ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ವಿಷಯಸೂಚಿ
ಅ
ಅಂಗ ೧೭೨, ೧೭೪
ಅಂಟಿಗೋನಸ್ ೧೭೮
ಅಂಡಾರ ನಂಬಿ ೩೧೬
ಅಂತರಾಷ್ಟ್ರೀಯ ಯುವ ದಿನಾಚರಣೆ ೫೨೪
ಅಂಬರ್ ೪೩೮
ಅಂಬಿಗರ ಚೌಡಯ್ಯ ೩೧೮
ಅಕ್ಕಡ್ ೫೯, ೬೨, ೮೫, ೯೧
ಅಕ್ಕಡ್ ನಂತರ ೬೨
ಅಕ್ಕಡ್ ಪೂರ್ವ ೬೧
ಅಕ್ಕಮಹಾದೇವಿ ೩೧೮
ಅಕ್ಬರ್ ೩೫೯, ೩೬೪, ೩೬೫, ೩೬೭, ೩೬೮, ೩೭೩, ೪೨೦, ೪೨೨, ೪೨೫, ೪೨೭, ೪೪೯
ಅಗಸ್ಟಸ್ ೩೬೦, ೨೪೬
ಅಗ್ನಿದೇವ ೧೩೫, ೧೪೬, ೧೪೭, ೧೫೦, ೧೫೪
ಅಗೇಟ್ ೮೭
ಅಗ್ರಹಾರ ೨೯೧
ಅಚ್ಯುತರಾಯ ೩೫೯
ಅಜಾತಶತ್ರು ೧೭೫, ೧೭೬, ೨೧೫, ೨೧೬, ೨೨೨, ೨೩೯
ಅಜಿತನಾಥ ಪುರಾಣ ೩೪೩
ಅಜಿತಸೇನ ೨೨೫
ಅಜೀಜ್ ಕೋಕಾ ೩೬೮
ಅಜ್ಮೀರ್ ೩೩೬, ೩೬೪, ೪೧೧, ೪೧೮, ೪೮೮
ಅಟ್ಲಾಂಟಿಕ ೪೪೭
ಅಟ್ಟೋಮಾನ್ ಸುಲ್ತಾನ್ ೩೭೬
ಅಡ್ಯಾರ್ ೪೫೫, ೫೦೬
ಅತ್ತಿಮಬ್ಬೆ ೩೪೨
ಅಥರ್ವವೇದ ೨೫೪, ೩೬೬, ೧೫೫
ಅದ್ವೈತ್ ೨೬೬, ೨೬೭, ೫೧೬
ಅಧ್ಯಾತ್ಮ ೨೫೧
ಅಧಿನಿಯಮ ೧೮ ೫೮, ೪೮೫
ಅನಾರ್ಯ ೨೫೫, ೨೩೮
ಅಪ್ಪಾರ್ ೩೧೬, ೨೨೯
ಅಫಜಲ್ ಖಾನ್ ೪೩೭
ಅಫ್ರಿದಿ ೩೮೪
ಅಬ್ದುಲ್ ಫಜಲ್ ೪೧೯, ೪೨೧
ಅಬ್ದುಲ್ ಸಿಂಗ್ ೩೬೮
ಅಭಿದಮ್ಮ ಕೋಶ ೨೧೯
ಅಭಿದಮ್ಮ ಪಿಟಕ ೨೧೬, ೨೧೮
ಅಭಿದಾನ ರತ್ನಮಾಲ ೨೯೭
ಅಮರಂ ೨೫೯
ಅಮರಕೋಟೆ ೨೬೪,
ಅಮರಕೋಶ ೨೯೫, ೨೯೭, ೨೯೮
ಅಮರಸಿಂಹ ೨೯೫
ಅಮರಾವತಿ ೨೦೪
ಅಮೀರ್ ಖುಸ್ರು ೩೫೫, ೪೧೧, ೪೧೨,
ಅಮೆರಿಂಡಿಯನ್ ಜನ ೧೪
ಅಮೆರಿಕಾ ೪೫೦, ೪೯೪, ೫೦೪, ೫೧೫, ೫೧೮
ಅಮೋಘವರ್ಷ ೩೩೯, ೩೪೦, ೨೨೩
ಅಮ್ರಿ ೧೦೭, ೧೧೭
ಅಮ್ರಿನಾಲ್ ಸಂಸ್ಕೃತಿ ೬೪
ಅಯ್ಯಾವೊಳೆಯ ೫೦೦ ಸಂಘ ೩೪೩
ಅಯೋಧ್ಯ ೧೭೨
ಅರಬ್ ಪ್ರವಾಸಿ ೨೯೭
ಅರಬ್ ವರ್ತಕರು ೪೪೯
ಅರಬರು ೨೯೨, ೨೯೮, ೩೦೩, ೩೩೧,೩೩೨, ೩೩೩, ೩೩೪, ೩೩೯, ೪೦೦, ೪೧೬
ಅರಬ್ಬಿ ಸಮುದ್ರ ೨೩೨, ೨೪೬
ಅರವೀಡು ರಾಮರಾಯ ೩೫೯
ಅರವಾವಳಿ ೮೧
ಅರಿಕಮೇಡು ೨೦೯
ಅರಿಸ್ಟಾಟಲ್ ೨೬೧
ಅರೇಬಿಕ್ ೪೨೮, ೪೩೧, ೪೯೮
ಅರೇಬಿಯಾ ೪೧೧, ೮೫
ಅರ್ಕಾನ್ ೩೮೪
ಅರ್ಥಶಾಸ್ತ್ರ ೨೯೯, ೧೮೨, ೨೪೦, ೨೪೧, ೨೪೨
ಅರ್ಧನಾರೀಶ್ವರ ೩೪೦
ಅರ್ಮೆನಾಯ್ಡ್ ೧೦೬
ಅಲಂಗಿರ್ ಪುರ್ ೫೫
ಅಲಹಾಬಾದ್ ೩೧, ೨೦೩, ೨೬೬, ೪೦೭
ಅಲಹಾಬಾದ್  ಸ್ತಂಭಶಾಸನ ೨೬೯, ೨೭೦, ೨೭೧, ೩೨೩, ೨೪೮
ಅಲಾಸ್ಕ್ ೧೧
ಅಲಿ ಅದಿಲ್ ಷಾ ೪೩೭
ಅಲಿಮರ್ಧನ್ ಖಾನ್ ೩೭೬
ಅಲಿವರ್ಧಿಖಾನ್ ೪೫೩, ೪೫೮
ಅಲೀಘರ್ ೪೬೭, ೫೦೮-೫೧೩
ಅಲೀಘರ್ ಕಾಲೇಜು ೫೧೦
ಅಲೆಗ್ಸಾಂಡರ್ ೧೯೪, ೨೦೫, ೨೪೦,
ಅಲೋರ್ ೩೩೨
ಅಲ್ಚಿನ್ ೧೧೨
ಅಲ್ತೇಕರ್ ಎ.ಎಸ್. ೩೦೨
ಅಲ್ಬೆರೂನಿ ೪೯೭
ಅಲ್ಲಮಪ್ರಭು ೩೧೮
ಅಲ್ಲಾವುದ್ದಿನ್ ಖಲ್ಜಿ ೩೩೬, ೩೪೮, ೩೫೩, ೩೫೪, ೩೫೫, ೩೫೭, ೩೯೧, ೩೯೨, ೩೯೫, ೩೯೬, ೪೦೨, ೪೦೬, ೪೦೮, ೪೧೨, ೪೧೪, ೪೧೬, ೪೨೬
ಅವೆಸ್ತಾ ೧೫೬
ಅವೈದಿಕ ೧೨೮, ೧೨೯, ೧೫೮, ೨೩೫, ೨೩೮
ಅಶೋಕ  ೧೨೪, ೧೭೮, ೧೮೧, ೧೮೨, ೧೮೪, ೧೮೬, ೧೯೨, ೧೯೪, ೧೯೫, ೧೯೬, ೧೯೭, ೧೯೮, ೧೯೯, ೨೦೦, ೨೦೧, ೨೦೨, ೨೪೨, ೨೪೩
ಅಶೋಕನ ಧರ್ಮ ೧೮೭, ೧೮೮, ೧೯೧
ಅಶೋಕನ ಶಾಸನ ೧೮೩, ೨೭೦
ಅಶ್ವಘೋಷ ೨೧೮, ೨೧೯
ಅಶ್ವಮೇಧ ಯಾಗ ೨೭೨, ೨೭೪, ೩೨೭, ೧೬೭, ೨೩೬
ಅಶ್ವಿನಿ ಸಹೋದರರು ೧೩೦, ೧೪೮, ೧೫೪
ಅಶ್ಯೂಲಿಯನ್ ೦೧, ೦೫, ೦೬, ೧೦, ೪೩
ಅಷ್ಟಪ್ರಧಾನರು ೪೪೧
ಅಷ್ಟಾಧ್ಯಾಯ   ೩೨೧
ಅಷ್ಟಾವರ್ಣ ೩೪೪
ಅಷ್ಟಾಂಗ ಮಾರ್ಗ ೨೧೨, ೨೫೮, ೨೫೯
ಅಸಫಾಖಾನ್ ೩೭೨, ೩೭೪
ಅಸುರ ೧೪೦, ೧೫೮
ಅಸ್ಪೃಶ್ಯ ೫೨೧
ಅಸ್ಪೃಶ್ಯತೆ ೨೮೧, ೩೨೬, ೩೩೯, ೩೬೦
ಅಸ್ಸಾಂ ೩೨, ೧೧೦, ೧೧೧, ೨೭೧, ೩೭೩, ೪೯೫
ಅಸ್ಸೀರಿಯಾ ೧೨೮
ಅಹಿಂಸಾ ೧೯೮
ಅಹಿಂಸಾತತ್ವ ೨೧೨
ಅಹಿಂಸೆ ೨೬೨, ೨೨೦, ೨೪೩
ಅಹಮದ್ ನಗರ ೩೬೨, ೩೬೫, ೩೬೯, ೩೭೭, ೩೮೭
ಅಹಾರ್ ಸಂಸ್ಕೃತಿ ೧೧೮
ಅಹಿಚ್ಛತ್ರ ೧೩೭, ೧೬೨, ೧೬೩, ೨೦೩, ೨೪೪
ಅಹುರಮಜ್ಜಾ ೫೧೯
ಅಹ್ಮದ್  ನಗರ ೪೧೮, ೪೩೪, ೪೩೫, ೪೪೨, ೪೭೬, ೪೯೪
ಅಹ್ಮದಾಬಾದ್ ೪೦೯, ೪೧೧, ೪೫೨, ೪೬೨
 
ಆ
ಆಂಗ್ಲೋ ರಷ್ಯನ್ ೪೬೩
ಆಂಟಿಕೋಸ್ ೧೭೮
ಆಂಟಿಯೋಕಸ್ ೧೮೦
ಆಂಧ್ರ ೧೩, ೩೬, ೧೧೨, ೧೧೩, ೧೧೯, ೧೨೨, ೧೯೪, ೨೦೯, ೨೪೧, ೨೪೭, ೨೯೮, ೩೨೨, ೩೩೪, ೩೪೨, ೩೪೩
ಆಂಧ್ರ ಶಬ್ದ ಚಿಂತಾಮಣಿ ೩೧೯
ಆಗಮ ೨೬೪
ಆಗ್ನೇಯ ಏಷ್ಯಾ ೧೪, ೨೯೨
ಆಗ್ರಾ ೩೬೩, ೩೬೬, ೩೭೯, ೪೦೯, ೪೧೧, ೪೧೫, ೪೧೬, ೪೧೮, ೪೨೨, ೪೨೪, ೪೫೧, ೪೫೨
ಆಗ್ರಾಕೋಟೆ ೩೭೯
ಆಜೀವಕ ೨೫೬
ಆಜೀವಕರು ೧೯೦, ೨೧೦
ಆಡಮ್೦೧
ಆತ್ಮೀಯ ಸಭಾ ೪೯೯
ಆದಿಪುರಾಣಂ ೩೧೭, ೩೪೦
ಆದಿ ಶಿಲಾಯುಗ ೦೮
ಆದಿತ್ಯ ಸೇನ ೩೨೨
ಆದಿಲ್ ಷಾ ೩೫೯, ೩೬೪, ೩೮೬
ಆದಿಲ್ ಷಾ ಸೂರ್ ೪೩೦
ಆದಿಲ್ ಷಾಹಿ ೩೬೨, ೪೪೦, ೪೪೯
ಆಫ್ರಿಕನ್ ೦೩
ಆಫ್ರಿಕಾ ೨, ೩, ೪, ೫, ೧೦, ೧೧, ೪೩, ೮೬, ೪೨೪, ೪೪೮,
ಆಫ್ರಿಕಾನಸ್ ೦೩
ಆಫ್ಘಾನ್ ೩೫೭, ೩೬೩, ೩೬೪, ೩೬೯, ೩೭೩, ೩೭೪, ೪೦೦, ೪೩೦
ಆಫ್ಘಾನಿಸ್ತಾನ  ೧೨, ೪೩, ೪೪, ೪೮, ೬೩, ೮೧, ೮೪, ೧೫೬, ೨೭೧, ೪೧೦, ೪೬೩
ಆಮುಕ್ತಮಾಲ್ಯದ ೩೫೩
ಆರಣ್ಯಕಗಳು ೧೩೬, ೧೫೪
ಆರನೆಯ ವಿಕ್ರಮಾದಿತ್ಯ ೩೪೨
ಆರಿಜನ್ ಆಫ್ ಸ್ಟೀಸೀಸ್ ೦೧
ಆರ್ಕಾಟ್  ೩೨೯, ೪೫೬, ೧೧೨
ಆರ್ಮುಡಾ ೪೪೯
ಆರ್ಯ ೩೭, ೫೪, ೧೦೬, ೧೨೬, ೧೨೭, ೧೨೮, ೧೨೯, ೧೫೫, ೧೫೬, ೧೬೨, ೧೬೩, ೧೬೭
ಆರ್ಯ ಬುಡಕಟ್ಟು ೨೩೬
ಆರ್ಯಭಟ ೩೧೪
ಆರ್ಯವರ್ಣ ೧೬೮
ಆರ್ಯವರ್ತ ೨೪೫
ಆರ್ಯ ಸಮಾಜ ೫೦೦-೫೦೨
ಆರ್ಯ ಸಂಸ್ಕೃತಿ ೧೫೧
ಆರ್ಯರ ಭಾಷೆ ೧೫೭
ಆರ್ಯಾವರ್ತ ೧೩೭, ೧೬೨
ಆರ್ಯೇತರ ೧೬೮
ಆರ್ಯೇತರ ಶೂದ್ರ ೨೩೬
ಆಲ್ ಇದ್ರೀಸಿಯೂ ೩೦೩
ಆಲ್ಕೋಟ್ ೫೦೫
ಆವಂತಿ ೧೭೨, ೧೭೫, ೧೮೧, ೧೮೨, ೧೩೫, ೩೨೨
ಆಶ್ಮಕ ೧೭೨
ಆಸ್ಟ್ರಲಾಯ್ಡ್ ೧೪
ಆಸ್ಟ್ರಲೋ ಪಿತೆಕಸ್ ೦೩
ಆಸ್ಟ್ರಲೋ ಫಿಢೆಸಿನ್ಸ್ ೦೨
ಆಸ್ಟ್ರೀಯ ೪೫೫
ಆಸ್ಟ್ರೇಲಿಯಾ ೧೧, ೧೨, ೧೪
ಆಸ್ತಿಕ ಸಂಪ್ರದಾಯ ೨೬೪
ಆಸ್ತಿಕವಾದಿ ೨೫೭
ಆನಿಬೆಸೆಂಟ್ ೫೦೬, ೫೧೮
 
ಇ
ಇಂಗ್ಲೀಷ್ ೪೧೧, ೪೧೬, ೪೨೪, ೪೪೯, ೪೫೧, ೪೫೨, ೪೫೩, ೪೫೪, ೪೫೫, ೪೭೦, ೪೭೧, ೪೯೫, ೫೦೪, ೫೧೦, ೫೧೨
ಇಂಗ್ಲಿಷ್ ಈಸ್ಟ್ ಇಂಡಿಯಾ ಕಂಪನಿ ೪೫೦-೪೫೪, ೪೫೭, ೪೭೪, ೪೮೫
ಇಂಗ್ಲಿಷ್ ಶಿಕ್ಷಣ ೪೯೭
ಇಂಗ್ಲೆಂಡ್ ೪೧೬, ೪೪೯, ೪೫೦, ೪೮೬, ೫೧೫
ಇಂಡಿಕಾ ೧೭೮, ೧೮೨
ಇಂಡಿಯನ್ ಕೌನ್ಸಿಲ್ ಅಧಿನಿಯಮ – ೧೮೬೧, ೪೮೬, ೪೮೭
ಇಂಡೋ ಇರಾನಿಯನ್ ೧೪೫
ಇಂಡೋ ಇಸ್ಲಾಮಿಕ್ ೪೨೮
ಇಂಡೋ ಗ್ರೀಕ್ ೨೧೮, ೨೪೪
ಇಂಡೋ ಸಾರ್ಸೆನಿಕ್ ೪೨೮
ಇಂಡೋನೆಷ್ಯಾ ೧೪, ೪೫೧
ಇಂಡೋ ಯುರೋಪಿಯನ್ ೧೪೫, ೧೫೬,
ಇಂದ್ರ ೧೨೭, ೧೪೬, ೧೪೭, ೧೪೯, ೧೫೦, ೧೫೮, ೨೪೬
ಇಂದ್ರಪ್ರಸ್ಥ ೧೩೭, ೧೬೨, ೨೦೩
ಇಂದೋರಿನ ತಾಮ್ರಪಟ ೨೬೯
ಇಟಲಿ ೩೫೮, ೪೫೦
ಇಟಾಲಿಯನ್ನರು ೪೪೭
ಇತ್ಸಿಂಗ್ ೨೯೫
ಇಥಿಯೋಪಿಯಾ೦೪
ಇಬನ್ ಖುರ್ದೇಬ್ ೨೯೭
ಇಬ್ರಾಹಿಂ ಅದಿಲ್ ಷಾ ೪೩೦
ಇಬ್ರಾಹಿಂ ಲೂದಿ ೩೬೨
ಇಮ್ಮಡಿ ಕೀರ್ತಿವರ್ಮನ್ ೩೨೮, ೩೩೮
ಇಮ್ಮಡಿ ಕೃಷ್ಣ ೩೩೯, ೩೪೦
ಇಮ್ಮಡಿ ಜಯಸಿಂಹ ೩೪೧
ಇಮ್ಮಡಿ ತೈಲಪ ೩೪೦
ಇಮ್ಮಡಿ ಧ್ರುವಸೇನ ೩೨೧
ಇಮ್ಮಡಿ ದೇವರಾಯ ೩೫೮
ಇಮ್ಮಡಿ ಪರಮೇಶ್ವರವರ್ಮ ೩೩೦
ಇಮ್ಮಡಿ ಪುಲಕೇಶಿ ೩೨೪, ೩೨೭, ೩೩೦, ೨೨೩
ಇಮ್ಮಡಿ ಬಲ್ಲಾಳ ೩೫೦
ಇಮ್ಮಡಿ ಮಹೇಂದ್ರವರ್ಮ ೩೩೦
ಇಮ್ಮಡಿ ವಿಕ್ರಮಾದಿತ್ಯ ೩೨೮
ಇಮ್ಮಡಿ ಸೋಮೇಶ್ವರ ೩೪೧
ಇಮ್ಮಡಿ ಹರಿಹರ ೩೫೮
ಇರಾಕ್ ೪೧
ಇರಾನ್ ೨೯೨, ೩೫೫, ೨೦೬, ೪೧೦, ೧೫೬
ಇರಾಣಿ ೩೮೧
ಇರ್ಫಾನ್ ಹಬೀಬ್ ೧, ೩೭೧, ೩೮೯
ಇಲ್ ತೂಲ್ತು ಮಿಶ್ ೩೫೩, ೩೫೪, ೪೦೦
ಇಲ್ಬರ್ಟ್‌ ಮಸೂದೆ ೪೯೧
ಇಸ್ಲಾಮಾಬಾದ
ಇಸ್ಲಾಮಿಕ್ ಕಾನೂನು ೩೯೨, ೩೯೫
 
ಈ
ಈಜಿಪ್ಟ್ ೩೫೫, ೪೧, ೫೪, ೫೬, ೪೮೦, ೧೯೪, ೨೪೩
ಈದ್ ೦೧
ಈಶ್ವರ ೩೨೯
ಈಶ್ವರಚಂದ್ರ ವಿದ್ಯಾಸಾಗರ ೫೦೭
ಈಶ್ವರಚಂದ್ರ ವಿದ್ಯಾಸಾಗರ ಮೆಟ್ರಿಕ್ಯುಲೇಷನ್ ಸಂಸ್ಥೆ ೫೧೫
ಈಶ್ವರವಾದ ೨೬೨, ೨೬೪
 
ಉ
ಉಚ್ಚಂಗಿಯ ಪಾಂಡ್ಯರಾಜ ೩೪೨
ಉಜ್ಜಯಿನಿ ೩೭೯
ಉಜ್ಜೈನಿ ೧೭೨, ೧೮೨, ೧೮೪, ೨೦೬, ೨೭೩, ೨೯೯
ಉಜ್ಬೆಕಿಸ್ತಾನ ೧೪
ಉಜ್ಬೆಗ್ ೩೭೫
ಉತ್ತನೂರು ೩೬
ಉತ್ತರ ಅಮೆರಿಕಾ ೪೫೫
ಉತ್ತರ ಕೊಂಕಣ ೩೨೭
ಉತ್ತರ ಪಥ ೨೮೫
ಉತ್ತರ ಪಥೇಶ್ವರ ೨೮೦
ಉತ್ತರ ಪ್ರದೇಶ ೧೬, ೩೧, ೪೪, ೫೮, ೧೧೦, ೧೧೯, ೧೨೨, ೧೪೩, ೨೯೭, ೩೨೧, ೪೭೦, ೫೧೨
ಉತ್ತರ ಬಂಗಾಳ ೩೩೧
ಉತ್ತರ ಮೀಮಾಂಸ ೨೬೬
ಉತ್ತರ ವೈದಿಕ ಕಾಲ ೧೪೦, ೧೫೨, ೧೬೩, ೧೬೭, ೧೬೮, ೧೬೯, ೨೩೬
ಉತ್ತರ ವೈದಿಕ ರಾಜ್ಯ ೨೩೭
ಉದಯಗಿರಿ ೨೨೩, ೩೫೮
ಉದಯ ಗಂಜಗ ೪೫೧
ಉದಯಪುರ ೩೮೨
ಉದ್ಬೋಧನಾ ೫೦೪
ಉಪನಯನ ಸಂಸ್ಕಾರ ೧೬೭
ಉಪನಿಷತ್ತು ೧೩೬, ೧೩೭, ೧೫೨, ೧೬೨, ೨೫೫, ೨೫೬, ೪೯೯
ಉರಾಲ್ ಪ್ರದೇಶ ೧೫೬
ಉರಿಲಿಂಗ ದೇವ ೩೧೮
ಉರ್ದು ೪೨೮, ೪೩೫, ೪೪೧, ೫೦೯
ಉಲೇಮಾ ೩೯೯, ೫೧೨
ಉಷಸ್ ೧೪೫, ೧೫೪
ಉಸ್ತಾದ್ ಈಸಾಕ್ ೩೭೭
ಉಸ್ಮಾನ್‌ ಖಾನ್ ೩೬೯
 
ಊ
ಊಳಿಗಮಾನ್ಯ/ಫ್ಯೂಡಲ್  ೨೭೯, ೨೮೫-೨೯೦, ೨೯೨, ೩೩೩, ೩೬೦, ೪೦೩, ೪೮೦.
 
ಋ
ಋಕ್ಕುಗಳು ೧೨೭, ೧೩೧, ೧೪೬, ೧೪೭, ೧೪೮, ೧೫೪
ಋಗ್ವೇದ ೨೫೪, ೪೮, ೧೨೬, ೧೨೮, ೧೫೦, ೧೫೭, ೨೨೮, ೨೩೫
ಋಗ್ವೇದ ಕಾಲ  ೧೨೬-೧೩೬, ೧೪೪, ೧೬೦, ೧೬೬
ಋಗ್ವೇದ ಸಂಹಿತ ೧೨೭, ೧೨೮, ೧೪೫
ಋಗ್ವೇದದ ೧೦ನೆಯ ಮಂಡಲ ೧೬೫, ೧೬೬
ಋಷಿ ೧೫೮
 
ಎ
ಎ‌ನ್ಪೀರ್ಳಡ್ ತೋಟ ೪೬೯
ಎರಡನೆಯ ಚಂದ್ರಗುಪ್ತ ೨೭೨
ಎರಡನೆಯ ಚಾರ್ಲ್ಸ್ ೪೫೨
ಎರಡನೆಯ ಪುಲಕೇಶಿ ೨೮೦
ಎರಡನೆಯ ಬಹದ್ದೂರ್ ಷಾ ೪೭೨
ಎರಡನೆಯ ಬೌದ್ಧ ಸಮ್ಮೇಳನ ೧೭೫, ೨೧೫
ಎರಿಕ್ ಸ್ಟೋಕ್ಸ್ ೪೭೩, ೪೮೦, ೪೮೧, ೪೮೨
ಎರೆಕ್ಟೆಸ್ ೪, ೬
ಎಲಿಜಬೆತ್ ೩೬೦
ಎಲಿಫೇಂಟಾ ೩೪೦
ಎಲ್ಲೋರಾ ೩೩೮, ೪೫೬
 
ಏ
ಏಕನಾಥ ೪೩೪
ಏಶಿಯಾಟಿಕದ ಉತ್ಪಾದನಾ ವಿಧಾನ  ೨೩೪
ಏಷ್ಯಾ ೧೩, ೨೩, ೨೭, ೩೫, ೨೦೬, ೨೧೫, ೩೩೨, ೪೧೧, ೪೧೭, ೪೨೪, ೪೫೧
ಏಷ್ಯಾ ಮೈನರ್ ೧೨೭
ಏಂಗಲ್ಸ್ ೪೭೯
 
ಐ
ಐತ್ತರೇಯ ಬ್ರಾಹ್ಮಣ ೧೪೦, ೧೪೯, ೧೫೫
ಐನ್ ಇ ಅಕ್ಬರಿ ೩೬೬, ೪೧೯
ಐರ್ ಕೂಟ್ ೪೬೧
ಐರಾವತಿ ೧೭೩
ಐಹೊಳೆ ೨೨೩, ೩೨೯
ಐಹೊಳೆ ಶಾಸನ ೨೮೦, ೩೨೪, ೩೨೬
 
ಒ
ಒಂದನೆಯ ಚಂದ್ರಗುಪ್ತ  ೨೭೦
ಒಂದನೆಯ ದೇವರಾಯ ೩೫೮
ಒಂದನೆಯ ಕೃಷ್ಣ ೩೨೮, ೩೩೮
ಒಂದನೆಯ ರಾಜರಾಜ ೩೪೫
ಒಂದನೆಯ ರಾಜೇಂದ್ರ ೩೪೦, ೩೪೬
ಒಡೆಯರ್ ವಂಶ ೪೬೧
ಒರಿಸ್ಸಾ ೧೧೦, ೧೧೧, ೨೪೨, ೩೫೬, ೩೬೩, ೩೭೨, ೪೨೧, ೪೫೯
ಒಲ್ಡೊವನ್ ೦೪
 
ಓ
ಓಸ್ಟೆಂಡ್ ಕಂಪನಿ ೪೫೭
 
ಔ
ಔಧ್ ೪೫೯, ೪೬೩, ೪೭೦
ಔರಂಗಜೇಬ್ ೩೬೮, ೩೭೨, ೩೭೬, ೩೭೭, ೩೭೮, ೩೯೦, ೪೨೪, ೪೨೫, ೪೨೮, ೪೩೪, ೪೩೮, ೪೪೦, ೪೫೨, ೪೫೩, ೪೫೪
ಔರುಂಬರ ೨೪೪
 
ಕ
ಕಂಚಿ ೩೨೦, ೩೨೮, ೩೩೦
ಕಂಚಿಯ ಪಲ್ಲವರು ೨೭೧, ೩೨೭
ಕಂಪಣ ೩೫೮
ಕಂಬೋಜ ೧೬೩, ೧೭೨, ೧೯೦, ೧೯೪
ಕಕುಡೈಕಲ್ ೧೨೫
ಕಚ್ಚ್ ೫೫, ೫೮
ಕಚಾರ್ ಬೆಟ್ಟ ೧೧೧
ಕಡಪ ೩೬
ಕಣ್ವ ೧೯೭, ೨೦೧
ಕಣ್ಣಾನೂರು ೩೫೦, ೪೪೮
ಕಥಾಸರಿತ್ಸಾಗರ ೧೭೬
ಕದಂಬರು ೨೮೪
ಕರ್ದಾಗ್ರಾಮ ೪೭೬
ಕನಕದಾಸ ೩೬೦
ಕನಕಮುನಿ ಸ್ತೂಪ ೧೯೨
ಕನೌಜ್ ೨೭೪, ೨೭೯, ೨೮೧, ೨೧೬, ೩೨೦, ೩೨೧, ೩೨೨, ೩೨೩, ೩೩೧, ೩೩೨, ೩೩೪, ೩೩೫, ೩೩೬, ೩೩೯, ೩೬೩.
ಕನೌಜ್ ಧಾರ್ಮಿಕ ಸಮ್ಮೇಳನ ೨೮೨
ಕನ್ನಡ ೩೦೬, ೨೨೪
ಕನ್ನಡ ಸಾಹಿತ್ಯ ೩೧೭, ೩೪೩
ಕನ್ನಿಂಗ್ ಹ್ಯಾಮ್ ೭೪
ಕನ್ಯಾಕುಮಾರಿ ೫೨೨
ಕಪ್ಪಗಲ್ ೧೧೨
ಕಪಿಲ ೧೯೧
ಕಪಿಸವಸ್ತು ೨೧೦
ಕಪಿಲಾರ್ ೩೬೦
ಕಪ್ಪು ಸಮುದ್ರ ೧೫೬
ಕಬೀರ ೩೫೭
ಕಬ್ಬಿಣ ಯುಗ ಸಂಸ್ಕೃತಿ ೧೨೫
ಕಯಥ ೧೧೭
ಕರೀಂನಗರ ೨೦೮
ಕರಾವಳಿ ೪೨೧
ಕರ್ಮ ೨೫೭, ೨೬೩, ೨೬೬
ಕರ್ನಾಟಕ ೬, ೧೨ ೮೪, ೧೧೨, ೧೧೩, ೧೨೨, ೧೨೩, ೧೨೫, ೧೭೯, ೨೨೯, ೨೪೧, ೨೪೨, ೨೪೭, ೨೯೭, ೩೦೦, ೩೩೮, ೩೪೨, ೩೫೦, ೪೩೮, ೪೫೫, ೪೫೬, ೪೬೦
ಕರ್ನಾಟಕ ಕಾದಂಬರಿ ೩೪೩
ಕರ್ನಾಟಕ ನವಾಬರು ೪೬೦, ೪೬೪, ೪೫೫
ಕರ್ನೂಲ್ ೩೨೭, ೩೩೪
ಕಲಂಜಾರ್ ೩೩೬
ಕಲಾಶೋಕ ೧೭೫, ೨೧೫
ಕಲಿ ೨೬೪
ಕಲ್ಕತ್ತಾ ೪೦೯, ೪೫೩, ೪೮೭, ೫೦೮, ೫೧೪, ೫೧೫
ಕಲ್ಯಾಣ ೩೨೦, ೪೩೮
ಕಲ್ಯಾಣ ಚಾಲುಕ್ಯರು ೩೪೯
ಕಲ್ಲಿಕೋಟೆ ೩೬೦, ೪೧೭, ೪೪೯, ೪೪೮
ಕಲ್ಹಣ ೩೦೪, ೩೧೦, ೩೩೧, ೨೦೦
ಕವಿರಾಜ ಮಾರ್ಗ ೩೧೭, ೩೪೦
ಕಳಚೂರಿ ೩೩೪, ೩೩೫, ೩೪೨, ೩೪೪
ಕಳಿಂಗ ೧೭೬, ೧೮೧, ೧೮೨, ೧೮೭, ೧೯೨, ೧೯೫, ೨೨೨, ೨೪೭, ೩೨೨,೩೨೭, ೩೩೪,೩೪೩, ೩೪೬
ಕಾಂಗ್ರಾ ೩೬೯, ೩೭೩
ಕಾಂಗ್ರೆಸ್ ೫೧೦, ೫೧೩
ಕಾಂದಹಾರ್ ೧೭೨, ೧೮೦, ೨೪೦, ೩೬೫, ೩೭೧, ೩೭೫, ೪೧೫, ೪೧೮
ಕಾಕತೀಯರು ೨೮೪, ೩೨೦, ೩೪೮, ೩೫೨,
ಕಾಥೇವಾಡ ೮೩
ಕಾನ್ಪುರ ೪೭೦, ೪೭೧
ಕಾಪಾಲಿಕ ೨೨೯
ಕಾಬೂಲ್ ೧೮೦, ೨೦೫, ೨೪೧, ೨೪೦, ೩೬೫, ೩೭೫, ೩೭೬, ೪೧೫, ೪೧೭, ೪೧೮, ೪೨೪
ಕಾಮರೂಪ ೩೨೧, ೩೨೩
ಕಾಯಕವೇ ಕೈಲಾಸ ೩೪೫
ಕಾರ್ಖಾನೆ ಅಧಿನಿಯಮ ಪ್ರಥಮ ೪೯೦
ಕಾರ್ಲ್‌‌ಮಾಕ್ಸ್‌ ೪೭೯, ೨೩೪
ಕಾಲಿಂಜರ್ ೩೬೨, ೩೬೫
ಕಾವೇರಿ ೩೫೦
ಕಾವೇರಿ ನದಿ ೨೯೭, ೨೯೯
ಕಾವೇರಿಪಟ್ಟಣ ೨೦೪, ೨೦೭
ಕಾಶಿ ೧೩೭, ೧೬೩, ೧೭೨, ೧೭೩, ೧೭೫, ೨೦೩, ೨೩೫, ೨೩೯
ಕಾಶಿ ವಿಶ್ವೇಶ್ವರ ೩೪೩
ಕಾಶ್ಮೀರ ೩೪, ೧೭೨, ೧೭೬, ೧೯೫, ೨೦೦, ೨೧೭, ೨೭೮, ೨೮೦, ೩೦೮, ೩೦೯, ೩೨೧, ೩೩೧, ೩೩೬, ೩೬೫, ೩೮೩, ೪೧೧, ೪೧೮, ೪೨೧, ೪೨೨,
ಕಾಸ್ಮೋಸ್ ೪೪೮
ಕಾಳಾಮುಖ ೨೬೪, ೨೨೯
ಕಾಳಿದಾಸ ೨೬೯, ೨೯೬, ೩೦೯
ಕಾಳಿಬಂಗನ್ ೫೫, ೫೭, ೫೯, ೬೧, ೬೨, ೬೮, ೭೦, ೭೨, ೭೪, ೭೮, ೯೪, ೯೫, ೧೦೦, ೧೦೬
ಕ್ಷತ್ರೀಯ ೧೩೭,  ೧೩೮, ೧೩೯, ೧೪೯, ೧೫೨, ೧೬೭, ೧೭೩, ೧೭೭, ೨೩೭, ೨೩೮, ೫೨೧
ಕ್ಷಾತ್ರಪ ೨೪೪
ಕಿತ್ತೂರಿನ ಕ್ರಾಂತಿ ೪೬೭
ಕಿನ್ನರಿ ಬ್ರಹ್ಮಯ್ಯ ೩೧೮
ಕಿನ್ಯಾ ಪಿತೆಕಸ್ ೨
ಕಿರಾತ ೧೪೪, ೧೫೮
ಕಿರಾತಾರ್ಜುನೀಯ ೩೨೯
ಕಿಲಿಗುಲ್ ಮೊಹಮದ್ ೨೪, ೨೯, ೬೩
ಕೀಕಟ ೧೫೮
ಕೀಥ್ ೨೫೧
ಕೀನ್ಯಾ ೦೪
ಕೀರ್ತಿವರ್ಮ ೩೨೭
ಕುಂತಲ ೩೨೨, ೧೭೬, ೧೭೭
ಕುಂದಕುಂದಾಚಾರ್ಯ ೨೨೫
ಕುಕ್ಕನೂರು ೩೪೩
ಕುತುಬ್ ಉದ್‌ದಿನ್‌ ಐಬಕ್ ೪೦೩
ಕುತುಬ್ ಮಿನಾರ್ ೩೫೩, ೩೫೪
ಕುತುಬುದ್ದೀನ್ ೩೩೬, ೩೫೩
ಕುತ್ಲುಷ್ ಖಾನ್ ೪೩೦
ಕುನಾಲ್ ೫೫, ೧೮೨
ಕುಬಾ ಬಂಡಾಯ ೪೯೫
ಕುಮಾರ ೨೪೫
ಕುಮಾರಗುಪ್ತ ೨೬೩, ೩೨೨
ಕುಮಾರವ್ಯಾಸ ೩೫೯
ಕುಮಾರಸಂಭವ ೩೦೯
ಕುಮಾರಿಲ ಭಟ್ಟ ೩೦೮
ಕುರು ೧೭೨, ೨೩೫, ೨೩೬
ಕುರುಪಾಂಚಾಲ ೧೪೩,೧೬೨,  ೧೭೬
ಕುರುವಂಶ ೧೩೭, ೧೬೨,೨೩೫
ಕುರುಕ್ಷೇತ್ರ ೩೮೩, ೧೩೭, ೧೬೨,
ಕುಲ್ಲಿ ಸಂಸ್ಕೃತಿ ೬೪
ಕುಲೋತ್ತುಂಗ ೩೪೬, ೩೫೨
ಕುಶಾನರು ೨೬೮, ೨೭೧, ೨೦೪, ೨೦೫, ೨೦೬, ೨೦೮, ೨೦೯, ೨೨೯, ೨೪೪, ೨೪೫
ಕುಶೀನಗರ ೨೫೮, ೧೯೧
ಕೂಡಲ ಸಂಗಮ ೩೪೪
ಕೂಲಿಯಾ ೨೧೫
ಕೃತ ೨೬೪
ಕೃಷ್ಣಗುಪ್ತ ೩೨೨
ಕೃಷ್ಣದೇವರಾಯ ೩೫೯
ಕೃಷ್ಣ ೩೨೭, ೧೪೨, ೧೫೫
ಕೆನಡಾ ೫೧೫
ಕೆನರಾ ೩೨೭
ಕೆಲರಾಜನ್ಯ ೧೫೮
ಕೆಳದಿ ಶಿವಪ್ಪನಾಯ್ಕ ೩೫೯
ಕೇರಳ ೩೩೮, ೩೫೮, ೪೮೪
ಕೇರಳ ಪುತ್ತಂ ೧೯೮
ಕೇಶವ ಚಂದ್ರ ಸೇನ ೫೦೩
ಕೇಶವರಾಯ ದೇವಸ್ಥಾನ ೩೮೨
ಕೈಗಾರಿಕಾ ಕ್ರಾಂತಿ ೪೫೦
ಕೈಲಾಸನಾಥ  ದೇವಾಲಯ ೩೩೦, ೩೩೮
ಕೈಸರ್ ಎ ಹಿಂದ್ ೪೮೮
ಕೊಂಕಣ ೩೨೨, ೩೪೧, ೩೪೮, ೪೩೨, ೪೩೪,೪೩೬, ೪೩೮
ಕೊಂಕಣ ತೀರಪ್ರದೇಶ ೪೧೫
ಕೊಂಡವೀರು ೩೫೮
ಕೊಂಡಾನಕೋಟೆ ೪೩೬
ಕೊಚ್ಚಿನ್ ೪೪೮
ಕೊಡಗು ೩೪೫
ಕೊಡೆಕಲ್ ೩೬, ೧೧೨
ಕೊಯ್ಲ ೪೧೦
ಕೊಲಂಬಸ್  ೪೪೮, ೫೦೪
ಕೊಲಂಬೋ ೪೫೧
ಕೊಲಿಬ ೪೩೬
ಕೊಲ್ಲಾಪುರ ೪೩೭
ಕೊಸಾಂಬಿ ಡಿ.ಡಿ. ೧೦೬, ೧೪೧, ೨೨೪, ೨೪೮, ೨೮೫, ೨೮೬
ಕೊಹಿನೂರು ಕಿರೀಟ ೩೭೮
ಕೋರ್ಟ್‌ ಆಫ್ ಡೈರೆಕ್ಟರ್ ೪೫೩
ಕೋಚ್ ದಿಜಿ ೫೯, ೬೧, ೯೩
ಕೋಮುವಾದಿ ಸ್ವರೂಪ ೫೦೯
ಕೋಯಾ ಬಂಡಾಯ ೪೭೭
ಕೋರ್ ೧೦೫
ಕೋರಮಂಡಲ ೪೧೫, ೪೫೧
ಕೋಲಿ ೪೩೮
ಕೋಸಲ ೧೩೭, ೧೬೩, ೧೭೩, ೧೭೨, ೧೭೩, ೧೭೪, ೧೭೫, ೨೦೩, ೨೧೧, ೨೧೫, ೨೩೫, ೨೩೯, ೨೭೧, ೩೨೨
ಕೌಂಟ್ ಡಿ ಲ್ಯಾಲೆ ೪೫೬, ೪೫೭
ಕೌಟಿಲ್ಯ ೧೭೯, ೧೭೮, ೧೮೨, ೧೮೫, ೧೮೬, ೨೪೧, ೨೪೯
ಕೌಟಿಲ್ಯನ ಅರ್ಥಶಾಸ್ತ್ರ ೧೭೦, ೨೩೧, ೨೭೫
ಕೌರವ ೨೩೫
ಕೌಶಾಂಬಿ ೧೬೩, ೧೭೨, ೧೯೨, ೧೯೬, ೧೯೯, ೨೦೩, ೨೦೪, ೨೪೪, ೨೫೮,
ಕೌಷೀಕತೆ ೧೪೯, ೧೫೫
ಕ್ಯಾಂಬೆ ೪೧೫, ೪೧೭, ೪೨೪, ೪೫೧
ಕ್ಯಾನಿಂಗ್ ೪೮೬, ೪೮೭
ಕ್ಯಾಪ್ಟನ್ ಬೀಜಿಂಗ್ ೧೧೧
ಕ್ಯಾಪ್ಟನ್ ಹಾಕಿನ್ಸ್ ೪೫೧
ಕ್ರಾಂತಿ ೧೮, ೫೭, ೪೬೭, ೪೭೪, ೫೧೦
ಕ್ರಾಂತಿಕಾರಿ ೪೯೮
ಕ್ರಿಶ್ಚಿಯನ್ ೨೨೮
ಕ್ರಿಶ್ಚಿಯನ್ ಧರ್ಮ ೩೭೩
ಕ್ವಿಲಾನ್ ೪೪೮
ಕ್ಯೂನಿ ಫಾರಮ್ ೮೭
ಕ್ವೆಟೌ ೨೪, ೬೪, ೬೫
 
ಖ
ಖರೋಷ್ಟಿ ೧೦೦
ಖಲೀಫ್ ೩೩೨, ೩೯೧, ೩೯೩, ೩೯೫, ೩೯೬
ಖಾಂಡವವನ ದಹನ ೧೬೪
ಖಾಂದೇಶ್ ೧೧೭, ೪೩೨, ೪೩೫, ೪೪೦, ೪೬೭
ಖಾತೇವಾಡ ೨೯೭
ಖಾನ್ ದೇಶ ೩೬೫
ಖಾನ್ ಬಹುದೂರಖಾನ್ ೪೮೦
ಖಾರವೇಲ ೨೪೭
ಖಾಸಿಂಬಜಾರ್ ೪೨೪, ೪೫೧
ಖಿಲ್ಜಿ ೩೯೭
ಖುರಾನ್ ೩೫೭, ೪೪೪
 
ಗ
ಗಂಗರು ೨೮೪, ೩೩೪, ೩೩೮, ೩೩೯, ೩೪೩
ಗಂಗವಾಡಿ ೩೪೦, ೩೪೫, ೩೪೯
ಗಂಗಾ ೪೨೦, ೧೩೭, ೧೬೨, ೧೭೬, ೧೭೭
ಗಂಗಾಕಣಿವೆ ೩೩, ೧೩೬, ೧೪೨, ೧೬೫, ೧೭೧, ೧೭೬, ೨೦೨, ೨೧೩, ೨೩೬, ೨೩೯, ೨೪೦, ೨೪೫, ೨೪೬, ೨೭೧
ಗಂಗಾನದಿ ೩೩೭, ೩೪೬, ೪೨೪
ಗಂಗಾ ಯಮುನಾ ದೋ ಅಬ್ ೬೮, ೧೧೬, ೧೧೯,೧೩೬, ೧೪೨, ೧೬೨, ೧೬೪, ೧೭೯, ೨೩೫
ಗಂಗೈಕೊಂಡ ಚೋಳ ೩೪೬
ಗಂಗೈಕೊಂಡ ಚೋಳಪುರಂ ೩೪೬
ಗಂಡಕ್ ೧೭೭
ಗಣ ಸಂಘ ೧೭೧, ೧೭೩, ೧೭೬
ಗರ್ಜರ ೨೮೦, ೨೮೪, ೩೩೩
ಗಜೇಶ ಮಸಣಯ್ಯ ೩೧೮
ಗಡ್ಕಾರಿ ೪೬೭
ಗದಗ ೩೪೯
ಗದ್ದು ೨೬೯
ಗದ್ವ ಶಿಲಾಶಾಸನ ೨೬೯
ಗಯಾ ೩೨೨, ೩೨೩, ೪೧೧
ಗಯಾಸುದ್ಧೀನ್ ಬಲ್ಬನ ೮೫೪, ೩೯೩, ೩೯೪
ಗರುಡ ಪುರಾಣ ೩೦೬
ಗವಿಷ್ಠ ೧೫೯
ಗಹಡ್ವಾಲರು ೨೮೪,  ೩೩೩
ಗಾಂಜಾಂ ೨೮೦, ೨೮೧
ಗಾಂಧಾರ  ೧೪೨, ೧೬೩, ೧೭೨, ೧೭೪, ೧೭೭, ೧೯೦, ೧೯೪, ೧೯೫,೨೦೦, ೨೧೭, ೨೭೯, ೩೨೧
ಗಾಂಧರ್ವ ೧೪೦, ೧೫೪
ಗಾಂಧಿ ೨೪೩
ಗಾರ್ಗಿ ೧೪೦
ಗಾರ್ಗಿ ಸಂಹಿತೆ ೨೦೧
ಗ್ಯಾಡ್‌ ಸಿ.ಜೆ. ೮೭, ೯೭, ೯೮
ಗ್ವಾಲಿಯರ್  ೪೧೧, ೩೫೬, ೩೬೪
ಗಿರಿನಾರ್ ಶಿಲಾ ಶಾಸನ ೧೮೮, ೧೮೯
ಗೀತೆಯ ಪ್ರಕಾರ ೨೨೭
ಗ್ರಾಮ ವ್ಯವಸ್ಥೆ ೨೮೮
ಗ್ರೀಕ್ ೧೫೬, ೧೭೫, ೧೭೭, ೧೭೮, ೧೭೯, ೧೮೦, ೧೮೨, ೧೯೪, ೧೯೫, ೨೦೧, ೨೪೦, ೨೪೧, ೨೪೨
ಗ್ರೀಸ್ ೨೪೩
ಗುಂಪು  ೪೫೬
ಗುಜರಾತ ೭, ೧೪, ೫೫, ೫೮, ೮೪, ೯೫, ೧೦೨, ೧೧೯, ೨೪೨, ೨೪೪, ೨೧೫, ೨೭೨, ೨೭೯, ೩೦೦, ೩೩೫, ೩೪೦, ೩೫೪, ೩೬೩, ೩೬೫, ೩೭೮, ೪೦೯, ೪೧೦, ೪೧೧, ೪೧೫, ೪೨೩, ೪೨೪
ಗುಜರಾತಿನ ಚಾಲುಕ್ಯರು ೩೩೪, ೩೪೭
ಗುಜಾರ್ ೪೮೧
ಗುರ್ಜರ ೩೪೩
ಗುಡ್‌ಹೋಪ್ ೪೪೮, ೪೪೯
ಗುಪ್ತರ ಶಾಸನ ೨೪೯
ಗುಪ್ತರು ೨೦೪, ೨೦೯, ೨೪೬, ೨೪೮, ೨೪೯, ೨೬೮, ೨೭೪, ೨೭೮, ೨೮೧, ೨೮೪, ೨೯೦, ೨೯೩, ೨೯೫, ೩೦೨, ೩೦೩, ೩೦೪, ೩೦೫, ೩೦೬, ೩೧೦, ೩೧೪, ೩೨೦, ೩೨೧, ೩೨೨, ೩೨೩, ೩೬೭
ಗುರು ಅರ್ಜುನ ಸಿಂಗ್ ೩೬೯, ೩೭೩
ಗುರು ಗೋವಿಂದ ಸಿಂಗ್ ೩೮೫
ಗುರು ತೇಜ ಬಹದ್ದೂರ್ ೩೮೫
ಗುರುದ್ವಾರ ೩೮೨
ಗುರುದೀಪ ಸಿಂಗ್ ೪೬
ಗುರುನಾನಕ್ ೩೫೭
ಗುರುರಾಮದಾಸ್ ೩೮೨
ಗುಹಾಶಾಸನ ೨೬೯
ಗುಹಾಂತರ ೧೭೮
ಗುಹಾಂತರ ದೇವಾಲಯ ೩೨೯
ಗುಲ್ಬರ್ಗಾ ೩೬೧, ೩೬೨
ಗುಲಾಮಿ ೩೯೭
ಗುಳೇದಗುಡ್ಡ ೧೨೨
ಗೃಹವರ್ಮ ೨೭೯, ೩೨೨, ೩೨೩
ಗೃಹಸೂತ್ರ ೨೨೯
ಗೃಹ್ಯಸೂತ್ರ ೧೫೫, ೧೬೫
ಗೊಂಡವನ ೩೬೫
ಗೊಂಡಿಕೋಟಾ ೪೨೪
ಗೋಗ್ರಹಣ ೧೪೧, ೧೫೦, ೧೬೪
ಗೋಘ್ನಾ ೧೫೧
ಗೋತ್ರ ೧೪೦, ೧೫೮
ಗೋದಾವರಿ ೧೭೨
ಗೋಧೂಮ ೧೪೩
ಗೋಪಥ ೧೫೫
ಗೋಪಾಲ ಗೋಪಾ ೧೫೯
ಗೋಪಾಲ ಎಲ್ ೨೯೬, ೩೦೨
ಗೋಮಟೇಶ್ವರ ೨೨೩
ಗೋಪುತಿ ೧೨೭, ೧೫೭
ಗೋರಖ್‌ಪುರ ೧೭೮
ಗೊರ್ಡಾ ೪೬೧
ಗೋರ್ಡಾನ್‌ ಚೈಲ್ಡ್‌ ೧೯, ೨೦, ೧೦೨, ೧೦೩, ೧೨೨
ಗೋಲ್ಕೊಂಡ ೩೬೨, ೩೭೨, ೩೭೭, ೪೨೩, ೪೨೪, ೪೩೦, ೪೪೦
ಗೋವಾ ೩೪೨, ೪೧೫, ೪೧೭, ೪೨೨, ೪೨೩, ೪೨೪, ೪೪೮, ೪೫೧, ೪೫೨
ಗೋವಿಂದಚಂದ್ರ ೩೪೬
ಗೋವಿಂದಪುರ ೪೫೩
ಗೌಣ ಶಿಲಾ ಶಾಸನ ೧೯೬
ಗೌಡದೇಶ ೨೭೯, ೨೮೦, ೩೨೧, ೩೨೨
ಗೌತಮಬುದ್ಧ ೨೧೦, ೨೧೩
ಗೌತಮೀಪುತ್ರ ೨೪೬
 
ಘ
ಘಟೋತ್ಕಜ ೨೬೯
ಘಿಯಾಸುದ್ಧೀನ ತೊಘಲಕ್ ೩೫೫
ಘಗ್ಗಾರ್ ನದಿ ೫೭, ೬೬, ೬೮, ೬೯
ಘೋಪಾಲ ೩೦೨
 
ಚ
ಚಂಗಲ್‌ಪೇಟ ೩೨೯
ಚಂಡ ಪ್ರದ್ಯೋತ ಮಹಾಸಭೆ ೧೭೪
ಚಂಡಾಲರು ೧೩೯, ೧೬೮, ೧೨೮, ೧೫೮
ಚಂದ್ರನಾಗೋರ್ ೪೫೪
ಚಂದ್ರಗುಪ್ತ ಮೌರ್ಯ ೧೭೬, ೧೭೮, ೧೭೯, ೧೯೭, ೨೦೦, ೨೨೨, ೨೪೦, ೨೪೧, ೨೪೧, ೨೪೮, ೨೬೧
ಚಂದ್ರವಳ್ಳಿ ೧೨೨
ಚಂದಾ ಸಾಹೇಬ್ ೪೫೫, ೪೫೬
ಚಂಬಲ್ ೧೧೬, ೧೧೮
ಚಕ್ರಧಾರ ೧೧೧
ಚಕ್ರಪಾಣಿ ೨೯೫, ೩೩೭
ಚನ್ನಕೇಶವ ೩೫೨
ಚನ್ನಬಸವಣ್ಣ ೩೧೮
ಚರಕ ಸಂಹಿತ ೩೩೩
ಚಾಂದೇರಿಯ ೪೩೦
ಚಾಂದೇಲರು ೨೮೪, ೩೩೩, ೩೩೪, ೩೩೬
ಚಾಕನಕೋಟೆ ೪೩೭
ಚಾಣಕ್ಯ ೧೭೭
ಚಾಮರಾಜೇಂದ್ರ ಒಡೆಯರ್ ೫೨೩
ಚಾಲುಕ್ಯ ವಾಸ್ತುಶಿಲ್ಪ ೩೫೧
ಚಾಲುಕ್ಯ ವಿಕ್ರಮಶಕೆ ೩೪೨
ಚಾಲುಕ್ಯರು ೨೨೩, ೨೮೪, ೩೧೦, ೩೧೭, ೩೧೮, ೩೨೦, ೩೨೪, ೩೨೭, ೩೨೮, ೩೨೯, ೩೩೦, ೩೩೫, ೩೩೮, ೩೪೦, ೩೪೧, ೩೪೨, ೩೪೭
ಚಾರ್ವಾಕ ೨೧೦, ೨೫೭
ಚಾವುಂಡರಾಯ ೨೨೩
ಚಾಹಮಾಣರು ೨೮೪
ಚಿಕಾಕೋಲ್ ೪೫೬
ಚಿಕಾಗೋವಿಶ್ವಧರ್ಮ ಸಮಾವೇಶ ೫೧೫, ೫೧೮-೫೨೦
ಚಿತ್ತಗಂಗ್ ೪೦೯, ೪೫೮
ಚಿತ್ತೂರು ೩೫೪, ೪೧೭, ೪೨೪, ೧೩
ಚಿನಾಬ್ ೧೨೭, ೧೫೭
ಚೀನಾ ೧೫, ೩೨, ೪೪, ೧೭೮, ೨೦೨, ೨೦೩, ೨೦೭, ೨೧೩, ೨೧೫, ೨೧೭, ೨೭೩, ೨೭೭, ೩೩೦, ೩೩೨, ೪೧೦, ೪೧೬, ೪೨೪, ೫೧೫
ಚುನ್ಹುದಾರೋ ೫೮, ೮೧, ೧೦೨, ೧೦೩, ೧೦೪, ೧೦೫, ೧೦೭
ಚೂನಾರ್ ೩೬೪, ೨೪೩
ಚೆನ್ನೈ ೫೦೬, ೦೬
ಚೇದಿ ೧೭೨, ೩೩೩, ೩೩೬, ೩೪೩
ಚೇರರು ೩೨೮, ೩೨೯, ೩೩೯, ೩೪೩, ೩೪೫
ಚೈತನ್ಯ ೩೫೭
ಚೋಳಪುರಂ ೩೪೭
ಚೋಳರಾಜೇಂದ್ರ ೩೪೧
ಚೋಳರಾಜ್ಯ ಪ್ರತಿಷ್ಠಾಪನಾಚಾಯ್ ೩೫೦
ಚೋಳರು ೧೯೪,೨೨೯, ೨೮೪, ೨೯೦, ೩೦೦, ೩೧೭, ೩೨೮, ೩೨೯, ೩೩೦, ೩೩೯, ೩೪೦, ೩೪೦, ೩೪೩, ೩೪೫, ೩೪೬, ೩೪೭, ೩೪೯, ೩೫೦
ಚೌತ್ ೪೪೨, ೪೪೩
ಚೌಧರಿ ಎಸ್.ಬಿ. ೪೭೨, ೪೮೦
ಚೌಹಾಣ ೩೩೩, ೩೩೪, ೩೩೫, ೩೩೬, ೩೪೭
 
ಛ
ಛಂದಸ್ಸು ೩೧೮
ಛತ್ರಪತಿ ೪೪೦
ಛಾಂದೋಗ್ಯುಪನಿಷತ್ ೨೨೬
 
ಜ
ಜಕಾತ್ ೪೦೦
ಜಗದೇಶಪುರ ೪೭೦
ಜಗನ್ನಾಥ ವಿಜಯ ೩೫೦
ಜಜೀಯಾ ೪೦೦, ೪೦೭
ಜಝರ್ ಸಿಂಗ್ ೩೭೪
ಜನಕ ೧೪೨
ಜನತಾ ಕ್ರಾಂತಿ ೪೭೦
ಜನರಲ್ ಐರ್ಕೋಟೆ ೪೫೭
ಜನ್ನ ೩೫೦, ೨೨೫
ಜಪಾನ್ ೧೭೮, ೨೧೩, ೨೧೫, ೫೧೫
ಜಬ್ಬಲ್‌ಪುರ ೩೩೬, ೪೬೭
ಜಮುನಾ ೧೭೨, ೪೦೫, ೪೧೧
ಜಯಕೇಶಿ ೩೪೨
ಜಯಸಿಂಹ ೩೨೭
ಜರಾತುಷ್ಟ್ರ ೫೧೯
ಜರ್ಮನ್ ೧೨೬
ಜಲೂಕ ೧೮೨
ಜಸವಂತ ಸಿಂಗ್ ೩೮೫, ೩೮೬
ಜಸಿಯಾ ೩೮೩
ಜಸ್ಟೀನ್ ೧೭೮, ೧೭೯
ಜಹಂದರ್ ಷಾ ೩೮೮
ಜಹನಾರಾ ಬೇಗಂ ೩೭೯, ೩೮೦
ಜಹಗೀರ‍್ದಾರ ೩೮೯, ೪೧೯
ಜಹಾಂಗೀರ್ ೩೬೮, ೩೭೪, ೩೭೫, ೩೭೭, ೪೨೫, ೪೨೬, ೪೫೧, ೪೫೨,
ಜಹೂವ ೫೧೯
ಜಾಂಬವತಿ ಕಲ್ಯಾಣ ೩೫೯
ಜಾಕೋಬಿ ೧೨೬
ಜಾಗತಿಕ ಇಸ್ಲಾಂ ೫೦೯
ಜಾಗೀರ್ ೪೩೯
ಜಾಟ್ ೪೮೧
ಜಾಟರು ೩೮೨, ೩೮೪
ಜಾಧ್‌ಮಾಳ್ವ ೪೧೧
ಜಾಧೂನಾಥ ಸರ್ಕಾರ್ ೩೮೫, ೩೮೮, ೪೪೩, ೨೦೦
ಜಾನ್‌ಪುರ ೩೬೪, ೪೦೯, ೪೧೦, ೪೧೮
ಜಾನ್‌ಮಾರ್ಷಲ್ ೫೪, ೫೬, ೫೭, ೭೮
ಜಾನ್‌ಲಾರೆನ್ಸ್ ೪೭೧, ೪೮೭
ಜಾನ್‌ಸೀಲೆ ೪೭೨
ಜಾಬ್‌ಕಣಿವೆ ೬೫
ಜಾಮೋರಿನ್ ೪೪೯
ಜಾರ್ಜ್ ಎಫ್.ಡೇಲ್ಸ್ ೫೯
ಜಾಲಂಧರ ೭೦, ೨೦೪
ಜಾವಾ ೦೫, ೧೪
ಜಿನಪಂಥ ೩೦೯, ೨೨೫
ಜಿನಸೇನಾ ೩೪೦
ಜಿನಾಕ್ಷರ ಮಾಲೆ ೩೧೮
ಜಿನಿವಾ ೪೪೭
ಜುಮ್ಮಾಮಸೀದಿ ೩೭೮
ಜೂನಾಘಂಟ್ ಶಾಸನ ೨೬೯, ೩೦೯, ೧೪೮
ಜೆನ್ಮಿ ಭೂಮಾಲೀಕರು ೪೭೫
ಜೆನ್ಸುರಾ ೪೫೧
ಜೇದ್ ೩೯೦
ಜೈನ ೧೭೪, ೧೭೭, ೧೮೦, ೧೮೨,೧೯೦, ೨೧೦,೨೧೦, ೨೨೧, ೨೨೨, ೨೨೩, ೨೨೪, ೨೨೫, ೨೫೦, ೨೫೨,೨೬೪, ೨೬೬, ೩೦೭, ೩೨೯, ೩೪೦, ೩೫೦, ೩೫೧, ೪೧೫, ೫೧೮
ಜೈನಕವಿ ೩೧೦, ೩೧೨, ೩೧೭
ಜೈನ ಚಿಂತನೆಗಳು ೨೬೧, ೨೬೨
ಜೈನ ಪ್ರಚಾರಕ ೨೨೧
ಜೈನ ಬೋಧನೆ ೨೨೦
ಜೈನ ಮುನಿ ೨೨೪
ಜೈನ ಸಂಘಗಳು ೨೨೧, ೨೨೨, ೨೨೫
ಜೈನ ಸಾಹಿತ್ಯ ೨೨೪, ೨೨೫
ಜೈಮಿನೀಯ ೧೫೫
ಜೈಮಿನೀಯ ಮೀಮಾಂಸೆ ೨೬೬, ೩೦೮
ಜೈಸಲ್ ಮೇರ್ ೩೫೪
ಜೈಸಿಂಗ್ ೪೩೮, ೪೩೯
ಜೊರ್ವೆ ಸಂಸ್ಕೃತಿ ೧೧೮, ೧೧೯, ೧೨೧
ಜೋಧಪುರ ೩೮೨, ೩೮೫, ೩೮೬, ೪೧೭, ೪೨೪
ಜ್ಯೋತಿಭಾ ಪುಲೆ ೫೨೧
ಜ್ಞಾನ ೨೬೩
 
ಝ
ಝಕಾರ್ ೧೦೩, ೧೦೭
ಝಾನ್ಸಿ ೪೬೪, ೪೭೦, ೪೭೧
ಝಾನ್ಸಿರಾಣಿ ೪೬೮, ೪೭೪, ೪೮೦
ಝೀಲ್‌ ಇ ಇಲಾಹಿ ೩೯೩, ೩೯೫
ಝೀಲಂ ನದಿ ೦೫, ೧೨೭, ೧೫೭, ೩೭೨
ಝೂ ಡಿ.ಎನ್. ೩೦೩
 
ಟ
ಟರ್ಕಿ ೩೭೫, ೩೯೫, ೩೯೭, ೪೦೦
ಟಾಟಾ ಮೂಲಭೂತ ಸಂಶೋಧನಾ ಸಂಸ್ಥೆ ೬೦
ಟಾಲಮಿ ೧೯೪
ಟಿ.ನರಸಿಂಹಪುರ ೧೧೨
ಟಿಬೆಟ್ ೨೧೩, ೨೧೫, ೨೧೭, ೨೬೦, ೩೩೧
ಟಿಪ್ಪುಸುಲ್ತಾನ್ ೪೬೦
ಟೈಬೀರಿಯಸ್ ೨೪೬
 
ಡ
ಡಚ್ ಈಸ್ಟ್ ಇಂಡಿಯಾ ಕಂಪನಿ ೪೫೦
ಟಚ್ಚರು ೪೧೧, ೪೧೬, ೪೨೪, ೪೨೬, ೪೪೯, ೪೫೦, ೪೫೧
ಡಯೋನಿಷಿಯಸ್ ೧೮೦
ಡಾಮನ್ ೪೫೨
ಡಾಲ್‌ಹೌಸಿ ೪೬೩, ೪೬೪, ೪೬೮
ಡಿಡೋರಸ್ ೧೭೮
ಡಿಯು ೪೪೮, ೪೫೨
ಡೂಪ್ಲೆ ೪೫೫, ೪೫೬
ಡೆಕ್ಕನ್ ಎಜುಕೇಷನ್ ಸೊಸೈಟಿ ೪೯೫
ಡೆಹರಾಡೂನ್ ೩೮೨
ಡೇಲ್ಸ್ ೬೦, ೬೨, ೧೦೩, ೧೦೫
 
ಢ
ಢಾಕಾ ೪೦೯, ೪೨೭
 
ತ
ತಂಜಾವೂರು ೧೮೮, ೩೨೦, ೩೪೬, ೩೪೭, ೪೫೭, ೪೬೪
ತತ್ವಶಾಸ್ತ್ರ ೩೦೭
ತತ್ವ ಕೌಮುದಿ ೩೦೭
ತಪತಿ ೧೧೬
ತಪತಿರಾಯ್ ೪೮೨
ತಮಿಳು ೩೬, ೨೨೪, ೩೦೬, ೩೧೬, ೩೧೭, ೩೫೦
ತಮಿಳುನಾಡಿನ ಪಾಳೆಗಾರರು ೪೬೬
ತಮಿಳುನಾಡು ೩೪೬, ೧೧೩, ೧೨೨, ೨೨೫, ೨೨೩, ೨೨೯
ತರ್ವನೆ ಕಾಳಗ ೪೦೩
ತಲಕಾಡು ೩೪೯
ತಲ್ಲಿಚೇರಿ ೪೮೪
ತಕ್ಷಶಿಲೆ ೧೭೨, ೧೮೧, ೧೮೪, ೨೦೧, ೨೦೨
ತಾಂತ್ರಿಕ ಬೌದ್ಧ ೩೩೭
ತಾಂಡ್ಯ ೧೫೫
ತಾಜ್‌ಮಹಲ್ ೩೭೭
ತಾತ್ಯಾಟೋಪಿ ೪೭೦, ೪೭೧
ತಾಮ್ರಶಿಲಾಯುಗ ೨೮, ೧೧೫, ೧೨೧
ತಾರನಾಥ ೨೦೦
ತಿರುಚಾನಪಲ್ಲಿ ೩೨೯, ೨೦೮
ತಿರುವನ್ವೇಲಿ ೧೮೮
ತೀರ್ಥಂಕರ ೨೬೨
ತೀರ್ಥಂಕರರು ೨೨೧
ತುಂಗಭದ್ರ ೩೨೭, ೩೩೯, ೩೪೫
ತುಕಾರಾಮ ೪೩೪
ತುಳುವ ವಂಶ ೩೫೯
ತೆಕ್ಕಲಕೋಟೆ ೧೧೨
ತೆಲಂಗಾಣ ೨೦೮, ೩೫೫, ೪೨೧
ತೆಲುಗು ೩೧೯, ೩೫೨, ೩೫೯,
ತೆಹ್ರಿ ೧೭೮
ತೇರದಾಳ್ ೧೧೨
ತೈತ್ತೀರಿಯ ಅರಣ್ಯ ೧೪೯
ತೈಲಪ ೩೩೯
ತೊಘಲಕ್ ವಂಶ ೩೫೫, ೩೯೭, ೩೯೮, ೪೦೬
ತ್ರಿಪಾದಿ ಡಿ.ಆರ್.ಎಸ್. ೨೭೦
ತ್ರಿಪಿಟಕ ೨೫೮, ೨೧೭
ತ್ರಿಪುರ ೧೩
ತ್ರಿಶಲದೇವಿ ೨೧೯
ತ್ರೇತಾ ೨೬೪
ತ್ವಷ್ಟ್ರ ೧೪೫
 
ಥ
ಥಾಪರ್ ಬಿ.ಕೆ. ೫೭, ೬೯, ೧೦೬, ೧೧೨
ಥಾಮಸ್ ರೋ ೩೭೦, ೩೭೨, ೪೫೨
ಥಾಯಲ್ಯಾಂಡ್ ೩೨, ೪೪, ೨೧೩
ಥಾರ್ ೩೦, ೪೬
ಥಿಯೋದರ್ ಬೆಕ್ ೫೧೧
ಥಿಯೋಸಾಫಿಕಲ್ ಸೊಸೈಟಿ ೫೦೫, ೫೧೮
 
ದ
ದಂಗೆ ೪೮೦
ದಂಡನ್ ೩೩೦
ದಂತಿದುರ್ಗ ೩೩೮
ದಂತಿವರ್ಮ ೩೨೮
ದಕ್ಷಿಣ ಏಷಿಯಾ ೧೨
ದಕ್ಷಿಣ ಮಲಬಾರ್ ೧೮೮
ದಕ್ಷಿಣ ಪಥ ೨೪೭, ೨೪೮
ದಕ್ಷೀಣೇಶ್ವರ ೫೧೫
ದಖನ್ ೩೬೯, ೩೭೧, ೩೭೨, ೪೩೫, ೪೩೬
ದಖ್ಖನ್ ೧೧೬
ದತ್ತ ಆರ್.ಸಿ. ೪೯೪
ದತ್ತು ಪುತ್ರರಿಗೆಹಕ್ಕಿಲ್ಲ ೪೬೮
ದಬೋಲ್ ೪೨೪
ಕಮ್ಮ ೧೮೭
ದಯಾನಂದ ಆಂಗ್ಲೋ ವೇದಿಕ್ ಸ್ಕೂಲ್ ೫೦೨
ದಯಾನಂದ ಸರಸ್ವತಿ ೫೦೦, ೫೨೦
ದಯಾರಾಂ ಸಹನಿ ೫೪, ೫೫, ೫೬
ಧರ್ಮಪಾಲ ೫೧೮
ಧರ್ಮಪುರಿ ೧೧೨
ದಸ್ಯು ೧೩೯, ೧೫೮, ೧೬೮
ದಾದಾಜಿ ಕೊಂಡದೇವ ೪೪೧
ದಾನ ಚಿಂತಾಮಣಿ ೩೪೩
ದಾರಾಶಿಕೋ ೩೭೮, ೩೭೯
ದಾರ್‌ಎಲ್‌ ಇಸ್ಲಾಮ್ ೫೦೯
ದಾಸ ೨೩೮
ದಾಸದಸ್ಯು ೧೨೮
ದಾಸ ಪಂರ್ಥ ೨೨೮
ದಾಸರು ೧೨೯, ೧೩೧, ೧೩೮, ೧೫೭, ೧೫೮
ದಾಸವರ್ಣ ೧೨೭
ದಿಗಂಗಬರ ೨೨೩, ೨೨೪
ದಿಗಂಬರ ಬಿಶ್ವಾಸ ೪೯೨, ೨೯೩
ದಿನ್ನಾಗ ೨೧೮
ದಿಡ್ವಾನ ೦೬
ದಿಪಾಲ್ಪುರ ೩೫೬
ದಿಬ್ಬ ಎಚ್.ಆರ್ ೧೦೫
ದಿಯಾಘರ್ ೧೨೨
ದೀವೋದಾಸ ೧೨೯
ದೀಕ್ಷಿತ್ ಕೆ.ಎನ್ ೫೪, ೮೦
ದೃಷದ್ವತಿ ೧೨೭
ದೆವ್ವಾದಿ ೨೫೩
ದೆಹಲಿ ೧೩೭, ೧೪೧, ೧೬೨, ೩೫೩, ೩೫೫, ೩೫೬, ೩೬೩, ೪೦೦, ೪೦೩, ೪೦೯, ೪೧೦, ೪೧೧, ೪೧೭, ೪೨೪, ೪೭೧
ದೆಹಲಿ ಸುಲ್ತಾನರು ೨೮೪, ೩೪೮, ೩೫೬,೩೫೭, ೩೮೩, ೩೯೨
ದೇವಗಿರಿ ೩೨೦, ೩೪೮, ೩೪೯, ೩೫೪, ೩೫೫
ದೇವಗಿರಿಯ ಸೇವುಣರು ೩೪೭
ದೇವಗುಪ್ತ ೩೨೨
ದೇವನಾಂಪ್ರಿಯ ೧೯೩, ೧೯೭
ದೇವನಾಗರಿ ೯೯
ದೇವ ಬಂದ್ ೫೧೨
ದೇವವರ್ಮ ೧೮೨
ದೇವಾ ೧೫೮
ದೇವಿಪ್ರಸಾದ್ ೩೬೯
ದೇವಿಪ್ರಸಾದ ಚಟ್ಟೋಪಾಧ್ಯಾಯ ೨೫೧, ೨೫೨
ದೇಸಲ್‌ಪುರ ೫೫
ದೈವ ೧೪೦
ದೈವಿಕ ಸಿದ್ಧಾಂತ ೩೯೩
ದೃಹ್ಯು ೧೫೯
ದೌಲತಾಬಾದ್ ೩೫೫
ದೌಲತ್ರಾವ್ ಸಿಂದ್ಯ ೪೨೮, ೪೬೨
ದ್ರಾವಿಡ ೩೭, ೧೦೦, ೧೫೬, ೨೪೫, ೨೪೬, ೨೪೭
ದ್ರಾವಿಡ ಭಾಷಾ ೧೫೬
ದ್ರಾವಿಡ ಶೈಲಿ ೩೩೦
ದ್ವಾಪರ ೨೬೪
ದ್ವಾರಪಾಲ ೨೮೩
ದ್ವಾರಸಮುದ್ರ ೩೨೦, ೩೫೧, ೩೫೫
ದ್ವಿಜರು ೧೩೯, ೧೬೭
ದ್ವೈತ ೨೬೭, ೫೧೬
 
ಧ
ಧನನಂದ ೧೭೬, ೧೭೮
ಧರ್ಮ ೧೮೭, ೧೮೯
ಧರ್ಮಚಕ್ರ ಪ್ರವರ್ತಸೂತ್ರ ೨೫೮
ಧರ್ಮಪಾಲ ೩೩೦
ಧರ್ಮಶಾಸ್ತ್ರ ೩೦೬
ಧರ್ಮಸೂತ್ರ ೨೬೯
ಧರ್ಮಮಹಾಮಾತೃ ೧೯೦, ೧೯೩, ೨೪೨
ಧರ್ಮೀಯ ೨೪೫
ಧವಳೀಕರ್ ೧೧೮
ಧಾರವಾಡ ೩೬
ಧೋಲವೀರ ೫೫, ೫೮, ೭೩
ಧೋಲ್ಪುರ ೩೫೬
ಧ್ರುವ ೩೩೮
 
ನ
ನಂದರು ೧೭೫, ೧೭೬, ೨೨೨, ೨೩೧, ೨೪೦
ನಂದಿ ಆರ್.ಎನ್. ೨೯೮, ೩೦೧
ನಂದಿವರ್ಮನ್ ೩೨೮
ನಕ್ಕೀರರ್ ೩೧೬
ನಗರೀಕರಣ ೨೦೨, ೨೦೫, ೨೩೯, ೨೪೬, ೨೫೧
ನಗ್ವಾಡ್ ೫೫
ನರೇಂದ್ರನಾಥ ದತ್ತ ೫೦೩, ೫೧೪, ೫೧೫, ೫೧೬
ನರ್ಮದ ಕಣಿವೆ ೬, ೧೮, ೪೪, ೨೭೪
ನರ್ಮದ ನದಿ ೪೩, ೨೮೦, ೩೨೪, ೧೧೮, ೧೭೨
ನವರೋಜ್ ೩೮೧
ನವ ಶಿಲಾಯುಗ ೮, ೧೮,೨೧, ೨೯, ೩೦, ೩೩, ೩೪, ೩೫, ೩೬, ೪೪, ೪೫, ೪೭, ೧೦೯, ೧೧೦, ೧೧೪, ೧೧೫
ನವಾಬ್ ವಾಜಿದ್ ಅಲಿಷಾಹ ೪೬೨
ನಳಂದ ವಿಶ್ವವಿದ್ಯಾಲಯ ೨೧೬
ನಳಂದಾ ಬೌದ್ಧ ವಿಹಾರ ೨೮೩,  ೨೮೪
ನಳಚಂಪೂ ದಮಯಂತಿ ಕಥಾ ೩೧೧
ನಳದಮಯಂತಿ ೩೬೬
ನಳರು ೩೨೩
ನಾಗಪುರ ೩೮೩, ೩೮೬, ೪೬೪,
ನಾಗಪಟ್ಟಣಂ ೪೫೧
ನಾಗರಕೋಟೆ ೩೫೫, ೩೫೬
ನಾಗರಿಕ ಬಂಡಾಯ ೪೭೨, ೪೮೧
ನಾಗರು ೧೩೯, ೧೬೮
ನಾಗಸೇನ ೨೧೮
ನಾಗವರ್ಮ ೩೧೮
ನಾಗಾರ್ಜುನ ೨೬೦, ೧೭೮, ೨೧೮,
ನಾಗಾರ್ಜುನ ಕೊಂಡ ೧೧೨, ೧೨೨, ೨೦೪, ೨೪೮, ೨೯೯
ನಾಜರ್ ಮಹಮದ್ ೩೭೬
ನಾದಮುನಿ ೩೧೬
ನಾನಾಫಡ್ನವೀಸ್ ೪೬೧, ೪೬೨
ನಾನಾಸಾಹೇಬ ೪೬೮, ೪೭೦, ೪೭೧, ೪೭೩
ನಾಯನಾರ್ ೩೩೦
ನಾರದ ಸ್ಮೃತಿ ೩೦೭
ನಾರಾಯಣ ೧೪೯
ನಾರ್ತ್‌ಬ್ರೂಕ್ ೪೮೮
ನಾಸಿರ್ ೪೫೬
ನಾಸಿರುದ್ಧೀನ್ ಮಹಮದ್ ಷಾ ೩೫೪, ೪೩೦
ನಾಸ್ತಿಕಮತ ೨೦೯
ನಾಸ್ತಿಕವಾದಿ ೨೫೨, ೨೫೩, ೨೫೬, ೨೫೮,
ನಿಕಿಟಿನ್ ೩೬೨
ನಿಕೊಲೊಕಾಂಟ ೩೫೮
ನಿಗಲಿಸಾಗರ ಸ್ತಂಭ ಶಾಸನ ೧೯೬
ನಿಜಾಮ್ ಷಾ ೩೬೧
ನಿಜಾಮ್ ಷಾಹಿ ೩೬೨, ೩೭೭
ನಿಜಾಮ ೪೫೫, ೪೬೦, ೪೬೧
ನಿಜಾಮುದ್ದೌಲ ೪೫೯
ನಿಯಾಂಡೆರ್ಥಲ್ ೧೫
ನಿಯೋಲಿಥಿಕ್ ೧೦೯
ನಿರೀಶ್ವರವಾದಿ ೨೫೬
ನಿಷಾದರು ೧೩೯
ನಿರ್ವಾಣ ನಿಬ್ಬಣ ೨೫೯, ೨೬೪
ನೀಲಕಂಠ ಶಾಸ್ತ್ರಿ ೨೯೦
ನೀಲದರ್ಪಣ ೪೯೩
ನೀಲಮ್ಮ ೩೧೮
ನೀಲಿಪ್ಲಾಂಟರು ೪೯೨
ನೀಲಿಬಂಡಾಯ ೪೯೩
ನೀಲಿಬೆಳೆ ೪೯೨
ನ್ಯೂ ಇಂಡಿಯಾ ೫೦೬
ನೂರ್ ಜಹಾನ್ ೩೭೦, ೩೭೧, ೩೭೨,೩೭೪
ನೂರುಲ್ ಹಸನ್ ೩೭೦
ನೆಲಗೊಂಡ ೨೦೮
ನೆಲ್ಲೂರು ೩೫೨
ನೆವಾಸ ಸಂಸ್ಕೃತಿ ೦೭
ನೆಹರು ೨೪೩
ನೇತಾಜಿ ಪಾಲೇಕರ ೪೩೯
ನೇಪಾಳ  ೧೭೮, ೨೪೨, ೨೬೦, ೨೭೦, ೨೭೧, ೩೩೧, ೩೪೩
ನೇಮಿನಾಥ ೩೫೦
ನೇಮಿನಾಥ ಪುರಾಣ ಅರ್ಧನೇಮಿ ೩೫೦
ನೈಷಧಾನಂದ ೩೧೨
ನೊಬೊರು ಕರಾಷಿಮಾ ೨೯೧
ನೊಳಂಬವಾಡಿ ೩೪೦, ೩೪೯
ನೌಕಾಸೈನ್ಯ ೩೨೯
ನ್ಯಾಯ ೨೬೫
ನ್ಯಾಯ ವೈಶೇಷಿಕ ೨೬೫
 
ಪ
ಪಂಚಮಹಾಕಾವ್ಯ ೩೦೯
ಪಂಚಾಯತ್ ರಾಜ್ ವ್ಯವಸ್ಥೆ ೪೩೪
ಪಂಜಾಬ್ ೫, ೨೯, ೪೮, ೫೫, ೮೧, ೧೩೫, ೧೪೧, ೨೭೧, ೨೭೮, ೨೯೩, ೨೯೭, ೩೮೩, ೩೯೦, ೪೨೩, ೪೬೩, ೪೬೪, ೪೯೫
ಪಂಜಾಬಿ ೩೮೩, ೫೧೦
ಪಂಡರಾಪುರ ವಿಠಲ ೩೪೯
ಪಂಪ ೨೨೫
ಪಟನ್ ೪೧೦
ಪಟ್ಟದಕಲ್ಲು ೩೨೯
ಪತಂಜಲಿ ೨೬೫, ೩೦೭
ಪದ್ಮಾವತ್ ೪೨೮
ಪನೌಹಾಲ್ ಕೋಟೆ ೪೩೭
ಪರಮಭಟ್ಟಾರಕ ೩೨೧, ೩೨೨
ಪರಮಾತ್ಮ ೨೬೭
ಪರಿಯಾಲ ೩೨೮
ಪರ್ಶಿಯ ೮೬, ೧೦೨, ೨೪೪, ೨೪೫
ಪರ್ಸಿಬಲ್ ೪೭೨
ಪರ್ಸಿಬ್ರೌನ್ ೩೬೦
ಪರ್ಶಿಯನ್ ೪೩, ೪೩೫, ೪೩೯, ೪೪೧, ೧೨೨, ೩೬೬, ೩೮೦, ೪೦೦, ೪೧೧, ೪೧೬, ೪೨೮, ೪೨೯
ಪಲ್ಲವರು ೨೮೪, ೩೧೧, ೩೨೦, ೩೨೭, ೩೨೮, ೩೨೯, ೩೩೦, ೩೩೮, ೩೪೫, ೨೨೯
ಪಶುಪತಿ ೧೪೯, ೨೬೩, ೨೨೯
ಪಶ್ಚಿಮ ಏಷ್ಯ ೧೪, ೧೯, ೨೫
ಪಶ್ಚಿಮ ಭಾರತ ೪೮೮
ಪಶ್ಚಿಮ ಮಹಾರಾಷ್ಟ್ರ ೪೩೪
ಪಾಂಚಾಲ ೧೪೧, ೧೬೨, ೨೩೫, ೨೩೬
ಪಾಂಡ್ಯರು ೩೨೦, ೩೨೮, ೩೨೯, ೩೩೮, ೩೩೯, ೩೪೫, ೩೪೬, ೩೫೫
ಪಾಂಡೆ ೧೯೪
ಪಾಕಿಸ್ತಾನ ೮, ೧೨, ೫, ೨೧, ೩೫, ೪೩, ೫೭, ೧೪೨
ಪಾಣಿನಿ ೩೨೧
ಪಾಣಿಪತ್ ಕದನ ೩೫೭, ೩೬೨, ೪೪೬
ಪಾಟಲಿಪುತ್ರ ೧೭೫, ೧೭೭, ೧೮೨, ೧೮೪, ೧೯೦, ೧೯೫, ೨೦೩, ೨೧೬, ೨೨೩, ೨೩೯, ೨೪೨, ೨೬೮, ೨೭೯, ೨೮೧, ೨೯೩, ೩೨೦
ಪಾಟ್ನ ೪೦೯, ೪೧೦, ೪೧೮, ೪೨೨, ೪೨೪, ೪೫೧, ೪೯೮
ಪಾಟ್ನಾ ಬಂಡಾಯ ೪೭೬
ಪಾದ್ರಿ ೫೨೧
ಪಾನ್ ಇಸ್ಲಾಂ ೫೦೯
ಪಾರಮಾರರು ೨೮೪, ೩೩೪, ೩೩೬, ೩೪೭
ಪಾರಸಿ ೫೨೧
ಪಾರಸಿಕ ಅರಬ್ಬರು ೩೩೧
ಪಾರ್ಥಿಯನರು  ೨೦೬
ಪಾರ್ಲಿಮೆಂಟ್ ೪೫೩
ಪಾರ್ಶ್ವನಾಥ ೨೧೮, ೨೧೯
ಪಾರ್ಸಿ ೪೯೮
ಪಾಲರು ೨೮೪, ೩೩೬, ೩೩೭
ಪಾಲಿಬಿಯಸ್ ೨೦೧
ಪಾಳಿ ಸಾಹಿತ್ಯ ೨೩೮,  ೨೫೭, ೩೦೬, ೩೧೪, ೩೧೫
ಪಿಗಟ್ ೭೩, ೧೦೨
ಪಿಷ್ಠಪುರ ೩೨೭
ಪುನರ್‌ಜನ್ಮ ೨೫೭, ೨೬೨
ಪುರಗಳು ೧೩೫
ಪುರಂದರ ಕೋಟೆ ೪೩೮
ಪುರವರ್ಧನ ೨೨೩
ಪುರಾಣ ೩೭, ೧೫೭, ೧೬೬, ೧೭೩,೧೭೬, ೨೬೫, ೨೬೯, ೩೦೫, ೨೩೧, ೨೩೨,
ಪುರು ೧೫೯, ೨೩೫
ಪುರುಗಳು ೧೩೭, ೧೬೨
ಪುರುಷಸೂಕ್ತ ೧೩೭, ೧೬೬
ಪರೋಹಿತ ೧೩೭, ೧೫೯, ೧೬೦, ೨೪೨
ಪುರೋಹಿತ ಪ್ರಾಬಲ್ಯ ೧೫೨
ಪರೋಜಿತಶಾಹಿ ೫೨೧
ಪುಲಿಕಾಟ್ ೪೫೧
ಪುಶಿಂದ ೧೩೯
ಪುಶ್ಯಭೂತಿ ೩೨೧
ಪುಷ್ಯಮಿತ್ರ ೧೮೨, ೧೯೭, ೨೭೪, ೧೯೮,  ೨೦೧
ಪೂನಾ ೪೩೮, ೪೬೨, ೪೭೬, ೫೦೭
ಪೂರ್ವಏಷ್ಯ ೧೪
ಪೂರ್ವಗಂಗಾ ೨೩೮
ಪೂರ್ವ ಮೀಮಾಂಸೆ ೨೫೩, ೨೬೬
ಪೂರ್ವವೇದ ಕಾಲ ೧೪೦, ೧೪೧, ೧೪೨,
ಪೃಥ್ವಿ ೧೪೫, ೧೪೬, ೧೪೯
ಪೃಥ್ವಿರಾಜ ಚೌಹಾಣ ೩೩೫, ೩೩೬, ೪೦೩,
ಪೃಥು ೨೩೭
ಪೆನ್ಸಿಲ್‌ವೇನಿಯಾ ವಿಶ್ವವಿದ್ಯಾಲಯ ೫೯
ಪೆರಿಯ ಪುರಾಣಂ ೩೪೭
ಪೇರ್ಶವ ೩೬೨, ೪೨೭, ೪೪೫, ೪೬೨
ಪೇಶಾವರ ೪೩೯
ಪೇಶ್ವೆ ನಾರಾಯಣರಾವ್ ೪೬೧
ಪೇಶ್ವೆ ಬಾಜಿರಾವ್ ೪೬೨, ೪೬೪
ಪೈಶಾಚ ೧೪೦
ಪೊನ್ನ ೩೧೮, ೨೨೫
ಪೋರ್ಚುಗಲ್ ೪೪೭
ಪೋರ್ಚುಗೀಸ್ ೩೭೨, ೩೭೫, ೩೮೪, ೪೨೪, ೪೪೮, ೪೫೦, ೪೫೨
ಪೋರ್ಟನೋವೊ ೪೫೭, ೪೬೧
ಪೌರಾಣಿಕ ದೇವತೆ ೨೪೬, ೨೪೮
ಪೌರಾತ್ಯ ೨೩೩, ೨೩೪, ೨೫೧
ಪ್ಯಾರಿಸ್ ೫೧೫
ಪ್ಯಾರಿಸ್ ಒಪ್ಪಂದ ೧೭, ೬೩, ೪೫೭
ಪ್ರಕಾಶಂ ಜಿಲ್ಲೆ ೧೧೭
ಪ್ರಜಾ ೧೬೬
ಪ್ರಜಾಪತ್ಯ ೧೪೦
ಪ್ರತೀಹಾರ ನಾಗಭಟ್ಟ ೩೩೮
ಪ್ರತೀಹಾರರು ೨೮೪, ೩೩೩, ೩೩೪, ೩೩೭
ಪ್ರಭಾಕರ ವರ್ಧನ ೨೭೮, ೨೭೯, ೩೨೪,
ಪ್ರಭುತ್ವ ೧೭೦
ಪ್ರಬುದ್ಧ ಭಾರತ ೫೦೪
ಪ್ರಯಾಗ ಸಮ್ಮೇಳನ ೨೮೨, ೨೧೬
ಪ್ರಸನ್ನಜಿತ್ ೨೧೫, ೨೧೧, ೨೩೯
ಪ್ರವರ ೧೬೬
ಪ್ರಸೇನಜೀತ್ ೧೭೩, ೧೭೫
ಪ್ರಾಕೃತ ೩೦೬, ೩೧೪, ೩೧೫, ೨೨೪
ಪ್ರಿಯದರ್ಶಿನಿ ೨೧೯
ಪ್ರಿಯದರ್ಶಿನಿ ದೇವನಾಂಪ್ರಿಯ ೧೮೭
ಪ್ರೊಫೆಸರ್ ವಿಲಿಯಂ ಹೇಸ್ಟರ್ ೫೧೫
ಪ್ಲೀನಿ ೧೭೮, ೨೦೭
 
ಫ
ಫಣಿಕ್ಕರ್ ಕೆ.ಎಂ. ೩೩೦
ಫತೇಪುರ ಸಿಕ್ರಿ ೧೨೨, ೩೬೬, ೪೦೯, ೪೧೦
ಫರೂಕ್ ಫಿಯಾರ್ ೩೮೮
ಫಾಹಿಯಾನ ೨೬೯, ೨೭೩
ಫಾಹೀನ್ ಗುಹೆ ೧೧, ೧೬
ಫಿರೋಜ್ ಷಾ ತೊಘಲಕ್ ೩೫೬, ೪೦೨, ೪೦೪, ೪೦೭
ಫಿರೋಜ್ ಬಾದ್ ೪೦೫
ಫಿಲಿಡೆಲ್ಪಿ ೧೮೦
ಫೀನಿಶ್ ೧೦೦
ಫೆರಿಸ್ತಾ ೩೫೬
ಫೇರ್ ಸರ್ವಿಸ್ ೧೦೬
ಫೈಜಿಯಾಬಾದ್ ೪೭೦
ಫೋರ್ಟ್‌ವಿಲಿಯಂ ೪೫೩
ಫ್ಯೂಡಲ್ ಯುಗ ೨೪೯
ಫ್ರಾನ್ಸ್ ೪೪೯, ೪೫೪, ೪೫೫
ಫ್ರೆಂಚ್ ಈಸ್ಟ್ ಇಂಡಿಯಾ ಕಂಪನಿ ೪೫೦, ೪೫೪
ಪ್ರೆಸಿಡೆನ್ಸಿ ಕಾಲೇಜ್ ೫೧೫
ಫ್ಲಾರೆನ್ಸ್ ೪೪೭
 
ಬ
ಬಂಕಾಪುರ ೩೪೯, ೩೫೦
ಬಂಕಿಮ್ ಚಂದ್ರ ಚಟರ್ಜಿ ೪೯೪
ಬಂಗಾಳ ೫
ಬಂಗಾಳ ಗೇಣೀದಾರಿಕೆ ಅಧಿನಿಯಮ ೪೯೪
ಬಂಗಾಳ ೩೨, ೧೧೬, ೧೧೯, ೨೭೧, ೨೯೭, ೨೯೮, ೩೨೨, ೩೩೪, ೩೩೭, ೩೩೮, ೩೪೬, ೩೮೩, ೩೮೪, ೪೧೫, ೪೨೧, ೪೨೨, ೪೨೩, ೪೩೦, ೪೫೩
ಬಂಗಾಳ ಕೊಲ್ಲಿ ೨೪೧, ೩೨೨, ೩೪೬
ಬಂಗಾಳಿ ೧೧೧, ೧೮೭, ೨೨೩, ೩೧೧, ೩೫೪, ೩೫೬, ೩೬೫, ೩೭೧, ೩೭೨, ೪೧೦, ೪೨೭, ೪೫೮, ೪೫೯, ೪೬೬, ೪೮೭, ೫೦೯
ಬಟಾಡೊಂಬಾಲೆನ ಗುಹೆ ೧೧
ಬರ್ದ್ವಾನ್ ೪೦೯, ೪೫೮
ಬನವಲಿ ೫೫, ೫೮
ಬನವಾಸಿ ೩೪೩, ೩೪೯, ೩೫೧
ಬನಹಳ್ಳಿ ೧೨೨
ಬನಿಯಾ ೪೨೩
ಬನಾಸೌ ಕಣಿವೆ ೧೧೮
ಬರಂಗೋರೆ ೪೫೧
ಬರಾನಿ ೩೯೪, ೪೧೦
ಬರೀದ್ ಷಾಹಿ ೩೬೨
ಬರೈಲಿ ೪೭೦
ಬರ್ಟನ್ ಸ್ಟೈನ್ ೨೯೦, ೨೯೧
ಬರ್ನಿಯರ್ ೩೭೫
ಬರ್ಮಾ ೧೭೮, ೧೯೪, ೨೧೩, ೨೧೫,
ಬಲ್ಲಾಳ ೩೫೧
ಬಲೂಚಿಸ್ತಾನ ೨೦, ೫೫, ೬೧, ೬೩, ೬೫, ೬೬, ೧೦೨, ೧೧೭, ೧೨೨, ೧೪೨, ೩೩೧, ೩೬೫
ಬಸವಣ್ಣ ೩೧೮, ೩೪೪
ಬಸ್ತರ್ ೨೪೭
ಬಹದ್ದೂರ ಷಾ ೪೬೮, ೪೭೦, ೪೭೧,
ಬಹಮನಿ ರಾಜ್ಯ ೩೨೦
ಬಹಮನಿ ಸುಲ್ತಾನರು ೩೫೮, ೫೯, ೩೬೧, ೩೬೨, ೪೩೪
ಬಹರೇನ್ ೮೬, ೮೭, ೯೮
ಬರ್ಹಾನಪುರ ೪೦೯, ೪೧೦, ೪೧೭
ಬಳ್ಳಾರಿ ೩೨೭
ಬಳ್ಳಿಗಾವೆ ೩೪೩
ಬಾಂಗ್ಲಾದೇಶ ೧೩
ಬಾಂಬೆ ೪೫೧, ೪೫೨
ಬಾಂಬೆ ಪ್ರೆಸಿಡೆನ್ಸಿ ೪೬೨
ಬಾಗ್ದಾದ್ ೩೩೩, ೩೯೩
ಬಾಗೇವಾಡಿ ೩೪೪
ಬಾಗೋರ್ ೩೧, ೪೪
ಬಾಣ ೩೨೩
ಬಾಣಭಟ್ಟ ೨೮೪
ಬಾದಾಮಿ ೨೨೩, ೩೨೦, ೩೨೭, ೩೨೮, ೩೨೯
ಬಾನ ೨೭೯, ೨೮೩, ೩೧೦
ಬಾಬರ್ ೩೫೭, ೩೬೨, ೩೬೩, ೪೩೦
ಬಾಬ್ರು ಶಿಲಾಶಾಸನ ೧೯೬
ಬಾರ್ತ ಲೋಮೊಯೋ ಡಯಾಸ್ ೪೪೮
ಬಾಲಗಂಗಾಧರ್ ತಿಲಕ್ ೧೨೬
ಬಾಲಸೋರ್ ೪೫೧, ೪೫೨
ಬಾಲಾಜಿ ವಿಶ್ವನಾಥ ೪೪೫
ಬಾಲಿಕ ೨೯೭
ಬಿಂದುಸಾರ ೧೮೦, ೧೮೧, ೧೯೭
ಬಿಂಬಸಾರ ೧೭೩, ೧೭೪, ೧೭೬, ೨೧೧, ೨೧೫, ೨೩೯
ಬಿಕಾನೇರ್ ೩೮೩, ೩೮೬
ಬಿಜ್ಜಳ ೩೪೩, ೩೪೪
ಬಿಜಾಪುರ ೩೮೬, ೩೮೭, ೪೩೦, ೪೪೦, ೪೪೧, ೪೪೩
ಬಿಜಾಪುರ ಸುಲ್ತಾನ ೪೩೮
ಬಿಜಾಪುರ ಸುಲ್ತಾನರು  ೩೮೬, ೪೩೪
ಬಿಯಾಸ್ ೧೨೭, ೧೫೭
ಬಿಲ್ಹಣ ೩೧೦, ೩೪೨
ಬಿಲ್ಸಾರ್ ೨೬೯
ಬಿಸ್ಮಿಲ್ಲಾ ೪೨೯
ಬಿಹಾರ ೨೫೮, ೨೬೮, ೨೭೦, ೩೫೬, ೪೧೦, ೪೧೫, ೧೨೬, ೪೨೧, ೧೧೦, ೧೧೧, ೧೬೩, ೧೭೨, ೨೦, ೩೬೫, ೩೬೮, ೩೭೨, ೨೮೩, ೪೫೯, ೪೭೦
ಬೀದರ್ ೩೬೨
ಬೀರಾರ ೩೨೧, ೪೩೨, ೪೪೦
ಬೀಸ್ ನಗರ ೨೯೯
ಬೀರ್ಸಾ ಮುಂಡಾಕ್ರಾಂತಿ ೪೭೭
ಬುಂದೇಲ್ ಜನಾಂಗ ೩೭೪
ಬುಂದೇಲ್ ಖಂಡ್ ೩೩೩, ೩೩೪, ೩೮೩
ಬುಕ್ಕ ೩೫೮
ಬುಕಾನರ್ ೯೮, ೨೯೬
ಬುದ್ಧ ೨೫೭, ೨೫೮, ೨೫೯, ೨೮೨, ೩೨೬, ೨೯೬, ೨೩೯೦, ೨೪೫, ೫೧೯,
ಬುದ್ಧಗಯಾ ೨೭೦,೧೯೫, ೨೫೮
ಬುದ್ಧನ ಬೋಧನೆ ೨೧೧
ಬೃಹತ್ ಸಂಹಿತಾ ೨೯೭, ೨೯೮, ೨೯೯, ೩೧೪
ಬೃಹತ್ ಶಿಲಾ ಸಂಸ್ಕೃತಿ ೧೨೪
ಬೃಹದತ್ತ ೧೭೩
ಬೃಹದೇಶ್ವರ ದೇವಾಲಯ ೩೪೭
ಬೃಹದ್ರಥರು ೧೮೨
ಬೃಹಸ್ಪತಿ ೧೪೬, ೧೪೭, ೧೮೨
ಬೆರೆನಿಯೋ ೩೭೭,
ಬೆಲಾನ್ ಕಣಿವೆ ೧೩, ೧೭, ೩೧, ೪೫, ೬೪, ೧೧೦, ೧೧೧
ಬೆಸನಗರ್ ಶಾಸನ ೨೨೬
ಬೆಸ್ವಿನ್ ೪೧೫, ೪೨೪, ೪೪೮, ೪೬೨
ಬೆಳಗಾಂ ೪೨೨
ಬೇಲಿಲೇನ್ ೧೬
ಬೇಲೂರು ೩೪೯, ೩೫೨
ಬೈರಾಮ್ ಖಾನ್ ೩೬೪
ಬೊಂಬಾಯಿ ೫೧೮
ಬೊಹಾರ ೪೨೩
ಬೋಧಗಯ ೧೯೨, ೨೧೦
ಬೋಧಿಸತ್ವ ೨೬೦
ಬೌದ್ಧ ೧೭೪, ೧೭೫, ೧೭೭, ೧೭೮, ೧೮೧, ೧೯೧, ೧೯೦, ೧೯೨, ೧೯೩, ೧೯೪, ೧೯೫, ೧೯೬, ೨೧೦, ೨೧೧, ೨೪೩, ೨೪೫, ೨೪೮, ೨೫೦, ೨೫೨,೨೫೩, ೨೫೮, ೨೬೧, ೨೬೪, ೨೬೯, ೨೭೩, ೨೮೧, ೩೨೯, ೩೩೭, ೩೪೦, ೩೪೭, ೯೫, ೨೧೪, ೫೧೮
ಬೌದ್ಧ ಕವಿ ೩೧೬
ಬೌದ್ಧಕೂನ್ ಕಾಮನ್ ೧೯೨
ಬೌದ್ಧ ಧರ್ಮ ೩೨೧,  ೩೨೩, ೩೨೫, ೩೨೬
ಬೌದ್ಧರ ಪಾಳಿ ಸಾಹಿತ್ಯ ೧೭೨
ಬೌದ್ಧ ಬಿಕ್ಕು ೨೧೪, ೨೧೭, ೨೧೬
ಬೌದ್ಧ ವಿಹಾರ ೭೮, ೧೯೫, ೨೪೫
ಬೌದ್ಧ ಸಂಘ ೧೯೩, ೧೯೦, ೨೧೧, ೨೧೩, ೨೧೫, ೨೪೨
ಬೌದ್ಧ ಸನ್ಯಾಸಿ ೧೯೯, ೨೦೯
ಬೌದ್ಧ ಸಾಹಿತ್ಯ ೧೮೧, ೧೯೬, ೨೦೩
ಬೌಲ್ ೪೨೪
ಬ್ರಹ್ಮ ೨೫೫, ೧೪೦, ೨೨೭, ೨೩೦, ೨೩೭, ೫೧೯
ಬ್ರಹ್ಮಗಿರಿ ೧೧, ೧೨೨, ೨೪೨
ಬ್ರಹ್ಮಣೀತರ ೪೨೭
ಬ್ರಹ್ಮನ್ ೨೫೫, ೨೬೩, ೨೬೬, ೨೬೭
ಬ್ರಹ್ಮನ ಕಾಲ ೨೬೫
ಬ್ರಹ್ಮಗುಪ್ತ ೩೧೪
ಬ್ರಹ್ಮಗುಪ್ತ ೩೮೩
ಬ್ರಹ್ಮ ಸಮಾಜ ೪೯೮, ೪೯೯, ೫೧೮,
ಬ್ರಹ್ಮಾಂಡ ೩೦೬
ಬ್ರಹ್ಮಾನ್ ೧೨೭, ೧೨೮, ೧೪೭, ೧೫೦, ೧೫೧
ಬ್ರಾಖ್ ೯೬, ೯೭
ಬ್ರಾಹ್ಮಣ ೧೩೦, ೧೩೭, ೧೩೮, ೧೩೯, ೧೪೯, ೧೫೮, ೧೬೦, ೧೬೨, ೧೬೪, ೧೬೫, ೧೭೭, ೧೭೨, ೧೯೦, ೧೯೭, ೧೯೮, ೨೩೬, ೨೩೭, ೨೩೮, ೨೩೯, ೨೪೩, ೨೪೬, ೨೪೭, ೨೫೪, ೫೨೧
ಬ್ರಾಹ್ಮಣಗಳು ೧೩೭
ಬ್ರಾಹ್ಮಿ ೯೯, ೧೦೦, ೨೪೨
ಬ್ಯಾನರ್ಜಿ ಆರ್.ಡಿ. ೫೪, ೫೫, ೫೭
ಬ್ಯಾಬಿಲೋನಿಯನ್ ೮೫, ೮೭, ೯೭, ೧೪೪
ಬ್ಯಾಸ್ ೫
ಬ್ರಿಗೇಡಿಯರ್ ರಾಸ್ ೧೦೨
ಬ್ರಿಟನ್ ೪೫೦, ೪೮೭
ಬ್ರಿಟಿಷ್ ೩೬೪, ೪೫೪, ೪೫೫, ೪೬೧, ೪೬೨, ೪೬೩, ೪೬೮, ೪೮೪,೪೮೭
ಬ್ರಿಟಿಷ್ ಅಧಿಕಾರ ೪೬೫, ೪೮೫, ೪೮೮
ಬ್ರಿಟಿಷ್ಈಸ್ಟ್ ಇಂಡಿಯಾ ಕಂಪನಿ ೩೭೨
ಬ್ರಿಟಿಷ್ ಬಿಶ್ವಾಸ್ ೪೯೩
ಬ್ರಿಟಿಷ್ ವಿರೋಧೀ ಭಾವನೆ ೪೭೮
ಬ್ರಿಟಿಷ್ ಸರಕಾರ ೪೭೨
ಬ್ರೋಚ್ ೨೦೪, ೨೦೬, ೪೧೫
ಬ್ರೋಚ್ ಪ್ರದೇಶ ೨೮೦, ೪೨೪
 
ಭ
ಭಂಡಾರ್‌ಕರ್ ೨೨೫
ಭಕ್ತಿ ೨೫೬, ೨೬೩
ಭಗವದ್ಗೀತೆ ೨೨೬, ೫೧೮
ಭಗತ್ರವ ೫೫
ಭಗವಾನ್ ಪುರ ೧೩೫
ಭಟ್ಕಳ ೪೧೫, ೪೨೪, ೪೪೮
ಭರ್ತೃಹರಿ ೩೦೮, ೩೧೩
ಭದ್ರಬಾಹು ೨೬೧, ೨೨೩, ೨೨೪, ೧೮೦
ಭರತ ೧೬೨, ೨೩೫
ಭರತ ಬುಡಕಟ್ಟು ೧೨೯, ೧೩೭
ಭರತವಂಶ ೧೬೨
ಭರೋಚ್ ೪೫೨
ಭಾಗಲ್‌ಪುರ್ ೪೬೭
ಭಾಗವತ ೨೨೫, ೨೨೭, ೨೨೮, ೨೩೦, ೨೩೧
ಭಾರತ ೧೪೨
ಭಾರತೀಯ ಮಾರ್ಕ್ಸಿಸ್ಟರ್ ೪೭೯
ಭಾರವಿ ೩೨೯, ೩೩೦
ಭಾಷಾ ವೃತ್ತ ಪತ್ರಿಕೆಗಳ ಅಧಿನಿಯಮ ೪೯೦
ಭಾಷ್ಯ ೨೨೪
ಭಾಷ್ಯಂ ಎಂ ಎಲ್ ೮೦
ಭಾಸ್ಕರ ವರ್ಮ ೩೨೩
ಭಿರ್ ಭೂಮ್ ೪೬೭
ಭೀಲಾಸ್‌ಪುರ ೪೬೭
ಭುವನೇಶ್ವರಿದೇವಿ ೫೧೪
ಭೂತಾನ್ ೨೧೩
ಭೂಪಾಲ್ ೧೮
ಭೋಂಸ್ಲೆ ೪೩೪, ೪೪೦, ೪೬೨
ಭೋಜಪುರ ೩೩೬
ಭೋಜರ್ ೨೪೭
ಭೋಜರಾಜ ೩೧೨
ಭೌತವಾದ ೨೫೨
ಭೌತಿಕವಾದಿ ೨೫೬, ೨೫೭
 
ಮ
ಮಂಗಲ್ ಪಾಂಡೆ ೪೭೦
ಮಂಗಳೂರು ೪೪೮
ಮಂಗಳೂರು ಶಾಂತಿ ಒಪ್ಪಂದ ೪೬೧
ಮಂಗಳೇಶ ೩೨೭
ಮಂಗೋಲರು ೩೫೫
ಮಂಗೋಲಾಯ್ಡ್ ೧೪, ೯೩
ಮಂಡಸಾರ್ ೩೨೧, ೩೨೨
ಮಂಡಸೇಕ್ ಶಾಸನ ೨೬೯
ಮಕ್ರಾನ್ ೧೦೫
ಮಗಧ ೧೮೮, ೧೬೩, ೧೭೨, ೧೭೩, ೧೭೪, ೧೭೫, ೧೮೧, ೩೨೧, ೩೨೨, ೨೦೧, ೨೦೩, ೨೧೫, ೨೩೫, ೨೪೦, ೨೪೩
ಮಚಲಿಪಟ್ಟಣ ೪೧೫, ೪೫೧, ೪೫೨, ೪೫೩, ೪೫೬, ೪೫೭
ಮಜುಂದಾರ್ ಬಿ.ಪಿ. ೩೦೫
ಮಜುಂದಾರ್ ಆರ್‌.ಸಿ. ೪೭೩, ೩೨೫, ೩೮೦
ಮಡಿವಾಳ ಮಾಚಯ್ಯ ೩೧೮
ಮಣಿಮಂಗಳ ೩೨೮
ಮತ್ಸ್ಯ ೧೭೨, ೨೩೫
ಮತ್ಸ್ಯಪುರಾಣ ೩೦೭
ಮದ್ರಾಸ್ ೪೨೪, ೪೫೫, ೪೫೨, ೪೮೭, ೪೮೮, ೫೦೧
ಮಥುರ ೨೬೯, ೩೮೨, ೩೮೩, ೩೮೪, ೨೦೩, ೨೦೪, ೨೦೬, ೨೦೮, ೨೨೩, ೨೨೬, ೨೪೪, ೨೪೫
ಮಧ್ಯ ಆದಿ ಶಿಲಾಯುಗ ೧೨
ಮಧುರ ೧೭೨
ಮಧುರೆ ೧೮೮
ಮಧುರೈ ೩೨೦,  ೩೫೧,೩೫೮
ಮಧ್ಯ ಏಷ್ಯ ೧೫೬, ೧೫೭, ೨೦೧
ಮಧ್ಯಪ್ರದೇಶ ೪೩೨, ೧೮, ೧೧೩, ೧೧೯, ೨೨೮
ಮಧ್ಯ ಪ್ರಾಚ್ಯ ೧೫೬
ಮಧ್ಯಭಾರತ ೨೯೭
ಮಧ್ಯ ಶಿಲಾಯುಗ ೮, ೧೦, ೧೯, ೨೭, ೪೪, ೪೫
ಮಧ್ಯ ಹಳೆ ಶಿಲಾಯುಗ ೮, ೪೩
ಮಧ್ವಾಚಾರ್ಯ ೨೬೭
ಮನ್ ಸಬ್ ದಾರ್ ೩೮೯, ೪೧೯
ಮನುಸ್ಮೃತಿ ೩೦೨
ಮಮ್ತಾಜ್ ಮಹಲ್ ೩೭೭, ೩೭೮
ಮಯಾನ್ಮಾರ್ ೧೩
ಮಯೂರ ಗಂಜ್ ೧೧೧
ಮಯೂರ ಸಿಂಹಾಸನ ೩೭೮
ಮಲಯ ೨೦೪, ೨೦೬
ಮಲ್ಲ ೧೭೨, ೨೧೫
ಮರಾಠ ೩೬೯, ೩೮೨, ೩೮೫, ೪೩೨, ೪೪೬, ೪೫೫, ೪೫೯, ೪೬೦, ೪೬೧, ೪೬೨, ೫೦೭
ಮರಾಠವಾಡ ೪೩೨
ಮರಾಠ ರಾಷ್ಟ್ರೀಯತೆ ೪೩೨
ಮರೂತ್ ೧೫೪
ಮಲಕ್ಕಾ ೪೫೧
ಮಲಬಾರ್ ೪೬೦, ೮೧, ೮೫
ಮಲಿಕ್ ಅಂಬರ್ ೩೬೯, ೩೭೨, ೩೭೭, ೪೪೨
ಮಲಿಕ್ ಕಾಫರ್ ೩೫೧, ೩೫೩, ೩೫೫
ಮಲ್ಲೇಶ್ವರಂ ೧೨೨, ೨೦೯
ಮಸ್ಕಿ ೧೧೨, ೧೨೨
ಮಹಕೋಸಲ ೩೨೭
ಮಹಗಡ್ ೧೧೧
ಮಹಜನ ಪದಗಳು ೧೭೨, ೧೭೩, ೧೭೬, ೨೦೩, ೨೧೪
ಮಹದಾಜಿ ಸಿಂದ್ಯಾ ೪೬೨
ಮಹದೇವ ಗೋವಿಂದ ರಾನಡೆ ೪೩೫
ಮಹಬರ್ ಖಾನ್ ೩೭೨
ಮಹಮದ್ ಗವಾನ್ ೩೬೧
ಮಹಮದ್ ಗವಾನನ ಮದ್ರಾಸಾ ೩೬೧
ಮಹಮದ್ ಘಜನಿ ೩೩೨, ೪೦೩
ಮಹಮದ್ ಬಿನ್ ಕಾಸಿಂ ೩೩೨
ಮಹಮದ್ ಬಿನ್ ತೊಘಲಕ್ ೩೫೧, ೩೫೩, ೩೫೫, ೩೯೧, ೩೯೭, ೩೯೮, ೩೯೯, ೪೦೬, ೪೦೭, ೪೦೮, ೪೧೩, ೪೧೮
ಮಹಮದ್ ಬಿನ್ ಭಕ್ತಾಯಾರ್ ೩೩೮
ಮಹಮದ್ ಷಾ ೩೬೧
ಮಹಮ್ಮದ್ ಆದಿಲ್ ಷಾ ೪೩೬
ಮಹಮ್ಮದ್ ಆಲಿ ೪೫೬
ಮಹಮ್ಮದ್ ಖಾಸಿಂ ನನೌತವಿ೫೧೨
ಮಹಮ್ಮದ್ ಘೋರಿ ೩೩೫, ೩೫೩, ೪೦೩
ಮಹಮ್ಮದೀಯ ಒಳಸಂಚು ೪೭೨
ಮಹಾರಾಷ್ಟ್ರ ೪೪, ೧೧೭, ೧೧೯, ೧೨೧, ೧೨೨, ೧೨೩, ೧೨೬, ೧೯೫, ೨೪೭, ೨೪೬, ೨೯೮, ೪೩೪, ೪೩೫
ಮಹಾಕಶ್ಯಪ ೨೧೬
ಮಹಾಯಾನ ೨೧೭
೨೧೯, ೨೪೫, ೨೫೩, ೨೫೯, ೨೬೦, ೩೨೯
ಮಹಾಪದ್ಮನಂದ ೧೭೫, ೧೭೬
ಮಹಾಪರಿತ್ಯಾಗ ೨೧೦
ಮಹಾಪರಿನಿರ್ವಾಣ ೨೧೧
ಮಹಾಬಲಿಪುರಂ ೩೩೦
ಮಹಾಭಾರತ ೧೩೬, ೧೬೨, ೩೬೬, ೨೩೭, ೫೧೪
ಮಹಾವಂಶ ೧೭೮, ೨೧೯
ಮಹಾವೀರ ೨೬೧, ೨೨೦
ಮಹಾಸ್ಥಾನ ಶಿಲಾಶಾಸನ ೧೯೬
ಮಹಿಪಾಲ ೩೩೪, ೩೩೯, ೩೪೬
ಮಹೇಶ್ವರ ೨೬೩
ಮಹೇಂದ್ರ ೧೮೨, ೧೯೪, ೨೨೩
ಮಹೇಂದ್ರಪಾಲ ೩೩೭
ಮಾದರ ಧೂಳಯ್ಯ ೩೧೮
ಮಾದರಸ ೩೪೪
ಮಾದ್ರ ೧೬೩
ಮಾಧವರಾವ್ ನಾರಾಯಣ ೪೬೨
ಮಾನ್ಯಖೇಟ ೩೨೦, ೩೩೮
ಮಾಪಿಳ್ಳೆ ದಂಗೆ ೪೭೫
ಮಾಪಿಳ್ಳೆ ಶೌರ್ಯ ಗೀತೆಗಳು ೪೮೪
ಮಾಯಾದೇವಿ ೨೧೦
ಮಾರವಾಡ ೩೮೬
ಮಾರವಾಡಿ ೪೨೩
ಮಾರವಾರ ೩೮೨
ಮಾರ್ಕ್ಸ್‌‌ವಾದಿ ೨೫೨
ಮಾರ್ಟಿಮರ್ ವ್ಹೀಲರ್ ೫೪, ೫೭, ೬೩, ೧೦೫, ೧೧೨, ೧೨೨
ಮಾಲ್ಡೀವ್ ದ್ವೀಪ ೩೪೫
ಮಾಶ್ವಾಡ್ ೩೬೫
ಮಾಳವ ೧೧೬, ೧೧೭, ೧೧೮, ೧೨೦, ೨೭೨, ೨೭೪, ೨೭೯, ೩೨೨, ೨೩೨, ೩೨೮, ೩೩೧, ೩೩೩, ೩೫೪, ೩೬೩,೩೬೪
ಮಾಳವ ಸಂಸ್ಕೃತಿ ೧೧೮, ೨೪೭
ಮಾಳ್ವ ೨೦೬, ೨೪೪
ಮಿಡ್ನಾಪುರ ೨೪೨, ೪೫೮
ಮಿಥಿಲ ೧೭೩, ೧೭೬
ಮಿರ್ಜಾ ಅಮಿರ್ ೩೭೪
ಮಿರ್ಜಾಪುರ ೩೧, ೧೨೨
ಮಿಲನ್ ೪೪೭
ಮಿಲಿಂದ ೨೧೮
ಮಿಸ್ಸಿಂಗ್ ಲಿಂಕ್ ೨
ಮಿಹಿರ ಭೋಜ ೩೩೪
ಮೀನಾಂದರ್ ೨೪೪
ಮೀಮಾಂಸ ೨೬೪
ಮೀರ್ ಖಾಸಿಂ ೪೫೮, ೪೫೯
ಮೀರ್ ಜಾಫರ್ ೪೨೮
ಮೀರತ್ ೭೨, ೨೦೩, ೪೬೯, ೪೭೦
ಮೀರಾ ಜಾಫರ್ ೪೫೮, ೪೫೯
ಮೀರಾನ್ ೪೫೮
ಮೀರಾಬಾಯಿ ೨೨೮
ಮುಕ್ತಾಯಕ್ಕ ೩೧೮
ಮುಖರ್ಜಿ ಆರ್.ಕೆ. ೨೭೧
ಮುಜಾಫರ್ ನಗರ ೨೦೩
ಮುಜಾಫರ್‌ನ ಗುಂಪು ೪೫೫, ೪೫೬
ಮುದ್ರಾರಾಕ್ಷಸ ೨೦೪
ಮುಮ್ಮಡಿಕೃಷ್ಣ ೩೩೪
ಮುರಾದ್ ೩೭೬, ೩೭೮, ೩೭೯, ೪೩೬
ಮುರ್ಷಿದ್ ಅಲಿಖಾನ್ ೪೫೭, ೪೫೮
ಮುರ್ಷಿದ್ ಆಲಿಖಾನ್ ೪೫೩
ಮುಲ್ತಾನ್ ೩೩೨, ೩೫೬, ೪೧೧, ೪೧೭, ೪೨೨, ೪೨೪
ಮುಸ್ತಕ್ ರಾಜ್ ೪೦೮
ಮುಸ್ತಾಫನಗರ ೪೫೬
ಮುಸ್ಲಾನ್ ೪೧೧
ಮೂಜವತ್ ೧೩೨
ಮೂರನೆಯ ಆಂಗ್ಲೋ ಮರಾಠ ಯುದ್ಧ ೪೬೨
ಮೂರ್ತಿಪೂಜೆ ೨೫೦
ಮೆಗಸ್ಥಾನೀಸ್ ೧೮೨, ೧೮೪, ೨೪೧, ೨೪೨
ಮೆಡಿಟರೇನಿಯನ್ ೪೪೭, ೧೫೬
ಮೆರ್ಟ ೩೬೫
ಮೆಸಡೋನಿಯಾ ೨೪೩
ಮೆಸಪಟೋಮಿಯ ೫೪, ೬೨, ೮೦, ೮೩, ೮೫, ೯೨
ಮೆಸಿಡೋನಿಯಾ ೧೯೪
ಮೆಸೋಲಿಥಿಕ್ ೧೬
ಮೆಹರ್ ಘಡ ೨೦, ೩೦, ೪೪, ೪೫, ೬೩, ೧೧೪
ಮೆಹೆಂಜೊದಾರೋ ೫೭, ೬೦, ೬೧, ೬೯, ೭೧, ೭೪, ೭೭, ೭೮, ೮೦, ೮೧, ೮೪, ೮೭,೮೯, ೯೧, ೯೨, ೯೪, ೧೦೨, ೧೦೩, ೧೦೪, ೧೦೬
ಮೇಘದೂತ ೩೦೯
ಮೇಯೋ ೪೮೭
ಮೇಯೋ ಕಾಳೇಜ್ ೪೮೮
ಮೇಲುಕೋಟೆ ೩೮೯
ಮೇವಾಡ ೩೦, ೩೫೬, ೩೬೫, ೩೬೯, ೩೭೧, ೩೭೩, ೩೮೬
ಮೈತ್ರೇಯಿ ೧೪೦, ೨೫೫
ಮೈಸೂರು ೪೫೯, ೪೬೦, ೪೬೧, ೪೬೬, ೪೮೮, ೪೯೧, ೫೨೨, ೫೨೩
ಮೊಂಗ್ಯಾಲ್ ೪೬೭
ಮೊಗಲ್ ೩೫೯, ೩೬೩, ೩೬೫, ೩೬೮, ೪೨೦, ೪೨೧, ೪೩೨, ೪೩೫, ೪೩೮, ೪೩೯, ೪೪೦, ೪೫೨, ೪೫೩
ಮೊಗಲ್ ಚಕ್ರವರ್ತಿ  ೪೫೭, ೪೫೮, ೪೫೯, ೪೭೨
ಮೊಗಲ್ಲಲಿ ಪುತ್ತತಿಸ್ಸ ೧೯೫
ಮೊದಲನೆಯ ಕುಮಾರ ಗುಪ್ತ ೨೭೩, ೨೭೪
ಮೊದಲನೆಯ ನಾಗವರ್ಮ ವಿಜಯ ೩೪೩
ಮೊದಲನೆಯ ಮಹೇಂದ್ರವರ್ಮ ೩೧೧, ೩೨೯, ೩೨೭, ೩೩೦, ೩೩೪
ಮೊದಲಾಂಬಿಕೆ ೩೪೪
ಮೋಕ್ಷ ೨೫೯, ೨೬೨
ಮೌಖಾರಿ ೩೨೧, ೩೨೨, ೩೨೩
ಮೌರ್ಯ ೧೭೧, ೧೭೩, ೧೭೭, ೧೮೦, ೧೮೨, ೧೮೩, ೨೦೫, ೨೩೧, ೨೩೨, ೨೪೦, ೨೪೧, ೨೪೨, ೨೪೩, ೨೪೪, ೨೪೫, ೨೪೬, ೨೪೭, ೨೬೮, ೨೭೧, ೨೭೬, ೨೮೪, ೩೨೦, ೩೨೧, ೩೨೭
ಮ್ಯಾಕೆ ಇ.ಎಲ್. ೫೪, ೭೮
ಮ್ಯಾಕೆ ಎ.ಜೆ.ಹೆಚ್. ೧೦೬
ಮ್ಯಾಕ್ಸ್ ಮುಲ್ಲರ್ ೧೨೬, ೨೫೧
ಮ್ಯಾಡಮ್ ಬ್ಲಾವಲಟ್‌ಸ್ಕಿ ೫೦೫
 
ಯ
ಯಜುರ್ವೇದ ೨೫೪, ೧೩೬, ೧೪೯
ಯಜೆಸ್ ೧೫೪
ಯಜ್ಞಯಾಗ ೧೨೭, ೧೨೮, ೧೫೧, ೧೫೪, ೧೫೫, ೧೫೬, ೧೫೭, ೧೫೯, ೧೬೦, ೧೬೪, ೧೯೮, ೨೧೨, ೨೫೦
ಯದು ೧೫೯, ೨೩೫
ಯಮ ೧೫೪, ೧೫೭
ಯಮನರಾಜ ಸ್ಥಾಪನಾಚಾರ್ಯ ೩೫೯
ಯಮುನಾ ೬೬, ೧೩೭
ಯಮುನಾನದಿ ೪೬, ೪೯, ೬೮, ೧೨೭, ೧೫೭, ೧೬೩, ೧೬೪, ೩೭೭
ಯವನ ೨೪೪
ಯವನರು ೧೯೦
ಯಶವಂತರಾವ್ ಹೊಳ್ಕೆರ್ ೪೬೨, ೨೨೬
ಯಶೋಧರ ಚರಿತೆ ೩೫೦
ಯಶೋಧರೆ ೨೧೦, ೨೧೯
ಯಶೋವರ್ಮನ್ ೩೦೯, ೨೩೨, ೩೩೧, ೩೩೬
ಯಹೂದಿ ೫೧೯
ಯಾಜ್ಞವಲ್ಕ್ಯ ೨೫೫, ೩೪೨
ಯಾದವರು ೨೮೪
ಯುರೇನಿಯಂ ೬, ೭, ೩೯
ಯುರೋಪ್ ೩೭, ೧೫೬, ೨೦೨, ೨೪೯, ೨೮೫, ೩೬೦, ೪೧೯, ೪೨೪, ೪೫೦, ೪೫೨, ೪೫೫, ೪೫೬, ೪೬೩, ೪೯೭
ಯುರೋಪಿಯನ್ ೪೧೧, ೧೨೭, ೪೭೪, ೪೮೪, ೪೯೧
ಯುರೋಪ್ ಸಾಮ್ರಾಜ್ಯಶಾಹಿ ೪೪೭, ೪೬೪
ಯೂಕಿ ಸಿ. ೩೨೬
ಯೂಪ್ರಟಿಸ್ ಟೈಗ್ರೀಸ್ ೮೫
ಯೂಸಫ್ ಆದಿಲ್ ಷಾ ೪೩೦
ಯೂಸಫ್ ಜೈ ೪೩೯
ಯೆಲಿಯೋಡರಸ್ ೨೨೮
ಯೋಗ ೨೬೫
ಯೌಧೇಯ ೨೪೪
 
ರ
ರಕ್ಕಸತಂಗಡಿ ತಾಳಿಕೋಟೆ ೩೫೯
ರಘುನಾಥರಾವ್ ೪೬೧
ರಘುವಂಶ ೨೯೭, ೩೦೯
ರಜತ್ ಕಾಂತ್ ರಾಯ್ ೪೮೨
ರಜಪುಠಣ ೪೧೧, ೬೬
ರಜಪೂತ ರಾಜ ೩೫೪
ರಜಪೂತರು ೩೩೩
ರಜಿಯಾ ೩೯೭
ರಣಜಿತ್ ಸಿಂಗ್ ೪೬೩
ರತ್ನಗಿರಿ ೩೨೭, ೪೩೭
ರತ್ನಿನ್ ೧೬೬
ರನ್ನ ೨೨೫, ೩೧೭, ೩೧೮
ರಮಾನಂದ ೩೫೭, ೨೨೮
ರವಿಕೀರ್ತಿ ೨೨೩
ರವೀಂದ್ರನಾಥ ಠಾಕೂರ್ ೫೦೨
ರಶೀದ್ ಅಹಮದ್ ಗಂಗೋಡಿ ೫೧೨
ರಾಕ್ಷಸ ೧೪, ೧೫೮
ರಾಜ್‌ಘಾಟ್‌ ೪೭೦
ರಾಜ ೧೬೬
ರಾಜಗಿರ್ ೧೬೨
ರಾಜಗೃಹ ೧೭೫, ೧೯೬
ರಾಜ  ಜಯಸಿಂಗ್ ೩೮೭
ರಾಜತರಂಗಿಣಿ ೩೦೪, ೩೬೬
ರಾಜತ್ವ ೧೭೦
ರಾಜನ್ಯ ೧೩೦, ೧೩೭, ೧೫೮, ೧೬೬, ೧೬೭, ೧೩೬
ರಾಜಪುರ ೪೩೭
ರಾಜಪೂತ ರಾಜವಂಶ ೩೦೨, ೩೬೫, ೩೬೯, ೩೮೦, ೩೮೫, ೩೮೬
ರಾಜಮಹತ್ ೪೨೪
ರಾಜಮಹಲ್ ೪೦೯
ರಾಜಮಹೇಂದ್ರಿ ೩೫೮, ೪೫೬
ರಾಜಮಾನ್ ಸಿಂಗ್ ೩೬೮, ೩೬೯
ರಾಜರಾಮ  ೪೪೩, ೪೪೫
ರಾಜವರ್ಧನ ೨೭೯, ೩೨೪
ರಾಜರ್ಶರೀ ೨೭೯, ೩೨೨, ೩೨೪,
ರಾಜಸಿಂಹ ೩೩೦
ರಾಜಸ್ಥಾನ ೬, ೪೩, ೪೬, ೫೫, ೧೧೬, ೧೧೭, ೧೪೧, ೧೪೨, ೧೭೮, ೩೨೧, ೩೨೨
ರಾಜಸೂಯ ಯಾಗ  ೧೫೧, ೧೬೭, ೨೩೬
ರಾಜಾರಾಮ ಮೋಹನ್ ರಾಯ್ ೪೯೮, ೪೯೯, ೫೦೮, ೫೨೦
ರಾಜೇಂದ್ರ ೩೪೦
ರಾಣಾ ಅಮರ್ ಸಿಂಗ್ ೩೬೯
ರಾಣಾ ತಂಬೂರು ೩೫೪, ೩೬೫
ರಾಣಾಸಂಗ ೪೩೦
ರಾಣಾ ಸಂಗ್ರಾಮ್ ಸಿಂಗ್ ೩೫೭
ರಾಧಾಕೃಷ್ಣನ್ ಎಸ್. ೫೨೩
ರಾಬರ್ಟ್‌ ಕ್ಲೇವ್ ೪೫೮
ರಾಮಕೃಷ್ಣ ಮಿಷನ್ ೫೦೨, ೫೦೩, ೫೦೫, ೫೧೫, ೫೧೬, ೫೧೭
ರಾಮದಾಸ ೪೩೫
ರಾಮಪುರಂ ೧೧೨
ರಾಮಾನುಜಾಚಾರ್ಯ ೨೨೮, ೨೬೭, ೩೫೦, ೩೫೧
ರಾಮಾಪಿತೆಕಸೆ ೨
ರಾಮಾಯಣ ೧೩೬, ೩೬೬, ೫೧೪
ರಾಮೇಶ್ವರ ೩೩೯
ರಾಯಚೌಧರಿ ಹೆಚ್.ಸಿ. ೧೯೮
ರಾಯ್ ಬಿ.ಪಿ. ೨೯೪
ರಾಯ್ ಎಂ.ಎನ್. ೪೮೦
ರಾಯಘಡ ೪೩೮
ರಾವ್ ಎಸ್.ಆರ್. ೫೮, ೮೦
ರಾವಿ ೧೫೯
ರಾವಿನದಿ ೨೯, ೧೨೭,  ೧೫೭
ರಾಷ್ಟ್ರಕೂಟರು ೨೨೩, ೨೮೪, ೩೦೩, ೩೧೧, ೩೨೦, ೩೨೩, ೩೨೮, ೩೩೪, ೩೩೫, ೩೩೮, ೩೪೦, ೩೪೭
ರಾಷ್ಟ್ರೀಯ ವಿಶ್ವವಿದ್ಯಾಲಯ ೫೦೬
ರಾಷ್ಟ್ರೀಯತೆ ೨೩೧
ರಾಷ್ಟ್ರೀಯವಾದ ೫೨೪
ರಾಷ್ಟ್ರೀಯವಾದಿ ಇತಿಹಾಸಕಾರರು ೨೩೧, ೪೮೦
ರಾಷ್ಟ್ರೀಯವಾದ ಲೇಖಕರು ೪೭೨
ರಾಹುಲ್ ೨೧೩
ರಿಪ್ಪನ್ ೪೯೦
ರುದ್ರ ೧೪೭, ೧೪೮, ೧೪೯
ರುದ್ರದಾಮನ ೧೭೮
ರುದ್ರಭಟ್ಟ ೩೫೦
ರುದ್ರಾಂಶು ಮುಖರ್ಜಿ ೪೮೧, ೪೮೨
ರೂಪನಾಥ ಗೌಣ ಶಿಲಾಶಾಸನ ೧೯೨
ರೂಪರ್ ೫೫, ೭೨
ರೇ ಎಸ್.ಕೆ. ೯೭
ರೇಣಿಗುಂಟ ೧೩
ರೈಕ್ಸ್ ೧೦೫
ರೈತದಂಗೆ ೪೮೧
ರೈಸ್ ಡೇವಿಡ್ಸ್ ೨೫೧
ರೋಪರ್ ೨೦೪
ರೋಮ್ ೫೬, ೨೦೫, ೨೦೭, ೨೦೮
ರೋಮ್ ಸಾಮ್ರಾಜ್ಯ ಬೈಜಾಂಟಿಯನ್ ೨೦೨, ೨೪೪, ೨೮೬, ೨೯೨, ೨೯೪
ರೋಮನ್ ೨೪೬
ರೋಮಿಲ ಥಾಪರ್ ೧೮೭, ೧೯೯, ೨೩೪, ೨೪೩
 
ಲ
ಲಕುಳೀಶ ೨೨೯
ಲಕುಳೀಶಮುನಿ ೨೬೩
ಲಕ್ಕುಂಡಿ ೩೪೩
ಲಕ್ನೋ ೩೬೪, ೪೭೦
ಲಡಾಕ್
ಲಕ್ಷ್ಮಿಬಾಯಿ ೪೬೮
ಲಕ್ಷ್ಮೀಶ್ವರ ೨೨೩
ಲಾಟ ೩೪೩
ಲಾಹೋರ ೩೫೩, ೩೫೬, ೩೬೬, ೩೭೨, ೩೭೭, ೪೦೯, ೪೧೧, ೪೧೫, ೪೧೭, ೪೧೯, ೪೨೪
ಲಾಳ್ ಬಿ.ಬಿ. ೫೭, ೬೯
ಲಿಚ್ಚವಿ ೧೭೪, ೧೭೫, ೨೧೫, ೨೩೫, ೨೩೯, ೨೪೮
ಲಿಟ್ಟನ್ ೪೮೮, ೪೮೯, ೪೯೦
ಲೀಲಾವತಿ ೩೫೦
ಲೀಲಾವತಿ ಪ್ರಬಂಧಂ ೩೫೦
ಲುಂಬಿನಿ  ೧೯೧, ೧೯೨, ೧೯೫, ೧೯೬, ೨೧೦
ಲೂದಿ ಸಂತತಿ ೩೫೬, ೩೯೭
ಲೂದಿಯಾನ ೨೦೪
ಲೇಪಾಕ್ಷಿ ದೇವಾಲಯ ೩೬೧
ಲೇಹ್ ಕಣಿವೆ ೧೨೨
ಲೋಕಾಯತ್ ೨೫೭
ಲೋಥಲ್ ೫೫, ೫೮, ೫೯, ೬೧, ೬೮, ೬೯, ೭೧, ೭೮, ೮೧, ೮೨, ೮೩, ೮೪, ೮೫, ೮೬, ೮೭, ೮೯, ೯೦, ೯೫, ೯೬, ೧೦೦, ೧೦೪, ೧೦೫, ೧೦೬
ಲಂಕೆ ೨೭೧
ಲ್ಯಾಂಬ್ರಿಕ್ ೧೦೬
ಲ್ಯಾಟಿನ್ ೧೫೬
 
ವ
ವಜ್ಜಿ ೧೭೨, ೨೧೫
ವಜ್ರಯಾನಿ ೨೬೦, ೩೩೭
ವಜ್ರಯಾನ ೨೫೩
ವಡ್ಡಾರಾಧನೆ ೩೧೭
ವಣಿಕ ೧೪೩
ವತ ೧೭೨
ವತ್ಸ್ಯ ೧೭೫, ೨೩೫
ವಲ್ಲಭ್ ೨೭೪, ೨೮೦, ೩೨೧
ವರಾಹಮಿಹಿರ ೩೧೪
ವರುಣ ೧೪೮, ೧೪೯, ೧೫೪, ೧೫೭
ವರ್ಣಧರ್ಮ ೨೩೭, ೨೩೬, ೨೪೬
ವರ್ಣ ಸಮಾಜ ೧೬೬
ವರ್ಣಸಂಕರ ೧೬೮, ೨೪೯, ೨೪೬, ೨೩೮
ವರ್ಧನರು ೨೭೮, ೨೮೪
ವರ್ಧಮಾನ ಮಹಾವೀರ ೨೧೯, ೨೨೦
ವಲ್ಲಭಿ ೨೨೪
ವಸಿಷ್ಠ ೧೨೯, ೧೫೯
ವಸುಬಂಧು ೨೧೮
ವಸುಮತಿ ೧೭೩
ವಸುಮಿತ್ರ ೨೧೭, ೨೧೮, ೨೧೯
ವಹಾಬಿ ಚಳುವಳಿ ೫೦೯
ವ್ರತ ೧೫೮
ವಾಂಡಿವಾಕ್ಷ ೪೫೭
ವಾಕ್ಪತಿ ೩೩೧
ವಾಕಾಟಕ ೨೭೨, ೩೨೧, ೩೨೨
ವಾಗ್ಭಟ ೩೧೨
ವಾಚಸ್ಪತಿ ೩೦೭
ವಾಜಪೇಯ ೧೬೭
ವಾಜಪೇಯಿ ೨೩೬
ವಾಟ್ಸ್ ಎಂ.ಎಸ್. ೫೪, ೫೭
ವಾಮನ ಪಂಡಿತ ೪೩೪
ವಾಯುವ್ಯ ಭಾರತ ೧೫೬
ವಾಯು ೩೦೬, ೧೪೭, ೧೪೮, ೧೫೪
ವಾಯುಪುರಾಣ ೧೮೨
ವಾರಂಗಲ್ ೩೨೦, ೩೫೩, ೩೫೨
ವಾರಣಾಸಿ (ಬನಾರಸ್) ೧೨೨,  ೧೭೨, ೧೯೫, ೨೦೩, ೩೮೨, ೪೦೯, ೪೨೪, ೪೭೦, ೫೦೬
ವಾಸುದೇವ ಕೃಷ್ಣಹರಿ ೨೨೫, ೨೨೬
ವಿಂದ್ಯಪ್ರದೇಶ ೧೧೦, ೧೧೩, ೨೭೧
ವಿಂದ್ಯಾ ೩೧, ೩೪, ೩೬, ೪೫
ವಿಂದ್ಯಾ ನವಶಿಲಾಯುಗ ೩೧, ೪೫
ವಿಕ್ರಮಶಿಲ ೩೩೭
ವಿಕ್ರಮಾಜಿತ್ ೩೫೬
ವಿಕ್ರಮಾದಿತ್ಯ ೩೪೨
ವಿಕ್ರಮಾಂದೇವ ಚರಿತ ೩೧೦, ೩೪೨
ವಿಜಯನಗರ ಸಾಮ್ರಾಜ್ಯ ೩೦೪, ೩೨೦, ೩೫೮, ೩೫೯, ೩೬೦, ೩೬೧
ವಿಜಯ ನಾರಾಯಣ ದೇವಾಲಯ ೩೫೦
ವಿಜಯಪುರ ೩೩೮
ವಿಜಯಾದಿತ್ಯ ೩೪೧
ವಿಠ್ಠಲ ದೇವಾಲಯ ೩೬೧
ವಿದರ್ಭ ೩೩೪
ವಿದೇಹ ೧೩೭, ೧೪೨, ೧೬೩
ವಿನಯ ಪಿಟಕ ೨೧೮
ವಿನಯಾದಿತ್ಯ ೨೨೩, ೩೨೭
ವಿಪ್ರ ೧೬೦
ವಿಯಟ್ನಾಂ ೪೪
ವಿರೂಪಾಕ್ಷ ೩೨೯, ೩೫೧, ೩೬೧
ವಿಲಿಯಂ ಇರ್ವಿನ್ ೩೮೮
ವಿಲಿಯಂ ಜೋನ್ಸ್ ೧೫೬
ವಿಲಿಯಂ ಬೆಂಟಿಂಕ್ ೪೯೧, ೪೯೯
ವಿಲಿಯಂ ವರ್ಡ್ಸ್‌‌ವರ್ತ್‌ ೫೧೫
ವಿಲಿಯಂ ಹಂಟ್ಸ್ ೪೯೦
ವಿಶ ೧೬೪, ೧೬೭, ೨೩೬
ವಿಶಮತ್ತ ೧೬೭
ವಿಶಾಖದತ್ತ ೧೭೮, ೨೬೯, ೩೧೧
ವಿಶಾಖಪಟ್ಟಣಂ ೪೫೩
ವಿಶ್ವನಾಥ ೩೮೨
ವಿಶ್ವನಾಥದತ್ತ ೫೧೪
ವಿಶ್ವಸಂಸ್ಥೆ ೫೨೪
ವಿಶ್ವಾಮಿತ್ರ ೧೨೯, ೧೫೯
ವಿಶಿಷ್ಟಾದ್ವೈತ  ೨೬೭, ೩೫೦, ೫೧೬
ವಿಷ್ಣು ೧೪೮, ೧೪೯, ೨೩೭, ೨೪೫, ೨೫೬, ೩೦೬, ೩೨೯
ವಿಷ್ಣು ಪುರಾಣ ೧೭೮
ವೀರಬಲ್ಲಾಳ ೩೪೭
ವೀರಶೈವ ೩೪೪, ೨೨೯
ವೀರಶೈವ ಪಂಥ ೨೬೪
ವುಡ್ಸ್ ಡಿಸ್ಟ್ಯಾಚ್ ೪೯೫
ವೃಂದಾವನ್ ೩೮೩
ವೃತ ೧೫೮
ವೃಷಭದೇವ ೨೨೧
ವೃಷಭನಾಥ ೨೧೯
ವೆಂಗಿ ೩೪೨
ವೆಂಗಿ ಚಾಲುಕ್ಯ ೩೨೭, ೩೩೮, ೩೩೯
ವೆನಿಶಿಯಾ ೩೭೭
ವೆನಿಸ್ ೪೪೭
ವೆಲ್ಸ್ ೧೮೧
ವೆಲ್ಲೆಸ್ಲಿ ೪೬೧, ೪೬೨, ೪೬೩
ವೇದ ೧೨೭, ೨೨೦, ೨೫೩, ೪೯೯, ೫೦೧, ೫೦೨
ವೇದಕಾಲ ೨೫೫, ೨೬೨, ೨೩೫
ವೇದಭಾಷ್ಯ ೫೦೧
ವೇದಭಾಷ್ಯ ಭೂಮಿಕ ೫೦೧, ೧
ವೇದಾಂತ ೨೫೩, ೨೬೫, ೨೬೬, ೩೦೮, ೪೯೯, ೫೨೩
ವೇಮನ ೩೬೦
ವೇಲುತುಂಬಿ ೪೬೬
ವೈಕುಂಠ ಪೆರುಮಾಳ್ ೩೩೦
ವೈದಿಕ ೩೬, ೧೨೮, ೧೨೯, ೧೩೦, ೧೩೮, ೧೫೪, ೧೫೯, ೧೬೨, ೧೬೩, ೧೬೬, ೧೭೪, ೨೩೫, ೨೩೬, ೨೩೭, ೨೫೨, ೨೫೩, ೨೫೬, ೨೬೨, ೪೨೮, ೪೪, ೫೦೨
ವೈದಿಕ ಆಚರಣೆ ೧೩೭, ೧೭೩
ವೈದಿಕ ಇತಿಹಾಸ ೧೫೪
ವೈದಿಕ ಗ್ರಂಥಗಳು ೧೪೩, ೧೫೧, ೧೫೪, ೧೫೭, ೧೬೫
ವೈದಿಕ ದೇವತೆಗಳು ೧೪೪, ೧೫೮
ವೈದಿಕ ಯುಗ ೧೨೬, ೧೫೩, ೧೫೧
ವೈದ್ಯ ಸಿ.ವಿ. ೩೨೫
ವೈಶಾಲಿ ೧೭೩, ೧೭೫, ೨೦೩, ೨೧೬, ೨೧೯, ೨೮೧
ವೈಶಾಲಿ  ಪ್ರಾಂತ್ಯ ೧೭೨
ವೈಶ್ಯ ೧೩೦, ೧೩೭, ೧೩೮, ೧೩೯, ೧೪೯, ೧೬೬, ೧೬೭, ೨೩೭, ೨೭೦, ೫೨೧
ವೈಶ್ಯಮೂಲ ೨೬೯
ವೈಷ್ಣವ ೨೫೦, ೨೬೩, ೩೦೮, ೩೨೯
ವ್ಯಾಘ್ರನಖ ೪೩೭
ವ್ರಾತ್ಯರು ೧೩೯, ೧೬೩
 
ಶ
ಶಂಕರದೇವ ೩೫೭
ಶಂಕರಾಚಾರ್ಯ ೨೬೭
ಶಕರು ೨೭೧, ೨೦೫, ೨೦೬
ಶಕ್ತಿ ವಿಶಿಷ್ಟಾದ್ವೈತ ೨೬೪
ಶತಪಥ ಬ್ರಾಹಣರು ೧೪೨, ೧೪೪, ೧೫೨, ೧೫೫
ಶಬರ ೧೩೯
ಶರ್ಮ ಆರ್.ಎಸ್. ೨೦೧, ೨೪೯, ೨೪೯, ೨೫೦, ೨೮೫, ೨೮೬, ೩೦೪,೩೦೫,೪೨೨
ಶರ್ಮ ಎ.ಕೆ. ೧೧೦
ಶರ್ಮ ಜಿ.ಆರ್. ೩೦
ಶಶಾಂಕ ೩೭೯, ೨೯೦, ೩೨೧, ೩೨೨, ೩೨೩, ೩೨೪, ೩೩೧
ಶಸ್ತ್ರಾಸ್ತ್ರ ಬಂಡಾಯ ೪೮೩
ಶಸ್ತ್ರಾಸ್ತ್ರಗಳ ಅಧಿನಿಯಮ ೪೮೯
ಶಾಂತಿನಾಥ ಪುರಾಣ ೩೧೮
ಶಾಕ್ಯರು ೧೭೩, ೨೧೦, ೨೧೩, ೨೧೫
ಶಾಕ್ಯಾಗಣ ೨೫೮
ಶಾತಕರ್ಣಿ ೨೪೬
ಶಾತವಾಹನರು ೧೯೭, ೨೦೫, ೨೦೬, ೨೦೭, ೨೦೮, ೨೧೫, ೨೨೩, ೨೪೬, ೨೪೭, ೨೪೮
ಶಾಸನ ೩೪೫
ಶಿಕಾಗೋ ಉಪನ್ಯಾಸ ೫೦೪
ಶಿಲಪ್ಪಾಧಿಕಾರಂ ೨೯೯
ಶಿಲಾಬಾಲಿಕೆ ೩೫೨
ಶಿಲಾಯುಗ ಸಂಸ್ಕೃತಿ ೧೧೫
ಶಿಲಾಹಾರರು ೩೪೨
ಶಿವ ೨೫೬, ೨೮೨, ೨೨೮
ಶಿವಕೋಟ್ಯಾಚಾರ್ಯ ೩೧೭
ಶಿವನೇರಿಕೋಟೆ ೪೪೦
ಶಿವಾಜಿ ೩೪೫, ೩೮೭, ೪೩೫
ಶಿವಾಲಿಕ ಪರ್ವತ ೨, ೫
ಶಿಶುನಾಗ ೧೭೫, ೨೧೫, ೨೪೧
ಶೀಲಾದಿತ್ಯ ೩೨೧
ಶುಂಗರು ೧೯೭, ೨೦೧
ಶುಂಗವಂಶ ೧೮೨
ಶುಕ್ತ ೨೫೦, ೨೬೩, ೨೬೪
ಶುಕ್ಲ ೧೫೫
ಶುದ್ಧೋದನ ೨೧೦
ಶೂದ್ರ  ೧೩೦, ೧೩೭, ೧೩೮, ೧೩೯, ೧೪೯, ೧೬೬, ೧೬೭, ೧೬೮, ೧೯೭, ೨೪೧, ೨೮೧, ೩೨೬, ೩೩೯, ೫೨೧
ಶೂರಸೇನ ೧೭೨, ೧೭೬, ೨೩೫
ಶೇಖ್ ಸಲೀಂ ಬೆಸ್ತಿ ೩೬೯
ಶೇರ್‌ಖಾನ್ ೩೬೩, ೩೬೪
ಶೈವ ೨೫೦, ೨೬೩, ೩೧೬, ೩೨೯, ೩೪೪
ಶೈವ ಪಂಥ ೨೨೫, ೨೨೮, ೨೨೯, ೨೩೦
ಶೋರಾಪುರ ೧೩
ಶೋಲಾಪುರ ೪೭೬
ಶೂಂಗವಂಶ ೧೮೨
ಶ್ರಮಣ ೨೪೩
ಶ್ರವಣಬೆಳಗೊಳ ೨೨೩, ೨೪೧
ಶ್ರವಣರು ೧೯೦
ಶ್ರಾವಸ್ತಿ ೨೫೮, ೨೦೩
ಶ್ರೀನಗರ ೧೨೨
ಶ್ರೀರಂಗಪಟ್ಟಣ ೪೬೧
ಶ್ರೀ ರಾಮಕೃಷ್ಣ ಪರಮಹಂಸ ೫೧೫, ೫೧೬
ಶ್ರೀರಾಂಪುರ ೪೫೭
ಶ್ರೀಲಂಕಾ ೭, ೧೧, ೧೨, ೧೪, ೧೬, ೪೩, ೨೧೫, ೨೯೭, ೩೨೯, ೩೩೨, ೩೪೫, ೩೪೬
ಶ್ರೀವಿಜಯ ೩೧೭, ೩೪೬
ಶ್ರೀಹರ್ಷ ೩೧೨
ಶ್ರೌತಸೂತ್ರ ೧೫೫
ಶ್ಲೋಕ ೧೩೫
ಶ್ವೇತಾಶ್ವತರ ಉಪನಿಷತ್ತು ೨೨೯
ಶ್ವೇತಾಂಬರ ೨೬೧, ೨೨೪
 
ಷ
ಷಹಜಹಾನ್ ೩೬೮, ೩೭೧, ೩೭೨, ೩೭೪, ೩೭೮, ೩೭೯, ೩೮೦, ೩೮೨, ೩೮೬, ೪೨೦, ೪೨೪, ೪೨೫, ೪೨೭, ೪೩೬
ಷಹಜಹಾನಬಾದ್ ೩೮೦
ಷಹಜಿ ಬೋನ್ಲ್ಸೆ ೪೩೪, ೪೩೬
ಷಾ ಆಲಂ ೪೫೯
ಷುಜಾ ೩೭೮, ೩೮೦
ಷೂಜಾ ಉದ್ದೌಲ ೪೫೯
ಷೇರ್‌ಷಹ ೪೧೯, ೪೨೦, ೪೨
 
ಸ
ಸಂಕರ  ೧೬೯
ಸಂಕಾಲಿಯ ೧೧೮
ಸಂಗಮ್ ಯುಗ ೩೧೬, ೩೪೫
ಸಂಗಮವಂಶ ೩೫೮
ಸಂಗಮಿತ್ರ ೧೯೪
ಸಂಗನಕಲ್ಲು ೧೧೨, ೧೨೨
ಸಂಘಾರಾಮ ೩೨೯, ೩೩೦
ಸಂತಾಲರು ೪೬೭
ಸಂಬಂಧರ್ ೨೨೯, ೩೧೬
ಸಂಬಾಲ್ ೩೬೪
ಸಂಯುಕ್ತ ಪ್ರಾಂತ ೪೧೦
ಸಂಸ್ಕೃತ ೨೧೭, ೨೨೪, ೨೭೦, ೩೧೦, ೩೧೧, ೩೧೭, ೩೩೦, ೩೩೭, ೩೫೯, ೩೬೬
ಸಂಸ್ಕೃತ ಶಾಸನ ೨೪೫
ಸಂಸ್ಕೃತ ನಾಟಕ ೩೧೧
ಸಂಹಿತೆಗಳು ೧೫೪, ೧೫೫
ಸಟ್ಲೇಜ್ ೪೦೫
ಸಟ್ಲೇಜ್ ನದಿ ೪೬, ೪೯, ೧೨೨, ೧೫೭
ಸತಾರ ೪೬೭
ಸತಿಪದ್ಧತಿ ೩೩೩, ೩೪೨, ೩೪೨, ೩೫೭, ೨೬೦, ೪೨೭, ೪೯೯, ೫೦೭, ೫೦೮
ಸತೀಶ್‌ಚಂದ್ರ ೩೭೩, ೩೭೯, ೩೮೭, ೩೮೯
ಸತ್ಗಾಂವ್ ೪೧೫, ೪೨೪
ಸತ್ನಾಮಿ ೩೮೪, ೩೮೫
ಸತ್ಯಾರ್ಥಪ್ರಕಾಶ ೫೦೧
ಸತ್ಯಾಶ್ರಯ ೩೪೦
ಸಪ್ತಸಿಂಧೂ  ೧೩೨, ೧೩೬, ೧೪೨, ೧೫೭, ೧೬೦, ೧೬೪
ಸಪಾರಾ ೪೭೬
ಸಪ್ತಾಂಗ ಕಲ್ಪನೆ ೨೪೧
ಸಬಾಲ್ಟರ್ನ್‌ ಇತಿಹಾಸಕಾರರು ೪೮೨
ಸಬೋಲ್ ೪೨೪
ಸಮರ್ಥರಾಮದಾಸ ೪೩೪
ಸಮುದ್ರಗುಪ್ತ  ೨೬೯, ೨೭೦, ೨೭೧, ೨೭೬, ೨೪೮, ೨೪೯
ಸರ್‌ದೇಸಾಯಿ ಎಸ್.ಜಿ. ೪೪೩, ೪೪೬
ಸರಸ್ವತಿ ೧೪೯, ೧೫೭, ೧೫೯, ೧೬೦, ೧೬೪
ಸರಸ್ವತಿ ನದಿ ೪೫, ೪೯, ೫೮, ೬೭, ೧೭೨
ಸರದೇಶ್‌ ಮುಖಿ ೪೪೨, ೪೪೩
ಸರಾಯ್ ಕೋಲ್ ೩೫
ಸರ್ಕಾರ್ ಡಿ.ಸಿ. ೨೯೦
ಸರ್ವಜ್ಞ ೩೬೦
ಸಲ್ಲೇಖನ  ೨೬೨, ೨೪೧
ಸಾಂಖ್ಯ ೨೬೫
ಸಾಂಚಿ ೧೯೨, ೧೯೬, ೨೬೯
ಸಾಂಬಾಜಿ ೩೮೭, ೪೩೫, ೪೪೩
ಸಾಕೇತ ೧೭೨, ೧೭೩
ಸಾಮದೇವ ೧೫೪
ಸಾಮ್ರಾಜ್ಯ ಅಂಚು ೨೯೧
ಸಾಮ್ರಾಜ್ಯಶಾಹಿ ಚಿಂತನೆ ೪೭೯
ಸಾರ ೨೫೦
ಸಾರಗಾನ್  ೬೨, ೬೩
ಸಾರನಾಥ ೧೯೧, ೧೯೨, ೧೯೬, ೨೫೮
ಸಾಲ್ಬಯಿ ಒಪ್ಪಂದ ೪೬೨
ಸಾವರ್ಕರ್ ವಿ.ಡಿ. ೪೮೦
ಸಾಹಸಭೀಮ ವಿಜಯ (ಗದಾಯುದ್ಧ) ೩೧೭, ೩೪೩
ಸಾಹು ೪೪೫, ೪೪೬
ಸಾಳುವ ನರಸಿಂಹ ೩೫೮
ಸಿಂಘಭೂಮ್ ೪೬೭, ೧೧೨
ಸಿಂಧಿಯಾ ೪೬೨
ಸಿಂಧು  ೨೦, ೪೮, ೧೧೭, ೧೭೯, ೩೩೧, ೩೩೨, ೩೩೪, ೩೫೬, ೩೬೫, ೩೮೩, ೪೧೭, ೪೨೦, ೪೬೩
ಸಿಂಧೂ ಕಣಿವೆ ೨೫, ೩೦, ೫೪, ೬೭, ೧೦೮
ಸಿಂಧುದೇಶ ೧೮೮
ಸಿಂಧುನದಿ ೨೦೬
ಸಿಂಧೂ ಕಣಿವೆ ನಾಗರಿಕತೆ ೨೯೯
ಸಿಂಧೂ ಸಂಸ್ಕೃತಿ ೩೫, ೧೫೬
ಸಿಕಂದರ್ ಷಾ ೩೬೪
ಸಿಕಂದರ್ ಷಾ ಲೂದಿ ೩೫೬
ಸಿಗ್ಮುರ ಬೆಟ್ಟ ೪೦೫
ಸಿದ್ಧಾಥ್ ೨೧೦
ಸಿಪಾಯಿ ದಂಗೆ ೪೬೭, ೪೭೪, ೪೭೯, ೪೮೬
ಸಿರಾಜ್‌ದ್ದೌಲ ೪೨೮, ೪೫೮
ಸಿರಿಯಾ ೪೪, ೧೯೪
ಸಿರಿಯಾದ  ೧೭೮, ೧೮೦
ಸಿರೂರು ೪೭೬
ಸಿಲೋನ್  ೧೭೮, ೧೮೮, ೨೪೩, ೫೧೮
ಸುಂದರರ್ ೩೧೬
ಸುಂದರಾರ್ ೨೨೯
ಸುತನೌತಿ ೪೫೩
ಸುತ್ತಪಿಟಕ ೨೧೮
ಸುಧಾಸ ೧೨೯
ಸುಬ್ಬುರಾವ್ ೧೨೨
ಸುಮಾತ್ರ ೪೫೧
ಸುಮೇರಿಯನ್ ೫೭, ೫೯, ೮೨, ೮೫
ಸುರಕೋಡ ೫೮
ಸುರಮಾರ ೩೨೮
ಸುರೇಂದ್ರನಾಥ ಬ್ಯಾನರ್ಜಿ ೪೯೪
ಸುವರ್ಣಗಿರಿ ೧೮೪
ಸುಶಿಮಾ ೧೮೧
ಸೂಫಿ ೩೫೭, ೪೨೯, ೪೯೮
ಸೂರ್ಯ ೧೫೪
ಸೂರತ್ ೩೭೨, ೪೧೭, ೪೧೮, ೪೨೨, ೪೨೪, ೪೪೨, ೪೪೯, ೪೫೧, ೪೫೩, ೪೬೪
ಸೆಂಟ್ರಲ್ ಹಿಂದೂ ಕಾಲೇಜ್ ೫೦೬
ಸೇಂಟ್‌ಜಾರ್ಜ್‌ ೪೫೨
ಸೆಕ್ಯುಲರ್ ೩೪೭
ಸೆಗ್ಮಂಟರಿ ಪ್ರಭುತ್ವ ೨೯೦, ೨೯೧
ಸೆಲ್ಯೂಕಸ್ ೧೭೮, ೧೮೦, ೨೪೦
ಸೇನ್ ಎಸ್.ಎನ್. ೪೮೦
ಸೇನ್ ಎಸ್.ಬಿ ೪೭೩
ಸೇಲಂ ೧೧೨
ಸೇವುಣರ ರಾಣ್ಯ
ಸೇವುಣರು ೩೨೦, ೩೪೨, ೩೪೮, ೩೫೧, ೩೫೨
ಸೈಂಟಿಫಿಕ್ ಸೊಸೈಟಿ ೫೧೦
ಸೈತ್ ಕೋಟ್ ೪೧೧
ಸೈಬೀರಿಯಾ ೧೧
ಸೈಯದ್ ಆಹಮ್ಮದ್ ಖಾನ್ ೫೦೧, ೫೧೨
ಸೈಯ್ಯಿದ್ ೩೫೬, ೩೯೭, ೩೯೮
ಸೋನ್ ೮, ೧೨
ಸೋನಾರ್ ಗಾಂವ್ ೪೧೭
ಸೋಪಾದ ೨೪೬
ಸೋಮ ೧೩೧, ೧೩೨, ೧೪೬, ೧೪೭, ೧೫೦, ೧೫೪
ಸೋಮನಾಥಪುರ  ೩೫೨
ಸೋಮೇಶ್ವರ ಕುಲೋತ್ತುಂಗ ೩೪೧
ಸೋಪಾರ ೫೮
ಸೋವಿಯತ್ ೧೦೦
ಸೋಳಾಂಕಿಗಳು ೨೮೪
ಸೌರಾಷ್ಟ್ರ ೮೨, ೮೩, ೧೦೪, ೨೯೭, ೩೨೧, ೩೩೪, ೪೬೬
ಸ್ತಂಭಶಾಸನ  ೧೯೬
ಸ್ತುತಿಗಳು ೧೫೪
ಸ್ಟೈನ್ ೪೪೮, ೪೪೯, ೪೫೦
ಸ್ಮೃತಿ ೨೯೯
ಸ್ಮೃತಿಕಾರರು  ೩೦೧
ಸ್ವಯಂ ಆಡಳಿತದ ನಿರ್ಣಯ ೪೯೦
ಸ್ವರ್ಗದ ದೇವತೆಗಳು ೧೪೮, ೧೪೯
ಸ್ಟ್ರಾಬೊ ೧೭೮
ಸ್ಥಾಣೀಶ್ವರ ೩೨೧, ೩೨೨
ಸ್ವಾಟ್ ನವಶಿಲಾಯುಗ ಸಂಸ್ಕೃತಿ ೩೫
ಸ್ವಾಮಿ ವಿವೇಕಾನಂದ ೫೦೨, ೫೦೫
ಸ್ಮಿತ್ ವಿ.ಎ.೩೨೬, ೩೪೦, ೩೬೬, ೪೪೩
 
ಹ
ಹಂಪಿ ೩೫೧, ೩೬೧
ಹಜಾರರಾಮ ದೇವಾಲಯ ೩೬೧
ಹಜಾರಿಬಾಗ್ ೪೬೭
ಹರಪ್ಪ ೫೫, ೫೭, ೧೩೫
ಹರಿಯಾಣ ೫೫, ೧೦೭, ೧೩೭, ೧೬೨, ೨೯೩, ೪೬೭
ಹರಿವಂಶ ೩೪೦
ಹರಿಶ್ಚಂದ್ರ ಕಥೆ ೩೧೨
ಹರಿಶ್ಚಂದ್ರ ಮುಖರ್ಜಿ ೪೯೩
ಹರಿಸೇನ್ ೨೭೬, ೩೪೦
ಹರಿಹರ ೩೫೮
ಹರ್ಷ ೧೪೦
ಹರ್ಷಚರಿತ್ರೆ ೨೭೮, ೨೮೪
ಹರ್ಷಗುಪ್ತ ೩೨೨
ಹರ್ಷವರ್ಧನ ೨೧೫, ೨೧೮, ೨೭೮, ೨೭೯, ೨೮೧, ೨೮೨, ೨೮೩, ೨೮೪, ೩೨೨, ೩೨೩, ೩೨೪, ೩೨೫, ೩೨೭, ೩೩೧, ೩೩೩
ಹಸ್ತಿನಾಪುರ ೬೮, ೧೩೭, ೧೬೩, ೨೦೩
ಹಸ್ತಿನಾವತಿ ೧೭೨
ಹಳೇಬೀಡು ೩೫೨
ಹಳೇ ಶಿಲಾಯುಗ ೧೯
ಹಳ್ಳೂರು ೧೨೨
ಹಾತಿಗುಂಫ ೧೭೬
ಹಾನಗಲ್ಲು ೩೪೯
ಹಾಲೆಂಡ್ ೪೪೯, ೪೫೦
ಹಿಂದು ೩೪೦
ಹಿಂದೂ ದೇಶ ಭಕ್ತ ೪೯೩
ಹಿತೋಪದೇಶ ೩೩೨
ಹಿಮಾಚಲ ೪೩
ಹಿಮಾಚಲ ಪ್ರದೇಶ ೩೬೯
ಹಿಮಾಲಯ ೧೧೦, ೧೩೨, ೧೭೨, ೧೭೮, ೧೯೫
ಹಿಮಾಲಯ ಶಿಖರ ೫೨೧
ಹೀನಯಾನ  ೨೫೩, ೨೫೯, ೨೬೦, ೨೬೧, ೩೨೯, ೨೧೭
ಹೀರತ್  ೩೭೫
ಹುಮಾಯೂನ್ ೩೬೩, ೩೬೪, ೩೬೬
ಹೂಣರು ೨೭೪, ೨೭೮, ೨೭೯, ೩೨೧
ಹೂಗ್ಲಿ ೪೧೫, ೪೧೭, ೪೦೯, ೪೨೪, ೪೫೩
ಹೆದ್ದೊರೆ ೩೪೯
ಹೆಮುಡು ಸಂಸ್ಕೃತಿ ೩೨
ಹೆಮ್ಮಿಗೆ ೧೧೨
ಹೇಮಚಂದ್ರ ೩೧೨
ಹೇಮಾದ್ರಿ ೩೪೯
ಹೇಮು ೪೩೦
ಹೇಸ್ಟಿಂಗ್ಸ್ ೪೬೨
ಹೈದರಾಬಾದ್ ೨೦೯, ೪೩೨, ೪೫೫, ೪೮೮
ಹೈದರಾಬಾದಿನ ನಿಜಾಮ ೪೬೦, ೪೬೧, ೪೬೩
ಹೈದರಾಲಿ ೪೬೦, ೪೬೧
ಹೊನ್ನಾವರ ೪೪೮
ಹೊಯ್ಸಳ ೨೮೪, ೩೨೦, ೩೪೨, ೩೪೯, ೩೫೦, ೩೫೧, ೩೫೨
ಹೊಯ್ಸಳ ವಿಷ್ಣುವರ್ಧನ ೩೪೨
ಹೊಯ್ಸಳೇಶ್ವರ ೩೫೨
ಹೋಮ್ಸ್ ಟಿ.ಆರ್. ೪೭೨
ಹೋಮೋ ಎರಗ್ಯಾಸ್ಟರ್ ೩
ಹೋಮೋ ಎರೆಕ್ಟೆಸ್ ೩, ೪, ೫, ೬, ೭, ೮, ೯, ೧೦, ೧೪
ಹೋಮೋ ಸೆಪಿಯನ್ಸ್ ಸಿಪಿಯನ್ಸ್ ೨, ೮, ೯
ಹೋಮೊ ಹೆಬಿಲಿಸ್ ೪, ೫, ೮, ೪೩
ಹ್ಯೂಗೋ ವಿಂಕ್ಲರ್ ೧೨೭
ಹ್ಯೂಯೆನ್‌ತ್ಸಾಂಗ್ ೨೧೬, ೨೧೯, ೨೭೧, ೨೭೯, ೨೮೦, ೨೮೧, ೨೮೨, ೨೯೩, ೨೯೫, ೨೯೭, ೨೯೮, ೩೦೩, ೩೨೩, ೩೨೪, ೩೨೫, ೩೨೬, ೩೨೯, ೩೩೦
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ಸಂಪಾದಕರು, ಲೇಖಕರು ಮತ್ತು ಅನುವಾದಕರ ವಿಳಾಸಗಳು
ಪ್ರಧಾನಸಂಪಾದಕರುಮತ್ತುಸಂಪುಟಸಂಪಾದಕರು
ಡಾ. ವಿಜಯ್ ಪೂಣಚ್ಚ ತಂಬಂಡ,
ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ,
ಕನ್ನಡ ವಿಶ್ವವಿದ್ಯಾಲಯ, ಹಂಪಿ,
ವಿದ್ಯಾರಣ್ಯ, ಬಳ್ಳಾರಿ ಜಿಲ್ಲೆ.
ಲೇಖಕರು
೧. ಇರ್ಫಾನ್ ಹಬೀಬ್,
ವಿಶ್ರಾಂತ ಚರಿತ್ರೆ ಪ್ರಾಧ್ಯಾಪಕರು,
ಆಲಿಘರ್ ಮುಸ್ಲಿಮ್ ವಿಶ್ವವಿದ್ಯಾಲಯ,
ಆಲಿಘರ್, ಉತ್ತರಪ್ರದೇಶ.
೨. ಡಾ. ಬಿ.ಜಿ.ಸಿದ್ಲಿಂಗಮ್ಮ,
ಅಸಿಸ್ಟೆಂಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ಸರ್ಕಾರಿ ಪ್ರಥಮ ದರ್ಜೆ ಕಾಲೇಜು,
ರಾಣೇಬೆನ್ನೂರು, ಹಾವೇರಿ ಜಿಲ್ಲೆ.
೩. ಡಾ.ಪ್ರಸನ್ನ ಕುಮಾರ್,
ಮಲ್ಲಪುರದ ದುರ್ಗಪ್ಪ, ೬ನೇ ಅಡ್ಡ ರಸ್ತೆ,
ಸಂಗೊಳ್ಳಿ ರಾಯಣ್ಣ ರಸ್ತೆ. ಗಾಂಧಿನಗರ,
ಚಳ್ಳಕೆರೆ, ಚಿತ್ರದುರ್ಗ.
೪. ಡಾ. ರಾಜಾರಾಮ ಹೆಗಡೆ,
ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ,
ಕುವೆಂಪು ವಿಶ್ವವಿದ್ಯಾನಿಲಯ,
ಶಂಕರಘಟ್ಟ, ಶಿವಮೊಗ್ಗ ಜಿಲ್ಲೆ.
೫.ಡಾ.ಟಿ.ಮಂಜುನಾಥ
ಅಸೋಸಿಯೇಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ಶ್ರೀ ಎಂ.ವಿ. ಸರ್ಕಾರಿ ಕಲಾ ಕಾಲೇಜು,
ಭದ್ರಾವತಿ, ಶಿವಮೊಗ್ಗ ಜಿಲ್ಲೆ.
೬. ಡಾ.ಕೆ.ಪ್ರಭಾಕರ ರಾವ್,
ಅಸೋಸಿಯೇಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ಶ್ರೀಮತಿ ಇಂದಿರಾಗಾಂಧಿ ಮಹಿಳಾ ಪ್ರಥಮ ದರ್ಜೆ ಕಾಲೇಜು,
ಸಾಗರ, ಶಿವಮೊಗ್ಗ ಜಿಲ್ಲೆ.
೭. ಡಾ.ಹೆಚ್.ವಿ. ಶ್ರೀನಿವಾಸಮೂರ್ತಿ,
ವಿಶ್ರಾಂತ ಚರಿತ್ರೆ ಪ್ರಾಧ್ಯಾಪಕರು,
೫೬೫, ೨ನೇ ಅಡ್ಡರಸ್ತೆ, ೨ನೇ ಮುಖ್ಯರಸ್ತೆ,
ರಾಜಾಜಿನಗರ, ಬೆಂಗಳೂರು.
೮. ಜಯರಾಮ ಶೆಟ್ಟಿಗಾರ್,
ಅಸಿಸ್ಟೆಂಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ಮಿಲಾಗ್ರೆಸ್ ಕಾಲೇಜು,
ಕಲ್ಯಾಣಪುರ, ದಕ್ಷಿಣ ಕನ್ನಡ ಜಿಲ್ಲೆ.
೯. ಡಾ.ಮುಝಾಮಿಲ್ಲಾ ಖಾನ್,
ಅಸಿಸ್ಟೆಂಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ಸರ್ಕಾರಿ ಪ್ರಥಮ ದರ್ಜೆ ಕಾಲೇಜು,
ತರೀಕೆರೆ, ಚಿಕ್ಕಮಗಳೂರು ಜಿಲ್ಲೆ.
೧೦. ಡಾ. ಸತೀಶ್ ಕುಮಾರ್ ಶೆಟ್ಟಿ,
ಪ್ರಾಧ್ಯಾಪಕರು,
ಚರಿತ್ರೆ ವಿಭಾಗ, ಬೆಸೆಂಟ್ ಸಂಜೆ ಕಾಲೇಜು,
ಮಂಗಳೂರು.
೧೧.ಡಾ.ಡೆನಿಸ್ ಫರ್ನಾಂಡಿಸ್,
ಅಸ್ಸೋಸಿಯೇಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ಸಂತ ಅಲೋಶಿಯಸ್ ಸಂಜೆ ಕಾಲೇಜು,
ಮಂಗಳೂರು.
೧೨. ಡಾ.ಎನ್.ಜಯರಾಜ್,
ಅಸ್ಸೋಸಿಯೇಟ್ ಪ್ರೊಫೆಸರ್,
ಚರಿತ್ರೆ ವಿಭಾಗ, ವಿಶ್ವವಿದ್ಯಾಲಯ ಕಾಲೇಜು,
ಹಂಪನಕಟ್ಟೆ, ಮಂಗಳೂರು.
೧೩. ಎಂ.ರಾಘವೇಂದ್ರ ಪ್ರಭು,
ವಿಶ್ರಾಂತ ಚರಿತ್ರೆ ಪ್ರಾಧ್ಯಾಪಕರು,
ಅನಂತಪ್ರಸಾದ, ದಂಬೆಲ್, ಅಶೋಕ ನಗರ ಅಂಚೆ,
ಮಂಗಳೂರು.
೧೪. ಕೆ.ಎಲ್.ರಾಜಶೇಖರ್,
ಪ್ರಕಟಣಾ ಸಹಾಯಕರು,
ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ,
ಹಂಪಿ,ವಿದ್ಯಾರಣ್ಯ, ಬಳ್ಳಾರಿ ಜಿಲ್ಲೆ.
ಅನುವಾದಕರು
೧. ಪ್ರದೀಪ್ ಬೆಳಗಲ್,
ನಿತ್ಯೋತ್ಸವ, ೮೭ ಎ, ೧೮ನೇ ವಾರ್ಡ್‌,
೩ನೇ ಎಡ ಅಡ್ಡ ರಸ್ತೆ, ಗಾಂಧಿನಗರ,
ಭಾರತ್ ಹೆಲ್ತ್ ಕ್ಲಿನಿಕ್ ಎದುರು, ಬಳ್ಳಾರಿ.
೨. ಡಾ.ಎಸ್. ಸಿರಾಜ್ ಅಹಮದ್,
ಅಸೋಸಿಯೇಟ್ ಪ್ರೊಫೆಸರ್,
ಇಂಗ್ಲೀಷ್ ವಿಭಾಗ, ಸಹ್ಯಾದ್ರಿ ಕಲಾ ಮತ್ತು ವಾಣಿಜ್ಯ ಕಾಲೇಜು,
ಶಿವಮೊಗ್ಗ
೩. ಜ್ಯೋತಿ ಶಿವಕುಮಾರ್,
೧೧೫/೧೦, ೧೫ನೇ ಅಡ್ಡರಸ್ತೆ,
ವಯ್ಯಾಲಿ ಕಾವಲ್, ಬೆಂಗಳೂರು.
೪. ಜಿ.ಮಹದೇವ,
ನಂ.೪೭, ೮ನೇ ಅಡ್ಡರಸ್ತೆ, ಮಾಗಡಿ ರಸ್ತೆ,
ಬೆಂಗಳೂರು
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ಪ್ರಧಾನ ಸಂಪಾದಕರ ಮಾತು
ಚರಿತ್ರೆ ಬರವಣಿಗೆ ಕ್ರಮದಲ್ಲಿ ಮಹತ್ತರ ಬದಲಾವಣೆಗಳನ್ನು ಕಳೆದ ಶತಮಾನದಲ್ಲಿ ಮತ್ತು ಈ ಶತಮಾನದ ಮೊದಲ ದಶಕದಲ್ಲಿ ನೋಡಬಹುದು. ನಮ್ಮ ದೇಶದ ಅಥವಾ ನಮ್ಮ ಪ್ರದೇಶದ ಚರಿತ್ರೆ ಬರೆಯುವ ಸಂದರ್ಭದಲ್ಲಿ ನಮಗೆ ನಮ್ಮನ್ನು ಅರ್ಥ ಮಾಡಿಕೊಳ್ಳುವ ಚರಿತ್ರೆಯನ್ನು ರೂಪಿಸಲು ಸಾಧ್ಯವಾಗಲಿಲ್ಲ ಎಂಬ ವಿಚಾರ  ಗಮನಾರ್ಹವಾದುದು. ವಸಾಹತುಶಾಹಿ ಚರಿತ್ರೆಕಾರರು ಹಾಕಿಕೊಟ್ಟ ಚೌಕಟ್ಟಿನೊಳಗೆ ನಮ್ಮ ಬಹುತೇಕ ಚರಿತ್ರೆ ಬರವಣಿಗೆಗಳು ರೂಪಿಸಲ್ಪಟ್ಟಿವೆ. ವಸಾಹತುಶಾಹಿ  ಚರಿತ್ರೆ ಬರವಣಿಗೆಯನ್ನು ಉಗ್ರವಾಗಿ ಟೀಕಿಸಿದ ರಾಷ್ಟ್ರೀಯವಾದಿಗಳಾಗಲಿ ಅಥವಾ ಈ ಎರಡೂ ಕ್ರಮಗಳನ್ನು ತೀವ್ರವಾಗಿ ವಿಶ್ಲೇಷಣೆಗೆ ಒಳಪಡಿಸಿದ ಮಾರ್ಕ್ಸಾವಾದಿ ಬರವಣಿಗೆ ಕ್ರಮವಾಗಲಿ ಇದಕ್ಕೆ ಹೊರತಲ್ಲ. ವಸಾಹತೋತ್ತರ ದಿನಗಳಲ್ಲಿ ಹೊರಬಂದ ರಾಷ್ಟ್ರೀಯವಾದಿ ಮತ್ತು  ಮಾರ್ಕ್ಸಾವಾದಿ ಹಿನ್ನೆಲೆಯ ಅತ್ಯದ್ಭುತ ಕೃತಿಗಳೆಲ್ಲ ಇದಕ್ಕೆ ಸಾಕ್ಷಿಯಾಗಿವೆ. ವ್ಯವಸ್ಥೆಯನ್ನು ಅರ್ಥ ಮಾಡಿಕೊಳ್ಳುವ ಸಂದರ್ಭದಲ್ಲಾಗಲಿ, ವಸಾಹತು ವಿರೋಧಿ ಹೋರಾಟದ ಸಂದರ್ಭದಲ್ಲಾಗಲಿ, ರಾಷ್ಟ್ರೀಯ ಹೋರಾಟದ ಸಂದರ್ಭದಲ್ಲಾಗಲಿ ಅಥವಾ ಹೊಸ ರಾಷ್ಟ್ರದ ನಿರ್ಮಾಣದ ಸಂದರ್ಭದಲ್ಲಾಗಲಿ  ಈ ಕ್ರಮಗಳೆಲ್ಲ ಭಾರತದ ನೆಲದಲ್ಲಿ ಅಥವಾ ಹೊರಗೆ ದೊರೆತ ಎಲ್ಲ ಬಗೆಯ ಲಭ್ಯ ಆಕರಗಳನ್ನು ಆಧರಿಸಿ ಚರಿತ್ರೆಯನ್ನು ಬರೆಯುವ ಪ್ರಯತ್ನವನ್ನು ಮಾಡಿದವು. ಸೈದ್ಧಾಂತಿಕವಾಗಿ ವಿರೋಧಾಭಾಸಗಳಿದ್ದರೂ ರಾಷ್ಟ್ರೀಯವಾದಿ ಹಾಗೂ ಮಾರ್ಕ್ಸಾವಾದಿ  ಬರಹಗಳು ಆಯಾವಿದ್ವಾಂಸರು ಆಶಿಸಿದ ಭವಿಷ್ಯದ ಭಾರತವನ್ನು ಕಟ್ಟಲು ಚರಿತ್ರೆಯ ಬರವಣಿಗೆಗೆ ಮಾರು ಹೋದದ್ದನ್ನು ಗಮನಿಸಬಹುದು.
ಚರಿತ್ರೆಯನ್ನು ತಳದಿಂದ ನೋಡಬೇಕು ಎನ್ನುವ ಸಬಾಲ್ಟರ್ನ್ ಚರಿತ್ರೆಕಾರರೂ ಇದಕ್ಕೆ ಹೊರಾತಾಗಿಲ್ಲ. ಸಬಾಲ್ಟರ್ನ್ ಚರಿತ್ರೆ ಬಿಟ್ಟು ಉಳಿದೆಲ್ಲ ಚರಿತ್ರೆಗಳು ‘ಎಲೈಟ್ ‘ ಚರಿತ್ರೆ ಎಂದು ಬಲವಾಗಿ ನಂಬಿದ ಸಬಾಲ್ಟರ್ನ್ ಚರಿತ್ರೆಕಾರರು ಕೂಡ ಈ ನಿಟ್ಟಿನಲ್ಲಿ ಮಾರ್ಕ್ಸ್ ವಾದಿ ಚರಿತ್ರೆಕಾರರಂತೆ ‘ಒಪ್ಪಿತ ಚರಿತ್ರೆ’ ಸವಾಲುಗಳನ್ನು ಹಾಕಿದರು ಮತ್ತು ಸವಾಲುಗಳನ್ನು ಹಾಕಿಸಿಕೊಂಡರು. ಚರಿತ್ರೆ ಬರವಣಿಗೆ ಪರಂಪರೆಯಲ್ಲಿ ಇದೊಂದು ನಿರಂತರ ಪ್ರಕ್ರಿಯೆ.
ಭಾರತದ ಚರಿತ್ರೆಯನ್ನೇ ಪುನಾರಚಿಸಬೇಕೆಂಬ ಪುನಾರುತ್ಥಾನವಾದಿಗಳಿಗಿಂತ ಭಿನ್ನ ಸೈದ್ಧಾಂತಿಕತೆಯಿರುವ ಅನೇಕ ವಿದ್ವಾಂಸರು ಈ ದಿಸೆಯಲ್ಲಿ ಚರಿತ್ರೆಯ ಘಟನೆಗಳನ್ನು ಮತ್ತು ಚರಿತ್ರೆಕಾರರನ್ನು ತೀವ್ರವಾಗಿ ವಿಶ್ಲೇಷಿಸುತ್ತಾ ಅವರವರ ಬದುಕಿಗೆ ಹತ್ತಿರವಿರುವ ಸತ್ಯಗಳನ್ನು  ಹುಡುಕುತ್ತಿರುವುದು ಸರಿಯಷ್ಟೆ. ಭಾರತ ಉಪಖಂಡದ ಚರಿತ್ರೆಯನ್ನು ರೂಪಿಸಲು ಪಡುತ್ತಿರುವ ಸಂಕೀರ್ಣ ಸಂದರ್ಭದಲ್ಲಿ ವಿಶ್ವದ ವಿವಿಧೆಡೆಯ ಚರಿತ್ರೆಯನ್ನು ಕನ್ನಡದಲ್ಲಿ ಚರ್ಚಿಸುವುದರ ಸವಾಲು ಭಿನ್ನ ರೀತಿಯದು. ಪಾಶ್ಚಾತ್ಯರು ಭಾರತವನ್ನು ನೋಡಿದ ರೀತಿಯಲ್ಲಿ ಭಾರತೀಯರು ತಮ್ಮ ಅನುಭವದ ಮೂಲಕ ಪಾಶ್ಚಾತ್ಯರನ್ನು, ಆಫ್ರಿಕಾದವರನ್ನು ನೋಡಬೇಕೆಂಬ ತವಕ ನಮಗಿದ್ದರೂ ಬರವಣಿಗೆ ಕ್ರಮದ ಅನೇಕ ಮಿತಿಗಳು ನಮ್ಮನ್ನು ಬಿಡಲಿಲ್ಲ. ಕನ್ನಡ ವಿಶ್ವವಿದ್ಯಾಲಯದಲ್ಲಿ ಇಂತಹ ಪ್ರಶ್ನೆಗಳು ಎದುರಾದಾಗಲೆಲ್ಲ ಅವುಗಳನ್ನು ಬಗೆಹರಿಸುವುದು ಹೇಗೆ ಎಂಬ ಚಿಂತನೆಯೂ ಆರಂಭವಾಗುತ್ತದೆ. ಇಂತಹ ಚಿಂತನೆಯ ಹಿನ್ನೆಲೆಯಲ್ಲಿ ನಾವು ‘ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳನ್ನು’ ಹೊರತರುತ್ತಿದ್ದೇವೆ.
ಚರಿತ್ರೆಯ ಪ್ರತಿಯೊಬ್ಬರ ಜೀವನದ ಭಾಗವಾಗಿ ಕೆಲಸ ಮಾಡುತ್ತಿರುವ ಪ್ರತಿ ಸಮುದಾಯ/ವರ್ಗದ ನೆರಳಾಗಿ ಕಾಡುತ್ತಾ, ಸಮಸ್ಯೆಗಳನ್ನು ಅರ್ಥ ಮಾಡಿಕೊಳ್ಳುತ್ತಿರುವ ಜ್ಞಾನಶಿಸ್ತಾಗಿ ರೂಪುಗೊಂಡ ಬಗೆಗಳನ್ನು ಪ್ರಸ್ತುತ ಸಂಪುಟಗಳು ಅನಾವರಾಣಗೊಳಿಸಲು ಯತ್ನಿಸಿವೆ. ಜನರಲ್ ನಾಲೆಡ್ಜ್‌ನ ಭಾಗವಾಗಿ ಚರಿತ್ರೆಯನ್ನು ನೋಡುವ ಕ್ರಮಕ್ಕಿಂತ ಭಿನ್ನವಾದ ಕ್ರಮ ಇದು. ನಮ್ಮದಲ್ಲದ ಸಂಸ್ಕೃತಿ, ನಾಗರಿಕತೆ, ರಾಜಕೀಯ ಬೆಳವಣಿಗೆಗಳು, ರಾಜ್ಯಗಳ ರೂಪುಗೊಳ್ಳುವಿಕೆ, ವ್ಯವಸ್ಥೆಯ ವಿವಿಧ ಮಜಲುಗಳಳು, ಸಂಗರ್ಷ, ಹೋರಾಟ ಮುಂತಾದ ಪ್ರಕಿಯೆಗಳನ್ನು ಏಷ್ಯಾ, ಯುರೋಪ್, ಆಫ್ರಿಕಾಗಳ ಸಂದರ್ಭದಲ್ಲಿ ದಾಖಲಿಸಲು ಪ್ರಸ್ತುತ ಸಂಪುಟಗಳು ಪ್ರಯತ್ನಿಸಿವೆ. ಭಾರತ ಉಪಖಂಡ ಸಂಪುಟಗಳು ಹಾಗೂ ಸಮಕಾಲೀನ ಸಂಪುಟವು ನಮ್ಮೊಳಗಿನ ಸಂಕೀರ್ಣ ವ್ಯವಸ್ಥೆ, ಸಂಘರ್ಷ, ಸೌಹಾರ್ದತೆ ಮತ್ತು ವೈರುಧ್ಯಗಳ ವಿವಿಧ ಆಯಾಮಗಳನ್ನು ಒಳಗೊಳ್ಳುವ ಪ್ರಯತ್ನಗಳನ್ನು ಮಾಡಿವೆ. ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನದ ಸಂಪುಟವು ಜಗತ್ತಿನ ಬೇರೆ ಬೇರೆ ಪರಂಪರೆಗಳ ಬೌದ್ಧಿಕ ವಾಙ್ಮಯಗಳನ್ನು ಕನ್ನಡದಲ್ಲಿ ಚರ್ಚಿಸುವ ಪ್ರಯತ್ನವನ್ನು ಮಾಡಿದೆ.
ಕನ್ನಡ ವಿಶ್ವವಿದ್ಯಾಲಯದ ಕುಲಪತಿಗಳಾಗಿದ್ದ ಡಾ. ಎಚ್. ಜೆ. ಲಕ್ಕಪ್ಪಗೌಡ ಅವರ ಸಂದರ್ಭದಲ್ಲಿ (೨೦೦೧)ರಲ್ಲಿ ಬಿಡುಗಡೆಯಾದ ‘ಚರಿತ್ರೆ ವಿಶ್ವಕೋಶ’ಕ್ಕೆ ನಂತರದ ದಿನಗಳಲ್ಲಿ ಅಷ್ಟೊಂದು ಬೇಡಿಕೆ ಇರುತ್ತದೆ. ಎಂದು ನಾನಾಗಲಿ ಅಥವಾ ನಮ್ಮ ಸಂಪಾದಕ ಬಳಗದ  ಸದಸ್ಯರಾಗಲಿ ಅಂದುಕೊಂಡಿರಲಿಲ್ಲ. ೧೯೯೬ ರಲ್ಲಿ ನಮ್ಮ ಆರಂಭಿಕ ಕುಲಪತಿಗಳಾಗಿದ್ದ ಡಾ. ಚಂದ್ರಖೇಖರ ಕಂಬಾರ ಹಾಗೂ ಆಗಿನ ಕುಲಸಚಿವರಾಗಿದ್ದ ಡಾ. ಕೆ. ವಿ. ನಾರಾಯಣ ಅವರ ಒತ್ತಾಸೆಯ ಫಲವೇ ಚರಿತ್ರೆ ವಿಶ್ವಕೋಶ ಎಂದರೆ ಅತಿಶಯೋಕ್ತಿಯೇನಲ್ಲ. ನಂತರದ ಕುಲಪತಿಗಳಾಗಿದ್ದ ಡಾ. ಬಿ. ಎ. ವಿವೇಕ ರೈ ಅವರ ಮಾರ್ಗದರ್ಶನದಲ್ಲಿ ಮತ್ತು ಚರಿತ್ರೆ ವಿಭಾಗದ ಮುಖ್ಯಸ್ಥರಾಗಿದ್ದ ಡಾ. ಕೆ. ಮೋಹನ್ ಕೃಷ್ಣ ರೈ ಅವರ ಸಹಾಕಾರದಿಂದ ವಿಭಾಗದ ಯೋಜನೆಯಾಗಿ ಬಲು ಬೇಡಿಕೆಯಿದ್ದ ಚರಿತ್ರೆ ವಿಶ್ವಕೋಶವನ್ನು ಬಿಡಿ ಬಿಡಿ ಪುಸ್ತಕಗಳನ್ನಾಗಿ ತರುವ ಯೋಜನೆಯನ್ನು ೨೦೦೫ ರಲ್ಲಿ ಕೈಗೆತ್ತಿಕೊಳ್ಳಲಾಯಿತು. ಈ ಸಂದರ್ಭದಲ್ಲಿ ಸಂಶೋಧಕರಿಗೆ, ಅಧ್ಯಾಪಕರಿಗೆ ಮತ್ತು ಬಹಳ ಮುಖ್ಯವಾಗಿ ವಿದ್ಯಾರ್ಥಿಗಳಿಗೆ ಸುಲಭ ಬೆಲೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ಚರಿತ್ರೆ ಸಂಪುಟಗಳು ಸಿಗುವಂತೆ ಯೋಜನೆಯನ್ನು ಕಾರ್ಯುಗತಗೊಳಿಸಲಾಯಿತು. ಹೀಗಾಗಿ ಚರಿತ್ರೆ ವಿಶ್ವಕೋಶದ ಪ್ರತಿ ಬಿಡಿ ಭಾಗಗಳನ್ನು ಪರಿಷ್ಕಾರಕ್ಕೆ ಒಳಪಡಿಸಬೇಕೆಂದು ತೀರ್ಮಾನಿಸಿ ಅದಕ್ಕೆ ಸಂಬಧಿಸಿದ ಕೆಲಸಗಳನ್ನು ಅರಂಭಿಸಲಾಯಿತು. ಹಾಗೆಯೇ ಅನೇಕ ಬಿಡಿ ಭಾಗಗಳಲ್ಲಿ ತೀರಾ ಅಗತ್ಯವಾಗಿ ಬೇಕಾಗಿದ್ದ ಇನ್ನೂ ಕೆಲವು ಲೇಖನಗಳನ್ನು ಸಿದ್ಧಪಡಿಸಿ ಪ್ರತಿ ಸಂಪುಟವು ಓದುಗರ ಅಪೇಕ್ಷೆಯನ್ನು ಪೂರ್ಣ ಗೊಳಿಸುವಂತೆ ಅವಿರತ ಶ್ರಮವನ್ನು ಹಾಕಲಾಯಿತು. ಚರಿತ್ರೆ ವಿಶ್ವಕೋಶದ ಸಂಪಾದಕೀಯ ಸಮಿತಿಯಲ್ಲಿ ಡಾ. ಕೆ. ಮೋಹನ್ ಕೃಷ್ಣ ರೈ ಹಾಗೂ ಡಾ. ಎನ್. ಚಿನ್ನಸ್ವಾಮಿ ಸೋಸಲೆ ಅವರೊಂದಿಗೆ ಈ ಯೋಜನೆಯಲ್ಲಿ ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಪಾಲ್ಗೊಂಡು ಪರಿಶ್ಕೃತ ಆವೃತ್ತಿಗಳನ್ನು ಯಶಸ್ವಿಯಾಗಿ ಹೊರತರಲು ಶ್ರಮವಹಿಸಿದರು. ಈ ಹಿನ್ನೆಲೆಯಲ್ಲಿ ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನ. ಭಾರತ ಉಪಖಂಡದ ವಸಾಹತುಪೂರ್ವ ಚರಿತ್ರೆ, ಭಾರತ ಉಪಖಂಡದ ಅಧುನಿಕ ಚರಿತ್ರೆ, ಏಷ್ಯಾ, ಯುರೋಪ್, ಆಫ್ರಿಕಾ, ಅಮೆರಿಕ ಹಾಗೂ ಸಮಕಾಲೀನ ಕರ್ನಾಟಕದ ಮೇಲೆ ವಿವಿಧ ಸಂಪುಟಗಳನ್ನು ಸಿದ್ಧಪಡಿಸಲಾಗಿದೆ. ಏಷ್ಯಾ ಮತ್ತು ಯುರೋಪ್‌ನ ಸಂಪುಟಗಳ ಸಂಪಾದಕರಾಗಿ ಡಾ. ಕೆ. ಮೋಹನ್ ಕೃಷ್ಣ ರೈ ಅವರು, ಆಫ್ರಿಕಾ ಹಾಗೂ ಸಮಕಾಲೀನ ಕರ್ನಾಟಕ ಸಂಪುಟಗಳ ಸಂಪಾದಕರಾಗಿ ಡಾ. ಎನ್. ಚಿನ್ನಸ್ವಾಮಿ ಸೋಸಲೆ ಅವರು, ಅಮೇರಿಕ ಸಂಪುಟದ ಸಂಪಾದಕರಾಗಿ ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು, ಚರಿತ್ರೆ ಬರವಣಿಗೆ ಕ್ರಮ ಮತ್ತು ವಿಧಾನ ಸಂಪುಟದ ಸಂಪಾದಕರಾಗಿ ಡಾ. ವಿಜಯ್ ಪೂಣಚ್ಚ ತಂಬಂಡ ಮತ್ತು ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರು ಹಾಗೂ ಡಾ. ವಿಜಯ್ ಪೂಣಚ್ಚ ತಂಬಂಡ  ಸಂಪಾದಕತ್ವದಲ್ಲಿ ‘ಭಾರತ ಉಪಖಂಡ ವಸಾಹತುಪೂರ್ವ ಮತ್ತು ಆಧುನಿಕ ಚರಿತ್ರೆ’ ಎಂಬ ಸಂಪುಟಗಳು ಹೊರಬಂದಿವೆ. ಪ್ರಧಾನ ಸಂಪಾದಕನಾಗಿ ಈ ಎಂಟು ಸಂಪುಟಗಳನ್ನು ಹೊರತರಬೇಕೆಂದು ಹಾಕಿಕೊಂಡ ಯೋಜನೆಯ ಸಫಲತೆಗೆ ಕಾರಣರಾದ ಸಂಪಾದಕ ಮಂಡಳಿಯ ನನ್ನ ಸಹೋದ್ಯೋಗಿಗಳಿಗೆ, ಸಂಪುಟಗಳಲ್ಲಿ ಲೇಖನಗಳನ್ನು ಬರೆದ ಎಲ್ಲ ಲೇಖಕರಿಗೆ ಹಾಗೂ ಅನುವಾದಕರಿಗೆ ನಾನು ಆಭಾರಿಯಾಗಿದ್ದೇನೆ.
ಏಕೀಕರಣ ಪೂರ್ವಾ ಕರ್ನಾಟಕ ಚರಿತ್ರೆಯನ್ನು ಕನ್ನಡ ವಿಶ್ವವಿದ್ಯಾಲಯವು ಈಗಾಗಲೇ ಏಳು ಸಂಪುಟಗಳಲ್ಲಿ ಪ್ರಕಟಿಸಿರುವುದರಿಂದ ಅವುಗಳನ್ನು ಇಲ್ಲಿ ಪೂರ್ಣ ಪ್ರಮಾಣದಲ್ಲಿ ಚರ್ಚಿಸಿಲ್ಲ. ಪ್ರಸ್ತುತ ಎಂಟು ಕೃತಿಗಳಲ್ಲಿ ಪ್ರಾಚೀನ ಹಾಗೂ ಮಧ್ಯಯಗೀನ ಚರಿತ್ರೆಗಳಿಗೆ ಸಂಬಂಧಿಸಿದಂತೆ ಇರುವ ಅನೇಕ ವಿವರಗಳನ್ನು ಮತ್ತು ಚರಿತ್ರೆ ಬರವಣಿಗೆ ಕ್ರಮದಲ್ಲಿನ ಸಮಸ್ಯೆಗಳನ್ನು ಚರ್ಚಿಸಲಾಗಿದೆ. ಭಾರತ ಉಪಖಂಡದ ವಸಾಹತುಪೂರ್ವ ಸಂಪುಟ ಬಿಟ್ಟರೆ ಉಳಿದ ಸಂಪುಟಗಳು ಆಧಿನಿಕ ಚರಿತ್ರೆಯನ್ನು ಪ್ರಮುಖವಾಗಿ ವಿಶ್ಲೇಷಿಸಿವೆ. ಸಾಮ್ರಾಜ್ಯಶಾಹಿ ಶಕ್ತಿಗಳು ಬೇರೆ ಬೇರೆ ಖಂಡಗಳ ಅನೇಕ ದೇಶಗಳನ್ನು ವಸಾಹತುಗಳನ್ನಾಗಿ ಮಾಡಿದ ಹಾಗೂ ಆ ವಸಾಹತು ಶಾಹಿ ಸರಕಾರಗಳಿಗೆ ವಿರೋಧವಾಗಿ ಜನಾಂದೋಲನಗಳನ್ನು ಸಂಘಟಿಸಿದ ಸ್ಥಳೀಯ ರಾಷ್ಟ್ರೀಯ ಹೋರಾಟಗಳನ್ನು ಇವು ಒಳಗೊಂಡಿವೆ. ಹೋರಾಟದ ಪ್ರತಿಕ್ರಿಯೆಗಳ ಪ್ರಕ್ರಿಯೆಗಳನ್ನು ಈ ಸಂಪುಟಗಳು ವಿವರವಾಗಿ ಚರ್ಚಿಸಲು ಪ್ರಯತ್ನಿಸಿವೆ. ಆಫ್ರಿಕಾ ಮತ್ತು ಅಮೆರಿಕಾಗಳಲ್ಲಿನ ಮೂಲವಾಸಿ ಬುಡಕಟ್ಟುಗಳು ಸಾಮ್ರಾಜ್ಯಶಾಹಿಗಳ ತುಳಿತಕ್ಕೆ ನೇರವಾಗಿ ಬಲಿಯಾದ ಚರಿತ್ರೆಯ ವಿವಿಧ ಘಟ್ಟಗಳನ್ನು ದಾಖಲು ಮಾಡಲು ಪ್ರಯತ್ನಿಸಲಾಗಿದೆ. ಈ ಮೂಲನಿವಾಸಿಗಳ ಪ್ರತಿಭಟನೆಯನ್ನು ಅವರ ಸಾಂಸ್ಕೃತಿಕ ಗುರುತೇ ಇಲ್ಲದ ರೀತಿಯಲ್ಲಿ ಮಟ್ಟ ಹಾಕಿ ವಸಾಹತುಶಾಹಿಗಳು ಭದ್ರವಾಗಿ ಬೇರುಬಿಟ್ಟ ಬಗೆಗಳನ್ನು ಅರಿಯಲು ಈ ಸಂಪುಟಗಳು ಪ್ರಯತ್ನಿಸಿವೆ.
ವಸಾಹತುಶಾಹಿಗಳು ಇದೇ ರೀತಿಯಲ್ಲಿ ಏಷ್ಯಾದ ದೇಶಗಳನ್ನೂ ಸುಲಿಗೆ ಮಾಡಿ ಜನರ ಹೋರಾಟಗಳನ್ನು ಸುಮಾರು ಒಂದೂವರೆ ಶತಮಾನಗಳ ಕಾಲ ದಮನಿಸಿದವು. ಆದರೂ, ದ್ವೀತಿಯ ಮಹಾಯುದ್ಧದ ನಂತರ ಮುಖ್ಯವಾಗಿ ಏಷ್ಯಾದಲ್ಲಿ ತಮ್ಮದೇ ಗುರುತನ್ನು ಸ್ಥಾಪಿಸಲು ಈ ರಾಷ್ಟ್ರೀಯ ಹೋರಾಟಗಳಿಗೆ ಸಾಧ್ಯವಾಯಿತು. ವಸಾಹತುಶಾಹಿ ಚರಿತ್ರೆಯನ್ನು ವಿಶ್ಲೇಷಸುವುದರೊಂದಿಗೆ ಪುಸ್ತಕ ವಿದ್ಯಮಾನಗಳನ್ನು ಸಂದರ್ಭೋಚಿತವಾಗಿ ನಮ್ಮ ಸಂಪುಟಗಳಲ್ಲಿ ವಿದ್ವಾಂಸರು ಚರ್ಚಿಸಿದ್ದಾರೆ. ಭಿನ್ನ ಭಿನ್ನ ಬೌದ್ಧಿಕ ಸಿದ್ಧಾಂತಗಳು, ಸಾಮಾಜಿಕ ಹಾಗೂ ರಾಷ್ಟ್ರೀಯ ಪ್ರಜ್ಞೆಗಳು ಧ್ರುವೀಕರಣಗೊಳ್ಳುವ ಭಿನ್ನ ಭಿನ್ನ ಬಗೆಗಳನ್ನು ಅರ್ಥ ಮಾಡಿಕೊಳ್ಳುವ ಪ್ರಯತ್ನಗಳನ್ನು ಪ್ರಸ್ತುತ ಸಂಪುಟಗಳು ಮಾಡಲು ಪ್ರಯತ್ನಿಸಿವೆ. ಇದರೊಂದಿಗೆ ಪ್ರಥಮ ಮತ್ತು ದ್ವಿತೀಯ ಮಹಾಯುದ್ಧಗಳು, ಶೀತಲಯುದ್ಧ, ಸೋವಿಯತ್, ರಷ್ಯಾದ ವಿಘಟನೆ ಹಾಗೂ ಜಾಗತೀಕರಣ ಪ್ರಕ್ರಿಯೆಗಳ ರಾಜಕೀಯ — ಸಾಮಾಜಿಕ — ಸಾಂಸ್ಕೃತಿಕ ಸಂಘರ್ಷಗಳನ್ನು ದಾಖಲಿಸುವ ಯತ್ನವನ್ನು ಮಾಡಲು ನಮ್ಮ ಸಂಪುಟಗಳು ಪ್ರಯತ್ನಿಸಿವೆ. ಹಾಗೆಯೇ ಬೇರೆ ಬೇರೆ ದೇಶಗಳ ಮತ್ತು ಜನರ ಸಾಮಾಜಿಕ, ಅರ್ಥಿಕ ಸಾಮ್ಯತೆಗಳನ್ನು, ಭಿನ್ನತೆಗಳನ್ನು, ಸಾಮರಸ್ಯಗಳನ್ನು, ಸಂಘರ್ಷಗಳನ್ನು ಮತ್ತು ಸಂಕೀರ್ಣ ಸಂಬಂಧಗಳನ್ನು ಪ್ರಸ್ತುತ ಸಂಪುಟಗಳು ವಿಶ್ಲೇಷಿಸುವ ಪ್ರಯತ್ನಗಳನ್ನು ಮಾಡಿವೆ.
ಡಾ. ಎಸ್. ಎ. ಬಾರಿ ಹಾಗೂ ಡಾ. ರಾಜಾರಾಮ ಹೆಗಡೆ ಅವರ ಮಾರ್ಗದರ್ಶನದಲ್ಲಿ ಚರಿತ್ರೆ ವಿಶ್ವಕೋಶವನ್ನು ಸಮರ್ಥವಾಗಿ ರಚಿಸಲು ಸಾಧ್ಯವಾದದ್ದನ್ನು ನಾನು ನೆನಪಿಸಿ ಕೊಳ್ಳಲೇಬೇಕು. ಪ್ರಸ್ತುತ ಕುವೆಂಪು ವಿಶ್ವವಿದ್ಯಾನಿಲಯದ ಕುಲಪತಿಗಳಾದ ಡಾ. ಎಸ್. ಎ. ಬಾರಿ ಹಾಗೂ ಚರಿತ್ರೆ ವಿಭಾಗದ ಪ್ರಾಧ್ಯಾಪಕರಾದ ಡಾ. ರಾಜಾರಾಮ ಹೆಗಡೆ ಅವರು ನಮ್ಮ ಸಂಪುಟಗಳ ವಿಷಯತಜ್ಞರಾಗಿ ಸಾಕಷ್ಟು ಸಲಹೆ-ಸೂಚನೆ ನೀಡಿದ ಹಿನ್ನೆಲೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳನ್ನು ಯಶಸ್ವಿಯಾಗಿ ಹೊರತರಲು ಸಾಧ್ಯವಾಯಿತು.  ಈ ಇಬ್ಬರು ವಿದ್ವಾಂಸರಿಗೆ ಸಂಪಾದಕ ಮಂಡಳಿಯ ಆಭಾರಿಯಾಗಿದೆ.
ಪ್ರಸ್ತುತ ಸಂಪುಟಗಳನ್ನು  ಹೊರತರಲು ನಮಗೆ  ಎಲ್ಲ ಬಗೆಗಳಿಂದಲೂ ಪ್ರೋತ್ಸಾಹ  ನೀಡಿದ ಮಾನ್ಯ ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ ಅವರಿಗೆ, ಕುಲಸಚಿವರಾದ  ಹಾಗೂ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ, ಹಿಂದಿನ ಕುಲಸಚಿವರಾದ ಡಾ. ಹಿ. ಚಿ. ಬೋರಲಿಂಗಯ್ಯ ಅವರಿಗೆ, ಪ್ರಸಾರಾಂಗದ ಹಿಂದಿನ ನಿರ್ದೇಶಕರಾದ ಡಾ. ಮೋಹನ ಕುಂಟಾರ್ ಅವರಿಗೆ ಸಂಪಾದಕ ಮಂಡಳಿಯ ಪರವಾಗಿ ನಾನು ಕೃತಜ್ಞತೆಯನ್ನು ಸಲ್ಲಿಸುತ್ತಿದ್ದೇನೆ. ಚರಿತ್ರೆ ವಿಭಾಗದ ಮುಖ್ಯಸ್ಥರಾದ ಡಾ. ಎನ್. ಚಿನ್ನಸ್ವಾಮಿ ಸೋಸಲೆ ಅವರ ಸಹಕಾರಕ್ಕಾಗಿ ನಾನು ಆಭಾರಿಯಾಗಿದ್ದೇನೆ. ಪ್ರಸ್ತುತ ಸಂಪುಟ ಹೊರಬರಲು ನಿರಂತರವಾಗಿ ನಮಗೆ ಸಹಕರಿಸಿದ ಚರಿತ್ರೆ ವಿಭಾಗದ ಸಹದ್ಯೋಗಿಗಳಾದ ಡಾ. ಸಿ. ಆರ್. ಗೋವಿಂದಾರಾಜು, ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಹಾಗೂ ಪ್ರೊ. ಲಕ್ಷ್ಮಣ್ ತೆಲಗಾವಿ ಇವರಿಗೆ ಸಂಪಾದಕ ಮಂಡಳಿ ಆಭಾರಿಯಾಗಿದೆ.
ಈ ಸಂಪುಟದ ಪುಸ್ತಕವಿನ್ಯಾಸ ಮಾಡಿದ ಪ್ರಸಾರಾಂಗದ ಸಹಾಯಕ  ನಿರ್ದೇಶಕರಾದ ಶ್ರೀ ಸುಜ್ಞಾನ ಮೂರ್ತಿ ಅವರಿಗೆ, ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಯು. ಟಿ . ಸುರೇಶ್ ಅವರಿಗೆ, ಅಕ್ಷರ ಜೋಡಣೆ ಮಾಡಿದ ಹೊಸಪೇಟೆಯ ಯಾಜಿ ಗ್ರಾಫಿಕ್ಸ್‌ನ ಶ್ರೀಮತಿ ಸವಿತಾ ಯಾಜಿ ಹಾಗೂ ಶ್ರೀ ಗಣೇಶ್ ಯಾಜಿ ಅವರಿಗೆ ಹಾಗೂ ಕೃತಿಯನ್ನು ಆಕರ್ಷಕವಾಗಿ ಮುದ್ರಿಸಿದ ಸ್ವ್ಯಾನ್ ಪ್ರಿಂಟರ್ಸ್. ಬೆಂಗಳೂರು ಅವರಿಗೆ ನನ್ನ ಕೃತಜ್ಞತೆಗಳು.
– ಡಾ. ವಿಜಯ್‌ ಪೂಣಚ್ಚ ತಂಬಂಡ	
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ಸಂಪಾದಕರ ಮಾತು
ಇವತ್ತು ನಾವು ಯಾವುದನ್ನು ಭಾರತ ಉಪಖಂಡ ಎಂದು ಗುರುತಿಸುತಿದ್ದೇವೆಯೋ ಅಥವಾ ಬೇರೆ ಬೇರೆ ಹೆಸರುಗಳಿಂದ ದೇಶಗಳನ್ನು ಗುರುತಿಸುತಿದ್ದೇವೆಯೋ  ಅಥವಾ ನಮ್ಮ ನಮ್ಮನ್ನು ಮತ್ಯಾವ ಸಮುದಾಯ ಮುಂತಾದ ಗುರುತುಗಳಿಂದ ಗುರುತಿಸುತಿದ್ದೇವೆಯೋ  ಅಂತಹ ಗುರುತುಗಳನ್ನು ಮಾನವ ಚರಿತ್ರೆಯಲ್ಲಿ ಅಂದಾಜಿಸುವುದು ದುಸ್ತರ. ಭಾರತದ ಚರಿತ್ರೆಯ ಅತ್ಯಂತ ಹಿಂದಿನ ಪುಟಗಳಿಗೆ ಹೋಗುವುದಾದರೆ ನಮಗೆ ಈ ನೆಲದ ಬಗ್ಗೆ : “ಪೂರ್ವೇತಿಹಾಸವು” ವರ್ಣರಂಜಿತವಾದ ಮಾಹಿತಿಯನ್ನು ನೀಡುತ್ತದೆ. ಸುಮಾರು ೨೦ ಲಕ್ಷ ವರ್ಷಗಳ ಹಿಂದೆ ರಿವತ್‌ನಲ್ಲಿ  (ಹಿಂದಿನ ಪಾಕಿಸ್ತಾನ) ಮನುಷ್ಯರು ಉಪಯೋಗಿಸುತ್ತಿದ್ದ ಉಪಕರಣಗಳ ಪತ್ತೆಯಾಗಿರುವುದು, ೧೦ ಲಕ್ಷ ವರ್ಷಗಳ ಹಿಂದೆ ಪಾಕಿಸ್ತಾನದ ಸೊನ್ ಕಣಿವೆಯಲ್ಲಿ ಬೆಣಚು  ಕಲ್ಲಿನ ಸಂಸ್ಕೃತಿ ಪತ್ತೆಯಾಗಿರುವುದು, ಸುಮಾರು ೭ರಿಂದ ೫ ಲಕ್ಷ ವರ್ಷಗಳ ಹಿಂದೆ  ಪಬ್ಬಿ ಪರ್ವತ ಶ್ರೇಣಿ (ಪಾಕಿಸ್ತಾನ), ಹಿಮಾಚಲಗಳಲ್ಲಿ ಜನವಸತಿಯಿದ್ದ ವಿಚಾರ ಗಮನಾರ್ಹವಾಗಿದೆ. ಭಾರತದಲ್ಲಿ  ಅಧುನಿಕ ಮಾನವರ ಆಗಮನವು ಸುಮಾರು ೭೫,೦೦೦ ವರ್ಷಗಳ ಹಿಂದೆ ಎಂದು ಚರಿತ್ರೆಕಾರರು ತರ್ಕಿಸಿದ್ದಾರೆ. ಸುಮಾರು ೩೧,೦೦೦ ವರ್ಷಗಳ ಹಿಂದಿನ ಮೊದಲ ಆಧುನಿಕ ಮಾನವನ ಪಳೆಯುಳಿಕೆ ದೊರೆತದ್ದು ಶ್ರೀಲಂಕಾದಲ್ಲಿ ಎಂಬ ಅಂದಾಜಿದೆ. ಪ್ರಸ್ತುತ ಸಂಪುಟದ ಮೊದಲ ಲೇಖನದಲ್ಲಿ ಈ ಕುರಿತಾದ ದೀರ್ಘವಾದ ವಿವರ ಮತ್ತು ವಿಶ್ಲೇಷಣೆಗಳಿವೆ. ೧೯೨೦ರ ದಶಕದ ಆರಂಭದಲ್ಲಿ ಸಿಂಧೂ ಕಣಿವೆ ನಾಗರಿಕತೆ ಸಂಶೋಧನೆಯಾಗುವವರೆಗೆ ಭಾರತದ ಚರಿತ್ರೆ ಆರಂಭವಾಗಿದ್ದೇ ಆರ್ಯರ ಚರಿತ್ರೆಯಿಂದ. ಅಂದರೆ ಸುಮಾರು ಕ್ರಿ.ಪೂ. ೨೦೦೦ರಿಂದ ಭಾತರದ ಚರಿತ್ರೆ ಆರಂಭವಾಯಿತೆನ್ನಲಾಗಿತ್ತು. ಸಿಂಧೂಕಣಿವೆ ನಾಗರಿಕರೆ ಸುಮಾರು ಕ್ರಿ. ಪೂ. ೩೫೦೦ ಹೊತ್ತಿಗೆ ಆರಂಭವಾದ ಸೂಚನೆಗಳು ಸಿಗುತ್ತವೆ. ಅದಕ್ಕಿಂತ ಹಿಂದಿನ ಚರಿತ್ರೆಯ ಮಾನವನ ಸ್ಥಿತಿಗತಿಗಳ ಬಗ್ಗೆ ಸಂಶೋಧನೆಗಳು ನಡೆಯುತ್ತಿದ್ದರೂ ಅವುಗಳನ್ನು ಚರಿತ್ರೆಕಾರರು  ಅರ್ಥ ಮಾಡಿಕೊಳ್ಳಲು ಹೆಣಗುತ್ತಿದ್ದಾರೆ.
ಸಿಂಧೂ ಕಣಿವೆ ನಾಗರೀಕತೆ ಮತ್ತು ಅರ್ಯರ ಸಂಸ್ಕೃತಿಗಳನ್ನು ತಳಕು ಹಾಕುವ ಸಂಶೋಧನೆಗಳು ಅಲಲ್ಲಿ ಕಂಡರೂ ಅದಕ್ಕಿಂತ ಪೂರ್ವದ ಚರಿತ್ರೆಗೆ ಲಿಂಕ್ ತೆಗೆದುಕೊಳ್ಳಲು ಅಸಕ್ತ ಚರಿತ್ರೆಕಾರರಿಗೆ ಕೈಗೆಟುಕದ ವಿಷಯವಾಗಿದೆ. ಇತಿಹಾಸದ ರಚನೆಯಲ್ಲಿ ಗ್ಯಾಪ್‌ಗಳನ್ನು ತುಂಬಿಸುವ ಕೆಲಸಗಳು ಅಲಲ್ಲಿ ಕಂಡರೂ ಅದು ಮರಳು ಭೂಮಿಯಲ್ಲಿ ಓಯಸಿಸ್ಸನ್ನು ಹುಡುಕಿದಂತೆ ಎನ್ನುವುದು ವೃತ್ತಿಪರ ಚರಿತ್ರೆಕಾರರಿಗಂತು ಗೊತ್ತಿದೆ. ಅಂದರೆ ಉಪಖಂಡದಲ್ಲಿ ಸುಮಾರು ೩೦,೦೦೦ ವರ್ಷಗಳ ಹಿಂದೆ ಆಧುನಿಕ ಮಾನವನ ಕುರುಹು ಸಿಗುತ್ತದೆ ಎಂದರೆ ಅವನ ಜೊತೆಗೆ ನಮ್ಮ ಸಂಸ್ಕೃತಿ ಸಮುದಾಯಗಳ ಅಳಿವು ಉಳಿವಿನ ಹಿನ್ನಲೆ, ವಾಗ್ವಾದ, ಸಂಘರ್ಷ, ಹೋರಾಟಗಳನ್ನು ಅರ್ಥಮಾಡಿಕೊಳ್ಳುವುದು ಕೂಡ ಸಂಕೀರ್ಣವಾದ ವಿಚಾರವಾಗಿದೆ. ಪ್ರಾಚೀನ ಭಾರತದ ಚರಿತ್ರೆ ಬರವಣಿಗೆಯಲ್ಲಿ ಸರಳ ರೇಖಾತ್ಮಕವಾಗಿ ಇವನು ನಮ್ಮ ಪೂರ್ವಜ ಅಥವಾ ಇವರು ನಮ್ಮ ಮೂಲಕ್ಕೆ ಸೇರಿದವರು ಎನ್ನುವ ವಾದಗಳು ಈ ಸಂದರ್ಭದಲ್ಲಿ ಅಸಂಗತವಾಗುತ್ತವೆ. ಹಾಗಾಗಿ ಚರಿತ್ರೆಯ ಮೂಲ ಹುಡುಕಿ ಅದರ ಆಧಾರದಲ್ಲಿ ಮಹಾಯುದ್ದಗಳನ್ನು ಮಾಡುವ ಎಲ್ಲ ಬಗೆಯ ಆಧುನಿಕ ರಾಜಕಾರಣವು ತೀವ್ರವಾದ ವಿಮರ್ಶೆಗೆ ಒಳಪಡಬೇಕಾಗುತ್ತದೆ.
ಭಾರತದ ನೆಲದಲ್ಲಿ ಕೃಷಿ ಸಂಸ್ಕೃತಿಗಳು ಆರಂಭವಾಗುವ ದಿನಗಳಿಂದ ಅಂದರೆ ವೈದಿಕ ಯುಗದಿಂದ ಮೌರ್ಯರ ಮತ್ತು ಗುಪ್ತರ ಕಾಲದ ರಾಜ್ಯ ನಿರ್ಮಾಣ ಪ್ರಕ್ರಿಯೆವರೆಗಿನ ಚರಿತ್ರೆಯ ವಿವಿಧ ಮುಖಗಳನ್ನು ಪ್ರಸ್ತುತ ಸಂಪುಟವು ಚರ್ಚಿಸುತ್ತದೆ. ನಮ್ಮ ದೇಶದಲ್ಲಿ ರಾಜ್ಯ ನಿರ್ಮಾಣ ಹಾಗೂ ನಗರೀಕರಣ ಹೇಗೆ ಒಂದು ವ್ಯವಸ್ಥೆಯನ್ನು ನಿರ್ಮಾಣ ಮಾಡಿದವು ಎನ್ನುವ ಬಗೆಗಿನ ಹಾಗೂ ಇವುಗಳ ಪ್ರಕ್ರಿಯೆಗಳ ಬಗೆಗಿನ ಬಹಳ ಅಪರೂಪದ ಲೇಖನಗಳು ಕನ್ನಡದಲ್ಲಿ ಮೊಟ್ಟ ಮೊದಲ ಬಾರಿಗೆ ಚರ್ಚೆಗೆತ್ತಿಕೊಂಡಿದ್ದಾರೆ. ನಮ್ಮ ಸಂಪುಟದ ವಿದ್ವಾಂಸರು . ಮಹಾ ಯುದ್ಧಗಳನ್ನು ಸಂಭ್ರಮಿಸುವುದಕ್ಕೆ ಮತ್ತು  ಸಂಸ್ಕೃತಿಯನ್ನು ವೈಭವೀಕರಿಸುವುದಕ್ಕೆ ಪ್ರಾಚೀನ ಭಾತರದ ಬಗೆಗಿನ ಬಹುತೇಕ ಸಂಶೋಧನೆಗಳು ಬರಹಗಳು ಮಿತಿಗಳಿಗೆ ಒಳಪಟ್ಟ ಸಂಸರ್ಭದಲ್ಲಿ ಆ ಕಾಲದಲ್ಲಿ ಬೆಳವಣಿಗೆಯಾದ ರಾಜ್ಯ ವ್ಯವಸ್ಥೆ, ರಾಜಕಾರಣದ ವಿವಿಧ ಮಜಲುಗಳು, ಆರ್ಥಿಕ ನಿಯಮಗಳು ಹಾಗೂ ಸಾಮಾಜಿಕ ವ್ಯವಸ್ಥೆಯನ್ನು ವಿಶ್ಲೇಷಿಸಿದ ಲೇಖನಗಳನ್ನು ಈ ಸಂಪುಟದಲ್ಲಿ ಪರಿಚಯಿಸುತ್ತಿದ್ದೇವೆ. ವೈದಿಕ ಪರಂಪರೆಯೊಂದಿಗೆ ಜೊತೆ ಜೊತೆಯಾಗಿ ಬೆಳೆದ ಜೈನ ಮತು ಬೌದ್ಧ ಪರಂಪರೆಗಳನ್ನು ಈ ಸಂದರ್ಭದಲ್ಲಿ ಅಭ್ಯಸಿಸಲಾಗಿದೆ.
ಪ್ರಸ್ತುತ ಸಂಪುಟವು ಮೊಗಲರ ಕಾಲದ ವಿವಿಧ ಆಯಾಮಗಳನ್ನು ಅಧ್ಯಯನ ಮಾಡಿದರೂ ಆ ಕಾಲದ ರಾಜ್ಯ ಮತ್ತು ಅರ್ಥವ್ಯವಸ್ಥೆಯ ಕುರಿತಾಗಿ ವಿಶೇಷ ಅಧ್ಯಯನ ನಡೆಸಿದ ವಿದ್ವಾಂಸರ ಬರಹಗಳನ್ನು ಒಳಗೊಂಡಿದೆ. ಮಹಾರಾಷ್ಟ್ರದಲ್ಲಿ ಮೊಗಲರಿಗೆ ರಾಜಕೀಯದಾಟದಲ್ಲಿ ಎದುರಾಳಿಯಾದ ಶಿವಾಜಿಯ ಪ್ರತಿಭಟನೆಗಳನ್ನು ದಾಖಲಿಸುವುದರೊಂದಿಗೆ ಆ ಕಾಲದಲ್ಲಿ ಯುರೋಪಿನ ವ್ಯಾಪಾರೀ ಸಂಸ್ಥೆಗಳು ಭಾರತಕ್ಕೆ ಕಾಲಿಡಲು ಮೊಗಲರನ್ನು ಸೇರಿಸಿದಂತೆ ರಾಜ ಮಹಾರಾಜರ ಬಳಿ ಅನುಮತಿಗಾಗಿ, ವ್ಯಾಪಾರ ಒಪ್ಪಂದಕ್ಕಾಗಿ ಹಪಹಪಿಸಿ ಅದರಲ್ಲಿ ಸಫಲರಾದ ಪ್ರಕ್ರಿಯೆಗಳನ್ನು ದಾಖಲಿಸುವ ಪ್ರಯತ್ನಗಳಿವೆ. ಭಾರತದ ನೆಲದಲ್ಲಿ ಹಂತ ಹಂತವಾಗಿ ಬೇರೂರಿದ ಯುರೋಪಿನ ಸಾಮ್ರಜ್ಯಶಾಹಿಗಳ ಪರಸ್ಪರ ಕದನಗಳಲ್ಲಿ ಜಯಶೀಲರಾದ ಬ್ರಿಟಿಷರು ಭಾರತದ ರಾಜಕೀಯವನ್ನು ನಿಯಂತ್ರಣಕ್ಕೆ ತೆಗೆದುಕೊಂಡ ಬಗೆಗಳನ್ನು ಚರ್ಚಿಸಲಾಗಿದೆ. ಬ್ರಿಟಿಷರ ಆಳ್ವಿಕೆಗೆ ಆರಂಭದಲ್ಲಿ ಭಾರತದ ಅರಸರು, ನವಾಬರು ಮತ್ತಿತರರು ನೀಡಿದ ಪ್ರತಿರೋಧಗಳ ಬಗೆಗಳ ಬಗೆಗಿನ ವಿದ್ವಾಂಸರ ಬರವಣಿಗೆಗಳು ನಮ್ಮ ಗಮನ ಸೆಳೆಯುತ್ತದೆ. ಪಾಶ್ಚಾತ್ಯ ಸಂಸ್ಕೃತಿ ಮತ್ತು ಇಂಗ್ಲಿಷ್‌ ಭಾರತದ ಮೇಲೆ ಬೀರಿದ ಪರಿಣಾಮಗಳನ್ನು ರಾಜಾರಾಮ ಮೋಹನರಾಯ್‌, ದಯಾನಂದ ಸರಸ್ವತಿ, ಸಯ್ಯದ್‌ ಅಹಮದ್‌ ಖಾನ್‌, ಸ್ವಾಮಿ ವಿವೇಕಾನಂದ ಮೊದಲಾದವರ ಚಿಂತನೆಗಳು ಹಾಗೂ ಅವರ ಸಂಸ್ಥೆಗಳ ಮೂಲಕ ತಿಳಿಸುವ ಲೇಖನಗಳು ಇಲ್ಲಿ ಮುಖ್ಯವಾಗಿವೆ. ಭಾರತದ ಚರಿತ್ರೆಯ ಮೈಲುಗಲ್ಲಾದ ೧೮೫೭ರ ಭಾರತೀಯರ ಪ್ರತಿರೋಧವು ಸ್ವಾತಂತ್ರ್ಯ ಹೋರಾಟದ ಮುಖ್ಯವಾದ ಮೈಲುಗಲ್ಲು. ೧೮೫೭ರ ಹೋರಾಟದ ಸ್ವರೂಪ, ವಿನ್ಯಾಸಗಳ ಜೊತೆಗೆ ಈ ಘಟನೆಯನ್ನು ವಿವಿಧ ಸೈದ್ಧಾಂತಿಕ ದೃಷ್ಟಿ ಕೋನಗಳಿಂದ ವಿಮರ್ಶಿಸಿದ ಲೇಖನಗಳು ಪ್ರಸ್ತುತ ಸಂಪುಟದ ಕೊನೆಯ ಭಾಗದಲ್ಲಿವೆ. ಭಾರತದ ಆಧುನಿಕ ಚರಿತ್ರೆಯಲ್ಲಿ ಪ್ರಬಲ ಅಲೆಯೊಂದನ್ನು ಸೃಷ್ಟಿಸಿದ ಈ ಪ್ರತಿಭಟನೆಯಲ್ಲಿ ಭಾರತೀಯರಿಗಿದ್ದ ಏಕೈಕ ವಿರೋಧಿ ಬ್ರಿಟಿಷ್ ಸಾಮ್ರಾಜ್ಯಶಾಹಿಗಳು. ಈ ಹೋರಾಟವೇ ಆಧುನಿಕ ಭಾರತದ ಕನಸಿಗೆ, ನಿರ್ಮಾಣಕ್ಕೆ ದೊಡ್ಡ ಮೈಲುಗಲ್ಲಾಯಿತು ಎಂದರೆ ಉತ್ಪ್ರೇಕ್ಷೆಯಲ್ಲ.
ಭಾರತದಲ್ಲಿ ಆಧುನಿಕ ಯುಗದ ಆರಂಭದ ಬಗ್ಗೆ ಬಹಳಷ್ಟು ಚರ್ಚೆಗಳಿವೆ. ಬ್ರಿಟಿಷ್‌ರ ಕಾಲವನ್ನು ಆಧುನಿಕ ಯುಗವೆಂದು ಬ್ರಿಟಿಷ್‌ರೇ ಕರೆದುಕೊಂಡಿದ್ದರಿಂದ ಅವರ ಮಾತು ಅವರ ಅಧಿಕಾವಧಿಯಲ್ಲಿ ಒಪ್ಪಿತವಾಯಿತು. ಅವರ ಬೌದ್ಧಿಕತೆಯನ್ನು ವಿರೋಧಿಸಿದ ಭಾರತದ ವಿವಿಧ ಸೈದ್ಧಾಂತಿಕ ಹಿನ್ನೆಲೆಯ ವಿದ್ವಾಂಸರು ಚೌಕಟ್ಟನ್ನು ಮೂಲಭೂತವಾಗಿ ಒಪ್ಪಿಕೊಂಡು, ನಂತರ ಅವರ ವಿಚಾರಗಳಿಗೆ ಪ್ರತಿಕ್ರಿಯಿಸಿದ್ದನ್ನು ನೋಡಬಹುದು. ಹೀಗಾಗಿ ಬ್ರಿಟಿಷ್‌ರು ಹಾಕಿಕೊಟ್ಟ ಭಾರತದ ಚರಿತ್ರೆಯ ಮೂಲಭೂತ ವಿಂಗಡನೆಗಳಾದ ಪ್ರಾಚೀನ, ಮಧ್ಯಕಾಲೀನ ಹಾಗೂ ಆಧುನಿಕ ಎನ್ನುವ ಬೌದ್ಧಿಕ ಚೌಕಟ್ಟುಗಳು ಭಾರತದಲ್ಲಿ ಇಂದಿಗೂ ಚಾಲ್ತಿಯಲ್ಲಿವೆ. ಬ್ರಿಟಿಷ್‌ರು ಬರುವ ಮೊದಲೇ ಭಾರತದಲ್ಲಿ ಆಧುನಿಕತೆ ಇತ್ತು ಎಂದು ವಾದಿಸುವವರು ಇದ್ದಾರೆ. ಈ ಕೃತಕ ಚೌಕಟ್ಟುಗಳ ಬಗ್ಗೆ ಅಲ್ಲಲ್ಲಿ ತೀವ್ರವಾದ ವಿಮರ್ಶೆಗಳಿದ್ದರೂ ಅವು ಪ್ರಭಾವಿಯಾಗಿಲ್ಲ.
ಚರಿತ್ರೆಯ ಪ್ರಕ್ರಿಯೆಯು ಎಲ್ಲೋ ಒಂದು ಕಡೆ ಧುತ್ತನೆ ನಿಂತು, ಇಲ್ಲಿಂದ ಮುಂದೆ ಪ್ರಾಚೀನ  ಚರಿತ್ರೆ, ಮಧ್ಯಕಾಲೀನ ಚರಿತ್ರೆ ಎಂದು ನಿಲ್ಲುವುದಿಲ್ಲ. ಈ ನಿರಂತರ ಪ್ರಕ್ರಿಯೆಯನ್ನು ವಿಭಜಿಸಿದರ ಹಿಂದಿನ ರಾಜಕೀಯ ತರ್ಕಗಳನ್ನು  ಇಂದಿನ ಪರಿಸ್ಥಿತಿಯಲ್ಲಿ ಮೀರುವುದು ಮುಖ್ಯ. ಸಾವಿರಾರು ವರ್ಷಗಳ ಚರಿತ್ರೆಯ ಪ್ರಕ್ರಿಯೆಗೆ ಚರಿತ್ರೆಕಾರರು ತಡೆಗೋಡೆಗಳನ್ನು ನಿರ್ಮಿಸಿ ಇದು ಪ್ರಾಚೀನ ಕಾಲ, ಇದು ಮಧ್ಯಕಾಲ ಎಂದು ಅದೇಶ ನೀಡುವ ವಿಚಾರ ತರ್ಕಬದ್ದವಾಗಿಲ್ಲ. ಮೌರ್ಯರ ಕಾಲವಿರಲಿ, ಚೋಳರ ಕಾಲವಿರಲಿ, ಗುಪ್ತರ ಕಾಲವಿರಲಿ, ಮೊಗಲರ ಕಾಲವಿರಲಿ ಅಥವಾ ಬ್ರಿಟಿಷರ ಕಾಲವಿರಲಿ ಕೋಟ್ಯಾಂತರ ಜನರ ಜನಜೀವನ, ಅವರು ಬಾಳಿ ಬದುಕಿದ ವ್ಯವಸ್ಥೆಯ ಪ್ರಕ್ರಿಯೆ ನಿರಂತರವಾಗಿರುವುದನ್ನು ಗಮನಿಸಬಹುದಾಗಿದೆ. ಚರಿತ್ರೆಯ ಪುಟಗಳಲ್ಲಿ ವಿಜೃಂಭಿಸುವ ಈ ಚಕ್ರಾಧಿಪತ್ಯಗಳು ವಾಸ್ತವಿಕವಾಗಿ ಕೋಟಿ ಕೋಟಿ ಜನರ ದಿನನಿತ್ಯದ ಜೀವನದ ಮೇಲೆ ಎಷ್ಟು ಪರಿಣಾಮಕಾರಿಯಾಗಿ ಪ್ರಭಾವ ಬೀರಿವೆ ಎಂಬುದು ಇವತ್ತಿಗೂ ಕೂಡ ಚರಿತ್ರೆಕಾರರಿಗೆ ದೊಡ್ಡ ಸವಾಲೇ. ಭಾರತದ ಹಳ್ಳಿಗಳಲ್ಲಿ ಮತ್ತು ಸಮುದಾಯಗಳಲ್ಲಿ ಇಂದಿಗೂ ಭದ್ರವಾಗಿರುವ ನಂಬಿಕೆಗಳು, ನ್ಯಾಯಪದ್ಧತಿಗಳು ಈ ಚಕ್ರಾಧಿಪತಿಗಳ ಅಥವಾ ಪ್ರಜಾಪ್ರಭುತ್ವದ ಪ್ರಭುಗಳ ವ್ಯಾಪ್ತಿಗೆ ಎಷ್ಟು ಬಂದಿವೆ ಅಥವಾ ಇಲ್ಲ ಎನ್ನುವುದು ಹೆಚ್ಚು ವಾಸ್ತವವಾಗುತ್ತದೆ.
ಪ್ರಸ್ತುತ ಸಂಪುಟವು ಈ ಬಗೆಯ ಮಿತಿಗಳನ್ನು ಮೀರಲು ಅಲ್ಲಲ್ಲಿ ಪ್ರಯತ್ನಿಸಿದೆ. ಈ ಹಿನ್ನೆಲೆಯಲ್ಲಿ ೧೮೫೭ರ ಭಾರತೀಯರ ಪ್ರತಿಭಟನೆಯವರೆಗಿನ ಅವಧಿಯನ್ನು ಆಧುನಿಕ ಪೂರ್ವದ ಕಾಲವೆಂದು ಗುರುತಿಸಲಾಗಿದೆ. ಆಧುನಿಕ ಭಾರತದ ನಿರ್ಮಾಣದ ಕೂಗು ಹಾಗೂ ಬ್ರಿಟಿಷರಿಂದ ಭಾರತದ ವಿಮೋಚನೆಯ ಹೋರಾಟಕ್ಕೆ ಭದ್ರ ಬುನಾದಿ ಸಿಕ್ಕಿದ್ದು ಈ ಸಂದರ್ಭದಲ್ಲಾದ್ದರಿಂದ ಆಧುನಿಕ ಪೂರ್ವದ ಮತ್ತು ಆಧುನಿಕ ಭಾರತದ ಚೌಕಟ್ಟು ಪ್ರಸ್ತುತ ಎಂದು ನಾನು ಭಾವಿಸಿದ್ದೇನೆ.
ಕುವೆಂಪು ವಿಶ್ವವಿದ್ಯಾಲಯದ ಚರಿತ್ರೆ ವಿಭಾಗದ ಪ್ರಧ್ಯಾಪಕರಾದ ಡಾ. ರಾಜಾರಾಮ ಹೆಗಡೆ ಮತ್ತು ಅವರ ವಿದ್ಯಾರ್ಥಿಗಳು ಪ್ರಾಚೀನ ಚರಿತ್ರೆಗೆ ಸಂಬಂಧಿಸಿದ ಮಹತ್ವದ ವಿಮರ್ಶಾತ್ಮಕ ಲೇಖನಗಳನ್ನು ಈ ಸಂಪುಟಕ್ಕೆ ನೀಡಿದ್ದಾರೆ. ಕನ್ನಡದಲ್ಲಿ ಈ ಕುರಿತಾದ ಪ್ರಮುಖ ಲೇಖನಗಳನ್ನು ನಮ್ಮ ಸಂಪುಟದ ಮೂಲಕ ಪರಿಚಯಿಸಿದ ಡಾ. ರಾಜಾರಾಮ ಹೆಗಡೆ ಅವರಿಗೆ ನಾನು ಕೃತಜ್ಞನಾಗಿದ್ದೇನೆ.
ಚರಿತ್ರೆ ವಿಶ್ವಕೋಶವನ್ನು ಹೊರತರಲು ಪ್ರೇರಕಶಕ್ತಿಯಾಗಿದ್ದ ಆರಂಭಿಕ ಕುಲಪತಿ ಡಾ. ಚಂದ್ರಶೇಖರ ಕಂಬಾರ, ಕುಲಸಚಿವರಾಗಿದ್ದ ಡಾ. ಕೆ. ವಿ. ನಾರಾಯಣ ಅವರನ್ನು ಈ ಸಂದರ್ಭದಲ್ಲಿ ನೆನೆಯುತ್ತೇನೆ. ಈಗಾಗಲೇ ತಿಳಿಸಿದ ಹಾಗೆ ಇಲ್ಲಿನ ಬಹುತೇಕ ಲೇಖನಗಳು ಚರಿತ್ರೆ ವಿಶ್ವಕೋಶದಲ್ಲಿ ಪ್ರಕಟವಾದವುಗಳೇ. ಅವುಗಳಲ್ಲಿ ಬಹಳಷ್ಟು ಪರಿಷ್ಕಾರವಾದವುಗಳೇ. ಇವುಗಳೊಂದಿಗೆ ಹಲವು ಹೊಸ ಲೇಖನಗಳನ್ನು ನಮ್ಮ ವಿದ್ವಾಂಸರು ಬರೆದುಕೊಟ್ಟಿದ್ದಾರೆ. ಈ ಬಗೆಯ ಕೃತಿಗಳು ಹೊರಬರಲೇಬೇಕೆಂದು ಒತ್ತಾಸೆ ನೀಡಿದ ಹಿಂದಿನ ಕುಲಪತಿಗಳಾದ ಡಾ. ಬಿ. ಎ. ವಿವೇಕ ರೈ ಅವರಿಗೆ ನಮ್ಮ ಕೃತಜ್ಞತೆಗಳು. ಕುಲಪತಿಗಳಾದ ಡಾ. ಎ. ಮುರಿಗೆಪ್ಪ ಅವರಿಗೆ, ಕುಲಸಚಿವರಾದ ಹಾಗೂ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ ಮತ್ತು ಪ್ರಸಾರಾಂಗದ ಹಿಂದಿನ ನಿರ್ದೇಶಕರಾದ ಡಾ. ಎ. ಮೋಹನ ಕುಂಟಾರ್ ಅವರಿಗೆ ನಾನು ಆಭಾರಿಯಾಗಿದ್ದೇನೆ.
ಈ ಯೋಜನೆಯ ವಿಷಯತಜ್ಞರಾದ ಕುವೆಂಪು ವಿಶ್ವವಿದ್ಯಾಲಯದ ಕುಲಪತಿಗಳಾದ ಡಾ. ಎಸ್‌. ಎ. ಬಾರಿ ಹಾಗೂ ಇತಿಹಾಸ ಪ್ರಾಧ್ಯಾಪಕರಾದ ಡಾ. ರಾಜಾರಾಮ ಹೆಗಡೆ ಅವರಿಗೆ ವಿಶೇಷ ಕೃತಜ್ಞತೆಗಳು. ಈ ಕೃತಿಯನ್ನು ಹೊರತರಲು ಶ್ರಮಿಸಿದ ವಿಭಾಗದ ಹಿಂದಿನ ಮುಖ್ಯಸ್ಥರಾದ ಡಾ. ಕೆ. ಮೋಹನಕೃಷ್ಣ ರೈ ಹಾಗೂ ವಿಭಾಗದ ಇಂದಿನ ಮುಖ್ಯಸ್ಥರಾದ ಡಾ. ಎನ್‌. ಚಿನ್ನಸ್ವಾಮಿ ಸೋಸಲೆ ಅವರಿಗೂ, ಸಹೋದ್ಯೋಗಿಗಳಾದ ಪ್ರೊ. ಲಕ್ಷ್ಮಣ್‌ ತೆಲಗಾವಿ, ಡಾ. ಸಿ. ಆರ್. ಗೋವಿಂದರಾಜು ಹಾಗೂ ಡಾ. ವಿರೂಪಾಕ್ಷಿ ಪೂಜಾರಹಳ್ಳಿ ಅವರಿಗೆ ನಾನು ಆಭಾರಿಯಾಗಿದ್ದೇನೆ.
ಈ ಕೃತಿಯ ಪುಸ್ತಕವಿನ್ಯಾಸ ಮಾಡಿದ ಶ್ರೀ ಸುಜ್ಞಾನಮೂರ್ತಿ, ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಯು. ಟಿ. ಸುರೇಶ್‌, ವಿಷಯಸೂಚಿ ತಯಾರಿಯಲ್ಲಿ ನೆರವಾದ ಶ್ರೀಮತಿ ಎಸ್‌. ರಶ್ಮಿ ಮತ್ತು ಶಿವಪ್ರಸಾದ್‌, ಅಕ್ಷರ ಜೋಡಣೆ ಮಾಡಿದ ಹೊಸಪೇಟೆಯ ಯಾಜಿ ಗ್ರಾಫಿಕ್ಸ್‌ನ ಶ್ರೀಮತಿ ಸವಿತಾ ಯಾಜಿ ಹಾಗೂ ಶ್ರೀ ಗಣೇಶ್ ಯಾಜಿ ಹಾಗೂ ಕೃತಿಯನ್ನು ಆಕರ್ಷಕವಾಗಿ ಮುದ್ರಿಸಿದ ಸ್ವ್ಯಾನ್ ಪ್ರಿಂಟರ್ಸ್, ಬೆಂಗಳೂರು ಅವರಿಗೆ ನನ್ನ ಕೃತಜ್ಞತೆಗಳು.
– ಡಾ. ವಿಜಯ್‌ ಪೂಣಚ್ಚ ತಂಬಂಡ
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ಸಂಪಾದಕರು, ಲೇಖಕರು ಮತ್ತು ಅನುವಾದಕರ ವಿಳಾಸಗಳು
ಪ್ರಧಾನ ಸಂಪಾದಕರು ಮತ್ತು ಸಂಪುಟ ಸಂಪಾದಕರು
ಡಾ. ವಿಜಯ್‌ ಪೂಣಚ್ಚ ತಂಬಂಡ, ಪ್ರಾಧ್ಯಾಪಕರು, ಚರಿತ್ರೆ ವಿಭಾಗ, ಕನ್ನಡ ವಿಶ್ವವಿದ್ಯಾಲಯ, ಹಂಪಿ, ವಿದ್ಯಾರಣ್ಯ, ಬಳ್ಳಾರಿ ಜಿಲ್ಲೆ.

೨೮. ಡಾ. ರಾಜಾರಾಮ ತೋಳ್ಪಾಡಿ, ಅಸೋಸಿಯೇಟ್‌ ಪ್ರೊಫೆಸರ್, ರಾಜ್ಯಶಾಸ್ತ್ರ ವಿಭಾಗ, ಮಂಗಳೂರು ವಿಶ್ವವಿದ್ಯಾಲಯ, ಮಂಗಳಗಂಗೋತ್ರಿ, ದಕ್ಷಿಣ ಕನ್ನಡ ಜಿಲ್ಲೆ.
೩೦. ಗಂಗಾಧರ ಕುಷ್ಟಗಿ, ಲಂಕೇಶ್‌ ಪತ್ರಿಕೆ, ನಂ. ೬೧೮, ೧೩ನೇ ಅಡ್ಡರಸ್ತೆ, ೩೮ನೇ ಮುಖ್ಯರಸ್ತೆ, ರಾಜರಾಜೇಶ್ವರಿ ನಗರ, ಬೆಂಗಳೂರು.
 
ಅನುವಾದಕರು
೧. ಗೋಪಾಲ್‌ ಆಶ್ರಿತ್‌, ಇಂಗ್ಲಿಶ್‌ ವಿಭಾಗ, ಬಿ.ಆರ್.ಬಿ. ಕಾಲೇಜು (ಕಾಮರ್ಸ್) ರಾಯಚೂರು.
೨. ಡಾ. ಎಸ್‌. ಸಿರಾಜ್‌ ಅಹಮದ್‌, ಅಸೋಸಿಯೇಟ್‌ ಪ್ರೊಫೆಸರ್, ಇಂಗ್ಲಿಶ್‌ ವಿಭಾಗ, ಸಹ್ಯಾದ್ರಿ ಕಲಾ ಮತ್ತು ವಾಣಿಜ್ಯ ಕಾಲೇಜು, ಶಿವಮೊಗ್ಗ.
೩. ರಾಮಚಂದ್ರ ಉಡುಪ, ಅರಿವು, ದೇವಸ್ಥಾನ ರಸ್ತೆ, ವಿಟ್ಲ, ದಕ್ಷಿಣ ಕನ್ನಡ ಜಿಲ್ಲೆ.
೪. ಅನಂತಕೃಷ್ಣ ಹೆಬ್ಬಾರ್, ಸಾರಂಗ, ದೇವಸ್ಥಾನ ರಸ್ತೆ, ವಿಟ್ಲ, ದಕ್ಷಿಣ ಕನ್ನಡ ಜಿಲ್ಲೆ.
೫. ಎಂ.ಆರ್. ಮೈತ್ರೇಯಿ, ಕೇರಾಫ್‌ ಡಾ. ರಮೇಶ್‌ ಬಾಯರಿ, ಡಿಪಾರ್ಟ್‌ಮೆಂಟ್‌ ಆಫ್‌ ಹ್ಯೂಮ್ಯಾನಿಟೀಸ್‌ ಆಯಾಂಡ್‌ ಸೋಷಿಯಲ್‌ ಸೈನ್ಸ್‌, ಐ.ಐ.ಟಿ. ಮುಂಬೈ, ಮಹಾರಾಷ್ಟ್ರ.
೬. ಡಾ. ರಮೇಶ್‌ ಬಾಯರಿ, ಡಿಪಾರ್ಟ್‌ಮೆಂಟ್‌ ಆಫ್‌ ಹ್ಯೂಮ್ಯಾನಿಟೀಸ್‌ ಆಯಾಂಡ್‌ ಸೋಷಿಯಲ್‌ ಸೈನ್ಸಸ್‌, ಐ.ಐ.ಟಿ. ಮುಂಬೈ, ಮಹಾರಾಷ್ಟ್ರ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವ ಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ತಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ  ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ : ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶೀ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್‌ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರಾದಾಯಿಕ ಚಿಂತನೆಗಳು ಆಧುನೀಕರಣದ  ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಆಂಗೈಯೊಳಗೆ ಚುರುಕಾಗುವ ಈ ಸಂದರ್ಭದಲ್ಲಿ ಕನ್ನಡದ ಚಹರೆ ಮತ್ತು ಕನ್ನಡ ಭಾಷೆಯ ಚಲನಶೀಲತೆಯನ್ನು ಶೋಧಿಸಲು ಭಾಷಾ ಆಧಿನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಸಿ, ಭಾಷಾನೀತಿ, ಭಾಷಾಯೋಜನೆ ರೂಪಿಸುವುದು ಅನಿವಾರ್ಯ ಹಾಗೂ ಅವಶ್ಯವಾಗಿದೆ. ಆಗ   ಅಧ್ಯಯನದ   ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧಿನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನ ಶಾಖೆಗಳಲ್ಲಿ ಹುದುಗಿರುವ ದೇಶೀ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ,  ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಶಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತಾ, ವಿವರಿಸುತ್ತಾ ಬಂದಿದೆ. ಅಂದರೆ : ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ, ಇದು ಕನ್ನಡ  ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಪ್ರಮುಖ ಚರಿತ್ರೆ ಕೃತಿಗಳನ್ನು ಕೊಡುಗೆಯಾಗಿ ನೀಡಿರುವ ಚರಿತ್ರೆ ವಿಭಾಗವು ಸಂಘಟಿತ ಕೆಲಸಗಳನ್ನು ವಿಭಾಗದ ಯೋಜೆನಗಳನ್ನಾಗಿ ಯಶಸ್ವಿಯಾಗಿ ನಿರ್ವಹಿಸುತ್ತಾ ಬಂದಿದೆ. ಕರ್ನಾಟಕದ ಮನೆಮಾತಾಗಿರುವ ಬಿ. ಷೇಕ್‌ ಆಲಿ ಅವರ ಸಂಪಾದಕತ್ವದ ಕರ್ನಾಟಕ ಚರಿತ್ರೆಯ ಏಳು ಸಂಪುಟಗಳು (೧೯೯೭), ವಿಜಯ್‌ ಪೂಣಚ್ಚ ತಂಬಂಡ ಅವರ ಸಂಪಾದಕತ್ವದ ಚರಿತ್ರೆ ವಿಶ್ವಕೋಶ (೨೦೦೧), ಚರಿತ್ರೆ ವಿಭಾಗವು ಹೊರತಂದಿರುವ ಏಕೀಕರಣೋತ್ತರ ಕರ್ನಾಟಕದ ಪ್ರಮುಖ ಚಳುವಳಿಗಳು (೨೦೦೦) ಮತ್ತು ಕರ್ನಾಟಕದ ಸಾಂಸ್ಕೃತಿಕ ಚರಿತ್ರೆಗೆ ಸಂಬಂಧಿಸಿದ ನಾಲ್ಕು ಗ್ರಂಥಗಳು (೨೦೦೪–೦೬) ಇವುಗಳಲ್ಲಿ ಪ್ರಮುಖವಾದವು. ಕಳೆದ ಐದು ವರ್ಷಗಳ ಪರಿಶ್ರಮದಿಂದ ಚರಿತ್ರೆ ವಿಭಾಗದ ವಿದ್ವಾಂಸರು ಹೊರತಂದ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳು ಕನ್ನಡ ವಿಶ್ವವಿದ್ಯಾಲಯದ ಬೌದ್ಧಿಕ ಪರಂಪರೆಗೆ ಒಂದು ಹೊಸ ಸೇರ್ಪಡೆ.
ದೇಶದ ಪ್ರತಿಷ್ಠಿತ ವಿಶ್ವವಿದ್ಯಾಲಯಗಳ ವಿದ್ವಾಂಸರೊಂದಿಗೆ ನಾಡಿನ ಪ್ರಮುಖ ವಿದ್ವಾಂಸರ ಬರಹಗಳನ್ನು ಮತ್ತು ಅನುವಾದಗಳನ್ನು ಈ ಸಂಪುಟಗಳು ಒಳಗೊಂಡಿವೆ. ಚರಿತ್ರೆ ಅಥವಾ ಸಮಾಜವಿಜ್ಞಾನಗಳ ಜ್ಞಾನಶಿಸ್ತಿನಲ್ಲಿ ಕನ್ನಡದಲ್ಲಿ ಚರ್ಚೆಗಳು ಕಡಿಮೆ ಎನ್ನುವ ಮಿತಿಗಳನ್ನು ಈ ಸಂಪುಟಗಳು ಮೀರಿವೆ. ದೇಸೀ ಭಾಷೆಗಳಲ್ಲಿ ಜಗತ್ತಿನ ಜ್ಞಾನ ಪ್ರಕಾರಗಳನ್ನು ಸಮರ್ಥವಾಗಿ ನಿಭಾಯಿಸುವುದು ನಮ್ಮ ಭಾಷೆ, ಪರಂಪರೆ ಹಾಗೂ ಅನನ್ಯತೆಗಳನ್ನು ಕಾಪಾಡುವ ಬಗೆ ಈ ಪ್ರಯತ್ನದ ಒಂದು ಆಯಾಮವಾಗಿದೆ. ಹಾಗೆಯೇ ಕನ್ನಡದ ಸಂದರ್ಭದಲ್ಲಿ ಪಾಶ್ಚಾತ್ಯ ಜಗತ್ತು ಅಥವಾ ಕರ್ನಾಟಕೇತರ ಜಗತ್ತು ನಿರ್ಣಯಿಸುವ ಮತ್ತು ನಿಯಂತ್ರಿಸುವ ಬೌದ್ಧಿಕ ಆಕ್ರಮಣಗಳನ್ನು ಮತ್ತು ಸವಾಲುಗಳನ್ನು ಕನ್ನಡ ವಿಶ್ವವಿದ್ಯಾಲಯದ ಬೌದ್ಧಿಕ ಪರಂಪರೆ ಸಮರ್ಥವಾಗಿ ನಿಭಾಯಿಸುತ್ತಿದೆ. ಸಮಾಜವಿಜ್ಞಾನಗಳ ಬೌದ್ಧಿಕ ಪರಂಪರೆಗಳು ಕನ್ನಡದಲ್ಲಿ ಈ ಬಗೆಯಲ್ಲಿ ಮೂಡಿಬರುತ್ತಿರುವುದು ಈ ದಿಶೆಯಲ್ಲಿ ಒಂದು ಪ್ರಮುಖ ಹೆಜ್ಜೆ. ಚರಿತ್ರೆ ವಿಭಾಗವು ಈ ಹಿನ್ನೆಲೆಯಲ್ಲಿ ಹೊರತರುತ್ತಿರುವ ಕನ್ನಡ ವಿಶ್ವವಿದ್ಯಾಲಯ ಚರಿತ್ರೆ ಸಂಪುಟಗಳು ಒಂದು ಮೈಲುಗಲ್ಲು. ಚರಿತ್ರೆ ಲೇಖನ ಮತ್ತು ವಿಧಾನ, ಭಾರತ ಉಪಖಂಡ ಆಧುನಿಕಪೂರ್ವ ಚರಿತ್ರೆ, ಭಾರತ ಉಪಖಂಡ ಆಧುನಿಕ ಚರಿತ್ರೆ, ಏಷ್ಯಾ, ಯುರೋಪ್‌, ಅಮೇರಿಕಾ, ಆಫ್ರಿಕಾ ಹಾಗೂ ಸಮಕಾಲೀನ ಕರ್ನಾಟಕಕ್ಕೆ ಸಂಬಂಧಿಸಿದ ವಿವಿಧ ಆಯಾಮಗಳನ್ನು ಈ ಎಂಟು ಸಂಪುಟಗಳು ಚರ್ಚಿಸಿವೆ. ಇವೆಲ್ಲವನ್ನು ಕನ್ನಡದಲ್ಲಿ ಪ್ರಕಟಿಸಿ ಕನ್ನಡ ಓದುಗರಿಗೆ ಕನ್ನಡ ವಿಶ್ವವಿದ್ಯಾಲಯವು ಅರ್ಪಿಸುತ್ತಿದೆ.
ಪ್ರಧಾನ ಸಂಪಾದಕರು ಮತ್ತು ಸಂಪುಟ ಸಂಪಾದಕರಾದ ಪ್ರೊ. ವಿಜಯ್‌ ಪೂಣಚ್ಚ ತಂಬಂಡ ಅವರು ಭಾರತ ಉಪಖಂಡ ಆಧುನಿಕಪೂರ್ವ ಚರಿತ್ರೆ ಸಂಪುಟವನ್ನು ಸಮರ್ಥವಾಗಿ ಹೊರತಂದಿದ್ದಾರೆ. ಅವರಿಗೆ ನನ್ನ ಅಭಿನಂದನೆಗಳು.
ಈ ಸಂಪುಟವನ್ನು ಪ್ರಕಟಿಸಲು ಶ್ರಮಿಸಿದ ಪ್ರಸಾರಾಂಗದ ನಿರ್ದೇಶಕರಾದ ಡಾ. ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ. ಬಿ. ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
– ಡಾ. ಎ. ಮುರಿಗಪ್ಪ, 
ಕುಲಪತಿ
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ವಿಷಯಸೂಚಿ (ಖ-ಧ)
ಖ
ಖಮ್ಮಂ ೨೬೫
ಖಲಿಸ್ತಾನ ಹೋರಾಟಗಳು ೫೭೮, ೫೮೦, ೫೮೩, ೬೩೮, ೬೩೯
ಖಾನ್ ಎಮ್.ಎಸ್.೨೨೧
ಖಾಸಗೀಕರಣ ೩೮೬, ೪೫೦
ಖಿಲಾಫತ್ ಚಳವಳಿ ೭೬, ೭೭, ೭೮, ೧೮೭, ೨೯೨
ಖಿಲಾಫತ್ ಸಮಸ್ಯೆ ೨೮೩, ೨೮೪
ಖುದಿರಾಂ ಬೋಸ್ ೮೧
ಖೋಮೇನಿವಾದಿ ೬೩೩
 
ಗ
ಗಣೇಶ ಸಾವರ್ಕರ್ ೧೮೬
ಗಣೇಶ ಹಬ್ಬ ೪೩, ೪೯, ೬೦, ೨೮೩,
ಗಡಾಫಿ ೬೭೩
ಗದ್ದರ್ ೬೩, ೬೪, ೬೫, ೧೮೩, ೧೮೬, ೧೯೬, ೬೩೯
ಗದ್ದರ್ ಪತ್ರಿಕೆ ೧೯೭
ಗರಮ್ ದಳ ೧೯೯
ಗರೀಬಿ ಹಟಾವೋ ೩೨೧, ೪೯೪, ೬೨೬,
ಗಾಂಧೀಜಿ ೮,೯, ೬೯, ೭೨-೯೫, ೯೬-೧೧೦, ೧೪೪, ೧೫೪, ೧೫೭, ೧೮೨, ೧೮೯, ೧೯೨, ೧೯೭, ೨೦೪, ೨೦೫, ೨೧೪, ೨೧೯, ೨೨೬,೨೩೧, ೨೩೪, ೨೩೫, ೨೬೧, ೨೮೪, ೨೮೫, ೨೮೭, ೨೯೨, ೩೦೭, ೩೦೯, ೩೨೦, ೩೨೭, ೩೩೫, ೩೫೪, ೩೭೯, ೩೯೧, ೪೦೦, ೪೧೭, ೪೨೩, ೪೪೪, ೫೭೬, ೬೧೦, ೬೧೨, ೬೨೬, ೬೭೫
ಗಾಂಧೀವಾದ ೨೪೦, ೨೪೮, ೬೪೮, ೬೬೭, ೬೭೦
ಗಿಲ್ ಕೆ.ಪಿ.ಎಸ್. ೫೮೨, ೬೩೯
ಗುಂಟೂರು ೨೩೯
ಗುಜರಾತ್ ೪೭೬, ೬೪೦೬೫೬
ಗುಜರಾತಿ ೩೯೪
ಗುಜ್ರಾಲ್ ಐ.ಕೆ. ೬೬೦, ೬೬೧, ೬೬೭
ಗುಡಿ ಕೈಗಾರಿಕೆ ೬, ೪೪೪
ಗುರುದ್ವಾರ ೬೩೮
ಗುರುಮುಖ ನಿಹಾಲ್‌ಸಿಂಗ್ ೧೯
ಗುರುವಾಯೂರು ೪೦೦
ಗುರ‍್ನಾಥಂ ವೈ ೪೧೨
ಗುಲಬರ್ಗಾ ೨೫೮ಮ ೪೨೮
ಗುಹಾ ರಾಮಚಂದ್ರ ೨೯೫
ಗೂರ್ಖಾಲ್ಯಾಂಡ್ ೫೯೧
ಗೂರ್ಖಾ ಹೋರಾಟಗಾರರು ೫೯೭
ಗೆರಿಲ್ಲಾ ಸ್ಕ್ವಾಡು ೨೬೪, ೨೬೫, ೨೬೮
ಗೆರಿಲ್ಲಾ ಹೋರಾಟ ೬೩೨
ಗೈಲ್ ಒಮ್‌ವೆಟ್ ೧೭೫
ಗೋಕಾಕ್ ವಿ.ಕೃ ೪೩೨
ಗೋಖಲೆ, ಗೋಪಾಲಕೃಷ್ಣ ೨೪, ೨೬, ೫೪, ೭೨, ೭೪, ೯೭
ಗೋಡ್ಸೆ, ನಾಥುರಾಮ್ ೯೫, ೧೯೨
ಗೋತಬಯಾ ೫೮೬
ಗೋಪಾಲರೆಡ್ಡಿ ಬಿ.೬೧೪
ಗೋಪಾಲಕೃಷ್ಣ ಅಡಿಗ ೬೨೦
ಗೋಪಾಲ ಎಸ್.೨೨೦
ಗೋಪಾಲನ್ ಎ.ಕೆ. ೪೦೧, ೬೨೦, ೬೨೬
ಗೊರೂರು ರಾಮಸ್ವಾಮಿ ಅಯ್ಯಂಗಾರ್ ೪೩೨
ಗೋವಿಂದ ಪೈ ೪೩೨
ಗೋವಿಂದವಲ್ಲಭ ಪಂತ್ ೮೬
ಗೋ ಸಂರಕ್ಷಣ ಚಳವಳಿ ೩೯
ಗೋಹತ್ಯೆ ನಿಷೇದ ೨೭೯, ೨೮೨,
ಗೋಳ್ವಾಲ್ಕರ್ ಎಂ.ಎಸ್. ೧೯೦, ೨೮೫, ೫೧೭
ಗೌತಮ ಬುದ್ಧ ೩೨೫
ಗ್ರಾಂಸಿ ೧೨
ಗ್ಯಾನಿಜೈಲ್‌ಸಿಂಗ್ ೫೮೧
ಗ್ಯಾನೇಂದ್ರಪಾಂಡೆ ೨೭೬
ಗ್ರಾಮ ಸ್ವರಾಜ್ಯ ೭೯, ೯೫, ೫೭೬, ೬೧೦
ಗ್ಲಾಡಿಯೇಟರ್ ೨೦೯
 
ಘ
ಘಾನ ೫೩೧
ಘೋಷ್ ಐ.ಸಿ. ೬೧೯
 
ಚ
ಚಂದ್ರಗುಪ್ತ ಮೌರ್ಯ ೧೧
ಚಂದ್ರಬಾಬು ನಾಯ್ಡು ೫೧೪
ಚಂದ್ರಶೇಖರ ೬೬೭
ಚಂದ್ರಶೇಖರ ಅಜಾದ್ ೮೧, ೮೯, ೧೯೭, ೧೯೮, ೧೯೯, ೨೦೧, ೨೦೪, ೬೭೧
ಚಂದ್ರಶೇಖರ್ ಎಸ್. ೧೭೫, ೪೭೮
ಚಂದ್ರಿಕಾ ಕುಮಾರತುಂಗ ೫೮೬
ಚಂಪಾರಣ ಸತ್ಯಾಗ್ರಹ ೭೩
ಚೆಂಗೀಸ್‌ಖಾನ್ ೨೦೯, ೨೧೩
ಚಟರ್ಜಿ ಜೆ.ಸಿ ೧೯೯
ಚಮನ್‌ಲಾಲ್ ೨೦೩
ಚರಣಸಿಂಗ್ ೬೪೩
ಚರಿತ್ರೆ ರಚನಾಶಾಸ್ತ್ರ ೨೦
ಚರ್ಚಿಲ್ ೧೦೨
ಚಾತುರ್ವರ್ಣ ೩೨೫
ಚಾರುಮಜುಮ್‌ದಾರ್ ೬೩೧, ೬೩೨, ೬೩೩
ಚಾರ್ಲ್ಸ್ ಬಾಲ್ ಜ.ಒ. ೧೮೩
ಚಾರ್ವಾಕ ೬೭೯
ಚಿಕ್ಕಮಗಳೂರು ೪೨೮
ಚಿತ್ತಗಾಂಗ್ ಶಸ್ತ್ರಾಗಾರ ೮೧
ಚಿತ್ತರಂಜನ್ ದಾಸ್ ೨೧೪
ಚಿತ್ರದುರ್ಗ ೪೨೮
ಚಿದಂಬರಂ ೫೦೪
ಚಿರಂಜೀವಿ ೬೫೨
ಚಿರ‍್ನಾರ್ ವಿಚಾಋಣೆ ೩೩೦
ಚೀನಾ ೬೨, ೩೭೭, ೩೭೯, ೩೮೦, ೩೮೨, ೩೮೪, ೩೮೬, ೪೩೬, ೪೮೩, ೫೨೦, ೫೩೦, ೫೩೧, ೫೭೯, ೬೩೧, ೬೬೪, ೬೬೫
ಚೀನಾ ಏಜೆಂಟರು ೬೨೭
ಚೀನಾ ಕ್ರಾಂತಿ ೬೩೧, ೬೩೨
ಚುನಾವಣಾ ವ್ಯವಸ್ಥೆ ೩೬೮-೩೭೦
ಚೆಟ್ಟಿಯಾರ್ ಎಸ್. ೧೫೮, ೨೨೬
ಚೆನ್ನಾರೆಡ್ಡಿ ೫೯೨
ಚೆಲ್ಲಯ್ಯ ಸಮಿತಿಯ ವರದಿ ೪೮೦
ಚೋಟಾನಾಗಪುರ ೫೯೧, ೫೯೨
ಚೌ ಎನ್ ಲಾಯ್ ೩೭೯
ಚೌರಿಚೌರ ೧೯೭
ಚೌಹಾನ್ ವೈ.ಬಿ. ಸಮಿತಿ ೩೬೬
 
ಛ
ಛತ್ತೀಸ್‌ಗಢ್ ಹೋರಾಟ ೫೯೧, ೫೯೩
 
ಜ
ಜಗಜೀವನ್‌ರಾಮ್ ೬೪೩
ಜತಿನ್ ದಾಸ್ ೧೯೭
ಜತಿನ್ ಮುಖರ್ಜಿ ೬೫
ಜತೀಂದ್ರನಾಥ ಮುಖರ್ಜಿ ೧೯೬
ಜನತಾದಳ ೬೫೪, ೬೫೫
ಜನತಾದಳ ಎಸ್ (ಜೆ.ಡಿ.ಎಸ್) ೬೫೩
ಜನತಾ ಪಕ್ಷ ೪೯೩, ೬೩೮, ೬೪೪, ೬೪೫,೬೫೫
ಜನತಾ ಸರ್ಕಾರ ೬೬೭
ಜನಮೋರ್ಚಾ ೬೫೫
ಜನರಲ್ ಡೈಯರ್ ೭೫
ಜನರಲ್ ಶರತ್ ಪೊನೆಸ್ಕಾ ೫೮೬, ೫೯೦
ಜನಸಂಖ್ಯಾ ಸ್ಫೋಟ ೫೪೬, ೫೪೭
ಜನಸಂಘ ೬೦೮,೬೨೦, ೬೩೮, ೬೪೧, ೬೪೫, ೬೬೭,೬೭೦
ಜನಾಂಗೀಯವಾದ ೪೦
ಜನ್ನಾರೆಡ್ಡಿ ಪ್ರತಾಪರೆಡ್ಡಿ ೨೫೯
ಜಪಾನ್ ೯೧, ೧೦೩, ೨೧೫, ೨೧೬, ೨೧೭, ೨೩೪, ೩೭೧, ೪೮೭,
ಜಮ್ಮು ೫೭೭, ೫೭೮
ಜಮ್ಮು ಮತ್ತು ಕಾಶ್ಮೀರ ಹೋರಾಟಗಳು ೫೭೮
ಜಯದೇವ್ ಕಪೂರ್ ೧೯೭
ಜಯದೇವಿ ತಾಯಿ ಲಿಗಾಡೆ೪೩೪
ಜಯಪ್ರಕಾಶ್ ನಾರಾಯಣ (ಜೆ.ಪಿ.) ೮೭, ೮೮, ೨೩೭, ೬೧೪-೬೨೦, ೬೪೦, ೬೪೨,೬೪೩, ೬೫೭
ಜಯಲಲಿತಾ ೫೮೭, ೬೩೬
ಜರ್ಮನ್ ಕ್ರಿಶ್ಚಿಯನ್ ಡೆಮೊಕ್ರಾಟ್ಸ್ ೬೭೨
ಜರ್ಮನಿ ೬೧, ೬೫, ೧೯೦, ೨೧೭, ೨೩೪, ೩೮೨, ೪೮೩, ೬೭೨, ೬೮೦
ಜಲಿಯನ್ ವಾಲಾಬಾಗ್ ೭೪, ೭೫, ೮೧
ಜವಹರ್ ರೋಜಗಾರ್ ಯೋಜನೆ ೪೭೫
ಜಸ್ವಂತ್ ಸಿಂಗ್ ೬೭೨
ಜಸ್ವಾಲ್ ಕೆ.ಪಿ. ೧೧
ಜಸ್ಟಿಸ್ ಪತ್ರಿಕೆ ೧೭೧, ೪೧೦
ಜಸ್ಟಿಸ್ ಪಕ್ಷ ೧೨೪, ೧೨೫, ೧೨೬, ೧೨೭, ೧೨೯, ೧೫೫-೧೫೭, ೧೬೭, ೧೭೨, ೩೯೦, ೪೧೦, ೬೩೪, ೬೩೫
ಜಾಗತೀಕರಣ ೩೮೬, ೪೬೧
ಜಾಗೀರ್‌ದಾರಿ ೨೫೮
ಜಾಗೃತ ಪತ್ರಿಕೆ ೧೫೨
ಜಾನ್ ಕಯೆ ೧೮೩
ಜಾನ್ ಮಾರಲೆ ೫೪
ಜಾನ್ ಲಾಕ್ ೬, ೪೪೦
ಜಾನ್ ಹೆಟ್ನೆ ೧೭೫
ಜಾರ್ಖಂಡ್ ೫೫೯, ೫೯೧
ಜಾಖಂಡ್ ಪಾರ್ಟಿ ೫೯೨
ಜಾಖಂಡ ಮುಕ್ತಿ ಮೋರ್ಚಾ (ಜೆ.ಎಂ.ಎಂ.) ೫೯೨-೫೯೪
ಜಾರ್ಖಂಡ್ ಪ್ರತ್ಯೇಕ ರಾಜ್ಯ ೫೯೧, ೫೯೪, ೫೯೬
ಜಾರ್ಖಂಡ್ ರಾಜ್ಯ ೫೯೨
ಜಾರ್ಖಂಡ್ ಹೋರಾಟ ೫೯೧
ಜಾರ್ಜ್‌ ಥಾಮ್ಸನ್ ೧೬
ಜಾರ್ಜ್ ಫರ್ನಾಂಡೀಸ್ ೬೬೪
ಜಿನೇವಾ ೬೩
ಜಿನೇವಾ ಒಪ್ಪಂದ ೨೯೭
ಜಿನ್ನಾ ಮಹಮ್ಮದ್ ಆಲಿ ೫೯, ೬೮, ೭೦, ೮೨, ೮೪, ೮೬, ೯೦, ೯೧, ೯೨, ೯೬, ೯೯, ೧೦೦, ೧೦೧, ೧೦೪, ೧೦೬, ೧೮೮, ೮೮೯,೨೮೩, ೨೮೪,೨೮೬, ೨೯೦-೩೦೪, ೬೮೩
ಜೀನ್‌ಡ್ರಿಜ್ ೪೩೭
ಜೀವರಾಜ್ ಆಳ್ವ ೬೫೫
ಜುಗಾಂತರ ೫೧, ೩೦೬
ಜಿ.ಪಿ. ಚಳವಳಿ
ಜೆ.ವಿ.ಪಿ. ಸಮಿತಿ ೩೯೩, ೪೨೧, ೬೫೦
ಜೆ.ವಿ.ಪಿ. ವರದಿ ೪೨೨
ಜೇಮ್ಸ್ ಪೆಟ್ರಾಸ್ ೫, ೩೬
ಜೇಮ್ಸ್ ಮನೋರ್ ೧೬೬, ೧೭೧, ೧೭೫, ೧೭೬
ಜೈನರು ೧೪೮
ಜೈಪಾಲ್‌ಸಿಂಗ್ ೫೯೨
ಜೋಗೇಶ್‌ಚಂದ್ರ ಚಟಜಿ ೧೯೭, ೧೯೮,
ಜೋಶಿ ಎಸ್.ಎಮ್. ೮೮, ೬೧೮
ಜೋಷಿ ಜಿ.ವಿ ೬, ೨೬, ೪೪೧
ಜ್ಯೋತಿಬಸು ೬೨೦, ೬೨೭, ೬೫೩, ೬೬೦
ಜ್ಯೋತಿಭಾ ಫುಲೆ ೧೧೩-೧೨೨, ೧೫೨, ೧೬೩, ೧೯೫, ೩೫೪, ೩೯೦
ಜ್ಯೋಶಿ ಪಿ.ಸಿ. ೬೨೦, ೬೪೦, ೬೪೧
 
ಝ
ಝಕ್ ೬೭೩
ಝಾ ಡಿ.ಎನ್. ೨೭೬
ಝಾನ್ಸಿ ಲಕ್ಷ್ಮೀಬಾಯಿ ೧೮೫, ೨೭೭,೬೭೧
 
ಟ
ಟಂಗುಟೂರಿ ಪ್ರಕಾಶಂ ಪಂತುಲು ೪೨೪
ಟರ್ಕಿ ೬೧, ೭೬
ಟ್ಯಾಮಿಲ್ಲ ನ್ಯೂ ಟೈಗರ‍್ಸ ೫೮೫
ಟಿಪ್ಪು ೨, ೪೨೬
ಟಿಬೆಟ್ ೩೭೬
ಟೋಕಿಯೋ ೨೧೫
ಟೋಜೋ ೨೧೬
ಟ್ರೆವೆಲ್ಯಾನ್ ಜಿ.ಒ. ೧೮೩
 
ಡ
ಡಚ್ಚರು ೨೧೮
ಡಫರಿನ್ ೨೦, ೨೧, ೩೮, ೩೯
ಡಾಂಗೆ ಎಸ್.ಎ. ೨೨೬, ೬೨೦
ಡಿಫೆನ್ಸ್ ಆಫ್ ಇಂಡಿಯಾ ಆಯಕ್ಟ್ ೬೫
ಡಿಸ್ಕವರಿ ಆಫ್ ಇಂಡಿಯಾ ೬೭೦
ಡಿ.ಎಂ.ಕೆ. ೧೩೪, ೫೮೬
ಡೆಂಗ್ ಜಿಯೊ ಪೆಂಗ್ ೪೩೬
ಡೆಪ್ಯೂಟಿ ಚೆನ್ನಬಸಪ್ಪ ೪೨೯
ಡೆರೋಝಿಯನ್ಸ್ ೧೬
ಡೆಲ್ಲಿ ಚಲೋ ೨೧೬
ಡೇವಿಡ್ ಪೊಪಲಪಿಳ್ಳೈ ೧೩
ಡೇವಿಡ್ ವಾಷ್‌ಬ್ರೂಕ್ ೪೪೦
ಡ್ರೀಮ್‌ಲ್ಯಾಂಡ್ ೨೦೬
 
ಢ
ಢಾಕ ೪೬, ೬೦, ೧೮೦, ೨೨೮
ಢಾಕಾ ಅನುಶೀಲನ್ ೧೯೬
 
ತ
ತಂಜಾವೂರು ೪೦೯
ತಟಸ್ಥ ನೀತಿ ೩೦೫
ತಮಿಳರ ಹಕ್ಕು ೫೮೪
ತಮಿಳರು ೫೮೩, ೫೮೪, ೫೮೭, ೫೮೮, ೫೮೯, ೫೯೧
ತಮಿಳು ೧೩೦, ೩೯೨, ೪೦೮, ೪೦೯, ೪೧೬, ೪೨೭, ೪೨೮
ತಮಿಳು ಉಗ್ರರು ೫೮೫, ೫೮೮
ತಮಿಳು ಗೆರಿಲ್ಲಾಗಳು ೫೮೭
ತಮಿಳು ಪ್ರತ್ಯೇಕವಾದಿ ಹೋರಾಟಗಳು ೫೭೮, ೫೮೩, ೫೮೫
ತಮಿಳು ಪ್ರಾಂತ್ಯ ೫೮೫, ೫೯೦
ತಮಿಳು ಯುನೈಟೆಡ್ ಲಿಬರೇಶನ್ ಫ್ರಾಂಟ್ (ಟುಲ್ಫ್) ೫೮೪
ತಮಿಳು ರಾಷ್ಟ್ರೀಯತೆ ೧೫೭,೫೭೭
ತಮಿಳು ರಾಷ್ಟ್ರೀಯ ಮೈತ್ರಿಕೂಟ (ಟಿ.ಎನ್.ಎ.) ೫೯೦
ತಮಿಳು ವಿಮೋಚನೆ ೫೭೭, ೫೮೩
ತಮಿಳುನಾಡು ೧೩೧, ೧೩೫, ೧೫೬, ೩೫೦, ೩೯೬, ೩೯೮, ೫೧೦, ೫೮೩, ೫೮೪, ೬೦೩, ೬೩೪, ೬೪೮
ತಮಿಳುನಾಡಿನ ಏಕೀಕರಣ ಚಳವಳಿ ೪೦೭-೪೨೫
ತರಿಮೆಲ ನಾಗಿರೆಡ್ಡಿ ೬೩೧
ತಸ್ಲೀಮಾ ನಸ್ರೀನ್ ೬೭೬
ತಾತ್ಯಾಟೋಪಿ ೧೮೫
ತಾರಾಚಂದ್ ೧೯
ತಾಲೀಬಾನ್ ಸರ್ಕಾರ ೨೯೮, ೩೦೩
ತಾಷ್ಕೆಂಟ್ ೩೮೦
ತಿರುಚಿನಾಪಳ್ಳಿ ೪೦೯
ತಿರುನಲ್ವೇಲಿ ೪೦೯
ತಿರುಪತಿ ೪೨೪
ತಿರುವಾಂಕೂರ್ ೧೬೦, ೨೫೮, ೩೯೯, ೪೦೧, ೪೦೨, ೪೦೩
ತಿರುವಾಂಕೂರು ಈಳವ ಸಭಾ ೧೬೦
ತಿಲಕ್, ಬಾಲಗಂಗಾಧರ ೭, ೪೩, ೪೭, ೪೯, ೬೬, ೬೮, ೬೯, ೭೫, ೧೫೪, ೧೭೯, ೨೮೩, ೩೪೪, ೪೩೦
ತ್ರೀವ್ರ ಎಡವಾದಿಗಳು ೫೯೫
ತೀವ್ರಗಾಮಿ ೪೬, ೫೩, ೫೪, ೫೫, ೭೫
ತೀವ್ರವಾದಿ ೭, ೪೦, ೪೧, ೪೨, ೬೬
ತುಮಕೂರು ೪೨೮
ತುರ್ತುಪರಿಸ್ಥಿತಿ ೩೩೯, ೩೫೦೩೫೧, ೩೫೮, ೩೬೬,
ತೃಣಮೂಲ ಕಾಂಗ್ರೆಸ್ ೬೩೦, ೬೩೧
ತೃತೀಯ ಜಗತ್ತು ೩೮೧, ೩೮೨, ೪೩೫, ೪೩೬, ೫೨೨, ೫೪೨, ೫೬೩, ೫೬೪
ತೆಲಂಗಾಣ ೧೬೩, ೧೯೫, ೨೪೬, ೨೫೧-೨೭೨, ೪೧೫, ೬೨೩, ೬೫೧
ತೆಲಂಗಾಣ ಪ್ರತ್ಯೇಕ ರಾಜ್ಯ ಹೋರಾಟ ೫೯೧, ೫೯೨, ೫೯೭
ತೆಲಂಗಾನ ರೈತರ ಸಶಸ್ತ್ರ ಹೋರಾಟ ೬೦೪, ೬೨೧, ೬೩೩
ತೆಲುಗು ೩೯೨, ೩೯೪, ೪೦೮, ೪೧೬, ೪೧೫, ೪೨೭, ೪೨೮, ೨೬೯
ತೆಲುಗು ಏಕೀಕರಣ ೪೩೨
ತೆಲುಗು ದೇಶಂ ಪಕ್ಷ ೬೫೨, ೬೮೪
ತೇಭಾಗ ಹೋರಾಟ ೨೪೬, ೨೫೮, ೨೬೧, ೬೨೩
ತ್ರಿಪುರಾ ೬೨೫
 
ಥ
ಥಿಯಾಸಾಫಿಕಲ್ ಚಳವಳಿ ೬೭
ಥಿಯಾಸಾಫಿಕಲ್ ಸೊಸೈಟಿ ೬೭
ಥ್ಯಾಚರ್ ಮಾರ್ಗರೇಟ್ ೬೭೨
 
ದ
ದಂಡಿ ೮೩
ದಕ್ಷಿಣ ಆಫ್ರಿಕಾ ೭೧, ೭೩, ೯೫, ೯೭, ೩೭೮
ದಕ್ಷಿಣ ಕನ್ನಡ ಜಿಲ್ಲೆ ೧೭೧, ೪೧೩, ೪೨೮
ದಕ್ಷಿಣ ಕೋರಿಯಾ ೫೩೦
ದತ್ತ ಬಿ.ಕೆ. ೧೯೯, ೨೦೩
ದತ್ತಾ ಸಾಮಂತ್ ೬೫೫
ದಯಾನಂಮದ ಸರಸ್ವತಿ ೧೪೪
ದಯಾಭಾಯಿ ಪಟೇಲ್ ೬೦೬
ಧರ್ಮಸಿಂಗ್ ೬೫೪
ದಲಿತ ಚಳವಲೀ ೫೭೮
ದಲಿತ ರಾಜಕಾರಣ ೩೫೩
ದಲಿತರ ಒಕ್ಕೂಟಗಳು ೫೯೫
ದಲಿತರು ೫೯೮, ೫೯೫, ೫೯೬
ದಾದಾಭಾಯಿ ನವರೋಜಿ ೬, ೨೭, ೨೮, ೨೯, ೩೨, ೪೦, ೩೪೬
ದಾಸ್ ಸಿ.ಆರ್. ೭೭, ೭೮, ೧೯೭, ೨೨೬
ದಾಕ್ಷಾಯಣಿ ವೇಲಾಯುಧನ್ ೪೦೨
ದಿವಾಕರ ಆರ್. ಆರ್. ೪೩೧
ದೀನದಯಾಳು ಉಪಾಧ್ಯಾಯ ೫೭೧,೬೬೮
ದೀಪಂಕರ್ ಗುಪ್ತಾ ೧೭೮
ದೆಹಲಿ ೨, ೯೪, ೧೯೬, ೨೧೮, ೨೭೮, ೩೭೮, ೫೮೦
ದೇವರಾಜ ಅರಸು ೬೪೩
ದೇವಿಲಾಲ್ ೬೫೬
ದೇವೇಗೌಡ ಎಚ್.ಡಿ. ೬೫೪, ೬೫೫. ೬೫೯, ೬೬೦, ೬೬೭
ದೇಶಪಾಂಡೆ ರಾ.ಹ.೪೨೯
ದೇಶೀ ಭಾಷೆಯ ಪತ್ರಿಕಾ ಕಾಯಿದೆ ೨೨
ದೇಶಾಭಿಮಾನಿ ಪತ್ರಿಕೆ ೪೧೮
ದೇಸಾಯಿ ಎ.ಆರ್. ೧೧, ೨೭೮
ದೊಡ್ಡಿ ಕೊಮರಯ್ಯ ೨೬೨, ೨೬೩
ದ್ರಾವಿಡ ಕಜಗಮ್ ೧೩೧, ೧೩೩, ೧೩೫, ೧೫೭, ೧೫೮, ೪೧೧, ೬೩೪
ದ್ರವಿಡಿಯನ್ ಅಸೋಸಿಯೇಷನ್ ೧೨೪
ದ್ರವಿಡಿಯನ್ ಹೋಂ ೧೨೪, ೪೧೦
ದ್ರಾವಿಡ ಗಣರಾಜ್ಯ ೧೩೦
ದ್ರಾವಿಡ ಚಳವಳಿ ೧೨೨, ೧೭೭, ೪೧೪, ೬೦೩, ೬೩೪-೬೩೬, ೬೪೬
ದ್ರಾವಿಡ ರಾಜ್ಯ ೧೩೦, ೧೩೪
ದ್ರವಿಡನಾಡು ಕಾನ್ಫರೆನ್ಸ್ ೧೩೦
ದ್ರಾವಿಡ ಮುನ್ನೇತ್ರ ಕಝಗಮ್ (ಡಿ.ಎಂ.ಕೆ.) ೬೩೪, ೬೩೫, ೬೪೩, ೬೫೮
ದ್ರಾವಿಡ ಸ್ಥಾನ ೬೩೪
ದ್ರಾವಿಡಿಯನ್ ಪತ್ರಿಕೆ ೪೧೦
ದ್ವಿತೀಯ ಮಹಾಯುದ್ಧ ೮೮
 
ಧ
ಧರ್ ಆಯೋಗ ೩೯೩, ೩೯೨, ೪೨೧, ೪೩೨
ಧರ್ ಎಸ್.ಕೆ. ೬೫೦
ಧರ್ಮನಿರಪೇಕ್ಷತೆ ೫೭೧, ೫೭೨
ಧಾರವಾಡ ೪೨೮, ೪೨೯, ೪೩೦
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ವಿಷಯಸೂಚಿ (ನ-ಭ)
ನ
ನಂದಾ ಬಿ.ಆರ್. ೪೧, ೩೦೫
ನಂದಿನಿ ಸತ್‌ಪಥಿ ೬೪೩
ನಂಬೂದಿರಿಪಾದ್ ೪೦೪, ೪೦೫, ೪೦೬, ೬೨೦, ೬೨೫೬೨೬, ೬೬೩
ನಂಬೂದಿರಿ ಬ್ರಾಹ್ಮಣ ೧೩೭, ೧೩೮, ೧೪೨
ನಕ್ಸಲ್‌ಬರಿ ೬೩೧, ೬೩೨
ನಕ್ಸಲ್ ಚಳವಳಿ ೬೩೨, ೬೫೨
ನಕ್ಸಲೀಯ ೨೭೨
ನಕ್ಸ್‌ಲೈಟ್ ೬೩೧
ನಟರಾಜ್ ವಿ.ಕೆ. ೧೭೬
ನಟೇಶ ಮೊದಲಿಯಾರ್ ೧೨೩
ನರಸಿಂಹರಾವ್ ಪಿ.ವಿ. ೩೮೧, ೩೮೬, ೬೫೮, ೬೫೯, ೬೭೧, ೬೭೨
ನರೇಂದ್ರ ದೇವಾ ೮೭, ೮೮
ನವಜವಾನ್ ಭಾರತ ಸಭಾ ೨೦೦
ನವರತ್ನ ೬೨೯
ನವಸಾಮ್ರಾಜ್ಯಶಾಹಿ ೬೧೦
ನವವಸಾಹತುಶಾಹಿ ೬೭೩, ೬೭೪
ನವಾಜ ಶರೀಫ್ ೨೯೯, ೩೦೩
ನಾಗರೀಕ ಹಕ್ಕುಗಳ ಲೀಗ್ ೧೬೧
ನಾಗಾ ಐಡೆಂಟಿಟಿ ೫೭೯
ನಾಗಾ ಬಂಡುಕೋರರು ೫೭೯
ನಾಗಾಲ್ಯಾಂಡ್ ಹೋರಾಟಗಳು ೫೭೮, ೫೯೭
ನಾಜಿಸ್ಟ್ ೧೯೦
ನಾಜೀವಾದಿ ೬೭೩
ನಾನ್ ಬ್ರಾಹ್ಮೀನ್ ಮ್ಯಾನಿಫೆಸ್ಟೋ ೬೦೨
ನಾನ್‌ಸಾಹೇಬ್ ೧೮೪, ೧೮೫, ೨೭೭
ನಾನೇಕೆ ನಾಸ್ತಿಕ ೨೦೬
ನಾಯರ್ ೧೫೯
ನಾಯರ್ ಟಿ.ಎಂ. ೬೦೨
ನಾಯರ್ ರೆಗ್ಯುಲೇಷನ್ ೧೬೨
ನಾಯರ್ ಸಮಾಜಮ್ ೧೬೩
ನಾಯರ್ ಸರ್ವಿಸ್ ಸೊಸೈಟಿ ೧೬೨
ನಾಯ್ಡು ೧೫೮
ನಾಯ್ಡು ಎಮ್.ಬಿ. ೩೩೯
ನಾರಾಯಣಗಂಜಿ ೬೨೮
ನಾರಾಯಣ ಗುರು ೧೩೭, ೧೮೪, ೧೯೫, ೪೦೧
ನಾರಾಯಣ ಧರ್ಮ ಪರಿಪಾಲನ ಯೋಗಮ್ ೧೬೦
ನಾರಾಯಣ್ ಎಂ.ಕೆ. ೫೮೮
ನಾರಾಯಣ್ ಕೆ.ಆರ್. ೬೮೧, ೬೮೨
ನಾರ್ಮನ್ ಡೊರೊತಿ ೫೦೫
ನಾಸಿಕ್ ೧೫೪, ೧೮೧
ನಿಂಬ್ಕರ್ ಆರ್.ಎಸ್. ೨೩೧
ನಿಜಲಿಂಗಪ್ಪ ೧೦೯, ೧೭೨
ನಿಜಾಮ ೨೫೮, ೨೫೯,೨೬೦, ೨೬೧, ೨೬೨, ೨೬೪, ೨೬೫, ೨೬೬, ೬೨೨, ೬೫೧
ನಿವೇದಿತಾ ೪೨
ನೀಲಕಂಠಶಾಸ್ತ್ರಿ೧೧
ನೀಲಂ ತರುಚಲ್ವಂ ೫೮೪
ನೀಲಂ ಸಂಜೀವರೆಡ್ಡಿ ೪೨೨, ೪೨೪,
ನೀರೋ ೨೦೯
ನೆಲ್ಸ್‌ನ್ ಮಂಡೇಲಾ ೩೭೮
ನೆಲ್ಲೂರು ೨೦೯
ನೆಹರೂ. ಜವಾಹರ‍್ಲಾಲ್ ೬೯,೭೭,೭೮,೮೨,೮೩,೮೬, ೮೭, ೮೮,೮೯,೯೨. ೯೪. ೧೦೦. ೧೦೮. ೨೧೨. ೨೧೮. ೨೧೯. ೨೩೩. ೨೩೪. ೨೩೬. ೨೮೭,೨೮೮, ೩೦೫-೩೨೪, ೩೩೮. ೩೪೩. ೩೪೬.-೩೪೮. ೩೬೨, ೩೭೬,೩೭೭, ೩೭೯, ೩೮೦, ೩೮೧, ೩೯೨, ೩೯೩, ೪೦೫-೪೪೬, ೪೭೪, ೫೬೮, ೫೮೦,೬೦೪-೬೦೮, ೬೧೦, ೬೧೨-೬೨೦, ೬೨೨, ೬೨೪, ೬೩೭, ೬೪೧, ೬೪೨, ೬೪೩, ೬೪೭, ೬೫೦, ೬೭೦
ನೆಹರೂ ಮಹಾಲನೊಬಿಸ್ ಅಭಿವೃದ್ಧಿ ಯೋಜನಾ ವರದಿ ೪೪೨-೪೪೬
ನೆಹರೂ. ಮೋತಿಲಾಲ್ ೭೫, ೭೬, ೭೯, ೮೨, ೩೬೧, ೩೯೧
ನೆಹರೂ ವರದಿ ೪೧೮
ನೆಹರೂ ಸಮಿತಿ ೩೯೧, ೪೩೧
ನೈಜೀರಿಯಾ ೭೦
ನೋಮ್ ಚಾಮಸ್ಕಿ ೬೮೨
ನೌಕಾ ಸೈನಿಕ ಬಂಡಾಯ ೨೫೮
ನ್ಯಾಷನಲ್ ಕಾಂಗ್ರೆಸ್ ಪಾರ್ಟಿ (ಎನ್.ಸಿ.ಪಿ.) ೬೫೧
ನ್ಯಾಷನಲ್ ಕಾಲೇಜ್ ೧೯೯
ನ್ಯಾಷನಲ್ಲ ಕ್ರೈಮ್ ರಿಕಾರ್ಡ್ಸ್ ಬ್ಯೂರೋ ೫೪೮
ನ್ಯಾಷನಲ್ ಡೆಮಾಕ್ರೆಟಿಕ್ ಅಲಯನ್ಸ್ (ಎನ್.ಡಿ.ಎ.) ೬೩೬, ೬೪೭, ೬೫೨, ೬೫೬, ೬೫೭, ೬೬೧, ೬೬೨, ೬೭೨, ೬೭೮, ೬೮೩, ೬೮೪
ನ್ಯಾಷನಲ್ ಫ್ರಂಟ್ ೬೨೫
ನ್ಯೂಜಿಲ್ಯಾಂಡ್ ೪೬೨
 
ಪ
ಪಂಚವಾರ್ಷಿಕ ೩೧೨, ೪೮೫
ಪಂಚಾಯತ್ ರಾಜ್ ೩೨೦, ೩೫೬, ೩೫೭
ಪಂಜಾಬ್ ೧೦೮, ೧೯೭, ೧೯೬, ೨೧೮, ೨೨೯, ೨೪೪, ೨೪೬, ೨೭೯, ೨೮೮, ೩೫೦, ೪೭೬, ೫೭೭, ೫೮೦, ೬೩೪, ೬೩೯, ೬೪೬, ೬೪೮
ಪಂಜಾಬ್ ನ್ಯಾಷನಲ್ ಬ್ಯಾಂಕ್ ೪೩,
ಪಂಜಾಬ್ ಸರ್ಕಾರ ೫೮೨
ಪಂಜಾಬಿ ಭಾಷಿಕರು ೫೮೧
ಪಣಿಕ್ಕರ್ ಕೆ.ಎನ್. ೨೭೬, ೨೭೯
ಪಣಿಕ್ಕರ್ ಎ.ಎಂ. ೩೯೫, ೪೦೬, ೪೩೩, ೫೩೦
ಪಟ್ಟಾಭಿ ಸೀತಾರಾಮಯ್ಯ ೮೬, ೩೯೩, ೪೧೨, ೪೨೦
ಪಟ್ಟಿ ತ್ಯಾಗರಾಯ ಚೆಟ್ಟಿ ೬೦೨
ಪಟೇಲ್ ಜೆ.ಎಚ್. ೬೦೭, ೬೫೩
ಪದ್ಮನಾಭ ೫೮೪
ಪದ್ಮನಾಭನ್ ಕೆ. ೫೯೦
ಪರಮಾಣು ಒಪ್ಪಂದ ೩೮೬
ಪರಯ ೧೪೧
ಪರಿಷ್ಕರಣವಾದ ೬೩೦
ಪರ್ಲ್ ಹಾರ್ಬರ್ ೧೦೩
ಪರ್ಶಿಯಾ ೧೪೯, ೩೭೬
ಪಶ್ಚಿಮ ಬಂಗಾಳ ೫೯೭, ೬೧೯, ೬೨೩, ೬೨೫, ೬೨೭, ೬೩೧, ೬೩೨, ೬೪೯,
ಪಶ್ಚಿಮ ಪಾಕಿಸ್ತಾನ ೬೦೧
ಪಾಂಚಜನ್ಯ ೬೬೪
ಪಾಕಿಸ್ತಾನ ೯೪, ೧೦೦, ೧೦೨, ೧೦೩, ೧೦೬, ೧೦೮, ೧೯೮, ೨೯೪, ೨೯೫, ೨೯೬, ೨೯೭, ೨೯೮, ೩೦೧, ೩೦೨, ೩೪೩, ೩೮೦, ೩೯೨, ೪೬೩, ೫೩೫, ೫೭೫, ೫೭೮, ೫೭೯, ೫೮೨, ೫೮೫, ೬೦೦, ೬೦೨, ೬೩೬, ೬೩೭, ೬೪೦, ೬೮೯, ೬೬೩, ೬೬೪, ೬೬೫, ೬೬೬, ೬೭೫, ೬೭೬, ೬೮೩
ಪಾಟೀಲ್ ಎಸ್.ಕೆ. ೬೧೪
ಪಾಲಂಪುರ ೬೬೮
ಪಾಲಘಾಟ್ ಸಮ್ಮೇಳನ ೬೨೪
ಪಾಲಿಟ್‌ಬ್ಯೂರೋ ೬೨೯, ೬೩೦, ೫೫೩, ೬೬೦
ಪಾಣಿನಿ ಎಂ.ಎಸ್. ೧೭೬
ಪಾಥ್ ಚಟಜಿ ೨೭೬, ೫೩೨
ಪಾರ್ಲಿಮೆಂಟ್ ೨, ೫, ೬, ೯೮, ೧೦೨
ಪಾರ್ಲಿಮೆಂಟರಿ ವ್ಯವಸ್ಥೆ ೬೦೦, ೬೮೫,೬೬೯
ಪಾರ್ಲಿಮೆಂಟರಿ ಹೋರಾಟ ೬೩೦, ೬೩೧,
ಪಾಮ್ ದತ್ ೧೧,೧೮
ಪಾಲ್‌ಬರಾನ್ ೫೨೪
ಪ್ಯಾಲೆಸ್ಟ್ಯೇನ್ ೪೫೬
ಪ್ಯಾಲೇಸ್ ಪಾರ್ಟಿ ೧೬೮
ಪ್ಯಾರಿಸ್ ೬೩, ೯೧
ಪ್ಯಾಲಿಸ್ತೆನ್ ೬೭೩
ಪ್ರೇಮದಾಸ ೫೮೬
ಪಿತೂರಿ ಮೊಕದ್ದಮೆ ೫೨
ಪೀಪಲ್ ಫೆಡರೇಶನ್ ೧೭೨, ೧೭೩
ಪೀಪಲ್ಸ್ ವಾರ್ ೨೪೧
ಪೀಪಲ್ಸ್ ಎಜುಕೇಶನ್ ಸೊಸೈಟಿ ೩೩೫
ಪೀಪಲ್ಸ್ ಪಕ್ಷ ೨೯೭, ೩೦೧
ಪುಜಿಹಾರಾ ೨೧೫
ಪುನ್ನ ಪ್ರವಯಲಾರ್ ೨೫೮, ೨೬೧, ೪೦೨
ಪುರುಷೋತ್ತಮ್‌ದಾಸ್ ಟಂಡನ್ ೬೧೩
ಪುಲಿಕೇಶಿ ೬೪೬
ಪುಲಯ ೧೩೮, ೧೪೧
ಪುಲಂಟ್ಯಾಸ್೫೩೨
ಪೂಣಚ್ಚ ಸಿ.ಎಂ ೫೯೩, ೫೯೪
ಪೂನಾ ೧೧೯, ೧೨೦, ೧೫೪
ಪೂನಾ ಒಪ್ಪಂದ ೩೨೭
ಪೂನಾ ಸಾರ್ವಜನಿಕ ಸಭಾ ೧೬
ಪೂರ್ಣ ಸ್ವರಾಜ್ಯ ೯೮
ಪೂರ್ವ ಏಷ್ಯ ೨೧೬, ೪೬೮
ಪೂರ್ವ ಪಾಕಿಸ್ತಾನ ೬೦೧
ಪೂರ್ವ ಬಂಗಾಳ ೬೨೮
ಪೃಥ್ವಿ ರಾಜ ೧೧
ಪರಿಯಾರ್, ಇ.ವಿ.ರಾಮಸ್ವಾಮಿ ನಾಯ್ಕರ್ ೧೨೭, ೧೨೯, ೧೩೩,೧೫೬, ೧೫೭, ೧೯೫, ೩೫೪, ೩೯೦, ೪೧೦, ೪೧೨, ೪೧೪, ೬೩೪-೬೩೫
ಪೇಶ್ವೆ ಆಡಳಿತ ೧೧೩
ಪೊಟ್ಟಿ ಶ್ರೀರಾಮುಲು ೨೭೦, ೩೯೪, ೪೩೨
ಪೊಲೀಸ್ ಕಾರ್ಯಾಚರಣೆ ೯೪, ೨೬೭, ೨೭೦, ೫೭೫
ಪೋಕ್ರಾನ್ ೬೬೩, ೬೮೨, ೬೮೪
ಪ್ರಕಾಶಂ ಟಿ. ೬೧೯
ಪ್ರಕಾಶ್ ಎಂ.ಪಿ. ೬೫೩
ಪ್ರಜಾಪಕ್ಷ ೧೭೨
ಪ್ರಜಾಪ್ರಭುತ್ವ ೬೦೧, ೬೦೨,೬೦೩
ಪ್ರಜಾರಾಜ್ಯಂ ೬೫೨
ಪ್ರಜಾ ಸಂಯುಕ್ತ ಮಂಡಳಿ ೧೭೨
ಪ್ರಜಾಸತ್ತಾತ್ಮಕ ರಂಗ ೬೨೪
ಪ್ರಜಾಸೋಸಿಯಲಿಸ್ಟ್ ಪಾರ್ಟಿ ೬೧೪-೬೨೦
ಪ್ರತ್ಯೇಕ ಗೂರ್ಖಾಲ್ಯಾಂಡ್ ಹೋರಾಟ ೫೯೭
ಪ್ರತ್ಯೇಕ ಪಾರ್ಟಿ ೫೯೩
ಪ್ರತ್ಯೇಕ ರಾಜ್ಯ ೪೦೮, ೪೧೩, ೫೭೭
ಪ್ರತ್ಯೇಕ ರಾಜ್ಯ ವಿರೋಧಿ ಹೋರಾಟ ೫೯೫, ೫೯೬
ಪ್ರತ್ಯೇಕ ರಾಷ್ಟ್ರ ೬೪೯
ಪ್ರತಯೇಕ ಸಿಖ್ ರಾಷ್ಟ್ರ ೫೮೨
ಪ್ರಥಮ ಚುನಾವಣೆ ೬೦೭
ಪ್ರಥಮ ಮಹಾಯುದ್ಧ ೬೧, ೬೨, ೬೫
ಪ್ರಥಮ ಸ್ವಾತಂತ್ರ ಸಂಗ್ರಾಮ ೬೭೭
ಪ್ರಫುಲ್‌ಕುಮಾರ್ ಮಹಂತ ೬೪೯
ಪ್ರಭಾಕರನ್, ವೇಲುಪಿಳ್ಳೈ ೫೮೨, ೫೮೫, ೫೮೭, ೫೮೮
ಪ್ರಭಾವತಿದೇವಿ ೬೪೨
ಪ್ರಾಚೀನ ಸ್ಮಾರಕಗಳ ಕಾಯ್ದೆ ೪೪
ಪ್ರಾದೇಶಿಕ ಪಕ್ಷ ೬೦೦-೬೮೫
ಪ್ರಾದೇಶಿಕ ಪಕ್ಷಗಳು ೩೫೦
ಪ್ರಿನ್ಸ್ ಆಫ್ ವೆಲ್ಸ್ ೭೬
ಪ್ರೀತಮ್ ಸಿಂಗ್ ೨೧೫
 
ಫ
ಫಜಲ್ ಆಲಿ ೩೯೫, ೪೦೬, ೪೩೩, ೬೫೦
ಫರೂಕ್ ಅಬ್ಧುಲ್ಲಾ ೬೩೭
ಫರ್ಗ್ಯೂಸನ್ ಕಾಲೇಜು ೧೫೩
ಫಾರ್ವರ್ಡ್‌ ಬ್ಲಾಕ್ ೮೭, ೨೧೫, ೨೧೭
ಫಾಸಿಸಂ ೬೩೭, ೬೭೪
ಫಾಸಿಸ್ಟ್ ೧೦೧, ೧೯೦, ೨೧೭, ೨೮೫, ೩೧೮
ಫಿಜೋ ಎ.ಝೆಡ್ ೫೭೯
ಫಿರೋಜ್ ಷಹ ಮೇಹ್ತಾ ೫೪, ೫೫, ೬೭
ಫಿಲಿಫೈನ್ಸ್ ೨೧೬
ಪುರ್ಟಾಡೋ ೫೩೪
ಫೈಜ್ ಪುರ ೨೪೨
ಫೈರ್ ದಂಗೆ ೧೯೪
ಫ್ರಾನ್ಸ್ ೬೨, ೧೮೬, ೪೮೩, ೫೩೦, ೫೩೮, ೬೮೦
ಪ್ರಾನ್ಸಿನ ಮಹಾಕ್ರಾಂತ್ರಿ ೧, ೬೭೩
ಫ್ಯ್ರಾಂಕ್ ಎ.ಜಿ. ೫೨೪, ೫೨೭, ೫೨೮, ೫೨೯, ೫೩೨, ೫೩೩
ಫ್ರೀ ಇಂಡಿಯಾ ೧೮೧
ಫ್ರೆಂಚ್ ೪೨, ೬೮, ೨೧೮
 
ಬ
ಬಂಕಿಮ್ ಚಂದ್ರ ಚಟರ್ಜಿ ೪೧
ಬಂಕಿಮ್ ಮುಖರ್ಜಿ ೨೩೯
ಬಂಗ ಭಾಷಾ ಪ್ರಕಾಶಿಕ ಸಭಾ ೧೬
ಬಂಗಾರಪ್ಪ ಎಸ್. ೬೫೩
ಬಂಬಾಲಿಬಾಬು ೬೪೯
ಬಂಗಾಳ್ ನ್ಯಾಷನಲ್ ಕಾಲೇಜ್ ೫೦
ಬಂಗಾಳ ೧೫, ೧೬, ೩೩, ೧೦೮, ೧೮೦, ೧೯೬, ೧೯೭, ೨೨೯, ೨೭೭, ೨೮೮, ೨೩೯, ೨೪೪, ೨೪೬, ೨೫೮,, ೨೮೯, ೪೨೮, ೫೭೫
ಬಂಗಾಳದ ವಿಭಜನೆ ೪೩, ೪೫, ೪೬, ೫೩, ೧೮೧, ೪೨೯
ಬಂಡವಾಳಶಾಹಿ ೧೧, ೬೦೧, ೬೦೨, ೬೦೪, ೬೧೦, ೬೧೧, ೬೧೨, ೬೧೫, ೬೨೨, ೬೨೪, ೬೨೫, ೬೩೨, ೬೭೪, ೬೭೭, ೬೮೦
ಬಸವಪುನ್ನಯ್ಯ ೬೨೦
ಬದ್ರುದ್ದೀನ್‌ ತ್ಯಾಬ್ಜಿ ೫೮, ೫೯
ಬಯ್ಯನರಸಿಂಹಶರ್ಮ ೪೧೭
ಬರ್ದೋಲಿ ೭೮
ಬಹುಗುಣ ಹೆಚ್‌.ಎನ್‌. ೬೪೩
ಬಹುಜನ್‌ ಸಮಾಜವಾದಿ ಪಾರ್ಟಿ
ಬರ್ಮಾ ೩೭೬, ೫೭೯
ಬಲದೇವರಾಜ್‌ ನಾಯರ್ ೫೮೧
ಬರ್ಲಿನ್‌ ೬೩, ೯೧
ಬಲೂಚಿಸ್ತಾನ ೧೦೮
ಬಹದೂರ್ ಷಾ ೨, ೩
ಬಹದ್ದೂರ್ ಷಾ ಜಫರ್ ೧೮೫
ಬಹಿಷ್ಕೃತ್‌ ಭಾರತ ೩೨೬, ೩೩೫
ಬಹಿಷ್ಕಾರ ೫೪
ಬಹುರಾಷ್ಟ್ರೀಯ ಕಂಪನಿ ೪೫೧, ೫೩೬
ಬಳ್ಳಾರಿ ಜಿಲ್ಲೆ ೩೯೪, ೩೯೫, ೪೨೮, ೪೩೨, ೬೬೧
ಬಾಂಗ್ಲಾದೇಶ ೨೯೬, ೨೯೭, ೩೮೫, ೫೩೫, ೫೩೫, ೬೪೦
ಬಾಂಗ್ಲಾ ನಿರಾಶ್ರಿತರು ೬೪೦
ಬಾಂಬೆ ೧೫
ಬಾಂಬೆ ನೌಕ ಮುಷ್ಕರ ೨೧೭
ಬಾಗ್ಚಿಪಾಲ್‌ ಎ.ಕೆ. ೫೩೧
ಬಾರ್ಡೊಲಿ ಸತ್ಯಾಗ್ರಹ ೨೩೧
ಬಾಬ್ರಿ ಮಸೀದಿ ೬೫೯, ೬೬೦, ೬೬೮
ಬಾಬುರಾಜೇಂದ್ರ ಪ್ರಸಾದ್‌ ೮೩, ೩೬೨
ಬಾಲಸಿಂಗಂ ೫೮೬
ಬಾಳಠಾಕ್ರೆ ೬೫೦
ಬಿಜಾಪುರ ೩೨೮
ಬಿಜೋಯ್‌ ಕುಮಾರ್ ೧೯೯
ಬಿಜೋಲಿ ಪತ್ರಿಕಾ ೧೯೭
ಬಿನ್‌ಲಾಡೆನ್‌ವಾದಿಗಳು ೬೩೩
ಬಿಪನ್‌ ಚಂದ್ರ ೧೨, ೪೫ , ೫೫, ೫೯, ೬೮, ೨೦೬, ೨೭೫, ೫೫೬
ಬಿಪನ್‌ ಚಂದ್ರಪಾಲ್‌ ೭, ೪೭, ೫೦, ೧೭೯
ಬಿರ್ಲಾ ೬೭೧
ಬಿಹಾರ್ ಪ್ರೋವಿನ್ಸಿಯಲ್‌ ಕಿಸಾನ್‌ ಸಭಾ ೨೩೬, ೨೩೭, ೨೩೮
ಬಿಹಾರ್ ರಾಜ್ಯ ೫೯೨
ಬಿಹಾರ್ ವಿಧಾನಸಭೆ ೫೯೨
ಬಿಹಾರ ೨೦೦, ೨೩೭, ೨೩೯, ೨೪೪, ೩೮೯, ೪೧೬, ೪೨೮, ೫೫೯, ೬೧೯, ೬೪೦, ೬೪೨, ೬೪೪, ೬೪೮
ಬಿಹಾರಿ ೩೯೦
ಬೀಕು ಪರೇಕ್‌ ೨೯೨
ಬೀದರ್ ೨೫೮, ೪೨೮
ಬುಖಾರಿನ್‌ ೫೨೪
ಬುದ್ಧ ೫೮೬
ಬೂರ್ಜ್ವಾ ೧೧, ೨೭೫, ೧೧೦ , ೨೨೫, ೨೩೫, ೫೩೩, ೫೩೬, ೫೩೯, ೫೪೦
ಬ್ಯೂರೋ ಆಫ್‌ ಇಂಡಸ್ಟ್ರೀಯಲ್‌ ಹ್ಯಾಂಡ್‌ ಫೈನಾನ್ಫಿಯಲ್‌ ರೀ ಕನ್‌ಸ್ಟ್ರಕ್ಷನ್‌ ೪೮೦
ಬ್ರೂಮ್‌ ಫೀಲ್ಡ್‌ ೧೨
ಬೆಂಗಳೂರು ೪೩೦
ಬೆಂಥಹಾಮ್‌ ೪೪೦
ಬೆಕಲ್‌ ಸಮ್ಮೇಳನ ೬೧೫
ಬೆಕರ್ ಯೋಜನೆ ೪೭೧
ಬೆಟಗೇರಿ ಕೃಷ್ಣಶರ್ಮ ೪೩೨
ಬೆನ್‌ಬ್ರಾಡ್ಲಿ ೨೩೦
ಬೆನಜಿರ್ ಭುಟ್ಟೋ ೨೯೮, ೩೦೦
ಬೆನಿಡಿಕ್ಟ್‌ ಅಂಡರ್ ಸನ್‌ ೫೬೨, ೫೬೭
ಬೆನೆಗಲ್‌ ರಾಮರಾಯ ೪೨೯, ೪೩೨
ಬೆಳಗಾಂ ೪೨೮
ಬೆಳ್ಳಿಯಪ್ಪ ಪಿ.ಐ. ೫೯೩, ೫೯೪
ಬೊಲ್ಷೆವಿಕ್‌ ೨೨೪, ೨೨೫
ಬೌದ್ಧ ಧರ್ಮ ೧೪೦,  ೧೪೩, ೧೪೮, ೩೨೭, ೩೩೫
ಬೌದ್ಧ ಬಿಕ್ಕುಗಳು ೫೮೯
ಬೌದ್ಧ ಮತೀಯರು/ಧರ್ಮ ೫೮೩, ೫೮೪
ಬ್ರಹ್ಮ ಸಮಾಜ ೧೪೧, ೨೭೯
ಬ್ರಾಹ್ಮಣ ೪೮೦
ಬ್ರಾಹ್ಮಣ ವಿರೋಧಿ ಚಳವಳಿ ೬೦೨
ಬ್ರಾಹ್ಮಣಾಜಿ ಕಸಬ್‌ ೧೧೪
ಬ್ರಾಹ್ಮಣೇತರ ಚಳವಳಿ ೧೪೮-೧೭೭
ಬ್ರಾಹ್ಮಣೇತರ ವರ್ಗ ೧೨೪, ೧೨೫, ೧೨೬, ೧೩೪,  ೩೯೦, ೪೦೯
ಬ್ರಿಜ್‌ ಕಿಶೋರ್ ಪ್ರಸಾದ್‌ ೬೪೨
ಬ್ರಿಟನ್‌ ೧೯೬, ೨೩೦, ೪೮೩, ೫೩೮, ೬೭೩
ಬ್ರಿಟಿಶ್‌ ಹಠಾವ್ ೬೦೪
ಬ್ರಿಟಿಶ್‌ ೨೫೭, ೨೬೦, ೬೦೪, ೬೦೯, ೬೪೫, ೬೭೭
ಬ್ರಿಟಿಶ್‌ ಆಳ್ವಿಕೆ ೯೮
ಬ್ರಿಟಿಶ್‌ ಇಂಡಿಯಾ ಸೊಸೈಟಿ ೧೬
ಬ್ರಿಟಿಶ್‌ ಇತಿಹಾಸಕಾರರು ೧೦
ಬ್ರಿಟಿಶ್‌ ಈಸ್ಟ್‌ ಇಂಡಿಯಾ ಕಂಪನಿ ೧೮೨, ೪೦೮, ೪೨೮
ಬ್ರಿಟಿಶ್‌ ಪ್ಲಾಂಟರ್ ೫೯೫
ಬ್ರಿಟಿಶ್‌ ವಸಾಹತು ೫೮೪
ಬ್ರಿಟಿಶ್‌ ಸಾಮ್ರಾಜ್ಯಶಾಹಿ ೨, ೪, ೫, ೬, ೯, ೧೯, ೬೪, ೮೭, ೯೮, ೧೯೫, ೨೦೨, ೨೧೭, ೨೨೫, ೨೦೩
ಬ್ರೆಜಿಲ್‌ ೩೮೨, ೫೩೩, ೫೩೪
ಬ್ಲಾವಟಸ್ಕಿ ೨೦
ಬ್ಯಾನರ್ಜಿ ಡಬ್ಲ್ಯು.ಸಿ. ೪೧
ಬ್ಲ್ಯಾಕ್‌ ಥಂಡರ್ ಅಪರೇಶನ್‌ ೫೮೩
ಬೊಮ್ಮಾಯಿ ಎಸ್‌.ಆರ್. ೬೫೩
ಬೋಡೊ ೬೪೯
ಬೋಫೋರ್ಸ್ ೬೫೪, ೬೫೬
ಭ್ಲೂಮ್‌ ಫೀಲ್ಡ್‌ ೧೨
 
ಭ
ಭಗತ್‌ ಸಿಂಗ್‌ ೮೧, ೧೮೬, ೧೯೪-೨೧೪, ೬೭೧
ಭಗವತಿ ಚರಣ್‌ ವೋಹ್ರಾ ೧೯೭
ಭಾರತ ೫೩೧
ಭಾರತ ಚೀನಾ ಗಡಿ ವಿವಾದ ೬೨೫
ಭಾರತ ಮಾತ ಅಸೋಸಿಯೇಶನ್‌ ೫೫
ಭಾರತದ ಆರ್ಥಿಕ ವ್ಯವಸ್ಥೆ ೪೫೫೦೫೨೧
ಭಾರತದ ರಾಷ್ಟ್ರೀಯತೆ ೧ , ೧೨
ಭಾರತದ ವಿದೇಶಾಂಗ ನೀತಿ ೩೭೨-೩೮೭, ೫೮೫
ಭಾರತೀಯ ಆರ್ಥಿಕ ಅಭಿವೃದ್ಧಿ ೪೮೩-೫೨೧
ಭಾರತೀಯ ಕಮ್ಯುನಿಷ್ಟ್‌ ಪಕ್ಷ ೧೦೯
ಭಾರತೀಯ ಜನತಾ ಪಕ್ಷ ೩೧೮, ೫೭೨, ೬೫೨, ೬೫೪, ೬೫೭, ೬೬೧, ೬೬೨, ೬೬೩, ೬೬೫, ೬೬೬, ೬೬೭, ೬೬೮, ೬೬೯, ೬೭೧, ೬೭೨, ೬೭೮, ೬೭೯, ೬೮೪
ಭಾರತೀಯ ಜನಸಂಘ ೫೭೧, ೫೭೨
ಭಾರತೀಯ ಲೋಕಸೇವಕ ಸಂಘ ೬೦೪
ಭಾರತೀಯ ಸಂವಿಧಾನ ೩೩೬, ೩೪೩-೩೪೬, ೩೬೧-೩೭೫
ಭಾರತ ಸ್ವಾತಂತ್ಯ್ರ ಮಸೂದೆ ಕಾಯ್ದೆ ೯೩
ಭಾಷಾವಾರು ಪ್ರಾಂತ್ಯ ೧೦೯, ೨೭೦, ೩೮೮-೩೯೭, ೫೭೬
ಭಾಷಾವಾರು ಪ್ರಾಂತ್ಯಗಳ ಪುನರ್ ವಿಂಗಡನಾ ಸಮಿತಿ ೫೯೨
ಭಾಷಾವಾರು ಪ್ರಾಂತ್ಯದ ಪುನರ್ ವಿಂಗಡನೆ ೫೯೨
ಭಾಷಾವಾರು ಪ್ರಾಂತ್ಯದ ಪುನರ್ ವಿಂಗಡನೆ ೫೯೩
ಭಿಂಡ್ರನ್‌ವಾಲೆ ೫೮೧, ೫೮೨, ೬೩೭
ಭೀಮರಾವ್‌, ಮುಂಡರಗಿ ೨೭೭
ಭುಟ್ಟೊ ಜುಲ್ಫಿಕರ್ ಅಲಿ ೨೯೭, ೩೮೦
ಭೂಪೇಶ್‌ಗುಪ್ತಾ ೬೨೮
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ವಿಷಯಸೂಚಿ (ಮ-ಲ)
ಮ
ಮಂಗಲ ಪಾಂಡೆ ೧೮೫
ಮಂಡಲ ಆಯೋಗ ೧೭೭
ಮಂಡಲ್‌ ಚಳವಳಿ ೬೭೧
ಮಂಡಲ್‌ ರಾಜಕೀಯ ೬೫೪
ಮಂಡಲ್‌ ವರದಿ ೬೫೬
ಮಂಡ್ಯ ೪೨೮
ಮಂದಗಾಮಿ ೭, ೫೩-೫೫, ೫೭, ೬೦, ೬೧, ೬೬, ೬೭, ೬೯, ೭೦, ೭೪
ಮಂದಗಾಮಿ ಯುಗ ೩೯, ೪೨, ೧೮೦
ಮಜುಮ್‌ದಾರ್ ಆರ್.ಸಿ. ೧೯
ಮಜ್ಲಿಸ್‌ ಎ ಇತ್ತಿಹಾದ್‌ ಮುಸಲ್ಮೀನ್‌ ೨೬೦
ಮದನಮೋಹನ್‌ ಮಾಳವೀಯಾ ೮೩, ೨೮೪, ೫೬೯
ಮದನ್‌ ಲಾಲ್‌ ಧೀಂಗ್ರಾ ೫೨, ೮೧, ೧೮೦, ೧೮೧, ೧೯೬
ಮದ್ರಾಸ್‌ ೪, ೧೫, ೧೫೫, ೧೬೭, ೨೪೦
ಮದ್ರಾಸ್‌ ದ್ರವಿಡಿಯನ್‌ ಅಸೋಸಿಯೇಷನ್‌ ೧೫೫
ಮದ್ರಾಸ್‌ ಪ್ರಾವಿನ್ಸ್‌ ಲೆಜಿಸ್ಲೇಟಿವ್‌ ಕೌನ್ಸಿಲ್‌ ೬೩೪
ಮದ್ರಾಸ್‌ ಪ್ರೆಸಿಡೆನ್ಸಿ ಅಸೋಸಿಯೇಷನ್‌ ೧೨೬, ೬೩೪
ಮದ್ರಾಸ್‌ ಮಹಾಸಭೆ ೩೮೯, ೪೧೫
ಮದ್ರಾಸ್‌ ರಾಜ್ಯ ೧೨೩, ೨೧೮, ೪೧೮, ೪೨೪, ೬೦೨
ಮದ್ರಾಸ್‌ ಸ್ಥಳೀಯ ಸಂಘ ೪೦೮
ಮಧ್ಯಪ್ರದೇಶ ೫೯೪
ಮಧುರೈ ೪೦೯
ಮಧುರೈ ಸಮ್ಮೇಳನ ೬೨೪
ಮಧುಲಿಮಯೆ ೬೪೧
ಮಧ್ಯಪ್ರದೇಶ ೬೪೮
ಮನಮೋಹನ್‌ ಸಿಂಗ್‌ ೩೮೬, ೪೭೩, ೪೭೮, ೪೮೦, ೪೯೭, ೫೧೬, ೫೮೩, ೬೮೪
ಮನುಧರ್ಮಶಾಸ್ತ್ರ ೧೨೯
ಮಮತಾ ಬ್ಯಾನರ್ಜಿ ೬೩೦
ಮರಾಠ ೧೧೩, ೧೧೪, ೧೮೪
ಮರಾಠವಾಡ ೨೫೮
ಮರಾಠಿ ೨೫೮, ೨೫೯, ೩೯೨, ೩೯೪, ೪೨೭, ೪೨೮, ೪೨೯
ಮರಾಠಿ ಚಿತ್ರರಂಗ ೬೫೧
ಮಲಬಾರ್ ೪೦೦, ೪೦೨, ೪೦೫
ಮಲಯ ೨೧೬
ಮಲಯಾಳಮ್‌ ೩೯೯, ೪೦೧, ೪೨೮
ಮಲಯಾಳಿ ೩೯೨, ೩೯೪, ೩೯೮, ೪೦೫, ೪೦೮
ಮಲೆಯಾಳಿ ಮೆಮೋರಿಯಲ್‌ ೧೫೯
ಮಲೆಯಾಳಿ ವರ್ತಕರು ೫೯೪
ಮಲೆಯಾಳಿ ಸಭಾ ೧೫೯
ಮಲ್ಕಲಿ ೬೭೩
ಮಸಲೋನಿ ೬೭೩
ಮಹಮ್ಮದಿಯ ಕೇಂದ್ರ ಸಂಘ ೧೬೭
ಮಹಮದ್‌ ಖಾನ್‌ ಜುನೇಜೋ ೨೯೭
ಮಹಮದ್‌ ಜಿಯಾ ಉಲ್‌ ಹಕ್‌ ೨೯೭, ೨೯೮
ಮಹರ್ ೧೯೯, ೧೫೩, ೩೨೫
ಮಹಾತ್ಮ ಪುಲೆ ೩೨೫
ಮಹಾಮಾಯ ಪ್ರಸಾದ್‌ ೬೧೯
ಮಹಾರಾಷ್ಟ್ರ ೧೮೦, ೨೦೦, ೩೯೨, ೩೯೪, ೬೩೧, ೬೫೫
ಮಹಾರಾಷ್ಟ್ರ ಏಕೀಕರಣ ೬೫೦
ಮಹಾರಾಷ್ಟ್ರ ಏಕೀಕರಣ ಸಮಿತಿ ೫೭೧
ಮಹಾರಾಷ್ಟ್ರದ ವಾರಲಿಯರ್ ೨೬೧
ಮಹಾಲನೋಬಿಸ್‌ ಪ್ರಶಾಂತಚಂದ್ರ ೩೪೭, ೪೪೨, ೪೪೩
ಮಹಿಂದ ರಾಜಪಕ್ಸ ೫೮೬, ೫೮೯, ೫೯೦
ಮಹಿಳಾ ಚಳವಳಿ ೫೭೪
ಮಾಂಟೆಗೋ ಚೇಮ್ಸ್‌ ಫೋರ್ಡ್ ಸುಧಾರಣೆ ೭೫, ೧೨೫, ೧೨೬, ೧೯೭, ೪೧೨, ೪೧೭
ಮಾಂಟೆಗೋ ರೂಲ್‌ ಲೀಗ್‌ ೭೦
ಮಾ ಭೂಮಿ ೨೬೪
ಮಾಧವರಾವ್‌ ೧೬೬
ಮಾನವ ಗುರಾಣಿ ೫೮೭
ಮಾಪಿಳ್ಳೆ ೭೭, ೪೦೦
ಮಾಯಾವತಿ ೩೫೪, ೬೪೭
ಮಾರ್ಕ್ಸ್ ೫೧, ೬೪, ೨೦೪, ೨೦೬, ೨೦೭, ೨೨೪, ೨೨೭, ೩೪೧, ೫೨೪, ೫೨೯, ೬೨೦
ಮಾರ್ಕ್ಸ್‌ವಾದ ೨೩೦, ೨೩೫, ೨೪೦, ೨೪೨, ೨೪೬, ೫೨೪, ೫೨೫, ೫೩೨, ೬೪೮
ಮಾರ್ಕ್ಸಿಸ್ಟ್‌ ೧೧, ೧೨, ೬೪, ೨೨೫, ೫೨೪, ೫೨೮, ೫೩೭
ಮಾಕ್ಸಿರ್ಸ್ಟ್-ಲೆನಿನಿಸ್ಟ್‌ ೫೯೫
ಮಾಲೆಷನ್‌ ೧೮೩
ಮಾವಿಲ್‌ ಅರು ೫೮೭
ಮಾವೀಲಿನಾಡು ೪೦೫
ಮಾವೋ ೬೩೧
ಮಾರ್ಷಲ್‌, ಆಲ್‌ಫ್ರೆಡ್‌ ೨೬
ಮಾರ್ಷಲ್‌ ಲಾ ೭೫
ಮಾಸ್ಟರ್ ತಾರಾಸಿಂಗ್‌ ೫೮೧
ಮಾರ್ಸ್ಸೆಲ್ಸಿ ೧೮೬
ಮಿಂಟೋ ೫೪
ಮಿಂಟೋ ಮಾರ್ಲೆ ಸುಧಾರಣೆ ೫೬, ೭೦, ೨೮೨
ಮಿಜೋರಾಂ ೫೭೭, ೫೭೯, ೫೮೦
ಮಿಜೋರಾಂ ಹೋರಾಟಗಳು ೫೭೮, ೫೯೭
ಮಿಜೋರಾಂ ಬಂಡುಕೋರರು ೫೭೯
ಮಿಜೋರಾಂ ವಿಮೋಚನಾ ಚಳುವಳಿ ೫೭೯
ಮಿಜೋರಾಂ ನ್ಯಾಷನಲ್‌ ಫ್ರಂಟ್‌/ಎಂ.ಎನ್‌.ಎಫ್‌. ೫೭೯
ಮಿತ್ತಮೇಳ ೧೮೦
ಮಿರ್ಜಾ ಇಸ್ಕಂದರ್ ೨೯೬
ಮಿರ್ಜಾ ಇಸ್ಮಾಯಿಲ್‌ ೧೭೦, ೪೩೨
ಮಿಜೋ ೫೫೯
ಮಿಲ್‌, ಜಾನ್‌ ಸ್ಟೂವರ್ಟ್ ೨೬
ಮಿಲಿಟರಿ ಪಿತೂರಿ ೧೯೬
ಮಿಲಟರಿಬಲ ೬೭೩, ೬೭೪
ಮಿಲಿಬ್ಯಾಂಡ್‌ ೫೩೨
ಮಿಲ್ಲರ್ ವರದಿ ೧೭೦
ಮಿಲ್ಲರ್ ಸಮಿತಿ ೧೬೮
ಮಿಶನರಿ, ಕ್ರಿಶ್ಚಿಯನ್‌ ೫೭೮
ಮಿಶನರಿ/ಪಾದ್ರಿ ೪೦೮
ಮಿಶ್ರ ಆರ್ಥಿಕ ವ್ಯವಸ್ಥೆ ೩೪೬, ೪೩೬, ೪೮೫
ಮಿಶ್ರಾ ಆಯೋಗ ೩೯೪
ಮಿಷನರಿ ೫
ಮೀನಾಕ್ಷಿಪುರಂ ಮತಾಂತರ ಘಟನೆ ೬೬೮
ಮೀರತ್‌ ೨೨೭, ೨೨೯, ೨೩೦, ೨೩೩
ಮೀರತ್‌ ಜೈಲ್‌ ಪ್ರಕರಣ ೨೩೪
ಮೀರತ್‌ ಪಿತೂರಿ ೨೩೯
ಮುಂಬಯಿ ೪, ೨೨೭, ೨೨೮, ೨೫೮, ೨೭೭, ೬೫೦
ಮುಕ್ತ ವ್ಯಾಪಾರ ೪೫೦
ಮುಖರ್ಜಿ ಆರ್.ಕೆ. ೧೧
ಮುಜಾಫರ್ ಅಹಮ್ಮದ್‌ ೨೩೯
ಮುನ್ಯಿ ಕೆ.ಎಂ. ೨೬೬, ೩೬೩
ಮುಷರಫ್‌ ಪರ್ವೇಜ್‌ ೨೯೯, ೩೦೦, ೩೦೧, ೩೦೩, ೬೬೫
ಮುಸ್ಲಿಮ್‌ ಲೀಗ್‌ ೧೦, ೬೦, ೬೧, ೬೬, ೭೫, ೮೨-೮೪, ೮೬, ೯೦, ೯೨, ೯೪, ೯೯, ೧೦೦, ೧೦೩, ೧೦೬, ೧೦೭, ೧೩೦, ೧೯೦, ೨೧೯, ೨೫೭, ೨೬೬, ೨೮೨, ೨೮೪, ೨೮೫, ೨೮೬, ೨೮೭, ೨೯೧, ೩೦೧
ಮೂರನೆಯ ಜಗತ್ತು ೬೧೩
ಮೂಲನಿವಾಸಿಗಳು ೫೯೨, ೫೯೪
ಮೆಕಾಲೆ ೪
ಮೆಕ್ಸಿಕೋ ೫೩೩
ಮೆಹಬೂಬ್‌ ಉಲ್‌ ಹಕ್‌ ೪೩೭
ಮೆಹ್ತಾ, ಫೀರೋಜ್‌ ೪೧
ಮೇಡಂ ಕಾಮಾ ೫೨, ೬೪, ೮೧, ೧೮೦
ಮೇಧಾ ಪಾಟ್ಕರ್ ೩೫೫
ಮೈಕಲ್‌ ಕೆಲಂಕಿ ೪೫೨
ಮೈಕಲ್‌ ಗೋರ್ಬಚೇವ್‌ ೪೩೬
ಮೈನರ್ ವೀನರ್ ೧೮೨
ಮೈಮೆನ್‌ ಸಿಂಗ್‌ ೨೨೮
ಮೈಸೂರು ಜಿಲ್ಲೆ ೪೨೮
ಮೈಸೂರು ಮಹಾರಾಜ ೧೬೪
ಮೈಸೂರು ಪ್ರಾಂತ್ಯ ೧೬೪, ೧೬೫, ೩೯೪
ಮೈಸೂರು ರಾಜ್ಯ ೨೬೦, ೩೯೬
ಮೊಗಲ್‌ ಸಾಮ್ರಾಜ್ಯ ೨, ೩, ೬೦, ೬೧, ೨೭೬, ೨೭೭, ೨೮೩
ಮೊಣ್ಣಯ್ಯ ಸಿ.ಬಿ.  ೪೩೪
ಮೊದಲಿಯಾರ್ ಸಿ.ಎನ್‌. ೧೫೫
ಮೊರಾರ್ಜಿದೇಸಾಯಿ ೬೧೪೩, ೬೪೩, ೬೪೫
ಮೋಹನ್‌ಧಾರಿಯಾ ೬೫೭
ಮೋಹನ್‌ ಸಿಂಗ್‌ ೯೧, ೨೧೫
ಮೌಂಟ್‌ಫೋರ್ಡ್ ವರದಿ ೩೯೧
ಮೌಂಟ್‌ ಬ್ಯಾಟನ್‌ ೯೩, ೧೦೭, ೨೮೮
ಮೌಂಟ್‌ಬ್ಯಾಟನ್‌ಪ್ಲಾನ್‌ ೬೧೪
ಮೌಲನಾ ಆಜಾದ್‌ ೩೪೩
ಮ್ಯಾಕ್‌ಡೊನಾಲ್ಡ್‌ ೩೩೨
ಮ್ಯಾಕ್ಸ್‌ ಮುಲ್ಲರ್ ೫
ಮ್ಯಾಜಿನಿ ೧೮೩
 
ಯ
ಯಂಗ್‌ ಇಂಡಿಯಾ ೧೭, ೬೯, ೮೩
ಯಂಗ್‌ಟರ್ಕ್ ೬೫೭
ಯಡಿಯೂರಪ್ಪ ೬೫೪
ಯಹೂದಿ ೬೭೩
ಯಾಹ್ಯಾಖಾನ್‌ ೨೯೬, ೨೯೭
ಯುಗಾಂತರ ೧೯೬
ಯುನೈಟೆಡ್‌ ಫ್ರಂಟ್‌ ೨೩೪, ೨೪೬, ೬೬೦, ೬೬೧
ಯುನೈಟೆಡ್‌ ಪೀಪಲ್‌ ಅಲಯನ್ಸ್‌ ೬೩೬, ೬೪೭, ೬೮೩, ೬೮೪
ಯುರೋಪ್‌ ೬೩೬, ೬೪೭, ೬೮೩, ೬೮೪
ಯುರೋಪ್‌ ೫೨೫, ೫೨೬, ೫೨೮, ೫೩೭, ೫೬೩, ೬೦೧
ಯುರೋಪಿಯನ್‌ ಒಕ್ಕೂಟ ೧೯೬, ೩೮೬, ೪೩೯
ಯೂಜಿನ್‌ ಇರ್ಷಿಕ್‌ ೧೨, ೧೫೭, ೧೬೭, ೧೭೫
ಯೂನಿಯನ್‌ ಶಾಪ್‌ ೬೧೮
ಯೋಗೇಶ್ವರನ್‌ ೫೮೪
 
ರ
ರಂಗಾ ಎನ್‌.ಜಿ. ೨೪೦, ೨೪೪
ರಂಜಾನ್‌ ಸಾಬ್‌ ೪೩೨
ರಂಜಿತ ಸಾವು ೫೩೧
ರಜನಿಪಾಮೆದತ್‌ ೬೨೮
ರಜಪೂತ್‌ ೨೩೭
ರಜಾಕಾರರು ೨೬೪, ೨೬೫, ೨೬೭, ೨೬೯
ರಣಜಿತ್‌ ಗುಹಾ ೧೩
ರಣಧಿವೆ ಬಿ.ಟಿ. ೬೧೯, ೬೨೧, ೬೨೨
ರತ್ನಗಿರಿ ಸೆರೆಮನೆ ೧೮೭
ರಥಯಾತ್ರೆ ೬೫೬, ೬೫೯
ರಮೇಶ್‌ಚಂದ್ರ ೬, ೨೬, ೩೧
ರವೀಂದ್ರನಾಥ ಟ್ಯಾಗೋರ್ ೪೨
ರಹಸ್ಯ ಸಂಘ ೪೨, ೮೦, ೧೮೩
ರಷ್ಯಾ ೫೧, ೧೦೯, ೧೮೧, ೨೦೬, ೨೨೫, ೨೨೮, ೨೨೯, ೨೩೦, ೨೩೪, ೨೯೮, ೩೭೭, ೩೮೬, ೪೩೬, ೪೮೩, ೪೮೬, ೬೧೧, ೬೨೨, ೬೭೩
ರಸ್ಸೆಲ್‌ ಡೈರಿ ೧೮೩
ರಾಣಾಪ್ರತಾಪ ೧೧, ೬೦
ರಾಜಕುಮಾರ್ ೬೫೧
ರಾಜಗುರು ೮೧, ೧೯೮, ೨೦೦, ೨೦೪
ರಾಜಗೋಪಾಲಾಚಾರಿ ೭೬, ೮೩, ೧೦೩, ೪೧೦, ೪೧೩
ರಾಜಧನ ೬೧೬
ರಾಜನಾರಾಯಣ ಬೋಸ್‌ ೪೧
ರಾಜಶಿವಪ್ರಸಾದ್‌ ೩೯, ೫೮
ರಾಜಹರಿಸಿಂಗ್‌ ೬೩೬
ರಾಜಾರಾಮ್‌ ಮೋಹನ್‌ರಾಯ್‌ ೫, ೧೬, ೨೮೧
ರಾಜೀವ್‌ ಗಾಂಧಿ ೩೭೯, ೫೮೫, ೬೩೯, ೬೫೧, ೬೫೪, ೬೫೮, ೬೬೩, ೬೬೪, ೬೬೯
ರಾಜೇಂದ್ರ ಪ್ರಸಾದ್‌ ೮೯, ೨೮೭, ೩೪೩, ೩೪೪
ರಾಜ್ಯ ಪುನರ್ ಸಂಘಟನಾ ಆಯೋಗ ೬೫೦
ರಾಜ್ಯ ಪುನರ್ ವಿಂಗಡಣೆ ೩೯೫. ೪೦೫, ೪೧೩, ೪೧೪
ರಾಜ್ಯಸಭೆ ೬೧೬
ರಾನಡೆ ೬, ೩೪೬, ೪೪೧, ೪೫೩
ರಾಬರ್ಟ್ ತಂಗರಾಜನ್‌ ೫೮೪
ರಾಬರ್ಟ್ ಹಾರ್ ಗ್ರೇವ್‌ ೧೭೫
ರಾಮಕೃಷ್ಣ ಮಿಷನ್‌ ೧೪೧
ರಾಮಚಂದ್ರನ್‌ ಎಂ.ಜಿ. ೪೧೧, ೫೮೫
ರಾಮಚಂದ್ರನ್‌ ಎಂ.ಬಿ. ೬೩೫
ರಾಮಪ್ರಸಾದ್‌ ಬಿಸ್ಮಿಲ್ಲಾ ೮೧, ೧೯೯
ರಾಮಮನೋಹರ್ ಲೋಹಿಯಾ ೮೮, ೧೯೭, ೩೪೩, ೬೧೪, ೬೧೯, ೬೨೦, ೬೪೨
ರಾಮರಾಜ್ಯ ಪರಿಷತ್‌ ೬೦೮
ರಾಮಲಿಂಗಮ್‌ ಚೆಟ್ಟಿಯಾರ್ ಟಿ.ಎ. ೬೩೪
ರಾಮವಿಲಾಸ್‌ ಪಾಸ್ಟಾನ್‌ ೬೪೮
ರಾಮಶರಣದಾಸ ೨೧೩
ರಾಮಸ್ವಾಮಿ ಅಯ್ಯರ್ ೪೦೨
ರಾಮಾಯಣ ೧೩೧
ರಾಯಚೂರು ೨೫೯, ೪೨೮
ರಾಯ್‌ಬರೇಲಿ ೬೬೧
ರಾಯತ್ವಾರಿ ಪದ್ಧತಿ ೨೩೨
ರಾಯಲ್‌ ಇಂಡಿಯನ್‌ ನೌಕಾದಳ ೧೦೫, ೨೨೦-೨೨೨
ರಾಯಲಸೀಮೆ ೪೧೭
ರಾಯ್‌ ಎಂ.ಎನ್‌. ೧೧, ೬೪, ೨೨೫, ೨೨೬, ೬೪೨
ರಾವ್‌ ಎಂ.ಎಸ್‌.ಎ. ೧೭೪
ರಾಷ್ಟ್ರಿಯ ಚಳವಳಿಗಳು ೧೦, ೧೮, ೫೭, ೬೧, ೭೧, ೭೨-೯೫, ೨೨೫, ೨೮೪
ರಾಷ್ಟ್ರೀಯ ಚಿಂತಕರು ೨೬
ರಾಷ್ಟ್ರೀಯ ಜನತಾದಳ ೬೪೮
ರಾಷ್ಟ್ರೀಯ ಯೋಜನಾ ಆಯೋಗ ೬೧೯
ರಾಷ್ಟ್ರೀಯ ವಿಮೋಚನ ಹೋರಾಟ ೬೦೦
ರಾಷ್ಟ್ರೀಯತೆ ೨, ೪, ೧೩, ೧೪, ೨೭೫, ೩೨೮, ೩೩೧, ೪೩೨
ರಾಷ್ಟ್ರೀಯತೆಯ ಪ್ರಶ್ನೆ ೫೬೧-೫೭೩
ರಾಷ್ಟ್ರೀಯರಂಗ ೬೨೪, ೬೨೬
ರಾಷ್ಟ್ರೀಯವಾದಿ ೭, ೨೧, ೪೬, ೬೨, ೫೩೪
ರಾಷ್ಟ್ರೀಯವಾದಿ ಮುಸ್ಲಿಂರು ೨೮೩
ರಾಷ್ಟ್ರೀಯ ಸ್ವಯಂ ಸೇವಕ ಸಂಘ ೧೮೯, ೧೯೦, ೬೪೫, ೬೬೪, ೬೬೭, ೬೭೧
ರಾಸ್‌ ಬಿಹಾರಿ ಬೋಸ್‌ ೫೨, ೫೫, ೬೪, ೯೧, ೧೯೬, ೨೧೫, ೨೧೬
ರಿಕಾರ್ಡೊ ೫೨೭
ರಿಸಿಫ್ಯ್ರಾಂಕ್‌ ೫೨೭
ರಿಪ್ಪನ್‌ ೨೦
ರೆಡ್ಡಿ ೧೫೮
ರೆಡ್ಡಿ ಸಿ.ಆರ್. ೧೬೭, ೧೬೯
ರೆಹಮಾನ್‌ ಮುಜಿಬೂರ್ ೨೯೬
ರೇಗನ್‌ ೬೭೨, ೬೭೩
ರೇಲ್‌ರೋಡ್‌ ವರ್ಕರ್ಸ್ ಯೂನಿಯನ್‌ ೬೨೮
ರೈತ ಚಳವಳಿ ೫೭೪
ರೈತದಂಗೆ ೧೦
ರೈಲ್ವೆ ಪ್ಯಾಂಟೆಶನ್‌ ೨೮
ರೈಸ್‌ ಬಿ.ಎಲ್‌. ೪೨೮
ರೈಸ್‌ ಹಾಮ್ಸ್‌ ಜಿ.ಬಿ. ೧೮೩
ರೊಢೋಲ್ಫೊ ೧೭೪
ರೋಮ್‌ ೯೧
ರೋಮಿಲಾ ಥಾಪರ್ ೨೭೬
ರೌಲ್‌ ಪ್ರೆಬಿಶ್ಚ ೫೨೪
ರೌಲತ್‌ ಕಾಯ್ದೆ ೭೪, ೯೭, ೨೮೪
ರ‍್ಯಾಡ್‌ ಕ್ಲಿಫ್‌ ಆಯೋಗ ೯೩
 
ಲ
ಲಂಡನ್‌ ೩೭೦
ಲಕ್ನೋ ಒಪ್ಪಂದ ೬೫, ೭೧, ೨೪೨
ಲಕ್ಷ್ಮಣ್‌ ಕದೀರ್ ಗಮರ್ ೫೮೪
ಲಲಿತ ನಟರಾಜ ೧೭೬
ಲಾಲ್‌ ಬಹದ್ದೂರ್ ಶಾಸ್ತ್ರಿ ೬೧೪
ಲಾಲ ಜಗತ್‌ ನಾರಾಯಣ್‌ ೫೮೨
ಲಾಲ ಹರದಯಾಳ್‌ ೫೨, ೮೧, ೧೮೦, ೧೬೯
ಲಾಲಾ ಲಜಪತ್‌ ರಾಯ್‌ ೭, ೧೭, ೧೯, ೪೩, ೪೭, ೫೦, ೫೫, ೬೬, ೭೭, ೮೭, ೧೭೯, ೨೦೨, ೨೮೪
ಲಾಲೂ ಪ್ರಸಾದ್‌ಯಾದವ್‌ ೬೪೮
ಲಾಲ್ಡೆಂಗ ೫೭೯, ೫೮೦
ಲಾಹೋರ್ ೧೯೯, ೨೦೦, ೨೦೨, ೨೦೩, ೨೦೪, ೬೬೫
ಲಾಹೋರ್ ಅಧಿವೇಶನ ೨೮೬, ೨೯೩
ಲಿಂಗಾಯಿತರು ೧೬೪, ೧೬೫
ಲಿನ್‌ ಲಿತ್‌ ಗೋ ೮೯, ೧೦೧, ೧೦೪, ೧೦೫
ಲಿಬರ್ಟಿ ೫೨
ಲಿಬರೇಶನ್‌ ವಾರಿಯರ್ಸ್ ಆಫ್‌ ಕೂರ್ಗ್ (ಲೀವಾಕ್‌) ೫೯೪, ೫೯೫, ೫೯೬
ಲಿಬರೇಷನ್‌ ಟೈಗರ್ಸ್ ಆಫ್‌ ತಮಿಳ್‌ ಈಳಂ (ಎಲ್‌.ಟಿ.ಟಿ.ಈ) ೫೮೨, ೫೮೩, ೫೮೪, ೫೮೫, ೫೮೬, ೫೮೭, ೫೮೮, ೫೯೦, ೫೯೫, ೫೯೬, ೬೫೧
ಲೀಲ್ಹಾ ದುಷ್ಕೀನ್‌ ೧೭೬
ಲೂಯಿಸ್‌ ನೇಮಿಯರ್ ೧೩
ಲೆನಿನ್‌ ೨೨೬, ೨೨೭, ೨೩೦, ೨೪೮, ೫೨೪
ಲೆನಿನ್‌ ದಿನೋತ್ಸವ ೨೦೪
ಲೆನಿನ್‌ ವಾದಿ ಸಿದ್ಧಾಂತ ೬೬೦
ಲೆಫ್ಟ್‌ ಡೆಮಾಕ್ರಟಿಕ್‌ ಫ್ರೆಂಟ್‌ ೬೨೫
ಲೆಯ್‌ ೫೩೭
ಲೇಬರ್ ಸರ್ಕಾರ ೫೫
ಲೊಂಗೊವಾಲ್‌ ೬೩೮, ೬೩೯
ಲೋಕದಳ ೬೫೫
ಲೋಗನಾಥನ್‌ ೫೮೪
ಲೋ.ಡಿ.ಎ ೧೨
ಲೋಹಿಯಾವಾದ ೬೧೫, ೬೪೮
ಲ್ಯಾಟಿನ್‌ ಅಮೆರಿಕ ೩೫೧, ೩೮೪, ೩೮೬, ೪೪೧, ೪೬೮, ೫೨೪, ೫೨೬, ೫೨೭, ೫೩೬, ೫೫೧
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧. ಪೂರ್ವೇತಿಹಾಸ* (೧)

೧
ನಮ್ಮ ಆರಂಭಿಕ ಪೂರ್ವಜರು
ಮನುಕುಲದ ವಿಕಾಸ : ಆಡಮ್‌ ಹಾಗೂ ಈವ್‌ನಂತಹ ಪ್ರಾರಂಭಿಕ ಜೋಡಿ ಅಥವಾ ಇಂತಹುದೇ ಯಾವುದೋ ರೀತಿಯಲ್ಲಿ ಒಮ್ಮೆಲೇ ಮಾನವ ಕುಲ ಸೃಷ್ಟಿಸಲ್ಪಟ್ಟಿತು ಎಂಬ ನಂಬಿಕೆ ಜನಗಳಲ್ಲಿ ಹಿಂದೆ ಇತ್ತು. ೧೮೫೯ರಲ್ಲಿ ಚಾರ್ಲ್ಸ್‌ ಡಾರ್ವಿನ್‌ನ ಪುಸ್ತಕ ‘ದಿ ಆರಿಜನ್‌ ಆಫ್‌ ಸ್ಪೀಷೀಸ್‌’ (ಜೀವಸಂಕುಲಗಳ ಉಗಮ)ದಲ್ಲಿ ತನ್ನ ವಿಕಾಸವಾದವನ್ನು ಪ್ರಕಟಿಸಿದ ನಂತರ ಈ ನಂಬಿಕೆಯ ಬುಡ ಅಲುಗಾಡತೊಡಗಿತು. ಇದಾದ ನಾಲ್ಕು ವರ್ಷಗಳ ನಂತರ ಥಾಮಸ್‌ ಹಕ್ಸ್‌ಲಿಯು ಇದೇ ತತ್ತ್ವಗಳನ್ನು ಆಧಾರವಾಗಿಟ್ಟುಕೊಂಡು ಮಾನವ ಜನಾಂಗವೂ ಸಹ ದೀರ್ಘ ವಿಕಾಸ ಪ್ರಕ್ರಿಯೆಯ ಪರಿಣಾಮವಾಗಿ ಅಸ್ತಿತ್ವಕ್ಕೆ ಬಂದಿತು ಎಂದು ಸಾರಿದ. ತಕ್ಷಣವೇ ದೈಹಿಕವಾಗಿ ಆಧುನಿಕನಾದ ಮಾನವ (ಹೋಮೋ ಸೆಪಿಯನ್ಸ್‌ ಸೆಪಿಯನ್ಸ್‌) ಹಾಗೂ ಅವನಿಗಿಂತ ಹಿಂದೆ ವಿಕಾಸವಾದ ವಾನರಗಳಂತಹ ಪ್ರಾಣಿಗಳ ಮಧ್ಯದ ಜೀವಿಗಳನ್ನು ‘ಮಿಸ್ಸಿಂಗ್‌ ಲಿಂಕ್‌’ ಅಂದರೆ ಕಳೆದಹೋದ ಕೊಂಡಿಯ ಮೂಲಕ ಹುಡುಕಾಟವನ್ನು ಆರಂಭಿಸಲಾಯಿತು. ಇದಕ್ಕೆ ಮುಖ್ಯ ಸಾಕ್ಷಿ ಒದಗಿಸಿದುದು ಪಳೆಯುಳಿಕೆಗಳು. ಜೀವಿಯ ಉಳಿಕೆಗಳು ತಮ್ಮ ಮೂಲರೂಪದಲ್ಲೇ ಉಳಿದುಕೊಂಡು ಶಿಲೆಗಳಲ್ಲಿ ರಕ್ಷಿಸಲ್ಪಟ್ಟ ಉಳಿಕೆಗಳನ್ನೇ ಪಳಿಯುಳಿಕೆಗಳು ಎಂದು ಕರೆಯುತ್ತಾರೆ. ಜೈವಿಕ ಉಳಿಕೆಗಳು ಹಾಗೆಯೇ ಉಳಿದುಕೊಂಡು ಬರಲಾರದಷ್ಟು ಹಿಂದಿನ ಕಾಲದ ಬಗೆಗೆ ನಾವು ಇಲ್ಲಿ ವಿವರಿಸುತ್ತಿದ್ದೇವೆ.
ಸುಮಾರು ನೂರು ವರ್ಷಗಳ ಹಿಂದೆ ಭಾರತದ ಶಿವಾಲಿಕ್ ಪರ್ವತಗಳಲ್ಲಿ ವಾನರ ಪಳೆಯುಳಿಕೆಯೊಂದು ಪತ್ತೆಯಾಯಿತು. ಮಯೋಸಿನ್ ಕಾಲದ ಸಂಚಿತ ಶಿಲೆಗಳಲ್ಲಿ (ಸೆಡಿಮೆಂಟರಿ ಶಿಲೆಗಳು ೨೪ ರಿಂದ ೧೬ ದಶಲಕ್ಷ ವರ್ಷಗಳ ಹಿಂದೆ) ಕಂಡುಬಂದ ಈ ವಾನರ ಪಳಿಯುಳಿಕೆಗೆ ರಾಮಾಪಿತೆಕಸ್ ಎಂದು ಹೆಸರಿಡಲಾಯಿತು. ಮಾನವ ವಿಕಾಸದ ಹಾದಿಯಲ್ಲಿನ ಮಧ್ಯಂತರ ಸಂಕುಲವನ್ನು ಇದು ಪ್ರತಿನಿಧಿಸುತ್ತದೆ ಎಂದು ಒಮ್ಮೆ ತಪ್ಪಾಗಿ ಭಾವಿಸಲಾಗಿತ್ತು, ಇಂದು ಈ  ರಾಮಾಪಿತೆಕಸ್ ಬಹುಶಃ ಶಿವಾಪಿತಿಕಸ್ ಎಂಬ ಜೀವಸಂಕುಲದ (ಸ್ಪೀಷೀಸ್) ಹೆಣ್ಣು ಜೀವಿ ಎಂದು ಕಂಡುಬಂದಿದೆ. ಈ ಎರಡರ ಅಸ್ಥಿಪಂಜರದ ಪಳೆಯುಳಿಕೆಗಳು ಪಾಕಿಸ್ತಾನ ಹಾಗೂ ಇತರ ದೇಶಗಳಲ್ಲೂ ಪತ್ತೆಯಾಗಿವೆ. ಈ  ಜೀವಸಂಕುಲ ಇಂಡೋನೇಷಿಯಾದ ಕಾಡುಗಳಲ್ಲಿ ಕಂಡು ಬರುವ ವಾನರ ಒರಾನ್ ಗುಂಟಾನ್ ಸಂಬಂಧಿ. ಹೀಗೆ ಇದು ನರವಾನರ ವಿಕಾಸದ ಪ್ರಧಾನ ಮಾರ್ಗದಿಂದ ಕವಲೊಡೆದ ಒಂದು ಶಾಖಗೆ ಸಂಬಂಧಿಸಿದ್ದು. ಈ ಕಾರಣಕ್ಕೆ ಅದನ್ನು ನಾವು ನಮ್ಮ ಪೂರ್ವಜರ ಪೈಕಿಯದು ಎಂದು ಪರಿಗಣಿಸಲಾಗುವುದು. ನಮ್ಮ ಪೂರ್ವಜರ ಮೂಲ ವಾಸ್ತವದಲ್ಲಿ ಆಫ್ರಿಕಾದಲ್ಲಿ ವಿಕಾಸಗೊಂಡಿತು ಎಂಬುದೀಗ ಒಪ್ಪಿತವಾಗಿದೆ. ಎರಡು ಮಹಾನ್ ಆಫ್ರಿಕನ್ ವಾನರಗಳಾದ ಚಿಂಪಾಜಿ ಹಾಗೂ ಗೊರಿಲ್ಲಾಗಳು ಅದೇ ಸಂಕುಲದಿಂದ ಕವಲೊಡೆದು ವಿಕಾಸಗೊಂಡವುಗಳು. ಕೆನ್ಯಾದಲ್ಲಿ ಪತ್ತೆ ಹಚ್ಚಲಾದ ಕೆನ್ಯಾಪಿತೆಕಸ್ (೧೪ ದಶಲಕ್ಷ ವರ್ಷಗಳ ಹಿಂದೆ) ಮನುಕುಲದ ಮೂಲ ಕವಲಿನ ನರವಾನರ ಪೂರ್ವ ವಂಶಜ ಎಂದು ಭಾವಿಸಲಾಗಿದೆ. ಈ  ಕೆನ್ಯಾಪಿತೆಕಸ್ ಎನ್ನುವ ನರವಾನರತೆ ಅಥವಾ ಹೋಮಿನಿಡ್‌ಗಳಂತೆ ಇನ್ನೂ ದ್ವಿಪಾದಿಯಾಗಿರಲಿಲ್ಲ (ಎರಡು ಕಾಲ ಮೇಲೆ ಸಹಜವಾಗಿ ನೆಟ್ಟಗೆ ನಡೆಯುತ್ತಿರಲಿಲ್ಲ).
ಪೂರ್ವ ಆಫ್ರಿಕಾದಲ್ಲಿ  ದೊರೆತ, ಆಸ್ಟ್ರಲೋಪಿತೆಸಿನ್ಸ್ ಎಂದು ಕರೆಯಲ್ಪಡುವ  ಜೀವ ಸಂಕುಲಗಳ ಪಳೆಯುಳಿಕೆಗಳು ನಿರ್ಣಾಯಕ ‘ಮಿಸ್ಸಿಂಗ್ ಲಿಂಕ’ ನ್ನು ಒದಗಿಸಿದವು. ಇವುಗಳ ಕಾಲಮಾನ ೩.೮ ದಶಲಕ್ಷ ವರ್ಷದಷ್ಟು ಹಿಂದೆ ಹೋಗುತ್ತದೆ. ಇವು ದ್ವಿಪಾದಿಗಳಾಗಿದ್ದು ನಿಜ ನರವಾನರ (ಹೋಮಿನಿಡ್)ಗಳು. ಲೂಸಿ ಎಂದು ಹೆಸರಿಸಿದ ಈ ಹೆಣ್ಣಿನ ಅಸ್ತಿಪಂಜರದ ಪಳೆಯುಳಿಕೆಯ ಕಾಲಮಾನ ಸುಮಾರು ೩.೨ ದಶಲಕ್ಷ ವರ್ಷಗಳಷ್ಟು ಹಿಂದೆ. ಇಥಿಯೋಪಿಯಾದಲ್ಲಿ ಕಂಡು ಬಂದ, ಗಿಡ್ಡ ಆಕಾರದ ಈ ಜೀವಿಯ ಶಿರಸಂಪುಟದ ಗಾತ್ರ (ಮೆದುಳಿನ ಕೋಶದ ಟೊಳ್ಳಿನ ಗಾತ್ರ) ಸುಮಾರು ೪೦೦ ಘನ ಸೆಂಟಿಮೀಟರ್ (ಆಧುನಿಕ ಮಾನವ ಶಿರ ಸಂಪುಟದ ಗಾತ್ರ ೧೨೫೦ರಿಂದ ೧೪೫೦ ಘನ ಸೆಂಟಿಮೀಟರ್ ಎಂದುದನ್ನು ಹೋಲಿಸಬಹುದು). ಇದು ಆಸ್ಟ್ರಲೋಪಿತೆಕಸ್ ಅಪಾರೆನ್ಸಿಸ್‌ ಎಂಬ ಜೀವಸಂಕುಲಕ್ಕೆ ಸೇರಿದ್ದು. ಇಂತಹುವೇ, ಆದರೆ ಹೆಚ್ಚು “ಗಟ್ಟಿಮುಟ್ಟಾದ” ( ಅಂದರೆ ಭಾರವಾದ, ದಪ್ಪ ಎಲುಬಿನ) ಜೀವಸಂಕುಲಗಳು ಪೂರ್ವ ಹಾಗೂ ದಕ್ಷಿಣ ಆಫ್ರಿಕಾದಲ್ಲಿ  ಕಂಡುಬಂದಿವೆ. ಇನ್ನೊಂದು ತುಸು “ಕೋಮಲ” ಎನ್ನ ಬಹುದಾದ (ಅಂದರೆ ತೆಳ್ಳಗಿನ ಎಲಬಿನ) ಜೀವಸಂಕುಲ ದಕ್ಷಿಣ ಆಫ್ರಿಕಾದಲ್ಲಿ  ವಿಕಾಸವಾಯಿತು. ಇದನ್ನು ಆಸ್ಟ್ರಲೋಪಿತೆಕಸ್ ಆಫ್ರಿಕಾನಸ್ ಎಂದು ಕರೆಯಲಾಗಿದ್ದು ಇದರ ಮಿದುಳಿನ ಕೋಶದ ಗಾತ್ರ ಸುಮಾರು ೫೦೦ ಘನ ಸೆಂಟಿಮೀಟರ್. ಇದು ಸುಮಾರು ೨.೩ ದಶಲಕ್ಷ ವರ್ಷಗಳ ಹಿಂದೆ ಜೀವಿಸಿತ್ತು. ಇವು ಬಹುಶಃ ಒಂದು ಕೋಲನ್ನು ಬಳಸಿ ಏನನ್ನಾದರೂ ದಬ್ಬಬಲ್ಲವಾಗಿದ್ದವು ಅಥವಾ ಕೆರೆಯಬಲ್ಲವಾಗಿದ್ದವು. ಕಲ್ಲುಗಳನ್ನು ಎಸೆಯಬಲ್ಲವಾಗಿದ್ದವು. ಆದರೆ ಉದ್ದೇಶಪೂರ್ವಕವಾಗಿ ಮಾಡಲ್ಪಟ್ಟ ಯಾವುದೇ ಪರಿಕರಗಳು ಇವುಗಳೊಂದಿಗೆ ಪತ್ತೆಯಾಗಿಲ್ಲ.
“ಕೋಮಲ” ಜೀವಸಂಕುಲದ ಮಾಂಸಖಂಡಗಳು ಕಡಿಮೆ ಬಲಿಷ್ಟವಾಗಿದ್ದವು. ಆದರೆ ಅವು ಕೈ. ಕಾಲುಗಳ ಚಲನೆಯನ್ನು, ವಿಶೇಷವಾಗಿ ಕೈ ಹಾಗೂ ಬೆರಳುಗಳ ಚಲನೆಯನ್ನು ಹೆಚ್ಚು ಚೆನ್ನಾಗಿ ನಿಯಂತ್ರಿಸಬಲ್ಲವಾಗಿದ್ದವು. ಆಸ್ಟ್ರಲೋಪಿತೆಕಸ್ ಆಫ್ರಿಕಾನಸ್ ಬಹುಶಃ ಮೊದಲ ನಿಜ ಮಾನವ ಸಂಕುಲ ಎನಿಸಿಕೊಂಡ ಹೊಮೋ ಹೆಬೆಲಿಸ್‌ಗೆ ಶಾರೀರಕವಾಗಿ ತೀರ ಹತ್ತಿರ ಬರುತ್ತದೆ. ಪೂರ್ವ ಹಾಗೂ ದಕ್ಷಿಣ ಆಫ್ರಿಕಾದಲ್ಲಿ ೨೬ ರಿಂದ ೧೭ ಲಕ್ಷ ವರ್ಷಗಳಷ್ಟು ಹಿಂದೆ ಕಂಡುಬಂದ ಈ ಹೊಮೋ ಹೆಬಿಲಿಸ್ ಮಾನವನ ಮಿದುಳಿನ ಕೋಶದ ಗಾತ್ರ ಸುಮಾರು ೭೦೦ ಘ. ಸೆಂ.  ಈ ಕಾರಣಕ್ಕೆ ಬಹುಶಃ ಅವನು ಹಿಂದಿನ ನರವಾನರಗಳಿಗಿಂತ ಹೆಚ್ಚಿನ ಬುದ್ಧಿಮತ್ತೆ ಪಡೆದಿದ್ದ ಎಂದು ಊಹಿಸಬಹುದು. ಈ ಮಾನವ ಕಲ್ಲನ್ನು ಕಲ್ಲಿಗೆ ಹೊಡೆದು, ಚಕ್ಕೆ ಎಬ್ಬಿಸಿ ಪಡೆದ ತಿರುಗಲ್ಲಿನಲ್ಲಿ ಕೊಯ್ಯಬಹುದಾದ ಅಂಚನ್ನು ಪಡೆಯುವ ಮೂಲಕ ಶಿಲಾ ಉಪಕರಣಗಳನ್ನು ಮಾಡಬಲ್ಲವನಾಗಿದ್ದ. ಈ ಉಪಕರಣಗಳು ಕೆನ್ಯಾದ ಒಲ್ಡುವೈನಲ್ಲಿನ ನಿವೇಸನದಲ್ಲಿ ಮೊದಲು ಪತ್ತೆಯಾದ್ದರಿಂದ ಅವುಗಳನ್ನು ಒಲ್ಡೋವಾನ್ ಎಂದು ಕರೆಯಲಾಗಿದೆ. ಹೋಮೋ ಹೆಬಿಲಿಸ್‌ನ ಸಾಮೂಹಿಕ ಜೀವನದ ಕೆಲವು ಕುರುಹುಗಳು ದೊರತಿವೆ. ಅವನ ಮಿದುಳಿನ ‘ಬ್ರೋಕ ಕ್ಷೇತ್ರ’ (ಮೆದುಳಿನ ಭಾಷೆ, ಗ್ರಹಿಕೆಯ ಕ್ಷೇತ್ರ) ಬೆಳವಣಿಗೆಯನ್ನು ಗಮನಿಸಿದರೆ ನಾವು ಇಂದು ಪದಗಳೆಂದು ಕರೆಯುವ ಧ್ವನಿ ಸರಣಿಗಳನ್ನು ಅವನಾಗಲೇ ಬಳಸುತ್ತಿರಬಹುದು ಎಂಬ ಸೂಚನೆ ದೊರೆಯುತ್ತದೆ.
ಹೋಮೋ ಎರೆಕ್ಟಸ್ ಎಂಬುದು ಹೋಮೋ ಹೆಬಿಲಿಸ್‌ನ ಕಿರಿಯ ಸಮಕಾಲೀನ. ಆಫ್ರಿಕಾದಲ್ಲಿ ಇವನನ್ನು ಹೋಮೋ ಎರ್ ಗ್ಯಾಸ್ಟರ್ ಎಂದು ಸಹ ಕರೆಯಾಲಾಗಿದೆ. ಆಫ್ರಿಕಾದಲ್ಲಿ ದೊರೆತ ಎರೆಕ್ಟಸ್ ಮಾನವನ ಪಳೆಯುಳಿಕೆಗಳ ಕಾಲಮಾನ ೧೮ ಲಕ್ಷದಿಂದ ೨ ಲಕ್ಷ ವರ್ಷಗಳು ಎನ್ನಲಾಗಿದೆ. ವಾಸ್ತವದಲ್ಲಿ ಅವನ ಕಾಲಮಾನ ೨೦ ಲಕ್ಷ ವರ್ಷಗಳಷ್ಟು ಹಿಂದೆ ಸರಿಯಬಹುದು. ಹೋಮೋ ಹೆಬಿಲಿಸ್‌ಗೆ ಹೋಲಿಸಿದಲ್ಲಿ ಅವನು ಹೆಚ್ಚು ದೃಢಕಾಯ ಹಾಗೂ ಭಾರವಾದ ತಲೆಬುರುಡೆ ಹೊಂದಿದ್ದ. ಮೆದುಳಿನ ಕೋಶದ ಗಾತ್ರ ೧೦೦೦ ಘ. ಸೆಂ. ಬಹುಶಃ ಬೆಂಕಿಯನ್ನು ಬಳಸವುದು ಹಾಗೂ ಹತೋಟಿಯಲ್ಲಿಡುವುದು ಹೇಗೆ ಎಂದು ತಿಳಿದಿದ್ದ ಮೊದಲ ಜೀವ ಸಂಕುಲ ಇವನು. ಇದಕ್ಕೆ ಸಾಕ್ಷಿ ಕಿನ್ಯಾದ ಚೆಸೋವಂಚಾದಲ್ಲಿ ಸುಮಾರು ೧೪ ಲಕ್ಷ ವರ್ಷಗಳಷ್ಟು ಹಿಂದೆ ದೊರೆಯುತ್ತದೆ. ಹೋಮೋ ಎರೆಕ್ಟಸ್ ಮೊದಮೊದಲು ಹೋಮೋ ಹೆಬಲಿಸ್ ಬಳಸಿದ ಪರಿಕರಗಳನ್ನೇ ಬಳಸಿದನಾದರೂ ಅವುಗಳನ್ನು ಹೆಚ್ಚು ಸಂಕೀರ್ಣವಾಗಿಸಿದ್ದ. ಕೇವಲ ಚಕ್ಕೆ ಏಳಿಸಿದ ತಿರುಳುಗಲ್ಲನ್ನು ಮಾತ್ರವಲ್ಲದೆ ಚಕ್ಕೆಗಳನ್ನು ಸಹ ಪರಿಕರಗಳಾಗಿ ಇವನು ರೂಪಿಸಿಕೊಂಡ ಹೀಗೆ ‘ಚಕ್ಕೆ ಕಲ್ಲಿನ ಉಪಕರಣ’ ಉದ್ದಿಮೆಯೊಂದು ಪ್ರಾರಂಭವಾಯಿತು. ಕೊನಗೆ ಕೈಗೊಡಲಿ ಸಹ ಬಳಕೆಗೆ ಬಂದಿತು. ಅದು ಎರಡೂ ಕಡೆ ಇಳಿಜಾರಿದ್ದರಿಂದ ಅದಕ್ಕೆ ದ್ವಿಮುಖ ಎನ್ನುವ ಹೆಸರು ಬಂದಿತು. ಈ ಮೂಲಕ ಕಲ್ಲಿಗೆ ಗಡುಸು ತುದಿ ಅಥವಾ ಕೊಯ್ಯುವ ಅಂಚಿರುವುದನ್ನು ಕಾಣಬಹುದು. ಇದನ್ನು ಕೈಯಲ್ಲಿಯೇ ಹಿಡಿದು ಬಳಸಲಾಗುತ್ತಿತ್ತು. ಈ ತಂತ್ರದ ಮೂಲಕ ಕೈಗೊಡಲಿ ತಯಾರಿಸುವುದನ್ನು ಅಶ್ಯೂಲಿಯನ್ ಎಂದು ಕರೆಯಲಾಗುತ್ತಿದೆ. ತೀರ ಪ್ರಾಚೀನ ಕೈಗೊಡಲಿ ಸುಮಾರು ೧೪ಲಕ್ಷ ವರ್ಷ ಹಿಂದೆ ಆಫ್ರಿಕಾ ಖಂಡದ ಇಥಿಯೋಪಿಯಾದ ಕೊಂಸೋನಲ್ಲಿ ಪತ್ತೆಯಾಗಿದೆ. ಒಲ್ಡೋವಾನ್ ಮತ್ತು   ಅಶ್ಯೂಲಿಯನ್  ಈ ಎರಡೂ ತಯಾರಿಕಾ ತಂತ್ರಗಳನ್ನು ಪುರಾತತ್ವಶಾಸ್ತ್ರಜ್ಞರು ಕೆಳ ಅಥವಾ ಹಳೆಯ ಶಿಲಾ (ಲೋಯರ್ ಪ್ಯಾಲಿಯೋಥಿಕ್) ಯುಗಕ್ಕೆ ಸೇರಿಸುತ್ತಾರೆ (ಇಲ್ಲಿ ಹಾಗೂ ಇತರ ಪುರಾತತ್ವಶಾಸ್ತ್ರ ಸಂದರ್ಭದಲ್ಲಿ ‘ಕೆಳ’ ಪದದ ಅರ್ಥ ‘ಹಿಂದಿನದು’ ಎಂದು. ಏಕೆಂದರೆ ಕೆಳಗಿನ ಸ್ತರವು ಯಾವಾಗಲೂ ಮೇಲಿನ ಸ್ತರಕ್ಕಿಂತ ಮುಂಚಿನದು. ಹಾಗೆಯೇ ಮೇಲಣ, ಎಂದರೆ ನಂತರದ್ದು ಎಂದು ಅರ್ಥ).
ಭಾರತದಲ್ಲಿ ಆದಿ ಮಾನವ
ನರವಾನರ ಜೀವ ಸಂಕುಲಗಳ ಯಶಸ್ಸಿನ ಗುರುತೆಂದರೆ ಹೊಮೋ ಹೆಬಿಲಿಸ್ (ಅಥವಾ ಪ್ರಾಚೀನ ಹೋಮೋ ಎರೆಕ್ಟಸ್) ತಾನು ವಿಕಾಸಗೊಂಡ ಆಫ್ರಿಕಾದ ಹುಲ್ಲುಗಾವಲು ಮತ್ತು ದಟ್ಟವಲ್ಲದ ಅರಣ್ಯದಿಂದ ಹೊರಬಂದು ಹಲವು ಭಿನ್ನ ವಾತಾವರಣಗಳಲ್ಲಿ ವಾಸಿಸಲಾರಂಭಿಸಿದುದು. ಅವನ ಈ ಹರಡುವಿಕೆಯ ವ್ಯಾಪ್ತಿ ಚೀನಾದಿಂದ (ಲಾಂಗುಪೋನಲ್ಲಿ ಒಂದು ದವಡೆಯ ಪಳೆಯುಳಿಕೆ ಹಾಗೂ ಒಲ್ಡೋವಾನ್ ಪರಿಕರಗಳು ದೊರೆತಿದ್ದು ಇವುಗಳ ಕಾಲಮಾನ ಸುಮಾರು ೧೮ ರಿಂದ ೧೯ ಲಕ್ಷ ವರ್ಷಗಳಷ್ಟು ಹಿಂದೆ) ಸ್ಟೇನ್ ವರೆಗೂ ಇದೆ (ಬಾರಾಂಕೋ ಲಿಯೋನ್ ನಲ್ಲಿ ೧೮ ಲಕ್ಷ ವರ್ಷಗಳ ಹಿಂದೆ). ಅಲ್ಲದೆ ಇಂತಹುದೇ ಕಾಲಮಾನವನ್ನು (೧೭ ಲಕ್ಷ ವರ್ಷಗಳ ಹಿಂದೆ). ಡಮಿನಿಸಿ (ಜಾರ್ಜಿಯಾ, ಕಾಕಸಸ್  ಹಾಗೂ ಮೋಜೋಕೆಟೋ (ಜಾವಾ, ಇಂಡೋನೇಷಿಯಾ — ೧೮ ವರ್ಷಗಳ ಹಿಂದೆ). ದೊರೆತ ಹೋಮೋ ಎರೆಕ್ಟಸ್ನ  ಪಳೆಯುಳಿಕೆಗಳಿಗೆ ಕೊಡಲಾಗಿದೆ. (ಡಮನಿಸಿಯಲ್ಲಿ ಒಲ್ಡೋವಾನ್ ಪರಿಕರಗಳೊಂದಿಗೆ ದೊರೆತ ಪಳೆಯುಳಿಕೆಯನ್ನು ಇಂದು ಹೋಮೋ ಹೆಬಿಲಿಸ್‌ನದ್ದು ಎಂದು ಭಾವಿಸಲಾಗುತ್ತಿದೆ).
ಪಾಕಿಸ್ತಾನದಲ್ಲಿಯೂ ಸಹ ಹೋಮೋ ಹೆಲಿಬಿಸ್ ಅಥವಾ ಆರಂಭದ ಹೋಮೋ ಎರೆಕ್ಟಸ್ ಬಳಸಿರಬಹುದಾದ ಈ ಅರಂಭದ ಉಪಕರಣಗಳ ಸುಳಿವಿಗಳ ಸುಳಿವುಗಳು ದೊರೆತಿವೆ. ಇವು ಪಶ್ಚಿಮ ಪಂಜಾಬ್ ಪೋಟ್ವಾರ್ ತಪ್ಪಲಿನ ಸೋನ್ ಕಣಿವೆಯ ರಿವತ್ ಎನ್ನುವಲ್ಲಿ ದೊರೆತಿವೆ. ಇವುಗಳ ಕಾಲಮಾನ ಸುಮಾರು ೨೦ಲಕ್ಷ ವರ್ಷಗಳಷ್ಟು ಹಿಂದೆ. ಅಷ್ಟೇ ಪ್ರಾಚೀನ ಪರಿಕರಗಳು ಹಿಮಾಚಲ ಪ್ರದೇಶದ ಶಿವಾಲಿಕ್ ಶಿಲೆಗಳಲ್ಲಿ ದೊರೆತಿದ್ದು, ಇವುಗಳ ಕಾಲಮಾನವನ್ನು ೧೮ ಲಕ್ಷ ವರ್ಷ ಹಿಂದೆ ಎಂದು ಪರಿಗಣಿಸಲಾಗಿದೆ.
ಹೋಮೋ ಎರೆಕ್ಟಸ್ ಕಾಲಾಂತರದಲ್ಲಿ ಹೋಮೋ ಹೆಬಿಲಿಸ್ ಸ್ಥಾನ ಆಕ್ರಮಿಸಿಕೊಂಡ. ಇವನ ಉಳಿಕೆಗಳು ಹಳೆಯ ಪ್ರಪಂಚದಲ್ಲಿ ವ್ಯಾಪಕವಾಗಿ ಕಂಡುಬಂದಿವೆ. ಈ ಪ್ರದೇಶಗಳನ್ನಲ್ಲದೆ ಅವನು ಉತ್ತರ ಚೀನಾದ ಶೀತಲ ಪ್ರದೇಶವನ್ನೂ ಪ್ರವೇಶಿಸಿದ್ಧ ಝೌಕುವೊದಿ ಯಾನ್, ೭ ಲಕ್ಷ ವರ್ಷಗಳ ಹಿಂದೆ). ಇದೇ ಸಮಯದಲ್ಲಿ ಇಂಡೋನೇಶಿಯಾದ ದಟ್ಟ ಅರಣ್ಯಗಳ ಜಾವಾ ದ್ವೀಪದಲ್ಲಿಯೂ ಜೀವಿಸಿದ್ದ. ಅವನು ಇನ್ನೂ ತೀರಾ ಗಡಸುತಿರುಳುಗಲ್ಲಿನ ಮತ್ತು ಚಕ್ಕೆಯ ಉಪಕರಣಗಳನ್ನು ಬಳಸುತ್ತಿದ್ದಾಗ್ಯೂ, ಅವನ ದೃಢಕಾಯ. ಭಾಷೆಯ ಮೇಲೆ ಹೆಚ್ಚಿನ ಹಿಡಿತ ಮತ್ತು ದೊಡ್ಡ ಮೆದುಳುಗಳು ಅವನಿಗೆ ಅನುಕೂಲಗಳಾಗಿ ಪರಿಣಮಿಸಿದವು ಅವನಿಗೆ ಬೆಚ್ಚಗಿರಿಸಿಕೊಳ್ಳಲು, ಹಿಂಸ್ರ ಪ್ರಾಣಿಗಳನ್ನು ದೂರವಿರಿಸಲು ಅಥವಾ ಕಾಡು ಸವರಲು ಬೆಂಕಿಯನ್ನು ಬಳಸಲು ಸಾಧ್ಯಾವಾಗಿತ್ತು. ಆದರೆ, ಬಹುಶಃ ಮಾಂಸ, ಮೂಳೆ ಹುರಿಯುವುದನ್ನು ಇನ್ನೂ ಆರಿತಿರಲಿಲ್ಲ.
ಪಾಕಿಸ್ತಾನದ ಝೇಲಂನ ಆಚೆ ಸೋನ್ ಕಣಿವೆ ಹತ್ತಿರದ ಪಬ್ಬಿ ಪರ್ವತಗಳಲ್ಲಿ ಚಕ್ಕೆ ತೆಗೆದ ಬೆಣಚುಗಲ್ಲುಗಳ ಮುಖ್ಯ ಉಪಕರಣಗಳ (ಇವನ್ನು ಮಚ್ಚುಗತ್ತಿ ಅಥವಾ ಚಾಪರ್ ಚಾಪಿಂಗ್  ಉಪಕರಣಗಳು ಎಂದು ಸಹ ಕರೆಯಲಾಗುತ್ತದೆ) ಕಾಲಮಾನ ಹತ್ತು ಲಕ್ಷ  ವರ್ಷಗಳಿಗಿಂತ ಹಿಂದಿನವು ಎಂದು ಹೇಳಲಾಗಿದೆ. ಇಂತಹುದೇ ಹಸ್ತ ಕೃತಿಗಳು ಹಿಮಾಚಲ ಪ್ರದೇಶದ ಬ್ಯಾಸ್, ಬಂಗಾಂಗ ಮತ್ತು ಇತರ ನದಿಗಳ ಕಣಿವೆಗಳಲ್ಲಿ ಕಾಲಮಾನ ನಿರ್ಧರಿಸಲಾಗದ ಸ್ತರಗಳಲ್ಲಿ ದೊತೆವೆ. ಈ ಯಾವ ಪ್ರದೇಶದಲ್ಲಿಯೂ ಈ ಕಾಲಮಾನದ ಹೋಮೋ ಎರೆಕ್ಟಸ್ ಪಳೆಯುಳಿಕೆಗಳು ದೊರೆತಿಲ್ಲ. ಆದರೆ ಈ ಉಪಕರಣಗಳು ಈ ಸಂತತಿಯದೇ ಕೆಲಸ ಎನ್ನುವುದು ಖಚಿತವೆಂದೇ ಹೇಳಬಹುದು.
೧೪ ಲಕ್ಷ  ವರ್ಷಗಳ ಹಿಂದೆಯೇ ಆಫ್ರಿಕಾದಲ್ಲಿ ಗುರುತಿಸಲಾಗಿದ್ದ ಅಶ್ಯೂಲಿಯನ್ ಕೈಗೊಡಲಿಗಳು ಸೋನ್ ಕಣಿವೆಯಲ್ಲಿ ಮಚ್ಚುಗತ್ತಿ ಪರಿಕರಗಳೊಂದಿಗೆ ೭ ರಿಂದ ೫ ಲಕ್ಷ ವರ್ಷಗಳ ಹಿಂದೆ ಕಂಡುಬಂದಿದೆ. ಇದೇ ಕಾಲಾವಧಿಯ ಇಂತಹುದೇ ಪರಿಕರಗಳು ಕಾಶ್ಮೀರದ ಪಹಲ್ಗಾಮ್‌ನ ದಿಬ್ಬದಲ್ಲಿಯೂ ಕಂಡುಬಂದಿವೆ. ಅದುವರೆಗೆ ಮಾಂಸಾಹಾರಿ ಪ್ರಾಣಿಗಳು ಸಾಯಿಸಿದ ಪ್ರಾಣಿಗಳ ಮಾಂಸವನ್ನು ತಿಂದು ಸ್ವಚ್ಛಗೊಳಿಸುವ ಜಾಡಮಾಲಿಯಾಗಿದ್ದ, ಕಾಡಿನಲ್ಲಿ ಲಭ್ಯ ಹಣ್ಣುಗಳು, ಬೇರುಗಳು, ಹುಲ್ಲಿನ ಬೀಜಗಳ ಆಹಾರಕ್ಕಾಗಿ ಸಂಗ್ರಹಗಾರನಾಗಿದ್ದ ಹೋಮೋ ಎರೆಕ್ಟಸ್ ಮಾನವ ಈಗ ಸಾಕಷ್ಟು ಪರಿಣಾಮಕಾರಿಯಾಗಿ ಎಸೆಯಬಹುದಾದ ಕೈಗೊಡಲಿಯನ್ನು ಆಯುಧವಾಗಿ ಹೊಂದಿದ್ದು, ಬೆಂಕಿಯನ್ನು ಹತೋಟಿಯಲ್ಲಿರಿಸಿಕೊಂಡಿದ್ದು ಅವನನ್ನು ಒಬ್ಬ ಸಣ್ಣ ಪ್ರಾಣಿಗಳ ಬೇಟೆಗಾರನಾಗಿಯೂ ಮಾಡಿರಬಹುದು.
ಹೋಮೋ ಎರೆಕ್ಟಸ್ ಕ್ರಮೇಣ ಭಾರತದ ಉಳಿದ ಭಾಗಗಳಿಗೆ ಬಹುಮಟ್ಟಿಗೆ ಭೂಗರ್ಭಶಾಸ್ತ್ರಜ್ಞರು ಮಧ್ಯ ಪ್ಲಿಸ್ಟೋಸೀನ್ (ಸುಮಾರು ೭.೩ ಲಕ್ಷದಿಂದ ೧.೩ ಲಕ್ಷ ವರ್ಷಗಳ ಹಿಂದೆ) ಎಂದು ಕರೆಯುವ ಕಾಲದಲ್ಲಿ ಹರಡಿರಬೇಕು. ಇದಕ್ಕೆ ಅಂದಿನ ಹಿಮಯುಗಗಳ ಪರಿಣಾಮವಾಗಿ ಉಂಟಾದ ಶೀತಲ, ಶುಷ್ಕ ವಾತಾವರಣದ ಹಂತಗಳು ಕಾಡುಗಳನ್ನು ಬರಿದಾಗಿಸಿದುದು ಮತ್ತು ಹಿಮಯುಗಗಳ ಮಧ್ಯದ ಬಿಸುಪು ಮತ್ತು ತೇವಾಂಶದಿಂದಾಗಿ ಹೆಚ್ಚಿನ ಕಾಡಿನ ನಿಬಿಡತೆ ಹೇಗೆ ಅಡ್ದಿಯಾದವು ಅಥವಾ ಹೇಗೆ ಸಹಾಯ ಮಾಡಿದವು ಎಂದು ಹೇಳಲು ಸಾಧ್ಯವಾಗುವುದಿಲ್ಲ. ದಕ್ಷಿಣ ಭಾರತದಲ್ಲಿನ ಕರ್ನಾಟಕದ ಹುಣಸಿಗಿ ಕೊಳ್ಳ, ಚೆನೈ ಹತ್ತಿರದ ಅತ್ತಿರಾಂಪಾಕ್ಕಂಗಳನ್ನೂ ಒಳಗೊಂಡು ದಕ್ಷಿಣ ಭಾರತದ ಹಲವು ನಿವೇಶನಗಳಲ್ಲಿ ಕೈಗೊಡಲಿ ಮತ್ತು ಇತರ, ಪ್ರಮುಖವಾಗಿ ತಿರುಗಳುಗಲ್ಲಿನಿಂದ ಮಾಡಿದ ಪ್ರಾರಂಭಿಕ ಅಶ್ಯೂಲಿಯನ್ ಉಪಕರಣಗಳು (ಇವನ್ನು ‘ಮದ್ರಾಸ್ ಉದ್ದಿಮೆ’ಯವು ಎಂದು ಕರೆಯಲಾಗಿದೆ). ಯುರೇನಿಯಂ ಥೋರಿಯಂ ಕಾಲಗಣನೆಯ ಪದ್ಧತಿಯ ಪ್ರಕಾರ  ಕರ್ನಾಟಕದ ನಿವೇಶನಗಳ ಕಾಲಮಾನ ೩೫೦,೦೦೦ ವರ್ಷಗಳಿಗಿಂತ ಹಿಂದೆ ಎನ್ನಲಾಗಿದೆ. ರಾಜಸ್ಥಾನದ ದಿಡ್ವಾನದಲ್ಲಿನ ಹಾಗೂ ಮಹಾರಾಷ್ಟ್ರದ ಅಹಮದ್ ನಗರ ಜಿಲ್ಲೆಯ ನೆವೇಸಾದಲ್ಲಿನ ಕೆಳಗಣ ಹಳೆಯ ಶಿಲಾಯುಗದ ಪರಿಕರಗಳಿಗೆ ಇದೇ ಪದ್ಧತಿಯ ಮೇಲೆ ಕೊಟ್ಟ ಕಾಲಮಾನ ಅನುಕ್ರಮವಾಗಿ ೩೯೦,೦೦೦ ಹಾಗೂ ೩೫೦,೦೦೦ ವರ್ಷ ಹಿಂದೆ.
ಈ ಪಸರಿಸುವಿಕೆಯ ಪ್ರಕ್ರಿಯೆಯ ಅವಧಿಯಲ್ಲಿ ಮೂಲ  ಹೋಮೋ ಎರೆಕ್ಟಸ್  ವಿಕಾಸದ ಪ್ರವೃತ್ತಿ ಜಾರಿಯಲ್ಲಿತ್ತು ಹೀಗೆ ವಿಕಾಸಗೊಂಡ ಉಪಸಂತತಿಗಳ ಮಾನವರು ಕಡಿಮೆ ದೃಢಕಾಯರಾಗಿದ್ದರೂ ಹೆಚ್ಚು ಕುಶಲತೆ ಪಡೆದಿದ್ದರು. ಅವರು ಚಕ್ಕೆಗಳಿಂದ ಸಣ್ಣ ಪರಿಕರಗಳನ್ನು ಅಥವಾ ನಂತರದ ಅಶ್ಯೂಲಿಯನ್ ಉಪಕರಣಗಳನ್ನು ಮಾಡತೊಡಗಿದ್ದರು. ಇಂತಹ ಪರಿಕರಗಳ ಉಳಿಕೆಗಳು ನರ್ಮದಾ ಕಣಿವೆಯ ಹತ್ನೋರದಲ್ಲಿ ಸಿಕ್ಕಿದ ನರ್ಮದಾ ತಲೆಬುರುಡೆಯೊಂದಿಗೆ ಪತ್ತೆಯಾಗಿವೆ. ಈ ತಲೆಬುಡೆ ವಿಕಾಸಗೊಂಡ ಹೋಮೋ ಎರೆಕ್ಟಸ್‌ದಾಗಿದ್ದು ೧೩೦,೦೦೦ ವರ್ಷಗಳಿಗಿಂತ ಹಿಂದಿನದು. ಇದೇ ಪ್ರದೇಸದ ಪ್ರಖ್ಯಾತ ಭಿಂಬೆಟ್ಕ ಗುಹೆಯಲ್ಲಿ ಅನುಕ್ರಮ ಅವಧಿಗಳ ಮಾನವ ವಸತಿ ಕಂಡುಬಂದಿದ್ದು, ಅತಿ ಕೆಳಗಿನ ಸ್ತರಗಳಲ್ಲಿ ನಂತರದ ಅಶ್ಯೂಲಿಯನ್ ಪರಿಕರಗಳು ಕಂಡುಬಂದಿವೆ.
ಹೋಮೋ ಎರೆಕ್ಟಸ್  ವಿಕಾಸಗೊಡಂತೆ, ತನ್ನ ಉಪಕರಣಗಳನ್ನು  ಉತ್ತಮ ಪಡಿಸಿಕೊಂಡ, ಅವಕ್ಕೆ ಹೊಸ ಆಕಾರಗಳನ್ನು ಕೊಟ್ಟ ಹಾಗೂ ಸ್ಥಳೀಯವಾಗಿ ಲಭ್ಯವಿರುವ ಶಿಲೆಗಳಿಗೆ ತಂತ್ರಗಳನ್ನು ಹೊಂದಿಸಿಕೊಂಡ ಈ ಬದಲಾವಣೆಗಳು ಬಹಳ ನಿಧಾನವಾಗಿ ನಡೆದವು ಮತ್ತು ಈ ಪ್ರಕ್ರಿಯೆಗೆ ಹತ್ತಾರು ಸಾವಿರ ವರ್ಷಗಳನ್ನೇ ತೆಗೆದುಕೊಂಡವು. ಆದರೆ ಇವು ಅಂತಿಮವಾಗಿ ಸ್ಥಳೀಯ ಸಂಸ್ಕೃತಿಗಳ ಉದಯಕ್ಕೆ ಕಾರಣವಾದವು ಪುರಾತತ್ತ್ವಶಾಸ್ತ್ರಜ್ಞರು ‘ಸಂಸ್ಕೃತಿ’ ಎಂಬ ಪದವನ್ನು ಒಂದೇ ರೀತಿಯ ಉಪಕರಣಗಳು, ಆಭರಣಗಳು ಮತ್ತು ಮಾನವ ಶ್ರಮದ ಇತರ ಉತ್ಪನ್ನಗಳ ಸಮೂಹ, ಹಾಗೆಯೇ ಒಂದೇ ತೆರನ ರೂಢಿಗಳು, ನಂಬಿಕೆಗಳು, ಸತ್ತವರನ್ನು ಹೂಳುವುದು ಇತ್ಯಾದಿ ಮತ್ತು ಅಚರಣೆಗಳ ಸಂಕೇತಗಳ ಸೂಚನೆ ಒಂದು ಅಥವಾ ಹೆಚ್ಚಿನ ನಿವೇಶನಗಳ ಸ್ತರಗಳಲ್ಲಿ ಕಂಡಾಗ ಬಳಸುತ್ತಾರೆ. ಇವನ್ನು ಹಸ್ತಕೃತಿಗಳು (artefacts) ಎಂದು ಕರೆಯಲಾಗುತ್ತದೆ. ಹೋಮೋ ಎರೆಕ್ಟಸ್‌ನ ನಂಬಿಕೆಗಳ, ಸಂಪ್ರಾದಾಯಗಳ ಬಗೆಗೆ ನಮಗೆ ಯಾವ ಮಾಹಿತಿ ದೊರೆಯುವುದಿಲ್ಲ, ಅವನ ಶಿಲಾ  ಉಪಕರಣಗಳ ಸ್ವರೂಪವೇ ಅವನು ರೂಪಿಸಿದ ಭಿನ್ನ ಸಂಸ್ಕೃತಿಗಳ ಬಗೆಗೆ ಸೂಚನೆ ನೀಡುತ್ತದೆ. ಹಲವು ಸಾವಿರ ವರ್ಷಗಳು ಕಳೆದಂತೆ ಪರಿಕರಗಳು ಸಣ್ಣವಾಗುವ ಹಾಗೂ ತೆಳುವಾಗುವ ಪ್ರವೃತ್ತಿ ಕಾಣುತ್ತದೆ. ಪ್ರಪಂಚದಾದ್ಯಂತ ಸ್ವತಂತ್ರವಾಗಿ ಕಂಡುಬರುವ ಅಲಗು. ಚಕ್ಕೆ ಅಲಗಿನ ವಿವಿಧ ಸ್ವರೂಪಗಳು ಈ ಪ್ರವೃತ್ತಿಯ ಒಂದು ಸಹಜ ಫಲಿತಾಂಶ. ಚಕ್ಕೆ ಅಲಗಗುಗಳು ಭಾರತದಲ್ಲಿ ಮಧ್ಯ ಹಳೆಯ ಶಿಲಾಯುಗದ ವೈಶಿಷ್ಟ್ಯಎನ್ನಲಾಗಿದೆ. ಇಂತಹ ಶಿಲಾ ಅಲಗುಗಳು ನೆವಾಸಾ ಸಂಸ್ಕೃತಿಯಲ್ಲಿ (ಈ ಹಿಂದೆ ಹೇಳಿದ ನೆವಾಸಾ ಎಂಬ ಸ್ಥಳದಿಂದ ಈ ಹೆಸರು ಪಡೆದಿದೆ). ಇದು ದಕ್ಷಿಣ ಭಾರತ ಹಾಗೂ ಮಧ್ಯ ಭಾರತಕ್ಕೂ ವ್ಯಾಪಿಸಿದಂತೆ ಕಾಣುತ್ತದೆ. ದಿಡ್ವಾನದಲ್ಲಿ ‘ಮಧ್ಯ ಅದಿಶಿಲಾಯುಗ’ದ ಕಾಲಮಾನ ೧೫೦,೦೦೦ ವರ್ಷಗಳ ಹಿಂದೆ ಎಂದು ಥರ್ಮೋಲ್ಯೂಮಿನೆಸೆನ್ಸ್ ಪದ್ಧತಿಯ ಪ್ರಕಾರ ನಿರ್ಣಯಿಸಲಾಗಿದೆ. ಆದರೆ ಗುಜಾರಾತ್‌ನಲ್ಲಿ ಯುರೇನಿಯಂ ಥೋರಿಯಂ ಪದ್ಧತಿಯ ಪ್ರಕಾರ ಪಡೆದ ಈ ಸಂಸ್ಕೃತಿಯ ಕಾಲಮಾನ ಸುಮಾರು ೫೬,೮೦೦ ರಷ್ಟು ಇತ್ತೀಚಿನದು. ಶೀಲಂಕಾದ ದಕ್ಷಿಣದ ಒದ್ದೆ ವಲಯದಲ್ಲಿ, ಇದಕ್ಕೆ ಸೂಚಿಸಲಾದ ಕಾಲಮಾನ ೨೦೦,೦೦೦ದಿಂದ ೪೦, ೦೦೦ ವರ್ಷಗಳ ಹಿಂದೆ. ಹೀಗೆ ಈ ಸಂಸ್ಕೃತಿಯು ಕನಿಷ್ಟ ಲಕ್ಷ ವರ್ಷಗಳಷ್ಟಾದರೂ ದೀರ್ಘವಾಗಿತ್ತು. ಈ ಸಂಸ್ಕೃತಿಯು  ನೇರವಾಗಿ ಹಳೆಯ ಆದಿಶಿಲಾಯುಗದಿಂದ ಮುಂದುವರೆದುದು ಎಂದು ಭಾವಿಸಲಾಗಿದೆ. ಆದ್ದರಿಂದ ಇದರ ಕರ್ತೃಗಳು ನಂತರದ ಹೋಮೋ ಎರೆಕ್ಟಸ್ ನ ನೇರ ವಂಶಜರಿರಬೇಕು. ಆದರೆ ಈ ಯಾವುದೇ ಕ್ಷೇತ್ರದಲ್ಲಿ ಈ ಮಾನವನ ಆಸ್ಥಿಪಂಜರದ ಪಳೆಯುಳಿಕೆಗಳು ದೊರೆತಿಲ್ಲ.
ಶಿಲಾಯುಗದ ಹಂತ, ಉಪಕರಣಗಳ ವಿಧಗಳು, ಜೀವಸಂಕುಲಗಳು

ದೈಹಿಕವಾಗಿ ಆಧುನಿಕನಾದ ಮಾನವ
ಪಾಕಿಸ್ತಾನದ ಸೋನ್ ಕಣಿವೆ (ಪೋಟ್ವಾರ್ ತಪ್ಪಲು) ಹಾಗೂ ರೋಹ್ರಿ ಪರ್ವತಗಳಲ್ಲಿ  (ಉತ್ತರ ಸಿಂಧ್ ಪ್ರಾಂತ) ದೊರೆಯುವ ಹೇರಳವಾದ ಮಧ್ಯ ಹಳೆ ಶಿಲಾಯುಗದ ಉಪಕರಣಗಳಿಗೆ (ಚಕ್ಕೆ ಅಲಗುಗಳ ಉಪಕರಣಗಳನ್ನೂ ಒಳಗೊಂಡ) ಇಂತಹ ನಿರಂತರತೆ ಇತ್ತೆಂದು ಊಹಿಸಲು ಸಾಧ್ಯವಾಗುವುದಿಲ್ಲ. ಪೋಟ್ವಾರ್ ತಪ್ಪಲಿನ ಈ ಸಂಸ್ಕೃತಿಯ ಕಾಲಮಾನ ೬೦,೦೦೦ ದಿಂದ ೨೦,೦೦೦ ವರ್ಷ ಹಿಂದೆ (ಕಾರ್ಬನ್ ೧೪ ಕಾಲಗಣನೆ ಪದ್ಧತಿಯ ಪ್ರಕಾರ). ಅದಕ್ಕೂ ೫೦೦,೦೦೦ ವರ್ಷ ಹಿಂದಿನ ಹಳೆಯ ಆದಿ ಶಿಲಾಯುಗದ ಸೋನ್ ಸಂಸ್ಕೃತಿಗೆ ಈ ಹೊಸ ಸಂಸ್ಕೃತಿಯೊಂದಿಗೆ ಯಾವುದೇ ಸಂಪರ್ಕವಿಲ್ಲ. ಹೀಗಿರುವಾಗ ನಂತರದ ಉದ್ದಿಮೆ ಭಾರತದೊಳಕ್ಕೆ ಬರುತ್ತಲಿದ್ದ ಆಧುನಿಕ ಮಾನವನದು (ಹೋಮೋ ಸೆಪಿಯನ್ಸ್ ಸೆಪಿಯನ್ಸ್) ಆಗಿರಲು ಸಾಧ್ಯ. ಈ ಕಾರಣಕ್ಕೆ ಈಗ ಆತನ ಮೂಲಗಳ ಕಡೆಗೆ ಗಮನ ಹರಿಸುವುದು ಆಗತ್ಯ.
ಹೋಮೋ ಎರೆಕ್ಟಸ್ ಭಿನ್ನ ಗುಂಪುಗಳಾಗಿ ಹಳೆಯ ಪ್ರಂಪಂಚದ ದೂರ ದೂರದ ವಿವಿಧ ಪ್ರದೇಶಗಳಿಗೆ  ಹಂಚಿಹೋದುದರಿಂದ, ಪ್ರತಿಯೊಂದು ಗುಂಪು ಇತರ ಎಲ್ಲವುಗಳಿಂದ ಪ್ರತ್ಯೇಕಿಸಲ್ಪಟ್ಟ ಕಾರಣಕ್ಕೆ ಅವುಗಳ ನಡುವೆ ವಂಶಾವಾಹಿಗಳ ಹರಿವು ಸಾದ್ಯವಾಗದೇ ಹೋಯಿತು. ಈ ಕಾರಣಕ್ಕೆ ಹೋಮೋ ಎರೆಕ್ಟಸ್ ಹಲವು ಭಿನ್ನ ಉಪಜೀವ ಸಂಕುಲಗಳಾಗಿ ಕವಲೊಡೆಯುವುದು ಅನಿವಾರ್ಯವಾಯಿತು. ಹೀಗೆ ರೂಪಗೊಂಡ ಭಿನ್ನ ಉಪಜೀವ ಸಂಕುಲಗಳನ್ನು ಸಾಮಾನ್ಯವಾಗಿ ಪ್ರಾಚೀನ ಹೋಮೋ ಸೆಪಿಯನ್ಸ್ ಎಂದು ವರ್ಗಿಕರಿಸಲಾಯಿತು. ದೇಹಗಳು ಹೆಚ್ಚೆಚ್ಚು ಹಗುರವಾಗುವ ಅಥವಾ ಕೋಮಲತ್ವದ ಪ್ರವೃತ್ತಿ ಸಾಮಾನ್ಯವಾಗಿ ಕಂಡು ಬಂದರೂ ಅದು ಸಾರ್ವತ್ರಿಕವೇನೂ ಆಗಿರಲಿಲ್ಲ. ಸಾಕಷ್ಟು ಯಶಸ್ಸು ಸಾಧಿಸಿದ ದೃಢಕಾಯದ ಹೋಮೋ ಸೆಪಿಯನ್ಸ್ ನಿಯಾನ್ ಡೆರ್ಥಲೆನ್ಸಿಸ್ ಅಥವಾ ನಿಯಾನ್ ಡೆರ್ಥಲ್ ಮಾನವ ಹೋಮೋ ಎರೆಕ್ಟಸ್ ನಿಂದ ಯುರೋಪಿನಲ್ಲಿ ವಿಕಾಸಗೊಂಡ. ಈ ಮಾನವ ೨೩೦,೦೦೦ ವರ್ಷಗಳಿಂದ ೩೦,೦೦೦ ವರ್ಷಗಳ ಹಿಂದಿನವರೆಗೆ ಜೀವಿಸಿದ್ದ. ಪಶ್ಚಿಮ ಏಷಿಯಾ ಹಾಗೂ ಅದರ ಪೂರ್ವಕ್ಕೆ ೫೦,೦೦೦ ವರ್ಷಗಳಷ್ಟು  ಹಿಂದಿನಿಂದಲೇ ಇವನ ನೆಲೆಗಳಿದ್ದರಬಹುದೆಂದು ಭಾವಿಸಬಹುದು. ಗಿಡ್ಡ ದೇಹ, ಸಣ್ಣ ಮುಂದಲೆ, ಉಬ್ಬಿದ  ಹುಬ್ಬಿನ ಮೂಳೆ, ಗಲ್ಲವಿಲ್ಲದ ಈ ನಿಯಾನ್ ಡೆರ್ಥಲ್  ಮಾನವನ ಮೆದುಳಿನ ಕೋಶದ ಗಾತ್ರ ಆಧುನಿಕ ಮಾನವನ ಸರಾಸರಿ ಮೆದುಳಿನ ಕೋಶದ ಗಾತ್ರಕ್ಕೆ ಹೋಲಿಸುವಷ್ಟು, ಅಂದರೆ ಸುಮಾರು ೧೪೫೦ ಘ. ಸೆಂ. ಅವನು ‘ಲೆವಲೋಯಿಸ್ ಮೌಸ್ಟೇರಿಯನ್’ ಎಂದು ಕರೆಯಲ್ಪಡುವ ಸಾಕಷ್ಟು ಸಂಕೀರ್ಣ ತಂತ್ರವನ್ನು ಬಳಸಿ ಉಪಕರಣಗಳನ್ನು ರೂಪಿಸುತ್ತಿದ್ದ. ಈ ತಂತ್ರದಲ್ಲಿ ಶಿಲೆಯ ತಿರುಳನ್ನು ಮೊದಲು ತನಗೆ ಬೇಕಾದ ಚಕ್ಕೆಗಳನ್ನು ಪಡೆಯುವ ರೀತಿಯಲ್ಲಿ, ನಂತರ ಅದನ್ನು ತನಗೆ ಬೇಕಾದ ಆಕಾರಗಳಲ್ಲಿ ಪ್ರತ್ಯೇಕಿಸಲು  ಸಾಧ್ಯಾವಾಗುವಂತೆ ರೂಪಿಸಿಕೊಳ್ಳಲಾಗುತಿತ್ತು. ಇಷ್ಟೆಲ್ಲಾ ಇದ್ದಾಗ್ಯೂ, ಅವನು ಆಧುನಿಕ ಮಾನವನ ವಿಕಾಸದ ದಿಕ್ಕಿಗಿಂತ ಭಿನ್ನವಾಗಿ ವಿಕಾಸವಾದ.
ಇತರ ನರವಾನರರಿಗೆ ಹೋಲಿಸಿದರೆ ಆಧುನಿಕ ಮಾನವನ ಎದ್ದು ಕಾಣುವ ಲಕ್ಷಣಗಳೆಂದರೆ ದೊಡ್ಡದಾದ ಮುಂದಲೆ, ಕಣ್ಣುಗಳ ಮೇಲಿನ ಭಾರೀ ಕೂಡಿಕೆ ಇಲ್ಲವಾಗುವುದು, ಲಂಬವಾದ  ಮುಖ (ಕೆಳಗಡೆ ಇಳಿಜಾರಾಗದೆ) ಮತ್ತು ಗಲ್ಲ. ಅವನ ಮೂಳೆಗಳು ತೆಳುವಾಗುತ್ತಾ ಬರುತ್ತೇವೆ. ಅಂದರೆ ‘ದೃಢಕಾಯ’ ದ ಬದಲು ‘ಕೋಮಲ’ ವಾಗುತ್ತವೆ. ಈ ನಮ್ಮ ಜೀವಸಂಕುಲ ಆಫ್ರಿಕಾದಲ್ಲಿ ಹುಟ್ಟಿ ಅಲ್ಲಿಂದ ಜಗತ್ತಿನೆಲೆಡೆ ಪಸರಿಸಿದೆ ಎಂದು ಊಹಿಸಲು ಸಾಕಷ್ಟು ಕಾರಣಗಳಿವೆ. ಆಫ್ರಿಕಾದ ಸಹಾರದ ಕೆಳಗಿನ ಪ್ರದೇಶಗಳಲ್ಲಿರುವ ಜನರಲ್ಲಿ  ಕಂಡುಬರುವ ವಂಶವಾಹಿಗಳ ವೈವಿಧ್ಯತೆ ಬೇರೆ ಪ್ರದೇಶದ ಜನಗಳಿಗೆ ಹೋಲಿಸಿದಲ್ಲಿ ತುಂಬಾ ಹೆಚ್ಚು. ಇದು ಇಲ್ಲಿಯ ಜನರು  ಹೋಮೋ ಸೆಪಿಯನ್ ಗಳಾಗಿ ಬಹುಕಾಲ ಗತಿಸಿತೆಂದೂ, ಈ ಕಾರಣಕ್ಕೆ ಅವರಲ್ಲಿನ ವಂಶಾವಾಹಿಗಳು ಇತರೆಲ್ಲ ಕಡೆಗಳಲ್ಲಿ ಜನಸಮೂಹಗಳಿಗಿಂತ ಬಹಳ ಹೆಚ್ಚಿನ ವ್ಯತ್ಯಯ (ಮ್ಯುಟೇಸನ್‌ — ಜೀವಿಗಳ ವಂಶವಾಹಿಗಳಲ್ಲಾಗುವ ಮಾರ್ಪಾಡು)ಗಳಿಗೆ ಒಳಗಾಗಿವೆ ಎಂದೂ ಸೂಚಿಸುತ್ತದೆ. ಆಫ್ರಿಕಾದಲ್ಲಿ ಹೊಮೋ ಎರೆಕ್ಟಸ್‌ನ ಮಾರ್ಪಾಡು ಹಂತಹಂತವಾಗಿ ನಡೆದಿದೆ ಎಂದು ಪುರಾತತ್ವ ಸಂಶೋಧನೆಗಳಿಂದ ಸಾಬೀತಾಗಿದೆ. ಇಥಿಯೋಪಿಯಾದ ಅಫಾರ್ನಲ್ಲಿ ದೊರೆತ ಹೋಮೋ ಎರೆಕ್ಟಸ್‌ನಲ್ಲಿ ಕೆಲವು ಆಧುನಿಕ ಮನವನ ಗುಣಲಕ್ಷಣಗಳು ಕಂಡುಬಂದಿವೆ (೧೪ ಲಕ್ಷದಿಂದ ೬ ಲಕ್ಷ ವರ್ಷಗಳಷ್ಟು ಹಿಂದೆ). ನಂತರ ದಕ್ಷಿಣ ಆಫ್ರಿಕಾದ ಎಲಾಂಡ್ಸ್‌ಫೋಂಟೇನ್‌ನಲ್ಲಿ ೨೦೦,೦೦೦ ವರ್ಷಗಳ ಹಿಂದೆ ಪ್ರಾಚೀನ ಹೋಮೋ ಸೆಪಿಯನ್ಸ್‌ ಪತ್ತೆಯಾಗಿದ್ದಾನೆ. ಇವನಿಗೆ ಸಂಬಂಧಿಸಿದ ನಂತರದ ಅಶ್ಯೂಲಿಯನ್‌ ಹಸ್ತಕೃತಿಗಳೂ ಕಂಡುಬಂದಿವೆ. ಒಂದು ಹೆಚ್ಚು ವಿಕಸಿತವಾದ ರೂಪ ೧೨೦,೦೦೦ ವರ್ಷಗಳ ಹಿಂದೆ ಕಂಡುಬಂದಿತು. ಅವನಾಗಲೇ ಚಿಕ್ಕ ಶಿಲಾ ಉಪಕರಣಗಳನ್ನು ತಯಾರಿಸಿ, ಬಳಸುವ ನಿಪುಣತೆಯನ್ನು, ವಿಶೇಷವಾಗಿ ಆಫ್ರಿಕಾದ ಮಧ್ಯ ಶಿಲಾಯುಗ (ಎಂ. ಎಸ್‌. ಎ) ಉದ್ದಿಮೆ ಎಂದು ಕರೆಯಲ್ಪಡುವ ವಿಶಿಷ್ಟವಾದ ಚಕ್ಕೆ ಅಲುಗುಗಳನ್ನು ಬಳಸುವ ಕೌಶಲ್ಯ ಪಡೆದಿದ್ದ.
ಈ ಜೀವಸಂಕುಲದ ಮೂಲ ರಚನೆ (೧೦,೦೦೦ ಮತ್ತು ಅದಕ್ಕಿಂತ ಹೆಚ್ಚಾದ ಒಳ ಸಂತಾನೋತ್ಪತ್ತಿ ಗುಂಪು) ಸುಮಾರು ೨೦೦,೦೦೦ ವರ್ಷಗಳ ಹಿಂದೆ ರೂಪಗೊಂಡಿತು ಎಂದು ತಳಿಶಾಸ್ತ್ರಜ್ಞರು ಊಹಿಸುತ್ತಾರೆ. ಆದರೆ ಪುರಾತತ್ವ ದಾಖಲೆಗಳ ಪ್ರಕಾರ ನಿಜವಾದ ದೈಹಿಕವಾಗಿ ಆಧುನಿಕನಾದ ಮಾನವ ದಕ್ಷಿಣ ಆಫ್ರಿಕಾದಲ್ಲಿ ೧೧೫,೦೦೦ ವರ್ಷಗಳ ಹಿಂದೆ ಮೊದಲು ಕಾಣಿಸಿಕೊಳ್ಳುತ್ತಾನೆ. ಆಧುನಿಕ ಮಾನವರು ಮಧ್ಯ ಹಳೆ ಶಿಲಾಯುಗದ ಉಪಕರಣಗಳನ್ನೇ ಪ್ರಾರಂಭದಲ್ಲಿ ಬಳಸಿದರೂ ನಂತರದಲ್ಲಿ (ಸುಮಾರು ೯೦,೦೦೦ ವರ್ಷಗಳ ಹಿಂದೆ) ತೆಳುವಾದ, ಎರಡು ಸಮಾಂತರ ಅಂಚುಗಳ ಮುಪ್ಪಟ್ಟೆಯ ಅಥವಾ ಪ್ರಿಸಂ ರೀತಿಯ ಚಕ್ಕೆಯ ಉಪಕರಣಗಳನ್ನು (ಇದನ್ನು ‘Backed Bable’ ಅಂದರೆ ಹಿಂಬದಿಯಿರುವ ಅಲಗು ಎಂದು ಕರೆಯಲಾಗುತ್ತದೆ) ತಯಾರಿಸಿದ್ದು ಕಂಡುಬರುತ್ತದೆ. ನಿಜವಾಗಿಯೂ ಈ ಸಮಾಂತರ ಅಂಚಿನ ಅಲಗುಗಳು ಆಧುನಿಕ ಮಾನವನಿಗೆ ವಿಶಿಷ್ಟವಾದ ಉಪಕರಣಗಳಿದ್ದಂತೆ ಕಾಣುತ್ತದೆ. ಅವುಗಳೊಂದಿಗೆ ಅವನಿಗೆ ಭಿನ್ನ ಭಿನ್ನ ಕಾರ್ಯಗಳಿಗೆ ಬಳಸಲು ವೈವಿಧ್ಯಪೂರ್ಣ ಉಪಕರಣಗಳನ್ನು ಮಾಡಲು ಸಾಧ್ಯವಾಯಿತು. ಪ್ರಾಣಿಗಳ ಮೂಳೆಗಳಿಂದ ಮತ್ತು ಕೊಂಬುಗಳಿಂದ ಪರಿಕರಣಗಳನ್ನು, ಆಭರಣಗಳನ್ನು ಸಹ ಅವನು ತಯಾರಿಸತೊಡಗಿದ್ದ. ಆಧುನಿಕ ಮಾನವ ತನಗೆ ಎದುರಾಗಿ ಕಂಡ ಲೆವೆಲೋಯಿಸ್‌ ಮೌಸ್ಟೇರಿಯನ್‌ ತಂತ್ರ ಅಥವಾ ಅಶ್ಯೂಲಿಯನ್‌ ತಂತ್ರ ಅಥವಾ ಬೆಣಚುಕಲ್ಲು ಪರಿಕರಗಳಂತಹ ಹಿಂದಿನ ತಂತ್ರಜ್ಞಾನಗಳನ್ನು ಅಳವಡಿಸಿಕೊಂಡ.
ನಿಶ್ವಾಸ ಅಥವಾ ಉಸಿರು ಬಿಡುವ ಶಕ್ತಿಯ ಸುಧಾರಣೆಯಾಗಿ ಅವನು ಶಾರೀರಿಕವಾಗಿ ಹೊಮೋ ಎರೆಕ್ಟಸ್‌ನಂತೆ ಚೆನ್ನಾಗಿ ಮಾತನಾಡುವ ಸಾಮರ್ಥ್ಯ ಪಡೆದಿದ್ದ. ಬಹುಶಃ ಈಗ ಅವನಲ್ಲಿ ಬಹಳಷ್ಟು ವೈವಿಧ್ಯಮಯ ಮಾತುಗಳಿದ್ದವು. ಈಗಲೂ ಬಹುಶಃ ಬಾಯಿ ಧ್ವನಿಗಳಿಗೆ ಪೂರಕವಾಗಿ ಸಂಜ್ಞೆ, ಸಿಳ್ಳೆ, ಉಚ್ಛ್ವಾಸ, ಗುರುಗುಟ್ಟುವಿಕೆ ಮುಂತಾದ ಇತರ ಧ್ವನಿಗಳೂ ಇದ್ದಿರಬಹುದು. ಆದರೆ ಬಹಳ ದೀರ್ಘಕಾಲದಿಂದ ಪ್ರತ್ಯೇಕಿಸಲ್ಪಟ್ಟ ಮಾನವ ಜನಸಮುದಾಯಗಳು, ಮುಖ್ಯವಾಗಿ ಸುಮಾರು ೬೦,೦೦೦ ವರ್ಷ ಅಥವಾ ಇನ್ನೂ ಹಿಂದೆ ಬೇರ್ಪಟ್ಟ ಆಸ್ಟ್ರೇಲಿಯಾದಲ್ಲಿ ಜೀವಿಸಿದ್ದವರನ್ನೂ ಒಳಗೊಂಡು ಎಲ್ಲ ಆಧುನಿಕ ಮಾನವ ಜೀವಸಂಕುಲ ಒಂದಲ್ಲ ಒಂದು ರೀತಿಯ ಭಾಷೆಯನ್ನು ಪೂರ್ಣವಾಗಿ ಪಡೆದಿದೆ ಎಂಬ ಸಂಗತಿ, ಇದನ್ನು ಆಧುನಿಕ ಮಾನವ ಆಫ್ರೀಕಾದಿಂದ ಚದುರಿಹೋಗಲು ಆರಂಭವಾದ ಹೊತ್ತಿಗಾಗಲೇ ಸಾಧಿಸಿದ್ದ ಎನ್ನುವ ಸುಳಿವು ನೀಡುತ್ತದೆ. ಭಾಷೆ ಆತನಿಗೆ ಸಹಜೀವಿಗಳೊಂದಿಗೆ ಸಂವಹನ ನಡೆಸುವ ಶಕ್ತಿಯನ್ನು ಕೊಟ್ಟಿತು ಹಾಗೂ ಇದು ಕೌಶಲವನ್ನು ಒಬ್ಬರಿಂದೊಬ್ಬರಿಗೆ ವರ್ಗಾಯಿಸುವಲ್ಲಿ ನಿರ್ಣಾಯಕ ಅನುಕೂಲವಾಗಿ ಪರಿಣಮಿಸಿತು. ಇದರಿಂದ ಸಂಕೀರ್ಣವಾದ ಮತ್ತು ಪೂರ್ವಯೋಜಿತವಾದ ಸಾಮೂಹಿಕ ಕಾರ್ಯಾಚರಣೆ ಸಾಧ್ಯವಾಯಿತು. ಅಷ್ಟೇ ಅಲ್ಲ, ನೆನಪುಗಳನ್ನು ಕೂಡಿಡಲು ಹಾಗೂ ಚಿಂತನೆಗಳನ್ನು ವ್ಯವಸ್ಥೆಗೊಳಿಸಲು ಒಂದು ಹೆಚ್ಚು ಅನುಕೂಲಕರ ಸಾಧನ ಸಿಕ್ಕಂತಾಯಿತು.
ಭಾರತದಲ್ಲಿ ಆಧುನಿಕ ಮಾನವ
ಆಧುನಿಕ ಮಾನವ ಆಫ್ರಿಕಾದಿಂದ ಬಹಳ ವೇಗವಾಗಿ ಪ್ರಪಂಚದಾದ್ಯಂತ ಪಸರಿಸಿದ ಎಂದು ಮಾನವ ಆಸ್ಥಿಪಂಜರದ ಉಳಿಕೆಗಳು (ಇನ್ನೂ ಪಳೆಯುಳಿಕೆಗಳ ರೂಪದಲ್ಲಿಯೇ) ಸಾಕ್ಷಿ ನುಡಿಯುತ್ತವೆ. ಸುಮಾರು ೧೦೦,೦೦೦ ವರ್ಷಗಳ ಹಿಂದೆ, ಪಶ್ಚಿಮ ಏಷಿಯಾದಲ್ಲಿ, ಸಮಾಂತರ ಅಂಚುಗಳ ಅಲಗಿನ ಉದ್ದಿಮೆಯೊಂದಿಗೆ ಅವನು ಕಂಡುಬಂದಿದ್ದಾನೆ. ಸುಮಾರು ೬೦,೦೦೦ ವರ್ಷಗಳ ಹಿಂದೆ ಏಷಿಯಾ ದಾಟಿ ಆಸ್ಟ್ರೇಲಿಯಾ ಪ್ರವೇಶಿಸಿದ್ದಾನೆ. ಹೊಸ ಪ್ರಂಪಂಚಕ್ಕೆ  (ಆಮೇರಿಕಾ ಖಂಡಗಳು) ಅವನು ಸೈಬಿರಿಯಾ ಮತ್ತು ಅಲಸ್ಕಾದ ಮೂಲಕ ಪ್ರವೇಶಿಸಿದುದು ಬಹುಶಃ ೨೦,೦೦೦ ವರ್ಷಗಳಿಗೂ ಹಿಂದೆ. ಭಾರತೀಯ ಗಡಿಪ್ರದೇಶಗಳು ಆಫ್ರಿಕಾದಿಂದ  ಈ ಮಾನವನ ಪಯಣದ ಮಧ್ಯ ದಾರಿಯಲ್ಲಿರುವುದರಿಂದ ೫೦,೦೦೦  ವರ್ಷಗಳಿಗೆ ಬಹು ಮುಂಚೆಯೇ ಅವನು ಭಾರತೀಯ ಉಪಖಂಡದ ಅಂಚನ್ನು ತಲುಪಿರಬೇಕು. ಶ್ರೀಲಂಕಾದ ಫಾ ಹೀನ್ ಗುಹೆಯಲ್ಲಿ ದೊರೆತ, ಸುಮಾರು ೩೧,೦೦೦ ವರ್ಷಗಳ ಹಿಂದಿನದೆಂದು ಗುರುತಿಸಲಾದ, ಆಧುನಿಕ ಮಾನವನ ಆಸ್ಥಿಪಂಜರದ ಪಳೆಯುಳಿಕೆ (ಮಗುವಿನದು) ಗಣನೆಗೆ ತೆಗೆದುಕೊಂಡರೆ, ನಂತರದ ೨೦, ೦೦೦ ವರ್ಷಗಳಲ್ಲಿ ಭಾರತದ ಮೂಲಕ ಸಂಚರಿಸಿ ಶ್ರೀಲಂಕಾ ಪ್ರವೇಶಿಸಿರಬೇಕು. ಶ್ರೀಲಂಕಾದಲ್ಲಿ ಆಧುನಿಕ ಮಾನವನ ವಾಸದ ಕಾಲ ಇನ್ನೂ ಮೊದಲಿಗೆ ೩೫,೦೦೦ ವರ್ಷಗಳ ಹಿಂದಕ್ಕೆ ಹೋಗುತ್ತವೆ. ಇಲ್ಲಿನ ಬಟಡೊಂಬಾ ಲೆನದ ಗುಹೆಯಲ್ಲಿ ೨೮,೫೦೦ ವರ್ಷಗಳ ಹಿಂದಿನ ಆಧುನಿಕ ಮಾನವನ ಆಸ್ಥಿಪಂಜರದ ಉಳಿಕೆಗಳು ಪತ್ತೆಯಾಗಿವೆ. ಸುಮಾರು ೩೦,೦೦೦ ವರ್ಷಗಳ ಹಿಂದೆ ಸಮುದ್ರ ಮಟ್ಟ ಏರಿದ್ದರೂ ಅದಕ್ಕೂ ಹಿಂದೆ (೫೦,೦೦೦ ಅಥವಾ ಹೆಚ್ಚು ವರ್ಷಗಳ ಹಿಂದೆ) ಹಿಮಯುಗದ ಹಿಂದಿನ ಘಟ್ಟದಲ್ಲಿ ಸಮುದ್ರಮಟ್ಟ ಕೆಳಗಿಳಿದು ಭಾರತದಿಂದ ಶ್ರೀಲಂಕಾಕ್ಕೆ ಒಂದು ನೇರ ಭೂಸೇತುವೆ ಇದ್ದಿರಬಹುದು ಎಂಬುದನ್ನು ನಾವು ನೆನಪಿಸಿಕೊಳ್ಳಬಹುದು.
ಆಧುನಿಕ ಮಾನವನ  ಮೊದಲ ಆಗಮನವನ್ನು ಏಷಿಯಾದ ಮೂಲಕ ಆಸ್ಟ್ರೇಲಿಯಾಕ್ಕೆ ಪಯಣಿಸುವ ಸಂದರ್ಭದಲ್ಲಿ ನೋಡುವುದಾದರೆ, ಆಧುನಿಕ ಮಾನವರು ಭಾರತೀಯ ಗಡಿಪ್ರದೇಶಗಳ ಬಳಿ ತಲುಪುವಾಗ ಅವರ ಬಳಿ ಹಿಂಬದಿಯಿರುವ ಅಲಗಿನ (backed blade) ತಂತ್ರಜ್ಞಾನ ಇದ್ದಿರಲಿಕ್ಕಿಲ್ಲ. ಏಕೆಂದರೆ ಇದನ್ನವರು ಆಸ್ಟ್ರೇಲಿಯಾಕ್ಕೆ ತೆಗೆದುಕೊಂಡು ಹೋಗಲಿಲ್ಲ. ಪಾಕಿಸ್ತಾನದ ಸೋನ್  ಕಣಿವೆಯಲ್ಲಿನ, ಆಧುನಿಕ ಮಾನವಕೃತವಾಗಿ ಇದ್ದಿರಬಹುದಾದ, ಮಧ್ಯ ಆದಿಶಿಲಾಯುಗದ ಸಂಸ್ಕೃತಿಯಲ್ಲಿ (೬೦,೦೦೦ ದಿಂದ ೨೦,೦೦೦ ವರ್ಷಗಳ ಹಿಂದೆ) ಈ ಸಮಾಂತರ ಅಂಚುಗಳ ಅಲಗುಗಳು ಇರಲಿಲ್ಲ.  ಈ ಸಂಸ್ಕೃತಿಯ ಉಪಕರಣಗಳ ಬಾಹುಳ್ಯ ಮತ್ತು ಅವುಗಳ ಮುರುಕಲು ಗುಪ್ಪೆಗಳು (ವಿಶೇಷವಾಗಿ ರೋಹ್ರಿ ಪರ್ವತಗಳಲ್ಲಿ) ಇಲ್ಲಿ ಇದ್ದಿರಬಹುದಾದ ಒಂದು ಸಮಾಜದ ಚಿತ್ರವನ್ನು ಕೊಡುತ್ತವೆ. ಈ ಜನಸಮುದಾಯಗಳಲ್ಲೆ ಕೆಲಜನರು ಕಾಡು, ಕಣಿವೆ, ಸಮತಟ್ಟು ಪ್ರದೇಶಗಳಲ್ಲಿ ಬೇಟೆಯಾಡಿದರೆ, ಪರಿಣತಿ ಪಡೆದ ಇನ್ನೂ ಕೆಲವರು ಉತ್ತಮ ಹಾಗೂ ಸೂಕ್ತ ಶಿಲೆಗಳನ್ನು ಕಡಿದು ತೆಗೆಯಬಹುದಾದ ದೂರದ ಸ್ಥಳಗಳಲ್ಲಿ ಇದ್ದ ಕಾರ್ಖಾನೆಗಳಲ್ಲಿ ಉಪಕರಣಗಳನ್ನು ತಯಾರಿಸುವ ಕಾರ್ಯದಲ್ಲಿ ತೊಡಗಿದ್ದರೆಂದು ಕಾಣುತ್ತದೆ. ಇದರಿಂದ ಒಂದು ರೀತಿಯ ಸ್ಥೂಲ ಶ್ರಮ ವಿಭಜನೆ ಮತ್ತು ವಸ್ತುವಿನಿಮಯ ಆ ಕಾಲಕ್ಕಾಗಲೇ ಮೂಡಿರಬಹುದೆಂದು ಊಹಿಸಲು ಸಾಧ್ಯ.
ದಕ್ಷಿಣ ಏಷಿಯಾದಲ್ಲಿ ಮೇಲಣ ಹಳೆ ಶಿಲಾಯುಗದ ವೈಶಿಷ್ಟ್ಯವಾದ ಹಿಂಬದಿಯಿರುವ ಅಲಗುಗಳ ಉದ್ದಿಮೆ ಹಾಗೂ ಮಧ್ಯ ಶಿಲಾಯುಗದ  ವೈಶಿಷ್ಟ್ಯವಾದ ಸೂಕ್ಷ್ಮ ಅಥವಾ ಸಣ್ಣ ಶಿಲಾ ಉಪಕರಣಗಳಲ್ಲಿ ಸಾಮಾನ್ಯವಾಗಿ ಇರುವ ಅನುಕ್ರಮತೆ ಮಸುಕಾಗಿದೆ. ಏಕೆಂದರೆ ಇವುಗಳ ಅನುಕ್ರಮತೆಯನ್ನು ಸ್ಪಷ್ಟ ಸ್ತರೀಕರಣದಿಂದ ಬಹಳ ವಿರಳವಾಗಿ ಗುರುತಿಸಬಹುದು ಅಲ್ಲದೆ, ಎಲ್ಲಿಯೂ ಮೇಲಣ  ಹಳೆ ಶಿಲಾಯುಗದ ಸ್ಥಳಗಳ ಕಾಲ ೩೪,೦೦೦ ವರ್ಷಕ್ಕಿಂತ ಹಿಂದೆ ಹೋಗುವುದಿಲ್ಲ. ಇದು ಶ್ರೀಲಂಕಾದಲ್ಲಿ ದೊರೆತ ಮಧ್ಯ ಶಿಲಾಯುಗದ ಸಣ್ಣ ಉಪಕರಣಗಳ ಕಾಲಮಾನವೂ ಹೌದು. ಆದರೆ ಈ ಎರಡು ತಂತ್ರಜ್ಞಾನದ ಬಗೆಗಿನ ಅನುಕ್ರಮದ ತರ್ಕ ಸ್ಪಷ್ಟವಾಗಿಯೇ ಇದ್ದು, ಹಿಂಬದಿಯಿರುವ ಅಲಗುಗಳ ಬಳಕೆ ಇಲ್ಲದೆ ಸಣ್ಣ ಶಿಲಾ ಉಪಕರಣಗಳನ್ನು ಉತ್ಪಾದಿಸಬಹುದೆಂದು ಊಹಿಸಲು ಸಾಧ್ಯಾವಾಗುವುದಿಲ್ಲ. ಈ ಕಾರಣಕ್ಕೆ ಮುಂದಿನ ಸಂಶೋಧನೆಗಳು ನಮಗೆ ಭಾರತದಲ್ಲಿ ಸಮಾಂತರ ಅಂಚುಗಳ ಹಿಂಬದಿಯಿರುವ ಅಲಗು ತಂತ್ರಜ್ಞಾನಕ್ಕೆ ಇದುವರೆಗೆ ಸಿಕ್ಕಿರುವ ಕಾಲಮಾನಕ್ಕಿಂತ ಹಿಂದಿನ ಕಾಲಮಾನವನ್ನು ಒದಗಿಸುತ್ತವೆ ಎಂದು ಭಾವಿಸಬಹುದು.
ಇಂತಹ ಹಿಂದಿನ ಕಾಲಮಾನವನ್ನು ಆಂಧ್ರಪ್ರದೇಶದ ಚಿತ್ತೂರು ಜಿಲ್ಲೆಯ ರೇಣಿಗುಂಟ ನಿವೇಶನಕ್ಕೆ, ಕರ್ನಾಟಕದ ಶೋರಪುರ ದೋಆಬ್ ನ (ಎರಡು ನದಿಗಳ ಮಧ್ಯದ ಪ್ರದೇಶ) ಮೇಲಣ ಹಳೆ ಶಿಲಾಯುಗದ ನಿವೇಶನಕ್ಕೆ ಅಥವಾ ರಾಜಸ್ಥಾನದ ಬುಧ ಪುಷ್ಕರದ ಸಮಾಂತರ ಅಂಚುಗಳ ಅಲಗುಗಳಿಗೆ ಕೊಡಬೇಕಾಗಬಹುದು. ಆದರೆ ಸಧ್ಯಕ್ಕೆ ಇವುಗಳ ನಿಜ ಕಾಲಮಾನದ ಬಗೆಗೆ ಏನನ್ನೂ ಹೇಳಲು ಸಾಧ್ಯವಾಗುವುದಿಲ್ಲ. ಮಧ್ಯ ಭಾರತದಲ್ಲಿ ಎರಡು ಪ್ರಮುಖ ಮೇಲಣ  ಹಳೆ ಶಿಲಾಯುಗದ ಸಂಸ್ಕೃತಿಗಳು ದೊರೆಯುತ್ತವೆ, ಅದರಲ್ಲಿ ಮೊದಲನೆಯದು ‘ಬಾಗೋರ್’ -1. ಬಾಗೋರ್ ಕಾಲಮಾನ ೨೫,೫೦೦ ರಿಂದ ೧೦,೫೦೦ ವರ್ಷಗಳ ಹಿಂದೆ ಎಂದು ನಿರ್ಣಯಿಸಲಾಗಿದೆ. ಇನ್ನೊಂದು ಬೇಲಾನ್ ಕಣಿವೆಯದು. ಅದರ ಕಾಲಮಾನ ೧೮,೦೦೦ ದಿಂದ ೧೬,೦೦೦ ವರ್ಷಗಳ ಹಿಂದೆ,  ಇದರಲ್ಲಿ, ಸೋನ್ ಕಣಿವೆ ಮಧ್ಯದಲ್ಲಿರುವ ಬಾಗೋರ್ ವಿಶೇಷ ಪ್ರಾಮುಖ್ಯತೆ ಪಡೆದಿದೆ. ಇದು ಹಿಂಬದಿಯಿರುವ ಅಲಗುಗಳು, ಅಸಮ ತ್ರಿಕೋನಾಕೃತಿಗಳು, ರಂಧ್ರಕ ಹಾಗೂ ಕೆರೆಯುವ ಉಪಕರಣಗಳು ಮುಂತಾದ ಶಿಲಾ ಉಪಕರಣಗಳನ್ನು ಹೇರಳವಾಗಿ ತಯಾರಿಸಿರುವ ಸ್ಥಳ ಮೂಢನಂಬಿಕೆಯೂ (ಒಂದು ಅತ್ಯಂತ ಮಾನವ ಸಹಜ ಸ್ವಭಾವ!) ಇಲ್ಲಿ ರಾರಾಜಿಸುತ್ತಿತ್ತು. ಉಸುಕುಗಲ್ಲಿನ ಶಿಥಿಲ ವೇದಿಕೆ ಯೊಂದನ್ನು ಇಲ್ಲಿ ಆಗೆದು ತೆಗೆಯಲಾಗಿದೆ. ಇದರ ಮಧ್ಯದಲ್ಲಿ ವಿವಿಧ ಛಾಯೆಗಳ ಅಯಸ್ಸಂಯುಕ್ತವಿರುವ ಉಸುಕು ಕಲ್ಲಿನ ತುಣುಕು ಇತ್ತು. ಇದು ಬಹುಶಃ ಯಾವುದೋ ದೈವವನ್ನು ಪ್ರತಿನಿಧಿಸುತ್ತಿರಬೇಕು.
ಆಧುನಿಕ ಮಾನವ ಸಮುದಾಯಗಳ ಒಂದು ವಲಸೆ ಪೂರ್ವ ಭಾರತಕ್ಕೆ ಮ್ಯಾನ್ಮಾರ್ (ಬರ್ಮಾ) ದಿಂದಲೂ ಪ್ರವೇಶಿಸಿರಬಹುದಾದ ಸಾಧ್ಯತೆ ಇದೆ. ತ್ರಿಪುರ ಹಾಗೂ ಪೂರ್ವ ಬಾಂಗ್ಲಾದೇಶದಲ್ಲಿ ಕಟ್ಟಿಗೆಯ ಪಳೆಯುಳಿಕೆಯಿಂದ ತಯಾರಿಸಿದ ಹಸ್ತಕೃತಿಗಳು ದೊರೆತಿವೆ. ಸಮಾಂತರ ಅಂಚಿನ ಚಾಕು ಕೂಡಾ ಇದರಲ್ಲಿ ಸೇರಿದೆ. ಇವುಗಳ ಕಾಲಮಾನ ಸುಮಾರು ೧೧,೦೦೦ ದಿಂದ ೪,೫೦೦ ವರ್ಷಗಳ ಹಿಂದೆ. ಇವು ಮ್ಯಾನ್ಮಾರಿನ ಮೇಲಣ ಇರವಡ್ಡಿ ಕಣಿವೆಯ ‘ ಅನ್ಯೇತಿಯನ್’ ಎಂದು ಕರೆಯಲ್ಪಡುವ ಹಳೆ ಶಿಲಾಯುಗದ ಕೊನೆಯ ಹಂತಕ್ಕೆ ಸಂಬಂಧಿಸಿದವುಗಳು.
ಈ ಹೊಸ ಜೀವಸಂಕುಲ ಭಾರತವನ್ನು ಪ್ರವೇಶಿಸುವಾಗ ಇತರ ನರವಾನರಗಳನ್ನು ಎದುರಿಸಿದವೇ? ಇದೊಂದು ತರ್ಕ ಬದ್ಧ ಅನಿಸಿಕೆ ನಿಯಾನ್ ಡೆಥಲ್ ಮಾನವ ತಯಾರಿಸುತ್ತಿದ್ದ ಲೆವೋಲಿಯನ್ ಮೈಸ್ಸ್ತೇರಿಯನ್( ಅಪೇಕ್ಷಿತ ಆಕಾರಗಳ ಉಪಕರಣಗಳನ್ನು  ಪಡೆಯಲು ಮುಂಚೆ ಆಕಾರಗೊಳಿಸಿದ ಅಥವ ಸಿದ್ಧಗೊಳಿಸಿದ ತಿರುಳಿನಿಂದ ಮಾಡಿದ) ಉಪಕರಣಗಳು ಆಘ್ಘಾನಿಸ್ತಾನದ ದರ್ರಾ – ಇ -ಕುರ್ ನಲ್ಲಿ (ಸುಮಾರು ೫೦,೦೦೦ ವರ್ಷಗಳ ಹಿಂದೆ), ಕಾರ ಕಮಾರ್ ನಲಿ (೩೦,೦೦೦ ವರ್ಷಗಳ ಹಿಂದೆ) ಹಾಗೂ ಪಾಕಿಸ್ತಾನದ ಸಾಂಘಾವೊ ಗುಹೆಯಲ್ಲಿ ಕಂಡುಬಂದಿವೆ. ಈ ಸ್ಥಳಗಳು ನಿಯನ್ ಡೆರ್ಥಲ್‌ನ ತಲೆಬುರುಡೆ ದೊರಕಿದ ಉಝ್ಬೆಕಿಸ್ಥಾನದ ತೆಷಿಕ್ ತಾಷ್ ನಿಂದ ಬಹಳ ದೂರವೇನಿಲ್ಲ. ದರ್ರಾ – ಇ- ಕುರ್ ನಲ್ಲಿ ನಿಯಾನ್ ಡೆರ್ಥಲ್ ಜನಸಮುದಾಯಕ್ಕೆ ‘ಭಾಗಶಃ ‘ ಸೇರಿದ್ದಿರಬಹುದಾದ ತಲೆಬುರುಡೆಯೊಂದು ದೊರೆತಿದೆ. ಇಂತಹುದೇ ಮೌಸ್ತೇರಿಯನ್ ಉಪಕರಣಗಳು ಮಹಾರಾಷ್ಟ್ರದ ಮೂಲಾ ಅಣೆಕಟ್ಟಿನಲ್ಲಿ (ಕಾಲಮಾನ ೩೧,೦೦೦ ವರ್ಷಗಳ ಹಿಂದೆ), ಗುಜಾರಾತ್‌ನ ಬರಡಿಯಾದಲ್ಲಿ (ಕಾಲಮಾನ ೧೫,೦೦೦ ವರ್ಷಗಳ ಹಿಂದೆ), ಹಾಗೂ ಭಾರತದ ಇತರ ಕಡೆಗಳಲ್ಲಿ ದೊರೆತಿವೆ. ಇವು ನಿಯಾನ್ ಡೆರ್ಥಲ್ ದಾಗಿರದಿದ್ದಲ್ಲಿ. ಈ ತಂತ್ರವನ್ನು ಆಧುನಿಕ ಮಾನವ ನಿಯಾನ್ ಡೆರ್ಥಲ್ ರಿಂದ ಕಲಿತು ವಾಯುವ್ಯ ದಿಕ್ಕಿನಿಂದಲೇ ಭಾರತಕ್ಕೆ ತಂದಿರಬೇಕು. ಹಾಗಿದ್ದಲ್ಲಿ, ಅವರು ಪಶ್ಚಿಮ ಏಷಿಯಾದಲ್ಲಿನ ಮಧ್ಯವರ್ತಿ ಸ್ವರೂಪದ ಅಸ್ಥಿಪಂಜರಗಳಿಂದ ಸೂಚಿತ ವಾದಂತೆ, ನಿಯಾನ್ ಡೆರ್ಥಲ್  ರೊಂದಿಗೆ ಬೆರೆತು ಸಂತಾನೋತ್ಪತ್ತಿಯನ್ನೂ ಮಾಡಿರಬಹುದು. ಇಂತಹುದೇ ಸಂಬಂಧಗಳು ಆಧುನಿಕ ಮಾನವ ಹಾಗೂ ನಂತರದ ಹೋಮೋ ಎರೆಕ್ಟಸ್ ಸಮುದಾಯಗಳ ಮಧ್ಯವೂ ಉಂಟಾಗಿರಬಹುದು. ಇಂತಹುದು ಇಂಡೋನೇಷಿಯಾದ ಜಾವದಲ್ಲಿನ ನಗಾಂಡಾಗ್ ನಲ್ಲಿ ೫೩,೦೦೦ದಿಂದ ೨೭,೦೦೦ ವರ್ಷಗಳ ಹಿಂದೆ ನಡೆಯಿತು. ಶ್ರೀಲಂಕಾದ ವಾಯುವ್ಯ ಕಡಲತೀರದಲ್ಲಿ ತಡವಾದ ಹಳೆಶಿಲಾಯುಗದ ಸಂಸ್ಕೃತಿಯ ಕರ್ತೃಗಳು ಹೋಮೋ ಎರೆಕ್ಟಸ್ ಎಂದಾದಲ್ಲಿ, ಇಂತಹುದೇ ಅಲ್ಲಿಯೂ ನಡೆದಿರಬೇಕೆಂದು ನಾವು ಊಹಿಸಬಹುದು. ಶ್ರೀಲಂಕಾದ ಸಣ್ಣ ಶಿಲಾ (ಮೈಕ್ರೋಲಿಥ್ ) ಉಪಕರಣಗಳ ಕರ್ತೃ, ಅಸ್ಥಿಪಂಜರಗಳು (೩೪,೦೦೦ ವರ್ಷಗಳ ನಂತರ ಇವು ದೊರೆಯತೊಡಗುತ್ತವೆ) ಸೂಚಿಸುವಂತೆ, ನಿರ್ವಿವಾದವಾಗಿ ಆಧುನಿಕ ಮಾನವ ೬೦,೦೦೦ ವರ್ಷಗಳ ಬಹಳಷ್ಟು ಮುಂಚೆ ಶ್ರೀಲಂಕಾ ಪ್ರವೇಶಸಿದ್ದರೆ ಈ ಇನ್ನೊಂದು ಸಂಸ್ಕೃತಿಯ ಕರ್ತೃ ಸಹ ಅವನೇ ಎಂದು ನಾವು ಹೇಳಬಹುದು). ಅಲ್ಲದೆ ಪ್ರತಿಸ್ಪರ್ಧಿಗಳನ್ನು ಕಗ್ಗೊಲೆ ಮಾಡಿರಬಹುದಾದ ಸಾಧ್ಯತೆಯನ್ನು ನಾವು ಪರಿಗಣನೆಗೆ ತೆಗೆದುಕೊಳ್ಳಬೇಕಿದೆ. ಪ್ರಬಲರಾದವರು  (ನಮ್ಮವರು!) ಕಡಿಮೆ ಪ್ರತಿರೋಧ ಸಾಮರ್ಥ್ಯದವರನ್ನು ಕೊಂದಿರಬಹುದು. ಹೀಗೆ ಶಾರೀಕವಾಗಿ ಆಧುನಿಕನಾದ ಮಾನವ ಭಾರತದಲ್ಲಿ ಮಾತ್ರವಲ್ಲ ಹಳೆಯ ಜಗತ್ತಿನಾದ್ಯಾಂತ ಲೀನಗೊಳಿಸಿಕೊಳ್ಳುವ ಹಾಗೂ ನಿರ್ಮೂಲಗೊಳಿಸುವ ಪ್ರಕ್ರಿಯೆಯ ಮೂಲಕ ಹಿಂದಿನ ನರವಾನರಗಳನ್ನು ಅಳಿಸಿ ಹಾಕಿದ.
ನಮ್ಮ ಮತು ಇತರ ಸಂಕುಲಗಳ ಒಳಗೆ ಸಂತಾನೋತ್ಪತ್ತಿ ನಡೆದಿದ್ದಲ್ಲಿ, ಈ ಹಿಂದಿನ  ಸಂಕುಲಗಳ ಕುರುಹುಗಳು ನಮ್ಮಲ್ಲಿ ಏಕೆ ಉಳಿದಿಲ್ಲ ಎಂಬ ಪ್ರಶ್ನೆ ಚರ್ಚಗೆ ಸಾಕಷ್ಟು ಗ್ರಾಸ ಒದಗಿಸಿದೆ. ಹೊಮೋ ಎರೆಕ್ಟಸ್ ಕೆಲವು ಸಣ್ಣ ದೈಹಿಕ ಲಕ್ಷಣಗಳು ಇಂದಿಗೂ ಪೂರ್ವ ಏಷಿಯಾದ ಮಂಗೋಲಾಯ್ಡರಲ್ಲಿ ಹಾಗೂ ಆಸ್ಟ್ರೇಲಿಯಾದ ಆಸ್ಟ್ರಲಾಯ್ಡರಲ್ಲಿ ಉಳಿದುಕೊಂಡಿವೆ ಎಂದು ನಂಬಲಾಗಿದೆ. ಆದರೆ ಈ ಅಲ್ಪ ಜನಾಂಗಿಯ ವ್ಯತ್ಯಾಸಗಳ ನಡುವೆಯೂ ಹಾಗೂ ಆಸ್ಟ್ರಲಾಯ್ಡ್ ಹಾಗೂ ಅಮೆರಿಂಡಿಯನ್ ಜನಗಳು ಮನುಕುಲದ ಇತರರಿಂದ ಬಹಳ ದೀರ್ಘಕಾಲ ಪ್ರತ್ಯೇಕಿಸಲ್ಪಟ್ಟಾಗ್ಯೂ ಇಂದಿನ ಮನುಕುಲ ಜೈವಿಕವಾಗಿ ಅತ್ಯಂತ ಏಕರೂಪತೆ ಹೊಂದಿರುವ ಜೀವಸಂಕುಲ. ನಿಯಾನ್ ಡೆರ್ಥಲರು ಪಶ್ಚಿಮ ಯುರೋಪಿನಲ್ಲಿ ಆಧುನಿಕ ಮಾನವರೊಂದಿಗೆ ಕನಿಷ್ಟ ೧೦,೦೦೦ ವರ್ಷಗಳ ಕಾಲ ಸಹ ಜೀವನ ನಡೆಸಿದರು. ಆದಾಗ್ಯಾ ಇತ್ತೀಚೆಗೆ  ಪಡೆದ ನಿಯಾನ್ ಡೆರ್ಥಲ್ ಡಿಎನ್ ಎ ಯುರೋಪಿಯನ್ ಮಾನವ ವಂಶವಾಹಿಗಳ (ಜೀನ್‌ಗಳ) ಸಮೂಹಕ್ಕೆ ತನ್ನ ವಿಶಿಷ್ಟ ಕೊಡುಗೆಯನ್ನೇನೂ ಕೊಟ್ಟಂತೆ ಕಾಣುವುದಿಲ್ಲ. ಬಹುಶಃ ಬೇರೆ ಜೀವಸಂಕುಲಗಳ ಸಂಪರ್ಕ ಬರುವ ವೇಳೆಗೆ ಹಾಗೂ ನಂತರ ಅಧುನಿಕ ಮಾನವ ಜೀವಸಂಕುಲ ಸಂಖ್ಯಾತ್ಮಕವಾಗಿ ಅದೆಷ್ಟು ದೊಡ್ದದಿತ್ತೆಂದರೆ ಸಣ್ಣ ಸಂಖ್ಯೆಯ ಇತರ ಜೀವಸಂಕುಲ, ಉಪ ಜೀವಸಂಕುಲಗಳ (ಸಬ್‌ಸ್ಪೀಷೀಸ್) ವಂಶಾವಾಹಿಗಳ ಹರಿವು ಶೀಘ್ರದಲ್ಲಿಯೇ ಗೌಣವೆನ್ನಿಸತೊಡಗಿತು ಎಂದು ಊಹಿಸಬೇಕಾಗುತ್ತದೆ.
 

* ಇರ್ಫಾನ್‌ ಹಬೀಬ್‌ ಅವರು ಬರೆದ ‘ನಮ್ಮ ಆರಂಭಿಕ ಪೂರ್ವಜರು’ ಮತ್ತು ‘ನವ ಶಿಲಾಯುಗ ಕ್ರಾಂತಿ ವ್ಯವಸಾಯ ಹಾಗೂ ಪ್ರಾಣಿ ಸಾಕಣೆಯ ಪ್ರವೇಶ’ ಎನ್ನುವ ಎರಡು ಪ್ರಬಂಧಗಳನ್ನು ಅಧ್ಯಾಯ ೧ರಲ್ಲಿ ಪ್ರಕಟಿಸುತ್ತಿದ್ದೇವೆ. ಇದನ್ನು ‘ಚಿಂತನ ಪುಸ್ತಕ’ ಅವರು ಪ್ರಕಟಿಸಿರುವ ‘ಪೂರ್ವೇತಿಹಾಸ’ (೨೦೦೮) ಎಂಬ ಪುಸ್ತಕದಿಂದ ಆಯ್ದುಕೊಳ್ಳಲಾಗಿದೆ. ‘ಆಲಿಘರ್ ಹಿಸ್ಟೋರಿಯನ್ಸ್‌ ಸೊಸೈಟಿ’ಯ ನೇತೃತ್ವದಲ್ಲಿ ತುಲಿಕಾ ಬುಕ್ಸ್‌ ಅವರು ‘ಪೀಪಲ್ಸ್‌ ಹಿಸ್ಟರಿ ಆಫ್‌ ಇಂಡಿಯಾ’ ಎಂಬ ಪುಸ್ತಕ ಮಾಲೆಯನ್ನು ಪ್ರಕಟಿಸಿದ್ದಾರೆ. ಈ ಪುಸ್ತಕ ಮಾಲೆಯ ಮೊದಲ ಪುಸ್ತಕ ‘ಪ್ರಿಹಿಸ್ಟರಿ’ಯನ್ನು ಕನ್ನಡಕ್ಕೆ ಪ್ರದೀಪ್‌ ಬೆಳಗಲ್‌ ಅವರು ಅನುವಾದಿಸಿದ್ದಾರೆ. ಈ ಮಾಲೆಯ ಉಳಿದ ಆವೃತ್ತಿಗಳನ್ನು ಇರ್ಫಾನ್‌ ಹಬೀಬ್‌ ಅವರು ಸಂಪಾದಿಸಿದ್ದಾರೆ. ಪ್ರಸ್ತುತ ಪ್ರಬಂಧಗಳನ್ನು ನಮ್ಮ ಚರಿತ್ರೆ ಸಂಪುಟದಲ್ಲಿ ಬಳಸಲು ಅನುಮತಿ ನೀಡಿದ ‘ಚಿಂತನ ಪುಸ್ತಕ’ ಸಂಸ್ಥೆಗೆ ನಾವು ಕೃತಜ್ಞರಾಗಿದ್ದೇವೆ. —ಸಂಪಾದಕರು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧. ಪೂರ್ವೇತಿಹಾಸ (೨)
ಮಧ್ಯಶಿಲಾಯುಗ ಸಂಸ್ಕೃತಿ
ನಮ್ಮ ಪೂರ್ವಜರ ಸಂಖ್ಯಾತ್ಮಕವಾಗಿ ವೃದ್ಧಿಸಿಕೊಳ್ಳಬಲ್ಲ ಹಾಗೂ ಈ ದೊಡ್ಡ ಸಂಖ್ಯೆಯ ಸಮುದಾಯಗಳನ್ನು ಪೋಷಿಸಬಲ್ಲ ಸಾಮರ್ಥ್ಯಾ ಪ್ರಮುಖವಾಗಿ ಬಂದುದು ಅವರ ಹೆಚ್ಚು ಕೌಶಲ್ಯ ಪೂರ್ಣ, ಹಗುರ ಉಪಕರಣಗಳು ಹಾಗೂ ಚಿಂತನೆ, ಮಾಹಿತಿಗಳನ್ನು ಸ್ಫುಟ ಮಾತುಗಳ ಮೂಲಕ ಪರಸ್ಪರ ಸಂವಹಿಸುವ ಶಕ್ತಿಯಿಂದಲೇ. ಈ ಎರಡೂ, ಒಂದು ಸಾಮೂಹಿಕ ಪ್ರಯತ್ನದ ಮೂಲಕ ಪ್ರಾಣಿಗಳನ್ನು ಬೇಟೆಯಾಡುವಲ್ಲಿ ಬಹಳ ನೆರವಾದವು. ಬದಲಾವಣೆಯ  ವೇಗದಲ್ಲಿ ಆದ ಹೆಚ್ಚಳ ಹೀಗೆ ಪಡೆದ ಈ ಅಪಾರ ಸಾಮರ್ಥ್ಯಾವನ್ನು ಬಿಂಬಿಸುತ್ತದೆ. ಇಂತಹ ಬದಲಾವಣೆಯನ್ನು ಉಪಕರಣಗಳ ವಸ್ತುಗಳ ವೈವಿಧ್ಯತೆಯನ್ನು ಹೆಚ್ಚಿಸುವ ಮೂಲಕ, ಮೂಳೆಗಳು ಮಾತ್ರವಲ್ಲ ಪ್ರಾಣಿಗಳ ಕೊಂಬು, ಕಟ್ಟಿಗೆ, (ವಿಶೇಷವಾಗಿ ಚೀನಾ ಹಾಗೂ ಆಗ್ನೇಯ ಏಷಿಯಾದಲ್ಲಿ) ಬಿದಿರು ಇವುಗಳನ್ನು ಬಳಸುವ ಮೂಲಕ ಸಾಧಿಸಲು ಸಾಧ್ಯವಾಯಿತು. ಇಂತಹ ಸಾವಯವ ಪದಾರ್ಥಗಳು ಬಹಳಷ್ಟು ಸ್ಪಲ್ಪ ಉಳಿದುಕೊಂಡು ಬರುವುದಿಲ್ಲವಾದ್ದರಿಂದ ಆ ಆರಂಭದ ಕಾಲದ ನಮ್ಮ ಉಪಕರಣಗಳ ದಾಖಲೆ ಹೆಚ್ಚಾಗಿ ಶಿಲಾಪರಿಕರಗಳನ್ನೇ ಅವಲಂಬಿಸಿದೆ. ಆದಗ್ಯೂ ನಾವು ಶಿಲಾ ಉಪಕರಣಗಳಲ್ಲಿ ಸಹಭಾರೀ ಸುಧಾರಣೆಗಳನ್ನು ನೋಡಬಹುದು. ಅಷ್ಟೇ ಮಹತ್ವದ ಸುಧಾರಣೆಗಳಿಗೆ ಹಿಂದೆ ಹಲವು ನೂರು ಸಾವಿರ ವರ್ಷಗಳು ತೆಗೆದುಕೊಂಡರೆ, ಈಗ ಕೆಲವು ಹತ್ತು ಸಾವಿರ ವರ್ಷ ತೆಗೆದುಕೊಂಡಿತು, ನಂತರದಲ್ಲಿನ ಬದವಾವಣೆಗಳು ಕೇವಲ ಕೆಲ ಸಾವಿರ ವರ್ಷಗಳಲ್ಲೇ ಆದದ್ದನ್ನು ಕಾಣಬಹುದು. ನಾವು ಮೊದಲು ನೋಡುವ ಪರಿವರ್ತನೆಯೆಂದರೆ ಅಲಗು ತಂತ್ರಜ್ಞಾನದಿಂದ ‘ಸೂಕ್ಷ್ಮ್ ಶಿಲಾ ಪರಿಕರಗಳಿಗೆ’ ಬದಲಾವಣೆ (ಕಲ್ಲಿನ ಸಣ್ಣ ಉಪಕರಣಗಳು, ಮೊನೆಗಳು, ಕೆಲವೊಮ್ಮೆ ಸಣ್ಣ ಅಲಗಿನ ತುಂಡುಗಳನ್ನು ಕಟ್ಟಿಗೆ ಅಥವಾ ಮೂಳೆಯ ಹಿಡಿಗೆ ತಗಲಿಸಿ ಮಾಡಿದ ಉಪಕರಣಗಳು). ಈ ಪರಿವರ್ತನೆಗೆ ಸುಮಾರು ೭೦,೦೦೦ ವರ್ಷ (೧೦೦,೦೦೦ ದಿಂದ ೩೦,೦೦೦ ವರ್ಷಗಳ ಹಿಂದಿನವರೆಗೂ) ತೆಗೆದುಕೊಂಡರೆ, ನಂತರದ ನವಶಿಲಾಯುಗದ ಉಪಕರಣಗಳ ಆಗಮನಕ್ಕೆ ತೆಗೆದುಕೊಂಡ ಕಾಲ ಕೇವಲ ಸುಮಾರು ೨೫,೦೦೦  ವರ್ಷಗಳು( ೩೪,೦೦೦ದಿಂದ ೯,೦೦೦ ವರ್ಷಗಳ  ಹಿಂದಿನವರೆಗೆ).
ಮೈಕ್ರೋಲಿಥ್‌ಗಳು ಅಂದರೆ ಕಲಿನ ಸಣ್ಣ ಪರಿಕರಗಳ ಮೂಲಕ ಗುರುತಿಸಲ್ಪಡುವ ಈ ಸಂಕ್ರಮಣ ಕಾಲವನ್ನು ಮೆಸೊಲಿಥಿಕ್ ಅಥವಾ ಮಧ್ಯ ಶಿಲಾಯುಗ ಎಂದು ಕರೆಯಲಾಗುತ್ತದೆ. ದಕ್ಷಿಣ ಏಷಿಯಾದಲ್ಲಿನ (ಬಹುಶಃ ಪ್ರಪಂಚದಲ್ಲಿಯೇ) ತೀರ ಪುರಾತನ ಸೂಕ್ಷ್ಮ ಶಿಲಾ ಉಪಕರಣಗಳು ಶ್ರೀಲಂಕಾದಿಂದ ಬಂದಿವೆ. ಫಾ ಹೀನ್ ಗುಹೆಯ ಈ ಸರಳ ಸೂಕ್ಷ್ಮ ಶಿಲಾ  ಉಪಕರಣಗಳ ಕಾಲಮಾನ ಸುಮಾರು ೩೪,೦೦೦ ವರ್ಷಗಳ ಹಿಂದೆ ಮತ್ತು ಬಟಾದೊಂಬಾ ಲೇನಾದಲ್ಲಿನ ಸಮಾಂತರ ಸಣ್ಣ ಭೂಮಿತೀಯ ಶಿಲಾ  ಉಪಕರಣಗಳ ಕಾಲಮಾನ ಸುಮಾರು ೨೮,೦೦೦ ವರ್ಷಗಳ ಹಿಂದೆ. ಕೆಲವು ಸಣ್ಣ ಶಿಲಾಪರಿಕರಗಳು ಮಹಾರಾಷ್ಟ್ರದ ಚಾಲಿಸ್ ಗಾಂವ್ ನಲ್ಲಿನ ಪಾಟ್ನೇಯಲ್ಲಿ ಅಂತಿಮ ಮೇಲಣಾ ಶಿಲಾಯುಗದ  ಉಪಕರಣಗಳೊಂದಿಗೆ (ಸುಮಾರು ೨೪,೦೦೦ ವರ್ಷಗಳ ಹಿಂದೆ) ಕಂಡುಬರುತ್ತವೆ. ಹಾಗಿದ್ದಲ್ಲಿ ಶ್ರೀಲಂಕಾದಿಂದ ಈ ಮಧ್ಯ ಶಿಲಾಯುಗದ ತಂತ್ರಜ್ಞಾನ ಉತ್ತರಕ್ಕೆ ಹರಿದುಬಂದಿತೆ? ಅಗ ಮಾನವ ಸಮುದಾಯಗಳು ಗುಹೆಗಳನ್ನು, ಬಂಡೆಗಳು, ದಿಬ್ಬ ಮತ್ತು ಇತರ ಪ್ರಕೃತಿ ಸಹಜ ಆಶ್ರಯಗಳಲ್ಲಿ ತಾತ್ಕಾಲಿಕ ಆಶ್ರಯಗಳನ್ನು ಪಡೆಯುವ ಅಲೆಮಾರಿ ಗುಂಪುಗಳಿದ ಪ್ರಗತಿ ಹೊಂದಿ ಪ್ರಾರಂಭಿಕ ಗುಡಿಸಲುಗಳನ್ನು ಕಟ್ಟಿಕೊಳ್ಳುತ್ತಿದ್ದ ಭಾಗಶಃ  ನೆಲೆನಿಂತ ಸಮುದಾಯಗಳಾಗಿದ್ದವು. ಶ್ರೀಲಂಕಾದ ಬೇಲಿ ಲೇನಾದ ಮಧ್ಯ ಶಿಲಾಯುಗದ ನಿವೇಶನವು ಸುಟ್ಟ ಕಾಡುಧಾನ್ಯಗಳ ಸಾಕ್ಷಿ ಒದಗಿಸುತ್ತದೆ. ಸುಮಾರು ೧೨,೦೦೦ ದಿಂದ ೯,೦೦೦ ವರ್ಷಗಳ ಹಿಂದೆ ಅಥವಾ ೧೦,೦೦೦ ಕ್ರಿ.ಪೂ. ದಿಂದ ೭,೦೦೦ ಕ್ರಿ. ಪೂ. ಕಾಲಮಾನ. ಇದು ಕಾಡು ಧಾನ್ಯಗಳನ್ನಾಗಲೇ ಮಾನವ ಆಹಾರಕ್ಕಾಗಿ ಸಂಗ್ರಹಿಸುತಿದ್ದ ಎಂದು ಸೂಚಿಸುತ್ತದೆ. ನಾವು ಈಗಾಗಲೇ ಬಾಗೋರ್-I ರಲ್ಲಿ ಮೇಲಣ ಶಿಲಾಯುಗದಲ್ಲಿ ಧಾರ್ಮಿಕ ನಂಬಿಕೆ ಹಾಗೂ ದೈವದ ಸಂಕೇತದ ಬಗೆಗೆ ಸಾಕ್ಷಿಯಿರುವುದನ್ನು ನೋಡಿದ್ದೇವೆ. ಮಧ್ಯ ಶಿಲಾಯುಗ ಸಂಸ್ಕೃತಿಗಳಲ್ಲಿ ಇಂತಹ ಆರಾಧನೆಯ ಸಂಕೇತಗಳು ಆಭರಣಗಳಲ್ಲಿ ಕಂಡುಬರುತ್ತವೆ. ಈ ಸಂಕೇತಗಳನ್ನು ಬಹುಶಃ ತಾಯತಗಳಾಗಿ ಧರಿಸಲಾಗುತ್ತಿತ್ತು ಹಾಗೂ ಕಲ್ಲುಗಳ ಮೇಲೆ ಕೊರೆಯಲಾಗುತ್ತಿತ್ತು. ಇದೇ ಮುಂದೆ ಬಂಡೆ ಕಲೆ (ರಾಕ್ ಆರ್ಟ್) ಅಥವಾ ಗುಹಾ ಕಲೆಯಾಗಿ ವಿಕಾಸವಾಯಿತು.
ಮಧ್ಯ ಉತ್ತರಪ್ರದೇಶದ ಬಯಲುಗಳಲ್ಲಿನ ಸರಾಯ್ ನಹರ್ ರಾಯ್ ಮತ್ತು ಅದರ ಪಕ್ಕದಲ್ಲಿರುವ ಮಹಾದಹ ನಂತರದ ಮಧ್ಯ ಶಿಲಾಯುಗದ ಪ್ರಮುಖ ನಿವೇಶನಗಳಲ್ಲಿ ಸೇರಿವೆ. ಸರಾಯ್ ನಹರ್ ರಾಯ್‌ನ ಕಾಲಮಾನವನ್ನು ರೇಡಿಯೋ ಕಾರ್ಬ್‌ನ್ ಪದ್ಧತಿಯ ಮೂಲಕ ೧೦೦೦ ವರ್ಷಗಳ ಹಿಂದೆ (೮,೦೦೦ ಕ್ರಿ.ಪೂ.) ಎಂದು ನಿರ್ಣಯಿಸಲಾಗಿದೆ. ಈ  ನಿವೇಶನಗಳಲ್ಲಿ ಹಲವು ಹೂಳಲ್ಪಟ್ಟ, ಎತ್ತರದ ವ್ಯಕ್ತಿಗಳ (ಗಂಡಿನ ಎತ್ತರ ೧೮೦ ಸೆಂ. ಮೀ. ಹೆಣ್ಣಿನ ಎತ್ತರ ೧೭೦ ಸೆಂ. ಮೀ.) ಆಸ್ಥಿಪಂಜರಗಳು ಪತ್ತೆಯಾಗಿವೆ. ಇವು ದೊಡ್ಡ ಮೂಳೆಗಳ, ಸಾಕಷ್ಟು ದೃಢಕಾಯ ಜನರವು. ಉಪಕರಣಗಳು ಈಗ ಬಹಳವಾಗಿದ್ದರೂ ಅವು ಸಮಾಂತರ ಅಲಗುಗಳನ್ನೇ ಈಗಲೂ ಆಧರಿಸಿದ್ದವು. ಮೂಳೆಗಳ ಹಾಗೂ ಕಠಿಣ ಶಿಲೆಯ ಬಾಣದ ತುದಿಗಳು, ಕಠಿಣ ಶಿಲೆಯ ಬಾಣದ ತುದಿ ಒಂದು ಆಸ್ಥಿಪಂಜರದಲ್ಲಿ ಹೂತಿರುವುದು ಬೆಟೆಗಾರನ ಪರಿಕರಗಳಿಗೆ ಬಿಲ್ಲು, ಬಾಣಗಳ ಸೇರ್ಪಡೆಯಾಗಿರುವುದನ್ನು ಸೂಚಿಸುತ್ತದೆ. ಅವರು ಬೇಟೆಯಾಡಿ, ಆಹಾರವಾಗಿ ತಿನ್ನುತ್ತಿದ್ದ ಪ್ರಾಣಿಗಳಲ್ಲಿ ಜೆಬು ಜಾನುವಾರು, ಕೋಣ (ಹಾಗೂ ಎಮ್ಮೆ), ಕುರಿ, ಮೇಕೆ, ಜಿಂಕೆ, ಹಂದಿ, ಖಡ್ಗಮೃಗ, ಆನೆ, ಆಮೆ, ದೊಡ್ಡ ಆಮೆ ಮತ್ತು ವಿವಿಧ ಪಕ್ಷಿಗಳು ಸೇರಿವೆ. ಜಾನುವಾರು ಅಥವಾ ಕುರಿ, ಆಡನ್ನು ಸಾಕುತ್ತಿದ್ದ ಬಗ್ಗೆ ದೃಢ ಸಾಕ್ಷಿ ಇಲ್ಲ. ಅವರ ವಸತಿಗಳು ಬೇಟೆಯಾಡುವ ಪ್ರಾಣಿಗಳು ಲಭ್ಯವಿರುವ ಕಾಡಿನಲ್ಲಿಯೇ ಇರುತ್ತಿದ್ದವು. ಮಾಂಸವನ್ನು ಹುರಿಯಲು ಬೆಂಕಿಯನ್ನು ಬಳಸಿದ ಸಾಕ್ಷಿ ಇಲ್ಲಿ ದೊರೆಯುತ್ತದೆ. ಬೀಸುವ ಕಲ್ಲು, ಅರೆಯುವ ಕಲ್ಲು ದೊರೆತಿರುವುದರಿಂದ ಅವರು ಧಾನ್ಯಗಳನ್ನು  ಸಂಗ್ರಹಿಸಿ ಹುಡಿ ಮಾಡುತ್ತಿದ್ದಿರಬೇಕು ಅವರು ದಾನ್ಯಗಳನ್ನು ಮುಂದಿನ ಬಳಕೆಗಾಗಿ ರಕ್ಷಿಸಿಕೊಳ್ಳುತ್ತಿದ್ದಿರಬಹುದೆಂಬ ಸೂಚನೆಯೂ ಇದರಿಂದ ದೊರೆಯುತ್ತದೆ. ದಾರದ ಬಟ್ಟೆಯ ಗುರುತುಗಳಿಲ್ಲ. ಬಹುಶಃ ಅವರು ಪ್ರಾಣಿಗಳ ಚರ್ಮದ ತುಂಡುಗಳನ್ನು ಧರಿಸುತ್ತಿದ್ದರಬಹುದು. ಕೂದಲುಗಳನ್ನು ಹಗ್ಗಗಳಾಗಿ ಕೈಯಿಂದ ಹೆಣೆಯಲಾಗುತ್ತಿತ್ತು. ಆದರೆ ನೇಯ್ಗೆಯ ಸಾಕ್ಷಿಗಳು ಲಭ್ಯವಿಲ್ಲ. ಕುಂಬಾರಿಕೆ ಇನ್ನೂ ಇರಲಿಲ್ಲ. ಮೂಳೆಯ ಆಭರಣಗಳು (ಲೋಲಕಗಳು ಮತ್ತು ಕುತ್ತಿಗೆಯ ಹಾರಗಳು) ಮಹಾದಹನಲ್ಲಿ ದೊರೆತಿದ್ದು, ಇವುಗಳನ್ನು ಹೆಂಗಸರು ಧರಿಸುತ್ತಿರಲಿಲ್ಲ ಬದಲಾಗಿ ಗಂಡಸರು ಧರಿಸುತ್ತಿದ್ದಂತೆ ಕಾಣುತ್ತದೆ.
ಮಾನವ ಜೀವನ ಬಹುಶಃ ಇನ್ನೂ ಬಹಳ, ಬಹಳ ಕಷ್ಟಕರವಾಗಿತ್ತು. ಮಹಾದಾಹದಲ್ಲಿ ಹೂಳಲ್ಪಟ್ಟ ೧೩ ವ್ಯಕ್ತಿಗಳ ಸತ್ತ ವಯಸ್ಸನ್ನು ನಿರ್ಣಯಿಸಲಾಗಿದೆ. ಇವರ ಸರಾಸರಿ ವಯಸ್ಸು ೧೯ ರಿಂದ ೨೮ ವರ್ಷಗಳು, ಇದು ೧೯ಕ್ಕೇ ಹೆಚ್ಚು ಹತ್ತಿರ, ಒಬ್ಬನ ವಯಸ್ಸು ಮಾತ್ರ ೪೦ ವರ್ಷಗಳಿಗಿಂತ ಹೆಚ್ಚಿನದ್ದು ಯಾರದ್ದೂ ೫೦ ವರ್ಷ ದಾಟಿರಲಿಲ್ಲ.
ಸತ್ತವರ ಹೂಳುವಿಕೆಯು ಧರ್ಮ ಮತ್ತು ಮೂಢನಂಬಿಕೆಗಳು ಆಸ್ತಿತ್ವದಲ್ಲಿದ್ದವು ಎಂದು ತೋರಿಸುತ್ತದೆ. ಮೂಳೆಯ ಆಭರಣಗಳು ಮತ್ತು ಕೊಂದ ಪ್ರಾಣಿಗಳ ಮೂಳೆಗಳನ್ನು ಸತ್ತವರೊಂದಿಗೆ ಹೂಳುವುದು, ಸತ್ತ ನಂತರ ಬದುಕಿನ ಬಗೆಗೆ ನಂಬಿಕೆ ಸೂಚಿಸುತ್ತದೆ. ಹೆಂಗಸರನ್ನೂ ಗಂಡಸರಂತೆಯೇ ಹೂಳಲಾಗುತ್ತಿತ್ತು. ಜೋಡಿ ಹೂಳೂವಿಕೆ ಹಾಗೂ ಎರಡನೇ ಸಲ ಹೂಳುವಿಕೆ ದೊರೆಯುತ್ತವೆಯಾದರೂ ಒಬ್ಬರನ್ನು ಇನ್ನೊಬ್ಬರ ನಂತರದ ಜೀವನದಲ್ಲಿ ಜತೆಗಿರಲೆಂದು ಹೂಳಲಾಗಿದೆ ಎಂದು ಸೂಚಿಸಲು ಏನೂ ದೊರೆತಿಲ್ಲ. ಬೇಲನ್ ಕಣಿವೆಯಲ್ಲಿ ಮೂಳೆಯಲ್ಲಿ ಕೊರೆದ ಚಿಕ್ಕ ಪ್ರತಿಮೆ ದೊರೆತಿದೆ. ಮಹಾರಾಷ್ಟ್ರದ ಪಾಟ್ನೇಯಲ್ಲಿ ಹಾಗೂ ಮಧ್ಯಪ್ರದೇಶದ ರೋಜ್ಡೆಯಲ್ಲಿ ಉಷ್ಟ್ರಪಕ್ಷಿಯ (ಈ ಪಕ್ಷಿ ಬಹುಕಾಲದ ಮಾನವ ಬೇಟೆಯ ಪರಿಣಾಮವಾಗಿ ನಮ್ಮಲ್ಲಿ ಇಲ್ಲವಾಗಿದೆ.) ಮೊಟ್ಟೆಯ ಕವಚದ ಮೇಲೆ ಸಣ್ಣ ಆಕೃತಿ ಕೆತ್ತಲ್ಪಟ್ಟಿದೆ. ಇದರಲ್ಲಿ ಕೇವಲ ಸೌಂದರ್ಯ ಪ್ರಜ್ಞೆಯಲ್ಲದೆ ಧಾರ್ಮಿಕ ಮಹತ್ವ ಇರಬಹುದು ಅಥವಾ ಇದರ ಹಿಂದೆ ಮೂಢನಂಬಿಕೆ ಇರುವುದನ್ನು ಸಹ ತೋರಿಸುತ್ತಿರಬಹುದು.
ಸುಮಾರು ೮೦೦೦ ವರ್ಷಗಳ ಹಿಂದಿನದೆಂದು (ಕ್ರಿ. ಪೂ. ೬೦೦೦) ನಿರ್ಣಯಿಸಲಾದ ನರ್ಮದಾ ಕಣಿವೆಯ ಅದಮ್‌ಘಡ ಮಧ್ಯಶಿಲಾಯುಗ ಸಂಸ್ಕೃತಿಯಲ್ಲಿ ಇನ್ನೂ ಹೆಚ್ಚಿನ ಪ್ರಗತಿಯಾದುದನ್ನು ತೋರಿಸುತ್ತದೆ. ಇಲ್ಲಿ ಸಾಕುಪ್ರಾಣಿಗಳಾದ ನಾಯಿಗಳು, ಜೆಬು ಜಾನುವಾರು, ಎಮ್ಮೆಗಳು, ಕುರಿಗಳು, ಹಂದಿಗಳ ಜೊತೆಗೆ ಕಾಡುಪ್ರಾಣಿಗಳಾದ ಜಿಂಕೆ, ಮುಳ್ಳುಹಂದಿ, ಹಲ್ಲಿಗಳ ಎಲುಬುಗಳು ಸಮಭಾಗದಲ್ಲಿ ದೊರೆಯುತ್ತವೆ. ಸ್ಪಷ್ಟವಾಗಿಯೇ ಈ ಸಮುದಾಯಗಳು ಬೇಟೆಯಿಂದ ಭಾಗಶಃ ಪಶುಸಂಗೋಪನಾ ಸಮಾಜಗಳಾಗಿ ಪರಿವರ್ತನೆಯಾಗಿದ್ದವು. ಇವುಗಳ ಉಪಕರಣಗಳು ಇನ್ನೂ ಸಮಾಂತರ ಅಂಚಿನ ಅಲಗುಗಳ ಮೂಲದ್ದಾಗಿದ್ದರೂ, ಇವುಗಳು ಡಬ್ಬಳ, ರಂಧ್ರಕ, ಕೆತ್ತುವ ಉಪಕರಣಗಳು ಹೀಗೆ ವಿವಿಧ ಸ್ವರೂಪಗಳಲ್ಲಿ ಇದ್ದವು. ಕೈಯಿಂದ ತಯಾರಿಸಿದ ಮಡಕೆಗಳು ಕೂಡಾ ದೊರೆತಿವೆ. ಈ ಜನಸಮುದಾಯಗಳು ಬಂಡೆಗಳ ಆಸರೆಗಳಲ್ಲಿ ಜೀವಿಸುತ್ತಿದ್ದು ಇವರು ಬಹುಶಃ ಭಾರತದ ಗುಹಾ ಚಿತ್ರಗಳ ಮೊದಲ ಕತೃಗಳು. ಭೂಪಾಲ್‌ ಹತ್ತಿರದ ಬಿಂಬೆಟ್ಕ ಬಂಡೆ ಚಿತ್ರಗಳ ಪ್ರಾಚೀನತೆ (ಕಾರ್ಬನ್‌ ೧೪ ಪದ್ಧತಿಯು ನಂತರದ ಕಾಲಮಾನ ತೋರಿಸುತ್ತಿದ್ದಾಗ್ಯೂ) ಸುಮಾರು ೬,೦೦೦ ಕ್ರಿ. ಪೂ. ದಷ್ಟು ಹಿಂದೆ ಹೋಗಬಹುದು. ಈ ಚಿತ್ರಗಳು ಮನುಷ್ಯರು ಬಿಲ್ಲು ಬಾಣಗಳಿಂದ ಪ್ರಾಣಿಗಳನ್ನು ಬೇಟೆಯಾಡುವುದನ್ನು ತೋರಿಸುತ್ತವೆ. ಇವುಗಳಲ್ಲಿ ಮಾನವ ಆಕೃತಿಗಳನ್ನು ಕಡ್ಡಿಯ ರೂಪದಲ್ಲಿ ಚಿತ್ರಿಸಲಾಗಿದೆ. ಭಾರ ಹೊತ್ತಿರುವ ಹೆಣ್ಣಿನ ಗಮನಾರ್ಹ ಚಿತ್ರವೂ ಇಲ್ಲಿದೆ. ಯಾವುದೇ ಒಂದು ವ್ಯಕ್ತಿಯ ವರ್ಗ ಅಥವಾ ದರ್ಜೆಯನ್ನು ಇತರರಿಂದ ಪ್ರತ್ಯೇಕವಾಗಿ ಗುರುತಿಸುವ ಚಿತ್ರಗಳಿಲ್ಲ. ವ್ಯವಸಾಯ ಅಥವಾ ಪಶುಸಂಗೋಪನೆಯ ಚಟುವಟಿಕೆಗಳನ್ನು ಸೂಚಿಸುವ ಚಿತ್ರಗಳೂ ಇಲ್ಲ. ಹೆಣ್ಣು ನವಿಲಿನ ಚಿತ್ರ ಅವರ ಕಲಾ ಕೌಶಲ್ಯವನ್ನು ಸೂಚಿಸುತ್ತದೆ.
೨
ನವಶಿಲಾಯುಗ ಕ್ರಾಂತಿಃ ವ್ಯವಸಾಯ ಹಾಗೂ ಪ್ರಾಣಿಸಾಕಣೆಯ ಪ್ರವೇಶ
ನವಶಿಲಾಯುಗದ ಕ್ರಾಂತಿಯ ಅರ್ಥ
ಮಾನವ ಪ್ರಾರಂಭಿಕ ಕಾಲದಲ್ಲಿ ಶಿಲಾ ಉಪಕರಣಗಳನ್ನು ಒಂದು ಕಲ್ಲಿನಿಂದ ಇನ್ನೊಂದು ಕಲ್ಲಿಗೆ ಹೊಡೆದು ತಯಾರಿಸುತ್ತಿದ್ದ. ಈ ಕಾರಣಕ್ಕೆ ಅವು ಗಡುಸು, ನಯವಲ್ಲದ ಹಾಗೂ ಅಸಮ ಮೇಲ್ಮೈ ಪಡೆದಿರುತ್ತಿದ್ದವು. ಬಹಳ ತಡವಾದ ಹಂತದಲ್ಲಿಯೇ, ಒಂದು ಕಲ್ಲನ್ನು ಇನ್ನೊಂದು ಕಲ್ಲಿಗೆ ಉಜ್ಜುವ ಅಥವಾ ಗಡುಸು ಕಲ್ಲಿನ ಮೇಲೆ ಮೆದು ಕಲ್ಲನ್ನು ತಿರುಗಿಸುವ ಮೂಲಕವೂ ಇವನ್ನು ಮಾನವ ತಯಾರಿಸತೊಡಗಿದ. ಪರಿಣಾಮವಾಗಿ ಇವು ನಯವಾದ ಮೇಲ್ಮೈ ಹಾಗೂ ದುಂಡು ಮತ್ತು ಸಮಪ್ರಮಾಣಗಳುಳ್ಳ ರೂಪ ಪಡೆದವು. ಅವುಗಳಿಗೆ ಹೆಚ್ಚು ಚೂಪಾದ ತುದಿಯನ್ನು ನೀಡಲು ಕೂಡಾ ಸಾಧ್ಯವಾಯಿತು. ಉದ್ದವಾದ ನಯವಾದ ಪಕ್ಕೆಯನ್ನು ಪಡೆದ ಕೊಡಲಿಯಾಗಿರಲಿ ಅಥವಾ ತೋಡು ಕಟ್ಟಿಗೆಗಳಾಗಿರಲಿ ಅಥವಾ ಬಾಣದ ತುದಿಗಳೇ ಆಗಿರಲಿ, ಹಿಂದಿನ ಹಳೆಶಿಲಾಯುಗ ಹಾಗೂ ಮಧ್ಯಶಿಲಾಯುಗದ ಉಪಕರಣಗಳಿಗಿಂತ ಸಾಮಾನ್ಯವಾಗಿ ಬಹಳ ಹೆಚ್ಚು ಪರಿಣಾಮಕಾರಿಯಾಗಿದ್ದವು. ಈ ನವಶಿಲಾಯುಗದ ಉಪಕರಣಗಳು ಮಾನವನ ಭೌತಿಕ ಜೀವನದಲ್ಲಿ ಬಹಳ ಮುಖ್ಯ ಬದಲಾವಣೆಯೊಂದಿಗೆ ಬಂದವು ಎಂದು ಹೆಸರಾಂತ ಪುರಾತತ್ವಶಾಸ್ತ್ರಜ್ಞ ಗೋರ್ಡಾನ್‌ ಜೈಲ್ಡ್‌ ಅವರು (೧೮೯೨–೧೯೫೭) ಗುರುತಿಸಿದ್ದಾರೆ. ಈ ನಯಗೊಳಿಸಿದ ಪರಿಕರಗಳು ಧಾನ್ಯಗಳ ಕವಚವನ್ನು ತೆಗೆಯಲು, ಅವುಗಳನ್ನು ಕುಟ್ಟಲು, ಉಜ್ಜಲು ಬಳಸುವ ಪರಿಕರಗಳಿಂದಲೇ ಅಭಿವೃದ್ಧಿಯಾಗಿರಬಹುದು ಅಧ್ಯಾಯ ೧.೪ ರಲ್ಲಿ ಕುಟ್ಟಿ ಪುಡಿಮಾಡುವ ಹಾಗೂ ಬೀಸುವ (ತಿರುವುವ) ಶಿಲಾ ಪರಿಕರಗಳನ್ನು ನಾವು ಪ್ರಸ್ತಾಪಿಸಿದ್ದೇವೆ. ಇವು ಸರಾಯ್‌ ನಹರ್ ರಾಯ್‌ ಹಾಗೂ ಮಹಾದಹದಲ್ಲಿ (ಕ್ರಿ. ಪೂ ೮,೦೦೦ ಕಾಲಮಾನದವು) ಪತ್ತೆಯಾಗಿವೆ. ಇವುಗಳನ್ನು ಕಾಡುಧಾನ್ಯಗಳನ್ನು ಅರೆಯಲು ಬಳಸಲಾಗುತ್ತಿತ್ತೆಂದು ತೋರುತ್ತದೆ (ಪಶ್ಚಿಮ ಏಷಿಯಾದಲ್ಲಿ ದೊರೆತ ಒರಳು ಹಾಗೂ ಒನಕೆಗಳ ಕಾಲ ಕ್ರಿ. ಪೂ ೯,೦೦೦ಕ್ಕೂ ಹಿಂದೆ). ಕುಟ್ಟಿ ಪುಡಿ ಮಾಡುವ ಹಾಗೂ ಬೀಸುವ ಪರಿಕರಗಳೆರಡರಲ್ಲೂ ಕಲ್ಲಿನ ಮೇಲ್ಮೈಗೆ ಇನ್ನೊಂದು ಕಲ್ಲು ತಾಕುವ ಸ್ಥಳದಲ್ಲಿ ಉಜ್ಜುವ ಮೂಲಕ ನಯಗೊಂಡಿರಬಹುದು. ಇದು ಉಪಕರಣಗಳನ್ನು ತಯಾರಿಸುವವರಿಗೆ ಪೂರ್ಣ ಮೇಲ್ಮೈಯನ್ನು ನಯಗೊಳಿಸುವ ಸಾಧ್ಯತೆಯನ್ನು ಸೂಚಿಸಿರಬಹುದು.
ಒಮ್ಮೆ ನವ ಶಿಲಾಯುಗದ ಉಪಕರಣಗಳನ್ನು ತಯಾರಿಸಲು ಆರಂಭವಾಯಿತೆಂದರೆ, ಅವುಗಳ ಬಳಕೆಯಿಂದ ಭೂಮಿ ಉಳುಮೆ ಸುಲಭವಾಗುತ್ತದೆ ಎಂದು ಚೈಲ್ಡ್‌ ವಾದಿಸುತ್ತಾರೆ. ಇದು ಮಾನವರು (ಬಹುಶಃ ಹೆಂಗಸರು, ಏಕೆಂದರೆ ಲಿಂಗಾಧಾರಿತ ಶ್ರಮ ವಿಭಜನೆ ಅವರು ಧಾನ್ಯ ಮತ್ತು ಬೇರುಗಳನ್ನು ಸಂಗ್ರಹಿಸುತ್ತಿದ್ದರೆ, ಗಂಡಸರು ಬೇಟೆಯಾಡುತ್ತಿದ್ದರು) ತಾವು ಆಹಾರ ಸರಬರಾಜಿಗೆ ಕಾಡುಧಾನ್ಯಗಳ ಸಂಗ್ರಹಕ್ಕೆ ಸೀಮಿತವಾಗುವ ಅಗತ್ಯವಿಲ್ಲವೆಂತಲೂ, ಬೀಜವನ್ನು ನೆಲಕ್ಕೆ ಹಾಕುವ ಮೂಲಕ ಆಹಾರ ಸರಬರಾಜನ್ನು ತಾವೇ ವೃದ್ಧಿಸಿ ಕೊಳ್ಳಬಹುದೆಂದು ಕಂಡುಕೊಂಡಾಗ ಇದು ಪ್ರಾರಂಭವಾಗುತ್ತದೆ. ನಯಗೊಳಿಸಿದ ಶಿಲಾಕೊಡಲಿಗಳು ಹಿಂದಿನ ಗಡಸು ಪರಿಕರಗಳಿಗಿಂತ ಹೆಚ್ಚು ಪರಿಣಾಮಕಾರಿಯಾಗಿ ಮರಗಳನ್ನು ಕಡಿಯಲು ಸಹಾಯಕವಾಗಿದ್ದವು ಮತ್ತು ಚೂಪಾದ ಕಲ್ಲಿನ ಅಗೆಯುವ ತುದಿ (ಪ್ರಾಚೀನ ಗುದ್ದಲಿಗಳಾಗಿ) ಬೀಜಗಳನ್ನು ಹಾಕಲು ನೆಲವನ್ನು ಹೆಚ್ಚು ನಯ ಮಾಡಲು ಸಹಾಯಕವಾಗಿತ್ತು. ನಯವಾದ ಮತ್ತು ಚೂಪಾದ ಭಲ್ಲೆ ಮತ್ತು ಬಾಣದ ತುದಿಗಳು ಬೇಟೆಯನ್ನು ಸುಲಭವಾಗಿಸಿದವು. ಹೀಗಾಗಿ ಬೇಟೆಗಾರರು ಬೇಟೆಯಲ್ಲಿ ಕ್ರಮಿಸಬೇಕಾದ ದೂರ ಕಡಿಮೆಯಾಯಿತು.
ನವ ಶಿಲಾಯುಗದ ತಂತ್ರಜ್ಞಾನಕ್ಕೆ ಸೇರಿದ್ದೆಂದು ನೇರವಾಗಿ ಹೇಳಲಾಗದ, ಆದರೆ ಕೃಷಿಗೆ ಸಂಬಂಧಿಸಿದ ಇನ್ನೂ ಹಲವು ಬೆಳವಣಿಗೆಗಳನ್ನು ನಾವು ಗಮನಿಸಬಹುದು. ವ್ಯವಸಾಯ ಹೆಚ್ಚು ಹೆಚ್ಚು ಹರಡಿದಂತೆ ಪಶುಸಂಗೋಪನೆಗೆ ಗಟ್ಟಿಯಾದ ತಳಹದಿಯೊಂದು ಒದಗಿ ಬಂತು. ಉತ್ತುಬಿಟ್ಟ ಮೇಲೆ ಉಳಿದ ಕೂಳೆಗಳು ಜಾನುವಾರುಗಳಿಗೆ ಮೇವಾಗಿ ಲಭವ್ಯವಾದವು ಪಶುಸಂಗೋಪನೆ ಹೆಚ್ಚು ಹಾಲು, ಮಾಂಸವನ್ನು ಒದಗಿಸುವ ಮೂಲಕ ಬೇಟೆಯ ಮೇಲಿನ ಅವಲಂಬನೆಯನ್ನು ಕಡಿಮೆಯಾಗಿಸಿತು. ಆಹಾರ ಸರಬರಾಜು ಹೆಚ್ಚುವುದರೊಂದಿಗೆ ಮಾನವನ ಜನಸಂಖ್ಯೆ ವೃದ್ಧಿಸಿತು ಹಾಗೂ ಹಳ್ಳಿಯಲ್ಲಿ ವಾಸಿಸುವ, ಕೃಷಿ ಸಮುದಾಯಗಳು ಉದಯಗೊಳ್ಳಲು ಈಗ ಸಾಧ್ಯವಾಗಿತ್ತು. ಈ ಸಮುದಾಯಗಳು ಕಾಲಾಂತರದಲ್ಲಿ ಮಿಗುತೆಯನ್ನು ಉತ್ತಾದಿಸಬಲ್ಲವಾಗಿದ್ದವು. ಅಂದರೆ ಉತ್ತಾದಕರು ತಮ್ಮ ಕನಿಷ್ಟ ಆಹಾರಗಳ ಅಗತ್ಯಕ್ಕಿಂತ ಹೆಚ್ಚು ಉತ್ಪಾದಿಸತೊಡಗಿದರು. ಜೇಡಿ ಮತ್ತು ಮಣ್ಣಿನ ರಚನೆಗಳು ಧಾನ್ಯ ಸಂಗ್ರಹವನ್ನು ಸಾಧ್ಯವಾಗಿಸಿದವು. ಇಂತಹ ಮಿಗುತೆಯನ್ನು ನಂತರ ಉತ್ಪಾದಕರಲ್ಲದವರೂ, ಬಲವಂತದಿಂದ ತಮ್ಮ ಹಕ್ಕನ್ನು ಸ್ಥಾಪಿಸಿ ತಮ್ಮದಾಗಿಸಿಕೊಂಡರಲೂಬಹುದು. ಕಾಲ ಕಳೆದಂತೆ ಈ ಹಕ್ಕನ್ನು ಪಂಥಗಳು ಮತ್ತು ಸಂಪ್ರದಾಯಗಳ ಮೂಲಕ ದೃಢಗೊಳಿಸರಬಹುದು. ಈ ರೀತಿ ಮಿಗುತೆಯ ಸ್ವಾಧೀನದ ಮೂಲಕ ಈಗ ವರ್ಗಗಳು, ಖಾಸಗಿ ಆಸ್ತಿ ಮತ್ತು ಪ್ರಭುತ್ವ ಕಾಣಿಸಿ ಕೊಳ್ಳಲಾರಂಬಿಸಿದವು.
ಇವೆಲ್ಲವೂ ಯಾವುದನ್ನು ಗೋರ್ಡನ್‌ ಚೈಲ್ಡ್‌ ‘ನವಶಿಲಾಯುಗದ ಕ್ರಾಂತಿ’ ಎಂದು ಕರೆದರೋ ಅದರ ಭಾಗವಾಗಿದ್ದವು. ಅವರ ನಂತರ ಹೊಸ ಸಾಕ್ಷಿಗಳು ಸಂಗ್ರವಾಗಿದ್ದು, ನಮ್ಮ ಉಪಖಂಡವೂ ಸಹ ಹೇಗೆ ಈ ಪ್ರಕ್ರಿಯೆಯಲ್ಲಿ ಪಾಲುಗೊಂಡಿತು ಎಂಬುದನ್ನು ಹೆಚ್ಚು ಸ್ಪಷ್ಟವಾಗಿ ನಾವು ಇಂದು ನೋಡಬಹುದು. ಸಿಂಧೂ ತಪ್ಪಲಿನ ಪಶ್ಚಿಮ ಅಂಚಿನಲ್ಲಿರುವ ಮೆಹರ್ಘಡ್‌ನ (ಬಲೂಚಿಸ್ತಾನ) ನಿವೇಶನಗಳಲ್ಲಿ ಈ ಕ್ರಾಂತಿಯ ಮುಖ್ಯ ಘಟನೆಗಳನ್ನು ಗುರುತಿಸಬಹುದು. ಮೆಹರ್ಘಡದಲ್ಲಿ ಈ ಬದಲಾವಣೆಗಳು ಕಾಲಮಾನ ಕ್ರಿ. ಪೂ. ೭,೦೦೦ ದಿಂದ ಕ್ರಿ. ಪೂ. ೩,೮೦೦. ಚೈಲ್ಡ್‌ರ ನವ ಶಿಲಾಯುಗ ಕ್ರಾಂತಿಯ ಸಿದ್ಧಾಂತದ ವಿಮರ್ಶಕರು ಈ ಕ್ರಾಂತಿ ಹೆಚ್ಚು ಸಮಯ ತೆಗೆದುಕೊಂಡುದರ ಬಗೆಗೆ ಗಮನ ಸೆಳೆಯುತ್ತಾ ‘ಕ್ರಾಂತಿ’ ಎಂಬ ಪದದ ಬಳಕೆಯ ಉಪಯುಕ್ತತೆಯನ್ನು ನಿರಾಕರಿಸುತ್ತಾರೆ. ಏಕೆಂದರೆ ಕ್ರಾಂತಿ ಎಂಬುದು ಅಲ್ಪ ಕಾಲಾವಧಿಯಲ್ಲಿ ಭಾರೀ ಬದಲಾವಣೆಗಳನ್ನು ಸೂಚಿಸುತ್ತದೆ. ಮೆಹರ್ಘಡದಲ್ಲಿ ಇದು ತೆಗೆದುಕೊಂಡು ಕಾಲ ಸುಮಾರು ಮೂರು ಸಾವಿರ ವರ್ಷಗಳು. ಆದರೆ ನಾವು ನವಶಿಲಾಯುಗದ ಕ್ರಾಂತಿ ಕಂಡ ಬದಲಾವಣೆಯ ವೇಗವನ್ನು ಹಿಂದಿನ ಬದಲಾವಣೆಗಳ ವೇಗದೊಂದಿಗೆ ಹೋಲಿಸುವುದು ಹೆಚ್ಚು ಸಮಂಜಸ, ಭಾರತದ ಬಹುಭಾಗದಲ್ಲಿ ಅತಿ ಸಣ್ಣ ಶಿಲಾ ಉಪಕರಣಗಳು ಮಧ್ಯ ಶಿಲಾಯುಗದ ಕಾಲಮಾನ ಸುಮಾರ ೨೫,೦೦೦೦ ವರ್ಷದಷ್ಟು ದೀರ್ಘವಾಗಿತ್ತು. ಈ ಕಾಲದಾದ್ಯಂತ ಮಾನವರು ಮೂಲಭೂತರಾಗಿ ಆಹಾರ ಶೇಖರಣೆಗಾರರಾಗಿ ಹಾಗೂ ಬೇಟೆಗಾರರಾಗಿಯೇ ಉಳಿದಿದ್ದರು. ನವಶಿಲಾಯುಗದ ಪರಿಕರಗಳು ಪಾಕಿಸ್ತಾನದ ಪಶ್ಚಿಮ ಅಂಚಿನಲ್ಲಿ ಕ್ರಿ. ಪೂ. ೭,೦೦೦ದಿಂದ ಕಂಡುಬಂದಂದಿನಿಂದ ಈ ಬದಲಾವಣೆಗಳು ತೆಗೆದುಕೊಂಡ ಕಾಲ ಸುಮಾರು ೩ ಸಾವಿರ ವರ್ಷಗಳು ಮಾತ್ರ, ಹಿಂದಿನ ಬದಲಾವಣೆ ತೆಗೆದುಕೊಂಡ ಕಾಲಮಾನದ ಎಂಟನೆಯ ಒಂದು ಭಾಗದ ಕಾಲವೇ ಈ ಹೊಸ ಬದಲಾವಣೆಗಳಿಗೆ ಸಾಕಾಯಿತು. ಸಾಪೇಕ್ಷವಾಗಿ ನವಶಿಲಾಯುಗ ಹಂತದ ಈ ಕಡಿಮೆ ಕಾಲಮಾನ, ಮಾನವನ ಸಾಮಾಜಿಕ ಜೀವನಲದಲ್ಲಿ ಅಂದು ಉಂಟುಮಾಡಿದ ಅಪಾರ ಬದಲಾವಣೆಗಳು ಅದನ್ನು ಕ್ರಾಂತಿ ಎಂಬ ಪದಕ್ಕೆ ಅರ್ಹಗೊಳಿಸುತ್ತವೆ.
ಪಶ್ಚಿಮದ ಗಡಿಪ್ರದೇಶದಲ್ಲಿ ಮೊದಲ ಕೃಷಿ ಸಮುದಾಯಗಳು
ಕ್ರಿ. ಪೂ. ೭,೦೦೦ ದಿಂದ ೪,೦೦೦ ವರೆಗೆ
ನವಶಿಲಾಯುಗದ ತಂತ್ರಗಳನ್ನು ಮೊದಲು ಸಿರಿಯಾ ಹಾಗೂ ಪ್ಯಾಲೆಸ್ಟೈನಿನ ನತುಫಿಯನ್‌ ಜನರು ಕ್ರಿ. ಪೂ. ೧೦,೦೦೦ ದಿಂದ ೮,೫೦೦ರ ಮಧ್ಯಕಾಲದಲ್ಲಿ ಬಳಸುತ್ತಿದ್ದರು ಎಂದು ಹೇಳಲಾಗುತ್ತದೆ. ಈ ತಂತ್ರಗಳು, ಉತ್ತ ಅಫ್ಘಾನಿಸ್ತಾನದಲ್ಲಿ ಘರ್-ಇ-ಆಸ್ಪ್‌ ಅಥವಾ ಅಕ್‌ ಕುಪ್ರುಕ್‌IIನಲ್ಲಿ ದೊರೆತ ಮಡಕೆ ಪೂರ್ವ ನವಶಿಲಾಯುಗದ ಪರಿಕರಗಳ ಕಾರ್ಬನ್‌ ಕಾಲಮಾನ ನಿಗದಿಯ ಆಧಾರದ ಮೇಲೆ ಹೇಳುವುದಾದರೆ, ಕ್ರಿ. ಪೂ. ೧೦,೦೦೦ ವರ್ಷಗಳಷ್ಟು ಹಿಂದೆಯೇ ಭಾರತೀಯ ಉಪಖಂಡದ ಕದ ತಟ್ಟುತ್ತಿದ್ದವು. ಹೆಚ್ಚು ಖಚಿತ ಕಾಲಮಾನ ಕ್ರಿ. ಪೂ. ೭,೫೦೦ ಇರಬಹುದೆಂದು ಘರ್-ಇ-ಮಾರ್ ಅಥವಾ ಅಕ್‌ ಕುಪ್ರುಕ್‌I ನಲ್ಲಿ ಪಡೆದ ಕಾಲಮಾನ ಸೂಚಿಸುತ್ತದೆ. ಇಲ್ಲಿ ಈ ಕಾಲಕ್ಕಾಗಲೇ ಕುರಿ ಹಾಗೂ ಮೇಕೆಗಳನ್ನು ಸಾಕಿದ ಸಾಕ್ಷಿಗಳು ದೊರೆಯುತ್ತವೆ. ನವಶಿಲಾಯುಗದ ತಂತ್ರಗಳು ಅಫ್ಘಾನಿಸ್ತಾನದಾದ್ಯಂತ ಹರಡಿ ಅವುಗಳ ಸಿಂಧೂ ಬಯಲಿನ ಪ್ರವೇಶಕ್ಕೆ ರಂಗ ಸಿದ್ಧವಾಗಿತ್ತು. ಬಲೂಚಿಸ್ತಾನದ ಪ್ರಖ್ಯಾತ ಬೋಲನ್‌ ಪಾಸ್‌ ಕೆಳಗೆ, ಆದರೆ ಭೌಗೋಳಿಕವಾಗಿ ಸಿಂಧೂ ತಪ್ಪಲಿನಲ್ಲಿರುವ ಕಚ್ಚಿ ಬಯಲಿನಲ್ಲಿ ಮೆಹರ್ಘಡ ಇದೆ. ಈ ಮೆಹರ್ಘಡ ನವಶಿಲಾಯುಗದ ಕ್ರಾಂತಿಯ ಸುಮಾರಾಗಿ ಪ್ರತಿಯೊಂದು ಹಂತವನ್ನೂ ಕಂಡಿದೆ.
ಕ್ರಿ. ಪೂ. ೭,೦೦೦ದಿಂದ ಕ್ರಿ. ಪೂ. ೫,೦೦೦ ವರ್ಷಗಳ (ಕಾರ್ಬನ್‌೧೪ ಕಾಲಮಾನ ಸೂಚಿಸುವಂತೆ) ಪ್ರಾರಂಭಿಕ ಹಂತ ಅಥವ ಕಾಲಮಾನ (ಮೆಹರ್ಘಡ)ದಲ್ಲಿ ಈ ಹಳ್ಳಿಯ ಜನರು ಹಳ್ಳಿಗಳಲ್ಲಿ ನಿಗದಿತ ಗಾತ್ರದ, ಬಿಸಿಲಿನಲ್ಲಿ ಒಣಗಿಸಿದ ಮಣ್ಣಿನ ಇಟ್ಟಿಗೆಗಳಿಂದ ಕಟ್ಟಿದ ಮನೆಗಳಲ್ಲಿ ವಾಸಿಸುತ್ತಿದ್ದರು. ಮನೆಗಳನ್ನು ಸಣ್ಣ ಸಣ್ಣ ಕೋಣೆಗಳಾಗಿ ವಿಭಜಿಸಿಲಾಗುತ್ತಿತ್ತು. ಅಲ್ಲಿ ಬೆಂಕಿಗೆ ನಿರ್ದಿಷ್ಟ ಸ್ಥಳಗಳಿದ್ದವು. ದೊಡ್ಡ ನಿರ್ಮಾಣಗಳಲ್ಲಿ ಕೆಲವು ಗೋದಾಮುಗಳಾಗಿರುವ ಸಾಧ್ಯತೆ ಇದೆ.
ಬೀಜಗಳು ದೊರೆತಿರುವುದರಿಂದ ಕೃಷಿಯ ಅಸ್ತಿತ್ವವು ಖಚಿತವಾಗಿದೆ. ದೊರೆತ ಧಾನ್ಯಗಳಲ್ಲಿ ಮುಖ್ಯವಾದದು ಆರು ಸಾಲುಗಳ ತೆರೆದ ಬಾರ್ಲಿ. ಅಲ್ಲದೆ ಬಾರ್ಲಿಯ ಉಪಸಂಕುಲಗಳು ಹಾಗೂ ಎನಿಕಾರ್ನ್, ಎಮರ್ ಮುಂತಾದ ಗೋದಿಯ ಉಪಸಂಕುಲಗಳ ಬೀಜಗಳು ಅಲ್ಪ ಪ್ರಮಾಣದಲ್ಲಿ ದೊರೆತಿವೆ. ಇಂತಹ ಧಾನ್ಯ ವ್ಯವಸಾಯ ಬಹುಶಃ ಪಶ್ಚಿಮ ಏಷಿಯಾದಿಂದಲೇ ಹರಡಿರಬಹುದು. ವ್ಯವಸಾಯವು ಪಶುಸಂಗೋಪನೆಗೆ ಪ್ರಚೋದಕವಾದಂತೆ ಕಾಣುತ್ತದೆ. ಮೇಕೆಗಳನ್ನು ಆಗಲೇ ಸಾಕಲಾಗುತ್ತಿತ್ತು ಮತ್ತು ಡುಬ್ಬದ ಎತ್ತುಗಳನ್ನು (ಭಾರತಕ್ಕೆ ವಿಶಿಷ್ಟವಾದ ಅಥವಾ ಜೆಬು ಹೋರಿಗಳು ಮತ್ತು ಹಸುಗಳನ್ನು) ಮತ್ತು ಕುರಿಗಳನ್ನು ಸಾಕಾಣಿಕೆಗಾಗಿ ಪಳಗಿಸುವುದು ಚಾಲ್ತಿಯಲ್ಲಿತ್ತು. ಅವುಗಳನ್ನು ಕಾಡಿನಿಂದ ಹಿಡಿದು ತಂದು ಪಳಗಿಸಲಾಗುತ್ತಿತ್ತು. ಇನ್ನೂ ಸಾಕಾಣಿಕೆ ಮಾಡಿಲ್ಲದ ಕೋಣಗಳನ್ನೂ ಒಳಗೊಂಡು ಹಲವು ಕಾಡುಪ್ರಾಣಿಗಳು ಈಗಲೂ ಆಹಾರದ ಮುಖ್ಯ ಭಾಗವಾಗಿದ್ದವು. ಅದರಿಂದಾಗಿ ಬೇಟೆ ಇನ್ನೂ ಪ್ರಮುಖ ವೃತ್ತಿಯಾಗಿತ್ತು.
ಈ ನಿವೇಶನವು ಕಟ್ಟುವ, ಹೆರೆಯುವ, ಬೀಸುವ ಉಪಕರಣಗಳನ್ನೂ ಒಳಗೊಂಡ ಹಲವು ವೈವಿಧ್ಯಮಯ ನವಶಿಲಾಯುಗದ ಪರಿಕರಗಳನ್ನು ಹೊಂದಿತ್ತು. ಇವುಗಳೊಂದಿಗೆ ಚಕ್ಕೆ ಏಳಿಸಿದ ಕಲ್ಲಿನ ಅಲಗು, ಹಲವು ಮೂಳೆಯ ಉಪಕರಣಗಳು ಸಹ ಪತ್ತೆಯಾಗಿವೆ. ಈ ಸ್ತರಗಳ ಮರುಪರಿಶೀಲನೆ ಮೊದಲ ಹಂತ ಅಥವಾ ಕಾಲಮಾನ – I ಮಡಕೆರಹಿತ ಹಂತ ಎಂದು ಸೂಚಿಸುತ್ತದೆ. ಜೊಂಡಿನಿಂದ ಬುಟ್ಟಿ ಹೆಣೆದಿರುವ, ಉಣ್ಣೆಯಿಂದ ಅಥವಾ ಪ್ರಾಣಿಗಳ ಕೂದಲಿನಿಂದ ಬಟ್ಟೆ ನೇಯ್ದ ಗುರುತುಗಳು ದೊರೆಯುತ್ತವೆ. ಸತ್ತವರನ್ನು ಹೂಳಲಾಗುತ್ತಿತ್ತು ಹಾಗೂ ಅವರೊಂದಿಗೆ ಅವರ ಸಾಬೂನುಗಲ್ಲಿನ ಮಣಿಗಳ ಆಭರಣ ಮತ್ತು ಶಂಖುವಿನ ಬಳೆಗಳನ್ನು ಸಹ ಹೂಳಲಾಗಿದೆ. ಈ ಕರಕುಶಲ ವಸ್ತುಗಳು ಮತ್ತು ಬೃಹತ್‌ ಶೇಖರಣಾ ಅನುಕೂಲತೆ ಸಾಮಾಜಿಕ ಭಿನ್ನೀಕರಣದ ಇರುವುಕೆಯನ್ನು ಸೂಚಿಸುತ್ತದೆ. ಶ್ರೀಮಂತರು ಹಾಗೂ ಬಲಾಢ್ಯರು ಮಿಗುತೆಯಲ್ಲಿ ದೊಡ್ಡ ಭಾಗ ಪಡೆಯುತ್ತಿದ್ದರು ಹಾಗೂ ಅದನ್ನು ಬಳಸಿ ಇತರರಿಗಿಂತ ಹೆಚ್ಚು ಬೆಲೆಯುಳ್ಳ ಕರಕುಶಲ ವಸ್ತುಗಳನ್ನು ಪಡೆಯುತ್ತಿದ್ದರು. ಹೀಗೆ ವ್ಯವಸಾಯದ ಉತ್ಪನ್ನ ಕೇವಲ ಪಶುಸಂಗೋಪನೆಗೆ ಮಾತ್ರವಲ್ಲದೆ ಕೈಕಸುಬುಗಳಿಗೂ ಪ್ರೋತ್ಸಾಹವಾಗಿ ಪರಿಣಮಿಸಿತು.
ಕ್ರಿ. ಪೂ. ಐದನೇ ಸಹಸ್ರಮಾನದಲ್ಲಿ (ಕ್ರಿ. ಪೂ. ೫,೦೦೦ದಿಂದ ೪,೦೦೦) ಮೆಹರ್ಘಡ ಕಾಲಮಾನ – IIರ ಮೂಲಕ ಹಾದುಹೋಯಿತು. ಈ ಕಾಲದ ಜನರು ಬಹುಶಃ ಕಾಲ I ಜನರೇ ಆಗಿದ್ದರು. ಪ್ರಮುಖ ಬದಲಾವಣೆಗಳ ನಡುವೆಯೂ ಹಲವು ನಿರಂತರತೆಗಳು ಇರುವುದು ಇದನ್ನೇ ಸೂಚಿಸುತ್ತದೆ. ಮನೆಗಳನ್ನು ಮಣ್ಣಿನ ಇಟ್ಟಿಗೆಗಳಿಂದ ಕಟ್ಟುವುದು ಮುಂದುವರೆಯಿತು, ಆದರೆ ಇಟ್ಟಿಗೆಗಳು ಈಗ ವೈವಿಧ್ಯಮಯ ಗಾತ್ರಗಳಲ್ಲಿದ್ದವು. ಧಾನ್ಯ ಸಂಗ್ರಹಕ್ಕಾಗಿ ಇರುವಂತೆ ಕಾಣುವ ನಿರ್ಮಾಣಗಳ ಗಾತ್ರ ದೊಡ್ಡದಾಯಿತು. ಇದು ಇನ್ನಷ್ಟು ಕೃಷಿ ಅಭಿವೃದ್ಧಿಯ ಸಾಕ್ಷಿಗಳಿಗೆ ಅನುಗುಣವಾಗಿದೆ. ಕುಡುಗೋಲ ಅಲಗುಗಳನ್ನು ಶಿಲಾಜಲದಲ್ಲಿ (ಬಿಟುಮನ್‌) ಇಟ್ಟು ಬಳಸುವುದು ನಮ್ಮ ಉಪಖಂಡದಲ್ಲಿ ಕೊಯ್ಲಿಗಾಗಿಯೇ ನಿರ್ದಿಷ್ಟ ಉಪಕರಣದ ಬಳಕೆಯ ಮೊದಲ ಸಾಕ್ಷಿ. ಇಲ್ಲಿ ಕಂಡುಬಂದ ಗೋದಿ ಮತ್ತು ಬಾರ್ಲಿ ಬೀಜಗಳು ಬೆಳೆಯಲು ನೀರಾವರಿ ಬೇಕು. ಈ ಪ್ರದೇಶ ಕಡಿಮೆ ಮಳೆಯ ಶುಷ್ಕ ಪ್ರದೇಶವಾಗಿದ್ದು, ಈ ಬೆಳೆಗಳನ್ನು ಕೃಷಿ ಮಾಡಲು ನೀರು ಹರಿದುಹೋಗುವ ಝರಿಗಳ ಮೇಲೆ ಸಣ್ಣ ಅಣೆಕಟ್ಟುಗಳನ್ನು ಹಾಕಿ ನೀರು ಸಂಗ್ರಹಿಸುವ ಮೂಲಕ ಮಾತ್ರ ಸಾಧ್ಯವಾಗಿರಬೇಕು. ನೀರಿನ ಮೇಲೆ ಇಂತಹ ಹತೋಟಿಯಿಂದಾಗಿಯೇ ಅವರಿಗೆ ಬಹುಶಃ ಹತ್ತಿ ಸಸ್ಯಗಳನ್ನು ಬೆಳೆಯಲು ಸಾಧ್ಯವಾಯಿತು. ಮೆಹರ್ಘಡದಲ್ಲಿ ಸುಟ್ಟ ಹತ್ತಿ ಬೀಜಗಳು ದೊಡ್ಡ ಸಂಖ್ಯೆಯಲ್ಲಿ ದೊರೆತಿವೆ. ಇದು ಬಟ್ಟೆಯ ಬಗೆಗೆ ದೊರೆತ ಅತಿ ಪುರಾತನ (ಕ್ರಿ. ಪೂ. ೪,೦೦೦) ಸಾಕ್ಷಿಯಾಗಿದ್ದು ವಿಶ್ವದ ಕೃಷಿ ಇತಿಹಾಸದ ಒಂದು ಪ್ರಮುಖ ಘಟನೆ. ಕ್ರಿ. ಪೂ. ೪,೦೦೦ ರಷ್ಟಕ್ಕಾಗಲೇ ಇಲ್ಲಿ ಮೇಕೆಗಳ ಗಾತ್ರ ಸಾಕಷ್ಟು ಕಿರಿದಾಗಿತ್ತು ಹಾಗೂ ಕುರಿಗಳ ಗಾತ್ರವೂ ಸಹ ಕಿರಿದಾಗುತ್ತಾ ಬಂದಿತ್ತು. ಇವು ಅವುಗಳ ಸಾಕಣೆಯ ನಿಶ್ಚಿತ ಸೂಚನೆಗಳು. ಕೆಲವು ಜೆಬು ಜಾನುವಾರುಗಳನ್ನು ಬಹುಶಃ ಇನ್ನೂ ಕಾಡುಪ್ರಾಣಿಗಳಾಗಿಯೇ ಹಿಡಿಯಲಾಗುತ್ತಿತ್ತು. ಆದರೆ ಮೂಳೆಗಳ ಗಾತ್ರದ ಮೇಲೆ ಊಹಿಸುವುದಾದರೆ ಜನರ ಆಹಾರದಲ್ಲಿ ಸಾಕುಪ್ರಾಣಿಗಳ ಮಾಂಸವು ಕಾಡುಪ್ರಾಣಿಗಳ ಮಾಂಸಕ್ಕಿಂತ ಹೆಚ್ಚುತ್ತಲಿತ್ತು.
ಈ ಹಂತದಲ್ಲಿ ಕೈಕಸುಬುಗಳ ಅಭಿವೃದ್ಧಿ ಕೂಡಾ ಕೆಲವು ಆಸಕ್ತಿದಾಯಕ ಹೊಸ ಅಂಶಗಳನ್ನು ಒಳಗೊಂಡಿತ್ತು. ಮೊದಲು ಬಂದುದು ಕುಂಬಾರಿಕೆ. ಪ್ರಾರಂಭದಲ್ಲಿ ಜೇಡಿ ಮಣ್ಣಿನ ಮುದ್ದೆಗಳನ್ನು ಒಂದರ ಮೇಲೆ ಒಂದು ಇಟ್ಟು ಅದಕ್ಕೆ ಅಷ್ಟೇನೂ ನಿಯಮಿತ ರೂಪವಿಲ್ಲದ ಆದರೆ, ಬಳಸಬಹುದಾದ ಒಣಗಿಸಿದ ಮಣ್ಣಿನ ಮಡಕೆಗಳನ್ನು ತಯಾರಿಸಲಾಗುತ್ತಿತ್ತು. ನಂತರದಲ್ಲಿ ಬುಟ್ಟಿಗಳಿಗೆ ಕಪ್ಪು ರಾಳ ಅಥವಾ ಶಿಲಾಜಲವನ್ನು ಸಿಮೆಂಟಿನಂತೆ ಮೆತ್ತಿ ಮಣ್ಣಿನ ಮಡಕೆಗಳಿಗೆ ಅಚ್ಚುಗಳಾಗಿ ಬಳಸಲಾಗುತ್ತಿತ್ತು ಮತ್ತು ಮಡಕೆಗಳನ್ನು ಗಟ್ಟಿ ಮಾಡಲು ಈ ಬುಟ್ಟಿಗಳನ್ನು ಸುಡಲಾಗುತ್ತಿತ್ತು. ಕಾಲಮಾನ – IIರ ಕೊನೆಗೆ, ಸುಮರು ಕ್ರಿ. ಪೂ. ೪,೦೦೦ರಷ್ಟಕ್ಕೆ, ಕುಂಬಾರನ ಚಕ್ರ ಬಂತು. ಈ ತಾಂತ್ರಿಕ ಸಾಧನ ಕ್ರಿ. ಪೂ. ೫,೦೦೦ಕ್ಕಾಗಲೇ ಪಶ್ಚಿಮ ಏಷಿಯಾದಲ್ಲಿ ಲಭ್ಯವಿದ್ದು, ಅಲ್ಲಿಂದ ಆಮದು ಮಾಡಿಕೊಳ್ಳಲ್ಪಟ್ಟಿತು. ಈ ಸಮತಲದ ಚಕ್ರದ ಮೇಲೆ ಮಡಕೆ ಇರಿಸಿ ವೇಗವಾಗಿ ತಿರುಗಿಸಿ ಮಡಕೆಗಳಿಗೆ ಸಮರೂಪಗಳ ಆಕಾರಗಳನ್ನು ಕೊಡಲಾಗುತ್ತಿತ್ತು. ಕೈಯಿಂದ ತಯಾರಿಸಿದ ಮಡಕೆಗಳಲ್ಲಿ ಇದನ್ನು ಊಹಿಸಲೂ ಸಾಧ್ಯವಿರಲಿಲ್ಲ. ಹೀಗೆ ಇದು ನಿಜಕ್ಕೂ ಒಂದು ಸಮಯ ಉಳಿಸುವ ಆವಿಷ್ಕಾರ. ಮಡಕೆಗಳನ್ನಿದು ಕಡಿಮೆ ಖರ್ಚಿನದಾಗಿಸಿ ಎಲ್ಲರಿಗೂ ದೊರೆಯುವಂತಾಗಿಸಿತು.
ಮರ್ಹೆಘಡ-Iರಲ್ಲಿ ಇದ್ದಂತೆ, ಉಳಿದಿದ್ದ ಉಪಕರಣಗಳು ಇನ್ನೂ ಕಲ್ಲು ಹಾಗೂ ಮೂಳೆಯಿಂದ ಮಾಡಿದವುಗಳಾಗಿದ್ದರೂ ಅವುಗಳ ವೈವಿಧ್ಯತೆ ಹೆಚ್ಚಿತ್ತು. ವಿಶೇಷವಾಗಿ ಆಸಕ್ತಿದಾಯಕವಾದುದೆಂದರೆ ತಥಾಕಥಿತ ಕೈಸುಬುದಾರನ ಸಮಾಧಿ. ಇಲ್ಲಿ ಮನುಷ್ಯನನ್ನು ಒಂದು ನಯಗೊಳಿಸಿದ (ನವಶಿಲಾಯುಗ) ಕೊಡಲಿ, ಮೂರು ಚಕ್ಕೆ ಏಳಿಸಿದ ತಿರುಳುಗಲ್ಲುಗಳು (ಉಪಕರಣಗಳನ್ನು ಮಾಡಲು?), ಒಂಬತ್ತು ಸಮಾಂತರ ಅಲುಗಿನ ಚಕ್ಕೆ ಸಣ್ಣಶಿಲಾ ಪರಿಕರಗಳು, ಹದಿನಾರು ಚಕ್ಕೆ ಏಳಿಸಿದ ಅಲಗುಗಳೊಂದಿಗೆ ಹೂಳಲಾಗಿದೆ. ಇದು ಮಧ್ಯಶಿಲಾಯುಗದ ಉಪಕರಣಗಳನ್ನು ಹೊಸ ಕೆಲಸಗಳಿಗೆ ಹೇಗೆ ಇನ್ನೂ ಒಗ್ಗಿಸಿಕೊಳ್ಳುವುದು ಸಾಧ್ಯವಿತ್ತು ಎಂದು ತೋರಿಸಿಕೊಡುತ್ತದೆ. ಬುಟ್ಟಿ ಹೆಣೆಯುವುದರ ಇರುವಿಕೆ ನೇಯ್ಗೆಯ ಇರುವಿಕೆಯನ್ನು ಸೂಚಿಸುತ್ತದೆ. ಹತ್ತಿಯನ್ನು ಬೆಳೆಯಲಾರಂಭಿಸಿದರು ಎಂದಾದರೆ, ಹತ್ತಿಯನ್ನು ನೂಲುವುದು ಹಾಗೂ ನೇಯ್ಗೆಯ ಮೂಲಕ ಹತ್ತಿ ಬಟ್ಟೆಯನ್ನು ತಯಾರಿಸುವುದು ಇದ್ದಿರಬೇಕೆಂದು ಊಹಿಸಲು ಅವಕಾಶವಾಗುತ್ತದೆ.
ಸತ್ತವರ ಹೂಳಿಕೆಗಳು ಹಲವು ವಿಧಿಗಳ ಆಚರಣೆಗಳು ಇದ್ದುವೆಂಬುದನ್ನು ತೋರಿಸುತ್ತವೆ (ಕಾಲಮಾನ I ರಿಂದಲೇ ಕೆಂಪು ಜೇಡಿಯನ್ನು ಬಳಸುತ್ತಿದ್ದು, ಅದು ಮುಂದುವರೆಯಿತು). ಸಾವಿನ ನಂತರದ ಬದುಕಿನ ಬಗೆಗೆ ನಂಬಿಕೆಯನ್ನು ಇದು ಸೂಚಿಸುತ್ತದೆ. ಈ ಗೋರಿಗಳಲ್ಲಿ ಮೇಲೆ ಹೇಳಿದ ಪರಿಕರಗಳ ಹಾಗೂ ಕೊಲ್ಲಲ್ಪಟ್ಟ ಪ್ರಾಣಿಗಳಲ್ಲದೆ ಹಲವು  ಮಣಿಗಳ (turquoise, lapis lazuli and cornelian)  ಹಾಗೂ ಶಂಕುಗಳಂತಹ ಆಭರಣಗಳನ್ನು ಸಹ ಹೂಳಲಾಗಿತ್ತು. ಈ ಅರೆಪ್ರಶಸ್ತ ಶಿಲೆಗಳು ಮೆಹರ್ಘಡದ ಹತ್ತಿರದಲ್ಲೆಲ್ಲೂ ಲಭ್ಯವಿಲ್ಲ. ಇವು ದೂರದಿಂದ ವ್ಯಾಪಾರದ ಮೂಲಕ ಇಲ್ಲಿಗೆ ತಲುಪಬೇಕಿತ್ತು. ಕೆಲವೊಂದು ಗೋರಿಗಳಲ್ಲಿ ಇಂತಹ ಆಭರಣಗಳಿರುವುದು ಹಾಗೂ ಇತರ ಗೋರಿಗಳಲ್ಲಿ ಇಲ್ಲದಿರುವುದು ಉತ್ಪಾದನೆ ಹಾಗೂ ವ್ಯಾಪಾರ ತಂದ ಸಾಮಾಜಿಕ ವ್ಯತ್ಯಾಸವನ್ನು ಪ್ರತಿಬಿಂಬಿಸುತ್ತದೆ.
ಕಲೆ ಇನ್ನೂ ಬಹಳ ಕಡಿಮೆ ಇತ್ತು. ಕಾಲಿನ ಅಥವಾ ವಾಯಲಿನ್ ಆಕಾರದ, ಕೆಂಪು ಪೂಸಿದ, ಮಣ್ಣಿನ ಸಣ್ಣ ಗೊಂಬೆಗಳು ದೊರೆತಿವೆ. ಇವು ಮಾಂತ್ರಿಕ ಯಂತ್ರಗಳಾಗಿ ಮಹತ್ವದ್ದಾಗಿರಬಹುದು. ಅಲ್ಲದೆ ಪ್ರಾಣಿಗಳ ಮಣ್ಣಿನ ಗೊಂಬೆಗಳೂ ಇವೆ. ಒಂದು ಕುತೂಹಲಕಾರಿ ಸ್ತಂಭಾಕೃತಿಯ, ಬಹುಶಃ ಯಾವುದೋ ಸಸ್ಯರಾಶಿಯ ಭಾವನೆ ನೀಡುವ ಅರೆಬೆಂದ (ಟೆರ್ರಕೋಟ) ಮಣ್ಣಿನ ಮಣಿಯೂ ದೊರೆತಿದೆ.
ಮೆಹರ್ಘಡ ಒಂದು ಹಳ್ಳಿ. ಅಂತಹ ಹಲವು ಹಳ್ಳಿಗಳು ಇದ್ದಿರಬಹುದು. ಆದರೆ ಅದಕ್ಕೆ ಹೋಲಿಸಬಹುದಾದ ಹಳ್ಳಿ ಪತ್ತೆಯಾಗಿಲ್ಲವಾದರೂ ಬಲೂಚಿಸ್ತಾನದ ಎತ್ತರದ ಪ್ರದೇಶಗಳಲ್ಲಿನ ಕ್ವೆಟಾ ಹತ್ತಿರದ ಕಿಲಿ ಗುಲ್ ಮೊಹಮದ್‌ನಲ್ಲಿ ಪ್ರಾರಂಭಿಕ ಮಡಕೆ ಪೂರ್ವ ಹಂತ ಕಂಡುಬಂದಿದೆ. ಇಲ್ಲಿ ಜಾನುವಾರುಗಳು, ಕುರಿ, ಆಡು ಸಾಕಾಣಿಕೆ ಪ್ರಾರಂಭವಾದ ಸಾಕ್ಷಿ ಲಭ್ಯವಾಗಿದ್ದು ಈ ಹಂತವನ್ನು ಮೆಹರ್ಘಡ I ರ ಹಂತಕ್ಕೆ ಹೋಲಿಸಬಹುದು ಎಂದು ಭಾವಿಸಲಾಗಿದೆ. ಬಲೂಚಿಸ್ತಾನ ಹಾಗೂ ವಾಯುವ್ಯ ಗಡಿ ಪ್ರಾಂತ್ಯದ (ನಾರ್ಥ್ ವೆಸ್ಟ್ ಪ್ರಾಂಟಿಯರ್ ಪ್ರಾವಿನ್ಸ್) ದಕ್ಷಿಣದ ಜಿಲ್ಲೆಗಳ ಇತರ ನಿವೇಶನಗಳಲ್ಲಿ ಮೆಹರ್ಘಡ I ಹಾಗೂ II  ರಲ್ಲಿ ಕಂಡುಬರುವ ಹಸ್ತಕೃತಿಗಳು ಕಂಡುಬಂದಿವೆ. ಸಿಂಧೂ ಕಣಿವೆಯ ಎರಡು ಬಿಡಿ  ನಿವೇಶನಗಳಲ್ಲಿಯೂ ಇವು  ಕಂಡುಬಂದಿವೆ. ಶುಷ್ಕ ವಾತಾವರಣದ ಹಾಗೂ ಬೆಟ್ಟ ಗುಡ್ಡಗಳಿರುವ ಈ ದೊಡ್ಡ ಪ್ರದೇಶ ಬಹುಶಃ ಭಾರತೀಯ ಉಪಖಂಡದಲ್ಲಿ ಮೊದಲಬಾರಿಗೆ ಕೃಷಿ ಮತ್ತು ಹಳ್ಳಿಗಳ ಆರ್ಥಿಕ ಉದಯವಾದ ಪ್ರದೇಶವೆಂದು ನಾವು ಭಾವಿಸಬಹುದು. ಭೌತಿಕ ಪ್ರಗತಿಯ ಒಂದು ಸ್ಥೂಲ ಮಾದರಿಯಲ್ಲಿ ಈ ಕಾಲದಲ್ಲಿ ಈ ಪ್ರದೇಶವು ಭೂಮಧ್ಯ ಸಾಗರ ಪ್ರದೇಶ (ಮೆಡಿಟರೇನಿಯನ್) ದಿಂದ ಸಿಂಧೂವರೆಗಿನ ವಿಶಾಲ ಕ್ಷೇತ್ರಕ್ಕೆ ಸೇರುತ್ತದೆ. ಏಕೆಂದರೆ ಮೆಹರ್ಘಡದ ಭೌತಿಕ ಪ್ರಗತಿಯ ಸುಮಾರಾಗಿ ಪ್ರತಿ ಹೆಜ್ಜೆಯನ್ನೂ ಈ ವಿಶಾಲ ಕ್ಷೇತ್ರದ ಒಂದಲ್ಲ ಒಂದು ಪ್ರದೇಶದಲ್ಲಿ ಅನುಕರಿಸಲಾಗಿತ್ತು ಅಥವಾ ಅಂತಹುದೇ ಬೆಳವಣಿಗೆಗಳ ಇರುವಿಕೆಯನ್ನು ನಿರೀಕ್ಷಿಸಬಹುದಾಗಿತ್ತು ಈ ಕ್ಷೇತ್ರದಲ್ಲಿ ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ಚಿಂತನೆಗಳು ಹಾಗೂ ತಂತ್ರಗಳು ಹರಡಲು ಹಲವು ಮಾರ್ಗಗಳಿದ್ದವು. ಅದರೆ ಪಶುಪಾಲಕ ಅಲೆಮಾರಿಗಳು ನೆಲೆನಿಂತ ಸಮುದಾಯಗಳ ನಡುವೆ ವ್ಯಾಪಾರ ನಡೆಸುತ್ತಿದ್ದರಿಂದ ಅವುಗಳ ನಡುವೆ ಉತ್ಪನ್ನಗಳು ಮತ್ತು ವಿಚಾರಗಳ ಪ್ರಮುಖ ವಾಹಕಗಳಾಗಿದ್ದರಬೇಕು. ವಲಸೆಗಳು ಹಾಗೂ ಬಹುಶಃ ಅವುಗಳೊಂದಿಗೆ ಬಂದ ಯುದ್ಧಗಳು ಸಹ ಮಹತ್ವದ ಪಾತ್ರ ವಹಿಸಿದ್ದಿರಬಹುದು. ಆದರೆ ಪುರಾತತ್ವಶಾಸ್ತ್ರಾವು ಈ ಕ್ಷೇತ್ರದ ಎಲ್ಲ ಭಾಗಗಳಲ್ಲಿ ಇದ್ದಿರಬಹುದಾದ ಯಾವುದೇ ಏಕೈಕ ವಿಧಿ ಅಥವಾ ಸಾಂಸ್ಕೃತಿಕ ಗುಣವನ್ನು ಗುರುತಿಸಿಲ್ಲ. ಏಕೈಕವೆನ್ನಬಹುದಾದ ಒಂದು ಜನಾಂಗವೂ ಇಲ್ಲಿರಲಿಲ್ಲ. ಮೆಹರ್ಘಡದಲ್ಲಿ ಕಾಲಮಾನ I ಮತ್ತು II ರಲ್ಲಿ ದೊರೆತ ಹಲವು ಅಸ್ಥಿಪಂಜರಗಳ ಹಲ್ಲುಗಳ ಆಧ್ಯಯನದ ಆಧಾರದ ಮೇಲೆ ಹೇಳುವುದಾದರೆ ಈ ಮೊದಲ ‘ವ್ಯವಸಾಯಗಾರರು’ ಪಶ್ಚಿಮ ಏಷ್ಯಾದಲ್ಲಿನ ಜನರಂತಿರದೆ ದಕ್ಷಿಣ ಹಾಗೂ ದಕ್ಷಿಣ – ಪೂರ್ವ ಏಷಿಯಾದ ಜನರನ್ನು ಹೋಲುತ್ತಿದ್ದರು. ಮೆಹರ್ಘಡದ ವಾಸಿಗಳ ವಂಶಾವಾಹಿಯ ಸ್ವರೂಪದಲ್ಲಿ ಬದಲಾವಣೆ ನವ ಶಿಲಾಯುಗದ ಕ್ರಾಂತಿಯ ನಂತರವೇ ಬಹುಮಟ್ಟಿಗೆ ಪೂರ್ಣಗೊಂಡಂತೆ ಕಾಣುತ್ತದೆ.
ಸಿಂಧೂ ಕಣಿವೆಯಲ್ಲಿ ಕಂಚಿನ ಯುಗದತ್ತ ಕ್ರಿ. ಪೂ. ೪,೦೦೦ ದಿಂದ ೩,೨೦೦
ಮಾನವ ಸಂಸ್ಕೃತಿಗಳ ಆನುಕ್ರಮಣಿಕೆಯ ಮಾದರಿಯಲ್ಲಿ ಮಧ್ಯಶಿಲಾಯುಗವನ್ನು ನವ ಶಿಲಾಯುಗ ಅನುಸರಿಸುವಂತೆ ನವ ಶಿಲಾಯುಗವನ್ನು ಕಂಚಿನ ಯುಗ ಅನುಸರಿಸುತ್ತದೆ. ಆದರೆ ಒಂದು ವ್ತತ್ಯಾಸವನ್ನು ಗಮನಿಸಬೇಕು.  ನವಶಿಲಾಯುಗ  ಅಥವಾ ನಯಗೊಳಿಸಿದ ಶಿಲಾಉಪಕರಣಗಳ ಅಗಮನ, ಕೃಷಿಯೊಂದಿಗಿನ ಅದರ ಸಂಬಂಧದಿಂದಾಗಿ ಹಿಂದಿನದಕ್ಕಿಂತ ಅದೆಷ್ಟು ಭಿನ್ನವೆಂದರೆ ಸಮುದಾಯವೊಂದು ತನಗೆ ತಾನೇ   ಮಧ್ಯ ಶಿಲಾಯುಗದಿಂದ ನವ ಶಿಲಾಯುಗಕ್ಕೆ ಕಾಲಿರಿಸುವ ಸಂಗತಿ ಪುರಾತತ್ವಶಾಸ್ತ್ರದ ದಾಖಲೆಗಳಲ್ಲಿ ತೀರಾ ವಿರಳ. ಮೆಹರ್ಘಡ I ಯಾವುದೇ ನವ ಶಿಲಾಯುಗದ ಹಿಂದಿನ ಸಂಸ್ಕೃತಿ ಇಲ್ಲದೆ ಉದಯವಾದಂತೆ ಕಾಣುತ್ತದೆ. ಕಂಚಿನ (ತಾಮ್ರದೊಂದಿಗೆ ತವರವನ್ನು ಸೇರಿಸಿದ ಮಿಶ್ರಲೋಹ) ಆಗಮನದ ವಿಷಯದಲ್ಲಿ ಹೀಗಲ್ಲ. ತಾಮ್ರದ ಅದಿರುಗಳಿಂದ ತಾಮ್ರವನ್ನು ತೆಗೆಯುವುದು ಒಂದು ಮಹತ್ವದ ತಾಂತ್ರಿಕ ಮುನ್ನಡೆಯಾದರೂ ಕಂಚು ಆಗಲೀ ಅಥವಾ ತಾಮ್ರವಾಗಲೀ ಉಪಕರಣಗಳನ್ನು ತಯಾರಿಸುವ ಸಾಮಾನ್ಯ ವಸ್ತುಗಳಾಗಿ ಕಲ್ಲು ಮತ್ತು ಮೂಳೆಗಳಿಗೆ ಪರ್ಯಾಯವಾಗಲಿಲ್ಲ. ಲೋಹಗಳು ಸಣ್ಣ ಪ್ರಮಾಣದಲ್ಲಿ ದೊರಕುವುದೇ ಇದಕ್ಕೆ ಕಾರಣ. ಆದ್ದರಿಂದ ಇವು ವಿರಳವಾಗಿದ್ದವು ಮತ್ತು ವೆಚ್ಚದಾಯಕವಾಗಿದ್ದವು. ಭಾರತದಲ್ಲಿ ಕ್ರಿ. ಪೂ. ಮೊದಲೆನೆಯ ಸಹಸ್ರಮಾನದಲ್ಲಿ (ಕ್ರಿ. ಪೂ. ೧,೦೦೦ದ ನಂತರ) ಕಬ್ಬಿಣ ತಂತ್ರಜ್ಞಾನ ಭಾರತದಲ್ಲಿ ಸಾಕಷ್ಟು ಅಭಿವೃದ್ಧಿಯಾದಾಗ ಮಾತ್ರ ಕಲ್ಲು ಮಾನವನ ಉಪಕರಣಗಳ ಮುಖ್ಯ ವಸ್ತುವಾಗಿ ಉಳಿಯಲಿಲ್ಲ. ಹೀಗೆ ಸಮಾಜಗಳು ನವಶಿಲಾಯುಗದಿಂದ ತಾಮ್ರಶಿಲಾ (ಚಾಲ್ಕೋಲಿತಿಕ್) ಯುಗಕ್ಕೆ ಬರುವುದು ಸಂಪೂರ್ಣ ಭಿನ್ನವೆಂದಾಗಲಿಲ್ಲ. ಏಕೆಂದರೆ ತಾಮ್ರದ ಅಥವಾ ಕಂಚಿನ ಉಪಕರಣಗಳು ಶಿಲಾ ಉಪಕರಣಗಳ ಜೊತೆಗೂಡಿದವಷ್ಟೇ. ಹಾಗೂ ಅವು ಬಹಳ ಸಣ್ಣ ಪ್ರಮಾಣದಲ್ಲಿಯೇ ಇದ್ದವು.
ಇಂತಹ ನಿರಂತರತೆಗೆ ಬಹುಶಃ ಇನ್ನೊಂದು ಕಾರಣವೂ ಇರಬಹುದು. ಕೃಷಿಯೊಂದಿಗೆ ನವಶಿಲಾಯುಗದ ಸಮುದಾಯಗಳು ಬೇಕಾದುದಕ್ಕಿಂತ ಹೆಚ್ಚು ಉತ್ಪಾದಿಸಲಾರಂಭಿಸಿದವು. ಹೊಸದಾಗಿ ಬಂದ, ಬಹುಶಃ ಸುಧಾರಿತ (ಉದಾಹರಣೆಗೆ  ಕಂಚಿನ) ಆಯುಧಗಳನ್ನು ಹೊಂದಿದ ಜನಗಳ ಕೈಮೇಲಾದರೂ ಅವರು ತಾವು ಸೋಲಿಸಿದ ನಿವಾಸಿಗಳನ್ನು ಕೊಲ್ಲಿತ್ತಿರಲಿಲ್ಲ ಅಥವಾ ಓಡಿಸುತ್ತಿರಲಿಲ್ಲ. ಬದಲಾಗಿ ಆ ಜನರನ್ನು ಭೂಮಿಯಲ್ಲಿಯೇ ಉಳಿಸಿ ಅವರ ಮಿಗುತೆ ಉತ್ಪಾದನೆಯಲ್ಲಿ ಭಾಗ ಪಡೆಯುತ್ತಿದ್ದರು. ಹೀಗೆ ಸಾಕಷ್ಟು ಸಾಂಸ್ಕೃತಿಕ ನಿರಂತರತೆ ಇರಲು ಸಾಧ್ಯವಾಯಿತು. ಏಕೆಂದರೆ ಆಧೀನರಾದ ಜನಗಳು ತಮ್ಮ ಭೌತಿಕ ಮತ್ತು ಆಧ್ಯಾತ್ಮಿಕ ಜೀವನದ ಹಳೆಯ ವಿಧಾನಗಳನ್ನು ಮುಂದುವರೆಸಿಕೊಂಡು ಹೋಗಲು ಸಾದ್ಯವಿತ್ತು.
ಮೆಹರ್ಘಡದಲ್ಲಿ ಕಾಲಮಾನ III ಆಗಮಿಸಿದಾಗ ಇಂತಹ ಯಾವುದೋ ಒಂದು ನಡೆಸಿರಬೇಕು. ಈ ಹಂತದ ಮಡಕೆಗಳ ಕಾಲಮಾನವನ್ನು ಕ್ರಿ. ಪೂ. ೪,೩೦೦ ರಿಂದ ೩,೮೦೦ ಎಂದು ನಿರ್ಧರಿಸಲಾಗಿದ್ದು, ಇವು ಸುಮಾರು ೭೫ ಹೆಕ್ಟೇರ್ ಗಳಲ್ಲಿ ಚದುರಿಹೋಗಿವೆ. ಬಹುಶಃ  ಈ ಸ್ಥಳದಲ್ಲಿ ಎಲ್ಲ ಕಡೆ ಜನರು ಏಕಕಾಲದಲ್ಲಿ ವಾಸಿಸಿರಲಿಕ್ಕಿಲ್ಲ. ಆದರೆ ನೆಲೆಗಳ ಪ್ರಮಾಣದಲ್ಲಿ ಒಂದು ಬಹು ದೊಡ್ಡ ವಿಸ್ತರಣೆ ನಡೆಯಿತು ಎಂಬುದರಲ್ಲಿ ಸಂದೇಹವೇನೂ ಇಲ್ಲ. ಇಂತಹ ವಿಸ್ತರಣೆಯೂ ಇದೇ ರೀತಿಯ ಮಡಕೆಗಳಿರುವ (ತೊಗವೂ ಮಡಕೆ)  ಇತರ ನೆಲೆಗಳಲ್ಲಿಯೂ ಈ ಗಾತ್ರದಲ್ಲೇ ಪ್ರತಿಬಿಂಭಿತವಾಗಿದೆ. ಆದ್ದರಿಂದ ಈ ನಿವೇಶನಗಳು ಅದೇ ಸಂಸ್ಕೃತಿಗೆ ಸೇರಿದವುಗಳು. ತೊಗವೂ ಸಂಸ್ಕೃತಿಯ ಪ್ರದೇಶ ಮೆಹರ್ಘಡ I ಮತ್ತು IIರ ಸಂಸ್ಕೃತಿಯ ಪ್ರದೇಶದಂತೆ ಭಾಸವಾಗುತ್ತದೆ. ಆದರೆ ಆಘ್ಘಾನಿಸ್ತಾನದ ಖಂದಹಾರ್  ಸಮೀಪದ ಮುಂದಿಘಕ್ ಒಂದು ಗಮನಾರ್ಹ ದೂರದ ಸೇರ್ಪಡೆಯಾಗಿದೆ.
ಜನಸಂಖ್ಯೆಯ ಹೆಚ್ಚಳಕ್ಕೆ ಪ್ರಮುಖವಾಗಿ ಕೃಷಿ ಹಾಗೂ ಕೈಕಸುಬಗಳ ಬೆಳವಣಿಗೆ (ಈ ಬಗೆಗೆ ಮುಂದೆ ಹೆಚ್ಚು ವಿವರಿಸಲಾಗಿದೆ) ಕಾರಣವೆನ್ನಬಹುದಾದರೆ, ಹೊಸ ಜನಗಳ ಸೇರ್ಪಡೆಯೂ ಮತ್ತೊಂದು ಅಂಶವಾಗಿರಬಹುದು. ಮೆಹರ್ಘಡ I ಮತ್ತು IIರ ಲ್ಲಿನ ನಿವಾಸಿಗಳು ದಕ್ಷಿಣ ಏಷಿಯಾದ ಜನರನ್ನು ಹೋಲುತಿದ್ದರೆ, ಇದಕ್ಕೆ ಭಿನ್ನವಾಗಿ ಮೆಹರ್ಘಡ IIIರ ಹೂತಿಟ್ಟ ಮಾನವ ಆಸ್ಥಿಪಂಜರಗಳು ಇರಾನ್ ಪ್ರಸ್ಥಭೂಮಿಯ ಜನಗಳೊಂದಿಗೆ ನಿಕಟ ಹೋಲಿಕೆಯನ್ನು ತೋರಿಸುತ್ತದೆ. ಇದು ಪಶ್ಚಿಮದಿಂದ ದೊಡ್ಡ ಪ್ರಮಾಣದ ವಲಸೆ ನಡೆಯಿತು ಎಂಬುದನ್ನು ಬಲವಾಗಿ ಸೂಚಿಸುತ್ತದೆ. ಅದೇನೇ ಇರಲಿ, ಜನಸಂಖ್ಯೆ ಹೆಚ್ಚು ಸಾಂದ್ರಗೊಂಡದು ತನ್ನದೇ ಬಲಿಯನ್ನು ಪಡೆಯಿತು. ಸರಾಸರಿ ವಯಸ್ಸು ನವ ಶಿಲಾಯುಗದ ಲ್ಲಿ ೩೧ ವರ್ಷಗಳಿದ್ದದ್ದು, ಈಗ ೨೪ ವರ್ಷಗಳಿಗೆ ಇಳಿಯಿತು ಎಂದು ಮೆಹರಘಡದಲ್ಲಿನ ಆಸ್ಥಿಪಂಜರಗಳಿಂದ ಅಂದಾಜು ಮಾಡಲಾಗಿದೆ.
ಹಲವು ಬೆಳೆಗಳನ್ನು ಬೆಳೆಯುತ್ತಿರುವುದು ಕೃಷಿಯಲ್ಲಿ ಪ್ರಗತಿಯನ್ನು ಸೂಚಿಸುತ್ತದೆ. ಇಲ್ಲಿ ವ್ಯವಸಾಯ ಮಾಡುತ್ತಿದ್ದ ಬೆಳೆಗಳಲ್ಲಿ ೪ ಭಿನ್ನ ಗೋಧಿ ತಳಿಗಳು, ಬಾರ್ಲಿ ಹಾಗೂ ಓಟ್ ಗಳು ಇದ್ದವು. ಆದರೆ ಕೈಕಸುಬುಗಳಲ್ಲಿ ಈ ಮುನ್ನಡೆ ಇನ್ನೂ ಎದ್ದು ಕಾಣುತ್ತದೆ. ಮೆಹರ್ಘಡ I ಮತ್ತು IIರಲ್ಲಿ ನೈಸರ್ಗಿಕ ತಾಮ್ರದ ತುಂಡುಗಳು ಹಾಗೂ ತಾಮ್ರದ ಕಿಟ್ಟ ಕಂಡುಬಂದರೆ, ಕಾಲಮಾನ IIIರಲ್ಲಿ ಹದಿನಾಲ್ಕು ಮೂಸೆ (ಲೋಹ ಕಾಯಿಸುವ ಕುಡಿಕೆ) ಗಳಲ್ಲಿ ತಾಮ್ರದ ಉಳಿಖೆಗಳು ಇರುವುದು ತಾಮ್ರದ ಅದಿರನ್ನು ಕರಗಿಸಲಾಗುತ್ತಿತ್ತು.  ಎಂಬುದನ್ನು ಖಚಿತಪಡಿಸಿವೆ. ಹಸಿರು ಪ್ಯಾಟನೈಟ್‌ನ (ಒಂದು ತರಹದ ಗಟ್ಟಿ ಕಲ್ಲು) ಸ್ತಂಭಾಕಾರದ, ಬಿಲ್ಲಿನ ದಾರದಿಂದ ತಿರುಗಿಸಬಹುದಾದ ಸಣ್ಣ ರಂಧ್ರಕಗಳು ಸೂಚಿಸುವಂತೆ, ಉಪಕರಣಗಳು ಇನ್ನೂ ಸುಮಾರಾಗಿ ಸಂಪೂರ್ಣವಾಗಿ ಕಲ್ಲಿನವಾದರೂ ತಾಂತ್ರಿಕತೆ ಹೆಚ್ಚು ಸಂಕೀರ್ಣವಾಗಿತ್ತು. ಹಲವು ಅರೆಪ್ರಶಸ್ತ ಶಿಲೆಗಳು, ಶಂಕು, ಶಿಲಾಜಲ (ಬಿಟುಮನ್‌)ಗಳ ಮೇಲೆ ಬಹಳ ಕೆಲಸ ಮಾಡಿದ ಸಾಕ್ಷಿಗಳಿವೆ ಹಾಗೂ ಉಳಿಕೆಗಳು ಸೂಚಿಸುವಂತೆ ಇದನ್ನು ಸ್ಥಳೀಯವಾಗಿಯೇ ಮಾಡಲಾಗುತ್ತಿತ್ತು. ಮಣಿಗಳನ್ನು ಸಾಬೂನುಗಲ್ಲಿನ ಲೇಹ್ಯದಿಂದ ಮಾಡಲಾಗುತ್ತಿತ್ತು. ಕಲ್ಲನ್ನು ಹೆಚ್ಚಿನ ಉಷ್ಣಕ್ಕೆ ಒಡ್ಡುವ ಮೂಲಕ ಲೇಹ್ಯ  ತಯಾರಿಸಲಾಗುತ್ತಿತ್ತು. ಪುಡಿಮಾಡುವ ಕಲ್ಲಿನ ಪರಿಕರಗಳು ಹಾಗೂ ಒಂದು ನಯಗೊಳಿಸಿದ ಕೊಡಲಿ ನವ ಶಿಲಾಯುಗದ ಮೂಲ ತಂತ್ರಜ್ಞಾನ ಮುಂದುವರೆದಿದೆ ಎಂಬುದನ್ನು ನಮಗೆ ನೆನಪಿಸುತ್ತದೆ. ಆದರೆ, ಮಧ್ಯಶಿಲಾಯುಗದ ಗುರುತುಗಳು ಸೂಕ್ಷ್ಮ ಶಿಲಾ ಪರಿಕರಗಳು ಗಣನೀಯವಾಗಿ ಕಡಿಮೆ ಆಗತೊಡಗಿದ್ದವು.
ಕುಂಬಾರಿಕೆಯಲ್ಲಿ ಒಂದು ಪ್ರಮುಖ ಮುನ್ನಡೆಯಾಗಿತ್ತು. ಮಡಕೆಗಳನ್ನು ಚಕ್ರದ ಮೇಲೆ ತಿರುಗಿಸಲಾಗುತ್ತಿತ್ತು ಹಾಗೂ ದೊಡ್ಡ ಭಟ್ಟಿಗಳಲ್ಲಿ ಸುಡಲಾಗುತ್ತಿತ್ತು. ತಾಪಮಾನವನ್ನು ೧೦೦೦ ಡಿಗ್ರಿ ಸೆಂಟಿಗ್ರೇಡ್ ವರೆಗೆ ಹೆಚ್ಚಿಸಲಾಗುತ್ತಿತ್ತು. ಎಲ್ಲ ದಾಸ್ತಾನುಗಳಿಗೆ ಮಡಕೆಗಳು ಪ್ರಧಾನ ಸಾಧನಗಳಾಗಿದ್ದವು. ಮಡಕೆಗಳು ಎಷ್ಟು ದೊಡ್ಡ ಮಟ್ಟದಲ್ಲಿ ಪತ್ತೆಯಾಗಿದೆಯೆಂದರೆ ಪುರಾತತ್ತ್ವ ಶಾಸ್ತ್ರಜ್ಞರು ಅವನ್ನು ಸಾಮೂಹಿಕವಾಗಿ ಉತ್ಪಾದಿಸಿದ್ದು ಎಂದು ಹೇಳಲಾರಂಭಿಸುತ್ತಾರೆ. ಅದೇ ವೇಳಗೆ, ಮಡಕೆಗಳ ಮೇಲಿನ ಮಾನವ ಹಾಗೂ ಪ್ರಾಣಿಗಳ ಚಿತ್ರಗಳು, ಭೂಮಿತೀಯ ಚಿತ್ರಗಳು ನಮಗೆ ಈಗಿನ ‘ಜಾನಪದ’ ಕಲೆಯ ಭಾವನೆಯನ್ನು ಮೂಡಿಸುತ್ತವೆ.
ಮೆಹರ್ಘಡ IIIರಲ್ಲಿ ಕಂಡುಬಂದ ಕಾರ್ಯಗಾರಗಳು ಹಾಗೂ ಭಟ್ಟಿಗಳ ಉಳಿಕೆಗಳು ಅಲ್ಲಿ ಕೈಕಸುಬುಗಳ ಆಭಿವೃದ್ಧಿಯ ಬಗೆಗೆ ತಿಳಿಸುತ್ತವೆ. ಸಮಾಜದಲ್ಲಿ ಶ್ರಮವಿಭಜನೆಯ ಪ್ರಗತಿಯಲ್ಲಿ ಒಂದು ಮುಂದಿನ ಹಂತವನ್ನು ಇದು ಸೂಚಿಸುತ್ತದೆ. ಸರಕು ಉತ್ಪಾದನೆಯ ವೃತ್ತಿಯಲ್ಲಿ ತಮ್ಮನ್ನು ಪೂರ್ಣ ಪ್ರಮಾಣದಲ್ಲಿ ತೊಡಗಿಸಿಕೊಂಡವರು ತಮ್ಮ ಉತ್ಪಾದನೆಯನ್ನು ಬೇರೆಯವರಿಗೆ ಮಾರಿಯೇ, ಬಹುಶಃ ವಸ್ತು ವಿನಿಮಯದಿಂದ, ಬದುಕಲು ಸಾಧ್ಯ, ಕೈಕಸುಬುದಾರರು ತಾಮ್ರ, ಅರೆ – ಪ್ರಶಸ್ತ ಕಲ್ಲುಗಳು, ಶಂಖಗಳು ಹೀಗೆ ಹೊರಗಿನಿಂದ ತಂದ ಇಷ್ಟೊಂದು ವೈವಿಧ್ಯಮಯ ರೀತಿಯ ವಸ್ತುಗಳನ್ನು ಉಪಯೋಗಿಸುತ್ತಿದ್ದಲ್ಲಿ ಸಾಕಷ್ಟು ಹೊರಗಿನ ವ್ಯಾಪಾರವೂ ಇದ್ದಿರಬೇಕು.  ತಾಮ್ರದ ಮುದ್ರೆಗಳ ಪತ್ತೆ ವ್ಯಕ್ತಿಗಳಿಗೆ ತಮ್ಮ ವ್ಯಾಪಾರಿ ವಸ್ತುಗಳನ್ನು ಗುರುತಿಸುವ ಆಗತ್ಯವಿದೆ ಎಂದು ಅನಿಸಿದ್ದಕ್ಕೆ ಸಾಕ್ಷಿ. ಇದು ವ್ಯಾಪಾರ ಬೆಳೆದುದರ ಒಂದು ಖಚಿತ ಸೂಚನೆ.
ಹಿಂದಿನ ನವಶಿಲಾಯುಗದ ಹಂತದಿಂದ ಭೌತಿಕ ಪರಿಸ್ಥಿತಿಗಳು ಹಾಗೂ ಮನೆಯ ರಚನೆಗಳು ಬಹಳಷ್ಟು ಮುಂದುವರೆದವು. ಈ ನಿರಂತರತೆ ಭಾಹಶಃ ಪದ್ಧತಿಗಳು ಹಾಗೂ ಅಚರಣೆಗಳಿಂದ ವಿಸ್ತರಣೆಗೊಂಡಂತೆ ಕಾಣುತ್ತದೆ. ಹೂಳಲ್ಪಟ್ಟವರು ಧರಿಸಿದ ಆಭರಣಗಳು ಹಿಂದಿನ ಹಂತಗಳಲ್ಲಿರುವಂತೆಯೇ ಇದ್ದುವು. ಆದರೆ ಪ್ರೌಢ ಹೆಂಗಸರು ಗಂಡಸು ಹಾಗೂ ಮಕ್ಕಳಿಗಿಂತ ಹೆಚ್ಚು ಆಭರಣಗಳನ್ನು ಧರಿಸುತ್ತಿದ್ದರು. ಇದು ಹಿಂದಿನ ಸಂಪ್ರದಾಯಕ್ಕಿಂತ ಭಿನ್ನವಾದುದು. ಧಾರ್ಮಿಕ ನಂಬುಗೆ ಹಾಗೂ ಆಚರಣೆಗಳಲ್ಲಿಯೂ ಸಹ ಪ್ರಮುಖ ಬದಲಾವಣೆಗಳಾದಂತೆ ಕಾಣುತ್ತದೆ. ಈಗ ಸತ್ತವರೊಂದಿಗೆ ಅವರ ಇನ್ನೊಂದು ಪ್ರಪಂಚದಲ್ಲಿನ  ಬಳಕೆಗೆ ಸರಕುಗಳನ್ನು ಹಾಗೂ ಪ್ರಾಣಿಗಳನ್ನು ಹೂಳುತ್ತಿರಲಿಲ್ಲ. ಹಿಂದೆ ಸಾಕಷ್ಟು ಕೆಂಪು ಪೂಸುತ್ತಿದುದನ್ನು ಈಗ ಕೈಬಿಡಲಾಗಿತ್ತು . ಬದಲಾಗಿ ಈಗ ಕೆಲವು ಸಾಮೂಹಿಕ ಸಮಾಧಿಗಳು, ಮರು ಹೂಳುವಿಕೆ ಭಾಗಶಃ (ಅಸ್ಥಿಪಂಜರದ ಭಾಗಗಳೊಂದಿಗೆ ಮಾತ್ರ) ಕಂಡುಬಂದಿವೆ. ಈ ಪದ್ಧತಿ ಹಿಂದೆ  ಕಂಡುಬಂದಿಲ್ಲ.
ಮೆಹರ್ಘಡದ ನವಶಿಲಾಯುಗದ ಹಾಗೂ ತಾಮ್ರ ಶಿಲಾಯುಗದ ಹಂತಗಳ ಹಲವು ಅಸ್ಥಿಪಂಜರಗಳ ಅಧ್ಯಯನವು ಒಂದೇ ಕಡೆ ನೆಲೆ ನಿಂತ ಕಡಿಮೆ ಶ್ರಮದ ಜೀವನವು ಜನರ ಆರೋಗ್ಯಕ್ಕೆ ಮಾರಕವಾಯಿತೆಂದು ಸೂಚಿಸುತ್ತದೆ. ಬಹುಶಃ ಇದಕ್ಕೆ ಕಾರಣ ಸ್ವಚ್ಛವಲ್ಲದ ವಸತಿಗಳು ಹಾಗೂ ಕಾರ್ಯಗಾರಗಳ ಅಶುದ್ಧ ಗಾಳಿ, ಸರಾಸರಿ ಆಯುಷ್ಯ ೩೧ ವರ್ಷಗಳಿಂದ ೨೪ಕ್ಕೆ ಇಳಿಯಿತು ಎಂದು ಅಂದಾಜಿಸಲಾಗಿದೆ. ಹಾಗೆಯೇ ಸಾವಿನ ಪ್ರಮಾಣವು ಸಾವಿರಕ್ಕೆ ೩೩ರಿಂದ ೪೨ಕ್ಕೆ ಹೆಚ್ಚಿತು, ಮಕ್ಕಳ (ಐದು ವರ್ಷದ ಕೆಳಗಿನ)  ಸಾವಿನ ಪ್ರಮಾಣ ಸಾವಿರಕ್ಕೆ ೩೬೦ರಿಂದ ೪೫೨ಕ್ಕೆ ಹೆಚ್ಚಿತು, ಹೆಣ್ಣುಮಕ್ಕಳ ಹೆರುವ ಪ್ರಮಾಣ ೪.೫ರಿಂದ ೫.೮ಹೆಚ್ಚಾಗಿರುವುದು, ಹೆಂಗಸರ ಮೇಲೆ ಮಕ್ಕಳನ್ನು ಹೆರುವ ಒತ್ತಡ ಹೆಚ್ಚಿದ್ದನ್ನು ಸೂಚಿಸುತ್ತದೆ. ಈ ಅಂದಾಜುಗಳು ನವಶಿಲಾಯುಗದ ಕ್ರಾಂತಿಯ ನಂತರದ ಕಣ್ಣಿಗೆ ಕಾಣುವ ಭೌತಿಕ ಪ್ರಗತಿ ಹೇಗೆ ಜನಸಮುದಾಯದ ಆರೋಗ್ಯವನ್ನು ಬಲಿಗೊಟ್ಟು ಸಂಭವಿಸಿತು ಎಂದು ಸೂಚಿಸುತ್ತವೆ.  ಇದನ್ನು ನೋಡಿದಾಗ ಆಧುನಿಕ ಕಾಲದಲ್ಲಿ ಫ್ಯಾಕ್ಟರಿ ವ್ಯವಸ್ಥೆ ಬಂದ ನಂತರ ಕೆಲಸಗಾರರ ಆರೋಗ್ಯ ಸ್ಥಿತಿ ಏನಾಯಿತು ಎಂಬುದನ್ನು ನೆನಪಿಸಿಕೊಳ್ಳದಿರಲು ಸಾಧ್ಯವಿಲ್ಲ.
ಕಿ. ಪೂ. ೩,೮೦೦ ಸುಮಾರಿಗೆ ಮೆಹರ್ಘಡದ ವಸತಿಗಳ ಪತನ ಪ್ರಾರಂಭವಾಯಿತು. ಆದರೆ ಪರಾತತ್ವ ಶಾಸ್ತ್ರಜ್ಞರು ಇದೇ ಪ್ರದೇಶದಲ್ಲಿ ಹೊಸ ರೀತಿಯ ಕುಂಬಾರಿಕೆಯಿರುವ ಇತರ ಹಲವು ನಿವೇಶನಗಳನ್ನು ಪತ್ತೆ ಹಚ್ಚಿದ್ದಾರೆ. ಕಿಲಿ ಗುಲ್‌ ಮುಹಮ್ಮದ್‌ ಹತ್ತಿರದಲ್ಲಿರುವ ಕಿಚಿ ಬೇಗ್‌ ಹೆಸರನ್ನೇ ಇದಕ್ಕೆ ಇಡಲಾಗಿದೆ. ಈ ಮಡಕೆ ಪ್ರಕಾರವು ತೊಗವೂ ಮಡಕೆಗೆ ಬದಲಿಯಾಗುತ್ತದೆ. ಇದು ಕ್ರಿ.ಪೂ. ೩,೨೦೦ ರವರೆಗೂ ಮುಂದುವರೆದ ತಡವಾದ ನವಶಿಲಾಯುಗದ ಈ ಹಂತದ ವೈಶಿಷ್ಟ್ಯತೆಯಾಗಿದೆ. ವಾಯುವ್ಯ ಗಡಿಪ್ರಾಂತ್ಯದ ಶೇರಿ ಖಾನ್‌ ತರಾಕೈನಲ್ಲಿ ಹಸ್ತಕೃತಿಗಳು ಹೇರಳವಾಗಿ ದೊರೆತಿದ್ದು, ವಿಶೇಷವಾಗಿ ಕೆಮ್ಮಣ್ಣು (ಟೆರ್ರಕೋಟ) ಗೊಂಬೆಗಳು, ಜತೆಗೆ ಮೂಳೆ ಮತ್ತು ಕಲ್ಲಿನ ಹಸ್ತಕೃತಿಗಳೂ ಇದ್ದವು (ಲೋಹ ಇರಲಿಲ್ಲ). ಮಾನವ ಮೃಣ್ಮೂರ್ತಿಗಳು ಅತ್ಯಂತ ಶೈಲೀಕೃತವಾಗಿದ್ದು ಅದರಲ್ಲಿ ಒಂದು ವಿಧ ಮಹಿಳಾ ಅಂಗಕ್ಕೆ ಒತ್ತು ನೀಡುತ್ತದೆ. ಇದು ಸಂತಾನಾಭಿವೃದ್ಧಿ ದೇವತೆಯಾಗಿದ್ದಿರಬಹುದು (ಮಾತೃ ದೇವತೆ?). ಆರಂಭದ ಕೃಷಿ ಸಮುದಾಯಗಳು ಸಾಮಾನ್ಯವಾಗಿ ಮೊರೆಹೋಗುವಂತೆ ಕಾಣುವ ದೇವತೆಯಿದು. ಬಳೆಗಳನ್ನು ಕೂಡಾ ಈ ಗಟ್ಟಿ ಮಣ್ಣಿನಿಂದ, ಶಂಖು ಹಾಗೂ ಮೂಳೆಗಳಿಂದಲೂ ತಯಾರಿಸಲಾಗುತ್ತಿತ್ತು.
ಇದೇ ಕಾಲಘಟ್ಟದಲ್ಲಿ (ಕ್ರಿ. ಪೂ. ೩,೮೦೦ ರಿಂದ ೩,೨೦೦) ಪಾಶ್ಚಿಮಾತ್ಯ ಸಂಪ್ರದಾಯದ ನವಶಿಲಾಯುಗದ ಸಂಸ್ಕೃತಿಯೊಂದು ಸಿಂಧೂ ಪ್ರದೇಶದಾದ್ಯಂತ ಹಬ್ಬಿತ್ತು. ಹಕ್ರಾ ಮಡಕೆ ಎಂಬ ಕುಂಬಾರಿಕೆಯ ಹೆಸರನ್ನು ಇದಕ್ಕೆ ಇಡಲಾಗಿದೆ. ಈ ನಿವೇಶನಗಳು ಬಹವಾಲಪುರ ಜಿಲ್ಲೆಯ ಭಾಗದಲ್ಲಿ ಕೇಂದ್ರೀಕೃತವಾಗಿವೆ. ಬಹಳಷ್ಟು ನಿವೇಶನಗಳು ಇಂದು ಬತ್ತಿ ಹೋದ ಹಾಕ್ರ ನದಿಯ ರೇವಿನಲ್ಲಿವೆ. ಈ ನದಿಯು ಅಂದು ಒಂದು ಹಂತದವರೆಗೂ, ಕನಿಷ್ಟ ಮಳೆಗಾಲದಲ್ಲಿಯಾದರೂ ಇಲ್ಲಿಯವರೆಗೆ ನೀರು ತರುತ್ತಿರಬೇಕು. ಆದರೆ ಹಕ್ರಾ ಮಡಕೆಯ ಅಗೆದು ತೆಗೆದ ಮುಖ್ಯ ನಿವೇಶನವು ಪಶ್ಚಿಮ ಪಂಜಾಬಿನ ರಾವಿ ನದಿಯ ಪಾತ್ರದಲ್ಲಿರುವ ಜಲೀಲಪುರದಲ್ಲಿ ದೊರೆತ ಪ್ರಾಣಿ ಮೂಳೆಗಳು ಸಾಕು ಜಾನುವಾರಗಳು ಮಾಂಸಾಹಾರದ ಪ್ರಮುಖ ಮೂಲವಾಗಿದ್ದವು ಎಂದು ತೋರಿಸುತ್ತವೆ (ಶೇ. ೯೦ ಕ್ಕಿಂತ ಹೆಚ್ಚು). ಹೀಗೆ ಈ ಜನಸಮುದಾಯ ಬೇಟೆಯ ಮೇಲೆ ಅವಲಂಬಿತವಾಗಿದ್ದದ್ದು ಕಡಿಮೆ. ಇದಕ್ಕೆ ಭಿನ್ನವಾಗಿ ಹಕ್ರಾದ ನೆಲೆಗಳು ಬಹುಶಃ ಅರೆ ಅಲೆಮಾರಿ ಜನಗಳ ತಾತ್ಕಾಲಿಕ ಡೇರೆಗಳಾಗಿದ್ದಿರಬಹುದು. ಈ ಜನಗಳು ಮುಖ್ಯವಾಗಿ ಪಶುಸಂಗೋಪನೆಯನ್ನು ಅವಲಂಬಿಸಿದ್ದರು. ಎರಡನೆಯದಾಗಿಯಷ್ಟೇ ಅವರು ಬದಲು (ಶಿಫ್ಟಿಂಗ್) ವ್ಯವಸಾಯದಲ್ಲಿ ತೊಡಗಿಸಿ ಕೊಂಡಿದ್ದರು. ಬಹುಶಃ ಇದು ಅವರು ಜೀವಿಸುತ್ತಿದ್ದ ಒಂದು ರೀತಿಯ ಮರುಭೂಮಿ ಹಾಗೂ ಕುರುಚಲು ಪರಿಸರಕ್ಕೆ ಸೂಕ್ತವಾಗಿತ್ತು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧. ಪೂರ್ವೇತಿಹಾಸ (೩)
ಭತ್ತದ ವ್ಯವಸಾಯ ಮತ್ತು ಕ್ರಿ. ಪೂ. ೩,೦೦೦ ನಂತರದ ಮಧ್ಯ ಹಾಗೂ ಪೂರ್ವಭಾರತದ ನವಶಿಲಾಯುಗ ಸಂಸ್ಕೃತಿಗಳು
ಸಮಾಜಗಳು ಅಸಮಾನವಾಗಿ ಬೆಳೆಯುತ್ತಿವೆ. ಮೆಹರ್ಘಡದಲ್ಲಿ ಸುಮಾರು ಕ್ರಿ. ಪೂ. ೭,೦೦೦ ಸುಮಾರಿಗೆ ಕಂಡುಬಂದ ನವಶಿಲಾಯುಗ ತಂತ್ರಗಳು ಹಾಗೂ ಕೃಷಿ ಉತ್ಪಾದನೆ ಸಿಂಧೂ  ಬಯಲಿನಾಚೆ, ಭಾರತದ ಇತರ ಯಾವುದೇ ಭಾಗದಲ್ಲಿ ಸುಮಾರು ೪೦೦೦ ವರ್ಷಗಳವರೆಗೆ ಕಾಣಿಸಿಕೊಳ್ಳಲೇ ಇಲ್ಲ ಎನ್ನುವ ಸಂಗತಿಯನ್ನು ಪರಿಶೀಲಿಸಿದಾಗ ಮೇಲಿನ ಮಾತಿನ ಸತ್ಯತೆ ನಮಗೆ ಹೊಳೆಯುತ್ತದೆ.
ಮಧ್ಯ ಗುಜಾರಾತ್‌ನ ಥಾರ್ ಮರುಭೂಮಿಯಾಚೆಯೆಷ್ಟೇ ಇರುವ ಲಾಂಗ್ ನಾಜ್ ನಲ್ಲಿರುವ ಸಣ್ಣ ಶಿಲಾ ಉಪಕರಣಗಳ (ನವಶಿಲಾಯುಗದ ಉಪಕರಣಗಳಿಲ್ಲ) ಕಾಲವನ್ನು ರೇಡಿಯೋ ಕಾರ್ಬನ್ ಕಾಲಮಾಪನದ ಪ್ರಕಾರ ಕ್ರಿ. ಪೂ. ೨,೫೫೦ ದಿಂದ್ ೨,೧೫೮ ಎಂದು ನಿರ್ಧರಿಸಲಾಗಿದೆ. ಇದರ ಇನ್ನೂ ಉತ್ತರಕ್ಕೆ ಬಾಗೋರ್ ನಿವೇಶನವಿದೆ (ಇದು ಮೇವಾಡದ ಅರವಳ್ಳಿಯ ಎತ್ತರದಿಂದ ಥಾರ್ ನತ್ತ ಮುಖ ಮಾಡಿದೆ). ಇಲ್ಲಿಯ ಎರಡು ಹಂತಗಳನ್ನು ಗುರುತಿಸಿದ್ದು ಈ ಕಾಲಮಾನ ಕ್ರಿ. ಪೂ.೫,೩೬೫ರಿಂದ ೨,೩೧೫ ರವರೆಗೆ ಇದೆ. ಆದಾಗ್ಯೂ ಇವು ಪೂರ್ಣವಾಗಿ ಸೂಕ್ಷ್ಮ ಶಿಲಾ ಉಪಕರಣಗಳ ಹಂತಗಳು. ಕ್ರಿ. ಪೂ. ೨.೬೫೦ರ ನಂತರವೇ, ಬಾಗೋರ್ ನಹಂತ IIರಲ್ಲಿ, ತಾಮ್ರ ಮತ್ತು ಮಡಕೆಗಳು ನುಸುಳುತ್ತವೆ. ಹಂತ Iರಲ್ಲಿ ಪ್ರಾಣಿ ಸಾಕಾಣಿಕೆ ಇದ್ದು ಕುರಿ, ಮೇಕೆ, ಜೆಬು ಎತ್ತು ಹಾಗೂ ಹಂದಿಗಳನ್ನು ಸಾಕಲಾಗುತ್ತಿದ್ದು, ಕುರಿ, ಮೇಕೆಗಳು ಪ್ರಾಮುಖ್ಯತೆ ಪಡೆದಿದ್ದವು. ಬೀಸುವಕಲ್ಲು ಪತ್ತೆಯಾಗಿದ್ದರೂ ಯಾವುದೇ ಧಾನ್ಯಗಳು ಪತ್ತೆಯಾಗಿಲ್ಲ. ಹೀಗಾಗಿ ಅಲ್ಲಿಯ ನಿವಾಸಿಗಳು ಆಹಾರಧಾನ್ಯಗಳ ವ್ಯವಸಾಯ ಅರಿತಿದ್ದರೇ ಎಂದು ಹೇಳಬರುವುದಿಲ್ಲ. ಅವರು ಹೆಚ್ಚು ಕುರಿಕಾಯುವವರ ಸಮುದಾಯವಿದ್ದಂತೆ ಕಂಡುಬರುತ್ತದೆ. ಹೀಗೆ ಲಾಂಗ್ ನಾಜ್ ನಿಂದ ಬಾಗೋರ್ ವರೆಗಿನ ಮಧ್ಯ ಶಿಲಾಯುಗದ ಈ ಪಟ್ಟಿಯು ಅಧ್ಯಾಯ ೧.೫ರಲ್ಲಿ ವಿವರಿಸಿದಂತಹ ಮಧ್ಯಶಿಲಾಯುಗದ ಸಂಸ್ಕೃತಿಗಳಿಂದ ಉಳಿದುಕೊಂಡು ಬಂದ ಸಂಸ್ಕೃತಿಯಾಗಿರಬಹುದು. ಇದರ ಮುಖ್ಯ ನಿವೇಶನ ನರ್ಮದಾ ಕಣಿವೆಯಲ್ಲಿನ ಆದಮ್‌ಘಡದಲ್ಲಿದೆ (ಕ್ರಿ. ಪೂ. ೬,೦೦೦).
ಇದರ ಇನ್ನೂ ಪೂರ್ವಕ್ಕೆ, ಪಶ್ಚಿಮದ ನವಶಿಲಾಯುಗದ ಸಂಸ್ಕೃತಿಗಳಿಗೆ ಯಾವುದೇ ಸ್ಪಷ್ಟ ಸಂಬಂಧವಿಲ್ಲದ ಬೇರೆಯದೇ ಹಾಗೂ ಸ್ವತಂತ್ರ ನವಶಿಲಾಯುಗದ ತಂತ್ರಜ್ಞಾನ ಹಬ್ಬಿದಂತೆ ಕಾಣುತ್ತದೆ. ಈ ನವಶಿಲಾಯುಗ ಪ್ರೇರಣೆಯ ಮೂಲ ಮಧ್ಯ ಭಾರತದಿಂದಲೇ  ಬಂತು ಎಂದು ಮೊದಲು ಭಾವಿಸಲಾಗಿತ್ತು. ಜಿ. ಆರ್. ಶರ್ಮ ಹಾಗೂ ಅವರ ಸಹಯೋಗಿಗಳು ಅಲಹಾಬಾದ್‌ನ ದಕ್ಷಿಣಕ್ಕಿರುವ ವಿಂದ್ಯಾದ ಸಣ್ಣ ನದಿ ಬೇಲಾನ್‌ನ ಕಣಿವೆಯ ಕೋಲ್‌ದಿಹ್ವದಲ್ಲಿ ಭತ್ತ ವ್ಯವಸಾಯವನ್ನು ಪತ್ತೆ ಹಚ್ಚಿದರು. ಅಕ್ಕಿಯನ್ನು ಪಡೆದ ಸ್ತರದ್ದೆಂದೇ ಭಾವಿಸಲಾದ ಸಾಮಾಗ್ರಿಗಳ ಕಾರ್ಬನ್ ಪರೀಕ್ಷೆ ಕ್ರಿ. ಪೂ. ೬,೭೧೬ ರಿಂದ ೫,೦೧೦ ಕಾಲಮಾನ ಕೊಟ್ಟಿತು. ಈ ನಿವೇಶನವು ಈ ಪ್ರಕಾರ ಪ್ರಪಂಚದಲ್ಲೆಲ್ಲಾ ಅತಿ ಪುರಾತನ ಭತ್ತ ಪತ್ತೆಯಾದ ಸ್ಥಳವಾಗಿರುತ್ತಿತ್ತು. ಇಂತಹ ಹೇಳಿಕೆಯು ಹಲವು ಪಠ್ಯಪುಸ್ತಕಗಳಲ್ಲಿಯೂ ದಾಖಲಾಗಿತ್ತು. ಆದರೆ ಈಗ ಸ್ಟಷ್ಟವಾದಂತೆ ಈ ಪುರಾತನ ಕಾಲಮಾನ ನಿಗದಿ ಕಲ್ಲಿದ್ದಲು ಇರುವ ಸ್ತರದ ತಪ್ಪು ನಿಗದಿಯಿಂದಾದುದು ಎಂದು ತಿಳಿದಿದೆ. ವಾಸ್ತವ ಸಾಂಸ್ಕೃತಿಕ ಅನುಕ್ರಮ ಹೀಗಿದೆ.
ಎಲ್ಲಕ್ಕೂ ಮೊದಲಾಗಿ, ಅದೇ ಸಣ್ಣ ನದಿ ಬೇಲಾನ್‌ನ ಕಣಿವೆಯಲ್ಲಿನ ಚೊಪಾನಿ ಮಂಡೋನಲ್ಲಿ ತಡವಾದ ಮಧ್ಯಶಿಲಾಯುಗ ಅಥವಾ ಆರಂಭಿಕ ನವಶಿಲಾಯುಗದ ಹಂತ ಪತ್ತೆಯಾಗಿದ್ದು, ಅದರ ಕಾಲಮಾನವನ್ನು (ಕಾರ್ಬನ್ ಕಾಲಮಾನ ನಿರ್ಣಯದ ಪ್ರಕಾರ ) ಕ್ರಿ. ಪೂ. ೩೩೮೫ರಿಂದ ೩೧೩೫ ಎನ್ನಲಾಗಿದೆ. ಇಲ್ಲಿಯ ಜನರು ಗುಡಿಸಲುಗಳಲ್ಲಿ ವಾಸವಾಗಿದ್ದರು. ಆ ಗುಡಿಸಲುಗಳ ನೆಲಗಳಲ್ಲಿ ದೊಡ್ಡ ಪ್ರಮಾಣದಲ್ಲಿ ಸಣ್ಣ ಶಿಲಾ ಉಪಕರಣಗಳು ದೊರೆತಿವೆ. ಜನರು ಬೇಟೆಗಾರರು ಹಾಗೂ ಆಹಾರ ಸಂಗ್ರಹಕಾರರೂ ಆಗಿದ್ದರು. ಈ ಕಾರಣಕ್ಕೆ ಗಂಡಸರು ಸರಾಯ್ ನಹರ್  ರಾಯ್ ಮತ್ತು ಮಹಾದಹನದಲ್ಲಿ ೫೦೦೦ ವರ್ಷಗಳ ಹಿಂದೆ ಇದ್ದಂತೆ ಬಲಿಷ್ಟವಾಗಿ ಹಾಗೂ ಎತ್ತರವಾಗಿದ್ದರು. ಆದರೆ ಹೆಂಗಸರು ನಾಜೂಕಾಗತೊಡಗಿದ್ದರು ಹಾಗೂ ಅವರ ಗಾತ್ರ ಕಡಿಮೆಯಾಗತೊಡಗಿತ್ತು (ವಯಸ್ಕರ ಸರಾಸರಿ ಎತ್ತರ ೧೬೨ ಸೆ.ಮಿ). ಉತ್ತರ ಪ್ರದೇಶದ ಮಿರ್ಜಾಪುರ ಜಿಲ್ಲೆಯ ಲೇಖಾಹಿಯಾದಲ್ಲಿ ದೊರೆತ ಆಸ್ಥಿಪಂಜರಗಳು ಇದನ್ನೇ ಹೇಳುತ್ತವೆ. ಇವುಗಳ ಕಾಲಮಾನ ಕ್ರಿ. ಪೂ. ೩೦೩೫ ರಿಂದ ೨೭೮೦ದ್ದು ಎಂದು ನಿರ್ಧರಿಸಲಾಗಿದೆ. ಇಲ್ಲಿನ ಮಾನವರ ಜೀವಿತಾವಧಿ ಇನ್ನೂ ಕಡಿಮೆಯಿತ್ತು. ಹತ್ತೊಂಬತ್ತು ಆಸ್ಥಿಪಂಜರಗಳ ವಯಸ್ಸನ್ನು ಅಂದಾಜು ಮಾಡಿದ್ದು ಅದರಲ್ಲಿ ಹನ್ನೊಂದು ಮಂದಿ ತಮ್ಮ ೨೫ನೇ ವರ್ಷದ ಒಳಗೆ ಸತ್ತಿದ್ದಾರೆ. ಚೋಪಾನಿ ಮಂಡೋಗೆ ಹಿಂದಿರುಗುದಾದರೆ, ಇಲ್ಲಿ ಕಲ್ಲಿನ ಸುತ್ತಿಗೆ ಬೀಸಕಲು ಹಾಗೂ ಅರೆವ ಕಲ್ಲಿನಂತಹ ಕೆಲವು ನಯಗೊಳಿಸಿದ ಕಲ್ಲಿನ ಪರಿಕರಗಳನ್ನು ನಾವು ಕಾಣಬಹುದು. ಆದರೆ ಇನ್ನೂ ವ್ಯವಸಾಯ,  ಸಸ್ಯಗಳ ಮತ್ತು ಪ್ರಾಣಿಗಳ ಸಂಗೋಪನೆಗಳ ಸುಳಿವು ಇಲ್ಲ. ಆದರೆ ಕಾಡುಭತ್ತವನ್ನು ಸಂಗ್ರಹಿಸಲಾಗುತ್ತಿತು (ಸುಟ್ಟ ಜೇಡಿಮಣ್ಣಿನಲ್ಲಿ ಭತ್ತದ ಹೊಟ್ಟಿನ ಮುದ್ರೆ). ಕೈಯಿಂದ ಮಾಡಿದ ಮಡಕೆಗಳು ಕೆಲವೊಮ್ಮೆ ಹಗ್ಗದ ಹುರಿಯಿಂದ ಮುದ್ರಿಸಿದ ಅಲಂಕಾರಗಳೊಂದಿಗೆ ದೊರೆತಿವೆ. ಈ ಮಡಕೆಯು ಈ ಸಂಸ್ಕೃತಿಯನ್ನು ಕುಂಝುನ್ ನದಿಯ  ಹತ್ತಿರವಿರುವ ಕೋಲ್‌ದಿಹ್ವಾ ಮತ್ತು ಮಹಾಗರ ನಿವೇಶನಗಳು ಪ್ರತಿನಿಧಿಸುವ ‘ವಿಂಧ್ಯಾ ನವಶಿಲಾಯುಗ’ ದ ಸಂಸ್ಕೃತಿಯೊಂದಿಗೆ ಸಂಬಂಧ ಕಲ್ಪಿಸುತ್ತದೆ. ಇವುಗಳಲ್ಲಿ ಕೊನೆಯದು ಚೋಪಾನಿ ಮಂಡೋಗೆ ತೀರಾ ಹತ್ತಿರದಲ್ಲಿದೆ. ವಿಂಧ್ಯಾದ ನವ ಶಿಲಾಯುಗ ಸಂಸ್ಕೃತಿಯು ಚೋಪಾನಿ ಮಂಡೋದ ಮಧ್ಯ ಶಿಲಾಯುಗ ಸಂಸ್ಕೃತಿಯ ನಂತರ ಸುಮಾರು ಕ್ರಿ. ಪೂ. ೩೦೦೦ ವೇಳೆಗೆ ಬಂದಿರಬೇಕು. ಕುನ್‌ಜಾನ್ ನದಿಯ ಕ್ಷೇತ್ರದಲ್ಲಿ ಕಾರ್ಬನ್ ಕಾಲ ಮಾನ ಕ್ರಿ. ಪೂ.೩೫೩೦ ರಿಂದ ೧೨೬೫ ರವರೆಗೆ ಇದ್ದರೆ, ಮಹಾಗರದ ಕಾಲಮಾನ ಎರಡನೇ ಸಹಸ್ರಮಾನಕ್ಕೆ ಸೀಮಿತವಾಗಿದೆ. ಅಥವಾ ಕ್ರಿ. ಪೂ. ೧೭೭೦ ರಿಂದ ೧೩೭೫ ರವರೆಗೆ ಇದೆ. ವಿಂಧ್ಯಾದ ನವ ಶಿಲಾಯುಗ  ಸಂಸ್ಕೃತಿ ಖಂಡಿತ ಮುಖ್ಯವಾಗುತ್ತದೆ. ಏಕೆಂದರೆ, ಈಗಾಲೇ ಹೇಳಿದಂತೆ, ಅಲ್ಲಿ ಭತ್ತ ವ್ಯವಸಾಯದ ಬಹಳ ಒಳ್ಳೆಯ ಸಾಕ್ಷ್ಯಗಳು ದೊರೆತಿವೆ. ಭತ್ತ ಈಗ ಭಾರತದ ಪ್ರಮುಖ ಆಹಾರ ಬೆಳೆ. ಇದನ್ನು ಹೊರತುಪಡಿಸಿದರೆ ಇಲ್ಲಿಯ ಹಗ್ಗದ ಮುದ್ರೆಯಿರುವ, ಕೈಯಿಂದ ತಯಾರಿಸಿದ ಮಡಕೆ ಈ ಸಂಸ್ಕೃತಿಯು ಆದಿಮ ಸ್ವರೂಪಕ್ಕೆ ಸಾಕ್ಷ್ಮಿ.
ಪಶ್ಚಿಮಕ್ಕೆ ಸಮಾನಾಂತರವಾಗಿ ಪೂರ್ವದಲ್ಲಿ ಒಂದು ವಿಶಾಲ ನವ ಶಿಲಾಯುಗದ ಕ್ಷೇತ್ರದ ಸುಳಿವುಗಳು ನಮಗಿಲ್ಲಿ ದೊರೆಯುವ ಸಾಧ್ಯತೆಯಿದೆ. ಪೂರ್ವದ ಸುಳಿವು ನಮ್ಮನ್ನು ಚೀನಾಕ್ಕೆ ಎಳೆದೊಯ್ಯುತ್ತದೆ. ಅಲ್ಲಿ ಕ್ರಿ. ಪೂ. ೫೦೦೦ಕ್ಕಾಗಲೆ ಭತ್ತದ ಸಂಗೋಪನೆ ಖಂಡಿತವಾಗಿಯೂ ಆರಂಭವಾಗಿತ್ತು. ಹೆಮುಡು ಸಂಸ್ಕೃತಿಯಲ್ಲಿ ಇದರ ಗುರುತುಗಳು ಹೇರಳಾವಾಗಿ ದೊರೆಯುತ್ತಿದ್ದು, ಹಾಗೆಯೇ ಹಗ್ಗದ ಮುದ್ರೆಯ ಮಡಕೆಗಳು ಸಹ ಸಿಕ್ಕಿವೆ. ವಿಯಟ್ನಾಮ್ ಹಾಗೂ ಥಾಯಲ್ಯಾಂಡ್‌ನ ಹೋಬಿನ್ ಹಿಯನ್ ಸಂಸ್ಕೃತಿಯಲ್ಲಿ, ಕ್ರಿ. ಪೂ. ೫೦೦೦ದ ಬಹುಕಾಲದ ನಂತರ ತಡವಾದ ಹಂತಗಳಲ್ಲಿ, ಭತ್ತದ ವ್ಯವಸಾಯ ಹಾಗೂ ಹಗ್ಗ ಮುದ್ರೆಯಿರುವ ಮಡಕೆಗಳು ದೊರೆಯುತ್ತವೆ. ಅಸ್ಸಾಮ್‌ನ ನವ ಶಿಲಾಯುಗದ ನಿವೇಶನಗಳು ಆಗ್ನೇಯ ಏಶ್ಯಾದೊಂದಿಗೆ ಭಾರತೀಯ ಸಂಬಂಧಗಳಿರುವ ಸಾಧ್ಯತೆಗಳ ಬಗೆಗೆ ಹೇಳುತ್ತವೆ. ದೋಜಾಲಿ ಹೇಡಿಂಗ್ (ಉತ್ತರ ಕಚಾರ್ ಬೆಟ್ಟಗಳು) ಮತ್ತು ಸರುಟರುಗಳಲ್ಲಿ (ಅಸ್ಸಾಮ್‌ನ ಕಾಮರೂಪ್ ಜಿಲ್ಲೆ) ಧಾನ್ಯಗಳನ್ನು ಕುಟ್ಟಲು ಅಥವಾ ಅರೆಯಲು ಬಳಸುವ ಪರಿಕರಗಳೊಂದಿಗೆ  ಹಗ್ಗದ ಮುದ್ರೆಯ ಮಡಕೆ ಪತ್ತೆಯಾಗಿದೆ. ದುರದೃಷ್ಟಕ್ಕೆ ಕಾಲಮಾನ ನಿರ್ಣಾಯ ಸಾಧ್ಯವಾಗಿಲ್ಲ. ಪಶ್ಚಿಮ ಬಂಗಾಳದ ಪಾಂಡು ರಾಜರ್ ದಿಬಿಯಲ್ಲಿ (ಬರ್ಧ್ವಾನ್ ಜಿಲ್ಲೆ) ಎರಡು ನವ ಶಿಲಾಯುಗದ ಹಂತಗಳು, ಕಾಲಮಾನ I ಹಾಗೂ II ಪತ್ತೆಯಾಗಿವೆ. ಕಾಲಮಾನ I ಬಹುಶಃ ಕ್ರಿ. ಪೂ. ೨೦೦೦ಕ್ಕೂ ಹಿಂದಿನದು, ಇಲ್ಲಿ ಭತ್ತದ ವ್ಯವಸಾಯ ಹಗೂ ಹಗ್ಗದ ಮುದ್ರೆಯ ಮಡಕೆಗಳ ಉಳಿಕೆಗಳು ದೊರತಿವೆ. ಕಾಲಮಾನ II, ಹೊಸ ನೆಲೆಗೆ ಸೇರಿದ್ದು ಇಲ್ಲಿ ಭತ್ತದೊಂದಿಗೆ ಚಕ್ರದಿಂದ ತಯಾರಿಸಿದ ಮಡಕೆ ಇದೆ. ಇಂತಹ ಮಡಕೆಯ ತಾಂತ್ರಿಕತೆ ಬಹುಶಃ ಸಿಂಧೂ ಕಣಿವೆಯಿಂದ ಬಂದಿರಬೇಕೆಂದು ನಾವು ಊಹಿಸಬಹುದು. ಅಲ್ಲಿ ಇದು ೨೦೦೦ ವರ್ಷಗಳ ಮೊದಲು ಕಾಣಸಿಕ್ಕಿದೆ. ಹಗ್ಗದ ಮುದ್ರೆಯುಳ್ಳ ಮಡಕೆಯ ವಿಂಧ್ಯಾ ನವ ಶಿಲಾಯುಗವು ಪೂರ್ವದಿಂದ ಭತ್ತದ ವ್ಯವಸಾಯ ಹಬ್ಬಿದ ಕೊನೆಯ ಬಿಂದುವೆಂದು ನಾವು ಭಾವಿಸಬಹುದು, ಅಸ್ಸಾಮ್‌ನ ನಿವೇಶನಗಳು ಹಾಗೂ ಪಾಂಡು ರಾಜರ್ ಧಿಬಿಯ ಕಾಲಮಾನ I ಅದರ ಮುಖ್ಯ ಹಂತಗಳು ಎಂದು ಭಾವಿಸಲು ಸಾಧ್ಯ.
ತಕ್ಕಮಟ್ಟಿಗೆ ಪ್ರಗತಿಯಾದ ಪಾಂಡು ರಾಜರ್ ಧಿಬಿಯ ನವ ಶಿಲಾಯುಗದ ಕಾಲಮಾನ II ಹಂತವನ್ನು ಬಿಹಾರದ ಸರಣ್ ಜಿಲ್ಲೆಯಲ್ಲಿರುವ ಚಿರಾಂದ್‌ಗೆ ಹೋಲಿಸಬಹುದು. ಇಲ್ಲಿನ ಕಾಲಮಾನ Iನ್ನು ಕ್ರಿ.ಪೂ. ೨೧೦೦ರಿಂದ ೧೪೦೦ ರ ನಡುವೆ ಇಡಬಹುದು. ಇಲ್ಲಿ ವೈವಿಧ್ಯಮಯ ನವಶಿಲಾಯುಗದ ಪರಿಕರಗಳು, ಸುಟ್ಟ ಧಾನ್ಯಗಳು ಪತ್ತೆಯಾಗಿವೆ. ಭತ್ತ ಮಾತ್ರವಲ್ಲ, ಗೋಧಿ, ಬಾರ್ಲಿ, ಮುಂಗ್, ಮಸೂರ್ ನಂತಹ ಬೇಳೆಕಾಳುಗಳನ್ನೂ ಬೆಳೆಯಲಾಗುತ್ತಿತ್ತು. ಜನರು ಕಾಡಿನ ಜೊಂಡುಗಳಿಂದ ಗುಡಿಸಲು ನಿರ್ಮಿಸಿ ವಾಸಿಸುತ್ತಿದರು. ಆದರೆ ಬೇರೆಡೆಗೆ ಹೋಲಿಸಿದರೆ ಅಲ್ಲಿನ ಸಮೃದ್ಧಿಯನ್ನು  ಅರೆ – ಪ್ರಶಸ್ತ ಶಿಲೆ (ಕ್ಯಾಲ್ಸೆಡೆನಿ, ಅಗೇಟ್ ಮುಂತಾದ) ಗಳಿಂದ ಮಾಡಿದ ಸೂಕ್ಷ್ಮ ಶಿಲಾ ಉಪಕರಣಗಳಲ್ಲಿ, ಮಣಿಗಳಲ್ಲಿ ನೋಡಬಹುದು. ಮಡಕೆ ಪ್ರಮುಖವಾಗಿ ಕೈಯಿಂದ ಮಾಡಿದುದು, ಅದರೆ ಹೊಳೆಯುವ, ಸುಟ್ಟ ಹಾಗೂ ಬಣ್ಣ ಲೇಪಿಸಿದ ಮಡಕೆಗಳು ಇವೆ ಮತ್ತು ಕೆಲವು ಚಕ್ರದಿಂದ ತಯಾರಿಸಿದ ಮಡಕೆಗಳೂ ಲಭ್ಯವಾಗಿವೆ.
ಸಸ್ಯಗಳ ಸಂಗೋಪನೆ, ಅದರಲ್ಲೂ ಮುಖ್ಯವಾಗಿ ಭತ್ತದ ಸಾಕ್ಷ್ಯದಿಂದ ನವ ಶಿಲಾಯುಗದ ಕ್ರಾಂತಿಯು ತಕ್ಷಣವೇ ಗಂಗಾ ಕಣಿವೆಯಲ್ಲಿ ಯಾವುದೇ ವಿಶಾಲ ಮಟ್ಟದ ವ್ಯವಸಾಯ ನಿರ್ಮಿಸಿತು ಎಂದು ನಾವು ಊಹಿಸುವಂತಾಗಬಾರದು. ಈ ಕಣಿವೆ ದಟ್ಟವಾದ ಅರಣ್ಯದಿಂದ ಕೂಡಿದ್ದಿರಬೇಕು. ಈ ಕಾರಣಕ್ಕೆ  ವ್ಯವಸಾಯವು ಮಾನವ ನೆಲೆಗಳ ಸುತ್ತಮುತ್ತಲು ಕಾಡು ಸವರಿ ಮಾಡಿದ ಸಣ್ಣ ಕ್ಷೇತ್ರಗಳಿಗೆ ಮಾತ್ರ ಸೀಮಿತವಾಗಿರಬಹುದು. ಪ್ರತಿಯೊಂದನ್ನೂ ಒಣ ಋತುವಿನಲ್ಲಿ ಸಸ್ಯಗಳಿಗೆ ಬೆಂಕಿ ಹಚ್ಚುವ ಮೂಲಕ ಮಾಡಿದ ಈ ಸವರಿಕೆಗಳಲ್ಲಿ ಕೆಲ ವರ್ಷಗಳ ಬೇಸಾಯದ ನಂತರ ಅದನ್ನು ತೊರೆದು ಇನ್ನೊಂದು ಅಂತಹ ಹೊಸದಾಗಿ ಸ್ವಚ್ಚಗೊಳಿಸಿದ ಪ್ರದೇಶಕ್ಕೆ ವ್ಯವಸಾಯ ಬದಲಾಯಿಸಿರಬೇಕು. ಇದನ್ನು ಜೂಮ್ ಅಥವಾ ‘ಕಡಿ ಮತ್ತು ಸುಡು’ ವಿಧಾನವೆಂದು ಕರೆಯಲಾಗುತ್ತದೆ. ಇದನ್ನು ಈಗಲೂ ಆರಣ್ಯದ ಬುಡಕಟ್ಟು ಜನಸಮುದಾಯಗಳು ಮಾಡುತ್ತವೆ. ಬೇಟೆ ಹಾಗೂ ಮೀನುಗಾರಿಕೆಗಳು ಸಸ್ಯಹಾರಕ್ಕೆ ದೊಡ್ಡ ಪ್ರಮಾಣದಲ್ಲಿ ಪೂರಕವಾಗಿದ್ದಿರಬೇಕು. ಈ ಕಾರಣಕ್ಕೆ ಚಿರಾಂದ್‌ನಲ್ಲಿಯೂ ಸಹ ಕಾಡುಪ್ರಾಣಿಗಳಾದ ಆನೆ, ಗೇಂಡಾಮೃಗ, ಜಿಂಕೆಯೊಂದಿಗೆ ಎತ್ತು ಹಾಗೂ ಕೋಣಗಳ ಮೂಳೆಗಳು ಲಭ್ಯವಾಗಿವೆ. (ಕೊನೆಯವು ಕೂಡಾ ಬಹುಶಃ ಕಾಡು ಪ್ರಾಣಿಗಳಾಗಿರಬಹುದು). ದನಗಳ ಸಾಕಾಣಿಕೆ ಅಂತೆಯೇ ಕುರಿ, ಮೇಕೆ ಹಾಗೂ ಹಂದಿ ಸಾಕಾಣಿಕೆ ಕೂಡಾ ಭಾಗಶಃ ಮಾಂಸಕ್ಕಾಗಿಯೇ ಮಾಡುತ್ತಿರಬೇಕು. ಏಕೆಂದರೆ ನೇಗಿಲಾಗಲೀ, ಚಕ್ಕಡಿಯಾಗಲೀ ಇನ್ನೂ ತಿಳಿದಿರಲಿಲ್ಲ. ಅದ್ದರಿಂದ ಭತ್ತ ವ್ಯವಸಾಯದ ಪೂರ್ಣ ಸಾಧ್ಯತೆಯನ್ನು ಈಡೇರಿಸಿಕೊಳ್ಳಲು ಹಾಗೂ ಪೂರ್ಣ ಪ್ರಮಾಣದ ಕೃಷಿ ಸಮುದಾಯಗಳು ಗಂಗಾ ಬಯಲಿನಲ್ಲಿ ವ್ಯಾಪಕವಾಗಿ ಹಬ್ಬಲು ಇನ್ನೂ ಬಹಳಷ್ಟು ಸಮಯ ತೆಗೆದುಕೊಂಡಿತು.
೨.೫. ಕ್ರಿ. ಪೂ. ೩೦೦೦ದ ನಂತರದ ಉತ್ತರ ಹಾಗೂ ಪ್ರಾರಂಭಿಕ ದಕ್ಷಿಣದ ನವಶಿಲಾಯುಗ ಸಂಸ್ಕೃತಿಗಳು
ಇತರ ಎರಡು ಪ್ರಮುಖ ನವಶಿಲಾಯುಗದ ಸಂಸ್ಕೃತಿಗಳನ್ನು ಇನ್ನೂ ವಿವರಿಸಬೇಕಿದೆ. ಮೊದಲನೆಯದು ಉತ್ತರದ್ದು, ಕಾಶ್ಮೀರದ ಸುತ್ತ ಕೇಂದ್ರವಾಗಿರುವುದು ಮತ್ತು ಇನ್ನೊಂದು ದಕ್ಷಿಣದ್ದು, ಮುಖ್ಯವಾಗಿ ಕರ್ನಾಟಕದಲ್ಲಿ ಕಂಡುಬರುವುದು. ಇವೆರಡು ಸುಮಾರು ಕ್ರಿ. ಪೂ. ೩೦೦೦ದವು, ಅಂದರೆ ವಿಂಧ್ಯಾ ನವಶಿಲಾಯುಗದ ಪ್ರಾರಂಭಿಕ ಕಾಲದವು. ಇದುವರೆಗೆ ತಿಳಿದಿರುವಂತೆ, ಇವೆರಡೂ ಒಂದೇ ಕಾಲದಲ್ಲಿ ಕಂಡುಬಂದಿರುವುದು ಒಂದು ಆಕಸ್ಮಿಕ ಮತ್ತು ಈ ಮೂರು ಸಂಸ್ಕೃತಿಗಳ ನಡುವೆ ಯಾವುದೇ ಒಡನಾಟ ಇದ್ದಂತಿಲ್ಲ.
ಉತ್ತರ ನವಶಿಲಾಯುಗದ ಎರಡು ಪ್ರಮುಖ ನಿವೇಶನಗಳೆಂದರೆ ಕಾಶ್ಮೀರ ಕಣಿವೆಯ ಬುರ್ಝಹೋಮ್‌ ಮತ್ತು ಗುಫ್‌ಕ್ರಲ್‌. ಬುರ್ಝಹೋಮ್‌ನಲ್ಲಿ ಕ್ರಿ. ಪೂ. ೨೮೦೦ರಿಂದ ೨೫೦೦ರವರೆಗೆ ಮಡಕೆಗಳಿಲ್ಲದ ಪ್ರಾರಂಭಿಕ ನವಶಿಲಾಯುಗ ಹಂತವಿತ್ತೆನ್ನಲು ಸಾಕಷ್ಟು ಕಾರ್ಬನ್‌ ಕಾಲಮಾನ ನಿರ್ಣಯಗಳು ಲಭ್ಯವಾಗಿವೆ. ಇದನ್ನು ಅನುಸರಿಸುವ ಮುಖ್ಯ ನವಶಿಲಾಯುಗ ಹಂತವು ಕ್ರಿ ಪೂ. ೨೫೦೦ರಿಂದ ೨೦೦೦ವರೆಗಿದ್ದು, ಇಲ್ಲಿ ಕೈಯಿಂದ ಮಾಡಿದ ಚಾಪೆಯ, ಹಗ್ಗದ ಮುದ್ರೆಯ ಹಾಗೂ ಬಣ್ಣ ಹಚ್ಚಿದ ಮಡಕೆಗಳು ಕಾಣಬರುತ್ತವೆ. ಜನರು ಕರೇವಾಸದ ಅಥವಾ ಹಳ್ಳದ ಹತ್ತಿರದ ನೈಸರ್ಗಿಕ ಮೆಕ್ಕಲು ಮಣ್ಣಿನ ದಿಬ್ಬಗಳ ಮೇಲಿನ ಕುಣಿಗಳಲ್ಲಿ ವಾಸ ಮಾಡುತ್ತಿದ್ದರು. ಅವರು ನಯಗೊಳಿಸಿದ ಶಿಲಾ ಉಪಕರಣಗಳನ್ನು ಮತ್ತು ವಿವಿಧ ಮೂಳೆಯ  ಉಪಕರಣಗಳನ್ನು ಬಳಸುತ್ತಿದ್ದರು. ಅವರು ಪ್ರಾರಂಭದಲ್ಲಿ ತಮ್ಮ ಮಾಂಸಹಾರದಲ್ಲಿ ಹೆಚ್ಚಿನವನ್ನು ಬೇಟೆಯಿಂದಲೇ ಪಡೆಯುತ್ತಿದ್ದರು. ದನಗಳು, ಕುರಿ, ಮೇಕೆ, ಎಮ್ಮೆ, ಹಂದಿ ಮತ್ತು ನಾಯಿಗಳ ಸಾಕಾಣಿಕೆ ಇದ್ದು ಕಾಲಾಂತರದಲ್ಲಿ ನಿಧಾನವಾಗಿ ಈ ಪಶುಪಾಲನೆಯ ಬೇಟೆಯ ಸ್ಥಾನಕೆ ಬಂತು. ಕೊಯ್ಲಿನ ಚಾಕು ಸೂಚಿಸುವಂತೆ ಅವರು ವ್ಯವಸಾಯದಲ್ಲಿ ಸಹ ತಮ್ಮನ್ನು ತೊಡಗಿಸಿಕೊಂಡಿದ್ದರು. ಗೋಧಿ, ಬಾರ್ಲಿ, ಅವರೆಯಂತಹ ಸಸ್ಯ ಮತ್ತು ಬಟಾಣಿಗಳನ್ನು ಬೆಳೆಯುತ್ತಿದ್ದರು. ತಡವಾದ ನವಶಿಲಾಯುಗ ಹಂತದಲ್ಲಿ (ಕ್ರಿ. ಪೂ. ೨೦೦೦ದಿಂದ ೧೫೦೦) ಭತ್ತವೂ ಪತ್ತೆಯಾಗಿದೆ.
ಸಾಕಷ್ಟು ಪ್ರಮಾಣದಲ್ಲಿ ಇಲ್ಲಿ ಕರ್ಮವಿಧಿಗಳಿದ್ದವು. ಬಹುಶಃ ಸತ್ತ ನಂತರ ದೇಹವನ್ನು ತೆರದಿಟ್ಟು, ನಂತರ ಮೂಳೆಗಳು ಮಾತ್ರ ಉಳಿದಾಗ ಅವನ್ನು ಸಂಗ್ರಹಿಸಿ, ಕೆಲವೊಮ್ಮೆ ಕೆಂಪು ಪೂಸಿ ಹೂಳಲಾಗುತ್ತಿತ್ತು. ನಾಯಿಗಳ ಹೂಳುವಿಕೆ ನಾಯಿಬಲಿ ಇತ್ತೆಂಬುದಕ್ಕೆ ಸಾಕ್ಷಿಯಾಗಿದೆ. ಕಲ್ಲಿನ ಮೇಲೆ ಸಂಕೀರ್ಣ ಗೆರೆಗಳು ಹೆಣೆದುಕೊಂಡ ನಮೂನೆ ಕಂಡುಬಂದಿದ್ದು ಇದಕ್ಕೆ ಕರ್ಮಾಚರಣೆಯ ಮಹತ್ವ ಇದ್ದಿರಬಹುದು. ಇಂತಹುದೇ ಪ್ರಾಮುಖ್ಯತೆ ಕಲ್ಲಿನ ಚಪ್ಪಡಿಯ ಮೇಲೆ ಗೀರಿದ ದೃಶ್ಯಕ್ಕೆ ಇರಬಹುದು. ಅದರಲ್ಲಿ ಜಿಂಕೆಯೊಂದನ್ನು ಇಬ್ಬರು ಕೊಲುವ ಚಿತ್ರವಿದೆ. ಒಬ್ಬನು ಬಿಲ್ಲುಬಾಣ ಹಿಡಿದಿದ್ದರೆ ಇನ್ನೊಬ್ಬ ಈಟಿ ಹಿಡಿದಿದ್ದಾನೆ. ಅಲ್ಲದೆ ಸೂರ್ಯನ ಎರಡು ಚಿತ್ರಗಳು ಹಾಗೂ ನಾಯಿಯೊಂದರ ಚಿತ್ರವಿದೆ.
ಒಬ್ಬನನ್ನು ಶ್ರೀಮಂತ ಕಾಣಿಕೆಗಳೊಂದಿಗೆ ಹೂಳಲಾಗಿದೆ. ಜಿಂಕೆಯ ಕೊಂಬು, ಸಾಬೂನುಗಳಲ್ಲಿನ ವಸ್ತು ಹಾಹೂ ತಟ್ಟೆಯಾಕಾರದ ಮಣಿಗಳನ್ನು ಈ ಕಾಣಿಕೆಗಳು ಒಳಗೊಂಡಿವೆ. ಹೂಳಲ್ಪಟ್ಟವನ ಬುರುಡೆಗೆ ಏಳು ರಂಧ್ರಗಳಿವೆ. ಈ ವಿಶಿಷ್ಟ ಆಚರಣೆಯನ್ನು ತಲೆಚಿಪ್ಪು ಕೊರೆಯುವುದು (ಟ್ರೆಪಾನಿಂಗ್ ಅಥವಾ ಟ್ರೆಪೈನಿಂಗ್ ) ಎಂದು ಕರೆಯಾಲಾಗಿದೆ. ಇದು ಏಷಿಯಾ ಹಾಗೂ ಯುರೋಪಿನ ಇತರ ನವಶಿಲಾಯುಗದ ಸಂಸ್ಕೃತಿಗಳಲ್ಲಿಯೂ ಆಚರಣೆಯಲ್ಲಿತ್ತು ಎಂದು ಕಾಣುತ್ತದೆ. ಈ ತಲೆಚಿಪ್ಪು ಕೊರೆಯುವುದು ಮಾನವನ ಮೊದಲ ಶಸ್ತ್ರಚಿಕ್ಸೆಯ ಗಂಭೀರ ಪ್ರಯತ್ನ. ಇದು ಮೆದುಳಿನ ಒಳ ಒತ್ತಡ ತಗ್ಗಿಸುತ್ತದೆ ಎಂಬ ಸುಳ್ಳು ಸಿದ್ಧಾಂತವನ್ನು ಆಧರಿಸಿತ್ತು ಅಥವಾ ಮನುಷ್ಯನಿಗೆ ತೊಂದರೆ ಕೊಡುತ್ತಿದ್ದ ದುಷ್ಟಶಕ್ತಿಯನ್ನು ಓಡಿಸುವ ಮೂಢನಂಬಿಕೆಯನ್ನು ಆಧರಿಸಿತ್ತು. ಕಲ್ಲಿನ ಪರಿಕರಗಳಿಂದ ಮಾಡಿದ ಶಸ್ತ್ರಚಿಕಿತ್ಸೆಯ ನಂತರವೂ ಜನರು ಬದುಕಿ ಉಳಿದದದ್ದು ಆಶ್ಚರ್ಯವನ್ನುಂಟು ಮಾಡುತ್ತದೆ.
ಉತ್ತರದ ನವಶಿಲಾಯುಗವು ಬಹುಶಃ ಪಾಕಿಸ್ತಾನದ ರಾಜಧಾನಿಯಾದ ಇಸ್ಲಾಮಾಬಾದ್‌ ಉತ್ತಿರ ಇರುವ ಸರಾಯ್‌ ಖೋಲಾವರೆಗೂ ವ್ಯಾಪಿಸಿದೆ. ಇದರ ಕಾರ್ಬನ್‌ ನಿರ್ಣಯಿತ ಕಾಲಮಾನ ಕ್ರಿ. ಪೂ. ೩೩೬೦ದಿಂದ ೨೫೨೫. ಬಹುಶಃ ಪಂಜಾಬ್‌ನಲ್ಲಿ ಹಿಮಾಲಯ ಬುಡದಲ್ಲಿ ಸಹ ಇದರ ಇತರ ನಿವೇಶನಗಳು ಇದ್ದಿರಬಹುದು. ಗಲಿಘಾಯ್‌ (ಕ್ರಿ. ಪೂ. ೩೦೦೦ದಿಂದ ೧೯೦೦)  ಪ್ರತಿನಿಧಿಸುತವಂತೆ ಸ್ಪಾಟ್‌ ನವಶಿಲಾಯುಗ ಸಂಸ್ಕೃತಿಯು (ಪಾಕಿಸ್ಥಾನದ ವಾಯುವ್ಯ ಗಡಿಪ್ರಾಂತ) ಕೈಯಿಂದ ಮಾಡಿದ ಮಡಕೆಯಿಂದ ಪ್ರಾರಂಭವಾಯಿತು ಮತ್ತು ನಂತರದ ಹಂತದಲ್ಲಿ, ಮಡಕೆ ಪ್ರಕಾರದ ಆಧಾರದ ಮೇಲೆ ಹೇಳುವುದಾದರೆ, ಬುರ್ಝಹೋಮ್‌ನೊಂದಿಗೆ ಸಂಬಂಧ ಹೊಂದಿತ್ತೆಂದು ಭಾಸವಾಗುತ್ತದೆ. ಸ್ಪಾಟ್‌ ಕಣಿವೆಯಲ್ಲಿ ಗೋದಿ ಮತ್ತು ಬಾರ್ಲಿಗಳನ್ನು ನವಶಿಲಾಯುಗದ ಪ್ರಾರಂಭದಿಂದಲೂ ಬೆಳೆಯಲಾಗುತ್ತಿತ್ತು. ಕ್ರಿ.ಪೂ. ೨೦೦೦ಕ್ಕೂ ಮುಂಚಯೇ ಇಲ್ಲಿ ವ್ಯವಸಾಯ ಮಾಡಿದ ಭತ್ತವೂ ಕಾಣಿಸಿಕೊಂಡಿರಬೇಕು.
ಪೂರ್ವದ ನವಶಿಲಾಯುಗದಂತಲ್ಲದೆ, ಈ ಉತ್ತರದ ನವಶಿಲಾಯುಗವು ನಿಸ್ಸಂದೇಹವಾಗಿಯೂ ಸಿಂಧೂ ತಪ್ಪಲಿನ ಸಂಸ್ಕೃತಿಗಳೊಂದಿಗೆ, ಕೋಟ್‌ ದಿಜಿಯನ್‌ ಹಾಗೂ ಕ್ರಿ.ಪೂ. ಮೂರನೆಯ ಸಹಸ್ರಮಾನದ ಪಕ್ಕ ಸಿಂಧೂ ಸಂಸ್ಕೃತಿಗಳೊಂದಿಗೆ ಸಂಬಂಧ ಹೊಂದಿತ್ತು. ಆದರೆ ಇವೆರಡರಿಂದಲೂ ಭೌತಿಕ ಸಂಸ್ಕೃತಿ, ಕಲೆ, ಕರ್ಮವಿಧಿಗಳಲ್ಲಿ ಅದು ಸ್ವತಂತ್ರವಾಗಿತ್ತು. ಈ ವಿಷಯದಲ್ಲಿ ಅದು ಒಳ ಏಷಿಯಾದ ನವಶಿಲಾಯುಗದ ಸಂಸ್ಕೃತಿಗಳೊಂದಿಗೆ ಹೆಚ್ಚಿನ ಸಂಬಂಧ ಹೊಂದಿತ್ತು, ಉತ್ತರ ಚೀನಾದ ಯಾಂಗ ಶಾವೋ (ಕ್ರಿ. ಪೂ. ೫೧೦೦-೨೫೦೦)ದೊಂದಿಗೆ ಇಂತಹ ನಿಕಟತೆಯನ್ನು ಗುರುತಿಸಲಾಗಿದೆ. ಇದು ಭಾರತ, ಇತರ ಎಲ್ಲ ದೇಶಗಳಂತೆ, ಬಹಳ ಪ್ರಾಚೀನ ಕಾಲದಿಂದಲೂ ನಿರಂತರವಾಗಿ ಹೊರಗಿನ ಎಲ್ಲ ದಿಕ್ಕುಗಳಿಂದಲೂ ಪ್ರಭಾವವನ್ನು ಸ್ವೀಕರಿಸಿದೆ ಎಂಬುದನ್ನು ಮತ್ತೊಂಮ್ಮೆ ಹೇಳುತ್ತದೆ.
ನಾವು ಇಂದಿನ ಲಭ್ಯ ಮಾಹಿತಿಯ ಆಧಾರದ ಮೇಲೆ ಹೇಳುವುದಾದರೆ ಬಹುಶಃ ಪೂರ್ಣವಾಗಿ ಸ್ಥಳೀಯ ಮೂಲ ಹೊಂದಿರುವ ಏಕೈಕ ನವಶಿಲಾಯುಗ ಸಂಸ್ಕೃತಿಯೆಂದರೆ ದಕ್ಷಿಣದ್ದು. ಈ ದಾಕ್ಷಿಣಾತ್ಯ ನವಶಿಲಾಯುಗದ ಕ್ಷೇತ್ರ ಸುಮಾರಾಗಿ ಆಧುನಿಕ ಕರ್ನಾಟಕದ ಪ್ರದೇಶದಲ್ಲಿ ಇತ್ತು. ಕೆಲವು ಆಂಧ್ರ ಪ್ರದೇಶ ಮತ್ತು ತಮಿಳುನಾಡು ಭಾಗಗಳನ್ನು ಕೂಡಾ ಒಳಗೊಂಡಿತ್ತು. ಕೊಡೆಕಲ್‌ ಹಾಗೂ ಉತ್ತನೂರಿನಲ್ಲಿ ಪಡೆದ ಕಾರ್ಬನ್‌ ಕಾಲಮಾನ ಸೂಚಿಸುವಂತೆ ಇದರ ಆರಂಭವನ್ನು ಸುಮಾರು ಕ್ರಿ. ಪೂ. ೩೦೦೦ಕ್ಕೆ ಇರಿಸಬಹುದು. ಇಲ್ಲಿ ನಾವು ಪರಿಶೀಲಿಸುವ ಪ್ರಾರಂಭಿಕ ಕಾಲಮಾನ ಸುಮಾರು ಕ್ರಿ.ಪೂ. ೨೧೦೦ರವರೆಗೂ ಇತ್ತು. ನುಣುಪುಗೊಳಿಸಿದ ಕೊಡಲಿ, ತಿಕ್ಕುವ ಕಲ್ಲುಗಳು ಹಾಗೂ ಬೀಸುಗಲ್ಲುಗಳು ಇಲ್ಲಿ ವ್ಯವಸಾಯ ನಡೆಸಲಾಗಿತ್ತು ಎಂದು ಸೂಚಿಸುತ್ತವೆ. ಆದರೆ ಯಾವುದೇ ಧಾನ್ಯಗಳು ಪತ್ತೆಯಾಗಿಲ್ಲ. ದನಗಳು ಕುರಿ ಹಾಗೂ ಮೇಕೆ ಸಾಕಾಣಿಕೆ ಇತ್ತು. ಉತ್ತನೂರಿನ ಸಗಣಿಬೂದಿ ದಿಬ್ಬ ಸೂಚಿಸುವಂತೆ ದನಗಳನ್ನು ಒಂದೆಡೆ ಕೂಡಿಹಾಕಲಾಗುತ್ತಿತ್ತು. ಮಡಕೆಯನ್ನು ಸಂಪೂರ್ಣವಾಗಿ ಕೈಯಿಂದ ತಯಾರಿಸಲಾಗುತ್ತಿತ್ತು. ಆದರೆ ನಿಧಾನವಾಗಿ ತಿರುಗಿಸುವ ಒಡ್ಡಾದ ಒಂದು ತಿರುಗು ಪದ್ಧತಿಯಲ್ಲಿ (ವೇಗವಾಗಿ ತಿರುಗುವ ಕುಂಬಾರನ ಚಕ್ರವಲ್ಲ) ತಿರುಗಿಸುವ ಮೂಲಕ ಒಂದು ರೀತಿಯ ದುಂಡು ಆಕಾರವನ್ನು ಮಡಕೆಗೆ ಕೊಡಲಾಗುತ್ತಿತ್ತು.
ಟಿಪ್ಪಣಿಗಳುಮತ್ತುಪರಾಮರ್ಶನಗ್ರಂಥಗಳು
೧. ಭೂವೈಜ್ಞಾನಿಕ ಕಾಲದ ಮೂಲ ವರ್ಗೀಕರಣ
ಭೂಸ್ವರೂಪ, ನೈಸರ್ಗಿಕ ವಾತಾವರಣ, ಸಸ್ಯ, ಪ್ರಾಣಿ ಸಂತತಿ ರೂಪಗೊಂಡ ಹಲವು ಪ್ರಮುಖ ಅವಧಿಗಳನ್ನು ಭೂವೈಜ್ಞಾನಿಕ ಕಾಲದ ಮೂಲಕ ಹೇಳಲಾಗುತ್ತದೆ. ಅವುಗಳ ಸಾರಾಂಶಗಳನ್ನು ಇಲ್ಲಿ ಕೋಷ್ಟಕ ರೂಪದಲ್ಲಿ ಸಂಗ್ರಹಿಸಿ ಕೊಡಲಾಗಿದೆ. ಇದು ಮಾನವನ ವಿಕಾಸಕ್ಕೂ ಹಿಂದಿನ ಅವಧಿಯ ಪೂರ್ವೇತಿಹಾಸವನ್ನು ತಿಳಿಸುತ್ತವೆ.
ಭೂವೈಜ್ಞಾನಿಕ ಕಾಲದ ಮೂಲ ವರ್ಗೀಕರಣವನ್ನು ಮೊದಲು ಯುರೋಪಿನಲ್ಲಿ ರೂಪಿಸಲಾಯಿತು. ಅದರಲ್ಲಿ ದೀರ್ಘವಾದ ‘ಅವಧಿ’ (ಪೀರಿಯಡ್‌) ಅಥವಾ ವ್ಯವಸ್ಥೆ (ಸಿಸ್ಟಮ್‌)ಗಳನ್ನೆಲ್ಲ ಒಂದು ಅನುಕ್ರಮದಲ್ಲಿ ಸೇರಿಸಿ ಶಕ (ಇಪೋಕ್) ಅಥವಾ ಸರಣಿಗಳು (ಸಿರಿಸ್‌) ಎಂದು ಹೆಸರಿಸಲಾಯಿತು. ಅವನ್ನು ನಿರ್ದಷ್ಟ ಯುಗ(ಯೆರಾ)ಕ್ಕೆ ಸೇರಿಸಲಾಯಿತು. ಭಾರತದಲ್ಲಿಯೂ ಶಿಲೆ ಮತ್ತು ಇತರ ಸ್ತರಗಳನ್ನು ಹಾಗೆಯೇ ವ್ಯವಸ್ಥೆಗಳೆಂದು ಗುರುತಿಸಲಾಯಿತು. ಅವುಗಳಿಗೆ ‘ಧಾರವಾಡ’, ‘ಕಡಪ’ ಮತ್ತು ‘ವಿಂಧ್ಯಾ’ ಎಂದು ಹೆಸರಿಸಲಾಯಿತು. ಇವುಗಳನ್ನು ಅನುಕ್ರಮವೊಂದರಲ್ಲಿ ಇರಿಸಲಾಯಿತು. ಯಾವ ಯುಗದೊಂದಿಗೆ ಈ ವ್ಯವಸ್ಥೆಗಳನ್ನು ಗುರುತಿಸಲಾಯಿತೋ ಅವಕ್ಕೆ ಕಾಲ್ಪನಿಕ ಹೆಸರುಗಳನ್ನೂ ಕೊಡಲಾಯಿತು. ಉದಾಹರಣೆಗೆ ವೈದಿಕ (ಅತಿ ಪುರಾತನ, ಅಂತರಾಷ್ಟ್ರೀಯ ವರ್ಗಿಕರಣದಲ್ಲಿ ಆರ್ಕೆಯನ್‌ ಅಂತರಾಷ್ಟ್ರೀಯ ನಾಮಕರಣಕ್ಕೆ ಸಮ), ‘ಪುರಾಣ’, ‘ದ್ರಾವಿಡ’ ಮತ್ತು ‘ಆರ್ಯ’ ಈ ಕ್ರಮದಲ್ಲಿ ಹೆಸರಿಲಾಯಿತು. ಕೊನೆಯದು ಪ್ಲಿಯೊಸ್ಟೋಶಿಯನ್‌ ಪ್ರಾರಂಭಕ್ಕೆ ಅಂತ್ಯವಾಗುತ್ತದೆ. ಆದರೆ ಭೌಗೋಳಿಕ ರೂಪದಳೆಯುವಿಕೆಯನ್ನು ಒಂದೇ ಅಂತರಾಷ್ಟ್ರೀಯ ವರ್ಗಿಕರಣದಲ್ಲಿ ತರುವುದು ಹೆಚ್ಚು ಅನುಕೂಲ ಎಂದು ನಂತರ ಭಾವಿಸಲಾಯಿತು. ಪರಿಣಾಮವಾಗಿ ಮೂಲ ಯುರೋಪಿನ ವರ್ಗಿಕರಣ ವ್ಯವಸ್ಥೆಯನ್ನೇ ಸತತ ಬದಲಾವಣೆ ಹಾಗೂ ಸುಧಾರಣೆಗಳೊಂದಿಗೆ ಇಂದು ಭಾರತವನ್ನೊಳಗೊಂಡು ಎಲ್ಲ ಕಡೆಯಲ್ಲಿಯೂ ಅಳವಡಿಸಿಕೊಳ್ಳಲಾಗಿದೆ.
ಭೂವೈಜ್ಞಾನಿಕ ಕಾಲಗಳು
	ಕಲ್ಪ
(ಇಯಾನ್‌)
	ಯುಗ
ಎರಾ
	ಅವಧಿ/ವ್ಯವಸ್ಥೆ
(ಶಕ/ಸರಣಿ)
	ಕಾಲದ ಆರಂಭ
(ದಶಲಕ್ಷ ವರ್ಷಗಳ ಹಿಂದೆ)
	ಜೀವಿಗಳು

	ಆರ್ಕೆಯನ್‌
	
	
	೪೦೦೦
	ಪ್ರಾರಂಭಿಕ, ಶೈವಲ, ಬ್ಯಾಕ್ಟೀರಿಯಾ

	ಪ್ರೊಟೆರೋಜೋಯಿಕ್‌
	ಪ್ರಿಕ್ಯಾಂಬ್ರಿಯನ್‌
	
	೨೫೦೦
	ಕೊಲೊನಿಯಲ್‌ ಆಲ್ಗೇ ಹಾಗೂ ಮೃದ್ವಂಗಿಗಳು

	ಫೆನರೋಜೋಯಿಕ್‌
	ಪಾಲಿಯೊಝೊಯಿಕ್‌
	ಕ್ಯಾಂಬ್ರಿಯನ್‌
	೫೭೦
	ಮೀನು

	
	
	ಆರ್ಡೋ
	೫೦೫
	ಹವಳಗಳು (ಕೋರಲ್‌)

	
	
	ವೀಸಿಯನ್‌ ಸಿಲೂರಿಯನ್‌
	೪೩೮
	ಭೂಸಸ್ಯಗಳು ಮತ್ತು ಕೀಟಗಳು

	
	
	ದಿವೋನಿಯನ್‌
	೪೦೮
	ಫೆರ್ನ್, ಪಾಚಿ, ಉಭಯಜೀವಿಗಳು (ಭೂ ಮತ್ತು ಜಲವಾಸಿಗಳು)

	
	
	ಕರ್ಬಾನಿಫೆರಸ್‌ ಕೆಳಗಿನ
	೩೬೦
	ರೆಕ್ಕೆಯುಳ್ಳ ಕೀಟಗಳು

	
	
	ಕರ್ಬಾನಿಫೆರಸ್‌ ಮೇಲಿನ
	೩೨೦
	ಸರೀಸೃಪಗಳು

	
	
	ಪರ್ಮಿಯನ್‌
	೨೮೬
	

	
	ಮೆಸೋಝೋಯಿಕ್‌
	ಟ್ರಿಯಾಸಿಕ್‌
	೨೮೪
	ಡೈನಾಸರ್

	
	
	ಜುರಾಸಿಕ್‌
	೨೧೩
	ಪಕ್ಷಿಗಳು, ಸಸ್ತಿನಿಗಳು

	
	
	ಕ್ರಿಟೇಷಿಯಸ್‌ ಕೆಳಗಿನ
	೧೪೪
	ಹೂಬಿಡುವ ಸಸ್ಯಗಳು, ಸರೀಸೃಪಗಳ ಏಳ್ಗೆಯ ಕಾಲ

	
	
	ಕ್ರಿಟೇಷಿಯಸ್‌ ಮೇಲಿನ
	೯೮
	ಡೈನೋಸಾರ್ ಕೊನೆಗಾಲ

	
	ಸೆನೊಝೋಕ್‌
	ಟರ್ಷಿಯರಿ
	ಡೈನೋಸಾರ್ ಅಳಿವು
	

	
	
	ಪಾಲಿಯೋಸಿಸ್‌
	೬೫
	ಬೃಹತ್‌ ಸಸ್ತನಿಗಳು

	
	
	ಇಯೋಸಿಸ್‌
	೫೫
	ಹುಲ್ಲುಗಳು

	
	
	ಒಲಿಗೋಸಿನ್‌
	೩೮
	

	
	
	ಮಯೋಸಿನ್‌
	೨೫
	ವಾನರಗಳು

	
	
	ಪ್ಲಿಯೋಸಿಸ್‌
	೫
	ದ್ವಿಪಾದಿಗಳು

	
	
	ಕ್ವಾಟರ್ನರಿ ಪ್ಲಿಸ್ತೋಸಿನ್‌
	೧.೮
	ಮಾನವ, ದನಗಳು, ಆನೆ, ಕುದುರೆ

	
	
	ಹೊಲೋಸಿನ್‌
	೧.೦೧
	– –


೨. ಪೂರ್ವೇತಿಹಾಸದಲ್ಲಿ ಬಳಸುವ ಕಾಲಗಣನೆಯ ಪದ್ಧತಿಗಳು
ಬರವಣೆಗೆಯ ದಾಖಲೆಗಳು ಲಭ್ಯವಿಲ್ಲದ ಕಾಲವು ಪುರಾತತ್ವಶಾಸ್ತ್ರಜ್ಞರ ಪರಿಭಾಷೆಯಲ್ಲಿ ‘ಪೂರ್ವೇತಿಹಾಸ’ ಎಂದು ಕರೆಯಲ್ಪಡುತ್ತದೆ. ಬರವಣಿಗೆಯ ದಾಖಲೆಗಳು ಲಭ್ಯವಾಗತೊಡಗಿದಾಗಿ ನಾವು ಇತಿಹಸಕ್ಕೆ ಕಾಲಿರಿಸುತ್ತೇವೆ. ಸಂಸ್ಕೃತಿಯೊಂದರ ಲಿಖಿತ ದಾಖಲೆಗಳು ಲಭ್ಯವಿದ್ದೂ ಓದಲು ಸಾಧ್ಯವಾಗದಿದ್ದಲ್ಲಿ ಅಥವಾ ಸಂಸ್ಕೃತಿಯೊಂದರಲ್ಲಿ ಬರವಣಿಗೆ ಇಲ್ಲದಿದ್ದಾಗ್ಯೂ ಆ ಸಂಸ್ಕೃತಿಯ ಬಗೆಗೆ ಇತರ ಬರವಣಿಗೆ ಅರಿತ ಸಮಾಜಗಳಿಂದ ಮಾಹಿತಿ ಲಭ್ಯವಾಗಿದ್ದಾಗ ಆ ಕಾಲವನ್ನು ಆದಿ ಇತಿಹಾಸ (protohistroy) ಎಂದು ಕರೆಯಲಾಗುತ್ತದೆ.
ಈ ಪ್ರಬಂಧಗಳಲ್ಲಿ ವಿವರಿಸಿದ ಸಂಸ್ಕೃತಿಗಳ ಪೂರ್ವೇತಿಹಾಸಕ್ಕೆ ಸಂಬಂಧಿಸಿದವು. ಇವುಗಳ ಬಗೆಗೆ ನಮಗಿರುವ ಅರಿವು ಪೂರ್ಣವಾಗಿ ಅವುಗಳ ಭೌತಿಕ ಉಳಿಕೆಗಳಿಂದಲೇ ಬಂದಿವೆ. ಈ ಕಾರಣಕ್ಕೆ ಸಹಜವಾಗಿಯೇ ನಮಗೆ ಲಭ್ಯವಿರುವ ದಾಖಲೆಗಳಿಂದ ಯಾವ ಕಾಲಮಾನವೂ ದೊರಕಲಾರದು. ಆದಾಗ್ಯೂ ವಿಶಿಷ್ಟ ಉಳಿಕೆ ಅಥವಾ ನಿವೇಶನಗಳ ಕಾಲಮಾನವನ್ನು ನಿರ್ಧರಿಸಲು ಹಲವು ಸಾಧನಗಳು, ವಿಶೇಷವಾಗಿ ಭೌತವಿಜ್ಞಾನಗಳಲ್ಲಿ ಲಭ್ಯವಿವೆ. ಹೀಗೆ ಅವು ಯಾವ ಸಂಸ್ಕೃತಿಗಳಿಗೆ ಸೇರಿದ್ದೆಂದೂ ನಿರ್ಧರಿಸಬಹುದು.
ಮೊದಲನೆಯದಾಗಿ, ಪುರಾತತ್ವ ನಿವೇಶನಗಳ ಉತ್ಖನನ ಮಾಡತೊಡಗಿದಾಗ ಭಿನ್ನ ಸಂಸ್ಕೃತಿಗಳ ಸ್ತರಗಳು ಒಂದರ ಮೇಲೊಂದು ದೊರೆಯಬಹುದು. ಉತ್ಖನನದಲ್ಲಿ ಕಂಡುಬಂದ ಸ್ತರಗಳ ಅವಲೋಕನದಿಂದಲೇ ಕಾಲಮಾನ ಪಡೆಯಲು ಸಾಧ್ಯವಾಗುವುದಿಲ್ಲವಾದರೂ, ನಾವು ಅನುಕ್ರಮವೊಂದನ್ನು ನಿರ್ಧರಿಸಬಹುದು. ಸಾಮಾನ್ಯವಾಗಿ ಕೆಳ ಸ್ತರದಲ್ಲಿನ ಸಂಸ್ಕೃತಿಗಳು ನಂತರದ ಸ್ತರಗಳಲ್ಲಿದ್ದವಕ್ಕಿಂತಲೂ ಹಿಂದಿನ ಕಾಲದವು. ಒಂದೇ ನಿವೇಶನದಲ್ಲಿ ದೊರೆತ ಭಿನ್ನ ಮೂಳೆಗಳ ಸಾಪೇಕ್ಷ (ನಿರಪೇಕ್ಷ ಅಲ್ಲ) ಕಾಲಮಾನವನ್ನು ಅವುಗಳಲ್ಲಿರುವ ಪ್ಲೋರಿನ್‌, ಯುರೇನಿಯಂ ಮತ್ತು ಸಾರಜನಕದ ಪ್ರಮಾಣದ ಮೇಲೆ ನಿರ್ಣಯಿಸಬಹುದು. ಕಾಲಕಳೆದಂತೆ ಅವುಗಳಲ್ಲಿನ ಪ್ಲೋರಿನ್‌ ಹಾಗೂ ಯರೇನಿಯಂ ಪ್ರಮಾಣ ಹೆಚ್ಚಾಗುತ್ತದೆ ಹಾಗೂ ಸಾರಜನಕದ ಅಂಶ ಕಡಿಮೆಯಾಗುತ್ತದೆ. ಈ ಅಳತೆಗಳು ಭಿನ್ನ ಮೂಳೆಗಳನ್ನು ಹೊಂದಿದ ಸಾಂಸ್ಕೃತಿಕ ಹಂತಗಳನ್ನು ಅನುಕ್ರಮದಲ್ಲಿ ಜೋಡಿಸಲು ಇದು ಸಹಕಾರಿಯಾಗುತ್ತದೆ. ಒಂದು ಸ್ತರದಿಂದ ಇನ್ನೊಂದು ಸ್ತರವನ್ನು ಬೇರ್ಪಡಿಸುವ ಕಾಲಮಾನವನ್ನು ಸಹ ಅವುಗಳ ಮಧ್ಯದ ಪದರದ ದಪ್ಪದ ಆಧಾರದ ಮೇಲೆ ಅಂದಾಜಿಸಬಹುದು.
ನಿಜವಾದ ಅಥವಾ ನಿರಪೇಕ್ಷ ಕಾಲಮಾನ ನಿರ್ಣಯಕ್ಕೆ ಹಲವು ಪದ್ಧತಿಗಳನ್ನು ಅಭಿವೃದ್ಧಿಪಡಿಸಲಾಗಿದೆ. ಸಾಪೇಕ್ಷ ಕಾಲಗಣನೆಯನ್ನು ನಿರಪೇಕ್ಷ ಕಾಲಗಣನೆಗೆ ಹೊಂದಿಸಬಹುದು. ಇಂತಹ ಎರಡು ಪ್ರಮುಖ ಕಾಲನಿರ್ಣಯ ತಂತ್ರಗಳು ವಿಕಿರಣ ಹಾಗೂ ಕಾಂತತ್ವಗಳ ಅಳತೆಗಳನ್ನು ಆಧರಿಸಿವೆ.
ಬಹಳ ಹಿಂದಿನ ಕಾಲಮಾನವನ್ನು (ಈ ಕಾಲವು ೧ ಲಕ್ಷ ವರ್ಷಗಳಿಂದ ೩೦೦೦ ದಶಲಕ್ಷವರ್ಷಗಳವರೆಗೂ) ವಿಕಿರಣ ಪದ್ಧತಿಯನ್ನು ಬಳಸುವ ಪೊಟಾಸಿಯಂ-ಅರ್ಗಾನ್‌ (K-Ar) ಪದ್ಧತಿಯಲ್ಲಿ ಅಳೆಯಲಾಗುತ್ತದೆ. ಕಲ್ಲಿನ ತುಣುಕೊಂದರ ವಯಸ್ಸನ್ನು ಅದರಲ್ಲಿರುವ ಪೊಟಾಸಿಯಂ (A-೪೦) ಮತ್ತು ಅರ್ಗಾನ್‌ಗಳ (A-೪೦) ಅನುಪಾತದ ಆಧಾರದ ಮೇಲೆ ನಿರ್ಣಯಿಸಬಹುದು.
ಬಹಳ ಪ್ರಾಚೀನ ಕಾಲಮಾನ (೨೦೦ ದಶಲಕ್ಷ ವರ್ಷಗಳಿಂದ ೭೮೦,೦೦೦ ವರ್ಷಗಳವರೆಗೆ) ನಿರ್ಣಯದಲ್ಲಿ ಬಳಸುವ ಇನ್ನೊಂದು ಪ್ರಮುಖ ಪದ್ಧತಿ ಪ್ರಾಚೀನ ಕಾಂತತ್ವ (ಪಾಲಿಯೋ-ಮ್ಯಾಗ್ನೆಟಿಸಂ) ಪದ್ಧತಿ, ಸಮುದ್ರ ಶಿಲೆಗಳು ಹಾಗೂ ಸಂಚಿತ ಗಷ್ಟುಗಳು ಅಥವಾ ಮಡ್ಡಿಗಳು ಅವು ರೂಪಗೊಂಡಾಗಿನ ಕಾಂತಕ್ಷೇತ್ರದ ದಿಕ್ಕನ್ನು ಉಳಿಸಿಕೊಳ್ಳುತ್ತವೆ. ಪ್ರಪಂಚದಾದ್ಯಂತ ಈ ಕಾಂತಕ್ಷೇತ್ರವು ಕೆಲವು ನಿರ್ದಿಷ್ಟ ಕಾಲಗಳಲ್ಲಿ (ಇದನ್ನು ಪೊಟಾಸಿಯಂ ಅರ್ಗಾನ್‌ ಪದ್ಧತಿಯ ಮೂಲಕ ಕಾಂತಶಿಲೆಗಳಿಂದ ನಿರ್ಣಯಿಸಲಾಗಿದೆ) ಹಿಂದುಮುಂದಾಯಿತು. ಜ್ವಾಲಾಮುಖಿ ಶಿಲೆಗಳ ಅಥವಾ ಮಡ್ಡಿಗಳ ಕಾಲಮಾನವನ್ನು ಅವುಗಳ ಕಾಂತತ್ವದ ಹಂತದಿಂದ ನಿರ್ಣಯಿಸಬಹುದು. ಈ ಕಾಲಮಾನವು ಅವುಗಳಲ್ಲಿರುವ ಪಳೆಯುಳಿಕೆಗಳಿಗೂ ಅನ್ವಯವಾಗುತ್ತದೆ. ಕಳೆದ ೫ ದಶಲಕ್ಷ ವರ್ಷಗಳಲ್ಲಿ ಪ್ರಮುಖವಾಗಿ ೪ ಬಾರಿ ಕಾಂತಕ್ಷೇತ್ರ ಹಿಂದು ಮುಂದಾದುನ್ನು ಗುರುತಿಸಲಾಗಿದೆ.
ಇಂದು ಈ ಎರಡೂ ಪದ್ಧತಿಗಳಿಗೂ ಪೂರಕವಾಗಿ ಇತರ ವಿಧಾನಗಳನ್ನೂ ಬಳಸಲಾಗುತ್ತಿದೆ.
ಶಿಲೆಗಳ ವಯಸ್ಸನ್ನು ವಿದಳನದ-ಜಾಡು (ಫಿಶನ್‌ ಟ್ಯ್ರಾಕಿಂಗ್‌) ಪದ್ಧತಿಯ ಮೂಲಕ ಸಹ ನಿರ್ಣಯಿಸಲಾಗುತ್ತದೆ. ಶಿಲೆಗಳಲ್ಲಿ ಅಡಕಗೊಂಡ ಕೆಲವು ಖನಿಜಗಳ ವಯೋಮಾನ ನಿರ್ಣಯಿಸಲು ಈ ಪದ್ಧತಿಯನ್ನು ಬಳಸುತ್ತಾರೆ. ವಿದಳನದ ಜಾಡು ಅಥವಾ ವಿಕರಣಪಟುತ್ವ ಹೊಂದಿದ ಸಮಸ್ತಾನಿ (ಒಂದೇ ಧಾತುವಿನಲ್ಲಿ ಒಂದೇ ಸಂಖ್ಯೆ ಪ್ರೊಟಾನ್‌ಗಳಿದ್ದು ಆದರೆ ಬೇರೆ ಬೇರೆ ಸಂಖ್ಯೆಯ ನ್ಯೂಟ್ರಾನ್‌ಗಳಿದ್ದಲ್ಲಿ ಅವುಗಳನ್ನು ಆ ಧಾತುವಿನ ಸಮಸ್ತಾನಿ ಅಥವಾ ಐಸೋಟೋಪ್‌ಗಳೆನ್ನುತ್ತಾರೆ) ಕಣಗಳು ಬಿಟ್ಟುಹೋಗಿರುವ ಸೂಕ್ಷ್ಮ ಜಾಡುಗಳನ್ನು ಎಣಿಸುವ ಮೂಲಕ ಕಾಲಮಾನವನ್ನು ನಿರ್ಣಯಿಸುತ್ತಾರೆ. ಈ ಪದ್ಧತಿಯು ೧೦೦೦ ದಶಲಕ್ಷ ವರ್ಷಗಳಿಂದ ೫೦೦,೦೦೦ ವರ್ಷಗಳವೆರೆಗಿನ ಕಾಲಮಾನ ಕೊಡುತ್ತದೆ.
ವಿಕರಣಪಟುತ್ವ ಕ್ಷಯಿಸುವಿಕೆಯನ್ನು ಅಳೆಯುವ ಹಲವು ಭಿನ್ನ ಭಿನ್ನ ಪದ್ಧತಿಗಳಿವೆ. ಇವುಗಳಲ್ಲೊಂದು ಯುರೇನಿ-ಯಂಥೋರಿಯಂ (U-Th) ಪದ್ಧತಿ. ಇದು ೩೫೦,೦೦೦ ವರ್ಷಗಳು ಅಥವಾ ಅದಕ್ಕೂ ಹಿಂದಿನವರೆಗಿನ ಕಾಲಮಾನ ಕೊಡಬಲ್ಲದು. ಯುರೇನಿಯಂ-ಥೋರಿಯಂ ಪದ್ಧತಿಯನ್ನು ಭಾರತದ ಕೆಲವು ಹಳೆ ಶಿಲಾಯುಗ ನಿವೇಶನಗಳ ಕಾಲಮಾನ ಪತ್ತೆ ಹಚ್ಚಲು ಬಳಲಸಾಗಿದೆ.
ಈ ಪದ್ಧತಿಗಳಿಂದ ಪಡೆದ ಪ್ರಾಚೀನ ಕಾಲಮಾನಗಳನ್ನು ಸಂಕ್ಷಿಪ್ತ ರೂಪದಲ್ಲಿ ‘mya’ ಅಥವಾ ‘my’ (ದಶಲಕ್ಷ ವರ್ಷಗಳ ಹಿಂದೆ) ಎಂದು ಹೇಳುತ್ತಾರೆ. ಅಲ್ಲದೆ kya ಅಥವಾ ky ಸಾವಿರ ವರ್ಷಗಳನ್ನು ಸೂಚಿಸಲು ಕೆಲವು ಸಲ ಬಳಸಲ್ಪಡುತ್ತದೆ.
ಹೆಚ್ಚಿನ ಖಚಿತತೆ ಬೇಕಾಗುವ ಕಡಿಮೆ ಕಾಲಾವಧಿಯ ಗಣನೆಯಲ್ಲಿ ಸಾವಯವ ಪದಾರ್ಥಗಳಲ್ಲಿನ ರೇಡಿಯೋಕಾರ್ಬನ್‌ ಕಾಲನಿರ್ಣಯ ಪದ್ಧತಿ ಅತಿ ಹೆಚ್ಚಿನ ಮಹತ್ವ ಪಡೆದಿದೆ. ಸಾವಯವ ಪದಾರ್ಥದಲ್ಲಿ ಕಾರ್ಬನ್‌೧೨ರೊಂದಿಗೆ ನಿಶ್ಚಿತ ಅನುಪಾತದಲ್ಲಿರುವ ಕಾರ್ಬನ್‌೧೪ (೧೪C)ರ ಪ್ರಮಾಣ. ಸಾವಯವ ಪದಾರ್ಥದಲ್ಲಿ ಜೀವ ಅಳಿದುಹೋದ ಮೇಲೆ ನಿಗದಿತ ವೇಗದಲ್ಲಿ ಕಡಿಮೆಯಾಗತೊಡಗುತ್ತದೆ. ಈ ವೇಗ ತಿಳಿದಿದ್ದು (ಕಾರ್ಬನ್‌೧೪ರ ‘ಅರ್ಧ ಜೀವನ’ ೫೭೩೦ ವರ್ಷಗಳು. ಅಂದರೆ ಕಾರ್ಬನ್‌೧೪ರ ಪ್ರಮಾಣ ೫೭೩೦ ವರ್ಷಗಳಲ್ಲಿ ಅರ್ಧವಾಗುತ್ತದೆ). ಸತ್ತ ಸಾವಯವ ಪದಾರ್ಥದಲ್ಲಿನ ಕಾರ್ಬನ್‌೧೪ ಮತ್ತು ಕಾರ್ಬನ್‌೧೨ರ ಅನುಪಾತವನ್ನು ಅಳೆಯುವ ಮೂಲಕ ಆ ಸಾವಯವ ಅಂಶ ಜೀವಿಯಿಂದ ಬೇರ್ಪಟ್ಟ/ಜೀವಿಯು ಸತ್ತ ಕಾಲ ಹಾಗೂ ಇಂದಿನ ಮಧ್ಯದ ಕಾಲವನ್ನು ಲೆಕ್ಕ ಹಾಕಬಹುದು. ೧೯೪೯ರಲ್ಲಿ ಇದನ್ನು ಕಂಡುಹಿಡಿದು ಕೆಲ ಕಾಲದ ನಂತರ ವಿಶ್ವ ವಿಕಿರಣಗಳು ಹೆಚ್ಚು ಕಡಿಮೆಯಾಗುವ ಕಾರಣಕ್ಕೆ ಕಾರ್ಬನ್‌೧೪ ಕ್ಷಯಿಸುವ ವೇಗ ಕ್ರಿ.ಪೂ. ೮೦೦ರ ಹಿಂದೆ ಇಂದಿನಂತೆಯೇ ಇರಲಿಲ್ಲವೆಂದು ಪತ್ತೆಯಾಯಿತು. ಇದನ್ನು ವಿಶೇಷವಾಗಿ ಕಾರ್ಬನ್‌೧೪ ಕಾಲಮಾನ ಹಾಗೂ ವೃಕ್ಷ ಕಾಲಗಣನೆಯ (ಡೆಂಡ್ರೊಕ್ರೊನಾಲಜಿ) ಪದ್ಧತಿಯನ್ನು ಬಳಸಿ ಪಡೆದ ಕಾಲಮಾನಗಳೊಂದಿಗೆ ಹೋಲಿಸಿ ಪತ್ತೆ ಮಾಡಲಾಯಿತು. ವಾತಾವರಣದ ಬದಲಾವಣೆಗಳನ್ನು ಮರಗಳ ವಾರ್ಷಿಕ ವೃಕ್ಷ-ಉಂಗುರಗಳ ಅಧ್ಯಯನ, ಎಣಿಸುವುಕೆಯಿಂದ ಪತ್ತೆ ಹಚ್ಚಬಹುದು. ಏಕೆಂದರೆ ಈ ಉಂಗುರಗಳು ಆರ್ದ್ರ ವಾತಾವರಣದಲ್ಲಿ ದಪ್ಪವಾಗಿಯೂ, ಒಣ ವಾತಾವರಣದಲ್ಲಿ ತೆಳುವಾಗಿಯೂ ಇರುವ ಪ್ರವೃತ್ತಿ ತೋರುತ್ತವೆ. ಪ್ರಾಚೀನ, ಸತ್ತ ಮರಗಳ ವೃಕ್ಷ-ಉಂಗುರಗಳನ್ನು ಹೋಲಿಸುವ ಮೂಲಕ ಅಮೇರಿಕಾದ ಕ್ಯಾಲಿಪೋರ್ನಿಯಾದಲ್ಲಿನ ಒಣ ಹಾಗೂ ಆರ್ದ್ರ ವಾತಾವರಣದ ಸತತ ಕಾಲಗಣನೆಯನ್ನು ೭೦೦೦ ವರ್ಷಗಳವರೆಗೆ ದಾಖಲಿಸಲಾಯಿತು. ಆದರೆ ಇದು ಸತ್ತ ಮರಗಳ ಕಾರ್ಬನ್‌೧೪ ಕಾಲಗಣನೆಗೆ ತಾಳೆಯಾಗಲಿಲ್ಲ. ಈ ವ್ಯತ್ಯಾಸವನ್ನು ‘ಕ್ರಮಾಂಕನ’ (ಕ್ಯಾಲಿಬ್ರೇಶನ್‌) ಮೂಲಕ ಸರಿಪಡಿಸಲಾಯಿತು. ಕ್ರಿ.ಪೂ ೮೦೦ರ ಹಿಂದಿನ ಕಾರ್ಬನ್‌೧೪ ಕ್ಷಯಿಸುವಿಕೆಗೆ ಭಿನ್ನ ವೇಗವನ್ನು ಅಂದಾಜಿಸಿ, ಕಾರ್ಬನ್‌೧೪ ವರ್ಷಗಳಿಗೆ ಸೇರಿಸಿ ಇದನ್ನು ಮಾಡಲಾಯಿತು. ಹೀಗೆ ಕ್ರಮಾಂಕನ ಮಾಡಿದ ಕಾಲಮಾನಗಳು ಪ್ರಾಚೀನ ಈಚಿಜಪ್ಟ್‌ ಹಾಗೂ ಇರಾಕ್‌ನ ಈಗಾಗಲೇ ದಾಖಲೆಗಳಿಂದ ಸ್ಥಾಪಿತವಾದ ಕಾಲಮಾನಗಳಿಗೆ ಹೆಚ್ಚು ಚೆನ್ನಾಗಿ ಹೊಂದಿಕೊಂಡವು. ಕ್ರಿ.ಪೂ. ೮೦೦ರ ಹಿಂದಿನ ಕಾಲಮಾನಗಳಿಗೆ ಕ್ರಮಾಂಕನ ಮಾಡದ ಕಾರ್ಬನ್‌೧೪ ಪದ್ಧತಿಯ ಕಾಲಮಾನಗಳನ್ನು ಉಪಯೋಗಿಸಬಾರದು, ಏಕೆಂದರೆ ಕಾಲದಲ್ಲಿ ಹಿಂದೆ ಹೋದಂತೆ ವ್ಯತ್ಯಾಸ ಹೆಚ್ಚಾಗುತ್ತದೆ ಹೀಗೆ ಕಾರ್ಬನ್‌೧೪ರಿಂದ ಪಡೆದ ಕ್ರಿ.ಪೂ. ೩೦೦೦ವು ಕ್ರಮಾಂಕನದ ನಂತರ ಕ್ರಿ.ಪೂ. ೩೭೦೦ ಆಗುತ್ತದೆ. ಕಾರ್ಬನ್‌ ಕಾಲಗಣನೆ ಪದ್ಧತಿಗೆ ಕ್ರಮಾಂಕನವು ಕ್ರಿ.ಪೂ. ೮೦೦೦ದ ವರೆಗೆ ವೃಕ್ಷ-ಉಂಗುರದ ಆಧಾರದ ಮೇಲೆ ಲಭ್ಯವಿದ್ದು ಅದು ಕ್ರಿ.ಪೂ. ೯೩೫೦ ಆಗುತ್ತದೆ. ಹಾಗೆಯೇ ಹವಳದ ದಿಬ್ಬ ಆಧಾರದ ಕ್ರಮಾಂಕನವು ಸಹ ಕ್ರಿ.ಪೂ. ೧೮,೦೦೦ದವರೆಗೂ ಲಭ್ಯವಿದ್ದು ಅದು ಕ್ರಮಾಂಕನದ ನಂತರ ೨೧,೬೫೦ ಆಗುತ್ತದೆ. ಇದಕ್ಕೂ ಹಿಂದಿನ ಕಾರ್ಬನ್‌ ಕಾಲಮಾನವನ್ನು ಹಾಗೆಯೇ ಪರಿಗಣಿಸಬೆಕು, ಏಕೆಂದರೆ ಅವುಗಳ ನಿಜ ಮೌಲ್ಯಗಳಾಗಿ ಪರಿವರ್ತಿಸಲು ಯಾವ ಮಾರ್ಗವೂ ಲಭ್ಯವಿಲ್ಲ. ಕಾರ್ಬನ್‌ ಪದ್ಧತಿಯಿಂದ ಪಡೆದ ಕ್ರಿ.ಪೂ. ೪೦,೦೦೦ಕ್ಕೂ ಹಿಂದಿನ ಕಾಲಮಾನಗಳನ್ನು ಅಷ್ಟೊಂದು ನಂಬಲರ್ಹವಲ್ಲವೆಂದು ಭಾವಿಸಲಾಗಿದೆ. ಇದಕ್ಕಿಂತ ಉನ್ನತವಾದ ವೇಗೋತ್ಕರ್ಷಕ ರಾಶಿ ರೋಹಿತಮಾಮಕ (ಎಕ್ಷಲ್‌ರೇಟರ್ ಮಾಸ್‌ ಸ್ಟೆಕ್ಟ್ರೋಮೀಟರ್) ಅಥವಾ ಎಎಂಎಸ್‌ ಪದ್ಧತಿಯನ್ನು ಬಳಸಲಾಗುತ್ತದೆ. ಈ ಪದ್ಧತಿಯ ಮೂಲಕ ೧೦೦,೦೦೦ ವರ್ಷಗಳಷ್ಟು ಹಿಂದಿನ ಸಾವಯವ ಪದಾರ್ಥಗಳ ಕಾಲಮಾನವನ್ನು ಪಡೆಯಬಹುದು.
ಕಾರ್ಬನ್‌ ಕಾಲಮಾನವನ್ನು ಯಾವಾಗಲೂ ಶಿಷ್ಟವಿಚಲನೆಯೊಂದಿಗೆ (ಸ್ಟ್ಯಾಂಡರ್ಡ್ ಡೀವಿಯೇಶನ್‌) ಸಂಭವನೀಯ ಕಾಲ ಶ್ರೇಣಿಯೊಂದಿಗೆ ನೀಡಲಾಗುತ್ತಿದ್ದು ಕೆಲವು ಸಲ ಇದು ಸ್ಥಾಪಿತ ಸ್ತರಗಳ ಅನುಕ್ರಮಕ್ಕೆ ಹೊಂದಿಕೊಳ್ಳದಿರಬಹುದು. (ಕೆಳಗಿನ ಸ್ತರದ ಕಾಲಮಾನ ಮೇಲಿನದಕ್ಕಿಂತ ನಂತರದೆಂದು ಬರಬಹುದು) ಅಥವ ಇನ್ನಾವುದೇ ರೀತಿಯಲ್ಲಿ ಏರುಪೇರು ಆಗಿರಬಹುದು. ಪುರಾತತ್ವಶಾಸ್ತ್ರಜ್ಞ ಪರೀಕ್ಷಿಸಿದ ಮಾದರಿಯ ಸ್ತರದ ತಪ್ಪು ವಾಚನ, ನಂತರದ ಸಾವಯವ ತುಣುಕು ಮಾದರಿಯೊಂದಿಗೆ ಸೇರಿರುವುದು ಅಥವಾ ಪ್ರಯೋಗಶಾಲೆಯ ತಪ್ಪಿನಂತಹ ಅನೇಕ ಅಂಶಗಳು ಇದಕ್ಕೆ ಕಾರಣವಾಗಿರಬಹುದು. ಇಂತಹ ಸಂದರ್ಭಗಳಲ್ಲಿ ಸಂಬವನೀಯತೆಯ ಆಧಾರದ ಮೇಲೆ ಕಾಲಮಾನದ ಆಯ್ಕೆ ಅಗತ್ಯವಾಗುತ್ತದೆ.
ಕಾರ್ಬನ್‌೧೪ ಕಾಲಮಾನ BP ಬಿ.ಪಿ.-ಬಿಫೋರ್ ಪ್ರೆಸೆಂಟ್‌ ಅಂದರೆ ಇಂದಿನಿಂದ ಹಿಂದೆ) ಎಂದು ಸಾಂಪ್ರದಾಯಿಕವಾಗಿ ಸೂಚಿತವಾಗುತ್ತದೆ ಹಾಗೂ ಈ ಇಂದು ೧೯೫೦ನ್ನು ಸೂಚಿಸುತ್ತದೆ. ಕ್ರಿ.ಪೂ. ಪಡೆಯಬೇಕಾದರೆ ಬಿ.ಪಿ.ಗಳಿಂದ ೧೯೫೦ನ್ನು ಕಳೆಯಬೇಕಾಗುತ್ತದೆ. ಕಾಲಮಾನವು ೧೯೫೦ರಕ್ಕಿಂತ ಕಡಿಮೆ ಇದ್ದರೆ ೧೯೫೦ರಲ್ಲಿ ಅವುಗಳನ್ನು ಕಳೆಯುವ ಮೂಲಕ ಕ್ರಿ.ಶ. ಪಡೆಯಬಹುದು. ಹೀಗಾಗಿ ೩೦೦೦ ಬಿ.ಪಿ. ಅಂದರೆ ಕ್ರಿ.ಪೂ. ೧೦೫೦ಕ್ಕೆ ಸಮ ಹಾಗೂ ೫೦೦ ಬಿ.ಪಿ. ಕ್ರಿ.ಶ. ೧೪೫೦ಕ್ಕೆ ಸಮ. ಬಿ.ಪಿ.ಯನ್ನು ಮೊದಲು ಕಾರ್ಬನ್‌೧೪ ಕಾಲಮಾನ ಪದ್ಧತಿಯಲ್ಲಿ ಬಳಸಲಾಯಿತಾದರೂ ಇಂದು ಇತರ ಪದ್ಧತಿಗಳಲ್ಲಿಯೂ ಇದನ್ನು ಬಳಸಲಾಗುತ್ತಿದೆ.
ಕಾಲಮಾನ ನಿರ್ಣಯಿಸಬೇಕಿರುವ ವಸ್ತುಗಳು ಉಷ್ಣತೆಗೆ ಒಡ್ಡಲ್ಪಟ್ಟಿದ್ದರೆ ಉಷ್ಣದೀಪ್ತಿ ಅಥವಾ ತರ್ಮೋಲೂಮಿನೆಸೆನ್ಸ್‌ (ಟಿ.ಎಲ್‌.) ವಿಧಾನ ಉಪಯುಕ್ತವಾಗಿದೆ. ಮುಖ್ಯವಾಗಿ ಮಡಕೆಗಳ ಕಾಲಗಣನೆಗೆ ಈ ಪದ್ಧತಿಯನ್ನು ಬಳಸಲಾಗಿದೆ. ಜೇಡಿ ಮಣ್ಣನ್ನು ಕಾಯಿಸಿದಾಗ ಅದರಲ್ಲಿನ ಸ್ಪಟಿಕವು (ಕ್ವಾರ್ಟ್ಸ್‌) ಶಕ್ತಿಯನ್ನು ಬಿಡುಗಡೆ ಮಾಡುತ್ತದೆ. ಮತ್ತೆ ತಣ್ಣಗಾಗ ತೊಡಗಿದಾಗ ಸ್ಪಟಿಕವು ಶಕ್ತಿಯನ್ನು ಹೀರಿಕೊಳ್ಳತೊಡಗುತ್ತದೆ. ಹೀಗೆ ಪುನರ್ ಶೇಖರಣೆಗೊಂಡ ಶಕ್ತಿಯನ್ನು ಅಳೆಯುವ ಮೂಲಕ ಆ ಮಡಕೆಯನ್ನು ಉಷ್ಣಕ್ಕೆ ಒಡ್ಡಿದ (ಮಡಕೆಯನ್ನು ಕಾಯಿಸಿದ) ಕಾಲವು ದೊರೆಯುತ್ತದೆ. ಈ ಪದ್ಧತಿಯಲ್ಲಿ ೫೦೦,೦೦೦ ವರ್ಷಗಳ ಹಿಂದಿನವರೆಗಿನ ವಸ್ತುಗಳ ಕಾಲಗಣನೆ ಮಾಡಲು ಸಾಧ್ಯ. ಈ ಪದ್ಧತಿಯ ಬಳಕೆಯನ್ನು ಈಗ ಉಷ್ಣಕ್ಕೆ ಒಡ್ಡಲ್ಪಟ್ಟ ಮಣ್ಣು ಮತ್ತು ಚಕಮಕಿ ಕಲ್ಲುಗಳ ಕಾಲ ನಿರ್ಣಯಕ್ಕೆ ವಿಸ್ತರಿಸಲಾಗುತ್ತಿದ್ದು. ಈ ಪದ್ಧತಿ ಉಳಿಕೆಗಳು ಹಾಗೂ ಹಸ್ತಕೃತಿಗಳ ಹಿಂದಿನ (ಮಡಕೆ ಪೂರ್ವದ) ಕಾಲಮಾನವನ್ನು ಕೂಡಾ ಕೊಡಬಲ್ಲದು.
ಸಂಬಂಧಿತ ಇನ್ನೊಂದು ಪದ್ಧತಿಯನ್ನು ದ್ಯುತಿ ಉತ್ತೇಜಿತ ದೀಪ್ತಿ (ಆಪ್ಟಿಕಲಿ ಸಿಮುಲೇಟಡ್‌ ಲ್ಯುಮಿನೆಸೆನ್ಸ್‌ಒ. ಎಸ್‌. ಎಲ್‌) ಎಂದು ಕರೆಯಲಾಗಿದ್ದು ಖನಿಜವು ಹೂಳಲ್ಪಟ್ಟಿದ್ದರೆ, ಸಿಲುಕಿಕೊಂಡ ಬೆಳಕು ಸಂವೇದಿ ಎಲೆಕ್ಟ್ರಾನ್‌ಗಳ ಸಂಖ್ಯೆ ಕ್ರಮೇಣ ಹೆಚ್ಚತೊಡಗುತ್ತವೆ ಎಂಬ ಸಂಗತಿಯನ್ನು ಇದು ಆಧರಿಸಿದೆ. ಪ್ರಯೋಗಶಾಲೆಯಲ್ಲಿ ಇವುಗಳ ಮೇಲೆ ಬೆಳಕು ಬಿಟ್ಟಾಗ ಬಿಡುಗಡೆ ಹೊಂದುವ ಎಲೆಕ್ಟ್ರಾನ್‌ಗಳು ಹೊರಹೊಮ್ಮಿಸುವ ಬೆಳಕನ್ನು ಅಳೆಯಬಹುದು. ಇದರಿಂದ ಆ ಖನಿಜವು ಎಷ್ಟು ಕಾಲದಿಂದ ಹೂಳಲ್ಪಟ್ಟಿದೆ ಎಂಬುದನ್ನು ಲೆಕ್ಕಹಾಕಬಹುದಾಗಿದೆ.
ಕೊನೆಯದಾಗಿ, ಎಲೆಕ್ಟ್ರಾನ್‌ ಸ್ಟೀನ್‌ ರೆನೋಸಾನ್ಸ್‌ (ಇ. ಎಸ್‌. ಆರ್.) ಪದ್ಧತಿ ಇತ್ತೀಚೆಗೆ ಬಳಕೆಗೆ ಬಂದಿದೆ. ಖನಿಜಗಳು, ಹಲ್ಲಿನ ಲೇಪನ, ಚಿಪ್ಪು ಮತ್ತು ಹವಳಗಳ ಕಾಲಮಾನವನ್ನು ತಿಳಿಯಲು ಈ ಪದ್ಧತಿಯನ್ನು ಬಳಸಲಾಗುತ್ತಿದ್ದು. ಇದು ೧ ದಶಲಕ್ಷ ವರ್ಷದಿಂದ ೧೦೦೦ ವರ್ಷಗಳ ಹಿಂದಿನ ಕಾಲಮಾನವನ್ನು ಕೊಡಬಲ್ಲದು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧. ಪೂರ್ವೇತಿಹಾಸ (೪)
೩. ಆದಿ ಮಾನವರ ಕಾಲಮಾನ
	ವರ್ಷಗಳ ಹಿಂದೆ
	

	೩೨ ಲಕ್ಷ
	‘ಲೂಸಿ’ ಆಸ್ಟ್ರಲೋಪಿತೆಕಸ್‌ ಅಪಾರೆನ್ಸಿಸ್‌

	೨೬-೧೭ ಲಕ್ಷ
	ಹೋಮೋ ಹೆಬಿಲಿಸ್‌ನ ಕಾಲ

	೨೦ ಲಕ್ಷ
	ಆಫ್ರಿಕಾದಲ್ಲಿ ಹೋಮೋ ಎರೆಕ್ಟಸ್‌ ಮೊದಲು ಕಂಡುಬಂದುದು

	೨೦ ಲಕ್ಷ
	ಒಲ್ಡೊವನ್‌ ಉಪಕರಣಗಳು, ರಿವತ್‌ (ಪಾಕಿಸ್ತಾನ)

	೧೦ ಲಕ್ಷ
	ಬೆಣಚು ಕಲ್ಲಿನ ಚಕ್ಕೆ ಸಂಸ್ಕೃತಿ, ಪಾಕಿಸ್ತಾನದ ಸೊನ್‌ ಕಣಿವೆಯಲ್ಲಿ

	೭ ರಿಂದ ೪ ಲಕ್ಷ
	ಅಶ್ಯೂಲಿಯನ್‌ ಸಂಸ್ಕೃತಿ, ಪಬ್ಬಿ, ಪರ್ವತ ಶ್ರೇಣಿ (ಪಾಕಿಸ್ತಾನ) ಮತ್ತು ಹಿಮಾಚಲ

	೫ ರಿಂದ ೧.೩ಲಕ್ಷ
	‘ನರ್ಮದಾ ತಲೆಬುರುಡೆ’ ಹತ್ನೋರ (ವಿಕಾಸಗೊಂಡ ಹೋಮೋ ಎರೆಕ್ಟಸ್‌)

	೪ ರಿಂದ ೩ ಲಕ್ಷ
	ಕೆಳಗಣ ಹಳೆ ಶಿಲಾಯುಗ ಸಂಸ್ಕೃತಿಗಳು, ದಕ್ಷಿಣ ಭಾರತ (ಮದ್ರಾಸ್‌ ಉದ್ಯಮ), ರಾಜಸ್ಥಾನ ಮತ್ತು ಮಧ್ಯ ಭಾರತ

	೧೫೦,೦೦೦ ರಿಂದ ೫೦,೦೦೦
	ಮಧ್ಯ ಹಳೆ ಶಿಲಾಯುಗ ಸಂಸ್ಕೃತಿಗಳು, ರಾಜಸ್ಥಾನ, ಮಧ್ಯ ಮತ್ತು ದಕ್ಷಿಣ ಭಾರತ

	೧೧೫,೦೦೦
	ದಕ್ಷಿಣ ಆಫ್ರೀಕಾದಲ್ಲಿ ಹೋಮೋ ಸೆಪಿಯನ್ಸ್‌ ಸೆಪಿಯನ್ಸ್‌ (ಆಧುನಿಕ ಮಾನವ)ನ ಅತಿ ಹಳೆಯ ಪಳೆಯುಳಿಕೆಯ ಕಾಲ

	೭೫,೦೦೦
	ಭಾರತದಲ್ಲಿ ಆಧುನಿಕ ಮಾನವನ ಆಗಮನ

	೬೦,೦೦೦
	ಶ್ರೀಲಂಕಾದಲ್ಲಿ ಆಧುನಿಕ ಮಾನವನ ಆಗಮನ

	೬೦,೦೦೦ ದಿಂದ ೨೦,೦೦೦
	ಮಧ್ಯ ಹಳೆ ಶಿಲಾಯುಗದ ಸಂಸ್ಕೃತಿ, ಪಾಕಿಸ್ತಾನ (ಸೊನ್‌ ಕಣಿವೆ, ರೋಹ್ರಿ ಪರ್ವತ ಶ್ರೇಣಿ)

	೫೦,೦೦೦ ದಿಂದ ೩೦,೦೦೦
	ಆಫಘಾನಿಸ್ತಾನದಲ್ಲಿ ನಿಯಾನ್‌ಡೆರ್ಥಲ್‌ರು

	೩೪,೦೦೦
	ಶ್ರೀಲಂಕಾದಲ್ಲಿ ಸಣ್ಣ ಶಿಲಾ ಪರಿಕರಗಳು ಕಂಡುಬಂದ ಕಾಲ

	೩೧,೦೦೦
	ದಕ್ಷಿಣ ಏಷಿಯಾ (ಶ್ರೀಲಂಕಾ)ದಲ್ಲಿ ಮೊದಲ ಆಧುನಿಕ ಮಾನವನ ಪಳೆಯುಳಿಕೆ

	೨೫,೫೦೦ ದಿಂದ ೧೦,೫೦೦
	ಮೇಲಣ ಹಳೆ ಶಿಲಾಯುಗದ ಸಂಸ್ಕೃತಿ, ಕರ್ನಾಟಕ ಮತ್ತು ಮಧ್ಯ ಭಾರತ

	೨೪,೦೦೦
	ಭಾರತದ ಅತಿ ಹಳೆಯ ಸಣ್ಣಶಿಲಾ ಉಪಕರಣಗಳು (ಪಾಟ್ನೇ, ಮಹಾರಾಷ್ಟ್ರ)

	೧೦,೦೦೦
	ಮಧ್ಯ ಶಿಲಾಯುಗದ ಸಂಸ್ಕೃತಿ, ಸರಾಯ್‌ ನಹರ್ ರಾಯ್‌ ಮತ್ತು ಮಹದಹ (ಉತ್ತರ ಪ್ರದೇಶ)

	೮,೦೦೦
	ಮಧ್ಯ ಶಿಲಾಯುಗದ ಸಂಸ್ಕೃತಿ, ನರ್ಮದಾ ಕಣಿವೆ


ಈ ವ್ಯವಸ್ಥೆಯಲ್ಲಿ ವರ್ಗೀಕರಣದಲ್ಲಿ ಬೇರೆ ಅಂಶಗಳಿದ್ದಾಗ್ಯೂ, ಪ್ರಧಾನವಾಗಿ ಶಿಲೆಗಳಲ್ಲಿ ಪಳೆಯುಳಿಕೆಯ ರೂಪದಲ್ಲಿ ಸಿಗುವ ಸಾವಯವ ಅಥವಾ ಜೈವಿಕ ಸ್ವರೂಪಗಳ ಮೇಲೆ ಇದು ಅವಲಂಬಿತವಾಗಿದೆ. ಪ್ಲಿಸ್ಟೋಷಿಯನ್‌ ಅಥವಾ ಕೊನೆಯದಕ್ಕೆ ಹಿಂದಿನ (ಹೊಲೊಸಿನ್‌ ಹಿಂದಿನದು) ಶಕದ ವಿಶೇಷವೆಂದರೆ ಈ ಶಕದಲ್ಲಿಯೇ ಮಾನವರಲ್ಲದೆ, ಕುದುರೆಗಳು, ದನಗಳು, ಆನೆಗಳು ಭೂಮಿಯ ಮೇಲೆ ಕಾಣಿಸಿಕೊಳ್ಳುತ್ತವೆ. ಅಯಸ್ಕಾಂತದ ಧೃವಗಳಲ್ಲಿ ಬದಲಾವಣೆಗಳ ಆಧ್ಯಯನಗಳು ಸೂಚಿಸುವಂತೆ ಈ ಅಯಸ್ಕಾಂತ ಧ್ರುವದಲ್ಲಿ ೧೯ ಲಕ್ಷ ವರ್ಷದಿಂದ ೧೮ ಲಕ್ಷ ವರ್ಷಗಳ ಹಿಂದೆ ಬದಲಾವಣೆಯಾಯಿತು (ಇದನ್ನು ‘ಓಲ್ಡುವಾಯ್‌ ಘಟನೆ’ ಎನ್ನಲಾಗಿದೆ) ಈ ಬದಲಾವಣೆ ಜೀವ ಸಂಕುಲಗಳ ಮೇಲೆ ಯಾವುದೇ ಪರಿಣಾಮ ಬೀರಲಿಲ್ಲವಾದರೂ ಈ ಬದಲಾವಣೆಯ ಕಾಲವನ್ನು ಪ್ಲಿಸ್ಟೋಶಿಯನ್‌ ಪ್ರಾರಂಭ ಎಂದು ಗುರುತಿಸಲಾಗುತ್ತದೆ.
೪. ನವ ಶಿಲಾಯುಗ ಕ್ರಾಂತಿಯ ಕಾಲಾನುಕ್ರಮಣಿಕೆ
	ಕ್ರಿ.ಪೂ.
	

	೧೦,೦೦೦-೯,೦೦೦
	ಪ್ರಾರಂಭಿಕ ನವ ಶಿಲಾಯುಗ ಸಂಸ್ಕೃತಿ, ಪ್ಯಾಲೆಸ್ಟೈನ್‌ ಮತ್ತು ಸಿರಿಯಾದ ನಟುಫಿಯನ್‌

	೧೦,೦೦೦-೭,೫೦೦
	ನವ ಶಿಲಾಯುಗ ಸಂಸ್ಕೃತಿ, ಉತ್ತರ ಆಫಘಾನಿಸ್ತಾನ ಮಡಕೆ ಪೂರ್ವ

	೭,೦೦೦-೫,೦೦೦
	ನವ ಶಿಲಾಯುಗ ಸಂಸ್ಕೃತಿ, ಮೆಹರ್ಘಡ್‌, ಕಾಲಮಾನ ಮಡಕೆ ಪೂರ್ವ, ಗೋದಿ, ಬಾರ್ಲಿ ವ್ಯವಸಾಯ

	೫,೩೬೫-೨,೬೫೦
	ಬಾಗೋರ್ ಮಧ್ಯ ಶಿಲಾಯುಗ, ಕಾಲಮಾನ I; ಮಡಕೆ ಪೂರ್ವ

	೫,೦೦೦-೪,೦೦೦
	ಚೀನಾ, ವಿಯೆಟ್ನಾಂ, ಥಾಯಲ್ಯಾಂಡ್‌ ಭತ್ತದ ವ್ಯವಸಾಯದ ವಿಸ್ತರಣೆ

	೪,೦೦೦-೪,೩೦೦
	ಮೆಹರ್ಘಡ್‌, ಕಾಲಮಾನ II; ಕೈಯಿಂದ ಮಾಡಿದ ಮಡಿಕೆ, ಹತ್ತಿಯ ವ್ಯವಸಾಯ

	೪,೩೦೦-೩,೮೦೦
	ಮೆಹರ್ಘಡ್‌, ಕಾಲಮಾನ III; ತಾಮ್ರ ಕರಗಿಸುವಿಕೆ ತೊಗಾವು ಮಡಿಕೆ

	೪,೦೦೦
	ಮೆಹರ್ಘಡ್‌ ಕುಂಬಾರ ಚಕ್ರ

	೩,೮೦೦-೩,೨೦೦
	ನವ ಶಿಲಾಯುಗದ ಕೆಚಿ-ಬೇಗ್‌ ಮತ್ತು ಹಾಕ್ರ ಮಡಕೆ ಸಂಸ್ಕೃತಿಗಳು ಚಕ್ರದಿಂದ ತಯಾರಿಸಿದ ಮಡಕೆ

	೩,೩೮೫-೨,೭೮೦
	ಬೇಲಾನ್‌ ಮಧ್ಯ ಶಿಲಾಯುಗ ಕೈಯಿಂದ ತಯಾರಿಸಿದ ಮಡಕೆ

	೩,೫೦೦-೧,೨೦೦
	ವಿಂಧ್ಯಾದ ನವ ಶಿಲಾಯುಗ ಪ್ರಮುಖವಾಗಿ ಕೈಯಿಂದ ಮಾಡಿದ ಮಡಕೆ, ಭತ್ತ ವ್ಯವಸಾಯ

	೩,೦೦೦-೨,೧೦೦
	ದಕ್ಷಿಣ ಭಾರತದ ನವ ಶಿಲಾಯುಗ ಮುಖ್ಯವಾಗಿ ಕೈಯಿಂದ ತಯಾರಿಸಿದ ಮಡಕೆ

	೩,೦೦೦-೧,೯೦೦
	ಸ್ವಾಟ್‌ ನವ ಶಿಲಾಯುಗ: ಮಡಕೆ; ಗೋದಿ, ಬಾರ್ಲಿ ವ್ಯವಸಾಯ

	೨,೮೦೦-೨,೫೦೦
	ಉತ್ತರದ (ಕಾಶ್ಮೀರ) ನವ ಶಿಲಾಯುಗ, ಹಂತ I: ಮಡಕೆ ಪೂರ್ವ

	೨,೫೦೦-೨,೦೦೦
	ಉತ್ತರದ (ಕಾಶ್ಮೀರ) ನವ ಶಿಲಾಯುಗ, ಹಂತ II: ಕೈಯಿಂದ ಮಾಡಿದ ಮಡಕೆ, ಗೋದಿ, ಬಾರ್ಲಿ ಮತ್ತು ಅವರೆಯಂತಹ ಬೀಜಗಳ ವ್ಯವಸಾಯ

	ಪೂರ್ವದ ನವ ಶಿಲಾಯುಗ, ಪಾಂಡು ರಾಜರ್ ಧಿಬಿ, ಹಂತ I: ಕೈಯಿಂದ ಮಾಡಿದ ಮಡಕೆ ಭತ್ತ ವ್ಯವಸಾಯ

	೨,೧೦೦-೧,೪೦೦
	ರಾಂದ್‌ನ ನವಶಿಲಾಯುಗ ಅವಧಿ I: ಕೈಯಿಂದ ಮಾಡಿದ ಮಡಕೆ, ಭತ್ತ ವ್ಯವಸಾಯ


ಕಾರ್ಬನ್‌ ಕಾಲಮಾನಗಳಲ್ಲಿ, ಕೆಲವು ಒಂದರ ಮೇಲೊಂದು ವ್ಯಾಪಿಸಿವೆ, ಈ ಸಮಸ್ಯೆ ಇನ್ನೂ ಪರಿಹಾರವಾಗಿಲ್ಲ. ಅನುಕ್ರಮವು ಸ್ಪಷ್ಟವಾಗಿರುವ ಕಾರಣ ವಿಂಧ್ಯಾ ನವ ಶಿಲಾಯುಗದ ಕೆಲವು ಕಾರ್ಬನ್‌ ಕಾಲಮಾನಗಳು ಹಿಂದಿನ ಕಾಲ ಸೂಚಿಸುತ್ತಿದ್ದಾಗ್ಯೂ ಶಿಲಾಯುಗವನ್ನು ಬೇಲಾನ್‌ ಮಧ್ಯ ಶಿಲಾಯುಗದ ನಂತರ ಇರಿಸಲಾಗಿದೆ.
೫. ಮರುಭೂಮಿಯ ಕಳೆದುಹೋದ ನದಿ
ಈಗಿರುವ ವಾತಾವರಣ ವ್ಯವಸ್ಥೆ ಭೂಗರ್ಭಶಾಸ್ತ್ರೀಯ ಯುಗವಾದ ಹೊಲೋಸಿನ್‌ನ ಪ್ರಾರಂಭದಿಂದಲೂ ಅಂದರೆ ಸುಮಾರು ೧೦ ಸಾವಿರ ವರ್ಷಗಳ ಹಿಂದಿನಿಂದಲೂ ಇತ್ತೆಂಬ ಬಗ್ಗೆ ಯಾರಿಗೂ ಅನುಮಾನವಿಲ್ಲ. ಈ ವ್ಯವಸ್ಥೆಯಲ್ಲಿ ಮುಖ್ಯವಾಗಿ ಭೂಮಿಗೆ ನೀರು ಕೊಡುವುದು ಮಾನ್ಸೂನ್‌ ಮಳೆ. ಇದರೊಳಗೆ ಬಿಸಿ ಮತ್ತು ತಂಪು ಅಥವಾ ಒಣ ಮತ್ತು ಆರ್ದ್ರ ಕಾಲಗಳು ಇದ್ದವು ಎಂದು ಕೆಲವೊಮ್ಮೆ ಸೂಚಿಸಲಾಗಿದೆ. ಭಾರತಕ್ಕೆ ಸಂಬಂದಪಟ್ಟಂತೆ ಈ ಬಗೆಗಿನ ಹೆಚ್ಚಿನ ಊಹೆಗಳು ೧೯ನೆಯ ಶತಮಾನದಲ್ಲಿ ಮರುಭೂಮಿಯ ಕಳೆದುಹೋದ ನದಿ ಎಂದು ಗುರುತಿಸಿದ, ಸಮಸ್ಯೆಗೆ ಸಂಬಂಧಿಸಿದ್ದವೇ ಆಗಿದ್ದವು. ಈಗ ಇದು ಸರಸ್ವತಿ ನದಿಯ ಪ್ರಶ್ನೆಯಾಗಿ ರೂಪಗೊಂಡಿದೆ.
ಸಟ್ಲೇಜ್‌ ಹಾಗೂ ಯಮುನಾದ ನಡುವೆ ಬಯಲಿಗೆ ಹರಿದು ಬರುವ ನದಿಗಳೆಲ್ಲಾ ಶಿವಾಲಿಕದಲ್ಲಿ ಅಥವಾ ಕೆಳ ಹಿಮಾಲಯದ ಇಳಿಜಾರುಗಳಲ್ಲಿ ಹುಟ್ಟುತ್ತವೆ ಎಂದು ಕಂಡುಬಂದಿದೆ.ದ ಅವುಗಳ ನೀರಿನ ಮೂಲ ಮಳೆಯಿಂದ ಹರಿದು ಬರುವ ನೀರು. ಈ ಝರಿಗಳಲ್ಲಿ ಹೆಚ್ಚಿನವು ಚೌತಾಂಗ್‌ ಮತ್ತು ಘಗ್ಗರ್‌ಎಂಬ ಇಲ್ಲಿಯ ಎರಡು ಮುಖ್ಯ ನದಿಗಳ ಉಪನದಿಗಳು. ಇಂದು ಇವೆರಡೂ ನದಿಗಳೂ ಪಶ್ಚಿಮ ರಾಜಸ್ಥಾನದ ಥಾರ್‌ ಮರುಭೂಮಿಗೆ ಬಹು ಮುಂಚೆಯೇ ಒಣಗಿಹೋಗುತ್ತವೆ. ಚೌತಾಂಗ್‌ನ ಒಣ ಪಾತ್ರವು ಪಶ್ಚಿಮಕ್ಕೆ ಹರಿಯಾಣದಿಂದ ರಾಜಸ್ಥಾನಕ್ಕೆ ಸಾಗುತ್ತದೆ. ಇಲ್ಲಿ ಅದು ಘಗ್ಗರ್‌ನ ಒಣ ಪಾತ್ರವನ್ನು ಸೇರುತ್ತದೆ. ಸರುಸತಿ(ಸರಸ್ವತಿ) ಈ ಘಗ್ಗರ್‌ನ ಉಪನದಿಗಳಲ್ಲಿ ಒಂದು. ಈ ಚೌತಾಂಗ್‌ ಹಾಗೂ ಘಗ್ಗರ್‌ನ ಸಂಯುಕ್ತ ಒಣ ಪಾತ್ರ ಪಶ್ಚಿಮಕ್ಕೆ ಪಾಕಿಸ್ತಾನದ ಬಹವಲ್‌ಪುರ ಜಿಲ್ಲೆಯಲ್ಲಿ ಹರಿದುದ, ಅಲ್ಲಿ ಉತ್ತರದಿಂದ ಬಂದ ಇನ್ನೊಂದು ನದಿಯ ಒಣ ಪಾತ್ರವನ್ನು ಸೇರಿ ಹಾಕ್ರ ಎಂಬ ಹೆಸರು ಪಡೆಯುತ್ತದೆ. ಆ ಜಿಲ್ಲೆಯ ದೇರವಾರ್‌ ಹತ್ತಿರ ಈ ಪಾತ್ರವು ನದಿಗಳು ಮುಖಜ ಭೂಮಿಯಲ್ಲಿ ಕವಲೊಡೆದಂತೆ ಕವಲೊಡೆಯುತ್ತದೆ. ಇದಕ್ಕೂ ಮತ್ಗತು ಸಿಂಧದಲ್ಲಿನ ಪೂರ್ವ ನಾರಕ್ಕೂ ಸಂಬಂಧ ಕಲ್ಪಿಸುವುದಕ್ಕೆ ಯಾವುದೇ ಆಧಾರವಿಲ್ಲ. ಸಿಂಧೂ ನದಿಗೆ ಹತ್ತಿಕೊಂಡು ಹುಟ್ಟುವ ಈ ಪೂರ್ವ ನಾರ ದಕ್ಷಿಣಕ್ಕೆ ಕಚ್‌ನ ರಣ್‌ಗೆ ಹರಿಯುತ್ತದೆ; ಐತಿಹಾಸಿಕ ಕಾಲದಲ್ಲಿ ಈ ನದಿಯು ಸಿಂಧೂನ ಪ್ರವಾಹ ನೀರನ್ನು ಬಸಿಯುವ ಕಾಲುವೆಯಾಗಿ ಕೆಲಸ ಮಾಡುತ್ತಿತ್ತು. ಹಿಂದೆಯೂ ಅದು ಇದೇ ಕೆಲಸವನ್ನು ಮಾಡುತ್ತಿದ್ದಿರಬಹುದು.
ಘಗ್ಗರ್, ಹಾಕ್ರ ಮತ್ತು ನಾರ ನದಿಗಳ ಈ ಒಣ ಪಾತ್ರಗಳಲ್ಲಿ ಸರಸ್ವತಿ ಎಂದು ಗುರುತಿಸಬಹುದಾದ ಒಂದು ಸತತವಾಗಿ ಹರಿಯುತ್ತಿದ್ದ ನದಿಯ ಜಾಡುಗಳು ಸಿಗುತ್ತವೆ ಎಂಬ ವಾದವನ್ನು ಮುಂದಿಡಲಾಗುತ್ತಿದೆ. ಋಗ್ವೇದ ಮಂತ್ರಗಳ ಆಧಾರದ ಮೇಲೆ ಈ ಬೃಹತ್‌ ನದಿಯು ಕಚ್‌ನ ರಣ್‌ಗೆ ಹರಿಯುತ್ತಿತ್ತು. ಎಂದು ವಾದ ಹೊಡಲಾಗುತ್ತಿದೆ. ಸಟ್ಲೇಜ್‌ ಮತ್ತು ಯಮುನಾ ಎರಡೂ ಅಥವಾ ಒಂದರ ನಂತರ ಒಂದು ಈ ಸರಸ್ವತಿ ನದಿಯ ಉಪನದಿಗಳಾಗಿದ್ದರಿಂದ ಇದು ಸಾಧ್ಯವಾಯಿತು ಎಂದು ಹೇಳಲಾಗುತ್ತಿದೆ. ಉಪಗ್ರಹ (ಲ್ಯಾಂಡ್‌ಸಾಟ್‌)ದ ಚಿತ್ರವು ಸಟ್ಲೇಜ್‌ ಮತ್ತು ಯಮುನಾದ ಪ್ರಾಚೀನ ಪಾತ್ರಗಳು ಈಗಿನ ಈ ನದಿಗಳ ಪಾತ್ರಗಳಿಗಿಂತ ಭಿನ್ನವಾಗಿ ಹಾಕ್ರಾದ ಜಲಾನಯನ ಪ್ರದೇಶಕ್ಕೆ ಹರಿಯುತ್ತಿದ್ದವು ಎಂಬ ಕ್ಷೇತ್ರ ಸರ್ವೇಕ್ಷಣೆಯನ್ನು ಆಧರಿಸಿದ ಹಳೆಯ ಸೂಚನೆಗಳಿಗೆ ಬಲ ಕೊಟ್ಟಿದೆ. ದಿಡ್‌ವಾನ ಹಾಗೂ ಇತರ ರಾಜಸ್ಥಾನದ ಉಪ್ಪು ಸರೋವರಗಳನ್ನು ಕುರಿತ ಗುರುದೀಪ್‌ ಸಿಂಗ್‌ರ ಅಧ್ಯಯನಗಳು ಹಿಂದಿನ ಒಂದು ತೀವ್ರ ಒಣ ಹಂತವು ಕ್ರಿ.ಪೂ. ೧೨೦೦೦ಕ್ಕೆ ಅಂತ್ಯವಾಯಿತೆಂತಲೂ, ಕ್ರಿ.ಪೂ. ೪೪೨೦ ಹಾಗೂ ಕ್ರಿ.ಪೂ. ೨೨೩೦ರ ಮಧ್ಯದಲ್ಲಿ ಅರೆ-ಆರ್ದ್ರ ಹಂತವಿತ್ತೆಂದೂ ಸೂಚಿಸಿದೆ. ಈ ಆರ್ದ್ರ ಹಂತಗಳಲ್ಲಿ ಈಗಿನದ್ದಕ್ಕಿಂತ ಹೆಚ್ಚಿನ ಪ್ರಮಾಣದಲ್ಲಿ ಸಿಹಿ ನೀರು ಲಭ್ಯವಾಗುತ್ತಿದ್ದಿರಬೇಕು, ಅದರಿಂದಾಗಿ ಇಂದಿಗಿಂತ ಹೆಚ್ಚು ಮಳೆಯಿದ್ದಿರಬೇಕು ಎಂದು ವಾದ ಮಾಡಲಾಗುತ್ತದೆ. ಹೆಚ್ಚಿನ ಮಳೆ ನೀರು ದೊರೆಯುತ್ತಿದ್ದುದರಿಂದ ನದಿಗಳಿಗೆ ಹೆಚ್ಚು ನೀರು ಹರಿಯುತ್ತಿದ್ದ ಕಾರಣಕ್ಕೆ ಆ ಆರ್ದ್ರ ಹಂತದಲ್ಲಿ ಸರಸ್ವತಿಯು ಒಂದು ಮಹಾ ನದಿಯಾಗಿ ಹರಿಯುತ್ತಿರಲು ಸಾಧ್ಯವಿತ್ತೆಂದು ತರ್ಕಿಸಲಾಗಿದೆ.
ಈ ವಾದ ಒಪ್ಪಿಕೊಳ್ಳಲು ಹಲವು ದುಸ್ತರವಾದ ಆಕ್ಷೇಪಗಳಿವೆ.  ಸರಸ್ವತಿ (ಮಧ್ಯಕಾಲೀನ ಹಾಗೂ ಆಧುನಿಕ ಸರಸುತಿ) ಶಿವಾಲಿಕದ ಇಳಿಜಾರುಗಳಲ್ಲಿ ಹುಟ್ಟಿ ಹರಿಯಾಣದ ತಾನೇಸರ್‌ ಬಳಿಯಿಂದ ಹರಿಯುವ ಒಂದು ಸಣ್ಣ ನದಿಗೆ ಪ್ರಾಚೀನ ಕಾಲದಿಂದಲೂ ಕೊಟ್ಟ ಹೆಸರು. ಅದು ತಾನಾಗಿಯೇ ಎಂದೂ ಹಿಮಾಲಯದ ಉನ್ನತ ಶ್ರೇಣಿಗಳಿಂದ ಹುಟ್ಟಿ ಬರುವ ನದಿಗಳಿಗೆ ಹೋಲಿಸಬಹುದಾದ ಒಂದು ದೊಡ್ಡ ನದಿಯಾಗಿರಲು ಸಾಧ್ಯವಿರಲಿಕ್ಕಿಲ್ಲ. ಘಗ್ಗರ್‌ ಮತ್ತು ಹಾಕ್ರ ನದಿಯ ಯಾವುದೇ ಒಣ ಪಾತ್ರವನ್ನು ಕೂಡಾ ‘ಸರಸ್ವತಿ’ ಎಂಬ ಹೆಸರಿನಲ್ಲಿ ಕರೆಯುವುದಿಲ್ಲ. ಸಟ್ಲೆಜ್‌ ಅಥವಾ ಯಮುನಾ ಎಂದಾದರೂ ಘಗ್ಗರ್‌ ಅಥವಾ ಹಾಕ್ರದ ಪಾತ್ರಗಳಿಗೆ ಹರಿಯುತ್ತಿದ್ದರೆ ಇಂತಹ ಜಂಟೀ ಪಾತ್ರಕ್ಕೆ ಆ ಎರಡು ನದಿಗಳಲ್ಲೊಂದರ ಹೆಸರು ಇರುತ್ತಿತ್ತೇ ಹೊರತು ಸರಸ್ವತಿ ಎಂಬ ಹೆಸರಿರುತ್ತಿರಲಿಲ್ಲ. ಅಲ್ಲದೆ ಯಮುನಾ ಅದರ ಹಿಂದೆ ಹರಿಯುತ್ತಿದ್ದ ಪಶ್ಚಿಮ ತಟದಲ್ಲಿನಿ ದಿಬ್ಬಗಳಿಗೆ ಹೋಲಿಸಿದಲ್ಲಿ ಇಂದು ಎಷ್ಟು ಆಳವಾದ ಕೊರಕಲಿನಲ್ಲಿ ಹರಿಯುತ್ತಿದೆ ಎಂದರೆ ಅದು ಕನಿಷ್ಟ ಕಳೆದ ಹತ್ತು ಸಾವಿರ ವರ್ಷಗಳೊಳಗೆಯಂತೂ ಘಗ್ಗರ್‌ನ ಜಲಾನಯನ ಪ್ರದೇಶಕ್ಕೆ ಹರಿಯುತ್ತಿದ್ದ ಸಾಧ್ಯತೆ ಕಾಣಿಸುವುದಿಲ್ಲ. ಉಪಗ್ರಹ ಚಿತ್ರದಿಂದ ಘಗ್ಗರ್‌ನ ಒಳಕ್ಕೆ ಹರಿಯುವಂತೆ ಭಾಸವಾಗುವ ಸಟ್ಲೆಜ್‌ ನದಿಯ ಪಾತ್ರ ಇಂದಿನ ನೀರ್ಗಾಲುವೆಗಳ ವ್ಯವಸ್ಥೆಗೆ ಎಷ್ಟು ಭಿನ್ನವಾಗಿದೆಯೆಂದರೆ ಇದು ಕೂಡಾ ಸರಸ್ವತಿ ಮತ್ತು ಘಗ್ಗರ್‌ಗಳೆರಡನ್ನೂ ಒಳಗೊಂಡ ಈಗಿನ ನೀರ್ಗಾಲುವೆ ವ್ಯವಸ್ಥೆ ಸ್ಥಾಪನೆಗೊಂಡ ನಂತರವಂತೂ ಸಕ್ರಿಯವಾಗಿರುವ ಸಾಧ್ಯತೆ ಇಲ್ಲ. ಈಗಿನ ನೀರ್ಗಾಲುವೆ ವ್ಯವಸ್ಥೆ ಪ್ಲಿಸ್ಟೋಸಿನ್‌ ಅವಧಿಯಲ್ಲೆಂದೋ ಸ್ಥಾಪನೆಗೊಂಡಿರಬೇಕು. ಅದರ ಮೊದಲೂ ಆಗಿರಬಹುದು. ಕ್ರಿ.ಪೂ. ೨೨೩೦ರವರೆಗೂ ವಿಪರೀತ ಮಳೆ ಸುರಿದಿರಬಹುದಾದ ದೀರ್ಘ ಅವಧಿಗಳಿದ್ದವು ಎಂದು ವಾದಕ್ಕೆ ಒಪ್ಪಿಕೊಂಡರೂ(ಪಚಪದ್ರ ಉಪ್ಪು ಜಲಾನಯನ ಪ್ರದೇಶಗಳ ಅಧ್ಯಯನಗಳು ಸೂಚಿಸುವಂತೆ ಇದೇನೂ ದೃಢವಾಗಿ ಸ್ಥಾಪಿತವಾಗಿಲ್ಲ), ಹಾಕ್ರದವರೆಗಿನ ಇಂದಿನ ಒಣ ಪಾತ್ರಗಳು ಹೇಗೆ ಉಂಟಾದವು ಎಂದಷ್ಟೇ ಇದು ವಿವರಿಸಬಲ್ಲದು. ಆದರೆ ಇದರಿಂದ ಸರಸ್ವತಿಯನ್ನು ಹಿಮಾಳಯದ ಹಿಮಪೋಷಿತ ನದಿಗಳಿಗಿಂತ ದೊಡ್ಡದು ಎಂದು ಸಾಧಿಸುವುದು ಒತ್ತಟ್ಟಿಗಿರಲಿ, ಆ ವರ್ಗದಲ್ಲಿಯೂ ಅದನ್ನು ಪರಿಗಣಿಸಲು ಸಾಧ್ಯವಾಗುವುದಿಲ್ಲ. ಏಕೆಂದರೆ ಆ ಅವಧಿಗಳಲ್ಲಿ ಹಿಮಾಲಯದ ಆ ನದಿಗಳಲ್ಲೂ ಅವುಗಳ ಇನ್ನೂ ಹೆಚ್ಚು ವಿಶಾಲವಾದ ಜಲಾನಯನ ಪ್ರದೇಶದಿಂದಾಗಿ ಹೆಚ್ಚಿನ ನೀರು ಹರಿಯುತ್ತಿದ್ದಿರಬಹುದು.
ಹಾಕ್ರ ನದಿಯು ನವಶಿಲಾಯುಗದ ಕಾಲಕ್ಕೆ (ಕ್ರಿ.ಪೂ.೪ನೆಯ ಸಹಸ್ರಮಾನಂ) ಬಹಾವಲ್‌ಪುರದಲ್ಲಿನ ದೇರವರ್‌ ಆಚೆಗೆ ನೀರನ್ನು ಒಯ್ಯುತ್ತಿರಲಿಲ್ಲ ಎನ್ನಲು ಹಾಕ್ರ ಮಡಿಕೆಗಳ ನಿವೇಶನಗಳೇ ಒಂದು ಆಧಾರ. ನಂತರದ ಸಿಂದೂ ಸಂಸ್ಕೃತಿಯ ನಿವೇಶನಗಳಂತೆ ಈ ನಿವೇಶನಗಳು ದೇರವರ್ನ್ ಸುತ್ತಲಿನ ಅದರ ಮುಖಜ ಪ್ರದೇಶದ ಕವಲುಗಳಲ್ಲೇ ಕೇಂದ್ರೀಕೃತವಾಗಿವೆ. ಬೇರೆ ರೀತಿಯಲ್ಲಿ ಹೇಳುವುದಾದರೆ ಅಂದು ಹಾಕ್ರ ನದಿಯಲ್ಲಿ ನೀರು ಹರಿಯುತ್ತಿತ್ತು. ಆದರೆ ಅದು ಬಹಾವಲ್‌ಪುರದಲ್ಲಿನ ಮರುಭೂಮಿಯವರೆಗೆ ತಲುಪಲು ಮಾತ್ರ ಸಾಕಾಗುತ್ತಿದ್ದು, ಅಲ್ಲಿ ಅದು ಒಣಗಿ ಹೋಗುತ್ತಿತ್ತು.
ಈ ಕಳೆದು ಹೋದ ನದಿಯ ಇಂದಿನ ಒಣ ಪಾತ್ರಗಳಲ್ಲಿ ಒಮ್ಮೆ ನೀರು ಹರಿಯಲು ಹೇಗೆ ಸಾಧ್ಯವಾಗಿತ್ತು. ಎಂದು ಅರಿತುಕೊಳ್ಳಲು, ದೊಡ್ಡ ಮಟ್ಟದ ವಾತಾವರಣ ಬದಲಾವಣೆಯಾಗಿರಬೇಕೆಂದು ಯೋಚಿಸಬೇಕಾಗಿಲ್ಲ, ಮಾನವನ ಕೈಚಳಕದ ಬಗ್ಗೆಯಷ್ಟೆ ಯೋಚಿಸಿದರೆ ಸಾಕು. ಎಷ್ಟರ ಮಟ್ಟಿಗೆ ಮಾನವ ಅರಣ್ಯ ಹಾಗೂ ಗಿಡಗಂಟೆಗಳನ್ನು ಸವರಿದನೋ, ಅಷ್ಟು ಮಣ್ಣಿನ ನೀರು ಹಿಡಿದಿಡುವಿಕೆಯ ಶಕ್ತಿಯು ಕುಗ್ಗಿತು, ಅಷ್ಟೇ ಅಲ್ಲ, ನದಿಯ ನೀರಿನ ಹರಿವಿನ ನಿರಂತರತೆ ಕಡಿಮೆಯಾಯಿತು ಮತ್ತು ಹೆಚ್ಚಿನ ಪ್ರಮಾಣದಲ್ಲಿ ನದಿಯ ನೀರು ಭೂಮಿಯಲ್ಲಿ ಹಿಂಗಿ ನಷ್ಟಗೊಂಡಿತು. ಅಲ್ಲದೆ ಅಧ್ಯಾಯ ೧.೩ ರಲ್ಲಿ ನೋಡಿದಂತೆ ಅರಣ್ಯದ ಹಾಸು ಹಿಂದೆ ಸರಿದಂತೆ ದ್ರವೀಕರಣವೂ ಇಳಿಮುಖಗೊಂಡು ಮಳೆಯೂ ಕಡಿಮೆಯಾಗುತ್ತದೆ. ಕೊನೆಯದಾಗಿ, ಬಹುಶಃ ೩-೪ ಸಾವಿರ ವರ್ಷಗಳಿಂದ ಪೂರ್ವ ಪಂಜಾಬ್ ಹಾಗೂ ಹರಿಯಾಣದಲ್ಲಿ ನೀರಾವರಿಗಾಗಿ ಝರಿಗಳ ಮೇಲೆ, ಪ್ರವಾಹ ಕಾಲುವೆಗಳ ಮೇಲೆ ಏರಿಗಳನ್ನು ನಿರ್ಮಿಸಲಾಗುತ್ತಿದ್ದು ಇದು ಸಹಜವಾಗಿಯೇ ಹಾಕ್ರಾಕ್ಕೆ ನೀರು ಪೂರೈಕೆಯನ್ನು ಮುಚ್ಚಿಬಿಟ್ಟಿತು. ಇಂದು ಏಕೆ ಹಾಕ್ರ ನದಿ ನೀರು ಹೊಂದಿಲ್ಲ, ಆ ಹೆಸರಿನ ಒಂದು ಒಣ ಪಾತ್ರವಾಗಿ ಮಾತ್ರ ಉಳಿದುಕೊಂಡಿದೆ ಎಂಬುದನ್ನು ವಿವರಿಸಲು ಈ ಎಲ್ಲ ಕಾರಣಗಳು ಸಾಕಾಗುತ್ತವೆ.
ಋಗ್ವೇದ ಸರಸ್ವತಿಯ ಬಗೆಗೆ ಹೇಳುವುದಾದರೆ ಅದನ್ನೊಂದು ದೈವಿಕೆ ನದಿ, ಸರಸ್ವತಿ ದೇವಿಯ ನದಿ, ಭೂಮಿಯ ಮೇಲಿನ ನದಿಯಲ್ಲ ಎಂದು ಭಾವಿಸುವುದು ಹೆಚ್ಚು ಸಮಾಧಾನಕರ ಪರಿಹಾರವಾಗಬಹುದು. ಇನ್ನೊಂದು ದೃಷ್ಟಿಕೋನದ ಪ್ರಕಾರ, ಇಂತಹ ಸಂದರ್ಭಗಳಲ್ಲಿ ಸರಸ್ವತಿ ನದಿ ಸರಸುತಿ ಎಂಬ ಹೆಸರಿನಲ್ಲಿ ತಾನೇಶ್ವರ್ ಹತ್ತಿರ ಹರಿಯುವ ಆಧುನಿಕ ಪ್ರವಾಹವಲ್ಲ, ಅದು ಸಿಂಧೂ ನದಿ ಅಥವಾ ಆಫ್ಘಾನಿಸ್ತಾನದಲ್ಲಿನ ಅರ್ಘಂದಾಬ್‌ ಹೆಲ್ಮಂದ್‌ (ಅವೆಸ್ತಾದ ಹರಖ್‌ವೈತಿ = ಸರಸ್ವತಿ, ಸಂಸ್ಕೃತದ ಸ ಅವೆಸ್ತಾದಲ್ಲಿ ಹ್‌/ಖ್‌ ಆಗುತ್ತದೆ) ಕೂಡಾ ಆಗಿರಬಹುದು. ಒಂದೇ ಹೆಸರನ್ನು ಕೆಲವೊಮ್ಮೆ ಬೇರೆ ಬೇರೆ ನದಿಗಳಿಗೆ ಕೊಡಲಾಗಿದೆ. ಉದಾಹರಣೆಗೆ, ಇಂದು ಸರಸ್ವತಿ ಯಾವ ನದಿಯೊಳಗೆ ಹರಿಯುತ್ತದೆಯೋ ಆ ಘಗ್ಗರ್ ನದಿ ಹಾಗೂ ಉತ್ತರ ಪ್ರದೇಶದ ಬಯಲಿನಲ್ಲಿ ಹರಿಯುತ್ತಿರುವ, ಹಿಮಾಲಯದ ನದಿಯಾದ ಘಾಘರ ಎಂಬ ಹೆಸರನ್ನು ಹೋಲಿಸಿ ನೋಡಿ. ಅದೇ ರೀತಿ ಕಾಶ್ಮೀರ ಮತ್ತು ಮಧ್ಯ ಭಾರತದಲ್ಲಿ ಸಿಂಧೂ ಎಂಬ ಹೆಸರಿನ ಸಣ್ಣ ನದಿಗಳಿರುವುದನ್ನು ನಾವು ಗಮನಿಸಬಹುದು. ಋಗ್ವೇದದ ನಂತರದ ಭಾಗಗಳಲ್ಲಿ, ಮಿಶೇಷವಾಗಿ ಹತ್ತನೆಯ ಮಂಡಲದ ನದಿಮಂತ್ರದಲ್ಲಿನ ಸರಸ್ವತಿ ಬಗೆಗಿನ ಉಲ್ಲೇಖ ಆಧುನಿಕ ಸರುಸತಿಗೆ ಸರಿಹೊಂದುವಂತೆ ಕಾಣುತ್ತದೆ. ಏಕೆಂದರೆ ಅಲ್ಲಿ ಅದು ಯಮುನಾ ಮತ್ತು ಶತುದ್ರು ಅಥವಾ ಸಟ್ಲೆಜ್‌ ಮಧ್ಯ ಹರಿಯುವಂತದು ಎನ್ನಲಾಗಿದೆ. ಆದರೆ ಅದರಲ್ಲಿ ಅದೊಂದು ದೊಡ್ಡ ನದಿ ಅಥವಾ ಪವಿತ್ರ ನದಿಯೆಂಬ ಸೂಚನೆಯೇನೂ ಕಾಣುವುದಿಲ್ಲ. ಬೇರೆ ಮಂತ್ರಗಳಲ್ಲಿ ಸಿಂಧೂ ನದಿಯ ಹಿರಿಮೆಯ ಬಗೆಗೂ ಇದೇ ರೀತಿಯ ವರ್ಣನೆ ಮಾಡಲಾಗಿದೆ.
೬. ಪರಾಮರ್ಶನ ಗ್ರಂಥಗಳ ಕುರಿತ ಟಿಪ್ಪಣಿ
೧
ಪೂರ್ವೇತಿಹಾಸವನ್ನು ಕುರಿತ ಸಾಕ್ಷ್ಯಗಳನ್ನು ಒಂದು ವಿಶ್ವ ಕಣ್ಣೋಟದಿಂದ ಪರಿಶೀಲಿಸುವ ಎರಡು ಮಹತ್ವದ ಸಾರಾಂಶಗಳು ೧೯೯೪ರಲ್ಲಿ ಪ್ರಕಟವಾದವು. ಎಸ್‌. ಜೆ. ಡೆ. ಲೈಟ್‌(ಸಂ), ಹಿಸ್ಟರಿ ಆಫ್‌ಹ್ಯುಮೇನಿಟಿ, ಸಂಪುಟ ೧. ಪ್ರಿಹಿಸ್ಟರಿ ಅಂಡ್‌ ದಿ ಬಿನಿಂಗ್ಸ್‌ ಆಫ್‌ ಸಿವಿಲಿಝೇಶನ್‌, ಯುನೆಸ್ಕೋ, ಪ್ಯಾರಿಸ್‌/ಲಂಡನ್‌, ಇದು ಪ್ರಮುಖವಾಗಿ ಪುರಾತತ್ವ ಪುರಾವೆಗಳನ್ನು ಮುಂದಿಟ್ಟರೆ, ಎಲ್‌. ಎಲ್‌. ಕವಲ್ಲಿ-ಸ್ಫರ್ಝ, ಪಿ. ಮೆನೊಝಿ, ಮತ್ತು ಎ. ಪಿಯಝ, ತಮ್ಮ ಹಿಸ್ಟರಿ ಅಂಡ್‌ ಜಿಯೋಗ್ರಫಿ ಆಫ್‌ ಹ್ಯೂಮನ್‌ ಜೀನ್ಸನಲ್ಲಿ ವಂಶವಾಹಿ ಸಂಬಂಧಿ ಪುರಾವೆಗಳನ್ನು ಮಂಡಿಸಿದರು. ಇವೆರಡೂ ಕೃತಿಗಳು ಜಾಗತಿ ಮಟ್ಟದಲ್ಲಿ ಏನು ನಡೆಯಿತು ಎಂಬುದರ ಒಂದು ತರ್ಕಬದ್ಧ ನೋಟವನ್ನು ರೂಪಿಸಲು ಅಗತ್ಯ. ಆದರೆ ಇವೆರಡನ್ನೂ ಸಮಕಾಲಿಕಗೊಳಿಸುವ ಅಗತ್ಯವಿದೆ. ಏಕೆಂದರೆ ಜಗತ್ತಿನಾದ್ಯಂತ ಹೊಸ ಪುರಾತತ್ವ ವರದಿಗಳು, ಕಾಲಗಣನೆಯಲ್ಲಿ ಹೊಸ ತಂತ್ರವಿಧಾನಗಳ ಅನ್ವಯ, ಹೊಸ ಒಳನೋಟಗಳು ಮತ್ತು ಸಲಹೆ-ಸೂಚನೆಗಳು ಬಂದಿವೆ. ಪೀಟರ್ ಬೋಗುಕಿ, ದಿ ಆರಿಜಿನ್ಸ್‌ ಆಫ್‌ ಹ್ಯೂಮನ್‌ ಸೊಸೈಟಿ, ಆಕ್ಷ್‌ಫರ್ಡ್, ೧೯೯೯,ಒಂದು ಉಪಯೋಗಿ ಪಠ್ಯಪುಸ್ತಕ. ಇದು ಸಮಕಾಲೀನ ಮಾಹಿತಿಗಳನ್ನು ಮತ್ತು ಪ್ರಮುಖ ವಿವಾದಗಳನ್ನು ವಿವೇಚನಾಪೂರ್ಣವಾಗಿ ಕೊಡುತ್ತದೆ. ಅಂಟಿಕ್ವಿಟಿ, ಲಂಡನ್‌ಮತ್ತು ಆರ್ಕಿಯಾಲಜಿ, ನ್ಯೂಯಾರ್ಕ್ ಮುಂತಾದ ಪತ್ರಿಕೆಗಳ ಇತ್ತೀಚಿನ ಸಂಚಿಕೆಗಳನ್ನು ನೋಡಿ ಹೊಸ ಮಾಹಿತಿಗಳು ಮತ್ತು ವ್ಯಾಖ್ಯೆಗಳನ್ನು ತಿಳಿದುಕೊಂಡಿರಬಹುದು. ಸೈಂಟಿಫಿಕ್‌ ಅಮೆರಿಕನ್‌, ಜನವರಿ ೨೦೦೦ ಸಂಚಿಕೆಯಲ್ಲಿ ಪ್ರಕಟವಾದ ಇಯನ್‌ ಟಟ್ಟೆರ್ಸಾಲ್‌ ಅವರ ಒಂದೊಮ್ಮೆ ನಾವು ಒಂಟಿಗಳಾಗಿರಲಿಲ್ಲ ಎಂಬ ಲೇಖನದಲ್ಲಿ ನಮ್ಮ ಸಂಕುಲಗಳು ಈಗ ಲುಪ್ತವಾಗಿರುವ ನರವಾನರ (ಹೊಮಿನಿಡ್‌) ಸಂಕುಲಗಳೊಂದಿಗೆ ಹೊಂದಿರುವ ಸಂಬಂಧಗಳ ಬಗ್ಗೆ ಆಸಕ್ತಿದಾಯಕ ಚರ್ಚೆಯಿದೆ.
ಹೆಚ್‌. ಡಿ. ಸಂಕಾಲಿಯಾ, ಪ್ರಿಹಿಸ್ಟರಿ ಅಂಡ್‌ ಪ್ರೊಟೊಹಿಸ್ಟರಿ ಆಫ್‌ ಇಂಡಿಯ ಅಂಡ್‌ ಪಾಕಿಸ್ತಾನ್‌, ೨ನೇ ಆವೃತ್ತಿ, ಪುಣೆ, ೧೯೭೪ ಒಂದು ವಿವರವಾದ ವರ್ಣನೆಯುಳ್ಳ, ಕೃತಿ, ನಂತರ ನಡೆದಿರುವ ಸಂಶೋಧನೆಗಳು ಮತ್ತು ಉತ್ತಮಗೊಂಡಿರುವ ಕಾಲಾನುಕ್ರಮಣಿಕೆಯಿಂದಾಗಿ ಇದು ಭಾಗಶಃ ಹಳಸಲಾಗಿದೆ. ಬ್ರಿಡ್ಗೆಟ್‌ಮತ್ತು ರೇಮಂಡ್‌ಅಲ್ಚಿನ್‌, ದಿ ರೈಸ್‌ ಆಫ್‌ ಸಿವಿಲಿಝೇಶನ್‌ ಇನ್‌ ಇಂಡಿಯ ಅಂಡ್‌ ಪಾಕಿಸ್ತಾನ್‌, ಭಾರತೀಯ ಆವೃತ್ತಿ, ನವದೆಹಲಿ, ೧೯೮೩, ಸ್ವಲ್ಪ ಹಳೆಯದಾದರೂ ಇನ್ನೂ ಉಪಯುಕ್ತ ಡಿ. ಪಿ. ಅಗರವಾಲ್‌ಅವರ ದಿ ಆರ್ಕಿಯಾಲಜಿ ಆಫ್‌ಇಂಡಿಯಾ, ಲಂಡನ್‌, ೧೯೮೨, ಇದನ್ನು ಕೂಡ ನೋಡಿ. ಬಿ. ಮತ್ತು ಆರ್. ಅಲ್ಚಿನ್‌ತಮ್ಮ ಹಿಂದಿನ ಕೃತಿಯನ್ನು ಒಂದು ಹೊಸದಾದ ಸ್ವಲ್ಪ ಸಣ್ಣದಾದ ಸರ್ವೆ, ಅರಿಜಿನ್ಸ್‌ ಆಫ್‌ ಸಿವಿಲಿಝೇಶನ್‌ ದಿ ಪ್ರಿಹಿಸ್ಟರಿ ಅಂಡ್‌ ಅರ್ಲಿ ಆರ್ಕಿಯಾಲಜಿ ಆಫ್‌ ಸೌತ್‌ ಏಶ್ಯಾ, ನವದೆಹಲಿ, ೧೯೯೭, ಇದರಲ್ಲಿ ಸಮಕಾಲಿಕಗೊಳಿಸಿದ್ದಾರೆ. ಉತ್ತರ ಭಾರತ, ಪಾಕಿಸ್ತಾನ ಮತ್ತು ಅಫಘಾನಿಸ್ತಾನಕ್ಕೆ ಎ. ಹೆಚ್‌. ದಾನಿಯವರ ಸಂಪಾದಕತ್ವದ ಹಿಸ್ಟರಿ ಆಫ್‌ ಸಿವಿಲಿಝೇಶನ್ಸ್‌ ಆಫ್‌ ಸೆಂಟ್ರಲ್‌ ಏಶ್ಯಾದಲ್ಲಿನ ಅಧ್ಯಾಯಗಳು (ಬಿ. ಅಲ್ಚಿನ್‌ರವರದ್ದೂ ಸೇರಿ) ಒಂದು ಮಧ್ಯ ಏಶ್ಯಾ ಕಣ್ಣೋಟವನ್ನು ಸೇರಿಸುತ್ತವೆ. ಇದಕ್ಕೆ ಪೂರಕವಾಗಿ ವಿ.ಸಿ. ಶ್ರೀವಾಸ್ತವ ಅವರ ದಿ ಪ್ರಿಹಿಸ್ಟೀರಿಕ್‌ ಆಫಘಾನಿಸ್ತಾನ್‌ ಎ ಸೋರ್ಸ್‌ ‌ಬುಕ್ಕ, ಅಲಹಾಬಾದ್‌, ೧೯೮೨, ಇದನ್ನು ನೋಡಬಹುದು. ದಿಲೀಪ್‌ಕೆ. ಚಕ್ರಬರ್ತಿ, ಇಂಡಿಯಾ ಏನ್‌ ಆರ್ಕಿಯಾಲಜಿಕಲ್‌ ಹಿಸ್ಟರಿ, ನವದೆಹಲಿ, ೧೯೯೯, ಅಧ್ಯಾಯ ೨ ಮತ್ತು ೩ ಸಮಕಾಲಿಕ ಸಾಮಗ್ರಿಗಳನ್ನು ಮತ್ತು ಆಕರಗಳನ್ನು ಒದಗಿಸುತ್ತದೆ.
ಉಪಖಂಡಕ್ಕೆ ಸಂಬಂಧಪಟ್ಟಂತೆ ಎರಡು ವರ್ಷಗಳಿಗೊಮ್ಮೆ ಪ್ರಕಟವಾಗುವ ಸೌತ್‌ಏಶ್ಯನ್‌ಆರ್ಕಿಯಾಲಜಿಯ ಸಂಪುಟಗಳು (ಇವು ಯೊರೋಪಿಯನ್‌ ಅಸೋಸಿಯೇಶನ್‌ ಆಪ್‌ ಸೌತ್‌ ಏಶ್ಯನ್‌ ಆರ್ಕಿಯಾಲಜಿಸ್ಟ್‌ನ ಕಲಾಪಗಳು) ಪೂರ್ವೇತಿಹಾಸದ ಮೇಲೆ ಬಹಳಷ್ಟು ಶ್ರೀಮಂತ ಸಾಮಗ್ರಿಗಳನ್ನು ಕೊಡುತ್ತವೆ. ಇದಕ್ಕೆ ಸಂಬಂದಪಟ್ಟಂತೆ ಎರಡು ಪ್ರಮುಖ ಭಾರತೀಯ ಪತ್ರಿಕೆಗಳೆಂದರೆ ಮ್ಯಾನ್‌ ಅಂಡ್‌ ಎನ್ವಾಯರ್ನ್‌‌ಮೆಂಟ್‌ ಮತ್ತು ಪುರಾತತ್ವ. ಈ ಎರಡನೇ ಪತ್ರಿಕೆಯ ಗುಣಮಟ್ಟ ಒಂದೇ ರೀತಿಯಲ್ಲಿ ಇರುವುದಿಲ್ಲ.
ಪೊಟ್ವಾರ್/ಪಬ್ಬಿ ಗುಡ್ಡಗಳ ಸಂಸ್ಕೃತಿಯ ಸಂಶೋಧನೆಗಳನ್ನು ಕುರಿತಂತೆ ಮ್ಯಾನ್‌ ಅಂಡ್‌ ಎನ್ವಾಯರ್ನ್‌‌ಮೆಂಟ್‌, ಸಂಪುಟ ೨೧, ಸಂಚಿಕೆ ೧, ಪುಣೆ, ೧೯೯೫, ಪುಟ ೨೧-೨೮ರಲ್ಲಿ ಪ್ರಕಟವಾದ ಆರ್. ಡಬ್ಲ್ಯು. ಡೆನ್ನೆಲ್‌ರ ವರದಿ ಅರ್ಲಿ ಸ್ಟೋನ್‌ ಏಜ್‌ ಆಫ್ ಪಾಕಿಸ್ತಾನ್‌: ಎ ಮೆಥೊಡೋಲಾಜಿಕಲ್‌ ರಿವ್ಯೂ ಒಂದು ಉತ್ತಮ ಸಾರಾಂಶ, ಪಾಕಿಸ್ತಾನ್‌ ಆರ್ಕಿಯಾಲಜಿ, ಸಂಚಿಕೆ ೨೩, ೧೯೮೭-೮೮, ಪುಟ ೧-೪೨ ಮತ್ತು ಸಂಚಿಕೆ ೨೪, ೧೯೮೯, ಪುಟ ೧-೨೦, ಇವುಗಳಲ್ಲಿ ಎಸ್‌. ಎಂ. ಅಶ್ಫಾಕ್‌ ಮತ್ತು ಸಲೀಂ ಉಲ್‌ ಹಕ್‌ ಅವರ ಹಾಗೂ ಬಿ. ಅಲ್ಚಿನ್‌ ಮತ್ತು ಆರ್. ಡಬ್ಲ್ಯು. ಡೆನ್ನೆಲ್‌ ಅವರ ಲೇಖನಗಳನ್ನೂ ನೋಡಿ, ಜರ್ನಲ್‌ ಸೆಂಟ್ರಲ್‌ ಏಶ್ಯಾ, ಸಂಪುಟ ೨೦, ಸಂಚಿಕೆ ೨, ಇಸ್ಲಾಮಾಬಾದ್‌, ೧೯೯೭, ಇದರಲ್ಲಿ ಎಂ. ಸಲೀಂ ಅವರ ಪೊಟ್ವಾರ್ ನ ಹಳೆ ಶಿಲಾಯುಗದ ಸಂಸ್ಕೃತಿಗಳು ಕೂಡಾ ನೋಡಿ.
ಶೋರಾಪುರ್ ದೊಅಬ್‌ನ ಅಲಗು-ಉಪಕರಣ ಉದ್ದಿಮೆಯ ಬಗ್ಗೆ ಎಸ್‌. ಬಿ. ದೇವ್‌ ಮತ್ತು ಎಂ. ಕೆ. ಧವಲಿಕರ್ ಸಂಪಾದಕತ್ವದ ಸ್ಟಡೀಸ್‌ ಇನ್‌ ಇಂಡಿಯನ್‌ ಆರ್ಕಿಯಾಲಜಿ, ಮುಂಬಯಿ, ೧೯೮೫, ಪುಟ ೧೬೫-೯೦ ರಲ್ಲಿ ಇರುವ ಕೆ. ಪೆದ್ದಯ್ಯ ಅವರ ಪ್ರಬಂಧವನ್ನು ನೋಡಿ ಸರಾಯ್‌ನಹರ್ ರಾಯ್‌ ಮತ್ತು ಮಹಾದಹದ ಬಗ್ಗೆ ಜಿ. ಆರ್. ಶರ್ಮ, ವಿ.ಡಿ. ಮಿಶ್ರ ಮತ್ತಿತರರ ಫ್ರಂ ಹಂಟಿಂಗ್‌ ಅಂಡ್‌ ಪುಡ್‌ ಗ್ಯಾದರಿಂಗ್‌ ಟು ಡೊಮೆಸ್ಟಿಕೇಶನ್‌ ಆಫ್‌ ಪ್ಲಾಂಟ್ಸ್‌ ಅಂಡ್‌ ಅನಿಮಲ್ಸ್‌ (ಎಕ್ಸ್ಕವೇಶನ್ಸ್‌ ಆಟ್‌ ಚೊಪನಿ ಮಂಡೊ, ಮಹಾದಹ ಅಂಡ್‌ ಮಹಗರ), ಅಲಹಾಬಾದ್‌, ೧೯೮೦ ನೋಡಿ. ಮಹಾದಹದಲ್ಲಿನ ಮಾನವ ಅಸ್ಥಿಪಂಜರಗಳ ಬಗ್ಗೆ ಪುಟ ೮೬-೯೮ರಲ್ಲಿ ವರ್ಣಿಸಲಾಗಿದೆ.
ವಿವಿಧ ಶಿಲಾ ತಂತ್ರಜ್ಞಾನಗಳ ಬಗ್ಗೆ ಎ.ಕೆ. ಬಾಗ್‌(ಸಂ), ಹಿಸ್ಟರಿ ಆಫ್‌ ಟೆಕ್ನಾಲಜಿ ಇನ್‌ ಇಂಡಿಯ, ಸಂಪುಟ ೧, ನವದೆಹಲಿ, ೧೯೯೭, ಪುಟ ೧-೨೭ರಲ್ಲಿ ವಿದುಲ ಜಯಸ್ಟಾಲ್‌ ಅವರ ಒಂದು ಉಪಯೋಗಿ ವಿವರಣಾ ಅಧ್ಯಾಯ ಇದೆ.
ಯಶೋಧರ ಮಠಪಲ್‌, ಪ್ರಿಹಿಸ್ಟೋರಿಕ್‌ ರಾಕ್‌ ಪೈಂಟಿಂಗ್ಸ್‌ ಆಫ್‌ ಭಿಂಬೆಟ್ಕ, ಸೆಂಟ್ರಲ್‌ ಇಂಡಿಯಾ, ನವದೆಹಲಿ, ೧೯೮೪, ಭಿಂಬೆಟ್ಕದಲ್ಲಿನ ಚಿತ್ರಗಳ ಕರಾರುವಕ್ಕಾದ ಪ್ರತಿಗಳನ್ನು ವಿವರವಾದ ತಾಂತ್ರಿಕ ಮಾಹಿತಿಗಳೊಂದಿಗೆ ಕೊಡುತ್ತದೆ.
ಗ್ರೆಗರಿ ಎಲ್‌. ಪೊಸೆಹ್ಲ್‌ ಅವರ ರೇಡಿಯೋಕಾರ್ಬನ್‌ ಡೇಟ್ಸ್‌ ಫಾರ್ ಸೌತ್‌ ಏಶ್ಯನ್‌ ಆರ್ಕಿಯಾಲಜಿ, ಪೆನ್ಸಿಲ್ವೇನಿಯ ವಿಶ್ವವಿದ್ಯಾಲಯ, ಪೆನ್ಸಿನ್ವೇಯ, ೧೯೮೯ ಒಂದು ಮಹತ್ವದ ನೆರವು.
೨
ವಿ. ಗೋರ್ಡನ್‌ ಚೈಲ್ಡ್‌ ಅವರು ‘ಮ್ಯಾನ್‌ ಮೇಕ್ಸ್‌ ಹಿಮ್‌ಸೆಲ್ಫ್‌’ ಲಂಡನ್‌, ೧೯೩೬ರ (ನಂತರ ಹಲವು ಆವೃತ್ತಿಗಳು ಬಂದಿವೆ), ಅಧ್ಯಾಯ ೫ರಲ್ಲಿ ನವಶಿಲಾಯುಗದ ಕ್ರಾಂತಿಯು ತನ್ನ ಸಿದ್ಧಾಂತವನ್ನು ಮುಂದಿಟ್ಟರು. ಇದು ಈಗಲೂ ಓದಬೇಕಾದ್ದು. ಏಕೆಂದರೆ ಈ ಪರಿಕಲ್ಪನೆಯ ಮೇಲೆ ನಂತರ ಬಂದ ಹಲವು ಆಕ್ಷೇಪಣೆಗಳನ್ನು ಅದು ಮೊದಲೇ ನಿರೀಕ್ಷಿಸಿದೆ. ಅವರ ‘ವಾಟ್‌ ಹ್ಯಾಪಂಡ್‌ ಇನ್‌ ಹಿಸ್ಟರಿ’ ಪೆಂಗ್ವಿನ್‌, ೧೯೪೨, ಅಧ್ಯಾಯ ೩ ಸಹ ನೋಡಿ. ನವಶಿಲಾಯುಗ ಕ್ರಾಂತಿಯ ಬಗ್ಗೆ ಅತ್ಯಂತ ಇತ್ತೀಚಿನ ಸಮಗ್ರ ಸಂಪುಟವೆಂದರೆ ಡೇವಿಡ್‌ ಆರ್. ಹ್ಯಾರಿಸ್‌ ಅವರ ಸಂಪಾದಕತ್ವದ ‘ದಿ ಆರಿಜಿನ್ಸ್‌ ಅಂಡ್‌ ಸ್ಪ್ರೆಡ್‌ ಆಫ್‌ ಅಗ್ರಿಕಲ್ಚರ್ ಅಂಡ್‌ ಪೆಸ್ಟೊರಲಿಸಂ ಇನ್‌ ಯುರೇಶಿಯಾ’ ಲಂಡನ್‌, ೧೯೯೬. ಇದರಲ್ಲಿ ಭಾರತವೂ ಸೇರಿದಂತೆ ವಿಭಿನ್ನ ಪ್ರದೇಶಗಳ ಮೇಲೆ ಪ್ರಖ್ಯಾತ ಪುರಾತತ್ವಶಾಸ್ತ್ರಜ್ಞರ ಹಲವು ಪ್ರಬಂಧಗಳಿವೆ.
ಡೇವಿಡ್‌ ಆರ್. ಹ್ಯಾರಿಸ್‌ (ಸಂ.),  ದಿ ಆರಿಜಿನ್ಸ್‌ ಅಂಡ್‌ ಸ್ಪ್ರೆಡ್‌ ಆಫ್‌ ಅಗ್ರಿಕಲ್ಚರ್ ಅಂಡ್‌ ಪೆಸ್ಟೊರಲಿಸಂ ಇನ್‌ ಯುರೇಶಿಯಾ ಲಂಡನ್‌, ೧೯೯೬ ಸಹ ನೋಡಿ. ಇದರಲ್ಲಿ ಈ ಆಧ್ಯಾಯಕ್ಕೆ ಸಂಬಂಧಪಟ್ಟಂತೆ ಹಲವು ಸಾಮಗ್ರಿಗಳಿವೆ.
ಈ ಅಧ್ಯಾಯದಲ್ಲಿ ಪರಿಶೀಲಿಸಿದ ವಿಷಯ ಕುರಿತಂತೆ ಓದಿಗಾಗಿ ಬ್ರಿಡ್ಗೆಟ್‌ ಮತ್ತು ರೇಮೆಂಡ್‌ ಆಲ್ಚಿನ್‌, ದಿ ರೈಸ್‌ ಆಫ್‌ ಸಿವಿಲಿಝೇಶನ್‌ ಇನ್‌ ಇಂಡಿಯ ಅಂಡ್‌ ಪಾಕಿಸ್ತಾನ್‌, ಭಾರತೀಯ ಆವೃತ್ತಿ, ನವದೆಹಲಿ, ೧೯೮೩, ವಿಶೇಷವಾಗಿ ಅಧ್ಯಾಯ ೩ ಈಗಲೂ ಲಭ್ಯವಿರುವ ಅತ್ಯುತ್ತಮ ಪಠ್ಯ. ಇವೇ ಲೇಖಕರು ತಮ್ಮ ಆರಿಜಿನ್ಸ್‌ ಆಫ್‌ ಸಿವಿಲಿಝೇಶನ್, ನವದೆಹಲಿ, ೧೯೯೭, ಅಧ್ಯಾಯ ೫ರಲ್ಲಿ ಒಂದು ಹೊಸ ಸರ್ವೆಯನ್ನು ಕೊಟ್ಟಿದ್ದಾರೆ. ದಿಲೀಪ್‌ಕೆ. ಚಕ್ರಬರ್ತಿ, ಇಂಡಿಯಾ ಏನ್‌ ಆರ್ಕಿಯಾಲಜಿಕಲ್‌ ಹಿಸ್ಟರಿ, ನವದೆಹಲಿ, ೧೯೯೯, ಅಧ್ಯಾಯಗಳು ೪ ಮತ್ತು ೫ ಸಹ ನೋಡಿ. ಈ ಅವಧಿಗೆ (ಮತ್ತು ಎಲ್ಲ ಆರಂಭದ ಇತಿಹಾಸದ ಘಟ್ಟಗಳಿಗೆ) ಒಂದು ಮಹತ್ವದ ಪರಾಮರ್ಶನ ಕೃತಿಯೆಂದರೆ ಎ. ಘೋಷ್‌ (ಸಂ.), ಯ್ಯಾನ್‌ ಎನ್‌ಸೈಕ್ಲೋಪೀಡಿಯ ಆಫ್‌ ಇಂಡಿಯನ್‌ ಆರ್ಕಿಯಾಲಜಿ, ೨ ಸಂಪುಟಗಳು, ನವದೆಹಲಿ, ೧೯೮೯. ಸಂಪುಟ-೧ ವಿಷಯಗಳ ಬಗ್ಗೆ ಇದೆ, ಸಂಪುಟ ೨ ಪುರಾತತ್ವ ನಿವೇಶನಗಳ ಗೆಝೆಟಿಯರ್. ಅದನ್ನು ಬಳಸುವಾಗ, ಅದು ೧೯೭೦ರ ದಶಕದ ಕೊನೆಯ ಭಾಗದಲ್ಲಿ ಪುರಾತತ್ವಶಾಸ್ತ್ರಜ್ಞರಿಗೆ ಏನು ತಿಳಿದಿತ್ತೋ ಅವನ್ನು ಮುಂದಿಡುತ್ತದೆ, ಪಾಕಿಸ್ತಾನ ಮತ್ತು ಬಾಂಗ್ಲಾದೇಶ ಇದರ ವ್ಯಾಪ್ತಿಯಲ್ಲಿಲ್ಲ ಎಂಬುದನ್ನು ನೆನಪಿನಲ್ಲಿಟ್ಟುಕೊಳ್ಳಬೇಕು.
ಗ್ರೆಗರಿ ಎಲ್‌. ಪೊಸೆಹ್ಲ್‌ ಅವರ ಇಂಡಸ್‌ ಏಜ್‌ ದಿ ಬಿಗಿನಿಂಗ್ಸ್‌, ನವದೆಹಲಿ, ೧೯೯೯. ಭೌಗೋಳಿಕ ಸನ್ನಿವೇಶಗಳು, ಸಸ್ಯ ಮತ್ತು ಪ್ರಾಣಿ ಇತಿಹಾಸ, ಪಶ್ಚಿಮ ಏಶ್ಯಾ ಸಂಪರ್ಕಗಳು, ಮತ್ತು ಬಲೂಚಿಸ್ತಾನ ಹಾಗೂ ಸಿಂಧೂ ನವಶಿಲಾಯುಗ ಸಂಸ್ಕೃತಿಗಳನ್ನು ಕುರತಂತೆ ಎಲ್ಲ ಸಂಬಂಧ ಮಾಹಿತಿಗಳನ್ನು ಒಟ್ಟು ಸೇರಿಸಿದ ಒಂದು ಸಮಗ್ರ ಕೃತಿ. ಇದಲ್ಲದೆ ಈ ಕೃತಿಯಲ್ಲಿ ಹಲವು ಅನ್ಯ ಸೈದ್ಧಾಂತಿಕ ಮತ್ತು ಇತರ ಪ್ರಸ್ತಾಪಗಳಿವೆ. ಇವುಗಳಿಂದಾಗಿ ಇದೊಂದು ಓದಲು ಬಹಳ ಉತ್ತೇಜನಕಾರಿಯಾದ ಪುಸ್ತಕವಾಗಿದೆ. ಪಶ್ಚಿಮದ ನವಶಿಲಾಯುಗದ ಸಂಸ್ಕೃತಿಗಳಿಗೆ, ಮಹೆರ್ಘಢ Iರಿಂದ ಹಕ್ರಾ-ಮಡಕೆ ಘಟ್ಟದವರೆಗೆ, ವಿವಿಧ ನಿವೇಶನಗಳ ಕಾರ್ಬನ್‌೧೪ ದಿನಾಂಕಗಳು ಒಂದು ನೇರ ಅನುಕ್ರಮತೆಯನ್ನು ತೋರಿಸದಿದ್ದರೂ, ನಾವು ಪೊಸೆಹ್ಲ್‌ಅವರ ಕಾಲಾನುಕ್ರಮಣಿಕೆಯನ್ನು ಸ್ವೀಕರಿಸಿದ್ದೇವೆ. ಸಾಂಸ್ಕೃತಿಕ ಉಳಿಕೆಗಳು ಸೂಚಿಸುವ ಸರಣಿ ಮತ್ತು ಏಕಕಾಲಿಕತೆಯನ್ನು ಸರಿಹೊಂದಿಸಲು ಅವರು ಪ್ರಯತ್ನಿಸಿದ್ದು ಸರಿಯಾಗಿದೆ. ಕಾರ್ಬನ್‌ ದಿನಾಂಕಗಳ ಪ್ರಯೋಗ ಶಾಲಾ ವರದಿಗಳಿಗೆ ಪೊಸೆಹ್ಲ್‌ ಅವರದ್ದೇ ಕೃತಿ ರೇಡಿಯೋ ಕಾರ್ಬನ್‌ ಡೇಟ್ಸ್‌ ಫಾರ್ ಸೌತ್ ಏಶ್ಯನ್‌ ಆರ್ಕಿಯಾಲಜಿ, ಪೆನ್ಸಿಲ್ವೇನಿಯಾ ವಿಶ್ವವಿದ್ಯಾಲಯ, ಪೆನ್ಸಿಲ್ವೇನಿಯಾ, ೧೯೮೯ ನೋಡಿ.
ಎಂ. ಜಾನ್ಸೆನ್‌, ಎಂ. ಮುಲ್ಲೊಯ್‌ ಮತ್ತು ಜಿ. ಅರ್ಬನ್‌ ಸಂಪಾದಿಸಿದ ಫೊರ್ಗೋಟನ್‌ ಸಿಟೀಸ್‌ ಆಫ್‌ ಇಂಡಸ್‌, ಮೈನ್‌, ೧೯೯೧,  ಇದರಲ್ಲಿ ಮೆಹರ್ಘಡದ ಮೇಲೆ ಜೆ. ಎಫ್‌. ಜಾರ್ರಿಗೆ ಮತ್ತು ಅವರ ಸಹಯೋಗಿಗಳ ಆರು ಉತ್ಕೃಷ್ಟ ಅಧ್ಯಾಯಗಳಿವೆ (ಪುಟ ೫೯-೧೦೩).
ಜಿ. ಆರ್. ಶರ್ಮ, ವಿ. ಡಿ. ಮಿಶ್ರ ಮತ್ತಿತರರ ಫ್ರಂ ಹಂಟಿಂಗ್‌ ಅಂಡ್‌ ಪುಡ್‌ ಗ್ಯಾದರಿಂಗ್‌ ಟು ಡೊಮೆಸ್ಟಿಕೇಶನ್‌ ಆಫ್‌ ಪ್ಲಾಂಟ್ಸ್‌ ಅಂಡ್‌ ಅನಿಮಲ್ಸ್‌ (ಎಕ್ಸ್ಕವೇಶನ್ಸ್‌ ಅಟ್‌ ಚೊಪನಿ ಮಂಡೊ, ಮಹಾದಹ ಅಂಡ್‌ ಮಹಗರ), ಅಲಹಾಬಾದ್‌, ೧೯೮೦. ಈ ಪುಸ್ತಕ ವಿಂಧ್ಯ ಮತ್ತು ತಡವಾದ ಮಧ್ಯಶಿಲಾಯುಗ ಹಾಗೂ ನವಶಿಲಾಯುಗದ ಘಟ್ಟಗಳಿಗೆ ಮಹತ್ವದ್ದು. ಒಂದೇ ದೋಷವೆಂದರೆ ನವಶಿಲಾಯುಗ ಘಟ್ಟಕ್ಕೆ ಅದು ಅಸಾಧ್ಯವೆನಿಸುವಷ್ಟು ಹಿಂದಿನ ದಿನಾಂಕವನ್ನು ಅಂಗೀರಿಸಿದ್ದು (ಇದನ್ನು ಅಧ್ಯಾಯ ೨.೪ರ ಪ್ರಮುಖ ಪಠ್ಯದಲ್ಲಿ ಪರಿಶೀಲಿಸಲಾಗಿದೆ).
ಭಾರತದಲ್ಲಿ ಪುರಾತತ್ವ ನಿವೇಶನಗಳ ಮೇಲಿನ ವರದಿಗಳಿಗೆ ಒಂದು ಪ್ರಮುಖ ಮೂಲವೆಂದರೆ ಆರ್ಕಿಯಾಲಜಿಕಲ್‌ ಸರ್ವೇ ಆಫ್‌ಇಂಡಿಯಾದ ಇಂಡಿಯನ್‌ ಆರ್ಕಿಯಾಲಜಿ ಎ ರಿವ್ಯೂ, ಒಂದು ವಾರ್ಷಿಕ ಪ್ರಕಟಣೆ, ಈಗ ಬಹಳ ವರ್ಷಗಳಿಂದ ಬಾಕಿಯಿದೆ. ಇದಕ್ಕೆ ಪೂರಕವಾಗಿ ಮ್ಯಾನ್‌ ಅಂಡ್‌ ಎನ್ವಾಯರ್ನ್‌‌ಮೆಂಟ್‌, ಪುಣೆ ಮತ್ತು ಪಾಕಿಸ್ತಾನ್‌ ಆರ್ಕಿಯಾಲಜಿ, ಕರಾಚಿ ಇವುಗಳ ಸಂಪುಟಗಳನ್ನು ನೋಡಬಹುದು. ಇದು ಅನಿಯಮಿತವಾಗಿ ಪ್ರಕಟವಾಗುತ್ತದೆ. ಸೌತ್‌ ಏಶ್ಯನ್‌ ಆರ್ಕಿಯಾಲಜಿಯ ಸಂಪುಟಗಳನ್ನು ವಿಶೇಷವಾಗಿ ಶಿಫಾರಸು ಮಾಡಬೇಕು.
ಸರಸ್ವತಿ ನದಿಯ ಸಮಸ್ಯೆಯ ಮೇಲೆ ಬಹಳಷ್ಟು ಬರೆಯಲಾಗಿದೆ. ಸೋಶಿಯಲ್‌ ಸೈಂಟಿಸ್ಟ್‌, ಸಂಪುಟ – XXX. ಸಂಚಿಕೆ-೧೨, ನವದೆಹಲಿ, ೨೦೦೧ರಲ್ಲಿ ಇರ್ಫಾನ್‌ ಹಬೀಬ್‌ ಅವರ ಇಮೇಜಿಂಗ್‌ ದಿ ರಿವರ್ ಸರಸ್ವತಿ ಎ ಡಿಫೆನ್ಸ್‌ ಆಫ್‌ ಕಾಮನ್‌ಸೆನ್ಸ್ (ಪುಟ ೪೬-೭೪) ಎನ್ನುವ ಲೇಖನವನ್ನು ಆಧರಿಸಿದೆ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೨. ಸಿಂಧೂಕಣಿವೆಯ ನಾಗರಿಕತೆ : ಕೆಲವು ಟಿಪ್ಪಣಿಗಳು (ಕ್ರಿ. ಪೂ. ೩೫೦೦ – ಕ್ರಿ. ಪೂ. ೧೭೦೦) (೧)
ಪ್ರಾಚೀನ ಭಾರತದ ಇತಿಹಾಸವು ಕ್ರಿ. ಶ. ೧೯೨೧ರವರೆಗೂ ಆರ್ಯರು ಆರಂಭಿಸಿದ ವೇದಗಳ ಕಾಲದ ನಾಗರಿಕತೆಯಿಂದ ಆರಂಭವಾಗುತ್ತದೆಯೆಂದು ನಂಬಲಾಗಿತ್ತು. ಆದರೆ ೧೯೨೧-೨೨ರಲ್ಲಿನ ಸಂಶೋಧನೆಗಳು ಭೂ ಉತ್ಖನನಗಳು ಅರ್ಯರಿಗಿಂತ ಪೂರ್ವದಲ್ಲಿ ಸಿಂಧೂ ನದಿ ಬಯಲಿನಲ್ಲಿ ನಗರ ಸಂಸ್ಕೃತಿಯೊಂದು ಆಗಿಹೋದದ್ದನ್ನು ಪುರಾವೆಗಳ ಮೂಲಕ ಸಾದರಪಡಿಸಿತು. ಆದ್ದರಿಂದ ಪ್ರಾಚೀನ ಭಾರತದ ಇತಿಹಾಸವು ಇನ್ನೂ ಪೂರ್ವಕ್ಕೆ ಹೋಗಬೇಕಾಯಿತು. ಮೆಸೊಪೊಟೆಮಿಯಾ ಮತ್ತು ಈಜಿಪ್ಟ್‌ ನಾಗರೀಕತೆಗಳ ಸಮಕಾಲೀನದಲ್ಲಿ ಭಾರತದ ಸಿಂಧೂ ನದಿ ಬಯಲಿಯನಲ್ಲಿ ಉಜ್ವಲ ನಾಗರಿಕತೆಯೊಂದು ಬೆಳೆದು ಬಂದು ಕಾಲಾಂತರದಲ್ಲಿ ನಶಿಸಿಹೋಗಿರುವುದು ಬೆಳಕಿಗೆ ಬಂದಿತು.
ಸರ್ ಜಾನ್‌ಮಾರ್ಷಲ್‌, ದಯಾರಾಂ ಸಹನಿ, ಆರ್ ಡಿ. ಬ್ಯಾನರ್ಜಿ, ಇ. ಎಲ್‌. ಮ್ಯಾಕೆ, ಎಂ. ಎಸ್‌. ವಾಟ್ಸ್‌, ಕೆ. ಎನ್‌. ದೀಕ್ಷಿತ್‌, ಮಾರ್ಟಿಮರ್ ವೀಲರ್ ಮುಂತಾದ ಇತಿಹಾಸ ಸಂಶೋಧಕರು ಹರಪ್ಪ ಸಂಸ್ಕೃತಿಯ ಬಗೆಗೆ ಸಂಶೋಧನೆ ನಡೆಸಿ ಅನೇಕ ಸಂಗತಿಗಳನ್ನು ಬಹಿರಂಗ ಪಡಿಸಿದ್ದಾರೆ.
ಉತ್ಖನನಗಳು, ನೆಲೆಗಳು ಮತ್ತು ಕಾಲಮಾನ
ಪ್ರಖ್ಯಾತವಾದ ಸಿಂಧೂ ಬಯಲಿನ ನಾಗರಿಕತೆಯನ್ನೂ ಹರಪ್ಪ ಮತ್ತು ಮೊಹೆಂಜೋದಾರೊಗಳಲ್ಲಿ ಮೊಟ್ಟಮೊದಲಿಗೆ ಪತ್ತೆ ಹಚ್ಚಲಾಯಿತು. ಇದರಿಂದ ಭಾರತದ ಸಂಸ್ಕೃತಿಯ ಪ್ರಾಚೀನತೆ ಕ್ರಿ. ಪೂ. ೨೭೦೦ ವರ್ಷಗಳಿಗೂ ಹಿಂದೆ ಸರಿಯತು. ಇದು ಅತ್ಯಂತ ಮುಂದುವರಿದ ನಾಗರಿಕತೆಯಾಗಿದ್ದು, ಈಜಿಪ್ಟ್‌ ಮತ್ತು ಮೆಸೊಪೊಟೊಮಿಯಾ ನಾಗರಿಕತೆಗಳ ಜೊತೆಯಲ್ಲಿಯೇ ಬಾಳಿದ ಜಗತ್ತಿನ ನಾಲ್ಕು ಪ್ರಾಚೀನ ಹಾಗೂ ಪರಿಪೂರ್ಣ ನಾಗರಿಕತೆಗಳ ಒಂದೊಂದು ಪ್ರಖ್ಯಾತಿಯನ್ನು ಪಡೆದಿದೆ. ಸಮಕಾಲಿನ ನಾಗರೀಕತೆಗಳ ನಗರಗಳಲೆಲ್ಲೂ ಇಲ್ಲದ, ಸುಂದರ ಹಾಗೂ ಸುವ್ಯವಸ್ಥಿತವಾದ ನಗರ ವಿನ್ಯಾಸ ಹಾಗೂ ತಮ್ಮದೇ ಲಿಪಿಯ ಉಪಯೋಗವಿದ್ದ ವಿಶಿಷ್ಟ ನಾಗರಿಕತೆಯ ಪರಿಚಯ ನಮಗಾಗುತ್ತದೆ.
ಭಾರತೀಯ ಪುರಾತತ್ವ ಸಮೀಕ್ಷೆಯ ಅಧಿಕಾರಿಗಳಾದ ದಯರಾಂ ಸಹನಿಯವರು ೧೯೨೧ರಲ್ಲಿ ದೊಡ್ಡ ಹರಪ್ಪ ಪಟ್ಟಣವನ್ನು ಹಾಗೂ ಆರ್. ಡಿ. ಬ್ಯಾನರ್ಜಿಯವರು ೧೯೨೨ರಲ್ಲಿ ಮೊಹೆಂಜೋದಾರೋ ಪಟ್ಟಣವನ್ನು ಪತ್ತೆ ಹಚ್ಚಿದರು. ಪ್ರಸ್ತುತ ಆ ಸಂಸ್ಕೃತಿಯ ಸುಮಾರು ೧೫೦೦ ನೆಲೆಗಳು ಪತ್ತೆಯಾಗಿವೆ. ಅವುಗಳಲ್ಲಿ ೧೦೦೦ ನೆಲೆಗಳು ಭಾರತದ ಗುಜಾರಾತ್, ರಾಜಸ್ತಾನ, ಉತ್ತರ ಪ್ರದೇಶ, ಪಂಜಾಬ್ ಹಾಗೂ ಹರಿಯಾಣಗಳಲ್ಲಿ ದೊರೆತಿವೆ. ಉಳಿದ ೫೦೦ ನೆಲೆಗಳು ಪಾಕಿಸ್ತಾನದಲ್ಲಿವೆ. ಇದು ೨,೫೦,೦೦೦ ಚದರ ಮೈಲಿ ವಿಸ್ತೀಣದಲ್ಲಿ ವ್ಯಾಪಿಸಿದೆ. ಇದಕ್ಕೆ ಸಂಬಂಧಿಸಿದ ೨೦೦೦ಕ್ಕೂ ಹೆಚ್ಚು ಸಾಬೂನುಗಲ್ಲು (Soap stone) ಮುದ್ರೆಗಳು ದೊತೆತಿವೆ. ಇವುಗಳ ಮೂಲ ಪ್ರಾಣಿಗಳು ಚಿತ್ರ ಅಕ್ಷರಗಳಿವೆ. ಈ ನಾಗರೀಕತೆಯು ಅಂದಿನ ಈಜಿಪ್ಟ್ ಗಾಗೂ ಸುಮೇರಿಯಾ ನಾಗರೀಕತೆಗಳಿಗೆ ಎರಡಷ್ಟು ಪ್ರದೇಶವನ್ನು ಒಳಗೊಂಡಿದೆ. ಕಾಲಿಬಂಗನ್, ರೂಪರ್, ಅಲಂಗಿರ್ ಪುರ ದೇಸಲ್ ಪುರದ ಲೋಥಲ್, ಭಗತ್ರವ, ನಗ್ವಾಡ್, ಬನಾವಲಿ, ಕುನಾಲ್ ಮೊದಲಾದವು ಭಾರತದಲ್ಲಿರುವ ನೆಲೆಗಳಾಗಿವೆ. ಗುಜರಾತಿನ ಕಚ್ಚ್ ನಲ್ಲಿರುವ ಧೋಲವೀರ ನೆಲೆಯು ಇತ್ತೀಚಿಗೆ ಪತ್ತೆ ಹಚ್ಚಲಾಗಿರುವ ಪ್ರಮುಖ ನೆಲೆ.
ಮೂಲ
ಸಿಂಧೂ ನಾಗರಿಕತೆಯ ಪ್ರದೇಶದಲ್ಲಿನ ಸಂಶೋಧನೆಗಳು ಅದರ ವಿಕಾಸದ ವಿವಿಧ ಹಂತಗಳನ್ನು ಗುರುತಿಸಿದ್ದಾರೆ. ಇತಿಹಾಸಕಾರರ ಪ್ರಕಾರ ಒಟ್ಟು ನಾಲ್ಕು ಹಂತಗಳಲ್ಲಿ ಸಿಂಧೂ ನಾಗರಿಕತೆಯ ವಿಕಾಸ ಕಂಡಿದೆ.
· ಹರಪ್ಪ ಪೂರ್ವ ಯುಗ
· ಹರಪ್ಪದ ಆರಂಭ ಕಾಲ
· ಹರಪ್ಪದ ಪ್ರೌಢ ಕಾಲ
· ಹರಪ್ಪದ ಅಂತಿಮ ಕಾಲ
ಬಲೂಚಿಸ್ಥಾನದ ಭಾಗವಾಗಿದ್ದ ಮೆಗರ್ ಘರ್ ಸ್ಥಳವು ಹರಪ್ಪ ಪೂರ್ವಯುಗದ ಸಂಶ್ಕೃತಿಗೆ ಬಲೂಚಿಸ್ಥಾನದ ಸಂಪರ್ಕದೊಂದಿಗೆ ಸಿಂಧೂ ಬಯಲಿಗೆ ಬಂದು ನೆಲೆಸಲು ಸಾಹಸ ಮಾಡಿದ ‘ಅಮ್ರಿಯು’ ಹರಪ್ಪದ ಆರಂಭಿಕ ಸಂಸ್ಕೃತಿಗೆ ಕಾಲಿಬಂಗನ್ ಹರಪ್ಪ ಸಂಸ್ಕೃತಿಯ ಪ್ರೌಢ ಕಾಲಕ್ಕೆ ಹಾಗೂ ಲೋಥಾಲ್ ಹರಪ್ಪ ಸಂಸ್ಕೃತಿಯ ಅಂತಿಮ ಕಾಲದ ಉದಾಹರಣೆ ಗಳೆನಿಸಿವೆ.
ಸಿಂಧೂನಾಗರಿಕತೆ ಎಂದು ಹೆಸರು ಬಂದದ್ದು
ಆರಂಭದಲ್ಲಿ ಈ ನಾಗರೀಕತೆಯನ್ನು ಸಿಂಧೂ ಕೊಳ್ಳದ ಸಂಸ್ಕೃತಿ ಎಂದು ಸರ್ ಜಾನ್ ಮಾರ್ಷಲ್ ೧೯೨೪ ರಲ್ಲಿ ಹೆಸರಿಸಿದರು. ಅದರೆ ಈ ನಾಗರಿಕತೆಯ ವ್ಯಾಪ್ತಿ ಬಯಲು ಪ್ರದೇಶಕ್ಕೂ ವಿಸ್ತರಿಸಿದ್ದರಿಂದ ಇದನ್ನು ಸಿಂಧೂ ನಾಗರೀಕತೆಯೆಂದು ಕರೆಯಾಲಾಯಿತು. ಮುಂದೆ ಈ ನಾಗರೀಕತೆಯ ಮೊದಲ ಸಂಶೋಧಿತ ನಗರ ಹರಪ್ಪದಿಂದಾಗಿ ಇದು ‘ಹರಪ್ಪ ಸಂಸ್ಕೃತಿಯೆಂದು’ ಇತಿಹಾಸಕಾರರಿಂದ ಕರೆಸಿಕೊಂಡಿತು. ಇನ್ನು ಕೆಲವರು ಈ ನಾಗರೀಕತೆಯ ಎರಡು ದೊಡ್ಡ ನಗರಗಳನ್ನು ಗಮನಿಸಿ ‘ಹರಪ್ಪಮೊಹೆಂಜೋದಾರೊ ನಾಗರೀಕತೆ’ ಎಂತಲೂ ಕರೆದಿದ್ದಾರೆ. ಭಾರತದಲ್ಲಿ ಈ  ನಾಗರೀಕತೆಯ  ಹೆಚ್ಚಿನ ನಗರಗಳು ಘಗ್ಗರ್ ಮತ್ತು ಯಮುನಾ ನದಿಗಳ ತೀರ ಪ್ರದೇಶದಲ್ಲಿ ಕಂಡು ಬಂದಿರುವುದರಿಂದ ಈ ನಾಗರೀಕತೆಯನ್ನು ಘಗ್ಗರ್ – ಯಮುನಾ ಕಣಿವೆಯ ನಾಗರೀಕತೆ ಎಂದು ಕೆಲವರು ಕರೆದಿದ್ದಾರೆ.
ಇದು ಭಾರತದ ವಾಯುವ್ಯ ಭಾಗದ ಸಿಂಧೂ ನದಿಯ ವಿಶಾಲ ತೀರ ಪ್ರದೇಶದಲ್ಲಿ ಬೆಳೆದು ಬಂದಿತ್ತು. ಈಜಿಪ್ಟ್ ಸುಮೇರಿಯನ್ ಮತ್ತು ರೋಮನ್ ನಾಗರೀಕತೆಗಳ ಸಮಕಾಲಿನತೆಯನ್ನು ಇದು ಹೊಂದಿತ್ತು. ಉತ್ತಮ ಪ್ರಗತಿಯನ್ನು ವಿವಿಧ ರಂಗಗಳಲ್ಲಿ ಗಳಿಸಿದ ಹೆಗ್ಗಳಿಕೆ ಸಿಂಧೂ ನಾಗರೀಕತೆಗೆ ಇದೆ. ಕ್ರಿ. ಶ. ೧೯೨೧- ೨೨ರಲ್ಲಿ ದಯಾರಾಂ ಸಹನಿ, ಆರ್. ಡಿ. ಬ್ಯಾನರ್ಜಿಯವರಿಂದ ಆರಂಭವಾದ ಭೂ ಉತ್ಪನನವು ಮುಂದೆ ಪುರಾತತ್ವ ಇಲಾಖೆಯ ಹಿರಿಯ ಅಧಿಕಾರಿ, ಇತಿಹಾಸ ತಜ್ಞ ಸರ್ ಜಾನ್ ಮಾರ್ಷಲ್ ರಿಂದ ಮುಂದುವರಿದು ಅಂತಿಮವಾಗಿ ಸಿಂಧೂ ನಾಗರೀಕತೆಯ ಅಸ್ತಿತ್ವ ಹಾಗೂ ವೈಶಿಷ್ಟ್ಯಗಳ ಬಗೆಗೆ ಸ್ಪಷ್ಟ ಚಿತ್ರಣ ಲಭಿಸಿತು.
ಸರ್ ಜಾನ್ ಮಾರ್ಷಲ್‌ರು ಸಿಂಧೂ ನಾಗರೀಕತೆಯ ಕಾಲವನ್ನು ಕ್ರಿ. ಪೂ. ೩೨೫೦ರಿಂದ ೨೭೫೦ ಎಂದು ನಿರ್ಧರಿಸಿದ್ದಾರೆ. ಲಿಖಿತ ದಾಖಲೆಗಳ ಕೊತರೆಯಿಂದಾಗಿ ಇತಿಹಾಸ ಕಾಲವನ್ನು ಖಚಿತವಾಗಿ ಹೇಳುವುದು ಕಷ್ಟವಾಗಿದೆ.
ಆಧಾರಗಳು
ಕ್ರಿ. ಶ. ೧೯೨೧ ರಿಂದ ಇತ್ತೀಚೆಗೆ ಭೂ ಉತ್ಖನನದಲ್ಲಿ ದೊರೆತ ಈ ನಾಗರೀಕತೆಯ ಅವಶೇಷಗಳು ಮತ್ತು ವಿವಿಧ ವಸ್ತುಗಳು ಇದರ ಮೂಲ ಆಧಾರಗಳೆನಿಸಿವೆ. ಯಾವುದೇ ಲಿಖಿತ ದಾಖಲೆಗಳ ಆಭಾವದಿಂದಾಗಿ ಸಿಂಧೂ ನಾಗರೀಕತೆಯ  ಕಾಲವನ್ನು ಆದಿಮ ಇತಿಹಾಸವೆಂದು (proto- historic) ಕರೆಯಾಲಾಗಿದೆ. ಮಣ್ಣಿನ ಮಡಕೆ, ಶಿಲಾಗುಂಡುಗಳು, ಮಣಿಗಳು, ಉಪಕರಣಗಳು, ಕಂಚಿನ ವಿವಿಧ ಉಪಕರಣಗಳು, ಆಭರಣಗಳು, ಭೂ ಉತ್ಖನನದಲ್ಲಿ ಕಂಡಿರುವ ಮನೆಗಳು, ಬೀದಿಗಳು, ಸ್ನಾನಗೃಹ, ಕಣಜ, ಚರಂಡಿ, ಸಭಾಗೃಹ, ಕೋಟೆ ಕೊತ್ತಲಗಳು, ಮುದ್ರೆಗಳು, ಪ್ರತಿಮೆಗಳು, ಆಟಿಕೆ ವಸ್ತುಗಳು, ವಿವಿಧ ವಸ್ತುಗಳ ಮೇಲಿನ ಚಿತ್ರಗಳು ಮುಂತಾದವು ಸಿಂಧೂ ನಾಗರೀಕತೆಯ  ಇತಿಹಾಸ ರಚನೆಗೆ ಆಧಾರಗಳಾವೆ.
ಸಿಂಧೂ ನಾಗರೀಕತೆಯ ಪ್ರಮುಖ ನಗರಗಳು
ಹರಪ್ಪ : ಈ ಉತ್ತರ ಭಾಗದಲ್ಲಿರುವ ಪಂಜಾಬ್‌ನ (ಪಾಕಿಸ್ತಾನ) ಈಗ ಒಣಗಿ ಹೋಗಿರುವ ರಾವಿ ನದಿಯ ಎಡದಂಡೆಯ ಮೇಲೆ ನಿರ್ಮಾಣವಾಗಿರುವ ಸುವ್ಯವಸ್ಥಿತ ನಗರ. ಸಿಂಧೂ ನಾಗರೀಕತೆಯ  ಬಗೆಗಿನ ಮೊದಲ ಸಂಶೋಧನೆ ನಡೆದದ್ದು ಹರಪ್ಪದಲ್ಲಿ. ಈ ನೆಲೆಯನ್ನು ೧೯೨೧ ರಲ್ಲಿ ದಯಾರಾಂ ಸಹನಿಯವರು ಉತ್ಖನನ ಮಾಡಿದರು. ಉಗ್ರಾಣ ಮತ್ತು ವಸತಿ ಗೃಹಗಳು ಇಲ್ಲಿನ ವಿಶೇಷ ಕಟ್ಟಡಗಳಾಗಿವೆ.
ಇಲ್ಲಿನ ಪ್ರಮುಖ ಉತ್ಖನನ ಕಾರ್ಯುವನ್ನು ಎಮ್. ಎಸ್. ವಾಟ್ಸ್ ಎನ್ನುವರು ೧೯೨೧ ರಿಂದ ೧೯೩೪ರವರೆಗೆ ನಡೆಸಿದರು.
ಮೆಹೆಂಜೋದಾರೋ : ಸಿಂಧೂ ನದಿಯ ಬಲದಂಡೆಯ ಮೇಲಿದೆ. ಸಿಂಧ್ ಭಾಷೆಯಲ್ಲಿ ಮೆಹೆಂಜೋದಾರೋ ಎಂದರೆ ಸತ್ತವರ ಗುಡ್ಡೆ ಎಂದರ್ಥ. ನೆರೆಹಾವಳಿಯಿಂದ ಧ್ವಂಸವಾಗುತ್ತಿದ್ದ ಈ ನಗರವನ್ನು ಏಳುಬಾರಿ ಪುನರ್ರಚಿಸಲಾಗಿದೆಯೆಂದು ನಂಬಲಾಗಿದೆ. ೧೯೨೨ರಲ್ಲಿ ಆರ್. ಡಿ. ಬ್ಯಾನರ್ಜಿಯವರು ಈ ನೆಲೆಯನ್ನು ಪತ್ತೆ ಹಚ್ಚಿದರು. ಆಗ ಪ್ರಾಕ್ತನಶಾಸ್ತ್ರ ಇಲಾಖೆಯ ನಿರ್ದೆಶಕರಾಗಿ ಸರ್ ಜಾನ್ ಮಾರ್ಷಲ್ ರವರು ಇದ್ದರು. ಇವರು ಹಾಗೂ ಮ್ಯಾಕೆ ಎಂಬುವರು ಸಹ ಈ ನೆಲೆಯಲ್ಲಿ ಉತ್ಖನನ ಮಾಡಿದರು. ಭಾರತ ಮತ್ತು ಪಾಕಿಸ್ತಾನಗಳ ವಿಭಜನೆಯ ನಂತರ ವ್ಹೀಲರ್ ಎಂಬುವರು ಈ ಸ್ಥಳದಲ್ಲಿ ಈ ಕಾರ್ಯವನ್ನು ಮುಂದೆವರೆಸಿದರು. ಇತ್ತೀಚೆಗೆ ಡೇಲ್ಸ್  ಎಂಬುವರು ಈ ಸ್ಥಳದಲ್ಲಿ ಉತ್ಖನನ ಕಾರ್ಯವನ್ನು ಮುಂದುವರೆಸಿದ್ದಾರೆ. ಆದರೆ ನೀರಿನ ಮಟ್ಟ ಇಲ್ಲಿ ಸಾಕಷ್ಟು ಏರಿರುವುದರಿಂದ ಯಾವ ಪ್ರಾಚ್ಯ ವಸ್ತು ಸಂಶೋಧಕರೂ ಹರಪ್ಪ ಸಂಸ್ಕೃತಿಯ ವಸಾಹತು ಇದ್ದಿತ್ತು ಎನ್ನಲಾಗುವ ಸ್ಥಳದ ತಳವನ್ನು ಮುಟ್ಟಲಾಗಿಲ್ಲ.
ಕಾಲಿಬಂಗನ್ : ಇದು ರಾಜಸ್ತಾನದಲ್ಲಿ ಘಗ್ಗಾರ್ ನದಿಯ (ಈಗ ಒಣಗಿದೆ) ದಡದಲ್ಲಿದೆ. ಇದು ಸಿಂಧೂ ನಾಗರೀಕತೆಯ ಪ್ರಾದೇಶಿಕ ಕೇಂದ್ರಕ್ಕೆ ಒಂದು ಒಳ್ಳೆಯ ಉದಾಹರಣೆ ಮತ್ತು ಹರಪ್ಪ ಸಂಸ್ಕೃತಿಯ ಪ್ರಾಥಮಿಕ ಹಾಗೂ ಪ್ರಬುದ್ಧ ಅವಸ್ಥೆಗಳ ಅವಶೇಷಗಳನ್ನು ಹೊಂದಿದೆ. ಹರಪ್ಪ ಮತ್ತು   ಮೆಹೆಂಜೋದಾರೋಗಳನ್ನು ಬಿಟ್ಟರೆ ಇದುವೆ ನಂತರದ ದೊಡ್ಡ ನಗರವಾಗಿತ್ತು. ೧೦ + ೨೦ + ೨೦ ಸೆಂ. ಮೀ. ಗಾತ್ರದ ಇಟ್ಟಿಗೆಗಳನ್ನು ಕಟ್ಟಡಗಳಿಗೆ ಈ ನಗರದಲ್ಲಿ ಬಳಸಲಾಗಿದೆ. ಭಾರತಕ್ಕೆ ಸಂಬಂಧಪಟ್ಟಂತೆ ಹೇಳುವುದಾದರೆ ಹರಪ್ಪ ಪೂರ್ವ ಸಂಸ್ಕೃತಿಯ ಸ್ಥಳ ಕಾಲಿಬಂಗನ್ ಎಂಬಲ್ಲಿ ಮಾತ್ರ ಕಂಡುಬಂದಿದೆ.
ಕಾಲಿಬಂಗನ್ ಈ ನೆಲೆಯನ್ನು ಬಿ. ಕೆ. ಥಾಪರ್ ರವರು ೧೯೭೨, ೧೯೭೫ ಮತ್ತು ೧೯೭೭ ರಲ್ಲಿ ಉತ್ಖನನ ಮಾಡಿದರು. ಬಿ. ಬಿ. ಲಾಲ್ ರವರು ೧೯೭೯ರಲ್ಲಿ ಇದೇ ಸ್ಥಳವನ್ನು  ಉತ್ಖನನ ಮಾಡಿದರು.
ಕಾಲಿಬಂಗನ್ ಎಂದರೆ ಕಪ್ಪು ಬಳೆಗಳು (black bangles) ಎಂದರ್ಥ. ಈ ನೆಲೆಯಲ್ಲಿ ಟೆರಾಕೊಟ್ಟ ಬಳೆಗಳು ತುಂಬ ದೊರೆತಿವೆ. ಈ ನೆಲೆಯು ದೆಹಲಿಯಿಂದ ವಾಯುವ್ಯಕ್ಕೆ ೩೧೦ ಕೊಲೋಮೀಟರ್ ದೂರದಲ್ಲಿದೆ.
ಚುನ್ಹು ದಾರೋ : ಸಿಂಧ್‌ಪ್ರಾಂತ್ಯದ ಇದು ಸಿಂಧೂ ನದಿಯ ಎಡದಂಡೆಯ ಮೇಲೆ ಸ್ಥಾಪಿತವಾಗಿತ್ತು. ಮೊಹೆಂಜೋದಾರೊದಿಂದ ೧೩೦ ಕಿ. ಮೀ. ಅಂತರದಲ್ಲಿದ್ದಿತು. ಲೋಹದ ಆಭರಣ, ಕಪ್ಪೆಚಿಪ್ಪುಗಳ ಆಭರಣಗಾರರು ಈ ನಗರದಲ್ಲಿದ್ದರೆಂಬುದು ಸಂಶೋಧನೆಯಿಂದ ತಿಳಿದು ಬಂದಿದೆ.
ಲೋಥಲ್‌: ಸಿಂಧೂ ನಾಗರಿಕತೆಯ ಸಾಗರೋತ್ತರ ವಹಿವಾಟಿನ ಕೇಂದ್ರವಾಗಿ ಇದು ಕಾರ್ಯ ನಿರ್ವಹಿಸಿತು. ಲೋಥರ್ ನಗರ ಕ್ಯಾಂಬೆ ಕೊಲ್ಲಿಯಲ್ಲಿ ಅರಬ್ಬೀ ಸಮುದ್ರಕ್ಕೆ ಹೊಂದಿಕೊಂಡಿರುವ ಪ್ರಮುಖ ಬಂದರು. ಹಡಗುಕಟ್ಟೆ (ಹಡಗು ನಿಲ್ಲುವ ತಾಣ) ದಕ್ಷಿಣೋತ್ತರವಾಗಿ ೨೧೬ ಮೀ. ಉದ್ದ ಹಾಗೂ ೩೭ ಮೀ ಅಗಲವಿದ್ದು ಸುಟ್ಟ ಇಟ್ಟಿಗೆಯಿಂದ ರೂಪಿಸಲಾಗಿದೆ. ಈ ನೆಲೆಯನ್ನು ೧೯೭೩ರಲ್ಲಿ ಎಸ್. ಆರ್. ರಾವ್. ಅವರು ಉತ್ಖನನ ಮಾಡಿದರು. ಅಲ್ಲದೇ ೧೯೭೯ ರಿಂದ ೧೯೮೫ರವರೆಗೆ ಸಹ ಉತ್ಖನನಗಳು ನಡೆದಿವೆ. ಏಳು ವರ್ಷಗಳ ಕಾಲ ನಡೆದ ಇಲ್ಲಿಯ  ಉತ್ಖನನದಿಂದ ಇಟ್ಟಿಗೆಗಳಿಂದ ಕಟ್ಟಿರುವ ಉತ್ತಮವಾದ ಹಡಗುಕಟ್ಟೆ ಹಾಗೂ ಅಚ್ಚುಕಟ್ಟಾದ ರಸ್ತೆಗಳುಳ್ಳ ಸಿಂಧೂ ಸಂಸ್ಕೃತಿಗೆ ಸೇರಿದ ಒಂದು ರೇವು ಪಟ್ಟಣದ ಅಸ್ತಿತ್ವವು ಬೆಳಕಿಗೆ ಬಂದಿತು.
ಬನಾವಳಿ : ಅಂದಿನ ಸರಸ್ವತಿ ನದಿ ದಡದಲ್ಲಿ ಇದು ಬೆಳೆದು ಬಂದಿತ್ತು. ಇದರಲ್ಲಿ ಹರಪ್ಪ ಪೂರ್ವ ಸಂಸ್ಕೃತಿ ಮತ್ತು ಹರಪ್ಪ ನಾಗರೀಕತೆಗಳೆರಡರ ಅವಶೇಷಗಳು ದೊರೆತಿವೆ.
ಸುರಕೋಟಡ : ಗುಜಾರಾತ್ ಪ್ರಾಂತ್ಯದಲ್ಲಿ ಇದು ಕಂಡುಬಂದಿದೆ. ಕುದುರೆಯ ಮೂಳೆಗಳು ಇಲ್ಲಿ ಲಭಿಸಿವೆ.
ಧೋಲವೀರ : ಗುಜರಾತಿನ ಕಚ್ ಜಿಲ್ಲೆಯಲ್ಲಿ ಇತ್ತೀಚೆಗೆ ಇದು ಸಂಶೋಧಿಸಲ್ಪಟ್ಟಿದೆ. ಬೀದಿಗಳು, ಚರಂಡಿಗಳು, ಕೋಟೆಗಳು ಇಲ್ಲಿ ಕಂಡುಬಂದಿದ್ದು ಹರಪ್ಪ ನಾಗರೀಕತೆಯ ಎಲ್ಲ ಲಕ್ಷಣಗಳನ್ನು  ಇದು ಒಳಗೊಂಡಿತ್ತ ಎಂದು ಚರಿತ್ರೆಕಾರರು ಊಹಿಸಿದ್ದಾರೆ.
ಹೀಗೆ ಸುಮಾರು ೧.೩ ಮಿಲಿಯನ್ ಚ. ಕಿ. ಮೀ. ವಿಸ್ತೀರ್ಣವನ್ನು ಹೊಂದಿದ್ದ ಸಿಂಧೂ ನಾಗರೀಕತೆಯು ವಿಸ್ತೀರ್ಣದಲ್ಲಿ ಮೆಸೊಪೊಟೋಮಿಯ ಹಾಗೂ ಈಜಿಪ್ಟ್ ಗಳಿಂತ ದೊಡ್ಡದಾಗಿದ್ದಿತು. ಸುಮಾರು ಒಂದು ಸಾವಿರ ಸ್ಥಳಗಳು ಈವರೆಗೆ ಸಿಂಧೂ ನಾಗರೀಕತೆಗೆ ಸಂಬಂಧಿಸಿದಂತೆ ಸಂಶೋಧಿಸಲ್ಪಟ್ಟಿದೆ. ಈ ನಾಗರೀಕತೆಯ ವ್ಯಾಪ್ತಿಯು ಉತ್ತರದ ಸೋಪಾರನಿಂದ ದಕ್ಷಿಣ ಭಗತ್ಯವ (ಗುಜಾರಾತ್) ದವರೆಗೆ ಪೂರ್ವದಲ್ಲಿ ಉತ್ತರ ಪ್ರದೇಶದ ಅಲಂಗೀರಪುರದಿಂದ ಪಶ್ಚಿಮದ ಸುತ್ಕಜೆಂಡದವರೆಗೆ ಹರಡಿದ್ದಿತು.
ಕಾಲಮಾನ
ಸಿಂಧೂ ನಾಗರೀಕತೆಯ ಸುಮೇರ್ ಮತು ಅಕ್ಕಡ್ ಗಳೊಡನೆ ಹೊಂದಿದ್ದ ಸಂಪರ್ಕಗಳ ಆಧಾರದ ಮೇಲೆ, ಹರಪ್ಪಾ ಮತ್ತು  ಮೆಹೆಂಜೋದಾರೊಗಳಲ್ಲಿ ಮೊದಲು ಉತ್ಖನನ ನಡೆಸಿದರು ಆ ನಾಗರೀಕತೆಯ ಕಾಲವನ್ನು ನಿರ್ಧರಿಸಿದರು.  ಮೆಸೊಪೊಟೋಮೊಯಾದಲ್ಲಿ ದೊರೆತ ಅಕ್ಕಡ್ ಪೂರ್ವ (Pre- Akkadian) ಮತ್ತು ಇಸಿಸ್ ಲಾರ್ನ್ಸ್ (Isin- Lasra)  ಕಾಲಗಳಿಗೆ ಸೇರಿದ, ಸಿಂಧೂ ಮಾದರಿಯ ಮುದ್ರೆಗಳು ಇತರ ಸಾಮಾನ್ಯ ನಿತ್ಯೋಪಯೋಗಿವಸ್ತುಗಳು ಮುಂತಾದವುಗಳ ಆಧಾರದ ಮೇಲೆ, ಆ ನಾಗರಿಕತೆಯ ಕಾಲದ ಗರಿಷ್ಠ ಮಿತಿ ಕ್ರಿ. ಪೂ. ೨೫೦೦ ಮತ್ತು ಕನಿಷ್ಟ ಮಿತಿ ಕ್ರಿ. ಪೂ. ೧೫೦೦ ಎಂದು  ನಿರ್ಧರಿಸಿಲಾಗಿದೆ. ಇತ್ತೀಚೆಗಾದರೋ ಉತ್ಖನನ ನಡೆದ ನಿವೇಶನಗಳಲ್ಲಿ ದೊರೆತ ಪ್ರಾಣಿ ಮತ್ತು ಸಸ್ಯ ಸಂಬಂಧವಾದ ಅವಶೇಶಗಳಲ್ಲಿಯ ಇಂಗಾಲ-೧೪ರ ಅರೆಜೀವಾಧಿ ಕಾಲನಿರ್ಣಯ ವಿಧಾನವನ್ನು ಆಧರಿಸಿದ ಹೆಚ್ಚು ನಿಖರವಾದ ವಿಧಾನವನ್ನು  ಲೋಥರ್, ಕಾಲಿಬಂಗಾನ್ ಮತ್ತು ಕೋಟ್ ದಿಜಿಗಳ ಕಾಲ  ನಿರ್ಣಯದಲ್ಲಿ ಬಳಸಲಾಗಿದೆ. ಪೆನ್ಸಿಲ್ ವೇನಿಯಾ ವಿಶ್ವವಿದ್ಯಾನಿಲಯದ ಜಾರ್ಜ್ ಎಫ್. ಡೇಲ್ಸ್ ಅವರು ೧೯೬೪-೬೬ ರಲ್ಲಿ ನಡೆಸಿದ ಉತ್ಖನನದ ಪರಿಣಾಮವಾಗಿ ಮೊಹೆಂಜೋದಾರೊದ ಅವನತಿಯ ಕಾಲದ ಸ್ತರಗಳಿಗೂ ಸಹ ಇಂಗಾಲ-೧೪ರ ಕಾಲನಿರ್ಣಯದ ನಿಷ್ಕರ್ಷೆಗಳು ದೊರಕುವಂತಾಗಿದೆ.
ಇತೀಚಿನವರೆಗೂ ಸಿಂಧೂ ನಾಗರೀಕತೆಯ  ಕಾಲವನ್ನು ತುಲನಾತ್ಮಕ ಪುರಾತತ್ವದ ಆಧಾರದ ಮೇಲೆ ನಿಷ್ಕರ್ಷಿಸಲಾಗಿತ್ತಿತ್ತು. ಮೆಸೊಪೊಟೋಮೊಯಾದ ನಿವೇಶನಗಳಲ್ಲಿ ಕಾಲವನ್ನು ನಿಗಧಿಗೊಳಿಸಬಹುದಾದಂತಹ ಸ್ತರಗಳಲ್ಲಿ ಸಿಕ್ಕಿರುವ ಮುದ್ರೆ, ತೂಕದ ಬಟ್ಟು ಮತ್ತು ಆಭರಣಗಳೇ ಮುಂತಾದ ಸಿಂಧೂ ನಾಗರೀಕತೆಯ ವಸ್ತುಗಳು, ಕಾಲದ ಗರಿಷ್ಟ ಮತ್ತು ಕನಿಷ್ಟ ಪರಿಮಿತಿಗಳು ನಿಗಧಿಪಡಿಸಲು ಆಧಾರ ರೇಖೆಯನ್ನು (datum line) ಒದಗಿಸಿದವು ಆದರೆ, ಕಳೆದ  ೧೫ ವರ್ಷಗಳಲ್ಲಿ ಮೊಹೆಂಜೋದಾರೊ, ಕೋಟ್‌ದಿಜಿ, ಲೋಥಲ್ ಮತ್ತು ಕಾಲಿಬಂಗಾನ್‌ಗಳಲ್ಲಿ ನಡೆದ ಇತ್ತೀಚಿನ ಉತ್ಖನನಗಳಲ್ಲಿ ದೊರೆತ ಪ್ರಾಚೀನ ಅವಶೇಷಗಳ ಮಾದರಿಗಳಿಗೆ ವಿಕಿರಣಶೀಲ ಇಂಗಾಲ ಕಾಲಗಳು (radio carbon dates) ನಿಷ್ಕರ್ಷೆಯಾಗಿವೆ. ಈ ಕೆಳಕಂಡ ನಿಯಮಗಳಿಗನುಗುಣವಾಗಿ ಕಾಲದ ಗಣನೆ ಮಾಡಲಾಗಿದೆ.
ಇತೀಚಿನ ಯಾವುದೇ ವಸ್ತುವಿನೊಡನೆ ಬೆರಕೆಯಾಗದ ಪ್ರಾಚೀನ ಅವಶೇಷದ ಮಾದರಿಯಲ್ಲಿ (ಇದ್ದಿಲು, ಸುಟ್ಟ ಮರ ಇತ್ಯಾದಿ) ಅಳಿದುಳಿದ ಇಂಗಾಲ-೧೪ರ ಪ್ರಮಾಣವನ್ನು ಕರಾರುವಾಕ್ಕಾಗಿ ನಿಗಧಿಪಡಿಸುವುದರಿಂದ ಮಾದರಿಯು ನಶಿಸಿದ ಮೇಲೆ ಕಳೆದುಹೋದ ಕಾಲವನ್ನು ನಿಶ್ಚಯಿಸಬಹುದು. ಏಕೆಂದರೆ, ಜೈವಿಕ ಕ್ರಿಯೆಯು ನಾಶವಾದ ಮೇಲೆ ಆ ಮಾದರಿಯಲ್ಲಿರುವ ಇಂಗಾಲ – ೧೪ರ ಅಂಶ ಒಂದು ಗೊತ್ತಾದ ಪ್ರಮಾಣದಲ್ಲಿ ನಶಿಸುತ್ತದೆ.
ಸಿಂಧೂ ನಾಗರೀಕತೆಯ  ಕಾಲವನ್ನು ನಿರ್ಧರಿಸುವುದು ಬಹು ತೊಡಕಿನ ವಿಷಯವಾಗಿದೆ. ಕಾರಣ ಈ ನಾಗರೀಕತೆಯ  ಉಗಮ ಮತ್ತು ಬೆಳವಣಿಗೆಯ ವಿವಿಧ ಹಂತಗಳನ್ನು ತಿಳಿಸುವ ಆಧಾರಗಳು ದೊರೆತಿಲ್ಲ. ಅನೇಕ ನೆಲೆಗಳಲ್ಲಿ ದೊರಕಿರಿವ ಅಸ್ಥಿಪಂಜರಗಳು, ಉಪಕರಣಗಳು ಮುಂತಾದ ಅವಶೇಷಗಳನ್ನು ಯಾವ ಕಾಲದವೆಂದು ನಿರ್ಣಯಿಸಲು ವೈಜ್ಞಾನಿಕ ಕಾಲನಿರ್ಣಯದ ಇ-೧೪ರ ನಿರ್ಣಯವನ್ನು ಅನುಸರಿಸಲಾಗುತ್ತಿದೆ.
ಟಾಟಾ ಮೂಲಭೂತ ಸಂಶೋಧನಾ ಸಂಸ್ಥೆಯಲ್ಲಿ (Tata Institue of Funda -mental Research -TIFR)  ನಿಷ್ಕರ್ಷೆಯಾಗಿರುವಂತೆ, ಎರಡು ದಶಕಗಳಿಗೂ ಮುಂಚೆ ಮೊಹೆಂಜೋದಾರೊದಲ್ಲಿ ಸಂಗ್ರಹಿಸಲಾಗಿದ್ದ ವಸ್ತುವಿನ (ಮಾದರಿಯ) ಕಾಲ, ಕ್ರಿ. ಪೂ. ೧೭೬೦+೧೧೫.  ಹಲವು ಕಾರಣಗಳಿಗಾಗಿ, ಈ ಕಾಲನಿಷ್ಕರ್ಷೆ ವಿಶ್ವಾಸಾರ್ಹವೇ ಅಲ್ಲ. ಮೊದಲನೆಯಾದಾಗಿ, ಉತ್ಕನನ ನಡೆಸಿದವರು ಅದನ್ನು ಮೊದಲು ಸಂಗ್ರಹಿಸಿದಾಗ, ಅದು ಇತರ ವಸ್ತುಗಳಿಂದ ಬೆರಕೆಯಾಗಿರಲಿಲ್ಲ ಎಂಬುದೇ ಖಚಿತವಿಲ್ಲ. ಎರಡನೆಯಾದಾಗಿ ಸಂಗ್ರಹಿಸಿದ ಮೇಲೆ ಇನ್ನಿತರ ವಸ್ತುಗಳಂತೆಯೇ ಇದನ್ನೂ ಸಾಗಿಸಲಾಗಿದೆ. ಕಾರಣ, ೪೦ ವರ್ಷಗಳ ಹಿಂದೆ ಈ ಮಾದರಿಯು ನಿವೇಶನದ ಕಾಲ  ನಿಷ್ಕರ್ಷೆಯಲ್ಲಿ  ಎಷ್ಟು ಅಮೂಲ್ಯವೆಂದು ಊಹಿಸಲು ಯಾರಿಗೂ ಸಾಧ್ಯವಿಲ್ಲ. ಡೇಲ್ಸ್ ಅವರು ೧೯೬೪-೬೫ ರಲ್ಲಿ ತಾವು ಮೊಹೆಂಜೋದಾರೊದಲ್ಲಿ  ನಡೆಸಿದ ಉತ್ಖನನಗಳಲ್ಲಿ  ಆರು ಮಾದರಿಗಳನ್ನು ಸಂಗ್ರಹಿಸಿದ್ದಾರೆ. ನಿರ್ಣಯವಾಗಿರುವ ಅವುಗಳ ಕಾಲಗಳೂ ಖಾತರಿಯಾಗಿವೆ. ಎಚ್. ಆರ್. ದಿಬ್ಬದ ಪಶ್ಚಿಮ ಅಂಚಿನ ಮೇಲ್ಭಾಗದಿಂದ ಈ ಮಾದರಿಗಳನ್ನು ಸಂಗ್ರಹಿಸಲಾಗಿದೆ. ಹರಪ್ಪಾ ಸಂಸ್ಕೃತಿಯ ಪ್ರೌಢ ಹಂತದ ಅಂತ್ಯ ಕಾಲಕ್ಕೆ ಸೇರಿದ ಕಟ್ಟಡಗಳಿರುವ ಸ್ತರಕ್ಕೆ (stuctural level) ಇವು ಸೇರಿದವಾಗಿವೆ. ಅರರಲ್ಲಿ ಐದು ಮಾದರಿಗಳ ಕಾಲ ಸಮಂಜಸವಾಗಿದೆ. ಕ್ರಿ. ಪೂ. ೧೯೬೬-೬೧ ರಿಂದ ೨೦೮೩-೬೬ ರವರೆಗೆ ಅವುಗಳ ಅಂತರವಿದೆ. ಒಂದರ ಕಾಲ ಮಾತ್ರ ಕ್ರಿ. ಪೂ. ೧೮೬೪-೬೫. ಆದ್ದರಿಂದ ಮೊಹೆಂಜೋದಾರೊದಲ್ಲಿಯ ‘ಹೆಚ್. ಆರ್’ ದಿಬ್ಬದಲ್ಲಿ ಹರಪ್ಪಾ ಜನರ ವಸತಿಯ ಪ್ರೌಢ ಹಂತದ ಕಾಲ  ಕ್ರಿ. ಪೂ. ೨೦೦೦ದ ಸುಮಾರಿಗೆ ಕೊನೆಗೊಂಡಿರುವುದು ಹೆಚ್ಚು ಸಂಭವನೀಯ. ಆದರೆ,  ಉತ್ಖನನಕಾರರೇ ಗಮನಿಸಿರುವಂತೆ ಈ ದಿಬ್ಬದ ಪ್ರೌಢ ಹಂತದ ಕೊನೆಯ ಕಾಲವನ್ನು (terminal date)  ಇಡೀ ನಗರಕ್ಕೆ ಅನ್ವಯಿಸಬಹುದೇ ಎಂಬುದು ಮಾತ್ರ ಖಚಿತವಿಲ್ಲ. ಎರಡನೆಯಾದಾಗಿ ಡೇಲ್ಸ್ ಅವರು ಯಾವುದನ್ನು ಹರಪ್ಪಾ  ಪ್ರೌಢ ಸಂಸ್ಕೃತಿಯ ಅತ್ಯಂತ ಕಡೆಯ ಹಂತವೆಂದು ಕರೆದಿರುವರೋ, ಅದು ನಗರದ ವಸತಿಯ ಉಪಾಂತವಾದ (Penultimate) ಹಂತವಿದ್ದಿರಬಹುದು. ಏಕೆಂದರೆ ವ್ಹೀಲರ್ ಅವರು ಅಭಿಪ್ರಾಯಪಟ್ಟಿರುವಂತೆ, ಮೊಹೆಂಜೋದಾರೊದಲ್ಲಿ  ಅವನತಿ ಹಂತವೂ (dencadent phase) ಇರುವುದನ್ನು ಇಲ್ಲಿ ಸ್ಮರಿಸಬಹುದು. ಅದು ಹೇಗಾದರಿರಲಿ ಸುಮಾರು ಕ್ರಿ. ಪೂ.  ೨೦೦೦ ಮತ್ತು ೧೯೦೦ರ ಅವಧಿಯಲ್ಲಿ ಮೊಹೆಂಜೋದಾರೊ ನಾಶವಾದಂತೆ ಕಾಣುತ್ತದೆ. ಲೋಥಲ್‌ದಲ್ಲಿಯ ಪ್ರಚಂಡ ಮಹಾಪೂರಗಳಲ್ಲೊಂದರ (ಹರಪ್ಪಾ ಜನರ ಅಭ್ಯುದಯವನ್ನು ಕೊನೆಗಾಣಿಸಿದ್ದೇ ಇದು) ಕಾಲ ಕ್ರಿ. ಪೂ. ೨೦೦೦ ಎಂದು ನಿಗದಿಯಾಗಿದೆ. ಅದರ ನಂತರ, ಪೌರ ಜೀವನ ಮಟ್ಟದಲ್ಲಿ ಸ್ಪಷ್ಟವಾದ ಅವನತಿ ಕಂಡುಬಂದು, ಕ್ರಿ. ಪೂ.೧೯೦೦ರಲ್ಲಿ ಮತ್ತೊಂದು ಮಹಾಪೂರದಿಂದ ನಗರದ ಸರ್ವನಾಶವಾಯಿತು. ಮೊಹೆಂಜೋದಾರೊದಲ್ಲಿಯ ಅತ್ಯಂತ ಮೇಲಿನ ಸ್ತರಗಳಲ್ಲಿರುವಂತೆ ಲೋಥಲ್‌ದ ೪ನೆಯ ಹಂತದಲ್ಲೂ, ಕೆಳದರ್ಜೆಯ ಜನರಿಂದ ಹೆಚ್ಚು ಕಳಪೆಯಾದ ಕಟ್ಟಡಗಳು ಕಟ್ಟಲ್ಪಟ್ಟವು. ಕ್ರಿ. ಪೂ. ೨೦೦೦-೧೯೦೦ರ ಅವಧಿಯಲ್ಲಿ ಸಿಂಧೂ ನಗರಗಳು ನಾಶದ ಅಂಚಿನಲ್ಲಿದ್ದವು. ಹರಪ್ಪಾ ಸಂಸ್ಕೃತಿಯ ಪ್ರೌಢ ಹಂತಕ್ಕೆ, ವಿಶೇಷವಾಗಿ ಗುಜರಾತದಲ್ಲಿ, ಅಂತಿಮ ಪ್ರಹಾರ ಬಿದ್ದುದು ಮತ್ತೊಂದು ಮಹಾಪೂರದಿಂದ ಮೊಹೆಂಜೋದಾರೋ, ಲೋಥಲ್ ಮತ್ತು ಕಾಲಿಬಂಗಾನಗಳಲ್ಲಿಯ ಹರಪ್ಪಾ ಸಂಸ್ಕೃತಿಯ ಪ್ರೌಢಾವಸ್ಥೆಯ ಹೆಚ್ಚು ಸಂಭವನೀಯವೆನಿಸುವ ಕೊನೆಯ ಕಾಲ ಕ್ರಿ. ಪೂ. ೧೯೦೦ ಎಂದು ನಿಗದಿಯಾಗಿದೆ.
ಕಾಲಿಬಂಗಾನಗಳಲ್ಲಿಯ ಹರಪ್ಪಾ ಸಂಸ್ಕೃತಿಯ ಪ್ರೌಢ ಹಂತದ ಪ್ರಾರಂಭ ಕಾಲ (೨ನೆಯ ಕಾಲ) ೨೨೪೫-೧೧೫ ರಿಂದ ೨೧೪೦-೯೦ (ಎರಡನೆಯ ಸರಣಿಯ ಮಾದರಿಗಳು). ಹೀಗೆ ಭಿನ್ನ ಭಿನ್ನವಾಗಿದೆ.  ಸಿಂಧೂ ಕಣಿವೆಯಲ್ಲಿಯೇ ಈ ನಾಗರೀಕತೆ ಎಷ್ಟು ಪ್ರಾಚೀನವೆಂಬುದನ್ನು ಈಗ ನೋಡಬಹುದು.  ಕೋಟ್‌ ದಿಜಿಯಲ್ಲಿಯ ಆ ಸ್ತರಗಳಲ್ಲಿಯ, ಹರಪ್ಪಾ ಪೂರ್ವ ಸಂಸ್ಕೃತಿಯ (ಕೋಟ್ -ದಿಜಿ- ೧) ಅಂತ್ಯ ಕಾಲವನ್ನು ತೋರಿಸುವಂತಹ ಮಾದರಿಯ ಇಂಗಾಲ-೧೪ರ ಕಾಲದ (ಕ್ರಿ. ಪೂ. ೨೧೦೦-೧೩೮) ಆಧಾರದ ಮೇಲೆ ಕೋಟ್ – ದಿಜಿಯಲ್ಲಿಯ ಹರಪ್ಪಾ ಸಂಸ್ಕೃತಿಯ ಪ್ರೌಢ ಹಂತ ಕ್ರಿ. ಪೂ. ೨೨೦೦ಕ್ಕಿಂತ ಮುಂಚಿನದಿರಲಾರದೆಂದು, ಆಗ್ರವಾಲ್ ಅವರು ಅಭಿಪ್ರಾಯಪಡುತ್ತಾರೆ. ಕಾಲಿಬಂಗಾನ್ ಹಾಗೂ ಲೋಥಲ್ ಗಳಿಗೆ ಸಂಬಾಂಧಿಸಿದಂತೆಯೂ ಅವರದು ಇದೇ ವಾದ.
ಉತ್ತರ ಬಲೂಚಿಸ್ತಾನದಲ್ಲಿಯ ಸಿಂಧೂ ನಾಗರೀಕತೆಯ ಕಾಲವನ್ನು ನಿರ್ಣಯಿಸಲು, ದಾಂಬ್ ಸದಾತ್ ಇಂಗಾಲ-೧೪ ರ ಕಾಲವನ್ನು ಆಧಾರವಾಗಿಟ್ಟುಕೊಳ್ಳಲಾಗಿದೆ. ದಾಂಬ್ ಸದಾತ್ -೨ರ ಕಾಲದಲ್ಲಿ ಕ್ರಿ. ಪೂ. ೨೫೬೦+೨೦೦ ರಿಂದ ೨೨೦೦+೭೫ರವರೆಗೂ ಅಂತರವಿದೆ.
ಈ ಎರಡೂ ನಾಗರೀಕತೆಗೆ ಸೇರಿದವರ ನಡುವೆ ವಿನಿಮಯವಾಗುತ್ತಿದ್ದ ನಿತ್ಯಬಳಕೆಯ ವಸ್ತುಗಳು, (ನಮ್ಮ ಉದ್ದೇಶ ದೃಷ್ಟಿಯಿಂದ) ಎಷ್ಟರ ಮಟ್ಟಿಗೆ ವಿಶ್ವಾಸರ್ಹವೆಂಬುದನ್ನು ಈಗ ಪರಿಶೀಲೊಸೋಣ. ಊರ್, ಕಿಷ್ ಮತ್ತು ಟೆಲ್ ಆಸ್ಮಾರ್ಗಳಲ್ಲಿಯ ಸಾರ್ ಗಾನನ ಕಾಲಕ್ಕೆ ಸೇರಿದ ಸ್ತರಗಳಲ್ಲಿ ಸಿಂಧೂ ಮುದ್ರೆಗಳು ಸಿಗುವುದು ತಿಳಿದ ವಿಷಯವೇ ಗ್ಯಾಡ್ ಅವರು ಊರ್ ದಲ್ಲಿಯ ಇಂಡೋಸುಮೇರಿನ ಎರಡು ಮುದ್ರೆಗಳು, ಅಕ್ಕಡ್ ಪೂರ್ವಕಾಲಕ್ಕೆ ಸೇರಿದ್ದುವೆಂದು ತಿಳಿಸಿದ್ದಾರೆ. ಅವುಗಳ ಪೈಕಿ ಒಂದರಲ್ಲಿ, ಒರಾಚೀನ ಶಂಕು ಲಿಪಿಯ (ಕ್ಯೂನಿಫಾರಂ) ಶಾಸನವಿದೆ. ಮತ್ತೊಂದು ಮೊಹೆಂಜೋದಾರೊದಲ್ಲಿ ೧೪.೮೨ ಅಡಿಗಳ ಆಳದಲ್ಲಿ ದೊರೆತ ಮುದ್ರೆಯನ್ನು ಹೋಲುತ್ತದೆ. ಊರ್ ದಲ್ಲಿಯ ಮತ್ತೆರಡು ಮುದ್ರೆಗಳನ್ನೂ. ಲಗಾಷ್ ದಲ್ಲಿಯ ಒಂದು ಮುದ್ರೆಯನ್ನು, ಅಕ್ಕಡ್ ನಂತರದ ಕಾಲಕ್ಕೆ ಸೇರಿಸಲಾಗಿದೆ. ಇವುಗಳಲ್ಲಿಯಾ ಕೆಲವು ಮುದ್ರೆಗಳು ಬಹ್ರೇನ್ ಮೂಲದ್ದಾದರೂ ಅವೆಲ್ಲವೂ ಸಿಂಧೂ ವ್ಯಾಪಾರದ ವಸ್ತುಗಳೆಂಬುದರಲ್ಲಿ ಸಂಶಯಕ್ಕೆಡೆಯಿಲ್ಲ.
ಮೆಸೋಪೊಟೋಮಿಯಾವನ್ನು ತಲುಪಿದ ಸಿಂಧೂ ನಾಗರೀಕತೆಯ ಇನ್ನಿತರ ವಿಶಿಷ್ಟ ವಸ್ತುಗಳಲ್ಲಿ ಊರ್ ಆಸ್ಮಾರ್ ಮತ್ತಿತರ ಹಲವಾರು ನಿವೇಶನಗಳಲ್ಲಿ, ಈಜಿಷ್ಟಿನ ಪ್ರಾಚೀನ ರಾಜವಂಶದ ಕಾಲಕ್ಕೆ (early dynastic -!!! ) ಮತ್ತು ಸಾರ್ ಗಾನನ ಕಾಲಕ್ಕೆ ಸೇರಿದ ಸ್ತರಗಳಲ್ಲಿಯ ಕೊರೆದ ಕಾರ್ನಿಲಿಯನ್ ಮಣಿಗಳನ್ನು ಹೆಸರಿಸಬಹುದು. ಸಿಂಧೂನಾಗರೀಕತೆಯ ವೈಶಿಷ್ಟ್ಯಗಳೆನಿಸಿದ, ಮೂತ್ರಪಿಂಡಾ ಕೃತಿಯಲ್ಲಿರುವ, ಮೂಳೆಯ ಕೆತ್ತನೆ ಕೆಲಸಗಳು, ಗುಬುಟಿರುವ ಮಡಿಕೆ ಕುಡಿಕೆಗಳು, ಆಸ್ಮಾರ್  ದಲ್ಲಿಯ ಸಾರ್ ಗಾನನ ಕಾಲದ ಸ್ತರಗಳಲ್ಲಿ ಸಿಕ್ಕಿರುವಂತೆ ವರದಿಯಾಗಿದೆ. ಮೆಸೋಪೊಟೋಮಿಯಾದ ಕೆಲವು ವಸ್ತುಗಳು ಸಿಂಧೂಕಣಿವೆಯನ್ನು ತಲುಪಿವೆ. ಮೊಹೆಂಜೋದಾರೊದಲ್ಲಿಯ ಸಾಕಷ್ಟು ಪ್ರಾರಂಭಕಾಲೀನ ಸ್ತರದಲ್ಲಿ ಸಿಕ್ಕಿರುವ, ಚಾಪೆಯಂತೆ ಹೆಣೆದಿರುವ ವಿನ್ಯಾಸವನ್ನು ಕೊರೆದಿರುವ ‘ಕ್ಲೋರೈಟ್ ಸಿಸ್ಟ್’ (chlorite-schist) ಕಲ್ಲಿನ ಗುಡಿಸಲಿನಾಕಾರದ ಗಡಿಗೆಗೆ ಹೆಚ್ಚು ಮಹತ್ವವನ್ನು ಕೊಡಲಾಗಿದೆ. ಅಂಥ ಅಭ್ಯಂಜನ ಪಾತ್ರೆಗಳು, ಖಾಫಜೆ, ಊರ್, ಕಿಷ್, ಲಗಾಷ್, ಮರಿ ಮತ್ತು ಸೂಸ-II ಇಲ್ಲೆಲ್ಲಾ ಸಾಮಾನ್ಯ. ಅವು ಚೌಕಾಕಾರ ಅಥವಾ ಕೊಳವೆಯಾಕಾರದಲ್ಲಿದ್ದು, ನಾಲ್ಕು ಅಂಕಣದಲ್ಲಿ (compartments) ವಿಭಾಗವಾಗಿರುತ್ತವೆ. ಪಿಗೆಟ್ ಅವರ ಪ್ರಕಾರ ಅವು ಮಕ್ರಾನ್ ತೀರದ ಮೂಲದವು.
ಒಟ್ಟಿನಲ್ಲಿ, ಸಿಂಧೂ ಹಾಗೂ ಮೆಸೋಪೊಟೋಮಿಯಾ ನಿವೇಶನಗಳ ನಡುವೆ ವಿನಿಮಯವಾಗುತಿದ್ದ ಈ ಥಳಕು ಬಳುಕಿನ ಪಟ್ಟಿಯು, ಅಗೇಡ್ ಸಾರ್ ಗಾನನ ಕಾಲದಲ್ಲಿ (ಇವನ ಕಾಲ ಕ್ರಿ. ಪೂ. ೨೩೭೦-೨೩೧೫ ಎನ್ನಲಾಗಿದೆ). ಈ ಎರಡು ಕೇಂದ್ರಗಳ ನಡುವೆ ಗರಿಷ್ಟ ಮಟ್ಟದ ವ್ಯಾಪಾರ ಸಂಪರ್ಕವಿದ್ದುದನ್ನು ಸ್ಪಷ್ಟಪಡಿಸುತ್ತದೆ. ಒಟ್ಟು ಅಕ್ಕಡ್‌ ಕಾಲವನ್ನು ಪರಿಗಣಿಸಿದಲ್ಲಿ, ಕ್ರಿ. ಪೂ. ೨೩೭೦ ಮತ್ತು ೨೨೮೪ರ ಅವಧಿಯಲ್ಲಿ ಲೋಥಲ್ ಮೊಹೆಂಜೋದಾರೊ ಮತ್ತು ಹರಪ್ಪಾ ನಗರಗಳು, ಉರ್, ಕಿಷ್‌, ಬ್ರಾಕ್‌, ಆಸ್ಮಾರ್ ಮತ್ತು ಹಮ್ಮಾಗಳೊಡನೆ ವ್ಯಾಪಾರ ಸಂಬಂಧ ಹೊಂದಿದ್ದವು. ಆದ್ದರಿಂದ ಮಾರ್ಷಲ್‌ ಮತ್ತು ಮ್ಯಾಕೆ ಅವರು ಮೊಹೆಂಜೋದಾರೊದಲ್ಲಿಯ ಉತ್ಖನನದಲ್ಲಿ ತಲುಪಿರುವ ಅತ್ಯಂತ ಕೆಳಗಿನ ಸ್ತರದ ಕಾಲ ಕ್ರಿ.ಪೂ. ೨೪೦೦ಕ್ಕಿಂತ ಈಚಿನದಾಗಿರಲು ಸಾಧ್ಯವಿಲ್ಲ. ಡೇಲ್ಸ್‌ ಅವರು ಇತ್ತೀಚೆಗೆ ಕೈಗೊಂಡ ಭೂಮಿ ಕೊರತೆಗಳಿಂದ ತಿಳಿದಿರುವಂತೆ, ಕೆಳಗೆ ಇನ್ನೂ ೧೨ ಮೀ. ಗಳಷ್ಟು ವಸ್ತು ಸಂಚಯವಿದೆ. ಆದ್ದರಿಂದ, ಮೊಹೆಂಜೋದಾರೋ, ಅನುಮಿತವಾಗಿ ಹರಪ್ಪ ಕೂಡ, ಸಾರ್ಗಾನನ ಕಾಲದಲ್ಲಿ ಮೆಸಪೊಟೊಮಿಯಾ ನಗರಗಳೊಡನೆ ನೇರವಾದ ವ್ಯಾಪಾರ ಸಂಬಂಧವನ್ನು ಸ್ಥಾಪಿಸುವ ಮುನ್ನ, ಕನಿಷ್ಟ ಪಕ್ಷ ಒಂದು ಶತಮಾನದ ಕಾಲವಾದರೂ ಅಸ್ತಿತ್ವದಲ್ಲಿದ್ದಿರಬೇಕು. ಈ ಕಾರಣದಿಂದ ಸಿಂಧೂ ಕಣಿವೆಯ ನಗರಗಳ ಪ್ರಾರಂಭ ಕಾಲವನ್ನು, ವ್ಹೀಲರ್ ಅವರು ಸೂಚಿಸಿರುವಂತೆ ಕ್ರಿ.ಪೂ. ೨೫೦೦ ಎಂದು ಒಪ್ಪಿಕೊಳ್ಳಲು ಯಾವ ಅಭ್ಯಂತರವೂ ಇಲ್ಲ. ಲೋಥಲ್‌ ಸೇರಿದಂತೆ, ಸಿಂಧೂ ನಗರಗಳ ಕಾಲದ ಗರಿಷ್ಠ ಮಿತಿಯನ್ನು ಅಗ್ರವಾಲ್‌ಮತ್ತಿತರು ಸೂಚಿಸಿರುವಂತೆ, ಕ್ರಿ. ಪೂ. ೨೩೦೦ಕ್ಕೆ ನಿಗಧಿ ಮಾಡಿದಲ್ಲಿ, ಮೆಸೊಪೊಟೇಮಿಯಾ ನಗರಗಳಲ್ಲಿ (ಇವುಗಳ ಕಾಲನಿರ್ಣಯ ಖಚಿತವಾಗಿದೆ) ಸಿಕ್ಕಿರುವ ಮುದ್ರೆಗಳೇ ಮೊದಲಾದ ವಸ್ತುಗಳು ಒದಗಿಸುವ ಮಹತ್ವದ ಪುರಾವೆಯನ್ನು ಕೈಬಿಡಬೇಕಾದೀತು. ಸಾರ್ಗಾನನ ಅನಂತರದ ಕಾಲದ ಪುರಾವೆಗಳು ಅಷ್ಟು ನಿರ್ಣಾಯಕವಾಗಿಲ್ಲ.
ಹರಪ್ಪ ಪೂರ್ವ ಸಂಸ್ಕೃತಿಗಳು
ಪ್ರಬುದ್ಧ ಹರಪ್ಪ ಸಂಸ್ಕೃತಿಯನ್ನು ತಿಳಿದುಕೊಳ್ಳುವುದಕ್ಕೆ ಮುಂಚೆ ಹರಪ್ಪ ಪೂರ್ವ ಸಂಸ್ಕೃತಿಯ ಬಗ್ಗೆ ಸಂಕ್ಷಿಪ್ತವಾಗಿ ತಿಳಿದುಕೊಳ್ಳಬೇಕು. ಹರಪ್ಪ ಪೂರ್ವದ ಸಂಸ್ಕೃತಿಗಳು ಮುಖ್ಯವಾಗಿ ಆಫ್‌ಘಾನಿಸ್ತಾನ್‌ ಮತ್ತು ಬಲೂಚಿಸ್ತಾನ್‌ ಪ್ರದೇಶಗಳಲ್ಲಿ ಮತ್ತು ಸಿಂಧೂ ಕಣಿವೆಯಲ್ಲಿ ಕಂಡುಬಂದಿದೆ. ಭಾರತಕ್ಕೆ ಸಂಬಂಧಪಟ್ಟಂತೆ ಹೇಳುವುದಾದರೆ ಹರಪ್ಪ ಪೂರ್ವ ಸಂಸ್ಕೃತಿಯ ಸ್ಥಳ ಕಾಲಿಬಂಗನ್‌ ಎಂಬಲ್ಲಿ ಮಾತ್ರ ಕಂಡುಬಂದಿದೆ. ಹೊಸ ಪ್ರಾಚ್ಯ ಮತ್ತು ಸಂಶೋಧನಾ ದಾಖಲೆಗಳ ಆಧಾರದ ಮೇಲೆ ಹರಪ್ಪ ಪೂರ್ವ ಸಂಸ್ಕೃತಿಯ ಬೆಳವಣಿಗೆಯನ್ನು ನಾಲ್ಕು ಹಂತಗಳಲ್ಲಿ ಗುರುತಿಸಲಾಗಿದೆ. ಇದರ ಅತಿ ಮುಖ್ಯ ಸ್ಥಳಗಳು ಎಂದರೆ ಮುಂಡಿಗಾಕ್‌, ಮೆಹರ್ಘರ್, ಕಿಲಿಗುಲ್‌ ಮೊಹಮ್ಮದ್‌, ರಾನಘುಂಡಾಯ್‌, ಡಾಮ್ಟ್‌ಸಾದಾತ, ಅಂಜೀರಾ, ಕುಲ್ಲಿ, ಮೆಹಿ, ಕೋಟ್‌ ಡಿಜಿ, ಆಮ್ರಿ ಮತ್ತು ಇತರ ಸ್ಥಳಗಳು. ಆದರೆ ಹರಪ್ಪ ಪೂರ್ವ ಸಂಸ್ಕೃತಿಗಳು ಎಷ್ಟರಮಟ್ಟಿಗೆ ಹರಪ್ಪ ಸಂಸ್ಕೃತಿಗೆ ಪೂರವಾಗುವವು ಎಂಬುದನ್ನು ಇನ್ನೂ ಸರಿಯಾಗಿ ವಿವರಿಸಲಾಗದ ಪ್ರಶ್ನೆಯಾಗಿ ಉಳಿದಿದೆ. ಹರಪ್ಪ ಪೂರ್ವ ಸಂಸ್ಕೃತಿಯಲ್ಲಿ ಇದುವರೆಗೂ ಯಾವುದೇ ಬೃಹತ್ತಾದ ನಗರಗಳು ಅಥವಾ ವಸಾಹತುಗಳು ಕಂಡುಬಂದಿಲ್ಲ. ಸಾಮಾಜಿಕ ಸ್ತರಗಳಿರುವ ಸೂಚನೆಯೂ ಇಲ್ಲ. ಕುಶಲಕಲೆಯಲ್ಲೂ ಸಹ ಸಾಕಷ್ಟು ಪರಿಣತಿಯನ್ನು ಹೊಂದಿರುವುದು ಕಂಡುಬಂದಿಲ್ಲ. ಇತರ ವಸ್ತುಗಳ ಜೊತೆಯಲ್ಲಿ ಕಂಡುಬಂದಿರುವ ಮಣ್ಣಿನ ಪಾತ್ರೆಗಳು, ಪ್ರಬುದ್ಧ ಹರಪ್ಪ ಸಂಸ್ಕೃತಿಯ ಕಾಲದಲ್ಲೂ ಕಂಡುಬಂದಿರುವುದು ಹರಪ್ಪ ಪೂರ್ವ ಸಂಸ್ಕೃತಿಯ ಸಂಶೋಧನೆಯ ಒಂದು ಮಹತ್ವವಾದ ಅಂಶ. ಆಮ್ರಿ ಮತ್ತು ಕೋಟ್‌ ಡಿಜಿ ಎಂಬಲ್ಲಿ ಪ್ರಾಥಮಿಕ ಮಣ್ಣು ಗೋಡೆಗಳ ಉಲ್ಲೇಖಗಳು ಅತ್ಯಲ್ಪ ಪ್ರಮಾಣದಲ್ಲಿ ದೊರೆತಿವೆ. ಹರಪ್ಪ ಪೂರ್ವದ ಸಂಸ್ಕೃತಿಯಲ್ಲಿ ಬರಹ ವ್ಯವಸ್ಥೆ ಕಂಡುಬಂದಿಲ್ಲ.
ಹರಪ್ಪ ಪೂರ್ವದ ಸಂಸ್ಕೃತಿಯ ಅವಧಿಯನ್ನು ಕ್ರಿಸ್ತಪೂರ್ವ ೩೦೦೦ ದಿಂದ ೨೫೦೦ ವರ್ಷಗಳವರೆಗೆ ಎಂದು ಹೇಳಬಹುದು.
ಪಿಗಟ್‌ ಅವರು ಇತಿಹಾಸ ಪೂರ್ವಕಾಲಿನ ಸಂಸ್ಕೃತಿಗಳಲ್ಲಿ ಎರಡು ಗುಂಪುಗಳನ್ನು ಗುರುತಿಸಿದ್ದಾರೆ. ಒಂದು ಕಂದುಬಣ್ಣದ (buff ware) ಮಡಕೆಗಳಿಗೆ ಹೆಸರಾದದ್ದು. ಮತ್ತೊಂದು ಕೆಂಪು ಮಡಕೆಗಳಿಗೆ (red ware) ಹೀಗೆ ಗುರುತಿಸಲಾಗಿರುವ ಭಿನ್ನತೆ ನಿಷ್ಟಮಾಣವಾಗಿದ್ದಾದರೂ ವಿವಿಧ ಸಂಸ್ಕೃತಿಗಳ ಅಧ್ಯಯನ ಮಾಡಲು ಸಹಾಯಕವಾಗಿದೆ. ಇದನ್ನು ಕುರಿತು ಮತ್ತೆ ಪ್ರಸ್ತಾಪಿಸಲಾಗುವುದು.
ಎ. ಕಂದುಬಣ್ಣ ಮಡಕೆಯ ಸಂಸ್ಕೃತಿಗಳು (Buff Ware Cultures)
೧. ಕ್ವೆಟ್ಟಾ ಸಂಸ್ಕೃತಿ (Quetta Culture), (ಬೋಲಾನ್‌ ಕಣಿವೆಯಲ್ಲಿನ ನಿವೇಶನಗಳು ಪೈಕಿ)
೨. ಆಮ್ರಿನಾಲ್‌ ಸಂಸ್ಕೃತಿ (೨ ನಿವೇಶನಗಳು: ಮೊದಲನೆಯದು ಸಿಂಧ್‌ನಲ್ಲಿ, ಎರಡನೆಯದು ಬಲೂಚಿಸ್ತಾನದಲ್ಲಿಯ ನಾಲ್‌ಕಣಿವೆ ಪ್ರದೇಶದಲ್ಲಿ)
೩. ಕುಲ್ಲಿ ಸಂಸ್ಕೃತಿ (ದಕ್ಷಿಣ ಬಲೂಚಿಸ್ತಾನದ ಕೋಲ್ವಾದಲ್ಲಿಯ ನಿವೇಶನವೊಂದರಿಂದ)
ಬಿ. ಕೆಂಪು ಮಡಕೆಯ ಸಂಸ್ಕೃತಿಗಳು (Red Ware Cultures)
ಜಾಬ್‌ ಸಂಸ್ಕೃತಿ (Zhob Culture) (ಉತ್ತರ ಬಲೂಚಿಸ್ತಾನದ ಜಾಬ್‌ ಕಣಿವೆಯಲ್ಲಿಯ ನಿವೇಶನಗಳಿಂದ)
ದಕ್ಷಿಣ ಬಲೂಚಿಸ್ತಾನದಲ್ಲಿರುವ ನಿವೇಶನಗಳ ಸಂಖ್ಯೆ ಅತ್ಯಲ್ಪ. ಅವುಗಳಲ್ಲಿ ಕೆಲವು, ಕರಾವಳಿ ಮೇಲಿನ ವ್ಯಾಪಾರದ ಠಾಣೆಗಳು. ಅವುಗಳ ಪೈಕಿ ಸುತ್ಕಾಜಿನ್‌ ದೋರ್ ಸಾಕಷ್ಟು ದೊಡ್ಡ ಹಾಗೂ ಕೋಟೆಯಿಂದ ಆವರಿಸಲ್ಪಟ್ಟ ಪಟ್ಟಣವಾಗಿದೆ.
ಸುತ್ಕಾಜೆನ್‌ದೋರ್ ಮತ್ತು ಇತರ ಹರಪ್ಪಾ ನಿವೇಶನಗಳು
ಸುತ್ಕಾಜೆನ್‌ ದೋರ್ ದಲ್ಲಿನ ಪುರಾತನ ನಿವೇಶನ, ಬಲೂಚ್‌ ಮಕ್ರಾನ್‌, ಕರಾವಳಿಯ ಉತ್ತರಕ್ಕೆ ೫೬.೩೨ ಕಿ.ಮೀ. ದೂರದಲ್ಲಿದೆ. ಇಲ್ಲಿ ಮರಳುಗಲ್ಲಿನ ಎರಡು ಬೆಟ್ಟ ಸಾಲುಗಳಿದ್ದು, ಅವುಗಳ ಮಧ್ಯೆ ೧೫೫.೪೫ x ೧೧೪.೩ ಮೀ. ಗಳ ಒಂದು ಸಣ್ಣ ಪ್ರಸ್ಥಭೂವಿಯಿದೆ. ಇಲ್ಲಿಯ ಹರಪ್ಪಾ ನಿವೇಶನವನ್ನು, ಒರಟಾದ ಕಲ್ಲುಚಪ್ಪಡಿಗಳನ್ನು ಜೇಡಿ ಮಣ್ಣಿನಿಂದ ಸೇರಿಸಿ ಕಟ್ಟಲಾಗಿದ್ದ ಗೋಡಯಿಂದ ರಕ್ಷಿಸಲಾಗಿತ್ತು. ಗೋಡೆಯು ಬುಡದಲ್ಲಿ ೯ ಮೀ. ದಪ್ಪವಿದ್ದು, ಅದರ ಹೊರಮೈ ಒಳಭಾಗದತ್ತ ಕಡಿದಾಗಿ ಓರೆಯಾಗುತ್ತದೆ. ದಕ್ಷಿಣದ ಗೋಡೆಯ ಪಶ್ಚಿಮದ ತುದಿಯಲ್ಲಿಯ ಪ್ರವೇಶದ್ವಾರದ ಎರಡು ಪಾರ್ಶ್ವಗಳಲ್ಲಿ, ಎರಡು ಆಯತಾಕಾರದ ಗೋಪುಗಳಿದ್ದುದನ್ನು ಗಮನಿಸಲಾಗಿದೆ. ಈ ನಿವೇಶವನ್ನು ಪ್ರಥಮತಃ ೧೯೩೧ರಲ್ಲಿ ಪತ್ತೆಮಾಡಿದ ‘ಸರ್ ಆರೆಲ್‌ಸ್ಟೀನರು’, ಕೆಲವು ಗುಂಡಿಗಳನ್ನು ತೋಡಿದರಾದರೂ ಕೋಟೆಯೊಳಗೆ ಕಟ್ಟಡದ ಯಾವ ಅವಶೇಷಗಳೂ ಕಾಣಲಿಲ್ಲ. ಆದರೆ ೧೯೬೨ರಲ್ಲಿ ಡೇಲ್ಸ್‌ಅವರಿಂದ ನಡೆದ ಉತ್ಖನನದಿಂದ, ಪಟ್ಟಣದ ಎರಡು ವಿಭಾಗಗಳನ್ನು (ಕೋಟೆ ಪ್ರದೇಶ ಮತ್ತು ಕೆಳಪಟ್ಟಣ) ಗುರುತಿಸಲು ಸಹಾಯಕವಾಯಿತು. ಕೋಟೆ ಪ್ರದೇಶ ೭.೬೨ಮೀ. ಅಗಲದ ಕಲ್ಲಿನ ಗೋಡೆಯುಳ್ಳ ಕೋಟೆಯಿಂದ ಆವರಿಸಲ್ಪಟ್ಟಿದ್ದು. ಒಳಗಡೆಯಿಂದ ಹಸಿ ಇಟ್ಟಿಗೆಯ ವೇದಿಕೆಯಿಂದ ಅನುಬಂಧಿಸಲಾಗಿದೆ. ಕೋಟೆಯೊಳಗಿನ ಪಟ್ಟಣದಲ್ಲಿ, ಹರಪ್ಪಾ ಜನರ ವಸತಿಯ ಮೂರು ಹಂತಗಳನ್ನು ಡೇಲ್ಸ್‌ ಗುರುತಿಸಿದ್ದಾರೆ. ಅವರ ಪ್ರಕಾರ, ತೀರಪ್ರದೇಶದಿಂದ ದೂರ ಸರಿದಿರುವುದರಿಂದ ಇಂದು ಸಮುದ್ರ ಸಂಪರ್ಕವಿಲ್ಲದಿರುವ ಸುತ್ಕಾಜೆನ್‌ ದೋರ್, ಅಂದು ಮೂಲತಃ ಒಂದು ರೇವೆನಿಸಿತ್ತು.
ಷಾದಿ ಕೌರ್ ಕಣಿವೆಯ ಮೇಲ್ಭಾಗದಲ್ಲಿ ಹಾಗೂ ಪಾಸ್ನಿಯ ಉತ್ತರಕ್ಕೆ ೧೨.೮೭ ಕಿ.ಮೀ. ದೂರದಲ್ಲಿರುವ ಸೋತ್ಕಾಕೋಹ್‌ ಎಂಬ ಹರಪ್ಪಾ ನಿವೇಶನವನ್ನು ಡೇಲ್ಸ್‌ಅವರು ೧೯೬೨ರಲ್ಲಿ ಪತ್ತೆ ಮಾಡಿದರು. ಅವರ ಪ್ರಕಾರ, ಅದೂ ಕೂಡ ಕೋಟೆಯುಳ್ಳ ರೇವು ಪಟ್ಟಣವಾಗಿತ್ತು. ಇಲ್ಲಿಯ ಉತ್ಖನನದಲ್ಲಿ ದೊರೆತ ಮಡಕೆಗಳ ಪುರಾವೆ, ಹರಪ್ಪಾ ಜನರು ಇಲ್ಲಿ ವಾಸವಾಗಿದ್ದುದನ್ನು ಸೂಚಿಸುತ್ತದೆ.
ಕ್ವೆಟ್ಟಾ ಮತ್ತು ಜಾಬ್‌ಕಣಿವೆಗಳಲ್ಲಿ ಹರಪ್ಪಾ ನೆಲೆಗಳ ಅವಶೇಷಗಳು ಸಿಕ್ಕಿಲ್ಲವೆಂದೇ ಹೇಳಬೇಕು. ರಂಧ್ರವುಳ್ಳ ಪಾತ್ರೆಗಳ ಹಾಗೂ ಕೈ ಬೆರಳಿನುಗುರಿನಿಂದ ಕೊರೆದ (thumb-nail incised patterns) ನಮೂನೆಗಳುಳ್ಳ ಮಡಕೆ ಚೂರುಗಳನ್ನು, ಫೇರ್ ಸರ್ವಿಸ್‌ಅವರು ಕ್ವೆಟ್ಟಮಿರಿಯ ಮತ್ತು ದಾಂಬ್‌ ಸದಾತ್‌ III (damb sadat period III) ಸ್ತರಗಳಲ್ಲಿ ಕಂಡಿದ್ದರು. ಡಾಬರ್ ಕೋಟ್‌, ಉತ್ತರ ಬಲೂಚಿ ಬೆಟ್ಟಗಳ ತಪ್ಪಲಿನ ಅತಿ ದೊಡ್ಡದಾದೊಂದು ಹರಪ್ಪಾ ನೆಲೆ, ೧೯೨೯ರಲ್ಲಿ ಇದನ್ನು ಪತ್ತೆ ಮಾಡಿದ ಸ್ಟೀನ್‌ ಅವರು, ಇದು ಹರಪ್ಪಾ ಜನರ ವ್ಯಾಪಾರದ ಠಾಣೆಯಾಗಿತ್ತೆಂದು ಪರಿಗಣಿಸಿದರು. ಇಲ್ಲಿಯ ದಿಬ್ಬ ೩೨ಮೀ. ಗಿಂತ ಎತ್ತರವಾಗಿದೆ. ಇಲ್ಲಿ ಹರಪ್ಪಾ ಪೂರ್ವ ಕಾಲೀನ ಸ್ತರಗಳ ಮೇಲೆ, ಹರಪ್ಪಾದ ನಿಕ್ಷೇಪಗಳು ಕಂಡುಬಂದವು. ವಿಸ್ಮಯವೆಂದರೆ, ಡಾಬರ್ ಕೋಟದಲ್ಲಿ ಬಳಸಿದ್ದ ಸುಟ್ಟ ಇಟ್ಟಿಗೆಗಳ ವಿಸ್ತ್ರೀರ್ಣ ೬೧ x ೪೦.೫ x ೧೦.೫ ಸೆಂ. ಮೀ. ಹಾಗೂ ೫೩ x ೪೦.೫ x ೭.೫ ಸೆಂ. ಮೀ. ಗಳು. ಇಲ್ಲಿಯ ಉತ್ಖನನದಲ್ಲಿ ಕಂಡುಬಂದ ಪ್ರಮುಖ ಹರಪ್ಪಾ ಮಣ್ಪಾತ್ರೆ ಮಾದರಿಗಳೆಂದರೆ, ಜಾಡಿಗಳು ಮತ್ತು ಪೀಠದ ಮೇಲಿನ ತಟ್ಟೆಗಳು.
ಮಧ್ಯ ಬಲೂಚಿಸ್ತಾನದಲ್ಲಿಯ ಇನ್ನಿತರ ನಿವೇಶನಗಳ ಪೈಕಿ, ಮಾಷ್ಕೈ ಮತ್ತು ನದಿ ದಡದ ಮೇಲಿನ ಮೇಹಿ ಎಂಬಲ್ಲಿಯ ಕುಲ್ಲಿ ಸಂಸ್ಕೃತಿಯ ನಿವೇಶನ. ಇಲ್ಲಿ ಸಿಗುವ ಹರಪ್ಪಾ ಹಾಗೂ ಹರಪ್ಪಾಪೂರ್ವ, ಈ ಎರಡೂ ಶೈಲಿಯ ಮಣ್ಪಾತ್ರೆಗಳಿಗೆ ಹೆಸರಾಗಿದೆ. ಘೋಷ್‌ಅವರು ಮೇಹಿಯ ಮಣ್ಪಾತ್ರೆಗಳ ರಚನೆಯನ್ನು ಪರೀಕ್ಷಿಸಿದ್ದು, ಕೆಲವು ಸೋಥಿ ಆಕೃತಿಗಳು (sothi motifs) ಕಂಡುಬಂದಿವೆ. ಕುಲ್ಲಿಯೂ ಕೂಡ ಹರಪ್ಪಾದ ಸಮಕಾಲೀನವಿದ್ದಂತೆ ಕಂಡುಬಂದರೂ, ರಂಧ್ರಗಳುಳ್ಳ ಜಾಡಿ ಮತ್ತು ಪೀಠದ ಮೇಲಿನ ತಟ್ಟೆಗಳನ್ನು ಬಿಟ್ಟರೆ, ಮತ್ಯಾವ ಮಣ್ಪಾತ್ರೆ ಮಾದರಿಯೂ ಸ್ಪಷ್ಟವಾಗಿ ಹರಪ್ಪಾದಂತಿಲ್ಲ. ಕುಲ್ಲಿಯಲ್ಲಿ ದೊರೆತ ಸುಟ್ಟ ಜೇಡಿಯ ಸ್ತ್ರೀ ಮೂರ್ತಿಗಳು, ಲೋಥಲ್‌ದಲ್ಲಿಯ ಮೂರ್ತಿಯೊಂದಕ್ಕೆ ಸಾಮ್ಯ ಹೊಂದಿರುವುದು ಗಮನಾರ್ಹ.
ಕೊನೆಯದಾಗಿ, ಆಗ್ನೇಯ ಬಲೂಚಿಸ್ತಾನದ ಲಾಸ್‌ಬೇಲಾ ಜಿಲ್ಲೆಯಲ್ಲಿ, ಫೇರ್ ಸರ್ವೀಸ್‌ಅವರು ಪತ್ತೆ ಮಾಡಿದ ಎಡಿತ್‌ಶಹರ್ ದಿಬ್ಬಗಳ ಸಮೂಹವನ್ನು ಹೆಸರಿಸಬಹುದು. ಅವರ ಪ್ರಕಾರ ‘ಕಾಂಪ್ಲೆಕ್ಸ್‌ಎ’ದಲ್ಲಿ* ಕೈ ಬೆರಳುಗಳಿಂದ ಕೊರೆದ ನಮೂನೆಗಳಿಂದ ಅಲಂಕೃತವಾದ ಮಣ್ಪಾತ್ರೆಗಳು, ಸುಟ್ಟ ಜೇಡಯ ಆಟಿಗೆ ಗಾಡಿಗಳು ಮತ್ತು ಬಿಲ್ಲೆಗಳು ಇವೆಲ್ಲಾ ಹರಪ್ಪಾ ನಿವೇಶನಗಳ ವಿಶೇಷ ಲಕ್ಷಣಗಳೇ. ಇವು ನಾಲ್‌ ಸಂಸ್ಕೃತಿಯ ನಿಕ್ಷೇಪದ ಮೇಲೆ ಕಂಡುಬಂದಿವೆ. ಇಲ್ಲಿಯ ಇನ್ನಿತರ ಮಡಕೆಗಳೆಂದರೆ, ಕಂದುಬಣ್ಣದ ಮೇಲೆ ಕಪ್ಪು ಹಾಗೂ ಕೆಂಪು ಬಣ್ಣದ ಮೇಲೆ ಕಪ್ಪು ಬಣ್ಣದವು. ಕುಲ್ಲಿ ಶೈಲಿಯಲ್ಲಿ ಚಿತ್ರಿತವಾದವು ಎಡಿತ್‌ ಶಹರಿನ ಗುಡ್ಡಗಳಿಂದ ದೊರೆತ ಪುರಾತತ್ವ ಮಾಹಿತಿಯು, ಕುಲ್ಲಿಯಲ್ಲಿಯ ಪುರಾವೆಯನ್ನು ಸ್ಥಿರೀಕರಿಸುತ್ತದೆ. ಕುಲ್ಲಿಯ ಜನರು ಮೊದಲೇ ನೆಲಿಸಿದ್ದ ದಕ್ಷಿಣ ಬಲೂಚಿಸ್ತಾನವನ್ನು, ಹರಪ್ಪಾ ಜನರು ಪಶ್ಚಿಮಾಭಿಮುಖವಾಗಿ ಪ್ರವೇಶಿಸಿದರು ಎಂಬುದನ್ನು ಸೂಚಿಸುತ್ತದೆ.



* ಉತ್ಖನನ ಮಾಡಿದ ತಜ್ಞರು ಮತ್ತು ಅಧ್ಯಯನಕಾರರು ಅಧ್ಯಯನದ ಅನೂಕೂಲಕ್ಕೋಸ್ಕರ ಉತ್ಖನನ ಸಂದರ್ಭದಲ್ಲಿ ದೊರೆತ ವಸ್ತುಗಳನ್ನು ವರ್ಗೀಕರಿಸಿ ನೀಡಿದ ಸಂಖ್ಯೆಗಳನ್ನು ಪಠ್ಯದಲ್ಲಿ ನೀಡಲಾಗಿದೆ. ಈ ಬಗೆಯ ಸಂಖ್ಯೆಗಳನ್ನು/ಕ್ರಮಗಳನ್ನು ಈ ಅಧ್ಯಾಯದ ಉದ್ದಕ್ಕೂ ಕಾಣಬಹುದಾಗಿದೆ ಎಂಬುದನ್ನು ಗಮನಿಸಬೇಕು – ಸಂ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೨. ಸಿಂಧೂಕಣಿವೆಯ ನಾಗರಿಕತೆ : ಕೆಲವು ಟಿಪ್ಪಣಿಗಳು (ಕ್ರಿ. ಪೂ. ೩೫೦೦ – ಕ್ರಿ. ಪೂ. ೧೭೦೦) (೨)
ಪೂರ್ವ ಪ್ರಾಂತ್ಯ : ರಾಜಸ್ಥಾನ ಮತ್ತು ಉತ್ತರ ಪ್ರದೇಶ
ಹರಪ್ಪಾದವರು ಹಾಗೂ ಅವರ ತರುವಾಯ ಬಂದವರು ನೆಲೆಸಿದ್ದ ಸಟ್ಲೇಜ್‌ ಮತ್ತು ಗಂಗಾ ಯಮುನಾ ದೋಅಬ್‌ಗಳ ನಡುವಣ ಪ್ರದೇಶ ಸಿಂಧು ಸಾಮ್ರಾಜ್ಯದ ಪೂರ್ವ ಪ್ರಾಂತ್ಯವೆನಿಸಿತ್ತು. ಇಂದು ಮರಳುಗಾಡೆನಿಸಿರುವ ಯಮುನಾ ನದಿಯ ಪಶ್ಚಿಮದ ಮೈದಾನ ಪ್ರದೇಶ, ಪುರಾತನ ಕಾಲದಲ್ಲಿ ಘಗ್ಗರ್ ಚೌತಾಂಗ್‌ ನದಿಗಳು ಹರಿಯುತ್ತಿದ್ದುದರಿಂದ ಅತಿ ಫಲವತ್ತಾಗಿತ್ತು. ೧೮೯೨ರಲ್ಲಿ ಹೆಚ್‌. ಜಿ. ರಾವರ್ಟಿ ಅವರು ರಜಪುತಾನಾ ಪ್ರದೇಶವು ಮರುಭೂಮಿಯಾದುದು ಕೇವಲ ಇತ್ತೀಚೆಗೆ ಎಂಬ ಅಭಿಪ್ರಾಯ ವ್ಯಕ್ತಪಡಿಸಿದ್ದರು. ಆದರೆ ಸಿಂಧು ಸಂಸ್ಕೃತಿಯ ಪೂರ್ವ ಭಾಗಗಳಿಗೆ ಹರಡಿರುವ ಬಗ್ಗೆ ಪುರಾತತ್ವ ಮಾಹಿತಿಯನ್ನು ಸಂಗ್ರಹಿಸಲು ಹೊರಟು, ೧೯೨೦-೨೧ರಲ್ಲಿ ಸ್ಟೀನ್‌ ಅವರೂ, ೧೯೫೦-೫೪ರಲ್ಲಿ ಘೋಷ್‌ ಅವರು ಈ ಪ್ರದೇಶದಲ್ಲಿ ಸರ್ವೇಕ್ಷಣ ಕಾರ್ಯವನ್ನು ನಡೆಸಿ, ರಾಜಸ್ಥಾನ ಮತ್ತು ಬಹವಾಲಪುರ (ಪಾಕಿಸ್ತಾನ)ಗಳಲ್ಲಿನ ಮರುಭೂಮಿಗಳ ಉಗಮಕ್ಕೆ ಸಂಬಂಧಿಸಿದಂತೆ, ಅತಿ ಮಹತ್ವದ ಮಾಹಿತಿಯನ್ನು ಸಂಗ್ರಹಿಸಿದ್ದಾರೆ.
ಭಾರತದಲ್ಲಿ ನಿವೇಶನಾನ್ವೇಷಣೆ
ಸರ್ ಆರೆಲ್‌ಸ್ಟೀನ್‌ ಅವರು ೧೯೪೨ರಲ್ಲಿ ಬಹವಾಲಪುರ ಜಿಲ್ಲೆಯಲ್ಲಿಯ ಸರಸ್ವತೀ ನದಿಯ ಪಾತ್ರದಲ್ಲಿ ಅನ್ವೇಷಣ ಕಾರ್ಯ ನಡೆಸಿ ಅನೇಕ ಹರಪ್ಪಾ ನಿವೇಶನಗಳನ್ನು ಗುರುತಿಸಿದರು. ಅವುಗಳಲ್ಲಿ ಹೆಚ್ಚು ಪ್ರಮುಖವೆನಿಸಿರುವವು, ಸಂಧಾನವಾಲ ಮತ್ತು ದೇರವಾರ. ಸಂಧಾನವಾಲದಲ್ಲಿಯ ೯ ಮೀ. ಎತ್ತರದ ದಿಬ್ಬದಲ್ಲಿ ಹರಪ್ಪಾ ನಿಕ್ಷೇಪ ೩ ಮೀ. ಗಿಂತ ಸ್ವಲ್ಪ ಕಡಿಮೆ ದಪ್ಪವಾಗಿದ್ದು, ದಿಬ್ಬದ ತಳಭಾಗ ೫೩ x ೩೯ ಮೀ. ಇದೆ. ದೇರವಾರದಲ್ಲಿ ನಡೆಸಿದ ಪರೀಕ್ಷಣಾ ಉತ್ಖನನದಿಂದ, ಹರಪ್ಪಾ ನೆಲೆಯನ್ನು ಪ್ರತಿನಿಧಿಸುವ ದಿಬ್ಬಗಳ ಸಮೂಹದ ಹೊರಗೆ. ಭಿನ್ನ ಶವಸಂಸ್ಕಾರ ಪದ್ಧತಿಯ (fractional burials) ೧೫೦ ಮೀ. ಚದರದ ಸ್ಮಶಾನವು ಬೆಳಕಿಗೆ ಬಂದಿತು. ೧೯೪೨ರಲ್ಲಿ ಸ್ಟೀನ್‌ ಅವರು, ಬಹುವಾಲಪುರ ಪ್ರಾಂತದ ಪೋರ್ಟ್‌ ಅಬ್ಬಾಸ್‌ದಿಂದ ಪೂರ್ವಕ್ಕೆ ಹರಪ್ಪಾ ನಿವೇಶನವಾವುದೂ ಇಲ್ಲವೆಂದು ಅಭಿಪ್ರಾಯಪಟ್ಟಿದ್ದರು. ಆದರೆ, ೧೯೫೧-೫೨ರಲ್ಲಿ ಘೋಷ್‌ಅವರು ಕೈಗೊಂಡ ನಿವೇಶನಾನ್ವೇಷಣೆ ತೋರಿಸಿರುವಂತೆ, ಸಿಂಧೂ ನಾಗರಿಕತೆ ಇನ್ನೂ ಪೂರ್ವದತ್ತ ಹರಡಿತ್ತೆಂಬುದು ಖಚಿತ ಗಂಗಾನಗರ ಜಿಲ್ಲೆಯಲ್ಲಿಯ ಹನುಮನಗಢ ಮತ್ತು ಸೂರತಗಢ ತಹಸೀಲುಗಳಲ್ಲಿ, ಪಾಕಿಸ್ತಾನದ ಗಡಿಯಿಂದ ಹಿಡಿದು ರಾಜಸ್ಥಾನದ ಬಿಕಾನೇರ್ ವಿಭಾಗದ ಭಾದ್ರಾದ ಪೂರ್ವಕ್ಕೆ ೨೫ ಕಿ. ಮೀ. ವರೆಗೂ ಹರಡಿರುವ ಸರಸ್ವತೀ ಹಾಗೂ ದೃಷದ್ವತೀ ಕಣಿವೆಗಳಲ್ಲಿ ಸುಮಾರು ೨೪ ಹರಪ್ಪಾ ಸಂಸ್ಕೃತಿಯ ನಿವೇಶನಗಳನ್ನು ಗುರುತಿಸಲಾಗಿದೆ. ಅವುಗಳಲ್ಲಿ ಬಹಳಷ್ಟು ಸಣ್ಣ ನೆಲೆಗಳು. ಇಲ್ಲಿ ಹರಪ್ಪ ಸಂಸ್ಕೃತಿಯ ವಿಶೇಷ ಲಕ್ಷಣಗಳುಳ್ಳ ಕುಂಭಾಕೃತಿಗಳ ಜೊತೆಗೆ ಚೂಪಾದ ತುದಿಯ ಪೀಠದ ಬಟ್ಟಲು, ಪೀಠದ ಮೇಲಿನ ತಟ್ಟೆ ಸುಟ್ಟ ಜೇಡಿಯ ಬಿಲ್ಲೆಗಳೂ, ಚರ್ಟ್‌ ‌ಕಲ್ಲಿನ ಉದ್ದದ ಅಲಗುಗಳೂ, ಮೇದ ಶಿಲೆಯ ಚಕ್ರಾಕಾರದ ಮಣಿಗಳೂ ದೊರಕಿವೆ. ಇಲ್ಲಿ ಅನ್ವೇಷಣೆ ನಡೆಸಿದವರ ಅಭಿಪ್ರಾಯದಲ್ಲಿ ದೃಷದ್ವತೀ ಕಣಿವೆಯಲ್ಲಿಯ ನಿವೇಶನಗಳು, ಹರಪ್ಪಾ ನೆಲೆಗಳ ಕಾಲದ ನಂತರ ಪ್ರವರ್ಧಮಾನ ಸ್ಥಿತಿಗೆ ಬಂದಂಥವು.
ಸರಸ್ವತೀ ದೃಷದ್ವತೀ ಪ್ರದೇಶದಲ್ಲಿಯ ಕೆಲವು ಹರಪ್ಪಾ ನಿವೇಶನಗಳಲ್ಲಿ, ಕೆಂಪಿನ ಮೇಲೆ ಕಪ್ಪು ಬಣ್ಣದಲ್ಲಿ ಚಿತ್ರಿಸಿರುವ ಅರ್ಧ ವೃತ್ತ, ಕುಣಿಕೆ, ಪರ್ಣಾಂಗ, ಅಲೆಯಲೆಯಂಥ ರೇಖೆ ಮುಂತಾದವನ್ನೊಳಗೊಂಡ ವಿಭಿನ್ನ ಮಣ್ಪಾತ್ರೆಗಳು ಸಿಕ್ಕಿದ್ದು, ಅವನ್ನು ‘ಸೋಥಿ ಮಡಕೆ’ಗಳೆಂದು (sothi ware) ಕರೆಯಲಾಗಿದೆ. ಮೊದಲು, ಇವನ್ನು ಹರಪ್ಪಾ ನಂತರ ಕಾಲದ್ದೆಂದು ಭಾವಿಸಲಾಗಿತ್ತು. ಇವುಗಳನ್ನು ಮತ್ತೆ ಪರೀಕ್ಷಿಸಿದ ನಂತರ ಕೋಟ್‌ದಿಜಿಯ ಪರಪ್ಪಾ ಪೂರ್ವಕಾಲೀನ ಮಣ್ಪಾತ್ರೆಗಳಿಗೆ ಸಾಮ್ಯ ಹೊಂದಿವೆಯೆನ್ನಲಾಗಿದೆ. ಕಾಲಿಬಂಗಾನ್‌, ಸರಸ್ವತೀ ಕಣಿವೆಯಲ್ಲಿಯ ಅತಿ ಪ್ರಮುಖವಾದ ಹರಪ್ಪಾ ನಿವೇಶನ ಇತ್ತೀಚೆಗೆ ಇಲ್ಲಿ ಉತ್ಖನನ ನಡೆಯಿತು. ಈ ಉತ್ಖನನದ ಫಲಿತಾಂಶವನ್ನು ಪರಿಗಣಿಸುವ ಮುನ್ನ, ಇದಕ್ಕಿಂತ ಇನ್ನೂ ಪೂರ್ವಕ್ಕಿರುವ ನಿವೇಶನಗಳನ್ನು ಕುರಿತಂತೆ, ಸಾಮಾನ್ಯ ಅವಲೋಕನ ಅವಶ್ಯಕವೆನಿಸುತ್ತದೆ. ಉತ್ತರ ಪ್ರದೇಶದ ಸಹ್ರಾನಪುರ ಜಿಲ್ಲೆಯಲ್ಲಿ, ಯಮುನಾ ನದಿಯ ಉಪನದಿಯಾದ ಮಾಸ್ಕರಾದ ದಡದ ಮೇಲಿರುವ ಭಾರಗಾಂವದಲ್ಲಿ, ಹರಪ್ಪಾ ಜನರ ವಸತಿಗಳ ಬಗ್ಗೆ ಇನ್ನಷ್ಟು ಸಾಕ್ಷ್ಯಾಧಾರಗಳು ಸಿಗುತ್ತವೆ. ಇಲ್ಲಿ, ಪೀಠದ ಮೇಲಿನ ತಟ್ಟೆ ಚರ್ಟ್‌ಕಲ್ಲಿನ ಅಲಗುಗಳು, ಒಂದು ಬಗೆಯ ಸುಟ್ಟ ಜೇಡಿಯ ಬಿಲ್ಲೆಗಳು, ಪಿಂಗಾಣಿ ಬಳೆಗಳು, ‘ತಾಮ್ರ ರಾಶಿ’ (coper hoards)ಯಲ್ಲಿ ಸಿಕ್ಕ ಉಂಗುರಗಳು ಗುಂಪಿಗೆ ಸೇರಿದಂಥ ಒಂದು ತಾಮ್ರದ ಉಂಗುರ ಇವೆಲ್ಲಾ ಸಿಕ್ಕಿವೆ. ಇವು ಗಂಗಾ ಯಮುನಾ ದೋಅಬ್‌ ಪ್ರದೇಶದಲ್ಲಿ ಅವನತ ಹರಪ್ಪಾ ಸಂಸ್ಕೃತಿ ಬಹಳ ಕಾಲದವರೆಗೂ ಉಳಿದು ಬಂದುದನ್ನು ತೋರಿಸುತ್ತವೆ. ಸೂಕ್ಷ್ಮವಾಗಿ ಪರೀಕ್ಷಿಸಿದಲ್ಲಿ, ಹಸ್ತಿನಾಪೂರದಲ್ಲಿಯ ಚಿತ್ರಿತ ಬೂದಬಣ್ಣದ ಮಡಕೆಗಳ (painted grey ware) ಅಡಿಯಲ್ಲಿ ಸಿಕ್ಕಿರುವ ಕಾವಿಗೆಂಪು ಬಣ್ಣದವು (ochre-coloured) ರಚನೆಯಲ್ಲಿ ಅವನತ ಹರಪ್ಪಾ ಸಂಸ್ಕೃತಿಯ ಕೆಂಪು ಮಡಕೆಗಳಿಗೆ (red ware) ಸಾಮ್ಯ ಹೊಂದಿರುವುದು ಸ್ಪಷ್ಟವಾಗುತ್ತದೆ. ಲೋಥಲದಲ್ಲಿ ಸಿಕ್ಕಿರುವ ದಂಡವುಳ್ಳ ತಾಮ್ರದ ಕೊಡಲಿಗೆ (sleeved copper axe) ಈ ಸಂದರ್ಭದಲ್ಲಿ ಹೆಚ್ಚಿನ ಮತ್ವವಿದೆ. ಏಕೆಂದರೆ ಗಂಗಾ ಕಣಿವೆಯಲ್ಲಿಯ ‘ತಾಮ್ರ ರಾಶಿಗಳ’ ನಿವೇಶನಗಳಲ್ಲಿ ಕಂಡುಬಂದಿರುವ ಮನುಷ್ಯಾಕಾರದ ವಿಗ್ರಹಗಳನ್ನು ಇದು ಅಸ್ಪಷ್ಟವಾಗಿಯಾದರೂ ಹೋಲುತ್ತದೆ.
ಸಹ್ರಾನ್‌ಪುರ ಜಿಲ್ಲೆಯಲ್ಲಿ ಅಂಬ್‌ಖೇರಿ ಮತ್ತೊಂದು ಹೆಚ್ಚು ಮಹತ್ವವುಳ್ಳ ನಿವೇಶನ. ಇಲ್ಲಿ, ಅಷ್ಟು, ಹದವಾಗಿ ಸುಟ್ಟಿಲ್ಲದ ಕೆಂಪು ಮಣ್ಪಾತ್ರೆಗಳು ಅಧಿಕ ಸಂಖ್ಯೆಯಲ್ಲಿ ಸಿಕ್ಕಿವೆ. ಇವುಗಳ ಪ್ರಮುಖ ಮಾದರಿಗಳೆಂದರೆ, ಗಿಡ್ಡದಿಂಡುಳ್ಳ ಬಟ್ಟಲು, ಪೀಠದ ಮೇಲಿನ ತಟ್ಟೆ, ಮಧ್ಯೆ ಗುಬಟಿರುವ ಮುಚ್ಚಳಗಳು ಹುರಿಯ ಗುರುತಿರುವ (cord impression) ಜಾಡಿಗಳು. ಇವೆಲ್ಲವುಗಳಿಗೂ, ಹರಪ್ಪಾ ಪಾತ್ರೆಗಳಿಗೂ ಸಾಮ್ಯವಿದ್ದಂತಿದೆ. ಇಲ್ಲಿಯ ಉತ್ಖನನಕಾರರು ಅಂಬ್‌ಖೇರಿಯನ್ನು ಹರಪ್ಪಾ ಸಂಸ್ಕೃತಿಯ ಅವನತ ಹಂತದ (degenerate Harappan) ಹಾಗೂ ಬಾರಗಾಂವನ್ನು ಅಂತ್ಯ ಕಾಲದ (late harappan) ನಿವೇಶನಗಳೆಂದು ಪರಿಗಣಿಸಿರುವುದು ಯುಕ್ತವೇ.
ಗಂಗಾಯಮುನಾ ದೋಅಬ್‌ ಪ್ರದೇಶದಲ್ಲಿಯ ಇನ್ನೂ ಪೂರ್ವಕ್ಕಿರುವ ನಿವೇಶನಗಳಲ್ಲಿ, ದೆಹಲಿಯ ಈಶಾನ್ಯಕ್ಕೆ ೫೦ ಕಿ.ಮೀ. ದೂರದಲ್ಲಿರುವ ಹಾಗೂ ಯಮುನಾ ನದಿಯ ಉಪ ನದಿಯಾದ ಹಿಂದೋನ್‌ನದಿ ದಡದ ಮೇಲಿನ ಅಲಂಗಿರಪುರ ಹರಪ್ಪಾ ಸಂಸ್ಕೃತಿಯ ಅವನತ (ಅಂತ್ಯ ಕಾಲದ) ಹಂತಕ್ಕೆ ಸೇರಿದ್ದು.
ಕಾಲಿಬಂಗನ್‌
ಬತ್ತಿಹೋದ ಘಗ್ಗರ್ ನದಿಯ ಪಾತ್ರವನ್ನು ಕ್ರಮಬದ್ಧವಾಗಿ ಮೋಜಣೆ ಮಾಡುವ ಕಾರ್ಯದಲ್ಲಿ ನಿರತರಾಗಿದ್ದ ಘೋಷ್‌ ಅವರು ಕಾಲಿಬಂಗಾನ್‌ ನೆಲೆಯನ್ನು ೧೯೫೩ರಲ್ಲಿ ಬೆಳಕಿಗೆ ತಂದರು. ಅನಂತರ ಲಾಲ್‌ ಮತ್ತು ಥಾಪರ್ ಅವರು ಇಲ್ಲಿ ಉತ್ಖನನ ನಡೆಸಿದರು. ಹರಪ್ಪಾದ ಆಗ್ನೇಯಕ್ಕೆ ೧೬೦೯೩ ಕಿ.ಮೀ. ದೂರದಲ್ಲಿ ಹಾಗೂ ರಾಜಸ್ಥಾನದ ಗಂಗಾನಗರ ಜಿಲ್ಲೆಯಲ್ಲಿಯ ಹನುಮಾನಗಢ ತಹಸೀಲಿನಲ್ಲಿರುವ ಘಗ್ಗರ್ ನದಿಯ ಎಡದಂಡೆಯ ಮೇಲೆ ಎರಡು ಸಣ್ಣ ಸಣ್ಣ ದಿಬ್ಬಗಳಾಗಿ ವಿಭಜಿಸಲಾಗಿರುವ ಪುರಾತನ ದಿಬ್ಬವೊಂದಿದೆ. ಪೂರ್ವದಲ್ಲಿರುವುದು ದೊಡ್ಡ ದಿಬ್ಬವಾಗಿದ್ದು, ಪಶ್ಚಿಮಕ್ಕಿರುವುದು ಚಿಕ್ಕದಾಗಿದೆ. ಈ ಚಿಕ್ಕ ದಿಬ್ಬದ ಪ್ರದೇಶದಲ್ಲಿ, ಮೊದಲು ಹರಪ್ಪಾ ಪೂರ್ವಕಾಲದ ತಾಮ್ರ ಶಿಲಾಯುಗದ ಜನರು ವಾಸಿಸುತ್ತಿದ್ದರು. ಅನಂತರ ಹರಪ್ಪಾ ಜನರೂ ಇಲ್ಲಿ ನೆಲೆಸಿದರು. ನೈಸರ್ಗಿಕ ಮೆಕ್ಕಲು ಮಣ್ಣಿನ (natural alluvium) ಮೇಲೆ ಕಂಡುಬರುವ ಕಟ್ಟಡಗಳ ಐದು ಹಂತಗಳುಳ್ಳ  (structural phases) ಸುಮಾರು ೧.೫೨ ಮೀ. ನಷ್ಟಿರುವ ಸಾಂಸ್ಕೃತಿಕ ನಿಕ್ಷೇಪದ ಪದರಗಳು ಹರಪ್ಪಾ ಪೂರ್ವ ಕಾಲದ ನೆಲೆಯನ್ನು ಪ್ರತಿನಿಧಿಸುತ್ತವೆ. ಆ ಕಾಲದಲ್ಲಿ (ಕಾಲಿಬಂಗಾನ್‌ ೧) ಮನೆಕಟ್ಟಲು ೩೦ x ೨೦ x ೧೦ ಸೆಂ.ಮೀ. ಗಳ ಹಸಿ ಇಟ್ಟಿಗೆಗಳನ್ನು ಬಳಸಲಾಗಿತ್ತು. ಬೆಣೆಯಾಕಾರದ ಕೆಲವು ಇಟ್ಟಿಗೆಗಳನ್ನು ಬಿಟ್ಟರೆ, ಸುಟ್ಟ ಇಟ್ಟಿಗೆಯು ಗೊತ್ತಿರಲಿಲ್ಲವೆಂದೇ ಹೇಳಬೇಕು. ಅನಂತರದ (ಕಾಲಿಬಂಗಾನ್‌ ೨) ಕಾಲದಲ್ಲಿ, ಮನೆ ಕಟ್ಟಲು ಹಸಿ ಇಟ್ಟಿಗೆಗಳ ಬಳಕೆ ಮುಂದುವರಿಯಿತಾದರೂ, ಸುಟ್ಟ ಇಟ್ಟಿಗೆಗಳ ಉಪಯೋಗ ಕೇವಲ ಚರಂಡಿ ಹಾಗೂ ಸ್ನಾನದ ಕೋಣೆಗಳಿಗೆ ಮಾತ್ರ ಸೀಮಿತವಾಗಿತ್ತು. ಇಲ್ಲಿ ಸುಟ್ಟ ಇಟ್ಟಿಗೆಗಳ ಬಳಕೆ, ಹರಪ್ಪಾ, ಮೊಹೆಂಜೋದಾರೋ ಹಾಗೂ ಲೋಥಲ್‌ಗಳಲ್ಲಿದ್ದಷ್ಟು ಜನಪ್ರಿಯವಾಗಿರಲಿಲ್ಲ. ಕಾಲಿಬಂಗಾನ್‌೧ ಕಾಲದ ಮಧ್ಯ ಹಂತದಲ್ಲಿಯ ಮನೆಗಳಲ್ಲಿ ಕಂಡುಬಂದ ಭೂಮಿಯ ಒಳಗಿನ ಮತ್ತು ಮೇಲಿನ ಒಲೆಗಳು ಈ ಜನರ ಅಡಿಗೆ ಪದ್ಧತಿಗಳ ಮೇಲೆ ಬೆಳಕನ್ನು ಬೀರುವಂತಿವೆ. ನೆಲದ ಮೇಲಿನ ಒಲೆಗಳಲ್ಲಿ, ಉರುವಲು ಇಡುವ ಜಾಗ ಒಂದು ಪಕ್ಕದಲ್ಲಿತ್ತು. ಕಾಲಿಬಂಗಾನ್‌೧ ಕಾಲವನ್ನು, ಕಲಿಬಂಗಾನ್‌ ೨ ಕಾಲದಿಂದ ಭಿನ್ನವೆಂದು ಗುರುತಿಸಲು ಪ್ರಧಾನ ಮಾನದಂಡವೆಂದರೆ, ೧ನೇ ಕಾಲದಲ್ಲಿ ಕಂಡುಬರುವ ೬ ಮಡಕೆ ಮಾದರಿಗಳ ವಿಶಿಷ್ಟ ಜೋಡಣೆ. ಇವುಗಳಲ್ಲಿಯ ಬಹಳಷ್ಟು ಆಕಾರ ಹಾಗೂ ಹೊರ ಮೈ ರಚನೆಗಳಲ್ಲಿ, ಹರಪ್ಪಾದ ವಿಶಿಷ್ಟ ಮಡಕೆಗಳಿಗಿಂತ ಬೇರೆಯಾಗಿವೆ. ಥಾಪರ್ ಅವರು (fabric A throught F) “ಎಫ್‌ಹಂತದವರೆಗಿನ ಏ ಫ್ರಾಭ್ರಿಕ್‌” ಎಂದು ಕರೆದಿದದ್ದಾರೆ. ಇವು ಸಾಮಾನ್ಯವಾಗಿ ತೆಳುವಾದ, ಹಗುರವಾದ ಮತ್ತು ಕೆಂಪುನಸುಗೆಂಪು ಬಣ್ಣದವು. ಮಾಸಲು ಕೆಂಪು ಹೊರ ಮೈಮೇಲೆ, ಕೆಲವು ವೇಳೆ ಬಿಳಿಯ ಬಣ್ಣದೊಡನೆ ಕಪ್ಪು ಬಣ್ಣದಿಂದ ಚಿತ್ರಿಸಿರುವದೂ ಉಂಟು. ರಂಧ್ರಗಳುಳ್ಳ ತ್ರಿಕೋನ ಅಥವಾ ಏಣಿಗಳು, ಜೇಡರ ಹುಳುವಿನಂಥ ವಿನ್ಯಾಸಗಳು, ಅಖಂಡ ಚಕ್ರಗಳಿಂದ ನಾನಾ ದಿಕ್ಕುಗಳಿಗೆ ಹರಿಯುವ ಕಿರಣಗಳಂಥ ರೇಖೆಗಳು ಮತ್ತು ಸಸ್ಯಾಕೃತಿಗಳು ಇವುಗಳನ್ನು ಇಲ್ಲಿ ವಿಶೇಷವಾಗಿ ಹೆಸರಿಸಬಹುದು. ಇಲ್ಲಿಯ ಮಡಕೆ ಮಾದರಿಗಳೆಂದರೆ ಹೊರಚಾಚಿದ ಅಂಚಿನ ಜಾಡಿಗಳು ಹಾಗೂ ಕ್ರಮೇಣ ಕಿರಿದಾಗುವ ಅಥವಾ ಹೊರ ಉಬ್ಬುಳ್ಳ ಪಾರ್ಶ್ವಗಳ ಬಟ್ಟಲು, ಸಸ್ಯಗಳ ಮತ್ತು ಪ್ರಾಣಿಗಳ ಸಾರಂಗ, ಗೂಳಿ, ಬಾತುಕೋಳಿ, ಕಾಡುಕೋಳಿ, ಕಾಡುಮೇಕೆ ಇತ್ಯಾದಿ ಆಕೃತಿಗಳನ್ನು ಫ್ಯಾಬ್ರಿಕ್ -ಬಿ (fabric B) ಯ ಒರಟಾದ ಮೇಲ್ಮೈ ಯ ಮೇಲೆ ಚಿತ್ರಿಸಲಾಗಿದೆ. ‘ಫ್ಯಾಬ್ರಿಕ್ -ಬಿ’ ಮೇಲೆ ಜೋಡಿಕೊಡಲಿ ಆಕೃತಿ, ‘ಮೆಟೋಪ್’ (metop- ಗ್ರೀಕ್ ಶಿಲ್ಪದಲ್ಲಿ ಕಂಡುಬರುವ ಅಂಶ) ಜಾಲಂಧರ ಹಾಗೂ ಕುಣಿಕೆಗಳು ಕಂಡುಬರುತ್ತವೆ. ಇದರ ಪ್ರಮುಖ ಮಾದರಿಗಳೆಂದರೆ ಪೀಠದ ಮೇಲಿನ ತಟ್ಟೆ ಗೋಳಾಕಾರದ ಅಲಂಕಾರಿಕ ಕುಂಡ ಹಾಗೂ ಬಟ್ಟಲು. ‘ಫ್ಯಾಬ್ರಿಕ್ -ಡಿಯಲ್ಲಿ’ ಒರಟಾದ ತಟ್ಟೆ ಮತ್ತು ದಾಸ್ತಾನು ಜಾಡಿಗಳಂಥ ಪಾತ್ರೆಗಳಿವೆ.
ಕಾಲಿಬಂಗಾನ್‌ದಲ್ಲಿ ಬಹಳ ಹಿಂದೆ ನೆಲೆಸಿದ್ದವರಿಗೆ ತಾಮ್ರದ ಕೆಲಸದ ಬಗ್ಗೆ ಸಾಕಷ್ಟು ಅರಿವಿತ್ತೆಂಬುದು ಅಲ್ಲಿಯ ತಾಮ್ರದ ಕೊಡಲಿ, ಬಳೆ ಮತ್ತು ಮಣೆಗಳಿಂದ ಸ್ಪಷ್ಟವಾಗುತ್ತದೆ. ಲೋಹದ ಜೊತೆಗೆ ಬೀಸುವ ಕಲ್ಲು, ಅರೆಯುವ ಕಲ್ಲು ಹಾಗೂ ಕ್ಯಾಲ್ಸೆಡನಿ ಮತ್ತು ಅಗೆಟ್‌ಗಳ ಸಣ್ಣ ಹಾಗೂ ಸಮಾನಾಂತರ ಪಾರ್ಶ್ವವುಳ್ಳ ಅಲಗುಗಳನ್ನು ಅವರು ಬಳಸುತ್ತಿದ್ದರು. ಅವರ ನಂತರ ಬಂದ ಹರಪ್ಪಾ ಜನರು ಚರ್ಟ್ ಕಲ್ಲಿನ ಉದ್ದವಾದ ಅಲಗುಗಳನ್ನು ಬಳಸುತಿದ್ದರು. ಅವರ ವೈಯಕ್ತಿಕ ಆಭರಣಗಳಲ್ಲಿ ಮೇದಶಿಲೆ, ತಾಮ್ರ ಶಂಖ ಹಾಗೂ ಕಾರ್ನೀಲಿಯನ್‌ಗಳ ಮಣಿಗಳೂ ಸೇರಿದ್ದವು . ಇಲ್ಲಿಯ ಆಟಿಗೆ ಗಾಡಿಚಕ್ರಗಳು ಮತ್ತು ಸುಟ್ಟ ಜೇಡಿಯ ಗೂಳಿಗಳ ಪ್ರತಿಮೆಗಳು ಸ್ಪಷ್ಟಪಡಿಸುವಂತೆ ಅವರಿಗೆ ಎತ್ತಿನ ಗಾಡಿಗಳ ಪರಿಚಯವಿತ್ತು. ಆದರೆ, ಅವರಿಗೆ ಮುದ್ರೆಗಳ ಮತ್ತು ಸುಟ್ಟ ಜೇಡಿಯ ಬಿಲ್ಲೆಗಳ ಬಳಕೆ ತಿಳಿದಿರಲಿಲ್ಲ. ಅಷ್ಟೇ ಅಲ್ಲ ಅವರು ಅನಕ್ಷರಸ್ಥರೂ ಆಗಿದ್ದರು. ಮನೆಗಳ ನಿರ್ಮಾಣದಲ್ಲಿ ಯಾವುದೇ ಒಂದು ನೀರ್ದಿಷ್ಟ ಯೋಜನೆಯಿದ್ದಂತೆ ಕಾಣುವುದಿಲ್ಲವಾದರೂ ಅವರ ಗ್ರಾಮವು ಹಸಿ ಇಟ್ಟಿಗೆ ಗೋಡೆಗಳ ಕೋಟೆಯಿಂದ ರಕ್ಷಿತವಾಗಿತ್ತು. ಅವರು ವಾಸಿಸುತ್ತಿದ್ದ ಮನೆಗಳ ವ್ಯವಸ್ಥೆ ಮೊದಲನೆಯ ಹಂತದಲ್ಲಿರುವುದಕ್ಕಿಂತ ಆ ನಂತರದ ಎರಡು ಹಂತಗಳಲ್ಲಿ ಬೇರೆಯೆ ಆಗಿತ್ತು. ಈ ಹರಪ್ಪ ಪೂರ್ವ ಕಾಲೀನ ಗ್ರಾಮವನ್ನು ಭೂ ಕಂಪದ ಅನಾಹುತದ ಕಾರಣದಿಂದಾಗಿ ತಾತ್ಕಾಲಿಕವಾಗಿ ತ್ಯಜಿಸಲಾಯಿತಾದರೂ, ಅನಂತರ ಶೀಘ್ರದಲ್ಲಿಯೇ ಮತ್ತೆ ಅಲ್ಲಿ ನೆಲೆಸಲಾಯಿತೆಂದು ನಂಬಲಾಗಿದೆ.
ಎರಡನೆಯ ಕಾಲದಲ್ಲಿ (preiod-II) ಹರಪ್ಪಾ ಹಾಗೂ ಪೂರ್ವ ಸಂಸ್ಕೃತಿಗಳ ಸಹಬಾಳ್ವೆ ನಡೆದುದು ಮಾತ್ರವಲ್ಲ, ಕಾಲಾನುಕ್ರಮದಲ್ಲಿ ಸ್ಥಳೀಯ ಮಡಕೆಗಳ ಹಾಗೂ ಕಲ್ಲಿನ ಮತ್ತು ಲೋಹದ ಉಪಕರಣಗಳ ಬದಲು, ಪ್ರೌಢಾವಸ್ಥೆಯ ಹರಪ್ಪ ಸಂಸ್ಕೃತಿಯ ಸರಕು ಸರಂಜಾಮುಗಳೂ ಕಾಣಿಸಿದವು. ಹೀಗಾಗಿ, ಹರಪ್ಪ ಪೂರ್ವ ಕಾಲದ ಜನರು, ಕಾಲಾನುಕ್ರಮದಲ್ಲಿ, ತಮ್ಮ ವ್ಯಕ್ತಿತ್ವವನ್ನು ಕಳೆದುಕೊಂಡಂತೆ ಕಾಣುತ್ತದೆ. ಹೊಸದಾಗಿ ಬಂದವರು (ಹರಪ್ಪ ಜನರು) ಹಸಿ ಇಟ್ಟಿಗೆ ಮತ್ತು ಮಣ್ಣಿನ ವೇದಿಕೆಗಳ ಮೇಲೆ ಕಟ್ಟಿದ ಮನೆಗಳಿದ್ದ ಭಾಗವನ್ನು ಸುತ್ತುವರಿಯುವಂತೆ, ಹೊರ ಮೈಯಲ್ಲಿ ೩೪ ಡಿಗ್ರಿ ಓರೆಯಿರುವ ರಕ್ಷಣಾ ಗೋಡೆಯನ್ನು ಕಟ್ಟಿದರು. ಇದು ಹರಪ್ಪ ನೆಲೆಯ ಕೋಟೆ ಪ್ರದೇಶದ (citadel complex) ಸಂಕೀರ್ಣವೆನಿಸಿತು. ಬೇರೆ ಬೇರೆಯಾಗಿ ಆದರೆ ಸಮಾನವಾಗಿ ಯೋಜಿಸಿರುವ ಎರಡು ವಜ್ರಮುಖಗಳಂಥ ಕಟ್ಟಡಗಳು (rhombs) ೩ ರಿಂದ ೭ ಮೀ. ಅಗಲವಿರುವ ಕೋಟೆ ಗೋಡೆಗಳಿಂದ ಸುತ್ತುವರಿಯಲ್ಪಟ್ಟಿವೆ. ಈ ಗೋಡೆಗಳಲ್ಲಿಯ ಎಲ್ಲ ಪಾರ್ಶ್ವಗಳಿಂದಲೂ ಪ್ರವೇಶಗಳಿರುವುದು ಕಂಡುಬಂದಿದೆ.
ಕೋಟೆಯ ನಿರ್ಮಾಣದ ಕೊನೆಯ ಹಂತಕ್ಕೆ ಸೇರಿದ ಸುಟ್ಟ ಇಟ್ಟಿಗೆಯ ಪ್ರವೇಶದ್ವಾರವನ್ನು ಮಧ್ಯದಲ್ಲಿಯ ಹೊರಚಾಚಿನ ಭಾಗ ಮತು ಗೋಡೆಯ ನೈರುತ್ಯ ತುದಿಯ ನಡುವೆ ಗುರುತಿಸಲಾಗಿದೆ. ಈ ಪ್ರವೇಶದ್ವಾರಕ್ಕೆ ಮೆಟ್ಟಿಲುಗಳಿರುವ ಮುಂಬಾಗವಿದ್ದು, ಒಳಗಿನ ವೇದಿಕೆಗಳನ್ನು ಹತ್ತಾರು ಇಳಿವೋರೆಗಳಿವೆ.
ಕೆಳನಗರವೆನಿಸಿದ್ದ ದೊಡ್ಡ ದಿಬ್ಬದಲ್ಲಿಯ ಹರಪ್ಪ ನೆಲೆಯೊಳಗೆ ಕಟ್ಟಡದ ೯ ಹಂತಗಳನ್ನು ಗುರುತಿಸಲಾಗಿದೆ. ಇದರ ಸುತ್ತಲೂ ಕೋಟೆಯಿತ್ತೆಂದು ಊಹಿಸಲಾಗಿದೆಯಾದರೂ, ವೇದಿಕೆಗಳೇನು ಕಾಣುತ್ತಿಲ್ಲ. ಹರಪ್ಪ ಮೊಹೆಂಜೋದಾರೊ ಹಾಗೂ ಲೋಥಲ್‌ಗಳಿಗಿಂತ ಅತಿ ಚಿಕ್ಕದಾಗಿದ್ದರೂ, ಕಾಲಿಬಂಗಾನ್ ಕೂಡ ವ್ಯವಸ್ಥಿತ ರೀತಿಯಲ್ಲಿ ಯೋಜಿಸಿದ ಪಟ್ಟಣವೆ. ಇದು ದೀರ್ಘ ಚತುರಪ್ರಾಕಾರದ ವಿಭಾಗ (oblong blocks) ಗಳಲ್ಲಿ ಕಟ್ಟಿದ ಮನೆಗಳು ಪ್ರಧಾನ ದಿಕ್ಕುಗಳಲ್ಲಿಯ ಹಾಗೂ ಶಾಖೆಗಳನ್ನೊಳಗೊಂಡ ಮುಖ್ಯ ರಸ್ತೆಗಳ ಇಕ್ಕೆಲಗಳನ್ನು ಹೊಂದಿದ್ದವು. ಇದುವರೆಗೂ, ಅಂಥ ಎರಡು ರಸ್ತೆಗಳನ್ನು ಗುರುತಿಸಲಾಗಿದ್ದು, ಒಂದು ೭ ಮೀ. ಮತ್ತೊಂದು ೩.೨೫ ಮೀ. ಅಗಲವಾಗಿವೆ. ಅಡ್ಡ ಓಣಿಗಳ ಅಗಲ ಇನ್ನೂ ಕಡಿಮೆ ಬೀದಿ ಚರಂಡಿಗಳು ಕಾಣದಿರುವುದರಿಂದ ಇತರ ಹರಪ್ಪ ನಗರ ಹಾಗೂ ಪಟ್ಟಣಗಳಲ್ಲಿನಂತೆ ಹೆಚ್ಚು ಕಟ್ಟುನಿಟ್ಟಾದ ನಿರ್ಮಲೀಕರಣದ ಬಗ್ಗೆ ಆಸ್ಥೆ ವಹಿಸಿದಂತಿಲ್ಲ. ಕೆಲವು ಮನೆಗಳಲ್ಲೇನೋ ಸ್ನಾನದ ಕೋಣೆ, ಕೊಳಚೆ ಜಾಡಿಗಳು ಹಾಗೂ ಬಚ್ಚಲುಗಳು ಕಂಡುಬಂದಿವೆ. ಅಲಂಕರಣೆಯ ಬಿಲ್ಲೆಗಳನ್ನು  (decorated tiles) ಜೋಡಿಸಿ, ನೆಲೆಗಟ್ಟು ಮಾಡಿರುವ ಒಂದು ನಿದರ್ಶನವೂ ಉಂಟು, ಸುಟ್ಟ ಇಟ್ಟಿಗೆ ಬದಲು ‘V’ ಆಕಾರದ ಮರವನ್ನು ಚರಂಡಿಗಳಲ್ಲಿ ಬಳಸಲಾಗಿದೆ. ಅಲ್ಲದೆ, ಅಂತ್ಯ ಕಾಲದ ಸ್ತರಗಳಲ್ಲಿ ಬೀದಿ ಚರಂಡಿಗಳೂ ಕಂಡುಬರುವುದಿಲ್ಲ. ಇದು ಪೌರ ಜೀವನದ ಮಟ್ಟ ಅಧೋಗತ್ತಿಯತ್ತ ಸಾಗಿದ್ದಕ್ಕೆ ಸೂಚನೆ, ತ್ರಿವಿಭಕ್ತ ವಿನ್ಯಾಸದಲ್ಲಿರುವ (triparate plan) ಒಂದು ದೊಡ್ಡ ಕಟ್ಟಡವನ್ನು ಹಸಿ ಇಟ್ಟಿಗೆಯಿಂದ ನಿರ್ಮಿಸಲಾಗಿದ್ದು, ಇದರ ಉದ್ದೇಶ ಧಾರ್ಮಿಕವೆನ್ನಲಾಗಿದೆ. ಇಲ್ಲಿ ನಾಲ್ಕು ಭಾಗಗಳಲ್ಲಿಯೂ ಸಮಾನ ರೂಪದ ಕೊಠಡಿ ಹಾಗೂ ಅಂಕಣಗಳಿವೆ. ಚೌಕಾಕಾರದ ಮಧ್ಯದ ಕೋಣೆಯೂ ಇದೆ. ಹರಪ್ಪಾ ಕಾಲದ ಪಟ್ಟಣದೊಳಗೆ ಹೊರಗಿನಿಂದ ಹಾದುಹೋಗಿದ್ದ ಮಾರ್ಗದಲ್ಲಿ ಮನೆಗಳ ೪ ಗುಂಪುಗಳನ್ನು ಗುರುತಿಸಲಾಗಿದೆ. ಈ ಕಾಲಕ್ಕೆ ಸೇರಿದ ಮನೆಗಳಲ್ಲಿ ಕಂಡುಬರುವ ಗಮನಾರ್ಹ ಅಂಶವೆಂದರೆ ಬಿಸಲಿನಲ್ಲಿ ಒಣಗಿಸಿದ ಇಟ್ಟಿಗೆಗಳಿಂದ ನಿರ್ಮಿತವಾದ ಅಂಡಕಾರದ ಅಥವಾ ಆಯತಾಕಾರದ ಕೊಠಡಿಗಳು. ಇಲ್ಲಿ ಸುಟ್ಟ ಜೇಡಿಯ ಬಿಲ್ಲೆಗಳೂ, ಬೂದಿಯೂ ಸಿಕ್ಕಿವೆ. ಇಟ್ಟಿಗೆಯಿಂದ ಕಟ್ಟಿರುವ  ಆಯತಾಕಾರದ  ಗುಂಡಿಗಳಲ್ಲಿ ದೊರಕಿದ ದನದ ಹಾಗೂ ಜಿಂಕೆಯ ಕವಲ್ಗೊಂಬುಗಳು, ಮೂಳೆಗಳು, ಯಜ್ಞ ಯಾಗಾದಿಗಳನ್ನು ಸೂಚಿಸುತ್ತವೆ. ಕಾಲಿಬಂಗಾನದಲ್ಲಿಯ ಹರಪ್ಪಾ ಜನರು ಸಿಂಧೂ ಕಣಿವೆಯ ಎಲ್ಲಾ ಮಡಕೆ ಮಾದರಿಗಳನ್ನು ಬಳಸುತ್ತಿದ್ದರು. ಹೊಸದಾಗಿ ಸೇರಿಸಿದ ಒಂದೇ ಒಂದು ಮಾದರಿಯೆಂದರೆ ಎರಡು ಕುಣಿಕೆಯ ಹಿಡಿಗಳುಳ್ಳ (loop- handles) ಸಣ್ಣದೊಂದು ಬಟ್ಟಲು. ೨ನೆಯ (period -II) ಕಾಲದಲ್ಲಿಯ ನಿವಾಸಿಗಳ ಇನ್ನಿತರ ಸರಕು ಸರಂಜಾಮುಗಳಲ್ಲಿ, ಮೇದಶಿಲೆಯ ಹಾಗೂ ಅಗೇಟ್ ಮುದ್ರೆಗಳು, ಫೆನಾ ಆಕೃತಿಯಲ್ಲಿ ಕಲ್ಲಿನ ತೂಕದ ಬಟ್ಟುಗಳು, ತಾಮ್ರದ ಕೊಡಲಿಗಳು, ಮೀನು ಹಿಡಿಯುವ ಕೊಕ್ಕೆಗಳು ಹಾಗೂ ಚರ್ಟ್ ಕಲ್ಲಿನ ಉದ್ದಾವಾದ ಅಲಗುಗಳೂ ಸೇರಿವೆ. ಆಯತಾಕಾರದ  ಮೇದಶಿಲೆಯ ಮುದ್ರೆಯೊಂದರಲ್ಲಿ ಮರದ ಮೇಲಿರುವ ಮಾನವನನ್ನು ಹಿಂತಿರುಗಿ ನೋಡುತ್ತಿರುವ ದೊಡ್ದದೊಂದು ಹುಲಿಯ ಚಿತ್ರವಿದೆ. ಅಂತ್ಯಕಾಲದ ಸ್ತರಗಳಲ್ಲಿ ಸಿಕ್ಕಿದ ಮೇಧಶಿಲೆಯ ಕೊಳವೆಯಾಕಾರದ ಮುದ್ರೆಯೊಂದರಲ್ಲಿ, ಹಲವು ಮನುಷ್ಯರಿಂದ ಸುತ್ತುವರೆಯಲ್ಪಟ್ಟಿರುವ ಅರ್ಧ ಮಾನವ ಅರ್ಧ ಪ್ರಾಣಿಯ ಚಿತ್ರವಿದೆ.
ಅಲಂಗೀರಪುರ ಮತ್ತು ಪೂರ್ವದ ಇತರ ನಿವೇಶನಗಳು
ರೂಪರನಿಂದ ಪೂರ್ವಕ್ಕೆ ಹಾಗೂ ಯಮುನೆಯ ಉಪನದಿಯಾದ ಹಿಂದೋನ್ ನದಿಯ ಎಡದಂಡೆಯಿಂದ ೩.೯೧ಕಿ. ಮೀ. ದೂರದಲ್ಲಿರುವ ಅಲಂಗೀರಪುರದಲ್ಲಿ ಸಣ್ಣದೊಂದು ಹರಪ್ಪಾ ನೆಲೆಯನ್ನು ಗುರುತಿಸಲಾಗಿದೆ. ಇಲ್ಲಿಯ ದಿಬ್ಬ, ಮೀರತ್‌ನಿಂದ ಪಶ್ಚಮಕ್ಕೆ ೨೭.೩೫ ಕಿ. ಮೀ. ಹಾಗೂ ದೆಹಲಿಯಿಂದ ಸುಮಾರು ೫೦ ಕಿ.ಮೀ. ದೂರದಲ್ಲಿದೆ. ಶರ್ಮಾ ಅವರು ಇಲ್ಲಿ ೧೯೫೮-೫೯ರಲ್ಲಿ ನಡೆಸಿದ ಉತ್ಖನನದಿಂದ ನಾಲ್ಕು ಸಾಂಸ್ಕೃತಿಕ ಕಾಲಗಳು ಬೆಳಕಿಗೆ ಬಂದವು. ಅವುಗಳ ಪೈಕಿ, ಹರಪ್ಪಾದ ಕಾಲವೇ ಅತ್ಯಂತ ಹಿಂದಿನದು. ಇಲ್ಲಿನ ಮಡಕೆಗಳಿಂದ ನಮಗೆ ಸಿಗುವ ಚಿತ್ರ ಸಿಂಧೂ ನಾಗರೀಕತೆಯ ಅವನತಿಯನ್ನು ತೋರಿಸುವಂಥದು. ಸಿಂಧೂಶೈಲಿಯಲ್ಲಿ ಹೊರಮೈಮೇಲೆ ಚಿತ್ರಿಸಿರುವ ‘S’ ಆಕಾರದ ಪಾತ್ರೆಗಳು ಸಂಪೂರ್ಣವಾಗಿ ಇಲ್ಲವಾಗಿವೆ. ಕೊಕ್ಕುಳ ಪಾತ್ರೆ ಮತ್ತು ರಂಧ್ರವುಳ್ಳ ಜಾಡಿಗಳು ವಿರಳವಾಗಿವೆ. ಹೀಗೆ ಹರಪ್ಪಾ ಸಂಸ್ಕೃತಿಯ ಪ್ರೌಢಾವಸ್ಥೆಯ ಲಕ್ಷಣಗಳು ಇಲ್ಲಿ ಕಾಣದಿರುವುದು ಸಂಪ್ರದಾಯದಲ್ಲಾದ ಬದಲಾವಣೆಗಳ ಸ್ಪಷ್ಟ ಸೂಚನೆ.
ನಗರ ಯೋಜನೆ ಮತ್ತು ಆಡಳಿತ
ಸಿಂಧೂ ನಾಗರೀಕತೆಯ ಬಹುಮುಖ್ಯ ಗುಣಲಕ್ಷಣವೆಂದರೆ ಆದರ ನಗರ ಯೋಜನೆ ಮತ್ತು ಬಹಳ ಯೋಜಿತವಾಗಿ ನಿರ್ಮಿತವಾಗಿರುವ ಮನೆಗಳ ಸಾಲು ಹಾಗೂ ಪಟ್ಟಣವನ್ನು ಚೌಕಟ್ಟಾದ ವಿನ್ಯಾಸದಲ್ಲಿ ಹಲವು ಭಾಗಗಳಾಗಿ ವಿಂಗಡಿಸಿರುವುದು. ನಗರಗಳನ್ನು ಮೇಲ್ ನಗರ ಮತ್ತು ಕೆಳನಗರಗಳೆಂದು ವಿಭಜಿಸಿರುವುದಲ್ಲದೆ ಮೇಲ್ ನಗರ ಕೋಟೆಗಳಿಂದ ಅವೃತಗೊಂಡಿದೆ. ಕೆಳ ನಗರಗಳಲ್ಲಿ ಕೆಲವು ಕೋಟೆಗಳಿವೆ. ಧೋಲವೀರದಲ್ಲಿ ಮೇಲ್ ನಗರ, ಮಧ್ಯನಗರ ಮತ್ತು ಕೆಳ ನಗರಗಗಳೆಂಬ ಮೂರು ಭಾಗಗಳಿವೆ. ನಗರ ಯೋಜನೆಯಲ್ಲಿ ನೇರವಾದ ಹಾಗೂ ವಿಶಾಲ ರಸ್ತೆಗಳು ಹಾಗೂ ಒಳಚರಂಡಿ ವ್ಯವಸ್ಥೆ ಗಮನಾರ್ಹವಾದವು. ನಗರ ಯೋಜನೆಯಲ್ಲಿ ಕೈಗಾರಿಕಾ ಹಾಗೂ ವಾಸದ ಪ್ರದೇಶಗಳಿಂದ ಸ್ಮಶಾನಗಳನ್ನು ಬೇರ್ಪಡಿಸಲಾಗಿದೆ. ಹರಪ್ಪ ಮತ್ತು ಮೊಹೆಂಜೋದಾರೋ ಪಟ್ಟಣಗಳು ನೂರಾರು ಕಿ. ಮೀ. ದೂರದಲ್ಲಿದ್ದರೂ ಅವೆರಡೂ ನಗರ ಯೋಜನೆಗಳು ಒಂದೇ ರೀತಿ ಇವೆ. ರಸ್ತೆಯ ಎರಡು ಕಡೆಗಳಲ್ಲೂ ಸಾಲಾಗಿ ಮನೆಗಳನ್ನು ಕಟ್ಟಲಾಗಿದೆ. ಒಂದು ಮನೆಯಾದರೂ ಸಾಲಿನಿಂದ ರಸ್ತೆಯಂಚಿನತ್ತ ನಿರ್ಮಿಸಿಲ್ಲ. ಈ ನಗರ ಯೋಜನೆಗೆ ಬನಾವಳಿ ಹೊರತಾಗಿದೆ.
ನಗರ ಪ್ರವೇಶ ದ್ವಾರಗಳು
ಸಿಂಧೂ ನಾಗರೀಕತೆಯ ಹೆಚ್ಚಿನ ಪಟ್ಟಣಗಳು ಕೋಟೆ- ಗೋಡೆಗಳಿಂದಾವೃತವಾಗಿ ಪ್ರವೇಶ ದ್ವಾರಗಳನ್ನು ಹೊಂದಿವೆ. ಪ್ರವೇಶ ದ್ವಾರಗಳು ಕೋಟೆಯ ರಕ್ಷಣಾ ಬಾಗಿಲುಗಳಂತಿರದೆ ಕೇವಲ ಪ್ರವೇಶ ದ್ವಾರಗಳಾಗಿದ್ದವು. ಕೆಲವು ಪಟ್ಟಣಗಳ ಪ್ರವೇಶ ದ್ವಾರಗಳ ಬಳಿ ಕಾವಲುಗಾರರ ಕೊಠಡಿಗಳಿವೆ. ಪ್ರವೇಶ ದ್ವಾರಗಳ ಮೇಲೆ ಪಹರೆ ಕೋಣೆಗಳಿದ್ದು ಅಲ್ಲಿಂದ ವೀಕ್ಷಿಸಲಾಗುತ್ತಿತ್ತು. ಈ ಪ್ರವೇಶ ದ್ವಾರಗಳು ವಿದೇಶೀ ಆಕ್ರಮಣಗಳನ್ನು ತಡೆಗಟ್ಟುವ ಉದ್ದೇಶಕ್ಕಿಂತ ಡಕಾಯಿತರು ಮತ್ತು ಪಶು ಕಳ್ಳರನ್ನು ತಡೆಗಟ್ಟುವುದಕ್ಕೂ ಹಾಗೂ ನಗರವನ್ನು ನದಿ ಪ್ರವಾಹದಿಂದ ರಕ್ಷಿಸುವುದಕ್ಕಾಗಿತ್ತು. ಒಳಚರಂಡಿ ರಸ್ತೆಯ ಇಬ್ಬದಿಯಲ್ಲಿನ ಪ್ರತಿಯೊಂದು ಮನೆಗಳಿಗೂ ಚರಂಡಿಗಳಿದ್ದು ಅವು ೧ರಿಂದ ೨ಅಡಿ ಆಳವಿದ್ದು ಮುಖ್ಯ ಚರಂಡಿಗೆ ಸಂಪರ್ಕ ಹೊಂದಿದ್ದವು. ಮುಖ್ಯಚರಂಡಿಯು ಎರಡೂವರೆಯಿಂದ ಐದು ಅಡಿ ಆಳವಾಗಿದ್ದು ನದಿಯಲ್ಲಿ ಕೊನೆಗೊಳ್ಳುತ್ತಿತ್ತು. ಎಲ್ಲ ಚರಂಡಿಗಳ ಮೇಲ್ಭಾಗವನ್ನು ಕಟ್ಟಿಗೆ ಮತ್ತು ಕಲ್ಲುಗಳಿಂದ ಮುಚ್ಚಲಾಗಿತ್ತು. ಚರಂಡಿಯನ್ನು  ಶುಚಿಯಾಗಿಡಲು ಹಾಗೂ ದುರಸ್ತಿಮಾಡಲು ಅಧುನಿಕ ಮ್ಯಾನ್ ಹೋಲ್ ಗಳಂಥ ರಂಧ್ರಗಳನ್ನು ವ್ಯವಸ್ಥಿತವಾಗಿ ಹಾಗೂ ಭದ್ರವಾಗಿ ನಿರ್ಮಿಸಲಾಗಿದೆ. ಒಳಚರಂಡಿ ವ್ಯವಸ್ಥೆಯು “ಪ್ರಾಚೀನ ಜಗತ್ತಿನ ಒಂದು ವಿಸ್ಮಯ” ಎಂದು ಪಿಗಟ್ ವರ್ಣಿಸಿರುವುದು ನ್ಯಾಯಯುತವಾಗಿದೆ. ಚರಂಡಿಗಳ ನಿರ್ಮಾಣದಲ್ಲಿ ಸುಣ್ಣ ಮತ್ತು ಜಿಪ್ಸಂಗಳನ್ನು ಅಧಿಕ ಶಕ್ತಿಕೊಡುವುದಕ್ಕಾಗಿ ಬಳಸಿದ್ದಾರೆ. ಕೆಲವು ಕಡೆ ಚರಂಡಿಗಳು ಬಾವಿಯ ಸಮೀಪದಲ್ಲಿರುವುದರಿಂದ ಬಾವಿಯ ನೀರು ಚರಂಡಿಗಳ ನೀರಿನಲ್ಲಿ ಕೆಡುವ ಸಂಭವವಿತ್ತು. ಇದೊಂದೇ ಈ ನಗರಗಳಲ್ಲಿ ಕಂಡುಬರುವ ನ್ಯೂನತೆಯಾಗಿದೆ.   
ನಗರ ರಸ್ತೆಗಳು
ಸಿಂಧೂ ನಗರಗಳ ವೈಶಿಷ್ಟ್ಯವೇ ನೇರವಾದ ವಿಶಾಲವಾದ ಹಾಗೂ ಉದ್ದವಾದ ರಸ್ತೆಗಳೇ ಆಗಿವೆ. ಮೊಹೆಂಜೊದಾರೋ ನಿವೇಶನವನ್ನು ಅಧ್ಯಯನ ಮಾಡಿದಾಗ ಅದು ಪೂರ್ವಯೋಜಿತ ನಿರ್ಮಾಣವೆಂದು ನಿಖರವಾಗಿ ಹೇಳಬಹುದು. ಮೊಹೆಂಜೊದಾರೋದ ಮುಖ್ಯ ರಸ್ತೆಯು ೩೨ ಅಡಿ ಅಗಲವಿದೆ. ಅಂದರೆ ಒಮ್ಮೆಗೆ ಏಳು ಬಂಡಿಗಳು ಎದುರುಬದಿರಾಗಿ ಚಲಿಸುವಷ್ಟು ವಿಶಾಲವಾಗಿದೆ. ಬೇರೆ ರಸ್ತೆಗಳು ೧೧ರಿಂದ ೧೨ ಅಡಿ ಅಗಲವಾಗಿವೆ. ಲೋಥಲ್ ನಲ್ಲಿನ ಇತ್ತೀಚಿನ ಸಂಶೋಧನೆಯು ೩೮ ರಿಂದ ೩೯ ಅಡಿ ಅಗಲವಾದ  ಹೆದ್ದಾರಿ ಇದ್ದುದನ್ನು ತಿಳಿಸಿದೆ. ಮುಖ್ಯ ಬೀದಿಯು ಮುರಿದ ಇಟ್ಟಿಗೆ ಮತ್ತು ಮಡಿಕೆ ಚೂರುಗಳಿಂದ ಸಿದ್ಧಗೊಂಡಿದೆ. ಈ ಮುಖ್ಯ ಬೀದಿಯ ಒಂದೂ ಮುಕ್ಕಾಲು ಮೈಲಿ ಉದ್ದವಿದೆ. ಎಂದು ಅಂದಾಜಿಸಲಾಗಿದೆ. ಮುಖ್ಯ ಮಾರ್ಗಗಳು ಹಾಗೂ ಓಣಿಗಳು ನೇರವಾಗಿದ್ದು ಮೆಸಪೊಟೋಮಿಯಾದಲ್ಲಿಯ ಕೆಲವು ನಗಾರಗಳಲ್ಲಿರುವಂತೆ ತಿರುಚು ಮುರುಚಾಗಿ ಅಥವಾ ವಂಕಿ ವಂಕಿಯಾಗಿ ಹೋಗದಿರುವುದೇ ಇಲ್ಲಿನ ರಸ್ತೆಗಳ  ವೈಶಿಷ್ಟ್ಯವಾಗಿದೆ. ಎಲ್ಲ ಮನೆ ಸಾಲುಗಳೂ ಮುಖ್ಯ ರಸ್ತೆ ಅಥವಾ ಓಣಿಯ ಕಡೆಗೆ ತಿರುಗಿದ್ದು ತಿರುವು ವಿಶಾಲವಾಗಿದೆ. ಅಲ್ಲೆಲ್ಲ ವಿಶಾಲವಾದ ಗಾಡಿಗಳು ಸುಲಭವಾಗಿ ತಿರುಗಲು ಅವಕಾಶ ಮಾಡಿಕೊಟ್ಟಿವೆ. ಪ್ರತಿ ರಸ್ತೆಯಲ್ಲೂ ಸಾರ್ವಜನಿಕ ಬಾವಿಯಿದ್ದಿತು.
ಕೋಟೆ ಗೋಡೆಗಳು
ಸಿಂಧೂ  ನಾಗರಿಕತೆಯ ನಗರಗಳು ಕೋಟೆಗಳಿಂದ ಅವೃತವಾಗಿವೆ. ನಗರಗಳಾದ ಮೊಹೆಂಜೊದಾರೋ, ಹರಪ್ಪ ಮತ್ತು ಕಾಲಿಬಂಗನ್‌ಗಳು ಎರಡು ಬಡಾವಣೆಗಳಲ್ಲಿ ನಿರ್ಮಾಣವಾಗಿದೆ. ಅಲ್ಲೆಲ್ಲ ಒಂದೊಂದು ಬಡಾವಣೆಯು ಕೋಟೆ ಗೋಡೆಯನ್ನು ಹೊಂದಿದೆ. ಆದರೆ ದೊಲವೀರ ನಗರವು ಮೂರು ಬಡಾವಣೆ ಹೊಂದಿವೆ. ಅಲ್ಲಿ ಮೇಲ್ವರ್ಗದ ಜನರ ಎರಡು ಬಡಾವಣೆಗಳಿಗೆ ಮಾತ್ರ ಕೋಟೆಯಿರುವುದು ಕಂಡು ಬರುತ್ತದೆ. ಕಾರ್ಮಿಕರ ಮೂರನೆಯ ಬಡಾವಣೆಗೆ ಕೋಟೆಯಿಲ್ಲದಿರುವುದನ್ನು ಗಮನಿಸಬಹುದು. ೧೮೮೬ರಲ್ಲಿ ಕನ್ನಿಂಗ್ ಹ್ಯಾಮ್ ರವರು ಪ್ರವಾಹದ ಬಯಲಿನಿಂದ ಕೋಟೆ ಪ್ರದೇಶವನ್ನು ತಲುಪಲು ಮೆಟ್ಟಿಲುಗಳ ವ್ಯವಸ್ಥೆಯಿತ್ತೆಂದು ತಿಳಿಸಿದ್ದಾರೆ. ಆದರೆ ಅವು ಈಗ ಕಾಣೆಯಾಗಿವೆ ಎಂಬುದು ಗಮನಾರ್ಹವಾದ ವಿಚಾರ, ಕೋಟೆ ಪ್ರದೆಶಗಳಲ್ಲಿ ಕಂಡುಬರುವ ದಂಡಿನ ಪಾಳೆಯದಂತಿರುವ ಜೋಡಿ ಸಾಲು ಮನೆಗಳು ವೃತ್ತಾಕಾರವಾಗಿ ಕಟ್ಟಿರುವ ಕಾರ್ಯಸ್ಥಾನಗಳೆನಿಸುವ ಐದು ಸಾಲು ವೇದಿಕೆಗಳು ಹಾಗೂ ಕಲ್ಲಿನ ವೇದಿಕೆಯ ಮೇಲೆ ನಿರ್ಮಿತವಾಗಿರುವ ಜೋಡಿ ಸಾಲಿನ ಕಣಜಗಳನ್ನು ವ್ಹೀಲರ್ ರವರು ಸೈನ್ಯಾವಾಸದ ಯೋಜನೆಯ ನಿದರ್ಶನವೆಂದು ಆಭಿಪ್ರಾಯ ಪಟ್ಟಿದ್ದಾರೆ.
ಇಟ್ಟಿಗೆಗಳು
ಸಿಂಧೂ  ನಾಗರಿಕತೆಯ  ಜನರು ಸ್ನಾನದ ಕೋಣೆ, ಚರಂಡಿ ಕಟ್ಟುವುದಕ್ಕೆ ಕೋಟೆ ಒಳಗಿನ ಕೆಲವು ಪ್ರಮುಖ ಮನೆಗಳು ಹಾಗೂ ಕಟ್ಟಡಗಳನ್ನು ಕಟ್ಟುವುದಕ್ಕೆ ಸುಟ್ಟ ಇಟ್ಟಿಗೆಗಳನ್ನು ಬಳಸಿದ್ದಾರೆ. ಮಿಕ್ಕ ಸಾಮಾನ್ಯ ಕಟ್ಟಡಗಳನ್ನು ಬಿಸಿಲಿನಲ್ಲಿ ಒಣಗಿದ ಇಟ್ಟಿಗೆಗಳಿಂದ ನಿರ್ಮಿಸಿದ್ದಾರೆ. ಇಟ್ಟಿಗೆಗಳು ೨೬ x ೧೨.೫ x ೫.೫ ಸೆಂ.ಮೀ ನಿರ್ದಿಷ್ಟ ಆಕಾರ ಹಾಗೂ ಅಳತೆ ಹೊಂದಿವೆ, ನದಿ ಬಯಲಿನಲ್ಲಿ ಸಿಗುವ ಮೆಕ್ಕಲು ಮಣ್ಣಿನಿಂದ ಇಟ್ಟಿಗೆ ನಿರ್ಮಿಸುತ್ತಿದ್ದರು. ಚರಂಡಿ ನಿರ್ಮಾಣಕ್ಕೆ ೫೧ ಸೆಂ.ಮೀ ಗಿಂತ ಉದ್ದವಾದ ಇಟ್ಟಿಗೆಗಳನ್ನು ಉಪಯೋಗಿಸಲಾಗಿದೆ. ಲೋಥಲ್ ನಲ್ಲಿ ಪ್ರಮಾಣಿಭೂತವಾದ ಎರಡು ಬಗೆಯ ಸುಟ್ಟ ಇಟ್ಟಿಗೆಗಳು ಕಂಡುಬರುತ್ತವೆ. ಅವುಗಳೆಂದರೆ : ೧.೨೮ x ೧೪ x ೬.೫ ಸೆಂ.ಮೀ. ೨.೨೫ x ೧೨.೫ x ೬ ಸೆಂ.ಮೀ. ಕಟ್ಟಡದ ಮೂಲೆಯ ಭಾಗವನ್ನು ‘L’ ಆಕಾರದ  ಇಟ್ಟಿಗೆಗಳಿಂದ ನಿರ್ಮಿಸಿದ್ದಾರೆ. ಮೊಹೆಂಜೊದಾರೊದಲ್ಲಿ ಇಟ್ಟಿಗೆಗಳನ್ನು ಸುಡುವ ಇಟ್ಟಿಗೆ ಆವಿಗೆಗಳು ಕಂಡುಬಂದಿವೆ. ಆದ್ದರಿಂದ. ಮೊಹೆಂಜೊದಾರೊ ನಗರವು ಇಟ್ಟಿಗೆ ನಿರ್ಮಾಣದ ಪ್ರಮುಖ ಕೇಂದ್ರವಾಗಿತ್ತೆಂದು ನಾವು ತಿಳಿಯಬಹುದು. ಇಟ್ಟಿಗೆಗಳ ಬಣ್ಣ ಹುಲ್ಲಿನ ಬಣ್ಣದಿಂದ ಹಿಡಿದು ಹೊಳೆಯುವ ಕೆಂಪು ಬಣ್ಣದಂತೆ ಇದ್ದವು.
ಕಟ್ಟಡಗಳು
ಇಲ್ಲಿನ ಕಟ್ಟಡಗಳು ಯೋಜಿತ ರೀತಿಯಲ್ಲಿ ಉತ್ತಮ ವಸ್ತುಗಳಿಂದ ನಿರ್ಮಾಣವಾಗಿವೆ. ವಾಸದ ಮನೆಗಳು ಅನೇಕವಿದ್ದು  ವಿಶಾಲತೆಯಲ್ಲಿ ಅಂತರವಿದೆ. ಎರಡು ಕೊಠಡಿಗಳುಳ್ಳ ಸಣ್ಣ ಕಟ್ಟಡದಿಂದ ಹಿಡಿದು ಮನೆಯ ಹೊರಮುಖ ೨೬ ಮೀ. ಉದ್ದ ೨೯.೫ ಮೀ. ಎತ್ತರ ಮತ್ತು ಹೊರ ಪಾರ್ಶ್ವದ ಗೋಡೆಗಳ ದಪ್ಪ ೧.೨೫ರಿಂದ ೧.೫ಮೀ. ಕಟ್ಟಡ ಹೊಂದಿರುವ ಅರಮನೆಯಂತಹ ಕಟ್ಟಡಗಳು ಇಲ್ಲಿವೆ. ಕಟ್ಟಡಗಳನ್ನು ಚೆನ್ನಾಗಿ ಸುಟ್ಟ ಮತ್ತು ಉತ್ತಮ ದರ್ಜೆಯ ಇಟ್ಟಿಗೆಗಳಿಂದ ಕಟ್ಟಲಾಗಿದೆ. ಕೆಲವು ಕಡೆ ೫೧.೫ ಸೆಂ. ಮೀ. ಉದ್ದ, ೨೬.೫ಸೆಂ. ಮೀ. ಅಗಲ ಮತ್ತು ೯ ಸೆಂ. ಮೀ. ದಪ್ಪವುಳ್ಳ ಬಾರೀ ಇಟ್ಟಿಗೆಗಳಿಂದ ಕಟ್ಟಡಗಳನ್ನು ಕಟ್ಟಲಾಗಿದೆ. ಈಗ ‘ಇಂಗ್ಲಿಷ್ ಬಾಂಡ್ ‘ ಎಂದು ಕರೆಯಲಾಗುತ್ತಿರುವ ವಿಧಾನವನ್ನು ಅಂದಿನ ಸಿಂಧೂ  ನಾಗರಿಕತೆಯ  ಕಟ್ಟಡ ಕಟ್ಟುವವರು ಆಗಲೇ ಅನುಸರಿಸುತ್ತಿದ್ದರು. ಮಣ್ಣಿನ ಕೆಸರು ಮತ್ತು ಜಲ್ಲಿಯನ್ನು ಸಿಮೆಂಟ್ ರೀತಿ ಉಪಯೋಗಿಸುತ್ತಿದ್ದರು. ಚರಂಡಿ ನಿರ್ಮಾಣದಲ್ಲಿ ಸುಣ್ಣ ಮತ್ತು ಜಿಪ್ಸಂ ಬಳಸುತ್ತಿದ್ದರು. ಕಟ್ಟಡಗಳಲ್ಲಿ ನೀರಿನ ಸೋರುವಿಕೆಯನ್ನು ತಡೆಯಲು ಬಿಟುಮೆನ್‌ನ್ನು (bitume ಗಚ್ಚಾಗಿ ಉಪಯೋಗಿಸಲಾಗುವ ಕಪ್ಪು ಬಣ್ಣದ ಒಂದು ಖನಿಜ) ಬಳಸುತ್ತಿದ್ದರು. ಇಟ್ಟಿಗೆ ಗೋಡೆಗಳನ್ನು ಕಟ್ಟುವಾಗ ಮಧ್ಯದಲ್ಲಿ ಜೇಡಿ ಮತ್ತು ಸಣ್ಣ ಬಿಡಿಕಲ್ಲುಗಳನ್ನು ಬಳಸಿ ಇಟ್ಟಿಗೆಗಳನ್ನು ಉಳಿತಾಯ ಮಾಡುತ್ತಿದ್ದರು. ದೊಡ್ಡ ಮನೆಗಳು ಎರಡೂ ಅಥವಾ ಹೆಚ್ಚು ಅಂತಸ್ತು ಹೊಂದಿದ್ದು ಮನೆಗಳಿಗೆ ಮೆಟ್ಟಿಲು ವ್ಯವಸ್ಥೆ ಇದ್ದಿತ್ತು. ಕೆಲವು ಮೆಟ್ಟಿಲುಗಳು ಸುಟ್ಟ ಇಟ್ಟಿಗೆಗಳಿಂದ ನಿರ್ಮಾಣಗೊಂಡವು ಸಿಕ್ಕಿವೆ. ಆದರೆ ಹೆಚ್ಚಿನವು ಮರದಿಂದ ನಿರ್ಮಾಣ ಮಾಡಿದವಾಗಿದ್ದು ಇಂದು ನಾಶವಾಗಿವೆ. ಮೆಟ್ಟಿಲುಗಳು ೩೮ಸೆಂ. ಮೀ. ಎತ್ತರ ಮತ್ತು ೧೩ ಸೆಂ. ಮೀ. ಅಗಲವಾದ ಕಡಿದಾದ ಮೆಟ್ಟಿಲುಗಳಾಗಿವೆ. ಮನೆಯ ಚಾವಣಿಯ ಮಳೆಯ ನೀರು ಹರಿದುಹೋಗಲು ಮಣ್ಣಿನಿಂದ ಮಾಡಿದ ಪೈಪು ವ್ಯವಸ್ಥೆ ಇದ್ದದ್ದು ಚಾನ್ಹುದಾರೊ ನಿವೇಶನದಲ್ಲಿ ಕಂಡುಬಂದಿದೆ. ಕಾಲಿಬಂಗನ್ ಒಂದು ಮನೆಯ ಕೆಳಗಿನ ನೆಲವನ್ನು ಅಲಂಕಾರಿಕ ಇಟ್ಟಿಗೆಗಳಿಂದ  ಹೊದಿಸಲಾಗಿದೆ. ಬೇರೆ ಮನೆಗಳಿಗೆ ಹಾಸುಗಲ್ಲನ್ನು ನೆಲಕ್ಕೆ ಹೊದಿಸಲಾಗಿದೆ. ಪ್ರತಿಯೊಂದು ಮನೆಯ ನಡುವೆ ಬೇರ್ಪಡಿಸುವ ಅಂತರ ಒಂದು ಅಡಿಯಷ್ಟು ಮಾತ್ರ. ಮೇಲ್ಛಾವಣಿಯನ್ನು ಜೊಂಡುಹುಲ್ಲಿನ ಚಾಪೆ ಹಾಸಿ ಅದರ ಮೇಲೆ ದಪ್ಪ ಮಣ್ಣಿನ ಲೇಪನ ಮಾಡುತ್ತಿದ್ದರು. ಪ್ರತಿಯೊಂದು ಕಟ್ಟಡವೂ ಬಾವಿ, ಚರಂಡಿ ವ್ಯವಸ್ಥೆ ಹಾಗೂ ಸ್ನಾನ ಗೃಹವನ್ನು ಹೊಂದಿದೆ. ಮನೆಯಲ್ಲಿ ಬಾಗಿಲುಗಳು ಮಧ್ಯದಲ್ಲಿರದೆ ಗೋಡೆಯ ಪಕ್ಕದಲ್ಲಿವೆ. ಹೆಚ್ಚಿನ ಮನೆಗಳು ಕಿಟಕಿ ಹೊಂದಿಲ್ಲದಿರುವುದು ವೈಶಿಷ್ಟ್ಯ ಹಾಗೂ ಕಿಟಕಿಗಳು ರಸ್ತೆಗಳ ಕಡೆ ಮುಖ ಮಾಡಿವೆ.
ಅಡುಗೆ ಮನೆ
ಅಡುಗೆ ಮನೆ ಚಿಕ್ಕದಾಗಿದ್ದು ಉರುವಲುನ್ನು ಎತ್ತರದ ಜಾಗದಲ್ಲಿಡಲು ವೇದಿಕೆ ನಿರ್ಮಿಸಿದ್ದಾರೆ. ರೊಟ್ಟಿ ಸುಡುವ ಗುಂಡಾದ ಒಲೆಗಳು ಕಂಡುಬಂದಿವೆ. ಅಡುಗೆ ಮನೆಯ ಕೊಳೆಯ ನೀರನ್ನು ಹೊರಹಾಕಲು ಮಣ್ಣಿನ ಮಡಕೆಯನ್ನು ಭೂಮಿಯಲ್ಲಿ ಹುಗಿದು, ಅದಕ್ಕೆ ಕೆಳಬಾಗದಲ್ಲಿ ರಂಧ್ರಮಾಡಿ, ಅದರ ಮೂಲಕ ಭೂಮಿಯಲ್ಲಿ ನೀರು ಇಂಗಿಹೋಗುವಂತೆ ಮಾಡಿದ್ದಾರೆ.
ಶೌಚಾಲಯ
ಶೌಚಾಲಯಗಳು ರಸ್ತೆಯ ಭಾಗದಲ್ಲಿದ್ದು ಅಲ್ಲಿಯೇ ಹತ್ತಿರವಿರುವ ರಸ್ತೆಯ ಇಕ್ಕೆಡೆಗಳಲ್ಲಿ ಮುಖ್ಯ ಚರಂಡಿಗೆ ನೀರು ಸುಲಭವಾಗಿ ಹೋಗುವಂತೆ ನಿರ್ಮಿಸಿದ್ದಾರೆ.  ಮೇಲಂತಸ್ತಿನ ಮನೆಗಳ ಶೌಚಾಲಯಗಳಿಂದ ನೀರು ಕೆಳಗಿಳಿದು ಬರಲು ಇಟ್ಟಿಗೆಗಳಿಂದ ಚಿಕ್ಕ ಕಾಲುವೆಗಳನ್ನು ಮಾಡಿದ್ದಾರೆ.
ಬೃಹತ್ ಈಜುಕೊಳ
ಸಿಂಧೂ ಜನರಿಂದ ನಿರ್ಮಿಸಲ್ಪಟ್ಟ ಅತ್ಯಂತ ಸುಂದರ ಕಟ್ಟಡವೆಂದರೆ ಮೊಹೆಂಜೊದಾರೋದ ಕೋಟೆ ಪ್ರದೇಶದಲ್ಲಿ ದೊರೆತಿರುವ ಸಾರ್ವಜನಿಕ ಈಜುಕೊಳ. ಇದು ೫೫ ಮೀಟರ್ ಉದ್ದ ೩೩ ಮೀಟರ್ ಅಗಲವಾದ ಒಂದು ಅಂಗಳದ ಮಧ್ಯದಲ್ಲಿದೆ. ಇದರ ಮಧ್ಯಭಾಗದಲ್ಲಿ ಚಾವಣಿಯಿಲ್ಲದ ಪ್ರಾಂಗಣವಿದ್ದು ಅದರ ಸುತ್ತ ಸೋಪಾನ ಪೀಠಗಳೂ ಮತ್ತು ಮೂರು ಪಾರ್ಶ್ವಗಳಲ್ಲಿ ಕೊಠಡಿಗಳ ಸಾಲಿವೆ. ಈ ಪ್ರಾಂಗಣದ  ಮಧ್ಯಭಾಗದಲ್ಲಿ ೧೧.೮ ಮೀ. ಉತ್ತರ ದಕ್ಷಿಣವಾಗಿ, ಹಾಗೂ ಪೂರ್ವ ಪಶ್ಚಿಮವಾಗಿ ೭.೦೧ಮೀ. ಮತ್ತು ೨.೪೩ ಮೀ. ಆಳವಾದ ಈಜುಕೊಳವಿದೆ. ಈ ಕೊಳಕ್ಕೆ ಎರಡು ಕಡೆಯಿಂದ ಇಳಿಜಾರಾಗಿ ಮೆಟ್ಟಿಲುಗಳಿವೆ. ಕೆಳಗಿನ ಕೊನೆಯ ಮೆಟ್ಟಿಲ ನಂತರ ೩ ಅಡಿ ಅಗಲದ ೧.೫ ಅಡಿ ಎತ್ತರದ ಕಟ್ಟೆ ಇದೆ. ಇದು ಚಿಕ್ಕ ಮಕ್ಕಳು ಸುರಕ್ಷಿತವಾಗಿ ಸ್ನಾನ ಮಾಡಲು ನಿರ್ಮಾಣ ಮಾಡಿದಂತಿದೆ. ಕೊಳಕ್ಕೆ ಪಕ್ಕದಲ್ಲೇ ಇರುವ ಬಾವಿಯಿಂದ ನೀರನ್ನು ಹರಿಸುವ ಮತ್ತು ಕೊಳದ ಮೂಲೆಯ ಚರಂಡಿಯ ಮೂಲಕ ಆಶುದ್ಧ ಕೊಳೆನೀರು ದೊಡ್ಡ ಚರಂಡಿಗೆ ಹೋಗುವಂತೆ ಮಾಡಲಾಗಿದೆ. ಕೊಳದ ಕೆಳಭಾಗವು ಸುಟ್ಟ ಇಟ್ಟಿಗೆಗಳಿಂದ ನಿರ್ಮಿತವಾಗಿದೆ. ಈ ಕೊಳದ ನೀರು ಸೋರಿ ಹೋಗದಂತೆ ಮಾಡಲು ಇಟ್ಟಿಗೆಗಳ ಅಂಚನ್ನು ಜಿಪ್ಸಮ್ ಗಾರೆಯಿಂದ ಸೇರಿಸಿ ಇಲ್ಲಿನ ನೆಲವನ್ನು ಮಾಡಲಾಗಿದೆ. ಇದೇ ಜಪ್ಸಮ್ (gypsum)ಗಾರೆಯನ್ನು ಪಾರ್ಶ್ವದ ಗೋಡೆಗಳಿಗೆ ಬಳಸಲಾಗಿದೆ.ಕೊಳದಲ್ಲಿಯ ಇಟ್ಟಿಗೆ ವರಸೆಗಳ ಮತ್ತು ನಡುವಣ ಸುಟ್ಟ ಇಟ್ಟಿಗೆಯ ಗೋಡೆಗಳ ಮಧ್ಯದಲ್ಲಿ ೨ ಸೆಂ. ಮೀ. ದಪ್ಪದ ಬಿಟುಮೆನ್ (bitumen) ತೇವ ತಡೆ ವರಸೆಯನ್ನು ಹಾಕಲಾಗಿದೆ. ಈ ಮದ್ಯದ ಗೋಡೆಯನ್ನು ಹಸಿ ಇಟ್ಟಿಗೆಗಳಿಂದ ತುಂಬಿ ಅತ್ಯಂತ ಹೊರಗಿನ ಗೋಡೆಗಳನ್ನು ಸುಟ್ಟ ಇಟ್ಟಿಗೆಗಳಿಂದ ಕಟ್ಟಿ ಭದ್ರಪಡಿಸಲಾಗಿದೆ. ಮೊಗಸಾಲೆಯ ಒಂದು ಪುಟ್ಟ ಕೋಣೆಯಲ್ಲಿರುವ ಮೆಟ್ಟಿಲುಗಳನ್ನೇರಿ ಮೇಲಿನ ಅಂತಸ್ತಿಗೆ ಹೋಗಬಹುದು. ಈ ಸ್ನಾನ ಕೊಳದ ಎತ್ತರದಲ್ಲಿಯಂಟು ಒಂದು ಓಣಿಯಲ್ಲಿ. ಚರಂಡಿಯ ಎರಡೂ ಕಡೆಗಳಲ್ಲಿಯೂ ತಲಾ ಒಂದೊಂದರಂತೆ ಎರಡು ಸಾಲುಗಳಲ್ಲಿರುವ ಒಟ್ಟು ೮ ಚಿಕ್ಕ ಸ್ನಾನದ ಕೋಣೆಗಳಿವೆ. ಈ ಕೋಣೆಗಳ ಮಹಡಿಯ ಮೇಲೆ ಹೋಗಲು ಮೆಟ್ಟಿಲಿನ ವ್ಯವಸ್ಥೆ ಇದೆ. ಮ್ಯಾಕೆಯವರು ‘ಪುರೋಹಿತರು ಇಂಥ ಸ್ನಾನದ ಕೋಣೆಗಳಲ್ಲೂ, ಸಾರ್ವಜನಿಕರು ಸ್ನಾನದ ಕೊಳದಲ್ಲೂ ಸ್ನಾನ ಮಾಡುತ್ತಿದ್ದರೆಂದು’ ಆಭಿಪ್ರಾಯಪಟ್ಟಿದ್ದಾರೆ. ಇದನ್ನು ಜಾನ್ ಮಾರ್ಷಲ್ ರವರು ಸಂಶೋಧಿಸಿದರು.
ವಿದ್ಯಾಲಯ ಕಟ್ಟಡ ಮತ್ತು ಆಸೆಂಬ್ಲಿ ಹಾಲ್
ಮೊಹೆಂಜೋದಾರೊದ ದಕ್ಷಿಣ ಭಾಗದಲ್ಲಿ ೬೯ x ೨೩.೫ ಸೆಂ. ಮೀ. ವಿಶಾಲತೆಯ ಕಟ್ಟಡವಿದ್ದು  ಇದು ಇತಿಹಾಸಜ್ಞರು ಗುರುತಿಸಿರುವ ನಗರದ ಪುರೋಹಿತರ ಬಡಾವಣೆಯಲ್ಲಿದೆ. ಈ ಕಟ್ಟಡದ ಮೂರು ಪಾರ್ಶ್ವಗಳಲ್ಲಿ ಮೊಗಸಾಲೆಗಳಿದ್ದು ಇಟ್ಟಿಗೆಯ ನೆಲಗಟ್ಟುಳ್ಳ ಕೋಣೆಗಳ ಸಾಲೂ ಇಲ್ಲಿದೆ. ಈ ಕಟ್ಟಡಕ್ಕೆ ಪೂರ್ವದ ಓಣಿಯಿಂದ ಪ್ರವೇಶಿಸಲು ೫ ಬಾಗಿಲುಗಳು, ದಕ್ಷಿಣ ಮತ್ತು ಪಶ್ಚಿಮ ಬಾಗಗಳಲ್ಲಿ ಒಂದೊಂದು ಬಾಗಿಲುಗಳನ್ನು ಇವೆ. ಮೇಲಿನಂತಸ್ತಿಗೆ ಹೋಗಲು ಮೆಟ್ಟಿಲುಗಳಿವೆ. ಈ ಕಟ್ಟಡದ ರಚನಾ ಕ್ರಮವು ವಿಶೇಷವಾಗಿದ್ದು ಇದನ್ನು ವಿದ್ಯಾಲಯ (ಕಾಲೇಜು) ಕಟ್ಟಡವೆಂದು ಕೆಲವರು ಕರೆದಿದ್ದಾರೆ. ಇನ್ನೂ ಕೆಲವರು  ಪುರೋಹಿತರ ವಸತಿ ಎಂದು ಕರೆದಿದ್ದಾರೆ.
ಮೊಹೆಂಜೋದಾರೊದ  ಕೋಟೆಯ ದಕ್ಷಿಣ ಭಾಗದಲ್ಲಿ ೨೭.೪೪ ಮೀ. ಚದರ ಹಜಾರ ಹೊಂದಿದ ಮತ್ತೊಂದು ದೊಡ್ಡ ಕಟ್ಟಡವು ಕಂಡುಬಂದಿದೆ. ಈ ಬೃಹತ್ ಹಜಾರವು ಪ್ರತಿ ಸಾಲಿನಲ್ಲಿ ೫ ರಂತೆ ನಾಲ್ಕು ಸಾಲುಗಳಲ್ಲಿಯ ೨೦ ಇಟ್ಟಿಗೆ ಕಂಭಗಳ ಆಧಾರದ ಮೇಲೆ ರಚಿತವಾಗಿದ್ದು ಹಜಾರವನ್ನು ೫ ಅಂಕಣಗಳಾಗಿ  ವಿಭಾಗಿಸಿದೆ. ಉತ್ತರದಿಂದ ಮುಖ್ಯ ಪ್ರವೇಶದ್ವಾರ ಹೊಂದಿರುವ ಈ ಹಜಾರವು ಅಸೆಂಬ್ಲಿ ಹಾಲ ಸಭಾಂಗಣ ಆಗಿತ್ತೆಂಬುದರಲ್ಲಿ ಅನುಮಾನವಿಲ್ಲ. ಸರ್ ಜಾನ್ ಮಾರ್ಷಲ್ ರವರು ಇದನ್ನು ಬೌದ್ಧ ವಿಹಾರಗಳಿಗೆ ಹೋಲಿಸಿದರೆ. ಮ್ಯಾಕೆರವರು ಇದನ್ನು ಮಾರುಕಟ್ಟೆಯ ಸ್ಥಳವೆಂದು ಆಭಿಪ್ರಾಯಪಟ್ಟಿದ್ದಾರೆ. ಒಟ್ಟಾರೆ ಮೇಲ್ಕಂಡ ಬೃಹತ್ ಕಟ್ಟಡಗಳು ವಾಸದ ಮನೆಗಳಾಗಿರದೆ ಆಡಳಿತ ಕೇಂದ್ರದ  ಕಟ್ಟಡಗಳಾದ್ದವೆಂದು ಹೇಳಬಹುದು.
ಉಗ್ರಾಣಗಳು
ಸಿಂಧೂ ನಾಗರಿಕತೆಯ ನಿವೇಶನಗಳಲ್ಲಿ ದೊರೆತಿರುವ ಬೃಹತ್ ಕಟ್ಟಡಗಳಲ್ಲಿ ಉಗ್ರಾಣಗಳು ಪ್ರಮುಖವಾದವು. ಮೊಹೆಂಜೋದಾರೊದಲ್ಲಿರುವ ಉಗ್ರಾಣವು ೪೫.೭೧ ಮೀ. ಉದ್ದ ಮತ್ತು ೧೫.೨೩ ಮೀ ಅಗಲವಾಗಿದೆ. ಇದು ೨೭ ವಿಭಾಗಗಳಿಂದ ಕೂಡಿದ್ದು ಸರಕಿನ ಚೀಲ ಅಥವಾ ಮೂಟೆಗಳನ್ನು ಸಾಗಿಸಲು ಅನುಕೂಲವಾಗುವಂತಹ ನಡುವಣ ಓಣಿ ಹಾಗೂ ವೇದಿಕೆಗಳನ್ನೊಳಗೊಂಡಿದೆ. ಈ ಉಗ್ರಾಣವನ್ನು ಬೃಹತ್ ಈಜುಕೊಳದ ನಿರ್ಮಾಣಕ್ಕಿಂತಲೂ ಮುಂಚೆಯೇ ಕಟ್ಟಲಾಗಿತ್ತು ಎಂದು ಎಸ್. ಆರ್. ರಾವ್ ಅವರು ಅಭಿಪ್ರಾಯಪಟ್ಟಿದ್ದಾರೆ. ಹರಪ್ಪಾ ನಗರದಲ್ಲಿರುವ ಕಣಜಗಳು ಪ್ರತಿಯೊಂದು ೧೫.೨೪ x ೬.೧೦ ಮೀ. ಅಳತೆಯ ಒಂದೊಂದು ಸಾಲಿನಲ್ಲಿ ೬ ರಂತೆ ೨ ಸಾಲುಗಳಲ್ಲಿ ೧೨ ಉಗ್ರಾಣಗಳ ನೆಲ ಜಾಗವೇ ೮೩೮ ಚ. ಮೀ. ಗಳಾಗಿವೆ. ಈ ಕಣಜಗಳಿಗೆ ಉತ್ತರದಲ್ಲಿರುವ ನದಿಯ ಕಡೆಯಿಂದ ಪ್ರವೇಶವಿರುವುದನ್ನು ನೋಡಿದರೆ ಧಾನ್ಯವನ್ನು ಸಾಗಿಸಲು ದೋಣಿಗಳನ್ನು ಬಳಸುತ್ತಿದ್ದಂತಿದೆ. ಹರಪ್ಪಾ  ಮೊಹೆಂಜೋದಾರೊ  ನಿವೇಶನಗಳಲ್ಲದೆ ಲೋಥರ್. ಕಾಲಿಬಂಗಾನ್ ಮುಂತಾದ ಕಡೆ ಉಗ್ರಾಣಗಳ  ಅವಶೇಷಗಳು ಸಿಕ್ಕಿವೆ. ಉಗ್ರಾಣಗಳ  ಜಾಗದಲ್ಲಿ ಗೋಧಿ ಮತ್ತು ಬಾರ್ಲಿ ಧಾನ್ಯಗಳು ಸಿಕ್ಕಿವೆ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೨. ಸಿಂಧೂಕಣಿವೆಯ ನಾಗರಿಕತೆ : ಕೆಲವು ಟಿಪ್ಪಣಿಗಳು (ಕ್ರಿ. ಪೂ. ೩೫೦೦ – ಕ್ರಿ. ಪೂ. ೧೭೦೦) (೩)
ಅರಮನೆ ಅಥವಾ ದೇವಸ್ಥಾನದ ಕಟ್ಟಡ
ಮೊಹೆಂಜೋದಾರೋದ ಪ್ರಮುಖ ಬೀದಿಯ ಹತ್ತಿರದಲ್ಲಿ ವಿಶಾಲವಾದ ಪಾಳು ಕಟ್ಟಡವು ೧೬೯ ಅಡಿ ಉದ್ದ ಮತ್ತು ೧೩೫ ಅಡಿ ಅಗಲವಾಗಿದ್ದು ಅದರಲ್ಲಿ ದೊಡ್ಡ ದೊಡ್ಡ ಅಂಗಳಗಳು, ಸೇವಕರ ಕೊಠಡಿಗಳು ಮತ್ತು ಆಹಾರ ಸಂಗ್ರಹಣ ಕೊಠಡಿಗಳನ್ನು ಹೊಂದಿದೆ. ಇದನ್ನು ದೇವಸ್ಥಾನ ಅಥವಾ ನಗರದ ಪ್ರಮುಖ ಅರಮನೆಯಿರಬೇಕೆಂದು ಊಹಿಸಲಾಗಿದೆ.
ಕೂಲಿಗಳ ಮನೆಗಳು
ಹರಪ್ಪಾದಲ್ಲಿ ಬಿಡಿ ಮನೆಗಳ ಎರಡು ಸಾಲುಗಳಿವೆ. ಪ್ರತಿಯೊಂದು ಮನೆಯ ಸರಾಸರಿ ೧೮೮ ಮೀ. ಗಳಷ್ಟಿವೆ. ಪ್ರತಿ ಮನೆಯಲ್ಲೂ ಎರಡು ಕೋಣೆಗಳಿದ್ದು ನೆಲೆಗುಟ್ಟುಳ್ಳ ಅಂಗಳವೊಂದಿದ್ದು ಓರೆಯಾದ ದಾರಿಯಿಂದ ಇವಕ್ಕೆ ಪ್ರವೇಶವಿದೆ. ಈ ಮನೆಗಳು ಸರ್ಕಾರದ ಯೋಜನೆಗೆ ಅನುಗುಣವಾಗಿ ನಿರ್ಮಿಸಿದಂತಿರುವುದರಿಂದ ಈ ಕಟ್ಟಡಗಳನ್ನು ‘ಕೂಲಿಗಳ ಮನೆಗಳು’ ಎಂದು ಕರೆಯಲಾಗಿದೆ. ಈ ಕಟ್ಟಡಗಳ ಬಳಿಯೇ ಕಣಜವಿದ್ದು ಅಲ್ಲಿನ ಧ್ಯಾನಗಳ ಹೊಟ್ಟನ್ನು ತೆಗೆಯಲು ಬಳಸುತ್ತಿದ್ದ ವೇದಿಕೆಗಳು ಕೂಲಿಗಳ ನೇಮಕವನ್ನು ಸೂಚಿಸುತ್ತದೆ. ಕೂಲಿಗಳ ಮನೆಗಳ ಉತ್ತರದಲ್ಲಿ ವೃತ್ತಾಕಾರದ ವೇದಿಕೆಗಳನ್ನು  ಅಲ್ಲಿ ಹುಲ್ಲಿನ ಚೂರು, ಹೊಟ್ಟು, ಸುಟ್ಟ ಗೋಧಿ, ಹೊಟ್ಟು ತೆಗೆದ ಬಾರ್ಲಿ ಕಂಡುಬಂದಿವೆ. ಈ ವೃತ್ತಾಕಾರದ  ವೇದಿಕೆಗಳು ಕಣಜದ ಹತ್ತಿರವೇ ಕೇಂದ್ರೀಕೃತವಾಗಿರುವುದು. ಇಲ್ಲಿ ದಾಸ್ತಾನುಮಾಡಿದ ಧ್ಯಾನಗಳನ್ನು ಕೂಲಿಯವರಿಂದ ಬೃಹತ್ ಪ್ರಮಾಣದಲ್ಲಿ ಹಿಟ್ಟು ಮಾಡಿಸಲಾಗುತ್ತಿತೆಂಬುದನ್ನು ಸೂಚಿಸುತ್ತದೆ.
ಕೂಲಿಗಳ ಮನೆಗಳ ಹತ್ತಿರವೇ ೧೬ ಕುಲುಮೆಗಳು ಬೆಳಕಿಗೆ ಬಂದಿವೆ. ಇವುಗಳ ಹತ್ತಿರದಲ್ಲೇ ಕಂಡು ಬಂದ ಮಣ್ಣಿನ ಮೂಸೆಗಳನ್ನು, ಕಂಚನ್ನು ಕರಗಿಸಲು ಬಳಸಲಾಗುತ್ತಿತ್ತು. ಇಲ್ಲಿ ಕಂಚುಗಾರರು ಕೆಲಸ ಮಾಡುತ್ತಿದ್ದರೆಂದು ತೋರುತ್ತದೆ.
ಆಡಳಿತ
ಸಿಂಧೂ ನಾಗರಿಕತೆಯಲ್ಲಿ ಒಂದು ವ್ಯವಸ್ಥಿತವಾದಂತಹ ಸರ್ಕಾರ ಎಲ್ಲಾ ಹಂತಗಳಲ್ಲೂ ಅಸ್ತಿತ್ವದಲ್ಲಿದ್ದಿತೆಂದು ಅಲ್ಲಿನ ಅಂಶಗಳಿಂದ ತಿಳಿದುಬರುತದೆ. ಸಿಂಧೂ ನಾಗರಿಕತೆಯ ಬೃಹತ್ ವ್ಯಾಪ್ತಿಗೊಳಪಟ್ಟ ಎಲ್ಲಾ ಪ್ರದೇಶಗಳಲ್ಲೂ ಕಂಡುಬರುವ ವಸ್ತು ಹಾಗೂ ಅವುಗಳ ಆಕಾರ ಏಕರೂಪವಾಗಿವೆ. ಈ ಏಕತೆಗೆ ಹರಪ್ಪಾ ಜನರು ಪ್ರಮಾಣ ನಿರ್ಷ್ಕೆಯ ಅನುಕೂಲವನ್ನು ಗಮನದಲ್ಲಿಟ್ಟುಕೊಂಡಿರುವುದೇ ಕಾರಣವಿರಬೇಕು. ಅವರು ನೆಲಸಿದಲ್ಲೆಲ್ಲಾ ಒಂದೇ ವಿಧದ ನಗರಾಡಳಿತ ವ್ಯವಸ್ಥೆಯನ್ನು ಜಾರಿಗೆ ತಂದಿದ್ದಾರೆ. ಆ ಆಡಳಿತ  ವ್ಯವಸ್ಥೆಯ ಮೂಲಕ ಉತ್ತಮವಾದ ರಸ್ತೆ ಮತ್ತು ಓಣಿಗಳುಳ್ಳ ಪಟ್ಟಣ ಹಾಗೂ ನಗರಗಳನ್ನು ಸಮಗ್ರವಾದ ಚೌಕಟ್ಟಾದ ನಕ್ಷೆಗನುಗುಣವಾಗಿ ಕಟ್ಟಿದ್ದಾರೆ.
ಉತ್ತಮ ಮಟ್ಟದ ಸಾರ್ವಜನಿಕ ನೈರ್ಮಲೀಕರಣದ  ವ್ಯವಸ್ಥೆಯನ್ನು ಮಾಡಿದ್ದಾರೆ. ಸಿಂಧೂ ನಾಗರಿಕತೆಯ ಗಮನಾರ್ಹ ವೈಶಿಷ್ಟ್ಯವೆಂದರೆ ಅಲ್ಲಿಯ ಸಮರೂಪತ್ವ ಸಿಂಧೂ ನಾಗರಿಕತೆಯ ಪ್ರದೇಶದಲ್ಲೆಲ್ಲಾ ಒಂದೇ ಬಗೆಯ ಸಲಕರಣೆ ಹಾಗೂ ಆಯುಧಗಳು, ಒಂದೇ ಆಳತೆಯ ಹಾಗೂ ಒಂದೇ ಮಾದರಿಯ ಮನೆ, ಇಟ್ಟಿಗೆಗಳು, ಆಳತೆ ಮತ್ತು ತೂಕ ಇದ್ದುದು ತಿಳಿದುಬರುತ್ತದೆ. ಈ ಅಂಶವು ಈ ನಾಗರೀಕತೆಯು ಜೀವಿಸಿದ್ದ ಎಲ್ಲಾ ಕಾಲದಲ್ಲೂ ಒಂದೇ ವಿಧವಾದ ಸರ್ಕಾರ ಅಸ್ತಿತ್ವದಲ್ಲಿದ್ದು ಮುಂದುವರಿದುಕೊಂಡು ಬಂದಿತೆಂದು ತಿಳಿಸುತ್ತದೆ. ಮೊಹೆಂಜೋದಾರೋ ನಿವೇಶನದಲ್ಲಿ ಯಾವುದೇ ಮಾರ್ಪಾಡಿಲ್ಲದೆ ಹಳೆ ಮನೆಯ ನಿವೇಶನದ ಮೇಲೆ ಹೊಸ ಮನೆ ನಿರ್ಮಾಣವಾಗಿದೆ. ಸಿಂಧೂ ನಾಗರಿಕತೆಯ  ನಗರಗಳ ರಸ್ತೆ ಮತ್ತು ಓಣಿ ಯೊಜನೆಗೆ ಒಂದು ಸಾವಿರ ವರ್ಷವಾದರೂ ಒಂದೇ ರೀತಿಯಿದೆ. ಸಿಂಧೂ ನಾಗರಿಕತೆಯ ಜನರು ಈಜಿಪ್ಟ್ ಮತ್ತು ಮೆಸಪಟೋಮೀಯಾದೊಂದಿಗೆ ವಿಸ್ತೃತವಾದ ವ್ಯಾಪಾರ, ಸಾಂಸ್ಕೃತಿಕ ಸಂಬಂಧ ಹೊಂದಿದ್ದರೂ ಬರವಣಿಗೆಯ ಲಿಪಿಯಲ್ಲಾಗಲಿ, ಅಳತೆ ಮತ್ತು ತೂಕದಲ್ಲಾಗಲಿ, ವ್ಯಾಪಾರ ಸಂಘಟನೆಯಲ್ಲಾಗಲಿ ಮಾರ್ಪಾಡಾಗಿಲ್ಲ. ಹೀಗೆ ವಿಶಾಲವಾದ ನಾಡಿನಲ್ಲಿ ಏಕರೂಪತೆಯನ್ನು ತರಲು ಒಂದು ಕೇಂದ್ರೀಯ ಪ್ರಭುತ್ವ ಶಕ್ತಿ ಅಸ್ತಿತ್ವದಲ್ಲಿರಬೇಕು. ನಗರಗಳಲ್ಲಿ ಸಾರ್ವಜನಿಕ ನೈರ್ಮಲೀಕರಣದ ವ್ಯವಸ್ಥೆ ನಗರಗಳ ಬೀದಿಗಳಿಗೆ ದೀಪದ ವ್ಯವಸ್ಥೆ, ನಗರಗಳ ಬಡಾವಣೆಗಳಿಗೆ ರಕ್ಷಣೆ, ಪ್ರಮಾಣ ಮಾಡುವ ವ್ಯಾಪಾರಸ್ಥರಿಗೆ ‘ಸರಾಯ್’ಗಳು ಮತ್ತು ಸಾರ್ವಜನಿಕ ದಾಸ್ತಾನು ಮಳಿಗೆಗಳನ್ನು ಗಮನಿಸಿದಾಗ ಸಿಂಧೂ ನಾಗರಿಕತೆಯ ಜನರು ಬಹಳ ವ್ಯವಸ್ಥಿತವಾದ ನಾಗರೀಕ ಜೀವನ ನಡೆಸುತ್ತಿದ್ದರೆಂದು ಹಾಗೂ ಅವುಗಳನ್ನು ನೋಡಿಕೊಳ್ಳಲು ಉತ್ತಮ ನಾಗರಿಕ ಆಡಳಿತವು ಅಸ್ತಿತ್ವದಲ್ಲಿದ್ದಿತೆಂದು ನಂಬಬಹುದಾಗಿದೆ. ಕೆ. ಎನ್. ದೀಕ್ಷಿತ್ ಅವರು ಮೊಹೆಂಜೋದಾರೋದಲ್ಲಿ “ಮೌರ್ಯರ ಮಂಡಳಿ ವ್ಯವಸ್ಥೆಯ ರೀತಿ ಅಥವಾ ಗುಪ್ತರ ನಗರ ಸಭೆಯ ರೀತಿಯ ಆಡಳಿತ ವ್ಯವಸ್ಥೆ ಇದ್ದಿರಬಹುದು” ಎಂದು ಅಭಿಪ್ರಾಯಪಟ್ಟಿದ್ದಾರೆ.
ಎ. ಎಲ್. ಬಾಷ್ಯಂರವರು ಸಿಂಧೂ ನಾಗರಿಕತೆಯಲ್ಲಿ ಪುರೋಹಿತ ರಾಜನ ಆಳ್ವಿಕೆಯಿತ್ತೆಂದು ಅಭಿಪ್ರಾಯಪಟ್ಟಿದ್ದಾರೆ. ಆದರೆ  ಸಿಂಧೂ ನಾಗರಿಕತೆಯಲ್ಲಿ ಮೆಸಪೊಟೋಮಿಯ ಅತವಾ ಈಜಿಪ್ಟ್‌ಗಳಲ್ಲಿದ್ದಂತೆ ಪುರೋಹಿತ ರಾಜ ಅಥವಾ ದೈವಾಂಶ ಸಂಭೂತನಾದ ರಾಜನಿದ್ದಂತೆ ಕಾಣುವುದಿಲ್ಲ. ಏಕೆಂದರೆ ಸಿಂಧೂ ಪ್ರದೇಶದ ಯಾವ ನಗರಗಳಲ್ಲೂ ಯಾವುದೇ ದೇವಾಲಯದ ಅಥವಾ ಧಾರ್ಮಿಕ ಪೂಜೆಗಳಿಗೆ ಸಂಬಂಧಿಸಿದಂಥ ಯಾವುದೇ ಕಟ್ಟಡದ ಅವಶೇಷವು ರಾಜಕೀಯ ಆಕಾರದ ಕೇಂದ್ರದಲ್ಲಾಗಲಿ ಇಲ್ಲವೆ ಅದರ ಸಮೀಪದಲ್ಲಾಗಲಿ ದೊರೆತಿಲ್ಲ.
ಸಿಂಧೂ ನಾಗರಿಕತೆಯಲ್ಲಿ ರಾಜನೊಬ್ಬನು ಆಳಿದನೆಂಬುದಕ್ಕೂ ಯಾವುದೇ ಪುರಾವೆಗಳು ದೊರೆತಿಲ್ಲ. ಯುದ್ಧಕ್ಕೆ ಅವಶ್ಯಕವಾದ ಆಯುಧಗಳು ಕೆಲವೇ ಸಿಕ್ಕಿದ್ದು ಅದರಲ್ಲಿ ಕಠಾರಿ ಮತ್ತು ಚಾಕುಗಳು ಆಯುಧಗಳಾಗಿರದೆ ಉಪಕರಣಗಳಂತಿವೆ. ಬಿಲ್ಲು ಬಾಣಗಳ ನಮೂನೆಗಳು ದೊರೆತಿದ್ದರೂ ಬಾಣದ ಮುಂಭಾಗವು ಚಿಕ್ಕದಾಗಿದ್ದು ಹರಿತ ಮತ್ತು ಶಕ್ತಿಯುತವಾಗಿಲ್ಲ, ಕತ್ತಿ, ಶಿರಸ್ತ್ರಾಣ. ಕವಚದಂತಹ ರಕ್ಷಣಾಯುಧಗಳು ದೊರೆತಿಲ್ಲದಿರುವುದು ಸಿಂಧೂ ನಾಗರೀಕತೆಯ ಜನರು ಯುದ್ಧಪ್ರಿಯ ಜನಾಂಗವಲ್ಲವೆಂದು ನಿರೂಪಿಸುತ್ತದೆ.
ಎಸ್‌. ಅರ್. ರಾವ್‌ಅವರು “ಸಿಂಧೂ ಸಾಮ್ರಾಜ್ಯ ಲೌಕಿಕ ದೃಷ್ಟಿಯುಳ್ಳ ಧರ್ಮಶೀಲ ಅರಸನಿಂದ ಆಳಲ್ಪಟ್ಟಿತೆಂದು” ಅಭಿಪ್ರಾಯಪಟ್ಟಿದ್ದಾರೆ. ಕೊನೆಯದಾಗಿ ಸಿಂಧೂ ನಾಗರೀಕತೆಯ ನಗರ ರಾಜ್ಯಗಳನ್ನು ವ್ಯಾಪಾರ ವಾಣಿಜ್ಯಗಳ ಹತೋಟಿ ಹೊಂದಿದ ವರ್ತಕ ವರ್ಗ ಆಳುತ್ತಿದ್ದಿರಬಹುದೆಂದು ಊಹಿಸಬಹುದಾಗಿದೆ. ಕಾರಣ ಸಿಂಧೂ ನಾಗರಿಕತೆಯ ಪ್ರಮುಖ ವೈಶಿಷ್ಟ್ಯವೆಂದರೆ ಅದರ ನಗರ ವ್ಯವಸ್ಥೆ, ನಗರಗಳು ಬೆಳೆಯಲು ಇದ್ದ ಪ್ರಮುಖ ಅಂಶಗಳು ಮತ್ತು ಅದಕ್ಕೆ ಪೂರಕವಾಗಿದ್ದ ವ್ಯಾಪಾರ ವಾಣಿಜ್ಯ ವ್ಯವಸ್ಥೆ. ಆದ್ದರಿಂದ ನಗರಗಳನ್ನು ಆರ್ಥಿಕವಾಗಿ ಪ್ರಭಲವಾಗಿದ್ದ ವರ್ತಕರ ವರ್ಗ ತನ್ನ ಹತೋಟಿಯಲ್ಲಿಟ್ಟುಕೊಂಡು ಆಳುತ್ತಿತ್ತೆಂಬ ತೀರ್ಮಾನಕ್ಕೆ ಬರಬಹುದು.
ವ್ಯಾಪಾರ ಮತ್ತು ವಾಣಿಜ್ಯ
ಸಿಂಧೂ ನಾಗರಿಕತೆಯ ಮೂರು ಪ್ರಸಿದ್ಧ ಕೈಗಾರಿಕಾ ಕೇಂದ್ರಗಳೆನಿಸಿದ್ದ ಹರಪ್ಪಾ, ಮೊಹೆಂಜೋದಾರೊ ಮತ್ತು ಲೋಥಲ್‌ಗಳ ಅಭ್ಯುದಯ ಬಹಳ ಮಟ್ಟಿಗೆ ವ್ಯಾಪಾರದ ಮೇಲೆಯೇ ಅವಲಂಭಿಸಿತ್ತು. ಅಕ್ಕಪಕ್ಕದ ಪ್ರದೇಶಗಳಲ್ಲಿಯ ಕೃಷಿ ಉತ್ಪನ್ನಗಳನ್ನು ಇಲ್ಲಿಯ ಲೋಹದ ಉಪಕರಣ ಹಾಗೂ ಕಲ್ಲಿನ ಸಲಕರಣೆಗಳಿಗೆ ವಿನಿಮಯ ಮಾಡಿಕೊಳ್ಳಲಾಗುತ್ತಿತ್ತು. ಇವುಗಳ ಉತ್ಪಾದನೆ, ಸಾಮ್ರಾಜ್ಯದ ಒಳಗಿನ ಹಾಗೂ ಹೊರಗಿನ ಪ್ರದೇಶಗಳಿಂದ ಭೂ ಮತ್ತು ಸಮುದ್ರ ಮಾರ್ಗವಾಗಿ ಆಮದು ಮಾಡಿಕೊಂಡ ಕಚ್ಚಾ ವಸ್ತುಗಳ ಮೇಲೆ ಅವಲಂಬಿಸಿತ್ತು. ಉದಾಹರಣೆಗೆ ಲೋಥಲ್‌ಗೆ ಅಗತ್ಯವಾಗಿದ್ದ ಉತ್ತಮವಾದ ಚರ್ಟ್‌ಕಲ್ಲು ಸಿಂಧೂ ಕಣಿವೆಯಿಂದ ಸರಬರಾಜಾಗುತ್ತಿತ್ತು. ಇದಕ್ಕೆ ಪ್ರತಿಯಾಗಿ, ಇಲ್ಲಿಂದ ಸಿಂಧೂ ಕಣಿವೆಗೆ ಕಾಥೇವಾಡದ ತೀರದಲ್ಲಿ ಉಪಲಬ್ದವಿದ್ದ ಶಂಖಗಳೂ, ಗುಜರಾತದ ಬೆಟ್ಟಗಳಲ್ಲಿಯ ತೇಗದ ಮರಗಳೂ ಸರಬರಾಜಾಗುತ್ತಿದ್ದವು. ಹೀಗೆ, ನಗರಗಳ ಪರಸ್ಪರ ಅವಲಂಬನೆ ಅನಿವಾರ್ಯವಾಗಿತ್ತು. ಸಿಂಧೂ ಹಾಗೂ ಮೆಸಪೊಟೋಮಿಯಾ ನಗರಗಳಲ್ಲಿ ಭಾರಿ ಬೇಡಿಕೆಯಿದ್ದ ಭೋಗ ಸಾಮಗ್ರಿಗಳನ್ನು ಉತ್ಪಾದಿಸುವಲ್ಲಿ ಕೆಲವು ಕೇಂದ್ರಗಳು ಸಾಧಿಸಿದ್ದ ವೈಶಿಷ್ಟ್ಯ ಸಿಂಧೂ ವಾಣಿಜ್ಯದ ಗಮನಾರ್ಹ ಅಂಶವಾಗಿದೆ. ಲೋಥಲ್‌ಮತ್ತು ಚಾನ್ಹುದಾರೊಗಳಲ್ಲಿ ನರ್ಮದಾ ಕಣಿವೆ ಅಥವಾ ಆಫ್ಘಾನಿಸ್ತಾನದಿಂದ ಆಮದು ಮಾಡಿಕೊಂಡ ಕಚ್ಚಾವಸ್ತುಗಳಿಂದ, ರತ್ನಶಿಲೆಯ ಮಣಿಗಳನ್ನು ಉತ್ಪಾದಿಸುತ್ತಿದ್ದರು. ಮೊಹೆಂಜೋದಾರೋ ಮತ್ತು ಲೋಥಲ್‌ಗಳಲ್ಲಿ ರಫ್ತಿಗಾಗಿ ಹಾಗೂ ಸ್ಥಳೀಯ ಬಳಕೆಗಾಗಿ ದಂತದ ವಸ್ತುಗಳನ್ನು ತಯಾರಿಸುತ್ತಿದ್ದರು.
ಒಳನಾಡಿನ ವ್ಯಾಪಾರ, ಒಂದು ಕಡೆ ಆಫ್ಘಾನಿಸ್ಥಾನದ ಬಲೂಚಿ ಬೆಟ್ಟಗಳು ಮತ್ತು ಪರ್ಷಿಯಾದ ಪ್ರಸ್ಥಭೂಮಿಗಳನ್ನೂ ದಾಟಿ, ಮತ್ತೊಂದು ಕಡೆ ಪಂಜಾಬ್‌ ಮತ್ತು ಕರಾವಳೀ ಬೆಟ್ಟಗಳವರೆಗೂ ಹರಡಿದ್ದಿರಬೇಕು. ಸಮುದ್ರ ವ್ಯಾಪಾರ, ಪಶ್ಚಿಮದಲ್ಲಿ ಮಕ್ರಾನ್‌ಮತ್ತು ಪರ್ಷಿಯಾ ಖಾರಿ ರೇವುಗಳವರೆಗೂ, ದಕ್ಷಿಣದಲ್ಲಿ ವಲಬಾರದವರೆಗೆ ಅಲ್ಲದಿದ್ದರೂ ಗುಜರಾತ್‌ ಮತ್ತು ಕೊಂಕಣಗಳ ರೇವುಗಳವರೆಗೂ ಹರಡಿತ್ತು.
ಸುಮೇರಿಯಾದಲ್ಲಿಯ ವ್ಯಾಪಾರ ಸಾದೃಶ್ಯದಿಂದ ಹರಪ್ಪಾ ವರ್ತಕರೂ ಕೂಡ ಲಾಭ ಹಂಚಿಕೆಯ ಪಾಲುದಾರಿಕೆಯನ್ನು (profits-sharing partnership) ಸ್ಥಾಪಿಸಿ ಕೊಂಡಿದ್ದರೆಂದು ಊಹಿಸಬಹುದು. ಲೋಥಲ್‌ದ ದಾಸ್ತಾನು ಮಳಿಗೆಯಲ್ಲಿಯ ಜೇಡಿ ಮಣ್ಣಿನ ಮುದ್ರೆ ಗುರುತುಗಳ ಮೇಲೆ ಕಂಡುಬಂದಿರುವ ೨೩ ಬೇರೆ ಬೇರೆ ಮುದ್ರೆಗಳ ಗುರುತುಗಳಿರುವುದಕ್ಕೆ ವಿವರಣೆ ಹೀಗೆದೆ. ವ್ಯಾಪಾರದ ಪಾಲುದಾರರು ಮತ್ತು ದಾಸ್ತಾನುಮಳಿಗೆ ಅಧಿಕಾರಿಗಳು, ಪ್ರಾಮಾಣ್ಯ ಮತ್ತು ಗುರುತು ಸ್ಥಾಪನೆಗಳ ಉದ್ದೇಶದಿಂದ ತಮ್ಮ ತಮ್ಮ ವ್ಯಾಪಾರ ಮುದ್ರೆಗಳನ್ನು ಸರಕುಗಳ ಮೇಲೆ ಒತ್ತಿರುವುದಂತೂ ಸ್ಪಷ್ಟ. ವ್ಯಾಪಾರವನ್ನು ಪ್ರಮಾಣೀಭೂತ ಮಾಡಿದ ಮೇಲೆ, ಸರಕುಗಳ ಮೇಲೆ ಮುದ್ರೆ ಒತ್ತುವುದು ಕಡ್ಡಾಯವಾಗಿದ್ದಿರಬೇಕು. ಸುಮೇರಿಯಾದ ಲಿಖಿತ ಫಲಕಗಳ ಪ್ರಕಾರ, ಕೀಳುಗುಣಮಟ್ಟದ ಸರಕುಗಳನ್ನು ಸರಬರಾಜು ಮಾಡುವ ಯವುದೇ ವರ್ತಕನನ್ನು ಸಮಾಜದಲ್ಲಿ ತುಚ್ಛವಾಗಿ ಕಾಣಲಾಗುತ್ತಿತ್ತು. ವರ್ತಕನು ನಡತೆಯ ನಿಯಮಗಳಿಗೆ (code of conduct) ಬದ್ಧನಾಗಿರಬೇಕಾಗಿತ್ತು ಮತ್ತು ಸಭ್ಯನಂತೆ ವರ್ತಿಸಬೇಕಾಗಿತ್ತು. ಮಾಲೀಕರ ಮುದ್ರೆಯೊತ್ತಿದ ಸರಕುಗಳ ಮೇಲೆ ಬಹುಶಃ ಸುಂಕ ಸಂದಯವಾಗಿರುವುದನ್ನು ಖಚಿತಪಡಿಸಲು ದಾಸ್ತಾನು ಮಳಿಗೆ ಅಧಿಕಾರಿಗಳೂ ತಮ್ಮ ಮುದ್ರೆಗಳನ್ನೊತ್ತುತ್ತಿದ್ದರು. ಸುಮೇರಿಯಾದ ಸಾದೃಶ್ಯವನ್ನು ಹರಪ್ಪಾ ರೇವುಗಳಿಗೂ ವಿಸ್ತರಿಸುವುದಾದರೆ, ವರ್ತಕರು ಆಮದಾದ ಸರಕುಗಳಲ್ಲಿಯ ಒಂದು ಭಾಗವನ್ನು ತೆರಿಗೆ ರೂಪದಲ್ಲಿ ಹಾಗೂ ದಾಸ್ತಾನುಮಳಿಗೆಯ ವೆಚ್ಚಕ್ಕಾಗಿ ಕೊಡಬೆಕಾಗಿತ್ತು. ರವಾನೆ ಹಡಗುಗಳ ಯಜಮಾನರು ಹಡಗುಗಳನ್ನು ಲಂಗರು ಹಾಕಿ ನಿಲ್ಲಿಸುವ ಸೌಲಭ್ಯಗಳನ್ನು ಪಡೆದುದಕ್ಕಾಗಿ ಶುಲ್ಕವನ್ನು ಪದಾರ್ಥರೂಪದಲ್ಲಿ ಕೊಡಬೆಕಾಗಿತ್ತು. ಊರ್ನ ವರ್ತಕರ ಹಡಗಿನ ಯಜಮಾನರಿಗೆ ಸಾಲವಾಗಿ ಹಣವನ್ನು ಒದಗಿಸಿ ಅವರ ಲಾಭದಲ್ಲಿ ಒಂದು ಪಾಲನ್ನು ಕೇಳಿ ಪಡೆಯುತ್ತಿದ್ದರು. ಆದರೆ ಸಂಭವಿಸಬಹುದಾದ ನಷ್ಟದಲ್ಲಿ ದಿಲ್ಲ್‌ಮನ್‌, ಮಕ್ಕನ್‌ ಮತ್ತು ಮೆಲುಹಗಳಲ್ಲಿ ಸರಕುಗಳ ಕ್ರಯವಿಕ್ರಯಗಳನ್ನು ನಡೆಸುತ್ತಿದ್ದರು. ಸಿಂಧೂ ಕಣಿವೆ ಹಾಗೂ ಸೌರಾಷ್ಟ್ರಗಳಲ್ಲೂ ಇದೇ ರೀತಿಯ ವ್ಯಾಪಾರವನ್ನು ಸಂಘಟಿಸಿದ್ದ ಪಕ್ಷದಲ್ಲಿ, ಕರಾವಳಿಯಲ್ಲಿಯ ಸಿಂಧೂ ವರ್ತಕರು ಹಡಗಿನ ಯಜಮಾನರಿಗೆ ಬಡ್ಡಿಗಾಗಿ ಸಾಲವನ್ನು ಕೊಟ್ಟಿದ್ದುದು ಅಸಂಭವವೇನಲ್ಲ.
ಸಮುದ್ರ ವ್ಯಾಪಾರದಲ್ಲಿ ತೊಡಗಿದ್ದ ಲೋಥಲ್‌ದ ವರ್ತಕರು ಧನಿಕರಾಗಿದ್ದರು. ಅವರು ಕಚ್ಚಾವಸ್ತುಗಳ ಆಮದಿಗೆ ಹಣಕಾಸು ಒದಗಿಸಿ, ಕಾರ್ಖಾನೆ ವ್ಯವಸ್ಥೆಯಲ್ಲಿ ಕೈಗಾರಿಕೆಗಳನ್ನು ಸಂಘಟಿಸಿದ್ದರು. ಅಲ್ಲದೇ ಒಂದೇ ಛಾವಣಿಯಡಿಯಲ್ಲಿ ಬಹುಸಂಖ್ಯೆಯ ಕಾರ್ಮಿಕರನ್ನು ನೇಮಿಸಿಕೊಂಡಿದ್ದರು. ಲೋಥಲ್‌ದಲ್ಲಿಯ ಮಣಿ ಕಾರ್ಖಾನೆ ಮತ್ತು ಕುಲುಮೆ ಇವೆರಡೂ ಸಂಘಟಿತ ಕೈಗಾರಿಕೆಗಳ ಎರಡು ಉತ್ತಮ ನಿದರ್ಶನಗಳು.
ವ್ಯಾಪಾರದ ಸರಕುಗಳು
ದಿಲ್‌ಮನ್‌ ಅಲ್ಲದಿದ್ದರೂ, ಮಕ್ಕನ್‌ಮತ್ತು ಮೆಲುಹ ಸಿಂಧೂ ಸಾಮ್ರಾಜ್ಯದಲ್ಲಿತ್ತೆಂದು ಸದ್ಯದ ಮಟ್ಟಿಗೆ ಊಹಿಸಿಕೊಂಡು ಹರಪ್ಪಾದ ಮತ್ತು ಮೆಸಪಟೋಮಿಯಾದ ನಗರಗಳ ನಡುವೆ ವಿನಿಮಯವಾಗುತ್ತಿದ್ದ ಸರಕುಗಳ ಪಟ್ಟಿಯನ್ನು ಇಲ್ಲಿ ಪರಿಶೀಲಿಸಬಹುದು. ಪಶ್ಚಿಮ ದೇಶಗಳಲ್ಲಿ ರತ್ನಶಿಲೆಗಳು, ಮಣಿಗಳು, ದಂತ ಹಾಗೂ ಶಂಖಗಳಿಗೆ ಬಹಳ ಬೆಲೆಯಿತ್ತು. ಊರ್ದಲ್ಲಿಯ ಲಿಖಿತ ಫಲಕಗಳು ತಿಳಿಸುವಂತೆ, ಹಡಗಿನ ಯಜಮಾನರು ಚಿನ್ನದ ಗಟ್ಟಿಗಳು ಮರ, ಕಾರ್ನೀಲಿಯನ್‌, ದಂತದ ಬಾಚಣಿಗೆಗಳು, ಪೆಟ್ಟಿಗೆಗಳು ಹಾಗೂ ಕೆತ್ತನೆ ಕೆಲಸ ಮಾಡಿದ ವಸ್ತುಗಳನ್ನು ಹಡಗಿನ ಹಿಂಭಾಗದ ಬುಡದಲ್ಲಿಯ ಕೋಣೆಯಲ್ಲಿದ್ದ ಪೆಠಾರಿಯಲ್ಲಿ ಬೀಗ ಹಾಕಿಟ್ಟು ಸುರಕ್ಷಿತವಾಗಿ ಕೊಂಡೊಯ್ಯುತ್ತಿದ್ದರು. ಇವು ಮತ್ತು ಇನ್ನಿತರ ವಸ್ತುಗಳ ವ್ಯಾಪಾರದ ಬಗ್ಗೆ ಸೌರಾಷ್ಟ್ರ, ಸಿಂಧೂ ಕಣಿವೆ ಹಾಗೂ ಮೆಸಪೋಟೇಮಿಯಾಗಳಲ್ಲಿ ಪರೋಕ್ಷವಾದ ಪುರಾವೆಗಳಿವೆ. ಲೋಥಲದಲ್ಲಿಯ ಸುಟ್ಟ ಮಣ್ಣಿನ ಮುದ್ರೆ ಗುರುತುಗಳ ಮೇಲೆ ನೇಯ್ದ ಬಟ್ಟೆಯ ಗುರುತಿದೆ. ಯೂಫ್ರಟೀಸ್‌ಟ್ರೈಗೀಸ್‌ಕಣಿವೆಯಲ್ಲಿಯ ಲಾಗಾಷ್‌ಹತ್ತಿರದ ಉಮ್ಮಾದಲ್ಲಿ ಸಿಂಧೂ ಮುದ್ರೆಗೆ ಅಂಟಿಕೊಂಡಿರುವ ಹತ್ತಿ ಬಟ್ಟೆ ಸಿಕ್ಕಿದೆ. ಸಿಂಧೂ ಕಣಿವೆ ನಗರಗಳಲ್ಲಿ ಮತ್ತು ಲೋಥಲ್‌ದಲ್ಲಿ ಹತ್ತಿಬಟ್ಟೆ ನೇಯುವ ಅನೇಕ ಸಾಧನ ಸಾಮಗ್ರಿಗಳು ಸಿಕ್ಕಿರುವುದರಿಂದ ಈ ನಗರಗಳಿಂದ ಹತ್ತಿ ಹಾಗೂ ಹತ್ತಿ ಬಟ್ಟೆಗಳನ್ನು ರಫ್ತುಮಾಡುತ್ತಿದ್ದರೆಂದ ಊಹಿಸಬಹುದಾಗಿದೆ. ಸುಮೇರಿಯಾ ನಗರಗಳಿಗೆ ಅಗತ್ಯವಾಗಿದ್ದ ಶಂಖಗಳಿಗೆ ಅತಿ ಹತ್ತಿರದ ಆಕರವೆಂದರೆ ಕಾಥೇವಾಡದ ಕರಾವಳಿ, ಊರ್, ಬ್ರಾಕ್‌, ಕೀಷ್‌ಮತ್ತು ಸೂಸಾಗಳಲ್ಲಿ ಸಿಕ್ಕಿರುವ ಶಂಖದ ವಸ್ತುಗಳನ್ನು ಲೋಥಲ್‌ಮೂಲದ್ದೆಂದು ಗುರುತಿಸಬಹುದು. ರಫ್ತು ಮಾಡಲು ಇಲ್ಲಿಯ ಕಾರ್ಖಾನೆಗಳಲ್ಲಿ ಬಳೆ, ಕಡಗ, ಮಣಿ, ಆಟದ ಕಾಯಿಗಳು, ವಜ್ರಾಕೃತಿಯ ಕೆತ್ತನೆ ವಸ್ತುಗಳನ್ನು ತಯಾರಿಸಲಾಗುತ್ತಿತ್ತು. ಕ್ರಿ. ಪೂ. ೪ನೇ ಶತಮಾನದವರೆಗೂ ಆನೆಗಳ ವಾಸಸ್ಥಾನವಾಗಿದ್ದ ಕಾಥೇವಾಡದ ಮತ್ತೊಂದು ಉತ್ಪನ್ನವೆಂದರೆ ದಂತ, ದಂತದ ಕಟ್ಟಿಗಳು, ಹಣಿಗೆಗಳು, ಕೆತ್ತನೆ ಕೆಲಸ ಮಾಡಿದ ವಸ್ತುಗಳು, ಆಟದ ಕಾಯಿಗಳು ಇವು ಲೋಥಲ್‌ಮತ್ತು ಸಿಂಧೂ ನಗರಗಳಿಂದ ಪರ್ಷಿಯಾ ಖಾರಿಯ ರೇವು, ದಿಯಾಲಾ ಕಣಿವೆ ಮತ್ತು ಉತ್ತರ ಸಿರಿಯಾದ ಕರಾವಳಿ ಪ್ರದೇಶಗಳಿಗೆ ರಫ್ತು ಮಾಡಲಾಗುತ್ತಿದ್ದ ಭೊಗ ಸಾಮಗ್ರಿಗಳ ಪೈಕಿ ಕೆಲವು.
ಸಿಂಧೂ ಕಣಿವೆ ನಗರಗಳಿಗೆ ಅಗತ್ಯವಾಗಿದ್ದ ಲೋಹ, ಅರೆಪ್ರಶಸ್ಥ ಶಿಲೆ ಮತ್ತು ಕಾಂತಿವರ್ಧಕಗಳು, ಇವುಗಳ ಪೂರೈಕೆ ಹೇಗೆ ಆಗುತ್ತಿತ್ತೆಂದು ಈಗ ನೋಡಬಹುದು. ಅವುಗಳಿಗೆ ಮೇದಶಿಲೆ ಮತ್ತು ಬಿಟುಮೆನ್‌ಗಳು ಸರಬರಾಜಾಗುತ್ತಿದ್ದುದು ಬಲೂಚಿಸ್ತಾನದಿಂದ ಎಂದು ನಂಬಲಾಗಿದೆ. ನರ್ಮದಾ ಖಣಿವೆಯಲ್ಲಿಯ ಎರಡು ಪ್ರಮುಖ ರೇವುಗಳಾಗಿದ್ದ ಮೇಹ್‌ಗಾಮ್‌ ಮತ್ತು ಭಗತ್ರಾವ್‌ ಲೋಥಲಿಗೆ ಬಹುಶಃ ಚಾನ್ಹುದಾರೊವಿಗೂ ಕೂಡ ಅರೆ ಪ್ರಶಸ್ತ ಶಿಲೆಗಳನ್ನು ರಫ್ತು ಮಾಡುತ್ತಿದ್ದವು. ತೇಗದ ಮರ ಸರಬರಾಜಾಗುತ್ತಿದ್ದುದು ಪಂಜಾಬದ ಬೆಟ್ಟಗಳಿಂದ ಅಥವಾ ಗುಜರಾತದ ಪಂಚಮಹಲ್‌ ಜಿಲ್ಲೆಯಿಂದ ಲೋಥಲ್‌ರೇವಿನ ಮೂಲಕ.
ಸಿಂಧೂ ನಗರಗಳಿಗೆ ರಾಜಸ್ಥಾನದಲ್ಲಿಯ ಖೇತ್ರಿ ಮತ್ತು ದೇಬರಿ ಗಣಿಗಳಿಂದ ತಾಮ್ರ ಬರುತ್ತಿತ್ತೆಂದು ಹೇಳಲಾಗಿದ್ದರೂ, ಮೂರನೆಯ ಸಹಸ್ರಮಾನದಲ್ಲಿ ಈ ಗಣಿಗಳಲ್ಲಿ ಕೆಲ’ಸ ನಡೆಯುತ್ತಿದ್ದುದಕ್ಕೆ ನಿಖರವಾದ ಪುರಾವೆಯಿಲ್ಲ. ಬಲೂಚಿಸ್ತಾನದ ಆಯ ರೋಬತ್ನ್ ಮತ್ತು ಶಾಹ್‌ ಬೆಲ್ಲಾಲ್‌ ಹಾಗೂ ಆಫ್ಘಾನಿಸ್ತಾನದ ಕುರ‍್ರಮ್‌ ಗಣಿಗಳು, ತಾಮ್ರದ ಇನ್ನಿತರ ಆಕರಗಳು, ಶಂಖದ ಕೆಲವು ಪ್ರಭೇದಗಳು, ದಕ್ಷಿಣ ಭಾರತ ಮತ್ತು ಸಿಂಹಳ ದ್ವೀಪಗಳಿಂದ ಬರುತ್ತಿದ್ದವು.
ಲೋಥಲ್‌ ಮತ್ತು ಸಿಂಧೂ ಕಣಿವೆಯ ನಗರಗಳಿಗೆ ಚಿನ್ನ ಬರುತ್ತಿದ್ದುದು, ಕರ್ನಾಟಕದ ಕೋಲಾರ ಮತ್ತು ಹಟ್ಟಿಗಳಿಂದ. ಬಿಳಿ ಮೇದಶಿಲೆಯ ಚಕ್ರಾಕಾರದ ಮಣಿಗಳಂಥ ಹರಪ್ಪಾದ ವಿಶಿಷ್ಟ ವಸ್ತುಗಳು, ಮಸ್ಕಿ, ಪಿಕ್ಲಿಹಾಳ, ತೆಕ್ಕಲಕೋಟ, ಉತ್ನೂರುಗಳಲ್ಲಿ (ಕ್ರಿ.ಪೂ.೨೩೦೦) ಸಿಕ್ಕಿರುವುದೂ ಈ ಸಂದರ್ಭದಲ್ಲಿ ಹೆಚ್ಚು ಮಹತ್ವ ಹೊಂದಿವೆ.
ಹರಪ್ಪಾ ಜನರು ಬೆಳ್ಳಿಯನ್ನು ವಿರಳವಾಗಿ ಬಳಸುತ್ತಿದ್ದರು. ಒಂದು ಬಳೆ ಹಾಗೂ ಕೆಲವು ಅನಿರ್ದಿಷ್ಟ ವಸ್ತುಗಳನ್ನು ಬಿಟ್ಟರೆ, ಲೋಥಲದಲ್ಲಿ ಈ ಅಮೂಲ್ಯ ಲೋಹ ಅಪರೂಪವೇ. ಸಿಂಧೂ ಕಣಿವೆಯ ನಗರಗಳಿಗೆ ಬರುತ್ತಿದ್ದ ಬೆಳ್ಳಿಯ ಮತ್ತೊಂದು ಪ್ರಮುಖ ಆಕರ ಆಫ್ಘಾನಿಸ್ತಾನ. ಅಲ್ಲಿಂದಲೇ ತವರವೂ ಸರಬರಾಜಾಗುತ್ತಿತ್ತು. ಇತರ ಲೋಹಗಳನ್ನು, ವಿಶೇಷವಾಗಿ ಆರ್ಸಿನಿಕ್‌ ರಹಿತವಾದ ತಾಮ್ರವನ್ನು ಹರಪ್ಪಾ ಮತ್ತು ಮೊಹೆಂಜೋದಾರೊಗಳಿಗೆ ಸರಬರಾಜು ಮಾಡುತ್ತಿದ್ದ ಆಕರವನ್ನು ಬಿಟ್ಟು ಬೇರೊಂದು ಮೂಲದಿಂದ ಲೋಥಲ್‌ ಆಮದು ಮಾಡಿಕೊಳ್ಳುತ್ತಿತ್ತು.
ದಕ್ಷಿಣ ಗುಜರಾತದ ರಾಜಪಿಪ್ಲಾದಲ್ಲಿಯ ಗಣಿಯಿಂದ ಅಗೇಟ್‌ ಮತ್ತು ಸಿಂಧೂ ಪ್ರದೇಶದ ಸುಕ್ಕೂರ್‌ ರೋಹ್ರಿಯಿಂದ ಚರ್ಟ್ ಶಿಲೆಗಳನ್ನು ಆಮದು ಮಾಡಿಕೊಳ್ಳಲಾಗುತ್ತಿತ್ತು. ಸ್ಪಟಿಕ ಹಾಗೂ ಕ್ಷೀರಸ್ಪಟಿಕ ಶಿಲೆಗಳನ್ನು ಅಪರೂಪವಾಗಿಯಾದರೂ ಲೋಥಲ್‌ ಹಾಗೂ ಸಿಂಧೂ ನಗರಗಳಲ್ಲಿ ಮಣಿ ತಯಾರಿಸಲು ಬಳಸಲಾಗಿದೆ. ಅವುಗಳ ಆಕರ ದಕ್ಷಿಣ ಭಾರತದ ಕೊಯಮತ್ತೂರು ಇದ್ದಿರಬಹುದು. ಲೋಥಲದಲ್ಲಿ ನೀಲೋಪಲದ ಎರಡು ಮಣಿಗಳು ಮಾತ್ರ ಸಿಕ್ಕಿದ್ದು. ಬಹುಶಃ ಇದರ ಆಕರ ಉತ್ತರ ಆಫ್ಘಾನಿಸ್ತಾನದ ಬದಾಕ್ಷನ್‌ ಇರಬಹುದು.  ಮುದ್ರೆ, ಮಣಿ ಹಾಗೂ ಆಭರಣಗಳನ್ನು ಮಾಡಲು ಮೇದಶಿಲೆಯನ್ನು ವ್ಯಾಪಕವಾಗಿ ಬಳಸುತ್ತಿದ್ದುದು ಈ ವಸ್ತು ಸತತವಾಗಿ ಸರಜರಾಜಾಗುತ್ತಿದ್ದುದನ್ನು ಸೂಚಿಸುತ್ತದೆ. ಮೇದಶಿಲೆಯ ಇಂದಿನ ಆಕರಗಳೆಂದರೆ, ಉತ್ತರ ಗುಜರಾತದಲ್ಲಿಯ ದೇವ್ನಿಮೋರಿ, ಕುಂದೋಲ್‌ ಲೋಖ ಮತ್ತು ಮೋರ್. ಆದರೆ, ಇಲ್ಲಿಯ ಗಣಿಗಳಲ್ಲಿ ಇತಿಹಾಸಪೂರ್ವ ಕಾಲದಲ್ಲೇ ಕೆಲಸ ನಡೆಯುತ್ತಿತ್ತೆನ್ನಲು ಯಾವ ಆಧಾರವೂ ಸಿಕ್ಕಿಲ್ಲ. ಅಲ್ಲದೆ ಸಿಂಧೂದ ಜನರು ವ್ಯಾಪಕವಾಗಿ ಬಳಸುತ್ತಿದ್ದ ಬೂದು ಹಾಗೂ ಹಳದಿ ಬಣ್ಣದ ಮೇದಶಿಲೆಗಳು, ಕರ್ನಾಟಕದಲ್ಲಿಯ ಉತ್ತರ ಭಾಗಗಳಲ್ಲಿ ಸಿಗುತ್ತವೆ.
ಪ್ರಧಾನ ವಸ್ತುಗಳೆನಿಸಿದ್ದ ತಾಮ್ರ, ಚಿನ್ನ ಮತ್ತು ರತ್ನಶಿಲೆಗಳೇ ಅಲ್ಲದೆ ಬೇಗ ನಶಿಸುವ ವಸ್ತುಗಳೆನಿಸಿದ ಸಾಂಬ್ರಾಣಿ, ಕಣ್ಣಿನ ಬಣ್ಣಗಳನ್ನು (ಕಾಜಲ್‌ ದಕ್ಷಿಣ ಅರೇಬಿಯಾದಿಂದಲೂ, ಸಂತುಲಸ್‌ ಮರವನ್ನು ಮಲಬಾರಿನ ಕರಾವಳಿಯಿಂದಲೂ ಲೋಥಲಿಗೆ ತರಿಸಿಕೊಳ್ಳಲಾಗುತ್ತಿತ್ತು.
ಸಮುದ್ರ ವ್ಯಾಪಾರ
ಕಂಚಿನ ಯುಗದ ನಗರಗಳಲ್ಲಿಯ ಸಮುದ್ರ ವ್ಯಾಪಾರ ನಂಬಲು ಅಸಾಧ್ಯಯವಾಗುವಷ್ಟರ ಮಟ್ಟಿಗೆ ಬಹುದೂರದವರೆಗೂ ವ್ಯಾಪಿಸಿತ್ತು. ಪ್ರಧಾನವಾಗಿ ವರ್ತಕ ಸಮುದಾಯವೆನಿಸಿದ್ದ ಲೋಥಲ್‌ದ ವರ್ತಕರು ದೂರದ ಪರ್ಷಿಯಾ ಖಾರಿಯಲ್ಲಿಯ ರೇವುಗಳಿಗೆ, ಇನ್ನೂ ದೂರ ದೂರಕ್ಕೆ ತಮ್ಮ ವ್ಯಾಪಾರದ ಹಡಗುಗಳನ್ನು ಕಳುಹಿಸುತ್ತಿದ್ದರು. ಕ್ರಿ.ಪೂ. ಮೂರನೆಯ ಸಹಸ್ರಮಾನದಲ್ಲಿ ಸಮುದ್ರ ವ್ಯಾಪಾರ ಉತ್ತಮವಾಗಿ ಸಂಘಟಿತವಾಗಿತ್ತೆನ್ನಲು, ಪುರಾತತ್ವ ಪುರಾವೆಯೇ ನಮಗೆ ಸಿಗುತ್ತದೆ. ವರ್ತಕರು ತಮ್ಮ ತಾಯಿನಾಡಿನ ಹೊರಗಿರುವ ಪ್ರದೇಶಗಳಲ್ಲಿ ತಮ್ಮ ವಸಾಹತುಗಳನ್ನು ಸ್ಥಾಪಿಸಿ, ಅಲ್ಲಿಯ ಅರಸರು ಅಥವಾ ವರ್ತಕ ಶ್ರೇಣಿಗಳುಲ ವಿಧಿಸಿದಂತೆ ವಿಶಿಷ್ಟ ಮಾದರಿಯ ಮುದ್ರೆಗಳನ್ನು ಬಳಸಿದರು. ಉದಾಹರಣೆಗೆ ಯೂಫ್ರಟೀಸ್‌-ಟೈಗ್ರೀಸ್‌ ಕಣಿವೆಯಲ್ಲಿ ಕೊಳವೆಯಾಕಾರದ ಮುದ್ರೆಗಳ, ಪರ್ಷಿಯಾ ಖಾರಿಯ ದ್ವೀಪಗಳಲ್ಲಿ ವೃತ್ತಾಕಾರದ ಮುದ್ರೆಗಳು, ಸಿಂಧೂ ನಾಗರಿಕತೆಯಲ್ಲಿ ಚದರ ಅಥವಾ ಆಯತಾಕಾರದ ಮುದ್ರೆಗಲು ಹೀಗೆ ಬಳಕೆಗೆ ತೆರಲಾಗಿತ್ತು. ವಿವಿಧ ನೆಲೆಗಳಲ್ಲಿ ಸಿಕ್ಕಿರುವ ಮುದ್ರೆಗಳು ಹಾಗೂ ಮುದ್ರೆ ಗುರುತುಗಳಿಂದ ಸರಕುಗಳ ಮೂಲವನ್ನು ತಿಳಿಯಲು ಸಾಧ್ಯವಿದೆ. ಬಹ್ರೇನ್‌ ದ್ವೀಪಗಳು, ಯೂಫ್ರಟೀಸ್‌-ಟೈಗ್ರೀಸ್‌ ಕಣಿವೆ ಮತ್ತು ಡಿಯಾಲ ಪ್ರದೇಶಗಳಲ್ಲಿ, ಸಿಂಧೂ ವರ್ತಕರು ಸ್ಥಾಪಿಸಿದ ವಸಾಹತುಗಳಿಗೆ, ರಾಸ್‌-ಅಲ್‌-ಕುಲ, ಊರ್‌, ಕೀಷ್‌, ಆಸ್ಮರ್ ಮತ್ತು ಡಿಯಾಲ ನೆಲೆಗಳಲ್ಲಿ ಸಿಕ್ಕಿರುವ ಸಿಂಧೂ ಆಕೃತಿ ಮತ್ತು ಲಿಪಿಗಳನ್ನೊಳಗೊಂಡ ಮುದ್ರೆಗಳೇ ಸಾಕ್ಷಿ. ದಕ್ಷಿಣ ಮೆಸಪೊಟೋಮಿಯದಲ್ಲಿಯ ಸಿಂಧೂ ತೂಕದ ಬೊಟ್ಟುಗಳು ಮತ್ತು ಮಣಿಗಳು, ಲೋಥಲ್‌ ಮತ್ತು ಇತರೆ ಹರಪ್ಪಾ ನೆಲಗಳಲ್ಲಿಯ ಮೆಸೊಪೊಟೇಮಿಯ ಮೂಲದ ಚಿನ್ನದ ಮಣಿಗಳು ಮತ್ತು ಚಿತ್ರಿತ ಮಡಕೆಗಳು ಇವು ಸಿಂಧೂ ಮತ್ತು ಸುಮೇರಿಯಾ ನಗರಗಳ ನಡುವಣ ವ್ಯಾಪಾರಕ್ಕೆ ಸಂಬಂಧಿಸಿದಂತಹ ಇತರ ಸಾಕ್ಷಿಗಳಾಗಿವೆ.
ಸುಮೇರಿಯಾ ಮತ್ತು ಅಕ್ಕಡ್‌ಗಳಲ್ಲಿಯ ಜೇಡಿ ಮಣ್ಣಿನ ಲಿಖಿತ ಫಲಕಗಳು ತಿಳಿಸುವಂತೆ, ದಿಲ್‌ಮನ್‌ ಎಂಬ ನಾಡಿನಿಂದ ಲಾಗಷ್‌ದಲ್ಲಿಯ ಉರ್‌ ನಾನ್‌ಷೆಗ್‌ (ಕ್ರಿ.ಪೂ.೨೪೫೦) ಮರವನ್ನು ಹಡಗುಗಳಲ್ಲಿ ಸಾಗಿಸಲಾಗುತ್ತಿತ್ತು. ಸಾರಗಾನನ ಕಾಲದಲ್ಲಿ (ಕ್ರಿ.ಪೂ. ೨೩೫೦) ದಿಲ್‌ಮನ್‌, ಮಗನ್‌ ಮತ್ತು ಮೆಲುಹಾಗಳಿಂದ ಬರುತ್ತಿದ್ದ ಹಡಗುಗಳನ್ನು ಅವನ ರಾಜಧಾನಿಯಾದ ಅಗೇಡ್‌(ಬ್ಯಾಬಿಲೊನ್‌) ಬಂದರಿನಲ್ಲಿ ನಿಲ್ಲಿಸಲಾಗುತ್ತಿತ್ತು. ಆದರೆ, ಕ್ರಿ.ಪೂ.೨೧೦೦ರ ಸುಮಾರಿಗೆ ಊರ್ ಮತ್ತು ಮೆಲುಹಾಗಳ ನಡುವಣ ಸಂಪರ್ಕ ಕಡಿದು ಹೋಗಿತ್ತಾದರೂ, ತಾಮ್ರ ಹಾಗೂ ದಂತದ ವಸ್ತುಗಳು, ಅರೆ ಪ್ರಶಸ್ತಶಿಲೆಗಳು ಮತ್ತು ಕೆಲವು ಜಾತಿಯ ಪ್ರಾಣಿಗಳು ಮಲುಹಾದಿಂದಲೇ ಬರುತ್ತಿದವು.
ಲೋಥಲದಲ್ಲಿ ಸಿಕ್ಕಿರುವ ವಿಶಿಷ್ಟವಾದ ವೃತ್ತಾಕಾರದ ಮೇದಶಿಲೆಯ ಮುದ್ರೆಯು, ಬಹ್ರೇನ್‌ ದ್ವೀಪಗಳು ಹಾಗೂ ಹರಪ್ಪಾದ ರೇವುಗಳ ನಡುವಣ ವ್ಯಾಪಾರದ ಬಗ್ಗೆ ಪ್ರಥಮ ಪುರಾವೆಯಾಗಿದೆ. ಈ ಮುದ್ರೆಯ ಒಂದು ಮುಖದಲ್ಲಿ ಜೋಡಿತಲೆಯ ‘ಡ್ರೇಗನ್‌’ದ ಎರಡು ಪಾರ್ಶ್ವಗಳಲ್ಲಿ ಸಮ್ಮಿತವಾಗಿರುವ ಮತ್ತು ಕಾಡುಮೇಕೆ ಜಾತಿಗೆ ಸೇರಿದ ಪ್ರಾಣಿಗಳಿವೆ. ಮತ್ತೊಂದು ಮುಖದಲ್ಲಿ ಮೂರು ರೇಖೆಗಳುಳ್ಳ ಹಾಗೂ ಅಡ್ಡವಾಗಿ ರಂಧ್ರ ಮಾಡಿರುವ ಚಿಕ್ಕ ಗುಬಟು ಇದೆ. ನಿಸ್ಸಂದೇಹವಾಗಿ ಅದು ಪರ್ಷಿಯಾ ‘ಖಾರಿ ಮುದ್ರೆಗಳು’ ಎಂಬ ಗುಂಪಿಗೆ ಸೇರಿದೆ.
ಭಾರತದ ವರ್ತಕರು ಹೋಗುತ್ತಿದ್ದ ಇನ್ನಿತರ ಪ್ರದೇಶಗಳೆಂದರೆ ನೈಲ್‌ಕಣಿವೆ ಮತ್ತು ಪೂರ್ವ ಆಫ್ರಿಕಾ ಕರಾವಳಿ ಪ್ರದೇಶ ಇಲ್ಲಿ ಭಾರತೀಯ ಮೂಲದ ಅರೆಪ್ರಶಸ್ತ ಶಿಲೆಯ ಮಣಿಗಳು ದೊರೆತಿವೆ.
ವ್ಯಾಪಾರದ ಸಾಧನಗಳು
ಮುದ್ರೆಗಳು : ಹರಪ್ಪಾದ ವ್ಯಾಪಾರದ ಸಾಧನಗಳಲ್ಲಿ ಮುದ್ರೆಗಳಿಗೆ ಪ್ರಥಮ ಸ್ಥಾನವಿದೆ. ಸಿಂಧೂ ಮುದ್ರೆಗಳನ್ನು ವಾಣಿಜ್ಯದ ಉದ್ದೇಶಕ್ಕಾಗಿ ಬಳಸಲಾಯಿತು. ಲೋಥಲ್‌ದಲ್ಲಿಯ ದಾಸ್ತಾನುಮಳಿಗೆಯಿಂದ ಸಂಗ್ರಹಿಸಲಾದ ೬೫ರಷ್ಟು ಸುಟ್ಟ ಮಣ್ಣಿನ ಮುದ್ರೆ ಗುರುತುಗಳಲ್ಲಿ ಒಂದು ಮುಖದಲ್ಲಿ ಸಿಂಧ ಮುದ್ರೆಗಳ ಗುರುತನ್ನು, ಮತ್ತೊಂದರಲ್ಲಿ ಮೂಟೆ ಕಟ್ಟಲು ಬಳಸಿದ ಬಿದಿರಿನ ಚಾಪೆ, ಜೊಂಡು ಹುಲ್ಲು, ನೇಯ್ದ ಬಟ್ಟೆ ಹಾಗೂ ತಿರಿಚಿದ  ಹುರಿಯಂಥ ವಸ್ತುಗಳ ಗುರುತನ್ನು ಕಾಣಬಹುದು. ಇದರಿಂದ ಎರಡು ನಿರ್ಧಾರಗಳಿಗೆ ಬರಬಹುದು. ಮೊದಲನೆಯದಾಗಿ, ಸರಕಿನ ಮೂಟೆಗಳನ್ನು ಚಾಪೆ ಅಥವಾ ಬಟ್ಟೆಗಳಲ್ಲಿ ಸುತ್ತಲಾಗುತ್ತಿತ್ತು. ಎರಡನೆಯದಾಗಿ, ಅವುಗಳ ಮೇಲೆ ಮುದ್ರೆಯನ್ನೊತ್ತಿ ಅವನ್ನು ದಾಸ್ತಾನು ಮಳಿಗೆಯಲ್ಲಿ ಇಡಲಾಗುತ್ತಿತ್ತು. ಅಲ್ಲದೆ, ಸರಕುಗಳ ಮೇಲೆ ಮುದ್ರೆಯೊತ್ತುತ್ತಿದ್ದ ವಿಧಾನದ ಮೇಲೂ ಅವು ಬೆಳಕು ಬೀರುತ್ತವೆ. ಸರಕನ್ನು ಬಿದಿರಿನ ಅಥವಾ ಜೊಂಡು ಹುಲ್ಲಿನ ಚಾಪೆಗಳಲ್ಲಿ ಅಥವಾ ಬಟ್ಟೆಗಳಲ್ಲಿ ಸುತ್ತಿ, ನಾರಿನ ಹುರಿಯಿಂದ ಬಿಗಿಯಲಾಗುತ್ತಿತ್ತು. ಅನಂತರ, ಗಂಟುಗಳ ಮೇಲೆ ಹಸಿ ಜೇಡಿಮಣ್ಣಿನ ಪಟ್ಟಿಗಳನ್ನು ಒತ್ತಿ, ಅವುಗಳ ಮೇಲೆ ರವಾನೆದಾರನ ಮುದ್ರೆಯನ್ನು ಒತ್ತಲಾಗುತ್ತಿತ್ತು. ಸರಕುಗಳ ಮೇಲೆ ಮುದ್ರೆಯೊತ್ತುವುದರ ಮತ್ತೊಂದು ಉದ್ದೇಶ, ಸರಕುಗಳ ಗುಣಮಟ್ಟವನ್ನು ಖಚಿತಪಡಿಸುವುದಾಗಿತ್ತು. ಇದನ್ನು ಬಹುಶಃ ರೇವಿನ ಅಧಿಕಾರಿಗಳು ತಮ್ಮ ಮುದ್ರೆಗಳನ್ನೊತ್ತುವುದರ ಮೂಲಕ ದೃಢೀಕರಿಸುತ್ತಿದ್ದರು. ಮೂರನೆಯ ಉದ್ದೇಶ ಯಾರೂ ಕದಿಯದಂತೆ ಭದ್ರಪಡಿಸುವುದು.
ಸಿ.ಜೆ.ಗ್ಯಾಡ್‌ ಅವರು ಊರ್ ಮತ್ತು ಬ್ಯಾಬಿಲಾನ್‌ಗಳಲ್ಲಿ ಸಿಕ್ಕಿರುವ ಮತ್ತು ಸಿಂಧೂ ಮಾದರಿ ಎನ್ನಲಾಗಿರುವ ೧೮ ಮುದ್ರೆಗಳನ್ನು ಪಟ್ಟಿಮಾಡಿದ್ದಾರೆ. ಅವುಗಳ ಪೈಕಿ, ಕೆಲವು ಮುದ್ರೆಗಳು ಲಿಪಿ ಮತ್ತು ಆಕೃತಿಗಳ ದೃಷ್ಟಿಯಿಂದ ಸಿಂಧೂ ಶೈಲಿಯವು ಎನ್ನಲಾಗಿದೆ. ಗ್ಯಾಡ್‌ ಅವರ ಪಟ್ಟಿಯಲ್ಲಿಯ ಮುದ್ರೆಯೊಂದು (ಸಂಖ್ಯೆ-೧) ಚದರಾಕಾರವಾಗಿದ್ದು, ಉಬ್ಬು ಕಚ್ಚುಬೆನ್ನಿನ ಮೇಲೆ ರಂಧ್ರವುಳ್ಳ ಬುಗುಟಿದೆ. ಬಾಗಿದ ತಲೆಯ ಕೂಳಿಯ ಆಕೃತಿ ಭಾರತದ್ದೆ ಆಗಿದ್ದರೂ, ಲಿಪಿ ಮಾತ್ರ ಪ್ರಾಚೀನ ಶಂಕು ಲಿಪಿ ಕ್ಯೂನಿಫಾರಮ್‌. ಈ ಮುದ್ರೆ ಭಾರತ ಹಾಗೂ ಸುಮೇರಿಯಾಗಳೆರಡರ ಪ್ರಭಾವಕ್ಕೊಳಗಾದ ಪ್ರದೇಶಕ್ಕೆ ಸೇರಿದ್ದಿರಬಹುದು. ಅದು ಸಾರ್ಗಾನನ ಕಾಲಕ್ಕಿಂತ ಮುಂಚಿನದೆಂದು ಹೇಳಲಾಗಿದೆ. ಮತ್ತೊಂದು ಮುದ್ರೆ (ಸಂಖ್ಯೆ-೨ರ ಮುದ್ರೆ) ವತ್ತಾಕಾರವಾಗಿದೆ. ಎದ್ದು ಕಾಣುವಂತಿರುವ ಗುಂಡಿಯಂಥ ಬುಗುಟಿದ್ದು, ಪರ್ಷಿಯಾ ಖಾರಿ ಮೂಲದ್ದಾಗಿದೆ. ಆದರೆ, ಲಿಪಿ, ಆಕೃತಿ, ಕಾರ್ಯಕೌಶಲ್ಯಗಳೆಲ್ಲವೂ ಭಾರತದವೇ. ಬಹ್ರೆನದಲ್ಲಿ ವಾಸಿಸುತ್ತಿದ್ದ ಭಾರತೀಯ ವರ್ತಕ ಅದರ ಮಾಲೀಕನಾಗಿದ್ದಿರಬಹುದು.
ತೂಕ ಮತ್ತು ಅಳತೆಗಳು
ಸಿಂಧೂ ವ್ಯಾಪಾರದ ಎರಡನೆಯ ಪ್ರಮುಖ ಸಾಧನವೆಂದರೆ ಕಲ್ಲಿನ ತೂಕದ ಬಟ್ಟುಗಳು, ಆಕಾರ, ಪ್ರಮಾಣ ಹಾಗೂ ವಸ್ತುಗಳಲ್ಲೂ ಇವು ಪಶ್ಚಿಮ ಏಷ್ಯಾದ ಬಟ್ಟುಗಳಿಂದ ಭಿನ್ನವಾಗಿವೆ. ಹರಪ್ಪಾ ಜನರು ಚರ್ಟ್‌ ಅಥವಾ ಆಗೇಟ್‌ ಕಲ್ಲಿನ ಆರು ಮುಖವುಳ್ಳ ಘನಾಕೃತಿಯ ತೂಕದ ಬಟ್ಟುಗಳನ್ನು ಬಳಸುತ್ತಿದರು. ಹರಪ್ಪಾ ಜನರು, ತಮ್ಮ ಬಟ್ಟುಗಳಲ್ಲಿ ಲಕ್ಷ್ಯವಿಟ್ಟು ಕೆತ್ತಿ ಹಾಗೂ ನಯ ಮಾಡಿದ ನಂತರ, ಅಗತ್ಯವಾದ ಗಾತ್ರ, ಆಕಾರ ಮತ್ತು ತೂಕಗಳಿಗೆ ತರುವಲ್ಲಿ ಹೆಚ್ಚು ಶ್ರಮವಹಿಸಿದ್ದಾರೆ. ಹರಪ್ಪಾ, ಮೊಹೆಂಜೋದಾರೋ, ಲೋಥಲ್‌ಮತ್ತು ಇತರ ನೆಲೆಗಳಲ್ಲಿಯ ಕಲ್ಲಿನ ಬಟ್ಟುಗಳ ಗಾತ್ರದಲ್ಲಿ ೧.೧ x ೧.೧ x ೦.೭ ಸೆಂ.ಮೀ. ನಿಂದ ಹಿಡಿದು ೪.೧ x ೪.೧ x ೩.೪ ಸೆಂ. ಮೀ. ವರೆಗೂ ಅಂತರವಿದೆ. ಅತಿ ಚಿಕ್ಕ ಸಿಂಧೂ ತೂಕದ ೨.೪, ೬.೮, ೧೬, ೩೨, ೬೪ ಮತ್ತು ೧೨೦ ಹೀಗೆ ಸಾಮಾನ್ಯ ಪ್ರಮಾಣದಲ್ಲಿ ಕಂಡುಬರುತ್ತದೆ.
ಸಿಂಧೂ ಜನರಿಗೆ ಉದ್ದಳತೆ ಮಾಡುವ ಮಾಧ್ಯಮವು ತಿಳಿದಿತ್ತು. ಲೋಥಾಲ್‌ನಲ್ಲಿ ಸಿಕ್ಕಿರುವ ದಂತದ ಅಳತೆ ಪಟ್ಟಿಯು ಇದನ್ನು ಸೂಚಿಸುತ್ತದೆ. ಈಗ ಸಿಕ್ಕಿರುವ ಅಳತೆಪಟ್ಟಿಯು ೧೨೮ ಮಿ.ಮೀ. ಉದ್ದ, ೧೫ ಮಿ.ಮೀ. ಅಗಳ ಮತ್ತು ೬. ಮಿ.ಮೀ. ದಪ್ಪದಾಗಿದ್ದು ಅದರ ಒಂದು ತುದಿ ಮುಂದೆ ಮತ್ತೊಂದು ತುದಿಯನ್ನು ದುಂಡಗೆ ಮಾಡಲಾಗಿದೆ. ಹೆಚ್ಚು ಕಡಿಮೆ ಸಮಾನವಾಗಿ ಗುರುತು ಮಾಡಿರುವ ೪೬ ಮಿ. ಮೀಗಳಷ್ಟು ಉದ್ದದಲ್ಲಿ ೨೭ ಗೆರೆಗಳು ಕಾಣುತ್ತವೆ. ಪ್ರತಿ ವಿಭಾಗವು ಸರಾಸರಿ ೧.೭ ಮಿ. ಮೀ.ನಷ್ಟಿದೆ. ಮೆಹೆಂಜೋದಾರೋದಲ್ಲಿನ ಕಂಚಿನ ಅಳತೆ ಪಟ್ಟಿಯೂ ಇದಕ್ಕೆ ಸಮವಾಗಿದೆ.
ಸಾಂಸ್ಕೃತಿಕ ಜೀವನ, ಕಲೆ, ಆರಾಧನಾ ಸಂಪ್ರದಾಯಗಳು
ಸಾಮಾಜಿಕ ಪರಿಸ್ಥಿತಿ
ಸಿಂಧೂ ನಾಗರಿಕತೆಯ ಜನರು ತಮ್ಮ ರಾಜಕೀಯ, ಸಾಮಾಜಿಕ ಸಂಸ್ಥೆಗಳ, ಧಾರ್ಮಿಕ ಭಾವನೆ ಹಾಗೂ ತಾತ್ವಿಕ ವಿಚಾರಗಳ ಮೇಲೆ ಬೆಳಕು ಬೀರುವಂಥಹ ಯಾವುದೇ ಸಾಹಿತ್ಯ ದಾಖಲೆಗಳನ್ನು ಬಿಟ್ಟು ಹೋಗಿಲ್ಲ. ಅಲ್ಲಿ ಸಿಕ್ಕಿರುವ ಮಡಿಕೆ-ಕುಡಿಕೆಗಳು, ಉಪಕರಣಗಳು, ಆಭರಣಗಳು, ಮುದ್ರೆಗಳು ಹಾಗೂ ಶಿಲ್ಪಗಳು, ಮನೆಗಳು ಮತ್ತು ಸಮಾಧಿಗಳು ಇವುಗಳಿಂದಲೇ ಅಂದಿನ ಸಾಮಾಜಿಕ ಜೀವನವನ್ನು ಹೆಣೆಯಬೇಕಾಗಿದೆ. ವಿವಿಧ ಮಾನವ ಕುಲಗಳಿಗೆ ಸೇರಿದ ಸಿಂಧೂ ನಾಗರಿಕತೆಯ ಜನರ ಆಹಾರ, ಉಡುಪು, ಆಚಾರ-ವಿಚಾರಗಳು ಮುಂತಾದ ಸಾಮಾಜಿಕ ವ್ಯವಸ್ಥೆಯಲ್ಲಿ ಭಿನ್ನತೆ ಇರಲೇಬೇಕು ಸಿಂಧೂ ನಾಗರಿಕತಯು ವಿಶಾಲವಾದ ಭೂ ಪ್ರದೇಶದಲ್ಲಿ ಹರಡಿದ್ದುರಿಂದ ಜನರ ಆಹಾರ ವೇಷಭೂಷಣಗಳು, ಧಾರ್ಮಿಕ ಆಚರಣೆಗಳು ಸಾಮಾಜಿಕ ವ್ಯವಸ್ಥೆ ಪ್ರಾಂತ್ಯದಿಂದ ಪ್ರಾಂತ್ಯಕ್ಕೆ ಭಿನ್ನವಾಗಿವೆ. ಸಿಂಧೂ ನಾಗರಿಕತೆಯ ಪ್ರಮುಖ ಲಕ್ಷಣಗಳಾದ ನಗರಯೋಜನೆ ಹಾಗೂ ಕಟ್ಟಡಗಳು ಅವರ ನಾಗರಿಕ ಜೀವನವನ್ನು ತಿಳಿಸುತ್ತದೆ. ಅಲ್ಲಿನ ಅವಶೇಷಗಳನ್ನು ಅಧ್ಯಯನ ಮಾಡಿದಾಗ ಅಲ್ಲಿನ ಸಮಾಜವು ಮಧ್ಯಮ ವರ್ಗದ ಜನರನ್ನು ಹೆಚ್ಚು ಹೊಂದಿತ್ತೆಂದು ಹಾಗೂ ಆಗಿನ ಸಮಾಜಕ್ಕೆ ಹೊಂದುವಂತಹ ಸಾಮಾಜಿಕ ರಾಜಕೀಯ ಗುಂಪುಗಳಿದ್ದವು ಎಂದು ತೀರ್ಮಾನಿಸಬಹುದು. ನಗರದ ವಿವಿಧ ಬಡಾವಣೆಗಳಲ್ಲಿನ ಕಟ್ಟಡಗಳನ್ನು ನೋಡಿದಾಗ ಅಲ್ಲಿ ವಾಸಿಸುತ್ತಿದ್ದರು. ಆದರೆ ಗರಿಷ್ಠ ಸೌಲಭ್ಯಗಳುಳ್ಳ ಕೋಟೆ ಪ್ರದೇಶದಲ್ಲಿನ ಭವ್ಯ ಕಟ್ಟಡಗಳು ಶ್ರೀಮಂತರು ಹಾಗೂ ಆಡಳಿತಗಾರರ ನೆಲೆಗಳಾಗಿದ್ದವೆಂದು ತಿಳಿಯಬಹುದು. ಆದರೆ ಕೆಲಪಟ್ಟದಲ್ಲಿ ಯಾವ ಪ್ರತ್ಯೇಕತೆಯ ಭಾವನೆಯೂ ಇಲ್ಲದೆ ಶ್ರೀಮಂತ ವರ್ತಕರ ಮನೆಗಳ ಪಕ್ಕದಲ್ಲೆ ಶಂಖ ಮತ್ತು ತಾಮ್ರದ ಕೆಲಸ ಮಾಡುವ ಕಾರ್ಮಿಕರ ಮನೆಗಳಿರುವ ಸಾಕ್ಷಾಧಾರಗಳು ದೊರೆತಿವೆ. ಸಿಂಧೂ ನಾಗರಿಕತೆಯು ವ್ಯಾಪಾರ ವಾಣಿಜ್ಯದ ಮೇಲೆ ನಿಂತಿದ್ದ ವರ್ಗಗಳನ್ನೊಳಗೊಂಡ ಸಮಾಜವಾಗಿತ್ತು. ಆ ವರ್ಗಗಳಲ್ಲಿ ಪ್ರಮುಖವಾಗಿ ವರ್ತಕರು, ಆಡಳಿತಗಾರರು, ಪುರೋಹಿತರು, ಕುಶಲಕರ್ಮಿಗಳು, ಕೃಷಿಕರು, ಕಾರ್ಮಿಕರು ಮುಂತಾದವರಿದ್ದರು.
ಆಹಾರ ಪದ್ಧತಿ
ಸಿಂಧೂ ಜನರು ಗೋಧಿ, ಅಕ್ಕಿ, ಬಾರ್ಲಿ, ಸಜ್ಜೆ, ಹಾಲು, ತರಕಾರಿಗಳನ್ನು ಆಹಾರವಾಗಿ ಬಳಸುತ್ತಿದ್ದರು. ಜೊತೆಗೆ ದನದ ಮಾಂಸ, ಹಂದಿ ಮಾಂಸ, ಕೋಳಿ, ನದಿ ಮೀನು, ಸಮುದ್ರದ ಒಣ ಮೀನು, ಮೊಲ, ಸಂಬಾರ ಹಾಗೂ ಪಕ್ಷಿಗಳನ್ನು ತಿನ್ನುತ್ತಿದ್ದರು. ಹಣ್ಣುಗಳ ಪೈಕಿ ಖರ್ಜೂರ ಮತ್ತು ದಾಳಿಂಬೆಗಳ ಪರಿಚಯ ಅವರಿಗಿತ್ತು. ಅದಕ್ಕೆ ಆಧಾರವಾಗಿ ಹಣ್ಣುಗಳನ್ನಿಡುವ ದಾನಿ ದೊರೆತಿದೆ. ಆಹಾರ ಧಾನ್ಯಗಳನ್ನು ಹಿಟ್ಟು ಮಾಡಲು ಬೀಸುವ ಕಲ್ಲು ಮತ್ತು ಒಳರಳುಗಳನ್ನು ಉಪಯೋಗಿಸುತ್ತಿದ್ದರು.
ಸೌಂಧರ್ಯವರ್ಧಕಗಳು
ಸ್ತ್ರೀ ಪುರಷರು ಸುಂದರವಾಗಿ ಕೇಶಾಲಂಕಾರ ಮಾಡಿಕೊಳ್ಳುತ್ತಿದ್ದರು. ವಿವಿಧ ಬಗೆಯ ಸುಗಂಧ ಲೇಪನಗಳನ್ನು ಉಪಯೋಗಿಸುತ್ತಿದ್ದರು. ಇದಕ್ಕೆ ಆಧಾರವಾಗಿ ಸಿಕ್ಕಿರುವ ಬಾಚಣಿಗೆ ಪೆಟ್ಟಿಗೆಯೊಂದರಲ್ಲಿ ಕಾಡಿಗೆ ಕಡ್ಡಿ ಮತ್ತು ಬಾಚಣಿಗೆಗಳು, ತಾಮ್ರದ ಕನ್ನಡಿಗಳು ಮತ್ತು ಅಭ್ಯಂಜನ ವಸ್ತುಗಳುಳ್ಳ ಪಾತ್ರೆಗಳು ಕಂಡುಬಂದಿವೆ. ಲೋಥಾಲ್‌ನಲ್ಲಿ ದೊರೆತ ದಂತದ ಕಡ್ಡಿಯ ಚೂಪಾದ ತುದಿಯಲ್ಲಿ ಕಂಡು ಬಂದ ಕೆಂಪು ಬಣ್ಣ ಸಿಂಧೂ ಸ್ತ್ರೀಯರು ತುಟಿಗೆ ಇಲ್ಲವೆ ಕಣ್ಣಿಗೆ ಹಚ್ಚಿಕೊಳ್ಳುತ್ತಿದ್ದುದನ್ನು ತೋರಿಸುತ್ತದೆ. ಚಾನ್ಹುದಾರೊದಲ್ಲಿ ಸಿಕ್ಕಿದ ಅವಶೇಷಗಳು ತುಟಿಗೆ ಬಣ್ಣವನ್ನು, ಕಣ್ಣಿಗೆ ಕಾಡಿಗೆ ಮತ್ತು ಕೂದಲನ್ನು ತೊಳೆಯಲು ಶಾಂಪುವಿನಂತಹ ವಸ್ತುಗಳನ್ನು ಉಪಯೋಗಿಸುತ್ತಿದ್ದರೆಂದು ತಿಳಿಸುತ್ತವೆ.
ಆಭರಣಗಳು
ಪುರುಷರು ಮತ್ತು ಸ್ತ್ರೀರೆಂಬ ಭೇದವಿಲ್ಲದೆ ಆಭರಣ ಧರಿಸುತ್ತಿದ್ದರು. ಪುರುಷರು ಆಭರಣಗಳನ್ನು ಧರಿಸುತ್ತಿದ್ದುದರ ನಿದರ್ಶನ ಪುರೋಹಿತನ ವಿಗ್ರದಲ್ಲಿದೆ. ಈ ವಿಗ್ರಹಕ್ಕೆ ಹಣೆಯ ಮೇಲೆ ವೃತ್ತಾಕಾರದ ಆಭರಣಗಳನ್ನು ಅಲಂಕಾರ ಪಟ್ಟಿಯಿಂದ ಕಟ್ಟಲಾಗಿದೆ. ಮತ್ತೊಂದು ಅಂಥದೇ ಆಭರಣ ತೋಳಿನ ಮೇಲಿದೆ. ಚಿನ್ನ, ಬೆಳ್ಳಿ, ತಾಮ್ರ, ದಂತ ಮತ್ತಿತರ ಬೆಲೆಬಾಳುವ ವಸ್ತುಗಳಿಂದ ಹಾಗೂ ಚಿಪ್ಪು, ಪಿಂಗಾಣಿಯಂತಹ ವಸ್ತುಗಳಿಂದಲೂ ಆಭರಣಗಳನ್ನು ತಯಾರಿಸುತ್ತಿದ್ದರು. ಈ ಆಭರಣಗಳಿಗೆ ಪಚ್ಚೆ, ಹರಳು, ಕೆಂಪು ಮೊದಲಾದುವನ್ನು ಪೋಣಿಸುತ್ತಿದ್ದರು. ಈಗ ಸಿಕ್ಕಿರುವ ಆಗಿನ ಪ್ರಮುಖ ಆಭರಣಗಳೆಂದರೆ ಡಾಬು, ಮೂಗುತಿ, ಓಲೆ, ಕಾಲುಂದಿಗೆ, ತಲೆಬಂದಿ, ಕಿವಯುಂಗುರ, ಕತ್ತಿನ ಸರ, ಬೆರಳುಂಗುರ, ಬಳೆ, ತೋಳ್ಬಂದಿ ಮುಂತಾದವುಗಳನ್ನು ಧರಿಸುತ್ತಿದ್ದರು. ಈ ಆಭರಣಗಳ ಆಕರ ಮತ್ತು ವಿನ್ಯಾಸದಲ್ಲಿ ಹೆಚ್ಚು ವೈವಿಧ್ಯವಿದ್ದು ಅವುಗಳಲ್ಲಿ ಕೆಲವು ತುಂಬಾ ಸುಂದರವಾಗಿವೆ. ಉದಾಹರಣೆಗೆ ಆರು ಸುತ್ತಿನ ಮಣಿಗಳಿಂದ ಕೂಡಿದ ಕೈಕಡಗದ ಶೋಧನೆ ಸಿಂಧೂ ನಾಗರಿಕತೆಯ ಲೋಹಕಲಾ ನೈಪುಣ್ಯತೆಯನ್ನು ಎತ್ತಿತೋರಿಸುತ್ತದೆ. ಲೊಥಲ್‌ಮತ್ತು ಮೊಹೆಂಜೋದಾರೋಗಳಲ್ಲಿನ ಸೂಕ್ಷ್ಮ ಪ್ರಮಾಣದ ಚಿನ್ನದ ಮಣಿಗಳಿಂದ ಮಾಡಿರುವ ಹಲವು ಎಳೆಗಳ ಸರಗಳು ಅಲ್ಲಿ ಚಿನಿವಾರನ ಅತ್ಯುತ್ತಮ ಸಾಧನೆಗೆ ಸಾಕ್ಷಿಯಾಗಿವೆ.
ಉಡುಪುಗಳು
ಮೊಹೆಂಜೋದಾರೊದಲ್ಲಿ ಸಿಕ್ಕ ಹತ್ತು ಬಟ್ಟೆಯ ಚೂರೊಂದನ್ನು ಬಿಟ್ಟರೆ ಉಡುಪಿನ ಯಾವ ಅವಶೇಷವೂ ಸಿಕ್ಕಿಲ್ಲ. ಮೊಹೆಂಜೋದಾರೊದಲ್ಲಿನ ಪುರಷನ ಒಂದು ಕಲ್ಲಿನ ವಿಗ್ರಹದ ಪ್ರಕಾರ ಮೇಲುಡುಗೆಯನ್ನು ಧರಿಸಿದ್ದು ಅದು ಎಡಭುಜದ ಮೇಲೆ ಹಾಗೂ ಬಲಭುಜದ ಕೆಳಗೆ ಹಾದು ಹೋಗಿದೆ. ಪುರುಷರ ಪೂರ್ಣ ಉಡುಪಿನ ಚಿತ್ರಣ ನೀಡುವ ಮೊಹೆಂಜೋದಾರೊದಲ್ಲಿಯ ಒಂದು ಮುದ್ರೆಯ ಪ್ರಕಾರ ಉದ್ದವಾದ ನಿಲುವಂಗಿಗಳನ್ನು ತೊಟ್ಟು ತಲೆಗೆ ಮುಂಡಾಸನ್ನು ಧರಿಸಲಾಗಿದೆ. ಈಗ ದೊರೆತಿರುವ ಮಣ್ಣಿನ ಬೊಂಬೆಯಾದ ಮಾತೃದೇವತೆ ಮುರ್ತಿ ಹಾಗೂ ಸುಟ್ಟ ಮಣ್ಣಿನ ಸಣ್ಣ ವಿಗ್ರಗಳ ಪ್ರಕಾರ ಸ್ತ್ರೀಯರು ಮೊಳಕಾಲವರೆಗೆ ಮಿನಿಸ್ಕರ್ಟ್ ಧರಿಸಿ ಅದರೊಳಗೆ ಮಣಿಗಳನ್ನು ಪೋಣಿಸುತ್ತಿದ್ದರು. ಸ್ಕರ್ಟ್‌‌ನ್ನು ನಡುಪಟ್ಟಿ ಅಥವಾ ಡಾಬಿನಿಂದ ಬಿಗಿದು ಕಟ್ಟಲಾಗಿದೆ. ಈ ವಿಗ್ರಹಗಳ ಮೇಲ್ಬಾಗ ಯಾವುದೇ ವಸ್ತ್ರಗಳಿಂದ ಮುಚ್ಚಿರುವುದಿಲ್ಲ. ಪುರೋಹಿತನ ವಿಗ್ರಹದ ಮೇಲುಡುಗೆಯಲ್ಲಿ ಕಸೂತಿ ಕೆಲಸ ಮಾಡಲಾಗಿದೆ. ಪಾದರಕ್ಷೆಗಳ ಉಪಯೋಗದ ಬಗ್ಗೆ ಮಾಹಿತಿ ದೊರೆತಿಲ್ಲ. ಬಟ್ಟೆಯ ಉತ್ಪಾದನೆಯಲ್ಲಿ ಹತ್ತಿಯನ್ನು ಬಳಸುತ್ತಿದ್ದುದು ಸ್ಪಷ್ಟವಾಗಿದ್ದು ಉಣ್ಣೆಯ ಉಪಯೋಗದ ಬಗ್ಗೆ ಆಧಾರಗಳು ದೊರೆತಿಲ್ಲ. ಆದರೂ ದೇಹವನ್ನು ಶಾಖವಾಗಿಟ್ಟುಕೊಳ್ಳಲು ಉಣ್ಣೆ ಬಟ್ಟೆಗಳನ್ನು ಧರಿಸಿದ್ದರೆಂದು ನಂಬಲಾಗಿದೆ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೨. ಸಿಂಧೂಕಣಿವೆಯ ನಾಗರಿಕತೆ : ಕೆಲವು ಟಿಪ್ಪಣಿಗಳು (ಕ್ರಿ. ಪೂ. ೩೫೦೦ – ಕ್ರಿ. ಪೂ. ೧೭೦೦) (೪)
ಕ್ರೀಡೆ–ವಿನೋದಗಳು
ಮೊಹೆಂಜೋದಾರೋದ ನರ್ತಕಿಯ ಕಂಚಿನ ಪ್ರತಿಮೆಯು ಆಗ ಸಂಗಿತಕ್ಕೆ ತಕ್ಕಂತೆ ನೃತ್ಯ ಮಾಡುವ ಕಲೆ ಗೊತ್ತಿತ್ತೆಂದು ತಿಳಿಸುತ್ತದೆ. ಉತ್ಸವದ ದಿನಗಳಲ್ಲಿ ನರ್ತಕರು ಮೊಗವಾಡಗಳನ್ನು ಧರಿಸುತ್ತಿದ್ದರಬೇಕೆಂದು ಸುಟ್ಟಮಣ್ಣಿನ ಮಾದರಿಗಳು ತಿಳಿಸುತ್ತವೆ. ಪ್ರಾಣಿಗಳ ಹಾಗೂ ಮಾನವರ ಸುಟ್ಟ ಮಣ್ಣಿನ ವಿಗ್ರಹಗಳ ಕತ್ತಿನಲ್ಲಿ ಹಾಗೂ ಮುಂಡ ಭಾಗಗಳಲ್ಲಿ ರಂಧ್ರಗಳನ್ನು ಮಾಡಿ ಆ ಮೂಲಕ ತಂತಿ ಅಥವಾ ದಾರದಿಂದ ಚಲಿಸುವಂತೆ ಮಾಡಿ ಸೂತ್ರದ ಬೊಂಬೆಯಾಟವನ್ನಾಡಿಸುತ್ತಿದ್ದರು. ತಂತಿ ವಾದ್ಯಗಳನ್ನು ಬಳಸುತ್ತಿದ್ದರೆಂಬುದಕ್ಕೆ ಅನೇಕ ಆಧಾರಗಳು ದೊರೆತಿವೆ. ಲೋಥಾಲದಲ್ಲಿನ ಸುಟ್ಟ ಮಣ್ಣಿನ ಘನಾಕೃತಿಯ ದಾಳಗಳು ಆಟದ ಮಣಿಯ ಮಾದರಿಗಳು ಪಗಡೆಯಾಟದಂತಹ ಆಟಗಳಿದ್ದವೆಂಬುದನ್ನು ಸ್ಪಷ್ಟಪಡಿಸುತ್ತದೆ. ಚದುರಂಗದ ಆಟವು ಸಿಂಧೂ ಜನರಿಗೆ ಪರಿಚಯವಿದ್ದಿತ್ತು. ಕೆಲವು ಪ್ರಾಣಿ ತಲೆಗಳುಳ್ಳ ಮತ್ತು ಗೋಪುರಾಕೃತಿಯ ಸುಟ್ಟ ಮಣ್ಣು, ಶಂಖ, ದಂತ, ಮೂಳೆ ಮತ್ತು ಕಲ್ಲುಗಳಿಂದ ಮಾಡಿದ ಆಟದ ಕಾಯಿಗಳು ದೊರೆತಿವೆ. ಅನೇಕ ಕುಳಿಗಳಿರುವ ಮರದ ಮಣೆಯನ್ನು ಬಳಸಿ ಮತ್ತೊಂದು ಆಟವನ್ನು ಆಡುತ್ತಿದ್ದರು. ಪ್ರಾಣಿ, ಪಕ್ಷಿ, ಮನುಷ್ಯ ರೂಪದ ಮಣ್ಣಿನ ಗೊಂಬೆಗಳು ಮತ್ತು ಚಕ್ರವಿರುವ ಗಾಡಿಗಳನ್ನು ಚಿಕ್ಕ ಮಕ್ಕಳು ಆಟವಾಡಲು ಬಳಸುತ್ತಿದ್ದರು. ಮಕ್ಕಳ ಆಟದ ಸಾಮಾನುಗಳ ಮೇಲೆ ನಾಯಿಯ ಚಿತ್ರವನ್ನು ಕೆತ್ತಿರುವುದರಿಂದ ನಾಯಿಗಳನ್ನು ಅವರು ಸಾಕುತ್ತಿದ್ದರೆಂಬ ವಿಷಯ ತಿಳಿಯುತ್ತದೆ. ಡುಬ್ಬದ ಗೂಳಿ, ಕೋಣ, ಕುರಿ, ಆನೆ, ಒಂಟೆ ಮುಂತಾದವು ಸಾಕು ಪ್ರಾಣಿಗಳಾಗಿದ್ದವು. ಇವುಗಳ ಅಸ್ತಿಪಂಜರಗಳ ಅವಶೇಷಗಳು ದೊರೆತಿವೆ. ಚಾನ್ಹುದಾರೊ ಬೊಂಬೆಗಳ ತಯಾರಿಕೆಯ ಪ್ರಮುಖ ಕೇಂದ್ರವಾಗಿತ್ತು.
ಬೇಟೆಮಾಡುವುದು, ಮೀನು ಹಿಡಿಯುವುದು ಸಹ ವಿನೋದಾವಳಿ ಹಾಗೂ ಆಹಾರ ಸಂಗ್ರಹಣೆಯ ಅಂಶವಾಗಿತ್ತು. ಒಂದು ಮುದ್ರೆಯ ಮೇಲೆ ಘೇಂಡಾಮೃಗವನ್ನು ಬೇಟೆಯಾಡುವ ಚಿತ್ರವಿದೆ. ಹಾಗೆಯೇ ಕೋಳಿಗಳ ನಡುವಿನ ಪಂದ್ಯವು ಪ್ರಚಲಿತದಲ್ಲಿತ್ತು.
ಕಲೆ
ಹರಪ್ಪಾ ಜನರು ವಿಜ್ಞಾನ ತಂತ್ರಜ್ಞಾನ ಕ್ಷೇತ್ರಗಳಲ್ಲಿ ಸಾಧಿಸಿದಷ್ಟೇ ಸಾಧನೆಗಳನ್ನು ಲಲಿತಕಲೆಗಳಲ್ಲಿಯೂ ಸಾಧಿಸಿದ್ದರು. ಹರಪ್ಪ ಮತ್ತು ಮೊಹೆಂಜೋದಾರೊಗಳಲ್ಲಿ ದೊರೆತ ಶಿಲಾಮೂರ್ತಿಗಳು ಅವರ ಕಲಾವಂತಿಕೆಗೆ ಉತ್ತಮ ನಿದರ್ಶನಗಳೆನಿಸಿವೆ.
ಮೊಹೆಂಜೋದಾರೊದಲ್ಲಿಯ ಅಂತ್ಯಕಾಲೀನ ಸ್ತರಗಳಲ್ಲಿ ಸಿಕ್ಕಿರುವ ಮೇದಶಿಲೆಯ ಗಡ್ಡಧಾರಿ ತಲೆ, ೧೭.೮ ಸೆಂ.ಮೀ. ಎತ್ತರವಿದೆ. ಅದರ ತುಟಿಗಳು ದಪ್ಪನಾಗಿದ್ದು, ಹಣೆ ಕಿರುದಾಗಿದೆ. ಮೇಲಿನ ತುಟಿಯನ್ನು ಬೋಳಿಸಲಾಗಿದೆ. ಈ ಮೂರ್ತಿಯ ಅರ್ಧ ಮುಚ್ಚಿರುವ ಕಣ್ಣುಗಳು, ಯೋಗಧ್ಯಾನದ ಭಾವನ್ನು ಸೂಚಿಸುತ್ತವೆಂದು ಹೇಳಲಾಗಿದ್ದು, ಉಬ್ಬು ಚಿತ್ರದಲ್ಲಿ ಕಾಣುವ, ಎಡ ಭುಜದ ಮೇಲೆ ಹಾದು ಹೋಗಿರುವ ಮೇಲುಡಿಗೆಯ ತ್ರಿಪರ್ಣಿ ವಿನ್ಯಾಸದಿಂದ (terfoil design) ಅಲಂಕೃತವಾಗಿದೆ. ಇದನ್ನು ಮೂಲತಃ ಕೆಲವು ಬಣ್ಣದ ಅಂಟು ಮುದ್ದೆಯಿಂದ ತುಂಬಲಾಗಿತ್ತು. ಹರಪ್ಪಾದ ಮಣಿಗಳ ಮೇಲೂ ಕಾಣುವ ತ್ರಿಪರ್ಣಿ ವಿನ್ಯಾಸಗಳು, ಸುಮೇರಿಯಾದ ನಿವೇಶನಗಳಲ್ಲಿಯ ಅಕ್ಕಡ್‌ಕಾಲದ ಸ್ತರಗಳಲ್ಲಿ ಕಂಡುಬರುವ ಗೂಳಿ ತಲೆಯ ಮಾನವನ ಪ್ರತಿಮೆಗಳ ಮೇಲೂ ಕಂಡು ಬರುತ್ತದೆ. ಈ ವಿನ್ಯಾಸವು ನಕ್ಷತ್ರಗಳ ಸಂಕೇತವೆಂದು ಹೇಳಲಾಗಿದೆ. ಈ ನಕ್ಷತ್ರ ಸಂಕೇತವು ಮೊಹೆಂಜೋದಾರೊದಲ್ಲಿಯ ವಿಗ್ರಹವು ಪುರೋಹಿತ ರಾಜನದು ಅಥವಾ ದೇವತೆಯದು ಎಂದು ಹೇಳಲು ಆಧಾರವೆಂದು ಪರಿಗಣಿಸಲಾಗಿದೆ.
ಮೊಹೆಂಜೋದಾರೊದಲ್ಲಿ ದೊರೆತ ಮೂರ್ತಿಗಳ ಎರಡನೆಯ ನಿದರ್ಶನ ಬಹಳ ಯಥಾರ್ಥ ನಿರೂಪಣೆಯದು. ಈ ಪ್ರತಿಮೆಯಲ್ಲಿ ವ್ಯಕ್ತಿಯ ಕತ್ತರಿಸಿದ ಕೂದಲನ್ನು ಒಂದು ಅಲಂಕಾರ ಪಟ್ಟಿಯಿಂದ ಕಟ್ಟಿದಂತೆ ತೋರಿಸಲಾಗಿದ್ದು. ತುಟಿಗಳ ಮತ್ತು ಕೆನ್ನೆಗಳ ರಚನೆ ಸೂಕ್ಷ್ಮವಾಗಿದೆ. ಅಂತ್ಯಕಾಲೀನ ಸ್ತರಗಳಲ್ಲಿ ಸಕ್ಕಿರುವ ಮತ್ತೊಂದು ಸುಣ್ಣಕಲ್ಲಿನ ತಲೆ ಸ್ವಲ್ಪ ದೊಡ್ಡದಾಗಿದ್ದು, ಅದರ ಮುಖ ಅಗಲವಾಗಿದೆ. ಈ ಮೇಲಿನ ಮೂರು ಪ್ರತಿಮೆಗಳಲ್ಲಿ, ಕಿವಿಗಳು ಸಿಂಪಿನಾಕಾರದಲ್ಲಿದ್ದು, ಕಣ್ಣುಗಳು ಮೂಲತಃ ಹುದುಗಿಸಿದ್ದಂಥವು.
ಮೊಹೆಂಜೋದಾರೋದಲ್ಲೇ ಸಿಕ್ಕಿದ ಮತ್ತೊಂದು ಪುರುಷ ವಿಗ್ರಹ ಕುಳಿತ ಭಂಗಿಯಲ್ಲಿದ್ದು ಇದರ ತಲೆ ಕಾಣದಾಗಿದೆ. ಈ ಹಾಲುಗಲ್ಲಿನ ಮೂರ್ತಿ ೨೯.೫ ಸೆಂ. ಮೀ. ಎತ್ತರವಿದ್ದು, ಸ್ವಲ್ಪ ಮೇಲಕ್ಕೆತ್ತಿರುವ ಎಡ ಮಂಡಿಯನ್ನು ಎಡಕೈಯಿಂದ ಹಿಡಿದುಕೊಂಡಿದೆ. ಇದು ಕುಳಿತಿರುವ ಭಂಗಿ ಯೋಗಾಸನಗಳಲೊಂದು ಹೋಲುತ್ತದೆ. ಇದರ ವಿವಿಧ ಅಂಗಗಳನ್ನು ಸರಿಯಾಗಿ ಬಿಡಿಸದೆ, ರಚನೆ ಒರಟಾಗಿದೆ. ಅದೇ ನಿವೇಶನದಲ್ಲಿ ಮತ್ತೊಂದು ಹಾಲುಗಲ್ಲಿನ ಮೂರ್ತಿ ಸಿಕ್ಕಿದ್ದು, ಕುಳಿತ ಭಂಗಿಯಲ್ಲಿರುವ ಈ ಮಾನವ ಮೂರ್ತಿ ೪೨ ಸೆಂ. ಮೀ. ಎತ್ತರವಿದೆ. ಇದರ ಕೈಗಳು ಸ್ವಲ್ಪ ಮೇಲಕ್ಕೆತ್ತಿರುವ ಬಲಮಂಡಿಯ ಮೇಲಿದೆ. ಈ ವ್ಯಕ್ತಿ ಉಟ್ಟಿರುವ ವಸ್ತ್ರವನ್ನು ಮಂಡಿಗಳ ನಡುವೆ ಕಾಣುವ ಮಡಿಕೆಗಳ ರೂಪದಲ್ಲಿ ತೋರಿಸಲಾಗಿದೆ. ಅಲಂಕಾರ ಪಟ್ಟಿಯ ತುದಿಗಳು ತಲೆಯ ಹಿಂದೆ ಜೋಲುಬಿದ್ದಿವೆ. ಗಡ್ಡ ಮತ್ತು ಕಣ್ಣುಗಳೂ ಸೇರಿದಂತೆ ಮುಖದ ವಿವರಗಳು ಕಾಣೆಯಾಗಿವೆ.
ಮೊಹೆಂಜೋದಾರೊದಲ್ಲಿ ದೊರೆತ ೧೧ ರಲ್ಲಿ ೫ ವಿಗ್ರಹಗಳು, ಕೋಟೆ ಪ್ರದೇಶದಲ್ಲಿ ಸಕ್ಕಿರುವುದಕ್ಕೆ ಹೆಚ್ಚು ಮಹತ್ವ ಕೊಡಲಾಗಿದೆ. ಆದರೂ ಇದುವರೆಗೂ ಮೊಹೆಂಜೋದಾರೊದಲ್ಲಾಗಲೀ, ಅಥವಾ ಸಿಂಧೂ ಕಣಿವೆಯ ಇನ್ನಾವುದೇ ನಗರದಲ್ಲಾಗಲೀ ದೇವಾಲಯವೆಂದು ಹೇಳಬಹುದಾದ ಯಾವುದೇ ಕಟ್ಟಡವು ಸಿಕ್ಕಿಲ್ಲ. ಸುಟ್ಟ ಮಣ್ಣಿನ ಮಾನವ ಮೂರ್ತಿಗಳಂಥ ಕೆಲವು ಧ್ಯಾನದ ಮುದ್ರೆಯನ್ನು ಸೂಚಿಸುತ್ತವೆಯಾದರೂ, ಸ್ವತಃ ಈ ಪ್ರತಿಮೆಗಳಲ್ಲಿ ಅವು ದೈವಾಂಶಗಳಿಗೆ ಸಂಬಂಧಪಟ್ಟವುಗಳೆಂಬ ಯಾವ ಸೂಚನೆಯೂ ಇಲ್ಲ. ಸಿಂಧೂ ಕಣಿವೆಯಲ್ಲಿಯ ಬಹು ಸಂಖ್ಯೆಯ ಕಲ್ಲಿನ ಹಾಗೂ ಸುಟ್ಟ ಮಣ್ಣಿನ ಶಿಲ್ಪಗಳ ಮತ್ತು ಸಿಂಧೂ ಮುದ್ರೆಗಳ ಮೇಲೆ ಕಾಣಸಿಗುವ ದೇವತೆಗಳ ಭಂಗಿಗಳೇನೋ, ಯೋಗಾಸನಗಳನ್ನು ಸೂಚಿಸುತ್ತವೆಂದು ಒಪ್ಪಬೇಕಾಗುತ್ತದೆ. ಬೋಳಿಸಿರುವ ಮೇಲಿನ ತುಟಿ ಮತ್ತು ಹುದುಗಿಸಿರುವ ಕಣ್ಣುಗಳು, ಇವು ಸಿಂಧೂ ಕಣಿವೆ ಹಾಗೂ ಮೆಸೊಪೊಟೇಮಿಯಾಗಳ ಕಲೆಗಳೆರಡಕ್ಕೂ ಸಾಮಾನ್ಯವಾದ ಲಕ್ಷಣಗಳೇ ಆದರೂ, ವಸ್ತ್ರಾಲಂಕಾರ ಮತ್ತು ಇತರ ವಿವರಗಳಲ್ಲಿ ಸಿಂಧೂ ಕಣಿವೆಯ ವಿಗ್ರಗಳು ತಮ್ಮದೇ ಆದ ಬೇರೊಂದು ವರ್ಗಕ್ಕೆ ಸೇರಿದ್ದಾಗಿವೆ.
ಹರಪ್ಪಾದಲ್ಲಿಯ ಕಣಜದ ನಿವೇಶನದಲ್ಲಿ ಸಿಕ್ಕಿರುವ ೧೦ ಸೆಂ.ಮೀ. ಗಿಂತ ಕಡಿಮೆ ಎತ್ತರವಿರುವ ೨ ಸಣ್ಣ ಪ್ರತಿಮೆಗಳು, ಆಕಾರ ಮತ್ತು ತಂತ್ರಗಳಲ್ಲಿ ಶ್ರೇಷ್ಠವಾಗಿವೆ. ಅವು ವಿದೇಶೀ ಕಲೆಯಿಂದ ಆದವುಗಳು ಎಂದು ಪರಿಗಣಿಸಲು ಯಾವ ಕಾರಣವೂ ಇಲ್ಲ. ಮುದ್ರೆಗಳ ಮೇಲೆ ನೈಜವಾಗಿ ಕೆತ್ತಿರುವ ಪ್ರಾಣಿಗಳ ಚಿತ್ರಗಳು, ಹರಪ್ಪಾದ ಶಿಲ್ಪಗಳು ಪುಷ್ಟಯುತ ಸ್ನಾಯುಗಳುಳ್ಳ ಆಕರಗಳನ್ನು ಯಥಾರ್ಥವಾಗಿ ಬಿಡಿಸುವುದರಲ್ಲಿ ಸಿದ್ಧಹಸ್ತರಾಗಿದ್ದರೆಂಬುದನ್ನು ಸಂಶಯಾತೀತವಾಗಿ ಖಚಿತಪಡಿಸುತ್ತವೆ. ಹರಪ್ಪಾದಲ್ಲಿಯ ಮೂರ್ತಿಗಳಲ್ಲೊಂದು ನರ್ತಿಸುತ್ತಿರುವ ಪುರುಷನದಾಗಿದ್ದು ಶಿವನ ತಾಂಡವ ನೃತ್ಯದಂಥ ದಾರ್ಶನಿಕ ಭಾವವನ್ನು ಸೂಚಿಸುವುದು, ನಟರಾಜನ ಮೂಲರೂಪವೆಂದು ಹೇಳಲಾಗಿದೆ. ಮತ್ತೊಂದು ರುಂಡವಿಲ್ಲದ ಮೂರ್ತಿ ಬೆತ್ತಲೆಯಾಗಿದ್ದು, ಪುಷ್ಟಿಯತ ಸ್ನಾಯುಗಳ ವಿವರಗಳಿಂದ ತುಂಬಿದೆ. ಈ ಮೇಲೆ ಹೇಳಿದ ಎರಡೂ ಮೂರ್ತಿಗಳು, ಶಿಲ್ಪ ಕಲೆಯಲ್ಲಿ ಯಥಾರ್ಥ ನಿರೂಪಣೆ ಉತ್ತುಮ ನಿದರ್ಶನಗಳು.
ಕಂಚನ್ನು ಎರಕ ಹೊಯ್ಯುವ ಕಲೆಯನ್ನು ಹರಪ್ಪಾ ಜನರು ದೊಡ್ಡ ಪ್ರಮಾಣದಲ್ಲಿ ರೂಢಿಗೆ ತಂದಿದ್ದರು. ಇದರಲ್ಲಿ ಮನುಷ್ಯರ ಹಾಗೂ ಪ್ರಾಣಿಗಳ ಮೂರ್ತಿಗಳೂ ಸೇರಿದ್ದು, ಮಾನವ ಪ್ರತಿಮೆಗಳಲ್ಲಿ ಅತ್ಯುತ್ತಮ ನಿದರ್ಶನವೆನಿಸಿರುವುದು. ಒಬ್ಬ ನರ್ತಕಿಯದು ಬಹುಶಃ ಮೊಹೆಂಜೋದಾರೊದಲ್ಲಿಯ ಮಧ್ಯಕಾಲೀನ ಸ್ತರಗಳಲ್ಲಿ ಸಿಕ್ಕಿದ ಈ ಪ್ರತಿಮೆ ಭಾವಪೂರ್ಣವಾಗಿದ್ದು, ಚೈತನ್ಯದಿಂದ ತುಂಬಿದಂತಿದೆ. ಅಗಲವಾದ ಕಣ್ಣುಗಳು, ಚಪ್ಪಟೆ ಮೂಗು, ಗೊಂಚಲಾಗಿ ಕಟ್ಟಿರುವ ಕೂದಲುಗಳಿಂದ ಕೂಡಿರುವ ಆ ಹುಡುಗಿಯ ರೂಪವು ಬಲೂಚಿಸ್ತಾನದ ಅಥವಾ ದಕ್ಷಿಣ ಭಾರತದ ಮೂಲನಿವಾಸಿಯನ್ನು ಸೂಚಿಸುವ ಮಾದರಿಯನ್ನು ಪ್ರತಿನಿಧಿಸುತ್ತದೆ. ಓರೆಯಾಗಿರುವ ತಲೆ ಹಾಗೂ ಕಾಲು ಮತ್ತು ಬಲಗೈಗಳ ಸ್ಥಿತಿಯೂ ನರ್ತನದ ಭಂಗಿಯನ್ನು ಸೂಚಿಸುತ್ತವೆ. ಅವಳ ಎಡ ತೋಳು ಬಳೆಗಳಿಂದ ಮುಚ್ಚಿದ್ದು, ಮುಖ ಬಹಳ ಭಾವಪೂರ್ಣವಾಗಿದೆ. ಅದೇ ನಿವೇಶನದಲ್ಲಿಯ ಮತ್ತೊಂದು ಕಂಚಿನ ಪ್ರತಿಮೆಯು, ಅಷ್ಟೇನೂ ಪ್ರಮುಖವೆನಿಸಿಲ್ಲ. ಸಿಂಧೂ ಕಣಿವೆಯಲ್ಲಿಯ ಪ್ರಾಣಿಗಳ ಕಂಚಿನ ಪ್ರತಿಮೆಗಳಲ್ಲಿ ತಲೆಯನ್ನು ಮೇಲೆಕ್ಕೆತ್ತಿರುವ ಮತ್ತು ಕೊಂಬುಗಳು ಹಿಂದಕ್ಕೆ ಚಾಚಿರುವ ಎಮ್ಮೆ ಮತ್ತು ಆಡು ಕಲಾತ್ಮಕವಾಗಿವೆ.
ಕಲ್ಲಿನ ಹಾಗೂ ಕಂಚಿನ ಶಿಲ್ಪಗಳಿಗೆ ಹೋಲಿಸಿದರೆ, ಸಿಂಧೂ ಕಣಿವೆಯಲ್ಲಿಯ ಸುಟ್ಟ ಮಣ್ಣಿನ ಮಾನವ ಪ್ರತಿಮೆಗಳು ಒರಟಾಗಿವೆ. ಆದರೆ, ಗುಜರಾತದ ನಿವೇಶನಗಳಲ್ಲಿ ಹಾಗೂ ಕಾಲಿಬಂಗಾನದಲ್ಲಿ ಅವು ಹೆಚ್ಚು ಯಥಾರ್ಥ ರೂಪದ್ದಾಗಿವೆ. ಸಿಂಧೂ ಕಣಿವೆಯಲ್ಲಿಯ ಕೆಲವು ಪ್ರತಿಮೆಗಳು ಅಲ್ಲಿನ ಜನಗಳ ಬುಡಕಟ್ಟಿಗೆ ಸಂಬಂಧಿಸಿದ ಲಕ್ಷಣಗಳ ಮೇಲೆ ಬೆಳಕನ್ನು ಚೆಲ್ಲುವಂತಿವೆ. ಮೊಹೆಂಜೋದಾರೊದಲ್ಲಿಯ ಕಣಜದ ನಿವೇಶನದಲ್ಲಿ ೧೯೫೦ರಲ್ಲಿ ಸಿಕ್ಕ ಸುಟ್ಟ ಮಣ್ಣಿನ ಪುರುಷಪ್ರತಿಮೆ, ಸಿಮಿಟಿಕ್‌ಬುಡಕಟ್ಟಿಗೆ ಸೇರಿದ ಲಕ್ಷಣಗಳನ್ನು ಹೊಂದಿದೆ. ಅದು ಉದ್ದ ಮೂಗು ಮತ್ತು ತುಂಬಿದ ಗಲ್ಲಗಳನ್ನು ಹೊಂದಿದೆ. ಮತ್ತೊಂದು ಪ್ರತಿಮೆ ನಿಸ್ಸಂಶಯವಾಗಿ ಮಂಗೋಲಾಯಿಡ್‌(mangoloid) ಲಕ್ಷಣಗಳನ್ನು ಹೊಂದಿದೆ. ಮೊಹೆಂಜೋದಾರೊ ಮತ್ತು ಹರಪ್ಪಾಗಳಲ್ಲಿಯ ಕೆಲವು ಸುಟ್ಟ ಮಣ್ಣಿನ ಪುರುಷ ಪ್ರತಿಮೆಗಳ ಕುಳಿತಿರುವ ಭಂಗಿಗಳು ಪತಂಜಲಿಯ ಯೋಗಸೂತ್ರದಲ್ಲಿ ಹೇಳಿರುವ ಭಾರತದಲ್ಲಿ ವೈದಿಕ ಯುಗದಿಂದ ಹಿಡಿದು ಇಂದಿನವರೆಗೂ ಯೋಗಿಗಳು ಅಭ್ಯಾಸ ಮಾಡುತ್ತಿರುವ ಯೋಗಾಸನಗಳನ್ನು ನೆನಪಿಗೆ ತರುವಂತಿದೆ.
ಸಿಂಧೂ ಕಣಿವೆಯ ಪ್ರತಿಮೆಗಳಲ್ಲಿ ಅತ್ಯಂತ ಪ್ರಧಾನವೆನಿಸಿರುವವು, ಮಹಾನ್‌ಮಾತೃದೇವತೆಯನ್ನು ಪ್ರತಿನಿಧಿಸುವಂಥವು. ಅವು ನಯವಿಲ್ಲದ ಮತ್ತು ನಿಂತ ಭಂಗಿಯ ಸ್ತ್ರೀ ವಿಗ್ರಹಗಳಾಗಿದ್ದು, ಉನ್ನತ ಸ್ತನಗಳ ಮೇಲೆ ನೇತು ಬಿದ್ದಿರುವ ಸರಗಳಿಂದ ಅಲಂಕೃತವಾಗಿವೆ. ಸಾಮಾನ್ಯವಾಗಿ ತುಂಡು ಬಟ್ಟೆಯನ್ನು ಹಾಗೂ ಡಾಬನ್ನು ದರಿಸಿದಂತಿವೆ ಹಾಗೂ ಎದೆಯ ಮೇಲೆ ನೇತು ಬಿದ್ದಿರುವ ಸರಗಳಿಂದ ಅಲಂಕೃತವಾಗಿದೆ. ಈ ಮಾದರಿಯ ಮಾತೃದೇವತೆಯ ವಿಗ್ರಹ ಸಿಂಧೂ ಕಣಿವೆಯ ಹೊರತಾಗಿ, ಮತ್ತೆಲ್ಲೂ ಕೋಟ್‌ದಿಜೆಯಲ್ಲಿ ಕೂಡ ಕಂಡುಬಂದಿಲ್ಲ.
ಆರಾಧನಾ ಸಂಪ್ರದಾಯಗಳು
ಹರಪ್ಪಾ ಮತ್ತು ಮೊಹೆಂಜೋದಾರೊಗಳಲ್ಲಿ ಯಾವದೇ ಧಾರ್ಮಿಕ ಕಟ್ಟಡಗಳು ಸಿಕ್ಕಿಲ್ಲ. ಆದ್ದರಿಂದ ಸಿಂಧೂ ಜನರ ಧಾರ್ಮಿಕ ನಂಬಿಕೆ ಹಾಗೂ ಆಚಾರಗಳ ಬಗ್ಗೆ ಅಭಿಪ್ರಾಯ ರೂಪಿಸಿಕೊಳ್ಳಬೇಕಾಗಿದೆ. ಅದನ್ನು ರೂಪಿಸಿಕೊಳ್ಳಲು, ಅರಾಧನಾ ಪದ್ಧತಿಗೆ ಸಂಬಂಧಿಸಿದವುಗಳೆಂದು ಊಹಿಸಲಾಗಿರುವ ಮುದ್ರೆಗಳು, ಕಲ್ಲಿನ ವಿಗ್ರಹಗಳು, ಸುಟ್ಟ ಮಣ್ಣಿನ ಸಣ್ಣ ಪ್ರತಿಮೆಗಳಂಥ ಒಯ್ಯಲು ಸಾಧ್ಯವಾಗುವ ವಸ್ತುಗಳನ್ನೇ ಅವಲಂಬಿಸಬೆಕಾಗಿದೆ.
ಅರ್ಧ ಚಂದ್ರಾಕೃತಿಯ ತಲೆಯುಡಿಗೆಗಳಿಂದ ವಿಶದವಾಗಿ ಅಲಂಕರಿಸಲ್ಪಟ್ಟಿರುವ ಸುಟ್ಟ ಮಣ್ಣಿನ ಅನೇಕ ಚಿಕ್ಕ ಸ್ತ್ರಿ ಮೂರ್ತಿಗಳು ಸಿಂಧೂ ನಗರಗಳಲ್ಲಿ ಸಿಕ್ಕಿವೆ. ಅವು ಮಾತೃ ಅಥವಾ ಪ್ರಕೃತಿ ದೇವತೆಯನ್ನು ಪ್ರತಿನಿಧಿಸುತ್ತವೆ ಎನ್ನಲಾಗಿದೆ. ಶಕ್ತಿಪೂಜೆಯ ಪ್ರಧಾನವಾಗಿ ಆರ್ಯೇತರರಿಗೆ ಸೇರಿದ್ದೆಂದು ಹೇಳಲಾಗಿದ್ದು, ಸಿಂಧೂ ಕಣಿವೆಯ ಮಾತೃದೇವತೆಯು ಶಕ್ತಿದೇವತೆ ಹಾಗೂ ಗ್ರಾಮದೇತೆಗಳ ಮೂಲರೂಪ ಎನ್ನಲಾಗಿದೆ. ಆದರೆ, ಋಗ್ವೇದದ ಆರ್ಯರು ಕೂಡ ಭೂಮಿಯನ್ನು (ಪೃಥ್ವೀ) ದೇವತೆಯೆಂದು ವ್ಯಕ್ತೀಕರಿಸಿದ್ದಾರೆ.
ಹರಪ್ಪಾ, ಮೊಹೆಂಜೋದಾರೊ ಮತ್ತು ಕಾಲಿಬಂಗಾನ್‌ಗಳಲ್ಲಿಯ ಮುದ್ರೆಗಳ ಮೇಲೆ ಪುರುಷ ದೇವತೆಗಳನ್ನು ಚಿತ್ರಿಸಲಾಗಿದೆ. ಅವುಗಳಲ್ಲಿ ಹೆಚ್ಚು ಜನಪ್ರಿಯವೆನಿಸಿರುವುದು, ಕಾಲುಮಣೆ ಸ್ಟೂಲ್‌ಅಥವಾ ಸಿಂಹಾಸನದ ಮೇಲೆ ಯೋಗಿಯ ಮುದ್ರೆಯಲ್ಲಿ ಕುಳಿತಿರುವ ಮೂರು ಮುಖದ ದೇವತೆ. ಈ ದೇವತೆಯ ಕಾಲುಗಳನ್ನು ಹಿಮ್ಮಡಿ ಮಡಿಸಲಾಗಿದ್ದು, ಹಿಮ್ಮಡಿಗೆ ಹಿಮ್ಮಡಿ ಸೇರಿಸಲಾಗಿದೆ. ಮಂಡಿಯ ಮೇಲೆ ಊರಿರುವ ತೋಳುಗಳನ್ನು ಬಳೆಗಳಿಂದ, ಎದೆಯನ್ನು ತ್ರಿಕೋನಾಕಾರದ ತಿರುಚು ಲೋಹದ ಸರದಿಂದ ಮತ್ತು ನಡುವನ್ನು ಜೋಡಿ ನಡುಪಟ್ಟಿಗಳಿಂದ ಅಲಂಕರಿಸಲಾಗಿದೆ. ಈ ದೇವತೆಯು ಮಧ್ಯದಲ್ಲಿ ವಿಶಿಷ್ಟವಾದ ತ್ರಿಶೂಲಾಕಾರದಂಥ ಕೊಂಬುಳ್ಳ ಉಡುಗೆಯನ್ನು ಧರಿಸಿದ್ದು ಎಮ್ಮೆ, ಖಡ್ಗಮೃಗ, ಆನೆ, ಹುಲಿ ಈ ನಾಲ್ಕು ಪ್ರಾಣಿಗಳಿಂದ ಸುತ್ತುವರಿಯಲ್ಪಟ್ಟಿದೆ. ಸಿಂಹಾಸನದ ಕೆಳಗೆ ಗೂಳಿ, ಕಾಲಬಳಿ ಚಿಂಕೆ ಇರುವಂತಿದೆ. ಇವುಗಳಲ್ಲಿ ಪಶುಪತಿ ಶಿವನ ಅನೇಕ ಹೋಲಿಕೆಗಳಿದ್ದು ಶಿವಾರಾಧನೆ ಪ್ರಚಲಿತದಲ್ಲಿತ್ತೆಂದು ತಿಳಿಯಬಹುದು.
ಸಿಂಧೂ ಜನರು ಕೆಲವು ಪ್ರಾಣಿಗಳನ್ನು ಪವಿತ್ರವೆಂದು ಪರಿಗಣಿಸಿದ್ದು, ಅವುಗಳಲ್ಲಿ ಗೂಳಿ ಅತ್ಯಂತ ಪ್ರಮುಖವಾದುದು. ಒಂದು ಮುದ್ರೆಯಲ್ಲಿ ಈ ಪ್ರಾಣಿಯನ್ನು ಮೆರವಣಿಗೆಯಲ್ಲಿ ಕೊಂಡೊಯ್ಯುತ್ತಿರುವ ದೃಶ್ಯವಿದೆ. ಕೆಲವು ಮುದ್ರೆಗಳಲ್ಲಿ ಮನುಷ್ಯ ಮುಖದ ಆಡು ಅಥವಾ ಟಗರು, ಮನುಷ್ಯ ಮುಖದ ಗೂಳಿ ಮತ್ತು ಗೂಳಿ ಮುಖದ ಆನೆಯಂತಹ ಸಂಯುಕ್ತ ಪ್ರಾಣಿಗಳನ್ನು ಅಸಾಧಾರಣ ಪ್ರತಿಭಾಶಾಲಿ ಎಂಬಂತೆ ಪೂಜಿಸುತ್ತಿದ್ದರು. ಮೊಹೆಂಜೋದಾರೊ ಮುದ್ರೆಗಳಲ್ಲಿ ಅರೆ ಗೋಜಾತಿಯ ಮತ್ತು ಅರೆಮಾನವ ಪ್ರಾಣಿಗಳು ಕೊಂಬುಗಳುಳ್ಳ ಹುಲಿಯೊಡನೆ ಕಾಳಗ ಮಾಡುತ್ತಿರುವ ದೃಶ್ಯಗಳಿವೆ. ಮುದ್ರೆಗಳ ಮೇಲಿನ ಪ್ರಾಣಿಗಳ ಮುಂದೆ ಸಾಮಾನ್ಯವಾಗಿ ಕಾಣುವ ವಸ್ತುವೆಂದರೆ ಮಧ್ಯದ ಹಿಡಿಕೆಯ ಮೇಲೆ ಒಂದು ಮೇಲೊಂದರಂತೆ ಇಟ್ಟಿರುವ ಎರಡು ಪಾತ್ರೆಗಳು, ಇವನ್ನು ಧೂಪ ಪಾತ್ರೆಯೆಂದು ಕರೆಯಲಾಗಿದೆ. ಇಂತಹ ಧೂಪದ ಪಾತ್ರೆಯನ್ನು ಪೂಜ್ಯವಸ್ತುವೆಂದು ಪರಿಗಣಿಸಲಾಗುತ್ತಿತ್ತು.
ಸಿಂಧೂ ಕಣಿವೆ ಹಾಗೂ ಗುಜರಾತ್‌ಪ್ರದೇಶಗಳಲ್ಲಿ, ಮರಗಳನ್ನು ಪೂಜಿಸುವುದು ಒಂದು ಪ್ರಮುಖ ಆರಾಧನಾ ಪದ್ಧತಿಯಾಗಿತ್ತು. ಹಿಂದೂ ಮತ್ತು ಬೌದ್ದರಿಬ್ಬರಿಗೂ ಅಷ್ಟೇ ಪವಿತ್ರವೆನಿಸಿರುವ ಅರಳಿ ಮರದ ಚಿತ್ರಗಳಿರುವ ಅನೇಕ ಮುದ್ರೆಗಳು ಹರಪ್ಪಾ ನಿವೇಶನಗಳಲ್ಲಿ ಸಿಕ್ಕಿವೆ. ಅದನ್ನು ‘ಜ್ಞಾನವೃಕ್ಷ’ವೆಂದು ‘ಜೀವವೃಕ್ಷ’ವೆಂದು ಅಥವಾ ಎರಡೂ ರೂಪಗಳಲ್ಲಿ ಪರಿಗಣಿಸಲಾಗಿತ್ತು ಎಂಬುದು ಮಾತ್ರ ತಿಳಿಯದು. ಅದನ್ನು ಕೆಲವು ಮುದ್ರೆಗಳಲ್ಲಿ ಸಾಂಕೇತಿಕ ರೂಪದಲ್ಲಿ ತೋರಿಸಲಾಗಿದೆ. ವಿಶೇಷವಾಗಿ, ಮೊಹೆಂಜೋದಾರೊ ಮುದ್ರಯಲ್ಲಿ ‘U’ ಆಕಾರದ ಕುಣಿಕೆಯಿಂದ ಹೊರಬರುತ್ತಿರುವ ಎರಡು ರೆಂಬೆಗಳಂತೆ ತೋರಿಸಲಾಗಿದೆ. ಈ ರಂಬೆಗಳ ಮಧ್ಯೆ, ಕೊಂಬುಗಳುಳ್ಳ ಹಾಗೂ ನೀಳವಾಗಿ ಹಾರಾಡುತ್ತಿರುವ ತಲೆಗೂದಲುಳ್ಳ ಒಬ್ಬ ದೇವತೆಯ ಚಿತ್ರವಿದೆ. ಅದರ ಬಲಕ್ಕೆ ಮಂಡಿಯೂರಿ ಕುಳಿತು ಮೊರೆಯಿಡುತ್ತಿರುವ ವ್ಯಕ್ತಿಯ ಚಿತ್ರವಿದೆ. ಈ ವ್ಯಕ್ತಿಯ ತಲೆಯ ಮೇಲಿನ ಕೊಂಬುಗಳಿಂದ ಎಳೆಯ ಗಿಡವೊಂದು ಹೊರಹೊಮ್ಮುತ್ತಿದೆ. ಆತನ ಹಿಂದೆ, ಗೂಳಿಯ ದೇಹ ಹಾಗೂ ಆಡಿನ ಕೊಂಬುಗಳುಳ್ಳ ಮನುಷ್ಯ ಮುಖದ ಪ್ರಾಣಿಯಿದೆ. ಉದ್ದವಾದ ಅಂಗಿ ಧರಿಸಿರುವ, ಹಾರಾಡುತ್ತಿರುವ ತಲೆಗೂದಲು ಮತ್ತು ತಲೆಯ ಮೇಲೆ ಹಕ್ಕಿಯ ಗರಿಗಳಿರುವ ಏಳು ಜನ ಪುರುಷರು ನಿಂತಿರುವ ಚಿತ್ರ ಕೆಳಗೆ ಕಾಣುತ್ತದೆ. ಈ ದೃಶ್ಯವು ಮರಕ್ಕೆ ಸಂಬಂಧಿಸಿದಂಥ ದೇವತೆಯ ಆರಾಧನೆಯನ್ನು ಪ್ರತಿನಿಧಿಸುತ್ತದೆ.
ಯಜ್ಞಕುಂಡಗಳು
ಕಾಲಿಬಂಗಾನ್‌ ಶೋಧನೆಯಲ್ಲಿ ಮಣ್ಣು ಇಟ್ಟಿಗೆಗಳಿಂದ ನಿರ್ಮಾಣವಾದ ವೇದಿಕೆಯ ಮೇಲೆ ಯಜ್ಞಕುಂಡಗಳು ಕಂಡುಬಂದಿವೆ. ಕಾಲಿಬಂಗಾನ್‌ನಲ್ಲಿನ ಯಜ್ಞಕುಂಡಗಳು ಜೇಡಿಮಣ್ಣಿನ ಗುಣಿಗಳಾಗಿವೆ. ಪ್ರತಿಯೊಂದು ಗುಣಿಯು ೭೫ x ೫೫ ಸೆಂ.ಮೀ. ವ್ಯಾಸ ಹೊಂದಿದೆ. ಈ ಗುಣಿಗಳಲ್ಲಿ ಸುಟ್ಟ ಜೇಡಿಯ ಬಿಲ್ಲೆ, ಬೂದಿ, ಕಲ್ಲಿದ್ದಲಿನ ಅಂಶಗಳು ಸಿಕ್ಕಿವೆ. ಈ ಯಜ್ಞಕುಂಡಗಳ ಹತ್ತಿರದಲ್ಲೇ ಸ್ನಾನಘಟ್ಟಗಳು ಹೊಂದಿಕೊಂಡಂತಿವೆ. ಇವು ಸಾಂಪ್ರದಾಯಿಕ ಸ್ನಾನವು ಆಚಾರದ ಒಂದು ಪ್ರಮುಖ ಅಂಶವಾಗಿತ್ತೆಂಬುದನ್ನು ಎತ್ತಿ ತೋರಿಸುತ್ತವೆ. ಯಜ್ಞಕುಂಡಗಳಲ್ಲಿ ದೊರೆತಿರುವ ಬಿಲ್ಲೆಗಳ ಮೇಲೆ ಆಡನ್ನು ಹಿಡಿದುಕೊಂಡು ಹೋಗುತ್ತಿರುವ ಮನುಷ್ಯನ ಚಿತ್ರ ಮತ್ತೊಂದು ಮುಖದಲ್ಲಿ ಕೊಂಬಿರುವ ತಲೆಯುಡುಗೆಯುಳ್ಳ ದೇವತೆಯ ಚಿತ್ರಗಳನ್ನು ಕೊರೆಯಲಾಗಿದೆ. ಈ ದೃಶ್ಯವು ಯಜ್ಞದ ಸಮಯದಲ್ಲಿ ಪ್ರಾಣಿಬಲಿ ನೀಡುತ್ತಿದ್ದರೆಂಬುದನ್ನು ತಿಳಿಸುತ್ತದೆ.
ಇತ್ತೀಚೆಗೆ ಲೋಥಲ್‌ನಲ್ಲೂ ಅನೇಕ ಯಜ್ಞಕುಂಡಗಳು ಕಂಡುಬಂದಿದ್ದು ೩೦ ರಿಂದ ೯೦ ಸೆಂ.ಮೀ. ಆಳವಾಗಿವೆ. ಯಜ್ಞಕುಂಡಗಳ ಬಳಿ ಹೊಗೆಮಸಿ ಗುರುತಿರುವ ಸುಟ್ಟಮಣ್ಣಿನ ಸೌಟು ಕಂಡುಬಂದಿದ್ದು ಇದನ್ನು ಅಗ್ನಿಗೆ ದ್ರವ ಪದಾರ್ಥವನ್ನು ಅರ್ಪಿಸಲು ಬಳಸಲಾಗುತ್ತಿತ್ತು. ಅಗ್ನಿಪೂಜೆಯ ದೇವತಾರಾಧನೆಯಲ್ಲಿ ಪ್ರಮುಖ ಪಾತ್ರವಹಿಸುತ್ತಿತ್ತು. ಕೆಲವು ಇತಿಹಾಸತಜ್ಞರು ಈ ಯಜ್ಞದ ಕುಂಡಗಳನ್ನು ಸಾಮೂಹಿಕ ರೊಟ್ಟಿ ಸುಡುವ ಒಲೆಗಳೆಂದು ಅಭಿಪ್ರಾಯಪಟ್ಟಿದ್ದಾರೆ.
ಮುದ್ರೆಗಳು ಮತ್ತು ಲಿಪಿ
ಮುದ್ರೆಗಳು
ಹರಪ್ಪಾ ವ್ಯಾಪಾರದ ಸಾಧನಗಳಲ್ಲಿ ಮುದ್ರೆಗಳಿಗೆ ಪ್ರಥಮ ಸ್ಥಾನವಿದೆ. ಸಿಂಧೂ ಮುದ್ರೆಗಳನ್ನು ವಾಣಿಜ್ಯದ ಉದ್ದೇಶಕ್ಕಾಗಿ ಬಳಸಲಾಯಿತೇ ಹೊರತು, ತಾಯಿತ ಅಥವಾ ಆಭರಣ ರೂಪದಲ್ಲಲ್ಲ ಎಂಬುದನ್ನು ನಿರ್ಣಾಯಕವಾಗಿ ರುಜುವಾತು ಮಾಡುವುದರಲ್ಲಿ ಲೋಥಲಿಗೆ ಅಸಾಧಾರಣ ವೈಶಿಷ್ಟ್ಯವಿದೆ. ಲೋಥಲ್‌ದಲ್ಲಿಯ ದಾಸ್ತಾನುಮಳಿಗೆಯಿಂದ ಸಂಗ್ರಹಿಸಲಾದ ೬೫ರಷ್ಟು ಸುಟ್ಟ ಮಣ್ಣಿನ ಮುದ್ರೆ ಗುರುತುಗಳಲ್ಲಿ, ಒಂದು ಮುಖದಲ್ಲಿ ಸಿಂಧೂ ಮುದ್ರೆಗಳ ಗುರುತನ್ನು, ಮತ್ತೊಂದರಲ್ಲಿ ಮೂಟೆ ಕಟ್ಟಲು ಬಳಸಿದ ಬಿದಿರಿನ ಚಾಪೆ, ಜೊಂಡು ಹುಲ್ಲು, ನೇಯ್ದ ಬಟ್ಟೆ ಹಾಗೂ ತಿರುಚಿದ ಹುರಿಯಂಥ ವಸ್ತುಗಳ ಗುರುತನ್ನೂ ಕಾಣಬಹುದು. ಇದರಿಂದ ಎರಡು ನಿರ್ಧಾರಗಳಿಗೆ ಬರಬಹುದು. ಮೊದಲನೆಯದಾಗಿ, ಸರಕಿನ ಮೂಟೆಗಳನ್ನು ಚಾಪೆ ಅಥವಾ ಬಟ್ಟೆಗಳಲ್ಲಿ ಸುತ್ತಲಾಗುತ್ತಿತ್ತು. ಎರಡನೆಯದಾಗಿ, ಅವುಗಳ ಮೇಲೆ ಮುದ್ರೆಯನ್ನೊತ್ತಿ ಅವನ್ನು ದಾಸ್ತಾನು ಮಳಿಗೆಯಲ್ಲಿ ಇಡಲಾಗುತ್ತಿತ್ತು. ಅಲ್ಲದೆ, ಸರಕುಗಳ ಮೇಲೆ ಮುದ್ರೆಯೊತ್ತುತ್ತಿದ್ದ ವಿದಾನದ ಮೇಲೂ ಅವು ಬೆಳಕು ಬೀರುತ್ತವೆ. ಸರಕನ್ನು ಬಿದಿರಿನ ಅಥವಾ ಜೊಂಡು ಹುಲ್ಲಿನ ಚಾಪೆಗಳಲ್ಲಿ ಅಥವಾ ಬಟ್ಟೆಗಳಲ್ಲಿ ಸುತ್ತಿ, ನಾರಿನ ಹುರಿಯಿಂದ ಬಿಗಿಯಲಾಗುತ್ತಿತ್ತು. ಆನಂತರ, ಗಂಡುಗಳ ಮೇಲೆ ಹಸಿ ಜೇಡಿ ಮಣ್ಣಿನ ಪಟ್ಟಿಗಳನ್ನು ಒತ್ತಿ ಅವುಗಳ ಮೇಲೆ ರವಾನೆದಾರನ ಮುದ್ರೆಯನ್ನು ಒತ್ತಲಾಗುತ್ತಿತ್ತು. ಕೆಲವು ವೇಳೆ, ಸುಂಕದ ಅಧಿಕಾರಿಗಳೂ ತಮ್ಮ ಮುದ್ರೆಗಳನ್ನು ಅವುಗಳ ಮೇಲೆ ಒತ್ತುತ್ತಿದ್ದರು. ಗಂಟುಗಳ ಮೇಲೆ ಹಸಿ ಜೇಡಿಮಣ್ಣನ್ನು ಒತ್ತುವಾಗ ರವಾನೆದಾರನ ಹೆಸರನ್ನು ತಿಳಿಸುವ ಬರಹವನ್ನು ಕೆಡಿಸದಂತೆ ಎಚ್ಚರವಹಿಸಲಾಗುತ್ತಿತ್ತು. ಎಷ್ಟೋ ಸಂದರ್ಭಗಳಲ್ಲಿ ಪ್ರಾಣಿ ಆಕೃತಿಗಳು ಅಳಿಸಿಹೋಗಿದ್ದರೂ, ಅದರ ಮೇಲಿನ ಬರಹಗಳಿಂದ, ಸರಕುಗಳ ಮೂಲ, ಅವನ್ನು ರಫ್ತು ಮಾಡಿದ ರೇವು, ರವಾನೆದಾರನ ಹೆಸರನ್ನು ಗುರುತಿಸಲು ಗ್ರಾಹಕನಿಗೆ ಸಾಧ್ಯವಿತ್ತು. ಸರಕುಗಳ ಮೇಲೆ ಮುದ್ರೆಯೊತ್ತುವುದರ ಮತ್ತೊಂದು ಉದ್ದೇಶ, ಸರಕುಗಳ ಗುಣಮಟ್ಟವನ್ನು ಖಚಿತಪಡಿಸುವುದಾಗಿತ್ತು. ಇದನ್ನು ಬಹುಶಃ ರೇವಿನ ಅಧಿಕಾರಿಗಳು ತಮ್ಮ ಮುದ್ರೆಗಳೊನ್ನುತ್ತುವುದರ ಮೂಲಕ ದೃಢೀಕರಿಸುತ್ತಿದ್ದರು. ಮೂರನೆಯ ಉದ್ದೇಶ ಯಾರೂ ಕದಿಯದಂತೆ ಭದ್ರಪಡಿಸುವುದು. ಆದರೂ ಸುಲಭವಾಗಿ ಒಡೆದು ಹೋಗುವ ಈ ಮುದ್ರೆ ಗುರುತುಗಳು ಸಾಗಣೆಯಲ್ಲಿ ಹಾನಿಗೆ ಗುರಿಯಾಗುವಂಥವು ಎಂಬುದನ್ನೇನೋ ಒಪ್ಪಿಕೊಳ್ಳಬೇಕಾಗುತ್ತದೆ. ಆದ್ದರಿಂದ ಹಡಗಿನಲ್ಲಿರುವಾಗ, ಸರಕನ್ನು ರಕ್ಷಿಸಲು ಹೆಚ್ಚು ಗಮನಹರಿಸಿದಂತೆ ಕಾಣುತ್ತದೆ. ಏಕೆಂದರೆ, ಬ್ರಾಕ್‌ಅಥವಾ ಸೂಸಾದಿಂದ ಕಳುಹಿಸಿದ ಒಂದು ಜಾಡಿಯಾದರೂ, ಮೊಹರು ಮಾಡಿದ ಅದರ ಮುಚ್ಚಳಕ್ಕೆ ಮಾರ್ಗದಲ್ಲಿ ಯಾವ ಹಾನಿಯೂ ತಗಲದೆ, ಲೋಥಲನ್ನು ತಲುಪಿದೆ. ಬ್ರಾಕ್‌ನ ಒತ್ತು ಮುದ್ರೆಗಳ (stamp seals) ಮೇಲೆ ಕಾಣುವ ಅನೇಕ ರೇಖೆಗಳಲ್ಲಿರುವ ಸ್ವಸ್ತಿಕದಂಥ ಆಕೃತಿಯು ಅದರ ಮೇಲೂ ಇದೆ. ಈ ಮುದ್ರೆ ಭಾರತೀಯ ಮೂಲದ್ದಂತೂ ಅಲ್ಲವೆಂದು ಎಸ್‌. ಆರ್. ರಾವ್‌ ಅವರು ಅಭಿಪ್ರಾಯಪಟ್ಟಿದ್ದಾರೆ.
ಈ ಸಿಂಧೂ ಮುದ್ರೆಗಳು ಶಾಲೆಗಳಲ್ಲಿ ಭಾಷೆಯನ್ನು ಕಲಿಸಲು ಬಲಸುತ್ತಿದ್ದ ವ್ಯಾಕರಣದ ಫಲಕಗಳು ಎಂದು ಎಸ್. ಕೆ. ರೇ ಅವರು ಊಹಿಸಿದ್ದರೆ, ಅವನ್ನು ಯಾಗಕ್ಕೆ ಬಂದಿದ್ದ ಆಹ್ವಾನಿತರಿಗೆ ಸಾಂಕೇತಿಕ ಕೊಡುಗೆಯಾಗಿ (token-gifts) ಕೊಡಲಾಗುತ್ತಿತ್ತು ಎಂದು ರಾಮಚಂದ್ರನ್ ಅವರು ಹೇಳುತ್ತಾರೆ. ಅನೇಕರು, ಈ ಮುದ್ರೆಗಳನ್ನು ಆಭರಣಗಳಾಗಿ, ಇಲ್ಲವೇ ತಾಯಿತಗಳಾಗಿ ಬಳಸಲಾಗುತ್ತಿತ್ತು ಎಂದು ನಂಬಿದ್ದರೆ, ಅವುಗಳ ಮೇಲಿನ ರಂಧ್ರವಿರುವ ಗುಬುಟು ಹಿಡಿದುಕೊಳ್ಳಲು ಅನುಕೂಲವಾಗಿತ್ತು. ಲೋಥಲದಲ್ಲಿಯ ಕೆಲವು ಮುದ್ರೆಗಳ ಮೇಲಿನ ರಂಧ್ರಗಳಲ್ಲಿ ತಾಮ್ರದ ಉಂಗುರಗಳ ಗುರುತು ಈಗಲೂ ಕಾಣಿಸುತ್ತವೆ.
ಸಿ. ಜೆ. ಗ್ಯಾಡ್ ಅವರು, ಊರ್ ಮತ್ತು ಬ್ಯಾಬಿಲಾನ್‌ಗಳಲ್ಲಿ ಸಿಕ್ಕಿರುವ ಮತ್ತು ಸಿಂಧೂ ಮಾದರಿ ಎನ್ನಲಾಗಿರುವ ೧೮ ಮುದ್ರೆಗಳನ್ನು ಪಟ್ಟಿಮಾಡಿದ್ದಾರೆ. ಅವುಗಳ ಪೈಕಿ ಕೆಲವು  ಮುದ್ರೆಗಳು (ಮುದ್ರೆ ಸಂಖ್ಯೆ -೨, ೩, ೪, ೫, ೧೬ ಮತ್ತು ೧೭) ಲಿಪಿ ಮತ್ತು ಆಕೃತಿಗಳ ದೃಷ್ಟಿಯಿಂದ, ಸಿಂಧೂ ಶೈಲಿಯವು ಎನ್ನಬಹುದು. ಮಿಕ್ಕವು ಸಿಂಧೂ ಶೈಲಿಯವಂತೂ ಅಲ್ಲ, ಗ್ಯಾಡ್ ಅವರ ಪಟ್ಟಿಯಲ್ಲಿಯ ಮುದ್ರೆ (ಸಂಖ್ಯೆ -೧) ಚದರಾಕಾರವಾಗಿದ್ದು, ಉಬ್ಬು ಕಚ್ಚು ಬೆನ್ನಿನ ಮೇಲೆ ರಂಧ್ರವುಳ್ಳ ಗುಬುಟಿದೆ. ಬಾಗಿದ ತಲೆಯ ಗೂಳಿಯ ಆಕೃತಿ ಭಾರತದ್ದೆ ಆಗಿದ್ದರೂ, ಲಿಪಿ ಮಾತ್ರ ಪ್ರಾಚೀನ ಶಂಕು ಲಿಪಿ (ಕ್ಯೂನಿಫಾರಮ್). ಈ ಮುದ್ರೆ ಭಾರತ ಹಾಗೂ ಸುಮೇರಿಯಾಗಳೆಡರ ಪ್ರಭಾವಕ್ಕೊಳಗಾದ ಪ್ರದೇಶಕ್ಕೆ ಸೇರಿದ್ದಿರಬಹುದು. ಅದು ಸಾರ್ಗಾನನ ಕಾಲಕ್ಕಿಂತ ಹಿಂದಿನದೆಂದು ಹೇಳಲಾಗಿದೆ. ಸಂಖ್ಯೆ ೨ರ ಮುದ್ರೆ ವೃತ್ತಾಕಾರವಾಗಿದೆ. ಎದ್ದು ಕಾಣುವಂತಿರುವ ಗುಂಡಿಯಂಥ ಗುಬುಟಿದ್ದು,  ಪರ್ಷೀಯಾ ಖಾರಿ ಮೂಲದ್ದಾಗಿದೆ. ಆದರೆ, ಲಿಪಿ, ಆಕೃತಿ, ಕಾರ್ಯ ಕೌಶಲಗಳೆಲ್ಲವೂ ಭಾರತದವೇ. ಬಹ್ರೇನದಲ್ಲಿ ವಾಸಿಸುತ್ತಿದ್ದ ಭಾರತೀಯ ವರ್ತಕ ಅದರ ಮಾಲೀಕನಾಗಿದ್ದಿರಬಹುದು. ಸಂಖ್ಯೆ  ೩, ೪ ಮತ್ತು ೫ರ ಮುದ್ರೆಗಳೂ ಅದೇ ವರ್ಗಕ್ಕೆ ಸೇರಿದವು. ಸಂಖ್ಯೆ  ೬ರ ಮುದ್ರೆ ಕೊಳವೆಯಾಕಾರದ್ದಿದ್ದು, ಸುಮೇರಿಯಾ ಮೂಲದ್ದು. ಹಿಣಿಯುಳ್ಳ ಗೂಳಿ, ಹಾವು, ಚೇಳು ಮತ್ತಿತರ ಆಕೃತಿಗಳೆಲ್ಲ ಭಾರತದವು. ಸಂಖ್ಯೆ ೭ರ ಮುದ್ರೆಯ ಮೇಲಿನ ಮರ ಹಾಗೂ ಇತರ ಆಕೃತಿಗಳೂ ಭಾರತದವೇ. ಈ ಮುದ್ರೆಗಳನ್ನು ಸುಮೇರಿಯಾದಲ್ಲಿ ವಾಸವಾಗಿದ್ದ ಭಾರತೀಯ ವರ್ತಕರು ಮಾಡಿಸಿದ್ದುದು ಸ್ಪಷ್ಟವಿದೆ.
ಸಂಖ್ಯೆ ೮ರ ಮುದ್ರೆಯ ಮೇಲೆ ಕಾಣುವ ಪುರುಷರಿಬ್ಬರು ಧರಿಸುವ ಉಡುಪು ಸುಮೇರಿಯಾದ್ದು, ಅವರಲ್ಲೊಬ್ಬನು, ಆಡಿನಂತಿರುವ ಪ್ರಾಣಿಯನ್ನು ಹಿಡಿದುಕೊಂಡಿದ್ದಾನೆ. ಆದ್ದರಿಂದ ಆ ಮುದ್ರೆ ಊರ್ ನಲ್ಲಿದ್ದ ಬಹ್ರೇನದ ವರ್ತಕನದಿರಬಹುದು. ಸಂಖ್ಯೆ ೯, ೧೦, ೧೧ ಮತ್ತು ೧೩ ರ ಮುದ್ರೆಗಳು ಬಹ್ರೇನ್ ಮೂಲದವು. ಸಂಖ್ಯೆ ೧೨ ಮತ್ತು ೧೪ರ  ಮುದ್ರೆಗಳು ಮೇಲಿನ ವರ್ಗಕ್ಕೆ ಸೇರಿದ್ದರೂ ಭಾರತೀಯ ತಂತ್ರ ಹೊಂದಿರುವುದರಿಂದ ಅವು ಬಹ್ರೇನದಲ್ಲಿದ್ದ ಭಾರತೀಯ ವರ್ತಕರಿಗೆ ಸೇರಿದ್ದಾಗಿರಬಹುದು. ಗ್ಯಾಡ್ ಅವರ ಪಟ್ಟಿಯಲ್ಲಿಯ ಸಂಖ್ಯೆ ೧೫ರ ಮುದ್ರೆ, ಸಾರ್ಗಾನನ ಕಾಲದ ಸಮಾಧಿಯಲ್ಲಿ ಕಾರ್ನೀಲಿಯನ್ ಮೇದಶಿಲೆ ಮತ್ತು ತಾಮ್ರಗಳ ಮಣಿಗಳೊಡನೆ ಸಿಕ್ಕಿದ್ದು, ಅದನ್ನು ‘ಪರ್ಷಿಯಾ ಖಾರಿ ಮುದ್ರೆಗಳ’ ಗುಂಪಿಗೆ ಸೇರಿಸಬಹುದು. ಸಂಖ್ಯೆ ೧೬, ೧೭ ಮತ್ತು ೧೮ರ ಮುದ್ರೆಗಳು, ಸಿಂಧೂ ಲಿಪಿಯನ್ನೊಳಗೊಂಡಿರುವುದರಿಂದ, ಅವು ಬಹ್ರೇನದಲ್ಲಿ ನೆಲೆಸಿದ್ದ ಭಾರತೀಯ ವರ್ತಕರವು ಎನ್ನಬಹುದು.
ಕಿಷ್, ಆಸ್ಮರ್ ಮತ್ತು ಗೌರಾಗಳಲ್ಲಿ ಸಿಕ್ಕಿರುವ ಚದುರಾಕಾರದ ಮತ್ತು ಸಿಂಧೂ ಲಿಪಿಯುಳ್ಳ ಮುದ್ರೆಗಳು, ನಿಸ್ಸಂದೇಹವಾಗಿ ಭಾರತೀಯ ಮೂಲದವು.
ಬ್ರಿಗ್ಸ್‌ಬುಕಾನನ್ (Briggs Buchanan) ಅವರು, ಪರ್ಷಿಯಾ ಖಾರಿ ಮುದ್ರೆಗಳಲ್ಲಿ ಮೂರು ಮಾದರಿಗಳನ್ನು ಗುರುತಿಸಿದ್ದಾರೆ. ಗ್ಯಾಡ್ ಅವರ ಪಟ್ಟಯಲ್ಲಿಯ (ಸಂಖ್ಯೆ ೨, ೩, ೪, ೫, ಮತ್ತು ೧೬) ಕೆಲವು ಮುದ್ರೆಗಳನ್ನು ಅವರು ಒಂದನೆಯ ಮಾದರಿಗೆ ಸೇರಿಸಿದ್ದಾರೆ. ಈ ಮಾದರಿಯವು ವೃತ್ತಾಕಾರವಾಗಿದ್ದು, ಹಿಂಭಾಗದಲ್ಲಿ ಚಿಕ್ಕ ಗುಬುಟು ಹಾಗೂ ಮುಂಭಾಗದಲ್ಲಿ ಸಿಂಧೂ ಕಣಿವೆಯ ಲಿಪಿ ಮತ್ತು ಆಕೃತಿಗಳನ್ನು ಹೊಂದಿವೆ. ಅಂಥವು ಬಹ್ರೇನ್ ದ್ವೀಪದಲ್ಲಿ ಸಿಕ್ಕಿರುವುದು ಅಪರೂಪ. ಎರಡನೆಯ ಮಾದರಿಯವು (type-II) ಸಿಂಧೂ ಮುದ್ರೆಗಳ ಒರಟಾದ ಅನುಕರಣೆಯಾಗಿದ್ದು, ಇವು  ಬಹ್ರೇನದಲ್ಲೂ ಸಿಗುತ್ತವೆ. ಗ್ಯಾಡ್ ಅವರ ಸಂಖ್ಯೆ ೧೫ರ ಮುದ್ರೆ, ಈ ಗುಂಪಿಗೆ ಸೇರುತ್ತದೆ ಮೂರನೆಯ ಮಾದರಿಯವು (type-III) ಲೋಥಲ್‌ದ ಪರ್ಷಿಯಾದ ಖಾರಿ ಮುದ್ರೆಗಳಿಗೆ ಸದೃಶವಾಗಿವೆಯೆಂದು ಹೇಳಲಾಗಿದೆ. ಅವು ಬ್ರಹ್ರೇನದಲ್ಲಿ ಅಲ್ಪ  ಸಂಖ್ಯೆಯಲ್ಲೂ, ಫೈಲಕದಲ್ಲಿ ಬಹು ಸಂಖ್ಯೆಯಲ್ಲೂ ಸಿಗುತ್ತವೆ. ಗ್ಯಾಡ್ ಅವರ (ಸಂಖ್ಯೆ ೮ರಿಂದ ೧೪ರವರೆಗಿನ) ಕೆಲವು ಮುದ್ರೆಗಳನ್ನು ಮೂರನೇ ಮಾದರಿಗೆ ಸೇರಿಸಬೇಕಾಗುತ್ತದೆ. ಇವುಗಳ ಕಾಲವನ್ನು ಖಚಿತವಾಗಿ ನಿರ್ಧರಿಸಬಹುದು. ಏಕೆಂದರೆ ‘ಯೇಲ್ ಬ್ಯಾಬಿಲೋನಿಯಾ ಸಂಗ್ರಹ ‘ (Yale Babylonian Collection)  ದಲ್ಲಿಯ ಈ ಮಾದರಿಯ ಮುದ್ರೆಯೊಂದನ್ನು, ಲಾರ್ಸಾದ ಗುಂಗುನಮ್ (Cungunum, ಕ್ರಿ. ಪೂ. ೧೮೨೩) ೧೦ನೆಯ ವರ್ಷಕ್ಕೆ ಸೇರಿದ ಒಂದು ಫಲಕದ ಮೇಲೆ ಮುದ್ರೆಯೊತ್ತಲು ಬಳಸುವುದನ್ನು ಕಾಣಬಹುದು. ಬಹ್ರೇನದಲ್ಲಿಯ ಮುದ್ರೆಯ ಮೇಲಿನ ಆಕೃತಿಗೂ, ಇದರ ಮೇಲಿನ ಆಕೃತಿಗೂ ಸಾಮ್ಯವಿದೆ. ಲೋಥಲದ ಮುದ್ರೆಗಳ ಕಾಲ ಕ್ರಿ ಪೂ. ೧೯೦೦ ಎಂದು ಬುಕಾನನ್ ಅವರು ಹೇಳಿದ್ದರೂ, ಅವು ಅಕ್ಕಡ್ ಕಾಲಕ್ಕೆ ಸೇರಿದ್ದವೆಂದು ನಂಬಲು ಪ್ರಬಲ ಕಾರಣಗಳಿವೆ. ಕ್ರಿ ಪೂ. ೨೩೫೦ರಲ್ಲಿ, ಸಿಂಧೂ ರೇವುಗಳು ಸುಮೇರ್ ದೊಡನೆ ಹೊಂದಿದ್ದ ವ್ಯಾಪಾರ ಸಂಬಂಧವು ಪ್ರವರ್ಧಮಾನ ಸ್ಥಿತಿಯಲ್ಲಿತ್ತೆಂಬುದನ್ನು, ಇತರ ಪುರಾವೆಗಳೂ ಸೂಚಿಸುತ್ತವೆ.
ಸಿಂಧೂಲಿಪಿ
ಸಿಂಧೂ ಲಿಪಿ, ಸುಮಾರು ೨೫೦ ಚಿಹ್ನೆಗಳನ್ನೊಳಗೊಂಡಿದೆ ಎನ್ನಲಾಗಿದೆ. ಈ ಸಂಖ್ಯೆ ವರ್ಣ ಮಾಲಾಪ್ರಕ್ರಮಕ್ಕೆ ಅತಿ ಹೆಚ್ಚು ಚಿತ್ರಲಿಪಿ ಅಥವಾ ಪದ ಚಿಹ್ನೆಗಳ ಬರವಣಿಗೆ ಅತಿ ಕಡಿಮೆ. ಈ ಲಿಪಿಯನ್ನು ಓದಲು ಪ್ರಯತ್ನಿಸಿರುವ ಬಹುಮಂದಿ ವಿದ್ವಾಂಸರು, ಪ್ರತಿ ಚಿಹ್ನೆಯು ಒಂದು ಭಾವ ಅಥವಾ ಪದವನ್ನು ಪ್ರತಿನಿಧಿಸುತ್ತದೆ ಎಂದು ಊಹಿಸಿದ್ದಾರೆ. ಆದ್ದರಿಂದ, ಪದ ಚಿಹ್ನಾ (logography) ಶಾಸ್ತ್ರದ ನಿಯಮವನ್ನು ಅನುಸರಿಸಿ, ಪ್ರತಿ ಚಿಹ್ನೆಗೂ ಒಂದೊಂದು ಪದ ಮೌಲ್ಯವನ್ನು ಕೊಟ್ಟರು.
ರಚನಾಕ್ರಮದ ವಿಶ್ಲೇಷಣೆ
ಅನೇಕ ವಿದ್ವಾಂಸರು ಬೇರೆ ಬೇರೆಯಾಗಿ ತೋರುವ ಸಿಂಧೂ ಲಿಪಿಯ ಬಹಳಷ್ಟು ಚಿಹ್ನೆಗಳನ್ನು ಅವುಗಳ ಮೂಲರೂಪದಲ್ಲಿ ವಿಶ್ಲೇಷಿಸಿಲ್ಲದಿರುವುದನ್ನು ಗಮನಿಸಬಹುದು.  ಮೌಲ್ಯಗಳನ್ನು ಗೊತ್ತುಪಡಿಸುವ ಉದ್ದೇಶದಿಂದ ೨೫೦ ರಿಂದ ೩೦೦ ಮೂಲ ರೂಪಗಳನ್ನು ಒಪ್ಪಿಕೊಂಡಿದ್ದಾರೆ. ಈ ನ್ಯೂನತೆಗೆ ಕಾರಣವನ್ನು ಹುಡುಕುವುದು ಕಷ್ಟವೇನಲ್ಲ. ಭಾರತೀಯೇತರ ಲಿಪಿಗಳಲ್ಲಿ, ಸಂಯುಕ್ತಾಕ್ಷರ ಪದ್ಧತಿಯನ್ನು ಅಂದರೆ ಒಂದಕ್ಕಿಂತ ಹೆಚ್ಚು ವ್ಯಂಜನಗಳನ್ನು ಒಂದು ಸ್ವರದೊಂದಿಗೆ ಕೂಡಿಸಿ ಒಂದು ಸಂಯುಕ್ತ ಚಿಹ್ನೆಯಾಗಿ ಬರೆಯುವ ಪದ್ಧತಿಯನ್ನು, ಅಳವಡಿಸಲು ಸಾಧ್ಯವಿಲ್ಲ. ಆದರೆ ಭಾರತೀಯ ಲಿಪಿಗಳಲ್ಲಿ ಇದು ಸಾಧ್ಯವಿದ್ದು ೨೦೦೦ ವರ್ಷಗಳಿಗಿಂತಲೂ ಮುಂಚಿನನಿಂದ ರೂಢಿಯಲ್ಲಿದೆ. ಈ ವ್ಯವಸ್ಥೆ ಬಹುಶಃ ಸಿಂಧೂ ಬರವಣಿಗೆಯಲ್ಲೇ ಉಗಮವಾಗಿತ್ತು. ಉದಾಹರಣೆಗೆ ಬ್ರಾಹ್ಮೀ ಮತ್ತು ದೇವನಾಗರಿ ಲಿಪಿಗಳಲ್ಲಿ ‘ಪ್’  ‘ತ್ ‘ ಮತ್ತು ‘ಅ’ ಗಳನ್ನು ಸೇರಿಸಿ, ‘ಪ’ ಬರೆಯಲು ಒಂದೇ ಸಂಯುಕ್ತ ಚಿಹ್ನೆಯಿದೆ. ಜಾಣ್ಮೆಯಿಂದ ಮಾಡಿದ ಮೂಲ  ಚಿಹ್ನೆಗಳ ಸಂಯೋಜನೆಯಿಂದ, ಅವು ಬೇರೆ ಬೇರೆ ಚಿತ್ರಗಳಂತೆ ಕಾಣುತ್ತದೆ. ಇದರಿಂದ ಅವುಗಳ ಸಂಖ್ಯೆಯೂ ಹೆಚ್ಚುತ್ತದೆ. ಎಲ್ಲ ಸಂಯುಕ್ತ ಚಿಹ್ನೆಗಳನ್ನು ವಿಶ್ಲೇಷಿಸಿದಲ್ಲಿ ಮೂಲ ಚಿಹ್ನೆಗಳ (component basic signs) ಸಂಖ್ಯೆ ಅಂತ್ಯಕಾಲದ ಹರಪ್ಪಾ ಲಿಪಿಯಲ್ಲಿ (late Harappan script) ೨೦ಕ್ಕೆ ಇಳಿಯುತ್ತದೆ ಮತ್ತು ಪ್ರಾರಂಭಕಾಲದ (early Harappan writing) ಹರಪ್ಪಾ ಬರಹದಲ್ಲಿ ೪೦+೧೨ರಷ್ಟು (ಚಿತ್ರಸಂಕೇತಗಳು) ಇವೆ. ಸಂಯುಕ್ತ ಚಿಹ್ನೆಗಳ ಮೂಲ ಅಂಗ ಭಾಗಗಳನ್ನು (basic components) ಲೋಥಲ್ ಮುದ್ರೆಗಳಲ್ಲಿ ಗುರುತಿಸಬಹುದು.
ಸಿಂಧೂ ಬರವಣಿಗೆಯ ಮತ್ತೊಂದು ವಿಶಿಷ್ಟ ಅಂಶವೆಂದರೆ, ಮೂಲ ಚಿಹ್ನೆಗೆ ಗೆರೆಗಳನ್ನು (strokes) ಸೇರಿಸುವುದು. ಸಿಂಧೂ ಮತ್ತು ಸಿಮಿಟೆಕ್ ಲಿಪಿಗಳಲ್ಲಿಯಾ ಚಿಹ್ನೆಗಳು ಸಮಾನವಿದ್ದಾಗ್ಯೂ ಪ್ರತ್ಯೇಕ ಮೂಲ ಚಿಹ್ನೆಗೆ ಸ್ವರ ಮೌಲ್ಯ (vowel value) ನಿರ್ದೇಶಿಸಲು ಸೇರಿಸಿವ ಗೆರೆಗಳ ಬಳಕೆ ಸಿಂಧೂ ಬರಹವನ್ನು ಸಿಮಿಟಿಕ್ ಬರಹದಿಂದ (semetic writing) ಭಿನ್ನವಾಗಿಸಿದೆ. ಅನಂತರದ ಬ್ರಾಹ್ಮಿ ಮತ್ತು ಖರೋಷ್ಟಿ ಮುಂತಾದ ಭಾರತೀಯ ಲಿಪಿಗಳು, ಇದೇ ಪದ್ಧತಿಯನ್ನು ಅನುಸರಿಸಿವೆ. ಸಂಯುಕ್ತಾಕ್ಷರಗಳ ರಚನೆ ಮತ್ತು ಚಿಹ್ನೆಗಳ ಜೋಡಣೆ ಭಾರತೀಯ ಲಿಪಿಗಳ ಈ ಲಕ್ಷಣಗಳನ್ನು ಹಿಂದಕ್ಕೊಯ್ದು, ಸಿಂಧೂ ಲಿಪಿಗೂ ಅನ್ವಯಿಸದೇ ಹೋದ್ದರಿಂದ ಸೋವಿಯತ್ ಮತ್ತು ಫೀನಿಷ್ ವಿದ್ವಾಂಸರಿಗೆ ಅಮೂಲಾಗ್ರವಾದ ರಚನಾ ಕ್ರಮದ ವಿಶ್ಲೇಷಣೆ ಮಾಡಲು ಅಡ್ದಿಯಾಯಿತು ಮತ್ತು ಸಂಯುಕ್ತ ಚಿಹ್ನೆಗಳನ್ನು ಚಿತ್ರ ಸಂಕೇತಗಳೆಂದು ಭಾವಿಸುವಲ್ಲಿ  ಪರಿಣಾಮಗೊಂಡಿತು. ಅವರ ಪ್ರಕಾರ, ಸಿಂಧೂ ಲಿಪಿಯ ರಚನಾ ಸ್ವರೂಪವೂ ಭಾಷೆ ಮೂಲದ್ರಾವಿಡ (proto- Dravdian) ಎಂದು ಸೂಚಿಸುತ್ತದೆ. ಅವರು ಪ್ರಯತ್ನಿಸುತ್ತಿರುವ ರಚನಾಕ್ರಮದ ವಿಶ್ಲೇಷಣೆಯನ್ನು ಪರಾಮರ್ಶಿಸುವ ಮುನ್ನ, ಹರಪ್ಪಾ (ಪ್ರೌಢ ಹಂತ ಕ್ರಿ. ಪೂ. ೨೫೦೦-೧೯೦೦) ಕಾಲದ ಹರಪ್ಪಾ (ಕ್ರಿ. ಪೂ. ೧೯೦೦-೧೩೦೦) ಲಿಪಿಗಳಲ್ಲಿಯ ಮೂಲ ಚಿಹ್ನೆಗಳ ಸಂಖ್ಯೆಯನ್ನು ಖಚಿತಪಡಿಸಿಕೊಳ್ಳುವುದು ಅವಶ್ಯಕ. ಅವುಗಳ ಆಧಾರದ ಮೇಲೆ, ಬರವಣೆಗೆಯ ರೂಪದಲ್ಲಿ ವಿಕಾಸವಾಯಿತೇ ಹಾಗೂ ಈ ಲಿಪಿಯು ಪದಚಿಹ್ನೆ ಉಚ್ಚಾರಾಂಶದ ಅಥವಾ ವರ್ಣ ಮಾಲೆಯ ಪ್ರಕ್ರಮವಾಗಿತ್ತೇ ಎಂಬುದನ್ನು ನಿಷ್ಕರ್ಷಿಸಲು ಸಾಧ್ಯವಾದೀತು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೨. ಸಿಂಧೂಕಣಿವೆಯ ನಾಗರಿಕತೆ : ಕೆಲವು ಟಿಪ್ಪಣಿಗಳು (ಕ್ರಿ. ಪೂ. ೩೫೦೦ – ಕ್ರಿ. ಪೂ. ೧೭೦೦) (೫)
ಸಿಂಧೂ ಲಿಪಿಯ ವಿಕಾಸ
ಹರಪ್ಪಾ ಸಂಸ್ಕೃತಿಯ ಪ್ರೌಢಹಂತದ ಕಾಲದ ಬರಹದಲ್ಲಿ ಕ್ರಿಮಿಕೀಟಗಳು, ಪಕ್ಷಿಗಳು, ಚೇಳು, ನಾಯಿ, ಕೊಡೆ, ಬೇಲಿ, ಸರೀಸೃಪ, ಅರಳಿ ಎಲೆ ಹಾಗೂ ಮರ ಇವುಗಳನ್ನು ಹೋಲುವಂತಹ ೧೨ ಚಿತ್ರ ಸಂಕೇತಗಳನ್ನೊಳಗೊಂಡಂತೆ ೫೨ ಮೂಲಚಿಹ್ನೆಗಳಿವೆ. ಆದರೆ, ಕಾಲ ಕಳೆದಂತೆ ಇಂಥ ಅನೇಕ ಚಿತ್ರಗಳು ಲೋಥಲ್ ಮತ್ತು ಕಾಲಬಂಗಾನ್‌ಗಳಲ್ಲಿ ಕಾಣೆಯಾಗುತ್ತವೆ. ಕೆಲವನ್ನಂತೂ ಹರಪ್ಪಾದಲ್ಲೇ ಕೈಬಿಡಲಾಗಿದೆ. ಪ್ರಾರಂಭದಿಂದಲೂ ‘ಮನುಷ್ಯ’ ಮತ್ತು ‘ಮೀನು’  ಸಂಕೇತಗಳನ್ನು ರೇಖಾರೂಪದಲ್ಲಿ ಮಾತ್ರ ತೋರಿಸಲಾಗಿದ್ದು, ಅನೇಕ ವೇಳೆ ಅವುಗಳಿಗೆ ಗೆರೆಗಳನ್ನು ಸೇರಿಸಲಾಗಿದೆ. ಈ ಎರಡೂ ಚಿಹ್ನೆಗಳಾಗಲೇ ಭಾಷಾಧ್ವನಿ  ನಿರೂಪಕಗಳಾಗಿದ್ದು (phontized)  ವರ್ಣಮಾಲೆಯ ಸ್ಥಿಯನ್ನು ತಲುಪಿದ್ದುದು ಸೂಚಿತವಾಗುತ್ತದೆ. ಒಟ್ಟುಗೂಡಿಸಿದಂಥ ೧೨ ಚಿತ್ರ ಸಂಕೇತಗಳಲ್ಲಿರುವಲ್ಲಿ ೪೦ರಷ್ಟು ಚಿತ್ರಗಳಿಲ್ಲದ ಸಂಕೇತಗಳಿರುವುದು (non-pictorials) ಒಟ್ಟಿನಲ್ಲಿ ೫೨ ಕ್ಕಿಂತ ಹೆಚ್ಚಿಲ್ಲದ ಮೂಲ ಚಿಹ್ನೆಗಳಿರುವುದು ಸಿಂಧೂ ಬರಹ ಭಾಗಶಃ ಉಚ್ಚಾರಾಂಶ ಮತ್ತು ವರ್ಣ ಮಾಲೆಯ ಪ್ರಕ್ರಮವಲ್ಲದಿದ್ದರೂ, ಉಚ್ಚಾರಾಂಶ ಹಂತವನ್ನು ಆಗಲೇ ತಲುಪಿತ್ತೆಂಬುದನ್ನು ಸೂಚಿಸುತ್ತದೆ.
ಹರಪ್ಪಾ ಲಿಪಿಯಲ್ಲಿ ಬಳಕೆಯಲ್ಲಿದ್ದು, ಹರಪ್ಪಾ ಸಂಸ್ಕೃತಿಯ ಅಂತ್ಯಕಾಲದಲ್ಲಿ ಕೈಬಿಡಲಾದ ಪರ್ಯಾಯ ಚಿಹ್ನೆಗಳು, ದಾಕ್ಷಿಣಾತ್ಯ ಸಿಮಿಟಿಕ್ ವರ್ಣ ಮಾಲಾ ಕ್ರಮದಲ್ಲಿ (south semetic alphabetic system) ಬಹುತೇಕ ಉಳಿದು ಬಂದಿವೆ. ಲೋಥಲ್ ಮತ್ತು ರಂಗಪುರಗಳ ಉತ್ಖನನ ಸ್ತರಗಳಲ್ಲಿಯ ಪುರಾವೆ, ಮುದ್ರೆಗಳನ್ನೂ ಗೀರು ಚಿತ್ರಗಳನ್ನೂ ಕಾಲಾನುಕ್ರಮವಾಗಿ ಹೊಂದಿಸುವಲ್ಲಿ ಮತ್ತು ಸಿಂಧೂಲಿಪಿಯ ವಿಕಾಸವನ್ನು ಗುರುತಿಸುವಲ್ಲಿ ಅತ್ಯುಪಯುಕ್ತವಾಗಿದೆ. ಈ ಸಂಸ್ಕೃತಿಯ ಅಂತ್ಯಕಾಲದಲ್ಲಿ, ‘ಅಕ್’ ‘ಅಹ್’ ‘ಅರ್’ ‘ಕತ್’ ‘ವವ್’ ಇವುಗಳ ಉಚ್ಚಾರಾಂಶ ಚಿಹ್ನೆಗಳನ್ನು ಕೈಬಿಡಲಾಯಿತು. ಕುತೂಹಲಕಾರಿಯಾದ ಅಂಶವೆಂದರೆ, ಅಂತ್ಯಕಾಲದ ಹರಪ್ಪಾ ಬರಹಗಳಲ್ಲಿ ೨೦ ಮೂಲ ಚಿಹ್ನೆಗಳಿಂದ ವಿಕಾಸಗೊಂಡ ಒಟ್ಟು ೪೪ ಚಿಹ್ನೆಗಳಿವೆ. ಮಿಕ್ಕವು ಸಂಯುಕ್ತಾಕ್ಷರಗಳು ಅಥವಾ ಜೊಡಕ್ಷರಗಳು. ಕೆಲವು ಪದಗಳನ್ನು ಉಚ್ಚರಿಸುವಲ್ಲಿ ಮತ್ತು ಬರೆಯುವಲ್ಲಿ ಪ್ರಾದೇಶಿಕ ಅಂತರಗಳಿದ್ದವು ಎಂಬುದನ್ನು ಇವುಗಳ ಸಂಖ್ಯಾಶಾಸ್ತ್ರೀಯ ವಿಶ್ಲೇಷಣೆ (statistical analyasis) ತೋರಿಸುತ್ತದೆ.
ಸಿಂಧೂ ಲಿಪಿಯ ಬರಹವು ಬಲದಿಂದ ಎಡಕ್ಕೆ  ಹೋಗುತ್ತದೆ ಎಂದು ಲಾಲ್ ಅವರು ಆಭಿಪ್ರಾಯಪಟ್ಟಿದ್ದಾರೆ. ಮೊದಲು ಗುರುತುಗಳ ಗಾಹೂ ಫಲಕಗಳ ಮೇಲಿನ ಬರಹವನ್ನೂ ಕನ್ನಡಿಯಲ್ಲಿ ಪ್ರತಿಬಿಂಬಿತವಾಗುವ ಮುದ್ರೆಗಳ ಮೇಲಿನ ಬರಹವನ್ನೂ ಇದೇ ರೀತಿಯಲ್ಲೇ ಓದಬೇಕು. ಎರಡು ಸಾಲುಗಳ ಬರಹವುಳ್ಳ ಮುದ್ರೆಗಳ ವಿಷಯದಲ್ಲಿ ಎರಡನೆಯ ಸಾಲನ್ನೂ ಬಲದಿಂದ ಎಡಕ್ಕೆ ಓದಲಾಗಿದೆ. ಇದಕ್ಕೆ ಅಪವಾದವೆನಿಸುವ ಕೆಲವು ನಿದರ್ಶನಗಳಲ್ಲಿ, ಬರಹದ ಸಾಲುಗಳನ್ನು ಅನ್ಯ ಪ್ರತ್ಯನ್ನವಾಗಿ ಬಲದಿಂದ ಎಡಕ್ಕೆ ಮತ್ತು ಎಡದಿಂದ ಬಲಕ್ಕೆ ಬರೆಯಲಾಗಿದೆ.
ಅಂತ್ಯ ಕಾಲದ ಹರಪ್ಪಾ ಲಿಪಿಯಲ್ಲಿ ಚಿಹ್ನೆಗಳ ಸಂಖ್ಯೆ ಸೀಮಿತವಾಗಿದೆ. ಶಬ್ಧರೂಪ ರಚನಾಶಾಸ್ತ್ರದಲ್ಲಿ ಅವು ಸರಳವಾಗಿದ್ದು, ಸಿಮಿಟೆಕ್ ಲಿಪಿಗೆ ಸಾದೃಶ್ಯವಿರುವುದರಿಂದ ಪ್ರತಿ ಬಿಡಿ ಚಿಹ್ನೆಯನ್ನೂ ಒಂದು ಪದ ಅಥವಾ ಉಚ್ಚಾರಾಂಶ ಎಂದು ಪರಿಗಣಿಸುವ ಪ್ರಶ್ನೆಯೇ ಇಲ್ಲ. ಅದೇನಿದ್ದರೂ, ಪ್ರತಿ ಮೂಲ ಚಿಹ್ನೆಗೂ ಯುಕ್ತವಾದ ಭಾಷಾಧ್ವನಿ ಮೌಲ್ಯವನ್ನು ಕೊಡುವ ವಿಷಯ ಅಷ್ಟೇ.
ಅವನತಿಯ ಕುರಿತ ವಾದಗಳು
ಸಿಂಧೂ ಲಿಪಿಯನ್ನು ಓದಲು ಹೇಗೆ ಸಾಧ್ಯವಾಗುತ್ತಿಲ್ಲವೋ ಹಾಗೆಯೇ ಸಿಂಧೂ ನಾಗರೀಕತೆಯ ಅವನತಿಯ ವಿಷಯವಾಗಿಯೂ ಒಂದು ಖಚಿತ ತೀರ್ಮಾನಕ್ಕೆ ಬರಲಾಗದೆ ಒಗಟಾಗಿಯೇ ಉಳಿದಿದೆ. ಈ ನಾಗರೀಕತೆಯ ಕೊನೆಯ ಹಂತದಲ್ಲಿ ಅಂದರೆ ಕ್ರಿ. ಪೂ. ೨೦೦೦-೧೭೦೦ರ ಅವಧಿಯಲ್ಲಿ ಅವನತಿಯ ಹಾದಿಯನ್ನು ಹಿಡಿಯಿತು. ಈ ನಾಗರಿಕತೆಯ ಅವನತಿಗೆ ಇತಿಹಾಸತಜ್ಞರು ಅನೇಕ ಕಾರಣಗಳನ್ನು ನೀಡಿದ್ದಾರೆ. ಅವುಗಳಲ್ಲಿ ಪ್ರಮುಖ ವಾದುವುಗಳೆಂದರೆ ಹವಾಮಾನದ ವೈಪರೀತ್ಯ, ರೋಗಗಳು, ಸೈನಿಕ ದಾಳಿ, ಗೊಂದಲಮಯ ಮತ್ತು ಅರಕ್ಷ ಪರಿಸ್ಥಿತಿ, ಪದೇ ಪದೇ ಎರಗಿದ ಪ್ರವಾಹ, ಭೂಕುಸಿತ ಮುಂತಾದವು.
ಪಿಗೆಟ್ ಅವರು ‘ಕ್ಷೋಭೆಯ ಕಾಲ’ (the time of troubles) ಕುರಿತಂತೆ ಪ್ರಸ್ತಾಪಿಸುತ್ತಾ, ಸುಮಾರು ಕ್ರಿ. ಪೂ. ೨೦೦೦ದ ಅನಂತರದಲ್ಲಿ ತೀವ್ರ ನಾಶಕ್ಕೆ ತುತ್ತಾದ ಈ ಕೆಲವು ಗ್ರಾಮಗಳ ನಿದರ್ಶನಗಳನ್ನು ಕೊಟ್ಟಿದ್ದಾರೆ. ಉತ್ತರ ಬಲೂಚಿಸ್ತಾನದಲ್ಲಿಯ ರಾಣಾಘುಂಡೈ, ನಾಲ್ ಮತ್ತು ಡಾಬರ್ ಕೋಟ್; ದಕ್ಷಿಣ ಬಲೂಚಿಸ್ತಾನದಲ್ಲಿಯ ಕುಲ್ಲಿ ಮತ್ತು ಷಾಹಿಟುಂಪ್ ಇವುಗಳಲ್ಲಿ ಮುಖ್ಯವಾದವು. ಸಿಂಧೂ ಕಣಿವೆಯ ಮೇಲೆ ನಡೆದ ಹಿಂಸಾತ್ಮಕವಾದ ಆಕ್ರಮಣದಿಂದಾಗಿ ಆ ನಗರವು ನಾಶವಾಯಿತು ಎನ್ನಲಾಗಿದೆ. ಚಾನ್ಹುದಾರೋದಲ್ಲಿಯಾ ಹರಪ್ಪಾ ನೆಲೆಯು ನಾಶವಾದುದೂ ಅದೇ ಕಾರಣದಿಂದಲೇ ಎಂದು ವಾದಿಸಲಾಗಿದೆ. ದಕ್ಷಿಣ ಪರ್ಷಿಯಾದಿಂದ ಬಂದರೆನ್ನಲಾಗಿರುವ ಈ ಆಕ್ರಮಣಕಾರರು, ಬಲೂಚಿಸ್ತಾನದ ಬೆಟ್ಟಗಳಲ್ಲಿಯ ಗ್ರಾಮಗಳನ್ನು ನಾಶಪಡಿಸಿದ ನಂತರ ಸಿಂಧೂ ನಗರಗಳ ಮೇಲೆ ಬಂದೆರಗಿದರೆಂದು ಊಹಿಸಲಾಗಿದೆ. ಗೋರ್ಡನ್ ಚೈಲ್ಡ್ ಮತ್ತು ಪಿಗಟ್ ಅವರ ಪ್ರಕಾರ, ಆ ಜನರ ಹಗುರ ಆಯುಧಗಳು ಮತ್ತು ಇತರ ವಸ್ತುಗಳು ಹೆಚ್ಚೇನಿರಲಿಲ್ಲ ತಾಮ್ರ ಮತ್ತು ಕಂಚುಗಳಿಂದ ಮಾಡಿದ ಈಟಿಯ ಮೊನೆ ಮತ್ತು ಹಿಡಿಕೆಯ ರಂಧ್ರವುಳ್ಳ ಕೊಡಲಿಗಳು, ತಾಮ್ರದ ಪಿನ್ನುಗಳು, ಮೂಳೆಯ ದಬ್ಬಳಗಳು ಮತ್ತು ತಾಮ್ರದ ಒತ್ತು  ಮುದ್ರೆಗಳು ಇವುಗಳನ್ನು ತಮ್ಮೊಡನೆ ತಂದಿದ್ದರು. ತಾನಾಗಿ ನುಗ್ಗಿ ಬಂದಂತಹ ಈ ಸಂಸ್ಕೃತಿಯ ಭೌತಿಕ ಆವಶೇಷಗಳು, ಷಾಹಿಟುಂಪ್ ನಲ್ಲಿನ ಸ್ಮಾಶಾಸನದ ನೆಲೆಗಳಲ್ಲಿ ಮತ್ತು  ಚಾನ್ಹುದಾರೊದಲ್ಲಿಯ ಝಕಾರ್ ಕಾಲಕ್ಕೆ ಸೇರಿದ ಸ್ತರಗಳಲ್ಲಿ ಕಂಡುಬಂದಿದೆ. ಎಚ್- ಸ್ಮಶಾನದ ಮಡಕೆಗಳು ಆಕ್ರಮಣಕಾರರಾದ ಅನಾಗರೀಕ ಸಂಸ್ಕೃತಿಯನ್ನು ಪ್ರತಿನಿಧಿಸುತ್ತದೆ ಎನ್ನಲಾಗಿದೆ. ಇದುವರೆಗೂ ತಿಳಿದಿರುವಂತೆ, ಮೊಹೆಂಜೋದಾರೊ, ಹರಪ್ಪಾ ಸಂಸ್ಕೃತಿಗೆ ಸೇರಿದ ಅತಿ ದೊಡ್ಡ ನಗರವೆನಿಸಿದ್ದರೂ, ಅಕ್ರಮಣಕಾರರು ಇಲ್ಲಿ ನೆಲೆಗಳನ್ನು ಸ್ಥಾಲಿಸಿದ್ದರೆನ್ನಲು ಯಾವ ಪುರಾವೆಯೂ ಇಲ್ಲ.
ಹರಪ್ಪಾ ಸಂಸ್ಕೃತಿಯ ಪಟ್ಟಣ ಹಾಗೂ ನಗರಗಳು ನಾಶವಾದುದು, ಹಿಂಸಾತ್ಮಕ ಆಕ್ರಮಣದಿಂದ ಎಂಬ ವಾದದ ಪರವಾಗಿ ನೀಡಲಾಗಿರುವ ಸಾಕ್ಷ್ಯಾಧಾರಗಳನ್ನು ಕುರಿತು ಪರಿಶೀಲಿಸಬಹುದು. ರಾಣಾ ಘುಂಡೈನಲ್ಲಿ ಉತ್ಖನನ ನಡೆಸಿದ ಬ್ರಿಗೇಡಿರ್ ರಾಸ್ ಅವರು ಪ್ರಾಚೀನವಾದ ವಸತಿ ನಿಕ್ಷೇಪದಲ್ಲಿ ಬೂದಿಯನ್ನೊಳಗೊಂಡ ಕುಳಿಗಳನ್ನು ಕಂಡರು. ಇವು ಹಿಂದೆ ಸಂಭವಿಸಿದ್ದ ದಳ್ಳುರಿಯನ್ನು ಸೂಚಿಸುತ್ತದೆ.
ಸಿಂಧೂ ಕಣಿವೆಯಲ್ಲಿ ಚಾನ್ಹುದಾರೊ ಹಾಗೂ ಮೊಹೆಂಜೋದಾರೊ, ಈ ಎರಡೂ ಪ್ರಮುಖ ನಗರಗಳನ್ನು ನಾಶ ಮಾಡಿದವರು ಆಕ್ರಮಾಣಕಾರರೇ ಎನ್ನಲಾಗಿದೆ. ಆದರೆ, ಚಾನ್ಹುದಾರೋದಲ್ಲಿಯ ಪುರಾವೆಯನ್ನು ಸೂಕ್ಷ್ಮವಾಗಿ ಪರಿಶೀಲಿಸಿದಲ್ಲಿ, ಅತ್ಯಂತ ಕಡೆಯ ಹರಪ್ಪಾ ನೆಲೆಯಾದ ‘ಚಾನ್ಹುದಾರೋ-೧ಸಿ’ ನಾಶಮಾಡಿದ್ದು ಮಹಾಪೂರವೇ ಹೊರತು ಯಾವುದೇ ಆಕ್ರಮಾಣವಲ್ಲವೆಂಬುದು ಸ್ಪಷ್ಟವಾದೀತು. ‘ಚಾನ್ಹುದಾರೋ-೧ಸಿ’ ಯಲ್ಲಿಯ ವಸತಿ ಪ್ರದೇಶವನ್ನು ಮಹಾಪೂರದಿಂದಾದ ನಿಕ್ಷೇಪ ಮುಚ್ಚಿಹಾಕಿರುವುದು, ಈ ಅಂಶವನ್ನು ರುಜುವಾತುಪಡಿಸುತ್ತದೆ. ‘ಚಾನ್ಹುದಾರೋದಲ್ಲಿಯ ೧ನೆಯ ದಿಬ್ಬದಲ್ಲಿ (mound ೧) ನೆಲೆಸಿದ್ದ ಹರಪ್ಪಾ ಜನರ ಬಗ್ಗೆ ಪ್ರಸ್ತಾಪಿಸುತ್ತಾ, ಉತ್ಖನನಕಾರರು ಹೀಗೆ ಅಭಿಪ್ರಾಯಪಟ್ಟಿದ್ದಾರೆ.
ಆ ಜನರು, ಕಾಲಾನುಕ್ರಮದಲ್ಲಿ ನಶಿಸಿಹೋಗುವವರೆಗೂ, ಇಲ್ಲವೇ ಬೇರೆಡೆಯಲ್ಲಿಯ ಹೆಚ್ಚು ಅಭಿವೃದ್ಧಿಶೀಲರಾದ ಜನರೊಡನೆ ಸೇರಲು ಈ ಪ್ರದೇಶವನ್ನು ಬಿಟ್ಟು ಹೊರಡುವವರೆಗೂ, ಇಲ್ಲೇ ಬಳಸಲ್ಪಡುತ್ತಿದ್ದರು. ಪ್ರತಿ ಬಾರಿಯೂ, ಸಿಂಧೂ ನದಿಯಲ್ಲಿಯ ಮಹಾಪೂರ ಹೆಚ್ಚು ಪ್ರದೇಶವನ್ನು ವ್ಯಾಪಿಸಿ, ಪದೇ ಪದೇ ಸಂಭವಿಸಿ ಮತ್ತು ಹೆಚ್ಚು ಸಮಯದವರೆಗೂ ಹಾವಳಿಮಾಡುತ್ತಾ, ಚಾನ್ಹುದಾರೋದಲ್ಲಿಯ ಅನಂತರದ ನಿವಾಸಿಗಳು ಇನ್ನೂ ಎತ್ತರದ ಪ್ರದೇಶಗಳಿಗೆ ವಲಸೆ ಹೋಗುವಂತೆ ಮಾಡಿತು. ಕೊನೆಗೆ, ಅವರು ತಮ್ಮ ವ್ಯಕ್ತಿತ್ವವನ್ನೇ ಕಳೆದುಕೊಳ್ಳುವಂತಾಗಿದ್ದುದು ಅಸಂಭವವೇನಲ್ಲ.
ಹೊಸದಾಗಿ ವಲಸೆ ಬಂದಂತಹ ಝಕಾರ್ ಜನರು ಅಲ್ಲಿಗೆ ಬರುವ ಮುನ್ನವೇ ಹರಪ್ಪಾ ಜನರು ಆ ಪ್ರದೇಶವನ್ನಾಗಲೇ ತ್ಯಜಿಸಿದ್ದರೆಂಬುದನ್ನು ಸ್ತರಶಾಸ್ತ್ರಕ್ಕೆ ಸಂಬಂಧಿಸಿದಂತಹ ಪುರಾವೆಯೂ ಖಚಿತಪಡಿಸುತ್ತದೆ. ಆದ್ದರಿಂದ ಹರಪ್ಪಾ ಜನರ  ನಾಶಕ್ಕೆ ಹೊಸದಾಗಿ ವಲಸೆ ಬಂದವರು ಕಾರಣವೆನ್ನಲಾಗದು.
ಯಾವುದೇ ಕಾಲದಲಿ, ಹರಪ್ಪಾ ಜನರಲ್ಲದವರು ಮೊಹೆಂಜೋದಾರೋದಲ್ಲಿ ನೆಲಸಿದ್ದರೆನ್ನಲು ಸಾಕ್ಷ್ಯಧಾರಗಳಿಲ್ಲದಿದ್ದರೂ, ಆ ನಗರವು ನಾಶವಾದುದು ನಿರ್ದಯಿಗಳಾದ ಶತ್ರುಗಳಿಂದ ಎಂದು ಚೈಲ್ಡ್ ಮತ್ತಿತರರು ಅಭಿಪ್ರಾಯಪಟ್ಟಿದ್ದಾರೆ. ಇದಕ್ಕೆ ಸಂಬಂಧಿಸಿದಂತೆ ಅವರು ನೀಡಿರುವ ಸಾಕ್ಷ್ಯಧಾರಗಳೆಂದರೆ, ಅಲ್ಲಿ ಸಿಕ್ಕಿರುವ ಅಸ್ಥಿಪಂಜರಗಳು ಐದಾರು ಗುಂಪು. ಈ  ಅಸ್ಥಿಪಂಜರಗಳ ಮೇಲೆ ಹರಿತವಾದ ಆಯುಧಗಳಿಂದ ಉಂಟದ ಗಾಯದ ಗುರುತುಗಳಿದ್ದು, ಇವು ಮೊಹೆಂಜೋದಾರೋದ ಕೊನೆಯ ಹಂತಕ್ಕೆ ಸೇರಿದ ಎಲ್ಲಾ ಜನರನ್ನೂ ಸಂಪೂರ್ಣವಾಗಿ ಕಗ್ಗೊಲೆ ಮಾಡಲಾಯಿತೆಂಬುದನ್ನು ಸೂಚಿಸುತ್ತದೆ. ಇದು ಅವರ ಹೇಳಿಕೆ.
ಇತ್ತೀಚಿಗೆ ‘ಹೆಚ್.ಆರ್.ಪ್ರದೇಶ’ ದಲ್ಲಿಯ ಅತ್ಯಂತ ಕೊನೆಯ ಹಂತದಲ್ಲಿ, ಇಕ್ಕಲಗಳಲ್ಲೂ ಮನೆಗಳಿರುವ ಓಣಿಯೊಂದರಲ್ಲಿ, ಡೇಲ್ಸ್ ಅವರು ೫ ಅಸ್ಥಿಪಂಜರಗಳ ಗುಂಪೊಂದನ್ನು ಪತ್ತೆ ಮಾಡಿದರು. ಇಂತಹ ಕೆಲವೊಂದು ಅಸ್ಥಿಪಂಜರಗಳನ್ನು ಬಿಟ್ಟರೆ, ೧೯೩೧ಕ್ಕಿಂತ ಮುಂಚಿನ ಉತ್ಖನನಗಳಲ್ಲಿ ಸಿಕ್ಕಿರುವ ಹರಿತವಾದ ಆಯುಧಗಳಿಂದಾದ ಗುರುತುಗಳುಳ ಅಸ್ಥಿಪಂಜರಗಳು, ಹರಪ್ಪಾದ ವಸತಿಯ ಅಂತಿಮ ಹಂತಕ್ಕೆ ಸೇರಿದ್ದವೆಂದು ತೋರಿಸಲು ಯಾವ ನಿರ್ಣಾಯಕ ಸಾಕ್ಷಿಗಳೂ ಇಲ್ಲ ಒಂದು ಪಕ್ಷ ಈ ಆಕ್ರಮಣಕಾರರು ಮೊಹೆಂಜೋದಾರೊ ಜನರನ್ನು ಕಗ್ಗೊಲೆ ಮಾಡಿದರೆಂದೇ ಭಾವಿಸೋಣ, ಆಗ ಹರಪ್ಪಾದ ನಿವಾಸಿಗಳನ್ನೇಕೆ ಕೊಲ್ಲದೆ ಬಿಟ್ಟರು. ಈ ಪ್ರಶ್ನೆ ಉದ್ಭವಿಸುತ್ತದೆ.
ಅಂತ್ಯಕಾಲದ ಸ್ತರಗಳಲ್ಲಿ ಕಂಡುಬಂದಿರುವ ಆಭರಣಗಳ ರಾಶಿ, ಕ್ಷೋಭೆಯ ಪರಿಸ್ಥಿತಿಯನ್ನು ಸೂಚಿಸುತ್ತದೆ ಎಂಬುದು ಈ ಕಗ್ಗೋಲೆಯ ವಾದವನ್ನು ಮಂಡಿಸುವವರ ಮತ್ತೊಂದು ತರ್ಕ ವಿಧಾನ. ಭಾರತದ ಗ್ರಾಮಗಳಲ್ಲಿ, ಆಶಾಂತಿಯ ವಾತಾವರಣವಿರಲಿ, ಇಲ್ಲದಿರಲಿ, ಧನನಕನಕಾದಿಗಳನ್ನು ಒಂದೆಡೆ ಕೂಡಿಹಾಕಿ ಭದ್ರಪಡಿಸುವ ಅಭ್ಯಾಸ ಇಂದಿಗೂ ಇದೆ. ಮೊಹೆಂಜೋದಾರೊ  ಹಾಗೂ ಚಾನ್ಹುದಾರೊಗಳ ಅಂತ್ಯಕಾಲದಲ್ಲಿ ಲೋಥಲ್‌ದಲ್ಲಿ ಆದುದೂ ಹೀಗೆಯೇ. ಅಂತರಿಕವಾಗಿ ಅವನತಿಯಾಗಲೇ ತಲೆದೋರಿತೆಂಬುದೇನೋ ನಿಜ. ಅಲ್ಲಿಯ ನಿವಾಸಿಗಳು, ಆಗಾಗ್ಗೆ ಮೇಲೆರಗಿ ಬರುತ್ತಿದ್ದ ಮಹಾಪೂರಗಳಿಂದ ಬೇಸತ್ತಿದ್ದರು. ಕಟ್ಟಡ ನಿರ್ಮಾಣದ ಗುಣಮಟ್ಟ ಅಧೋಗತಿಗಿಳಿದಿತ್ತು. ಈ ಅವನತಿಯನ್ನು ತಡೆಯಲು ಪರಿಣಾಮಕಾರಿ ಕ್ರಮಗಳನ್ನು ಕೈಗೊಳ್ಳಲು ಆಡಳಿತಗಾರರು ಅಸಮರ್ಥರಾಗಿದ್ದರು. ಆದರೆ, ಗುಣಮಟ್ಟಗಳ ಈ ಅಧಃಪತನಕ್ಕೆ ಶತ್ರುಗಳ ಆಕ್ರಮಣ ಕಾರಣವೇನಾಗಬೇಕಿಲ್ಲ. ಬಲೂಚಿಸ್ತಾನದ ಬೆಟ್ಟಗಳಿಂದ ಬಂದರೆನ್ನಲಾದ ಈ ಕೊಳ್ಳೆ ಹೊಡೆಯುವ ಜನರಿಂದೇನಾದರೂ ಬೃಹತ್ ಪ್ರಮಾಣದಲ್ಲಿ ಆಕ್ರಮಣವಾಗಿದ್ದ ಪಕ್ಷದಲ್ಲಿ. ಈಗ ಸಿಕ್ಕಿರುವಂತಹ ಹಿಡಿಕೆಯ ರಂಧ್ರವುಳ್ಳ ತಾಮ್ರದ ಕೊಡಲಿಯ ಬಾಚಿ ಅಥವಾ ನಡುದಿಂಡುಳ್ಳ ಒಂದೂವರೆ ಮೀ. ಉದ್ದದ ಕತ್ತಿ ಇವುಗಳಿಗಿಂತ ಇನ್ನೂ ಹೆಚ್ಚು ಸ್ಥಿರ ಸಾಕ್ಷ್ಯಾಧಾರಗಳು ಸಿಗಬೇಕಿತ್ತು. ಈ ಆಯುಧಗಳು, ಕೊಳವೆಯಾಕಾರದ ಹಾಗೂ ವೃತ್ತಾಕಾರದ ಮುದ್ರೆಗಳೊಡನೆಯೋ, ವ್ಯಾಪಾರದ ಮೂಲಕವಾಗಿ ಮೆಸೊಪೊಟೋಮಿಯಾದಿಂದ ಮೊಹೆಂಜೋದಾರೊವನ್ನು ತಲುಪಿರಬೇಕು.
ನೈಸರ್ಗಿಕ ಆಪತ್ತುಗಳು
ಸಿಂಧೂ ನಗರಗಳು ಆಕ್ರಮಣಕ್ಕೆ ತುತ್ತಾದುವೆಂಬ ವಾದವನ್ನು ಅಂತಿಮವಾಗಿ ಒಪ್ಪಿಕೊಳ್ಳುವ, ಇಲ್ಲವೇ ತಳ್ಳಿಹಾಕುವ ಮುನ್ನ, ಕ್ರಿ. ಪೂ. ೨೦೦೦- ೧೯೦೦ರ ಸುಮಾರಿಗೆ, ಸೌರಾಷ್ಟ್ರದಲ್ಲಿ ಸಂಭವಿಸಿದ್ದಾದರೂ ಏನು ಎಂಬುದನ್ನು ಈಗ ಪರಿಶೀಲಿಸಬಹುದು. ಲೋಥಲ್, ರಂಗಪುರ ಮತ್ತು ಕೋಠ್, ಇವು ಇಂದಿನ ಕರಾವಳಿಯಿಂದ ೨೦೫೦ ಕಿ. ಮೀ. ಗಳ ದೂರದಲ್ಲಿದೆ. ಆದರೆ ಸಾವಿರ ವರ್ಷಗಳ ಹಿಂದೆ, ಇವೆಲ್ಲವೂ ಸಮುದ್ರದ ಸಮೀಪದಲ್ಲೇ ಇದ್ದವು. ಹರಪ್ಪಾ ಕಾಲದಿಂದಲೂ ನದೀ ಮುಖಜ ಪ್ರದೇಶಗಳಲ್ಲಿ ಮಣ್ಣಿನ ಸಂಗ್ರಹಣೆಯ ಪರಿಣಾಮದಿಂದುಂಟಾದ ಪ್ರಸಾರ ಪ್ರವಾಹದಿಂದ ತಗ್ಗು ಪ್ರದೇಶದಲ್ಲಿಯ ಹರಪ್ಪಾ ನೆಲೆಗಳಲ್ಲಿ ಮುಳುಗಡೆಯಾದವು, ಕೆಲವು ಬಾರಿ ಸುಮಾರು  ಕಿ. ಪೂ. ೨೦೦೦ದಲ್ಲಿ ನಡೆದಂತೆ, ಮಹಾಪೂರ ಬೃಹತ್ ಸ್ವರೂಪದ್ದಾಗಿದ್ದು ಲೋಥಲ್ ಮತ್ತು ಕೋಠ್‌ಗಳಲ್ಲಿಯ ನಿವಾಸಿಗಳು ಮಹಾಪೂರವನ್ನು ತಡೆಹಿಡಿಯಲು ಎಷ್ಟೇ ಕ್ರಮಗಳನ್ನು ಕೈಗೊಂಡರೂ, ಪಟ್ಟಣಗಳನ್ನು ನಾಶಮಾಡಿತು. ಕೆಲವು ನಿವಾಸಿಗಳಂತೂ ಎತ್ತರದ ಪ್ರದೇಶಗಳಿಗೆ ಹೋಗಿ ನೆಲೆಸಿದರು. ಆದರೂ ಸುಮಾರು ಕ್ರಿ. ಪೂ. ೧೯೦೦ರಲ್ಲಿ ಸಂಭವಿಸಿದ ಮಹಾಪೂರ ಎಷ್ಟು ದೀರ್ಘಾವಧಿಯದು ಮತ್ತು ವಿನಾಶಕಾರಿ ಆಗಿತ್ತೆಂದರೆ, ಹೆಚ್ಚು ಕಡಿಮೆ ಎಲ್ಲಾ ಹರಪ್ಪಾ ನೆಲೆಗಳು ಸೌರಾಷ್ಟ್ರದಲ್ಲಿಯ ಲೋಥಲ್  ಕೋಠ್  ಮತ್ತು ರಂಗಪುರ ಕಚ್ಚದಲ್ಲಿನ ದೇಸಲ್ ಪುರ, ದಕ್ಷಿಣ ಗುಜಾರಾತ್ ದಲ್ಲಿಯ ಭಗತ್ರಾವ್ ನಿರ್ನಾಮವಾಗಿ ಹೋದವು. ಭಗ್ನಾವಶೇಷಗಳನ್ನು ಪ್ರವಾಹ ನಿಕ್ಷೇಪಗಳು ಮುಚ್ಚಿಬಿಟ್ಟವು.
ಚಾನ್ಹುದಾರೊದಲ್ಲಿನ ಪ್ರವಾಹ ನಿಕ್ಷೇಪಗಳು ಸೂಚಿಸುವಂತೆ, ಸಿಂಧೂ ಕಣಿವೆಯೂ ಕೂಡ, ಒಂದಕ್ಕಿಂತ ಹೆಚ್ಚು ಬಾರಿ, ಮಹಾಪೂರದ ಹಾವಳಿಗೆ ತುತ್ತಾದಂತಿದೆ. ಹರಪ್ಪಾದ ಕೋಟೆಗೋಡೆಗಳನ್ನು ಸುಟ್ಟ ಇಟ್ಟಿಗೆಗಳಿಂದ ಭದ್ರಪಡಿಸಿರುವುದು ಹಾಗೂ ಮೊಹೆಂಜೋದಾರೊದಲ್ಲಿಯ ಮನೆಗಳ ಅಡಿಪಾಯದಲ್ಲಿ ಹಸಿ ಇಟ್ಟಿಗೆಗಳನ್ನು ತುಂಬಿರುವುದು ಸ್ಪಷ್ಟಪಡಿಸುವಂತೆ, ಸಿಂಧೂ ನಗರಗಳು ಪದೇ ಪದೇ ಸಂಭವಿಸುತ್ತಿದ್ದ ಮಹಾಪೂರಗಳಿಗೆ ತುತ್ತಾಗುತ್ತಿದ್ದವು. ಈಗ ನಗರಗಳನ್ನು ಹೊತ್ತು ನಿಂತಿರುವ ವೇದಿಕೆಗಳೂ ಕೂಡ, ಮಹಾಪೂರದ ಅಪಾಯದಿಂದ ರಕ್ಷಿಸುವ ವಿಧಾನಗಳೇ. ಕೆಲವು ವೇಳೆ ಅನಿರೀಕ್ಷಿತವಾಗಿ ಸಂಭವಿಸಬಹುದಾದ ಮಹಾಪೂರಗಳಿಂದ ರಕ್ಷಿಸಲು ಹರಪ್ಪಾ ಮತ್ತು ಮೊಹೆಂಜೋದಾರೊಗಳಲ್ಲಿಯ ಕೋಟೆಗೋಡೆಗಳನ್ನು ತುರ್ತಾಗಿ ದುರಸ್ತಿ ಮಾಡಲಾಗುತ್ತಿತ್ತು. ಎಚ್‌. ಆರ್. ದಿಬ್ಬದಲ್ಲಿ ನೆರೆ ಭಗ್ನಾವಶೇಷಗಳು ಸಂಗ್ರಹವಾಗಿರುವುದು. ಮೊಹೆಂಜೋದಾರೊದಲ್ಲಾದ ನೆರೆಹಾವಳಿಗೆ ಮತ್ತೊಂದು ಸಾಕ್ಷಿ.
ರೈಕ್ಸ್‌ ಅವರ ಸಹಯೋಗದಲ್ಲಿ ಕಾರ್ಯನಿರತರಾಗಿದ್ದ ಡೇಲ್ಸ್ ಅವರು ಮಕ್ರಾನ್ ತೀರದಿಂದ ಇನ್ನೂ ಒಳನಾಡಿನಲ್ಲಿಯೇ ಕೆಲವು ಪ್ರಾಚೀನ ತೀರಗಳನ್ನು ಗಮನಿಸಿದ್ದರು. ದಷ್ತ್ ಕಣಿವೆಯಲ್ಲಿಯ ಸುತ್ಯಾಜಿನ್ ದೋರ್ ಮತ್ತು ಪಾನ್ಸಿ ಹತ್ತಿರದ ಸೊತ್ಕಕೋಟ್ ಇವು ಈಗ ಕಡಲ ತೀರದಿಂದ ಹಲವು ಮೈಲಿಗಳಷ್ಟು ಒಳನಾಡಿನಲ್ಲಿವೆ. ಇವನ್ನು ಡೇಲ್ಸ್ ಅವರು ಹರಪ್ಪಾದ ಬಂದರುಗಳೆಂದು ಗುರುತಿಸಿದ್ದಾರೆ. ರೈಕ್ಸ್ ಅವರು ಪತ್ತೆ ಮಾಡಿದ, ಕರಾಚಿಯಿಂದ ವಾಯುವ್ಯಕ್ಕೆ ೭೨ಕಿ. ಮೀ. ದೂದಲ್ಲಿರುವ ಬಾಲಾಕೋಟ್ ಕೂಡ ಪ್ರಾಚೀನವಾದದೊಂದು ಬಂದರಾಗಿತ್ತು. ನದೀ ಮುಖಜ ಪ್ರದೇಶಗಳಲ್ಲಿ ಮೆಕ್ಕಲಿನ ಸಂಹ್ರಹಣೆ ಮತ್ತು ಕಡಲ ತೀರದ ಮೇಲೆತ್ತುವಿಕೆ ಇವುಗಳೇ ಅಲ್ಲದೆ, ಸಮುದ್ರದ ಅಲೆಗಳ ಕ್ರಿಯೆಯಿಂದಲೂ ಮರಳುದಂಡೆಗಳು ಅಸ್ತಿತ್ವಕ್ಕೆ ಬಂದಿವೆ. ಕರಾವಳಿ ಪ್ರದೇಶದಲ್ಲಿ ಎಷ್ಟೇ ಅಲ್ಪ ಆಡಚಣೆಯುಂಟಾದರೂ ವಾಯುಭಾರದ ಇಳಿತಕ್ಕೆ ಕಾರಣವಾಗಬಹುದು. ಇದರಿಂದ, ಸಮುದ್ರದ ನೀರು ಹಲವಾರು ಮೈಲಿಗಳಷ್ಟು ಒಳನಾಡಿಗೆ ನುಗ್ಗಿ ಅನಾಹುತಗಳಾಗಬಹುದು. ಅಂತಹ ಘಟನೆ ಸಂಭವಿಸಿತ್ತೆಂಬುದನ್ನು ಆಮ್ರಿಯಲ್ಲಿಯ ಹರಪ್ಪಾಪೂರ್ವ ಸ್ತರಗಳಲ್ಲಿ ಕಂಡುಬಂದಿರುವ ನದಿ ಹಾಗೂ ಕಲ್ಲುಗಳಿಗೆ ಸಂಬಂಧಿಸಿದಂಥ ನಿಕ್ಷೇಪಗಳು ಸೂಚಿಸುತ್ತವೆ. ಕಡಲತೀರ ಮೇಲಕ್ಕೆದ್ದಿರುವುದು ಮಕ್ರಾನ್ ತೀರಕ್ಕೆ ಮಾತ್ರ ಸೀಮಿತವಾಗಿರದೆ, ಅದು ಸಿಂಧೂ ನದಿಯ ಮುಖ ಪ್ರದೇಶ ಹಾಗೂ ಇನ್ನೂ ದಕ್ಷಿಣದವರೆಗೂ ವಿಸ್ತರಿಸಬೇಕೆಂಬುದು ರೈಕ್ಸ್ ಅವರ ಅಭಿಪ್ರಾಯ.
ಮಾರ್ಟಿಮರ್ ವ್ಹೀಲರ್ ರವರ ಪ್ರಕಾರ ಆರ್ಯನ್ನರ ದಾಳಿಯು ಹರಪ್ಪ ನಾಗರಿಕತೆಯ ನಗರಗಳ ಹಾಗೂ ಸಂಸ್ಕೃತಿಯ ನಾಶಕ್ಕೆ ಕಾರಣವೆಂದಿದ್ದಾರೆ. ಇದಕ್ಕೆ ಆಧಾರಗಳಿಗಾಗಿ ಕೊನೆಯ ಹಂತದ ಮೊಹೆಂಜೋದಾರೊದಲ್ಲಿಯ ಪುರುಷರು, ಸ್ತ್ರೀಯರು ಮತ್ತು ಮಕ್ಕಳನ್ನು ಮನೆಗಳಲ್ಲಿ ಮತ್ತು ಬೀದಿಗಳಲ್ಲಿ ಸಾಮೂಹಿಕವಾಗಿ ಕಗ್ಗೊಲೆ ಮಾಡಿರುವಂತೆ ಒಂದು ಕೊಠಡಿಯಲ್ಲಿ ೧೩ ಅಸ್ಥಿಪಂಜರಗಳು ಸಿಕ್ಕಿವೆ. ಈ ಅಸ್ಥಿಪಂಜರಗಳ ಅಧ್ಯಯನದಿಂದ ಅವು ಒಮ್ಮೆಗೆ ಸತ್ತಿರುವ ಶವಗಳೆಂದು ಹಾಗೂ ಒಂದು ತಲೆ ಬುರುಡೆಗೆ ಕತ್ತಿಯಿಂತಹ ಆಯುಧದಿಂದ ಗಾಯವಾದ ಗುರುತಿದೆ. ಈ ಅಂಶಗಳ ಆಧಾರದ ಮೇಲೆ ವೇದಗಳಲ್ಲಿ ಬರುವ ಆರ್ಯರ ದಂಡನಾಯಕ ಇಂದ್ರನೇ ಸಿಂಧೂ ನಾಗರೀಕತೆಯ ನಾಶಕ್ಕೆ ಕಾರಣವೆಂದಿದ್ದಾರೆ. ಹರಪ್ಪಾದ ಮೇಲು ಹಂತದ ಪದರದಲ್ಲಿ ದೊರೆತಿರುವ ಸಮಾಧಿಯಲ್ಲಿ ಆರ್ಮೆನಾಯ್ಡ್ ಜನಾಂಗಕ್ಕೆ ಸೇರಿದ ತಲೆ ಬುರುಡೆ ದೊರೆತಿದೆ. ಇದು ಸಿಂಧೂ ನಗರಗಳ ಮೇಲೆ ದಾಳಿ ಮಾಡಿದ ದಾಳಿಕಾರದಿರಬಹುದೆಂದು ನಂಬಲಾಗಿದೆ. ಇದೇ ಪದರದಲ್ಲಿ ಸಿಂಧೂ ಜನಗಳಲ್ಲದ ಬಲಯುತವಾದ ಆಯುಧಗಳು ದೊರೆತಿದ್ದು ಆರ್ಯರ ದಾಳಿಯ ಸಿದ್ಧಾಂತವನ್ನು ಬೆಂಬಲಿಸುತ್ತವೆ.
ಇ. ಜೆ. ಹೆಚ್. ಮ್ಯಾಕೆ, ಲ್ಯಾಂಬ್ರಿಕ್ ಮತ್ತು ಮಾರ್ಷಲ್‌ರವರು ಸಿಂಧೂ ನಾಗರೀಕತೆಯು ಸಿಂಧೂ ನದಿಯ ಪ್ರವಾಹದಿಂದ ನಾಶವಾಯಿತೆಂದಿದ್ದಾರೆ. ಇವರ ಅಭಿಪ್ರಾಯದಂತೆ ನದಿಯ ಪ್ರವಾಹವೇ ಈ ನಾಗರೀಕತೆಯ ನಾಶಕ್ಕೆ ಕಾರಣವಾಯಿತೆಂದು ನಂಬುವುದಾದರೆ ಮೊಹೆಂಜೋದಾರೊ ಮತ್ತು  ಲೋಥಲ್ ನಿವೇಶನಗಳಲ್ಲಿ ಇಂತಹ ಆಧಾರಗಳು ಕಂಡುಬಂದಿವೆ. ಆದರೆ ಕಾಲಿಬಂಗಾನ್ ಅಥವಾ ಸಿಂಧೂ ನದಿ ಕಣಿವೆಯಿಂದ ಹೊರಗಿದ್ದ ನೆಲೆಗಳಲ್ಲಿ ಯಾವುದೇ ಪ್ರವಾಹಕ್ಕೀಡಾದ ಆಧಾರಗಳಿಲ್ಲದಿದ್ದರೂ ಅಂತಹ ನಗರಗಳು ನಾಶವಾಗಿವೆ.
ಬಿ. ಕೆ ಥಾಮರ್ ಅವರ ಅಭಿಪ್ರಾಯದಂತೆ ಹವಾಗುಣ, ನದಿಯ ಹರಿತದ ಪ್ರಭಾವ ಮತ್ತು ನೈಸರ್ಗಿಕ ಸಂಪನ್ಮೂಲಗಳು ಸಿಂಧೂ ನಾಗರಿಕತೆಯ ಬೆಳವಣಿಗೆ ಹೇಗೆ ಪ್ರಭಾವ ಬೀರಿದ್ದವೊ ಹಾಗೆ ಅದರ ಅವನತಿಗೂ ಕಾರಣವಾಗಿವೆ.
ಡಿ. ಡಿ. ಕೊಸಾಂಬಿಯವರ ಪ್ರಕಾರ ಸಿಂಧೂ ನಾಗರಿಕತೆ ಮೇಲೆ ಧಾಳಿಮಾಡಿದ ಧಾಳಿಕಾರರು ಪ್ರಥಮವಾಗಿ ಕೃಷಿಕರಾಗಿರಲಿಲ್ಲ. ದಾಳಿಕಾರರು ಸಿಂಧೂ ಜನರು ನಿರ್ಮಿಸಿದ ಅಣೆಕಟ್ಟೆಗಳನ್ನು ನಾಶಮಾಡಿದಾಗ ಪ್ರವಾಹದ ನೀರಿನಲ್ಲಿ ಕೃಷಿ ಮಾಡುತ್ತಿದ್ದ ಹಾಗೂ ಪ್ರವಾಹದಿಂದಾಗಿ ವಿಶಾಲವಾದ ಮೆಕ್ಕಲು ಮಣ್ಣಿನ ಭೂಮಿ ನಿರ್ಮಾಣಗೊಂಡು ಅದರಲ್ಲಿ ಧಾನ್ಯವನ್ನು ಬೆಳೆಯುತ್ತಿದ್ದ ಸಿಂಧೂ ಜನರ ಕೃಷಿ ಉತ್ಪಾದನೆಯಲ್ಲಿ ಇಳಿತಕ್ಕೆ ಕಾರಣವಾಯಿತು. ಧಾನ್ಯದ  ಉತ್ಪಾದನೆ ಕಡಿತಗೊಂಡಂತೆ ಇದೇ ಧಾನ್ಯವನ್ನು ನಂಬಿದ್ದ ನಗರಗಳು ಅವನತಿಗೀಡಾದವು.
ಫೇರ್ ಸರ್ವಿಸ್‌ನಂಥ ಲೇಖಕರು ಹರಪ್ಪ ನಾಗರೀಕತೆ ಕ್ಷಯಿಸುವುದಕ್ಕೆ ಜೀವಿ ಪರಿಸ್ಥಿತಿ ಸಮಸ್ಯೆಗಳು ಕಾರಣ ಎಂದು ನಿರೂಪಿಸುವುದಕ್ಕೆ ಪ್ರಯತ್ನಿಸಿದ್ದಾರೆ. ಹರಪ್ಪಾ ನಗರವಾಸಿಗಳು ತಮ್ಮ ಸೂಕ್ಷ್ಮ ಪರಿಸರವನ್ನು ಹಾಳುಮಾಡಿದವರು ಎಂದು ಅವನು ನಂಬುತ್ತಾನೆ. ಮಾನವ ಹಾಗೂ ಪ್ರಾಣಿಗಳಲ್ಲಿ ಹೆಚ್ಚಿದ ಸಂಖ್ಯೆಯಿಂದಾಗಿ ಸಂಪನ್ಮೂಲಗಳ ಕೊರತೆಯುಂಟಾದಾಗ ಭೂಭಾಗ ನಶಿಸಿರಬೇಕು, ಅರಣ್ಯಗಳು ಹಾಗೂ ಹಸಿರು ಹೊದಿಕೆ ನಾಶವಾಗಿರಬೇಕು. ಅತಿವೃಷ್ಟಿ ಅನಾವೃಷ್ಟಿಗಳುಂಟಾಗಿರಬೇಕು. ಇವುಗಳಿಂದುಂಟಾದ ಒತ್ತಡದಿಂದಾಗಿ ಕೊನೆಗೆ ನಗರ ಸಂಸ್ಕೃತಿ ಕುಸಿಯಿತು. ಈ ಸಿದ್ಧಾಂತವನ್ನು ಸಹ ಸಂಪೂರ್ಣವಾಗಿ ಒಪ್ಪಿಕೊಂಡಿಲ್ಲ. ಏಕೆಂದರೆ ಲಕ್ಷಾಂತರ ವರ್ಷಗಳಿಂದ ಉಳಿದು ಬಂದಿರುವ ಭಾರತ ಉಪಖಂಡದ ಮಣ್ಣಿನ ಫಲವತ್ತತೆ ಈ ಊಹೆಯನ್ನು ತಳ್ಳಿಹಾಕುತ್ತದೆ.
ನಗರಗಳು, ಪಟ್ಟಣಗಳು ಹಾಗೂ ಗ್ರಾಮಗಳು, ಸಮುದಾಯಗಳು, ಕೃಷಿ ಸಮುದಾಯ ಹಾಗೂ ಅಲೆಮಾರಿ ಸಮುದಾಯಗಳ ನಡುವಿನ ಸಂಬಂಧದ ಸೂಕ್ಷ್ಮ ಸಮತೋಲನ ನಗರದ ಅಸ್ತಿತ್ವವನ್ನು ನಿಯಂತ್ರಿಸುತ್ತದೆ. ವ್ಯಾಪಾರಕ್ಕೆ ಮುಖ್ಯವಾಗಿರುವ ಅನೇಕ ಖನಿಜಗಳನ್ನು ಹೊಂದಿರುವ ನೆರೆಯ ಜನರಿನ ನಡುವಿನ ಸಂಬಂಧ ಕತ್ತರಿಸಿ ಹೋಗಬಹುದಾದಂಥಹುದಾದರೂ ಅದು ಇಲ್ಲಿ ಮುಖ್ಯ ಪಾತ್ರವಹಿಸುತ್ತದೆ. ಈ ಸಂಬಂಧಗಳ ಸರಪಣಿಯ ಯಾವುದೇ ಕೊಂಡಿ ಕಳಚಿದರೂ ಅದು ನಗರಗಳ ಅವನತಿಗೆ ಕಾರಣವಾಗಬಹುದು.
ಸಿಂಧೂ ನಾಗರಿಕತೆಯ ಅವನತಿಗೆ ಕಾರಣಗಳನ್ನು ವಿಶ್ಲೇಷಿದಾಗ ಅದು ನಾಗರಿಕತೆಯ ಅವನತಿ ಅಥವಾ ಕಣ್ಮರೆ ಅಲ್ಲ. ಅದು ಸಾಕ್ಷರತೆಯ ನಾಗತಿಕತೆಯ ಅವನತಿ ಮೊಹರುಗಳು ಮತ್ತು ಮೊಹರು ಸಾಧನಗಳ ಕಣ್ಮರೆ. ಒಟ್ಟಿನಲ್ಲಿ ಅವನತಿ ಎಂದರೆ ನಗರ ಹಂತದ ಅಂತ್ಯ. ಅನೇಕ ಅತಿ ಸಣ್ಣ ಸ್ಥಳಗಳು ಉಳಿದು ಮುಂದುವರಿದಿವೆ. ಅಂತ ಅನೇಕ ಸ್ಥಳಗಳು ರಾಜಾಸ್ಥಾನ, ಹರಿಯಾಣ, ಗುಜರಾತ್‌ ಮುಂತಾದೆಡೆಗಳಲ್ಲಿ ಕಂಡುಬಂದಿವೆ. ಸಿಂಧೂ ನಾಗರಿಕತೆಯು ಅನೇಕ ಕೃಷಿ ಸಮುದಾಯಗಳು ಸ್ಥಳೀಯ ಕೃಷಿ ಸಮುದಾಯಗಳಾಗಿ ಮಾರ್ಪಟ್ಟವು. ಉದಾಹರಣೆಗೆ, ಸಿಂಧ್‌ನಲ್ಲಿ ಆಮ್ರಿ ಮತ್ತು ಚಾನ್ಹುದಾರೊನಂಥ ಮೊದಲಾದ ಹರಪ್ಪದಲ್ಲಿನ ಪಟ್ಟಣಗಳಲ್ಲಿ ಜನ ಸ್ವಲ್ಪ ವಿಭಿನ್ನವಾದ ಝಾಕಾರ್ ಎಂದು ಕರೆಯಲಾಗುವ ಮಣ್ಣಿನ ಸಾಮಾನುಗಳನ್ನು ಬಳಸಲು ಪ್ರಾರಂಭಿಸಿದರು ಮತ್ತು ಕೆಲವು ಹೊಸ ವಸ್ತುಗಳ ಜೊತೆಗೆ ಬರಹವಿಲ್ಲದ ತಾಮ್ರದ ನಾಣ್ಯಗಳು ದೊರೆತಿವೆ. ಅವರು ಇಟ್ಟಿಗೆಗಳಿಂದ ನಿರ್ಮಾಣವಾದ ಮನೆಗಳಲ್ಲೇ ವಾಸಿಸುತ್ತಿದ್ದರು. ಆದರೆ ಯೋಜಿತ ವಿನ್ಯಾಸವನ್ನು ಅನುಸರಿಸುವುದನ್ನು ಬಿಟ್ಟರು. ಹೀಗೆ ಇಲ್ಲಿ ಹರಪ್ಪ ನಗರಗಳ ಅಂತ್ಯವೆಂದರೆ ಜನರು ವ್ಯಾಪಾರ ಮತ್ತು ವಿನಿಮಯಕ್ಕಾಗಿ ಕಡಿಮೆ ವಸ್ತುಗಳನ್ನು ಬಳಸುತ್ತಿದ್ದರು ಎಂದರ್ಥ.
ನಗರಗಳ ಅಂತ್ಯ ಎಂದರೆ ಹರಪ್ಪನ್‌ಸಂಪ್ರದಾಯದ ಅಂತ್ಯ ಎಂದಾಗಲಿಲ್ಲ. ಆದರೆ ಕಾರ್ಯನೀತಿ ಹಾಗೂ ಆರ್ಥಿಕ ವ್ಯವಸ್ಥೆಯಲ್ಲಿ ನಿರ್ಣಯ ಕೈಗೊಳ್ಳುವ ಕೇಂದ್ರೀಕೃತ ವ್ಯವಸ್ಥೆಯ ಅಂತ್ಯ ಎಂದಾಗಬಹುದು ಅಷ್ಟೇ.

೧. ಕೋಸಾಂಬಿ ಡಿ.ಡಿ., ೧೯೬೫ ದಿ ಕಲ್ಚರ್‌ ಯ್ಯಾಂಡ್‌ ಸಿವಿಲೈಸೇಶನ್‌ ಆಫ್‌ ಏನ್ಸಿಯೆಂಟ್‌ ಇಂಡಿಯಾ ಇನ್‌ ಹಿಸ್ಟಾರಿಕಲ್‌ ಔಟ್‌ಲೈನ್‌, ಲಂಡನ್‌: ರೂಟ್ಲೆಜ್‌ ಯ್ಯಾಂಡ್‌ ಕೇಗನ್‌ಪೌಲ್‌.
೨. ಥಾಪರ್ ಬಿ. ಕೆ., ೧೯೮೫, ರೀಸೆಂಟ್‌ ಆರ್ಕಿಯಲಾಜಿಕಲ್‌ ದಿಸ್ಕವರೀಸ್‌ ಇನ್‌ ಇಂಡಿಯಾ, ಯುನೆಸ್ಕೋ.
೩. ಮಜುಂದಾರ್ ಆರ್. ಸಿ. (ಸಂ.), ೧೯೬೫. ದಿ ಹಿಸ್ಟರಿ ಯ್ಯಾಂಡ್‌ ಕಲ್ಚರ್ ಆಫ್‌ ಇಂಡಿಯನ್ ಪೀಪಲ್‌ ದಿ ವೇದಿಕ್‌ ಏಜ್‌,  ಸಂಚಿಕೆ ೧, ಭಾರತೀಯ ವಿದ್ಯಾಭವನ ಸಂಪುಟಗಳು, ಬಾಂಬೆ : ಭಾರತೀಯ ವಿದ್ಯಾಭವನ.
೪. ಮೋರ್ಟಿಮರ್ ವೀಲರ್, ೧೯೬೨. ದಿ. ಇಂಡಸ್‌ ಸಿವಿಲೈಸೇಶನ್‌, ಕೇಂಬ್ರಿಡ್ಜ್‌: ಕೇಂಬ್ರಿಡ್ಜ್‌ ಹಿಸ್ಟರಿ ಆಫ್‌ ಇಂಡಿಯಾ.
೫. ರತ್ನಾಗರ್ ಶೆರೀನ್‌, ೨೦೦೧. ಅಂಡರ್ಸ್ಟ್ಯಾಂಡಿಂಗ್‌ ಹರಪ್ಪ : ಸಿವಿಲೈಸೇಶನ್‌ ಇನ್‌ ದಿ ಗ್ರೇಟರ್ ಇಂಡಸ್‌ ವ್ಯಾಲಿ, ಡೆಲ್ಲಿ : ತುಲಿಕಾ.

ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೩. ಆರಂಭಿಕ ಕೃಷಿ ಸಂಸ್ಕೃತಿಗಳು ಮತ್ತು ವೈದಿಕಯುಗ : (ಕ್ರಿ. ಪೂ. ೨೦೦೦ – ಕ್ರಿ. ಶ. ೩ನೇ ಶತಮಾನ) (೧)
ನವಶಿಲಾಯುಗ ಸಂಸ್ಕೃತಿ
ನಿಯೋಲಿಥಿಕ್‌ ಎನ್ನುವ ಗ್ರೀಕ್‌ಪದವು ನವ ಶಿಲಾಯುಗ ಎಂಬ ಅರ್ಥವನ್ನು ಕೊಡುತ್ತದೆ. ಸ್ಥಿರ ಜೀವನ ಕೃಷಿಯ ಅವಲಂಬನೆ ಮತ್ತು ಪ್ರಾಣಿ ಸಾಕಾಣಿಕೆಯ ಪ್ರವೃತ್ತಿಗಳು ಮಾನವನಲ್ಲಿ ಉದಯವಾದಂದಿನಿಂದ ನೂತನ ಶಿಲಾಯುಗದ ಪ್ರಾರಂಭವನ್ನು ಗುರುತಿಸಲಾಗುತ್ತದೆ. ವಾಸ್ತವದಲ್ಲಿ ನೂತನ ಶಿಲಾಯುಗದ ಸಾಂಸ್ಕೃತಿಕ ಘಟ್ಟವನ್ನು  ಗುರುತಿಸುವಾಗ ಆ ಸಂಸ್ಕೃತಿಯ ವಿಶಿಷ್ಟ ಉಪಕರಣವನ್ನು ಅದರ ಲಕ್ಷಣಗಳನ್ನು ಗಣನೆಗೆ ತೆಗೆದುಕೊಳ್ಳಲಾಗುತ್ತದೆ. ಇದರ ಉಜ್ಜಿ ಉಜ್ಜಿ ನಯಮಾಡಿದ ಮೇಲ್ಮೈ ಯುಳ್ಳ ಕೊಡಲಿಗಳು, ಕೈಬಾಚಿಗಳು, ಕಲ್ಲಿನ ಆಯುಧಗಳು, ಉಳಿಗಳು ಮುಂತಾದವುಗಳನ್ನು ಮರದ ಹಿಡಿಕೆಗಳಿಂದ ಗಟ್ಟಿಯಾಗಿ ಜೋಡಿಸಿಮಾಡಿದ  ಉಪಕರಣಗಳು ಇತರೆ ಸಂಸ್ಕೃತಿಗಳಿಗಿಂತ ಭಿನ್ನವಾಗಿ ಕಾಣಿಸುತ್ತವೆ. ಹೊಳೆ ಹಳ್ಳಗಳ ದಂಡೆಯ ಮೇಲಿನ ಫಲವತ್ತಾದ ಜಮೀನುಗಳ ಹತ್ತಿರ ನೆಲೆಯೂರಿದ ಜೀವನ, ಕೃಷಿಯ ಅವಲಂಬನೆ, ಜೊತೆಗೆ ಸೂಕ್ಷ್ಮ ಶಿಲಾಯುಗದ ಹಂತದಲ್ಲಿ ಈಗಾಗಲೇ ಪ್ರಾರಂಭವಾಗಿದ್ದ ಕುರಿ, ಮೇಕೆ, ಎತ್ತು ಮತ್ತು ದನಗಳನ್ನು ಸಾಕುವುದು, ಸಾಮಾನ್ಯವಾಗಿ ಬೂದು ಮಣ್ಣಿನ ಸುಟ್ಟಿರದ ಪಾತ್ರೆಗಳನ್ನು ತಯಾರಿಸುವುದು ಒಂದು ರೀತಿಯ ಪರಸ್ಪರ ಅವಲಂಬನೆಯ ಆಧಾರದ ಮೇಲೆ ಒಟ್ಟಾಗಿ ಇರುವುದು ನವ ಶಿಲಾಯುಗದ ಸಂಸ್ಕೃತಿಯ ಲಕ್ಷಣಗಳೆಂದು ಗುರುತಿಸಬಹುದು: ಈ ಎಲ್ಲಾ ಬದಲಾವಣೆಗಳು ಇದ್ದಕಿದ್ದಂತೆ ಅದ ಬದಲಾವಣೆಗಳಲ್ಲ ಪರಿಸರದ ಬದಲಾವಣೆ, ಮಾನವ, ಪ್ರಾಣಿಗಳು ಮತ್ತು ಭೂಮಿ ಇವುಗಳ ನಡುವೆ ಸ್ಥಾಪನೆಯಾದ ಹೊಸ ಬಗೆಯ ಸಂಬಂಧ ಮಾನವ ಜೀವನದಲ್ಲಿ ಕ್ರಾಂತಿಕಾರಕ ಬದಲಾವಣೆಗಳಿಗೆ ಕಾರಣವಾದವು. ಹೆಚ್ಚುತ್ತಿದ್ದ ಜನಸಂಖ್ಯೆಯು ಕೃಷಿಯ ಅವಲಂಬನೆಗೆ ಉತ್ತೇಜಿಸಿರಬಹುದು. ದೀರ್ಘ ಅವಧಿಗಲ್ಲದಿದ್ದರೂ ಸ್ಪಲ್ಪ ದಿನಗಳ ಮಟ್ಟಿಗಾದರೂ ಆಹಾರ ಶೇಖರಿಸುವ ಅವಶ್ಯಕತೆ ಉಂಟಾಗಿ ಮಡಿಕೆಗಳ ನಿರ್ಮಾಣಕ್ಕೆ ಉತ್ತೇಜಿಸಿರಬಹುದು. ಈ ಎಲ್ಲ ಬೆಳವಣಿಗೆಗಳು ಸ್ಥಿರ ಕೃಷಿ ನಡೆಸಲು ಕಾರಣಗಳಾಗಿದ್ದಿರಬಹುದು.
ಹಂಚಿಕೆ : ನವ ಶಿಲಾಯುಗದ ಸಂಸ್ಕೃತಿಗಳು ಆರು ವಿಭಿನ್ನ ಭೌಗೋಳಿಕ ಪ್ರದೇಶಗಳಲ್ಲಿ ಗುರುತಿಸಲಾಗಿದೆ. ಈ ವಿಭಾಗವನ್ನು ಅವುಗಳ ಪರಿಸರ ಮತ್ತು ಅವುಗಳಲ್ಲಿ ದೊರೆತ ಸಾಂಸ್ಕೃತಿಕ ಕುರುಹುಗಳಾನ್ನಾಧರಿಸಿ ಮಾಡಲಾಗಿದೆ. ಅವುಗಳೆಂದರೆ:
೧. ಉತ್ತರದ ಪ್ರದೇಶ (ಕಣಿವೆಯನ್ನೊಳಗೊಂಡಂತೆ)
೨. ವಿಂಧ್ಯಾ ಪ್ರದೇಶ (ಬೇತಾನ್ ಕಣಿವೆ ಮತ್ತು ವಿಂಧ್ಯಾ ಪ್ರಸ್ಥ ಭೂಮಿಯನ್ನೊಳಗೊಂಡಂತೆ)
೩. ಮಧ್ಯ ಪೂರ್ವ ಪ್ರದೇಶ (ಉತ್ತರ ಬಿಹಾರವನ್ನೊಳಗೊಂಡಂತೆ)
೪. ಈಶಾನ್ಯ ಭಾಗ (ಅಸ್ಸಾಂ ಮತ್ತು ಹಿಮಾಲಯ ಪ್ರದೇಶವನ್ನೊಳಗೊಂಡಂತೆ)
೫. ಪೂರ್ವ ಭಾಗ (ಬೆಲಾನ್, ಬಿಹಾರ್ ಮತ್ತು ಒರಿಸ್ಸಾ ಪ್ರದೇಶಗಳನ್ನೊಳಗೊಂಡಂತೆ)
೬. ದಕ್ಷಿಣ ಪ್ರದೇಶ (ಕರ್ನಾಟಕ, ಆಂಧ್ರಪ್ರದೇಶ, ತಮಿಳುನಾದು ಪ್ರದೆಶಗಳನ್ನೊಳಗೊಂಡಂತೆ)
ಕಾಲ : ಪ್ರಪಂಚದ ಇತಿಹಾಸದಲ್ಲಿ ನವ ಶಿಲಾಯುಗದ ಸಂಸ್ಕೃತಿ ಕ್ರಿ. ಪೂ. ೯೦೦೦ದಲ್ಲಿ ಆರಂಭವಾಯಿತು. ಆದರೆ ಭಾರತೀಯ ಉಪಖಂಡದಲ್ಲಿ ಬಲೂಚಿಸ್ತಾನ ಮಹೆರ್ಘರ್ ಮಾತ್ರ ಕ್ರಿ. ಪೂ. ೭೦೦೦ದ್ದು, ವಿಂಧ್ಯಾ ಪರ್ವತ ಪ್ರದೇಶದ ಉತ್ತರ ಅಂಚಿನ ನವ ಶಿಲಾಯುಗದ ನಿವೇಶಗಳ ಕಾಲ ಕ್ರಿ. ಪೂ. ೫೦೦೦ ಎಂದು ಗುರುತಿಸಿದರೆ ದಕ್ಷಿಣ ಭಾರತದ ನವಶಿಲಾಯುಗದ ಕಾಲನ್ನು ಕ್ರಿ. ಪೂ. ೨೦೦೦, ರಿಂದ ಕ್ರಿ. ಪೂ. ೧೦೦೦, ದವರೆಗೆ ಗುರುತಿಸಲಾಗಿದೆ.
ಪ್ರಮುಖ ನೆಲೆಗಳು
೧. ಉತ್ತರ ಭಾರತದ ಪ್ರದೇಶ : ಈ ಪ್ರದೆಶವು ಮುಖ್ಯವಾಗಿ ಕಾಶ್ಮೀರ ಕಣಿವೆಯನ್ನು ಕೇಂದ್ರೀಕರಿಸಿಕೊಂಡಿತ್ತು. ಆಗಾಗ ಪ್ರವಾಹಗಳಿಗೆ ತುತ್ತಾಗುತ್ತಿದ್ದ ಮತ್ತು ಸರೋವರಗಳಿಂದ ಕೂಡಿದ್ದ ಕಾರೆವಾಸ್ (karewas) ಪ್ರಾಂತ್ಯದಲ್ಲಿ ನೂತನ ಶಿಲಾಯುಗದ  ಸಂಸ್ಕೃತಿಗೆ ಸಂಬಂಧಿಸಿದ ೩೬ ನೆಲೆಗಳನ್ನು ಅನ್ವೇಷಿಸಲಾಗಿದೆ. ಇವುಗಳಲ್ಲಿ ಬುರ್ಜಹಾಂ (burzaham) ಮತ್ತು ಗುಫ್‌ಕ್ರಾಲ್ (gufkral) ಮುಖ್ಯವಾದವು. ಶ್ರೀನಗರಕ್ಕೆ ವಾಯುವ್ಯದಲ್ಲಿ ೧೬ ಕಿ. ಮೀ. ದೂರದಲ್ಲಿರುವ  ಬುರ್ಜಹಾಂ (burzaham = the place of birth) ಪ್ರದೇಶವನ್ನು ಪ್ರಾರಂಭದಲ್ಲಿ ಡಿ. ಟೆರ್ರಾ ಮತ್ತು ಪೀಟರ್ಸ್‌ನ್ ನಂತರ ೧೯೬೦ – ೭೧ ಅವಧಿಯಲ್ಲಿ ಖಝಾನ್ಚಿ (khazanchi) ಉತ್ಖನನ ಮಾಡಿದ್ದಾರೆ. ಈ ಉತ್ಖನನಗಳಿಂದ ಮೂರು ಬಗೆಯ ಸಾಂಸ್ಕೃತಿಕ ಅನುಪೂರ್ವಿಯನ್ನು ಕಂಡುಕೊಳ್ಳಲಾಗಿದೆ. ಅವು ಕ್ರಮವಾಗಿ ನೂತನ ಶಿಲಾಯುಗ, ಬೃಹತ್‌ ಶಿಲಾ ಸಮಾಧಿಯುಗ ಮತ್ತು ಐತಿಹಾಸಿಕ ಕಾಲ. ಶ್ರೀನಗರಕ್ಕೆ ನೈರುತ್ಯದಲ್ಲಿ ೪೧ ಕಿ.ಮೀ. ದೂರದಲ್ಲಿರುವ ಗುಫ್‌ಕ್ರಾಲ್‌(gufkral = the cave of potter) ನಿವೇಶನವನ್ನು ಎ. ಕೆ. ಶರ್ಮ ೧೯೮೨ರಲ್ಲಿ ಉತ್ಖನನ ಮಾಡಿದ್ದಾರೆ. ಇಲ್ಲಿಯೂ ಮೇಲಿನ ಸಾಂಸ್ಕೃತಿಕ ಅನುಪೂರ್ವಿಯನ್ನೇ ಪ್ರತಿಬಿಂಬಿಸುತ್ತದೆ.
೨. ವಿಂಧ್ಯಾ ಪ್ರದೇಶ : ಈ ಪ್ರದೇಶವು ಬೇಲಾನ್‌ಕಣಿವೆ ಮತ್ತು ವಿಂಧ್ಯಾ ಪ್ರಸ್ಥಭೂಮಿಯನ್ನು ಒಳಗೊಂಡಿದೆ. ಈ ಪ್ರದೇಶದಲ್ಲಿ ಮುಖ್ಯವಾಗಿ ೩ ನಿವೇಶನಗಳನ್ನು/ನೆಲೆಗಳನ್ನು ಉತ್ಖನನ ಮಾಡಲಾಗಿದೆ. ಅವುಗಳೆಂದರೆ, ಚೂಪಣಿ ಮಾಂಡೊ, ಕೊಲ್ಡಿಹವ ಮತ್ತು ಮಹಗಡ್‌. ಈ ನಿವೇಶನಗಳಲ್ಲಿ ಬೇಟೆಗಾರಿಕೆ ಮತ್ತು ಆಹಾರ ಸಂಗ್ರಹಿಸುವ ಹಂತದಿಂದ ಸ್ಥಿರ ಕೃಷಿ ಜೀವನ ನಡೆಸುವ ಹಂತದವರೆಗೆ ಅವಶೇಷಗಳು ದೊರೆಯುತ್ತವೆ. ಚೂಪಣಿ ಮಾಂಡೊ ಪ್ರದೇಶವು ಬೇಲಾನ್‌ ನದಿಯ ಎಡದಂಡೆಯ ಮೇಲಿದೆ. ಇಲ್ಲಿ ಮೂರು ರೀತಿಯ ಸಾಂಸ್ಕೃತಿ ವಲಯಗಳು ಕಂಡುಬರುತ್ತದೆ. ಅವುಗಳೆಂದರೆ ಹಳೇ ಶಿಲಾಯುಗ, ಪ್ರಾರಂಭಿಕ ಸೂಕ್ಷ್ಮ ಶಿಲಾಯುಗ ಮತ್ತು ಪ್ರಾರಂಭಿಕ ನವ ಶಿಲಾಯುಗದ ಕುರುಹುಗಳು ಕಂಡುಬರುತ್ತವೆ. ಕೊಲ್ಡಿಹವಾ ಮತ್ತು ಮಹಗಡ್‌ನಿವೇಶನಗಳು ಬೇಲಾನ್‌ನದಿಯ ಬಲದಂಡೆಯ ಮೇಲಿದೆ ಕೋಲ್ಡಿಹವಾ ನಿವೇಶನದಲ್ಲಿ ನೂತನ ಶಿಲಾಯುಗ, ತಾಮ್ರ ಶಿಲಾಯುಗ ಮತ್ತು ಕಬ್ಬಣಯುಗಕ್ಕೆ ಸೇರಿದ ಕುರುಹುಗಳು ದೊರೆಯುತ್ತವೆ. ಇಲ್ಲಿನ ಮಡಿಕೆಗಳಲ್ಲಿ ಅಕ್ಕಿ ಬಳಕೆಯ ಕುರುಹುಗಳು ದೊರೆತಿದ್ದು ಸಿ-೧೪ ಕಾಲಗಣನೆಯಿಂದ. ಇದನ್ನು ಭಾರತ ಉಪಖಂಡದಲ್ಲಿ ಅಕ್ಕಿ ಕೃಷಿಯ ಪ್ರಾಥಮಿಕ ಕುರುಹು ಇದಾಗಿದೆ ಎಂದು ಅಭಿಪ್ರಾಯಪಡಲಾಗಿದೆ.
೩. ಮಧ್ಯ ಪೂರ್ವ ಪ್ರದೇಶ : ಬಿಹಾರ್ ರಾಜ್ಯದ ಉತ್ತರ ಭಾಗದಲ್ಲಿ ಕಂಡುಬರುವ ಈ ಪ್ರದೇಶದಲ್ಲಿ ಎರಡು ನಿವೇಶನಗಳನ್ನು ಉತ್ಖನನ ಮಾಡಲಾಗಿದೆ. ಅವುಗಳೆಂದರೆ ಚಿರಾಂಡ್‌ ಮತ್ತು ಚೆಚ್ಚರ್, ಚಿರಾಂಡ್‌ ನಿವೇಶನವು ಸರನ್‌ ಜಿಲ್ಲೆಯ ಗಂಗಾ ಮತ್ತು ಘಗ್ಗರ್ ನದಿಗಳ ಸಂಗಮ ಪ್ರದೇಶದಲ್ಲಿ ಕಂಡುಬರುತ್ತದೆ. ಚೆಚ್ಚರ್‌ನಿವೇಶನ ವೈಶಾಲಿ ಜಿಲ್ಲೆಯ ಗಂಗಾನದಿಯ ಉತ್ತರ ಭಾಗದಲ್ಲಿ ಕಂಡುಬರುತ್ತದೆ. ಈ ನಿವೇಶನಗಳ ಉತ್ಖನನಗಳಿಂದ ನವಶಿಲಾಯುಗ, ತಾಮ್ರ ಶಿಲಾಯುಗ ಮತ್ತು ಪ್ರಾರಂಭಿಕ ಐತಿಹಾಸಿಕ ಕಾಲವನ್ನು ಗುರುತಿಸಲಾಗಿದೆ ನವ ಶಿಲಾಯುಗಕ್ಕೆ ಸಂಬಂಧಿಸಿದ ಶಿಲೆ ಮತ್ತು ಮೂಳೆಗಳಿಂದ ತಯಾರಿಸಿದ ಆಯುಧೋಪಕರಣಗಳನ್ನು ಯಥೇಚ್ಚವಾಗಿ ಬಳಸಿರುವುದು ಕಂಡುಬರುತ್ತದೆ. ಅಲ್ಲದೆ ಟೆರ್ರಾಕೊಟ್ಟದಿಂದ ಮಾಡಿದ ಮಣಿಗಳ ಬಳೆಗಳು ಹಾಗೂ ಪಕ್ಷಿ ಮತ್ತು ಹಾವಿನ ಸಣ್ಣ ಪ್ರತಿಮೆಗಳು ದೊರಕುತ್ತವೆ.
೪. ಈಶಾನ್ಯ ಭಾಗ : ಅಸ್ಸಾಮಿನ ಉತ್ತರ ಭಾಗದ ಕಚಾರ್ ಬೆಟ್ಟ ಪ್ರದೇಶದಲ್ಲಿನ ದಾವೋಜಲಿ ಹಾಡಿಂಗ್‌ ಹಾಗೂ ಶಿಲ್ಲಾಂಗ್‌ ಪ್ರಸ್ಥಭೂಮಿಯ ಸರುತರು, ಮರಕ್ಡೋಲ; ಮತ್ತು ಮೇಘಾಲಯದ ಗಾರೋ ಬೆಟ್ಟ ಪ್ರದೇಶದಲ್ಲಿನ ಸೆಲ್‌ಬಲ್ಗಿರಿ ಇತ್ಯಾದಿ ಪ್ರದೇಶಗಳನ್ನು ಉತ್ಖನನ ಮಾಡಲಾಗಿದೆ.
೫. ಪೂರ್ವಭಾಗ : ಈ ಪ್ರದೇಶವು ಬೆಂಗಾಲ್‌, ಬಿಹಾರ್ ಮತ್ತು ಒರಿಸ್ಸಾದ ಪ್ರದೇಶಗಳನ್ನು ಒಳಗೊಂಡಿದೆ. ಈ ಭಾಗದಲ್ಲಿ ನೂತನ ಶಿಲಾಯುಗದ ಮೊದಲ ಕುರುಹುಗಳನ್ನು ಕ್ಯಾಪ್ಟನ್‌ ಬೀಚಿಂಗ್‌ ೧೮೬೮ರಲ್ಲಿ ಬಿಹಾರದ ಸಿಂಗಭೂಮ್‌ನಲ್ಲಿ ಕಂಡುಹಿಡಿದರು. ಅಲ್ಲಿಂದ ಮುಂದೆ ಸಂತಾಂಪರ್ಗಣ, ಚಕ್ರಾಧರ ರಾಂಚಿ ಇತ್ಯಾದಿ ಪ್ರದೇಶಗಳಲ್ಲಿ ಇದರ ಅವಶೇಷಗಳನ್ನು ಕಂಡುಹಿಡಿಯಲಾಯಿತು. ಅವುಗಳಲ್ಲಿ ಮುಖ್ಯವಾದವುಗಳೆಂದರೆ ಒರಿಸ್ಸಾದ ಮಯೂರ್ ಭಂಜ್‌ ಜಿಲ್ಲೆಯ ಕುಚ್ಕೆ ಮತ್ತು ಬಿಹಾರಿನ ಸಿಂಘ ಭೂಮಿ ಪ್ರದೇಶದಲ್ಲಿನ ಬರುದಿ. ಇವು ಕ್ರಮವಾಗಿ ೧೯೬೯ ಮತ್ತು ೧೯೬೭ರಲ್ಲಿ ಉತ್ಖನನವಾಯಿತು.
೬. ದಕ್ಷಿಣ ಭಾಗ : ಈ ಪ್ರದೇಶವು ದಕ್ಷಿಣ ಭಾರತವನ್ನು ಆವರಿಸಿದೆ. ಆಂಧ್ರಪ್ರದೇಶದ ಪಲವೋವ್‌, ಉತ್ನೂರ್, ನಾಗರ್ಜುನಕೊಂಡ ಮತ್ತು ರಾಮಪುರಂ ಪ್ರದೇಶಗಳಲ್ಲಿ : ಕರ್ನಾಟಕದ ಕೊಡೇಕಲ್‌, ತೇರದಾಳ್‌, ಮಸ್ಕಿ, ಪಿಕ್ಲಿಹಾಳ್‌, ಹಳ್ಳೂರು, ತೆಕ್ಕಲಕೋಟ, ಕಪ್ಪಗಲ್‌, ಸಂಗನಕಲ್ಲು, ಬ್ರಹ್ಮಗಿರಿ, ಟಿ. ನರಸೀಪುರ ಮತ್ತು ಹೆಮ್ಮಿಗೆ ಪ್ರದೇಶಗಳಲ್ಲಿ : ತಮಿಳನಾಡಿನ ಪೈಯಂಪಳ್ಳಿ ಮುಂತಾದ ಪ್ರದೇಶಗಳಲ್ಲಿ ನೂತನ ಶಿಲಾಯುಗಕ್ಕೆ ಸಂಬಂಧಿಸಿದ ಅವಶೇಷಗಳು ದೊರೆಯುತ್ತವೆ. ೧೯೪೭ರಲ್ಲಿ ಬ್ರಹ್ಮಗಿರಿಯನ್ನು ಮಾರ್ಟಿಮರ್ ವ್ಹೀಲರ್ ರವರು, ೧೯೪೮ರಲ್ಲಿ ಸಂಗನಕಲ್ಲನ್ನು ಸುಬ್ಬರಾವ್‌ರವರು, ೧೯೫೭ರಲ್ಲಿ ಮಸ್ಕಿಯನ್ನು ಬಿ. ಕೆ. ಧಾಪರ್ ರವರು, ೧೯೬೦ರಲ್ಲಿ ಪಿಕ್ಲಿಹಾಳ್‌ಮತ್ತು ೧೯೬೧ರಲ್ಲಿ ಉತ್ನೂರ್ ಗಳನ್ನು ಅಲ್‌ಚಿನ್‌ರವರು, ೧೯೭೫ರಲ್ಲಿ ನಾಗಾರ್ಜುನಕೊಂಡ ಪ್ರದೇಶವನ್ನು ಸರ್ಕಾರ್ ರವರು ಉತ್ಖನನ ಮಾಡಿದ್ದಾರೆ.
ಈ ಭಾಗದಲ್ಲಿನ ನವ ಶಿಲಾ ಯುಗದ ಸಂಸ್ಕೃತಿ ವಿಕಾಸವನ್ನು ಎರಡು ಹಂತಗಳಲ್ಲಿ ಗುರುತಿಸಲಾಗಿದೆ. ಮೊದಲ ಹಂತದ ಸಂಸ್ಕೃತಿಯಲ್ಲಿ ಸೇಲಂ, ಧರ್ಮಪುರಿ, ದಕ್ಷಿಣ ಅರ್ಕಾಟ್‌ಪ್ರದೇಶದ ಶೆವ್‌ರಾಯ್‌ಬೆಟ್ಟಶ್ರೇಣಿ ನಾಗಾರ್ಜುನಕೊಂಡ ಮತ್ತು ಉತ್ನೂರ್ ಪ್ರದೇಶಗಳಲ್ಲಿ ಕಂಡುಬರುತ್ತದೆ. ಇಲ್ಲಿ ಸೂಕ್ಷ್ಮ ಶಿಲಾಯುಗದ ಕುರುಹುಗಳ ದೊರೆತಿರುವುದರಿಂದ ನವ ಶಿಲಾಯುಗ ಇದರ ಮುಂದುವರಿದ ಸಂಸ್ಕೃತಿಯಾಗಿದೆ. ಕೈಯಿಂದ ಮಾಡಿದ ಮಡಿಕೆಗಳು ದೊರೆಯುತ್ತದೆ. ಮಡಿಕೆಗಳು ಹೊಳಪಿನಿಂದ ಕೂಡಿವೆ. ಮಣಿ ತಯಾರಿಕೆಯ ಕುರುಹುಗಳ ಮತ್ತು ಟೆರ್ರಾಕೊಟ್ಟ ಪ್ರತಿಮೆಗಳು ಆಭರಣಗಳು ದೊರೆಯುತ್ತವೆ.
ವಸತಿಗಳು ಮತ್ತು ಸಂಸ್ಕೃತಿ
ವಸತಿಗಳು : ಬಹುಪಾಲು ನವಶಿಲಾಯುಗದ ನೆಲೆಗಳು ಬೆಟ್ಟದ ಮೇಲಿನ ಸಮತಲ ಪ್ರದೇಶದಲ್ಲಿ, ಇಳಿಜಾರು ಪ್ರದೇಶದಲ್ಲಿ, ನದಿತೀರಗಳಲ್ಲಿ ಮತ್ತು ಕಲ್ಲಿನ ಮರೆಗಳಲ್ಲಿ ಕಂಡುಬರುತ್ತವೆ. ಹೀಗೆ ವಸತಿಗೋಸ್ಕರ ಯೋಗ್ಯಸ್ಥಳಗಳನ್ನು ಆರಿಸಿಕೊಂಡ ಇಲ್ಲಿನ ನಿವಾಸಿಗಳು ಬಿಡಿಸಿದ ಚಿತ್ರಗಳು, ಚೂಪಾದ ಸಲಕರಣೆಗಳಿಂದ ಕುಟ್ಟಿ ಮೂಡಿಸಿರುವ ಚಿತ್ರಗಳು ಕಂಡುಬರುತ್ತವೆ. ಈ ಸಂಬಂಧಿಸಿದಂತೆ ತೆಕ್ಕಲುಕೋಟೆಯಲ್ಲಿ ಎರಡು ಜಿಂಕೆ, ಒಂದು ಎತ್ತು ಮತ್ತು ಒಂದು ಹಾವಿನ ಚಿತ್ರವಿರುವುದು ಕಂಡುಬರುತ್ತದೆ. ಉತ್ತರ ಭಾಗದ ನವಶಿಲಾಯುಗ ಸಂಸ್ಕೃತಿಯ ನೆಲೆಗಳಲ್ಲಿ ಬಂಜರು ಭೂಮಿಯ ಮೇಲ್ಮೈಯನ್ನು ಕತ್ತರಿಸಿ ತೆಗೆದು ಕುಳಿಗಳನ್ನು ಮಾಡಿ ಅವುಗಳಲ್ಲಿ ವಾಸಿಸುತ್ತಿದರು (undergrounding pits). ಅವು ಸಾಮಾನ್ಯವಾಗಿ ವೃತ್ತಕಾರವಾಗಿ, ಆಯತಕಾರವಾಗಿ ಕೆಲವೊಮ್ಮೆ ಚೌಕಾಕಾರವಾಗಿರುತ್ತಿದ್ದವು. ಅವುಗಳ ನೆಲಹಾಸನ್ನು ಸಮತಟ್ಟು ಮಾಡಿ ಅದಕ್ಕೆ ಕೆಂಪು ಕಂದು ಬಣ್ಣವನ್ನು ಬಳಿಯಲಾಗುತ್ತಿತ್ತು. ಮಳೆಗಾಳಿಗಳಿಂದ ರಕ್ಷಿಸಿಕೊಳ್ಳಲು ಕುಳಿಗಳ ಸುತ್ತಲೂ ಮರದ ಕಂಬಗಳನ್ನು ಇಟ್ಟು ಬಿರ್ಚ (birch-ನುಣುಪಾದ ತೊಗಟೆಯುಳ್ಳ ಒಂದು ಮರ) ಮರದಿಂದ ಮಾಡಿದ ಹೊದಿಕೆಯನ್ನು ನಿರ್ಮಿಸುತ್ತಿದ್ದರು. ಈ ವಸತಿಗಳಲ್ಲಿ ಒಲೆ, ಧಾನ್ಯಶೇಖರಣೆಗೆ ಧಾನ್ಯಗಳ ಕಣಜ (storage bins) ಮುಂತಾದವುಗಳ ಕುರುಹುಗಳು ದೊರೆಯುತ್ತವೆ. ವಿಂಧ್ಯಾ ಪ್ರದೇಶದಲ್ಲಿ ಗುಡಿಸಲುಗಳು ಕಂಡುಬಂದಿವೆ. ಅವಶೇಷಗಳು ದೊರೆಯುತ್ತವೆ. ಮಧ್ಯಪ್ರದೇಶದ ನೆಲೆಗಳಲ್ಲಿ ಅರ್ಧವೃತ್ತಕಾರದ ಗುಡಿಸಲುಗಳು ಕಂಡುಬಂದಿವೆ. ಗುಡಿಸಲುಗಳನ್ನು ತಡಿಕೆಗಳಿಂದ ನಿರ್ಮಿಸುತ್ತಿದ್ದರು. ದಕ್ಷಿಣದ ತಮಿಳುನಾಡಿನ ಪಯ್ಯಂಪಲ್ಲಿಯ ವಸತಿಗಳ ಗಟ್ಟಿ ನೆಲೆಗಳಲ್ಲಿ ಸುತ್ತ ಒಂದು ಮೀಟರ್ ಆಳದಷ್ಟು ವರ್ತುಲಾಕಾರದಲ್ಲಿ ಗುಂಡಿಗಳನ್ನು ತೋಡಿ ಇವುಗಳ ಸುತ್ತಲೂ ನೆಲದ ಮಟ್ಟದಲ್ಲಿ ಕಂಬಗಳನ್ನು ನೆಟ್ಟು ಅವುಗಳ ಮೇಲೆ ಇಳಿಜಾರು ಮಾಡುಗಳು ಇರುವಂತೆ ನಿರ್ಮಿಸಲಾಗುತ್ತಿತ್ತು.
ಮಡಿಕೆಗಳು : ನೂತನ ಶಿಲಾಯುಗ ಸಂಸ್ಕೃತಿಯ ಪ್ರಾರಂಭದಲ್ಲಿ ಕೈಯಿಂದ ಮಾಡಿದ ಮಡಿಕೆಗಳು ದೊರೆಯುತ್ತವೆ. ಕ್ರಮೇಣ ಚಕ್ರದ ಸಹಾಯದಿಂದ ಮಡಿಕೆಗಳನ್ನು ಮಾಡುವ ಉತ್ತಮ ದರ್ಜೆಯ ವಿಧಾನವನ್ನು ಅಳವಡಿಸಿಕೊಳ್ಳಲಾಯಿತು. ಉತ್ತರ ಭಾಗದ ಗುಫ್‌ಕ್ರಾಲ್‌ನಿವೇಶನದಲ್ಲಿ ಸುಮಾರು ೧.೭ ಮೀ. ಸುತ್ತಳತೆಯ ಮಡಿಕೆ ಮಾಡುವ ಕುಲಮೆ ದೊರೆತಿದೆ. ಈ ಭಾಗದ ನಿವೇಶನಗಳಲ್ಲಿ ಬೂದುವರ್ಣದ ದಪ್ಪ ಲೇಪನವುಳ್ಳ ಮಡಿಕೆಗಳು, ಸ್ವಲ್ಪ ಮಸುಕಾದ ಬೂದುವರ್ಣದ ಮಡಿಕೆಗಳು, ಸ್ವಲ್ಪ ಮಸುಕದ ಕೆಂಪುವರ್ಣದ ಮಡಿಕೆಗಳ ಮತ್ತು ಹೊಳಪುಳ್ಳ ವರ್ಣದ ಮಡಿಕೆಗಳು ದೊರೆಯುತ್ತವೆ. ಈ ಭಾಗದಲ್ಲಿ ದುಂಡಗಿನ ಹಿಡಿಕೆಯುಳ್ಳ ಪಾತ್ರೆಗಳ, ಬಟ್ಟಲು, ಬೋಗುಣಿ, ಮಡಿಕೆಯ ವಿಧಗಳು ದೊರೆಯುತ್ತವೆ. ಈ ಮಡಿಕೆಗಳ ಮೇಲೆ ಮ್ಯಾಟ್‌ ಇಂಪ್ರೆಷನ್‌(mat impression) ಕಂಡುಬರುತ್ತದೆ. ಬುರ್ಜಹೋಂನಲ್ಲಿ ಚಕ್ರದ ಸಹಾಯದಿಂದ ಮಾಡಿದ ಕೇಸರಿ ಬಣ್ಣದ ಮಡಿಕೆಗಳು ಕಂಡುಬರುತ್ತದೆ. ಇಲ್ಲಿನ ಒಂದು ಮಡಿಕೆಯ ಮೇಲೆ ಕಪ್ಪುಬಣ್ಣದ ಕೊಂಬುಳ್ಳ ಪ್ರಾಣಿಯ ಚಿತ್ರವೊಂದು ಕಂಡುಬರುತ್ತದೆ. ವಿಂಧ್ಯಾಪ್ರಾಂತ್ಯದಲ್ಲಿ ನಾಲ್ಕು ಬಗೆಯ ಮಡಿಕೆಗಳು ಕಂಡುಬರುತ್ತವೆ. ಅವುಗಳೆಂದರೆ, ಬಳ್ಳಿಯ ಚಿತ್ರವಿರುವ ಗುರುತುಗಳ (cord impressed), ಒರಟಾದ ಮಡಿಕೆಗಳು (rusticated), ಹೊಳೆಯುವ ಕೆಂಪು ಬಣ್ಣದ ಮಡಿಕೆಗಳು (burreshedred), ಹೊಳಪುಳ್ಳ ಕಪ್ಪು ವರ್ಣದ ಮಡಿಕೆಗಳು (burnished black), ಇಲ್ಲಿ ಈ ಹಿಂದೆ ಹೆಸರಿಸಿದ ಮಡಿಕೆಗಳ ವಿಧಗಳ ಜೊತೆ ನಳಿಕೆಯುಳ್ಳ ಬಟ್ಟಲುಗಳು (spouated bowls) ದೊರೆಯುತ್ತವೆ. ದಕ್ಷಿಣ ಪ್ರದೇಶದ ಮಡಿಕೆಗಳನ್ನು ಮುಖ್ಯವಾಗಿ ಎರಡು ವರ್ಗಗಳನ್ನಾಗಿ ವಿಂಗಡಿಸಲಾಗಿದೆ. ಅವುಗಳೆಂದರೆ ಕಂದುವರ್ಣದ ಮಡಿಕೆಗಳು ಮತ್ತು ಸ್ವಲ್ಪ ಮಸುಕಾದ ಬೂದುಬಣ್ಣದ ಮಡಿಕೆಗಳು ಕಂಡುಬರುತ್ತವೆ. ಕರ್ನಾಟಕ-ಆಂಧ್ರಪ್ರದೇಶದ ನಡುವಣ ಪ್ರದೇಶದಲ್ಲಿನ ನಿವೇಶನಗಳಲ್ಲಿ ಕಂಡುಬರುವ ಮಡಿಕೆಗಳ ವಿಧಗಳೆಂದರೆ, ದಪ್ಪನೆಯ ದೊಡ್ಡ ದೊಡ್ಡ ಗುಡಾಣಗಳು. ಮಧ್ಯಮ ಆಕಾರದ ಉಬ್ಬಿದ ಹೊಟ್ಟೆಯ ಮತ್ತು ಹೊರಚಾಚಿದ ಉದ್ದನೆಯ ಹಿಡಿಕೆಯುಳ್ಳ ಗಡಿಗೆಗಳು. ಅಗಲ ಬಾಯುಳ್ಳ ಬಟ್ಟಲುಗಳು, ಭುಜದ ಭಾಗದಲ್ಲಿ ಕೊಳವೆಯುಳ್ಳ ಪಾತ್ರೆಗಳು, ಅರ್ಧಗೋಲಾಕೃತಿಯ ಬಟ್ಟಲು ತಟ್ಟೆ, ನಾನಾ ವಿಧದ ಮುಚ್ಚಳ ಮೊದಲಾದ ಮಣ್ಣಿನ ಪಾತ್ರೆಗಳು ಸಾಮಾನ್ಯವಾಗಿ ಕಂಡುಬರುತ್ತವೆ. ಮಡಿಕೆಗಳ ಮೇಲೆ ರೇಖಾಚಿತ್ರಗಳ, ಗಿಡಮರಗಳು ಚಿತ್ರಗಳು, ಪ್ರಾಣಿ ಪಕ್ಷಿಗಳ ಚಿತ್ರಗಳು ಮತ್ತು ಜಲಚರ ಜೀವಿಗಳ ಚಿತ್ರಗಳು ಸಾಮಾನ್ಯವಾಗಿ ಕಂಡುಬರುತ್ತವೆ.
ಕೃಷಿ : ನೂತನ ಶಿಲಾಯುಗದ ಜನರು ಪ್ರಥಮವಾಗಿ ಸ್ಥಿರ ಕೃಷಿ ಜೀವನವನ್ನು ಆರಂಭಿಸಿದರು. ಭೂಮಿಯ ಮೇಲ್ಮೈಯನ್ನು ಕಲ್ಲಿನ ಆಯುಧಗಳಿಂದ ಕ್ರಮೇಣ ಮರದಿಂದ ಮಾಡಿದ ಉಪಕರಣದ ಸಹಾಯದಿಂದ ಕೆತ್ತಿ ಕೃಷಿಯನ್ನು ಮಾಡುತ್ತಿದ್ದರು. ಮೆಹರ್ಘರ್ ನಲ್ಲಿನ ಜನರು ಕೃಷಿಯಲ್ಲಿ ಮುಂದುವರಿದವರಾಗಿದ್ದರು. ಇವರು ಗೋಧಿ, ಹತ್ತಿಯನ್ನು ಬೆಳೆಯುತ್ತಿದ್ದರು. ವಿಂಧ್ಯಾಪ್ರದೇಶದ ಕೊಲ್ಡಿಹವ ನಿವೇಶನದ ಮಡಿಕೆಗಳಲ್ಲಿ ಅಕ್ಕಿ ಬಳಕೆಯ ಕುರುಹುಗಳು ದೊರೆತಿದ್ದು ಸಿ-೧೪ ಕಾಲಗಣನೆಯಿಂದ. ಇದನ್ನು ಭಾರತ ಉಪಖಂಡದಲ್ಲಿ ಅಕ್ಕಿ ಕೃಷಿಯ ಪ್ರಾಥಮಿಕ ಕುರುಹು ಇದಾಗಿದೆ ಎಂದು ಅಭಿಪ್ರಾಯಪಡಲಾಗಿದೆ. ಮಧ್ಯ/ಪೂರ್ವ ಪ್ರದೇಶದ ನೆಲೆಗಳಲ್ಲಿ ಭತ್ತದ ಹೊಟ್ಟು ದೊರೆತಿದೆ. ದಕ್ಷಿಣ ಭಾಗದಲ್ಲಿ ರಾಗಿ, ನವಣೆ, ಹುರುಳಿ ಮೊದಲಾದವುಗಳನ್ನು ಬೆಳೆಯುತ್ತಿದ್ದರು. ಒಟ್ಟಿನಲ್ಲಿ ಇವರು ಅಕ್ಕಿ, ಗೋಧಿ, ಬಾರ್ಲಿ, ಬೇಳೆಕಾಳು ಇತ್ಯಾದಿ ಧಾನ್ಯಗಳನ್ನು ಬೆಳೆಯುತ್ತಿದ್ದರು.
ಪಶುಪಾಲನೆ : ನೂತನ ಶಿಲಾಯುಗ ಸಂಸ್ಕೃತಿಯ ಜನರು ಕುರಿ, ಮೇಕೆ, ದನಕರುಗಳು, ಎಮ್ಮೆ, ನಾಯಿ, ಕಡವೆ ಇತ್ಯಾದಿಗಳನ್ನು ಬಳಸುತ್ತಿದ್ದರು. ಜಾನುವಾರುಗಳನ್ನು ಸಾಗಣಿಕೆಗೆ ಮತ್ತು ಆಹಾರಕ್ಕೆ ಸಾಕುತ್ತಿದ್ದರು. ಬ್ರಹ್ಮಗಿರಿ ಮತ್ತು ಮಸ್ಕಿಯಲ್ಲಿ ಕತ್ತೆಯ ಅಸ್ಥಿಗಳು, ಹಳ್ಳೂರಿನಲ್ಲಿ ಕುದುರೆಯ ಅವಶೇಷಗಳು ದೊರೆಯುತ್ತವೆ.
ಆಯುಧಗಳು/ಉಪಕರಣಗಳು : ನೂತನ ಶಿಲಾಯುಗದ ಸಂಸ್ಕೃತಿಯ ಜನರು ತಮ್ಮ ದೈನಂದಿನ ಕೆಲಸಗಳಿಗೆ ಕಲ್ಲಿನ ಆಯುಧಗಳನ್ನು ಮತ್ತು ಕುರಿ, ಮೇಕೆ, ಕಡವೆಯಂತಹ ಪ್ರಾಣಿಗಳ ಎಲುಬುಗಳಿಂದಲೂ ಸಹ ಆಯುಧಗಳನ್ನು ಮಾಡುತ್ತಿದ್ದರು. ಉತ್ತರ ಪ್ರಾಂತ್ಯದಲ್ಲಿ ಗ್ರಾನೈಟ್‌ಶಿಲೆಯನ್ನು ಬಳಸಿರುವುದು ಕಂಡುಬರುತ್ತದೆ. ದಕ್ಷಿಣ ಪ್ರದೇಶಗಳಲ್ಲಿ ಕರಿಕಲ್ಲುಗಳಲ್ಲಿ ಅಥವಾ ವಜ್ರದುಂಡಿ (ಡೊಲೆರೈಟ್‌) ಕಲ್ಲಿನಲ್ಲಿ ಇಂಥ ಉಪಕರಣಗಳನ್ನು ಮಾಡಲಾಗುತ್ತಿತ್ತು. ಇವುಗಳ ತಯಾರಿಕೆಯಲ್ಲಿ ನಾಲ್ಕು ಹಂತಗಳಿದ್ದವು. ಮೊದಲು ಅನುಕೂಲ ಆಕಾರದ ಆಯ್ದಕಲ್ಲಿನಲ್ಲಿ ಮೇಲ್ಮೈಯಿಂದ ದಪ್ಪ ಚಕ್ಕೆಯನ್ನು ಎಬ್ಬಿಸಿ ನಿಶ್ಚಿತ ಆಕಾರಕ್ಕೆ ತರುವುದು. ಇದರಿಂದ ಉಂಟಾದ ಒಟ್ಟು ತಗ್ಗುಗಳಲ್ಲಿ ಹಿತಮಿತವಾಗಿ ಸಣ್ಣ ಸಣ್ಣ ಚಕ್ಕೆಗಳನ್ನು ಎಬ್ಬಿಸಿ ಮೇಲ್ಮೈಯನ್ನು ಸಮತಲ ಮಾಡುವುದು. ಮೂರನೇ ಹಂತದಲ್ಲಿ ಕಲ್ಲಿನ ಮೇಲೆ ಈ ಉಪಕರಣವನ್ನು ಉಜ್ಜಿ ಪೂರ್ಣವಾಗಿ ನಯಮಾಡುವುದು. ಕೊನೆಯಲ್ಲಿ ಇದರ ಹರಿತವಾದ ಬಾಯಿಯ ಭಾಗವನ್ನಾಗಲೀ ಅಥವಾ ಇದೇ ಉಪಕರಣವನ್ನೇ ಆಗಲಿ ತಿಕ್ಕಿ ತಿಕ್ಕಿ ಹೊಳೆಯುವಷ್ಟು ನಯಮಾಡುವುದು, ಕೊಡಲಿ, ಬಾಚಿ, ಚೂಪಾದ ಮೊನೆಗಳು, ಈಟಿ, ಕೈಬಾಚಿಗಳು, ಹಾರೆ, ಗುದ್ದಲಿ, ಬೀಸುವ ಕಲ್ಲು, ರಿಂಗ್‌ಸ್ಟೋನ್‌, ಅರೆಯುವ ಕಲ್ಲು, ಉಳಿ, ರಂಧ್ರ ಕೊರೆಯುವ ಉಪಕರಣ, ಸಲಿಕೆ ಇತ್ಯಾದಿ ಉಪಕರಣಗಳನ್ನು ಬಳಸುತ್ತಿದ್ದರು.
ಶವಸಂಸ್ಕಾರ : ನೂತನ ಶಿಲಾಯುಗದ ಜನಸಮುದಾಯಗಳಲ್ಲಿ ಒಟ್ಟಾರೆ ಮೂರ ಪ್ರಕಾರಗಳ ಶವಸಂಸ್ಕಾರ ಪದ್ಧತಿಗಳಿದ್ದವು. ಶವಕುಣಿಯಲ್ಲಿ ನೇರವಾಗಿ ಶವವನ್ನು ನೆಟ್ಟಗೆ ಮಲಗಿಸುವುದು. ಮೊದಲು ಒಂದಡೆಯಲ್ಲಿ ಹುಗಿದು ಸ್ವಲ್ಪ ಕಾಲದ ನಂತರ ಹುಗಿದ ಸ್ಥಳದಿಂದ ಅಸ್ಥಿಗಳನ್ನು ಸಂಗ್ರಹಿಸಿ ಎರಡನೇ ಬಾರಿಗೆ ಮತ್ತೊಂದು ಕುಣಿಯಲ್ಲಿಟ್ಟು ಸಂಸ್ಕಾರ ಮಾಡುವುದು ಶವಕುಣಿಯಲ್ಲಿ ಎರಡು ಮೂರು ನಾಲ್ಕು ಗುಡಾಣಗಳ ಬುಡಗಳನ್ನು ಒಡೆದು ಸೇರಿಸಿ ಅದರೊಳಗೆ ಅಸ್ಥಿ ಅವಶೇಷಗಳನ್ನು ಇಡುವುದು, ಅಥವಾ ಒಂದೇ ಪಾತ್ರೆಯಲ್ಲಿ ಅಸ್ಥಿ ಅವಶೇಷಗಳನ್ನು ಇಟ್ಟು ಅದನ್ನು ಶವ ಕುಣಿಯಲ್ಲಿ ಹುಗಿಯುವುದು ಕಂಡುಬರುತ್ತದೆ. ಸಾಮಾನ್ಯವಾಗಿ ಶವವನ್ನು ಉತ್ತರ ದಕ್ಷಿಣಾಭಿಮುಖವಾಗಿ ಇಡಲಾಗುತ್ತಿತ್ತು. ಸಮಾಧಿಗಳಲ್ಲಿ ಆಹಾರ ಪಾನಿಯಗಳುಳ್ಳ ಮಣ್ಣಿನ ಪಾತ್ರೆಗಳನ್ನು ಇಡಲಾಗುತ್ತಿತ್ತು. ಬುರ್ಜ್‌‌ ಹೋಂ ನೆಲೆಯಲ್ಲಿ ಆರು ಸಮಾಧಿಗಳನ್ನು ಉತ್ಖನನ ಮಾಡಲಾಗಿದೆ. ಇಲ್ಲಿನ ಒಂದು ಸಮಾಧಿಯಲ್ಲಿ ಶವವನ್ನು ಹೂಳುವ ಮೊದಲು ಒಂದು ನಾಯಿಯನ್ನು ಮತ್ತು ಎರಡು ಜಿಂಕೆಗಳನ್ನು ಸಮಾಧಿ ಮಾಡಿರುವುದು ಕಂಡುಬರುತ್ತದೆ. ಇವೆಲ್ಲ ಶವಕುಣಿಗಳ ಜನವಾಸ್ತವ್ಯದ ನೆಲೆಯಲ್ಲಿಯೇ ಇದ್ದವು. ಶವಸಂಸ್ಕಾರಕ್ಕೋಸ್ಕರ ಜನವಾಸ್ತವ್ಯದ ನೆಲೆಯನ್ನು ಬಿಟ್ಟು ಪ್ರತ್ಯೇಕ ಸ್ಮಶಾನವಿರುತ್ತಿರಲಿಲ್ಲ. ಅಪರೂಪಕ್ಕೆ ತೆಕ್ಕಲುಕೋಟೆಯಲ್ಲಿ ಮನೆಯೊಳಗು ಶವಸಂಸ್ಕಾರ ಮಾಡಿದ ಕುರುಹುಗಳಿವೆ. ಇನಾಮ್‌ಗಾವಿನಲ್ಲಿ ಒಂದು ಅಪರೂಪ ಮಾದರಿಯ ಶವಕುಣಿಯು ಇತ್ತು. ಇದು ಒಂದು ಗಟ್ಟಿ ಮುಟ್ಟಾದ ಅತೀ ದಪ್ಪನೆಯ ನಾಲ್ಕು ಕಾಲಿನ ಅಗಲ ಬಾಯಿಯ ದೊಡ್ಡ ಜಾಡಿಯಲ್ಲಿ ಸ್ವಲ್ಪ ಹೆಚ್ಚು ಕಡಿಮೆ ಪದ್ಮಾಸನದಲ್ಲಿ ಕುಳಿತ ಅಸ್ಥಿಪಂಜರವಿದೆ. ಈ ವಿಶಿಷ್ಟ ಮಾದರಿಯ ಶವಸಂಸ್ಕಾರವು ಬಹುಶಃ ಆ ಗ್ರಾಮದ ಮುಖ್ಯಸ್ಥನಾಗಿದ್ದಿರಬೇಕೆಂದು ತರ್ಕಿಸಲಾಗಿದೆ.
ತಾಮ್ರ ಶಿಲಾಯುಗ
ನವ ಶಿಲಾಯುಗದ ಕೊನೆಯ ವೇಳೆಗೆ ಮಾನವನಿಗೆ ಲೋಹಗಳ ಪರಿಚಯವಾಯಿತು. ಮನುಷ್ಯನ ಬಳಕೆಗೆ ಮೊದಲು ಒದಗಿಬಂದ ಲೋಹ ತಾಮ್ರ, ಹಲವು ಸಂಸ್ಕೃತಿಗಳು ಶಿಲೆ ಮತ್ತು ತಾಮ್ರ ಇವೆರಡರ ಬಳಕೆಯ ಆಧಾರದ ಮೇಲೆ ರೂಪುಗೊಂಡವು. ಅವುಗಳನ್ನು ತಾರ-ಶಿಲಾಯುಗ ಸಂಸ್ಕೃತಿಗಳೆಂದು ಹೆಸರಿಸಲಾಗಿದೆ. ಏಕೆಂದರೆ ಈ ಜನರು ತಾಮ್ರದ ಆಯುಧಗಳ ಜೊತೆಗೆ ಹೇರಳವಾಗಿ ಸೂಕ್ಷ್ಮ ಶಿಲಾಯುಧಗಳನ್ನು ತಯಾರಿಸಿ ಬಳಸಿದ್ದಾರೆ.
ಹಂಚಿಕೆ ಮತ್ತು ವಿಧಗಳು
ನಮ್ಮ ದೇಶದ ಮೆಕ್ಕಲು ಮಣ್ಣು ಬಯಲುಗಳು ಹಾಗೂ ದುರ್ಗಮ ಅರಣ್ಯ ಪ್ರದೇಶಗಳನ್ನು ಹೊರತುಪಡಿಸಿ ಉಳಿದ ಎಲ್ಲಾ ಜಾಗಗಳಲ್ಲೂ ತಾಮ್ರ ಶಿಲಾಯುಗದ ಕುರುಹುಗಳು ಕಂಡುಬಂದಿವೆ. ಸಾಮಾನ್ಯವಾಗಿ ಈ ಸಂಸ್ಕೃತಿಯ ಜನರು ಒಂದೇ ಬಗೆಯ ಜೀವನ ವಿಧಾನ ಮತ್ತು ತಾಂತ್ರಿಕತೆಯನ್ನು ಹೊಂದಿದ್ದರೂ ಅವರು ಉಪಯೋಗಿಸಿದ ಪ್ರಧಾನವಾಗಿ ಮಡಿಕೆಗಳನ್ನಾಧರಿಸಿ ಅವುಗಳನ್ನು ಹಲವು ಸಂಸ್ಕೃತಿಗಳನ್ನಾಗಿ ವಿಂಗಡಿಸಿದ್ದಾರೆ. ಅವುಗಳನ್ನು ಸ್ಥೂಲವಾಗಿ ಈ ಕೆಳಗಿನಂತೆ ವಿಂಗಡಿಸಲಾಗಿದೆ:
೧. ತಪತಿ ಮತ್ತು ಪ್ರವರ ಕಣಿವೆಗಳಲ್ಲಿ ಕಂಡುಬರುವ ಸಾವಳದ ಸಂಸ್ಕೃತಿ
೨. ಚಂಬಲ್‌ ಕಣಿವೆಯಲ್ಲಿನ ಮಾಳವ ಪ್ರದೇಶದ ಮಧ್ಯಭಾಗದಲ್ಲಿ ಕಂಡುಬರುವ ಕಾಯಥ ಸಂಸ್ಕೃತಿ
೩. ರಾಜಸ್ಥಾನ್‌ ಆಗ್ನೇಯ ಭಾಗದಲ್ಲಿನ ಬನಾಸ್‌ಕಣಿವೆಯಲ್ಲಿ ಕಂಡುಬರುವ ಆಹಾರ್ ಅಥವಾ ಬನಾಸ್‌ಸಂಸ್ಕೃತಿ
೪. ಮಾಳವ ಸಂಸ್ಕೃತಿ
೫. ದಖ್ಖನ್‌ ಪ್ರಸ್ಥಭೂಮಿಯ ಉತ್ತರ ಭಾಗದಲ್ಲಿರುವ ಜೋರ್ವೆ ಸಂಸ್ಕೃತಿ
೬. ಗಂಗ ಯಮುನಾ ದೋಅಬ್‌ ಪ್ರದೇಶದಲ್ಲಿರುವ ತಾಮ್ರ ಉಪಕರಣ ಸಂಗ್ರಹ (copper hoards) ಹಾಗೂ ಕಾವಿ ಬಣ್ಣದ ಮಡಿಕೆ (ochre coloured pottery) ಸಂಸ್ಕೃತಿ ಮತ್ತು ಖೇತ್ರಿ ತಾಮ್ರ ನಿ‌ಕ್ಷೇಪ ಪ್ರದೇಶ ವ್ಯಾಪ್ತಿಯಲ್ಲಿರುವ ಗಣೇಶ್ವರ ಸಂಸ್ಕೃತಿ.
ಮೇಲೆ ತಿಳಿಸಿರುವ ಸ್ಥಳಗಳಲ್ಲಿ ಮಾತ್ರವಲ್ಲದೆ ಅಲಹಾಬಾದ್‌ಜಿಲ್ಲೆಯ ಪರ್ವತ ಪ್ರದೇಶ, ಗಂಗಾ ತೀರಾದ ಚಿರಾಂಡ್‌, ಪಶ್ಚಿಮ ಬಂಗಾಳದ ಬರ್ದವಾನ್‌ಜಿಲ್ಲೆಯ ಪಾಂಡು-ರಾಜರ್ ದಿ. ಬಿ. ಬೀರ್ಭೂಮ್‌ಜಿಲ್ಲೆಯ ಮಹಿಷದಲ್‌, ಬಿಹಾರದ ಸೆನ್ಟಾರ್, ಸೋಣ್‌ಪುರ ಮತ್ತು ತರ, ಉತ್ತರ ಪ್ರದೇಶದ ಖೈರಾ ಮತ್ತು ನರ್ಹಾನ್‌ಪ್ರದೇಶಗಳು ಈ ಸಂಸ್ಕೃತಿಯ ನಿವೇಶನಗಳಾಗಿದ್ದು ಉತ್ಖನನಗೊಂಡಿವೆ.
ಕಾಲ
ತಾಮ್ರ ಶಿಲಾಯುಗದ ಈ ವಿವಿಧ ಸಂಸ್ಕೃತಿಗಳು ವಿವಿಧ ಕಾಲಗಳಲ್ಲಿ ಅಸ್ತಿತ್ವದಲ್ಲಿದ್ದುದು ತಿಳಿದುಬರುತ್ತದೆ. ಕ್ರಿ. ಪೂ. ೨೦೦೦ದಿಂದ ಕ್ರಿ. ಪೂ. ೧೭೦೦ರ ಅವಧಿಯಲ್ಲಿ ಸಾವಳದ ಸಂಸ್ಕೃತಿ, ಕ್ರಿ. ಪೂ. ೨೧೦೦ರಿಂದ ೧೮೦೦ರ ಅವಧಿಯಲ್ಲಿ ಕಾಯಥ ಸಂಸ್ಕೃತಿ, ಕ್ರಿ. ಪೂ. ೨೧೦೦-೪೦೦ರ ಅವಧಿಯಲ್ಲಿ ಆಹಾರ್‌ ಸಂಸ್ಕೃತಿ ಕ್ರಿ. ಪೂ. ೧೭೦೦ ರಿಂದ ೧೪೦೦ರರ ಅವಧಿಯಲ್ಲಿ ಮಾಳವ ಸಂಸ್ಕೃತಿ, ಕ್ರಿ. ಪೂ. ೧೪೦೦ ರಿಂದ ೯೦೦ರವರೆಗೆ ಅವಧಿಯಲ್ಲಿ ಜೋರ್ವೆ ಸಂಸ್ಕೃತಿ, ಕ್ರಿ. ಪೂ. ೧೮೦೦ರಿಂದ ೧೪೦೦ ಅವಧಿಯಲ್ಲಿ ತಾಮ್ರ ಉಪಕರಣ ಸಂಗ್ರಹ ಮತ್ತು ಕಾವಿ ಬಣ್ಣದ ಕುಂಬರಿಕೆಯ ಸಂಸ್ಕೃತಿ ಮತ್ತು ಕ್ರಿ. ಪೂ. ೨೮೦೦-೨೨೦೦ರ ಅವಧಿಯಲ್ಲಿ ಗಣೇಶ್ವರ ಸಂಸ್ಕೃತಿ ಅಸ್ತಿತ್ವದಲ್ಲಿದ್ದುದು ಕಂಡುಬರುತ್ತದೆ.
ಭಾರತದ ತಾಮ್ರ ಶಿಲಾಯುಗದ ನಿವೇಶನಗಳಲ್ಲಿ ಕಾಲಾನುಕ್ರಮದಲ್ಲಿ ಹಲವು ಸರಣಿಗಳಿವೆ. ಕೆಲವು ಹರಪ್ಪಾ ಪೂರ್ವದವು. ಮತ್ತೆ ಕೆಲವು ಹರಪ್ಪಾ ಸಂಸ್ಕೃತಿಯ ಸಮಕಾಲೀನ ಇನ್ನೂ ಕೆಲವು ಹರಪ್ಪಾ ನಂತರದ ಕಾಲದವು. ಹರಪ್ಪಾ ಪೂರ್ವ ತಾಮ್ರ ಶಿಲಾ ಸಂಸ್ಕೃತಿಗಳು ಸಿಂಧ್‌, ಬಲೂಚಿಸ್ತಾನ ಹಾಗೂ ರಾಜಾಸ್ಥಾನ ಮುಂತಾದಡೆಗಳಲ್ಲಿನ ಕೃಷಿಕ ಸಮುದಾಯಗಳು ಹರಪ್ಪಾದ ನಾಗರೀಕೃತ ಸಂಸ್ಕೃತಿಯು ರೂಪಗೊಳ್ಳಲು ಅನುವಾಗಿದೆ. ಈ ನಿಟ್ಟಿನಲ್ಲಿ ಸಿಂಧನಲ್ಲಿರುವ ಅಮ್ರಿ ಮತ್ತು ಕೋಟ್‌ದಿಜಿ, ರಾಜಾಸ್ಥಾನದ ಕಾಲಬಂಗಾನ್‌ ಹಾಗೂ ಗಣೇಶ್ವರ ಇವುಗಳನ್ನು ನಿರ್ದಿಷ್ಟವಾಗಿ ಹೆಸರಿಸಬಹುದು. ಕಯಾಥ ಸಂಸ್ಕೃತಿಯು ಹರಪ್ಪಾದ ಸಮಕಾಲೀನ ಕಿರಿಯ ಸಂಸ್ಕೃತಿಯಾಗಿದೆ ಮತ್ತು ಹಲವು ತಾಮ್ರ ಶಿಲಾಯುಗದ ಸಂಸ್ಕೃತಿಗಳು ಹರಪ್ಪಾ ನಂತರದ ಸಂಸ್ಕೃತಿಗಳಾಗಿ ಅದರ ಅಂತಿಮ ಹಂತದ ಪ್ರವಾಹವನ್ನು ತೋರುತ್ತವೆ. ಹೀಗಿದ್ದೂ ನವದಾತೋಲಿ, ಏರಾನ್‌ಹಾಗೂ ನಾಗ್ಡಾ ನೆಲೆಗಳಲ್ಲಿನ ಮಾಳವ ಸಂಸ್ಕೃತಿ ಮಹಾರಾಷ್ಟ್ರದ ಜೋರ್ವೆ ಸಂಸ್ಕೃತಿ, ದಕ್ಷಿಣ ಭಾರತದ ತಾಮ್ರ ಶಿಲಾಯುಗ ಸಂಸ್ಕೃತಿ ಇತ್ಯಾದಿಗಳು ಹರಪ್ಪಾ ಸಂಸ್ಕೃತಿಯೊಂದಿಗೆ ಯಾವ ಸಂಬಂಧವನ್ನು ಹೊಂದಿಲ್ಲ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೩. ಆರಂಭಿಕ ಕೃಷಿ ಸಂಸ್ಕೃತಿಗಳು ಮತ್ತು ವೈದಿಕಯುಗ : (ಕ್ರಿ. ಪೂ. ೨೦೦೦ – ಕ್ರಿ. ಶ. ೩ನೇ ಶತಮಾನ) (೨)
ಪ್ರಮುಖಉತ್ಖನನಗಳು
ಸಾವಳದ ಸಂಸ್ಕೃತಿ
ಈ ಸಂಸ್ಕೃತಿ ತಪತಿ ನದಿಯ ದಕ್ಷಿಣ ದಂಡೆಯಲ್ಲಿದೆ. ಮಹಾರಾಷ್ಟ್ರದ ಪಶ್ಚಿಮ ಖಾಂದೇಶ್‌, ಧುಲೇ ಮತ್ತು ಪ್ರಕಾಶಂ ಜಿಲ್ಲೆಗಳಲ್ಲಿ ಕಂಡುಬರುತ್ತದೆ. ಇವುಗಳಲ್ಲಿನ ಉತ್ಖನನದಿಂದ ಎರಡು ಸಂಸ್ಕೃತಿಗಳು ಕಂಡುಬರುತ್ತದೆ. ಇಲ್ಲಿ ಸಿಗುವ ಮಡಿಕೆಗಳು ವೈವಿಧ್ಯಮಯವಾಗಿದೆ. ಮಡಿಕೆಗಳನ್ನು ಹೊರತು ಪಡಿಸಿದರೆ ಬೇರೆ ಮಾಹಿತಿಗಳು ಅತ್ಯಲ್ಪ ಪ್ರಮಾಣದಲ್ಲಿವೆ. ದೈಮಾಬಾದ್‌ನ ಉತ್ಖನನದಿಂದ ಈ ಸಂಸ್ಕೃತಿಯ ಮಣ್ಣಿನಿಂದ ಕಟ್ಟಿದ ಗೋಡೆಯ ರಚನೆಗಳು ಕಂಡುಬರುತ್ತವೆ.
ಕಾಯಥ ಸಂಸ್ಕೃತಿ
ಈ ಸಂಸ್ಕೃತಿಯ ಸುಮಾರು ೪೦ ನೆಲೆಗಳನ್ನು ಮಧ್ಯಪ್ರದೇಶದ ಚಂಬಲ್‌ ಕಣಿವೆಯಲ್ಲಿ ಅನ್ವೇಷಿಸಲಾಗಿದೆ. ಅವುಗಳಲ್ಲಿ ಉಜೈನಿಯ ಪೂರ್ವಕ್ಕಿರುವ ಚ್ಯೊಟಿ ಕಲಿಸಿಂಧ್‌ ನದಿಯ ಬಲದಂಡೆಯ ಮೇಲಿರುವ ಪ್ರಾಚೀನ ಕಪಿಥ್ಥಕ ಪ್ರದೇಶವನ್ನು ಉತ್ಖನನಕ್ಕೆ ಒಳಪಡಿಸಲಾಗಿದೆ. ಈ ನೆಲಯ ಉತ್ಖನನದಿಂದ ಕ್ರಮವಾಗಿ ಕಾಯಥ, ಅಹಾರ್, ಮಾಳವ, ಪೂರ್ವ ಐತಿಹಾಸಿಕ ಮತ್ತು ಶುಂಗ ಕುಷಾನ ಗುಪ್ತರನ್ನೊಳಗೊಂಡ ೫ ಬಗೆಯ ಸಂಸ್ಕೃತಿಗಳು ಅಸ್ತಿತ್ವದಲ್ಲಿದ್ದುದು ಕಂಡುಬರುತ್ತದೆ. ಕಾಯಥ ಸಂಸ್ಕೃತಿಗೆ ಸಂಬಂಧಿಸಿದ ಮಡಿಕೆಗಳು ಮತ್ತು ಇತರೆ ವಸ್ತುಗಳು ದೊರೆಯುತ್ತದೆ.
ಅಹರ್ ಸಂಸ್ಕೃತಿ
ಅಹರ್ ನ ಮೊದಲ ಹೆಸರು ತಾಂಬಾವತಿ. ಅಂದರೆ ತಾಮ್ರ ತಯಾರಿಸುವ ಜಾಗ ಎಂದರ್ಥ. ರಾಜಾಸ್ಥಾನದ ವಿದೈಪುರ್ ಬಳಿಯ ಅಹರ್ ನದಿಯ ಎಡದಂಡೆಯ ಮೇಲಿನ ದುಲ್‌ಕೋಟ್‌(dhulkot) ಪ್ರದೇಶದಲ್ಲಿ ಉತ್ಖನನ ನಡೆಸಲಾಗಿದ. ದುಲ್‌ಕೋಟ್‌ ಎಂದರೆ ಬೂದಿ ದಿಬ್ಬ ಎಂಬರ್ಥ. ಇದನ್ನು ಸಂಕಾಲಿಯ ಅವರು ಉತ್ಖನನಕ್ಕೆ ಒಳಪಡಿಸಿ ಈ ಸಂಸ್ಕೃತಿಯ ಕುರುಹುಗಳನ್ನು ಗುರುತಿಸಿದ್ದಾರೆ. ಈ ಸಂಸ್ಕೃತಿಯ ಮತ್ತೊಂದು ನೆಲೆಯನ್ನು ಬನಾಸ್‌ ಕಣಿವೆಯ ಗಿಲುಂಡ ಪ್ರದೇಶದಲ್ಲಿ ಉತ್ಖನನ ಮಾಡಲಾಗಿದೆ. ಇಲ್ಲಿ ಮಡಿಕೆಗಳು ಅಲ್ಲದೆ ತಾಮ್ರದಿಂದ ಮಾಡಿದ ವಸ್ತುಗಳು ದೊರೆಯುತ್ತವೆ. ಗಿಲುಂಡ ಪ್ರದೇಶದಲ್ಲಿ ಹಸಿಮಣ್ಣಿನ ಇಟ್ಟಿಗೆಗಳು ಮತ್ತು ಸುಟ್ಟ ಇಟ್ಟಿಗೆಗಳಿಂದ ಮಾಡಿದ ರಚನೆಗಳು, ಮಣ್ಣಿನ ಗೋಡೆಗಳು, ಕಲ್ಲಿನಿಂದ ಮಾಡಿದ ತಳಪಾಯದ ಗುರುತುಗಳ ಒಲೆಗಳು, ಬೀಸುವ ಕಲ್ಲುಗಳು ಇತ್ಯಾದಿಗಳು ಕಂಡುಬರುತ್ತವೆ.
ಮಾಳವ ಸಂಸ್ಕೃತಿ
ಮಾಳವ ಪ್ರದೇಶವು ಭೌಗೋಳಿವಾಗಿ ಒಂದು ಸಾಂಸ್ಕೃತಿ ಘಟಕವಾಗಿದೆ. ಈ ಸಂಸ್ಕೃತಿಯ ಉತ್ತರದಲ್ಲಿ ಚಂಬಲ್‌ ಕಣಿವೆ, ದಕ್ಷಿಣದಲ್ಲಿ ನರ್ಮದ, ಪೂರ್ವದಲ್ಲಿ ಬೆಟ್ಟಾನದಿ ಪಶ್ಚಿಮದಲ್ಲಿ ಕರಾವಳಿ ಬೆಟ್ಟದ ನಡುವಿನ ಪ್ರದೇಶದಲ್ಲಿ ಕಂಡುಬರುತ್ತದೆ. ಈ ಸಂಸ್ಕೃತಿಯ ಪ್ರಮುಖ ನೆಲೆಗಳೆಂದರೆ ನರ್ಮದಾ ನದಿ ಡಂಡೆ ಮೇಲೆ ಇರುವ ಮಹೇಶ್ವರ ಮತ್ತು ನವದತೋಲಿ, ಚಂಬಲ್‌ನದಿ ದಂಡೆಯ ಮೇಲಿನ ನಾಗ್ದ, ತಪತಿ ನದಿ ದಂಡೆಯ ಮೇಲಿನ ಪ್ರಕಾಶ್‌ಪ್ರವರ ನದಿ ದಂಡೆಯ ಮೇಲಿನ ಏರಾನ್‌, ಘೋಡ್‌ನದಿ ಡಂಡೆಯ ಮೇಲಿನ ಇನಾಮ್‌ಗಾಂವ್‌, ಈ ನಿವೇಶನಗಳಲ್ಲಿ ಈ ಸಂಸ್ಕೃತಿಗೆ ಸಂಬಂಧಿಸಿದ ಹಲವು ಬಗೆಯ ಮಡಿಕೆಗಳು, ತಾಮ್ರ ಮತ್ತು ಅಪರೂಪಕ್ಕೆ ಕಂಚಿನಿಂದ ಮಾಡಿದ ವಸ್ತುಗಳು ದೊರೆಯುತ್ತವೆ. ಇಲ್ಲಿ ವಸತಿಗಳು ಕುರುಹುಗಳು ದೊರೆಯುತ್ತವೆ.
ಜೊರ್ವೆ ಸಂಸ್ಕೃತಿ
ಈ ಸಂಸ್ಕೃತಿಯು ಪ್ರವರ ನದಿಯ ಎಡದಂಡೆಯಲ್ಲಿ ಕಂಡುಬರುತ್ತದೆ. ಇದು ಮಹಾರಾಷ್ಟ್ರದ ಅಹಮದ್‌ನಗರ ಜಿಲ್ಲೆಯಲ್ಲಿದೆ. ಈ ನೆಲೆಯು ಸಂಕಾಲಿಯ ಮತ್ತು ಧವಳೀಕರ್ ಅವರಿಂದ ಉತ್ಖನನಗೊಂಡಿತು. ಈ ಸಂಸ್ಕೃತಿಯ ಉತ್ಖನನಗೊಂಡ ಇತರೆ ನಿವೇಶನಗಳೆಂದರೆ ನಾಸಿಕ್‌, ನೆವಾಸ, ಪ್ರಕಾಶ್‌, ನವದಾತೋಲಿ, ದೈಮಾಬಾದ್‌ ಮತ್ತು ಇನಾಮ್‌ಗಾಂವ್‌. ಈ ಸಂಸ್ಕೃತಿಯು ಮಾಳವ ಸಂಸ್ಕೃತಿ ಬಹಳಷ್ಟು ಅಂಶಗಳನ್ನು ಮತ್ತು ದಕ್ಷಿಣದ ನವಶಿಲಾಯುಗದ ಕೆಲವು ಅಂಶಗಳನ್ನು ಒಳಗೊಂಡಿದೆ. ಇಲ್ಲಿ ವಿವಿಧ ಬಗೆಯ ಮಡಿಕೆಗಳು, ತಾಮ್ರದಿಂದ ಮಾಡಿದ ವಸ್ತುಗಳು, ಅರೆಪ್ರಶಸ್ತ ಶಿಲೆಗಳಿಂದ ಮಾಡಿದ ಮಣಿಗಳು, ವಿವಿಧ ಬಗೆಯ ಪ್ರತಿಮೆಗಳು ಕಂಡುಬರುತ್ತವೆ.
ತಾಮ್ರ ಉಪಕರಣ ಸಂಗ್ರಹ (copper hoards) ಮತ್ತು ಕಾವಿ ಬಣ್ಣದ ಕುಂಬಾರಿಕೆ ಹಂತದ ಸಂಸ್ಕೃತಿ
ಪೂರ್ವದ ಬಂಗಾಳ ಮತ್ತು ಒರಿಸ್ಸಾದಿಂದ ಪಶ್ಚಿಮ ಗುಜರಾತಿನವರೆಗೆ ದಕ್ಷಿಣದಲ್ಲಿ ಆಂಧ್ರ ಪ್ರದೇಶದಿಂದ ಉತ್ತರದ ಪ್ರದೇಶದವರೆಗೆ ನಲವತ್ತಕ್ಕಿಂತ ಹೆಚ್ಚು ತಾಮ್ರ ಸಂಗ್ರಹಗಳು ದೊರೆತಿವೆ. ಅವುಗಳಲ್ಲಿ ಮಧ್ಯ ಪ್ರದೇಶದ ಗಾಂಗೇರಿಯಾ ಅತಿ ದೊಡ್ಡದು ದೊರೆತಿರುವ ಅರ್ಧಪಾಲಿನಷ್ಟು ಸಂಗ್ರಹಗಳು ಗಂಗಾ-ಯಮುನಾ ಬಯಲಿನಲ್ಲಿವೆ. ಇಲ್ಲೆಲ್ಲ ದೊರೆತಿರುವ ಉಪಕರಣಗಳಲ್ಲಿ ಉಂಗುರಗಳು, ಬಾಚಿ, ಕೊಡಲಿ, ಕತ್ತಿ, ಈಟಿ, ಗಾಳ ಅಥವಾ ಮೀನು ಭರ್ಜಿ, ಈಟಿ ಮೊನೆಗಳು ಸೇರಿವೆ.
ಉತ್ತರ ಪ್ರದೇಶದ ಪಶ್ಚಿಮ ಭಾಗದಲ್ಲಿ ಉತ್ಖನನ ಮಾಡಿರುವ ಎರಡು ಜಾಗಗಳಲ್ಲಿ ತಾಮ್ರದ ವಸ್ತುಗಳು ಕಾವಿ ಮಡಿಕೆಗಳು ಮಣ್ಣಿನ ಮನೆಗಳೊಂದಿಗೆ ದೊರೆತಿವೆ. ಹಸ್ತಿನಾಪುರದಲ್ಲಿ ಇದರ ಮೊದಲ ಕುರುಹುಗಳು ದೊರೆತಯುತ್ತವೆ. ಗಂಗಾ-ಯಮುನಾ ಬಯಲಿನಲ್ಲಿ ನೆಲೆಸಿದ ಮೊದ ಮೊದಲ ಕೃಷಿಕರಾಗಿದ್ದರು. ಇದನ್ನು ಕಾವಿ ಬಣ್ಣದ ಕುಂಬಾರಿಕೆಯ ಸಂಸ್ಕೃತಿ ಎಂದು ಕರೆಯುತ್ತಾರೆ. ಈ ಕುಂಬಾರಿಕೆಯ ವಸ್ತುಗಳು ಕೆಂಪು ಬಣ್ಣದವಾಗಿ ಬಹುಮಟ್ಟಿಗೆ ಕಪ್ಪು ಬಳಿದಿರುವಂತಹವುಗಳಾಗಿವೆ.
ಸಂಸ್ಕೃತಿ
ವಸತಿ : ವಸತಿ ಪ್ರದೇಶಗಳ ವಿನ್ಯಾಸ ಒಂದು ಬಗೆಯ ಶ್ರೇಣಿ ವ್ಯವಸ್ಥೆಯನ್ನು ಸೂಚಿಸುತ್ತದೆ. ಮಹಾರಾಷ್ಟ್ರದ ಹಲವಾರು ಜೋರ್ವೆ ವಸತಿಗಳು ಕೆಲವು ದೊಡ್ಡದಾಗಿದ್ದವು ಮತ್ತೆ ಕೆಲವು ಸಣ್ಣದಾಗಿರುತ್ತಿದ್ದವು. ಇವುಗಳ ಆಯತಾಕಾರ ಮತ್ತು ವೃತ್ತಾಕಾರದ ತಳವಿನ್ಯಾಸಗಳನ್ನು ಹೊಂದಿರುತ್ತಿದ್ದರೂ ಸಾಮಾನ್ಯವಾಗಿ ಆಯತಾಕಾರದ ಮನೆಗಳಲ್ಲಿ ಬಹುಶಃ ಹಳ್ಳಿಯ ಪ್ರಮುಖದ ವಾಸದ ನೆಲೆಯಾಗಿತ್ತು. ಸಾಮಾನ್ಯವಾಗಿ ತಾಮ್ರ ಶಿಲಾಯುಗದ ಜನರಿಗೆ ಸುಟ್ಟ ಇಟ್ಟಿಗೆಗಳ ಪರಿಚಯವಿರಲಿಲ್ಲ. ಆದರೆ ಕ್ರಿ. ಪೂ. ೧೫೦೦ರ ಸುಮಾರಿಗೆ ಸೆರಿದ ಸುಟ್ಟ ಇಟ್ಟಿಗೆಯ ಮನೆಗಳು ಗಿಲುಂಡ ನಿವೇಶನದಲ್ಲಿ ದೊರೆತಿವೆ. ಅಪರೂಪಕ್ಕೆ ಮಣ್ಣು ಮತ್ತು ಇಟ್ಟಿಗೆಯ ಮನೆಗಳು ಕಂಡುಬರುವುದಾದರೂ ಬಹುಕಾಲ ಮನೆಗಳು ಹೆಣೆದ ತಡಿಕೆಗಳಿಗೆ ಮಣ್ಣು ಮೆತ್ತಿ ನಿರ್ಮಿಸಿದ ಮನೆಗಳು, ಅವುಗಳಿಗೆ ಹುಲ್ಲು ಮಾಡುಗಳಿರುತ್ತಿದ್ದವು. ಆದರೆ ಆಹಾರ್ ನಲ್ಲಿ ಜನರು ಕಲ್ಲಿನ ಮೆನೆಗಳಲ್ಲಿರುವ ಕುರುಹುಗಳಿವೆ. ಇದುವರೆಗೆ ಪತ್ತೆಯಾಗಿರುವ ಸುಮಾರು ೨೦೦ ಜೋರ್ವೆ ನಿವೇಶನಗಳಲ್ಲಿ ದೈಮಾಬಾದ್‌ನಿವೇಶನ ಅತ್ಯಂತ ದೊಡ್ಡದಾಗಿ ೨೦ ಹೆಕ್ಟೇರು ವಿಸ್ತಾರವಾಗಿದ್ದು ಅಲ್ಲಿ ಸುಮಾರು ೪೦೦೦ ಜನ ವಾಸ ಮಾಡುತ್ತಿದ್ದಿರಬಹುದೆಂದು ಅಂದಾಜಿಸಲಾಗಿದೆ. ಅದರ ಸುತ್ತಲೂ ಮಣ್ಣಿನಕೋಟೆ, ಕಲ್ಲು ಮಣ್ಣುಗಳಿಂದ ನಿರ್ಮಿಸಿದ ಕೊತ್ತಲಗಳು ಇದ್ದವೆಂದು ತೋರತ್ತದೆ. ಮಹಾರಾಷ್ಟ್ರದ ಇನಾಮ್‌ಗಾಂವ್‌ನಲ್ಲಿ ತಾಮ್ರ ಶಿಲಾಯುಗದ ಆರಂಭದ ಹಂತಕ್ಕೆ ಸೇರಿದ ಒಲೆಗಳು ಇರುವ ದೊಡ್ಡ ಮಣ್ಣಿನ ಮನೆಗಳು ದೊರೆತಿವೆ. ಅಲ್ಲಿ ವೃತ್ತಾಕಾರದ ಗುಳಿ ಮನೆಗಳು ಸಿಕ್ಕಿವೆ. ಇಲ್ಲಿ ಐದು ಕೋಣೆಗಳ ಒಂದು ಮನೆ ಕಂಡುಬಂದಿದೆ. ಅವುಗಳಲ್ಲಿ ನಾಲ್ಕು ಆಯತಾಕಾರದವು ಒಂದು ವೃತ್ತಾಕಾರದ್ದು ಹಲವು ನಿವಾಸಗಳ ನಡುವೆ ಇದು ಇರುವುದರಿಂದ ನಾಯಕನೊಬ್ಬನ ಮೆನೆಯಾಗಿರಬೇಕೆಂದು ಊಹೆ ಮಾಡಲಾಗಿದೆ. ಇಲ್ಲಿ ನೂರಕ್ಕಿಂತಲೂ ಹೆಚ್ಚು ಮನೆಗಳು ಸಿಕ್ಕಿವೆ. ಇದರ ಸುತ್ತಲೂ ಒಂದು ಕೋಟೆಯಿದ್ದ ಕುರುಹು ದೊರೆತಿವೆ.
ಮಡಕೆ : ದಿನ ನಿತ್ಯದ ಬಳಕೆಯ ಸಾಮಾನುಗಳಲ್ಲಿ ಮಡಕೆಗಳು ಪ್ರಮುಖ ಪಾತ್ರವಹಿಸುತ್ತವೆ. ಈ ಸಂಸ್ಕೃತಿಯ ನೆಲೆಗಳಲ್ಲಿ ಉಪಯೋಗಿಸಿದ ಮಡಿಕೆಗಳು ವೈವಿಧ್ಯಮಯವಾಗಿದ್ದವು ಸಾವಳಿದ ಮಾದರಿಯ ಮಡಕೆಗಳ ಅಚ್ಚ ಕೆಂಪು ಇಲ್ಲವೆ, ದಾಳಿಂಬೆ ಬಣ್ಣದ ಕಾಂತಿಯು ಲೇಪನವುಳ್ಳದಾಗಿರುತ್ತವೆ. ಇಲ್ಲವೆ ಸ್ವಲ್ಪ ಮಸುಕಾದ ಬೂದು ವರ್ಣದವು. ಸಾಮಾನ್ಯವಾಗಿ ಕೆಲವು ಪಾತ್ರೆಗಳ ಬಾಯಿಯಂಚಿನ ಹೊರಬದಿಯು ದಪ್ಪಗೆ ಗುಂಡಗೆ ಇರಬಹುದು ಅಥವಾ ಅಂಗಿಯ ಕಾಲರಿನಂತೆ ಇರುತ್ತವೆ. ಉದ್ದನೆಯ ಕಂಠದ ಜಾಡಿಗಳು, ಅರ್ಧ ಗೋಲಾಕೃತಿಯ ಬಟ್ಟಲುಗಳ ವರ್ತುಳಾಕಾರದ ಮುಚ್ಚಳಗಳು ಇತ್ಯಾದಿಗಳು ಇಲ್ಲಿ ಕಂಡುಬರುತ್ತವೆ. ಕಾಯಥ ಸಂಸ್ಕೃತಿಯಲ್ಲಿ ನೇರಳೆ ಮತ್ತು ಕೆಂಪು ಗುಲಾಬಿ ವರ್ಣದ ಮಡಕೆಗಳು, ಕೆಂಪು ಹಳದಿ ವರ್ಣದ ಮಡಕೆಗಳು ಮತ್ತು ಪೂರ್ಣ ಕೆಂಪು ವರ್ಣದ ಕಂಡು ಬರುತ್ತದೆ. ಆಹಾರ್ ಸಂಸ್ಕೃತಿಯಲ್ಲಿ ಮುಖ್ಯವ್ಯಾಗಿ ನಯವಾದ ಬಿಳಿ-ಕಪ್ಪು ಮತ್ತು ಕೆಂಪು ಬಣ್ಣದಿಂದ ಕೂಡಿದ ಮಡಿಕೆಗಳು ಕಂಡುಬರುತ್ತವೆ. ಮಾಳವ ಸಂಸ್ಕೃತಿಯ ನೆಲೆಗಳಲ್ಲಿ ದೊರೆತಿರುವ ಕುಂಭ ಕಲಾ ವಸ್ತುಗಳು ಅತ್ಯುಚ್ಚವೆಂದು ಪರಿಗಣಿಸಲಾಗಿದ್ದು ಅದು ಮಾಳವ ಕುಂಭ ಕಲೆಯೆಂದೇ ಪ್ರಸಿದ್ಧಿಯಾಗಿದೆ. ಇಲ್ಲಿನ ಮಡಿಕೆಗಳ ಚಕ್ರದ ಸಹಾಯದಿಂದ ಮಾಡಲ್ಪಟ್ಟಿದ್ದು ನೇರಳೆ ವರ್ಣದಿಂದ ಕೂಡಿವೆ. ಇವುಗಳನ್ನು ಚೆನ್ನಾಗಿ ಸುಡಲಾಗುತ್ತಿತ್ತು. ಇವುಗಳ ಮೇಲೆ ವಿವಿಧ ಬಗೆಯ ರೇಖಾಚಿತ್ರಗಳು ಮತ್ತು ಪ್ರಾಣಿಗಳ ಚಿತ್ರಗಳು ಕಂಡುಬರುತ್ತವೆ. ಉದ್ದನೆಯ ಕಂಠವುಳ್ಳ ಜಾಡಿ, ಹೊರಚಾಚಿದ ಅಂಚನ್ನುಳ್ಳ ಮಡಿಕೆಗಳು, ಅಂಚನ್ನು ಹೊಂದಿದ ದುಂಡನೆಯ ಮಡಿಕೆ, ವಿವಿಧ ಆಕಾರದ ಬಟ್ಟಲುಗಳ (dishes on stands), ವರ್ತುಳಾಕಾರದ ಮುಚ್ಚಳಗಳು ಇತ್ಯಾದಿಗಳು ಕಂಡುಬರುತ್ತವೆ. ಪ್ರಕಾಶ್‌ ನಿವೇಶನದಲ್ಲಿ ಈ ಸಂಸ್ಕೃತಿಯ ಬಿಳಿ-ಬೂದು ಬಣ್ಣದ, ಕಪ್ಪು ಮತ್ತು ಬೂದು ವರ್ಣದ ಮಡಿಕೆಗಳು ದೊರೆಯುತ್ತವೆ. ಜೋರ್ವೆ ಸಂಸ್ಕೃತಿಯ ನೆಲೆಗಳಲ್ಲಿ ದೊರೆತ ಮಡಿಕೆಗಳನ್ನು ಜೋರ್ವೆ ಮಡಿಕೆಗಳೆಂದು ಗುರುತಿಸಲಾಗಿದೆ. ಇಲ್ಲಿನ ಮಡಿಕೆಗಳು ಚಕ್ರದ ಮೇಲೆ ರೂಪಿಸಿ ಭಟ್ಟಿಯಲ್ಲಿ ಹದವಾಗಿ ಸುಡಲಾಗುತ್ತಿತ್ತು. ಇನಾಮಗಾಂವ್‌ನಲ್ಲಿ ಈ ಸಂಸ್ಕೃತಿಯ ಒಂದು ಭಟ್ಟಿ ಇದ್ದ ಕುರುಹು ಕಂಡುಬರುತ್ತದೆ. ಇಲ್ಲಿನ ಮಡಿಕೆಗಳು ಕಾವಿ ನೇರಳೆ ಮತ್ತು ಕೆಂಪು ಬಣ್ಣದಿಂದ ಕೂಡಿದ್ದವು. ಇವುಗಳ ಮೇಲೆ ರೇಖಾಚಿತ್ರಗಳು ಕಂಡುಬರುತ್ತವೆ. ಗಂಗಾ-ಯುಮುನಾ ಬಯಲಿನ ಪ್ರದೇಶದಲ್ಲಿ ಕಾವಿ ಬಣ್ಣದ ಕುಂಬಾರಿಕೆಯ ವಸ್ತುಗಳು ದೊರೆತಿವೆ. ಇಂಗ್ಲಿಷಿನಲ್ಲಿ ಇದನ್ನು ochre coloured pottery ಎಂದು ಕರೆಯುತ್ತಾರೆ. ಇವು ಕೆಂಪು ಬಣ್ಣದವುಗಳಾಗಿದ್ದು ಬಹುಮಟ್ಟಿಗೆ ಕಪ್ಪು ಬಣ್ಣವನ್ನು ಬಳಿದಿರುವಂತಹುಗಳಾಗಿವೆ. ಸಾಮಾನ್ಯವಾಗಿ ಇವು ಹೂ ದಾನಿಗಳ ಆಕಾರದವು.
ಶವಸಂಸ್ಕಾರ
ಮಹಾರಾಷ್ಟ್ರದ ಜೋರ್ವೆ ಸಂಸ್ಕೃತಿಯಲ್ಲಿ ಜನರು ಸತ್ತವರ ಶವಗಳನ್ನು ಶವಕುಂಡಗಳಲ್ಲಿರಿಸಿ ತಂತಮ್ಮ ಮನೆಗಳಲ್ಲೇ ಗುಳಿ ತೆಗದು ಉತ್ತರ ದಕ್ಷಿಣವಾಗಿ ಹೂಳುತ್ತಿದ್ದರು. ಸತ್ತವರೊಂದಿಗೆ ಇವರು ಮಡಕೆ ಕುಡಿಕೆಗಳನ್ನು ಹಾಗೂ ತಾಮ್ರದ ವಸ್ತುಗಳನ್ನು ಇಡುತ್ತಿದ್ದರು. ಇನಾಮ್‌ಗಾಂವ್‌ನಲ್ಲಿ ಒಂದು ಅಪರೂಪ ಮಾದರಿಯ ಶವಕುಣಿಯು ಇತ್ತು. ಇದರಲ್ಲಿ ಒಂದು ಗಟ್ಟಿಮುಟ್ಟಾದ ದಪ್ಪನೆಯ ನಾಲ್ಕು ಕಾಲಿನ ಅಗಲ ಬಾಯಿಯ ದೊಡ್ಡ ಜಾಡಿ ಕಂಡುಬರುತ್ತದೆ. ಇದರಲ್ಲಿ ಕುಳಿತ ಒಂದ ಅಸ್ಥಿಪಂಜರವಿತ್ತು ಮತ್ತು ಇದು ವರ್ಣಚಿತ್ರಗಳಿಂದ ಅಲಂಕೃತಗೊಂಡಿದೆ. ಅವುಗಳಲ್ಲಿ ಒಂದು ದೋಣಿಯ ಚಿತ್ರವು ಕಂಡುಬರುತ್ತದೆ. ಇದು ಹಿಂದೂ ತತ್ವಜ್ಞಾನದ ದೃಷ್ಟಿಯಿಂದ ಪ್ರಮುಖವಾಗುತ್ತದೆ. ಇದು ಆತ್ಮವು ನದಿಯನ್ನು ದಾಟಿ ಸ್ವರ್ಗದ ಕಡೆ ಹೋಗುತ್ತದೆ ಎಂಬ ಭಾವನೆಯನ್ನು ವ್ಯಕ್ತಪಡಿಸುತ್ತದೆ. ಹೀಗಾಗಿ ಈ ಶವಕುಣಿ ಬಹುಶಃ ಆ ಗ್ರಾಮದ ಮುಖ್ಯಸ್ಥನಾಗಿದ್ದಿರಬೇಕು ಎಂದು ಊಹಿಸುತ್ತಾರೆ. ನೆವಾಸಾ ಮತ್ತು ಚಂಡೋಲಿಗಳಲ್ಲಿ ದೊರೆತಿರುವ ಗೋರಿಗಳಲ್ಲಿ ಕೆಲವು ಮಕ್ಕಳು ತಾಮ್ರದ ಸರಗಳನ್ನು ಧರಿಸಿವೆ. ಕಾಯಥದ ಒಂದು ಮನೆಯಲ್ಲಿ ೨೯ ತಾಮ್ರದ ಬಳೆಗಳು ಎರಡು ವಿಶಿಷ್ಟವಾದ ತಾಮ್ರದ ಕೊಡಲಿಗಳು ಮತ್ತು ಮಡಕೆಗಳಲ್ಲಿಟ್ಟಿರುವ ಅರೆ ಪ್ರಶಸ್ತ ಶಿಲೆಗಳಿಂದ ಮಾಡಿದ ಮಣಿಗಳ ಸರಗಳು ದೊರೆತಿವೆ.
ಕಸಬುಗಳು
ತಾಮ್ರ ಶಿಲಾಯುಗದ ಕಲೆ ಮತ್ತು ಕಸುಬುಗಳ ಬಗ್ಗೆ ವಿಫುಲವಾಗಿ ಮಾಹಿತಿಗಳು ದೊರೆತಿವೆ. ತಾಮ್ರದ ಲೋಹಗಾರಿಕೆ ಮತ್ತು ಕಲ್ಲು ಗೆಲಸಗಳಲ್ಲಿ ಅವರು ಪರಿಣತರಾಗಿದ್ದರು. ಬಣ್ಣ ಬಣ್ಣದ ಅರೆ ಪ್ರಶಸ್ತ ಕಲೆಗಳಿಂದ, ಸ್ಪಟಿಕ ಶಿಲೆಗಳಲ್ಲಿ ಮಣಿಗಳನ್ನು ತಯಾರಿಸುತ್ತಿದ್ದರು. ಮಾಳವದಲ್ಲಿ ತಕಲಿಯ ಬಿಲ್ಲೆಗಳು ದೊರೆತಿವೆಯಾದ್ದರಿಂದ ಅವರಿಗೆ ನೂಲುಗಾರಿಕೆ, ನೆಯ್ಗೆ, ಕಲೆ ಗೊತ್ತಿತೆಂದು ತಿಳಿಯಬಹುದು. ಮಹಾರಾಷ್ಟ್ರದಲ್ಲಿ ಹತ್ತಿ, ಅಗಸೆನಾರು, ಬೂರುಗದ ಹತ್ತಿಗಳಿಂದ ಮಾಡಿದ ನೂಲು ದೊರೆತಿವೆ. ಇನಾಮ್‌ಗಾವಿನ ಹಲವು ನಿವೇಶನಗಳಲ್ಲಿ ಕುಂಬಾರರು, ಕಮ್ಮಾರರು, ದಂತಕೊರೆಯುವವರು, ಸುಣ್ಣ ಸುಡುವವರು, ಮಣ್ಣಿನ ಬೊಂಬೆಗಾರರು ಮುಂತಾದ ಕಸುಬುಗಾರರು ವಾಸಿಸುತ್ತಿದ್ದರು.
ಬೃಹತ್‌ ಶಿಲಾ ಸಮಾಧಿ ಸಂಸ್ಕೃತಿಗಳು
ಕ್ರಿ. ಪೂ. ೧೦೦೦ದ ಸುಮಾರಿಗೆ ಶವಸಂಸ್ಕಾರ ಪದ್ಧತಿಯಲ್ಲಿ ಬದಲಾವಣೆಯನ್ನು ಕಾಣತೊಡಗಿತು. ಅದು ವಾಸ್ತವ್ಯದ ನೆಲೆಯಿಂದ ದೂರ ನಿರ್ಮಾಣವಾಗುತ್ತಿತ್ತು. ಈ  ಸಮಾಧಿಗಳು ಬೃಹತ್‌ಶಿಲೆಯಿಂದ (mega-lithos) ನಿರ್ಮಾಣವಾಗುತ್ತಿತ್ತು. ಈ ಜನರ ಸಂಸ್ಕೃತಿಯ ಕುರಿತು ನಮಗೆ ಸಮಾಧಿ ಅವಶೇಷಗಳೇ ಆಧಾರವಾಗಿವೆ. ಅವರ ವಸತಿ ನೆಲೆಗಳ ಅವಶೇಷಗಳು ತೀರ ಅಪವಾದಕ್ಕೆ ಸಿಕ್ಕಿವೆ. ಹಾಗಾಗಿ ಈ ಸಂಸ್ಕೃತಿಯನ್ನು ಬೃಹತ್‌ಶಿಲಾ ಸಮಾಧಿ ಸಂಸ್ಕೃತಿ ಎಂದೇ ಕರೆಯಲಾಗಿದೆ. ಇಂತಹ ಸಮಾಧಿಗಳು ಸಾಮಾನ್ಯವಾಗಿ ಬೆಟ್ಟಗುಡ್ಡಗಳ ಸಮತಟ್ಟು ಪ್ರದೇಶಗಳಲ್ಲಿ ಸಿಗುತ್ತವೆ. ಇವುಗಳ ತಪ್ಪಲು ಪ್ರದೇಶ ಅಥವಾ ಶಿಲಾಮಯವಾದ ಬರಡು ಭೂಮಿಗಳನ್ನು ಈ ಸಂಸ್ಕೃತಿಯ ಜನರು ತಮ್ಮ ವಾಸ್ತವ್ಯದ ನೆಲೆಗಳನ್ನಾಗಿ ಆಯ್ಕೆ ಮಾಡಿಕೊಂಡಿರುವುದು ಕಂಡುಬರುತ್ತದೆ. ಇನ್ನೂ ಕೆಲವೆಡೆ ಹೇರಳವಾಗಿ ಕಬ್ಬಿಣ, ಮ್ಯಾಂಗನೀಸ್‌, ಬಂಗಾರ ಇತ್ಯಾದಿ ಖನಿಜ ನಿಕ್ಷೇಪ ದೊರೆಯುವ ಸ್ಥಳಗಳಲ್ಲಿ ಮತ್ತು ಅಲಂಕರಣ ಸರಗಳಿಗೆ ಬೇಕಾಗುವ ಉತ್ತಮ ಜಾತಿಯ ಅರೆಪ್ರಶಸ್ತ ಶಿಲೆಗಳು ಅಂದರೆ ಅಗೇಟ್‌, ಚಾಲ್ಸಿಡೋನಿ, ಕಾರ್ನೀಲಿಯ, ಜಾಸ್ಟರ್ ಮೊದಲಾದ ಕಲ್ಲುಗಳು ದೊರೆಯುವ ಸ್ಥಳಗಳಲ್ಲಿ ಈ ಸಂಸ್ಕೃತಿಯ ನೆಲೆಗಳು ಕಂಡುಬರುತ್ತವೆ. ಉದಾಹರಣೆಗೆ ಕರ್ನಾಟಕದ ಹಳ್ಳೂರು, ಬನಹಳ್ಳಿ, ಗುಳೇದಗುಡ್ಡ ಇತ್ಯಾದಿಗಳನ್ನು ಈ ನಿಟ್ಟಿನಲ್ಲಿ ಹೆಸರಿಸಬಹುದು.
ಹಂಚಿಕೆ
ಬೃಹತ್‌ಶಿಲಾ ಸಂಸ್ಕೃತಿಗಳು ಭಾರತದ ಉಪಖಂಡದಲ್ಲಿ ಬಲೂಚಿಸ್ತಾನ, ಪರ್ಶಿಯನ್‌ ಮಕ್ರಾನ್‌, ವಾಘದೂರ್, ಮುರದ್‌ ಮೆಮಾನ್‌ ಇತ್ಯಾದಿ ಪ್ರದೇಶಗಳಲ್ಲಿ ಕಂಡುಬರುತ್ತವೆ. ಭಾರತಕ್ಕೆ ಸಂಬಂಧಿಸಿದ ದಕ್ಷಿಣ ಭಾರತದಲ್ಲಿ ಅತೀ ಗಣನೀಯ ಪ್ರಮಾಣದಲ್ಲಿ ಕಂಡುಬರುತ್ತದೆ. ಆಂಧ್ರಪ್ರದೇಶದ ಮಲ್ಲೇಶ್ವರಂ, ನಾಗಾರ್ಜುನ ಕೊಂಡ, ಕರ್ನಾಟಕದ ಪಿಕ್ಲಿಹಾಳ್‌, ಮಸ್ಕಿ, ಬ್ರಹ್ಮಗಿರಿ, ಹಳ್ಳೂರು, ಟಿ. ನರಸೀಪುರ, ಸಂಗನಕಲ್‌, ಚಂದ್ರವಳ್ಳಿ, ಮಹಾರಾಷ್ಟ್ರದ ನೈಕುಂದ, ತಮಿಳುನಾಡಿನ ಪಯ್ಯಂಪಳ್ಳಿಗಳಲ್ಲಿ ಕಂಡುಬರುತ್ತವೆ. ದಕ್ಷಿಣ ಭಾರತವನ್ನು ಹೊರತುಪಡಿಸಿದರೆ ಲಡಾಕ್‌ನ ಲೇಹ್‌ಕಣಿವೆ, ಬುರ್ಜಹಾಂ ಮತ್ತು ಗುಫ್‌ಕ್ರಾಲ್‌(ಶ್ರೀನಗರ), ದಿಯೋಸ (ರಾಜಾಸ್ಥಾನ), ಖೇರ (ಫತೇಪುರ್ ಸಿಕ್ರಿ), ದಿಯೋಘರ್, ಬಾಂಡ, ಮಿರ್ಜಾಪುರ, ವಾರಣಾಸಿ (ಉತ್ತರ ಪ್ರದೇಶ) ಸರ್ವೆಕೋಲ (ಬಿಹಾರ) ಇತ್ಯಾದಿ ಪ್ರದೇಶಗಳಲ್ಲಿ ಈ ಸಂಸ್ಕೃತಿಗೆ ಸಂಬಂಧಿಸಿದ ನೆಲೆಗಳು ಕಂಡುಬರುತ್ತವೆ.
ಕಾಲ
ಬೃಹತ್‌ಶಿಲಾ ಸಂಸ್ಕೃತಿಯ ಕಾಲವನ್ನು ನಿರ್ಧರಿಸುವುದು ಕಷ್ಟ. ಮಾರ್ಟಿಮರ್ ವ್ಹೀಲರ್ ರವರು ಬ್ರಹ್ಮಗಿರಿಯ ಉತ್ಖನನ ವರದಿಯಲ್ಲಿ ಕ್ರಿ. ಶ. ೧ನೆಯ ಶತಮಾನದ ಮಧ್ಯಭಾಗದಲ್ಲಿ ಈ ಸಂಸ್ಕೃತಿಯ ಕೊನೆಗೊಂಡಿರಬಹುದೆಂದು ಊಹಿಸುತ್ತಾರೆ. ಆದರೆ ಈ ಸಂಸ್ಕೃತಿ ಎಷ್ಟು ವರ್ಷಗಳ ಹಿಂದೆ ಅಸ್ತಿತ್ವಕ್ಕೆ ಬಂತು ಎನ್ನುವುದರಲ್ಲಿ ಗೊಂದಲವಿದೆ. ವ್ಹೀಲರ್ ರವರು ಕ್ರಿ. ಪೂ. ಸುಮಾರು ೨೦೦ನ್ನು ಈ ಸಂಸ್ಕೃತಿಯ ಪ್ರಾರಂಭದ ಅವಧಿಯನ್ನಾಗಿ ಗುರುತಿಸುತ್ತಾರೆ. ಗೋರ್ಡಾನ್‌ ಚೈಲ್ಡ್‌, ಸುಬ್ಬರಾವ್‌ ಇತ್ಯಾದಿ ಪ್ರಾಕ್ತನಶಾಸ್ತ್ರಜ್ಞರು ಈ ಸಂಸ್ಕೃತಿಯ ಅವಧಿಯನ್ನು ಕ್ರಿ. ಪೂ. ೭೦೦ರಿಂದ ಕ್ರಿ. ಪೂ. ೩೦೦ರವರೆಗೆ ನಿರ್ಧರಿಸಿದ್ದಾರೆ. ಇವರ ಆಭಿಪ್ರಾಯಗಳನ್ನು ಸಮರ್ಥಿಸುವಂತೆ ಕಾರ್ಬನ್‌ ೧೪ ಕಾಲಗಣನೆ ಮತ್ತು ಔಷ್ಣಿಕ ದೀಪ್ತಿ ಕಾಲಗಣನೆಗಳು ಕ್ರಿ. ಪೂ. ೧೦೦೦-೧೨೦೦ ರಷ್ಟು ಹಿಂದಿನ ಕಾಲಗಳನ್ನು ನೀಡಿವೆ. ಕರ್ನಾಟಕದ ಕೊಮಾರನ ಹಳ್ಳಿಯಲ್ಲಿ ಅತ್ಯಂತ ಹಳೆ ಅವಶೇಷ ಸಿಕ್ಕಿದ್ದು ಅದು ಕ್ರಿ. ಶ. ೧೨೦೦ರಷ್ಟು ಹಿಂದಿನದೆಂದು ತಿಳಿದುಬಂದಿದೆ. ಈ ಸಂಸ್ಕೃತಿ ಕ್ರಿಸ್ತಶಕದ ನಂತರ ಒಂದೆರಡು ಶತಮಾನಗಳವರೆಗೆ ಮುಂದುವರಿದ ಸಾಧ್ಯತೆ ಇದೆ. ದಕ್ಷಿಣ ಭಾರತದ ಪ್ರದೇಶಗಳಲ್ಲಿ ನವಶಿಲಾಯುಗದ ನಂತರ ಕಂಡುಬರುತ್ತದೆ.
ಸಂಸ್ಕೃತಿ ಜನಜೀವನ
ಬೃಹತ್‌ಶಿಲಾ ಸಮಾಧಿಗಳಲ್ಲಿ ದೊರೆಯುವ ದವಸಧಾನ್ಯ ಹಾಗೂ ಮಾನವ ನಿರ್ಮಿತ ವಸ್ತುಗಳಿಂದ ಮತ್ತು ಈ ಸಂಸ್ಕೃತಿಯ ಜನರು ಬಿಡಿಸಿದ ವರ್ಣಚಿತ್ರಗಳಿಂದ ಅವರ ಜೀವನ ರೀತಿ ನೀತಿಗಳನ್ನು ಕಂಡುಕೊಳ್ಳಬಹುದು. ಪಶು ಸಂಗೋಪನೆ, ಬೇಟೆಮಾಡುವುದು ಮತ್ತು ಸುಧಾರಿತ ಬೇಸಾಯವನ್ನು ಇವರು ಅವಲಂಬಿಸಿದ್ದರು. ಇವರು ತಯಾರಿಸದ ಈಟಿ, ಭರ್ಜಿ, ಕತ್ತಿ, ಬಾಣದ ಮೊನೆಗಳು ಮತ್ತು ಇವರು ರಚಿಸಿದ ವರ್ಣಚಿತ್ರಗಳಲ್ಲಿ ನಾನಾ ಪ್ರಕಾರದ ಕಬ್ಬಿಣದ ಆಯುಧಗಳನ್ನು ಹಿಡಿದಿರುವ ಮನುಷ್ಯರು ಪ್ರಾಣಿಗಳನ್ನು ಬೇಟೆಗಾರಿಕೆ ಮತ್ತು ಪಶುಪಾಲನೆಯನ್ನು ಹೆಚ್ಚು ಅವಲಂಬಿಸಿದ್ದರೆಂದು ತಿಳಿಯಬಹುದು. ಕಬ್ಬಿಣದ ಉಕ್ಕಿನ ನೇಗಿಲ ಕುಳು, ಕುಡಗೋಲು ಇತ್ಯಾದಿಗಳ ಆಧಾರದಿಂದ ಇವರು ಸುಧಾರಿತ ವ್ಯವಸಾಯವನ್ನು ಅವಲಂಬಿಸದ್ದರು ಎಂದು ತಿಳಿಯಬಹುದು. ಈ ಸಂಸ್ಕೃತಿಯ ಜನರು ಗೋಧಿ, ಬಾರ್ಲಿ, ಭತ್ತ, ರಾಗಿ, ನವಣೆ ಇತ್ಯಾದಿ ದವಸಧಾನ್ಯಗಳನ್ನು, ಕಡಲೆ, ಅವರೆ, ಹೆಸರುಕಾಳು, ಬಟಾಣಿ ಇತ್ಯಾದಿ ಕಾಳುಗಳನ್ನು ಬೆಳೆಯುತ್ತಿದ್ದರು. ಅಲ್ಲದೆ ಆದಿಚಲ್ಲೂರು ಮತ್ತು ನೀಲಗಿರಿ ಬೆಟ್ಟ ಶ್ರೇಣಿಗಳಲ್ಲಿನ ನಿವೇಶನಗಳಲ್ಲಿ ಹತ್ತಿ ಬೆಳೆಯುತ್ತಿದ್ದ ಕುರುಹುಗಳು ದೊರೆಯುತ್ತವೆ. ಈ ಸಂಸ್ಕೃತಿಯ ಜನರು, ಕುರಿ, ಆಡು, ಹಸು, ಎತ್ತು, ಮೊದಲಾದ ಪ್ರಾಣಿಗಳನ್ನು ಸಾಕುತ್ತಿದ್ದರು. ಇವರು ಕುದುರೆಯನ್ನು ಸರ್ವೇಸಾಮಾನ್ಯವಾಗಿ ಬಳಸುತ್ತಿದ್ದರು. ಕರ್ನಾಟಕದ ಹಿರೇಬೆನಕನ ಕಲ್ಲಿನ ಗವಿವರ್ಣ ಚಿತ್ರದಲ್ಲಿ ಕುದುರೆ ಸವಾರಿಯ ಚಿತ್ರಗಳು ದೊರೆಯುತ್ತವೆ. ಎಡಿಗೇನಹಳ್ಳಿಯ ಕಲ್ಗೋರಿಗಳಲ್ಲಿ ಕುದುರೆ ಬಾಯಿಗೆ ಹಾಕುತ್ತಿದ್ದ ಕಬ್ಬಿಣದ ನಿಯಂತ್ರಣ ಉಪಕರಣ ವಿದರ್ಭಾ ಪ್ರದೇಶದ ಮಹಾರಾಷ್ಟ್ರದ ನೈಕುಂದ, ಟಾಕಳ ಘಾಟ ಮೊದಲಾದ ನೆಲೆಗಳಲ್ಲಿ ದೊರೆತ ಕುದುರೆ ಮುಖಕ್ಕೆ ಅಲಂಕಾರಕ್ಕೋಸ್ಕರ ಹಾಕುತ್ತಿದ್ದ ತಾಮ್ರದ ಪಟ್ಟಿಗಳ ಅವಶೇಷಗಳ ಕುದುರೆಯನ್ನು ಸರ್ವೇಸಾಮಾನ್ಯವಾಗಿ ಸಾಕುತ್ತಿದ್ದರು ಎಂಬುದಕ್ಕೆ ಆಧಾರವಿದೆ.
ಮಡಿಕೆಗಳು
ದಿನನಿತ್ಯದ ಬಳಕೆಯ ಸಾಮಾನುಗಳಲ್ಲಿ ಮಡಿಕೆಗಳು ಪ್ರಮುಖ ಪಾತ್ರವಹಿಸುತ್ತವೆ. ಚಕ್ರದ ಸಹಾಯದಿಂದ ಮಾಡಿದ ಮಡಿಕೆಗಳು ಮತ್ತು ಕೈಯಿಂದ ಮಾಡಿದ ದೊಡ್ಡ ದೊಡ್ಡ ಗುಡಾಣಗಳು ಸಾಮಾನ್ಯವಾಗಿ ಕಂಡುಬರುತ್ತವೆ. ಈ ಸಂಸ್ಕೃತಿಯ ಜನರು ನಾನಾ ಬಗೆಯ ನಾನಾ ವರ್ಣದ ಮಡಕೆಗಳನ್ನು ಬಳಸಿರುವುದು ಕಂಡುಬರುತ್ತದೆ. ಮುಖ್ಯವಾಗಿ ಕಪ್ಪು ಮತ್ತು ಕೆಂಪು ಬಣ್ಣದ ಮಡಿಕೆಗಳು, ಪೂರ್ಣಕಪ್ಪು, ಪೂರ್ಣ ಕೆಂಪು, ಮೈ ಕಾಷಿಯಸ್‌ಕೆಂಪು ಮತ್ತು ರೊಸೆಟ್ಟಾ ವರ್ಣದ ಮಡಿಕೆಗಳು (russet-coated painted ware) ಉತ್ಖನನಗಳಿಂದ ದೊರೆತಿವೆ. ಇವುಗಳಲ್ಲಿ ಸಾಮಾನ್ಯವಾಗಿ ಕಪ್ಪು ಮತ್ತು ಕೆಂಪು ವರ್ಣದ ಮಡಿಕೆಗಳು ಮತ್ತು ಪೂರ್ಣ ಕಪ್ಪು ವರ್ಣದ ಮಡಿಕೆಗಳನ್ನು ಹೆಚ್ಚಾಗಿ ಬಳಸಿರುವುದು ತಿಳಿಯುತ್ತದೆ. ಮೈ ಕಾಷಿಯಸ್‌ಕೆಂಪು ವರ್ಣದ ಮಡಿಕೆಗಳು ವಿದರ್ಭಾ ಪ್ರದೇಶಗಳಲ್ಲಿ ಕಂಡುಬರುತ್ತದೆ.
ಕಪ್ಪು ಮತ್ತು ಕೆಂಪು ದ್ವಿವರ್ಣದ ಪಾತ್ರೆಗಳಲ್ಲಿ ಒಳಮೈ ಪೂರ್ಣ ಕಪ್ಪಾಗಿದ್ದು, ಹೊರಮೈ ಮೇಲ್ಭಾಗ ಕಪ್ಪಾಗಿರುತ್ತದೆ. ಉಳಿದ ಹೊರ ಮೈಯ ಕೆಂಪು ಬಣ್ಣವಾಗಿರುತ್ತದೆ. ವಿಶೇಷವಾಗಿ ಕಪ್ಪು-ಕೆಂಪು ಬಣ್ಣದ ಮಧ್ಯಮ ಪ್ರಮಾಣದ ಪಾತ್ರೆಗಳು ಉತ್ತಮ ಜೇಡಿಮಣ್ಣಿನಿಂದ ಮಾಡಿರುತ್ತಿದ್ದವು. ವಿವಿಧ ಆಕಾರದ ಬಟ್ಟಲುಗಳು, ತಪ್ಪಲಿ ಆಕಾರದವು, ಕೊಡುಗೆಗಳು, ಉಂಗುರಾಕಾರದ ಅಡ್ಡಣಿಗೆಗಳು, ಗುಡಾಣಗಳು, ಬಾನಿಗಳು, ಮೊದಲಾದ ನಾನಾ ಪ್ರಕಾರಗಳ ಪಾತ್ರೆಗಳಿದ್ದವು ಮತ್ತು ಈ ಪಾತ್ರೆಗಳ ಬಾಯಿ ಅಂಚಿನ ಹಿಡಿಕೆಗಳು ನಾನಾ ವಿಧವಾಗಿರುತ್ತವೆ. ದೊಡ್ಡ ದೊಡ್ಡ ಗುಡಾಣಗಳ ಬಾಯಿಯ ಅಂಚು ಪೂರ್ತಿಯಾಗಿ ಚಿವುಟಿದಂತಿರುತ್ತದೆ. ಭುಜದ ಮೇಲೆ ಅಂಟಿಸಿದ ಮಣ್ಣಿನ ಪಟ್ಟಿಯ ತುದಿಗಳು ಹಿಂದಕ್ಕೆ ಬಾಗಿರುತ್ತವೆ. ಈ ಗುಡಾಣದ ಹೊಟ್ಟೆಯು ಬಹಳ ಉಬ್ಬಿದ್ದು ನಡುವ ಸಣ್ಣದಾಗುತ್ತ ಹೋಗುತ್ತದೆ. ಇಂತಹ ಗುಡಾಣಗಳನ್ನು ಅಸ್ಥಿ ಸಂಚಯನಕ್ಕೆ ಉಪಯೋಗಿಸಲಾಗುತ್ತಿತ್ತು. ಸಣ್ಣ ಮತ್ತು ಮಧ್ಯಮ ವರ್ಗದ ಪಾತ್ರೆಗಳ ಮೇಲೆ ಅಪರೂಪವಾಗಿ ಗೀಚಿದ ಸಾಮಾನ್ಯವಾಗಿ ಒಂದೊಂದು ಅಪರೂಪಕ್ಕೆ ಎರಡು ರೇಖೆಗಳಿರುತ್ತವೆ. ವಿದ್ವಾಂಸರುಗಳು ಈ ಗೆರೆಗಳಲ್ಲಿ ಕೆಲವನ್ನು ಅಶೋಕನ ಕಾಲದ ಬ್ರಾಹ್ಮಿ ವರ್ಣ ಮಾಲೆಯ ಅಕ್ಷರಗಳಿಗ ಹೋಲಿಸುತ್ತಾರೆ. ಮತ್ತೆ ಕೆಲವು ವಿದ್ವಾಂಸರು ಇವು ಕುಂಬಾರನ ಗುರುತಗಳೆಂದೂ, ಧಾರ್ಮಿಕ ಚಿಹ್ನೆಗಳೆಂದೂ ಅರ್ಥೈಸುತ್ತಾರೆ.
ಶವಸಂಸ್ಕಾರ
ಶವಸಂಸ್ಕಾರಕ್ಕೋಸ್ಕರ ಬೇರೆ ಬೇರೆ ಪ್ರದೇಶಗಳಲ್ಲಿ ಕಟ್ಟಿದ ವಿವಿಧ ಪ್ರಕಾರಗಳ ನೂರಾರು ಕಲ್ಗೋರಿಗಳು ಈ ಸಂಸ್ಕೃತಿಯ ವೈಶಿಷ್ಟ್ಯವಾಗಿದೆ. ಸಾಮಾನ್ಯವಾಗಿ ಈಗಾಗಲೆ ಶವ ಹುಗಿದ ಸ್ಥಳದಿಂದ ಲಭ್ಯವಾದ ಅಸ್ಥಿ ಅವಶೇಷಗಳನ್ನು ಸಂಗ್ರಹಿಸಿ ಸಿದ್ಧಪಡಿಸಿದ ಗೊರಿಗಳಲ್ಲಿ ಎರಡನೇ ಬಾರಿಗೆ ಸಂಸ್ಕಾರ ಮಾಡಲಾಗುತ್ತದೆ. ಒಂದೊಂದು ಗೋರಿಯಲ್ಲಿಯೂ ಒಂದಕ್ಕಿಂತ ಹೆಚ್ಚು ವ್ಯಕ್ತಿಗಳ ಅವಶೇಷಗಳಿರುತ್ತವೆ. ಜೊತೆಗೆ ಕಬ್ಬಿಣದ ಆಯುಧಗಳು, ಅಪರೂಪವಾಗಿ ಸಾಮಾನುಗಳು ಕಲ್ಲಿನ ಮಣಿಗಳು ಮೊದಲಾದವುಗಳಿರುತ್ತವೆ.
ವಿಧಗಳು
ಬೃಹತ್‌ಶಿಲಾಸಂಸ್ಕೃತಿಯ ಸಮಾಧಿಗಳನ್ನು ಪ್ರಪ್ರಥಮ ಬಾರಿಗೆ ಕೃಷ್ಣಸ್ವಾಮಿಯವರು ವೈಜ್ಞಾನಿಕವಾಗಿ ವರ್ಗೀಕರಣವನ್ನು ಮಾಡಿದರು. ಈ ಸಮಾಧಿಗಳು ವಿವಿಧ ಹೆಸರುಗಳಿಂದ ಕರೆಯಲ್ಪಡುತ್ತಿದ್ದವು. ಕಲ್ಗೋರಿ ಟೋಪಿಕಲ್ಲು ಅಥವಾ ಕುಡೈಕಲ್‌, ಕಂಡಿಕೋಣೆ, ದಾರಿಕೋಣೆ, ನಿಲಸುಕಲ್ಲುಗಳು, ಕಲ್ಲುಗುಂಪೆಗಳು ಅಥವಾ ಕಲ್ಲುಗುಡ್ಡೆ, ಕಲ್ಲಿನ ಕೋಣೆ ಅಥವಾ ಕಲ್ಲಿನಿಂದ ಮಾಡಿದ ಶವ ಸಂಪುಟ, ಮಣ್ಣಿನ ಶವಪೆಟ್ಟಿಗೆಯುಳ್ಳ ದುಂಡುಕಲ್ಲು ಕಲ್ಲು ವೃತ್ತಗಳು, ಮಡಿಕೆಗಳಲ್ಲಿ ಅಸ್ಥಿಯನ್ನಿಟ್ಟು ಮಾಡಿದ ಶವಸಮಾಧಿ, ಡಾಲ್‌ಮೆನ್‌, ಮೆನ್‌ಹಿರ್ ಇತ್ಯಾದಿ ವಿಧಗಳು ಕಂಡುಬರುತ್ತವೆ. ಮೇಲೆ ಹೇಳಿದ ಪ್ರತಿಯೊಂದು ಪ್ರಕಾರವು ಬೇರೆ ಬೇರೆ ಕಾಲಗಳಲ್ಲಿ ಸ್ವತಂತ್ರವಾಗಿ ಹುಟ್ಟಿ ಬೆಳೆಯಲಿಲ್ಲ. ಕೆಲವು ಪ್ರಕಾರಗಳಲ್ಲಿ ಒಂದಕ್ಕೊಂದು ಸಂಬಂಧವಿದ್ದುದು ಮತ್ತು ಒಂದರಿಂದ ಇನ್ನೊಂದು ಪ್ರಕಾರವು ಬೆಳೆದಿರುವ ಸಾಧ್ಯತೆ ಇರುವುದು ಕಾಣುತ್ತದೆ.
ಸಾಮಾನ್ಯವಾಗಿ ಕರ್ನಾಟಕವೂ ಸೇರಿದಂತೆ ದಕ್ಷಿಣ ಭಾರತದಲ್ಲೆಲ್ಲಾ ಮುಖ್ಯವಾಗಿ ಹಾದಿಕೋಣೆ ಹಾಗೂ ಕಂಡಿಕೋಣೆಗಳು ಹೆಚ್ಚಿನ ಸಂಖ್ಯೆಯಲ್ಲಿ ಕಂಡುಬರುತ್ತವೆ. ಇವು ಸರಳ ಹಾಗೂ ಸಹಜವಾದ ನಿರ್ಮಾಣಗಳಾಗಿದ್ದರೂ ಅವುಗಳಲ್ಲಿರುವ ತಂತ್ರ ಕೌಶಲ್ಯಗಳು ಮೆಚ್ಚುವಂತಿವೆ. ಹಾದಿ ಕೋಣೆಯು ಒಂದು ಮೇಜಿನಂತೆ ಸಾಮಾನ್ಯವಾಗಿ ಚತರುಸ್ರಾಕಾರದಲ್ಲಿರುತ್ತದೆ. ಇದು ನೆಲದ ಮೇಲೆ ಇಲ್ಲವೆ ಭೂಮಿಯಲ್ಲಿ ಪೂರ್ತಿ ಅಂತರ್ಗತವಾಗಿರುತ್ತವೆ. ಒಂದೊಂದು ಬದಿಯಲ್ಲಿಯೂ ದೊಡ್ಡ ದೊಡ್ಡ ಚಪ್ಪಡಿಕಲ್ಲನ್ನು ಒಂದಕ್ಕೊಂದು ಅನಿಸಿ ಊರ್ಧ್ವಮುಖವಾಗಿ ನಿಲ್ಲಿಸಲಾಗುತ್ತಿತ್ತು. ಮುಂಬದಿಯಲ್ಲಿ ಎರಡು ಕಲ್ಲುಗಳನ್ನು ಮಧ್ಯದಲ್ಲಿ ಅಂತರವಿಟ್ಟು ಬದಿಗಳ ಕಲ್ಲುಗಳಿಗೆ ಆನಿಸಿಡಲಾಗುತ್ತಿತ್ತು. ಇವುಗಳ ಮುಂಬದಿಯಲ್ಲಿ ಸಾಮಾನ್ಯವಾಗಿ ದಕ್ಷಿಣಾಭಿಮುಖವಾಗಿ ಹಾದಿಯಿರುತ್ತಿತ್ತು. ಆದರೆ ಬದಿಗಳಲ್ಲಿರುವ ಕಲ್ಲುಗಳು ಸಮಾನಾಂತರದಲ್ಲಿರದೆ ಮುಂಬದಿಯಲ್ಲಿ ಸ್ವಲ್ಪ ಒಳಮುಖವಾಗಿರುತ್ತಿದ್ದವು. ಈ ರೀತಿಯ ಕ್ರಮವನ್ನು ಉದ್ದೇಶಪೂರ್ವಕವಾಗಿ ಅನುಸರಿಸಲಾಗುತ್ತಿತ್ತು. ಇದರಿಂದ ಕಾಲಾಂತರದಲ್ಲಿಯೂ ಕೂಡ ಚಪ್ಪಡಿಕಲ್ಲು ಒಳಗೆ ಬೀಳದಂತೆ ಮಾಡಲಾಗಿತ್ತು. ಈ ಕಲ್ಲುಗಳ ಮೇಲೆ ಬೃಹತ್‌ಚಪ್ಪಡಿ ಕಲ್ಲು ಇಡಲಾಗುತ್ತಿತ್ತು. ಇಂತಹ ಕೋಣೆಯು ಒಂದು ವೃತ್ತ ಇಲ್ಲೆವೆ ಚತುರ್ಭುಜ ಕಟ್ಟೆಯ ಮಧ್ಯದಲ್ಲಿರುತ್ತಿತ್ತು. ಕೋಣೆ ಮತ್ತು ಕಟ್ಟೆಯ ಮಧ್ಯದಲ್ಲಿ ತುಂಡು ಕಲ್ಲುಗಳನ್ನು ತುಂಬಿ ಕೋಣೆಗೆ ಭದ್ರತೆಯನ್ನು ನೀಡಲಾಗುತ್ತಿತ್ತು.
ತಾಂತ್ರಿಕತೆ : ಬೃಹತ್‌ ಶಿಲಾ ಸಂಸ್ಕೃತಿಯ ಜನರ ಅತ್ಯಂತ ವಿಶಿಷ್ಟವಾದ ದೊಡ್ಡ ಪ್ರಮಾಣದಲ್ಲಿ ನಡೆಸುತ್ತಿದ್ದ ಉದ್ಯೋಗವೆಂದರೆ ಕಬ್ಬಿಣದ ಅದಿರಿನಿಂದ ಲೋಹವನ್ನು ತಯಾರು ಮಾಡುವುದು ಹಾಗೂ ಕಮ್ಮಾರಿಕೆಯಿಂದ ಬೇಕಾದ ವಿವಿಧ ಸಲಕರಣೆ ಮತ್ತು ಆಯುಧಗಳನ್ನು ತಯಾರಿಸುವುದು. ಆದ್ದರಿಂದಲೇ ದಕ್ಷಿಣ ಭಾರತದ ಈ ಬೃಹತ್ ಶಿಲಾ ಸಂಸ್ಕೃತಿಯನ್ನು ಕಬ್ಬಿಣ ಯುಗ ಸಂಸ್ಕೃತಿ ಎಂದು ಕರೆದಿದ್ದಾರೆ. ಈ ಸಂಸ್ಕೃತಿಯ ಕಬ್ಬಿಣದ ಉಪಕರಣಗಳನ್ನು ವೈಜ್ಞಾನಿಕವಾಗಿ ವಿಶ್ಲೇಷಿಸಲಾಗಿದೆ. ಈ ಆದ್ಯಯನಗಳಿಂದ ಆಯಾಯ ಪ್ರದೇಶದ ಅದಿರುಗಳನ್ನು ಸಂಗ್ರಹಿಸಿ, ಕರಗಿಸಿ, ಪದರು ಜೋಡಣೆ ತಂತ್ರದಿಂದ ಕಬ್ಬಿಣದ ಸಾಮಾನುಗಳನ್ನು ಮಾಡಲಾಗಿದೆ ಎಂದು ತಿಳಿದುಬರುತ್ತದೆ. ಮಹಾರಾಷ್ಟ್ರದ ನೈಕುಂದದಲ್ಲಿ ಕಬ್ಬಿಣದ ಅದಿರನ್ನು ಕರಗಿಸುವ ಸ್ವಲ್ಪ ದೊಡ್ಡದಾದ ಭಟ್ಟಿಯ ಅವಶೇಷಗಳು ದೊರೆತಿವೆ. ನೇಗಿಲಕುಳ, ಕುಡುಗೋಲು, ಚಾಕು, ಕತ್ತಿ, ಈಟಿ, ಮೂರುಕಾಲಿನ ಅಡ್ಡಣಿಗೆ, ಅಗಲ ಬಾಯಿಯ ಉದ್ದನೆಯ ಚಪ್ಪಟೆ, ಕೊಡಲಿ, ಬಿಲ್ಲುಬಾಣ ಮುಂತಾದ ಉಪಕರಣಗಳನ್ನು ತಯಾರಿಸಲಾಗುತ್ತಿತ್ತು.
ತಾಮ್ರ ಮತ್ತು ಕಂಚಿನ ಬಳಕೆ ಕಂಡುಬಂದರೂ ಅವುಗಳ ಪ್ರಮಾಣ ಕಡಿಮೆ ಮತ್ತು ಇವರು ಬಂಗಾರ ಮತ್ತು ಬೆಳ್ಳಿಯನ್ನು ಬಳಸಿರುವುದು ಕಂಡುಬರುತ್ತದೆ. ಇವುಗಳಿಂದ ತಯಾರಿಸಿದ ಬಳೆ, ರಿಂಗ್ಸ್‌, ಮಣಿಗಳು ದೊರೆಯುತ್ತದೆ. ತಕ್ಕಲಿಯಿಂದ ನೂಲುವುದು, ಚಾಪೆಹೆಣೆಯುವುದು ಕಂಡುಬರುತ್ತದೆ. ಮುತ್ತು ಪೋಣಿಸುವ ಮಣಿಗಳನ್ನು ಮಾಡುವುದು ಒಂದು ವಿಶಿಷ್ಟ ಉದ್ಯೋಗವೇ ಆಗಿತ್ತೆಂದು ಕಾಣುತ್ತದೆ. ಮಹಾರಾಷ್ಟ್ರ ಹಾಗೂ ಕೊಯಿಮತ್ತೂರು ಪ್ರದೇಶಗಳಲ್ಲಿಯ ಕೆಲವು ಕಲ್ಗೋರಿಗಳಲ್ಲಿ ಕಾರ್ನೇಲಿಯ, ಅಗೇಟ್‌, ಕೊರಲ್‌ಕ್ರಿಸ್ಟಲ್‌, ಲ್ಯಾಪಿಸ್‌ಲ್ಯಾಜುಲಿ, ಟೆರಕೊಟ್ಟ ಮುಂತಾದ ಅರೆ ಪ್ರಶಸ್ತ ಶಿಲೆಗಳಿಂದ ಮಾಡಿದ ಮಣಿಗಳು ದೊಡ್ಡ ಪ್ರಮಾಣದಲ್ಲಿ ದೊರೆಯುತ್ತವೆ. ಇವರು ಸಮಾಧಿಗಳಲ್ಲಿ ಬಳಸಿದ ಶಿಲೆಗಳನ್ನು ಆಧರಿಸಿ ಇವರಿಗೆ ವಿವಿಧ ಪ್ರಕಾರದ ಕಲ್ಲುಗಳ ರಚನೆ, ಗುಣಮಟ್ಟಗಳ ಪರಿಚಯ ಮತ್ತು ಅವುಗಳನ್ನು ಬೇಕಾದ ಆಕಾರಕ್ಕೆ ತಂದುಕೊಳ್ಳುವ ಉಪಕರಣಗಳ ಬಳಕೆಯ ಚೆತುರತೆ ಇತ್ತೆಂಬುದನ್ನು ತಿಳಿಯಬಹುದು.
ಋಗ್ವೇದ ಕಾಲ ಅಥವಾ ಪ್ರಾರಂಭಿಕ ವೈದಿಕಯುಗ
ಆರ್ಯರು ಹಲವು ಕಾಲಘಟ್ಟಗಳಲ್ಲಿ ಭಾರತಕ್ಕೆ ಬಂದರು. ಹೀಗೆ ಬಂದವರಲ್ಲಿ ಋಗ್ವೇದ ಕಾಲದ ಜನರೇ ಮೊದಲಿಗರಾಗಿದ್ದಾರೆ. ಭಾರತೀಯ ಸಾಹಿತ್ಯದಲ್ಲಿ ಅತ್ಯಂತ ಪ್ರಾಚೀನವಾದ ಸಾಹಿತ್ಯ ಕೃತಿ ಮೂಲಸಂಹಿತೆಗಳಲ್ಲಿ ಒಂದಾದ ಋಗ್ವೇದವಾಗಿದೆ. ಇದರಲ್ಲಿ ಒಟ್ಟು ೧೦೨೮ ಋಕ್ಕುಗಳು ಇವೆ. ಇದನ್ನು ಹತ್ತುಮಂಡಲಗಳಾಗಿ ವಿಭಜಿಸಲಾಗಿದೆ. ಕೊನೆಯದಾದ ಹತ್ತನೇ ಮಂಡಲವನ್ನು ಋಗ್ವೇದ ರಚನೆಯಾಗಿ ಇನ್ನೂರು ವರ್ಷಗಳಷ್ಟು ನಂತರ ಸೇರಿಸಲಾಗಿದೆ. ಋಗ್ವೇದದ ಪ್ರಾಚೀನತೆಗೆ ಸಂಬಂಧಿಸಿದ ವಿದ್ವಾಂಸರಲ್ಲಿ ಭಿನ್ನಾಭಿಪ್ರಾಗಳಿವೆ. ಈ ಕುರಿತು ಜರ್ಮನ್‌ವಿದ್ವಾಂಸ ಮ್ಯಾಕ್ಸ್‌ಮುಲ್ಲರ್ ರವರು ಋಗ್ವೇದದ ಕಾಲವನ್ನು ನಿರ್ದಿಷ್ಟವಾಗಿ ನಿರ್ಣಯಿಸಲು ಸಾಧ್ಯವಿಲ್ಲವೆಂದು, ಅದು ಸಮಾರು ಕ್ರಿ. ಪೂ. ೧೨೦೦-೧೦೦೦ ವರ್ಷಗಳ ಮಧ್ಯೆ ರಚಿತವಾಗಿರಬೇಕೆಂದು ಅಭಿಪ್ರಾಯಪಡುತ್ತಾರೆ. ವಿದ್ವಾಂಸ ಜಾಕೋಬಿಯವರು ಜ್ಯೋತಿಷ್ಯಶಾಸ್ತ್ರ ಗಣನೆಯ ಆಧಾರದ ಮೇಲೆ ಋಗ್ವೇದದ ಕಾಲವನ್ನು ಕ್ರಿ. ಪೂ. ೪೦೦೦-೩೦೦೦ ವರ್ಷಗಳ ಮಧ್ಯಂತರ ಅವಧಿಯಲ್ಲಿ ರಚಿತವಾಗಿರಬೇಕೆಂದು ಅಭಿಪ್ರಾಯ ಪಡುತ್ತಾರೆ. ಬಾಲಗಂಗಾಧರತಿಲಕ್‌ರವರು ಋಗ್ವೇದದ ಕಾಲವನ್ನು ಸುಮಾರು ಕ್ರಿ. ಪೂ. ೬೦೦೦ ನಿಗಧಿಪಡಿಸಿದ್ದಾರೆ. ಕ್ರಿ. ಶ. ೧೯೦೭ರಲ್ಲಿ ಹ್ಯೂಗೋ ವಿಂಕ್ಲರ್ ವಿದ್ವಾಂಸ ಏಷ್ಯಾಮೈನರ್ ನಲ್ಲಿನ ಬೋಗಜ್‌ಕೊಯಿಯಲ್ಲಿ ಕೆಲವು ಮುದ್ರೆಗಳನ್ನು ಪರಿಶೋಧಿಸಿದರು. ಈ ಮುದ್ರೆಗಳು ಕ್ರಿ. ಪೂ. ಸುಮಾರು ೧೪ನೆಯ ಶಾತಮಾನದ ಪ್ರಾಂರಂಭದಲ್ಲಿ ರಚನೆಯಾಗಿದ್ದು ಹಿಟೈಟ್ಸ್‌ಮತ್ತು ಮಿತಣಿ ರಾಜರುಗಳ ಮಧ್ಯೆ ಆದಂತಹ ಒಪ್ಪಂದಗಳನ್ನು ಸೂಚಿಸುತ್ತದೆ. ಈ ಮುದ್ರೆಗಳಲ್ಲಿ ಉಲ್ಲೇಖಗೊಂಡಿರುವ ಮಿತ್ರ, ವರುಣ, ಇಂದ್ರ ಮತ್ತು ನಸತ್ಯ ದೇವರುಗಳು ಋಗ್ವೇದ ಸಂಹಿತದಲ್ಲೂ ಕಾಣಿಸಿಕೊಳ್ಳುತ್ತಾರೆ. ಇದರ ಆಧಾರದ ಮೇಲೆ ಹ್ಯೂಗೋ ವಿಂಕ್ಲರ್ ಅವರು ಋಗ್ವೇದ ಸಂಹಿತವು ಕ್ರಿ. ಪೂ. ೧೫೦೦ಕ್ಕಿಂತಲೂ ಹಿಂದೆ ರಚನೆಗೊಂಡಿರಲಾರವು ಎಂದು ಅಭಿಪ್ರಾಯಪಡುತ್ತಾರೆ.
ಒಟ್ಟಿನಲ್ಲಿ ಋಗ್ವೇದದ ಕಾಲವನ್ನು ಕ್ರಿ.ಪೂ. ೧೫೦೦ರಿಂದ ೧೦೦೦ದ ಅವಧಿಯಲ್ಲಿ ಇಡಬಹುದು. ಹೀಗಿದ್ದೂ ಈ ವೇದದ ಅತ್ಯಂತ ಪ್ರಾಚೀನ ಭಾಗಗಳು ಅಥವಾ ಉಲ್ಲೇಖಗಳು ಕ್ರಿ. ಪೂ. ೧೫೦೦ಕ್ಕಿಂತಲೂ ಪ್ರಾಚೀನವಾಗಿರುವ ಸಾಧ್ಯತೆಯೂ ಇದೆ. ಅದೇ ರೀತಿ ಋಗ್ವೇದದ ೧೦ನೇ ಮಂಡಲ ಹಾಗೂ ಇನ್ನೂ ಕೆಲವು ಋಕ್ಕುಗಳು ಕ್ರಿ. ಪೂ. ೧೦೦೦ಕ್ಕಿಂತಲೂ ನಂತರ ರಚಿತವಾಗಿರುವುದು ಕಂಡುಬರುತ್ತದೆ.
ಋಗವೇದ ಕಾಲದ ಸಮಾಜ
ಋಗ್ವೇದ ಸಂಹಿತೆಯ ಕಾಲದಲ್ಲಿ ಪ್ರತಿಬಿಂಬಿತವಾಗು ಆರ್ಯರ ಸಮಾಜ ಅಥವಾ ಜೀವನ ಶೈಲಿ ನಂತರದ ವೈದಿಕ ಸಾಹಿತ್ಯದಲ್ಲಿ ಕಾಣುವ ಸಮಾಜ ಅಥವಾ ಜೀವನಶೈಲಿಗಿಂತ ಭಿನ್ನವಾಗಿ ಕಂಡುಬರುವುದನ್ನು ಗುರುತಿಸಬಹುದ. ಈ ಕಾಲದ ಜನರು ಸಪ್ತಸಿಂಧೂ ಪ್ರದೇಶದಲ್ಲಿ ವಾಸಮಾಡುತ್ತಿದ್ದರು. ಸಪ್ತಸಿಂಧೂ ಪ್ರದೇಶವು ಪಂಜಾಬಿನ ಐದು ನದಿಗಳಾದ ಶತುದ್ರಿ (ಸಟ್ಲೇಜ್‌), ವಿಪಾಸ್‌(ಬಿಯಾಸ್‌), ಪರುಷ್ಣಿ (ರಾವಿ), ಅಸಕಿನಿ (ಚಿನಾಬ್‌) ಹಾಗೂ ವಿತಸ್ಥ (ಝೀಲಂ) ಪಂಚನದಿಗಳ ಜೊತೆ ಸಿಂಧೂ ಹಾಗೂ ಸರಸ್ವತೀ ನದಿಗಳ ಪ್ರದೇಶವನ್ನು ಒಳಗೊಂಡಿತ್ತು. ಅಲ್ಲದೆ, ದೃಷದ್ವತಿ, ಯಮುನಾ ಮತ್ತು ಗೋಮತಿ ನದಿಗಳ ಉಲ್ಲೇಖ ಋಗ್ವೇದದಲ್ಲಿ ಬರುವುದರಿಂದ ಆ ಪ್ರದೇಶಗಳ ಪರಿಚಯವೂ ಇವರಿಗಿತ್ತು ಎಂದು ಭಾವಿಸಬಹುದು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೩. ಆರಂಭಿಕ ಕೃಷಿ ಸಂಸ್ಕೃತಿಗಳು ಮತ್ತು ವೈದಿಕಯುಗ : (ಕ್ರಿ. ಪೂ. ೨೦೦೦ – ಕ್ರಿ. ಶ. ೩ನೇ ಶತಮಾನ) (೩)
ಸಾಮಾಜಿಕ ಜೀವನ
ಋಗ್ವೇದ ಸಂಹಿತೆಯಲ್ಲಿ ಆರ್ಯ ಮತ್ತು ದಾಸವರ್ಣಗಳ ಉಲ್ಲೇಖ ಕಂಡುಬರುತ್ತದೆ. ಆರ್ಯ ವರ್ಣ ಎಂದರೆ ಗೌರವರ್ಣ ಎಂದು ದಾಸ ವರ್ಣ ಎಂದರೆ ಕಪ್ಪು ಬಣ್ಣ ಎಂಬ ಅರ್ಧದಲ್ಲಿ ಬಳಸಲಾಗಿದೆ. ಆರ್ಯರು ಅಗ್ನಿ ಪೂಜಕರಾಗಿದ್ದು ಯಜ್ಞಯಾಗಾದಿ ಆಚರಣೆಗಳನ್ನು ಮಾಡುವವರಾಗಿದ್ದರು. ಈ ಆಚರಣೆಗಳನ್ನು ಅವರು ಮತಗಳೆಂದು ಕರೆದುಕೊಳ್ಳುತ್ತಿದ್ದರು. ಇವರ ಮಂತ್ರಗಳಲ್ಲಿನ ಶಕ್ತಿಯನ್ನು ಬ್ರಹ್ಮನ್‌ ಎಂದು ತಿಳಿದಿದ್ದರು. ಇವರು ಇಂದ್ರ ಅಥವಾ ದೇವಾ ಎನ್ನುವ ಯಜ್ಞದ ಮೂಲಕ ಹವಿಸ್ಸನ್ನು ಒಯ್ಯುವ ದೇವತೆಗಳ ಪೂಜಕರಾಗಿದ್ದರು. ಹೀಗೆ ಆರ್ಯರು ತಮ್ಮ ಗುರುತನ್ನು ಕಟ್ಟಿಕೊಂಡಿದ್ದರು. ಅವೈದಿಕ ಜನರನ್ನು ಪ್ರಾಣಿ, ದಾಸ, ದಸ್ಯು, ಅಸುರ ರಾಕ್ಷಸ ಎಂಬುದಾಗಿ ಕರೆಯಲಾಗುತ್ತಿತ್ತು. ಇವರುಗಳೊಂದಿಗೆ ವೈದಿಕ ಆರ್ಯರು ಯಾವಾಗಲೂ ಕಾದಾಡುತ್ತಿದ್ದರು. ಅವೈದಿಕರು ಯಜ್ಞ-ಯಾಗಾದಿ ಆಚರಣೆಗಳನ್ನು ಮಾಡದವರು, ಬೇರೆ ಭಾಷೆಗಳನ್ನಾಡುವವರು. ಆದರೆ ಅಪಾರ ಪ್ರಮಾಣದ ಗೋವುಗಳನ್ನು ಸಂಪತ್ತನ್ನು ಹೊಂದಿದವರು ಆಗಿದ್ದರು. ಇವರು ಆರ್ಯರ ಗೋವುಗಳನ್ನು ಹಾರಿಸಿಕೊಂಡು ಹೋಗುತ್ತಿದ್ದರು. ದಾಸರು ಮತ್ತು ದಸ್ಯುಗಳ ವೈದಿಕ ಜನರಿಗಿಂತ ಭೌತಿಕವಾಗಿ ಮುಂದುವರೆದಿದ್ದು ಅವರು ಪುರಗಳಲ್ಲಿ ಅಥವಾ ರಕ್ಷಿತ ವಸತಿಗಳಲ್ಲಿ ವಾಸವಾಗಿರುತ್ತಿದ್ದರು. ಅವರು ಕಪ್ಪು ಬಣ್ಣದವರಾಗಿದ್ದು ಮೂಗಿಲ್ಲದವರು, ಬೇರೆ ಭಾಷೆಯನ್ನು ಆಡುವವರಾಗಿದ್ದರು. ದಾಸರು ಬಹುಶಃ ಆರ್ಯ ಪೂರ್ವಜನರಾಗಿದ್ದರಬಹುದು. ಏಕೆಂದರೆ ಈ ದಾಸರಲ್ಲಿ ಕಿರಾತ, ಕೀಕಟ, ಚೌಂಡಾಲ ಮುಂತಾದ ಬುಡಕಟ್ಟುಗಳಿದ್ದವು. ದಸ್ಸುಗಳು ಯಜ್ಞ, ದೇವ, ವ್ರತ, ಬ್ರಹ್ಮನ್‌ಗಳನ್ನು ಹೊಂದಿರದವರು, ಇವರು ಶಿಶ್ನ ಪೂಜೆ, ‘ಮೂಢವಸ್ತುಗಳ’ ಪೂಜೆ ಮಾಡುವವರಾಗಿದ್ದರು. ಅಸುರರು ಅಸ್ಸೀರಿಯಾದ ಜನರು ಎಂಬ ವಾದವಿದೆ. ವೈದಿಕರಿಗೆ ಅಸುರರು ವೈರಿಗಳಾಗಿದ್ದರೇ ವಿನಃ ಅಸುರರು ಸಂಪೂರ್ಣ ಅವೈದಿಕರಾಗಿರಲಿಲ್ಲ. ರಾಕ್ಷಸರು ವೈದಿಕ ದೇವತೆಗಳ ವೈರಿ ದೇವತೆಗಳಾಗಿದ್ದರು.
ಆರ್ಯರು ಈ ಅವೈದಿಕ ಜನರೊಂದಿಗೆ ಹೋರಾಡಿ ಅವರನ್ನು ಸೋಲಿಸಿ ತಮ್ಮ ಅಧೀನಕ್ಕೆ ಒಳಪಡಿಸಿಕೊಂಡು ತಮ್ಮ ಗುಲಾಮರನ್ನಾಗಿ ಮಾಡಿಕೊಂಡರು. ಋಗ್ವೇದ ಸಂಹಿತೆಯಲ್ಲಿ ದಾಸರನ್ನು ದಾನ ನೀಡಿದ ಉಲ್ಲೇಖ ಮೇಲಿಂದ ಮೇಲೆ ಪ್ರಸ್ತಾಪ ಮಾಡಲಾಗಿದೆ. ಆರ್ಯರು ತಾವು ಗೆದ್ದು ಗಳಿಸಿದ ಸಂಪತ್ತಿನಲ್ಲಿ ಬಣಗಳ ಮುಖ್ಯಸ್ಥರು ಸಿಂಹಪಾಲನ್ನು ಇಟ್ಟುಕೊಂಡಿದ್ದರಿಂದ ಅವರು ಸಾಮಾನ್ಯ ಜನರಿಗಿಂತ ಬಲಿಷ್ಟರಾಗಿ ಬೆಳೆದು ಆರ್ಯ ಸಮುದಾಯದಲ್ಲಿ ಸಾಮಾಜಿಕ ಭೇದಗಳು ಹುಟ್ಟಿಕೊಳ್ಳಲು ಕಾರಣವಾದವು. ಇದರ ಫಲವಾಗಿ ಆರ್ಯ ಸಮಾಜದಲ್ಲಿ ಯೋಧರು, ಪುರೋಹಿತರು ಮತ್ತು ಸಾಮಾನ್ಯ ಜನರು ಎಂದು ಮೂರು ವಿಭಾಗಗಳಾಗಿ ಒಡೆಯಿತು.
ಬುಡಕಟ್ಟುಗಳು ಅಥವಾ ಬಣಗಳು
ಋಗ್ವೇದದ ಆರ್ಯರ ಸಮಾಜದಲ್ಲಿ ವಿಭಿನ್ನ ಬುಡಕಟ್ಟುಗಳಿಗೆ ಸೇರಿದ ಕುಲ ಹಾಗೂ ಗೋತ್ರಗಳು ಪ್ರಧಾನವಾಗಿದ್ದವು. ಇಂಥ ಬುಡಕಟ್ಟುಗಳ ಸದಸ್ಯರನ್ನು ‘ಜನಾ’ ಎಂದು ಕರೆದಿರುವುದು ಕಂಡುಬರುತ್ತದೆ. ಗೋತ್ರಗಳು ಬ್ರಾಹ್ಮಣ ಋಷಿಮೂಲದಿಂದ ಗುರುತಿಸಲ್ಪಡುತ್ತಿದ್ದವು. ಪ್ರತೀ ಬುಡಕಟ್ಟುಗಳಲ್ಲೂ ಕೆಲವು ರಾಜನ್ಯ ವಂಶಗಳಿರುತ್ತಿದ್ದವು. ಇಂತಹ ವಂಶಗಳ ಸದಸ್ಯರಲ್ಲೆ ಪ್ರಬಲನಾದವನು ಬುಡಕಟ್ಟಿನ ಮುಂದಾಳತ್ವವನ್ನು ವಹಿಸುತ್ತಿದ್ದನು. ಇಂತಹವನನ್ನು ರಾಜನೆಂದು ಕರೆಯುತ್ತಿದ್ದರು. ಅಲ್ಲದೆ ರಾಜಮಾನ್ಯ ಕುಲದವರು ಒಬ್ಬನನ್ನು ರಾಜನೆಂದು ಆಯ್ಕೆಮಾಡುವ ವ್ಯವಸ್ಥೆಯೂ ಸಹ ಇದ್ದಂತೆ ತೋರುತ್ತದೆ. ಋಗ್ವೇದ ಕಾಲದಲ್ಲಿ ಇಂತಹ ಬಣಗಳು ಹಲವು ಬಾರಿ ತಮ್ಮ ತಮ್ಮಲ್ಲೇ ಕಾದಾಡುತ್ತಿದ್ದರು. ಇದಕ್ಕಾಗಿ ಕೆಲ ಬಾರಿ ಆರ್ಯೇತರ ಬಣಗಳ ಸಹಾಯವನ್ನು ಸಹ ಪಡೆಯುತ್ತಿದ್ದರು. ಋಗ್ವೇದದಲ್ಲಿ ಉಲ್ಲೇಖಗೊಂಡ ಬುಡಕಟ್ಟುಗಳಲ್ಲಿ ಭರತ ಬುಡಕಟ್ಟಿನ ತೃತ್ಸು ಕುಲದ ಸುದಾಸ ಮತ್ತು ದೀವೋದಾಸ ಎಂಬ ರಾಜರುಗಳು ಮುಖ್ಯರಾಗಿದ್ದಾರೆ. ತೃತ್ಸುಗಳ ಪುರೋಹಿತ ವಿಶ್ವಾಮಿತ್ರನಾಗಿದ್ದ. ಆದರೆ ತೃತ್ಸುಗಳು ವಿಶ್ವಾಮಿತ್ರನನ್ನು ಕೈಬಿಟ್ಟು ವಸಿಷ್ಠನನ್ನು ಪರೋಹಿತನನ್ನಾಗಿ ನೇಮಿಸಕೊಂಡರು. ಆಗ ವಿಶ್ವಾಮಿತ್ರನು ಹತ್ತು ಬುಡಕಟ್ಟುಗಳ ಒಂದು ಸೇನೆಯನ್ನು ಕಟ್ಟಿ ಆ ಸೇನೆಯನ್ನು ಸುದಾಸನ ವಿರುದ್ಧ ಕಳುಹಿಸುತ್ತಾನೆ. ಈ ಹತ್ತು ಬುಡಕಟ್ಟುಗಳಾವುವೆಂದರೆ ಪಂಚಜನರೆಂದು ಕರೆಯಲ್ಪಡುತ್ತಿದ್ದ ಪುರು, ಯದು, ಅನು, ದೃಹ್ಯು ಹಾಗೂ ತುರ್ವಶನ್‌ಮತ್ತು ಇವರ ಜೊತೆ ಅಲೀನ, ಫಕ್ತಿ, ಬಲಾನ, ಶಿವ ಹಾಗೂ ವಿಷಣಿನ್‌ಎಂಬ ಇನ್ನೂ ಐದು ಬಣಗಳಾಗಿದ್ದವು. ಈ ಬಣಗಳಲ್ಲೇ ವೈದಿಕ ಮತ್ತು ಅವೈದಿಕ ಬಣಗಳೂ ಇದ್ದವು. ಈ ಹೋರಾಟವನ್ನು ಹತ್ತು ರಾಜರ ಯುದ್ಧ ಎಂದು ಕರೆಯಲಾಗಿದೆ. ಇದು ಆಗ ಪರುಷ್ನಿ ಎಂದು ಕರೆಯುತ್ತಿದ್ದ ರಾವಿ ನದಿ ದಂಡೆಯ ಮೇಲೆ ಜರುಗಿತು. ಈ ಯುದ್ಧದಲ್ಲಿ ಸುದಾಸನು ಗೆದ್ದು ಭರತ ಬುಡಕಟ್ಟಿನ ಸಾರ್ವಭೌಮತ್ವವನ್ನು ಸ್ಥಾಪಿಸಿದನು.
ಕುಟುಂಬ/ಕುಲ
ಋಗ್ವೇದ ಕಾಲದಲ್ಲಿ ಸಮಾಜವು ರಕ್ತ ಸಂಬಂಧವನ್ನು ಆಧರಿಸಿ ರಚನೆಯಾಗಿತ್ತು. ವೇದ ಕಾಲದ ಆರಂಭದಲ್ಲಿ ಕುಟುಭವನ್ನು ಗೃಹ ಎಂಬ ಶಬ್ಧ ಸೂಚಿಸುದ್ದಂತೆ ತೋರುತ್ತದೆ. ಋಗ್ವೇದದಲ್ಲಿ ಈ ಶಬ್ಧವನ್ನು ಬಹಳಷ್ಟು ಬಾರಿ ಉಲ್ಲೇಖಿಸಲಾಗಿದೆ. ಹಲವು ತಲೆಮಾರಿನ ಜನರು ಕುಟುಂಬದಲ್ಲಿ ವಾಸಿಸುತ್ತಿದ್ದರಿಂದ ಕುಟುಂಬವು ಒಂದು ವಿಸ್ತೃತ ರಕ್ತ ಸಂಬಂಧಗಳಗುಂಪಾಗಿತ್ತು. ಈ ಕಾಲದ ಕುಟುಂಬವು ಪಿತೃಪ್ರಧಾನವಾಗಿತ್ತು. ಕುಟುಂಬವನ್ನು ಸೂಚಿಸುವ ಕುಲ ಎಂಬ ಶಬ್ಧ ಋಗ್ವೇದದಲ್ಲಿ ಅಪರೂಪಕ್ಕೆ ಕಂಡುಬರುತ್ತದೆ. ಈ ಕಾಲದ ಜನರು ತಮ್ಮನ್ನು ಕುಲದಿಂದ ಗುರುತಿಸಿಕೊಳ್ಳುತ್ತಿದ್ದರು. ರಾಜ್ಯದಂತಹ ಘಟಕ ರೂಪುಗೊಂಡಿರಲಿಲ್ಲವಾದ್ದರಿಂದ ಜನರು ತಮ್ಮ ಕುಲಗಳಿಗೆ ಬದ್ಧರಾಗಿರುತ್ತಿದ್ದರು. ಕುಲ ಅಥವಾ ಕುಟುಂಬ ತಂದೆತಾಯಿ, ಮಕ್ಕಳು, ದಾಸರು ಇತ್ಯಾದಿ ಬಹಳಷ್ಟು ಸದಸ್ಯರನ್ನು ಹೊಂದಿತ್ತು. ಅಂತಹ ಬಣಗಳ ಕಾದಾಟ ಆಧಿಕವಿದ್ದುದರಿಂದ ಯುದ್ಧಗಳಲ್ಲಿ ಹೋರಾಡುವ ಗಂಡು ಮಕ್ಕಳನ್ನು ಕುಟುಂಬವು ಬಯಸುತ್ತಿತ್ತು. ಇಂತಹ ಮಕ್ಕಳಿಗಾಗಿ ದೇವತೆಗಳಲ್ಲಿ ಪ್ರಾರ್ಥಿಸಿಕೊಳ್ಳುತ್ತಿದ್ದರು.
ವಿವಾಹ
ಋಗ್ವೇದ ಕಾಲದಲ್ಲಿ ವಿವಾಹ ಪದ್ಧತಿ ಸ್ಥಿರಗೊಂಡಿತ್ತು. ಬಾಲ್ಯವಿವಾಹ ಕಂಡು ಬರುವುದಿಲ್ಲ. ಹೆಣ್ಣು ಮಕ್ಕಳು ಪೂರ್ಣವಾಗಿ ಬೆಳೆದ ನಂತರವೇ ಅವರಿಗೆ ಮದುವೆ ಮಾಡುತ್ತಿದ್ದರು. ಹೆಣ್ಣು ಮತ್ತು ಗಂಡಿಗೆ ತಮ್ಮ ಸಂಗಾತಿಯನ್ನು ಆಯ್ಕೆಮಾಡುವ ಸ್ವಾತಂತ್ರ್ಯ ಇದ್ದರೂ ಅದಕ್ಕೆ ಮಾತಾಪಿತೃಗಳ ಅನುಮತಿ ಬೇಕಿತ್ತು. ವರದಕ್ಷಿಣೆ ಕಂಡುಬುರುವುದಿಲ್ಲ. ಅದರೆ ಕನ್ಯೆ ಅಂಗಹೀನಗಳಾಗಿದ್ದರೆ ವರದಕ್ಷಿಣೆ ನೀಡಬೇಕಿತ್ತು. ವಿವಾಹವು ವಧುವಿನ ಗೃಹದಲ್ಲೆ ನಡೆಯುತ್ತಿತ್ತು. ಸಾಮಾನ್ಯವಾಗಿ ವಿವಾಹಿತನು ಏಕಪತ್ನಿ ವೃತಸ್ಥನಾಗಿರುತ್ತಿದ್ದನು. ಬಹುಪತ್ನಿತ್ವ ಆಚರಣೆಯಲ್ಲಿತ್ತಾದರೂ ಅದು ಉನ್ನತ ವರ್ಗದಲ್ಲಿ ಮಾತ್ರ ಕಾಣುತ್ತಿತ್ತು. ಆಶ್ವಿನಿ ಸಹೋದರರು ಸೂರ್ಯದೇವನ ಮಗಳೊಂದಿಗೆ ಸಂಸಾರ ಮಾಡಿದ ಪ್ರಸಂಗ, ಮರುತ್ತುಗಳ ಶೋಡಶಿಯೊಂದಿಗೆ ಸುಖಪಟ್ಟ ಇತ್ಯಾದಿ ಪ್ರಸಂಗಗಳು ಬಹುಪತ್ನಿತ್ವದ ಸೂಚನೆ ನೀಡುತ್ತವೆಯಾದರೂ ಅಂತಹ ಉಲ್ಲೇಖಗಳ ಪ್ರಮಾಣ ಕಡಿಮೆ. ವಿಧವೆಯರಿಗೆ ಪುನರ್ ವಿವಾಹಕ್ಕೆ ಅವಕಾಶವಿತ್ತು. ಮಕ್ಕಳಿಲ್ಲದ ವಿಧವೆ ಮೈದುನನ್ನು ಗಂಡು ಮಾಗುವಾಗುವವರೆಗೂ ಸೇರಬಹುದಿತ್ತು. ಇದಕ್ಕೆ ನಿಯೋಗ ಪದ್ಧತಿ ಎಂದು ಕರೆಯಾಲಾಗುತ್ತಿತ್ತು.
ಸಾಮಾಜಿಕ ವ್ಯವಸ್ಥೆ
ಋಗ್ವೇದ ಕಾಲದಲ್ಲಿ  ವರ್ಣಜಾತಿ ವ್ಯವಸ್ಥೆಗಳ ಸಾಮಾಜಿಕ ಶ್ರೇಣೀಕರಣದ ಕಲ್ಪನೆ ಇರಲಿಲ್ಲ. ಋಗ್ವೇದವು ದೈಹಿಕ ಚಹರಗಳನ್ನು ಕುರಿತು ಉಲ್ಲೇಖಿಸುತ್ತದೆ. ಅದು ಶರೀರದ ಛಾಯೆ ಅಥವಾ ಬಣ್ಣಕ್ಕೆ ವರ್ಣ ಎಂಬ ಶಬ್ಧವನ್ನು ಬಳಸಿದೆ. ಸಮಾಜದಲ್ಲಿನ ವಿವಿಧ ಸ್ಥಾನಗಳನ್ನು ಅಥವಾ ಹಂತಗಳನ್ನು ಗುರುತಿಸುವಲ್ಲಿ ವರ್ಣವು ಒಂದು ಸೂಚಕವಾಗಿ ಬಳಕೆಯಾಗಿದ್ದಿರಬಹುದಾದರೂ ಕೆಲವು ಪಾಶ್ಚಿಮಾತ್ಯ ಲೇಖಕರು ಅದರ ಮಹತ್ವವನ್ನು ತುಂಬಾ ಉತ್ಪ್ರೇಕ್ಷಿಸಿ ನಿರೂಪಿಸಿದ್ದಾರೆ. ಋಗ್ವೇದ ಕಾಲದಲ್ಲಿ ಸಮಾಜವು ಯೋಧರು, ಪುರೋಹಿತರು ಮತ್ತು ಸಾಮಾನ್ಯ ಜನರು ಎಂಬುದಾಗಿ ಮೂರು ವಿಭಾಗಗಳಲ್ಲಿ ವಿಂಗಡಿಸಲಾಗಿತ್ತು. ಈ ಮೂರು ವರ್ಗಗಳಲ್ಲಿ ವಿವಾಹವನ್ನು ಪ್ರತಿಬಂಧಿಸುವ ಅಥವಾ ಸಹಭೋಜನದ ನಿರ್ಬಂಧಗಳಾಗಲಿ ಇರುವುದು ಕಂಡುಬರುವುದಿಲ್ಲ. ಋಗ್ವೇದ ಕಾಲದಲ್ಲಿ ಈ ವಿಭಜನೆಯು ವೃತ್ತಿಯ ಆಧಾರದ ಮೇಲೆ ಅವಲಂಬಿತವಾಗಿತ್ತು. ಆರ್ಯಕುಲದ ಯಾರಾದರೂ ಯಾವುದೇ ವೃತ್ತಿಯನ್ನಾದರೂ ಅವಲಂಬಿಸಬಹುದಾಗಿತ್ತು. ರಾಜನ್ಯರು ಋಷಿಗಳು ಹಾಗೂ ಪುರೋಹಿತರು ಆಗುತ್ತಿದ್ದ ಉಲ್ಲೇಖ ಋಗ್ವೇದದಲ್ಲಿ ಕಂಡುಬರುತ್ತದೆ. ಋಗ್ವೇದದ ಒಂದು ಶ್ಲೋಕದಲ್ಲಿ ನಾನು ಕವಿ, ನನ್ನ ತಂದೆ ವೈದ್ಯ ಹಾಗೂ ನನ್ನ ತಾಯಿ ಧಾನ್ಯ ಬೀಸುತ್ತಾಳೆ. ನಾವು ಬೇರೆ ಬೇರೆ ವೃತ್ತಿಗಳಿಂದ ಜೀವನೋಪಾಯಗಳಿಸುತ್ತುದ್ದರೂ ನಾವೆಲ್ಲರೂ ಒಟ್ಟಿಗೆ ವಾಸವಾಗಿದ್ದೇವೆ ಎಂದು ಪ್ರಸ್ತಾಪವಾಗಿದೆ. ಆದರೆ ನಂತರದ ಕಾಲದಲ್ಲಿ ಸೇರಿಸಲಾಗಿದೆ. ಎಂದು ಹೇಳಲಾದ ಋಗ್ವೇದದ  ೧೦ನೆಯ ಮಂಡಲವಾದ ಪುರುಷ ಸೂಕ್ತದಲ್ಲಿ ಪ್ರಪ್ರಥಮ ಬಾರಿಗೆ ಸಮಾಜವು ನಾಲ್ಕು ವರ್ಣಗಳಲ್ಲಿ ವಿಭಜಿತವಾಗಿರುವುದನ್ನು ಕಾಣಬಹುದು. ಪುರುಷ ಸೂಕ್ತವೂ ಬ್ರಹ್ಮನ ಬಾಯಿಂದ ಬ್ರಾಹ್ಮಣ, ಅವನ ಕೈಗಳಿಂದ ಯೋಧನು, ಅವನ ತೊಡೆಗಳಿಂದ ವೈಶ್ಯರು ಮತ್ತು ಪಾದದಿಂದ ಶೂದ್ರನು ಜನಿಸಿದ್ದಾನೆ ಎಂದು ತಿಳಿಸುತ್ತದೆ. ಪ್ರಾರಂಭದ ವೈದಿಕರು ಸ್ಥಳೀಯರೊಂದಿಗೆ ಹೋರಾಡಿ ಅವರನ್ನು ಸೋಲಿಸಿ ತಮ್ಮ ದಾಸರನ್ನಾಗಿ ಮಾಡಿಕೊಂಡರು. ಆರ್ಯರು ಶ್ವೇತವರ್ಣೀಯರಾಗಿದ್ದು ಕಪ್ಪು ವರ್ಣದವರಾದ ದಾಸರಿಂದ ಪ್ರತ್ಯೇಕತೆಯನ್ನು ಉಳಿಸಿಕೊಂಡಿದ್ದರು. ಹೀಗಾಗಿ ಈ ಭಿನ್ನತೆಯು ಮುಖ್ಯವಾಗಿ ವರ್ಣ ವಿಭಜನೆಯ ಆಧಾರದ ಮೇಲೆ ನಿರ್ಧಾರಿತವಾಗಿತ್ತು ಎಂದು ತೋರುತ್ತದೆ. ಋಗ್ವೇದ ಕಾಲದಲ್ಲಿಯೇ ವರ್ಣರಹಿತ ಸಮಾಜವೊಂದು ಕ್ರಮೇಣ ವರ್ಣ ಸಮಾಜವಾಗಿ ಪರಿರರ್ತನೆಯಾಗಲಿಕ್ಕೆ ಬೇಕಾದ ಸಿದ್ಧತೆಗಳು ನಡೆದಿದ್ದವು ಎಂದು ಭಾವಿಸಬಹುದು.
ಸ್ತ್ರೀಯರ ಸ್ಥಾನಮಾನ
ಋಗ್ವೇದದ ಋಕ್ಕುಗಳಲ್ಲಿ ಹೆಣ್ಣು ಮಕ್ಕಳನ್ನು ಪಡೆಯುವ ಇಚ್ಚೆ ವ್ಯಕ್ತವಾಗಿಲ್ಲ. ಕುಟುಂಬದಲ್ಲಿ ಗಂಡು ಸಂತಾನಕ್ಕೆ ಹೆಚ್ಚು ಒಲವಿದ್ದರೂ ಜನಿಸಿದ ಹೆಣ್ಣು ಮಕ್ಕಳನ್ನು ಪ್ರೀತಿ ವಾತ್ಸಲ್ಯಗಳಿಂದ ಸಾಕುತ್ತಿದ್ದರು. ಸ್ತ್ರೀ ಮನೆಯಲ್ಲಿ ಗೌರವ ಸ್ಥಾನವನ್ನು ಹೊಂದಿದ್ದು ರಕ್ಷಣೆಗಾಗಿ ಪುರುಷರನ್ನು ಅವಲಂಬಿಸಿದ್ದರು. ಸ್ತ್ರೀ ಸಭೆ ಸಮಾರಂಭಗಳಲ್ಲಿ ಪಾಲ್ಗೊಳ್ಳುತ್ತಿದ್ದು ತಮ್ಮ ಪತಿಯೊಡನೆ ಹವಿಸ್ಸು ಅರ್ಪಿಸುವುದು ಮೊದಲಾದ ಧಾರ್ಮಿಕ ಚಟುವಟಿಕೆಗಳಲ್ಲಿ ಭಾಗವಹಿಸುತ್ತಿದ್ದುದು ಕಂಡುಬರುತ್ತದೆ. ಹೆಣ್ಣು ಮಕ್ಕಳ ವಿದ್ಯಾಭ್ಯಾಸವನ್ನು ನಿರ್ಲಕ್ಷಿಸುತ್ತಿರಲಿಲ್ಲವಾಗಿ ಕೆಲವರು ಋಕ್ಕುಗಳನ್ನು ರಚಿಸುವಷ್ಟು ವಿದ್ವತ್‌ನ್ನು ಹೊಂದಿದ್ದರು. ಋಗ್ವೇದದಲ್ಲಿ ವಿಶ್ವವಾರಾ, ಘೋಷ, ಅಪಾಲಾ ಮೊದಲಾದವರು ಋಕ್ಕುಗಳನ್ನು ರಚಿಸಿದ್ದಾರೆ.
ಉಡುಪು ಮತ್ತು ಆಭರಣ
ಈ ಕಾಲದ ಜನರ ಉಡುಪು ಹಾಗೂ ಶೃಂಗಾರಕ್ಕೆ ಸಂಬಂಧಿಸಿದಂತೆ ನೀವಿ, ವಾಸ ಅಥವ ಪರಿದಾನ ಎನ್ನುವ ಉಡುಪುಗಳು ಅಧಿವಾಸ, ಅಟಕ ಅಥವಾ ದ್ರಾಪಿ ಎಂದು ಕರೆಯಲ್ಪಡುತ್ತಿದ್ದ ಹೊದಿಕೆಗಳನ್ನು ಇವರು ಬಳಸುತ್ತಿದ್ದ ಉಲ್ಲೇಖಗಳಿವೆ. ಇವರು ಧರಿಸುತ್ತಿದ್ದ ಉಡುಪುಗಳು ವಿವಿಧ ಬಣ್ಣಗಳಿಂದ, ಅನೇಕ ವೇಳೆ ಚಿನ್ನದಿಂದ ಕಸೂತಿ ಕೆಲಸ ಮಾಡಿರುತ್ತಿದ್ದವು ಇವರು ಚಿನ್ನದಿಂದ ಮಾಡಿದ ಆಭರಣಗಳನ್ನು ಉಪಯೋಗಿಸುತ್ತಿದ್ದರು.
ಆಹಾರಾಭ್ಯಾಸ
ಸಾಮಾನ್ಯವಾಗಿ ದಿನನಿತ್ಯದ ಆಹಾರಕ್ಕಾಗಿ ಧಾನ್ಯಗಳು, ಯವ(ಬಾರ್ಲಿ), ಹಾಲು, ಹಾಲಿನಿಂದಾದ ಉತ್ಪನ್ನಗಳು, ತರಕಾರಿ, ಹಣ್ಣುಗಳನ್ನು ಉಪಯೋಗಿಸುತ್ತಿದ್ದರು. ಅಲ್ಲದೆ ಪ್ರಾಣಿಗಳ ಮಾಂಸವನ್ನು ಉಪಯೋಗಿಸುತ್ತಿದ್ದರು. ಹಬ್ಬಗಳಲ್ಲಿ ಇತರೆ ಸಂತೋಷ ಸಮಾರಂಭಗಳಲ್ಲಿ ಅದನ್ನು ವಿಶೇಷವಾಗಿ ಬಳಸುತ್ತಿದ್ದರು. ಕ್ರಮೇಣ ಗೋವಧೆಯನ್ನು ನಿಷೇಧಿಸುತ್ತಾ ಬಂದಿರುವುದು ಮತ್ತು ಅದಕ್ಕೆ ಸಂಬಂಧಪಟ್ಟಿದಂತೆ ಋಗ್ವೇದದಲ್ಲಿ ಅಘ್ನಾ (ಕೊಲ್ಲಬಾರದು) ಎಂಬ ಪದದಿಂದ ಗೊತ್ತಾಗುತ್ತದೆ. ನೀರಿಗಾಗಿ ‘ಉತ್ಸ’ ಅಥವಾ ನದಿಚಿಲುಮೆ, ‘ಅವಸತ್‌’ ಅಥವಾ ನಿರ್ಮಿತ ಬಾವಿಗಳನ್ನು ಅವಲಂಬಿಸಿದ್ದರು. ಅಲ್ಲದೇ ಋಗ್ವೇದದಲ್ಲಿ ‘ಸೋಮ’ ಮತ್ತು ‘ಸುರ’ ಎಂಬ ಉಲ್ಲಾಸಕಾರಿ ಪಾನೀಯಗಳ ಬಗ್ಗೆ ಉಲ್ಲೇಖವಿದೆ. ‘ಸೋಮ’ ಎಂಬುದು ಪರ್ವತಗಳಲ್ಲಿ ಅದರಲ್ಲಿಯೂ ವಿಶೇಷವಾಗಿ ಹಿಮಾಲಯದ ‘ಮೂಜವತ್‌’ ಶಿಖರದಲ್ಲಿ ಬೆಳೆಯುತ್ತಿದ್ದ ಗಿಡವೊಂದರ ರಸವಾಗಿತ್ತು. ಇದರ ಉಪಯೋಗ ಧಾರ್ಮಿಕ ಸಮಾರಂಭಗಳಿಗೆ ಮಾತ್ರ ಮೀಸಲಾಗಿತ್ತು. ‘ಸುರ’ ಸಾಮಾನ್ಯ ಮಾದಕ ಪಾನೀಯವಾಗಿತ್ತು.
ಮನರಂಜನೆ
ಈ ಕಾಲದ ಹೆಚ್ಚು ಜನಪ್ರಿಯವಾಗಿದ್ದ ಕ್ರೀಡೆ ಎಂದರೆ ರಥಗಳ ಪಂದ್ಯ. ಇದರ ನಂತರ ಬೇಟೆ, ನೃತ್ಯ ಪ್ರಿಯವಾದ ವಿನೋದ ಕ್ರೀಡೆಗಳಾಗಿದ್ದವು. ಪಗಡೆಯಾಟ ಈ ಕಾಲದ ಮತ್ತೊಂದು ಜನಪ್ರಿಯ ಕ್ರೀಡೆಯಾಗಿತ್ತು. ಈ ಆಟದಲ್ಲಿ ಆಟಗಾರನು ಅನೇಕ ವೇಳೆ ಸೊತು ನಷ್ಟಕ್ಕೊಳಗಾಗುತ್ತಿದ್ದನು.
ಋಗ್ವೇದ ಕಾಲದ ಆರ್ಥಿಕ ಜೀವನ
ಋಗ್ವೇದ ಕಾಲದ ಜನರಿಗೆ ವ್ಯವಸಾಯದ ಬಗ್ಗೆ ತಿಳುವಳಿಕೆ ಇತ್ತು. ಋಗ್ವೇದದ ಅತ್ಯಂತ ಪ್ರಾಚೀನ ಭಾಗದಲ್ಲಿ ನೇಗಿಲಿನ ಪ್ರಸ್ತಾಪವಿದೆ. ಬಹುಶಃ ಇದು ಮರದ ನೇಗಿಲಾಗಿದ್ದರಬಹುದು. ಬಿತ್ತನೆ ಮಾಡುವುದು ಕೊಯ್ಲುಮಾಡುವುದು, ಕಣ ಮಾಡುವುದು ಹೀಗೆ ಕೃಷಿಯ ವಿವಿಧ ಹಂತಗಳು ಅವುಗಳ ಕಾಲ ಇತ್ಯಾದಿ ವಿವಿರಗಳು ಅವರಿಗೆ ತಿಳಿದಿದ್ದವು. ವ್ಯವಸಾಯದಲ್ಲಿ ಭೂಮಿಯನ್ನು ಉಳುವ ಕಲೆಯನ್ನು ಅವೈದಿಕ ಜನರಿಂದ ಕಲಿತಿರಬಹುದಾದ ಸಾಧ್ಯತೆಗಳು ಇವೆ. ಏಕೆಂದರೆ ನೇಗಿಲನ್ನು ಸೂಚಿಸುವ ಅಂಗಳ, ಶಿರ ಮುಂತಾದ ಶಬ್ದಗಳು ಸಂಸ್ಕೃತ ಮೂಲದವುಗಳಲ್ಲ. ಋಗ್ವೇದದಲ್ಲಿ ಕೃಷಿಯನ್ನು ಚರ್ಷಾಣಿ ಎಂಬ ಹೆಸರಿನಿಂದ ಕರೆಯಲಾಗಿದೆ. ಸಾಗುವಳಿ ಮಾಡಿದ ಭೂಮಿಯನ್ನು ಉರ್ವರಾ ಅಥವಾ ಕ್ಷೇತ್ರ ಎಂದು ಕರೆಯುತ್ತಿದ್ದರು. ಇವರು ಬೆಳೆದ ಧಾನ್ಯವನ್ನು ‘ಯವ’ ಎಂದು ಕರೆಯುತ್ತಿದ್ದರು. ಪ್ರಾರಂಭದಲ್ಲಿ ಈ ಪದದ ಅರ್ಥವೇನೆಂಬುದು ತಿಳಿಯದಿದ್ದರೂ ನಂತರದ ಕಾಲದಲ್ಲಿ ಅದಕ್ಕೆ ಬಾರ್ಲಿ ಎಂದು ಅರ್ಥೈಸಲಾಗಿದೆ. ಈ ಕಾಲದಲ್ಲಿ ಭೂಮಿಯು ಖಚಿತ ರೂಪದಲ್ಲಿ ಖಾಸಗಿ ಆಸ್ತಿಯಾಗಿರಲಿಲ್ಲ. ಕುಟುಂಬಗಳು ಅಥವಾ ಕುಲಗಳು ಸಾಮುದಾಯಿಕವಾಗಿ ಭೂಮಿಯ ಒಡೆತನವನ್ನು ಹೊಂದಿರುತ್ತಿದ್ದರು.
ಋಗ್ವೇದ ಕಾಲದ ಜನರಿಗೆ ವ್ಯವಸಾಯದ ಜ್ಞಾನವಿದ್ದರೂ ಕೂಡ ಕೃಷಿಯೇ ನಿರ್ಣಾಯಕವಾಗಿರಲಿಲ್ಲ. ಬಹುಶಃ ಸಪ್ತಸಿಂಧೂ ಭಾಗದ ಶುಷ್ಕಹವೆಯ, ಹುಲ್ಲುಗಾವಲಿನ ಪ್ರದೇಶಗಳಲ್ಲಿ ಗೋಪಾಲನೆಯೇ ಅನುಕೂಲಕರವಾಗಿದ್ದರಬಹುದು. ಋಗ್ವೇದದಲ್ಲಿ ಬಹಳಷ್ಟು ಬಾರಿ ಹಸುಗಳ ಪ್ರಸ್ತಾಪ ಬರುವುದನ್ನು ನೋಡಿದರೆ ಅವರು ಮುಖ್ಯವಾಗಿ ತುರುಗಾಹಿಗಳಾಗಿದ್ದಿರಬೇಕೆಂದು ತೋರುತ್ತದೆ. ಇವರು ಕುದುರೆ, ಕುರಿ, ಆಡು ಮೊದಲಾದ ಪ್ರಾಣಿಗಳನ್ನು ಸಾಕುತ್ತಿದ್ದರಾದರೂ ಗೋವು ಮುಖ್ಯ ಸಾಕು ಪ್ರಾಣಿಯಾಗಿತ್ತು. ಗೋವು ಒಂದು ಬುಡಕಟ್ಟಿನ ಸಂಪತ್ತಾಗಿತ್ತು. ಈ ಜನರ ಸಂಸ್ಕೃತಿಯಲ್ಲಿ ಗೋಪಾಲನೆ ಅಚ್ಚೊತ್ತಿದೆ. ರಾಜನ ಮುಖ್ಯ ಕರ್ತವ್ಯ ಎಂದರೆ ಗೋವುಗಳನ್ನು ರಕ್ಷಿಸುವುದು ಹಾಗಾಗಿ ಆತನನ್ನು ಗೋಪ ಅಥವಾ ಗೋಪಾಲ ಎಂದು ಕರೆಯಲಾಗಿದೆ. ಪ್ರತಿ ಬುಡಕಟ್ಟು ಒಂದು ನಿರ್ದಿಷ್ಟ ಭೂಪ್ರದೇಶದಲ್ಲಿ ತನ್ನ ಗೋಪಾಲನೆ ನಡೆಸುತ್ತಿತ್ತು. ಗೋಪಾಲನೆಯನ್ನು ನಡೆಸುವ ಜನರನ್ನು ವಿಶಃ ಎಂದು ಕರೆಯಲಾಗಿದೆ. ಇಂಥ ಗೋವಳರ ಬೀಡನ್ನು ಗ್ರಾಮ ಎಂದು ಕರೆಯುತ್ತಿದ್ದರು. ಈ ರೀತಿ ಗ್ರಾಮಗಳು ಸಾಮುದಾಯಿಕ ಗೋಚರ ಭೂಮಿಯನ್ನು ಬಳಸುತ್ತಿದ್ದವು. ಗೋವಿಗಾಗಿ ಹೊಡೆದಾಟ ವಿಭಿನ್ನ ಬುಡಕಟ್ಟುಗಳ ಮಧ್ಯೆ ಸಾಮಾನ್ಯವಾಗಿತ್ತು. ಒಬ್ಬರು ಮತ್ತೊಬ್ಬರ ಗೋವನ್ನು ಕದ್ದೊಯ್ಯುವ ಗೋಗ್ರಹಣಗಳು, ಗೋವಿನ ರಕ್ಷಣೆಗಾಗಿ ಅವನ್ನು ಮರಳಿ ಪಡೆಯಲು ನಡೆಸುತ್ತಿದ್ದ ಗವಿಷ್ಠಗಳೆಂಬ ಯುದ್ದಗಳು ಈ ಕಾಲದಲ್ಲಿ ಸಾಮಾನ್ಯವಾಗಿದ್ದವು. ಗೋಗ್ರಹಣ ಬುಡಕಟ್ಟುಗಳ ಸಂಪತ್ತನ್ನು ಹೆಚ್ಚಿಸಿಕೊಳ್ಳುವ ಮಾಧ್ಯಮವಾಗಿತ್ತು. ತಮ್ಮ ಗೋವನ್ನು ರಕ್ಷಿಸಿಕೊಳ್ಳಲಾಗದ ಬುಡಕಟ್ಟುಗಳು ಕ್ರಮೇಣ ತಮ್ಮ ಸ್ವಾಯತ್ತತೆಯನ್ನು ಕಳೆದುಕೊಂಡು ದುರ್ಬಲವಾಗುತ್ತಿದ್ದವು. ರಾಜರು ಗೋವನ್ನು ರಕ್ಷಿಸುವ ಸಂದರ್ಭದಲ್ಲಿ ತನ್ನ ಪ್ರತಿಷ್ಠೆಯನ್ನು ಮೆರೆಯುತ್ತಿದ್ದರು. ಯುದ್ದದಲ್ಲಿ ಸೆರೆಹಿಡಿದುಕೊಂಡು ಬಂದ ಗೋವುಗಳನ್ನು ವಿಧಾತ ಎಂಬ ಸಭೆಯಲ್ಲಿ ಹಂಚಿಕೊಳ್ಳುತ್ತಿದ್ದರು. ಋಗ್ವೇದದಲ್ಲಿ ಬರುವ ದಾನಸ್ತುತಿಯಲ್ಲಿ ಗೋವು, ಕುದುರೆ, ಸುವರ್ಣ, ರಥ, ದಾಸಿಯರು ಮುಂತಾದ ಬೆಲೆಬಾಳುವ ವಸ್ತುಗಳನ್ನು ನೀಡುತ್ತಿದ್ದ ಉಲ್ಲೇಖ ಸಿಗುತ್ತವೆ. ಅದರಲ್ಲೂ ಈ ಕಾಲದ ಪುರೋಹಿತರಲ್ಲಿ ಋಷಿಗಳಲ್ಲಿ ದಾನ ಸ್ವೀಕರಿಸಿದ ಗೋಮಂದೆಯೇ ಇರುತ್ತಿತ್ತು. ಮೊದಲು ಯಜ್ಞಯಾಗಾದಿಗಳಿಗೆಲ್ಲ ಗೋವನ್ನು ಬಲಿ ಕೊಡುವ ಪದ್ಧತಿ ಇದ್ದು ನಂತರ ಕೆಲ ನಿರ್ದಷ್ಟ ಪ್ರಕಾರದ ಗೋವುಗಳ ಬಲಿಯನ್ನು ಅವು ‘ಅಘ್ನ’ ಎಂದು ನಿಷೇಧಿಸಲಾಯಿತು. ಹೀಗೆ ಋಗ್ವೇದ ಕಾಲದಲ್ಲಿನ ಜನರು ಮುಖ್ಯವಾಗಿ ತುರುಗಾಹಿಗಳಾಗಿರುವುದನ್ನು ಕಾಣಬಹುದು. ಇವರು ರಾಸುಗಳ ಕಿವಿಗಳ ಮೇಲೆ ಗುರುತು ಹಾಕುವ ಅಭ್ಯಾಸ ರೂಢಿಯಲ್ಲಿತ್ತು. ‘8’ ಎಂಬ ಚಿನ್ಹೆಯನ್ನ ಗೋವಿನ ಕಿವಿಗೆ ಹಾಕಿ ಅದನ್ನು ‘ಅಷ್ಟಕರ್ಣಿ’ ಎಂದು ಕರೆದಿರುವ ನಿದರ್ಶನದಿಂದ ಈ ಪದ್ಧತಿ ಪ್ರಚಲಿತದಲ್ಲಿದ್ದುದನ್ನು ತಿಳಿಯಬಹುದು.
ಕುಶಲ ಕರ್ಮಿಗಳು
ವೃತ್ತಿ ಕುಶಲಿಗಳಾದ ಚರ್ಮಕಾರರು, ಲೋಹಕಾರರು, ನೇಕಾರರು, ಕುಂಬಾರರು, ರಥಕಾರರು ಮುಂತಾದ ಕುಶಲಕರ್ಮಿಗಳನ್ನು ಋಗ್ವೇದ ಪ್ರಸ್ತಾಪಿಸುತ್ತದೆ. ಇದು ಈ ಕಸುಬುಗಳು ಆ ಕಾಲದಲ್ಲಿ ಪ್ರಚಲಿತದಲ್ಲಿದ್ದವೆಂಬುದನ್ನು ಸೂಚಿಸುತ್ತದೆ. ಬಡಗಿಯು ರಥ ನಿರ್ಮಿಸುವುದು, ಗೃಹ ನಿರ್ಮಾಣದಲ್ಲಿನ ಕಾರ್ಯಚಟುವಟಿಕೆಗಳಲ್ಲಿ ತೊಡಗಿಸಿಕೊಂಡಿರುವುದು ಕಂಡುಬರುತ್ತದೆ. ರಥಗಳು ಯುದ್ಧಕ್ಕೆ, ಸಂಚಾರಕ್ಕೆ, ಸಾಗಣಿಕೆಗೆ ಹಾಗೂ ಕ್ರೀಡೆಗೆ ಅವಶ್ಯಕವಾಗಿದ್ದರಿಂದ ಅವುಗಳನ್ನು ನಿರ್ಮಿಸುವ ರಥಕಾರು ಮತ್ತು ಬಡಗಿಯು ಸಮಾಜದಲ್ಲಿ ಅತ್ಯಂತ ಅವಶ್ಯಕ ವ್ಯಕ್ತಿಯಾಗಿದ್ದನು. ಋಗ್ವೇದದಲ್ಲಿ ತಾಮ್ರ ಅಥವಾ ಕಂಚನ್ನು ಅಯಸ್‌ಎಂದು ಕರೆದಿರುವುದು ಲೋಹಗಾರಿಕೆಯು ಅವರಿಗೆ ತಿಳಿದಿತ್ತು ಎಂದು ತಿಳಿಯಬಹುದು. ಪ್ರಾಕ್ತನಶಾಸ್ತ್ರೀಯವಾಗಿ ಕಬ್ಬಿಣದ ಬಳಕೆ ಈ ಕಾಲದಲ್ಲಿದ್ದುದಕ್ಕೆ ಆಧಾರಗಳು ಸಿಗುವುದಿಲ್ಲ. ತಾಮ್ರವನ್ನು ಬಿಟ್ಟರೆ ಇವರಿಗೆ ಬಂಗಾರದ ಉಪಯೋಗ ತಿಳಿದಿತ್ತು. ಬಂಗಾರವನ್ನು ಆಭರಣಗಳಿಗೆ ಹಾಗೂ ಗಟ್ಟಿಗಳನ್ನಾಗಿ ಮಾಡಿ ದಾನ ನೀಡಲು ಉಪಯೋಗಿಸುತ್ತಿದ್ದರು. ನೇಕಾರರು ಮುಖ್ಯವಾಗಿ ಉಣ್ಣೆಯ ಬಟ್ಟೆಯನ್ನು ನೇಯುತ್ತಿದ್ದರು. ಬಟ್ಟೆಗಳಿಗೆ ಜರಿಯ ವಿನ್ಯಾಸವನ್ನು ರಚಿಸುವ ಕಸೂತಿ ಕಲೆ ಅವರಿಗೆ ತಿಳಿದಿತ್ತು.
ವ್ಯಾಪಾರ ಮತ್ತು ವಾಣಿಜ್ಯ
ಋಗ್ವೇದ ಕಾಲದ ಜನರು ವಿಶೇಷವಾಗಿ ತುರುಗಾಹಿಗಳು, ಇವರು ಕೃಷಿಯನ್ನು ಅವಲಂಭಿಸಿದ್ದರೂ ವ್ಯಾಪಾರ ವಾಣಿಜ್ಯಗಳ ಬಗ್ಗೆ ಉದಾಸೀನರಾಗಿರಲಿಲ್ಲ. ಋಗ್ವೇದದ ಕೆಲವು ಋಕ್ಕುಗಳಲ್ಲಿ ಈ ಕಾಲದ ಜನರು ವ್ಯಾಪಾರ ವಾಣಿಜ್ಯ ಚಟುವಟಿಕೆಗಳಲ್ಲಿ ತೊಡಗಿಸಿ ಕೊಂಡಿರುವುದನ್ನು ಸೂಚಿಸುತ್ತದೆ. ವ್ಯಾಪಾರವು ಹೆಚ್ಚಾಗಿ ‘ಪಾಣಿ’ ಎಂಬ ಜನರ ಮುಖ್ಯ ಕಸುಬಾಗಿತ್ತು. ಇವರು ಪ್ರಾಯಶಃ ಆರ್ಯೇತರ ಜನರಾಗಿದ್ದಿರಬೇಕು. ಆ ಕಾಲದಲ್ಲಿ ಇವರ ಜಿಪುಣತನ ನಾಣ್ನುಡಿಯಾಗಿ ಹೋಗಿದ್ದಿತು. ವ್ಯಾಪಾರವು ಹೆಚ್ಚಾಗಿ ಸರಕುಗಳ ವಿನಿಮಯ ಪದ್ಧತಿಯನ್ನು ಅನುಸರಿಸಿತ್ತು. ವ್ಯಾಪಾರದ ಮುಖ್ಯ ಸರಕುಗಳು ಬಟ್ಟೆ, ಹೊದಿಕೆ, ವಸ್ತ್ರ ಮತ್ತು ಚರ್ಮದ ವಸ್ತುಗಳಾಗಿದ್ದವು. ಗೋವಿನ ಬೆಲೆಯ ಆಧಾರದ ಮೇಲೆ ವಸ್ತುಗಳ ಬೆಲೆಯನ್ನು ನಿರ್ಧರಿಸುತ್ತಿದ್ದರು. ಆ ಕಾಲದಲ್ಲಿನ ಯಾವುದೇ ನಾಣ್ಯಗಳು ದೊರೆತಿಲ್ಲ. ಆದರೆ ನಾಣ್ಯ ರೂಪದ ಹಣ ಚಲಾವಣೆಯ ಮಧ್ಯವರ್ತಿಯಾಗಿ ‘ನಿಷ್ಕ’ ಎಂಬ ಲೋಹ ಇದ್ದಿತೆಂದು ತಿಳಿದುಬರುತ್ತದೆ. ಆದರೆ ಕೆಲವು ವಿದ್ವಾಂಸರು ನಿಷ್ಕ ಎಂಬ ಲೋಹ ಚಿನ್ನದ ಕಂಠಾಭರಣವೆಂದು ಅಭಿಪ್ರಾಯಪಟ್ಟಿದ್ದಾರೆ. ಆದರೆ ಋಗ್ವೇದದಲ್ಲಿನ ಕೆಲವು ಉಲ್ಲೇಖಗಳಲ್ಲಿ ನೂರು ಗೋವು, ನೂರು ಕುದುರೆ ಹಾಗೂ ನೂರು ನಿಷ್ಕಗಳನ್ನು ಕಾಣಿಕೆಯಾಗಿ ನೀಡಿದ ಅಂಶಗಳು ಕಂಡುಬರುತ್ತವೆ. ಇಂತಹ ಉಲ್ಲೇಖಗಳಲ್ಲಿ ನಿಷ್ಕ ಆಭರಣವಾಗಿರದೆ, ಚಿನ್ನದ ಗಟ್ಟಿ ಅಥವಾ ಹಣವೇ ಆಗಿದ್ದರಬಹುದೆಂದು ತೋರುತ್ತದೆ. ನಿಷ್ಕವು ಒಂದು ನಿಗದಿಯಾದ ತುಕವುಳ್ಳದ್ದಾಗಿತ್ತು. ಆದರೆ ಅದು ರಾಜ ಮುದ್ರಯಿಲ್ಲದ ಲೋಹದ ಚೂರಾಗಿತ್ತು. ಋಗ್ವೇದದಲ್ಲಿ ಬಳುವಳಿಗಳನ್ನು ವರ್ಣಿಸುವಾಗ ಚಿನ್ನದ ‘ಮನಾ’ದ ಬಗ್ಗೆ ಉಲ್ಲೇಖವಿದೆ. ಆದರೆ ಇದು ಹಣವಾಗಿತ್ತೇ ಎಂಬುದಕ್ಕೆ ಸಂಬಂಧಿಸಿ ಸಂದೇಹಗಳಿವೆ. ಹಲವು ವಿದ್ವಾಂಸರು ಈ ಮನಾವನ್ನು ಹಳೆಯ ಬ್ಯಾಬಿಲೋನಿಯಾದ ತೂಕದ ಮೂಲಮಾನವಾದ ‘ಮಾನ್ಹಾ’ (manah)ಕ್ಕೆ ಸಮಾನವೆಂದು ಹೇಳುತ್ತಾರೆ.
ಸಂಚಾರದ ಮತ್ತು ವಸ್ತುಗಳ ಸಾಗಾಣಿಕೆಯ ಪ್ರಮುಖ ಸಾಧನಗಳೆಂದರೆ ಕುದುರೆಗಳು ಎಳೆಯುತ್ತಿದ್ದ ರಥಗಳು ಮತ್ತು ‘ಅನಸ್‌’ ಎಂದು ಕರೆಯಲ್ಪಡುತ್ತಿದ್ದ ಎತ್ತಿನ ಗಾಡಿಗಳು. ಯಾತ್ರಿಕರಿಗೆ ಹಾಗೂ ವ್ಯಾಪಾರಗಾರರ ಸಂಚಾರಕ್ಕೆ ಮಾರ್ಗಗಳನ್ನು ರಚಿಸಲು ಮತ್ತು ದುಷ್ಟ ಮೃಗಗಳಿಂದ ಹಾಗು ದರೋಡೆಕೋರರಿಂದಲೂ ಕೂಡಿದ ಪ್ರಾಚೀನ ವನಗಳನ್ನು ಸುಡಲು ಅಗ್ನಿದೇವನನ್ನು ಪುನಃ ಪುನಃ ಜನರು ಪ್ರಾರ್ಥಿಸುತ್ತಿದ್ದರು ಹಾಗೂ ಅಗ್ನಿದೇವನನ್ನು ಪಥಿಕೃತ್‌ಅಥವಾ ಮಾರ್ಗಕರ್ತೃ ಎಂಬ ಹೆಸರಿನಿಂದ ಕರೆಯುತ್ತಿದ್ದರು.
ಋಗ್ವೇದಗಳ ಕಾಲದಲ್ಲಿ ಸಮುದ್ರ ಯಾನ ಮಾಡುತ್ತಿದ್ದರೆ ಎಂಬ ಬಗ್ಗೆ ಗೊಂದಲಗಳಿವೆ. ಸಮುದ್ರ ಎಂಬ ಶಬ್ದವನ್ನು ಋಗ್ವೇದವು ನೀರಿನ ಸಂಗ್ರಹ ಎಂಬ ಅರ್ಥ ಬರುವಂತೆ ಬಳಸಿರುವುದರಿಂದ ಆ ಕಾಲದ ಆರ್ಯರಿಗೆ ಸಾಗರಗಳು ಮತ್ತು ಸಮುದ್ರಗಳ ಪರಿಚಯವಿದ್ದುದು ಸಂದೇಹಾಸ್ಪದ. ಕೇವಲ ನದಿಗಳನ್ನು ದಾಟಲು ಮಾತ್ರ ನೌಕಾಯಾನ ರೂಢಿಯಲ್ಲದಿದ್ದಿತೆಂಬ ಒಂದು ಅಭಿಪ್ರಾಯವಿದೆ. ಆದರೆ ನೂರು ಕಡಲ್ಗೋಲುಗಳ ಸಹಾಯದಿಂದ ಸಮುದ್ರಯಾನ ಮಾಡಿದ ನಾವಿಕರ ಬಗ್ಗೆ ಋಗ್ವೇದದಲ್ಲಿ ಉಲ್ಲೇಖಗಳು ಸಿಗುತ್ತವೆ. ಸಮುದ್ರವೆಂದರೆ ಸಿಂಧೂ ನದಿಯ ಕೆಳಗಣ ಭಾಗದ ಪ್ರವಾಹವೆಂದು ಕೆಲವರು ಅಭಿಪ್ರಾಯಪಡುತ್ತಾರೆ.
ವಸತಿ ನೆಲೆ
ಋಗ್ವೇದ ಕಾಲದ ಆರ್ಯರು ಪಟ್ಟಣವಾಸಿಗಳಾಗಿರಲಿಲ್ಲ ಎಂಬುದು ಖಚಿತವಾಗಿದೆ. ಕೋಟೆಗಳಿಂದ ಆವೃತವಾದ ಮಣ್ಣಿನ ಮನೆಗಳ ವಸತಿಗಳಲ್ಲಿ ಅವರು ವಾಸಮಾಡುತಿದ್ದಿರಬೇಕು. ಇದಕ್ಕೆ ಸೂಕ್ತವಾದ ಸಮರ್ಥನೆಯನ್ನು ಪ್ರಾಕ್ತನಶಾಸ್ತ್ರ ಇನ್ನೂ ಒದಗಿಸಿಲ್ಲ. ಹೀಗಾಗಿ ಈ ಕಾಲದ ಜನರು ಹಳ್ಳಿಗಳಲ್ಲಿ ವಾಸವಾಗಿದ್ದರು. ನಗರ ಎಂಬ ಪದವು ಋಗ್ವೇದದಲ್ಲಿ  ಕಂಡುಬರುವುದಿಲ್ಲ. ಋಗ್ವೇದದಲ್ಲಿ ಪುರಗಳು ಎಂಬ ಹೆಸರುಗಳ ಉಲ್ಲೇಖವಿದ್ದು ಅವು ಸಾಕಷ್ಟು ದೊಡ್ಡದಿದ್ದವು. ಕೆಲವು ಪುರಗಳು ರಕ್ಷಣೆಗಾಗಿ ಶತಭುಜಿಗಳಾಗಿದ್ದವು. ಅಂದರೆ ನೂರು ಗೋಡೆಗಳಿಂದ ಕೂಡಿದವುಗಳಾಗಿದ್ದವು. ಆದರೆ ಪುರಗಳು ನಗರಗಳಾಗಿರದೆ ಬಹುಶಃ ಕೋಟೆಗಳಾಗಿವೆಯೋ, ಖಿಲ್ಲೆಗಳಾಗಿಯೋ ಇರಬೇಕು. ಈ ವಿಷಯಕ್ಕೆ ಸಂಬಂಧಿಸಿದಂತೆ ಋಗ್ವೇದದ ಕೆಲವು ಶ್ಲೋಕಗಳಲ್ಲಿ ಕಂಡುಬರುವ ‘ಶಾರದೀ’ ಎನ್ನುವ ಪದ ಕಂಡುಬರುತ್ತದೆ. ಅವು ಬಹುಮಟ್ಟಿಗೆ ಶರತ್ಕಾಲದಲ್ಲಿ ನಿರಾಶ್ರಿತರಿಗೆ ಆಶ್ರಯ ಸ್ಥಾನವಾಗಿರಬಹುದೆಂದು ವಿದ್ವಾಂಸರು ಅಭಿಪ್ರಾಯಪಟ್ಟಿದ್ದಾರೆ.
ಈಚೆಗೆ ಹರಿಯಾಣದ ಭಗವಾನ್ ಪುರ ಮತ್ತು ಪಂಜಾಬಿನ ಮೂರು ವಿವೇಶನಗಳಲ್ಲಿ ನಡೆಸಿರುವ ಉತ್ಖನನಗಳಲ್ಲಿ ಚಿತ್ರಿತ ಕಂದು ಕುಂಬಾರಿಕೆ ವಸ್ತುಗಳೊಂದಿಗೆ ಉತ್ತರ ಹರಪ್ಪದ ಕುಂಬಾರಿಕೆ ವಸ್ತುಗಳು ದೊರೆತಿವೆ. ಭಗವಾನ್ ಪುರದ ಕಾಲವನ್ನು ಕ್ರಿ. ಪೂ. ೧೬೦೦ರಿಂದ ಕ್ರಿ. ಪೂ. ೧೦೦೦ ಎಂದು ನಿರ್ಣಯಿಸಲಾಗಿದ್ದು ಅದು ಋಗ್ವೇದ ಕಾಲಕ್ಕೆ ಸರಿಸುಮಾರಾಗಿ ಜೋಡಿಯಾಗುತ್ತದೆ. ಈ ನಾಲ್ಕು ನಿವೇಶನಗಳು ಇರುವ ಪ್ರದೇಶವು ಸಹ ಋಗ್ವೇದ ಕಾಲದ ಆರ್ಯರು ನೆಲೆಸಿದ್ದ ಪ್ರದೇಶದ ಒಂದು ಮುಖ್ಯಭಾಗವಾಗಿದೆ. ಇಲ್ಲೆಲ್ಲ ಚಿತ್ರಿತ ಕಂದು ಮಡಕೆಗಳು ದೊರೆತಿದ್ದರೂ ಕಬ್ಬಿಣ ಪೂರ್ವ ಹಂತವನ್ನು ಕುರಿತು ಅಲೋಚಿಸಬಹುದು. ಇದು ಋಗ್ವೇದ ಕಾಲಕ್ಕೆ ಹೊಂದುತ್ತದೆ. ಈ ಭಗವಾನ್ ಪುರದಲ್ಲಿ ಹದಿಮೂರು ಕೋಣೆಗಳ ಒಂದು ಮಣ್ಣಿನ ಮನೆ ದೊರೆತಿರುವುದು ಒಂದು ವಿಶೇಷ. ಇದು ಒಂದು ದೊಡ್ಡ ಜಂಟಿ ಕುಟುಂಬದ ಇಲ್ಲವೇ ಬಣದ ಮುಖ್ಯಸ್ಥನ ಮನೆಯನ್ನು ಸೂಚಿಸುತ್ತದೆ. ಈ ಎಲ್ಲ ನಿವೇಶನಗಳಲ್ಲೂ ದನದ ಮೂಳೆಗಳು ದೊರೆತಿವೆ.
ಉತ್ತರ / ನಂತರ ವೈದಿಕ ಯುಗ
ನಂತರ ವೇದ ಕಾಲದ ಚರಿತ್ರೆಯನ್ನು ತಿಳಿಯಲು ಋಗ್ವೇದ ಸಂಹಿತೆಯ ನಂತರ ರಚಿತವಾದ ವೈದಿಕ ಗ್ರಂಥಗಳು ಸಹಾಯಮಾಡುತ್ತವೆ. ಈ ಕಾಲದಲ್ಲಿ ಋಗ್ವೇದದ ಮಂತ್ರಗಳನ್ನು ರಾಗಗಳಿಗೆ ಹೊಂದಿಸಿ ಹಾಡಲು ಅನುಕೂಲವಾಗುವಂತೆ ಮಾರ್ಪಡಿಸಿದ ಸಂಗ್ರಹವನ್ನು ಸಾಮವೇದ ಸಂಹಿತ ಎಂದು ಕರೆಯುತ್ತಾರೆ. ಮಂತ್ರಗಳು ಮತ್ತು ಅವುಗಳನ್ನು ಪಠಿಸುವಾಗ ಆಚರಿಸಬೇಕಾದ ಸಂಸ್ಕಾರ ಕ್ರಿಯೆಗಳನ್ನು ಯಜುರ್ವೇದ ಸಂಹಿತೆಯಲ್ಲಿ ವಿವರಿಸಲಾಗಿದೆ. ಈ ಸಂಸ್ಕಾರ ಕ್ರಿಯೆಗಳು ಅವು ರೂಪುಗೊಂಡ ಸಾಮಾಜಿಕ ಮತ್ತು ರಾಜಕೀಯ ಸನ್ನಿವೇಶಗಳನ್ನು ಪ್ರತಿನಿಧಿಸುತ್ತವೆ. ಅಥರ್ವಣ ವೇದ ಸಂಹಿತೆಯ ಕೇಡು ಹಾಗೂ ಕಾಯಿಲೆಗಳನ್ನು ನಿವಾರಿಸುವ ಮಂತ್ರ ತಂತ್ರಗಳನ್ನು ಒಳಗೊಂಡಿದೆ. ಇದು ಆರ್ಯೇತರ ನಂಬಿಕೆಗಳು ಹಾಗೂ ಅಚರಣೆಗಳ ಮೇಲೆ ಬೆಳಕು ಬೀರುತ್ತದೆ. ವೇದ ಸಂಹಿತೆಗಳ ನಂತರ ಬ್ರಾಹ್ಮಣಗಳು ಎಂಬ ಗ್ರಂಥಗಳು ರಚಿತವಾದವು. ಅವು ಸಂಸ್ಕಾರದ ಸೂತ್ರಗಳನ್ನು  ಸಂಸ್ಕಾರ ಕ್ರಿಯೆಗಳ ಸಾಮಾಜಿಕ ಹಾಗೂ  ಮತಧರ್ಮೀಯ ಅರ್ಥಗಳನ್ನು ವಿವರಿಸುತ್ತದೆ. ಇವುಗಳಲ್ಲದೆ ಅರಣ್ಯಕಗಳು, ಉಪನಿಷತ್ತು ಗಳು, ಮಹಾಕಾವ್ಯಗಳಾದ ರಾಮಾಯಣ ಮತ್ತು ಮಹಾಭಾರತ ಗ್ರಂಥಗಳು ನಂತರ ವೇದಕಾಲದ ಸಮಾಜವನ್ನು ತಿಳಿಸುತ್ತವೆ. ಈ ಉತ್ತರ ವೇದಗ್ರಂಥಗಳೆಲ್ಲ ಕ್ರಿ. ಪೂ. ೧೦೦೦ದಿಂದ  ಕ್ರಿ. ಪೂ. ೬೦೦ರ ನಡುವೆ ಗಂಗಾಬಯಲಿನ ಉತ್ತರ ಭಾಗದಲ್ಲಿ ರಚಿತವಾದಂತಹವುಗಳಾಗಿವೆ. ಮತ್ತು ಈ ಕಾಲಾವಧಿಗೆ ಸೇರಿದಂತೆ ಗಂಗಾ ನದಿ ಬಯಲಿನ  ಪ್ರದೇಶದಲ್ಲಿ ಸುಮಾರು ೭೦೦ ನಿವೇಶನಗಳು ಪತ್ತೆಯಾಗಿವೆ. ಅವು ಆ ಕಾಲದಲ್ಲಿ ಮೊಟ್ಟ ಮೊದಲಬಾರಿಗೆ ಜನವಸತಿಗಳಿಂದ ಆದಂತಹವುಗಳಾಗಿವೆ. ಇಲ್ಲಿನ ನಿವಾಸಿಗಳು ಹೊಳಪಿನ ಬೂದು ಬಣ್ಣದ ಮಡಕೆಗಳ ಜೊತೆ ಕಬ್ಬಿಣದ ಆಯುಧಗಳನ್ನು ಬಳಸುತ್ತಿದ್ದರು. ಈ ರೀತಿ ಉತ್ತರ ವೈದಿಕ ಗ್ರಂಥಗಳು ಮತ್ತು ಉತ್ಖನನಗಳಿಂದ ದೊರೆಯುವ ಸಾಕ್ಷಾಧಾರಗಳಿಂದ ಈ ಕಾಲದ ಜನಜೀವನದ ಒಂದು ಸ್ಥೂಲ ಚಿತ್ರಣವನ್ನು ಕಟ್ಟಿಕೊಳ್ಳಲು ಸಾಧ್ಯವಿದೆ.
ಉತ್ತರ ವೇದ ಕಾಲದ ಭೌಗೋಳಿಕ ವಿಸ್ತರಣೆ
ಉತ್ತರ ವೇದಕಾಲದಲ್ಲಿ ಉಲ್ಲೇಖಿತವಾದ ಭೌಗೋಳಿಕ ಪ್ರದೇಶವು ಗಂಗಾ-ಯುಮುನಾ ನದಿಗಳ ನಡುವಿನ ಪ್ರದೇಶದಲ್ಲಿ ಕೇಂದ್ರಿತವಾಗಿದೆ. ಸಪ್ತಸಿಂಧೂ ಪ್ರದೇಶ ಈ ಕಾಲದ ಆರ್ಯರ ಸ್ಮೃತಿಯಿಂದ ಕ್ರಮೇಣ ಮರೆಯಾಯಿತು. ಕ್ರಿ. ಪೂ. ೧೦೦ರ ವೇಳೆಗೆ ಸರಸ್ವತೀ ನದಿ ಬತ್ತಿ ಹೋಗತೊಡಗಿತೆಂದು ಸಾಹಿತ್ಯದಲ್ಲಿ ಸೂಚಿತವಾಗಿದೆ. ಈ ವೇಳೆಯಲ್ಲೇ ಆರ್ಯರು ಗಂಗಾ-ಯಮುನಾ ನದಿಗಳ ಪ್ರದೇಶಕ್ಕೆ ತಮ್ಮ ವಸತಿಗಳನ್ನು ವಿಸ್ತರಿಸಿದ್ದರು. ಈ ಕಾಲದಲ್ಲಿ ಭರತರು ಮತ್ತು ಪುರುಗಳು ಒಂದುಗೂಡಿ ಕುರುಜನರಾದರು. ಅವರು ಇಲ್ಲಿ ವಾಸಿಸುತ್ತಿದ್ದರು. ಮಹಾಭಾರತ ಮಹಾಕಾವ್ಯದ ಮುಖ್ಯ ಕುರುವಂಶದ ವೀರರ ಮಧ್ಯೆ ನಡೆದ ಯುದ್ದವನ್ನು ನಿರೂಪಿಸುತ್ತದೆ. ಕುರುವಂಶದ ರಾಜಧಾನಿ ಗಂಗಾನದಿಯ ದಡದ ಮೇಲಿನ ಹಸ್ತಿನಾಪುರವಾಗಿತ್ತು. ಯಮುನಾ ನದಿಯ ಪಶ್ಚಿಮಕ್ಕೆ ಇಂದಿನ ಹರ್ಯಾಣ ಹಾಗೂ ದೆಹಲಿಗಳಲ್ಲಿ ಕುರುಕ್ಷೇತ್ರ ಹಾಗೂ ಇಂದ್ರಪ್ತಸ್ಥಗಳಿದ್ದವು ಕುರುಭೂಮಿಯ ಪೂರ್ವಕ್ಕೆ ಪಾಂಚಾಲ ದೇಶವಿತ್ತು. ಅಹಿಚ್ಚತ್ರ ಇದರ ಪ್ರಮುಖ ಪಟ್ಟಣವಾಗಿತ್ತು. ಕುರುಪಾಂಚಾಲಗಳು ಸೇರಿದ ಪ್ರದೇಶವನ್ನು ಆರ್ಯಾವರ್ತ ಎಂದು ನಂತರ ಗುರುತಿಸುತ್ತಿದ್ದರು ಹಾಗೂ ಈ ಪ್ರದೇಶದಲ್ಲೇ ಶ್ರೇಷ್ಠವಾದ ವೈದಿಕ ಆಚರಣೆ ಪ್ರಚಲಿತದಲ್ಲಿತ್ತೆಂದು ತಿಳಿದುಬರುತ್ತದೆ.
ಉತ್ತರ ವೇದಕಾಲದ ಜನರಿಗೆ ಕುರುಪಾಂಚಾಲರಿಂದ ಹೊರಗಿದ್ದ ಅನೇಕ ಪ್ರದೇಶಗಳು ಪರಿಚಯವಿದ್ದವು. ಬ್ರಾಹ್ಮಣಗಳು ಹಾಗೂ ಉಪನಿಷತ್ತುಗಳಲ್ಲಿ ವಿದೇಹ, ಕಾಶಿ, ಕೋಸಲ ಉಲ್ಲೇಖ ಬರುತ್ತದೆ. ಈ ರಾಜರುಗಳೆಲ್ಲ ವೈದಿಕ ಸಂಸ್ಕೃತಿಯನ್ನು ಪಾಲಿಸುವವರಾಗಿ ಕಂಡುಬರುತ್ತಾರೆ. ಒಟ್ಟಾರೆ ಆರ್ಯವರ್ತ ಹಾಗೂ ಕೋಸಲ, ವಿದೇಹ, ಕಾಶಿ ಮುಂತಾದ ಪ್ರದೇಶಗಳಲ್ಲಿ ಉತ್ತರ ವೇದ ಕಾಲದ ವೈಧಿಕ ಸಂಸ್ಕೃತಿ ಪ್ರಚಲಿತದಲ್ಲಿತ್ತು.
ಸಾಮಾಜಿಕ ಜೀವನ
ಉತ್ತರ ವೇದ ಕಾಲದ ಸಮಾಜವು ಬ್ರಾಹ್ಮಣ, ರಾಜನ್ಯ ಅಥವಾ ಕ್ಷತ್ರಿಯ, ವೈಶ್ಯ ಮತ್ತು ಶೂದ್ರ ಎಂಬ ಕಾಲ್ಕು ವರ್ಣಗಳಾಗಿ ವಿಂಗಡಣೆಗೊಂಡಿತ್ತು. ವರ್ಣಕಲ್ಪನೆಯು ಋಗ್ವೇದದ ೧೦ನೆಯ ಮಂಡಲ ಪುರುಷ ಸೂಕ್ತದಲ್ಲಿ ವ್ಯಕ್ತವಾಗಿದೆ. ೧೦ನೆಯ ಮಂಡಲ  ಕ್ರಿ. ಪೂ. ಸುಮಾರು ೮೦೦ರ ಕಾಲದಲ್ಲಿ ರಚನೆಯಾಯಿತು. ಇದೇ ಕಾಲ ಹಾಗೂ ಇದರ ನಂತರ ಕಾಲದ ವೈದಿಕ ಸಾಹಿತ್ಯದಲ್ಲಿ ವರ್ಣಕಲ್ಪನೆ ಪದೇ ಪದೇ ಬರುತ್ತದೆ. ಈ ವರ್ಣಕಲ್ಪನೆ ಸಿದ್ಧವಾಗುವ ಕಾಲಕ್ಕಾಗಲೇ ಸಮಾಜ ಶ್ರೇಣಿಕೃತವಾಗಿ ವಿಭಾಗವಾಗತೊಡಗಿತ್ತು. ಇದಕ್ಕೆ ಕಾರಣ ಈ ಕಾಲದಲ್ಲಿ ರಾಜ್ಯ ವ್ಯವಸ್ಥೆಯು ನಿರ್ಮಾಣವಾಗಿ ‘ಜನ’ ಎಂದು ಸಾಮುದಾಯಿಕವಾಗಿ ಗುರುತಿಸಲ್ಪಡುತ್ತಿದ್ದವರು ಕ್ರಮೇಣ ನಾಲ್ಕು ವಿಭಿನ್ನ ಶ್ರೇಣಿಗಳನ್ನು ಪ್ರತಿನಿಧಿಸತೊಡಗಿದರು. ಈ ವರ್ಣ ಕಲ್ಪನೆಯ ಪ್ರಕಾರ ಸಮಾಜ ನಾಲ್ಕು ವಿಭಿನ್ನ ಜನರಿಂದ ಕೂಡಿದೆ. ಅವರೆಂದರೆ ಬ್ರಾಹ್ಮಣ, ರಾಜನ್ಯ (ಕ್ಷತ್ರಿಯ), ವೈಶ್ಯ ಮತ್ತು ಶೂದ್ರ. ಪುರುಷ ಸೂಕ್ತದ ಈ ಪುರಾಣವನ್ನು ನಂತರ ಆಯಾವರ್ಣಗಳ ಕೆಲಸ ಹಾಗೂ ಸಾಮಾಜಿಕ ಸ್ಥಾನಮಾನಗಳನ್ನು ಸೂಚಿಸಲು ಬಳಸಲಾಯಿತು. ಇದರ ಪ್ರಕಾರ ಬ್ರಾಹ್ಮಣರು ಅಧ್ಯಯನ, ಅಧ್ಯಾಪನ, ಯಜ್ಞವನ್ನು ಮಾಡಿಸುವುದು, ದಾನ ಇತ್ಯಾದಿ ಕಾರ್ಯಗಳಲ್ಲಿ ತೊಡಗಿರಬೇಕು. ಕ್ಷತ್ರಿಯರು ರಾಜ್ಯಪಾಲನೆ, ಯುದ್ಧ, ಧರ್ಮ ರಕ್ಷಣೆ ಮಾಡಬೇಕು. ವೈಶ್ಯರು ಸಂಪತ್ತಿನ ಉತ್ಪಾದನೆ ಮಾಡಬೇಕು ಹಾಗೂ ಶೂದ್ರರು ಈ ಮೇಲಿನ ಮೂರು ವರ್ಣಗಳ ಸೇವೆಯನ್ನು ಮಾಡಬೇಕು ಎಂದು ತಿಳಿಯುತ್ತದೆ.
ಆರಂಭದಲ್ಲಿ ಪುರೋಹಿತರಲ್ಲಿ ಹದಿನಾರು ವರ್ಗಗಳಿದ್ದವು. ಆದರೆ ಅವರಲ್ಲೊಂದು ವರ್ಗವಾಗಿದ್ದ ಬ್ರಾಹ್ಮಣರು ಉಳಿದವರನ್ನು ಮೀರಿ ಅತ್ಯಂತ ಪ್ರಧಾನ ವರ್ಗವಾದರು. ತಮಗಾಗಿ ಇಲ್ಲವೆ ತಮ್ಮ ಪೋಷಕರಿಗಾಗಿ ಸಂಸ್ಕಾರ ಕ್ರಿಯೆಗಳನ್ನು, ಯಜ್ಞಯಾಗಾದಿಗಳನ್ನು ಜರುಗಿಸುತ್ತಿದ್ದರಲ್ಲದೇ ಕೃಷಿಗೆ ಸಂಬಂಧಿಸಿದಂತಹ ಹಬ್ಬಗಳನ್ನು ನಡೆಸಿಕೊಡುತ್ತಿದ್ದರು. ಅವರು ತಮ್ಮ ಆಶ್ರಯದಾತನಿಗೆ ಯುದ್ಧದಲ್ಲಿ ಯಶಸ್ಸು ಕೋರಿ ಪ್ರಾರ್ಥನೆ, ಪೂಜೆಗಳನ್ನು ಸಲ್ಲಿಸುತ್ತಿದ್ದರು. ಕೆಲವೊಮ್ಮೆ ಬ್ರಾಹ್ಮಣರು ಕ್ಷತ್ರಿಯರೊಂದಿಗೆ ಉನ್ನತ ಸ್ಥಾನಗಳಿಗಾಗಿ ಸೆಣಸಾಡಿದ್ದ ಉಲ್ಲೇಖವು ದೊರೆಯುತ್ತದೆ. ಉತ್ತರ ವೇದಕಾಲದ ಕೊನೆಯ ವೇಳೆಗೆ ಅವರಿಬ್ಬರೂ ಪರಸ್ಪರ ಸಹಕರಿಸಿ ಇದೇ ಸಮಾಜದ ಮೇಲೆ ಆಳ್ವಿಕೆ ನಡೆಸಬೇಕೆಂಬ ಅಂಶಕ್ಕೆ ಹೆಚ್ಚಿನ ಒತ್ತು ನೀಡಲಾರಂಭಿಸಿದರು.
ಕ್ಷತ್ರಿಯರ ಪ್ರತಿನಿಧಿಯಾದ ರಾಜನು ತನ್ನ ಅಧಿಕಾರವನ್ನು ಇತರ ಮೂರು ವರ್ಣಗಳ ಮೇಲೆ ಹೇರಲು ಯತ್ನಿಸಿದನು. ಐತ್ತರೇಯ ಬ್ರಾಹ್ಮಣದಲ್ಲಿ ರಾಜ ಮತ್ತು ಬ್ರಾಹ್ಮಣರ ಸಂಬಂಧ ಕುರಿತು ಹೇಳುವಾಗ ಬ್ರಾಹ್ಮಣನನ್ನು ಜೀವನೋಪಾಯಕ್ಕೆ ಬೇಡುವವನು, ದಾನ ಸ್ವೀಕರಿಸುವವನು ಎಂದು ಚಿತ್ರಿತನಾಗಿದ್ದನು. ಆದರೆ ರಾಜನು ಅವನನ್ನು ಮನಬಂದಾಗ ತೆಗೆಯಬಹುದೆಂದು ಹೇಳಲಾಗಿದೆ. ವೈಶ್ಯನು ಕಪ್ಪ ಕಾಣಿಕೆ ಸಲ್ಲಿಸುವನನ್ನು ಹೊಡೆಯಬಹುದು ಮತ್ತು ಮನಬಂದಂತೆ ಅವನನ್ನು ಪೀಡಿಸಬಹುದೆಂದು ಹೇಳಲಾಗಿದೆ.
ವೈಶ್ಯ ವರ್ಣದವರು ಕೃಷಿ, ಪಶುಪಾಲನೆ ವ್ಯಾಪಾರ ಮುಂತಾದ ಉತ್ಪಾದನಾ ಕಾರ್ಯಗಳಲ್ಲಿ ಮತ್ತು ಕುಶಲ ಕೈಗಾರಿಕೆಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡಿದ್ದರು. ಉತ್ತರ ವೇದ ಕಾಲದಲ್ಲಿ ವೈಶ್ಯರು ಇದನ್ನು ಪ್ರತಿರೋಧಿಸಲು ತೊಡಗಿದಾಗ ಅವರನ್ನು ಅಡಗಿಸಲು ಹಲವು ಸಂಸ್ಕಾರ ಕ್ರಿಯೆಗಳು ರೂಪಿತವಾದವು. ಇದರಲ್ಲಿ ಪುರೋಹಿತ ವರ್ಗದ ಸಹಕಾರವೂ ಇತ್ತು.
ಉತ್ತರ ವೈದಿಕ ಗ್ರಂಥಗಳು ಸಾಮಾನ್ಯವಾಗಿ ಮೇಲಿನ ಮೂರು ವರ್ಣಗಳ ಹಾಗೂ ಶೂದ್ರರ ನಡುವೆ ಪ್ರತ್ಯೇಕತೆಯ ಗೆರೆಯೊಂದನ್ನು ಹಾಕುತ್ತವೆ. ಶೂದ್ರ ಎನ್ನುವ ಶಬ್ದ ಮೂಲತಃ ಒಂದು ಬುಡಕಟ್ಟಿನ ಹೆಸರಾಗಿತ್ತು. ಇವರೂ ವೈದಿಕ ಬುಡಕಟ್ಟುಗಳಂತೆ ಋಗ್ವೇದ ಕಾಲದಲ್ಲಿ ಪಶುಸಂಗೋಪನೆ ಮಾಡಿಕೊಂಡಿದ್ದಂತೆ ತೋರುತ್ತದೆ. ವೈದಿಕ ಬುಡಕಟ್ಟುಗಳು ಶೂದ್ರರ ಗೋವುಗಳನ್ನೆಲ್ಲ ಅಪಹರಿಸಿ ಕ್ರಮೇಣ ಅವರನ್ನು ತಮ್ಮ ದಾಸದಾಸಿಯರನ್ನಾಗಿ ಪರಿವರ್ತಿಸಿದರು. ಉತ್ತರ ವೈದಿಕ ಸಮಾಜದ ಪ್ರಾರಂಭದಲ್ಲಿ ಬ್ರಾಹ್ಮಣರಾಧಿಯಾಗಿ ಆರ್ಯವರ್ಣದವರಿಗೆಲ್ಲರಿಗೂ ಈ ಶೂದ್ರರೇ ದಾಸರಾಗಿದ್ದರೆಂದು ತೋರುತ್ತದೆ. ಅಂದರೆ ಅವರು ಶ್ರಮದ ಕೆಲಸಗಳನ್ನು ನಿರ್ವಹಿಸುತ್ತಿದ್ದರು. ಹಾಗಾಗಿ ಶೂದ್ರರು ಆದಿಪುರಷನ ಪಾದದಿಂದ ಹುಟ್ಟಿ ಬಂದರು ಹಾಗೂ ಅವರ ಕರ್ತವ್ಯವೆಂದರೆ ಮೇಲಿನ ಮೂರ ವರ್ಣಗಳ ಸೇವೆಯನ್ನು ಮಾಡುವವರು ಎಂದು ನಿರೂಪಿಸಲಾಗಿದೆ. ಕಾಲಕ್ರಮದಲ್ಲಿ ವ್ಯವಸಾಯವನ್ನು ಅಳವಡಿಸಿಕೊಂಡ ಆರ್ಯ ಸಮಾಜಕ್ಕೆ ಶ್ರಮಜೀವಿಗಳ ವರ್ಗದ ಅಗತ್ಯ ಹೆಚ್ಚುತ್ತಾ ಹೋಯಿತು. ಆರ್ಯರು ಇಂತಹವರನ್ನು ಶ್ರಮಿಕರನ್ನಾಗಿ ಅಳವಡಿಸಿಕೊಂಡರು. ಇವರಿಗೆಲ್ಲ ಶೂದ್ರರೆಂಬ ಪರಿಭಾಷೆ ಬೆಳೆದುಕೊಂಡು ಬಂದಿತ್ತು.
ಈ ವರ್ಣ ವ್ಯವಸ್ಥೆಯಲ್ಲಿ ಬ್ರಾಹ್ಮಣ, ಕ್ಷತ್ರಿಯ ಹಾಗೂ ವೈಶ್ಯ ಈ ಮೂರು ವರ್ಣಗಳು ದ್ವಿಜವರ್ಣಗಳೆನಿಸಿಕೊಂಡಿವೆ. ಈ ಮೂರು ವರ್ಣಗಳಿಗೆ ಯಜ್ಞಸಂಸ್ಕೃತಿ ಸಾಮಾನ್ಯವಾಗಿತ್ತು. ಹಾಗಾಗಿ ‘ಉಪನಯನ ಸಂಸ್ಕಾರ’ ಹಾಗೂ ಮತ್ರೋಚ್ಚಾರಣೆಗಳು ಆಯಾ ವರ್ಗಕ್ಕೆ ಬೇರೆ ಬೇರೆ ಪದ್ಧತಿಯಲ್ಲಿದ್ದವು. ಉಪನಯನ ಸಂಸ್ಕಾರವನ್ನು ಇವರು ಎರಡನೆ ಹುಟ್ಟು ಎಂದು ಪರಿಗಣಿಸಿದ್ದರಿಂದ ಅವರು ತಮ್ಮನ್ನು ದ್ವಿಜರೆಂದು ಕರೆದುಕೊಳ್ಳುತ್ತಿದ್ದರು. ಆದರೆ ವರ್ಣ ವ್ಯವಸ್ಥೆಯಲ್ಲಿ ನಾಲ್ಕನೇ ವರ್ಣವಾದ ‘ಶೂದ್ರ’ ವರ್ಣವು ಮಾತ್ರ ದ್ವಿಜ ವರ್ಣವಾಗಿರಲಿಲ್ಲ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೩. ಆರಂಭಿಕ ಕೃಷಿ ಸಂಸ್ಕೃತಿಗಳು ಮತ್ತು ವೈದಿಕಯುಗ : (ಕ್ರಿ. ಪೂ. ೨೦೦೦ – ಕ್ರಿ. ಶ. ೩ನೇ ಶತಮಾನ) (೪)
ವರ್ಣಸಂಕರ
ನಾಲ್ಕು ವರ್ಣದ ಕಲ್ಪನೆ ಉತ್ತರ ವೇದಕಾಲದ ವೈದಿಕ ಕೇಂದ್ರಿತ ಸಾಮಾಜಿಕ ನಿರೂಪಣೆಯಾಗಿದೆ. ವೈದಿಕ ಸಮಾಜದಲ್ಲಿ ಒಳಗೊಳ್ಳದ ಅನೇಕ ಅವೈದಿಕ ಬುಡಕಟ್ಟು ಸಮಾಜಗಳು ಈ ಕಾಲದಲ್ಲಿ ಇದ್ದವು. ಅವರುಗಳೆಂದರೆ ನಾಗರು, ವ್ರಾತ್ಯರು, ನಿಷಾದರು, ಚಂಡಾಲರು, ಶಬರ, ಪುಶಿಂದ ದಸ್ಯು ಮುಂತಾದವರು. ಇವರನ್ನೆಲ್ಲ ವರ್ಣವ್ಯವಸ್ಥೆಯ ಒಂದು ಭಾಗವನ್ನಾಗಿ ನೋಡಲು ಸಾಧ್ಯವಿರಲಿಲ್ಲ. ಆದರೆ ವೈದಿಕರು ಈ ಜನರ ಜೊತೆಗೆ ಒಂದೇ ಪ್ರದೇಶದಲ್ಲಿ ಇರುತ್ತಿದ್ದರು. ಹಾಗೂ ಅವರ ಜೊತೆ ಹೋರಾಡುತ್ತಲೋ ಇಲ್ಲವೆ ಬೆರೆಯುತ್ತಲೋ ಇದ್ದರು. ಮೊದಮೊದಲು ವರ್ಣವ್ಯವಸ್ಥೆ ಆರ್ಯರ ರಾಜ್ಯಗಳ ವ್ಯವಸ್ಥೆ ಮಾತ್ರವಾಗಿತ್ತು. ಆದರೆ ಯಾವಾಗ ರಾಜರು ಆರ್ಯೇತರರನ್ನು ಸೋಲಿಸಿ ಅವರನ್ನೂ ಪ್ರಜಾ ಸಮೂಹದಲ್ಲಿ ಸೇರಿಸದರೋ ಆಗ ಇಂತಹ ಸಮಾಜಗಳನ್ನೆಲ್ಲಾ ಒಳಗೊಳ್ಳುವ ವರ್ಣ ಕಲ್ಪನೆಯನ್ನು ಬೆಳಸಬೇಕಾಯಿತು. ಹೀಗೆ ಕ್ರಿ.ಪೂ. ೬೦೦ರ ಸುಮಾರಿಗೆ ವರ್ಣಸಂಕರದ ಕಲ್ಪನೆ ಉದಯವಾಗತೊಡಗಿತು. ವರ್ಣಸಂಕರ ಎಂದರೆ ವರ್ಣಗಳ ಮಿಶ್ರಣ ಅಥವಾ ಮಾಲಿನ್ಯ ಈ ಮಿಶ್ರಣ ಉಂಟಾಗುವುದಕ್ಕೆ ಕಾರಣಗಳೆಂದರೆ ಅಂತರ್ವಿವಾಹ, ವೃತ್ತಿ ಬದಲಾವಣೆ, ಕರ್ತವ್ಯ ಭ್ರಷ್ಟತೆ, ಅಜ್ಞಾನ ಮೊದಲಾದವು. ಈ ಕಾರಣಗಳಿಂದ ಶುದ್ಧ ನಾಲ್ಕು ವರ್ಣಗಳ ಜೊತೆಗೇ ಅನೇಕ ಸಂಕೀರ್ಣ ಜಾತಿಗಳು ಹುಟ್ಟಿದವು ಎಂದು ನಿರೂಪಿಸಿಲಾಯಿತು. ಆರ್ಯವರ್ಣ ಪ್ರತಿಪಾದಕರು ತಮ್ಮ ತಿಳುವಳಿಕೆಗೆ ಬಂದ ಹೊಸ ಸಮಾಜಗಳನ್ನು ಸಂಕೀರ್ಣ ಜಾತಿಗಳೆಂದು ತಿಳಿಸಿ ಅವುಗಳು ವರ್ಣ ಸಂಕರದಿಂದಾದವೆಂದು ವಿವರಿಸಿ ವರ್ಣ ವ್ಯವಸ್ಥೆಗೆ ಅವನ್ನು ಜೋಡಿಸುತ್ತಿದ್ದರು.
ಸಂಕೀರ್ಣ ಜಾತಿಯ ಕಲ್ಪನೆಯನ್ನು ಬೆಳೆಸಲು ಮತ್ತೊಂದು ಮುಖ್ಯ ಕಾರಣವೆಂದರೆ ಹೆಚ್ಚುತ್ತಿದ್ದ ವೃತ್ತಿಗಳು, ಉತ್ತರ ವೈದಿಕ ಸಮಾಜದಲ್ಲಿ ವಿಭಿನ್ನ ಲೋಹಗಳ ಕೆಲಸಗಾರರು, ಬುಟ್ಟಿ ಹೆಣೆಯುವವರು, ನೇಯ್ಗೆಯವರು, ಬಣ್ಣ ಹಾಕುವವರು, ಬಡಗಿಗಳು, ಕುಂಬಾರರು, ಚರ್ಮಕಾರರು, ಮಣಿಕಾರರು, ನರ್ತಕರು, ಕಣಿಹೇಳುವವರು, ಸೂತರು, ಡೊಂಬರು ಮುಂತಾದ ಅನೇಕ ವೃತ್ತಿ ಪಂಗಡಗಳು ಅಥವಾ ಜಾತಿಗಳು ಇದ್ದವು. ವೇದ ಕಾಲದ ನಂತರ ಇವರನ್ನೆಲ್ಲಾ ಸಂಕೀರ್ಣ ಜಾತಿಗಳ ಪಟ್ಟಿಯಲ್ಲಿ ಸೇರಿಸಲಾಯಿತು.
ಕುಟುಂಬ : ಉತ್ತರ ವೈದಿಕ ಕಾಲದಲ್ಲಿ ಕುಟುಂಬಗಳು ಪ್ರಮುಖ ಸಾಮಾಜಿಕ ಸಂಸ್ಥೆಗಳಾಗಿ ರೂಪುತಳೆದವು. ಕುಟುಂಬದಲ್ಲಿ ಅನೇಕ ಸದಸ್ಯರಿದ್ದು ತಂದೆಯ ಅಧಿಕಾರ ಈ ಕಾಲದಲ್ಲಿ ಬಲಗೊಂಡಿತು. ಐತ್ತರೇಯ ಬ್ರಾಹ್ಮಣದ ಪ್ರಕಾರ ಕುಟುಂಬದಲ್ಲಿ ತಂದೆ ಎಷ್ಟು ಪ್ರಮುಖ ಅಧಿಕಾರ ಪಡೆದನೆಂದರೆ ಮಗನು ಸಂಪೂರ್ಣವಾಗಿ ತಂದೆಯ ಅಧೀನಕ್ಕೊಳಗಾದನು. ಅವನು ಮಗನಿಗೆ ಪಿತ್ರಾರ್ಜಿತ ಆಸ್ತಿಯ ಹಕ್ಕನ್ನು ನಿರಾಕರಿಸಬಹುದಿತ್ತು ಅಥವಾ ಅವನು ಮಗನ ಉತ್ತರಾಧಿಕಾರತ್ವವನ್ನು ಕಿತ್ತುಕೊಳ್ಳಬಹುದಿತ್ತು. ಕುಟುಂಬದ ಹಿರಿಯನನ್ನು ಕುಲಪತಿ ಎಂದು ಕರೆಯುತ್ತಿದ್ದರು. ಈ ಕಾಲದಲ್ಲಿ ಪಿತೃಪೂಜೆ ಆರಂಭವಾಯಿತು. ಈ ಕಾಲದಲ್ಲಿ ‘ಗೋತ್ರ’ ಎಂಬ ಪದ್ಧತಿ ಆರಂಭವಾಯಿತು. ಗೋತ್ರ ಹಾಗೂ ಪ್ರವರ ಪದ್ಧತಿ ಆರಂಭವಾದದ್ದು ಋಗ್ವೇದ ಯುಗದಲ್ಲಿ. ಈ ಶಬ್ದದ ಅರ್ಥ ದನದ ದೊಡ್ಡಿ ಎಂದಾದರೂ ಒಬ್ಬ ಸಮಾನ ಮೂಲ ಪುರುಷನ ಸಂತತಿ ಎಂಬ ಅರ್ಥವನ್ನು ಅದು ಪಡೆದುಕೊಂಡಿತು. ಜನರು ಗೋತ್ರಗಳ ಹೊಗಿನಿಂದ ಮದುವೆಯಾಗುವ ರೂಢಿಯನ್ನು ಆರಂಭಿಸಿದರು. ಒಂದೇ ಗೊತ್ರಕ್ಕೆ ಸೇರಿದವರೆಲ್ಲರೂ ಒಂದೇ ಸಂತತಿಗೆ ಸೇರಿದವರಾದ್ದರಿಂದ ಅವರವರಲ್ಲೇ ಮದುವೆಯಾಗುವುದು ನಿಷಿದ್ಧವಾಯಿತು. ಧರ್ಮ ಸೂತ್ರಗಳಲ್ಲಿ ವ್ಯಕ್ತವಾದಂತೆ ಎಂಟು ಬಗೆಯ ವಿವಾಹ ಪದ್ಧತಿಗಳಿದ್ದವು. ಅವುಗಳೆಂದರೆ ಬ್ರಹ್ಮ, ದೈವ, ಅರ್ಷ, ಪ್ರಜಾಪತ್ಯ, ಗಾಧರ್ವ, ಅಸುರ, ರಾಕ್ಷಸ ಮತ್ತು ಪೈಶಾಚ.
ಪೂರ್ವ ವೈಧಿಕ ಕಾಲದಲ್ಲಿ ನಾಲ್ಕು ಆಶ್ರಮಗಳು ಅಥವಾ ಚತುರಾಶ್ರಮಗಳು ಸ್ಪಷ್ಟರೂಪ ತಳೆದಿರಲಿಲ್ಲ. ವೇದೋತ್ತರ ಕಾಲದಲ್ಲಿ ಬ್ರಹ್ಮಚರ್ಯ ಅಥವಾ ಶಿಷ್ಯ ಹಂತ, ಗೃಹಸ್ಥ ಅಥವಾ ಸಂಸಾರ ಹಂತ, ವಾನಪ್ರಸ್ಥ ಅಥವಾ ವಿರಕ್ತ ಹಂತ ಮತ್ತು ಸನ್ಯಾಸ ಅಥವಾ ಸರ್ವಸಂಗ ಪರಿತ್ಯಾಗ ಹೀಗೆ ಜೀವನದ ನಾಲ್ಕು ಹಂತಗಳನ್ನು ನಿರೂಪಿಸಲಾಗಿದೆ. ಉತ್ತರ ವೈದಿಕ ಸಾಹಿತ್ಯದಲ್ಲಿ ಮೊದಲ ಮೂರು ಮಾತ್ರ ಪ್ರಸ್ತಾಪವಾಗಿದೆ. ಸನ್ಯಾಸ ಜೀವನದ ಪರಿಚಯವಿತ್ತಾದರೂ ಅದು ಸ್ಪಷ್ಟ ರೂಪ ತಳೆದಿರಲಿಲ್ಲ. ಛಂದೋಗ್ಯ ಉಪನಿಷತ್ತಿನಲ್ಲಿ ಮೂರು ಆಶ್ರಮಗಳನ್ನು ಸ್ಪಷ್ಟವಾಗಿ ಹೆಸರಿಸಲಾಗಿದೆ. ನಾಲ್ಕು ಆಶ್ರಮಗಳು ಜಾಬಲ ಉಪನಿಷತ್ತಿನಲ್ಲಿ ಉಲ್ಲೇಖಿಸಲ್ಪಟ್ಟಿದೆ.
ಉತ್ತರ ವೈದಿಕ ಕಾಲದಲ್ಲಿ ಸಾಮಾನ್ಯವಾಗಿ ಸ್ತ್ರೀಯರ ಸ್ಥಾನ ಕೆಳಹಂತಕ್ಕಿಳಿಯಿತು. ಸಭಾ ಮುಂತಾದ ಸಭೆಗಳಿಗೆ ಸ್ತ್ರೀಯರಿಗೆ ಪ್ರವೇಶ ನಿರಾಕರಿಸಲಾಯಿತು. ಕೆಲವು ತತ್ವಶಾಸ್ತ್ರ ಜಿಜ್ಞಾಸೆಗಳಲ್ಲಿ ತತ್ವಶಾಸ್ತ್ರಜ್ಞೆಯರು ಭಾಗವಹಿಸುತ್ತಿದ್ದರು. ಪಟ್ಟಾಭಿಷೇಕ ಸಂಸ್ಕಾರಗಳಲ್ಲಿ ಕೆಲವು ರಾಣಿಯರು ಪಾತ್ರವಹಿಸುತ್ತಿದ್ದರು. ಆದರೂ ಹೆಂಗಸರು ಗಂಡಸರಿಗಿಂತ ಕೀಳೆಂದೂ ಗಂಡಸರಿಗೆ ವಿಧೇಯರಾಗಿರಬೇಕಾದವರೆಂದೂ ಭಾವಿಸಲಾಗಿತ್ತು. ಗಾರ್ಗಿ ಮತ್ತು ಮೈತ್ರೇಯಿ ಈ ಕಾಲದ ಉನ್ನತ ಜ್ನಾನವನ್ನು ಪಡೆದ ಮಹಿಳೆಯರಲ್ಲಿ ಪ್ರಮುಖರಾಗಿದ್ದಾರೆ.
ನಂತರ ವೈದಿಕ ಕಾಲದ ಆರ್ಥಿಕ ಜೀವನ
ಸ್ಥಿರ ಜೀವನ : ನಂತರ ವೇದ ಕಾಲದ ಐಹಿಕ ಜೀವನವು ಪೂರ್ವ ವೇದಕಾಲಕ್ಕಿಂತ ಅಪಾರವಾಗಿ ಮುಂದುವರಿದಿತ್ತು. ತುರುಗಾಹಿಗಳಾಗಿ ಅರೆ ಅಲೆಮಾರಿ ಜೀವನ ನಡೆಸುವ ವಿಧಾನ ಹಿಂದೆ ಸರಿದು ಕೃಷಿಯೇ ಪ್ರಧಾನ ವೃತ್ತಿಯಾಗಿ ಸ್ಥಿರ ಜೀವನ ವಿಧಾನ ಈ ಕಾಲದಲ್ಲಿ ನೆಲೆಗೊಂಡಿತ್ತು. ಉತ್ತರ ವೇದ ಕಾಲದ ಜನಜೀವನವನ್ನು ಕುರಿತು ಉತ್ಖನನಗಳು ಹಾಗೂ ಅನ್ವೇಷಣೆಗಳು ಕೆಲವು ವಿವರಗಳನ್ನು ಒದಗಿಸಿವೆ. ಕುರು ಪಾಂಚಾಲ ಪ್ರದೇಶವಾಗಿದ್ದ ಉತ್ತರ ಪ್ರದೇಶದ ಪಶ್ಚಿಮ ಭಾಗ ಹಾಗೂ ದೆಹಲಿ ಮತ್ತು ಇವುಗಳಿಗೆ ಹೊಂದಿಕೊಂಡಿರುವ ಪಂಜಾಬು, ಹರಿಯಾಣ ಮತ್ತು ರಾಜಾಸ್ತಾನ ಪ್ರದೇಶದಲ್ಲಿ ಉತ್ಖನನಗೊಮಡ ನೂರಾರು ನಿವೇಶನಗಳಲ್ಲಿ ಮುಖ್ಯವಾಗಿ ಒಂದು ಪ್ರಕಾರದ ಬೂದು ಬಣ್ಣದ ಉತ್ಕೃಷ್ಟ ಗುಣಮಟ್ಟದ ಮಡಿಕೆಗಳು ದೊರೆಯುತ್ತವೆ. ಈ ಮಡಿಕೆಗಳ ಒಳಭಾಗದಲ್ಲಿ ಬಿಳಿ ಬಣ್ಣದ ಚಿತ್ರಗಳಿವೆ. ಇವುಗಳನ್ನು ಪೇಯಿಂಟೆಡ್‌ಗ್ರೇ ವೇರ್ (painted grey ware) ಎಂದು ಸೂಚಿಸಲಾಗಿತ್ತದೆ. ಈ ಮಡಿಕೆಗಳನ್ನು ಉಪಯೋಗಿಸುತ್ತಿದ್ದ ಜನರು ಕೃಷಿ ಪ್ರಧಾನ ಹಳ್ಳಿ ಸಂತತಿಯವರಾಗಿದ್ದರು. ಕ್ರಿ.ಪೂ. ೧೦೦೦ರಿಂದ ೬೦೦ರ ಅವಧಿಯಲ್ಲಿ ಈ ಬಗೆಯ ಅವಶೇಷಗಳು ಸಿಗುತ್ತವೆ. ನಗರ ಎಂಬ ಶಬ್ದವನ್ನು ಉತ್ತರ ವೈಧಿಕ ಗ್ರಂಥಗಳು ಪ್ರಸ್ತಾಪಿಸುತ್ತವಾದರೂ ಹಸ್ತಿನಾಪುರ, ಕೊಶಾಂಬಿ, ಅಹಿಚ್ಚತ್ರ ಮುಂತಾದ ಸ್ಥಳಗಳಲ್ಲಿ ಈ ಕಾಲದಲ್ಲಿ ಪ್ರಥಮಾವಸ್ಥೆಯ ಊರುಗಳೆಂದ ಮಾತ್ರ ಪರಿಗಣಿಸಲ್ಪಟ್ಟಿವೆ. ಇರುವುದರಿಮದ ಅವು ಒಂದರಿಂದ ಮೂರು ಶತಮಾನಗಳವರೆಗೆ ಅಸ್ತಿತ್ವದಲ್ಲಿದ್ದಿರಬೇಕು. ಬಹುಮಟ್ಟಿಗೆ ಅವು ಒಂದರಿಂದ ಮೂರು ಶತಮಾನಗಳವರೆಗೆ ಅಸ್ತತ್ವದಲ್ಲಿದ್ದಿರಬೇಕು. ಬಹುಮಟ್ಟಿಗೆ ಅವು ಆ ಹಿಂದೆ ಜನವಸತಿ ಇಲ್ಲದಿದ್ದ ಜಾಗಗಳಲ್ಲಿ ತಲೆಯೆತ್ತಿದಂತಹವು. ಅಲ್ಲಿನ ಮನೆಗಳ ಮಣ್ಣು ಇಟ್ಟಿಗೆಯವು ಇಲ್ಲವೆ ಮರದ ಕಂಬಗಳ ಮೇಲೆ ನಿರ್ಮಿತವಾದ ತಡಿಕೆ ಗೋಡೆಯವು. ಈ ನಿವೇಶನಗಳಲ್ಲಿ ಒಲೆಗಳು ಹಾಗೂ ಧಾನ್ಯಗಳು ದೊರೆತಿರುವುದು ಈ ಜನ ಕೃಷಿಕರಾಗಿದ್ದು ನೆಲೆನಿಂತ ಹಳ್ಳಿಗಳಲ್ಲಿ ವಾಸಮಾಡುತ್ತಿದ್ದರು. ಮನೆ ಕಟ್ಟು ಕಲೆಯ ಜೊತೆಗೆ ಮನೆಗೆ ಸಂಬಂಧಿಸಿದ ಧಾರ್ಮಿಕ ವಿಧಿಗಳನ್ನು ಆಚರಣೆಗೆ ತರಲಾಯಿತು. ಗೃಹ್ಯ ಸೂತ್ರಗಳು ಇಂಥ ವಿಧಿಗಳನ್ನು ದಾಖಲಿಸುತ್ತವೆ. ಈ ಕಾಲದಲ್ಲಿ ಖಾಸಗಿ ಆಸ್ತಿಯ ಕಲ್ಪನೆ ಬೆಳೆಯಿತು.
ಕೃಷಿ : ನಂತರ ವೈದಿಕ ಕಾಲದ ಜನರು ಪ್ರಧಾನವಾಗಿ ವ್ಯವಸಾಯವನ್ನು ಅವಲಂಭಿಸಿರುವುದು ತಿಳಿದುಬರುತ್ತದೆ. ಈ ಕಾಲದ ಆರ್ಯ ರಾಜರ ಹಾಗೂ ವಿಶಃಗಳು ಕೈಗೊಳ್ಳುತ್ತಿದ್ದ ಯಜ್ಞಗಳಲ್ಲಿ ಕೂಡ ಪ್ರಾಣಿಗಳ ಜೊತೆಗೆ ಧಾನ್ಯಗಳನ್ನು ಉಪಯೋಗಿಸತೊಡಗಿದರು. ದಾನದ ವಸ್ತುಗಳಲ್ಲಿ ಧಾನ್ಯವು ಸೇರಿತು. ಈ ಕಾಲದಲ್ಲೂ, ಗೋಗ್ರಹಣದ ಕಥೆಗಳು ಬರುತ್ತವೆ. ಹಾಗೆ ಗೋವುಗಳನ್ನು ಬ್ರಾಹ್ಮಣರಿಗೆ, ಯತಿಗಳಿಗೆ ದಾನಮಾಡಿದ ಉಲ್ಲೇಖಗಳು ದೊರೆಯುತ್ತವೆಯಾದರೂ ಬಹುಶಃ ಗೋವು ಈ ಕಾಲದ ಯತಿಗಳ ಆಶ್ರಮದಲ್ಲಿ ಬಿಟ್ಟರೆ ಉಳಿದ ಕಡೆಗಳಲ್ಲಿ ವ್ಯವಸಾಯ ಸಾಧನವಾಗಿ ಪರಿವರ್ತಿತವಾದಂತೆ ಕಂಡುಬರುತ್ತದೆ.
ಪೂರ್ವ ವೈದಿಕ ಕಾಲದ ಜನರು ವಾಸಿಸುತ್ತಿದ್ದ ಸಪ್ತಸಿಂಧೂ ಪ್ರದೇಶಕ್ಕೂ ನಂತರ ವೈದಿಕ ಕಾಲದ ಜನರು ವಾಸಿಸುತ್ತಿದ್ದ ಗಂಗಾ-ಯುಮುನ ನದಿಗಳ ಬಯಲಿಗೂ ಒಂದು ಮುಖ್ಯವಾದ ಭೌಗೋಳಿಕ ವ್ಯತ್ಯಾಸವಿತ್ತು. ಸಪ್ತಸಿಂಧೂ ಪ್ರದೇಶವು ಒಣಹವೆಯಿಂದ ಕೂಡಿದ್ದು ಮಳೆ ಅತ್ಯಂತ ಕಡಿಮೆಯಾಗಿತ್ತು. ಆದರೆ ಗಂಗಾ ಬಯಲು, ಆದ್ರಹವೆಯಿಂದ ಕೂಡಿದ್ದು ನಿಯತಕಾಲಿಕೆ ಮಳೆ ಹೆಚ್ಚಾಗಿತ್ತು. ಈ ರೀತಿ ವಯವಸಾಯಕ್ಕೆ ಯೋಗ್ಯವಾದ ಫಲವತ್ತಾದ ಭೂಮಿಯಿಂದ ಈ ಪ್ರದೇಶ ಕೂಡಿದ್ದರೂ ದುರ್ಗಮವಾದ ಅರಣ್ಯಗಳನ್ನು ಕಡಿಯಬೇಕಿತ್ತು. ಈ ಕಾರ್ಯಕ್ಕೆ ಅವರಿಗೆ ಒದಗಿ ಬಂದ ಸಾಧನಗಳು ಎರಡು ಒಂದು ಅಗ್ನಿ, ಮತ್ತೊಂದು ಕಬ್ಬಿಣದ ಆಯುಧಗಳು ಸ್ಥಳೀಯ ಬುಡಕಟ್ಟಿನವರ ವಿರೋಧವನ್ನೆದುರಿಸಿ ಅಡವಿಗಳನ್ನು ವ್ಯವಸಾಯ ಭೂಮಿಯನ್ನಾಗಿ ಪರಿವರ್ತಿಸುವ ಘಟನೆಗಳೇ ಮಹಾಭಾರತದ ‘ಖಾಂಡವವನ ದಹನ’ ದಂತಹ ಕಥೆಗಳಲ್ಲಿ ಕಂಡುಬರುತ್ತದೆ.
ಸುಮಾರು ಕ್ರಿ. ಪೂ. ೧೦೦೦ದಿಂದ ಈಚೆಗೆ ಪಾಕಿಸ್ತಾನದ ಗಂಧಾರ ಪ್ರದೇಶದಲ್ಲಿ ಬಲೂಚಿಸ್ತಾನದಲ್ಲಿ ಹಾಗೂ ಭಾರತದ ಪೂರ್ವ ಪಂಜಾಬು, ಉತ್ತರ ಪ್ರದೇಶ ಮತ್ತು ರಾಜಾಸ್ತಾನಗಳಲ್ಲಿ ನೆಲೆಸಿದ್ದ ಈ ಜನರಿಗೆ ಕಬ್ಬಿಣದ ತಂತ್ರಜ್ಞಾನದ ಪರಿಚಯವಿತ್ತು. ಪ್ರಾರಂಭದಲ್ಲಿ ಕಬ್ಬಿಣವನ್ನು ಕೆವಲ ಬಾಣ, ಈಟಿಯ ಮೊನೆ, ಖಡ್ಗ, ಚೂರಿ ಮುಂತಾದ ಯುದ್ಧ ಸಾಧನಗಳಿಗೆ ಮಾತ್ರ ಬಳಸುತ್ತಿದ್ದರು. ಆದರೆ ಕ್ರಿ. ಪೂ. ೬೦೦ರ ಸುಮಾರಿಗೆ ವಿಧ ವಿಧವಾದ ಕಬ್ಬಿಣದ ಆಯುಧಗಳು ಬಳಕೆಯಲ್ಲಿ ಬಂದವು. ಅವುಗಳೆಂದರೆ ನೇಗಿಲಿನ ಕುಳ, ಗುದ್ದಲಿ, ಕತ್ತಿ, ಕೊಡಲಿ, ಬಾಚಿ, ಗರಗಸ, ಉಳಿ ಮುಂತಾದವು. ಈ ಆಯುಧಗಳ ಸಹಾಯದಿಂದ ಕಾಡುಗಳನ್ನು ಕಡಿದು ವ್ಯವಸಾಯ ಯೋಗ್ಯ ಭೂಮಿಯನ್ನಾಗಿ ಮಾಡಿರಬಹುದು. ಇದು ಕೇವಲ ವ್ಯವಸಾಯದ ತಂತ್ರಜ್ಞಾನವೊಂದೆ ಅಲ್ಲದೆ ಆಗಿನ ಕಾಲದ ಮರಗೆಲಸದ ಬೆಳವಣಿಗೆಯನ್ನು ಕೂಡ ಸೂಚಿಸುತ್ತದೆ. ಗಂಗಾ ಬಯಲಿನ ಮೆಕ್ಕಲು ಮಣ್ಣಿನಲ್ಲಿ ಕಬ್ಬಿಣದ ಕುಳಗಳುಳ್ಳ ಭಾರೀ ನೇಗಿಲುಗಳಿಂದ ಆಳವಾಗಿ ಉಳುಮೆ ನಡೆಸುತ್ತಿದ್ದರು. ಅಗತ್ಯಕ್ಕೆ ತಕ್ಕಂತೆ ೬, ೮, ೧೨, ೨೪, ಎತ್ತುಗಳನ್ನು ಕಟ್ಟಿ ನೇಗಿಲುಗಳನ್ನು ಎಳೆಯಿಸುತ್ತಿದ್ದ ಉಲ್ಲೇಖಗಳು ಆಗಿನ ಕಾಲದ ಗ್ರಂಥಗಳಲ್ಲಿ ದೊರೆಯುತ್ತದೆ. ಶತಪಥ ಬ್ರಾಹ್ಮಣವು ಉಳುಮೆಗೆ ಸಂಬಂಧಿಸಿದ ಸಂಸ್ಕಾರಗಳನ್ನು ವಿವರವಾಗಿ ತಿಳಿಸಿದೆ. ಪ್ರಾಚೀನ ಐತಿಹ್ಯಗಳ ಪ್ರಕಾರ ಸೀತೆಯ ತಂದೆಯೂ ವಿದೇಹದ ರಾಜನೂ ಆದ ಜನಕನು ತಾನೇ ನೇಗಿಲು ಹೂಡಿ ಊಳುತ್ತಿದ್ದನು. ಕೃಷ್ಣನ ಅಣ್ಣ ಬಲರಾಮನನ್ನು ಹಲಾಧರ ಅಂದರೆ ನೇಗಿಲು ಹಿಡಿದಿರುವವನು ಎಂದು ಗುರುತಿಸಿದ್ದರು. ಇದು ಆ ಕಾಲದಲ್ಲಿ ರಾಜರೂ ಸಹ ಕೃಷಿಯನ್ನು ಕೈಗೊಳ್ಳುತ್ತಿದ್ದರು ಎಂಬುದನ್ನು ಸೂಚಿಸುತ್ತದೆ.
ನಂತರ ವೈದಿಕ ಕಾಲದ ಜನರಿಗೆ ಮಳೆ ನೀರಿನ ಜೊತೆಗೆ ಕೃತಕ ನೀರಾವರಿ ವ್ಯವಸ್ಥೆಗಳನ್ನು ಕಂಡುಕೊಂಡಿದ್ದರು. ಅವುಗಳಲ್ಲಿ ನದಿ ಪಕ್ಕದ ಬಯಲಿನಲ್ಲಿ ನೀರಿನ ಮಟ್ಟ ಮೇಲೆ ಇರುವ ಜಾಗದಲ್ಲಿ ಬಾವಿಗಳನ್ನು ತೋಡಿ ನೀರನ್ನು ಎತ್ತಿ ಹೊಯ್ಯುವ ವಿಧಾನ ಸಾಮಾನ್ಯವಾಗಿ ಪ್ರಚಲಿತದಲ್ಲಿತ್ತು. ಜೊತೆಗೆ ಹೊಳೆಯ ನೀರನ್ನು ಕಾಲುವೆಗಳ ಮೂಲಕ ಹರಿಸುವ ವ್ಯವಸ್ಥೆಯನ್ನು ಕಂಡುಕೊಂಡಿದ್ದರು. ಈ ಕಾಲದಲ್ಲಿ ಭತ್ತ ಮತ್ತು ಗೋಧಿಗಳು ಪ್ರಮುಖ ಬೆಳೆಗಳಾದವು. ಭತ್ತವನ್ನು ವೈದಿಕ ಗ್ರಂಥಗಳಲ್ಲಿ ವ್ರೀಹಿ, ಶಾಲಿ ಎಂದು ಕರೆಯುತ್ತಿದ್ದರು. ಗೋಧಿಯನ್ನು ಗೋಧೂಮ ಎಂದು ಕರೆಯುತ್ತಿದ್ದರು. ಹಸ್ತಿನಾಪುರದಲ್ಲಿ ಕ್ರಿ. ಪೂ. ೮ನೆಯ ಶತಮಾನಕ್ಕೆ ಸೇರಿದ ಭತ್ತ ದೊರೆತಿದೆ. ಸಂಸ್ಕಾರ ಕ್ರಿಯೆಗಳಲ್ಲಿ ಅಕ್ಕಿಯು ಪ್ರಶಸ್ತವೆಂದು ಪರಿಗಣಿತವಾಗಿತ್ತು. ಭತ್ತ ಗೋಧಿಗಳಲ್ಲದೇ ಈ ಕಾಲದ ಸಾಹಿತ್ಯ ಹಾಗೂ ಪ್ರಾಕ್ತನ ಆಧಾರಗಳು ತಿಳಿಸುವಂತೆ ಉದ್ದು, ಮಸೂರ, ಮುದ್ಗ, ಬಲ್ಪ ಮುಂತಾದ ಬೇಳೆಕಾಳುಗಳು, ಎಳ್ಳು, ಸಾಸಿವೆ ಮುಂತಾದ ಎಣ್ಣೆಕಾಳುಗಳು, ಕಬ್ಬು, ಹಲವಾರು ತರಕಾರಿಗಳು ಈ ಕಾಲದಲ್ಲಿ ಸಾಮಾನ್ಯವಾಗಿ ಬೆಳೆಯುತ್ತಿದ್ದವು.
ಕುಶಲ ಕೆಲಸಗಳು : ಉತ್ತರ ವೈದಿಕ ಕಾಲದಲ್ಲಿ ವಿವಿಧ ಕುಶಲ ಕಲೆಗಳು ಹಾಗೂ ಕಸುಬುಗಳು ತಲೆಯೆತ್ತಿದ್ದವು. ಕ್ರಿ. ಪೂ. ೧೦೦೦ ದಿಂದ ಲೋಹಗಾರರು ಹಾಗೂ ಕಮ್ಮಾರರ ವಿಚಾರ ಕೇಳಿಬರುತ್ತದೆ. ಮೊದಲಿನಿಂದ ಇದ್ದ ತಾಮ್ರ ಲೋಹಗಾರಿಕೆಗೆ ಈಗ ಕಬ್ಬಿಣ ಇನ್ನೊಂದು ರೂಪ ನೀಡಿ ಕಮ್ಮಾರಿಕೆಯಾಯಿತು. ಪೇಯಿಂಟೆಡ್‌ಗ್ರೇ ವೇರ್ (painted grey ware) ಕುಂಬಾರಿಕೆ ನಿವೇಶನಗಳಲ್ಲಿ ಎರಡೂ ಲೋಹಗಳ ವಸ್ತುಗಳು ದೊರೆತಿವೆ. ಉತ್ತರ ವೇದದ ಕಾಲದ ಜನರಿಗೆ ಬ್ಲ್ಯಾಕ ಯ್ಯಂಡ್‌ರೆಡ್‌ವೇರ್ (black and red ware), ಪಾಲಿಷಡ್‌ಬ್ಲ್ಯಾಕ ವೇರ್ (polished black ware), ಪೇಯಿಂಟೆಡ್‌ಗ್ರೇ ವೇರ್ (painted grey ware) ಮತ್ತು ರೆಡ್‌ವೇರ್ (red ware) ಎಂಬ ನಾಲ್ಕು ಬಗೆಯ ಕುಂಬಾರಿಕೆಗಳ ಪರಿಚಯ ಇತ್ತು. ಇವುಗಳಲ್ಲಿ ರೆಡ್‌ವೇರ್ ಅತ್ಯಂತ ಜನಪ್ರಿಯವಾಗಿತ್ತೆಂಬುದನ್ನು ಉತ್ತರ ಪ್ರದೇಶದ ಪಶ್ಚಿಮ ಭಾಗದಲ್ಲಿನ ನಿವೇಶನಗಳು ತೋರಿಸಕೊಡುತ್ತವೆ. ಆದರೆ ಆ ಕಾಲಾವಧಿಯ ಅತ್ಯಂತ ವಿಶಿಷ್ಟ ಕುಂಬಾರಿಕೆ ಪೇಯಿಂಟೆಡ್‌ಗ್ರೇ ವೇರ್ ಬಹುಶಃ ತಲೆಯೆತ್ತುತ್ತಿದ್ದ ಉಚ್ಚ ವರ್ಗದವರು ಸಂಸ್ಕಾರ ಕ್ರಿಯೆಗಳಲ್ಲೋ ಇಲ್ಲವೇ ಊಟಕ್ಕಾಗಿಯೋ ಬಳಸುತ್ತಿದ್ದ ತಟ್ಟೆ ಬಟ್ಟಲುಗಳು ಈ ಬಗೆಯ ಕುಂಬಾರಿಕೆಯ ವಸ್ತುಗಳಾಗಿವೆ. ನೇಯ್ಗೆ ಹೆಂಗಸರಿಗೆ ಸೀಮಿತಗೊಂಡಿತ್ತು. ಅವರು ಕಸೂತಿ ಹಾಕಿದ ಉಡುಪು ತಯಾರಿಕೆ, ಬಣ್ಣ ಹಾಕುವುದು ಮುಂತಾದ ಕೆಲಸಗಳಲ್ಲಿ ನೈಪುಣ್ಯತೆಯನ್ನು ಸಾಧಿಸಿದ್ದರು. ಈ ಕಾರ್ಯ ವ್ಯಾಪಕವಾಗಿ ಹರಡಿತ್ತು. ಈ ಕಾಲದಲ್ಲಿ ಚಮ್ಮಾರಿಕೆ ಹಾಗೂ ಬಡಗಿತನಗಳು ಅಷ್ಟೇ ಪ್ರಾಮುಖ್ಯತೆಯನ್ನು ಪಡೆದಿದ್ದವು. ಒಟ್ಟಿನಲ್ಲಿ ನಂತರ ವೈದಿಕ ಗ್ರಂಥಗಳು ಹಾಗೂ ಉತ್ಖನನಗಳು ಆ ಕಾಲದಲ್ಲಿ ವಿಶಿಷ್ಟ ಕುಶಲ ಕೆಲಸಗಳಿದ್ದುದನ್ನು ಸೂಚಿಸುತ್ತವೆ.
ವಾಣಿಜ್ಯ ಚಟುವಟಿಕೆಗಳು
ನಂತರ ವೈದಿಕ ಕಾಲದಲ್ಲಿ ವ್ಯಾಪಾರ ಮತ್ತು ವಾಣಿಜ್ಯ ಚಟುವಟಿಕೆಗಳು ಅಭಿವೃದ್ಧಿಗೊಂಡಿದ್ದವು. ವಣಿಕರು ಎಂಬ ವರ್ತಕರ ಪಂಗಡ ಅಸ್ತಿತ್ವಕ್ಕೆ ಬಂದಿತು. ಪರ್ವತಗಳಲ್ಲಿ ವಾಸಿಸುತ್ತಿದ್ದ ಕಿರಾತ ಎಂಬ ಜನರೊಡನೆ ಈ ವರ್ತಕರು ಅಂತರ್ದೇಶಿಯ ವ್ಯಾಪಾರ ಸಂಬಂಧವನ್ನು ಹೊಂದಿದ್ದರು. ಕಿರಾತರು ತಾವು ಪರ್ವತ ಪಂಕ್ತಿಗಳಿಂದ ಶೇಖರಿಸುತ್ತಿದ್ದ ಮೂಲಿಕೆಗಳನ್ನು ಬಟ್ಟೆ, ಮೆತ್ತನೆ ಹಾಸಿಗೆ ಹಾಗೂ ಚರ್ಮ ಇವುಗಳಿಗೆ ವಿನಿಮಯ ಮಾಡಿಕೊಳ್ಳುತ್ತಿದ್ದರು. ಶತಪಥ ಬ್ರಾಹ್ಮಣದಲ್ಲಿ ಬರುವ ಪ್ರವಾಹದ ಕಥೆಯನ್ನು ಹಲವು ತಜ್ಞರು ಭಾರತ ಬ್ಯಾಬಿಲೋನಿಯಾ ದೇಶದೊಡನೆ ವ್ಯಾಪಾರ ಸಂಬಂಧವನ್ನು ಹೊಂದಿತ್ತು. ಇದು ಸಮುದ್ರದ ವ್ಯಾಪಾರವನ್ನು ಅವರು ಕೈಗೊಂಡಿದ್ದರು ಎಂಬುದರ ಸೂಚನೆಯಾಗಿದೆ ಎಂದು ಅಭಿಪ್ರಾಯಪಡುತ್ತಾರೆ. ವ್ಯಾಪಾರವು ನಿಷ್ಕ, ಶತಮಾನ ಮತ್ತು ಕೃಷ್ಣಾಲಾ ಮುಂತಾದ ಮೌಲ್ಯಮಾಪನಗಳಿಂದ ಸುಗಮವಾಗಿ ಸಾಗುತ್ತಿತ್ತು. ನಿಷ್ಕ ೩೨೦ ರತಿಗಳಷ್ಟು (೦೧ ರತಿ=೧೮ಗ್ರಾಂ) ತೂಕದ ಚಿನ್ನದ ತುಂಡಾಗಿರಬಹುದು ಎಂದು ಅಂದಾಜಿಸಲಾಗಿದೆ. ಶತಮಾನದ ತೂಕವು ಅಷ್ಟೇ ಆಗಿತ್ತು. ಒಂದು ಕೃಷ್ಣಾಲಾವು ಒಂದು ರತಿ ಅಂದರೆ ೧.೮ ಗ್ರಾಂ ನಷ್ಟು ತೂಕವನ್ನು ಹೊಂದಿತ್ತು. ಎಂದು ಅಂದಾಜಿಸಲಾಗಿದೆ. ವರ್ತಕರು ತಮ್ಮ ತಮ್ಮಲ್ಲಿಯೇ ವೃತ್ತಿ ಸಂಘಗಳನ್ನು ಮಾಡಿಕೊಂಡಿದ್ದಂತೆ ಕಾಣುತ್ತದೆ. ಈ ವಿಷಯವು ಗಣಗಳು ಅಥವಾ ಸಂಸ್ಥೆಗಳು ಮತ್ತು ಶ್ರೇಷ್ಟಿನ್‌ಅಥವಾ ಶೇಷ್ಠಿ ಎಂಬ ಉಲ್ಲೇಖದಿಂದ ತಿಳಿಯುತ್ತದೆ.
ವೈದಿಕ ದೇವತೆಗಳು : ತಾತ್ವಿಕತೆ ಮತ್ತು ಆಚರಣೆ
ಪ್ರತಿಯೊಂದು ಜನ ಸಮುದಾಯವು ತನ್ನ ಸುತ್ತಲಿನ ಪರಿಸರದಲ್ಲಿ ತನ್ನ ಮತ ಧರ್ಮವನ್ನು ಕಂಡುಕೊಳ್ಳುತ್ತದೆ. ಋಗ್ವೇದ ಸಂಹಿತೆಯು ಒಂದು ಕಾಲದಲ್ಲಿ ಒಬ್ಬರಿಂದ ರಚಿತವಾದ ಕೃತಿಯಾಗಿರದೆ ವಿವಿಧ ಕಾಲಘಟ್ಟಗಳಲ್ಲಿ ಅದರ ವಿವಿಧ ಭಾಗಗಳು ರಚನೆಯಾಗಿರುವುದು ತಿಳಿಯುತ್ತದೆ. ಈ ಕಾಲದಲ್ಲಿ ಸಮಾಜವು ಅತ್ಯಂತ ಪುರಾತನ ವ್ಯವಸ್ಥೆಯಲ್ಲಿದ್ದು ಆ ಸಮಾಜದಲ್ಲಿ ಪ್ರಚಲಿತವಾಗಿದ್ದ ಸರಳ ಚಿಂತನೆಗಳು, ನಂಬಿಕೆಗಳು, ಆಚರಣೆಗಳು ಜೊತೆಗೆ ದೇವರಿಗೂ ಮತ್ತು ಮಾನವನಿಗೂ ಇದ್ದಿರಬಹುದಾದ ಸಂಬಂಧದ ಆಳವಾದ ಚಿಂತನೆಯನ್ನು ಕಾಣಬಹುದಾಗಿದೆ. ಋಗ್ವೇದ ಕಾಲದ ಆರ್ಯರಿಗೆ ಮೇಲು ನೋಟಕ್ಕೆ ರಹಸ್ಯ ಚಟುವಟಿಕೆಗಳಂತೆ ತೋರುವ ಪ್ರಾಕೃತಿಕ ವಿದ್ಯಮಾನಗಳಾದ ಸೂರ್ಯ-ಚಂದ್ರರ ಉದಯ ಅಸ್ತಮಾನಗಳು ಮಳೆ ಬರುವುದು, ನದಿ, ಬೆಟ್ಟ ಮೊದಲಾದ ಶಕ್ತಿಗಳು ಆಳವಾದ ಪರಿಣಾಮವನ್ನು ಉಂಟುಮಾಡಿದವು. ಈ ಶಕ್ತಿಗಳಿಗೆ ಅವರು ಮೂರ್ತ ರೂಪವನ್ನು ನೀಡಿ ಅವುಗಳಿಗೆ ಮನುಷ್ಯ ಮತ್ತೆ ಕೆಲವು ಸಂದರ್ಭಗಳಲ್ಲಿ ಪ್ರಾಣಿಗಳ ಸ್ವಭಾವ ಲಕ್ಷಣಗಳನ್ನು ಆರೋಪಿಸಿ ಅವುಗಳನ್ನು ಜೀವಂತ ವಸ್ತುಗಳನ್ನಾಗಿ ನೋಡಿದರು. ಋಗ್ವೇದದಲ್ಲಿ ಅಂತಹ ಹಲವು ದೈವ ರೂಪಗಳನ್ನು ಕುರಿತು ಋಕ್ಕುಗಳು ರಚಿತವಾಗಿವೆ. ಹೀಗಾಗಿ ಪೂರ್ವ ವೈದಿಕರು ಪ್ರಕೃತಿಯನ್ನೆ ದೇವತೆಯನ್ನಾಗಿ ಪರಿಭಾವಿಸಿದ ಪ್ರಕೃತಿಯ ಆರಾಧಕರೆಂದು ಕರೆಯಬಹುದು. ಋಗ್ವೇದದ ಒಂದು ಕಾಲಘಟ್ಟದಲ್ಲಿ ದೇವತೆಗಳ ಸಂಖ್ಯೆ ಅಧಿಕವಾಗುತ್ತ ಹೋಗುತ್ತದೆ. ಇದಕ್ಕೆ ಕಾರಣ ಒಂದು ದೇವತೆಯಲ್ಲಿನ ಗಮನ ಸೆಳೆಯಬಹುದಾದ ಲಕ್ಷಣವನ್ನು ತೆಗೆದುಕೊಂಡು ಹೊಸ ದೇವತೆಯನ್ನು ಸೃಷ್ಟಿಸಿರಬಹುದು. ಆ ದೇವತೆಯು ಮುಂದೆ ಸ್ವತಂತ್ರ ಸ್ಥಾನವನ್ನು ಪಡೆಯುತ್ತ ಹೋಗುತ್ತದೆ. ಹೀಗೆ ದೇವತೆಗಳ ಸಂಖ್ಯೆ ಬೆಳೆದಿದ್ದರೂ ಅವರುಗಳಲ್ಲಿ ಯಾವ ದೇವತೆ ಮತ್ತೊಂದು ದೇವತೆಗಿಂತ ಹಿರಿಯ ಅಥವಾ ಶ್ರೇಷ್ಠ ಸ್ಥಾನವನ್ನು ಪಡೆಯುತ್ತದೆ ಎಂದು ಸ್ಪಷ್ಟವಾಗಿ ತಿಳಿಯಲು ಸಾಧ್ಯವಾಗುವುದಿಲ್ಲ. ಒಮ್ಮೆ ಒಬ್ಬ ದೇವತೆ ಅತ್ಯಂತ ಶ್ರೇಷ್ಠ ಎಂದು ಭಾವಿಸದರೆ ಮತ್ತೊಮ್ಮೆ ಇನ್ನೊಬ್ಬ ದೇವತೆ ಅತ್ಯಂತ ಶ್ರೇಷ್ಠ ಎಂಬ ನಂಬಿಕೆ ಮೂಡುವಂತೆ ಮಾಡುತ್ತದೆ. ಇದಕ್ಕೆ ಕಾರಣ ಇಬ್ಬರು ಅಥವಾ ಅದಕ್ಕಿಂತ ಹಚ್ಚಿನ ಸಂಖ್ಯೆಯ ದೇವತೆಗಳು ಒಂದೇ ಕೆಲಸವನ್ನು ನಿರ್ವಹಿಸುವುದಾಗಿದೆ. ಒಟ್ಟಿನಲ್ಲಿ ಕವಿಯು ಯಾವ ದೇವತೆಯನ್ನು ಕುರಿತು ಪ್ರಾರ್ಥಿಸುತ್ತಿರುತ್ತಾನೋ ಆ ಕ್ಷಣಕ್ಕೆ ಆ ದೇವತೆಗಳಿಗೆ ಎಲ್ಲಾ ವಿಶೇಷಣಗಳನ್ನು ಅಥವಾ ಶ್ರೇಷ್ಠತೆಯನ್ನು ಆರೋಪಿಸುತ್ತಾನೆ. ಆದರೆ ಮುಂದಿನ ಸಂದರ್ಭದಲ್ಲಿ ಆ ಶಕ್ತಿಶಾಲಿ ಯಾವ ದೇವತೆಯನ್ನು ಇತರ ದೇವತೆಗಳಿಗೆ ಅವಲಂಬಿಸಿರುವಂತೆ ವರ್ಣಿಸಲಾಗಿದೆ.
ಋಗ್ವೇದ ಸಂಹಿತೆಯ ದೇವತೆಗಳು ಜೋಡಿ ಜೋಡಿಯಾಗಿ ಇಲ್ಲವೆ ಗುಂಪು ಗುಂಪಾಗಿ ಪರಸ್ಪರಿಗೆ ಸಹಕಾರ ನೀಡುವುದು ಇಲ್ಲವೆ ಪರಸ್ಪರ ಅವಲಂಬನೆಯಾಗಿರುವುದು ಅಥವಾ ಒಂದು ದೇವತೆ ಮತ್ತೊಂದು ದೇವತೆಗೆ ಅಧೀನವಾಗಿರುವುದನ್ನು ಸ್ಪಷ್ಟವಾಗಿ ವ್ಯಕ್ತಪಡಿಸುತ್ತದೆ. ಅತ್ಯಂತ ಶ್ರೇಷ್ಠ ದೇವತೆಯೂ ಸೇರಿದಂತೆ ಅಮುಖ್ಯವಾದ ಎಲ್ಲಾ ದೇವತೆಗಳನ್ನು ಸ್ತುತಿಸಿರುವುದು ಕಂಡುಬರುತ್ತದೆ. ಋಗ್ವೇದ ಕಾಲದಲ್ಲಿನ ದೇವತೆಗಳು ಒಟ್ಟು ೩೩ ಎಂದು ಹೇಳಲಾಗಿದೆ. ಈ ದೇವತಾ ಸಮೂಹವನ್ನು ಮೂರು ರೀತಿಯಲ್ಲಿ ವರ್ಗೀಕರಿಸಿದ್ದಾರೆ. ಅವುಗಳೆಂದರೆ:
೧. ಭೂಮಿಯ ದೇವತೆಗಳು
೨. ವಾಯುಮಂಡಲದ ದೇವತೆಗಳು
೩. ಸ್ವರ್ಗದ ದೇವತೆಗಳು
ಈ ವರ್ಗೀಕರಣವು ದೇವತೆಗಳು ಯಾವ ಪ್ರಕೃತಿ ವಲಯಕ್ಕೆ ಸೇರಿರುತ್ತಾರೋ ಅಥವಾ ಲಕ್ಷಣಗಳನ್ನು ಹೊಂದಿರುತ್ತಾರೋ ಅದನ್ನು ಆಧರಿಸಿ ರಚಿಸಿರುತ್ತಾರೆ. ಆದರೆ ಆ ವರ್ಗೀಕರಣವು ಕೆಲವೊಂದು ದೋಷಗಳಿಂದ ಕೂಡಿದೆ. ಏಕೆಂದರೆ ದೇವತೆಗಳಾದ ತ್ವಷ್ಟ್ರ ಮತ್ತು ಪೃಥ್ವಿಗಳನ್ನು ಮೂರು ವಲಯಗಳಿಗೂ ಸೇರಿಸಲಾಗಿದೆ. ಅಗ್ನಿ ಮತ್ತು ಉಷಸ್‌ಗಳನ್ನು ಪೃಥ್ವಿ ಸ್ಥಾನಕ್ಕೂ ಮತ್ತು ಅಂತರಿಕ್ಷ ಸ್ಥಾನಕ್ಕೂ ಸೇರಿಸಲಾಗಿದೆ. ವರುಣ, ಯಮ ಮತ್ತು ಸವಿತೃ ದೇವತೆಗಳನ್ನು ಆಕಾಶ ಮತ್ತು ಸ್ವರ್ಗದ ವಲಯಗಳಿಗೂ ಸೇರಿಸಲಾಗಿದೆ. ಈ ವರ್ಗಿಕರಣ ಹೊರತುಪಡಿಸಿದಂತೆ ಋಗ್ವೇದ ಕಾಲದ ದೇವತೆಗಳನ್ನು ಇಂಡೋ-ಯುರೋಪಿಯನ್‌ ಮತ್ತು ಇಂಡೋ-ಇರಾನಿಯನ್‌ ಎಂದು ವಿಭಾಗಿಸಿದ್ದಾರೆ. ಆದರೆ ಸಾಕಷ್ಟು ಮಾಹಿತಿಗಳ ಕೊರತೆ ಇರುವುದಲ್ಲದೆ ಲಭ್ಯವಿರುವ ಮಾಹಿತಿಗಳೂ ಕೂಡ ದೋಷ ಪೂರ್ಣವಾಗಿದೆ. ಹೀಗಾಗಿ ಈ ವಿಭಜನೆಗಳಲ್ಲಿ ಪ್ರಾರಂಭದ ವರ್ಗೀಕರಣವು ಇತರೆ ವರ್ಗೀಕರಣಗಳಿಗೆ ಹೋಲಿಸಿದಲ್ಲಿ ಕಾರ್ಯಸಾಧುವೂ ಮತ್ತು ಕಡಿಮೆ ಆಕ್ಷೇಪಣೆಯವೂ ಆಗಿದೆ.
ಋಗ್ವೇದ ಕಾಲದ ದೇವತೆಗಳಲ್ಲಿ ಮಹಾನ್‌ಯೋಧನಾದ ಇಂದ್ರನು ಮತ್ತು ಪರಮ ನೈತಿಕ ಪ್ರಭುವಾದ ವರುಣನು ಅತ್ಯಂತ ಮಹತ್ವದ ಸ್ಥಾನವನ್ನು ಪಡೆದರೂ ಇಂದ್ರ, ಅಗ್ನಿ, ಸೋಮ ಈ ದೇವತೆಗಳನ್ನು ಉದ್ದೇಶಿಸಿ ಅತೀ ಹೆಚ್ಚಿನ ಋಕ್ಕುಗಳು ರಚಿತವಾಗಿರುವುದನ್ನು ನೋಡಿದರೆ ಅವರೇ ಹೆಚ್ಚು ಜನಪ್ರಿಯರಾದ ದೇವತೆಗಳಾಗಿರಬಹುದು. ಎಂದೇ ಹೇಳಬೇಕಾಗುತ್ತದೆ. ಈ ಕಾಲದ ದೇವತೆಗಳ ಸಾಮಾನ್ಯ ಲಕ್ಷಣಗಳೆಂದರೆ.
· ದೇವತೆಗಳಿಗೆ ಮನಷ್ಯರ ರೂಪ ನೀಡಿ ಅವರು ಏಕಕಾಲದಲ್ಲಿ ಅಲ್ಲದಿದ್ದರೂ ಹುಟ್ಟನ್ನು ಹೊಂದಿರುವವರು ಹಾಗೂ ಅವರು ಅಮರರೆಂದು ವರ್ಣಿತರಾಗಿದ್ದಾರೆ. ಅವರ ದೇಹದ ಭಾಗಗಳನ್ನು ಪ್ರಕೃತಿಯ ಘಟಕಗಳಾದ ಕಿರಣಗಳು ಅಥವಾ ಜ್ವಾಲೆಗಳೆಂದು ವರ್ಣಿಸಲಾಗಿದೆ. ಕುದುರೆ ಅಥವಾ ಇತರೆ ಪ್ರಾಣಿಗಳಿಂದ ಹೂಡಿದ ರಥಗಳಲ್ಲಿ ಅವರು ವಾಯು ಮಾರ್ಗದಲ್ಲಿ ಸಂಚರಿಸುವುದನ್ನು ಋಕ್ಕುಗಳು ಸೂಚಿಸುತ್ತವೆ.
· ಈ ದೇವತೆಗಳ ಸಹಜ ಧರ್ಮಗಳೆಂದರೆ ತೇಜಸ್ಸು, ಶಕ್ತಿ, ಜ್ಞಾನ, ಒಡೆತನ ಮತ್ತು ಸತ್ಯ. ಅವರು ದುಷ್ಟ ಶಕ್ತಿಗಳನ್ನು ನಿಗ್ರಹಿಸುತ್ತಾರೆ ಮತ್ತು ಪ್ರಕೃತಿಯ ವ್ಯವಸ್ಥೆಯನ್ನು ನಿಯಂತ್ರಿಸುತ್ತಾರಲ್ಲದೆ ಸ್ವತಃ ತಾವೂ ಪಾಲಿಸಿ ಇತರರೂ ಪಾಲಿಸುವಂತೆ ಒತ್ತಾಯಿಸುತ್ತಾರೆ.
· ದೇವತೆಗಳಿಗೆ ಯಜ್ಞಗಳಲ್ಲಿ ಅರ್ಪಿಸುವ ಹಾಲು, ಧಾನ್ಯ, ಮಾಂಸ ಮುಂತಾದ ಮಾನವ ಆಹಾರಗಳೇ ಅವರಿಗೂ ಆಹಾರವಾಗುತ್ತವೆ.
ಭೂಮಿಯ ದೇವತೆಗಳು
ಪೃಥ್ವಿ, ಅಗ್ನಿ, ಸೋಮ, ಬೃಹಸ್ಪತಿ ಮತ್ತು ನದಿಗಳು ಈ ವರ್ಗದ ಮುಖ್ಯ ದೇವತೆಗಳಾಗಿದ್ದಾರೆ. ಈ ದೇವತೆಗಳಲ್ಲೆಲ್ಲಾ ಅಗ್ನಿಯು ಪ್ರಮುಖ ದೇವತೆಯಾಗಿದ್ದಾನೆ. ಋಗ್ವೇದ ಕಾಲದಲ್ಲಿ ಇಂದ್ರನನ್ನು ಹೊರತುಪಡಿಸಿದರೆ ಅಗ್ನಿಯೇ ಎರಡನೆಯ ಪ್ರಮುಖ ದೇವತೆಯಾಗಿರುವುದು ಕಂಡುಬರುತ್ತದೆ. ಇವನನ್ನು ಕುರಿತು ಸುಮಾರು ೨೦೦ ಋಕ್ಕುಗಳ ರಚಿತವಾಗಿವೆ. ಇವನು ಉಳಿದೆಲ್ಲ ದೇವತೆಗಳಿಗಿಂತ ಇಂದ್ರನಿಗೆ ಹೆಚ್ಚು ಹತ್ತಿರವಾಗಿರುವುದರಿಂದ ಇಂದ್ರನನ್ನು ಇವನ ಅವಳಿ ಸಹೋದರನೆಂದು, ಸೂರ್ಯ ಎಂದು ವರ್ಣಿಸಲ್ಪಟ್ಟಿದ್ದಾನೆ. ಉಜ್ವಲವಾದ ಪ್ರಕಾಶವೇ ಅಗ್ನಿಯ ಅತ್ಯಂತ ಪ್ರಧಾನವಾದ ಲಕ್ಷಣವಾಗಿದೆ. ಅವನ ಬೆನ್ನು ಬೆಣ್ಣೆಯಿಂದ, ಕೂದಲು ಜ್ವಾಲೆಗಳಿಂದ ಆಗಿದ್ದು ಕಟ್ಟಿಗೆ ಅಥವಾ ತುಪ್ಪವು ಅವನ ಆಹಾರ ಮತ್ತು ಹವಿಸ್ಸುಗಳನ್ನು ಅವನು ತನ್ನ ನಾಲಿಗೆಯಿಂದ ತಿನ್ನುತ್ತಾನೆ. ಆಗಾಗ ಸೋಮಪಾನಕ್ಕಾಗಿ ಇತರೆ ದೇವತೆಗಳಿಂದ ಇವನಿಗೆ ಆಹ್ವಾನ ಬರುತ್ತಿತ್ತು. ಯಜ್ಞಗಳ ಸಂದರ್ಭದಲ್ಲಿ ಅವನು ರಥಿಕ, ತನ್ನ ಚಿನ್ನದ ರಥದಲ್ಲಿ ಅವನು ದೇವತೆಗಳನ್ನು ಕರೆದು ತರುತ್ತಾನೆ. ಅವನು ಸ್ವರ್ಗ ಮತ್ತು ಭೂಮಿಯ ಪುತ್ರನೆಂದು ವರ್ಣೀತನಾಗಿದ್ದಾನೆ. ಇವನು ಪ್ರತಿನಿತ್ಯವೂ ಜನಿಸುತ್ತಾನೆ ಎನ್ನುವ ನಂಬಿಕೆಯ ಹಿನ್ನೆಲೆಯಲ್ಲಿ ಇವನು ನಿತ್ಯ ಯುವಕನೆಂದು ಕರೆಯಲ್ಪಟ್ಟಿದ್ದಾನೆ. ಇವನನ್ನು ಶಕ್ತಿಯ ಪುತ್ರನೆಂದು ಮತ್ತು ಹೊಗೆಯನ್ನು ಧ್ವಜವನ್ನಾಗಿ ಹೊಂದಿರುವನೆಂದು ವರ್ಣಿಸಲ್ಪಟ್ಟಿದ್ದಾನೆ. ಅಗ್ನಿಯು ಯಜ್ಞದ ಮುಖ್ಯ ಪುರುಷ. ಅವನು ಸೃಷ್ಟಿಗೊಂಡಿರುವ ಎಲ್ಲವನ್ನು ಬಲ್ಲವನು ಎಂದು ಕರೆಯಲಾಗಿದೆ. ಕೌಟುಂಬಿಕ ಜೀವನದೊಂದಿಗೆ ಅವನಿಗೆ ಸಂಬಂಧವಿರುವುದು ಅವನ ಒಂದು ವಿಶಿಷ್ಟ ಲಕ್ಷಣ. ಅವನೊಬ್ಬ ಅತಿಥಿ ಮತ್ತು ಜನರ ಬಂಧುವಾಗಿದ್ದಾನೆ. ದೇವತೆಗಳಿಂದಲೂ, ಮಾನವರಿಂದಲೂ ಹವಿಸ್ಸನ್ನು ಕೊಂಡೊಯ್ಯುವ ಸಲುವಾಗಿ ನೇಮಕಗೊಂಡ ದೂತ ಅವನೆಂದು ವರ್ಣಿತನಾಗಿದ್ದಾನೆ.
ಬೃಹಸ್ಪತಿ ದೇವತೆಯು ಪುರೋಹಿತನೆಂದು, ಎಲ್ಲಾ ಪ್ರಾರ್ಥನೆಗಳ ಜನಕನೆಂದು ವರ್ಣಿಸಲ್ಪಟ್ಟಿದ್ದಾನೆ. ಇವನಲ್ಲಿ ಮುಂದಿನ ಕಾಲದಲ್ಲಿ ಕಂಡುಬರುವ ಬ್ರಹ್ಮನ ಮೂಲ ಸ್ವರೂಪವನ್ನು ಕಾಣಲಾಗುತ್ತದೆ. ಸೋಮ ದೇವತೆಯು ಇಂದ್ರ ಮತ್ತು ಅಗ್ನಿಯ ನಂತರದ ಸ್ಥಾನವನ್ನು ಪಡೆಯುತ್ತಾನೆ. ಋಗ್ವೇದದ ವಿಧಿ ಪದ್ಧತಿಗಳಲ್ಲಿ ಸೋಮ ಯಜ್ಞವು ಕೇಂದ್ರಸ್ಥಾನದಲ್ಲಿದೆ. ಭೂ ಲೋಕದ ಇತರ ದೇವತೆಗಳಲ್ಲಿ ದ್ಯೌಃ ಮತ್ತು ಪೃಥ್ವಿಗೂ ಹತ್ತಿರದ ಸಂಬಂಧವನ್ನು ಹೊಂದಿದ್ದು ಅವರನ್ನು ಸಾಮಾನ್ಯವಾಗಿ ಒಟ್ಟಿಗೆ ಸ್ತುತಿಸಲಾಗುತ್ತದೆ. ಕೆಲವು ನದಿಗಳನ್ನು ಅದರಲ್ಲಿಯೂ ಸರಸ್ವತಿ ನದಿಯನ್ನು ಹೆಚ್ಚು ಸ್ತುತಿಸಿರುವುದು ಕಂಡುಬರುತ್ತದೆ.
ವಾಯುಮಂಡಲದ ದೇವತೆಗಳು
ಇಂದ್ರ ಅಪಮ್ನಪಾತ್‌, ರುದ್ರ, ವಾಯು, ವಾತ, ಪರ್ಜನ್ಯ, ಆಪಃ ಮತ್ತು ಮಾತರಿಶ್ಚನ್‌ ಈ ವರ್ಗದ ಮುಖ್ಯ ದೇವತೆಗಳಾಗಿದ್ದಾರೆ. ಈ ದೇವತೆಗಳಲ್ಲಿ ಅತ್ಯಂತ ಪ್ರಮುಖನಾದವನು ಅಷ್ಟೇ ಅಲ್ಲದೆ ಋಗ್ವೇದದ ದೇವತೆಗಳಲ್ಲೆ ಅತ್ಯಂತ ಶಕ್ತಿಶಾಲಿ ಮತ್ತು ಶ್ರೇಷ್ಠನಾದವನು ಇಂದ್ರ ದೇವತೆಯಾಗಿದ್ದಾನೆ. ಇಂದ್ರನನ್ನು ಕುರಿತು ಋಗ್ವೇದದಲ್ಲಿ ೨೫೦ ಋಕ್ಕುಗಳಿವೆ ಮತ್ತು ಬೇರೆ ಯಾವುದೇ ದೇವತೆಗೂ ಇಲ್ಲದಷ್ಟು ಪೌರಾಣಿಕ ಕಥೆಗಳು ಅವನ ಸುತ್ತ ಹೆಣೆಯಲ್ಪಟ್ಟಿವೆ. ಭೌತಿಕವಾಗಿ ಹೆಚ್ಚು ವಿಕಾಸಗೊಂಡ ಮನುಷ್ಯತ್ವದ ಆರೋಪಣೆ ಅವನ ಮೇಲಾಗಿದೆ. ಇಂದ್ರನ ಶಕ್ತಿ ಅಪರಿಮಿತವಾದುದು ಅವನ ಆಯುಧ ವಜ್ರ ಜೊತೆಗೆ ಕೊಕ್ಕೆ ಮತ್ತು ಬಿಲ್ಲು ಬಾಣಗಳನ್ನು ಧರಿಸಿರುವನು ಎಂದು ತಿಳಿಯುತ್ತದೆ. ಅವನು ರಥದಲ್ಲಿ ಕುಳಿತು ಯುದ್ಧ ಮಾಡುವವನು, ಸೋಮಪಾನವು ಅವನಿಗಿಷ್ಟವಾದ ಪಾನೀಯವಾಗಿದ್ದುದಲ್ಲದೆ ಅದು ಅವನನ್ನು ಯುದ್ಧಕ್ಕೆ ಪ್ರಚೋಧಿಸುತ್ತದೆ ಎಂದು ತಿಳಿಯುತ್ತದೆ. ಅಗ್ನಿ ಅವನ ಅವಳಿ ಸಹೋದರನಾಗಿದ್ದು ಮರುತ್ತುಗಳು ಅವನ ಶಾಶ್ವತ ಮಿತ್ರರಾಗಿದ್ದಾರೆ. ಇದ್ರನನ್ನು ಪುರಂಧರ ಅಥವಾ ಪೂರ್ಭಿದ್‌ಎಂದರೆ ಕೋಟೆಯ ನಾಶಕನೆಂದು ಕರೆಯಲ್ಪಟ್ಟಿದ್ದಾನೆ. ಇವನ ವಿಶಿಷ್ಟ ಮತ್ತು ಮುಖ್ಯ ವಿಶೇಷಣವೆಂದರೆ ವೃತ ವಿನಾಶಕ ಎಂಬುದು ವೃತವನ್ನು ಕುರಿತಂತೆ  ವಿದ್ವಾಂಸರು ಜಲಗಳನ್ನು ಮೋಡಗಳೊಳಗೆ ಬಂಧಿಸಿ ಕ್ಷಾಮವನ್ನು ಉಂಟುಮಾಡುವ ಅಸುರ ಎಂದು ಹೇಳಿದ್ದಾರೆ. ವೃತನ ಹಿಡಿತದಿಂದ ಇಂದ್ರನು ಪ್ರತಿವರ್ಷವು ಜಲಗಳನ್ನು ಬಲವಂತವಾಗಿ ಬಿಡಿಸಿ ತರಬೇಕು. ಇದು ಮುಂದಿನ ದಿನಗಳಲ್ಲಿ ಇಂದ್ರನನ್ನು ಮಿಂಚು, ಸಿಡಿಲುಗಳ ದೇವತೆ ಎಂದು ಪರಿಷ್ಕರಿಸಲು ನೆರವಾಯಿತು.
ವಾಯು ಮಂಡಲದ ಇತರೆ ದೇವೆತೆಗಳೆಂದರೆ ರುದ್ರ. ಈ ದೇವತೆಯನ್ನು ಶಕ್ತಿಶಾಲಿಗಳಲ್ಲಿ ಶಕ್ತಿಶಾಲಿಯೆಂದು, ಕ್ರೂರವಾದ ಪ್ರಾಣಿಯಂತೆ ಭಯಂಕರನಾದವನು, ವೃಷಭ ಎಂದು ಮುಂತಾಗಿ ಗುರುತಿಸಿಕೊಂಡಿದ್ದಾನೆ. ಋಗ್ವೇದದ ಅನೇಕ ಋಕ್ಕುಗಳು ಅವನನ್ನು ಹಿಂಸಾಶೀಲ ಪ್ರವೃತ್ತಿಯುಳ್ಳವನು ಎಂದು ಸೂಚಿಸುತ್ತದೆ. ಅವನ ಕೋಪ ಮತ್ತು ಭಯಕ್ಕೆ ಅನೇಕ ನಿದರ್ಶನಗಳು ಸಿಗುತ್ತದೆ. ಇವನು ಈ ಕಾಲದಲ್ಲಿ ಅಮುಖ್ಯನಾಗಿ ಕಂಡರೂ ಮುಂದಿನ ಯುಗಗಳಲ್ಲಿ ಪ್ರಮುಖ ದೇವತೆಯಾಗಿ ಕಂಡುಬರುತ್ತಾನೆ. ವಾಯು, ವಾತ ಪರ್ಜನ್ಯ ಮತ್ತು ಆಹಃ ಇತ್ಯಾದಿ ದೇವತೆಗಳು ಗಾಳಿ, ಮಳೆ, ಜಲಸೂಚಕ ದೇವತೆಗಳಾಗಿ ಈ ಕಾಲದಲ್ಲಿ ಕಂಡುಬರುತ್ತಾರೆ.
ಸ್ವರ್ಗದ ದೇವತೆಗಳು
ದ್ಯೌಃ ವರುಣ, ಮಿತ್ರ, ಸೂರ್ಯ, ಸವಿತೃ, ಪೂಷನ್‌, ವಿಷ್ಣು, ಆದಿತ್ಯರು, ಉಷಸ್‌ ಮತ್ತು ಅಶ್ವಿನೀ ದೇವತೆಗಳನ್ನು ಈ ವರ್ಗದಲ್ಲಿ ಸೇರಿಸಲಾಗಿದೆ. ದ್ಯೌಃ ದೇವತೆಯನ್ನು ಆಕಾಶ ದೇವತೆಯೆಂದು ಪ್ರತಿನಿಧಿಸಲಾಗಿದೆ. ವರುಣ ದೇವತೆಯು ಈ ವರ್ಗದಲ್ಲಿ ಕಂಡುಬರುವ ಅತೀ ಮುಖ್ಯ ದೇವತೆ. ಇವನಿಗೆ ಸಂಬಂಧಪಟ್ಟ ಸೂತ್ರಗಳು ಮುಖ್ಯವಾಗಿ ನೀತಿ, ಭಕ್ತಿಗಳನ್ನು ವಸ್ತುವಾಗಿ ಹೊಂದಿದ್ದು ಅವು ಋಗ್ವೇದದ ಅತ್ಯಂತ ಭವ್ಯವಾದ ಕಾವ್ಯಕ್ಕೆ ಕಾರಣಗಳಾಗಿವೆ. ಋಗ್ವೇದದಲ್ಲಿ ಇವನ ಕುರಿತು ರಚಿತವಾಗಿರುವ ಋಕ್ಕುಗಳ ಸಂಖ್ಯೆ ಕಡಿಮೆ ಇದ್ದರೂ ಅವು ಅತ್ಯಂತ ಪ್ರಭಾವಶಾಲಿಯಾಗಿವೆ. ವರುಣನು ಋತುಗಳನ್ನು ನಿಯಂತ್ರಿಸುವವನು. ನೈತಿಕ ವ್ಯವಸ್ಥೆಯನ್ನು ಪ್ರತಿಪಾಲಿಸುವವನು ಎಂದು ಸೂಚತನಾಗಿದ್ದಾನೆ. ಋತುಮಾನಕ್ಕೂ ವರುಣನಿಗೂ ಉಳಿದ ಯಾವುದೇ ದೇವತೆಗಿಂತಲೂ ಹೆಚ್ಚಿನ ಆತ್ಮೀಯ ಸಂಬಂಧವಿದೆ. ವರುಣನು ಶಕ್ತಿಯಿಂದ ಉಷಸ್ಸುಗಳನ್ನು ಸೂರ್ಯನ ಬಳಿಗೆ ಕಳುಹಿಸಿ ಅವನು ಆಕಾಶದಲ್ಲಿ ಚಲಿಸುವಂತೆ ಮಾಡುತ್ತಾನೆ. ಋಗ್ವೇದದ ಕೆಲವು ಋಕ್ಕುಗಳಲ್ಲಿ ವರುಣನು ಮಿತ್ರ ದೇವತೆಯೊಡಗೂಡಿ ಮಳೆಯನ್ನು ಕರುಣಿಸುವ ದೇವತೆ ಎಂದು ಸ್ತುತಿಸಲಾಗಿದೆ. ಅವನನ್ನು ವಿಶ್ವಜಲಗಳ ಪ್ರಭು, ನದಿಗಳು ಹರಿಯುವಂತೆ ಮಾಡುವವನು ಎಂದು ವರ್ಣಿಸಲ್ಪಟ್ಟಿದ್ದಾನೆ.
ಮಿತ್ರದೇವತೆಯು ಸೂರ್ಯ ಮಂಡಲದ ದೇವತೆಯೆಂದು, ಅವನು ವರುಣನೊಂದಿಗೆ ತನ್ನ ಕಾರ್ಯ ಚಟುವಟಿಕೆಯನ್ನು ನಡೆಸುತ್ತಿದ್ದನು. ಸೂರ್ಯ, ಸವಿತೃ, ಪೂಷನ್‌, ವಿಷ್ಣು, ಅದಿತಿ ಮತ್ತು ಅಶ್ವಿನಿ ದೇವತೆಗಳು ಈ ವರ್ಗದ ಇತರೆ ಅಪ್ರಾಮುಖ್ಯ ದೇವತೆಗಳೆನಿಸಿದ್ದಾರೆ.
ಒಟ್ಟಾರೆ ಋಗ್ವೇದ ಕಾಲದ ದೇವತಾ ಸಮೂಹದ ವೈಶಿಷ್ಟ್ಯವನ್ನು ಕ್ರೋಢೀಕರಿಸಿ ಹೀಗೆ ಹೇಳಬಹುದು:
೧. ಪ್ರಕೃತಿಯ ಪ್ರಧಾನ ಘಟನೆಗಳನ್ನು ಜೀವಂತ ಎಂದು ಕಲ್ಪಿಸಿಕೊಂಡು ಅವುಗಳಿಗೆ ಮಾನವ ರೂಪವನ್ನು ನೀಡಿ ಅದನ್ನು ಪೂಜಿಸುವುದು.
೨. ಪ್ರಕೃತಿಯ ಆರಾಧನೆಯ ಸರಳ ಆದಿಮ ಹಂತಗಳನ್ನಾಗಿ ಗಿಡ ಮರ ಪರ್ವತಗಳ ಆರಾಧನೆಯಲ್ಲಿ ಕಾಣಬಹುದು.
೩. ಇಂದ್ರನಂತಹ ದೊಡ್ಡ ದೇವತೆಯನ್ನು ಕೆಲವು ಸಲ ಗೂಳಿ ಎಂದು, ಅಥವಾ ಸೂರ್ಯನನ್ನು ಕೆಲವೊಮ್ಮೆ ಕುರುರೆಯೆಂದು ಕಲ್ಪಿಸಕೊಂಡಿರುವವರಾದರೂ, ಪ್ರಾಣಿಗಳನ್ನು ನೇರವಾಗಿ ಪೂಜಿಸುವುದು ಕಂಡುಬಂದಿಲ್ಲ. ಕ್ಷಾಮ ಅಥವಾ ಬರದ ರಾಕ್ಷಸನೆಂದು ಕಲ್ಪಿಸಿಕೊಳ್ಳಲಾಗಿರುವ ವೃತನನ್ನು ಹಾವು ಎಂದು ಕರೆಯಲಾಗಿದೆಯಾದರೂ ಹಾವನ್ನು ಪೂಜಿಸಿರುವ ಉಲ್ಲೇಖವಿಲ್ಲ.
೪. ಇಂದ್ರನ ಪ್ರತಿಮೆ ಒಂದು ಕಡೆ ಉಲ್ಲೇಖವಿದೆಯಾದರೂ ಇದು ಅವರು ವಿಗ್ರಹರಾಧನೆಯನ್ನು ಮಾಡುತ್ತಿದ್ದರು ಎಂದು ಖಚಿತವಾಗಿ ನಿರ್ಧರಿಸಲು ಸಾಧ್ಯವಾಗುವುದಿಲ್ಲ.
೫. ಆದಿತಿ, ಪ್ರಾತಸ್ಸಂಧ್ಯಾ ದೇವತೆಯಾದ ಉಷಸ್‌, ಪೃಥ್ವಿ ಮತ್ತು ಸರಸ್ವತಿ ಮುಂತಾದ ಹೆಣ್ಣು ದೇವತೆಗಳ ಉಲ್ಲೇಖವಿದ್ದರೂ ಋಗ್ವೇದ ಕಾಲದ ಪಿತೃ ಕುಲೀನ ಸಾಮಾಜಿಕ ವ್ಯವಸ್ಥೆಯಲ್ಲಿ ಗಂಡು ದೇವತೆಗಳಿಗೆ ದೊರೆತ ಪ್ರಾಧಾನ್ಯತೆ ಹೆಣ್ಣು ದೇವತೆಗಳಿಗೆ ದೊರೆತಿಲ್ಲ.
ನಂತರ ವೈದಿಕ ಕಾಲದಲ್ಲಿ ಋಗ್ವೇದ ಕಾಲದ ದೇವತೆಗಳಿಗೆ ಹೆಚ್ಚು ಪ್ರಾಮುಖ್ಯತೆ ಉಳಿಯಲಿಲ್ಲ. ಈ ದೇವತೆಗಳು ಕೇವಲ ಹೆಸರಿಗೆ ಮಾತ್ರ ದೇವತೆಗಳಾಗಿ ಉಳಿದುಕೊಂಡವು. ಈ ಕಾಲದಲ್ಲಿ ಇಂದ್ರ. ಅಗ್ನಿ ಮತ್ತು ವರುಣ ದೇವತೆಗಳು ತಮ್ಮ ಹಿಂದಿನ ಹೆಗ್ಗಳಿಕೆಯನ್ನು ಕಳೆದುಕೊಂಡರು. ಈ ಕಾಲದ ದೇವತೆಗಳಲ್ಲಿ ಪ್ರಜಾಪತಿಯು ಮುಖ್ಯ ಸ್ಥಾನವನ್ನು ಅಲಂಕರಿಸಿದ್ದಾನೆ. ಇವನು ಸೃಷ್ಠಿಕರ್ತನೆಂದು ಖ್ಯಾತನಾಗಿದ್ದಾನೆ. ಆದರೆ ಪ್ರಜಾಪತಿಯು ರುದ್ರ ದೇವತೆಯಷ್ಟು ಪ್ರಭಾವಿಯಾಗಿರಲಿಲ್ಲ. ಯುಜರ್ವೇದ ಸಂಹಿತೆ, ಐತ್ತರೇಯ, ಕೌಷೀತಕಿ ಮತ್ತು ಶತಪಥ ಬ್ರಾಹ್ಮಣಗಳಲ್ಲಿನ ಕೆಲವು ಉಲ್ಲೇಖಗಳು ರುದ್ರನಿಗೆ ದೊರೆತಿರುವ ಮಹತ್ವನ್ನು ಸೂಚಿಸುತ್ತದೆ. ರುದ್ರನು ಪಶುಪತಿಯೆಂದು, ಭೂಪತಿಯೆಂದು, ಘೋರ ರೂಪಿಯೆಂದು ವಣಿತನಾಗಿದ್ದಾನೆ. ಇವನು ಒಂದು ಸಂದರ್ಭದಲ್ಲಿ ಪಶುಗಳ ಮೇಲಿನ ಪ್ರಜಾಪತಿಯ ಅಧಿಕಾರವನ್ನು ಕಸಿದುಕೊಂಡನು ಎಂದು ಸೂಚಿತವಾಗಿದೆ. ರುದ್ರನ ತರುವಾಯ ವಿಷ್ಣು ದೇವತೆಯು ಬರುತ್ತಾನೆ. ಇವನು ಕೆಲವು ಪ್ರದೇಶಗಳಲ್ಲಿ ಸಾಕಷ್ಟು ಪ್ರಮುಖವಾಗಿದ್ದರಿಂದ ಹೆಚ್ಚಿನ ನಿಷ್ಠೆಯನ್ನು ಪಡೆದಿದ್ದನು. ತೈತ್ತಿರೀಯ ಅರಣ್ಯದಲ್ಲಿ ನಾರಾಯಣ ಮತ್ತು ವಿಷ್ಣು ದೇವತೆಗಳ ಸಂಬಂಧವನ್ನು ಕಲ್ಪಿಸಲಾಗಿದೆ. ಈ ಕಾಲದಲ್ಲಿ ಕೆಲವು ವಸ್ತುಗಳನ್ನು ದೈವತ್ವದ ಸಂಕೇತಗಳೆಂದು ಭಾವಿಸಿ ಪೂಜಿಸುವುದು ಆರಂಭವಾಯಿತು. ವಿಗ್ರಹರಾಧನೆಯು ರೂಪಗೊಳ್ಳತೊಡಗಿತು. ಬ್ರಾಹ್ಮಣ, ಕ್ಷತ್ರೀಯ, ವೈಶ್ಯ, ಶೂದ್ರ ಮುಂತದ ಸಾಮಾಜಿಕ ವಿಭಜನೆಗಳು ತಲೆದೋರಿ ಕೆಲವು ಸಾಮಾಜಿಕ ಗುಂಪುಗಳನ್ನು ತಮ್ಮ ತಮ್ಮದೇ ದೇವತೆಗಳನ್ನು ಅವರು ರೂಪಿಸಿಕೊಂಡರು.
ಆಚರಣೆಗಳು : ಋಗ್ವೇದ ಕಾಲದಲ್ಲಿನ ಜನರು ದೇವತೆಗಳಿಗೆ ಪ್ರಾರ್ಥನೆಗಳನ್ನು ಸಲ್ಲಿಸುವುದು ಹವಿಸ್ಸನ್ನು ಅರ್ಪಿಸುವುದು ಕಂಡುಬರುತ್ತದೆ. ಆ ಮೂಲಕ ಅವರು ದೇವತೆಗಳನ್ನು ಪ್ರಸನ್ನಗೊಳಿಸುತ್ತಿದ್ದರು ಮತ್ತು ತಾವು ದೇವತೆಗಳಲ್ಲಿ ಹೊಂದಿದ್ದ ವಿಶ್ವಾಸವನ್ನು ವ್ಯಕ್ತಪಡಿಸುತ್ತಿದ್ದರು. ಈ ಕಾಲದ ದೇವತೆಗಳನ್ನು ಪ್ರಾರ್ಥನಾ ಮಂತ್ರಗಳ ಪಠಣ ಮತ್ತು ಯಜ್ಞಯಾಗಗಳ ಮೂಲಕ ಪೂಜಿಸುವ ಕ್ರಮವು ಪ್ರಧಾನ ವಿಧಾನವಾಗಿತ್ತು. ಈ ಕಾಲದಲ್ಲಿ ಪ್ರಾರ್ಥನೆಗಳನ್ನು ವೈಯಕ್ತಿಕವಾಗಿ ಹಾಗೂ ಸಾಮೂಹಿಕವಾಗಿ ಸಲ್ಲಿಸಲಾಗುತ್ತಿತ್ತು. ಮೂಲತಃ ಒಂದೊಂದು ಕುಲ ಅಥವಾ ಬಣವೂ ಒಂದೊಂದು ದೈವಕ್ಕೆ ನಿಷ್ಠವಾಗಿತ್ತು. ಬಣದ ಎಲ್ಲಾ ಸದಸ್ಯರೂ ಒಂದುಗೂಡಿ ಪ್ರಾರ್ಥನೆ ಮಾಡುತ್ತಿದ್ದರು. ಯಜ್ಞಯಾಗಗಳು ಇದೇ ರೀತಿ ಸಾಮೂಹಿಕ ಪ್ರಾರ್ಥನಾ ಕ್ರಿಯೆಯಾಗಿತ್ತು. ಋಗ್ವೇದದಲ್ಲಿ ಕಂಡುಬರುವ ಯಜ್ಞವು ದೇವತೆಗಳಿಗೆ ಮತ್ತು ಉಪಾಸಕರಿಗೆ ತೃಪ್ತಿಪಡಿಸುವ ಸಾಧನ ಮಾತ್ರವಾಗಿತ್ತು. ಈ ಕಾಲದಲ್ಲಿ ಕರ್ಮಕ್ಕಾಗಿ ನಿರ್ದಿಷ್ಟವಾದ ಸಂಸ್ಕಾರವಾಗಲೀ, ಮಂತ್ರವಾಗಲೀ ಬಳಕೆಯಾಗುತ್ತಿರಲಿಲ್ಲ.
ಋಗ್ವೇದ ಕಾಲದಲ್ಲಿ ಮುಖ್ಯವಾಗಿ ಎರಡು ಬಗೆಯ ಯಜ್ಞ ಸಂಪ್ರದಾಯಗಳಾದವು. ಅವುಗಳೆಂದರೆ:
೧. ಗೃಹ್ಯ ಅಥವಾ ಕೌಟುಂಬಿಕ ಕರ್ಮಗಳಿಗೆ ಸಂಬಂಧಿಸಿದ ಯಜ್ಞಗಳು ಋಗ್ವೇದದ ಕೆಲವು ಋಕ್ಕುಗಳು ಜನನ, ವಿವಾಹ, ಅಂತ್ಯಕ್ರಿಯೆ, ಪಿತೃಪೂಜೆ, ಕೃಷಿ ಕ್ಷೇತ್ರದಲ್ಲಿ ಹಣ್ಣುಗಳ ಬೆಳೆ ಮುಂತಾದ ಸಂದರ್ಭಗಳಲ್ಲಿ ಯಜ್ಞಗಳು ಜರುಗುತ್ತಿದ್ದವು ಎಂದು ತಿಳಿಸುತ್ತವೆ. ಈ ಸಂದರ್ಭಗಳಲ್ಲಿ ಜರುಗುತ್ತಿದ್ದ ಯಜ್ಞಗಳು ಅತ್ಯಂತ ಸರಳವಾದ ಯಜ್ಞಗಳು ಎಂದು ಭಾವಿಸಲ್ಪಟ್ಟಿದ್ದವು. ಇಂತಹ ಕ್ರಿಯೆಗಳಲ್ಲಿ ಮನೆಯ ಯಜಮಾನನೇ, ಅಗತ್ಯವಾದರೆ ಒಬ್ಬ ಪುರೋಹಿತನ ಅಥವಾ ಬ್ರಹ್ಮನ್‌ನ ನೆರವು ಪಡೆದು ಯಜ್ಞದ ಕಾರ್ಯವನ್ನು ಪೂರೈಸುತ್ತಿದ್ದರು.
೨. ಮಹಾಯಜ್ಞಗಳು ಈ ಬಗೆಯ ಯಜ್ಞಗಳು ಅದರಲ್ಲೂ ಇಂದ್ರನಿಗೆ ಸಂಬಂಧಿಸಿದ ಸೋಮ ಸಂಪ್ರದಾಯದ ಯಜ್ಞವನ್ನು ಶ್ರೀಮಂತ ವರ್ಗದವರೂ ಅದರಲ್ಲೂ ರಾಜರು ಮಾತ್ರವೇ ಮಾಡಲು ಸಾಧ್ಯವಾಗುತ್ತಿತ್ತು. ಅದನ್ನು ವಿಶಾಲವಾದ ಜಾಗದಲ್ಲಿ ಯಥೇಚ್ಚ ಸಂಪತ್ತನ್ನು ಈ ಕಾರ್ಯಕ್ಕೆ ವ್ಯಯ ಮಾಡಬೇಕಾಗುತ್ತಿತ್ತು. ಋಗ್ವೇದದ ಬಹುಪಾಲು ಸೂಕ್ತಗಳು ಸೋಮಯಜ್ಞಪ್ರಕ್ರಿಯೆಗಳಿಗೆ ಮೀಸಲಾಗಿವೆ.
ಅಗ್ನಿ ಮತ್ತು ಇಂದ್ರರನ್ನು ಹವಿಸ್ಸುಗಳನ್ನು ಸ್ವೀಕರಿಸಲು ಆಹ್ವಾನಿಸಲಾಗುತ್ತಿತ್ತು. ಅಗ್ನಿಯನ್ನು ಮಾನವರ ಮತ್ತು ದೇವತೆಗಳ ನಡುವಣ ಮಧ್ಯವರ್ತಿಯೆಂದೂ, ಸಂದೇಶವಾಹಕನೆಂದು ಭಾವಿಸಲಾಗಿದೆ. ದೇವತೆಗಳಿಗೆ ಬಾರ್ಲಿ, ಹಣ್ಣುಹಂಪಲು ಮೊದಲಾದವುಗಳನ್ನು ಅರ್ಪಿಸಲಾಗುತ್ತಿತ್ತು. ಋಗ್ವೇದ ಕಾಲದಲ್ಲಿ ಜನರು ದೇವತೆಗಳನ್ನು ಆಧ್ಯಾತ್ಮಿಕ ಉನ್ನತಿಗಾಗಿ ಪ್ರಾಥಿಸುತ್ತಿದ್ದರೋ ಅಥವಾ ದೈನಂದಿನ ಬದುಕಿನ ಬವಣೆಗಳ ಪರಿಹಾರಕ್ಕಾಗಿ ಪ್ರಾರ್ಥಿಸುತ್ತಿದ್ದರೋ ತಿಳಿಯುವುದಿಲ್ಲ. ಸಾಮಾನ್ಯವಾಗಿ ಇವರು ಮುಖ್ಯವಾಗಿ ಮಕ್ಕಳು ಅದರಲ್ಲೂ ಗಂಡು ಸಂತಾನ, ಪಶುಗಳು, ಆಹಾರ, ಸಂಪತ್ತು, ಆರೋಗ್ಯ ಇತ್ಯಾದಿಗಳನ್ನು ಬೇಡಿಕೊಳ್ಳುತ್ತಿದ್ದರು.
ಉತ್ತರ ವೇದಕಾಲದಲ್ಲಿ ಗಂಗಾ-ಯಮುನಾ ಬಯಲಿನ ಮೇಲು ಭಾಗವು ಆರ್ಯ ಸಂಸ್ಕೃತಿಯ ಕಾರ್ಯ ಚಟುವಟಿಕೆಗಳ ಕೇಂದ್ರಸ್ಥಾನವಾಯಿತು. ಈ ಪ್ರದೇಶದಲ್ಲಿ ಇಡೀ ಉತ್ತರ ವೈದಿಕ ಸಾಹಿತ್ಯ ಸಂಕಲನ ಮತ್ತು ಸಂಗ್ರಹಗಳ ಕಾರ್ಯ ಜರುಗಿತು. ಮಂತ್ರೋಚ್ಚಾರ ಪೂರ್ವಕವಾದ ಯಜ್ಞಯಾಗಾದಿಸಂಸ್ಕಾರ ಕ್ರಿಯೆಗಳೇ ಈ ಸಂಸ್ಕೃತಿಯ ಜೀವಾಳವಾಯಿತು. ಈ ಕಾಲದಲ್ಲಿ ಪೂಜಾ ವಿಧಾನಗಳು ಮಾರ್ಪಟ್ಟವಾದರೂ ಪೂಜೆಯ ಗುರಿ ಮಾತ್ರ ಹಿಂದಿನಂತೆಯೇ ಲೌಕಿಕ ಇಚ್ಛೆಗಳೇ ಆಗಿದ್ದವು. ಮಂತ್ರ ಸ್ತೋತ್ರಗಳ ಪಠಣ ಮುಂದುವರಿಯಿತಾದರೂ ಯಜ್ಞಯಾಗಾದಿಗಳು ಪ್ರಾಧಾನ್ಯತೆ ಗಳಿಸಿದವು. ಯಜ್ಞಗಳಲ್ಲಿ ಅಧಿಕ ಪ್ರಮಾಣದಲ್ಲಿ ಪ್ರಾಣಿ ಬಲಿ, ಮುಖ್ಯವಾಗಿ ಗೋಸಂಪತ್ತಿನ ನಾಶ ಜರುಗುತ್ತಿತ್ತು. ಆಗ ಅತಿಥಿಯನ್ನು ‘ಗೋಘ್ನಾ’ ಎಂದರೆ ಗೋವಿನ ಊಟ ನೀಡಲ್ಪಡುವವನು ಎಂದೇ ಕರೆಯುತ್ತಿದ್ದರು ಯಜ್ಞ ನಸೆಸುವವನು ಯಜಮಾನ ಎಂದು ಕರೆಯಲ್ಪಡುತ್ತಿದ್ದನು. ಮಂತ್ರೋಚ್ಚಾರಕ್ಕೆ ಬಹಳ ಮಹತ್ವ ದೊರೆತಿತ್ತು. ನಂತರ ವೈದಿಕ ಕಾಲದಲ್ಲಿ ಯಜ್ಞವು ಒಂದು ಸಂಸ್ಥೆಯಾಗಿ ಬೆಳೆಯಿತು. ಈ ಕಾಲದಲ್ಲಿ ಯಜ್ಞಗಳ ಪರಿಷ್ಕರಣಾ ಕಾರ್ಯ ನಡೆದು ಅದನ್ನು ವ್ಯವಸ್ಥಿತಗೊಳಿಸಲಾಯಿತು. ಹೀಗೆ ಯಜ್ಞಗಳ ವಿಜ್ಞಾನ ವಿಕಸಿತಗೊಂಡಿತು. ಮಹಾಯಜ್ಞಗಳ ಯಪಯೋಗಕ್ಕಾಗಿ ಸಾಮವೇದ, ಯಜುರ್ವೇದಗಳನ್ನು ರಚಿಸಲಾಯಿತು. ಮತ್ತು ಯಜ್ಞಗಳು ಬ್ರಾಹ್ಮಣ ಗ್ರಂಥಗಳ ಮುಖ್ಯ ವಿಷಯವಾಯಿತು. ಈ ಕಾಲದಲ್ಲಿ ಮಹಾ ಯಜ್ಞಗಳಿಗೆ ಒಂದು ಅಗ್ನಿಯ ಬದಲಿಗೆ ಮೂರು ಅಗ್ನಿಗಳ ಅವಶ್ಯಕತೆಯಾದವು. ಅವುಗಳಿಗಾಗಿ ವಿಶಾಲವಾದ ಯಜ್ಞವೇದಿಕೆಗಳನ್ನು ನಿರ್ಮಿಸಬೇಕಾಯಿತು. ಇವುಗಳ ಸರಿಯಾದ ನಿರ್ವಹಣೆಗಾಗಿ ನಾಲ್ಕು ಮುಖ್ಯ ಪುರೋಹಿತರ ತಂಡವನ್ನು ರಚಿಸಲಾಯಿತು. ಈ ನಾಲ್ಕು ಗುಂಪುಗಳ ಮುಖ್ಯಸ್ಥರುಗಳೆಂದರೆ ಹೋತೃ, ಉದ್ಗಾತೃ, ಅಧ್ವರ್ಯ ಮತ್ತು ಬ್ರಹ್ಮನ್‌ಹೋತೃ ಅವಾಹನೆ ಮಾಡುವವನಾಗಿದ್ದು ಯೋಗ್ಯ ಮಂತ್ರಗಳನ್ನು ಪಠಿಸುವುದರ ಮೂಲಕ ದೇವತೆಗಳನ್ನು ಯಜ್ಞಕ್ಕೆ ಆಹ್ವಾನಿಸುತ್ತಾನೆ. ಉದ್ಗಾತೃ ಎಂದರೆ ಗಾಯನ ಮಾಡುವವನಾಗಿದ್ದು ಯಜ್ಞಗಳಲ್ಲಿ ವಿಶೇಷವಾಗಿ ಸೋಮಯಜ್ಞಗಳಲ್ಲಿ ಸಾಮವೇದದ ಮಂತ್ರಗಳನ್ನು ಹಾಡುತ್ತಾನೆ. ಅಧ್ವರ್ಯ ಎಂದರೆ ನಿರ್ವಹಿಸುವವನು ಇವನು ಗದ್ಯ ಪ್ರಾರ್ಥನೆಗಳನ್ನು ಮತ್ತು ಯಜುಸ್‌ವಿಧಿಗಳನ್ನು ಪಠಿಸುತ್ತ ಯಜ್ಞಕ್ರಿಯೆಗಳನ್ನು ಮಾಡುತ್ತಾನೆ. ಬ್ರಹ್ಮನ್‌ಎಂದರೆ ಮಹಾಪುರೋಹಿತ ಇವನು ಮೇಲ್ವಿಚಾರಕನಂತಿದ್ದು ಯಜ್ಞದ ಕಾರ್ಯಗಳಲ್ಲಿ ತಪ್ಪುಗಳಾಗದಂತೆ ಎಚ್ಚರ ವಹಿಸುವುದಾಗಿದೆ.
ಋಗ್ವೇದ ಕಾಲದ ಯಜ್ಞದಲ್ಲಿನ ಸ್ವಾಭಾವಿಕತೆ ಮತ್ತು ಸರಳತೆ ನಂತರ ವೈದಿಕ ಕಾಲದಲ್ಲಿ ಉಳಿಯಲಿಲ್ಲ. ಬ್ರಾಹ್ಮಣರು ಎಂದು ಹೆಸರಾಗಿದ್ದ ಪುರೋಹಿತರು ಯಜ್ಞಗಳನ್ನೂ, ಮಂತ್ರಗಳನ್ನು ಆವಿಷ್ಕರಿಸಿ, ಹೊಂದಿಸಿ ವಿಸ್ತರಿಸುವ ಕಾರ್ಯ ಮಾಡಿದರು. ಈ ಆವಿಷ್ಕಾರ ಹಾಗೂ ವಿಸ್ತರಣೆಗಳಿಗೆ ಕಾರಣಗಳು ಸ್ಪಷ್ಟವಾಗಿ ತಿಳಿಯದಿದ್ದರೂ ಸಂಪತ್ತಿನ ಹಿತಾಸಕ್ತಿಯ ಉದ್ದೇಶವನ್ನು ತಳ್ಳಿ ಹಾಕುವಂತಿಲ್ಲ. ರಾಜಸೂಯ ಯಾಗದ ಪ್ರಮುಖ ಪುರೋಹಿತನಿಗೆ ೨,೪೦,೦೦೦ದಷ್ಟು ಗೋವುಗಳನ್ನು ದಕ್ಷಿಣೆಯಾಗಿ ನೀಡುತ್ತಿದ್ದರು ಎಂದು ಹೇಳಲಾಗಿದೆ. ಹಸುಗಳ ಜೊತೆಗೆ ಯಜ್ಞಗಳಲ್ಲಿ ಚಿನ್ನ, ವಸ್ತ್ರ ಹಾಗೂ ಕುದುರೆಗಳೂ ಸಹ ದಕ್ಷಿಣೆಯಾಗಿ ನೀಡಲ್ಪಡುತ್ತಿದ್ದವು. ಕೆಲವೊಮ್ಮೆ ಪುರೋಹಿತರು ಭೂಮಿಯನ್ನು ದಕ್ಷಿಣೆಯಾಗಿ ಕೇಳುತ್ತಿದ್ದರು. ಶತಪಥ ಬ್ರಾಹ್ಮಣವು ಆಶ್ವಮೇಧ ಯಾಗದಲ್ಲಿ ಪೂರ್ವ, ಪಶ್ಚಿಮ, ಉತ್ತರ ಹಾಗೂ ದಕ್ಷಿಣಗಳಲ್ಲಿನ ಭೂಮಿಯನ್ನು ಪುರೋಹಿತನಿಗೆ ದಕ್ಷಿಣೆಯಾಗಿ ನೀಡಬೆಕೆಂದು ಹೇಳುತ್ತದೆ. ಆದ್ದರಿಂದ ಇದು ಪುರೋಹಿತರು ಸಾಧ್ಯವಾದಷ್ಟು ಭೂಮಿಯನ್ನು ಕಬಳಿಸಲು ಇಷ್ಟಪಡುತ್ತಿದ್ದರೆಂಬುದನ್ನು ಸೂಚಿಸುತ್ತದೆ. ಅಲ್ಲದೆ ಈ ಕಾಲದ ಗ್ರಂಥಗಳಿಂದ ದಾನ ನೀಡಿದ ಭೂಮಿಯನ್ನು ಪುರೋಹಿತರಿಗೆ ವಹಿಸಿಕೊಡಲು ನಿರಾಕರಿಸಿದ ಒಂದು ಪ್ರಸಂಗವೂ ಪ್ರಸ್ತಾಪಗೊಂಡಿದೆ.
ನಂತರ ವೇದ ಕಾಲದ ಕೊನೆಯ ವೇಳೆಗೆ ಪೌರೋಹಿತ್ಯದ ತಿಳುವಳಿಕೆ ಮತ್ತು ಪರಿಣತಿಗಳ ಮೇಲೆ ಪುರೋಹಿತರು ಹೊಂದಿದ್ದ ಏಕಸ್ವಾಮ್ಯವನ್ನು ತೀವ್ರವಾಗಿ ಪ್ರತಿರೋಧಿಸಲಾಯಿತು. ಕ್ರಿ. ಪೂ. ೬೦೦ರ ಸುಮಾರಿನಲ್ಲಿ ರಚಿತವದ ಉಪನಿಷತ್ತುಗಳು ತಾತ್ವಿಕ ಗ್ರಂಥಗಳಲ್ಲಿ ಯಜ್ಞಯಾಗಗಳನ್ನು ಟೀಕಿಸಿ ಸರಿಯಾದ ನಂಬಿಕೆ ಹಾಗೂ ತಿಳುವಳಿಕೆಗಳ ಮಹತ್ವವನ್ನು ಎತ್ತಿಹಿಡಿದವು. ಹಲವು ಕ್ಷತ್ರಿಯ ರಾಜರು ಈ ಆಲೋಚನಾ ವಿಧಾನವನ್ನು ರೂಢಿಸಿಕೊಂಡು ಪುರೋಹಿತ ಪ್ರಾಬಲ್ಯದ ಮತ ಧರ್ಮದ ಸುಧಾರಣೆಗೆ ಸೂಕ್ತ ಸನ್ನಿವೇಶಗಳನ್ನು ಹುಟ್ಟಿಸಿದರು.
ಪರಾಮರ್ಶನಗ್ರಂಥಗಳು
೧. ಕೋಸಾಂಬಿ ಡಿ. ಡಿ., ೧೯೭೫, ಯ್ಯಾನ್‌ ಇನ್‌ಟ್ರುಡಕ್ಷನ್‌ ಟು ದಿ ಸ್ಟಡೀ ಆಫ್‌ ಇಂಡಿಯನ್‌ ಹಿಸ್ಟರಿ, ಬಾಂಬೆ : ಪಾಪ್ಯುಲರ್ ಪ್ರಕಾಶನ್‌.
೨. ಘೋಷ್‌ ಬಿ. ಕೆ. ಮತ್ತು ಆಪ್ಟೆ ವಿ. ಎಂ., ೧೯೮೮. “ದಿ ಆರ್ಯನ್ಸ್‌ ಇನ್‌ ಇಂಡಿಯಾ”, ಮುಜುಂದಾರ್ ಆರ್. ಸಿ. (ಸಂ.), ದಿ ವೇದಿಕ್‌ ಏಜ್‌, ಬಾಂಬೆ : ಭಾರತೀಯ ವಿದ್ಯಾಭವನ.
೩. ಧಾಪರ್ ಬಿ. ಕೆ., ೧೯೮೫. ರೀಸೆಂಟ್‌ ಆರ್ಕಿಯಾಲಾಜಿಕಲ್‌ ಡಿಸ್ಕವರೀಸ್‌ ಇನ್‌ ಇಂಡಿಯಾ, ಯುನೆಸ್ಕೊ : ದಿ ಸೆಂಟರ್ ಫಾರ್ ಈಸ್ಟ್‌ ಏಷಿಯನ್‌ ಕಲ್ಚರಲ್‌ ಸ್ಟಡೀಸ್‌.
೪. ಬ್ರಿಡ್ಜೆಟ್‌ ಮತ್ತು ಆಲ್‌ಚಿನ್‌ ರೇಮಂಡ್‌, ೧೯೮೯. ದಿ ರೈಸ್‌ ಆಫ್‌ ಸಿವಿಲೈಜೇಷನ್‌ ಇಂಡಿಯಾ ಯ್ಯಾಂಡ್‌ ಪಾಕಿಸ್ತಾನ, ನ್ಯೂಡೆಲ್ಲಿ : ಸೆಲೆಕ್ಟ್‌ಬುಕ್ಸ್‌.
೫. ರತ್ನಾಗರ್ ಶರೀನ್‌, ೨೦೦೨, ಅಂಡರ್ ಸ್ಟ್ಯಾಂಡಿಗ್‌ ಹರಪ್ಪ ಸಿವಿಲೈಜೇಷನ್‌ ಇನ್‌ ದಿ ಗ್ರೇಟರ್ ಇಂಡಸ್‌ವ್ಯಾಲಿ, ನ್ಯೂಡೆಲ್ಲಿ.
೬. ರಾವ್‌ಎಸ್. ಆರ್., ೧೯೭೩. ಲೋಧಲ್‌ ಯ್ಯಾಡ್‌ ಇಂಡಸ್‌ ಸಿವಿಲೈಜೇಷನ್‌, ದೆಹಲಿ : ಏಷಿಯನ್‌ ಪಬ್ಲಿಷಿಂಗ್‌ ಹೌಸ್‌.
೭. ರಾಜಾರಾಮ ಹೆಗಡೆ, ೨೦೦೧ “ವೈದಿಕ ಆರ್ಯರು”, ತಂಬಂಡ ವಿಜಯ್‌ಪೂಣಚ್ಚ (ಸಂ.), ಚರಿತ್ರೆ ವಿಶ್ವಕೋಶ, ಹಂಪಿ : ಪ್ರಸಾರಾಂಗ, ಕನ್ನಡ ವಿಶ್ವವಿದ್ಯಾಲಯ.
೮. ಶರ್ಮ ಆರ್. ಎಸ್‌., ೧೯೯೩. ಏನ್ಷಿಯೆಂಟ್‌ ಇಂಡಿಯಾ, ನ್ಯೂಡೆಲ್ಲಿ : ನ್ಯಾಷನಲ್‌ ಕೌನ್ಸಿಲ್‌ ಆಫ್‌ ಎಜುಕೇಷನಲ್‌ ರೀಸರ್ಚ್‌ ಯ್ಯಾಂಡ್‌ ಟ್ರೈನಿಂಗ್‌.
೯. ಶಾಸ್ತ್ರೀ ಕೆ. ಎ. ಎನ್‌. ೧೯೮೭. ಹಿಸ್ಟರಿ ಆಫ್‌ಸೌತ್‌ ಇಂಡಿಯಾ ಫ್ರಂ ಪ್ರಿ ಹಿಸ್ಟಾರಿಕ್‌ ಟೈಮ್ಸ್‌ಟು ದಿ ಫಾಲ್‌ ಆಫ್‌ ವಿಜಯನಗರ, ಮದ್ರಾಸ್‌: ಆಕ್ಸ್‌ಫರ್ಡ್‌ ಯೂನಿವರ್ಸಿಟಿ ಪ್ರೆಸ್‌.
೧೦. ಸುಂದರ ಅ. ಮತ್ತು ಮುಧೋಳ ಎಂ. ಎಸ್ಸ್‌., ೧೯೯೭. “ಪೂರ್ವಭಾವಿ ಇತಿಹಾಸ ಹಂತದ ಸಂಸ್ಕೃತಿಗಳು”, ಷೇಕ್‌ ಆಲಿ ಬಿ. (ಸಂ.) ಕರ್ನಾಟಕ ಚರಿತ್ರೆ – ಆದಿ ಹಳೆ ಶಿಲಾಯುಗದಿಂದ ಕ್ರಿ. ಶ. ೬೪೦, ಸಂಪುಟ ೧. ಹಂಪಿ : ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೩. ಆರಂಭಿಕ ಕೃಷಿ ಸಂಸ್ಕೃತಿಗಳು ಮತ್ತು ವೈದಿಕಯುಗ : (ಕ್ರಿ. ಪೂ. ೨೦೦೦ – ಕ್ರಿ. ಶ. ೩ನೇ ಶತಮಾನ) (೩)
ಸಾಮಾಜಿಕ ಜೀವನ
ಋಗ್ವೇದ ಸಂಹಿತೆಯಲ್ಲಿ ಆರ್ಯ ಮತ್ತು ದಾಸವರ್ಣಗಳ ಉಲ್ಲೇಖ ಕಂಡುಬರುತ್ತದೆ. ಆರ್ಯ ವರ್ಣ ಎಂದರೆ ಗೌರವರ್ಣ ಎಂದು ದಾಸ ವರ್ಣ ಎಂದರೆ ಕಪ್ಪು ಬಣ್ಣ ಎಂಬ ಅರ್ಧದಲ್ಲಿ ಬಳಸಲಾಗಿದೆ. ಆರ್ಯರು ಅಗ್ನಿ ಪೂಜಕರಾಗಿದ್ದು ಯಜ್ಞಯಾಗಾದಿ ಆಚರಣೆಗಳನ್ನು ಮಾಡುವವರಾಗಿದ್ದರು. ಈ ಆಚರಣೆಗಳನ್ನು ಅವರು ಮತಗಳೆಂದು ಕರೆದುಕೊಳ್ಳುತ್ತಿದ್ದರು. ಇವರ ಮಂತ್ರಗಳಲ್ಲಿನ ಶಕ್ತಿಯನ್ನು ಬ್ರಹ್ಮನ್‌ ಎಂದು ತಿಳಿದಿದ್ದರು. ಇವರು ಇಂದ್ರ ಅಥವಾ ದೇವಾ ಎನ್ನುವ ಯಜ್ಞದ ಮೂಲಕ ಹವಿಸ್ಸನ್ನು ಒಯ್ಯುವ ದೇವತೆಗಳ ಪೂಜಕರಾಗಿದ್ದರು. ಹೀಗೆ ಆರ್ಯರು ತಮ್ಮ ಗುರುತನ್ನು ಕಟ್ಟಿಕೊಂಡಿದ್ದರು. ಅವೈದಿಕ ಜನರನ್ನು ಪ್ರಾಣಿ, ದಾಸ, ದಸ್ಯು, ಅಸುರ ರಾಕ್ಷಸ ಎಂಬುದಾಗಿ ಕರೆಯಲಾಗುತ್ತಿತ್ತು. ಇವರುಗಳೊಂದಿಗೆ ವೈದಿಕ ಆರ್ಯರು ಯಾವಾಗಲೂ ಕಾದಾಡುತ್ತಿದ್ದರು. ಅವೈದಿಕರು ಯಜ್ಞ-ಯಾಗಾದಿ ಆಚರಣೆಗಳನ್ನು ಮಾಡದವರು, ಬೇರೆ ಭಾಷೆಗಳನ್ನಾಡುವವರು. ಆದರೆ ಅಪಾರ ಪ್ರಮಾಣದ ಗೋವುಗಳನ್ನು ಸಂಪತ್ತನ್ನು ಹೊಂದಿದವರು ಆಗಿದ್ದರು. ಇವರು ಆರ್ಯರ ಗೋವುಗಳನ್ನು ಹಾರಿಸಿಕೊಂಡು ಹೋಗುತ್ತಿದ್ದರು. ದಾಸರು ಮತ್ತು ದಸ್ಯುಗಳ ವೈದಿಕ ಜನರಿಗಿಂತ ಭೌತಿಕವಾಗಿ ಮುಂದುವರೆದಿದ್ದು ಅವರು ಪುರಗಳಲ್ಲಿ ಅಥವಾ ರಕ್ಷಿತ ವಸತಿಗಳಲ್ಲಿ ವಾಸವಾಗಿರುತ್ತಿದ್ದರು. ಅವರು ಕಪ್ಪು ಬಣ್ಣದವರಾಗಿದ್ದು ಮೂಗಿಲ್ಲದವರು, ಬೇರೆ ಭಾಷೆಯನ್ನು ಆಡುವವರಾಗಿದ್ದರು. ದಾಸರು ಬಹುಶಃ ಆರ್ಯ ಪೂರ್ವಜನರಾಗಿದ್ದರಬಹುದು. ಏಕೆಂದರೆ ಈ ದಾಸರಲ್ಲಿ ಕಿರಾತ, ಕೀಕಟ, ಚೌಂಡಾಲ ಮುಂತಾದ ಬುಡಕಟ್ಟುಗಳಿದ್ದವು. ದಸ್ಸುಗಳು ಯಜ್ಞ, ದೇವ, ವ್ರತ, ಬ್ರಹ್ಮನ್‌ಗಳನ್ನು ಹೊಂದಿರದವರು, ಇವರು ಶಿಶ್ನ ಪೂಜೆ, ‘ಮೂಢವಸ್ತುಗಳ’ ಪೂಜೆ ಮಾಡುವವರಾಗಿದ್ದರು. ಅಸುರರು ಅಸ್ಸೀರಿಯಾದ ಜನರು ಎಂಬ ವಾದವಿದೆ. ವೈದಿಕರಿಗೆ ಅಸುರರು ವೈರಿಗಳಾಗಿದ್ದರೇ ವಿನಃ ಅಸುರರು ಸಂಪೂರ್ಣ ಅವೈದಿಕರಾಗಿರಲಿಲ್ಲ. ರಾಕ್ಷಸರು ವೈದಿಕ ದೇವತೆಗಳ ವೈರಿ ದೇವತೆಗಳಾಗಿದ್ದರು.
ಆರ್ಯರು ಈ ಅವೈದಿಕ ಜನರೊಂದಿಗೆ ಹೋರಾಡಿ ಅವರನ್ನು ಸೋಲಿಸಿ ತಮ್ಮ ಅಧೀನಕ್ಕೆ ಒಳಪಡಿಸಿಕೊಂಡು ತಮ್ಮ ಗುಲಾಮರನ್ನಾಗಿ ಮಾಡಿಕೊಂಡರು. ಋಗ್ವೇದ ಸಂಹಿತೆಯಲ್ಲಿ ದಾಸರನ್ನು ದಾನ ನೀಡಿದ ಉಲ್ಲೇಖ ಮೇಲಿಂದ ಮೇಲೆ ಪ್ರಸ್ತಾಪ ಮಾಡಲಾಗಿದೆ. ಆರ್ಯರು ತಾವು ಗೆದ್ದು ಗಳಿಸಿದ ಸಂಪತ್ತಿನಲ್ಲಿ ಬಣಗಳ ಮುಖ್ಯಸ್ಥರು ಸಿಂಹಪಾಲನ್ನು ಇಟ್ಟುಕೊಂಡಿದ್ದರಿಂದ ಅವರು ಸಾಮಾನ್ಯ ಜನರಿಗಿಂತ ಬಲಿಷ್ಟರಾಗಿ ಬೆಳೆದು ಆರ್ಯ ಸಮುದಾಯದಲ್ಲಿ ಸಾಮಾಜಿಕ ಭೇದಗಳು ಹುಟ್ಟಿಕೊಳ್ಳಲು ಕಾರಣವಾದವು. ಇದರ ಫಲವಾಗಿ ಆರ್ಯ ಸಮಾಜದಲ್ಲಿ ಯೋಧರು, ಪುರೋಹಿತರು ಮತ್ತು ಸಾಮಾನ್ಯ ಜನರು ಎಂದು ಮೂರು ವಿಭಾಗಗಳಾಗಿ ಒಡೆಯಿತು.
ಬುಡಕಟ್ಟುಗಳು ಅಥವಾ ಬಣಗಳು
ಋಗ್ವೇದದ ಆರ್ಯರ ಸಮಾಜದಲ್ಲಿ ವಿಭಿನ್ನ ಬುಡಕಟ್ಟುಗಳಿಗೆ ಸೇರಿದ ಕುಲ ಹಾಗೂ ಗೋತ್ರಗಳು ಪ್ರಧಾನವಾಗಿದ್ದವು. ಇಂಥ ಬುಡಕಟ್ಟುಗಳ ಸದಸ್ಯರನ್ನು ‘ಜನಾ’ ಎಂದು ಕರೆದಿರುವುದು ಕಂಡುಬರುತ್ತದೆ. ಗೋತ್ರಗಳು ಬ್ರಾಹ್ಮಣ ಋಷಿಮೂಲದಿಂದ ಗುರುತಿಸಲ್ಪಡುತ್ತಿದ್ದವು. ಪ್ರತೀ ಬುಡಕಟ್ಟುಗಳಲ್ಲೂ ಕೆಲವು ರಾಜನ್ಯ ವಂಶಗಳಿರುತ್ತಿದ್ದವು. ಇಂತಹ ವಂಶಗಳ ಸದಸ್ಯರಲ್ಲೆ ಪ್ರಬಲನಾದವನು ಬುಡಕಟ್ಟಿನ ಮುಂದಾಳತ್ವವನ್ನು ವಹಿಸುತ್ತಿದ್ದನು. ಇಂತಹವನನ್ನು ರಾಜನೆಂದು ಕರೆಯುತ್ತಿದ್ದರು. ಅಲ್ಲದೆ ರಾಜಮಾನ್ಯ ಕುಲದವರು ಒಬ್ಬನನ್ನು ರಾಜನೆಂದು ಆಯ್ಕೆಮಾಡುವ ವ್ಯವಸ್ಥೆಯೂ ಸಹ ಇದ್ದಂತೆ ತೋರುತ್ತದೆ. ಋಗ್ವೇದ ಕಾಲದಲ್ಲಿ ಇಂತಹ ಬಣಗಳು ಹಲವು ಬಾರಿ ತಮ್ಮ ತಮ್ಮಲ್ಲೇ ಕಾದಾಡುತ್ತಿದ್ದರು. ಇದಕ್ಕಾಗಿ ಕೆಲ ಬಾರಿ ಆರ್ಯೇತರ ಬಣಗಳ ಸಹಾಯವನ್ನು ಸಹ ಪಡೆಯುತ್ತಿದ್ದರು. ಋಗ್ವೇದದಲ್ಲಿ ಉಲ್ಲೇಖಗೊಂಡ ಬುಡಕಟ್ಟುಗಳಲ್ಲಿ ಭರತ ಬುಡಕಟ್ಟಿನ ತೃತ್ಸು ಕುಲದ ಸುದಾಸ ಮತ್ತು ದೀವೋದಾಸ ಎಂಬ ರಾಜರುಗಳು ಮುಖ್ಯರಾಗಿದ್ದಾರೆ. ತೃತ್ಸುಗಳ ಪುರೋಹಿತ ವಿಶ್ವಾಮಿತ್ರನಾಗಿದ್ದ. ಆದರೆ ತೃತ್ಸುಗಳು ವಿಶ್ವಾಮಿತ್ರನನ್ನು ಕೈಬಿಟ್ಟು ವಸಿಷ್ಠನನ್ನು ಪರೋಹಿತನನ್ನಾಗಿ ನೇಮಿಸಕೊಂಡರು. ಆಗ ವಿಶ್ವಾಮಿತ್ರನು ಹತ್ತು ಬುಡಕಟ್ಟುಗಳ ಒಂದು ಸೇನೆಯನ್ನು ಕಟ್ಟಿ ಆ ಸೇನೆಯನ್ನು ಸುದಾಸನ ವಿರುದ್ಧ ಕಳುಹಿಸುತ್ತಾನೆ. ಈ ಹತ್ತು ಬುಡಕಟ್ಟುಗಳಾವುವೆಂದರೆ ಪಂಚಜನರೆಂದು ಕರೆಯಲ್ಪಡುತ್ತಿದ್ದ ಪುರು, ಯದು, ಅನು, ದೃಹ್ಯು ಹಾಗೂ ತುರ್ವಶನ್‌ಮತ್ತು ಇವರ ಜೊತೆ ಅಲೀನ, ಫಕ್ತಿ, ಬಲಾನ, ಶಿವ ಹಾಗೂ ವಿಷಣಿನ್‌ಎಂಬ ಇನ್ನೂ ಐದು ಬಣಗಳಾಗಿದ್ದವು. ಈ ಬಣಗಳಲ್ಲೇ ವೈದಿಕ ಮತ್ತು ಅವೈದಿಕ ಬಣಗಳೂ ಇದ್ದವು. ಈ ಹೋರಾಟವನ್ನು ಹತ್ತು ರಾಜರ ಯುದ್ಧ ಎಂದು ಕರೆಯಲಾಗಿದೆ. ಇದು ಆಗ ಪರುಷ್ನಿ ಎಂದು ಕರೆಯುತ್ತಿದ್ದ ರಾವಿ ನದಿ ದಂಡೆಯ ಮೇಲೆ ಜರುಗಿತು. ಈ ಯುದ್ಧದಲ್ಲಿ ಸುದಾಸನು ಗೆದ್ದು ಭರತ ಬುಡಕಟ್ಟಿನ ಸಾರ್ವಭೌಮತ್ವವನ್ನು ಸ್ಥಾಪಿಸಿದನು.
ಕುಟುಂಬ/ಕುಲ
ಋಗ್ವೇದ ಕಾಲದಲ್ಲಿ ಸಮಾಜವು ರಕ್ತ ಸಂಬಂಧವನ್ನು ಆಧರಿಸಿ ರಚನೆಯಾಗಿತ್ತು. ವೇದ ಕಾಲದ ಆರಂಭದಲ್ಲಿ ಕುಟುಭವನ್ನು ಗೃಹ ಎಂಬ ಶಬ್ಧ ಸೂಚಿಸುದ್ದಂತೆ ತೋರುತ್ತದೆ. ಋಗ್ವೇದದಲ್ಲಿ ಈ ಶಬ್ಧವನ್ನು ಬಹಳಷ್ಟು ಬಾರಿ ಉಲ್ಲೇಖಿಸಲಾಗಿದೆ. ಹಲವು ತಲೆಮಾರಿನ ಜನರು ಕುಟುಂಬದಲ್ಲಿ ವಾಸಿಸುತ್ತಿದ್ದರಿಂದ ಕುಟುಂಬವು ಒಂದು ವಿಸ್ತೃತ ರಕ್ತ ಸಂಬಂಧಗಳಗುಂಪಾಗಿತ್ತು. ಈ ಕಾಲದ ಕುಟುಂಬವು ಪಿತೃಪ್ರಧಾನವಾಗಿತ್ತು. ಕುಟುಂಬವನ್ನು ಸೂಚಿಸುವ ಕುಲ ಎಂಬ ಶಬ್ಧ ಋಗ್ವೇದದಲ್ಲಿ ಅಪರೂಪಕ್ಕೆ ಕಂಡುಬರುತ್ತದೆ. ಈ ಕಾಲದ ಜನರು ತಮ್ಮನ್ನು ಕುಲದಿಂದ ಗುರುತಿಸಿಕೊಳ್ಳುತ್ತಿದ್ದರು. ರಾಜ್ಯದಂತಹ ಘಟಕ ರೂಪುಗೊಂಡಿರಲಿಲ್ಲವಾದ್ದರಿಂದ ಜನರು ತಮ್ಮ ಕುಲಗಳಿಗೆ ಬದ್ಧರಾಗಿರುತ್ತಿದ್ದರು. ಕುಲ ಅಥವಾ ಕುಟುಂಬ ತಂದೆತಾಯಿ, ಮಕ್ಕಳು, ದಾಸರು ಇತ್ಯಾದಿ ಬಹಳಷ್ಟು ಸದಸ್ಯರನ್ನು ಹೊಂದಿತ್ತು. ಅಂತಹ ಬಣಗಳ ಕಾದಾಟ ಆಧಿಕವಿದ್ದುದರಿಂದ ಯುದ್ಧಗಳಲ್ಲಿ ಹೋರಾಡುವ ಗಂಡು ಮಕ್ಕಳನ್ನು ಕುಟುಂಬವು ಬಯಸುತ್ತಿತ್ತು. ಇಂತಹ ಮಕ್ಕಳಿಗಾಗಿ ದೇವತೆಗಳಲ್ಲಿ ಪ್ರಾರ್ಥಿಸಿಕೊಳ್ಳುತ್ತಿದ್ದರು.
ವಿವಾಹ
ಋಗ್ವೇದ ಕಾಲದಲ್ಲಿ ವಿವಾಹ ಪದ್ಧತಿ ಸ್ಥಿರಗೊಂಡಿತ್ತು. ಬಾಲ್ಯವಿವಾಹ ಕಂಡು ಬರುವುದಿಲ್ಲ. ಹೆಣ್ಣು ಮಕ್ಕಳು ಪೂರ್ಣವಾಗಿ ಬೆಳೆದ ನಂತರವೇ ಅವರಿಗೆ ಮದುವೆ ಮಾಡುತ್ತಿದ್ದರು. ಹೆಣ್ಣು ಮತ್ತು ಗಂಡಿಗೆ ತಮ್ಮ ಸಂಗಾತಿಯನ್ನು ಆಯ್ಕೆಮಾಡುವ ಸ್ವಾತಂತ್ರ್ಯ ಇದ್ದರೂ ಅದಕ್ಕೆ ಮಾತಾಪಿತೃಗಳ ಅನುಮತಿ ಬೇಕಿತ್ತು. ವರದಕ್ಷಿಣೆ ಕಂಡುಬುರುವುದಿಲ್ಲ. ಅದರೆ ಕನ್ಯೆ ಅಂಗಹೀನಗಳಾಗಿದ್ದರೆ ವರದಕ್ಷಿಣೆ ನೀಡಬೇಕಿತ್ತು. ವಿವಾಹವು ವಧುವಿನ ಗೃಹದಲ್ಲೆ ನಡೆಯುತ್ತಿತ್ತು. ಸಾಮಾನ್ಯವಾಗಿ ವಿವಾಹಿತನು ಏಕಪತ್ನಿ ವೃತಸ್ಥನಾಗಿರುತ್ತಿದ್ದನು. ಬಹುಪತ್ನಿತ್ವ ಆಚರಣೆಯಲ್ಲಿತ್ತಾದರೂ ಅದು ಉನ್ನತ ವರ್ಗದಲ್ಲಿ ಮಾತ್ರ ಕಾಣುತ್ತಿತ್ತು. ಆಶ್ವಿನಿ ಸಹೋದರರು ಸೂರ್ಯದೇವನ ಮಗಳೊಂದಿಗೆ ಸಂಸಾರ ಮಾಡಿದ ಪ್ರಸಂಗ, ಮರುತ್ತುಗಳ ಶೋಡಶಿಯೊಂದಿಗೆ ಸುಖಪಟ್ಟ ಇತ್ಯಾದಿ ಪ್ರಸಂಗಗಳು ಬಹುಪತ್ನಿತ್ವದ ಸೂಚನೆ ನೀಡುತ್ತವೆಯಾದರೂ ಅಂತಹ ಉಲ್ಲೇಖಗಳ ಪ್ರಮಾಣ ಕಡಿಮೆ. ವಿಧವೆಯರಿಗೆ ಪುನರ್ ವಿವಾಹಕ್ಕೆ ಅವಕಾಶವಿತ್ತು. ಮಕ್ಕಳಿಲ್ಲದ ವಿಧವೆ ಮೈದುನನ್ನು ಗಂಡು ಮಾಗುವಾಗುವವರೆಗೂ ಸೇರಬಹುದಿತ್ತು. ಇದಕ್ಕೆ ನಿಯೋಗ ಪದ್ಧತಿ ಎಂದು ಕರೆಯಾಲಾಗುತ್ತಿತ್ತು.
ಸಾಮಾಜಿಕ ವ್ಯವಸ್ಥೆ
ಋಗ್ವೇದ ಕಾಲದಲ್ಲಿ  ವರ್ಣಜಾತಿ ವ್ಯವಸ್ಥೆಗಳ ಸಾಮಾಜಿಕ ಶ್ರೇಣೀಕರಣದ ಕಲ್ಪನೆ ಇರಲಿಲ್ಲ. ಋಗ್ವೇದವು ದೈಹಿಕ ಚಹರಗಳನ್ನು ಕುರಿತು ಉಲ್ಲೇಖಿಸುತ್ತದೆ. ಅದು ಶರೀರದ ಛಾಯೆ ಅಥವಾ ಬಣ್ಣಕ್ಕೆ ವರ್ಣ ಎಂಬ ಶಬ್ಧವನ್ನು ಬಳಸಿದೆ. ಸಮಾಜದಲ್ಲಿನ ವಿವಿಧ ಸ್ಥಾನಗಳನ್ನು ಅಥವಾ ಹಂತಗಳನ್ನು ಗುರುತಿಸುವಲ್ಲಿ ವರ್ಣವು ಒಂದು ಸೂಚಕವಾಗಿ ಬಳಕೆಯಾಗಿದ್ದಿರಬಹುದಾದರೂ ಕೆಲವು ಪಾಶ್ಚಿಮಾತ್ಯ ಲೇಖಕರು ಅದರ ಮಹತ್ವವನ್ನು ತುಂಬಾ ಉತ್ಪ್ರೇಕ್ಷಿಸಿ ನಿರೂಪಿಸಿದ್ದಾರೆ. ಋಗ್ವೇದ ಕಾಲದಲ್ಲಿ ಸಮಾಜವು ಯೋಧರು, ಪುರೋಹಿತರು ಮತ್ತು ಸಾಮಾನ್ಯ ಜನರು ಎಂಬುದಾಗಿ ಮೂರು ವಿಭಾಗಗಳಲ್ಲಿ ವಿಂಗಡಿಸಲಾಗಿತ್ತು. ಈ ಮೂರು ವರ್ಗಗಳಲ್ಲಿ ವಿವಾಹವನ್ನು ಪ್ರತಿಬಂಧಿಸುವ ಅಥವಾ ಸಹಭೋಜನದ ನಿರ್ಬಂಧಗಳಾಗಲಿ ಇರುವುದು ಕಂಡುಬರುವುದಿಲ್ಲ. ಋಗ್ವೇದ ಕಾಲದಲ್ಲಿ ಈ ವಿಭಜನೆಯು ವೃತ್ತಿಯ ಆಧಾರದ ಮೇಲೆ ಅವಲಂಬಿತವಾಗಿತ್ತು. ಆರ್ಯಕುಲದ ಯಾರಾದರೂ ಯಾವುದೇ ವೃತ್ತಿಯನ್ನಾದರೂ ಅವಲಂಬಿಸಬಹುದಾಗಿತ್ತು. ರಾಜನ್ಯರು ಋಷಿಗಳು ಹಾಗೂ ಪುರೋಹಿತರು ಆಗುತ್ತಿದ್ದ ಉಲ್ಲೇಖ ಋಗ್ವೇದದಲ್ಲಿ ಕಂಡುಬರುತ್ತದೆ. ಋಗ್ವೇದದ ಒಂದು ಶ್ಲೋಕದಲ್ಲಿ ನಾನು ಕವಿ, ನನ್ನ ತಂದೆ ವೈದ್ಯ ಹಾಗೂ ನನ್ನ ತಾಯಿ ಧಾನ್ಯ ಬೀಸುತ್ತಾಳೆ. ನಾವು ಬೇರೆ ಬೇರೆ ವೃತ್ತಿಗಳಿಂದ ಜೀವನೋಪಾಯಗಳಿಸುತ್ತುದ್ದರೂ ನಾವೆಲ್ಲರೂ ಒಟ್ಟಿಗೆ ವಾಸವಾಗಿದ್ದೇವೆ ಎಂದು ಪ್ರಸ್ತಾಪವಾಗಿದೆ. ಆದರೆ ನಂತರದ ಕಾಲದಲ್ಲಿ ಸೇರಿಸಲಾಗಿದೆ. ಎಂದು ಹೇಳಲಾದ ಋಗ್ವೇದದ  ೧೦ನೆಯ ಮಂಡಲವಾದ ಪುರುಷ ಸೂಕ್ತದಲ್ಲಿ ಪ್ರಪ್ರಥಮ ಬಾರಿಗೆ ಸಮಾಜವು ನಾಲ್ಕು ವರ್ಣಗಳಲ್ಲಿ ವಿಭಜಿತವಾಗಿರುವುದನ್ನು ಕಾಣಬಹುದು. ಪುರುಷ ಸೂಕ್ತವೂ ಬ್ರಹ್ಮನ ಬಾಯಿಂದ ಬ್ರಾಹ್ಮಣ, ಅವನ ಕೈಗಳಿಂದ ಯೋಧನು, ಅವನ ತೊಡೆಗಳಿಂದ ವೈಶ್ಯರು ಮತ್ತು ಪಾದದಿಂದ ಶೂದ್ರನು ಜನಿಸಿದ್ದಾನೆ ಎಂದು ತಿಳಿಸುತ್ತದೆ. ಪ್ರಾರಂಭದ ವೈದಿಕರು ಸ್ಥಳೀಯರೊಂದಿಗೆ ಹೋರಾಡಿ ಅವರನ್ನು ಸೋಲಿಸಿ ತಮ್ಮ ದಾಸರನ್ನಾಗಿ ಮಾಡಿಕೊಂಡರು. ಆರ್ಯರು ಶ್ವೇತವರ್ಣೀಯರಾಗಿದ್ದು ಕಪ್ಪು ವರ್ಣದವರಾದ ದಾಸರಿಂದ ಪ್ರತ್ಯೇಕತೆಯನ್ನು ಉಳಿಸಿಕೊಂಡಿದ್ದರು. ಹೀಗಾಗಿ ಈ ಭಿನ್ನತೆಯು ಮುಖ್ಯವಾಗಿ ವರ್ಣ ವಿಭಜನೆಯ ಆಧಾರದ ಮೇಲೆ ನಿರ್ಧಾರಿತವಾಗಿತ್ತು ಎಂದು ತೋರುತ್ತದೆ. ಋಗ್ವೇದ ಕಾಲದಲ್ಲಿಯೇ ವರ್ಣರಹಿತ ಸಮಾಜವೊಂದು ಕ್ರಮೇಣ ವರ್ಣ ಸಮಾಜವಾಗಿ ಪರಿರರ್ತನೆಯಾಗಲಿಕ್ಕೆ ಬೇಕಾದ ಸಿದ್ಧತೆಗಳು ನಡೆದಿದ್ದವು ಎಂದು ಭಾವಿಸಬಹುದು.
ಸ್ತ್ರೀಯರ ಸ್ಥಾನಮಾನ
ಋಗ್ವೇದದ ಋಕ್ಕುಗಳಲ್ಲಿ ಹೆಣ್ಣು ಮಕ್ಕಳನ್ನು ಪಡೆಯುವ ಇಚ್ಚೆ ವ್ಯಕ್ತವಾಗಿಲ್ಲ. ಕುಟುಂಬದಲ್ಲಿ ಗಂಡು ಸಂತಾನಕ್ಕೆ ಹೆಚ್ಚು ಒಲವಿದ್ದರೂ ಜನಿಸಿದ ಹೆಣ್ಣು ಮಕ್ಕಳನ್ನು ಪ್ರೀತಿ ವಾತ್ಸಲ್ಯಗಳಿಂದ ಸಾಕುತ್ತಿದ್ದರು. ಸ್ತ್ರೀ ಮನೆಯಲ್ಲಿ ಗೌರವ ಸ್ಥಾನವನ್ನು ಹೊಂದಿದ್ದು ರಕ್ಷಣೆಗಾಗಿ ಪುರುಷರನ್ನು ಅವಲಂಬಿಸಿದ್ದರು. ಸ್ತ್ರೀ ಸಭೆ ಸಮಾರಂಭಗಳಲ್ಲಿ ಪಾಲ್ಗೊಳ್ಳುತ್ತಿದ್ದು ತಮ್ಮ ಪತಿಯೊಡನೆ ಹವಿಸ್ಸು ಅರ್ಪಿಸುವುದು ಮೊದಲಾದ ಧಾರ್ಮಿಕ ಚಟುವಟಿಕೆಗಳಲ್ಲಿ ಭಾಗವಹಿಸುತ್ತಿದ್ದುದು ಕಂಡುಬರುತ್ತದೆ. ಹೆಣ್ಣು ಮಕ್ಕಳ ವಿದ್ಯಾಭ್ಯಾಸವನ್ನು ನಿರ್ಲಕ್ಷಿಸುತ್ತಿರಲಿಲ್ಲವಾಗಿ ಕೆಲವರು ಋಕ್ಕುಗಳನ್ನು ರಚಿಸುವಷ್ಟು ವಿದ್ವತ್‌ನ್ನು ಹೊಂದಿದ್ದರು. ಋಗ್ವೇದದಲ್ಲಿ ವಿಶ್ವವಾರಾ, ಘೋಷ, ಅಪಾಲಾ ಮೊದಲಾದವರು ಋಕ್ಕುಗಳನ್ನು ರಚಿಸಿದ್ದಾರೆ.
ಉಡುಪು ಮತ್ತು ಆಭರಣ
ಈ ಕಾಲದ ಜನರ ಉಡುಪು ಹಾಗೂ ಶೃಂಗಾರಕ್ಕೆ ಸಂಬಂಧಿಸಿದಂತೆ ನೀವಿ, ವಾಸ ಅಥವ ಪರಿದಾನ ಎನ್ನುವ ಉಡುಪುಗಳು ಅಧಿವಾಸ, ಅಟಕ ಅಥವಾ ದ್ರಾಪಿ ಎಂದು ಕರೆಯಲ್ಪಡುತ್ತಿದ್ದ ಹೊದಿಕೆಗಳನ್ನು ಇವರು ಬಳಸುತ್ತಿದ್ದ ಉಲ್ಲೇಖಗಳಿವೆ. ಇವರು ಧರಿಸುತ್ತಿದ್ದ ಉಡುಪುಗಳು ವಿವಿಧ ಬಣ್ಣಗಳಿಂದ, ಅನೇಕ ವೇಳೆ ಚಿನ್ನದಿಂದ ಕಸೂತಿ ಕೆಲಸ ಮಾಡಿರುತ್ತಿದ್ದವು ಇವರು ಚಿನ್ನದಿಂದ ಮಾಡಿದ ಆಭರಣಗಳನ್ನು ಉಪಯೋಗಿಸುತ್ತಿದ್ದರು.
ಆಹಾರಾಭ್ಯಾಸ
ಸಾಮಾನ್ಯವಾಗಿ ದಿನನಿತ್ಯದ ಆಹಾರಕ್ಕಾಗಿ ಧಾನ್ಯಗಳು, ಯವ(ಬಾರ್ಲಿ), ಹಾಲು, ಹಾಲಿನಿಂದಾದ ಉತ್ಪನ್ನಗಳು, ತರಕಾರಿ, ಹಣ್ಣುಗಳನ್ನು ಉಪಯೋಗಿಸುತ್ತಿದ್ದರು. ಅಲ್ಲದೆ ಪ್ರಾಣಿಗಳ ಮಾಂಸವನ್ನು ಉಪಯೋಗಿಸುತ್ತಿದ್ದರು. ಹಬ್ಬಗಳಲ್ಲಿ ಇತರೆ ಸಂತೋಷ ಸಮಾರಂಭಗಳಲ್ಲಿ ಅದನ್ನು ವಿಶೇಷವಾಗಿ ಬಳಸುತ್ತಿದ್ದರು. ಕ್ರಮೇಣ ಗೋವಧೆಯನ್ನು ನಿಷೇಧಿಸುತ್ತಾ ಬಂದಿರುವುದು ಮತ್ತು ಅದಕ್ಕೆ ಸಂಬಂಧಪಟ್ಟಿದಂತೆ ಋಗ್ವೇದದಲ್ಲಿ ಅಘ್ನಾ (ಕೊಲ್ಲಬಾರದು) ಎಂಬ ಪದದಿಂದ ಗೊತ್ತಾಗುತ್ತದೆ. ನೀರಿಗಾಗಿ ‘ಉತ್ಸ’ ಅಥವಾ ನದಿಚಿಲುಮೆ, ‘ಅವಸತ್‌’ ಅಥವಾ ನಿರ್ಮಿತ ಬಾವಿಗಳನ್ನು ಅವಲಂಬಿಸಿದ್ದರು. ಅಲ್ಲದೇ ಋಗ್ವೇದದಲ್ಲಿ ‘ಸೋಮ’ ಮತ್ತು ‘ಸುರ’ ಎಂಬ ಉಲ್ಲಾಸಕಾರಿ ಪಾನೀಯಗಳ ಬಗ್ಗೆ ಉಲ್ಲೇಖವಿದೆ. ‘ಸೋಮ’ ಎಂಬುದು ಪರ್ವತಗಳಲ್ಲಿ ಅದರಲ್ಲಿಯೂ ವಿಶೇಷವಾಗಿ ಹಿಮಾಲಯದ ‘ಮೂಜವತ್‌’ ಶಿಖರದಲ್ಲಿ ಬೆಳೆಯುತ್ತಿದ್ದ ಗಿಡವೊಂದರ ರಸವಾಗಿತ್ತು. ಇದರ ಉಪಯೋಗ ಧಾರ್ಮಿಕ ಸಮಾರಂಭಗಳಿಗೆ ಮಾತ್ರ ಮೀಸಲಾಗಿತ್ತು. ‘ಸುರ’ ಸಾಮಾನ್ಯ ಮಾದಕ ಪಾನೀಯವಾಗಿತ್ತು.
ಮನರಂಜನೆ
ಈ ಕಾಲದ ಹೆಚ್ಚು ಜನಪ್ರಿಯವಾಗಿದ್ದ ಕ್ರೀಡೆ ಎಂದರೆ ರಥಗಳ ಪಂದ್ಯ. ಇದರ ನಂತರ ಬೇಟೆ, ನೃತ್ಯ ಪ್ರಿಯವಾದ ವಿನೋದ ಕ್ರೀಡೆಗಳಾಗಿದ್ದವು. ಪಗಡೆಯಾಟ ಈ ಕಾಲದ ಮತ್ತೊಂದು ಜನಪ್ರಿಯ ಕ್ರೀಡೆಯಾಗಿತ್ತು. ಈ ಆಟದಲ್ಲಿ ಆಟಗಾರನು ಅನೇಕ ವೇಳೆ ಸೊತು ನಷ್ಟಕ್ಕೊಳಗಾಗುತ್ತಿದ್ದನು.
ಋಗ್ವೇದ ಕಾಲದ ಆರ್ಥಿಕ ಜೀವನ
ಋಗ್ವೇದ ಕಾಲದ ಜನರಿಗೆ ವ್ಯವಸಾಯದ ಬಗ್ಗೆ ತಿಳುವಳಿಕೆ ಇತ್ತು. ಋಗ್ವೇದದ ಅತ್ಯಂತ ಪ್ರಾಚೀನ ಭಾಗದಲ್ಲಿ ನೇಗಿಲಿನ ಪ್ರಸ್ತಾಪವಿದೆ. ಬಹುಶಃ ಇದು ಮರದ ನೇಗಿಲಾಗಿದ್ದರಬಹುದು. ಬಿತ್ತನೆ ಮಾಡುವುದು ಕೊಯ್ಲುಮಾಡುವುದು, ಕಣ ಮಾಡುವುದು ಹೀಗೆ ಕೃಷಿಯ ವಿವಿಧ ಹಂತಗಳು ಅವುಗಳ ಕಾಲ ಇತ್ಯಾದಿ ವಿವಿರಗಳು ಅವರಿಗೆ ತಿಳಿದಿದ್ದವು. ವ್ಯವಸಾಯದಲ್ಲಿ ಭೂಮಿಯನ್ನು ಉಳುವ ಕಲೆಯನ್ನು ಅವೈದಿಕ ಜನರಿಂದ ಕಲಿತಿರಬಹುದಾದ ಸಾಧ್ಯತೆಗಳು ಇವೆ. ಏಕೆಂದರೆ ನೇಗಿಲನ್ನು ಸೂಚಿಸುವ ಅಂಗಳ, ಶಿರ ಮುಂತಾದ ಶಬ್ದಗಳು ಸಂಸ್ಕೃತ ಮೂಲದವುಗಳಲ್ಲ. ಋಗ್ವೇದದಲ್ಲಿ ಕೃಷಿಯನ್ನು ಚರ್ಷಾಣಿ ಎಂಬ ಹೆಸರಿನಿಂದ ಕರೆಯಲಾಗಿದೆ. ಸಾಗುವಳಿ ಮಾಡಿದ ಭೂಮಿಯನ್ನು ಉರ್ವರಾ ಅಥವಾ ಕ್ಷೇತ್ರ ಎಂದು ಕರೆಯುತ್ತಿದ್ದರು. ಇವರು ಬೆಳೆದ ಧಾನ್ಯವನ್ನು ‘ಯವ’ ಎಂದು ಕರೆಯುತ್ತಿದ್ದರು. ಪ್ರಾರಂಭದಲ್ಲಿ ಈ ಪದದ ಅರ್ಥವೇನೆಂಬುದು ತಿಳಿಯದಿದ್ದರೂ ನಂತರದ ಕಾಲದಲ್ಲಿ ಅದಕ್ಕೆ ಬಾರ್ಲಿ ಎಂದು ಅರ್ಥೈಸಲಾಗಿದೆ. ಈ ಕಾಲದಲ್ಲಿ ಭೂಮಿಯು ಖಚಿತ ರೂಪದಲ್ಲಿ ಖಾಸಗಿ ಆಸ್ತಿಯಾಗಿರಲಿಲ್ಲ. ಕುಟುಂಬಗಳು ಅಥವಾ ಕುಲಗಳು ಸಾಮುದಾಯಿಕವಾಗಿ ಭೂಮಿಯ ಒಡೆತನವನ್ನು ಹೊಂದಿರುತ್ತಿದ್ದರು.
ಋಗ್ವೇದ ಕಾಲದ ಜನರಿಗೆ ವ್ಯವಸಾಯದ ಜ್ಞಾನವಿದ್ದರೂ ಕೂಡ ಕೃಷಿಯೇ ನಿರ್ಣಾಯಕವಾಗಿರಲಿಲ್ಲ. ಬಹುಶಃ ಸಪ್ತಸಿಂಧೂ ಭಾಗದ ಶುಷ್ಕಹವೆಯ, ಹುಲ್ಲುಗಾವಲಿನ ಪ್ರದೇಶಗಳಲ್ಲಿ ಗೋಪಾಲನೆಯೇ ಅನುಕೂಲಕರವಾಗಿದ್ದರಬಹುದು. ಋಗ್ವೇದದಲ್ಲಿ ಬಹಳಷ್ಟು ಬಾರಿ ಹಸುಗಳ ಪ್ರಸ್ತಾಪ ಬರುವುದನ್ನು ನೋಡಿದರೆ ಅವರು ಮುಖ್ಯವಾಗಿ ತುರುಗಾಹಿಗಳಾಗಿದ್ದಿರಬೇಕೆಂದು ತೋರುತ್ತದೆ. ಇವರು ಕುದುರೆ, ಕುರಿ, ಆಡು ಮೊದಲಾದ ಪ್ರಾಣಿಗಳನ್ನು ಸಾಕುತ್ತಿದ್ದರಾದರೂ ಗೋವು ಮುಖ್ಯ ಸಾಕು ಪ್ರಾಣಿಯಾಗಿತ್ತು. ಗೋವು ಒಂದು ಬುಡಕಟ್ಟಿನ ಸಂಪತ್ತಾಗಿತ್ತು. ಈ ಜನರ ಸಂಸ್ಕೃತಿಯಲ್ಲಿ ಗೋಪಾಲನೆ ಅಚ್ಚೊತ್ತಿದೆ. ರಾಜನ ಮುಖ್ಯ ಕರ್ತವ್ಯ ಎಂದರೆ ಗೋವುಗಳನ್ನು ರಕ್ಷಿಸುವುದು ಹಾಗಾಗಿ ಆತನನ್ನು ಗೋಪ ಅಥವಾ ಗೋಪಾಲ ಎಂದು ಕರೆಯಲಾಗಿದೆ. ಪ್ರತಿ ಬುಡಕಟ್ಟು ಒಂದು ನಿರ್ದಿಷ್ಟ ಭೂಪ್ರದೇಶದಲ್ಲಿ ತನ್ನ ಗೋಪಾಲನೆ ನಡೆಸುತ್ತಿತ್ತು. ಗೋಪಾಲನೆಯನ್ನು ನಡೆಸುವ ಜನರನ್ನು ವಿಶಃ ಎಂದು ಕರೆಯಲಾಗಿದೆ. ಇಂಥ ಗೋವಳರ ಬೀಡನ್ನು ಗ್ರಾಮ ಎಂದು ಕರೆಯುತ್ತಿದ್ದರು. ಈ ರೀತಿ ಗ್ರಾಮಗಳು ಸಾಮುದಾಯಿಕ ಗೋಚರ ಭೂಮಿಯನ್ನು ಬಳಸುತ್ತಿದ್ದವು. ಗೋವಿಗಾಗಿ ಹೊಡೆದಾಟ ವಿಭಿನ್ನ ಬುಡಕಟ್ಟುಗಳ ಮಧ್ಯೆ ಸಾಮಾನ್ಯವಾಗಿತ್ತು. ಒಬ್ಬರು ಮತ್ತೊಬ್ಬರ ಗೋವನ್ನು ಕದ್ದೊಯ್ಯುವ ಗೋಗ್ರಹಣಗಳು, ಗೋವಿನ ರಕ್ಷಣೆಗಾಗಿ ಅವನ್ನು ಮರಳಿ ಪಡೆಯಲು ನಡೆಸುತ್ತಿದ್ದ ಗವಿಷ್ಠಗಳೆಂಬ ಯುದ್ದಗಳು ಈ ಕಾಲದಲ್ಲಿ ಸಾಮಾನ್ಯವಾಗಿದ್ದವು. ಗೋಗ್ರಹಣ ಬುಡಕಟ್ಟುಗಳ ಸಂಪತ್ತನ್ನು ಹೆಚ್ಚಿಸಿಕೊಳ್ಳುವ ಮಾಧ್ಯಮವಾಗಿತ್ತು. ತಮ್ಮ ಗೋವನ್ನು ರಕ್ಷಿಸಿಕೊಳ್ಳಲಾಗದ ಬುಡಕಟ್ಟುಗಳು ಕ್ರಮೇಣ ತಮ್ಮ ಸ್ವಾಯತ್ತತೆಯನ್ನು ಕಳೆದುಕೊಂಡು ದುರ್ಬಲವಾಗುತ್ತಿದ್ದವು. ರಾಜರು ಗೋವನ್ನು ರಕ್ಷಿಸುವ ಸಂದರ್ಭದಲ್ಲಿ ತನ್ನ ಪ್ರತಿಷ್ಠೆಯನ್ನು ಮೆರೆಯುತ್ತಿದ್ದರು. ಯುದ್ದದಲ್ಲಿ ಸೆರೆಹಿಡಿದುಕೊಂಡು ಬಂದ ಗೋವುಗಳನ್ನು ವಿಧಾತ ಎಂಬ ಸಭೆಯಲ್ಲಿ ಹಂಚಿಕೊಳ್ಳುತ್ತಿದ್ದರು. ಋಗ್ವೇದದಲ್ಲಿ ಬರುವ ದಾನಸ್ತುತಿಯಲ್ಲಿ ಗೋವು, ಕುದುರೆ, ಸುವರ್ಣ, ರಥ, ದಾಸಿಯರು ಮುಂತಾದ ಬೆಲೆಬಾಳುವ ವಸ್ತುಗಳನ್ನು ನೀಡುತ್ತಿದ್ದ ಉಲ್ಲೇಖ ಸಿಗುತ್ತವೆ. ಅದರಲ್ಲೂ ಈ ಕಾಲದ ಪುರೋಹಿತರಲ್ಲಿ ಋಷಿಗಳಲ್ಲಿ ದಾನ ಸ್ವೀಕರಿಸಿದ ಗೋಮಂದೆಯೇ ಇರುತ್ತಿತ್ತು. ಮೊದಲು ಯಜ್ಞಯಾಗಾದಿಗಳಿಗೆಲ್ಲ ಗೋವನ್ನು ಬಲಿ ಕೊಡುವ ಪದ್ಧತಿ ಇದ್ದು ನಂತರ ಕೆಲ ನಿರ್ದಷ್ಟ ಪ್ರಕಾರದ ಗೋವುಗಳ ಬಲಿಯನ್ನು ಅವು ‘ಅಘ್ನ’ ಎಂದು ನಿಷೇಧಿಸಲಾಯಿತು. ಹೀಗೆ ಋಗ್ವೇದ ಕಾಲದಲ್ಲಿನ ಜನರು ಮುಖ್ಯವಾಗಿ ತುರುಗಾಹಿಗಳಾಗಿರುವುದನ್ನು ಕಾಣಬಹುದು. ಇವರು ರಾಸುಗಳ ಕಿವಿಗಳ ಮೇಲೆ ಗುರುತು ಹಾಕುವ ಅಭ್ಯಾಸ ರೂಢಿಯಲ್ಲಿತ್ತು. ‘8’ ಎಂಬ ಚಿನ್ಹೆಯನ್ನ ಗೋವಿನ ಕಿವಿಗೆ ಹಾಕಿ ಅದನ್ನು ‘ಅಷ್ಟಕರ್ಣಿ’ ಎಂದು ಕರೆದಿರುವ ನಿದರ್ಶನದಿಂದ ಈ ಪದ್ಧತಿ ಪ್ರಚಲಿತದಲ್ಲಿದ್ದುದನ್ನು ತಿಳಿಯಬಹುದು.
ಕುಶಲ ಕರ್ಮಿಗಳು
ವೃತ್ತಿ ಕುಶಲಿಗಳಾದ ಚರ್ಮಕಾರರು, ಲೋಹಕಾರರು, ನೇಕಾರರು, ಕುಂಬಾರರು, ರಥಕಾರರು ಮುಂತಾದ ಕುಶಲಕರ್ಮಿಗಳನ್ನು ಋಗ್ವೇದ ಪ್ರಸ್ತಾಪಿಸುತ್ತದೆ. ಇದು ಈ ಕಸುಬುಗಳು ಆ ಕಾಲದಲ್ಲಿ ಪ್ರಚಲಿತದಲ್ಲಿದ್ದವೆಂಬುದನ್ನು ಸೂಚಿಸುತ್ತದೆ. ಬಡಗಿಯು ರಥ ನಿರ್ಮಿಸುವುದು, ಗೃಹ ನಿರ್ಮಾಣದಲ್ಲಿನ ಕಾರ್ಯಚಟುವಟಿಕೆಗಳಲ್ಲಿ ತೊಡಗಿಸಿಕೊಂಡಿರುವುದು ಕಂಡುಬರುತ್ತದೆ. ರಥಗಳು ಯುದ್ಧಕ್ಕೆ, ಸಂಚಾರಕ್ಕೆ, ಸಾಗಣಿಕೆಗೆ ಹಾಗೂ ಕ್ರೀಡೆಗೆ ಅವಶ್ಯಕವಾಗಿದ್ದರಿಂದ ಅವುಗಳನ್ನು ನಿರ್ಮಿಸುವ ರಥಕಾರು ಮತ್ತು ಬಡಗಿಯು ಸಮಾಜದಲ್ಲಿ ಅತ್ಯಂತ ಅವಶ್ಯಕ ವ್ಯಕ್ತಿಯಾಗಿದ್ದನು. ಋಗ್ವೇದದಲ್ಲಿ ತಾಮ್ರ ಅಥವಾ ಕಂಚನ್ನು ಅಯಸ್‌ಎಂದು ಕರೆದಿರುವುದು ಲೋಹಗಾರಿಕೆಯು ಅವರಿಗೆ ತಿಳಿದಿತ್ತು ಎಂದು ತಿಳಿಯಬಹುದು. ಪ್ರಾಕ್ತನಶಾಸ್ತ್ರೀಯವಾಗಿ ಕಬ್ಬಿಣದ ಬಳಕೆ ಈ ಕಾಲದಲ್ಲಿದ್ದುದಕ್ಕೆ ಆಧಾರಗಳು ಸಿಗುವುದಿಲ್ಲ. ತಾಮ್ರವನ್ನು ಬಿಟ್ಟರೆ ಇವರಿಗೆ ಬಂಗಾರದ ಉಪಯೋಗ ತಿಳಿದಿತ್ತು. ಬಂಗಾರವನ್ನು ಆಭರಣಗಳಿಗೆ ಹಾಗೂ ಗಟ್ಟಿಗಳನ್ನಾಗಿ ಮಾಡಿ ದಾನ ನೀಡಲು ಉಪಯೋಗಿಸುತ್ತಿದ್ದರು. ನೇಕಾರರು ಮುಖ್ಯವಾಗಿ ಉಣ್ಣೆಯ ಬಟ್ಟೆಯನ್ನು ನೇಯುತ್ತಿದ್ದರು. ಬಟ್ಟೆಗಳಿಗೆ ಜರಿಯ ವಿನ್ಯಾಸವನ್ನು ರಚಿಸುವ ಕಸೂತಿ ಕಲೆ ಅವರಿಗೆ ತಿಳಿದಿತ್ತು.
ವ್ಯಾಪಾರ ಮತ್ತು ವಾಣಿಜ್ಯ
ಋಗ್ವೇದ ಕಾಲದ ಜನರು ವಿಶೇಷವಾಗಿ ತುರುಗಾಹಿಗಳು, ಇವರು ಕೃಷಿಯನ್ನು ಅವಲಂಭಿಸಿದ್ದರೂ ವ್ಯಾಪಾರ ವಾಣಿಜ್ಯಗಳ ಬಗ್ಗೆ ಉದಾಸೀನರಾಗಿರಲಿಲ್ಲ. ಋಗ್ವೇದದ ಕೆಲವು ಋಕ್ಕುಗಳಲ್ಲಿ ಈ ಕಾಲದ ಜನರು ವ್ಯಾಪಾರ ವಾಣಿಜ್ಯ ಚಟುವಟಿಕೆಗಳಲ್ಲಿ ತೊಡಗಿಸಿ ಕೊಂಡಿರುವುದನ್ನು ಸೂಚಿಸುತ್ತದೆ. ವ್ಯಾಪಾರವು ಹೆಚ್ಚಾಗಿ ‘ಪಾಣಿ’ ಎಂಬ ಜನರ ಮುಖ್ಯ ಕಸುಬಾಗಿತ್ತು. ಇವರು ಪ್ರಾಯಶಃ ಆರ್ಯೇತರ ಜನರಾಗಿದ್ದಿರಬೇಕು. ಆ ಕಾಲದಲ್ಲಿ ಇವರ ಜಿಪುಣತನ ನಾಣ್ನುಡಿಯಾಗಿ ಹೋಗಿದ್ದಿತು. ವ್ಯಾಪಾರವು ಹೆಚ್ಚಾಗಿ ಸರಕುಗಳ ವಿನಿಮಯ ಪದ್ಧತಿಯನ್ನು ಅನುಸರಿಸಿತ್ತು. ವ್ಯಾಪಾರದ ಮುಖ್ಯ ಸರಕುಗಳು ಬಟ್ಟೆ, ಹೊದಿಕೆ, ವಸ್ತ್ರ ಮತ್ತು ಚರ್ಮದ ವಸ್ತುಗಳಾಗಿದ್ದವು. ಗೋವಿನ ಬೆಲೆಯ ಆಧಾರದ ಮೇಲೆ ವಸ್ತುಗಳ ಬೆಲೆಯನ್ನು ನಿರ್ಧರಿಸುತ್ತಿದ್ದರು. ಆ ಕಾಲದಲ್ಲಿನ ಯಾವುದೇ ನಾಣ್ಯಗಳು ದೊರೆತಿಲ್ಲ. ಆದರೆ ನಾಣ್ಯ ರೂಪದ ಹಣ ಚಲಾವಣೆಯ ಮಧ್ಯವರ್ತಿಯಾಗಿ ‘ನಿಷ್ಕ’ ಎಂಬ ಲೋಹ ಇದ್ದಿತೆಂದು ತಿಳಿದುಬರುತ್ತದೆ. ಆದರೆ ಕೆಲವು ವಿದ್ವಾಂಸರು ನಿಷ್ಕ ಎಂಬ ಲೋಹ ಚಿನ್ನದ ಕಂಠಾಭರಣವೆಂದು ಅಭಿಪ್ರಾಯಪಟ್ಟಿದ್ದಾರೆ. ಆದರೆ ಋಗ್ವೇದದಲ್ಲಿನ ಕೆಲವು ಉಲ್ಲೇಖಗಳಲ್ಲಿ ನೂರು ಗೋವು, ನೂರು ಕುದುರೆ ಹಾಗೂ ನೂರು ನಿಷ್ಕಗಳನ್ನು ಕಾಣಿಕೆಯಾಗಿ ನೀಡಿದ ಅಂಶಗಳು ಕಂಡುಬರುತ್ತವೆ. ಇಂತಹ ಉಲ್ಲೇಖಗಳಲ್ಲಿ ನಿಷ್ಕ ಆಭರಣವಾಗಿರದೆ, ಚಿನ್ನದ ಗಟ್ಟಿ ಅಥವಾ ಹಣವೇ ಆಗಿದ್ದರಬಹುದೆಂದು ತೋರುತ್ತದೆ. ನಿಷ್ಕವು ಒಂದು ನಿಗದಿಯಾದ ತುಕವುಳ್ಳದ್ದಾಗಿತ್ತು. ಆದರೆ ಅದು ರಾಜ ಮುದ್ರಯಿಲ್ಲದ ಲೋಹದ ಚೂರಾಗಿತ್ತು. ಋಗ್ವೇದದಲ್ಲಿ ಬಳುವಳಿಗಳನ್ನು ವರ್ಣಿಸುವಾಗ ಚಿನ್ನದ ‘ಮನಾ’ದ ಬಗ್ಗೆ ಉಲ್ಲೇಖವಿದೆ. ಆದರೆ ಇದು ಹಣವಾಗಿತ್ತೇ ಎಂಬುದಕ್ಕೆ ಸಂಬಂಧಿಸಿ ಸಂದೇಹಗಳಿವೆ. ಹಲವು ವಿದ್ವಾಂಸರು ಈ ಮನಾವನ್ನು ಹಳೆಯ ಬ್ಯಾಬಿಲೋನಿಯಾದ ತೂಕದ ಮೂಲಮಾನವಾದ ‘ಮಾನ್ಹಾ’ (manah)ಕ್ಕೆ ಸಮಾನವೆಂದು ಹೇಳುತ್ತಾರೆ.
ಸಂಚಾರದ ಮತ್ತು ವಸ್ತುಗಳ ಸಾಗಾಣಿಕೆಯ ಪ್ರಮುಖ ಸಾಧನಗಳೆಂದರೆ ಕುದುರೆಗಳು ಎಳೆಯುತ್ತಿದ್ದ ರಥಗಳು ಮತ್ತು ‘ಅನಸ್‌’ ಎಂದು ಕರೆಯಲ್ಪಡುತ್ತಿದ್ದ ಎತ್ತಿನ ಗಾಡಿಗಳು. ಯಾತ್ರಿಕರಿಗೆ ಹಾಗೂ ವ್ಯಾಪಾರಗಾರರ ಸಂಚಾರಕ್ಕೆ ಮಾರ್ಗಗಳನ್ನು ರಚಿಸಲು ಮತ್ತು ದುಷ್ಟ ಮೃಗಗಳಿಂದ ಹಾಗು ದರೋಡೆಕೋರರಿಂದಲೂ ಕೂಡಿದ ಪ್ರಾಚೀನ ವನಗಳನ್ನು ಸುಡಲು ಅಗ್ನಿದೇವನನ್ನು ಪುನಃ ಪುನಃ ಜನರು ಪ್ರಾರ್ಥಿಸುತ್ತಿದ್ದರು ಹಾಗೂ ಅಗ್ನಿದೇವನನ್ನು ಪಥಿಕೃತ್‌ಅಥವಾ ಮಾರ್ಗಕರ್ತೃ ಎಂಬ ಹೆಸರಿನಿಂದ ಕರೆಯುತ್ತಿದ್ದರು.
ಋಗ್ವೇದಗಳ ಕಾಲದಲ್ಲಿ ಸಮುದ್ರ ಯಾನ ಮಾಡುತ್ತಿದ್ದರೆ ಎಂಬ ಬಗ್ಗೆ ಗೊಂದಲಗಳಿವೆ. ಸಮುದ್ರ ಎಂಬ ಶಬ್ದವನ್ನು ಋಗ್ವೇದವು ನೀರಿನ ಸಂಗ್ರಹ ಎಂಬ ಅರ್ಥ ಬರುವಂತೆ ಬಳಸಿರುವುದರಿಂದ ಆ ಕಾಲದ ಆರ್ಯರಿಗೆ ಸಾಗರಗಳು ಮತ್ತು ಸಮುದ್ರಗಳ ಪರಿಚಯವಿದ್ದುದು ಸಂದೇಹಾಸ್ಪದ. ಕೇವಲ ನದಿಗಳನ್ನು ದಾಟಲು ಮಾತ್ರ ನೌಕಾಯಾನ ರೂಢಿಯಲ್ಲದಿದ್ದಿತೆಂಬ ಒಂದು ಅಭಿಪ್ರಾಯವಿದೆ. ಆದರೆ ನೂರು ಕಡಲ್ಗೋಲುಗಳ ಸಹಾಯದಿಂದ ಸಮುದ್ರಯಾನ ಮಾಡಿದ ನಾವಿಕರ ಬಗ್ಗೆ ಋಗ್ವೇದದಲ್ಲಿ ಉಲ್ಲೇಖಗಳು ಸಿಗುತ್ತವೆ. ಸಮುದ್ರವೆಂದರೆ ಸಿಂಧೂ ನದಿಯ ಕೆಳಗಣ ಭಾಗದ ಪ್ರವಾಹವೆಂದು ಕೆಲವರು ಅಭಿಪ್ರಾಯಪಡುತ್ತಾರೆ.
ವಸತಿ ನೆಲೆ
ಋಗ್ವೇದ ಕಾಲದ ಆರ್ಯರು ಪಟ್ಟಣವಾಸಿಗಳಾಗಿರಲಿಲ್ಲ ಎಂಬುದು ಖಚಿತವಾಗಿದೆ. ಕೋಟೆಗಳಿಂದ ಆವೃತವಾದ ಮಣ್ಣಿನ ಮನೆಗಳ ವಸತಿಗಳಲ್ಲಿ ಅವರು ವಾಸಮಾಡುತಿದ್ದಿರಬೇಕು. ಇದಕ್ಕೆ ಸೂಕ್ತವಾದ ಸಮರ್ಥನೆಯನ್ನು ಪ್ರಾಕ್ತನಶಾಸ್ತ್ರ ಇನ್ನೂ ಒದಗಿಸಿಲ್ಲ. ಹೀಗಾಗಿ ಈ ಕಾಲದ ಜನರು ಹಳ್ಳಿಗಳಲ್ಲಿ ವಾಸವಾಗಿದ್ದರು. ನಗರ ಎಂಬ ಪದವು ಋಗ್ವೇದದಲ್ಲಿ  ಕಂಡುಬರುವುದಿಲ್ಲ. ಋಗ್ವೇದದಲ್ಲಿ ಪುರಗಳು ಎಂಬ ಹೆಸರುಗಳ ಉಲ್ಲೇಖವಿದ್ದು ಅವು ಸಾಕಷ್ಟು ದೊಡ್ಡದಿದ್ದವು. ಕೆಲವು ಪುರಗಳು ರಕ್ಷಣೆಗಾಗಿ ಶತಭುಜಿಗಳಾಗಿದ್ದವು. ಅಂದರೆ ನೂರು ಗೋಡೆಗಳಿಂದ ಕೂಡಿದವುಗಳಾಗಿದ್ದವು. ಆದರೆ ಪುರಗಳು ನಗರಗಳಾಗಿರದೆ ಬಹುಶಃ ಕೋಟೆಗಳಾಗಿವೆಯೋ, ಖಿಲ್ಲೆಗಳಾಗಿಯೋ ಇರಬೇಕು. ಈ ವಿಷಯಕ್ಕೆ ಸಂಬಂಧಿಸಿದಂತೆ ಋಗ್ವೇದದ ಕೆಲವು ಶ್ಲೋಕಗಳಲ್ಲಿ ಕಂಡುಬರುವ ‘ಶಾರದೀ’ ಎನ್ನುವ ಪದ ಕಂಡುಬರುತ್ತದೆ. ಅವು ಬಹುಮಟ್ಟಿಗೆ ಶರತ್ಕಾಲದಲ್ಲಿ ನಿರಾಶ್ರಿತರಿಗೆ ಆಶ್ರಯ ಸ್ಥಾನವಾಗಿರಬಹುದೆಂದು ವಿದ್ವಾಂಸರು ಅಭಿಪ್ರಾಯಪಟ್ಟಿದ್ದಾರೆ.
ಈಚೆಗೆ ಹರಿಯಾಣದ ಭಗವಾನ್ ಪುರ ಮತ್ತು ಪಂಜಾಬಿನ ಮೂರು ವಿವೇಶನಗಳಲ್ಲಿ ನಡೆಸಿರುವ ಉತ್ಖನನಗಳಲ್ಲಿ ಚಿತ್ರಿತ ಕಂದು ಕುಂಬಾರಿಕೆ ವಸ್ತುಗಳೊಂದಿಗೆ ಉತ್ತರ ಹರಪ್ಪದ ಕುಂಬಾರಿಕೆ ವಸ್ತುಗಳು ದೊರೆತಿವೆ. ಭಗವಾನ್ ಪುರದ ಕಾಲವನ್ನು ಕ್ರಿ. ಪೂ. ೧೬೦೦ರಿಂದ ಕ್ರಿ. ಪೂ. ೧೦೦೦ ಎಂದು ನಿರ್ಣಯಿಸಲಾಗಿದ್ದು ಅದು ಋಗ್ವೇದ ಕಾಲಕ್ಕೆ ಸರಿಸುಮಾರಾಗಿ ಜೋಡಿಯಾಗುತ್ತದೆ. ಈ ನಾಲ್ಕು ನಿವೇಶನಗಳು ಇರುವ ಪ್ರದೇಶವು ಸಹ ಋಗ್ವೇದ ಕಾಲದ ಆರ್ಯರು ನೆಲೆಸಿದ್ದ ಪ್ರದೇಶದ ಒಂದು ಮುಖ್ಯಭಾಗವಾಗಿದೆ. ಇಲ್ಲೆಲ್ಲ ಚಿತ್ರಿತ ಕಂದು ಮಡಕೆಗಳು ದೊರೆತಿದ್ದರೂ ಕಬ್ಬಿಣ ಪೂರ್ವ ಹಂತವನ್ನು ಕುರಿತು ಅಲೋಚಿಸಬಹುದು. ಇದು ಋಗ್ವೇದ ಕಾಲಕ್ಕೆ ಹೊಂದುತ್ತದೆ. ಈ ಭಗವಾನ್ ಪುರದಲ್ಲಿ ಹದಿಮೂರು ಕೋಣೆಗಳ ಒಂದು ಮಣ್ಣಿನ ಮನೆ ದೊರೆತಿರುವುದು ಒಂದು ವಿಶೇಷ. ಇದು ಒಂದು ದೊಡ್ಡ ಜಂಟಿ ಕುಟುಂಬದ ಇಲ್ಲವೇ ಬಣದ ಮುಖ್ಯಸ್ಥನ ಮನೆಯನ್ನು ಸೂಚಿಸುತ್ತದೆ. ಈ ಎಲ್ಲ ನಿವೇಶನಗಳಲ್ಲೂ ದನದ ಮೂಳೆಗಳು ದೊರೆತಿವೆ.
ಉತ್ತರ / ನಂತರ ವೈದಿಕ ಯುಗ
ನಂತರ ವೇದ ಕಾಲದ ಚರಿತ್ರೆಯನ್ನು ತಿಳಿಯಲು ಋಗ್ವೇದ ಸಂಹಿತೆಯ ನಂತರ ರಚಿತವಾದ ವೈದಿಕ ಗ್ರಂಥಗಳು ಸಹಾಯಮಾಡುತ್ತವೆ. ಈ ಕಾಲದಲ್ಲಿ ಋಗ್ವೇದದ ಮಂತ್ರಗಳನ್ನು ರಾಗಗಳಿಗೆ ಹೊಂದಿಸಿ ಹಾಡಲು ಅನುಕೂಲವಾಗುವಂತೆ ಮಾರ್ಪಡಿಸಿದ ಸಂಗ್ರಹವನ್ನು ಸಾಮವೇದ ಸಂಹಿತ ಎಂದು ಕರೆಯುತ್ತಾರೆ. ಮಂತ್ರಗಳು ಮತ್ತು ಅವುಗಳನ್ನು ಪಠಿಸುವಾಗ ಆಚರಿಸಬೇಕಾದ ಸಂಸ್ಕಾರ ಕ್ರಿಯೆಗಳನ್ನು ಯಜುರ್ವೇದ ಸಂಹಿತೆಯಲ್ಲಿ ವಿವರಿಸಲಾಗಿದೆ. ಈ ಸಂಸ್ಕಾರ ಕ್ರಿಯೆಗಳು ಅವು ರೂಪುಗೊಂಡ ಸಾಮಾಜಿಕ ಮತ್ತು ರಾಜಕೀಯ ಸನ್ನಿವೇಶಗಳನ್ನು ಪ್ರತಿನಿಧಿಸುತ್ತವೆ. ಅಥರ್ವಣ ವೇದ ಸಂಹಿತೆಯ ಕೇಡು ಹಾಗೂ ಕಾಯಿಲೆಗಳನ್ನು ನಿವಾರಿಸುವ ಮಂತ್ರ ತಂತ್ರಗಳನ್ನು ಒಳಗೊಂಡಿದೆ. ಇದು ಆರ್ಯೇತರ ನಂಬಿಕೆಗಳು ಹಾಗೂ ಅಚರಣೆಗಳ ಮೇಲೆ ಬೆಳಕು ಬೀರುತ್ತದೆ. ವೇದ ಸಂಹಿತೆಗಳ ನಂತರ ಬ್ರಾಹ್ಮಣಗಳು ಎಂಬ ಗ್ರಂಥಗಳು ರಚಿತವಾದವು. ಅವು ಸಂಸ್ಕಾರದ ಸೂತ್ರಗಳನ್ನು  ಸಂಸ್ಕಾರ ಕ್ರಿಯೆಗಳ ಸಾಮಾಜಿಕ ಹಾಗೂ  ಮತಧರ್ಮೀಯ ಅರ್ಥಗಳನ್ನು ವಿವರಿಸುತ್ತದೆ. ಇವುಗಳಲ್ಲದೆ ಅರಣ್ಯಕಗಳು, ಉಪನಿಷತ್ತು ಗಳು, ಮಹಾಕಾವ್ಯಗಳಾದ ರಾಮಾಯಣ ಮತ್ತು ಮಹಾಭಾರತ ಗ್ರಂಥಗಳು ನಂತರ ವೇದಕಾಲದ ಸಮಾಜವನ್ನು ತಿಳಿಸುತ್ತವೆ. ಈ ಉತ್ತರ ವೇದಗ್ರಂಥಗಳೆಲ್ಲ ಕ್ರಿ. ಪೂ. ೧೦೦೦ದಿಂದ  ಕ್ರಿ. ಪೂ. ೬೦೦ರ ನಡುವೆ ಗಂಗಾಬಯಲಿನ ಉತ್ತರ ಭಾಗದಲ್ಲಿ ರಚಿತವಾದಂತಹವುಗಳಾಗಿವೆ. ಮತ್ತು ಈ ಕಾಲಾವಧಿಗೆ ಸೇರಿದಂತೆ ಗಂಗಾ ನದಿ ಬಯಲಿನ  ಪ್ರದೇಶದಲ್ಲಿ ಸುಮಾರು ೭೦೦ ನಿವೇಶನಗಳು ಪತ್ತೆಯಾಗಿವೆ. ಅವು ಆ ಕಾಲದಲ್ಲಿ ಮೊಟ್ಟ ಮೊದಲಬಾರಿಗೆ ಜನವಸತಿಗಳಿಂದ ಆದಂತಹವುಗಳಾಗಿವೆ. ಇಲ್ಲಿನ ನಿವಾಸಿಗಳು ಹೊಳಪಿನ ಬೂದು ಬಣ್ಣದ ಮಡಕೆಗಳ ಜೊತೆ ಕಬ್ಬಿಣದ ಆಯುಧಗಳನ್ನು ಬಳಸುತ್ತಿದ್ದರು. ಈ ರೀತಿ ಉತ್ತರ ವೈದಿಕ ಗ್ರಂಥಗಳು ಮತ್ತು ಉತ್ಖನನಗಳಿಂದ ದೊರೆಯುವ ಸಾಕ್ಷಾಧಾರಗಳಿಂದ ಈ ಕಾಲದ ಜನಜೀವನದ ಒಂದು ಸ್ಥೂಲ ಚಿತ್ರಣವನ್ನು ಕಟ್ಟಿಕೊಳ್ಳಲು ಸಾಧ್ಯವಿದೆ.
ಉತ್ತರ ವೇದ ಕಾಲದ ಭೌಗೋಳಿಕ ವಿಸ್ತರಣೆ
ಉತ್ತರ ವೇದಕಾಲದಲ್ಲಿ ಉಲ್ಲೇಖಿತವಾದ ಭೌಗೋಳಿಕ ಪ್ರದೇಶವು ಗಂಗಾ-ಯುಮುನಾ ನದಿಗಳ ನಡುವಿನ ಪ್ರದೇಶದಲ್ಲಿ ಕೇಂದ್ರಿತವಾಗಿದೆ. ಸಪ್ತಸಿಂಧೂ ಪ್ರದೇಶ ಈ ಕಾಲದ ಆರ್ಯರ ಸ್ಮೃತಿಯಿಂದ ಕ್ರಮೇಣ ಮರೆಯಾಯಿತು. ಕ್ರಿ. ಪೂ. ೧೦೦ರ ವೇಳೆಗೆ ಸರಸ್ವತೀ ನದಿ ಬತ್ತಿ ಹೋಗತೊಡಗಿತೆಂದು ಸಾಹಿತ್ಯದಲ್ಲಿ ಸೂಚಿತವಾಗಿದೆ. ಈ ವೇಳೆಯಲ್ಲೇ ಆರ್ಯರು ಗಂಗಾ-ಯಮುನಾ ನದಿಗಳ ಪ್ರದೇಶಕ್ಕೆ ತಮ್ಮ ವಸತಿಗಳನ್ನು ವಿಸ್ತರಿಸಿದ್ದರು. ಈ ಕಾಲದಲ್ಲಿ ಭರತರು ಮತ್ತು ಪುರುಗಳು ಒಂದುಗೂಡಿ ಕುರುಜನರಾದರು. ಅವರು ಇಲ್ಲಿ ವಾಸಿಸುತ್ತಿದ್ದರು. ಮಹಾಭಾರತ ಮಹಾಕಾವ್ಯದ ಮುಖ್ಯ ಕುರುವಂಶದ ವೀರರ ಮಧ್ಯೆ ನಡೆದ ಯುದ್ದವನ್ನು ನಿರೂಪಿಸುತ್ತದೆ. ಕುರುವಂಶದ ರಾಜಧಾನಿ ಗಂಗಾನದಿಯ ದಡದ ಮೇಲಿನ ಹಸ್ತಿನಾಪುರವಾಗಿತ್ತು. ಯಮುನಾ ನದಿಯ ಪಶ್ಚಿಮಕ್ಕೆ ಇಂದಿನ ಹರ್ಯಾಣ ಹಾಗೂ ದೆಹಲಿಗಳಲ್ಲಿ ಕುರುಕ್ಷೇತ್ರ ಹಾಗೂ ಇಂದ್ರಪ್ತಸ್ಥಗಳಿದ್ದವು ಕುರುಭೂಮಿಯ ಪೂರ್ವಕ್ಕೆ ಪಾಂಚಾಲ ದೇಶವಿತ್ತು. ಅಹಿಚ್ಚತ್ರ ಇದರ ಪ್ರಮುಖ ಪಟ್ಟಣವಾಗಿತ್ತು. ಕುರುಪಾಂಚಾಲಗಳು ಸೇರಿದ ಪ್ರದೇಶವನ್ನು ಆರ್ಯಾವರ್ತ ಎಂದು ನಂತರ ಗುರುತಿಸುತ್ತಿದ್ದರು ಹಾಗೂ ಈ ಪ್ರದೇಶದಲ್ಲೇ ಶ್ರೇಷ್ಠವಾದ ವೈದಿಕ ಆಚರಣೆ ಪ್ರಚಲಿತದಲ್ಲಿತ್ತೆಂದು ತಿಳಿದುಬರುತ್ತದೆ.
ಉತ್ತರ ವೇದಕಾಲದ ಜನರಿಗೆ ಕುರುಪಾಂಚಾಲರಿಂದ ಹೊರಗಿದ್ದ ಅನೇಕ ಪ್ರದೇಶಗಳು ಪರಿಚಯವಿದ್ದವು. ಬ್ರಾಹ್ಮಣಗಳು ಹಾಗೂ ಉಪನಿಷತ್ತುಗಳಲ್ಲಿ ವಿದೇಹ, ಕಾಶಿ, ಕೋಸಲ ಉಲ್ಲೇಖ ಬರುತ್ತದೆ. ಈ ರಾಜರುಗಳೆಲ್ಲ ವೈದಿಕ ಸಂಸ್ಕೃತಿಯನ್ನು ಪಾಲಿಸುವವರಾಗಿ ಕಂಡುಬರುತ್ತಾರೆ. ಒಟ್ಟಾರೆ ಆರ್ಯವರ್ತ ಹಾಗೂ ಕೋಸಲ, ವಿದೇಹ, ಕಾಶಿ ಮುಂತಾದ ಪ್ರದೇಶಗಳಲ್ಲಿ ಉತ್ತರ ವೇದ ಕಾಲದ ವೈಧಿಕ ಸಂಸ್ಕೃತಿ ಪ್ರಚಲಿತದಲ್ಲಿತ್ತು.
ಸಾಮಾಜಿಕ ಜೀವನ
ಉತ್ತರ ವೇದ ಕಾಲದ ಸಮಾಜವು ಬ್ರಾಹ್ಮಣ, ರಾಜನ್ಯ ಅಥವಾ ಕ್ಷತ್ರಿಯ, ವೈಶ್ಯ ಮತ್ತು ಶೂದ್ರ ಎಂಬ ಕಾಲ್ಕು ವರ್ಣಗಳಾಗಿ ವಿಂಗಡಣೆಗೊಂಡಿತ್ತು. ವರ್ಣಕಲ್ಪನೆಯು ಋಗ್ವೇದದ ೧೦ನೆಯ ಮಂಡಲ ಪುರುಷ ಸೂಕ್ತದಲ್ಲಿ ವ್ಯಕ್ತವಾಗಿದೆ. ೧೦ನೆಯ ಮಂಡಲ  ಕ್ರಿ. ಪೂ. ಸುಮಾರು ೮೦೦ರ ಕಾಲದಲ್ಲಿ ರಚನೆಯಾಯಿತು. ಇದೇ ಕಾಲ ಹಾಗೂ ಇದರ ನಂತರ ಕಾಲದ ವೈದಿಕ ಸಾಹಿತ್ಯದಲ್ಲಿ ವರ್ಣಕಲ್ಪನೆ ಪದೇ ಪದೇ ಬರುತ್ತದೆ. ಈ ವರ್ಣಕಲ್ಪನೆ ಸಿದ್ಧವಾಗುವ ಕಾಲಕ್ಕಾಗಲೇ ಸಮಾಜ ಶ್ರೇಣಿಕೃತವಾಗಿ ವಿಭಾಗವಾಗತೊಡಗಿತ್ತು. ಇದಕ್ಕೆ ಕಾರಣ ಈ ಕಾಲದಲ್ಲಿ ರಾಜ್ಯ ವ್ಯವಸ್ಥೆಯು ನಿರ್ಮಾಣವಾಗಿ ‘ಜನ’ ಎಂದು ಸಾಮುದಾಯಿಕವಾಗಿ ಗುರುತಿಸಲ್ಪಡುತ್ತಿದ್ದವರು ಕ್ರಮೇಣ ನಾಲ್ಕು ವಿಭಿನ್ನ ಶ್ರೇಣಿಗಳನ್ನು ಪ್ರತಿನಿಧಿಸತೊಡಗಿದರು. ಈ ವರ್ಣ ಕಲ್ಪನೆಯ ಪ್ರಕಾರ ಸಮಾಜ ನಾಲ್ಕು ವಿಭಿನ್ನ ಜನರಿಂದ ಕೂಡಿದೆ. ಅವರೆಂದರೆ ಬ್ರಾಹ್ಮಣ, ರಾಜನ್ಯ (ಕ್ಷತ್ರಿಯ), ವೈಶ್ಯ ಮತ್ತು ಶೂದ್ರ. ಪುರುಷ ಸೂಕ್ತದ ಈ ಪುರಾಣವನ್ನು ನಂತರ ಆಯಾವರ್ಣಗಳ ಕೆಲಸ ಹಾಗೂ ಸಾಮಾಜಿಕ ಸ್ಥಾನಮಾನಗಳನ್ನು ಸೂಚಿಸಲು ಬಳಸಲಾಯಿತು. ಇದರ ಪ್ರಕಾರ ಬ್ರಾಹ್ಮಣರು ಅಧ್ಯಯನ, ಅಧ್ಯಾಪನ, ಯಜ್ಞವನ್ನು ಮಾಡಿಸುವುದು, ದಾನ ಇತ್ಯಾದಿ ಕಾರ್ಯಗಳಲ್ಲಿ ತೊಡಗಿರಬೇಕು. ಕ್ಷತ್ರಿಯರು ರಾಜ್ಯಪಾಲನೆ, ಯುದ್ಧ, ಧರ್ಮ ರಕ್ಷಣೆ ಮಾಡಬೇಕು. ವೈಶ್ಯರು ಸಂಪತ್ತಿನ ಉತ್ಪಾದನೆ ಮಾಡಬೇಕು ಹಾಗೂ ಶೂದ್ರರು ಈ ಮೇಲಿನ ಮೂರು ವರ್ಣಗಳ ಸೇವೆಯನ್ನು ಮಾಡಬೇಕು ಎಂದು ತಿಳಿಯುತ್ತದೆ.
ಆರಂಭದಲ್ಲಿ ಪುರೋಹಿತರಲ್ಲಿ ಹದಿನಾರು ವರ್ಗಗಳಿದ್ದವು. ಆದರೆ ಅವರಲ್ಲೊಂದು ವರ್ಗವಾಗಿದ್ದ ಬ್ರಾಹ್ಮಣರು ಉಳಿದವರನ್ನು ಮೀರಿ ಅತ್ಯಂತ ಪ್ರಧಾನ ವರ್ಗವಾದರು. ತಮಗಾಗಿ ಇಲ್ಲವೆ ತಮ್ಮ ಪೋಷಕರಿಗಾಗಿ ಸಂಸ್ಕಾರ ಕ್ರಿಯೆಗಳನ್ನು, ಯಜ್ಞಯಾಗಾದಿಗಳನ್ನು ಜರುಗಿಸುತ್ತಿದ್ದರಲ್ಲದೇ ಕೃಷಿಗೆ ಸಂಬಂಧಿಸಿದಂತಹ ಹಬ್ಬಗಳನ್ನು ನಡೆಸಿಕೊಡುತ್ತಿದ್ದರು. ಅವರು ತಮ್ಮ ಆಶ್ರಯದಾತನಿಗೆ ಯುದ್ಧದಲ್ಲಿ ಯಶಸ್ಸು ಕೋರಿ ಪ್ರಾರ್ಥನೆ, ಪೂಜೆಗಳನ್ನು ಸಲ್ಲಿಸುತ್ತಿದ್ದರು. ಕೆಲವೊಮ್ಮೆ ಬ್ರಾಹ್ಮಣರು ಕ್ಷತ್ರಿಯರೊಂದಿಗೆ ಉನ್ನತ ಸ್ಥಾನಗಳಿಗಾಗಿ ಸೆಣಸಾಡಿದ್ದ ಉಲ್ಲೇಖವು ದೊರೆಯುತ್ತದೆ. ಉತ್ತರ ವೇದಕಾಲದ ಕೊನೆಯ ವೇಳೆಗೆ ಅವರಿಬ್ಬರೂ ಪರಸ್ಪರ ಸಹಕರಿಸಿ ಇದೇ ಸಮಾಜದ ಮೇಲೆ ಆಳ್ವಿಕೆ ನಡೆಸಬೇಕೆಂಬ ಅಂಶಕ್ಕೆ ಹೆಚ್ಚಿನ ಒತ್ತು ನೀಡಲಾರಂಭಿಸಿದರು.
ಕ್ಷತ್ರಿಯರ ಪ್ರತಿನಿಧಿಯಾದ ರಾಜನು ತನ್ನ ಅಧಿಕಾರವನ್ನು ಇತರ ಮೂರು ವರ್ಣಗಳ ಮೇಲೆ ಹೇರಲು ಯತ್ನಿಸಿದನು. ಐತ್ತರೇಯ ಬ್ರಾಹ್ಮಣದಲ್ಲಿ ರಾಜ ಮತ್ತು ಬ್ರಾಹ್ಮಣರ ಸಂಬಂಧ ಕುರಿತು ಹೇಳುವಾಗ ಬ್ರಾಹ್ಮಣನನ್ನು ಜೀವನೋಪಾಯಕ್ಕೆ ಬೇಡುವವನು, ದಾನ ಸ್ವೀಕರಿಸುವವನು ಎಂದು ಚಿತ್ರಿತನಾಗಿದ್ದನು. ಆದರೆ ರಾಜನು ಅವನನ್ನು ಮನಬಂದಾಗ ತೆಗೆಯಬಹುದೆಂದು ಹೇಳಲಾಗಿದೆ. ವೈಶ್ಯನು ಕಪ್ಪ ಕಾಣಿಕೆ ಸಲ್ಲಿಸುವನನ್ನು ಹೊಡೆಯಬಹುದು ಮತ್ತು ಮನಬಂದಂತೆ ಅವನನ್ನು ಪೀಡಿಸಬಹುದೆಂದು ಹೇಳಲಾಗಿದೆ.
ವೈಶ್ಯ ವರ್ಣದವರು ಕೃಷಿ, ಪಶುಪಾಲನೆ ವ್ಯಾಪಾರ ಮುಂತಾದ ಉತ್ಪಾದನಾ ಕಾರ್ಯಗಳಲ್ಲಿ ಮತ್ತು ಕುಶಲ ಕೈಗಾರಿಕೆಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡಿದ್ದರು. ಉತ್ತರ ವೇದ ಕಾಲದಲ್ಲಿ ವೈಶ್ಯರು ಇದನ್ನು ಪ್ರತಿರೋಧಿಸಲು ತೊಡಗಿದಾಗ ಅವರನ್ನು ಅಡಗಿಸಲು ಹಲವು ಸಂಸ್ಕಾರ ಕ್ರಿಯೆಗಳು ರೂಪಿತವಾದವು. ಇದರಲ್ಲಿ ಪುರೋಹಿತ ವರ್ಗದ ಸಹಕಾರವೂ ಇತ್ತು.
ಉತ್ತರ ವೈದಿಕ ಗ್ರಂಥಗಳು ಸಾಮಾನ್ಯವಾಗಿ ಮೇಲಿನ ಮೂರು ವರ್ಣಗಳ ಹಾಗೂ ಶೂದ್ರರ ನಡುವೆ ಪ್ರತ್ಯೇಕತೆಯ ಗೆರೆಯೊಂದನ್ನು ಹಾಕುತ್ತವೆ. ಶೂದ್ರ ಎನ್ನುವ ಶಬ್ದ ಮೂಲತಃ ಒಂದು ಬುಡಕಟ್ಟಿನ ಹೆಸರಾಗಿತ್ತು. ಇವರೂ ವೈದಿಕ ಬುಡಕಟ್ಟುಗಳಂತೆ ಋಗ್ವೇದ ಕಾಲದಲ್ಲಿ ಪಶುಸಂಗೋಪನೆ ಮಾಡಿಕೊಂಡಿದ್ದಂತೆ ತೋರುತ್ತದೆ. ವೈದಿಕ ಬುಡಕಟ್ಟುಗಳು ಶೂದ್ರರ ಗೋವುಗಳನ್ನೆಲ್ಲ ಅಪಹರಿಸಿ ಕ್ರಮೇಣ ಅವರನ್ನು ತಮ್ಮ ದಾಸದಾಸಿಯರನ್ನಾಗಿ ಪರಿವರ್ತಿಸಿದರು. ಉತ್ತರ ವೈದಿಕ ಸಮಾಜದ ಪ್ರಾರಂಭದಲ್ಲಿ ಬ್ರಾಹ್ಮಣರಾಧಿಯಾಗಿ ಆರ್ಯವರ್ಣದವರಿಗೆಲ್ಲರಿಗೂ ಈ ಶೂದ್ರರೇ ದಾಸರಾಗಿದ್ದರೆಂದು ತೋರುತ್ತದೆ. ಅಂದರೆ ಅವರು ಶ್ರಮದ ಕೆಲಸಗಳನ್ನು ನಿರ್ವಹಿಸುತ್ತಿದ್ದರು. ಹಾಗಾಗಿ ಶೂದ್ರರು ಆದಿಪುರಷನ ಪಾದದಿಂದ ಹುಟ್ಟಿ ಬಂದರು ಹಾಗೂ ಅವರ ಕರ್ತವ್ಯವೆಂದರೆ ಮೇಲಿನ ಮೂರ ವರ್ಣಗಳ ಸೇವೆಯನ್ನು ಮಾಡುವವರು ಎಂದು ನಿರೂಪಿಸಲಾಗಿದೆ. ಕಾಲಕ್ರಮದಲ್ಲಿ ವ್ಯವಸಾಯವನ್ನು ಅಳವಡಿಸಿಕೊಂಡ ಆರ್ಯ ಸಮಾಜಕ್ಕೆ ಶ್ರಮಜೀವಿಗಳ ವರ್ಗದ ಅಗತ್ಯ ಹೆಚ್ಚುತ್ತಾ ಹೋಯಿತು. ಆರ್ಯರು ಇಂತಹವರನ್ನು ಶ್ರಮಿಕರನ್ನಾಗಿ ಅಳವಡಿಸಿಕೊಂಡರು. ಇವರಿಗೆಲ್ಲ ಶೂದ್ರರೆಂಬ ಪರಿಭಾಷೆ ಬೆಳೆದುಕೊಂಡು ಬಂದಿತ್ತು.
ಈ ವರ್ಣ ವ್ಯವಸ್ಥೆಯಲ್ಲಿ ಬ್ರಾಹ್ಮಣ, ಕ್ಷತ್ರಿಯ ಹಾಗೂ ವೈಶ್ಯ ಈ ಮೂರು ವರ್ಣಗಳು ದ್ವಿಜವರ್ಣಗಳೆನಿಸಿಕೊಂಡಿವೆ. ಈ ಮೂರು ವರ್ಣಗಳಿಗೆ ಯಜ್ಞಸಂಸ್ಕೃತಿ ಸಾಮಾನ್ಯವಾಗಿತ್ತು. ಹಾಗಾಗಿ ‘ಉಪನಯನ ಸಂಸ್ಕಾರ’ ಹಾಗೂ ಮತ್ರೋಚ್ಚಾರಣೆಗಳು ಆಯಾ ವರ್ಗಕ್ಕೆ ಬೇರೆ ಬೇರೆ ಪದ್ಧತಿಯಲ್ಲಿದ್ದವು. ಉಪನಯನ ಸಂಸ್ಕಾರವನ್ನು ಇವರು ಎರಡನೆ ಹುಟ್ಟು ಎಂದು ಪರಿಗಣಿಸಿದ್ದರಿಂದ ಅವರು ತಮ್ಮನ್ನು ದ್ವಿಜರೆಂದು ಕರೆದುಕೊಳ್ಳುತ್ತಿದ್ದರು. ಆದರೆ ವರ್ಣ ವ್ಯವಸ್ಥೆಯಲ್ಲಿ ನಾಲ್ಕನೇ ವರ್ಣವಾದ ‘ಶೂದ್ರ’ ವರ್ಣವು ಮಾತ್ರ ದ್ವಿಜ ವರ್ಣವಾಗಿರಲಿಲ್ಲ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೩. ಆರಂಭಿಕ ಕೃಷಿ ಸಂಸ್ಕೃತಿಗಳು ಮತ್ತು ವೈದಿಕಯುಗ : (ಕ್ರಿ. ಪೂ. ೨೦೦೦ – ಕ್ರಿ. ಶ. ೩ನೇ ಶತಮಾನ) (೪)
ವರ್ಣಸಂಕರ
ನಾಲ್ಕು ವರ್ಣದ ಕಲ್ಪನೆ ಉತ್ತರ ವೇದಕಾಲದ ವೈದಿಕ ಕೇಂದ್ರಿತ ಸಾಮಾಜಿಕ ನಿರೂಪಣೆಯಾಗಿದೆ. ವೈದಿಕ ಸಮಾಜದಲ್ಲಿ ಒಳಗೊಳ್ಳದ ಅನೇಕ ಅವೈದಿಕ ಬುಡಕಟ್ಟು ಸಮಾಜಗಳು ಈ ಕಾಲದಲ್ಲಿ ಇದ್ದವು. ಅವರುಗಳೆಂದರೆ ನಾಗರು, ವ್ರಾತ್ಯರು, ನಿಷಾದರು, ಚಂಡಾಲರು, ಶಬರ, ಪುಶಿಂದ ದಸ್ಯು ಮುಂತಾದವರು. ಇವರನ್ನೆಲ್ಲ ವರ್ಣವ್ಯವಸ್ಥೆಯ ಒಂದು ಭಾಗವನ್ನಾಗಿ ನೋಡಲು ಸಾಧ್ಯವಿರಲಿಲ್ಲ. ಆದರೆ ವೈದಿಕರು ಈ ಜನರ ಜೊತೆಗೆ ಒಂದೇ ಪ್ರದೇಶದಲ್ಲಿ ಇರುತ್ತಿದ್ದರು. ಹಾಗೂ ಅವರ ಜೊತೆ ಹೋರಾಡುತ್ತಲೋ ಇಲ್ಲವೆ ಬೆರೆಯುತ್ತಲೋ ಇದ್ದರು. ಮೊದಮೊದಲು ವರ್ಣವ್ಯವಸ್ಥೆ ಆರ್ಯರ ರಾಜ್ಯಗಳ ವ್ಯವಸ್ಥೆ ಮಾತ್ರವಾಗಿತ್ತು. ಆದರೆ ಯಾವಾಗ ರಾಜರು ಆರ್ಯೇತರರನ್ನು ಸೋಲಿಸಿ ಅವರನ್ನೂ ಪ್ರಜಾ ಸಮೂಹದಲ್ಲಿ ಸೇರಿಸದರೋ ಆಗ ಇಂತಹ ಸಮಾಜಗಳನ್ನೆಲ್ಲಾ ಒಳಗೊಳ್ಳುವ ವರ್ಣ ಕಲ್ಪನೆಯನ್ನು ಬೆಳಸಬೇಕಾಯಿತು. ಹೀಗೆ ಕ್ರಿ.ಪೂ. ೬೦೦ರ ಸುಮಾರಿಗೆ ವರ್ಣಸಂಕರದ ಕಲ್ಪನೆ ಉದಯವಾಗತೊಡಗಿತು. ವರ್ಣಸಂಕರ ಎಂದರೆ ವರ್ಣಗಳ ಮಿಶ್ರಣ ಅಥವಾ ಮಾಲಿನ್ಯ ಈ ಮಿಶ್ರಣ ಉಂಟಾಗುವುದಕ್ಕೆ ಕಾರಣಗಳೆಂದರೆ ಅಂತರ್ವಿವಾಹ, ವೃತ್ತಿ ಬದಲಾವಣೆ, ಕರ್ತವ್ಯ ಭ್ರಷ್ಟತೆ, ಅಜ್ಞಾನ ಮೊದಲಾದವು. ಈ ಕಾರಣಗಳಿಂದ ಶುದ್ಧ ನಾಲ್ಕು ವರ್ಣಗಳ ಜೊತೆಗೇ ಅನೇಕ ಸಂಕೀರ್ಣ ಜಾತಿಗಳು ಹುಟ್ಟಿದವು ಎಂದು ನಿರೂಪಿಸಿಲಾಯಿತು. ಆರ್ಯವರ್ಣ ಪ್ರತಿಪಾದಕರು ತಮ್ಮ ತಿಳುವಳಿಕೆಗೆ ಬಂದ ಹೊಸ ಸಮಾಜಗಳನ್ನು ಸಂಕೀರ್ಣ ಜಾತಿಗಳೆಂದು ತಿಳಿಸಿ ಅವುಗಳು ವರ್ಣ ಸಂಕರದಿಂದಾದವೆಂದು ವಿವರಿಸಿ ವರ್ಣ ವ್ಯವಸ್ಥೆಗೆ ಅವನ್ನು ಜೋಡಿಸುತ್ತಿದ್ದರು.
ಸಂಕೀರ್ಣ ಜಾತಿಯ ಕಲ್ಪನೆಯನ್ನು ಬೆಳೆಸಲು ಮತ್ತೊಂದು ಮುಖ್ಯ ಕಾರಣವೆಂದರೆ ಹೆಚ್ಚುತ್ತಿದ್ದ ವೃತ್ತಿಗಳು, ಉತ್ತರ ವೈದಿಕ ಸಮಾಜದಲ್ಲಿ ವಿಭಿನ್ನ ಲೋಹಗಳ ಕೆಲಸಗಾರರು, ಬುಟ್ಟಿ ಹೆಣೆಯುವವರು, ನೇಯ್ಗೆಯವರು, ಬಣ್ಣ ಹಾಕುವವರು, ಬಡಗಿಗಳು, ಕುಂಬಾರರು, ಚರ್ಮಕಾರರು, ಮಣಿಕಾರರು, ನರ್ತಕರು, ಕಣಿಹೇಳುವವರು, ಸೂತರು, ಡೊಂಬರು ಮುಂತಾದ ಅನೇಕ ವೃತ್ತಿ ಪಂಗಡಗಳು ಅಥವಾ ಜಾತಿಗಳು ಇದ್ದವು. ವೇದ ಕಾಲದ ನಂತರ ಇವರನ್ನೆಲ್ಲಾ ಸಂಕೀರ್ಣ ಜಾತಿಗಳ ಪಟ್ಟಿಯಲ್ಲಿ ಸೇರಿಸಲಾಯಿತು.
ಕುಟುಂಬ : ಉತ್ತರ ವೈದಿಕ ಕಾಲದಲ್ಲಿ ಕುಟುಂಬಗಳು ಪ್ರಮುಖ ಸಾಮಾಜಿಕ ಸಂಸ್ಥೆಗಳಾಗಿ ರೂಪುತಳೆದವು. ಕುಟುಂಬದಲ್ಲಿ ಅನೇಕ ಸದಸ್ಯರಿದ್ದು ತಂದೆಯ ಅಧಿಕಾರ ಈ ಕಾಲದಲ್ಲಿ ಬಲಗೊಂಡಿತು. ಐತ್ತರೇಯ ಬ್ರಾಹ್ಮಣದ ಪ್ರಕಾರ ಕುಟುಂಬದಲ್ಲಿ ತಂದೆ ಎಷ್ಟು ಪ್ರಮುಖ ಅಧಿಕಾರ ಪಡೆದನೆಂದರೆ ಮಗನು ಸಂಪೂರ್ಣವಾಗಿ ತಂದೆಯ ಅಧೀನಕ್ಕೊಳಗಾದನು. ಅವನು ಮಗನಿಗೆ ಪಿತ್ರಾರ್ಜಿತ ಆಸ್ತಿಯ ಹಕ್ಕನ್ನು ನಿರಾಕರಿಸಬಹುದಿತ್ತು ಅಥವಾ ಅವನು ಮಗನ ಉತ್ತರಾಧಿಕಾರತ್ವವನ್ನು ಕಿತ್ತುಕೊಳ್ಳಬಹುದಿತ್ತು. ಕುಟುಂಬದ ಹಿರಿಯನನ್ನು ಕುಲಪತಿ ಎಂದು ಕರೆಯುತ್ತಿದ್ದರು. ಈ ಕಾಲದಲ್ಲಿ ಪಿತೃಪೂಜೆ ಆರಂಭವಾಯಿತು. ಈ ಕಾಲದಲ್ಲಿ ‘ಗೋತ್ರ’ ಎಂಬ ಪದ್ಧತಿ ಆರಂಭವಾಯಿತು. ಗೋತ್ರ ಹಾಗೂ ಪ್ರವರ ಪದ್ಧತಿ ಆರಂಭವಾದದ್ದು ಋಗ್ವೇದ ಯುಗದಲ್ಲಿ. ಈ ಶಬ್ದದ ಅರ್ಥ ದನದ ದೊಡ್ಡಿ ಎಂದಾದರೂ ಒಬ್ಬ ಸಮಾನ ಮೂಲ ಪುರುಷನ ಸಂತತಿ ಎಂಬ ಅರ್ಥವನ್ನು ಅದು ಪಡೆದುಕೊಂಡಿತು. ಜನರು ಗೋತ್ರಗಳ ಹೊಗಿನಿಂದ ಮದುವೆಯಾಗುವ ರೂಢಿಯನ್ನು ಆರಂಭಿಸಿದರು. ಒಂದೇ ಗೊತ್ರಕ್ಕೆ ಸೇರಿದವರೆಲ್ಲರೂ ಒಂದೇ ಸಂತತಿಗೆ ಸೇರಿದವರಾದ್ದರಿಂದ ಅವರವರಲ್ಲೇ ಮದುವೆಯಾಗುವುದು ನಿಷಿದ್ಧವಾಯಿತು. ಧರ್ಮ ಸೂತ್ರಗಳಲ್ಲಿ ವ್ಯಕ್ತವಾದಂತೆ ಎಂಟು ಬಗೆಯ ವಿವಾಹ ಪದ್ಧತಿಗಳಿದ್ದವು. ಅವುಗಳೆಂದರೆ ಬ್ರಹ್ಮ, ದೈವ, ಅರ್ಷ, ಪ್ರಜಾಪತ್ಯ, ಗಾಧರ್ವ, ಅಸುರ, ರಾಕ್ಷಸ ಮತ್ತು ಪೈಶಾಚ.
ಪೂರ್ವ ವೈಧಿಕ ಕಾಲದಲ್ಲಿ ನಾಲ್ಕು ಆಶ್ರಮಗಳು ಅಥವಾ ಚತುರಾಶ್ರಮಗಳು ಸ್ಪಷ್ಟರೂಪ ತಳೆದಿರಲಿಲ್ಲ. ವೇದೋತ್ತರ ಕಾಲದಲ್ಲಿ ಬ್ರಹ್ಮಚರ್ಯ ಅಥವಾ ಶಿಷ್ಯ ಹಂತ, ಗೃಹಸ್ಥ ಅಥವಾ ಸಂಸಾರ ಹಂತ, ವಾನಪ್ರಸ್ಥ ಅಥವಾ ವಿರಕ್ತ ಹಂತ ಮತ್ತು ಸನ್ಯಾಸ ಅಥವಾ ಸರ್ವಸಂಗ ಪರಿತ್ಯಾಗ ಹೀಗೆ ಜೀವನದ ನಾಲ್ಕು ಹಂತಗಳನ್ನು ನಿರೂಪಿಸಲಾಗಿದೆ. ಉತ್ತರ ವೈದಿಕ ಸಾಹಿತ್ಯದಲ್ಲಿ ಮೊದಲ ಮೂರು ಮಾತ್ರ ಪ್ರಸ್ತಾಪವಾಗಿದೆ. ಸನ್ಯಾಸ ಜೀವನದ ಪರಿಚಯವಿತ್ತಾದರೂ ಅದು ಸ್ಪಷ್ಟ ರೂಪ ತಳೆದಿರಲಿಲ್ಲ. ಛಂದೋಗ್ಯ ಉಪನಿಷತ್ತಿನಲ್ಲಿ ಮೂರು ಆಶ್ರಮಗಳನ್ನು ಸ್ಪಷ್ಟವಾಗಿ ಹೆಸರಿಸಲಾಗಿದೆ. ನಾಲ್ಕು ಆಶ್ರಮಗಳು ಜಾಬಲ ಉಪನಿಷತ್ತಿನಲ್ಲಿ ಉಲ್ಲೇಖಿಸಲ್ಪಟ್ಟಿದೆ.
ಉತ್ತರ ವೈದಿಕ ಕಾಲದಲ್ಲಿ ಸಾಮಾನ್ಯವಾಗಿ ಸ್ತ್ರೀಯರ ಸ್ಥಾನ ಕೆಳಹಂತಕ್ಕಿಳಿಯಿತು. ಸಭಾ ಮುಂತಾದ ಸಭೆಗಳಿಗೆ ಸ್ತ್ರೀಯರಿಗೆ ಪ್ರವೇಶ ನಿರಾಕರಿಸಲಾಯಿತು. ಕೆಲವು ತತ್ವಶಾಸ್ತ್ರ ಜಿಜ್ಞಾಸೆಗಳಲ್ಲಿ ತತ್ವಶಾಸ್ತ್ರಜ್ಞೆಯರು ಭಾಗವಹಿಸುತ್ತಿದ್ದರು. ಪಟ್ಟಾಭಿಷೇಕ ಸಂಸ್ಕಾರಗಳಲ್ಲಿ ಕೆಲವು ರಾಣಿಯರು ಪಾತ್ರವಹಿಸುತ್ತಿದ್ದರು. ಆದರೂ ಹೆಂಗಸರು ಗಂಡಸರಿಗಿಂತ ಕೀಳೆಂದೂ ಗಂಡಸರಿಗೆ ವಿಧೇಯರಾಗಿರಬೇಕಾದವರೆಂದೂ ಭಾವಿಸಲಾಗಿತ್ತು. ಗಾರ್ಗಿ ಮತ್ತು ಮೈತ್ರೇಯಿ ಈ ಕಾಲದ ಉನ್ನತ ಜ್ನಾನವನ್ನು ಪಡೆದ ಮಹಿಳೆಯರಲ್ಲಿ ಪ್ರಮುಖರಾಗಿದ್ದಾರೆ.
ನಂತರ ವೈದಿಕ ಕಾಲದ ಆರ್ಥಿಕ ಜೀವನ
ಸ್ಥಿರ ಜೀವನ : ನಂತರ ವೇದ ಕಾಲದ ಐಹಿಕ ಜೀವನವು ಪೂರ್ವ ವೇದಕಾಲಕ್ಕಿಂತ ಅಪಾರವಾಗಿ ಮುಂದುವರಿದಿತ್ತು. ತುರುಗಾಹಿಗಳಾಗಿ ಅರೆ ಅಲೆಮಾರಿ ಜೀವನ ನಡೆಸುವ ವಿಧಾನ ಹಿಂದೆ ಸರಿದು ಕೃಷಿಯೇ ಪ್ರಧಾನ ವೃತ್ತಿಯಾಗಿ ಸ್ಥಿರ ಜೀವನ ವಿಧಾನ ಈ ಕಾಲದಲ್ಲಿ ನೆಲೆಗೊಂಡಿತ್ತು. ಉತ್ತರ ವೇದ ಕಾಲದ ಜನಜೀವನವನ್ನು ಕುರಿತು ಉತ್ಖನನಗಳು ಹಾಗೂ ಅನ್ವೇಷಣೆಗಳು ಕೆಲವು ವಿವರಗಳನ್ನು ಒದಗಿಸಿವೆ. ಕುರು ಪಾಂಚಾಲ ಪ್ರದೇಶವಾಗಿದ್ದ ಉತ್ತರ ಪ್ರದೇಶದ ಪಶ್ಚಿಮ ಭಾಗ ಹಾಗೂ ದೆಹಲಿ ಮತ್ತು ಇವುಗಳಿಗೆ ಹೊಂದಿಕೊಂಡಿರುವ ಪಂಜಾಬು, ಹರಿಯಾಣ ಮತ್ತು ರಾಜಾಸ್ತಾನ ಪ್ರದೇಶದಲ್ಲಿ ಉತ್ಖನನಗೊಮಡ ನೂರಾರು ನಿವೇಶನಗಳಲ್ಲಿ ಮುಖ್ಯವಾಗಿ ಒಂದು ಪ್ರಕಾರದ ಬೂದು ಬಣ್ಣದ ಉತ್ಕೃಷ್ಟ ಗುಣಮಟ್ಟದ ಮಡಿಕೆಗಳು ದೊರೆಯುತ್ತವೆ. ಈ ಮಡಿಕೆಗಳ ಒಳಭಾಗದಲ್ಲಿ ಬಿಳಿ ಬಣ್ಣದ ಚಿತ್ರಗಳಿವೆ. ಇವುಗಳನ್ನು ಪೇಯಿಂಟೆಡ್‌ಗ್ರೇ ವೇರ್ (painted grey ware) ಎಂದು ಸೂಚಿಸಲಾಗಿತ್ತದೆ. ಈ ಮಡಿಕೆಗಳನ್ನು ಉಪಯೋಗಿಸುತ್ತಿದ್ದ ಜನರು ಕೃಷಿ ಪ್ರಧಾನ ಹಳ್ಳಿ ಸಂತತಿಯವರಾಗಿದ್ದರು. ಕ್ರಿ.ಪೂ. ೧೦೦೦ರಿಂದ ೬೦೦ರ ಅವಧಿಯಲ್ಲಿ ಈ ಬಗೆಯ ಅವಶೇಷಗಳು ಸಿಗುತ್ತವೆ. ನಗರ ಎಂಬ ಶಬ್ದವನ್ನು ಉತ್ತರ ವೈಧಿಕ ಗ್ರಂಥಗಳು ಪ್ರಸ್ತಾಪಿಸುತ್ತವಾದರೂ ಹಸ್ತಿನಾಪುರ, ಕೊಶಾಂಬಿ, ಅಹಿಚ್ಚತ್ರ ಮುಂತಾದ ಸ್ಥಳಗಳಲ್ಲಿ ಈ ಕಾಲದಲ್ಲಿ ಪ್ರಥಮಾವಸ್ಥೆಯ ಊರುಗಳೆಂದ ಮಾತ್ರ ಪರಿಗಣಿಸಲ್ಪಟ್ಟಿವೆ. ಇರುವುದರಿಮದ ಅವು ಒಂದರಿಂದ ಮೂರು ಶತಮಾನಗಳವರೆಗೆ ಅಸ್ತಿತ್ವದಲ್ಲಿದ್ದಿರಬೇಕು. ಬಹುಮಟ್ಟಿಗೆ ಅವು ಒಂದರಿಂದ ಮೂರು ಶತಮಾನಗಳವರೆಗೆ ಅಸ್ತತ್ವದಲ್ಲಿದ್ದಿರಬೇಕು. ಬಹುಮಟ್ಟಿಗೆ ಅವು ಆ ಹಿಂದೆ ಜನವಸತಿ ಇಲ್ಲದಿದ್ದ ಜಾಗಗಳಲ್ಲಿ ತಲೆಯೆತ್ತಿದಂತಹವು. ಅಲ್ಲಿನ ಮನೆಗಳ ಮಣ್ಣು ಇಟ್ಟಿಗೆಯವು ಇಲ್ಲವೆ ಮರದ ಕಂಬಗಳ ಮೇಲೆ ನಿರ್ಮಿತವಾದ ತಡಿಕೆ ಗೋಡೆಯವು. ಈ ನಿವೇಶನಗಳಲ್ಲಿ ಒಲೆಗಳು ಹಾಗೂ ಧಾನ್ಯಗಳು ದೊರೆತಿರುವುದು ಈ ಜನ ಕೃಷಿಕರಾಗಿದ್ದು ನೆಲೆನಿಂತ ಹಳ್ಳಿಗಳಲ್ಲಿ ವಾಸಮಾಡುತ್ತಿದ್ದರು. ಮನೆ ಕಟ್ಟು ಕಲೆಯ ಜೊತೆಗೆ ಮನೆಗೆ ಸಂಬಂಧಿಸಿದ ಧಾರ್ಮಿಕ ವಿಧಿಗಳನ್ನು ಆಚರಣೆಗೆ ತರಲಾಯಿತು. ಗೃಹ್ಯ ಸೂತ್ರಗಳು ಇಂಥ ವಿಧಿಗಳನ್ನು ದಾಖಲಿಸುತ್ತವೆ. ಈ ಕಾಲದಲ್ಲಿ ಖಾಸಗಿ ಆಸ್ತಿಯ ಕಲ್ಪನೆ ಬೆಳೆಯಿತು.
ಕೃಷಿ : ನಂತರ ವೈದಿಕ ಕಾಲದ ಜನರು ಪ್ರಧಾನವಾಗಿ ವ್ಯವಸಾಯವನ್ನು ಅವಲಂಭಿಸಿರುವುದು ತಿಳಿದುಬರುತ್ತದೆ. ಈ ಕಾಲದ ಆರ್ಯ ರಾಜರ ಹಾಗೂ ವಿಶಃಗಳು ಕೈಗೊಳ್ಳುತ್ತಿದ್ದ ಯಜ್ಞಗಳಲ್ಲಿ ಕೂಡ ಪ್ರಾಣಿಗಳ ಜೊತೆಗೆ ಧಾನ್ಯಗಳನ್ನು ಉಪಯೋಗಿಸತೊಡಗಿದರು. ದಾನದ ವಸ್ತುಗಳಲ್ಲಿ ಧಾನ್ಯವು ಸೇರಿತು. ಈ ಕಾಲದಲ್ಲೂ, ಗೋಗ್ರಹಣದ ಕಥೆಗಳು ಬರುತ್ತವೆ. ಹಾಗೆ ಗೋವುಗಳನ್ನು ಬ್ರಾಹ್ಮಣರಿಗೆ, ಯತಿಗಳಿಗೆ ದಾನಮಾಡಿದ ಉಲ್ಲೇಖಗಳು ದೊರೆಯುತ್ತವೆಯಾದರೂ ಬಹುಶಃ ಗೋವು ಈ ಕಾಲದ ಯತಿಗಳ ಆಶ್ರಮದಲ್ಲಿ ಬಿಟ್ಟರೆ ಉಳಿದ ಕಡೆಗಳಲ್ಲಿ ವ್ಯವಸಾಯ ಸಾಧನವಾಗಿ ಪರಿವರ್ತಿತವಾದಂತೆ ಕಂಡುಬರುತ್ತದೆ.
ಪೂರ್ವ ವೈದಿಕ ಕಾಲದ ಜನರು ವಾಸಿಸುತ್ತಿದ್ದ ಸಪ್ತಸಿಂಧೂ ಪ್ರದೇಶಕ್ಕೂ ನಂತರ ವೈದಿಕ ಕಾಲದ ಜನರು ವಾಸಿಸುತ್ತಿದ್ದ ಗಂಗಾ-ಯುಮುನ ನದಿಗಳ ಬಯಲಿಗೂ ಒಂದು ಮುಖ್ಯವಾದ ಭೌಗೋಳಿಕ ವ್ಯತ್ಯಾಸವಿತ್ತು. ಸಪ್ತಸಿಂಧೂ ಪ್ರದೇಶವು ಒಣಹವೆಯಿಂದ ಕೂಡಿದ್ದು ಮಳೆ ಅತ್ಯಂತ ಕಡಿಮೆಯಾಗಿತ್ತು. ಆದರೆ ಗಂಗಾ ಬಯಲು, ಆದ್ರಹವೆಯಿಂದ ಕೂಡಿದ್ದು ನಿಯತಕಾಲಿಕೆ ಮಳೆ ಹೆಚ್ಚಾಗಿತ್ತು. ಈ ರೀತಿ ವಯವಸಾಯಕ್ಕೆ ಯೋಗ್ಯವಾದ ಫಲವತ್ತಾದ ಭೂಮಿಯಿಂದ ಈ ಪ್ರದೇಶ ಕೂಡಿದ್ದರೂ ದುರ್ಗಮವಾದ ಅರಣ್ಯಗಳನ್ನು ಕಡಿಯಬೇಕಿತ್ತು. ಈ ಕಾರ್ಯಕ್ಕೆ ಅವರಿಗೆ ಒದಗಿ ಬಂದ ಸಾಧನಗಳು ಎರಡು ಒಂದು ಅಗ್ನಿ, ಮತ್ತೊಂದು ಕಬ್ಬಿಣದ ಆಯುಧಗಳು ಸ್ಥಳೀಯ ಬುಡಕಟ್ಟಿನವರ ವಿರೋಧವನ್ನೆದುರಿಸಿ ಅಡವಿಗಳನ್ನು ವ್ಯವಸಾಯ ಭೂಮಿಯನ್ನಾಗಿ ಪರಿವರ್ತಿಸುವ ಘಟನೆಗಳೇ ಮಹಾಭಾರತದ ‘ಖಾಂಡವವನ ದಹನ’ ದಂತಹ ಕಥೆಗಳಲ್ಲಿ ಕಂಡುಬರುತ್ತದೆ.
ಸುಮಾರು ಕ್ರಿ. ಪೂ. ೧೦೦೦ದಿಂದ ಈಚೆಗೆ ಪಾಕಿಸ್ತಾನದ ಗಂಧಾರ ಪ್ರದೇಶದಲ್ಲಿ ಬಲೂಚಿಸ್ತಾನದಲ್ಲಿ ಹಾಗೂ ಭಾರತದ ಪೂರ್ವ ಪಂಜಾಬು, ಉತ್ತರ ಪ್ರದೇಶ ಮತ್ತು ರಾಜಾಸ್ತಾನಗಳಲ್ಲಿ ನೆಲೆಸಿದ್ದ ಈ ಜನರಿಗೆ ಕಬ್ಬಿಣದ ತಂತ್ರಜ್ಞಾನದ ಪರಿಚಯವಿತ್ತು. ಪ್ರಾರಂಭದಲ್ಲಿ ಕಬ್ಬಿಣವನ್ನು ಕೆವಲ ಬಾಣ, ಈಟಿಯ ಮೊನೆ, ಖಡ್ಗ, ಚೂರಿ ಮುಂತಾದ ಯುದ್ಧ ಸಾಧನಗಳಿಗೆ ಮಾತ್ರ ಬಳಸುತ್ತಿದ್ದರು. ಆದರೆ ಕ್ರಿ. ಪೂ. ೬೦೦ರ ಸುಮಾರಿಗೆ ವಿಧ ವಿಧವಾದ ಕಬ್ಬಿಣದ ಆಯುಧಗಳು ಬಳಕೆಯಲ್ಲಿ ಬಂದವು. ಅವುಗಳೆಂದರೆ ನೇಗಿಲಿನ ಕುಳ, ಗುದ್ದಲಿ, ಕತ್ತಿ, ಕೊಡಲಿ, ಬಾಚಿ, ಗರಗಸ, ಉಳಿ ಮುಂತಾದವು. ಈ ಆಯುಧಗಳ ಸಹಾಯದಿಂದ ಕಾಡುಗಳನ್ನು ಕಡಿದು ವ್ಯವಸಾಯ ಯೋಗ್ಯ ಭೂಮಿಯನ್ನಾಗಿ ಮಾಡಿರಬಹುದು. ಇದು ಕೇವಲ ವ್ಯವಸಾಯದ ತಂತ್ರಜ್ಞಾನವೊಂದೆ ಅಲ್ಲದೆ ಆಗಿನ ಕಾಲದ ಮರಗೆಲಸದ ಬೆಳವಣಿಗೆಯನ್ನು ಕೂಡ ಸೂಚಿಸುತ್ತದೆ. ಗಂಗಾ ಬಯಲಿನ ಮೆಕ್ಕಲು ಮಣ್ಣಿನಲ್ಲಿ ಕಬ್ಬಿಣದ ಕುಳಗಳುಳ್ಳ ಭಾರೀ ನೇಗಿಲುಗಳಿಂದ ಆಳವಾಗಿ ಉಳುಮೆ ನಡೆಸುತ್ತಿದ್ದರು. ಅಗತ್ಯಕ್ಕೆ ತಕ್ಕಂತೆ ೬, ೮, ೧೨, ೨೪, ಎತ್ತುಗಳನ್ನು ಕಟ್ಟಿ ನೇಗಿಲುಗಳನ್ನು ಎಳೆಯಿಸುತ್ತಿದ್ದ ಉಲ್ಲೇಖಗಳು ಆಗಿನ ಕಾಲದ ಗ್ರಂಥಗಳಲ್ಲಿ ದೊರೆಯುತ್ತದೆ. ಶತಪಥ ಬ್ರಾಹ್ಮಣವು ಉಳುಮೆಗೆ ಸಂಬಂಧಿಸಿದ ಸಂಸ್ಕಾರಗಳನ್ನು ವಿವರವಾಗಿ ತಿಳಿಸಿದೆ. ಪ್ರಾಚೀನ ಐತಿಹ್ಯಗಳ ಪ್ರಕಾರ ಸೀತೆಯ ತಂದೆಯೂ ವಿದೇಹದ ರಾಜನೂ ಆದ ಜನಕನು ತಾನೇ ನೇಗಿಲು ಹೂಡಿ ಊಳುತ್ತಿದ್ದನು. ಕೃಷ್ಣನ ಅಣ್ಣ ಬಲರಾಮನನ್ನು ಹಲಾಧರ ಅಂದರೆ ನೇಗಿಲು ಹಿಡಿದಿರುವವನು ಎಂದು ಗುರುತಿಸಿದ್ದರು. ಇದು ಆ ಕಾಲದಲ್ಲಿ ರಾಜರೂ ಸಹ ಕೃಷಿಯನ್ನು ಕೈಗೊಳ್ಳುತ್ತಿದ್ದರು ಎಂಬುದನ್ನು ಸೂಚಿಸುತ್ತದೆ.
ನಂತರ ವೈದಿಕ ಕಾಲದ ಜನರಿಗೆ ಮಳೆ ನೀರಿನ ಜೊತೆಗೆ ಕೃತಕ ನೀರಾವರಿ ವ್ಯವಸ್ಥೆಗಳನ್ನು ಕಂಡುಕೊಂಡಿದ್ದರು. ಅವುಗಳಲ್ಲಿ ನದಿ ಪಕ್ಕದ ಬಯಲಿನಲ್ಲಿ ನೀರಿನ ಮಟ್ಟ ಮೇಲೆ ಇರುವ ಜಾಗದಲ್ಲಿ ಬಾವಿಗಳನ್ನು ತೋಡಿ ನೀರನ್ನು ಎತ್ತಿ ಹೊಯ್ಯುವ ವಿಧಾನ ಸಾಮಾನ್ಯವಾಗಿ ಪ್ರಚಲಿತದಲ್ಲಿತ್ತು. ಜೊತೆಗೆ ಹೊಳೆಯ ನೀರನ್ನು ಕಾಲುವೆಗಳ ಮೂಲಕ ಹರಿಸುವ ವ್ಯವಸ್ಥೆಯನ್ನು ಕಂಡುಕೊಂಡಿದ್ದರು. ಈ ಕಾಲದಲ್ಲಿ ಭತ್ತ ಮತ್ತು ಗೋಧಿಗಳು ಪ್ರಮುಖ ಬೆಳೆಗಳಾದವು. ಭತ್ತವನ್ನು ವೈದಿಕ ಗ್ರಂಥಗಳಲ್ಲಿ ವ್ರೀಹಿ, ಶಾಲಿ ಎಂದು ಕರೆಯುತ್ತಿದ್ದರು. ಗೋಧಿಯನ್ನು ಗೋಧೂಮ ಎಂದು ಕರೆಯುತ್ತಿದ್ದರು. ಹಸ್ತಿನಾಪುರದಲ್ಲಿ ಕ್ರಿ. ಪೂ. ೮ನೆಯ ಶತಮಾನಕ್ಕೆ ಸೇರಿದ ಭತ್ತ ದೊರೆತಿದೆ. ಸಂಸ್ಕಾರ ಕ್ರಿಯೆಗಳಲ್ಲಿ ಅಕ್ಕಿಯು ಪ್ರಶಸ್ತವೆಂದು ಪರಿಗಣಿತವಾಗಿತ್ತು. ಭತ್ತ ಗೋಧಿಗಳಲ್ಲದೇ ಈ ಕಾಲದ ಸಾಹಿತ್ಯ ಹಾಗೂ ಪ್ರಾಕ್ತನ ಆಧಾರಗಳು ತಿಳಿಸುವಂತೆ ಉದ್ದು, ಮಸೂರ, ಮುದ್ಗ, ಬಲ್ಪ ಮುಂತಾದ ಬೇಳೆಕಾಳುಗಳು, ಎಳ್ಳು, ಸಾಸಿವೆ ಮುಂತಾದ ಎಣ್ಣೆಕಾಳುಗಳು, ಕಬ್ಬು, ಹಲವಾರು ತರಕಾರಿಗಳು ಈ ಕಾಲದಲ್ಲಿ ಸಾಮಾನ್ಯವಾಗಿ ಬೆಳೆಯುತ್ತಿದ್ದವು.
ಕುಶಲ ಕೆಲಸಗಳು : ಉತ್ತರ ವೈದಿಕ ಕಾಲದಲ್ಲಿ ವಿವಿಧ ಕುಶಲ ಕಲೆಗಳು ಹಾಗೂ ಕಸುಬುಗಳು ತಲೆಯೆತ್ತಿದ್ದವು. ಕ್ರಿ. ಪೂ. ೧೦೦೦ ದಿಂದ ಲೋಹಗಾರರು ಹಾಗೂ ಕಮ್ಮಾರರ ವಿಚಾರ ಕೇಳಿಬರುತ್ತದೆ. ಮೊದಲಿನಿಂದ ಇದ್ದ ತಾಮ್ರ ಲೋಹಗಾರಿಕೆಗೆ ಈಗ ಕಬ್ಬಿಣ ಇನ್ನೊಂದು ರೂಪ ನೀಡಿ ಕಮ್ಮಾರಿಕೆಯಾಯಿತು. ಪೇಯಿಂಟೆಡ್‌ಗ್ರೇ ವೇರ್ (painted grey ware) ಕುಂಬಾರಿಕೆ ನಿವೇಶನಗಳಲ್ಲಿ ಎರಡೂ ಲೋಹಗಳ ವಸ್ತುಗಳು ದೊರೆತಿವೆ. ಉತ್ತರ ವೇದದ ಕಾಲದ ಜನರಿಗೆ ಬ್ಲ್ಯಾಕ ಯ್ಯಂಡ್‌ರೆಡ್‌ವೇರ್ (black and red ware), ಪಾಲಿಷಡ್‌ಬ್ಲ್ಯಾಕ ವೇರ್ (polished black ware), ಪೇಯಿಂಟೆಡ್‌ಗ್ರೇ ವೇರ್ (painted grey ware) ಮತ್ತು ರೆಡ್‌ವೇರ್ (red ware) ಎಂಬ ನಾಲ್ಕು ಬಗೆಯ ಕುಂಬಾರಿಕೆಗಳ ಪರಿಚಯ ಇತ್ತು. ಇವುಗಳಲ್ಲಿ ರೆಡ್‌ವೇರ್ ಅತ್ಯಂತ ಜನಪ್ರಿಯವಾಗಿತ್ತೆಂಬುದನ್ನು ಉತ್ತರ ಪ್ರದೇಶದ ಪಶ್ಚಿಮ ಭಾಗದಲ್ಲಿನ ನಿವೇಶನಗಳು ತೋರಿಸಕೊಡುತ್ತವೆ. ಆದರೆ ಆ ಕಾಲಾವಧಿಯ ಅತ್ಯಂತ ವಿಶಿಷ್ಟ ಕುಂಬಾರಿಕೆ ಪೇಯಿಂಟೆಡ್‌ಗ್ರೇ ವೇರ್ ಬಹುಶಃ ತಲೆಯೆತ್ತುತ್ತಿದ್ದ ಉಚ್ಚ ವರ್ಗದವರು ಸಂಸ್ಕಾರ ಕ್ರಿಯೆಗಳಲ್ಲೋ ಇಲ್ಲವೇ ಊಟಕ್ಕಾಗಿಯೋ ಬಳಸುತ್ತಿದ್ದ ತಟ್ಟೆ ಬಟ್ಟಲುಗಳು ಈ ಬಗೆಯ ಕುಂಬಾರಿಕೆಯ ವಸ್ತುಗಳಾಗಿವೆ. ನೇಯ್ಗೆ ಹೆಂಗಸರಿಗೆ ಸೀಮಿತಗೊಂಡಿತ್ತು. ಅವರು ಕಸೂತಿ ಹಾಕಿದ ಉಡುಪು ತಯಾರಿಕೆ, ಬಣ್ಣ ಹಾಕುವುದು ಮುಂತಾದ ಕೆಲಸಗಳಲ್ಲಿ ನೈಪುಣ್ಯತೆಯನ್ನು ಸಾಧಿಸಿದ್ದರು. ಈ ಕಾರ್ಯ ವ್ಯಾಪಕವಾಗಿ ಹರಡಿತ್ತು. ಈ ಕಾಲದಲ್ಲಿ ಚಮ್ಮಾರಿಕೆ ಹಾಗೂ ಬಡಗಿತನಗಳು ಅಷ್ಟೇ ಪ್ರಾಮುಖ್ಯತೆಯನ್ನು ಪಡೆದಿದ್ದವು. ಒಟ್ಟಿನಲ್ಲಿ ನಂತರ ವೈದಿಕ ಗ್ರಂಥಗಳು ಹಾಗೂ ಉತ್ಖನನಗಳು ಆ ಕಾಲದಲ್ಲಿ ವಿಶಿಷ್ಟ ಕುಶಲ ಕೆಲಸಗಳಿದ್ದುದನ್ನು ಸೂಚಿಸುತ್ತವೆ.
ವಾಣಿಜ್ಯ ಚಟುವಟಿಕೆಗಳು
ನಂತರ ವೈದಿಕ ಕಾಲದಲ್ಲಿ ವ್ಯಾಪಾರ ಮತ್ತು ವಾಣಿಜ್ಯ ಚಟುವಟಿಕೆಗಳು ಅಭಿವೃದ್ಧಿಗೊಂಡಿದ್ದವು. ವಣಿಕರು ಎಂಬ ವರ್ತಕರ ಪಂಗಡ ಅಸ್ತಿತ್ವಕ್ಕೆ ಬಂದಿತು. ಪರ್ವತಗಳಲ್ಲಿ ವಾಸಿಸುತ್ತಿದ್ದ ಕಿರಾತ ಎಂಬ ಜನರೊಡನೆ ಈ ವರ್ತಕರು ಅಂತರ್ದೇಶಿಯ ವ್ಯಾಪಾರ ಸಂಬಂಧವನ್ನು ಹೊಂದಿದ್ದರು. ಕಿರಾತರು ತಾವು ಪರ್ವತ ಪಂಕ್ತಿಗಳಿಂದ ಶೇಖರಿಸುತ್ತಿದ್ದ ಮೂಲಿಕೆಗಳನ್ನು ಬಟ್ಟೆ, ಮೆತ್ತನೆ ಹಾಸಿಗೆ ಹಾಗೂ ಚರ್ಮ ಇವುಗಳಿಗೆ ವಿನಿಮಯ ಮಾಡಿಕೊಳ್ಳುತ್ತಿದ್ದರು. ಶತಪಥ ಬ್ರಾಹ್ಮಣದಲ್ಲಿ ಬರುವ ಪ್ರವಾಹದ ಕಥೆಯನ್ನು ಹಲವು ತಜ್ಞರು ಭಾರತ ಬ್ಯಾಬಿಲೋನಿಯಾ ದೇಶದೊಡನೆ ವ್ಯಾಪಾರ ಸಂಬಂಧವನ್ನು ಹೊಂದಿತ್ತು. ಇದು ಸಮುದ್ರದ ವ್ಯಾಪಾರವನ್ನು ಅವರು ಕೈಗೊಂಡಿದ್ದರು ಎಂಬುದರ ಸೂಚನೆಯಾಗಿದೆ ಎಂದು ಅಭಿಪ್ರಾಯಪಡುತ್ತಾರೆ. ವ್ಯಾಪಾರವು ನಿಷ್ಕ, ಶತಮಾನ ಮತ್ತು ಕೃಷ್ಣಾಲಾ ಮುಂತಾದ ಮೌಲ್ಯಮಾಪನಗಳಿಂದ ಸುಗಮವಾಗಿ ಸಾಗುತ್ತಿತ್ತು. ನಿಷ್ಕ ೩೨೦ ರತಿಗಳಷ್ಟು (೦೧ ರತಿ=೧೮ಗ್ರಾಂ) ತೂಕದ ಚಿನ್ನದ ತುಂಡಾಗಿರಬಹುದು ಎಂದು ಅಂದಾಜಿಸಲಾಗಿದೆ. ಶತಮಾನದ ತೂಕವು ಅಷ್ಟೇ ಆಗಿತ್ತು. ಒಂದು ಕೃಷ್ಣಾಲಾವು ಒಂದು ರತಿ ಅಂದರೆ ೧.೮ ಗ್ರಾಂ ನಷ್ಟು ತೂಕವನ್ನು ಹೊಂದಿತ್ತು. ಎಂದು ಅಂದಾಜಿಸಲಾಗಿದೆ. ವರ್ತಕರು ತಮ್ಮ ತಮ್ಮಲ್ಲಿಯೇ ವೃತ್ತಿ ಸಂಘಗಳನ್ನು ಮಾಡಿಕೊಂಡಿದ್ದಂತೆ ಕಾಣುತ್ತದೆ. ಈ ವಿಷಯವು ಗಣಗಳು ಅಥವಾ ಸಂಸ್ಥೆಗಳು ಮತ್ತು ಶ್ರೇಷ್ಟಿನ್‌ಅಥವಾ ಶೇಷ್ಠಿ ಎಂಬ ಉಲ್ಲೇಖದಿಂದ ತಿಳಿಯುತ್ತದೆ.
ವೈದಿಕ ದೇವತೆಗಳು : ತಾತ್ವಿಕತೆ ಮತ್ತು ಆಚರಣೆ
ಪ್ರತಿಯೊಂದು ಜನ ಸಮುದಾಯವು ತನ್ನ ಸುತ್ತಲಿನ ಪರಿಸರದಲ್ಲಿ ತನ್ನ ಮತ ಧರ್ಮವನ್ನು ಕಂಡುಕೊಳ್ಳುತ್ತದೆ. ಋಗ್ವೇದ ಸಂಹಿತೆಯು ಒಂದು ಕಾಲದಲ್ಲಿ ಒಬ್ಬರಿಂದ ರಚಿತವಾದ ಕೃತಿಯಾಗಿರದೆ ವಿವಿಧ ಕಾಲಘಟ್ಟಗಳಲ್ಲಿ ಅದರ ವಿವಿಧ ಭಾಗಗಳು ರಚನೆಯಾಗಿರುವುದು ತಿಳಿಯುತ್ತದೆ. ಈ ಕಾಲದಲ್ಲಿ ಸಮಾಜವು ಅತ್ಯಂತ ಪುರಾತನ ವ್ಯವಸ್ಥೆಯಲ್ಲಿದ್ದು ಆ ಸಮಾಜದಲ್ಲಿ ಪ್ರಚಲಿತವಾಗಿದ್ದ ಸರಳ ಚಿಂತನೆಗಳು, ನಂಬಿಕೆಗಳು, ಆಚರಣೆಗಳು ಜೊತೆಗೆ ದೇವರಿಗೂ ಮತ್ತು ಮಾನವನಿಗೂ ಇದ್ದಿರಬಹುದಾದ ಸಂಬಂಧದ ಆಳವಾದ ಚಿಂತನೆಯನ್ನು ಕಾಣಬಹುದಾಗಿದೆ. ಋಗ್ವೇದ ಕಾಲದ ಆರ್ಯರಿಗೆ ಮೇಲು ನೋಟಕ್ಕೆ ರಹಸ್ಯ ಚಟುವಟಿಕೆಗಳಂತೆ ತೋರುವ ಪ್ರಾಕೃತಿಕ ವಿದ್ಯಮಾನಗಳಾದ ಸೂರ್ಯ-ಚಂದ್ರರ ಉದಯ ಅಸ್ತಮಾನಗಳು ಮಳೆ ಬರುವುದು, ನದಿ, ಬೆಟ್ಟ ಮೊದಲಾದ ಶಕ್ತಿಗಳು ಆಳವಾದ ಪರಿಣಾಮವನ್ನು ಉಂಟುಮಾಡಿದವು. ಈ ಶಕ್ತಿಗಳಿಗೆ ಅವರು ಮೂರ್ತ ರೂಪವನ್ನು ನೀಡಿ ಅವುಗಳಿಗೆ ಮನುಷ್ಯ ಮತ್ತೆ ಕೆಲವು ಸಂದರ್ಭಗಳಲ್ಲಿ ಪ್ರಾಣಿಗಳ ಸ್ವಭಾವ ಲಕ್ಷಣಗಳನ್ನು ಆರೋಪಿಸಿ ಅವುಗಳನ್ನು ಜೀವಂತ ವಸ್ತುಗಳನ್ನಾಗಿ ನೋಡಿದರು. ಋಗ್ವೇದದಲ್ಲಿ ಅಂತಹ ಹಲವು ದೈವ ರೂಪಗಳನ್ನು ಕುರಿತು ಋಕ್ಕುಗಳು ರಚಿತವಾಗಿವೆ. ಹೀಗಾಗಿ ಪೂರ್ವ ವೈದಿಕರು ಪ್ರಕೃತಿಯನ್ನೆ ದೇವತೆಯನ್ನಾಗಿ ಪರಿಭಾವಿಸಿದ ಪ್ರಕೃತಿಯ ಆರಾಧಕರೆಂದು ಕರೆಯಬಹುದು. ಋಗ್ವೇದದ ಒಂದು ಕಾಲಘಟ್ಟದಲ್ಲಿ ದೇವತೆಗಳ ಸಂಖ್ಯೆ ಅಧಿಕವಾಗುತ್ತ ಹೋಗುತ್ತದೆ. ಇದಕ್ಕೆ ಕಾರಣ ಒಂದು ದೇವತೆಯಲ್ಲಿನ ಗಮನ ಸೆಳೆಯಬಹುದಾದ ಲಕ್ಷಣವನ್ನು ತೆಗೆದುಕೊಂಡು ಹೊಸ ದೇವತೆಯನ್ನು ಸೃಷ್ಟಿಸಿರಬಹುದು. ಆ ದೇವತೆಯು ಮುಂದೆ ಸ್ವತಂತ್ರ ಸ್ಥಾನವನ್ನು ಪಡೆಯುತ್ತ ಹೋಗುತ್ತದೆ. ಹೀಗೆ ದೇವತೆಗಳ ಸಂಖ್ಯೆ ಬೆಳೆದಿದ್ದರೂ ಅವರುಗಳಲ್ಲಿ ಯಾವ ದೇವತೆ ಮತ್ತೊಂದು ದೇವತೆಗಿಂತ ಹಿರಿಯ ಅಥವಾ ಶ್ರೇಷ್ಠ ಸ್ಥಾನವನ್ನು ಪಡೆಯುತ್ತದೆ ಎಂದು ಸ್ಪಷ್ಟವಾಗಿ ತಿಳಿಯಲು ಸಾಧ್ಯವಾಗುವುದಿಲ್ಲ. ಒಮ್ಮೆ ಒಬ್ಬ ದೇವತೆ ಅತ್ಯಂತ ಶ್ರೇಷ್ಠ ಎಂದು ಭಾವಿಸದರೆ ಮತ್ತೊಮ್ಮೆ ಇನ್ನೊಬ್ಬ ದೇವತೆ ಅತ್ಯಂತ ಶ್ರೇಷ್ಠ ಎಂಬ ನಂಬಿಕೆ ಮೂಡುವಂತೆ ಮಾಡುತ್ತದೆ. ಇದಕ್ಕೆ ಕಾರಣ ಇಬ್ಬರು ಅಥವಾ ಅದಕ್ಕಿಂತ ಹಚ್ಚಿನ ಸಂಖ್ಯೆಯ ದೇವತೆಗಳು ಒಂದೇ ಕೆಲಸವನ್ನು ನಿರ್ವಹಿಸುವುದಾಗಿದೆ. ಒಟ್ಟಿನಲ್ಲಿ ಕವಿಯು ಯಾವ ದೇವತೆಯನ್ನು ಕುರಿತು ಪ್ರಾರ್ಥಿಸುತ್ತಿರುತ್ತಾನೋ ಆ ಕ್ಷಣಕ್ಕೆ ಆ ದೇವತೆಗಳಿಗೆ ಎಲ್ಲಾ ವಿಶೇಷಣಗಳನ್ನು ಅಥವಾ ಶ್ರೇಷ್ಠತೆಯನ್ನು ಆರೋಪಿಸುತ್ತಾನೆ. ಆದರೆ ಮುಂದಿನ ಸಂದರ್ಭದಲ್ಲಿ ಆ ಶಕ್ತಿಶಾಲಿ ಯಾವ ದೇವತೆಯನ್ನು ಇತರ ದೇವತೆಗಳಿಗೆ ಅವಲಂಬಿಸಿರುವಂತೆ ವರ್ಣಿಸಲಾಗಿದೆ.
ಋಗ್ವೇದ ಸಂಹಿತೆಯ ದೇವತೆಗಳು ಜೋಡಿ ಜೋಡಿಯಾಗಿ ಇಲ್ಲವೆ ಗುಂಪು ಗುಂಪಾಗಿ ಪರಸ್ಪರಿಗೆ ಸಹಕಾರ ನೀಡುವುದು ಇಲ್ಲವೆ ಪರಸ್ಪರ ಅವಲಂಬನೆಯಾಗಿರುವುದು ಅಥವಾ ಒಂದು ದೇವತೆ ಮತ್ತೊಂದು ದೇವತೆಗೆ ಅಧೀನವಾಗಿರುವುದನ್ನು ಸ್ಪಷ್ಟವಾಗಿ ವ್ಯಕ್ತಪಡಿಸುತ್ತದೆ. ಅತ್ಯಂತ ಶ್ರೇಷ್ಠ ದೇವತೆಯೂ ಸೇರಿದಂತೆ ಅಮುಖ್ಯವಾದ ಎಲ್ಲಾ ದೇವತೆಗಳನ್ನು ಸ್ತುತಿಸಿರುವುದು ಕಂಡುಬರುತ್ತದೆ. ಋಗ್ವೇದ ಕಾಲದಲ್ಲಿನ ದೇವತೆಗಳು ಒಟ್ಟು ೩೩ ಎಂದು ಹೇಳಲಾಗಿದೆ. ಈ ದೇವತಾ ಸಮೂಹವನ್ನು ಮೂರು ರೀತಿಯಲ್ಲಿ ವರ್ಗೀಕರಿಸಿದ್ದಾರೆ. ಅವುಗಳೆಂದರೆ:
೧. ಭೂಮಿಯ ದೇವತೆಗಳು
೨. ವಾಯುಮಂಡಲದ ದೇವತೆಗಳು
೩. ಸ್ವರ್ಗದ ದೇವತೆಗಳು
ಈ ವರ್ಗೀಕರಣವು ದೇವತೆಗಳು ಯಾವ ಪ್ರಕೃತಿ ವಲಯಕ್ಕೆ ಸೇರಿರುತ್ತಾರೋ ಅಥವಾ ಲಕ್ಷಣಗಳನ್ನು ಹೊಂದಿರುತ್ತಾರೋ ಅದನ್ನು ಆಧರಿಸಿ ರಚಿಸಿರುತ್ತಾರೆ. ಆದರೆ ಆ ವರ್ಗೀಕರಣವು ಕೆಲವೊಂದು ದೋಷಗಳಿಂದ ಕೂಡಿದೆ. ಏಕೆಂದರೆ ದೇವತೆಗಳಾದ ತ್ವಷ್ಟ್ರ ಮತ್ತು ಪೃಥ್ವಿಗಳನ್ನು ಮೂರು ವಲಯಗಳಿಗೂ ಸೇರಿಸಲಾಗಿದೆ. ಅಗ್ನಿ ಮತ್ತು ಉಷಸ್‌ಗಳನ್ನು ಪೃಥ್ವಿ ಸ್ಥಾನಕ್ಕೂ ಮತ್ತು ಅಂತರಿಕ್ಷ ಸ್ಥಾನಕ್ಕೂ ಸೇರಿಸಲಾಗಿದೆ. ವರುಣ, ಯಮ ಮತ್ತು ಸವಿತೃ ದೇವತೆಗಳನ್ನು ಆಕಾಶ ಮತ್ತು ಸ್ವರ್ಗದ ವಲಯಗಳಿಗೂ ಸೇರಿಸಲಾಗಿದೆ. ಈ ವರ್ಗಿಕರಣ ಹೊರತುಪಡಿಸಿದಂತೆ ಋಗ್ವೇದ ಕಾಲದ ದೇವತೆಗಳನ್ನು ಇಂಡೋ-ಯುರೋಪಿಯನ್‌ ಮತ್ತು ಇಂಡೋ-ಇರಾನಿಯನ್‌ ಎಂದು ವಿಭಾಗಿಸಿದ್ದಾರೆ. ಆದರೆ ಸಾಕಷ್ಟು ಮಾಹಿತಿಗಳ ಕೊರತೆ ಇರುವುದಲ್ಲದೆ ಲಭ್ಯವಿರುವ ಮಾಹಿತಿಗಳೂ ಕೂಡ ದೋಷ ಪೂರ್ಣವಾಗಿದೆ. ಹೀಗಾಗಿ ಈ ವಿಭಜನೆಗಳಲ್ಲಿ ಪ್ರಾರಂಭದ ವರ್ಗೀಕರಣವು ಇತರೆ ವರ್ಗೀಕರಣಗಳಿಗೆ ಹೋಲಿಸಿದಲ್ಲಿ ಕಾರ್ಯಸಾಧುವೂ ಮತ್ತು ಕಡಿಮೆ ಆಕ್ಷೇಪಣೆಯವೂ ಆಗಿದೆ.
ಋಗ್ವೇದ ಕಾಲದ ದೇವತೆಗಳಲ್ಲಿ ಮಹಾನ್‌ಯೋಧನಾದ ಇಂದ್ರನು ಮತ್ತು ಪರಮ ನೈತಿಕ ಪ್ರಭುವಾದ ವರುಣನು ಅತ್ಯಂತ ಮಹತ್ವದ ಸ್ಥಾನವನ್ನು ಪಡೆದರೂ ಇಂದ್ರ, ಅಗ್ನಿ, ಸೋಮ ಈ ದೇವತೆಗಳನ್ನು ಉದ್ದೇಶಿಸಿ ಅತೀ ಹೆಚ್ಚಿನ ಋಕ್ಕುಗಳು ರಚಿತವಾಗಿರುವುದನ್ನು ನೋಡಿದರೆ ಅವರೇ ಹೆಚ್ಚು ಜನಪ್ರಿಯರಾದ ದೇವತೆಗಳಾಗಿರಬಹುದು. ಎಂದೇ ಹೇಳಬೇಕಾಗುತ್ತದೆ. ಈ ಕಾಲದ ದೇವತೆಗಳ ಸಾಮಾನ್ಯ ಲಕ್ಷಣಗಳೆಂದರೆ.
· ದೇವತೆಗಳಿಗೆ ಮನಷ್ಯರ ರೂಪ ನೀಡಿ ಅವರು ಏಕಕಾಲದಲ್ಲಿ ಅಲ್ಲದಿದ್ದರೂ ಹುಟ್ಟನ್ನು ಹೊಂದಿರುವವರು ಹಾಗೂ ಅವರು ಅಮರರೆಂದು ವರ್ಣಿತರಾಗಿದ್ದಾರೆ. ಅವರ ದೇಹದ ಭಾಗಗಳನ್ನು ಪ್ರಕೃತಿಯ ಘಟಕಗಳಾದ ಕಿರಣಗಳು ಅಥವಾ ಜ್ವಾಲೆಗಳೆಂದು ವರ್ಣಿಸಲಾಗಿದೆ. ಕುದುರೆ ಅಥವಾ ಇತರೆ ಪ್ರಾಣಿಗಳಿಂದ ಹೂಡಿದ ರಥಗಳಲ್ಲಿ ಅವರು ವಾಯು ಮಾರ್ಗದಲ್ಲಿ ಸಂಚರಿಸುವುದನ್ನು ಋಕ್ಕುಗಳು ಸೂಚಿಸುತ್ತವೆ.
· ಈ ದೇವತೆಗಳ ಸಹಜ ಧರ್ಮಗಳೆಂದರೆ ತೇಜಸ್ಸು, ಶಕ್ತಿ, ಜ್ಞಾನ, ಒಡೆತನ ಮತ್ತು ಸತ್ಯ. ಅವರು ದುಷ್ಟ ಶಕ್ತಿಗಳನ್ನು ನಿಗ್ರಹಿಸುತ್ತಾರೆ ಮತ್ತು ಪ್ರಕೃತಿಯ ವ್ಯವಸ್ಥೆಯನ್ನು ನಿಯಂತ್ರಿಸುತ್ತಾರಲ್ಲದೆ ಸ್ವತಃ ತಾವೂ ಪಾಲಿಸಿ ಇತರರೂ ಪಾಲಿಸುವಂತೆ ಒತ್ತಾಯಿಸುತ್ತಾರೆ.
· ದೇವತೆಗಳಿಗೆ ಯಜ್ಞಗಳಲ್ಲಿ ಅರ್ಪಿಸುವ ಹಾಲು, ಧಾನ್ಯ, ಮಾಂಸ ಮುಂತಾದ ಮಾನವ ಆಹಾರಗಳೇ ಅವರಿಗೂ ಆಹಾರವಾಗುತ್ತವೆ.
ಭೂಮಿಯ ದೇವತೆಗಳು
ಪೃಥ್ವಿ, ಅಗ್ನಿ, ಸೋಮ, ಬೃಹಸ್ಪತಿ ಮತ್ತು ನದಿಗಳು ಈ ವರ್ಗದ ಮುಖ್ಯ ದೇವತೆಗಳಾಗಿದ್ದಾರೆ. ಈ ದೇವತೆಗಳಲ್ಲೆಲ್ಲಾ ಅಗ್ನಿಯು ಪ್ರಮುಖ ದೇವತೆಯಾಗಿದ್ದಾನೆ. ಋಗ್ವೇದ ಕಾಲದಲ್ಲಿ ಇಂದ್ರನನ್ನು ಹೊರತುಪಡಿಸಿದರೆ ಅಗ್ನಿಯೇ ಎರಡನೆಯ ಪ್ರಮುಖ ದೇವತೆಯಾಗಿರುವುದು ಕಂಡುಬರುತ್ತದೆ. ಇವನನ್ನು ಕುರಿತು ಸುಮಾರು ೨೦೦ ಋಕ್ಕುಗಳ ರಚಿತವಾಗಿವೆ. ಇವನು ಉಳಿದೆಲ್ಲ ದೇವತೆಗಳಿಗಿಂತ ಇಂದ್ರನಿಗೆ ಹೆಚ್ಚು ಹತ್ತಿರವಾಗಿರುವುದರಿಂದ ಇಂದ್ರನನ್ನು ಇವನ ಅವಳಿ ಸಹೋದರನೆಂದು, ಸೂರ್ಯ ಎಂದು ವರ್ಣಿಸಲ್ಪಟ್ಟಿದ್ದಾನೆ. ಉಜ್ವಲವಾದ ಪ್ರಕಾಶವೇ ಅಗ್ನಿಯ ಅತ್ಯಂತ ಪ್ರಧಾನವಾದ ಲಕ್ಷಣವಾಗಿದೆ. ಅವನ ಬೆನ್ನು ಬೆಣ್ಣೆಯಿಂದ, ಕೂದಲು ಜ್ವಾಲೆಗಳಿಂದ ಆಗಿದ್ದು ಕಟ್ಟಿಗೆ ಅಥವಾ ತುಪ್ಪವು ಅವನ ಆಹಾರ ಮತ್ತು ಹವಿಸ್ಸುಗಳನ್ನು ಅವನು ತನ್ನ ನಾಲಿಗೆಯಿಂದ ತಿನ್ನುತ್ತಾನೆ. ಆಗಾಗ ಸೋಮಪಾನಕ್ಕಾಗಿ ಇತರೆ ದೇವತೆಗಳಿಂದ ಇವನಿಗೆ ಆಹ್ವಾನ ಬರುತ್ತಿತ್ತು. ಯಜ್ಞಗಳ ಸಂದರ್ಭದಲ್ಲಿ ಅವನು ರಥಿಕ, ತನ್ನ ಚಿನ್ನದ ರಥದಲ್ಲಿ ಅವನು ದೇವತೆಗಳನ್ನು ಕರೆದು ತರುತ್ತಾನೆ. ಅವನು ಸ್ವರ್ಗ ಮತ್ತು ಭೂಮಿಯ ಪುತ್ರನೆಂದು ವರ್ಣೀತನಾಗಿದ್ದಾನೆ. ಇವನು ಪ್ರತಿನಿತ್ಯವೂ ಜನಿಸುತ್ತಾನೆ ಎನ್ನುವ ನಂಬಿಕೆಯ ಹಿನ್ನೆಲೆಯಲ್ಲಿ ಇವನು ನಿತ್ಯ ಯುವಕನೆಂದು ಕರೆಯಲ್ಪಟ್ಟಿದ್ದಾನೆ. ಇವನನ್ನು ಶಕ್ತಿಯ ಪುತ್ರನೆಂದು ಮತ್ತು ಹೊಗೆಯನ್ನು ಧ್ವಜವನ್ನಾಗಿ ಹೊಂದಿರುವನೆಂದು ವರ್ಣಿಸಲ್ಪಟ್ಟಿದ್ದಾನೆ. ಅಗ್ನಿಯು ಯಜ್ಞದ ಮುಖ್ಯ ಪುರುಷ. ಅವನು ಸೃಷ್ಟಿಗೊಂಡಿರುವ ಎಲ್ಲವನ್ನು ಬಲ್ಲವನು ಎಂದು ಕರೆಯಲಾಗಿದೆ. ಕೌಟುಂಬಿಕ ಜೀವನದೊಂದಿಗೆ ಅವನಿಗೆ ಸಂಬಂಧವಿರುವುದು ಅವನ ಒಂದು ವಿಶಿಷ್ಟ ಲಕ್ಷಣ. ಅವನೊಬ್ಬ ಅತಿಥಿ ಮತ್ತು ಜನರ ಬಂಧುವಾಗಿದ್ದಾನೆ. ದೇವತೆಗಳಿಂದಲೂ, ಮಾನವರಿಂದಲೂ ಹವಿಸ್ಸನ್ನು ಕೊಂಡೊಯ್ಯುವ ಸಲುವಾಗಿ ನೇಮಕಗೊಂಡ ದೂತ ಅವನೆಂದು ವರ್ಣಿತನಾಗಿದ್ದಾನೆ.
ಬೃಹಸ್ಪತಿ ದೇವತೆಯು ಪುರೋಹಿತನೆಂದು, ಎಲ್ಲಾ ಪ್ರಾರ್ಥನೆಗಳ ಜನಕನೆಂದು ವರ್ಣಿಸಲ್ಪಟ್ಟಿದ್ದಾನೆ. ಇವನಲ್ಲಿ ಮುಂದಿನ ಕಾಲದಲ್ಲಿ ಕಂಡುಬರುವ ಬ್ರಹ್ಮನ ಮೂಲ ಸ್ವರೂಪವನ್ನು ಕಾಣಲಾಗುತ್ತದೆ. ಸೋಮ ದೇವತೆಯು ಇಂದ್ರ ಮತ್ತು ಅಗ್ನಿಯ ನಂತರದ ಸ್ಥಾನವನ್ನು ಪಡೆಯುತ್ತಾನೆ. ಋಗ್ವೇದದ ವಿಧಿ ಪದ್ಧತಿಗಳಲ್ಲಿ ಸೋಮ ಯಜ್ಞವು ಕೇಂದ್ರಸ್ಥಾನದಲ್ಲಿದೆ. ಭೂ ಲೋಕದ ಇತರ ದೇವತೆಗಳಲ್ಲಿ ದ್ಯೌಃ ಮತ್ತು ಪೃಥ್ವಿಗೂ ಹತ್ತಿರದ ಸಂಬಂಧವನ್ನು ಹೊಂದಿದ್ದು ಅವರನ್ನು ಸಾಮಾನ್ಯವಾಗಿ ಒಟ್ಟಿಗೆ ಸ್ತುತಿಸಲಾಗುತ್ತದೆ. ಕೆಲವು ನದಿಗಳನ್ನು ಅದರಲ್ಲಿಯೂ ಸರಸ್ವತಿ ನದಿಯನ್ನು ಹೆಚ್ಚು ಸ್ತುತಿಸಿರುವುದು ಕಂಡುಬರುತ್ತದೆ.
ವಾಯುಮಂಡಲದ ದೇವತೆಗಳು
ಇಂದ್ರ ಅಪಮ್ನಪಾತ್‌, ರುದ್ರ, ವಾಯು, ವಾತ, ಪರ್ಜನ್ಯ, ಆಪಃ ಮತ್ತು ಮಾತರಿಶ್ಚನ್‌ ಈ ವರ್ಗದ ಮುಖ್ಯ ದೇವತೆಗಳಾಗಿದ್ದಾರೆ. ಈ ದೇವತೆಗಳಲ್ಲಿ ಅತ್ಯಂತ ಪ್ರಮುಖನಾದವನು ಅಷ್ಟೇ ಅಲ್ಲದೆ ಋಗ್ವೇದದ ದೇವತೆಗಳಲ್ಲೆ ಅತ್ಯಂತ ಶಕ್ತಿಶಾಲಿ ಮತ್ತು ಶ್ರೇಷ್ಠನಾದವನು ಇಂದ್ರ ದೇವತೆಯಾಗಿದ್ದಾನೆ. ಇಂದ್ರನನ್ನು ಕುರಿತು ಋಗ್ವೇದದಲ್ಲಿ ೨೫೦ ಋಕ್ಕುಗಳಿವೆ ಮತ್ತು ಬೇರೆ ಯಾವುದೇ ದೇವತೆಗೂ ಇಲ್ಲದಷ್ಟು ಪೌರಾಣಿಕ ಕಥೆಗಳು ಅವನ ಸುತ್ತ ಹೆಣೆಯಲ್ಪಟ್ಟಿವೆ. ಭೌತಿಕವಾಗಿ ಹೆಚ್ಚು ವಿಕಾಸಗೊಂಡ ಮನುಷ್ಯತ್ವದ ಆರೋಪಣೆ ಅವನ ಮೇಲಾಗಿದೆ. ಇಂದ್ರನ ಶಕ್ತಿ ಅಪರಿಮಿತವಾದುದು ಅವನ ಆಯುಧ ವಜ್ರ ಜೊತೆಗೆ ಕೊಕ್ಕೆ ಮತ್ತು ಬಿಲ್ಲು ಬಾಣಗಳನ್ನು ಧರಿಸಿರುವನು ಎಂದು ತಿಳಿಯುತ್ತದೆ. ಅವನು ರಥದಲ್ಲಿ ಕುಳಿತು ಯುದ್ಧ ಮಾಡುವವನು, ಸೋಮಪಾನವು ಅವನಿಗಿಷ್ಟವಾದ ಪಾನೀಯವಾಗಿದ್ದುದಲ್ಲದೆ ಅದು ಅವನನ್ನು ಯುದ್ಧಕ್ಕೆ ಪ್ರಚೋಧಿಸುತ್ತದೆ ಎಂದು ತಿಳಿಯುತ್ತದೆ. ಅಗ್ನಿ ಅವನ ಅವಳಿ ಸಹೋದರನಾಗಿದ್ದು ಮರುತ್ತುಗಳು ಅವನ ಶಾಶ್ವತ ಮಿತ್ರರಾಗಿದ್ದಾರೆ. ಇದ್ರನನ್ನು ಪುರಂಧರ ಅಥವಾ ಪೂರ್ಭಿದ್‌ಎಂದರೆ ಕೋಟೆಯ ನಾಶಕನೆಂದು ಕರೆಯಲ್ಪಟ್ಟಿದ್ದಾನೆ. ಇವನ ವಿಶಿಷ್ಟ ಮತ್ತು ಮುಖ್ಯ ವಿಶೇಷಣವೆಂದರೆ ವೃತ ವಿನಾಶಕ ಎಂಬುದು ವೃತವನ್ನು ಕುರಿತಂತೆ  ವಿದ್ವಾಂಸರು ಜಲಗಳನ್ನು ಮೋಡಗಳೊಳಗೆ ಬಂಧಿಸಿ ಕ್ಷಾಮವನ್ನು ಉಂಟುಮಾಡುವ ಅಸುರ ಎಂದು ಹೇಳಿದ್ದಾರೆ. ವೃತನ ಹಿಡಿತದಿಂದ ಇಂದ್ರನು ಪ್ರತಿವರ್ಷವು ಜಲಗಳನ್ನು ಬಲವಂತವಾಗಿ ಬಿಡಿಸಿ ತರಬೇಕು. ಇದು ಮುಂದಿನ ದಿನಗಳಲ್ಲಿ ಇಂದ್ರನನ್ನು ಮಿಂಚು, ಸಿಡಿಲುಗಳ ದೇವತೆ ಎಂದು ಪರಿಷ್ಕರಿಸಲು ನೆರವಾಯಿತು.
ವಾಯು ಮಂಡಲದ ಇತರೆ ದೇವೆತೆಗಳೆಂದರೆ ರುದ್ರ. ಈ ದೇವತೆಯನ್ನು ಶಕ್ತಿಶಾಲಿಗಳಲ್ಲಿ ಶಕ್ತಿಶಾಲಿಯೆಂದು, ಕ್ರೂರವಾದ ಪ್ರಾಣಿಯಂತೆ ಭಯಂಕರನಾದವನು, ವೃಷಭ ಎಂದು ಮುಂತಾಗಿ ಗುರುತಿಸಿಕೊಂಡಿದ್ದಾನೆ. ಋಗ್ವೇದದ ಅನೇಕ ಋಕ್ಕುಗಳು ಅವನನ್ನು ಹಿಂಸಾಶೀಲ ಪ್ರವೃತ್ತಿಯುಳ್ಳವನು ಎಂದು ಸೂಚಿಸುತ್ತದೆ. ಅವನ ಕೋಪ ಮತ್ತು ಭಯಕ್ಕೆ ಅನೇಕ ನಿದರ್ಶನಗಳು ಸಿಗುತ್ತದೆ. ಇವನು ಈ ಕಾಲದಲ್ಲಿ ಅಮುಖ್ಯನಾಗಿ ಕಂಡರೂ ಮುಂದಿನ ಯುಗಗಳಲ್ಲಿ ಪ್ರಮುಖ ದೇವತೆಯಾಗಿ ಕಂಡುಬರುತ್ತಾನೆ. ವಾಯು, ವಾತ ಪರ್ಜನ್ಯ ಮತ್ತು ಆಹಃ ಇತ್ಯಾದಿ ದೇವತೆಗಳು ಗಾಳಿ, ಮಳೆ, ಜಲಸೂಚಕ ದೇವತೆಗಳಾಗಿ ಈ ಕಾಲದಲ್ಲಿ ಕಂಡುಬರುತ್ತಾರೆ.
ಸ್ವರ್ಗದ ದೇವತೆಗಳು
ದ್ಯೌಃ ವರುಣ, ಮಿತ್ರ, ಸೂರ್ಯ, ಸವಿತೃ, ಪೂಷನ್‌, ವಿಷ್ಣು, ಆದಿತ್ಯರು, ಉಷಸ್‌ ಮತ್ತು ಅಶ್ವಿನೀ ದೇವತೆಗಳನ್ನು ಈ ವರ್ಗದಲ್ಲಿ ಸೇರಿಸಲಾಗಿದೆ. ದ್ಯೌಃ ದೇವತೆಯನ್ನು ಆಕಾಶ ದೇವತೆಯೆಂದು ಪ್ರತಿನಿಧಿಸಲಾಗಿದೆ. ವರುಣ ದೇವತೆಯು ಈ ವರ್ಗದಲ್ಲಿ ಕಂಡುಬರುವ ಅತೀ ಮುಖ್ಯ ದೇವತೆ. ಇವನಿಗೆ ಸಂಬಂಧಪಟ್ಟ ಸೂತ್ರಗಳು ಮುಖ್ಯವಾಗಿ ನೀತಿ, ಭಕ್ತಿಗಳನ್ನು ವಸ್ತುವಾಗಿ ಹೊಂದಿದ್ದು ಅವು ಋಗ್ವೇದದ ಅತ್ಯಂತ ಭವ್ಯವಾದ ಕಾವ್ಯಕ್ಕೆ ಕಾರಣಗಳಾಗಿವೆ. ಋಗ್ವೇದದಲ್ಲಿ ಇವನ ಕುರಿತು ರಚಿತವಾಗಿರುವ ಋಕ್ಕುಗಳ ಸಂಖ್ಯೆ ಕಡಿಮೆ ಇದ್ದರೂ ಅವು ಅತ್ಯಂತ ಪ್ರಭಾವಶಾಲಿಯಾಗಿವೆ. ವರುಣನು ಋತುಗಳನ್ನು ನಿಯಂತ್ರಿಸುವವನು. ನೈತಿಕ ವ್ಯವಸ್ಥೆಯನ್ನು ಪ್ರತಿಪಾಲಿಸುವವನು ಎಂದು ಸೂಚತನಾಗಿದ್ದಾನೆ. ಋತುಮಾನಕ್ಕೂ ವರುಣನಿಗೂ ಉಳಿದ ಯಾವುದೇ ದೇವತೆಗಿಂತಲೂ ಹೆಚ್ಚಿನ ಆತ್ಮೀಯ ಸಂಬಂಧವಿದೆ. ವರುಣನು ಶಕ್ತಿಯಿಂದ ಉಷಸ್ಸುಗಳನ್ನು ಸೂರ್ಯನ ಬಳಿಗೆ ಕಳುಹಿಸಿ ಅವನು ಆಕಾಶದಲ್ಲಿ ಚಲಿಸುವಂತೆ ಮಾಡುತ್ತಾನೆ. ಋಗ್ವೇದದ ಕೆಲವು ಋಕ್ಕುಗಳಲ್ಲಿ ವರುಣನು ಮಿತ್ರ ದೇವತೆಯೊಡಗೂಡಿ ಮಳೆಯನ್ನು ಕರುಣಿಸುವ ದೇವತೆ ಎಂದು ಸ್ತುತಿಸಲಾಗಿದೆ. ಅವನನ್ನು ವಿಶ್ವಜಲಗಳ ಪ್ರಭು, ನದಿಗಳು ಹರಿಯುವಂತೆ ಮಾಡುವವನು ಎಂದು ವರ್ಣಿಸಲ್ಪಟ್ಟಿದ್ದಾನೆ.
ಮಿತ್ರದೇವತೆಯು ಸೂರ್ಯ ಮಂಡಲದ ದೇವತೆಯೆಂದು, ಅವನು ವರುಣನೊಂದಿಗೆ ತನ್ನ ಕಾರ್ಯ ಚಟುವಟಿಕೆಯನ್ನು ನಡೆಸುತ್ತಿದ್ದನು. ಸೂರ್ಯ, ಸವಿತೃ, ಪೂಷನ್‌, ವಿಷ್ಣು, ಅದಿತಿ ಮತ್ತು ಅಶ್ವಿನಿ ದೇವತೆಗಳು ಈ ವರ್ಗದ ಇತರೆ ಅಪ್ರಾಮುಖ್ಯ ದೇವತೆಗಳೆನಿಸಿದ್ದಾರೆ.
ಒಟ್ಟಾರೆ ಋಗ್ವೇದ ಕಾಲದ ದೇವತಾ ಸಮೂಹದ ವೈಶಿಷ್ಟ್ಯವನ್ನು ಕ್ರೋಢೀಕರಿಸಿ ಹೀಗೆ ಹೇಳಬಹುದು:
೧. ಪ್ರಕೃತಿಯ ಪ್ರಧಾನ ಘಟನೆಗಳನ್ನು ಜೀವಂತ ಎಂದು ಕಲ್ಪಿಸಿಕೊಂಡು ಅವುಗಳಿಗೆ ಮಾನವ ರೂಪವನ್ನು ನೀಡಿ ಅದನ್ನು ಪೂಜಿಸುವುದು.
೨. ಪ್ರಕೃತಿಯ ಆರಾಧನೆಯ ಸರಳ ಆದಿಮ ಹಂತಗಳನ್ನಾಗಿ ಗಿಡ ಮರ ಪರ್ವತಗಳ ಆರಾಧನೆಯಲ್ಲಿ ಕಾಣಬಹುದು.
೩. ಇಂದ್ರನಂತಹ ದೊಡ್ಡ ದೇವತೆಯನ್ನು ಕೆಲವು ಸಲ ಗೂಳಿ ಎಂದು, ಅಥವಾ ಸೂರ್ಯನನ್ನು ಕೆಲವೊಮ್ಮೆ ಕುರುರೆಯೆಂದು ಕಲ್ಪಿಸಕೊಂಡಿರುವವರಾದರೂ, ಪ್ರಾಣಿಗಳನ್ನು ನೇರವಾಗಿ ಪೂಜಿಸುವುದು ಕಂಡುಬಂದಿಲ್ಲ. ಕ್ಷಾಮ ಅಥವಾ ಬರದ ರಾಕ್ಷಸನೆಂದು ಕಲ್ಪಿಸಿಕೊಳ್ಳಲಾಗಿರುವ ವೃತನನ್ನು ಹಾವು ಎಂದು ಕರೆಯಲಾಗಿದೆಯಾದರೂ ಹಾವನ್ನು ಪೂಜಿಸಿರುವ ಉಲ್ಲೇಖವಿಲ್ಲ.
೪. ಇಂದ್ರನ ಪ್ರತಿಮೆ ಒಂದು ಕಡೆ ಉಲ್ಲೇಖವಿದೆಯಾದರೂ ಇದು ಅವರು ವಿಗ್ರಹರಾಧನೆಯನ್ನು ಮಾಡುತ್ತಿದ್ದರು ಎಂದು ಖಚಿತವಾಗಿ ನಿರ್ಧರಿಸಲು ಸಾಧ್ಯವಾಗುವುದಿಲ್ಲ.
೫. ಆದಿತಿ, ಪ್ರಾತಸ್ಸಂಧ್ಯಾ ದೇವತೆಯಾದ ಉಷಸ್‌, ಪೃಥ್ವಿ ಮತ್ತು ಸರಸ್ವತಿ ಮುಂತಾದ ಹೆಣ್ಣು ದೇವತೆಗಳ ಉಲ್ಲೇಖವಿದ್ದರೂ ಋಗ್ವೇದ ಕಾಲದ ಪಿತೃ ಕುಲೀನ ಸಾಮಾಜಿಕ ವ್ಯವಸ್ಥೆಯಲ್ಲಿ ಗಂಡು ದೇವತೆಗಳಿಗೆ ದೊರೆತ ಪ್ರಾಧಾನ್ಯತೆ ಹೆಣ್ಣು ದೇವತೆಗಳಿಗೆ ದೊರೆತಿಲ್ಲ.
ನಂತರ ವೈದಿಕ ಕಾಲದಲ್ಲಿ ಋಗ್ವೇದ ಕಾಲದ ದೇವತೆಗಳಿಗೆ ಹೆಚ್ಚು ಪ್ರಾಮುಖ್ಯತೆ ಉಳಿಯಲಿಲ್ಲ. ಈ ದೇವತೆಗಳು ಕೇವಲ ಹೆಸರಿಗೆ ಮಾತ್ರ ದೇವತೆಗಳಾಗಿ ಉಳಿದುಕೊಂಡವು. ಈ ಕಾಲದಲ್ಲಿ ಇಂದ್ರ. ಅಗ್ನಿ ಮತ್ತು ವರುಣ ದೇವತೆಗಳು ತಮ್ಮ ಹಿಂದಿನ ಹೆಗ್ಗಳಿಕೆಯನ್ನು ಕಳೆದುಕೊಂಡರು. ಈ ಕಾಲದ ದೇವತೆಗಳಲ್ಲಿ ಪ್ರಜಾಪತಿಯು ಮುಖ್ಯ ಸ್ಥಾನವನ್ನು ಅಲಂಕರಿಸಿದ್ದಾನೆ. ಇವನು ಸೃಷ್ಠಿಕರ್ತನೆಂದು ಖ್ಯಾತನಾಗಿದ್ದಾನೆ. ಆದರೆ ಪ್ರಜಾಪತಿಯು ರುದ್ರ ದೇವತೆಯಷ್ಟು ಪ್ರಭಾವಿಯಾಗಿರಲಿಲ್ಲ. ಯುಜರ್ವೇದ ಸಂಹಿತೆ, ಐತ್ತರೇಯ, ಕೌಷೀತಕಿ ಮತ್ತು ಶತಪಥ ಬ್ರಾಹ್ಮಣಗಳಲ್ಲಿನ ಕೆಲವು ಉಲ್ಲೇಖಗಳು ರುದ್ರನಿಗೆ ದೊರೆತಿರುವ ಮಹತ್ವನ್ನು ಸೂಚಿಸುತ್ತದೆ. ರುದ್ರನು ಪಶುಪತಿಯೆಂದು, ಭೂಪತಿಯೆಂದು, ಘೋರ ರೂಪಿಯೆಂದು ವಣಿತನಾಗಿದ್ದಾನೆ. ಇವನು ಒಂದು ಸಂದರ್ಭದಲ್ಲಿ ಪಶುಗಳ ಮೇಲಿನ ಪ್ರಜಾಪತಿಯ ಅಧಿಕಾರವನ್ನು ಕಸಿದುಕೊಂಡನು ಎಂದು ಸೂಚಿತವಾಗಿದೆ. ರುದ್ರನ ತರುವಾಯ ವಿಷ್ಣು ದೇವತೆಯು ಬರುತ್ತಾನೆ. ಇವನು ಕೆಲವು ಪ್ರದೇಶಗಳಲ್ಲಿ ಸಾಕಷ್ಟು ಪ್ರಮುಖವಾಗಿದ್ದರಿಂದ ಹೆಚ್ಚಿನ ನಿಷ್ಠೆಯನ್ನು ಪಡೆದಿದ್ದನು. ತೈತ್ತಿರೀಯ ಅರಣ್ಯದಲ್ಲಿ ನಾರಾಯಣ ಮತ್ತು ವಿಷ್ಣು ದೇವತೆಗಳ ಸಂಬಂಧವನ್ನು ಕಲ್ಪಿಸಲಾಗಿದೆ. ಈ ಕಾಲದಲ್ಲಿ ಕೆಲವು ವಸ್ತುಗಳನ್ನು ದೈವತ್ವದ ಸಂಕೇತಗಳೆಂದು ಭಾವಿಸಿ ಪೂಜಿಸುವುದು ಆರಂಭವಾಯಿತು. ವಿಗ್ರಹರಾಧನೆಯು ರೂಪಗೊಳ್ಳತೊಡಗಿತು. ಬ್ರಾಹ್ಮಣ, ಕ್ಷತ್ರೀಯ, ವೈಶ್ಯ, ಶೂದ್ರ ಮುಂತದ ಸಾಮಾಜಿಕ ವಿಭಜನೆಗಳು ತಲೆದೋರಿ ಕೆಲವು ಸಾಮಾಜಿಕ ಗುಂಪುಗಳನ್ನು ತಮ್ಮ ತಮ್ಮದೇ ದೇವತೆಗಳನ್ನು ಅವರು ರೂಪಿಸಿಕೊಂಡರು.
ಆಚರಣೆಗಳು : ಋಗ್ವೇದ ಕಾಲದಲ್ಲಿನ ಜನರು ದೇವತೆಗಳಿಗೆ ಪ್ರಾರ್ಥನೆಗಳನ್ನು ಸಲ್ಲಿಸುವುದು ಹವಿಸ್ಸನ್ನು ಅರ್ಪಿಸುವುದು ಕಂಡುಬರುತ್ತದೆ. ಆ ಮೂಲಕ ಅವರು ದೇವತೆಗಳನ್ನು ಪ್ರಸನ್ನಗೊಳಿಸುತ್ತಿದ್ದರು ಮತ್ತು ತಾವು ದೇವತೆಗಳಲ್ಲಿ ಹೊಂದಿದ್ದ ವಿಶ್ವಾಸವನ್ನು ವ್ಯಕ್ತಪಡಿಸುತ್ತಿದ್ದರು. ಈ ಕಾಲದ ದೇವತೆಗಳನ್ನು ಪ್ರಾರ್ಥನಾ ಮಂತ್ರಗಳ ಪಠಣ ಮತ್ತು ಯಜ್ಞಯಾಗಗಳ ಮೂಲಕ ಪೂಜಿಸುವ ಕ್ರಮವು ಪ್ರಧಾನ ವಿಧಾನವಾಗಿತ್ತು. ಈ ಕಾಲದಲ್ಲಿ ಪ್ರಾರ್ಥನೆಗಳನ್ನು ವೈಯಕ್ತಿಕವಾಗಿ ಹಾಗೂ ಸಾಮೂಹಿಕವಾಗಿ ಸಲ್ಲಿಸಲಾಗುತ್ತಿತ್ತು. ಮೂಲತಃ ಒಂದೊಂದು ಕುಲ ಅಥವಾ ಬಣವೂ ಒಂದೊಂದು ದೈವಕ್ಕೆ ನಿಷ್ಠವಾಗಿತ್ತು. ಬಣದ ಎಲ್ಲಾ ಸದಸ್ಯರೂ ಒಂದುಗೂಡಿ ಪ್ರಾರ್ಥನೆ ಮಾಡುತ್ತಿದ್ದರು. ಯಜ್ಞಯಾಗಗಳು ಇದೇ ರೀತಿ ಸಾಮೂಹಿಕ ಪ್ರಾರ್ಥನಾ ಕ್ರಿಯೆಯಾಗಿತ್ತು. ಋಗ್ವೇದದಲ್ಲಿ ಕಂಡುಬರುವ ಯಜ್ಞವು ದೇವತೆಗಳಿಗೆ ಮತ್ತು ಉಪಾಸಕರಿಗೆ ತೃಪ್ತಿಪಡಿಸುವ ಸಾಧನ ಮಾತ್ರವಾಗಿತ್ತು. ಈ ಕಾಲದಲ್ಲಿ ಕರ್ಮಕ್ಕಾಗಿ ನಿರ್ದಿಷ್ಟವಾದ ಸಂಸ್ಕಾರವಾಗಲೀ, ಮಂತ್ರವಾಗಲೀ ಬಳಕೆಯಾಗುತ್ತಿರಲಿಲ್ಲ.
ಋಗ್ವೇದ ಕಾಲದಲ್ಲಿ ಮುಖ್ಯವಾಗಿ ಎರಡು ಬಗೆಯ ಯಜ್ಞ ಸಂಪ್ರದಾಯಗಳಾದವು. ಅವುಗಳೆಂದರೆ:
೧. ಗೃಹ್ಯ ಅಥವಾ ಕೌಟುಂಬಿಕ ಕರ್ಮಗಳಿಗೆ ಸಂಬಂಧಿಸಿದ ಯಜ್ಞಗಳು ಋಗ್ವೇದದ ಕೆಲವು ಋಕ್ಕುಗಳು ಜನನ, ವಿವಾಹ, ಅಂತ್ಯಕ್ರಿಯೆ, ಪಿತೃಪೂಜೆ, ಕೃಷಿ ಕ್ಷೇತ್ರದಲ್ಲಿ ಹಣ್ಣುಗಳ ಬೆಳೆ ಮುಂತಾದ ಸಂದರ್ಭಗಳಲ್ಲಿ ಯಜ್ಞಗಳು ಜರುಗುತ್ತಿದ್ದವು ಎಂದು ತಿಳಿಸುತ್ತವೆ. ಈ ಸಂದರ್ಭಗಳಲ್ಲಿ ಜರುಗುತ್ತಿದ್ದ ಯಜ್ಞಗಳು ಅತ್ಯಂತ ಸರಳವಾದ ಯಜ್ಞಗಳು ಎಂದು ಭಾವಿಸಲ್ಪಟ್ಟಿದ್ದವು. ಇಂತಹ ಕ್ರಿಯೆಗಳಲ್ಲಿ ಮನೆಯ ಯಜಮಾನನೇ, ಅಗತ್ಯವಾದರೆ ಒಬ್ಬ ಪುರೋಹಿತನ ಅಥವಾ ಬ್ರಹ್ಮನ್‌ನ ನೆರವು ಪಡೆದು ಯಜ್ಞದ ಕಾರ್ಯವನ್ನು ಪೂರೈಸುತ್ತಿದ್ದರು.
೨. ಮಹಾಯಜ್ಞಗಳು ಈ ಬಗೆಯ ಯಜ್ಞಗಳು ಅದರಲ್ಲೂ ಇಂದ್ರನಿಗೆ ಸಂಬಂಧಿಸಿದ ಸೋಮ ಸಂಪ್ರದಾಯದ ಯಜ್ಞವನ್ನು ಶ್ರೀಮಂತ ವರ್ಗದವರೂ ಅದರಲ್ಲೂ ರಾಜರು ಮಾತ್ರವೇ ಮಾಡಲು ಸಾಧ್ಯವಾಗುತ್ತಿತ್ತು. ಅದನ್ನು ವಿಶಾಲವಾದ ಜಾಗದಲ್ಲಿ ಯಥೇಚ್ಚ ಸಂಪತ್ತನ್ನು ಈ ಕಾರ್ಯಕ್ಕೆ ವ್ಯಯ ಮಾಡಬೇಕಾಗುತ್ತಿತ್ತು. ಋಗ್ವೇದದ ಬಹುಪಾಲು ಸೂಕ್ತಗಳು ಸೋಮಯಜ್ಞಪ್ರಕ್ರಿಯೆಗಳಿಗೆ ಮೀಸಲಾಗಿವೆ.
ಅಗ್ನಿ ಮತ್ತು ಇಂದ್ರರನ್ನು ಹವಿಸ್ಸುಗಳನ್ನು ಸ್ವೀಕರಿಸಲು ಆಹ್ವಾನಿಸಲಾಗುತ್ತಿತ್ತು. ಅಗ್ನಿಯನ್ನು ಮಾನವರ ಮತ್ತು ದೇವತೆಗಳ ನಡುವಣ ಮಧ್ಯವರ್ತಿಯೆಂದೂ, ಸಂದೇಶವಾಹಕನೆಂದು ಭಾವಿಸಲಾಗಿದೆ. ದೇವತೆಗಳಿಗೆ ಬಾರ್ಲಿ, ಹಣ್ಣುಹಂಪಲು ಮೊದಲಾದವುಗಳನ್ನು ಅರ್ಪಿಸಲಾಗುತ್ತಿತ್ತು. ಋಗ್ವೇದ ಕಾಲದಲ್ಲಿ ಜನರು ದೇವತೆಗಳನ್ನು ಆಧ್ಯಾತ್ಮಿಕ ಉನ್ನತಿಗಾಗಿ ಪ್ರಾಥಿಸುತ್ತಿದ್ದರೋ ಅಥವಾ ದೈನಂದಿನ ಬದುಕಿನ ಬವಣೆಗಳ ಪರಿಹಾರಕ್ಕಾಗಿ ಪ್ರಾರ್ಥಿಸುತ್ತಿದ್ದರೋ ತಿಳಿಯುವುದಿಲ್ಲ. ಸಾಮಾನ್ಯವಾಗಿ ಇವರು ಮುಖ್ಯವಾಗಿ ಮಕ್ಕಳು ಅದರಲ್ಲೂ ಗಂಡು ಸಂತಾನ, ಪಶುಗಳು, ಆಹಾರ, ಸಂಪತ್ತು, ಆರೋಗ್ಯ ಇತ್ಯಾದಿಗಳನ್ನು ಬೇಡಿಕೊಳ್ಳುತ್ತಿದ್ದರು.
ಉತ್ತರ ವೇದಕಾಲದಲ್ಲಿ ಗಂಗಾ-ಯಮುನಾ ಬಯಲಿನ ಮೇಲು ಭಾಗವು ಆರ್ಯ ಸಂಸ್ಕೃತಿಯ ಕಾರ್ಯ ಚಟುವಟಿಕೆಗಳ ಕೇಂದ್ರಸ್ಥಾನವಾಯಿತು. ಈ ಪ್ರದೇಶದಲ್ಲಿ ಇಡೀ ಉತ್ತರ ವೈದಿಕ ಸಾಹಿತ್ಯ ಸಂಕಲನ ಮತ್ತು ಸಂಗ್ರಹಗಳ ಕಾರ್ಯ ಜರುಗಿತು. ಮಂತ್ರೋಚ್ಚಾರ ಪೂರ್ವಕವಾದ ಯಜ್ಞಯಾಗಾದಿಸಂಸ್ಕಾರ ಕ್ರಿಯೆಗಳೇ ಈ ಸಂಸ್ಕೃತಿಯ ಜೀವಾಳವಾಯಿತು. ಈ ಕಾಲದಲ್ಲಿ ಪೂಜಾ ವಿಧಾನಗಳು ಮಾರ್ಪಟ್ಟವಾದರೂ ಪೂಜೆಯ ಗುರಿ ಮಾತ್ರ ಹಿಂದಿನಂತೆಯೇ ಲೌಕಿಕ ಇಚ್ಛೆಗಳೇ ಆಗಿದ್ದವು. ಮಂತ್ರ ಸ್ತೋತ್ರಗಳ ಪಠಣ ಮುಂದುವರಿಯಿತಾದರೂ ಯಜ್ಞಯಾಗಾದಿಗಳು ಪ್ರಾಧಾನ್ಯತೆ ಗಳಿಸಿದವು. ಯಜ್ಞಗಳಲ್ಲಿ ಅಧಿಕ ಪ್ರಮಾಣದಲ್ಲಿ ಪ್ರಾಣಿ ಬಲಿ, ಮುಖ್ಯವಾಗಿ ಗೋಸಂಪತ್ತಿನ ನಾಶ ಜರುಗುತ್ತಿತ್ತು. ಆಗ ಅತಿಥಿಯನ್ನು ‘ಗೋಘ್ನಾ’ ಎಂದರೆ ಗೋವಿನ ಊಟ ನೀಡಲ್ಪಡುವವನು ಎಂದೇ ಕರೆಯುತ್ತಿದ್ದರು ಯಜ್ಞ ನಸೆಸುವವನು ಯಜಮಾನ ಎಂದು ಕರೆಯಲ್ಪಡುತ್ತಿದ್ದನು. ಮಂತ್ರೋಚ್ಚಾರಕ್ಕೆ ಬಹಳ ಮಹತ್ವ ದೊರೆತಿತ್ತು. ನಂತರ ವೈದಿಕ ಕಾಲದಲ್ಲಿ ಯಜ್ಞವು ಒಂದು ಸಂಸ್ಥೆಯಾಗಿ ಬೆಳೆಯಿತು. ಈ ಕಾಲದಲ್ಲಿ ಯಜ್ಞಗಳ ಪರಿಷ್ಕರಣಾ ಕಾರ್ಯ ನಡೆದು ಅದನ್ನು ವ್ಯವಸ್ಥಿತಗೊಳಿಸಲಾಯಿತು. ಹೀಗೆ ಯಜ್ಞಗಳ ವಿಜ್ಞಾನ ವಿಕಸಿತಗೊಂಡಿತು. ಮಹಾಯಜ್ಞಗಳ ಯಪಯೋಗಕ್ಕಾಗಿ ಸಾಮವೇದ, ಯಜುರ್ವೇದಗಳನ್ನು ರಚಿಸಲಾಯಿತು. ಮತ್ತು ಯಜ್ಞಗಳು ಬ್ರಾಹ್ಮಣ ಗ್ರಂಥಗಳ ಮುಖ್ಯ ವಿಷಯವಾಯಿತು. ಈ ಕಾಲದಲ್ಲಿ ಮಹಾ ಯಜ್ಞಗಳಿಗೆ ಒಂದು ಅಗ್ನಿಯ ಬದಲಿಗೆ ಮೂರು ಅಗ್ನಿಗಳ ಅವಶ್ಯಕತೆಯಾದವು. ಅವುಗಳಿಗಾಗಿ ವಿಶಾಲವಾದ ಯಜ್ಞವೇದಿಕೆಗಳನ್ನು ನಿರ್ಮಿಸಬೇಕಾಯಿತು. ಇವುಗಳ ಸರಿಯಾದ ನಿರ್ವಹಣೆಗಾಗಿ ನಾಲ್ಕು ಮುಖ್ಯ ಪುರೋಹಿತರ ತಂಡವನ್ನು ರಚಿಸಲಾಯಿತು. ಈ ನಾಲ್ಕು ಗುಂಪುಗಳ ಮುಖ್ಯಸ್ಥರುಗಳೆಂದರೆ ಹೋತೃ, ಉದ್ಗಾತೃ, ಅಧ್ವರ್ಯ ಮತ್ತು ಬ್ರಹ್ಮನ್‌ಹೋತೃ ಅವಾಹನೆ ಮಾಡುವವನಾಗಿದ್ದು ಯೋಗ್ಯ ಮಂತ್ರಗಳನ್ನು ಪಠಿಸುವುದರ ಮೂಲಕ ದೇವತೆಗಳನ್ನು ಯಜ್ಞಕ್ಕೆ ಆಹ್ವಾನಿಸುತ್ತಾನೆ. ಉದ್ಗಾತೃ ಎಂದರೆ ಗಾಯನ ಮಾಡುವವನಾಗಿದ್ದು ಯಜ್ಞಗಳಲ್ಲಿ ವಿಶೇಷವಾಗಿ ಸೋಮಯಜ್ಞಗಳಲ್ಲಿ ಸಾಮವೇದದ ಮಂತ್ರಗಳನ್ನು ಹಾಡುತ್ತಾನೆ. ಅಧ್ವರ್ಯ ಎಂದರೆ ನಿರ್ವಹಿಸುವವನು ಇವನು ಗದ್ಯ ಪ್ರಾರ್ಥನೆಗಳನ್ನು ಮತ್ತು ಯಜುಸ್‌ವಿಧಿಗಳನ್ನು ಪಠಿಸುತ್ತ ಯಜ್ಞಕ್ರಿಯೆಗಳನ್ನು ಮಾಡುತ್ತಾನೆ. ಬ್ರಹ್ಮನ್‌ಎಂದರೆ ಮಹಾಪುರೋಹಿತ ಇವನು ಮೇಲ್ವಿಚಾರಕನಂತಿದ್ದು ಯಜ್ಞದ ಕಾರ್ಯಗಳಲ್ಲಿ ತಪ್ಪುಗಳಾಗದಂತೆ ಎಚ್ಚರ ವಹಿಸುವುದಾಗಿದೆ.
ಋಗ್ವೇದ ಕಾಲದ ಯಜ್ಞದಲ್ಲಿನ ಸ್ವಾಭಾವಿಕತೆ ಮತ್ತು ಸರಳತೆ ನಂತರ ವೈದಿಕ ಕಾಲದಲ್ಲಿ ಉಳಿಯಲಿಲ್ಲ. ಬ್ರಾಹ್ಮಣರು ಎಂದು ಹೆಸರಾಗಿದ್ದ ಪುರೋಹಿತರು ಯಜ್ಞಗಳನ್ನೂ, ಮಂತ್ರಗಳನ್ನು ಆವಿಷ್ಕರಿಸಿ, ಹೊಂದಿಸಿ ವಿಸ್ತರಿಸುವ ಕಾರ್ಯ ಮಾಡಿದರು. ಈ ಆವಿಷ್ಕಾರ ಹಾಗೂ ವಿಸ್ತರಣೆಗಳಿಗೆ ಕಾರಣಗಳು ಸ್ಪಷ್ಟವಾಗಿ ತಿಳಿಯದಿದ್ದರೂ ಸಂಪತ್ತಿನ ಹಿತಾಸಕ್ತಿಯ ಉದ್ದೇಶವನ್ನು ತಳ್ಳಿ ಹಾಕುವಂತಿಲ್ಲ. ರಾಜಸೂಯ ಯಾಗದ ಪ್ರಮುಖ ಪುರೋಹಿತನಿಗೆ ೨,೪೦,೦೦೦ದಷ್ಟು ಗೋವುಗಳನ್ನು ದಕ್ಷಿಣೆಯಾಗಿ ನೀಡುತ್ತಿದ್ದರು ಎಂದು ಹೇಳಲಾಗಿದೆ. ಹಸುಗಳ ಜೊತೆಗೆ ಯಜ್ಞಗಳಲ್ಲಿ ಚಿನ್ನ, ವಸ್ತ್ರ ಹಾಗೂ ಕುದುರೆಗಳೂ ಸಹ ದಕ್ಷಿಣೆಯಾಗಿ ನೀಡಲ್ಪಡುತ್ತಿದ್ದವು. ಕೆಲವೊಮ್ಮೆ ಪುರೋಹಿತರು ಭೂಮಿಯನ್ನು ದಕ್ಷಿಣೆಯಾಗಿ ಕೇಳುತ್ತಿದ್ದರು. ಶತಪಥ ಬ್ರಾಹ್ಮಣವು ಆಶ್ವಮೇಧ ಯಾಗದಲ್ಲಿ ಪೂರ್ವ, ಪಶ್ಚಿಮ, ಉತ್ತರ ಹಾಗೂ ದಕ್ಷಿಣಗಳಲ್ಲಿನ ಭೂಮಿಯನ್ನು ಪುರೋಹಿತನಿಗೆ ದಕ್ಷಿಣೆಯಾಗಿ ನೀಡಬೆಕೆಂದು ಹೇಳುತ್ತದೆ. ಆದ್ದರಿಂದ ಇದು ಪುರೋಹಿತರು ಸಾಧ್ಯವಾದಷ್ಟು ಭೂಮಿಯನ್ನು ಕಬಳಿಸಲು ಇಷ್ಟಪಡುತ್ತಿದ್ದರೆಂಬುದನ್ನು ಸೂಚಿಸುತ್ತದೆ. ಅಲ್ಲದೆ ಈ ಕಾಲದ ಗ್ರಂಥಗಳಿಂದ ದಾನ ನೀಡಿದ ಭೂಮಿಯನ್ನು ಪುರೋಹಿತರಿಗೆ ವಹಿಸಿಕೊಡಲು ನಿರಾಕರಿಸಿದ ಒಂದು ಪ್ರಸಂಗವೂ ಪ್ರಸ್ತಾಪಗೊಂಡಿದೆ.
ನಂತರ ವೇದ ಕಾಲದ ಕೊನೆಯ ವೇಳೆಗೆ ಪೌರೋಹಿತ್ಯದ ತಿಳುವಳಿಕೆ ಮತ್ತು ಪರಿಣತಿಗಳ ಮೇಲೆ ಪುರೋಹಿತರು ಹೊಂದಿದ್ದ ಏಕಸ್ವಾಮ್ಯವನ್ನು ತೀವ್ರವಾಗಿ ಪ್ರತಿರೋಧಿಸಲಾಯಿತು. ಕ್ರಿ. ಪೂ. ೬೦೦ರ ಸುಮಾರಿನಲ್ಲಿ ರಚಿತವದ ಉಪನಿಷತ್ತುಗಳು ತಾತ್ವಿಕ ಗ್ರಂಥಗಳಲ್ಲಿ ಯಜ್ಞಯಾಗಗಳನ್ನು ಟೀಕಿಸಿ ಸರಿಯಾದ ನಂಬಿಕೆ ಹಾಗೂ ತಿಳುವಳಿಕೆಗಳ ಮಹತ್ವವನ್ನು ಎತ್ತಿಹಿಡಿದವು. ಹಲವು ಕ್ಷತ್ರಿಯ ರಾಜರು ಈ ಆಲೋಚನಾ ವಿಧಾನವನ್ನು ರೂಢಿಸಿಕೊಂಡು ಪುರೋಹಿತ ಪ್ರಾಬಲ್ಯದ ಮತ ಧರ್ಮದ ಸುಧಾರಣೆಗೆ ಸೂಕ್ತ ಸನ್ನಿವೇಶಗಳನ್ನು ಹುಟ್ಟಿಸಿದರು.

ವೈದಿಕ ಸಾಹಿತ್ಯ
ಭಾರತೀಯ ಸಾಹಿತ್ಯದಲ್ಲಿ ಅತ್ಯಂತ ಪ್ರಾಚೀನವಾದದ್ದು ವೇದ ಕಾಲದ ಸಾಹಿತ್ಯವಾಗಿದೆ. ವೈದಿಕ ಸಾಹಿತ್ಯದಲ್ಲಿ ಮೂಲ ಸಂಹಿತೆಗಳು, ಅವುಗಳ ಶಾಖೆಗಳು, ಬ್ರಾಹ್ಮಣಗಳು ಹಾಗೂ ಅರಣ್ಯಕಗಳೆಂಬ ಪ್ರಕಾರಗಳಿವೆ. ಮೂಲ ಸಂಹಿತೆಗಳಲ್ಲಿ ಅತೀ ಪ್ರಾಚೀನವಾದದ್ದು ಋಗ್ವೇದವಾಗಿದೆ. ಇದರಲ್ಲಿ ಒಟ್ಟೂ ೧೦೧೭ ಋಕ್ಕುಗಳು (ಸ್ತುತಿಗಳು ಅಥವಾ ಪದ್ಯಗಳು) ಇವೆ. ಇವನ್ನು ೧೦ ಮಂಡಲಗಳನ್ನಾಗಿ ವಿಭಾಗಿಸಲಾಗಿದ್ದು, ೧೦ನೇ ಮಂಡಲವು ಋಗ್ವೇದದ ಸಂಗ್ರಹವಾದ ಇನ್ನೂರು ವರ್ಷಗಳಷ್ಟು ನಂತರ ಸೇರಿಸಲಾಗಿದೆ. ಈ ಸ್ತುತಿಗಳನ್ನು ಬೇರೆ ಬೇರೆ ಪುರೋಹಿತ ವಂಶಗಳು, ಬೇರೆ ಬೇರೆ ದೇವತೆಗಳಿಗಾಗಿ ರಚಿಸಿವೆ ಎಂದು ತಿಳಿದುಬರುತ್ತದೆ. ಆ ದೇವತೆಗಳಲ್ಲಿ ಇಂದ್ರ, ವರುಣ, ಸೋಮ, ಸೂರ್ಯನ ಹಲವು ರೂಪಗಳು, ಆಶ್ವಿನ್‌, ಮರುತ್‌, ವಾಯು, ಅಗ್ನಿ, ಯಮ ಉಷಸ್‌, ರುದ್ರ ತ್ವಷ್ಟ್ರ, ಗಂಧರ್ವ ಹಾಗೂ ಅಪ್ಸರಸ್‌ಗಳು ಮುಖ್ಯವಾದವುಗಳು. ಈ ದೇವತೆಗಳನ್ನು ತೃಪ್ತಿಪಡಿಸಲು ಯಜ್ಞ ಎಂಬ ತಂತ್ರವನ್ನು ಹಾಕಿಕೊಂಡಿದ್ದರು. ಯಜ್ಞದ ಸಂದರ್ಭದಲ್ಲಿ ಆಯಾ ದೇವತೆಯ ಹೆಸರಿಗೆ ಹವಿಸ್ಸನ್ನು ಅರ್ಪಿಸಿ ಅವರನ್ನು ಆಹ್ವಾನಿಸುವ ಸಂಬಂಧಿಸಿ ಋಕ್ಕುಗಳು ಪ್ರಚಲಿತದಲ್ಲಿ ಬಂದಿರಬೇಕು. ಜೊತೆಗೆ ವೈದಿಕ ಜನರ ಪಾರಲೌಕಿಕ ಕಲ್ಪನೆಗಳು ಋಕ್ಕುಗಳಲ್ಲಿ ಹೊರಹೊಮ್ಮಿದೆ.
ಋಗ್ವೇದದ ಕಾಲವನ್ನು ಕ್ರಿ. ಪೂ. ೧೫೦೦ರಿಂದ ೧೦೦೦ದ ಅವಧಿಯಲ್ಲಿ ಇಡಬಹುದು. ಆದರೆ ಈ ವೇದದ ಅತ್ಯಂತ ಪ್ರಾಚೀನ ಭಾಗಗಳು ೧೫೦೦ (ಕ್ರಿ. ಪೂ.)ಕ್ಕಿಂತಲೂ ಪ್ರಾಚೀನವಾಗಿರುವ ಸಾಧ್ಯತೆಯೂ ಇದೆ. ಅದೇ ರೀತಿ ೧೦ನೆಯ ಮಂಡಲ ಹಾಗೂ ಇನ್ನೂ ಕೆಲ ಋಕ್ಕುಗಳು ಕ್ರಿ. ಪೂ. ೧೦೦೦ಕ್ಕಿಂತಲೂ ನಂತರ ರಚಿತವಾಗಿರುವುದು ಕಂಡುಬರುತ್ತದೆ.
ಕಾಲಾಂತರದಲ್ಲಿ ಮತ್ತೂ ಮೂರು ಸಂಹಿತೆಗಳು ಅಸ್ತಿತ್ವಕ್ಕೆ ಬಂದವು. ಇವುಗಳಲ್ಲಿ ಯಜುಸ್‌ಹಾಗೂ ಸಾಮವೇದಗಳು ಋಗ್ವೇದದ್ದೇ ಬೆಳವಣಿಗೆಗಳು. ಬಹುಶಃ ಋಕ್ಕುಗಳ ಯಜ್ಞಸಂಬಂಧೀ ಅಂಶಗಳನ್ನು ನಿರೂಪಿಸುತ್ತ ಯಜುರ್ವೇದ ಆಕಾರ ತಳೆಯಿತಾದರೆ, ಅದೇ ಋಕ್ಕುಗಳನ್ನು ರಾಗಬದ್ಧವಾಗಿ ಹಾಡುವ ಸಂಪ್ರದಾಯ ಸಾಮವೇದವಾಗಿ ರೂಪುಗೊಂಡಿತು. ಹಾಗಾಗಿ ಸಾಮವೇದದ ಬಹುತೇಕ ಋಕ್ಕುಗಳು ಋಗ್ವೇದದವೇ ಆಗಿವೆ. ಯಜುರ್ವೇದದಲ್ಲಿ ಅಧ್ಯಯನಗಳು ಯಜ್ಞ ವಿಧಿವಿಧಾನಗಳನ್ನು ಋಕ್ಕುಗಳ ಜೊತೆಗೆ ಬೆಳೆಸಿದ್ದಾರೆ. ಯಜುರ್ವೇದದಲ್ಲಿ ‘ಶುಕ್ಲ’ ಹಾಗೂ ‘ಕೃಷ್ಣ’ ಎಂಬ ಎರಡು ಶಾಖೆಗಳಿವೆ. ವೇದಗಳಲ್ಲಿ ಕೊನೆಯದಾದ ಅಥರ್ವ ವೇದವು ಯಜ್ಞ ಕೇಂದ್ರಿತ ವೈಧಿಕ ಆರ್ಯರ ಕೃತಿಯಲ್ಲ. ಇದು ಮುಖ್ಯವಾಗಿ ಮಂತ್ರ, ತಂತ್ರಗಳ ಸಂಸ್ಕೃತಿಯನ್ನು ಪ್ರತಿನಿಧಿಸುತ್ತದೆ. ಆರ್ಯೇತರ ಜಾನಪದ ಸಂಸ್ಕೃತಿಯ ಮೂಲದಿಂದ ಅಥರ್ವ ವೇದ ಹುಟ್ಟಿದ್ದು ಸ್ಪಷ್ಟವಾಗಿದೆ. ವೈದಿಕ ಆರ್ಯರೂ ಇಂಥ ಆಚರಣೆಗಳನ್ನು ಕ್ರಮೇಣ ರೂಡಿಸಿಕೊಂಡರು. ಈ ಕಾರಣದಿಂದ ಅಥರ್ವ ವೇದವನ್ನು ವೇದಗಳ ಒಂದು ಭಾಗವೆಂದು ಪ್ರಾಚೀನ ಸಂಪ್ರದಾಯಗಳು ಒಪ್ಪಿಗೊಂಡಿರಲಿಲ್ಲ. ಅಥರ್ವ ವೇದದಲ್ಲಿ ಶೌನಕೀಯ ಹಾಗೂ ಪೈಪ್ಪಲಾದ ಎಂಬ ಎರಡು ಶಾಖೆಗಳಿವೆ.
ಸಂಹಿತೆಗಳಿಗೆ ಕಾಲಕ್ರಮದಲ್ಲಿ ಬ್ರಾಹ್ಮಣಗಳು ಹಾಗೂ ಆರಣ್ಯಕಗಳೆಂಬ ಪೂರಕ ಸಾಹಿತ್ಯಗಳು ಬೆಳೆದವು. ಬ್ರಾಹ್ಮಣಗಳು ಯಜ್ಞ ಸಂಸ್ಕೃತಿಯ ವಿಧಿವಿಧಾನಗಳ ವಿಸ್ತಾರವಾದ ನಿರೂಪಣೆಗಳಾಗಿವೆ. ‘ಐತರೇಯ’, ‘ಕೌಶೀತಕಿ’, ‘ಜೈಮೀನೀಯ’, ‘ತಾಂಡ್ಯ’, ‘ಶತಪಥ’ ಹಾಗೂ ‘ಗೋಪಥ’ಗಳೆಂಬ ಬ್ರಾಹ್ಮಣಗಳಿವೆ. ಆರಣ್ಯಕಗಳು ಹಾಗೂ ಉಪನಿಷತ್ತುಗಳು ವೈದಿಕರ ಯಜ್ಞ ಹಾಗೂ ಪಾರಲೌಕಿಕ ಕಲ್ಪನೆಗಳ ನಿಗೂಢತೆಯನ್ನು, ಸಾಂಕೇತಿಕತೆಯನ್ನು ನಿರೂಪಿಸುವ ಸಂಪ್ರದಾಯಗಳಾಗಿವೆ. ಉಪನಿಷತ್ತುಗಳಲ್ಲಿ ಕೆಲವು ಮಾತ್ರ ಕ್ರಿ. ಪೂ. ೬೦೦ರಷ್ಟು ಹಿಂದೆ ರಚಿತವಾಗಿವೆ. ಈ ಎಲ್ಲವುಗಳ ಜೊತೆಗೆ ಬ್ರಾಹ್ಮಣಗಳಂತೇ ಶ್ರೌತ ಸೂತ್ರಗಳು ವಿಭಿನ್ನ ಯಜ್ಞಗಳ ವಿಧಿ- ವಿಧಾನವನ್ನು ವಿವರಿಸಲು ಅಸ್ತಿತ್ವಕ್ಕೆ ಬಂದಿವೆ. ಗೃಹ್ಯ ಸೂತ್ರಗಳೆಂಬ ಇನ್ನೊಂದು ಪ್ರಕಾರದ ಸಾಹಿತ್ಯ ಕೌಟುಂಬಿಕ ಆಚರಣೆಗಳನ್ನು ಸಂಬಂಧಿಸಿದೆ.
ಯಜುರ್ವೇದ ಹಾಗೂ ಇನ್ನಿತರ ವೈದಿಕ ಸಾಹಿತ್ಯಗಳನ್ನು ಕ್ರಿ, ಪೂ. ೧೦೦೦ರಿಂದ ೬೦೦ರವರೆಗಿನ ಕಾಲಾವಧಿಗೆ ಸೇರಿಸಬಹುದು. ಇವುಗಳಲ್ಲಿ ಕ್ರಿ. ಪೂ. ೬೦೦ರ ನಂತರದ ಪ್ರಕ್ಷಿಪ್ತ ಭಾಗಗಳಲ್ಲಿ ಇದ್ದಿರಬಹುದಾದರೂ ವೈದಿಕ ಇತಿಹಾಸದ ರಚನೆಯನ್ನು ಮಾಡುವಾಗ ಇತಿಹಾಸಕಾರರು ಕ್ರಿ. ಪೂ. ೬೦೦ ಕ್ಕೂ ಹಿಂದಿನವುಗಳನ್ನು ಮಾತ್ರ ಪರಿಗಣಿಸುತ್ತಾರೆ. ವೈದಿಕ ಸಾಹಿತ್ಯವು ಒಂದು ಮೌಖಿಕ ಸಂಪ್ರದಾಯವಾಗಿದ್ದು ಸಾವಿರಾರು ವರ್ಷಗಳವರೆಗೆ ಕೇಳಿ- ಕಲಿತು ಬಂದದ್ದಾಗಿದೆ. ೧೯ನೇ ಶತಮಾನದಲ್ಲಿ ಪಾಶ್ಚಾತ್ಯ ವಿದ್ವಾಂಸರು ಇಂಥ ಸಂಪ್ರದಾಯಗಳನ್ನು ಸಂಗ್ರಹಿಸಿ, ಭಾಷಾಂತರಿಸುವ ಪ್ರಯತ್ನ ನಡೆಸಿದರು. ವೈದಿಕ ಭಾಷೆಯ, ಅದರಲ್ಲೂ ಋಗ್ವೇದದ ಅನೇಕ ಶಬ್ದಾರ್ಥಗಳು ಸ್ಪಷ್ಟವಿಲ್ಲ. ಈ ಎಲ್ಲ ಗೊಂದಲಗಳಿಂದಾಗಿ ವೇದಗಳನ್ನು ಆಧರಿಸಿ ಕಟ್ಟುವ ಇತಿಹಾಸವು ಇನ್ನೂ ಅನೇಕ ವಿವಾದಗಳಿಂದ ತುಂಬಿದೆ. ಇಂಥ ವಿವಾದಗಳಲ್ಲಿ ವೇದಗಳ ಕಾಲವನ್ನು ಕುರಿತು ವಿವಾದಗಳಿವೆ. ಆರ್ಯರ ಮೂಲದ ಕುರಿತ ವಿವಾದಗಳು ಇವೆ. ಆರ್ಯರ ಸಮಾಜವನ್ನು ಹೇಗೆ ನಿರೂಪಿಸಬೇಕು ಎಂಬ ಕುರಿತೂ ವಿವಾದಗಳಿವೆ.
ಆರ್ಯರು ಹಾಗೂ ಅವರ ಮೂಲದ ಕುರಿತ ಸಮಸ್ಯೆ
‘ಆರ್ಯ’ ಎಂಬ ಶಬ್ದ ಋಗ್ವೇದದಲ್ಲೇ ಕಾಣಿಸಿಕೊಳ್ಳುತ್ತದೆ. ಯಜ್ಞ ಯಾಗಾದಿಗಳನ್ನು ನಡೆಸುವ ವೈದಿಕ ಕುಲ ಬಾಂಧವರು ತಮ್ಮನ್ನು ಆರ್ಯರೆಂದು ಕರೆದುಕೊಂಡಿದ್ದಾರೆ. ನಂತರ ಕುಲೀನರಿಗೆ ಈ ಪದವನ್ನು ಉಪಯೋಗಿಸುವ ಸಂಪ್ರದಾಯ ಬೆಳೆದರೂ ಮೊದಲು ಇದೊಂದು ಜನಸೂಚೀ ಶಬ್ದವಾಗಿತ್ತು. ಈ ಶಬ್ದವನ್ನು ಪ್ರಾಚೀನ ಇರಾನಿನ ಅವೆಸ್ತ ಗ್ರಂಥಗಳಲ್ಲೂ ಕಾಣಬಹುದು. ಅಂದರೆ ‘ಆರ್ಯ’ ಎನ್ನುವ ಜನರು ಪ್ರಾಚೀನ ಇರಾಣ, ಅಫ್ಘಾನಿಸ್ತಾನ ಹಾಗೂ ಸಿಂಧೂ ಬಯಲಿನ ಪ್ರದೇಶದಲ್ಲಿ ಹರಡಿಕೊಂಡಿದ್ದರು.
ಹದಿನೆಂಟನೆಯ ಶತಮಾನದ ಉತ್ತರಾರ್ಧದಲ್ಲಿದ್ದ ಸರ್‌. ವಿಲಿಯಂ ಜೋನ್ಸ್‌‌‌ ಎಂಬ ವಿದ್ವಾಂಸರು ಆರ್ಯರ ಮೂಲದ ಸಂಬಂಧಿಸಿ ಒಂದು ವಾದವನ್ನು ಹುಟ್ಟುಹಾಕಿದರು. ಅದೆಂದರೆ ಪ್ರಾಚೀನ ಸಂಸ್ಕೃತ, ಗ್ರೀಕ್‌, ಲ್ಯಾಟಿನ್‌, ಅವೆಸ್ತ ಭಾಷೆಗಳೆಲ್ಲವೂ ಅನೇಕ ಸಾಮ್ಯತೆಗಳನ್ನು ಹೊಂದಿದು ಮೂಲದಲ್ಲಿ ಒಂದೇ ಭಾಷಾ ಕುಟುಂಬಕ್ಕೆ ಸೇರಿವೆ ಎಂಬುದು. ಇದನ್ನಾಧರಿಸಿ ವಿದ್ವಾಂಸರು ಇಂಡೋ-ಯುರೋಪಿಯನ್‌ ಭಾಷಾ ಕುಟುಂಬವನ್ನು ಪ್ರತಿವಾದಿಸಿ ಈ ಭಾಷೆಯನ್ನು ಮಾತನಾಡುವವರು ಮೂಲತಃ ಒಂದೇ ಜನಾಂಗವಾಗಿದ್ದರು ಎಂದು ವಾದಿಸಿದರು. ಇಂದಿಗೆ ಸುಮಾರು ಮೂರು ಸಾವಿರದಿಂದ ಆರು ಸಾವಿರ ವರ್ಷಗಳ ಪೂರ್ವದಲ್ಲಿ ಕಪ್ಪು ಸಮುದ್ರ ಹಾಗೂ ಉರಾಲ್‌ ಪ್ರದೇಶದಿಂದ ಈ ಜನಾಂಗವು ವಾಯವ್ಯ ಭಾರತ, ಮಧ್ಯ ಏಷಿಯಾ, ಮಧ್ಯ ಪ್ರಾಚ್ಯ, ಮೆಡಿಟರೇನಿಯನ್‌ ತೀರ ಹಾಗೂ ಯುರೋಪಿನ ಭಾಗಗಳಿಗೆ ಪಸರಿಸಿತು ಎಂಬ ವಲಸೆಯ ಸಿದ್ಧಾಂತವೂ ಪ್ರಚಲಿತದಲ್ಲಿ ಬಂದಿತು. ಈ ವಾದದ ಒಂದು ತಾರ್ಕಿಕ ಬೆಳವಣಿಗೆಯಾಗಿ ಆರ್ಯರು ಸಿಂಧೂ ಸಂಸ್ಕೃತಿಯ ಜನರ ಮೇಲೆ ದಾಳಿ ನಡೆಸಿ, ನಾಗರಿಕತೆಯನ್ನು ಹಾಳುಗೆಡವಿದರು, ಅಲ್ಲಿ ಪ್ರಬಲರಾಗಿದ್ದ ದ್ರಾವಿಡರನ್ನು ದಕ್ಷಿಣಕ್ಕೆ ಒತ್ತಿದರು ಎಂಬೆಲ್ಲ ವಾದಗಳೂ ಬೆಳೆದವು. ಆರ್ಯರ ದಾಳಿಯಿಂದ ಸಿಂಧೂ ಸಂಸ್ಕೃತಿ ನಾಶವಾಯಿತೆಂಬ ವಾದವನ್ನು ಈಗ ಕೈಬಿಡಲಾಗಿದೆ. ಆದರೆ ದ್ರಾವಿಡ ಭಾಷಾ ಸಂಶೋಧನೆಗಳು ಇನ್ನು ಆಗಬೇಕಾಗಿವೆ. ಈ ಹಂತದಲ್ಲಿ ಕಳೆದ ಕೆಲ ವರ್ಷಗಳಿಂದ ಆರ್ಯರ ಮೂಲ ಭಾರತವೇ, ಅವರು ಸರಸ್ವತಿ ತೀರದಿಂದಲೇ ಹೊರದೇಶಗಳಿಗೆ ವಲಸೆ ಹೋಗಿದ್ದಾರೆ. ಅವರೇ ಸಿಂಧೂ ನಾಗರಿಕತೆಯ ಕರ್ತೃಗಳು ಎಂಬ ವಾದವನ್ನು ಮಂಡಿಸಲಾಗುತ್ತಿದೆ. ಆದರೆ ಇಂಥ ವಾದಗಳು ಸದ್ಯಕ್ಕೆ ಅಸಂಬದ್ಧವಾಗಿ ತೋರುತ್ತಿವೆ.
ಒಂದು ಭಾಷೆಯನ್ನು ಮಾತನಾಡಿದವರೆಲ್ಲ ಒಂದೇ ಜನಾಂಗದವರು ಎಂಬ ವಾದವನ್ನು ವಿದ್ವಾಂಸರು ಈಗ ದೋಷಪೂರ್ಣ ಎಂದು ಗುರುತಿಸುತ್ತಾರೆ. ಆದರೆ ‘ಆರ್ಯ’ರೆಂಬ ಜನಸಮುದಾಯವು ಇಂಡೋ-ಯುರೋಪಿಯನ್‌ ಭಾಷೆಯನ್ನು ಮಾತನಾಡುವ ಹಾಗೂ ಅನೇಕ ಸಾಂಸ್ಕೃತಿಕ ಅಂಶಗಳನ್ನು ಸಮನಾಗಿ ಹೊಂದಿರುವ ಜನರಾಗಿದ್ದರು. ‘ಆರ್ಯ’ ಸಂಸ್ಕೃತಿ ಆಕಾರ ತಳೆದದ್ದು ಬಹುಶಃ ಇರಾನ್‌, ಅಫ್ಘಾನಿಸ್ತಾನ ಹಾಗೂ ವಾಯವ್ಯ ಭಾರತದ ಪ್ರದೇಶದಲ್ಲಿ ಇರಬೇಕು ಹಾಗೂ ಇದು ಕ್ರಿ.ಪೂ. ೨೦೦೦ದಿಂದ ೧೫೦೦ರ ಅವಧಿಯಲ್ಲಿ ನಡೆದಿರಬೇಕು. ಈ ಜನರು ಅಗ್ನಿಪೂಜಕರಾಗಿದ್ದರು. ಇಂದ್ರ, ವರುಣ, ಯಮ ಮುಂತಾದ ದೇವತೆಗಳ ಪೂಜಕರಾಗಿದ್ದರು. ಸೋಮಪಾನ ಇವರಲ್ಲಿ ಧಾರ್ಮಿಕ ಆಚರಣೆಯಾಗಿತ್ತು. ಇವರ ಕುದುರೆ ಸವಾರಿ ಮಾಡುವ ತಂತ್ರದಲ್ಲಿ ಪರಿಣತರಾಗಿದ್ದರು ಹಾಗೂ ವೇಗವಾಗಿ ಚಲಿಸಬಲ್ಲ, ಕದಿರುಗಳುಳ್ಳ ಗಾಲಿಗಳ ಹಗುರಾದ ರಥಗಳನ್ನು ತಯಾರಿಸುವ ಕಲೆಯನ್ನು ಅರಿತಿದ್ದರು. ಇಂಥ ಜನರ ಸಂಸ್ಕೃತಿಯ ಕುರಿತು ವಿವರಗಳು ನಮಗೆ ಮಧ್ಯ ಪ್ರಾಚ್ಯದಲ್ಲಿ ಕ್ರಿ.ಪೂ. ೧೬೦೦ರ ಸುಮಾರಿಗೆ ಕೊರೆಸಲ್ಪಟ್ಟ ಶಾಸನಗಳು, ಅವೆಸ್ತಾಗ್ರಂಥ ಹಾಗೂ ಋಗ್ವೇದಗಳಿಂದ ತಿಳಿದುಬರುತ್ತದೆ. ಕ್ರಿ.ಪೂ. ೧೦೦೦ದ ಸಮಯಕ್ಕಾಗಲೇ ಭೌಗೋಲಿಕ ವ್ಯತ್ಯಾಸದಿಂದಾಗಿ ಆರ್ಯರ ಭಾಷೆ ಹಾಗೂ ಸಂಸ್ಕೃತಿಗಳೂ ಭಿನ್ನ ಭಿನ್ನವಾಗಿ ಬೆಳೆದಿದ್ದವು.
ವೈದಿಕ ಸಾಹಿತ್ಯ ಆರ್ಯಪಂಗಡಗಳ ಒಂದು ನಿರಂತರ ಭೌಗೋಳಿಕ ಸಾಂಸ್ಕೃತಿಕ ಸ್ಥಿತ್ಯಂತರವನ್ನು ಪ್ರತಿಬಿಂಬಿಸುತ್ತದೆ. ಇದರ ಪ್ರಾರಂಭ ಸಪ್ತ ಸಿಂಧೂ ಭಾಗದಲ್ಲಿ ಕಾಣಿಸಿಕೊಂಡರೆ ವೈದಿಕ ಕಾಲಕ ಅಂತ್ಯದ ವೇಳೆಯಲ್ಲಿ ಸಮಾಜ, ಹಾಗೂ ಭೌಗೋಳಿಕ ಅಂಶಗಳೆರಡೂ ಬದಲಾಗಿದ್ದವು. ಈ ಸ್ಥಿತ್ಯಂತರವನ್ನು ಎರಡು ಪ್ರಮುಖ ಘಟ್ಟಗಳನ್ನಾಗಿ ಗುರುತಿಸಲಾಗಿದೆ. ಅದೆಂದರೆ ಪೂರ್ವ ವೇದಕಾಲ ಹಾಗೂ ಉತ್ತರ ವೇದಕಾಲ.
ಪೂರ್ವ ವೈದಿಕ ಸಮಾಜ
ಋಗ್ವೇದದಲ್ಲಿ ನಾವು ನೋಡುವ ವೈದಿಕ ಆರ್ಯರ ಸಮಾಜವನ್ನು ಇತರ ವೈದಿಕ ಸಾಹಿತ್ಯಗಳು ಬಿಂಬಿಸುವ ಸಮಾಜಕ್ಕಿಂತ ಭಿನ್ನವಾದದ್ದು ಎಂದು ಗುರುತಿಸಬಹುದು. ಇದನ್ನು ರಚಿಸಿದ ಜನರು ಸಪ್ತಸಿಂಧೂ ಪ್ರದೇಶದಲ್ಲಿ ವಾಸವಾಗಿದ್ದರು. ಪಂಜಾಬಿನ ಐದು ನದಿಗಳಾದ ಶುತುದ್ರು(ಸಟ್ಲಜ್‌), ಪಿಚಾಶ್‌‌(ಬಿಯಾಸ್‌), ಪರುಶ್ನಿ(ರಾವಿ), ಅಸಿಕ್ನಿ (ಚಿನಾಬ್‌) ಹಾಗೂ ವಿತಸ್ತ(ಝೆಲಮ್‌)ಗಳ ಉಲ್ಲೇಖ ಋಗ್ವೇದದಲ್ಲಿ ಬರುತ್ತದೆ. ಇವುಗಳ ಜೊತೆಗೆ ಸಿಂಧೂ ಹಾಗೂ ಸರಸ್ವತಿ ನದಿಗಳು ಸೇರಿ ಸಪ್ತಸಿಂಧೂ ಪ್ರದೇಶದ ಸೀಮೆಯನ್ನು ಗುರುತಿಸಬಹುದು. ವೈದಿಕ ಸಮುದಾಯ ಈ ನದಿ ತೀರಗಳಲ್ಲಿ ಮಾತ್ರ ಕೇಂದ್ರೀಕೃತವಾಗಿತ್ತು. ಸರಸ್ವತಿ ನದಿಗೂ ಪೂರ್ವದಲ್ಲಿ ದೃಷದ್ದತಿ ಹಾಗೂ ಯಮುನಾ ನದಿಗಳು ಹಾಗೂ ಸಿಂಧೂ ನದಿಗೂ ಪಶ್ಚಿಮದಲ್ಲಿ ಗೋಮತಿ ನದಿಯ ಉಲ್ಲೇಖವೂ ಬರುತ್ತದೆ. ಅಂದರೆ ಪಶ್ಚಿಮದಲ್ಲಿ ಇಂದಿನ ಅಫ್ಘಾನಿಸ್ತಾನದ ಪ್ರದೇಶದ ಕೆಲ ಸಮಾಜಗಳ ಜ್ಞಾನವೂ ಈ ಜನರಿಗಿತ್ತು. ಇವರ ದೇವತಾ ಕಲ್ಪನೆಯಲ್ಲಿ ಹಾಗೂ ಪುರಾಣಗಳಲ್ಲಿ ಮಧ್ಯ ಏಶಿಯಾದ ಭೌಗೋಲಿಕ ಅಂಶಗಳನ್ನು ಸೂಚಿಸುವ ರೂಪಕಗಳು ಅನೇಕವಿವೆ ಎಂದು ವಿದ್ವಾಂಸರು ಗುರುತಿಸುತ್ತಾರೆ.
ವೈದಿಕ ಸಾಹಿತ್ಯ ಆರ್ಯ ಮತ್ತು ದಾಸ ವರ್ಣಗಳ ಉಲ್ಲೇಖ ಮಾಡುತ್ತದೆ. ಆರ್ಯ ವರ್ಣ ಎಂದರೆ ಗೌರವರ್ಣ ಹಾಗೂ ದಾಸ ವರ್ಣವೆಂದರೆ ಕಪ್ಪು ಬಣ್ಣ ಎಂಬ ಅರ್ಥದಲ್ಲಿ ಬಳಸಲಾಗಿದೆ. ಇವರು ಅಗ್ನಿ ಪೂಜಕರಾಗಿದ್ದು ತಮ್ಮ ಯಜ್ಞಯಾಗಾದಿ ಆಚರಣೆಗಳನ್ನು ‘ವ್ರತ’ ಎಂದು ಕರೆದುಕೊಳ್ಳುತ್ತಿದ್ದರು. ಇವರ ಮಂತ್ರಗಳಲ್ಲಿನ ಶಕ್ತಿಯನ್ನು ‘ಬ್ರಹ್ಮನ್‌’ ಎಂದು ತಿಳಿದಿದ್ದರು. ಇವರು ಇಂದ್ರ ಅಥವಾ ದೇವಾ ಎನ್ನುವ ಈ ಹಿಂದೆ ಉಲ್ಲೇಖಿಸಿದ ಯಜ್ಞದ ಮೂಲಕ ಹವಿಸ್ಸನ್ನು ಒಯ್ಯುವ ದೇವತೆಗಳ ಪೂಜಕರಾಗಿದ್ದರು. ವೈದಿಕ ಆರ್ಯರು ತಮ್ಮ ಗುರುತನ್ನು ಹೇಗೆ ಕಟ್ಟಿಕೊಂಡಿದ್ದರು ಎಂಬುದನ್ನು ಅವರು ಅವೈದಿಕ ಜನರ ಕುರಿತು ನೀಡುವ ವಿವರಣೆಗಳಿಂದ ಗ್ರಹಿಸಬಹುದು.
ವೈದಿಕ ಆರ್ಯರು ಸದಾ ಕೆಲವು ಅವೈದಿಕ ಜನರ ಜೊತೆ ಹೋರಾಡುತ್ತಿದ್ದರು. ಅವರನ್ನು ಪ್ರಾಣಿ, ದಾಸ, ದಸ್ಯು, ಅಸುರ, ರಾಕ್ಷಸ ಎಂದೆಲ್ಲ ಕರೆಯಲಾಗಿದೆ. ವೈದಿಕರು ಯಜ್ಞ ಯಾಗಾದಿಗಳನ್ನು ಮಾಡದವರು, ಬೇರೆ ಭಾಷೆಯನ್ನಾಡುವವರು. ಆದರೆ ಗೋವುಗಳನ್ನು, ಸಂಪತ್ತನ್ನು ಅಪಾರವಾಗಿ ಹೊಂದಿದವರುಆಗಿದ್ದರು. ಅವರು ವೈದಿಕರ ಗೋವುಗಳನ್ನು ಹಾರಿಸಿಕೊಂಡು ಹೋಗುತ್ತಿದ್ದರು. ದಾಸರು ಹಾಗೂ ದಸ್ಸುಗಳು ವೈದಿಕರಿಗಿಂತ ಭೌತಿಕವಾಗಿ ಮುಂದುವರೆದಿದ್ದರು. ಅವರು ಪುರ(ರಕ್ಷಿತ ವಸತಿ)ಗಳಲ್ಲಿ ವಾಸವಾಗಿರುತ್ತಿದ್ದರು. ಅವರು ಕಪ್ಪು ಬಣ್ಣದವರು, ಮೂಗಿಲ್ಲಾದವರು, ಅನ್ಯ ಭಾಷೆಯನ್ನಾಡುವವರು. ದಾಸರು ಬಹುಶಃ ಆರ್ಯ ಪೂರ್ವ ಜನರಾಗಿದ್ದಿರಬಗುದು. ಏಕೆಂದರೆ ಈ ದಾಸರಲ್ಲಿ ಕಿರಾತ, ಕೀಕಟ, ಚೌಂಡಾಲ ಮುಂತಾದ ಬುಡಕಟ್ಟುಗಳಿದ್ದವು. ದಸ್ಸುಗಳು ಯಜ್ಞ, ದೇವ, ವ್ರತ ಬ್ರಹ್ಮನ್‌‌‌‌ಗಳನ್ನು ಹೊಂದಿರದವರು. ಇವರು ಶಿಶ್ನಪೂಜೆ, ಮೂಢ ವಸ್ತುಗಳ ಪೂಜೆ ಮಾಡುವವರಾಗಿದ್ದರು. ಆಸುರರು ಅಸ್ಸೀರಿಯಾದ ಜನರು ಎಂಬ ವಾದವಿದೆ. ವೈದಿಕರಿಗೆ ಅಸುರರು ವೈರಿಗಳಾಗಿದ್ದರೇ ವಿನಃ ಅಸುರರು ಸಂಪೂರ್ಣ ಅವೈದಿಕರಾಗಿರಲಿಲ್ಲ. ರಾಕ್ಷಸರು ವೈದಿಕ ದೇವತೆಗಳ ವೈರಿ ದೇವತೆಗಳಾಗಿದ್ದರು. ಅಸುರರೂ ವೈದಿಕ ದೇವತೆಗಳ ವೈರಿಗಳಾಗಿ ನಂತರ ಕಾಣಿಸಿಕೊಳ್ಳುತ್ತಾರೆ. ಇಂದ್ರನು ಇಂಥ ಅವೈದಿಕ ಪಂಗಡದವರ ದೇವತೆಗಳಾದ ವೃತ್ಯ, ಶಂಬರ, ವಲ ಮುಂತಾದವರನ್ನು ಸಂಹರಿಸುತ್ತಾನೆ.
ವೈದಿಕರ ಜೀವನದಲ್ಲಿ ಯಜ್ಞಕ್ಕೆ ಪ್ರಧಾನ ಸ್ಥಾನವಿದ್ದದ್ದು ಸ್ವಪ್ಟ. ಈ ಯಜ್ಞದ ಮೂಲಕ ಅವರು ತಮ್ಮ ದೇವತೆಗಳನ್ನು ಆಹ್ವಾನಿಸಿ ಹವಿಸ್ಸನ್ನು ನೀಡಿ ತೃಪ್ತಿ ಪಡಿಸುತ್ತಿದ್ದರು. ಅವರ ದೇವತಾ ಸ್ತುತಿಯಲ್ಲಿ ತಮಗೆ ಗೋವು, ಕುದುರೆ, ರಥ ಮುಂತಾದ ಸಂಪತ್ತನ್ನೆಲ್ಲ ದೇವರು ನೀಡಬೇಕು, ತಾವೆಲ್ಲ ಸುಖವಾಗಿರಬೇಕು ಎಂಬ ಪ್ರಾರ್ಥನೆಗಳು, ತಮ್ಮ ವೈರಿಗಳನ್ನು ಸೋಲಿಸಿ ಅವರ ಸಂಪತ್ತನ್ನು ಸುಲಿದು ತಮಗೆ ನೀಡಬೇಕೆಂಬ ಕೋರಿಕೆಗಳು ವಿಪುಲವಾಗಿರತ್ತವೆ.
ಋಗ್ವೇದದ ಆರ್ಯರ ಸಮಾಜದಲ್ಲಿ ವಿಭಿನ್ನ ಬುಡಕಟ್ಟುಗಳಿಗೆ ಸೇರಿದ ಕುಲ ಹಾಗೂ ಗೋತ್ರಗಳು ಪ್ರಧಾನವಾಗಿದ್ದವು. ಇಂಥ ಬುಡಕಟ್ಟುಗಳ ಸದಸ್ಯರನ್ನು ‘ಜನಾ’ ಎಂದು ಕೆಲವೆಡೆ ಸೂಚಿಸಲಾಗಿದೆ. ಗೋತ್ರಗಳು ಬ್ರಾಹ್ಮಣ ಋಷಿ ಮೂಲದಿಂದ ಗುರುತಿಸಲ್ಪಡುತ್ತಿದ್ದವು. ಪ್ರತಿ ಬುಡಕಟ್ಟುಗಳಲ್ಲೂ ಕೆಲ ರಾಜನ್ಯ ವಂಶಗಳು ಇರುತ್ತಿದ್ದವು. ಇಂಥ ರಾಜನ್ಯ ವಂಶಗಳು ಸದಸ್ಯರಲ್ಲೇ ಬುಡಕಟ್ಟಿನ ಮುಂದಾಳತ್ವ ವಹಿಸಬಲ್ಲ ವೀರರು ರಾಜರಾಗುತ್ತಿದ್ದರು. ‘ರಾಜ’ ಎಂದರೆ ಒಬ್ಬ ಮುಖ್ಯಸ್ಥನಿಗಿಂತ ಹೆಚ್ಚೇನೂ ಆಗಿರಲಿಲ್ಲ. ಇಂಥ ರಾಜನ್ಯ ವಂಶಗಳು ಸದಸ್ಯರಲ್ಲೇಬುಡಕಟ್ಟಿನ ಮುಂದಾಳತ್ವ ವಹಿಸಬಲ್ಲ ವೀರರು ರಾಜರಾಗುತ್ತಿದ್ದರು. ‘ರಾಜ’ ಎಂದರೆ ಒಬ್ಬ ಮುಖ್ಯಸ್ಥನಿಗಿಂತ ಹೆಚ್ಚೇನೂ ಆಗಿರಲಿಲ್ಲ. ಇಂಥ ರಾಜನ್ಯ ವಂಶದವರು ಯಜ್ಞಯಾಗಾದಿಗಳನ್ನು ನಡೆಸಬಲ್ಲ ಪುರೋಹಿತರನ್ನು ಹೊಂದಿರುತ್ತಿದ್ದರು. ಋಗ್ವೇದದಲ್ಲಿ ಉಲ್ಲೇಖಿತವಾದ ಬುಡಕಟ್ಟುಗಳಲ್ಲಿ ಭರತ ಬುಡಕಟ್ಟಿನ ತೃತ್ತು ಕುಲದ ಸುದಾಸ ಹಾಗೂ ದಿವೋದಾಸ ಎಂಬ ರಾಜರು ಮುಖ್ಯರಾಗಿದ್ದಾರೆ. ತೃತ್ತುಗಳ ಪುರೋಹಿತ ವಿಶ್ವಾಮಿತ್ರನಾಗಿದ್ದ. ಆದರೆ ತೃತ್ತುಗಳು ವಿಶ್ವಾಮಿತ್ರನನ್ನು ಕೈಬಿಟ್ಟು ವಶಿಷ್ಟನನ್ನು  ಪುರೋಹಿತನನ್ನಾಗಿ ನಿಯಮಿಸಿಕೊಂಡರು. ಆಗ ವಿಶ್ವಾಮಿತ್ರನು ೧೦ ಬಡುಕಟ್ಟುಗಳ ಒಂದು ಸೇನೆಯನ್ನು ಕಟ್ಟಿ ಸುದಾಸನ ವಿರುದ್ಧ ಕಳುಹಿಸುತ್ತಾನೆ. ಈ ಹತ್ತು ಬುಡಕಟ್ಟುಗಳಲ್ಲಿ ಪುರು, ಯದು, ಅನು, ದೃಹ್ಯು ಹಾಗೂ ತುರ್ವಶನ್‌‘ ಪಂಚಜನರು’ ಸೇರಿದ್ದರು. ಜೊತೆಗೆ ಅಲೀನ, ಫಕ್ತ, ಬಲಾನ, ಶಿವ ಹಾಗೂ ವಿಷಣಿನ್‌ ಎಂಬ ಇನ್ನೈದು ಜನರು ಸೇರಿದ್ದರು. ಈ ಜನರಲ್ಲೇ ವೈದಿಕ ಹಾಗೂ ಅವೈದಿಕ ಪಂಗಡಗಳು ಇದ್ದವು. ಇವರ ಜೊತೆಗೆ ಅಸಸ್‌, ಸಿಗ್ರು, ಯಕ್ಷು ಮುಂತಾದ ಅನಾರ್ಯರು ಭೇಡನೆಂಬ ಜನ ಮುಂದಾಳತ್ವದಲ್ಲಿ ಸುದಾಸನ ಮೇಲೇರಿ ಬಂದಿದ್ದರು.
ಭರತ ಬುಡಕಟ್ಟಿನಲ್ಲಿ ಅನೇಕ ಇಂಥ ರಾಜನ್ಯ ಕುಲಗಳಿದ್ದವು. ಇವರೆಲ್ಲಾ ರಾವಿ ನದಿಯ ಪೂರ್ವಕ್ಕೆ, ಅದರಲ್ಲೂ ಮುಖ್ಯವಾಗಿ ಸರಸ್ವತಿ-ಯಮುನಾ ನದಿಗಳ ಪ್ರದೇಶದಲ್ಲಿ ನೆಲೆಸಿದ್ದರು. ಆ ಕಾಲದ ರಾಜನ್ಯರಲ್ಲೇ ಇವರು ಪರಾಕ್ರಮಿಗಳಾಗಿದ್ದುದು ಕಂಡುಬರುತ್ತದೆ. ಪಂಚಜನರು ಅಸಿಕ್ನಿ (ಚಿನಾಬ್‌) ಮತ್ತು ಪರುಶ್ನಿ (ರಾವಿ) ನದಿಗಳ ಪ್ರದೇಶದಲ್ಲಿದ್ದರು. ‘ಸೃಂಜಯ’ರು ಯಮುನಾ ನದಿಗೂ ಪೂರ್ವಕ್ಕೆ ಪಾಂಚಲ ಪ್ರದೇಶದಲ್ಲಿದ್ದರು.
ಈ ಜನರು ಮುಖ್ಯವಾಗಿ ಪಶು ಸಂಗೋಪರಾಗಿದ್ದರು. ಇವರು ಕುದರೆ, ಕುರಿ, ಆಡು ಮುಂತಾದ ಪ್ರಾಣಿಗಳನ್ನು ಸಾಕುತ್ತಿದ್ದರಾದರೂ ಗೋವು ಮೂಖ್ಯ ಸಾಕುಪ್ರಾಣಿಯಾಗಿತ್ತು. ಗೋವು ಒಂದು ಬುಡಕಟ್ಟಿನ ಸಂಪತ್ತಾಗಿತ್ತು. ಈ ಜನರ ಸಂಸ್ಕೃತಿಯಲ್ಲಿ ಗೋಪಾಲನೆ ಅಚ್ಚೋತ್ತಿದೆ. ರಾಜನ ಮುಖ್ಯ ಕರ್ತವ್ಯ ಎಂದರೆ ಗೋವುಗಳನ್ನು ರಕ್ಷಿಸುವುದು. ಹಾಗಾಗಿ ಆತನನ್ನು ಗೋಪ ಅಥವಾ ಗೋಪಾಲ ಎಂದು ಕರೆಯಲಾಗಿದೆ. ಪ್ರತಿ ಬುಡಕಟ್ಟು ಒಂದು ನಿರ್ದಿಷ್ಟ ಭೂಪ್ರದೇಶದಲ್ಲಿ ತನ್ನ ಗೋಪಾಲನೆ ನಡೆಸುತ್ತಿತ್ತು. ಗೋಪಾಲನೆಯನ್ನು ನಡೆಸುವ ಜನರನ್ನು ‘ವಿಶ:’ ಎಂದು ಕರೆಯಲಾಗಿದೆ. ಇಂಥ ಗೋವಳರ ಬೀಡನ್ನು ಗ್ರಾಮ ಎಂದು ಕರೆಯುತ್ತಿದ್ದರು. ಈ ರೀತಿ ಗ್ರಾಮಗಳು ಸಾಮುದಾಯಿಕ ‘ಗೋಚರ’ ಭೂಮಿಯನ್ನು ಬಳಸುತ್ತಿದ್ದವು. ಗೋವಿಗಾಗಿ ಹೊಡೆದಾಟ ವಿಭಿನ್ನ ಬುಡಕಟ್ಟುಗಳ ಮಧ್ಯೆ ಸಾಮಾನ್ಯವಾಗಿತ್ತು. ಒಬ್ಬರು ಮತ್ತೊಬ್ಬರ ಗೋವನ್ನು ಕದ್ದೊಯ್ಯುವ ‘ಗೋಗ್ರಹಣ’ಗಳು, ಗೋವಿನ ರಕ್ಷಣೆಗಾಗಿ. ಅವನ್ನು ಮರಳಿ ಪಡೆಯಲು ನಡೆಸುತ್ತಿದ್ದ ಗವಿಷ್ಠಗಳೆಂಬ ಯುದ್ಧಗಳು ಈ ಕಾಲದಲ್ಲಿ ಸಾಮಾನ್ಯವಾಗಿದ್ದವು. ಗೋಗ್ರಹಣ ಬುಡಕಟ್ಟುಗಳ ಸಂಪತ್ತನ್ನು ಹೆಚ್ಚಿಸಿಕೊಳ್ಳುವ ಮಾಧ್ಯಮವಾಗಿತ್ತು. ತಮ್ಮ ಗೋವನ್ನು ರಕ್ಷಿಸಿಕೊಳ್ಳಲಾಗದ ಬುಡಕಟ್ಟುಗಳು ಕ್ರಮೇಣ ಸ್ವಾಯತ್ತತೆಯನ್ನು ಕಳೆದುಕೊಂಡು ದುರ್ಬಲವಾಗುತ್ತಿದ್ದವು.
ರಾಜನ್ಯರು ಈ ಬುಡಕಟ್ಟುಗಳ ರಕ್ಷಕರಾಗಿದ್ದರು. ರಾಜನ್ಯ ಕುಲದವರು ಒಬ್ಬನನ್ನು ‘ರಾಜ’ನೆಂದು ಆಯ್ಕೆ ಮಾಡುವ ‘ಗಣ’ ವ್ಯವಸ್ಥೆ ಈ ಕಾಲದಲ್ಲಿದ್ದಂತೇ ತೋರುತ್ತದೆ. ರಾಜನುಗೋವನ್ನು ರಕ್ಷಿಸುವ ಸಂದರ್ಭದಲ್ಲಿ ತನ್ನ ಪ್ರತಿಷ್ಟೆಯನ್ನು ಮೆರೆಯುತ್ತಿದ್ದನು. ಯದ್ಧದಲ್ಲಿ ಸೆರೆಹಿಡಿದುಕೊಂಡು ಬಂದ ಗೋವುಗಳನ್ನು ‘ವಿಧಾತ’ ಎಂಬ ಸಭೆಯಲ್ಲಿ ಹಂಚಿಕೊಳ್ಳುತ್ತಿದ್ದರು ಕೇವಲ ಗೋವೊಂದೇ ಅಲ್ಲ, ವೈರಿ ಬುಡಕಟ್ಟಿನ ಜನರನ್ನೂ ಸೆರೆ ಹಿಡಿದು ತಂದು ದಾಸ-ದಾಸಿಯರನ್ನಾಗಿ ಮಾಡಿಕೊಳ್ಳುತ್ತಿದ್ದರು. ವೈದಿಕ ಯಜ್ಞ-ಯಾಗಗಳು ಇಂಥ ಸಂಸತಿಯಲ್ಲಿ ನಿರ್ಣಾಯಕವಾಗಿದ್ದವು. ಬುಡಕಟ್ಟಿನ ಶ್ರೇಯೋಭಿವೃದ್ಧಿಗಾಗಿ ದೇವತೆಗಳನ್ನು ಸಂತೋಷಪಡಿಸುವ ಈ ಯಜ್ಞದ ಆಚರಣೆಯನ್ನು ಇವರು ಶ್ರೇಷ್ಠವಾದ ಕೆಲಸ ಎಂದು ತಿಳಿದಿದ್ದರು. ಈ ಯಜ್ಞದ ಮೂಲಕವೇ ಯದ್ಧದೇವತೆ ಇಂದ್ರ ಜಯವನ್ನು ತರುತ್ತಾನೆ, ವರುಣನು ಋತುವನ್ನು ಕಾಪಾಡುತ್ತಾನೆ ಎಂದೆಲ್ಲ ನಂಬಿದ್ದರು. ಯಜ್ಞಗಳನ್ನು ರಾಜನ್ಯರು ಮುಂದೆ ನಿಂತು ನಡೆಸುತ್ತಿದ್ದರು. ಈ ಯಜ್ಞಾಚರಣೆ ಹಾಗೂ ಮಂತ್ರ ವಿದ್ಯೆಯನ್ನು ಕಲಿಯುವುದನ್ನೇ ಜೀವನವನ್ನಾಗಿಸಿಕೊಂಡ ಅನೇಕ ಪ್ರಕಾರದ ಜನರಿದ್ದರು. ಅವರನ್ನು ಅವರ ವಿಶೇಷ ಕೆಲಸಕ್ಕನುಗುಣವಾಗಿ ಜರಿತ್ವ, ಸ್ತೋತೃ, ವಿಪ್ರ, ಕವಿ, ಋಷಿ, ಪುರೋಹಿತ, ಬ್ರಾಹ್ಮಣ ಎಂದೆಲ್ಲ ಕರೆಯುತ್ತಿದ್ದರು. ಇವರಲ್ಲಿ ‘ಬ್ರಾಹ್ಮಣ’ ಎಂಬ ಶಬ್ದ ಯಜ್ಞವನ್ನು ನಡೆಸಿಕೊಡುವವರಿಗೆಲ್ಲ ನಂತರ ಸಾಮಾನ್ಯವಾಗಿ ಅನ್ವಯವಾದದ್ದು ಕಂಡುಬರುತ್ತದೆ. ಬ್ರಾಹ್ಮಣರು ವಿಭಿನ್ನ ಋಷಿ ಮೂಲವನ್ನು ಗೋತ್ರಗಳ ಮೂಲಕ ಗುರುತಿಸಿಕೊಂಡಿದ್ದರು.
ಬ್ರಾಹ್ಮಣರ ಜೀವನೋಪಾಯ ಯಜ್ಞದಲ್ಲಿ ಸಿಗುವ ದಾನದಿಂದಲೇ ನಡೆಯುತ್ತಿತ್ತು. ಋಗ್ವೇದದಲ್ಲಿ ಬರುವ ದಾನಸ್ತುತಿಯಲ್ಲಿ ಗೋವು, ಕುದುರೆ, ಸುವರ್ನ, ರಥ, ದಾಸಿಯರು ಮುಂತಾದ ಬೆಲೆ ಬಾಳುವ ವಸ್ತುಗಳನ್ನು ದಾನ ನೀಡುವ ವೀರರನ್ನು ಸ್ತುತಿಸಲಾಗಿದೆ. ಅದರಲ್ಲೂ ಈ ಕಾಲದ ಪುರೋಹಿತರಲ್ಲಿ, ಋಷಿಗಳಲ್ಲಿ ದಾನ ಸ್ವೀಕರಿಸಿದ ಗೋಮಂದೆಯೇ ಇರುತ್ತಿತ್ತು ಯಜ್ಞಗಳನ್ನು ಯುದ್ಧದ ಲೂಟಿಯನ್ನು ಹಂಚಿಕೊಳ್ಳುವ ಸಂದರ್ಭದಲ್ಲೊಂದೇ ನಡೆಸುತ್ತಿರಲಿಲ್ಲ. ಇತರ ಸಂದರ್ಭಗಳಲ್ಲೂ ನಿಯತಕಾಲಿಕವಾಗಿ ನಡೆಸುತ್ತಿದ್ದರು. ಯಜ್ಞದಲ್ಲಿ ದೇವತೆಗಳಿಗೆ ಹವಿಸ್ಸನ್ನು ಅಪಿಸುವ ರೂಪದಲ್ಲಿ ತಮ್ಮ ಸಂಪತ್ತಿನ ಒಂದು ಭಾಗವನ್ನು ಸುಡುವುದರ ಮೂಲಕ ಹೆಚ್ಚುವರಿ ಉತ್ಪಾದನೆಯನ್ನು ಬಳಸುತ್ತಿದ್ದರು. ಮೊದಲು ಯಜ್ಞಯಾಗಾದಿಗಳಿಗೆಲ್ಲ ಗೋವನ್ನು ಬಲಿ ಕೊಡುವ ಪದ್ಧತಿ ಇದ್ದು ನಂತರ ಕೆಲ ನಿರ್ದಿಷ್ಟ ಪ್ರಕಾರದ ಗೋವುಗಳ ಬಲಿಯನ್ನು ಅವು ಅಘ್ನವೆಂದು ನಿಷೇಧಿಸಲಾಯಿತು. ಯಜ್ಞಗಳಲ್ಲಿ ದಾನಕ್ಕೆ ಹಾಗೂ ಸುಡಲು ಬೇಕಾಗುವ ಸಾಮಗ್ರಿಗಳನ್ನು ‘ವಿಶಃ’ಗಳು ಒದಗಿಸುತ್ತಿದ್ದರು. ಕ್ರಮೇಣ ‘ವಿಶಃ’ಗಳಿಂದ ಇಂಥ ವಸ್ತುಗಳನ್ನು ವಸೂಲಿ ಮಾಡುವುದು ರಾಜರ ಹಕ್ಕಾಯಿತು.
ಋಗ್ವೇದ ಕಾಲದ ಜನರಿಗೆ ವ್ಯವಸಾಯದ ಜ್ಞಾನ ಕೂಡ ಇತ್ತಾದರೂ ವ್ಯವಸಾಯ ನಿರ್ಣಾಯಕವಾಗಿರಲಿಲ್ಲ. ಬಹುಶಃ ಸಪ್ತ ಸಿಂಧೂ ಭಾಗದ ಶುಷ್ಕ ಹವೆಯ, ಹುಲ್ಲುಗಾವಲಿನ ಪ್ರದೇಶಗಳಲ್ಲಿ ಗೋಪಾಲನೆಯೇ ಅನುಕೂಲಕರವಾಗಿದ್ದಿರಬಹುದು. ಅದರಲ್ಲೂ ವ್ಯವಸಾದಲ್ಲಿ ಭೂಮಿಯನ್ನು ಉಳುವ ಕಲೆಯನ್ನು ಅವೈದಿಕರಿಂದ ಕಲಿತಿರಬಹುದಾದ ಸಾಧ್ಯತೆ ಇದೆ. ಎಕೆಂದರೆ ನೇಗಿಲನ್ನು ಸೂಚಿಸುವ ಅಂಗಳ, ಶಿರ ಮುಂತಾದ ಶಬ್ದಗಳು ಸಂಸ್ಕ್ರತ ಮೂಲದವಲ್ಲ. ಕತ್ತಿ ಹಾಗೂ ಗುದ್ದಲಿಗಳ ಉಪಯೋಗ ಇವರಿಗೆ ತಿಳಿದಿತ್ತು. ಇವರಿಗೆ ಪರಿಚಯವಿದ್ದ ಒಂದೇ ಧಾನ್ಯ ಎಂದರೆ ‘ಯವ’ ಅಥವಾ ಬಾರ್ಲಿ.
ಈ ಜನರಿಗೆ ಅಯಸ್‌ ಎಂಬ ಲೋಹದ ಪರಿಚಯವಿತ್ತು. ಬಹುಶಃ ತಾಮ್ರಕ್ಕೆ ಇವರು ಅಯಸ್ಸೆಂದು ಕರೆದಿರಬಹುದು. ಎಕೆಂದರೆ ನಮಗೆ ಪ್ರಾಕ್ತನ ಶಾಸ್ತ್ರೀಯವಾಗಿ ಕಬ್ಬಿಣ ಈ ಕಾಲದಲ್ಲಿದ್ದುದಕ್ಕೆ ಅಧಾರ ಸಿಗುವುದಿಲ್ಲ. ತಾಮ್ರವನ್ನು ಬಿಟ್ಟರೆ ಇವರಿಗೆ ಬಂಗಾರದ ಉಪಯೋಗ ತಿಳಿದಿತ್ತು. ಬಂಗಾರವನ್ನು ಆಭರಣಗಳಿಗೆ, ಹಾಗೂ ಗಟ್ಟಿಗಳನ್ನಾಗಿ ಮಾಡಿ ದಾನ ನೀಡಲು ಉಪಯೋಗಿಸುತ್ತಿದ್ದರು. ಇವರ ಸಮಾಜದಲ್ಲಿದ್ದ ಕೆಲವೇ ವೃತ್ತಿ ಕುಶಲದಲ್ಲಿ ಚರ್ಮಕಾರರು, ಲೋಹಕಾರರು, ನೇಕಾರರು, ಕುಂಬಾರರು ಹಾಗೂ ರಥಕರರು ಉಲ್ಲೇಖಿಸಲ್ಪಟ್ಟಿದ್ದಾರೆ. ನೇಕಾರರು ಮುಖ್ಯವಾಗಿ ಉಣ್ಣೆ ಬಟ್ಟೆಯನ್ನೇ ನೇಯುತ್ತಿದ್ದರು. ಬಟ್ಟೆಗಳಿಗೆ ಜರಿಯ ವಿನ್ಯಾಸಗಳನ್ನು ರಚಿಸುವ ಕಸೂತಿ ಕಲೆ ಇವರಿಗೆ ತಿಳಿದಿತ್ತು. ಋಗ್ವೇದದ ಜನರಿಗೆ ಅವೈದಿಕ ಸ್ಥಾನಿಕರಿಗಿಲ್ಲದ ರಥ ಹಾಗೂ ಕುದುರೆ ಸವಾರಿಯ ಪರಿಣತಿ ಇತ್ತು. ಅಕ್ಷ ಹಾಗೂ ಕದಿರುಗಳುಳ್ಳ ಗಾಲಿಗಳನ್ನು ಇವರು ತಯಾರಿಸುತ್ತಿದ್ದರು.
ಋಗ್ವೇದ ಕಾಲದ ಸಮಾಜವನ್ನು ಪುರುಷಪ್ರಧಾನ ಸಮಾಜ ಎನ್ನಬಹುದು. ಇವರ ಮುಖ್ಯ ದೇವತೆಗಳೆಲ್ಲರೂ ಪುರುಷರೇ ಆಗಿರುವುದನ್ನು ನೋಡುತ್ತೇವೆ. ಇವರು ಸಂಪೂರ್ಣ ನೆಲೆ ನಿಂತವರಾಗಿರಲಿಲ್ಲ. ಕುಟುಂಬ ಒಂದು ವಿಸ್ತೃತ ರಕ್ತ ಸಂಬಂಧಿಗಳ ಗುಂಪಾಗಿತ್ತು ಅಂದರೆ ಗಂಡ-ಹೆಂಡತಿ ಇವರಿಬ್ಬರ ತಂದೆ-ತಾಯಿ ತಮ್ಮಂದಿರೆಲ್ಲ ಒಟ್ಟಿಗೇ ಕುಟುಂಬ ಕಲ್ಪನೆಯಲ್ಲಿ ಬರುತ್ತಾರೆ. ಇವರಿಗೆ ಖಾಸಗಿ ಆಸ್ತಿಯ ಕಲ್ಪನೆಯೂ ಇರಲಿಲ್ಲ. ಕುಟುಂಗಗಳು ಅಥವಾ ಕುಲಗಳು ಸಾಮುದಾಯಿಕ ಭೂಮಿಯನ್ನು ಹೊಂದಿರುತ್ತಿದ್ದರು. ಆ ಜನರಿಗೆ ಸಾಮಾಜಿಕ ಶ್ರೇಣೀಕರಣದ ಕಲ್ಪನೆಯೂ ಇರಲಿಲ್ಲ. ನಂತರ ಕಾಲದ ವರ್ಣ-ಜಾತಿಗಳ ವ್ಯವಸ್ಥೆ ಕೂಡ ಇರಲಿಲ್ಲ. ಆರ್ಯ ಕುಲದ ಯಾರಾದರೂ ಯಾವ ವೃತ್ತಿಯನ್ನಾದರೂ ತನ್ನ ಸಥಾನಮಾನ ಕಳೆದುಕೊಳ್ಳದೇ ಅನುಸರಿಸಬಹುದಿತ್ತು. ರಾಜನ್ಯರು ಋಷಿಗಳೂ, ಪುತೋಹಿತರೂ ಆಗುತ್ತಿದ್ದರು. ಬಹುಶಃ ಋಗ್ವೇದ ಕಾಲದಲ್ಲಿಯೇ ವರ್ಣರಹಿತ ಸಮಾಜವೊಂದು ಕ್ರಮೇಣ ವರ್ಣ ಸಮಾಜವಾಗಿ ಪರಿವರ್ತನೆಯಾಗಲಿಕ್ಕೆ ಬೇಕಾದ ಸಿದ್ಧತೆಗಳು ನಡೆದಿದ್ದವು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೪. ವೈದಿಕ ಆರ್ಯರು : ಇತ್ತೀಚಿನ ಚರ್ಚೆಗಳು (೨)
ಉತ್ತರ ವೈದಿಕ ಸಮಾಜ
ಯಜುರ್ವೇದ ಹಾಗೂ ಇತರ ವೇದಗಳು, ಬ್ರಾಹ್ಮಣಗಳು, ಆರಣ್ಯಕಗಳು, ಶ್ರೌತ ಸೂತ್ರಗಳು ಮುಂತಾದವುಗಳ ರಚನೆಯಾಗುವ ಕಾಲಕ್ಕೆ ವೈದಿಕ ಸಮಾಜ ಬೇರೆಯದೇ ಸ್ವರೂಪವನ್ನು ತಳೆಯುತ್ತಿತ್ತು. ಒಟ್ಟಾರೆಯಾಗಿ ಇಂಥ ಬದಲಾವಣೆಗಳನ್ನು ಈ ಕೆಳಗಿನಂತೆ ಕ್ರೋಡೀಕರಿಸಬಹುದು.
೧. ಭೌಗೋಲಿಕ ಸ್ಥಿತ್ಯಂತರ – ಸಪ್ತಸಿಂಧುವಿನಿಂದ ಗಂಗಾ ಬಯಲಿಗೆ
೨. ಕಬ್ಬಿಣದ ಬಳಕೆ
೩. ಕೃಷಿ ಪ್ರಾಧಾನ್ಯತೆ ಹಾಗೂ ಹಳ್ಳಿಗಳ ಬೆಳವಣಿಗೆ
೪. ವರ್ಣವ್ಯವಸ್ಥೆಯ ಉಗಮ ಹಾಗೂ ರಾಜ್ಯ ಕಲ್ಪನೆ
ಉತ್ತರ ವೇದಕಾಲದಲ್ಲಿ ಉಲ್ಲೇಖಿತವಾದ ಭೌಗೋಲಿಕ ಪ್ರದೇಶವು ಗಂಗಾ-ಯಮುನಾ ನದಿ ಪ್ರದೇಶದಲ್ಲಿ ಕೇಂದ್ರಿತವಾಗಿದೆ. ಸಪ್ತಸಿಂಧೂ ಪ್ರದೇಶ ಈ ಕಾಲದ ಆರ್ಯರ ಸ್ಮೃತಿಯಿಂದ ಕ್ರಮೇಣ ಮರೆಯಾಯಿತು. ಕ್ರಿ.ಪೂ. ೧೦೦ರ ವೇಳೆಗೆ ಸರಸ್ವತಿ ನದಿ ಬತ್ತಿಹೋಗತೊಡಗಿತೆಂದು ಸಾಹಿತ್ಯದಲ್ಲಿ ಸೂಚಿತವಾಗಿದೆ. ಭೂಗರ್ಭಶಾಸ್ತ್ರಜ್ಞರ ಅಭಿಪ್ರಾಯದ ಪ್ರಕಾರ ಸರಸ್ವತಿಗೆ ನೀರು ಪೂರೈಸುತ್ತಿದ್ದ ಜಲಾನಯನ ಪ್ರದೇಶದಲ್ಲಿ ಆದ ಭೂಮೇಲ್ಮೈ ಮಾರ್ಪಾಟುಗಳಿಂದ ಸರಸ್ವತಿಯ ನೀರು ಬೇರೆ ನದಿಗಳಿಗೆ ಹರಿದು ಹೋಗತೊಡಗಿತು. ಹಾಗಾಗಿ ಕ್ರಮೇಣ ಸರಸ್ವತಿ ಬತ್ತಿಹೋಯಿತು. ಈ ಸಂಧಿಯಲ್ಲೇ ಆರ್ಯರು ಗಂಗಾ-ಯಮುನಾ ನದಿಗಳ ಪ್ರದೇಶಕ್ಕೆ ತಮ್ಮ ವಸತಿಗಳನ್ನು ವಿಸ್ತರಿಸಿದ್ದರು. ಈ ಕಾಲದಲ್ಲಿ ಪ್ರಸ್ತುತ ಪ್ರದೇಶದಲ್ಲಿ ಕುರುವಂಶದ ರಾಜರು ವಾಸಿಸಿದ್ದರು. ಇವರು ತಮ್ಮನ್ನು ‘ಭರತ’ನ ವಂಶದವರೆಂದು ಕರೆದುಕೊಳ್ಳುತ್ತಾರೆ. ವಿದ್ವಾಂಸರ ಪ್ರಕಾರ ಭರತ ಹಾಗೂ ಪುರುಬುಡಕಟ್ಟುಗಳು ಈ ಕಾಲದಲ್ಲಾಗಳೇ ಸೇರಿ ಹೋಗಿದ್ದವು. ಹೀಗೆ ಕುರು ರಾಜರು ತಮ್ಮ ವಂಶವಳಿಯನ್ನು ಸ್ಥಾಪಿಸಿದರು. ‘ಮಹಾಭಾರತ’ ಕಾವ್ಯದ ಮೂಲ ಕಥೆ ಕುರು ವಂಶದ ವೀರರ ಮಧ್ಯೆ ನಡೆದ ಯುದ್ಧವನ್ನು ನಿರೂಪಿಸುತ್ತದೆ. ಕುರುಗಳ ಭರತ ವಂಶದವರಾದುದರಿಂದ, ಅವರನ್ನು ‘ಭಾರತ’ ಎಂದೂ, ಅವರು ನೆಲೆಸಿದ ಪ್ರದೇಶವನ್ನು ಭಾರತ ಎಂದೂ ಕರೆಯಲಾಗಿದೆ. ಕುರುವಂಶದ ವೀರರ ಸಂಘರ್ಷ ಕೂಡ ‘ಭಾರತ’ವಾಯಿತು. ವೈದಿಕರು ಈ ‘ಭಾರತ’ ಎಂಬ ದೇಶವಾಚಿಯನ್ನು ತಾವು ಪಸರಿಸಿದ ಪ್ರದೇಶಗಳಿಗೆಲ್ಲ ಅನ್ವಯಿಸತೊಡಗಿದರು. ಕುರು ವಂಶದ ರಾಜಧಾನಿ ಗಂಗಾನದಿಯ ದಡದ ಮೇಲಿನ ಹಸ್ತಿನಾಪುರವಾಗಿತ್ತು. ಯಮುನಾನದಿಯ ಪಶ್ಚಿಮಕ್ಕೆ ಇಂದಿನ ಹರ‍್ಯಾಣ ಆಗ ದೆಹಲಿಗಳಲ್ಲಿ ಕುರುಕ್ಷೇತ್ರ ಹಾಗೂ ಇಂದ್ರಪ್ರಸ್ಥಗಳಿದ್ದವು. ಕುರುಭೂಮಿಯ ಪೂರ್ವಕ್ಕೆ ಪಾಂಚಾಲ ದೇಶವಿತ್ತು. ಅಹಿಚ್ಛತ್ರ ಇದರ ಪ್ರಮುಖ ಪಟ್ಟಣವಾಗಿತ್ತು.  ಕುರು-ಪಾಂಚಾಲಗಳು ಸೇರಿದ ಪ್ರದೇಶವನ್ನು ಆರ್ಯಾವರ್ತ ಎಂದು ನಂತರ ಗುರುತಿಸುತ್ತಿದ್ದರು. ಈ ಪ್ರದೇಶದಲ್ಲೇ ಶ್ರೇಷ್ಠವಾದ ವೈದಿಕ ಆಚರಣೆ ಪ್ರಚಲಿತದಲ್ಲಿತ್ತೆಂದು ತಿಳಿದುಬರುತ್ತದೆ.
ಉತ್ತರ ವೇದಕಾಲದ ಜನರಿಗೆ ಕುರು-ಪಾಂಚಾಲದಿಂದ ಹೊರಗಿದ್ದ ಅನೇಕ ಪ್ರದೇಶಗಳೂ ಪರಿಚಯವಿದ್ದವು. ಅದರಲ್ಲಿ ಪಾಂಚಾಲದಿಂದಲೂ ಪೂರ್ವಕ್ಕೆ ಗಂಗಾ ಬಯಲಿನಲ್ಲಿ ಆರ್ಯ ಸಂಸ್ಕೃತಿಯ ವಿಸ್ತರಣೆ ಕ್ರಿ.ಪೂ. ೬೦೦ರ ಸುಮಾರಿಗೆ ಆಗಿತ್ತು. ವಿದೇಶ ಮಾಧವನೆಂಬ ರಾಜನು ತನ್ನ ಬ್ರಾಹ್ಮಣ ಮಂತ್ರಿಯ ಜೊತೆ ಅಗ್ನಿಯನ್ನು ಹೊತ್ತೊಯ್ದು ಬಿಹಾರದ ಗಂಡಕಿ (ಸದಾನೀರ) ನದಿ ತೀರದಲ್ಲಿ ಆರ್ಯರನ್ನು ನೆಲೆಗೊಳಿಸಿದ ಕಥೆ ಇದೆ. ಬ್ರಾಹ್ಮಣ ಹಾಗೂ ಉಪನಿಷತ್ತುಗಳಲ್ಲಿ ವಿದೇಹದ ಹಾಗೂ ಕಾಶಿಯ, ಕೋಸಲದ ಉಲ್ಲೇಖ ಬರುತ್ತದೆ. ಈ ರಾಜರೆಲ್ಲ ವೈದಿಕ ಸಂಸ್ಕೃತಿಯನ್ನು ಪಾಲಿಸುವವರಾಗಿ ಕಾಣಿಸಿಕೊಳ್ಳುತ್ತಾರೆ. ಆದರೆ ಈ ರಾಜ್ಯಗಳಿಗೂ ಪೂರ್ವದಲ್ಲಿ ಬಿಹಾರದ ರಾಜಗೀರ ಪ್ರದೇಶದ ಮಗಧ ಹಾಗೂ ಅದಕ್ಕೂ ಪೂರ್ವದ ಕಡೆಗಿದ್ದ ವಂಗದ ಉಲ್ಲೇಖಗಳೂ ವೈದಿಕ ಕಾಲದ ಕೊನೆಯ ಹಂತದಲ್ಲಿ ಬರುತ್ತವೆ. ‘ಮಗಧ’ ಜನರನ್ನು ವ್ರಾತ್ಯ (ಅನಾರ್ಯ)ರೆಂದು ಕರೆಯಲಾಗಿದೆ.
ಯಮುನಾ ನದಿ ತೀರದಲ್ಲಿದ್ದ ಉಶೀನರ, ಶಿಬಿ, ಮತ್ಸ್ಯ ಹಾಗೂ ಶಲ್ಪರೆಂಬ ಜನರೂ ವೈದಿಕ ಜನರಿಗೆ ಪರಿಚಯವಿದ್ದರು. ದಕ್ಷಿಣದಲ್ಲಿ ರೇವಾ(ನರ್ಮದಾ) ನದಿ ಹಾಗೂ ವಿದರ್ಭ (ಮಹಾರಾಷ್ಟ್ರದ ನಾಗಪುರ ಪ್ರದೇಶ)ಗಳನ್ನೂ ಉತ್ತರ ವೈದಿಕ ಸಾಗಿತ್ಯ ಉಲ್ಲೇಖಿಸುತ್ತದೆ. ಬಹುಶಃ ಕ್ರಿ.ಪೂ. ೬೦೦ರ ಸುಮಾರಿಗೆ ಈ ಪ್ರದೇಶಗಳಲ್ಲೆಲ್ಲ ವೈದಿಕ ಸಂಸ್ಕೃತಿಯ ಪ್ರಸಾರವಾಗಿರಲೂಬಹುದು. ಬಹುಶಃ ಈ ಸಂದರ್ಭದಲ್ಲೇ ‘ಸಮುದ್ರ’ದ ಜ್ಞಾನವೂ ಇವರಿಗಾಗಿರ ಬಹುದು. ಉತ್ತರದಲ್ಲಿ ಹಿಮಾಲಯ ಪರ್ವತಾವಳಿ, ಹಾಗೂ ವಾಯುವ್ಯ ಭಾರತದ ಕೇಕೆಯ, ಮಾದ್ರ, ಕಾಂಬೋಜ, ಗಾಂಧಾರ, ಉತ್ತರ ಕುರು ದೇಶಗಳನ್ನು ಕುರಿತು ವೈದಿಕ ಜನರಿಗೆ ಗೊತ್ತಿತ್ತು. ಆದರೆ ಆರ್ಯಾವರ್ತ ಹಾಗೂ ಕೋಸಲ, ವಿದೇಹ, ಕಾಶಿ ಮುಂತಾದ ಪ್ರದೇಶಗಳಲ್ಲಿ ಮಾತ್ರ ಉತ್ತರ ವೇದಕಾಲದ ವೈದಿಕ ಸಂಸ್ಕೃತಿ ಪ್ರಚಲಿತದಲ್ಲಿತ್ತು.
ಉತ್ತರ ವೈದಿಕ ಕಾಲದ ಸಾಂಸ್ಕೃತಿಕ ಅವಶೇಷಗಳು ನಮಗೆ ಪ್ರಾಕೃತ ಶಾಸ್ತ್ರೀಯ ಉತ್ಖನನಗಳಲ್ಲಿ ಸಾಕಷ್ಟು ದೊರೆತಿವೆ. ಮುಖ್ಯವಾಗಿ ಒಂದು ಪ್ರಕಾರದ ಬೂದು ಬಣ್ಣದ, ಉತ್ಕ್ರಷ್ಟ ಗುಣಮಟ್ಟದ ಮಡಿಕೆಗಳು ಈ ಕಾಲದ ವಸತಿಗಳಲ್ಲಿ ಸಿಗುತ್ತವೆ. ಈ ಮಡಿಕೆಗಳ ಒಳಭಾಗದಲ್ಲಿ ಬಿಳಿ ಬಣ್ಣದ ಚಿತ್ರಗಳಿರುತ್ತವೆ. ಇವನ್ನು Painted Grey Ware (p.g.w) ಎಂದು ಸೂಚಿಸಲಾಗುತ್ತದೆ. (ಪಿ.ಜಿ.ಡಬ್ಲ್ಯು) ಮಡಿಕೆಗಳನ್ನು ಉಪಯೋಗಿಸುತ್ತಿದ್ದ ಜನರು ಕೃಷಿ ಪ್ರಧಾನ ಹಳ್ಳಿ ಸಂಸ್ಕೃತಿಯವರಾಗಿದ್ದರು. ಕುರು-ಪಾಂಚಾಲ ಪ್ರದೇಶದಲ್ಲಿ ಕ್ರಿ.ಪೂ. ೧೧೦೦ರಿಂದ ೬೦೦ರ ಅವಧಿಯಲ್ಲಿ ಪಿ.ಜಿ.ಡಬ್ಲ್ಯು ಸಂಸ್ಕೃತಿಯ ಅವಶೇಷಗಳು ದೊರಕುತ್ತವೆ. ಹಾಗಾಗಿ ಪಿ.ಜಿ.ಡಬ್ಲ್ಯು ಸಂಸ್ಕೃತಿಯು ಉತ್ತರ ವೈದಿಕ ಸಾಹಿತ್ಯದಲ್ಲಿ ಪ್ರತಿನಿಧಿಸಲ್ಪಟ್ಟ ಹಳ್ಳಿ ಸಂಸ್ಕೃತಿ ಎಂಬುದರಲ್ಲಿ ಸಂಶಯವಿಲ್ಲ. ಈ ಜನರು ತಡಿಕೆ ಹಾಗೂ ಮರದ ಕಂಭ, ಹುಲ್ಲಿನ ಸೂರುಗಳಿಂದ ನಿರ್ಮಿಸಿದ ಗುಡಿಸಲುಗಳಲ್ಲಿ ವಾಸಿಸುತ್ತಿದ್ದರು. ಹಸ್ತಿನಾಪುರ, ಅಹಿಚ್ಛತ್ರ, ಕೌಶಂಬಿ ಮುಂತಾದ ಸ್ಥಳಗಳೆಲ್ಲ ಈ ಕಾಲದಲ್ಲಿ ಸಣ್ಣ ಸಣ್ಣ ಹಳ್ಳಿಗಳಾಗಿದ್ದವು.
ಪ್ರಾಕ್ತನ ಶಾಸ್ತ್ರೀಯ ಅವಶೇಷಗಳು ಸೂಚಿಸುವಂತೆ ಈ ಜನರಿಗೆ ಕ್ರಿ.ಪೂ. ೧೦೦೦ರ ಸುಮಾರಿಗೆ ಕಬ್ಬಿಣದ ತಂತ್ರಜ್ಞಾನದ ಪರಿಚಯವಾಯಿತು. ಮೊದಮೊದಲು ಕಬ್ಬಿಣವನ್ನು ಕೇವಲ ಬಾಣದ, ಈಟಿಯ ಮೊನೆ, ಖಡ್ಗ, ಚೂರಿ ಮುಂತಾದ ಯುದ್ಧ ಸಾಧನಗಳಿಗಾಗಿ ಮಾತ್ರ ಬಳಸುತ್ತಿದ್ದರು. ಆದರೆ ಕ್ರಿ.ಪೂ. ೬೦೦ರ ಸುಮಾರಿಗೆ ವಿಧವಿಧದ ಕಬ್ಬಣದ ಅಯುಧಗಳು ಬಳಕೆಯಲ್ಲಿ ಬಂದವು. ಅವೆಂದರೆ ನೇಗಿಲಿನ ಕುಳ, ಗುದ್ದಲಿ, ಕತ್ತಿ, ಕೊಡಲಿ, ಬಾಚಿ, ಗರಗಸ, ಉಳಿ ಮುಂತಾದವು. ಇವು ಆಗಿನ ಕಾಲದಲ್ಲಿ ವ್ಯವಸಾಯದ ತಂತ್ರಜ್ಞಾನವೊಂದೇ ಅಲ್ಲದೇ, ಮರಗೆಲಸ ಕೂಡ ಬೆಳೆದಿದ್ದಕ್ಕೆ ಸಾಕ್ಷಿಯಾಗಿವೆ.
ಸಪ್ತಸಿಂಧೂ ಪ್ರದೇಶಕ್ಕೂ, ಗಂಗಾ ಯಮುನಾ ನದಿಗಳ ಬಯಲಿಗೂ ಒಂದು ಮುಖ್ಯವಾದ ಭೌಗೋಲಿಕ ವ್ಯತ್ಯಾಸವಿತ್ತು. ಸಪ್ತ ಸಿಂಧೂ ಪ್ರದೇಶ ಒಣಹವೆಯ ಪ್ರದೇಶವಾಗಿದ್ದು, ಮಳೆ ಅತ್ಯಂತ ಕಡಿಮೆಯಾಗಿತ್ತು. ಆದರೆ ಸರಸ್ವತಿಯಿಂದ ಪೂರ್ವಕ್ಕೆ ಗಂಗಾ ಬಯಲಿನಲ್ಲಿ ಸಾಗಿದಂತೆ ಗೊಂಡಾರಣ್ಯಗಳು, ಆರ್ದ್ರ ಹವೆಯೂ, ನಿಯತಕಾಲಿಕ ಮಳೆಯೂ ಹೆಚ್ಚುತ್ತದೆ. ಗಂಗಾ ಬಯಲು ಈ ರೀತಿ ವ್ಯವಸಾಯಕ್ಕೆ ಯೋಗ್ಯವಾದ ಫಲವತ್ತಾದ ಭೂಮಿಯಾಗಿದ್ದರೂ ಅರಣ್ಯಗಳಿಂದಾಗಿ ದುರ್ಗಮವಾಗಿತ್ತು. ಮೈದಿಕ ಬುಡಕಟ್ಟುಗಳ ರಾಜುರು ಹಾಗೂ ವೀರರು ತಮ್ಮ ಜನರನ್ನು ಇಂಥ ದುರ್ಗಮ ಪ್ರದೇಶಗಳಲ್ಲಿ ನೆಲೆಯೂರಿಸಿದ ಮುಂದಾಳುಗಳಾದರು. ಇವರು ವ್ಯವಸಾಯ ಯೋಗ್ಯವಾದ ಭೂಮಿಯನ್ನು ಪಡೆಯಲು ಅರಣ್ಯಗಳನ್ನು ಕಡಿಯಬೇಕಿತ್ತು. ಅಲ್ಲಿ ಈಗಾಗಲೇ ಇರವ ಸ್ಥಾನಿಕ ಬುಡಕಟ್ಟುಗಳ ಜೊತೆ ಹೋರಾಡಬೇಕಿತ್ತು. ಕ್ರಿ.ಪೂ. ೮೦೦ರ ಸುಮಾರಿಗೆ ಗಂಗಾಬಯಲಿನಲ್ಲಿ ವ್ಯವಸಾಯ ವಿಸ್ತರಣೆ ಸಡೆಸುತ್ತಿದ್ದ ಅನೇಕ ಬುಡಕಟ್ಟುಗಳು ಕಂಡುಬರುತ್ತವೆ. ಇಂಥ ಬುಡಕಟ್ಟುಗಳೆಲ್ಲ ನಂತರ ‘ಜನಪದ’ಗಳೆನ್ನಿಸಿ ಕೊಂಡವು. ವೈದಿಕ ಸಾಹಿತ್ಯ ಈ ಕುರಿತು ಹೆಚ್ಚಿನ ವಿವರಣೆ ನೀಡುವುದಿಲ್ಲ. ಬದಲಾಗಿ ನಮಗೆ ಆರ್ಯರು ಹೇಗೆ ಗಂಗಾಬಯಲಿನಲ್ಲಿ ನೆಲೆ ನಿಂತರು ಎಂಬ ಚಿತ್ರ ಸಿಗುತ್ತದೆ.
ಆರ್ಯ ರಾಜರು ಹಾಗೂ ವಿಶಃಗಳು ಈಗ ಪ್ರಧಾನವಾಗಿ ವ್ಯವಸಾಯವನ್ನವಲಂಬಿಸಿದ್ದು ಕಂಡುಬರುತ್ತದೆ. ಅವರ ಯಜ್ಞಗಳಲ್ಲಿ ಕೂಡ ಪ್ರಾಣಿಗಳ ಜೊತೆಗೇ, ಅದಕ್ಕೂ ಪ್ರಧಾನವಾಗಿ ಧಾನ್ಯಗಳನ್ನು ಉಪಯೋಗಿಸತೊಡಗಿದರು. ದಾನದ ವಸ್ತುಗಳಲ್ಲಿ ಧಾನ್ಯವೂ ಸೇರಿತು.ಅರಣ್ಯಗಳನ್ನು ಕಡಿಯುವಲ್ಲಿ ಆರ್ಯರಿಗೆ ಮುಖ್ಯವಾಗಿ ಒದಗಿಬಂದ ಸಾಧನಗಳು ಎರಡು: ಅಗ್ನಿ ಮತ್ತು ಕಬ್ಬಿಣ ಆಯುಧಗಳು. ಸ್ಥಳೀಯ ಬುಡಕಟ್ಟಿನವರ ವಿರೋಧವನ್ನೆದುರಿಸಿ ಅಡವಿಗಳನ್ನು ವ್ಯವಸಾಯ ಭೂಮಿಯನ್ನಾಗಿ ಪರಿವರ್ತಿಸುವ ಘಟನೆಗಳೇ ಮಹಾಭಾರತದ ‘ಖಾಂಡವವನ ದಹನ’ ದಂಥ ಕಥೆಗಾಗಿ ಮೈದಳೆದಿದೆ ಎಂಬುದು ಸ್ಪಷ್ಟ. ಈ ಕಾಲದಲ್ಲೂ ‘ಗೋಗ್ರಹಣ’ದ ಕಥೆಗಳು ಬರುತ್ತವೆ. ಯಜ್ಞ ಯಾಗದಿಗಳಲ್ಲಿ ಯುಫಿಗಳಿಗೆ, ಬ್ರಾಹ್ಮಣರಿಗೆ ಸಹಸ್ರಾರು ಗೋವುಗಳನ್ನು ದಾನ ಮಾಡಿದ ಉಲ್ಲೇಖಗಳು ಸಾಮಾನ್ಯವಾಗಿವೆ. ಬಹುಶಃ ಗೋವು ಈ ಕಾಲದ ಯುಫಿಗಳ ಆಶ್ರಮದಲ್ಲಿ ಬಿಟ್ಟರೆ ಉಳಿದೆಡೆಗಳಲ್ಲಿ ವ್ಯವಸಾಯ ಸಾಧನವಾಗಿ ಪರಿವರ್ತಿತವಾದಂತೆ ಕಂಡುಬರುತ್ತದೆ. ನಮಗೆ ಯಮುನಾನದಿಯಿಂದ ಪಶ್ಚಿಮಕ್ಕೆ ಈ ಕಾಲದಲ್ಲೂ ಪಶುಸಂಗೋಪನೆ ನಡೆಸುವ ಬುಡಕಟ್ಟುಗಳು ಇದ್ದದ್ದು ಕಂಡುಬರುತ್ತದೆ. ಅದರೆ ಆರ್ಯ ಸಂಸ್ಕೃತಿ ಮಾತ್ರ ವ್ಯವಸಾಯ ಪ್ರಧಾನವಾಗಿ ಪರಿವರ್ತಿತವಾಯಿತು.
ಗಂಗಾಬಯಲಿನ ಮೆಕ್ಕಲು ಮನ್ಣಿನಲ್ಲಿ ಕಬ್ಬಿಣದ ಕುಳಗಳುಳ್ಳ ಭಾರೀ ನೇಗಿಲುಗಳಿಂದ ಆಳವಾಗಿ ಉಳುಮೆ ನಡೆಸುತ್ತಿದ್ದರು. ಅಗತ್ಯಕ್ಕೆ ತಕ್ಕಂತೆ ೬,೮,೧೨,೨೪ ಎತ್ತುಗಳನ್ನು ಕಟ್ಟಿನೇಗಿಲನ್ನು ಎಳೆಸುತ್ತಿದ್ದರು. ಕೃತಕ ನೀರಾವರಿ ಪದ್ಧತಿಗಳನ್ನು ಕಂಡುಕೊಂಡರು. ಅವುಗಳಲ್ಲಿ ನದಿ ಪಕ್ಕದ ಬಯಲುಗಳಲ್ಲಿ ನೀರಿನಮಟ್ಟ ಮೇಲೆ ಇರುವ ಜಾಗದಲ್ಲಿ ಬಾವಿಗಳನ್ನು ತೋಡಿ ನೀರನ್ನು ಎತ್ತಿ ಹೊಯ್ಯುವ ವಧಾನ ಸಾಮಾನ್ಯವಾಗಿ ಪ್ರಚಲಿತದಲ್ಲಿತ್ತು. ಜೊತೆಗೆ ಹೊಳೆಗಳ ನೀರನ್ನು ಕಾಲುವೆಗಳ ಮೂಲಕ ಹರಿಸುವ, ಮಳೆ ನೀರನ್ನು ಹಂಚಿಕೊಳ್ಳುವ ವ್ಯವಸ್ಥೆಯೂ ಬೆಳೆಯಿತು. ಈ ಬದಲಾದ ಕೃಷಿ ವಿಧಾನದಲ್ಲಿ ಗೋಧಿ (ಗೋಧೂಮ) ಹಾಗೂ ಭತ್ತ(ಶಾಲಿ, ವ್ರೀಹಿ)ಗಳನ್ನು ಬೆಳೆಯತೊಡಗಿದರು. ನೀರಿನ ವ್ಯವಸ್ಥೆಯಿಂದಾಗಿ ಭತ್ತವನ್ನು ನಾಟಿಮಾಡುವ ಪದ್ಧತಿ ಕೂಡ ಮಗಧದ ಸುತ್ತು ಮುತ್ತಲಿನ ಭಾಗಗಳಲ್ಲಿ ಜನಪ್ರಿಯವಾದದ್ದು ಕಂಡುಬರತ್ತದೆ. ವೈದಿಕ ವಿಧಾನವನ್ನು ಅನುಸರಿಸಿ ಇಳುವರಿಯನ್ನು ಹೆಚ್ಚುಮಾಡಿಕೊಂಡರು. ಭತ್ತ, ಗೋಧಿಗಳಲ್ಲದೆ ಈ ಕಾಲದ ಸಾಹಿತ್ಯ ಹಾಗೂ ಪ್ರಾಕ್ತನ ಆಧಾರಗಳು ತಿಳಿಸುವಂತೆ ಉದ್ದು, ಮಸೂರ ಮುದ್ಗ, ಬಲ್ಪ ಮುಂತಾದ ಬೇಳೆ ಕಾಳುಗಳು, ಎಳ್ಳು, ಸಾಸಿವೆ ಮುಂತಾದ ಎಣ್ಣೆಕಾಳುಗಳು, ಕಬ್ಬು ಇವು ಈ ಕಾಲದಲ್ಲಿ ಸಾಮನ್ಯವಾಗಿ ಬೆಳೆಯುತ್ತಿದ್ದವು.
ಈ ರೀತಿ ಗಂಗಾ ಬಯಲಿನಲ್ಲಿ ಕೃಷಿ ವಿಸ್ತರಣೆಯಾದಂತೆಲ್ಲ ಹಳ್ಳಿಗಳು ತಲೆ ಎತ್ತತೊಡಗಿದವು. ಗೋವಳದ ಬೀಡುಗಳಾದ ಗ್ರಾಮಗಳು ಈಗ ನೆಲೆ ನಿಂತವರ ಹಳ್ಳಿಗಳಾದವು. ಇಂಥ ಹಳ್ಳಗಳಲ್ಲಿ ವ್ಯವಸಾಯ ಹಾಗೂ ಪಶುಸಂಗೋಪನೆಯನ್ನು ಜಂಟಿಯಾಗಿ ನಿರ್ವಹಿಸುತ್ತಿದ್ದ ಕುಟುಂಬಗಳಿರುತ್ತಿದ್ದವು. ಮನೆ ಕಟ್ಟುವ ಕಲೆಯ ಜೊತೆಗೇ, ಮನೆಗೆ ಸಂಬಂಧಿಸಿದ ಧಾರ್ಮಿಕ ವಿಧಿಗಳು, ಅಗ್ನಿ ಕಾರ್ಯಗಳನ್ನೂ ಬೆಳೆಸಲಾಯಿತು. ಗೃಹ್ಯ ಸೂತ್ರಗಳು ಇಂಥ ವಿಧಿಗಳನ್ನು ದಾಕಲಿಸುತ್ತವೆ. ಕುಟುಂಬದ ಮುಖ್ಯಸ್ಥನು ‘ಯಜಮಾನ’ ಅಂದರೆ ಯಜ್ಞವನ್ನು ನಡೆಸುವವನೆಂದು ಕರೆಯಲ್ಪಟ್ಟಿತು. ಕುಟುಂಬಗಳು ತಮ್ಮದೇ ಆದ ವ್ಯವಸಾಯ ಭೂಮಿಯ ವಹಿವಾಟನ್ನು ನಡೆಸುತ್ತಿದ್ದವು. ಇದೇ ಮುಂದೆ ಖಾಸಗಿ ಆಸ್ತಿಯ ಪರಿಕಲ್ಪನೆಯಾಗಿ ಬೆಳೆದಿರಬಹುದು. ಈಗಿನ ಕುಟುಂಬಗಳು ಪಿತೃಪ್ರಧಾನ ಕುಟುಂಬಗಳಾಗಿದ್ದು ಗಂಡಿನ ತಲೆಮಾರಿನವರ ವಾಸಸ್ಥಾನವಾಗಿತ್ತು. ಕುಟುಂಬದ ವ್ಯವಸ್ಥೆಯ ಉಗಮದಲ್ಲೇ ಪಿತೃಪ್ರಧಾನ ವ್ಯವಸ್ಥೆ ಬಂದಿದ್ದರಿಂದ, ಕೌಟುಂಬಿಕ ಧರ್ಮಾಚರಣೆಗಳಲ್ಲಿ ಸ್ತ್ರೀ ಗಂಡಸನ್ನನುಸರಿಸುವವಳಾದಳು.
ಮೇಲಿನ ಸಾಮಾಜಿಕ ಬದಲಾವಣೆಳನ್ನನುಸರಿಸಿಯೇ ವೈದಿಕದಲ್ಲಿ ವರ್ಣಕಲ್ಪನೆ ರೂಪುತಳೆಯಿತು. ನಮಗೆ ಋಗ್ವೇದದ ೧೦ನೆಯ ಮಂಡಲದಲ್ಲಿನ ಪುರುಷಸೂಕ್ತ ನಾಲ್ಕು ವರ್ಣಗಳ ಒಂದು ಸಮಾಜದ ಕಲ್ಪನೆಯನ್ನು ನೀಡುತ್ತದೆ. ೧೦ನೇ ಮಂಡಲವನ್ನು ಕ್ರಿ.ಪೂ. ೮೦೦ರ ಸುಮಾರಿಗೆ ಋಗ್ವೇದಕ್ಕೆ ಸೇರಿಸಲಾಗಿದೆ. ಅಂದರೆ ಕ್ರಿ.ಪೂ. ೮೦೦ರ ಸುಮಾರಿಗೆ ಆರ್ಯರಲ್ಲಿ ನಾಲ್ಕು ವರ್ಣಗಳ ಕಲ್ಪನೆ ಬೆಳೆಯುತ್ತಿತ್ತು. ಇದೇ ಕಾಲ ಹಾಗೂ ಇದರ ನಂತರದ ಕಾಲದ ವೈದಿಕ ಸಾಹಿತ್ಯದಲ್ಲಿ ವರ್ಣಕಲ್ಪನೆ ಮತ್ತೆ ಮತ್ತೆ ಬರುತ್ತದೆ. ಈ ಕಲ್ಪನೆಯ ಪ್ರಕಾರ ಸಮಾಜ (ವೈದಿಕ ಸಮಾಜ) ನಾಲ್ಕು ವಿಭಿನ್ನ ರೀತಿಯ ಜನರಿಂದ ಕೂಡಿದೆ ಹಾಗೂ ಈ ಸಮಾಜದ ಸೃಷ್ಟಿ ವರ್ಣಕಲ್ಪನೆಯನ್ನಾಧರಿಸಿ ಆಗಿದೆ. ಆ ವರ್ಣಗಳೆಂದರೆ ಬ್ರಾಹ್ಮಣ, ರಾಜನ್ಯ(ನಂತರ ಕ್ಷತ್ರಿಯ), ವೈಶ್ಯ ಹಾಗೂ ಶೂದ್ರ ಎಂಬವು. ಬ್ರಾಹ್ಮಣರು ಪುರುಷ ತನ್ನನ್ನು ಅರ್ಪಿಸಿ ಸಮಾಜವನ್ನು ಸೃಜಿಸಿದ ಆದಿ ಪುರುಷನ ಮುಖದಿಂದ, ರಾಜನ್ಯರು ಆತನ ಭುಜದಿಂದ, ವೈಶ್ಯರು ಆತನ ತೊಡೆಯಿಂದ ಹಾಗೂ ಶೂದ್ರರು ಆತನ ಪಾದದಿಂದ ಬಂದರು. ಪುರಾಣದ ಪುರುಷಸೂಕ್ತದ ಈ ಪುರಾಣವನ್ನು ನಂತರ ಆಯಾ ವರ್ಣಗಳ ಕೆಲಸ ಹಾಗೂ ಸಾಮಾಜಿಕ ಸ್ಥಾನಮಾನಗಳನ್ನು ಸೂಚಿಸಲು ಬಳಸಲಾಯಿತು. ಇದರ ಪ್ರಕಾರ ಬ್ರಾಹ್ಮಣರು ಮಜನ, ಯಾಜನ, ಅಧ್ಯಯನ, ಅಧ್ಯಾಪನ, ದಾನ, ಪ್ರತಿಗ್ರಹಗಳನ್ನು ಮಾಡಬೇಕು. ಕ್ಷತ್ರಿಯರು ರಾಜ್ಯಪಾಲನೆ ಯುದ್ಧ, ಧರ್ಮ (ವರ್ಣಧರ್ಮ) ರಕ್ಷಣೆ ಮಾಡಬೇಕು. ವೈಶ್ಯರು ಸಂಪತ್ತಿನ ಉತ್ಪಾದನೆ ಮಾಡಬೇಕು ಹಾಗೂ ಶೂದ್ರರು ಈ ಮೇಲಿನ ಮೂರು ವರ್ಣಗಳ ಸೇವೆಯನ್ನು ಮಾಡಬೇಕು ಎಂದಾಗುತ್ತದೆ.
ನಾಲ್ಕು ವರ್ಣಗಳ ಕಲ್ಪನೆ ಉತ್ತರ ಕಾಲದಲ್ಲಿ ಸಿದ್ಧವಾಗುವ ಕಾಲಕ್ಕಾಗಲೇ ಸಮಾಜದ ಶ್ರೇಣೀಕೃತ ವಿಭಾಗವಾಗತೊಡಗಿತ್ತು ಎಂಬುದು ಸ್ಪಷ್ಟ. ಇದಕ್ಕೆ ಮುಖ್ಯ ಕಾರಣ ಎಂದರೆ ರಾಜ್ಯ ವ್ಯವಸ್ಥೆಯ ನಿರ್ಮಾಣ ಈ ಕಾಲದಲ್ಲಿ ಪ್ರಾರಂಭವಾದದ್ದು. ಹಾಗಾಗಿ ‘ಜನ’ ಎಂದು ಸಾಮುದಾಯಿಕವಾಗಿ ಗುರುತಿಸಲ್ಪಡುತ್ತಿದ್ದವರಲ್ಲೇ ನಾಲ್ಕು ವಿಭಿನ್ನ ಶ್ರೇಣೀಕರಣವಾಗಬೇಕಾಯ್ತು. ‘ರಾಜ’ ಎಂಬ ಶಬ್ದ ಆಳುವವ ಎಂದಾಗಿ ಆಳಿಸಿಕೊಳ್ಳುವವರೆಲ್ಲ ‘ಪ್ರಜಾ’ ಎಂಬ ಹೊಸ ಶಬ್ದದಲ್ಲಿ ಸೂಚಿತವಾಗತೊಡಗಿದರು. ಇಂಥ ಆಳ್ವಿಕೆಯ ಪ್ರದೇಶ ‘ರಾಜ್ಯ’ ಅಥವಾ ‘ರಾಷ್ಟ್ರ’ ಎಂದು ಕರೆಯಲ್ಪಟ್ಟಿತು.
ವೈದಿಕ ರಾಜನ್ಯರು ಋಗ್ವೇದ ಕಾಲದಲ್ಲಿ ತಮ್ಮ ಜನರ ಮುಖ್ಯಸ್ಥರಷ್ಟೇ ಆಗಿದ್ದರು. ಆದರೆ ಬದಲಾದ ಚಾರಿತ್ರಿಕ ಸನ್ನಿವೇಶದಲ್ಲಿ ಆಸ್ತಿಯ ಕಲ್ಪನೆ ಬೆಳೆದಂತೆಲ್ಲ, ಕೃಷಿ ಭೂಮಿ ಗೋವಿನ ಸ್ಥಾನವನ್ನು ಆಕ್ರಮಿಸಿದ ನಂತರ, ಸ್ವರಾಜ್ಯ ರಕ್ಷಣೆ ಹಾಗೂ ಪ್ರಜೆಗಳ ಆಸ್ತಿಪಾಸ್ತಿ, ಕೌಟುಂಬಿಕ ಹಾಗೂ ಸಾಮಾಜಿಕ ಪದ್ಧತಿಗಳ ರಕ್ಷಣೆಗಾಗಿ ಸಾರ್ವಭೌಮತ್ವವನ್ನು ಚಲಾಯಿಸ ಬಲ್ಲ ‘ರಾಜ ಪ್ರಭುತ್ವ’ ಬೆಳೆದುಬಂದಿತು. ರಾಜನ್ಯರು ತಮ್ಮ ಜನರ ರಕ್ಷಣೆ ಮಾಡುತ್ತ, ಯುದ್ಧದಲ್ಲಿ ಸಿಕ್ಕ ಕೊಳ್ಳೆಯೊಂದೇ ಅಲ್ಲದೇ ವಿಶಃ ಅಥವಾ ವೈಶ್ಯರಿಂದ ಬಲಿ, ಶುಲ್ಕ ಮುಂತಾದವನ್ನು ಹಕ್ಕುಬದ್ಧವಾಗಿ ವಸೂಲಿ ಮಾಡುವ ಸ್ಥಾನವನ್ನು ಗಳಿಸಿದರು. ಉತ್ತರ ವೈದಿಕ ಕಾಲದ ವ್ಯವಸಾಯೋತ್ಪಾದನೆಯಲ್ಲಿ ಹೆಚ್ಚುವರಿಯಾದಂತೆಲ್ಲ, ಗ್ರಾಮಗಳು ಸಮೃದ್ಧವಾದಂತೆಲ್ಲ ರಾಜರೂ ಅಬಾಧಿತವಾಗಿ ಶುಲ್ಕಗಳನ್ನು ವಸೂಲು ಮಾಡಿದರು. ಹೀಗೆ ಸೇರಿಸಿದ ಸಂಪತ್ತನ್ನು ರಾಜ್ಯ ನಿರ್ವಹಣೆಗೆ ಹಾಗೂ ರಾಜ್ಯದ ಪ್ರತಿಷ್ಠಿತ ವರ್ಗದ ಪಾಲನೆಗೆ ಬಳಸಿದರು. ರಾಜನು ತಾನು ಹೊಂದಿದ ಸಂಪತ್ತಿನಲ್ಲಿ ಬಹು ಭಾಗವನ್ನು ‘ರತ್ನಿನ್‌’ಗಳಿಗೆ ದಾನ ನೀಡುತ್ತಿದ್ದನು. ಇವರಲ್ಲಿ ರಾಜನ ಸಂಬಂಧಿಗಳು, ಆಪ್ತೇಷ್ಟರು, ಪುರೋಹಿತರು ಹಾಗೂ ಬ್ರಾಹ್ಮಣರು ಬರುತ್ತಾರೆ. ದಾನವಾಗಿ ಗೋವು, ಕುದುರೆ, ರಥ, ಹಿರಣ್ಯ, ಆನೆ, ಹಾಗೂ ಧಾನ್ಯಗಳನ್ನು ನೀಡುತ್ತಿದ್ದರು. ಹೀಗೆ ರಾಜನ್ಯರು ತಮ್ಮ ಬುಡಕಟ್ಟಿನ ಹಿಡಿತದಿಂದ ಹೊರಬಂದು ‘ವರ್ಣಸಮಾಜ’ದ ರಾಜ್ಯದಲ್ಲಿ ಹೊಸ ಅಧಿಕಾರ ಮೂಲಗಳನ್ನು ಗಟ್ಟಿಮಾಡಿಕೊಂಡರು.
ಈ ರಾಜ್ಯ ನಿರ್ಮಾಣ ಪ್ರಕ್ರಿಯೆಯಲ್ಲಿಯೇ ಬ್ರಾಹ್ಮಣರು ರಾಜರ ಪುರೋಹಿತರಾಗಿ ಉಚ್ಪ್ರಾಯ ಸ್ಥಿತಿಗೇರಿದರು. ಯಜ್ಞದ ಆಚರಣೆಯು ತೀರ ವಿವರವಾಗಿ ಕ್ಲಿಷ್ಟವಾಗಿ ಬೆಳೆಯಿತು. ಇಂಥ ಯಜ್ಞಗಳ ನಿರ್ವಗಣೆ ಮಾಡುವ ವಿದ್ಯೆಯಾಗಿ ಉತ್ತರ ವೇದಕಾಲದ ಸಾಹಿತ್ಯ ಬೆಳೆಯಿತು. ಕೇವಲ ದೇವತೆಗಳಿಗೆ ಹವಿಸ್ಸನ್ನು ಅರ್ಪಿಸಿ ಬುಡಕಟ್ಟಿನ ಒಳಿತನ್ನು ಕೋರುವುದಷ್ಟೇ ಅಲ್ಲದೇ ರಾಜರ ಸಾರ್ವಭೌಮತ್ವವನ್ನು, ದೈವತ್ವವನ್ನು ಬೆಳೆಸುವ ಯಾಗಗಳೂ ಪ್ರಚಲಿತದಲ್ಲಿ ಬಂದವು. ಅವುಗಳಲ್ಲಿ ಅಶ್ವಮೇಧ, ರಾಜಸೂಯ, ವಾಜಪೇಯ  ಮುಂತಾದವು ಮುಖ್ಯವಾಗಿವೆ. ಇವು ವರ್ಷಾವಧಿ ನಡೆಯುವ ಯಾಗಗಳಾಗಿದ್ದು ರಾಜರು ಅಪಾರ ದಾನ-ದಕ್ಷಿಣೆಗಳನ್ನು ಈ ಸಂದರ್ಭದಲ್ಲಿ ನೀಡಬೇಕಿತ್ತು. ಜೊತೆಗೆ ರಾಜರ ಮೂರ್ಧಾಭಿಷೇಕದ ಆಚರಣೆಗಳು ರಾಜತ್ವಕ್ಕೆ ಅನಿವಾರ್ಯವಾದವು. ರಾಜರು ಬ್ರಾಹ್ಮಣರಿಂದ ಧಾರ್ಮಿಕ ವಿಚಾರದಲ್ಲಿ, ಆ ಮೂಲಕ ಐಹಿಕ ವಿಚಾರಗಳಲ್ಲಿ ಮಾರ್ಗದರ್ಶನವನ್ನು ಪಡೆಯುತ್ತಿದ್ದರು.
ಹೀಗೆ ರಾಜ ಆಥವಾ ಕ್ಷತ್ರಿಯ ಹಾಗೂ ಬ್ರಹ್ಮಣ ವರ್ಣಗಳು ಪೂರಕವಾಗಿ ವರ್ತಿಸಿದರೆ, ಕ್ಷತ್ರಿಯ ಹಾಗೂ ವೈಶ್ಯರಲ್ಲೂಪುರಕ ಸಂಬಂಧಗಳೇರ್ಪಟ್ಟವು. ಆದರೆ ಕ್ಷತ್ರಿಯರು ಮೂಲತಃ ‘ವಿಶಃ’ಗಳ ಗುಲಗಳೇ ಆಗಿದ್ದು ನಂತರ ಅವರ ಮೇಲೆ ಆಳ್ವಿಕೆ ನಡೆಸುವ ಪ್ರಭಾವಗಳಿಸಿ ಕೊಂಡಿದ್ದವರಾಗಿದ್ದರು. ವೈಶ್ಯರ ಪಾಲನೆ ಹಾಗೂ ರಕ್ಷಣೆ ರಾಜನದಾದ್ದರಿಂದ ಹಾಗೂ ಅವರಿಂದ ಹುಟ್ಟುವಳಿಯ ಒಂದು ಭಾಗವನ್ನು ವಸೂಲಿ ಮಾಡುತ್ತಿದ್ದನು. ಅದಕ್ಕಾಗಿ ರಾಜನನ್ನು ‘ವಿಶಮತ್ತ’ (ಅಂದರೆ ವಿಶಃಗಳನ್ನು ತಿನ್ನುವವನು) ಎಂದು ಕರೆಯಲಾಗಿದೆ.
ಬ್ರಾಹ್ಮಣ, ಕ್ಷತ್ರಿಯ ಹಾಗೂ ವೈಶ್ಯ ಈ ಮೂರೂ ವರ್ಣಗಳೂ ದ್ವಿಜವರ್ಣಗಳೆನಿಸಿಕೊಂಡಿವೆ. ಈ ಮೂರೂ ವರ್ಣಗಳೂ ಆರ್ಯರ ಬ್ರಾಹ್ಮಣ, ರಾಜನ್ಯ ಹಾಗೂ ವಿಶಃ ಋಗ್ವೇದ ಕಾಲದ ಪಂಗಡಗಳಿಂದಲೇ ಉದಿಸಿದ್ದು ಸ್ಪಷ್ಟ. ಇವರಿಗೆಲ್ಲ ಯಜ್ಞ ಸಂಸ್ಕೃತಿ ಸಾಮಾನ್ಯವಾಗಿತ್ತು. ಹಾಗಾಗಿ ಉಪನಯನ ಸಂಸ್ಕಾರ ಹಾಗೂ ಮಂತ್ರೋಚ್ಚಾರಣೆಗಳು ಆಯಾ ವರ್ಗಕ್ಕೆ ಬೇರೆ ಬೇರೆ ಪದ್ಧತಿಯಲ್ಲಿದ್ದವು. ಉಪನಯನ ಸಂಸ್ಕಾರವನ್ನು ಇವರು ಎರಡನೆಯ ಹುಟ್ಟು ಎಂದು ಪರಿಗಣಿಸಿದ್ದರಿಂದ ‘ದ್ವಿಜ’ವೆಂದು ಕರೆದುಕೊಳ್ಳುತ್ತಿದ್ದರು. ಆದರೆ ವರ್ಣ ವ್ಯವಸ್ಥೆಯಲ್ಲಿ ವೈಶ್ಯರು ಉತ್ಪಾದಕರಾಗಿ ರಾಜ ಹಾಗೂ ಬ್ರಾಹ್ಮಣರಿಗಿಂತ ಕೆಳಹಂತದಲ್ಲಿ ಬರುತ್ತಿದ್ದರು. ವರ್ಣ ವ್ಯವಸ್ಥೆಯಲ್ಲಿ ನಾಲ್ಕನೆಯ ವರ್ಣವಾದ ‘ಶೂದ್ರ’ ವರ್ಣವು ಮಾತ್ರ ದ್ವಿಜವರ್ಣವಾಗಿರಲಿಲ್ಲ. ಅಂದರೆ ಆರ್ಯ ಮೂಲದ್ದಾಗಿರಲಿಲ್ಲ. ಆರ್ಯರ ವೈದಿಕ ವಿಧಿ, ವಿಧಾನಗಳ್ಯಾವವೂ ಇದರ ಸಂಸ್ಕೃತಿಯಾಗಿರಲಿಲ್ಲ ಎಂದು ತೋರುತ್ತದೆ. ಹಾಗಾದರೆ ಶೂದ್ರರು ಆರ್ಯರ ವರ್ಣ ಕಲ್ಪನೆಯಲ್ಲಿ ಹೇಗೆ ಅಂತರ್ಗತರಾದರು? ಎಂಬ ಪ್ರಶ್ನೆ ಏಳುತ್ತದೆ.
‘ಶೂದ್ರ’ ಎನ್ನುವ ಶಬ್ದ ಮೂಲತಃ ಒಂದು ಬುಡಕಟ್ಟಿನ ಹೆಸರಾಗಿತ್ತು. ಇವರೂ ವೈದಿಕ ಬುಡಕಟ್ಟುಗಳಂತೇ ಋಗ್ವೇದ ಕಾಲದಲ್ಲಿ ಪಶುಸಂಗೋಪನೆ ಮಾಡಿಕೊಂಡಿದ್ದಂತೆ ತೋರುತ್ತದೆ. ವೈದಿಕ ಬುಡಕಟ್ಟುಗಳು ಶೂದ್ರರ ಗೋವುಗಳನ್ನೇಲ್ಲ ಅಪಹರಿಸಿ ಕ್ರಮೇಣ ಅವರನ್ನು ತಮ್ಮ ದಾಸ-ದಾಸಿಯರನ್ನಾಗಿ ಪರವರ್ತಿಸಿದರು. ಬಹುಶಃ ನಾಲ್ಕು ವರ್ಣಗಳ ಕಲ್ಪನೆಯನ್ನು ಹುಟ್ಟುಹಾಕಿದ ಬುಡಕಟ್ಟುಗಳಿಗೆ ಶೂದ್ರರೇ ದಾಸ- ದಾಸಿಯರಾಗಿದ್ದ ರಿಂದ, ‘ಶೂದ್ರ’ ಶಬ್ದವನ್ನು ದಾಸ್ಯಕ್ಕೆ ಸಮೀಕರಿಸಿರಬಹುದು. ಉತ್ತರ ವೈದಿಕ ಸಮಾಜದಲ್ಲಿ ಪ್ರಾರಂಭದಲ್ಲಿ ಬ್ರಾಹ್ಮಣರಾದಿಯಾಗಿ ಆರ್ಯವರ್ಣದವರಿಗೆಲ್ಲರಿಗೂ ಈ ಶೂದ್ರರೇ ದಾಸರಾಗಿದ್ದರೆಂದು ತೋರುತ್ತದೆ. ಅಂದರೆ ಅವರು ಶ್ರಮದ ಕೆಲಸಗಳನ್ನು ನಿರ್ವಹಿಸುತ್ತಿದ್ದರು. ಹಾಗಾಗಿ ಶೂದ್ರರು ಪುರುಷನ ಪಾದದಿಂದ ಹುಟ್ಟಿ ಬಂದರು ಹಾಗೂ ಅವರ ಕರ್ತವ್ಯ ಎಂದರೆ ಮೇಲಿನ ಮೂರು ವರ್ಣಗಳನ್ನು ಸೇವಿಸುವರು ಎಂದು ನಿರೂಪಿಸಲಾಗಿದೆ. ಆರ್ಯ ಸೇವಕ ವರ್ಗವಾದ್ದರಿಂದ ಇವರು ಆರ್ಯರ ಸಮಾಜದ ಒಂದು ಭಾಗವಾಗಿದ್ದರು. ಹಾಗಾಗಿ ಆರ್ಯರ ವಿಶ್ವ ಕಲ್ಪನೆಯಲ್ಲಿ ಅವರೂ ಸ್ಥಾನ ಪಡೆಯುತ್ತಾರೆ. ಯಜ್ಞ ಯಾಗಾದಿಗಳಲ್ಲಿ ‘ಜನ’ ಕಲ್ಪನೆ ಬಂದಲ್ಲೆಲ್ಲ ಶೂದ್ರರೇ ಇರುತ್ತಾರೆ. ಆದರೆ ಶೂದ್ರರು ಎಲ್ಲ ವರ್ಣಗಳಿಗಿಂತ ಸ್ಥಾವಮಾನದಲ್ಲಿ ಕೀಳಾಗಿದ್ದರು. ಆರ್ಯರ ವರ್ಣ ಕಲ್ಪನೆ ಭೌಗೋಳಿಕವಾಗಿ ವಿಸ್ತರಿಸಿದಂತೆಲ್ಲ ‘ಶೂದ್ರ’ ವರ್ಣದ ಅರ್ಥ ಹಾಗೂ ವ್ಯಾಪ್ತಿ ಬದಲಾದದ್ದು ಕಂಡುಬರುತ್ತದೆ. ವ್ಯವಸಾಯವನ್ನಳವಡಿಸಿಕೊಂಡ ಆರ್ಯರ ಸಮಾಜಕ್ಕೆ ಶ್ರಮಜೀವಿಗಳ ವರ್ಗದ ಅಗತ್ಯ ಹೆಚ್ಚುತ್ತಾ ಹೋಯಿತ. ವಿಭಿನ್ನ ಅವೈದಿಕ ಹಿನ್ನೆಲೆಯ ಜನರನ್ನು ಹೊಸದಾಗಿ ಉದಿಸುತ್ತಿದ್ದ ರಾಜ್ಯ ವ್ಯವಸ್ಥೆಯಲ್ಲಿ ಆರ್ಯರು ಶ್ರಮಿಕರನ್ನಾಗಿ ಅಳವಡಿಸಿಕೊಂಡರು. ಇವರಿಗೆಲ್ಲ ‘ಶೂದ್ರ’ರೆಂಬ ಪರಿಭಾಷೆ ಬೆಳೆದುಕೊಂಡು ಬಂದಿತು.
ನಾಲ್ಕು ವರ್ಣದ ಕಲ್ಪನೆ ಉತ್ತರ ವೇದಕಾಲದ ವೈದಿಕ ಪಂಗಡಗಳಿಗೆ ಸೀಮಿತವಾದ ಒಂದು ಲೋಕದೃಷ್ಟಿಯಾಗಿದೆ. ಇದೋಂದು ವೈದಿಕ ಕೇಂದ್ರಿತ ಸಾಮಾಗಿಕ ನಿರೂಪಣೆ. ವೈದಿಕ ಸಮಾಜದಲ್ಲಿ ಅವಿಭಾಜ್ಯ ಅಂಗವಾಗದ ಅನೇಕ ಅವೈದಿಕ ಬುಡಕಟ್ಟು ಸಮಾಜಗಳು ಈ ಕಾಲದಲ್ಲಿ ಇದ್ದವು. ಅವರೆಂದರೆ ನಾಗರು, ವ್ರಾತ್ಯರು, ನಿಷಾದರು, ಚಾಂಡಾಲರು, ಶಬರ, ಪುಶಿಂದ, ದಸ್ಯು ಮುಂತಾದವರು. ಇವರೆನ್ನೇಲ್ಲ ವರ್ಣವ್ಯವಸ್ಥೆಯ ಒಂದು ಭಾಗವನ್ನಾಗಿ ನೋಡಲು ಸಾದ್ಯವಿರಲಿಲ್ಲ ಹಾಗೂ ಕ್ರಮೇಣ ಇದನ್ನೊಂದು ವರ್ಣ ವ್ಯವಸ್ಥೆಯ ಅಭಾಸ ಎಂದು ಗ್ರಹಿಸಲಾಯಿತು. ವ್ಯೆದಿಕರು ಈ ಜನರ ಜೊತೆಗೆ ಒಂದೇ ಪ್ರದೇಶದಲ್ಲಿ ಇರುತ್ತಿದ್ದರು ಹಾಗೂ ಅವರ ಜೊತೆ ಹೋರಾಡುತ್ತಲೋ ಇಲ್ಲವೇ ಬೆರೆಯುತ್ತಲೋ ಇದ್ದರು. ಮೊದ ಮೊದಲು ವರ್ಣವ್ಯವಸ್ಥೆ ಆರ್ಯರ ರಾಜ್ಯಗಳ ವ್ಯವಸ್ಥೆ ಮಾತ್ರವಾಗಿತ್ತು. ಆದರೆ ಯಾವಾಗ ರಾಜರು ಆರ್ಯೇತರರನ್ನೂ ಸೋಲಿಸಿ ಅವರನ್ನೂ ಪ್ರಜಾ ಸಮೂಹದಲ್ಲಿ ಸೆರಿಸಿದರೋ ಆಗ ಇಂಥ ಸಮಾಜಗಳನ್ನೆಲ್ಲ ಒಳಗೊಳ್ಳುವ ವರ್ಣ ಕಲ್ಪನೆಯನ್ನು ಬೆಳೆಸಬೇಕಾಯಿತು. ಹಾಗಾಗಿ ಕ್ರಿ.ಪೂ. ೬೦೦ರ ಸುಮಾರಿಗೆ ವರ್ಣ ಸಂಕರದ ಕಲ್ಪನೆ ಉದಯವಾಗತೊಡಗಿತು. ವರ್ಣ ಸಂಕರ ಎಂದರೆ ವರ್ಣಗಳ ಮಿಶ್ರಣ ಅಥವಾ ಮಾಲಿನ್ಯ ಈ ಮಿಶ್ರಣ ಅಥವಾ ಮಾಲಿನ್ಯ ಉಂಟಾಗುವುದಕ್ಕೆ ಕಾರಣಗಳೆಂದರೆ ಅಂತರ್ವಿವಾಹ, ವೃತ್ತಿ ಬದಲಾವಣೆ, ಕರ್ತವ್ಯ ಭ್ರಷ್ಟತೆ, ಅಜ್ಞಾನ ಮುಂತಾದವು. ಈ ಕಾರಣಗಳಿಂದ ಶುದ್ದ ನಾಲ್ಕು ವರ್ಣಗಳ ಜೊತೆಗೆ ಅನೇಕ ಸಂಕೀರ್ಣ ಜಾತಿಗಳು ಹುಟ್ಟಿದವು ಎಂದು ನಿರೂಪಿಸಲಾಯಿತು. ಆರ್ಯ ವರ್ಣ ಪ್ರತಿಪಾದಕರು ತಮ್ಮ ತಿಳುವಳಿಕೆಗೆ ಬಂದ ಹೊಸ ಸಮಾಜಗಳನ್ನು ಸಂಕೀರ್ಣ ಜಾತಿಗಳೆಂದು ತಿಳಿಸಿ ಅವು ಯಾವ ಸಂಕರದಿಂದಾದವೆಂದು ವಿವರಿಸಿ ವರ್ಣವ್ಯವಸ್ಥೆಗೆ ಅವನ್ನು ಜೋಡಿಸುತ್ತಿದ್ದರು.
ಸಂಕೀರ್ಣ ಜಾತಿಯ ಕಲ್ಪನೆಯನ್ನು ಬಳೆಸಲು ಮತ್ತೊಂದು ಮುಖ್ಯ ಕಾರಣ ಎಂದರೆ ಹೆಚ್ಚುತ್ತಿದ್ದ ವೃತ್ತಿಗಳು. ಉತ್ತರ ವೈದಿಕ ಸಮಾಜದಲ್ಲಿ ವಿಭಿನ್ನ ಲೋಹಗಳ ಕೆಲಸಗಾರರು, ಬುಟ್ಟಿಹೆಣೆಯುವವರು, ನೇಯ್ಗೆಯವರು, ಬಣ್ಣ ಹಾಕುವವರು, ಬಡಗಿಗಳು, ಕುಂಬಾರರು, ಚರ್ಮಕಾರರು, ಮಣಿಕಾರರು, ನರ್ತಕರು, ಕಣಿ ಹೇಳುವವರು, ಸೂತರು, ಡೊಂಬರು ಮುಂತಾದ ಅನೇಕ ವೃತ್ತಿ ಪಂಗಡಗಳು ಅಥವಾ ಜಾತಿಗಳು ಇದ್ದವು. ವೇದ ಕಾಲದ ನಂತರ ಇವರನ್ನೆಲ್ಲ ಸಂಕೀರ್ಣ ಜಾತಿಗಳ ಪಟ್ಟಯಲ್ಲಿ ಸೇರಿಸಲಾಯಿತು.

ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೫. ರಾಜ್ಯನಿರ್ಮಾಣ ಮತ್ತು ನಗರೀಕರಣ (ಕ್ರಿ.ಪೂ. ೬ರಿಂದ ಕ್ರಿ.ಶ. ೩ನೇಯ ಶತಮಾನ) (೧)
ಗಂಗಾಬಯಲಿನಲ್ಲಿ ರಾಜ್ಯ ವ್ಯವಸ್ಥೆಯ ಉಗಮ
‘ರಾಜ್ಯ’ ಎಂಬ ವ್ಯವಸ್ಥೆಯನ್ನು ಮನುಷ್ಯ ಸಮಾಜಗಳು ನಾಗರಿಕ ಅವಸ್ಥೆಯಲ್ಲಿ ರೂಢಿಸಿಕೊಂಡಿವೆ. ಈ ವ್ಯವಸ್ಥೆಯ ಕೆಲ ಪ್ರಾಥಮಿಕ ರೂಪರೇಷೆಗಳ ನಿರ್ಮಾಣಕ್ಕೂ ಸಾವಿರಾರು ವರ್ಷಗಳೇ ಬೇಕಾಗಿವೆ. ರಾಜ್ಯವು ಒಂದು ಆಳ್ವಿಕೆಯ ವ್ಯವಸ್ಥೆ, ಅದು ಒಂದು ನಿರ್ದಿಷ್ಟ ಭೌಗೋಳಿಕ ಸೀಮೆಯಲ್ಲಿ ವಾಸಿಸುವ ಜನರನ್ನು ಆಳುವ ಸಾರ್ವಭೌಮ ಶಕ್ತಿಯಾಗಿದೆ. ಈ ಆಳ್ವಿಕೆಯನ್ನು ಒಂದು ಆಡಳಿತ ವ್ಯವಸ್ಥೆಯ ಮೂಲಕ ನಡೆಸಲಾಗುತ್ತದೆ. ಪ್ರಭುತ್ವವನ್ನು ಈ ವ್ಯವಸ್ಥೆಯಲ್ಲಿ ಚಲಾಯಿಸುವ ಕೆಲವರಿಗೆ ಆಳುವ ಅಧಿಕಾರವನ್ನು ವಹಿಸಲಾಗುತ್ತದೆ. ಈ ರೀತಿಯಲ್ಲಿ ರಾಜ್ಯ ಎಂಬುದು ಒಂದು ಸಂಕೀರ್ಣವಾದ ಹಾಗೂ ಅಮೂರ್ತೀಕರಿಸಿದ ಅಧಿಕಾರ ವ್ಯವಸ್ಥೆಯಾಗಿದೆ.
ಪ್ರಾಚೀನ ಭಾರತದಲ್ಲಿ ಕ್ರಿ.ಪೂ. ಆರು ಅಥವಾ ಐದನೇ ಶತಮಾನದಲ್ಲಿ ಇಂಥ ವ್ಯವಸ್ಥೆಗಳು ಬೆಳೆದು ಬರಲು ಪ್ರಾರಂಭಿಸಿದ್ದವು. ಕ್ರಿ.ಪೂ. ಮೂರನೇ ಶತಮಾನದಲ್ಲಿ ರಾಜ ಪ್ರಭುತ್ವದ ಸಾಮ್ರಾಜ್ಯ ನಿರ್ಮಾಣವಾಗಿದ್ದು ಕಂಡುಬರುತ್ತದೆ. ಕೌಟಿಲ್ಯನ ಅರ್ಥಶಾಸ್ತ್ರವು ಇಂಥ ರಾಜ್ಯದ ಆಳ್ವಿಕೆಯನ್ನು ಗಳಿಸುವ ಹಾಗೂ ನಡೆಸುವ ತಂತ್ರವನ್ನು ಬೋಧಿಸುತ್ತದೆ. ಭಾರತೀಯ ಇತಿಹಾಸವು ಈ ಕಾಲದ ನಂತರ ರಾಜಮನೆತನಗಳ ಇತಿಹಾಸವಾಗಿ ಮಾರ್ಪಟ್ಟಿವೆ.
ರಾಜ್ಯ ಎಂಬುದು ಭಾರತೀಯ ಪರಿಭಾಷೆಯಲ್ಲಿ ‘ರಾಜ’ ಎಂಬ ಶಬ್ದದಿಂದ ಹುಟ್ಟಿದೆ. ಆದರೆ ರಾಜ್ಯವನ್ನು ಸ್ಟೇಟ್‌ ಎಂಬರ್ಥದಲ್ಲಿ ಗ್ರಹಿಸಿದರೆ ಇದೊಂದು ಪ್ರಭುತ್ವದ ವ್ಯವಸ್ಥೆ. ‘ಪ್ರಭುತ್ವ’ ರಾಜರಲ್ಲೇ ಇರಬೇಕೆಂದೇನು ಇಲ್ಲ ಎಂಬುದು ಕೂಡ ಇಲ್ಲಿ ಮುಖ್ಯವಾಗುತ್ತದೆ. ಈ ಪ್ರಭುತ್ವದ  ವ್ಯವಸ್ಥೆ, ಅಧಿಕಾರ ಹಂಚಿಕೆ ಹಾಗೂ ಹೊಂದಾಣಿಕೆಯ ರಚನೆಯಾಗಿದೆ. ಈ ರೀತಿಯ ರಚನೆ ಮನುಷ್ಯ ಸಮಾಜದಲ್ಲಿನ ಒಂದು ಸಂಕೀರ್ಣ ಬೆಳವಣಿಗೆಯಾಗಿದೆ. ಅಂದರೆ ರಾಜ್ಯ ವ್ಯವಸ್ಥೆ ಹುಟ್ಟಬೇಕಾದರೆ ಅದಕ್ಕೆ ಪೂರ್ವಭಾವಿಯಾದ ಸಾಮಾಜಿಕ ಬೆಳವಣಿಗೆ ನಡೆದಿರುತ್ತದೆ. ಸಮಾಜದಲ್ಲಿ ಶ್ರೇಣಿಕರಣ ಅಥವಾ ವರ್ಗ ವಿಭಜನೆ ಪ್ರಾರಂಭವಾಗಿರುತ್ತದೆ. ಸಮಾಜದ ಉತ್ಪದನಾ ಸಂಬಂಧಗಳು ತಂತ್ರಜ್ಞಾನಕ್ಕೆ ಪೂರಕವಾಗಿ ಬೆಳೆದಿರುತ್ತವೆ. ರಾಜ್ಯದಲ್ಲಿ ಆಳುವ ವರ್ಗಗಳ ಕೈಯಲ್ಲಿ ಆಧಿಕಾರ ಕೇಂದ್ರಕೃತವಾದಂತೆಲ್ಲ ಕಾಯ್ದೆ, ಕಾನೂನು, ತಾತ್ವಿಕ ತಿಳುವಳಿಕೆಗಳು, ಸ್ಥಾನಮಾನ ಮುಂತಾದವುಗಳ ನಿರೂಪಣೆಯಾಗುತ್ತವೆ. ಒಟ್ಟಾರೆಯಾಗಿ ರಾಜ್ಯದ ಬೆಳವಣಿಗೆ ರಾಜ್ಯ ಸಂಸ್ಕೃತಿಯ ಬೆಳವಣಿಗೆಯ ಜೊತೆ ಜೊತೆಗೆ ಆಗಬೇಕು, ಹಾಗಾಗಿ ರಾಜ್ಯದ ಉಗಮ ಒಂದು ಸಮಾಜದ ಸಮಗ್ರ ಪರಿವರ್ತನೆಯನ್ನು ಹುಟ್ಟುಹಾಕುತ್ತದೆ. ಜನರನ್ನೆಲ್ಲ ಪ್ರಜಾ ಸಮೂಹ ಅಥವಾ ವಿಧೇಯ ಪ್ರಜೆಗಳನ್ನಾಗಿ ಪರಿವರ್ತಿಸುವುದೆಂದರೆ ರಾಜ್ಯ ಸಂಸ್ಕೃತಿಯನ್ನು ಬೆಳೆಸಿದಂತೆ ಪ್ರಾಚೀನ ರಾಜರ ಕೇಂದ್ರಿತ ರಾಜ್ಯಗಳು ರಾಜನ ಅತಿಮಾನುಷತ್ವ, ದೈವತ್ವಗಳನ್ನು ರಾಜವಂಶಗಳ ಅನುಚಾರತೆಯನ್ನು ಹಾಗೂ ಅವುಗಳ ಅನಿವಾರ್ಯತೆಯನ್ನು ಕುರಿತ ಲೋಕ ದೃಷ್ಟಿಯನ್ನು ಪ್ರತಿಪಾದಿಸುತ್ತದೆ. ಆದರೆ ಈ ರಾಜನಿಗೆ ಅತಿಮಾನುಷತೆಯನ್ನು ಆರೋಪಿಸುವ ಸಾಮಾಜಿಕ ಸಂಸ್ಥೆಗಳು ಹಾಗೂ ಅದನ್ನು ಸ್ವೀಕರಿಸಿ ಜೀವನವನ್ನು ರೂಪಿಸಿಕೊಂಡ ಸಾಮಾಜಿಕ ವರ್ಗಗಳು ಇಂಥ ರಾಜ್ಯಗಳಿಗೆ ಮೂಲಭೂತ ಅಗತ್ಯಗಳಾದವು. ಈ ಕಾರಣಗಳಿಂದ ಪ್ರಸ್ತುತ ಸಂದರ್ಭದಲ್ಲಿ ಒಂದು ಆಳ್ವಿಕೆಯ ವ್ಯವಸ್ಥೆ ಎಂಬುದಕ್ಕೆ ಒತ್ತು ಕೊಟ್ಟು ‘ರಾಜ್ಯ’ವನ್ನು ನೋಡಬೇಕಾಗುತ್ತದೆ.
ಮೌರ್ಯ ಸಾಮ್ರಾಜ್ಯವೆಂಬ ಪೂರ್ಣ ಪ್ರಮಾಣದ ‘ರಾಜ್ಯ’ ಆರಂಭವಾಗುವುದಕ್ಕೆ ಮೊದಲು ಈ ಪ್ರದೇಶದಲ್ಲಿ ವಿವಿಧ ರೀತಿಯ ರಾಜಕೀಯ ವ್ಯವಸ್ಥೆ ಅಸ್ತಿತ್ವದಲ್ಲಿತ್ತು. ಅಂದರೆ ರಾಜ್ಯ ಸ್ವರೂಪಕ್ಕೆ ಹೋಲಿಕೆಯಾಗುವ ಹಲವಾರು ರಾಜಕೀಯ ವ್ಯವಸ್ಥೆಗಳು ಕಂಡುಬರುತ್ತವೆ. ಅವುಗಳಿಗೆ ‘ಜನಪದ’ಗಳೆಂದು ಕರೆಯುತ್ತಾರೆ. ಜನಪದಗಳು ರಚನೆ ಯಾಗುವುದಕ್ಕೆ ಮೊದಲು ಜನರು ತಮ್ಮದೇ ಆದ ಕುಲಗಳನ್ನು ರಚಿಸಿಕೊಂಡಿರುತ್ತಾರೆ. ಹಾಗೂ ಅವರು  ವಾಸಮಾಡುವ ಪ್ರದೇಶಕ್ಕೆ ‘ಜಾನಪದ’ ಎಂದು ಹೆಸರು. ಇದೊಂದು ಬುಡಕಟ್ಟು ವ್ಯವಸ್ಥೆ ಹಾಗೂ ಇವುಗಳಲ್ಲಿದ್ದ ಜನರ ಕಸುಬು ‘ಬೇಟೆ’ ಹಾಗೂ ಪಶುಸಂಗೋಪನೆ. ತಮ್ಮ ಗಡಿಗಳನ್ನು ಅರಣ್ಯ, ನದಿ, ತೊರೆ, ಬೆಟ್ಟಗಳಿಂದ ಗುರುತಿಸಿಕೊಳ್ಳುತ್ತಿರುತ್ತಾರೆ. ಕ್ರಮೇಣ ಕ್ಷತ್ರಿಯ ರಾಜರು ಇಂಥ ಜನಪದಗಳ ಮೇಲೆ ಏಕಸ್ವಾಮ್ಯ ಸ್ಥಾಪಿಸುತ್ತಾರೆ. ಈ ರೀತಿ ರಾಜರಿಂದ ಕೂಡಿದ ಜನಪದಗಳು ಅಸ್ತಿತ್ವಕ್ಕೆ ಬರುತ್ತವೆ. ಅಲ್ಲದೆ ರಾಜರುಗಳ ಏಕಸ್ವಾಮ್ಯ ಇಲ್ಲದ ‘ಗಣ ಸಂಘ ಪದ್ಧತಿ’ಯ ಆಳುವ ವಂಶಗಳು ಇರುತ್ತವೆ. ಇವುಗಳು ತಮ್ಮದೇ ಲಾಂಛನ ಹೊಂದಿದ್ದು ತಮ್ಮಲ್ಲಿಯೇ ಒಬ್ಬ ಮುಖ್ಯಸ್ಥನನ್ನು ಆಯ್ಕೆಮಾಡಿ ಕೊಳ್ಳುತ್ತಿರುತ್ತವೆ. ಈ ರೀತಿ ಮೊದಲಿಗೆ ೧. ಗಣ ಪ್ರಭುತ್ವಗಳು ೨. ರಾಜ ಪ್ರಭುತ್ವಗಳು ಗಂಗಾಬಯಲಿನಲ್ಲಿ ಏಳಿಗೆ ಹೊಂದುತ್ತವೆ. ಈ ಜನಪದಗಳನ್ನು ಮಹಾ ಜನಪದಗಳು ಎಂದುಕರೆಯುತ್ತೇವೆ. ಗಂಗಾ ಬಯಲಿನಲ್ಲಿದ್ದ ರಾಜ್ಯ ಅಥವಾ ಪ್ರಭುತ್ವಗಳು ಕ್ರಿ.ಪೂ. ೬ನೇಯ ಶತಮಾನದ ಕಾಲದ ಹದಿನಾರು ‘ಮಹಾಜನಪದ’ಗಳನ್ನು ಬೌದ್ಧರ ಪಾಳಿ ಸಾಹಿತ್ಯವು ಹೆಸರಿಸುತ್ತದೆ. ಇವುಗಳ ಕುರಿತು ಪಾಣಿನಿಯು ಅಷ್ಟಾಧ್ಯಾಯಿಯಲ್ಲಿ ವಿವರಿಸಿದ್ದಾನೆ. ಆ ಹದಿನಾರು ಮಹಾಜನಪದಗಳು ಈ ಕೆಳಕಂಡಂತೆ ಇವೆ.

	೩.
	ಅಂಗ
	ಬಿಹಾರದ ಬಾಗಲ್ಪುರ ಪ್ರದೇಶದಲ್ಲಿತ್ತು. ಇದರ ರಾಜಧಾನಿ ಚಂಪಾನಗರ.

ಇವುಗಳಲ್ಲಿ ಬಹುತೇಕ ಮಹಾ ಜನಪದಗಳು ‘ರಾಜ’ ಪ್ರಭುತ್ವ ಹೊಂದಿದ್ದು ಕ್ಷತ್ರಿಯರಿಂದ ಆಳಲ್ಪಡುತ್ತಿದ್ದವು. ಇವುಗಳಲ್ಲದೆ ಬೌದ್ಧ ಸಾಹಿತ್ಯವು ಈ ಕೆಳಕಂಡ ಗಣರಾಜ್ಯಗಳು ಅಥವಾ ಗಣ ಸಂಘಗಳ ಬಗ್ಗೆ ಪ್ರಾಸ್ತಾಪಿಸಿರುತ್ತದೆ.
೧. ಕಪಿಲ ವಸ್ತುವಿನ ಶಾಕ್ಯರು (ಹಿಮಾಲಯದ ತೆಹರಿ ಪ್ರದೇಶ)
೨. ಅಲ್ಲಕಪ್ಪದ ಮಲ್ಲರು
೩. ಕೆಶ ಪಟ್ಟದ ಕಲಮರು
೪. ಸಾಮ ಸುಮಾಸ ಬೆಟ್ಟಗಳ ಭಗ್ಗರು
೫. ಮಿಥಿಲ ಪ್ರದೇಶದ ವಿದೇಹರು
೬. ವಾರಾಣಾಸಿ ಉತ್ತರಕ್ಕಿದ್ದ ಲಿಚ್ಚಿವಿಗಳು
೭. ವೈಶಾಲಿ ಪ್ರಾಂತ್ಯದ ಜ್ಞಾತ್ರಿಕರು
೮. ಪಿಪ್ಪವನದ ಮೌರ್ಯ
೯. ಪಾವ ಮತ್ತು ಕುಷಿನಗರದ ಮಲ್ಲರು
ಈ ರಾಜ್ಯಗಳು ಪರಸ್ಪರ ಕಾದಾಟದಲ್ಲಿ ತೊಡಗಿದ್ದು ಒಂದನ್ನೊಂದು ಆಕ್ರಮಿಸಲು ಪ್ರಯತ್ನಿಸುತ್ತಿದ್ದವು. ಇವುಗಳಲ್ಲಿ ಬಲಶಾಲಿಯಾಗಿ ಹೊರ ಹೊಮ್ಮಿದ ರಾಜ್ಯಗಳೆಂದರೆ ಕೋಸಲ ಹಾಗೂ ಮಗಧ. ಕೋಸಲ ರಾಜ್ಯಕ್ಕೆ ಪುರೋಹಿತರ ಬೆಂಬಲವು ಇತ್ತು. ಇದರ ಮೊದಲು ರಾಜಧಾನಿ ಶಾವಸ್ತಿ. ಇದು ಐರಾವತಿ ನದಿ ದಡದಲ್ಲಿದ್ದು. ಇದರ ಸಾಂಪ್ರದಾಯಿಕ ರಾಜಧಾನಿ ‘ಸಾಕೇತ’ ಅಥವಾ ಅಯೋಧ್ಯೆ. ಆರಂಭಿಕ ಆರ್ಯರ ನೆಲೆಯೂ ಆಗಿದ್ದು, ವ್ಯಾಪಾರಿ ಮಾರ್ಗವಾಗಿತ್ತು. ಕೋಸಲದ ರಾಜಕುಮಾರ ದಿಗಾವು ಕಾಶಿಯನ್ನು ವಶಪಡಿಸಿ ಕೊಂಡು ರಾಜ್ಯದಲ್ಲಿ ವಿಲೀನಗೊಳಿಸಿಕೊಂಡನು. ಅಲ್ಲದೇ ಸುತ್ತ ಮುತ್ತಲಿನ ಅನೇಕ ಗಣ ಸಂಘಗಳನ್ನು ವಶಪಡಿದಿ ಕೊಳ್ಳಲಾಯಿತು. ಕೋಸಲದ ಮತ್ತೊಬ್ಬ ರಾಜನಾದ ‘ಪ್ರಸೇನಜೀತ್‌’ ಕ್ಷತ್ರಿಯನಾಗಿದ್ದು ವೈದಿಕ ಆಚರಣೆಗಳನ್ನು ಮಾಡುತ್ತಿದ್ದನ್ನು. ಕ್ರಿ.ಪೂ. ೫ನೇಯ ಶತಮಾನದಲ್ಲಿ ಈ ಎಲ್ಲಾ ಮಹಾಜನಪದಗಳು ಒಂದನ್ನೊಂದು ಆಕ್ರಮಿಸುತ್ತಾ ಕೊನೆಗೆ ಕೋಸಲ ಮತ್ತು ಮಗಧ ಎರಡು ಮಾತ್ರ ಪ್ರಬಲವಾಗಿ ಉಳಿದುಕೊಂಡವು. ಸುಮಾರು ಕ್ರಿ.ಪೂ. ೪೮೫ರ ವೇಳೆಗೆ ಕೋಸಲವು ಮಗಧ ರಾಜ್ಯದಲ್ಲಿ ವಿಲೀನವಾಗುವುದರೊಂದಿಗೆ ಗಂಗಾಬಯಲಿನಲ್ಲಿ ಬೃಹತ್‌ರಾಜ್ಯ ಸ್ಥಾಪನೆಯಾಯಿತು.
ಮಗಧ ರಾಜ್ಯದ ಏಳಿಗೆ     
ಈ ರಾಜ್ಯದ ಆರಂಭದ ಬಗ್ಗೆ ಹೆಚ್ಚಿನ ಮಾಹಿತಿ ಲಭ್ಯವಾಗಿಲ್ಲ. ಮಹಾಭಾರತ ಮತ್ತು ಪುರಾಣಗಳ ಪ್ರಕಾರ ಇದರ ಸ್ಥಾಪಕ ಬೃಹದ್ರತ. ರಾಮಾಯಣದ ಪ್ರಕಾರ ‘ವಸುಮತಿ’ ಇದರ ಸ್ಥಾಪಕ. ಆದರೆ ನಮಗೆ ಇದರ ಬಗ್ಗೆ ಹೆಚ್ಚಿನ ದಾಖಲೆಗಳು ದೊರೆಯುವುದು ಬಿಂಬಸಾರನ ಆಳ್ವಿಕೆ ಕಾಲದಿಂದ. ಈ ರಾಜ್ಯವು ಫಲವತ್ತಾದ ಕೃಷಿ ಭೂಮಿ, ನದಿಗಳು ಹಾಗೂ ಕಬ್ಬಿಣ, ತಾಮ್ರದ ಅದಿರು ಮುಂತಾದವುಗಳಿಂದ ಕೂಡಿದ ಸಂಪದ್ಭರಿತ ಪ್ರದೇಶವಾಗಿತ್ತು. ಹಾಗೂ ಇದರ ಮೊದಲ ರಾಜಧಾನಿ ರಾಜಗೃಹ ನಗರವಾಗಿತ್ತು. ಈ ಸಾಮ್ರಾಜ್ಯವು ಬಿಂಬಸಾರ ಕಾಲದಿಂದ ಹೆಚ್ಚು ಆಕ್ರಮಣಶೀಲವಾಯಿತು.
ಬಿಂಬಸಾರ (ಕ್ರಿ.ಪೂ. ೫೪೪ ಕ್ರಿ.ಪೂ. ೪೯೧)
ಬಿಂಬಸಾರನು ಮಗಧದ ‘ಪ್ರದ್ಯೋತನ’ನ ವಂಶದ ನಾಲ್ಕನೇ ಅರಸ ಹಾಗೂ ಗೌತಮ ಬುದ್ಧನ ಸಮಕಾಲೀನ. ಇವನು ೧೫ ವರ್ಷದವನಾಗಿದ್ದಾಗ ರಾಜನಾದನು. ಒಂದು ಹೇಳಿಕೆ ಪ್ರಕಾರ ಇವನು ತನ್ನ ತಂದೆಯಿಂದ ಉತ್ತರಾಧಿಕಾರಯಾಗಿ ನೇಮಕಗೊಂಡಿದ್ದನು. ಮತ್ತೊಂದು ಹೇಳಿಗೆ ಪ್ರಕಾರ ಅಧಿಕಾರಕ್ಕೆ ಬರುವುದಕ್ಕಿಂತ ಮುಂಚೆ ವಜ್ಜಿ ರಾಜ್ಯದಲ್ಲಿ ಸೇನಾಧಿಕಾರಿಯಾಗಿದ್ದನು. ಬಿಂಬಸಾರನು ಆಕ್ರಮಂ ಮತ್ತು ಮೈವಾಹಿಕ ಸಂಬಂಧಗಳ ಮೂಲಕ ರಾಜ್ಯವನ್ನು ವಿಸ್ತರಿಸಿದನು.
‘ಅಂಗ’ ರಾಜ್ಯದ ಮೇಲೆ ದಾಳಿ ಮಾಡಿ ಅದರ ರಾಜ ಬ್ರಹ್ಮದತ್ತನನ್ನು ಯುದ್ಧದಲ್ಲಿ ಕೊಂದು ಅದನ್ನು ತನ್ನ ರಾಜ್ಯದಲ್ಲಿ ವಿಲೀನಗೊಳಿಸಿಕೊಂಡು ಅದರ ರಾಜ್ಯಪಾಲನಾಗಿ ಅಜಾತಶತ್ರುವನ್ನು ನೇಮಿಸಿದ. ಕೋಸಲದ ರಾಜಕುಮಾರಿಯನ್ನು ವಿವಾಹವಾಗಿ ಒಂದು ಲಕ್ಷ ಕಂದಾಯ ಬರುವ ಕಾಳಿಯ ಹಳ್ಳಿಗಳನ್ನು ಪಡೆದನು. ಇದರಿಂದ ಕೋಸಲ ಮತ್ತು ಮಗದ ರಾಜ್ಯಗಳ ಮಧ್ಯೆ ಇದ್ದ ವೈರತ್ವ ಕಡಿಮೆ ಮಾಡಿತು. ಲಿಚ್ಚವಿ ರಾಜಕುಮಾರಿಯನ್ನು ವಿವಾಹವಾದನು. ಈ ವೈವಾಹಿಕ ಸಂಬಂಧಗಳು ಇವನ ಪ್ರತಿಷ್ಟೆ ಗೌರವಗಳನ್ನು ಹೆಚ್ಚಿಸಿದವು. ಹಾಗೂ ಪಶ್ಚಿಮ ಮತ್ತು ಉತ್ತರದ ಕಡೆ ರಾಜ್ಯ ವಿಸ್ತರಿಸಲು ಅನುಕೂಲ ಮಾಡಿದವು.
ಬಿಂಬಸಾರನು ಆವಂತಿ ರಾಜ್ಯದ ರಾಜನಾದ ಚಂಡಪ್ರದ್ಯೋತ ಮಹಾಸೇನನ ವಿರುದ್ಧ ಯುದ್ಧ ಮಾಡಿದನು. ಆದರೆ ಇದರಲ್ಲಿ ಯಾರೊಬ್ಬರು ಜಯ ಸಾಧಿಸಲಿಲ್ಲ. ಅದಾಗ್ಯೂ ಇವರಿಬ್ಬರ ಮಧ್ಯೆ ಸ್ನೇಹ ಏರ್ಪಟಿತ್ತು. ಗಾಂಧಾರ ರಾಜ್ಯದೊಂದಿಗೆ ರಾಜತಾಂತ್ರಿಕ ಸಂಬಂಧಗಳನ್ನು ವೃದ್ಧಿಸಿದನು. ಈ ರೀತಿ ಬಿಂಬಸಾರನ ರಾಜ್ಯದಲ್ಲಿ ಎಂಬತ್ತು ಸಾವಿರ ಹಳ್ಳಿಗಳಿದ್ದು ರಾಜ್ಯದ ವಿಸ್ತೀರ್ಣ ೨೩೦೦ ಮೈಲಿಗಳಾಗಿತ್ತು. ವ್ಯವಸ್ಥಿತ ಆಡಳಿತವನ್ನು ರೂಪಿಸಿದ್ದ ಬಿಂಬಸಾರನು ಅನೇಕ ಅಧಿಕಾರಿಗಳನ್ನು ನೇಮಿಸಿದ್ದನು. ಅವರನ್ನು ರಾಜಭಟರೆಂದು ಕರೆಯುತ್ತಿದ್ದರು. ಅವರಲ್ಲಿ ನಾಲ್ಕು ವಿಭಾಗಗಳಿದ್ದವು. ಅವುಗಳೆಂದರೆ:
೧. ಸಂಬದ್ಧಕರು – ಸಾಮಾನ್ಯ ಆಡಳಿತ
೨. ಸೇನಾ ನಾಯಕ ಮಹತ್ತರರು – ಸೈನ್ಯದ ಮುಖ್ಯಸ್ಥರು
೩. ವ್ಯವಹಾರಿಕ ಮಹತ್ತರರು – ನ್ಯಾಯಧೀಶರು
೪. ಮಹತ್ತರರು – ಕಂದಾಯ ವಸೂಲಿ ಮಾಡುವವರು
ನ್ಯಾಯಾಡಳಿತವು ಕ್ರಮಬದ್ಧವಾಗಿದ್ದು ಚಾವಟಿ ಶಿಕ್ಷೆ, ಬರೆ, ನಾಲಿಗೆ ಕೀಳುವುದು, ಶಿರಶ್ಚೇದ ಮುಂತಾದ ಶಿಕ್ಷೆಗಳನ್ನು ಅಪರಾಧಿಗಳಿಗೆ ಜಾರಿಗೊಳಿಸಿದ್ದನು. ೧೬ ಭಾಗ ಕಂದಾಯವನ್ನು ವಸೂಲಿ ಮಾಡುತ್ತಿದ್ದನು. ಜೈನ, ಬೌದ್ಧ, ವೈದಿಕ ಧರ್ಮಗಳಿಗೆ ರಾಜ್ಯದಲ್ಲಿ ಮನ್ನಣೆ ನೀಡಿದನು. ಆಡಳಿತದಲ್ಲಿ ತನ್ನ ಮಕ್ಕಳ ಸಹಾಯವನ್ನು ಪಡೆಯುತ್ತಿದ್ದನು.
ಬೌದ್ದಧರ್ಮದ ಪ್ರಕಾರ  ಇವನು ತನ್ನ ಮಗನಾದ ಅಜಾತಶತ್ರುವಿನ ಪರವಾಗಿ ಪದವಿ ತ್ಯಾಗ ಮಾಡಿದನು. ನಂತರ ಅಜಾತಶತ್ರುವೇ ಇವನನ್ನು ಕೊಲೆ ಮಾಡಿದನು.
ಅಜಾತ ಶತ್ರು (ಕ್ರಿ.ಪೂ.೪೯೨–೪೬೦)
ಇವನು ತನ್ನ ತಂದೆಯಂತೆ ರಾಜ್ಯ ವಿಸ್ತಾರಕ್ಕೆ ಕೈಹಾಕಿದನು. ಮೊದಲಿಗೆ ಕೋಸಲದ ರಾಜನಾದ ಪ್ರಸೇನಜೀತ್‌ನ ಮೇಲೆ ದಂಡತ್ತಿ ಹೋಗಿ ಅವನನ್ನು ಯುದ್ದದಲ್ಲಿ ಸೋಲಿಸಿದನು. ನಂತರ ಶಾಂತಿ ಒಪ್ಪಂದವಾಗಿ ಪ್ರಸೇನಜಿತ್‌ನ ಮಗಳನ್ನು ವಿವಾಹವಾದನು. ಇದಾದ ನಂತರ ವೈಶಾಲಿಯ ಲಿಚ್ಚವಿಗಳೊಂದಿಗೆ ಯುದ್ಧ ಮಾಡಿದನು. ಸುಮಾರು ಹದಿನಾರು ವರ್ಷಗಳ ಕಾಲ ಅವರೊಂದಿಗೆ ಯುದ್ಧ ಮಾಡಿ ಕೊನೆಗೆ ಜಯ ಸಾಧಿಸಿದನು. ಇದರಿಂದ ಕಾಶಿ ಮತ್ತು ವೈಶಾಲಿಗಳು ಮಗಧ ರಾಜ್ಯದಲ್ಲಿ ವಿಲೀನವಾದವು ಹಾಗೂ ಪಾಟಲಿಪುತ್ರ ನಗರಕ್ಕೆ ಬುನಾದಿ ಹಾಕಿದನು. ಲಿಚ್ಚವಿಗಳು, ೯ ಮಲ್ಲಗಣರಾಜ್ಯಗಳು ಹಾಗೂ ೧೮ ಕಾಶಿ ಗಣ ರಾಜ್ಯಗಳ ಒಕ್ಕೂಟವನ್ನು ಸೋಲಿಸಿ ಅವುಗಳನ್ನು ವಶಪಡಿಸಿಕೊಂಡನು. ಅವಂತಿ ರಾಜ್ಯದ ದಾಳಿಯನ್ನು ಯಶಸ್ವಿಯಾಗಿ ಹಿಮ್ಮೆಟ್ಟಿಸಿದನು. ಈ ರೀತಿಯಾಗಿ ಮಗಧ ರಾಜ್ಯವನ್ನು ಮತ್ತಷ್ಟು ವಿಸ್ತರಿಸಿದನು.
ಅಜಾತಶತ್ರುವಿನ ನಂತರ ಅವನ ಮೊಮ್ಮಗನಾದ ಉದಯನನು ಮಗಧದ ರಾಜನಾದನು. ಇವನು ರಾಜಧಾನಿಯನ್ನು ರಾಜಗೃಹದಿಂದ ಪಾಟಲಿಪುತ್ರಕ್ಕೆ ಸ್ಥಳಾಂತರಿಸಿದನು. ಅನೇಕ ಯುದ್ಧಗಳಲ್ಲಿ ಅವಂತಿ(ಪಾಲಕ) ರಾಜನನ್ನು ಸೋಲಿಸಿದನು. ಇದೇ ಸೇಡಿಗಾಗಿ ಆವಂತಿಯವರು ಇವನನ್ನು ಧರ್ಮ ಸಭೆ ನಡೆಸುತ್ತಿದ್ದಾಗ ಕೊಲೆ ಮಾಡಿದರು. ಇವನ ನಂತರ ಅನಿರುದ್ಧ, ಮುಂಡಾ ಮತ್ತು ನಾಗ-ದರ್ಶಕರವರು ಕ್ರಮವಾಗಿ ಆಳ್ವಿಕೆ ಮಾಡಿದರು. ಇವರು ದುರ್ಬಲರಾಗಿದ್ದರಿಂದ ಈ ಅವಕಾಶವನ್ನು ಬಳಸಿಕೊಂಡ ಮಗಧದ ಮಂತ್ರಿಯಾಗಿದ್ದ ಶಿಶುನಾಗನು ದರ್ಶಕನನ್ನು ಕೊಲೆ ಮಾಡಿ ಮಗಧದ ರಾಜನಾದನು ಹಾಗೂ ಕ್ರಿ.ಪೂ. ೪೩೦ರಲ್ಲಿ ಶಿಶುನಾಗ ವಂಶದ ಆಳ್ವಿಕೆಯನ್ನು ಆರಂಭಿಸಿದನು ಹಾಗೂ ರಾಜಧಾನಿಯನ್ನು ಪಾಟಲಿಪುತ್ರದಿಂದ ರಾಜಗೃಹಕ್ಕೆ ಸ್ಥಳಾಂತರಿಸಿದನು.
ಶಿಶುನಾಗನು ಪ್ರಬಲ ಅರಸನಾಗಿದ್ದು, ಆವಂತಿ, ವತ್ಸ, ಕೋಸಲಗಳ ಮೇಲೆ ಯುದ್ಧ ಮಾಡಿ ಅವುಗಳನ್ನು ವಶಪಡಿಸಿಕೊಂಡನು. ಇವನ ನಂತರ ಕಾಲಾಶೋಕ ಆಧಿಕಾರಕ್ಕೆ ಬಂದನು. ಇವನು ಪುನಃ ರಾಜಧಾನಿಯನ್ನು ರಾಜಗೃಹದಿಂದ ಪಾಟಿಲಿಪುತ್ರಕ್ಕೆ ಸ್ಥಳಾಂತರಿಸಿದನು. ಇವನ ಕಾಲದಲ್ಲಿ ಎರಡನೇ ಬೌದ್ಧ ಸಮ್ಮೇಳನ ವೈಶಾಲಿಯಲ್ಲಿ ಜರುಗಿತು. ಇವನನ್ನು ಕೊಲೆ ಮಾಡಿದ ನಂದರು ಮಗಧ ರಾಜ್ಯದಲ್ಲಿ ತಮ್ಮ ಆಳ್ವಿಕೆ ಆರಂಭಿಸಿದರು.
ನಂದರು (ಕ್ರಿ.ಪೂ. ೩೬೪–೩೨೪)
ಈ ವಂಶದ ಸ್ಥಾಪಕ ‘ಮಹಾಪದ್ಮನಂದ’. ಗ್ರೀಕ್‌ ದಾಖಲೆಗಳ ಪ್ರಕಾರ ಇವನು ಸುಂದರನಾಗಿದ್ದು ರಾಣಿಯ ಮನಸ್ಸನ್ನುಗೆದ್ದು ಕಾಲಾಶೋಕನನ್ನು ಕೊಲೆಮಾಡಿ ಅಧಿಕಾರ ಪಡೆದುಕೊಂಡನು. ಸಾಮ್ರಾಜ್ಯ ವಿಸ್ತರಣಾ ನೀತಿಯನ್ನು ಮುಂದುವರೆಸಿ ಕಳಿಂಗ, ಮಿಥಿಲ, ಶೂರಸೇನ ಮುಂತಾದ ಮಹಾಜನಪದಗಳನ್ನು ಪಶಪಡಿಸಿಕೊಂಡನು. ವಾಯುವ್ಯ ಭಾರತ, ಕಾಶ್ಮೀರ, ಪಂಜಾಬ್‌ ಹೊರತುಪಡಿಸಿದಂತೆ ಇಡೀ ಉತ್ತರ ಭಾರತವನ್ನು ತನ್ನ ಅಧೀನಕ್ಕೊಳಪಡಿಸಿಕೊಂಡಿದ್ದನು. ಕಥಾ ಸರಿತ್ಸಾಗರ ಹಾಗೂ ಹಾತಿಗುಂಫ ಶಾಸನಗಳ ಪ್ರಕಾರ ಕಳಿಂಗ ಮತ್ತು ದಕ್ಷಣ ಭಾರತದವರೆಗೂ ರಾಜ್ಯ ವಿಸ್ತರಿಸಿದ್ದನು. ಪುರಾಣಗಳ ಪ್ರಕಾರ ಇವನು ಕುಂತಲ ಪ್ರದೇಶದ ಮೇಲೂ ಅಧಿಕಾರ ಸ್ಥಾಪಿಸಿದನು. ಕ್ಷತ್ರಿಯ ಬುಡಕಟ್ಟುಗಳಾದ ಕುರು, ಪಾಂಚಾಲಗಳನ್ನು ವಶಪಡಿಸಿಕೊಂಡ. ಈ ರೀತಿ ಇವನು ಅಜಾತಶತ್ರು ಆರಂಭಿಸಿದ ವಿಸ್ತರಣೆ ಕೆಲಸ ಮುಗಿಸಿದ.
ಮಹಪದ್ಮ ನಂದನ ನಂತರ ಅವನ ೮ ಜನ ಮಕ್ಕಳು ಆಡಳಿತ ನಡೆಸಿದರು. ಈ ವಂಶದ ಕೊನೆ ದೊರೆ ಧನನಂದ. ಚಂದ್ರಗುಪ್ತ ಮೌರ್ಯನು ಧನನಂದನನ್ನು ಸೋಲಿಸಿ ಮಗಧದಲ್ಲಿ ಮೌರ್ಯ ವಂಶದ ಆಳ್ವಿಕೆ ಸ್ಥಾಪಿಸಿದನು. ಸುಮಾರು ಕ್ರಿ.ಪೂ. ೩೪೨ರ ವೇಳೆಗೆ ಗಂಗಾಬಯಲಿನಲ್ಲಿದ್ದ ಹದಿನಾರು ಮಹಾಜನಪದಗಳು, ಹಣಸಂಘಗಳು ಮಗದ ರಾಜ್ಯದಲ್ಲಿ ಬಹುತೇಕ ವಿಲೀನವಾದವು ಹಾಗೂ ಮಗಧ ರಾಜ್ಯವು ಗಂಗಾಬಯಲಿನಲ್ಲಿ ರಾಜಪ್ರಭುತ್ವ ಸ್ವರೂಪ ಪಡೆದು ಮಹಾರಾಜ್ಯವಾಗಿ ಬೆಳವಣಿಗೆ ಹೊಂದಿತು.
ಗಂಗಾಬಯಲಿನಲ್ಲಿ ಮಗಧ ರಾಜ್ಯದ ಏಳಿಗೆಗೆ ಕಾರಣಗಳು
ಗಂಗಾಬಯಲಿನಲ್ಲಿ ಕ್ರಿ.ಪೂ. ೭ನೇಯ ಶತಮಾನದಿಂದ ಆರಂಭವಾದ ರಾಜ್ಯ ನಿರ್ಮಾಣದ ಪ್ರಕ್ರಿಯೆ ಪ್ರಾರಂಭವಾಗುವಾಗ ಕ್ರಿ.ಪೂ. ೬ ಮತ್ತು ೫ನೇಯ ಶತಮಾನದ ವೇಳೆಗೆ ಹಲವಾರು ಬುಡಕಟ್ಟು ರಾಜ್ಯಗಳು, ರಾಜಪ್ರಭುತ್ವಗಳು, ಗಣ ಸಂಘಗಳನ್ನೊಳಗೊಂಡ ಹದಿನಾರು ಮಹಾಜನಪದಗಳು ಹಾಗೂ ಗಣರಾಜ್ಯ ಮಾದರಿ ಪ್ರಭುತ್ವಗಳು ಬೆಳವಣಿಗೆ ಹೊಂದಿದ್ದವು. ಆದರೆ ಅವುಗಳು ಕ್ರಿ.ಪೂ. ೪ನೇಯ ಶತಮಾನದ ಅಂತ್ಯದ ವೇಳೆಗೆ ಮಗದ ರಾಜ್ಯದಲ್ಲಿ ವಿಲೀನವಾದವು. ಈ ಪ್ರದೇಶದಲ್ಲಿ ಮಗದ ರಾಜ್ಯವು ಏಳಿಗೆ ಹೊಂದಲು ಅನೇಕ ಕಾರಣಗಳಿವೆ.
ಅವುಗಳೆಂದರೆ,
೧. ಮಗಧ ರಾಜ್ಯವನ್ನು ಆಳಿದ ಬಿಂಬಸಾರ, ಅಜಾತಶತ್ರು, ಮಹಾಪದ್ಮನಂದ ಮುಂತಾದವರು ಉತ್ತಮ ರಾಜನೀತಿಜ್ಞರು, ಯುದ್ಧಚತುರರು ಆಗಿದ್ದರಿಂದ ಯಶಸ್ವಿ ದಂಡಯಾತ್ರೆ, ವೈವಾಹಿಕ ಸಂಬಂಧಗಳು, ರಾಜನೀತಿ ನೈಪುಣ್ಯತೆಯಿಂದ ರಾಜ್ಯ ವಿಸ್ತರಿಸಿದರು.
೨. ಭೌಗೋಳಿಕವಾಗಿ ಮಗಧ ರಾಜ್ಯವು ಫಲವತ್ತಾದ ಕೃಷಿ ಭೂಮಿ ಹೊಂದಿದ್ದ ಗಂಗಾನದಿ ಬಯಲಿನಲ್ಲಿದ್ದು ಉತ್ತಮ ಫಸಲು ಬರುತ್ತಿದ್ದರಿಂದ ರಾಜ್ಯದ ಆದಾಯವು ಸಾಕಷ್ಟು ಪ್ರಮಾಣದಲ್ಲಿ ಬರುತ್ತಿತ್ತು. ಇದರ ವ್ಯಾಪಾರ ವಾಣಿಜ್ಯವು ಅಭಿವೃದ್ಧಿ ಹೊಂದಿ ಸಾಮ್ರಾಜ್ಯ ಶ್ರೀಮಂತವಾಯಿತು. ಇದರ ಪರಿಣಾಮವಾಗಿ ಸಮರ್ಥ ಸೈನ್ಯ ನಿರ್ಮಿಸಲು ಸಾಧ್ಯವಾಯಿತು.
೩. ವ್ಯೂಹಾತ್ಮಕವಾಗಿ ಮಗಧ ರಾಜ್ಯದ ರಾಜಗೃಹ ಮತ್ತು ಪಾಟಲಿಪುತ್ರ ನಗರಗಳು ಅತ್ಯಂತ ಆಯಕಟ್ಟಿನ ಪ್ರದೇಶದಲ್ಲಿದ್ದವು. ರಾಜಗೃಹವು ಐದು ಬೆಟ್ಟಗಳಿಂದ ಸುತ್ತುವರಿಯಲ್ಪಟ್ಟಿತ್ತು ಹಾಗೂ ಪಾಟಲಿಪುತ್ರವು ಗಂಗಾ-ಗಂಡಕ್‌ ನದಿಗಳ ಸಂಗಮ ಸ್ಥಳದಲ್ಲಿದ್ದು ಆ ನದಿಗಳು ರಕ್ಷಣೆ ಗೋಡೆಯಂತಿದ್ದವು.
೪. ಮಗಧ ರಾಜ್ಯದಲ್ಲಿ ಅಪಾರ ಪ್ರಮಾಣದ ಕಬ್ಬಿಣದ ಅದಿರು ಹಾಗೂ ತಾಮ್ರದ ಅದಿರು ಇದ್ದು ಅತ್ಯುತ್ತಮ ಗುಣಮಟ್ಟದ ಅಯುಧಗಳನ್ನು ತಯಾರಿಸಲು ಅನುಗೂಲವಾಯಿತು. ಈ ಸೌಲಭ್ಯ ಇತರೆ ರಾಜ್ಯಗಳಿಗೆ ಇರಲಿಲ್ಲ. ಅದಕ್ಕೆ ಚಾಣಕ್ಯನು ಈ ರೀತಿ ಹೇಳಿದ್ದಾನೆ. ‘ಗಣಿಗಳು ಯುದ್ಧಶಸ್ತರಗಳ ಗರ್ಭವಿದ್ದಂತೆ’ ಇದರಿಂದಲೂ ಪ್ರಬಲಸೈನ್ಯ ನಿರ್ಮಿಸಿದರು.
೫. ಯಾವುದೇ ಸಂದರ್ಭದಲ್ಲೂ ಮಗಧ ರಾಜ್ಯಕ್ಕೆ ಅರ್ಥಿಕ ಸಮಸ್ಯೆಗಳಿಲ್ಲದೆ ಸದಾ ಶ್ರೀಮಂತವಾಗಿತ್ತು. ಇದೊಂದು ಪ್ರಬಲ ರಾಜ್ಯವಾಗಿ ಬೆಳೆಯಲು ಕಾರಣವಾಯಿತು.
೬. ಮಗಧ ಪ್ರದೇಶವಿದ್ದ ಅರಣ್ಯಗಳಲ್ಲಿ ಅನೆಗಳಿದ್ದವು. ಅವುಗಳುಯುದ್ಧದಲ್ಲಿ ಜಯ ಸಾಧಿಸಲು ಕಾರಣವಾದವು. ಉದಾಹರಣೆಗೆ, ಗ್ರೀಕ್ ದಾಖಲೆಗಳ ಪ್ರಕಾರ ನಂದರು ೬೦೦೦ ಯುದ್ಧದ ಆನೆಗಳನ್ನು ಹೊಂದಿದ್ದರು.
೭. ಮಗಧ ರಾಜ್ಯವು ಉದಾರ ಧಾರ್ಮಿಕ ನೀತಿಯನ್ನು ಅಳವಡಿಸಿಕೊಂಡಿದ್ದು, ಕ್ಷತ್ರಿಯ, ಬ್ರಾಹ್ಮಣ, ಜೈನ, ಬೌದ್ಧ ಮುಂತಾದವರಿಗೆ ರಾಜಾಶ್ರಯ ನೀಡಿದು, ಅವರೆಲ್ಲರ ಬೆಂಬಲಗಳಿಸಿತ್ತು.
೮. ಮಗಧ ರಾಜರು ಆರಂಭದಿಂದಲೂ ಆಕ್ರಮಣಕಾರಿ ನೀತಿಗಳನ್ನು ಹೊಂದಿದ್ದು, ರಾಜ್ಯ ವಿಸ್ತರಣೆಗೆ ಮಹತ್ವ ನೀಡಿ ಆ ನಿಟ್ಟಿನಲ್ಲಿ ಪ್ರತಿಯೊಬ್ಬರು ಯಶಸ್ವಿಯಾದರು.
ಈ ಕಾರಣಗಳಿಂದ ಮಗಧ ರಾಜ್ಯವು ಬೇರೆ ರಾಜ್ಯಗಳ ಮೇಲೆ ಜಯಸಾಧಿಸಿ ಪ್ರಬಲ ರಾಜ್ಯವಾಗಿ ಬೆಳವಣಿಗೆ ಹೊಂದಿತು.
ಮೌರ್ಯರ ರಾಜಕೀಯ ಇತಿಹಾಸ ರಾಜ್ಯ ರಚನೆ (ಕ್ರಿ.ಪೂ. ೩೨೨ ರಿಂದ ೧೮೪)
ಮೌರ್ಯ ರಾಜ್ಯವು ಭಾರತದ ಮೊಟ್ಟಮೊದಲ ವಿಶಾಲ ರಾಜ ಪ್ರಭುತ್ವ. ಈ ರಾಜ್ಯವು ಪ್ರಾಚೀನ ಭಾರತದಲ್ಲಿ ನೂತನ ರಾಜಕೀಯ ಹಾಗೂ ಸಾಂಸ್ಕೃತಿಕ ಅಧ್ಯಾಯವನ್ನು ಪ್ರಾರಂಭಿಸಿತು. ಇದು ಇಡೀ ದೇಶವನ್ನು ಮೊದಲ ಬಾರಿಗೆ ಒಂದೇ ರಾಜಕೀಯ ಪ್ರಭುತ್ವದಡಿ ತಂದಿತ್ತು. ಇದೊಂದು ವಿಶಾಲ ಸಾಮ್ರಾಜ್ಯವಾಗಿದ್ದು, ಉತ್ತರದಲ್ಲಿ ಗಾಂಧಾರದಿಂದ (ಇಗಿನ ಆಫ್ಘಾನಿಸ್ಥಾನ) ದಕ್ಷಿಣದಲ್ಲಿ ಕುಂತಲನಾಡಿವರೆಗೂ (ಮೈಸೂರು ಪ್ರಾಂತ್ಯ) ವಿಸ್ತರಿಸಿತು. ಪ್ರಾಚೀನ ತಮಿಳು ಸಂಗಂ ಸಾಹಿತ್ಯದಲ್ಲಿ ವಂಬ ಮೋರಿಯರ್ ಕುರಿತು ಉಲ್ಲೇಖವಿದೆ. ಅದರ ಪ್ರಕಾರ ಮೌರ್ಯರ ಸೈನ್ಯವು ಮಧುರೆಯವರೆಗೂ ಬಂದಿತ್ತು. ಮುಂದೆ ಚಲಿಸಲು ಅವರ ರಥಗಳು ಪರ್ವತಗಳಲ್ಲಿ ಚಲಿಸಲು ಆಗಲಿಲ್ಲವಾದ್ದರಿಂದ ಹಿಂದಕ್ಕೆ ಹೋದರು. ಈ ರೀತಿ ಮೌರ್ಯರು ದಕ್ಷಿಣ ಭಾರತದವರೆಗೂ ತಮ್ಮ ಆಳ್ವಿಕೆ ವಿಸ್ತರಿಸಿದರು. ಈ ರಾಜ್ಯದ ಅರಸರು ಗ್ರೀಕ್‌ನ ಸೆಲ್ಯೂಕಸ್‌, ಸಿರಿಯಾದ ಆಂಟಿಕೋಸ್‌, ಮ್ಯಾಸಿಡೋನಿಯಾದ ಅಂಟಿಗೋನಸ್‌, ಸಿಲೋನಿನ ತಿಸ್ಸ ಮತ್ತು ನೇಪಾಳದ ರಾಜರೊಂದಿಗೆ ರಾಜತಾಂತ್ರಿಕ  ಸಂಬಂಧಗಳನ್ನು ಬೆಳೆಸಿದ್ದರು. ಇವರ ಕಾಲದಲ್ಲಿ ಭಾರತೀಯ ಸಂಸ್ಕೃತಿ ಮತ್ತು ಧರ್ಮಗಳು ಸಿಲೋನ್‌, ಸಯಾಮ್, ಬರ್ಮ, ಚೀನಾ, ಜಪಾನ್ ಮುಂತಾದ ದೇಶಗಳಲ್ಲಿ ಹರಡಿದವು.
ಮೌರ್ಯ ಸಾಮ್ರಾಜ್ಯದ ಕುರಿತು ಅಧ್ಯಯನ ಮಾಡಲು ನಮಗೆ ವಿಫಲವಾದ ಆಧಾರಗಳು ದೊರಕುತ್ತವೆ. ಸ್ವದೇಶ ಸಾಹಿತ್ಯಿಕ ಆಧಾರಗಳಾದ ಕೌಟಿಲ್ಯನ ಅರ್ಥಶಾಸ್ತ್ರ, ವಿಶಾಖದತ್ತನ ಮುದ್ರಾರಾಕ್ಷಸ, ವಿಷ್ಣುಪುರಾಣ, ಮತ್ಸ್ಯಪುರಾಣ, ವಾಯುಪುರಾಣ, ಆಶೋಕನ ಶಿಲಾಶಾಸನಗಳು, ರುದ್ರದಾಮನನ ಜುನಾಗಡ್‌ಶಾಸನ, ದಶರಥನ ನಾಗಾರ್ಜುನ ಗುಹಾಂತರ ಶಾಸನ ಮುಂತಾದವುಗಳು. ಇವುಗಳಲ್ಲಿ ಕೌಟಿಲ್ಯನ ಅರ್ಥಶಾಸ್ತ್ರವು ಅಂದಿನ ಕಾಲದ ರಾಜಪ್ರಭುತ್ವ ರಚನೆ, ಆಡಳಿತ, ರಾಜನೀತಿ, ತೆರಿಗೆ ಮುಂತಾದವುಗಳ ಕುರಿತು ವಿವರ ಮಾಹಿತಿ ನೀಡುತ್ತದೆ. ಆದೇ ರೀತಿ ಆಶೋಕನ ಶಿಲಾಶಾಸನಗಳು ರಾಜ್ಯದ ಗಡಿಗಳು, ಧರ್ಮ, ಆಡಳಿತಗಳ ಬಗ್ಗೆ ಸಾಕಷ್ಟು ಮಾಹಿತಿ ಒದಗಿಸುತ್ತದೆ. ಇವುಗಳಲ್ಲದೆ ವಿದೇಶಿ ಬರವಣಿಗೆಗಳು ಕೂಡ ಸಾಕಷ್ಟು ಮಾಹಿತಿ ಒದಗಿಸುತ್ತವೆ. ಅವುಗಳೆಂದರೆ ಮೆಗಾಸ್ತನೀಸನ ಇಂಡಿಕಾ, ಸ್ಟ್ರಾಬೋ, ಡಿಡೋರಸ್‌, ಪ್ಲೀನಿ, ಅರಿಯನ್, ಪ್ಲುಟಾರ್ಕ್ ಮತ್ತು ಜಸ್ಟೀನ್‌ರವರ ಬರಹಗಳು, ಸಿಂಹಳ ದ್ವೀಪದ ಬೌದ್ಧ ಕೃತಿಯಳಾದ ದ್ವೀಪ ವಂಶ ಮತ್ತು ಮಹಾವಂಶ ಸೆಲ್ಯೂಕಸ್‌ನ ರಾಯಭಾರಿಯಾಗಿ ಮೌರ್ಯರ ಆಸ್ಥಾನದಲ್ಲಿದ್ದ ಮೆಗಾಸ್ತನೀಸನು ‘ಇಂಡಿಕಾ’ ಕೃತಿಯಲ್ಲಿ ಮೌರ್ಯರ ಕಾಲದ ಜನ ಜೀವನ ಹಾಗೂ ರಾಜಕೀಯ ಪರಿಸ್ಥಿತಿ ಕುರಿತು ಹೆಚ್ಚಿನ ಮಾಹಿತಿಯನ್ನು ಒದಗಿಸಿದ್ದಾನೆ. ಈ ಆಧಾರಗಳಿಂದ ನಾವು ಮೌರ್ಯರ ಇತಿಹಾಸವನ್ನು ವಸ್ತುನಿಷ್ಟವಾಗಿ ಅಧ್ಯಯನ ಮಾಡಬಹುದು.
ಚಂದ್ರಗುಪ್ತ ಮೌರ್ಯ ಹಾಗೂ ಮೌರ್ಯ ರಾಜ್ಯದ ಸ್ಥಾಪನೆ
ಚಂದ್ರಗುಪ್ತ ಮೌರ್ಯನು ಕ್ರಿ.ಪೂ. ೩೨೩ ರಿಂದ ಕ್ರಿ.ಪೂ. ೨೯೭. ಮೌರ್ಯರು ಮಗಧದಲ್ಲಿ ರಾಜ್ಯ ಸ್ಥಾಪಿಸುವುದಕ್ಕಿಂತ ಪೂರ್ವದಲ್ಲಿ ಪಿಪ್ಪಲವನದ ಪ್ರದೇಶದಲ್ಲಿ(ಪಿಪ್ಪಲವು ಅರಣ್ಯದಲ್ಲಿರುವ ಪವಿತ್ರವಾದ ಮರ) ಅಂದರೆ ಈಗಿನ ಹಿಮಾಲಯ ಪರ್ವತ ತಪ್ಪಲಿನ ತೆಹ್ರಿಯಲ್ಲಿ ತಮ್ಮದೇ ಆದ ಗಣರಾಜ್ಯ ಮಾದರಿ ಪ್ರಭುತ್ವವನ್ನು ಹೊಂದಿದ್ದರು. ಆದರೆ ಚಂದ್ರಗುಪ್ತ ಮೌರ್ಯನು ರಾಜ್ಯ ಸ್ಥಾಪಿಸಿದ ನಂತರ ಈ ವಂಶವು ಹೆಚ್ಚಿನದಾಗಿ ಮಹತ್ವ ಪಡೆದುಕೊಳ್ಳುತ್ತದೆ. ಬ್ರಾಹ್ಮಣ ಸಾಹಿತ್ಯವು ಚಂದ್ರಗುಪ್ತನ ಕುರಿತು ಈ ರೀತಿ ಹೇಳುತ್ತದೆ: ಇವನು ನಂತರದ ಆಸ್ಥಾನದಲ್ಲಿ ಮುರಾ ಎಂಬ ಶೂದ್ರತಿಯ ಮಗ. ಬೌದ್ಧ ಸಾಹಿತ್ಯದ ಪ್ರಕರ ಚಂದ್ರಗುಪ್ತ ಮೌರ್ಯನು ಕ್ಷತ್ರಿಯ ವಂಶಕ್ಕೆ ಸೇರಿದವನಾಗಿದ್ದು, ಉತ್ತರ ಪ್ರದೇಶದ ಗೋರಖ್‌ಪುರ ಪ್ರಾಂತ್ಯ ಹಾಗೂ ನೇಪಾಳದ ತೆಹ್ರಿ ಪ್ರಾಂತ್ಯದವನು. ಮಗಧದಲ್ಲಿ ಆಳ್ವಿಕೆ ನಡೆಸುತ್ತಿದ್ದ ನಂದರ ದೌರ್ಬಲ್ಯಗಳ ಉಪಯೋಗ ಪಡೆದುಕೊಂಡು ಚಾಣಕ್ಯನ ಸಹಾಯದಿಂದ ತನ್ನ ವಂಶದ ಆಳ್ವಿಕೆಯನ್ನು ಸ್ಥಾಪಿಸುತ್ತಾನೆ. ಜೈನ ಹಾಗೂ ಗ್ರೀಕ್‌ನ ಜಸ್ಟಿನ್‌ನ ಪ್ರಕಾರ ಚಂದ್ರಗುಪ್ತನು ಕೆಳವರ್ಗಕ್ಕೆ ಸೇರಿದವು. ಮತ್ತೊಂದು ಹೇಳಿಕೆ ಪ್ರಕಾರ ಚಂದ್ರಗುಪ್ತ ಮೌರ್ಯನು ಗೌತಮ ಬುದ್ಧನ ಕಾಲದಲ್ಲಿದ್ದ ಮೊರಿಯ ಎಂಬ ಕ್ಷತ್ರಿಯ ಕುಲಕ್ಕೆ ಸೇರಿದವನು. ಈ ಎಲ್ಲಾ ಅಭಿಪ್ರಾಯಗಳನ್ನು ಕ್ರೋಢೀಕರಿಸಿದಾಗ ನಮಗೆ ಅರ್ಥವಾಗುವುದೇನೆಂದರೆ ಚಂದ್ರಗುಪ್ತ ಮೌರ್ಯನು ಶೂದ್ರ ಅಥವಾ ಕ್ಷತ್ರಿಯ ವರ್ಗಕ್ಕೆ ಸೇರಿದವನಾಗಿದ್ದು ಮೌರ್ಯ ಸಾಮ್ರಾಜ್ಯದ ಸ್ಥಾಪಕನಾಗಿದ್ದಾನೆ.
ಆರಂಭದಲ್ಲಿ ನಂದರ ಸೈನ್ಯದಲ್ಲಿ ಸೇನಾಪತಿಯಾಗಿದ್ದ ಚಂದ್ರಗುಪ್ತ ಮೌರ್ಯನು ಚಾಣಕ್ಯನ ನೆರವಿನೊಂದಿಗೆ (ಚಾಣಕ್ಯನಿಗೆ, ವಿಷ್ಣುಗುಪ್ತ ಎಂದೂ ಕರೆಯುತ್ತಾರೆ) ರಾಜ್ಯ ನಿರ್ಮಿಸಲು ನಿರ್ಧರಿಸುತ್ತಾನೆ. ಒಂದು ಹೇಳಿಕೆ ಪ್ರಕಾರ “ಕೌಟಿಲ್ಯನು ನಂದರ ಆಸ್ಥಾನದಲ್ಲಿ ಪ್ರಧಾನ ಮಂತ್ರಿಯಾಗಿ ಕಾರ್ಯನಿರ್ವಹಿಸುತ್ತಿದ್ದು. ನಂದರು ಅವನನ್ನು ಅಪಮಾನ ಮಾಡಿದ್ದರಿಂದ ಅವರ ರಾಜ್ಯ ನಿರ್ನಾಮ ಮಾಡಲು ಚಂದ್ರಗುಪ್ತನೊಡನೆ ಸೇರಿಕೊಂಡನು. ಚಾಣಕ್ಯನ ನೆರವಿನೊಂದಗೆ ಚಂದ್ರಗುಪ್ತನು ಬೃಹತ್‌ಸೈನ್ಯವನ್ನು ಸಂಘಟಿಸಿದನು. ಇದರಲ್ಲಿ ವಾಯುವ್ಯ ಪ್ರದೇಶದ ಬುಡಕಟ್ಟು ಜನರು, ದರೋಡೆಕೋರರು, ಅರಣ್ಯವಾಸಿಗಳು, ಕ್ಷತ್ರಿಯರು, ಕಳ್ಳರ ಗುಪುಂಗಳು ಮುಂತಾದವರಿದ್ದರು. ಹಿಮವತ್‌ಕೂಟದ (ಹಿಮಾಲಯ ಪ್ರದೇಶ) ಪರ್ವತಕ ರಾಜನೊಂದಿಗೆ ಒಕ್ಕೂಟ ರಚಿಸಿಕೊಂಡ ಚಂದ್ರಗುಪ್ತನು ಗ್ರೀಕರನ್ನು ಹಾಗೂ ನಂದರನ್ನು ಕಿತ್ತೊಗೆಯಲು ನಿರ್ಧರಿಸಿದನು. ಮೊದಲಿಗೆ ಗ್ರೀಕ್‌ರ ವಿರುದ್ಧ ದಂಡೆತ್ತಿ ಹೋಗಿ ಅವರನ್ನು ಪಂಜಾಬ್‌ಮತ್ತು ಸಿಂಧ್‌ ಪ್ರಾಂತ್ಯಗಳಿಂದ ಹಿಮ್ಮೆಟ್ಟಿಸಿದನು. ಇದರಿಂದ ಈ ಪ್ರಾಂತ್ಯದಲ್ಲಿ ಚಂದ್ರಗುಪ್ತನು ಪ್ರಬಲನಾದನು.”
ಮಗಧದ ಆಕ್ರಮಣ
ಪಂಜಾಬ್‌ ಮತ್ತು ಸಿಂಧ್‌ನಲ್ಲಿ ಅಧಿಕಾರ ಸ್ಥಾಪಿಸಿದ ನಂತರ ಚಂದ್ರಗುಪ್ತ ಮೌರ್ಯನು ಮಗಧವನ್ನು ವಶಪಡಿಸಿಕೊಳ್ಳಲು ಮುನ್ನಡೆದನು. ಆ ಸಮಯದಲ್ಲಿ ಮಗಧವನ್ನು ನಂದ ವಂಶದ ಧನನಂದನು ಆಳುತ್ತಿದ್ದನು. ನಂದರು ವಿಶಾಲ ಪ್ರದೇಶದ ಒಡೆಯರಾಗಿದ್ದು ಆಪಾರ ಪ್ರಮಾಣದ ಸೈನ್ಯವನ್ನು ಹೊಂದಿದ್ದರು. ಆದರೆ ಧನನಂದನು ಕ್ರೂರಿ ಹಾಗೂ ಜನವಿರೋಧಿಯಾಗಿದ್ದು, ಪ್ರಜೆಗಳ, ಆಡಳಿತಗಾರರ ಆವಕೃಪೆಗೊಳಗಾಗಿದ್ದನು. ಈ ವಿಷಯವನ್ನು ಮನಗಂಡಿದ್ದ ಚಂದ್ರಗುಪ್ತನು ನಂದರ ರಾಜಧಾನಿಯಾದ ಪಾಟಲಿಪುತ್ರಕ್ಕೆ ಮುತ್ತಿಗೆ ಹಾಕಿದನು. ಆಗ ಧನನಂದನಿಗೂ ಚಂದ್ರಗುಪ್ತ ಮೌರ್ಯನಿಗೂ ಭೀಕರ ಕದನ ನಡೆಯಿತು. ಇದರಲ್ಲಿ ಮಗಧವು ಚಂದ್ರಗುಪ್ತನ ಅಧೀನಕ್ಕೆ ಬಂದಿತು. ನಂತರ ಅವನು ಕಳಿಂಗವನ್ನೊಂದು ಹೊರತು ಪಡಿಸಿ ಗಂಗಾ-ಯಮುನಾ ಬಯಲಿನಿಂದ ಹಿಡಿದು ಕರ್ನಾಟಕದವರೆಗಿನ ಪ್ರದೇಶಗಳಿಗೆ ಒಡೆಯನಾದನು. ಇದರೊಂದಿಗೆ ಇಡೀ ಉತ್ತರ ಭಾರತ ಇವನ ಅಧೀನಕ್ಕೊಳಪಟ್ಟಿತು. ಈ ರೀತಿಯಾಗಿ ಚಂದ್ರಗುಪ್ತನು ಮಗಧದಲ್ಲಿ ಮೌರ್ಯರ ರಾಜಪ್ರಭುತ್ವ ಸ್ಥಾಪಿಸಿದನು.
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೫. ರಾಷ್ಟ್ರೀಯ ಹೋರಾಟ ಮತ್ತು ಗಾಂಧಿಯುಗ (೧)
ಭಾರತದ ಸ್ವಾತಂತ್ರ್ಯ ಚಳವಳಿಯ ಇತಿಹಾಸದಲ್ಲಿ ೧೯೧೭ರಿಂದ ೧೯೪೭ರ ಕಾಲವನ್ನು ‘ಗಾಂಧೀಯುಗ’ವೆಂದು ಕರೆಯುವುದು ರೂಢಿಯಲ್ಲಿದ. ರಾಷ್ಟ್ರೀಯ ಚಳವಳಿಯ ೧೯೧೯ರಲ್ಲಿ ಮೂರನೆಯ ಹಾಗೂ ಅಂತಿಮ ಘಟ್ಟವನ್ನು, ತಲುಪಿ ಮುಂದೆ ಭಾರತ ಸರ್ವತಂತ್ರ ಸ್ವತಂತ್ರ ದೇಶವಾಗುವವರೆಗೂ ನಡೆದ ಘಟನಾವಳಿಗಳಲ್ಲಿ ಗಾಂಧಿ. ಮುಖ್ಯ ಭೂಮಿಕೆಯನ್ನು ನಿರ್ವಹಿಸಿದರು. ರಾಷ್ಟ್ರೀಯ ಹೋರಾಟಕ್ಕೆ ಗಾಂಧಿ ನೀಡಿದ ಜನಾಂದೋಲನ ಸ್ಪರ್ಶ, ಹೊಸ ಹೊಳವು, ಅನುಸರಿಸಿದ ಮಾರ್ಗ ಹಾಗೂ ತಂತ್, ಅವರ ರಚನಾತ್ಮಕ ಸಾಮಾಜಿ-ಆರ್ಥಿಕ ಕಾರ್ಯಕ್ರಮ ಎಲ್ಲವೂ ವಿಶಿಷ್ಟವಾದವು. ಆದುದರಿಂದ ಗಾಂಧಿ ಯುಗಪ್ರವರ್ತಕರೆನಿಸಿದರು: ಮಹಾತ್ಮರೆನಿಸಿದರು.
ಮೋಹನದಾಸ ಕರಮಚಂದ ಗಾಂಧಿ ೧೯೧೫ ದಕ್ಷಿಣ ಆಪ್ರಿಕಾದಿಂದ ಭಾರತಕ್ಕೆ ಹಿಂದಿರುಗಿದರು. ದಕ್ಷಿಣ ಆಪ್ರಿಕಾದಲ್ಲಿ ಸರ್ಕಾರದ ವರ್ಣಭೇದ ಹಾಗೂ ಜನಾಂಗೀಯ ಪಕ್ಷಪಾತ ಧೋರಣೆಯ ವಿರುದ್ಧ ಹೋರಾಡಿದರು. ಅದಕ್ಕಾಗಿ ಅವರು ಆಯ್ದುಕೊಂಡ ಮಾರ್ಗ ಅಹಿಂಸಾತ್ಮಕ ಅಸಹಕಾರ ಚಳವಳಿ. ಸತ್ಯಾಗ್ರಹ ಒಂದು ಸಕ್ರೀಯ ಸಕಾರಾತ್ಮಕ ಹೋರಾಟ. ಸತ್ಯ ಮತ್ತು ಅಹಿಂಸೆಯ ಮೂಲಭೂತ ತತ್ವಗಳನ್ನಾದರಿಸಿದ ಪ್ರೇಮಶಕ್ತಿ, ಆತ್ಮಶಕ್ತಿ, ಸಾತ್ವಿಕ ಅಸ್ತ್ರ, ಬಲಿಷ್ಠ ಸಾಧನ, ಎದುರಾಳಿಯ ಹೃದಯ ಪರಿರ್ವನೆ ಮಾಡುವ ತಂತ್ರ.
ಬ್ರಿಟಿಷರ ವಿರುದ್ಧ ರಾಷ್ಟ್ರೀಯ ಹೋರಾಟದಲ್ಲಿ ನೇರವಾಗಿ ಧುಮುಕುವ ಮೊದಲು ಗೋಪಾಲಕೃಷ್ಣ ಗೋಖಲೆಯ ಸಲಹೆಯಂತೆ ಭಾರತೀಯರ ಹೃದಯಾಂತರಾಳವನ್ನು ಅರಿಯಲು ದೇಶದ ನಾನಾಭಾಗಗಳಲ್ಲಿ ಸಂಚರಿಸಿದರು. ಇದರಿಂದ ಅವರಿಗೆ ಬಾರತದ ಅಂತಃಶಕ್ತಿಯ ಪರಿಚಯವಾಯಿತು. ಅಹಮ್ಮದಾಬಾದಿನಲ್ಲಿ ಸಾಬರಮತಿ ದಂಡೆಯ ಮೇಲೆ ಸತ್ಯಾಗ್ರಹ ಆಶ್ರಮವನ್ನು ತೆರೆದರು. ಇದೊಂದು ಸಂಘಟನೆಯ ಕೇಂದ್ರವಾಗಿತ್ತು.
ಗಾಂಧಿಯವರಿಗೆ ದಕ್ಷಿಣ ಆಪ್ರಿಕಾದಲ್ಲಿ ನಡೆಸಿದ ಅಹಿಂಸಾತ್ಮಕ ಹೋರಾಟವನ್ನು ಭಾರತದಲ್ಲಿ ಪ್ರಥಮ ಬಾರಿಗೆ ಬ್ರಿಟಿಷರ ವಿರುದ್ಧ ಪ್ರಯೋಗಿಸಲು ಚಂಪಾರಣ ಸತ್ಯಾಗ್ರಹ ಒಂದು ಅವಕಾಶವಾಯಿತು. ಅಲ್ಲಿಂದ ಅವರ ರಾಜಕೀಯ ಚಟುವಟಿಕೆ ಪ್ರಾರಂಭವಾಗಿ ಕ್ರಮೇಣ ವಿಸ್ತೃತಗೊಳ್ಳುತ್ತಾ ಬಂದಿತು. ಬಿಹಾರದ ಚಂಪಾರಣದಲ್ಲಿ ಬ್ರಿಟಿಷ್ ಪ್ಲಾಂಟರುಗಳು ಅಲ್ಲಿನ ರೈತರನ್ನು ತೀವ್ರ ಶೋಷನೆಗೊಳಮಾಡಿದ್ದರು. ರೈತರು ಕಡ್ಡಾಯವಾಗಿ ಬೆಳೆಯಲೇಬೇಕಾಗಿದ್ದ ಇಂಡಿಗೋವನ್ನು(ನೀಲಿ) ಅತಿ ಕಡಿಮೆ ಬೆಲೆಗೆ ಮಾರಲು ನಿರಾಕರಿಸಿದ ಕೃಷಿಕರ ಮೇಲೆ ದಬ್ಬಾಳಿಕೆ ನಡೆಸಿದರು. ಸಮಸ್ಯೆ ಗಂಭೀರ ಸ್ವರೂಪದ್ದಾಗಿತ್ತು. ಸ್ಥಳೀಯರ ಕರೆಯಂತೆ ಸಮಸ್ಯೆಯನ್ನು ಅಧ್ಯಯನ ಮಾಡಲು ಚಂಪಾರಣಕ್ಕೆತೆರಳಿ ಬಡರೈತರ ಹಕ್ಕುಗಳ ರಕ್ಷಣೆಗಾಗಿ, ಪ್ಲಾಂಟರುಗಳ ಶೋಷಣೆಯ ವಿರುದ್ಧ ಸರ್ಕಾರಕ್ಕೆ ಮನವಿ ಸಲ್ಲಿಸಿದರು. ರೈತರನ್ನು ಹಿರಿದುಂಬಿಸಿ, ಧೈರ್ಯ ತುಂಬಿ ಅವರೊಡನೆ ಬೆರೆತು ಚಂಪಾರಣದ ಕೇಂದ್ರ ಮೋತಿಹಾರಿನಿಂದ ಗಾಂಧಿ ಕಾರ್ಯಾರಂಭ ಮಾಡಿದರು. ಸಹಸ್ರಾರು ಸಂಖ್ಯೆಯಲ್ಲಿ ಹೊರಬಂದ ರೈತರಿಂದಾಗಿ ಚಳವಳಿ ಹೋರಾಟದ ರೂಪಪಡೆದು ವ್ಯಾಪಕವಾಗಿತ್ತು. ಪರಿಸ್ಥಿತಿ ಕೈಮೀರಿ ಹೋಗುವುದನ್ನರಿತ ಸರ್ಕಾರ ಸಮಸ್ಯೆಯನ್ನು ಬಗೆಹರಿಸಲು ಗಾಂಧಿಯರನ್ನೊಳಗೊಂಡ ಒಂದು ಸಮಿತಿಯನ್ನು ರಚಿಸಿತು. ಅದರ ಶಿಫಾರಸಿನಂತೆ ರೈತರಿಂದ ಅನ್ಯಾಯವಾಗಿ ವಸೂಲು ಮಾಡಿದ್ದ ಹಣವನ್ನು ಪ್ಲಾಂಟರುಗಳು ಹಿಂತಿರುಗಿಸಬೇಕಾಯಿತು. ನೀಲಿಯನ್ನು ಕಡ್ಡಾಯವಾಗಿ ಬೆಳೆಯಲೇಬೇಕೆಂಬ ನಿಯಮವನ್ನು ತೆಗೆದುಹಾಕಿತು ರೈತರಿಗೆ ನ್ಯಾಯ ದೊರಕಿಸಿಕೊಟ್ಟಂತಾಯಿತು. ಇದು ಭಾರತದಲ್ಲಿ ಗಾಂಧಿಯವರ ಸತ್ಯಾಗ್ರಹಕ್ಕೆ ದೊರೆತ ಪ್ರಥಮ ವಿಜಯ. ನಂತರಗಾಂಧಿ ಅಹ್ಮದಾಬಾದ್ ಗಿರಣಿ ಕಾರ್ಮಿಕರು ಹೆಚ್ಚಿನ ವೇತನಕ್ಕಾಗಿ ನಡೆಸುತ್ತಿದ್ದ ಹೋರಾಟದ ನೇತೃತ್ವವನ್ನು ವಹಿಸಿದರು. ಎರಡು ವಾರಗಳಾದರು ಮುಷ್ಕರ ಪರಿಣಾಮಕಾರಿಯಾಗಲಿಲ್ಲ. ಆಮರಣಾಂತ ಉಪವಾಸ ಸತ್ಯಾಗ್ರಹ ಪ್ರಾರಂಭಿಸಿದರು. ಇಪ್ಪತ್ತೊಂದು ದಿನಗಳ ಸತತ ಮುಷ್ಕರವು ಗಿರಣಿ ಮಲೀಕರು, ಕಾರ್ಮಿಕರ ನಡುವಣ ಒಪ್ಪಂದದಿಂದ ಬಗೆಹರಿಯಿತು. ತರುವಾಯ ಗಾಂಧಿ ಖೇಡಾದ ರೈತರ ಹೋರಾಟದಲ್ಲಿ ಧುಮುಕಿದರು. ಕ್ಷಾಮದ ದವಡೆಯಲ್ಲಿ ಸಿಕ್ಕಿ ನಲುಗುತ್ತಿದ್ದ ಖೇಡಾದ ರೈತರಿಂದ ಬಲಾತ್ಕಾರವಾಗಿ ಕಂದಾಯ ವಸೂಲು ಮಾಡಲಾಗುತ್ತಿತ್ತು. ರೈತರು ಕಂದಾಯ ವಸೂಲಿಯನ್ನು ಮನ್ನಾ ಮಾಡಬೇಕೆಂದು ಕೇಳಿಕೊಂಡರೂ ಪ್ರಯೋಜನವಾಗಲಿಲ್ಲ. ಪರಿಸ್ಥಿತಿಯನ್ನು ಅರ್ಥಮಾಡಿಕೊಳ್ಳಲು ಗಾಂಧಿ ಸ್ವತಃ ಹಳ್ಳಿಗಳಿಗೆ ಭೇಟಿ ಕೊಟ್ಟು ಸರ್ಕಾರವು ಒಂದು ಸಮಿತಿಯನ್ನು ನೇಮಕ ಮಾಡುವಂತೆ ಕೇಳಿಕೊಂಡರು. ಜಾಗೃತಿ ರೈತರು ಗಾಂಧಿ ನೇತೃತ್ವದಲ್ಲಿ ಚಳವಳಿ ಮಾರ್ಗ ಹಿಡಿದು ಕಂದಾಯ ಕೊಡಲು ನಿರಾಕರಿಸಿದರು. ಬಲಾತ್ಕಾರ, ಹಿಂಸೆಯ ನಡುವೆಯೂ ಸತ್ಯಾಗ್ರಹ ಮುಂದುವರೆಯಿತು. ನಾಲ್ಕು ತಿಂಗಳ ಹೋರಾಟದ ನಂತರ ಚಳವಳಿಯ ತೀವ್ರತೆಯನ್ನರಿತ ಸರ್ಕಾರ ರೈತರಿಗೆ ಅನುಕೂಲಕರವಾದ ಸೂತ್ರಗಳನ್ನೊಳಗೊಂಡ ರಾಜಿ ನಿರ್ಣಯವನ್ನು ಪ್ರಕಟಿಸಿತು. ಅನೇಕ ಸ್ಥಳೀಯ ನಾಯಕರ ಮೇಲೆ ಈ ಚಳವಳಿ ಗಾಢವಾದ ಪ್ರಭಾವ ಬೀರಿತು. ವಲ್ಲಭಬಾಯಿ ಪಟೇಲರು ಗಾಂಧಿಯವರ ಅನುಯಾಯಿಗಳಾದರು. ಮೇಲಿನ ಮೂರು ಪ್ರಕರಣಗಳಿಂದ ಭಾರತದಲ್ಲಿ ಬ್ರಿಟಿಷರ ವಿರುದ್ಧ ಗಾಂಧಿಯವರ ಸತ್ಯಾಗ್ರಹ ಹೋರಾಟದ ಕುಡಿ ಒಡೆಯುವಂತಾಯಿತು.
ಗಾಂಧಿ ಅವರಿಗೆ ಈವರೆಗೂ ಬ್ರಿಟಿಷರ ನ್ಯಾಯಪರ ಧೋರಣೆಯಲ್ಲಿ ವಿಶ್ವಾಸವಿತ್ತು. ಗೋಖಲೆಯವರಿಂದ ಪ್ರಭಾವಿತರಾಗಿದ್ದು ಮಂದಗಾಮಿ ಧೋರಣೆಯಿಂದ ಭಾರತದ ರಾಜಕೀಯ ಸಮಸ್ಯೆಗಳನ್ನು ಪರಿಹರಿಸಬಹುದೆಂದು ತಿಳಿದಿದ್ದರು. ಆದರೆ ೧೯೧೯ರ ರೌಲತ್‌ ಮಸೂದೆ ಅವರ ನಂಬಿಕೆಯನ್ನು ಅಲುಗಾಡಿಸಿತು. ಅವರ ಹೃದಯಕ್ಕೆ ಘಾಷಿಯಾಯಿತು. ಗಾಂಧಿ ಅವರು ಹೋರಾಟಕ್ಕೆ ಅಣಿಯಾದರು. ರೌಲತ್‌ ಶಾಸನದಿಂದ ಕಾರ್ಯಾಂಗಕ್ಕೆ ದೊರಕಿದ ನಿರಂಕುಶ ಅಧಿಕಾರವನ್ನು ಕ್ರಾಂತಿಕಾರಿ ರಾಜಕೀಯ ಚಟುವಟಿಕೆಗಳನ್ನು ಹತ್ತಿಕ್ಕಲು ಬಳಸಬಹುದಾಗಿತ್ತು. ಕರಾಳ ಸ್ವರೂಪದ ರೌಲತ್‌ ಶಾಸನದ ವಿಧಿಗಳು ಅಪಾಯಕಾರಿಯಾಗಿದ್ದವು. ಎಲ್ಲ ಕಡೆಯಿಂದ ಕಟು ಟೀಕೆಗಳು ಬಂದರೂ ಸರ್ಕಾರ ಮಣಿಯಲಿಲ್ಲ. ಗಾಂಧಿಯವರು ಸತ್ಯಾಗ್ರಹ ಸಮಿತಿಗಳನ್ನು ರಚಿಸಿ ಹೋರಾಟಕ್ಕಿಳಿದರು. ದೇಶಾದ್ಯಂತ ಚಳವಳಿ ನಡೆಸಲು, ಒಂದು ದಿನ ಹರತಾಳ ಆಚರಿಸಲು ಕರೆ ಕೊಟ್ಟರು. ಮೆರವಣಿಗೆ, ಪ್ರದರ್ಶನಗಳು ನಡೆದವು. ಪೊಲೀಸರು ಚಳವಳಿಗಾರರ ಮೇಲೆ ಗುಂಡು ಹಾರಿಸಿದರು. ದೆಹಲಿ, ಮುಂಬೈಗಳಲ್ಲಿ ಬಿಡುಗಡೆ ಮಾಡಿದರು. ಕೆಲವು ಕಡೆ ಹಿಂಸಾಚಾರವಾಗಿ ಪರಿಸ್ಥಿತಿ ಗಂಭೀರವಾಯಿತು. ನಾಡಿಯಾಕ್ಕೆ ತೆರಳಿ ಅಲ್ಲಿನ ಪರಿಸ್ಥಿತಿಯನ್ನು ನೋಡಿ ಸತ್ಯಾಗ್ರಹಕ್ಕೆ ಜನ ಪಕ್ವರಾಗಿಲ್ಲವೆಂದು ಹಿಂಸೆಯ ವಿರುದ್ಧ ಅಹಿಂಸಾತ್ಮಕ ಹೋರಾಟಕ್ಕೆ, ತ್ಯಾಗ ಬಲಿದಾನಕ್ಕೆ ಜನರನ್ನು ಇನ್ನೂ ಸಿದ್ಧಗೊಳಿಸಬೇಕಾಗಿದೆ ಎಂದು ತಿಳಿದು, ಏಪ್ರಿಲ್‌ ೧೮ ರಂದು ಸವಿನಯ ಕಾನೂನು ಭಂಗ ಚಳವಳಿಯನ್ನು ಹಿಮದಕ್ಕೆ ಪಡೆದರು. ಇದರಿಂದ ಅನೇಕರಿಗೆ ನಿರಾಶೆಯಾಯಿತು. ಕೂಡಲೇ ಮುಂಬೈಯಲ್ಲಿ ಸ್ವಯಂ ಸೇವಕರನ್ನೊಳಗೊಂಡ ಸತ್ಯಾಗ್ರಹ ಸಭಾವನ್ನು ರಚಿಸಿದರು. ಸ್ವಯಂ ಸೇವಕರಲ್ಲಿ ಹೆಚ್ಚಿನ ಉತ್ಸಾಹ ಕಂಡುಬರಲಿಲ್ಲ. ೧೯೧೯ರ ರೌಲತ್‌ಶಾಸನದ ವಿರುದ್ಧದ ಚಳವಳಿ ತನ್ನ ಮೂಲ ಉದ್ದೇಶವನ್ನು ಸಾಧಿಸಲಾರದೇ ಹೋಯಿತು.
ಈ ನಡುವೆ ಪಂಜಾಬಿನ ಅಮೃತಸರ ನಗರದಲ್ಲಿ ಜಲಿಯನ್‌ ವಾಲಾಬಾಗ್‌ ಎಂಬಲ್ಲಿ ಭೀಕರವಾದ ಘಟನೆ ಸಂಭವಿಸಿತು. ರೌಲತ್‌ ಶಾಸನದ ವಿರುದ್ಧ ಪಂಜಾಬಿನಲ್ಲಿ ಚಳವಳಿ ವ್ಯಾಪಕವಾಗಿ ಹರಡಿತು. ಅಲ್ಲಿನ ಲೆಫ್ಟಿನಂಟ್‌ ಗವರ್ನರ್‌ ಪ್ರಾಂತ್ಯಾದ್ಯಂತ ದಮನಕಾರಿ ನೀತಿಯಿಂದ ಜನರನ್ನು ಮಾನಸಿಕ ಚಿತ್ರಹಿಂಸೆಗೆ ಗುರಿ ಮಾಡಿದ್ದನು. ಪಂಜಾಬಿನ ಪ್ರತಿನಿಧಿಗಳು ತಾವೊಂದು ಅಗ್ನಿಪರ್ವತದ ಮೇಲಿದ್ದೇವೆಂದು ಅದು ಎಂದಾದರೂ ಸಿಡಿಯಬಹುದೆಂದು ತಿಳಿಸಿದರು. ಏಪ್ರಿಲ್‌ನಲ್ಲಿ ಚಳವಳಿ ಭುಗಿಲೆದ್ದಿತು. ಲಾಹೋರ್‌, ಗುಜನಾವಾಲ್‌, ಕಸೂರೆ ಮೊದಲಾದ ಕಡೆ ಪೊಲೀಸರು ಅತಿರೇಕದಿಂದ ವರ್ತಿಸಿದ್ದರು. ಪರಿಸ್ಥಿತಿಯನ್ನು ನಿಭಾಯಿಸಲು ಜನರಲ್‌ ಡಯರ್‌ನನ್ನು ಅಮೃತಸರಕ್ಕೆ ಕರೆಸಲಾಯಿತು. ಸರ್ಕಾರದ ಧಮನಕಾರಿ ನೀತಿ, ದಬ್ಬಾಳಿಕೆ ವಿರುದ್ಧ ಜನರು ಹಿಂಸೆಗೆ ಇಳಿದರು. ಡಯರ್‌ ಉಸಿರು ಕಟ್ಟಿದ ವಾತಾವರಣವನ್ನು ನಿರ್ಮಾಣ ಮಾಡಿ, ಮಾರ್ಷಲ್‌ ಲಾ ಹೇಳಿದಂತೆ ವರ್ತಿಸಿದನು. ಏಪ್ರಿಲ್‌ ೧೨ ವೈಶಾಖ ದಿನ ಹತ್ತು ಸಾವಿರಕ್ಕೂ ಹೆಚ್ಚು ಜನ ಜಲಿಯನ್‌ ವಾಲಾಬಾಗ್‌ಎಂಬಲ್ಲಿ ಸಭೆ ಸೇರಿದರು. ಇದ್ದಕ್ಕಿದ್ದಂತೆ ಸೈನಿಕರೊಡನೆ ಬಂದೆರಗಿದ ಡಯರ್‌ ಜನರ ಮೇಲೆ ಯಾವ ಮುನ್ಸೂಚನೆಯೂ ಇಲ್ಲದೆ ಹತ್ತು ನಿಮಿಷಗಳ ಕಾಲ ಸತತವಾಗಿ ಸಾವಿರದ ಆರುನೂರ ಐವತ್ತು ಸುತ್ತು ಗುಂಡು ಹಾರಿಸಿ ೩೭೯ ಜನರ ಸಾವಿಗೆ ಕಾರಣನಾದರು. ಇದರಿಂದ ಸಹಸ್ರಾರು ಜನರು ಗಾಯಗೊಂಡರು. ಸುತ್ತಲೂ ಎತ್ತರದ ಗೋಡೆಗಳಿಂದ ಆವೃತ್ತವಾಗಿದ್ದು, ಜನರಿಗೆ ಕಿರಿಯ ಬಾಗಿಲಿನಿಂದ ತಪ್ಪಿಸಿಕೊಳ್ಳಲು ಸಾಧ್ಯವಾಗಲಿಲ್ಲ. ವಿಚಾರಣೆ ಸಮಯದಲ್ಲಿ ಡಯರ್‌ ತನ್ನ ಕಾರ್ಯವನ್ನು ಸಮರ್ಥಿಸಿಕೊಂಡನು. ಬ್ರಿಟಿಷ್ ‌ಜನರಿಂದ ಡಯರ್‌ಗೆ ಬೆಂಬಲ ವ್ಯಕ್ತವಾಯಿತು. ಈ ದುರಂತ ಇತಿಹಾಸದ ಒಂದು ಕಪ್ಪು ಚುಕ್ಕೆ. ಜಲಿಯನ್‌ ವಾಲಾಬಾಗ್‌ ದುರಂತದ ವಿಚಾರಣೆಗಾಗಿ ನೇಮಿಸಲ್ಪಟ್ಟ ಹಂಟರ್‌ ಆಯೋಗದ ವರದಿ ಭಾರತೀಯರ ಮನಸ್ಸನ್ನು ಖೇದಗೊಳಿಸಿತು. ಪಂಜಾಬಿನಲ್ಲಿ ಮತ್ತಷ್ಟು ಗಲಭೆ ಹಿಂಸಾಚಾರಗಳಾದವು. ಮಾರ್ಷಲ್‌ ಲಾ ಅನ್ನು ಜಾರಿಗೊಳಸಲಾಯಿತು. ಈ ದುರಂತದಿಂದ ಬ್ರಿಟಿಷರು ಹಾಗೂ ಭಾರತೀಯರ ನಡುವೆ ದೊಡ್ಡ ಕಂದರ ನಿರ್ಮಾಣವಾಗಿ, ಈವರೆಗೆ ವಿಶ್ವಾಸಲವಿಟ್ಟವರಲ್ಲೂ ಕೂಡ ಅವರಲ್ಲಿ ನಂಬಿಕೆ ಸಡಿಲವಾಯಿತು. ಆಳುವವರ ಮತ್ತು ಪ್ರಜೆಗಳ ನಡುವೆ ವಿಶ್ವಾಸ ಸಂಬಂಧ ಕಸಿದು ಬಿದ್ದು ಮುಂದಿನ ದಿನಗಳಲ್ಲಿ ರಾಷ್ಟ್ರೀಯ ಚಳವಳಿಯ ಸ್ವರೂಪ ಬದಲಾಯಿತು. ೧೯೧೯ರಲ್ಲಿ ಮೋತಿಲಾಲ್ ನೆಹರೂ ಅವರ ಅಧ್ಯಕ್ಷತೆಯಲ್ಲಿ ಅಮೃತಸರದ ಕಾಂಗ್ರೆಸ್‌ ಅಧಿವೇಶನದಲ್ಲಿ ಗಾಂಧಿ ತಮ್ಮ ಮುಂದಿನ ಹೋರಾಟದ ಮಾರ್ಗವನ್ನು ಸೂಚಿಸುತ್ತ, ಬ್ರಿಟಿಷ್ ‌ಸರ್ಕಾರವನ್ನು ಸೈತಾನನ ಸರ್ಕಾರವೆಂದು, ಸೈತಾನನ ರಾಜ್ಯದೊಂದಿಗೆ ಸಹಕರಿಸುವುದು ಪಾಪಕಾರ್ಯವೆಂದು ತಿಳಿಸಿದರು. ಇದೇ ಸಮಯಕ್ಕೆ ರಾಷ್ಟ್ರೀಯ ಚಳವಳಿಯ ಕಾವನ್ನು ಆರಿಸಲು ಮಾಂಟೆಗೂ ಚೇಮ್ಸ್‌ಫೋರ್ಡ್‌ ಸುಧಾರಣೆಗಳನ್ನು ಬ್ರಿಟಿಷ್ ‌ಸರ್ಕಾರ ಪ್ರಕಟಿಸಿತ್ತು. ಆದರೆ ಕಾಂಗ್ರೆಸ್‌ ಅದನ್ನು ಒಪ್ಪಿಕೊಳ್ಳಲಿಲ್ಲ. ಸುಧಾರಣೆಗಳು ಭಾರತೀಯರಿಗೆ ಸಮಾಧಾನ ತರಲಿಲ್ಲ. ಈ ಮಧ್ಯೆ ಗಾಂಧಿ ಕಾಂಗ್ರೆಸ್‌ನಲ್ಲಿ ಸಕ್ರೀಯವಾಗಿ ಪಾಲ್ಗೊಳ್ಳುವ ಸಮಯದಲ್ಲಿ ಕೆಲವು ಅನುಕೂಲಕರ ಬದಲಾವಣೆಗಳಾಗಿದ್ದವು. ಮುಸ್ಲಿಮ್‌ ಲೀಗ್‌ನ ನಾಯಕರು, ಆನಿಬೆಸೆಂಟ್‌, ಸೂರತ್‌ ಅಧಿವೇಶನದಲ್ಲಿ ಹೊರ ಹೋಗಿದ್ದ ತೀವ್ರಗಾಮಿಗಳು, ತಿಲಕರು ಕಾಂಗ್ರೆಸ್ಸಿಗೆ ಮರಳಿ ಬಂದರು. ಲಕ್ನೋ ಒಪ್ಪಂದದಿಂದ ಕಾಂಗ್ರೆಸ್‌ ಒಂದಾಯಿತು. ೧೯೧೮ರಲ್ಲಿ ಜನಪ್ರಿಯ ನಾಯಕರಾಗಿದ್ದ ತಿಲಕ್‌ ವಕೀಲ ಕಾರ್ಯನಿಮಿತ್ತ ಇಂಗ್ಲೆಂಡಿಗೆ ಹೋಗಬೇಕಾಯಿತು. ಕಾಂಗ್ರೆಸ್‌ನಲ್ಲಿ ನಾಯಕತ್ವದ ಅವಕಾಶ ಉಂಟಾಯಿತು. ಮುಂದೆ ನಡೆದ ಘಟನಾವಳಿಗಳಿಂದಾಗಿ ಕ್ರಮೇಣ ಅದು ಗಾಂಧೀಜಿಯವರ ಪಾಲಿಗೆ ಬಂದಿತ್ತು. ಗಾಂಧಿ ಕಾಂಗ್ರೆಸ್‌ ಪಕ್ಷವನ್ನು ಕೇವಲ ಅದೊಂದು ಬುದ್ಧಿಜೀವಿಗಳ, ಮೇಲುವರ್ಗದವರ ಸಂಸ್ಥೆಯಾಗದೇ ಜನತೆಯ ಸಂಸ್ಥೆಯಾಗುವಂತೆ ಪರಿವರ್ತಿಸಿದರು. ಹಳ್ಳಿಹಳ್ಳಿಗೂ ಕಾಂಗ್ರೆಸ್‌ ತನ್ನ ಚಟುವಟಿಕೆಗಳನ್ನು ವಿಸ್ತರಿಸಿತು. ಅಹಿಂಸಾತ್ಮಕ ಅಸಹಕಾರ ಚಳವಳಿಯ ಮಾರ್ಗವನ್ನು ಅನೀತಿಯುತ ಸರ್ಕಾರದ ವಿರುದ್ಧ ಬಳಸಬೇಕಾದ ಅಸ್ತ್ರವೆಂದು ಗಾಂಧಿ ಈಗಾಗಲೇ ಕರೆ ಕೊಟ್ಟಿದ್ದರು. ೧೯೨೦ರ ನಾಗಪುರ ಅಧಿವೇಶನದಲ್ಲಿ ಗಾಂಧಿ ಸೂಚಿಸಿದ ಹೊಸ ಸಂವಿಧಾನವು ಕಾಂಗ್ರೆಸ್‌ ಒಂದು ಪ್ರಜಾಸತ್ತಾತ್ಮಕ ಮುಕ್ತ ವ್ಯವಸ್ಥಿತ ರಾಜಕೀಯ ಪಕ್ಷವಾಗಿ ಬೆಳೆಯಲು ಅನುಕೂಲವಾಯಿತು.
ಮೊದಲನೆಯ ಪ್ರಪಂಚ ಯುದ್ಧದ ಸಮಯದಲ್ಲಿ ಬ್ರಿಟಿಷರು ಭಾರತೀಯರ ಸಹಕಾರವನ್ನು ಬಯಸಿದ್ದರು. ಅಲ್ಲದೇ ಮುಸ್ಲಿಮರ ಬೆಂಬಲಗಳಿಸಲು ಖಿಲಾಫತ್‌ಗೆ ಧಕ್ಕೆ ತಗಲದಂತೆ ಟರ್ಕರಿಗೆ ಅನುಕೂಲಕರವಾದ ಒಪ್ಪಂದ ಮಾಡಿಕೊಡುವ ಭರವಸೆ ಕೊಟ್ಟಿದ್ದರು ಆದರೆ ೧೯೨೦ರ ಒಂಪದ ಟರ್ಕಿಗೆ ಪ್ರತಿಕೂಲವಾಗಿತ್ತು. ಟರ್ಕಿ ಸಾಮ್ರಾಜ್ಯವನ್ನು ಛಿದ್ರಗೊಳಿಸುವ ಹುನ್ನಾರದಿಂದ ಮುಸ್ಲಿಮರು ಬ್ರಿಟಿಷರನ್ನು ವಿಶ್ವಾಸಘಾತಕರೆಂದು ತಿಳಿದು, ಅವರ ವಿರುದ್ಧ ಸೇಡಿನ ಮನೋಭಾವವನ್ನು ತಾಳಿದರು. ಅಲಿ ಸಹೋದರರು ಖಿಲಾಫತ್ ಪಕ್ಷವನ್ನು ರಚಿಸಿಕೊಂಡು ಟರ್ಕಿಸಾಮ್ರಾಜ್ಯ ಮತ್ತು ಖಲೀಫನ ಪಾವಿತ್ರ್ಯ ಸಂರಕ್ಷಣೆಗೆ ಪಣತೊಟ್ಟರು. ತಮ್ಮ ಗುರಿ ಸಾಧನೆಗೆ ಕಾಂಗ್ರೆಸ್ ಮತ್ತು ಹಿಂದೂಗಳ ಸಹಕಾರದ ಅಗತ್ಯವನ್ನು ಕಂಡರು ಬ್ರಿಟಿಷರ ವಿರುದ್ಧ ಹೋರಾಡಲು ಹಿಂದೂ ಮುಸ್ಲಿಮರನ್ನು ಒಂದುಗೂಡಿಸಲು ಇದೊಂದು ಉತ್ತಮ ಅವಕಾಶವಾಯಿತು. ಅನೇಕ ರಾಷ್ಟ್ರೀಯ ನಾಯಕರು ಖಿಲಾಫತ್ ಚಳವಳಿಯ ಪರವಾಗಿ ನಿಂತರು. ಖಿಲಾಫತ್ ಸಮಿತಿ ಮತ್ತು ಕಾಂಗ್ರೆಸ್ ಅಸಹಕಾರ ಚಳವಳಿಯ ಉದ್ದೇಶಗಳನ್ನು ಸ್ಪಷ್ಟಪಡಿಸಿ,ನಾಲ್ಕೂ ಹಂತಗಳಲ್ಲಿ ಚಳವಳಿಯನ್ನು ಕೈಗೊಳ್ಳಬೇಕೆಂದು ಕೇಳಿಕೊಂಡಿತು ಮತ್ತು ಕಾಂಗ್ರೆಸ್ ಏಳು ಅಂಶಗಳ ಕಾರ್ಯಕ್ರಮಗಳನ್ನು ರೂಪಿಸಿತು. ಅದರಂತೆ ಗಾಂಧಿ ೧೯೨೦ರಲ್ಲಿ ಅಸಹಕಾರ ಚಳವಳಿಯಕರೆ ಇತ್ತರು. ಆಗಸ್ಟ್ ೧. ೧೯೨೦ ರಂದು ತಿಲಕರು ನಿಧನರಾದ ದಿನವೇ ಅಧಿಕೃತವಾಗಿ ಖಿಲಾಫತ್ ಚಳವಳಿ ಪ್ರಾರಂಭವಾಯಿತು. ಈ ಚಳವಳಿ ಹಿಂದೂ ಮುಸ್ಲಿಮರು ಒಂದು ಗೂಡಿ ನಡೆಸಿದ ಪ್ರಮ ರಾಷ್ಟ್ರವ್ಯಾಪೀ ಅಸಹಕಾರ ಆಂದೋಲನವಾಗಿತ್ತು. ಯುವಕರು, ವಿದ್ಯಾರ್ಥಿಗಳು, ಸ್ತ್ರೀಯರು, ನ್ಯಾಯವಾದಿಗಳು ಚಳವಳಿಯಲ್ಲಿ ಧುಮುಕಿದರು. ಅನೇಕರು ತಮ್ಮ ಬಿರುದು ಬಾವಲಿಗಳನ್ನು ಹಿಂದಿರುಗಿಸಿದರು. ನ್ಯಾಯಾಲಯ, ಶಾಲಾ ಕಾಲೇಜು, ಕಛೇರಿಗಳನ್ನು ಬಿಟ್ಟು ಹೊರಬಂದರು. ವಿದೇಶಿ ವಸ್ತುಗಳನ್ನು ಬಹಿಷ್ಕರಿಸಿದರು ಸುಟ್ಟರು. ಸ್ವದೆಶಿ ಚಳವಳಿ ಉಗ್ರ ಸ್ವರೂಪವನ್ನು ತಾಳಿತು. ರಾಜನಿಷ್ಠೆಯನ್ನು ಬಲಪಡಿಸಲು ಪ್ರಿನ್ಸ್‌ ಆಫ್‌ ವೇಲ್ಸ್‌ನನ್ನು ಭಾರತಕ್ಕೆ ೧೯೨೧ರಲ್ಲಿ ಕಳುಹಿಸಿದಾಗ ಜನರು ಅವರ ವಿರುದ್ಧ ಹರತಾಳವನ್ನು ಆಚರಿಸಿದರು. ಮದ್ಯದಂಗಡಿಗಳ ಮುದೆ ಪಿಕೆಟಿಂಗ್ ನಡೆಸಿ ಮದ್ಯಪಾನ ನಿಷೇಧಕ್ಕೆ ಒತ್ತಾಯ ತಂದರು. ಸಿ.ಆರ್. ದಾಸ್‌, ವಲ್ಲಭಬಾಯಿ ಪಟೇಲ್‌, ರಾಜಗೋಪಾಲಚಾರಿ, ಮೋತಿಲಾಲ್‌ ನೆಹರೂ, ಸುಭಾಷ್‌ಚಂದ್ರ ಬೋಸ್‌ ಮೊದಲಾದವರು ಉತ್ಸಾಹದಿಂದ ಅನುಯಾಯಿಗಳೊಂದಿಗೆ ಚಳವಳಿಯಲ್ಲಿ ಪಾಲ್ಗೊಂಡರು. ಸರ್ಕಾರಿ ಶಾಲಾ ಕಾಲೇಜುಗಳಿಂದ ಹೊರಬಂದ ವಿದ್ಯಾರ್ಥಿಗಳು, ಶಿಕ್ಷಕರು, ರಾಷ್ಟ್ರೀಯ ಶಾಲೆಗಳನ್ನು ಸೇರಿದರು. ಅಲಿಘರ್‌, ಬನಾರಸ್‌, ಗುಜರಾತ್‌ಗಳಲ್ಲಿ ರಾಷ್ಟ್ರೀಯ ಶಾಲೆಗಳನ್ನು ಸೇರಿದರು. ಅಲಿಘರ್‌, ಬನಾರಸ್‌, ಗುಜರಾತ್‌ಗಳಲ್ಲಿ ರಾಷ್ಟ್ರೀಯ ಶಿಕ್ಷಣ ಕೇಂದ್ರಗಳು ಸ್ಥಾಪನೆಗಳಾದವು. ಚಳವಳಿ ಮತ್ತಷ್ಟು ತೀವ್ರ ಹೊಂದುವ ಲಕ್ಷಣಗಳನ್ನು ಕಂಡ ಸರ್ಕಾರ ಖಿಲಾಫತ್‌ ನಾಯಕರನ್ನು, ಅಲಿ ಸಹೋದರರನ್ನು, ಕಾಂಗ್ರೆಸ್‌ ಮುಂದಾಳುಗಳನ್ನು, ಸಿ. ಆರ್‌. ದಾಸ್‌, ಲಾಲಾ ಲಜಪತ್‌ರಾಯ, ಜವಹರಲಾಲ್‌ ನೆಹರೂ ಮೊದಲಾದವರನ್ನು ಬಂಧಿಸಿತು. ಈ ಹೊತ್ತಿಗೆ ಚಳವಳಿ ಹಿಂಸಾರೂಪಕ್ಕೆ ತಿರುಗಿತು. ಅರಾಜಕತೆಯ ವಾತಾವರಣ ನಿರ್ಮಾಣವಾಯಿತು. ಚಳವಳಿಗಾರರು ಇತರರ ಮೇಲೆ ಅನೇಕ ರೀತಿಯ ಒತ್ತಡ ತಂದರು, ಚಳವಳಿ ಸೇರುವಂತೆ ಬಲಪ್ರಯೋಗ ಮಾಡಿದರು. ಸರ್ಕಾರ ದಮನಕಾರಿ ಅಸ್ತ್ರವನ್ನು ಕೈಗೊಂಡು ಚಳವಳಿಯನ್ನು ನಿಗ್ರಹಿಸಲು ತೊಡಗಿತ್ತು. ಸೆರೆಮನೆಗಳು ಕೈದಿಗಳಿಂದ ತುಂಬಿದವು. ಚಳವಳಿದಾರರು ಹಿಂಸಾಚಾರಕ್ಕೆ ಇಳಿದಿರುವುದನ್ನು ಆನಿಬೆಸೆಂಟ್‌ರಂಥ ನಾಯಕರು ವಿರೋಧಿಸಿದರು. ಅವರು ಗಾಂಧಿ ರಾಜ್ಯದಲ್ಲಿ ಅವರ ಅನುಯಾಯಿಗಳ ಅನುಚಿತ ವರ್ತನೆಯನ್ನು ಖಂಡಿಸಿದರು. ಈ ಖಿಲಾಫತ್‌ ಚಳವಳಿಯ ಕಾಲದಲ್ಲಿ ಕೇರಳದಲ್ಲಿ ೧೯೨೧ರಲ್ಲಿ ನಡೆದ ಮಾಪಿಳ್ಳೆ ದಂಗೆ ಭೀಕರವಾಗಿತ್ತು. ಅಲಿ ಸಹೋದರರಿಂದ ಉದ್ರೇಕಗೊಂಡ ಮಾಪಿಳ್ಳೆಗಳು ಹಿಂದು ಲೇವಾದೇವಿಗಾರರನ್ನು, ಜಮೀನ್ದಾರರನ್ನು ಕೊಂದರು. ಇದನ್ನು ಹಿಂದೂ ಮುಸ್ಲಿಮ್‌ ಕೋಮುಗಲಭೆಯಾಗಿ ನೋಡಿದ ಚರಿತ್ರೆಕಾರರು ಬಹಳಷ್ಟು ಒಂದೇ ವರ್ಷದಲ್ಲಿ ಇಸ್ಲಾಂ ರಾಜ್ಯ ಸ್ಥಾಪನೆಯಾಗುವುದೆಂದು ಕಲ್ಪಿಸಿಕೊಂಡು ದಂಗೆಕೋರರು ಖಿಲಾಫತ್‌ ರಾಜ್ಯವನ್ನು ಘೋಷಿಸಿದರು. ಸರ್ಕಾರ ದಂಗೆಯನ್ನು ಅಡಗಿಸಲು ಉಗ್ರಕ್ರಮ ಕೈಗೊಂಡಿತ್ತು. ಪ್ರತಿಭಟನಾಕಾರರ ಬಗ್ಗೆ ಕಾಂಗ್ರೆಸ್‌ ಮೆದುವಾಗಿ ನಡೆದುಕೊಂಡಿತ್ತು. ಖಿಲಾಫತ್‌ ನಾಯಕರು ಮಾಪಿಳ್ಳೆಗಳನ್ನು ಶೂರರೆಂದು ಬಣ್ಣಿಸಿ ಅವರನ್ನು ಹುತಾತ್ಮರ ಸ್ಥಾನಕ್ಕೇರಿಸಿದರು. ಹಿಂದೂ ಜಮೀನ್ದಾರರು ತಮ್ಮ ಊಳಿಗದವರೆಂದು ದಲಿತ ಮತ್ತು ಮುಸ್ಲಿಮ್‌ ಸಮುದಾಯದ ಗೇಣಿದಾರರನ್ನು ಸದಾ ಶೋಷಿಸಿದ ಘಟನೆಗಳನ್ನು ಈ ನಾಯಕರು ಕಟುಟೀಕೆ ಮಾಡಿದರು.
ಖಿಲಾಫತ್‌ ಚಳವಳಿಯ ಸ್ವರೂಪವೇ ಬೇರೆ ತರಹದ್ದು. ಅಸ್ಸಾಂ, ಉತ್ತರ ಪ್ರದೇಶ, ಆಂಧ್ರಪ್ರದೇಶ, ಪಂಜಾಬ್‌ ಮೊದಲಾದ ಕಡೆ ರೈತರು, ಗೇಣಿದಾರರು, ಕಾರ್ಮಿಕರು ತಮ್ಮ ಹಕ್ಕುಗಳಿಗಾಗಿ ಹೋರಾಟ ಮಾಡಿದರು. ವೈಸರಾಯ್‌ ಯಾವುದೇ ಅನುಕೂಲಕರ ಕ್ರಮ ಕೈಗೊಳ್ಳದೇ ಇರುವಾಗ ಗಾಂಧಿ ಕಾನೂನುಭಂಗ ಚಳವಳಿಯನ್ನು ಮತ್ತಷ್ಟು ತೀವ್ರಗೊಳಿಸುವುದಾಗಿ ಬರ್ದೋಲಿಯಿಂದ ತಿಳಿಸಿದರು. ಇಂತಹ ಕಾವೇರಿದ ಸಂದರ್ಭದಲ್ಲಿ ಉತ್ತರ ಪ್ರದೇಶದ ಗೋರಖ್‌ಪುರದ ಚೌರಿಚೌರ ಎಂಬ ಹಳ್ಳಿಯಲ್ಲಿ, ಕಾಂಗ್ರೆಸ್‌ ಖಿಲಾಫತ್‌ ಕಾರ್ಯಕರ್ತರು ಮೂರು ಸಾವಿರ ಹಳ್ಳಿಗಳನ್ನು ಸಂಘಟಿಸಿ ಚಳವಳಿಗೆ ನುಗ್ಗಿದರು. ಪೊಲೀಸರು ಮೆರವಣಿಗೆಗಾರರ ಮೇಲೆ ಹಲ್ಲೆ ಮಾಡಿದರು, ಗುಂಡು ಹಾರಿಸಿದರು. ರೊಚ್ಚಿಗೆದ್ದ ಚಳವಳಿಗಾರರು ಹತ್ತಿರದ ಪೊಲೀಸ್‌ಠಾಣೆಗೆ ಬೆಂಕಿಯಿಟ್ಟರು. ಈ ಘಟನೆಯಲ್ಲಿ ಇಪ್ಪತ್ತೆರಡು ಪೊಲೀಸರು ಜೀವಂತ ಬೆಂದರು. ಈ ಹಿಂಸಾಚಾರದ ಘಟನೆಯಿಂದ ಖಿನ್ನರಾದ ಗಾಂಧಿ ಫೆಬ್ರವರಿ ೨೨, ೧೯೨೨ರಂದು ಕಾಯಿದೆ ಭಂಗ ಚಳವಳಿಯನ್ನು ಹಿಂತೆಗೆದುಕೊಳ್ಳುವ ಬರ್ದೋಲಿ ಹೇಳಿಕೆಯನ್ನಿತ್ತರು. ಹಿಂಸೆಯಿಂದ ಯಾವ ಸಾಧನೆಯನ್ನೂ ಮಾಡಿದಂತಾಗುವುದಿಲ್ಲವೆಂದರು. ರೀತಿ ಹಠಾತ್ತನೆ ಕೈಗೊಂಡ ಗಾಂಧಿಯವರ ನಿರ್ಧಾರದಿಂದ ಅನೇಕ ನಾಯಕರಿಗೆ ದಿಗ್ಭ್ರಮೆಯಾಯಿತು. ಉದ್ದೇಶ ಸಾಧನೆಯಾಗುವುದಕ್ಕೆ ಮುಂಚೆಯೇ ಚಳವಳಿಯನ್ನು ಹಿಂದಕ್ಕೆ ತೆಗೆದುಕೊಂಡಿದ್ದುದರಿಂದ ಜೈಲಿನಲ್ಲಿದ್ದ ಜವಾಹರಲಾಲ್‌ ನೆಹರು, ಸಿ. ಆರ್‌. ದಾಸ್. ಮೊದಲಾದ ಅನೇಕ ನಾಯಕರು ನಿರಾಶೆಗೊಂಡರು. ಅವರಿಗೆ ಕತ್ತಲೆ ಕವಿದಂತಾಯಿತು. ಖಿಲಾಫತ್‌ ನಾಯಕರಿಗೆ ಇದು ವಿಶ್ವಾಸಘಾತಕವಾಗಿ ಕಂಡಿತು. ಇಂತಹ ಸಮಯದಲ್ಲಿ ಗಾಂಧಿ ಬಂಧನಕ್ಕೊಳಗಾದರು. ಅವರಿಗೆ ಆರು ವರ್ಷಗಳ ಸೆರೆಯನ್ನು ವಿಧಿಸಲಾಯಿತು. ಇಡೀ ಚಳವಳಿ ಗಾಂಧಿಯನ್ನು ಕೇಂದ್ರಬಿಂದುವನ್ನಾಗಿ ಹೊಂದಿದ್ದು ತಾತ್ಕಾಲಿಕವಾಗಿ ಚಳವಳಿ ಅನೇಕ ಕಡೆ ತಾತ್ಕಾಲಿಕವಾಗಿ ಚಳವಳಿ ಸ್ಥಗಿತಗೊಂಡಿತು.
೧೯೧೯-೨೨ರ ಖಿಲಾಫತ್‌ ಅಸಹಕಾರ ಚಳವಳಿ ಅನೇಕ ಕಡೆ ಸೋತಿತು. ಚಳವಳಿಯ ಧ್ಯೇಯ ಸಾಧನೆಯಾಗಲಿಲ್ಲ. ಒಂದೇ ವರ್ಷದಲ್ಲಿ ಸ್ವರಾಜ್ಯ ಗಳಿಸುವುದು ಅಸಾಧ್ಯದ ಮಾತಾಯಿತು. ಖಿಲಾಫತ್‌ ಚಳವಳಿಯ ನಂತರ ಅಲಿ ಸಹೋದರರು ಗಾಂಧಿಯ ವಿರೋಧಿಗಳಾದರು. ಜಿನ್ನಾ ಕಾಂಗ್ರೆಸ್‌ ನಿಂದ ದೂರ ಉಳಿದರು. ಹಿಂದೂ ಮುಸ್ಲಿಮರ ನಡುವೆ ಕಂದರ ಹೆಚ್ಚಿಸಲು ಕೋಮುವಾದಿಗಳು ಈ ಅವಕಾಶವನ್ನು ಬಳಸಿಕೊಂಡರು. ಅನೇಕ ಕಡೆಗಳಲ್ಲಿ ಕೋಮುಗಲಭೆಗಳಾಗಿ ಕೋಮು ರಾಜಕೀಯ ಬೆಳೆಯುತ್ತಾ ಬಂದಿತು. ಹೀಗಾಗಿ ೧೯೨೧ರಲ್ಲಿ ಉಂಟಾದ ಹಿಂದೂ–ಮುಸ್ಲಿಮ್‌ ಒಗ್ಗಟ್ಟು ತಾತ್ಕಾಲಿಕವಾದುದೆಂದು ತಿಳಿಯಿತು. ೧೯೨೪ರಲ್ಲಿ ವಾಯುವ್ಯ ಪ್ರಾಂತದ ಕೋಹಟ್‌ನಲ್ಲಿ ನಡೆದ ಕೋಮುಗಲಭೆ ಗಂಭೀರ ಸ್ವರೂಪದ್ದಾಗಿತ್ತು. ಕೋಹಟ್‌ ಮತ್ತು ಗುಲ್ಬರ್ಗಾದ ದುರಂತಗಳು ಗಾಂಧಿಯ ಮನಸ್ಸನ್ನು ಕಲಕಿದವು. ೧೯೨೬ರ ಮೋಹರಂ ದಿನ ದೆಹಲಿ, ಅಲಹಾಬಾದ್‌ ಮತ್ತು ಕಲ್ಕತ್ತಾದಲ್ಲಿ ಗಲಭೆಗಳಾದವು. ದಿನೇ ದಿನೇ ಹೆಚ್ಚುತ್ತಿರುವ ಕೋಮುಗಲಭೆ ಸಣ್ಣ ಪಟ್ಟಣ ಮತ್ತು ಗ್ರಾಮಗಳ ಕಡೆಗೂ ಹರಡುತ್ತಿದ್ದು ಕೋಮು ವಾತಾವರಣವನ್ನು ಕಲುಷಿತಗೊಳಿಸಿದವು. ಮೂಲಭೂತ ಹಿಂದೂ ಹಾಗೂ ಮುಸ್ಲಿಮರು ಇದರ ದುರುಪಯೋಗ ಮಾಡಿಕೊಂಡು ಎರಡೂ ಸಮುದಾಯಗಳ ನಡುವೆ ಭೀತಿಯನ್ನುಂಟು ಮಾಡಿದರು. ಹೀಗೆ ಖಿಲಾಫತ್‌ ಅಸಹಕಾರ ಚಳವಳಿ ಪೂರ್ಣ ಯಶಸ್ಸನ್ನು ಕಾಣಲಿಲ್ಲ. ಆದರೂ ಕೆಲವು ಒಳ್ಳೆಯ ಫಲಿತಾಂಶವನ್ನು ನೀಡಿತು. ಭಾರತೀಯರು ಮೊದಲ ಬಾರಿಗೆ ರಾಷ್ಟ್ರಾದ್ಯಂತ ಬೃಹತ್‌ ಸಂಖ್ಯೆಯಲ್ಲಿ ಚಳವಳಿಯಲ್ಲಿ ಭಾಗವಹಿಸಿದುದರಿಂದ ಚಳವಳಿ ಅಖಿಲ ಭಾರತ ಸ್ವರೂಪ ಬಂದಿತು. ಕಾಂಗ್ರೆಸ್‌ ಒಂದು ಕ್ರಾಂತಿಕಾರಿ ಸಂಘಟನೆಯಾಗಿ ಬೆಳೆಯಿತು. ಅದರ ಪ್ರಭಾವ ಮೂಲೆ ಮೂಲೆಗಳಲ್ಲೂ ಪ್ರಸರಿಸಿ ದೇಶದ ನಾನಾ ಭಾಗದ ಹಳ್ಳಿ, ನಗರ, ಪಟ್ಟಣಗಳಲ್ಲಿ ಅದರ ಶಾಖೆಗಳು ಕಾರ್ಯಪ್ರವೃತ್ತವಾದವು.
ಈ ಹೊತ್ತಿಗಾಗಲೇ ಬ್ರಿಟಿಷ್ ‌ಸರ್ಕಾರ ಮೌಂಟ್‌ ಫರ್ಡ್‌ ಸುಧಾರಣೆಗಳನ್ನು ಜಾರಿಗೊಳಿಸುವ ದಿಕ್ಕಿನಲ್ಲಿ ಸಾಗಿತ್ತು. ಅದಕ್ಕೆ ಸಂಬಂಧಿಸಿದಂತೆ ಕೌನ್ಸಿಲ್‌ ಪ್ರವೇಶದ ಬಗ್ಗೆ ಕಾಂಗ್ರೆಸ್ಸಿನಲ್ಲಿ ಭಿನ್ನಾಭಿಪ್ರಾಯಗಳುಂಟಾದವು. ಸಿ. ಆರ್. ದಾಸ್‌ ಮತ್ತು ಮೋತಿಲಾಲ್‌ ನೆಹರು ಕೌನ್ಸಿಲ್‌ ಪ್ರವೇಶಿಸಲು ತೀರ್ಮಾನಿಸಿ ೧೯೨೨ರಲ್ಲಿ ತಮ್ಮದೇ ಆದ ಸ್ವರಾಜ್ಯ ಪಕ್ಷವನ್ನು ಸ್ಥಾಪಿಸಿದರು. ಶಾಸಕಾಂಗದ ಒಳ ಸೇರಿ ಸ್ವಾಯತ್ತ ಪಡೆದ ಸರ್ಕಾರವನ್ನು ರಚಿಸುವ ಉದ್ದೇಶವನ್ನು ಹೊಂದಿತ್ತು. ಅದು ಸಾಧ್ಯವಾಗದಿದ್ದಲ್ಲಿ ಸಂವಿಧಾನವನ್ನು ಭಗ್ನಗೊಳಿಸುವುದಾಗಿ ತಿಳಿಸಿತು. ಸ್ವರಾಜ್ಯ ಪಕ್ಷ ಚುನಾವಣೆಗಳಲ್ಲಿ ಕೇಂದ್ರ ಮತ್ತು ಪ್ರಾಂತ ಮಟ್ಟದಲ್ಲಿ ಅತಿ ಹೆಚ್ಚಿನ ಮತ ಗಳಿಸಿ ಶಾಸಕಾಂಗ ಪ್ರವೇಶಿಸಿತು ಮತ್ತು ಜಿನ್ನಾರವರ ಬಂಬಲ ಪಡೆದು ಸರ್ಕಾರಕ್ಕೆ ವಿರೋಧವನ್ನು ಒಡ್ಡುತ್ತಾ ಬಂದಿತು. ಆದರೆ ಜನಹಿತ ರಚನಾತ್ಮಕ ಕಾರ್ಯಕ್ರಮ ಹಾಗೂ ರಾಷ್ಟ್ರದ ಬೆಳವಣಿಗೆಗೆ ಅವಶ್ಯಕವಾದ ಕಾನೂನಿಗೆ ಅಡ್ಡಿಯನ್ನುಂಟು ಮಾಡಲಿಲ್ಲ. ೧೯೨೪ರಲ್ಲಿ ಅನಾರೋಗ್ಯದ ನಿಮಿತ್ತ ಗಾಂಧಿ ಜೈಲಿನಿಂದ ಬಿಡುಗಡೆ ಹೊಂದಿ ಕಾಂಗ್ರೆಸ್‌ ಮತ್ತು ಸ್ವರಾಜ್ಯ ಪಕ್ಷದ ಭಿನ್ನಾಭಿಪ್ರಾಯಗಳನ್ನು ತಿಳಿಗೊಳಿಸಿದರು. ಸ್ವರಾಜ್ಯಗಳು ಶಾಸಕಾಂಗದ ಒಳಗಿದ್ದು ಸರ್ಕಾರದ ವಿರುದ್ಧ ಕೆಲಸ ಮಾಡುವುದರ ಔಚಿತ್ಯವನ್ನು ಒಪ್ಪಿಕೊಂಡರು. ಬೆಳಗಾವಿ ಅಧಿವೇಶನದಲ್ಲಿ ಸ್ವರಾಜ್ಯ ಪಕ್ಷದ ಔಚಿತ್ಯ ಕಡಿಮೆಯಾಗಿ ಕೊನೆಗೆ ಅದು ಕಾಂಗ್ರೆಸ್ಸಿನಲ್ಲಿ ಸೇರಿಹೋಯಿತು. ಸ್ವರಾಜ್ಯವಾದಿಗಳು ತಮ್ಮ ಗುರಿ ಸಾಧನೆಯಲ್ಲಿ ವಿಫಲರಾದರೂ ಸಾಮಾಜಿಕ ಸುಧಾರಣ ಕಾರ್ಯಕ್ರಮಗಳನ್ನು ತರುವಲ್ಲಿ ನೆರವಾದರು. ಶಾಸಕಾಂಗಗಳಲ್ಲಿ ಜನಪರ ಚರ್ಚೆ ನಡೆಯಿತು. ಶಾಸಕಾಂಗಗಳು ರಾಷ್ಟ್ರೀಯ ಸಭೆಗಳಂತೆ ಕೆಲಸ ಮಾಡಿದವು. ಪ್ರಜೆಗಳಲ್ಲಿ ರಾಷ್ಟ್ರಪ್ರಜ್ಞೆ ಮೂಡುವಂತೆ ಮಾಡಿದುದಲ್ಲದೇ, ಶಾಸಕಾಂಗದಲ್ಲಿ ಕೆಲಸ ಮಾಡುವ ಕಾರ್ಯಾನುಭವ ಪಡೆದರು.
ಗಾಂಧಿ ನೇತೃತ್ವದಲ್ಲಿ ಕಾಂಗ್ರೆಸ್‌ ಕೇವಲ ರಾಜಕೀಯ ಚಟುವಟಿಕೆಗಳಿಗೆ ಮಾತ್ರ ಸೀಮಿತವಾಗದೆ, ಭಾರತೀಯ ಸಮಾಜದಲ್ಲಿ ಸಾಮಾಜಿಕ ಸುಧಾರಣೆ ಹಾಗೂ ಆರ್ಥಿಕ ಬದಲಾವಣೆಯನ್ನು ತರುವ ಉದ್ದೇಶದಿಂದ ಹಲವಾರು ರಚನಾತ್ಮಕ ಕಾರ್ಯಕ್ರಮಗಳನ್ನು ಹಾಕಿಕೊಂಡಿತು. ಗಾಂಧಿ ಬಿಡುವಿನ ವೇಳೆಯಲ್ಲಿ ತಮ್ಮ ಅನುಯಾಯಿಗಳಿಗೆ, ಕಾರ್ಯಕರ್ತರಿಗೆ ರಚನಾತ್ಮಕ ಕಾರ್ಯಗಳಲ್ಲಿ ತೊಡಗಿಸಿಕೊಳ್ಳುವಂತೆ ಪ್ರೇರೇಪಿಸಿದರು. ಹಳ್ಳಿಗಳಿಗೆ ಹೋಗುವಂತೆ ಹೇಳಿದರು. ಭಾರತದ ಜೀವಾಳ ಹಳ್ಳಿ ಮತ್ತು ಗ್ರಾಮ. ಭಾರತವೇ ನಿಜವಾದ ಭಾರತವೆಂದು ತಿಳಿಸಿದರು. ಸಮಾಜದ ಸೇವಕರು ಹಳ್ಳಿಗರೊಂದಿಗೆ ಬೆರೆಯುವಂತೆ ಮಾಡಿದರು. ಸಾಮಾಜಿಕ ಅನಿಷ್ಟಗಳನ್ನು ಪರಂಪರಾಗತ ಪಿಡುಗುಗಳನ್ನು ತೊಡೆದು ಹಾಕುವಂತೆ ಕೇಳಿಕೊಂಡರು. ಹಿಂದೂ ಮುಸ್ಲಿಂ ಸೌಹಾರ್ದತೆ, ಗ್ರಾಮ ಸ್ವರಾಜ್ಯ, ಸ್ವದೇಶಿ ಚಳವಳಿ, ಖಾದಿ, ಅಸ್ಪೃಶ್ಯತಾ ನಿವಾರಣೆ, ಪಾನ ನಿರೋಧ, ರಾಷ್ಟ್ರೀಯ ಶಿಕ್ಷಣ ಮೊದಲಾದವುಗಳು ಮುಖ್ಯವಾದ ಕಾರ್ಯಕ್ರಮಗಳಾಗಿದ್ದವು. ಖಾದಿ ವಸಾಹತುಶಾಹಿ ಅರ್ಥವ್ಯವಸ್ಥೆಗೆ ಪ್ರತ್ಯುತ್ತರವೆಂದು, ಅದು ಅಹಿಂಸೆಯ ಬಂಧು ಎಂದು ನಿಡಿದರು. ಅದಕ್ಕೆ ಪಾವಿತ್ರ್ಯ, ಗೌರವ, ಮನ್ನಣೆ ದೊರೆಯಿತು. ಜನರ ಮನಃಪರಿವರ್ತನೆಯಿಂದ ಸಮಾಜದ ಶಾಪವಾದ ಅಸ್ಪೃಶ್ಯತೆಯನ್ನು ತೊಲಗಿಸಬಹುದೆಂದು ಸ್ಪಷ್ಟಪಡಿಸಿದರು. ಅಸ್ಪೃಶ್ಯರನ್ನು ಹರಿಜನರೆಂದು, ದೇವರ ಮಕ್ಕಳೆಂದು ಕರೆದು, ‘ಹರಿಜನ’ ಎಂಬ ಪತ್ರಿಕೆಯನ್ನು ಹೊರಡಿಸಿ ಅದರಲ್ಲಿ ತಮ್ಮ ವಿಚಾರಗಳನ್ನು ಬಿತ್ತರಿಸಿದರು. ಸ್ವಯಂ ಗಾಂಧಿ ತಮ್ಮ ಅನುಯಾಯಿಗಳೊಂದಿಗೆ ಭಂಗಿ ಕಾಲೋನಿಗಳಲ್ಲಿ ಸೇವೆ ಮಾಡಿದರು. ಹರಿಜನರಲ್ಲಿ, ಆತ್ಮವಿಶ್ವಾಸ ಮೂಡಿಸಲು ಪ್ರಯತ್ನಿಸಿದರು. ಸವರ್ಣೀಯರು ಹರಿಜನರೊಂದಿಗೆ ಬೆರೆಯುವ ಕೆಲಸ ಮಾಡಿದರು. ಇದರಂತೆ ಮದ್ಯಪಾನ ನಿಷೇಧವನ್ನು ಕಾರ್ಯರೂಪಗೊಳಿಸಲು ಹೆಂಡದಂಗಡಿಗಳ ಮುಂದೆ ಪಿಕೆಟಿಂಗ್‌ ನಡೆಯಿತು. ಸಾಮಾಜಿಕ ಪರಿವರ್ತನೆಗೆ ಪಾನ ವಿರೋಧ ಅವಶ್ಯಕವೆಂದು ತಿಳಿಯ ಹೇಳಿದರು. ರಾಷ್ಟ್ರೀಯ ಶಿಕ್ಷಣಕ್ಕಾಗಿ ಖಾಸಗಿ ಒಡೆತನದಲ್ಲಿ ಶಿಕ್ಷಣ ಸಂಸ್ಥೆಗಳು ಗಾಂಧಿಯ ವಿಚಾರಧಾರೆಗನುಗುಣವಾಗಿ ಹುಟ್ಟಿಕೊಂಡವು. ಹಿಂದಿ ಪ್ರಚಾರ ಮಾಡಿದರು. ದೈಹಿಕ ಶ್ರಮಕ್ಕೆ ಮಹತ್ವ ನೀಡಿದರು. ದುಡಿಮೆಯ ಬೆಲೆ ತಿಳಿಸಿದರು. ಮೂಲಭೂತ ಶಿಕ್ಷಣ ಮತ್ತು ಕರಕುಶಲ ತಂತ್ರಕ್ಕೆ ಶಿಕ್ಷಣದಲ್ಲಿ ಮಹತ್ವ ನೀಡಬೇಕೆಂದು ವಿಚಾರ ಮಾಡಿದರು. ಅಹಿಂಸಾತ್ಮಕ ಹಾಗೂ ಸ್ವಯಂ ಪ್ರೇರಣೆಯಿಂದ ಅಪರಿಗ್ರಹ ತತ್ವದಂತೆ ಭೂಸುಧಾರಣೆಯನ್ನು ಜಾರಿಗೊಳಿಸಬೇಕೆಂದು, ರೈತರ ಬವಣೆ ನೀಗಬೇಕೆಂದು ಬಯಸಿದರು. ಸಹಸ್ರಾರು ಸ್ವಯಂ ಸೇವಕರು ಗಾಂಧಿಯವರ ಈ ತತ್ವಗಳನ್ನು ಸಾಕಾರಗೊಳಿಸಲು ಉತ್ಸಾಹದಿಂದ ದುಡಿದರು. ಗಾಂಧಿ ಸ್ವಯಂ ಸೇವಕರನ್ನು ಸಂಘಟಿಸಿದರು. ಗಾಂಧಿಯ ಕಲ್ಪನೆಯಾದ ಸ್ವರಾಜ್ಯ ಸಂದೇಶ ಹಳ್ಳಿಗಳಿಗೆ ಮುಟ್ಟಿತು. ಇದರಿಂದ ಭಾರತದ ಗ್ರಾಮ ಪ್ರಪಂಚ ರಾಷ್ಟ್ರೀಯ ಹೋರಾಟದಲ್ಲಿ ಲೀನವಾಯಿತು. ಗಾಂಧಿ ಕಾಂಗ್ರೆಸ್‌ ರಾಜಕೀಯದಿಂದ ದೂರವಾಗಿ ರಚನಾತ್ಮಕ ಕಾರ್ಯಕ್ರಮಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡರು. ಕೆಳವರ್ಗದವರು, ಆದಿವಾಸಿಗಳು, ರೈತರು, ಕೂಲಿಕಾರರು ರಾಷ್ಟ್ರೀಯ ವಾಹಿನಿಯಲ್ಲಿ ಬೆರೆತರು. ಕಾಯಿದೆ ಭಂಗ ಅಸಹಕಾರ ಚಳವಳಿಯಲ್ಲಿ ಈ ವರ್ಗಗಳ ಪಾತ್ರ ಮಹತ್ತರವಾಗಿತ್ತು.
ಬ್ರಿಟಿಷರ ವಿರುದ್ಧ ಗಾಂಧಿ ನಡೆಸಿದ ಅಹಿಂಸಾತ್ಮಕ ಹೋರಾಟದಂತೆ ಭಾರತ ಸ್ವಾತಂತ್ರ್ಯ ಸಂಗ್ರಾಮದ ಇತಿಹಾಸದಲ್ಲಿ ಶಸ್ತ್ರಾಸ್ತ್ರ ದಂಗೆಯಿಂದ ತಾಯ್ನಾಡನ್ನು ವಿದೇಶಿ ಸಂಕೋಲೆಯಿಂದ ಮುಕ್ತಗೊಳಿಸಬೇಕೆಂಬ ತೀಕ್ಷ್ಣಕರವಾದ ಕ್ರಾಂತಿಕಾರಿ ಹೋರಾಟವು ಒಂದು ರೋಮಾಂಚಕ ಅಧ್ಯಾಯವಾಗಿದೆ. ಕ್ರಾಂತಿಕಾರರು ರಹಸ್ಯ ಸಂಘಟನೆಗಳನ್ನು ಕಟ್ಟಿಕೊಂಡು ಗುಪ್ತವಾಗಿ ಬ್ರಿಟಿಷರ ವಿರುದ್ಧ ಹೋರಾಟ ಮಾಡಿದರು. ಹೊರದೇಶಗಳಲ್ಲಿ ತಮ್ಮ ಕೇಂದ್ರಗಳನ್ನು ಸ್ಥಾಪಿಸಿಕೊಂಡು ಕಾರ್ಯಾಚರಣೆ ನಡೆಸಿದರು. ಇವರಲ್ಲಿ ವಾಸುದೇವ ಬಲವಂತ ಫಡಕೆ, ಶ್ಯಾಮಜಿ ಕೃಷ್ಣವರ್ಮ, ವಿ. ಡಿ. ಸಾವರ್ಕರ್‌ ಮೊದಲಾದವರನ್ನು ಹೆಸರಿಸಬಹುದು. ಬಂಗಾಳದಲ್ಲಿ ಅನುಶೀಲನ ಸಮಿತಿಯ ನಾಯಕ ಬರೀಂದ್ರಕುಮಾರ ಘೋಷ್‌ ಮತ್ತು ಅವರ ಸಹೋದರ ಅರವಿಂದ ಘೋಷ್‌, ಪ್ರಫುಲ್ಲ ಚಾಕಿ, ಖುದಿರಾಂ ಬೋಸ್‌, ರಾಸ್‌ಬಿಹಾರಿ ಬೋಸ್‌ ಇವರುಗಳು ಉಲ್ಲೇಖಾರ್ಹರು. ಸರ್ದಾರ ಅಜಿತ್‌ಸಿಂಗ್‌ ಕಟ್ಟಿದ ಭಾರತ ಮಾತ ಸಂಘ, ಜ್ಯೋತಿಂದ್ರನಾಥರ ಸಂಜೀವಿನಿ ಸಭಾ ಪ್ರಸಿದ್ಧವಾದದ್ದು. ಅಲ್ಲದೆ ಭಗತ್‌ಸಿಂಗ್‌, ಚಂದ್ರಶೇಖರ್‌ ಆಜಾದ್‌, ರಾಜಗುರು ರಾಮ್‌ಪ್ರಸಾದ್‌ ಬಿಸ್ಮಿಲ್ಲಾ ಮೊದಲಾದ ಯುವ ಕ್ರಾಂತಿಕಾರರು ಹಿಂದೂಸ್ಥಾನ ರಿಪಬ್ಲಿಕ್‌ ಅಸೋಷಿಯೇಷನ್‌ ಎಂಬ ಕ್ರಾಂತಿ ಸಂಘಟನೆಯನ್ನು ಸ್ಥಾಪಿಸಿದರು. ಈ ಗುಂಪಿನ ಕಾಕೋರಿ ರೈಲು ಡಕಾಯತಿ ಪ್ರಕರಣ ಹೆಸರುವಾಸಿಯಾಗಿದೆ. ಇದಲ್ಲದೆ, ಭಗತ್‌ಸಿಂಗ್‌ ಮತ್ತು ರಾಜಗುರು ೧೯೨೮ರಲ್ಲಿ ಲಾಲಾ ಲಜಪತರಾಯರನ್ನು ಲಾಠಿಯಿಂದ ಹೊಡೆದ ಸ್ಯಾಂಡರ್ಸ್‌ನನ್ನು ಗುಂಡಿಟ್ಟು ಕೊಂದರು. ಈ ಪ್ರಕರಣದಲ್ಲಿ ರಾಜಗುರು, ಭಗತ್‌ಸಿಂಗ್‌ ಮತ್ತು ಸುಖದೇವ ಮರಣ ದಂಡನೆಗೊಳಗಾದರು. ಚಂದ್ರಶೇಖರ ಆಜಾದ್‌ ಅನೇಕ ಪಿತೂರಿಗಳನ್ನು ನಡೆಸಿದರು. ೧೯೩೧ರಲ್ಲಿ ತಮ್ಮನ್ನು ಬಂಧಿಸುವ ಸಮಯದಲ್ಲಿ ಪೊಲೀಸರೊಡನೆ ಹೋರಾಡುತ್ತಾ ಆತ್ಮಾಹುತಿ ಮಾಡಿಕೊಂಡರು. ಕ್ರಾಂತಿಕಾರರ ಮತ್ತೊಂದು ರೋಚಕ ಪ್ರಸಂಗವೆಂದರೆ ಸೂರ್ಯಸೇನ ನೇತೃತ್ವದಲ್ಲಿ ನಡೆದ ಚಿತ್ತಗಾಂಗ್‌ ಶಸ್ತ್ರಾಗಾರ ದಾಳಿ. ೧೯೩೦ರಲ್ಲಿ ಅರವತ್ತನಾಲ್ಕು ಜನ ಕ್ರಾಂತಿಕಾರರ ಗುಂಪು ಶಸ್ತ್ರಾಗಾರದ ಮೇಲೆ ದಾಳಿ ಮಾಡಿತು. ಗುಡ್ಡಗಳಲ್ಲಿ ಅಡಗಿಕೊಂಡಿದ್ದು ಕಾರ್ಯಾಚರಣೆಗೆ ನಡೆದರು. ೧೯೩೪ರಲ್ಲಿ ಸೂರ್ಯಸೇನರನ್ನು ಗಲ್ಲಿಗೇರಿಸಲಾಯಿತು. ಇವರ ಇತರ ಅನುಯಾಯಿಗಳಿಗೆ ಸೆರೆಯಾಯಿತು. ಕ್ರಾಂತಿಕಾರಿ ಚಟುವಟಿಕೆಗಳಲ್ಲಿ ಭಾಗವಹಿಸಿದ್ದ ಸ್ತ್ರೀಯರಲ್ಲಿ ಕಲ್ಪನಾ ದತ್‌, ಶಾಂತಿ ಘೋಷ್‌, ಸುನೀತಿ ಚೌಧರಿ ಮೊದಲಾದವರಿದ್ದರು. ಬೀನಾದಾಸ್‌ ಗವರ್ನರ್‌ನನ್ನು ಕೊಲ್ಲಲು ಪ್ರಯತ್ನಿಸಿದರು. ಈ ಎಲ್ಲ ಕ್ರಾಂತಿಕಾರರು ಬ್ರಿಟಿಷ್ ‌ಅಧಿಕಾರಿಗಳಿಗೆ ಸಿಂಹಸ್ವಪ್ನವಾಗಿದ್ದರು. ಪ್ರದ್ಯುತ್‌ಕುಮಾರ್‌ ಭಟ್ಟಾಚಾರ್ಯ, ಪ್ರೊಬನ್ಸು ಪಾಲ್‌ ಎಂಬುವವರು ಜಿಲ್ಲಾ ನ್ಯಾಯಾಧೀಶರನ್ನೇ ಗುಂಡಿಕ್ಕಿ ಕೊಂದರು. ಹೀಗೆ ಸರ್ಕಾರಿ ಅಧಿಕಾರಿಗಳಲ್ಲಿ ಭೀತಿಯನ್ನುಂಟು ಮಾಡಿ ಅವರಲ್ಲಿ ನೈತಿಕ ಸ್ಥೈರ್ಯ ಕುಸಿಯುವಂತೆ ಮಾಡಿ, ಆಡಳಿತ ಯಂತ್ರವನ್ನು ನಿಸ್ತೇಜಗೊಳಿಸಿ ದೇಶವನ್ನು ವಿದೇಶಿಯರಿಂದ ಮುಕ್ತಗೊಳಿಸುವ ವಿಚಾರ ಅವರದಾಗಿತ್ತು. ಕೆಲವು ಕ್ರಾಂತಿಕಾರರು ಯುರೋಪ್‌, ಅಮೆರಿಕ, ಮಧ್ಯ ಏಷ್ಯಾ, ಆಗ್ನೇಯ ಏಷ್ಯಾಗಳಲ್ಲಿ ತಮ್ಮ ತಮ್ಮ ಕೇಂದ್ರಗಳನ್ನು ಸ್ಥಾಪಿಸಿ ಕಾರ್ಯಾಚರಣೆ ನಡೆಸುತ್ತಿದ್ದರು. ಶ್ಯಾಮಜಿ ಕೃಷ್ಣವರ್ಮ, ವಿ. ಡಿ. ಸಾವರ್ಕರ್‌, ಹರದಯಾಳ್‌, ಮೇಡಂ ಕಾಮಾ, ಅಜಿತಸಿಂಗ್‌ ಮೊದಲಾದವರು ಇವರಲ್ಲಿ ಪ್ರಮುಖರು. ಅಮೆರಿಕದ ಸ್ಯಾನ್‌ಫ್ರಾನ್ಸಿಸ್ಕೋನಲ್ಲಿ ಗದ್ದರ್‌ಎಂಬ ಬಂಡಾಯ ಪಕ್ಷ ಭಾರತೀಯರಲ್ಲಿ ಕ್ರಾಂತಿಕಾರಿ ವಿಚಾರಗಳನ್ನು ಹರಡಲು ಪ್ರಯತ್ನಿಸಿತು. ಜಲಿಯನ್‌ವಾಲಾಬಾಗ್‌ ದುರಂತದ ರೂವಾರಿ ಗವರ್ನರ್‌ ಜನರಲ್‌ ಡಯರ್‌ನನ್ನು ೧೯೪೦ರಲ್ಲಿ ಉಧಾಮಸಿಂಗ್‌ ಕೊಲೆ ಮಾಡಿದನು. ಮದನ್‌ಲಾಲ್ ಧಿಂಗ್ರ ಲಂಡನ್‌ನ ಸಮಾವೇಶದಲ್ಲಿ ಕರ್ಜನ ವೈಲಿಯನ್ನು ಕೊಂದನು. ಈ ಕ್ರಾಂತಿಕಾರರ ಚಟುವಟಿಕೆಗಳು ರೋಮಾಂಚನಕಾರಿಯಾಗಿದ್ದವು. ಆದರೆ ಇದರಿಂದ ಭಾರತಕ್ಕೆ ಬ್ರಿಟಿಷರಿಂದ ಸ್ವಾತಂತ್ರ್ಯ ದೊರಕಿಸಿಕೊಡುವುದು ಸಾಧ್ಯವಾಗಲಿಲ್ಲ. ಬೃಹತ್‌ ಪ್ರಮಾಣದಲ್ಲಿ ಕಾರ್ಯಾಚರಣೆ ನಡೆಸುವ ಜನ ಬೆಂಬಲ, ಕಾರ್ಯಚಾತುರ್ಯ, ತಂತ್ರಗಾರಿಕೆ ಇಲ್ಲದಿದ್ದುದು ಅವರಿಗೆ ಯಶಸ್ಸನ್ನು ದೊರಕಿಸಿಕೊಡಲು ಸಾಧ್ಯವಾಗದಾಯಿತು. ಆದರೂ ಅವರ ಉತ್ಕಟ ದೇಶಾಭಿಮಾನ, ತ್ಯಾಗ ಬಲಿದಾನಗಳು ಸ್ಮರಣೀಯವಾಗಿವೆ.
೧೯೨೮ರ ಹೊತ್ತಿಗೆ ರಾಜಕೀಯ ಚಟುವಟಿಕೆಗಳು ನಿಧಾನವಾಗಿ ತಮ್ಮ ಕಾವನ್ನು ಕಳೆದುಕೊಳ್ಳುತ್ತಿರುವ ಸಮಯದಲ್ಲಿ ದೇಶದಲ್ಲಿ ಸಂವಿಧಾನಾತ್ಮಕ ಕಾರ್ಯಪ್ರಗತಿಯ ಸಮೀಕ್ಷೆಯನ್ನು ನಡಸಿ, ವರದಿಯನ್ನು ತಯಾರಿಸಲು ಬ್ರಿಟನ್ ಸೈಮನ್‌ ಆಯೋಗವನ್ನು ಕಳುಹಿಸಿಕೊಟ್ಟಿತು. ಕಾಂಗ್ರೆಸ್ಸಿನ ಒಡಕಿನ ಹಿಂದೂ ಮುಸ್ಲಿಮರ ವೈಷಮ್ಯದ ಲಾಭ ಪಡೆದು, ಮಂದಗಾಮಿಗಳ ಬೆಂಬಲದಿಂದ ರಾಷ್ಟ್ರೀಯ ಹೋರಾಟದ ಬಲವನ್ನು ಕುಗ್ಗಿಸಲು ಹವಣಿಸಿತು. ಆದರೆ ಆಯೋಗದಲ್ಲಿ ಒಬ್ಬ ಭಾರತೀಯ ಪ್ರತಿನಿಧಿಯೂ ಇಲ್ಲದಿದ್ದುದು ಖೇದದ ಸಂಗತಿಯಾಗಿತ್ತು. ಆದುದರಿಂದ ಕಾಂಗ್ರೆಸ್‌ ಸೈಮನ್‌ ಆಯೋಗವನ್ನು ಬಹಿಷ್ಕರಿಸಿತು. ಅದು ಸರ್ಕಾರದ ಸವಾಲನ್ನು ಸ್ವೀಕರಿಸಿ ೧೯೨೮ರ ಸರ್ವಪಕ್ಷ ಸಮ್ಮೇಳನದಲ್ಲಿ ಸಂವಿಧಾನ ರಚಿಸಲು ಮೋತಿಲಾಲ್ ನೆಹರೂ ಅವರ ಅಧ್ಯಕ್ಷತೆಯಲ್ಲಿ ಸಮಿತಿಯನ್ನು ರಚಿಸಿತು. ಸಮಿತಿ ಸರ್ವಮಾನ್ಯವಾಗುವಂತಹ ನೆಹರೂ ವರದಿಯನ್ನು ತಯಾರಿಸಿತು. ಭಾರತಕ್ಕೆ ಜವಾಬ್ದಾರಿ ಹಾಗೂ ಸ್ವಯಂ ಆಡಳಿತ ತತ್ವಗಳ ಆಧಾರದ ಮೇಲೆ ಸರ್ಕಾರ ರಚನೆಯಾಗಬೇಕೆಂದು ಸಲಹೆ ಮಾಡಿತು. ಈ ನಡುವೆ ಸೈಮನ್‌ಭಾರತಕ್ಕೆ ಬಂದಾಗ ಪ್ರತಿಭಟನೆಯ ಪ್ರದರ್ಶನಗಳು ನಡೆದು, ಸೈಮನ್‌ ಹಿಂದಕ್ಕೆ ಹೋಗು ಎಂಬ ಕೂಗು ಕೇಳಿಸಿತು. ನಂತರ ವೈಸರಾಯ್‌ ಲಾರ್ಡ್‌ ಇರ್ವಿನ್‌ನ ಆಶ್ವಾಸನೆಗಳು ಕಾಂಗ್ರೆಸ್ಸಿಗರಿಗೆ ಸಮಾಧಾನ ತಂದುಕೊಡಲಿಲ್ಲ. ೧೯೨೯ರಲ್ಲಿ ಲಾಹೋರ್‌ನಲ್ಲಿ ಜವಹರಲಾಲ್‌ ನೆಹರೂ ಅಧ್ಯಕ್ಷತೆಯಲ್ಲಿ ಕಾಂಗ್ರೆಸ್‌ ಅಧಿವೇಶನ ನಡೆದು, ಅದರಲ್ಲಿ ಸಂಪೂರ್ಣ ಸ್ವರಾಜ್ಯವೇ ತಮ್ಮ ಗುರಿಯೆಂದು ಕಾಂಗ್ರೆಸ್‌ ಘೋಷಿಸಿತು. ಜನವರಿ ೨೬, ೧೯೩೦ ರಲ್ಲಿ ದೇಶಾದ್ಯಂತ ಸ್ವಾತಂತ್ರ್ಯದಿನ ವನ್ನು ಆಚರಿಸಲಾಯಿತು. ಇದೊಂದು ಅಪೂರ್ವ ದಿನವಾಯಿತು. ಆದರೆ ಮುಸ್ಲಿಮ್ ಲೀಗ್‌ಜಿನ್ನಾರವರ ನೇತೃತ್ವದಲ್ಲಿ ಪ್ರತ್ಯೇಕವಾಗಿ ಸಭೆ ಸೇರಿ ತಮ್ಮ ಹದಿನಾಲ್ಕು ಅಂಶಗಳ ಬೇಡಿಕೆಯನ್ನು ಮುಂದಿಟ್ಟಿತು. ಈ ಬೇಡಿಕೆ ಮುಂದೆ ದೇಶ ವಿಭಜನೆಗೂ, ಪಾಕಿಸ್ತಾನದ ಉದಯಕ್ಕೂ, ಮುಸ್ಲಿಮರ ಪ್ರತ್ಯೇಕವಾದಕ್ಕೂ ಬಹಳ ಮಟ್ಟಿಗೆ ಕಾರಣವಾದವು.
ಗಾಂಧಿ ಪುನಃ ಸಕ್ರಿಯ ರಾಜಕೀಯಕ್ಕಿಳಿದರು. ಸಾಮೂಹಿಕ ಅನುನಯ ಕಾನೂನುಭಂಗ ಚಳವಳಿಗೆ ಕರೆ ಇತ್ತರು. ಕಾಂಗ್ರೆಸ್‌ ಸಮಿತಿ, ಸಬರಮತಿ ಆಶ್ರಮದಲ್ಲಿ ಸಭೆ ಸೇರಿ ಗಾಂಧಿಯವರಿಗೆ ಕಾನೂಭಂಗ ಚಳವಳಿಯ ಪೂರ್ಣ ಜವಾಬ್ದಾರಿಯನ್ನು ಕೊಟ್ಟಿತು. ಗಾಂಧಿ ಕಾನೂನುಭಂಗ ಚಳವಳಿಯನ್ನು, ಉಪ್ಪಿನ ಸತ್ಯಾಗ್ರಹವನ್ನು ಕೈಗೊಳ್ಳುವ ಮೂಲಕ ಪ್ರಾರಂಭಿಸಿದರು. ಇದಕ್ಕೂ ಮುನ್ನ ವೈಸರಾಯರಿಗೆ ಹನ್ನೊಂದು ಬೇಡಿಕೆಗಳನ್ನು ಸಲ್ಲಿಸಿದ್ದರು. ೧೯೩೦ರ ಮಾರ್ಚ್‌೧೨ ರಂದು ಸುಪ್ರಸಿದ್ಧ ದಂಡಯಾತ್ರೆ ಪ್ರಾರಂಭವಾಯಿತು. ಎಪ್ಪತ್ತೆಂಟು ಆಶ್ರಮವಾಸಿಗಳೊಂದಿಗೆ ಸಬರಮತಿಯಿಂದ ೨೪೦ ಕಿಲೋಮೀಟರ್‌ ದೂರದ ದಂಡಿ ಸಮುದ್ರತೀರದ ಕಡೆಗೆ ಕಾಲ್ನಡಿಗೆಯಲ್ಲಿ ಪ್ರಯಾಣ ಬೆಳೆಸಿದರು. ಇದೊಂದು ಮಹಾನ್‌ ಯಾತ್ರೆಯಾಗಿ ಪರಿಣಮಿಸಿತು. ದೇಶಾದ್ಯಂತ ವಿದ್ಯುತ್‌ ಸಂಚಾರವಾದಂತಾಯಿತು. ಏಪ್ರಿಲ್‌ ೫ ರಂದು ದಂಡಿಯನ್ನು ತಲುಪಿ ಸಾಂಕೇತಿಕವಾಗಿ ಸರಕಾರದ ಕಾನೂನಿಗೆ ವಿರುದ್ಧವಾಗಿ ಉಪ್ಪನ್ನು ತಯಾರಿಸಿದರು. ಉಪ್ಪನ್ನು ಕೈಗೆತ್ತಿಕೊಂಡು ದೇಶ ಬಾಂಧವರೆಲ್ಲರಿಗೂ ಚಳವಳಿ ಕೈಗೊಳ್ಳುವಂತೆ ಕರೆ ನೀಡಿದರು. ಕಾನೂನುಭಂಗ ಚಳವಳಿ ಬಹುವ್ಯಾಪಕವಾಗಿ ಉಗ್ರರೂಪದಲ್ಲಿ ನಡೆಯಿತು. ಕಾಂಗ್ರೆಸ್‌ ನಾಯಕರು, ಸ್ತ್ರೀ ಪುರುಷರು ಉತ್ಸಾಹದಿಂದ ರಾಷ್ಟ್ರೀಯ ಚಳವಳಿಯಲ್ಲಿ ಭಾಗವಹಿಸಿದರು. ಗಾಂಧಿ ತಮ್ಮ ಯಂಗ್‌ ಇಂಡಿಯಾದಲ್ಲಿ ಸ್ತ್ರೀಯರು ಚಳವಳಿಯಲ್ಲಿ ಭಾಗವಹಿಸುವಂತೆ ಪ್ರೇರೇಪಿಸಿದರು. ವಿಜಯಲಕ್ಷ್ಮಿ ಪಂಡಿತ್‌, ಸ್ವರೂಪರಾಣಿ, ಕಮಲಾ ನೆಹರೂ ಮೊದಲಾದವರು ಬಂಧನಕ್ಕೊಳಗಾದರು. ಪಂಡಿತ ನೆಹರೂ, ವಲ್ಲಭಬಾಯಿ ಪಟೇಲ್‌, ರಾಜಗೋಪಾಲಚಾರಿ, ಮನದಮೋಹನ ಮಾಳವೀಯ, ಬಾಬುರಾಜೇಂದ್ರ ಪ್ರಸಾದ್‌ ಮುಂತಾದ ಸಹಸ್ರಾರು ಕಾರ್ಯಕರ್ತರನ್ನು ಸೆರೆಮನೆಗೆ ಕಳುಹಿಸಲಾಯಿತು. ಮುಂಬೈಯಲ್ಲಿ ಗಾಂಧಿಯವರನ್ನು ಬಂಧಿಸಲಾಯಿತು. ಸರೋಜಿನಿ ನಾಯ್ಡು ಸತ್ಯಾಗ್ರಹಗಳೊಂದಿಗೆ ಚಳವಳಿಯ ಮುಂದಾಳುಗಳಾಗಿ ಪೊಲೀಸರ ದೌರ್ಜನ್ಯಕ್ಕೊಳಗಾದರು. ಸಹಸ್ರಾರು ಜನರು ಅಹಿಂಸಾತ್ಮಕವಾಗಿ ಹೋರಾಡುತ್ತಾ ಮುನ್ನುಗ್ಗಿದರು. ಸರ್ಕಾರ ದಮನಕಾರಿ ನೀತಿಯನ್ನು ಅನುಸರಿಸಿತು. ಪತ್ರಿಕೆಗಳ ಮೇಲೆ ನಿರ್ಬಂಧ ಹೇರಲಾಯಿತು. ನಾಗರಿಕ ಹಕ್ಕುಗಳನ್ನು ಕಸಿಯಲಾಯಿತು. ಕಾಂಗ್ರೆಸ್ಸನ್ನು ಕಾನೂನುಬಾಹಿರ ಸಂಸ್ಥೆ ಎಂದು ಹೇಳಲಾಯಿತು. ಕಾನೂನುಭಂಗ ಚಳವಳಿ ದೇಶದ ನಾನಾ ಭಾಗಗಳಲ್ಲಿ ವಿವಿಧ ರೀತಿಯಲ್ಲಿ ನಡೆಯಿತು. ಸಾರಾಯಿ ಅಂಗಡಿಗಳ ಮುಂದೆ ಪಿಕೆಟಿಂಗ್‌ ಮಾಡಿದರು, ತೆರಿಗೆ ಕೊಡಲು ನಿರಾಕರಿಸಿದರು. ಕರ್ನಾಟಕದ ಅಂಕೋಲ, ಸಿದ್ಧಾಪುರಗಳಲ್ಲಿ ಅನೇಕ ಕುಟುಂಬಗಳು ಚಳವಳಿಯಲ್ಲಿ ಭಾಗವಹಿಸಿದುದರಿಂದ ತಮ್ಮ ಜಮೀನುಗಳನ್ನು ಕಳೆದುಕೊಂಡರು. ಅರಣ್ಯ ಶಾಸನವನ್ನು ಉಲ್ಲಂಘಿಸಿದರು. ಕಾರ್ಮಿಕರು, ಮಿಲ್‌ಗಳ ಒಡೆಯರು ಚಳವಳಿಯಲ್ಲಿ ಸೇರಿದರು. ಇದೇ ಸಮಯದಲ್ಲಿ ದೂರದ ಅಪ್ಘಾನಿಸ್ತಾನದಲ್ಲಿ ಖಾನ್‌ ಅಬ್ದುಲ್‌ ಗಫಾರ್‌ಖಾನ್‌ ಕೆಂಪುದಳವನ್ನು ಕಟ್ಟಿ ಪಠಾಣರನ್ನು ಸತ್ಯಾಗ್ರಹದಲ್ಲಿ ಸೇರಿಸಿದರು. ಪಂಜಾಬಿನಲ್ಲಿ ಸಿಖ್‌ ಸಮುದಾಯದ ಅಕಾಲಿಗಳು ಸೈನಿಕರಲ್ಲಿ ಕ್ರಾಂತಿಕಾರಕ ಮನೋಭಾವವನ್ನು ಬಿತ್ತಿದರು. ಬಂಗಾಳದ ರೈತರು ಕಂದಾಯ ಅಧಿಕಾರಿಗಳ ಮುಂದೆ ಪ್ರತಿಭಟಿಸಿದರು. ವಿದ್ಯಾರ್ಥಿಗಳು ಶಾಲಾ ಕಾಲೇಜಿನಿಂದ ಹೊರಬಂದರು. ವಿದೇಶಿ ಬಟ್ಟೆ, ಸಿಗರೇಟ್‌ಗಳ ಆಮದು ಕುಸಿಯಿತು. ಸರ್ಕಾರದ ಆದಾಯವೂ ಕಡಿಮೆಯಾಯಿತು. ಬಲ್ಡಾನಾದ ರೈತರು ದಂಗೆ ಎದ್ದಾಗ ಸೇನೆಯನ್ನು ಕರೆಸಬೇಕಾಯಿತು. ಆದರೆ ಮುಸ್ಲಿಮ್‌ಲೀಗ್‌ ಕಾನೂನುಭಂಗ ಚಳವಳಿಯಲ್ಲಿ ಭಾಗವಹಿಸಲಿಲ್ಲ. ಮುಸ್ಲಿಮರು ಚಳವಳಿಯಿಂದ ಹೆಚ್ಚಾಗಿ ದೂರ ಉಳಿದರು. ಅಲ್ಲದೆ ಮೊದಲನೇ ದುಂಡು ಮಿನ ಪರಿಷತ್ತಿನಲ್ಲಿ ಮುಸ್ಲಿಮ್‌ಲೀಗ್‌ ಭಾಗವಹಿಸಿತ್ತು.
 ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೫. ರಾಜ್ಯನಿರ್ಮಾಣ ಮತ್ತು ನಗರೀಕರಣ 
ಪ್ರಾಚೀನ ಭಾರತೀಯ ಚಿಂತನಾ ಸಂಪ್ರದಾಯದ ಆಧುನಿಕ ಅಧ್ಯಯನವು ಪೌರಾತ್ಯ ಅಧ್ಯಯನದೊಂದಿಗೆ (ಓರಿಯೆಂಟಲಿಸಂ) ಪ್ರಾರಂಭವಾಗುತ್ತದೆ. ಮ್ಯಾಕ್ಸ್ ಮುಲ್ಲರ್, ಕೀಥ್‌, ರೈಸ್‌ ಡೇವಿಡ್ಸ್‌ ಮುಂತಾದ ವಿದ್ವಾಂಸರು ಪ್ರಾಚೀನ ಭಾರತೀಯ ಧರ್ಮಗಳ ಸಾಹಿತ್ಯದ ಅಧ್ಯಯನ ನಡೆಸುತ್ತಾ ಚಿಂತನಾ ಸಂಪ್ರದಾಯದ ಮೇಲೂ ಬೆಳಕು ಚೆಲ್ಲಿದ್ದಾರೆ. ಈ ವಿದ್ವಾಂಸರಿಗೆ ಭಾರತವೆಂಬುದು ಅಗಾಧವಾದ ಆಧ್ಯಾತ್ಮಿಕ ತಿಳುವಳಿಕೆಯನ್ನು ಹುದುಗಿಸಿ ಕೊಂಡಿರುವ ನಾಡಾಗಿ ಕಾಣಿಸಿತ್ತು. ಅದೇ ವೇಳೆಗೆ ಪಾಶ್ವಾತ್ಯ ರಾಷ್ಟ್ರಗಳು ನಗರೀಕರಣ ಹಾಗೂ ಭೌತಿಕ ಆಕಾಂಕ್ಷೆಗಳಿಂದ ಆಧ್ಯಾತ್ಮಕವಾಗಿ ಬರಡಾಗುತ್ತಿವೆ ಎಂಬ ಕಳವಳ ಕೂಡ ಇಂಥ ವಿದ್ವಾಂಸರಲ್ಲಿತ್ತು. ಹಾಗಾಗಿ ಭಾರತೀಯ ಚಿಂತನೆಯನ್ನು ವಿಶೇಷವಾದ ಶ್ರದ್ದೆಯಿಂದ ಈ ವಿದ್ವಾಂಸರು ಅಧ್ಯಯನ ಮಾಡಿದರು. ಹತ್ತೊಂಬತ್ತನೆಯ ಶತಮಾನದ ಅಂತ್ಯ ಭಾಗದಲ್ಲಿ ಭಾರತದ ರಾಷ್ಟ್ರೀಯತೆಯ ಉದಯವಾಗುತ್ತಿದ್ದಂತೆಯೇ ಭಾರತೀಯ ವಿದ್ದಾಂಸರು ಪೌರಾತ್ಯ ವಿದ್ವಾಂಸರ ಈ ಮೇಲಿನ ಗ್ರಹಿಕೆಗಳನ್ನು ಹೆಗ್ಗಳಿಕೆಯಿಂದ ಬಳಸಿ(ಕ್ರಿ.ಪೂ. ೬ರಿಂದ ಕ್ರಿ.ಶ. ೩ನೇಯ ಶತಮಾನ) (೨)
ಸೆಲ್ಯೂಕಸ್‌ನೊಂದಿಗೆ ಯುದ್ಧ (ಕ್ರಿ.ಪೂ.೩೦೫–೩೦೪)
ಸಿರಿಯಾದ ಅರಸನಾದ ಗ್ರೀಕ್‌ ಸೆಲ್ಯೂಕಸ್‌ನಿಕೆಟರ್ ತಮ್ಮ ಭಾರತದ ಪ್ರದೇಶಗಳನ್ನು ಮರುವಶಪಡಿಸಿಕೊಳ್ಳಲು ನಿರ್ಧರಿಸಿ ಭಾರತದ ಕಡೆ ದಂಡೆಯಾತ್ರೆ ಕೈಗೊಂಡನು. ಆಗ ಚಂದ್ರಗುಪ್ತ ಮೌರ್ಯನಿಗೂ ಗ್ರೀಕರ ಸೆಲ್ಯೂಕಸ್‌ನಿಗೂ ಯುದ್ಧ ನಡೆಯಿತು. ಈ ಯುದ್ಧದಲ್ಲಿ ಸೆಲ್ಯೂಕಸ್‌ಸೋತು ಕಾಂದಾಹಾರ್, ಕಾಬೂಲ್‌, ಹಿರಾತ್‌ ಮತ್ತು ಬಲೂಚಿಸ್ಥಾವಗಳನ್ನು ಚಂದ್ರಗುಪ್ತನಿಗೆ ಬಿಟ್ಟುಕೊಟ್ಟನು. ನಂತರ ಇವರಿಬ್ಬರ ಮಧ್ಯೆ ವೈವಾಹಿಕ ಸಂಬಂಧಗಳೇರ್ಪಟ್ಟು ಚಂದ್ರಗುಪ್ತನು ಸೆಲ್ಯೂಕಸ್‌ನ ಮಗಳನ್ನು ವಿವಾಹವಾದನು. ನಂತರ ಚಂದ್ರಗುಪ್ತನು ಸೆಲ್ಯೂಕಸ್‌ನನು ಇಫ್‌ಸಸ್‌ ಯುದ್ಧದಲ್ಲಿ ಜಯಸಾಧಿಸಲು ೫೦೦ ಅನೆಗಳನ್ನು ಕಳುಹಿಸಿ ಕೊಟ್ಟನು. ನಂತರ ಇವರಿಬ್ಬರ ಮಧ್ಯೆ ಉತ್ತಮ ಬಾಂಧವ್ಯ ಏರ್ಪಟ್ಟು ಸೆಲ್ಯುಕಸ್‌ನು ರಾಯಭಾರಿಯಾಗಿ ಮೆಗಾಸ್ತನೀಸನನ್ನು ಚಂದ್ರಗುಪ್ತನ ಆಸ್ಥಾನಕ್ಕೆ ಕಳುಹಿಸಿಕೊಟ್ಟನು.
ಈ ರೀತಿಯಾಗಿ ಯುದ್ಧಗಳಲ್ಲಿ ಜಯಸಾಧಿಸಿದ ಚಂದ್ರಗುಪ್ತನು ವಿಶಾಲವಾದ ಸಾಮ್ರಾಜ್ಯವನ್ನು ಸ್ಥಾಪಿಸಿದನು. ಇವನ ಕಾಲದಲ್ಲಿ ಮೌರ್ಯ ಸಾಮ್ರಾಜ್ಯವು ಪರ್ಶಿಯಾದ ಗಡಿಗಳಿಂದ ದಕ್ಷಿಣದ ಮೈಸೂರಿನವರೆಗೂ ವಿಸ್ತರಿಸಿತು.
ಸುಮಾರು ೨೫ ವರ್ಷಗಳ ಕಾಲ ಆಳ್ವಿಕೆ ನಡೆಸಿದ ಚಂದ್ರಗುಪ್ತ ಮೌರ್ಯನು ಕ್ರಿ.ಪೂ. ೨೯೭ರಲ್ಲಿ ಮರಣಹೊಂದಿದನು. ಜೈನ ಧರ್ಮದ ಪ್ರಕಾರ “ಚಂದ್ರಗುಪ್ತ ಮೌರ್ಯನು ತನ್ನ ಮಗನಾದ ಬಿಂದುಸಾರನಿಗೆ ರಾಜ್ಯಾಧಿಕಾರ ವಹಿಸಿಕೊಟ್ಟು ಜೈನ ಮುನಿಯಾಗಿ ತನ್ನ ಗುರುವಾದ ಭದ್ರಬಾಹುವಿನೊಂದಿಗೆ ದಕ್ಷಿಣ ಭಾರತದ ಶ್ರವಣಬೆಳಗೊಳಕ್ಕೆ ಬಂದು ಸಲ್ಲೇಖನ ವ್ರತ ಕೈಗೊಂಡು ಮರಣ ಹೊಂದಿದನು.”
ಬಿಂದುಸಾರ (ಕ್ರಿ.ಪೂ. ೨೯೭ ರಿಂದ ೨೭೩)
ಚಂದ್ರಗುಪ್ತ ಮೌರ್ಯನ ಉತ್ತರಾಧಿಕಾರಿಯಾಗಿ ಇವನು ಕ್ರಿ.ಪೂ. ೨೯೭ರಲ್ಲಿ ಅಧಿಕಾರಕ್ಕೆ ಬಂದನು. ಸುಮಾರು ೨೫ ವರ್ಷಗಳ ಕಾಲ ಆಳಿದ ಇವನು ತನ್ನ ಪೂರ್ವಜರಿಂದ ಬಂದಿದ್ದ ಸಾಮ್ರಾಜ್ಯವನ್ನು ದಕ್ಷವಾಗಿ ಆಡಳಿತ ನಡೆಸಿದನು. ಗ್ರೀಕರ ದೊರೆಗಳು, ಈಜಿಪ್ಟಿನ ಎರಡನೇ ಫಿಲೆಡಿಲ್ಪಿಯಾ ಮುಂತಾದವರೊಂದಿಗೆ ರಾಜತಾಂತ್ರಕ ಸಂಬಂಧ ಹೊಂದಿದ್ದನು. ಇವನ ಆಸ್ಥಾನಕ್ಕೆ ಡಯೋನಿಷಿಯಸ್‌ನನ್ನು ತನ್ನ ರಾಯಭಾರಿಯಾಗಿ ಸಿರಿಯಾದ ಅಂಟಿಯೋಕಸ್‌ ಕಳುಹಿಸಿದ್ದನು. ಇವನ ಕಾಲದಲ್ಲಿ ತಕ್ಷಶಿಲೆ ಪ್ರಾಂತ್ಯದಲ್ಲಿ ದಂಗೆಗಳಾದವು. ಅವನು ತನ್ನ ಮಗನಾದ ಅಶೋಕನನ್ನು ಕಳುಹಿಸಿ ನಿಯಂತ್ರಸಿದನು. ಗ್ರೀಕರು ಬಿಂದುಸಾರನನ್ನು “ಶತ್ರುಗಳ ವಿನಾಶಕ” ಎಂದು ಕರೆದಿದ್ದಾರೆ. ಇವನ ಕಾಲದಲ್ಲಿ ವ್ಯಾಪಾರ, ವಾಣಿಜ್ಯ ಅಭಿವೃದ್ಧಿ ಹೊಂದಿ ರಾಜ್ಯವು ಸಂಪದ್ಭರಿತವಾಗಿತ್ತು.
ಅಶೋಕ (ಕ್ರಿ.ಪೂ. ೨೭೩ ರಿಂದ ೨೩೨)
ಪ್ರಸಿದ್ಧ ಇತಿಹಾಸಕಾರ ಎಚ್‌.ಜಿ. ವೇಲ್ಸ್‌ರವರು ಅಶೋಕನನ್ನು ಕುರಿತು ಈ ರೀತಿ ಹೇಳಿದ್ದಾರೆ: “ಪ್ರಪಂಚದ ಇತಿಹಾಸದಲ್ಲಿ ಸಾವಿರಾರು ಸಾಮ್ರಾಜ್ಯಗಳು, ರಾಜರು ಬಂದು ಹೋಗಿದ್ದಾರೆ. ಆದರೆ ಅಶೋಕನೇ ಅವರೆಲ್ಲರ ಮಧ್ಯೆ ಧೃವತಾರೆಯಂತಿದ್ದಾನೆ.” ಬಿಂದುಸಾರನ ಉತ್ತರಾಧಿಕಾರಿಯಾಗಿ ಅಧಿಕಾರಕ್ಕೆ ಬಂದ ಅಶೋಕ ಶಾಂತಿ, ಭಾತೃತ್ವ, ಅಹಿಂಸೆ ನೀತಿಗಳಿಂದ ಪ್ರಪಂಚ ಪ್ರಸಿದ್ಧ ದೊರೆಯಾಗಿದ್ದಾನೆ. ಅಶೋಕನು ೧೮ನೇಯ ವಯಸ್ಸಿನಲ್ಲಿ ಅಧಿಕಾರಕ್ಕೆ ಬರುತ್ತಾನೆ. ಅದಕ್ಕೂ ಪೂರ್ವದಲ್ಲಿ ಅವಂತಿ ಪ್ರಾಂತ್ಯದ ರಾಜ್ಯಪಾಲನಾಗಿದ್ದನು. ನಂತರ ತಕ್ಷಶಿಲೆಗೆ ವರ್ಗಾಯಿಸಲ್ಪಟ್ಟು ಆ ಪ್ರಾಂತ್ಯದಲ್ಲಿ ಆರಂಭವಾದ ದಂಗೆಯನ್ನು ಯಶಸ್ವಿಯಾಗಿ ಹತ್ತಿಕ್ಕಿದ್ದನು. ಆ ಮೂಲಕ ತಾನೊಬ್ಬ ದಕ್ಷ ಆಡಳಿತಗಾರ ಎಂಬುದನ್ನು ರುಜುವಾತು ಪಡಿಸಿದ್ದನು. ಬಿಂದುಸಾರನು ಮರಣಹೊಂದಿದ ಕೂಡಲೇ ರಾಧಗುಪ್ತನ ನೆರವಿನೊಂದಿಗೆ ಸಿಂಹಾಸನವನ್ನು ವಶಪಡಿಸಿಕೊಂಡನು. ಬೌದ್ಧ ದಾಖಲೆಗಳ ಪ್ರಕಾರ “ಸಿಂಹಾಸನಕ್ಕಾಗಿ ಅಶೋಕನಿಗೂ ಮತ್ತು ಅವನ ಸಹೋದರನಾದ ಸುಶಿಮಾನಿಗೂ ಕಲಹ ಆರಂಭವಾಯಿತು. ಹಾಗೂ ಸುಶಿಮಾನಿಗೆ ಇತರೆ ೯೮ ಸಹೋದರರು ಬೆಂಬಲಿಸಿದರು. ಆ ಕಲಹದಲ್ಲಿ ಅಶೋಕನು ತನ್ನ ೯೯ ಜನ ಸಹೋದರರನ್ನು ಕೊಂದು ಅಧಿಕಾರ ಪಡೆದುಕೊಂಡನು.” ಬಹುಶಃ ಈ ರೀತಿಯ ಕಲಹಗಳು ಇದ್ದುದ್ದರಿಂದ ಪಟ್ಟಾಭಿಷೇಕ ತಡವಾಗಿರಬಹುದು. ಬೌದ್ಧ ಸಾಹಿತ್ಯವು ಅಶೋಕನು ಆರಂಭದಲ್ಲಿ ಕ್ರೂರಿಯಾಗಿದ್ದ. ಬೇಟೆಯಾಡಿ ಅನೇಕ ಪ್ರಾಣಿ-ಪಕ್ಷಿಗಳನ್ನು ಕೊಲ್ಲುತ್ತಿದ್ದ. ಅರಮನೆಯಲ್ಲಿ ಪ್ರತಿ ದಿನವೂ ಮಾಂಸಾಹಾರ ಭೋಜನವಿರುತ್ತಿತ್ತು ಎಂದು ವರ್ಣಿಸುತ್ತದೆ.
ಆರಂಭದಲ್ಲಿ ಅಶೋಕನು ಸಾಮ್ರಾಜ್ಯ ವಿಸ್ತರಣಾ ನೀತಿಯನ್ನು ಅಳವಡಿಸಿಕೊಂಡಿದ್ದನು ಹಾಗೂ ವಿದೇಶಿ ರಾಜರೊಂದಿಗೆ ಸ್ನೇಹ ಸಂಬಂಧ ಏರ್ಪಡಿಸಿಕೊಂಡಿದ್ದನು.
ಕಳಿಂಗ ಯುದ್ಧ (ಕ್ರಿ.ಪೂ. ೨೬೧)
ಅಶೋಕನು ತನ್ನ ಆಡಳಿತಾವಧಿಯ ೧೩ನೆಯ ವರ್ಷದಲ್ಲಿ ಕಳಿಂಗ ಯುದ್ಧವನ್ನು ಮಾಡಿದನು. ಅಶೋಕನ ಕಳಿಂಗ ಶಾಸನ ಈ ಯುದ್ಧದ ಕುರಿತು ತಿಳಿಸುತ್ತದೆ. ಈ ಯೂದ್ಧವು ಭೀಕರವಾಗಿದ್ದು ಲಕ್ಷಾಂತರ ಜನರು ಕೊಲ್ಲಲ್ಪಟ್ಟರು, ಅಷ್ಟೇ ಪ್ರಮಾಣದಲ್ಲಿ ಗಾಯಗೊಂಡರು ಹಾಗೂ ಸೆರೆಸಿಕ್ಕರು. ಇದರಲ್ಲಿ ವಿಜಯಶಾಲಿಯಾದ ಅಶೋಕ ಕಳಿಂಗವನ್ನು ವಶಪಡಿಸಿಕೊಂಡು ತನ್ನ ರಾಜ್ಯದಲ್ಲಿ ವಿಲೀನಗೊಳಿಸಿ ಕೊಂಡನು. ಆದರೆ ಈ ಯುದ್ಧದಲ್ಲಾದ ಸಾವು-ನೋವುಗಳನ್ನು ನೋಡಿ ಪಶ್ಚಾತ್ತಾಪಪಟ್ಟು ದಿಗ್ವಿಜಯಗಳನ್ನು ಸಂಪೂರ್ಣವಾಗಿ ತ್ಯಜಿಸಿ ಅಲ್ಲಿಂದ ಮುಂದೆ ತನ್ನ ಆಡಳಿತಾವಧಿಯಲ್ಲಿ ಕೇವಲ ಧರ್ಮ ವಿಜಯವನ್ನು ಅಳವಡಿಸಿಕೊಂಡನು ಹಾಗೂ ಶಾಂತಿ-ಅಹಿಂಸೆಗಳಿಗೆ ಹೆಚ್ಚಿನ ಮಹತ್ವ ನೀಡಿದನು. ಇದರಿಂದ ಮಗಧ ರಾಜ್ಯದಲ್ಲಿ ದಿಗ್ವಿಜಯಗಳು ಮುಕ್ತಾಯಗೊಂಡು ಧರ್ಮ ವಿಜಯಗಳು” ಆರಂಭವಾದವು.
ಅಶೋಕನು ಕಳಿಂಗ ಯುದ್ಧದ ನಂತರ ಕೇವಲ ಧರ್ಮದ ನೀತಿಗಳ ಮೂಲಕ ವಿಶಾಲ ಸಾಮ್ರಾಜ್ಯವನ್ನು ಆಳ್ವಿಕೆ ಮಾಡಿದ್ದಲ್ಲದೆ ‘ಕಲ್ಯಾಣ ರಾಜ್ಯ’ವನ್ನು ಸ್ಥಾಪಿಸಿ ಶಾಂತಿ, ಅಹಿಂಸೆ, ಸಮೃದ್ಧ ರಾಜ್ಯವನ್ನು ನಿರ್ಮಿಸಿದ ಜಗತ್ತಿನ ಏಕೈಕ ಅರಸನಾಗಿದ್ದಾನೆ.
ಅಶೋಕನ ಉತ್ತರಾಧಿಕಾರಿಗಳು
ಪಂಚ್‌ಮಾರ್ಕ್ ನಾಣ್ಯಗಳನ್ನು ಅಧ್ಯಯಾನ ಮಾಡಿದಾಗ ಸುಮಾರು ೧೦ ಜನ ರಾಜರು ಅಶೋಕನ ನಂತರ ಮೌರ್ಯ ಸಾಮ್ರಾಜ್ಯವನ್ನು ಆಳಿದ್ದಾರೆ. ಅಶೋಕನಿಗೆ ಕುನಾಲ, ಜಲೂಕ, ಮಹೇಂದ್ರ ಮತ್ತು ತಿವರ ಎಂಬ ನಾಲ್ಕು ಜನ ಗಂಡು ಮಕ್ಕಳಿದ್ದರು. ಅದರಲ್ಲಿ ಕೊನೆ ಮಗನಾದ ತಿವರನು ಅಶೋಕನ ಜೀವಿತ ಕಾಲದಲ್ಲೇ ಮರಣ ಹೊಂದದನು. ಮಹೇಂದ್ರನು ಬೌದ್ಧಭಿಕ್ಷುವಾದನು. ಜಲೂಕನು ಪಶ್ಚಿಮ ಪ್ರಾಂತ್ಯದ ಆಡಳಿತಗಾರನಾದನು ಹಾಗೂ ಶಿವನ ಆರಾಧಕನಾದನು. ವಾಯು ಪುರಾಣದ ಪ್ರಕಾರ ಕುನಾಲನು ಅಶೋಕನ ಉತ್ತರಾಧಿಕಾರಿಯಗಿ ೮ ವರ್ಷ ಆಡಳಿತ ನಡೆಸಿದನು. ನಂತರ ಇವನ ಮಕ್ಕಳಾದ ದಶದ್ರಥ, ಸಂಪ್ರತಿ ಕ್ರಮವಾಗಿ ೮ ವರ್ಷಗಳು ಹಾಗೂ ೯ ವರ್ಷಗಳು ಆಳ್ವಿಕೆ ಮಾಡಿದರು. ಸಂಪ್ರತಿಯು ಜೈನ ಮತವಾಲಂಬಿಯಾಗಿ ಆವಂತಿ, ಪಶ್ಚಿಮ ಭಾರತ, ಪಾಟಲಿಪುತ್ರ, ಉಜೈನಿ ಪ್ರಾಂತ್ಯಗಳನ್ನು ಆಳಿದನು. ಸಂಪ್ರತಿಯ ನಂತರ ಬೃಹಸ್ಪತಿ, ದೇವವರ್ಮನ್‌ ಹಾಗೂ ಬೃಹದ್ರಥರು ಕ್ರಮವಾಗಿ ಆಳಿದರು. ಮೌರ್ಯರ ಕೊನೆಯ ದೊರೆ ಬೃಹದ್ರಥನ ಕಾಲದಲ್ಲಿ ದಂಡನಾಯಕನಾಗಿದ್ದ ಪುಷ್ಯ ಮಿತ್ರನು ಬೃಹದ್ರಥನನ್ನು ಕೊಂದು ಶುಂಗವಂಶದ ಆಳ್ವಿಕೆಯನ್ನು ಸ್ಥಾಪಿಸಿದನು.
ಮೌರ್ಯರ ಆಡಳಿತ
ಮೌರ್ಯರು ವಿಶಾಲವಾದ ಸಾಮ್ರಾಜ್ಯಕ್ಕೆ ಸಮರ್ಥವಾದ ಆಡಳಿತ ಪದ್ಧತಿಯನ್ನು ಜಾರಿಗೊಳಿಸಿದ್ದರು. ಇವರ ಆಡಳಿತ ಪದ್ಧತಿ ಕುರಿತ ಕೌಟಿಲ್ಯನ ಅರ್ಥಶಾಸ್ತ್ರ, ಮೆಗಾಸ್ತನೀಸನ ಇಂಡಿಕಾ, ಅಶೋಕನ ಶಾಸನಗಳು ಹಾಗೂ ಗ್ರೀಕರ ಕೃತಿಗಳು ಮಾಹಿತಿ ಒದಗಿಸುತ್ತದವೆ. ‘ಇಂಡಿಕಾ’ ಕೃತಿಯು ಅತ್ಯುತ್ತಮವಾದ ಮಾಹಿತಿ ನೀಡುತ್ತದೆ. ಅದೇ ರೀತಿ ಮೌರ್ಯರ ಆಡಳಿತ ಪದ್ಧತಿ ಬಗ್ಗೆ ಸ್ಪಷ್ಟವಾದ ಮಾಹಿತಿಯನ್ನು ಕೌಟಿಲ್ಯನ ಅರ್ಥಶಾಸ್ತ್ರವು ನೀಡುತ್ತದೆ. ಈ ಆಧಾರಗಳಲ್ಲಿರುವಂತೆ ಮೌರ್ಯರ ಆಡಳಿತ ಪದ್ಧತಿಯು ಈ ಕೆಳಕಂಡಂತೆ ರಚನೆಯಾಗಿತ್ತು.
ಕೇಂದ್ರ ಸರ್ಕಾರ
ರಾಜನು ಆಡಳಿತ ಮುಖ್ಯಸ್ಥನಾಗಿದು ಅಪರವಾದ ಕಾರ್ಯಾಂಗ, ನ್ಯಾಯಾಂಗ, ಶಾಸಕಾಂಗ ಅಧಿಕಾರಗಳನ್ನು ಹೊಂದಿದ್ದನು. ಸೈನ್ಯದ ಮುಖ್ಯಸ್ಥನಾಗಿದ್ದು ಕೆಲವು ಪ್ರಮುಖ ಯುದ್ಧಗಳಲ್ಲಿ ಪಾಲ್ಗೊಳ್ಳುತ್ತಿದ್ದನು. ನ್ಯಾಯಾಂಗದ ಆಡಳಿತ ಅತಿ ಮುಖ್ಯವಾಗಿದ್ದು ಕೌಟಿಲ್ಯನು ಹೇಳುವಂತೆ “ರಾಜನು ನ್ಯಾಯ ವಿತರಣೆಯಲ್ಲಿ ತಡಮಾಡಕೂಡದು ಒಂದು ವೇಳೆ ಹಾಗೆ ಆದರೆ ಪ್ರಜೆಗಳು ಅತೃಪ್ತರಾಗುತ್ತಾರೆ. ಇದು ಶತ್ರುಗಳಿಗೆ ಅವಕಾಶಮಾಡಿಕೊಟ್ಟಂತೆ ಆಗುತ್ತದೆ.” ಅದಕ್ಕಾಗಿ ರಾಜನು ನ್ಯಾಯಾಂಗಕ್ಕೆ ಹೆಚ್ಚಿನ ಮಹತ್ವ ನೀಡಿದ್ದನು. ಶಾಸನಗಳನ್ನು, ರಾಜಾಜ್ಞೆಗಳನ್ನು ಹೊರಡಿಸುವುದು ರಾಜನ ಕರ್ತವ್ಯವಾಗಿತ್ತು. ಉದಾಹರಣೆಗೆ, ಅಶೋಕನ ಶಾಸನಗಳ ಪ್ರಕಾರ, ಮಂತ್ರಿಗಳು, ಪುರೋಹಿತರು, ಅಧಿಕಾರಿಗಳು ಮತ್ತು ಗೊಢಾಚಾರರನ್ನು ರಾಜನೇ ನೇಮಕ ಮಾಡುತ್ತಿದ್ದನು. ಸಾಮ್ರಾಜ್ಯದ ಖರ್ಚು-ವೆಚ್ಚಗಳನ್ನು ನೋಡಿಕೊಳ್ಳುವುದು ಸಹಿತ ರಾಜನೇಮಾಡುತ್ತಿದ್ದನು. ಆದಾಗ್ಯೂ ಸಂಪ್ರದಾಯದಂತೆ ಕಾನೂನು ರಚನೆಕಾರರು ರಚಿಸಿದ ಕಾನೂನಿನಂತೆ ಆಡಳಿತ ನಡೆಸುತ್ತಿದ್ದು ಆಡಳಿತದಲ್ಲಿ ’ಮಂತ್ರಿ ಪರಿಷತ್ತು’ ರಚಿಸಿಕೊಂಡು ಅದರ ಸಹಾಯದೊಂದಿಗೆ ಆಡಳಿತ ನಡೆಸುತ್ತಿದ್ದನು. ರಾಜನನ್ನು ಬಿಟ್ಟರೆ ನಂತರದ ಆಡಳಿತ ಮುಖ್ಯಸ್ಥ ಅಮಾತ್ಯ ಇವರು ನಾಗರಿಕರ ಆಡಳಿತದಲ್ಲಿ ರಾಜನಿಗೆ ಸಹಾಯ ಮಾಡುತ್ತಿದ್ದು, ಕೌಟಿಲ್ಯನೇ ಹೇಳುವಂತೆ “ರಾಜನು ರಥದ ಒಂದು ಚಕ್ರವಾದರೆ ಅಮಾತ್ಯನು ಮತ್ತೊಂದು ಚಕ್ರದಂತೆ” ಇವನು ಆಡಳಿತ, ಯುದ್ಧಗಳೆರಡರಲ್ಲೂ ರಾಜನಿಗೆ ನೆರವು ನೀಡುತ್ತಿದ್ದನು. ಇದಲ್ಲದೇ ಮಂತ್ರಿ ಪರಿಷತ್ತು ಸಹಿತ ಆಡಳಿತದಲ್ಲಿ ನೆರವು ನೀಡುತ್ತಿದ್ದು, ತುರ್ತು ಸಮಯದಲ್ಲಿ ಇದರ ಸಭೆ ಕರೆದು ರಾಜುನು ತೀರ್ಮಾನ ಕೈಗೊಳ್ಳುತ್ತಿದ್ದನು.
ನಾಗರಿಕ ಆಡಳಿತವನ್ನು ಸುಗಮವಾಗಿ ನಡೆಸಲು ಮೌರ್ಯರು ಇಡೀ ಆಡಳಿತವನ್ನು ೧೮ ವಿಭಾಗಗಳನ್ನಾಗಿ ವಿಭಜಿಸಿದ್ದರು. ಪ್ರತಿಯೊಂದು ವಿಭಾಗಕ್ಕೂ ಮೇಲ್ವಿಚಾರಕರಿದ್ದರು. ಅವರ ಸಹಾಯಕರಾಗಿ ಅನೇಕ ಜನ ನೌಕರರು ಇದ್ದರು. ಇವರನ್ನು ಪ್ರತಿಭೆಯ ಆಧಾರದ ಮೇಲೆ ನೇಮಕ ಮಾಡಲಾಗುತ್ತಿತ್ತು. ಜಾತಿ, ಧರ್ಮ, ರಾಷ್ಟ್ರೀಯತೆ ಭೇದ-ಭಾವ ಮಾಡದೆ ನೇಮಿಸುತ್ತಿದ್ದರು. ಕೆಲವು ಗ್ರೀಕರು ಕೂಡ ಆಡಳಿತ ಸೇವೆಯಲ್ಲಿದ್ದರು.
ಆ ಪ್ರಮುಖವಾದ ಆಡಳಿತ ವಿಭಾಗಗಳೆಂದರೆ,
೧. ಖಜಾನೆ, ೨. ಗಣಿ, ೩. ಬಂಗಾರ, ೪. ವಿದೇಶಾಂಗ, ೫. ವ್ಯಾಪಾರ ಮತ್ತು ವಾಣಿಜ್ಯ, ೬. ಸುಂಕ, ೭. ನೇಯ್ಗೆ, ೮. ಕೃಷಿ, ೯. ಮಧ್ಯಪಾನ, ೧೦. ವೇಶ್ಯಾವಾಟಿಕೆ, ೧೧. ಬಂದೀಖಾನೆ, ೧೨. ರಸ್ತೆ (ಮಾರ್ಗ), ೧೩. ಬಂದರು, ೧೪. ಕೈಗಾರಿಕೆ, ೧೫. ತೂಕ ಮತ್ತು ಅಳತೆ, ೧೬. ಅರಣ್ಯೋತ್ಪತ್ತಿ, ೧೭. ಶಸ್ತ್ರಾಗಾರ ಮುಂತಾದವುಗಳು.
ಒಟ್ಟಾರೆ ಆಡಳಿತವು ವ್ಯವಸ್ಥಿತವಾಗಿದ್ದು, ಕೌಟಿಲ್ಯ ಹೇಳುವಂತೆ ರಾಜ್ಯಕ್ಕೆ ಸಪ್ತಾಂಗಗಳು ಅವಶ್ಯಕ, ಅವುಗಳೆಂದರೆ, ೧. ರಾಜ, ೨. ಅಮಾತ್ಯ, ೩. ಕೋಶ (ಖಜಾನೆ), ೪. ಬಲ (ಸೇನೆ), ೫. ಜನಪದ (ಪ್ರಾಂತ್ಯ), ೬. ದುರ್ಗ (ಕೋಟೆ), ೭. ಮಿತ್ರ (ನೆರೆರಾಜ್ಯ) ಈ ರೀತಿಯಾಗಿ ಕೇಂದ್ರ ಸರ್ಕಾರದ ಆಡಳಿತವನ್ನು ರಚಿಸಿದ್ದರು.
ಪ್ರಾಂತೀಯ ಆಡಳಿತ
ಮೌರ್ಯರು ಆಡಳಿತವನ್ನು ಕೇಂದ್ರ ಸರ್ಕಾರದಿಂದ ಮಾತ್ರ ನಿಯಂತ್ರಿಸದೇ ಆಡಳಿತದ ಅನುಕೂಲಕ್ಕಾಗಿ ಅನೇಕ ಪ್ರಾಂತ್ಯಗಳನ್ನಾಗಿ ವಿಭಜಿಸಿದ್ದರು. ಅಲ್ಲಿ ಪ್ರತ್ಯೇಕವಾದ ಆಡಳಿತ ರಚಿಸಿದ್ದರು. ಈ ಪ್ರಾಂತ್ಯಗಳು ಒಬ್ಬ ರಾಜನಿಂದ ಮತ್ತೊಬ್ಬ ರಾಜನ ಕಾಲಕ್ಕೆ ವ್ಯತ್ಯಾಸವಿದ್ದವು. ಚಂದ್ರಗುಪ್ತ ಮೌರ್ಯನ ಕಾಲದಲ್ಲಿದ್ದ ಪ್ರಾಂತ್ಯಗಳ ಸಂಖ್ಯೆ ಬಗ್ಗೆ ಮಾಹಿತಿ ಇಲ್ಲ. ಆದರೆ ಅಶೋಕನ ಕಾಲದಲ್ಲಿ ತಕ್ಷಶಲೆ (ವಾಯುವ್ಯ ಪ್ರಾಂತ್ಯ) ಉಜೈನಿ (ಪಶ್ಚಿಮ ಭಾಗ), ಪಾಟಲಿಪುತ್ರ (ಪೂರ್ವಪ್ರಾಂತ್ಯ), ಸುವರ್ಣಗಿರಿ (ದಕ್ಷಿಣ ಪ್ರಾಂತ್ಯ) ಎಂಬ ಪ್ರಾಂತ್ಯಗಳಿದ್ದವು. ಪ್ರಾಂತೀಯ ಆಡಳಿತದ ಮುಖ್ಯಸ್ಥನನ್ನು ‘ಕುಮಾರ’ ಅಥವಾ ರಾಜ್ಯಪಾಲ ಎಂದು ಕರೆಯುತ್ತಿದ್ದರು. ಈ ರಾಜ್ಯಪಾಲರನ್ನಾಗಿ ಸಾಮಾನ್ಯವಾಗಿ ರಾಜ ಪರಿವಾರದವರನ್ನೇ ನೇಮಕ ಮಾಡಳಾಗುತ್ತಿತ್ತು. ಪ್ರಾಂತ್ಯದ ಆಡಳಿತವು ಕೇಂದ್ರ ಸರ್ಕಾರದಂತೆ ಇದ್ದು, ಕೆಲವು ವಿಷಯಗಳಲ್ಲಿ ಸ್ವಯಂ ಆಡಳಿತ ಹೊಂದಿತ್ತು. ರಾಜ್ಯಪಾಲರ ಪ್ರಮೂಖ ಕರ್ತವ್ಯಗಳೆಂದರೆ ಕಾನೂನು ಮತ್ತು ಸುವ್ಯವಸ್ಥೆ ಕಾಪಾಡುವುದು, ತೆರಿಗೆ ವಸೂಲಿ ಮಾಡುವುದು, ಪ್ರಾಮತ್ಯದ ಆಗು ಹೋಗುಗಳ ಕುರಿತು ರಾಜನಿಗೆ ಮಾಹಿತಿ ನೀಡುವುದು ಮುಂತಾದವುಗಳು. ಕೆಂದ್ರ ಸರ್ಕಾರದಂತೆ ಪ್ರಾಂತೀಯ ಆಡಳಿತವೂ ಸಹ ಮಂತ್ರಿ ಪರಿಷತ್ತು ಹೊಂದಿದ್ದು ಅವರು ಆಡಳಿತದಲ್ಲಿ ನೆರವು ನೀಡುತ್ತಿದ್ದರು.
ಪ್ರಾಂತ್ಯಗಳನ್ನು ಆಡಳಿತದ ಅನುಕೂಲಕ್ಕಾಗಿ ವಿಂಡಿಸಲಾಗಿತ್ತು. ಅದರ ಮುಖ್ಯಸ್ಥನನ್ನು ಸ್ಥಾನಿಕ ಎಂದು ಕರೆಯುತ್ತಿದ್ದರು. ಇವನು ಕಾನೂನು ಮತ್ತು ಶಿಸ್ತು ಪರಿಪಾಲನೆ ಮಾಡುವುದು, ಕಂದಾಯ ವಸೂಲಿ ಮಾಡುವುದು ಮುಂತಾದ ಕರ್ತವ್ಯಗಳನ್ನು ಮಾತ್ತಿದ್ದನು. ಆಡಳಿತದಲ್ಲಿ ಸಹಾಯಕರಾಗಿ ಯುಕ್ತರು ಉಪಯುಕ್ತರು ಎಂಬ ಅಧಿಕಾರಿಗಳಿದ್ದರು.
ಗ್ರಾಮಾಡಳಿತ ಗ್ರಾಮವು ಆಡಳಿತದ ಸಣ್ಣ ಘಟಕವಾಗಿತ್ತು. ಇದು ಸ್ವಯಂ ಆಡಳಿತವನ್ನು ಹೊಂದಿದ್ದು. ಇದರ ಮುಖ್ಯಸ್ಥನನ್ನು ಗ್ರಾಮಕ ಎಂದು ಕರೆಯುತ್ತಿದ್ದರು. ಇವನು ಹಳ್ಳಿಯವರಿಂದಲೇ ಚುನಾಯಿತನಾಗುತ್ತಿದ್ದನು. ಗ್ರಾಮದ ಕಂದಾಯ ವಸೂಲಿ, ಕಾನೂನು ಶಿಸ್ತು ಪರಿಪಲಿಸುವುದು ಗ್ರಾಮಿಕನ ಕರ್ತವ್ಯಗಳಾಗಿದ್ದವು. ಗೋಪ ಎಂಬ ಸರ್ಕಾರದಿಂದ ನೇಮಕವಾದ ಮತ್ತೊಬ್ಬ ಅಧಿಕಾರಿಯು ಇದ್ದು ಹಳ್ಳಿ ಹಳ್ಳಿಗಳ ನಡುವಿನ ಗಡಿ ವಿವಾದ ಬಗೆಹರಿಸುವುದು, ಹಳ್ಳಿಗಳ ವಿವಾದ ಬಗೆಹರಿಸುವುದನ್ನು ಮಾಡುತ್ತಿದ್ದನು.
ನಗರಾಡಳಿತ ಮೆಗಾಸ್ತನೀಸನು ಮೌರ್ಯ ಕಾಲದ ನಗರಾಡಳಿತ ಕುರಿತು ಉಪಯುಕ್ತ ಮಾಹಿತಿ ನೀಡಿದ್ದಾನೆ. ಅವನ ಪ್ರಕಾರ ಮೌರ್ಯರು ಅತ್ಯಂತ ಮುಂದುವರೆದ ನಗರಾಡಳಿತವನ್ನು ರಚಿಸಿದ್ದರು. ನಗರದ ಆಡಳಿತವನ್ನು ನೋಡಿಕೊಳ್ಳಲು ೩೦ ಜನರ ಮಂಡಳಿ ಇತ್ತು. ಆ ಮಂಡಳಿಯಲ್ಲಿ ೬ ಸಮಿತಿಗಳಿದ್ದವು. ಪ್ರತಿ ಸಮಿತಿಯಲ್ಲೂ ೫ ಜನ ಸದಸ್ಯರಿದ್ದರು. ಆ ಸಮಿತಿಗಳೆಂದರೆ,
೧. ಗುಡಿಕೈಗಾರಿಕೆ ಮತ್ತು ವಸ್ತು ಉತ್ಪಾದನೆ ಸಮಿತಿ : ಇದು ವಸ್ತುಗಳ ಉತ್ಪಾದನೆ ಮತ್ತು ಕೆಲಸಗಾರರ ಯೋಗಕ್ಷೇಮ ನೋಡಿಕೊಳ್ಳಬೇಕಾಗಿತ್ತು.
೨. ವಿದೇಶಿಯರ ಯೋಗಕ್ಷೇಮ ಸಮಿತಿ: ವಿದೇಶಿಯರು ಬಂದಾಗ ಅವರನ್ನು ಆಹ್ವಾನಿಸುವುದು, ವಸತಿ, ಊಟ, ರಕ್ಷಣೆ ನೋಡಿಕೊಳ್ಳಬೇಕಾಗಿತ್ತು. ಒಂದು ವೇಳೆ ವಿದೇಶಿಯರು ಮರಣ ಹೊಂದಿದರೆ ಅವರ ಶವ ಸಂಸ್ಕಾರದ ಏರ್ಪಾಡು ಮಾಡಬೇಕಾಗಿತ್ತು.
೩. ಜನನ ಮರಣಗಳ ಸಮಿತಿ: ಇದು ಜನನ ಮರಣಗಳ ಲೆಕ್ಕ ಪತ್ರವನ್ನು ದಾಖಲಿಸಬೇಕಾಗಿತ್ತು.
೪. ವ್ಯಾಪಾರ ಮತ್ತು ವಾಣಿಜ್ಯ ಸಮಿತಿ: ತೂಕ, ಅಳತೆ, ವಸ್ತುಮಾರಾಟದ ಉಸ್ತುವಾರಿ ನೋಡಿಕೊಳ್ಳಬೇಕಿತ್ತು.
೫. ವಸ್ತುಗಳ ಮೇಲ್ವಿಚಾರಣಾಸಮಿತಿ: ವಸ್ತುಗಳ ಗುಣಮಟ್ಟ ಹಳೆ ಮತ್ತು ಹೊಸ ಸರಕುಗಳ ಕಲಬೆರಕೆಯಾಗದಂತೆ ನೋಡಿಕೊಳ್ಳಬೇಕಾಗಿತ್ತು. ಒಂದು ವೇಳೆ ಯಾರಾದರೂ ಕಲಬೆರಕೆ ಮಾಡಿದರೆ ಅಂತಹವರಿಗೆ ಶಿಕ್ಷೆ ನೀಡುವ ಅಧಿಕಾರ ಹೊಂದಿತ್ತು.
೬. ಕರ ವಸೂಲಾತಿ ಸಮಿತಿ: ಇದು ಸುಂಕ ವಸೂಲಿ ಮಾಡುವುದು, ಮಾರಟವಾಗುವ ವಸ್ತುಗಳ ಬೆಲೆ ನಿರ್ಧರಿಸುವುದು ಮುಂತಾದುವುಗಳನ್ನು ನಿರ್ಧರಿಸುತ್ತಿತ್ತು.
ಈ ರೀತಿ ಆಡಳಿತ ವ್ಯವಸ್ಥೆ ಇದ್ದು, ಪಟಲಿಪುತ್ರ ನಗರದಲ್ಲೂ ಸ್ಪಷ್ಟವಾಗಿ ಅಳವಡಿಸಿದ್ದರು. ಇದೇ ಆಡಳೀತ ಇತರ ನಗರಗಳಲ್ಲೂ ಅಥವಾ ಪ್ರಾಂತದ ರಾಜಧಾನಿಗಳಲ್ಲಿ ಇದ್ದಿರಬಹುದು.
ನ್ಯಾಯಾಡಳಿತ ಕೌಡಟಿಲ್ಯನ ಅರ್ಥಶಾಸ್ತ್ರವು ತಿಳಿಸುವಂತೆ ಮೌರ್ಯರು ವ್ಯವಸ್ಥಿತವಾದ ನ್ಯಾಯಾಂಗ ಪದ್ದತಿ ಜಾರಿಗೊಳಿಸಿದರು. ರಾಜನು ನ್ಯಾಯಾಂಗದ ಮುಖ್ಯಸ್ಥರಾಗಿದ್ದು, ಶೋಘ್ರಾಗಿ ವಿವಾದಗಳನ್ನು ಬಗೆಹರಿಸಲು ಪ್ರಾಮುಖ್ಯತೆ ನೀಡಲಾಗಿತ್ತು. ಮೌರ್ಯರ ಕಾಲದಲ್ಲಿ ಎರಡು ರೀತಿಯ ನ್ಯಾಯಾಲಯಗಳಿದ್ದವು. ಅವುಗಳೆಂದರೆ,
೧. ಧರ್ಮಸ್ತೀಯ (ಸಿವಿಲ್ ನ್ಯಾಯಾಲಯಗಳು): ಇದು ವಿವಾಹ, ವಿವಾದ ಮುಂತಾದವುಗಳನ್ನು ವಿಚಾರಣೆ ಮಾಡುತ್ತಿತ್ತು.
೨. ಕಂಠಕ ಶೋಧನಾ (ಕ್ರಿಮಿನಲ್ ನ್ಯಾಯಾಲಯಗಳು): ಕಳ್ಳತನ, ಕೊಲೆ, ದರೋಡೆ, ವಿಶ ಪ್ರಯೋಗ, ಖೋಟಾನಾಣ್ಯ, ರಾಜದ್ರೋಹ, ದಂಗೆ, ರಾಜನ ವಿರುದ್ದ ಪಿತೂರಿ ಮುಂತಾದವುಗಳ ವಿಚಾರಣೆ ಮಡುತ್ತಿತ್ತು.
ಪ್ರತಿ ನ್ಯಾಯಾಲಯವು ಮೂರು ಜನ ನ್ಯಾಯಾಧೀಶರನ್ನು ಹಾಗು ಮೂವರು ಅಯುಕ್ತರನ್ನು ಹೊಂದಿತ್ತು. ಪ್ರಾಂತ್ಯ, ಜಿಲ್ಲೆ ಮತ್ತು ಗ್ರಾಮಗಳಲ್ಲಿ ಪ್ರತ್ಯೇಕವಾದ ನ್ಯಾಯಾಂಗ ವ್ಯವಸ್ಥೆಯಿದ್ದಿತ್ತು. ಗ್ರಾಮಗಳಲ್ಲಿ ಗ್ರಾಮ ಪಂಚಾಯತಿಗಳು ನ್ಯಾಯಾಂಗ ಕೆಲಸ ನಿರ್ವಹಿಸುತ್ತಿದ್ದವು. ತೀರ್ಪನ್ನು ನೀಡುವಾಗ ಶಾಸ್ತ್ರಗಳು, ಪುರಾಣಗಳು, ಸಂಪ್ರದಾಯಗಳನ್ನು ಅನುಸರಸಲಾಗುತ್ತಿತ್ತು. ಈ ಕಾಲದಲ್ಲಿ ಅಪರಾಧಕ್ಕೆ ತಕ್ಕಂತೆ ಶಿಕ್ಷೆ ವಿಧಿಸಲಾಗುತ್ತಿತ್ತು. ಅವುಗಳೆಂದರೆ, ಮರಣದಂಡನೆ, ಚಿತ್ರಹಿಂಸೆ, ದಂಡ, ಸೆರೆಮನೆವಾಸ, ಆಸ್ತಿ, ಮುಟ್ಟುಗೋಲು ಮುಂತಾದವು.‌
ಸೈನ್ಯಾಡಳಿತ
ಮೌರ್ಯರ ಸಾಮ್ರಾಜ್ಯ ಸ್ಥಾಪನೆ ಮತ್ತು ವಿಸ್ತರಣೆಯಲ್ಲಿ ಸೈನ್ಯವು ಪ್ರಮುಖ ಪಾತ್ರ ವಿಹಿಸಿತ್ತು. ಅದಕ್ಕಾಗಿ ಮೌರ್ಯರು ಸೈನ್ಯ ಸಂಘಟನೆಗೆ ಹೆಚ್ಚು ಗಮನ ನೀಡಿದ್ದು, ಬೃಹತ್‌ ಸೈನ್ಯವನ್ನು ಹೊಂದಿದ್ದರು. ಸೈನ್ಯಾಡಳಿತ ನೋಡಿಕೊಳ್ಳಲು ೩೦ ಜನರ ಸಮಿತಿಯನ್ನು ರಚಿಸಲಾಗಿತ್ತು. ಈ ಸಮಿತಿಗಳಲ್ಲಿ ಐದೈದು ಜನರನ್ನೊಳಗೊಂಡ ಆರು ಮಂಡಳಿಗಳಿದ್ದವು. ಅವುಗಳೆಂದರೆ,
೧. ಪದಾತಿ ಪಡೆಯ ಸಮಿತಿ
೨. ನೌಕಾಪಡೆ ಸಮಿತಿ
೩. ಅಶ್ವಪಡೆಯ ಸಮಿತಿ
೪. ರಥಗಳ ಸಮಿತಿ
೫. ಗಜದಳದ ಸಮಿತಿ
೬. ಸಂಚಾರ-ಸಾರಿಗೆ ಸಮಿತಿ
ಅರಸನು ಸೈನ್ಯದ ಪರಮೊಚ್ಚ ದಂಡನಾಯಕವಾಗಿದ್ದನು. ಸೈನ್ಯದಲ್ಲಿ ದಂಡನಾಯಕರನ್ನು ನೇಮಿಸಲಾಗಿತ್ತು. ಗ್ರೀಕಿನ ಬರಹಗಾರ ಪ್ಲೀನಿ ಪ್ರಕಾರ ಚಂದ್ರಗುಪ್ತ ಮೌರ್ಯನ ಸೈನ್ಯದ ಸಂಖ್ಯೆ ಈ ಕೆಳಗಿನಂತೆ ಇತ್ತು.
೧. ಕಾಲ್ದಳ – ೬,೦೦,೦೦೦
೨. ಅಶ್ವದಳ – ೩೦,೦೦೦
೩. ಗಜದಳ – ೯,೦೦೦
ಮತ್ತೊಂದು ಮೂಲದ ಪ್ರಕಾರ ಯುದ್ಧ ರಥಗಳು-೮,೦೦೦ ಇದ್ದುದಾಗಿ ತಿಳಿದು ಬರುತ್ತದೆ. ಒಟ್ಟಾರೆ ಮೌರ್ಯರು ಬೌಹತ್‌ಪ್ರಮಾಣದ ಸೈನ್ಯವನ್ನು ಹೊಂದಿದ್ದರು. ಅಶೋಕನು ಸತ್ಯ, ಶಾಂತಿ- ಅಹಿಂಸೆ, ಧರ್ಮವನ್ನು ಪಾಲಿಸುತ್ತಿದ್ದರೂ ಸೈನ್ಯವನ್ನು ಕಡಿತಗೊಳಿಸಿರಲಿಲ್ಲ.
ಗೂಢಾಚಾರ ವ್ಯವಸ್ಥೆ
ಕೌಟಿಲ್ಯನು ಹೇಳುವಂತೆ ಗೂಢಾಚಾರರು ಅರಸನ ಕಣ್ಣುಗಳು ಹಾಗೂ ಕಿವಿಗಳಿದ್ದಂತೆ. ಇವರು ದಕ್ಷ ಗೂಢಾಚಾರರ ವ್ಯವಸ್ಥೆ ಹೊಂದಿದ್ದು, ಗುಪ್ತಚಾರರು ರಾಜ್ಯದಲ್ಲಿ ನಡೆಯುವ ಚಟುವಟಿಕೆಗಳು, ಹೊರ ರಾಜ್ಯಗಳ ಬಗ್ಗೆ ಮಾಹಿತಿ, ರಾಣಿಯರ, ಮಂತ್ರಿಯರ, ಅಧಿಕಾರಿಗಳ ಚಟುವಟಿಕೆಗಳನ್ನು ಅರಸನಿಗೆ ಗುಪ್ತವಾಗಿ ತಿಳಿಸುತ್ತಿದ್ದರು. ಕೌಟಿಲ್ಯನು “ಸನ್ಯಾಸಿಗಳು, ವ್ಯಾಪಾರಿಗಳು, ಹಾವಾಡಿಗರು, ಭಿಕ್ಷುಕರು, ವೇಶ್ಯೆಯರು ಮುಂತಾದವರನ್ನು ಗೂಢಾಚಾರ ಕೆಲಸಕ್ಕೆ ಬಲಶಿಕೊಳ್ಳಬೇಕು” ಎಂದು ಹೇಳಿದ್ದಾನೆ.
ಕಂದಾಯಾಡಳಿತ
ಮೌರ್ಯರು ಅಪಾರ ಪ್ರಮಾಣದ ಸಂಪತ್ತನ್ನು ಖಜಾನೆಯಲ್ಲಿ ಶೇಖರಿಸಿದ್ದರು. ಕ್ರಮಬದ್ಧವಾದ ಕಂದಾಯಾಡಳಿತ ರೂಪಿಸುವುದರ ಮೂಲಕ ಈ ಸಂಪತ್ತನ್ನು ಶೇಖರಿಸಿದ್ದರು. ಇವರು ವಿವಿಧ ಮೂಲಗಳಿಂದ ಆದಾಯ ಸಂಗ್ರಹಿಸುತ್ತಿದ್ದರು. ಅವುಗಳಲ್ಲಿ ಭೂ ಕಂದಾಯವೇ ಪ್ರಮುಖ ಆದಾಯದ ಮೂಲವಾಗಿತ್ತು. ಸಾಮಾನ್ಯವಾಗಿ ೧/೬ ರಿಂದ ೧/೨ ಭಾಗದಷ್ಟು ಭೂಕಂದಾಯ ವಸೂಲಿ ಮಾಡುತ್ತಿದ್ದರು. ಹಾಗೂ ರಾಜ್ಯದ ಒಡೆತನದಲ್ಲಿದ್ದ ಭೂಮಿಯಿಂದಲೂ ಆದಾಯ ಬರುತ್ತಿತ್ತು. ಇದಲ್ಲದೇ ಅರಣ್ಯ ಉತ್ಪನ್ನ, ಮಾರಾಟದ ವಸ್ತುಗಳ ಮೇಲೆ ವಿಧಿಸುತ್ತಿದ್ದ ಸುಂಕ, ಸರಕುಗಳ ಮೇಲೆ ಸುಂಕ ರಫ್ತು –ಆಮದಿನ ಸುಂಕ, ದಂಡಗಳು, ಗಣಿ ಮಧ್ಯಪಾನದ ಮೇಲೆ ಸುಂಕ, ಜೂಜಾಟದ ಮೇಲಿನ ಸುಂಕ ಮುಂತಾದವುಗಳಿಂದ ಆದಾಯ ಬರುತ್ತಿತ್ತು.
ಅಶೋಕನ ಧರ್ಮ
ಅಶೋಕನು ಕಳಿಂಗ ಯುದ್ಧದಲ್ಲಿ (ಕ್ರಿ.ಪೂ. ೨೬೧) ವಿಜಯ ಸಾಧಿಸಿದ ನಂತರ ಆ ಯುದ್ಧದಲ್ಲಾದ ಸಾವು ನೋವಿನಿಂದ ಮನನೊಂದು ದಿಗ್ವಿಜಯಗಳನ್ನು ಸಂಪೂರ್ಣವಾಗಿ ತ್ಯಜಿಸಿ ಧರ್ಮ ವಿಜಯನ್ನು  ಕೈಗೊಂಡು ಸಾಮ್ರಾಜ್ಯವನ್ನು ಧರ್ಮದ ತಳಹದಿಯ ಮೇಲೆ ಆಳ್ವಕೆ ಮಾಡತೊಡಗಿದನು. ಅವನು ಕಳಿಂಗ ಯುದ್ಧದ ನಂತರ ಬೌದ್ಧ ಧರ್ಮದ ಪ್ರಭಾವದಿಂದ ಈ ನೀತಿಯನ್ನು ಅನುಸರಿಸುತ್ತಾನೆ ಎಂದು ಕೆಲವು ಇತಿಹಾಸಕಾರರ ವಾದವಾಗಿದೆ. ಒಂದೊಮ್ಮೆ ಹಾಗಿದ್ದರೂ ಕೂಡ ಅವನು ಬೌದ್ಧ ಧರ್ಮವನ್ನು ತನ್ನ ಆಳ್ವಿಕೆಗೆ ಸರಿಹೊಂದುವಂತೆ ಮಾರ್ಪಡಿಸಿ ಕಲ್ಯಾಣ ರಾಜ್ಯವನ್ನು ಕಟ್ಟಲು ಪ್ರಯತ್ನಿಸಿದನು. ಅಶೋಕನು ಪ್ರಚಾರ ಮಾಡಿದ ಧರ್ಮವು ಪೂರ್ಣವಾಗಿ ಬೌದ್ಧಧರ್ಮವಾಗಿರದೆ ಅದು ಅಶೋಕನ ಧರ್ಮವಾಗಿತ್ತು.
ಅಶೋಕನು ತನ್ನನ್ನು ಪ್ರಿಯದರ್ಶಿ, ದೇವಾನಂಪಿಯ ಅಂದರೆ ದೇವರಿಗೆ ಪ್ರಿಯವಾದವನು ಎಂದು ಕರೆದುಕೊಂಡು ಶಾಸನಗಳು, ರಾಜಾಜ್ಞೆಗಳು ಹಾಗೂ ಅಧಿಕಾರಿಗಳ ಮೂಲಕ ತನ್ನ ಧರ್ಮವನ್ನು ಜಾರಿಗೊಳಿಸಿದ್ದನು. ಅಶೋಕನ ಧರ್ಮದ ಕುರಿತು ರೊಮಿಲಾ ಥಾಪರ್ ಅವರು ಇದೊಂದು ರಾಜನೀತಿ ಎಂಬುದಾಗಿ ಅಭಿಪ್ರಾಯಪಟ್ಟಿದ್ದಾರೆ. ‘ಧರ್ಮ ಎಂಬ ಪದದ ಪ್ರಾಕೃತ ರೂಪ ‘ಧಮ್ಮ,’ ಸಾಮಾಜಿಕ ಹಾಗೂ ಧಾರ್ಮಿಕ ವ್ಯವಸ್ಥೆ ಎಂಬ ಅರ್ಥವನ್ನು ಧರ್ಮ ಹೊಂದಿದ್ದರೂ ಕೂಡ ಅಶೋಕನ ಧಮ್ಮ ಇನ್ನೂ ವಿಶಾಲಾರ್ಥದಲ್ಲಿ ಬಳಸಲ್ಪಟ್ಟಿದೆ. ಸಾಮಾಜಿಕ ಹೊಣೆಗಾರಿಕೆ ಮತ್ತು ಒಬ್ಬನ ಸಂಗಡ ಇನ್ನೊಬ್ಬರ ನಡತೆಗಳು ಬಹಳ ಮಹತ್ವಪೂರ್ಣ ಎಂದು ಪರಿಗಣಿಸಲಾದ ಒಂದು ಮನೋಭಾವವನ್ನು ಸೃಪ್ಟಿಸುವುದು ಧಮ್ಮದ ಉದ್ದೇಶವಾಗಿತ್ತು. ಅಶೋಕನ ಧಮ್ಮದ ತಿರುಳು, ಸಹಿಷ್ಣುತೆ, ಅಹಿಂಸೆ ಮತ್ತು ಪ್ರಜಾ ಕಲ್ಯಾಣಗಳಿಂದ  ಕೂಡಿತ್ತು.
ಅಶೋಕನ ಧರ್ಮದ ಮುಖ್ಯ ಲಕ್ಷಣಗಳು
ಅಶೋಕನ ಧರ್ಮದ ಲಕ್ಷಣಗಳನ್ನು ಕುರಿತು ಶಿಲಾಶಾಸನಗಳು, ಗೌಣ ಶಿಲಾಶಾಸನಗಳು, ಸ್ಥಂಭ ಶಾಸನಗಳು ಹಾಗೂ ಶ್ರೀಲಂಕಾದ ದ್ವೀಪ ವಂಶ, ಮಹಾವಂಶ ಕೃತಿಗಳು ಮಾಹಿತಿ ಒದಗಿಸುತ್ತವೆ. ಅವುಗಳಂತೆ ಅಶೋಕನ ಧರ್ಮವು ಈ ಕೆಳಕಂಡ ಲಕ್ಷಣಗಳಿಂದ ಕೂಡಿದೆ:
ಪ್ರಾಣಿ ವಧೆ ಹಾಗೂ ಧಾರ್ಮಿಕ ಉತ್ಸವಗಳು ನಿಷೇಧ
ಗಿರಿನಾರ್ ಶಿಲಾ ಶಾಸನದಲ್ಲಿ ಕ್ರಿ.ಪೂ. ೨೫೭ ಈ ರೀತಿ ಹೇಳಿದೆ. “ಯಾವ ಪ್ರಾಣಿಯನ್ನಾಗಲಿ ಜೀವಿಗಳನ್ನಾಗಲಿ ಕೊಲ್ಲಕೂಡದು ಹಾಗೂ ಬಲಿ ಕೂಡಕೂಡದು. ಮೊದಲು ಅಶೋಕನ ಅರಮನೆಯ ಪಾಕಶಾಲೆಯಲ್ಲಿ ಸಾವಿರಾರು ಪ್ರಾಣಿಗಳನ್ನು ಅಡುಗೆಗಾಗಿ ಕೊಲ್ಲುತ್ತಿದ್ದರು. ಆದರೆ ಈಗ ಮೂರು ಪ್ರಾಣಿಗಳನ್ನು ಎರಡು ನವಿಲು ಹಾಗೂ ಒಂದು ಜಿಂಕೆಯನ್ನು ಮಾತ್ರ ಕೊಲ್ಲಲಾಗುತ್ತಿದೆ. ಭವಿಷ್ಯದಲ್ಲಿ ಇವುಗಳನ್ನು ಕೊಲ್ಲುವುದನ್ನು ನಿಲ್ಲಿಸಲಾಗುವುದು.” ಇದರಂತೆ ಅಶೋಕನು ಹಬ್ಬಗಳ ಉತ್ಸವಗಳನ್ನು ನಿಷೇಧಸಿದನು (ಅವುಗಳನ್ನು ಸಮಾಜ್‌ ಎಂದು ಕರೆಯುತ್ತಿದ್ದರು). ಏಕೆಂದರೆ ಇವುಗಳಲ್ಲಿ ಮಾಂಸಾಹಾರ, ಮಧ್ಯಪಾನ ಹಾಗೂ ಐಷಾರಾಮದ ಪದಾರ್ಥ ಪಾನೀಯಗಳನ್ನು ಸೇವಿಸುತ್ತಿದ್ದರು. ಅಂಥವುಗಳ ಬದಲಾಗಿ ಕೇವಲ ಧಾರ್ಮಿಕ ಸಂವಾದಗಳ ಸಭೆಗಳಿಗೆ ಮಾತ್ರ ಅವಕಾಶ ನೀಡಿದನು.
ಪ್ರಜಾ ಕಲ್ಯಾಣದ ಕಾರ್ಯಗಳು
ಪ್ರಜೆಗಳ ಯೋಗಕ್ಷೇಮ ಮತ್ತು ಕಲ್ಯಾಣಕ್ಕಾಗಿ ಅನೇಕ ಪ್ರಜಾಹಿತ ಕಾರ್ಯಗಳನ್ನು ತನ್ನ ರಾಜ್ಯದಲ್ಲಿ ಹಾಗೂ ನೆರೆಯ ರಾಜ್ಯಗಳಲ್ಲಿ ಕೈಗೊಂಡಿದ್ದನು. ಅವುಗಳೆಂದರೆ ಮನುಷ್ಯರಿಗೆ ಮತ್ತು ಪ್ರಾಣಿಗಳಿಗೆ ಆಸ್ಪತ್ರೆಗಳ ನಿರ್ಮಾಣ, ಔಷಧಗಿಡಗಳ ಬೆಳೆಸುವುದು, ಹೆದ್ದಾರಿಗಳನ್ನು ನಿರ್ಮಿಸಿ ಎರಡೂ ಪಕ್ಕದಲ್ಲಿ ಸಾಲು ಮರಗಳನ್ನು ಮುಖ್ಯವಾಗಿ ಹಣ್ಣು ಬಿಡುವ ಮರಗಳನ್ನು ಬೆಳೆಸುವುದು, ನೀರಿಗಾಗಿ ಬಾವಿಗಳ ನಿರ್ಮಾಣ, ಅನ್ನಛತ್ರ, ಅರವಟಿಕೆಗಳ ಪ್ರಾರಂಭಿಸಿದುದು ಮುಂತಾದವುಗಳು. ಇವುಗಳನ್ನು ಪಕ್ಕದ ಈ ಕೆಳಗಿನ ರಾಜ್ಯಗಳಲ್ಲೂ ಮಾಡಿದನು.
	೧. ತಾಮ್ರಪಣಿ
	ಸಿಲೋನ್‌

	೨. ಚೋಳ ದೇಶ
	ತಂಜಾವೂರು-ಮಧುರೆ ಪ್ರದೇಶ

	೩. ಪಾಂಡ್ಯ
	ತಿರುವನವ್ವೇಲಿ (ತಮಿಳುನಾಡು)

	೪. ಸತಿಯ ಪುತ್ತ
	ಉತ್ತರ ಮಲಬಾರ್

	೫. ಕೇರಳ ಪುತ್ತ
	ದಕ್ಷಿಣ ಮಲಬಾರ್ (ತಿರುವಾಂಕೂರು)

	೬. ೨ನೇ ಆಂಟಿಕೋಸ್‌ನ ರಾಜ್ಯ
	ಸಿಂಧೂ ದೇಶ ಮುಂತಾದವು. (ಗಿರಿನಾನ ಬಂಡೆ ಶಾಸನ ಕ್ರ. ಪೂ. ೨೫೭)


ಪ್ರಜೆಗಳ ಯೋಗಕ್ಷೇಮವನ್ನು ಅಶೋಕನು ಹೇಗೆ ವಿಚಾರಿಸುತ್ತಿದ್ದ ಎಂಬುದಕ್ಕೆ ಗಿರಿನಾನ ೬ನೇಯ ಬಂಡೆಗಲ್ಲು ಶಾಸನವು ಮತ್ತು ಕಳಿಂಗ ಶಾಸನ ಈ ರೀತಿ ತಿಳಿಸುತ್ತದೆ. “ಪ್ರಜೆಗಳು ತನ್ನ ಮಕ್ಕಳಿದ್ದ ಹಾಗೆ” ಎನ್ನುವ ಶಾಸನವು,
ಅವರು ಎಲ್ಲ ಸಮಯದಲ್ಲೂ, ನಾನು ಊಟ ಮಾಡುತ್ತಿರಲಿ, ಅರಮನೆಯಲ್ಲಿರಲಿ, ರಾಣಿಯರ ಕೋಣೆಯಲ್ಲಿರಲಿ, ಮಲಗುವ ಕೋಣೆಯಲ್ಲಿರಲಿ, ರಥದಲ್ಲಿರಲಿ, ಉದ್ಯಾನವನದಲ್ಲಿರಲಿ, ಪಲ್ಲಕ್ಕಿಯಲ್ಲಿರಲಿ ಪ್ರಜೆಗಳೂ ತಮ್ಮ ಸಮಸ್ಯೆಗಳನ್ನು ನಿವೇದಿಸಿಕೊಂಡರೆ ತಾನು ಅವುಗಳನ್ನು ಪರಿಗರಿಸುತ್ತೇನೆ. ಪ್ರಜೆಗಳ ಕಲ್ಯಾಣವೇ ನನ್ನ ಆದ್ಯ ಕರ್ತವ್ಯ, ಪ್ರಜೆಗಳ ಸೇವೆಗಳಿಗಿಂತ ಮಿಗಿಲದ ಕಾರ್ಯ ಮತ್ತೊಂದು ಇಲ್ಲ. ಅವರ ಸಂತೋಷಕ್ಕಾಗಿ ನಾನು ನಿಸ್ಪಕ್ಷಪಾತವಾಗಿ ಎಲ್ಲಾ ಪ್ರಜೆಗಳ ಸೇವೆಯನ್ನು ಮಾಡುತ್ತೇನೆ. ಹಾಗೂ ಮುಂದಿನ ಜನ್ಮದಲ್ಲಿ ಅವರು ಸ್ವರ್ಗ ಪಡೆಯುವಂತೆ ಮಾಡುತ್ತೇನೆ. ಹಾಗೂ ಮುಂದಿನ ಜನ್ಮದಲ್ಲಿ ಅವರು ಸ್ವರ್ಗ ಪಡೆಯುವಂತೆ ಮಾಡುತ್ತೇನೆ. ಇದನ್ನು ನನ್ನ ಉತ್ತರಾಧಿಕಾರಿಗಳು ಮುಂದುವರಿಸಲಿ ಎಂದು ಬಯಸುತ್ತೇನೆ
ಎಂದು ಎನ್ನುತ್ತಾನೆ.
ಗುರು–ಹಿರಿಯರಿಗೆ ಗೌರವ ನೀಡುವಂತೆ ಅಜ್ಞೆ
ತನ್ನ ಧಮ್ಮ ಅಥವಾ ಧರ್ಮದ ಭಾಗವಾಗಿ ಅಶೋಕನು ದಿಗ್ವಿಜಯಗಳ ಬದಲಾಗಿ ಧರ್ಮದ ವಿಜಯಕ್ಕೆ ಒತ್ತು ಕೊಟ್ಟಿದ್ದನು. ಸಮಾಜದಲ್ಲಿ ನೈತಿಕತೆಯು ಬೆಳವಣಿಗೆಯಾಗಲು ಶಾಸನಗಳನ್ನು ಹೊರಡಿಸಿದ್ದನು. ಅವುಗಳೆಂದರೆ ಪ್ರಾಣಿಗಳನ್ನು ಕೊಲ್ಲಬಾರದು. ಜೀವಂತ ಜೀವಿಗಳಿಗೆ ಹಿಂಸೆ ಮಾಡಬಾರದು. ತಂದೆ ತಾಯಿಗಳಿಗೆ, ವೃದ್ಧರಿಗೆ, ಬ್ರಾಹ್ಮಣರಿಗೆ, ಸನ್ಯಾಸಿಗಳಿಗೆ, ಸಂಬಂಧಿಗಳಿಗೆ ಗೌರವ ಕೊಡಬೇಕು, ಜನರು ಧರ್ಮವನ್ನು ಆಚರಣೆ ಮಾಡಲು ರಥಗಳು, ಆನೆಗಳು, ಬೆಂಕಿ, ಅರಮನೆಗಳನ್ನು ದೈವೀಕರಿಸಿದನು. ತನ್ನನ್ನು ಪ್ರಿಯದರ್ಶಿನಿ, ದೇವನಾಂಪ್ರಿಯ- ಅಂದರೆ ದೇವರಿಗೆ ಪ್ರೀತಿ ಪ್ರಾತ್ರನಾದವನು ಎಂದು ಕರೆದುಕೊಂಡನು (ಗಿರಿನಾರ್ನ ೪ನೇಯ ಬಂಡೆ ಶಾಸನ ಹಾಗೂ ಮಸ್ಕಿ ಗೌಣ ಶಿಲಾಶಾಸನ).
ಅಧಿಕಾರಿಗಳ ಪಂಚವಾರ್ಷಿಕ ಪರ್ಯಟನೆಗಳು
ಅಶೋಕನ ರಾಜ್ಯದಲ್ಲಿ ಧರ್ಮವನ್ನು ಪ್ರಚಾರ ಮಾಡಲು ಅಧಿಕಾರಿಗಳು ಐದು ವರ್ಷಕ್ಕೊಮ್ಮೆ ರಾಜ್ಯದಾದ್ಯಂತ ಪರ್ಯಟನೆ ಮಾಡುತ್ತಿದ್ದರು. ಇದರ ಕುರಿತು ಗಿರಿನಾರ್ ನ ೩ನೆಯ ಬಂಡೆಶಾಸನ (ಕ್ರಿ.ಪೂ. ೨೫೭) ವಿವರಿಸುತ್ತದೆ. ಸಾಮ್ರಾಜ್ಯ ದಾದ್ಯಂತ ಯುಕ್ತರು, ರಜ್ಜೂಕರು, ಪ್ರದೇಶಿಕರು ಪ್ರತಿ ಐದು ವರ್ಷಕ್ಕೊಮ್ಮೆ ಸಂಚರಿಸಿ ಧರ್ಮದ ಪ್ರಚಾರ ಮತ್ತು ಇತರೆ ಚಟುವಟಿಕೆಗಳನ್ನು ಮಾಡಬೇಕಿತ್ತು. ಗುರು-ಹಿರಿಯರಿಗೆ, ಬ್ರಾಹ್ಮಣರಿಗೆ, ಸನ್ಯಸಿಗಳಿಗೆ, ಸಂಬಂಧಿಕರಿಗೆ, ಸ್ನೇಹಿತರಿಗೆ ಗೌರವ ಕೊಡುವಂತೆ, ಧಾನ-ಧರ್ಮ ಮಾಡುವಂತೆ ಪ್ರಚಾರ ಮಾಡುತ್ತಿದ್ದರು. ಮಹಾಮಾತ್ರರು ಸಹಿತ ಯುಕ್ತರಿಗೆ ಈ ಕಾರ್ಯ ನಿರ್ವಹಿಸಲು ಆಜ್ಞಾಪಿಸುತ್ತಿದ್ದರು.
ಯುಕ್ತರು ಎಂಬ ಅಧಿಕಾರಿಗಳು ಮಹಾಮಾತ್ರರ ಕಛೇರಿಯಲ್ಲಿದ್ದು ರಾಜಾಜ್ಞೆಗಳನ್ನು ಕ್ರೋಢೀಕರಿಸಿ ಜಾರಿಗೊಳಿಸುವವರು ಆಗಿದ್ದರು. ರಜ್ಜುಕರು ಭೂಕಂದಾಯ, ನ್ಯಾಯಾಂಗ ಹಾಗೂ ಕಾರ್ಯಾಂಗದ ಕೆಲಸಗಳನ್ನು ಮಾಡುತ್ತಿದ್ದರು. ಅದರ ಜೊತೆಗೆ ಪ್ರಜೆಗಳ ಕ್ಷೇಮ ಮತ್ತು ಸುಖ ಸಂತೋಷದ ಕಾರ್ಯನಿರ್ವಹಿಸಬೇಕಾಗಿತ್ತು. ಪ್ರಾದೇಶಿಕರು ವಿಭಾಗದ ಆಡಳಿತ ನಿರ್ವಹಿಸುವುದರ ಜೊತೆಗೆ ಧರ್ಮದ ಕಾರ್ಯ ಕಲಾಪಗಳನ್ನು ಮಾಡುತ್ತಿದ್ದರು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೫. ರಾಜ್ಯನಿರ್ಮಾಣ ಮತ್ತು ನಗರೀಕರಣ (ಕ್ರಿ.ಪೂ. ೬ರಿಂದ ಕ್ರಿ.ಶ. ೩ನೇಯ ಶತಮಾನ) (೩)
ಧರ್ಮ ಮಹಾಮಾತ್ರರ ನೇಮಕ
ಅಶೋಕನ ೫ನೆಯ, ೧೨ನೆಯ ಬಂಡೆಶಾಸನ ಹಾಗೂ ೭ನೆಯ ಸ್ಥಂಭ ಶಾಸನಗಳು ಧಮ್ಮ ಮಹಾಮಾತ್ರರು ಅಥವಾ ಧರ್ಮ ಮಾಹಮಾತ್ರರ ಕುರಿತು ವಿವರಣೆ ನೀಡುತ್ತವೆ. ಅವುಗಳಂತೆ,
ಒಳ್ಳೇ ಕೆಲಸಗಳನ್ನು ಮಾಡುವುದು ಕಷ್ಟಕರ, ನನ್ನಿಂದ ಅನೇಕ ಒಳ್ಳೆಯ ಕೆಲಸಗಳಾಗಿವೆ, ನನ್ನ ವಂಶಸ್ಥರು ಮುಂದೆ ಜಗತ್ತಿರುವವರೆಗೂ ಒಳ್ಳೆಯ ಕೆಲಸ ಮಾಡುತ್ತಾರೆ. ಆದರೆ ಯಾರು ನಿರ್ಲಕ್ಷ ಮಾಡುತ್ತಾರೆ. ಅವರು ಕೆಟ್ಟ ಕೆಲಸ ಮಾಡುತ್ತಾರೆ ಮತ್ತು ಪಾಪ ಮಾಡುತ್ತಾರೆ. ನಾನು ಅಧಿಕಾರಕ್ಕೆ ಬರುವುದಕ್ಕೆ ಪೂರ್ವದಲ್ಲಿ ಧರ್ಮ ಮಹಾಮಾತ್ರರು ಇರಲಿಲ್ಲ. ಅವರು ಈಗ ನನ್ನಿಂದ ನೇಮಕವಾಗಿದ್ದಾರೆ. ಇವರಲ್ಲಿ ಬ್ರಾಹ್ಮಣರು, ವೇತನ ಪಡೆಯುವವರು, ಶ್ರೀಮಂತರು, ನಿರ್ಗತಿಕರು, ವೃದ್ಧರು, ಕಾಂಬೋಜರು, ಗಾಂಧಾರರು, ಯವನರು, ಪಶ್ಚಿಮ ಗಡಿ ಭಾಗದವರು, ನನ್ನ ಸಹೋದರರ ಸಹೋದರಿಯರು, ಸಂಬಂಧಿಕರು, ಇಬಿಯಾಗಳು ಕ್ಷತ್ರಿಯಾ ಇದ್ದಾರೆ.
ಧರ್ಮ ಮಹಾಮಾತ್ರರ ಕಾರ್ಯಗಳು ಈ ಕೆಳಗಿನಂತಿದ್ದವು.
ಅ. ಧರ್ಮದ ಸ್ಥಾಪನೆ ಹಾಗೂ ಬೆಳೆಸುವುದು
ಆ. ಧರ್ಮದ ಆರಾಧಕರ ಯೋಗಕ್ಷೇಮ ನೋಡಿಕೊಳ್ಳುವುದು
ಇ. ಬ್ರಾಹ್ಮಣರು, ಶ್ರಮಣರು ಸೇರಿದಂತೆ ಎಲ್ಲಾ ವರ್ಗದ ವೃದ್ಧ ಹಾಗೂ ನಿರ್ಗತಿಕರ ಯೋಗಕ್ಷೇಮ ನೋಡಿಕೊಳ್ಳುವುದು.
ಈ. ಖೈದಿಗಳ ಕುಟುಂಬದವರಿಗೆ ಹಣಕಾಸಿನ ಸಹಾಯ ಮಾಡುವುದು ಹಾಗೂ ಆಶಕ್ತ, ವೃದ್ಧ ಖೈದಿಗಳ ಬಿಡುಗಡೆ ಮಾಡಲು ಕ್ರಮಕ್ಕೆಗೊಳ್ಳುವುದು.
ಉ. ಪಾಟಲೀಪುತ್ರ ಹಾಗೂ ಅದರ ಹೊರಗೆ ಇರುವ ಎಲ್ಲಾ ಪ್ರಜೆಗಳು ಧರ್ಮ ಪಾಲಿಸುತ್ತಿದ್ದಾರೆಯೇ? ಅಥವಾ ಇಲ್ಲವೇ? ಎಂಬುದನ್ನು ಪರೀಕ್ಷಿಸಿ ನೋಡುವುದು, ಅವರು ರಾಣಿಯರು ರಾಜನ ಸೋದರಿ-ಸೋದರರನ್ನು ಪರೀಕ್ಷಿಸುತ್ತಿದ್ದರು.
ಊ. ಎಲ್ಲ ಧರ್ಮಗಳ ಸಾರವನ್ನು ವೃದ್ಧಿ ಪಡಿಸುವುದು ಆ ಮೂಲಕ ಎಲ್ಲರ ಮಧ್ಯೆ ಪರಸ್ಪರ ಹೊಂದಾಣಿಕೆ ಮಾಡಿಸುವುದು.
ಋ.  ಬೌದ್ಧ ಸಂಘಗಳ ಉಸ್ತುವಾರಿ ನೋಡಿಕೊಳ್ಳುವುದು.
ೠ. ಬ್ರಹ್ಮಣರು, ಜೈನರು, ಅಜೀವಕರು ಹಾಗೂ ಇನ್ನಿತರ ಪಂಥಗಳ ಉಸ್ತುವಾರಿ ನೋಡಿಕೊಳ್ಳುವುದು.
ಎ. ರಾಜ ಪರಿವಾರದವರನ್ನು ದಾನ-ಧರ್ಮ ಮಾಡುವಂತೆ ಪ್ರೇರೇಪಿಸುವುದು.
ಈ. ರೀತಿ ಧರ್ಮ ಮಹಾಮಾತ್ರರು ಪ್ರಜೆಗಳ ಆಧ್ಯಾತ್ಮಿಕ ಯೋಗಕ್ಷೇಮ ಮತ್ತು ಭೌತಿಕ ಸಂತೋಷವನ್ನು ಕಾಪಾಡುತ್ತಿದ್ದರು.
ಧರ್ಮಯಾತ್ರೆಗಳು
ಅಶೋಕನು ಧರ್ಮ, ನೈತಿಕತೆ ಹಾಗೂ ಧಾರ್ಮಿಕ ಸಹಿಷ್ಣುತೆ ಬೆಳೆಸುವ ಉದ್ದೇಶದಿಂದ ಧರ್ಮಯಾತ್ರೆಗಳನ್ನು ಕೈಗೊಂಡನು. ಆ ಕುರಿತು ಗಿರಿನಾರ್ನ ೮ನೆಯ ಬಂಡೆ ಶಾಸನ ವಿವರಣೆ ನೀಡುತ್ತದೆ. ಇದರಂತೆ ಅಶೋಕನು ತನ್ನಾಡಳಿತದ ೧೦ನೆಯ ವರ್ಷದಲ್ಲಿ ಬೋಧ್‌ಗಯಾವನ್ನು ಸಂದರ್ಶಿಸಿದನು ಹಾಗೂ ಈ ಯಾತ್ರೆಗಳ ಸಮಯದಲ್ಲಿ ಬ್ರಾಹ್ಮಣರನ್ನು, ಜೈನರನ್ನು ಭೇಟಿ ಮಾಡಿ ಅವರಿಗೆ ದಾನ-ದತ್ತಿ ನೀಡಿದನು. ಇದೇ ರೀತಿ ವೃದ್ಧರನ್ನು ತನ್ನ ಪ್ರಜೆಗಳನ್ನು ಭೇಟಿ ಮಾಡಿ ಧರ್ಮದ ಕುರಿತು ಅವರಿಗೆ ತಿಳಿಹೇಳಿದನು ಹಾಗೂ ಧರ್ಮದ ಕುರಿತು ಅವರೊಂದಿಗೆ ಚರ್ಚೆ ಮಾಡುತ್ತಿದ್ದನು. ಅಂದರೆ ಆಶೋಕನು ವಿಹಾರ ಯಾತ್ರೆಗಳ ಬದಲಾಗಿ ಧರ್ಮಯಾತ್ರೆ ಕೈಗೊಂಡು ಜನರಿಗೆ ಕರುಣೆ, ಪ್ರೀತಿ, ಧರ್ಮವನ್ನು ಬೋಧಿಸುತ್ತ, ದಾನ-ದತ್ತಿ ಹಾಗೂ ಸಂಪತ್ತನ್ನು ಹೇರಳವಾಗಿ ದಾನ ಮಾಡಿದನು.
ಇದೇ ರೀತಿ ಬೌದ್ಧರ ಪವಿತ್ರ ಸ್ಥಳಗಲಾದ ಲುಂಬುನಿ, ಕಪಿಲ, ಕುಶಿನಗರ, ಸಾರನಾಥ ಮುಂತಾದ ಸ್ಥಳಗಳನ್ನು ಸಂದರ್ಶಿಸಿದನು.
ಧಾರ್ಮಿಕ ಸಹಿಷ್ಣುತೆ
ಅಶೋಕನು ಎಲ್ಲಾ ಧಾರ್ಮಿಕ ಪಂಥಗಳನ್ನು ಸಮಾನವಾಗಿ ಕಾಣುತ್ತಿದ್ದನು ಹಾಗೂ ಅವುಗಳ ಮಧ್ಯೆ ಸೌಹಾರ್ದತೆಯನ್ನು ಏರ್ಪಡಿಸಲು ಪ್ರಯತ್ನಿಸುತ್ತಿದ್ದನು. ಅದರ ಕುರಿತು ೧೨ನೆಯ ಬಂಡೆ ಶಾಸನ ಈ ರೀತಿ ವಿವರಣೆ ನೀಡುತ್ತದೆ.
ಅ. ರಾಜನು ಸನ್ಯಾಸಿಗಳನ್ನು ಹಾಗೂ ಎಲ್ಲಾ ಪಂಥದವನ್ನು ಗೌರವಿಸುತ್ತಾ ಅವರಿಗೆ ಕಾಣಿಕೆಗಳನ್ನು ನೀಡುತ್ತಿದ್ದನು.
ಆ. ಎಲ್ಲಾ ಧಾರ್ಮಿಕ ಪಂಗಡಗಳ ಧರ್ಮದ ಸಾರ ವೃದ್ಧಿಸಲು ಆಸಕ್ತಿ ಹೊಂದಿದ್ದನು.
ಇ. ಯಾರೂ ತಮ್ಮ ಧರ್ಮವನ್ನು ಮಾತ್ರ ಶ್ರೇಷ್ಠವೆಂದು ಪರಿಗಣಿಸಿ ಇರತೆ ಧರ್ಮಗಳನ್ನು ದೂಷಿಸಬಾರದು ಎಂದು ಆದೇಶಿಸಿದ್ದನು.
ಈ. ಹೊಗಳಿಗೆ ಮತ್ತು ತೆಗಳಿಕೆಗಳು ಮೃದುವಾಗಿದ್ದು ಧರ್ಮದ ಬೆಳವಣಿಗೆಗೆ ಪೂರಕವಾಗಿರ ಬೇಕು ಎಂದು ಆದೇಶಿಸಿದನು.
ಉ. ಎಲ್ಲ ಪಂಥಗಳನ್ನು ಗೌರವಿಸಬೇಕು.
ಊ. ತನ್ನ ಧರ್ಮವನ್ನು ಬೆಳೆಸುವುದರ ಜೋತೆಗೆ ಬೇರೆ ಧರ್ಮವು ಬೆಳೆಯುವುದಕ್ಕೆ ಕಾರಣರಾಗಬೇಕು.
ಋ. ತನ್ನ ಧರ್ಮ ಮಾತ್ರ ಶ್ರೇಷ್ಠವೆಂದು, ಇತರೆ ಧರ್ಮವನ್ನು ವಿರೋಧಿಸುವವರು ತನ್ನ ಧರ್ಮಕ್ಕೆ ಹಾನಿ ಉಂಟು ಮಾಡಿದಂತಾಗುತ್ತದೆ.
ೠ. ಪ್ರಜೆಗಳು ಎಲ್ಲಾ ಧರ್ಮಗಳ ಸಾರವನ್ನು ಅರಿತುಕೊಳ್ಳಬೇಕು.
ಎ. ವ್ಯಕ್ತಿಗಳು ಎಲ್ಲಾ ಧರ್ಮಗಳ ತತ್ವಗಳನ್ನು ತಿಳಿದುಕೊಂಡು ಒಳ್ಳೆಯ ಕಾರ್ಯಗಳನ್ನು ಮಾಡಬೇಕು ಮುಂತಾದವುಗಳು.
ಬೌದ್ಧ ಧರ್ಮದ ಪ್ರಚಾರ
ಅಶೋಕ ಚಕ್ರವರ್ತಿಯು ಕಳಿಂಗ ಯುದ್ಧದ ತರುವಾಯ ಸುಮಾರು ಕ್ರಿ.ಪೂ. ೨೬೦ರಲ್ಲಿ ಬೌದ್ಧ ಮತಾವಲಂಬಿಯಾಗುತ್ತಾನೆ. ಆನಂತರ ಬೌದ್ಧ ಧರ್ಮವನ್ನು ದೇಶ- ವಿದೇಶಗಳಲ್ಲಿ ಹರಡಲು ಕಾರಣವಾಗುತ್ತಾನೆ. ಈ ಕುರಿತಾಗಿ ವಾದವಿವಾದಗಳಿವೆ.
ಅ. ಅಶೋಕನು ಬೌದ್ಧ ಧರ್ಮಕ್ಕೆ ಸ್ವತಃ ಮತಾಂತರ ಹೊಂದುತ್ತಾನೆ. ಹಾಗೂ ಬೌದ್ಧ ಸಂಘಗಳ ಸದಸ್ಯನಾಗುತ್ತಾನೆ. ಮತ್ತು ೨೫೬ ರಾತ್ರಿಗಳು ಬೌದ್ಧ ಧರ್ಮ ಪ್ರಾರ್ಥನೆ ಮಾಡಿರುತ್ತಾನೆ. ಬೌದ್ಧ ಧರ್ಮವು ಹಂತ ಹಂತವಾಗಿ ಹೇಗೆ ಬೆಳವಣಿಗೆಯಾಯಿತು ಎಂಬುದನ್ನು ರೂಪನಾಥ ಗೌಣ ಶಿಲಾಶಾಸನದಲ್ಲಿ ವಿವರಿಸಿದ್ದಾನೆ. ಮುಂದೆ ನನ್ನಿಂದ ಬೌದ್ಧ ಧರ್ಮ ವೃದ್ಧಿಯಾಗುತ್ತದೆ. ಎಂದು ಸಹ ಸ್ವತಃ ಅಶೋಕನೆ ಹೇಳಿಕೊಂಡಿದ್ದನು. ಬೌದ್ಧ ಧರ್ಮದ ಉಪಾಸಕ ಅಂದರೆ ಸಾಮಾನ್ಯ ಆರಾಧಕ ನಾಗುತ್ತಾನೆ. ಬೌದ್ಧ ಸಂಘಗಳ ಐಕ್ಯತೆಗಾಗಿ ಬೋದಗಯ, ಲುಂಬುನಿ ಬೌದ್ದ ಕೂನಕಾಮನ್ ಮುಂತಾದ ಸ್ಥಳಗಳನ್ನು ಸಂದರ್ಶಿಸುತ್ತಾನೆ.
ಆ. ಬೌದ್ಧ ಧರ್ಮದ ಬೆಳವಣಿಗೆಗಾಗಿ ಧರ್ಮಸ್ತಂಭಗಳನ್ನು, ಆಲದ ಮರಗಳನ್ನು, ಸ್ಥೂಪಗಳನ್ನು, ಬೌದ್ಧ ಚೈತ್ಯಾಲಯಗಳನ್ನು, ಬೌದ್ಧ ವಿಹಾರಗಳನ್ನು ನಿರ್ಮಿಸುತ್ತಾನೆ. ಲುಂಭಣಿ ಸ್ತಂಭಶಾಸನ ತಿಳಿಸುವಂತೆ “ಅಶೋಕನು ಬುದ್ಧನ ಜನ್ಮಸ್ಥಳವಾದ ಲುಂಬುಣಿಗೆ ಭೇಟಿ ನೀಡಿ ಪ್ರಾರ್ಥನೆ ಸಲ್ಲಿಸಿ ಶಿಲಾಸ್ತಂಭ ನಿರ್ಮಿಸಿ, ಲುಂಬುಣಿ ಪ್ರದೇಶಕ್ಕೆ ತೆರಿಗೆ ವಿನಾಯಿತಿ ನೀಡಿದನು.” ನಿಗಲಿಸಾಗರ ಸ್ತಂಭಶಾಸನ ಈ ರೀತಿ ತಿಳಿಸುತ್ತದೆ. “ಅಶೋಕನು ಕನಕಮುನಿ ಸ್ಥೂಪಕ್ಕೆ ಪಟ್ಟಾಭಿಷೇಕವಾದ ೧೪ನೆಯ ವರ್ಷದಲ್ಲಿ ಭೇಟಿನೀಡಿ ಬೌದ್ಧ ಕನಕಮುನಿ ಸ್ಥೂಪವನ್ನು ಜೀರ್ಣೋದ್ಧಾರ ಮಾಡಿ ಆ ಸ್ಥೂಪವನ್ನು ಮತ್ತಷ್ಟು ವಿಶಾಲವಾಗಿ ಕಟ್ಟಿಸಿದನು. ಹಾಗೂ ಶಿಲಾಶಾಸನ ಸ್ಥಾಪಿಸಿದನು.” ಮಹಾಸ್ಥಾನ ಶಿಲಾಶಾಸನದ ಪ್ರಕಾರ ಅಶೋಕನು “ಪಂಚವರ್ಗಿಯಾ ಬೌದ್ಧ ಭಿಕ್ಷುಗಳಿಗೆ ಉದಾರವಾಗಿ ದಾನ-ದತ್ತಿ ನೀಡಿದನು.” ಅವರಿಗೆ ಖಜಾನೆಯಲ್ಲಿ ಸಂಪತ್ತು. ಕಣಜದಲ್ಲಿ ಆಹಾರ ಧಾನ್ಯಗಳನ್ನು ಕೊಡಿಸಿದನು. ಸಾಂಚಿ, ಕೌಸಾಂಬಿ, ಸಾರನಾಥ, ರಾಜಗೃಹ ಮುಂತಾದ ಕಡೆ ಪ್ರಪಂಚ ಪ್ರಸಿದ್ದ ಬೌದ್ಧ ಧರ್ಮಸ್ತಂಬ, ಸ್ಥೂಪ, ಚೈತ್ಯ ಹಾಗೂ ವಿಹಾರಗಳನ್ನು ನಿರ್ಮಿಸಿದನು.
ಇ.       ಬೌದ್ಧ ಸಂಘಗಳಿಗೆ ಪ್ರೋತ್ಸಾಹ ನೀಡಿ ಅವುಗಳನ್ನು ಪುನರ್‌ಸಂಘಟಿಸಿದನು. ಅಶೋಕನು ಸ್ವತಃ ಬೌದ್ಧ ಸಂಘದ ಸದಸ್ಯನಾಗಿದ್ದನು. ೩ನೆಯ ಗೌಣಶಿಲಾಶಾಸನದಲ್ಲಿ ಬೌದ್ಧ ಭಿಕ್ಕು-ಬಿಕ್ಕುಣಿಯನ್ನು ತನ್ನ ಪ್ರೀತಿಯ ಮಕ್ಕಳು ಎಂದು ಕರೆದುಕೊಂಡಿದ್ದಾರೆ. ಬಾಬ್ರು ಶಿಲಾಶಾಸನವು ಅಶೋಕನು ಬೌದ್ಧ ಧರ್ಮದೊಂದಿಗಿದ್ದ ಬದ್ಧತೆ ಹಾಗೂ ಬಿಕ್ಕು- ಬಿಕ್ಕುಣಿಯರಿಗೆ ಜಾರಿಗೊಳಿಸಿದ ನೀತಿ-ನಿಯಮಗಳ ಕುರಿತು ವವರವಾದ ಮಾಹಿತಿ ನೀಡುತ್ತದೆ. ಅದರ ಸಾರಾಂಶ ಇಂತಿದೆ. “ಅಶೋಕನು ಬೌದ್ಧ ಧರ್ಮ ಮತ್ತು ಸಂಘದಲ್ಲಿ ಸಂಪೂರ್ಣ ನಂಬಿಕೆಯಿಟ್ಟಿದ್ದನು. ನಿಜವಾದ ಧರ್ಮ ಶಾಶ್ವತವಾಗಿರುತ್ತದೆ. ಬೌದ್ಧ ಬಿಕ್ಕು ಬಕ್ಕುಣಿಯರು ಸಾಮನ್ಯ ಆರಾಧಕರಂತೆ ಬೌದ್ಧ ಧರ್ಮಬೋಧನೆಗಳನ್ನು ಆಗಾಗ ಕೇಳಬೇಕು ಮತ್ತು ಅವರಿಗೆ ಈ ಕೆಳಕಂಡ ಬೌದ್ಧ ಸಾಹಿತ್ಯ ಅಧ್ಯಯನ ಮಾಡುವಂತೆ ಆಜ್ಞಾಪಿಸಿದ್ದನು”
೧. ವಿನಯಸಮುಖಸ – ಇದರಲ್ಲಿ ದೀರ್ಘನಿಕಾಯದ ವಿನಯ ಪೀಟಕದ ಬೋಧನೆಗಳಿವೆ.
೨. ಅಂಗುತ್ತರ ನಶಾಯದ ಅಲಯಾವಸ
೩. ಅಂಗುತ್ತರ ನಿಕಾಯದ ಅನಗತಭಾಷ್ಯ
೪. ಸುತ್ತನಪಟದ ಮುನಿಗಥೆಗಳು
೫. ಅಂಗುತ್ತರ ನಿಕಾಯದಮನಿಸುತ್ತ
೬. ಸುತ್ತನಿಪಟನ ಉಪತಿಸಪಾಸಿನ
೭. ಮಜ್ಜಿಮ ನಿಕಾಯದ ಲಘುಲೊವದ
ಇದೇ ರೀತಿ ಬೌದ್ದ ಧರ್ಮದಲ್ಲಿ ಮತಭೇದ ಮಾಡುವವರ ವಿರುದ್ದ ನಿಲಿಸಾಗರ, ಸಾರನಾಥ ಸ್ತಂಭ ಶಾಸನಗಳಲ್ಲಿ ಈ ಕೆಳಕಂಡ ಆಜ್ಣೆಗಳನ್ನು ಹೊರಡಿಸಿದ್ದನು.
೧. ದೇವನಾಂಪ್ರಿಯ ಆಜ್ಞಾಪಿಸುವಂತೆ ಸಂಘದಲ್ಲಿ ಒಡಕು ಉಂಟುಮಾಡುವವರಿಗೆ ಸಂಘದಲ್ಲಿ ಪ್ರವೇಶವಲ್ಲ.
೨. ಸಂಘವನ್ನು ಇಬ್ಬಾಗ ಮಾಡುವವರನ್ನು ಬಿಳಿಯ ಬಟ್ಟೆಯ ಮೇಲಿಟ್ಟು ಊರಿಂದ ಹೊರಗೆ ಇಡಲಾಗುವುದು.
೩. ಯಾರೂ ಸಹಿತ ಸಂಘವನ್ನು ಒಡೆಯಬಾರದು.
೪. ಇದು ಇತರೆ ಸಂಘದ ಬೌದ್ದ ಬಿಕ್ಕುಗಳಿಗೆ ಮತ್ತು ಭಿಕ್ಕುಣಿಯರಿಗೆ ತಿಳಿಸಬೇಕು.
೫. ಧರ್ಮ ಮಹಾಮಾತ್ರರು ತಮ್ಮ ಕಛೇರಿಯಲ್ಲಿ ಇದರ ಒಂದು ಪ್ರತಿಯನ್ನಿಟ್ಟುಕೊಳ್ಳಬೇಕು ಹಾಗೂ ಮತ್ತೊಂದು ಪ್ರತಿಯನ್ನು ಸಾಮಾನ್ಯ ಬೌದ್ದ ಆರಾಧಕರಿಗೆ ಕೊಡಬೇಕು.
ಈ ರೀತಿಯಾಗಿ ಅಶೊಕನು ಬೌದ್ದ ಸಂಘಗಳ ಬೆಳವಣಿಗೆ ಹಾಗೂ ಏಕ್ಯದತೆಗಾಗಿ ಶ್ರಮಿಸಿದನು.
ಧರ್ಮಪ್ರಚಾರ
ಅ. ಧರ್ಮ ಮಹಾತ್ರರು ಧರ್ಮದ ಉಸ್ತುವಾರಿ ಹಾಗೂ ಪ್ರಚಾರವನ್ನು ಮಾಡುವುದಕ್ಕಾಗಿ ನೇಮಿಸಿದ್ದನು. ಇವರನ್ನು ಎಲ್ಲಾಧರ್ಮದವರಿಂದಲೂ ನೇಮಕ ಮಾಡಿಕೊಂಡಿದ್ದುರೂ ಸಹಿತ ೧೩ನೇ ಶಿಲಾಶಾಸನ ತಿಳಿಸುವಂತೆ ಅವರು ಬೌದ್ದ ಧರ್ಮದ ಪ್ರಚಾರದ ಉಸ್ತುವಾರಿಯನ್ನು ಸಾಮಾನ್ಯವಾಗಿ ನಿರ್ವಹಿಸಬೇಕಿತ್ತು. ಹಾಗೂ ಇವರು ಬೌದ್ದ ಸಂಘದಲ್ಲಿ ಒಡಕುಂಟಾಗದಂತೆ ನೊಡಿಕೊಳ್ಳಬೇಕಾಗಿತ್ತು. ಧರ್ಮದ ತತ್ವಗಳು ಸರಿಯಾಗಿ ಜಾರಿಗೊಳ್ಳುತ್ತಿವೆಯೇ? ಎಂಬುದನ್ನುನಿಗಾವಹಿಸಿ ಗಮನಿಸಬೇಕಾಗಿತ್ತು.
ಆ. ಅಶೋಕನು ಧರ್ಮ ಪ್ರಚಾರಕರನ್ನು ನೇಮಕ ಮಾಡಿ ಅವರನ್ನು ಅನೇಕ ರಾಜ್ಯಗಳಿಗೆ ಧರ್ಮ ಪ್ರಚಾರಕ್ಕಾಗಿ ಕಳಹಿಸಿದನು. ೨ನೆಯ ೫ನೆಯ ಹಾಗೂ ೧೩ನೆಯ ಶಿಲಾಶಾಸನಗಳು ತಿಳಿಸುವಂತೆ ಈ ಕೆಳಕಂಡ ರಾಜ್ಯಗಳಿಗೆ ಧರ್ಮಪ್ರಚಾರಕರನ್ನು ಕಳುಹಿಸಿದ್ದನು.
೧. ಆಂಧ್ರ
೨. ಬೋಜರ ರಾಜ್ಯ
೩. ಚೋಳ
೪. ಗಾಂಧಾರ೫
೫. ಕಾಂಬೋಜ
೬. ಕೇರಳ ಪುತ್ತ
೭. ನಭಪಂಕ್ತಿ
೮. ಪಾಂಡ್ಯ
೯. ಪರಿಂದ
೧೦. ತಾಮ್ರಪಣಿ
೧೧. ಗ್ರೀಕ್
೧೨. ೨ನೇ ಅಂಟಿಕೋಸ್ನ ಸಿರಿಯಾ
೧೩. ಈಜಿಪ್ಟನ ಟಾಲಮಿ ಫಿಲಿಡಲ್ಪಸ್ನರಾಜ್ಯ
೧೪. ಮೆಸಿಡೊನಯಾದ ಅಂಟಿಗೊನಸ್ ರಾಜ್ಯ
೧೫. ಎಪಿರಸ್‌ನ ಅಲೆಗ್ಸಾಂಡರ್ ರಾಜ್ಯ ಮುಂತಾದವು.
ಈ ಕಾಲದ ಪ್ರಮುಖ ಧರ್ಮ ಪ್ರಚಾರಕರು ಹಾಗೂ ಅವರು ಪ್ರಚಾರ ಮಾಡಿದ ಪ್ರದೇಶಗಳು ಇಂತಿವೆ.
೧. ಮಹೇಂದ್ರ-ಸಂಗಮಿತ್ರೆ(ಅಶೋಕನ ಮಕ್ಕಳು)-ತಾಮ್ರಪಣಿ(ಶ್ರೀಲಂಕಾ)
೨. ಸೋನಾಮತ್ತು ಉತ್ತರ – ಬರ್ಮ
೩. ಮಹದೇವ- ಮಹಿಷ ಮಂಡಲ(ಮೈಸೂರು)
೪. ಮಹಾರಕ್ಷಿತ-ಗ್ರಿಕ್ ದೇಶ
೫. ರಕ್ಷಿತ- ಬನವಾಸಿ
೬. ಮಜ್ಜಂಟಿಕ-ಕಾಶ್ಮೀರ ಮತ್ತು ಗಾಂಧರ
೭. ಮಜ್ಜೀಮ-ಹಿಮಾಲಯ ಪ್ರದೇಶ
೮. ಮಹಾಧರ್ಮ ರಕ್ಷಿತ-ಮಹಾರಾಷ್ಟ್ರ
ಇ. ಅಶೋಕನು ಬೌದ್ದ ಧರ್ಮವನ್ನು ಮತ್ತಷ್ಟು ವಿಸ್ತರಿಸುವ ಉದ್ದೇಶದಿಂದ ತನ್ನ ರಾಜಧಾನಿಯಾದ ಪಾಟಲೀಪುತ್ರದಲ್ಲಿ ೩ನೆಯ ಬೌದ್ದ ಸಮ್ಮೇಳನವನ್ನು ಕ್ರಿ.ಪೂ. ೨೩೪ರಲ್ಲಿ ಏರ್ಪಡಿಸಿದ್ದನು. ಇದರ ಅಧ್ಯಕ್ಷತೆಯನ್ನು ಸುಪ್ರಸಿದ್ದ ಬೌದ್ದ ತತ್ವ ಜ್ಣಾನಿಯಾದ ಮೊಗಲ್ಗಲಿಪತ್ತತಿಸ್ಸನು ವಹಿಸಿಕೊಂಡಿದ್ದನು. ಕಥಾವಸ್ತುವನ್ನು ರಚಿಸಿ ಅಭಿಧಮ್ಮ ಪಿಟಕಕ್ಕೆ ಸೇರಿಸಲಾಯಿದತು. ಹಾಗೂ ಬೌದ್ದ ಧರ್ಮದಲ್ಲಿದ್ದ ಆಂತರಿಕ ಮತಭೇದವನ್ನು ಸರಿಪಡಿಸಲು ತೀರ್ಮಾನ ಕ್ಯಗೊಳ್ಳಲಾಯಿತು. ಇದಕ್ಕೆ ಪೂರಕವಾಗಿ ಅಶೋಕನು ಅಗತ್ಯವಾದ ಶಿಲಾಶಾಸನ ಹೊರಡಿಸಿದನು.
ಒಟ್ಟಾರೆ ಅಶೋಕನ ರಾಜ್ಯವು ಧರ್ಮ ವಿಜಯದಿಂದ ಕೂಡಿತ್ತು. ಆದರೆ ಅಶೋಕ ಬೌದ್ದ ಧರ್ಮಕ್ಕೆ ಮತಾಂತರ ಹೊಂದಿದ್ದುರು ಕೂಡ ಸಂಪೂರ್ಣವಾಗಿ ಬೌದ್ದ ಧರ್ಮದ ತತ್ವಗಳನ್ನೇ ಜಾರಿಗೊಳಿಸದೆ ಎಲ್ಲಾ ಧರ್ಮಿಕ ಪಂಥಗಳಿಗೂ ಪ್ರೋತ್ಸಾಹ ನೀಡಿದ್ದನು.‘ಅಶೋಕನು ಜಾರಿಗೊಳಿಸಿದ್ದು ಕೇವಲ ಬೌದ್ದ ಧರ್ಮವಾಗಿರದೆ ಅದು ರಾಜನ ಧರ್ಮವಾಗಿತ್ತು.
ಅಶೋಕ ಮತ್ತು ಬೌದ್ದ ಧರ್ಮ
ಅಶೋಕ ಚಕ್ರವರ್ತಿಯು ಕಳಿಂಗ ಯುದ್ದದ ತರುವಾಯ ಸುಮಾರು ಕ್ರಿ.ಪೂ.೨೬೦ರಲ್ಲಿ ಬೌದ್ದ ಮತಾವಲಂಬಿಯಾಗುತ್ತಾನೆ. ಆನಂತರ ಬೌದ್ದ ಧರ್ಮವನ್ನು ದೇಶದೇಶಗಳಲ್ಲಿ  ಹರಡಲು ಕಾರಣವಾಗುತ್ತಾನೆ. ಈ ಕುರಿತಾಗಿ ವಾದ ವಿವಾದಗಳಿವೆ:
ಅ. ಅಶೋಕನು ಬೌದ್ದ ಧರ್ಮಕ್ಕೆ ಸ್ವತಃ ಮತಾಂತರ ಹೊಂದುತ್ತಾನೆ. ಹಾಗೂ ಬೌದ್ದ ಸಂಘಗಳ  ಸದಸ್ಯನಾಗುತ್ತಾನೆ ಆವನು ೨೫೬ ರಾತ್ರಿಗಳು ಬೌದ್ದ ಧರ್ಮ ಪ್ರಾರ್ಥನೆ ಮಾಡಿರುತ್ತಾನೆ. ಬೌದ್ದ ಧರ್ಮವು ಹಂತ ಹಂತವಾಗಿ ಹೇಗೆ ಬೆಳವಣಿಗೆಯಾಯಿತು ಎಂಬುದನ್ನು ರೂಪನಾಥ ಗೌಣ ಶಿಲಶಾಸನದಲ್ಲಿ ವಿವರಿಸಿದ್ದಾನೆ. ಮುಂದೆ ತನ್ನಿಂದ ಬೌದ್ದ ಧರ್ಮ ವೃದ್ದಿಯಾಗುತ್ತದೆ ಎಂದು ಸಹ ಸ್ವತಃ ಅಶೋಕನೇ ಹೇಳಿಕೊಂಡಿದ್ದನು. ಬೌದ್ದಧರ್ಮದ ಉಪಾಸಕ ಅಂದರೆ ಸಾಮಾನ್ಯ ಆರಾಧಕನಾಗುತ್ತಾನೆ. ಬೌದ್ದ ಸಂಘಗಳ ಏಕ್ಯತೆಗಾಗಿ ಬೋದಗಯ, ಲುಂಬಣಿ, ಬೌದ್ದ ಕೂನಕಾಮನ್ ಮಂತದ ಸ್ಥಳಗಳನ್ನು ಸಂದರ್ಶಿಸುತ್ತಾನೆ.
ಆ. ಬೌದ್ದ ಧರ್ಮದ ಬೆಳವಣಿಗೆಗಾಗಿ ಧರ್ಮಸ್ತಂಭಗಳನ್ನು, ಆಲದ ಮರಗಳನ್ನು, ಸ್ಥೂಪಗಳನ್ನು, ಬೌದ್ದ ಚೈತ್ಯಾಲಯಗಳನ್ನು, ಬೌದ್ದ ವಿಹಾರಗಳನ್ನು ನಿರ್ಮಸುತ್ತಾನೆ. ಲುಂಬಿನಿ ಸ್ತಂಭಶಾಸನ ತಿಳಿಸುಂತೆ “ಅಶೋಕನು ಬುದ್ದನ ಜನ್ಮ ಸ್ಥಳವಾದ ಲುಂಬುಣಿಗೆ ಭೇಟಿ ನೀಡಿ ಪ್ರಾರ್ಥನೆ ಸಲ್ಲಸಿ ಶಿಲಾಸ್ತಂಭ ನಿರ್ಮಿಸಿ, ಲುಂಬುಣಿ ಪ್ರದೇಶಕ್ಕೆ ತೆರಿಗೆ ವಿನಾಯಿತಿ ನೀಡಿದನು.” ನಿಗಲಿಸಾಗರ ಸ್ತಂಭಶಾಸನ ಈ ರೀತಿ ತಿಳಿಸುತ್ತದೆ:
ಅಶೋಕನು ಪಟ್ಟಾಭಿಷೇಕವಾದ ೧೪ನೇ ವರ್ಷದಲ್ಲಿ ಕನಲಮುನಿ ಸ್ತೂಪಕ್ಕೆ ಭೇಟಿ ನೀಡಿ ಬೌದ್ದ  ಕನಕಮುನಿ ಸ್ತೂಪವನ್ನು ಜೀರ್ಣೋದ್ದಾರ ಮಾಡಿ ಆ ಸ್ತೂಪವನ್ನು ಮತ್ತಷ್ಟುವಿಶಾಲವಾಗಿ ಕಟ್ಟಸಿದನು ಹಾಗೂ ಶಿಲಾಶಾಸನ ಸ್ಥಾಪಿಸಿದನು.
ಮಹಾಸ್ಥಾನ ಶಿಲಾಶಾಸನದ ಪ್ರಕಾರ ಅಶೋಕನು “ಪಂಚವರ್ಗೀಯ ಬೌದ್ದ ಭಿಕ್ಷುಗಳಿಗೆ ಉಧಾರವಾಗಿ ದಾನದತ್ತಿ ನೀಡಿದನು.” ಅವರಿಗೆ ಖಜಾನೆಯಲ್ಲಿ ಸಂಪತ್ತು, ಕಣಜದಲ್ಲಿ ಆಹಾರ ಧಾನ್ಯಗಳನ್ನು ಕೊಡಿಸಿದನು. ಸಾಂಚಿ, ಕೌಸಾಂಬಿ, ಸಾರನಾಥ, ರಾಜಗೃಹ ಮುಂತಾದ ಕಡೆ ಪ್ರಪಂಚ ಪ್ರಸಿದ್ದ ಬೌದ್ದ ಧರ್ಮಸ್ತಂಭ, ಸ್ತೂಪ, ಚ್ಯತ್ಯ ಹಾಗೂ ವಿಹಾರಗಳನ್ನು ನಿರ್ಮಿಸಿದನು.
ಇ. ಬೌದ್ದ ಸಂಘಗಳಿಗೆ ಪ್ರೋತ್ಸಾಹ ನೀಡಿ ಅವುಗಳನ್ನು ಪುನರ್ ಸಂಘಟಿಸಿದನು. ಅಶೋಕನು ಸ್ವತ: ಬೌದ್ದ ಸಂಘದ ಸದಸ್ಯನಾಗಿದ್ದನು. ೩ನೆಯ ಗೌಣಶಿಲಾಶಾಸನದಲ್ಲಿ ಬೌದ್ದ ಭಿಕ್ಕುಬಿಕ್ಕುಣಿಯನ್ನು ತನ್ನ ಪ್ರೀತಿಯ ಮಕ್ಕಳು ಎಂದು ಕರೆದುಕೊಂಡಿದ್ದಾರೆ. ಬಾಬ್ರುಶಿಲಾಲಾಸನವು ಅಶೋಕನು ಬೌದ್ದ ಧರ್ಮದೊಂದಿಗಿದ್ದ ಬದ್ದತೆ ಹಾಗೂ ಭಿಕ್ಕುಭಕ್ಕುಣಿಯರಿಗೆ ಜಾರಿಗೊಳಿಸಿದ ನೀತಿನಿಯಮಗಳ ಕುರಿತು ವಿವರವಾದ ಮಾಹಿತಿ ನೀಡುತ್ತದೆ. ಅದರ ಸಾರಾಂಶ ಇಂತಿದೆ. “ಅಶೋಕನು ಬೌದ್ದ ಧರ್ಮ ಮತ್ತು ಸಂಘದಲ್ಲಿ ಸಂಪೂರ್ಣ ನಂಬಿಕೆ ಇಟ್ಟಿದ್ದನು. ನಿಜವಾದ ಧರ್ಮ ಶಾಶ್ವತವಾಗಿರುತ್ತದೆ. ಬೌದ್ದ ಭಿಕ್ಕುಬಿಕ್ಕುಣಿಯರು ಸಾಮಾನ್ಯ ಆರಾಧಕರಂತೆ ಬೌದ್ದ ಧರ್ಮಬೋಧನೆಗಳನ್ನು ಆಗಾಗ ಕೇಳಬೇಕು ಮತ್ತು ಅವರಿಗೆ ಕೆಳಕಂಡಬೌದ್ದ ಸಾಹಿತ್ಯ ಅಧ್ಯಯನ ಮಾಡುವಂತೆ ಆಜ್ಣಾಪಿಸಿದ್ದನು.”
೧. ವಿನಯಸಮುಖಸ-ಇದರಲ್ಲಿ ದೀರ್ಘನಿಕಾಯದ ವಿನಯ ಪೀಟಕದ ಬೋಧನೆಗಳಿವೆ.
೨. ಅಂಗುತ್ತರ ನಿಕಾಯದ ಅಲಿಯಾವಸ
೩. ಅಂಗುತ್ತರ ನಿಕಾಯದ ಅನಗತಭಾಷ್ಯ
೪. ಸುತ್ತನಿಪಟದ ಮುನಿಗಥೆಗಳು
೫. ಅಂಗುತ್ತರ ನಿಕಾಯದ ಮನಿಸುತ್ತ
೬. ಸುತ್ತನಿಪಟನ ಉಪತಿಸಪಾಸಿನ
೭. ಮಜ್ಜಿಮ ನಿಕಾಯದ ಲಘುಲೊವದ
ಇದೇ ರೀತಿ ಬೌದ್ದ ಧರ್ಮದಲ್ಲಿ ಮತಭೇದ ಮಾಡುವವರ ವಿರುದ್ದ ನಿಗಲಿಸಾಗರ, ಸಾರನಾತ ಸ್ತಂಭ ಶಾಸನಗಳಲ್ಲಿ ಈ ಕೆಳಕಂಡ ಆಜ್ಞೆಗಳನ್ನು ಹೊರಡಿಸಿದ್ದನು:
೧. ದೇವನಾಂಪ್ರಿಯ ಅಜ್ಞಾಪಿಸುವಂತೆ ಸಂಘದಲ್ಲಿ ಒಡಕು ಉಂಟುಮಾಡುವವರಿಗೆ ಸಂಘದಲ್ಲಿ ಪ್ರವೇಶವಿಲ್ಲ.
೨. ಸಂಘವನ್ನು ಇಬ್ಬಾಗ ಮಾಡುವವರನ್ನು ಬಿಳಿಯ ಬಟ್ಟೆಯನ್ನು ಉಡಿಸಿ ಊರಿಂದ ಹೊರಗೆ ಇಡಲಾಗುವುದು.
೩. ಯಾರೂ  ಸಹಿತ ಸಂಘವನ್ನು ಒಡೆಯಬಾರದು.
೪. ಇದು ಇತರೆ ಸಂಗದ ಬೌದ್ಧ ಭಿಕ್ಕುಗಳಿಗೆ ಮತ್ತು ಭಕ್ಕುಣಿಯರಿಗೆ ತಿಳಿಸಬೇಕು.
೫. ಧರ್ಮ ಮಗಾಮಾತ್ರರು ತಮ್ಮ ಕಛೇರಿಯಲ್ಲಿ ಇದರ ಒಂದು ಪ್ರತಿಯನ್ನಿಟ್ಟುಕೊಳ್ಳಬೇಕು ಹಾಗೂ ಮತ್ತೊಂದು ಪ್ರತಿಯನ್ನು ಸಾಮನ್ಯ ಬೌದ್ಧ ಆರಾಧಕರಿಗೆ ಕೊಡಬೇಕು.
ಈ ರೀತಿಯಾಗಿ ಅಶೋಕನು ಬೌದ್ಧ ಸಂಘಗಳ ಬೆಳವಣಿಗೆ ಹಾಗೂ ಐಕ್ಯತೆಗಾಗಿ ಶ್ರಮಿಸಿದನು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೫. ರಾಜ್ಯನಿರ್ಮಾಣ ಮತ್ತು ನಗರೀಕರಣ (ಕ್ರಿ.ಪೂ. ೬ರಿಂದ ಕ್ರಿ.ಶ. ೩ನೇಯ ಶತಮಾನ) (೪)
ಮೌರ್ಯರ ಅವನತಿ
ಭಾರತದ ಮೊದಲ ವಿಶಲ ಸಾಮ್ರಾಜ್ಯ ಸ್ಥಾಪಸಿದ ಕೀರ್ತಿ ಮೌರ್ಯರಿಗೆ ಸಲ್ಲುತ್ತದೆ. ಚಂದ್ರಗುಪ್ತ, ಬಿಂದುಸಾರ ಮತ್ತು ಅಶೋಕರಿಂದ ನಿರ್ಮಾಣಗೊಂಡ ಮೌರ್ಯ ಸಾಮ್ರಾಜ್ಯ ಅಥವಾ ಅವರ ಆಡಳಿತವು ಅಶೋಕನ ನಂತರ ಐವತ್ತು ವಷಗಳಲ್ಲಿ ಕೊನೆಗೊಂಡಿತು. ಈ ಅರ್ಧ ಶತಮಾನದಲ್ಲಿ ಏಳು ರಾಜರು ರಾಜ್ಯದ ನೇತೃತ್ವ ವಹಿಸಿಕೊಂಡಿದ್ದರು. ಅಂತಿಮವಾಗಿ ಕ್ರಿ.ಪೂ. ೧೮೭ರಲ್ಲಿ ಪುಷ್ಯಮಿತ್ರ ಶೃಂಗನಿಂದ ಮೌರ್ಯರ ಆಳ್ವಿಕೆಯು ಕಿತ್ತೊಗೆಯಲ್ಪಟ್ಟಿತು.
ಮೌರ್ಯರ ಶೀಘ್ರ ಅವನತಿಗೆ ವಿವಿಧ ಕಾರಣಗಳನ್ನು ನೀಡಲಾಗಿದೆ. ಅಶೋಕನ ಕಾಲದಿಂದಲೇ ಮೌರ್ಯ ಅವನತಿಯ ಪ್ರಕ್ರಿಯೆ ಆರಂಭವಾಹಿತೆಂದು ಕೆಲವರು ಅಭಿಪ್ರಾಯಿಸಿದ್ದಾರೆ. ಮೌರ್ಯರ ಅವನತಿ ಕುರಿತ ವಿವಿಧ ಕಾರಣಗಳನ್ನು ಅಥವಾ ಅಭಿಪ್ರಾಯಗಳನ್ನು ಇಲ್ಲಿ ಚರ್ಚಿಸಲಾಗಿದೆ.
ಒಂದು ಪಂಥದ ಇತಿಹಾಸಕಾರರ ಪ್ರಕಾರ ಅಶೋಕನ ಧಾರ್ಮಿಕ ನೀತಿಯು ಮೌರ್ಯರ ಅವನತಿಗೆ ಮೂಲ ಕಾರಣವಾಗಿದೆ. ಈ ಪಂಥಕ್ಕೆ ಸೇರಿದ ಡಾ. ಹರಪ್ರಸಾದ ಶಾಸ್ತ್ರೀಯವರು ಹೇಳುವಂತೆ, ಅಶೋಕನು ಬೌದ್ಧ ಮತಕ್ಕೆ ರಾಜಾಶ್ರಯ ನೀಡಿದ್ದು, ಹಿಂದೂ ಧರ್ಮದ ಆಚರಣೆಗಳು ಮತ್ತು ಯಜ್ಞ ಯಾಗಗಳನ್ನು ಕೈಬಿಟ್ಟಿದ್ದು, ಧರ್ಮ ಮಹಾಮಾತ್ರರ ನೇಮಕಾತಿ ಹಾಗೂ ಬ್ರಾಹ್ಮಣರ ನಿರ್ಲಕ್ಷ್ಯ, ಶೂದ್ರ ವರ್ಗಕ್ಕೆ ಸೇರಿದ ಮೌರ್ಯ ಅರಸರು ಹಲವು ಕಾಯ್ದೆಗಳನ್ನು ರೂಪಿಸಿದುದು ಮೊದಲಾದವುಗಳು ಬ್ರಾಹ್ಮಣ ವರ್ಗದ ಪ್ರತಿಭಟನೆಗೆ ಕಾರಣವಾದವು. ಇದೇ ವರ್ಗಕ್ಕೆ ಸೇರಿದ ಪುಷ್ಯಮಿತ್ರ ಶೃಂಗನು ಈ ಪ್ರತಿಭಟನೆಯನ್ನು ಯಶಸ್ವಗೊಳಿಸಿದನು.” ಈ ದೃಷ್ಟಿಕೋನವನ್ನು ಸಮರ್ಥಿಸುವ ಅಂಶಗಳೆಂದರೆ, ಮೌರ್ಯರ ಅವನತಿಯ ನಂತರ ಅಸ್ತಿತ್ವಕ್ಕೆ ಬಂದ ರಾಜವಂಶಗಳು ಬ್ರಾಹ್ಮಣ ವರ್ಗಕ್ಕೆ ಸೇರಿದವುಗಳಾಗಿದ್ದುದು. ಉದಾಹರಣೆಗೆ ಶುಂಗರು, ಕಣ್ವರು ಮತ್ತು ಶಾತವಾಹನರು ಹಾಗೂ ಈ ರಾಜವಂಶಗಳು ಅಶೊಕನು ತ್ಯಜಿಸದ್ದ ವೈದಿಕ ಆಚರಣೆಗಳು ಮತ್ತು ಯಾಗ-ಯಜ್ಞಗಳನ್ನು ಆಚರಿಸತೊಡಗಿದ್ದು. ಆದರೆ ಈ ವಾದಕ್ಕೆ ಬಹುತೇಕ ಇತಿಹಾಸಕಾರರ ವಿರೋಧವಿದೆ. ಅಶೋಕನು ಬ್ರಾಹ್ಮಣ ವಿರೋಧಿಯಾಗಿದ್ದ ಎನ್ನಲು ಆಧಾರಗಳಿಲ್ಲ ಮತ್ತು ಮೌರ್ಯರ ವಿರುದ್ಧದ ದಂಗೆಯಲ್ಲಿ ಬ್ರಾಹ್ಮಣ ವರ್ಗವೆಲ್ಲ ಸೇರಿಕೊಂಡಿತ್ತು ಎನ್ನುವುದಕ್ಕೂ ಆಧಾರಗಳಿಲ್ಲ. ಅಶೋಕನು ತನ್ನ ಆಳ್ವಿಕೆಯ್ಲಲಿ ಬ್ರಾಹ್ಮಣರನ್ನು ನಿರ್ಲಕ್ಷಿಸಿಲ್ಲ. ಬ್ರಾಹ್ಮಣರಿಗೆ ಗೌರವ ನೀಡಬೇಕೆಂದು ತನ್ನ ಸಾಸನದಲ್ಲಿ ಹೇಳಿದ್ದಾನೆ. ಆತನ ಆಡಳಿತದಲ್ಲಿ ಬ್ರಾಹ್ಮಣ ಅಧಿಕಾರಿಗಳಿದ್ದರು. ಆತನ ಉತ್ತರಾಧಿಕಾರಿಗಳು ಕೂಡ ಬ್ರಾಹ್ಮಣ ವಿರೋಧಿಗಳಾಗಿರಲಿಲ್ಲ. ಇದಕ್ಕೆ ಪುಷ್ಯಮಿತ್ರ ಶುಂಗನು ಮೌರ್ಯರ ಸೇನಾನಿಯಾಗಿದ್ದುದೇ ಸಾಕ್ಷಿಯಾಗಿದೆ. ಪುಷ್ಯಮಿತ್ರ ಬ್ರಾಹ್ಮಣರ ನಾಯಕನಾಗಿ ದಂಗೆಯ ನೇತೃತ್ವವಹಿಸಿಲ್ಲ. ಓರ್ವ ಅವಕಾಶವಾದಿಯಾಗಿ, ಅಸಮರ್ಥ ದೊರೆಯನ್ನು ಪದಚ್ಯುತಗೊಳಿಸಿ ಅಧಿಕಾರಕ್ಕೆ ಬಂದಿದ್ದಾನೆ ಎಂದು ಈ ಇತಿಹಾಸಕಾರರು ಬ್ರಾಹ್ಮಣೀಯ ಪ್ರತಿಕ್ರಿಯೆ” ಎಂಬ ವಾದವನ್ನು ತಳ್ಳಿಹಾಕಿದ್ದಾರೆ.
ಇನ್ನೊಂದು ಪಂಥದ ಇತಿಹಾಸಕಾರರ ಅಭಿಪ್ರಾಯದಂತೆ, ಅಶೋಕನು ಅನುಸರಿಸಿದ ಅಹಿಂಸಾ ನೀತಿಯೇ ಸಾಮ್ರಾಜ್ಯದ ಅವನತಿಗೆ ಮೂಲ ಕಾರಣವಾಗಿದೆ. ಅಶೋಕನು ಅನುಸರಿಸಿದ ಅಹಿಂಸಾ ನೀತಿಯಿಂದ ಸೈನಿಕರು ಕ್ಷಾತ್ರ ತೇಜಸ್ಸು ಮತ್ತು ಉತ್ಸಾಹವನ್ನು ಕಳೆದುಕೊಂಡರು. ಸೈನ್ಯವು ವಿದೇಶಿ ದಾಳಿಗಳನ್ನು ಮತ್ತು ಪ್ರಾಂತೀಯ ದಂಗೆಗಳನ್ನು ಅಡಗಸಲು ವಿಫಲವಾಯಿತು. ಡಾ. ಹೆಚ್.ಸಿ. ರಾಯ ಚೌಧುರಿ, ಈ ಅಭಿಪ್ರಾಯವನ್ನು ಬೆಂಬಲಿಸಿದ್ದಾರೆ. ಅವರ ಪ್ರಕಾರ ಮಿಲಿಟರಿ ಅಸಮರ್ಥತೆಯೇ ಮೌರ್ಯರ ಅವನತಿಗೆ ಕಾರಣವಾಗಿದೆ. ಈ ಅಭಿಪ್ರಾಯವು ಕೂಡ ಬಹುತೇಕ ವಿದ್ವಾಂಸರಿಂದ ತಿರಸ್ಕರಿಸಲ್ಪಟ್ಟದೆ. ಅಶೋಕನ ‘ಅಹಿಂಸಾ’ ನೀತಿ ಕೆಲಮಟ್ಟಿಗೆ ಸೈನ್ಯದ ಸ್ಥೈರ್ಯವನ್ನು ಕುಗ್ಗಿಸಿರಬಹುದು. ಆದರೆ ಅದರಿಂದಲೇ ಮೌರ್ಯರ ಅವನತಿಯಾಯಿತೆನ್ನಲಾಗದು. ಅಶೋಕನು ಯುದ್ಧ ನೀತಿ ತ್ಯಜಿಸಿದ ನಂತರ ಸೈನ್ಯವನ್ನು ವಿಸರ್ಜಿಸಿದನ್ನೆನಲು ಅಥವಾ ಅದರ ಗಾತ್ರವನ್ನು ಕಡಿಮೆಮಾಡಿದನೆನ್ನಲು ಆಧಾರಗಳಿಲ್ಲ. ಅಶೋಕನ ‘ಅಹಿಂಸಾ’ ನೀತಿಯನ್ನು ವೈಭವೀಕರಿಸಿ ಅದನ್ನು ‘ಶಾಂತಿ ಸಂದೇಶ’ದಂತೆ ವರ್ಣಿಸಿದ ಹಿನ್ನೆಲೆಯಲ್ಲಿ ಶಾಂತಿ ನೀತಿಯೇ ಮೌರ್ಯರ ಅವನತಿಗೆ ಕಾರಣವೆಂಬ ವಾದವು ಹುಟ್ಟಿಕೊಂಡಿತು.
ಮೌರ್ಯ ಸಾಮ್ರಾಜ್ಯ ವಿಶಾಲವಾಗಿದ್ದು, ಅದರ ನಿರ್ವಹಣೆಗೆ ಬೃಹತ್‌ ಸೈನ್ಯ ಮತ್ತು ಅಧಿಕಾರಿ ವರ್ಗ ಅವಶ್ಯವಾಗಿತ್ತು. ಇದರ ವೆಚ್ಚ ರಾಜ್ಯದ ಖಜಾನೆ ಮೇಲೆ ಪ್ರತಿಕೂಲ ಪರಿಣಾಮ ಬೀರಿತು. ವೆಚ್ಚ ಸರಿದೂಗಿಸಲು ಜನರ ಮೇಲೆ ವಿವಿಧ ತೆರಿಗೆಗಳನ್ನು ವಿಧಿಸಲಾಯಿತು. ಕಡಿಮೆ ದರ್ಜೆಯ ಲೋಹದ ನಾಣ್ಯಗಳನ್ನು ಜಾರಿಗೆ ತಾರಲಾಯಿತು. ಆದರೂ ಅಗತ್ಯ ಹಣವನ್ನು ಪೂರೈಸುವಲ್ಲಿ ರಾಜ್ಯವು ಯಶಸ್ವಿಯಾಗಲಿಲ್ಲ. ಕೃಷಿ, ವ್ಯಾಪರ ಮತ್ತು ವಾಣಿಜ್ಯ ಚಟುವಟಿಕೆಗಳಿಗೆ ಧಕ್ಕೆಯಾಯಿತು. ಇಂತಹ ಆರ್ಥಿಕ ಬಿಕ್ಕಟ್ಟು ಮೌರ್ಯ ಅವನತಿಗೆ ಮೂಲ ಕಾರಣವೆಂದು ಕೋಸಾಂಬಿಯವರ ಅಭಿಪ್ರಾಯವಾಗಿದೆ. ಅಶೋಕನು ಯುದ್ಧಗಳನ್ನು ತ್ಯಜಿಸಿದ್ದು, ವಿವಿಧ ಅಧಿಕಾರಿವರ್ಗವನ್ನು ನೇಮಿಸಿ ನೌಕರಶಾಹಿಯ ಗಾತ್ರ ಹೆಚ್ಚಿಸಿದ್ದು ಆತನ ವಿವಿಧ ಸಾರ್ವಜನಿಕ ಕಾರ್ಯಗಳು, ಬೌದ್ಧ ಸನ್ಯಾಸಿಗಳಿಗೆ ಹಾಗೂ ವಿಹಾರಗಳಿಗೆ ನೀಡಿದ ಕೊಡುಗೆಗಳು ಮೊದಲಾದವು ರಾಜ್ಯದ ಖಜಾನೆ ಮೇಲೆ ಪ್ರತಿಕೂಲ ಪರಿಣಾಮ ಬೀರಿವೆ. ಆದರೆ ಅದರಿಂದಲೇ ಸಾಮ್ರಾಜ್ಯ ಅವನತಿ ಹೊಂದಿತೆನ್ನಲಾಗದು.
ರೊಮಿಲಾ ಥಾಪರ್‌ರವರು ಮೌರ್ಯರ ಅವನತಿಗೆ ಒಂದು ತಾರ್ಕಿಕ ಅಭಿಪ್ರಯವನ್ನು ಮುಂದಿಡುತ್ತಾರೆ. ಅವರ ಪ್ರಕಾರ “ಕೆಂದ್ರೀಕೃತ ಆಡಳಿತ ವ್ಯವಸ್ಥೆ ಹಾಗೂ ಒಂದು ಐಕ್ಯ ರಾಜ್ಯ ಅಥವಾ ರಾಷ್ಟ್ರದ ಕಲ್ಪನೆ ಅಂದು ಇರದೆಯಿದ್ದುದೇ ಮೌರ್ಯರ ಪತನಕ್ಕೆ ಮುಖ್ಯ ಕಾರಣವಾಗಿದೆ.” ಮಿಲಿಟರಿ ಅಸಮರ್ಥತೆ, ಬ್ರಾಹ್ಮಣೀಯ ಪ್ರತಿಭಟನೆ, ದಂಗೆಗಳು ಮತ್ತು ಆರ್ಥಿಕ ಕಾರಣಗಳನ್ನು ಮಾತ್ರ ಉಲ್ಲೆಖಿಸುವುದರಿಂದ ಮೌರ್ಯರ ಅವನತಿಯನ್ನು ಸೂಕ್ತವಾಗಿ ವಿವರಿಸಲಾಗದು. ಅವುಗಳಿಗಿಂತ ಮೂಲಭೂತ ಕಾರಣಗಳಿವೆ ಎಂದು ಥಾಪರ್ ಅಭಿಪ್ರಾಯಸುತ್ತಾರೆ. ಮೌರ್ಯರ ಆಡಳಿತ ವ್ಯವಸ್ಥೆಯು ನಿರಂಕುಶವಾದುದು. ಅದರ ಯಶಸ್ವಿಗೆ ಸಮರ್ಥ ಅರಸರು ಮತ್ತು ನಿಷ್ಠಾವಂತ ಹಾಗೂ ಸಮರ್ಥ ಅಧಿಕಾರಿವರ್ಗ ಅವಶ್ಯವಾದುದು. ಮೌರ್ಯರ ಕಾಲದಲ್ಲಿ ಸಮರ್ಥ ಅಧಿಕಾರಿವರ್ಗದ ನೇಮಕಾತಿಗೆ ಸೂಕ್ತ ವ್ಯವಸ್ಥೆಯಿರಲಿಲ್ಲ. ಯಾವುದೇ ಜನಪ್ರತಿನಿಧಿ ಸಭೆಗಳಿರಲಿಲ್ಲ. ಅಲ್ಲದೇ ಶಾಸಕಾಂಗ, ಕಾರ್ಯಾಂಗ ಮತ್ತು ನ್ಯಾಯಾಂಗಗಳನ್ನು ಪ್ರತ್ಯೇಕಿಸಲು ಪ್ರಯತ್ನವು ನಡೆಯಲಿಲ್ಲ. ಅಲ್ಲದೆ ಪ್ರಜೆಗಳ ನಡುವೆ ಅರ್ಥಿಕವಾಗಿ ಮತ್ತು ಸಾಂಸ್ಕೃತಿಕವಾಗಿ ಭಿನ್ನತೆಗಳಿದ್ದವು. ಇದರಿಂದ ಪ್ರಜೇಗಳು ಒಂದೇ ಆಡಳಿತಕ್ಕೆ ಒಳಪಟ್ಟರೂ, ಒಂದೇ ರಾಷ್ಟ್ರವೆಂಬ ಕಲ್ಪನೆ ಮೂಡಲಿಲ್ಲ. ಇದರಿಂದ ಮೌರ್ಯರ ಅವನತಿಯಾಯಿತೆಂದು ಥಾಪರ್‌ರವರ ಅಭಿಪ್ರಾಯವಾಗಿದೆ. ಇದು ತರ್ಕಬದ್ಧವಾದ ಅಭಿಪ್ರಾಯವಾದರೆ ಅಧಿಕಾರ ವಿಭಜನೆಯ ಕಲ್ಪನೆ ಮತ್ತು ರಾಷ್ಟ್ರ ಪ್ರಜ್ಞೆಯ ಕಲ್ಪನೆಗಳು ಆಧುನಿಕವಾದವುಗಳು. ಇವುಗಳನ್ನು ಮೌರ್ಯರ ಯುಗದಲ್ಲಿ ನಿರೀಕ್ಷಿಸುವುದು ಸೂಕ್ತವಲ್ಲ. ಅಲ್ಲದೆ ಆ ಯುಗದಲ್ಲಿ ಜನಪ್ರತಿನಿಧಿ ಸಭೆ ರಚನೆಕೂಡಾ ಅಸಾಧ್ಯವಾಗಿತ್ತು. ಹೀಗಾಗಿ ರಾಜಕೇಂದ್ರಿತ ಮತ್ತು ಕೇಂದ್ರೀಕೃತ ಅಧಿಕಾರಿಶಾಹಿ ವ್ಯವಸ್ಥೆಗೆ ಪರ್ಯಾಯ ವ್ಯವಸ್ಥೆಯೊಂದು ರೂಪುಗೊಳ್ಳಲಿಲ್ಲ. ಈ ಹಿನ್ನೆಲೆಯಲ್ಲಿ ಥಾಪರ್‌ರವರು ನೀಡಿರುವ ಕಾರಣಗಳನ್ನೆ ಮೌರ್ಯರ ಅವನತಿಯ ಮೂಲ ಕಾರಣವೆನ್ನಲು ಕೆಲವರು ನಿರಾಕರಿಸಿದ್ದಾರೆ. ಮುಖರ್ಜಿಯವರು ಮೌರ್ಯ ಅವನತಿಯ ಕಾರಣಗಳು ಅವರ ರಾಜಕೀಯ ಸಂಘಟನೆಯಲ್ಲಿಯೇ ಇದೆ. ನಿರಂಕುಶ ಪ್ರಭುತ್ವ ಮಾದರಿಯ ಸರ್ಕಾರ ಸಾಮ್ರಾಜ್ಯದ ಅವನತಿಗೆ ಕಾರಣವೆಂದಿದ್ದಾರೆ. ಈ ವಾದವು ಥಾಪರ್‌ರವರ ವಾದಕ್ಕೆ ಸಮೀಪವಾದುದು.
ಉಳಿದಂತೆ ಮೌರ್ಯರ ಅವನತಿಗೆ ಕೆಲವು ಸಾಮಾನ್ಯ ಕಾರಣಗಳನ್ನು ಆರೋಪಿಸಲಾಗಿದೆ. ಇಂತಹ ಕಾರಣಗಳನ್ನು ಭಾರತದ ಬಹುತೇಕ ರಾಜವಂಶಗಳ ಅವನತಿಗೆ ಅನ್ವಯಿಸಲಾಗಿದೆ. ಅವುಗಳನ್ನು ಈ ಮುಂದಿನಂತೆ ನೋಡಬಹುದಾಗಿದೆ.
ಉತ್ತರಾಧಿಕಾರ ಕುರಿತ ಸ್ಪಷ್ಟವಾದ ಕಾಯ್ದೆ ಇಲ್ಲದಿರುವುದು ಕೂಡಾ ಮೌರ್ಯರ ಅವನತಿಯ ಕಾರಣಗಳಲ್ಲಿ ಒಂದಾಗಿದೆ. ಇದರಿಂದಾಗಿ ಉತ್ತರಾಧಿಕಾರಕ್ಕೆ ಘರ್ಷಣೆಗಳು ನಡೆಯುತ್ತಿದ್ದವು. ಇದು ಅನವಶ್ಯಕ ಗೊಂದಲ ಉಂಟುಮಾಡುತ್ತಿದ್ದುದಲ್ಲದೆ, ಅವಕಾಶವಾದಿ ಮತ್ತು ಮಗತ್ವಾಕಾಂಕ್ಷಿ ಪ್ರಾಂತ್ಯಾಧಿಕಾರಿಗಳನ್ನು ದಂಗೆಯೇಳಲು ಪ್ರೇರೇಪಿಸುತ್ತಿದ್ದಿತು. ಅಶೋಕನು ಅಧಿಕಾರಕ್ಕೆ ಬರುವ ಸಂದರ್ಭ ಮತ್ತು ಆತನ ನಂತರದ ಸಂದರ್ಭದಲ್ಲಿ ಇಂತಹ ಸನ್ನಿವೇಶ ಉಂಟಾಗಿದ್ದುದನ್ನು ಗಮನಿಸಬಹುದು. ಅಶೋಕನು ಅಧಿಕಾರಕ್ಕೆ ಬಂದ ನಂತರ ಪರಿಸ್ಥಿತಿಯನ್ನು ಹತೋಟಿಗೆ ತರುವಲ್ಲಿ ಯಶಸ್ವಿಯಾದನು. ಆದರೆ ಆತನ ನಂತರದ ದೊರೆಗಳು ವಿಫಲರಾದರು.
ಅಂದಿನ ಸಾರಿಗೆ-ಸಂಪರ್ಕ ಮಾಧ್ಯಮಗಳನ್ನು ಬಳಸಿಕೊಂಡು ಆಡಳಿತ ನಿರ್ವಹಿಸಲು ಸಾಧ್ಯವಾಗದಿರುವಷ್ಟು ವಿಶಾಲ ಸಾಮ್ರಾಜ್ಯವನ್ನು ಮೌರ್ಯರು ಹೊಂದಿದ್ದುದು ಅವರ ಅವನತಿಗೆ ಇನ್ನೊಂದು ಕಾರಣವೆನ್ನಬಹುದು. ಒಂದೇ ಆಡಳಿತ ಕೇಂದ್ರದಿಂದ ದೂರದ ಪ್ರದೇಶದ ಅಧಿಕಾರಿಗಳು ಮತ್ತು ಪ್ರಜೆಗಳನ್ನು ಹತೋಟಿಯಲ್ಲಿಡುವುದು ಸುಲಭ ಸಾಧ್ಯವಲ್ಲ. ಇದರಲ್ಲಿ ಚಂದ್ರಗುಪ್ತ, ಅಶೋಕರಂತಹ ಅರಸರು ಯಶಸ್ವಿಯಾದರೇ ಹೊರತು, ಉಳಿದವರಲ್ಲಿ ಅಂತಹ ಸಾಮರ್ಥ್ಯವಿರಲಿಲ್ಲ. ವಿಶಾಲ ಸಾಮ್ರಾಜ್ಯವನ್ನು ನಿರ್ವಹಿಸಲು ಸೂಕ್ತವಾದ ವ್ಯವಸ್ಥೆಯನ್ನು ಮೌರ್ಯರ ಆಡಳಿತವು ಹೊಂದಲಿಲ್ಲ. ಅಸಮರ್ಥ ಅಧಿಕಾರಿಗಳು ಮತ್ತು ಗೊಢಚರ್ಯೆ ಇಲಾಖೆಯ ವಿಫಲತೆ ಕೂಡಾ ಅವನತಿಯ ಮೇಲೆ ಪ್ರಭಾವ ಬೀರಿತು.
ಅಶೋಕನ ನಂತರ ಮೌರ್ಯ ಸಾಮ್ರಾಜ್ಯವನ್ನು ಆತನ ಉತ್ತರಾಧಿಕಾರಿಗಳು ಹಂಚಿಕೊಂಡರು. ಕಾಶ್ಮೀರಕ್ಕೆ ಚೋಕನು, ಗಾಂಧಾರಕ್ಕೆ ವೀರಸೇನನು ಹಾಗೂ ಉಳಿದ ಪ್ರಾಂತ್ಯಗಳಿಗೆ ಸಂಪ್ರತಿ ಮತ್ತು ದಶರಥರು ಅಧಿಕಾರಕ್ಕೆ ಬಂದರು. ಇಂತಹ ವಿಭಜನೆಯು ರಾಜ್ಯದ ರಾಜಕೀಯ ಮತ್ತು ಆರ್ಥಿಕ ಸ್ಥಿತಿಯ ಮೇಲೆ ಪ್ರಭಾವ ಬೀರಿತು.
ಅಶೋಕನ ನಂತರದ ಅಸಮರ್ಥ ಮೌರ್ಯ ಅರಸರೇ ಅವನತಿಗೆ ಹೆಚ್ಚಿನ ಜವಾಬ್ದಾರರೆಂಬ ಅಭಿಪ್ರಾಯವೂ ಇದೆ. ವಿಶಾಲವಾದ ಸಾಮ್ರಾಜ್ಯದ ಭಾರವನ್ನು ಹೊರಲು ಇವರ ಭುಜಗಳು ಸಮರ್ಥವಾಗಿರಲಿಲ್ಲ ಎಂಬ ಮಾತಿದೆ. ಅಶೋಕನ ಉತ್ತರಾಧಿಕಾರಿಗಳು ಸಾಮ್ರಾಜ್ಯವನ್ನು ತಮ್ಮಲ್ಲಿ ಹಂಚಿಕೊಂಡು ಆಳಿದರೆಂದು ಕಲ್ಹಣ ಮತ್ತು ತಾರನಾಥರ ಕೃತಿಗಳು ತಿಳಿಸುತ್ತವೆ. ಜಾದುನಾಥ ಸರ್ಕಾರರ ಅಭಿಪ್ರಾಯಿಸುವಂತೆ ಭಾರತದ ಇತಿಹಾಸದ ಪುಟಗಳನ್ನು ನೋಡಿದರೆ, ಆಯವುದೇ ರಾಜ ವಂಶಗಳಲ್ಲಿ ಐದಕ್ಕಿಂತ ಹೆಚ್ಚು ಸಮರ್ಥ ರಾಜರು ಬಂದಿಲ್ಲ. ಎಲ್ಲ ರಾಜವಂಶಗಳಲ್ಲಿಯೂ ಒಂದಲ್ಲ ಒಂದು ದಿನ ಅಸಮರ್ಥ ಅಸರರು ಅಧಿಕರಕ್ಕೆ ಬರುವುದು ಮತ್ತು ಸಾಮ್ರಾಜ್ಯವು ಪತನಗೊಳ್ಳವುದು ಖಚಿತವಾಗಿತ್ತು. ಇದೇ ಮೌರ್ಯ ಸಾಮ್ರಾಜ್ಯದ ಪತನದ ಸಂದರ್ಭದಲ್ಲಿ ಆಗಿದೆ.
ಮೌರ್ಯರ ಪತನಕ್ಕೆ ಇನ್ನೂ ಒಂದು ಪ್ರಮುಖ ಕಾರಣವಿದೆ. ಅದೇನೆಂದರೆ ಪ್ರಾಂತ್ಯಾಧಿಕಾರಿಗಳ ದುರಾಡಳಿತವಾಗಿದೆ. ಬಿಂದುಸಾರನ ಕಾಲದಲ್ಲಿ ತಕ್ಷಶಿಲೆಯ ಪ್ರಾಂತ್ಯಾಧಿಕಾರಿಗಳ ದುರಾಡಳಿತ ತಾಳದೇ ಜನರು ದಂಗೆಯೆದ್ದ ಉಲ್ಲೇಖವಿದೆ. ಅಲ್ಲಿನ ದಂಗೆಯನ್ನು ಅಶೋಕನು ಅಡಗಿಸಿದಾಗ, ಜನರು ತಮ್ಮ ಪ್ರತಿಭಟನೆಯು ರಾಜರ ಅಥವಾ ರಾಜಕುಮಾರನ ವಿರದ್ಧವಲ್ಲ. ತಮ್ಮನ್ನು ಅವಮನಿಸಿದ ಅಧಿಕಾರಿಗಳ ವಿರುದ್ಧವೆಂದು ಅಶೋಕನಲ್ಲಿ ಹೇಳಿದರೆನ್ನಲಾಗೆದೆ. ಅಶೋಕನ ಕಾಲದಲ್ಲಿಯೂ ತಕ್ಷಶಿಲೆಯಿಂದ ಅಂತಹ ದೂರೂ ಕೇಳಿಬಂದಿತು. ಆಗ ಅಶೋಕನು ಅಧಿಕಾರಿಗಳಿಗೆ ಪ್ರಜೆಗಳನ್ನು ಹಿಂಸಿಸದಂತೆ ಸೂಚನೆ ನೀಡದನೆಂದು ಕಳಿಂಗದ ಶಾಸನಗಳು ತಿಳಿಸುತ್ತವೆ. ಆಧಿಕಾರಿಗಳ ದಬ್ಬಾಳಿಕೆಯನ್ನು ತಡೆಯಲು ವರ್ಗಾವಣೆ ಪದ್ಧತಿಜಾರಿಗೆ ತಂದರೂ ಹಾಗೂ ಧರ್ಮಯಾತ್ರೆಯ ನೆಪದಲ್ಲಿ ಸ್ವತಃ ಅಶೋಕನು ಪ್ರಾಂತ್ಯಗಳಿಗೆ ಭೇಟಿ ನೀಡುತ್ತಿದ್ದರೂ ದೂರದ ಪ್ರಾಂತ್ಯಗಳಲ್ಲಿ ಅಧಿಕಾರಿಗಳ ದಬ್ಬಾಳಿಕೆಯನ್ನು ತಡೆಯಲಾಗಲಿಲ್ಲ.
ಮೌರ್ಯರ ಪತನಕ್ಕೆ ವಿದೇಶಿ ದಾಳಿಯು ಕೂಡಾ ಪ್ರಮುಖ ಕಾರಣವೆನ್ನಲಾಗಿದೆ. ಪಾಲಿಬಿಯಸ್‌ ಬರಹಗಳು ಮತ್ತು ಗಾರ್ಗಿ ಸಂಹಿತೆಗಳು ಗ್ರೀಕ್‌ದಾಳಿಯನ್ನು ಉಲ್ಲೇಖಿಸುತ್ತವೆ. ಅಶೋಕನ ನಂತರದ ಮೌರ್ಯ ಅರಸರು ಇಂತಹ ದಾಳಿಗಳನ್ನು ತಡೆಯುವಲ್ಲಿ ವಿಫಲವಾದುದು ಮೌರ್ಯರ ಅವನತಿಗೆ ನಿರ್ಣಯಾತ್ಮಕ ಅಂಶವಾಯತು. ಅಶೋಕನು ಧರ್ಮ ಪ್ರಸಾರ ಕಾರ್ಯದಲ್ಲಿ ಮಗ್ನನಾಗಿ ವಾಯುವ್ಯ ಗಡಿಯನ್ನು ನಿರ್ಲಕ್ಷಿಸಿದ್ದನು. ಚೀನಾದ ಚಕ್ರವರ್ತಯು ಸಿಥಿಯನ್ನರ ದಾಳಿ ತಡೆಯಲು ಮಹಾ ಗೋಡೆಯನ್ನು ನಿರ್ಮಿಸಿದುದರಿಂದ ಸಿಥಿಯನ್ನರು ಭಾರತದ ಕಡೆಗೆ ನುಗ್ಗಿದರು. ಅದರ ಪರಿಣಾಮವಾಗಿ ಗ್ರೀಕರು ಮೌರ್ಯ ಸಾಮ್ರಾಜ್ಯಕ್ಕೆ ದಾಳಿಯಿಡುವಂತಾಯಿತೆಂದು ಆರ್.ಎಸ್‌.ಶರ್ಮರವರು ಅಭಿಪ್ರಾಯಪಟ್ಟಿದ್ದಾರೆ.
ಮೌರ್ಯರ ಅವನತಿಗೆ ನೀಡಲಾದ ಮತ್ತೊಂದು ಕಾರಣವೆಂದರೆ ಭೌತಿಕ ಅಂಶಗಳ ಅರಿವಿನ ವಿಸ್ತರಣೆ ಕ್ರಿ.ಪೂ. ೬ನೆಯ ಶತಮಾನದ ವೇಳೆಗೆ ಮಗಧವು ಮಾತ್ರ ಐಹಿಕ ಸಂಸ್ಕೃತಿಯಿಂದಾಗಿ (ಕಬ್ಬಿಣದ ಬಳಕೆ, ಸಾರಿಗೆ ಸೌಲಭ್ಯ ಬೆಳವಣಿಗೆ ಮೊದಲಾದವು) ಬೆಳವಣಿಗೆ ಹೊಂದಿ ವಿಸ್ತಾರವಾಗಿ ಬೆಳೆದಿತ್ತು. ಮಗಧವು ವಿಸ್ತೃತಗೊಂಡಂತೆ ಅದುವರೆಗೆ ಅದು ಹೊಂದಿದ್ದ ವಿಶಿಷ್ಟ ಸೌಲಭ್ಯಗಳು ಇತರ ಪ್ರದೇಶಗಳಿಗೂ ಹರಡಿದವು. ಇದರಿಂದ ಈ ಪ್ರದೇಶಗಳಲ್ಲಿ ಹೊಸ ರಾಜ್ಯಗಳು ಅಸ್ತಿತ್ವಕ್ಕೆ ಬಂದವು. ಹೊಸ ರಾಜ್ಯಗಳು ರೂಪುಗೊಂಡಂತೆ ಮಗಧದ ಪ್ರಾಮುಖ್ಯತೆ ಕುಂದಿತು.
ಅಶೋಕನ ನಂತರ ಅವನತಿಯತ್ತ ಸಾಗಿದ್ದ ಮೌರ್ಯ ವಂಶವು ಅಂತಿಮವಾಗಿ ಅದರ ಸೇನಾನಿ ಪುಷ್ಯಮಿತ್ರ ಶೃಂಗದ ಅವಕಾಶವಾದಿ ರಾಜಕೀಯಕ್ಕೆ ಬಲಿಯಾಯಿತು. ಪುಷ್ಯಮಿತ್ರನು ಕೊನೆಯ ಮೌರ್ಯ ಅರಸು ಬೃಹದ್ರಥನನ್ನು ಕೊಂದು ಶೃಂಗ ಸಂತತಿಯ ಆಳ್ವಿಕೆಯನ್ನು ಸ್ಥಾಪಿಸಿದನು. ಆದರೆ ಶೃಂಗರ ಆಳ್ವಿಕೆಯು ಪಾಟಲಿಪುತ್ರ ಮತ್ತು ಮಧ್ಯಭಾರತದ ಪ್ರದೇಶಗಳಿಗೆ ಸೀಮಿತವಾಗಿದ್ದು ಅಲ್ಪಕಾಲದ್ದಾಗಿದ್ದಿತು. ನಂತರ ಕಣ್ವರು ಅಧಿಕಾರಕ್ಕೆ ಬಂದರು. ಈ ನಡುವೆ ಮಧ್ಯ ಏಷ್ಯಾದಿಂದ ಬಂದ ಹಲವು ರಾಜವಂಶಗಳು ಮೌರ್ಯರ ಸ್ಥಾನವನ್ನಾಕ್ರಮಿಸಿದವು. ಹೀಗೆ ವಿವಿಧಾಂಶಗಳು ಮೌರ್ಯರ ಅವನತಿಗೆ ಕಾರಣವಾಗಿವೆ. ಯಾವುದೇ ಒಂದು ಕಾರಣವನ್ನು ಅವನತಿಗೆ ಜವಾಬ್ದಾರಿಯೆನ್ನಲಾಗದು. ಅವನತಿಯ ನಂತರವೂ ಮೌರ್ಯ ಸಾಮ್ರಾಜ್ಯ ರೂಪಿಸಿದ ಆಡಳಿತ ನೀತಿಗಳು ಮುಂದುವರೆದಿವೆ. ಅಶೋಕನಿಂದಾಗಿ ಮೌರ್ಯರ ಕೀರ್ತಿ ಇತಿಹಾಸದಲ್ಲಿ ಹಾಗೆಯೇ ಉಳಿದು ಬಂದಿದೆ.
ನಗರೀಕರಣ (ಕ್ರಿ.ಶ. ಆರಂಭದ ಕಾಲ)
ಕ್ರಿ.ಪೂ. ೬ ಮತ್ತು ೫ನೆಯ ಶತಮಾನದಿಂದಲೇ ಎರಡನೇ ನಗರೀಕರಣದ ಲಕ್ಷಣಗಳು ಕಾಣಿಸಿಕೊಳ್ಳುತ್ತವೆಯಾದರೂ ಮೌರ್ಯ ಸಾಮ್ರಾಜ್ಯದ ಅನಂತರದ ಕಾಲ ಭಾರತದ ಚರಿತ್ರೆಯಲ್ಲಿ ಹಲವು ದೃಷ್ಟಿಯಿಂದ ಮಗತ್ವವನ್ನು ಪಡೆದುಕೊಂಡಿದೆ. ಮೌರ್ಯ ಸಾಮ್ರಾಜ್ಯವು ರಸ್ತೆಗಳನ್ನು ನಿರ್ಮಿಸಿ ಮತ್ತು ಏಕರೂಪದ ಆಡಳಿತ ಪದ್ಧತಿಗಾಗಿ ಮಾಡಿದ ಪ್ರಯತ್ನದಿಂದಾಗಿ ಉಪಖಂಡದಲ್ಲಿ ಸಂಛಾರಕ್ಕೆ ಹೆಚ್ಚಿನ ಅವಕಾಶ ಒದಗಿಸಿತು. ಮುಂದೆ ಅಧಿಕಾರಕ್ಕೆ ಬಂದ ಕುಶಾನರು ಈ ಸಂಚಾರ ವ್ಯವಸ್ಥೆಯನ್ನು ಸಮರ್ಥವಾಗಿ ಬಳಸಿಕೊಂಡು ವ್ಯಾಪಾರಕ್ಕೆ ಹೆಚ್ಚಿನ ಪ್ರೋತ್ಸಾಹ ನೀಡಿದರು. ಈ ಕಾಲದಲ್ಲಿ ತಕ್ಷಶಿಲೆ, ಭಾರತ, ಚೀನಾ ಮತ್ತು ಪೂರ್ವ ಯೂರೋಪಿನ ವ್ಯಾಪಾರದ ಸಂಪರ್ಕ ಕೇಂದ್ರವಾಯಿತು. ಸರಿಸುಮಾರು ಕ್ರಿಸ್ತಶಕ ಪ್ರಾರಂಭದವೇಳೆಗೆ ದಕ್ಷಿಣ ಭಾರತ ಮತ್ತು ರೋಮ್‌ನ ನಡುವಿನ ವ್ಯಾಪಾರ ಉಚ್ಚ್ರಾಯ ಸ್ಥಿತಿಯನ್ನು ತಲುಪಿದವು. ಇದರ ಪರಿಣಾಮವಾಗಿ ಭಾರತದ ಸಂಭಾರ ಪದಾರ್ಥಗಳು ಕುಶಲ ವಸ್ತುಗಳಿಗೆ ಇನ್ನಿಲ್ಲದಷ್ಟು ಬೇಡಿಕೆ ಹೆಚ್ಚಿತು. ಇದರಿಂದ ಕುಶಲವಸ್ತುಗಳ ಉತ್ಪಾದನೆ ಗಣನೀಯವಾಗಿ ಹೆಚ್ಚಿತು. ಉತ್ಪಾದನೆ ಅದರಿಂದ ವಾಣಿಜ್ಯ ಮತ್ತು ಹಣದ ಪ್ರಸರಣಾ ಹೆಚ್ಚಿ ಭಾರತ ಆರ್ಥಿಕ ಸಮೃದ್ಧಯತ್ತ ಸಾಗಿತು. ಪರಿಣಾಮವಾಗಿ ಕುಶಲ ಕಸುಬುದಾರರು ಕೇಂದ್ರಕೃತವಾದ ಅನೇಕ ನಗರಗಳು ಭಾರತದಲ್ಲಿ ತಲೆಯತ್ತಿ ಉಚ್ಛ್ರಾಯ ಸ್ಥಿತಿಯನ್ನು ತಲುಪಿದನು. ಈ ಪ್ರಕ್ರಿಯೆ ಕ್ರ.ಶ. ಮೂರನೇ ಶತಮಾನದ ಅಂತ್ಯದವರಗೆ ಮುಂದುವರಿಯಿತು. ಈ ಹಂತದಲ್ಲಿ ಬೆಳೆದ ನಗರವ್ಯವಸ್ಥೆಯನ್ನು ಭಾರತದ ಚರಿತ್ರೆಯಲ್ಲಿ “ದ್ವಿತೀಯ ನಗರೀಕರಣ” ಎಂದು ವಿದ್ವಾಂಸರು ಗುರುತಿಸಿದ್ದಾರೆ.
ದ್ವಿತೀಯ ನಗರೀಕರಣವು ಸುಮಾರು ಕ್ರಿ.ಪೂ. ೬೦೦ರಿಂದಲೇ ಪ್ರಾರಂಭವಾಯಿತು. ನಂತರ ವೇದ ಕಾಲದಲ್ಲಿ ಗಂಗಾಬಯಲಿನಾದ್ಯಂತ ಮಡಕೆಯನ್ನು ಬಳಸುತ್ತಿದ್ದ ಕೃಷಿ ಸಂಸ್ಕೃತಿಗಳು ಅಸ್ತಿತ್ವದಲ್ಲಿ ಬಂದವು. ಈ ಬೆಳವಣಿಗೆಗೆ ಕಬ್ಬಿಣದ ತಂತ್ರಜ್ಞಾನ ಪ್ರಮುಖ ಕಾರಣವಾಯಿತು ಎಂದು ಅನೇಕರು ವಾದಿಸಿದ್ದಾರೆ. ಕಬ್ಬಿಣದ ತಂತ್ರಜ್ಞಾನದಿಂದ ಈ ಆದಿ ಕೃಷಿಕರು ಗಂಗಾಬಯಲಿನ ಅರಣ್ಯಗಳನ್ನು ಕಡಿದು ಹೊಸ ಹೊಸ ಭೂಮಿಯನ್ನು ಉಳುಮೆಗೆ ತೊಡಗಿಸಲು ಸಾಧ್ಯವಾಯಿತು. ಈ ಕಾಲದ ವಸತಿಗಳ ಉತ್ಖನನದಲ್ಲಿ ಕಬ್ಬಿಣದ ನೇಗಿಲು ಕುಳಗಳು, ಕೊಡಲಿ, ಗುದ್ದಲಿ, ಗರಗಸ, ಕತ್ತಿ, ಉಳಿ ಮುಂತಾದ ಆಯುಧಗಳು ಸಿಗುತ್ತವೆ. ಈ ರೀತಿ ಕ್ರಿ.ಪೂ. ಆರನೆಯ ಶತಮಾನದಲ್ಲಿ ಗಂಗಾಬಯಲಿನಾದ್ಯಂತ ಸಮೃದ್ಧ ಹಳ್ಳಿಗಳೂ ಹಾಗೂ ಈ ಕೃಷಿ ಉತ್ಪಾದನೆಯ ಹೆಚ್ಚುವರಿಯ ವ್ಯಾಪಾರವೂ ಮತ್ತೂ ಈ ಹೆಚ್ಚುವರಿಯನ್ನು ವಸೂಲಿ ಮಾಡಿ ನಡೆಸಲಾದ ರಾಜ್ಯ ವ್ಯವಸ್ಥೆಯೂ ಕಣ್ಣು ತೆರೆದವು. ಬೌದ್ಧ ಸಾಹಿತ್ಯದಲ್ಲಿ ೧೬ ಮಹಾ ಜನಪದಗಳ ಉಲ್ಲೇಖ ಬರುತ್ತದೆ. ಹಾಗೂ ಈ ಮಹಾಜನಪದಗಳ ರಾಜಧಾನಿಗಳಾದ ಹಸ್ತಿನಾಪುರ, ಅಹಿಚ್ಛತ, ಕಾಶಿ, ಕೋಸಲ, ಮಗಧ, ವೈಶಾಲಿ ಮುಂತಾದವು ನಗರಗಳಾಗಿ ರೂಪಗೊಂಡಿದ್ದವು.
ಈ ಕಾಲದಲ್ಲಿ ‘ಗೃಹಪತಿ’ ಅಥವಾ ‘ಗಹಪತಿ’ ಎಂದು ಕರೆಯಲ್ಪಟ್ಟ ಕೃಷಿ ಕುಟುಂಬಗಳ ಯಜಮಾನರು ಉಚ್ಛ್ರಾಯಸ್ಥಿತಿ ಹೊಂದಿದ್ದರು. ಜೊತೆಗೇ ಗಣ ಪ್ರಭುತ್ವಗಳಲ್ಲಿ ‘ರಾಜ’ ಎಂದು ಕರೆಸಿಕೊಂಡ ಕ್ಷತ್ರಿಯ ಕುಲದವರು ಕೂಡ ದಾಸ-ಕಾರ್ಮಿಕಾರರನ್ನು ನೇಮಿಸಿಕೊಂಡು ಕೃಷಿ ಚಟುವಟಿಕೆ ನಡೆಸುತ್ತ ತಾವು ಪಟ್ಟಣಗಳಲ್ಲಿ ವಾಸಿಸುತ್ತಿದ್ದರು. ಗಹಪತಿಗಳೂ ಕೂಡ ಪಟ್ಟಣಗಳಲ್ಲಿ ವಾಸಿಸುತ್ತ ವ್ಯಾಪಾರ-ವ್ಯವಹಾರಗಳನ್ನೂ ರೂಢಿಸಿಕೊಂಡಿದ್ದರು. ಊರೂರಿಗೆ ಸರಕುಗಳನ್ನು ಹೊತ್ತೊಯ್ದು ಮಾರಾಟ ಮಾಡುವ ಚಿಲ್ಲರೆ ವ್ಯಾಪಾರಿಗಳ ಜೊತೆಗೆ ನೂರಾರು ಬಂಡಿಗಳ ಮೇಲೆ ಆಮಾನು ಹೇರಿಕೊಂಡು ನೂರಾರು ಮೈಲಿಗಳ ದೂರಗಳನ್ನು ಕ್ರಮಿಸುತ್ತಿದ್ದ ‘ಸಾರ್ಥವಾಹ’ರೂ ಅಸ್ತಿತ್ವದಲ್ಲಿ ಬಂದರು. ಪಟ್ಟಣ ವಸತಿಗಳಲ್ಲಿ ಧನಿಕ ವ್ಯಾಪಾರಿಗಳು ಶ್ರೇಷ್ಠಿ ಎಂಬ ಹೆಸರಿನಿಂದ ಪ್ರಸಿದ್ಧರಾದರು. ಈ ಶ್ರೇಷ್ಠಿಗಳು ಅನೇಕ ಕೋಟಿ ನಾಣ್ಯಗಳನ್ನು ಹೊಂದಿ ಇಂದಿನ ಅರ್ಥದ ಬ್ಯಾಂಕರ್‌ಗಳೂ ಕೂಡ ಆಗಿದ್ದರು. ಬಹುಶಃ ಇವರೇ ಪ್ರಚಲಿತದಲ್ಲಿ ತಂದ ನಾಣ್ಯ ವ್ಯವಸ್ಥೆ ‘ಪಂಚ್‌ಮಾರ್ಕ್’ ನಾಣ್ಯಗಳ(ಆಹತ ನಾಣ್ಯಗಳು) ರೂಪದಲ್ಲಿ ನಮಗೆ ದೇಶದಾದ್ಯಂತ ವಿಫುಲವಾಗಿ ಸಿಕ್ಕಿವೆ. ಈ ನಾಣ್ಯಗಳನ್ನು ‘ಕಾರ್ಷಪಣ’, ‘ಶತಮಾನ’ (ಬೆಳ್ಳಿನಾಣ್ಯಗಳು), ಸುವರ್ಣ(ಬಂಗಾರ), ಕಾಕಿಣಿ(ತಾಮ್ರ) ಎಂದು ಕರೆಯುತ್ತಿದ್ದರು. ಈ ಎಲ್ಲ ಬೆಳವಣಿಗೆಗಳು ನಗರೀಕರಣಕ್ಕೆ ಪುಷ್ಠಿ ನೀಡಿದವು.
ಉತ್ತರ ಭಾರತದಲ್ಲಿ ವೈಶಲಿ, ಪಾಟಲೀಪುತ್ರ, ವಾರಣಾಸಿ, ಕೌಶಾಂಬಿ, ಶ್ರಾವಸ್ತಿ, ಹಸ್ತಿನಾಪುರ, ಮಥುರಾ, ಇಂದ್ರಪ್ರಸ್ಥ (ಈಗಿನ ದೆಹಲಿಯ ಪುರಾನಾ ಖಿಲ್ಲಾ) ಮುಂತಾದ ಮುಖ್ಯನಗರಗಳು ಏಳಿಗೆಗೆ ಬಂದವು. ಆಕಾಲದ ಸಾಹಿತ್ಯ ಕೃತಿಗಳಲ್ಲಿ ಮೇಲಿನ ನಗರಗಳ ಹೆಸರುಗಳು ಸಾಕಷ್ಟು ಪ್ರಸ್ತಾಪಿತವಾಗಿವೆ. ಅವುಗಳಲ್ಲಿ ಕೆಲವನ್ನು ಚೀನೀ ಯಾತ್ರಿಕರೂ ಪ್ರಸ್ತಾಪಿಸಿದ್ದಾರೆ. ಇವುಗಳಲ್ಲಿ ಬಹುಪಾಲು ಕ್ರಿ.ಶ. ಒಂದು ಹಾಗೂ ಎರಡನೆಯ ಶತಮಾನಗಳಲ್ಲಿ ಕುಶಾನರ ಕಾಲದಲ್ಲಿ ವೈಭವದಿಂದ ಬೆಳಗಿದವು. ಉತ್ಖನನಗಳು ಈ ಅವಧಿಯ ಉತ್ತಮ ಕಟ್ಟಡಗಳನ್ನು ತೋರಿಸಿಕೊಟ್ಟವೆ. ಬಿಹಾರದ ಚಿರಾಂಡ್, ಸೋಗ್‌ಪುರ್, ಬಕ್ಸಾರ್ ಮುಂತಾದವು ಮತ್ತು ಪೂರ್ವ ಉತ್ತರ ಪ್ರದೇಶದ ಖೌರು, ಮೆಸನ್‌ ಮುಂತಾದವು. ಕುಶಾನರ ಕಾಲದಲ್ಲಿ ಸಮೃದ್ಧವಾದ ಊರುಗಳಾಗಿದ್ದುದನ್ನು ಸಹ ಉತ್ಖನನಗಳು ಸ್ಪಷ್ಟಪಡಿಸುತ್ತವೆ.
ಇದೇ ರೀತಿ ಉತ್ತರ ಪ್ರದೇಶದ ಸೋಹ್‌ಗೌರು, ಭಿಚಾ, ಅಲಹಾಬಾದಿನ ಬಳಿಯಿರುವ ಕೌಶಾಂಬಿ, ಶೃಂಗಿಬೇರುಪುರ, ಅತ್ರಂಜಿಖೇರಾ ಮತ್ತು ಮೀರತ್‌ ಹಾಗೂ ಮುಜಾಫರ್ ನಗರದ ಜಿಲ್ಲೆಗಳ ಹಲವು ನಿವೇಶನಗಳು ಕುಶಾನರ ಕಾಲದಲ್ಲಿನ ಸಮೃದ್ಧ ಸ್ಥಿತಿಯಲ್ಲಿದ್ದವು ಎಂಬುದನ್ನು ಉತ್ಖನನಗಳು ಸ್ಪಷ್ಟಪಡಿಸುತ್ತವೆ. ಶೃಂಗಬೇರುಪುರ ಮತ್ತು ಚಿರಾಂಡ್‌ಗಳಲ್ಲಿ ಕುಶಾನರ ಅವಧಿಯ ಉತ್ತಮ ಇಟ್ಟಿಗೆ ಕಟ್ಟಡಗಳು ಕಂಡುಬಂದವೆ. ಮಥುರಾದಲ್ಲಿರುವ ಸೋಂಖ್‌ ಉತ್ಖನನಗಳು ಕುಶಾನರ ಕಾಲದ ಏಳು ಮಟ್ಟಗಳನ್ನು ತೋರಿಸುತ್ತವೆ. ಅಲ್ಲಿ ಗುಪ್ತರ ಕಾಲದ್ದು ಒಂದೇ ಒಂದು ಮಟ್ಟ. ಇದು ಕುಶಾನರ ಕಾಲದ ಸಮೃದ್ಧಿಯನ್ನು ನಂತರದ ಕಾಲದ ಅವನತಿ ಹಾದಿಯನ್ನು ತೋರಿಸುತ್ತದೆ. ಪಂಜಾಬಿನ ಜಾಲಂಧರ್, ಲೂಧಿಯಾನ ಹಾಗೂ ರೋಪಾಗಳಲ್ಲೂ ಕುಶಾನರ ಕಾಲದ ಉತ್ತಮ ಕಟ್ಟಡಗಳು ಕಂಡಬಂದಿವೆ. ಕೆಲವು ಕಡೆ ಕುಶಾನರ ಕಾಲದಲ್ಲಿ ಬಳಸಿಬಿಟ್ಟ ಇಟ್ಟಿಗೆಗಳನ್ನೇ ಬಳಸಿ ಕಟ್ಟಿದ ಕೆಳದರ್ಜೆಯ ನಿರ್ಮಾಣಗಳು ಗುಪ್ತರ ಅವಧಿಯಲ್ಲಿ ಕಂಡುಬರುತ್ತವೆ. ಒಟ್ಟನಲ್ಲಿ ಕುಶಾನರ ಕಾಲದ ಅವಶೇಗಳು ಆ ಕಾಲದಲ್ಲಿ ನಗರೀಕರಣವು ಉಚ್ಚ ಸ್ಥಿತಿಯಲ್ಲಿತ್ತು ಎಂಬುದನ್ನು ಸಾರಿ ಹೇಳುತ್ತವೆ.
ಮಾಳವ  ಮತ್ತು ಪಶ್ಚಿಮ ಭಾರತದ ಶಕರ ರಾಜಯವೂ ಇದೇ ಸ್ಥಿತಿಯನ್ನು ಹೇಳುತ್ತದೆ. ಕೌಶಂಬಿ ಹಾಗೂ ಮಥುರಾಗಳಿಂದ ಬರುವ ಎರಡು ಮಾರ್ಗಗಳು ಕೂಡುತ್ತಿದ್ದ ಉಜೈನಿಯು ಆ ಭಾಗದ ಅತಿ ಪ್ರಮುಖ ನಗರ. ಉತ್ಖನನಗಳು ಕ್ರಿ.ಪೂ. ೨೦೦ರ ನಂತರ ಮಣಿಶಿಲೆಗಳು ಬೃಹತ್‌ ಪ್ರಮಾಣದಲ್ಲಿ ತಯಾರಾಗುತ್ತಿದ್ದುದನ್ನು ತೋರಿಸಿಕೊಟ್ಟಿವೆ. ರತ್ನಕಲ್ಪ ಮತ್ತು ರತ್ನಗಳ ರಫ್ತಿಗೆ ಉಜ್ಜೈನಿ ಹೆಸರಾಗಿತ್ತು. ಇದೇ ಕಾಲದಲ್ಲಿ ದಕ್ಷಿಣದ ಶಾತವಾಹನ ಹಾಗೂ ತಮಿಳುನಾಡು ತೀರದ ನಗರಗಳು ಹಾಗೂ ಊರುಗಳು ಉಚ್ಛ್ರಾ ಸ್ಥಿತಿಯಲ್ಲಿದ್ದವು. ಟೇರ್, ಪೈಠನ್, ದಾನ್ಯಕಟಕ, ಅಮರಾವತಿ, ನಾಗಾರ್ಜುನಕೊಂಡ, ಬ್ರೋಚ್, ಸೋಪಾರ, ಅರಿಕಮೇಡು, ಕಾವೇರಿಪಟ್ಟಣ (ಪುಹಾರ್)ಗಳು ಆ ಕಾಲದ ಪಶ್ಚಿಮ ಹಾಗೂ ದಕ್ಷಿಣ ಭಾರತದ ಸಮೃದ್ಧ ನಗರಗಳು. ಪ್ರಚೀನ ತಮಿಳು ಸಾಹಿತ್ಯವು ಕಾವೇರಿ ಪಟ್ಟಣಮ್‌ನಗರಕ್ಕೆ ತಮ್ಮ ಸರಕುಗಳನ್ನು ಹೊತ್ತು ಬರುವ ಯವನ ಹಡುಗುಗಳನ್ನು ಹಾಗೂ ಕಾವೇರಿ ಪಟ್ಟಣಮ್‌ನಗರದ ಯವನ ಭಾಗವು ಸಮೃದ್ಧತೆಯಿಂದ ತುಂಬಿ ತುಳುಕುತ್ತಿದ್ದುದವನ್ನು ವರ್ಣಿಸುತ್ತದೆ. ಅಲ್ಲದೆ ನಗರವು ಉದ್ಯಾನವನ ಮತ್ತು ಮಧ್ಯದಲ್ಲಿ ಹಾಯ್ದುಹೋದ ಮುಕ್ತ ಪೇಟೆಗಳಿಂದ ಇಬ್ಭಾಗ ಮಾಡಲ್ಪಟ್ಟಿದೆಯೆಂದು ವರ್ಣಿಸುತ್ತದೆ. ಅರಮನೆ ಮತ್ತು ಇಟ್ಟಿಗೆಯಿಂದ ಕಟ್ಟಿದ ಶ್ರೀಮಂತ ವರ್ತಕರ ಮನೆಗಳು ನಗರದ ಒಳಭಾಗದಲ್ಲಿದ್ದವು. ಕುಶಲಕರ್ಮಿಗಳು ಮತ್ತು ಕಸುಬುದಾರರು ಮತ್ತು ಕಡಿಮೆ ಸ್ಥಿತಿವಂತರು ವಾಸವಾಗಿದ್ದ ಕರಾವಳಿ ಅರ್ಧವು ಉಗ್ರಾಣಗಳು ಮತ್ತು ವರ್ತಕರ ಕಛೇರಿಗಳನ್ನು ಹೊಂದಿತ್ತು. ಅರಿಕಮೇಡು ಆ ಕಾಲದಲ್ಲಿ ಉಚ್ಛ್ರಾಯ ಸ್ಥಿತಿಯಲ್ಲಿದ್ದ ಇನ್ನೊಂದು ಪ್ರಮುಖಕ ದಕ್ಷಿಣ ಭಾರತದ ನಗರ. ಇದು ಮಲಯ ಮತ್ತು ಚೇನಾಕ್ಕೆ ಹೋಗುವ ಮಾರ್ಗದಲ್ಲಿ ಹಡುಗುಗಳು ಹೊಕ್ಕು ಹೋಗುವ ಬಂದರಿಗಿಂತ ಹೆಚ್ಚಾಗಿತ್ತು ಎಂಬುದನ್ನು ೧೯೪೫ರ ಉತ್ಖನನ ತೋರಿಸಿಕೊಡುತ್ತದೆ. ಭಾರತೀಯ ಸರಕುಳನ್ನು ಇಲ್ಲಿ ಕೊಂಡು ಹಡಗಿಗೆ ಹಾಗುತ್ತಿದ್ದುದಲ್ಲದೆ ರೋಮನ್ನರ ಅಭಿರುಚಿಗೆ ಅನುಗುಣವಾಗಿ ಮಲ್‌ಮಲ್‌ನಂತಹ ವಸ್ತುವನ್ನು ಇಲ್ಲಿ ಉತ್ಪಾದಿಸುತ್ತಿದ್ದರು. ಭಾರುಕಚ್ಚ ಅಥವಾ ಆಧುನಿಕ ಬ್ರೋಚ್‌ಭಾರತದ ಪಶ್ಚಿಮ ಕರಾವಳಿಯಲ್ಲಿ ಅತಿ ಪುರಾತನ ಮತ್ತು ಅತಿದೊಡ್ಡ ವಾಣಿಜ್ಯ ಕೇಂದ್ರವಾಗಿತ್ತು.
ನಗರೀಕರಣದ ಬಗ್ಗೆ ಚರ್ಚಿಸುವಾಗ ನಗರಗಳ ಬೆಳವಣಿಗೆಗೆ ವ್ಯಾಪಾರ ವಾಣಿಜ್ಯ ಪ್ರಮುಖ ಕಾರಣವಾಗಿದ್ದಂತೆ ವೃತ್ತಿ ಸಂಗಗಳು ನಗರಗಳ ಬೆಳವಣಿಗೆಯಲ್ಲಿ ತಮ್ಮ ಕಾಣಿಕೆಯನ್ನು ನೀಡಿವೆ. ವೃತ್ತಿ ಸಂಘಗಳೂ ಮೌರ್ಯರ ಕಾಲದಿಂದ ಮುಂದುವರಿದುಕೊಂಡು ಬಂದಿದ್ದವು. ಇವು ಉತ್ಪಾದೆ, ಸಂಘಟನೆ ಮತ್ತು ಸಾರ್ಮಜನಿಕ ಅಭಿಪ್ರಾಯ ರೂಪಿಸುವಲ್ಲಿ ಮಹತ್ವದ ಪ್ರಾತ್ರವಹಿಸಿದ್ದವು. ಬಹುತೇಕ ಎಲ್ಲ ವೃತ್ತಿಗಳ ಕಸುಬುದಾರರೂ ವೃತ್ತಿ ಸಂಘಗಳನ್ನು ಸೇರಿದರು. ಏಕೆಂದರೆ ಅವರಿಗೆ ವೃತ್ತಿ ಸಂಘಗಳ ಸಾಮಾಜಿಕ ಗಣ್ಯತೆ ಮತ್ತು ಸಾರ್ವತ್ರಿಕವಾದ ಭದ್ರತೆಯನ್ನು ಅಡಗಿಸಿದವು. ಕಸುಬುದಾರ ಮತ್ತು ಗ್ರಾಹಕರಿಬ್ಬರ ಹಿತ ಸಂರಕ್ಷಿಸಲು ವೃತ್ತಿ ಸಂಘಗಳು ಕೆಲಸದ ನಿಯಮಗಳನ್ನು ಸಿದ್ಧವಸ್ತುವಿನ ಗುಣವನ್ನು ಮತ್ತು ಬೆಲೆಯನ್ನು ನಿರ್ಧರಿಸುತ್ತಿದ್ದವು. ಇದರಿಂದ ವ್ಯಾಪಾರ ವಾಣೀಜ್ಯಕ್ಕೆ ಇನ್ನಷ್ಟು ಉತ್ತೇಜನ ಸಿಕ್ಕಿತು. ವೃತ್ತಿಸಂಘಗಳು ಬ್ಯಾಂಕರನಾಗಿ ಕೆಲಸ ನಿರ್ವಹಿಸುತ್ತಿದ್ದವು. ಜೊತೆಗೆ ರಾಜಕೀಯ ಪ್ರಾಬಲ್ಯವನ್ನೂ ಗಳಿಸಿದ್ದವು. ವೃತ್ತಿಸಂಘ ಅದರಿಂದ ಉತ್ಪಾದನೆ, ಗುಣಮಟ್ಟದ ವೃದ್ಧಿ ತನ್ಮೂಲಕ ವ್ಯಾಪಾರಕ್ಕೆ ಇನ್ನಷ್ಟು ಪ್ರೋತ್ಸಾಹ ಸಿಕ್ಕು ಗ್ರಾಮೀಣ ಪ್ರದೇಶಗಳ ಕಸುಬುದಾರರನ್ನೂ ನಗರಗಳು ಆಕರ್ಷಿಸಿದವು. ವೃತ್ತಿಸಂಘಗಳು ಒದಗಿಸುತ್ತಿದ್ದ ಕೆಲಸದ ಭದ್ರತೆ ಮತ್ತು ಸಾಮಾಜಿಕ ಹಾಗೂ ಆರ್ಥಿಕ ಭದ್ರತೆ ಈ ಪ್ರಕ್ರಿಯೆಯನ್ನು ಇನ್ನಷ್ಟು ತಿವ್ರಗೊಳಿಸಿತು. ಈ ಎಲ್ಲ ಅಂಶಗಶಳನ್ನು ನಗರಗಳ ಬೆಳವಣಿಗೆಗೆ ಇನ್ನಷ್ಟು ಪುಷ್ಠಿ ನೀಡಿದವು.
ವ್ಯಾಪಾರ, ವಾಣಿಜ್ಯ ಮತ್ತು ನಗರ ವೃತ್ತಿಗಳು
ಪ್ರಾಚೀನ ಭಾರತದ ವ್ಯಾಪಾರ, ವಾಣಿಜ್ಯ ಮತ್ತು ಕುಶಲ ಕಸುಬುಗಳ ಇತಿಹಾಸದಲ್ಲಿ ಶಕರು, ಕುಶಾನರು, ಶಾತವಾಹನರು ಹಾಗೂ ಮೊದಲ ತಮಿಳು ರಾಜ್ಯಗಳ ಕಾಲವು (ಕ್ರಿ.ಪೂ. ೨೦೦ ರಿಂದ ಕ್ರಿ.ಶ ೨೦೦) ಅತ್ಯಂತ ಉಚ್ಛ್ರಾಯಕಾಲ, ಮೌರ್ಯರು ಭಾರತದಲ್ಲಿ ಜಾರಿಗೆ ತಂದ ಏಕರೂಪದ ಆಡಳಿತ, ಶಾಂತಿ, ಸ್ಥಿರತೆ ಹಾಗೂ ಅವರು ನಿರ್ಮಿಸಿದ ರಾಜಮಾರ್ಗಗಳು ಮುಂದೆ ವ್ಯಾಪಾರ ಮತ್ತು ವಾಣಿಜ್ಯಕ್ಕೆ ಪ್ರೇರಣೆ ನೀಡಿತು.
ವ್ಯಾಪಾರ ಮತ್ತು ವಾಣಿಜ್ಯ
ಭಾರತದ ಇತಿಹಾಸದಲ್ಲಿ ಕ್ರಿ.ಪೂ. ೨೦೦ ರಿಂದ ಕ್ರಿ.ಶ. ೨೦೦ರವರೆಗೆ ಆದ ಪ್ರಮುಖ ಆರ್ಥಿಕ ಬೆಳವಣಿಗೆಯೆಂದರೆ ಭಾರತ ಮತ್ತು ರೋಮ್‌ಸಾಮ್ರಾಜ್ಯಗಳ ನಡುವೆ ನಡೆಯುತ್ತಿದ್ದ ಸಮೃದ್ಧ ವ್ಯಾಪಾರ. ಮೊದಲಿಗೆ ಇದು ಭೂಮಾರ್ಗದಲ್ಲಿ ಜರುಗುತ್ತಿತ್ತು. ಅಲೆಗ್ಸಾಂಡರನ ದಾಳಿಯ ಕಾಲದಲ್ಲಿ ಬೆಳಕಿಗೆ ಬಂದ ಮೂರು ಭೂಮಾರ್ಗಗಳೂ(ಕಾಬೂಲ್‌, ಮಲ್ಲಾಪಾನ್‌ಮತ್ತು ಗೆಡ್ರೋಸಿಯಾ) ಭಾರತ ಮತ್ತು ರೋಮಿನ ವ್ಯಾಪಾರದ ಪ್ರಮುಖ ಮಾರ್ಗಗಳಾಗಿದ್ದವು. ಆದರೆ ಕ್ರಿ.ಶ. ೧ನೆಯ ಶತಮಾನದಲ್ಲಿ ಶಕರು, ಕುಶಾನರು ಮತ್ತು ಪಾರ್ಥಿಯನ್ನರು ಭಾರತದತ್ತ ಚಲಿಸಲಾರಂಭಿಸಿದಾಗ ಭೂಮಾರ್ಗ ಕತ್ತರಿಸಿಹೋಯಿತು. ಇರಾನಿನ ಪಾರ್ಥಿಯನ್ನರು ಭಾರತದಿಂದ ಕಬ್ಬಿಣ ಮತ್ತು ಉಕ್ಕುಗಳನ್ನು ತರಿಸಿಕೊಳ್ಳುತ್ತಿದ್ದರಾದರೂ ತಮ್ಮ ರಾಜ್ಯ ಮೂಲಕ ಪಶ್ಚಿಮಕ್ಕೆ ಭಾರತದ ಸರಕುಗಳ ಸಾಗಣೆ ಅಡ್ಡಿ ಮಾಡಿದರು. ಕ್ರಿ.ಶ. ಆರಂಭದ ಕಾಲದಲ್ಲಿ ವ್ಯಾಪಾರವು ಜಲಮಾರ್ಗ ಹಿಡಿಯಿತು. ಆ ವೇಳೆಗೆ ಹಿಂಗಾರು, ಮುಂಗಾರು ಮಾರುತಗಳು ಕಂಡುಹಿಡಿಯಲ್ಪಟ್ಟು ನಾವಿಕರು ಅರಬ್ಬೀ ಸಮುದ್ರದ ಪೂರ್ವತೀರದಿಂದ ಪಶ್ಚಿಮ ತೀರಕ್ಕೆ ನೇರವಾಗಿ ಯಾನಮಾಡುವುದು ಸಾಧ್ಯವಾಯಿತು. ಜೊತೆಗೆ ಯಾನಕ್ಕೆ ಹಿಡಿಯುತ್ತಿದ್ದ ಸಮಯವೂ ತಗ್ಗಿತ್ತು. ವ್ಯಾಪಾರಿಗಳು ಬ್ರೋಚ್‌ಸೋಪಾರಗಳಂತ ಪಶ್ಚಿಮ ತೀರದ ರೇವುಗಳಿಗೂ ಅರಿಕಮೇಡು ತಾಮ್ರಲಿಪ್ತಗಳಂತಹ ಪೂರ್ವತೀರದ ರೇವುಗಳಿಗೂ ಬಂದು ಹೋಗುವುದು ಸುಲಭವಾಯಿತು. ಇವುಗಳಲ್ಲೆಲ್ಲ ಬ್ರೋಚ್‌, ಅತ್ಯಂತ ಮುಖ್ಯವಾದ ರೇವುಪಟಣ್ಣವಾಗಿತ್ತು. ಶಾತವಾಹನ, ಕುಶಾನ ಮತ್ತು ಶಕ ರಾಜ್ಯಗಳ ಸರಕುಗಳು ಅಲ್ಲಿಗೆ ಬರುತ್ತಿದ್ವು. ಶಕರು ಮತ್ತು ಕುಶಾನರು ವಾಯುವ್ಯ ಭಾರತದಿಂದ ಪಶ್ಚಿಮ ತೀರಕ್ಕೆ ಎರಡು ಮಾರ್ಗಗಳನ್ನು ಅನುಸರಿಸುತ್ತಿದ್ದರು. ಇವೆರಡೂ ತಕ್ಷಶಿಲೆಯಲ್ಲಿ ಒಂದು ಗೂಡುತ್ತಿದ್ದವು. ಆಮೂಲಕ ಮಧ್ಯ ಏಷ್ಯಾದಲ್ಲಿ ಹಾದು ಹೋಗುತ್ತಿದ್ದ ರೇಷ್ಮೆ ಪಥಕ್ಕೆ ಸೇರುತ್ತಿದ್ದವು. ಮೊದಲ ಮಾರ್ಗವು ತಕ್ಷಶಿಲೆಯಿಂದ ಸಿಂಧೂ ನದಿಯ ಕೆಳಬಯಲಿನ ಮೂಲಕ ಬ್ರೋಚ್‌ಗೆ ಮುಟ್ಟುತ್ತಿತ್ತು. ಎರಡನೆಯದು ತಕ್ಷಶಿಲೆಯಿಂದ ಪಂಜಾಬನ್ನು ಹಾದು ಯಮುನಾ ನದಿಯ ಪಶ್ಚಿಮ ದಂಡೆ ಹಿಡಿದು ಸಾಗಿ ಮಥುರಾ, ಮಾಳವದ ಉಜೈನಿಯ ದಾರಿಯಾಗಿ ಬ್ರೋಚ್‌ಗೆ ಬರುತ್ತಿತ್ತು. ಇದನ್ನು ಉತ್ತರಾಪಥ ಎಂದು ಕರೆಯುತ್ತಿದ್ದು ಇದು ಹೆಚ್ಚಾಹಿ ಬಳಕೆಯಲ್ಲಿತ್ತು. ಉಜೈನಿಯಲ್ಲಿ ಕೌಶಾಂಬಿಯಿಂದ ಇನ್ನೊಂದು ಮಾರ್ಗವು ಬಂದು ಇದನ್ನು ಕೊಡುತ್ತಿತ್ತು.
ದಕ್ಷಿಣದ ರಾಜ್ಯಗಳಿಗೆ ದೊಡ್ಡ ಪ್ರಮಾಣದ ಕಡಲ ಸಂಬಂಧವಾದ ವ್ಯಾಪಾರದ ಪರಿಚಯವಿತ್ತು ಮತ್ತು ಅವುಗಳ ಸಾಹಿತ್ಯವು ಬಂದರುಗಳು, ದಕ್ಕೆಗಳು, ದೀಪಗೃಹಗಳು, ಸುಂಕದ ಕಛೇರಿಗಳು ಹಾಗೂ ಬಂದರುಗಳಿಗೆ ಸಂಬಂಧಿಸಿದ ಎಲ್ಲಾ ಯಥಾಪ್ರಕಾರದ ಕಟ್ಟಡಗಳನ್ನು ಉಲ್ಲೇಖಿಸುತ್ತದೆ. ಭಾರತೀಯರು ಇತರ ದೇಶಗಳ ನಾವಿಕರಿಗೆ ತಮ್ಮ ಸರಕುಗಳನ್ನು ಸಾಗಿಸಲು ಹೆಚ್ಚಾಗಿ ಅನುಮತಿ ಕೊಟ್ಟಂತೆ ಕಂಡುಬರುತ್ತದೆ. ಆದರೆ ಚೋಳರು ಹಿಂದೂ ಮಹಾಸಾಗರದ ಸಾರಿಗೆಯಲ್ಲಿ ದೊಡ್ಡ ಪಾಲನ್ನು ತಾವೇ ಇಟ್ಟುಕೊಂಡಿದ್ದರು. ಹಗುರಾದ ಕರಾಳಿ ನೌಕೆಗಳು. ಏಕವಾದ ಮರದ ತುಂಡುಗಳನ್ನು ಕಟ್ಟಿಮಾಡಲಾದ ದೊಡ್ಡ ಹಡಗುಗಳು ಮತ್ತು ಮಲಯ ಮತ್ತು ಆಗ್ನೇಯ ಏಷ್ಯಾದ ದೂರ ಪ್ರಯಾಣಕ್ಕಾಗಿ ಇನ್ನು ದೊಡ್ಡ ಹಡಗುಗಳನ್ನು ಅವರು ಕಟ್ಟುತ್ತಿದರೆಂದು ತಿಳಿದುಬರುತ್ತದೆ.
ಅಂದಿನ ಭಾರತದ ಅತ್ಯಂತ ಲಾಭದಾಯಕವಾದ ವ್ಯಾಪಾರವು ದಕ್ಷಣ ಭಾರದೊಂದಿಗಿನ ರೋಮನ್‌ವ್ಯಾಪಾರವಾಗಿತ್ತು. ಅದು ಸಾಮಾನ್ಯ ಜನರು ಬಳಸುತ್ತಿದ್ದ ದಿನಬಳಕೆಯ ವಸ್ತುಗಳದ್ದಲ್ಲ. ಬದಲಿಗೆ ಭೋಗವಸ್ತುಗಳದ್ದು. ಮೊಟ್ಟಮೊದಲಿಗೆ ರೋಮನ್ನರು ವ್ಯಾಪಾರ ಆರಂಭಿಸಿದ್ದು ಶಾತವಾಗನ ರಾಜ್ಯದ ಹೊರೆಗೆ ಇದ್ದ ತಮಿಳು ರಾಜ್ಯಗಳೊಂದಿಗೆ. ಪ್ರಾಚೀನ ತಮಿಳು ಸಾಹಿತ್ಯವು ಕಾವೇರಿ ಪಟ್ಟಣಮ್‌ನಗರಕ್ಕೆ ತಮ್ಮ ಸರಕುಗಳನ್ನು ಹೊತ್ತು ಬರುವ ಯವನ ಹಡಗುಗಳನ್ನು ವರ್ಣಿಸುತ್ತದೆ. ಜೊತೆಗೆ ನಗರದ ಯವನ ಭಾಗವು ಸಮೃದ್ಧತೆಯಿಂದ ತುಂಬಿ ತುಳುಕುತ್ತಿದ್ದುದನ್ನು ವರ್ಣಿಸುತ್ತದೆ. ರೋಮನ್ನರು ದಕ್ಷಿಣ ಭಾರತದಿಂದ ಸಾಂಬಾರ ಪದಾರ್ಥಗಳೂ, ದಕ್ಷಿಣ ಹಾಗೂ ಮಧ್ಯ ಭಾರತಗಳಿಂದ ಮಸ್ಲಿನ್‌, ಮುತ್ತು, ರತ್ನಗಳು ಮುಂತಾದ ಆಭರಣಗಳನ್ನೂ ಕಬ್ಬಿಣದ ವಸ್ತುಗಳನ್ನು ಅದರಲ್ಲೂ ಚಾಕು, ಚೂರಿ, ಕತ್ತರಿ ಮುಂತಾದವುಗಳನ್ನು ಆಮದು ಮಾಡಿಕೊಳ್ಳತ್ತಿದ್ದರು. ಮುತ್ತು, ರತ್ನಗಳು ದಂತ ಮತ್ತು ಪ್ರಾಣಿಗಳು ಭೋಗವಸ್ತುಗಳಾಗಿ ಪರಿಗಣಿಸಲ್ಪಟ್ಟಿದ್ದವು.
ಭಾರತವು ತಾನೇ ಸರಬರಾಜು ಮಾಡುತ್ತಿದ್ದ ಸರಕುಗಳನ್ನು ಮಾತ್ರವಲ್ಲದೆ ಚೀನಾ ಮತ್ತು ಮಧ್ಯ ಏಷ್ಯಾದಿಂದ ಕೆಲವು ವಸ್ತುಗಳನ್ನು ತರಿಸಿ ರೋಮನ್‌ಸಾಮ್ರಾಜ್ಯದ ಪೂರ್ವಭಾಗಗಳಿಗೆ ಕಳುಹಿಸುತ್ತಿತ್ತು. ರೇಷ್ಮೆ ಪಥವು ಕತ್ತರಿಸಿ ಹೋದ ನಂತರ ಚೇನಾವು ರೇಷ್ಮೆಯನ್ನು ವಾಯವ್ಯ ಭಾರತದ ಮೂಲಕ ಪಶ್ಚಿಮ ತೀರದ ಬಂದರುಗಳಿಗೆ ಕಳುಹಿಸುತ್ತಿತ್ತು. ಕೆಲವೊಮ್ಮೆ ಅದು ಪೂರ್ವ ಕರಾವಳಿಯ ಬಂದರುಗಳಿಗೆ ಸಮುದ್ರ ಮಾರ್ಗವಾಗಿ ಬಂದು ಪಶ್ಚಿಮಕ್ಕೆ ಹೋಗುತ್ತಿತ್ತು. ಹೀಗೆ ಭಾರತ ಮತ್ತು ರೋಮ್‌ಗಳ ನಡುವೆ ರೇಷ್ಮೆ ವ್ಯಾಪಾರವು ಪರೋಕ್ಷವಾಗಿ ಸಾಗಣೆ ವ್ಯಾಪಾರವಾಗಿ ಜರುಗುತ್ತಿತ್ತು.
ಇದಕ್ಕೆ ಪ್ರತಿಯಾಗಿ ರೋಮನ್ನರು ಭಾರತಕ್ಕೆ ಮದ್ಯ, ಮದ್ಯದ ಪಾತ್ರೆಗಳು ಮತ್ತು ಇತರ ಕುಂಭ ಕಾವಸ್ತುಗಳನ್ನು ಕಳುಹಿಸುತ್ತಿದ್ದರು. ಇವು ಪಶ್ಚಿಮ ಬಂಗಾಳದ ತಾಮಲುಕ್‌ನಲ್ಲಿಯೂ ಪಾಂಡಿಚೇರಿಯ ಬಳಿಯಿರುವ ಅರಿಕಮೇಡಿನಲ್ಲಿಯೂ ದೊರೆತಿವೆ. ಶಾತವಾಹನು ನಾಣ್ಯ ಟಂಕಿಸಲು ಬಳಸುತ್ತಿದ್ದ ಸೀಸವನ್ನು ತಗಡಿನ ಸುರುಳಿಗಳ ರೂಪದಲ್ಲಿ ಆಮದು ಮಾಡಿಕೊಳ್ಳುತ್ತಿದ್ದರು. ಭಾರತಕ್ಕೆ ರೋಮಿನಿಂದ ಬರುತ್ತಿದ್ದ ವಸ್ತುಗಳಲ್ಲಿ ಅತ್ಯಂತ ಪ್ರಮುಖವಾದುದು ಅವರ ಚಿನ್ನ ಹಾಗೂ ಬೆಳ್ಳಿ ನಾಣ್ಯಗಳು. ಭಾರತೀಯ ಭೂಖಂಡದಲ್ಲಿ ಸುಮಾರು ೧೫೦ ರೋಮನ್‌ ನಾಣ್ಯ ನಿಧಿಗಳು ದೊರೆತಿವೆ. ಅವುಗಳಲ್ಲಿ ಬಹುಪಾಲು ದಕ್ಷಿಣ ಭಾರತದಲ್ಲೆ ದೊರೆತಿವೆ. ಇದರಿಂದ ರೋಮಿನ ಲೇಖಕ ಪ್ಲಿನಿ ತನ್ನ ‘ನ್ಯಾಚುರಲ್‌ ಹಿಸ್ಟರಿ’ ಯಲ್ಲಿ ಭಾರತದೊಂದಿಗಿನ ವ್ಯಾಪಾರದಿಂದ ರೋಮಿನ ಚಿನ್ನ ಭಾರತಕ್ಕೆ ಹರಿದು ಹೋಗುತ್ತಿದೆ ಎಂದು ಆತಂಕ ವ್ಯಕ್ತಪಡಿಸಿರುವುದರಲ್ಲಿ ಆಶ್ಚರ್ಯವಿಲ್ಲ. ಭಾರತ ರೋಮ್‌ನೊಂದಿಗೆ ನಡೆಸುತ್ತಿದ್ದ ವ್ಯಾಪಾರದಲ್ಲಿ ಹೆಚ್ಚಿನ ಲಾಭ ಪಡೆಯುತ್ತಿತ್ತೆಂದು ಗ್ರಹಿಸಬಹುದು. ಇತ್ತೀಚಿನ ತಲಕಾಡು ಉತ್ಖನನದಲ್ಲಿ ಟಂಕಸಾಲೆ ಮತ್ತು ಅದರಲ್ಲಿ ರೋಂ ರಾಜನ ಚಿತ್ರದ ಮೌಲ್ಡ್ (mould) ಸಿಕ್ಕಿರುವುದನ್ನು ಸ್ಮರಿಸಬಹುದು. ಪಾಶ್ಚಿಮಾತ್ಯರು ಮೆಣಸನ್ನು ಬಹಳವಾಗಿ ಇಷ್ಟಪಡುತ್ತಿದ್ದುದರಿಂದ ಸಂಸ್ಕೃತದಲ್ಲಿ ಅದನ್ನು ಯವನಪ್ರಿಯ ಎಂದೇ ಕರೆಯಲಾಗಿದೆ. ಭಾರತದಲ್ಲಿ ತಯಾರಾಗುತ್ತಿದ್ದ ಉಕ್ಕಿನ ಚಾಕು, ಚೂರಿಗಳಿಗೆ ರೋಮನ್‌ ಪ್ರಭುಗಳು ದುಬಾರಿ ಬೆಲೆ ತರಲು ಸಿದ್ಧರಿದ್ದರು. ರೋಮನ್ನರು ಹಣದ ರೂಪದಲ್ಲಿ ಅನುಭವಿಸುತ್ತಿದ್ದ ನಷ್ಟ ಯಾವ ಮಟ್ಟ ಮುಟ್ಟಿತೆಂದರೆ ರೋಮ್‌ ಭಾರತದಿಂದ ಮೆಣಸು ಮತ್ತು ಉಕ್ಕಿನ ವಸ್ತುಗಳ ಆಮದಿನ ಮೇಲೆ ನಿಷೇಧ ಹೇರಲು ಕ್ರಮಕೈಗೊಂಡಿತು.
ನಗರ ವೃತ್ತಿಗಳು
ಭಾರತ ವಿದೇಶಗಳೊಂದಿಗೆ ನಡೆಸಿದ ಲಾಭದಾಯಕ ವ್ಯಾಪಾರ ಸಹಜವಾಗಿಯೇ ಅನೇಕ ರೀತಿಯ ವಸ್ತುಗಳ ಉತ್ಪಾದನೆಯು ತೀವ್ರವಾಗಿ ಹೆಚ್ಚಲು ಕಾರಣವಾಯಿತು. ವಸ್ತುಗಳ ಉತ್ತಪಾದನೆ ತೀವ್ರವಾಗಿ ಹೆಚ್ಚಿದ್ದರಿಂದ ವೃತ್ತಿಸಂಘಗಳ ಉಗಮ ಹಾಗೂ ನಗರಗಳ ಬೆಳವಣಿಗೆಯೂ ಕಂಡುಬಂದಿತು. ಎಲ್ಲಕ್ಕಿಂತ ಮುಖ್ಯವಾಗಿ ವಿದೇಶೀ ವ್ಯಾಪಾರವು ಕುಶಲಕಸುಬುಗಳ ಉತ್ಪಾದನೆಯನ್ನು ತೀವ್ರಗೊಳಿಸಿತು. ಇವುಗಳ ಉತ್ಪಾದನೆ ಹೆಚ್ಚಾಗಿ ನಗರ ಕೇಂದ್ರಿತವಾಗಿತ್ತು.
ಕುಶಲವೃತ್ತಿಗಳಲ್ಲಿ ಮುಖ್ಯವಾದವುಗಳೆಂದರೆ ಚಿನ್ನ, ಬೆಳ್ಳಿ, ತವರ, ಹಿತ್ತಾಳೆ, ತಾಮ್ರ, ಕಬ್ಬಣ, ರತ್ನಗಳ ತಯಾರಿಗೆ, ಮಡಿಕೆ, ಹತ್ತಿ ಮತ್ತು ರೇಷ್ಮೆ ಬಟ್ಟೆ ತಯಾರಿಕೆ, ನಾಣ್ಯ ತಯಾರಿಗೆ ಇನ್ನು ಮುಂತಾದವುಗಳು. ಕ್ರಿ.ಶ. ಆರಂಭದ ಕಾಲದಲ್ಲಿ ರಚಿತವಾದ ಮಹಾವಸ್ತುವು ರಾಜಗೃಹದಲ್ಲಿ ಮೂವತ್ತಾರು ಬಗೆಯ ವೃತ್ತಿಗಾರರಿದ್ದುದನ್ನು ಪ್ರಸ್ತಾಪಿಸುತ್ತದೆ. ಮಿಲಿಂದಪನ್ಹೋ ಅಥವಾ ಮಿಲಿಂದ ಪ್ರಶ್ನೆಯು ೭೫(ಎಪ್ಪತ್ತೈದು) ವೃತ್ತಿಗಳನ್ನು ಹೆಸರಿಸಿದೆ. ಅವುಗಳಲ್ಲಿ ೬೦ ನಾನಾ ಬಗೆಯ ಕುಶಲ ಕಸುಬುಗಳು. ಈ ಕಸುಬುದಾರರಲ್ಲಿ ಬಹುತೇಕರು ನಗರಗಳಲ್ಲಿ ವಾಸಿಸುತ್ತಿದ್ದರಾದರೂ ಕೆಲವು ವೃತ್ತಿಯವರು ಹಳ್ಳಿಗಳಲ್ಲಿಯೂ ನೆಲಸಿದ್ದಂತೆ ಕಂಡುಬರುತ್ತದೆ.
ಗಣಿಗಾರಿಕೆ ಮತ್ತು ಲೋಹ ತಾಂತ್ರಕತೆಯಲ್ಲಾದ ಅಪಾರ ಪ್ರಗತಿ ಕಬ್ಬಿಣದ ಉತ್ಪಾದನೆಯಲ್ಲಿ ಅತಿ ಹೆಚ್ಚಿನ ಶ್ರೇಷ್ಟತೆಯನ್ನು ಸಾಧಿಸಲು ಕಾರಣವಾಯಿತು. ಉತ್ಖನನಗೊಂಡ ಹಲವಾರು ನಿವೇಶನಗಳ ಕುಶಾನ ಮತ್ತು ಶಾತವಾಹನ ಪದರಗಳಲ್ಲಿ ಹೆಚ್ಚಿನ ಸಂಖ್ಯೆಯ ಕಬ್ಬಿಣದ ವಸ್ತುಗಳು ದೊರೆತಿವೆ. ಆಂಧ್ರದ ತೆಲಂಗಾಣ ಪ್ರದೇಶ ಇದಕ್ಕೆ ಉತ್ತಮ ಉದಾಹರಣೆ. ಕರೀಂ ನಗರ ಮತ್ತು ನೆಲಗೊಂಡ ಜಿಲ್ಲೆಗಳಲ್ಲಿ ಆಯುಧಗಳ ಜೊತೆಗೆ ಕಬ್ಬಿಣದ ತಕ್ಕಡಿ ಕೋಲು ಕೊಡಲಿ, ಗುದ್ದಲಿ, ಕ್ಷೌರಕತ್ತಿ, ಕುಡುಗೋಲು, ಚಾಕು, ಚೂರಿ ಮತ್ತು ಸೌಟುಗಳೂದೊರೆತಿವೆ. ಕಬ್ಬಿಣ ಮತ್ತು ಉಕ್ಕಿನ ವಸ್ತುಗಳನ್ನು ಅಬಿಸೀನಿಯಾದ ಬಂದರುಗಳಿಗೆ ರಫ್ತು ಮಾಡಲಾಗುತ್ತಿತ್ತು.
ಹತ್ತಿ ಬಟ್ಟೆ ರೇಷ್ಮೆ, ಆಯುಧಗಳು ಮತ್ತು ಭೋಗವಸ್ತುಗಳ ತಯಾರಿಕೆ ಪ್ರಗತಿಹೊಂದಿತು. ಮಥುರಾದಲ್ಲಿ ಶಾಟಕ ಎಂಬ ಹೆಸರಿನ ವಿಶಿಷ್ಟ ಬಟ್ಟೆ ತಯಾರಿಸುತ್ತಿದ್ದರು. ಬಟ್ಟೆಗಳಿಗೆ ಬಣ್ಣ ಹಾಕುವುದು ಒಂದು ದೊಡ್ಡ ಕಸುಬಾಗಿತ್ತು. ತಿರುಚನಾಪಳ್ಳಿ ನಗರದ ಉಪನಗರವಾದ ಉರೈಯೂರಿನಲ್ಲಿ ಇಟ್ಟಿಗೆಯಲ್ಲಿ ಕಟ್ಟಿದ ಬಣ್ಣ ಹಾಕುವ ತೊಟ್ಟಿಯೊಂದು ದೊರೆತಿದೆ. ಅರಿಕಮೇಡುವಿನಲ್ಲಿಯೂ ಇದೇ ರೀತಿಯ ತೊಟ್ಟಗಳೂ ದೊರೆತಿವೆ. ಇವು ಈ ಊರುಗಳಲ್ಲಿ ಉಚ್ಪ್ರಾಯ ಸ್ಥಿತಿಯಲ್ಲಿದ್ದ ಕ್ರಿ.ಶ. ಒಂದರಿಂದ ಮೂರನೇ ಶತಮಾನಕ್ಕೆ ಸೇರಿದೆ. ಗಾಣಗಳು ಬಳಕೆಗೆ ಬಂದು ಎಣ್ಣೆಯ ಉತ್ಪಾದನೆಯು ಸಹ ಏರಿತು. ಈ ಅವಧಿಯ ಶಾಸನಗಳು ನೇಕಾರರು, ಅಕ್ಕಸಾಲಿಗಳು, ಬಣ್ಣಗಾರರು, ಲೋಹ ಹಾಗೂ ದಂತಗಳ ಕೆಲಸಗಾರರು, ರತ್ನಪಡಿ ತಯಾರಕರು, ಶಿಲ್ಪಿಗಳು, ಬೆಸ್ತರು, ಕಮ್ಮಾರರು ಹಾಗೂ ಸುಗಂಧ ತಯಾರಕರು ಬೌದ್ಧ ಸನ್ಯಾಸಿಗಳಿಗಾಗಿ ಗುಹೆಗಳನ್ನು ನಿರ್ಮಿಸಿದರು ಹಾಗೂ ಕಂಬಗಳು, ಫಲಕಗಳು, ನೀರಿನ ತೊಟ್ಟಿಗಳು ಮುಂತಾವನ್ನು ದಾನ ಮಾಡಿದ ಬಗ್ಗೆ ಮಾಹಿತಿ ಒದಗಿಸುತ್ತವೆ. ಇವೆಲ್ಲವೂ ಆ ಕಸುಬುಗಳು ಉಚ್ಛ್ರಾಯ ಸ್ಥಿತಿ ಮುಟ್ಟಿದುದನ್ನು ಸೂಚಿಸುತ್ತವೆ.
ಭೋಗವಸ್ತುಗಳಿಗೆ ಸಂಬಂಧಿಸಿದ ತಯಾರಿಕೆಯನ್ನು ಹೆಸರಿಸಬಹುದು. ಕವಡೆ, ಶಂಖ, ಹಾಗೂ ಮುತ್ತಿನ ಚಿಪ್ಪುಗಳಿಂದ ಮಾಡುವ ವಸ್ತುಗಳ ತಯಾರಿಕೆಯು ಸಹ ಉತ್ತಮ ಸ್ಥಿತಿಯಲ್ಲಿತ್ತು. ಭಾರತದ ದಂತದ ವಸ್ತುಗಳು ಆಫ್ಘಾನಿಸ್ತಾನ ಮತ್ತು ರೋಮ್‌ಗಳಲ್ಲಿ ದೊರೆತಿದ್ದು ಶಾತವಾಹನ ನಿವೇಶನಗಳ ಉತ್ಖನನಗಳಲ್ಲಿ ದೊರಕಿರುವ ದಂತದ ವಸ್ತುಗಳನ್ನು ಹೋಲುತ್ತವೆ. ನಾಣ್ಯ ಟಂಕಿಸುವುದು ಸಹ ಒಂದು ಮುಖ್ಯ ಕಸಬಾಗಿತ್ತು. ಚಿನ್ನ, ಬೆಳ್ಳಿ, ತಾಮ್ರ, ಕಂಚು, ಸೀಸ ಹಾಗೂ ಪೋಟಿನ್‌ಗಳಲ್ಲಿ ತಯಾರಿಸಿದ ಹಲವು ಬಗೆಯ ನಾಣ್ಯಗಳು ದೊರೆತಿವೆ. ಕುಶಲ ಕೆಲಸಗಾರರು ಖೋಟಾ ರೋಮನ್‌ ನಾಣ್ಯಗಳನ್ನು ತಯಾರಿಸಿದ್ದು ಕಂಡುಬರುತ್ತದೆ. ಮಣ್ಣು ಬೊಂಬೆಗಳನ್ನು ತಯಾರಿಸುವುದೂ ಸಹ ಒಂದು ಉದ್ಯಮವಾಗಿತ್ತು. ಶಾತವಾಹನ ಹಾಗೂ ಕುಶಾನ ಪದರಗಳಲ್ಲಿ ಇವು ಹೆಚ್ಚಾಗಿ ದೊರೆತಿವೆ. ಬಹಳ ಸಂಖ್ಯೆಯ ಮಣ್ಣು ಬೊಂಬೆಗಳು ಅವುಗಳನ್ನು ತಯಾರಿಸುತ್ತಿದ್ದ ಅಚ್ಚುಗಳು ಆಂಧ್ರದ ನೆಲಗೊಂಡ ಜಿಲ್ಲೆಯ ಮಲ್ಲೇಶ್ವರಂ ಹಾಗೂ ಹೈದರಾಬಾದಿಗೆ ೬೫ ಕಿ.ಮೀ. ದೂರದ ಕೊಂಡಾಪುರದಲ್ಲಿ ದೊರೆತಿವೆ. ಈ ಮಣ್ಣು ಬೊಂಬೆಗಳು ನಗರಗಳ ಮೇಲುವರ್ಗದ ಜನರಿಗಾಗಿ ತಯಾರಾಗುತ್ತಿದ್ದವು. ಗುಪ್ತರು ಹಾಗೂ ಗುಪ್ತರ ನಂತರದ ಕಾಲದಲ್ಲಿ ಊರುಗಳು ಅವನತಿಯಾದಂತೆ ಮಣ್ಣು ಬೊಂಬೆಗಳೂ ಜನಪ್ರಿಯತೆ ಕಳೆದುಕೊಂಡವು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೫. ರಾಜ್ಯನಿರ್ಮಾಣ ಮತ್ತು ನಗರೀಕರಣ (ಕ್ರಿ.ಪೂ. ೬ರಿಂದ ಕ್ರಿ.ಶ. ೩ನೇಯ ಶತಮಾನ) (೬)
ಜೈನ ಮತದ ಬೆಳವಣಿಗೆ
ಜೈನ ಧರ್ಮವು ವೃಷಭದೇವನಿಂದ ಪ್ರಾರಂಭವಾಗಿದ್ದರೂ ಅದು ಮಹಾವಿರನ ಕಾಲದಿಂದ ಹೆಚ್ಚೆಚ್ಚು ಬೆಳೆಯುತ್ತಾ ಹೋಯಿತು. ಇದು ಉತ್ತರ ಭಾರತ ಮತ್ತು ದಕ್ಷಣ ಭಾರತಗಳಲ್ಲಿ ಬಹುಬೇಗನೆ ಹರಡಿತು. ಹಾಗೂ ಇಂದಿಗೂ ಸಹಿತ ಭಾರತದಲ್ಲಿ ಹರಡಿದೆ. ಈ ಧರ್ಮವು ಭಾರತದ್ಯಂತ ಬೆಳವಣಿಗೆಯಾಗುವಾಗ ನಾವು ಈ ಕೆಳಕಂಡ ಅಂಶಗಳನ್ನು ಗುರುತಿಸಬಹುದು.
೧. ತೀರ್ಥಂಕರರು ಹಾಗೂ ಜೈನ ಧರ್ಮದ ತತ್ವಗಳು: ತೀರ್ಥಂಕರ ಎಂದರೆ “ಯಾವ ಮಹಾಮಾನವ(ಜೀನ) ಸ್ವಯಂಸಂಸಾರ ಸಾಗರವನ್ನು ದಾಟಿ ಅನ್ಯರಿಗೂ ಅದರಿಂದ ಪಾರಾಗುವ ಕಲೆಯನ್ನು ಸುಪರಿಚಿತವಾಗುವಂತೆ ಮಾಡಿದ್ದಾನೋ ಅವನು ತೀರ್ಥಂಕರ. ಇವನು ಕಾಲದ ಮೇಲೆ ವಿಜಯ ಸಾಧಿಸಿದ್ದವನು” ಇವನ ವೈಯಕ್ತಿಕ ಜೀವನ ಹಾಗೂ ಬೋಧಿಸಿದ ತತ್ವಗಳು ಜನರ ಮೇಲೆ ಗಾಢಾವಾದ ಪ್ರಭಾವವನ್ನು ಬೀರಿದವು. ಆದ್ದರಿಂದ ಈ ಮತವು ವಿಶಾಲ ಪ್ರದೇಶಕ್ಕೆ ಹರಡಲು ಸಾಧ್ಯವಾಯಿತು. ಇಂಥ ೨೪ ತೀರ್ಥಂಕರರು ಜೈಮ ಧರ್ಮದಲ್ಲಿದ್ದರು ಎಂದು ಜೈನ ಸಂಪ್ರದಾಯ ಗುರುತಿಸುತ್ತದೆ. ಅವರುಗಳೆಂದರೆ,
೧. ಋಷಭದೇವ, ೨. ಅಜಿತ, ೩. ಸಂಭವ, ೪. ಅಭಿನಂದನ, ೫. ಸುಮತಿ, ೬. ಪದ್ಮಪ್ರಭ, ೭. ಪಾರ್ಶ್ವ, ೮. ಚಂದ್ರ ಪ್ರಭ, ೯. ಪುಷ್ಪದಂತ, ೧೦. ಶೀತಲ, ೧೧. ಶ್ರೇಯಾಂಸ, ೧೨. ವಾಸುಪೂಜ್ಯ, ೧೩. ವಿಮಲ, ೧೪. ಅನಂತ, ೧೫. ಧರ್ಮ, ೧೬. ಶಾಂತಿ, ೧೭. ಕುಂದು, ೧೮. ಅರಹ, ೧೯. ಮಲ್ಲಿ ೨೦. ಮುನಿಸುವ್ರತ ೨೧. ನಮಿ, ೨೨. ನೇಮಿನಾಥ, ೨೩. ಪಾರ್ಶ್ವನಾಥ, ೨೪. ಮಹಾವೀರ
ಮೊದಲನೆ ತೀರ್ಥಂಕರನಾದ ಋಷಭದೇವ ರಾಜನಾಗಿದ್ದು ತಂದೆಯ ಮರಂದಿಂದ ವೈರಾಗ್ಯ ಹೊಂದಿ ರಾಜ್ಯ –ಕುಟುಂಬ ತ್ಯಾಗ ಮಾಡಿ ತೀಥಂಕರನಾದನು. ಇವನ ಹಿರಿಯ ಮಗ ಭರತ ರಾಜನಾದರೆ, ಕಿರಿಯ ಮಗ ಬಾಹುಬಲಿ  ವಿರಕ್ತನಾಗಿ ತಪಸ್ಸು ಮಾಜಿ ಜೈನ ಸನ್ಯಾಸಿಯಾದನು. ೨೩ನೆಯ ತೀರ್ಥಂಕರ ಪಾರ್ಶ್ವನಾಥನು ಬನಾರಸದ ರಾಜ ಅಶ್ವಸೇನನ ಮಗ. ೩೩ನೆಯ ವಯಸ್ಸಿನಲ್ಲಿ ಮನೆಯನ್ನು ತ್ಯಜಿಸಿ ತೀರ್ಥಂಕರನಾಗಿ ಜೈನ ಧರ್ಮ ಪ್ರಮುಖ ಐದು ತತ್ವಗಳಲ್ಲಿ ಮೊದಲನೆ ನಾಲ್ಕನ್ನು ಬೋಧಿಸಿದನು. ೨೪ನೆಯ ಮತ್ತು ಕೊನೆಯ ತೀರ್ಥಂಕರನಾದ ಮಹಾವೀರ ಸಹಿತ ರಾಜ್ಯ ತ್ಯಜಿಸಿ ಧರ್ಮಪ್ರಚಾರದಲ್ಲಿ ತೊಡಗಿಸಿಕೊಂಡನು.
ಜೈನ ಪ್ರಚಾರಕರು ತಮ್ಮ ಧರ್ಮದ ತತ್ವಗಳನ್ನು ಜನರಿಗೆ ಅರ್ಥವಾಗುವ ಭಾಷೆಯಾದ ಪ್ರಾಕೃತದಲ್ಲಿ ಬೋಧಿಸಿದರು.
೨. ಜೈನ ಸಂಘಗಳು: ಇವು ಮಹಾವೀರನ ಕಾಲದಿಂದ ಆರಂಭವಾದವು. ಈ ಸಂಘಗಳಲ್ಲಿದ್ದ ಶಿಸ್ತು, ಆತ್ಮ ಸಂಯಮಗಳು ಜೈನ ಮತದ ಬೆಳವಣಿಗೆಗೆ ಕಾರಣವಾಗಿದ್ದವು. ಮಹಾವೀರನ ೧೧ ಜನ ಶಿಷ್ಯಂದಿರು ಅವಿರತ ಶ್ರಮಪಟ್ಟರು. ಅವರನ್ನು “ಗಣಧರರು” ಎಂದು ಕರೆಯಲಾಗಿದೆ. ಮಹಾವೀರನ ನಂತರ ಸುಧಾರಮನು ಜೈನ ಸಂಘದ ಮುಖ್ಯಸ್ಥನಾಗಿ ಜೈನ ಧರ್ಮದ ಪ್ರಚಾರ ಮಾಡಿದನು. ಇವನಾದ ಮೇಲೆ ಜಂಬು ಮುಖ್ಯಸ್ಥನಾದನು. ಹೀಗೆ ಇವರು ಜೈನ ಧರ್ಮ ಬೆಳವಣಿಗೆಗೆ ಶ್ರಮಿಸಿದರು. ಜೈನ ಸಂಘಗಳು ಕೆಲವು ನಿಯಮಗಳನ್ನು ಹಾಕಿಕೊಂಡಿದ್ದವು. ಅವುಗಳೆಂದರೆ:
ಅ. ಅಹಿಂಸೆ ಪಾಲಿಸುವುದು: ಇವರು ಜೀವಂತವಿರುವ ಪ್ರಾಣಿ ಹಾಗೂ ಗಿಡಮರಗಳನ್ನು ಕೊಲ್ಲುತ್ತಿರಲಿಲ್ಲ.
ಆ. ಸತ್ಯ ನುಡಿಯುವುದು: ಎಂಥ ಸಂದರ್ಭಗಳಲ್ಲೂ ಸುಳ್ಳನ್ನು ಹೇಳುತ್ತಿರಲಿಲ್ಲ.
ಇ. ಸಂಪತ್ತು, ವೈಭೋಗ, ಹಬ್ಬ, ಉತ್ಸವ, ಐಶಾರಾಮದ ಊಟ ಮುಂತಾದವುಗಳಿಂದ ಸಂಪೂರ್ಣವಾಗಿ ದೂರವಿದ್ದರು.
ಈ. ಬ್ರಹ್ಮಚರ್ಯೆ ಪಾಲನೆ: ಇವರು ಕುಟುಂಬ, ಪ್ರಾಪಂಚಿಕ ಸುಖ, ಸಂಪತ್ತು ಹಾಗೂ ಎಲ್ಲಾರೀತಿಯ ವ್ಯಾಮೋಹಗಳಿಂದ ದೂರು ಇರುತ್ತಿದ್ದರು.
ಈ ಜೈನ ಸಂಘಗಳು ತಮ್ಮ ಧರ್ಮದ ಅನುಯಾಯಿಗಳನ್ನು ಈ ಕೇಳಕಂಡ ೪ ವರ್ಗಗಳನ್ನಾಗಿ ವಿಭಜಿಸಿದ್ದರು.
ಅ. ಜೈನ ಮುನಿಗಳು: ಇವರು ಸಂಪೂರ್ಣವಾಗಿ ಮತದ ಪ್ರಚಾರಕ್ಕಾಗಿ ತೊಡಗಿಕೊಂಡಿದ್ದರು ಹಾಗೂ ಸಂಪತ್ತು-ಪ್ರಾಪಂಚಿಕ ವೈಭೋಗಗಳಿಂಧ ದೂರು ಇರುತ್ತಿದ್ದರು.
ಅ. ಸನ್ಯಾಸಿನಿಯರು: ಜೈನ ಸಂಘದಲ್ಲಿ ಸ್ತ್ರೀಯರಿಗೂ ಪ್ರವೇಶ ನೀಡಿದ್ದು, ಧರ್ಮ ಪ್ರಚಾರ ಮಾಡಲು ಇವರು ತೊಡಗಿಸಿಕೊಂಡಿದ್ದರು.
ಇ. ಸಾಮಾನ್ಯ ಜೈನ ಧರ್ಮೀಯ ಪುರುಷರು: ಇವರು ಕುಟುಂಬ, ಆಸ್ತಿಯನ್ನು ಹೋಂದಿರಬಹುದಿತ್ತು. ಆದರೆ ಜೈನ ಮುನಿಗಳ ಸೇವೆ, ದಾನ ದತ್ತಿಗಳನ್ನು ನೀಡಬೇಕಾಗಿತ್ತು.
ಈ. ಸಾಮಾನ್ಯ ಜೈನ ಮಹಿಳೆಯರು: ಜೈನ ಪ್ರಚಾರಕರಿಗೆ ವಿವಿಧ ರೀತಿಯ ಸೇವೆಯನ್ನು ಮಾಡುತ್ತಿದ್ದರು.
ಜೈನ ಸಂಘಗಳಲ್ಲಿದ ಉತ್ತಮ ನಡತೆ, ಧರ್ಮ ಪ್ರಚಾರದ ಶ್ರದ್ಧೆ, ಸರಳ ಜೀವನ, ಹಾಗೂ ಅಹಿಂಸಾ ತತ್ವಗಳು ಬಹಳ ಜನರನ್ನು ತಮ್ಮೆಡೆ ಆಕರ್ಷಿಸಿದವು.
೩. ರಾಜಾಶ್ರಯ: ಜೈನ ಮತಕ್ಕೆ ಮಹಾವೀರನ ಕಾಲದಿಂದಲೂ ಅನೇಕ ರಾಜಮನೆತನಗಳ ಆಶ್ರಯ ದೊರೆಯಿತು. ಉತ್ತರ ಹಾಗೂ ದಕ್ಷಿಣ ಭಾರತದ ಅನೇಕ ರಾಜರು ಈ ಧರ್ಮವನ್ನು ಪೋಷಣೆ ಮಾಡಿ, ರಾಜ್ಯ ಧರ್ಮವನ್ನಾಗಿಸಿಕೊಂಡು ಇದರ ಬೆಳವಣಿಗೆಗೆ ಕಾರಣರಾದರು.
ಮಗಧ ರಾಜ್ಯವನ್ನು ಆಳಿದ ಬಿಂಬಸಾರನು ಜೈನ ಮತಾವಲಂಬಿಯಾಗಿದ್ದು, ಅದರ ಬೆಳವಣಿಗೆಗೆ ಸಾಕಷ್ಟು ಸಹಕಾರ ನೀಡಿದ್ದನು. ಅದೇ ರೀತಿಯಾಗಿ ಅಜಾತಶತ್ರ, ಉದಯನ್‌, ನಂದ ದೊರೆಗಳು, ಕಳಿಂಗದ ಖಾರವೇಲರವರು ಜೈನ ಧರ್ಮಕ್ಕೆ ರಾಜಾಶ್ರಯ ನೀಡಿ ಅದರ ವೃದ್ಧಿಗೆ ಸಹಾಯ ಮಾಡಿದ್ದರು. ಮೌರ್ಯ ಸಾಮ್ರಾಜ್ಯದ ಸ್ಥಾಪಕನಾಗಿದ್ದ ಚಂದ್ರಗುಪ್ತ ಮೌರ‍್ಯನು ಜೈನ ಧರ್ಮೀಯನಾಗಿದ್ದು, ಕೊನೆ ಕಾಲದಲ್ಲಿ ತನ್ನ ಜೈನ ಗುರು ಭದ್ರಬಾಹುವಿನೊಂದಿಗೆ ಶ್ರವಣಬೆಳಗೊಳಕ್ಕೆ ಬಂದು ಸಲ್ಲೇಖನ ವ್ರತ ಕೈಗೊಂಡು ಮರಣ ಹೊಂದಿದನು ಎಂಬುದಾಗಿ ಜೈನ ಸಂಪ್ರದಾಯ ತಿಳಿಸುತ್ತದೆ. ಅವನ ನಂತರ ಅಶೋಕನು ಸಹಿತ ಜೈನ ಧರ್ಮಕ್ಕೆ ಪೋಷಣೆ ನೀಡಿದ್ದನು. ವರ್ಧನರ ಕಾಲದಲ್ಲಿ ಮಥುರಾಜೈನ ಧರ್ಮದ ಕೇಂದ್ರವಾಗಿದ್ದು ರಾಜ್ಯದಿಂದ ದಾನ-ದತ್ತಿಯನ್ನು ಪಡೆದುಕೊಂಡು ಬಸದಿಗಳನ್ನು ಕಟ್ಟಿಸಿಕೊಂಡಿದ್ದರು.
ಗುಪ್ತರ ಕಾಲದಲ್ಲಿ ಜೈನ ಧರ್ಮವು ಬಂಗಾಳ, ವಲ್ಲಭ, ಮಥುರಾ, ಪುನವರ್ಥನ, ಉದಯಗಿರಿ ಮುಂತಾದ ಪ್ರದೇಶಗಳಿಗೆ ಹರಡಿತು ಹಾಗೂ ಅನೇಕ ಜೈನಕೃತಿಗಳು ಸಂಸ್ಕೃತದಲ್ಲಿ ರಚಿಸಲ್ಪಟ್ಟವು. ದಕ್ಷಿಣ ಭಾರತದಲ್ಲಿ ಅತಿ ಬೇಗನೆ ಜೈನ ಧರ್ಮವು ಹರಡಿತು. ಜೈನ ಧರ್ಮವು ಚಂದ್ರಗುಪ್ತ ಮೌರ್ಯ ಶ್ರವಣಬೆಳಗೊಳಕ್ಕೆ ಬರುವುದಕ್ಕಿಂತ ಪೂರ್ವದಲ್ಲೇ ನೆಲೆಸಿತ್ತು. ಶಾತವಾಹನರು ಈ ಧರ್ಮಕ್ಕೆ ರಾಜಾಶ್ರಯ ನೀಡಿದ್ದರು. ದಿಗಂಬರರು ಕುಂದಕುಂದಾಚಾರ್ಯ ಶಾತವಾಹನ ಅರಸರ ಗುರುವಾಗಿದ್ದನು. ಪಲ್ಲವರ ಕಾಲಾವಧಿಯಲ್ಲಿ ಜೈನ ಧರ್ಮ ತಮಿಳುನಾಡಿಗೂ ಹರಡಿತು. ಈ ಮನೆತನದ ಪ್ರಸಿದ್ದ ದೊರೆ ಒಂದನೇ ಮಹೇಂದ್ರವರ್ಮನ್‌ನು ಜೈನ ಧರ್ಮೀಯನಾಗಿದ್ದ.
ರಾಷ್ಟ್ರಕೂಟರ ಅರಸ ಅಮೋಘವರ್ಷನು ಜೈನ ಧರ್ಮೀಯನಾಗಿದ್ದು, ಜೈನ ಮುನಿಗಳಿಗೆ, ಕವಿಗಳಿಗೆ ಆಶ್ರಯದಾತನಾಗಿದ್ದನು. ಉದಾತ ಪೊನ್ನ, ಪಂಪ, ವೀರಸೇನ, ಜಿನಸೇನ ಮುಂತಾದ ಜೈನ ಕವಿಗಳು ಇವರ ಕಾಲದಲ್ಲಿದ್ದು ರಾಜಾಶ್ರಯ ಪಡೆದಿದ್ದರು. ಚಾಲುಕ್ಯರ ಅರಸರಾದ ವಿನಯಾದತ್ಯ. ಇಮ್ಮಡಿ ಪುಲಕೇಶಿಯವರು ಜೈನ ವಿದ್ವಾಂಸರಿಗೆ, ಮುನಿಗಳಿಗೆ ದಾನದತ್ತಿ ಉದಾರವಾಗಿ ನೀಡಿ ಜೈನ ಬಸದಿಗಳನ್ನು ಕಟ್ಟಿಸಿಕೊಟ್ಟಿದದರು. ಇಮ್ಮಡಿ ಪುಲಿಕೇಶಿಯ ದಂಡನಾಯಕ ರವಿಕೀರ್ತಿ ಜೈನ ಧರ್ಮೀಯವನಾಗಿದ್ದ. ಬಾದಾಮಿ, ಐಹೊಳೆ, ಲಕ್ಷ್ಮೇಶ್ವರಗಳು ಜೈನ ಕೇಂದ್ರಗಳಾಗಿದ್ದವು. ಕದಂಬರು, ಗಂಗರು ಜೈನ ಧರ್ಮದ ಬೆಳವಣಿಗೆಗೆ ಗಣನೀಯವಾಗಿ ಕೊಡುಗೆಗಳನ್ನು ನೀಡಿದ್ದಾರೆ. ಉದಾ: ಗಂಗರ ಮಂತ್ರಿ ಚಾವುಂಡರಾಯನು ಶ್ರವಣಬೆಳಗೊಳದಲ್ಲಿನ ಗೋಮಟೇಶ್ವರ ವಿಗ್ರಹವನ್ನು ನಿರ್ಮಿಸಿದನು.
ಜೈನ ಮತಕ್ಕೆ ಆರಂಭದಿಂದಲೂ ಭಾರತದ ಪ್ರಮುಖ ರಾಜಮನೆತನಗಳ ಆಶ್ರಯ ದೊರೆತಿದ್ದರಿಂದ ಭಾರತದಾದ್ಯಂತ ಹರಡಲು ಸಾಧ್ಯವಾಯಿತು.
೪. ಜೈನ ಸಮ್ಮೇಳನಗಳು: ಈ ಮತವನ್ನು ಮಾರ್ಪಡಿಸಲು ಹೊಸ ತತ್ವಗಳನ್ನು ಅಳವಡಿಸಿಕೊಳ್ಳಲು, ಪ್ರಚಾರ ಮಾಡಲು ಸಮ್ಮೇಳಗಳನ್ನು ನಡೆಸುತ್ತಿದ್ದರು. ಆ ರೀತಿಯ ಪ್ರಮುಖ ಎರಡು ಜೈನ ಸಮ್ಮೇಳನಗಳು ನಡೆದಿವೆ.
ಅ. ಮೊದಲನೇ ಜೈನ ಸಮ್ಮೇಳನ (ಕ್ರಿ.ಪೂ. ೩೦೦): ಈ ಸಮ್ಮೇಳನವು ‘ಪಾಟಲೀಪುತ್ರ’ದಲ್ಲಿ ಸ್ಥೂಲಭದ್ರನ ಅಧ್ಯಕ್ಷತೆಯಲ್ಲಿ ನಡೆಯಿತು. ಇದರಲ್ಲಿ ಮಹಾವೀರನ ತತ್ವಗಳನ್ನು ೧೨ ಅಂಗದಲ್ಲಿ ಸೇರಿಸಲು ಪ್ರಯತ್ನಿಸಲಾಯಿತು. ದಕ್ಷಿಣದಿಂದ ಬಂದಿದ್ದ ಭದ್ರಬಾಹುವಿನ ಅನುಯಾಯಿಗಳು ಇದನ್ನು ಜೈನ ಧರ್ಮದ ಪವಿತ್ರ ಗ್ರಂಥವೆಂದು ಸ್ವೀಕರಿಸಲು ಸಿರಾಕರಿಸಿದರು. ಅದರ ಬಗ್ಗೆ ಚರ್ಚೆ ನಡೆಯಿತು ಹಾಗೂ ಬಟ್ಟೆಯ ಬಗ್ಗೆಯೂ ಚರ್ಚೆ ನಡೆಯಿತು.
ಆ. ಎರಡನೇ ಜೈನ ಸಮ್ಮೇಳನ (ಕ್ರಿ.ಪೂ. ೫೧೨): ಈ ಸಮ್ಮೇಳನ ‘ವಲ್ಲಬಿ’ಯಲ್ಲಿ ದೇವವಧ ಅಶ್ವಶ್ರಮಣನ ಅಧ್ಯಕ್ಷತೆಯಲ್ಲಿ ನಡೆಯಿತು. ಇದರಲ್ಲಿ ಜೈನ ತತ್ವಗಳನ್ನು ಪುಸ್ತಕ ರೂಪದಲ್ಲಿ ಹೊರತರಲಾಯತು. ಈ ಹಿಂದೆ ತತ್ವ ಮತ್ತು ಬಟ್ಟೆಯ ವಿಷಯದಲ್ಲಿದ್ದ ಭಿನ್ನಾಭಿಪ್ರಾಯ ಇಲ್ಲೂ ಮುಂದುವರೆದ ‘ಶ್ವೇತಾಂಬರ’ ಮತ್ತು ‘ದಿಗಂಬರ’ ಎಂದು ಇಬ್ಭಾಗವಾಯಿತು.
ಧರ್ಮವು ಎರಡು ಪಂಥಗಳಾಗಿ ವಿಭಜನೆಯಾದರೂ ಜೈನ ಧರ್ಮದ ಪ್ರಚಾರಕ್ಕೆ ಅಡ್ಡಿಯಾಗಲಿಲ್ಲ. ಈ ಎರಡೂ ತಮ್ಮ ಸಿದ್ಧಾಂತಗಳನ್ನು ಸಮರ್ಥಿಸುತ್ತಾ ಧರ್ಮ ಪ್ರಚಾರವನ್ನು ಮುಂದುವರೆಸಿದರು. ಶ್ವೇತಾಂಬರರು ಪಾರ್ಶ್ವನಾಥನ ಅನುಯಾಯಿಗಳಾಗಿದ್ದು ಸರಳ ಜೀವನ. ಅಲ್ಪವಸ್ತ್ರ, ಸ್ಥವಿರಕಲ್ಪಗಳ ಮೂಲಕ ಮಹಾವ್ರತಿಯಾಗಬಹುದೆಂದು ನಂಬಿದ್ದು ಬಿಳಿ ವಸ್ತ್ರವನ್ನು  ಧರಿಸಿದರು. ಇವರು ಉತ್ತರ ಭಾರತದಲ್ಲಿ ಧರ್ಮವನ್ನು ಪ್ರಚಾರ ಮಾಡಿದರು. ದಿಗಂಬರರು ಮಹಾವೀರನ ಅನುಯಾಯಿಗಳಾಗಿದ್ದು, ಅಚೇಲ ತತ್ವ, ಎಲ್ಲಾ ರೀತಿಯ ವ್ಯಾಮೋಹದಿಂದ ದೂರವಿರುವುದು, ಜಿನಕಲ್ಪಗಳಲ್ಲಿ ನಂಬಿಕೆ ಉಳ್ಳವರಾಗಿದ್ದ ಜೈನ ಮುನಿಗಳು ಯಾವುದೇ ರೀತಿಯ ಉಡುಪನ್ನು ಧರಿಸಬಾರದು ಎಂದು ನಂಬಿಕೆಯಿಟ್ಟವರು. ಇವರು ದಕ್ಷಿಣ ಭಾರದಲ್ಲಿ ಧರ್ಮ ಹರಡಲು ಸಫಲರಾದರು.
೫. ಜೈನ ಸಾಹಿತ್ಯ: ಜೈನ ಧರ್ಮದ ಬೆಳವಣಿಗೆಯಲ್ಲಿ ವಿವಿಧ ಮುನಿಗಳು, ಲೇಖಕರಿಂದ ರಚಿತವಾದ ತತ್ವಜ್ಞಾನದ ಸಾಹಿತ್ಯವು ಬಹಳ ಪ್ರಭಾವ ವೀರಿದೆ. ಜೈನರ ತಾತ್ವಿಕ ಸಾಹತ್ಯ ಈ ರೀತಿ ಇದೆ. ಅವುಗಳನ್ನು ಅರ್ಧಮಾಗದಿ ಭಾಷೆಯಲ್ಲಿ (ಪ್ರಾಕೃತ) ರಚಿಸಲಾಗಿದೆ.
ಅ. ೧೨ ಅಂಗಗಳು : ಇವು ಜೈನ ಧರ್ಮದ ನೀತಿ ನಿಯಮ, ತತ್ವಗಳು, ದಂತಕಥೆಗಳು ಹಾಗೂ ಸಿದ್ಧಾಂತಗಳನ್ನೊಳಗೊಂಡಿವೆ.
ಆ. ೧೨ ಉಪಾಂಗಗಳು: ಜೈನ ದರ್ಶನಗಳನ್ನೊಳಗೊಂಡಿದಿ.
ಇ. ೧೦ ಪ್ರಕೀರ್ಣಗಳು: ಗದ್ಯರೂಪದಲ್ಲಿ ಜೈನ ತಾತ್ವಿಕತೆಯನ್ನು ತಿಳಿಸುತ್ತದೆ.
ಈ. ಷಡ್‌ ಸೂತ್ರಗಳು: ಜೈನ ಮಠಗಳು, ಬಸದಿಗಳು ಅನುಸರಿಸಬೇಕಾದ ನಿಯಮಗಳನ್ನೊಳಗೊಂಡಿದೆ ಎಂದು ಜೈನ ಚರಿತ್ರೆ ತಿಳಿಸುತ್ತದೆ.
ಉ. ಮೂಲ ಸೂತ್ರಗಳು: ಜೈನ ಪದ್ಯಗಳು, ಸಂಭಾಷಣೆಗಳು, ಜಾನಪದ ಕಥೆಗಳು ದಂತ ಕಥೆಗಳು ಮುಂತಾದವುಗಳಿವೆ.
ಇವುಗಳಲ್ಲದೇ ಸಂಸ್ಕೃತ, ಕನ್ನಡ, ಪ್ರಾಕೃತ, ತಮಿಳು ಮುಂತಾದ ಭಾಷೆಗಳಲ್ಲಿ ಭಾಷ್ಯಗಳು, ಟೀಕೆಗಳು ರಚನೆಗೊಂಡಿವೆ.
ದಿಗಂಬರ ಪಂಥದ ಪ್ರಮುಖ ತತ್ವ ಜ್ಞಾನಿಯಾದ ಕುಂದಕುಂದಾಚಾರ್ಯನು ಅತ್ಯುತ್ತಮ ಜೈನ ಕೃತಿಗಳನ್ನು ರಚಿಸಿದ್ದಾನೆ. ಅವುಗಳೆಂದರೆ ಪ್ರಭಾತ ಸಾರೆ, ರಾಯನಸಾರ, ಸಮಬಸಾರ, ಪ್ರವಚನ ಸಾರ, ಇವು ಜೈನ ಧರ್ಮವನ್ನು ದಕ್ಷಿಣ ಭಾರತದಲ್ಲಿ ಹರಡಲು ಉಪಯುಕ್ತವಾಗಿದ್ದವು. ವಟ್ಟಕೆರೆ, ಸ್ವಾಮಿ ಕೇರ್ತಿಕೆಯ, ಮತಿ ವೃಷಭ, ಸಾವಂತ ಭದ್ರ, ಮಾನತುಂಗ, ಪಂಪ, ರನ್ನ, ಪೊನ್ನ, ಜನ್ನ, ಅಜಿಕಸೇನ, ಮುಂತಾದವರ ಕೃತಿಗಳು ಜೈನ ಧರ್ಮ ಹರಡುವಲ್ಲಿ ಯಶಸ್ವಿಯಾಗಿದ್ದವು.
ಈ ರೀತಿ ತೀರ್ಥಂಕರರು, ಜೈನ ಧರ್ಮದ ತತ್ವಗಳು, ಜೈನ ಸಂಘಗಳು, ಉತ್ತರ ಭಾರತದಕ್ಷಿಣ ಭಾರತದ ರಾಜರ ಆಶ್ರಯ, ಜೈನ ಸಮ್ಮೇಳನಗಳು, ಜೈನ ಪಂಥಗಳು, ಹಾಗೂ ಜೈನ ಸಾಹಿತ್ಯ ಮುಂತಾದವುಗಳು ಈ ಮತದ ಬೆಳವಣಿಗೆಯಲ್ಲಿ ಮುಖ್ಯ ಪಾತ್ರವಹಿಸಿದ್ದವು.
ಭಕ್ತಿ ಪಂಥಗಳ ಬೆಳವಣಿಗೆ
ಈ ಪಂಥಗಳು ಒಬ್ಬ ಪರಮ ದೇವರ ಕಲ್ಪನೆಯಲ್ಲಿ ಕೇಂದ್ರಿಕೃತವಾಗಿದ್ದವು. ಆ ದೇವರನ್ನು ವಿಷ್ಣು ಅಥವಾ ಶಿವ ಅಥವಾ ಶಕ್ತಿ ಅಥವಾ ಇತರೆ ರೂಪದಲ್ಲಿ ಗುರುತಿಸಿಕೊಳ್ಳಲಾಯತು. ಮೊಕ್ಷವು ದೇವರ ದಯೆಯಿಂದ ಮಾತ್ರ ಸಾಧ್ಯ. ಭಕ್ತಿಯಿಂದ ದೇವರ ದಯೆಯನ್ನುಗಳಿಸಬಹುದು ಎಂಬುದು ಅವುಗಳ ಮುಖ್ಯ ಆಶಯವಾಗಿದ್ದಿತು. ಈ ಸಂಪ್ರದಾಯಗಳು ಆರಂಭವಾದ ಕಾಲವನ್ನು ನಿರ್ದಿಷ್ಟವಾಗಿ ಗುರುತಿಸಲಾಗದು. ಮೂಲತಃ ಚಿಕ್ಕ ಪಂಥಗಳಾದ ಇವುಗಳಲ್ಲಿ ಭಾಗವತ ಮತ್ತು ಶೈವಪಂಥಗಳು ಕ್ರಮೇಣ ಗಮನಾರ್ಹವಾಗಿ ಬೆಳವಣಿಗೆ ಹೊಂದೆವೆ. ಭಾಗವತ ಪಂಥವು ಮುಂದೆ ವೈಷ್ಣವ ಪಂಥವಾಯಿತು. ಹಾಗೆಯೇ ಸೈವ ಪಂಥವು ಹಲವು ಪ್ರಭೇದಗಳಾಗಿ ರೂಪುಗೊಂಡಿತು.
ಭಾಗವತ ಪಂಥ
ಭಾಗವತ ಪಂಥದ ಚಿಂತನೆಗಳು ಮೂಲತಃ ಉಪನಿಷತ್‌ಗಳಿಂದ ಹುಟ್ಟಿಕೊಂಡವೆ ಯೆಂಬುದು ಡಾ. ಭಂಡಾರ್ಕರ್‌ರವರ ಅಭಿಪ್ರಾಯವಾಗಿದೆ. ಪೂರ್ವ ಭಾರತದಲ್ಲಿ ಜೈನ ಮತ್ತು ಬೌದ್ಧ ಮತಗಳು ಕಾಣಿಸಿಕೊಂಡ ಸಂದರ್ಭದಲ್ಲಿಯೇ ಪಶ್ವಿಮ ಭಾರತದಲ್ಲಿ ಭಾಗವತ ಪಂಥವು ಕಾಣಿಸಿಕೊಂಡಿತು. ಮಥುರಾ ಪ್ರಾಂತ್ಯದಲ್ಲಿನ ಯಾದವರ ಕುಲಕ್ಕೆ ಸೇರಿದ ಶೌರಸೇನೀಯರು ವಾಸುದೇವ ಕೃಷ್ಣ ಹರಿಯನ್ನು ಶ್ರೇಷ್ಠ ದೇವರೆಂದು ಅಂಗೀಕರಿಸಿಕೊಂಡು ಈ ಪಂಥವನ್ನು ಆರಂಭಿಸಿದರು. ಪ್ರಾಣಿಬಲಿಯನ್ನು ತಿರಸ್ಕರಿಸಿ, ಜೈನ ಮತ್ತು ಬೌದ್ಧ ಧರ್ಮಗಳಿಗಿಂತ ಭಿನ್ನವಾಗಿ, ಸಾಂಪ್ರದಾಯಕ ರೀತಿಯಲ್ಲಿ ಧಾರ್ಮಿಕ ಸುಧಾರಣೆಯನ್ನು ಆ ಮೂಲಕ ಆರಂಭಿಸಲಾಯಿತು. ಮುಂದೆ ವಾಸುದೇವ ಕೃಷ್ಣನಿಂದ ಈ ಪಂಥವು ಜನಪ್ರಿಯ ಗೊಂಡಿತು.
ವಾಸುದೇವ ಕೃಷ್ಣನ ಕಾಲಮಾನವನ್ನು ನಿರ್ದಿಷ್ಟವಾಗಿ ಹೇಳಲಾಗದು. ಮಹಾಭಾರತದ ಪ್ರಮುಖ ಪಾತ್ರವಾಗಿ ಆತನು ಉಲ್ಲೇಖಿಸಲ್ಪಟ್ಟಿದ್ದಾನೆ. ಛಾಂದೋಗ್ಯ ಉಪನಿಷತ್‌ನಲ್ಲಿ ಋಷಿ ಗೋರಾನ ಶಿಷ್ಯವಾಗಿ ಕೃಷ್ಣನ ಉಲ್ಲೇಖವಿದೆ. ಪಾಣಿನಿಯ ಅಷ್ಟಾದ್ಯಾಯಿ (ಕ್ರಿ.ಪೂ. ೫ನೆಯ ಶತಮಾನ)ಯಲ್ಲಿ ವಾಸುದೇವ ಭಕ್ತಿ ಪಂಥದ ಉಲ್ಲೇಖವಿದೆ. ಬೆಸನಗರ್‌ ಶಾಸನದಲ್ಲಿ ಉಲ್ಲೇಖಿತವಾದಂತೆ ವಾಸುದೇವ ಪಮಥಕ್ಕೆ ಆಳುವ ವರ್ಗದವರೂ ಬೆಂಬಲಿಸುತ್ತಿದ್ದರು. ಹೀಗಾಗಿ ವಾಸುದೇವ ಕೃಷ್ಣನ ಕಾಲವನ್ನು ಕ್ರಿ.ಪೂ. ೪ನೆಯ ಶತಮಾನಕ್ಕಿಂತ ಮೊದಲು ಎನ್ನಬಹುದು. ಮೆಗಾಸ್ತಾನೀಸನ ಬರಹಗಳಲ್ಲಿಯೂ ಮಥುರ ಪ್ರಾಂತ್ಯದಲ್ಲಿ ಈ ಪಂಥ ಜನಪ್ರಿಯವಾಗಿತ್ತೆಂದು ಉಲ್ಲೇಖವಿದೆ. ಮಥುರಾ ಪ್ರದೇಶವೇ ಭಾಗವತ ಪಂಥದ ಮೂಲ ಸ್ಥಳವಾಗಿತ್ತು.
ಭಾಗವತ ಪಂಥದ ಶ್ರೇಷ್ಠ ಧಾರ್ಮಿಕ ಕೃತಿ ಭಗವದ್ಗೀತೆ, ಇದು ಗೀತೆ ಎಂದೇ ಪ್ರಸಿದ್ಧವಾಗಿದೆ. ಕೃಷ್ಣ ಇದರ ಕರ್ತೃ ಎನ್ನಲಾಗಿದೆ. ವಾಸುದೇವ ಕೃಷ್ಣ ಮತ್ತು ಗೀತೆಯ ಕೃಷ್ಣ ಬೇರೆ ಬೇರೆ ಎಂಬ ಅಭಿಪ್ರಾಯವಿದೆ. ವಾಸುದೇವ ಎಂಬುದು ಒಂದು ಬಿರುದು. ಗೀತೆ ಭಾರತದಲ್ಲಿ ಬಹು ಜನಪ್ರಯವಾದ ಮತ್ತು ಹೆಚ್ಚು ಪ್ರಸ್ತಾಪಿಸಲ್ಪಡುವ ಕೃತಿ. ಇದರ ರಚನಾ ಕಾಲವನ್ನು ಸ್ಪಷ್ಟವಾಗಿ ಹೇಳಲಾಗದಿದ್ದರೂ ಸುಮಾರು ಕ್ರಿ.ಶ. ನಾಲ್ಕನೆಯ ಶತಮಾನಕ್ಕೆ ನಿಗದಿಪಡಿಸಲಾಗಿದೆ.
ಗೀತೆಯು ಮೋಕ್ಷ ಸಾಧನೆಗೆ ಮೂರು ಮಾರ್ಗಗಳನ್ನು ಪ್ರಸ್ತಾಪಿಸಿದೆ. ಜ್ಞಾನ, ಕರ್ಮ, ಮತ್ತು ಭಕ್ತಿ ಇವೆಲ್ಲವೂ ಮೋಕ್ಷಕ್ಕೆ ಮಾರ್ಗಗಳೇ ಆದರೆ ಅಂತಿಮವಾಗಿ ನನ್ನನ್ನೇ ತಲುಪುವುದು ಎಂದು ಕೃಷ್ಣನು ಹೇಳುತ್ತಾನೆ. ಅಂದರೆ ಕೃಷ್ಣ ಅಥವಾ ವಿಷ್ಣುವನ್ನು ಹೊಂದುವುದೇ ಮೋಕ್ಷವೆಂದು ಗೀತೆಯ ಅಭಿಪ್ರಾಯ.
ಪರಮಾತ್ಮನ ಒಂದು ಭಾಗವಾಗಿರುವ ಆತ್ಮವನ್ನು ಅರಿಯುವುದೇ ಜ್ಞಾನ, ಅಜ್ಞಾನವೆಂಬುದು ಆಧ್ಯಾತ್ಮಿಕ ಕುರುಡುತನ, ಪ್ರತಿಯೋರ್ವನಲ್ಲಿಯೂ ಆತ್ಮವಿದೆ. ಆತ್ಮಕ್ಕೆ ಮರಣವಿಲ್ಲ. ದೇಹಕ್ಕೆ ಮಾತ್ರ ಮರಣ ಆತ್ಮಕ್ಕೆ ಲೌಕಿಕವಾಗಿ ಯಾವುದೇ ಸಂಬಂಧವಿರದು (ಸ್ನೇಹಿತ, ವೈರಿ, ನೆಂಟ ಇತ್ಯಾದೆ) ಅದಕ್ಕೆ ಸುಖ ಅಥವಾದುಃಖದ ಅನುಭವವಾಗದು ಆತ್ಮವನ್ನು ಯಾರು ನಾಶಪಡಿಸಲು ಸಾಧ್ಯವಿಲ್ಲ. ಆತ್ಮದ ಅಸ್ತಿತ್ವವನ್ನು ಅರಿಯದಿದ್ದಲ್ಲಿ ವ್ಯಕ್ತಿಗೆ ಮೋಕ್ಷ ಸಾಧನೆ ಅಸಾಧ್ಯವಾದುದು ಎಂದು ಗೀತೆಯಲ್ಲಿ ಹೇಳಲಾಗಿದೆ.
ಜ್ಞಾನ ಮಾರ್ಗ ಸುಲಭ ಸಾಧ್ಯವಲ್ಲ. ಹೀಗಾಗಿ ಕರ್ಮ ಮಾರ್ಗ ಸೂಕ್ತವೆಂದು ಗೀತೆಯಲ್ಲಿ ಹೇಳಲಾಗಿದೆ. ಪ್ರತಿ ವ್ಯಕ್ತಿಯು ಕರ್ಮಯೋಗಿಯಾಗಬೇಕೆಂಬುದು ಗೀತೆಯ ಸಂದೇಶ. ಪ್ರತಿಯೋರ್ವನು ಧರ್ಮದ ಪ್ರಕಾರ ಕರ್ಮ(ಕರ್ತವ್ಯ)ವನ್ನು ನಿರ್ವಹಿಸಬೇಕು. ಫಲಾಪೇಕ್ಷೆ ಮಾಡಬಾರದು. ಕರ್ಮ ಫಲದಲ್ಲಿ ಆಸಕ್ತಿ ತೋರದೇ ಅದನ್ನು ಮಾಡುವವನು ಪರಮ ಪದವನ್ನು (ಮೋಕ್ಷ) ಹೊಂದುವನು. ಕರ್ಮವು ಫಲ ನಿರೀಕ್ಷಿಸುವ ಮಾಧ್ಯಮವಾಗಬಾರದು. ಫಲ ನಿರೀಕ್ಷಿಸಿದರೆ ಅದು “ದಾಸ್ಯ” ವಾಗುತ್ತದೆ. ಪ್ರತಿಯೋರ್ವನ ಕರ್ಮವನ್ನು ಭಗವಂತನೇ ನಿರ್ದೇಶಿಸುವುದರಿಂಧ ಫಲವನ್ನು ನಿರೀಕ್ಷಿಸಬಾರದು. ವ್ಯಕ್ತಿಯು ತನ್ನ ಕರ್ತವ್ಯವನ್ನು ಬಿಟ್ಟು ‘ಸನ್ಯಾಸ’ ಸ್ವೀಕರಿಸಲು ದೇವರು ಹೇಳುವುದಿಲ್ಲ. ತನ್ನ ಕರ್ಮಕ್ಕಾಗಿ ಫಲಾಪೇಕ್ಷೆ ಮಾಡುವುದು ಸ್ವಾರ್ಥ ಮತ್ತು ಮಾಯೆ. ಈ ಮಾಯೆಯೇ ಆತ್ಮವು ಮೋಕ್ಷ ಸಾಧಿಸಲು ಇರುವ ಅಡ್ಡಿಯಾಗಿದೆ. ಹೀಗಾಗಿ ಫಲಾಪೇಕ್ಷೆಯಿಂದ ದೂರ ಉಳಿಯಬೇಕೆಂದು ಗೀತೆಯು ಒತ್ತಿ ಹೇಳಿದೆ.
ಕರ್ಮಯೋಗಿಯ ಕರ್ತವ್ಯ ಮತ್ತು ಕರ್ಮದ ಅಗತ್ಯತೆಯನ್ನು ಹೇಳುವ ಗೀತೆಯು ವ್ಯಕ್ತಿಯು ತಾನು ನೆಲೆಸಿರುವ ಸಮಾಜದ ಅಭಿವೃದ್ಧಿಗೆ ತನ್ನ ನೀಡಲು ತನ್ನ ಕರ್ಮವನ್ನು ನಿರ್ವಹಿಸಬೇಕು. ಆದೇ ವೇಳೆಗೆ ಆತನ ವೈಯಕ್ತಿಕ ಗುರಿ ಮೋಕ್ಷ ಸಾಧನೆ ಎಂದಿದೆ. ವ್ಯಕ್ತಿಯು ಪ್ರತಿಯೊಂದು ಕರ್ಮವು ದೇವರಿಂದ ಗಮನಿಸಲ್ಪಡುತ್ತದೆ ಮತ್ತು ಕರ್ಮಯೋಗಿಯನ್ನು ದೇವರ ಸಮೀಪಕ್ಕೆ ಕರೆದೊಯ್ಯತ್ತದೆ ಎಂಬುದನ್ನು ಕರ್ಮಯೋಗಿ ಅರಿತಿರಬೇಕು. ಪ್ರತಿಯೊಂದು ಕರ್ಮವು ಭಗವಂತನ ಸೇವೆಯಾಗಿದ್ದು ಮೋಕ್ಷದತ್ತ ಕೊಂಡೊಯ್ಯತ್ತದೆ. ಹೀಗಾಗಿ ಪ್ರತಿಯೋರ್ವನು ಕರ್ಮವನ್ನು ಮಾಡಬೇಕು ಆದರೆ ಫಲದಿಂದ ದೂರವಿಬೇಕು. ಇದೇ ಶ್ರೇಷ್ಠ ತ್ಯಾಗವೆಂದು ಹೇಳಲಾಗಿದೆ. ವೇದಗಳ ರೀತಿ ಗೀತೆಯು ಕೂಡಾ ಭೌತಿಕ ಮತ್ತು ಆಧ್ಯಾತ್ಮಿಕ ಬೆಳವಣಿಗೆಗೆ ಗಮನ ನೀಡಿದೆ.
ಗೀತೆಯ ಪ್ರಕಾರ ಮೋಕ್ಷಗಳಿಸಲು ಬಹು ಸುಲಭ ಮತ್ತು ಸರಳ ಮಾರ್ಗವೆಂದರೆ “ಭಕ್ತಿ” ಮಾರ್ಗ, ಆತ್ಮದ ಬೆಳವಣಿಗೆಗೆ ಕರ್ಮವು ಹಾಗೂ ಮೋಕ್ಷ ಸಾಧನೆಗೆ ಭಕ್ತಿಯು ಅಗತ್ಯವಾದುದು. ಭಗವಂತನನ್ನು ಹೊಂದುವ ತೀವ್ರವಾದ ಹಂಬಲವೇ ಭಕ್ತಿ. ಈ “ಭಕ್ತಿ” ಕಲ್ಪನೆ ಅಥವಾ ಮಾರ್ಗವೇ ಮುಂದೆ ವೈಷ್ಣವ ಚಳವಳಿಯ ಪ್ರಮುಖ ಮಾಧ್ಯಮವಾಯಿತು.
ಗೀತೆಯು ಯಜ್ಞ ಯಾಗದಿಗಳನ್ನು ನಿರಾಕರಿಸಿಲ್ಲ. ಆದರೆ ಪ್ರಣಿಬಲಿಯನ್ನು ಕುರಿತು ಹೇಳಿಲ್ಲ. ಆತ್ಮವು ಪರಮಾತ್ಮನಲ್ಲಿ ಐಕ್ಯಗೊಳ್ಳುವ ಮತ್ತು ದೇವರ ಅವತಾರಗಳ ಕಲ್ಪನೆಯನ್ನು ಒಪ್ಪಕೊಂಡಿದೆ. ಪ್ರತಿಯೋರ್ವನ ಜೀವನವು ಅವನ ಪೂರ್ವಜನ್ಮದ ಕರ್ಮಾನುಸಾರ ರೂಪುಗೊಂಡಿದೆ ಎನ್ನುವುದು ಗೀತೆಯ ಅಭಿಮತ. ಕೃಷ್ಣನೇ ಹೇಳುವಂತೆ “ಧರ್ಮಕ್ಕೆ ಹಾನಿಯಾದಾಗಲೆಲ್ಲಾ ದೇವರು ಭೂಮಿಯಲ್ಲಿ ಅವತರಿಸುವನು” ಇದು ದೇವರ ಅವತಾರದ ಅಗತ್ಯತೆ ಕುರಿತು ಭಾಗವತ ಪಂಥದ ದೃಷ್ಟಿ ಕೋನವಾಗಿದೆ. ಗೀತೆ ಮತ್ತು ಕೃಷ್ಣ ಪಂಥಗಳೆರಡೂ ಭಾಗವತ ಪಂಥವನ್ನು ಜನಪ್ರಿಯಗೊಳಿಸಿವೆ. ಮುಂದೆ ಅನೇಕ ಹೊಸ ಹೊಸ ವಿಚಾರಗಳು ಸೇರಿಕೊಂಡವೆ.
ಭಾಗವತ ಮತ ಪಂಥವೇ ನಂತರದ ವೈಷ್ಣವ ಪಂಥ. ಇದರಲ್ಲಿ ‘ವಿಷ್ಣು’ ಸರ್ವೋತ್ಕೃಷ್ಟ ದೇವರು ಈತನ ಪತ್ನಿ ‘ಲಕ್ಷ್ಮಿ’ಯೂ ಸಂಪತ್ತು ಮತ್ತು ಸಮೃದ್ಧಿಯ ದೇವತೆ. ಬ್ರಹ್ಮ ಕೂಡಾ ವಿಷ್ಣುವಿನ ಸೃಷ್ಟಿ. ಹೀಗಾಗಿ ವಿಷ್ಣುವನ್ನು ಪರಮ ಬ್ರಹ್ಮ, ಪರಮಾತ್ಮ, ನಾರಾಯಣ, ಹರಿ, ಎಂಬ ಹೆಸರುಗಳಿಂದ ಕರೆಯಲಾಗಿದೆ. ಚೈತನ್ಯ, ಮೀರಾಬಾಯಿ, ರಮಾನಂದ, ಮೊದಲಾದವರು, ದಕ್ಷಿಣ ಭಾರತದಲ್ಲಿ ಆಳ್ವಾರರು, ರಾಮಾನುಜಾಚಾರ‍್ಯ ಮತ್ತು ದಾಸಪಂಥೀಯರು ಈ ಪಂಥದ ಜನಪ್ರಿಯತೆಗೆ ಕರಣರಾಗಿದ್ದಾರೆ. ಕೆಲವು ವಿದೇಶಿ ಅರಸರು ಈ ಮತ ಸ್ವೀಕರಿಸಿದ್ದಾರೆ. ಹೆಲಿಯೋಡೊರಸ್‌ಎಂಬ ಗ್ರೀಕ್‌ರಾಯಭಾರಿಯು ಮಧ್ಯಪ್ರದೇಶದ ವಿದಿಷ್‌ಜಿಲ್ಲೆಯ ಬೇಸ್‌ನಗರದಲ್ಲಿ ಕನ್ನರಾಜ ಆಂಟಿಅಲ್‌ಕಾಡಾಸ್‌ನ ಆಜ್ಞೆಯ ಮೇರೆಗೆ ಗರುಡ ಸ್ತಂಭ ನಿರ್ಮಿಸಿದ್ದಾನೆ (ಕ್ರಿ.ಪೂ. ೨ನೆಯ ಶತಮಾನ).
ಭಾಗವತ ಮತ ಪಂಥವು ಕ್ರಿಶ್ಚಿಯನ್‌ ಧರ್ಮ ಪ್ರಭಾವದಿಂದ ಹುಟ್ಟಿಕೊಂಡಿತೆಂದು ಕೆಲವರ ಅಭಿಪ್ರಾಯ. ಆದರೆ ಬಹುತೇಕ ವಿದ್ವಾಂಸರು ಇದನ್ನು ತಿರಸ್ಕರಿಸಿದ್ದಾರೆ. ಕ್ರಿಶ್ಚಿಯನ್‌ ಧರ್ಮದ ಸ್ಥಾಪನೆಗಿಂತ ಮೊದಲೇ ಈ ಮತವು ಅಸ್ತಿತ್ವದಲ್ಲಿದ್ದಿತು. ಇದು ಕೆಲವು ವಿಚಾರದಲ್ಲಿ ಜೈನ ಮತ್ತು ಬೌದ್ಧ ಮತಗಳಿಂದ ಪ್ರಭಾವಯುತವಾಗಿವೆ.
ಶೈವ ಪಂಥ
‘ವಿಷ್ಣು’ ಪ್ರಾಮುಖ್ಯತೆ ಹೊಂದಿರುವ ಭಾಗವತ ಪಂಥದಂತೆ ‘ಶಿವ’ ಪ್ರಾಮುಖ್ಯತೆ ಹೊಂದಿರುವ ಶೈವ ಪಂಥ ಕೂಡಾ ಭಾರತದಲ್ಲಿ ಪ್ರಸಿದ್ಧವಾಗಿವೆ. ಎರಡು ಪಂಥಗಳಲ್ಲಿ ತಮ್ಮ ದೇವರೇ ಶ್ರೇಷ್ಠವೆಂಬ ಅಭಿಪ್ರಾಯವಿದೆ. ಈ ಎರಡರ ನಡುವೆ ಸಮನ್ವಯತೆ ತರುವ ಹರಿಹರ ಕಲ್ಪನೆಯೂ ರೂಪುಗೊಂಡಿದೆ.
ಶಿವನ ಆರಾಧನೆಯು ವೇದಕಾಲಕ್ಕಿಂತ ಪ್ರಾಚೀನವಾದುದು ಎನ್ನುವುದಕ್ಕೆ ಅನೇಕ ಆಧಾರಗಳಿವೆ. ಸಿಂಧೂ ಕಣಿವೆಯ ನಾಗರೀಕತೆಯ ಪ್ರಾಚೀನ ಅವಶೇಷಗಳಲ್ಲಿ ದೊರೆತಿರುವ, ಶಿವನ ರೂಪವೆಂದು ಗುರುತಿಸಲಾದ ಒಂದು ಪುರುಷ ದೇವತೆಯ ಶಿಲ್ಪ, ಕಾಡುಪ್ರಾಣಿಗಳಿಂದ ಸುತ್ತುವರೆಯಲ್ಪಟ್ಟ ಯೋಗ ಮುದ್ರೆಯ ಭಂಗಿಯಲ್ಲಿ ಕುಳಿತಿರುವ ಒಂದು ದೇವಾಕೃತಿಯ ಮುದ್ರೆ, ಮತ್ತು ಲಿಂಗಗಳು ಶಿವನ ಆರಾಧನೆಯಿದ್ದೆ ತೆಂಬುದಕ್ಕೆ ಪ್ರಮುಖ ಸಾಕ್ಷಿಗಳಾಗಿವೆ. ಇದರಿಂದ ಶವನ ಆರಾಧನೆ ವೇದ ಸಂಸ್ಕೃತಿಗಿಂತ ಹಿಂದಿನದು ಎನ್ನಬಹುದು.
ಋಗ್ವೇದದಲ್ಲಿ ‘ಶಿವ’ ಎಂಬ ಹೆಸರಿನ ದೇವತೆ ಕಂಡುಬರುವುದಿಲ್ಲ ‘ರುದ್ರ’ ಎಂಬ ದೇವತೆಗೆ ಶಿವ ಎಂಬ ವಿಶೇಷಣವು ಬಳಕೆಯಾಗಿದೆ. ‘ರುದ್ರ’ ಇಲ್ಲಿ ‘ಉಗ್ರ’ ದೇವತೆ ಪಶುಗಳ ನಾಶಕ ಮತ್ತು ಜನರಿಗೆ ರೋಗಗಳನ್ನು ತರುವವನು. ಅವನ ದಯೆಯಿಲ್ಲದೆ ಬದುಕಲಾರೆವು ಎಂಬ ಭೀತಿ ಋಗ್ವೇದದಲ್ಲಿ ವ್ಯಕ್ತವಾಗಿದೆ. ಎಲೈ ರುದ್ರನೇ ನಿನ್ನ ಕೋಪಾಗ್ನಿಯಿಂದ ನಮ್ಮ ಮಕ್ಕಳನ್ನು ಜನಗಳನ್ನು ಹಸುಗಳನ್ನು ನಮ್ಮ ಮನೆಗಳನ್ನು ವಿನಾಶಗೊಳಿಸಬೇಡ. ನಿನಗೆ ಯಾವಾಗಲೂ ಕಾಣಿಕೆ ನೀಡಿ ಪ್ರಾರ್ಥಿಸುತ್ತೇವೆ ಎಂಭರ್ಥದ ಮಂತ್ರವು ಉಲ್ಲೇಖಿಸಲ್ಪಟ್ಟಿದೆ.
ಯಜುರ್ವೇದದಲ್ಲಿ ಶಂಭು ಅಥವಾ ಶಂಕರನೆಂದು ಶಿವನನ್ನು ಉಲ್ಲೇಖಿಸಲಾಗಿದೆ. ಅಥರ್ವಣ ವೇದದ ಕಾಲದಲ್ಲಿ ಶಿವನು ಪ್ರಮುಖ ದೇವತೆಗಳಲ್ಲಿ ಓರ್ವನಾಗಿ ಸ್ಥಾನ ಪಡೆದಿದ್ದನು. ಕ್ರಮೇಣ ಮೊದಲಿನ ‘ಭಯಂಕರತೆ’ಯ ಕಲ್ಪನೆ ಕಡಿಮೆಯಾಗಿ ಶಿವನನ್ನು ದಯಾಮಯ, ಕರುಣಾಳು, ಉದಾರಿ ಎಂದು ಚಿತ್ರಿಸಿಕೊಳ್ಳಲಾಯಿತು.
‘ಶ್ವೇತಾಶ್ವತರ’ ಉಪನಿಷತ್ತು ರಚನೆಯಾಗುವ ಕಾಲಕ್ಕೆ ಶಿವನು ಏಕೈಕ ಸರ್ವೇಶ್ವರ (supreme god)ನಾಗಿ ಸ್ಥಾನ ಪಡೆದಿದ್ದನು. ಅದರಲ್ಲಿ ‘ರುದ್ರನೊಬ್ಬನೇ ಸತ್ಯ’ ಜಗತ್ತನ್ನು ಆಳುವವನು, ಎಲ್ಲರ ಆತ್ಮದಲ್ಲಿರುತ್ತಾನೆ. ಎಲ್ಲಾ ಜೀವಿಗಳ ಸೃಷ್ಟಿಕರ್ತ ಮತ್ತು ರಕ್ಷಕನೆಂದು ಕರೆಯಲಾಗಿದೆ. ಶಿವನ ಪತ್ನಿ ಉಮಾ ಅಥವಾ ಪಾರ್ವತಿಗೂ ಆತನಷ್ಟೇ ಸ್ಥಾನಮಾನವನ್ನು ನೀಡಲಾಗಿದೆ. ‘ಸೂತ್ರ’ಗಳು ರಚನೆಯಾಗುವ ವೇಳೆಗೆ ಸೈವ ಪಂಥವು ಹಲವು ಲಕ್ಷಣಗಳನ್ನು ರೂಢಿಸಿಕೊಂಡಿತ್ತು. ಲಿಂಗ ರೂಪದ ಶಿವನ ಆರಧನೆ, ಆತನ ಪತ್ನಿ ಮತ್ತು ಮಕ್ಕಳ ಕುರಿತ ಉಲ್ಲೇಖಗಳೂ ‘ಗೃಹ ಸೂತ್ರ’ದಲ್ಲಿ ಕಂಡುಬರುತ್ತದೆ. ಆ ವೇಳೆಗೆ ಶಿವನ ಪತ್ನಿಯನ್ನು ಮಹಾಕಾಳಿ ಮಹಾಯೋಗಿನಿ, ದುರ್ಗಾ ಎಂಬ ಹೆಸರುಗಳಲ್ಲಿ ಕರೆದು ಸ್ವತಂತ್ರ ಅಸ್ತಿತ್ವ ನೀಡಲಾಗಿತ್ತು.
ರಾಮಾಯಣದಲ್ಲಿ ಶಿವನು ಮಹೇಶ್ವರ, ಮಹಾದೇವ ಮತ್ತು ಶಂಕರನೆಂದು, ಪಾರ್ವತಿಯು ಪರ್ವತ ರಾಜನ ಮಗಳಾಗಿ ಚಿತ್ರಿಸಲ್ಪಟ್ಟಿರುವರು, ಈ ಕಾವ್ಯದಲ್ಲಿ ಶಿವನಿಗೆ ಸಂಬಂಧಿಸಿದ ಗಂಗಾವತರಣ, ದಕ್ಷಯಜ್ಞ, ಸ್ಕಂದನ ಜನನ ಮೊದಲಾದ ಪ್ರಸಂಗಗಳಿವೆ. ಮಹಾಭಾರತದಲ್ಲಿ ಶಿವನು ಪ್ರಧಾನ ಆರಾಧ್ಯ ದೇವರಾಗಿ ವರ್ಣಿಸಲ್ಪಟ್ಟಿದ್ದಾನೆ.
ಶೈವ ಸಿದ್ದಾಂತವನ್ನು ವ್ಯವಸ್ಥಿತವಾಗಿ ಮೊದಲಿಗೆ ಪ್ರತಿಪಾದಿಸಿದೆವರು. ಯಾರೆಂದು ನಿರ್ದಿಷ್ಟವಾಗಿ ಹೇಳಲು ಸಾಧ್ಯವಲ್ಲ. ಲಕುಲೀಶ ಅಥವಾ ಲಕುಳೀಶ ಎಂಬಾತನಿಂದ ಈ ಪಂಥದ ಸಿದ್ದಾಂತವು ಪ್ರತಿಪಾದಿಸಲ್ಪಟ್ಟಿತೆನ್ನಾಲಾಗಿದೆ. ಉದಯಪುರದ ಹತ್ತಿರದ ‘ಏಕಲಿಂಗ’ ದೇವಾಲಯದಲ್ಲಿ ದೊರೆತ ಶಾಸನ ಮತ್ತು ‘ಶಿಂತ್ರ ಪ್ರಶಸ್ತಿ’ ಎಂಬ ಶಾಸನಗಳಿಂದ ಲಕುಲೀಶನೆಂಬಾತನು ‘ಪಾಶುಪತ’ ಸಿದ್ದಾಂತವನ್ನು ಪ್ರತಿಪದಿಸಿದನೆಂದು ತಿಳಿಯುತ್ತದೆ. ಈತನ ಶಿಷ್ಯರಾದ ಕುಷಿಕ, ಗಾರ್ಗೀ, ಕೌರುಷ ಮತ್ತು ಮೈತ್ರೇಯಿ ಎಂಬುವವರು ಈ ಪಂಥವನ್ನು ಪ್ರತಿಪಾದಿಸಿದರು. ಮುಂದೆ ಶೈವ ಮತವು ಪಾಶುಪತ, ಶೈವ, ಕಾಪಾಲಿಕ ಮತ್ತು ಕಾಳಮುಖವೆಂದು ನಾಲ್ಕು ಮುಖ್ಯ ವಿಭಾಗವಾಯಿತು. ಕ್ರಿ.ಪೂ. ಎರಡನೆಯ ಶತಮಾನದಲ್ಲಿ ಇವುಗಳು ಹುಟ್ಟಿದವೆನ್ನಲಾಗುತ್ತದೆ.
ಕುಶಾನ ಸಂತತಿಗೆ ಸೇರಿದ ವಿಮಾಕಾಡ ಫೈಸಸ್, ಕನಷ್ಕ ಇವರು ಶೈವ ಪಂಥವನ್ನು ಒಪ್ಪಿಕೊಡಿದ್ದರು. ಶೂಲನಂದಿ ಸಹಿತದ ಶಿವನ ಚಿತ್ರವುಳ್ಳ ನಾಣ್ಯವನ್ನು ಮುದ್ರಿಸಿರುವರು. ಗುಪ್ತರ ಕಾಲದಲ್ಲಿ ಈ ಪಂಥ ಭರತಾದ್ಯಂತ ಜನಪ್ರಿಯಗೋಂಡಿತು.
ದಕ್ಷಿಣ ಭಾರತದಲ್ಲಿ ಈ ಪಂಥವು ತಮಿಳುನಾಡು ಮತ್ತು ಕರ್ನಾಟಕದಲ್ಲಿ ಬೆಳವಣಿಗೆ ಹೊಂದಿತು. ತಮಿಳುನಾಡಿನ ನಾಯನಾರರು ತಮ್ಮ ತೇವಾರಂ ಭಕ್ತಿ ಗೀತೆಗಳಿಂದ ಶಿವತತ್ವವನ್ನು ಹರಡಿದರು. ಅಪ್ಪಾರ್, ಸಂಬಂಧರ್, ಸುಂದರಾರ್ ಮೊದಲಾದ ನಾಯನಾರರು ಪ್ರಸಿದ್ದರಾಗಿದ್ದಾರೆ. ಪಲ್ಲವಚೋಳ ಮೊದಲಾದ ರಾಜವಂಶಗಳು ಈ ಪಂಥಕ್ಕೆ ರಾಜಾಶ್ರಯ ನೀಡಿದುದರಿಂದ ಗಮನಾರ್ಹ ಬೆಳವಣಿಗೆ ಹೊಂದಿರು. ಕರ್ನಾಟಕದಲ್ಲಿ ವೀರಶೈವ ಮತವೆಂದು ಕ್ರಿ.ಶ.೧೨ನೆಯ ಶತಮಾನದಲ್ಲಿ ಪ್ರಸಿದ್ದವಾಯಿತು.
ವಿಷ್ಣು ಮತ್ತು ಶಿವ ಪ್ರಧಾನವಾದ ಭಾಗವತ ಮತ್ತು ಶೈವ  ಮತ ಪಂಥಗಳಲ್ಲದೆ ಕೆಲವು ಚಿಕ್ಕ ಧರ್ಮಕ ಪಂಥಗಳು ಹುಟ್ಟಿಕೊಂಡಿದ್ದವು. ಅವೆಂದರೆ ಶಕ್ತಿ, ಗಣಪತಿ, ಸ್ಕಂದ ಅಥವಾ ಕಾರ್ತಿಕೇಯ, ಬ್ರಹ್ಮ ಮತ್ತು ಸೂರ್ಯ ಆರಾಧಕ ಪಂಥಗಳು. ಶಕ್ತಿಯು ಶಿವನ ಪತ್ನಿ, ಗಣಪತಿ ಮತ್ತು ಸ್ಕಂದರು ಗಣಾಪತಿಗಳು, ನಂತರ ರುದ್ರ ಅಥವಾ ಶಿವನ ಮಕ್ಕಳಾಗಿ ಗುರುತಿಸಲ್ಪಟ್ಟವರು. ಸೂರ್ಯ ವೈದಿಕ ಯುಗದ ಪ್ರಮುಖ ದೇವತೆ. ಬ್ರಹ್ಮ ಎಂಬುದು ಪ್ರಜಾಪತಿಯ ಕಲ್ಪನೆಯಿಂದ ರೂಪುಗೊಂಡಿದೆ. ಬ್ರಾಹ್ಮಣ ಧರ್ಮದ ಕಲ್ಪನೆಯಲ್ಲಿ ಬ್ರಹ್ಮನು ಜಗತ್ತಿನ ಸೃಷ್ಟಿಕರ್ತ. ಈ ಪಂಥಗಳಲ್ಲಿ ಶಕ್ತಿ, ಗಣಪತಿ, ಸ್ಕಂದ ಆರಾಧಕ ಪಂಥಗಳು ಶೈವ ಮತದೊಡನೆ ಐಕ್ಯಗೊಂಡವು. ಸೂರ್ಯ ಮತ್ತು ಬ್ರಹ್ಮ ಆರಾಧಕ ಪಂಥಗಳು ಜನಪ್ರಿಯ ಗೊಳ್ಳಲಿಲ್ಲ.
ಈ ಎಲ್ಲಾ ಮತ ಪಂಥಗಳು ಆಸ್ತಿಕ ಸಂಪ್ರದಾಯದಲ್ಲೇ ಪರ್ಯಾಯ ಹುಡುಕಿಕೊಳ್ಳುವ ಪ್ರಯತ್ನಗಳಾಗಿವೆ. ಇಂತಹ ಮತ ಪಂಥಗಳು ಜೈನ ಮತ್ತು ಬೌದ್ಧ ಮತಗಳ ವಿಸ್ತರಣೆಗೆ ತಡೆಯೊಡ್ಡುವಲ್ಲಿ ಗಮನಾರ್ಹ ಪಾತ್ರವಹಿಸಿದವು.

ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೬. ಪ್ರಾಚೀನ ರಾಜ್ಯಪದ್ಧತಿಯ ನಿರ್ಮಾಣ ಪ್ರಕ್ರಿಯೆ (೧)
ರಾಜ್ಯ ಎಂಬ ವ್ಯವಸ್ಥೆಯನ್ನು ಮನುಷ್ಯ ಸಮಾಜಗಳು ನಾಗರಿಕ ಅವಸ್ಥೆಯಲ್ಲಿ ರೂಢಿಸಿಕೊಂಡಿವೆ. ಈ ವ್ಯವಸ್ಥೆಯ ಕೆಲ ಪ್ರಾಥಮಿಕ ರೂಪುರೇಷೆಗಳ ನಿರ್ಮಾಣಕ್ಕೂ ಸಾವಿರಾರು ವರ್ಷಗಳೇ ಬೇಕಾಗಿವೆ. ರಾಜ್ಯವು ಒಂದು ಆಳ್ವಿಕೆಯ ವ್ಯವಸ್ಥೆ. ಅದು ಒಂದು ನಿರ್ದಿಷ್ಟ ಭೌಗೋಳಿಕ ಸೀಮೆಯಲ್ಲಿ ವಾಸಿಸುವ ಜನರನ್ನು ಆಳುವ ಸಾರ್ವಭೌಮ ಶಕ್ತಿಯಾಗಿದೆ. ಈ ಆಳ್ವಿಕೆಯನ್ನು ಒಂದು ಆಡಳಿತ ವ್ಯವಸ್ಥೆಯ ಮೂಲಕ ನಡೆಸಲಾಗುತ್ತದೆ. ಪ್ರಭತ್ವವನ್ನು ಈ ವ್ಯವಸ್ಥೆಯಲ್ಲಿ ಚಲಾಯಿಸುವ ಸಂಬಂಧಿಸಿ ಕೆಲ ಸಂಪ್ರದಾಯಗಳು ಬೆಳೆದು ಬರುತ್ತವೆ. ಅಂದರೆ ಕೆಲವರಿಗೆ ಆಳುವ ಅಧಿಕರವನ್ನು ವಹಿಸಲಾಗುತ್ತದೆ. ಈ ರೀತಿಯಲ್ಲಿ ರಾಜ್ಯ ಎಂಬುದು ಒಂದು ಸಂಕೀರ್ಣವಾದ ಹಾಗೂ ಅಮೂರ್ತೀಕರಿಸಿದ ಅಧಿಕಾರ ವ್ಯವಸ್ಥೆಯಾಗಿದೆ.
ಕೆಲ ಇತಿಹಾಸಶಾಸ್ತ್ರೀಯ ಸಮಸ್ಯೆಗಳು
ಪ್ರಾಚೀನ ಭಾರತದಲ್ಲಿ ಕ್ರಿಸ್ತಪೂರ್ವ ಆರು ಅಥವಾ ಐದನೆಯ ಶತಕದಲ್ಲಿ ಇಂಥ ವ್ಯವಸ್ಥೆಗಳು ಬೆಳೆದು ಬರಲು ಪ್ರಾರಂಭಿಸಿದವು. ಕ್ರಿಸ್ತಪೂರ್ವ ಮೂರನೆಯ ಶತಕದಲ್ಲಿ ರಾಜಪ್ರಭುತ್ವದ ಸಾಮ್ರಾಜ್ಯ ನಿರ್ಮಾಣವಾಗಿದ್ದೂ ಕಂಡುಬರುತ್ತದೆ. ಕೌಟಲೀಯ ಅರ್ಥಶಾಸ್ತ್ರವು ಇಂಥ ರಾಜ್ಯದ ಆಳ್ವಿಕೆಯನ್ನು ಗಳಿಸುವ ಹಾಗೂ ನಡೆಸುವ ತಂತ್ರವನ್ನು ಬೋಧಿಸುತ್ತದೆ. ಭಾರತೀಯ ಇತಿಹಾಸವು ಈ ಕಾಲದ ನಂತರ ರಾಜಮನೆತನಗಳ ಇತಿಹಾಸವಾಗಿ ಮಾರ್ಪಟ್ಟಿದೆ. ರಾಷ್ಟ್ರೀಯತಾ ಯುಗದಲ್ಲಿ ಹಾಗೂ ಅದಕ್ಕೂ ಸ್ವಲ್ಪ ಪೂರ್ವದ ವಸಾಹತುಶಾಹಿ ಇತಿಹಾಸದ ಸಂಪ್ರದಾಯದಲ್ಲಿ ರಾಜಮನೆಗಳ ರಾಜಕೀಯ ಇತಿಹಾಸಕ್ಕೆ ಒತ್ತು ಬಿದ್ದಿದೆ. ಈ ಇತಿಹಾಸವು ನಂದರು, ಮೌರ್ಯರಾದಿಯಾಗಿ ಪುರಾಣಗಳು ಹಾಗೂ ಶಾಸನಗಳು ಅನೇಕ ರಾಜ ವಂಶಗಳನ್ನು ಪ್ರಾಚೀನ ಭಾರತದ ಇತಿಹಾಸದ ಕೇಂದ್ರದಲ್ಲಿಟ್ಟುನೋಡಿದೆ. ಈ ಇತಿಹಾಸದ ಪ್ರಕಾರ ಒಂದು ರಾಜ್ಯವನ್ನು ರಾಜವಂಶ ಸ್ಥಾಪಿಸುತ್ತದೆ. ರಾಜವಂಶದ ನಿರ್ನಾಮದೊಂದಿಗೆ ರಾಜ್ಯವೂ ನಾಶವಾಗುತ್ತದೆ. ಹಾಗಾಗಿ ಮೌರ್ಯ, ನಂದ ಮುಂತಾದವರಿಗೂ ಪೂರ್ವದಲ್ಲಿನ ರಾಜಕೀಯ ಇತಿಹಾಸದ ರಚನೆಗೆ ಪುರಾಣಗಳ ವಂಶಾನುಚರಿತದ ಮೊರೆ ಹೋಗಬೇಕಾಯಿತು. ವಂಶಾನುಚರಿತಗಳು ಭಾರತೀಯ ರಾಜ ವಂಶಗಳನ್ನು ಸೂರ್ಯ-ಚಂದ್ರ ಮುಂತಾದ ದೇವತೆಗಳಿಂದ ಪ್ರಾರಂಭಸಿ, ಮಹಾಕಾವ್ಯಗಳ ಪುರಾಣ ಪುರುಷರ ವಂಶಗಳಿಂದ ಮುಂದುವರಿದು ಬಂದಂತೇ ಚಿತ್ರಿಸುತ್ತವೆ. ಅವುಗಳ ಮುಖ್ಯ ಉದ್ದೇಶ ಎಂದರೆ ಈ ವಂಶಾವಳಿಗಳ ಆಳ್ವಿಕೆ ಅನಾದಿ ಹಾಗೂ ಸೃಷ್ಟಿಯ ನಿಯಮ ಎಂಬಂತೇ ಬಿಂಬಿಸುವುದಾಗಿದೆ. ಕೆಲ ರಾಷ್ಟ್ರೀಯತಾವಾದಿ ಇತಿಹಾಸಕಾರರು ಈ ಪುರಣ ಪುರುಷರನ್ನೆ ಇತಿಹಾಸದ ಕಾಲಾನುಕ್ರಮಣಿಕೆಗೆ ಅಳವಡಿಸಿ ರಾಜಕೀಯ ಇತಿಹಾಸದ ಮೌರ್ಯ ಪೂರ್ವ ಕಾಲವನ್ನು ಕಟ್ಟಲು ಯತ್ನಿಸಿದರು. ಇಷ್ಟೆಲ್ಲ ಪ್ರಯತ್ನಗಳು ನಡೆದರೂ ಮೌರ್ಯ ಪೂರ್ವ ಕಾಲದ ರಾಜಕೀಯ ಇತಿಹಾಸ ದೊಡ್ಡ ಕಗ್ಗಂಟಾಗಿಯೇ ಉಳಿಯಿತು.
ಹೀಗೆ ಮೌರ್ಯಪೂರ್ವ ಕಾಲದ ರಾಜಕೀಯ  ಇತಿಹಾಸ ಒಂದು ಸಮಸ್ಯೆಯಾಗಲು ಕಾರಣ ಎಂದರೆ ರಾಜಕೀಯ ಇತಿಹಾಸ ಹಾಗೂ ರಾಜ್ಯದ ಕುರಿತು ಇಟ್ಟ, ಕೆಲ ಮಿತವಾದ ಕಲ್ಪನೆಗಳು. ರಾಜ್ಯವನ್ನು ಒಂದು ಸಾಮಾಜಿಕ ಪ್ರಕ್ರಿಯೆಯ ಸಾವಯವ ಅಂಗವನ್ನಾಗಿ ಅವರು ನೋಡಲಿಲ್ಲ. ರಾಜಮನೆತನದ ಒಂದು ಖಾಸಗಿ ಚಟುವಟಿಕೆ ಎಂಬಂತೆ ಇದನ್ನು ನೋಡಲಾಗಿದೆ. ರಾಜಕೀಯ ಎಂಬುದನ್ನು ಸೈನ್ಯ, ಯುದ್ಧ, ರಾಜವಂಶಗಳ ಸಂಬಂಧ, ಆಶ್ರಯ ಎಂದು ಮೇಲು ಮೇಲೆ ಅರ್ಥೈಸಲಾಗಿತ್ತು.ಇದೊಂದು ಸಾಮಾಜಿಕ ಅಧಿಕಾರ ಹಂಚಿಕೆಯ ಹಾಗೂ ಗಳಿಕೆಯ ವ್ಯವಸ್ಥೆ ಎಂಬುದು ಗೌಣವಾಗಿತ್ತು. ಹಾಗಾಗಿ ರಾಜ್ಯ ನಿರ್ಮಾಣ ಎಂಬುದು ರಾಜವಂಶಗಳ ಪ್ರಯತ್ನದ ಫಲ ಎಂಬುದಾಗಿ ಗ್ರಹಿಸಲಾಗಿತ್ತು. ಆದರೆ ಈ ರಾಜವಂಶಗಳೇ ಹೇಗೆ ಉದ್ಭವವಾದವು, ರಾಜ ವಂಶಗಳ ಹೊರತಾಗಿಯೂ ರಾಜ್ಯ (ಸ್ಟೇಟ್) ಅಸ್ತಿತ್ವದಲ್ಲಿರಬಹದೆ? ಮುಂತಾದ ಪ್ರಶ್ನೆಗಳು ಮಹತ್ವ ಪಡೆಯಲಿಲ್ಲ.
ರಾಜ್ಯ ಎಂಬುದು ಭಾರತೀಯ ಪರಿಭಾಷೆಯಲ್ಲಿ ‘ರಾಜ’ ಎಂಬ ಶಬ್ದದಿಂದ ಹುಟ್ಟಿದೆ. ಆದರೆ ರಾಜ್ಯವನ್ನು ಸ್ಟೇಟ್‌ ಎಂಬರ್ಥದಲ್ಲಿ ಗ್ರಹಿಸಿದರೆ ಇದೊಂದು ಪ್ರಭುತ್ವದ ವ್ಯವಸ್ಥೆ. ಪ್ರಭುತ್ವ ‘ರಾಜ’ನಲ್ಲೇ ಇರಬೇಕೆಂದೇನೂ ಇಲ್ಲ ಎಂಬುದು ಕೂಡ ಇಲ್ಲಿ ಮುಖ್ಯವಾಗುತ್ತದೆ. ಈ ಪ್ರಭುತ್ವದ ವ್ಯವಸ್ಥೆ ಅಧಿಕಾರ ಹಂಚಿಕೆ ಹಾಗೂ ಹೊಂದಾಣಿಕೆಯ ರಚನೆಯಾಗಿದೆ. ಈ ರೀತಿಯ ರಚನೆ ಮನುಷ್ಯ ಸಮಾಜದಲ್ಲಿನ ಒಂದು ಸಂಕೀರ್ಣ ಬೆಳವಣಿಗೆಯಾಗಿದೆ. ಅಂದರೆ ರಾಜ್ಯ ವ್ಯವಸ್ಥೆ ಹುಟ್ಟಬೇಕಾದರೆ, ಅದಕ್ಕೆ ಪೂರ್ವಭಾವಿಯಾದ ಸಾಮಾಜಿಕ ಬೆಳವಣಿಗೆ ತಡೆದಿರುತ್ತದೆ. ಸಮಾಜದಲ್ಲಿ ಶ್ರೇಣೀಕರಣ ಅಥವಾ ವರ್ಗ ವಿಭಜನೆ ಪ್ರಾರಂಭವಾಗಿರುತ್ತದೆ. ಸಮಾಜದ ಉತ್ಪಾದನಾ ಸಂಭಂಧಗಳು, ತಂತ್ರಜ್ಞಾನ ಪೂರಕವಾಗಿ ಬೆಳೆದಿರುತ್ತದೆ. ರಾಜ್ಯದಲ್ಲಿ ಆಳುವ ವರ್ಗಗಳ ಕೈಯಲ್ಲಿ ಅಧಿಕಾರ ಕೇಂದ್ರೀಕೃತವಾದಂತೆಲ್ಲ ಅದರ ಹಿತಾಸಕ್ತಿಗನುಗುಣವಾಗಿ ಕಾಯ್ದೆ, ಕಾನೂನು, ತಾತ್ವಿಕ ತಿಳುವಳಿಕೆಗಳು, ಸ್ಥಾನಮಾನ ಮುಂತಾದವುಗಳ ನಿರೂಪಣೆಯಾಗುತ್ತದೆ. ಒಟ್ಟಾರೆಯಾಗಿ ರಾಜ್ಯದ ಬೆಳವಣಿಗೆ ರಾಜ್ಯ ಸಂಸ್ಕೃತಿಯ ಬೆಳವಣಿಗೆಯ ಜೊತೆ ಜೊತೆಗೆ ಆಗಬೇಕು. ಹಾಗಾಗಿ ರಾಜ್ಯದ ಉಗಮ ಒಂದು ಸಮಾಜದ ಸಮಗ್ರ ಪರಿವರ್ತನೆಯನ್ನು ಹುಟ್ಟುಹಾಕುತ್ತದೆ. ಜನರನ್ನೆಲ್ಲ ‘ಪ್ರಜಾ ಸಮೂಹ’ ಅಥವಾ ‘ವಿಧೇಯ ಪ್ರಜೆ’ಗಳನ್ನಾಗಿ ಪರಿವರ್ತಿಸುವುದೆಂದರೆ ರಾಜ್ಯ ಸಂಸ್ಕೃತಿಯನ್ನು ಬೆಳೆಸಿದಂತೆ, ಪ್ರಾಚೀನ ‘ರಾಜ’ಕೇಂದ್ರಿತ ರಾಜ್ಯಗಳು ರಾಜನ ಅತಿಮಾನುತ್ವ, ದೈವತ್ವಗಳನ್ನು, ರಾಜವಂಶಗಳ ಅನೂಚಾನತೆಯನ್ನು ಹಾಗೂ ಅವುಗಳ ಅನಿವಾರ್ಯತೆಯನ್ನು ಕುರಿತ ಲೋಕದೃಷ್ಟಿಯನ್ನು ಪ್ರತಿಪಾದಿಸುತ್ತವೆ. ಆದರೆ ಈ ‘ರಾಜ’ನಿಗೆ ಅತಿಮಾನುಷತೆಯನ್ನು ಆರೋಪಿಸುವ ಸಾಮಾಜಿಕ ಸಂಸ್ಥೇಗಳು, ಅದನ್ನು ಸ್ವೀಕರಿಸಿ ಜೀವನ ರೂಪಿಸಿಕೊಂಡ ಸಾಮಾಜಿಕ ವರ್ಗಗಳು ಇಂಥ ರಾಜ್ಯಗಳಿಗೆ ಮೂಲಭೂತ ಅಗತ್ಯಗಳಾಗಿದ್ದವು. ಈ ಕಾರಣಗಳಿಂದ ಪ್ರಸ್ತುತ ಸಂದರ್ಭದಲ್ಲಿ ‘ರಾಜ್ಯ’ವನ್ನು ಒಂದು ‘ಆಳ್ವಿಕೆಯ ವ್ಯವಸ್ಥೆ’ ಎಂಬುದಕ್ಕೆ ಒತ್ತು ಕೊಟ್ಟು ನೋಡಬೇಕಾಗುತ್ತದೆ. ಈ ವ್ಯವಸ್ಥೆಯಲ್ಲಿ ಪ್ರಭುತ್ವವನ್ನು ಹೊಂದಿದವರು ಅಥವಾ ‘ರಾಜ’ರಾದವರು ಆಡಳಿತ ನಿರ್ವಹಣೆಯ ‘ದಂಡ’ ಶಕ್ತಿಯನ್ನು ಹೊಂದಿರುತ್ತಾರೆ. ರಾಜ್ಯದ ಸೀಮೆಯನ್ನು ರಕ್ಷಿಸುವ ಸೈನ್ಯವನ್ನು ಸಾಕುತ್ತಾರೆ. ಆಳುವ ಕೆಲಸದಲ್ಲಿ ಸಹಚರರನ್ನು ಘೋಷಿಸುತ್ತಾರೆ. ಜೊತೆಗೇ, ಆಳುವವರ ಘನತೆ, ಪ್ರತಿಷ್ಠೆಗಳನ್ನು, ಧಾರ್ಮಿಕತೆಯನ್ನು ಕಾಪಾಡುವ ಕೆಲಸಗಳು ನೆಡೆಯುತ್ತಿರುತ್ತವೆ. ರಾಜ್ಯದ ಅಸ್ತಿತ್ವವನ್ನು ಇಡಲು ಅನಿವಾರ್ಯವಾದ ಈ ವೆಚ್ಚಗಳನ್ನು ಭಂಡಾರದಿಂದ ಭರಿಸಾಗುತ್ತದೆ. ಭಂಡಾರವೆಂದರೆ ಪ್ರಜೆಗಳಿಂದ ವಶೂಲಿ ಮಾಡದ ಸಂಪತ್ತಾಗಿದೆ.
ರಾಜ್ಯ ವ್ಯವಸ್ಥೆಯು ಖಾಸಗಿ ಆಸ್ತಿಯನ್ನು ರಕ್ಷಿಸಲು, ಗಡಿಯನ್ನು ರಕ್ಷಿಸಲು, ಉತ್ಪಾದನೆಯನ್ನು ನಿರ್ವಹಿಸಲು ಅನಿವಾರ್ಯವಾಗಿರುವುದರಿಂದ ಪ್ರಜೆಗಳ ಹಿತಾಸಕ್ತಿಯೂ ರಾಜ್ಯದಲ್ಲಿ ಬೆರೆತಿರುತ್ತದೆ. ರಾಜ್ಯವು ವಸೂಲು  ಮಾಡುವ ಕರ-ಕಂದಾಯಗಳು ರಾಜ್ಯದ ಈ ಕೆಲಸಗಳಿಂದಾಗಿ ಹಕ್ಕುಬದ್ಧವಾಗುತ್ತದೆ. ಇದೊಂದು ಪ್ರಜೆಗಳಿಗೆ ಅನಿವಾರ್ಯ ವ್ಯವಸ್ತೆ, ಈ ವ್ಯವಸ್ಥೆ ಇಲ್ಲದಿದ್ದರೆ ಅರಾಜಕತೆ ಉಂಟಾಗುತ್ತದೆ ಎಂಬ ಲೋಕದೃಷ್ಟಿಯನ್ನು ಬೆಳೆಸುವ ಪುರಾಣಗಳೂ ಇಲ್ಲಿ ಪ್ರಾಮುಖ್ಯತೆ ಪಡೆಯುತ್ತವೆ. ರಾಜ್ಯ ಈ ರೀತಿ ಕೆಲಸ ನಿರ್ವಹಿಸಲು ಸಮಾಜದ ಶ್ರೇಣೀಕೃತ ನಿರೂಪಣೆ ಅಗತ್ಯವಾಗಿದೆ. ಅಧಿಕರಕ್ಕೆ ಹತ್ತಿರ ಇರುವವರು ಅಥವಾ ಅಧಿಕಾರದ ಏಣಿಯಲ್ಲಿ ವಿಭಿನ್ನ ಮೆಟ್ಟಿಲುಗಳ ಮೇಲೆ ನಿಂತವರು, ಉತ್ಪಾದನಾ ಸಾಧನ ಹಾಗೂ ವಿಧಾನದ ಮೇಲೆ ಹಿಡಿತ ಇರುವವರು, ಹಿಡಿತಕ್ಕೊಳಪಟ್ಟವರು, ಹೀಗೆ ರಾಜ್ಯದ ಪ್ರಜೆಗಳಲ್ಲೇ ಇರುವ ಈ ವ್ಯತ್ಯಾಸಗಳು ಶ್ರೇಣೀಗಳಾಗಿ ಮುಂದುವರಿಯಬೇಕಾದರೆ ಸ್ಥಾನ-ಮಾನಗಳ ವ್ಯತ್ಯಾಸವನ್ನು ಕಾಪಾಡಬೇಕಾಗುತ್ತದೆ. ಹೀಗೆ ಸಂಕೀರ್ಣವಾದ ಸಾಮಾಜಿಕ ಸಂಸ್ಥೆಯೇ ಆಗಿದೆ.
ಪ್ರಾಚೀನ ಭಾರತೀಯ ರಾಜ್ಯಗಳ ಕುರಿತು ಒಂದು ಗ್ರಹಿಗೆ ಪ್ರಧಾನವಾಗಿ ಚಾಲ್ತಿಯಲ್ಲಿ ಬಂದಿದೆ. ಅದೆಂದರೆ ವಸಾಹತುಶಾಹಿಯ ರಾಷ್ಟ್ರೀಯತಾವಾದಿ ಕಲ್ಪನೆ. ಇದಕ್ಕೆ ರಾಜ್ಯ ಎಂಬುದು ರಾಜವಂಶಗಳು. ರಾಜವಂಶಗಳೂ ರಾಜ್ಯವನ್ನು ಕಟ್ಟುತ್ತವೆ ಹಾಗೂ ಆಶಿಸುತ್ತವೆ. ಇದಕ್ಕೆ ಮೂಲದಲ್ಲಿ ಪಾಶ್ಚಾತ್ಯರಿಗೆ ಬಹು ಹಿಂದಿನಿಂದ ಪೌರಾತ್ಯ ರಾಜ್ಯಗಳ ಬಗ್ಗೆ ಇದ್ದ ಕಲ್ಪನೆ ಕಾರಣವಾಗಿದೆ. ಪೌರಾತ್ಮ ದೇಶಗಳಲ್ಲಿನ ಪ್ರಭುತ್ವವನ್ನು ‘ಪೌರಾತ್ಯ ನಿರಂಕುಶ ಪ್ರಭುತ್ವ’ ಎಂದು ವರ್ಣಿಸಲಾಗಿದೆ. ಈ ದೇಶಗಳಲ್ಲಿ ರಾಜವಂಶಗು ರಾಜರು ಒಂದು ರಾಜ್ಯದ ಮೇಲಿನ ಸಂಪೂರ್ಣ ಹತೋಟಿಯನ್ನು ಹೊಂದಿ ಸಾವಿರಾರು ವರ್ಷಗಳ ಕಾಲ ಆಳಿದರು. ಖಾಸಗಿ ಆಸ್ತಿಯ ಬೆಳವಣಿಗೆ ಕೂಡ ಇಲ್ಲಿ ಆಗಲಿಲ್ಲ. ಹಾಗಾಗಿ ಭಾರತೀಯ ಸಮಾಜ ಮುಖ್ಯವಾದ ಐತಿಹಾಸಿಕ ಬದಲಾವಣೆಗಳನ್ನೂ ಕಾಣಲಿಲ್ಲ. ಎಂಬುದು ಈ ಗ್ರಹಿಕೆಯಾಗಿದೆ. ಎಡಪಂಥೀಯ ಇತಿಹಾಸಕಾರರೂ ಕೂಡ (ಕೊಸಾಂಬಿಯವರ ವರೆಗೆ) ತಮ್ಮ ‘ಏಶಿಯಾಟಿಕ್ ಉತ್ಪಾದನಾ ವಿಧಾನ’ ಕಲ್ಪನೆಯಲ್ಲಿ ಈ ‘ಪೌರಾತ್ಯ ನಿರಂಕುಶ ಪ್ರಭುತ್ವ’ ಕಲ್ಪನೆಯನ್ನೆ ಮುಂದುವರೆಸಿದರು. ಏಶಿಯಾಟಿಕ್ ಉತ್ಪಾದನ ವಿಧಾನ ಎಂಬುದು ಮಾರ್ಕ್ಸಾ ಅವರು ತಮ್ಮ ಪ್ರಾರಂಭದ ಕಾಲದಲ್ಲೊಮ್ಮೆ ಪೌರಾತ್ಮ ಸಮಾಜಗಳ ಕುರಿತು ಮಂಡಿಸಿದ ವಾದವಾಗಿತ್ತು. ಈವಾದವು ಸಾಮ್ರಾಜ್ಯ ಶಾಹಿ ಇತಿಹಾಸಕಾರರು ಹಾಗೂ ಪಾಶ್ಚಾತ್ಮ ಗ್ರಹಿಕೆಗಳನ್ನು ಆಧರಿಸಿ ರೂಪುಗೊಂಡಿತ್ತು. ಆದರೆ ಈವಾದದ  ಅಸಂಗತತೆಯನ್ನು ಗ್ರಹಿಸಿದ ಮಾರ್ಕ್ಸಾ ಕ್ರಮೇಣ ಅದನ್ನು ಕೈಬಿಟ್ಟಿದ್ದು ತಿಳಿದುಬರುತ್ತದೆ. ಆದರೆ ಎಡಪಂಥೀಯ ಇತಿಹಾಸಕಾರರು ಈ ಕಲ್ಪನೆಯನ್ನು ಒಪ್ಪಿಕೊಂಡಿದ್ದರು ಅಥವಾ ಅಷ್ಟಾಗಿ ಚರ್ಚೆಗೆ ಒಡ್ಡಲಿಲ್ಲ. ಕಾರಣವೆಂದರೆ ಇವರಲ್ಲಿ ಭಾರತೀಯ ಇತಿಹಾಸಕಾರರು ಯಾರೂ ಇರಲಿಲ್ಲ.
‘ಏಶಿಯಾಟಿಕ್ ಉತ್ಪಾದನಾ ವಿಧಾನ’ ಕಲ್ಪನೆಯನ್ನು ಭಾರತೀಯ ಇತಿಹಾಸದ ಸಂದರ್ಭದಲ್ಲಿ ತಿರಸ್ಕರಿಸಿದ ಪ್ರಥಮ ಇತಿಹಾಸಕಾರರು ಎಂದರೆ ಡಿ.ಡಿ. ಕೊಸಾಂಬಿಯವರು ಅವರು ಪ್ರಾಚೀನ ಭಾರತಿಯ ಇತಿಹಾಸವನ್ನು ಐತಿಹಾಸಿಕ ಭೌತವಾದ (ಹಿಸ್ಟಾರಿಕಲ್ ಮೆಟೀರಿಯಲಿಸಂ) ದ ಚಲನಶೀಲತೆಯ ಕಲ್ಪನೆಗೆ ಒಗ್ಗಿಸಿದರು. ಇಡೀ ಪ್ರಾಚೀನ ಭಾರತೀಯ ಇತಿಹಾಸವನ್ನು ಪುನರ್ರೂಪಿಸುವ ಈ ಅಗಾಧ ಕೆಲಸದಲ್ಲಿ ಅವರಿಗೆ ಯಾವದೇ ನಿರ್ದಷ್ಟ ಹಂತವನ್ನು ಕುರಿತು ವಿಶೇಷವಾಗಿ ವಿಶ್ಲೇಷಿಸಲು ಆಗಲಿಲ್ಲ. ಆದರೆ ಅವರು ರಾಜ ವಂಶಗಳ ಇತಿಹಾಸವನ್ನು ಕೈಬಿಟ್ಟು, ಪ್ರಾಚೀನ ಭಾರತೀಯ ಇತಿಹಾಸವನ್ನು ಸಾಮಾಜಿಕ ಆರ್ಥಕ ನೆಲೆಯಲ್ಲಿ ನಿಲ್ಲಿಸಿದರು. ಇದರ ತಾರ್ಕಿಕ ಬೆಳವಣಿಗೆಯಾಗಿ ನಂತರದ ಎಡಪಂಥೀಯ ಇತಿಹಾಸಕರರು ವಿಭಿನ್ನ ಸಮಸ್ಯೆಗಳನ್ನು ಎತ್ತಿಕೊಂಡು ಸಂಶೋದನೆ ನಡೆಸಿದ್ದು ಕಂಡುಬರುತ್ತದೆ. ಪ್ರಾಚೀನ ಭಾರತದಲ್ಲಿ ವೇದೋತ್ತರ ಕಾಲದಲ್ಲಿ ಪ್ರಪ್ರಥಮ ರಾಜ್ಯ ನಿರ್ಮಾಣದ ಬೆಳವಣಿಗೆ ಯನ್ನು ಕುರಿತು ೧೯೭೦ರಿಂದಲೇ ಚರ್ಚೆಗಳು ಪ್ರಾರಂಭವಾಗಿ, ೧೯೮೨ರಲ್ಲಿ ರೋಮಿಲಾ ಥಾಪರ್ರ ಎಂಬ ಪ್ರಸಿದ್ದ ಇತಿಹಾಸಕಾರರು ತಮ್ಮ ‘ಲೇನಿಯೇಜ್ ಟು ಸ್ಟೇಟ್’ ಗ್ರಂತವನ್ನು ರಚಿಸಿದರು. ಈ ಗ್ರಂಥವು ವೇದೋತ್ತರ ಕಾಲದ ರಾಜಕೀಯ ಬೆಳವಣಿಗೆಯನ್ನು ಕುರಿತು ಅಧ್ಯಯನ ನಡೆಸುತ್ತದೆ. ಥಾಪರ್ ಅವರ ಗ್ರಹಿಕೆಗಳನ್ನು ಪ್ರಶ್ನಿಸುವ ಬದಲಿ ನಿರೂಪಣೆಗಳನ್ನುನೀಡುವ ಅನೇಕ ವದಗಳು ತದನಂತರ ಬಂದಿವೆ. ಆದರೆ ಒಂದು ಗಮನಾರ್ಹ ವಿಷಯವೆಂದರೆ ರಾಜ್ಯ ನಿರ್ಮಾಣದ ಕುರಿತು ಸೈದ್ದಾಂತಿಕ ಚರ್ಚೆಗಳು ಈಗ ಪ್ರಾರಂಭವಾಗಿವೆ. ಬಹುಶಃ ಭಾರತದ ಉಪಖಂಡದಲ್ಲಿ ಪ್ರಪ್ರಥಮ ರಾಜ್ಯ ಕಲ್ಪನೆ ಸಿಂಧೂ ಸಂಸ್ಕೃತಿಯಲ್ಲಿ ಹುಟ್ಟಿರಬೇಕು. ಆದರೆ ವೇದೋತ್ತರ ಕಾಲದ ರಾಜ್ಯ ಕಲ್ಪನೆಯಲ್ಲಿ ಅದರ ಪ್ರಭಾವ ಏನಿರ ಬಹುದು ಎಂದು ಗುರುತಿಸುವ ಸ್ಥಿತಿಯಲ್ಲೂ ನಾವಿಲ್ಲ. ಹಾಗಾಗಿ ವೇದಕಾಲದ ಅಂತ್ಯದಿಂದಲೇ ರಾಜ್ಯ ನಿರ್ಮಾಣದ ಕುರುಹುಗಳನ್ನು ಗುರುತಿಸಬೇಕಾಗಿದೆ.
ಉತ್ತರ ವೇದಕಾಲದಲ್ಲಿ ರಾಜ್ಯದ ಕಲ್ಪನೆ
ಉತ್ತರ ವೇದಕಾಲದಲ್ಲಿ, ಅಂದರೆ ಕ್ರಿ.ಪೂ. ೬-೭ನೆಯ ಶತಮಾನದ ನಂತರ ಎರಡು ಪ್ರದೇಶಗಳಲ್ಲಿ ರಾಜ್ಯ ಕಲ್ಪನೆಗಳು ಏಕಕಾಲದಲ್ಲಿ ಮೈತಳೆದ ಸಾಧ್ಯತೆ ಕಾಣಿಸುತ್ತದೆ. ಅದರೆಂದರೆ ಗಂಗಾ-ಯಮುನಾ ದೋಅಬ್ ಪ್ರದೇಶದ (ಆರ್ಯಾವರ್ತದ) ವೈದಿಕ ಕಲ್ಪನೆಗಳು ಹಾಗೂ ಪೂರ್ವಗಂಗಾ ಬಯಲಿನ ಅವೈದಿಕ (ಪ್ರಾಚ್ಯ) ರಾಜ್ಯ ಕಲ್ಪನೆಗಳು ಈ ಎರಡೂ ಪ್ರದೇಶಗಳಲ್ಲಿ ರಾಜ್ಯಗಳ ಪ್ರಭುತ್ವ ಎರಡು ವಿಭಿನ್ನ ರೀತಿಯದಾಗಿತ್ತು. ೧. ಗಣ ಪ್ರಭುತ್ವ ೨. ರಾಜಪ್ರಭುತ್ವ. ಗಂಗಾ ಬಯಲು, ವಾಯವ್ಯ ಭಾರತ ಹಾಗೂ ಮಧ್ಯ ಭಾರತದಲ್ಲಿ ಕ್ರಿ.ಪೂ. ಆರನೆಯ ಶತಮಾನದ ಸುಮಾರಿಗೆ ೧೬ ಮಹಾ ಜನಪದಗಳೂ ಇದ್ದವು ಎಂದು ನಂತರದ ಬೌದ್ಧಪಾಳಿ ಸಾಹಿತ್ಯಯ ಉಲ್ಲೇಖಿಸುತ್ತದೆ. ಇವುಗಳಲ್ಲಿ ಮುಖ್ಯವಾದವು ಎಂದರೆ ಮಗಧ, ಲಿಚ್ಛವಿ, ಕಾಶಿ, ಕೋಸಲ, ಪಾಂಚಾಲ, ಕುರು, ವತ್ಸ, ಮತ್ತ್ಯ, ಶೂರಸೇನ, ಆವಂತಿ, ಮದ್ರ ಮುಂತಾದವು. ಆಯಾ ಜನಪದಗಳ ಜನರನ್ನು ಜನಪದಗಳ ಹೆಸರಿನಿಂದಲೇ ಸೂಚಿಸುತ್ತಿದ್ದರು. ಈ ರೀತಿ ಕೌರವ, ಮಾಗಧ, ಪಾಂಚಾಲಿ ಮುಂತಾದ ಹೆಸರುಗಳು ಪರಿಚಿತವಾಗಿದೆ. ಇವು ಬಹುಶಃ ಬುಡಕಟ್ಟು ಅವಸ್ಥೆಯಿಂದ, ಹೊರಬರುತ್ತ ಕೃಷಿ ಸಮುದಾಯಗಳು ಪ್ರಭುತ್ವದ ಸೀಮೆಯನ್ನು (territorial sovereignty) ಗುರುತಿಸಿಕೊಂಡ ಹಂತ ಇರಬಹುದು. ಈ ಹಂತದಲ್ಲಿ ಬುಡಕಟ್ಟಿನ ಮುಖ್ಯಸ್ಥರು ಕ್ರಮೇಣ ಆಳ್ವಿಕೆಯ ವ್ಯವಸ್ಥೆಯನ್ನು ತಮ್ಮ ಕೈಯೊಳಗೆ ತೆಗೆದು ಕೊಂಡರು. ಇವರಲ್ಲಿ ಸಾಮೂಹಿಕವಾಗಿ ಆಳ್ವಿಕೆ ನಡೆಸುವ ಪದ್ಧತಿ ಬೆಳೆದಲ್ಲಿ ಅದು ಗಣ ಪ್ರಭುತ್ವ ಎಂದೆನಿಸಿತು. ವೈಯಕ್ತಿಕವಾಗಿ ನಿರ್ದಿಷ್ಟ ರಾಜ ವಂಶಗಳು ಆಳ್ವಿಕೆಯನ್ನು ತಮ್ಮ ಹತೋಟಿಯಲ್ಲಿ ತಂದುಕೊಂಡದ್ದು ರಾಜಪ್ರಭುತ್ವವಾಗಿ ಬೆಳೆಯಿತು.
ಈ ಗಣಪ್ರಭುತ್ವಗಳು ಬುಡಕಟ್ಟು ರಾಜ್ಯ ಪೂರ್ವ ಆಳ್ವಿಕೆ ಹಾಗೂ ರಾಜಪ್ರಭುತ್ವದ ಆಳ್ವಿಕೆಯ ಮಧ್ಯದ ಕೊಂಡಿಗಳಿರಬಹುದೆ ಎಂಬ ಪ್ರಶ್ನೆಯೂ ಏಳುತ್ತದೆ. ಅದೇನೇ ಇದ್ದರೂ, ರಾಜಪ್ರಭುತ್ವಗಳು ಕಾಣಿಸಿಕೊಂಡು ನಾನೂರು ಐನೂರು ವರ್ಷಗಳ ನಂತರವೂ ಈ ಗಣಪ್ರಭುತ್ವಗಳು ಅಸ್ತಿತ್ವವನ್ನು ಇಟ್ಟುಕೊಂಡಿದ್ದವು. ನಂತರ ನಾಮಾವಶೇಷವಾದವು. ‘ಗಣ’ ಕಲ್ಪನೆ ವೈದಿಕ ಸಾಹಿತ್ಯದಲ್ಲೂ ಕಾಣಿಸುತ್ತದೆ. ಋಗ್ವೇದದ ಸಮಾಜವು ‘ರಾಜ್ಯ’ ಪೂರ್ವ ಸಮಾಜ ಎಂಬುದು ನಿಶ್ಚಿತ. ಆದರೆ ಅದರಲ್ಲಿ ಬರುವ ‘ಗಣ’ ಶಬ್ದ ಕುತೂಹಲಕಾರಿಯಾಗಿದೆ. ಈ ಕಾಲದಲ್ಲಿ ಭರತ, ಯದು, ಪುರು ಮುಂತಾದ ಅನೇಕ ವೈದಿಕ ಹಾಗೂ ಅವೈದಿಕ ಬುಡಕಟ್ಟುಗಳಿದ್ದವು. ಈ ಬುಡಕಟ್ಟುಗಳು ‘ರಾಜತ್ವ’ ವಂಶಗಳ ಬುಡಕಟ್ಟಿನ ಆಳ್ವಿಕೆ ನಡೆಸುವವರಾಗಿದ್ದರು. ಆದರೆ ಇವರಿಗೆ ಸಾರ್ವಭೌಮ ಅಧಿಕಾರ ಇರಲಿಲ್ಲ. ವಂಶಪಾರಂಪರ್ಯ ಅಧಿಕಾರವೂ ಇರಲಿಲ್ಲ. ಆದರೆ ಕ್ರಿ.ಪೂ. ಏಳನೆಯ ಶತಮಾನದ ಸುಮಾರಿಗೆ ಕುರು, ಪಾಂಚಾಲ ಮುಂತಾದ ಜನಪದಗಳಲ್ಲಿ ರಾಜವಂಶಗಳ ಆಳ್ವಿಕೆ ಪ್ರಾರಂಭವಾದ ಸೂಚನೆ ಸಿಗುತ್ತದೆ. ಕುರು ವಂಶದ ರಾಜರು ಒಂದು ‘ರಾಜ್ಯ’ ವ್ಯವಸ್ಥೆಯ ಒಡೆಯರಾಗಿ ಚಿತ್ರಿತರಾಗಿದ್ದಾರೆ. ಅವರ ಬಳಿ ಚದುರಂಗ ಬಲ ಇದ್ದು, ಆಡಳಿತಾಧಿಕಾರಿಗಳ ಶ್ರೇಣಿಗಳಿದ್ದು, ತಮ್ಮ ಗಡಿಯೊಳಗೆ ಅವರು ಸಾರ್ವಭೌಮ ಶಕ್ತಿಗಳಾಗಿದ್ದರು ಎಂಬ ಮಹಾಭಾರತದ ಚಿತ್ರಣ ಕ್ರಿ.ಪೂ. ೫-೪ನೆಯ ಶತಮಾನದ ನಂತರ ಸೇರಿಸಿದ್ದು ಎಂಬುದು ಸ್ಪಷ್ಟ. ಆದರೆ ರಾಜವಂಶಗಳು ಬುಡಕಟ್ಟಿನ ಕಟ್ಟಳೆಗಳನ್ನು ಮೀರಿ ತಮ್ಮ ಅಧಿಕಾರವನ್ನೂ ಇದಕ್ಕೂ ಮೊದಲೇ ಬೆಳೆಸಿಕೊಂಡಿದ್ದುದರಲ್ಲಿ ಅನುಮಾನವಿಲ್ಲ.
ಬಹುಶಃ ಉತ್ತರ ವೇದಕಾಲದಲ್ಲಿ ಗಂಗಾಬಯಲಿನ ದುರ್ಗಮ ಅರಣ್ಯಗಳನ್ನು ಕಡಿದು ವ್ಯವಸಾಯ ಭೂಮಿಯನ್ನಾಗಿ ಪರಿವರ್ತಿಸಿ, ಸ್ಥಾನಿಕ ಬುಡಕಟ್ಟುಗಳ ಪ್ರತಿರೋಧವನ್ನು ಜಯಿಸಿ, ಅವರನ್ನು ತಮ್ಮ ಹತೋಟಿಯಲ್ಲಿ ತಂದು ಆರ್ಯ ಬುಡಕಟ್ಟುಗಳು ಕೃಷಿ ಸಮಾಜಗಳಾಗಿ ನೆಲೆಯೂರಿದಾಗಲೆ ರಾಜಪ್ರಭುತ್ವದ ಅಂಕುರವಾಗಿರಬಹುದು. ಏಕೆಂದರೆ ಈ ಕೆಲಸವನ್ನು ವೈದಿಕ ರಾಜನ್ಯರು / ಕ್ಷತ್ರಿಯರು ಮುಂದಾಳುಗಳಾಗಿ ನಡೆಸಬೇಕಾಯಿತು. ಹೀಗೆ ಹೊಸ ಹೊಸ ಪ್ರದೇಶಗಳಲ್ಲಿ ಆರ್ಯ ಬುಡಕಟ್ಟುಗಳ ವಲಸೆ ಹಾಗೂ ಆಕ್ರಮಣದ ನಂತರ ಅಸಂಕ್ಯ ಆರ್ಯೇತರ ಜನರೂ ಹೊಸ ವ್ಯವಸಾಯ ಸಂಸ್ಕೃತಿಯಲ್ಲಿ ಸೇರ್ಪಡೆ ಹೊಂದಿದರು. ಈ ರೀತಿಯ ಸಾಮಾಜಿಕ ಪರಿವರ್ತನೆ ವೈದಿಕ ವರ್ಣಧರ್ಮದ ನಿರೂಪಣೆಯ ಮೂಲಕ ನಡೆಯಿತು. ಈ ವರ್ಗ ಕಲ್ಪನೆಯಲ್ಲಿ ಆರ್ಯ ಬುಡಕಟ್ಟುಗಳ ಬ್ರಾಹ್ಮಣ, ರಾಜನ್ಯ, ವಿಶಃಗಳಲ್ಲದೇ ಆರ್ಯೇತರ ಶೂದ್ರ ಸಮುದಾಯವೂ ಸೇರಿದೆ. ಈ ರೀತಿ ಈಗ ರಾಜರ ಆಳ್ವಿಕೆ ಬುಡಕಟ್ಟಿನ ಚೌಕಟ್ಟಿನ ಮಿತಿಯನ್ನು ಮೀರಿತು. ರಾಜನು ಈಗ ವಿಭಿನ್ನ ಬುಡಕಟ್ಟುಗಳ ಮೂಲದ, ವಿಭಿನ್ನ ಸಂಸ್ಕೃತಿಗಳ ‘ಪ್ರಜೆ’ಗಳನ್ನು ತನ್ನ ಆಳ್ವಿಕೆಯೊಳಗೆ ತರಬೇಕಾಯಿತು. ಹಾಗಾಗಿ ರಾಜನ ಪ್ರಭುತ್ವದ ಮಾನ್ಯತೆಗೆ ಹೊಸ ನೆಲೆಗಳನ್ನು ನಿರ್ಮಿಸಬೇಕಾಯಿತು. ಈ ಸಂದರ್ಭದಲ್ಲಿ ರಾಜರು – ಬ್ರಾಹ್ಮಣರು ಪರಸ್ಪರರನ್ನು ಪೋಷಿಸಿದ್ದು ಕಂಡುಬರುತ್ತದೆ. ಆರ್ಯ ಬುಡಕಟ್ಟುಗಳನ್ನು ಹೊಸ ಹೊಸ ಪ್ರದೇಶಗಳಲ್ಲಿ ನೆಲೆ ನಿಲ್ಲಿಸಿದ ವೀರರು ಸಾರ್ವಭೌಮತ್ವವನ್ನು ಗಳಿಸುವಾಗ ವೈದಿಕ ಯಜ್ಞ ಯಾಗಾದಿಗಳು, ವಿಧಿಗಳು ಕೂಡ ನಿರ್ಣಾಯಕವಾದವು.
ಈ ರೀತಿ ‘ರಾಜ’ಪ್ರಭುತ್ವದ ಪ್ರಾರಂಭ ಅವಸ್ಥೆಯಲ್ಲಿ ವೈದಿಕ ಯಜ್ಞ ಯಾಗಾದಿಗಳೂ ತೀರ ಸಂಕೀರ್ಣವಾಗಿ ಬೆಳೆದವು. ರಾಜರ ಅಧಿಕಾರವನ್ನು ಮಾನ್ಯ ಮಾಡುವ ಪಟ್ಟಾಭಿಷೇಕ ವಿಧಿ ಬೆಳೆಯಿತು ಅಶ್ವಮೇಧ, ರಾಜಸೂಯ, ವಾಜಪೇಯ ಮುಂತಾದ ಹಲವಾರು ಯಾಗಗಳು ರಾಜತ್ವದ ವರ್ಧನೆಯನ್ನು ಮಡಿ ರಾಜನಲ್ಲಿ ಅತಿಮಾನುಷ ಶಕ್ತಿಯನ್ನು ತುಂಬುತ್ತವೆ ಎಂದು ನಂಬಿದ್ದರು. ಅವರ ನಂಬಿಕೆಯ ಜೊತೆ ಪ್ರಜೆಗಳಿಗೆ ಈ ಕುರಿತು ವಿಶ್ವಾಸ ಕುದುರಿಸುವ ಉದ್ದೇಶವೂ ಇತ್ತು. ರಾಜನೆಂದರೆ ವಿಷ್ಣುವಿನ ರೂಪವೇ ಆಗಿದ್ದಾನೆ, ಆತನಲ್ಲಿ ಅಷ್ಟದಿಕ್ಪಾಲರ ನಿಯತಿ ಮೈಗೂಡಿರುತ್ತದೆ ಎಂದು ಧರ್ಮಗ್ರಂಥಗಳು ಪ್ರತಿಪಾದಿಸಿದವು. ಅಂದರೆ, ‘ರಾಜ’ ನೆಂಬವನು ‘ದೇವ’ನ ನಿಯತಿಯನ್ನು ಭೂಲೋಕದಲ್ಲಿ ಕಾಯಲು ಬಂದವನು. ಭೂಲೋಕದಲ್ಲಿ ಮಳೆ-ಬೆಳೆ ಸರಿಯಾಗಿ ನಡೆದು ಉತ್ಪಾದನೆ ಸಮೃದ್ಧಿ ನೆಲೆಸಬೇಕಾದರೆ ಸಾಮಾಜಿಕ ಶಾಂತಿ ಸುವ್ಯವಸ್ಥೆ ನೆಲೆಸಬೇಕಾದರೆ ಇಂಥ ಅತಿಮಾನುಷ ಶಕ್ತಿಯ ರಾಜ ಇರಬೇಕು ಎಂದು ನಂಬುವ ರಾಜ್ಯ ಸಂಸ್ಕೃತಿಯನ್ನು ಬೆಳೆಸಲಾಯತು.
ಉತ್ತರ ವೈದಿಕ ರಾಜ್ಯ ಕಲ್ಪನೆಯಲ್ಲಿ ಬ್ರಾಹ್ಮಣರು ವರ್ಣಧರ್ಮದ ನಿರೂಪಕನಾಗಿ ನಿರ್ಣಾಯಕ ಸ್ಥಾನ ಪಡೆಯುತ್ತಾರೆ. ರಾಜರು ತಮ್ಮ ಮಾನ್ಯತೆಗಾಗಿ ಹಾಗೂ ಅತಿಮಾನುಷ ಶಕ್ತಿಯ ವರ್ಧನೆಗಾಗಿ ಬ್ರಾಹ್ಮಣರನ್ನು ಆಶ್ರಯಿಸಿದ್ದರು. ಅಧಾರ್ಮಿಕನಾದ ರಾಜ ಆಪದವಿಗೆ ಅರ್ಹನಲ್ಲ, ವರ್ಣಧರ್ಮವಿಲ್ಲದ ರಾಜ್ಯವನ್ನು ಬ್ರಾಹ್ಮಣರು ಮಾನ್ಯ ಮಾಡಬಾರದು ಎಂಬವಾದಗಳು ಬೆಳೆದವು. ವೇಣನೆಂಬ ರಾಜನು ವರ್ಣಧರ್ಮವನ್ನು ಮಾನ್ಯ ಮಾಡದ ಕಾರಣ ಬ್ರಾಹ್ಮಣರು ಆತನನ್ನು ರಾಜ್ಯದ ಹಿತಕ್ಕಾಗಿ ಬಲಿಕೊಟ್ಟು ಅವನ ಬಲಗೈಯನ್ನು ಕಡಿದಾಗ ಪೃಥು ಎಂಬುವನು ಹುಟ್ಟಿದನು. ಪೃಥುವು ವರ್ಣಧರ್ಮದಲ್ಲಿ ನಿಷ್ಠೆಯುಳ್ಳವನಾಗಿದ್ದನು. ಹಾಗಾಗಿ ಆತನ ದೇಹದಲ್ಲಿ ವಿಷ್ಣು ಸೇರಿಕೊಳ್ಳುತ್ತಾನೆ. ಪೃಥುವು ಆದರ್ಶ ರಾಜನಾಗುತ್ತಾನೆ. ಆ ಪೃಥುವೇ ಪ್ರಪ್ರಥಮ ರಾಜ ಎಂದು ಪುರಾಣಕಥೆಯೊಂದು ಮಹಾಭಾರತದಲ್ಲಿ ವರ್ಣ ಸಂಕರವಾಗಿ ಧರ್ಮನಾಶವಾಯಿತು. ಕೌಟುಂಬಿಕ ನೀತಿ ಹಾಳಾಗಿ ಪ್ರಬಲರು ದುರ್ಬಲರ ಸಂಪತ್ತನ್ನು ಲಪಟಾಯಿಸತೊಡಗಿದರು. ಕುಲ ಸ್ತ್ರೀಯರನ್ನು ಬಲಾತ್ಕರಿಸತೊಡಗಿದರು. ಈ ಅರಾಜಕ ಅವಸ್ಥೆಯಿಂದ ತಪ್ಪಿಸಿಕೊಳ್ಳಲು ಜನರು ಬ್ರಹ್ಮನಲ್ಲಿ ಮೊರೆ ಇಟ್ಟಾಗ ಬ್ರಹ್ಮನು ‘ರಾಜ’ನನ್ನು ಸೃಷ್ಟಿಸಿ ಕಳುಹಿಸಿದನು. ರಾಜನು ರಾಜ್ಯಪಾಲನೆ ಮಾಡಿದ್ದಕ್ಕೆ ಪ್ರತಿಯಾಗಿ ಪ್ರಜೆಗಳು ಆತನಿಗೆ ಶುಲ್ಕ ರೂಪದಲ್ಲಿ ತಮ್ಮ ಉತ್ಪಾದನೆಯ ಒಂದು ಭಾಗವನ್ನು ನೀಡಬೇಕು ಎಂದು ಆಣತಿ ಮಾಡಿದನು.
ಈ ಮೇಲಿನ ಪುರಾಣಗಳು ವೇದೋತ್ತರ ಕಾಲದ ವೈದಿಕ ರಾಜ್ಯ ಕಲ್ಪನೆಯನ್ನು ವಿಶಧಿಕರಿಸುತ್ತವೆ. ರಾಜ್ಯ ಎನ್ನುವುದು ಶಾಂತಿ ಸುವ್ಯವಸ್ಥೆಗೆ ಅನಿವಾರ್ಯವಾದ ಒಂದು ಸಾರ್ವಭೌಮ ಶಕ್ತಿ. ಅದು ಒಂದು ಶ್ರೇಣೀಕೃತ ಸಮಾಜ ವ್ಯವಸ್ಥೆಯ ಮೂಲಕ, ಶಾಂತಿಯುತವಾದ, ವ್ಯವಸ್ಥಿತವಾದ ಜೀವನವನ್ನು ಕಲ್ಪಿಸುತ್ತದೆ ಎಂಬ ಸಂದೇಶ ಈ ಕಥೆಗಳಲ್ಲಿದೆ. ಬ್ರಾಹ್ಮಣಕ್ಷತ್ರಿಯ, ವೈಶ್ಯ ಹಾಗೂ ಶೂದ್ರ ಎಂಬ ನಾಲ್ಕು ವರ್ಣಗಳು ರಾಜ್ಯದ ವಿಭಿನ್ನ ಸಮಾಜಗಳನ್ನು, ವೃತ್ತಿಗಳನ್ನು ಶ್ರೇಣೀಕರಿಸಿ ಅಳಲು ಮಾಧ್ಯಮಗಳಾದವು. ವರ್ಣ ಎಂಬುದು ಮೂಲತಃ ಒಂದು ಕಾಲ್ಪನಿಕ, ನಿರೂಪಣಾತ್ಮಕ ಚೌಕಟ್ಟಾಗಿದೆ. ನಿಜವಾದ ಸಾಮಾಜಿಕ ಪ್ರಬೇಧ ಎಂದರೆ ‘ಜಾತಿ.’ ಇದು ಒಂದು ರಕ್ತ ಸಂಬಂಧಿ ಸಾಮಾಜಿಕ ಸಂಘಟನೆ. ಇಲ್ಲಿ ಸದಸ್ಯತ್ವ ಹುಟ್ಟಿನಿಂದಲೇ ಬರುತ್ತದೆ. ಇಂಥ ಅನೇಕ ಸಮಾಜಗಳನ್ನು ರಾಜ್ಯ ಸಮಾಜದೊಳಗೆ ಒಳಗೊಳ್ಳುವಾಗ ಅವುಗಳನ್ನು ತರ-ತಮ ಶ್ರೇಣಿಯಲ್ಲಿಟ್ಟು ನಿರೂಪಿಸಬೇಕಾಯಿತು. ಏಕೆಂದರೆ ರಾಜ್ಯ ನಿರ್ಮಾಣವಾಗುವಾಗ ಇಂಥ ಸಮಾಜಗಳು ಆಳುವ-ಆಳಿಸಿಕೊಳ್ಳುವ, ಆಸ್ತಿವಂತ-ಆಸ್ತಿಹೀನತೆಯ, ದುಡಿಯುವ – ದುಡಿಸುವ ಸಂಬಂಧದಲ್ಲಿ ಸಿಲುಕಿದ್ದವು. ಈ ಸಂಬಂಧವನ್ನು ಕಾಪಾಡುವ ಶ್ರೇಣೀಕೃತ ವ್ಯವಸ್ಥೆಯಲ್ಲೇ ರಾಜ್ಯ ತನ್ನ ಅಸ್ತಿತ್ವವನ್ನು ಉಳಿಸಿಕೊಳ್ಳಬೇಕಾಗಿತ್ತು. ಹಾಗಾಗಿ ವೇದೋತ್ತರ ಕಾಲದ ಧರ್ಮಸೂತ್ರಗಳು ವರ್ಣಸಂಖರ ಹಾಗೂ ಸಂಕೀರ್ಣ ಜಾತಿಯ ಕಲ್ಪನೆಯನ್ನು ಬೆಳೆಸಿದವು. ಅಂದರೆ ಒಂದು ರಾಜ್ಯದ ವಿಭಿನ್ನ ರಕ್ತ ಸಂಬಂಧಿ ಸಮಾಜಗಳು ಮೂಲತಃ ನಾಲ್ಕು ವಣಘಗಳಿಂದ ಉದ್ಭವವಾದಂತವು. ಆದರೆ ಅವು ಸಂಕರಗಳಾದ್ದರಿಂದ ಆರ್ಯ ಪ್ರತಿಷ್ಠಿತ ಸ್ಥಾನಮಾನವನ್ನು ಶ್ರೇಷ್ಠ ಎಂದು ನಿರೂಪಿಸಲಾಯಿತು. ಅನಾರ್ಯ ಜನರನ್ನು ಸಂಕೀರ್ಣ ಜಾತಿಗಳೆಂದು ಕೆಳಗೆ ಇಡಲಾಯಿತು. ಈ ಮೇಲೆ ಕಾಣಿಸಿದ ಐಡಿಯಾಲಜಿಕಲ್‌ನಿರೂಪಣೆಗಳು ವೈದಿಕ ಕಲ್ಪನೆಯವಾದರೂ, ಕ್ರಮೇಣ ಪ್ರಾಚೀನ ಭಾರತೀಯ ರಾಜ್ಯಗಳ ಸಾಮಾನ್ಯ ತಾತ್ವಿಕತೆಗಳಾಗಿ ಬೆಳೆದವು. ಅದು ನಮಗೆ ನಿದರ್ಶನವಾಗುವುದು ಕ್ರಿಸ್ತಶಕದ ನಂತರ.
ಕ್ರಿ.ಪೂ. ಆರನೆಯ ಶತಮಾನದ ಸುಮಾರಿಗೆ ಪೂರ್ವಗಂಗಾ ಬಯಲಿನಲ್ಲಿ ಅವೈದಿಕ ‘ರಾಜ್ಯ’ ಕಲ್ಪನೆ ಉದಯವಾಯಿತು. ಇದರ ಒಂದು ಚಿತ್ರಣ ನಮಗೆ ಪಾಳಿ ಸಾಹಿತ್ಯದಲ್ಲಿ ಸಿತುತ್ತದೆ. ಪಾಳಿ ಸಾಹಿತ್ಯಗಳು ಈ ಪ್ರದೇಶದ ಆಳ್ವಿಕೆಯ್ನನು ಗಣಾಧೀನ ಹಾಗೂ ರಾಜಾಧೀನ ಎಂದೂ ವರ್ಗೀಕರಿಸುತ್ತವೆ. ಗಣಗಳಲ್ಲಿ ಮುಖ್ಯವಾದುವು ಲಿಚ್ಛವಿ, ಯೌಧೇಯ, ಮಾಳವ, ಸಾಕ್ಯ, ಕೋಳಿಯ ಮುಂತಾದವು. ಈ ಗಣಗಳದು ಸಾಮೂಹಿಕ ಪ್ರಭುತ್ವವಾದ್ದರಿಂದ ‘ಗಣ’ ಎಂಬ ಹೆಸರು ಬಂದಿದೆ. ಇವುಗಳನ್ನು ಗಣಸಂಘಗಳು ಎಂದೂ ಕರೆಯುತ್ತಿದ್ದರು. ಇವುಗಳಲ್ಲಿ ಅನೇಕ ರಾಜರು ಇರುತ್ತಿದ್ದರು. ‘ರಾಜ’ರು ಆಸ್ತಿಪಾಸ್ತಿಗಳನ್ನು ಹೊಂದಿದ್ದ ಪ್ರತಿಷ್ಠಿತರಾಗಿದ್ದರು. ಕೆಲವೊಮ್ಮೆ ರಾಜರ ಸಂಖ್ಯೆ ಸಾವಿರಾರು ಇರುತ್ತಿತ್ತು. ಇವರೆಲ್ಲ ಒಟ್ಟಾಗಿ ನಿರ್ಣಯಗಳನ್ನು ತೆಗೆದುಕೊಳ್ಳುತ್ತಿದ್ದರು. ಇವರು ಸಭೆ ಸೇರದ ಸ್ಥಳವನ್ನು ಸಂಥಾಗಾರ ಎನ್ನಲಾಗುತ್ತಿತ್ತು. ನಿರ್ದಿಷ್ಟ ವರ್ಷಗಳ ಅವಧಿಗೆ ಇವರು ಒಬ್ಬ ಗಣರಾಜನನ್ನು ಆಯ್ಕೆ ಮಾಡುತ್ತಿದ್ದರು. ಗಣಗಳೂ ರಾಜ್ಯಗಳ ಸ್ವರೂಪವನ್ನು ಹೊಂದಿದ್ದವು. ಉಪರಾಜರು, ಸೇನಾಪತಿಗಳು, ಭಾಂಡಾಗಾರಿಕರು, ಅಮಾತ್ಯರು ಗಣದ ಆಡಳಿತದಲ್ಲಿ  ಅಧಿಕಾರಿಗಳಾಗಿದ್ದರು. ಈ ರಾಜರು ಸ್ವಂತ ಕೃಷಿ ಕ್ಷೇತ್ರಗಳನ್ನು ಹೊಂದಿದ್ದು ಕೃಷಿಯನ್ನು ದಾಸ-ಕರ್ಮಕಾರರ ದುಡಿಮೆಯಿಂದ ನಡೆಸುತ್ತಿದ್ದರು. ಈ ದಾಸ-ಕರ್ಮಕಾರರು ಗಣದ ಸದಸ್ಯರಾಗಿಲಿಲ್ಲ.
ಪೂರ್ವ ಭಾರತದ ಈ ಗಣ ಪ್ರಭುತ್ವಗಳು ಅವೈದಿಕ ಪ್ರಭುತ್ವಗಳಾಗಿದ್ದವು. ಇವುಗಳಲ್ಲಿ ವರ್ಣ ಕಲ್ಪನೆ ಮೂಲತಃ ಇರಲಿಲ್ಲ. ಬ್ರಾಹ್ಮಣರಿಗೆ ಉಚ್ಚ ಸ್ಥಾನಮಾನ ಇರಲಿಲ್ಲ. ಕ್ಷತ್ರಿಯರೇ ಸರ್ವೋಚ್ಚ ಪ್ರಜೆಗಳಾಗಿದ್ದರು. ಪಾಳಿ ಸಾಹಿತ್ಯದಲ್ಲಿ ರಾಜ್ಯದ ಉಗಮದ ಸಂಬಂಧಿಸಿ ಇರುವ ಪುರಾಣವು ವರ್ಣಧರ್ಮ ಕಲ್ಪನೆಯನ್ನು ಉಲ್ಲೇಖಿಸುವುದಿಲ್ಲ. ಬದಲಾಗಿ ಇದರ ಪ್ರಕಾರ ಪೂರ್ವದಲ್ಲಿ ಜನರಿಗೆ ತಮ್ಮ ಕೃಷಿ ಭೂಮಿಯ ಗಡಿಗಳ ಸಂಬಂಧಿಸಿ, ಹಕ್ಕಿಗೆ ಸಂಬಂಧಿಸಿ ಹೊಡೆದಾಟ ಪ್ರಾರಂಭವಾಯಿತು. ನೀರಾವರಿ ಹಂಚಿಕೆ ಮಾಡುವವರಿಲ್ಲದೇ ಜಗಳ ಉಂಟಾಯಿತು. ಈ ಬಿಕ್ಕಟ್ಟಿನಿಂದ ಪಾರಾಗಲು ಜನರೇ ರಾಜನೊಬ್ಬನನ್ನು ಆಯ್ಕೆ ಮಾಡಿದರು. ಶಾಂತಿ, ಸುವ್ಯವಸ್ಥೆಯನ್ನು ಕಾಪಾಡುವ ಹೊಣೆ ಅವನಿಗೆ ಒಪ್ಪಿಸಿ ಆ ಕೆಲಸಕ್ಕಾಗಿ ಆತನಿಗೆ ತಮ್ಮ ಉತ್ಪಾದನೆಯ ಒಂದು ಭಾಗವನ್ನು ನೀಡುವ ವ್ಯವಸ್ಥೆ ಮಾಡಿಕೊಂಡರು. ಈ ಪುರಾಣದ ಪ್ರಕಾರ ರಾಜ್ಯ ಎಂಬುದು ತೀರ ಐಹಿಕ ಅಗತ್ಯಕ್ಕಾಗಿ ಬಂದ ವ್ಯವಸ್ಥೆ. ಈ ಪೂರ್ವ ಭಾರತದ ರಾಜ್ಯಗಳಲ್ಲಿ ಬ್ರಾಹ್ಮಣರಂತೇ ಒಂದು ಪುರೋಹಿತ ವರ್ಗವು ರಾಜತ್ವವನ್ನು ಮಾನ್ಯ ಮಾಡುವ ಮಟ್ಟದಲ್ಲಿ ಬೆಳೆದಿರಲಿಲ್ಲ. ಕಾರಣ ಎಂದರೆ ಗಣ ಪ್ರಭುತ್ವಗಳಲ್ಲಿ ಗಣರಾಜರು ಸಾಮೂಹಿಕ ಆಯ್ಕೆಯಾಗಿರುತ್ತಾರೆ, ಅದಕ್ಕೆ ಅತಿಮನುಷ ಕಲ್ಪನೆಗಳು ಮನ್ಯತೆಗಾಗಿ ಅಗತ್ಯವಿರಲಿಲ್ಲ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೬. ಪ್ರಾಚೀನ ರಾಜ್ಯಪದ್ಧತಿಯ ನಿರ್ಮಾಣ ಪ್ರಕ್ರಿಯೆ (೨)
ಮಗಧದ ಉತ್ಕರ್ಷ
ಈ ಹಿಂದೆ ಉಲ್ಲೇಖಿಸಿದಂತೇ ಗಂಗಾಬಯಲಿನ ಪೂರ್ವ ಮತ್ತು ಪಶ್ಚಿಮ ಭಾಗಗಳಲ್ಲಿ ಕ್ರಿ.ಪೂ. ಆರನೆಯ ಶತಮಾನದ ಸುಮಾರಿಗೆ ‘ರಾಜ್ಯ’ ವ್ಯವಸ್ಥೆಯ ಕೆಲ ಮೂಲಭೂತ ಅಂಗಗಳು ರೂಪುಗೊಂಡಿದ್ದವು. ಆದರೆ ಈ ಬೆಳವಣಿಗೆ ಗಂಗಾಬಯಲಿನ ಮಹಾಜನಪದಗಳಲ್ಲೆಲ್ಲ ಪ್ರತ್ಯೇಕವಾಗಿ ನಡೆದ ಬೆಳವಣಿಗೆಯಾಗಿತ್ತು. ಈ ಜನಪದಗಳಲ್ಲೇ ಮಗಧವು ಕ್ರಿ.ಪೂ. ೫ನೆಯ ಶತಕದ ನಂತರ ಹೆಚ್ಚು ಆಕ್ರಮಣಶೀಲವಾಯಿತು. ಅಕ್ಕಪಕ್ಕದ ರಾಜ್ಯಗಳ ಮೇಲೆಲ್ಲ ಅದು ತನ್ನ ಸ್ವಾಮ್ಯವನ್ನು ಸ್ಥಾಪಿಸುತ್ತ ಸಾಮ್ರಾಜ್ಯವಾಗಿ ಬೆಳೆಯಿತು. ಈ ಬೆಳವಣಿಗೆಗೆ ಪೂರ್ವಭಾವಿಯಾಗಿ ಮಗಧ ರಾಜ್ಯವು ರಾಜವಂಶದ ಆಳ್ವಿಕೆಗೆ ಒಳಪಟ್ಟಿತ್ತು. ಬುದ್ಧನ ಸಮಕಾಲೀನರು ಎನ್ನಲಾದ ಇಬ್ಬರು ರಾಜರೆಂದರೆ ಮಗಧದ ಅಜಾತಶತ್ರು ಹಾಗೂ ಕೋಸಲದ ಪ್ರಸೇನಜಿತ್‌ ಎಂಬವರು. ಅಜಾತಶತ್ರವು ಬಿಂಬಿಸಾರನೆಂಬ ರಾಜನ ಮಗನಾಗಿದ್ದನು. ಆತನು ಗಿರಿವೃಜದಿಂದ ಪಾಟಲೀಪುತ್ರಕ್ಕೆ ಮಗಧದ ರಾಜಧಾನಿಯನ್ನು ಬದಲಾಯಿಸಿದನು. ಈ ರಾಜರಿಂದ, ಅಕ್ಕಪಕ್ಕದ ಗಣ ಪ್ರಭುತ್ವಗಳ ಅಸ್ತಿತ್ವಕ್ಕೆ ಅಪಾಯ ಬಂದಿತು. ಇವರು ತಮ್ಮ ಆಕ್ರಮಣ ನೀತಿಯಿಂದ ಗಣಗಳನ್ನು ಸೋಲಿಸಿ ನಿರ್ನಾಮ ಮಾಡಿ ತಮ್ಮ ರಾಜ್ಯ ವಿಸ್ತರಣೆ ಮಾಡುವುದರಲ್ಲಿ ಮಗ್ನರಾಗಿದ್ದರು. ಅಜಾತಶತ್ರುವು ಈ ರೀತಿ ಲಿಚ್ಛವಿ ಗಣವನ್ನು, ಕಾಶಿ, ಕೋಸಲ ರಾಜ್ಯಗಳನ್ನು ಹಾಗೂ ಸುತ್ತ ಮುತ್ತಲ ಪ್ರದೇಶವನ್ನು ತನ್ನ ಯುದ್ಧ ತಂತ್ರದಿಂದಾಗಿ ಮಗಧರ ಆಳ್ವಿಕೆಗೆ ಸೇರಿಸಿದ್ದನು. ಅಷ್ಟೇ ಅಲ್ಲದೇ ಮಗಧದ ರಾಜರು ಸಮರ್ಥವಾಗಿ ತಮ್ಮ ರಾಜ್ಯದ ಕೃಷಿ ಹಾಗೂ ವಾಣಿಜ್ಯ ವ್ಯವಸ್ಥೆಯನ್ನು ಹತೋಟಿಯಲ್ಲಿ ತೆಗೆದುಕೊಂಡಿದ್ದು ಕಂಡುಬರುತ್ತದೆ. ವ್ಯಾಪಾರಿ ವರ್ಗಗಳನ್ನು ದರೋಡೆಕೋರರಿಂದ ರಕ್ಷಿಸಿದರು. ಪಾಟಲೀಪುತ್ರವು ಗಂಗಾನದಿಯ ದಡದಲ್ಲಿದ್ದು ಗಂಗಾನದಿಯು ಪಾಟಲೀಪುತ್ರದವರೆಗೆ ಒಂದು ಹಿರಿದಾದ ನದಿಮಾರ್ಗವಾಗಿದೆ. ಕ್ರಿ.ಪೂ. ೫ನೆಯ ಶತಮಾನದಿಂದ ಗಂಗಾಬಯಲಿನಲ್ಲಿ ನಗರೀಕರಣ ಪ್ರಕ್ರಿಯೆ ಪ್ರಾರಂಭವಾದದ್ದು ಕಂಡುಬರುತ್ತದೆ. ವ್ಯಾಪಾರ ವಾಣಿಜ್ಯದ ಬೆಳವಣಿಗೆಯೊಂದಿಗೆ ಮಹಾನಗರ, ನಗರ, ಪಟ್ಟಣ, ನಿಗಮ ಮುಂತಾದ ಕೇಂದ್ರಗಳು ಬೆಳೆದವು. ವ್ಯಾಪಾರವು ನಾಣ್ಯ ಚಲಾವಣೆಯಿಂದ ಹೆಚ್ಚಿತು. ಪಟ್ಟಣಗಳಲ್ಲಿ ನೂರಾರು ವ್ಯವಸಾಯೇತರ ವೃತ್ತಿಗಳು ಬೆಳೆದವು. ಈ ಬೆಳವಣಿಗೆಯ ಜೊತೆ ಜೊತೆಗೇ ಮಗಧ ಸಾಮ್ರಾಜ್ಯ ಉಚ್ಛ್ರಾಯ ಸ್ಥಿತಿ ತಲುಪಿತು. ಅಜಾತಶತ್ರುವಿ ನಂತರ ‘ಶಿಶುನಾಗ’ ವಂಶದವರು ಮಗಧವನ್ನು ಆಳಿದರು. ತದನಂತರ ನಂದರು ಆಳಿದರು. ಈ ರಾಜರೆಲ್ಲ ಚದುರಂಗ ಬಲವನ್ನು ಹೊಂದಿದ್ದರು. ನಂದರು ಎರಡು ಲಕ್ಷ ಜನ ಕಲಾಳುಗಳನ್ನು ತಮ್ಮ ಸೈನ್ಯದಲ್ಲಿ ಹೊಂದಿದ್ದರು ಎಂದು ಗ್ರೀಕ್‌ ಆಕರಗಳು ತಿಳಿಸುತ್ತವೆ.
ಮಗಧದಲ್ಲಿ ಮೌರ್ಯರ ಆಳ್ವಿಕೆ ಪ್ರಾರಂಭವಾಗುವುದಕ್ಕೂ ಪೂರ್ವದಲ್ಲೇ ರಾಜ್ಯಾಡಳಿತದ ವ್ಯವಸ್ಥೆ ಗಟ್ಟಿಯಾಗಿತ್ತು. ರಾಜ್ಯವು ವಿಭಿನ್ನ ಅಧಿಕಾರಿಗಳನ್ನು ನಿಯಮಿಸಿ ಅವರ ಸಹಾಯದಿಂದ ಉತ್ಪಾದನೆಯ ಉಸ್ತುವಾರಿ, ಕಂದಾಯ ವಶೂಲಿ, ಪ್ರಜಾಕಲ್ಯಾಣದ ಕೆಲಸಗಳನ್ನೆಲ್ಲ ನಿರ್ವಹಿಸುತ್ತಿತ್ತು. ಮೌರ್ಯ ಕಾಲದಲ್ಲಿ ರಚಿತವಾದ ಅರ್ಥಶಾಸ್ತ್ರಕ್ಕೆ ಕನಿಷ್ಟ ಇನ್ನೂರು ವರ್ಷಗಳ ಇತಿಹಾಸವಾದರೂ ಇದ್ದಿರಬೇಕು. ರಾಜ್ಯವು ನೀರಾವರಿ ನಾಲೆಗಳನ್ನು ನಿರ್ಮಿಸಿ ವ್ಯವಸಾಯೋತ್ಪಾದನೆಯನ್ನು ಹೆಚ್ಚಿಸಿತ್ತು. ವ್ಯಾಪಾರಿ ಕರಗಳನ್ನು ವ್ಯವಸ್ಥಿತವಾಗಿ ವಸೂಲಿ ಮಾಡುತ್ತಿತ್ತು. ಈ ರೀತಿ ನಂದ ರಾಜರ ಭಾಂಡಾಗಾರವು ಅದ್ಭುತವಾಗಿ ಬೆಳೆದಿತ್ತು.
ಕ್ರಿ.ಪೂ. ೩೨೬ರಲ್ಲಿ ಅಲೆಗ್ಸಾಂಡರನು ವಾಯುವ್ಯ ಭಾರತದಲ್ಲಿ ದಾಳಿ ನಡೆಸುತ್ತಿದ್ದಾಗ ಮೌರ್ಯ ವಂಶದ ಚಂದ್ರಗುಪ್ತನು ಮಗಧದ ರಾಜನಾಗಲು ಸನ್ನಾಹ ನಡೆಸುತ್ತಿದ್ದನು. ಈ ಕಾಲದಲ್ಲಿ ಮಗಧದ ಆಳ್ವಿಕೆ ಬಹುಶಃ ಗಂಗಾಬಲಯಲಿಗಷ್ಟೇ ಸೀಮಿತಗೊಂಡಿದ್ದಂತೇ ತೋರುತ್ತದೆ. ಅದರ ಸುತ್ತಮುತ್ತ ಅನೇಕ ಗಣಪ್ರಭುತ್ವಗಳು ಇನ್ನೂ ಇದ್ದವು. ಅಲೆಗ್ಸಾಂಡರನು ಇಂಥವೇ ಗಣಗಳನ್ನು, ರಾಜರನ್ನು ಎದುರಿಸುತ್ತಿದ್ದನು. ಕ್ರಿ.ಪೂ. ೩೨೦ರ ನಂತರ ಅಲೆಗ್ಸಾಂಡರನು ವಾಪಸು ಹೋದ ನಂತರ ಪ್ರಕ್ಷುಬ್ಧದ ವಾಯವ್ಯ ಭಾರತವೆಲ್ಲ ಮಗಧ ಸಾಮ್ರಾಜ್ಯದ ಪಾಲಾಯಿತು ಹಾಗೂ ಚಂದ್ರಗುಪ್ತನು ಅದರ ಸಾಮ್ರಾಟನಾಗಿದ್ದನು. ಭಾರತೀಯ ಸಾಂಪ್ರದಾಯವು ಅರ್ಥಶಾಸ್ತ್ರದ ಕರ್ತೃ ಚಾಣಕ್ಯನನ್ನು ಚಂದ್ರಗುಪ್ತನ ಪುರೋಹಿತ ಎಂದು ತಿಳಿಸುತ್ತದೆ. ಚಾಣಕ್ಯನೇ ಚಂದ್ರಗುಪ್ತನಿಗೆ ಗೆಲುವಿನ ತಂತ್ರಗಳನ್ನು ಬೋಧಿಸಿ ನಂದರನ್ನು ಉಚ್ಚಾಟಿಸಲು ಸಹಕರಿಸಿದನೆಂದೂ ಕಥೆಗಳಿವೆ. ಇಂಥ ಕಥೆಗಳ ಐತಿಹಾಸಿಕತೆಯನ್ನು ಸಾಧಿಸುವುದು ಅಸಾಧ್ಯ. ಆದರೆ ಅರ್ಥಶಾಸ್ತ್ರವು ಮೌರ್ಯ ಕಾಲದ ರಾಜ್ಯ ಕಲ್ಪನೆಯನ್ನು ಅಭ್ಯಸಿಸಲು ಒಂದು ಅತ್ಯುಪಯುಕ್ತ ಆಕರವಾಗಿದೆ.
ಚಂದ್ರಗುಪ್ತನು ವಾಯುವ್ಯ ಭಾರತದಲ್ಲಿ ಗ್ರೀಕ್‌ ದಂಡನಾಯಕ ಸೆಲ್ಯುಕಸನ ಜೊತೆ ಹೊಡೆದಾಡಿದ್ದು ಕಂಡುಬರುತ್ತದೆ. ಬಹುಶಃ ಅಲೆಗ್ಸಾಂಡರನು ದಾಳಿ ಮಾಡಿದ ಪ್ರದೇಶದ ಮೇಲಿನ ಸ್ವಾಮ್ಯವನ್ನು ಉಳಿಸಿಕೊಳ್ಳಲು ಸೆಲ್ಯುಕಸ್‌ ಪ್ರಯತ್ನಿಸಿರಬಹುದು. ಆದರೆ ಕೊನೆಗೂ ಆತ ಚಂದ್ರಗುಪ್ತನ ಜೊತೆ ಮಿತ್ರತ್ವ ಸಾಧಿಸಿ ಆತನಿಗೆ ಕಾಬೂಲ – ಕಂದಹಾರದ ಭಾಗಗಳನ್ನು ಬಿಟ್ಟುಕೊಟ್ಟನು. ಇದೇ ಸಂದರ್ಭದಲಲ್ಲಿ ಮೆಗಸ್ತನೀಸ್‌ ಎಂಬ ಗ್ರೀಕ್‌ ರಾಯಭಾರಿಯೂ ಪಾಟಲೀಪುತ್ರಕ್ಕೆ ಭೇಟಿ ಕೊಟ್ಟು ಮೌರ್ಯಕಾಲದ ಸಮಾಜದ ಬಗ್ಗೆ ದಾಖಲಿಸಿದ್ದಾನೆ. ಚಂದ್ರಗುಪ್ತನು ಈ ರೀತಿಯಾಗಿ ಭಾರತೀಯ ಉಪಖಂಡದ ಬಹುಭಾಗವನ್ನು ಆಳಿದ ಪ್ರಪ್ರಥಮ ಸಾಮ್ರಾಟನಾಗಿದ್ದಾನೆ. ಕಾಬೂಲಿನಂದ ಬಂಗಾಳಕೊಲ್ಲಿಯವರೆಗೆ ಪೂರ್ವ ಪಶ್ಚಿಮವಾಗಿ ಹಬ್ಬಿದ್ದ ಈ ರಾಜ್ಯ ದಕ್ಷಿಣದಲ್ಲಿ ಕರ್ನಾಟಕ ಆಂಧ್ರಗಳನ್ನೂ ಒಳಗೊಂಡಿದ್ದ ಸಾಧ್ಯತೆ ಇದೆ. ಚಂದ್ರಗುಪ್ತನು ತನ್ನ ಜೀವನದ ಅಂತ್ಯಕಾಲದಲ್ಲಿ ಕರ್ನಾಟಕದ ಶ್ರವಣಬೆಳ್ಗೊಳಕ್ಕೆ ಬಂದು ಸಲ್ಲೇಖನ ವಿಧಿಯಿಂದ ಮರಣಹೊಂದಿದ ಎಂದು ಜೈನ ಸಂಪ್ರದಾಯ ಹೇಳುತ್ತದೆ. ಅದರ ಸತ್ಯಾಸತ್ಯತೆ ಏನೇ ಇದ್ದರೂ, ಕರ್ನಾಟಕದ ಈ ಭಾಗ ಅಶೋಕನಿಗೂ ಪೂರ್ವದಲ್ಲೇ ಮೌರ್ಯರ ಆಳ್ವಿಕೆಯೊಳಗೆ ಬಂದಿದ್ದು ಸ್ಪಷ್ಟ.
ಮೌರ್ಯ ಸಾಮ್ರಾಜ್ಯವು ಭಾರತದ ಉಪಖಂಡದಲ್ಲಿ ಅಸ್ತಿತ್ವಕ್ಕೆ ಬರುವಾಗ ರಾಜ್ಯ ಬಾರದ ಕಲೆಯೂ ಅಷ್ಟೇ ವ್ಯವಸ್ಥಿತವಾದ ಶಾಸ್ತ್ರವಾಗಿ ಬೆಳೆದಿತ್ತು ಎಂಬುದು ಅರ್ಥಶಾಸ್ತ್ರದಿಂದ ತಿಳಿದುಬರುತ್ತದೆ. ‘ಅರ್ಥಶಾಸ್ತ್ರ’ ಎಂದರೆ ಭೂಮಿಯನ್ನು ಗಳಿಸಿ, ಪಾಲಿಸುವುದು ಹೇಗೆ ಎಂಬ ಉಪಾಯವನ್ನು ತಿಲಿಸುವ ಶಾಸ್ತ್ರ. ಈ ಭೂಮಿ ವಿವಿಧ ಅರ್ಥದಲ್ಲಿ (ವೃತ್ತಿ/ಉತ್ಪಾದನೆ) ತೊಡಗಿಸಿಕೊಂಡ ಮನುಷ್ಯ ರಿಂದ ತುಂಬಿದ್ದು ಇವರನ್ನು ಆಳುವುದು ರಾಜ್ಯವ್ಯವಸ್ಥೆ. ರಾಜ್ಯವು ಏಳು ಅಂಗಗಳನ್ನು ಹೊಂದಿದೆ. ಅವು ರಾಜ, ರಾಷ್ಟ್ರ, ಭಂಡಾಗಾರ, ಸಚಿವರು, ದುರ್ಗ ಸೈನ್ಯ ಹಾಗೂ ಮಿತ್ರ. ಅರ್ಥಶಾಸ್ತ್ರದ ಸಪ್ತಾಂಗ ಕಲ್ಪನೆಯಲ್ಲಿ ರಾಜ್ಯವ್ಯವಸ್ಥೆಯ ಸಂಪೂರ್ಣ ಲಕ್ಷಣಗಳು ಮೈದಳೆದಿರುವುದನ್ನು ನೋಡಬಹುದು. ಕೌಟಿಲ್ಯನ ‘ಮಂಡಳ’ ಎಂಬ ಕಲ್ಪನೆಯಲ್ಲಿ ಪ್ರತಿ ರಾಜ್ಯವೂ ಅನ್ಯರಾಜ್ಯಗಳಿಂದ ಸುತ್ತು ವರಿಯಲ್ಪಟ್ಟಿರುತ್ತದೆ. ಈ ಅನ್ಯರಾಜ್ಯಗಳಲ್ಲಿ ಯಾರು ಯಾರು ಮಿತ್ರರಾಗುವ ಸಾಧ್ಯತೆ ಇದೆ. ಈ ಮಿತ್ರತ್ವ (aalliance) ಉಪಯೋಗಿಸಿ ರಾಜನೊಬ್ಬನು ತನ್ನ ರಾಷ್ಟ್ರವನ್ನು ಯಾವ ತಂತ್ರದಿಂದ ವಿಸ್ತರಿಸಬೇಕು ಎಂದು ವಿವರಿಸಲಾಗಿದೆ. ವೈರಿಯನ್ನು ಯಾವ ಯಾವ ಉಪಾಯದಿಂದ ಬಗ್ಗು ಬಡಿಯಬೇಕು ಎಂಬ ಕುಟಿಲ ತಂತ್ರಗಳನ್ನು ಅರ್ಥಶಾಸ್ತ್ರ ನೀಡುತ್ತದೆ. ಒಮ್ಮೆ ಶತ್ರು ರಾಜ್ಯವನ್ನು ಆಕ್ರಮಿಸಿದ ನಂತರ ಅಲ್ಲಿ ತಾನೇ ಉಂಟುಮಾಡಿರುವ ಅರಾಜಕತೆಯನ್ನು ಹೋಗಲಾಡಿಸಿ, ವಿದ್ವಾಂಸರನ್ನು, ಪ್ರತಿಷ್ಠಿತರನ್ನು ಸತ್ಕರಿಸಿ ಒಳಗುಮಾಡಿಕೊಂಡು, ದೇವಾಲಯಗಳನ್ನು ಕಟ್ಟಿಸಿ ಜನರ ಮನಗೆದ್ದು ಆಳಬೇಕು ಎಂಬುದೂ ಅರ್ಥಶಾಸ್ತ್ರದ ಸಲಹೆಯಾಗಿದೆ.
ರಾಷ್ಟ್ರದ ಭೂಮಿಯೆಲ್ಲ ರಾಜನಿಗೆ ಪ್ರತ್ಯಕ್ಷವಾಗಿ ಸೇರಿದ್ದು ಅಥವಾ ಜನಪದಗಳದ್ದು ಎಂದು ವಿಭಾಗಿಸಲ್ಪಟ್ಟಿತ್ತು. ರಾಜನು ಹೊಸಹೊಸ ಭೂಮಿಯನ್ನು ವ್ಯವಸಾಯಕ್ಕೆ ಅಳವಡಿಸಿ, ಗ್ರಾಮಗಳನ್ನು ಸ್ಥಾಪಿಸಿ, ಶೂದ್ರ ಸಮುದಾಯವನ್ನು ನೆಲೆ ನಿಲ್ಲಿಸಬೇಕು. ಕರ-ಕಂದಾಯಗಳ ಕುರಿತು ಅರ್ಥಶಾಸ್ತ್ರ ತೀರ ಕಟ್ಟುನಿಟ್ಟಾಗಿದೆ ಅದು ರಾಜನು ಪ್ರಜೆಗಳ ಹೆಚ್ಚುವರಿ ಉತ್ಪಾದನೆಯನ್ನು ಸಾಕಿದ ಆಕಳನ್ನು ಹಿಂಡುವಂತೆಯೇ ಕ್ರಮಬದ್ಧವಾಗಿ ಸಂಗ್ರಹಿಸಬೇಕು ಎನ್ನುತ್ತದೆ. ವ್ಯಾಪಾರ, ವಾಣಿಜ್ಯ, ಗುಡಿಕೈಗಾರಿಕೆಗಳಿಗೆ ಸಂಬಂಧಿಸಿ ರಾಜ್ಯವು ನೂರಾರು ಅಧ್ಯಕ್ಷರನ್ನು ನಿಯಮಿಸಿ ತನ್ನ ಅಧಿಕಾರವನ್ನು ಕೇಂದ್ರೀಕರಿಸಬೇಕು. ಪ್ರಜೆಗಳು ರಾಜ್ಯಕ್ಕೆ ಮಾಡಬಹುದಾದ ಮೋಸವನ್ನು ತಡೆಯುವುದಲ್ಲದೇ, ರಾಜ್ಯದ ಅಧಿಕಾರಿಗಳ ಭ್ರಷ್ಟಾಚಾರವನ್ನು ಕೂಡ ತಡೆಯಬೇಕು. ಈ ಸಂಬಂಧ ಗೂಢಚಾರರ ಪಡೆಯೇ ರಾಜ್ಯದ ತುಂಬ ಇರಬೇಕು. ರಾಜನಾದವನು ರಾತ್ರಿ ರಹಸ್ಯವಾಗಿ ಈ ಗೂಢಚಾರರಿಂದ ವಾರ್ತೆಗಳನ್ನು ತಿಳಿದುಕೊಳ್ಳಬೇಕು. ಅರ್ಥಶಾಸ್ತ್ರದ ಪ್ರಕಾರ ರಾಜನಾದವನಿಗೆ ಇಡೀ ದಿನ, ರಾತ್ರಿಯೆಲ್ಲ ಕೆಲಸಗಳಿರುತ್ತವೆ. ರಾಜನೆಂಬವನು ಅಷ್ಟದಿಕ್ಪಾಲರ ಅಂಶಗಳನ್ನು ಹೊಂದಿದ ಅತಿಮಾನುಷವ್ಯಕ್ತಿ ಎಂಬ ಪುರಾಣವನ್ನು ಅರ್ಥಶಾಸ್ತ್ರವೂ ನೀಡುತ್ತದೆ. ಆದರೆ ಅರ್ಥಶಾಸ್ತ್ರಕ್ಕೆ ಈ ದೈವತ್ವ, ಧರ್ಮ ಇವೆಲ್ಲ ರಾಜನೀತಿಯ ಅನಿವಾರ್ಯ ಅಂಗಗಳು.
ಅರ್ಥಶಾಸ್ತ್ರವು ನಾಗರಿಕ ಕಾನೂನುಗಳ ಕುರಿತೂ ಸೂಕ್ಷ್ಮವಾದ ವಿವರಗಳನ್ನು ದಾಖಲಿಸುತ್ತದೆ. ಚಂದ್ರಗುಪ್ತನ ಕಾಲದಲ್ಲಿ ಭಾರತಕ್ಕೆ ಬಂದಿದ್ದ ಮೆಗಾಸ್ತನೀಸ್‌ ಎಂಬ ಗ್ರೀಕ್‌ ರಾಯಭಾರಿ ಕೂಡ ಪಾಟಲೀ ಪುತ್ರದ ನಗರಾಡಳಿತದ ಕುರಿತ ವಿವರಗಳನ್ನು ದಾಖಲಿಸುತ್ತಾನೆ. ನಗರಗಳಲ್ಲಿ ವಿಭಿನ್ನ ಚಟುವಟಿಕೆಗಳಿಗೆ ವಿಭಿನ್ನ ಸಮಿತಿಗಳೇ ಇದ್ದವು. ಅರ್ಥಶಾಸ್ತ್ರದ ರಾಜ್ಯವು ಒಂದು ನೌಕರಶಾಹಿಯಾಗಿತ್ತು. ಪುರೋಹಿತನಿಂದ ಹಿಡಿದು ಅರಮನೆಯ ಶಿಲ್ಪಿಗಳವರೆಗೆ ವಿಭಿನ್ನ ಹಂತದವರ ವೇತನ ಪಟ್ಟಿಯನ್ನು ನೀಡಲಾಗಿದೆ. ಆದರೆ ಅರ್ಥಶಾಸ್ತ್ರವು ಸಣ್ಣ ಸಣ್ಣ ಕೇಂದ್ರೀಕೃತ ಪ್ರಭುತ್ವಗಳ ಚಿತ್ರಣವನ್ನು ನೀಡುತ್ತದೆಯೇ ಹೊರತು ಒಂದು ಸಾಮ್ರಾಜ್ಯದ ಕಲ್ಪನೆಯನ್ನು ನೀಡುವುದಿಲ್ಲ.
ಮೌರ್ಯ ರಾಜರಲ್ಲಿ ಅಶೋಕನ ಕುರಿತು ನಮಗೆ ಅತಿ ಹೆಚ್ಚು ಐತಿಹಾಸಿಕ ಮಾಹಿತಿ ಸಿಗುತ್ತದೆ. ಅಶೋಕನ ಮುಖ್ಯ ಹಾಗೂ ಉಪಧರ್ಮಶಾಸನಗಳು ನಮಗೆ ಭಾರತದ ಉಪಖಂಡದ ತುಂಬೆಲ್ಲ ಸಿಕ್ಕಿವೆ. ಉತ್ತರದಲ್ಲಿ ಕಂದಹಾರದಿಂದ ದಕ್ಷಿಣದಲ್ಲಿ ಕರ್ನಾಟಕ ಬ್ರಹ್ಮಗಿರಿಯವರೆಗೆ ಪೂರ್ವದಲ್ಲಿ ನೇಪಾಳಿ ಚರಾಯಿ ಹಾಗೂ ಒರಿಸ್ಸಾದ ಧೌಲಿಗಳಿಂದ ಪಶ್ಚಿಮದಲ್ಲಿ ಗುಜರಾತಿನ ಗಿರಿನಾರದವರೆಗೆ ಆತನ ಪ್ರಭುತ್ವ ವಿಸ್ತರಿಸಿತು. ಅಶೋಕ ನಡೆಸಿದ ಒಂದೇ ಯುದ್ಧ ಎಂದರೆ ಕಳಿಂಗ ಗಣಪ್ರಭುತ್ವದ ಮೇಲಿನ ಯುದ್ಧ. ಅಶೋಕನಿಗೆ ಬೌದ್ಧ ಧರ್ಮದಿಂದಾದ ಪ್ರಭಾವ ದಯೆ, ಅಹಿಂಸೆ ಮತ್ತು ಒಲವು ಬೆಳೆಯುವಂತೆ ಮಾಡಿರಬಹುದು. ಈತನು ಕಳಿಂಗ ಯುದ್ಧಾನಂತರ ಪಶ್ಚಾತ್ತಾಪಪಟ್ಟು ಯುದ್ಧ ನೀತಿಯನ್ನೇ ಕೈಬಿಟ್ಟಿದ್ದು ಕಂಡುಬರುತ್ತದೆ. ಆತನ ಒಂದು ಶಾಸನದಲ್ಲಿ ತಾನು ಬೌದ್ಧ ಸಂಘವನ್ನು ಸೇರಿದ್ದಾಗಿ ಕೂಡ ಹೇಳಿಕೊಳ್ಳುತ್ತಾನೆ. ತನ್ನ ಧರ್ಮವನ್ನು ಪ್ರಚಾರ ಮಾಡಲು ಧರ್ಮಶಾಸನಗಳನ್ನು ಕೊರೆಸಿದನು. ಭಾರತದಲ್ಲಿ ಅತ್ಯಂತ ಪ್ರಾಚೀನ ಬ್ರಾಹ್ಮಿಲಿಪಿಯ ಉಪಯೋಗ ಇವನ ಕಾಲದಲ್ಲಿ ಈ ರೀತಿಯಲ್ಲಿ ಪ್ರಚಲಿತದಲ್ಲಿ ಬಂದಿತು. ಲಿಪಿಯ ಪರಿಚಯವೇ ಇಲ್ಲದ, ಭಾಷೆ ಗೊತ್ತಿಲ್ಲದ ಪ್ರಾದೇಶಿಕ ಜನರಿಗೆ ತನ್ನ ಧರ್ಮ ತತ್ವಗಳನ್ನು ಬೋಧಿಸಲು ಧರ್ಮ ಮಹಾಮಾತ್ರರೆಂಬ ಅಧಿಕಾರಿಗಳನ್ನು ಅಶೋಕ ನಿಯಮಿಸಿದ್ದನು. ಅಶೋಕನು ಸಾರುವ ಧರ್ಮ ಬೌದ್ದ ಧರ್ಮವಲ್ಲ ಆದರೆ ದಯೆ, ಅಹಿಂಶೆ, ಶಾಂತಿ, ಸಹಬಾಳ್ವೆ ಕೌಟುಂಬಿಕ ನೀತಿಗಳು, ಬ್ರಾಹ್ಮಣ ಶ್ರಮಣದ ಆರಧಾನೆ ಮುಂತಾದ ತತ್ವಗಳಲ್ಲಿ ಅನೇಕವು ಬೌದ್ದ ಧರ್ಮದ ಪ್ರಭಾವ ಎಂಬುದು ಸ್ಪಷ್ಟ. ಕೇವಲ ಭಿನ್ನ ಸಾಮ್ರಾಜ್ಯದಲ್ಲಿ ಒಂದೇ ಅಲ್ಲ. ಸಿಲೋನ್, ಗ್ರೀಸ್, ಮೆಸಡೋನಿಯಾ, ಈಜಿಪ್ಟ್ ಮುಂತಾದ ದೇಶಗಳಿಗೂ ಅಶೋಕನು ರಾಯಭಾರಿಗಳನ್ನು ಕಳುಹಿಸಿ ಧರ್ಮ ಸಂದೇಶವನ್ನು ತಲುಪಿಸಿದನು. ಈತನ ಕಾಲದಲ್ಲಿ ಉತ್ತರ ಭಾರತದ ಬೇರೆ ಬೇರೆ ಭಾಗಗಳಲ್ಲಿ ಚೂನಾರ್ ಮರಳುಗಲ್ಲಿನಲ್ಲಿ ಕಟ್ಟದ ಸ್ತಂಭಗಳನ್ನು ನಿಲ್ಲಿಸಿ ಅವುಗಳ ಮೇಲೆ ಲಾಂಛನಗಳನ್ನು ಇರಿಸಿದನು.
ಅಶೋಕನ ಧರ್ಮವನ್ನು ಒಂದು ಶಾಂತಿ ಸಂದೇಶ ಎಂದು ನಿರೂಪಿಸಲಾಗಿದೆ. ಈ ರೀತಿಯ ನಿರೂಪಣೆ ಬಂದದ್ದು ಗಾಂಧಿ-ನೆಹರೂ ಯುಗದಲ್ಲಿ. ಆತನು ಪ್ರಪಂಚಕ್ಕೇ ಯುದ್ಧದ ನಿರರ್ಥಕತೆ ಸಾರಿದ ಭಾರತೀಯ ಸಂಸ್ಕೃತಿಯ ಪ್ರತೀಕವಾಗಿ ಅರ್ಥೈಸಲ್ಪಟ್ಟಿದ್ದನು. ಇದೇ ವಾದವನ್ನು ಹಿಡಿದುಕೊಂಡು ಕೆಲ ಇತಿಹಾಸಕಾರರು ಮೌರ್ಯ ಸಾಮ್ರಾಜ್ಯದ ಪತನಕ್ಕೆ ಆತನ ‘ಶಾಂತಿ’ ನೀತಿಯೇ ಕಾರಣ ಎಂದು ವಾದಿಸಿದರು. ಆತನ ಶಾಂತಿ ನೀತಿ ಮೌರ್ಯ ಸಾಮ್ರಾಜ್ಯಕ್ಕೆ ವಿನಾಶಕಾರಿಯಾಯಿತು ಎಂದು ಗಾಂಧಿ-ನೆಹರೂ ಯುಗದ ‘ಶಾಂತಿ’ಯ ಪ್ರತೀಕಗಳನ್ನು ಪ್ರಶ್ನಿಸಲಾಯಿತು. ಆದರೆ ರೋಮಿಲಾ ಥಾಪರ್ ಅವರು ಅಶೋಕನ ಧರ್ಮ ಎಂಬುದು ಒಂದು ರಾಜಕೀಯ ನೀತಿಯಾಗಿತ್ತು ಎಂಬ ವಿಷಯದತ್ತ ನಮ್ಮ ಗಮನ ಸೆಳೆಯುತ್ತಾರೆ. ಅವರ ವಾದದ ಪ್ರಕಾರ ಸಾಮ್ರಾಜ್ಯವನ್ನು ಆಕ್ರಮಿಸಿದ ನಂತರ ಆಳ್ವಿಕೆಯನ್ನು ಗಟ್ಟಿಮಾಡುವ  ಪ್ರಯತ್ನ ಅಶೋಕನದು. ಈ ಪ್ರಯತ್ನ ಬಲಾತ್ಕಾರವಾಗಿ ನಡೆದರೆ ಪ್ರಯೋಜನವಿಲ್ಲ, ಶಾಂತಿಯುತವಾಗಿ ನಡೆಯಬೇಕು. ಯಾವ್ಯಾವುದೋ ರಾಜ್ಯ ಪೂರ್ವ ಸಂಸ್ಕೃತಿಯ ಹಿನ್ನೆಲೆಯ ಸಮುದಾಯಗಳನ್ನು ರಾಜ್ಯ ಸಂಸ್ಕೃತಿಗೆ ಒಗ್ಗಿಸಬೇಕು. ಆಗ ರಾಜ್ಯಕ್ಕೆ ಐಡಿಯಾಲಜಿಕಲ್‌ ಪ್ರತಿಪಾದನೆ ಬೇಕಾಗುತ್ತದೆ. ಅಶೋಕನು ಸಾರುವ ನಾಗರಿಕ ಸದ್ವರ್ತನೆಗಳು ಈ ಸ್ವರೂಪದ ಶಿಕ್ಷಣಗಳಾಗಿವೆ. ಜೊತೆಗೆ ರಾಜ್ಯ ಕೂಡ ಸಾರ್ವಜನಿಕ ಕಲ್ಯಾಣಕ್ಕಾಗಿ ಶ್ರಮಿಸಿ ಪ್ರಜೆಗಳ ವಿಶ್ವಾಸಾರ್ಹತೆ ಗಳಿಸಬೇಕು. ಅಶೋಕನು ಮನುಷ್ಯ ಹಾಗೂ ಪಶು ಚಿಕಿತ್ಸಾಲಯಗಳನ್ನು ತೆರೆದನು ಹಾಗೂ ಇಂಥ ಇತರ ಕಲ್ಯಾಣ ಕಾರ್ಯಗಳನ್ನು ವಾದಿಸಿದನು. ಹಾಗಾಗಿ ಆತನ ಧರ್ಮ ಸಾಮ್ರಾಜ್ಯಕ್ಕೆ ರಾಜಕೀಯ ಅಗತ್ಯವಾಗಿತ್ತು.
ಮೌರ್ಯೋತ್ತರ ಕಾಲ
ಅಶೋಕನ ಇಂಥ ರಾಜನೈತಿಕ ಪ್ರಯತ್ನಗಳು ಏನೇ ಇರಲಿ, ಆತನ ನಂತರ ಕೇವಲ ಐವತ್ತೇ ವರ್ಷಗಳಲ್ಲಿ ಮೌರ್ಯ ಸಾಮ್ರಾಜ್ಯ ಹೇಳ ಹೆಸರಿಲ್ಲದಂತಾಗಿತ್ತು. ಕ್ರಿ.ಪೂ. ಎರಡನೆಯ ಶತಮಾನದಲ್ಲಿ ಇದು ಉತ್ತರ ಭಾರತವು ಚಿಕ್ಕಪುಟ್ಟ ರಾಜ್ಯಗಳಿಂದ ತುಂಬಿತ್ತು. ಇವೆಲ್ಲವುಗಳನ್ನು ಆಕ್ರಮಿಸಿದ ಸಾಮ್ರಾಜ್ಯ ಮಾಯವಾಗಿತ್ತು. ಮಗಧದಲ್ಲಿ ಮೌರ್ಯರ ನಂತರ ಆಳಿದ ಶುಂಗ, ಕಣ್ವ ವಂಶಗಳೂ ಮಗಧವೊಂದನ್ನು ಬಿಟ್ಟು ಹೊರಗೆ ಪ್ರಭುತ್ವ ಹೊಂದಿದ ಲಕ್ಷಣಗಳಿಲ್ಲ. ಬದಲಾಗಿ ಕೌಶಾಂಬಿ, ಅಹಿಚ್ಛತೃ, ಮಥುರಾ, ಮುಂತಾದ ನಗರಗಳಲ್ಲಿ ಸ್ಥಾನಿಕ ಅರಸರ ನಾಣ್ಯಗಳು ಸಿಗುತ್ತದೆ. ಯೌಧೇಯ, ಮಾಳವ, ಔರುಂಬರ ಮುಂತಾದ ಗಣಪ್ರಭುತ್ವಗಳ ನಾಣ್ಯಗಳೂ ದೊರೆತಿವೆ. ಈ ಗಣಗಳೆಲ್ಲ ಕ್ರಿ.ಪೂ. ೧ನೆಯ ಶತಮಾನದಲ್ಲಿ ಉಚ್ಚ್ರಾಯ ಸ್ಥಿತಿಗೇರಿದ್ದವು. ಕ್ರಿ.ಪೂ. ೧೮೦ರ ನಂತರ ವಾಯುವ್ಯ ಭಾರತದಲ್ಲಿ (ಇಂದಿನ ಪಾಕಿಸ್ಥಾನದ ಭಾಗದಲ್ಲಿ) ಅನೇಕ ಪರದೇಶಿ ಮೂಲದ ರಾಜರು ಆಳ್ವಿಕೆ ನಡೆಸಿದ್ದರು. ಸುಮಾರು ೨೮ ಇಂಡೋಗ್ರೀಕ್ ರಾಜರ ನಾಣ್ಯ ಒಂದು ನೂರು ವರ್ಷದ ಅವಧಿಯ ಒಳಗೇ ಸಿಗುತ್ತದೆ. ಅವರಲ್ಲಿ ಸಿಂಧ್ ಪ್ರಾಂತ್ಯವನ್ನು ಆಳಿದ ಮಿನಾಂದರ್ ಬೌದ್ದಸಾಹಿತ್ಯದಲ್ಲಿ ಚಿರಸ್ಥಾಯಿ ಯಾಗಿದ್ದಾನೆ. ಇಂಡೋಗ್ರೀಕರನ್ನು ‘ಯವನ’ ರೆಂದು ಕರೆಯಲಾಗಿದೆ. ಅಶೋಕನ ಕಾಲದಲ್ಲೇ ಗುಜರಾತಿನ ಭಾಗದಲ್ಲಿ ಯವನ ಅಧಿಕಾರಿಯೊಬ್ಬನಿದ್ದನು. ಬಹುಶಃ ಭಾರತದ ಈ ಭಾಗದಲ್ಲಿ ಅಲೆಗ್ಸಾಂಡರನ ದಾಳಿಯ ನಂತರ ಗ್ರೀಕ್ ವಸತಿ ಅನೂಚಾನವಾಗಿ ಮುಂದುವರಿದುಕೊಂಡು ಬಂದಿರಬಹುದು.
ಕ್ರಿ.ಪೂ. ಮೊದಲನೆಯ ಶತಮಾನದ ಮಧ್ಯಭಾಗದಲ್ಲಿ ಶಕರು ಹಾಗೂ ಪಾಹ್ಲವರು ವಾಯುವ್ಯ ಭರತದಲ್ಲಿ ಅಧಿಕಾರ ಸ್ಥಾಪಿಸಿದರು. ನಂತರ ಕ್ರಿ.ಶ.ಕದ ಆದಿಭಾಗದಲ್ಲಿ ಕುಷಾಣರು ಈ ಭಾಗವನ್ನು ಆಕ್ರಮಿಸಿಕೊಡರು. ಕುಷಾಶಣರು ಈ ಪರದೇಶಿ ರಾಜರಲ್ಲೆಲ್ಲ ಪ್ರಪ್ರಥಮವಾಗಿ ಗಂಗಾಬಯಲಿನಲ್ಲಿ ಮಗಧದವರೆಗೆ ರಾಜ್ಯವನ್ನು ವಿಸ್ಥರಿಸಿದರು. ಮಧ್ಯಭಾರತ ಹಾಗೂ ಗುಜರಾತನ ಭಾಗಗಳೂ ಅವರ ರಾಜ್ಯದಲ್ಲಿ ಸೇರ್ಪಡೆಯಾದವು. ಈ ಕಾರ್ಯವನ್ನು ಕನಿಷ್ಕನೆಂಬ ರಾಜನು ಸಾಧಿಸಿದನು. ಆತನು ಮುಖ್ಯವಾಗಿ ಪರದೇಶೀಯ ಕ್ಷಾತ್ರಪರನ್ನು ಬೆನ್ನಿಗಿಟ್ಟುಕೊಂಡು ಸಾಮ್ರಾಜ್ಯ ವಿಸ್ತಾರ ಕಾರ್ಯವನ್ನು ನಡೆಸಿದನು. ಆತನ ಅಧೀನರಾದ ಕ್ಷಾತ್ರಪರಲ್ಲಿ ಗುಜರಾತನ ಜಾಗದಲ್ಲಿ ಆಳುತ್ತಿದ್ದ ಶಕಕ್ಷಾತ್ರಪರು ಮುಖ್ಯರು. ಕನಿಷ್ಕನ ಸಾಮ್ರಾಜ್ಯವು ಮಧ್ಯ ಏಷಿಯಾ ಹಾಗೂ ಇರಾನಿನ ಗಡಿಯವರೆಗೂ ಚಾಚಿಕೊಂಡಿತ್ತು. ಈ ಭಾಗದಲ್ಲಿ ರೋಂ ಸಾಮ್ರಾಜ್ಯದವೇ ಕುಷಾಣ ಸಾಮ್ರಾಜ್ಯದ ಗಡಿಯಾಗಿತ್ತು.
ಈ ಪರದೇಶಿರಾಜರ ಪ್ರಭುತ್ವದಿಂದ ಭಾರತೀಯ ರಾಜತ್ವ ಕಲ್ಪನೆಯ ಮೇಲೆ ಅಗಾಧವಾದ ಪ್ರಭಾವ ಉಂಟಾಗಿದೆ. ಪ್ರಪ್ರಥಮವಾಗಿ ಈ ರಾಜರಿಂದ ಭಾರತದಲ್ಲಿ ತಲೆಬರಹವುಳ್ಳ ಅಚ್ಚೋತ್ತಿದ ಸುಂದರ ನಾಣ್ಯಗಳು ಪರಿಚಯಿಸಲ್ಪಟ್ಟವು. ಈ ರಾಜರ ಬಿರುದುಗಳು ಗ್ರೀಕ್‌ಹಗೂ ಪರ್ಶಿಯನ್‌ಸೈಲಿಯಲ್ಲಿ ಇವೆ. ಇಂಡೋ ಗ್ರೀಕ್‌ರಾಜರು ‘ಬ್ಯಾಸಿಲಿಯಸ್‌ ಬ್ಯಾತಿಲಿಯನ್‌’ ಎಂಬ ಬಿರುದುಗಳನ್ನು ಧರಿಸಿದರೆ ಕುಷಾನರು ‘ಶಹಾನ್‌ಶಾಹ’ ಎಂಬ ಬಿರುದುಗಳನ್ನು ಧರಿಸಿದರು. ಈ ಬಿರುದುಗಳೆರಡನ್ನೂ ‘ರಾಜಾಧಿರಾಜ’ ಎಂದು ಭಾರತೀಯ ಭಾಷೆಗೆ ತರ್ಜುಮೆ ಮಾಡಿದವರೂ ಇವರೇ. ಇದರಿಂದಲೇ ‘ಮಹಾರಾಧಿರಾಜ’ ಎಂಬ ಬಿರುದೂ ಪರಿಚಯಿಸಲ್ಪಟ್ಟಿತು. ಭಾರತದಲ್ಲಿ ಮೌರ್ಯ ಸಾಮ್ರಾಟರೂ ಕೂಡ ‘ರಾಜ’ ಎಂಬ ಬಿರುದನ್ನೇ ಧರಿಸಿದ್ದರು. ಅಶೋಕನು ತನ್ನ ಶಾಸನಗಳಲ್ಲಿ ‘ರಾಜ’ ಎಂದಷ್ಟೇ ಕರೆದುಕೊಳ್ಳುತ್ತಾನೆ. ‘ರಾಜಾಧಿರಾಜ’ ಎಂಬುದು ಅಪ್ರತ್ಯಕ್ಷ ಪ್ರಭುತ್ವವನ್ನು, ಪರಭುತ್ವದ ಶ್ರೇಣೀಕರಣವನ್ನೂ ಸೂಚಿಸುತ್ತದೆ. ‘ಮಹಾರಾಜಾದಿರಾಜ’ ಅಧಿಕಾರದ ಶ್ರೇಣೀಕರಣ ಮತ್ತೂ ಸಂಕೀರ್ಣವಾದದ್ದರ ಸೂಚನೆ. ಅಂದರೆ ಇವೆಲ್ಲ ಅರ್ಥಶಾಸ್ತ್ರದ ಕೇಂದ್ರೇಕೃತ ರಾಜ್ಯ ಕಲ್ಪನೆಯಿಂದ ಬೇರೆಯವಾಗಿವೆ.
ಕುಷಾನ ರಾಜರು ರಾಜನನ್ನು ದೇವತೆ ಎಂದು ಪ್ರತಿಪಾದಿಸಿದ್ದರು. ಅವರ ನಾಣ್ಯಗಳಲ್ಲಿ ರಾಜನನ್ನು ಪ್ರಭಾಮಂಡಳದೊಳಗೆ ತೋರಿಸಲಾಗುತ್ತದೆ. ತಮ್ಮನ್ನು ‘ದೇವಪುತ್ರ”ರೆಂದು ಅವರು ಕರೆದುಕೊಂಡಿದ್ದರು. ರಾಜನು ತೀರಿಕೊಂಡ ಬಳಿಕ ಆತನ ಪ್ರತಿಮೆಯನ್ನು ಕೆತ್ತಿಸಿ ದೇವಕುಲಗಳೆಂಬ ಮನೆಗಳಲ್ಲಿ ಇರಿಸುತ್ತಿದ್ದರು. ಮಥುರಾದಲ್ಲಿ ಇಂಥ ದೇವಕುಲಕ್ಕೆ ಸೇರಿದ ಕನಿಷ್ಕ ಹಾಗೂ ಚಷ್ಟಣ ಎಂಬ ರಾಜರ ಮೂರ್ತಿಗಳು ಶಾಸನ ಸಮೇತ ಸಿಕ್ಕಿವೆ. ಈ ದೇವಕುಲದ ಕಲ್ಪನೆ ಹಾಗೂ ‘ದೇವಪುತ್ರ’ ಕಲ್ಪನೆಗಳು ರೊಂ ಸಾಮ್ರಾಜ್ಯದ ಪ್ರಭುತ್ವ ಕಲ್ಪನೆಯ ನೇರ ಪ್ರಭಾವಗಳಾಗಿವೆ.
ಈ ಪರದೇಶಿ ರಾಜರು ಭಾರತದ ಮತ ಪಂಥಗಳನ್ನೆಲ್ಲ ಪೋಷಿಸುವಲ್ಲಿ ಉತ್ಸಾಹ ಪ್ರಕಟಿಸುತ್ತಿದ್ದರು. ಕನಿಷ್ಕನು ಬೌದ್ಧ ಧರ್ಮೀಯನೆಂದು ಬೌದ್ಧ ಸಂಪ್ರದಾಯ ಪ್ರತಿಪಾದಿಸಿದರೂ, ಆತನು ಉಳಿದ ಮತಗಳನ್ನೂ ಪೋಷಿಸಿದ್ದನು. ಆತನ ನಾಣ್ಯಗಳ ಮೇಲೆ ಶಿವ, ವಿಷ್ಣು, ಕುಮಾರ, ಬುದ್ಧ, ಇವರಲ್ಲದೇ ಗ್ರೀಕ್‌ ಹಾಗೂ ಪರ್ಶಿಯನ್‌ ದೇವತೆಗಳೂ ಚಿತ್ರಿತರಾಗಿದ್ದಾರೆ. ಈ ಕಾಲವನ್ನು, ಪೌರಾಣಿಕ ಹಿಂದೂ ಧರ್ಮದ ಉಗಮ ಕಾಲ ಎನ್ನಬಹುದು. ಜೊತೆಗೆ ಮೌರ್ಯ ಸಾಮ್ರಾಜ್ಯದಲ್ಲಿ ಆಷ್ಟಾಗಿ ಕಾಣದಿರುವ ವರ್ಣಧರ್ಮಕ್ಕೆ ಈ ಕಾಲದಲ್ಲಿ ಇಂಬು ದೊರೆಯಿತು. ಈ ರಾಜರು ಪ್ರಾಕರತದಿಂದ ಸಂಸ್ಕೃತಕ್ಕೆ ರಾಜ್ಯ ಶಾಸನ ಭಾಷೆಯನ್ನು ಬದಲಾಯಿಸಿದರು. ಭಾರತದ ಪ್ರಪ್ರಥಮ ಸಂಸ್ಕೃತ ಶಾಸನವು ಗುಜರಾತಿನ ಶಕ ಕ್ಷಾತ್ರಪ ರುದ್ರಧಾಮನ್‌ನದಾಗಿದೆ. ಶಕ ಕ್ಷಾತ್ರಪ ನಹಾಪನನ ಅಳಿಯ ಉಷಬದಾತರ ಶಾಸನವೊಂದು ತಿಳಿಸುವಂತೆ ಆತನು ಸಾವಿರಾರು ಬ್ರಾಹ್ಮಣರಿಗೆ ಲಕ್ಷಾಂತರ ಗೋದಾನಗಳನ್ನು ಮಾಡಿದ್ದನು, ತೆಂಗಿನ ಸಸಿಯನ್ನು ನೀಡಿದ್ದನು, ಊಟ ಹಾಕಿದ್ದನು, ಭೂದಾನವನ್ನು ಮಾಡಿದ್ದನು. ತೀರ್ಥಕ್ಷೇತ್ರಗಳಲ್ಲಿ ಇಂಥ ದಾನ ನಡೆಸಿದ್ದು ಕಂಡುಬರುತ್ತದೆ. ಜೊತೆಗೆ ಬೌದ್ಧ ಸಂಘಗಳನ್ನೂ ಇವರು ಘೋಷಿಸಿದರು. ಒಟ್ಟಾರೆ ಯಾಗಿ ರಾಜ್ಯದ ಮತಗಳನ್ನೆಲ್ಲ ಪೋಷಿಸಿ ತಮ್ಮ ಅಧಿಕಾರದ ಮಾನ್ಯತೆಯನ್ನು ಗಳಿಸುವ ಪ್ರಾಚೀನ ರಾಜವಂಶಗಳ ನೀತಿಯನ್ನು ಇವರೂ ಪಾಲಿಸಿದ್ದು ಕಂಡುಬರುತ್ತದೆ. ಸಂಸ್ಕೃತ ಪ್ರಧಾನವಾದ, ಮೂರ್ತಿಪೂಜೆಯನ್ನಳವಡಿಸಿಕೊಂಡ ‘ಮಹಾಯಾನ’ ಪಂಥ ರೂಪುಗೊಂಡಿದ್ದೂ ಈ ಕಾಲದಲ್ಲೇ ಆಗಿದೆ.
ಪರದೇಶಿ ರಾಜರೊಂದೇ ಅಲ್ಲ, ಕ್ರಿಸ್ತಶಕದ ನಂತರದ ರಾಜ್ಯಗಳು ಹೆಚ್ಚು ಹೆಚ್ಚು ವರ್ಣಧರ್ಮವನ್ನು ಅವಲಂಬಿಸತೊಡಗಿದವು. ಅದರಲ್ಲೂ ಗಂಗಾಬಯಲಿನಂದ, ಆರ್ಯಾವರ್ತದಿಂದ ದೊರದ ದಖ್ಖನ್ನಿನ, ದ್ರಾವಿಡರ ರಾಜ್ಯಗಳು ವರ್ಣಧರ್ಮವನ್ನು ಗಾಢವಾಗಿ ಒಪ್ಪಿಕೊಂಡಿದ್ದು ಕುತೂಹಲಕಾರಿಯಾಗಿದೆ. ಗಂಗಾ ಬಯಲಿನಲ್ಲಿ ಗುಪ್ತ ಕಾಲದವರೆಗೆ ಇಂಥ ರಾಜ್ಯಗಳು ಸಿಗುವುದಿಲ್ಲ. ಮೌರ್ಯ ಸಾಮ್ರಾಜ್ಯವು ಪೂರ್ವ ಗಂಗಾಬಯಲಿನ ಪ್ರಾಂತ್ಯ/ರಾಜ್ಯ ಕಲ್ಪನೆಯನ್ನು ಪ್ರಧಾನವಾಗಿ ಅನುಸರಿಸಿತ್ತು. ಈ ಕಲ್ಪನೆಯಲ್ಲಿ ಬೌದ್ಧ ‘ಚಕ್ರವರ್ತಿ’ ಕಲ್ಪನೆ, ದಯೆ, ಧರ್ಮ ಹಾಗೂ ನೀತಿಯ ಆಳ್ವಕೆ ಅಶೋಕನಲ್ಲಿ ಕಾಣಿಸುತ್ತದೆ. ಮೌರ್ಯರ ನಂತರ ಗಂಗಾಬಯಲಿನಲ್ಲಿ ಬಂದ ಮತ್ತೊಂದು ಸಾಮ್ರಾಜ್ಯ ಕ್ರಿ.ಶ. ೩ನೆಯ ಶತಮಾನದ ಗುಪ್ತರದು. ಅದು ಪೂರ್ಣ ಬ್ರಾಹ್ಮಣ ವರ್ಣಧರ್ಮದ ನೆಲೆಯಲ್ಲಿ ನಿರ್ಮಾಣವಾಯಿತು. ಆದರೆ, ದಕ್ಷಿಣದಲ್ಲಿ ಕ್ರಿ.ಪೂ. ಒಂದನೆಯ ಶತಮಾನದಲ್ಲೇ ಅಭ್ಯುದಯ ಹೊಂದಿದ ಶಾತವಾಹನ ರಾಜವಂಶವು ವರ್ಣ ಸಂಸ್ಕೃತಿಯನ್ನು ಪೋಷಿಸಿ ತನ್ನ ಮಾನ್ಯತೆ ಗಳಿಸಿತ್ತು ಎಂಬುದು ಶಾತಕರ್ಣಿಯ ರಾಣಿ ನಾಯನಿಕಾಳ ಶಾಸನದಿಂದ ತಿಳಿದುಬರುತ್ತದೆ. ಈ ಶಾಸನವು ಮಹಾರಾಷ್ಟ್ರದ ನಾಣೆಘಾಟದಲ್ಲಿದೆ. ಈ ಸ್ಥಳವು ಕಲ್ಯಾಣ, ಸೋಪಾದ ಮುಂತಾದ ಬಂದರುಗಳನ್ನು ಒಳನಾಡಿನ ನಗರಗಳಿಗೆ ಜೋಡಿಸಲು ಪಶ್ಚಿಮಘಟ್ಟದ ಕಣಿವೆ ಮಾರ್ಗದ ತುದಿಯಲ್ಲಿದೆ. ಈ ಶಾಸನದಲ್ಲಿ ಶಾತವಾಹನ ರಾಣಿಯು ತಾವು ನಡೆಸಿದ ಸುಮಾರು ೧೫೨೦ರಷ್ಟು ವೈದಿಕ ಯಜ್ಞಯಾಗಾದಿಗಳನ್ನೂ, ಬ್ರಾಹ್ಮಣರಿಗೆ, ನೀಡಿದ ಗೋದಾನ, ಭೂದಾನ ಸುವರ್ಣ ದಾನಗಳನ್ನು ದಾಖಲಿಸುತ್ತದೆ. ಈ ಶಾಸನವು ಇಂದ್ರ, ಸಂಕರ್ಷಣ, ವಾಸುದೇವ ಮುಂಥಾದ ಪೌರಾಣಿಕ ದೇವತೆಗಳ ಸ್ತುತಿಯೊಂದಿಗೆ ಪ್ರಾರಂಭವಾಗುತ್ತದೆ. ಕ್ರಿ.ಶ. ಎರಡನೆಯ ಶತಮಾನದ ಪೂರ್ವಾರ್ಧದಲ್ಲಿ ಶಾತವಾಹನ ವಂಶದ ಗೌತಮೀಪುತ್ರನೆಂಬ ರಾಜನು ಶಕಕ್ಷಾತ್ರಪರನ್ನು ಸೋಲಿಸಿ ತಮ್ಮ ಸಾಮ್ರಾಜ್ಯವನ್ನೂ ಪೂರ್ವ ಸಮುದ್ರದಿಂದ ಪಶ್ಚಿಮ ಸಮುದ್ರದವರೆಗೂ ವಿಸ್ತರಿಸಿದನು. ಆತನ ರಾಣಿ ಕೊರೆಸಿದ ನಾಸಿಕದ ಶಾಸನದಲ್ಲಿ ಆತನನ್ನು ವರ್ಣಸಂಕರವನ್ನು ತಡೆದವನು, ಏಕೈಕ ಬ್ರಾಹ್ಮಣ ಎಂದೆಲ್ಲ ಸ್ತುತಿಸಲಾಗಿದೆ. ಅಂದರೆ ರಾಜರು ವರ್ಣಧರ್ಮದ ಮೂಲದ ಮಾನ್ಯತೆ ಪಡೆಯಲು ಪ್ರಯತ್ನ ಇಲ್ಲಿ ವ್ಯಕ್ತವಾಗಿದೆ.
ಶಾತವಾಹನರ ಕಾಲದಲ್ಲಿ ದಕ್ಷಿಣ ಭಾರತದಲ್ಲಿ ನಗರೀಕರಣ ಉಂಟಾಯಿತು. ಭಾರತ ಮತ್ತು ರೋಂ ಸಾಮ್ರಜ್ಯದ ನಡುವೆ ವ್ಯಾಪರ ಹೆಚ್ಚಾಯಿತು. ರೋಮನ್ನರು ಅರಬ್ಬೀ ಸಮುದ್ರದ ಮಾರ್ಗದಿಂದ ಮನ್ಸೂನು ಗಾಳಿಗಳ ಸಹಾಯದಿಂದ ಪಶ್ಚಿಮ ಕರಾವಳಿಯ ಬಂದರುಗಳನ್ನು ತಲುಪುತ್ತಿದ್ದರು. ಹಾಗಾಗಿ ದ್ರಾವಿಡ ಹಾಗೂ ದಖ್ಖನ್ನಿನ ಪ್ರದೇಶಗಳಿಗೆ ರೋಮನ್ನರ ನೇರ ಸಂಪರ್ಕ ಉಂಟಾಯಿತು. ರೋಂ ಸಾಮ್ರಾಟರಾದ ಅಗಸ್ಟಿಸ್‌ ಹಾಗೂ ಟೈಬೀರಿಯಸ್‌ ಇವರ ನಾಣ್ಯಗಳು ದಕ್ಷಿಣ ಭಾರತದ ಹಲವಾರು ಸ್ಥಳಗಳಲ್ಲಿ ಸಿಕ್ಕಿವೆ. ಎಂಪೋರಾ ಹಾಗೂ ರೋಮನ್‌ರೌಲೆಟೆಡ್‌ಮಡಿಕೆಗಳು, ಅರೆಟೈನ್‌ ಮಡಿಕೆಗಳೂ ದಕ್ಷಿಣ ಭಾರತದಲ್ಲಿ ಸಿಕ್ಕಿವೆ. ದಕ್ಷಿಣ ಭಾರತೀಯ ನಗರಗಳು, ವ್ಯಾಪಾರಿ ಮಾರ್ಗಗಳು ಈ ಹೊಸ ವ್ಯಾಪಾರಿ ಸಂಬಂಧಿಂದ ರಾಜ್ಯಕ್ಕೆ ವಿಶೇಷ ಆದಾಯವನ್ನು ಉಂಟುಮಾಡಿರಬಹುದು. ಶಾತವಾಹನರ ಪ್ರಥಮ ಸಾಮ್ರಾಟನಾದ ನಾಣೆಘಾಟದ ಶಾಸನದ ಶಾತಕರ್ಣಿಯು ‘ಕ್ಷಣಾಪಥ ಪತಿ’ ಎಂದು ಕರೆಸಿಕೊಂಡಿದ್ದನು. ದಕ್ಷಿಣಾಪಥ ಎಂದರೆ ದಕ್ಷಿಣದ (ವ್ಯಾಪಾರೀ) ಮಾರ್ಗಗಳು ಎಂದರ್ಥ. ಶಾತವಾಹನರು ವ್ಯಾಪಾರಿ ಮಾರ್ಗಗಳ ಮೇಲೆ ಹತೋಟಿ ಇಟ್ಟುಕೊಂಡಿದ್ದನ್ನು ಇದು ಸೂಚಿಸುತ್ತದೆ. ಸಾತವಾಹನದ ನಾಣ್ಯಗಳ ಆಧಾರದಿಂದಲೂ ಇದನ್ನು ಸಮರ್ಥಿಸಬಹುದು. ಪ್ರಾಚೀನ ರಾಜ್ಯಗಳಲ್ಲೆಲ್ಲ, ಅತ್ಯಧಿಕ ಸಂಖ್ಯೆಯ, ವೈವಿಧ್ಯತೆಯ ನಾಣ್ಯಗಳನ್ನು ಟಂಕಿಸಿದವರೇ ಶಾತವಾಹನರು. ಇವರು ಬೆಳ್ಳಿ, ಸೀಸ, ನಿಕ್ಕಲ್‌ ಹಾಗೂ ತಾಮ್ರ ಧಾತುಗಳಲ್ಲಿ ನಾಣ್ಯಗಳನ್ನು ಹೊರಡಿಸಿದರು. ಅವರ ಆಂಧ್ರ ಪ್ರಾಂತ್ಯದ ನಾಣ್ಯಗಳ ಮೇಲೆ ದ್ರಾವಿಡ (ಪ್ರಾಚೀನ ತೆಲುಗು?) ಭಾಷೆಯಲ್ಲಿ ತಲೆಬರಹಗಳಿವೆ.
ಶಾತವಾಹನರು ಪ್ರಾರಂಭದಲ್ಲಿ ಪಶ್ಚಿಮ ಮಹಾರಾಷ್ಟ್ರದಲ್ಲಿ ತಮ್ಮ ಆಳ್ವಿಕೆಯನ್ನು ಪ್ರಾರಂಭಿಸಿದಂತೇ ತೋರುತ್ತದೆ. ಶಾತಕರ್ಣಿಯ ಕಾಲದಲ್ಲಿ ಮಧ್ಯಭಾರತದ ಮಾಳವ ಪ್ರಾಂತ್ಯ ಕೂಡ ಅವರ ಅಧೀನದಲ್ಲಿತ್ತು. ಈ ಕಾಲದಲ್ಲೇ ಆಂಧ್ರ ದಕ್ಷಿಣ ಕೋಸಲ, (ಮಧ್ಯಪ್ರದೇಶದ ಬಸ್ತರ್ ಪ್ರದೇಶ) ಹಾಗೂ ಕರ್ನಾಟಕಗಳ ಭಾಗಗಳನ್ನು ತಮ್ಮ ಆಳ್ವಿಕೆಗೆ ತಂದಿದ್ದರು. ಕರ್ನಾಟಕದ ಭಾಗದಲ್ಲಿ ಶಾತವಾಹನ ವಂಶಗಳಾದ ಚುಟು ಹಾಗೂ ಕುರ ವಂಶಗಳು ಆಳುತ್ತಿದ್ದವು. ಅವು ನಾಣ್ಯಗಳನ್ನು ಪ್ರತ್ಯೇಕವಾಗಿ ಟಂಕಿಸಿದ್ದವು. ಶಾತವಾಹನ ಸಾಮ್ರಾಜ್ಯದಲ್ಲಿ ಇತರ ಭಾಗದಲ್ಲೂ ಭೋಜರ್, ರಥಿಕ ಮುಂತಾಗಿ ಕರೆಯಲ್ಪಟ್ಟ ವಂಶಗಳು ಆಳುತ್ತಿದ್ದವು. ಶತವಾಹನರ ಕಾಲದ ಶಾಸನಗಳು ಈ ಕಾಲದ ಕೃಷಿ ಸಂಸ್ಕೃತಿಯ ಕುರಿತೂ ಸಾಕಷ್ಟು ಬೆಳಕು ಚೆಲ್ಲುತ್ತವೆ. ಕೃಷಿ ಕ್ಷೇತ್ರಗಳಲ್ಲಿ ರಾಜರ ಸ್ವಾಮ್ಯದಲ್ಲಿ (ರಾಜಕಂ ಖೇತಂ) ಇದ್ದಂತಹವು ಹಾಗೂ ಖಾಸಗಿ ಸ್ವಾಮ್ಯದಲ್ಲಿ ಇದ್ದಂತಹವು ಎಂದು ವಿಭಾಗಿಸಲಾಗಿದೆ. ಭತ್ತದ ಭೂಮಿಯಲ್ಲಿ ನೀರಾವರಿ ಹಾಗೂ ಖುಷ್ಕಿ ಭೂಮಿಗಳಿದ್ದವು. ಇವಲ್ಲದೇ ತೆಂಗಿನ, ಮಾವಿನ ತೋಟಗಳೂ ಇದ್ದವು. ಬಹುಶಃ ರಾಜ್ಯವು ತೆಂಗಿನ ಸಸಿಗಳನ್ನು ದಾನ ನೀಡಿ ತೋಟದ ಕೃಷಿಯನ್ನು ಪ್ರೋತ್ಸಾಹಿಸಿತ್ತು. ಖಾಸಗಿ ಭೂಮಿಯನ್ನು ದಾನ ನೀಡುವಾಗ ರಾಜ್ಯವು ಅವನ್ನೂ ಖರೀದಿಸಿ ದಾನ ನೀಡುತ್ತಿತ್ತು. ಉಷವದಾತನು ಬ್ರಾಹ್ಮಣನೊಬ್ಬನಿಂದ ಹೀಗೆ ಭೂಮಿಯನ್ನು ಖರೀದಿಸಿ ಭಿಕ್ಷು ಸಂಘಕ್ಕೆ ದಾನ ನೀಡಿದ್ದನು. ರಾಜ್ಯವು ಕರವಸೂಲಿಯನ್ನು ಮಾಡುತ್ತಿದ್ದು, ದಾನ ನೀಡಿದ ಭೂಮಿಗೆ ಕರದಿಂದ ವಿನಾಯಿತಿ ನೀಡಿತ್ತು. ಇಂಥ ವಿನಾಯಿತಿಯ ಪಟ್ಟಿಯಲ್ಲಿ ರಾಜ್ಯದ ಸೈನ್ಯ, ಅಧಿಕಾರಿಗಳೂ, ದಂಡಾಧಿಕಾರಿಗಳೂ ಈ ಭೂಮಿಯಲ್ಲಿ ಪ್ರವೇಶಿಸುವಂತಿಲ್ಲ ಎಂಬುವೂ ಬರುತ್ತವೆ. ಇದು ಶಾತವಾಹನ ರಾಜ್ಯದ ಕುರಿತ ಒಂದು ಇಣುಕುನೋಟವನ್ನು ನೀಡುತ್ತದೆ.
ಶಾತವಾಹನರಲ್ಲದೇ ಇನ್ನೂ ಕೆಲವು ರಾಜವಂಶಗಳು ದಕ್ಷಿಣದಲ್ಲಿ ಮೌರ್ಯೋತ್ತರ ಕಾಲದಲ್ಲಿ ತಲೆ ಎತ್ತಿದ್ದವು. ಕಳಿಂಗದ ರಾಜ ಖಾರವೇಲನೆಂಬವನು ಕ್ರಿ.ಪೂ. ೧ನೆಯ ಶತಮಾನದ ಮಧ್ಯಭಾಗದಲ್ಲಿ ಮಗಧದವರೆಗೂ ದಿಗ್ವಿಜಯ ಮಾಡಿದ್ದನು. ಆತನು ತನ್ನ ರಾಜ್ಯದಲ್ಲಿ ಚಂಡಮಾರುತದಿಂದ ಹಾಳಾದ ಆಸ್ತಿಪಾಸ್ತಿಯನ್ನು ಜೀರ್ಣೋದ್ದಾರ ಮಾಡಿಸಿದ್ದನ್ನು ಶಾಸನದಲ್ಲಿ ಹೇಳಿಕೊಳ್ಳುತ್ತಾನೆ. ಆದರೆ ಖಾರವೇಲನ ನಂತರ ಕಳಿಂಗದಲ್ಲಿ ಆತನ ವಂಶ ಮುಂದುವರಿದಂತೆ ಕಾಣುವುದಿಲ್ಲ. ಕ್ರಿ.ಶ. ಮೂರನೆಯ ಶತಮಾನದಲ್ಲಿ ನಾಗಾರ್ಜುನಕೊಂಡದಲ್ಲಿ ಆಳಿದ ಇಕ್ಷ್ವಾಕು ವಂಶದ ಅರಸರು ಅಲ್ಲಿ ಅನೇಕ ಬೌದ್ಧ, ಪೌರಾಣಿಕ ದೇವತೆಗಳಿಗೆ ಸ್ತೂಪಗಳನ್ನು, ದೇವಾಲಯಗಳನ್ನು ಕಟ್ಟಿಸಿದ್ದರು. ಆದರೆ ಯಾರೂ ಶಾತವಾಹನರಂತೆ ಸಾಮ್ರಾಜ್ಯವನ್ನು ಕಟ್ಟಲಿಲ್ಲ.
ಸಾಮಂತ ಪದ್ಧತಿಯ ಪ್ರಾರಂಭ
ಗುಪ್ತರ ಸಾಮ್ಯಾಜ್ಯದ ಉದಯದೊಂದಿಗೆ ಪ್ರಾಚೀನ ರಾಜ್ಯಗಳ ರಚನೆಯಲ್ಲಿ ಕೆಲ ಮೂಲಭೂತ ಬದಲಾವಣೆಗಳಾದವು. ಇವುಗಳಲ್ಲಿ ಮುಖ್ಯವಾದುದು ಎಂದರೆ ಸಾಮಂತ ಪದ್ಧತಿಯ ಮೂಲಕ ಸಾಮ್ರಾಜ್ಯವನ್ನು ಆಳುವ ಕ್ರಮ. ಪರದೇಶಿ ರಾಜರ ಆಳ್ವಿಕೆಯ ಕಾಲದಿಂದ ‘ರಾಜಾಧಿರಾಜ’ ಮಹಾರಾಜಾಧಿರಾ’ ಎಂಬ ಬಿರುದುಗಳು ಕಾಣಿಸಿಕೊಳ್ಳುತ್ತವೆ ಎಂಬುದನ್ನು ನೋಡಿದ್ದೇವೆ. ಹಲವು ರಾಜರ ಮೇಲೆ ಸರ್ವಭೌಮತ್ವನ್ನು ಸ್ಥಾಪಸಿದ ಒಬ್ಬನನ್ನು ರಾಜಾಧಿರಾಜ ಎಂದು ಕರೆಯುತ್ತಿದ್ದರು. ಮಹಾರಾಜರನ್ನೇ ತನ್ನ ಅಧೀನತೆಗೆ ತಂದುಕೊಂಡವನು ಮಹಾರಾಜಾಧಿರಾಜನಾಗುತ್ತಾನೆ. ಗುಪ್ತವಂಶದ ರಾಜರು ವಂಶಪಾರಂಪರ್ಯವಾಗಿ ಹೀಗೆ ‘ರಾಜ’ ಅವಸ್ಥೆಯಿಂದ ‘ಮಹಾರಾಜಾಧಿರಾಜ’ ಬಿರುದನ್ನು ಧರಿಸುವ ಮಟ್ಟಕ್ಕೆ ಪ್ರಬಲರಾದರು. ಈ ವಂಶದ ಸ್ಥಾಪಕನಾದ ಶ್ರೀಗುಪ್ತನನ್ನು ಮಹಾರಾಜ ಎಂಷ್ಟೇ ಕರೆಯಲಾಗಿದೆ. ಈತನ ಕಾಲ ಕ್ರಿ.ಶ. ಮೂರನೆಯ ಶತಮಾನದ ಅಂತ್ಯ ಭಾಗವಿರಬಹುದು. ಈ ವಂಶದಲ್ಲಿ ಬಂದ ಮೊದಲನೆಯ ಚಂದ್ರಗುಪ್ತನಿಗೆ ಮಹಾರಾಜಾಧಿರಾಜ ಎಂಬ ಬಿರುದು ಬಂದಿತು. ಈತನು ಲಿಚ್ಛವಿ ಗಣರಾಜ್ಯವನನ್ನು ಗುಪ್ತ ಸಾಮ್ರಾಜ್ಯದಲ್ಲಿ ಸೇರಿಸಿಕೊಂಡ ನಂತರ ಲಿಚ್ಛವಿಗಳ ಅಸ್ತಿತ್ವ ಮತ್ತೆ ಮೇಲೇಳದಂತೇ ನಾಶವಾಗಿ ಹೋಯಿತು. ಈತನ ಮಗ ಸಮುದ್ರಗುಪ್ತನು ಮಹಾ ಪರಾಕ್ರಮಿಯಾಗಿದ್ದನು. ಆತನ ಅಲಹಾಬಾದಿನ ಸ್ತಂಭ ಶಾಸನದಲ್ಲಿ ಆತನು ನಡೆಸಿದ ದಗ್ವಿಜಯದ ವಿವರಗಳು ದಾಖಲಾಗಿವೆ. ಈ ದಿಗ್ವಜಯದ ನಂತರ ಸಮುದ್ರಗುಪ್ತನು ಸೋತ ರಾಜರ ಹಾಗೂ ಜನರ ಜೊತೆ ವಿಭಿನ್ನ ರೀತಿಯ ಆಳ್ವಿಕೆಯ ವಿಧಾನಗಳನ್ನು ಹಾಕಿಕೊಂಡಿದ್ದನು. ದಕ್ಷಿಣಾಪಥದ ೧೨ ರಾಜರನ್ನು ಸೋಲಿಸಿ ಸೆರೆ ಹಿಡಿದು ನಂತರ ಅವರನ್ನು ಸ್ವತಂತ್ರಗೊಳಿಸಿ ಅನುಗ್ರಹಿಸಿದನು. ಉತ್ತರಾಪಥದ ೭ ರಾಜರನ್ನು ಹಾಗೂ ೯ ಗಣತಂತ್ರಗಳನ್ನು ಸೋಲಿಸಿ ಅವರ ಮೇಲೆ ಕರಗಳನ್ನು ವಿದಿಸಿದನು. ಅಂದರೆ ದಕ್ಷಿಣಾಪಥವು ಗುಪ್ತರ ಆಳ್ವಿಕೆಗೆ ಓಳಪಡಲಿಲ್ಲ. ಉತ್ತರಾಪಥದ ಪ್ರಬಲ ರಾಜರನ್ನು ತನ್ನ ಸೇವಕರನ್ನಾಗಿ, ಅಂದರೆ ಸಾಮಂತರನ್ನಾಗಿ ಮಾಡಿಕೊಂಡನು. ಇನ್ನೂ ಗುಡ್ಡಗಾಡು ಜನಾಂಗಗಳನ್ನು, ಗಣತಂತ್ರಗಳನ್ನು ನೇರವಾಗಿ ತನ್ನ ಆಳ್ವಿಕೆಯೊಳಗೆ ತಂದಂತೆ ತೋರುತ್ತದೆ. ಹೀಗೆ ಸಮುದ್ರಗುಪ್ತನ ಸಾಮ್ರಾಜ್ಯದಲ್ಲಿ ಆಳ್ವಿಕೆಯು ಪ್ರತ್ಯಕ್ಷವಾಗಿ, ಪರೋಕ್ಷವಾಗಿ ಎರಡೂ ರೂಪದಲ್ಲೂ ಅಸ್ತಿತ್ವದಲ್ಲಿತ್ತು.
ಸಾಮಂತ ಎಂಬ ಶಬ್ದ ಅಲಹಾಬಾದ್‌ ಶಾಸನದಲ್ಲಿ ಸಿಗದಿದ್ದರೂ, ಸಮುದ್ರಗುಪ್ತನ ನಂತರ ಕಾಲದ ಶಾಸನಗಳಲ್ಲಿ ಸಿಗುತ್ತದೆ. ಡಿ.ಡಿ. ಕೊಸಾಂಬಿಯವರು ಈ ಪದದ ಅರ್ಥದ ಬದಲಾವಣೆಯನ್ನು ಗುಪ್ತಕಾಲದಲ್ಲಿ ಗುರುತಿಸಿದ್ದಾರೆ. ಕೌಟಿಲ್ಯನೂ ಸಾಮಂತ ರಾಜರನ್ನು ಉಲ್ಲೇಖಿಸುತ್ತಾನೆ. ಆದರೆ ಅಲ್ಲಿ ಸಾಮಂತರು ಎಂದರೆ ಅಕ್ಕಪಕ್ಕದ ರಾಜ್ಯದ ರಾಜರು. ಗುಪ್ತರ ಶಾಸನಗಳಲ್ಲಿನ ಸಾಮಂತನೆಂದರೆ ಒಬ್ಬ ಸಾಮ್ರಾಟನಿಗೆ ಅಡಿಯಾಳಾಗಿರುವ ರಾಜ. ಅಂದರೆ ಇಲ್ಲಿ ಸಾಮಂತನು ತನ್ನ ಸಾರ್ವಭೌಮತ್ವವನ್ನೂ ಕಳೆದುಕೊಂಡವನು. ಬಹುಶಃ ಸಮುದ್ರಗುಪ್ತನಂತಹ ವಿಜಿಗೀಷುಗಳು ಸಣ್ಣ ಪುಟ್ಟ ರಾಜರನ್ನೆಲ್ಲ ಸೋಲಿಸಿ, ಅವರನ್ನು ತಮ್ಮ ಅಡಿಯಾಳುಗಳನ್ನಾಗಿ ಮಾಡಿಕೊಂಡಿರಬಹುದು. ಅಂಥ ಸಾಮಂತರು ಮಹಾರಾಜಾಧಿರಾಜನಿಗೆ ತಮ್ಮ ವಿಧೇಯತೆನ್ನು ಸೈನ್ಯದ ಸಹಾಯ ಮಾಡುವುದರ ಮೂಲಕ, ನಿರ್ದಿಷ್ಟ ಕಾಲದಲ್ಲಿ ಕಪ್ಪ ಕಾಣಿಕೆಗಳನ್ನು ಸಲ್ಲಸುವ ಮೂಲಕ ಪ್ರಕಟಿಸುತ್ತಿದ್ದರೂ, ಇವರು ತಮ್ಮನ್ನು ಸಾಮ್ರಾಟರ ಪಾದಪದ್ಮೋಪ ಜೀವಿಗಳು ಎಂದು ಕರೆದುಕೊಳ್ಳುತ್ತಿದ್ದರು. ಈ ರೀತಿಯಲ್ಲಿ ಗುಪ್ತಕಾಲದ ನಂತರ ಭಾರತೀಯ ರಾಜ್ಯಗಳ ರಚನೆ ವಿಘಟಿತ ರಾಜ್ಯದ ರಚನೆಯಾಯಿತು. ರಾಜನಿಗೆ ಪ್ರಾದೇಶಿಕ ಆಡಳಿತದ ನೇರ ಹೊಣೆ ಇಂಥ ಸಾಮಂತಾಧೀನ ಪ್ರದೇಶಗಳಲ್ಲಿ ತಪ್ಪಿತು. ಆಡಳಿತ ಎಂಬುದು ‘ನೌಕರಶಾಹಿ’ಯ ಸ್ವರೂಪದಲ್ಲಿರದೇ ಖಾಸಗಿ ವಂಶಪಾರಂಪರ್ಯವಾದ ಜವಾಬ್ದಾರಿಯಾಯಿತು. ಆಡಳಿತ ಎಂಬುದು ಒಟ್ಟಾರೆಯಾದ ಆಳ್ವಿಕೆಯಾಗಿ ಪರಿವರ್ತಿತವಾಯಿತು. ಒಂದು ರಾಜ್ಯದಲ್ಲಿ ರಾಜನ ಆಳ್ವಿಕೆಗೆ ನೇರವಾಗಿ ಸೇರಿದ ಪ್ರದೇಶ, ಸಾಮಂತರಿಗೆ ಸೇರಿದ ಪ್ರದೇಶ ಎಂಬ ಎರಡು ರೀತಿಯ ಅಧಿಕಾರವಲಯಗಳು ನಿರ್ಮಾಣವಾದವು. ಇದರ ಪರಿಣಾಮವಾಗಿ ಸಾಮ್ರಾಟರ ಕೇಂದ್ರೀಕೃತ ಆಡಳಿತ, ಸೈನ್ಯ ಮುಂತಾದವುಗಳ ಪ್ರಮಾಣ ಸಣ್ಣದಾಯಿತು.
ಈ ರೀತಿಯ ಆಡಳಿತ ವ್ಯವಸ್ಥೆಯ ಪ್ರಾರಂಭವನ್ನು ಭಾರತದಲ್ಲಿ ‘ಪ್ಯೂಡಲ್‌’ ವ್ಯವಸ್ಥೆಯ ಪ್ರಾರಂಭವನ್ನಾಗಿ ಕೆಲವು ಎಡಪಂಥೀಯ ವಿದ್ವಾಂಸರು ಗ್ರಹಿಸುತ್ತಾರೆ. ಅವರಲ್ಲಿ ಕೊಸಾಂಬಿ ಹಾಗೂ ಆರ್.ಎಸ್‌. ಶರ್ಮ ಅವರು ಅಗ್ರಗಣ್ಯರು. ಗುಪ್ತಕಾಲವು ಒಟ್ಟಾರೆಯಾಗಿ ಅನೇಕ ಸಾಮಾಜಿಕ ಆರ್ಥಿಕ ಬದಲಾವಣೆಗಳನ್ನು ಪ್ರತಿನಿಧಿಸುತ್ತದೆ. ಅವುಗಳಲ್ಲಿ ಮುಖ್ಯವಾದವೆಂದರೆ ೧. ಅಧಿಕಾರದ ವಿಘಟನೆಯಾಗಿ ಮಾಧ್ಯಮಿಕ ಅಧಿಕಾರಿಗಳ ಹೆಚ್ಚಳವಾಗುತ್ತದೆ. ೨. ಭೂಮಿಯನ್ನು ರಾಜ್ಯದ ಅಧಿಕಾರದಿಂದ ಮನ್ನಾ ಮಾಡಿ ಖಾಸಗಿ ಒಡೆತನಕ್ಕೆ ಒಪ್ಪಿಸುವ ಸಂಪ್ರದಾಯ ಬಲವಾಯಿತು. ರಾಜ್ಯದ ಅಧಿಕಾರಿಗಳಿಗೆ ಹಣದ ರೂಪದ ವೇತನ ನೀಡುವ ಪದ್ಧತಿ ನಿಂತುಹೋಗಿ, ಭೂಮಿಯ ಒಡೆತನದ ಮೂಲಕ ಅದನ್ನು ಸಲ್ಲಿಸುವ ಪದ್ಧತಿ ಬೆಳೆಯಿತು. ೩. ಗುಪ್ತಕಾಲದಲ್ಲಿ ನಗರಗಳ ವಿನಾಶವಾಗಿ, ಹಣದ ಚಲಾವಣೆ ಸ್ಥಗಿತಗೊಂಡಿತು. ವ್ಯಾಪಾರ ವಾಣಿಜ್ಯ ಚಟುವಟಿಕೆ ಸಂಕುಚಿತವಾಯಿತು. ಕೃಷಿ ಉತ್ಪಾದನೆಯನ್ನು ನೆಚ್ಚಿಕೊಂಡಿದ್ದ ರಾಜ್ಯಗಳಲ್ಲಿ ಗ್ರಾಮ ಸಂಸ್ಕೃತಿ ಪ್ರಬಲವಾಯಿತು. ೪. ಖಾಸಗಿ ಒಡೆತನದ ಜೊತೆಗೆ ಒತ್ತಾಯದ, ಬಿಟ್ಟಿಕೆಲಸದ ಪದ್ಧತಿಯೂ ಬೆಳೆಯಿತು. ಒಟ್ಟಿನಲ್ಲಿ ಯುರೋಪಿನ ಮಧ್ಯಕಾಲದಲ್ಲಿ ಪ್ಯೂಡಲ್‌ಯುಗದಲ್ಲಿ ಆದ ಬದಲಾವಣೆಗಳನ್ನೇ ಇವು ಹೋಲುವುದರಿಂದ ಇದೊಂದು ಭಾರತೀಯ ಪ್ರಕಾರದ ಪ್ಯೂಡಲ್‌ ವ್ಯವಸ್ಥೆ ಎಂಬುದು ಶರ್ಮ ಅವರ ಅಭಿಪ್ರಾಯ. ಈ ವಾದಕ್ಕೆ ಭಿನ್ನಾಭಿಪ್ರಾಯಗಳೂ ಬಂದಿವೆ.
ಗುಪ್ತಕಾಲ ಪ್ರಾಚೀನ ಭಾರತೀಯ ರಾಜ್ಯಗಳ ಬೆಳವಣಿಗೆಯಲ್ಲಿ ಒಂದು ಮಹತ್ವದ ತಿರುವು ಎಂಬುದನ್ನಂತೂ ಅಲ್ಲಗಳೆಯುವಂತಿಲ್ಲ. ಈ ಕಾಲದಲ್ಲಿ ಭಾರತೀಯ ಮಧ್ಯಯುಗ ಸಂಸ್ಕೃತಿ ರೂಪುಗೊಂಡಿತು. ಅಂದರೆ ರಾಜತ್ವದ ಕಲ್ಪನೆ ಯಜ್ಞ-ಯಾಗಗಳನ್ನು ಬಿಟ್ಟು ಮೂರ್ತಿಪೂಜೆಯ ಪೌರಾಣಿಕ ಸಂಸ್ಕೃತಿಯನ್ನು ಆಧರಿಸಿತು. ಮಧ್ಯಕಾಲೀನ ದೇವಾಲಯ ಸಂಸ್ಕೃತಿಯ ಪ್ರಾರಂಭವನ್ನು ನಾವು ಗುಪ್ತ ಕಾಲದಲ್ಲಿ ನೋಡುತ್ತೇವೆ. ಭಕ್ತಿ ತತ್ವದ ಮೂರ್ತಿ ಪೂಜಾ ಪಂಥಗಳೂ ಈ ಕಾಲದ ವೈಶಿಷ್ಟ್ಯವಾಗಿವೆ ಶೈವ, ವೈಷ್ಣವ, ಶಾಕ್ತ, ಸೌರ, ಗಾನಪತ್ಯ ಮುಂತಾದ ಪೌರಾಣಿಕ ದೇವತಾ ಪಂಥಗಳಲ್ಲದೇ ಬೌದ್ಧ, ಜೈನ ಮುಂತಾದ ಪಂಥಗಳೂ ಮೂರ್ತಿಪೂಜೆಯನ್ನು ವೈಭವೀಕರಿಸಿದವು. ಈ ಪೂಜಾ ಪಂಥಗಳು ಮಧ್ಯಕಾಲೀನ ಸಮಾಜದ ವಿಭಿನ್ನ ಬುಡಕಟ್ಟುಗಳನ್ನು, ಜಾತಿಗಳನ್ನು, ಪ್ರದೇಶಗಳನ್ನು ಬೆಸೆಯುವ, ಸಂಸ್ಕೃತೀಕರಿಸುವ ಪರಿಣಾಮಕಾರಿ ಸಾಧನಗಳಾದವು. ಹಾಗಾಗಿ ರಾಜ್ಯವು ಉತ್ಸಾಹದಿಂದ ಮೂರ್ತಪೂಜಾ ಸಂಸ್ಕೃತಿಯನ್ನು ಪೋಷಿಸಿ ತನ್ನ ಮಾನ್ಯತೆ ಗಳಿಸಿಕೊಂಡಿತು. ಸಾಮಂತ ಪದ್ದತಿಯ ಬಗ್ಗೆ ಈಗಾಗಲೇ ವಿವರಿಸಲಾಗಿದೆ. ಈ ಎಲ್ಲ ಮಧ್ಯಯುಗೀನ ಆಳ್ವಿಕೆಯ ವೈಶಿಷ್ಟ್ಯತೆಗಳೂ ಗುಪ್ತಕಾಲದಲ್ಲಿ ರೂಪುಗೊಂಡಿವೆ.
ಪರಾಮರ್ಶನ ಗ್ರಂಥಗಳು
೧. ಕೋಸಾಂಬಿ ಡಿ.ಡಿ.೧೯೬೫. ಕಲ್ಚರ್ ಸಿವಿಲೈಝೇಶನ್ ಇನ್ ಏನ್ಸಿಯೆಂಟ್ ಇಂಡಿಯ ಇನ್ ಹಿಸ್ಟಾರಿಕಲ್ ಔಟ್‌ಲೈನ್, ಲಂಡನ್.
೨. ರೋಮಿಲಾ ಥಾಪರ್, ೧೯೮೫. ಫ್ರಮ್ ಲೀನ್‌ಯೇಜ್‌ ಟು ಸ್ಟೇಟ್‌, ಡೆಲ್ಲಿ: ಆಕ್ಸ್‌ಫರ್ಡ ಯುನಿವರ್ಸಿಟಿ ಪ್ರೆಸ್.
೩. ರೋಮಿಲಾ ಥಾಪರ್, ೨೦೦೨. ಅರ್ಲಿ ಇಂಡಿಯ, ಡೆಲ್ಲಿ: ಪೆಂಗ್ವಿನ್ ಬುಕ್ಸ್.
೪. ರೋಮಿಲಾ ಥಾಪ್‌, ೧೯೯೮. ಅಶೋಕ ಆಂಡ್‌ ದಿ ಡಿಕ್ಲೈನ್‌ ಆಫ್‌ ದಿ ಮೌರ್ಯಾಸ್‌, ಡೆಲ್ಲಿ: ಆಕ್ಸ್‌ಫರ್ಡ್ ಯುನಿವರ್ಸಟಿ ಪ್ರೆಸ್‌.
೫. ಶರ್ಮ ಆರ್.ಎಸ್‌., ೧೯೮೫. ಮೆಟಿರಿಯಲ್‌ ಕಲ್ಚರ್‌ ಆಂಡ್‌ ಸೋಶಿಯಲ್‌ ಫಾರ್ಮೇಶನ್‌ ಇನ್ ಏನ್ಸಿಯೆಂಟ್‌ ಇಂಡಿಯ, ಡೆಲ್ಲಿ: ಮ್ಯಾಕ್ಮುಲನ್‌.
೬. ಶರ್ಮ ಆರ್.ಎಸ್‌., ೧೯೮೩. ಪರ್‌ಸ್ಪೆಕ್ಟಿವ್ಸ್‌ ಇನ್‌ ಸೋಶಿಯಲ್‌ ಆಂಡ್‌ಇ ಕನಾಮಿಕ್‌ ಹಿಸ್ಟರಿ ಆಫ್‌ ಅರ್ಲಿ ಇಂಡಿಯ, ನ್ಯೂ ಡೆಲ್ಲಿ: ಮುನ್ಕಿರಾಮ್‌ ಮನೋಹರಲಾಲ್‌.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೭. ಪ್ರಾಚೀನ ಭಾರತೀಯ ಚಿಂತನೆಗಳು (೧)
ಕೊಂಡರು. ಭಾರತೀಯ ತತ್ವಜ್ಞಾನವೆಂದರೆ ಪ್ರಾಚೀನ ಭಾರತೀಯ ತತ್ವಜ್ಞಾನವಾಗಿ ಇವರಿಗೆ ಕಾಣಿಸಿದ್ದಲ್ಲದೇ, ಪೌರಾತ್ಯ ವಿದ್ವಾಂಸರಿಂದ ನಿರೂಪಿಸಲ್ಪಟ್ಟ, ಪಠ್ಯಗಳನ್ನು ಹಾಗೂ ಭಾಷಾಂತರಗಳನ್ನು ಉಪಯೋಗಿಸಿದ ಇವರು ಭಾರತವು ‘ಆಧ್ಯಾತ್ಮ ಪ್ರಧಾನ’ ದೇಶ ಎಂಬ ಗ್ರಹಿಕೆಯನ್ನೂ ಪ್ರತಿಪಾದಿಸಿದರು. ೧೯೨೨ರಲ್ಲಿ ಪ್ರಕಟವಾದ ದಾಸಗುಪ್ತರ ‘ಹಿಸ್ಟರಿ ಆಫ್ ಇಂಡಿಯನ್ ಫೀಲಾಸಫಿ,’ ಅದೇ ವೇಳೆಗೆ ಪ್ರಕಟವಾದ ಡಾ. ರಾಧಕೃಷ್ಣನ್ ಅವರ ‘ಇಂಡಿಯನ್ ಫಿಲಾಸಫಿ’ ಗ್ರಂಥಗಳು ಇಂಥ ರಾಷ್ಟ್ರೀಯತಾವಾದಿ ಗ್ರಹಿಕೆಯ ತತ್ವಶಾಸ್ತ್ರೀಯ ಇತಿಹಾಸಗಳಾಗಿವೆ.
ಈ ಶತಮಾನದ ಮಧ್ಯಭಾಗದ ನಂತರ ಭಾರತೀಯ ಚಿಂತನೆಯ ಕುರಿತು ‘ಲೋಕಾಯತ’ದ ಆದಿಯಾಗಿ ಅನೇಕ ಗ್ರಂಥಗಳನ್ನು ಪ್ರಕಟಿಸಿದ ದೇವೀಪ್ರಸಾದ ಚಟ್ಟೋಪಾಧ್ಯಾಯರು ಇಂಥ ಆಧ್ಯಾತ್ಮಪ್ರಧಾನ ನಿರೂಪಣೆಗಳನ್ನು ಟೀಕಿಸುತ್ತಾರೆ. ಭಾರತೀಯ ಸಂಸ್ಕೃತಿಯಲ್ಲಿ ಭೌತಿಕವಾದಿ ಚಿಂತನೆಗಳೂ ಒಂದು  ಕಾಲದಲ್ಲಿ ಪ್ರಬಲವಾಗಿದ್ದವು. ಆದರೆ ಅವು ಪ್ರಬಲವಾದಾಗಲೆಲ್ಲ ಆಧ್ಯಾತ್ಮವಾದೇ ಚಿಂತನೆಗಳು ಅವುಗಳನ್ನು ಹತ್ತಿಕ್ಕಿದವು ಅಥವಾ ಒಳಗೆ ಸೇರಿಸಿಕೊಂಡು ಅಂತಿಮವಾಗಿ ಅಧ್ಯಾತ್ಮದ ಬಣ್ಣ ನೀಡಿದವು ಎಂದು ದೇವೀಪ್ರಸಾದರ ಅಭಿಪ್ರಾಯ. ದೇವೀ ಪ್ರಸಾದರು ಮಾರ್ಕ್ಸ್‌ವಾದದ ‘ಐತಿಹಾಸಿಕ ಭೌತವಾದ’ದ ದೃಷ್ಟಿಕೋನದಿಂದ ಭಾರತೀಯ ಚಿಂತನಾ ಸಂಪ್ರದಾಯವನ್ನು ವಿಮರ್ಶಿಸುತ್ತಾರೆ.
ಆದರೆ ಒಂದು ಆಸಕ್ತಿಯ ವಿಷಯವೆಂದರೆ ಯಾವ ಪಾಶ್ಷಾತ್ಯ ವಿದ್ವಾಂಸರೂ ಒಂದು ಸಮಗ್ರವಾದ ‘ಭಾರತೀಯ ತತ್ವಶಾಸ್ತ್ರದ ಇತಿಹಾಸ’ವನ್ನು ರಚಿಸುವ ಗೋಜಿಗೆ ಹೋಗಿಲ್ಲ. ಅದೇ ಭಾರತೀಯ ಇತಿಹಾಸ, ಧರ್ಮ, ಕಲೆ ಮುಂತಾದವುಗಳಿಗೆ ಸಂಬಂದಿಸಿದಂತೆ ಧಾರಾಳವಾಗಿ ಪಾಶ್ಚಾತ್ಯರಿಂದ ಗ್ರಂಥ ರಚನೆ ಆಗಿದೆ ಹಾಗೂ ಅಂಥ ಗ್ರಂಥಗಳಲ್ಲಿ ಸಾಂದರ್ಭಿಕವಾಗಿ ಭಾರತೀಯ ತತ್ವಶಾಸ್ತ್ರವನ್ನು ಚರ್ಚಿಸಿದ್ದಾರ. ಅದೇ ರೀತಿ ಆಧುನಿಕ ಭಾರತೀಯ ತತ್ವಶಾಸ್ತ್ರಜ್ಞರಿಗೆ ಬಾರತೀಯ ಚಿಂತನೆಗಳ ಇತಿಹಾಸವಾಗಿ ಅಥವಾ ಪ್ರತೀಕವಾಗಿ ಮಹತ್ವವನ್ನು ಹೊಂದಿದಂತೆ ತೋರುತ್ತದೆ. ಹಾಗಾಗಿ ಪ್ರಾಚೀನ ಭಾರತೀಯ ಚಿಂತನೆಯ ನೈಜ ಅರ್ಧದ ಆಧುನಿಕ ವ್ಯಾಖ್ಯಾನ ಅಥವಾ ಭಾಷ್ಯ ನಡೆದಿಲ್ಲ. ಹಾಗಾಗಿ ಆಧುನಿಕ ಯುರೋಪಿನಲ್ಲಿ ಗ್ರೀಕ್ ಚಿಂತನೆಗಳು ಬೆಳೆದಂತೆ ಭಾರತದಲ್ಲಿ ಪ್ರಾಚೀನ ಭಾತೀಯ ಚಿಂತನೆಗಳು ಬಳೆದುಬಂದಿಲ್ಲ. ಆದರೆ ೧೯ನೆಯ ಶತಮಾನದವರೆಗೂ ಪ್ರಾಚೀನ ಭಾರತೀಯ ಚಿಂತನೆಗಳಿಗೆ ಭಾಷ್ಯ ಸಂಪ್ರದಾಯ ಸತತವಾಗಿ ಬೆಳೆದುಕೊಂಡು ಬಂದಿತ್ತು.
ಪ್ರಾಚೀನ ಭಾರತೀಯ ಚಿಂತನಾ ಸಂಪ್ರದಾಯ ವಿಭಾಗೀಕರಣದ ಸಮಸ್ಯೆಗಳು
ಪ್ರಾಚೀನ ಭಾರತದಲ್ಲಿ ಒಂದು ಚಿಂತನಾ ಮಾರ್ಗ ಇರಲಿಲ್ಲ, ಹಲವಾರು ಇದ್ದವು. ವೈದಿಕ ಕಾಲದಿಂದ ಕ್ರಿ.ಶ. ೧೦ನೆಯ ಶತಮಾನದವರೆಗೆ, ಸುಮಾರು ಎರಡೂವರೆ ಸಾವಿರ ವರ್ಷಗಳಷ್ಟು ದೀರ್ಘಾವಧಿಯ ಕುರಿತು ಮಾತನಾಡುವಾಗ ಐತಿಹಾಸಿಕ ಚಲನಶೀಲತೆಯನ್ನು ಗಮನದಲ್ಲಿಟ್ಟುಕೊಳ್ಳಬೇಕು. ಭಾರತದಂತಹ ವಿಶಾಲ ಉಪಖಂಡದ ವಿಭಿನ್ನ ಭಾಗಗಳಲ್ಲಿ, ವಿಭಿನ್ನ ಐತಿಹಾಸಿಕ ಸನ್ನಿವೇಶದಲ್ಲಿ ಇಂಥ ಚಿಂತನಾ ಸಂಪ್ರದಾಯಗಳು ರೂಪುಗೊಡಿವೆ. ನಾವು ಪರಿಶೀಲಿಸುವ ಚಿಂತನಾ ಸಂಪ್ರದಾಯಗಳು ಸುಸಂಘಟಿತ  ಗ್ರಾಂಥಿಕ ಪರಂಪರೆಗೆ ಸೇರಿರುವುದರಿಂದ, ವ್ಯವಸ್ಥಿತವಾದ ಕಲಿಕೆಯಿಂದ, ಜಿಜ್ಞಾಸೆಯಿಂದ ಬೆಳೆಸಿದ ಸಂಪ್ರದಾಯಗಳಾದ್ದರಿಂದ ಅವುಗಳನ್ನು ಪರಸ್ಪರ ಸಂಬಂಧವೇ ಇಲ್ಲದಂತೆ ಪ್ರತ್ಯೇಕಿಸಿ ಇಡುವುದೂ ಸಾಧ್ಯವಿಲ್ಲ. ಚಿಂತನೆಯ ಎಳೆಗಳು ಯಾವ್ಯಾವುದೋ ಸಂಪ್ರದಾಯಗಳಲ್ಲಿ ಹಾಸುಹೊಕ್ಕಾಗಿ ಬೆಳೆದು ಬರುತ್ತವೆ. ಹಾಗಾಗಿ ಪ್ರಾಚೀನ ಭಾರತೀಯ ಮತ ಸಿದ್ದಾಂತಗಳು ತಮ್ಮನ್ನು ಬೇರೆ ಬೇರೆ ಎಂದು ಸಾರಿಕೊಂಡರೂ, ಅವು ಸಾರಿಕೊಳ್ಳುವಷ್ಟು ಬೇರೆ ಬೇರೆಯಾಗಿಲ್ಲದೆ ಇರಬಹುದು.
ಸಾಧಾರಣವಾಗಿ ಭಾರತೀಯ ತತ್ವಚಿಂತನೆಯ ಇತಿಹಾಸದಲ್ಲಿ ಪ್ರಾಚೀನ ಭಾರತೀಯ ಚಿಂತನೆಗಳೇ ಮೂಲತಃ ಇರುತ್ತವೆ. ಈ ಚಿಂತನೆಗಳನ್ನು ಈ ಮುಂದಿನಂತೆ ವಿಭಾಗೀಕರಿಸಲಾಗುತ್ತದೆ. ೧.ವೈದಿಕ ಚಿಂತನೆ (ಉಪನಿಷತ್ತುಗಳ ಕುರಿತು ಪ್ರತ್ಯೇಕ ಭಾಗ ಇರಬಹುದು) ೨. ಭೌದ್ದ ಮತ ೩. ಜೈನಮತ ೪. ಇತರ ಭೌತವಾದೀ, ನಾಸ್ತಿಕವಾದಿ ಸಂಪ್ರದಾಯಗಳು ೫. ಷಡ್ದರ್ಶನಗಳು ಇವಲ್ಲದೇ ದೈವವಾದಿ, ನಾಸ್ತಿಕನಾದಿ ಸಂಪ್ರದಾಯಗಳು ೫. ಷಡ್ದರ್ಶನಗಳು ಇವಲ್ಲದೇ ದೈವವಾದೀ ಚಿಂತನೆಗಳು ವೈಷ್ಣವ, ಶೈವ, ಶಕ್ತಿ ಇತ್ಯಾದಿ ಸೇರಿಸಬಹುದು. ಇವು ಬೇರೆ ಬೇರೆ ಕಾಲದಲ್ಲಿ ಅಸ್ತಿತ್ವದಲ್ಲಿದ್ದವು. ಹಾಗೂ ಒಂದು ಐತಿಹಾಸಿಕ ಪ್ರಕ್ರಿಯೆಗೆ ಒಳಪಟ್ಟ ಸಂಪ್ರದಾಯಗಳಾದ್ದರಿಂದ ಜಡವಾದ, ನಿತ್ಯವಾದ ಪ್ರಬೇಧಗಳಾಗಲಾರವು. ಹಾಗಾಗಿ ಒಂದು ‘ಮತ’ ಎಂದು ಕರೆಯಲ್ಪಟ್ಟಿರುವ ಚಿಂತನೆಯಲ್ಲಿ ಪರಸ್ಪರ ಅಷ್ಟಾಗಿ ಸಂಬಂಧವೇ ಇಲ್ಲದ ಮಾರ್ಗಗಳು ಬೆಳೆದುಕೊಡು ಬಂದಿರಬಹುದು (ಬೌದ್ದ ಚಿಂತನೆಯಲ್ಲಿ ಹೀನಯಾನ, ಮಹಾಯಾನ, ವಜ್ರಯಾನ ಸಂಪ್ರದಾಯಗಳು ಬೆಳೆದ ಹಾಗೆ ಅಥವಾ ವೇದಾಂತ ದಶಕದಂತೇ ಅದ್ವ್ಯೆತ, ವಿಶಿಷ್ಟಾದ್ವ್ಯೆತ ದ್ವ್ಯೆತ ಮುಂತಾದ ಪರಸ್ಪರ ವಿರುದ್ದ ಸಿದ್ದಾಂತಗಳೂ ಇರಬಹುದು. ಇಲ್ಲ ಷಡ್ದರ್ಶನ ಎಂದು ನಾವು ಭೇದ ಎಣಿಸುವ ವಿಭಿನ್ನ ಸಂಪ್ರದಾಯಗಳಲ್ಲಿ ತರ್ಕ ಪ್ರಮಾಣಗಳಂತಹ ಸಾಮಾನ್ಯ ಅಂಶಗಳೂ ಇರಬಹುದು.
ನಾವು ಪ್ರಾಚೀನ ಭಾರತೀಯ ಚಿಂತನೆಯಲ್ಲಿ ಮಾಡಿಕೊಂಡ ವಿಭಾಗಗಳು ಭಾಗಶಃ ಪ್ರಾಚೀನ ವಿಂಗಡಣೆಗಳೂ, ಭಾಗಶಃ ಆಧುನಿಕ ಇತಿಹಾಸಶಾಸ್ತ್ರದವೂ ಆಗಿವೆ. ಪ್ರಾಚೀನ ವಿಂಗಡಣೆಗಳು ತಮ್ಮ ಒಂದು ಹೆಸರಿನ ಮೂಲಕ ತಮ್ಮ ಅಥವಾ ಅಥವಾ ಅನ್ಯರ ಸಂಪ್ರದಾಯಗಳನ್ನು ಗುರುತಿಸಲಿಕ್ಕಾಗಿ, ಐತಿಹಾಸಿಕವಾಗಿ ಕ್ರಿಯಾಶೀಲವಾಗಲಿಕ್ಕಾಗಿ ಒಂದು ಸುಸಂಸ್ಕೃತಿಗೆ ಗುರುತಾಗಿ ಆಕಾರ ತಳೆದಿವೆ. ಹಾಗಾಗಿ ಒಂದು ಮಟ್ಟದ ಸಾಮಾನ್ಯೀಕರಣ ಹಾಗೂ ನಿರೂಪಣೆ ಪ್ರಾಚೀನ ವಿಂಗಡಣೆಗಳಲ್ಲೂ ಇವೆ. ಅದೇ ರೀತಿ ಆಧುನಿಕರೂ ತಮ್ಮ ಇತಿಹಾಸಶಾಸ್ತ್ರೀಯ ಅಗತ್ಯಕ್ಕಾಗಿ ವಿಂಗಡಣೆಗಳನ್ನು ಮಾಡಬೇಕಾಗುತ್ತದೆ. ಉದಾಹರಣೆಗೆ ವೈದಿಕ ಚಿಂತನೆ ಎಂಬುದು ನಾವು ವೈದಿಕ ಸಾಹಿತ್ಯದಿಂದ ಆಯ್ದು ಕಟ್ಟುವ ಒಂದು ಪ್ರಕಾರವಾಗದೆ. ಪ್ರಾಚೀನ ಭಾರತದಲ್ಲಿ ವೇದಗಳಿಗೆ ಸಂಬಂಧಿಸಿ ಪೂರ್ವ ಮೀಮಾಂಸೆ  ಹಾಗೂ ವೇದಾಂತ ಎಂಬ ಮಾರ್ಗಗಳಿದ್ದವು. ಫೂರ್ವಮೀಮಾಂಸೆ ವೇದಗಳ ಕರ್ಮಕಾಂಡದ ಕುರಿತು ಜಿಜ್ಞಾಸೆ ನಡಿಸುತ್ದೆಯೇ ಹೊರತೂ ನಾವು ಈಗ ಅಧ್ಯಯನ ನಡೆಸುವ ರೀತಿಯಲ್ಲಿಲ್ಲ. ಅದೇ ರೀತಿ ನಾವು ಮಧ್ಯಕಾಲೀನ ಭಾರತದ ದೈವಿವಾದಿ ಚಿಂತನೆಗಳ ಕುರಿತು ಕಟ್ಟುವ ಇತಿಹಾಷ ಕೂಡ ಆಧುನಿಕ ಸಾಮಾನ್ಯೀಕರಣವೇ ಆಗುತ್ತದೆ.
ಈ ಮೇಲೀನ ಎಲ್ಲ ಸಮಸ್ಯೆಗಳನ್ನು ಗಮನದಲ್ಲಿಟ್ಟುಕೊಂಡು ಪ್ರಾಚೀನ ಭಾರತೀಯ ಚಿಂತನೆಗಳ ಸಂಪ್ರದಾಯಗಳನ್ನು ಪರಿಶೀಲಿಸಬೇಕು.
ವೈದಿಕ ಚಿಂತನೆಗಳು
ವೇದಗಳಲ್ಲಿ ಋಗ್ವೇದವು ವೈದಿಕ ಜನರ ಪ್ರಾಚೀನ ವಿಚಾರಗಳನ್ನು ಕುರಿತು ತಿಳಿಸುತ್ತದೆ. ಆದರೆ ಋಗ್ವೇದ ಹಾಗೂ ಇತರ ಮೂರು ವೇದಗಳಲ್ಲಿ ಕರ್ಮಾಂಗ ಹಾಗೂ ಮಂತ್ರ, ತಂತ್ರಗಳು ಪ್ರಾಧಾನ್ಯತೆ ಪಡೆಯುತ್ತವೆ. ಇವುಗಳೆಡೆಯಲ್ಲಿ ಯಜ್ಞ, ದೇವತೆಗಳು ಮುಂತಾದ ವಿಷಯಗಳ ಕುರಿತು ಆನುಭಾವಿಕ ವಿವರಣೆಗಳು ಸಿಗಬಹುದು ಹಾಗೂ ಎಲ್ಲೋ ಕ್ವಚಿತ್ತಾಗಿ ವೈದಿಕರ ಲೋಕ ದೃಷ್ಟಿ ಹಾಗೂ ತಾತ್ವಿಕ ಜಿಜ್ಞಾಸೆಗಳು ಸಿಗಬಹುದು. ಬಹುಶಃ ತಾತ್ವಿಕ ಚಿಂತನೆಗಳು ಯಜ್ಞ ಪ್ರಧಾನವಾದ ವೈದಿಕ ಮಂತ್ರಗಳಲ್ಲಿ ಅಷ್ಟೇನೂ ಪ್ರಸ್ತುತವಾಗಿದ್ದಿಲ್ಲದಿರಬಹುದು. ಯರ್ಜವೇದ, ಅಥರ್ವವೇದ ಹಾಗೂ ಬ್ರಾಹ್ಮಣಗಳಲ್ಲಿ ಯಂತೂ ಯಜ್ಞ ಹಾಗೂ ಮಂತ್ರ ತಂತ್ರಗಳು ಸರ್ವಸ್ವವಾಗಿವೆ.
ಪೂರ್ವ ವೈದಿಕ ಕಾಲದ ಚಿಂತನೆಗಳು ನಮಗೆ ಅವರ ದೇವತಾ ಸ್ತುತಿಗಳಲ್ಲಿ ಹಾಗೂ ಯಜ್ಞ ಕಲ್ಪನೆಯಲ್ಲಿ ಮುಖ್ಯವಾಗಿ ಸಿಗುತ್ತವೆ. ವೈದಿಕ ಜನರ ದೈವ ಕಲ್ಪನೆಯಲ್ಲಿ ಬಹುದೇವತಾ ರಾಧನೆಯಿಂದ ಏಕ ದೇವತಾರಾಧನೆ ಹಾಗೂ ನಿರಾಕರ ಪರಮಾತ್ಮ ತತ್ವದ ಬೆಳವಣೆಗೆಯನ್ನು ವಿದ್ವಾಂಸರು ಗುರುತಿಸುತ್ತಾರೆ. ‘ಏಕಂ ಸತ್‌ ವಿಪು ಬಹುದಾ ವದಂತಿ’ ಎನ್ನುವ ಸುಪ್ರಸಿದ್ಧ ವೈದಿಕ ಮಂತ್ರದಲ್ಲಿ ವೈದಿಕ ಜನರು ಒಂದು ವಿಶ್ವ ಕಲ್ಪನೆಯತ್ತ ಹೆಜ್ಞೆ ಹಾಕಿದ ಸೂಚನೆ ಇದೆ. ಅದೇ ರೀತಿ ‘ಋತ’ ಎನ್ನುವ ಕಲ್ಪನೆ ಕೂಡ ವೈದಿಕರ ವಿಶ್ವಕಲ್ಪನೆಯನ್ನು ಬಿಂಬಿಸುತ್ತದೆ. ಋತ ಎಂದರೆ ಜಗತ್ತನ್ನು ನಡೆಸುವ ತತ್ವವಾಗಿದೆ. ಹಗಲು-ರಾತ್ರಿಗಳು, ಋತುಮಾನಗಳು, ಜನನ-ಮರಣಗಳೆಲ್ಲವನ್ನೂ ಸುಸಂಬಧ್ದವಾಗಿ ನಡೆಸಿಕೊಂಡು ಹೋಗುವ ಶಕ್ತಿ ‘ಋತ’ವಾಗಿದೆ. ವರುಣನು ಈ ಋತವನ್ನು ಸೃಜಿಸಿದವನು ಹಾಗೂ ಕಾಯುವವನು. ಆತನು ಎಲ್ಲಡೆ ವ್ಯಾಪಿಸಿಕೊಂಡು ಎಲ್ಲದಕ್ಕೂ ಸಾಕ್ಷೀಭೂತ ನಾಗಿರುತ್ತಾನೆ. ಹಾಗಾಗಿ ಮನುಷ್ಯರ ಚಟುವಟಿಕೆಯನ್ನು ಪರೀಕ್ಷಿಸಿ ಅವರನ್ನು  ದಂಡಿಸುವ ಶಕ್ತಿಯಾಗಿದ್ದಾನೆ ಎಂದು ವೈದಿಕ ಜನರು ನಂಬಿದ್ದರು.
ಯಜ್ಞವು ಮೂಲತಃ ಬಹುಶಃ ದೇವತೆಗಳನ್ನು ಸಂತೃಪ್ತಪಡಿಸುವ ವಿಧಾನವಾಗಿದ್ದಿತು. ವೈದಿಕಕ ಜನರಿಗೆ ಯಜ್ಞವು ಒಂದು ಅನಿವಾರ್ಯವಾದ ಸಾಮಾಜಿಕ ಚಟುವಟಿಕೆಯಾಗಿದ್ದಿತು. ಕ್ರಮೇಣ ಯಜ್ಞವು ವಿಶ್ವಕಲ್ಪನೆಯ ಸಂಕೇತಗಳನ್ನು ಮೈಗೂಡಿಸಿಕೊಂಡಿತು. ಇಡೀ ಸೃಷ್ಟಿಯೇ ಒಂದು ಯಜ್ಞ ಎಂದು ನಿರೂಪಿಸಲಾಯಿತು. ಆದಿ ಪುರುಷನು ಅಥವಾ ಪ್ರಜಾಪತಿಯು ತನ್ನ ದೇಹವನ್ನು ಈ ಯಜ್ಞದಲ್ಲಿ ಬಲಿ ನೀಡಿ ಸೃಷ್ಟಿಯನ್ನು ಮಾಡಿದನು. ಋಗ್ವೇದದ ಪುರುಷಸೂಕ್ತದಲ್ಲಿ ದೇವತೆಗಳೂ ಯಜ್ಞವನ್ನು ಮಾಡಿ ಪುರುಷನ ಬಲಿಯನ್ನು ನೀಡುತ್ತಾರೆ. ಈ ಪುರಷನ ವಿಭಿನ್ನ ಅಂಗಾಂಗಗಳಿಂದಲೇ ಸಮಸ್ತ ಪ್ರಕೃತಿಯೂ ಮಾನವರೂ ಹುಟ್ಟಿದವು ಎಂದು ಹೇಳಲಾಗಿದೆ. ವೈದಿಕ ಜನರ ನಾಲ್ಕು ವರ್ಣಗಳ ಕಲ್ಪನೆಯ ಸಮಾಜವೂ ಈ ರೀತಿ ಪುರುಷನ ವಿಭಿನ್ನ ಅಂಗಾಗಳಿಂದ ಹುಟ್ಟಿತು ಎನ್ನಲಾಗಿದೆ.
ಋಗ್ವೇದದ ‘ನಾಸದೀಯ ಸೂಕ್ತ’ ಎನ್ನುವ  ಭಾಗದಲ್ಲಿ ಈ ಸೃಷ್ಟಿಗೂ ಆದಿಯಲ್ಲಿ ಏನಿತ್ತು? ಎಂಬ ಪ್ರಶ್ನೆಯನ್ನೆತ್ತುವುದನ್ನೂ ಕಾಣುತ್ತೇವೆ. ‘ಸತ್ತು ಹಾಗೂ ಅಸತ್ತು’ ಎರಡೂ ಆಗ ಇರಲಿಲ್ಲ. ಹಾಗಾದರೆ ಈ ಸೃಷ್ಟಿ ಅಂಥ ಸ್ಥಿತಿಯಿಂದ ಹೇಗಾಯಿತು? ದೇವತೆಗಳಿಗೂ ಈ ನಿಗೂಢ ತಿಳಿದಿಲ್ಲ, ಏಕೆಂದರೆ ಅವರೂ ಈ ಸೃಷ್ಟಿಯ ನಂತರ ಅಸ್ತಿತ್ವಕ್ಕೆ ಬಂದವರು. ಈ ದೇವತೆಗಳಿಗೂ ಅಚೆಗಿನ ಶಕ್ತಿಗೆ ಕೂಡ ಇದು ಗೊತ್ತಿದೆಯೋ ಇಲ್ಲವೋ ಎಂಬ ಜಿಜ್ಞಾಸೆ ಈ ಸೂಕ್ತದಲ್ಲಿದೆ.
ವೇದಕಾಲದಲ್ಲಿ ಯಜ್ಞ ಸಂಸ್ಕೃತಿಯಿಂದ ಹೊರತಾಗಿ ತಪಸ್ಸಿನ ಸಂಸ್ಕೃತಿ ಕೂಡ ಬೆಳೆದು ಬಂದಿದ್ದು ಕಾಣುತ್ತೇವೆ. ಬಹುಶಃ ಅನಾರ್ಯ ಜನರಿಂದ ಆರ್ಯ ಸಂಸ್ಕೃತಿಗೆ ಸೇರ್ಪಡೆಯಾದ ಅಂಶ ಇದಾಗಿದೆ. ಮನುಷ್ಯನು ಸಂಸಾರವನ್ನು ತ್ಯಜಿಸಿ ಗುಡ್ಡಗಾಡುಗಳಲ್ಲಿ ಏಕಾಂಗಿಯಾಗಿ ಸಾಧನೆ ಮಾಡುವುದರ ಮೂಲಕ ಅತಿಮಾನುಷವಾದ ಶಕ್ತಿಯನ್ನು, ಜ್ಞಾನವನ್ನು ಹೊಂದುತ್ತಾನೆ ಎಂದು ಈ ಪಂಥಗಳು ನಂಬಿದ್ದವು. ಇಂಥಹವರಿಂದಲೇ ‘ನಾಸದೀಯ ಸೂಕ್ತ’ದಂತಹ ಜಿಜ್ಞಾಸೆಗಳು ಬೆಳೆದಿರಬಹುದು. ವಿಶ್ವದ ಅಂತಿಮವಾದ ನಿತ್ಯ ದೇವತೆಗಳಿಗೂ ಆಚೆ ಇದೆ ಎಂಬ ಪ್ರತಿಪಾದನೆ ಆರಣ್ಯಕ ಹಾಗೂ ಉಪನಿಷತ್ತುಗಳ ಕಾಲಕ್ಕೆ ಬಲವಾಯಿತು. ಇದರ ಪರಿಣಾಮವಾಗಿ ‘ಯಜ್ಞ’ ಸಂಸ್ಕೃತಿಯಲ್ಲಿ ಮಾನ್ಯತೆ ಪಡೆದಿದ್ದ ಬ್ರಾಹ್ಮಣರಿಗಿಂತಲೂ, ಋಷಿ ಮುನಿಗಳು ಅಧ್ಯಾತ್ಮದ ವಕ್ತಾರರಾದರು. ಈ ತಪಸ್ವಿಗಳು ಅರಣ್ಯಗಳಲ್ಲಿ ತಪೋವನವನ್ನು ನಿರ್ಮಿಸಿಕೊಡಿರುತ್ತಿದ್ದರು. ಈ ತಪೋವನಗಳಲ್ಲಿ ಯಜ್ಞ ಯಾಗಾದಿಗಳು ಸಾಂಗವಾಗಿ ನಡೆಯುತ್ತಿದ್ದವು. ಆದರೆ ಅವುಗಳಿಗಿಂತ ಈ ತಪಸ್ವಿಗಳು ತಮ್ಮ ಶಿಷ್ಯರಿಗೆ ಬೋಧಿಸುತ್ತಿದ್ದ ಬ್ರಹ್ಮ ಜಿಜ್ಞಾಸೆ ಉಪನಿಷತ್ತುಗಳಲ್ಲಿ ಪ್ರಾಧಾನ್ಯಾತೆ ಹೊಂದಿದೆ.
ಉಪನಿಷತ್ತುಗಳು ಈ ಪ್ರಪಂಚದ ಕಾರಣ ಶಕ್ತಿ ಯಾವುದು ಎಂಬ ಜಿಜ್ಞಾಸೆಯನ್ನು ನಡೆಸುತ್ತಿವೆ. ಅವುಗಳಲ್ಲಿ ಕೆಲವು ‘ಬ್ರಹ್ಮನ್’ ಎಂಬ ತತ್ವವನ್ನು ಸಂಭಾಷಣೆಯ ರೂಪದಲ್ಲಿ ಪ್ರತಿಪಾದಿಸಿದರೆ ಇನ್ನೂ ಕೆಲವು ಈಶ್ವರ ಎಂಬ ದೈವೀ ಶಕ್ತಿಯನ್ನು ಶ್ಲೋಕಗಳಲ್ಲಿ ಪ್ರತಿಪಾದಿಸುತ್ತವೆ. ಆದರೆ ಈ ಎರಡೂ ಕೂಡ ಯಜ್ಞಯಾಗಾದಿಗಳ ದೇವತಾ ಕಲ್ಪನೆಗಳಂತೇ ವ್ಯಾವಹಾರಿಕ ಕಲ್ಪನೆಗಳಲ್ಲಿ. ‘ಬ್ರಹ್ಮನ್’ ಎಂಬ ಶಬ್ದ ಋಗ್ವೇದ ಕಾಲದಲ್ಲಿ ‘ಮಂತ್ರ’ ಹಾಗೂ ‘ಮಂತ್ರೋಚ್ಚಾರಣೆಯಲ್ಲಿ ಇರುವ ಶಕ್ತಿ’ ಎಂಬರ್ಥವನ್ನು ಹೊಂದಿತ್ತು. ನಂತರ ಈ ಕಲ್ಪನೆಯೇ ಬಹುಶಃ ‘ಜಗತ್ತಿನ ನಿರ್ಣಾಯಕ ಶಕ್ತಿ’ ಎಂದು ಬೆಳೆದಿರಬಹುದು. ಉಪನಿಷತ್ತಿನ ‘ಬ್ರಹನ್’ ಸಾರ್ವಕಾಲಿಕವಾದ ಸರ್ವವ್ಯಾಪಿಯಾದ ಒಂದು ತತ್ವವಾಗಿದೆ. ಎಲ್ಲ ರೂಪಗಳ, ಸಂಗತಿಗಳ ಆಧಾರ ಹಾಗೂ ದೇವತೆಗಳ ಸಮೇತ ಎಲ್ಲ ಸೃಷ್ಟಿಯ ಕಾರಣೀಭೂತ ಅಂಶವಾಗಿದೆ. ಪ್ರತಿ ವ್ಯಕ್ತಿಯಲ್ಲಿರುವ ಆತ್ಮ ಈ ಬ್ರಹನ್ ತತ್ವದ ಪ್ರಕಟ ರೂಪವಾಗಿದೆ. ಇದನ್ನು ಅರಿತವನು ‘ಬ್ರಹ್ಮಜ್ಞಾನಿ’ಯಾಗುತ್ತಾನೆ. ಛಾಂದೋಗ್ಯ ಉಪನಿಷತ್ತಿನ ಉದ್ದಾಲಕ ಶ್ವೇತಕೇತು ಸಂಭಾಷಣೆಯಲ್ಲಿ ಈ ಅಂಶ ವ್ಯಕ್ತವಾಗಿದೆ. ತಂದೆಯು ಮಗನಿಗೆ ‘ಬ್ರಹ್ಮನ್’ ಎಂಬುದು ಸರ್ವಾಂತರ್ಯಾಮಿಯಾಗಿದೆ, ನೀನೇ ಅದು (ಬ್ರಹ್ಮನ್)(ತತ್‌ತ್ವಮ್ ಅಸಿ), ಎಂದು ಬೋಧಿಸುತ್ತಾನೆ. ಬೃಹದಾರಣ್ಯಕ ಉಪನಿಷತ್ತಿನಲ್ಲಿ ಯಾಜ್ಞವಲ್ಕ್ಯನೆಂಬುವನು ತನ್ನ ಪತ್ನಿ ಮ್ಯೆತ್ರೇಯಿಗೆ ಬ್ರಹ್ಮ ಎಂದರೆ ನೇತ್ಯಾತ್ಮಕವಾದ ವಿವರಣೆಯಲ್ಲಿ ಮನದಟ್ಟು ಮಾಡಿಕೊಡುತ್ತಾನೆ. ಅಂದರೆ, ಮನುಷ್ಯ ಕಲ್ಪನೆಗೆ ಸಿಗುವುದು ಬ್ರಹ್ಮನಾಗಲಿಕ್ಕೆ ಸಾಧ್ಯವಿಲ್ಲ. ಏಕೆಂದರೆ ಬ್ರಹ್ಮ ಸಿಗದಂತಹ ಅನಂತವಾದ ತತ್ವ.
ಈಶ ಹಾಗೂ ಶ್ವೇತಾಶ್ವತರ ಉಪನಿಷತ್ತುಗಳು ಶ್ಲೋಕ ರೂಪದಲ್ಲಿವೆ. ಇವು ಸೃಷ್ಟಿಯ ಆದಿತತ್ವವನ್ನು ‘ಈಶ’ ಅಥವಾ ದೈವೀತತ್ವವನ್ನಾಗಿ ಗ್ರಹಿಸುತ್ತವೆ. ಈ ದೇವತೆಯೇ ಸೃಷ್ಟಿಗೆ ಮೂಲಕಾರಣ ಹಾಗೂ ಸೃಷ್ಟಿಯ ಪಾಲನೆ, ಲಯ ಎಲ್ಲವೂ ಈ ತತ್ವದಿಂದಲೇ ಈಶನು ಸರ್ವಾಂತರ್ಯಾಮಿಯಾಗಿರುತ್ತಾನೆ. ಈ ಉಪನಿಷತ್ತುಗಳಲ್ಲಿ ಭಾರತೀಯ ಭಕ್ತಿ ತತ್ವಗಳ ಪ್ರಾರಂಭಾವಸ್ಥೆಯನ್ನು ಗುರುತಿಸಬಹುದು. ಅಂದರೆ ಸೃಷ್ಟಿಗೆ ಕಾರಣ ‘ದೇವತೆ’ ಯಾಗಿ, ಪ್ರತಿ ಆತ್ಮವೂ ಆದೇವತೆಯನ್ನು ಸೇರುವುದನ್ನು ಮೋಕ್ಷ ಎಂಬುದಾಗಿ ಕಲ್ಪಿಸುವ ಭಕ್ತಿ ಸಿದ್ದಾಂತ ದೇವ ಪೂಜಾ ಸಂಸ್ಕೃತಿಯ ಮೋಕ್ಷಕಲ್ಪನೆಯಾಗಿದೆ. ವೇದಕಾಲದ ಅಂತ್ಯದಲ್ಲಿ ಅವೈದಿಕ ಭಕ್ತಿ ಹಾಗೂ ತಂತ್ರಗಳ ಪೂಜಾ ಮಾರ್ಗಗಳು ವೈದಿಕ ಚಿಂತನೆಯನ್ನು ಪ್ರಭಾವಿಸಿವೆ. ಈ ಮೂಲಕವಾಗಿ ಶಿವಾ ಹಾಗೂ ವಿಷ್ಣು ಎಂಬ ಹೊಸ ‘ಸರ್ವಾಂತರ್ಯಾಮಿ’ ದೇವತೆಗಳು ವೈದಿಕ ಸಂಪ್ರದಾಯವನ್ನು ಸೇರಿದವು.
ಉಪನಿಷತ್ತಗಳಲ್ಲಿ ವಿಶ್ವದ ಆಧಾರ ಶಕ್ತಿಯ ಕುರಿತ ಚಿಂತನೆಗಳ ಜೊತೆಗೆ ಮನುಷ್ಯನ ಆತ್ಮ ಕುರಿತೂ ವಿಚಾರಗಳಿವೆ. ಆತ್ಮವು ದೇಹ ನಶಿಸಿದ ನಂತರವೂ ಇರುವ ಶಾಶ್ವತ ಅಂಶವಾಗಿದೆ. ಅದು ಸಾವಿನ ನಂತರ ಪಿತೃಲೋಕ, ಯಮಲೋಕ ಮುಂತಾದವುಗಳಲ್ಲಿ ಸಂಚರಸಿ ಪನಃ ಭೂಮಿಯಲ್ಲಿ ದೇಹಧಾರಣೆ ಮಾಡುತ್ತದೆ. ಇಡೀ ಜೀವಜಗತ್ತೇ ಹೀಗೆ ಪುನರ್ಜನ್ಮಕ್ಕೆ ಬದ್ದವಾಗಿದೆ. ಉಪನಿಷತ್ತುಗಳು ಈ ಪುನರ್ಜನ್ಮದ ಕಲ್ಪನೆಯನ್ನು ತಾತ್ವಿಕವಾಗಿ, ಪ್ರತೀಕಾರಾತ್ಮಕವಾಗಿ ಗ್ರಹಿಸುತ್ತವೆ. ಕ್ರಮೇಣ ಈ ಪುನರ್ಜನ್ಮ ಕಲ್ಪನೆಗೆ ‘ಕರ್ಮ’ ಸೇರಿಕೊಂಡಿತು. ಅಂದರೆ ಪುನರ್ಜನ್ಮಕ್ಕೆ ಕಾರಣವಾಗಿ ಕರ್ಮ ಬರುತ್ತದೆ. ಆದರೆ ಕರ್ಮಸಿದ್ದಾಂತ ಗಟ್ಟಿಗೊಂಡಿದ್ದು ಉಪನಿಷತ್ಕಾಲದ ನಂತರವೇ.
ನಾಸ್ತಿಕವಾದಿ ಪಂಥಗಳು
ಆವೈದಿಕರಲ್ಲಿ ತಪಸ್ಸಿನ ಮೂಲಕ ಸೃಷ್ಟಿಯ ರಹಸ್ಯಗಳನ್ನು ಅರಿಯುವ ಮಾರ್ಗ ವೈದಿಕ ಮಾರ್ಗದಂತೇ ಪ್ರಬಲವಾದ ಮಾರ್ಗವಾಗಿತ್ತು. ಇವರು ವೇದ ಪ್ರಾಮಾಣ್ಯವನ್ನೂ ಒಪ್ಪಿಕೊಂಡಿರಲಿಲ್ಲ ಹಾಗೂ ವೇದಾಂತದ ಅಧಾತ್ಮವನ್ನೂ ಒಪ್ಪಿಕೊಂಡಿರಲಿಲ್ಲ. ಇವರಲ್ಲಿ ನಿರೀಶ್ವರವಾದಿಗಳು, ಭೌತಿಕವಾದಿಗಳು, ಅನಾತ್ಮವಾದಿಗಳು ಎಲ್ಲ ಇದ್ದರು. ಕ್ರಿ.ಪೂ. ಆರನೆಯ ಶತಮಾನದ ನಂತರ ಇಂಥ ಅನೇಕ ಪಂಥಗಳಿಗೆ ಆಧಾರ ದೊರಕತೊಡಗುತ್ತವೆ. ಅವರಲ್ಲಿ ಬೌದ್ದ, ಜೈನ ಮತಗಳು ಪ್ರಬಲವಾದವು. ಉಳಿದವು ಅಲ್ಲಲ್ಲಿ ತಮ್ಮ ಅಸ್ತಿತ್ವವನ್ನಿಟ್ಟುಕೊಂಡು ಬಂದಿದ್ದನ್ನು ಕಾಣಬಹುದು.
ಇಂಥ ಪಂಥಗಳಲ್ಲಿ ಬೌದ್ದ, ಜೈನ ಪಂಥಗಳನ್ನು ಪ್ರತ್ಯೇಕವಾಗಿ ವಿವರಿಸುವ ಅಗತ್ಯವಿದೆ. ಅದಕ್ಕೂ ಪೂರ್ವದಲ್ಲಿ ಉಳಿದ ಪಂಥಗಳ ಕುರಿತು ಸಂಕ್ಷಿಪ್ತವಾಗಿ ಇಲ್ಲಿ ಉಲ್ಲೇಖಿಸಲಾಗಿದೆ.
‘ಆಜೀವಕ’ರೆಂಬುವರು ಮೌರ್ಯರ ಕಾಲದಲ್ಲಿ ರಾಜಾಶ್ರಯವನ್ನು ಹೊಂದಿದ್ದರು. ಇವರು ಬಿಹಾರದ ಭಾಗದಲ್ಲಿ ಆ ಕಾಲದಲ್ಲಿದ್ದವರು, ನಂತರ ಮಧ್ಯಕಾಲದಲ್ಲಿ ದಕ್ಷಿಣ ಭಾರತದ ಕರ್ನಾಟಕ ತಮಿಳ್ನಾಡಿನ ಗಡಿ ಪ್ರದೇಶದಲ್ಲಿ ಇದ್ದದ್ದು ಕಂಡುಬರುತ್ತದೆ. ಇದೊಂದು ನಿರೀಶ್ವರವಾದಿ ಪಂಥವಾಗಿದ್ದು, ಈ ಪ್ರಪಂಚವು ಪೂರ್ವನಿರ್ಧಾರಿತ ಎಂದು ನಂಬಿದ್ದರು. ಕರ್ಮ ಹಾಗೂ ಪುನರ್ಜನ್ಮಗಳು ಎಲ್ಲ ಜೀವಿಗಳಿಗೂ ನಿರ್ಧರಿಸಲ್ಪಟ್ಟಿದ್ದು ಇದನ್ನು ನಡೆಸುವ ಶಕ್ತಿ ಒಂದು ‘ನಿಯತಿ’ಯಾಗಿದೆಯೇ ಹೊರತೂ ದೇವರಲ್ಲ. ಯಾರು, ಎಷ್ಟು ಪ್ರಯತ್ನಪಟ್ಟರೂ ಈ ಪೂರ್ವನಿರ್ಧಾರವನ್ನು ಬದಲಿಸಲು ಸಾಧ್ಯವಿಲ್ಲ. ಏಕೆಂದರೆ ಈ ನಿಯತಿ ಮನುಷ್ಯರ ಪ್ರಭಾವಕ್ಕೆ ಒಳಗಾಗುವಂಥದ್ದೇ ಅಲ್ಲ. ಆದರೆ ಆಜೀವಕರು ಕಠಿಣ ತಪಶ್ಚರ್ಯೆಯಲ್ಲಿ ತೊಡಗಿರುತ್ತಿದ್ದರು.
ನಾಸ್ತಿಕವಾದಿಗಳಲ್ಲೇ, ಆಸ್ತಿಕ ಸಂಪ್ರದಾಯದ ತೀವ್ರ ಟೀಕೆಗೆ ಗುರಿಯಾಗಿದ್ದವರೆಂದರೆ ಚಾರ್ವಾಕರು ಆಥವಾ ಲೋಕಾಯತರು ‘ಚಾರ್ವಾಕ’ ಎಂಬೊಬ್ಬ ವ್ಯಕ್ತಿಯನ್ನೂ ಕಲ್ಪಿಸಲಾಗಿದೆ ಹಾಗೂ ಆ ಋಷಿಯೇ ಚಾರ್ವಾಕ ಮತ ಬೋಧನೆ ಮಾಡಿದನೆಂದು ನಮ್ಮ ಸಂಪ್ರದಾಯಗಳು ಗ್ರಹಿಸಿದ್ದವು. ಆದರೆ ‘ಲೋಕಾಯತ’ ಹಾಗೂ ಚಾರ್ವಾಕ ಎನ್ನುವುದು ಬಹು ಜನಪ್ರಿಯವಾಗಿದ್ಧ ಭೌತವಾದೀ ಚಿಂತನೆಗೆ ಸಾಮಾನ್ಯವಾಗಿ ಕರೆದ ಹೆಸರಿರಬಹುದು. ಲೋಕಾಯತರು ಕಟ್ಟಾಭೌತವಾದಿಗಳು. ಮನುಷ್ಯನು ನಾಲ್ಕು ಭೂತಗಳಿಂದ (ಭೂಮಿ, ನೀರು, ಬೆಂಕಿ, ಗಾಳಿ) ಮಾಡಲ್ಪಟ್ಟಿದ್ದಾನೆ. ಈ ಭೂತಗಳ ಯೋಜನೆಯಿಂದ ಜೀವ ಅಸ್ತಿತ್ವಕ್ಕೆ ಬಂದಿದೆ. ಮರಣ ನಂತರ ಏನೂ ಉಳಿಯುವುದಿಲ್ಲ. ಪರಲೋಕ, ಆತ್ಮ, ಪುನರ್ಜನ್ಮ ಮುಂತಾದವು ಇಲ್ಲವೇ ಇಲ್ಲ. ಹಾಗಾಗಿ ಮನುಷ್ಯ ಜೀವನದ ಅರ್ಥವನ್ನು ಜೀವಿತಾವಧಿಯಲ್ಲೇ ಕಾಣಬೇಕು ಎಂಬುದು ಸ್ಥೂಲವಾಗಿ ಲೋಕಾಯತರ ಚಿಂತನೆಗಳೂ. ಆಸ್ತಿಕವಾದಿ ಸಂಪ್ರದಾಯಗಳು ಲೋಕಾಯತರನ್ನು ಇಂದ್ರೀಯ ಸುಖವಾದಿಗಳೆಂದೂ, ‘ಸಾಲಮಾಡಿಯಾದರೂ ತುಪ್ಪ ತಿನ್ನು’ ಎನ್ನುವ ತತ್ವದವರೆಂದೂ ಚಿತ್ರಿಸುತ್ತಾರೆ. ಮರಣಾನಂತರದ ಜೀವಕ್ಕೆ ಸಂಸ್ಕಾರ ನಡೆಸುವುದು ವ್ಯರ್ಥ, ಇವೆಲ್ಲ ಬ್ರಾಹ್ಮಣರು ತಮ್ಮ ಹೊಟ್ಟೆಪಾಡಿಗಾಗಿ ಮಾಡಿಕೊಂಡದ್ದು ಎಂದು ಚಾರ್ವಾಕ ದರ್ಶನ ಹೇಳುತ್ತದೆ. ಈ ಹೇಳಿಕೆಗಳನ್ನು ೮ನೆಯ ಶತಮಾನದಲ್ಲಿದ್ದ ಜಯರಾಣಿ ಎಂಬುವನ ತತ್ವೋಪಪ್ಲವ ಸಿಂಹ (ಆಸ್ತಿಕ ತತ್ವಗಳನ್ನು ನಾಶಗೈಯುವ ಸಿಂಹ) ಎಂಬ ಕೃತಿಯಿಂದ ಎತ್ತಿಕೊಳ್ಳಲಾಗಿದೆ. ಆದರೆ ಲೋಕಾಯತವನ್ನು ಪ್ರಾಚೀನ ಆಸ್ತಿಕರು ಖಂಡಿಸುವ ಉದ್ದೇಶದಿಂದ ಅದನ್ನೊಂದು ವಿಷಯಾಸಕ್ತರ ವಾದವೆಂದು ನಿರೂಪಿಸಿದ್ದು ಸ್ಪಷ್ಟವಾಗಿದೆ.
ಬುದ್ಧನ ಸಮಕಾಲೀನದಲ್ಲಿ ಇಂಥ ಅನೇಕ ನಾಸ್ತಿಕವಾದಿ ಚಿಂತಕರು ಇದ್ದರೆಂದು ತಿಳಿದುಬರುತ್ತದೆ. ಅವರಲ್ಲಿ ಅಜಿತ ಕೇಶಕಂಬಲಿ, ಪೂರಣ ಕಸ್ಸಪ, ಪಕುದ್ಧ ಕಚ್ಚಾಯನ, ಸಂಜಯ ಬೆಲಠ್ಠಿಪುತ್ತ, ಮಖ್ಖನಿ ಗೋಶಾಲ, ನಿಗ್ಗಂಥ ನಾಥಪುತ್ರರ ಉಲ್ಲೇಖವನ್ನು ಪಾಳಿ ಸಾಹಿತ್ಯ ಮಾಡುತ್ತದೆ. ಇವರಲ್ಲಿ ಅಜಿತ ಕೇಶಕಂಬಲಿಯದು  ಇಲ್ಲ, ಹಾಗೂ ಈತನ ಚಿಂತನೆ ಲೋಕಾಯತ ಚಿಂತನೆಯನ್ನೇ ಹೋಲುತ್ತವೆ. ಸಂಜಯ ಬೆಲಠ್ಠಿಪುತ್ತನು ಪರಲೋಕ ಇರಬಹುದು, ಇಲ್ಲದಿರಬಹುದು, ಈ ಕುರಿತು ಏನನ್ನು ಹೇಳುವುದು ಸಾಧ್ಯವಿಲ್ಲ. ಪಕುದ್ಧ ಕಚ್ಚಾಯನನ ಪ್ರಕಾರ ಭೂಮಿ, ನೀರು, ಬೆಂಕಿ, ಗಾಳಿ, ಸುಖ, ದುಃಖ ಹಾಗೂ ಜೀವಗಳ ಆಚೆಗೆ ಯಾವ ಪಾರಲೌಕಿಕ ವಸ್ತುವೂ ಇಲ್ಲ. ಈ ಏಳು ಅಂಶಗಳ ಹಿಂದೆ ಯಾವ ಕಾಣದ ಶಕ್ತಿಯೂ ಇಲ್ಲ. ಪೂರಣ ಕಸ್ಸಪನ ಪ್ರಕಾರ ಈ ಜಗತ್ತೆಂಬುದು ಕೇವಲ ಕಾರ್ಯ ಕಾರಣಗಳ ಸರಣಿಯಾಗಿದೆ. ಇದನ್ನು ನಿರ್ದೇಶಿಸುವ, ಹಾಗೂ ಬದಲಿಸುವ ಸಾಧ್ಯತೆ ಜೀವಿಗೆ ಇಲ್ಲ. ಹಾಗಾಗಿ ಪುಣ್ಯ ಪಾಪಗಳೆಂಬ ಕರ್ಮಲೇಪ ಜೀವಿಗೆ ಇಲ್ಲವೇ ಇಲ್ಲ.
ಈ ಮೇಲಿನ ಎಲ್ಲ ಚಿಂತಕರೂ ಆಸ್ತಿಕವಾದಿ ಚಿಂತನೆಗಳನ್ನು ಒಂದಲ್ಲಾ ಒಂದು ರೀತಿಯಲ್ಲಿ ತಿರಸ್ಕರಿಸುವುದನ್ನು ನಾವು ಕಾಣಬಹುದು. ಬುದ್ಧ ಹಾಗೂ ಮಹಾವೀರ (ನಿಗ್ಗಂಥನಾಥಪುತ್ರ)ರೂ ಈ ಚಿಂತಕರಿಂದ ಸಾಕಷ್ಟು ಪ್ರಭಾವಿತರಾಗಿದ್ದರು.
ಬೌದ್ಧಮತ
ಬೌದ್ಧಮತದ ಸಂಸ್ಥಾಪಕನಾದ  ಗೌತಮ ಬುದ್ದ ಅಥವಾ ಸಿದ್ದಾರ್ಥನು ಶಾಕ್ಯ ಗಣದ ರಾಜನೊಬ್ಬನ ಮಗನಾಗಿದ್ದನು. ಶಾಕ್ಯ ಗಣದ ಆಳ್ವಿಕೆಯ ಪ್ರದೇಶವು ಇಂದಿನ ನೇಪಾಳದ ತರಾಯಿ ಭಾಗದಲ್ಲಿತ್ತು. ಬುದ್ದನು ವಿರಕ್ತನಾಗಿ ಸಂಚರಿಸುತ್ತ ಬಿಹಾರದ ಬೌದ್ದ ಗಯಾದಲ್ಲಿ ಜ್ಞಾನೋದಯವನ್ನು ಹೊಂದಿದ್ದನು. ನಂತರ ಧರ್ಮ ಪ್ರಚಾರಕ್ಕಾಗಿ ಆತನು ಸಾರನಾಥ, ಕೌಶಾಂಬಿ, ಕುಶೀನಗರ, ಶ್ರಾವಸ್ತಿ ಮುಂತಾದ ಪಟ್ಟಣಗಳಲ್ಲಿ ಬೀಡುಬಿಟ್ಟಿದ್ದನು. ಆತನ ಜೀವಿತಾವಧಿಯನ್ನು ಕ್ರಿ.ಪೂ. ಆರನೆಯ ಶತಮಾನದ ಆದಿಭಾಗ ಎಂದು ತರ್ಕಿಸಲಾಗಿದೆ. ಬುದ್ದನ ನಿರ್ವಾಣದ ನಂತರ ಸುಮಾರು ನೂರು ವರ್ಷಗಳೇ ಕಳೆದ ಮೇಲೆ ಆತನ ಶಿಷ್ಯ ಪರಂಪರೆ ಆತನ ಉಪದೇಶಗಳನ್ನು ಜೀವಿತಾವಧಿಯ ವಿವರಗಳನ್ನು ಹಾಗೂ ಸಂಭಾಷಣೆಗಳನ್ನು ಬೌದ್ದ ಸಂಘದ ಪವಿತ್ರ ಗ್ರಂಥಗಳಲ್ಲಿ ಸಂಗ್ರಹಿಸತೊಡಗಿತ್ತು. ಇವು ತ್ರಿಪಿಟಕಗಳೆಂದು ಪ್ರಸಿದ್ದಿಯಾಗಿವೆ. ಸುತ್ತ ಪಿಟಕದಲ್ಲಿ ದೀರ್ಘ, ಮಜ್ಜಿಮ, ಸಂಯುಕ್ತ, ಅಂಗುಪ್ತರ ಹಾಗೂ ಖುದ್ದುಕಗಳೆಂಬ ನಿಕಾಯಗಳಿವೆ. ಖುದ್ದಕ ನಿಕಾಯವು ಥೇರಗಾಥಾ, ಥೇರಿಗಾಥಾ ಹಾಗೂ ಜಾತಕ ಕಥೆಗಳಿಂದ ವಿಶಿಷ್ಟವಾಗಿದೆ. ವಿನಯ ಪಿಕವು ಬೌದ್ದ ಭಿಕ್ಷುಗಳ ಸಂಘ ಜೀವನದ ರೀತಿ ನೀತಿಗಳನ್ನು ತಿಳಿಸುತ್ತದೆ. ಅಭಿಧಮ್ಮ ಪಿಟಕವು ತ್ರಿಪಟಕಗಳಲ್ಲಿಯೇ ತೀರ ಕೊನೆಯ ಸಂಗ್ರಹವಾಗಿದ್ದು ಕ್ರಿ.ಶಕದ ನಂತರವೂ ಮಿಳಿಂದ ಪನ್ಹ, ದೀಪ ವಂಶ, ಮಹಾವಂಶ ಮುಂತಾದ ಸೇರ್ಪಡೆಯನ್ನು ಹೊಂದಿದೆ. ಬುದ್ದನ ಮೂಲ ಚಿಂತನಗಳನ್ನು ನಾವು ಪಠ್ಯ ವಿಮರ್ಶಯ ಆಧಾರದ ಮೇಲೆ ಕಟ್ಟಿಕೊಡಬೇಕಾಗುತ್ತದೆ.
ಬುದ್ಧನ ಮೂಲ ಉಪದೇಶಗಳು ಧರ್ಮಚಕ್ರ ಪ್ರವರ್ತನ ಸೂತ್ರದಲ್ಲಿ ಇವೆ. ಅವೆಂದರೆ ನಾಲ್ಕು ಆರ್ಯ ಸತ್ಯಗಳು, ಅಷ್ಟಾಂಗ ಮಾರ್ಗ ಹಾಗೂ ಪಟಿಚ್ಚ ಸಮುಪ್ಪ ಎಂಬವು ಆರ್ಯ ಸತ್ಯಗಳು ಬುದ್ದನಿಗೆ ಜ್ಞಾನೋದಯವಾದಾಗ ಹೊಳೆದ ಸತ್ಯಗಳು. ಅವೆಂದರೆ ೧. ದುಃಖ ೨. ದುಃಖದ ಹುಟ್ಟು ಆಸೆಯಿಂದ  (ದುಃಖ ಸಮುವಾಯೊ) ೩. ಈ ದುಃಖದ ಕಾರಣವಾದ ಆಸೆಯ ನಿರ್ಮೂಲನದಿಂದ ದುಃಖ ನಿಲ್ಲುತ್ತದೆ (ದುಃಖ ನಿರೋಧೋ) ೪. ಆಸೆಯನ್ನು ಜಯಿಸಲು ಮನುಷ್ಯನು ಎಂಟು ರೀತಿಯ ಸಾಧನೆಗಳನ್ನು ನಡೆಸಬೇಕು. (ಅಷ್ಟಾಂಗ ಮಾರ್ಗ) ಅವೆಂದರೆ ಸರಿಯಾದ ದೃಷ್ಟಿ. ನಿರ್ಧಾರ, ಮಾತು, ವರ್ತನೆ, ಜೀವನ ವಿಧಾನ, ಶ್ರಮ, ಹಾಗೂ ಧಾನ್ಯ ಬುದ್ದನ ಆರ್ಯಸತ್ಯಗಳು ಮಾನವೀಯ ಹಾಗೂ ನೈತಿಕ ನೆಲೆಯನ್ನು ಹೊಂದಿದ್ದು, ಬೌದ್ಧ ಮತವು ಒಂದು ಧರ್ಮ ಅಥವಾ ನೈತಿಕ ವ್ಯವಸ್ಥೆ ಎಂದು ಪರಿಗಣಿಸಬಹುದು.
ಈ ಜಗತ್ತು ‘ಅನಿತ್ಯ’ ಹಾಗೂ ‘ಅನಾತ್ಮ’ ಎಂದು ಬುದ್ಧನು ಪ್ರತಿಪಾದಿಸಿದನು. ಅನಿತ್ಯ ಎಂದರೆ ಈ ಪ್ರಪಂಚವು ಕ್ಷಣಕ್ಷಣಕ್ಕೂ ಪರಿವರ್ತನಶೀಲವಾಗಿದೆ. ಈ ಕ್ಷಣಕ್ಕೂ ಮುಂದಿನದಕ್ಕೂ ಮುಂದುವರಿದು ಹೋಗುವ ನಿತ್ಯವಾದದ್ದು, ಜಡವಾದದ್ದು ಏನೂ ಎಲ್ಲ. ಅದೇ ರೀತಿ ಈ ಭೌತಿಕ ಪ್ರಪಂಚದ ಹಿಂದೆ ಚಿರಂತನವಾಗಿ ಉಳಿಯುವ ಆತ್ಮ ಎಂಬುದೂ ಇಲ್ಲ. ಹಾಗಾಗಿ ಉಪನಿಷತ್ತುಗಳು ಈ ವಿಶ್ವದ ಕಾರಣೀಭೂತ ಶಕ್ತಿಯೆಂದು ನಂಬಿದ ತತ್ವವನ್ನೂ ಬುದ್ಧ ಅಲ್ಲಗಳೆಯುತ್ತಾನೆ. ಈ ಕಾರಣಕ್ಕೆ ಬುದ್ಧ ಧರ್ಮದಲ್ಲಿ ದೇವತೆಗಳು ಮನುಷ್ಯರಿಗಿಂತ ಭಿನ್ನರಲ್ಲ. ಮನುಷ್ಯನ ಪರಮೋಚ್ಛಗುರಿ ‘ನಿರ್ವಾಣ’(ನಿಬ್ಬಣ)ವಾಗಿದೆ. ನಿರ್ವಾಣ ಎಂದರೆ ಮರಳಿ ಈ ಸಂಸಾರಕ್ಕೆ ಬಾರದಂಥ ಸ್ಥಿತಿ. ಬೌದ್ಧ ಧರ್ಮವು ಅನಾತ್ಮವಾದಿಯಾಗಿದ್ದರೂ ಕರ್ಮ ಹಾಗೂ ಪುನರ್ಜನ್ಮದ ಕಲ್ಪನೆ ಅದರ ತತ್ವಗಳಲ್ಲಿದೆ. ಇದನ್ನು ‘ಪಟೀಚ್ಚಿ ಸಮುಪ್ಪಾದ’ (ಅಂದರೆ ಪುನರುತ್ಪಾದನೆಯ ಸರಣಿ) ಎಂದು ಕರೆಯಲಾಗಿದೆ. ಈ ಸರಣಿಯಲ್ಲಿ ಒಂದು ಇನ್ನೊಂದನ್ನು ಹುಟ್ಟುಹಾಕುತ್ತ ಪುನರ್ಜನ್ಮಕ್ಕೆ, ಕಾರಣವಾಗುತ್ತದೆ. ಅವೆಂದರೆ, ಅವಿದ್ಯೆ, ಸಂಕರ, ಚೇತನ, ವಿಜ್ಞಾನ, ನಾಮರೂಪ, ಷಡಾಯತನ(ಆರು ಇಂದ್ರಿಯಗಳು), ಸ್ಪರ್ಶ, ವೇದನೆ, ತೃಷ್ಣೆ, ಉಪದಾನ, ಭವ, ಜಾತಿ (ಪುನರ್ಜನ್ಮ) ಹಾಗೂ ಜರಾಮರಣ ಹೀಗೆ ಒಬ್ಬ ವ್ಯಕ್ತಿ ಕಾರಣಚಕ್ರದಲ್ಲಿ ಸುತ್ತುತ್ತಿರುತ್ತಾನೆ. ಅಷ್ಟಾಂಗಮಾರ್ಗದಿಂದ ಹಾಗೂ ಸಾಧನೆಯಿಂದ ವ್ಯಕ್ತಿಯು ಈ ಚಕ್ರದಿಂದ ತಪ್ಪಿಸಿಕೊಂಡು ಮುಕ್ತನಾಗುತ್ತಾನೆ. ಇದೇ ‘ನಿರ್ವಾಣ’, ಇದನ್ನು ಹೊಂದಿದವನು ‘ಅರ್ಹತ’ ಎನ್ನಿಸಿಕೊಳ್ಳುತ್ತಾನೆ. ಬುದ್ಧ ತನ್ನ ಸಾಧನಾ ಮಾರ್ಗವನ್ನು ‘ಮಧ್ಯಮ ಮಾರ್ಗ’ ಎಂದು ಕರೆದಿದ್ದನು. ಏಕೆಂದರೆ ಇದು ತೀರ ಕಠಿಣವಾದ ವಿರಕ್ತಿ ಮಾರ್ಗವೂ ಆಗಿರಲಿಲ್ಲ, ಸುಖ ಸಂಸಾರದ ಮಾರ್ಗವೂ ಆಗಿರಲಿಲ್ಲ, ಅವೆರಡರ ಮಧ್ಯದಲ್ಲಿತ್ತು.
ಬೌದ್ಧ ಮತದಲ್ಲಿ ಮೂಲತಃ ಇರದಿದ್ದ ಪಾರಲೌಕಿಕತೆ ಹಾಗೂ ದೇವರುಗಳು ಬುದ್ಧನ ನಿರ್ವಾಣದ ನಂತರ ನೂರು ವರ್ಷಗಳಲ್ಲೇ ಕಾರಣಿಸಿಕೊಂಡರು. ಅಶೋಕನ ಕಾಲದಲ್ಲಾಗಲೇ ಮಹಾಸಾಂಘಿಕರೆಂಬ ಬಣದವರು ಸಾಂಪ್ರದಾಯಿಕ ಬೌದ್ಧ ತತ್ವಗಳಿಗೆ ಹೊಸ ನಿರೂಪಣೆಗಳನ್ನು ಸೇರಿಸಿ ಸಂಘರ್ಷಕ್ಕೆ ಕಾರಣರಾದರು. ಮಹಾಸಾಂಘಿಕರು ಆಂಧ್ರಕ್ಕೆ ವಲಸೆ ಹೋಗಿ ಅಲ್ಲಿ ಮಹಾಯಾನ ಪಂಥದ ಉಗಮವಾಯಿತು. ‘ಮಹಾಯಾನ’ ಎಂದರೆ ‘ಹಿರಿದಾದ ವಾಹನ’ ಎಂಬರ್ಥ ಬರುತ್ತದೆ. ಅಂದರೆ, ಕೇವಲ ವೈಯಕ್ತಿಕ ಸಾಧನೆ ಹಾಗೂ ನಿರ್ವಾಣಗಳಷ್ಟೇ ಬೌದ್ಧರ ಉದ್ದೇಶವಾಗಿರದೆ ಎಲ್ಲ ಜೀವಿಗಳ ಮೋಕ್ಷದ ಕಲ್ಪನೆಯನ್ನು ನೀಡುವುದರಿಂದ ‘ಮಹಾಯಾನ’ ಹೆಸರು ಬಂದಿದೆ. ಸಾಂಪ್ರದಾಯಿಕ ಬೌದ್ಧರನ್ನು ‘ಹೀನಯಾನ’ (ಸಣ್ಣವಾಹನ) ಎಂದು ಕರೆಯಲಾತಯಿತು. ಹೀನಯಾನಿಗಳಿಗೆ ಅರ್ಹತ ಪದವಿಯೇ ಅಂತಿಮ ಗುರಿ.
‘ಮಹಾಯಾನ’ವು ಹೀನಯಾನದಿಂದ ಹಲವು ರೀತಿಯಲ್ಲಿ ಭಿನ್ನವಾಗಿದೆ. ಆ ಮಹಾಯಾನದವರು ವಿಸ್ತಾರವಾದ ಪರಲೋಕವನ್ನು ಸೃಷ್ಟಿಸಿಕೊಂಡರು. ಕಾಲವನ್ನು ಮಹಾಕಲ್ಪ ಎಂದು ವಿಂಗಡಿಸಿ, ಅಂಥ ಮಹಾಕಲ್ಪಗಳಲ್ಲಿ ನಾಲ್ಕು ಅಸಂಖ್ಯೆಗಳಿರುತ್ತದೆ. ಇಂಥ ಅಸಂಖ್ಯೆಯದಲ್ಲಿ ಉಪಯುಗಗಳಿದ್ದು, ಅವುಗಳನ್ನು ಬುದ್ಧನ ವಿಭಿನ್ನ ರೂಪಗಳು ಆಳುತ್ತಿರುತ್ತವೆ. ಈ ರೂಪಗಳನ್ನು ‘ಬೋಧಿಸತ್ವ’ರೆಂದು ಕರೆಯಲಾಯಿತು. ಹೀಗೆ ಈ ಭೌತ ಪ್ರಪಂಚಕ್ಕೆ ಮಾತ್ರ ಸೀಮಿತವಿದ್ದ ಬೌದ್ಧ ತತ್ವ ಅದರಿಂದ ವಿಮುಖವಾಯಿತು. ಆ ದೇವಲೋಕದ ಮೂರ್ತೀಕರಣ ‘ಅರ್ಹತ’ ಕಲ್ಪನೆ ಹಾಗೂ ಪದವಿ ಮೂಲೆಗೊತ್ತಲ್ಪಟ್ಟಿತು. ಬದಲಾಗಿ ‘ಆದಿಬುದ್ಧ’ ನೆಂಬ ಒಂದು ಚಿರಂತನ ಶಕ್ತಿಯಿಂದ ಹುಟ್ಟಿದ ಬುದ್ಧರು, ಬೊಧಿಸತ್ವರು ಒಬ್ಬರ ಮೇಲೆ ಒಬ್ಬರಂತೇ ಕಲ್ಪಿಸಲ್ಪಟ್ಟರು. ‘ಬೋಧಿಸತ್ವ’ನು ಆದಿ ಬುದ್ಧನ ಅವತಾರದಂತೇ ಮಾನವರ ದುಃಖವನ್ನು ಪರಿಹರಿಸುವವರೆಗೆ ತಾನು ನಿರ್ವಾಣ ಹೊಂದುವುದಿಲ್ಲ. ಬೋಧಿಸತ್ವನು ಕರುಣಾಮಯಿಯಾಗಿದ್ದು ಶರಣು ಬಂದವರನ್ನು ಪೊರೆಯುತ್ತಾನೆ. ಈ ರೀತಿ ಮಾಹಾಯಾನದಲ್ಲಿ ಮೂರ್ತಿಪೂಜೆಯ ಮೂಲಕ ಮೋಕ್ಷ ಹೊಂದುವ ಕಲ್ಪನೆ ಬೆಳೆಯಿತು. ಇ. ಮಹಾಯಾನದ ತತ್ವ ಗ್ರಂಥಗಳೆಲ್ಲ ಸಂಸ್ಕೃತದಲ್ಲೇ ಇವೆ. ಸಂಸ್ಕೃತದ ಬಳಕೆಯು ಕೇವಲ ಒಂದು ಭಾಷೆಯ ಆಯ್ಕೆಯಷ್ಟೇ ಆಗಿರದೇ ಬೌದ್ಧ ಸಂಗಗಳ ಬದಲಾದ ಭೌತಿಕ ತಾತ್ವಿಕ ಸ್ಥಿತಿಯನ್ನು ಸೂಚಿಸುತ್ತದೆ. ಅಂದರೆ ಮಹಾಯನ ತತ್ವಗಳು ಸಂಸತದ ಪರಿಭಾಷೆಗೆ ಒಗ್ಗಿ ಕೊಂಡಿದ್ದವು. ಮಹಾಯಾನದ ಪ್ರಾಚೀನ ಗ್ರಂಥಗಳೆಂದರೆ ‘ಲಲಿತವಿಸ್ತರ’ ಹಾಗೂ ಸದ್ಧರ್ಮ ಪುಂಡರೀಕ ಎಂಬವು. ಮಹಾಯಾನದ ತತ್ವವನ್ನು ಸಾರುವ ಮಾಧ್ಯಮಿಕ ಕಾರಿಕಾ ಹಾಗೂ ಯೋಗಾಚಾರ ತತ್ವದ ಗ್ರಂಥಗಳೂ ಸಂಸ್ಕೃತದಲ್ಲೇ ಇವೆ. ಈ. ಮಹಾಯನದಲ್ಲಿ ‘ಮಾಧ್ಯಮಿಕ’ ಮತ್ತು ‘ಯೋಗಾಚಾರ’ಗಳೆಂಬ ಎರಡು ಮುಖ್ಯ ತಾತ್ವಿಕ ಸಂಪ್ರದಾಯಗಳಿವೆ. ನಾಗಾರ್ಜುನನೆಂಬ ಸುಪ್ರಸಿದ್ಧ ಬೌದ್ಧ ಬಿಕ್ಷುವು ಮಾಧ್ಯಮಿಕ ಪಥದ ಪ್ರವರ್ತಕನು. ಆತನ ಪ್ರಕಾರ ಅಂತಿಮವಾದ ಸತ್ಯ ಎಂದರೆ ‘ಶೂನ್ಯತೆ’ಯಾಗಿದೆ. ಪುನರ್ಜನ್ಮಕ್ಕೆ ಬದ್ಧವಾದ ಈ ಪ್ರಪಂಚ, ದೇವತೆಗಳು ನಿರ್ವಾಣ ಇವೆಲ್ಲ ಸತ್ಯವಲ್ಲ. ಇವನ್ನು ‘ಸಂವೃತಿ’ ಎಂದು ಕರೆಯಲಾಯಿತು. ಆದರೆ ಅವೂ ವ್ಯಾವಹಾರಿಕ ಸತ್ಯಗಳಾಗಿದ್ದು ಪ್ರಸ್ತುತವಾಗುತ್ತವೆ. ಯೋಗಚಾರ ಸಂಪ್ರದಾಯದ ಪ್ರಕಾರ ಈ ಜಗತ್ತಿಗೆ ಸ್ವಪ್ನಕ್ಕಿಂತ ಹೆಚ್ಚು ವಾಸ್ತವಿಕತೆ ಇಲ್ಲ. ಅಂತಿಮ ಸತ್ಯವೆಂದರೆ ‘ತಥಾತಾ’ ಅಥವಾ ‘ಅದು’ ಎಂದು ಕರೆಯಲಾಗುತ್ತದೆ.
ಮಹಾಯಾನ ಬೌದ್ಧ ಪಂಥದಿಂದ ಬೆಳೆದ ‘ವಜ್ರಯಾನ’ವು ಒಂದು ತಾಂತ್ರಕ ಪಂಥವಾಗಿದೆ. ಇದು ಪೂರ್ವಭಾರತ ಹಾಗೂ ನೇಪಾಳ, ಟಿಬೇಟಗಳಲ್ಲಿ ಪ್ರಚಲಿತದಲ್ಲಿದೆ. ವಿಶ್ವದ ಆದಿಶಕ್ತಿ ‘ವಜ್ರಸತ್ವ’ನಾಗಿದ್ದು, ಇಲ್ಲಿಯ ದೇವತೆಗಳಿಗೆಲ್ಲ ‘ತಾರಾ’ ಎಂಬ ಮಾತೃದೇವತೆಯರನ್ನು ಜೋಡಿಸಲಾಯಿತು. ಅಂದರೆ ಪುರುಷ ದೇವತೆಗಳನ್ನು ಅವುಗಳ ಸ್ತ್ರೀ ಶಕ್ತಿಗಳ ಜೊತೆಗೇ ಉಪಾಸಿಸುತ್ತಿದ್ದರು. ವಜ್ರಯಾನಿಗಳು ಪಂಚ‘ಮ’ಕಾರಗಳ (ಮಾಂಸ, ಮದ್ಯ, ಮೈಥುನ, ಹೆಣ್ಣು ಹಾಗೂ ಮಂತ್ರ) ಸಾಧನೆಯಿಂದಲೇ ನಿರ್ವಾಣ ಸುಲಭ ಎಂದು ಪ್ರತಿಪಾದಿಸಿದರು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೭. ಪ್ರಾಚೀನ ಭಾರತೀಯ ಚಿಂತನೆಗಳು (೨)
ಜೈನ ಚಿಂತನೆಗಳು
ಜೈನರು ತಮ್ಮ ಸಂಪ್ರದಾಯದಲ್ಲಿ ೨೪ ತೀರ್ಥಂಕರರು ಆಗಿಹೋಗಿದ್ದಾರೆಂದು ಹೇಳುತ್ತಾರೆ. ಅವರಲ್ಲಿ ೨೪ನೆಯವನು ವರ್ಧಮಾನ ಮಹಾವೀರ. ಮಹಾವೀರನಿಗೂ ಪೂರ್ವದಲ್ಲಿ ೨೩ನೆಯ ತೀರ್ಥಂಕರನಾದ ಪಾರ್ಶ್ವನಾಥನು ನಿರ್ಗ್ರಂಥ ಸಂಪ್ರದಾಯವನ್ನು ಪ್ರಾರಂಭಿಸಿದ್ದನು. ಮಹಾವೀರನು ಈ ನಿರ್ಗ್ರಂಥ ಸಂಪ್ರದಾಯವನ್ನು ಸ್ವೀಕರಿಸಿದ್ದನು. ಇದು ಜೈನಧರ್ಮ ಎಂಬುದು ಸ್ಪಷ್ಟ. ಪಾರ್ಶ್ವನ ತತ್ವಗಳ ಜೊತೆಗೆ ಮಹಾವೀರನೂ ಜೈನ ಧರ್ಮದಲ್ಲಿ ಅನೇಕ ಹೊಸ ತತ್ವಗಳನ್ನು ನೆಲೆಯೂರಿಸಿದನು. ಹೀನಯಾನ ಬೌದ್ಧರಂತೇ ಅರ್ಹತ ಪದವಿ ಅಥವಾ ನಿರ್ವಾಣ ಅಂತಿಮವಾದ ಮೋಕ್ಷವಾಗಿದೆ. ಅದನ್ನು ಹೊಂದಿದವನು ‘ಜಿನ’ ಎಂದೆನಿಸಿ ಕೊಳ್ಳುತ್ತಾನೆ. (ಜಿನ ಗೆದ್ದವನು) ಅಂದರೆ ಈ ಭವವನ್ನು ಗೆದ್ದವನು ಜಿನನಾಗುತ್ತಾನೆ. ಈ ಮತವನ್ನು ಪ್ರಚಾರ ಮಾಡಲು ಜೈನರೂ ಸಂಘಗಳನ್ನು ಸ್ಥಾಪಿಸಿದರು. ಮಹಾವೀರನೂ ಬುದ್ಧನ ಸಮಕಾಲೀನನಾಗಿದ್ದು ಆತನ ನಂತರ ಜೈನರಲ್ಲೇ ಶ್ವೇತಾಂಬರ ಎಂಬ ಪಂಗಡ ಹುಟ್ಟಿಕೊಂಡಿತು. ಜೈನರು ಮೂಲತಃ ನಗ್ನವಾಗಿ ಸಾಧನೆ ನಡೆಸುವ ತಪಸ್ವಿಗಳಾಗಿದ್ದು, ಅಂಥವರು ದಿಗಂಬರರು ಎನಿಸಿಕೊಂಡರು. ಶ್ವೇತಾಂಬರರು ಬಿಳಿ ಬಟ್ಟೆಯನ್ನು ಉಪಯೋಗಿಸುವುದನ್ನು ಮಾನ್ಯ ಮಾಡಿದರು. ಚಂದ್ರಗುಪ್ತ ಮೌರ‍್ಯನ ಕಾಲದಲ್ಲಿ ಭದ್ರಬಾಹು ಎಂಬ ಮುನಿಯ ಮುಂದಾಳತ್ವದಲ್ಲಿ, ಜೈನರು ದಕ್ಷಿಣಕ್ಕೆ ವಲಸೆ ಬಂದರೆನ್ನಲಾಗಿದೆ. ಜೈನರ ತತ್ವಗಳನ್ನು ‘ಅಂಗ’ಗಳೆಂದು ಸಂಗ್ರಹಗಳಲ್ಲಿ ಸೇರಿಸಿದ್ದಾರೆ. ಅಂಗಗಳು ಒಟ್ಟು ೧೨ ಇವೆ. ಇವಕ್ಕೆ ಕಾಲಾಂತರದಲ್ಲಿ ೧೨ ಉಪಾಂಗಗಳನ್ನು ಸೇರಿಸಿಲಾಗಿದೆ.
ಜೈನತತ್ವವೂ ಮೂಲತಃ ನಾಸ್ತಿಕವಾದಿ ಹಾಗೂ ನಿರೀಶ್ವರವಾದಿಯೇ ಆಗಿದೆ. ಜೈನರ ವಿಶ್ವನ್ನು ಸೃಜಿಸುವ ದೇವತೆ ಯಾವುದೂ ಇಲ್ಲ. ಈ ವಿಶ್ವ ಒಂದು ಅನಂತವಾದ ಗತಿಗೆ ಬದ್ಧವಾಗಿದೆ. ಅದರಲ್ಲಿ ಅಸಂಖ್ಯ ಯುಗಗಳಿವೆ. ಪ್ರತಿಯುಗವೂ ಏಳು-ಬೀಳು (ಉತ್ಸರ್ಪಿಣಿ-ಅಪಸರ್ಪಿಣಿ) ಗತಿಯನ್ನು ಹೊಂದಿದೆ. ಪ್ರತಿ ಯುಗದಲ್ಲೂ ೨೪ ತೀರ್ಥಂಕರರಿರುತ್ತಾರೆ ಹಾಗೂ ಅವರನ್ನೊಳಗೊಂಡಂತೆ ೬೩ ಶಲಾಕಾಪುರುಷರಿರುತ್ತಾರೆ. ಇಂಥ ಯುಗದಲ್ಲಿ ಧರ್ಮದ ಏರು-ಇಳುವು ಪುರಾಣಗಳ ಯುಗಕಲ್ಪಪನೆಗೆ ಹೋಲುವಂತೇ ಇದೆ.
ಈ ವಿಶ್ವವು ಆಕಾಶ, ಧರ್ಮ, ಅಧರ್ಮ, ಕಾಲ ಹಾಗೂ ಪುಟ್ಗಲಗಳೆಂಬ ಐದು ಅಜೀವಗಳು ಹಾಗೂ ಜೀವಗಳ ಸಂಸರ್ಗದಿಂದ ಅಸ್ತಿತ್ವದಲ್ಲಿದೆ. ಕೇವಲ ಜೀವಿಗಳಿಗೆ ಮಾತ್ರವಲ್ಲ, ನಿರ್ಜೀವಿಗಳಿಗೂ ಆತ್ಮವಿರುತ್ತದೆ. ಆತ್ಮಕ್ಕೆ ಕರ್ಮದ ಲೇಪನವಾಗುತ್ತದೆ. ಹೀಗೆ ಪ್ರತಿ ಆತ್ಮವೂ ತನ್ನದೇ ವಿಶಿಷ್ಟವಾದ ಸ್ವರೂಪವನ್ನು ಹೊಂದಲು ಈ ಕರ್ಮಲೇಪದ ವೈವಿಧ್ಯತೆಯೇ ಕಾರಣ. ಆತ್ಮ ಕರ್ಮದ ಲೇಪನ ಇರುವವರೆಗೆ ಪುನರ್ಜನ್ಮವನ್ನು ಹೊಂದುತ್ತಿರುತ್ತದೆ. ಕಠಿಣ ಸಾಧನೆಯಿಂದ ಕರ್ಮವು ನಶಿಸಿ ಈ ಭವಚಿತ್ರವನ್ನು ದಾಟಿ ನಿರ್ವಾಣ ಹೊಂದಲು ಸಾಧ್ಯ. ಇದು ಐದು ವ್ರತಗಳಿಂದ (ಸಪಚ್ಛಕ್ಕಾಣ) ಸಾಧ್ಯ. ಅದೆಂದರೆ ಅಹಿಂಸೆ, ಅಸತ್ಯ, ತಾನಾಗಿಯೇ ಕೊಡದ ವಸ್ತುಗಳನ್ನು ಮುಟ್ಟದಿರುವುದು, ವಿರಕ್ತಿ ಹಾಗೂ ಬ್ರಹ್ಮಚರ್ಯ. ಅಹಿಂಸೆಗೆ ಜೈನರು ಅತಿಯಾದ ಮಹತ್ವನ್ನು ನೀಡಿದ್ದರು. ಸಲ್ಲೇಖನ ಎಂಬ ಉಪವಾಸ ವಿಧಿಯಿಂದ ದೇಹತ್ಯಾಗ ಮಾಡುವುದು ಶ್ರೇಷ್ಠವಾದ ಮರಣ ಎಂದು ಪರಿಗಣಿಸಲ್ಪಟ್ಟಿತ್ತು.
ಜೈನರಲ್ಲಿ ಈಶ್ವರವಾದ ಯಾವಾಗಲೂ ಸ್ಥಾನ ಪಡೆಯಲಿಲ್ಲ. ಅವರಿಗೆ ತೀರ್ಥಂಕರನೇ ನಿರ್ವಾಣದ ಸಂಕೇತವಾಗಿ ಪರಮೋಚ್ಚ ಅದರ್ಶವಾಗಿದ್ದನು. ಆದರೆ ಮಧ್ಯಕಾಲೀನದಲ್ಲಿ ಜೈನರು ಪ್ರಾದೇಶಿಕ ದೇವಪೂಜಾ ಪಂಥಗಳನ್ನು ತಮ್ಮ ಆಚರಣೆಯಲ್ಲಿ ಒಳಗೊಂಡರು. ಇಂಥ ದೇವತೆಗಳನ್ನು ಶಾಸನ ದೇವತೆಗಳು ಎಂದು ಕರೆದರು. ಅಂದರೆ ಜಿನಶಾಸನವನ್ನು ರಕ್ಷಿಸುತ್ತ, ಭಜಕರನ್ನು ಸಾಂಸಾರಿಕ ಇಷ್ಟಾರ್ಥಗಳನ್ನು ನೆರವೇರಿಸುವುದು ಆ ದೇವತೆಗಳ ಕೆಲಸವಾಗಿತ್ತು.
ಜೈನರ ತಾತ್ವಿಕ ಚಿಂತನೆಯ ತರ್ಕವನ್ನು ‘ಸ್ಯಾದ್ವಾದ’ ಎನ್ನುತ್ತಾರೆ. ಸತ್ಯದ ಜ್ಞಾನಕ್ಕೆ ಏಳು ರೀತಿಯ ಸಂಭವನೀಯತೆಗಳು ಇವೆ ಎಂದು ಸ್ಯಾದ್ವಾದ ತಿಳಿಸುತ್ತದೆ. ಸತ್ಯ ಕುರಿತ ಸಂದೇಹ ಈ ತರ್ಕದ ವೈಶಿಷ್ಟ್ಯವಾಗಿದೆ.
ಈಶ್ವರವಾದಿ ಚಿಂತನೆಗಳು
ಈ ವಿಶ್ವದ ಕಾರಣಶಕ್ತಿಯನ್ನು ಒಂದು ದೇವತೆಯ ರೂಪದಲ್ಲಿ ಕಲ್ಪಿಸಿ, ಅದರ ಇಚ್ಛೆಯಿಂದಲೇ ಭವ ಉಂಟಾಯಿತೆಂದು ಈಶ್ವರವಾದಗಳೂ ನಂಬುತ್ತಾರೆ. ಇಂಥ ದೇವತೆಯೂ ‘ಮಾನವೀಯ’ವಾಗಿರುವುದರಿಂದ ಅದು ಭಕ್ತಿ, ಪೂಜೆ, ತಂತ್ರ ಮುಂತಾದ ಸಾಧನೆಗಳಿಗೆ ಸ್ಪಂದಿಸುತ್ತದೆ. ಆ ದೇವತೆಯೇ ಪುನರ್ಜನ್ಮ ಹಾಗೂ ಮೋಕ್ಷಗಳನ್ನು ಆಯಾ ವ್ಯಕ್ತಿಯ ಭಕ್ತಿ ಶ್ರದ್ಧೆಗಳನ್ನು ಅವಲೋಕಿಸಿ ನೀಡುತ್ತದೆ. ಈ ದೈವವಾದ ಕಲ್ಪನೆಗಳು ಭಕ್ತಿ ಸಿದ್ಧಾಂತದಲ್ಲಿ ಮತ್ತೂ ಮಾನವೀಯವಾಗಿ ಬೆಳೆದವು. ಇಷ್ಟದೈವ ಕಲ್ಪನೆ, ಅಂಥ ದೈವದೊಂದಿಗೆ ಪ್ರೇಮ, ವಾತ್ಸಲ್ಯ, ಅರ್ಪಣಾ ಭಾವಗಳನ್ನು ಭಕ್ತಿಪಂಥಗಳು ಬೆಳೆಸಿದವು.
ಉತ್ತರ ವೇದ ಕಾಲದಲ್ಲಿ ಆರ್ಯೇತರ ಕೃಷಿ ಸಂಸ್ಕೃತಿಗಳಲ್ಲಿ ವ್ಯಾಪಕವಾಗಿದ್ದ ಮೂರ್ತಿಪೂಜಾ ಸಂಪ್ರದಾಯದ ಜೊತೆಗೆ ಶ್ವೇತಾಶ್ವತರ ಉಪನಿಷತ್‌ನಂಥ ತಾತ್ವಿಕ ಕಲ್ಪನೆಗಳು ಸೇರಿಕೊಂಡು ಪ್ರಾಚೀನ ಭಾರತೀಯ ಈಶ್ವರವಾದ ರೂಪುಗೊಂಡಿದೆ. ಪ್ರಾಚೀನ ಭಾರತೀಯ ವೈದಿಕ ಹಾಗೂ ಪೌರಾಣಿಕ ವಿಶ್ವಕಲ್ಪನೆಯನ್ನು ತಮ್ಮ ತಮ್ಮ ಇಷ್ಟದೈವದ ಸೃಷ್ಟಿಯನ್ನಾಗಿ ಈ ಈಶ್ವರವಾದಿ ಚಿಂತನೆಗಳು ಕಲ್ಪಿಸುತ್ತವೆ. ಆಯಾ ದೇವತೆ ಸರ್ವಶಕ್ತನಾಗಿದ್ದು, ಅವನಿಂದಲೇ ಸೃಷ್ಟಿ, ಸ್ಥಿತಿ, ಲಯಗಳು ಆಗುತ್ತವೆ. ಇಂಥ ದೇವತೆಯನ್ನು ‘ಪರಮ’ ದೇವತೆ ಎಂದು ಕರೆಯಬಹುದು. ಹೀಗೆ ಶಿವಪಾರಮ್ಯ, ವಿಷ್ಣು ಪಾರಮ್ಯ, ಶಕ್ತಿ ಪಾರಮ್ಯಗಳ ಸಂಪ್ರದಾಯಗಳು ಶೈವ, ವೈಷ್ಣವ ಹಾಗೂ ಶಾಕ್ತ ಎಂದು ಪ್ರಬಲವಾಗಿದ್ದವು. ಉಪನಿಷತ್ತಿನ ಕಾಲದ ‘ಬ್ರಹ್ಮನ್‌’ ತತ್ವ ದೈವವಾದಿ ಚಿಂತನೆಯಲ್ಲಿ ‘ಬ್ರಹ್ಮ’ ದೇವರಾಗಿಬಿಡುತ್ತದೆ. ಈ ದೇವತೆಗಳಿಗೆ ಸಾಕಾರ/ಸಗುಣ ಹಾಗೂ ನಿರಾಕಾರ/ನಿರ್ಗುಣ ರೂಪಗಳೆರಡೂ ಇರುತ್ತವೆ. ನಿರಾಕಾರದಲ್ಲಿ ಆ ದೇವತೆ ಒಂದು ಆದಿ ತತ್ವವಾಗಿರುತ್ತದೆ. ಸಾಕಾರದಲ್ಲಿ ಅದು ಮೂರ್ತಿಯಾಗಿ ಪೂಜೆ/ಪುರಾನಗಳನ್ನು ಒಳಗೊಳ್ಳುತ್ತದೆ. ಹೀಗೆ ಈಶ್ವರವಾದಿ ಚಿಂತನೆಗಳೂ ಸಾಂಖ್ಯ, ಯೋಗ ಮುಂತಾದ ಚಿಂತನೆಗಳನ್ನು ಸುಲಭವಾಗಿ ಒಳಗೊಂಡುಬಿಡುತ್ತವೆ.
ಈಶ್ವರವಾದಿ ಚಿಂತನೆಯ ಪ್ರಮುಖ ಗ್ರಂಥವೆಂದರೆ ಮಹಾಭಾರತದಲ್ಲಿ ಅಡಕವಾಗಿರುವ ೧೮ ಅಧ್ಯಾಯಗಳ ಭಗವದ್ಗೀತೆ. ಇದರ ಪ್ರಕಾರ ಮೋಕ್ಷಕ್ಕೆ ಜ್ಞಾನ, ಕರ್ಮ ಹಾಗೂ ಭಕ್ತಿ ಮಾರ್ಗಗಳಿದ್ದು, ಅವುಗಳಲ್ಲಿ ಭಕ್ತಿ ಎಂಬುದು ನಿರ್ಣಾಯಕವಾದದ್ದು. ಏಕೆಂದರೆ ಪರಮಾತ್ಮನು ತನ್ನ ಭಕ್ತನ ಕುರಿತು ವೈಯಕ್ತಿಕವಾದ ಸಂಬಂಧ ಹೊಂದಿರುತ್ತಾನೆ. ಹಾಗಾಗಿ ಧರ್ಮ-ಅಧರ್ಮಗಳ ಜಿಜ್ಞಾಸೆ ಇರಲಿ, ಕರ್ಮದ ಸಂದಿಗ್ಧತೆ ಇರಲಿ ಅಂತಿಮವಾಗಿ ಭಕ್ತನು ಭಗವಂತನಿಗೇ ಬಿಟ್ಟು ತಾನು ಭಕ್ತಿಯ ಹಾದಿ ಹಿಡಿದಲ್ಲಿ ಮೋಕ್ಷ ಸಿಗುತ್ತದೆ. ಭಕ್ತನು ಕರ್ಮಫಲ ಕುರಿತು ಚಿಂತಿಸುವ ಅಧಿಕಾರ ಹೊಂದಿರುವುದಿಲ್ಲ. ಧರ್ಮಜ್ಞಾನಿಯಾದಾಗಲೆಲ್ಲ ಭಗವಂತನೇ ಅವರಾರ ತಳೆದು ಬಂದು ಧರ್ಮವನ್ನು ಸ್ಥಾಪಿಸಿ, ದುಷ್ಟರನ್ನು ಶಿಕ್ಷಿಸುತ್ತಾನೆ. ಈ ಭಗವಂತನದು ವಿಶ್ವರೂಪವಾಗಿದೆ. ಭಗವದ್ಗೀತೆ ಭಾರತೀಯ ದರ್ಶನ ಸಂಪ್ರದಾಯಗಳನ್ನೆಲ್ಲ ಈಶ್ವರವಾದಿ ಚಿಂತನೆಗೆ ಕಸಿಮಾಡುತ್ತದೆ.
ಈಶ್ವರವಾದಿ ಸಂಪ್ರದಾಯಗಳು ಮೂಲತಃ ಪೂಜಾ ಪಂಥಗಳಾಗಿವೆ. ಇಂಥ ಪಂಥಗಳಲ್ಲಿ ಸ್ಥೂಲವಾಗಿ ವೈಷ್ಣವ, ಶೈವ ಹಾಗೂ ಶಾಕ್ತ ಎಂಬ ವಿಭಾಗಗಳನ್ನು ಗುರುತಿಸಬಹುದು. ಇವಲ್ಲದೇ ಗಾಣಪತ್ಯ, ಕೌಮಾರ, ಸೌರ ಮುಂತಾದ ಪಂಥಗಳೂ ಅನೇಕವಿದ್ದವು. ಅವು ಮೊದಲಿನ ಮೂರು ಪಂಥಗಳಂತೇ ಪ್ರಬಲವಾಗಲಿಲ್ಲ. ವೈಷ್ಣವ ಸಂಪ್ರದಾಯವು ವಿಷ್ಣುವೇ ಪರಮ ಶಕ್ತಿ ಹಾಗೂ ಈ ಜಗತ್ತಿನ ಸೃಷ್ಟಿಗೂ ಮೂಲ ಅವನು ಎನ್ನುತ್ತದೆ. ವಿಷ್ಣುವಿಗೆ ಐದು ರೂಪಗಳಿವೆ. ಅವೆಂದರೆ, ೧. ಪರಾರೂಪ ೨. ವ್ಯೂಹ ರೂಪ ೩. ಅವತಾರ ರೂಪ ೪. ಅಂತರ್ಯಾಮಿ ರೂಪ ೫. ಮೂರ್ತಿ ರೂಪ. ಪರಾರೂಪ ಒಂದು ಆದಿ ಸತ್ವವಾಗಿದೆ. ‘ವ್ಯೂಹ’ದ ಕಲ್ಪನೆ ಮೂಲತಃ ‘ಪಾಂಚರಾತ್ರ’ ಸಿದ್ಧಾಂತವಾಗಿದೆ. ಅಂದರೆ ವಾಸುದೇವ, ಸಂಕರ್ಷಣ, ಪ್ರದ್ಯುಮ್ನ, ಅನಿರುದ್ಧ, ಸಾಂಬ ಎಂಬ ವೃಷ್ಟಿ ವೀರರನ್ನು ತಾತ್ವಕವಾಗಿ ಗ್ರಹಿಸಿ ಒಬ್ಬರಿಂದೊಬ್ಬರು ಉದ್ಭವಿಸಿದಂತೇ ನಿರೂಪಿಸಲಾಗಿದೆ. ಈ ತತ್ವಗಳೆಂದರೆ ಪ್ರಕೃತಿ, ಮಾನಸ, ಅಹಂಕಾರ ಇವು ಆದಿ ತತ್ವದಿಂದ ಕ್ರಮವಾಗಿ ಹುಟ್ಟಿಬಂದವು. ಇಲ್ಲಿ ಆತ್ಮವು ಪರಮಾತ್ಮನ ಒಂದು ಅಂಶವೂ ಹೌದು, ಪ್ರತ್ಯೇಕವೂ ಹೌದು. ವಿಶಿಷ್ಟಾದ್ವೈತ ಹಾಗೂ ದ್ವೈತ ಮತಗಳ ಮೂಲತತ್ವ ಪಾಂಚರಾತ್ರದಲ್ಲಿದೆ.
ಶೈವರಲ್ಲಿ ತೀರ ಪ್ರಾಚೀನವಾದ ಪಂಥ ಎಂದರೆ ಮಾಹೇಶ್ವರ ಅಥಾವಾ ಪಾಶುಪತರದು. ಪಾಶುಪತ ಪಂಥವನ್ನು ಪ್ರಚಾರ ಮಾಡಿದವನು ಲಕುಳೀಶಮುನಿ ಹಾಗಾಗಿ ಇದಕ್ಕೆ ‘ಲಾಕುಶ’ ಮತ ಎಂದೂ ಹೆಸರು ಬಂದಿತು. ಲಕುಳೀಶರಲ್ಲೇ ಕಾಪಾಲಿಕ ಹಾಗೂ ಕಾಳಾಮುಖರೆಂಬ ಎರಡು ಪಂಥಗಳು ಮಧ್ಯಯುಗದಲ್ಲಿ ಪ್ರಚಲಿತದಲ್ಲಿದ್ದವು. ಕಾಳಾಮುಖರು ತಮ್ಮನ್ನು ನ್ಯಾಯವೈಶೇಷಕರೆಂದೂ ಕರೆದುಕೊಳ್ಳುತ್ತಾರೆ. ತಮಿಳುನಾಡಿನಲ್ಲಿ ‘ಶೈವ ಸಿದ್ಧಾಂತ’ ಎಂಬೊಂದು ಪಂಥ ೧೦-೧೧ನೆಯ ಶತಮಾನದಲ್ಲಿ ಪ್ರಚಲಿತದಲ್ಲಿ ಬಂದಿತು. ಇವರು ಉಪಾಸಕರು. ‘ಪಶು’ ಹಾಗೂ ದೇವತೆ ‘ಪತಿ’ ಆಗಿದ್ದಾರೆ. ಪಶುವನ್ನು ಬಂಧಸುವ ಪ್ರಪಂಚ ‘ಪಾಶ’ವಾಗಿದೆ. ಈ ಪಾಶವನ್ನು ಕಡಿದುಕೊಂಡು ಪತಿಯನ್ನು ಸೇರುವುದು ಮೋಕ್ಷ ಎಂದು ನಿರೂಪಿಸುತ್ತಾರೆ. ೧೨ನೆಯ ಶತಮಾನದಲ್ಲಿ ಕರ್ನಾಟಕದಲ್ಲಿ ಪ್ರಚಲಿತದಲ್ಲಿ ಬಂದ ವೀರಶೈವ ಪಂಥವನ್ನು ‘ಶಕ್ತಿ ವಿಶಿಷ್ಟಾದ್ವೈತ’ ಸಿದ್ಧಾಂತ ಎಂದು ಕರೆಯಲಾಗಿದೆ. ಶೈವರಲ್ಲಿ ಕಾಶ್ಮೀರ ಶೈವರದೂ ಒಂದು ಪಂಥವಿತ್ತು.
ಶಾಕ್ತರು ಈ ವಿಶ್ವದ ಆದಿತತ್ವವೇ ‘ಶಕ್ತಿ’ ಅವಳಿಂದಲೇ ‘ಪುರುಷ’ ಉದ್ಭವಿಸಿದ್ದು ಎಂದು ನಿರೂಪಿಸುತ್ತಾರೆ. ಶಾಕ್ತ ಆರಾಧನೆಯಲ್ಲಿ ತಂತ್ರದ ಪ್ರಯೋಗ ಹಾಸುಹೊಕ್ಕಾಗಿದೆ. ದೇವಿಯನ್ನು ಸೃಷ್ಷಿ, ಶಕ್ತಿ, ಜ್ಞಾನಶಕ್ತಿ ಎಂದೆಲ್ಲ ಗ್ರಹಿಸಿ ಆರಾಧಿಸುವ ಪಂಥವನ್ನು ‘ಶಾಕ್ತ’ ಎನ್ನುತ್ತಾರೆ. ಮಧ್ಯಯುಗದಲ್ಲಿ ಈ ಎಲ್ಲ ‘ಆಗಮ’ಗಳೆಂಬ ಗ್ರಂಥಗಳನ್ನು ರಚಿಸಿದವು.
ಈಶ್ವರವಾದಿ ಸಂಪ್ರದಾಯಗಳೂ ಬೌದ್ದ, ಜೈನ ಮುಂತಾದ ಸಂಪ್ರದಾಯಗಳಂತೇ ಕಲ್ಪಗಳು ಹಾಗೂ ಯುಗಗಳ ಕಲ್ಪನೆಗಳನ್ನು ತಮ್ಮ ಚಿಂತನೆಗೆ ಒಗ್ಗುವಂತೆ ಪುರಾಣೀಕರಿಸುತ್ತವೆ. ಇವರಲ್ಲಿ ತೀರ ಪ್ರಧಾನವಾದ ನಿರೂಪಣೆಯ ಪ್ರಕಾರ ಅನೇಕ ಬ್ರಹ್ಮರು ಇದ್ದಾರೆ. ಇಂಥ ಬ್ರಹ್ಮನ ಒಂದು ಹಗಲು ಒಂದು ಕಲ್ಪ ಎನಿಸಿಕೊಳ್ಳುತ್ತದೆ. ಒಂದು ಕಲ್ಪದಲ್ಲಿ ೧೪ ಮನ್ವಂತರಗಳಿದ್ದು ಅದಕ್ಕೆ ಒಬ್ಬೊಬ್ಬ ಮನು ಇರುತ್ತಾನೆ. ಮನ್ವಂತರದ ಅಂತ್ಯದಲ್ಲಿ ಪ್ರಳಯವಾಗಿ ಮತ್ತೊಂದು ಪುನರ್ಸೃಷ್ಟಿಯಲ್ಲಿ ಹೊಸ ಮನು ಮಾನವರ ಮೂಲಪುರುಷನಾಗುತ್ತಾನೆ. ಪ್ರತಿ ಮನ್ವಂತರದಲ್ಲೂ ೭೧ ಮಹಾಯುಗಗಳೂ, ಒಂದು ಮಹಾಯುಗದಲ್ಲಿ ಕೃತ, ತ್ರೇತಾ, ದ್ವಾಪರ ಹಾಗೂ ಕಲಿ ಎಂಬ ನಾಲ್ಕು ಯುಗಗಳೂ ಇರುತ್ತವೆ. ಒಂದೊಂದು ಮಹಾಯುಗವೂ ಧರ್ಮದ ಉತ್ಥಾನ ಹಾಗೂ ಅವಸಾನಗಳ ಚಕ್ರವಾಗಿದೆ, ಒಬ್ಬ ಬ್ರಹ್ಮನ ಆಯುಷ್ಯದ ಅಂತ್ಯದಲ್ಲಿ ಎಲ್ಲ ಜೀವಾತ್ಮಗಳೂ ಕರ್ಮ ಸಮೇತ ನಾಶಹೊಂದುತ್ತವೆ. ಈ ರೀತಿ ಪ್ರಳಯ ಹಾಗೂ ಸೃಷ್ಟಿಯ ಕುರಿತು ಪೌರಾಣಿಕ ಕಲ್ಪನೆಯಲ್ಲಿ ವಿಪುಲವಾದ ಗೊಂದಲಗಳಿವೆ.
ಆರು ದರ್ಶನಗಳು
ಮಧ್ಯಕಾಲೀನ ಭಾರತೀಯ ಚಿಂತನೆಯಲ್ಲಿ ‘ಷಡ್ದರ್ಶನ’ ಸಂಪ್ರದಾಯವನ್ನು ಪ್ರಮುಖವೆಂದು ಗುರುತಿಸಲಾಗಿತ್ತು. ಈ ದರ್ಶನಗಳು ಆತ್ಮಜ್ಞಾನದ ಹಾಗೂ ಆ ಮೂಲಕ ಮೋಕ್ಷದ ದಾರಿಗಳೆಂದು ನಿರೂಪಿಸುವ ಕೆಲಸ ಕ್ರಿ.ಶ. ೧೦ನೆಯ ಶತಮಾನದಿಂದ ನಂತರ ಆಗಿದ್ದು ಕಂಡುಬರುತ್ತದೆ.  ಆರು ದರ್ಶನಗಳಲ್ಲಿ ಪ್ರಾಚೀನ ಭಾರತೀಯ ಆಸ್ತಿಕ ಸಂಪ್ರದಾಯಕ್ಕೆ ಅರ್ಥಪೂರ್ಣವಾದ ತತ್ವ ಸಂಪ್ರದಾಯಗಳನ್ನು ಮಾತ್ರ ಸೇರಿಸಿಕೊಳ್ಳಲಾಗಿದೆ. ಅವೆಂದರೆ, ನ್ಯಾಯ, ವೈಶೇಷಿಕ, ಸಂಖ್ಯ, ಯೋಗ, ಮೀಮಾಂಸ ಹಾಗೂ ವೇದಾಂತಗಳು ಇವುಗಳಲ್ಲಿ ಎರಡೆರಡನ್ನು ಜೋಡಿಯಾಗಿ ಹೆಸರಿಸಿ ಮೂರು ವಿಭಾಗಗಳನ್ನು ಮಾಡುತ್ತಾರೆ. ಇದಕ್ಕೆ ಕಾರಣ ಎಂದರೆ ಅವುಗಳಲ್ಲಿ ತಾತ್ವಿಕ ಒಮ್ಮತ ಎಂದು ವಿವರಣೆ ನೀಡಲಾಗಿದೆ. ನ್ಯಾಯ ವೈಶೇಷಿಕ : ನ್ಯಾಯ ದರ್ಶನದ ಪ್ರತಿಪಾದಕರು ಅಕ್ಷಪಾದ ಗೌತಮರೆಂಬ ಪ್ರತೀತಿ ಇದೆ. ತರ್ಕವು ನ್ಯಾಯಸಿದ್ಧಾಂತದ ಪ್ರಧಾನ ಅಂಶ. ಆತ್ಮ ಜ್ಞಾನವು ತರ್ಕದಿಂದ ಸಾಧ್ಯವಾಗುತ್ತದೆ. ಎಂದು ನೈಯಾಯಿಕರು ನಂಬುತ್ತಾರೆ. ವೈಶೇಷಿಕರು ಈ ಪ್ರಪಂಚದ ಆದಿ ದ್ರವ್ಯಗಳು ಪ್ರತ್ಯೇಕ(ವಿಶೇಷ)ವಾಗಿಯೇ ಇವೆ ಎಂದು ವಾದಿಸುತ್ತಾರೆ. ಈ ದ್ರವ್ಯಗಳು ಒಟ್ಟೂ ಒಂಬತ್ತು ಇವೆ.
ಇವುಗಳೆಲ್ಲ ಪೃಥ್ವಿ, ನೀರು, ಬೆಂಕಿ, ಗಾಳಿ ಹಾಗೂ ಆಕಾಶಗಳೆಂಬ ದ್ರವ್ಯಗಳು ಪರಮಾಣುಗಳಿಂದ ಆಗಿವೆ. ಈ ಪರಮಾಣುಗಳ ವಿಭಿನ್ನ ರೀತಿಯ ವ್ಯವಸ್ಥೆಯಿಂದಾಗಿ ವಸ್ತುವೈವಿಧ್ಯತೆ ಉಂಟಾಗುತ್ತದೆ. ಪುರಾಣದ ಯುಗ ಕಲ್ಪನೆಯ ಒಬ್ಬ ಬ್ರಹ್ಮನ ಕಾಲ ಮುಗಿದ ನಂತರ ಈ ಪರಮಾಣುಗಳೆಲ್ಲ ಪ್ರತ್ಯೇಕಗೊಂಡು ನಾಮರೂಪದ ಜಗತ್ತು ಮಾಯವಾಗುತ್ತದೆ. ಹೊಸ ಬ್ರಹ್ಮನು ಅದೇ ಪರಮಾಣುಗಳನ್ನು ಉಪಯೋಗಿಸಿ ಹೊಸ ರೂಪಗಳನ್ನು ಸೃಷ್ಟಿಸುತ್ತಾನೆ. ಪರಮಾಣುಗಳಿಂದ ವಿಭಜನೆಯಾಗದ ಮೂರು ದ್ರವ್ಯಗಳಿವೆ. ಅವೆಂದರೆ ದಿಕ್‌, ಕಾಲ ಹಾಗೂ ಆತ್ಮಗಳು. ಈ ದ್ರವ್ಯಗಳು ಅನಂತವಾಗಿವೆ. ಆತ್ಮಕ್ಕೆ ‘ಜ್ಞಾನ’ ಎಂಬ ಶಕ್ತಿ ಇದೆಯಾದ್ದರಿಂದ ಅದು ತನ್ನನ್ನು ಹಾಗೂ ಈ ವಿಶ್ವವನ್ನು ಅರಿಯಬಲ್ಲದು. ಈ ವಿಶ್ವವು ಈ ಮೇಲಿನ ದ್ರವ್ಯಗಳ ಪರಸ್ಪರ ಸಂಬಂಧದಿಂದ ವಿಭಿನ್ನ ಪದಾರ್ಥಗಳಾಗಿ ಅಸ್ತಿತ್ವದಲ್ಲಿರುತ್ತದೆ.
ಸಾಂಖ್ಯ ಮತ್ತು ಯೋಗ: ಸಾಂಖ್ಯವು ಷಡ್ದರ್ಶನಗಳಲ್ಲೇ ಅತ್ಯಂತ ಹಳೆಯದು. ಇದರ ಪ್ರವರ್ತಕರು ‘ಕಪಿಲ’ರೆನ್ನುತ್ತಾರೆ. ಈಶ್ವರ ಕೃಷ್ಣನೆಂಬ ನಾಲ್ಕನೆಯ ಶತಮಾನದ ದಾರ್ಶನಿಕನ ‘ಸಾಂಖ್ಯಕಾರಿಕಾ’ ಗ್ರಂಥವೇ ಸಾಂಕ್ಯತತ್ವಗಳ ಕುರಿತು ಮೂಲ ಗ್ರಂಥವಾಗಿದೆ. ಸಾಂಖ್ಯರ ಪ್ರಕಾರ ಈ ಸೃಷ್ಟಿ ಎನ್ನುವುದು ‘ಪ್ರಕೃತಿ’ ತತ್ವದ ಸ್ವಭಾವ. ಪ್ರಕೃತಿಯನ್ನೊಳಗೊಂಡು ೨೫ ತತ್ವಗಳು ಈ ಸೃಷ್ಟಿಗೆ ಕಾರಣವಾಗುತ್ತವೆ. ೨೫ನೆಯ ತತ್ವವೇ ‘ಪುರುಷ’ (ಆತ್ಮ) ಸೃಷ್ಟಿಯ ಅದಿಯಲ್ಲಿ ‘ಸತ್ವ, ರಜಸ್‌, ತಮಸ್‌’ಗಳೆಂಬ ಮೂರು ಗುಣಗಳು ಸಮತೋಲನದಲ್ಲಿರುತ್ತವೆ. ಸೃಷ್ಟಿ ಪ್ರಕಟವಾದಂತೆಲ್ಲ ವಿಭಿನ್ನ ವಸ್ತುಗಳಲ್ಲಿ ವಿಭಿನ್ನ ಪ್ರಮಾಣದಲ್ಲಿ ಈ ತ್ರಿಗುಣಗಳು ಹಂಚಿ ವೈಶಿಷ್ಟ್ಯತೆಗೆ ಕಾರಣವಾಗುತ್ತವೆ. ಸಾಂಖ್ಯ ದರ್ಶನದಲ್ಲಿ ಪ್ರಕೃತಿ ಹಾಗೂ ಪುರುಷರ ದ್ವೈತವನ್ನು ಪ್ರತಿಪಾದಿಸಿಲಾಗಿದೆ. ಅವೆರಡೂ ಪರಸ್ಪರ ಅವಲಂಬಿತವಾಗಿಲ್ಲ. ನಂತರ ಕಾಲದಲ್ಲಿ ‘ಪುರುಷ’ವು ಸೃಷ್ಟಿಯನ್ನು ಪ್ರಚೋದಿಸುವ ಶಕ್ತಿಯಾಗಿ ನಿರೂಪಿಸಲ್ಪಡುತ್ತದೆ.
‘ಯೋಗ’ ದರ್ಶನವು ಭಾರತೀಯ ಆಧ್ಯಾತ್ಮಿಕ ಹಾಗೂ ನಾಸ್ತಿಕ ಸಂಪ್ರದಾಯಗಳಲ್ಲೆಲ್ಲ ಸಾಮಾನ್ಯವಾಗಿ ಅಳವಡಿಸಿಕೊಳ್ಳಲ್ಪಟ್ಟ ಸಂಪ್ರದಾಯವಾಗಿದೆ. ‘ಯೋಗ’ವು ಪತಂಜಲಿಯ ಸೂತ್ರಗಳಿಂದ ಪ್ರತಿಪಾದಿತವಾಗಿದೆ. ಯೋಗದ ತತ್ವಗಳು ಸಾಂಖ್ಯದಂತೆಯೇ ಇದ್ದರೂ ಯೋಗ ದರ್ಶನದಲ್ಲಿ ‘ಈಶ್ವರ’ ಕಲ್ಪನೆ ಬರುತ್ತದೆ. ಈ ಈಶ್ವರವೇ ಆದಿತತ್ವವಾಗಿದ್ದು ಅದನ್ನು ಅನುಭವಿಸುವ ಆನಂದಾವಸ್ಥೆಯೇ ಸಮಾಧಿ ಎನಿಸಿಕೊಳ್ಳುತ್ತದೆ. ಈ ಸಮಾಧಿಯು ಬೌದ್ಧ, ಜೈನರ ‘ನಿರ್ವಾಣ’ದಂತಹದೇ ಅವಸ್ಥೆ. ಯೋಗಿಗಳ ಈಶ್ವರನು ಭಕ್ತಿ ಪಂಥಗಳ ದೇವತೆಯಲ್ಲ. ಈಶ್ವರನು ಒಂದು ನಿರ್ವಿಕಲ್ಪ ಶಕ್ತಿಯಾಗಿದ್ದಾನೆ. ಯೋಗಿಯು ಸಮಾಧಿಯನ್ನು ಹೊಂದಲು ಯಮ, ನಿಯಮ, ಆಸನ, ಪ್ರಾನಾಯಾಮ, ಪ್ರತ್ಯಾಹಾರ, ಧಾರಣ, ಧ್ಯಾನ, ಸಮಾಧಿಗಳೆಂಬ ಎಂಟು ಹಂತಗಳನ್ನು ದಾಟಬೇಕು. ಯೋಗದಲ್ಲೂ ಹಟಯೋಗಕ, ಮಂತ್ರಯೋಗ, ಲಯಯೋಗಗಳೆಂಬ ಪ್ರಕಾರಗಳನ್ನು ಉಲ್ಲೇಖಿಸುತ್ತಾರೆ. ಮನುಷ್ಯನ ಬೆನ್ನ ಹುರಿಯೊಳಗೆ ಅಡಗಿರುವ ಸುಷುಮ್ನಾ ನಾಡಿಯ ತಳದಲ್ಲಿ ಕುಂಡಲಿನೀ ಶಕ್ತಿ ಇದೆ. ಹಾಗೂ ಅದರ ತಲೆಯಲ್ಲಿ ಸಹಸ್ರಾರ ಇರುತ್ತದೆ. ಯೋಗದಲ್ಲಿ ಈ ಕುಂಡಲಿನೀ ಶಕ್ತಿಯು ಜಾಗೃತವಾಗಿ ಸುಷುಮ್ನಾ ನಾಡಿಯ ಮೂಲಕ ಸಹಸ್ರಾರವನ್ನು ತಲುಪಿದಾಗಿ ಸಮಾಧಿಯ ಆನಂದ ಸ್ಥಿತಿ ಸಿದ್ಧಿಸುತ್ತದೆ ಎಂಬುದು ಯೋಗ ಸಾಧನೆಯ ಕಲ್ಪನೆಯಾಗಿದೆ.
ಮೀಮಾಂಸೆ ಹಾಗೂ ವೇದಾಂತ: ಇವರಡೂ ವೈದಿಕ ಸಂಪ್ರದಾಯಗಳಾಗಿವೆ. ವೇದಗಳಲ್ಲಿ ಪೂರ್ವ ವೇದಗಳು ಕರ್ಮಕಾಂಡಕ್ಕೆ ಮಹತ್ವ ನೀಡುತ್ತವೆ. ವೈದಿಕ ಕರ್ಮಕಾಂಡಗಳ ಕುರಿತ ಜಿಜ್ಞಾಸೆಯನ್ನು ಹೀಗೆ ಪೂರ್ವ ಮೀಮಾಂಸೆ ಎಂದು ಕರೆಯುತ್ತಾರೆ. ಜೈಮಿನಿಯ ಮೀಮಾಂಸ ಸೂತ್ರವೇ ಪೂರ್ವಮೀಮಾಂಸೆಯ ಪ್ರಾಚೀನ ಗ್ರಂಥವಾಗಿದೆ. ನಂತರ ಶಬರಸ್ವಾಮಿ, ಕುಮಾರಿಲ ಮುಂತಾದ ಅಗ್ರಗಣ್ಯರು ಪೂರ್ವ ಮೀಮಾಂಸೆಯ ಸಂಪ್ರದಾಯದಲ್ಲಿ ಆಗಿಹೋಗಿದ್ದಾರೆ. ಮೀಮಾಂಸಕರು ವೈದಿಕ ದೇವತೆಗಳ ಅಸ್ತಿತ್ವವನ್ನು ಒಪ್ಪುವುದಿಲ್ಲ. ಹಾಗಾಗಿ ಆ ಕುರಿತು ಟೀಕೆಗಳನ್ನು ಮಾಡುತ್ತಾರೆ. ಆದರೆ ಅವರು ವೇದವು ಅಪೌರುಷೇಯ ಹಾಗೂ ಚಿರಂತನವಾಗಿದ್ದು ಉಳಿದ ಯಾವುದೇ ಸಂಪ್ರದಾಯಗಳಿಗಿಂತ ಅದು ಶ್ರೇಷ್ಠ ಎಂದು ವಾದಿಸುತ್ತಾರೆ. ಇವರ ಪ್ರಕಾರ ಯಜ್ಞ ಹಾಗೂ ವೈದಿಕ ಮಂತ್ರಗಳಿಗೆ ಪರಿಣಾಮ ಶಕ್ತಿ ಇದೆ.
ಉತ್ತರ ವೇದಗಳ ಭಾಗಗಳಾದ ಉಪನಿಷತ್ತುಗಳ ತತ್ವಗಳನ್ನು ಜಿಜ್ಞಾಸೆಗೆ ಒಳಪಡಿಸುವ ದರ್ಶನವನ್ನು ‘ಉತ್ತರ ಮೀಮಾಂಸೆ’ ಅಥವಾ ‘ವೇದಾಂತ’ವೆಂದು ಕರೆಯಲಾಗಿದೆ. ವೇದಾಂತಕ್ಕೆ ಮೂಲ ಗ್ರಂಥವೆಂದರೆ ಬಾದರಾಯಣದನ ‘ಬ್ರಹ್ಮಸೂತ್ರ’ವಾಗಿದೆ. ಕ್ರಿ.ಶ. ಎಂಟನೆಯ ಶತಮಾನದಲ್ಲಿ ಶಂಕರಾಚಾರ್ಯರು ‘ಬ್ರಹ್ಮಸೂತ್ರಭಾಷ್ಯ’ವನ್ನು ಬರೆದು ವೇದಾಂತದ ತತ್ವವನ್ನು ‘ಅದ್ವೈತ’ ಎಂದು ಪ್ರತಿಪಾದಿಸಿದರು. ‘ಅದ್ವೈತ’ ಮತದ ಪ್ರಕಾರ ಜೀವಾತ್ಮ ಹಾಗೂ ಬ್ರಹ್ಮನ್‌/ಪರಮಾತ್ಮ ಎರಡು ಬೇರೆ ಬೇರೆ ಅಲ್ಲ. ಅಂತಿಮವಾದ ಸತ್ಯ ಎಂದರೆ ಬ್ರಹ್ಮವೇ. ಈ ಜಗತ್ತು ಮಿಥ್ಯೆ ಅಥವಾ ಮಾಯೆ. ಈ ರೀತಿ ಮನುಷ್ಯನ ಗ್ರಹಿಕೆ ಅಥವಾ ಮಾನಕ್ಕೆ ಸಿಗುವ (ಮಾಯಾ) ಜಗತ್ತು ಕೇವಲ ತೋರಿಕೆಯದು. ಶಂಕರಾಚಾರ್ಯರ ‘ಮಾಯೆ’ಯ ಕಲ್ಪನೆ ಬೌದ್ಧ ಮಾಧ್ಯಮಿಕ ದರ್ಶನದಿಂದ ಪ್ರೇರೇಪಿತವಾದುದು ಎಂದು ಗುರುತಿಸಿ ಅವರನ್ನು ‘ಪ್ರಚ್ಛನ್ನ’ ಬೌದ್ಧರೆಂದು ಭಿನ್ನಮತೀಯರು ಕರೆಯುತ್ತಾರೆ.
ಶಂಕರಾಚಾರ್ಯರ ಅದ್ವೈತಕ್ಕೆ ಪ್ರತಿಯಾಗಿ ೧೨-೧೩ನೆಯ ಶತಮಾನದಲ್ಲಿ ಕೆಲ ಭಕ್ತಿ ಸಿದ್ಧಾಂತಗಳು ಬಂದವು. ರಾಮಾನುಜಾಚಾರ್ಯರು ‘ವಿಶಿಷ್ಟಾದ್ವೈತ’ ಮತವನ್ನು ಪ್ರತಿಪಾದಿಸಿದರು. ಜೀವಾತ್ಮನು ಪರಮಾತ್ಮನ ಒಂದು ಅಂಶವಾಗಿರುತ್ತದೆ ಹಾಗೂ ಪರಮಾತ್ಮನ ಸಾಯುಜ್ಯವನ್ನು ಅದು ಹೊಂದಿದಾಗ ತನ್ನತನವನ್ನು ಕಳೆದುಕೊಳ್ಳುವುದಿಲ್ಲ. ಸಾಯುಜ್ಯದ ಆನಂದವನ್ನು ಅನುಭವಿಸುವ ಅಸ್ತಿತ್ವ ಅದಕ್ಕೆ ಉಳಿಯುತ್ತದೆ. ಜೀವಾತ್ಮನು ಭಕ್ತಿಯ ಮೂಲಕ ತಾನು ಪರಮಾತ್ಮನ ಒಂದು ಅಂಶ ಎಂಬುದನ್ನು ಅರಿಯುತ್ತಾನೆ. ಹಾಗೂ ತನ್ನನ್ನು ತಾನು ಸಂಪೂರ್ಣ ಪರಮಾತ್ಮನಿಗೆ ಅರ್ಪಿಸಿಕೊಳ್ಳುವ (ಪ್ರಪತ್ತಿ) ಮೂಲಕ ಮೋಕ್ಷವನ್ನು ಪಡೆಯುತ್ತಾನೆ. ಹಾಗಾಗಿ ಜ್ಞಾನದ ಮೂಲಕ ಬ್ರಹ್ಮವನ್ನು ಅರಿಯುವ ಉಪನಿಷತ್ತಿನ ತತ್ವಕ್ಕೆ ಬದಲಾಗಿ ವಿಶಿಷ್ಟಾದ್ವೈತವು ‘ಭಕ್ತಿಯನ್ನು ಮೋಕ್ಷ ಸಾಧನವೆಂದು ತಿಳಿಸುತ್ತದೆ. ಭಾರತೀಯ ಭಕ್ತಿ ಚಳವಳಿಗಳಿಗೆ ವಿಶಿಷ್ಟಾದ್ವೈತವು ಒಂದು ರೀತಿಯ ತಾತ್ವಿಕ ನಿರೂಪಣೆಯನ್ನು ಒದಗಿಸುತ್ತದೆ.
ಅದ್ವೈತ ಮತವನ್ನು ತೀವ್ರವಾಗಿ ಖಂಡಿಸಿ, ‘ದ್ವೈತ’ ಮತವನ್ನು ಅಥವಾ ಪರಮಾತ್ಮ ಹಾಗೂ ಜೀವಾತ್ಮ ಎರಡೂ ಬೇರೆ ಬೇರೆ ಎಂದು ಸಾರಿದವರು ಮಧ್ವಾಚಾರ್ಯರು. ವಿಷ್ಣು, ಜೀವಾತ್ಮಗಳಂತೆಯೇ ಅಜೀವ ಜಗತ್ತು ಬೇರೆಯೇ ಆಗಿದೆ. ಜೀವ-ಅಜೀವಗಳ ಮೇಲೆ ವಿಷ್ಣುವಿಗೆ ಸಂಪೂರ್ಣ ಅಧಿಕಾರವಿದೆ. ಏಕೆಂದರೆ ಅವನೇ ಕಾರಣಕರ್ತ. ಪುಣ್ಯಶೇಷವಿರುವ ಜೀವಕ್ಕೆ ಮಾತ್ರ ಆತ ಕೃಪೆ ಮಾಡುತ್ತಾನೆ, ಉಳಿದವರು ಪುನರ್ಜನ್ಮದಲ್ಲಿ ಸುತ್ತುತ್ತಲೇ ಇರಬೇಕು. ಮಾಧ್ವ ತತ್ವಗಳಲ್ಲಿ ಕ್ರಿಶ್ಚಿಯನ್ನರ ವಿಚಾರಗಳ ಪ್ರಭಾವವಿದೆ ಎಂದು ವಿದ್ವಾಂಸರು ಗುರುತಿಸುತ್ತಾರೆ.

ಚಳವಳಿಯಪ್ರಾರಂಭ
ಬೇರೆಲ್ಲೆಡೆಯಂತೆ ಮೈಸೂರಿನಲ್ಲೂ ಗ್ರಾಮಾಂತರ ಪ್ರದೇಶಗಳಲ್ಲಿ ಬ್ರಾಹ್ಮಣರು ಆರ್ಥಿಕವಾಗಿ ಅಷ್ಟೇನೂ ಪ್ರಬಲರಾಗಿರಲಿಲ್ಲ. ಆದರೆ ೧೯ನೇ ಶತಮಾನದ ಮಧ್ಯಭಾಗದಿಂದ ಪಟ್ಟಣಕ್ಕೆ ವಲಸೆ ಬರಲು ಪ್ರಾರಂಭಿಸಿದ್ದರಿಂದ ಅವರು ಆಡಳಿತ ಹಾಗೂ ರಾಜಕೀಯ ವ್ಯವಸ್ಥೆಯಲ್ಲಿ ತಮ್ಮ ಪ್ರಭಾವವನ್ನು ಗಣನೀಯವಾಗಿ ಬೆಳೆಸಿಕೊಂಡರು. ಹೀಗೆ ವಲಸೆ ಬರುವಾಗ ತಮ್ಮ ಭೂಮಿಯನ್ನು ಪ್ರಬಲ ಬ್ರಾಹ್ಮಣೇತರ ಜಾತಿಗಳಾದ ಒಕ್ಕಲಿಗ, ಲಿಂಗಾಯತರಿಗೆ ವಹಿಸಿ ಬಂದಿರುವುದರಿಂದ ಹಳ್ಳಿಗಳಲ್ಲಿ ಇವರ ಪ್ರಭಾವ ಕುಂಠಿತಗೊಂಡು ಒಕ್ಕಲಿಗ, ಲಿಂಗಾಯತರು ಪ್ರಭಾವಶಾಲಿಗಳಾಗಿ ಬೆಳದರು.
ಆದರೆ ಶೈಕ್ಷಣಿಕ ಕ್ಷೇತ್ರದಲ್ಲಿ ಬ್ರಾಹ್ಮಣರು ಬೇರೆಲ್ಲರಿಗಿಂತ ಮುಂದಿರುವ ಕಾರಣದಿಂದಾಗಿ ಸರ್ಕಾರಿ ನೌಕರಿಗಳನ್ನು ಪಡೆದು ಪ್ರಬಲರಾದರು. ೧೯೧೮ರ ಹೊತ್ತಿಗೆ ಮೈಸೂರು ಸರ್ಕಾರದ ನೌಕರಶಾಹಿಯಲ್ಲಿ ಬ್ರಾಹ್ಮಣರ ಪ್ರಾಬಲ್ಯ ಎಷ್ಟು ಗಣನೀಯವಾಗಿತ್ತು ಎಂದರೆ ಗೆಜೆಟೆಡ್‌ ನೌಕರಿಯಲ್ಲಿ ಶೇ. ೬೫ ರಷ್ಟು ಹಾಗೂ ನಾನ್‌ ಗೆಜೆಟೆಡ್‌ ನೌಕರಿಯಲ್ಲಿ ಶೇ. ೭೦ ರಷ್ಟು ನೌಕರಿಗಳು ಇವರ ಪಾಲಾಗಿದ್ದವು.
ಬ್ರಾಹ್ಮಣರಿಗೆ ಹೋಲಿಸಿದರೆ ಗ್ರಾಮೀಣ ಪ್ರದೇಶದಲ್ಲಿ ಬ್ರಾಹ್ಮಣೇತರ ಪ್ರಬಲ ಜಾತಿಗಳಾದ ಲಿಂಗಾಯತರು, ಒಕ್ಕಲಿಗರು ಮತ್ತು ಇತರೇ ಜಾತಿಯ ಜನರ ಪಟ್ಟಣದ ವಲಸೆ ನಿಧಾನವಾಗಿತ್ತು. ವಿದ್ಯಾಭ್ಯಾಸ ಹಾಗೂ ನೌಕರಿಯನ್ನು ಅರಸಿ ಈ ಶತಮಾನದ ಮೊದಲೆರಡು ದಶಕಗಳಲ್ಲಿ ಬ್ರಾಹ್ಮಣೇತರರು ಪಟ್ಟಣಕ್ಕೆ ವಲಸೆ ಬಂದಾದರೂ ಅವರ ಸಂಖ್ಯೆ ಗಣನೀಯವಾಗಿರಲಿಲ್ಲ. ಗ್ರಾಮೀಣ ಪ್ರದೇಶದಲ್ಲಿ ಭೂಮಿಯ ಒಡೆತನ ಮತ್ತು ಇತರ ಸಾಮಾಜಿಕ ಸವಲತ್ತುಗಳನ್ನು ಅನುಭವಿಸುವುದರಲ್ಲಿ ಹೆಚ್ಚು ಕಡಿಮೆ ಬ್ರಾಹ್ಮಣರಿಗೆ ಸಮನಾಗಿದ್ದ ಈ ಗುಂಪುಗಳಿಗೆ ಪಟ್ಟಣದಲ್ಲಿ ಸಂಪೂರ್ಣ ಬ್ರಾಹ್ಮಣೇತರ ಪ್ರಾಬಲ್ಯ ಉಸಿರು ಕಟ್ಟಿಸುವಂತೆ ಮಾಡಿದ್ದು ಸಹಜವೇ ಆಗಿತ್ತು. ಹಾಗಾಗಿ ಹೊಸದಾಗಿ ಪಟ್ಟಣಕ್ಕೆ ಬಂದಿದ್ದ ಬ್ರಾಹ್ಮಣೇತರ ಶಿಕ್ಷಿತ ವರ್ಗಕ್ಕೆ ತಮ್ಮ ಸ್ಥಾನಮಾನಗಳಿಗಾಗಿ ಬ್ರಾಹ್ಮಣರ ವಿರುದ್ಧ ಹೋರಾಟಕ್ಕೆ ಇಳಿಯುವುದರ ವಿನಹ ಅನ್ಯ ಮಾರ್ಗ ಇರಲಿಲ್ಲ.
ಚಳವಳಿಯ ಎರಡು ಹಂತಗಳು
ಜೇಮ್ಸ್‌ ಮನೋರ್‌ರವರು ಮೈಸೂರಿನ ಬ್ರಾಹ್ಮಣೇತರ ಚಳವಳಿಯಲ್ಲಿ ಪ್ರಮುಖವಾಗಿ ಎರಡು ಘಟ್ಟಗಳನ್ನು ಗುರುತಿಸುತ್ತಾರೆ. ಮೊದಲನೇ ಘಟ್ಟದಲ್ಲಿ ಬಂದ ಬ್ರಾಹ್ಮಣೇತರ ನಾಯಕರು ಗುರುತಿಸಿದ ಮುಖ್ಯ ಸವಾಲು ಆಡಳಿತದಲ್ಲಿ ಬ್ರಾಹ್ಮಣರ ಪ್ರಾಬಲ್ಯ ಮಾತ್ರ ಅವರ ಈ ಬೇಡಿಕೆಯನ್ನು ಅಧಿಕಾರ ಸ್ಥಾನಗಳಲ್ಲಿ ಪಾಲು ಕೊಡುವುದರ ಮೂಲಕ ಈಡೇರಿಸಲು ಪ್ರಯತ್ನಿಸಲಾಯಿತು.
ಎರಡನೇ ಘಟ್ಟದಲ್ಲಿ, ಅಂದರೆ ೧೯೨೦ರ ನಂತರ ಬಂದ ಬ್ರಾಹ್ಮಣೇತರರು ಪಾಶ್ಚಾತ್ಯ ವಿದ್ಯಾಭ್ಯಾಸದಿಂದ ಪ್ರಭಾವಿತರಾದವರು. ಈ ಹಂತದಲ್ಲಿ ಬ್ರಾಹ್ಮಣೇತರ ನಾಯಕರು ರಾಷ್ಟ್ರೀಯ ಚಳವಳಿಯಲ್ಲಿ ತಮ್ಮನ್ನು ಗುರುತಿಸಿಕೊಳ್ಳಲು ಆರಂಭಿಸಿದರು.
ಮೈಸೂರಿನಲ್ಲಿ ಬ್ರಾಹ್ಮಣೇತರ ಚಳವಳಿ ಮೊದಲ ಹಂತ
೧೯೦೬ರಲ್ಲಿ ದಿವಾನ್‌ ಕೃಷ್ಣಮೂರ್ತಿಯವರು ತಮ್ಮ ಸ್ಥಾನಕ್ಕೆ ರಾಜೀನಾಮೆ ನೀಡಿದ ನಂತರ ಆ ಸ್ಥಾನವನ್ನು ತುಂಬಿದವರು ಮಾಧವರಾವ್‌ ಎನ್ನುವ ಮದ್ರಾಸಿ ಬ್ರಾಹ್ಮಣರು. ಬ್ರಾಹ್ಮಣೇತರರು ರಾಜಕೀಯವಾಗಿ ಹೆಚ್ಚು ಕ್ರಿಯಾಶೀಲರಾದದ್ದು ಮಾಧವರಾವ್‌ ಅವರ ಕಾಲದಲ್ಲಿ ಇದಕ್ಕೆ ಎರಡು ಮುಖ್ಯ ಕಾರಣಗಳಿವೆ:
ಒಂದನೆಯದಾಗಿ ಮಾಧವರಾವ್‌ ಅವರಿಗೆ ಮೈಸೂರು ಬ್ರಾಹ್ಮಣರ ಬಗೆಗೆ ಇದ್ದ ದ್ವೇಷ, ಎರಡನೆಯದಾಗಿ, ಬ್ರಾಹ್ಮಣೇತರ ಜಾತಿಗಳನ್ನು ಬೆಂಬಲಿಸುವ ಬಗ್ಗೆ ಮಹಾರಾಜರಿಗಿದ್ದ ಒಲವು.
ಆದಾಗಲೇ ಶೈಕ್ಷಣಿಕವಾಗಿ ಪ್ರಗತಿಗೊಂಡಿದ್ದ ವೀರಶೈವರು ೧೯೦೫ರಲ್ಲಿ ‘ಮೈಸೂರು ಲಿಂಗಾಯತ ಶಿಕ್ಷಣ ನಿಧಿ ಸಂಘ’ವನ್ನು ಸ್ಥಾಪಿಸಿಕೊಂಡಿದ್ದರು. ಮಾಧವರಾವ್‌ ಅವರ ಕಾಲದಲ್ಲಿ ಇನ್ನಷ್ಟು ಜಾತಿ ಸಂಘಟನೆಗಳು ಹುಟ್ಟಿಕೊಂಡವು. ೧೯೦೬ರಲ್ಲಿ ಸ್ಥಾಪನೆಗೊಂಡ ಒಕ್ಕಲಿಗರ ಸಂಘವು ಒಕ್ಕಲಿಗ ಯುವ ಜನಾಂಗದ ಶಿಕ್ಷಣಕ್ಕೆ ಬೆಂಬಲ ನೀಡತೊಡಗಿತು. ಬೆಂಗಳೂರು ಸೇರಿದಂತೆ ಹಳೆ ಮೈಸೂರು ರಾಜ್ಯದ ಪ್ರತಿಯೊಂದು ಜಿಲ್ಲಾ ಕೇಂದ್ರದಲ್ಲೂ ಒಕ್ಕಲಿಗ ವಿದ್ಯಾರ್ಥಿನಿಲಯಗಳು ಸ್ಥಾಪನೆಗೊಂಡವು. ಒಕ್ಕಲಿಗ ಸಮುದಾಯದ ಜಾಗೃತಿಗಾಗಿ ೧೯೦೭ರಲ್ಲಿ ‘ಒಕ್ಕಲಿಗರ ಪತ್ರಿಕೆ’ ಸಹ ಆರಂಭವಾಯಿತು. ನಂತರ ಅದು ಒಕ್ಕಲಿಗರು ಮಾತ್ರವಲ್ಲದೆ ಹಿಂದುಳಿದ ವರ್ಗದ ಜನರೆಲ್ಲರ ಮುಖವಾಣಿ ಎನಿಸಿತು. ೧೯೦೯ರಲ್ಲಿ ‘ಮಹಮದೀಯ ಕೇಂದ್ರ ಸಂಘ’ ಸ್ಥಾಪನೆಗೊಂಡಿತು. ಈ ಎಲ್ಲ ಬೆಳವಣಿಗೆಗಳು ಮೈಸೂರಿನಲ್ಲಿ ಬ್ರಾಹ್ಮಣೇತರ ಚಳವಳಿಗೆ ಚಾಲನೆ ನೀಡಿದವು.
ಪ್ರಜಾಮಿತ್ರ ಮಂಡಳಿ ಸ್ಥಾಪನೆ
ಮೈಸೂರು ಸಂಸ್ಥಾನದ ಬ್ರಾಹ್ಮಣೇತರ ಚಳವಳಿಗೆ ನೆರೆ ರಾಜ್ಯವಾದ ಮದ್ರಾಸು ಪ್ರಾಂತ್ಯದಲ್ಲಿ ನಡೆಯುತ್ತಿದ್ದ ವಿದ್ಯಮಾನಗಳು ಗಾಢ ಪ್ರಭಾವ ಬೀರಿದವು. ಮದ್ರಾಸಿನಲ್ಲಿ ಬ್ರಾಹ್ಮಣರ ಪ್ರಾಬಲ್ಯದ ವಿರುದ್ಧ ಹೋರಾಡುವ ಸಂದರ್ಭದಲ್ಲಿ ಸ್ಥಾಪಿಸಲ್ಪಟ್ಟ ‘ಜಸ್ಟೀಸ್‌ ಪಕ್ಷ’ ಮೈಸೂರಿನ ಬ್ರಾಹ್ಮಣೇತರರಿಗೆ ಪ್ರೇರಕ ಶಕ್ತಿಯಾಯಿತೆಂದು ವಿದ್ವಾಂಸರಾದ ಇರ್ಷಿಕ್‌ರವರು ಅಭಿಪ್ರಾಯ ಪಡುತ್ತಾರೆ. ಮದ್ರಾಸು ಮಾದರಿಯ ಬ್ರಾಹ್ಮಣೇತರ ಚಳವಳಿಯನ್ನು ಮಯಸೂರಿನಲ್ಲಿ ಯಶಸ್ವಿಯಾಗಿ ಬಿತ್ತಿದವರು ಪ್ರೊಫೆಸರ್ ಸಿ.ಆರ್‌. ರೆಡ್ಡಿಯವರು ಮದ್ರಾಸಿನ ಚಳವಳಿಯಿಂದ ಪ್ರೇರಿತರಾದ ಇವರು ಮೈಸೂರಿನ ಮಹಾರಾಜ ಕಾಲೇಜಿನ ಪ್ರಾಧ್ಯಾಪಕರಾಗಿ ಬಂದು ಇಲ್ಲಿ ಬ್ರಾಹ್ಮಣೇತರರ ಜೊತೆಗೆ ತಮ್ಮ ಕಾರ್ಯ ಚಟುವಟಿಕೆಗಳನ್ನು ಪ್ರಾರಂಭಿಸಿದರು. ಇದರ ಪರಿಣಾಮವಾಗಿ ೧೯೧೭ರಲ್ಲಿ ‘ಪ್ರಜಾಮಿತ್ರ ಮಂಡಳಿ’ ಎನ್ನುವ ಬ್ರಾಹ್ಮಣೇತರರ ಒಕ್ಕೂಟದ ಸ್ಥಾಪನೆಯಾಯಿತು. ಪ್ರಜಾಮಿತ್ರ ಮಂಡಳಿಯು ಲಿಂಗಾಯತ, ಒಕ್ಕಲಿಗ ಮತ್ತು ಮುಸ್ಲಿಮ್‌ಮುಖಂಡರ ಒಂದು ವೇದಿಕೆಯಾಗಿ ಬ್ರಾಹ್ಮಣೇತರರ ಹಿತಾಸಕ್ತಿಗಳನ್ನು ಬಿಂಬಿಸಲು ತೊಡಗಿತು. ೧೯೧೭ರಲ್ಲಿ ಬ್ರಾಹ್ಮಣೇತರರ ಭಾರಿ ಬಹಿರಂಗ ಸಭೆಯೂ ನಡೆಯಿತು.
ಅಂದಿನ ದಿನಗಳಲ್ಲಿ ಸರ್ಕಾರಿ ನೌಕರಿ ಸಾಮಾಜಿಕ ಪ್ರತಿಷ್ಠೆತಯ ಮತ್ತು ಸಂಪತ್ತಿನ ಸಂಕೇತವಾಗಿತ್ತು. ಇಂತಹ ಪರಿಸ್ಥಿತಿಯಲ್ಲಿ ಆಡಳಿತದಲ್ಲಿ ತಮಗೆ ನ್ಯಾಯಯುತ ಪ್ರಾತಿನಿಧ್ಯ ದೊರಕಬೇಕೆಂಬುದು ಅದರ ಪ್ರಧಾನ ಬೇಡಿಕೆಯಾಗಿತ್ತು. ಈ ಉದ್ದೇಶದಿಂದಲೇ ಬ್ರಾಹ್ಮಣೇತರ ಪಕ್ಷವಾದ ಪ್ರಜಾಮಿತ್ರ ಮಂಡಳಿಯ ನಿಯೋಗವೊಂದು ೧೯೧೮ರಲ್ಲಿ ಮಹಾರಾಜರನ್ನು ಭೇಟಿಯಾಗಿ ಒಂದು ಮನವಿ ಪತ್ರವನ್ನು ಸಲ್ಲಿಸಿತು. ಆ ನಿಯೋಗದ ಸದಸ್ಯರಿಗೆ ಆಗಿನ ಯುವರಾಜನ ಸಮೀಪವರ್ತಿಗಳ ಒಂದು ಗುಂಪಿನ ಬೆಂಬಲವಿದ್ದುದಾಗಿ ತಿಳಿದುಬರುತ್ತದೆ. ಈ ಗುಂಪಿಗೆ ‘ಪ್ಯಾಲೇಸ್‌ ಪಾರ್ಟಿ’ ಎಂಬ ಹೆಸರು ಇತ್ತು. ಈ ಮನವಿ ಪತ್ರವನ್ನು ಸಲ್ಲಿಸಿದ ಪರಿಣಾಮವಾಗಿ ಮಹಾರಾಜರು ಸರ್‌ಲೆಸ್ಲಿಸಿ ಮಿಲ್ಲರ್‌ಅವರ ಅಧ್ಯಕ್ಷತೆಯಲ್ಲಿ ಒಂದು ಸಮಿತಿಯನ್ನು ನೇಮಿಸಿ ಈ ಸಮಸ್ಯೆಯನ್ನು ಬಗೆಹರಿಸುವ ಬಗ್ಗೆ ಕ್ರಮ ಕೈಗೊಂಡರು.
ಮಿಲ್ಲರ್‌ ಸಮಿತಿ
ಬ್ರಾಹ್ಮಣೇತರರ ನಿಯೋಗವು ೧೯೧೮ರಲ್ಲಿ ಸಲ್ಲಿಸಿದ ಮನವಿ ಪತ್ರದ ಪರಿಣಾಮವಾಗಿ ಮಹಾರಾಜರು ಬ್ರಾಹ್ಮಣೇತರರಿಗೆ ಆಡಳಿತದಲ್ಲಿ ಪ್ರಾತಿನಿಧ್ಯ ನೀಡಲು ಯಾವ ಕ್ರಮಗಳನ್ನು ಕೈಗೊಳ್ಳಬಹುದು ಎನ್ನುವುದನ್ನು ಪರಿಶೀಲಿಸಲು ಸರ್‌ ಲೆಸ್ಲಿಸಿ ಮಿಲ್ಲರ್‌ ಅವರ ಅಧ್ಯಕ್ಷತೆಯಲ್ಲಿ ಒಂದು ಸಮಿತಿಯನ್ನು ನೇಮಿಸಿದರು. ಸಮಿತಿಯ ಇತರ ಸದಸ್ಯರೆಂದರೆ ಶ್ರೀ ಶ್ರೀಕಂಠೇಶ್ವರ ಐಯ್ಯರ್‌, ಶ್ರೀ ಎಂ. ಮುತ್ತಣ್ಣ, ಶ್ರೀ ಎಂ. ಸಿ. ರಂಗಯ್ಯಚಾರ್‌, ಶ್ರೀ ಎಚ್‌. ಚೆನ್ನಯ್ಯ, ಶ್ರೀ ಗುಲಾಮ ಅಹ್ಮದ್‌ ಕಲಾಯಿ ಮತ್ತು ಶ್ರೀ ಎಂ. ಬಸವಯ್ಯರ್‌.
೧೯೧೯ರ ಆಗಸ್ಟ್‌ ೧೫ ರಂದು ಮಿಲ್ಲರ್‌ ಸಮಿತಿ ತನ್ನ ವರದಿಯನ್ನು ಸರ್ಕಾರಕ್ಕೆ ಸಲ್ಲಿಸಿತು. ಮಿಲ್ಲರ್‌ ಸಮಿತಿಯು ತನ್ನ ವರದಿಯಲ್ಲಿ ಸರ್ಕಾರಿ ನೌಕರಿಯಲ್ಲಿ ಸಾಕಷ್ಟು ಪ್ರಾತಿನಿಧ್ಯ ಹೊಂದಿರುವ ಕೋಮುಗಳನ್ನು ಹಿಂದುಳಿದ ಕೋಮುಗಳು ಎಂದು ಗುರುತಿಸಿದ್ದರಿಂದ, ಬ್ರಾಹ್ಮಣರನ್ನು ಹೊರತುಪಡಿಸಿ ತರ ಎಲ್ಲ ಜಾತಿಗಳು ಹಿಂದುಳಿದ ಜಾತಿಗಳೆಂದು ಪರಿಣಮಿಸಿತು. ಈ ಸಮಿತಿ ೧೯೧೧ರ ಜನಗಣತಿಯ ಆಧಾರದಲ್ಲಿ ಶೇ. ೫ಕ್ಕೂ ಕಡಿಮೆ ಸಾಕ್ಷರತೆ ಹೊಂದಿದ್ದ ಎಲ್ಲ ಜಾತಿಗಳನ್ನು ಹಿಂದುಳಿದ ಸಮುದಾಯಗಳೆಂದು ಪರಿಗಣಿಸಿತು. ಈ ಆಧಾರದಲ್ಲಿ ನೋಡಿದಾಗ ಸ್ವಾಭಾವಿಕವಾಗಿಯೇ ಬ್ರಾಹ್ಮಣರನ್ನು ಹೊರತುಪಡಿಸಿ ಇತರ ಭಾರತೀಯ ಜಾತಿ ಸಮುದಾಯದವರು ಹಿಂದುಳಿದ ವರ್ಗಗಳೆಂದು ಪರಿಗಣಿಸಲ್ಪಟ್ಟರು.
ಮಿಲ್ಲರ್‌ ಸಮಿತಿಯು ನೀಡಿದ ಮುಖ್ಯ ಶಿಫಾರಸ್ಸುಗಳೆಂದರೆ :
· ಸರ್ಕಾರದ ಅರ್ಧ (೧/೨) ಭಾಗದಷ್ಟು ಉನ್ನತ ದರ್ಜೆಯ ಹುದ್ದೆಗಳನ್ನು ಮತ್ತು ಮೂರನೇ ಎರಡರಷ್ಟು (೨/೩) ಭಾಗದಷ್ಟು ಕೆಳದರ್ಜೆಯ ಹುದ್ದೆಗಳನ್ನು ಏಳು ವರ್ಷದ ಅವಧಿಯೊಳಗೆ ಹಿಂದುಳಿದ ವರ್ಗಗಳಿಗೆ ಸೇರಿದ ಅಭ್ಯರ್ಥಿಗಳಿಂದ ತುಂಬಬೇಕು.
· ಸರ್ಕಾರಿ ಆಡಳಿತದಲ್ಲಿ ಸೇವೆ ಸಲ್ಲಿಸಲು ಬಯಸುವ ಅಭ್ಯರ್ಥಿಗಳ ಗರಿಷ್ಠ ವಯೋಮಿತಿಯನ್ನು ೨೫ ರಿಂದ ೨೮ ವರ್ಷಗಳಿಗೆ ಹೆಚ್ಚಿಸಬೇಕು.
· ಗ್ರಾಮೀಣ ಪ್ರದೇಶಗಳಲ್ಲಿ ಶಾಲೆಗಳನ್ನು ತೆರೆಯಲು ಹಾಗೂ ಹಿಂದುಳಿದ ವರ್ಗಗಳಿಗೆ ವಿದ್ಯಾರ್ಥಿ ವೇತನ ನೀಡಲು ೨ ಲಕ್ಷ ರೂಪಾಯಿಗಳನ್ನು ಆಯವ್ಯಯದಲ್ಲಿ ಒದಗಿಸಬೇಕು ಇತ್ಯಾದಿ.
ಮಿಲ್ಲರ್‌ ಸಮಿತಿಯ ವರದಿ ಮತ್ತು ಶಿಫಾರಸ್ಸುಗಳನ್ನು ಅಂಗೀಕರಿಸಿದ ಅಂದಿನ ಮೈಸೂರು ಸರ್ಕಾರ ಮೇಲೆ ೧೯೨೧ ರಲ್ಲಿ ಈ ಕೆಳಗಿನಂತೆ ಆದೇಶ ಹೊರಡಿಸಿತು.
ಏಳು ವರ್ಷಗಳಲ್ಲಿ ಎಲ್ಲ ಇಲಾಖೆಗಳ ಮುಖ್ಯ ಕೇಂದ್ರಗಳಲ್ಲಿ ಮತ್ತು ಜಿಲ್ಲಾ ಕಚೇರಿಗಳಲ್ಲಿ ಹಿಂದುಳಿದ ಕೋಮುಗಳ ಸದಸ್ಯರ ಪ್ರಮಾಣವನ್ನು ನೌಕರ ವರ್ಗದ ಒಟ್ಟು (ಕೆಳದರ್ಜೆಯ ನೌಕರಿಯನ್ನು ಹೊರತುಪಡಿಸಿ) ಸಂಖ್ಯೆಯ ಶೇಕಡಾ ಐವತ್ತಕ್ಕೆ ಏರಿಸಬೇಕು.
ಮಿಲ್ಲರ್‌ ವರದಿಯ ನಂತರದ ಬೆಳವಣಿಗೆಗಳು
ಮೈಸೂರು ಸರ್ಕಾರದ ಈ ಮೀಸಲಾತಿ ನೀತಿಯೇ ಆಗಿನ ಮೈಸೂರು ರಾಜ್ಯದ ದಿವಾನರಾಗಿದ್ದ ಎಂ. ವಿಶ್ವೇಶ್ವರಯ್ಯನವರ ರಾಜೀನಾಮೆಗೆ ಕಾರಣವಾಯಿತು. ಸಮರ್ಥ ಮತ್ತು ದಕ್ಷ ಆಡಳಿತಗಾರರೆಂದೇ ಹೆಸರು ಮಾಡಿದ ವಿಶ್ವೇಶ್ವರಯ್ಯನವರ ಆರು ಅಸಿಸ್ಟೆಂಟ್‌ ಕಮೀಷನರ್‌ ಹುದ್ದೆಯ ನೇಮಕಾತಿಗಾಗಿ ಅಷ್ಟೇ ಅಭ್ಯರ್ಥಿಗಳ ಹೆಸರುಗಳನ್ನು ಶಿಫಾರಸ್ಸು ಮಾಡಿ ಮಹಾರಾಜರ ಅನುಮೋದನೆಗಾಗಿ ಕಳುಹಿಸಿದ್ದರು. ಅವರು ಕಳುಹಿಸಿದ ಆರು ಹೆಸರುಗಳೂ ಬ್ರಾಹ್ಮಣ ವರ್ಗಕ್ಕೆ ಸೇರಿದವು ಎನ್ನುವ ಕಾರಣಕ್ಕಾಗಿ ಮಹಾರಾಜರು ಆ ಶಿಫಾರಸ್ಸನ್ನು ತಿರಸ್ಕರಿಸಿದರು. ನಂತರ ವಿಶ್ವೇಶ್ವರಯ್ಯನವರು ಮೈಸೂರು ವಿಶ್ವವಿದ್ಯಾಲಯದ ಸೆನೆಟಿಗೆ ಮಾಡಿದ ಶಿಫಾರಸ್ಸು ಅದೇ ಕಾರಣಕ್ಕಾಗಿ ತಿರಸ್ಕೃತವಾಯಿತು. ‘ದಕ್ಷತೆಯನ್ನು ಕಡೆಗಣಿಸಲಾಗಿದೆ’ ಎನ್ನುವ ವಾದವನ್ನು ಮಹಾರಾಜರು ಒಪ್ಪಲಿಲ್ಲ. “ಇದನ್ನು ನಾನು ಯೋಚಿಸಿಯೇ ಮಾಡಿದ್ದೇನೆ ಮತ್ತು ನಾನು ಮಾಡಿರುವುದು ಸರಿ ಎಂದು ನನಗೆ ಗೊತ್ತಿದೆ” ಎಂದು ಮಹಾರಾಜರು ಪ್ರತಿಕ್ರಿಯಿಸಿದರು. ಮಹಾರಾಜರ ಈ ಕ್ರಮವನ್ನು ಪ್ರತಿಭಟಿಸಿ ವಿಶ್ವೇಶ್ವರಯ್ಯನವರು ಹುದ್ದೆ ತ್ಯಜಿಸಿದರು.
ಬ್ರಾಹ್ಮಣೇತರ ದಿವಾನರ ನೇಮಕ
ವಿಶ್ವೇಶ್ವರಯ್ಯನವರ ರಾಜೀನಾಮೆಯ ನಂತರ ಮೈಸೂರು ಮಹಾರಾಜರ ಸಂಬಂಧಿಗಳಾದ ಎಂ. ಕಾಂತರಾಜೇ ಅರಸರು ದಿವಾನರಾಗಿ ನೇಮಕಗೊಂಡರು. ಕಾಂತರಾಜೇ ಅರಸರು ಮೈಸೂರು ಸಂಸ್ಥಾನದ ಮೊತ್ತಮೊದಲ ಬ್ರಾಹ್ಮಣೇತರ ದಿವಾನರು. ಇವರ ಕಾಲದಲ್ಲಿ ಕರ್ನಾಟಕದ ಹಿಂದುಳಿದ ವರ್ಗಗಳು ಹೆಚ್ಚಿನ ಅವಕಶಘಳನ್ನು ಪಡೆಯುವಂತಾಯಿತು.
೧೯೨೦ರ ದಶಕದಲ್ಲಿ ಪ್ರಜಾಮಿತ್ರ ಮಂಡಳಿಯ ಚಟುವಟಿಕೆಗಳೂ ಹಿನ್ನಡೆ ಕಂಡವು. ಈ ಹಿನ್ನಡೆಗೆ ಮುಖ್ಯ ಕಾರಣಗಳೆಂದರೆ:
ಮೊದಲನೆಯದಾಗಿ, ಚಳವಳಿಯ ಸ್ಥಾಪಕರಾದ ಪ್ರೊ. ಸಿ.ಆರ್‌. ರೆಡ್ಡಿ ಅವರು ಮೈಸೂರು ತೊರೆದು ಮದ್ರಾಸಿಗೆ ಹಿಂತಿರುಗಿದರು.
ಎರಡನೆಯದಾಗಿ, ಬ್ರಾಹ್ಮಣೇತರ ಚಳವಳಿಯು ನಗರ ಕೇಂದ್ರೀಕೃತವಾಗಿದ್ದು, ಬೆರಳೆಣಿಕೆಯಷ್ಟು ವಿದ್ಯವಂತ ಬ್ರಾಹ್ಮಣೇತರರು ಮಾತ್ರ ಈ ಚಳವಳಿಯಲ್ಲಿ ಸಕ್ರಿಯರಾಗಿದ್ದರು.
ಮೂರನೆಯದಾಗಿ, ಚಳವಳಿಯ ನಾಯಕರಿಗೆ ಒಟ್ಟು ಸಾಮಾಜಿಕ ಹಿತಕ್ಕಿಂತ ಮುಖ್ಯವಾಗಿ ಶಿಕ್ಷಿತ ಪಟ್ಟಣವಾಸಿಗಳಾದ ಬ್ರಾಹ್ಮಣೇತರರ ಹಿತವಷ್ಟೆ ಮುಖ್ಯವಾಗಿತ್ತು.
ಮಿಲ್ಲರ್‌ ವರದಿಯ ಪರಿಣಾಮಗಳು
ಮಿಲ್ಲರ್‌ ವರದಿಯ ಶಿಫಾರಸುಗಳಿಂದಾಗಿ ಬ್ರಾಹ್ಮಣೇತರರಿಗೆ ಆಡಳಿತದಲ್ಲಿ ಕೆಲವು ಸ್ಥಾನಗಳು ದಕ್ಕಿದರೂ, ಎಲ್ಲ ಬ್ರಾಹ್ಮಣೇತರ ವರ್ಗಗಳನ್ನು ತೃಪ್ತಿಪಡಿಸುವಲ್ಲಿ ವಿಫಲವಾಯಿತು. ವಿದ್ವಾಂಸರಾದ ಜೆ. ಎಸ್‌. ಸದಾನಂದ ಅಭಿಪ್ರಾಯ ಪಡುವಂತೆ ಈ ಸಮಸ್ಯೆಗಳಿಗೆ ಎರಡು ಕಾರಣಗಳಿವೆ:
ಒಂದನೆಯದಾಗಿ, ಬ್ರಾಹ್ಮಣೇತರ ವರ್ಗಗಳಲ್ಲಿಯೂ ಶಿಕ್ಷಣ ಪಡೆಯುವ ಸ್ಥಿತಿಯಲ್ಲಿದ್ದವರೆಂದರೆ ಭೂಒಡೆತನದಿಂದಾಗಿ ಪ್ರಬಲರಾಗಿದ್ದ ಲಿಂಗಾಯತರು ಮತ್ತು ಒಕ್ಕಲಿಗರು ಮಾತ್ರ. ಇತರ ಜಾತಿಯವರಿಗೆ ಮೀಸಲಾತಿ ಸೌಲಭ್ಯಗಳಿದ್ದರೂ, ಎಲ್ಲೊ ಕೆಲವು ಅಪವಾದಗಳನ್ನು ಬಿಟ್ಟರೆ, ಆಡಳಿತ ಸೇವೆಗೆ ಸೇರುವಷ್ಟು ವಿದ್ಯಾರ್ಹತೆ ಇರಲಿಲ್ಲ.
ಎರಡನೆಯದಾಗಿ, ವಿದ್ಯಾರ್ಹತೆ ಪಡೆದ ಎಲ್ಲ ಹಿಂದುಳಿದ ವರ್ಗದ ಅಭ್ಯರ್ಥಿಗಳನ್ನು ನೇಮಕ ಮಾಡಿಕೊಳ್ಳುವಷ್ಟು ಸರ್ಕಾರಿ ಹುದ್ದೆಗಳೂ ಇರಲಿಲ್ಲ.
ಈ ಕಾರಣದಿಂದಾಗಿ ಬ್ರಾಹ್ಮಣೇತರರಲ್ಲೂ ಒಡಕು ಉಂಟಾಯಿತು. ಮುಸ್ಲಿಮ್‌ ಮತ್ತು ಆದಿ ಕರ್ನಾಟಕದ ಜನಾಂಗದವರಿಗೆ ಮಿಲ್ಲರ್‌ ವರದಿಯಿಂದ ತಮಗೆ ಯಾವುದೆ ರೀತಿಯ ಸೌಲಭ್ಯ ಸಿಗುವುದಿಲ್ಲವೆಂಬ ಅನುಮಾನ ಉಂಟಾಯಿತು. ಈ ಸಂದರ್ಭವನ್ನು ಉಪಯೋಗಿಸಿಕೊಂಡು ಬ್ರಾಹ್ಮಣ ನಾಯಕರು ಅತೃಪ್ತರಾಗಿರುವ ಕೆಳಜಾತಿಯ ಜನರನ್ನು ಸಂಘಟಿಸಲು ನೆರವಾದರು. ಈ ಪ್ರಯತ್ನಗಳಿಂದಾಗಿ ಬ್ರಾಹ್ಮಣೇತರ ಸಂಘಟನೆ ಇನ್ನಷ್ಟು ಸಮಸ್ಯೆಗಳನ್ನು ಎದುರಿಸಬೇಕಾಯಿತು. ಪರೋಕ್ಷವಾಗಿ ಈ ರೀತಿಯ ಒಡಕುಗಳು ಬ್ರಾಹ್ಮಣರ ಪ್ರಾಬಲ್ಯ ಮುಂದುವರಿಯಲು ನೆರವಾಯಿತು.
ಮಿಲ್ಲರ್‌ ವರದಿಯ ಅನುಷ್ಠಾನದೊಂದಿಗೆ ಮುಸ್ಲಿಮರಾದ ಮಿರ್ಜಾ ಇಸ್ಲಾಯಿಲ್‌ರನ್ನು ದಿವಾನರನ್ನಾಗಿ ನೇಮಿಸಿದ ಮಹಾರಾಜರ ಕ್ರಮವು ಬ್ರಾಹ್ಮಣರನ್ನು ಇನ್ನಷ್ಟು ಕೆರಳಿಸಿತು. ಮಿರ್ಜಾ ಇಸ್ಮಾಯಿಲ್‌ ಅವರು ಬ್ರಾಹ್ಮಣೇತರ ಚಳವಳಿಯನ್ನು ಬೆಂಬಲಿಸಬಹುದು ಎಂಬ ಆತಂಕವು ಅವರಲ್ಲಿ ಉಂಟಾಯಿತು. ಆದರೆ ೧೯೨೮ರಿಂದ ಆರಂಭಗೊಂಡು ೧೯೩೫ರ ತನಕ ಹಿಂದೂ-ಮುಸ್ಲಿಮ್‌ ಸಮುದಾಯಗಳಲ್ಲಿ ನಡೆದ ಕೋಮು ಗಲಭೆಗಳು ಮಿರ್ಜಾ ಇಸ್ಮಾಯಿಲ್‌ರನ್ನು ಬ್ರಾಹ್ಮಣೇತರ ವರ್ಗಗಳಿಗಾಗಲಿ, ಮುಸ್ಲಿಮರಿಗಾಗಲಿ ಬೆಂಬಲ ನೀಡದಂತೆ ಮಾಡಿದವು. ೧೯೨೮ರ ಹಿಂದೂ –ಮುಸ್ಲಿಮ್‌ಗಲಭೆಗಳು ಬ್ರಾಹ್ಮಣೇತರರ ಪರವಾಗಿ ನೀಡಿದ ಮೀಸಲಾತಿ ಸೌಲಭ್ಯದಿಂದ ಅಸಮಾಧಾನಗೊಂಡ ರಾಜಕಾರಣಿಗಳ ಕುಮ್ಮಕ್ಕಿನಿಮದಲೇ ನಡೆಯಿತೆಂದು ಎಂ. ವಿಶ್ವೇಶ್ವರಯ್ಯನವರ ಅಧ್ಯಕ್ಷತೆಯ ವಿಚಾರಣಾ ಸಮಿತಿ ಅಭಿಪ್ರಾಯಪಟ್ಟಿತು.
ಬ್ರಾಹ್ಮಣೇತರ ಚಳವಳಿಯ ಎರಡನೆಯ ಹಂತ
೧೯೨೮ರ ನಂತರ ಹೊಸ ಹೊಸ ತಲೆಮಾರಿನ ಬ್ರಾಹ್ಮಣೇತರ ನಾಯಕರ ಪ್ರವೇಶದಿಂದಾಗಿ ಬ್ರಾಹ್ಮಣೇತರ ರಾಜಕೀಯ ಇತಿಹಾಸದ ಸ್ವರೂಪದಲ್ಲಿ ಬದಲಾವಣೆ ಕಂಡುಬಂತು. ರಾಷ್ಟ್ರೀಯ ಭಾವನೆಯ ಬೆಳವಣಿಗೆ, ಮಹಾತ್ಮ ಗಾಂಧಿಯವರ ಪ್ರಭಾವ ಮುಂತಾದ ಅಂಶಗಳಿಂದ ಪ್ರಭಾವಿತರಾದ ಹೊಸ ತಲೆಮಾರಿನ ಬ್ರಾಹ್ಮಣೇತರ ವರ್ಗವು ಚಳವಳಿಯ ನಾಯಕತ್ವವನ್ನು ವಹಿಸಿಕೊಂಡಿತು.
ಈ ಹೊಸ ತಲೆಮಾರಿನ ನಾಯಕರು ಹಿಂದಿನ ಬ್ರಾಹ್ಮಣೇತರ ನಾಯಕರಂತೆ ಮಹಾರಾಜರ ಆಳ್ವಿಕೆಯನ್ನು ಒಪ್ಪಿಕೊಳ್ಳುಲು ಸಿದ್ಧರಿರಲಿಲ್ಲ. ರಾಷ್ಟ್ರೀಯ ಚಿಂತನೆಯ ಪ್ರಭಾವ ಇವರ ಮೇಲೆ ಹೆಚ್ಚಿದಂತೆ ಮೈಸೂರ ಸಂಸ್ಥಾನದ ಸರ್ಕಾರದ ಮೇಲೆ ಇವರ ಅಸಹನೆ, ತಿರಸ್ಕಾರಗಳು ಬೆಳೆಯುತ್ತಾ ಹೋಯಿತು. ವಿದ್ವಾಂಸರಾದ ಜೇಮ್ಸ್ ಮನೋರ್ ಅಭಿಪ್ರಾಯ ಪಡುವಂತೆ ಬ್ರಾಹ್ಮಣೇತರರಿಗೆ ಸರ್ಕಾರಿ ನೌಕರಿ ದೊರಕಿದರು ಅತ್ಯಂತ ನಿಧಾನ ಗತಿಯಲ್ಲಿ ಬಡ್ತಿ ದೊರೆಯುತ್ತಿದ್ದುದು ಇವರ ಅಸಮಾಧಾನಕ್ಕೆ ಇನ್ನೊಂದು ಕಾರಣ.
ಬ್ರಾಹ್ಮಣೇತರರ ರಾಷ್ಟ್ರೀಯ ಚಿಂತನೆಯ ಆ ಕಾಲದಲ್ಲಿ ರಾಷ್ಟ್ರೀಯ ಚಳವಳಿಯ ನೇತೃತ್ವ ವಹಿಸಿದ್ದ ಕಾಂಗ್ರೆಸ್ ಪಕ್ಷದ ಚಿಂತನೆಯೇ ಆಗಿತ್ತು. ಬ್ರಾಹ್ಮಣೇತರರು ತಮ್ಮ ರಾಜಕೀಯ ಚಟವಟಿಕೆಗಳಲ್ಲಿ ಬ್ರಾಹ್ಮಣ ನೇತಾರರನ್ನು ಸೇರಿಸಿಕೊಳ್ಳು ಆರಂಭಿಸಿದರು. ಆಮೂಲಕ ಅವರು ಪ್ರಾದೇಶಿಕ ಹಾಗೂ ಜಾತಿ ರಾಜಕಾರಣವನ್ನು ಮೀರಿ ನಿಲ್ಲುವ ಪ್ರಯತ್ನವನ್ನು ನಡೆಸಿದರು. ಆದರೆ ಪ್ರಾರಂಭದಲ್ಲಿ ಕಾಂಗ್ರೆಸ್‌ನ ಬ್ರಾಹ್ಮಣ ನಾಯಕತ್ವವು ಬ್ರಾಹ್ಮಣೇತರರಿಗೆ ಸಾಕಷ್ಟು ಪ್ರಾಧಾನ್ಯತೆ ನೀಡಲಿಲ್ಲ. ಹಾಗಾಗಿ ಬ್ರಾಹ್ಮಣೇತರ ವರ್ಗವು ಕಾಂಗ್ರೆಸ್ ಪಕ್ಷಕ್ಕೆ ಸೇರುವ ಉತ್ಸಾಹ ಹೆಚ್ಚಾಗಿ ತೋರಿಸಲಿಲ್ಲ. ಇನ್ನೊಂದು ಕಡೆ ಬ್ರಾಹ್ಮಣರು ರಾಷ್ಟ್ರೀಯ ಸಿದ್ಧಾಂತಗಳನ್ನು ಅಪ್ಪಕೊಳ್ಳುವ ಮೂಲಕ ಬ್ರಾಹ್ಣೇತರರಂತೆ ತಾವು ಸಂಕುಚಿತ ವಾದಿಗಳಲ್ಲ ಎಂದು ತೋರ್ಪಡಿಸುವ ಪ್ರಯತ್ನವನ್ನು ನಡೆಸಿದ್ದರು.
೧೯೨೦ರ ದಶಕದಲ್ಲಿ ರಾಷ್ಟ್ರೀಯವಾದಿ ಬ್ರಾಹ್ಮಣ ಮತ್ತು ಬ್ರಾಹ್ಮಣೇತರರ ನಡುವೆ ಬಹಳ ಭಿನ್ನಾಭಿಪ್ರಾಯಗಳಿದ್ದವು. ಅದರಲ್ಲೂ ಸಾಮಾಜಿಕ ಚಿಂತನೆಗಳು ವಿಭಿನ್ನವಾದ ಕಾರಣ ಅವರ ರಾಜಕೀಯ ನಿಲುವಿನಲ್ಲೂ ವ್ಯತ್ಯಾಸಗಳಿದ್ದವು. ಜೆ. ಎಸ್. ಸದಾನಂದ ಅಭಿಪ್ರಾಯ ಪಡುವಂತೆ ಅಂದಿನ ಬ್ರಾಹ್ಮನೆತರರು ಕಾಂಗ್ರೆಸ್ ಪಕ್ಷ ಸೇರಬೇಕಿದ್ದಲ್ಲಿ ಅವರು ಬೇರೆ ರಾಜಕೀಯ ಸಂಘಟನೆಯಲ್ಲಿ ಗುರುತಿಸಿಕೊಳ್ಳುವಂತಿರಲಿಲ್ಲ. ಈ ಕಾರಣದಿಂದಾಗಿ ೧೯೨೩ರಲ್ಲಿ ಕಾಂಗ್ರೆಸ್ ಪಕ್ಷ ಸೇರುವಂತೆ ಬ್ರಾಹ್ಮಣರು ನಡೆಸಿದ ಪ್ರಯತ್ನಕ್ಕೆ ಬ್ರಾಹ್ಮಣೇತರರು ಕಿವಿ ಗೊಡಲಿಲ್ಲ. ಆದರೆ ೧೯೩೦ರ ನಂತರ ಕಾಂಗ್ರೆಸ್‌ನ ನಿಲುವಿನಲ್ಲೂ ಬದಲಾವಣೆಗಳು ಕಂಡು ಬಂದವು. ಕಾಂಗ್ರೆಸ್ ಪಕ್ಷವು ಬ್ರಾಹ್ಮಣೇತರರನ್ನು ಒಂದು ರಾಜಕೀಯ ಪಕ್ಷವಾಗಿ ಗುರುತಿಸಿ ತನ್ನ ಕಕ್ಷೆಯೊಳಗೆ ತರುವ ಪ್ರಯತ್ನ ಮಾಡತೊಡಗಿತು.
೧೯೩೦ರ ದಶಕದಲ್ಲಿ ಮದ್ರಾಸಿನಲ್ಲಿ ಜಸ್ಟಿಸ್ ಪಕ್ಷವು ಸಕ್ರಿಯವಾಗಿತ್ತು. ಜಸ್ಟೀಸ್ ಪಕ್ಷದ ಪ್ರಭಾವವು ಮದ್ರಾಸು ಪ್ರಾಂತ್ಯಕ್ಕೆ ಸೇರಿದ ಕರಾವಳಿನ ಕರ್ನಾಟಕದ ದಕ್ಷಿಣ ಕನ್ನಡದಲ್ಲಿಯೂ ಕಂಡುಬಂದಿತ್ತು. ೧೯೩೬ರಲ್ಲಿ ದಕ್ಷಿಣ ಕನ್ನಡದಲ್ಲಿ ಡಿಸ್ಟ್ರಿಕ್ಟ್ ಬೋರ್ಡ್ ಅಧ್ಯೆಕ್ಷೆತೆಯೂ ಜಸ್ಟಿಸ್ ಪಕ್ಷದ ಪಾಲಾಯಿತು. ಆದರೆ ಶೀಘ್ರದಲ್ಲಿಯೇ ಪಕ್ಷವು ತನ್ನ ನೆಲೆಯನ್ನು ಕಳೆದುಕೊಳ್ಳಲಾರಂಭಿಸಿತು.
ಪೀಪಲ್ಸ್ ಫೆಡರೇಷನ್ ನ ರಚನೆ
ಈಗಾಗಲೇ ಚರ್ಚಿಸಿದಂತೆ ೧೯೨೦ ರ ದಶಕದ ಅಂತ್ಯದಲ್ಲಿ ಆಧುನಿಕ ಕಾನೂನು ಶಿಕ್ಷಣ ಪಡೆದ ಯುವ ಬ್ರಾಹ್ಮಣೇತರ ನಾಯಕರು ರಾಜಕೀಯದಲ್ಲಿ ಪ್ರಬಲಗೊಂಡರು. ಈ ನಾಯಕರು ಗ್ರಾಮೀಣ ಪ್ರದೇಶದಲ್ಲೂ ತಮ್ಮ ಜಾತಿ ಬಾಂಧವರೊಂದಿಗೆ ಉತ್ತಮ ಸಂಬಂಧವನ್ನು ಹೊಂದಿದ್ದರು. ೧೯೨೯ರಲ್ಲಿ ಅವರು ಒಂದು ಬ್ರಾಹ್ಮಣೇತರರ ಸಮ್ಮೇಳನವನ್ನು ನಡೆಸಿದರು. ಮುಂದಿನ ವರ್ಷವೇ ‘ಪ್ರಜಾಪಕ್ಷ’ವೆಂಬ ವೇದಿಕೆಯನ್ನು ಹುಟ್ಟುಹಾಕಿದರು. ೧೯೩೪ರಲ್ಲಿ ಪ್ರಜಾಪಕ್ಷ ಮತ್ತು ‘ಪ್ರಜಾಮಿತ್ರ ಮಂಡಳಿ’ಗಳು ವಿಲೀನಗೊಂಡು ‘ಪ್ರಜಾ ಸಂಯುಕ್ತ ಮಂಡಳಿ’ಎನ್ನುವ ವೇದಿಕೆಯ ರಚನೆಯಾಯಿತು. ೧೯೩೫ರಲ್ಲಿ ಈ ನಾಯಕರ ಗುಂಪು ಪೀಪಲ್ಸ್ ಫೆಡರೇಶನ್ ಎನ್ನುವ ಹೊಸ ಪಕ್ಷವನ್ನು ಸ್ಥಾಪಿಸಿತು.
೧೯೩೭ರಲ್ಲಿ ಪ್ರತಿನಿಧಿ ಸಭೆ ಮತ್ತು ಶಾಸನ ಸಬೆಗಳ ಚುನಾವಣೆಗೆ ಸ್ಪರ್ಧಿಸುವ ನಿರ್ಧಾರವನ್ನು ಕಾಂಗ್ರೆಸ್ ಪಕ್ಷವು ಪ್ರಕಟಿಸಿತು. ಈ ಸಂದರ್ಭದಲ್ಲಿ ಬ್ರಾಹ್ಮಣೇತರರು ತಮ್ಮ ಬಲವನ್ನು ತೋರ್ಪಡಿಸುವ ದೃಷ್ಟಿಯಿಂದ ಪೀಪಲ್ಸ್ ವತಿಯಿಂದ ಸ್ಪರ್ಧಿಸುವ ನಿರ್ಧಾರ ಕೈಗೊಂಡರು.
೧೯೩೭ರ ಚುನಾವಣೆಯಲ್ಲಿ ಶಾಸನ ಸಮಿತಿಯ ೨೧ ಸ್ಥಾನಗಳಿಗೆ ಸ್ಪರ್ಧಿಸಿದ ೧೬ ಬ್ರಾಹ್ಮಣೇತರರಲ್ಲಿ ೧೩ ಅಭ್ಯರ್ಥಿಗಳು ಚುನಾಯಿತರಾದರು. ಕಾಂಗ್ರೆಸ್ ೧೦ ಮಂದಿ ಸ್ಪರ್ಧಿಗಳಲ್ಲಿ ಚುನಾಯಿತರಾದವರು. ನಾಲ್ಕು ಮಂದಿ ಇದರಲ್ಲಿ ೭ ಸ್ಥಾನಗಳಲ್ಲಿ ಕಾಂಗ್ರೆಸ್ ಮತ್ತು ಪೀಪಲ್ಸ್ ಫೇಡರೆಷನ್ ನಡುವೆ ನೇರ ಸ್ಪರ್ಧೆ ಇದ್ದು ಕಾಂಗ್ರೆಸ್‌ ನಿಂದ ಒಬ್ಬ ಅಭ್ಯರ್ಥಿ ಮಾತ್ರ ಚುನಾಯಿತರಾದರು.
ರಾಷ್ಟ್ರೀಯ ಕಾಂಗ್ರೆಸ್‌ಗೆ ಸೇರ್ಪಡೆ
ಈ ಚುನಾವಣೆಯಿಂದ ಕಾಂಗ್ರೆಸ್ ಪಕ್ಷಕ್ಕೆ ಬ್ರಾಹ್ಮಣೇತರರ ಬೆಂಬಲವಿಲ್ಲದೆ ಬಲವೃದ್ಧಿಯಾಗುವುದು ಸಾಧ್ಯವಿಲ್ಲ ಎಂದು ಮನವರಿಕೆಯಾಯಿತು. ಹಾಗಾಗಿ ನಂತರದ ದಿನಗಳಲ್ಲಿ ಕಾಂಗ್ರೆಸ್ ಬ್ರಾಹ್ಮಣೇತರ ನಾಯಕರನ್ನು ತನ್ನ ತೆಕ್ಕೆಯೊಳಗೆ ಸೇರಿಸಿಕೊಳ್ಳುವ ಪ್ರಕ್ರಿಯೆ ಪ್ರಾರಂಭಿಸಿತು. ಅದರಲ್ಲಿಯೂ ಮುಖ್ಯವಾಗಿ ಬಹುಸಂಖ್ಯಾತ ಒಕ್ಕಲಿಗ,ಲಿಂಗಾಯತ ಕೋಮುಗಳ ನಾಯಕರ ಬಗ್ಗೆ ವಿಶೇಷ ಆಸಕ್ತಿ ವಹಿಸಿತು. ಈ ನಿಟ್ಟಿನಲ್ಲಿ ಕಾಂಗ್ರೆಸ್ ಮಾಡಿದ ಮೊದಲ ಪ್ರಯತ್ನವೇ ಪೀಪಲ್ಸ್ ಫೆಡರೇಷನ್ ಗೆ ಸೇರಿದ ಬ್ರಾಹ್ಮಣೇತರ ನಾಯಕರನ್ನು ಕಾಂಗ್ರೆಸ್‌ನ ಉನ್ನತ ಸ್ಥಾನಗಳಿಗೆ ನೇಮಿಸಿರುವುದು. ಚಿತ್ರದುರ್ಗದ ಬಣಜಿಗ ಲಿಂಗಾಯತರಾದ ಎಸ್. ನಿಜಲಿಂಗಪ್ಪ, ದೊಡ್ಡ ಬಳ್ಳಾಪುರದ ದೇವಾಂಗ ಲಿಂಗಾಯತ ನಾಯಕರಾದ ಸಿದ್ಧಲಿಂಗಯ್ಯ ಮುಂತಾದವರು ಈ ಹಂತದಲ್ಲಿ ಕಾಂಗ್ರೆಸ್ ಪಕ್ಷ ಸೇರಿದರು. ಈ ಸಮಯದಲ್ಲಿ ಮೈಸೂರು ಸರ್ಕಾರವೂ ಶಾಸನ ಸಮಿತಿ ಮತ್ತು ಪ್ರತಿನಿಧಿ ಸಭೆಯ ಅಧಿಕಾರಗಳನ್ನು ಮೊಟಕುಗೊಳಿಸಿತು. ಹಲವಾರು ಬ್ರಾಹ್ಮಣೇತರ ನಾಯಕರು ಅದಾಗಲೇ ಕಾಂಗ್ರೆಸ್ ಸೇರಿದ್ದರಿಂದ ಪೀಪಲ್ಸ್ ಫೆಡರೇಷನ್ ನಲ್ಲಿ ಮಿಕ್ಕುಳಿದ ಬ್ರಾಹ್ಮಣೇತರ ನಾಯಕರನ್ನು ಕಾಂಗ್ರೆಸ್‌ ಸೇರುವಂತೆ ಒಲಿಸುವುದು ಸುಲಭವಾಯಿತು. ಈ ಸಂದರ್ಭದಲ್ಲಿ ಬ್ರಾಹ್ಮಣೇತರ ನಾಯಕರು ರಾಷ್ಟ್ರೀಯ ಚಳವಳಿಯ ರಭಸಕ್ಕೆ ಕೊಚ್ಚಿಕೊಂಡು ಹೋಗುತ್ತಿರುವ ಬ್ರಾಹ್ಮಣೇತರ ಪಕ್ಷದಲ್ಲಿ ಮುಂದುವರಿಯುವುದು ಕ್ಷೇಮವಲ್ಲವೆಂದು ಭಾವಿಸಿ ಕಾಂಗ್ರೆಸ್ ಪಕ್ಷ ಸೇರಲಾರಂಭಿಸಿ ದರು. ಈ ಎಲ್ಲಾ ಬೆಳವಣಿಗೆಗಳ ಪರಿಣಾಮವಾಗಿ ೧೯೩೭ರಲ್ಲಿ ಬ್ರಾಹ್ಮಣೇತರ ಪಕ್ಷವಾದ ಪೀಪಲ್ಸ್ ಫೆಡರೇಷನ್ ಕಾಂಗ್ರೆಸ್ ನೊಂದಿಗೆ ವಿಲೀನಗೊಂಡಿತು.
ಈ ವಿಲೀನವು ಬ್ರಾಹ್ಮಣೇತರ ನಾಯಕರಲ್ಲಿ ಬದಲಾದ ನೀತಿಯನ್ನು ಪ್ರತಿಬಿಂಬಿಸುತ್ತದೆ. ಈ ನಾಯಕರು ಪ್ರಾಂತೀಯ ರಾಜಕೀಯಕ್ಕಿಂತ ರಾಷ್ಟ್ರೀಯ ರಾಜಕಾರಣದಲ್ಲಿ ತಮ್ಮ ಭವಿಷ್ಯವನ್ನು ರೂಪಿಸಿಕೊಳ್ಳುವ ಪ್ರಯತ್ನದಲ್ಲಿ ತೊಡಗಿಕೊಂಡರು. ಬ್ರಾಹ್ಮಣೇತರ ನಾಯಕರು ಕಾಂಗ್ರೆಸ್ ಸೇರಿದಾಗ ಸ್ವಾಭಾವಿಕವಾಗಿ ಆ ಸಮುದಾಯಕ್ಕೆ ಸೇರಿದ ಜಿಲ್ಲಾ ಮಂಡಳಿಯ ಅಧ್ಯಕ್ಷರು ಹಾಗೂ ಇತರ ಜಿಲ್ಲಾ ಮುಖಂಡರು ಕಾಂಗ್ರೆಸ್ ಪಕ್ಷಕ್ಕೆ ಸೇರ್ಪಡೆಗೊಂಡರು. ಅವರೊಂದಿಗೆ ತಾಲೂಕು ಹಾಗೂ ಗ್ರಾಮ ಮಟ್ಟದ ಕಾರ್ಯಕರ್ತರೂ ಕಾಂಗ್ರೆಸ್ ತೆಕ್ಕೆಯೊಳಗೆ ಸೇರಿಕೊಂಡರು. ಕಾಂಗ್ರೆಸ್ ಪಕ್ಷವು ಗ್ರಾಮ ಗ್ರಾಮಗಳಲ್ಲಿಯೂ ತನ್ನ ನೆಲೆಯನ್ನು ಭದ್ರಗೊಳಿಸಿಕೊಂಡಿತು. ಬೆಳವಣಿಗೆಯಿಂದಾಗಿ ಕಾಂಗ್ರೆಸ್ ಪಕ್ಷದ ನಾಯಕತ್ವವು ನಿಧಾನವಾಗಿ ಬ್ರಾಹ್ಮಣರಿಂದ ಬ್ರಾಹ್ಮಣೇತರರ ಹಿಡಿತಕ್ಕೆ ವರ್ಗಾವಣೆಗೊಂಡಿತು. ಸ್ವಾತಂತ್ರ್ಯಾನಂತರವೂ ಈ ಪರಿಸ್ಥಿತಿಯೇ ಮುಂದುವರಿಯಿತು.
ಉಪಸಂಹಾರ
ಬ್ರಾಹ್ಮಣೇತರ ಚಳವಳಿಯು ಪ್ರಾರಂಭದಲ್ಲಿ ಕೇವಲ ಸಾಮಾಜಿಕ, ಸಾಂಸ್ಕೃತಿಕ ಚಳವಳಿಯಾಗಿ ರೂಪುಗೊಂಡಿತ್ತು. ಆದರೆ ಕಾಲಕ್ರಮೇಣ ಬ್ರಾಹ್ಮಣೇತರ ವರ್ಗವು ಆಧುನಿಕ ಶಿಕ್ಷಣ ಪಡೆದು ರಾಜಕೀಯ ಅಧಿಕಾರ ಹಾಗೂ ಆಡಳಿತದ ಸ್ಥಾನಗಳ ಕಡೆಗೆ ಆಸಕ್ತಿ ತೋರಿಸಲಾರಂಭಿಸಿದರು. ಈ ಹಂತದಲ್ಲಿ ಮೇಲ್ಜಾತಿಗಳಿಂದ ಸಾಕಷ್ಟು ಪ್ರತಿರೋಧವನ್ನು ಎದುರಿಸಬೇಕಾಗಿ ಬಂದರೂ ಒಂದೊಂದಾಗಿ ಸೌಲಭ್ಯಗಳನ್ನು ಪಡೆಯುವಲ್ಲಿ ಯಶಸ್ಸು ಗಳಿಸಿತು.
ಪ್ರಾರಂಭದಲ್ಲಿ ಮೇಲ್ಜಾತಿ ಬ್ರಾಹ್ಮಣೇತರರು ಈ ಚಳವಳಿಯನ್ನು ಹುಟ್ಟುಹಾಕಿದ್ದರು. ಏಕೆಂದರೆ ಆ ಹಂತದಲ್ಲಿ ಭೂಒಡೆತನ ಹೊಂದಿದ್ದ ಭ್ರಾಹ್ಮಣೇತರ ವರ್ಗವು ಮಾತ್ರ ಆಧುನಿಕ ಶಿಕ್ಷಣ ಪಡೆದು ಸೌಲಭ್ಯಗಳನ್ನು ಪಡೆಯಲು ಹೋರಾಟ ನಡೆಸುವ ಸಾಮರ್ಥ್ಯ ಹೊಂದಿತ್ತು. ಆದರೆ ಕಾಲಕ್ರಮೇಣ ಇತರ ಹಿಂದುಳಿದ ವರ್ಗಗಳೂ ಜಾಗೃತಗೊಂಡು ತಮ್ಮ ಹಕ್ಕುಗಳಿಗಾಗಿ ಸಂಘಟಿತ ಹೋರಾಟ ನೀಡತೊಡಗಿದವು.
ಇತ್ತೀಚಿನ ಬರವಣಿಗೆಗಳು
ಬ್ರಾಹ್ಮಣೇತರ ಚಳವಳಿ ಹಾಗೂ ಹಿಂದುಳಿದ ವರ್ಗಗಳ ಚಳವಳಿಯು ಹತ್ತೊಂಬಂತ್ತನೇ ಶತಮಾನದಲ್ಲಿ ಪ್ರಾರಂಭಗೊಂಡು ಇಪ್ಪತ್ತನೇ ಶತಮಾನದ ಮಧ್ಯಭಾಗದ ತನಕ ನಡೆದಿದ್ದರೂ ಈ ಕ್ಷೇತ್ರದಲ್ಲಿ ಕಂಡುಬರುವ ಬರವಣಿಗೆಗಳು ಸಾಕಷ್ಟಿಲ್ಲ. ಸ್ವಾತಂತ್ರ್ಯ ಪೂರ್ವದಲ್ಲಿ ಪ್ರಾಯಶಃ ರಾಷ್ಟ್ರೀಯ ಚಳವಳಿಯ ಸಂದಭದಲ್ಲಿ ಹಿಂದುಳಿದ ವರ್ಗಗಳ ಚಳವಳಿ ಹಾಗೂ ಬ್ರಾಹ್ಮಣೇತರ ಚಳವಳಿಯ ಬಗೆಗೆ ವಿದ್ವಾಂಸರೂ ಸಾಕಷ್ಟು ಗಮನಹರಿಸಲಿಲ್ಲ. ಆದರೆ ಸ್ವತಂತ್ರ್ಯಾನಂತರ ಹಿಂದುಳಿದ ವರ್ಗಗಳು ರಾಜಕೀಯ ರಂಗದಲ್ಲಿ ಪ್ರಧಾನವಾಗಿ ಕಾಣಿಸಿಕೊಳ್ಳಲು ಆರಂಭಿಸಿದಾಗ ಆ ಬಗ್ಗೆ ಸಾಕಷ್ಟು ಸಾಹಿತ್ಯವೂ ಸೃಷ್ಟಿಯಾಯಿತು. ಈ ಹಿನ್ನೆಲೆಯಲ್ಲಿ ಸೃಷ್ಟಿಯಾದ ಎಲ್ಲ ಸಾಹಿತ್ಯಗಳನ್ನು ಮುಖ್ಯ ವಿಭಾಗಗಳನ್ನಾಗಿ ಪರಿಗಣಿಸಬಹುದು.
೧. ಭಾರತದ ಸಾಮಾಜಿಕ ವ್ಯವಸ್ಥೆಯನ್ನು ಪರಿಚಯಿಸುವ ಪರಿಚಯಿಸುವ ಸಾಹಿತ್ಯಗಳು ಸಾಮಾನ್ಯ ಸ್ವರೂಪದ ಬರವಣಿಗೆಗಳು
೨. ಹಿಂದುಳಿದ ಜಾತಿ, ಬ್ರಾಹ್ಮಣೇತರ ಚಳವಳಿಯ ಬಗೆಗೆ ಪ್ರಕಟಿಸಲಾದ ಬರವಣಿಗೆಗಳು.
೩. ಸರ್ಕಾರ ನೇಮಿಸಿದ ಆಯೋಗಗಳ ವರದಿ ಹಾಗೂ ಇತರ ಪ್ರಕಟಣೆಗಳು
೧. ಸಾಮಾನ್ಯ ಸ್ವರೂಪದ ಬರವಣಿಗೆಗಳು: ಇಪ್ಪತ್ತನೇ ಶತಮಾನದ ಮಧ್ಯಭಾಗ ನಂತರ ಭಾರತದ ಸಾಮಾಜಿಕ ವ್ಯವಸ್ಥೆಯನ್ನು ಪರಿಚಯಿಸುವ ಹಲವಾರು ಗ್ರಂಥಗಳು ಪ್ರಕಟಗೊಂಡಿವೆ. ಖ್ಯಾತ ಸಮಾಜಶಾಸ್ತ್ರಜ್ಞರಾದ ಎಂ. ಎನ್. ಶ್ರೀ ನಿವಾಸ್‌ರವರ ‘‘ಕಾಸ್ಟ್‌ ಇನ್ ಮೋಡರ್ನ್‌ ಇಂಡಿಯಾ” (೧೯೬೨), “ಸೋಷಿಯಲ್‌ ಚೇಂಜ್‌ ಇನ್‌ ಮೋಡರ್ನ್‌ ಇಂಡಿಯಾ” (೧೯೭೨), “ಡಾಮಿನೆಂಟ್‌ ಕಾಸ್ಟ್ಸ್ ಆಂಡ್‌ ಅದರ್‌ ಎಸ್ಸೇಸ್‌”(೧೯೮೭) ಮುಂತಾದ ಗ್ರಂಥಗಳನ್ನು ಈ ವಿಭಾಗದಲ್ಲಿ ಸೇರಿಸಬಹುದು. ಅವರು ಈ ಗ್ರಂಥದಲ್ಲಿ ಸಂಸ್ಕೃತೀಕರಣ ಎನ್ನುವ ಸಿದ್ಧಾಂತವನ್ನು ಪ್ರತಿಪಾದಿಸುತ್ತಾರೆ.
ಭಾರತದಲ್ಲಿ ನಡೆದ ವಿವಿಧ ಸಾಮಾಜಿಕ ಚಳವಳಿಯ ಮೇಲೆ ಖ್ಯಾತ ವಿದ್ವಾಂಸರಾದ ಎಮ್‌.ಎಸ್‌.ಎ. ರಾವ್‌ ಕೂಡಾ ಸಾಕಷ್ಟು ಪ್ರಕಟಣೆಗಳನ್ನು ಮಾಡಿರುವರು. ಅವರ “ಸೋಷಿಯಲ್‌ಮೂವ್‌ಮೆಂಟ್ಸ್‌ಇನ್‌ಇಂಡಿಯಾ” (೧೯೭೯) ಮತ್ತು “ಸೋಷಿಯಲ್‌ ಮೂವ್‌ಮೆಂಟ್ಸ್‌ ಅಂಡ್‌ ಸೋಷಿಯಲ್‌ ಟ್ರಾನ್ಸ್‌ಫಾರ್ಮೆಷನ್‌” (೧೯೮೭) ಎನ್ನುವ ಗ್ರಂಥಗಳು ಅತ್ಯಂತ ಪ್ರಮುಖವಾದವು. ಹಾಗೆ ಆಂದ್ರೆ ಬೇತೆಯವರ “ಬ್ಯಾಕ್‌ವರ್ಡ್‌ ಕ್ಲಾಸಸ್‌ ಆಂಡ್‌ ನ್ಯೂ ಸೋಷಿಯಲ್‌ ಆರ್ಡರ್‌” (೧೯೮೧) ಮತ್ತು “ದಿ ಐಡಿಯಾ ಆಫ್ ನ್ಯಾಚುರಲ್‌ ಈಕ್ವಾಲಿಟಿ” (೧೯೮೭) ಗ್ರಂಥಗಳನ್ನೂ ಈ ವಿಭಾಗದಲ್ಲಿ ಸೇರಿಸಬಹುದು.
ಹಾಗೆಯೇ ದೀಪಂಕರ್‌ಗುಪ್ತಾರವರ “ಇಂಟರೊಗೇಟಿಂಗ್‌ ಕಾಸ್ಟ್‌ ಅಂಡರ್‌ಸ್ಟಾಂಡಿಗ್‌ ಹೈರಾರ್ಕಿ ಅಂಡ್‌ ಡಿಫರೆನ್ಸ್‌ ಇನ್‌ ಇಂಡಿಯನ್‌ ಸೊಸೈಟಿ” (೨೦೦೦), ರೂಡೊಲ್ಫ್‌ರವರ “ಮಾಡರ್ನಿಟಿ ಆಫ್‌ ಟ್ರೆಡಿಷನ್‌ ಪೊಲಿಟಿಕಲ್‌ ಡೆವಲಪ್‌ಮೆಂಟ್‌ ಇನ್‌ ಇಂಡಿಯಾ” (೧೯೬೯) ಮುಂತಾದ ಗ್ರಂಥಗಳೂ ಭಾರತದ ಸಾಮಾಜಿಕ, ರಾಜಕೀಯ ಚಳವಳಿಯ ಬಗ್ಗೆ ಮಾಹಿತಿಯನ್ನು ನೀಡುತ್ತವೆ.
೨. ಬ್ರಾಹ್ಮಣೇತರ ಹಾಗೂ ಹಿಂದುಳಿದ ವರ್ಗಗಳ ಚಳವಳಿ: ಭಾರತದಲ್ಲಿ ಹಿಂದುಳಿದ ವರ್ಗ ಮತ್ತು ಬ್ರಾಹ್ಮಣೇತರ ಚಳವಳಿಯ ಬಗ್ಗೆಯೂ ಸಾಕಷ್ಟು ಗ್ರಂಥಗಳು ಪ್ರಕಟಗೊಂಡಿವೆ. ಅವುಗಳಲ್ಲಿ ಮುಖ್ಯವಾದವು ರಾಬರ್ಟ್ ಹಾರ್ ಗ್ರೇವ್ ಬರೆದ “ದಿ ದ್ರವಿಡಿಯನ್ ಮೂವ್ ಮೆಂಟ್”(೧೯೬೫), ಯೂಜಿನ್ ಇರ್ಷಿಕ್ರವರ “ಪಾಲಿಟಿಕ್ಸ್ ಎಂಡ್ ಸೋಷಿಯಲ್ ಕಾನ್ ಪ್ಲಿಕ್ಟ್ ಇನ್ ಸೌತ್ ಇಂಡಿಯಾ” “ದಿ ನಾನ್ ಬ್ರಾಹ್ಮಿನ್ ಮೂವ್ ಮೆಂಟ್ ಎಂಡ್ ತಮಿಲ್ ಸೆಪರೇಟಿಸಂ” ೧೯೧೬-೧೯೨೯(೧೯೬೯) ಮತ್ತು ವಿ. ಗೀತಾ ಮತ್ತು ಎಸ್.ವಿ. ರಾಜ ದೊರೈಯವರ “ಟುವರ್ಡ್ ಎ ನಾನ್ ಬ್ರಾಹ್ಮಿನ್ ಮಿಲೇನಿಯಂ-ಫ್ರಮ್ ಜೋತಿಥಾಸ್ ಟು ಪೆರಿಯಾರ್” (೧೯೯೮) ಮುಂತಾದ ಗ್ರಂಥಗಳು ತಮಿಳುನಾಡಿನ ಬ್ರಾಹ್ಮಣೇತರ ಚಳವಳಿ ಹಾಗೂ ಹಿಂದುಳಿದ ವರ್ಗಗಳ ಚಳವಳಿಯನ್ನು ವಿಶ್ಲೇಷಿಸುತ್ತವೆ.
ಅದೇ ರೀತಿಯಲ್ಲಿ ಮಹಾರಾಷ್ಟ್ರದ ಬ್ರಾಹ್ಮಣೇತರ ಹಾಗೂ ಹಿಂದುಳಿದ ವರ್ಗಗಳ ಚಳವಳಿಯ ಬಗ್ಗೆಯೂ ಬಹಳಷ್ಟು ಬರವಣಿಗೆಗಳನ್ನು ಹೆಸರಿಸಬಹುದ. ಗೈಲ್ ಒಮ್‌ವೆಟ್ ರವರು “ಕಲ್ಚರಲ್ ರಿವೊಲ್ಟ್ ಇನ್ ಎ ಕಾಲೋನಿಯಲ್ ಸೊಸೈಟಿ -ನಾನ್ ಬ್ರಾಹ್ಮಿನ್ ಮೂವ್‌ಮೆಂಟ್ ಇನ್ ವೆಸ್ಟರ್ನ್ ಇಂಡಿಯಾ ೧೮೫೦-೧೯೩೫” (೧೯೭೬), ಎಲಿಯೆನಾರ್ ಜೆಲಿಯಟ್ರವರ “ಫ್ರಮ್ ಅನ್‌ಟಚೆಬಲ್ ಟು ದಲಿತ್ – ಎಸ್ಸೇಸ್ ಆನ್ ಅಂಬೇಡ್ಕರ್ ಮೂವ್‌ಮೆಂಟ್ ”(೧೯೯೨), ರೋಸಲಿಂಡ್ ಹ್ಯಾನ್‌ಲನ್‌ರವರ “ಕಾಸ್ಟ್ ಕಾನ್‌ಫ್ಲಿಕ್ಟ್‌ ಆಂಡ್‌ ಐಡಿಯಾಲಜಿ-ಮಹಾತ್ಮ ಜ್ಯೋತಿರಾವ್‌ ಫುಲೆ ಎಂಡ್‌ಲೋ ಕಾಸ್ಟ್‌ ಪ್ರೊಟೆಸ್ಟ್‌ ಮೂವ್‌ಮೆಂಟ್‌ ಇನ್‌ ನೈನ್‌ಟೀಂತ್‌ ಸೆಂಚುರಿ ವೆಸ್ಟರ್ನ್‌ ಮಹಾರಾಷ್ಟ್ರ’’ (೧೯೮೫) ಮುಂತಾದ ಕೃತಿಗಳು ಮಹಾರಾಷ್ಟ್ರದಲ್ಲಿನಡೆದ ಚಳವಳಿಯನ್ನು ನಿರೂಪಿಸುತ್ತವೆ.
ಕರ್ನಾಟಕದ ಬ್ರಾಹ್ಮಣೇತರ ಹಾಗೂ ಹಿಂದುಳಿದ ವರ್ಗಗಳ ಚಳವಳಿಯ ಬಗ್ಗೆಯೂ ಇತ್ತೀಚಿನ ದಿನಗಳಲ್ಲಿ ಬಹಳ ಅಧ್ಯಯನಗಳು ನಡೆದಿವೆ. ವಿದ್ವಾಂಸರಾದ ಜೇಮ್ಸ್‌ ಮೆನೊರ್‌ ಅವರ ಕೃತಿ “ಪೊಲಿಟಿಕಲ್ ಚೇಂಜ್‌ ಇನ್‌ ಯಾನ್‌ ಇಂಡಿಯನ್‌ ಸ್ಟೇಟ್‌, ಮೈಸೂರ್‌ ೧೯೧೭-೧೯೫೫” (೧೯೭೮), ಜಾನ್‌ ಹೆಟ್ನೆಯವರ “ಪೊಲಿಟಿಕಲ್ ಇಕಾನಮಿ ಆಫ್‌ ಇಂಡೈರೆಕ್ಟ್‌ ರೂಲ್‌” ೧೮೮೧-೧೯೪೭(೧೯೭೮) ಮತ್ತು ಎಸ್‌. ಚಂದ್ರಶೇಖರ್‌ ಅವರ ಗ್ರಂಥ ಡೈಮೆನ್‌ಷನ್ಸ್‌ ಆಫ್‌ಸೋಷಿಯೋ ಪೊಲಿಟಿಕಲ್‌ ಚೇಂಜ್‌ ಇನ್‌ ಮೈಸೂರ್‌ ೧೯೧೮-೧೯೪೦” (೧೯೮೫) ಮುಂತಾದ ಗ್ರಂಥಗಳು ಕರ್ನಾಟಕದಲ್ಲಿ ಸ್ವಾತಂತ್ರ್ಯಪೂರ್ವದಲ್ಲಿ ನಡೆದ ಸಾಮಾಜಿಕ ರಾಜಕೀಯ ಚಳವಳಿಗಳ ಬಗೆಗೆ ಬೆಳಕು ಚೆಲ್ಲುತ್ತವೆ. ಅದರಲ್ಲೂ ಮುಖ್ಯವಾಗಿ ಬ್ರಾಹ್ಮಣೇತರ ಚಳವಳಿಯ ಬಗ್ಗೆ ಈ ಗ್ರಂಥಗಳು ವಿವರಣಾತ್ಮಕ ಮಾಹಿತಿಗಳನ್ನು ಒದಗಿಸುತ್ತವೆ.
ಕರ್ನಾಟಕದಲ್ಲಿ ಸ್ವಾತಂತ್ರ್ಯಾನಂತರದಲ್ಲಿ ನಡೆದ ಹಿಂದುಳಿದ ವರ್ಗಗಳ ಚಳವಳಿಯ ಬಗ್ಗೆ ಕುಪ್ಪುಸ್ವಾಮಿಯವರ “ಬ್ಯಾಕ್‌ವರ್ಡ್‌ ಕ್ಲಾಸ್‌ ಮೂವ್‌ಮೆಂಟ್‌ ಇನ್‌ ಕರ್ನಾಟಕ” (೧೯೭೫) ಹಾಗೂ ಡಿ. ತಿಮ್ಮಯ್ಯರವರ “ಪವರ್‌ ಪಾಲಿಟಿಕ್ಸ್‌ ಎಂಡ್‌ ಸೋಷಿಯಲ್‌ ಜಸ್ಟೀಸ್‌ ಬ್ಯಾಕ್‌ವರ್ಡ್‌ ಕ್ಲಾಸನ್‌ ಇನ್‌ ಕರ್ನಾಟಕ” (೧೯೯೩) ಮುಂತಾದವು ಉತ್ತಮ ಮಾಹಿತಿಗಳನ್ನು ನೀಡುತ್ತವೆ.
ಕರ್ನಾಟಕದಲ್ಲಿ ಹಿಂದುಳಿದ ಹಾಗೂ ಬ್ರಾಹ್ಮಣೇತರ ಚಳವಳಿಯ ಬಗ್ಗೆ ಇತ್ತೀಚೆಗೆ ಕನ್ನಡ ಭಾಷೆಯಲ್ಲಿ ಪ್ರಕಟಿಸಲಾದ ಎರಡು ಗ್ರಂಥಗಳನ್ನು ಇಲ್ಲಿ ಪರಿಚಯಿಸಬೇಕಿದೆ. ಅವುಗಳೆಂದರೆ, ಲಕ್ಷ್ಮಣ್‌ ತೆಲಗಾವಿಯವರು ೧೯೯೯ರಲ್ಲಿ ರಚಿಸಿದ ಗ್ರಂಥ “ಹಿಂದುಳಿದ ವರ್ಗಗಳ ಮತ್ತು ದಲಿತ ಚಳವಳಿ” ಮತ್ತು ಜೆ. ಎಸ್‌. ಸದಾನಂದ “ಅರಿವು ಬರಹ” ಎನ್ನುವ ಪತ್ರಿಕೆಯಲ್ಲಿ ಪ್ರಕಟಿಸಿದ ಲೇಖನಗಳು. ಈ ಪ್ರಕಟಣೆಗಳು ಕರ್ನಾಟಕದ ಸಾಮಾಜಿಕ ಇತಿಹಾಸವನ್ನು ಅಧ್ಯಯನ ಮಾಡುವ ವಿದ್ಯಾರ್ಥಿಗಳಿಗೆ ಉಪಯುಕ್ತವಾಗಿವೆ.
ಈ ಗ್ರಂಥಗಳಲ್ಲದೆ ಕರ್ನಾಟಕದ ಸಾಮಾಜಿಕ ಚಳವಳಿಗಳು ಮತ್ತು ಇತಿಹಾಸದ ಬಗ್ಗೆ ಹಲವು ತಜ್ಞರು ಲೇಖನಗಳನ್ನು ಪ್ರಕಟಿಸುತ್ತಾರೆ. ಉದಾಹರಣೆಗೆ ಎಂ. ಎನ್‌. ಶ್ರೀನಿವಾಸ್‌ ಮತ್ತು ಎಂ. ಎಸ್‌. ಪಾಣಿನಿಯವರು, ಜೇಮ್ಸ್‌ ಮೆನೋರ್‌, ಲಲಿತಾ ನಟರಾಜ್‌, ವಿ. ಕೆ. ನಟರಾಜ್‌, ಲೀಲ್ಹಾ ದುಷ್ಕಿನ್‌, ಎಂಬ್ರೋಸ್‌ ಪಿಂಟೊ, ವಲೇರಿಯನ್‌ ರಾಡ್ರಿಗಸ್‌ ಇತ್ಯಾದಿ ತಜ್ಞರು ಪ್ರಕಟಿಸಿದ ಲೇಖನಗಳೂ ಸಾಮಾಜಿಕ ಚಳವಳಿಗಳ ಮೇಲೆ ಬೆಳಕು ಚೆಲ್ಲುತ್ತವೆ.
ಕೇರಳದಲ್ಲಿ ನಡೆದ ಸಾಮಾಜಿಕ ಕ್ರಾಂತಿಗೆ ಸಂಬಂಧಿಸಿದ ಪ್ರಕಟನೆಗಳು ಆಂಗ್ಲ ಭಾಷೆಯಲ್ಲಿ ಸಾಕಷ್ಟು ದೊರಕುತ್ತವೆ. ಡೇನಿಯಲ್ ಥಾಮಸ್‌ರವು ೧೯೬೫ರಲ್ಲಿ ಪ್ರಕಟಿಸಿದ “ಶ್ರೀನಾರಾಯಣ ಗುರು” ಎನ್ನುವ ಗ್ರಂಥ, ಎಂ,ಎಸ್.ಎ. ರಾವ್ ರವರ ಗ್ರಂಥ “ಸೋಷಿಯಲ್ ಟ್ರಾನ್ಸ್‌ಫಾರ್ಮೆಷನ್‌ ಎ ಸ್ಟಡಿ ಆಫ್‌ಟು ಬ್ಯಾಕ್‌ವರ್ಡ್‌ ಕ್ಲಾಸ್‌ ಮೂವ್‌ಮೆಂಟ್ಸ್‌” (೧೯೭೮), ರಾಬಿನ್‌ ಜೆಫ್ರಿ ಬರೆದ ಗ್ರಂಥ, “ದ ಡಿಕ್ಲೈನ್‌ ಆಪ್‌ ನಾಯರ್‌ ಡಾಮಿನೆನ್ಸ್‌ ಸೊಸೈಟಿ ಆಂಡ್‌ ಪಾಲಿಟಿಕ್ಸ್‌ ಆಫ್‌ ಟ್ರಾವಂಕೂರ್” ೧೮೪೭-೧೯೦೮ (೧೯೭೬), ಎನ್ನುವ ಕೃತಿಯೂ “ಟೆಂಪಲ್‌ ಎಂಟ್ರಿ ಮೂವ್‌ಮೆಂಟ್‌ ಇನ್‌ಟ್ರಾವಂಕೂರ್‌” ೧೮೬೦-೧೯೪೦(೧೯೭೬) ಹಾಗೂ “ದಿ ಸೋಷಿಯಲ್‌ ಒರಿಜಿನ್‌ ಆಫ್‌ ಕಾಸ್ಟ್‌ ಅಸೋಸಿಯ್‌ಷನ್‌ ೧೮೭೫-೧೯೦೫: ದಿ ಫೌಂಡಿಂಗ್‌ ಆಫ್‌ ಎಸ್‌.ಎನ್‌.ಡಿ.ವಿ. ಮೂವ್‌ಮೆಂಟ್‌” (೧೯೭೪) ಮುಂತಾದ ಲೇಖನಗಳೂ ಕೇರಳದ ಹಿಂದುಳಿದ ವರ್ಗಗಳ ಚಳವಳಿಯ ಬಗ್ಗೆ ವಿಶ್ಲೇಷಣಾತ್ಮಕ ವಿವರಣೆ ನೀಡುತ್ತವೆ. ಇದಲ್ಲದೆ ಕನ್ನಡ ಭಾಷೆಯಲ್ಲಿಯೂ ಶ್ರೀ ನಾರಾಯಣ ಗುರು ಇವರ ಬಗ್ಗೆ ಒಂದೆರಡು ಚಿಕ್ಕ ಪ್ರಕಟಣೆಗಳೂ ಇವೆ.
ಈ ಮೇಲೆ ಉಲ್ಲೇಖಿಸಿದ ಎಲ್ಲ ಪ್ರಕಟಣೆಗಳೂ ದಕ್ಷಿಣ ಭಾರತದಲ್ಲಿ ನಡೆದ ಸಾಮಾಜಿಕ ಚಳವಳಿ ಹಾಗೂ ಹಿಂದುಳಿದ ವರ್ಗಗಳ ಚಳವಳಿಯ ಮೇಲೆ ಬೆಳಕು ಚೆಲ್ಲುತ್ತವೆ.
೩. ಹಿಂದುಳಿದ ಆಯೋಗಗಳ ವರದಿ ಹಾಗೂ ಇತರ ಪ್ರಕಟಣೆಗಳು: ಹಿಂದುಳಿದ ವರ್ಗಗಳ ಚಳವಳಿಯ ಬಗ್ಗೆ ನಮಗೆ ಕೆಲವು ಉಪಯುಕ್ತ ಮಾಹಿತಿಗಳು ಸರ್ಕಾರ ಬರೆ ಬೇರೆ ಸಮಯಗಳಲ್ಲಿ ನೇಮಿಸಿದ ಹಿಂದುಳಿದ ವರ್ಗಗಳ ಆಯೋಗಗಳ ವರದಿಯಲ್ಲಿ ದೊರಕುತ್ತವೆ. ಉದಾಹರಣೆಗೆ ಕೇಂದ್ರ ಸರ್ಕಾರವು ೧೯೫೩ರಲ್ಲಿ ಕಾಕಾ ಕಾಲೇಲ್ಕರ್‌ ಆಯೋಗವನ್ನೂ, ೧೯೭೮ರಲ್ಲಿ ಮಂಡಲ್‌ ಆಯೋಗವನ್ನು ನೇಮಿಸಿತು. ಈ ಎರಡೂ ಆಯೋಗಗಳ ವರದಿಗಳು ನಮಗೆ ಅತ್ಯಮೂಲ್ಯ ಮಾಹಿತಿಗಳನ್ನು ನೀಡುತ್ತವೆ. ಇದಲ್ಲದೆ ಪ್ರತಿಯೊಂದು ರಾಜ್ಯದಲ್ಲಿಯೂ ಸ್ವಾತಂತ್ರ್ಯ ಪೂರ್ವದಲ್ಲಿ ಹಾಗೂ ಸ್ವಾತಂತ್ರ್ಯ ನಂತರ ಹಲವಾರು ಹಿಂದುಳಿದ ವರ್ಗಗಳ ಆಯೋಗಗಳು ವರದಿಗಳನ್ನು ಸಲ್ಲಿಸಿವೆ. ಈ ಎಲ್ಲ ದಾಖಲೆಗಳು ಈ ಸಾಮಾಜಿಕ ಚಳವಳಿಯು ಇತಿಹಾಸದ ಬಗ್ಗೆ ಉಪಯುಕ್ತ ಮಾಹಿತಿಗಳನ್ನು ನೀಡುತ್ತವೆ.
 ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೮. ರಾಜ್ಯಪದ್ಧತಿಯ ಬೆಳವಣಿಗೆ-ಪ್ರಾರಂಭಿಕ ಮಧ್ಯಯುಗ (ಕ್ರಿ.ಶ. ೪ರಿಂದ ೧೨ನೆಯ ಶತಮಾನ) (೧)
ಗುಪ್ತರು
ಮೌರ್ಯ ಮತ್ತು ಕುಶಾನರ ನಂತರ ಭಾರತದಲ್ಲಿ ಆಳ್ವಿಕೆ ನಡೆಸಿದ ಇನ್ನೊಂದು ಪ್ರಮುಖ ರಾಜ ಮನೆತನವೆಂದರೆ ಗುಪ್ತರು. ಸುಮಾರು ೪ನೆಯ ಶತಮಾನದ ಮಧ್ಯಭಾಗದಿಂದ ಆರನೇ ಶತಮಾನದವರೆಗೆ ಉತ್ತರ ಭಾರತವನ್ನು ಒಂದುಗೂಡಿಸಿ ಆಳ್ವಿಕೆ ನಡೆಸಿದ್ದರಲ್ಲದೆ, ದಕ್ಷಿಣಕ್ಕೂ ವಿಸ್ತರಿಸಿದ್ದರು. ಕುಶಾನರ ಪತನದ ನಂತರ ಉತ್ತರ ಭಾರತದಲ್ಲಿ ಹಲವು ಸಣ್ಣ ಪುಟ್ಟ ರಾಜ್ಯಗಳು ಏಳಿಗೆಗೆ ಬಂದವು. ಅನೇಕ ವಿದೇಶಿಯರೂ ಭಾರತವನ್ನು ತಮ್ಮ ನೆಲೆಯನ್ನಾಗಿ ಮಾಡಿಕೊಂಡಿದ್ದರು. ಸರಿಸುಮಾರು ಇದೇ ವೇಳೆಯಲ್ಲಿ ಏಳಿಗೆಗೆ ಬಂದ ಗುಪ್ತರು ವ್ಯಾಪಾರ ವಾಣಿಜ್ಯದ ಕುಸಿತ ಮತ್ತು ಪ್ರಭುತ್ವದ ವಿಘಟನೆಯ ಲಕ್ಷಣಗಳು ಗೋಚರಿಸುತ್ತಿದ್ದ ಕಾಲದಲ್ಲೂ ಪ್ರಬಲ ರಾಜ್ಯವೊಂದನ್ನು ಕಟ್ಟುವಲ್ಲಿ ಯಶಸ್ವಿಯಾದರು. ಸಮುದ್ರಗುಪ್ತ ಮತ್ತು ವಿಕ್ರಮಾದಿತ್ಯ ಎಂಬ ಬಿರುತದನ್ನು ಹೊಂದಿದ್ದ ೨ನೆಯ ಚಂದ್ರಗುಪ್ತ ಈ ಮನೆತನದ ಪ್ರಸಿದ್ಧ ಅರಸರು.
ಮೊದಲಿಗೆ ಗುಪ್ತ ರಾಜ್ಯವು ಕ್ರಿ.ಶ. ೩ನೆಯ ಶತಮಾನದ ಕೊನೆಯಲ್ಲಿ ಈಗಿನ ಉತ್ತರ  ಪ್ರದೇಶ ಮತ್ತು ಬಿಹಾರಗಳನ್ನು ಒಳಗೊಡಿತ್ತು. ಬಿಹಾರಕ್ಕಿಂತ ಉತ್ತರ ಪ್ರದೇಶವೇ ಅವರಿಗೆ ಮಹತ್ವದ್ದಾಗಿದ್ದಂತೆ ತೋರುತ್ತದೆ. ಮೊದಲ ಗುಪ್ತ ಶಾಸನಗಳು ಮತ್ತು ನಾಣ್ಯಗಳು ಈ ಭಾಗದಲ್ಲಿ ದೊರೆತಿರುವುದು ಇದನ್ನು ಸಮರ್ಥಿಸುತ್ತದೆ. ಬಹುಶಃ ಅವರು ಉತ್ತರ ಪ್ರದೇಶದಲ್ಲಿರುವ ಪ್ರಯಾಗವನ್ನು ತಮ್ಮ ಅಧಿಕಾರದ ನೆಲೆಯನ್ನಾಗಿ ಸುತ್ತಲ ಪ್ರದೇಶಗಳನ್ನು ಆಳುತ್ತಿದ್ದರೆಂದು ತೋರುತ್ತದೆ. ಪಾಟಲೀಪುತ್ರ ನಂತರದಲ್ಲಿ ಅವರ ರಾಜಜಧಾನಿಯಾಗಿರಬಹುದು. ಬಿಹಾರ ಮತ್ತು ಉತ್ತರ ಪ್ರದೇಶದ ಫಲವತ್ತಾದ ಭೂಮಿ ಅದಕ್ಕೆ ಹೊಂದಿಕೊಂಡಿದ್ದ ದಕ್ಷಿಣ ಬಿಹಾರ ಹಾಗೂ ಮಧ್ಯ ಪ್ರದೇಶದಲ್ಲಿ ದೊರೆಯುತ್ತಿದ್ದ ಕಬ್ಬಿಣದ ಅದಿರು ಅವರ ಏಳಿಗೆಯಲ್ಲಿ ಪ್ರಮುಖ ಪಾತ್ರವಹಿಸಿತು. ಕಾಲಕ್ರಮೇಣ ಅವರ ರಾಜ್ಯವು ಅಖಿಲ ಭಾರತ ವ್ಯಾಪ್ತಿಗಳಿಸಿತು. ಕ್ರಿ.ಶ. ೩೩೫ರಿಂದ ಕ್ರಿ.ಶ. ೪೫೫ ಅವರ ಉಚ್ಛ್ರಾಯ ಕಾಲ.
ಆಧಾರಗಳು: ಗುಪ್ತರ ಇತಿಹಾಸ ತಿಳಿಯಲು ಸಾಕಷ್ಟು ಸಾಹಿತ್ಯಾಧಾರಗಳು ಮತ್ತು ಪ್ರಾಕ್ತನಶಾಸ್ತ್ರ ಆಧಾರಗಳು ದೊರೆತಿವೆ. ಸಾಹಿತ್ಯಾಧಾರಗಳಲ್ಲಿ ಪ್ರಮುಖವಾದವುಗಳೆಂದರೆ ಪುರಾಣಗಳು. ಧರ್ಮ ಸೂತ್ರಗಳು ಕಮಂಡಕನ ನೀತಿಶಾಸ್ತ್ರ, ವಿಶಾಖದತ್ತನು ರಚಿಸಿದ ದೇವಿ ಚಂದ್ರಗುಪ್ತಂ ಮತ್ತು ಮುದ್ರಾರಾಕ್ಷಸ ಕೃತಿಗಳು, ಕಾಳಿದಾಸನ ಬರಹಗಳು, ಕಾತ್ಯಾಯವನ ಸ್ಮೃತಿಗಳು ಮುಂತಾದ ದೇಶೀಯ ವಿದ್ವಾಂಸರ ಕೃತಿಗಳಲ್ಲದೆ, ಗುಪ್ತರ ಕಾಲದಲ್ಲಿ ಭಾರತಕ್ಕೆ ಭೇಟಿ ನೀಡಿದ್ದ ಸುಪ್ರಸಿದ್ದ ಚೀನೀ ಯಾತ್ರಿಕ ಹಾಗೂ ಬೌದ್ದ ವಿದ್ವಾಂಸನಾದ ಫಾಹಿಯಾನನ ಬರವಣಿಗೆ ಪ್ರಮುಖ ಆಧಾರಗಳು.
ಸಾಹಿತ್ಯಾಧಾರಗಳಲ್ಲದೆ ಸಾಕಷ್ಟು ಸಂಖ್ಯೆಯ ಶಾಸನಗಳು ದೊರೆತಿವೆ. ಅವುಗಳಲ್ಲಿ ಪ್ರಮುಖವಾದುವುಗಳೆಂದರೆ ಅಲಹಾಬಾದ್ ಸ್ತಂಭಶಾಸನ. ಇದು ಸಮುದ್ರಗುಪ್ತನ ದಿಗ್ವಿಜಯಗಳ ಪೂರ್ಣವಿವರ ನೀಡುತ್ತದೆ. ಉದಯಗಿರಿಯ ಗುಹಾಶಾಸನ, ಮಥುರಾ, ಸಾಂಚಿ ಮತ್ತು ಗದ್ವಾ ಶಿಲಾಶಾಸನಗಳು ಎರಡನೇ ಚಂದ್ರಗುಪ್ತನ ಬಗ್ಗೆ ಅಮೂಲ್ಯ ದಾಖಲೆಗಳನ್ನು ನೀಡುತ್ತದೆ. ಬಿಲ್ಸಾದ್, ಗದ್ವಾ, ಮಂಡಸೋರ್ ಶಾಸನಗಳು ಕುಮಾರಗುಪ್ತನ ಕಾಲವನ್ನು ತಿಳಿಸುತ್ತವೆ. ಭಿತಾರಿ ಶಿಲಾಸ್ತಂಭ, ಜುನಾಗಢದ ಶಾಸನ, ಇಂದೋರಿನ ತಾಮ್ರ ಪಟಗಳು ಸ್ಕಂದಗುಪ್ತನ ಸಾಧನೆಯನ್ನು ವಿವರಿಸುತ್ತವೆ.
ಪ್ರಮಖ ಸ್ಮಾರಕಗಳಾದ ದೇವಾಲಯಗಳು, ಗುಹಾಂತರ ದೇವಾಲಯಗಳು, ಶಿಲ್ಪಗಳು ಚಿತ್ರಕಲೆಗಳು ಗುಪ್ತರ ಕಾಲದ ಸಂಸ್ಕೃತಿಯ ಬಗ್ಗೆ ಅಮೂಲ್ಯ ಮಾಹತಿಯನ್ನೊದಗಿಸುತ್ತವೆ. ನಾಣ್ಯಗಳೂ ಕೂಡ ಗುಪ್ತರ ಇತಿಹಾಸ ಅಧ್ಯಯನಕ್ಕೆ ಅಮೂಲ್ಯ ಆಧಾರಗಳು ಸಮುದ್ರ ಗುಪ್ತನೊಬ್ಬನೆ ಎಂಟು ಬಗೆಯ ನಾಣ್ಯಗಳನ್ನು ಅಚ್ಚುಹಾಕಿಸಿದ್ದು ಅವು ಹುಲಿ, ಅಶ್ವಮೇದ, ಬಿಲ್ಲುಗಾರ, ಸಂಗೀತಜ್ಞ ಮುಂತಾದ ಹಲವು ಬಗೆಯಲ್ಲಿದ್ದು ಸಮುದ್ರಗುಪ್ತನ ವ್ಯಕ್ತಿತ್ವದ ಬಗೆಯನ್ನು ತಿಳಿಸುತ್ತವೆ. ಗುಪ್ತರ ಆಳ್ವಿಕೆಯ ಕೊನೆಯ ಭಾಗದ ನಾಣ್ಯಗಳಲ್ಲಿ ಬಂಗಾರದ ಪ್ರಮಾಣ ಕಡಿಮೆಯಾಗಿರುವುದು ಆರ್ಥಿಕ ಅವನತಿಯನ್ನು ಸೂಚಿಸುತ್ತವೆ. ಈ ಎಲ್ಲಾ ಆಧಾರಗಳು ಗುಪ್ತರ ಇತಿಹಾಸ ತಿಳಿಯಲು ಪ್ರಮುಖ ಆಧಾರಗಳಾಗಿವೆ.
ಆರಂಭದ ಅರಸರು: ಗುಪ್ತರು ವೈಶ್ಯಮೂಲದವರಾಗಿದ್ದಂತೆ ಕಂಡುಬರುತ್ತದೆ. ಗುಪ್ತರ ವಂಶಾವಳಿಯು ಕಂಡುಬರುವ ಶಾಸನಗಳ ಪ್ರಕಾರ ಕಂಡುಬರುವ ಮೊದಲ ಹೆಸರೇ ಶ್ರೀಗುಪ್ತ ಪ್ರಾಯಶಃ ಈ ಸಂತತಿಯ ಮೂಲ ಪುರುಷ. ಇವನು ಕ್ರಿ.ಶ. ೨೭೫ ರಿಂದ ೩೦೦ವರೆಗೆ ಆಳಿರಬಹುದು. ಚೀನೀ ಯಾತ್ರಿಕ ಇತ್ಸಿಂಗ್‌ ಪ್ರಸ್ತಾಪಿಸಿರುವ ಮೃಗಶಿಖವನದಲ್ಲಿ ಬೌದ್ಧ ಬಿಕ್ಷುಗಳಿಗಾಗಿ ವಿಹಾರವನ್ನು ನಿರ್ಮಿಸಿದ ಶ್ರೀಗುಪ್ತ ಇವನೇ ಎಂದು ನಂಬಲಾಗಿದೆ. ಇವನು ಮಹಾರಾಜ ಎಂಬ ಬಿರುದನ್ನು ಧರಿಸಿದ್ದನು. ಇವನ ನಂತರ ಘಟೋತ್ಕಚ ಎಂಬುವನು ಆಳ್ವಿಕೆ ನಡೆಸಿದ್ದು, ಇವನ ಹೆಸರಿನ ನಾಣ್ಯವನ್ನೊಂದನ್ನು ಬಿಟ್ಟರೆ ಮತ್ತಾವ ಆಧಾರಗಳಲ್ಲೂ ಇವನ ಪ್ರಸ್ತಾಪವಿಲ್ಲ. ಇವನು ಕ್ರಿ.ಶ. ೩೦೦ ರಿಂದ ೩೨೦ ರವರೆಗೆ ಆಳಿದಂತೆ ಕಂಡುಬರುತ್ತದೆ.
ಒಂದನೇ ಚಂದ್ರಗುಪ್ತ (ಕ್ರಿ.ಶ. ೩೨೦–೩೩೫)
ಗುಪ್ತವಂಶದ ಪ್ರಮುಖ ರಾಜರಲ್ಲಿ ಮೊದಲಿನವನು ಒಂದನೆಯ ಚಂದ್ರಗುಪ್ತ. ಶಾಸನಗಳು ಇವನನ್ನು ಮಹಾರಾಜಾಧಿರಾಜ ಎಂದು ಸಂಭೋಧಿಸಿವೆ. ಹಿಗಾಗಿ ಇವನು ಪ್ರಮುಖ ಅರಸನಾಗಿದ್ದಂತೆ ತೋರುತ್ತದೆ. ಇವನು ಬಿಹಾರ ಮತ್ತು ಪ್ರಾಯಶಃ ನೇಪಾಳದ ಒಡೆತನ ಹೊಂದಿದ್ದ. ಲಿಚ್ಚವಿ ರಾಜಕುಮಾರಿಯೊಬ್ಬಳನ್ನು ಮದುವೆಯಾಗಿದ್ದನು. ಈ ಕ್ಷತ್ರಿಯ ಕುಟುಂಬದೊಂದಿಗಿನ ಭಾಂಧವ್ಯ ವೈಶರಾಗಿದ್ದ ಗುಪ್ತರಿಗೆ ಪ್ರತಿಷ್ಠೆ ಮತ್ತು ಮಾನ್ಯತೆಯನ್ನು ತಂದುಕೊಟ್ಟಿತು. ಜೊತೆಗೆ ಸಾಕಷ್ಟು ಭೂಮಿಯೂ ಬಳುವಳಿಯ ಮೂಲಕ ಚಂದ್ರಗುಪ್ತನಿಗೆ ಸಂದಿತು. ಇದರಿಂದ ಇವನ ರಾಜ್ಯ ಸಾಕಷ್ಟು ವಿಸ್ತಾರವಾಯಿತು. ಇವನು ಅಧಿಕಾರಕ್ಕೆ ಬಂದಾಗ ಗುಪ್ತಶಕೆಯೊಂದನ್ನು ಆರಂಭಿಸಿದನು. ಅನಂತರದ ಹಲವು ಶಾಸನಗಳು ಈ ಗುಪ್ತ ಶಕೆಯಲ್ಲಿ ಕಾಲವನ್ನು ಸೂಚಿಸಿವೆ. ಚಂದ್ರಗುಪ್ತನು ಮರಣಹೊಂದುವ ಮೊದಲು ಮಂತ್ರಾಲೋಚನೆ ಸಭೆಯೊಂದನ್ನು ನಡೆಸಿ ಅಲ್ಲಿ ಸಮುದ್ರ ಗುಪ್ತನನ್ನು ತನ್ನ ಉತ್ತರಾಧಿಕಾರಿಯನ್ನಾಗಿ ಆಯ್ಕೆ ಮಾಡಿದನೆಂದು ತಿಳಿದುಬರುತ್ತದೆ.
ಸಮುದ್ರಗುಪ್ತ (ಕ್ರಿ.ಶ. ೩೩೫–೩೮೦)
ಒಂದನೆಯ ಚಂದ್ರಗುಪ್ತನ ಮಗನೂ ಉತ್ತರಾಧಿಕಾರಿಯೂ ಆದ ಸಮುದ್ರಗುಪ್ತನು ಗುಪ್ತ ಸಂತತಿಯ ಅತ್ಯಂತ ಪ್ರಸಿದ್ದ ದೊರೆ. ಮಹಾದಂಡನಾಯಕನಾಗಿ, ದಿಗ್ವಿಜಯಿಯಾಗಿ, ಸಾಮ್ರಾಜ್ಯ ನಿರ್ಮಾಪಕನಾಗಿ ಸಂಗೀತಗಾರನಾಗಿ, ಉತ್ತಮ ಆಡಳಿತಗಾರನಾಗಿ ಭಾರತದ ಚರಿತ್ರೆಯಲ್ಲಿ ತನ್ನದೇ ಆದ ಸ್ಥಾನ ಪಡೆದುಕೊಡಿದ್ದಾನೆ. ಡಿ.ಅರ್.ಎಸ್.ತ್ರಿಪಾಠಿಯವರು ಬರೆಯುವಂತೆ ಯುದ್ದ ಮತ್ತು ಆಕ್ರಮಣಗಳನ್ನೇ ಗುರಿಯಾಗಿ ಹೊಂದಿದ್ದ ಸಮುದ್ರ ಗುಪ್ತನು ಶಾಂತಿ ಮತ್ತು ಧರ್ಮಗಳನ್ನು ಗುರಿಯಾಗಿ ಹೊಂದಿದ್ದ  ಅಶೋಕನಿಗೆ ತದ್ವಿರುದ್ದನಾಗಿದ್ದನು. ಈ ಹೇಳಿಕೆ ಅವನ ಒಟ್ಟಾರೆ ಆಳ್ವಿಕೆಯನ್ನು ವಿಮರ್ಶಿಸುತ್ತದೆ. ಮಹಾದಿಗ್ವಿಜಯಿಯಾಗಿದ್ದ ಸಮುದ್ರಗುಪ್ತನ ದಿಗ್ವಿಜಯವನ್ನು ತಿಳಿಯಲು ಇರುವ ಪ್ರಮುಖ ಆಧಾರವೆಂದರೆ ಅಲಹಾಬಾದ್ ಸ್ತಂಭಶಾಸನ, ಈ ಶಿಲಾಶಾಸನವು ಅವನ ದಂಡನಾಯಕವೂ, ಆಸ್ಥಾನ ಕವಿಯೂ ಆದ್ಫಹರಿಸೇನ್ಬನಿಂದ ರಚಿಸಲ್ಪಟ್ಟಿತು. ಇದು ಸಂಸ್ಕೃತ ಭಾಷೆಯ ಉತ್ಕೃಷ್ಟ ಶೈಲಿಯಲ್ಲಿದ್ದು ಗದ್ಯ ಮತ್ತು ಪದ್ಯ ಮಿಶ್ರಿತ ಚಂಪೂ ಕಾವ್ಯದ ಶೈಲಿಯಲ್ಲಿದೆ. ಅದರ ಕವಿಯೂ ಸಂಸ್ಕೃತ ಭಾಷೆಯ ಶ್ರೇಷ್ಟ ಸಾಹಿತಿಯಾಗಿದ್ದನೆಂಬುದನ್ನು ಸೂಚಿಸುತ್ತದೆ. ಅಲಹಾಬಾದ್ ಸ್ತಂಭಶಾಸನವು ಮೂಲತಃ ಅಶೋಕನ ಶಾಸನವಾಗಿದ್ದು ಆ ಕಂಬದ ಮೇಲೆಯೇ ಸಮುದ್ರಗುಪ್ತನ ಸಾಧನೆಯನ್ನು ಕೆತ್ತಲಾಗಿದೆ.
ಈ ಶಾಸನದಲ್ಲಿ ಸಮುದ್ರಗುಪ್ತನ ದಿಗ್ವಿಜಯವನ್ನು ಐದು ಭಾಗಗಳಾಗಿ ವಿಂಗಡಿಸಲಾಗದೆ. ಶಾಸನದ ೧೩, ೧೪, ೨೧ ಮತ್ತು ೨೩ನೆಯ ಸಾಲುಗಳ ಸಮುದ್ರಗುಪ್ತನ ಆರ್ಯವರ್ತ ಅಂದರೆ ಉತ್ತ ಭಾರತದ ದಿಗ್ವಿಜಯಗಳನ್ನು ಕುರಿತು ವಿವರಿಸುತ್ತದೆ. ಉತ್ತರದ ಅರಸರುಗಳಾದ ಅಚ್ಯುತ (ಪದ್ಮಾವತಿ ರಾಜ್ಯ, ಮಧ್ಯಭಾರತ) ನಾಗಸೇನ (ಅಹಿಚ್ಚತ್ರ ರೋಹಿಲ್ ಖಂಡ) ಹೆಸರಿನೊಂದಿಗೆ ಉತ್ತರ ಗಂಗಾ ಕಣಿವೆಯಲ್ಲಿ ಆಳುಯತ್ತಿದ್ದ ರುದ್ರದೇವ, ಮೈಥಿಲಾ, ನಾಗದತ್ತ, ಚಂದ್ರವರ್ಮ, ಗಣಪತಿನಾಗ, ನಂದಿನ್ ಮತ್ತು ಬಲವರ್ಮ ಹೀಗೆ ಒಂಬತ್ತು ರಾಜ್ಯರನ್ನು ಸೋಲಿಸಿ ಆ ರಾಜ್ಯಗಳನ್ನು ತನ್ನ ಆಳ್ವಿಕೆಗೆ ಸೇರಿಸಿಕೊಡನೆಂದು ತಿಳಿದುಬರುತ್ತದೆ. ಎರಡನೆಯದಾಗಿ ನೇಪಾಳ, ಬಂಗಾಳ, ಅಸ್ಸಾಂ ಮುಂತಾದ ಹಿಮಾಲಯದ ರಾಜ್ಯಗಳು ಮತ್ತು ಗಡಿರಾಜ್ಯಗಳು. ಪಂಜಾಬಿನಲ್ಲಿ ಮೌರ್ಯ ಸಾಮ್ರಾಜ್ಯದ ನಂತರವೂ ಜೀವಂತವಾಗಿದ್ದ ಗಣರಾಜ್ಯಗಳನ್ನು ಸಮುದ್ರಗುಪ್ತ ತನ್ನ ಸೇನಾಪ್ರಭವದ ವಲಯದೊಳಕ್ಕೆ ತಂದುಕೊಂಡನು. ಮೂರನೆಯದಾಗಿ ಅವನ ಹತೋಟಿಗೆ ಒಳಗಾದ ರಾಜ್ಯಗಳೆಂದರೆ ವಿಂಧ್ಯ ಪ್ರದೇಶದ ಅಟವಿಕ ಅಂದರೆ ಆದಿವಾಸಿ ರಾಜ್ಯಗಳು ಸೇರುತ್ತವೆ. ನಾಲ್ಕನೆಯದಾಗಿ ದಕ್ಷಿಣ ಭಾರತದ ಪೂರ್ವ ಭಾಗದ ಹನ್ನೆರಡು ರಾಜ್ಯಗಳನ್ನು ಗೆದ್ದು ಅವರಿಂದ ಕಪ್ಪ ಸಂಗ್ರಹಿಸಿ ಪನಃ ಅಲ್ಲಿನ ಅರಸರಿಗೇ ರಾಜ್ಯಗಳನ್ನು ಹಿಂದಿರುಗಿಸಲಾಯಿತು. ಅವುಗಳೆಂದರೆ ಕೋಸಲದ ಮಹೇಂದ್ರ ರಾಜ (ಮೇಲಿನಾಮಹಾನದಿ ಕಣಿವೆ) ಮಹಾಕಾಂತಾರದ ವ್ಯಾಘ್ರರಾಜ (ಮಹಾರಣ್ಯ ಅಥವಾ ದಂಡಕಾರಣ್ಯ) ಕೌರಾಲದ ಮಂಟರಾಜ, ಪಿಷ್ಟಪುರದ ಮಹೇಂದ್ರ (ಗೋದಾವರಿ ಜಿಲ್ಲೆಯ ಪೀತಪುರಂ) ಕೊಟ್ಟೂರದ ಸ್ವಾಮಿದತ್ತ (ಮದಶನು ಪ್ರಾಂತ್ಯದ ಉತ್ತರದ ಭಾಗ) ಎರಂಡಪಲಾದ ದಮನ (ವಿಶಾಖಪಟ್ಟಣ ಜಿಲ್ಲೆ) ಕಂಚಿಯ ಪಲ್ಲವ ರಾಜ ವಿಷ್ಣುಗೋಪ, ಅವಮುಕ್ತದ ನೀಲರಾಜ (ಗೋದಾವರಿಜಿಲ್ಲೆ) ವೆಂಗಿಯ ಶಾಲಂಕಾಯನ ರಾಜ ಹಸ್ತಿವರ್ಮನ್ (ಪ್ರಾಯಶಃ ನಲ್ಲೂರು ಜಲ್ಲೆ), ಪಲಕ್ಕದ ಉಗ್ರಸೇನ (ನಲ್ಲೂರು ಜಿಲ್ಲೆ) ದೇವರಾಷ್ಟ್ರದ ಕುಬೇರ (ವಿಶಾಖಪಟ್ಟಣ ಜಿಲ್ಲೆ), ಕೌಸ್ಥಲಪುರದ ಧನಂಜಯ (ಉತ್ತರ ಆರ್ಕಾಟ್ ಜಿಲ್ಲೆ). ಐದನೆಯದಾಗಿ ಆಫ್ಘಾನಿಸ್ತಾನದ ಭಾಗದಲ್ಲಿ ಆಳುತ್ತಿದ್ದ ಕುಶಾನರು ಮತ್ತು ಶಕರನ್ನು ಅಧಿಕಾರದಿಂದ ಕಿತ್ತೊಗೆದು ದೂರದೇಶದ ರಾಜರನ್ನು ಆಶ್ರಿತರನ್ನಾಗಿ ಮಾಡಿಕೊಂಡನೆಂದು ಹೇಳಲಾಗದೆ.
ಸಮುದ್ರಗುಪ್ತನ ಪ್ರತಿಷ್ಠೆ ಹಾಗೂ ಪ್ರಭಾವಗಳು ಭಾರತದ ಹೊರಗಿನ ದೇಶಗಳಿಗೂ ಮುಟ್ಟಿತ್ತು. ಲಂಕೆಯ ರಾಜನಾದ ಶ್ರೀಮೇಘವರ್ಮನು ಸಮುದ್ರಗುಪ್ತನ ಆಸ್ಥಾನಕ್ಕೆ ರಾಯಭಾರಿಗಳ ತಂಡವೊಂದನ್ನು ಕಳುಹಿಸಿ, ಬುದ್ದಗಯೆಯಲ್ಲಿ ವಿಹಾರವೊಂದನ್ನು ಕಟ್ಟಿಸಲು ಅನುಮತಿಯನ್ನು ಪಡೆದುಕೊಡಿದ್ದನೆಂದು ಹ್ಯೂಯೆನ್ ತ್ಸಾಂಗ್ ತಿಳಿಸಿದ್ದಾನೆ. ಇವನ ದಿಗ್ವಿಜಯದಿಂದ ಬೆದರಿದ ಭಾರತದ ಗಡಿನಾಡಿನ ಜನರು ತಾವೇ ತಾವಾಗಿ ಶರಣಾಗತರಾದರೆಂದೂ ಶಾಸನದಿಂದ ತಿಳಿದುಬರುತ್ತದೆ. ಆರ್.ಕೆ. ಮುಖರ್ಜಿಯವರ ಪ್ರಕಾರ ಸಮುದ್ರಗುಪ್ತನ ಸಾಮ್ರಾಜ್ಯವು ಉತ್ತರದಲ್ಲಿ ಹಿಮಾಲಯದಿಂದ ದಕ್ಷಿಣದಲ್ಲಿ ನರ್ಮದಾ ನದಿಯವರೆಗೆ ಮತ್ತು ಪಶ್ಚಿಮದಲ್ಲಿ ಪಂಜಾಬಿನಿಂದ ಪೂರ್ವದಲ್ಲಿ ಬ್ರಹ್ಮ ಪುತ್ರಾವರೆಗೆ ಹರಡಿದ್ದಿತು. ಇದರ ಸುತ್ತಮುತ್ತ ಸಾಮಂತ ರಾಜರ ಹಲವು ರಾಜ್ಯಗಳಿದ್ದವು. ಈ ವಲಯದ ಹೊರಗೆ ಮಿತ್ರರಾಜ್ಯವಾಗಿದ್ದವೆಂದು ತಿಳಿದುಬರುತ್ತದೆ.
ಸಮುದ್ರಗುಪ್ತನ ವ್ಯಕ್ತಿತ್ವ
ಸಮುದ್ರಗುಪ್ತ ಕೇಲವ ದಿಗ್ವಿಜಯಿಯಾಗಿರದೆ ಸಾಹಿತ್ಯ ಕಲೆಗಳ ಪೋಷಕನೂ ಆಗಿದ್ದನು. ಅಲಹಾಬಾದ್ ಶಾಸನವು ಇವನನ್ನು ‘ಕವಿರಾಜ’ ಎಂದು ವರ್ಣಿಸಿದೆ. ಸ್ವತಃ ಕವಿಯಾಗಿದ್ದುದೇ ಅಲ್ಲದೆ ಹಲವು ಕವಿಗಳಿಗೆ ಆಶ್ರಯ ನೀಡಿದ್ದನು. ಖ್ಯಾತ ಬೌದ್ಧವಿದ್ವಾಂಸ ವಸುಬಂಧು ಇವನ ಮಂತ್ರಿ. ಹರಿಸೇನ ದಂಡನಾಯಕನೂ, ಮಂತ್ರಿಯೂ, ಸಾಹಿತಿಯೂ ಆಗಿದ್ದನು. ಸಮುದ್ರಗುಪ್ತನಿಗೆ ಸಂಗೀತದಲ್ಲಿಯೂ ಆಸಕ್ತಿಯಿತ್ತು. ಇವನ ಕೆಲವು ನಾಣ್ಯಗಳಲ್ಲಿ ಇವನನ್ನು ವೀಣೆ ಅಥವಾ ಕೊಳಲಿನಂತಹ ವಾದ್ಯವನ್ನು ನುಡಿಸುತ್ತಿರುವಂತೆ ಚಿತ್ರಿಸಲಾಗಿದೆ. ತನ್ನ ದಿಗ್ವಿಜಯದ ನೆನಪಿಗಾಗಿ ಅಶ್ವಮೇಧಯಾಗವೊಂದನ್ನು ಮಾಡಿ ಅಶ್ವಮೇಧ, ಪರಾಕ್ರಮ ಎಂಬ ಬಿರುದನ್ನು ಧರಿಸಿದ್ದನು. ಆದರೆ ನೆನಪಿಗಾಗಿ ಎಂಟು ಬಗೆಯ ಚಿನ್ನದ ನಾಣ್ಯಗಳನ್ನು ಅಚ್ಚು ಹಾಕಿಸಿದ್ದನು. ಈ ನಾಣ್ಯಗಳೂ ಆ ಕಾಲದ ಸಂಸ್ಕೃತಿಯ ಬಗ್ಗೆ ಬೆಳಕು ಚೆಲ್ಲುತ್ತವೆ.
ಎರಡನೇ ಚಂದ್ರಗುಪ್ತ (ಕ್ರಿ.ಶ. ೩೮೦–೪೧೨)
ಗುಪ್ತ ಸಾಮ್ರಾಜ್ಯದ ಉನ್ನತಿಯ ಉತ್ತುಂಗ ಶಿಖರ ಎರಡನೇ ಚಂದ್ರಗುಪ್ತನ ಆಡಳಿತ. ಪರಾಕ್ರಮಿಯಾಗಿ ಉತ್ತಮ ಆಡಳಿತಗಾರನಾಗಿ ಸಾಹಿತ್ಯ, ಕಲೆ, ವಿಜ್ಞಾನಗಳ ಮಹಾ ಪೋಷಕನಾಗಿ ಗುಪ್ತರ ಇನ್ನೊಬ್ಬ ಪ್ರಸಿದ್ಧ ಅರಸನಾಗಿದ್ದಾನೆ. ಕೆಲವು ಆಧಾರಗಳು ಇವನಿಗಿಂತ ಮೊದಲು ರಾಮಗುಪ್ತನೆಂಬುವನು ಆಳ್ವಿಕೆ ನಡೆಸಿದನೆಂದು ತಿಳಿಸುತ್ತವೆ. ಆದರೆ ಅದಕ್ಕೆ ಹೆಚ್ಚಿನ ಸಮರ್ಥನೆಯಿಲ್ಲ. ಪುರಾಣಗಳು ಹೇಳುವಂತೆ ಎರಡನೇ ಚಂದ್ರಗುಪ್ತನ ತಂದೆ ಸಮುದ್ರಗುಪ್ತ ಮತ್ತು ತಾಯಿ ದತ್ತದೇವಿ.
ಆಡಳಿತ ವಿಸ್ತರಣೆ
ಎರಡನೇ ಚಂದ್ರಗುಪ್ತನು ವಿವಾಹ ಬಾಂಧವ್ಯಗಳಿಂದಲೂ, ಚೈತ್ರಯಾತ್ರೆಗಳಿಂದಲೂ ಸಾಮ್ರಾಜ್ಯವನ್ನು ವಿಸ್ತರಿಸಿದನು. ಈತನು ನಾಗಮನೆತನದ ಕುಬೇರನಾಗಳನ್ನು ವಿವಾಹವಾಗುವ ಮೂಲಕ ಪ್ರಬಲ ರಾಜ್ಯವೊಂದರ ಮಿತ್ರತ್ವ ಸಾಧಿಸಿದನು. ನಾಗರು ದೆಹಲಿ ಮಥುರಾದ ಸುತ್ತ ಮುತ್ತ ಸಾಕಷ್ಟು ಪ್ರಬಲರಾಗಿದ್ದು ಅವರ ಸಂಬಂಧ ಚಂದ್ರಗುಪ್ತನ ಸ್ಥಾನಮಾನವನ್ನು ಹೆಚ್ಚಿಸಿತು. ಎರಡನೆಯದಾಗಿ ತನ್ನ ಮಗಳು ಪ್ರಭಾವತಿ ಗುಪ್ತಳನ್ನು ಮಧ್ಯ ಭಾರತದಲ್ಲಿ ಅಳುತ್ತಿದ್ದ ವಾಕಾಟಕ ದೊರೆ ರುದ್ರಸೇನನಿಗೆ ಕೊಟ್ಟು ಮದುವೆ ಮಾಡಿದನು. ಆ ರಾಜ ಮರಣಗೊಂದಿ ಪ್ರಭಾವತಿ ತನ್ನ ಮಗನ ಹೆಸರಿನಲ್ಲಿ ಆಳತೊಡಗಿದಳು. ಅವಳ ಶಾಸನಗಳು ಗುಪ್ತರ ಶೈಲಿಯಲ್ಲಯೇ ಇದ್ದು ತನ್ನ ತಂದೆಯ ಹಿತಾಸಕ್ತಿಗಳನ್ನು ಪೋಷಿಸುತ್ತಿದ್ದಳೆಂದು ತೋರುತ್ತದೆ. ಈ ರೀತಿ ವಾಕಾಟಕರೊಂದಿಗೆ ಏರ್ಪಟ್ಟ ಸಂಬಂಧ ೪೦೦ ವರ್ಷಗಳಿಂದ ಶಕ ಕ್ಷತ್ರಪರ ಹತೋಟಿಗೊಳಪಟ್ಟಿದ್ದ ಮಾಳವ ಮತ್ತು ಗುಜರಾತನ್ನು ಗೆದ್ದುಕೊಳ್ಳಲು ಸಹಾಯಕವಾಯಿತು.
ಎರಡನೇ ಚಂದ್ರಗುಪ್ತನ ಪ್ರಮುಖ ದಿಗ್ವಿಜಯವೆಂದರೆ ಶಕ ಕ್ಷತ್ರಪರನ್ನು ಸೋಲಿಸಿ ಭಾರತದಲ್ಲಿ ಅವರ ಆಳ್ವಿಕೆಯನ್ನು ಬೇರು ಸಹಿತ ಕಿತ್ತೊಗೆದುದು ಹಾಗೂ ಶಕಾರಿ ಎಂಬ ಬಿರುದನ್ನು ಧರಿಸಿದುದು. ವಾಕಟಕರ ಸಹಾಯದಿಂದ ಮಾಳವ, ಗುಜರಾತುಗಳ ಅಧಿಪತಿಗಳಾಗಿದ್ದ ಶಕಕ್ಷತ್ರಪರ ಪ್ರಮುಖ ದೊರೆ ಮೂರನೇ ರುದ್ರದಾಮನ್‌ಹಾಗೂ ಅವನ ಮುಂದಿನ ಉತ್ತರಾಧಿಕಾರಿಗಳನ್ನು ಸೋಲಿಸಿ ತನ್ನ ಸಾಮ್ರಾಜ್ಯವನ್ನು ಅರಬಿ ಸಮುದ್ರದವರೆಗೆ ವಿಸ್ತರಿಸಿದನು. ಸಂಪದ್ಭರಿತವಾಗಿದ್ದ, ವ್ಯಾಪಾರ, ವಾಣಿಜ್ಯಗಳಿಗೆ ಪ್ರಸಿದ್ಧವಾಗಿದ್ದ ಈ ಪ್ರದೇಶವನ್ನು ಗೆದ್ದುದರಿಂದ ಗುಪ್ತರು ಪುನಃ ವಿದೇಶಗಳೊಡನೆ ನೇರ ವ್ಯಾಪಾರ ಸಂಪರ್ಕ ಹೊಂದಲು ಅನುಕೂಲವಾಯಿತು. ಮಾಳವ ಮತ್ತು ಅವರ ಮುಖ್ಯ ನಗರ ಉಜ್ಜಯಿನಿಯೂ ಉಚ್ಛಾಯ ಸ್ಥಿತಿಗೆ ಬಂದವು. ಉಜ್ಜಯಿನಿಯು ಚಂದ್ರಗುಪ್ತನ ಎರಡನೆಯ ರಾಜಧಾನಿಯೂ ವ್ಯಾಪಾರ ಮತ್ತು ಸಾಂಸ್ಕೃತಿಕ ಚಟುವಟಿಕೆಗಳ ಪ್ರಮುಖ ಕೇದ್ರವೂ ಆಗಿ ಮಾರ್ಪಟ್ಟಿತು.
ಎರಡನೇ ಚಂದ್ರಗುಪ್ತನ ಅನೇಕ ನಾಣ್ಯಗಳ ಮೇಲೆ ವಿಕ್ರಮಾದಿತ್ಯ ಎಂಬ ವಿಶೇಷಣವಿದೆ. ಶಕರ ಮೇಲಿನ ವಿಜಯದಿಂದಾಗಿ ಅವನು ಈ ಬಿರುದನ್ನು ಧರಿಸಿದ್ದಂತೆ ಕಂಡುಬರುತ್ತದೆ. ಜೊತೆಗೆ ಶಕಾವಿ ಸೌಹತಾಂಕ ಎಂಬ ಬಿರುದುಗಳೂ ಈ ವಿಜಯದಿಂದ ಅವನಿಗೆ ದೊರೆತವು. ದೆಹಲಿಯ ಕುತುಬ್‌ಮಿನಾರನ ಬಳಿಯಿರುವ ಕಬ್ಬಣ ಸ್ತಂಭ ಶಾಸನವು ಚಂದ್ರ ಎಂಬ ರಾಜನನ್ನು ಪ್ರಶಂಸೆ ಮಾಡುತ್ತದೆ. ಆ ಚಂದ್ರನು ಎರಡನೇ ಚಂದ್ರಗುಪ್ತನೇ ಆಗಿದ್ದಲ್ಲಿ ಅವನು ವಾಯುವ್ಯ ಮತ್ತು ಬಂಗಾಳದ ಬಹುಭಾಗಗಳನ್ನು ಜಯಿಸಿದ್ದನು ಎಂದು ತಿಳಿಯಬಹುದು.
ಎರಡನೆ ಚಂದ್ರಗುಪ್ತನು ಸಾಹಿತಿಯೂ ಸಾಹಿತ್ಯ ಪ್ರೇಮಿಯೂ ಆಗಿದ್ದನು. ನವರತ್ನಗಳು ಎಂದು ಹೆಸರು ಪಡೆದಿದ್ದ ರಾಜನ ಪ್ರಸಿದ್ಧ ಸಂಸ್ಕೃತ ಸಾಹಿತಿಗಳು ಅವನ ಆಸ್ಥಾನದಲ್ಲಿದ್ದರೆಂದು ನಂಬಲಾಗಿದೆ. ಕಾಳಿದಾಸ ಮತ್ತು ಅಮರ ಸಿಂಹ ಉಜ್ಜೈನಿಯ ಆಸ್ಥಾನದಲ್ಲಿದ್ದರು. ನವರತ್ನಗಳ ಕಲ್ಪನೆ ನಂತರದ ಕಾಲವಾಗಿದ್ದು ಈ ಎಲ್ಲಾ ಕವಿಗಳೂ ಒಂದೇ ಕಾಲದಲ್ಲಿದ್ದರೆಂಬುದು ಅನಿಶ್ಚಿತವಾಗಿದೆ. ಚೀನಾ ದೇಶದ ಬೌದ್ಧ ಯಾತ್ರಿಕ ಫಾಹಿಯಾನನು (ಕ್ರಿ.ಶ. ೩೯೯-೪೧೪) ಇವನ ಕಾಲದಲ್ಲಿ ಭಾರತಕ್ಕೆ ಬಂದ್ದಿದನು. ಇಲ್ಲಿನ ಜನಜೀವನವನ್ನು ಕುರಿತು ಪು. ಕೊ. ಕಿ. ಎಂಬ ಕೃತಿಯಲ್ಲಿ ವಿವರವಾಗಿ ಚಿತ್ರಿಸಿದ್ದಾನೆ. ಇದು ಆ ಕಾಲದ ಚರಿತ್ರೆ ತಿಳಿಯಲು ಅತ್ಯುತ್ತಮ ಕೃತಿಯಾಗಿದೆ.
ಮೊದಲನೆಯ ಕುಮಾರಗುಪ್ತ
ಎರಡನೇ ಚಂದ್ರಗುಪ್ತನ ನಂತರ ಗುಪ್ತರು ತಮ್ಮ ಪ್ರಾಬಲ್ಯವನ್ನು ಕಳೆದುಕೊಳ್ಳಲಾರಂಭಿಸಿದರು ೨ನೆಯ ಚಂದ್ರಗುಪ್ತನ ಮಗ ಒಂದನೆಯ ಕುಮಾರಗುಪ್ತ ಕ್ರಿ.ಶ. ೪೧೨-೪೫೫ರ ವರೆಗೆ ಆಳ್ವಿಕೆ ನಡೆಸಿದಂತೆ ಕಂಡುಬರುತ್ತದೆ. ತನ್ನ ಹಿರಿಯರ ರಾಜ್ಯವನ್ನು ಇವನು ಉಳಿಸಿಕೊಂಡು ಬಂದನು. ನಾಣ್ಯಗಳ ಸಾಕ್ಷಗಳ ಮೇರೆಗೆ ಇವನು ದಖನ್ನಿನ ಸತಾರದವರೆಗೆ ತನ್ನ ಅಧಿಕಾರ ವ್ಯಾಪಿಸಿದ್ದನು. ತನ್ನ ಸಾಧನೆಯನ್ನು ಮೆರೆಯಲು ಸಮುದ್ರಗುಪ್ತನಂತೆ ಅಶ್ವಮೇಧ ಯಾಗವನ್ನು ಮಾಡಿದ್ದನು. ಇವನ ಕೊನೆಯ ದಿನಗಳಲ್ಲಿ ನರ್ಮದ ಕಣಿವೆಯಲ್ಲಿ ಆಳುತ್ತಿದ್ದ ಪುಷ್ಯಾಮಿತ್ರ ಎಂಬ ಬುಡಕಟ್ಟಿನವರು ಪ್ರಾಬಲ್ಯಕ್ಕೆ ಬಂದು ಗುಪ್ತ ರಾಜ್ಯಕ್ಕೆ ಆತಂಕವನ್ನೊಡ್ಡಿದರು.
ಗುಪ್ತರ ಅವನತಿ
ಕುಮಾರಗುಪ್ತನ ನಂತರ ಅಧಿಕಾರಕ್ಕೆ ಬಂದ ಸ್ಕಂದಗುಪ್ತ ಪುಷ್ಯಮಿತ್ರರನ್ನು ಹಿಮ್ಮೆಟ್ಟಿಸುವಲ್ಲಿ ಯಶಸ್ವಿಯಾದನು. ಇವನು ಗುಪ್ತ ಸಂತತಿಯು ಕೊನೆಯ ಸಮರ್ಥ ದೊರೆ. ಈ ವೇಳೆಗೆ ಮಧ್ಯ ಏಷ್ಯಾದ ಪ್ರಚಂಡ ದಾಳಿಕಾರರಾಗಿದ್ದ ಹೂಣರು ಭಾರತದ ಮೇಲೆ ದಾಳಿ ಆರಂಭಿಸಿದರು. ಸ್ಕಂದ ಗುಪ್ತ ಹೋಣರ ದಾಳಿಯನ್ನು ತಡೆಯುವುದರಲ್ಲಿ ಯಶಸ್ವಿಯಾದನು. ಅವನ ನಂತರದ ಅರಸರು ಹೂಣರನ್ನು ತಡೆಗಟ್ಟುವಲ್ಲಿ ಸೋತರು. ಲೋಹದಿಂದ ತಯಾರಿಸುತ್ತಿದ್ದ ರಿಕಾಪು ಬಳಸುತ್ತಿದ್ದ ಸಮರ್ಥ ರಾವುತರಾಗಿದ್ದು ನಿಪುಣ ಬಿಲ್ಲುಗಾರರಾಗದಿದ್ದ ಹೂಣರು ಗುಪ್ತರನ್ನು ಅಂತ್ಯಗೊಳಿಸುವಲ್ಲಿ ಪ್ರಮುಖ ಪಾತ್ರವಹಿಸಿದ್ದರು. ಕ್ರಿ.ಶ. ೪೮೫ರ ವೇಳೆಗೆ ಹೊಣರು ಮಾಳವದವರೆಗೆ ದಾಳಿಮಾಡಿದರು. ಆದರೆ ಮಾಳವದ ರಾಜ ಯಶೋವರ್ಮನು ಹೂಣರನ್ನು, ಗುಪ್ತರನ್ನೂ (ಕ್ರಿ.ಶ. ೫೩೨) ಪರಾಭವಗೊಳಿಸಿ ಗುಪ್ತಸಾಮ್ರಾಜ್ಯಕ್ಕೆ ಮಾರಣಾಂತಿಕ ಪೆಟ್ಟುಕೊಟ್ಟನು.
ಸಾಮಂತ ರಾಜರು ಪ್ರಬಲರಾದುದು ಗುಪ್ತರ ಅವನತಿಗೆ ಇನ್ನೊಂದು ಪ್ರಮುಖ ಕಾರಣವಾಯಿತು. ಗುಪ್ತರ ಪ್ರಾಬಲ್ಯ ಕಡಿಮೆಯಾದಂತೆ ಅವರಿಂದಲೇ ನೇಮಕವಾಗಿದ್ದ ಸಾಮಂತರು ಸ್ವತಂತ್ರರಾಗತೊಡಗಿದರು. ಕನೌಜ್‌ನ ಮೌಖಾರಿಗಳು, ವಲ್ಲಭಿಯ ಅರಸರು, ಬಂಗಾಳದ ಅವರ ಸಾಮಂತರು ಸ್ವತಂತ್ರರಾಗತೊಡಗಿದರು. ಕ್ರಿ.ಶ. ೪೬೭ರಲ್ಲಿ ಪಶ್ಚಿಮ ಕರಾವಳಿಯ ಮೇಲಿನ ಹತೋಟಿಯನ್ನು ಕಳೆದುಕೊಂಡರು. ಇದರಿಂದ ವ್ಯಾಪಾರ, ವಾಣಿಜ್ಯದಿಂದ ಗಳಿಸುತ್ತಿದ್ದ ವಿಪುಲ ಆದಾಯವನ್ನು ಕಳೆದುಕೊಂಡರು. ಈ ಆರ್ಥಿಕ ಕುಸಿತ ಗುಪ್ತರ ಅವನತಿಯನ್ನು ತೀವ್ರಗೊಳಿಸಿತು.
ಮತಧರ್ಮ ಹಾಗೂ ಇತರ ಉದ್ದೇಶಗಳಿಗಾಗಿ ಭೂಮಾನ್ಯ ನೀಡುವ ಪದ್ಧತಿಯು ದಿನೇ ದಿನೇ ಬೆಳೆಯುತ್ತ ಬಂದಂತೆ ರಾಜಾದಾಯವು ಇಳಿಮುಖವಾಗಿ ಗುಪ್ತ ರಾಜರಿಗೆ ದೊಡ್ಡ ಸೈನ್ಯವನ್ನು ನಿರ್ವಹಿಸುವುದು ದುಸ್ತರವಾಗಿರಬೇಕು. ಈ ಊಳಿಗಮಾನ್ಯ ಲಕ್ಷಣ ವ್ಯಾಪಾರ ವ್ಯವಹಾರಗಳನ್ನು ಕುಗ್ಗಿಸಿತು. ವಿವಿಧ ವೃತ್ತಿಯ ಜನರು ತಮ್ಮ ವೃತ್ತಿಯನ್ನು ನಿರ್ವಹಿಸಲಾರದಷ್ಟು ಸಂಕಷ್ಟಕ್ಕೀಡಾದರು. ಇದರಿಂದ ವ್ಯಾಪಾರ ತೀವ್ರವಾಗಿ ಕುಸಿಯಿತು. ಇದು ರಾಜ್ಯದ ಆದಾಯ ಕಡಿಮೆಯಾಗಲು ಕಾರಣವಾಯಿತು. ಐದನೆಯ ಶತಮಾನದ ನಂತರ ಚಿನ್ನದ ನಾಣ್ಯಗಳ ಸಂಖ್ಯೆ ಕುಸಿಯಿತು. ಅವುಗಳಲ್ಲಿನ ಚಿನ್ನದ ಪ್ರಮಾಣವೂ ಕಡಿಮೆಯಾಯಿತು. ಆರನೇ ಶತಮಾನದ ಮಧ್ಯ ಭಾಗದವರೆಗೆ ಗುಪ್ತ ಸಾಮ್ರಾಜ್ಯವು ನಾಮಮಾತ್ರಕ್ಕೆ ಅಸ್ತಿತ್ವದಲ್ಲಿದ್ದಿತಾದರೂ ಒಂದು ಶತಮಾನದ ಹಿಂದೆಯೇ ವೈಭವವನ್ನು ಕಳೆದುಕೊಂಡಿತ್ತು.
ಗುಪ್ತರ ಕಾಲದ ಆಡಳಿತ ವ್ಯವಸ್ಥೆ
ಗುಪ್ತರು ತಮ್ಮ ಆಡಳಿತದ ಅತ್ಯುನ್ನತಿಯಲ್ಲಿ ವಿಶಾಲ ಸಾಮ್ರಾಜ್ಯವನ್ನು ನಿರ್ಮಿಸಿದ್ದರು. ಪಾಟಲಿಪುತ್ರವು ರಾಜಧಾನಿಯಾಗಿತ್ತು. ಉಜೈನಿಯು ಎರಡನೆ ರಾಜಧಾನಿಯಾಗಿದ್ದು, ವ್ಯಾಪಾರ ಸಾಂಸ್ಕೃತಿಕ ಚಟುವಟಿಕೆಗಳ ಪ್ರಮುಖ ಕೇಂದ್ರವಾಗಿತ್ತು. ಗುಪ್ತರ ಆಡಳಿತದ ಶೈಲಿಯು ಮೌರ್ಯರ ಆಡಳಿತದ ವಿಸ್ತೃತರೂಪವಾಗಿತ್ತು. ಕೌಟಿಲ್ಯನ ಅರ್ಥಶಾಸ್ತ್ರ ಇತರೆ ದಂಡ ಸಂಹಿತೆಗಳು ಹಾಗೂ ಧರ್ಮಶಾಸ್ತ್ರ ಗ್ರಂಥಗಳು, ಸಾಮಾಜಿಕ ಕಟ್ಟುಪಾಡುಗಳನ್ನು ಆಧರಿಸಿತ್ತು. ಕೇಂದ್ರೀಕೃತ ರಾಜಪ್ರಭುತ್ವ ಅಸ್ತಿತ್ವದಲ್ಲಿದ್ದರೂ ಕೆಲವೊಂದು ಗಣರಾಜ್ಯಗಳು ಈ ಕಾಲದಲ್ಲೂ ಮುಂದುವರೆದಿದ್ದವು. ಗಣರಾಜ್ಯಗಳಲ್ಲಿ ಪ್ರಮುಖವಾದವು ಮದ್ರ, ಕುನಿಂದ, ಯೌದೇಹ, ಅರ್ಜುನಾಯನ ಮತ್ತು ಮಾಲವ ಇವು ಪಂಜಾಬು ಮತ್ತು ರಾಜಾಸ್ತಾನದ ಪ್ರದೇಶದಲ್ಲಿ ನೆಲೆಗೊಂಡವು.
ರಾಜ ಅಥವಾ ಚಕ್ರವರ್ತಿ ಆಡಳಿತದ ಕೇಂದ್ರಬಿಂದುವಾಗಿದ್ದನು. ರಾಜರು ಮಹಾರಾಜ, ಮಹಾರಾಜಾಧಿರಾಜ, ಪರಮೇಶ್ವರ, ಪರಮಭಟ್ಟಾರಕ ಮುಂತಾದ ಆಡಂಬರದ ಬಿರುದುಗಳನ್ನು ಹೊಂದಿದ್ದರು. ರಾಜರನ್ನು ದೈವಾಂಶಸಂಭೂತರೆಂದು ನಂಬಲಾಗಿದ್ದಿತು. ಅಲಹಾಬಾದ್‌ ಶಾಸನದಲ್ಲಿ ಸಮುದ್ರಗುಪ್ತನನ್ನು ಭೂಮಿಗೆ ಆಳಲು ಬಂದ ದೇವರೆಂದು ವರ್ಣಿಸಲಾಗಿದೆ. ಗುಪ್ತರಾಜರು ಬ್ರಾಹ್ಮಣರಿಗೆ ಧಾರಳವಾಗಿ ದಾನ ಮಾಡುತ್ತಿದ್ದುದಕ್ಕೆ ಪ್ರತಿಫಲವಾಗಿ ಅವರು ರಾಜರನ್ನು ನಾನಾ ದೇವರುಗಳಿಗೆ ಹೋಲಿಸಿ ಹೊಗಳುತ್ತಿದ್ದರು. ರಾಜಪದವಿಯು ವಂಶಪಾರಂಪರ್ಯವಾಗಿತ್ತು. ಆದರೆ ನಿಖರವಾಗಿ ಹಿರಿಯ ಮಗನಿಗೇ ಪಟ್ಟಕಟ್ಟುವ ಸಂಪ್ರದಾಯ ಇದ್ದರೂ ಕೆಲವು ಬಾರಿ ಶೂರರಾದವರು ಪಟ್ಟವೇರುತ್ತಿದ್ದರು. ಈ ಅನಿಶ್ಚಯತೆಯಿಂದಾಗಿ ಉನ್ನತ ಅಧಿಕಾರಿಗಳೂ, ಮಾಂಡಲೀಕರು ಮುಂತಾದವರು ಪ್ರಯೋಜನ ಪಡೆದುಕೊಳ್ಳುತ್ತಿದ್ದರು.
ಕೇಂದ್ರಾಡಳಿತ: ರಾಜನು ರಾಜ್ಯದ ಪರಮಾಧಿಕಾರಿ. ರಾಜ್ಯದ ಅಧಿಕಾರಗಳೆಲ್ಲಾ ಅವನಲ್ಲೇ ಕೇಂದ್ರೀಕೃತವಾಗಿದ್ದವು. ಮಂತ್ರಿಪರಿಷತ್ತಿನ ಸಲಹೆ ಮತ್ತು ಸಹಕಾರಗಳಿಂದ ಆಡಳಿತ ನಡೆಸುತ್ತಿದ್ದರು. ಆದರೆ ಎಲ್ಲ ವಿಷಯಗಳಲ್ಲಿ ಅಂತಿಮ ತೀರ್ಮಾನ ಅವನದೇ ಆಗಿದ್ದಿತು. ರಾಜ್ಯದ ಎಲ್ಲ ಅಧಿಕಾರಿಗಳು ರಾಜನಿಗೆ ಹೊಣೆಯಾಗಿದ್ದರು. ರಾಜಧಾನಿಯಲ್ಲಿ ಆಡಳಿತಾಂಗವು ಅವನ ನೇರ ಮೇಲ್ವಿಚಾರಣೆಯಲ್ಲಿದ್ದಿತು. ಪ್ರಾಂತೀಯ ರಾಜ್ಯಪಾಲರು ಮತ್ತು ಅಧಿಕಾರಿಗಳು ರಾಜರ ನಿಯಂತ್ರಣ ಮತ್ತು ಮಾರ್ಗದರ್ಶನಕ್ಕೆ ಒಳಗಾಗಿದ್ದರು. ಇದನ್ನೆಲ್ಲ ನೋಡಿದಲ್ಲಿ ರಾಜರು ದರ್ಪಿಷ್ಟ ಪ್ರಭುಗಳಂತೆ ಕಾಣುತ್ತಿದ್ದರು. ಆದರೆ ವಾಸ್ತವವಾಗಿ ಹಾಗಿರಲಿಲ್ಲ. ರಾಜರು ತಮ್ಮ ಅಧಿಕಾರಿಗಳನ್ನು ಮಂತ್ರಿಗಳು ಮತ್ತು ಮುಖ್ಯ ಅಧಿಕಾರಿಗಳೊಂದಿಗೆ ಹಂಚಿಕೊಳ್ಳುತ್ತಿದ್ದರು. ರಾಜನಿಗೆ ಕಾನೂನು ಮಾಡುವ ಅಧಿಕಾರವಿರಲಿಲ್ಲ. ಅವರು ಅನೂಚಾನವಾಗಿ ನಡೆದುಬಂದಿದ್ದ ಸಂಪ್ರದಾಯ ಮತ್ತು ಆಚರಣೆಗಳಿಗೆ ಅನುಗುಣವಾಗಿ ಆಡಳಿತ ನಡೆಸಬೇಕಾಗಿದ್ದಿತು.
ಮಂತ್ರಿಪರಿಷತ್‌: ರಾಜನಿಗೆ ಆಡಳಿತ ನಡೆಸಲು ಬೇಕಾದ ಬಹುಮುಖ್ಯ ಅಂಗವೇ ಮಂತ್ರಿಮಂಡಲ. ಶಾಸನಗಳಲ್ಲಿ ಮಂತ್ರಿ ಅಥವಾ ಸಚಿವರ ಹೆಸರುಗಳು ಮೇಲಿಂದ ಮೇಲೆ ಪ್ರಸ್ತಾಪಿಸಲ್ಪಟ್ಟಿವೆ. ಗುಪ್ತರ ಆಡಳಿತ ಯಂತ್ರವು ಮೌರ್ಯರಷ್ಟು ವಿಸ್ತೃತವಾಗಿರಲಿಲ್ಲ. ಕುಮಾರಾಮಾತ್ಯರು ಗುಪ್ತಸಾಮ್ರಾಜ್ಯದ ಅತ್ಯಂತ ಮುಖ್ಯ ಅಧಿಕಾರಿಗಳಾಗಿದ್ದರು. ಶಾಸನಗಳಲ್ಲಿ ಮತ್ತು ಮುದ್ರೆಗಳಲ್ಲಿ ಇವರು ಪ್ರಧಾನವಾಗಿ ಕಂಡುಬರುತ್ತಾರೆ. ಇವರು ದಂಡನಾಯಕರಾಗಿ, ಆಸ್ಥಾನಿಕರಾಗಿ ಮತ್ತು ವಿಭಾಗದ ಅಧಿಕಾರಿಗಳಾಗಿ ಕರ್ತವ್ಯ ರ್ನಿಹಿಸುತ್ತಿದ್ದರೆಂದು ಊಹಿಸಲಾಗಿದೆ. ಮಹಾಮಂತ್ರಿ, ಮಹಾಸೇನಾಪತಿ, ಮಹಾದಂಡನಾಯಕ, ಮಹಾಕ್ಷತ್ರಪಟಲಿಕ, ಸಂವಿಧಿಗ್ರಹಿಕ, ವಿನಯಸ್ಥಿತಿಸ್ಥಾಪಕ ಮುಂತಾದ ಹೆಸರಿನ ಮಂತ್ರಿಗಳಿದ್ದ ಬಗ್ಗೆ ಶಾಸನಗಳಿಂದ ತಿಳಿದುಬರುತ್ತದೆ. ಹರಿಸೇಣ ಸಮುದ್ರಗುಪ್ತನ ವಿದೇಶಾಂಗ ಮಂತ್ರಿಯೂ, ದಂಡನಾಯಕನೂ ಜೊತೆಗೆ ಸಾಹಿತಿಯೂ ಆಗಿದ್ದನು. ಈ ಮಂತ್ರಿಗಳು ಕ್ರಿಯಾಶೀಲರಾಗಿದ್ದು ಸಾಮ್ರಾಜ್ಯದಾದ್ಯಂತ ಜನರ ಕುಂದುಕೊರತೆಗಳನ್ನು ಸಂಗ್ರಹಿಸಿ ರಾಜನಿಗೆ ತಿಳಿಸುತ್ತಿದ್ದರು. ರಾಜನು ತಕ್ಷಣ ಅವರ ಪರಿಹಾರಕ್ಕೆ ಆಜ್ಞೆ ನೀಡುತ್ತಿದ್ದನು. ಹೀಗೆ ಮಂತ್ರಿ ಪರಿಷತ್ತು ಕ್ರಿಯಾತ್ಮಕವಾಗಿದ್ದರಿಂದ ರಾಜರು ನಿರಂಕುಶಮತಿಗಳಾಗಿರಲು ಸಾಧ್ಯವಿರಲಿಲ್ಲ. ಜೊತೆಗೆ ಮಂತ್ರಿ ಪದವಿ ಕೆಲವೊಮ್ಮೆ ವಂಶಪಾರಂಪರ್ಯವಾಗಿದ್ದು ರಾಜರ ಹತೋಟಿ ಕಡಿಮೆಯಾಗಲು ಕಾರಣವಾಗಿತು.
ರಾಜಧಾನಿಯಲ್ಲಿ ಕೇಂದ್ರೀಯ ಆಡಳಿತ ಕಛೇರಿ ‘ಸರ್ವಾಧ್ಯಕ್ಷ’ನೆಂಬ ಅಧಿಕಾರಿಯ ಕೆಳಗಿತ್ತು. ಇವನು ಕೇಂದ್ರ ಸರ್ಕಾರದ ಆಜ್ಞೆಗಳನ್ನು ಪ್ರಾಂತ್ಯದ ಮತ್ತು ವಿಭಾದಗದ ಅಧಿಕಾರಿಗಳಿಗೆ ದೂತರ ಮೂಲಕ ತಲುಪಿಸುತ್ತಿದ್ದನು. ದೈನಂದಿನ ಕೆಲಸ ಕಾರ್ಯಗಳನ್ನು ಮಂತ್ರಿಗಳು ತಮ್ಮ ಹೊಣೆಗಾರಿಕೆಯ ಮೇಲೆ ನಿರ್ವಹಿಸುತ್ತಿದ್ದರು. ಪ್ರಮುಖವಾದ ವಿಷಯಗಳನ್ನು ರಾಜನ ಅಧ್ಯಕ್ಷತೆಯಲ್ಲಿ ಜರುಗುತ್ತಿದ್ದ ಮಂತ್ರಿ ಸಭೆಯಲ್ಲಿ ಚರ್ಚಿಸಿ ನಿರ್ಣಯ ತೆಗೆದುಕೊಳ್ಳಲಾಗುತ್ತಿತ್ತು. ಪ್ರತಿಹಾರ ಮತ್ತು ಮಹಾಪ್ರತಿಹಾರರು ರಾಜನ ಆಸ್ಥಾನದ ಪ್ರಮುಖ ಅಧಿಕಾರಿಗಳಾಗಿದ್ದರು. ಇವರಲ್ಲದೆ ಕೇಂದ್ರ ಸರ್ಕಾರದಲ್ಲಿ ಹಲವಾರು ವರ್ಗದ ನಾಗರಿಕ ಸೇವೆಯ ಅಧಿಕಾರಿಗಳಿದ್ದರು.
ಗುಪ್ತರ ಕಾಲದಿಂದ ಆಡಳಿತದಲ್ಲಿ ಕಂಡುಬರುವ ಇನ್ನೊಂದು ಪ್ರಮುಖ ಬೆಳವಣಿಗೆಯೆಂದರೆ ಸಾಮಂತ ಪದ್ಧತಿ. ಸಾಮ್ರಾಜ್ಯದ ಆಡಳಿತದ ಬಹುಪಾಲನ್ನು ಸಾಮಂತರು ಹಾಗೂ ಮಾಸ್ಯಿದಾರರು ನಿರ್ವಹಿಸುತ್ತಿದ್ದರಿಂದ ಗುಪ್ತರಾಜರಿಗೆ ಮೌರ್ಯರಿಗೆ ಅಗತ್ಯವಿದ್ದಷ್ಟು ಸಂಖ್ಯೆಯಲ್ಲಿ ಆಧಿಕಾರಿಗಳ ಅಗತ್ಯವಿರಲಿಲ್ಲ. ಮಾನ್ಯದರರು ತಮ್ಮ ವ್ಯಾಪ್ತಿಯ ಎಲ್ಲ ಆಡಳಿತದ ಜವಾಬ್ದಾರಿಯನ್ನೂ (ನ್ಯಾಯಾಡಳಿತವನ್ನು ಒಳಗೊಂಡಂತೆ) ಹೊಂದಿದ್ದುದು. ಇದಕ್ಕೆ ಕಾರಣವಾಯಿತು. ಜೊತೆಗೆ ಪ್ರಮುಖ ಕಸುಬುದಾರರು (ವೃತ್ತಿಸಂಘಗಳ ಮುಖ್ಯಸ್ಥರು) ವ್ಯಾಪಾರಸ್ಥರು, ಗ್ರಾಮೀಣ ಹಾಗೂ ನಗರ ಆಡಳಿತದಲ್ಲಿ ಸಕ್ರಿಯವಾಗಿ ಭಾಗವಹಿಸಿದ್ದರಿಂದಲೂ ಅಧಿಕಾರಿಗಳ ಅಗತ್ಯ ಕಡಿಮೆಯಾಯಿತು.
ಪ್ರಾಂತ್ಯಾಡಳಿತ: ಗುಪ್ತರು ಆಡಳಿತದ ಅನುಕೂಲಕ್ಕಾಗಿ ತಮ್ಮ ಸಾಮ್ರಾಜ್ಯವನ್ನು ಪ್ರಾಂತ್ಯಗಳಾಗಿ ವಿಭಜಿಸಿದ್ದರು. ಎರಡು ವರ್ಗದ ಪ್ರಾಂತಗಳಿದ್ದವು. ಮೊದಲನೆಯದು, ರಾಜನೇ ನೇರವಾಗಿ ತನ್ನ ಪ್ರತಿನಿಧಿಗಳ ಮೂಲಕ ಆಡಳಿತ ನಡೆಸುತ್ತಿದ್ದ ಪ್ರಾಂತಗಳು ಮತ್ತು ಎರಡನೆಯದು ಸಾಮಂತ ರಾಜರಿಂದ ಆಡಲ್ಪಡುತ್ತಿದ್ದ ಪ್ರಾಂತಗಳು. ಸಾಮಾನ್ಯವಾಗಿ ರಾಜಕುಮಾರರು ಪ್ರಭಾವೀ ಸಾಮಂತರಾಜರು ಪ್ರಾಂತ್ಯಾಧಿಕಾರಿಗಳಾಗಿರುತ್ತಿದ್ದರು. ಪ್ರಾಂತ್ಯಗಳನ್ನು ಭುಕ್ತಿ ಎಂಬ ವಿಭಾಗಗಳಾಗಿ ವಿಭಜಿಸಲಾಗಿದ್ದು ಉಪರಿಕ ಎಂಬ ಅಧಿಕಾರಿ ಇವುಗಳ ಆಡಳಿತಾಧಿಕಾರಿಗಳಾಗಿದ್ದರು. ಭುಕ್ತಿಗಳನ್ನು ವಿಷಯ ಎಂದು ಕರೆಯುತ್ತಿದ್ದರು. ಅವರು ಅವುಗಳನ್ನು ಜಿಲ್ಲೆಗಳಾಗಿ ವಿಭಜಿಸಿದ್ದರು. ವಿಷಯಪತಿ ಇದರ ಆಡಳಿತ ನೋಡಿಕೊಳ್ಳುತ್ತಿದ್ದ ಅಧಿಕಾರಿಯಾಗಿದ್ದನು. ವಿಷಯಗಳನ್ನು ಹಳ್ಳಿಗಳಾಗಿ ವಿಂಗಡಿಸಿದ್ದರು. ಗ್ರಾಮಗಳ ಆಡಳಿತಕ್ಕೆ ಗ್ರಾಮಿಕ ಅಥವಾ ಗ್ರಾಮಾಧ್ಯಕ್ಷರೆಂಬ ಆಡಳಿತಾಧಿಕಾರಿಯಿದ್ದನು. ಇವನಿಗೆ ಆಡಳಿತದಲ್ಲಿ ಸಲಹೆ ನೀಡಲು ಗ್ರಾಮದ ಹಿರಿಯರ ಸಭೆ ಇರುತ್ತಿತ್ತು. ಗುಪ್ತರ ಕಾಲದಲ್ಲಿ ನಗರಗಳ ಆಡಳಿತ ನೋಡಿಕೊಳ್ಳಲು ಪರಿಷತ್‌ ಎಂಬ ನಗರಸಭೆ ಅಸ್ತಿತ್ವದಲ್ಲಿದ್ದು ಪುರಪಾಲ ಅದರ ಮುಖ್ಯಸ್ಥನಾಗಿರುತ್ತಿದ್ದನು. ವೃತ್ತಿ ಸಂಘಗಳ ಮುಖ್ಯಸ್ಥರುಗಳು ಆಡಳಿತದಲ್ಲಿ ಇವನಿಗೆ ಸಹಕರಿಸುತ್ತಿದ್ದರು.
ನ್ಯಾಯಾಡಳಿತ: ಗುಪ್ತರ ಕಾಲಕ್ಕೆ ನ್ಯಾಯ ವಿತರಣೆ ವ್ಯವಸ್ಥೆಯು ಬಹಳ ಅಭಿವೃದ್ಧಿಯಾಯಿತು. ಈ ಕಾಲಕ್ಕೆ ಹಲವಾರು ನ್ಯಾಯಶಾಸ್ತ್ರ ಗ್ರಂಥಗಳು ರಚಿತವಾದವು. ಮೊಟ್ಟ ಮೊದಲ ಬಾರಿಗೆ ಲೌಕಿಕ ನ್ಯಾಯ (ಸಿವಿಲ್‌) ಮತ್ತು ಅಪರಾಧ (ಕ್ರಿಮಿನಲ್‌) ನ್ಯಾಯಗಳು ಸ್ಪಷ್ಟವಾಗಿ ಬೇರ್ಪಡಿಸಲ್ಪಟ್ಟವು. ಕಳ್ಳತನ ಹಾಗೂ ವ್ಯಭಿಚಾರಗಳು ಘೋರ ಅಪರಾಧಗಳೆಂದು ಪರಿಗಣಿಸಲ್ಪಟ್ಟವು. ವಿವಿಧ ಬಗೆಯ ಆಸ್ತಿಗಳಿಗೆ ಸಂಬಂಧಪಟ್ಟ ವ್ಯವಹಾರಗಳು ಲೌಕಿಕ ನ್ಯಾಯದ ವ್ಯಾಪ್ತಿಗೆ ಬಂದವು. ಆಸ್ತಿ ಉತ್ತರಾಧಿಕಾರವನ್ನು ಕುರಿತು ವಿವರವಾದ ನ್ಯಾಯ ನಿಯಮಗಳು ವರ್ಣಭೇದದ ಆಧಾರದ ಮೇಲೆಯೇ ರೂಪಿಸಲ್ಪಟ್ಟವು.
ರಾಜನು ಸಾಮ್ರಾಜ್ಯದ ಪರಮೋಚ್ಛ ನ್ಯಾಯಾಧಿಶನಾಗಿದ್ದನು. ನ್ಯಾಯವನ್ನು ಎತ್ತಿಹಿಡಿಯುವುದು ರಾಜನ ಕರ್ತವ್ಯವಾಯಿತು. ರಾಜನ ಕೈಕೆಳಗೆ ಹಲವಾರು ವರ್ಗದ ಧರ್ಮಾಧಿಕಾರಿಗಳಿದ್ದರು. ಇವರು ಧರ್ಮಶಾಸ್ತ್ರದಲ್ಲಿ ಪಂಡಿತರಾಗಿದ್ದು ನ್ಯಾಯ ವಿತರಣೆಯಲ್ಲಿ ಪ್ರಮುಖ ಪಾತ್ರವಹಿಸಿದ್ದರು. ಪ್ರಾಂತ್ಯಗಳಲ್ಲಿ, ವಿಭಾಗಗಳಲ್ಲಿ ಮತ್ತು ಉಪವಿಭಾಗಗಳಲ್ಲಿ ಪ್ರತ್ಯೇಕ ನ್ಯಾಯ ವಿತರಣೆ ವ್ಯವಸ್ಥೆಯಿದ್ದು ಆಯಾಸ್ಥಳದ ಅಧಿಕಾರಿಗಳು ನ್ಯಾಯವಿತರಣೆಯ ಜವಾಬ್ದಾರಿ ವಹಿಸುತ್ತಿದ್ದು. ಕಸುಬುದಾರರು, ವ್ಯಾಪರಿಗಳು ಮತ್ತು ಇತರ ವೃತ್ತಿಶ್ರೇಣಿಗಳವರು ತಮ್ಮ ತಮ್ಮದೇ ಅದ ನ್ಯಾಯ ನಿಯಮಗಳಿಗೆ ಅನುಸಾರವಾಗಿ ನಿಯಂತ್ರಿಸಲ್ಪಡುತ್ತಿದ್ದರು. ಗ್ರಾಮಗಳ ಹಂತದಲ್ಲಿ ಗ್ರಾಮ ಸಭೆಗಳೇ ನ್ಯಾಯ ವಿತರಿಸುತ್ತಿದ್ದವು.
ಸೈನ್ಯಾಡಳಿತ: ಗುಪ್ತರ ಸೇನಾಬಲ ಎಷ್ಟು ಎಂಬುದು ತಿಳಿದುಬಂದಿಲ್ಲ. ರಾಜರು ದೊಡ್ಡ ಗಾತ್ರದ ಸೈನ್ಯವನ್ನು ಹೊಂದಿರುತ್ತಿದ್ದರು ಅಗತ್ಯ ಬಿದ್ದಾಗ ಆ ಸೇನಾಬಲವು ಸಾಮಂತರು ಒದಗಿಸುತ್ತಿದ್ದ ಸೇನಾಬಲಗಳಿಂದ ವಿಸ್ತಾರಗೊಳ್ಳುತ್ತಿತ್ತು. ಈ ಕಾಲದಲ್ಲಿ ಗಜದಳಕ್ಕಿಂತ ಅಶ್ವಸೇನೆಗೆ ಹೆಚ್ಚಿನ ಪ್ರಾಮುಖ್ಯತೆ ನೀಡಲಾಗಿತ್ತು. ಸೇನಾಪತಿ ಸೂಕ್ತ ಸೈನ್ಯದ ಅಧಿಕಾರಿಯಾಗಿದ್ದು ಅವನು ಮಂತ್ರಿಯ ಸ್ಥಾನಮಾನ ಹೊಂದಿರುತ್ತಿದ್ದನು. ಅಲ್ಲದೆ ಸೈನ್ಯದ ಪ್ರತಿಯೊಂದು ವಿಭಾಗದಲ್ಲಿ ಹಲವು ವರ್ಗ ಅಧಿಕಾರಿಗಳಿದ್ದು ಅವರು ಅಶ್ವಪತಿ, ವೆಲುಪತಿ ಮತ್ತು ಮಹಾವೆಲುಪತಿ ಮುಂತಾದ ಹೆಸರಿನಿಂದ ಕರೆಯಲ್ಪಡುತ್ತಿದ್ದರು. ಕುದುರೆಯ ಮೇಲೆ ಕುಳಿತೇ ಬಾಣಬಿಡುವುದು ಮುಖ್ಯವಾದ ಯುದ್ಧ ತಂತ್ರವಾಗಿ ಬೆಳೆಯಿತು. ಜೊತೆಗೆ ಸಾಂಪ್ರದಾಯಿಕ ಶಸ್ತ್ರಗಳಾದ ಬಿಲ್ಲು, ಕತ್ತಿ, ಕೈಗೂಡಲಿ, ಈಟಿ, ಭರ್ಜಿ ಮುಂತಾದವುಗಳನ್ನು ಬಳಸುತ್ತಿದ್ದರು. ಸೈನಿಕರು ಶಿರಸ್ತ್ರೀಣ ಮತ್ತು ಕಬ್ಬಿಣದ ಕವಚಗಳನ್ನು ಬಳಸುತ್ತಿದ್ದರು.
ವರ್ಧನರು
ವರ್ಧನರು ಕ್ರಿ.ಶ. ಏಳನೆಯ ಶತಮಾನದಲ್ಲಿ ಉತ್ತರ ಭಾರತದ ಪ್ರಬಲ ಅರಸರಾಗಿ ಆಳ್ವಿಕೆ ನಡೆಸಿದರು. ಕ್ರಿ.ಶ. ೬ನೆಯ ಶತಮಾನದ ಮಧ್ಯಭಾಗದಲ್ಲಿ ಗುಪ್ತರು ಅವನತಿ ಹೊಂದಿದ ನಂತರ ಉತ್ತರ ಭಾರತವು ಹಲವು ಸಣ್ಣ ರಾಜ್ಯಗಳಾಗಿ ಛಿದ್ರವಾಯಿತು. ಪಂಜಾಬ್‌, ಕಾಶ್ಮೀರ ಮತ್ತು ಪಶ್ಚಿಮ ಭಾರತ ಹೊಣರ ಅಧಿಪತ್ಯಕ್ಕೊಳಪಟ್ಟಿತು. ಉತ್ತರ ಮತ್ತು ಪಶ್ಚಿಮ ಭಾರತಗಳಲ್ಲಿ ಗುಪ್ತರ ಆರೇಳು ಸಾಮಂತರು ಪ್ರಬಲರಾಗಿ ಗುಪ್ತರ ಸಾಮ್ರಾಜ್ಯವನ್ನು ತಮ್ಮ ತಮ್ಮಲ್ಲಿ ಪಾಲುಮಾಡಿಕೊಂಡರು. ಅವರಲ್ಲಿ ಒಂದಾದ ವರ್ಧನ ಸಂತತಿಯವರು ಸ್ಥಾನೇಶ್ವರ ಸಂತತಿಯವರು ಹರಿಯಾಣದಲ್ಲಿ ಆಳುತ್ತಿದ್ದು ಕ್ರಮೇಣ ಇತರ ಎಲ್ಲಾ ಸಾಮಂತರ ಮೇಲೂ ತಮ್ಮ ಅಧಿಕರ ಮುದ್ರೆ ಒತ್ತಿದರು. ವರ್ಧನ ಸಂತತಿಯವರು ಶಿವಭಕ್ತರಾದ ಸುಪ್ರಸಿದ್ಧ ಪುಷ್ಯಭೂತಿಯ ವಂಶದವರೆಂದು ಹೇಳಿಕೊಂಡಿದ್ದಾರೆ. ಪ್ರಾಯಶಃ ನಂತರದ ಗುಪ್ತರ ಸಂತತಿಯ ರಾಜ ಪುತ್ರಿಯೊಬ್ಬಳ ಮಗನೂ ಹರ್ಷನ ತಂದೆಯೂ ಆದ ಪ್ರಭಾಕರ ವರ್ಧನನಿಂದ ಈ ಸಂತತಿ ಪ್ರಸಿದ್ಧಿಗೆ ಬಂತು.
ವರ್ಧನರ ಇತಿಹಾಸ ತಿಳಿಯಲು ಅನೇಕ ಆಧಾರಗಳು ಲಭ್ಯವಾಗಿವೆ. ಅವುಗಳಲ್ಲಿ ಪ್ರಮುಖ ಸಾಹಿತ್ಯ ಕೃತಿಗಳೆಂದರೆ ಬಾಣನ ‘ಹರ್ಷ ಚರಿತ್ರೆ,’ ಚೀನಿ ಯಾತ್ರಿಕ ಮತ್ತು ಬೌದ್ಧ ಸನ್ಯಾಸಿ ಹ್ಯೊಯೆನ್‌ತ್ಸಾಂಗ್‌ನ ಬರವಣಿಗೆ, ಹಾಗೂ ಮಧುಬನ್‌ ಸೊನ್‌ಪೇಟ್‌ ಮತ್ತು ಬನ್ಸಕೇರ್ ಮುಂತಾದ ಕಡೆಗಳಲ್ಲಿ ದೊರತಿರುವ ಶಾಸನಗಳು ಮುಖ್ಯವಾದವುಗಳು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೮. ರಾಜ್ಯಪದ್ಧತಿಯ ಬೆಳವಣಿಗೆ-ಪ್ರಾರಂಭಿಕ ಮಧ್ಯಯುಗ (ಕ್ರಿ.ಶ. ೪ರಿಂದ ೧೨ನೆಯ ಶತಮಾನ) (೨)
ಪ್ರಭಾಕರ ವರ್ಧನ (ಕ್ರಿ.ಶ. ೫೮೦–೬೦೫)
ವರ್ಧನ ಸಂತತಿಯ ಮೊದಲ ಪ್ರಮುಖ ಅರಸ ಪ್ರಭಾಕರ ವರ್ಧನ. ಇವನ ಪೂರ್ವಿಕರು ಕೇವಲ ಮಹಾರಾಜ ಎಂಬ ಬಿರುದನ್ನು ಧರಿಸಿದ್ದರು. ಪ್ರಭಾಕರ ವರ್ಧನ ಮಹಾರಾಜಾಧಿ ರಾಜನೆಂದು ತನ್ನನ್ನು ಕರೆದುಕೊಂಡಿದ್ದಾನೆ. ಬಾಣಭಟ್ಟ ತನ್ನ ಕೃತಿ ಹರ್ಷಚರಿತೆಯಲ್ಲಿ ‘ಪ್ರತಾಪಶೀಲ’ ಎಂದು ಕರೆದಿದ್ದಾನೆ. ಈತನು ಜಿಂಕೆಯ ಹಿಂಡಿನೋಪಾದಿಯಲ್ಲಿದ್ದ ಹೂಣರಿಗೆ ಸಿಂಹಸ್ವರೂಪನಾಗಿದ್ದನೆಂದು ಗುಜರಾತ, ಮಾಳ್ವ ಮತ್ತು ಗಾಂಧಾರ ದೊರೆಗಳಿಗೆ ಭಯಂಕರ ಸ್ವರೂಪನಾಗಿದ್ದನೆಂದು ಹೇಳಿದ್ದಾನೆ. ಪ್ರಭಾಕರ ವರ್ಧನನಿಗೆ ರಾಜವರ್ಧನ, ಹರ್ಷವರ್ಧನ ಮತ್ತು ರಾಜಶ್ರೀ ಎಂಬ ಮಕ್ಕಳಿದ್ದರು. ರಾಜಶ್ರೀಯನ್ನು ಆಗಿನ ಇನ್ನೊಂದು ಪ್ರಮುಖ ರಾಜ್ಯವಾಗಿದ್ದ ಕನೌಜಿನ ಮೌಕರಿಯ ಅರಸನಾಗಿದ್ದ ಗೃಹವರ್ಮನಿಗೆ ಕೊಟ್ಟು ವೈವಾಹಿಕ ಸಂಬಂಧ ಬೆಳೆಸಲಾಗಿತ್ತು.
ಪ್ರಭಾಕರ ವರ್ಧನನ ಅಂತಿಮ ದಿನಗಳಲ್ಲಿ ಹೂಣರು ಮತ್ತೊಮ್ಮೆ ಭಾರತದ ಮೇಲೆ ದಾಳಿ ಮಾಡಿದರು. ಹೂನರನ್ನು ಹಿಮ್ಮೆಟ್ಟಿಸಲು ರಾಜವರ್ಧನನ್ನು ನಿಯುಕ್ತಿಗೊಳಿಸಲಾಗತ್ತು. ಈ ಯುದ್ಧ ನಡೆಯುತ್ತಿರುವಾಗಲೆ ಪ್ರಭಾಕರವರ್ಧನ ಮರಣಹೊಂದಿದನು. ಈ ವೇಳೆಗೆ ಉತ್ತರ ಭಾರತದ ಆಯಕಟ್ಟಿನ ಸ್ಥಳವಾಗಿದ್ದ ಕನೌಜಿನ ಮೇಲೆ ಹಿಡಿತ ಸಾಧಿಸಲು ಗೌಡ ದೇಶದ (ಬಂಗಾಳ) ದೊರೆ ಶಶಾಂಕ ಮತ್ತು ಮಾಳ್ವದ ದೊರೆ ದೇವಗುಪ್ತನು ಕನೂಜನ್ನು ಮುತ್ತಿದರು. ಈ ಯುದ್ಧದಲ್ಲಿ ಗೃಹವರ್ಮ ಮರಣಹೊಂದಿದನು. ಅವನ ಪತ್ನಿ ಮತ್ತು ಪ್ರಭಾಕರ ವರ್ಧನನ ಮಗಳು ರಾಜಶ್ರೀ ಬಂಧನಕ್ಕೊಳಗಾದಳು. ಇವಳನ್ನು ಬಂಧಮುಕ್ತ ಗೊಳಿಸಲು ಪ್ರಭಾಕರ ವರ್ಧನನ ಹಿರಿಯ ಮಗ ರಾಜವರ್ಧನ ಸೈನ್ಯ ಸಮೇತ ಕನೌಜಿಗೆ ಹೋದನು. ಅಲ್ಲಿ ಗೌಡದೇಶದ ಶಶಾಂಕನು ರಾಜವರ್ಧನನ್ನು ಮೋಸದಿಂದ ಕೊಲೆಗೈದನೆಂದು ತಿಳಿದುಬರುತ್ತದೆ. ಇಂತಹ ಬಿಕ್ಕಟ್ಟಿನ ಸ್ಥಿತಿಯಲ್ಲಿ ಹರ್ಷವರ್ಧನ ಅಧಿಕಾರಕ್ಕೆ ಬಂದನು.
ಹರ್ಷವರ್ಧನ (ಕ್ರಿ.ಶ. ೬೦೬–೬೪೭)
ಸಂದಿಗ್ಧ ಸಮಯದಲ್ಲಿ ಅಧಿಕಾರಕ್ಕೆ ಬಂದ ಹರ್ಷವರ್ಧನ ತನ್ನ ರಾಜಧಾನಿಯನ್ನು ಸ್ಥಾನೇಶ್ವರದಿಂದ ಕನೌಜಿಗೆ ವರ್ಗಾಯಿಸಿಕೊಂಡನು. ಕನೌಜಿನ ಪ್ರಮುಖರು ಹಾಗೂ ತನ್ನ ಸಹೋದರಿ ರಾಜ್ಯಶ್ರೀ ಹರ್ಷನನ್ನು ಕನೌಜಿನ ಅದಿಪತ್ಯ ವಹಿಸುವಂತೆ ಕೇಳಿಕೊಂಡರೆಂದೂ, ಹರ್ಷವರ್ಧನ ಮೊದಲಿಗೆ ಅದನ್ನು ನಿರಾಕರಿಸಿದನೆಂದೂ ಬಾಣ ಮತ್ತು ಹ್ಯೊಯೆನ್‌ತ್ಸಾಂಗ್‌ ಇಬ್ಬರೂ ತಮ್ಮ ಬರವಣಿಗೆಯಲ್ಲಿ ತಿಳಿಸಿದ್ದಾರೆ. ಆಗ ತಾನೆ ಉತ್ತರ ಭಾರತದ ರಾಜಕೀಯ ಚಟುವಟಿಕೆಗಳ ಪ್ರಮುಖ ಕೇಂದ್ರವಾಗಿ ಪ್ರವರ್ಧಮಾನಕ್ಕೆ ಬರುತ್ತಿದ್ದ ಕನೌಜ್‌ಹರ್ಷವರ್ಧನನು ಇಢೀ ಉತ್ತರ ಭಾರತಕ್ಕೆ ತನ್ನ ಆಳ್ವಿಕೆಯನ್ನು ವಿಸ್ತರಿಸಲು ಸಹಾಯಕವಾಯಿತು. ವ್ಯಾಪಾರ ವಾಣಿಜ್ಯದ ಕುಸಿತ, ಊಳಿಗಮಾನ್ಯ ಪದ್ಧತಿಯ ಪ್ರಾಬಲ್ಯಗಳಿಂದಾಗಿ ಪಾಟಲೀಪುತ್ರವನ್ನೊಳಗೊಂಡಂತೆ ಇಡೀ ಉತ್ತರ ಭಾರತದ ನಗರಗಳು ಅವನತಿಯತ್ತ ಸಾಗಿದ್ದಾಗ ಸೈನಿಕ ಚಟುವಟಿಕೆಗಳಿಗೆ ಆಯಕಟ್ಟಿನ ಜಾಗವಾಗಿದ್ದ ಕನೌಜ್‌ ಪ್ರವರ್ಧಮಾನಕ್ಕೆ ಬರುತ್ತಿತ್ತು.
ಹರ್ಷವರ್ಧನನ ಯುದ್ಧಗಳು
ಹರ್ಷವರ್ಧನ ಕನೌಜನ್ನು ಮೂಲ ನೆಲೆಯನ್ನಾಗಿ ಮಾಡಿಕೊಂಡು ಅನೇಕ ಯುದ್ಧಗಳನ್ನು ಕೈಗೊಂಡು ಇಡೀ ಉತ್ತರ ಭಾರತಕ್ಕೆ ತನ್ನ ರಾಜ್ಯವನ್ನು ವಿಸ್ತರಿಸುವಲ್ಲಿ ಯಶಸ್ವಿಯಾದನು. ಪ್ರಾದೇಶಿಕ ರಾಜ್ಯಗಳೇ ಪ್ರವರ್ಧಮಾನಕ್ಕೆ ಬರುತ್ತಿದ್ದಂತಹ ಕಲದಲ್ಲಿ ಹರ್ಷವರ್ಧನ ತನ್ನ ಆಡಳಿತವನ್ನು ವಿಸ್ತರಿಸುವಲ್ಲಿ ಯಶಸ್ವಿಯಾದುದು ಒಂದು ಮಹತ್ಸಾಧನೆಯೇ ಸರಿ. ಗೌಡ ದೇಶದ ದೊರೆ ಶಶಾಂಕ ಮತ್ತು ಮಾಳವರ ದೇವಗುಪ್ತ ಹರ್ಷನ ಮೊದಲ ಶತ್ರುಗಳಾಗಿದ್ದರು. ಇವರಿಬ್ಬರೂ ಗೃಹವರ್ಮ ಮತ್ತು ರಾಜವರ್ಧನನ ಕೊಲೆಗೆ ಕಾರಣರಾಗಿದ್ದರು, ಇವನನ್ನು ಎದುರಿಸುವ ಮುನ್ನ ಹರ್ಷವರ್ಧನ ಕಾಮರೂಪದ ಅರಸನಾಗದ್ದ ಭಾಸ್ಕರ ವರ್ಮನೊಂದಿಗೆ ಸ್ನೇಹ ಬೆಳೆಸಿದನು. ಇವರಿಬ್ಬರ ಸ್ನೇಹ ಬಹಳಕಾಲ ಮುಂದುವರಿದಿತ್ತು. ಭಾಸ್ಕರ ವರ್ಮ ಗೌಡದೇಶದ ಶಶಾಂಕನ ರಾಜ್ಯದ ಮೇಲೆ ದಾಳಿ ಮಾಡುವ ಸಾಮರ್ಥ್ಯ ಹೊಂದಿದ್ದನು. ಮಾಳವ ಮತ್ತು ಮಗಧಗಳ ಅನಂತರದ ಗುಪ್ತ ಸಂತತಿಗೆ ಸೇರಿ ಮಾಧವ ಗುಪ್ತನ ಸ್ನೇಹವನ್ನು ಹರ್ಷವರ್ಧನ ಸಂಪಾದಿಸಿದನು. ಇವನ ಸಹಾಯದಿಂದ ರಾಜಶ್ರೀಯನ್ನು ಬಿಡಿಸಿ ತರುವಲ್ಲಿ ಹರ್ಷವರ್ಧನ ಯಶಸ್ವಯಾದನು. ನಂತರ ಗೌಡದೇಶದ ಅರಸ ಶಶಾಂಕನ ವಿರುದ್ದ ದಂಡೆತ್ತಿ ಹೊದನು. ಶಶಾಂಕನನ್ನು ಹರ್ಷವರ್ಧನ ಸೋಲಿಸಿದ್ದನೆಂದು ಕಲವು ದಾಖಲೆಗಳಿಂದ ತಿಳಿದುಬರುತ್ತದೆ. ಆದರೆ ಶಶಾಂಕನು ಮರಣ ಹೊಂದುವವರೆಗೂ (ಕ್ರಿಲಶ.೬೧೯)ಸ್ವತಂತ್ರ ಅರಸನಾಗಿಯೇ ಉಳಿದಿದ್ದನೆಂದು ಅವನ ನಂತರವೇ ಈ ರಾಜ್ಯವನ್ನು ಹರ್ಷವರ್ಧನ ಜಯಿಸಿದನೆಂದೂ ಆರ್.ಸಿ.ಮಜುಂದಾರ್ ತಿಳಿಸಿದ್ದಾರೆ.
ಹರ್ಷವರ್ಧನನು ದೇಶದ ನಾಲ್ಕು ಭಾಗಗಳ ರಾಜರನ್ನು ಸದೆಬಡಿದನೆಂದೂ ಚೀನೀ ಮೂಲದ ದಾಖಲೆಗಳು ತಿಳಿಸುತ್ತವೆ. ಆದರೆ ಅವನು ನಿರ್ದಿಷ್ಟವಾಗಿ ಯಾವ ಯುದ್ದಗಳನ್ನು ಮಾಡಿದವೆಂದು ಸ್ಪಷ್ಟಪಡಿಸಿಲ್ಲ. ಕ್ರಿ.ಶ. ೬೧೮ ರಿಂದ ೬೨೭ರವರೆಗಿನ ಅವಧಿಯಲ್ಲಿ ಭಾರತದಲ್ಲಿ ತೀವ್ರ ದಂಗೆಗಳಾಗುತ್ತಿದ್ದವೆಂದೂ ಚೀನೀಯರು ತಿಳಿಸಿದ್ದಾರೆ. ಬ್ರೋಚ್ ಪ್ರದೇಶದ ಗೂರ್ಜರ ಅರಸನೊಬ್ಬನ ಶಾಸನದಿಂದ ಹರ್ಷನಿಂದ ವಲ್ಲಬೀ ರಾಜನೊಬ್ಬನು ಸೋತು ಅವನಿಗೆ ಎರಡನೆ ದದ್ದನು ಆಶ್ರಯ ನೀಡಿದ ವಿಷಯವು ತಿಳಿಯುತ್ತದೆ. ಸುಮಾರು ಕ್ರಿ.ಶ. ೬೪೧ರಲ್ಲಿ ಹ್ಯೂಯೆನ್‌ತ್ಸಾಂಗ್ ವಲ್ಲಬೀ ನಗರಕ್ಕೆ ಭೀಟಿಕೊಟ್ಟಾಗ ವಲ್ಲಬಿಯ ಅರಸ ಧ್ಯೆವಭಟನು ಹರ್ಷನ ಪರ ಹಿತಾಶಕ್ತಿ ಹೊಂದಿದ್ದನೆಂಬ ವಿಷಯವನ್ನು ಬಹಿರಂಗಪಡಿಸಿದ್ದಾನೆ. ಧ್ಯೆವಭಟನ ಮಗನಿಗೆ ಹರ್ಷನ ಮಗಳನ್ನು ಕೊಟ್ಟು ವೈವಾಹಿಕ ಸಂಬಂಧ ಬೆಳೆಸಲಾಗಿತ್ತೆಂದೂ ತಿಳಿದುಬರುತ್ತದೆ. ಸುಮಾರು ಕ್ರಿ.ಶ.೬೩೪ರ ವೇಳಗೆ ಹೆಚ್ಚು ಕಡಿಮೆ ಉತ್ತರ ಭಾರತವನ್ನು ತನ್ನ ಅಧಿಪತ್ಯಕ್ಕೊಳಪಡಿಸಿಕೊಂಡಿದ್ದ ಹರ್ಷವರ್ಧನನನ್ನು ‘ಉತ್ತರ ಪಥೇಶ್ವರ’ ಎಂದು ಕರೆಯುತ್ತಿದ್ದುದು ಏಹೊಳೆ ಶಾಸನದಿಂದ ದೃಢಪಡುತ್ತದೆ. ನಂತರ ನರ್ಮದಾನದಿಯನ್ನು ದಾಟಿ ದಕ್ಷಿಣಕ್ಕೂ ತನ್ನ ಆಳ್ವಕೆ ವಿಸ್ತರಿಸಲು ಪ್ರಯತ್ನಸಿದನು. ಆದರೆ ಚಾಲುಕ್ಯರ ಪ್ರಸಿದ್ದ ದೊರೆ ಎರಡನೇ ಪುಲಿಕೇಶಿ ನರ್ಮದಾನದಿ ತೀರದಲ್ಲಿ ಹರ್ಷವರ್ಧನನ್ನು ಸೋಲಿಸಿದನೆಂದು ಐಹೊಳೆ ಶಾಸನದಿಂದ ತಿಳಿದುಬರುತ್ತದೆ. ಪುಲಿಕೇಶಿ ಮರಣಹೊಂದಿದ ಮರುವರ್ಷವೇ ಹರ್ಷವರ್ಧನನು ನರ್ಮದಾ ನದಿಯನ್ನು ದಾಟಿ ಗಾಂಜಾಂವರೆಗೂ ಬಂದನು. ಹರ್ಷನು ತುಷಾರಶೈಲಕ್ಕೆ ದಂಡೆತ್ತಿ ಹೋಗಿ ಕಪ್ಪವನ್ನು ಸ್ವೀಕರಿಸಿದ ವಿಷಯವೂ ಕಾಶ್ಮೀರಕ್ಕೆ ಹೋಗಿ ಅಲ್ಲಿಂದ ದಂತ ಅವಶೇಷವನ್ನು ತಂದ ವಿಷಯ ಹಾಗೂ ಸಿಂಧ್ ಪ್ರಾಂತ್ಯಕ್ಕೆ ಹೋಗಿ ಅಲ್ಲಿನ ರಾಜನನ್ನು ಪದಚ್ಯುತಗೊಳಿಸಿದ ವಿಷಯವೂ ಸಾಹಿತ್ಯದಲ್ಲಿ ಉಲ್ಲೇಖಿತವಾಗಿದೆ. ಈ ಘಟನೆಗಳು ಹರ್ಷನ ಆಳ್ವಿಕೆಯ ಯಾವ ಕಾಲದಲ್ಲಿ ನಡೆದವೆಂದು ತಿಳಿದುಬರುವುದಿಲ್ಲ. ಹರ್ಷವರ್ಧನನ ಆಡಳಿತ ಕಾಶ್ಮೀರವನ್ನು ಹೊರತುಪಡಿಸಿ ಹಳಿದ ಉತ್ತರ ಭಾರತಕ್ಕೆ ವಿಸ್ತರಿಸಿತ್ತು. ದಕ್ಷಿಣದಲ್ಲಿ ಗಾಂಜಾಂವರೆಗೂ ಪೂರ್ವದಲ್ಲಿ ಕಾಮರೂಪದವರೆಗೂ ಪಶ್ಚಿಮದಲ್ಲಿ ಪಂಜಾಬ್‌ವರೆಗೂ ವಿಸ್ತರಿಸಿದ್ದಂತೆ ಕಂಡುಬರುತ್ತದೆ. ಗಡಿರಾಜ್ಯಗಳು  ಸಹ ಅವನ ಸಾರ್ವ ಭೌಮತ್ವವನ್ನು ಮಾನ್ಯ ಮಾಡಿದ್ದವು.
ಹರ್ಷವಧನನು ತನ್ನ ಸಾಮ್ರಾಜ್ಯವನ್ನು ಗುಪ್ತರು ಆಳಿದ ರೀತಿಯಲ್ಲಿಯೇ ಆಳಿದನಾದರೂ ಅದು ಹೆಚ್ಚು ಸಾಮಂತಶಾಹಿ ಸ್ವರೂಪವನ್ನು ಪಡೆದಿತ್ತು. ಈ ಹರ್ಷನ ಬಳಿ ೧ಲಕ್ಷ ಕುದರೆ, ೬೦,೦೦೦ ಆನೆಗಳ್ನು ಹೊಂದಿದ್ದ ಪ್ರಬಲವಾದ ಸೈನ್ಯವಿತ್ತು. ಹ್ಯೊಯೆನ್‌ತ್ಸಾಂಗ್‌ಹರ್ಷನ ಆದಾಯವು ನಾಲ್ಕು ಪಾಲುಗಳಾಗಿ ವಿಂಗಡಿದಸಿದ್ದನು. ಒಂದು ಪಾಲು ರಾಜನ ಸ್ವಂತ ವೆಚ್ಚಕ್ಕೆ, ಒಂದು ಪಾಲು ವಿದ್ವಾಂಸರಿಗೆ, ಒಂದು ಪಾಲು ಅಧಿಕಾರಿಗಳು ಮತ್ತು ನೌಕರರಿಗೆ ಮತ್ತು ಕೊನೆಯ ಪಾಲು ಮತಧಾರ್ಮಿಕ ಉದ್ದೇಶಗಳಿಗೆ ಮೀಸಲಾಗಿತ್ತು ಅಧಿಕಾರಿಗಳಿಗೆ ಸಂಬಳವಾಗಿ ಮತ್ತು ಬಹುಮಾನವಾಗಿ ಭೂಮಿ ನೀಡುವ ಸಾಮಂತಶಾಹಿ ಪದ್ಧತಿಯು ಹರ್ಷನ ಕಾಲದಿಂದ ವ್ಯಾಪಕವಾಯಿತು. ಹೀಗಾಗಿ ಹರ್ಷವರ್ಧನನ ಕಾಲದಲ್ಲಿ ಹೊರಬಂದ ಹೆಚ್ಚು ನಾಣ್ಯಗಳು ದೊರೆತಿಲ್ಲ.
ಹ್ಯೊಯೆನ್‌ತ್ಸಾಂಗ್‌ನ ಕಥನ: ಚೀನೀ ಪ್ರವಾಸಿ ಹ್ಯೂಯನ್‌ತ್ಸಾಂಗ್‌ನ ಭಾರತ ಪ್ರವಾಸದ ಕಾರಣದಿಂದ ಹರ್ಷವರ್ಧನನ ಆಳ್ವಿಕೆ ಹೆಚ್ಚು ಮಹತ್ವ ಪಡೆದುಕೊಂಡಿದೆ. ಕ್ರಿ.ಶ. ೬೨೯ರಲ್ಲಿ ಚೀನಾವನ್ನು ಬಿಟ್ಟು ಕ್ರಿ.ಶ. ೬೪೬ರಲ್ಲಿ ಪುನಃ ತನ್ನ ದೇಶಕ್ಕೆ ಹಿಂದಿರುಗಿದನು. ನಳಂದಾ ಬೌದ್ಧ ವಿಹಾರದಲ್ಲಿ ಅಧ್ಯಯನ ಮಾಡಿ ಭಾರತದಿಂದ ಬೌದ್ಧ ಗ್ರಂಥಗಳನ್ನು ಒಯ್ಯುವ ಸಲುವಾಗಿ ಬಂದಿದ್ದನು. ಭಾರದಲ್ಲಿದ್ದ ಹೆಚ್ಚಿನ ಕಾಲವನ್ನು ಹರ್ಷನ ಆಸ್ಥಾನದಲ್ಲಿ ಕಳೆದನು. ಇವನ ಪ್ರಭಾವಕ್ಕೆ ಒಳಗಾದ ಹರ್ಷವರ್ಧನ ಬೌದ್ಧ ಮತದ ಕಟ್ಟಾಬೆಂಬಲಿಗನಾಗಿ ಮಾರ್ಪಾಡಾದನು. ಹ್ಯೂಯನ್‌ತ್ಸಾಂಗ್‌ ಹರ್ಷನ ಆಸ್ಥಾನದ ಮತ್ತು ಆ ಕಾಲದ ಆರ್ಥಿಕ, ಸಾಮಾಜಿಕ ಮತ್ತು ಮತಧಾರ್ಮಿಕ ಪಂಥಗಳ ಮೇಲೆ ಮಹತ್ವದ ಬೆಳಕು ಚೆಲ್ಲಿದ್ದಾನೆ. ತನ್ನ ಬರವಣಿಗೆಯಲ್ಲಿ ಪಾಟಲೀಪುತ್ರ ಮತ್ತು ವೈಶಾಲಿ ಅವನತಿ ಹೊಂದುತ್ತಿದ್ದುದನ್ನೂ ಕನೌಜ್‌ ಮತ್ತು ಪ್ರಯಾಗಗಳು ಪ್ರಾಮುಖ್ಯತೆ ಗಳಿಸುತ್ತಿದ್ದುದನ್ನೂ ತಿಳಿಸಿದ್ದಾನೆ. ಶೂದ್ರರನ್ನು ಕೃಷಿಕರೆಂದು ಕರೆದಿರುವ ಹ್ಯೂಯೆನ್‌ತ್ಸಾಂಗ್‌ ಅಸ್ಪೃಶ್ಯತೆಯನ್ನು ಮನಮುಟ್ಟುವಂತೆ ಚಿತ್ರಿಸಿದ್ದಾನೆ.
ಹರ್ಷವರ್ಧನನ ಧಾರ್ಮಿಕ ನೀತಿ: ಹರ್ಷವರ್ಧನನು ಶೈವ ಧರ್ಮೀಯನಾಗಿದ್ದನು. ಹ್ಯೂಯೆನ್‌ತ್ಸಾಂಗ್‌ನ ಪ್ರಭಾವದಿಂದ ಬೌದ್ಧ ಮತದ ಬಗೆಗೆ ಆಸಕ್ತಿ ಬೆಳೆಸಿಕೊಂಡನು. ಮಹಾಯಾನ ಪಂಥದ ಸಿದ್ಧಾಂತಗಳನ್ನು ಪ್ರಚುರಪಡಿಸಲು ಧಾರ್ಮಿಕ ಸಮ್ಮೇಳನಗಳನ್ನೂ ನಡೆಸಿದ. ಆದರೆ ಅವನು ಬೌದ್ಧ ಮತಾವಲಂಬಿಯಾದುದರ ಕುರಿತು ಮಾಹಿತಿ ದೊರೆಯುವುದಿಲ್ಲ.
ಕನೌಜ್‌ ಧಾರ್ಮಿಕ ಸಮ್ಮೇಳನ: ಹರ್ಷವರ್ಧನನು ಕನೂಜ್‌ ಮತ್ತು ಪ್ರಯಾಗಗಳಲ್ಲಿ ಎರಡು ಧಾರ್ಮಿಕ ಸಮ್ಮೇಳನಗಳನ್ನು ನಡೆಸಿದನು. ಕನೌಜ್‌ ಸಮ್ಮೇಳಕ್ಕೆ ಹ್ಯೂಯೆನ್‌ತ್ಸಾಂಗ್‌ ಮುಖ್ಯ ಅತಿಥಿಯಾಗಿದ್ದ. ಕಾಮರೂಪದ ರಾಜಭಾಸ್ಕರ ವರ್ಮ ಮತ್ತು ವಿವಿಧ ದೇಶಗಳ ಇಪ್ಪತ್ತು ರಾಜರೂ ಮತ್ತು ಬೇರೆ ಬೇರೆ ಪಂಥಗಳ ಸನ್ಯಾಸಿಗಳೂ ಸಮ್ಮೇಳನಕ್ಕೆ ಬಂದಿದ್ದರು. ಸುಮಾರು ಸಾವಿರ ಜನರಿಗೆ ಆಶ್ರಯ ನೀಡುವ ಎರಡು ಚಪ್ಪರಗಳನ್ನು ನಿರ್ಮಿಸಲಾಗಿತ್ತು. ಒಂದು ಬೃಹತ್‌ಗೋಪುರ ಅದರಲ್ಲಿ ರಾಜನಷ್ಟು ಎತ್ತರವಿದ್ದ ಬುದ್ದನ ನಿಲುವು ಭಂಗಿಯ ಚಿನ್ನದ ಪ್ರತಿಮೆಯನ್ನು ಇಡಲಾಗಿತ್ತು. ಹರ್ಷವರ್ಧನನು ವಿಗ್ರಹವನ್ನು ಪೂಜಿಸಿ ಸಮಾರಂಭಕ್ಕೆ ಚಾಲನೆ ನೀಡಿದ್ದನು. ಭಾರಿ ಔತಣಕೂಟವೊಂದು ನಡೆಯಿತು. ನಂತರ ಸಮಾರಂಭ ಅರಂಭವಾಯಿತು.
ಔತಣಕೂಟದ ನಂತರ ಸಭೆ ಆರಂಭವಾಯಿತು. ಎಲ್ಲ ಧರ್ಮಗಳ ಸಂತರೂ ಸೇರಿದ್ದ ಸಭೆಯಲ್ಲಿ ಹ್ಯೂತೆನ್‌ತ್ಸಾಂಗ್‌ ಪ್ರಧಾನ ಭಾಷಣ ಮಾಡಿದನು. ತನ್ನ ಭಾಷಣದಲ್ಲಿ ಮಹಾಯಾನ ಬೌದ್ಧ ಮತದ ಉತ್ಕೃಷ್ಟತೆಯನ್ನು ಎತ್ತಿಹಿಡಿದು ಸಭಿಕರಲ್ಲಿ ಯಾರಾದರೂ ಮುಂದೆ ಬಂದು ತನ್ನ ವಾದವನ್ನು ಅಲ್ಲಗಳೆಯಬಹುದೆಂದು ಸವಾಲು ಹಾಕಿದನು. ಆದರೆ ಐದು ದಿನ ಕಳೆದರೂ ಯಾರು ಅವನ ಸವಾಲನ್ನು ಸ್ವೀಕರಿಸಲು ಮುಂದೆ ಬರಲಿಲ್ಲ. ಆದರೆ ಮಹಾಯಾನ ಪಂಥದ ಸೈದ್ಧಾಂತಿಕ ವಿರೋಧಿಗಳು ಹ್ಯೂಯೆನ್‌ತ್ಸಾಂಗ್‌ನ ಹತ್ಯೆಗೆ ಸಂಚು ನಡೆಸಿದರು. ಆಗ ಹರ್ಷವರ್ಧನನು ಹ್ಯೂಯೆನ್‌ತ್ಸಾಂಗ್‌ನ ರಕ್ಷಣೆಗೆ ಧಾವಿಸಿ ಅವನಿಗೆ ಯಾರಾದರೂ ತೊಂದರೆ ಮಾಡಿದಲ್ಲಿ ಅಂತಹವರ ಶಿರಚ್ಛೇದ ಮಾಡುವುದಾಗಿ ತಿಳಿಸಿದನು. ಇದರಿಂದ ಹತಾಶರಾದ ವಿರೋಧಿಗಳು ಸಮ್ಮೇಳನದ ಚಪ್ಪರಕ್ಕೆ ಬೆಂಕಿಯಿಟ್ಟರು. ಈ ಘಟನೆಗೆ ಕರಣರೆಂದು ಊಹಿಸಲಾದ ೫೦೦ ಜನ ಬ್ರಾಹ್ಮಣರಿಗೆ ದೇಶಾಂತರವಾಸದ ಶಿಕ್ಷೆ ವಿಧಿಸಲಾಯಿತು. ಕೆಲವರ ಶಿರಚ್ಛೇದವೂ ಆಯಿತು. ೨೩ ದಿನಗಳ ಕಾಲ ನಡೆದ ಈ ಸಮ್ಮೇಳನವು ಈ ರೀತಿ ಗೊಂದಲದಲ್ಲಿ ಮುಕ್ತಾಯವಾಯಿತೆಂದು ತಿಳಿದುಬರುತ್ತದೆ.
ಪ್ರಯಾಗ ಸಮ್ಮೇಳನ: ಪ್ರಯಾಗದಲ್ಲಿ ಜರುಗಿದ ಧಾರ್ಮಿಕ ಸಮ್ಮೇಳನವನ್ನು ಮಹಾಮೋಕ್ಷ ಪರಿಷತ್ತು ಎಂದು ಕರೆಯಲಾಗಿದೆ. ಗಂಗಾ ಮತ್ತು ಯಮುನಾ ನದಿಗಳ ಸಮಾಗಮ ಸ್ಥಳವಾದ ಪ್ರಯಾಗದಲ್ಲಿ ಪ್ರತಿ ಐದು ವರ್ಷಗಳಿಗೊಮ್ಮೆ ಸಮಾವೇಶ ನಡೆಯುತ್ತಿತ್ತು. ಅನೂಚಾನವಾಗಿ ನಡೆದುಕೊಂಡು ಬರುತ್ತಿದ್ದ ಈ ಸಮ್ಮೇಳನವನ್ನು ಹರ್ಷವರ್ಧನನು ಹ್ಯೂಯೆನ್‌ತ್ಸಾಂಗ್‌ನ ಉಪಸ್ಥಿತಿಯಲ್ಲಿ ಹೆಚ್ಚು ವಿಜೃಂಭಣೆಯಿಂದ ಆಚರಿಸಿದನು. ಈ ಸಮ್ಮೇಳನಕ್ಕೂ ಸಹ ಎಲ್ಲಾ ರಾಜರು ಸಾಮಂತರು ಮಂತ್ರಿಗಳು ಹಾಗೂ ಎಲ್ಲಾ ಧರ್ಮಗಳ ಸಂತರನ್ನೂ ಆಹ್ವಾನಿಸಲಾಗಿತ್ತು. ಒಂದು ಲಕ್ಷ ಜನಕ್ಕೆ ಸ್ಥಳಾವಕಾಶ ಕಲ್ಪಿಸುವಂತಹ ಚಪ್ಪರವನ್ನು ನಿರ್ಮಿಸಲಾಗಿತ್ತು. ಇಲ್ಲಿಯೂ ಒಂದು ಬುದ್ದನ ಪ್ರತಿಮೆಯನ್ನು ಪೂಜಿಸಲಾಯಿತು. ಅದೇ ರೀತಿ ಎರಡನೆಯ ದಿನ ಶಿವನನ್ನು, ಮೂರನೆಯ ದಿನ ಆದಿತ್ಯನನ್ನು (ಸೂರ್ಯ)ಪೂಜಿಸಲಾಯಿತು. ಹ್ಯೂಯೆನ್‌ತ್ಸಾಂಗ್‌‌ನ ಪ್ರವಚನವೂ ಜರುಗಿತು. ಸುಮಾರು ೭೫ ದಿನ ನಡೆದ ಈ ಸಮ್ಮೇಳನದ ಕೊನೆಯಲ್ಲಿ ಹರ್ಷನು ಅಪಾರ ದಾನ ಮಾಡಿದನು. ತನ್ನ  ಮೈಮೇಲಿದ್ದ ಬಟ್ಟೆಯೊಂದನ್ನುಳಿದು ಸಕಲವನ್ನೂ ದಾನ ಮಾಡಿದನೆಂದು ಹ್ಯೂಯೆನ್‌ತ್ಸಾಂಗ್‌ ಹರ್ಷನನ್ನು ಬಹಳವಾಗಿ ಪ್ರಶಂಸಿದ್ದಾನೆ. ಸರ್ವಧರ್ಮ ಸಮನ್ವಯತೆಯನ್ನು ಸೂಚಿಸುವಂತಿದ್ದ ಈ ಸಮ್ಮೇಳನವನ್ನು ನೋಡಿದ ಹ್ಯೂಯೆನ್‌ತ್ಸಾಂಗ್‌ ಹರ್ಷನ ಹೃದಯ ವೈಶಾಲ್ಯತೆಯನ್ನು ಕೊಂಡಾಡಿದ್ದಾನೆ.
ನಳಂದಾ ಪ್ರಬೌದ್ಧ ವಿಹಾರ (ವಿಶ್ವವಿದ್ಯಾಲಯ): ಪ್ರಾಚೀನ ಭಾರತದ ಪ್ರಸಿದ್ಧ ವಿದ್ಯಾ ಕೆಂದ್ರಗಳಲ್ಲೊಂದಾದ ನಳಂದವು ಹರ್ಷವರ್ಧನನ ಆಳ್ವಿಕೆಯ ಕಾಲದಲ್ಲಿ ಅವನು ಕೊಟ್ಟ ಪ್ರೋತ್ಸಾಹದಿಂದಾಗಿ ಹೆಚ್ಚು ಪ್ರಾಮುಖ್ಯತೆ ಗಳಿಸಿತ್ತು. ದೇಶ ವಿದೇಶಗಳಿಂದ ಬಂದ ೧೦,೦೦೦ ವಿದ್ಯಾರ್ಥಿಗಳು ಇಲ್ಲಿ ಶಿಕ್ಷಣ ಪಡೆಯುತ್ತಿದ್ದರಂದು ಹ್ಯೊಯೆನ್‌ತ್ಸಾಂಗ್‌ ತಿಳಿಸಿದ್ದಾನೆ. ಇಲ್ಲಿ ಪ್ರವೇಶ ಪಡೆಯುವುದು ಅತ್ಯಂತ ಕಠಿಣವಾಗಿತ್ತೆಂದೂ ‘ದ್ವಾರಪಾಲ’ ಎಂಬ ಪಂಡಿತರು ನಡೆಸುವ ಪ್ರವೇಶ ಪರೀಕ್ಷೆಯಲ್ಲಿ ಪಾಸಾದವರಿಗೆ ಮಾತ್ರ ಪ್ರವೇಶ ದೊರೆಯುತ್ತಿತ್ತೆಂದು ಹ್ಯೂಯೆನ್‌ತ್ಸಾಂಗ್‌ ತಿಳಿಸಿದ್ದಾನೆ. ೧೫೦೦ ಬೋಧಕರೂ ಇದ್ದ ಈ ವಿಶ್ವವಿದ್ಯಾಲಯದಲ್ಲಿ ವಿದ್ಯಾರ್ಥಿಗಳು ಮತ್ತು ಅಧ್ಯಾಪಕರಿಗೆ ಉಚಿತ ಊಟ, ವಸತಿ ಸೌಲಭ್ಯವನ್ನು ಕಲ್ಪಿಸಲಾಗಿತ್ತು. ರಾಜಮಹಾರಾಜರು ಕೊಟ್ಟ ದಾನದತ್ತಿಗಳಿಂದ ವೆಚ್ಚವನ್ನು ನಿರ್ವಹಿಸಲಾಗುತ್ತಿತ್ತು. ಹರ್ಷವರ್ಧನ ನಳಂದ ವಿಹಾರಕ್ಕೆ ೧೦೦ ಹಳ್ಳಿಗಳ ಆದಾಯವನ್ನು ಬಿಟ್ಟುಕೊಟ್ಟಿದ್ದನು, ಇತ್ಸಿಂಗ್‌‌ ೨೦೦ ಹಳ್ಳಿಗಳು ಎಂದಿದ್ದಾನೆ. ಮತ್ತು ೩೦೦೦ ವಿದ್ಯಾರ್ಥಿಗಳಿದ್ದರೆಂದು ತಿಳಿಸಿದ್ದಾನೆ. ನಳಂದದಲ್ಲಿ ನಡೆದಿರುವ ಉತ್ಖನನಗಳಿಂದ ಅಲ್ಲಿದ್ದ ಕಟ್ಟಡಗಳ ಸಾಮರ್ಥ್ಯವನ್ನು ಪರಿಶೀಲಿಸಿದರೆ, ಎಲ್ಲಾ ಕಟ್ಟಡಗಳ ಒಟ್ಟು ಸಾಮರ್ಥ್ಯ ೧೦,೦೦೦ ವಿದ್ಯಾರ್ಥಿಗಳಿಗೆ ಆಶ್ರಯಕೊಟ್ಟಿತೆಂಬುದಕ್ಕೆ ಪುಷ್ಟಿ ನೀಡುವುದಿಲ್ಲ. ಕ್ರಿ.ಶ. ಐದನೇ ಶತಮಾನದಿಂದ ಸುಮಾರು ೭೦೦ ವರ್ಷ ಅಸ್ತಿತ್ವದಲ್ಲಿದ್ದ ಈ ವಿದ್ಯಾಲಯ ಇತ್ಸಿಂಗ್‌ ಹೇಳಿರುವಂತೆ ೩೦೦೦ ವಿದ್ಯಾರ್ಥಿಗಳಿಗೆ ಆಶ್ರಯ ನೀಡಿತ್ತೆಂಬುದು ಹೆಚ್ಚು ನಂಬಲರ್ಹವಾಗಿದೆ. ದಿಙ್‌ನಾಗ, ಸ್ಥಿರಮತಿ, ಧರ್ಮಪಾಲ ಮತ್ತು ಶೀಲಭದ್ರ ಮುಂತಾದ ಪ್ರಸಿದ್ಧ ವಿದ್ವಾಂಸರು ಇಲ್ಲಿದ್ದರು. ಸುಸಜ್ಜಿತವಾದ ಗ್ರಂಥಾಲಯವೂ ಇದ್ದು ಅಮೂಲ್ಯ ಪುಸ್ತಕ ಭಂಡಾರವನ್ನು ಹೊಂದಿತ್ತೆಂದು ತಿಳಿದುಬರುತ್ತದೆ.
ಹರ್ಷವರ್ಧನನು ಸಾಹಿತ್ಯ ಕಲೆಗಳ ಪೋಷಕನಾಗಿದ್ದನು. ಸ್ವತಃ ಸಾಹಿತಿಯೂ ಆಗಿದ್ದು ವಿದ್ವಾಂಸರನ್ನು, ಕವಿಗಳನ್ನು ಗೌರವಾದರಗಳಿಂದ ಕಾಣುತ್ತಿದ್ದನು. ಹರ್ಷವರ್ಧನನು ಪ್ರಿಯದರ್ಶಿಕಾ, ರತ್ನಾವಳಿ ಮತ್ತು ನಾಗಾನಂದ ಎಂಬ ಮೂರು ನಾಟಕಗಳನ್ನು ರಚಿಸಿದ್ದನೆಂದು ತಿಳಿದುಬರುತ್ತದೆ. ಬಾಣನು ಅವನಲ್ಲಿ ಉತ್ತಮ ಕಾವ್ಯ ಪ್ರತಿಭೆಯನ್ನು ಗುರುತಿಸಿದ್ದಾನೆ ಅನಂತರದ ಕೆಲವು ಲೇಖಕರು ಹರ್ಷನನ್ನು ಸಾಹಿತ್ಯ ಸಾಮ್ರಾಟನೆಂದೂ ಕರೆದಿದ್ದಾರೆ. ಆದರೆ ಹರ್ಷವರ್ಧನನೇ ಮೇಲಿನ ಕೃತಿಗಳನ್ನು ರಚಿಸಿದನೆಂಬುದನ್ನು ಹಲವರು ಪ್ರಶ್ನಿಸಿದ್ದಾರೆ. ಅವುಗಳನ್ನು ಹಣದ ಆಮಿಷದಿಂದ ದಾವಕನೆಂಬ ವ್ಯಕ್ತಿಯು ಹರ್ಷವರ್ಧನನ ಹೆಸರಿನಲ್ಲಿ ಬರೆದನೆಂದು ಹೇಳಲಾಗಿದೆ. ಪ್ರಾಚೀನ ಕಾಲದಲ್ಲಿ ರಾಜರು ತಮ್ಮ ಘನತೆಯನ್ನು ಹೆಚ್ಚಿಸಿಕೊಳ್ಳಲು ಸಕಲ ವಿದ್ಯಾಪಂಡಿತರೆಂದು ತೋರಿಸಿಕೊಳ್ಳಲು ಬಯಸುತ್ತಿದ್ದರು. ಗುಪ್ತರ ಕಾಲದಿಂದಲೇ ಇಂತಹ ಒಂದು ಪರಂಪರೆ ಬೆಳೆದಿದ್ದು ಕಂಡುಬರುತ್ತದೆ. ಬಾಣಭಟ್ಟನು ಹರ್ಷನ ಆಸ್ಥಾನದಲ್ಲಿದ್ಧ ಪ್ರಸಿದ್ಧ ಸಾಹಿತಿಯಾಗಿದ್ದು ತನ್ನ ಆಶ್ರಯದಾತನನ್ನು ಕುರಿತು ಹರ್ಷಚರಿತೆ ಎಂಬ ಕೃತಿಯನ್ನು ರಚಿಸಿದ್ದು ಇದರಲ್ಲಿ ಹರ್ಷನನ್ನು ಹಾಡಿಹೊಗಳಿದ್ದಾನೆ. ಇದು ಆಕಾಲದಲ್ಲಿ ಕಂಡುಬರು ಸಾಮಾನ್ಯ ಅಂಶ, ಮಯೂರ, ಸಿದ್ಧಸೇನ, ಸುದತ್ತ, ಮಾತಂಗ, ದಿನಾಕರ ಆ ಕಾಲದ ಇತರ ಪ್ರಮುಖ ಸಾಹಿತಿಗಳು.
ಹರ್ಷವರ್ಧನನ ನಂತರ ಬಹಳ ಬೇಗ ವರ್ಧನ ಆಳ್ವಿಕೆ ಕೊನೆಗೊಂಡಿತು. ವ್ಯಾಪಾರದ ಕುಸಿತ, ಸಾಮಂತ ಪದ್ಧತಿ, ಆಡಳಿತ ವಿಕೇಂದ್ರೀಕರಣಗೊಳ್ಳುತ್ತಿದ್ದ ಕಾಲದಲ್ಲಿ ಇಡೀ ಉತ್ತರ ಭಾರತಕ್ಕೆ ತನ್ನ ಸಾಮ್ರಾಜ್ಯವನ್ನು ವಿಸ್ತರಿಸಿದ್ದು ಹರ್ಷವರ್ಧನನ ಪ್ರಮುಖ ಸಾಧನೆ. ಕನೌಜನ್ನು ರಾಜಧಾನಿಯನ್ನಾಗಿ ಮಾಡಿಕೊಂಡದ್ದು ಹರ್ಷವರ್ಧನ ಏಳಿಗೆಯಲ್ಲಿ ಪ್ರಮುಖ ಪಾತ್ರವಹಿಸಿತು. ಗಂಗಾ, ಯಮುನಾ ನದಿಗಳ ನಟ್ಟನಡುವೆ ಇರುವ ಕನೌಜ್‌ ಸಾಕಷ್ಟು ಎತ್ತರದ ಪ್ರದೇಶವಾಗಿದ್ದು ಆ ಕಾಲಕ್ಕೆ ಉತ್ತಮ ಕೋಟೆ ಕೂತ್ತಲಗಳನ್ನು ಹೊಂದಿತ್ತು. ಹ್ಯೂಯೆನ್‌ತ್ಸಾಂಗ್‌ನ ಭಾರತ ಭೇಟಿಯ ಕಾರಣಕ್ಕಾಗಿ ಹರ್ಷ ಆಳ್ವಿಕೆ ಇನ್ನಷ್ಟು ಪ್ರಾಮುಖ್ಯತೆ ಪಡೆಯಿತು.
ಹರ್ಷವರ್ಧನನ ನಂತರ ದೆಹಲಿ ಸುಲ್ತಾನರ ಆಳ್ವಿಕೆ ಆರಂಭವಾಗುವವರೆಗೆ ಪುನಃ ಇಡೀ ಉತ್ತರ ಭಾರತ ಸಣ್ಣ ಸಣ್ಣ ರಾಜ್ಯಗಳಾಗಿ ಹಂಚಿಹೋಯಿತು. ಇವರಲ್ಲಿ ಗೂರ್ಜರ ಪ್ರತೀಹಾರರು, ಪಾಲರು, ಪಾರಮಾರರು, ಸೋಳಾಂಕಿಗಳು, ಚಾಂದೇಲರು, ಚಾಹಮಾಣರು, ಗಹಡ್ವಾಲರು, ಮುಂತಾದವರು ಬರುತ್ತಾರೆ. ದಕ್ಷಿಣ ಭಾರತದಲ್ಲಿ ಕದಂಬರು, ಗಂಗರು, ಚಾಲುಕ್ಯರು, ಪಲ್ಲವರು, ರಾಷ್ಟ್ರಕೂಟರು, ಹೊಯ್ಸಳರು, ಚೋಳರು, ಕಾಕತೀಯರು, ಯಾದವರು ಮುಂತಾದ ರಾಜಮನೆತನಗಳಲ್ಲದೆ ಅನೇಕ ಸಣ್ಣ ಪುಟ್ಟ ಪ್ರಾದೇಶಿಕ ಮನೆತನಗಳೂ ಈ ಅವಧಿಯಲ್ಲಿ ರಾಜ್ಯಭಾರ ನಡೆಸಿದವು. ಇವರೆಲ್ಲರ ಇತಿಹಾಸಗಳೂ ಪ್ರತ್ಯೇಕ ಅಧ್ಯಯನ ಕ್ಕೊಳಪಡಿಸುವಷ್ಟು ಮಹತ್ವಪೂರ್ಣವಾಗಿವೆ. ಆದರೆ ಇವುಗಳನ್ನು ರಾಜ್ಯ ವ್ಯವಸ್ಥೆಗಳ ತಾರ್ಕಿಕತೆಯ ಹಿನ್ನೆಲೆಯಲ್ಲಿ ಅಭ್ಯಾಸ ಮಾಡುವಾಗ ರಾಜ್ಯ ವ್ಯವಸ್ಥೆಗೆ ಸಂಬಂಧಪಟ್ಟ ಕೆಲವು ಸಾಮಾನ್ಯ ಅಂಶಗಳು ಕಂಡುಬರುತ್ತವೆ. ಅಂತಹ ರಾಜ್ಯ ರಚನೆಯ ಕುರಿತ ಸೈದ್ಧಾಂತಿಕ ಮಾದರಿಗಳನ್ನು ವಿಶ್ಲೇಷಿಸುವ ಕುರಿತು ವಿಭಿನ್ನ ವಿಚಾರದಾರೆಗಳಿವೆ.
ಮಧ್ಯಕಾಲೀನ ರಾಜ್ಯ ರಚನೆಯ ಕುರಿತ ಸೈದ್ಧಾಂತಿಕ ಮಾದರಿಗಳು
ಮೌರ‍್ಯ ರಾಜ್ಯ ವ್ಯವಸ್ಥೆಗೆ ಹೋಲಿಸಿದರೆ ಗುಪ್ತಕಾಲದ ನಂತರ ಭಾರತೀಯ ರಾಜ್ಯಾಡಳಿತದಲ್ಲಿ ಒಂದು ವಿಶೇಷ ಪಲ್ಲಟವಾದುದು ಗೋಚರಿಸುತ್ತದೆ. ಅದೆಂದರೆ ಸಾಮಂತ ಶಾಹಿ ಹಾಗೂ ಸ್ಥಾನಿಕ ಸ್ವಾಯತ್ತ ಆಡಳಿತ ಘಟಕಗಳ ಪ್ರಾಬಲ್ಯ. ಇಲ್ಲಿಯ ರಾಜನು ಅನೇಕ ರಾಜರಿಗೆ ಮೇಲಿನ ಅಧಿರಾಜನೆಂದೋ, ಅನೇಕ ರಾಜರಲ್ಲಿ ಮಹಾರಾಜನೆಂದೋ ಗುರುತಿಸಿಕೊಳ್ಳುತ್ತಿದ್ದನು. ಯುದ್ಧದಲ್ಲೂ ಕೂಡ ಸೋತವರ ಜೊತೆಗೆ ವೈವಿಧ್ಯಮಯವಾದ ಸಂಬಂಧವನ್ನು ಇವರು ರಚಿಸಿಕೊಳ್ಳುತ್ತಿದ್ದುದಕ್ಕೆ ಅಲಹಬಾದ್‌ ಶಾಸನವೇ ನಿದರ್ಶನವಾಗಿದೆ. ಕೆಲವರನ್ನು ಸುಮ್ಮನೆ ಹಿಡಿದು ಕಪ್ಪ ವಸೂಲಿಮಾಡಿ ಸ್ವತಂತ್ರರನ್ನಾಗಿ ಮಾಡಿದರೆ, ಕೆಲವರನ್ನು ನಿರ್ಮೂಲನ ಮಾಡಿ ಅಧಿನರನ್ನಾಗಿ ಮಾಡಿಕೊಳ್ಳುತ್ತಿದ್ದರು. ಇಂತಹವರು ಸಾಮಂತರಾಗಿ ಮಹಾರಾಜನ ಪರಿಚಾರಿಕೆಯನ್ನು ಮಾಡುತ್ತಿದ್ದರು. ಕೆಲವರು ಮಹಾರಾಜನ ಸ್ವಾಮ್ಯವನ್ನು ಒಪ್ಪಿಯೂ ಮಂಡಲೇಶ್ವರರಾಗಿ ರಾಜರ ಸ್ಥಾನಮಾನವನ್ನು ಹೊಂದುತ್ತಿದ್ದರು. ಇವರು ಮಹಾರಾಜನಿಗೆ ಸೈನ್ಯ ಸಹಾಯ ಮಾಡುತ್ತಿದ್ದರು. ಆತನಿಗೆ ಕಪ್ಪ ಕಾಣಿಕೆ ನೀಡುತ್ತಿದ್ದರು. ತಾವು ಮಹಾರಾಜನ ಪಾದ ಸೇವಕರೆಂದು ಶಾಸನದಲ್ಲಿ ಹೇಳಿಕೊಳ್ಳುತ್ತಿದ್ದರು. ಆದರೆ ಸ್ವತಂತ್ರವಾಗಿದ್ದರು. ಜೊತೆಗೇ ಈ ಎಲ್ಲ ರಾಜ್ಯಗಳಲ್ಲಿ ಪ್ರಾದೇಶಿಕ ಹಾಗೂ ಸ್ಥಾನಿಕ ಹಂತದಲ್ಲಿ ವಿವಿಧ ಸ್ವಾಯತ್ತ ಆಡಳಿತ ಘಟಕಗಳು ಅಸ್ತಿತ್ವದಲ್ಲಿ ಇದ್ದವು. ಈ ರೀತಿ ಆಳ್ವಿಕೆಯೊಳಗೆ ಆಳ್ವಿಕೆಗಳು ಹೇಗೆ ವ್ಯವಸ್ಥಿತವಾಗಿದ್ದವು ಎಂಬುದನ್ನು ಕೆಲ ಸೈದ್ಧಾಂತಿಕ ಮಾದರಿಗಳ ಮೂಲಕ ವಿವರಿಸುವ ಪ್ರಯತ್ನಗಳು ನಡೆದಿವೆ.
ಪ್ಯೂಡಲ್‌/ಊಳಿಗಮಾನ್ಯ ವ್ಯವಸ್ಥೆ
ಮಧ್ಯಕಾಲೀನ ಯೂರೋಪಿನಲ್ಲಿ ಪ್ರಚಲಿತದಲ್ಲಿದ್ದ ಪ್ಯೂಡಲ್‌ ವ್ಯವಸ್ಥೆಯ ಜೊತೆಗೆ ಭಾರತದ ರಾಜಕೀಯ ವ್ಯವಸ್ಥೆಯನ್ನು ಗುರುತಿಸಲಾಗಿದೆ. ಆದರೆ ಅದು ಈಚೆಗೆ ವಿವಾದಾಸ್ಪದ ಸಂಗತಿಯಾಗಿ ಚರ್ಚೆಗೆ ಗ್ರಾಸವಾಗಿದೆ. ಊಳಿಗಮಾನ್ಯ ವ್ಯವಸ್ಥೆಯ ಬಗೆಗೆ ಸಾಕಷ್ಟು ಚರ್ಚೆಗಳು ನಡೆದಿವೆ. ಊಳಿಗಮಾನ್ಯ ಎಂಬ ಪದ ಇಂಗ್ಲೀಷಿನ ಪ್ಯೂಡಲಿಸಂ ಎಂಬ ಪದದ ರೂಪಾಂತರ. ಪ್ಯೂಡಲಿಸಂಗೆ ಊಳಿಗಮಾನ್ಯ ಎಂಬ ಪದ ಸರಿಯಾದ ಆರ್ಥ ಕೊಡುವುದಿಲ್ಲ ಎಂದು ಕೆಲ ವಿದ್ವಾಂಸರ ಅಭಿಪ್ರಾಯ. ಹೀಗಾಗಿ ಈ ವ್ಯವಸ್ಥೆಯನ್ನು ಭೂಮಾನ್ಯ ಪದ್ಧತಿ, ಸಾಮಂತ ಪದ್ಧತಿ, ಅರೆ ಊಳಿಗಮಾನ್ಯ ಪದ್ಧತಿ ಇತ್ಯಾದಿ ಹೆಸರಿನಿಂದ ಕರೆದಿದ್ದಾರೆ. ಮಧ್ಯಯುಗೀನ ಯೂರೋಪಿನಲ್ಲಿದ್ದ ಊಳಿಗಮಾನ್ಯ ಪದ್ದತಿ ಇತ್ಯಾದಿ ಹೆಸರಿನಿಂದ ಕರೆದಿದ್ದಾರೆ. ಮಧ್ಯಯುಗೀನ ಯೂರೋಪಿನಲ್ಲಿದ್ದ ಊಳಿಗಮಾನ್ಯ ವ್ಯವಸ್ಥೆಗೂ ಭಾರತೀಯ ಸಂದರ್ಭದ ಊಳಿಗಮಾನ್ಯ ವ್ಯವಸ್ಥೆಗೂ ಹೋಲಿಕೆ ಹಾಗೂ ವ್ಯತ್ಯಾಸ ಎರಡೂ ಇದೆ.
ಭಾರತದಲ್ಲಿ ಊಳಿಗಮಾನ್ಯ ವ್ಯವಸ್ಥೆಯ ಬಗ್ಗೆ ಚರ್ಚೆ ಆರಂಭಿಸಿದವರು ಡಿ.ಡಿ. ಕೊಸಾಂಬಿಯವರು. ಅವರು ತಮ್ಮ ಆನ್‌ ಇಂಟ್ರೊಡಕ್ಶನ್‌ ಟು ದಿ ಇಂಡಿಯನ್‌ ಹಿಸ್ಟರಿ ಎಂಬ ಗ್ರಂಥದಲ್ಲಿ ಗುಪ್ತ ಕಾಲದ ನಂತರ ಪ್ಯೂಡಲ್‌ ವ್ಯವಸ್ಥೆ ಮೇಲಿನಿಂದ ರಾಜ-ಸಾಮಂತ ಸಂಬಂಧದಲ್ಲಿ ಹಾಗೂ ಕೆಳಗಿನಿಂದ ಜಮೀನ್ದಾರೀ ಊಳಿಗ ಸಂಬಂಧದಲ್ಲಿ ಕಾಣಿಸಿಕೊಂಡಿತು ಎಂಬುದಾಗಿ ವಿವರಿಸುತ್ತಾರೆ. ಆರ್‌.ಎಸ್‌. ಶರ್ಮ ಅವರು ಪ್ಯೂಡಲಿಸಂ ಪ್ರತಿಪಾದಕರಲ್ಲಿ ಅಗ್ರಗಣ್ಯರಾಗಿದ್ದಾರೆ. ಅವರು ಗುಪ್ತರ ನಂತರದ ಕಾಲದ ಕೃಷಿ ವ್ಯವಸ್ಥೆಯನ್ನು ಊಳಿಗಮಾನ್ಯ ಅಥವಾ ಸಾಮಂತ ಪದ್ಧತಿ ಎಂದು ಕರೆದರು. ಊಳೀಗಮಾನ್ಯ ವ್ಯವಸ್ಥೇ ಮುಖ್ಯವಾಗಿ ಕೃಷಿ ಸಂಬಂಧಿ ಆರ್ಥಿಕ ವ್ಯವಸ್ಥೆಯ ರೂಪದಲ್ಲಿ ಕಂಡುಬರುತ್ತದೆ. ಆರ್‌.ಎಸ್‌. ಶರ್ಮ ಅವರ ಪ್ರಕಾರ ಭೂಮಿ ಉತ್ಪಾದನೆಯ ಮೂಲ ಆಕರ. ಇಂತಹ ಭೂಮಿಯಲ್ಲಿ ಮಾಲೀಕನಿಗಿದ್ದ ಹಕ್ಕು ಗೌಣವಾಗಿತ್ತು. ಭೂ ದತ್ತಿಗಳು ಮತ್ತು ಕೊಡುಗೆಗಳು ಭೂ ಒಡೆಯನ ಹಕ್ಕುಗಳನ್ನು ಸ್ಪಷ್ಟಪಡಿಸುತ್ತವೆ. ಭೂಮಿಯ ಮೇಲಿನ ಶ್ರೇಣಿಕೃತ ಹತೋಟಿ ಎಂಟನೆಯ ಶತಮಾನದ ನಂತರ ಹೆಚ್ಚಿತು. ಇದರಿಂದ ಹಲವು ವರ್ಗದ ಭೂ ಒಡೆಯರ ಏಳಿಗೆಗೆ ಕಾರಣವಾಯಿತು. ಈ ವ್ಯವಸ್ಥೆಯಲ್ಲಿ ಭೂ ಒಡೆಯನಿಗೆ ಭೂಮಿಯಿಂದ ಬರುತ್ತಿದ್ದ ಉತ್ಪಾದನೆಯಲ್ಲಿ ಬಹುಭಾಗ ಗೇಣಿ ರೂಪದಲ್ಲಿ ಸಂದಾಯವಾಗುತ್ತಿತ್ತು. ಈ ವ್ಯವಸ್ಥೆಯು ರೈತರು ತಮ್ಮ ಹಿಡುವಳಿಗಳ ಮೇಲೆ ಹೊಂದಿದ್ದ ನಿಯಂತ್ರಣ ಕಡಿಮೆ ಮಾಡಿ ಉತ್ಪಾದನೆಯ ಮೇಲೆ ಮತ್ತು ಅದನ್ನು ಅನುಭವಿಸುವುದರ ಮೇಲೆ ಹತೋಟಿ ಕಳೆದುಕೊಳ್ಳುವಂತೆ ಮಾಡಿತು.
ಇವರೆಲ್ಲರ ಪ್ರಕಾರ ಊಳಿಗಮಾನ್ಯ ವ್ಯವಸ್ಥೆ ಭಾರತದಲ್ಲಿ ಸುಮಾರು ಕ್ರಿ.ಪೂ. ೫ನೆಯ ಶತಮಾನದ ವೇಳೆಗೆ ಆರಂಭವಾಗಿ ದೆಹಲಿ ಸುಲ್ತಾನರ ಆಳ್ವಿಕೆಯವರೆಗೆ ವಿಸ್ತರಿಸಿದ್ದು ಕಂಡುಬರುತ್ತದೆ. ಭಾರತದಲ್ಲೂ ಊಳಿಗಮಾನ್ಯ ವ್ಯವಸ್ಥೆ ಶ್ರೇಣೀಕೃತವಾಗಿತ್ತು ಎಂಬುದನ್ನು ಆರ್.ಎಸ್‌. ಶರ್ಮ ವಾದಿಸುತ್ತಾರೆ. ಡಿ.ಡಿ. ಕೊಸಾಂಬಿಯವರು ಭಾರತದಲ್ಲಿನ ಊಳಿಗಮಾನ್ಯ ವ್ಯವಸ್ಥೆಯ ಶ್ರೇಣೀಕರಣವನ್ನು ಎರಡು ಹಂತಗಳಲ್ಲಿ ಗುರುತಿಸಿದ್ದಾರೆ. ಒಂದನೆಯದು, ಮೇಲಿನ ಹಂತದ ಊಳಿಗಮಾನ್ಯ ಪದ್ಧತಿ (fuedulism from above) ಹಾಗೂ ಎರಡನೆಯದು, ಕೆಳಗಿನ ಹಂತದ ಊಳಿಗಮಾನ್ಯ ವ್ಯವಸ್ಥೆ (fuedelism from below). ಮೇಲಿನ ಹಂತದ ವ್ಯವಸ್ಥೆಯಲ್ಲಿ ಮಹಾರಾಜರಾಜ, ಮಹಾಸಾಮಂತ, ಸಾಮಂತ, ಉಪಸಾಮಂತ ಈ ರೀತಿಯ ಕ್ರಮಬದ್ದ ಶ್ರೇಣೀಕರಣ ಗುಪ್ತರ ಕಾಲದಿಂದಲೇ ಕಂಡುಬರುತ್ತದೆ. ಉದಾಹರಣೆಗೆ ಗುಪ್ತರಾಜನಿಗೆ ಸುರಶ್ಚೀ ಚಂದ್ರನೆಂಬ ಸಾಮಂತನಿದ್ದನು. ಅವನಿಗೆ ವಿಷ್ಣು ಎಂಬ ಉಪಸಾಮಂತನಿದ್ದನು ಎಂದು ಗುಪ್ತರ ಕಾಲದ ಕೊನೆಯ ಭಾಗದ ಒಂದು ಶಾಸನ ಇದನ್ನು  ಉಲ್ಲೇಖಿಸುತ್ತದೆ. ನಂತರದ ಚಾಳುಕ್ಯರ ಶಾಸನಗಳಲ್ಲಿ ಈ ಕ್ರಮಬದ್ದ ಶ್ರೇಣಿಯು ಪದೇ ಪದೇ ವರ್ಣಿವಾಗಿದೆ. ಕೆಳಗಿನ ಹಂತದ ಊಳಿಗಮಾನ್ಯ ವ್ಯವಸ್ಥೆಯಲ್ಲಿ ಜಮೀನ್ದಾರ, ಗೇಣೀದಾರ ಹಾಗೂ ಜೀತಗಾರ ಎಂಬ ರೀತಿಯ ಶ್ರೇಣಿಯು ಕಂಡುಬರುತ್ತದೆ. ಆದರೆ ಈ ಯಾವ ತರ್ಕಗಳಿಗೂ ಸರಿಯಾದ ಆಧಾರಗಳು ಇಲ್ಲ.
ರಾಜರುಗಳು ಅಧಿಕಾರಿಗಳಿಗೆ, ಬ್ರಾಹ್ಮಣರಿಗೆ, ಮಠಮಾನ್ಯಗಳಿಗೆ ಭೂಮಿಯನ್ನು ದಾನವಾಗಿ ಕೊಡುತ್ತಿದ್ದರು. ಹಾಗೂ ಆ ಸಂದರ್ಭದಲ್ಲಿ ಅವರಿಗೆ ದಂಡ ಹಾಗೂ ಕರಗಳ ಸಮಸ್ತ ಹಕ್ಕನ್ನೂ ನೀಡಲಾಗುತ್ತಿತ್ತು. ಇದನ್ನು ಆಧರಿಸಿ ಶರ್ಮ ಅವರು ರಾಜರು ತಮ್ಮ ಪರಮಾಧಿಕಾರವನ್ನು ಹಂಚತೊಡಗಿದ ಪರಿಣಾಮ ಸಾಮ್ರಾಜ್ಯದ ಏಕಛಕ್ರಾಧಿಪತ್ಯದ ವಿಘಟನೆಯಾಯಿತು, ರೋಮ್‌ ಸಾಮ್ರಾಜ್ಯದ ಅವನತಿಯ ನಂತರದ ಯುರೋಪಿನಂತೆ ಆಳ್ವಿಕೆಯಲ್ಲಿ ಮಧ್ಯವರ್ತಿಗಳ ಶ್ರೇಣಿ ಹುಟ್ಟಿತು ಎನ್ನುತ್ತಾರೆ. ಗುಪ್ತಕಾಲದಲ್ಲಿ ನಗರಗಳ ಅವನತಿಯಾಗಿ ವ್ಯಾಪಾರ, ನಾಣ್ಯ ಚಲಾವಣೆ ಮುಂತಾದವು ಸ್ಥಗಿತಗೊಳ್ಳುತ್ತವೆ. ಪ್ರಧಾನವಾಗುತ್ತದೆ. ಇವೆಲ್ಲ ಯೂರೋಪಿನಲ್ಲಿ ಪ್ಯೂಡಲ್‌ ಯುಗದಲ್ಲಿ ಕಾಣಿಸಿಕೊಂಡ ಬದಲಾವಣೆಗಳೇ. ಅದುದರಿಂದ ಭಾರತದಲ್ಲೂ ಇದನ್ನು ಪ್ಯೂಡಲ್‌ಯುಗ ಎನ್ನಬಹುದು ಎಂಬುದು ಶರ್ಮ ಅವರ ಅಭಿಪ್ರಾಯ.
ಪ್ಯೂಡಲ್‌ ವಾದದ ಸಮರ್ಥನೆ
ರಾಜನು ಪ್ರಾರಂಭದಲ್ಲಿ ಭೂಮಿಯಿಂದ ಬಂದ ಆದಾಯವನ್ನು ಮಾತ್ರ ಸಾಮಂತನಿಗೆ ದತ್ತು ಕೊಡುತ್ತಿದ್ದನೇ ವಿನಃ ಭೂಮಿಯನ್ನೇ ಅಲ್ಲ. ಮತ್ತು ಅವನು ದತ್ತಿಷರತ್ತಗಳನ್ನೇ ಪೂರೈಸದಿದ್ದರೆ ಅವನ ಭೂಮಿಯನ್ನು ರಾಜನು ಮುಟ್ಟುಗೋಲು ಹಾಕಿಕೊಳ್ಳಬಹುದಿತ್ತು. ದತ್ತಿಯು ಭೂಮಿ ಪಡೆದವನ ಜೀವಿತದವರೆಗೆ ಮಾತ್ರ ಇರುತ್ತಿತ್ತು. ಆದರೆ ಪ್ರತ್ಯಕ್ಷವಾಗಿ ಸಾಮಂತರು ಹಿಡಿದುಕೊಂಡು ಭೂಮಿ ರಾಜನ ಹತೋಟಿ ದುರ್ಬಲವಾದಾಗ ಅನುವಂಶಿಕವಾಗಲನುವಾಯಿತು. ದತ್ತಿಯನ್ನು ಅನುವಂಶಿಕವೆಂದು ಪರಿಗಣಿಸಿದ್ದದರಿಂದ ಆದಾಯ ಹಾಗೂ ಸ್ವತಃ ಭೂಮಿ ಎರಡನ್ನೂ ವಿಲೇವರಿ ಮಾಡುವ ಹಕ್ಕನ್ನು ತಾಳುವುದು ಒಂದು ಸರಳ ಹೆಜ್ಜೆಯಾಯಿತು. ಸಾಮಂತರು ತಮಗೆ ವಹಿಸಿಕೊಟ್ಟ ಭೂಮಿಯನ್ನು ಸಾಗುವಳಿದಾರರಿಗೆ ಬಾಡಿಗೆ ಕೊಡಬಹುದಾಗಿತ್ತು. ತಮಗೆ ದೊರೆತ ಆದಾಯದಲ್ಲಿ ಒಂದು ಭಾಗವನ್ನು ರಾಜನಿಗೆ ಕೊಟ್ಟ ತಾನು ಇಟ್ಟುಕೊಂಡ ಆದಾಯದಲ್ಲಿ ಅವನು ಊಳಿಗಮಾನ್ಯ ಪದ್ಧತಿಯ ಸೈನಿಕರನ್ನು ಸಾಕಬೇಕೆಂದು ನಿರೀಕ್ಷಿಸಲಾಗುತ್ತಿತ್ತು. ರಾಜನಿಷ್ಠೆಯ ಪ್ರಮಾಣವಚನಕ್ಕೆ ಬದ್ದನಾಗಿದ್ದಂತೆ ಸೈನಿಕರನ್ನು ಒದಗಿಸಲು ಕರ್ತವ್ಯಬದ್ದನಾಗಿದ್ದನು. ಈ ಪ್ರಮಾಣ ವಚನವನ್ನು ಮುರಿಯುವುದು ಘೋರ ಅಪರಾಧವೆಂದು ಪರಿಗಣಿಸಲಾಗುತ್ತಿತ್ತು. ಸಾಮಂತನು ಕೆಲವೊಮ್ಮೆ ತನ್ನ ಮಗಳನ್ನೂ ಸಹ ವಿವಾಹಕ್ಕೋಸ್ಕರ ಕೊಡಬೇಕಾಗುತಿತ್ತು. ರಾಜನ ಹುಟ್ಟುಹಬ್ಬದಂತಹ ಕೆಲವೊಂದು ಸಂದರ್ಭಗಳಲ್ಲಿ ಓಲಗದಲ್ಲಿ ಉಪಸ್ಥಿತರಾಗಿರಬೇಕಿತ್ತು. ಚಿಕ್ಕ ಸಾಮಂತರು ತಮ್ಮ ಆಸ್ತಿಯ ಆಡಳಿತದಲ್ಲಿ ಯಾವುದೇ ಬದಲಾವಣೆಗೆ ರಾಜನ ಅನುಮತಿ ಪಡೆಯಬೇಕಿತ್ತು. ಸಾಮಂತರು ತಮ್ಮ ಕರ್ತವ್ಯಗಳಿಗೆ ಬದಲಾಗಿ ಬಿರುದು, ಸಹಾಸನ, ನೊಣಗಳನ್ನೋಡಿಸುವ ಚೌರಿ, ವಿಶಿಷ್ಟತೆಯಿಂದ ಮಾಡಿದ ಮೇಲೆ ರಾಜ ಮೆರವಣಿಗೆಯಲ್ಲಿ ಗಜರೋಹಣ ಮತ್ತು ಐದು ವಿಶಿಷ್ಟವಾದ್ಯಗಳಿಂದ ಆಗಮನ ಘೋಷಿಸಲ್ಪಡುವುದು ಮುಂತಾದ ಸಾಮಂತಗೌರವದ ನಾನಾ ಸಂಕೇತಗಳ ಬಳಕೆಗೆ ಅನುಮತಿ ನೀಡಲಾಗುತ್ತಿತ್ತು.
ಸಾಮಂತರ ತರಗತಿನುಗುಣವಾಗಿ ಬಿರುದುಗಳು ಭಿನ್ನ ಭಿನ್ನವಾಗಿರುತ್ತಿದ್ದವು. ಅತಿ ಮಹತ್ವವುಳ್ಳವರು ಮಹಾಸಾಮಂತ, ಮಹಾಮಂಡಳೇಶ್ವರ ಎಂದು ಮುಂತಾಗಿ ಕರೆದುಕೊಂಡರು. ಅವರಿಗಿಂತ ಕಡಿಮೆ ತರಗತಿಯ  ಸಾಮಂತರು ರಾಜ, ಸಾಮಂತ, ರಾಣಕ, ಗೌಡ, ಠಾಕೂರ, ನಾಯಕ, ಬೋಗ್ತ ಇತ್ಯಾದಿಯಾಗಿ ಕರೆದುಕೊಂಡರು. ಇದು ಗುಪ್ತರ ಕಾಲದ್ದು. ನಂತರದ ಕಾಲದಲ್ಲಿ ಇದು ಇನ್ನಷ್ಟು ಖಚಿತವಾಯಿತು. ರಾಜನು ಯುದ್ಧ ಸಾರಿದಾಗ ಸಾಮಂತನು ತಾನಾಗಿಯೇ ಸೈನಿಕರನ್ನು ಮತ್ತು ಸಲಕರಣೆಗಳನ್ನು ಕಳುಹಿಸಬೇಕೆಂದು ನಿರೀಕ್ಷಿಸಲಾಗಿತ್ತು. ಶಾಂತಿ ಸಮಯದಲ್ಲಿ ರಾಜನು ಸಾಮಂತರ ಸೈನ್ಯ ಬಲಗಳನ್ನು ಪರೀಕ್ಷಿಸಲು ಮತ್ತು ಪರೋಕ್ಷವಾಗಿ ತನ್ನ ಅಧಿಪತ್ಯವನ್ನು ಪುನಃ ದೃಢೀಕರಿಸಲು ಆಗಿಂದಾಗ ಸೈನ್ಯ ಪ್ರದರ್ಶನಗಳನ್ನು ಏರ್ಪಡಿಸುತ್ತಿದ್ದನು.
ಊಳಿಗಮಾನ್ಯ ವ್ಯವಸ್ಥೆಯಲ್ಲಿ ಅಧಿಕಾರ ಮೇಲ್ನೋಟಕ್ಕೆ ವಿಕೇಂದ್ರೀಕರಣಗೊಂಡಂತೆ ಕಂಡರೂ ಅದು ಊಳಿಗ ವ್ಯವಸ್ಥೆಯ ಪ್ರಮುಖ ಲಕ್ಷಣವಾದ ಅತಿಯಾದ ನಿಷ್ಠೆಯನ್ನು ಅಪೇಕ್ಷಿಸುತ್ತಿತ್ತು. ರಾಜರು ಆದಾಯ ಹಾಗೂ ಸೈನಿಕರಿಗಾಗಿ ಸಾಮಂತರನ್ನು ಅವಲಂಬಿಸಿದ್ದರು. ಸಾಮಂತರ ನಿಷ್ಠೆಯನ್ನು ಗಳಿಸಲು ರಾಜರು ತಮ್ಮನ್ನು ದೈವಾಂಶ ಸಂಭೂತರೆಂದು ಕರೆದುಕೊಳ್ಳಲಾರಂಭಿಸಿದರು. ರಾಜರಿಂದ ದಾನ ಪಡೆದ ಬ್ರಾಹ್ಮಣರು ರಾಜನನ್ನು ಸಂಪ್ರೀತಗೊಳಿಸಲು ಕಾಲ್ಪನಿಕ ವಂಶಾವಳಿಗಳನ್ನು ರಚಿಸಿಕೊಟ್ಟರು. ಇನ್ನೂ ಹೆಚ್ಚಿನ ಸುದೈವವೆಂದರೆ ಪುರಾತನ ಶಾಸ್ತ್ರಗ್ರಂಥಗಳು ರಾಜನ ಹಕ್ಕನ್ನು ಎತ್ತರಿಸಿದವು. ಜೊತೆಗೆ ಸಣ್ಣ ವೃದ್ಧ ರಾಜರೂ ತಮ್ಮ ಅಸ್ತಿತ್ವವನ್ನು ತೋರಿಸಿಕೊಳ್ಳಲು ಉಚ್ಚ ಬಿರುದುಗಳನ್ನು ಬಳಸಲು ಇಷ್ಟಪಟ್ಟರು. ರಾಜರಲ್ಲಿ ಅತ್ಯಲ್ಪ ಮಹತ್ವದವನೂ ಹಿಂದೊಮ್ಮೆ ಚಕ್ರಾಧಿಪತ್ಯದ ಬಿರುದಾದ ಮಹಾರಾಜಾಧಿ ರಾಜ ಎಂಬ ಬಿರುದನ್ನು ಬಳಸಿದನು. ಇಡೀ ಉತ್ತರ ಭಾರತವನ್ನು ಆಳುವ ಆಕಾಂಕ್ಷೆ ಹೊಂದಿದ್ದ ಮೂರನೆಯ ಪೃಥ್ವಿರಾಜನು ತನ್ನನ್ನು ಭರತೇಶ್ವರ ಎಂದು ಕರೆದುಕೊಂಡನು. ಹನ್ನೆರಡನೆಯ ಶತಮಾನದ ಕನೌಜದ ರಾಜನೊಬ್ಬ ತನ್ನನ್ನು ಅತ್ಯಚ್ಚನಾದವನು-ರಾಜನ ರಾಜಶ್ರೇಷ್ಠ-ಪರಮಪ್ರಭು- ಅಶ್ವಗಳ, ಗಜಗಳ ಮತ್ತು ಮನವರ ಮೇಲೆ ರಾಜ ಮೂರು ಲೋಕಗಳ ಅಧಿಪತಿ ಎಂದು ಬಣ್ಣಿಸಿಕೊಂಡಿದ್ದಾನೆ. ಇನ್ನು ಸಾಮಂತರು ತಮ್ಮ ಅತಿಯಾದ ನಿಷ್ಠೆಯನ್ನು ತೋರಿಸುವಂತಹ ಬಿರುದಾದ ಅಥವಾ ದಾಸ್ಯದ ಸಂಕೇತದಂತಿರುವ ಪಾದಪದ್ಮೋಪಜೀವಿ, ಪಾದಪಿಂಡೋಪಜೀವಿ ಮುಂತಾದ ಬಿರುದುಗಳನ್ನು ಧರಿಸಿದ್ದು ಶಾಸನಗಳಿಂದ ತಿಳಿದುಬರುತ್ತದೆ. ಕೃಷಿಕರ ಅಥವಾ ಭೂಮಿಗೆ ಅಂಟಿಕೊಂಡಿದ್ದವರ ಸ್ಥಿತಿ ಇನ್ನು ಶೋಚನೀಯವಾಗಿತ್ತು. ಇವರ ಜಮೀನ್ದಾರರ ಎಲ್ಲ ರೀತಿಯ ದಬ್ಬಾಳಿಕೆಯನ್ನು ಸಹಿಸಿಕೊಂಡು ಬದುಕಬೇಕಾಗಿತ್ತು. ಅತಿಯಾದ ಕರಭಾರ ಮುಂತಾದ ದುಡಿಮೆ ತಮ್ಮ ಹೆಣ್ಣುಮಕ್ಕಳನ್ನು ಕೊಟ್ಟು ಮದುವೆ ಮಾಡುವುದು ಇಂತಹ ಕೆಲವು ಉದಾಹರಣೆಗಳು.
ಗ್ರಾಮ ವ್ಯವಸ್ಥೆಯ ಬಗ್ಗೆ ಹೇಳುವುದಾದರೆ ಸ್ಥಳೀಯ ಅಗತ್ಯತೆಗಳಿಗೆ ಹತ್ತಿರವಿದ್ದ ಉತ್ಪಾದನೆಯನ್ನು ಹೊಂದಿದ್ದ ಸ್ವಾವಲಂಬಿ ಅರ್ಥ ವ್ಯವಸ್ಥೆಯನ್ನು ಗ್ರಾಮಗಳು ಹೊಂದಿದ್ದವು. ಆಯಾದಿತ್ಯ ಉತ್ಪಾದನೆಗೆ ಹೆಚ್ಚಿನ ಮಹತ್ವವಿರಲಿಲ್ಲ. ಏಕೆಂದರೆ ಆಯಾದಿತ್ಯ ಉತ್ಪಾದನೆಯಿಂದ ರೈತರಿಗೆ ಲಾಭವಾಗುತ್ತಿದ್ದುದೋ ವಿರಳ. ಅದು ಭೂಮಾಲೀಕರಿಂದ ಹೆಚ್ಚಿನ ಪಾಲಿನ ಬೇಡಿಕೆಗೆ ಎಡೆಕೊಡುತ್ತಿತ್ತು. ಪರಿಮಿತ ಉತ್ಪಾದನೆಯಿಂದ ವ್ಯಾಪಾರಕ್ಕೆ ಅವಕಾಶ ಕಡಿಮೆಯಾಯಿತು. ಸಾಮಂತರ ಹಾಗೂ ರಾಜನ ಆಯಾದಿತ್ಯ ಸಂಪತ್ತು ಕುಶಲ ಉತ್ಪಾದನೆಯಲ್ಲಿ ಅಥವಾ ವ್ಯಾಪಾರದಲ್ಲಿ ತೊಡಗದೆ ಆಡಂಬರದ ಉಪಭೋಗಕ್ಕೆ ಬಳಸಲ್ಪಟ್ಟಿತು. ದೂರದೂರದ ವ್ಯಾಪಾರವನ್ನು ಕಠಿಣವಾಗಿಸುವಂತಹ ಬಹು ವಿಧದ ಸ್ಥಳೀಯ ತೂಕಗಳು ಮತ್ತು ಅಳತೆಗಳ ಉಗಮದಿಂದ ವ್ಯಾಪರಕ್ಕೆ ಇನ್ನೂ ಅಡೆತಡೆಯಾಯಿತು. ಇದರಿಂದ ನಗರಗಳು ಇನ್ನಿಲ್ಲದಂತೆ ನಾಶವಾಗಲು ಕಾರಣವಾಯಿತು. ನಗರದ ವ್ಯಾಪಾರಿಗಳು ಗ್ರಾಹಕರನ್ನು ಅರಸುತ್ತ ಗ್ರಾಮಗಳತ್ತ ವಲಸೆ ಹೊರಟರು. ಇದು ಗ್ರಾಮೀಣ ಸಂತೆಗಳ ಉಗಮಕ್ಕೆ ಕಾರಣವಾಯಿತು.
ಆಡಳಿತಾತ್ಮಕ ದೃಷ್ಟಿಯಿಂದ ಊಳಿಗಮಾನ್ಯ ಪದ್ಧತಿ ಕೇಂದ್ರಾಡಳಿತದ ಅಧಿಕಾರಶಾಹಿಯನ್ನು ಇನ್ನಷ್ಟು ದುರ್ಬಲಗೊಳಿಸಿತು. ಸಾಮಂತರು ಕಂದಾಯ ವಸೂಲಿ ಮಾಡುತ್ತಿದ್ದರಿಂದ ಬಲಿಷ್ಟರಾಗಿದ್ದು ನ್ಯಾಯ ಸ್ಥಾನ ಕಾರ್ಯಗಳನ್ನು ನಿರ್ವಹಿಸಬಲ್ಲವರಾಗಿದ್ದರು. ಇದು ಶ್ರೇಣಿಯ ಎರಡೂ ತುದಿಯಲ್ಲಿದ್ದವರನ್ನು ಅಂದರೆ ಸಾಗುವಳಿದಾರ ಹಾಗೂ ರಾಜ ಇಬ್ಬರನ್ನೂ ದುರ್ಬಲಗೊಳಿಸಿತು. ರಾಜರು ತಮ್ಮದೇ ಆದ ಸ್ವಂತ ಭೂಮಿಯನ್ನು ಹೊಂದಿದ್ದರೂ ಸಹ ಹೆಚ್ಚಿನ ಆದಾಯಕ್ಕಾಗಿ ಸಾಮಂತರನ್ನು ಅವಲಂಬಿಸಿದ್ದರಿಂದ ಅವರು ರಾಜಕೀಯವಾಗಿ ದುರ್ಬಲರಾದರು. ರಾಜನ ಸ್ಥಾನಮಾನಗಳು ಸಾಮಂತರು ಕೊಡುವ ಗೌರವಾದರಗಳನ್ನು ಅವಲಂಬಿಸಿದ್ದವು. ಇನ್ನು ರೈತರು ಮೂಲ ಭೂಕಂದಾಯವಲ್ಲದೆ ಇತರ ತೆರಿಗೆಗಳನ್ನು ಕೊಡಬೇಕಾಯಿತು. ಹಿಂದೆ ರಾಜರಿಗೆ ಕೊಡುತ್ತಿದ್ದ ತೆರಿಗೆಗೆಳೂ ಲೋಕೋಪಯೋಗಿ ಕೆಲಸಗಳಿಗೆ ಬಳಸಲ್ಪಡುತ್ತಿದ್ದವು. ಆದರೆ ಊಳಿಗಮಾನ್ಯ ಪದ್ಧತಿಲ್ಲಿ ಭೂ ಕಂದಾಯವಲ್ಲದೆ ಇಂತಹ ಉದ್ದೇಶಗಳಿಗಾಗಿ ಪ್ರತ್ಯೇಕ ತೆರಿಗೆಗಳನ್ನೂ ರೈತರು ಕೊಡಬೇಕಾಯಿತು. ದೇವಾಲಯಗಳಿಗೂ ತೆರಿಗೆ ಕೊಡಬೇಕಾಗಿತ್ತು. ಕುಶಲಕರ್ಮಿಗಳು ತಯಾರಿಸಿದ ವಸ್ತುಗಳಿಗೂ ಕರ ವಿಧಿಸಲಾಯಿತು. ಮತ್ತು ಅವುಗಳಿಗೂ ಕರಗಳ ಶ್ರೇಣಿಯೇ ಅನ್ವಯವಾಗಬಹುದಿತ್ತು. ಚೌಹಾಣರ ಇತಿಹಾಸಕ್ಕೆ ಸಂಬಂಧಿಸಿದ ಶಾಸನಗಳು ಬಹು ವಿಧದ ಕರಗಳನ್ನು ಹೆಸರಿಸುತ್ತವೆ. ಬಹುತೇಕ ಊಳಿಗಮಾನ್ಯ ರಾಜ್ಯಗಳಲ್ಲಿ ಪರಸ್ಥಿತಿ ಇದೇ ಆಗಿತ್ತು. ರೈತರು ಹಿಡುವಳಿಯ ಮೂರರಲ್ಲಿ ಒಂದಕ್ಕಿಂತ ಹೆಚ್ಚು ತೆರಿಗೆಯನ್ನು ಕೊಡುತ್ತಿದ್ದರು. ಈ ತೆರಿಗೆಗಳ ಜೊತೆಗೆ ಉಚಿತ ಕೂಲಿಯಾಳುಗಳನ್ನು ಪೂರೈಸುವುದು ಅವರ ಕರ್ತವ್ಯವಾಗಿತ್ತು. ಊಳಿಗಮಾನ್ಯ ಮಧ್ಯಸ್ಥಗಾರರ ಶಕ್ತಿ ಬೆಳೆದಂತೆ ಅವರು ಹುಲ್ಲುಗಾವಲುಗಳನ್ನು ಸಾಗುವಳೀ ಮಾಡಲಾರಂಭಿಸಿದರು. ಇವುಗಳೆಲ್ಲ ಸಾಗುವಳಿದಾರರನ್ನು ಹತಾಶ ಸ್ಥಿತಿಗೆ ಇಳಿಸಿತು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೮. ರಾಜ್ಯಪದ್ಧತಿಯ ಬೆಳವಣಿಗೆ-ಪ್ರಾರಂಭಿಕ ಮಧ್ಯಯುಗ (ಕ್ರಿ.ಶ. ೪ರಿಂದ ೧೨ನೆಯ ಶತಮಾನ) (೩)
ಫ್ಯೂಡಲ್‌ ವಾದದ ಕುರಿತ ಟೀಕೆಗಳು
ಊಳಿಗಮಾನ್ಯ ಪದ್ಧತಿಯ ಬಗ್ಗೆ ಹರ್‌ಬನ್ಸ್‌ಮುಖಿಯ ಅವರು ಆರ್.ಎಸ್‌.ಶರ್ಮ ಅವರಿಗಿಂತ ಭಿನ್ನ ಅಭಿಪ್ರಾಯ ವ್ಯಕ್ತಪಡಿಸಿದ್ದಾರೆ. ಅವರ ಪ್ರಕಾರ ಬಂಡವಾಳಶಾಹಿಯಂತೆ ಊಳಿಗಮಾನ್ಯ ಪದ್ಧತಿ ಸಾರ್ವತ್ರೀಕರಣ ಹೊಂದಿರಲಿಲ್ಲ. ಭಾರತದಲ್ಲಿ ಭೂಮಿಯು ಹೇರಳವಾಗಿದ್ದು ಪಾಶ್ಚಿಮಾತ್ಯ ಬಗೆಯ ಊಳಿಗಮಾನ್ಯ ವ್ಯವಸ್ಥೆ ಹಾಗೂ ಜೀತಗಾರಿಕೆ ಪದ್ಧತಿಯ ಏಳಿಗೆ ಸಾಧ್ಯವಿಲ್ಲ ಎಂದಿದ್ದಾರೆ. ಇನ್ನು ಕೆಲವು ವಿದ್ವಾಂಸರು ಭೂಮಿಯನ್ನು ದಾನದತ್ತಿ ಮತ್ತು ಕೊಡುಗೆಗಳ ಮುಖಾಂತರ ನೀಡುತ್ತಿದ್ದುರಿಂದ ಹೊಸ ಭೂ ಶ್ರೀಮಂತ ವರ್ಗ ಏರ್ಪಟ್ಟರೂ ಸಹ ವೈಯಕ್ತಿಕ ಹಿಡುವಳಿ ಹೊಂದಿದ್ದ ರೈತರ ಸಂಖ್ಯೆ ಸಾಕಷ್ಟಿದ್ದಿತು. ರಾಜ್ಯ ಸರ್ಕಾರ ದಾನದತ್ತಿ ನೀಡಲು ವೈಯಕ್ತಿಕ ವ್ಯಕ್ತಿಗಳಿಂದ ಭೂಮಿಯನ್ನು ಕಂಡುಕೊಳ್ಳುತ್ತಿದ್ದ ನಿದರ್ಶನಗಳಿದ್ದವು ಎಂದಿದ್ದಾರೆ. ಡಿ.ಸಿ. ಸರ್ಕಾರ್ ಅವರು ಗುಪ್ತಕಾಲದ ನಂತರ ನಗರಗಳ ವಿನಾಶ, ವ್ಯಾಪಾರ, ನಾಣ್ಯವ್ಯವಸ್ಥೆಯ ಅವನತಿಗಳಿಗೆ ಪ್ರಾಕ್ತನ ಆಧಾರಗಳು ಸಮರ್ಥನೆ ನೀಡುತ್ತಿಲ್ಲ ಎಂದು ವಾದಿಸಿದ್ದಾರೆ.
ಮೇಲಿನ ಹೆಳಿಕೆಗಳನ್ನು ಫ್ಯೂಡಲ್ ವಾದದ ಸಮರ್ಥಕರು ಎದುರಿಸಲು ಪ್ರಯತ್ನಿಸಿದ್ದಾರೆ. ಶರ್ಮ ಅವರ ಪ್ರಕಾರ ಭಾರತದಲ್ಲಿನ ಊಳಿಗಮಾನ್ಯ ಪದ್ಧತಿಯ ಸ್ವೂರೂಪ ಪ್ರಪಂಚದ ಅನ್ಯ ಭಾಗದಲ್ಲಿದ್ದ ಊಳಿಗಮಾನ್ಯ ಪದ್ಧತಿಗಿಂತ ಭಿನ್ನವಾಗಿತ್ತು. ಆದರೆ ಊಳಿಗಮಾನ್ಯ ಪದ್ಧತಿಯ ಮೂಲ ಅವಶ್ಯಕತೆಗಳು ಭಾರತದಲ್ಲಿ ಅಸ್ತಿತ್ವದಲ್ಲಿದ್ದವು. ಯುರೋಪಿನ ಅನೇಕ ಅಂಶಗಳು ಇಲ್ಲಿ ತದ್ವತ್ತಾಗಿ ಕಂಡುಬರುವುದಿಲ್ಲ.
ಫ್ಯೂಡಲ್‌ವಾದಿಗಳ ವಿಮರ್ಶಕರು ಮತ್ತೊಂದಷ್ಟು ಪ್ರಶ್ನೆ ಎತ್ತುತ್ತಾರೆ:
೧. ಫ್ಯೂಡಲ್‌ ವ್ಯವಸ್ಥೆಯ ಮೂಲಭೂತ ಅಂಗಗಳೆಂದರೆ ರಾಜ ಮತ್ತು ಸಾಮಂತನ ಮಧ್ಯದ ಒಪ್ಪಂದ ಹಾಗೂ ಊಳಿಗವನ್ನೇ ಆಧರಿಸಿ ನಿಂತ ಕೃಷಿ ವ್ಯವಸ್ಥೆ. ಇವೆರಡೂ ಭಾರತದಲ್ಲಿ ಇರಲಿಲ್ಲ ಅಂದ ಮೇಲೆ ಇದನ್ನು ಭಾರತದ ಫ್ಯೂಡಲಿಸಂ ಎಂದಾದರೂ ಏಕೆ ಕರೆಯಬೇಕು?
೨. ಸಮಸ್ತ ಭಾರತಕ್ಕೂ ಅನ್ವಯವಾಗುವ ಒಂದು ವ್ಯವಸ್ಥೆ ಇದರ ಇತಿಹಾಸದ ಯಾವುದೇ ಕಾಲದಲ್ಲೂ ಇರಲಿಕ್ಕೆ ಸಾಧ್ಯವಿಲ್ಲ. ಹಾಗಾಗಿ ಮಧ್ಯಕಾಲೀನ ಭಾರತವನ್ನು ಫ್ಯೂಡಲ್‌ ಎಂದು ಸಾರಾಸಗಟಾಗಿ ಕರೆಯುವುದರಲ್ಲಿ ಅರ್ಥವಿಲ್ಲ.
ಘಟಕ ಪ್ರಭುತ್ವ ಅಥವಾ ಸೆಗ್ಮೆಂಟರಿ ಪ್ರಭುತ್ವ
ಈ ಸಿದ್ಧಾಂತವನ್ನು ಮಂಡಿಸಿದವರು ಬರ್ಟನ್‌ ಸ್ಟೈನ್‌. ಬರ್ಟನ್‌ ಸ್ಟೈನ್‌ರವರು ಪ್ರಥಮ ಬಾರಿಗೆ ದಕ್ಷಿಣ ಭಾರತದಲ್ಲಿ ಚೋಳರ ಆಡಳಿತವನ್ನು ಸೆಗ್ಮೆಂಟರಿ ಸ್ಟೇಟ್‌ (segmentary state) ಎಂದು ಕರೆದರು. ಅದೇ ಮಾದರಿಯನ್ನು ವಿಜಯನಗರ ಆಡಳಿತಕ್ಕೂ ಅವರು ಹೋಲಿಸಿದ್ದಾರೆ. ಈ ಅಂಶವನ್ನು ಪೆಸೆಂಟ್‌ ಸ್ಟೇಟ್‌ ಆಂಡ್‌ ಸೊಸೈಟಿ ಇನ್‌ ಸೌತ್‌ ಇಂಡಿಯ ಎನ್ನುವ ಕೃತಿಯಲ್ಲಿ ಬರ್ಟನ್‌ ಸ್ಟೈನ್‌ರವರು ವಿವರಿಸಿದ್ದಾರೆ. ಇವರು ನೀಲಕಂಠ ಶಾಸ್ತ್ರಿಯವರ ಕೇಂದ್ರೀಕೃತ ಪ್ರಭುತ್ವ ಮಾದರಿಯನ್ನು ಅಲ್ಲಗಳೆಯುತ್ತಾರೆ. ಏಕೆಂದರೆ ಚೋಳ ಪ್ರಭುತ್ವವು ಅನೇಕ ಸ್ಥಾನಿಕ ಸ್ವಾಯತ್ತ ಘಟಕಗಳಿಂದ ಕೂಡಿತ್ತೆನ್ನುವುದು ಸ್ಪಷ್ಟವಾಗಿದೆ. ಆದರೆ ಅದು ಫ್ಯೂಡಲ್‌ ಮಾದರಿ ಎಂಬುದನ್ನು ಕೂಡಾ ಒಪ್ಪುವುದಿಲ್ಲ. ಚೋಳ ಪ್ರಭುತ್ವವು ಫ್ಯೂಡಲ್‌ ಒಪ್ಪಂದವನ್ನಾಗಲೀ, ಊಳಿಗವನ್ನಾಗಿಲೀ ಆಧರಿಸಿರಲಿಲ್ಲ.
ಬರ್ಟನ್‌ಸ್ಟೈನ್‌ ತನ್ನ ವಾದವನ್ನು ಮುಂದುವರೆಸುತ್ತಾ ರಾಜನ ಪ್ರಭುತ್ವದ ಬಗ್ಗೆಯೂ ವಿವರಿಸಿದ್ದಾರೆ. ಇವರ ಪ್ರಕಾರ ರಾಜ ತನ್ನ ಕೇಂದ್ರದಲ್ಲಿ ಮಾತ್ರ ನಿಜವಾದ ಸಾರ್ವಭೌಮವಾಗಿದ್ದು ತನ್ನ ನೇರ ಅಧಿಕಾರವನ್ನು ಹೊಂದಿರುತ್ತಾನೆ. ಇದನ್ನೇ ಬರ್ಟನ್‌ ಸ್ಟೈನ್‌ರವರು ನಿಜವಾದ ಸಾರ್ವಭೌಮತ್ವ ಎಂದು ಕರೆದಿದ್ದಾರೆ. ಇದು ಸಾಮ್ರಾಜ್ಯದ ತಿರುಳಿನ / ಕೆಂದ್ರದ (core) ಭಾಗದಲ್ಲಿ ಪ್ರಚಲಿತದಲ್ಲಿರುತ್ತದೆ. ಆದರೆ ಸಾಮ್ರಾಜ್ಯದ ಇತರೆ ಪ್ರಾಂತ್ಯಗಳ ರಾಜರು ತಮ್ಮ ಪ್ರಾಂತ್ಯದಲ್ಲಿ ತಮ್ಮದೇ ಅಧಿಕಾರವನ್ನು ಚಲಾಯಿಸಿ ನಿಜವಾದ ಅಧಿಕಾರಿಗಳಾಗಿದ್ದು ಸಾಮ್ರಾಟಿನಿಗೆ ವಿಧೇಯರಾಗಿರುತ್ತಿದ್ದರು. ಇದೇ ರೀತಿ ಸ್ಥಾನಿಕ ಆಡಳಿತ ಘಟಕಗಳಾದ ನಾಡು, ಗ್ರಾಮ, ಅಗ್ರಹಾರ, ದೇವಾಲಯ, ಮಠ, ವ್ಯಾಪಾರೀ ಶ್ರೇಣಿ ಮುಂತಾದವು ಕೂಡ ತಮ್ಮದೇ ಶಾಸನಗಳನ್ನು ರೂಪಿಸಿಕೊಂಡು ಅಧಿಕಾರ ಚಲಾಯಿಸುವ ಅಧಿಕಾರವನ್ನು ಹೊಂದಿದ್ದವು. ಈ ವಲಯವನ್ನು ಸಾಮ್ರಾಜ್ಯದ ಅಂಚು (periphery) ಎಂದು ಸ್ಟೈನ್‌ ಕಲ್ಪಿಸುತ್ತಾರೆ. ಈ ವಲಯಗಳಲ್ಲೆಲ್ಲ ಇದ್ದುದು ವಿಧಿ ಆಚರಣೆಯ (ritual) ಸಾರ್ವಭೌಮತ್ವವಾಗಿದೆ. ಈ ರೀತಿ ಈ ಎರಡು ಪ್ರಕಾರದ ಸಾರ್ವಭೌಮತ್ವಗಳೇ ಘಟಕ ಪ್ರಭುತ್ವದ ಮೂಲ ಲಕ್ಷಣವಾಗಿದೆ.
ಅಂಚು ಎಂದರೆ ಒಪ್ಪಿತವಾದ ಪ್ರಭುತ್ವವಾಗಿದೆ. ಅಂದರೆ ಅದು ನೇರವಾದ ಹಿಡಿತವಿಲ್ಲದ ಪ್ರದೇಶವಾಗಿದೆ. ಈ ಭಾಗದಲ್ಲಿ ವಿಜಯನಗರ ಸಾಮ್ರಾಜ್ಯದ ಒಂದು ಧಾರ್ಮಿಕ ಶ್ರದ್ಧೆಯನ್ನೂ ಗುರುತಿಸುತ್ತೇವೆ. ಧಾರ್ಮಿಕ ಶ್ರದ್ಧೆಯ ಆಧಾರದ ಮೇಲೆ ರಾಜ ಎಂದು ಒಪ್ಪುವ ಒಂದು ಒಪ್ಪಿತವಾದ ಪ್ರಭುತ್ವನ್ನು ‘ಅಂಚಿನಲ್ಲಿ’ ಕಾಣಬಹುದು. ‘ತಿರುಳಿನಲ್ಲಿ’ ಪ್ರತ್ಯಕ್ಷವಾದ ಆಡಳಿತವಿದ್ದರೆ, ‘ಅಂಚಿನಲ್ಲಿ’ನಲ್ಲಿ ಅಪ್ರತ್ಯಕ್ಷವಾದ ಆಡಳಿತವಿತ್ತು ಎಂದು ಹೇಳಿದ್ದಾರೆ.
‘ಅಂಚಿನಲ್ಲಿ’ ಅನೇಕ ಸ್ವಾಯುಕ್ತ ಘಟಕಗಳೂ ಇರುತ್ತವೆ. ಅವುಗಳೆಂದರೆ ನಾಡು, ನಿಗಮ, ಅಗ್ರಹಾರ, ದೇವಾಲಯ, ಶ್ರೇಣಿ, ಕುಲಗಳು, ಹಳ್ಳಿಗಳು ಇವೆಲ್ಲವೂ ಸ್ವಾಯತ್ತ ಸರ್ಕಾರಗಳೂ ಆಗಿದ್ದವು. ನಾಡುಗಳಲ್ಲಿ ಮುಖಂಡನಿದ್ದು ಅಲ್ಲಿನ ಆಡಳಿತವನ್ನು ಅವನೇ ಮಾಡುತ್ತಿದ್ದನು. ಅಲ್ಲಿನ ಆಡಳಿತ, ನ್ಯಾಯದಾನ, ಕಂದಾಯ ಸಮಸ್ಯೆಗಳ ನಿವಾರಣೆಯನ್ನು ಅವರೇ ಮಾಡಿಕೊಳ್ಳುತ್ತಿದ್ದರು. ಬರ್ಟನ್‌ ಸ್ಟೈನ್‌ರವರು ಚೋಳ ಆಡಳಿತವು ಘಟಕ ಪ್ರಭುತ್ವವಾಗಿತ್ತು ಎಂದು ಹೇಳಲು ಕಾರಣವೆಂದರೆ ಆಳ್ವಿಕೆ ತುಂಡು ತುಂಡು ಆಗಿ ಅಸ್ತಿತ್ವದಲ್ಲಿತ್ತು ಎಂಬ ಕಾರಣಕ್ಕೆ. ಮಠಗಳು, ನಿಗಮಗಳೂ, ಪಾಳೆಯಗಾರರು, ದೇವಾಲಯಗಳು ತಮ್ಮ ಮಟ್ಟಿಗೆ ತಾವೇ ಸ್ವ-ಆಳ್ವಿಕೆಯನ್ನು ಹೊಂದಿದ್ದವು. ಸಂಸ್ಥಾನಗಳಲ್ಲಿ ಮತ್ತು ಮಂಡಲಗಳಲ್ಲಿ ಅನುವಂಶಿಯಾಗಿಯೂ, ಶಾಸ್ತ್ರಯುಕ್ತವಾಗಿಯೂ ಪಟ್ಟಾಭಿಷೇಕಗಳು ನಡೆಯುತ್ತಿದ್ದವು.
ಅಗ್ರಹಾರಗಳಲ್ಲಿ ಬ್ರಾಹ್ಮಣರಿದ್ದು ಅವರೇ ಅಗ್ರಹಾರಗಳ ಸಂಪೂರ್ಣ ಆಡಳಿತವನ್ನು ನೋಡಿಕೊಳ್ಳುತ್ತಿದ್ದರು. ಇಂತಹ ಆಡಳಿತದಲ್ಲಿ ರಾಜ ಹಸ್ತಕ್ಷೇಪ ಮಾಡುತ್ತಿರಲಿಲ್ಲ. ಆದರೆ ಈ ಎಲ್ಲರೂ ಚೋಳ ರಾಜರನ್ನು ನಮ್ಮ ದೊರೆಗಳು ಎಂಬ ಒಂದು ಗೌರವವನ್ನು ಹೊಂದಿದ್ದರು. ಆದರೆ ಘಟಕಗಳಲ್ಲಿ ಅವರದೇ ಅದ ಆಡಳಿತವಿದ್ದಿತು. ಈ ಘಟಕಗಳ ಮೇಲೆ ಇವರಿಗೆ ಅಪ್ರತ್ಯಕ್ಷವಾದ ಹಿಡಿತ ಅಥವಾ ಪ್ರಭುತ್ವ ಇದ್ದಿತು ಎಂದು ಹೇಳುತ್ತಾರೆ.
ಘಟಕ ಪ್ರಭುತ್ವದ ಕುರಿತೂ ಸಾಕಷ್ಟು ಟೀಕೆಗಳು ಬಂದಿವೆ. ಸ್ಟೈನರು ಆಧಾರಗಳನ್ನು ಸರಿಯಾಗಿ ವಿಶ್ಲೇಷಿಸಿಲ್ಲ ಎಂಬುದದಾಗಿ ಜಪಾನೀ ವಿದ್ವಾಂಸರದ ನೊಬೊರು ಕರಾಷಿಮ ಟೀಕಿಸಿದ್ದಾರೆ. ಜೊತೆಗೇ ಸ್ಟೈನರ ವಾದವು ಭಾರತೀಯ ಸಮಾಜ ಜಡವಾದುದು ಎಂಬ ವಸಾಹತು ವಾದವನ್ನು ಪುಷ್ಟೀಕರಿಸುತ್ತದೆ ಎಂಬ ಟೀಕೆಯೂ ಇದೆ.
ನಗರಗಳ ಅವನತಿ
ಭಾರತದ ಚರಿತ್ರೆಯಲ್ಲಿ ಕ್ರಿ.ಶ. ೪ನೆಯ ಶತಮಾನದ ನಂತರದ ಯುಗವನ್ನು ಫ್ಯೂಡಲ್‌ ವ್ಯವಸ್ಥೆ ಎಂದು ಕರೆಯಬೇಕೋ ಬೇಡವೊ ಎಂಬ ಚರ್ಚೆಗೂ ಹೊರತಾಗಿ ಈ ಚರ್ಚೆಯು ಭಾರತೀಯ ಇತಿಹಾಸದ ಕುರಿತು ಕೆಲ ಮಹತ್ವದ ವಿಷಯಗಳನ್ನು ಬೆಳಕಿಗೆ ತಂದಿದೆ. ಅವುಗಳಲ್ಲಿ ಒಂದೆಂದರೆ ಗುಪ್ತಕಾಲದ ನಂತರ ೧೨ನೆಯ ಶತಮಾನದವರೆಗೆ ಭಾರತೀಯ ಆರ್ಥಿಕ ಜೀವನದಲ್ಲಿ ನಡೆದ ಪಲ್ಲಟ. ಈ  ಕಾಲದಲ್ಲಿ ಭೂಮಿಯೇ ಆದಾಯದ ಪ್ರಮುಖ ಮೂಲವಾಗಿದ್ದು, ವ್ಯಾಪಾರ ವ್ಯವಹಾರಗಳು ಇನ್ನಿಲ್ಲದಂತೆ ಕುಸಿದವು. ರೋಮನ್‌ ಸಾಮ್ರಾಜ್ಯದೊಂದಿಗೆ ವ್ಯಾಪಾರ ವಾಣಿಜ್ಯವು ಮೂರನೆಯ ಶತಮಾನದಲ್ಲಿ. ಇರಾನ್‌ ಹಾಗೂ ಬೈಜಾಂಟಿಯನ್‌ ಅಥವಾ ಪೂರ್ವ ರೋಮನ್‌ ಸಾಮ್ರಾಜ್ಯದೊಂದಿಗಿನ ರೆಷ್ಮೆ ವ್ಯಾಪಾರವು ಆರನೆಯ ಶತಮಾನದ ಮಧ್ಯಭಾಗದಲ್ಲಿ ನಿಂತು ಹೋಯಿತು. ಆರನೆಯ ಶತಮಾನದ ನಂತರ ಅವನತಿ ಇನ್ನಷ್ಟು ತೀವ್ರವಾಯಿತು. ಇದರ ನೇರ ಪರಿಣಾಮ ಭಾರತದ ಅರ್ಥವ್ಯವಸ್ಥೆಯ ಮೇಲಾಯಿತು. ಚೀನಾ ಹಾಗೂ ಆಗ್ನೇಯ ಏಷ್ಯಾಗಳೊಂದಿಗಿನ ವಾಣಿಜ್ಯವು ಅಷ್ಟಿಷ್ಟು ಜರುಗುತ್ತಿತ್ತಾದರೂ ಅದರ ಲಾಭವೆಲ್ಲಾ ಮಧ್ಯವರ್ತಿಗಳಾಗಿದ್ದ ಅರಬ್ಬರ ಪಾಲಿನದಾಗುತ್ತಿತ್ತು. ಮುಸ್ಲಿಮ್‌ಪೂರ್ವ ಕಾಲಾವಧಿಯಲ್ಲಿ ಭಾರತದ ರಪ್ತು ವ್ಯಾಪಾರವು ಬಹುಮಟ್ಟಿಗೆ ಅರಬ್ಬರ ಹಿಡಿತದಲ್ಲಿತ್ತು. ಆರನೆಯ ಶತಮಾನದಿಂದ ಮುಂದಿನ ಮುನ್ನೂರು ವರ್ಷಗಳ ಅವಧಿಯ ವಾಣಿಜ್ಯದ ಅವನತಿಯನ್ನು ಕಾಣುತ್ತಿದೆಯೋ ಎನ್ನುವಂತೆ ದೇಶದಲ್ಲೆಲ್ಲೂ ಆ ಶತಮಾನಗಳಲ್ಲಿ ಹಿಂದಿನ ರೀತಿ ನಾನಾ ಲೋಹಗಳ, ಮುಖಬೆಲೆಯ ವಿಫುಲ ನಾಣ್ಯಗಳು ಕಂಡುಬರುವುದಿಲ್ಲ. ಉತ್ತರ ಭಾರತ ಮತ್ತು ದಕ್ಷಿಣ ಭಾರತಗಳೆರಡರಲ್ಲೂ ಆರನೆಯ ಶತಮಾನದ ನಂತರ ನಾಣ್ಯಗಳ ಕೊರತೆ ಎದ್ದು ಕಾಣುತ್ತದೆ.
ವಾಣಿಜ್ಯದ ಅವನತಿಯ ನೇರ ಪರಿಣಾಮ ನಗರಗಳ ಮೇಲಾಯಿತು. ಶಾತವಾಹನರು ಹಾಗೂ ಕುಶಾನರ ಆಳ್ವಿಕೆಯಲ್ಲಿ ಪಶ್ಚಿಮ ಮತ್ತು ಉತ್ತರ ಭಾರತಗಳಲ್ಲಿ ನಗರಗಳು ಉಚ್ಛ್ರಾಯ ಸ್ಥಿತಿಯಲ್ಲಿದ್ದವು. ಗುಪ್ತರ ಕಾಲದಲ್ಲೂ ಕೆಲವು ಪಟ್ಟಣಗಳು ಸುಸ್ಥಿತಿಯಲ್ಲಿದ್ದವು. ಗುಪ್ತರ ನಂತರದ ಅವಧಿಯಲ್ಲಿ ಉತ್ತರ ಭಾರತದ ಹಲವಾರು ವ್ಯಾಪಾರ ಕೇಂದ್ರಗಳು ನಾಶವಾದವು. ಈ ಕಾಲದಲ್ಲಿ ಕೃಷಿಯೇ ಎಲ್ಲಾ ಚಟುವಟಿಕೆಗಳ ಮೂಲವಾಯಿತು. ಕೃಷಿ ಅರ್ಥವ್ಯವಸ್ಥೆಯು ನಗರ ವ್ಯವಸ್ಥೆಗೆ ಪೂರಕವಾಗಿಲ್ಲದ್ದು ನಗರಗಳ ಅವಶ್ಯಕತೆಯನ್ನು ಇನ್ನಷ್ಟು ಕಡೆಗಣಿಸಿತು. ಗ್ರಾಮಗಳ ಆರ್ಥಿಕ ಸ್ವಾವಲಂಬನೆಯಿಂದಾಗಿ ವ್ಯಾಪಾರಿಗಳೂ ನಗರಗಳಿಂದ ಗ್ರಾಮಗಳತ್ತ ಚಲಿಸಲಾರಂಭಿಸಿದರು. ಇದು ಸಂಥೆಗಳ ರೂಪದಲ್ಲಿ ಕಂಡುಬರುತ್ತದೆ. ಕ್ರಿ.ಶ. ಆರನೆಯ ಶತಮಾನದ ನಂತರ ನಗರಗಳ ವರ್ತಕರು ಗ್ರಾಮಗಳತ್ತ ಚಲಿಸಿ ವಾರದ ಸಂತಗಳನ್ನೇರ್ಪಡಿಸುವ ಪರಿಪಾಠ ಬೆಳೆಸಿಕೊಂಡಿದ್ದು ಕಂಡುಬರುತ್ತದೆ. ಇದು ನಗರಗಳು ಅವನತಿ ಹೊಂದಿರುತ್ತಿದ್ದುದನ್ನು ಸ್ಪಷ್ಟಪಡಿಸುತ್ತದೆ. ಈ ಕಾಲವನ್ನು ಕುರಿತು ಬರೆಯುವ ಅರಬ್ಬೀ ಭೂಗೋಳಶಾಸ್ತ್ರಜ್ಞರು ಚೀನಾದೊಂದಿಗೆ ಹೋಲಿಸಿ ನೋಡಿದಾಗ ಭಾರತದಲ್ಲಿ ಪಟ್ಟಣಗಳ ಅಭಾವವಿತ್ತೆಂದು ಅಭಿಪ್ರಾಯಪಟ್ಟಿದ್ದಾರೆ. ಹ್ಯೊಯೆನ್‌ತ್ಸಾಂಗ್‌ನು ಬುದ್ಧನಿಗೆ ಸಂಬಂಧಪಟ್ಟ ಹಲವಾರು ಊರುಗಳಲ್ಲಿ ಪ್ರವಾಸ ಮಾಡಿ ಅವು ನಿರ್ಜನವಾಗುತ್ತಿದ್ದುದನ್ನೂ, ಪಾಳು ಬೀಳುತ್ತಿದ್ದುದನ್ನೂ ತನ್ನ ಪ್ರವಾಸ ಕಥನದಲ್ಲಿ ಪ್ರಸ್ತಾಪಿಸಿದ್ದಾನೆ.
ಉತ್ಖನನಗಳೂ ಕೂಡ ಗುಪ್ತೋತ್ತರ ಕಾಲದಲ್ಲಿ ಭಾರತದಲ್ಲಿ ನಗರಗಳು ಅವನತಿ ಹೊಂದಿದ್ದನ್ನು ಸೂಚಿಸುತ್ತವೆ. ಹರಿಯಾಣ ಮತ್ತು ಪೂರ್ವ ಪಂಜಾಬುಗಳ ಹಲವಾರು ಊರುಗಳು ಉದಾಹರಣೆಗೆ ಪುರಾನ್‌ಕಿಲಾ (ದೆಹಲಿ), ಮಥುರಾ, ಹಸ್ತಿನಾಪುರ (ಮೀರತ್‌ಜಿಲ್ಲೆ), ಶ್ರಾವಸ್ತಿ, ಕೌಶಾಂಬಿ, ರಾಜಘಾಟ್‌ (ವಾರಣಾಸಿ), ಚಿರಾಂಡ್ (ಸರನ್ ಜಿಲ್ಲೆ), ವೈಶಾಲಿ ಹಾಗೂ ಪಾಟೀಲಪುತ್ರಗಳು ಗುಪ್ತರ ಕಾಲದಲ್ಲಿ ಅವನತಿಯಾಗಿ, ಗುಪ್ತೋತ್ತರ ಕಾಲದಲ್ಲಿ ಅಳಿದುಹೋದವೆಂಬುದನ್ನು ಉತ್ಪನ್ನಗಳು ತೋರಿಸಿವೆ. ಇದೇ ರೀತಿ ಉತ್ತರ ಪ್ರದೇಶದ ಸೋಹ್‌ಗೌರಾ, ಬಿಟಾ, ಅಲಹಾಬಾದಿನ ಬಳಿಯಿರುವ ಶೃಂಗಬೇರುಪುರ, ಅತ್ರಂಜಿಖೇರಾ, ಮೀರತ್‌ ಹಾಗೂ ಮುಜಾಫರ್ ನಗರ ಜಿಲ್ಲೆಗಳ ಹಲವು ನಿವೇಶನಗಳು ಕುಶಾನರ ನಂತರದ ಕಾಲದಲ್ಲಿ ಅವನತಿಯತ್ತ ಸಾಗಿದ್ದುದನ್ನು ಉತ್ಖನನಗಳು ಹೊರಗೆಡಹಿವೆ. ಮಥುರಾದಲ್ಲಿರುವ ಸೋಂಖ್‌ ಉತ್ಖನನಗಳು ಕುಶಾನರ ಕಾಲದ ಏಳು ಸ್ತರಗಳನ್ನು ತೋರಿಸುತ್ತವೆ. ಅಲ್ಲಿ ಗುಪ್ತರ ಕಾಲದ್ದು ಒಂದೇ ಸ್ತರ ಹಾಗೂ ನಂತರ ಸಂಪೂರ್ಣ ಅವನತಿಯಾಗಿದ್ದನ್ನು ಸೂಚಿಸುತ್ತವೆ. ಕೆಲವು ಕಡೆ ಕುಶಾನರ ಕಾಲದಲ್ಲಿ ಬಳಸಿದ ಇಟ್ಟಿಗೆಗಳನ್ನೇ ಬಳಸಿ ಪುನಃ ಕಟ್ಟಡಗಳನ್ನು ಕಟ್ಟಿರುವುದು ಕಂಡುಬರುತ್ತದೆ. ಇದು ಆರ್ಥಿಕ ಕುಸಿತವನ್ನು ಸ್ಪಷ್ಟವಾಗಿ ಸೂಚಿಸುತ್ತದೆ.
ಭಾರತದ ರಫ್ತುಗಳಿಗೆ ಗಿರಾಕಿ ತಪ್ಪಿದ ಕಾರಣ ಊರುಗಳಲ್ಲಿ ನೆಲೆಸಿದ್ದ ಕಸುಬುಗಾರರು ಹಾಗೂ ವ್ಯಾಪಾರಿಗಳು ಗ್ರಾಮಾಂತರಗಳಿಗೆ ಹೋಗಿ ಕೃಷಿಯನ್ನು ಕೈಗೊಂಡ ಉದಾಹರಣೆಯಿದೆ. ಐದನೆಯ ಶತಮಾನದ ಕೊನೆಯಲ್ಲಿ ಪಶ್ಚಿಮ ಕರಾವಳಿಯ ರೇಷ್ಮೆ ನೇಕಾರರ ಗುಂಪೊಂದು ಮಾಳವದ ಮಂಡಸೂರಿಗೆ ಬಂದು ಬೇರೆ ವೃತ್ತಿಯನ್ನು ಹಿಡಿದು ಎಣ್ಣೆ, ಉಪ್ಪು, ಮಸಾಲೆ ವಸ್ತುಗಳೂ ಬಟ್ಟೆ ಮುಂತಾದ ತಮ್ಮ ಅಗತ್ಯಗಳನ್ನು ತಾವೇ ಪೂರೈಸಿಕೊಳ್ಳುವ ಪರಿಸ್ಥಿತಿಗೆ ಗುರಿಯಾದರು. ಇದರಿಂದ ಉತ್ಪಾದನೆಯು ಭೂಮಾಲೀಕರಿಂದ ಹೆಚ್ಚನ ಪಾಲಿಗಾಗಿ ಬೇಡಿಕೆಗೆ ಕಾರಣವಾಗುತಿತ್ತು.  ಉತ್ಪಾದನೆಯನ್ನು ಸುಧಾರಿಸಲು ಉತ್ತೇಜನವಿರದಿದ್ದರಿಂದ ಅಸ್ತಿತ್ವದಲ್ಲಿದ್ದ  ಕೃಷಿ ಉತ್ಪಾದನೆಯ ಮುಖ್ಯ ಉತ್ಪಾದನಾ ಮಾರ್ಗವಾಯಿತು. ಪರಿಮಿತ ಉತ್ಪಾದನೆ ಮತ್ತು ವ್ಯಾಪಾರದ ಅಭಾವದಿಂದ ನಾಣ್ಯಗಳ ಬಳಕೆ ಕಡಿಮೆಯಾಯಿತು. ದೂರ ದೂರದ ವ್ಯಾಪಾರವನ್ನು ಕಠಿಣವಾಗಿಸುವಂತಹ ಬಹು ವಿಧದ ಸ್ಥಳೀಯ ತೂಕಗಳು ಮತ್ತು ಅಳತೆಗಳ ಉಗಮದಿಂದ ವ್ಯಾಪಾರಕ್ಕೆ ಇನ್ನೂ ತಡೆಯಾಯಿತು. ಸಾಮಂತರ ಹಗೂ ರಾಜರ ಹೆಚ್ಚುವರಿ ಸಂಪತ್ತು ಕುಶಲ ಉತ್ಪಾದನೆಯಲ್ಲಿ ಅಥವಾ ವ್ಯಾಪಾರದಲ್ಲಿ ತೊಡಗದೆ ಆಡಂಬರದ ಉಪಭೋಗಕ್ಕೆ ಬಳಸಲ್ಪಟ್ಟಿತು.
ದಖನ್ನಿನಲ್ಲೂ ಹೀಗೆ ಆಯಿತು. ಕ್ರಿ.ಶ. ಮೂರನೆಯ ಶತಮಾನದಲ್ಲಿ ರೋಮನ್ ಸಾಮ್ರಾಜ್ಯದ ಜೊತೆಗೆ ಭಾರತದ ವ್ಯಾಪಾರ ಸ್ಥಗಿತಗೊಂಡ ಮೇಲೆ ನಗರಗಳು ತಮ್ಮಲ್ಲಿ ವಾಸ ಮಾಡುತ್ತಿದ್ದ ಕಸುಬುಗಾರರು ಹಾಗೂ ವ್ಯಾಪಾರಸ್ಥರಿಗೆ ಆಶ್ರಯ ನೀಡಲಾರದೆ ಸೊರಗಿದವು. ದಖನ್ನಿನ ಉತ್ಖನನಗಳು ಶಾತವಾಹನಕಾಲದ ನಂತರ ನಗರಗಳ ಅವನತಿ ಸ್ಥಿತಿಯನ್ನು ಸ್ಪಷ್ಟವಾಗಿ ಸೂಚಿಸುತ್ತವೆ. ಕೃಷಿಯ ವಿಸ್ತರಣೆ ಹಾಗೂ ಸ್ವಯಂಪೂರ್ಣ ಗ್ರಾಮಗಳ ನಿರ್ಮಾಣವೂ ವ್ಯಾಪಾರ ಮತ್ತು ನಗರಗಳ ಆಸ್ತಿತ್ವ ಕೊನೆಗಾಣಲು ಕಾರಣವಾಯಿತು.
ಪ್ರಾಚೀನ ಭಾರತದಲ್ಲಿ ಕೃಷಿಯ ಅಭಿವೃದ್ದಿ
ಸಂಸ್ಕೃತಿ ಮತ್ತು ನಾಗರಿಕತೆಯ ಬೆಳವಣೆಗೆಯಲ್ಲಿ ಕೃಷಿಯ ಪ್ರಧಾನ ಪಾತ್ರವನ್ನು ವಹಿಸಿದೆ. ಪ್ರಾಚೀನ ಭಾರತದ ಸಂದರ್ಭದಲ್ಲಿ ಕೃಷಿಯು ಆಹಾರದ ಪ್ರಧಾನ ಮೂಲ ಮಾತ್ರವಾಗಿರದೇ, ರಾಜ್ಯದ ಆದಾಯದ ಪ್ರಮುಖ ಮೂಲವು ಆಗಿದ್ದಿತ್ತು. ಹೀಗಾಗಿ ರಾಜ್ಯವು ಕೃಷಿಯ ಅಭಿವೃದ್ದಿ ಮತ್ತು ವಿಸ್ತರಣೆಯ ಕಡೆಗೆ ಗಮನಹರಿಸಿದ್ದಿತು. ರಾಜ್ಯ ಮತ್ತು ಕೃಷಿ ವ್ಯವಸ್ಥೆಗಳ ನಡುವಿನ ಸಂಬಂಧವು ಉತ್ತಮವಾಗಿದ್ದಾಗ ಕೃಷಿಯ ಅಭಿವೃದ್ದಿಗೆ ಪೂರಕ ಸನ್ನಿವೇಶವಿರುತ್ತದೆ. ಇಂತಹ ಸನ್ನಿವೇಶವು ಪ್ರಾಚೀನ ಭಾರತದ ಸಂದರ್ಭದಲ್ಲಿದ್ದಿತು. ನೀರಾವರಿ ಸೌಲಭ್ಯಗಳನ್ನು ಒದಗಿಸುವಲ್ಲಿ ಮತ್ತು ಕೃಷಿಯ ವಿಸ್ತರಣೆಗೆ ರಾಜ್ಯವು ನೀಡಿದ ಇದನ್ನು ಸಮರ್ಥಿಸುತ್ತದೆ. ಈ ಅಧ್ಯಾಯದಲ್ಲಿ ಗುಪ್ತರ ಕಾಲದಿಂದ ಕ್ರಿಸ್ತಶಕ ಹನ್ನೆರಡನೆಯ ಶತಮಾನದವರೆಗಿನ ಅವಧಿಯಲ್ಲಿನ ಕೃಷಿಯ ಬೆಳವಣೆಗೆ ಕುರಿತು ವಿಶ್ಲೇಷಿಸಲಾಗದೆ. ಈ ಅವಧಿಯಲ್ಲಿ ಕೃಷಿ ಕ್ಷೇತ್ರಕ್ಕೆ ಸಂಬಂಧಸಿದಂತೆ, ಕೆಲವು ಪ್ರಮುಖ ಬೆಳವಣಿಗೆಗಳನ್ನು ನೋಡಬಹುದಾಗಿದೆ. ಅವುಗಳನ್ನು ಅರಣ್ಯ ಭೂಮಿ, ಸಾಗರ ತೀರ ಪ್ರದೇಶ ಮತ್ತು ಬಂಜರು ಭೂಮಿಗಳನ್ನು ಕೃಷಿ ಭೂಮಿಯಾಗಿ ಪರಿವರ್ತಸಿರುವುದು, ಕಾಲುವೆ ತಂತ್ರಜ್ಞಾನದ ಅಭಿವೃದ್ದಿ, ಹೊಸ ಗ್ರಾಮಗಳ ರಚನೆ ಮತ್ತು ಕೃಷಿ ಉತ್ಪನ್ನದಲ್ಲಿ ಹೆಚ್ಚಳವಾಗಿರುವುದು ಎಂದು ಗುರುತಿಸಬಹುದು.
ಆಧಾರಗಳು
ಪ್ರಾಚೀನ ಭಾರತದ ಕೃಷಿ ಸಂಬಂಧಿತ ವಿಚಾರಗಳನ್ನು ಅರಿಯಲು ಸಾಕಷ್ಟು ಆಧಾರಗಳಿವೆ. ನಂತರದ ವೇದಗಳ ಕಾಲದಲ್ಲಿ ಕೃಷಿಯ ವಿಧಾನ ಮತ್ತು ತಂತ್ರಜ್ಞಾನವು ಸ್ವಲ್ಪಮಟ್ಟಿನ ಸ್ವರೂಪವನ್ನು ಪಡೆಯಿತೆಂದು ಬಿ.ಪಿ. ರಾಯ್ ಅವರು ಅಭಿಪ್ರಾಯಿಸಿದ್ದಾರೆ. ಗುಪ್ತನ ಯುಗದಲ್ಲಿ ರಚನೆಯಾದ ವರಹಾಮಿಹಿರನ ಬೃಹತ್ ಸಂಹಿತದಲ್ಲಿ ಭೂಮಿಯ ಆಯ್ಕೆ, ಗೊಬ್ಬರ ಮತ್ತು ಬೀಜ ಸಂಸ್ಕರಣೆ, ಸಸಿ ಮತ್ತು ಗಿಡಗಳ ಆರೈಕೆ, ಬಿತ್ತನೆ ಹಾಗೂ ಸಸಿನೆಡುವ ವಿಧಾನ ಮತ್ತು ಮಳೆಗೆ ಸಂಬಂಧಿತವಾದ, ಯಾವಾಗ ಮಳೆ ಬೀಳುತ್ತದೆ, ಅದರ ಪ್ರಮಾಣವೇನು ಎಂದು ಖಗೋಳಶಾಸ್ತ್ರ ಮತ್ತು ಹವಮಾನ ಶಾಸ್ತ್ರಗಳನ್ನಾಧರಿಸಿ, ಅಲ್ಲದೆ ಶಕುನಗಳನ್ನು ಮತ್ತು ಪ್ರಾಕೃತಿಕ ಮುನ್ಸೂಚನೆಗಳನ್ನಿಟ್ಟುಕೊಂಡು ಮಳೆಯನ್ನು ಅಂದಾಜಿಸುವ ವಿವರಣೆಯನ್ನು ನೀಡಲಾಗಿದೆ. ಹವಾಮಾನ ಮತ್ತು ಮಳೆಗೆ ಸಂಬಂಧಿಸಿದ ಈ ವಿಚಾರಗಳ ಬಗ್ಗೆ ಇಂತಹ ಮತ್ತೊಂದು ಕೃತಿಯು ನಂತರ ರಚನೆಯಾಗಿಲ್ಲ. ಮುಂದೆ ಚಕ್ರಪಾಣಿ ಎಂಬಾತನು ರಚಿಸಿದ ವಿಶ್ವವಲ್ಲಭ ಕೃತಿಯಲ್ಲಿ ಬೃಹತ್‌ ಸಂಹಿತಾದ ಹಲವು ಶ್ಲೋಕಗಳನ್ನೇ ಪುನರ್ ಉಲ್ಲೇಖಿಸಲಾಗಿದೆ. ಗುಪ್ತರ ಕಾಲಕ್ಕೆ ಸೇರಿದ ಮತ್ತೊಂದು ಕೃತಿ ಅಮರಕೋಶ ಎಂಬ ನಿಘಂಟು. ಇದರ ಕರ್ತೃ ಅಮರಸಿಂಹ ಇದರಲ್ಲಿ ಭೂಮಿಯ ವರ್ಗೀಕರಣ, ನೀರಾವರಿ ಮೂಲಗಳು ಹಾಗೂ ಕೃಷಿ ಉಪಕರಣಗಳಿಗೆ ಸಂಬಂಧಿತ ಪದಗಳು ಉಲ್ಲೇಖಿಸಲ್ಪಟ್ಟಿವೆ. ಕ್ರಿ.ಶ. ಹನ್ನೊಂದನೆಯ ಶತಮಾನಕ್ಕೆ ಸೇರಿದ ಕೃಷಿ ಪರಾಶರ ಎಂಬ ಕೃತಿಯು ಸಂಪೂರ್ಣವಾಗಿ ಕೃಷಿ ಸಂಬಂಧಿತ ಕೃತಿಯಾಗಿದೆ. ಇದು ವಿಶೇಷವಾಗಿ ಭತ್ತದ ಕೃಷಿಯ ಬಗ್ಗೆ ವಿವರಣೆ ನೀಡುತ್ತದೆ. ಕಶ್ಯಪ ಕೃಷಿ ಸೂಕ್ತಿಯೆಂಬ ಕೃತಿಯು ಮಧ್ಯಕಾಲೀನ ಕಾಲಕ್ಕೆ ಸೇರಿದುದಾಗಿದೆ. ಹನ್ನೆರಡನೆಯ ಶತಮಾನದಲ್ಲಿ ಸೂರಪಾಲನೆಂಬಾತನು ರಚಿಸಿದ ವೃಕ್ಷಾಯುರ್ವೇದವು ಗಿಡಮರಗಳ ಬೆಳೆಸುವ ವಿಧಾನದ ಬಗ್ಗೆ ವಿವರಿಸುತ್ತದೆ. ಅಲ್ಲದೆ ಹಲವು ಸ್ಮತಿಗಳಲ್ಲಿಯೂ ಕೃಷಿ ಸಂಬಂಧಿತ ವಿಷಯಗಳ ಪ್ರಾಸ್ತಾಪಗಳಿವೆ.
ಈ ಸಂದರ್ಭದಲ್ಲಿ ಭಾರತಕ್ಕೆ ಭೇಟಿ ನೀಡಿರುವ ಹ್ಯೂಯೆನ್‌ತ್ಸಾಂಗ್, ಇತ್ಸಿಂಗ್‌ ಮತ್ತು ಅರಬ್‌ ಪ್ರವಾಸಿಗರ ಬರಹಗಳಲ್ಲಿ ಭಾರತದ ವಿವಿಧ ಪ್ರಾಂತ್ಯಗಳ ಭೂಮಿಯ ಫಲವತ್ತತೆ, ಬೆಳೆಯುತ್ತಿದ್ದ ಪ್ರಧಾನ ಬೆಳೆಗಳು ಮತ್ತು ಹಣ್ಣುಗಳ ಕುರಿತು ಮಾಹಿತಿಗಳು ದೊರಕುತ್ತವೆ. ಶಾಸನ ಪಠ್ಯಗಳಿಂದ ಭೂಮಿಯ ಕೊಡುಗೆಗಳ ಸ್ವರೂಪ ಮತ್ತು ಕೃಷಿ ಸಂಬಂಧಿತ ತೆರಿಗೆಗಳೂ ಹಾಗೂ ನೀರಾವರಿ ಮೂಲಗಳನ್ನು ಕುರಿತ ಮಾಹಿತಗಳು ಲಭ್ಯವಾಗುತ್ತವೆ. ವಿವಿಧ ಐತಿಹಾಸಿಕ ನಿವೇಶನಗಳಲ್ಲಿ ನಡೆಸಲಾದ ಉತ್ಖನನಗಳಿಂದ ಹಲವು ಕೃಷಿ ಉಪಕರಣಗಳ ಮತ್ತು ನೀರಾವರಿ ವ್ಯವಸ್ಥೆಯ ಸ್ವರೂಪವನ್ನು ಅರಿಯಬಹುದಾಗಿದೆ. ಪ್ರಾಚೀನ ಸ್ಮಾರಕಗಳ ಮೇಲಿನ ಶಿಲ್ಪ ಪಟ್ಟಿಕೆಗಳಲ್ಲಿ ಕೆಲವಡೆ ವ್ಯವಸಾಯ ಸಂಬಂಧಿತ ಶಿಲ್ಪಗಳು ಮತ್ತು ವಿವಿಧ ಹಣ್ಣುಗಳ ಶಿಲ್ಪಗಳು ಕಂಡುಬರುತ್ತವೆ. ಇವುಗಳು ಪ್ರಾಚೀನ ಭಾರತದ ಕೃಷಿ ವ್ಯವಸ್ಥೆಯ ಚಿತ್ರಣವನ್ನು ಮತ್ತಷ್ಟು ಸ್ಪಷ್ಟಪಡಿಸುತ್ತವೆ.
ಭೂಮಿಯ ವರ್ಗೀಕರಣ
ಅಮರಕೋಶವು ಹನ್ನೆರಡು ಬಗೆಯ ಭೂಮಿಯ ವರ್ಗೀಕರಣವನ್ನು ಉಲ್ಲೇಖಿಸಿದೆ. ಭೂಮಿಯ ಫಲವತ್ತತೆ, ನೀರಾವರಿ ಸೌಲಭ್ಯ ಮತ್ತು ಭೌಗೋಳಿಕ ಅಂಶಗಳನ್ನಾಧರಿಸಿ ಊರ್ವರ, ಊಷರ, ಮರು, ಅಪ್ರಹತ, ಶಾದ್ವಲ, ಪಂಕಿಲ, ಜಲಪ್ರಾಯ, ಕಛ್ಛ, ಶ್ಯಾರ್ಕರ, ಶಕ್ಕಾರವತಿ, ನದಿಮಾತೃಕ ಮತ್ತು ದೇವಮಾತೃಕವೆಂದು ಉಲ್ಲೇಖಿಸಿದೆ. ಬೆಳೆಯುವ ಬೆಳೆಗಳನ್ನಾಧರಿಸಿ ಭತ್ತ ಬೆಳೆಯುವ ಭೂಮಿಯನ್ನು ಕ್ಷೇತ್ರವೆಂದು, ಭಾರ್ಲಿ ಮತ್ತು ಗೋಧಿ ಬೆಳೆಯುವ ಭೂಮಿತನ್ನು ಯವ ಎಂದು, ಎಳ್ಳು ಬೆಳೆಯುವ ಭೂಮಿಯನ್ನು ತೈಲೀನ ಎಂದು ಹಾಗೂ ಸೊಪ್ಪಿನ ತೋಟವನ್ನು ಮೌದ್ಗೀನವೆಂದು ವರ್ಗೀಕರಿಸಲಾಗಿದೆ. ಅಭಿದಾನ ರತ್ನಮಾಲಾ ಎಂಬ ಕೃತಿಯಲ್ಲಿ, ಕೃಷಿಭೂಮಿಯನ್ನು ಫಲವತ್ತಾದ ಭೂಮಿ (ಊರ್ವರಾ) ಬಂಜರು ಭೂಮಿ (ಇರಿಣ) ಸಾಗುವಳಿಗೆ ಅರ್ಹವಾದ ಆದರೆ ಸಿದ್ಧಪಡಿಸಿದ ಭೂಮಿ (ಖಿಲ) ಉತ್ತಮ ಅಥವಾ ಪರಮೋತ್ಕೃಷ್ಟ ಭೂಮಿ (ಮೃತ್ಸಾ) ಎಳೆಗರಿಕೆಯಿಂದ ಹಸಿರಾದ ಭೂಮಿ (ಶಾಡ್ವಲ) ಜೊಂಡು ಅಥವ ಜೌಗು ಸಸ್ಯದಿಂದ ಕೂಡಿದ ಭೂಮಿ (ನಡ್ವಲ) ಕರಿ ಅಥವಾ ಹಳದಿ ಮಣ್ಣಿನ ಭೂಮಿ ಮತ್ತು ನದಿನೀರು ಇಲ್ಲವೇ ಮಳೆ ನೀರನ್ನು ಆಶ್ರಯಿಸಿದ ಭೂಮಿ ಎಂದು ವರ್ಗೀಕರಿಸಲಾಗಿದೆ.
ಕೃಷಿ ಉಪಕರಣಗಳು
ಭಾರತೀಯ ಕೃಷಿ ಸಾಧನಗಳು ಅಥವಾ ಉಪಕರಣಗಳನ್ನು ಕರಿತು ಟೀಕೆಗಳಿವೆ. ಕ್ರಿಸ್ತಶಕ ಹತ್ತೊಂಬತ್ತನೆಯ ಶತಮಾನದಲ್ಲಿ ಭಾರತಕ್ಕೆ ಭೇಟಿ ನೀಡಿದ್ದ ಬುಕಾನನ್‌ ಕೂಡಾ ಇಲ್ಲಿನ ನೇಗಿಲ ಮತ್ತು ಅದರ ಕಾರ್ಯಕ್ಷಮತೆಯನ್ನು ಕುರಿತು ಟೀಕೆ ಮಾಡಿದ್ದಾನೆ. ಭಾರತೀಯ ಕೃಷಿಕನು ಹೊಸ ತಂತ್ರಜ್ಞಾನ ಮತ್ತು ಉಪಕರಣಗಳನ್ನು ಅಳವಡಿಸಿಕೊಳ್ಳದಿರಲು ಆತನ ಆರ್ಥಿಕ ಸ್ಥಿತಿಯೇ ಕಾರಣವೆನ್ನಲಾಗಿದೆ. ಆತನು ಆರ್ಥಿಕ ಅಭದ್ರತೆಯಿಂದ ನಲುಗುತ್ತಿದ್ದುದರಿಂದ ಯಾವುದೇ ಹೊಸ ಪ್ರಯೋಗಕ್ಕೆ ಧೈರ್ಯ ತೋರುತ್ತಿರಲಿಲ್ಲ. ರಾಜ್ಯದ ತೆರಿಗೆ ನೀತಿ ಕೂಡಾ ಆತನಿಗೆ ಹೊಸ ಪ್ರಯೋಗಕ್ಕೆ ಧೈರ್ಯ ತೋರುತ್ತಿರಲಿಲ್ಲ. ರಾಜ್ಯದ ತೆರಿಗೆ ನೀತಿ ಕೂಡಾ ಆತನಿಗೆ ಹೊಸ ತಂತ್ರಜ್ಞಾನ ಅಳವಡಿಸಿಕೊಂಡು ಉತ್ಪನ್ನವನ್ನು ಹೆಚ್ಚಿಕೊಳ್ಳಲು ಪ್ರೋತ್ಸಾಹಕ ಸನ್ನಿವೇಶಗಳಿರಲಿಲ್ಲ. ಎಂದು ಎಲ್‌. ಗೋಪಾಲ್‌ ಅವರು ಅಭಿಪ್ರಾಯಪಟ್ಟಿದ್ದಾರೆ. ಗುಪ್ತರ ಕಾಲದಲ್ಲಿ ಲೋಹ ವಿಜ್ಞಾನ ಕ್ಷೇತ್ರದಲ್ಲಿ ಉಂಟಾದ ಬೆಳವಣಿಗೆಯು ಖಂಡಿತವಾಗಿಯೂ ಕೃಷಿ ಉಪಕರಣಗಳ ಕ್ಷೇತ್ರದಲ್ಲಿಯು ಬೆಳವಣಿಗೆಗೂ ಕಾರಣವಾಗಿದೆ. ಅಮರಕೋಶದಲ್ಲಿ ಹಲವು ಕೃಷಿ ಉಪಕರಣಗಳನ್ನು ಹೆಸರಿಸಲಾಗಿದೆ. ಲಾಂಗಲ, ಹಲ (ನೇಗಿಲು), ಲಾಂಗಲದಂಡ (ನೇಗಿಲ ಕಾವು), ಯುಗಕೀಲಕ (ನೊಗದಕಣ್ಣಿಗೆ ತಗಲು ಹಾಕುವ ಮೊಳೆ), ಪ್ರಾಜನತೋದನಂ (ತಿವಿಗೋಲು,) ಕೋಟಿಶ ಹೆಂಟೆಯನ್ನೊಡೆಯುವ ಸಾಧನ ಖನಿತ್ರ ಅಗೆತಯ ಸಾಧನ ಗುದ್ದಲಿ ಮೊದಲಾದುದು ದಾತ್ರ, ಲಾವಿತ್ರ ಕುಡಗೋಲು ಯೋತ್ರ (ಮಿಣಿ ಮೊದಲಾದ ಕಟ್ಟುವ ಸಾಧನ) ಸರ್ಪಾ (ಧಾನ್ಯ ತೊರುವ ಬುಟ್ಟಿ ಅಥವಾ ಮೊರ), ಚಲನಿ (ಜರಡಿ), ಮೊದಲಾದ ಪದಗಳಿಗೆ ಸಂಸ್ಕೃತದಲ್ಲಿನ ಸಮಾನಾರ್ಥ ಪದಗಳನ್ನು ಈ ನಿಘಂಟಿನಲ್ಲಿ ನೋಡಬಹುದಾಗಿದೆ. ಸ್ಮಾರಕಗಳ ಮೇಲಿನ ಶಿಲ್ಪಪಟ್ಟಿಕೆಗಳಲ್ಲಿ, ದಾನಶಾಸನಗಳಲ್ಲಿ ನೇಗಿಲಿನ ಶಿಲ್ಪಗಳು ಕಂಡು ಬರುತ್ತವೆ. ಒಟ್ಟಿನಲ್ಲಿ ಪ್ರಾಚೀನ ಭಾರತದ ಸಂದರ್ಭದಲ್ಲಿ ಪರಂಪರಾಗತ ಕೃಷಿ ಉಪಕರಣಗಳು ಬಳಕೆಯಲ್ಲಿದ್ದವು ಎನ್ನಬಹುದು.
ಪ್ರಮುಖ ಕೃಷಿ ಉತ್ಪನ್ನಗಳು
ಈ ಅವಧಿಯಲ್ಲಿನ ಭಾರತದ ಕೃಷಿ ಕ್ಷೇತ್ರದಲ್ಲಿನ ಉತ್ಪನ್ನಗಳಾದ ಆಹಾರ ಧಾನ್ಯಗಳು, ತರಕಾರಿಗಳು ಮತ್ತು ಹಣ್ಣುಗಳನ್ನು ಕುರಿತು ಸಾಕಷ್ಟು ವಿವರಗಳು ದೊರಕತ್ತವೆ. ಕಾಳಿದಾಸನ ರಘುವಂಶದಲ್ಲಿ ಬಂಗಾಳದಲ್ಲಿ ಬೆಳೆಯುತ್ತಿದ್ದ ವಿವಿಧ ರೀತಿಯ ಭತ್ತಗಳನ್ನು ಉಲ್ಲೇಖಿಸಲಾಗಿದೆ ಅವುಗಳೆಂದರೆ ಸಾಲಿ, ಕಮಲ, ನಿವಾರ, ಉಂಚ, ಶ್ಯಾಮಕ, ಕೆಂಪಕ್ಕಿ, ಹಳದಿ ಅಕ್ಕಿ, ಭತ್ತ ಮೊದಲಾದವುಗಳು ಇವುಗಳಲ್ಲಿ ಸಾಲಿಯು ಸಸಿ ನಾಟಿ ಮಾಡುವ ವಿಧಾನದಲ್ಲಿ ಬೆಳೆಯುವ ಭತ್ತದ ತಳಿಯಾಗಿದೆ. ಭತ್ತದ ಸಸಿ ನಾಟಿ ಮಾಡುವ ವಿಧಾನದಲ್ಲಿ ಬೆಳೆಯುವ ಭತ್ತದ ತಳಿಯಾಗಿದೆ. ಭತ್ತದ ಸಸಿ ನಾಟಿ ಮಾಡುವ ವಿಧಾನವು ಬುದ್ಧನಕಾಲದಿಂದಲೂ ಉಲ್ಲೇಖವಾಗಿದೆ. ಅಮರಕೋಶ, ಬೃಹತ್‌ ಸಂಹಿತಾ ಮತ್ತು ಅಭಿದಾನ ರತ್ನಮಾಲಾ ಕೃತಿಗಳಲ್ಲಿಯೂ ವಿವಿಧ ಭತ್ತದ ತಳಿಗಳ ಉಲ್ಲೇಖಗಳಿವೆ. ಅದರಲ್ಲಿ ಅರವತ್ತು ದಿನಗಳಲ್ಲಿ ಫಸಲು ನೀಡುವ ಭತ್ತದ ತಳಿಯು ಸೇರಿಕೊಂಡಿದೆ ಎಂಬುದು ಗಮನಾರ್ಹ ವಿಷಯವಾಗಿದೆ. ರಘುವಂಶವು ಹೇಳಿರುವಂತೆ ಸಿಂಧೂ ನದಿ ದಡದ ಪ್ರದೇಶದಲ್ಲಿ ಕೇಸರಿ ಒಂದು ಮುಖ್ಯ ಬೆಳೆಯಾಗಿದ್ದಿತು. ಹ್ಯೊಯೆನ್‌ ತ್ಸಾಂಗನು ಮಗಧ ಪ್ರದೇಶದಲ್ಲಿ ಸುವಾಸನಾಯುಕ್ತ ಅತ್ಯುತ್ತಮ ದರ್ಜೆಯ ಭತ್ತವನ್ನು ಬೆಳೆಯುತ್ತಿದ್ದರೆಂದು ಹೇಳಿರುವನು. ಅರಬ್‌ ಪ್ರವಾಸಿ ಇಬನ್‌ ಖುರ್ದಬ್‌ ಹೇಳಿರುವಂತೆ ಕ್ರಿ.ಶ. ಒಂಬತ್ತನೆಯ ಶತಮಾನದ ವೇಳೆಗೆ ಆಂಧ್ರ ಭಾತದಲ್ಲಿ ಹೆಚ್ಚು ಪ್ರಮಾಣದಲ್ಲಿ ಭತ್ತ ಬೆಳೆದು ಶ್ರೀಲಂಕಾಕ್ಕೆ ಅಕ್ಕಿಯನ್ನು ಉಫ್ತು ಮಾಡುತ್ತಿದ್ದರು. ದಕ್ಷಿಣ ಭಾರತದಲ್ಲಿ ಕಾವೇರಿ ನದಿಯ ಪ್ರದೇಶದಲ್ಲಿ ವಿವಿಧ ತಳಿಗಳ ಭತ್ತವನ್ನು ಬೆಳೆಯುತ್ತಿದ್ದರು.
ಉತ್ತರ ಭಾರತದಲ್ಲಿ ಭತ್ತದ ನಂತರ ಗೋಧಿಯು ಪ್ರಮುಖ ಬೆಳೆಯಾಗಿದ್ದಿತು. ಗೋಧಿಯನ್ನು ಬೆಳೆಯುತ್ತಿದ್ದ ಪ್ರದೇಶದಲ್ಲಿ ಬಾರ್ಲಿ ಕೂಡಾ ಬೆಳೆಯುತ್ತಿದ್ದರು. ಇಂದಿನ ಪಂಜಾಬ್, ಉತ್ತರ ಪ್ರದೇಶ, ಮಧ್ಯಭಾರತ, ರಾಜಸ್ಥಾನಗಳಲ್ಲಿ ಗೋಧಿ ಬೆಳೆಗೆ ಸೂಕ್ತ ಭೂಮಿ ಮತ್ತು ಹವಮಾನವಿದ್ದಿತು. ಅಮರಕೋಶವು ಎಳ್ಳು, ಸಾಸಿವೆ, ಹಸರು, ಉದ್ದು, ಅಗಸೆ, ಸೆಣಬು, ಅಲಸಂಧಿ, ಕಡಲೆ, ಜೀರಿಗೆ ಮೂದಲಾದ ಬೆಳೆಗಳನ್ನು ಸೌತೆ, ಈರುಳ್ಳಿ, ಕುಂಬಳ, ಸೋರೆಕಾಯಿ ಮೊದಲಾದ ತರಕಾರಿ ಬೆಳೆಗಳನ್ನೂ ಉಲ್ಲೇಖಿಸಿದೆ. ಭತ್ತ ಬೆಳೆಯುವ ಕೃಷಿ  ಭೂಮಿಯ ಸಮೀಪ  ಕಬ್ಬು ಬೆಳೆಯಲಾಗುತ್ತಿತ್ತು. ಸುಶೃತಸಂಹಿತಾ ಕೃತಿಯು ಹನ್ನೆರಡು ಬಗೆಯ ಕಬ್ಬುಗಳನ್ನು ಉಲ್ಲೇಖಿಸಿದೆ. ಕಾವ್ಯಮೀಮಾಂಸ ಗ್ರಂಥದಲ್ಲಿ ಯಾವುದೇ ವಿಧದ  ಅರೆಯುವ ಯಂತ್ರದ ಅಗತ್ಯವಿಲ್ಲದೆ ರಸವನ್ನು ಸುಲಭವಾಗಿ ಸುರಿಸುವ ಪುಂಡ್ರ ಎಂಬ ವಿಶಿಷ್ಡ ಕಬ್ಬಿನ ಹಿರಿಮೆಯ ವರ್ಣನೆಯಿದೆ. ಸೌರಾಷ್ಟ್ರ ಕಾಥೆವಾಡ ಪ್ರದೇಶಗಳಲ್ಲಿ ಹತ್ತಿಯನ್ನು ಬೆಳೆಯುತ್ತಿದ್ದರು. ದಕ್ಷಣ ಭಾರತದ ಪಶ್ಚಿಮ ಘಟ್ಟಗಳಲ್ಲಿ ಕಾಳಮೆಣಸು, ಏಲಕ್ಕಿ, ಶುಂಠಿ, ಲವಂಗ, ಅರಿಶಿನ, ಅಡಕೆ, ಮೊದಲಾದವುಗಳು ಪ್ರಮುಖ ಕೃಷಿ ಉತ್ಪನ್ನಗಳಾಗಿದ್ದವು. ದಕ್ಷಿಣದ ಬಯಲು ಪ್ರದೇಶಗಳಲ್ಲಿ ನವಣೆ, ರಾಗಿ, ಜೋಳಗಳನ್ನು ಬೆಳೆಯಲಾಗುತಿತ್ತು. ನವಶಿಲಾಯುಗದ ನಿವೇಶನಗಳಲ್ಲಿ ಒಂದಾದ ಹಳ್ಳೂರು ಎಂಬಲ್ಲಿ ಉತ್ಪನನದ ಸಂದರ್ಭದಲ್ಲಿ ದೊರೆತ ಸುಮಾರು ಕ್ರಿ.ಪೂ. ೧೮೦೦ರ ವೇಳೆಗೆ ಸಂಬಂಧಿಸಿದ ರಾಗಿಯು, ರಾಗಿ ಬೆಳೆಯ ಮೂಲವು ಕರ್ನಾಟಕ ಎಂಬುದನ್ನು ತೋರಿಸುತ್ತದೆ ಎಂದು ಹಾಗೂ ನಂತರದಲ್ಲಿ ಈ ಬೆಳೆಯು ಆಂಧ್ರ, ಮಹಾರಾಷ್ಟ್ರ ಮತ್ತು ತಮಿಳುನಾಡು ಪ್ರದೇಶಗಳಿಗೆ ವಿಸ್ತರಿಸಿರಬೇಕೆಂದು ಅರ್. ಎನ್. ನಂದಿ ಅವರು ಅಭಿಪ್ರಾಯಪಟ್ಟಿದ್ದಾರೆ.
ಹ್ಯೂಯೆನ್‌ತ್ಸಾಂಗನು ಭತ್ತ ಮತ್ತು ಗೋಧಿಗಳು ಭಾರತದ ಪ್ರಧಾನ ಬೆಳೆಗಳಾಗಿದ್ದವು. ಎಳ್ಳು, ಸಾಸುವೆ, ಕುಂಬಳವನ್ನು ಸಾಕಷ್ಟು ಬೆಳೆಯುತ್ತಿದ್ದರು. ಮಾವು, ಕಲ್ಲಂಗಡಿ, ಹಲಸು, ಬಾಳೆ, ಜಿಣಸೆ, ಮರಸೇಬು ಜನಪ್ರಿಯ ಹಣ್ಣುಗಳು ಮತ್ತು ದಾಳಿಂಬೆ ಹಾಗೂ ಸಿಹಿಕಿತ್ತಳೆಯನ್ನು ಎಲ್ಲ ಪ್ರದೇಶಗಳಲ್ಲಿ ಬೆಳೆಯುತ್ತದ್ದರೆಂದು ಹೇಳಿದ್ದಾನೆ. ಬಂಗಾಳ, ಒರಿಸ್ಸಾ, ತಮಿಳುನಾಡು ಕರಾವಳಿ ಪ್ರದೇಶಗಳಲ್ಲಿ ತೆಂಗು ಪ್ರಧಾನ ಬೆಳೆಯಾಗಿದ್ದಿತು. ಒಂಭತ್ತು ಮತ್ತು ಹತ್ತನೆಯ ಶತಮಾನ ವೇಳೆಗೆ ಪಶ್ಚಿಮ ಭಾರತದಲ್ಲಿ ಭತ್ತ, ಮಾವು, ತೆಂಗು ಮತ್ತು ನಿಂಬೆ ಅಪಾರ ಪ್ರಮಾಣದಲ್ಲಿ ಬೆಳೆಯುತ್ತಿದ್ದರೆಂದು ಅರಬ್ ಪ್ರವಾಸಿಗಳು ನೀಡಿದ ವಿವರಣೆಯಂದ ತಿಳಿಯುತ್ತದೆ.
ಗೊಬ್ಬರ–ಬೀಜ ಸಂಸ್ಕರಣೆ–ಬೆಳೆಯ ಪೋಷಣೆ
ಹೆಚ್ಚಿನ ಇಳುವರಿಗೆ ಅಗತ್ಯವಾದ ಮಣ್ಣಿನ ಗುಣಮಟ್ಟ ಹೆಚ್ಚಿಸುವುದು, ಬೀಜವನ್ನು ಬತ್ತನೆಗೆ ಮೊದಲು ಸಂಸ್ಕರಿಸುವುದು ಹಾಗೂ ಬೆಳೆಯ ಪೋಷಣೆ ಕುರಿತು ಪ್ರಾಚೀನ ಭಾರತೀಯರಿಗೆ ಅರಿವಿದ್ದಿತು. ಇದನ್ನು ಬೃಹತ್ ಸಂಹಿತಾ, ಕೃಷಿಸೂಕ್ತಿ, ಕೃಷಿಪರಾಶರ ಮತ್ತು ವೃಕ್ಷಾಯುರ್ವೇದ ಕೃತಿಗಳಲ್ಲಿನ ವಿವರಣೆಗಳು ಸಮರ್ಥಿಸುತ್ತವೆ. ಬೃಹತ್ ಸಂಹಿತಾದಲ್ಲಿ ಬೀಜವನ್ನು ಸಂಸ್ಕರಿಸುವ ವಿಧಾನ, ಅದನ್ನು ಬಿತ್ತಲು ಮಣ್ಣನ್ನು ಸಿದ್ದಗೊಳಿಸಬೇಕಾದ ವಿಧಾನ, ಚೆನ್ನಾಗಿ ಹೂವು ಮತ್ತು ಕಾಯಿ ಮಾಡಲು ಸಸಿಯನ್ನು ಪೋಷಿಸಬೇಕಾದ ವಿಧಾನ, ಕಸಿ ಕಟ್ಟುವ ವಿಧಾನ, ಗಿಡಗಳಿಗೆ ನೀರುಣಿಸುವ ವಿಧಾನ, ಮೊದಲಾದ ಅಂಶಗಳನ್ನು ವಿವರಿಸಲಾಗದೆ. ಅಗ್ನಿ ಪುರಾಣದಲ್ಲಿ ಕೂಡಾ ಮರದಲ್ಲಿ ಹೂವುಹಣ್ಣು ಹೆಚ್ಚಾಗಲು ಅನುಸರಿಸಬೇಕಾದ ವಿಧಾನವನ್ನು ಉಲ್ಲೇಖಿಸಲಾಗದೆ. ಈ ವಿವರಣೆಗಳಿಂದ ಮಣ್ಣಿನ ಗುಣಮಟ್ಟ ಹೆಚ್ಚಿಸಲು ಪ್ರಾಣಿಗಳ ಕೊಬ್ಬು ಮತ್ತು ಸತ್ತ ಪ್ರಾಣಿಗಳನ್ನು ಗೊಬ್ಬರವಾಗಿ ಹಾಗೂ ಕೆಲವು ಸಸ್ಯಗಳಿಂದ ತಯಾರಿಸಿದ ಕಷಾಯವನ್ನು ಬೀಜ ಸಂಸ್ಕರಿಸಲು ಬಳಸುತ್ತಿದ್ದುದು ಕಂಡುಬರುತ್ತದೆ. ಸಗಣಿ ಗೊಬ್ಬರವನ್ನು ಹೆಚ್ಚಾಗಿ ಬಳಸಲಾಗುತ್ತಿತ್ತು. ಕೃಷಿಪರಾಶರವು ಸಗಣಿ ಗೊಬ್ಬರದ ತಯಾರಿಕಾ ವಿಧಾನವನ್ನು ವಿವರಿಸಿದೆ. ಕೃಷಿಸೂಕ್ತಿಯಲ್ಲಿ ಸಗಣೆ ಗೊಬ್ಬರ, ಮೇಕೆ ಗೊಬ್ಬರ ಮತ್ತು ಮಿಶ್ರಗೊಬ್ಬರಗಳ ಉಲ್ಲೇಖವಿದೆ. ವೃಕ್ಷಾಯುರ್ವೇದದಲ್ಲಿ ಕೂಡಾ ಗೊಬ್ಬರದ ತಯಾರಿಕೆ ಮತ್ತು ಅದನ್ನು ನೀಡುವ ಬಗ್ಗೆ ವಿವರಣೆಯಿದೆ. ಇದೇ ಕೃತಿಯಲ್ಲಿ ಮರಗಳಿಗೆ ಬರುವ ರೋಗಗಳ ಮತ್ತು ಅವುಗಳಿಗೆ ನೀಡಬೇಕಾದ ಚಿಕಿತ್ಸೆಯ ವಿಧಾನವನ್ನು ಕೂಡಾ ವಿಶ್ಲೇಷಿಸಲಾಗಿದೆ.
ಕೃಷಿಕರು ಬೆಳೆಗಳನ್ನು ಕ್ರಿಮಿಕೀಟಗಳಿಂದ, ಪಕ್ಷಿಗಳಿಂದ ರಕ್ಷಿಸಲು ಕೆಲವೊಮ್ಮೆ ಮಂತ್ರಗಳ ಮೊರೆ ಹೋಗುತ್ತಿದ್ದರು. ಕೃಷಿಪರಾಶರ ವೃಕ್ಷಾಯುರ್ವೇದಗಳಲ್ಲಿ ಅವುಗಳ ಉಲ್ಲೇಖಗಳಿವೆ. ಬೆಳೆಗಳ ರಕ್ಷಣೆಗೆ ನಿಯಮಿತವಾಗಿ ಬಳಸುತ್ತಿದ್ದ ಕ್ರಿಮಿನಾಶಕಗಳ ಬಗ್ಗೆ ಯಾವುದೇ ಮಾಹಿತಿಗಳಿಲ್ಲ. ಆದರೆ ಕೃಷಿಸೂಕ್ತಿಯಲ್ಲಿ ತರಕಾರಿ ಗಿಡಗಳ ಎಲೆ ತಿನ್ನುವ ಕೀಟಗಳಿಂದ ರಕ್ಷಿಸಲು ಬೂದಿ ಮತ್ತು ನಿಂಬೆ ನೀರು ಬಳಸಬಹುದೆಂದು ಹೇಳಲಾಗಿದೆ. ಆ ಕಾಲದಲ್ಲಿ ಮುಖ್ಯವಾಗಿ ಎರಡು ಸುಗ್ಗಿ ಕಾಲಗಳಿದ್ದವು ಒಂದು ಬೇಸಿಗೆಯಲ್ಲಿ, ಮತ್ತೊಂದು ಶರದೃತುವಿನಲ್ಲಿ ಅಲ್ಲದೆ ವಸಂತ ಋತುವಿನಲ್ಲಿ ಒಂದು ಸಣ್ಣ ಅವಧಿಯ ಬೆಳೆಯನ್ನು ಕೂಡಾ ಬೆಳೆಯುತ್ತಿದ್ದರೆಂದು ಬೃಹತ್‌ಸಂಹಿತೆಯು ತಿಳಿಸುತ್ತದೆ.
ನೀರಾವರಿ ಸೌಲಭ್ಯಗಳು
ಕೃಷಿಯ ಅಭಿವೃದ್ಧಿಯಲ್ಲಿ ನೀರಾವರಿ ವ್ಯವಸ್ಥೆಯು ಪ್ರಧಾನ ಪಾತ್ರವನ್ನು ವಹಿಸುತ್ತದೆ. ಭಾರತದಲ್ಲಿ ಹರಿಯುವ ನೀರು, ಮಳೆ ನೀರು ಮತ್ತು ಅಂತರ್ಜಲವನ್ನು ಕೃಷಿಗಾಗಿ ಬಳಸುವ ತಂತ್ರಜ್ಞಾನವು ದೀರ್ಘಕಾಲದ ಇತಿಹಾಸವನ್ನು ಹೊಂದಿದೆ. ಆದರೂ ಬಹುತೇಕ ಕಡೆಗಳಲ್ಲಿ ವ್ಯವಸಾಯಕ್ಕಾಗಿ ಮಳೆಯನ್ನೇ ಎದುರು ನೋಡುವ ಪದ್ಧತಿಯಿದ್ದಿತೆಂದು ಬೃಹತ್‌ಸಂಹಿತೆಯಿಂದ ತಿಳಿಯುತ್ತದೆ. ನೀರಾವರಿ ಮೂಲಗಳ ನಿರ್ಮಾಣದಲ್ಲಿ ರಾಜ್ಯದ ಪಾತ್ರವು ಪ್ರಧಾನವಾದುದು. ಕೃಷಿಯ ಅಭಿವೃದ್ಧಿಯಿಂದ ರಾಜ್ಯದ ವರಮಾನವು ಹೆಚ್ಚುವುದರಿಂದ ರಾಜ್ಯವು ಕೃಷಿ ವಿಸ್ತರಣೆಗೆ ಗಮನಹರಿಸುವುದು ಸ್ವಾಭಾವಿಕವಾಗಿದ್ದಿತ್ತು. ಸರೋವರ, ಕೆರೆ, ಬಾವಿಗಳ ನಿರ್ಮಾಣವನ್ನು ಪವಿತ್ರ ಕಾರ್ಯಗಳಲ್ಲಿ ಒಂದೆಂದು ಪ್ರಾಚೀನ ಭಾರತೀಯರು ಪರಿಗಣಿಸಿದ್ದರು. ಇದಕ್ಕೆ ಸಾಮಾಜಿಕ ಮತ್ತು ಧಾರ್ಮಿಕ ಆಯಾಮವನ್ನು ನೀಡಲಾಗಿದ್ದಿತ್ತು. ಸಾಹಿತ್ಯ ಮತ್ತು ಶಾಸನ ಪಠ್ಯಗಳಲ್ಲಿನ ಉಲ್ಲೇಖಗಳು ಹಾಗೂ ಉತ್ಖನನದ ಸಂದರ್ಭದಲ್ಲಿ ಪತ್ತೆಯಾದ ಅವಶೇಷಗಳು ಅಂದು ನೀರಾವರಿ ಅಭಿವೃದ್ಧಿಗೆ ನೀಡಿದ್ದ ಪ್ರಾಮುಖ್ಯತೆಯನ್ನು ಸ್ಪಷ್ಟಪಡಿಸುತ್ತವೆ.
ಸಿಂಧೂ ಕಣಿವೆ ನಾಗರಿಕತೆಯ ನಿವೇಶನಗಳಲ್ಲಿ ಮತ್ತು ಬೀಸ್‌ನಗರ, ಕುಮ್ರಾಹರ್, ಉಜ್ಜಯಿನಿ, ನಾಗಾರ್ಜುನಕೊಂಡ ಮೊದಲಾದ ಪ್ರಾಚೀನ ಐತಿಹಾಸಿಕ ಸ್ಥಳಗಳಲ್ಲಿ ನಡೆಸಿದ ಉತ್ಖನನದ ಸಂದರ್ಭದಲ್ಲಿ ನೀರಾವರಿಗಾಗಿ ನಿರ್ಮಿಸಲಾದ ಕಾಲುವೆಗಳ ಅವಶೇಷಗಳು ಕಂಡುಬಂದಿವೆ. ವೇದಿಕ ಸಾಹಿತ್ಯಗಳಲ್ಲಿ ವೇದಗಳ ಕಾಲದ ನೀರಾವರಿ ಸೌಲಭ್ಯಗಳ ಉಲ್ಲೇಖಗಳಿವೆ. ಕೌಶಿಕ ಸೂತ್ರ, ಬಹುದಾಯನ ಧರ್ಮಸೂತ್ರ ಮಹಾಭಾರತ, ಬುದ್ಧಜಾತಕ, ಅರ್ಥಶಾಸ್ತ್ರ, ಪದ್ಮ ಪುರಾಣ ಮತ್ತು ಕೆಲವು ಸ್ಮೃತಿಗಳಲ್ಲಿ ಕೆರೆ ಮತ್ತು ಸರೋವರಗಳ ನಿರ್ಮಾಣದ ವಿಷಯ ಕುರಿತು ಪ್ರಸ್ತಾಪಗಳಿವೆ. ಹಾಲರಾಜನ ಗಾಥಸಪ್ತಶತಿಯು ನೀರಾವರಿ ಮತ್ತು ಏತ ನೀರಾವರಿಯನ್ನು ಉಲ್ಲೇಖಿಸಿದೆ. ಸಂಗಂ ಕೃತಿಗಳಲ್ಲಿ ನದಿಗಳಿಗೆ ಅಣೆಕಟ್ಟು ನಿರ್ಮಿಸುವ ಮತ್ತು ಕೆರೆ ನಿರ್ಮಾಣವನ್ನು ಕುರಿತು ವಿವರಣೆಗಳಿವೆ. ಶಿಲಪ್ಪಾಧಿಕಾರಂ ಕೃತಿಯಲ್ಲಿ ಕಾವೇರಿ ನದಿಗೆ ನಿರ್ಮಿಸಲಾದ ಆಣೆಕಟ್ಟಿನ ಉಲ್ಲೇಖವಿದೆ. ಅಮರಕೋಶವು ನೀರಾವರಿ ಸೌಲಭ್ಯ ಪಡೆದ ಭೂಮಿಯನ್ನು ನದಿಮಾತೃಕವೆಂದು ಹೆಸರಿಸಿದೆ. ಈ ಉಲ್ಲೇಖಗಳು ಭಾರತದಲ್ಲಿ ನೀರಾವರಿ ವ್ಯವಸ್ಥೆಯು ಅತ್ಯಂತ ಪ್ರಾಚೀನವಾದುದೆಂದು ತೋರಿಸುತ್ತವೆ. ಪ್ರಾಚೀನ ಭಾರತದ ನೀರಾವರಿ ಚರಿತ್ರೆಯಲ್ಲಿ ಗಿರ್ನಾರ್ ಸರೋವರವು ವಹಿಸಿದ ಪಾತ್ರವು ಗಮನಾರ್ಹವಾದುದು. ಕ್ರಿ.ಪೂ. ನಾಲ್ಕನೆಯ ಶತಮಾನದಲ್ಲಿ ನಿರ್ಮಾಣಗೊಂಡ ಈ ಸರೋವರವು ಹಲವು ಬಾರಿ ರಿಪೇರಿಯಾದರೂ ಎಂಟು ಶತಮಾನಗಳ ಕಾಲ ಸತತವಾಗಿ ಭೂಮಿಗೆ ನೀರು ಹರಿಸಿ ಗುಜರಾತ್‌ ಭಾಗದ ಕೃಷಿ ಅಭಿವೃದ್ಧಿಗೆ ಕಾರಣವಾಗಿದೆ.
ದಕ್ಷಿಣ ಭಾರತದಲ್ಲಿ ನದಿಗೆ ಆಣೆಕಟ್ಟು ಕಟ್ಟಿ ಕಾಲುವೆಯ ಮೂಲಕ ನೀರು ಹರಿಸುವ ವಿಧಾನವು ಸಂಗಂ ಕಾಲದಿಂದ ಬೆಳೆದು ಬಂದಿದೆ. ಕ್ರಿ.ಶ. ಏಳನೆಯ ಶತಮಾನದಿಂದೀಚೆಗೆ ಕೆರೆ ನೀರಾವರಿ ಯೋಜನೆಗಳು ದಕ್ಷಿಣದಲ್ಲಿ ಜನಪ್ರಿಯವಾದವು. ನೀರಾವರಿ ಮೂಲಗಳ ನಿರ್ಮಾಣದಲ್ಲಿ ರಾಜ್ಯ, ಸ್ಥಳೀಯ ಆಡಳಿತ ಸಂಸ್ಥೆಗಳು, ಅಧಿಕಾರಿಗಳು ಮತ್ತು ಕೆಲವು ಶ್ರೀಮಂತ ವ್ಯಕ್ತಿಗಳು ಆಸಕ್ತಿ ವಹಿಸಿದ್ದರು. ನಿರ್ಮಾಣಕ್ಕೆ ಅಗತ್ಯವಾದ ಭೂಮಿ ನೀಡುವುದು, ತೆರಿಗೆಯಲ್ಲಿ ರಿಯಾಯ್ತಿ ನೀಡುವುದು, ರಾಜ್ಯವು ಸ್ವತಃ ತಾನೇ ಕೆರೆಕಾಲುವೆಗಳನ್ನು ನಿರ್ಮಿಸುವುದು ಹಾಗೂ ಖಾಸಗಿ ವ್ಯಕ್ತಿಗಳಿಗೆ ವಿಶೇಷ ಕೊಡುಗೆಗಳನ್ನು ನೀಡುವ ಮೂಲಕ ರಾಜ್ಯವು ನೀರಾವರಿ ಸೌಲಭ್ಯ ಒದಗಿಸುವಲ್ಲಿ ಭಾಗಿಯಾಗಿದ್ದಿತು. ಸ್ಥಳೀಯ ಆಡಳಿತ ಘಟಕಗಳು ಕೆರೆಕಾಲುವೆಗಳ ನಿರ್ವಹಣೆಯಲ್ಲಿ ತೊಡಗಿಸಿಕೊಂಡಿದ್ದವು. ಚೋಳರ ಸ್ಥಳೀಯ ಸರ್ಕಾರದಲ್ಲಿ ಕೆರೆಗಳ ನಿರ್ವಹಣೆಗಾಗಿ ಏರಿವಾರಿಯಾಮ ಎಂಬ ಸಮಿತಿಯಿದ್ದುದನ್ನು ಗಮನಿಸಬಹುದು. ಕರ್ನಾಟಕದಲ್ಲಿ ಕೆರೆಗಳ ನಿರ್ಮಾಣವು ಗಂಗ ವಂಶದ ಆಳ್ವಿಕೆಯ ಕಾಲದಿಂದ ಕಂಡು ಬರುತ್ತದೆ. ನಂತರ ಹೊಯ್ಸಳರು ಮತ್ತು ವಿಜಯನಗರ ಅರಸರ ಕಾಲದಲ್ಲಿ ಕೆರೆ ನೀರಾವರಿ ತಂತ್ರಜ್ಞಾನವು ಉಚ್ಛ್ರಾಯ ಸ್ಥಿತಿ ತಲುಪಿತು. ಕರ್ನಾಟಕದಲ್ಲಿ ಕೆರೆಗಳ ನಿರ್ಮಾಣಕ್ಕೆ ಮತ್ತು ನಿರ್ವಹಣೆಗೆ ನೀಡಲಾದ ಕೊಡುಗೆಗಳನ್ನು ನೂರಾರು ಶಾಸನಗಳು ಉಲ್ಲೇಖಿಸುತ್ತವೆ. ಅವುಗಳನ್ನು ಬಿತ್ತುವಟ್ಟ, ದಶವಂದ, ಕಟ್ಟುಕೊಡುಗೆಗಳೆಂದು ಹೆಸರಿಸಲಾಗಿದೆ. ಆದರೆ ತಮಿಳುನಾಡಿನ ರೀತಿ ಕೆರೆಗಳ ನಿರ್ವಹಣೆಗೆ ಪ್ರತ್ಯೇಕ ಸಮಿತಿಯಿದ್ದುದು ಕಂಡುಬರುವುದಿಲ್ಲ.
ಸಣ್ಣ ಪ್ರಮಾಣದ ಜಮೀನಿಗೆ ಮತ್ತು ತೋಟಗಳಿಗೆ ನೀರು ಒದಗಿಸಲು ಬಾವಿಗಳು ಸೂಕ್ತವೆಂದು ಭಾವಿಸಲಾಗಿತ್ತು. ವಿಜ್ಞಾನೇಶ್ವರನು ಬಾವಿಗಳ ಪ್ರಾಮುಖ್ಯತೆಯನ್ನು ತನ್ನ ಕೃತಿ ಮಿತಾಕ್ಷರದಲ್ಲಿ ಪ್ರಸ್ತಾಪಿಸುರುವನು. ನೀರಾವರಿ ಉದ್ದೇಶಕ್ಕಾಗಿ ಬಾವಿಗಳ ಬಳಕೆಯಿಂದ ಏತ ನೀರಾವರಿ ಪದ್ಧತಿಯು ಬೆಳವಣಿಗೆ ಹೊಂದಿತು. ಕ್ರಿ.ಶ. ಏಳನೆಯ ಶತಮಾನದಲ್ಲಿ ನದಿಯಿಂದ ಕಾಲುವೆಯ ಮೂಲಕ ಕೆರೆಗಳಿಗೆ ನೀರು ತುಂಬುವ ಪದ್ಧತಿಯು ತಮಿಳ್ನಾಡಿನಲ್ಲಿ ರೂಪುಗೊಂಡಿತೆಂಬುದುನ್ನು ಪಲ್ಲವರ ಶಾಸನವೊಂದು ಉಲ್ಲೇಖಿಸಿದೆ. ಕರ್ನಾಟಕದಲ್ಲಿ ಇಂತಹ ಬೆಳವಣಿಗೆಯು ಹತ್ತನೆಯ ಶತಮಾನದ ವೇಳೆಗೆ ಕಂಡುಬರುತ್ತದೆ.
ಪ್ರಾಚೀನ ಭಾರತದ ಸಂದರ್ಭದಲ್ಲಿ, ಪ್ರಾಣಿಗಳನ್ನು ಬಳಸಿ, ಚರ್ಮದ ಬಾನೆಯ ಮೂಲಕ ಆಳವಾದ  ಬಾವಿಗಳಿಂದ ನೀರನ್ನೆತ್ತಿ ಜಮೀನಿಗೆ ಹರಿಸುವ ತಂತ್ರಜ್ಞಾನವು (‘ಅರಹಟ ತಂತ್ರಜ್ಞಾನ’) ಬಳಕೆಯಲ್ಲಿದ್ದುದು ಗಮನಾರ್ಹ ಅಂಶವಾಗಿದೆ. ಅರಹಟವು ಕೃಷಿರಂಗಕ್ಕೆ ಬಹುಶಃ ಸುಮಾರು ೫ನೆಯ ಶತಮಾನದ ವೇಳೆಗೆ ಪರಿಚಯಿಸಲ್ಪಟ್ಟಿತು. ಆದರೆ ಹೆಚ್ಚು ಪ್ರಚಲಿತವಾದುದು ಮಧ್ಯ ಕಾಲೀನದ ಆರಂಭದ ವೇಳೆಗೆ ಎಂದು ಆರ್.ಎನ್. ನಂದಿ ಅವರ ಅಭಿಪ್ರಾಯವಾಗಿದೆ. ಬಿ.ಡಿ. ಚಟ್ಟೋಪಾಧ್ಯಾಯ ಅವರ ಅಧ್ಯಯನವು ರಾಜಸ್ತಾನದಲ್ಲಿ ಈ ತಂತ್ರಜ್ಞಾನವು ಮೊದಲಿಗೆ ಕ್ರಿ.ಶ ಏಳನೆಯ ಶತಮಾನದಲ್ಲಿ ಆರಂಭವಾಗಿ ಕ್ರಿ.ಶ. ಹನ್ನೆರಡನೆಯ ಶತಮಾನದ ಕೊಣೆಯ ವೇಳೆಗೆ ರಾಜ್ಯದ ಎಲ್ಲೆಡಗೆ ಹರಡಿತೆಂಬುದನ್ನು ಸ್ಪಷ್ಟಪಡಿಸಿದೆ. ಕ್ರಿ.ಶ. ೯೪೬ಕ್ಕೆ ಸೇರಿದುದೆನ್ನಲಾದ ಶಾಸನವೊಂದರಲ್ಲಿನ ಉಲ್ಲೇಖ ಮತ್ತು ರಾಜಸ್ತಾನದ ಮಾಂಡೋರ್ ನಲ್ಲಿ ಕ್ರಿ.ಶ. ಹನ್ನೊಂದನೆಯ ಶತಮಾನಕ್ಕೆ ಸೇರಿದ ಸ್ಮಾರಕ ವೊಂದರ ಮೇಲಿನ ಶಿಲ್ಪಪಟ್ಟಿಕೆಯಲ್ಲಿ ಕಂಡುಬಂದಿರುವ ಪರ್ಷಿಯನ್‌ ವ್ಹೀಲ್‌ ರೀತಿಯ ಕೆತ್ತನೆಯ ತಂತ್ರಜ್ಞಾನವು ಇಸ್ಲಾಂ ಪೂರ್ವ ಕಾಲದಿಂದಲೇ ಭಾರತದಲ್ಲಿ ಅಸ್ತಿತ್ವದಲ್ಲಿದುದನ್ನು ಸಮರ್ಥಿಸುತ್ತವೆ.
ನೀರಾವರಿ ಮೂಲಗಳ ರಕ್ಷಣೆಗಾಗಿ ಕೆಲವು ಕ್ರಮಗಳನ್ನು ಅನುಸರಿಸುತ್ತಿದ್ದುದನ್ನು ಸ್ಮೃತಿಗಳಲ್ಲಿ ಉಲ್ಲೇಖಿತ ನಿಯಮಗಳಿಂದ ನೋಡಬಹುದು. ನೀರುಗಟ್ಟೆಗಳಿಗೆ ಆಣೆಕಟ್ಟುಗಳಿಗೆ ಹಾನಿಯುಂಟು ಮಾಡಿದರೆ ಭಾರಿ ಪ್ರಮಾಣದ ದಂಡ ವಿಧಿಸಿಬೇಕೆಂದು ಸ್ಮೃತಿಗಳು ಶಿಫಾರಸ್ಸು ಮಾಡಿವೆ. ನಾರದಸ್ಮೃತಿಯು ಹೇಳಿರುವಂತೆ, ಯಾರದೇ ಒಡೆತನದಲ್ಲಿರುವ ಭೂಮಿಯಲ್ಲಿ ಕೂಡಾಕಾಲವೆಗಳ ನಿರ್ಮಾಣ ಮಾಡಲು ಅವಕಾಶವಿದ್ದಿತು. ಆದರೆ ಅದಕ್ಕಾಗುವ ನಷ್ಟವನ್ನು ತುಂಬಿಕೊಡಬೇಕಾಗಿದ್ದಿತು. ನೀರಾವರಿ ಮೂಲಗಳ ನಿರ್ಮಾಣವನ್ನು ಅಭಿವೃದ್ಧಿಯ ಮೂಲಭೂತ ವಿಷಯವಾಗಿ ಪರಿಗಣಿಸಲಾಗಿತ್ತು. ಭೂಮಿಯ ಮಾಲೀಕನ ಅನಮತಿ ಪಡೆದು ಇನ್ನೋರ್ವನು ಅದರಲ್ಲಿ ನೀರಾವರಿ ಉದ್ದೇಶಕ್ಕಾಗಿ ಆಣೆಕಟ್ಟು ಅಥವಾ ಬಾವಿಯನ್ನು ನಿರ್ಮಿಸಿಕೊಂಡ ಮೇಲೆ ಭೂಮಿಯ ಮಾಲೀಕನು ಅದಕ್ಕೆ ತಕರಾರು ಮಾಡಿದಲ್ಲಿ ಆತನನ್ನು ದಂಡಿಸಬೇಕೆಂದು ವಿಜ್ಞಾನೇಶ್ವರನು ಹೇಳಿದ್ದಾನೆ. ಇಂತಹ ನಿಯಮಗಳ ಉದ್ದೇಶವು ಸಾಮುದಾಯಿಕ ಹಿತವನ್ನು ಹೊಂದಿದ್ದಿತು. ಸರೋವರ, ಕೆರೆಗಳು, ಬಾವಿಗಳು ನದಿಗೆ ನಿರ್ಮಿಸಲಾದ ಸಣ್ಣಪ್ರಮಾಣದ ಆಣೆಕಟ್ಟುಗಳು, ಕಾಲುವೆಗಳು ಪ್ರಾಚೀನ ಭಾರತದ ನೀರಾವರಿ ಕ್ಷೇತ್ರದಲ್ಲಿ ಪ್ರಧಾನವಾಗಿದ್ದವು. ಹೀಗೆ ಲಭ್ಯ ತಂತ್ರಜ್ಞಾನವನ್ನು ಬಳಸಿಕೊಂಡು ಇರುವ ಮಿತಿಯಲ್ಲಿ ನೀರಾವರಿ ವ್ಯವಸ್ಥೆಯನ್ನು ರೂಪಿಸಿಕೊಂಡಿರುವುದನ್ನು ಗಮನಿಸಬಹುದು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೮. ರಾಜ್ಯಪದ್ಧತಿಯ ಬೆಳವಣಿಗೆ-ಪ್ರಾರಂಭಿಕ ಮಧ್ಯಯುಗ (ಕ್ರಿ.ಶ. ೪ರಿಂದ ೧೨ನೆಯ ಶತಮಾನ) (೪)
ಕೃಷಿಯ ಮೇಲಿನ ತೆರಿಗೆಗಳು
ಈಗಾಗಲೇ ಹೇಳಿರುವಂತೆ ಪ್ರಾಚೀನ ಭಾರತದ ಅರ್ಥ ವ್ಯವಸ್ಥೆಯಲ್ಲಿ ಕೃಷಿಯೇ ಪ್ರಧಾನವಾಗಿದ್ದುದರಿಂದ, ರಾಜ್ಯದ ಆದಾಯದ ಮೂಲವು ಕೂಡಾ ಕೃಷಿ ಕ್ಷೇತ್ರವೇ ಆಗಿದ್ದಿತು. ಹೀಗಾಗಿ ಭೂಕಂದಾಯವಲ್ಲದೆ ವಿವಿಧ ರೀತಿಯ ತೆರಿಗೆಗಳನ್ನು ಕೃಷಿ ಕ್ಷೇತ್ರದ ಮೇಲೆ ವಿಧಿಸಿರುವುದು ಕಂಡು ಬರುತ್ತದೆ. ಸ್ಮೃತಿಕಾರರು ಭೂಕಂದಾಯದ ದರವನ್ನು ಪ್ರಸ್ತಾಪಿಸಿರುವರು. ಆದರೆ ಅದು ವಾಸ್ತವಿಕವಾಗಿ ಜಾರಿಯಲ್ಲಿದ್ದಿತೆನ್ನಲಾಗದು. ಶಾಸನಗಳಲ್ಲಿ ವಿವಿಧ ತೆರಿಗೆಗಳ ಹೆಸರುಗಳು ಕಂಡುಬರುವುದಾದರೂ ಸ್ಪಷ್ಟವಾಗಿ ದರಗಳು ಉಲ್ಲೇಖವಾಗಿಲ್ಲ. ಆದರೆ ತೆರಿಗೆಯ ದರಗಳು ಭೂಮಿಯ ವಿಧಗಳನ್ನಾಧರಿಸಿ ಭಿನ್ನವಾಗಿರುತ್ತವೆ ಎಂಬುದನ್ನು ಶಾಸನಗಳು ಸ್ಪಷ್ಟಪಡಿಸುತ್ತವೆ.
ಮನುಸ್ಮತಿಯು ಮೂರು ರೀತಿಯ ದರಗಳನ್ನು ಹೇಳಿದೆ. ಅವುಗಳೆಂದರೆ ಒಟ್ಟು ಉತ್ಪನ್ನದ ೧/೬, ೧/೮ ಮತ್ತು ೧/೧೨ ಭಾಗಗಳು ಬೃಹಸ್ಪತಿ ಮತ್ತು ಗೌತಮ ಸ್ಮೃತಿಕಾರರು ಕನಿಷ್ಟವೆಂದರೆ ಒಟ್ಟು ಉತ್ಪನ್ನದಲ್ಲಿ ೧/೧೦ರಷ್ಟು ಭಾಗವನ್ನು ಭೂಕಂದಾಯವೆಂದು ಸೂಚಿಸಿದ್ದಾರೆ. ಮನುಸ್ಮೃತಿಯ ವ್ಯಾಖ್ಯಾನಕಾರರಾದ ಮೇದಾತೀಥಿ, ಕಲ್ಲುಕಭಟ್ಟ ಮತ್ತು ಮಿತ್ರಮಿಶ್ರರು ಮನುಸ್ಮೃತಿಯು ಹೇಳಿದ ಕಂದಾಯ ದರಗಳನ್ನು ವಿರೋಧಿಸುವುದಿಲ್ಲ. ಆದರೆ ಕಂದಾಯವು ಮಣ್ಣಿನ ಅಂದರೆ ಭೂಮಿಯ ಸ್ವರೂಪ ಮತ್ತು ಫಲವತ್ತತೆಯನ್ನು ಆಧರಿಸಿ ವಿವಿಧ ದರಗಳಲ್ಲಿರಬೇಕೆಂದು ಅಭಿಪ್ರಾಯಿಸಿದ್ದಾರೆ. ಬೃಹಸ್ಪತಿಸ್ಮೃತಿ ಮತ್ತು ವಿಷ್ಣುಧರ್ಮೋತ್ತರಗಳು ಕೃಷಿ ಉತ್ಪನ್ನದಲ್ಲಿ ರಾಜನ ಪಾಲು ವಿವಿಧ ಋತುಗಳಲ್ಲಿ ಬೆಳೆಯುವ ಉತ್ಪನ್ನವನ್ನಾಧರಿಸಿರುತ್ತದೆ. ಅವುಗಳು ಬಂಜರು ಭೂಮಿಯ ಉತ್ಪನ್ನದಲ್ಲಿ ೧/೧೦ ಭಾಗ, ಮಳೆಗಾಲದ ಉತ್ಪನ್ನದಲ್ಲಿ ೧/೮ ಭಾಗ ಮತ್ತು ಶರತ್‌ ಋತುವಿನ ಉತ್ಪನ್ನದಲ್ಲಿ ೧/೬ ಭಾಗವೆಂದು ನಿಗದಿಸಿವೆ. ನಾರದ ಹಾಗೂ ವಿಷ್ಣು ಸ್ಮೃತಿಕಾರರು ಉತ್ಪನದ ೧/೬ ಭಾಗವನ್ನು ರಾಜನ ಪಾಲೆಂದು ಅಭಿಪ್ರಾಯಿಸಿದ್ದಾರೆ. ಕಾಳಿದಾಸನು ಕೂಡಾ ಇದನ್ನೇ ಅಭಿಪ್ರಾಯಿಸಿರುವನು. ಈ ಹಿನ್ನಲೆಯಲ್ಲಿ ರಾಜನನ್ನು ಷಡ್ಭಾಗಿನ್‌ ಎಂದು ಕರೆಯಲಾಗಿದೆ.
ಭೂಮಿಯ ಕೊಡುಗೆಗಳಿಗೆ ಸಂಬಂಧಿಸಿದ ಶಾಸನಗಳಲ್ಲಿ ಕೃಷಿ ಕ್ಷೇತ್ರದ ಮೇಲೆ ವಿಧಿಸಲಾದ ಹಲವು ತೆರಿಗೆಗಳ ಉಲ್ಲೇಖ ಕಂಡುಬರುತ್ತದೆ. ಅವುಗಳಲ್ಲಿ ಪ್ರಮುಖವಾದುದು ಭಾಗಭೋಗಕರ, ಇದನ್ನು ವಿವಿಧ ರೀತಿಯಲ್ಲಿ ಅರ್ಥೈಸಲಾಗಿದೆ. ಎ.ಎಸ್. ಅಲ್ಲೇಕ್‌ ಅವರು ಇದನ್ನು ಎರಡು ಭಾಗಗಳನ್ನಾಗಿ ವಿಭಾಗಿಸಿ, ಭಾಗಕರವೆಂದರೆ ಭೂಕಂದಾಯವೆಂದೂ, ಭೋಗಕರವೆಂದರೆ ರಾಜ ಅಥವಾ ಸ್ಥಳೀಯ ಅಧಿಕಾರಿಗೆ ಸಲ್ಲಿಸಬೇಕಾಗಿದ್ದ ಸಣ್ಣ ಪ್ರಮಾಣದ ತೆರಿಗೆಯೆಂದು ಅಭಿಪ್ರಾಯಿಸಿರುವರು. ಎಲ್. ಗೋಪಾಲ್‌ ಅವರು ಭಾಗಬೋಗಕರವೆಂದರೆ ಒಂದು ತೆರಿಗೆಯಲ್ಲ ಅದು ಭಾಗ, ಭೋಗ ಮತ್ತು ಕರ ಎಂಬ ಮೂರು ತೆರಿಗೆಗಳನ್ನು ಉಲ್ಲೇಖಿಸುತ್ತದೆ ಎಂದಿರುವರು. ಭಾಗ ಭೋಗ ಎಂಬ ತೆರಿಗೆಯು ರಜಪೂತ ರಾಜವಂಶಗಳ ಶಾಸನಗಳಲ್ಲಿಯೂ ಉಲ್ಲೇಖಿಸಲ್ಪಟ್ಟಿದೆ. ಅಂದರೆ ಗುಪ್ತರ ಕಾಲದಿಂದ ಮಧ್ಯಕಾಲೀನದವರೆಗೆ ಈ ತೆರಿಗೆಯು ಅಸ್ತಿತ್ವದಲ್ಲಿ ಇದ್ದಿತೆನ್ನಬಹುದು. ಕರ ಎಂಬುದು ತೆರಿಗೆ ಎಂಬ ಅರ್ಥವನ್ನು ನೀಡುವುದಾದರೂ ಸಮುದ್ರಗುಪ್ತನ ಅಲಹಬಾದ್‌ ಶಾಸನವು ‘ಕರ’ ಎಂಬುದು ತೆರಿಗೆಗಳಲ್ಲಿ ಒಂದಾಗಿದ್ದಿತೆಂಬುದನ್ನು ಸ್ಪಷ್ಟಪಡಿಸಿದೆ.
ಕೃಷಿಕ್ಷೇತ್ರದ ಮೇಲಿನ ತೆರಿಗೆಗಳಲ್ಲಿ ಮತ್ತೊಂದು ಪ್ರಮುಖ ತೆರಿಗೆಯೆಂದರೆ ಹಿರಣ್ಯ ಎಂಬುದಾಗಿದೆ. ಇದರ ಅರ್ಥ ಚಿನ್ನವೆಂದು, ಆದರೆ ಘೋಷಾಲ್‌ ಅವರು, ಇದು ಕೆಲವು ವಿಶೇಷ ಬೆಳೆಗಳ ಮೇಲೆ ವಿಧಿಸುತ್ತಿದ್ದ ನಗದು ರೂಪದ ತೆರಿಗೆಯಾಗಿದೆ ಎಂದಿದ್ದಾರೆ. ಕ್ರಿ.ಶ. ೫೯೨ರ ಶಾಸನ ದಾಖಲೆಯೊಂದರಲ್ಲಿ ಕಬ್ಬಿನ ತೋಟವೊಂದರ ಮೇಲೆ ೩೨ ಬೆಳ್ಳಿ ನಾಣ್ಯಗಳು ಅದು ಧಾರ್ಮಿಕ ಉದ್ದೇಶವಾಗಿ ದಾನ ನೀಡಿದ ತೋಟವಾದರೆ ೨೧/೨ ಬೆಳ್ಳಿ ನಾಣ್ಯಗಳು ಅದೇ ಪ್ರಮಾಣದ ಶುಂಠಿ ಬೆಳೆಯುವ ಪ್ರದೇಶವಾದರೆ ೧೬ ಬೆಳ್ಳಿ ನಾಣ್ಯಗಳನ್ನು ತೆರಿಗೆಯ ದರವಾಗಿ ಸೂಚಿಸಲಾಗದೆ. ಇದರಿಂದ ಕೆಲವು ಬೆಳೆಗಳ ಮೇಲೆ ನಗದು ರೂಪದ ತೆರಿಗೆ ವಿಧಿಸುತ್ತಿದ್ದುದು ಸ್ಪಷ್ಟವಾಗುತ್ತದೆ. ಈ ಹಿನ್ನಲೆಯಲ್ಲಿ ಡಿ.ಎನ್. ಝೂ ಅವರು ಹಿರಣ್ಯ ಎಂಬುದನ್ನು ವಾಣಿಜ್ಯ ಬೆಳೆಗಳ ಮೇಲಿನ ತೆರಿಗೆ ಎಂದು ಅಭಿಪ್ರಾಯಪಟ್ಟಿರುವರು. ಗುಪ್ತರ ಕಾಲದ ಅಮರಕೋಶದಲ್ಲಿ ಭಾಗಧೇಯ, ಕರ, ಬಲಿ ಮತ್ತು ಶುಲ್ಕಗಳನ್ನು ತೆರಿಗೆಗಳೆಂದು ಅರ್ಥೈಸಲಾಗಿದೆ.
ಗುಪ್ತರ ನಂತರದ ಕಾಲದಲ್ಲಿ ಇನ್ನೆರಡು ಮುಖ್ಯ ತೆರಿಗೆಗಳು ಕಂಡುಬರುತ್ತವೆ. ಅವುಗಳೆಂದರೆ, ಉದ್ರಂಗ ಮತ್ತು ಉಪರಿಕರ ಮೊದಲನೆಯದನ್ನು ಖಾಯಂ ಕೃಷಿಕರ ಮೇಲೆ ವಿಧಿಸುತ್ತಿದ್ದ ತೆರಿಗೆಯಾದರೆ, ಎರಡನೆಯದನ್ನು ತಾತ್ಕಾಲಿಕವಾಗಿ ಕೃಷಿ ಮಾಡುವವರ ಮೆಲೆ ವಿಧಿಸುತ್ತಿದ್ದ ತೆರಿಗೆಯೆಂದು ಅರ್ಥೈಸಲಾಗಿದೆ. ಇವೆರಡು ರಾಜ್ಯವು ಕೃಷಿಕ್ಷೇತ್ರ ಮೇಲೆ ವಿಧಿಸಿದ್ದ ಹೆಚ್ಚುವರಿ ತೆರಿಗೆಗಳಾಗಿದ್ದವು.
ಭೂಕಂದಾಯ ಅಥವಾ ಕೃಷಿ ಉತ್ಪನ್ನದ ಮೇಲಿನ ತೆರಿಗೆಯಲ್ಲದೆ, ಹಲಾದಂಡ (ನೇಗಿಲ ಮೇಲಿನ ತೆರಿಗೆ) ಸಾಕು ಪ್ರಾಣಿಗಳ ಮೇವಿಗಾಗಿ ಬಳಸುವ ಪ್ರದೇಶದ ಮೇಲೆ ತೆರಿಗೆ, ಕೆಲವು ಪ್ರದೇಶಗಳಲ್ಲಿ ಕೆಲವು ಬೆಳೆಗಳ ಮೇಲೆ ವಿಶೇಷ ತೆರಿಗೆಗಳನ್ನು ವಿಧಿಸಲಾಗಿದ್ದಿತು. ಧರ್ಮಶಾಸ್ತ್ರಗಳಲ್ಲಿ ಮರಗಳು, ಸುವಾಸನಾ ವಸ್ತುಗಳು, ಔಷಧಿ ವಸ್ತುಗಳು, ಹೂವು, ಬೇರು, ಹಣ್ಣು, ಎಲೆ, ತರಕಾರಿ ಮತ್ತು ಹುಲ್ಲಿನ ಮೇಳೂ ರಾಜನು ತೆರಿಗೆ ವಿಧಿಸಬಹುದೆಂದು ಹೇಳಲಾಗದೆ. ಭೂಮಿಯ ಗಾತ್ರ ಮತ್ತು ಗುಣಮಟ್ಟ ಆಧರಿಸಿ ತೆರಿಗೆ ವಿಧಿಸುತ್ತಿದ್ದುದು ಸ್ಪಷ್ಟವಾಗಿದೆ. ಸಾಮುದಾಯಿಕವಾಗಿ ಅಥವಾ ಗ್ರಾಮಗಳ ಮೇಲೆ ಒಟ್ಟಾರೆಯಾಗಿ ತೆರಿಗೆಯನ್ನು ವಿಧಿಸುತ್ತಿರಲಿಲ್ಲ. ಪ್ರತಿಯೋರ್ವನ ಭೂಮಿಯ ಮೇಲೆ ಪ್ರತ್ಯೇಕವಾಗಿ ತೆರಿಗೆ ನಿಗದಿಪಡಿಸಲಾಗುತಿತ್ತು. ರೈತರು ಕೆಲವೊಮ್ಮೆ ಮಧ್ಯವರ್ತಿಗಳ ಮೂಲಕ, ಕೆಲವೊಮ್ಮೆ ನೇರವಾಗಿ, ನಗದು ಇಲ್ಲವೇ ಧಾನ್ಯಗಳ ರೂಪದಲ್ಲಿ ತೆರಿಗೆಯನ್ನು ಸಲ್ಲಿಸುತ್ತಿದ್ದರು.
ಕ್ರಿ.ಶ. ಏಳನೆಯ ಶತಮಾನದ ವೇಳೆಗೆ ಭಾರತಕ್ಕೆ ಭೇಟಿ ನೀಡಿದ ಚೀನಿ ಪ್ರವಾಸಿ ಹ್ಯೂಯೆನ್‌ತ್ಸಾಂಗನು, ಹರ್ಷನ ಕಾಲದಲ್ಲಿ ಕಂದಾಯವು ರೈತರಿಗೆ ಹೊರೆಯಾಗಿರಲಿಲ್ಲ ಮತ್ತು ಪ್ರಜೆಗಳಿಂದ ಆಗಾಗ್ಗೆ ಬಲತ್ಕಾರದ ಸೇವೆಯನ್ನು (ಬಿಟ್ಟಿ ಅಥವಾ ವೃಷ್ಟಿ) ರಾಜ್ಯವು ಪಡೆಯುತ್ತಿದ್ದಿತೆಂದು ಉಲ್ಲೇಖಿಸಿದ್ದಾನೆ. ಅರಬ್‌ ಪ್ರವಾಸಿ ಅಲ್‌ಇದ್ರೀಸಿಯು, ರಾಷ್ಟ್ರಕೂಟರ ರಾಜ್ಯದಲ್ಲಿ ತೆರಿಗೆಯು ರೈತರಿಗೆ ಹೊರೆಯಾಗಿದ್ದಿತು. ಗುಜರಾತ್‌ನಲ್ಲಿ ಕೃಷಿ ಉತ್ಪನ್ನಗಳ ಮೇಲೆ ಪ್ರಜೆಗಳು ಹೆಚ್ಚಿನ ಕಂದಾಯ ನೀಡುತ್ತಿದ್ದರೆಂದು ಹೇಳಿರುವನು.
ಪ್ರಾಚೀನ ಭಾರತದ ಸಂದರ್ಭದಲ್ಲಿನ ಕೃಷಿ ಉತ್ಪನ್ನಗಳ ಮತ್ಟ ಮತ್ತು ಬೆಲೆಗಳನ್ನು ಕುರಿತು ಯಾವುದೇ ಸ್ಪಷ್ಟ ಮಾಹಿತಿಯು ದೊರಕುವುದಿಲ್ಲ. ಕಲ್ಹಣನ ಕೃತಿ ರಾಜತರಂಗಿಣಿಯಲ್ಲಿ ಮಾತ್ರ ಕೆಲವು ಮುಖ್ಯ ವಸ್ತುಗಳ ಬೆಲೆಗಳನ್ನು ಉಲ್ಲೇಖಿಸಲಾಗಿದೆ. ಆದರೆ ರಾಜ್ಯದ ಹೆಚ್ಚಿದ ಆರ್ಥಿಕ ಬೇಡಿಕೆಯಿಂದ  ಕೃಷಿ ಕ್ಷೇತ್ರದ ಮೇಲೆ ಹೆಚ್ಚಿನ ತೆರಿಗೆಗಳನ್ನು ವಿಧಿಸಿದ್ದುದು ಶಾಸನಗಳಿಂದ ಸ್ಪಷ್ಟವಾಗುತ್ತದೆ. ಗುಪ್ತರ ಕಾಲದಲ್ಲಿ ಕಬ್ಬು, ಹತ್ತಿ, ಅಗಸೆನರು ಮತ್ತು ಅಡಿಕೆಯ ಮೇಲೆ ತೆರಿಗೆಯಿರಲಿಲ್ಲ. ಆದರೆ ನಂತರದ ಕಾಲದಲ್ಲಿ ಈ ಉತ್ಪನ್ನಗಳ ಮೇಳೂ ತೆರಿಗೆ ವಿಧಿಸಿದ್ದನ್ನು ಶಾಸನಾಧಾರಗಳು ಸ್ಪಷ್ಟಪಡಿಸಿವೆ. ಚಾಹಮಾನ ದೊರೆಗಳು ಗೋಧಿಯ ಮೇಲೆ ಹೆಚ್ಚುವರಿ ತೆರಿಗೆಳನ್ನು ವಿಧಿಸಿದ್ದರು. ಇಂತಹ ಬೆಳವಣಿಗೆಗಳು ಸಹಜವಾಗಿ ಕೃಷಿ ಉತ್ಪನ್ನಗಳ ಬೆಲೆ ಹೆಚ್ಚಲು ಕಾರಣವಾಗಿರುತ್ತವೆ.
ಅತೃಪ್ತಿ ಮತ್ತು ಪ್ರತಿಭಟನೆ
ಈಗಾಗಲೇ ಗಮನಿಸಿರುವಂತೆ ಗುಪ್ತರ ಯುಗದಿಂದ ಕೃಷಿ ಕ್ಷೇತ್ರದ ಮೇಲೆ ಒತ್ತಡ ಹೆಚ್ಚಾಯಿತು. ಆರ್.ಎಸ್‌.ಶರ್ಮ ಅವರು ಗುರುತಿಸಿರುವಂತೆ, ಭೂಮಿಯ ಒಡೆತನದಲ್ಲಿ ಒಂದು ಮುಖ್ಯ ಬೆಳವಣಿಗೆಯು ಕಂಡುಬಂದಿತು. ಅದೆಂದರೆ ಬ್ರಾಹ್ಮಣರಿಗೆ ನೀಡಲಾದ ಭೂ ಕೊಡುಗೆಗಳಿಂದ ಆ ವರ್ಗವು ಭೂಮಾಲೀಕರಾದುದು. ಇದು ಹೊಸ ಪ್ರದೇಶಗಳಲ್ಲಿ ಕೃಷಿಯ ವಿಸ್ತರಣೆಗೆ ಕಾರಣವಾಯಿತಾದರೂ ಕೃಷಿಕನ ಸ್ಥಾನಮಾನವನ್ನು ಕುಗ್ಗುವಂತೆ ಮಾಡಿತು. ನಂತರ ಪ್ರಮುಖ ಅಧಿಕಾರಿಗಳಿಗೆ, ಸೇನೆಯ ಮುಖಂಡರಿಗೆ ಇದೇ ರೀತಿ ಭೂ ಕೊಡುಗೆಗಳನ್ನು ನೀಡಿದುದರಿಂದ ಕೃಷಿ ಕ್ಷೇತ್ರದ ಮೇಲೆ ದುಷ್ಟರಿಣಾಮ ಬೀರಿತು. ಕೃಷಿ ಸಂಬಂಧಿತ ಸಂಬಂಧಗಳು ಬದಲಾದವು. ಭೂಮಾಲೀಕರ ನಡುವೆ, ರಾಜ ಮತ್ತು ಭೂಮಾಲೀಕರ ನಡುವೆ ಹಾಗೂ ಭೂಮಾಲೀಕರು ಮತ್ತು ರೈತರ ನಡುವಿನ ಸಂಬಂಧಗಳು ಸಂಘರ್ಷದ ಸ್ವರೂಪ ಪಡೆದವು. ಭೂ ಸಂಬಂಧಿತ ವಿವಾದಗಳನ್ನು ಬಗೆಹರಿಸಲು ಧರ್ಮಶಾಸ್ತ್ರಗಳಲ್ಲಿ ಹೊಸ ನಿಯಮಗಳನ್ನು ಪರಿಚಯಿಸಲಾಯಿತು. ಒತ್ತಾಯದ ಕಂದಾಯ ವಸೂಲಿಗಾಗಿ ರಾಜರು ಸಾಮಂತರ ಮೇಲೆ, ಸಾಮಂತರು ಅಗ್ರಹಾರಗಳ ಮೇಲೆ ದಾಳಿ ಮಾಡಿರುವ ಪ್ರಕರಣಗಳ ಉಲ್ಲೇಖವು ಕ್ರಿ.ಶ. ಹನ್ನೆರಡು-ಹದಿಮೂರನೆಯ ಶತಮಾನಗಳ ಶಾಸನಗಳಲ್ಲಿ ಕಂಡು ಬರುತ್ತವೆ. ರಾಜ್ಯದ ದಮನಕಾರಿ ತೆರಿಗೆ ನೀತಿಯ ವಿರುದ್ಧ ವಿಜಯನಗರ ಸಾಮ್ರಾಜ್ಯದ ಆಡಳಿತದ ವೇಳೆಯಲ್ಲಿ ತಮಿಳುನಾಡಿನ ತಂಜಾವೂರು ಜಿಲ್ಲೆ ಮಾಯಾವರಂ ತಾಲ್ಲೂಕಿನಲ್ಲಿ ರೈತರು ಮತ್ತು ಕುಶ ಲಕರ್ಮಿಗಳು ಒಂದಾಗಿ ಪ್ರತಿಭಟಿಸಿರುವುದನ್ನು ಶಾಸನವೊಂದು ಉಲ್ಲೇಖಿಸಿದೆ. ರೈತರು ದಾವೆಯನ್ನು ಹೂಡವ ಮೂಲಕ ರಾಜರನ್ನು ಕಂಡು ದೂರುಗಳನ್ನು ಹೇಳಿಕೊಳ್ಳುವ ಮೂಲಕ ತಮ್ಮ ಅಸಮಾಧಾನವನ್ನು ವ್ಯಕ್ತಪಡಿಸುತ್ತಿದ್ದರು. ಇದು ರೈತರ ಪ್ರತಿಭಟನೆಯ ಒಂದು ವಿಧಾನವಾಗಿದ್ದಿತು. ಮತ್ತೊಂದು ವಿಧವೆಂದರೆ ಆತ್ಮ ಹತ್ಯೆ. ಮುಖ್ಯವಾಗಿ ದಕ್ಷಿಣ ಭಾರತದಲ್ಲಿ ಇಂತಹ ಪ್ರಕರಣಗಳು ಕಂಡುಬರುತ್ತವೆ. ಎಂದು ಆರ್.ಎಸ್. ಶರ್ಮ ಅವರು ಹೇಳಿರುವರು.
ಕಾಶ್ಮೀರದಲ್ಲಿ ರಾಜರು ಬಲವಂತವಾಗಿ ತೆರಿಗೆ ವಸೂಲಿ ಮಾಡುತ್ತಿದ್ದುದ್ದು ಮತ್ತು ಹೊಸ ತೆರಿಗೆಗಳನ್ನು ಹೇರಿದುದನ್ನು ವಿರೋಧಿಸಿ ಹಲವು ಬಾರಿ ಬ್ರಾಹ್ಮಣರು ಉಪವಾಸ ಮಾಡಿ ಪ್ರತಿಭಟಿಸಿರುವುದನ್ನು ಕಲ್ಹಣನು ಉಲ್ಲೇಖಿಸಿರುವನು. ಆದರೆ ಉಳಿದಡೆ ಬ್ರಾಹ್ಮಣರು ಇಂತಹ ಪ್ರತಿಭಟನೆಯ ನಾಯಕತ್ವವನ್ನು ವಹಿಸಿಕೊಂಡಿದ್ದು ಕಂಡುಬರುವುದಿಲ್ಲ. ಸಮಾಜದಲ್ಲಿ ಪ್ರಭಾವಿತರಾದ, ಧೈರ್ಯವುಳ್ಳ ಬ್ರಾಹ್ಮಣರನ್ನು ಭೂಮಿ ಸ್ವರೂಪದ ಕೊಡುಗೆಗಳು  ಮತ್ತು ಉನ್ನತ ಹುದ್ದೆಗಳು ಮೌನವಾಗಿಸಿರಬಹದು ಎಂದು ತರ್ಕಿಸಬಹುದೇ? ಉಳಿದಂತೆ ಅಂತ್ಯಜರು ಮತ್ತು ಅಸೃಶ್ಯರು ಸಾಮಾಜಿಕ ವ್ಯವಸ್ಥೆಯಲ್ಲಿ ಉನ್ನತ ಸ್ತರದಲ್ಲಾಗಲೀ, ಅಧಿಕಾರದಲ್ಲಾಗಲೀ ಇರಲಿಲ್ಲ ಎಂದು ಬಿ.ಪಿ ಮಜುಂದರ್ ಅವರು ಅಭಿಪ್ರಾಯಿಸಿದ್ದಾರೆ. ಅಂದರೆ ಈ ಎರಡು  ವರ್ಗಗಳು ಪ್ರತಿಭಟಿಸುವ ಸ್ಥಿತಿಯಲ್ಲಿ ಇರಲಿಲ್ಲ ಎಂಬುದು ಇದರ ಅರ್ಥವಾಗಿದೆ. ಅಲ್ಲದೆ ತೆರಿಗೆಯ ಹೆಚ್ಚಳದಿಂದಾಗಿ ಜನಸಮೂಹವು ನೆರೆರಾಜರ ದಾಳಿಗಳಿಗೆ ಉದಾಸೀನವಾಗಿದ್ದಿತು ಹಾಗೂ ಟರ್ಕೋ-ಆಫ್ಗನ್‌ ದಾಳಿಯ ಸಂದರ್ಭದಲ್ಲಿ ಕೆಲಮಟ್ಟಿಗೆ ಲಕ್ಷ್ಯ ನೀಡಿತೆಂಬುದು ಕೂಡಾ ಅವರ ಅಭಿಪ್ರಾಯವಾಗಿದೆ. ಅಂದರೆ ರಾಜ್ಯದ ತೆರಿಗೆ ನೀತಿಯು ಜನ ಸಮೂಹದಲ್ಲಿ ರಾಜೀಯ ಬೆಳವಣಿಗೆಗಳ ಬಗ್ಗೆ ನಿರಾಸಕ್ತಿಯನ್ನುಂಟು ಮಾಡಿದ್ದಿತು.
ಕೃಷಿಕ್ಷೇತ್ರದ ಅಧ್ಯಯನವೆಂದರೆ ಕೃಷಿಯ ಸ್ವರೂಪ, ಸಲಕರಣೆಗಳು, ಉತ್ಪನ್ನಗಳು, ಗೊಬ್ಬರ ಮತ್ತು ಪೋಷಣೆಯ ವಿಧಾನ, ನೀರಾವರಿ ವ್ಯವಸ್ಥೆಯ ಅಧ್ಯಯನವು ಮಾತ್ರವಲ್ಲ ಕೃಷಿ ಕ್ಷೇತ್ರ ಕುರಿತು ಆಡಳಿತ ವರ್ಗದ ನೀತಿ ಮತ್ತು ಕೃಷಿ ಕ್ಷೇತ್ರದ ಮೇಲಿನ ತೆರಿಗೆಗಳನ್ನು ಕೂಡಾ ಒಳಗೊಳ್ಳುತ್ತವೆ. ಈಗಾಗಲೇ ಗಮನಿಸಿದಂತೆ ಗುಪ್ತರ ಕಾಲದಿಂದ ಕ್ರಿ.ಶ. ಹನ್ನೆರಡನೆಯ ಶತಮಾನದವರೆಗಿನ ಸಂದರ್ಭದಲ್ಲಿ ಕೃಷಿಸಲಕರಣೆ ಹಾಗೂ ನೀರಾವರಿಯ ಸ್ವರೂಪದಲ್ಲಾದ ಬದಲವಣೆಗಳಿಂದ ಕೃಷಿಯ ವಿಸ್ತರಣೆಯಾಗಿದೆ. ಅದೇ ರೀತಿ ಆಡಳಿತ ನೀತಿಯ ಪರಿಣಾಮದಿಂದಾಗಿ ಈ ಕ್ಷೇತ್ರದ ಮೇಲೆ ಒತ್ತಡ ಹೆಚ್ಚಿದೆ. ಕೃಷಿಯ ಮೇಲೆ ಹೆಚ್ಚಿದ ತೆರಿಗೆಗಳು ಮತ್ತು ಅಸ್ತಿತ್ವಕ್ಕೆ ಬಂದ ಭೂಮಾಲೀಕ ವರ್ಗ ಈ ಕ್ಷೇತ್ರದ ಮೇಲೆ ದುಷ್ಟರಿಣಾಮವನ್ನು ಬೀರಿರುವುದನ್ನು ಹಲವು ಅಧ್ಯಯನಗಳು ಸ್ಪಷ್ಟಪಡಿಸಿವೆ.
ಪ್ರಾಚೀನ ಭಾರತದಲ್ಲಿ ಸಾಹಿತ್ಯ
ಈ ಅಧ್ಯಾಯದಲ್ಲಿ ಗುಪ್ತರ ಯುಗದಿಂದ ಸುಮಾರು ಹನ್ನೆರಡನೆಯ ಶತಮಾನದವರೆಗಿನ ಅವಧಿಯಲ್ಲಿ ಆದ ಸಾಹಿತ್ಯ ಕ್ಷೇತ್ರದಲ್ಲಿನ ಬೆಳವಣಿಗೆಯನ್ನು ವಿವರಿಸಲಾಗಿದೆ. ಗುಪ್ತರ ಕಾಲದಲ್ಲಿ ವಿಶಾಲವಾದ ಸಾಮ್ರಾಜ್ಯ ಮತ್ತು ರಾಜಕೀಯ ಏಕತೆಯ ಸ್ಥಾಪನೆಯಾದುದರಿಂದ ಹಾಗೂ ನಂತರದಲ್ಲಿ ಪ್ರಾದೇಶಿಕ ರಾಜ್ಯಗಳು ಹೆಚ್ಚಿನ ಸಂಖ್ಯೆಯಲ್ಲಿ ಅಸ್ತಿತ್ವಕ್ಕೆ ಬಂದಿದುದರಿಂದ ರಾಜಾಶ್ರಯದ ಪ್ರಮಾಣವು ಹೆಚ್ಚಿ, ಅಧಿಕ ಸಂಖ್ಯೆಯ ಕೃತಿಗಳು ರಚನೆಯಾದವು. ಪುರಾಣಗಳು, ಧರ್ಮಶಾಸ್ತ್ರಗಳು, ಕಾವ್ಯ ಮತ್ತು ನಾಟಕಗಳಲ್ಲಿದೆ, ವ್ಯಾಕರಣ, ಖಗೋಳಶಾಸ್ತ್ರ, ವೈದ್ಯಕೀಯ, ಗಣಿತ ಹಾಗೂ ಜ್ಯೋತಿಷ್ಯಶಾಸ್ತ್ರ  ಮೊದಲಾದ ಕ್ಷೇತ್ರಗಳನ್ನೊಳಗೊಂಡಂತೆ ಉತ್ತಮವಾದ ಕೃತಿಗಳು ಪ್ರಕಟಗೊಂಡವು. ಈ ಅವಧಿಯಲ್ಲಿ ಮುಖ್ಯವಾಗಿ ಸಂಸ್ಕೃತ ಸಾಹಿತ್ಯದಲ್ಲಿ ಗಮನಾರ್ಹ ಬೆಳವಣಿಗೆಯು ಕಂಡುಬಂದಿದೆ. ಜೊತೆಗೆ ದಕ್ಷಿಣ ಭಾರತದಲ್ಲಿಯೂ ಸಂಸ್ಕೃತ ಸಾಹಿತ್ಯ ರಚನೆ ವಿಶೇಷವಾಗಿ ಅಭಿವೃದ್ಧಿಗೊಂಡಿತು. ಪ್ರಾಕೃತ ಭಾಷೆಯು ಪೂರ್ಣವಾಗಿ ಕಣ್ಮರೆಯಾಗಲಿಲ್ಲ. ಪ್ರಾಕೃತ, ಪಾಳಿ ಮತ್ತು ಅಪಭ್ರಂಶ ಭಾಷೆಯಲ್ಲಿ ಹಲವು ಕೃತಿಗಳು ರಚನೆಯಾದವು. ಕನ್ನಡ ಮತ್ತು ತಮಿಳು ಭಾಷೆಗಳಲ್ಲಿ ಕೂಡಾ ಮಹತ್ವದ ಕೃತಿಗಳು ರಚಿವಾದವು. ಸಂಸ್ಕೃತ ಸಾಹಿತ್ಯದ ಪ್ರಭಾವವು ಪ್ರಾದೇಶಿಕ ಭಾಷಾ ಸಾಹಿತ್ಯಗಳ ಮೇಲೆ ಆಗಿರುವುದನ್ನು ಈ ಅವಧಿಯಲ್ಲಿ ಗಮನಿಸಬಹದು. ಕಾವ್ಯದಲ್ಲಿ ಚಂಪೂಶೈಲಿ, ಸಂಗ್ರಹಕಾವ್ಯ ಪ್ರಕರ, ಅಲಂಕಾರಶಾಸ್ತ್ರದ ಬೆಳವಣಿಗೆ ಗುಪ್ತರ ನಂತರದ ಕಾಲದಲ್ಲಿ ಸಂಸ್ಕೃತ ಸಾಹಿತ್ಯಕ್ಷೇತ್ರದಲ್ಲಿ ಕಂಡುಬರುವ ಗಮನಾರ್ಹ ಅಂಶಗಳಾಗಿವೆ.
ಸಂಸ್ಕೃತ ಸಾಹಿತ್ಯ
ಗುಪ್ತರ ಕಾಲದಲ್ಲಿ ಸಂಸ್ಕೃತ ಸಾಹಿತ್ಯ ಕ್ಷೇತ್ರದಲ್ಲಿ ಗಮನಾರ್ಹ ಬೆಳವಣಿಗೆ ಕಂಡು ಬರುತ್ತದೆ. ಸಾಹತ್ಯದ ಪದ್ಯ, ಗದ್ಯ ಮತ್ತು ನಟಕ ಪ್ರಕಾರಗಳಲ್ಲಿಯೂ ಶ್ರೇಷ್ಠ ಕೃತಿಗಳು ರಚಿಸಲ್ಪಟ್ಟವು. ಅದರಲ್ಲಿಯೂ ಕಾವ್ಯ ಸೈಲಿಯು ಪರಿಪಕ್ವಗೊಂಡಿತು. ಸಂಸ್ಕೃತವು ಶಾಸನ, ಸಾಹಿತ್ಯ ಮತ್ತು ಧಾರ್ಮಿಕ ಕ್ಷೇತ್ರಗಳಲ್ಲಿ ಪ್ರಾಕೃತದ ಸ್ಥಾನವನ್ನಾಕ್ರಮಿಸಿತು. ಈ ಹಿನ್ನಲೆಯಲ್ಲಿ ಗುಪ್ತರ ಯುಗವನ್ನು ಸಂಸ್ಕೃತ ಸಾಹಿತ್ಯದ ಸುವರ್ಣಯುಗವೆಂದು ಭಾವಿಸಲಾಗಿದೆ. ಗುಪ್ತರ ಕಾಲದಲ್ಲಿಯೂ ವೈದಿಕ ಸಾಹಿತ್ಯ ರಚನೆಯು ಮುಂದುವರೆದಿದೆ. ಮಹಾಕಾವ್ಯಗಳಾದ ರಾಮಾಯಾಣ ಮತ್ತು ಮಹಾಭರತಗಳು ಈಗಿನ ಸ್ವರೂಪವನ್ನು ಈ ಕಾಲದಲ್ಲಿ ಹೊಂದಿದವು. ಬಹುತೇಕ ಪುರಾಣಗಳು ಪುನರಚಿಸಲ್ಪಟ್ಟವು. ಸಾಮಾನ್ಯವಾಗಿ ಪುರಾಣಗಳು ಐದು ಲಕ್ಷಣಗಳನ್ನು ಅಥವ ಐದು ವಿಷಯಗಳನ್ನು ಒಳಗೊಂಡಿರುತ್ತವೆ. ಅದರೆ ಈ ಅವಧಿಯಲ್ಲಿ ಪುರಾಣಗಳು ಈ ವಿಷಯ ವ್ಯಾಪ್ತಿಯ ಮಿತಿಯನ್ನು ದಾಟಿ ಅನೇಕ ಲೌಕಿಕ ವಿಷಯಗಳನ್ನು, ಧರ್ಮಶಾಸ್ತ್ರಗಳಿಗೆ ಸಂಬಂಧಿಸಿದ ವಿಷಯಗಳು, ದೇವರ ಪೂಜಾವಿಧಾನ, ತಾತ್ವಿಕ ವಿಚಾರಗಳು ಮೊದಲಾದ ವಿಷಯಗಳನ್ನು ತಮ್ಮ ವ್ಯಾಪ್ತಿಗೆ ತೆಗೆದುಕೊಂಡಿವೆ. ಅಗ್ನಿಪುರಾಣದಲ್ಲಿ ಖಗೋಳಶಾಸ್ತ್ರ, ಆಯುರ್ವೇದ, ವ್ಯಾಕರಣ, ಜ್ಯೋತಿಷ್ಯ, ರಾಜನೀತಿ, ವಾಸ್ತುಶಿಲ್ಪ, ಯುದ್ಧವಿಚಾರಗಳು, ವೈದ್ಯಕೀಯ ಮೊದಲಾದ ವಿಷಯಗಳು ಸೇರ್ಪಡೆಯಾಗಿವೆ. ವಿಷ್ಣುಧರ್ಮೋತ್ತರ ಪುರಾಣವು ನೃತ್ಯ, ಚಿತ್ರಕಲೆ, ಶಿಲ್ಪಕಲೆ ವಿಚಾರಗಳನ್ನು ಹಾಗೂ ಗರುಡ ಪುರಾಣವು ಸುಗಂಧದ್ರವ್ಯ ಮತ್ತು ವಜ್ರದ ವಿಚಾರಗಳನ್ನು ಒಳಗೊಂಡಿವೆ. ಮತ್ಸ್ಯ, ವಾಯು, ಬ್ರಹ್ಮಾಂಡ, ಭವಿಷ್ಯ ವಿಷ್ಣು ಮತ್ತು ಗರುಡ ಪುರಾಣಗಳು ಕ್ರಿಸ್ತಶಕ ನಾಲ್ಕರಿಂದ ಏಳನೆಯ ಶತಮಾನದ ಸಂದರ್ಭದಲ್ಲಿ ಈಗಿನ ಸ್ವರೂಪ ಪಡೆದಿವೆ. ಮುಖ್ಯ ಪುರಾಣಗಳಾದ ವಾಯು, ಬ್ರಹ್ಮಾಂಡ, ವಿಷ್ಣು ಮತ್ತು ಮತ್ಸ್ಯ ಪುರಾಣಗಳಲ್ಲಿ ಪ್ರಾಚೀನ ರಾಜವಂಶಗಳ ವಂಶಾವಳಿಗಳ ವಿವರಗಳಿವೆ. ಕ್ರಿ.ಶ. ೮೦೦ ರಿಂದ ೧೦೦೦ ಅವಧಿಯಲ್ಲಿ ಕೂಡಾ ಪುರಾಣಗಳು ಪರಿಷ್ಕರಣೆಯಾಗಿವೆ. ಈ ಅವಧಿಯಲ್ಲಿ ಲಿಂಗ ಪುರಾಣಕ್ಕೆ ಲಿಂಗಪ್ರತಿಷ್ಟೆ, ಪಾಶುಪತ ವೃತ, ಪಂಚಾಕ್ಷರಿ ಮಂತ್ರ ಮೊದಲಾದ ವಿಚಾರಗಳು ವರಾಹ ಪುರಾಣಕ್ಕೆ ತೀರ್ಥಕ್ಷೇತ್ರ, ದೀಕ್ಷಾ, ತಪಸ್ಸು, ಅಂತ್ಯಸಂಸ್ಕಾರ ಮೊದಲದ ವಿಚಾರಗಳು, ವಾಮನ ಪುರಾಣಕ್ಕೆ ವರ್ಣಾಶ್ರಮ ಧರ್ಮದ ವಿಚಾರಗಳು, ವಿವಿಧ ವ್ರತಗಳು, ವಿಷ್ಣು ಪೂಜೆ ಮೊದಲಾದ ವಿಚಾರಗಳು ಸೇರ್ಪಡೆಯಾಗಿವೆ.
ಧರ್ಮಶಾಸ್ತ್ರಗಳಲ್ಲಿ ಯಾಜ್ಞವಲ್ಕ್ಯ ಸ್ಮೃತಿ ಮತ್ತು ನಾರದ ಸ್ಮೃತಿಗಳು ಗುಪ್ತರ ಯುಗದ ಪ್ರಧಾನ ರಚನೆಗಳಾಗಿವೆ. ಪರಾಶರ, ಕಾತ್ಯಾಯನ, ಪಿತಾಮಹ, ಪುಲಸ್ತ್ಯ, ವ್ಯಾಸ, ಹರಿತ ಸ್ಮೃತಿಗಳು ಇವುಗಳು ಗುಪ್ತರ ಕಾಲದಲ್ಲಿ ರಚನೆಯಾಗಿ ನಂತರದ ಕಾಲದಲ್ಲಿ ಪರಿಷ್ಕರಿಸಲ್ಪಟ್ಟವು. ಒಂದು ಗಮನಾರ್ಹ ಅಂಶವೆಂದರೆ ಪ್ರಾಚೀನ ಭಾರತದ ಸಂದರ್ಭದಲ್ಲಿ ಸ್ಮೃತಿಗಳ ಮೆಲೆ ಭಾಷ್ಯಗಳ ರಚನೆಯಾದುದು. ಅಸಹಾಯ, ಮೇಧಾತೀರ್ಥ, ಕಲ್ಲುಕಭಟ್ಟ, ವಿಜ್ಞಾನೇಶ್ವರ ಮೊದಲಾದವರು ಭಾಷ್ಯಕಾರರಲ್ಲಿ ಪ್ರಮುಖರಾಗಿದ್ದಾರೆ. ಎಂಟನೆಯ ಶತಮಾನದ ಆರಂಭದಲ್ಲಿ ಕಾಮಂದಕನು ನೀತಿಸಾರವನ್ನು ರಚಿಸಿದ್ದಾನೆ. ಇದು ಗುಪ್ತರಯುಗ ಮತ್ತು ನಂತರದ ಅವಧಿಗೆ ಸೇರಿದ ಒಂದೇ ಒಂದು ಅರ್ಥಶಾಸ್ತ್ರ ಗ್ರಂಥವಾಗಿದೆ.
ತತ್ವಶಾಸ್ತ್ರದ ಕ್ಷೇತ್ರದಲ್ಲಿ ಗಮನಾರ್ಹವಾದ ಕೊಡುಗೆಗಳು ಬಂದಿವೆ. ಸಾಂಖ್ಯತತ್ವದ ಅತ್ಯಂತ ಪ್ರಾಚೀನ ಗ್ರಂಥ ಈಶ್ವರ ಕೃಷ್ಣನ ಸಾಂಖ್ಯಕಾರಿಕೆ, ಇದರಲ್ಲಿ ಸಂಖ್ಯಾಸಿದ್ಧಾಂತದ ಪ್ರತಿಪಾದನೆಯಿದೆ. ಇದರ ಮೇಲೆ ವಾಚಸ್ಪತಿಯು ತತ್ವಕೌಮುದಿ ಮತ್ತು  ತತ್ವಶಾರದೀ ಎಂಬ ಭಾಷ್ಯಗಳನ್ನು ರಚಿಸಿರುವನು. ಪತಾಂಜಲಿಯ ಯೋಗಸೂತ್ರದ ಮೇಲೆ ವ್ಯಾಸನು ಭಾಷ್ಯವನ್ನು ರಚಿಸಿದರೆ ವಾಚಸ್ಪತಿಯು ಈ ಭಾಷ್ಯದ ಮೇಲೆ ತತ್ವವೈಶಾರಧೀ ಎಂಬ ಟೀಕೆಯನ್ನು ಬರೆದಿರುವನು. ಯೋಗ ಸೂತ್ರದ ಮೇಲೆ ಹನ್ನೊಂದನೆ ಶತಮಾನದಲ್ಲಿ ಬೋಜನೆಂಬಾತನು ರಾಜಮಾರ್ತಾಂಡ ಎಂಬ ಮತ್ತೊಂದು ಭಾಷ್ಯವನ್ನು ಬರೆದಿರುವನು. ನ್ಯಾಯಸೂತ್ರಕ್ಕೆ ಸಂಬಂಧಿಸಿದಂತೆ, ಉದ್ಯೋತಕನು ನ್ಯಾಯವಾರ್ತಿಕ, ಧರ್ಮ ಕೀತಿರ್ಯಯು ನ್ಯಾಯವಿಂದು ಜೈನ ಕವಿ ದಿವಾಕರನು ನ್ಯಾಯಾವತಾರ ಮತ್ತು ಮಾಣಿಕ್ಯ ನಂದಿಯೆಂಬಾತನು ಪರೀಕ್ಷಾ ಮುಖಸೂತ್ರ ಎಂಬ ಕೃತಿಗಳನ್ನು ರಚಿಸಿರುವರು. ಇದರಲ್ಲಿ ನ್ಯಾಯವಾರ್ತಿಕದ ಮೇಲೆ ವಾಚಸ್ಪತಿ ಮಿಶ್ರನು ನ್ಯಾಯಸೂಚಿ ನಿಬಂಧ ಮತ್ತು ನ್ಯಾಯಸೂತ್ರೋದ್ಧಾರ ಎಂಬ ಟೀಕೆಗಳನ್ನು, ನ್ಯಾಯ ಬಿಂದುವಿನ ಮೇಲೆ ಧರ್ಮೋತ್ಕರ ಮತ್ತು ಮಲ್ಲವಾದಿ ಎಂಬುವವರು ಟೀಕೆಗಳನ್ನು ಬರೆದಿರುವರು. ಇಲ್ಲಿ ಹೆಸರಿಸಲಾದ ವಾಚಸ್ಪತಿಯು ಒಂಬತ್ತನೆಯ ಶತಮಾನಕ್ಕೆ ಸೇರಿದವನಾಗಿದ್ದು, ಈತನು ಮಂಡನಮಿಶ್ರರ ವಿಧಿವಿವೇಕದ ಮೇಲೆ ನ್ಯಾಯಕಣಿಕಾ ಎಂಬ ಟೀಕು ಮತ್ತು ಭಟ್ಟಿ ಮೀಮಾಂಸೆಯ ಮೇಲೆ ತತ್ವಬಿಂಧು ಎಂಬ ಕೃತಿಯನ್ನು ಕೂಡಾ ರಚಿಸಿರುವನು. ನ್ಯಾಯವಾರ್ತಿಕದ ಮೇಲೆ ತತ್ವಶುದ್ಧಿ ಎಂಬ ವ್ಯಾಖ್ಯಾನವನ್ನು ಉದಯನು ರಚಿಸಿರುವನು. ಈ ಉದಯನನು ಕ್ರಿ.ಶ. ಹತ್ತನೆಯ ಶತಮಾನದ ಪ್ರಸಿದ್ಧ ವಿದ್ವಾಂಸನಾಗಿದ್ದಾನೆ. ಆತ್ಮ ವಿವೇಕ, ನ್ಯಾಯ ಪರಿಶಿಷ್ಟ ಮತ್ತು ನ್ಯಾಯ ಕುಸುಮಾಂಜಲಿಗಳು ಕೂಡಾ ಈತನ ಕೃತಿಗಳಾಗಿವೆ. ನ್ಯಾಯ ಸೂತ್ರದ ಮೆಲೆ ಜಯಂತನೆಂಬಾತನು ಬ್ಯಾಯಮಂಜರಿ ಎಂಬ ವ್ಯಾಖ್ಯೆಯನ್ನು ಮತ್ತು ಭಾಸರ್ವಜ್ಞನೆಂಬಾತನು ನ್ಯಾಯಸಾರ ಎಂಬ ಸಮೀಕ್ಷ ಕೃತಿಯನ್ನು ರಚಿಸಿರುವರು.
ಕಣಾದನ ವೈಶೇಷಿಕ ಸೂತ್ರದ ಮೇಲೆ ಪ್ರಶಸ್ತ ಪಾದ ಎಂಬ ವಿದ್ವಾಂಸನು ಕ್ರಿ.ಶಕ ಐದನೆಯ ಶತಮಾನದಲ್ಲಿ ಪದಾರ್ಥ ಧರ್ಮ ಸಂಗ್ರಹ ಎಂಬ ಭಾಷ್ಯವನ್ನು ರಚಿಸಿರವನು. ಈ ಭಾಷ್ಯದ ಮೇಲೆ ಉದಯನೆಂಬ ಕ್ರಿ.ಶ. ೯೮೪ರಲ್ಲಿ ಕಿರಣಾವಲೀ ಎಂಬ ವ್ಯಾಖ್ಯಾನವನ್ನು ಶ್ರೀಧರಭಟ್ಟನೆಂಬಾತನು ನ್ಯಾಯಕಂದಲಿ ಎಂಬ ಟೀಕೆಯನ್ನು ಬರೆದಿರುವರು. ಪ್ರಶಸ್ತ ಪಾದರ ಕೃತಿಯ ಮೇಲೆ ವ್ಯೋಮಶೇಖರನು ವ್ಯೊಮವತಿ ಹಗೂ ಶ್ರೀವತ್ಸನು ಲೀಲಾವತಿ ಎಂಬ ವ್ಯಾಖ್ಯೆಗಳನ್ನು ರಚಿಸಿದ್ದಾರೆ. ಹೀಗೆ ವೈಶೇಷಿಕ ಸೂತ್ರದ ಮೇಲೆ ಕ್ರಿ.ಶ. ಹತ್ತು-ಹನ್ನೊಂದನೆಯ ಶತಮಾನದ ವೇಳೆಯಲ್ಲಿ ಹಲವು ಕೃತಿಗಳು ರಚನೆಯಾಗಿವೆ.
ಜೈಮಿನಿಯ ಮೀಮಾಂಸ ಸೂತ್ರದ ಮೇಲೆ ಈ ಹಿಂದೆ ಶಬರಭಾಷ್ಯವು ಬರೆಯಲ್ಪಟ್ಟಿದ್ದಿತು. ಏಳನೆಯ ಶತಮಾನದ ವೇಳೆಗೆ ಕುಮಾರಿಲಭಟ್ಟ ಮತ್ತು ಪ್ರಭಾಕರ ಗುರು ಎಂಬುವವರು ಇದರ ಮೇಲೆ ಟೀಕೆಗಳನ್ನು ರಚಿಸಿರುವರು. ಮೀಮಾಂಸ ಕ್ಷೇತ್ರಕ್ಕೆ ವಾಚಸ್ಪತಿ ಕೂಡಾ ತತ್ವಬಿಂದು ಎಂಬ ಕೃತಿಯನ್ನು ನೀಡಿರುವನು. ಸವಜ್ಞಾತ್ಮಮುನಿ ಎಂಬಾತನು ಶಂಕರರ ಭಾಷ್ಯದ ಸಂಕ್ಷಿಪ್ತ ರೂಪವಾದ ಸಂಕ್ಷೇಪ ಶಾರೀರಿಕ ಎಂಬ ಗ್ರಂಥವನ್ನು ರಚಿಸಿರುವನು. ವೇದಾಂತ ಕುರಿತ ಕೃತಿಕಾರರಲ್ಲಿ ಗೌಡಪಾದರು. ನಾಥಮುನಿ, ಯಮುನಾಚಾರ್ಯ, ರಾಮಾನುಜಾಚಾರ್ಯರು ಸೇರಿದ್ದಾರೆ. ನ್ಯಾಯತತ್ವ ಮತ್ತು ಯೋಗರಹಸ್ಯಗಳು ನಾಥಮುನಿಗಳಿಂದ ರಚಿತವಾದವುಗಳು. ಆಗಮಪ್ರಾಮಾಣ್ಯ, ಸಿದ್ಧಿತ್ರಯ, ಗೀತಾಸಂಗ್ರಹಗಳಲ್ಲದೆ ಇನ್ನೂ ಹಲವು ಕೃತಿಗಳನ್ನು ಯಮುನಾಚಾರ್ಯರು ನೀಡಿರುವರು. ಅದ್ವೈತ ಸಿದ್ದಾಂತದ ಗೌಡಪಾದರು. ವಾಕ್ಯಪದೀಯ ಕರ್ತೃ ಭರ್ತೃಹರಿ ಕೂಡಾ ವೇದಾಂತ ಕ್ಷೇತ್ರವನ್ನು ಶ್ರೀಮಂತಗೊಳಿಸಿರುವರು. ವೈಷ್ಣವ ಪದ್ಧತಿಯು ವೇದಾಂತ ತತ್ವಗಳೊಂದಿಗೆ ಗಾಢವಾದ ಸಂಬಂಧ ಬೆಳೆಸಿಕೊಂಡಂತೆ ಶೈವಪದ್ಧತಿಯು ಕೂಡಾ ಪ್ರಭಾವಗೊಂಡಿತು. ಹೀಗಾಗಿ ಸ್ಪಂದಶಾಸ್ತ್ರ ಮತ್ತು ಪ್ರತ್ಯಭಿಜ್ಞಾನಶಾಸ್ತ್ರ ಎಂಬ ಎರಡು ಶೈವ ಪದ್ಧತಿಗಳು ಕಾಶ್ಮೀರದಲ್ಲಿ ಅಸ್ತಿತ್ವಕ್ಕೆ ಬಂದವು. ಮೊದಲನೆಯದನ್ನು ಕ್ರಿ.ಶ. ಒಂಬತ್ತನೆಯ ಶತಮಾನದಲ್ಲಿ ವಸುಗುಪ್ತನು ಸ್ಥಾಪಿಸಿದನು. ಈತನು ಶಿವಸೂತ್ರದ ಕರ್ತೃ. ಇದು ಈ ಪದ್ಧತಿಯ ಮುಖ್ಯ ಸೂತ್ರಗ್ರಂಥವಾಗಿದೆ. ಈ ಪದ್ಧತಿಗೆ ಸಂಬಂಧಿಸಿದ ಮತ್ತೊಂದು ಕೃತಿ ಕಲ್ಲಟನ ಸ್ಪಂದಕಾರಿಕಾ ಇದರಲ್ಲಿ ೫೧ ಶ್ಲೋಕಗಳಿದ್ದು ವಸುಗುಪ್ತನ ಬೋಧನೆಗಳನ್ನು ಆಧರಿಸಿದೆ. ಪ್ರತ್ಯಭಿಜ್ಞಾ ಪಂಥದ ಮುಖ್ಯ ಕೃತಿಗಳೆಂದರೆ ಸೋಮಾನಂದನ ಶಿವದೃಷ್ಟಿ ಮತ್ತು ಉತ್ಪಲನ ಪ್ರತ್ಯಭಿಜ್ಞಸೂತ್ರ ಇವುಗಳು ಕ್ರಿ.ಶ. ಹತ್ತನೆಯ ಶತಮಾನಕ್ಕೆ ಸೇರಿದವುಗಳಾಗಿವೆ. ಈ ಎರಡನೇ ಕೃತಿಯ ಮೇಲೆ ಅಭಿನವಗುಪ್ತನ ಪ್ರತ್ಯಭಿಜ್ಞಾವಿಮರ್ಶಿನಿ ಎಂಬ ಟೀಕೆಯನ್ನು ರಚಿಸಿರುವನು, ಅಲ್ಲದೆ ತಂತ್ರಲೋಕ ಮತ್ತು ಪರಮಾರ್ಥಸಾರ ಎಂಬ ಕೃತಿಗಳನ್ನು ಕೂಡಾ ಅಭಿನವಗುಪ್ತನು ನೀಡಿರುವನು.
ಹೀಗೆ ಗುಪ್ತರ ಯುಗದಿಂದ ಹನ್ನೆರಡನೆಯ ಶತಮಾನದ ಅವಧಿಯಲ್ಲಿ ಪುರಾಣಗಳ ಪರಿಷ್ಕರಣೆ, ಧರ್ಮಶಾಸ್ತ್ರಗಳ ರಚನೆ, ಧರ್ಮಶಾಸ್ತ್ರ ಮತ್ತು ಸೂತ್ರಗಳ ಮೆಲೆ ಭಾಷ್ಯಗಳು, ವ್ಯಾಖ್ಯಾನಗಳೂ ಮತ್ತು ಟೀಕೆಗಳು ಬರೆಯಲ್ಪಟ್ಟಿವೆ. ಇವುಗಳು ಭಾರತೀಯ ಧರ್ಮ, ತತ್ವ, ಆಧ್ಯಾತ್ಮ ಮೊದಲಾದವುಗಳನ್ನರಿಯಲು ಸಹಕಾರಿಯಾಗಿವೆ.
ಸಾಹಿತ್ಯದ ಪ್ರಮುಖ ಪ್ರಕಾರವಾದ ಕಾವ್ಯ ಪ್ರಕಾರದಲ್ಲಿ ಗುಪ್ತರ ಕಾಲದಲ್ಲಿ ಶ್ರೇಷ್ಠವಾದ ಕೃತಿಗಳು ರಚನೆಗೊಂಡವೆ. ಈ ಅವಧಿಯ ಶ್ರೇಷ್ಟ ಕವಿಯೆಂದು ಪರಿಗಣಿಸಲ್ಪಟ್ಟ ಕಾಳಿದಾಸನು “ಪ್ರಶ್ನಾತೀತವಾಗಿ ಭಾರತೀಯ ಕಾವ್ಯಶೈಲಿಯ ಅತಿ ಮನೋಜ್ಞಪಾರಂಗತನು” ಎನ್ನಲಾಗಿದೆ. ಆತನ ಉಪಮಾಲಂಕಾರ ಬಳಕೆಯ ಶಕ್ತಿ ಮತ್ತು ವಿಧಾನ ಮುಖ್ಯವಾಗಿ ಶ್ಲಾಘಿಸಲ್ಪಟ್ಟಿದೆ. ಕಾಳಿದಾಸನ ಜೀವನ ಕುರಿತು ಹಲವು ಕಥೆಗಳು ಚಾಲ್ತಿಯಲ್ಲಿವೆ. ಆದರೂ ಆತನನ್ನು ಗುಪ್ತರ ಕಾಲಕ್ಕೆ ಸೇರಿದವನೆಂದು ಹೆಚ್ಚಿನವರ ಅಭಿಪ್ರಾಯವಾಗಿದೆ. ಕಾಳಿದಾಸನ ಮೊದಲ ಕಾವ್ಯ ಋತುಸಂಹಾರ, ನಂತರ ಮೇಘದೂತ, ಕುಮಾರಸಂಭವ ಮತ್ತು ರಘವಂಶಗಳನ್ನು ರಚಿಸಿದ್ದಾನೆ. ಇವುಗಳಲ್ಲಿ ಕೊನೆಯವರೆಡನ್ನು ಮಹಾಕಾವ್ಯಗಳೆಂದು  ಹಾಗೂ ಸಂಸ್ಕೃತ ಕಾವ್ಯದ ಎರಡು ರತ್ನಗಳೆಂದು ಕರೆಯಲಾಗಿದೆ. ಮೇಘದೂತನು ಅತ್ಯಂತ ಚಿತ್ತಾಕರ್ಷಕ ಲಘುಕಾವ್ಯವಾಗಿದೆ. ಕುಮಾರದಾಸನ ಜಾನಕಿಹರಣ, ಪಂಚಮಹಾಕಾವ್ಯಗಳಲ್ಲಿ ಒಂದೆಂದು ಪರಿಗಣಿಸಲಾದ ಭರವಿಯ ಕಿರಾತಾರ್ಜುನೀಯಂ, ಮಾಘನ ಶಿಶುಪಾಲವಧಾ, ಭಟ್ಟಿಯ ರಾವಣವಧಾ ಇವುಗಳು ಗುಪ್ತರ ಕಾಲದ ಇತರ ಪ್ರಮುಖ ಸಂಸ್ಕೃತ ಕಾವ್ಯಗಳಾಗಿವೆ. ಈ ಕಾಲದ ಶಾಸನಗಳ ರಚನೆಯ ಮೇಲೆ ಕೂಡಾ ಕಾವ್ಯದ ಪ್ರಭಾವವಾಗಿವೆ. ಸಮುದ್ರಗುಪ್ತನ ಅಲಹಬಾದ್‌ ಸ್ತಂಭಶಾಸನ, ಯಶೋವರ್ಮನ್‌ನ ಮಾಂಡ್‌ಸೋರ್ಶಾಸನ, ಜುನಾಗಡ್‌ ಬಂಡೆಗಲ್ಲಿನ ಶಾಸನ ಮತ್ತು ಮೆಹರುಲಿಸ್ತಂಭ ಶಾಸನಗಳು ಪಠ್ಯಗಳನ್ನು ಗಮನಿಸಿದರೆ ಇದು ಸ್ಪಷ್ಟವಾಗುತ್ತದೆ.
ಗುಪ್ತರ ಯುಗದ ನಂತರವೂ ಕವ್ಯ ಪರಂಪರೆಯು ಮುಂದುವರೆದಿದೆ. ಬೌದ್ಧ, ಜೈನ, ವೈದಿಕ ವಿದ್ವಾಂಸರು ಇದರಲ್ಲಿ. ಭಾಗಿಯಾಗಿರುವರು. ಈ ಅವಧಿಯಲ್ಲಿ ಬೌದ್ಧ ಕವಿ ಶಿವಸ್ವಾಮಿಯು ಕಪ್ಪಣಾಭ್ಯುದಯ, ಜಿನಪಂಥದ ಜಿನಸೇನನು ಹರಿವಂಶ, ಅಸಗನು ವರ್ಧಮಾನಚರಿತ, ರವಿಸೇನನು ಪದ್ಮ ಪುರಾಣ, ಕನಕಸೇನ ವಾದಿರಾಜನು ಯಶೋಧರಚರಿತ, ರಾಜಾತನಕ ರತ್ನಾಕರನು ಹರಿವಿಜಯ, ಕಶ್ಮೀರದ ಕವಿ ಅಭಿನಂದನು ರಾಮಚರಿತ, ವಾಸುದೇವನು ಯುಧಿಷ್ಠಿರ ವಿಜಯ ಹಾಗೂ ಧನಂಜಯನು ರಾಘವಪಾಂಡವೀಯ ಎಂಬ ಕಾವ್ಯಗಳನ್ನು ರಚಿಸಿರುವರು. ಇವುಗಳ ವಿಷಯ ವಸ್ತು ಪುರಾಣ ಮತ್ತು ಮಹಾಕಾವ್ಯಗಳಲ್ಲಿ ಉಲ್ಲೇಖಿತ ಪ್ರಸಂಗಗಳಾಗಿವೆ.
ಸಂಸ್ಕೃತದಲ್ಲಿ ಐತಿಹಾಸಿಕ ವಿಷಯವಸ್ತುವನ್ನಾಧರಿಸಿದ ಕಾವ್ಯಗಳು ವಿರಳ. ದೊರೆತಿವ ಐತಿಹಾಸಿಕ ಕಾವ್ಯಗಳಲ್ಲಿ ಪ್ರಾಚೀನವಾದುದು ಬಾಣನ ಹರ್ಷಚರಿತೆ. ಇದು ವರ್ಧನರ ಹರ್ಷವರ್ಧನನ ಕುರಿತ ಕೃತಿಯಾಗಿದೆ. ಪದ್ಮಗುಪ್ತನ ನವಸಾಹಸಾಂಕಚರಿತ ಮತ್ತೊಂದು ಮುಖ್ಯ ಕೃತಿಯಾಗಿದೆ. ಇದು ಕ್ರಿ.ಶ. ೧೦೦೦ದಲ್ಲಿ ರಚನೆಯಾಗಿದ್ದೆನ್ನಲಾಗಿದೆ. ಮಾಳವದ ದೊರೆ ಸಿಂಧೂರಾಜ ನವಸಾಹಸಾಂಕನು ರಾಜಕುಮಾರಿ ಶಶಿಪ್ರಭೆಯನ್ನು ಗೆದ್ದ ವಿಚಾರವು ಇದರ ವಿಷಯ ವಸ್ತುವಾಗಿದೆ. ಬಿಲ್ಹಣನ ವಿಕ್ರಮಾಂಕದೇವಚರಿತ, ೧೮ ಸರ್ಗಗಳ ಈ ಮಹಾಕಾವ್ಯವು ಚಾಲುಕ್ಯರ ಆರನೇ ವಿಕ್ರಮಾದಿತ್ಯನ ಜೀವನಚರಿತವಾಗದೆ. ಕ್ರಿ.ಶ. ೧೨ನೆಯ ಶತಮಾನದಲ್ಲಿ ಕಲ್ಹಣನು ರಾಜತರಂಗಿಣಿ ಎಂಬ ಕೃತಿಯನ್ನು ರಚಿಸಿದ್ದಾನೆ. ಇದು ಕಾಶ್ಮೀರದ ರಾಜರ ಇತಿಹಾಸವನ್ನು ವಿವರಿಸುತ್ತದೆ. ಹೇಮಚಂದ್ರನ ಕುಮಾರಪಾಲಚರಿತ, ಜಲ್ಹಣನ ಸೋಮಪಾಲವಿಲಾಸ ಮತ್ತು ಚಂದ್ರಕವಿಯ ಪೃಥ್ವಿರಾಜವಿಜಯ, ಇವುಗಳು ಇತರ ಐತಿಹಾಸಿಕ ಕಾವ್ಯಗಳಾಗಿವೆ. ನೀತಿ ಕಾವ್ಯಗಳಲ್ಲಿ ದಾಮೋದರ ಗುಪ್ತನ ಕುಟ್ಟಿನೀಮತ, ಭಲ್ಲಟನ ಭಲ್ಲಟಶತಕ ಮತ್ತು ಸೋಮದೇವರ ನೀತಿವಾಕ್ಯಾಮೃತಗಳು ಪ್ರಮುಖ ರಚನೆಗಳಾಗಿವೆ.
ಗುಪ್ತರಯುಗದ ನಂತರ ಸಂಸ್ಕೃತದಲ್ಲಿ ಬೆಳೆದು ಬಂದ ಒಂದು ಸಾಹಿತ್ಯ ಪ್ರಕಾರವೆಂದರೆ ಸ್ತೋತ್ರ ಸಾಹಿತ್ಯ, ಮಯೂರನ ಮಯೂರಶತಕ, ಬಾಣನ ಚಂಡೀಶತಕ, ಶಂಕರಾಚಾರ್ಯರ ಭಜಗೋವಿಂದಂ, ಅನಂದವರ್ಧನನ ದೇವಿಶತಕ, ಕುಲಶೇಖರನ ಮುಕುಂದಮಾಲೆ, ಉತ್ಪಲದೇವನ ಸ್ತೋತ್ರಾವಲಿ, ಜೈನ ಕವಿಗಳಾದ ಶೋಬಲನ ತೀರ್ಥೇಶಸ್ತುತಿ ಮತ್ತು ಮಾನತುಂಗನ ಭಕ್ತಾಮರಸ್ತೋತ್ರಗಳನ್ನು ಪ್ರಮುಖ ರಚನೆಗಳೆಂದು ಹೆಸರಿಸಿಬಹುದಾಗಿದೆ.
‘ಸಂಗ್ರಹಕಾವ್ಯ’ ವಿಧವು ಕೂಡಾ ಈ ಅವಧಿಯಲ್ಲಿ ಪರಿಚಯಿಸಲ್ಪಟ್ಟಿತು. ಇದರಿಂದ ಹಿಂದಿನ ಅಪೂರ್ವ ಶ್ಲೋಕಗಳನ್ನು ಸಂಗ್ರಹಿಸಿ ನೀಡುವ ಮೂಲಕ ಅವುಗಳ ರಕ್ಷಣೆ ಮಾಡಲು ಸಾಧ್ಯವಾಯಿತು. ಮೂಲಕೃತಿಗಳು ಲಭ್ಯವಾಗದಿದ್ದರೂ, ಅನೇಕ ಕಾವ್ಯ ಕಥೆಗಳು ಬೆಳಕಿಗೆ ಬರುವಂತಾಯಿತು. ಸಂಗ್ರಹ ಕಾವ್ಯಗಳಲ್ಲಿ ಕವೀಂದ್ರ ವಚನ ಸಮುಚ್ಚಯವು ಕ್ರಿ.ಶ. ೧೦೦೦ಕ್ಕಿಂತ ಹಿಂದಿನ ೫೨೫ ಶ್ಲೋಕಗಳ ಸಂಗ್ರಹವಾಗಿದೆ. ಬುಧಸ್ವಾಮಿ ರಚಿತ ಶ್ಲೋಕಸಂಗ್ರಹವು ಗುಣಾಡ್ಯನ ಬೃಹತ್ಕಥೆಯ ಶ್ಲೋಕರೂಪದ ಸಂಗ್ರಹವಾಗಿದೆ. ಮಾಧವನಲಕಾಮಕಂದಲಾ ಕಥಾ ಭಟ್ಟಿ ವಿದ್ಯಾಧರನ ಶಿಷ್ಯ ಆನಂದನ ರಚನೆಯಾಗಿದೆ. ಬಾಣನ ಕಾದಂಬರಿ ಆಧಾರಿತ ತಿಲಕಮಂಜರಿ ಧನಪಾಲನ ರಚನೆಯಾಗಿದೆ.
ಸಂಸ್ಕೃತದಲ್ಲಿ ಚಂಪೂಕಾವ್ಯ ಪ್ರಕಾರವು ಗುಪ್ತರ ಯುಗದ ನಂತರ ಕಂಡುಬರುತ್ತದೆ. ಈ ಕಾವ್ಯ ಪ್ರಕಾರದಲ್ಲಿ ಕವಿಗೆ ಒಂದೇ ಕಾವ್ಯದಲ್ಲಿ ಗದ್ಯ-ಪದ್ಯಗಳೆರಡರಲ್ಲಿ ತನಗಿರುವ ಸಾಮರ್ಥ್ಯ ಮತ್ತು ವಿದ್ಯಾ ಪ್ರೌಢಿಮೆಯನ್ನು ತೋರಿಸಲು ಅವಕಾಶವಿದೆ. ಕ್ರಿ.ಶ. ಹತ್ತನೆಯ ಶತಮಾನದವರೆಗೆ ಕಾವ್ಯಗಳು ಗದ್ಯ ಇಲ್ಲವೇ ಪದ್ಯದ ರೂಪದಲ್ಲಿ ರಚಿಸಲ್ಪಡುತ್ತಿದ್ದವು ಒಂದೊಮ್ಮೆ ಗದ್ಯದ ನಡುವೆ ಪದ್ಯವನ್ನು ಬಳಸಿದರೂ ಅದು ನಿಶ್ಚಿತ ಕಾರಣಕ್ಕಾಗಿ ಸಂದರ್ಭೋಚಿತವಾಗಿ ಮಾತ್ರ ಬಳಸಲಾಗುತ್ತಿತ್ತು. ಕ್ರಿ.ಶ. ಹತ್ತನೆಯ ಶತಮಾನದಲ್ಲಿ ಕಾವ್ಯದಲ್ಲಿ ಗದ್ಯ- ಪದ್ಯಗಳೆರಡನ್ನೂ ಒಟ್ಟಿಗೆ ಬಳಸುವ ಶೈಲಿ ಕಂಡು ಬಂದಿದೆ. ಹೀಗಾಗಿ ‘ಚಂಪೂ’ ಕ್ರಿ.ಶ. ಹತ್ತನೆಯ ಶತಮಾನದ ಕಾಣಿಕೆ ಎನ್ನಬಹುದು. ಚಂಪೂ ಕಾವ್ಯ ಪ್ರಾಕಾರದಲ್ಲಿ ಮೊದಲ ಕಾವ್ಯವು ತ್ರಿವಿಕ್ರಮಭಟ್ಟನ ನಳಚಂಪೂ ಅಥವಾ ದಮಯಂತಿಕಥಾ ಎನ್ನಲಾಗಿದೆ. ಈತನು ರಾಷ್ಟ್ರಕೂಟರ ಮೂರನೆಯ ಇಂದ್ರನ ಆಸ್ಥಾನ ಕವಿಯಾಗಿದ್ದನು. ಈತನ ಮತ್ತೊಂದು ಕೃತಿ ಮದಾಲಸಾಚಂಪೂ. ಈತನು ನೌಸಾರಿ ಶಿಲಾಶಾಸನದ ಕರ್ತೃ ಕೂಡಾ ಆಗಿದ್ದಾನೆ. ಕ್ರಿ.ಶ. ಹತ್ತನೆಯ ಶತಮಾನದ ಮಧ್ಯಭಾಗದಲ್ಲಿ ದಿಗಂಬರ ಪಂಥದ ಜೈನಕವಿ ಸೋಮದೇವನು ಯಶಸ್ತಿಲಕ ಚಂಪೂ ಎಂಬ ಕೃತಿಯನ್ನು ನೀಡಿದ್ದಾನೆ. ಇದರ ಕೊನೆಯ ಮೂರು ಅಧ್ಯಾಯಗಳು ಜೈನ ತತ್ವದ ಪ್ರತಿಪಾದನೆಗೆ ಮೀಸಲಿಡಲಾಗಿದೆ. ಒಂದು ಅನಾಮಧೇಯ ಟೀಕು ತಿಳಿಸುವಂತೆ ಈತನು ನೀತಿವಾಕ್ಯಮೃತ ಎಂಬ ಕೃತಿಯನ್ನು ಕೂಡಾ ರಚಿಸಿರುವನು. ಸೊಡ್ಡಳ ಎಂಬ ಇನ್ನೋರ್ವ ಕವಿಯ ಉದಯಸುಂದರೀಕಥಾ ಎಂಬುದು ಮತ್ತೊಂದು ಪ್ರಮುಖ ಚಂಪೂ ಕಾವ್ಯ. ಈ ಕವಿಯು ಕ್ರಿ.ಶ. ೧೦೦೦ದ ವೇಳೆಗೆ ಕೊಂಕಣ ಮುಮ್ಮಣಿ ರಾಜನ ಆಸ್ಥಾನದಲ್ಲಿದ್ದನು.
ಸಂಸ್ಕೃತ ನಾಟಕಗಳ ಪ್ರಕಾರದ ಮೂಲ ಕುರಿತು ವಿಭಿನ್ನ ಅಭಿಪ್ರಾಯಗಳಿವೆ. ಗ್ರೀಕ್‌ ಮತ್ತು ಸಂಸ್ಕೃತ ನಾಟಕಗಳ ನಡುವಿನ ಹೊರ ಸ್ವಾಮ್ಯಗಳನ್ನಾಧರಿಸಿ ಸಂಸ್ಕೃತ ನಾಟಕಗಳು ಗ್ರೀಕ್‌ ನಾಟಕಗಳಿಂದ ಪ್ರಭಾವಿತವಾಗಿದೆಯೆಂದು ಕೆಲವು ವಿದ್ವಾಂಸರು ಅಭಿಪ್ರಾಯಿಸಿದ್ದಾರೆ. ಭರತ ಮುನಿಯೇ ನಟಕ ರಚನೆಗೆ ಮೂಲಕಾರಣನೆಂಬುದು ಕೆಲವರ ಅಭಿಪ್ರಾಯ. ವೇದಗಳಿಂದ ಸಂಸ್ಕೃತ ನಾಟಕಗಳು ಉತ್ಪನ್ನವಾಗಿದೆಯೆಂದು ಕೆಲವರ ಅಭಿಮತವಾಗಿದೆ. ಋಗ್ವೇದದಲ್ಲಿ ಇರುವ ಯಮ-ಯಮಿ, ಊರ್ವಶಿ-ಪುರೂರವ ಮೊದಲಾದ ಸಂವಾದ ಸೂಕ್ತಗಳನ್ನು ಉದಾಹರಿಸಿ ಈ ಅಭಿಪ್ರಾಯವನ್ನು ನೀಡಲಾಗಿದೆ. ಇನನು ಕೆಲವರು ಸಂಸ್ಕೃತ ನಾಟಕದ ಉತ್ಪತ್ತಿಯು ಮೂಕದೃಶ್ಯ, ಬೊಂಬೆಯಾಟ, ಛಾಯಾನಾಟಕಗಳಿಂದ ಆಯಿತೆಂದು ಹೇಳುತ್ತಾರೆ. ಕ್ರಿ.ಶ. ಒಂದರಿಂದ ಆರನೆಯ ಶತಮಾನದ ಅವಧಿಯನ್ನು ಸಂಸ್ಕೃತ ನಾಟಕಗಳ ಉಚ್ಛ್ರಾಯ ಕಾಲವೆನ್ನಲಾಗಿದೆ.
ಸಂಸ್ಕೃತ ಕಾವ್ಯಗಳಿಗೆ ಪ್ರಸಿದ್ಧನಾದ ಕಾಳಿದಾಸನು ನಾಟಕಗಳನ್ನು ಕೂಡಾ ರಚಿಸಿರುವನು. ಶಾಕುಂತಲಾ ಮಾಲವಿಕಾಗ್ನಿ ಮಿತ್ರಮ್‌ ಮತ್ತು ವಿಕ್ರಮೋರ್ವಶೀಯ ಎಂಬ ಮೂರು ನಾಟಕಗಳು ನಾಟಕ ಕ್ಷೇತ್ರಕ್ಕೆ ಆತನ ಕೊಡುಗೆಗಳಾಗಿವೆ. ಸಂಸ್ಕೃತ ನಾಟಕಗಳಲ್ಲಿ ವಿಶಿಷ್ಟವಾದ ಕೊಡುಗೆ ವಿಶಾಖದತ್ತನದು. ಆತನ ಮುದ್ರಾರಾಕ್ಷಸವು ರಾಜಕೀಯ ಮತ್ತು ಐತಿಹಾಸಿಕವಾದ ಮೌರ್ಯ ಸ್ಥಾಪನೆಯ ವಿಷಯ ವಸ್ತು ಆಧರಿಸಿದ ಏಳು ಅಂಕಗಳ ನಾಟಕವಾಗಿದೆ. ಇದರಲ್ಲಿ ನಾಯಕಿಯ ಪಾತ್ರವಿಲ್ಲ ಮತ್ತು ಶೃಂಗಾರರಸವಿಲ್ಲ ಆದರೂ ಆಕರ್ಷಕವಾಗುವಂತೆ ನಾಟಕವನ್ನು ರಚಿಸಲಾಗಿದೆ. ವಿಶಾಖದತ್ತನೇ ರಚಿಸಿದನೆಂದು ಹೇಳಲಾಗುವ ಇನ್ನೆರಡು ನಾಟಕಗಳಿವೆ. ಅವುಗಳೆಂದರೆ, ದೇವಿಚಂದ್ರ ಗುಪ್ತಂ ಮತ್ತು ಅಭಿಸಾರಿಕವಂಚಿತಕ. ಪಲ್ಲಾವರ ದೊರೆ ಒಂದನೆಯ ಮಹೇಂದ್ರ ವರ್ಮನು ‘ಮತ್ತ ವಿಲಾಸ ಪ್ರಹಸನಂ’ ಎಂಬ ನಟಕವನ್ನು ಏಳನೆಯ ಶತಮಾನದ ವೇಳೆಗೆ ರಚಿಸಿದ್ದಾನೆ. ಕ್ರಿ.ಶ. ಎಂಟನೆಯ ಶತಮಾನಕ್ಕೆ ಸೇರಿದ ಭವಭೂತಿಯ ಇನ್ನೋರ್ವ ಪ್ರಸಿದ್ಧ ನಾಟಕಕಾರ ಮಹಾವೀರಚರಿತ, ಉತ್ತರರಾಮಚರಿತ ಮತ್ತು ಮಾಲತಿಮಾಧವತಗಳು ಆತನ ಪ್ರಮುಖ ಕೊಡುಗೆಗಳಾಗಿವೆ. ಕ್ರಿ.ಶ. ಏಳನೆಯ ಶತಮಾನದಲ್ಲಿ ರಾಜ ಶ್ರೀ ಹರ್ಷನು ರಾತ್ನಾವಲೀ, ಪ್ರಿಯದರ್ಶಿಕಾ ಮತ್ತು ನಾಗಾನಂದ ಎಂಬ ಮೂರು ನಾಟಕಗಳನ್ನು ರಚಿಸಿರುವನು. ಕ್ರಿ.ಶ. ಎಂಟನೆಯ ಶತಮಾನದ ಕೊನೆ ಮತ್ತು ಕ್ರಿ.ಶ ಒಂಭತ್ತನೆಯ ಶತಮಾನದ ಆರಂಭದಲ್ಲಿ ಜೀವಿಸಿದ್ದನೆಂದು ಹೇಳಲಾದ ಮುರಾರಿ ಎಂಬ ನಾಟಕಕಾರನು, ರಾಮಾಯಣವನ್ನು ಆಧರಿಸಿ ಅನರ್ಘರಾಘವ ಎಂಬ ಏಳು ಅಂಕಗಳ ನಾಟಕವನ್ನು ರಚಿಸಿದ್ದಾನೆ. ಒಂಭತ್ತನೆಯ ಶತಮಾನಕ್ಕೆ ಸೇರಿದ ಭೀಮ ಅಥವಾ ಭೀಮಟನು ಐದು ನಾಟಕಗಳನ್ನು ರಚಿಸಿರುವನು. ಮುದ್ರಾರಾಕ್ಷಸವನ್ನು ಆದರ್ಶವಾಗಿಟ್ಟುಕೊಂಡ ಪ್ರತಿಭಾಚಾಣಕ್ಯ ಮತ್ತು ಸ್ವಪ್ನದಶಾನನ ಎಂಬ ನಾಟಕಗಳು ಆತನ ಪ್ರಸಿದ್ಧ ನಾಟಕಗಳಾಗಿವೆ. ಚೈನ ಕವಿಗಳಾದ ಶಕ್ತಿ ಭದ್ರನು ಆಶ್ಚರ್ಯಚೂಡಾಮಣಿ ಮತ್ತು ಹಸ್ತಿ ಮಲ್ಲನು ವಿಕ್ರಾಂತಕೌರವ, ಸುಭದ್ರಾಹರಣ ಮತ್ತು ಮೈಥಿಲಿಕಲ್ಯಾಣ ಎಂಬ ನಾಟಕಗಳನ್ನು ರಚಿಸಿದ್ದಾರೆ. ಇವರಿಬ್ಬರು ಕ್ರಿ.ಶ. ಒಂಭತ್ತನೆಯ ಶತಮಾನಕ್ಕೆ ಸೇರಿದವರಾಗಿದ್ದಾರೆ.
ಹತ್ತನೆಯ ಶತಮಾನದಲ್ಲಿ ಶ್ರೇಷ್ಠ ವಿದ್ವಾಂಸನಾದ ರಾಜಶೇಖರನು ತನ್ನ ಇತರ ಕೃತಿಗಳೊಂದಿಗೆ ನಾಲ್ಕು ನಾಟಕಗಳನ್ನು ರಚಿಸಿದ್ದಾನೆ. ಅವುಗಳೆಂದರೆ ಬಾಲರಾಮಾಯಣ, ಬಾಲಭಾರತ, ವಿದ್ದಶಾಲಾಭಂಜಿಕಾ ಮತ್ತು ಕರ್ಪೂರಮಂಜರಿ ಆದರೆ ಇವು ಆತನನ್ನು ಶ್ರೇಷ್ಠ ನಾಟಕಕಾರನ ಸ್ಥಾನಕ್ಕೇರಿಸುವಂತಹ ಕೃತಿಗಳಾಗಲಿಲ್ಲ. ಇದೇ ಕಾಲದಲ್ಲಿ ಕ್ಷೇಮೇಂದ್ರನು ಹರಿಶ್ಚಂದ್ರನ ಕಥೆಯನ್ನಾಧರಿಸಿ ಚಂಡಕೌಶಿಕ ಎಂಬ ನಾಟಕವನ್ನು ಮತ್ತು ನಳನಕಥೆಯನ್ನಾಧರಿಸಿ ನೈಷದಾನಂದ ಎಂಬ ನಾಟಕವನ್ನು ರಚಿಸಿರುವನು. ಹನ್ನೊಂದನೇ ಶತಮಾನದಲ್ಲಿ ಬಿಲ್ಹಣನು ನಾಲ್ಕು ಅಂಖಗಳ ಕರ್ಣಸುಂದರೀ ಎಂಬ ನಾಟಕವನ್ನು ರಚಿಸಿರುವನು. ಹದಿನಾಲ್ಕು ಅಂಕಗಳ ದೀಘವಾದ ಪ್ರಾಚೀನ ನಾಟಕವೊಂದಿದೆ. ಅದು ಮಹಾನಾಟಕ ಅಥವಾ ಹನುಮನ್ನಾಟಕ ಇದರ ಕರ್ತೃ ಯಾರೆಂದು ನಿಖರವಾಗಿ ತಿಳಿದು ಬರುವುದಿಲ್ಲ. ಈಗ ದೊರೆತಿರುವ ಪ್ರತಿಯು ಹನ್ನೊಂದನೆಯ ಶತಮನದ ವೇಳೆಗೆ ಭೋಜರಾಜನ ಕಾಲದಲ್ಲಿ ಸಿದ್ಧವಾಯಿತೆನ್ನಲಾಗಿದೆ. ಇದೇ ಅವಧಿಯಲ್ಲಿ ಜೈನಕವಿ ಹೇಮಚಂದ್ರನು ಕೌಮುದಿ ಮಿತ್ರಾನಂದ ಮತ್ತು ನಳವಿಲಾಸ ಎಂಬ ನಾಟಕಗಳನ್ನು, ಕುಲಶೇಖರ ವರ್ಮನು ಸುಭದ್ರಾಧನಂಜಯ ಮತ್ತು ತಪತೀಸ್ವಯಂವರ ಎಂಬ ನಾಟಕಗಳನ್ನು ರಚಿಸಿದ್ದಾರೆ. ಹನ್ನೆರಡನೆಯ ಶತಮಾನದಲ್ಲಿ ಶಂಖಧರ ಕವಿರಾಜನು ಲಟಕಮೇಲಕ ಪ್ರಹಸನ ಮತ್ತು ವಿಶಾಲದೇವನು ಹರಕೇಳಿನಾಟಕ ಎಂಬ ಕೃತಿಗಳನ್ನು ರಚಿಸಿದ್ದಾರೆ.
ನೀತಿ ಕಾವ್ಯಗಳಂತೆ ನೀತಿಕಥೆಗಳು ಸಂಸ್ಕೃತದಲ್ಲಿ ರಚನೆಯಾಗಿವೆ. ಉತ್ತಮ ಉದಾಹರಣೆಯೆಂದರೆ ವಿಷ್ಣುಶರ್ಮನ ಪಂಚತಂತ್ರ. ದಂಡಿಯ ದಶಕುಮಾರಚರಿತ ಮತ್ತು ಆವಂತಿಸುಂದರೀ ಕಥಾ, ಸುಬಂಧುವಿನ ವಾಸವದತ್ತ ಇವುಗಳು ಪ್ರಸಿದ್ಧ ರಮ್ಯ ಕಥೆಗಳಾಗಿವೆ.
ಗುಪ್ತರ ಕಾಲದಿಂದ ೧೨ನೆಯ ಶತಮಾನದ ಅವಧಿಯಲ್ಲಿ ಸಂಸ್ಕೃತ ಭಾಷಾ ಬೆಳವಣಿಗೆಗೆ ಸಂಬಂಧಿಸಿದ ಅಲಂಕಾರ, ಛಂದಸ್ಸು, ವ್ಯಾಕರಣ ವಿಷಯಗಳ ಹಲವು ಕೃತಿಗಳು ರಚನೆಗೊಂಡಿವೆ. ಗುಪ್ತರ ಯುಗದಲ್ಲಿ ರಚಿತವಾದ ಭಟ್ಟಿಯ ರಾವಣವಧಾ ಕಾವ್ಯದಲ್ಲಿ ಒಂದು ವರ್ಗವನ್ನು ಪೂರ್ಣವಾಗಿ ಅಲಂಕಾರದ ವಿವರಣೆಗೆ ಮೀಸಲಿಡಲಾಗಿದೆ. ಇದೇ ಕಾಲದ ದಂಡಿಯ ಕಾವ್ಯಾದರ್ಶ ಮತ್ತು ಭಾಮಹನ ಕಾವ್ಯಾಲಂಕಾರಗಳು ಅಲಂಕಾರ ಶಾಸ್ತ್ರಕ್ಕೆ ಮಹತ್ವದ ಕೊಡುಗೆಗಳಾಗಿವೆ. ಕ್ರಿ.ಶ. ಎಂಟನೆಯ ಶತಮಾನ ಮತ್ತು ನಂತರದ ಕಾಲವು ಅಲಂಕಾರ ಶಾಸ್ತ್ರದ ಸುವರ್ಣಕಾಲವೆನ್ನಲಾಗಿದೆ. ಉದ್ಭಟನ ಅಲಂಕಾರಸಾರ. ರುದ್ರಟನ ಕಾವ್ಯಾಲಂಕಾರ ರುದ್ರಭಟ್ಟನ ಶೃಂಗಾರ ತಿಲಕ, ವಾಮನನ ಕಾವ್ಯಾಲಂಕಾ ಸೂತ್ರವೃತ್ತಿ, ಮತ್ತು ರಾಜಶೇಖರನ ಕಾವ್ಯಮೀಮಾಸೆಗಳು ಈ ಕ್ಷೇತ್ರಕ್ಕೆ ಸಂಬಂಧಿಸಿದ ಪ್ರಧಾನ ಕೃತಿಗಳಾಗಿವೆ. ಆನಂದ ವರ್ಧನನ ಧ್ವನ್ಯಾಲೋಕವು ಧ್ವನಿಸಿದ್ಧಾಂತಕ್ಕೆ ಸೇರಿದ ಮಹತ್ವದ ಕೃತಿಯಾಗಿದೆ. ಸ್ವಯಂಭೂ ರಚಿತ ಸ್ವಯಂಭೂಛಂದಸ್‌ ಮತ್ತು ಹೇಮಚಂದ್ರನ ಛಂದೋನು ಸಾಸನಗಳೂ ಛಂದಶಾಸ್ತ್ರಕ್ಕೆ ಸಂಬಂಧಿಸಿದಂತೆ ಮಹತ್ವದ ಕೃಋತಿಗಳಾಗಿವೆ. ಕ್ರಿ.ಶ. ಹತ್ತನೆಯ ಶತಮಾನಕ್ಕೆ ಸೇರಿದ ಉತ್ಪಲನು ಸಂಸ್ಕೃತ ಛಂದಶ್ಯಾಸ್ತ್ರದಲ್ಲಿ ಪ್ರಸಿದ್ಧ ಲೇಖಕನಾಗಿದ್ದಾನೆ.
ಗುಪ್ತರ ಯುಗದಲ್ಲಿ ಸಂಸ್ಕೃತ ವ್ಯಾಕರಣದ ಅನೇಕ ಪದ್ಧತಿಗಳಲ್ಲಿನ ಚಾಂದ್ರ ಪದ್ಧತಿ ಮತ್ತು ಜೈನೇಂದ್ರ ಪದ್ಧತಿಗಳು ಉದಯವಾದವು. ಚಾಂದ್ರಪದ್ಧತಿಯ ಸ್ಥಾಪಕನು ಚಂದ್ರಗೋವವಿ, ಜೈನೇಂದ್ರ ಪದ್ಧತಿಯ ಉಗಮಕ್ಕೆ ಕಾರಣವಾದುದು ಜೈನೇಂದ್ರ ವ್ಯಾಕರಣ ಇದರ ಕರ್ತೃ ಕ್ರಿ.ಶ. ಏಳನೆಯ ಶತಮಾನಕ್ಕೆ ಸೇರಿದ ದೇವನಂದಿಯೆಂದು ಹೇಳಲಾಗಿದೆ. ಟೀಕೆಗಳ ರೂಪದಲ್ಲಿ ವ್ಯಾಕರಣ ಕೃತಿಗಳು ರಚನೆಯಾಗಿವೆ. ಭರ್ತೃಹರಿ ವಾಕ್ಯಪದೀಯ ಖಂಡಗಳು, ಜಯಾದಿಯ್ಯವಾಮನರು ರಚಿಸಿದ ಪತಂಜಲಿಯ ಗ್ರಂಥದ ಮೇಲಿನ ಕೌಶಿಕಾ ಎಂಬ ವೃತ್ತಿ ಅದರ ಮೇಲೆ ಬೌದ್ಧ ಕವಿ ಜಿನೇಂದ್ರ ಬುದ್ದಿಯು ರಚಿಸಿದ ನ್ಯಾಸ ಎಂಬ ಟೀಕೆ ಇವುಗಳು ವ್ಯಾಕರಣ ಕ್ಷೇತ್ರಕ್ಕೆ ಗುಪ್ತರ ಯುಗದ ಪ್ರಮುಖ ಕೊಡುಗೆಗಳಾಗಿವೆ. ನಂತರ ನ್ಯಾಸದ ಮೇಲೆ ಮೈತ್ರೇಯಿ ರಕ್ಷಿತನು ತಂತ್ರ ಪ್ರದೀಪೆಂಬ ಟೀಕೆಯೊಂದನ್ನು ರಚಿಸಿರುವನು. ಕ್ರಿ.ಶ. ಒಂಭತ್ತನೆಯ ಶತಮಾನದ ಶಾಕಟಾಯನನು ಹೊಸದೊಂದು ಪ್ರಸ್ಥಾನದ ಪ್ರವರ್ತಕನಾಗಿರುವನು. ಕಾತಂತ್ರವ್ಯಾಕರಣದ ಮೇಲೆ ಅತೀ ಪ್ರಾಚೀನ ಟೀಕು ಬರೆದಿರುವ ದುರ್ಗಸಿಂಹನೆಂಬ ವೈಯಾಕರಣಿಯು ಕೂಡಾ ಕ್ರಿ.ಶ. ೮೦೦ರ ವೇಳೆಗೆ ಇದ್ದನೆಂದು ಹೇಳಲಾಗಿದೆ. ಗುಪ್ತರ ಕಾಲದಲ್ಲಿ ಅಮರಸಿಂಹನ ಅಮರಕೋಶ ಧನ್ವಂತರಿಯ ವೈದ್ಯಕೀಯ ನಿಘಂಟು, ನಂತರ ಹಲಾಯುಧನ ಅಭಿದಾನ ರತ್ನಮಲಾ ಎಂಬ ಶಬ್ದಕೋಶಗಳು ರಚನೆಯಾದವು.
ಪ್ರಾಚೀನ ಭಾರತದ ಸಂದರ್ಭದಲ್ಲಿ ವೈದ್ಯಕೀಯ, ಖಗೋಳಶಾಸ್ತ್ರ ಮತ್ತು ಗಣೀತ ಶಾಸ್ತ್ರಕ್ಕೆ ಸಂಬಂಧಿಸಿದಂತೆ ಗಮನಾರ್ಹ ಕೃತಿಗಳೂ ರಚನೆಗೊಂಡವು. ವೃದ್ಧ ವಾಗ್ಭಟನ ಅಷ್ಟಾಂಗಸಂಗ್ರಹ ಎರಡನೆಯ ವಾಗ್ಭಟನ ಅಷ್ಟಾಂಗ ಹೃದಯ ಸಂಹಿತಾ ಮಾಧವಕರನ ರುಗ್ವಿನಿಶ್ಚಯ ಅಥವಾ ಮಾಧವನಿಧಾನ ವೃಂದನ ಸಿದ್ಧಯೋಗ ಅಥವಾ ವೃಂದಮಾಧವ ಇವುಗಳು ವೈದ್ಯಕೀಯ ವಿಜ್ಞಾನದ ಪ್ರಮುಖ ಕೃತಿಗಳಾಗಿವೆ. ಅಂಗದೇಶದ ರಾಜನಾದ ರೋಮಪಾದ ಮತ್ತು  ಪಾಲಕಾಪ್ಯ ಮುನಿಯ ನಡುವಿನ ಸಂಭಾಷಣಾ ರೂಪದ ಹಸ್ತಾಯುರ್ವೇದ, ಶಾಲಿಹೋತ್ರ ಮುನಿಯ ಅಶ್ವಶಾಸ್ತ್ರ ಇವುಗಳು ಆನೆ ಮತ್ತು ಕುದುರೆಗಳ ರೋಗ ಚಿಕಿತ್ಸಾ ಪದ್ಧತಿ ಕುರಿತ ಪ್ರಮುಖ ಕೃತಿಗಳಾಗಿವೆ. ವರಹಮಿಹಿರನ ಪಂಚಸಿದ್ಧಾಂತಿಕ ಖಗೋಳ ಶಾಸ್ತ್ರಕ್ಕೆ ಶ್ರೇಷ್ಠ ಕೊಡುಗೆಯಾಗಿದೆ. ಮತ್ತೋರ್ವ ಖಗೋಳ ವಿಜ್ಞಾನಿ ಆರ್ಯಭಟನ ಆರ್ಯಭಟೀಯಂ ದಶಗೀತಿಕಾಸೂತ್ರ ಮತ್ತು ಆರ್ಯಷ್ಟಶತ, ಪ್ರಮುಖ ಕೃತಿಗಳಾಗಿವೆ. ಗಣಿತಶಾಸ್ತ್ರ ಕ್ಷೇತ್ರದಲ್ಲಿ ಬ್ರಹ್ಮಗುಪ್ತನ ಬ್ರಹ್ಮಸಿದ್ಧಾಂತ, ಶ್ರೀಧರನು ರಚಿಸಿದ ಭಾಸ್ಕರಾಚಾರ್ಯನ ಲೀಲಾವತಿ ಇವುಗಳು ಪ್ರಧಾನ ಕೊಡುಗೆಗಳಾಗಿವೆ. ವರಾಹಮಿಹಿರನ ಬೃಹತ್‌ಸಂಹಿತಾ ಮತ್ತು ಮೂರನೇ ಸೋಮೇಶ್ವರನ ಮಾನಸೋಲ್ಲಾಸ ಇವುಗಳು ವಿರ್ಶವಕೋಶ ಮಾದರಿಯ ಕೃತಿಗಳಾಗಿವೆ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೮. ರಾಜ್ಯಪದ್ಧತಿಯ ಬೆಳವಣಿಗೆ-ಪ್ರಾರಂಭಿಕ ಮಧ್ಯಯುಗ (ಕ್ರಿ.ಶ. ೪ರಿಂದ ೧೨ನೆಯ ಶತಮಾನ) (೫)
ಪ್ರಾಕೃತ ಮತ್ತು ಪಾಳಿಭಾಷಾ ಸಾಹಿತ್ಯ
ಗುಪ್ತರ ಕಾಲದಲ್ಲಿಪ್ರಾಕೃತ ಮತ್ತು ಪಾಳಿಭಾಷೆಗಳು ಧಾರ್ಮಿಕ ಮತ್ತು ಧಾರ್ಮಿಕೇತರ ಎರಡೂ ಸಾಹಿತ್ಯ ವಿಭಾಗಗಳಲ್ಲೂ ತಕ್ಕ ಮಟ್ಟಿಗೆ ಬಳಕೆಯಲ್ಲಿದ್ದವು. ಜೈನ ಮತ್ತು ಬೌದ್ಧ ಧರ್ಮದ ಧಾರ್ಮಿಕ ಗ್ರಂಥಗಳು, ಅವುಗಳ ಮೇಲಿನ ಭಾಷ್ಯಗಳು ಮತ್ತು ಟೀಕೆಗಳು ಈ ಭಾಷೆಗಳಲ್ಲಿ ರಚನೆಗೊಂಡವು. ಆದರೆ ನಂತರದ ಕಾಲದಲ್ಲಿ ಎಲ್ಲ ವರ್ಗ ಮತ್ತು ಪಂಗಡಗಳಲ್ಲಿ ವಿದ್ವಾಂಸರಲ್ಲಿ, ಧಾರ್ಮಿಕ ಮತ್ತು ಧಾರ್ಮಿಕೇತರ ಕ್ಷೇತ್ರಗಳಲ್ಲಿ ಈ ಎರಡೂ ಭಾಷೆಗಳು ತಮ್ಮ ಸ್ಥಾನ ಕಳೆದುಕೊಂಡವು. ಸಂಸ್ಕೃತವು ಈ ಎರಡು ಭಾಷೆಗಳನ್ನು ಹಿಂದಕ್ಕೆ ತಳ್ಳಿತು. ಪಾಳಿ ಬಾಷೆಯು ಜನಸಾಮಾನ್ಯರ ಆಡು ಭಾಷೆಗೆ ಸಮೀಪವಾಗಿದ್ದಿತು. ಬೌದ್ಧ ಧರ್ಮವು ಹೆಚ್ಚಾಗಿ ಈ ಭಾಷೆಯನ್ನು ಬಳಸಿಕೊಂಡಿದೆ. ಸಂಹಿತಾ ಗ್ರಂಥಗಳು, ವ್ಯಾಖ್ಯನಗಳು, ಜಾತಕ ಕಥೆಗಳು, ದೀಪವಂಶ ಮಹಾವಂಶಗಳೂ, ಕಛ್ಛಾಯನನ ವ್ಯಾಕರಣ ಅಥವಾ ಗಂಧ ಮೊದಲಾದವುಗಳು ಪಾಳಿ ಭಾಷೆಯಲ್ಲಿನ ಮುಖ್ಯ ಕೊಡುಗೆಗಳಾಗಿವೆ. ಗುಪತ್ತರ ನಂತರದಲ್ಲಿ ಪಾಳಿ ಭಾಷಾ ಸಾಹಿತ್ಯವು ಕ್ಷೀಣೀಸಿತು. ಕ್ರಿ.ಶ. ಹತ್ತನೆಯ ಶತಮಾನದಲ್ಲಿ ನಾಲ್ಕನೆಯ ಮಹೀಂದನ (೯೫೩-೯೬೯) ಕಾಲದಲ್ಲಿ ಕೆಲವು ಕೃತಿಗಳು ರಚನೆಗೊಂಡವು. ಚುಲ್ಲಧಮ್ಮ ಪಾಲನ ಸತ್ಯಸಂಖೇಪ, ಮಹಾನಾಮನ ಸಧ್ಧಮ್ಮ ಕಾಸಿನಿ, ಖೇಮನ ಖೇಮಪ್ಪಪುರಾಣ ಅಲ್ಲದೆ ಉಪತಿಸ್ಸ ಮತ್ತು ತೇಲಕಟಾಹಗಾಥಾಗಳನ್ನು ಇಲ್ಲಿ ಹೆಸರಿಸಬಹುದಾಗಿದೆ. ಪಾಳಿಗೆ ಹೋಲಿಸಿದರೆ ಪ್ರಾಕೃತವು ಹೆಚ್ಚು ಅಲಂಕೃತವಾದ ಭಾಷೆ ಸಂಸ್ಕೃತಕ್ಕೆ ಸಮೀಪವಾದುದಾಗಿದೆ. ಜೈನಮತ ಗ್ರಂಥಗಳು ಹೆಚ್ಚಾಗಿ ಪ್ರಾಕೃತ ಭಾಷೆಯಲ್ಲಿವೆ. ಜೈನಸೂತ್ರಗಳು, ಆಗಮಗಳು ಪ್ರಾಕೃತಭಾಷೆಯಲ್ಲಿವೆ. ಧಾರ್ಮಿಕವಲ್ಲದ ಕೃತಿಗಳಲ್ಲಿ ಗುಪ್ತರಕಾಲದಲ್ಲಿ ಧರ್ಮದಾಸ ಮತ್ತು ಸಂಘದಾಸರ ವಸುದೇವಹಿಂಡಿ ಪಾದಲಿಪ್ತನ ತರಂಗವತಿಕಥಾ ಸಿದ್ಧಸೇನನ ಸಮ್ಮತಿ ತರ್ಕ ಸೂತ್ರ ವ್ಯಾಕರಣಗಳಲ್ಲಿ ವರರುಚಿಯ ಪ್ರಾಕೃತ ಪ್ರಕಾರ ಮತ್ತು ಚಂಡನ ಪ್ರಾಕೃತ ಲಕ್ಷಣಗಳು, ಕವ್ಯಗಳಲ್ಲಿ ಸೇತುಬಂಧ ಮತ್ತು ಗೌಡವಹೋ ಪ್ರಮುಖ ಕೊಡುಗೆಯಾಗಿದೆ. ನಂತರದಲ್ಲಿ ಹರಿಭದ್ರನು ಮಹತ್ವದ ಲೇಖಕನಾಗಿದ್ದಾನೆ. ಈತನ ಕೃತಿಗಳಲ್ಲಿ ಸಮರಾದಿತ್ಯ ಕಥಾ ಮತ್ತು ದೂರ್ತಾಖ್ಯಾನ ಪ್ರಮುಖವಾಗಿವೆ. ಉದ್ಯೋತನ ಸೂರಿಯ ಕುವಲಯಮಾಲಾ, ಧರ್ಮದಾಸ ಸಹಣಿಯ ಉಪದೇಶಮಾಲಾ, ಮಹೇಶ್ವರ ಸೂರಿಯ ಜ್ಞಾನಪಂಚಮೀಕಥಾ, ವಿಜಯಸಿಂಹನ ಭುವನಸುಂದರೀಕಥಾ ನಂದೀಷೇಣನ ಅಜಿತಶಾಂತಿಸ್ತವ (ಕಾವ್ಯ) ಇವುಗಳು ಇತರ ಮುಖ್ಯ ಪ್ರಾಕೃತ ಕೃತಿಗಳಾಗಿವೆ. ಗುಪ್ತ ಕಾಲಕ್ಕೆ ಹೋಲಿಸಿದರೆ ನಂತರದ ಕೃತಿಗಳ ಶೈಲಿಯಲ್ಲಿ ಮಹತ್ವದ ಬದಲಾವಣೆಗಳಾಗಿವೆ. ಸಂಸ್ಕೃತ ಶೈಲಿಯ ಅನುಸರಣೆಯಾಗಿರುವುದನ್ನು ನೋಡಬಹುದಾಗಿದೆ.
ಅಪಭ್ರಂಶ ಭಾಷಾ ಸಾಹಿತ್ಯ
ಪ್ರಾಚೀನ ಬಾರತದ ಸಂದರ್ಭದಲ್ಲಿ ಸಾಹಿತ್ಯ ಕ್ಷೇತ್ರಕ್ಕೆ ಸಂಬಂಧಿಸಿದ ಗಮನಾರ್ಹ ಅಂಶವೆಂದರೆ, ಅಪಭ್ರಂಶ ಎಂಬ ಭಾಷೆಯ ಉಗಮ ಮತ್ತು ಆ ಭಾಷೆಯಲ್ಲಿ ಸಾಹಿತ್ಯ ಕೃತಿಗಳ ರಚನೆ. ಅಪಭ್ರಂಶವೆಂದರೆ ಒಂದು ಭಾಷೆಯ ಅಶುದ್ಧ ರೂಪವೆಂದು ಅರ್ಥವಿದೆ ಯಾದರೂ, ಇಲ್ಲಿ ಇದನ್ನು ಒಂದು ಭಾಷೆಯೆಂದು ಪರಿಗಣಿಸಬೇಕು. ಅಪಭ್ರಂಶವು ಪ್ರಾಕೃತದ ಕೊನೆಯ ಹಂತವನ್ನು ಪ್ರತಿನಿಧಿಸುತ್ತದೆ ಮತ್ತು ಆಧುನಿಕ ಆರ್ಯಭಾಷೆಗಳಾದ ಹಿಂದಿ, ಗುಜರಾತಿ, ಮರಾಠಿ, ಬಂಗಾಳಿ ಮೊದಲಾದವು ಅಪ್ರಭಂಶದಿಂದಲೇ ರೂಪುಗೊಂಡವು ಎಂಬ ಅಭಿಪ್ರಾಯವಿದೆ. ಆರನೆಯ ಶತಮಾನದ ವೇಳೆಗೆ ಈ ಭಾಷೆಯು ಪ್ರವರ್ಧಮಾನಕ್ಕೆ ಬಂದಿದ್ದತು. ವಾಯುವ್ಯ ಭಾರತವು ಇದರ ಮೂಲಸ್ಥಳವೆಂದು ಭಾವಿಸಲಾಗಿದೆ. ವೈಯಾಕರಣಿಗಳು ಈ ಭಾಷೆಯನ್ನು ಅಶುದ್ಧ ವೆಂದರೂ ಕವಿಗಳು ಅಪಭ್ರಂಶವೆನ್ನದೆ ದೇಶೀ ಅರ್ಥಾತ್‌ಪ್ರಾ ದೇಶಿಕ ಭಾಷೆ ಎಂದು ಕರೆದಿರುವರು.
ಅಪ್ರಭಂಶ ಭಾಷೆಯಲ್ಲಿ ದೋಹಗಳೂ ರಚನೆಯಾಗಿವೆ. ದೋಹಾಗಳೆಂದರೆ ಎರಡು ಸಾಲಿನ ಪದ್ಯಗಳೂ. ಜೋಇಂದು ಬರೆದ ಪರಮಪ್ಪಪಯಾಸು, ರಾಮಸಿಂಹಮುನಿ ಬರೆದ ಪಾಹುಡದೋಹಾ, ದೇವಸೇನನು ಬರೆದ ಸಾವಯಧಮ್ಮ ದೋಹಾ ಹಾಗೂ ಸುಪ್ರಭಾಚಾರ್ಯನ ವೈರಾಗ್ಯಸಾರ ಇವುಗಳು ಜೈನ ಸಾಹಿತ್ಯದ ದೋಹಾ ಗ್ರಂಥಗಳಾಗಿವೆ. ತಿಲ್ಲೋಪಾದ, ಸರಹಪಾದ, ಕಣ್ಹಪಾದ ಮತ್ತು ಇತರ ಬೌದ್ಧ ಸನ್ಯಾಸಿಗಳು ದೋಹಾ ಶ್ಲೋಕಗಳನ್ನು ರಚಿಸಿದ್ದಾರೆ. ಇವುಗಳು ದೋಹಕೋಶ ಎಂಬ ಗ್ರಂಥದಲ್ಲಿ ಸಂಗ್ರಹಿಸಲಾಗಿದೆ.
ಅಪ್ರಭಂಶದಲ್ಲಿ ದೊರೆತ ಮಹಾಕಾವ್ಯಗಳಲ್ಲಿ ಅತ್ಯಂತ ಪ್ರಾಚೀನವಾದವು ಸ್ವಯಂಭೂದೇವನ ಹರಿವಂಶ ಪುರಾಣ ಮುಂತಾದವುಗಳು ರಾಮಯಾಣ ಮತ್ತು ಮಹಾಭಾರತಗಳ ಜೈನ ರೂಪಾಂತರಗಳಾಗಿವೆ. ಈ ಎರಡು ಕೃತಿಗಳನ್ನು ಈತನ ಮಗ ತ್ರಿಭುವನ ಸ್ವಯಂಭೂದೇವ ಎಂಬುವನು ಪೂರ್ತಿಗೊಳಿಸಿದನು. ಈ ಸ್ವಯಂಭೂದೇವನು ಅಪಭ್ರಂಶ ಛಂದಶಾಸ್ತ್ರ ಅಲಂಕಾರಶಾಸ್ತ್ರ ಮತ್ತು ವ್ಯಾಕರಣಗಳನ್ನು ರಚಿಸಿರುವನೆಂದು ಹೇಳಲಾಗಿದೆ.
ಅಪಭ್ರಂಶದ ಬಹುದೊಡ್ಡ ಕವಿ ಪುಷ್ಪದಂತ. ಈತನು ಮಹಾಪುರಾಣ, ನಾಯಕುಮಾರ ಚರಿತೆ ಮುಂತಾದ ಕೃತಿಗಳನ್ನು ರಚಿಸಿರುವನು. ಈತನು ಅಪಭ್ರಂಶದಲ್ಲಿಯೂ ಶೇಷ್ಟ ಕವ್ಯ ರಚಿಸಿಬಹುದೆಂದು ತೋರಿಸಿಕೊಟ್ಟಿರುವನು. ಪುಷ್ಪದಂತನ ಕಾವ್ಯದಿಂದ ಪ್ರಚೋದಿತನಾದ ಕನಕಾಮರನ ಕರಕಂಡಚರಿತೆ ಎಂಬ ಕಾವ್ಯವನ್ನು ರಚಿಸಿರುವನು. ಹರಿಭದ್ರನ ಣೀಮಿಣಾಂಹ ಚರಿತೆ ಮತ್ತು ಪದ್ಮಕೀರ್ತಿಯ ಪಾಸನಾಹಚರಿತೆ ಅಥವಾ ಪಾಸುಪುರಾಣ ಇತರ ಪ್ರಮುಖ ಕಾವ್ಯಗಳಾಗಿವೆ.
ಅಪಭ್ರಂಶ ಭಾಷಾ ಸಾಹಿತ್ಯದ ಮತ್ತೊಂದು ಪ್ರಕಾರವೆಂದರೆ ಸಣ್ಣ ಕಥೆಗಳು. ಇವುಗಳು ಮನೋರಂಜನೆ ಹಾಗೂ ನೈತಿಕ ಮತ್ತು ದಾರ್ಮಕ ತಿಳುವಳಿಕೆ ಉದ್ದೇಶದಿಂದ ರಚಿಸಲ್ಪಟ್ಟಿದೆ. ಜೈನ ಸಾಹಿತ್ಯದಲ್ಲಿ ಈ ರೀತಿ ಕಥೆಗಳ ಮೂಲಕ ಧಾರ್ಮಿಕ ತತ್ವಗಳನ್ನು ವಿವರಿಸುವ ಮಾದರಿ ಪ್ರಾಚೀನ ಕಾಲದಿಂದಲೂ ಇದೆ. ಇದು ಧಾರ್ಮಿಕ ಶಿಕ್ಷಣವನ್ನು ನಿಡುತ್ತಿದ್ದ ಮಾದರಿಗಳಲ್ಲಿ ಒಂದೆನ್ನಬಹುದು. ಈ ವಿಧಾನಗಳಲ್ಲಿ ಎರಡು ಪ್ರಕಾರಗಳಿವೆ ಎಂದು ಗುರುತಿಸಲಾಗಿದೆ. ಒಂದು, ಬೇರೆ ಮತಗಳಲ್ಲಿನ ಅಸಂಗತ ಮತ್ತು ಅನೌಚಿತ್ಯ ವಿಷಯಗಳನ್ನು ಕಥೆಗಳ ಮೂಲಕ ವಿವರಿಸಿ ತನ್ನ ಮತದಲ್ಲಿ ವಿಶ್ವಾಸ ಮೂಡುವಂತೆ ಮಾಡುವುದು. ಎರಡನೆಯದು ತಾವು ನಿಜವೆಂದು ನಂಬಿದ ಮತವನ್ನು ಸಮರ್ಥಿಸಿಕೊಳ್ಳಲು ಮತ್ತು ಅದರಲ್ಲಿನ ಮೃತ ಮತ್ತು ಸಂಪ್ರದಾಯಗಳನ್ನು ನಿಷ್ಠೆಯಿಂದ ಅನುಸರಿಸಲು ಹಿಂದಿನ ಉದಾಹರಣೆಗಳನ್ನು ನೀಡಿ ಪ್ರೇರೇಪಿಸುವುದು. ಹರಿಷೇನ ಧಮ್ಮ ಪರೀಕ್ಷಾ ಎಂಬ ಕೃತಿಯು ಅಪ್ರಭಂಶ ಸಾಹಿತ್ಯ ಕ್ಷೇತ್ರದಿಂದ ಮೊದಲನೆಯ ವಿಧಾನಕ್ಕೆ ನೀಡಲದ ಕೊಡುಗೆಯಾಗಿದೆ.
ದ್ರಾವಿಡ ಭಾಷಾ ಸಾಹಿತ್ಯ
 
ತಮಿಳು ಭಾಷಾ ಸಾಹಿತ್ಯವು ದೀರ್ಘಾವಧಿಯ ಇತಿಹಾಸವನ್ನು ಹೊಂದಿದೆ. ಸಂಗಮ್‌ ಯುಗಿಂದ ತಮಿಳು ಸಾಹಿತ್ಯದ ಬೆಳವಣಿಗೆಯನ್ನು ಗುರುತಿಸಲಾಗುತ್ತದೆ. ಗುಪ್ತರ ಯುಗದಿಂದ ಕ್ರಿ.ಶ. ಹನ್ನೆರಡನೆಯ ಶತಮಾನದವರೆಗಿನ ಅವಧಿಯಲ್ಲಿ ಕೂಡಾ ಅನೇಕ ತಮಿಳು ಕೃತಿಗಳು ರಚನೆಗೊಂಡಿವೆ. ತಮಿಳಿನ ಐದು ಪ್ರಸಿದ್ಧ ಕಾವ್ಯಗಳಲ್ಲಿ ಜೈನ ಕವಿ ಇಳಂಗೋಅಡಿಗಳ್‌ನ ಶಿಲಪ್ಪಾದಿಕರಂ, ಬೌದ್ಧ ಕವಿ ಸತ್ತನಾರ್ನ್ ಮಣಿಮೇಖಲೈ ಈ ಅವಧಿಗೆ ಸೇರಿವೆ. ಶೈವ ಮತ್ತು ವೈಷ್ಣವ ಸಂತರು ಅಪಾರ ಸಂಖ್ಯೆ ತಮಿಳು ಭಕ್ತಿ ಸ್ತೋತ್ರಗಳನ್ನು ರಚಿಸಿದ್ದಾರೆ. ನಂಬಿ ಅಂಡಾರ್ ನಂಬಿ ಲಭ್ಯ ಶೈವಭಕ್ತಿ ಸ್ತೋತ್ರಗಳನ್ನು ಸಂಗ್ರಹಿಸಿ ಹನ್ನೊಂದು ತಿರುಮುಳೈ ಎಂದು ಸಂಕಲನ ಮಾಡಿರುವರು. ಮೊದಲ ಏಳು ತಿರುಮುಳೈಗಳು ಅಪ್ಪಾರ್, ಸಂಬಂಧರ್ ಮತ್ತು ಸುಂದರರ್‌ರವರ ಸ್ತೋತ್ರಗಳು. ಎಂಟನೆಯದು ಮಾಣಿಕ್ಯ ವಾಚಕರ್ ರಚಿತ ತಿರುವಾಚಕಂ. ಒಂಭತ್ತನೆಯದು ಇಶ್ಯೆಪ್ಪಾ ಹಲವರ ಸ್ತೋತ್ರಗಳ ಸಂಗ್ರಹ. ಹತ್ತನೆಯದು ಶೈವಯೋಗಿ ತಿರುಮಾಲರ ಅನುಭಾವ ಸ್ತೋತ್ರಗಳ ಸಂಗ್ರಹ. ಹನ್ನೊಂದನೆಯದು ನಕ್ಕೀರರ್ ಮತ್ತು ಅಂಡಾರ್ ನಂಬಿಯವರ ಸ್ತೋತ್ರಗಳ ಸಂಗ್ರಹವಾಗಿದೆ. ಇದೇ ರೀತಿ ನದಮುನಿಯು ನಾಲ್ಕು ಸಾವಿರ ವೈಷ್ಣವ ಸ್ತೋತ್ರಗಳನ್ನು ಸಂಗ್ರಹಿಸಿ ನಾಲಯಿರ ಪ್ರಬಂಧಂ ಎಂಬ ಹೆಸರಿನಲ್ಲಿ ಸಂಕಲಿಸಿ ನೀಡಿದ್ದಾರೆ. ತಿರುಮೂಲರ ಅವರ ತಿರುಮಂದಿರ ಶಿವನನ್ನು ಕುರಿತ ೩೦೦೦ ಶ್ಲೋಕಗಳ ಸಂಕಲನ ಪ್ರಮುಖ ಕೊಡುಗೆಯಾಗಿದೆ.
ಜೈನ ಕವಿ ಕೊಂಗುವೇಲಿರ್ ನ ಪೆರುಂಗದೈ ಸಂಸ್ಕೃತದ ಬೃಹತ್ಕಥೆಯನ್ನು ಹೋಲುವ ಕೃತಿಯಾಗಿದೆ. ಗದ್ಯ ಸಾಹಿತ್ಯದಲ್ಲಿ ನಕೀರರ್ ರಚಿತ ಇರೈಯನಾರಹಪ್ಪೊರುಳ್ ಪ್ರಮುಖವಾಗಿದೆ ಇದು ಕ್ರಿ.ಶ. ಎಂಟು-ಒಂಭತ್ತನೇ ಶತಮಾನದಲ್ಲಿ ರಚಿತವಾಯಿತು. ಚೋಳರ ಆಳ್ವಿಕೆ ಕಾಲವನ್ನು ತಮಿಳು ಸಹಿತ್ಯದ ಸುವರ್ಣಯುಗವೆನ್ನುತ್ತಾರೆ. ಜೈನ ಕವಿ ತಿರುತ್ತಕ್ಕದೇವರ್‌ನ ಜೀವಿಕ ಚಿಂತಾಮಣಿಯು ಕ್ರಿ.ಶ. ಒಂಭತ್ತನೆಯ ಶತಮಾನದ ಸಂಸ್ಕೃತ ಕಾವ್ಯ ಶೈಲಿಯನ್ನು ಹೋಲುತ್ತದೆ. ಐತಿಹಾಸಿಕ ಕೃತಿಗಳಲ್ಲಿ ಕಳಿಂಗಪತ್ತು ಪರಣಿ ಪ್ರಧಾನವಾಗಿದೆ. ಚೋಳ ದೊರೆ ಒಂದನೇ ಕುಲೋತ್ತುಂಗನ ಕಳಿಂಗ ದಂಡಯಾತ್ರೆ ಕುರಿತ ಜಯಗೊಂಡರ್ ರಚಿಸಿರುವನು. ಈ ಕೃತಿಯ ಮಾದರಿಯಲ್ಲಿ ಕೂತ್ತನ್‌ ತಕ್ಕಯಾಗ ಪರಣಿ ಎಂಬ ಕಾವ್ಯ ರಚಿಸಿದ್ದಾನೆ. ಇದು ದಕ್ಷಯಜ್ಞ ಕಥೆಯನ್ನಾಧರಿಸಿದೆ. ಭಕ್ತಿ ಸಾಹಿತ್ಯದಲ್ಲಿ ಸಿಕ್ಕಿಲಾರ್ ರಚಿತ ತಿರುತೊಂಡರ್‌ ಪುರಾಣಂ (ಪೆರಿಯಪುರಾಣಂ) ಪ್ರಸಿದ್ಧವಾಗಿದೆ. ತಮಿಳು ವ್ಯಾಕರಣ ಕ್ಷೇತ್ರದಲ್ಲಿ ಜೈನ ವಿದ್ವಾಂಸ ಅಮಿತಸಾಗರನ ಯಾಪ್ಪರುಂಗಲಂ ಮತ್ತು ಯಾಪ್ಪರುಂಗಲಕ್ಕರಿಕೈ ಎರಡು ಮುಖ್ಯ ಕೃತಿಗಳಾಗಿವೆ. ಇವೆರಡು ಕ್ರಿ.ಶ. ೧೦ನೆಯ ಶತಮಾನದಲ್ಲಿ ರಚನೆಗೊಂಡವು. ಬುದ್ಧ ಮಿತ್ರನವೀರ ಸೊಳಿಯಾಮ್ ತಮಿಳು ಮತ್ತು ಸಂಸ್ಕೃತಗಳ ತುಲನಾತ್ಮಕ ಅಧ್ಯಯನದ ಕೃತಿಯಾಗಿದೆ. ಅನಾಮಧೇಯನ ದಂಡಿ ಕಾವ್ಯಾದರ್ಶ ಆಧರಿಸಿದ ದಂಡಿಯಲಂಗಾರಂ ಅಲಂಕರ ಶಾಸ್ತ್ರ ಕುರಿತ ಕೃತಿಯಾಗಿದದೆ. ನೇಮಿನಾದಮ್‌ ಮತ್ತು ಪವನಂದಿಯ ನನ್ನೂಲ್ ಇವೆರಡು ಜೈನ ಕೃತಿಗಳು ಇವು ತಮಿಳು ವ್ಯಾಕರಣದ ಕೈಪಿಡಿಗಳಾಗಿವೆ. ದಿವಾಕರರ್ ಮತ್ತು ಪಿಂಗಳರ್ ಎಂಬುವವರು ಅವರ ಹೆಸರಿನಲ್ಲಿ ನಿಘಂಟುಗಳನ್ನು ರಚಿಸಿದ್ದಾರೆ. ಅಯಾನಾರಿದನಾರ್ ರಚಿತ ಪುರಪ್ಪೊರುಳ್-ವೆಣ್‌ಬಾಮಲೈ ಮತ್ತೊಂದು ಪ್ರಮುಖ ಕೃತಿಯಾಗಿದೆ.
ಕನ್ನಡ ಸಾಹಿತ್ಯವು ಕೂಡಾ ತಮಿಳು ಸಾಹಿತ್ಯದಂತೆ ದೀರ್ಘಕಾಲದ ಇತಿಹಾಸವನ್ನು ಹೊಂದಿದೆ. ಕ್ರಿ.ಶ. ಆರು-ಏಳನೆಯ ಶತಮಾನದಲ್ಲಿ ಕನ್ನಡದಲ್ಲಿ ಅನೇಕ ವಿದ್ವಾಂಸರಿದ್ದರೆನ್ನಲಾಗಿದೆ. ಆದರೆ ಅವರ ಕೃತಿಗಳು ಲಭ್ಯವಿಲ್ಲ. ಶ್ರೀ ವಿಜಯನ ಕವಿರಾಜಮಾರ್ಗ ದೊರೆತಿರುವ ಪ್ರಾಚೀನ ಕೃತಿಗಳಲ್ಲಿ ಮೊದಲನೆಯದು. ಕ್ರಿ.ಶ. ಹತ್ತನೆಯ ಶತಮಾನದಿಂದ ಕನ್ನಡ ಸಾಹತ್ಯ ಕ್ಷೇತ್ರದಲ್ಲಿ ಗಮನಾರ್ಹ ಬೆಳವಣಿಗೆಯು ಕಂಡುಬರುತ್ತದೆ. ಶಿವಕೋಟಾಚಾರ್ಯನ ವಡ್ಡಾರಾಧನೆ ಕೂಡಾ ಕನ್ನಡದ ಪ್ರಾಚೀನ ಕೃತಿಗಳಲ್ಲಿ ಒಂದಾಗಿದೆ. ವೇಮುಲವಾಡ ಚಾಲುಕ್ಯರ ದೊರೆ ಅರಿಕೇಸರಿಯ ಆಸ್ಥಾನ ಕವಿಯಾದ ಪಂಪನನ್ನು ಕನ್ನಡದ ಆದಿಕವಿಯೆನ್ನುತ್ತಾರೆ. ಆತನ ಆದಿಪುರಾಣಂ ಮತ್ತು ವಿಕ್ರಮಾರ್ಜುನ ವಿಜಯ (ಪಂಪಭಾರತ) ಕನ್ನಡದ ಶ್ರೇಷ್ಠ ಕಾವ್ಯಗಳಾಗಿವೆ. ಇವು ಚಂಪೂ ಸೈಲಿಯಲ್ಲಿವೆ. ಚಾಲುಕ್ಯರ ಸತ್ಯಶ್ರಯನ ಆಶ್ರಯ ಪಡೆದಿದ್ದರನ್ನನು ಸಾಹಸಭೀಮವಿಜಯ ಅಥವಾ ಗದಾಯುದ್ಧ ಎಂಬ ಶ್ರೇಷ್ಠ ಚಂಪೂ ಕಾವ್ಯವನ್ನು ನೀಡಿರುವನು. ಅಜಿತನಾಥಪುರಾಣ ಮತ್ತು ರನ್ನಕಂದ ಆತನ ಇತರ ಎರಡು ಕೃತಿಗಳಾಗಿವೆ. ಮತ್ತೋರ್ವ ಪ್ರಸಿದ್ಧ ಕವಿ ಪೊನ್ನನು ಶಾಂತಿನಾಥಪುರಾಣ ಮತ್ತು ಜಿನಾಕ್ಷರ ಮಾಲೆ ಎಂಬ ಕೃತಿಗಳನ್ನು ರಚಿಸಿರುವನು. ಈ ಮೂವರು ಕವಿಗಳನ್ನು ಕನ್ನಡ ಸಾಹಿತ್ಯದಲ್ಲಿ ರತ್ನತ್ರಯರೆನ್ನುತ್ತಾರೆ.
ರನ್ನನಿಗೆ ಸಮಕಾಲೀನನಾದ ನಾಗವರ್ಮನು ಛಂದಸ್ಸನ್ನು ಕರಿತು ಛಂದೋಬುದಿ ಮತ್ತು ಬಾಣನ ಕಾದಂಬರಿಯ ರೂಪಾಂತರವಾದ ಕರ್ಣಟಕಕಾದಂಬರಿಯನ್ನು ರಚಿಸಿರುವನು. ಚಾವುಂಡರಾಯನ ತ್ರಿಶಷ್ಟಿ ಲಕ್ಷಣ ಮಹಾಪುರಾಣ ಎಂಬ ೬೭ ಜೈನ ಸಂತರ ಜೀವನ ಕಥೆಯನ್ನಾಧರಿಸಿದ ಕೃತಿಯನ್ನು ರಚಿಸಿರುವನು. ಹನ್ನೊಂದನೆಯ ಶತಮಾನದಲ್ಲಿ ಅಭಿನವ ಪಂಪನೆಂದು ಪ್ರಸಿದ್ಧನಾದ ನಾಗಚಂದ್ರನು ರಾಮಚಂದ್ರಚರಿತವನ್ನು, ಶ್ರೀಧರಾಚಾರ್ಯನು ಜಾತಕತಿಲಕವನ್ನು ಮತ್ತು ಚಂದ್ರರಾಜನು ಮದನತಿಲಕವನ್ನು ರಚಿಸಿದ್ದಾರೆ. ಹನ್ನೆರಡನೆಯ ಶತಮಾನದಲ್ಲಿ ಚಾಲುಕ್ಯ ರಾಜಕುಮಾರ ಕೀರ್ತಿವರ್ಮನು ದನಕರುಗಳ ಕಾಯಿಲೆಗೆ ಸಂಬಂಧಿಸಿದ ವೈದ್ಯಗ್ರಂಥ ಗೋವೈದ್ಯವನ್ನು, ದುರ್ಗಸಿಂಹನು ಕರ್ಣಾಟಕ ಪಂಚತಂತ್ರವನ್ನು ರಚಿಸಿರುವರು. ಎರಡನೆಯ ನಾಗವರ್ಮನು ವಾಸ್ತುಕೋಶ ಎಂಬ ಸಂಸ್ಕೃತ ಕನ್ನಡ ನಿಘಂಟು ಹಗೂ ಜಗದ್ದಲ ಸೋಮನಾಥನು ಸಂಸ್ಕೃತದ ಕಾಲ್ಯಾಣಕರಕ ಎಂಬ ವೈದ್ಯಕೀಯ ಗ್ರಂಥದ ಅನುವಾದವನ್ನು ರಚಿಸಿರುವನು. ಗನಿತ ವಿಷಯದ ಶ್ರೇಷ್ಠ ವಿದ್ವಾಂಸ ರಾಜಾಧಿತ್ಯನು ವ್ಯವಹಾರಗಣಿತ, ಕ್ಷೇತ್ರಗಣಿತ ಮತ್ತು ಲೀಲಾವತಿ ಎಂಬ ಕೃತಿಗಳನ್ನು ರಚಿಸಿದ್ದಾನೆ. ಹರೀಶ್ವರನೆಂಬಾತನು ಶಿವಗಣದ ರಗಳೆಗಳು ಎಂಬ ಕೃತಿಯಲ್ಲಿ ೬೩ ಶೈವಸಂತರ ಜೀವನವನ್ನು ವಿವರಿಸಿರುವನು. ಕನ್ನಡಕ್ಕೆ ಜೈನ ಕವಿಗಳ ಕೊಡುಗೆ ಅಪೂರ್ವವಾದುದು ಅದು ನಂತರ ಹೊಯ್ಸಳರ ಕಾಲಕ್ಕೂ ಮುಂದುವರೆದಿದೆ.
ಹನ್ನೆರಡನೆಯ ಶತಮಾನದಲ್ಲಿ ಕನ್ನಡ ಸಾಹಿತ್ಯ ಲೋಕವು ಮತ್ತೊಂದು ತಿರುವನ್ನು ಕಂಡಿತು. ಅದೆಂದರೆ ವಚನಕಾರರು ಕನ್ನಡ ಸಾಹಿತ್ಯಕ್ಕೆ ವಚನ ಪ್ರಕಾರವನ್ನು ಪರಚಯಿಸಿ ತಮ್ಮ ಸುಧಾರಣೆಗಳನ್ನು ಹರಡಲು ಈ ವಚನಗಳನ್ನು ಮಾಧ್ಯಮವಾಗಿ ಬಳಸಿಕೊಂಡದ್ದು. ಈ ಚಳುವಳಿಯ ಪ್ರಮುಖರಾದ ಬಸವಣ್ಣನವರಲ್ಲದೆ ಸುಮಾರು ೨೦೦ ವಚನಕರರು ವಚನ ಸಾಹಿತ್ಯಕ್ಕೆ ತಮ್ಮ ಕೊಡುಗೆಗಳನ್ನು ನೀಡಿರುವರು. ಬಸವಣ್ಣ, ಅಲ್ಲಮಪ್ರಭು, ಚನ್ನಬಸವಣ್ಣ, ಮಡಿವಾಳ ಮಾಚಯ್ಯ, ಅಂಬಿಗರ ಚೌಡಯ್ಯ, ಉರಿಲಿಂಗದೇವ, ಗಜೇಶಮ ಸಣಯ್ಯ, ಕಿನ್ನರಿಬ್ರಹ್ಮಯ್ಯ, ಮಾದರಧೂಳಯ್ಯ, ಅಕ್ಕಮಹಾದೇವಿ. ಮುಕ್ತಾಯಕ್ಕ, ನೀಲಮ್ಮ ಇವರುಗಳು ಪ್ರಮುಖ ವಚನಕಾರರಾಗಿದ್ದಾರೆ. ಸರಳವಾದ ಭಾಷೆ, ಶೈಲಿ ಮತ್ತು ಜನಸಾಮಾನ್ಯ ವಿಚಾರಗಳ ಕೇಂದ್ರಿತವಾದ ವಚನಗಳು ಕನ್ನಡ ಸಾಹಿತ್ಯಲೋಕವನ್ನು ಶ್ರೀಮಂತಗೊಳಿಸಿವೆ.
ಕನ್ನಡ ಸಾಹಿತ್ಯದ ನಂತರ ತೆಲಗು ಸಾಹಿತ್ಯವು ಆರಂಭಗೊಂಡಿತು. ಸಂಸ್ಕೃತದ ಪ್ರಭಾವ ತೆಲಗು ಸಾಹಿತ್ಯದಲ್ಲಿ ಕಂಡುಬರುತ್ತದೆ. ಹನ್ನೊಂದನೆಯ ಶತಮಾನದಲ್ಲಿ ನನ್ನಯ ಎಂಬ ವಿದ್ವಾಂಸನು ಮಹಾಭಾರತದ ಆದಿ ಮತ್ತು ಸಭಾಪರ್ವಗಳನ್ನು ಭಾಷಾಂತರ ಮಾಡಿರುವನು. ಆಂಧ್ರ ಶಬ್ದ ಚಿಂತಾಮಣಿ ಎಂಬ ಕೃತಿಯನ್ನು ಈತನೇ ರಚಿಸಿರುವನೆಂದು ಹೇಳಲಾಗಿದೆ. ಇದು ತೆಲುಗು ವ್ಯಾಕರಣ ಕೃತಿಯಾಗಿದೆ. ವೇಮುಲವಾಡದ ಭೀಮಕವಿಯು ಕವಿಜನಾಶ್ರಯ ಎಂಬ ಕೃತಿಯು ಮತ್ತೊಂದು ವ್ಯಾಕರಣ ಗ್ರಂಥವಾಗಿದೆ. ಈತನು ಭೀಮೇಶ್ವರ ಪುರಾಣ ಎಂಬ ಕೃತಿಯನ್ನು ರಚಿಸಿರುವನು. ಮಲ್ಲಣನು ಮಹಾವೀರಾಚಾರ್ಯ ವಿರಚಿತ ಗಣಿತ ಗ್ರಂಥವನ್ನು ಭಾಷಾಂತರಿಸಿರುವನು, ಈಳುಗಂಟಿ ಪೆದ್ದಣನು ಭಾಸ್ಕರಚಾರ್ಯನ ಲೀಲಾವತಿಯನ್ನು ಪ್ರಕೀರಣಗಣಿತವೆಂಬ ಹೆಸರಿನಲ್ಲಿ ಭಾಷಾಂತರಿಸಿರುವನು. ಕ್ರಿ.ಶ. ಹದಿಮೂರನೆಯ ಶತಮಾನದಿಂದ ತೆಲುಗು ಸಾಹಿತ್ಯವು ಹೆಚ್ಚಿನ ಬೆಳವಣಿಗೆ ಹೊಂದಿತು.
ಹೀಗೆ ಪ್ರಾಚೀನ ಭಾರತದ ಸಾಹಿತ್ಯ ಬೆಳವಣಿಗೆಯ ಪ್ರಧಾನ ಅಂಶಗಳನ್ನು ನೋಡಬಹುದಾಗಿದೆ. ಸಾಹಿತ್ಯದ ವಸ್ತು ವೈವಿಧ್ಯ ನಿರೂಪಣಾ ಶೈಲಿ, ಮತ್ತು ಭಾಷಾ ಬೆಳವಣಿಗೆಯ ದೃಷ್ಟಿಯಿಂದ ಈ ಕಾಲಾವಧಿಯು ಅರ್ಥಪೂರ್ಣವಾಗಿದೆಯೆನ್ನಬಹುದು.

ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೯. ಗುಪ್ತರಿಂದ ಮೊಗಲರವರೆಗೆ (ಅಕ್ಬರ್) – ಕೆಲವು ಟಿಪ್ಪಣಿಗಳು (೧)
ಗುಪ್ತರ ಅವನತಿಯ ನಂತರ ಭಾರತದ ರಾಜಕೀಯ ಐಕ್ಯತೆ ಧ್ರುವೀಕರಣಗೊಂಡು ಮತ್ತೊಮ್ಮೆ ಸಣ್ಣ ಪುಟ್ಟ ರಾಜ್ಯಗಳು ಉದಯಿಸಿದವು. ಮೌರ್ಯರ ಕಾಲದಿಂದಲೂ ಭಾರತದ ರಾಜಕೀಯ ಹಾಗೂ ಸಂಸ್ಕೃತಿಯ ಕೇಂದ್ರಬಿಂದುವಾಗಿದ್ದ ಪಾಟಲಿಪುತ್ರವು ಪ್ರಾಮುಖ್ಯತೆಯನ್ನು ಕಳೆದುಕೊಂಡಿತಲ್ಲದೆ, ಈ ಕೇಂದ್ರ ಬಿಂದುವು ಕನೌಜ್‌ಗೆ ವರ್ಗಾಯಿಸಲ್ಪಟ್ಟಿತು. ಕನೌಜ್‌ ಸಾಮ್ರಾಜ್ಯದ ಸ್ಥಾನಮಾನವನ್ನು ಪಡೆದುಕೊಂಡ ನಂತರ ಆ ನಗರದ ಮೇಲೆ ತಮ್ಮ ಪ್ರಭುತ್ವ ಸ್ಥಾಪಿಸುವ ಉದ್ದೇಶದಿಂದ ಉತ್ತರ ಮತ್ತು ದಕ್ಷಿಣ ಭಾರತದ ರಾಜ್ಯಗಳೊಡನೆ ಅವಿರತ ಹೋರಾಟ ಪ್ರಾರಂಭವಾಯಿತು. ಇದು ನಂತರದ ಶತಮಾನದ ಪ್ರಮುಖ ರಾಜಕೀಯ ಘಟನೆಯಾಗಿ ಪರಿಣಮಿಸಿ ಇಸ್ಲಾಂ ಧರ್ಮೀಯರ ರಾಜ್ಯ ಸ್ಥಾಪನೆಗೆ ನಾಂದಿಯಾಯಿತು. ಕ್ರಿ.ಶ. ಏಳನೆಯ ಶತಮಾನದ ವೇಳೆಗೆ ಕಂಚಿಯ ಪಲ್ಲವರು, ಬಾದಾಮಿಯ ಚಾಲುಕ್ಯರು ಮತ್ತು ಮಧುರೆಯ ಪಾಂಡ್ಯರು ಪ್ರಮುಖ ರಾಜ್ಯ ಶಕ್ತಿಗಳಾಗಿ ದಕ್ಷಿಣ ಭಾರತದಲ್ಲಿ ನೆಲೆಗೊಂಡರು. ನಂತರದಲ್ಲಿ ಮಾನ್ಯ ಖೇಟದ ರಾಷ್ಟ್ರಕೂಟರು, ಕಲ್ಯಾಣದ ಚಾಳುಕ್ಯರು, ತಂಜಾವೂರಿನ ಚೋಳರು ಮತ್ತು ದ್ವಾರಸಮುದ್ರದ ಹೊಯ್ಸಳರು, ದೇವಗಿರಿಯ ಸೇವುಣರು ಮತ್ತು ವಾರಂಗಲ್ಲಿನ ಕಾಕತೀಯರು ಪ್ರಮುಖ ರಾಜ್ಯ ಶಕ್ತಿಗಾಳಾಗಿ ಬೆಳೆದರು. ಏಳನೆಯ ಶತಮಾನದ ಮತ್ತು ನಂತರದಲ್ಲಿ ಕಂಡುಬರುವ ಪ್ರಮುಖ ರಾಜಕೀಯ ವೈಶಿಷ್ಟ್ಯವೆಂದರೆ ದಕ್ಷಿಣದ ಈ ಕೆಲವು ರಾಜ್ಯಗಳು ಉತ್ತರ ಭಾರತದ ಮೇಲೆ ಪದೇ ಪದೇ ವಿಜಯೀ ದಂಡೆಯಾತ್ರೆಗಳನ್ನು ಕೈಗೊಂಡುದು. ಇದು ಉತ್ತರ ಭಾರತದ ರಾಜಕೀಯ ಶಕ್ತಿಯ ಕೊರತೆಯ ಸೂಚಕವಾಗಿದೆ. ವಿಜಯನಗರ ಸಾಮ್ರಾಜ್ಯದ ಸ್ಥಾಪನೆಯೊಂದಿಗೆ ದಕ್ಷಿಣಾಪಥದಲ್ಲಿ ರಾಜಕೀಯ ಹಾಗೂ ಸಾಂಸ್ಕೃತಿಕ ಐಕ್ಯಮತ್ಯ ನೆಲೆಗೊಂಡಿತು. ಈ ಐಕ್ಯಮತ್ಯ ಬಹಮನಿ ರಾಜ್ಯ ಹಾಗೂ ಅದರ ಉತ್ತರಾಧಿಕಾರಿ ರಾಜ್ಯಗಳ ಸವಾಲುಗಳಿಗೆ ಬಹಳಕಾಲ ಸಮರ್ಪಕವಾಗಿ ಸ್ಪಂದಿಸಲು ನೆರವಾಯಿತು.
೧
ಗುಪ್ತರ ಅವನತಿಯ ನಂತರ ಹೂಣರು, ವಲ್ಲಭಿಯಲ್ಲಿ ಮೈತ್ತಿಕರು, ಕನೌಜ್‌ನಲ್ಲಿ ಮೌಖಾರಿಗಳು, ಮಂಡ್‌ಸಾರ್ನಲ್ಲಿ ಯಶೋಧರ್ಮನ್, ಬೀರಾರಿನಲ್ಲಿ ವಾಕಾಟಕರು, ಗೌಡದೇಶದಲ್ಲಿ ಶಶಾಂಕ, ಸ್ಥಾಣೇಶ್ವರದಲ್ಲಿ ಪುಶ್ಯಭೂತಿಗಳು ಮತ್ತು ಕಾಮರೂಪದಲ್ಲಿ ವರ್ಮರು ರಾಜಕೀಯ ಭೂಪಟವನ್ನು ಕದಡಲು ಪ್ರಾರಂಭಿಸಿದರು. ಗುಪ್ತರ ನೆಲೆ ಪ್ರಾಂತವಾದ ಮಗಧದಲ್ಲಿ ನಂತರದ ಗುಪ್ತರೆಂದು ಕರೆದುಕೊಂಡ ರಾಜ ಸಂತತಿಯ ಆಳಿಕೆ ಪ್ರಾರಂಭವಾಯಿತು.
ಗುಪ್ತರ ಅವನತಿಗೆ ಕಾರಣಗಳಲ್ಲಿ ಒಂದಾದ ಹೂಣರ ದಾಳಿಗಳ ನಾಯಕ ತೋರಮಾನ ೫೧೦ರಲ್ಲಿ ಭಾನುಗುಪ್ತನಿಂದ ಸೋಲಿಸಲ್ಪಟ್ಟಿದ್ದರೂ ಉತ್ತರ ಪ್ರದೇಶ, ರಾಜಸ್ಥಾನ, ಪಂಜಾಬ್ ಮತ್ತು ಕಾಶ್ಮೀರದ ಕೆಲವು ಭಾಗಗಳನ್ನು ತನ್ನ ವಶದಲ್ಲಿಟ್ಟುಕೊಂಡಿದ್ದನು. ಆತನ ಮಗ ಹಾಗೂ ಉತ್ತರಾಧಿಕಾರಿ ಮಿಹಿರಕುಲ ಆ ಸಂತತಿಯ ಅತಿ ಶಕ್ತಿಯುತ ರಾಜನಾಗಿದ್ದನು. ಕ್ರೂರಿಯಾದ  ಆತನು ಬೌದ್ದಧರ್ಮದ ಅನುಯಾಯಿಗಳಿಗೆ ಕಿರುಕುಳ ಕೊಡುತ್ತಿದ್ದನು. ಆತನು ಗಾಂಧಾರ ಮತ್ತು ಕಾಶ್ಮೀರವನ್ನು ಆಳುತ್ತಿದ್ದನಲ್ಲದೆ ಉತ್ತರ ಭಾರತ ಮತ್ತು ಶ್ರೀಲಂಕಾವನ್ನು ಗೆದ್ದುಕೊಂಡಿದ್ದನೆಂದು ರಾಜ ತರಂಗಿಣಿ ತಿಳಿಸುತ್ತದೆ. ಯಶೋಧರ್ಮನಿಂದ ೫೪೦ ಅಥವಾ ೫೪೭ ರಲ್ಲಿ ಪರಾಜಿತಗೊಂಡ ಮೇಲೆ ಕಾಶ್ಮೀರದಲ್ಲಿ ಆಶ್ರಯ ಪಡೆದು ಅಲ್ಲನ ಸಿಂಹಾಸನವನ್ನು ಅತಿಕ್ರಮಿಸಿಕೊಂಡನು. ಆತನ ಪರಾಜಯದೊಂದಿಗೆ ಹೂಣರ ಆಳ್ವಿಕೆ ಕೊನೆಗೊಂಡು ಅವರು ಭಾರತೀಯ ಸಂಸ್ಕೃತಿ ಹಾಗೂ ನಡವಳಿಗಳಲ್ಲಿ ಲೀನವಾದರು.
ಪ್ರಾಚೀನ  ಪ್ರಮುಖ ವಿದ್ಯಾಕೇಂದ್ರಗಳಲ್ಲಿ ಒಂದಾದ ವಲ್ಲಭಿಯು ಪ್ರಾಚೀನ ಭಾರತದ ರಾಜಕೀಯ, ಸಾಂಸ್ಕೃತಿಕ ಹಾಗೂ ವಾಣಿಜ್ಯ ಜೀವನದಲ್ಲಿ ಅತಿ ಮುಖ್ಯವಾದ ಪಾತ್ರವನ್ನು ವಹಿಸಿದ್ದಿತು.  ಆಧುನಿಕ ಸೌರಾಷ್ಟ್ರಕ್ಕೆ ಹೊಂದಿಕೆಯಾಗುವ ವಲ್ಲಭಿಯು ಮೈತ್ತಿಕರ ರಾಜ್ಯದ ಹಾಗೂ ರಾಜಧಾನಿಯ ಹೆಸರಾಗಿತ್ತು. ಒಂದನೆಯ ಶಿಲಾದಿತ್ಯ (೬೦೬-೬೧೨) ವಲ್ಲಭಿಯ ಸ್ವತಂತ್ರರಾಜ. ಆತನ ನಂತರ ಮುಮ್ಮಡಿ ಧರಸೇನ, ಇಮ್ಮಡಿ ಧ್ರುವಸೇನ ಮತ್ತು ನಾಲ್ಮಡಿ ಧರಸೇನ ಪಟಕ್ಕೆ ಬಂದರು. ಇವರಲ್ಲಿ ನಾಲ್ಮಡಿ ಧರಸೇನ ಈ ರಾಜಸಂತತಿಯ ಪ್ರಮುಖ ದೊರೆ. ಆತನು ಪರಮಭಟ್ಟಾರಕ, ಮಹಾರಾಜಾಧಿರಾಜ, ಪರಮೇಶ್ವರ ಮತ್ತು ಚಕ್ರವರ್ತಿನ್ ಎಂಬ ಬಿರುದುಗಳನ್ನು ಧರಿಸಿದ್ದನು. ಭಟ್ಟಿ ಕವಿಯ ಪೋಷಕನಾಧ ಆತನ ಆಳ್ವಕೆಯಲ್ಲಿ ವಲ್ಲಭಿ ತನ್ನ ಶಕ್ತಿ ಮತ್ತು ಪ್ರತಿಷ್ಠೆಯಲ್ಲಿ  ಔನ್ನತ್ಯವನ್ನು ಕಂಡಿತು. ಆತನ ನಂತರ ವಲ್ಲಭಿಯ ಕಷ್ಟದಿನಗಳು ಪ್ರಾರಂಭವಾಗಿ ಮೂರನೆಯ ಶಿಲಾದಿತ್ಯ, ನಾಲ್ಕನೆಯ ಶೀಲಾದಿತ್ಯ, ಐದನೆಯ ಶಿಲಾದಿತ್ಯ ಮತ್ತು ಆರನೆಯ ಶಿಲಾತ್ಯರ ಆಳ್ವಿಕೆಯಲ್ಲಿ ಕ್ಷೀಣಗೊಂಡು ಏಳನೆಯ ಶಿಲಾದಿತ್ಯ ಆಳ್ವಕೆಯಲ್ಲಿ (೭೬೬-೭೬೭) ಕುಸಿದು ಬಿದ್ದಿತು.
ಪಾಣಿನಿಯ ಅಷ್ಟಾಧ್ಯಾಯಿ ಮತ್ತು ಮೌರ್ಯರ ಮುದ್ರೆಗಳಲ್ಲಿ ಉಲ್ಲೇಖಿತವಾಗಿರುವುದರಿಂದ ಮೌಖಾರಿಗಳು ಬಹಳ ಪ್ರಾಚೀನ ಜನಾಂಗವೆಂದು ತಿಳಿದುಬರುತ್ತದೆ. ಅವರ ಮೂರು ಶಾಖೆಗಳು ಅನುಕ್ರಮಚಾಗಿ ಕನೌಜ್, ಗಯಾಪ್ರದೇಶ ಮತ್ತು ರಾಜಸ್ಥಾನದ ಕೋಟದಲ್ಲಿ ಆಳುತ್ತಿದ್ದವು. ಕನೌಜ್‌ನಲ್ಲಿ ಸ್ವತಂತ್ರ ಮೌಖಾರಿ ರಾಜ್ಯವನ್ನು ಸ್ಥಾಪಿಸಿದ ಕೀರ್ತ ಹರಿವರ್ಮನಿಗೆ ಸಲ್ಲುತ್ತದೆ. ಈಶಾನವರ್ಮನ್ ಈ ವಂಶದ ಪ್ರಮುಖ ದೊರೆ. ಆತನು ಮಹಾರಾಜಾಧರಾಜ ಎಂಬ ಬಿರುದನ್ನು ಮಗಧದ ನಂತರದ ಗುಪ್ತರನ್ನು ಸ್ಥಳಪಲ್ಲಟಗೊಳಿಸಿ ಧರಿಸಿದನು. ಮಗಧದ ಗುಪ್ತರೊಡನೆ ಸತತ ಹೋರಾಟಗಳಿಂದ ಅವರ ಶಕ್ತಿಯು ಕ್ಷೀಣಿಸಲಾರಂಭಿಸಿತು. ಈ ವಂಶದ ಕೊನೆಯ ಪುಶ್ಯಭೂತಿ ವಂಶದೊಡನೆ ಸಂಬಂಧವನ್ನು ಬೆಳಸಿದನು. ಇದನ್ನು ಸಹಿಸದ ಗೌಡ ದೇಶದ ಶಶಾಂಕ ಮತ್ತು ಮಾಳವದ ದೇವಗಪ್ತ ಒಂದಾಗಿ ಕನೌಜ್ ಮೇಲೆ ದಂಡೆತ್ತಿ ಹೋಗಿ ಗೃಹವರ್ಮನನ್ನು ಕೊಂದು ರಾಜಶ್ರೀಯನ್ನು ಸೆರೆಯಲ್ಲಿಟ್ಟನು. ಹರ್ಷನು ಕನೌಜ್ ಮತ್ತು ಸ್ಥಾಣೀಶ್ವರದ ಕಿರೀಟಗಳನ್ನು ಏಕ್ಯಗಳಿಸುವುದರೊಂದಿಗೆ ಮೌಖಾರಿಗಳ ನಿಶ್ಯೇಷವು  ಪುರ್ಣಗೊಂಡಿತು.
ಮಂಡಸಾರ್ ರಾಜ್ಯವು ಯಶೋಧರ್ಮನೊಂದಿಗೆ ಉದಯವಾಗಿ ಅವನ ಮರಣದೊಂದಿಗೆ ಅಂತ್ಯಗೊಂಡಿತು. ಆತನ ಆಳ್ವಿಕೆಯ ಇಪ್ಪತ್ತು ವರ್ಷಗಳಲ್ಲಿ (೫೩೦-೫೫೦) ಮಿಹಿರಕುಲ ಮತ್ತು ಗುಪ್ತರನ್ನು ಯಶಸ್ವಿಯಾಗಿ ಎದುರಿಸಿ ಮಧ್ಯ ಭಾರತದಲ್ಲಿ ತನ್ನ ಪ್ರಭುತ್ವವನ್ನು ಸ್ಥಾಪಸಿದಿದ್ದನು.
ಗುಪ್ತರ ಅಳಿದುಳಿದ ಅಸ್ತಿಯನ್ನು ಪಡೆದುಕೊಂಡ ನಂತರದ ಗುಪ್ತ ರಾಜ್ಯ ಸಂತತಿಯು ಸಂಸ್ಥಾಪಕ ಒಂದನೆಯ ಕೃಷ್ಣಗುಪ್ತ ಆತನ ನಂತರ ಹರ್ಷಗುಪ್ತ, ಒಂದನೆಯ ಜೀವಿತಗುಪ್ತ ಮತ್ತು ಕುಮರಗುಪ್ತ ಅನುಕ್ರಮವಾಗಿ ಆಳಿದರು. ಕುಮಾರಗುಪ್ತನು ಮೌಖಾರಿ ದೊರೆ ಈಶಾನವರ್ಮನನ್ನು ಸೋಲಿಸಿದನು. ಇದರ ಸೇಡು ತೀರಿಸಿಕೊಳ್ಳಲು ಮೌಖಾರಿಗಳು ಆತನ ಮಗ ದಾಮೋದರ ಗುಪ್ತನನ್ನು ಕೊಂದರು. ಆತನ ಮಗ ಮಹಾಸೇನಗುಪ್ತ ತನ್ನ ವಂಶದ ಪ್ರತಿಷ್ಠೆಯನ್ನು ವೃದ್ಧಿಗೊಳಿಸಿದನು. ಆತನ ನಂತರದ ಪ್ರಮುಖ ದೊರೆ ಒಂದನೆಯ ಆದಿತ್ಯಸೇನ. ಪರಮಭಟ್ಟಾರಕ, ಮಹಾರಾಜಾಧಿರಾಜ ಮುಂತಾದ ಬಿರುದುಗಳನ್ನು ಧರಿಸಿದವರಲ್ಲಿ ಮೊದಲಿಗ. ಆತನು ವ್ಯಾಪಕವಾದ ದಂಡಯಾತ್ರೆಗಳನ್ನು ಕೈಗೊಂಡು ಅದರ ಜ್ಞಾಪಕಾರ್ಥವಾಗಿ ಅಶ್ವಮೇಧ ಮೊದಲಾದ ಯಜ್ಞಯಾಗಾದಿಗಳನ್ನು ಮಾಡಿದನು. ಆದರೆ ಇದು ಅಲ್ಪಕಾಲದ ವೈಭವವಾಗಿತ್ತು. ಎಂಟನೆಯ ಶತಮಾನದ ಮಧ್ಯಭಾಗದಲ್ಲಿ ಬಂಗಾಳದ ಅರಸರು ಗುಪ್ತರನ್ನು ಅಧಿಕಾರ ಚ್ಯುತರನ್ನಾಗಿಸಿದರು.
ಗುಪ್ತ ಸಾಮ್ರಾಜ್ಯದಿಂದ ಸ್ವತಂತ್ರರಾದವರಲ್ಲಿ ವಾಕಾಟಕರು ಮೊದಲಿಗರು. ಆ ವಂಶದ ಪ್ರಮುಖ ದೊರೆ ಹರಿಸೇನ (೪೮೦-೫೧೫). ಆತನು ವಾಕಾಟಕರ ಎರಡು ಶಾಖೆಗಳನ್ನು ಒಂದುಗೂಡಿಸಿದನಲ್ಲದೆ ಕುಂತಲ, ಆವಂತಿ, ಕಳಿಂಗ, ಕೋಸಲ, ಕೊಂಕಣ, ಆಂಧ್ರಪ್ರದೇಶ ಮೊದಲಾದ ಪ್ರದೇಶಗಳನ್ನು ವಶಪಡಿಸಿಕೊಂಡು ತನ್ನ ರಾಜ್ಯವನ್ನು ಉತ್ತರದಲ್ಲಿ ಮಾಳವದಿಂದ ದಕ್ಷಿಣದಲ್ಲಿ ಮಹರಾಷ್ಟ್ರದವರೆಗೆ ಮತ್ತು ಪೂರ್ವದಲ್ಲಿ ಬಂಗಾಳ ಕೊಲ್ಲಿಯಿಂದ ಪಶ್ಚಿಮದಲ್ಲಿ ಅರಬ್ಬೀ ಸಮುದ್ರದವರೆಗೆ ವಿಸ್ತರಿಸಿದನು. ಆತನ ನಂತರ ನಳರು ಮತ್ತು ರಾಷ್ಟ್ರಕೂಟರ ದಾಳಿಗಳಿಗೆ ತುತ್ತಾಗಿ ಅಶಕ್ತಗೊಂಡು ಮಾಳವದಲ್ಲಿ ಯಶೋಧರ್ಮನ ಸ್ವತಂತ್ರ ರಾಜ್ಯದ ಬೆಳವಣಿಗೆಯೊಂದಿಗೆ ನಿರ್ನಾಮವಾಯಿತು.
ಬಂಗಾಳದ ಒಂದು ಜಿಲ್ಲೆಯಾದ ಗೌಡವಿಶ್‌ಯ ಶಶಾಂಕನ ಕಾಲದಲ್ಲಿ ಸ್ವತಂತ್ರಗೊಂಡು ಪ್ರಾಮುಖ್ಯತೆ ಪಡೆಯಿತು. ಆತನು ಮಹಾಸೇವಗುಪ್ತನ ಮಹಾಸಾಮಂತನಾಗಿದ್ದಾನೆಂದು ರತಸ್ಲಡ ಮುದ್ರೆಯಿಂದ ವ್ಯಕ್ತವಾಗುತ್ತದೆ. ನಂತರ ಆತನು ಸ್ವತಂತ್ರಗೊಂಡು ಕರ್ಣಸುವರ್ಣವನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಉತ್ಕಲ ಮತ್ತು ಕಂಗಡಗಳನ್ನು ವಶಪಡಿಸಿಕೊಂಡು ಒರಿಸ್ಸಾದ ಉತ್ತರ ಮತ್ತು ದಕ್ಷಿಣದಲ್ಲಿ ತನ್ನ ರಾಜ್ಯವನ್ನು ವಿಸ್ತರಿಸಿದನು. ಪಶ್ಚಿಮದತ್ತ ತನ್ನ ಗಮನವನ್ನು ಹರಿಸಿ, ಮಾಳವದ ದೇವಗುಪ್ತನ ಜೊತೆಗೂಡಿ ಮೌಖಾರಿ ರಾಜ್ಯದ ಮೇಲೆ ದಂಡೆತ್ತಿ ಹೋಗಿ ಗ್ರಹವರ್ಮನನ್ನು ಕೊಂದನು. ಕನೌಜನ್ನು ತೆರವು ಮಾಡಲು ಬಂದ ಸ್ಥಾಣೇಶ್ವರದ ರಾಜ್ಯವರ್ಧನನನ್ನು ಮೋಸದಿಂದ ವಂಚಿಸಿ ಕೊಂದು ತನ್ನ ರಾಜ್ಯಕ್ಕೆ ಹಿಂತಿರುಗಿದನು. ಯಾರಿಗೂ ಆತನನ್ನು ಮಣಿಸಲಾಗಲಿಲ್ಲವೆಂದು ತೋರುತ್ತದೆ. ಬೌದ್ಧ ಧರ್ಮದ ವೈರಿಯಾಗಿದ್ದ ಆತನು ಗಯಾದಲ್ಲಿ ಬೋಧಿ ವೃಕ್ಷವನ್ನು ಧ್ವಂಸಮಾಡಿದನೆಂದು ಹ್ಯೂಯೆನ್‌ತ್ಸಾಂಗ್‌ ಅಭಿಪ್ರಾಯ ಪಟ್ಟಿದ್ದಾನೆ. ಆತನ ಮರಣಾನಂತರ ಕರ್ಣಸುವರ್ಣವನ್ನು ಹರ್ಷನು ವಶಪಡಿಸಿಕೊಂಡನು.
ಅಲಹಾಬಾದ್‌ ಸ್ತಂಭ ಶಾಸನದ ಪ್ರಕಾರ ಕಾಮರೂಪವು ಗುಪ್ತ ಸಾಮ್ರಾಜ್ಯದ ಹೊರಗಿನ ಗಡಿರಾಜ್ಯವಾಗಿತ್ತು. ಈ ರಾಜ್ಯದ ಸುಸ್ಥಿತಿಗೆ ವರ್ಮ ವಂಶದ ಆಳ್ವಿಕೆಯು (೩೫೫-೬೫೦) ಬಹುಮಟ್ಟಿಗೆ ಕಾರಣವಾಗಿತ್ತು. ಈ ವಂಶದ ದೊರೆ ಸುಸ್ಥಿತವರ್ಮನನ್ನು ಮಹಾಸೇನ ಗುಪ್ತನು ಪರಾಜಯಗೊಳಿಸಿದ್ದನು. ಇದು ಅಲ್ಪಕಾಲದ ಸಂದಿಗ್ಧ ಪರಿಸ್ಥಿತಿಯಾಗಿತ್ತು. ಈ ವಂಶದ ಪ್ರಸಿದ್ಧ ದೊರೆ ಭಾಸ್ಕರವರ್ಮನ್‌ ಕಾಮರೂಪವನ್ನು ಉತ್ತರ ಭಾತರದ ಒಂದು ಪ್ರತಿಷ್ಠಿತ ರಾಜ್ಯವನ್ನಾಗಿ ಮಾರ್ಪಡಿಸಿದನಲ್ಲದೆ ಕಾಮರೂಪದ ಇತಿಹಾಸದಲ್ಲಿ ಒಂದು ವೈಭವಯುತ ಅಧ್ಯಾಯವನ್ನು ಪ್ರಾರಂಭಿಸಿದನು. ಹರ್ಷನ ಆಪ್ತಮಿತ್ರನಾದ ಭಾಸ್ಕರವರ್ಮನು ಆತನ ಗೌಡ ದೇಶದ ಮೇಲಿನ ದಂಡಯಾತ್ರೆ ಮತ್ತು ಕನೌಜದ ಬೌದ್ಧ ಮಹಾಸಮ್ಮೇಳನದಲ್ಲಿ ಬಹುಮುಖ ಪಾತ್ರವನ್ನು ವಹಿಸಿದ್ದನು. ಬಾಣ ಮತ್ತು ಹ್ಯೂಯೆನ್‌ತ್ಸಾಂಗ್‌ ಅವರ ಪ್ರಶಂಸೆಗೆ ಪಾತ್ರನಾದ ಭಾಸ್ಕರವರ್ಮನ್‌ ಕಾಮರೂಪದ ಸಾಂಸ್ಕೃತಿಕ ಇತಿಹಾಸದಲ್ಲಿ ತನ್ನ ಹೆಸರನ್ನು ಶಾಸ್ವತವಾಗಿ ಸ್ಥಾಪಿಸಿದ್ದಾನೆ.
೨
ಗುಪ್ತ ಸಾಮ್ರಾಜ್ಯದ ಅವನತಿಯ ನಂತರ ಉತ್ತರ ಭಾರತದ ಸಾಮಂತರ ಮೇಲೆ ತನ್ನ ಅಧಿಕಾರ ಮುದ್ರೆ ಒತ್ತಿ, ಆ ಪ್ರದೇಶದ ದೊಡ್ಡಭಾಗಕ್ಕೆ ಒಂದು ಮಟ್ಟದ ರಾಜಕೀಯ ಐಕ್ಯಮತ್ಯ ಸ್ಥಾಪಿಸಿದ ಕೀರ್ತಿ ಹರ್ಷವರ್ಧನನಿಗೆ (೬೦೬-೬೪೭) ಸಲ್ಲುತ್ತದೆ. ಕ್ರಿ.ಶ. ಐದನೆಯ ಶತಮಾನದ ಅಂತ್ಯ ಅಥವಾ ಆರನೆಯ ಶತಮಾನದ ಆದಿಭಾಗದಲ್ಲಿ ಅಸ್ತಿತ್ವಕ್ಕೆ ಬಂದ ಪುಶ್ಯಭೂತಿ ರಾಜಸಂತತಿಗೆ ಸೇರಿದ್ದನು. ಆತನು ಆ ವಂಶದ ಮೊದಲ ಪ್ರಮುಖ ದೊರೆ ಹಾಗೂ ಮಹಾರಾಜಾಧಿರಾಜ ಎಂಬ ಬಿರುದನ್ನು ಧರಿಸಿದ್ದ ಪ್ರಭಾಕರವರ್ಧನನ ಮಗ. ತನ್ನ ತಂದೆ ಹಾಗೂ ಅಣ್ಣ ರಾಜ್ಯವರ್ಧನನ ಮರಣಾನಂತರ ಪಟ್ಟಕ್ಕೆ ಬಂದನು. ಆತನ ವ್ಯಕ್ತಿತ್ವ ಹಾಗೂ ಸಾಧನೆಗಳ ಅಧ್ಯಯನಕ್ಕೆ ಬಾಣನ ಹರ್ಷಚರಿತ, ಹ್ಯೂಯೆನ್‌ತ್ಸಾಂಗನ ವಿಷಯ ಕಥನ, ನಾಣ್ಯಶಾಸ್ತ್ರ ಮತ್ತು ಶಾಸನಶಾಸ್ತ್ರ ಪ್ರಮುಖ ಆಧಾರಗಳಾಗಿವೆ.
ಸಿಂಹಾಸನಕ್ಕೆ ಬಂದ ಮೇಲೆ ತನ್ನ ಸಹೋದರಿ ರಾಜ್ಯಶ್ರೀಯನ್ನು ರಕ್ಷಿಸುವುದು ಮತ್ತು ಶಶಾಂಕನ ಮೇಲೆ ಸೇಡು ತೀರಿಸಿಕೊಳ್ಳುವುದು ಹರ್ಷನ ತತ್‌ಕ್ಷಣದ ಕಾರ್ಯಭಾರವಾಗಿತ್ತು. ಈ ಉದ್ದೇಶದಿಂದ ದಂಡಯಾತ್ರೆಯನ್ನು ಕೈಕೊಂಡ ಹರ್ಷನಿಗ ಸಮಾನೋದ್ದೇಶದಿಂದ ಕೂಡಿದ್ದ ಭಾಸ್ಕರವರ್ಮನ ಮಿತ್ರತ್ವ ಲಭಿಸಿತು. ಮೊದಲಿಗೆ ರಾಜ್ಯ ಶ್ರೀಯನ್ನು ರಕ್ಷಿಸಿ ತನ್ನ ದಂಡಯಾತ್ರೆಯನ್ನು ಮುಂದುವರಿಸಿದನು. ಶಶಾಂಕನನ್ನು ಸೋಲಿಸಲು ಹರ್ಷನಿಗೆ ಸಾಧ್ಯವಾಯಿತೆ ಎಂಬುದರ ಬಗ್ಗೆ ವಾದವಿವಾದಗಳಿವೆ. ಬಹುಶಃ ಶಶಾಂಕನ ಮರಣಾನಂತರ ಕರ್ಣಸುವರ್ಣ ಹರ್ಷನ ವಶವಾಯಿತೆಂಬುದು ಹೆಚ್ಚಿನ ಇತಿಹಾಸಕಾರರ ಅಭಿಪ್ರಾಯ. ನಂತರ ವಲ್ಲಭಾಯ ದೊರೆ ಇಮ್ಮಡಿ ಧ್ರುವಸೇನ ಅಥವಾ ಧ್ರುವಭಟ್ಟನನ್ನು ಸೋಲಿಸಿ ಮಗಳನ್ನು ವಿವಾಹವಾದನು.
ದಕ್ಷಿಣದಲ್ಲಿ ನರ್ಮದಾ ನದಿಯ ಆಚೆ ತನ್ನ ರಾಜ್ಯವನ್ನು ವಿಸ್ತರಿಸಬೇಕೆಂಬ ಮಹತ್ವಾಕಾಂಕ್ಷೆ ಚಾಳುಕ್ಯ ರಾಜ ಇಮ್ಮಡಿ ಪುಲಿಕೇಶಿಯೊಡನೆ ಯುದ್ಧಕ್ಕೆ ನಾಂದಿಯಯಿತು. ನರ್ಮದಾ ನದಿಯ ತೀರದಲ್ಲಿ ನಡೆದ ಕದನವೊಂದರಲ್ಲಿ ಹರ್ಷನು ಹೀನಾಯವಾದ ಸೋಲನ್ನು ಅನುಭವಿಸಬೇಕಾಯಿತು. ಪುಲಿಕೇಶಿಯನ್ನು ಸೋಲಿಸಲು ಹರ್ಷನಿಗೆ ಸಾಧ್ಯವಾಗಲಿಲ್ಲವೆಂದು ಹ್ಯೂಯೆನ್‌ತ್ಸಾಂಗ್‌ ಹೇಳಿದ್ದಾನೆ. ಪುಲಿಕೇಶಿಯೊಡನೆ ಯುದ್ಧದಲ್ಲ ಹರ್ಷನು ತನ್ನ ಹರ್ಷವನ್ನು ಕಳೆದುಕೊಂಡನೆಂದು ಐಹೊಳೆ ಸಾಸನ ತಿಳಿಸುತ್ತದೆ. ಈ ಶಾಸನವು ಹರ್ಷನನ್ನು ಸಕಲೋತ್ತರ ಪಥನಾಥ ಎಂದು ವರ್ಣಿಸಿದೆ.
ಹರ್ಷನ ಆಡಳಿತ
ಈ ಪರಾಜಯದ ನಂತರ ಹರ್ಷನು ತನ್ನ ಉಳಿದ ಜೀವಿತ ಕಾಲವನ್ನು ಶಾಂತಿಕ್ರಿಯೆಗಳಲ್ಲಿ ತೊಡಗಿಸಿದನು. ಆತನು ತನ್ನ ಆಡಳಿತದಲ್ಲಿ ನಿಷ್ಪಕ್ಷಾಪತಿಯೂ, ಕರ್ತವ್ಯವನ್ನು ನಿರ್ವಹಿಸುವಲ್ಲಿ ಸೂಕ್ಷ್ಮ ದೃಷ್ಟಿಯುಳ್ಳವನಗಿದ್ದನು. ಆಯಾಸವರಿಯದ ಆತನಿಗೆ ದಿನಗಳು ಬಹಳ ಮೊಟುಕಾಗಿತ್ತು ಎಂದು ಹ್ಯೂಯೆನ್‌ತ್ಸಾಂಗ್‌ ತಿಳಿಸಿದ್ದಾನೆ. ಆತನು ಮಂತ್ರಿ ಪರಿಷತ್ತನ್ನು ಹೊಂದಿದ್ದು ಅವರ ಅಭಿಪ್ರಾಯದಂತೆ ಆಡಳಿತ ನಡೆಸುತ್ತಿದ್ದನು. ಬಲಯುತವಾದ ಹಾಗೂ ಪೂರ್ಣವಾಗಿ ಸಜ್ಜುಗೊಂಡ ಸೈನ್ಯವನ್ನು ಹೊಂದಿದ್ದನು. ಆದರೆ ನ್ಯಾಯಾಡಳಿತವು ಮೌರ್ಯ ಯುಗದಲ್ಲಿದ್ದಂತೆ ಕಠೋರವಾಗಿತ್ತು.
ಧರ್ಮ
ಹರ್ಷನು ಸೂರ್ಯ, ಶಿವ, ಮತ್ತು ಬುದ್ಧರ ಭಕ್ತನಾಗಿದ್ದನೇ ವಿನಃ ಬೌದ್ಧಧರ್ಮದ ಪ್ರಚಾರಕನಾಗಿರಲಿಲ್ಲವೆಂದು ಆರ್.ಸಿ. ಮಜುಂದಾರ್ ತಿಳಿಸಿದ್ದಾರೆ. ತನ್ನ ಅಂತಿಮ ದಿನಗಳಲ್ಲಿ ಮಹಾಯಾನ ಬೌದ್ಧ ಧರ್ಮವನ್ನು ಬೆಂಬಲಿಸಿ ಕನೌಜ್‌ನಲ್ಲಿ ಬೌದ್ಧ ಮಹಾಸಮ್ಮೇಳನವನ್ನು ಆಮಂತ್ರಿಸಿದನು. ಈ ಸಮ್ಮೇಳನದಲ್ಲಿ ಭಾಸ್ಕರವರ್ಮನ್‌ ಸೇರಿದಂತೆ ೨೧ ರಾಜರು ಭಾಗವಹಿಸಿದ್ದರು. ಇದರ ನಂತರ ಐದು ವರ್ಷಕ್ಕೊಮ್ಮೆ ಬರುವ ಮಹಾಮೋಕ್ಷ ಪರಿಷತ್ತು ಎಂದು ಕರೆಯಲಾದ ಸಮ್ಮೇಳನವನ್ನು ಪ್ರಯಾಗದ ಗಂಗಾಯಮುನ ಸಂಗಮದಲ್ಲಿ ಕರೆದನು. ಒಂದು ತಿಂಗಳಿಗೂ ಹೆಚ್ಚು ಕಾಲ ನಡೆಯುತ್ತಿದ್ದ ಉತ್ಸವಕ್ಕೆ ದೇಶದ ನಾನಾ ಭಾಗಗಳಿಂದ, ವಿಶೇಷವಾಗಿ ನಲಂದಾ ವಿಶ್ವವಿದ್ಯಾಲಯದಿಂದ ವಿದ್ವಾಂಸರನ್ನು ಆಹ್ವಾನಿಸಲಾಗುತ್ತಿತ್ತು. ಇಂತಹ ಆರನೆಯ ಸಮ್ಮೇಳನದಲ್ಲಿ ಹ್ಯೂಯೆನ್‌ತ್ಸಾಂಗ್‌ ಭಾಗವಹಿಸಿದ್ದನು. ಆತನ ಪ್ರಕಾರ ಹರ್ಷನು ತಾನು ಹಿಂದಿನ ಐದು ವರ್ಷಗಳಲ್ಲಿ ಸಂಗ್ರಹಿಸಿದ್ದ ಕುದುರೆಗಳು, ಆನೆಗಳು ಮತ್ತು ಸೈನ್ಯಕ್ಕೆ ಸಂಬಂಧಿಸಿದ ವಸ್ತುಗಳ ಹೊರತಾಗಿ ಎಲ್ಲವನ್ನೂ ಧಾನಮಾಡಿ ರಾಜ್ಯಶ್ರೀಯಿಂದ ಒಂದು ಜೋಡಿ ವಸ್ತ್ರಗಳ ಭಿಕ್ಷೆಯನ್ನು ಬೇಡಿ ಪಡೆಯುತ್ತಿದ್ದನು.
ಹರ್ಷನು ಸಾಹಿತ್ಯ ಹಾಗೂ ವಿದ್ಯೆಗೆ ಪ್ರೋತ್ಸಾಹ ಕೊಟ್ಟನು. ಸ್ವತಃ ಗ್ರಂಥಕರ್ಥನಾದ ಆತನು ರತ್ನಾವಳಿ, ನಾಗನಂದ ಮತ್ತು ಪ್ರಿಯದರ್ಶಿಕ ಎಂಬ ಮೂರು ನಾಟಕಗಳನ್ನು ರಚಿಸಿದನು. ಆತನ ಆಸ್ಥಾನ ಕವಿಯಾದ ಭಾಣನು ಹರ್ಷಚರಿತ ಮತ್ತು ಕಾದಂಬರಿ ಎಂಬ ಕೃತಿಗಳನ್ನು ರಚಿಸಿದನು. ಈತನ ಆಳ್ವಕೆಯ ಕಾಲದಲ್ಲಿ ನಲಂದಾ ವಿಶ್ವವಿದ್ಯಾಲಯದಲ್ಲಿ ದಿನ್ನಾಗ, ಸ್ಥಿರಮತಿ, ಧರ್ಮಪಾಲ, ಶಾಂತರಕ್ಷಿತ ಮುಂತಾದ ಪ್ರಖ್ಯಾತ ಉಪಾಧ್ಯಾಯರುಗಳಿದ್ದರು. ನಲಂದದಲ್ಲಿ ೧೦೦ ಅಡಿ ಎತ್ತರದ ಕಂಚಿನ ದೇವಾಲಯ ಹಾಗೂ ಸ್ಥೂಪಗಲೂ ಮತ್ತು ಹೆದ್ದಾರಿಗಳಲ್ಲಿ ವಿಶ್ರಾಂತಿ ಗೃಹಗಳು ಮತ್ತು ಆಸ್ಪತ್ರೆಗಳನ್ನು ಹರ್ಷನು ನಿರ್ಮಿಸಿದನೆಂದು ಹೇಳಲಾಗಿದೆ.
ರಾಜ್ಯಕ್ಕೆ ಸಲ್ಲಿಸುತ್ತಿದ್ದ ಸೇವೆಗಾಗಿ ಪುರೋಹತ ವರ್ಗಕ್ಕೆ ಭೂಮಾನ್ಯ ನೀಡುವ ಪದ್ಧತಿ ಮುಂದುವರಿಯಿತು. ಈ ಭೂಮಾನ್ಯಗಳು ಹಿಂದಿನಂತೆ ಎಲ್ಲ ಸವಲತ್ತುಗಳಿಗೂ ಬಾಧ್ಯವಾಗಿದ್ದವು. ರಾಜ್ಯದ ಆಧಿಕಾರಿಗಳಿಗೆ ಸಂಭಳಕ್ಕೆ ಬದಲಾಗಿ ಭೂಮಿ ನೀಡುವ ಸಾಮಂತಶಾಹಿ ಪದ್ಧತಿಯು ಹರ್ಷನಿಂದ ಪ್ರಾರಂಭವಾಯಿತೆಂದೂ ಆರ್.ಎಸ್. ಶರ್ಮ ಅಭಿಪ್ರಾಯ ಪಟ್ಟಿದ್ದಾರೆ.
ಒಬ್ಬ ಪ್ರಸಿದ್ಧ ರಾಜನಾಗಿ, ಸಮರ್ಥಯೋಧನಾಗಿ, ವಿವೇಕಯುತ ಹಾಗೂ ದಯಾಪರ ಆಡಳಿತಗಾರನಾಗಿ, ಸಾಹಿತ್ಯದ ಧಾರಾಳ ಪೋಷಕನಾಗಿ ಹರ್ಷನು ಪ್ರಾಚೀನ ಭಾರತದ ಇತಿಹಾಸದಲ್ಲಿ ಪ್ರಮುಖ ಸ್ಥಾನವನ್ನು ಪಡೆದಿದ್ದಾನೆಂಬುದರಲ್ಲಿ ಸಂದೇಹವಿಲ್ಲ. ಆದರೆ ಆತನು ಭಾರತದ ಕೊನೆಯ ಮಹಾನ್‌ ಹಿಂದೂ ಸಾಮ್ರಾಟ ಎಂಬ ಸಿ.ವಿ. ವೈದ್ಯರ  ಹೇಳಿಕೆಯನ್ನು ಒಪ್ಪಲಾಗುವುದಿಲ್ಲ. ಆತನ  ಸಾರ್ವಭೌಮತ್ವವನ್ನು ಇಡೀ ಉತ್ತರ ಭಾರತ ಮಾನ್ಯ ಮಾಡಿದ್ದಿತೇ ಎಂಬ ಬಗ್ಗೆ ಒಮ್ಮತವಿಲ್ಲ. ಆತನು ಪರಾಜಿತಗೊಳ್ಳದ ಯೋಧವಾಗಿರಲಿಲ್ಲ. ಮಾತ್ರವಲ್ಲ, ಆತನು ನಿಷ್ಠಾವಂತ ಹಿಂದುವೂ ಆಗಿರಲಿಲ್ಲ. ಐಹೊಳೆ ಶಾಸನದಲ್ಲಿ ಕಂಡುಬರುವ ಸಕಲೋತ್ತರಪಥನಾಥ ಎಂಬ ವರ್ಣನೆ ಪುಲಿಕೇಶಿಯ ವಿಜಯವನ್ನು ಅತಿಶಯಿಸುವ ಉದ್ದೇಶವನ್ನು ಹೊಂದಿದ್ದಿತೇ ವಿನಃ ಹರ್ಷನ ಪ್ರತಾಪವನ್ನಲ್ಲ. ಮಿಗಿಲಾಗಿ ಹರ್ಷನ ಸಾಮ್ರಾಜ್ಯ ಅಲ್ಪಾಯುಷಿಯಾಗಿದ್ದು, ಸ್ಥಿರತೆಯ ಕೊರತೆಯಿಂದ ಕೂಡಿದ್ದು ಸಮಕಾಲೀನ ಇತಿಹಾಸದಲ್ಲಿ ತನ್ನ ಆಳವಾದ ಮುದ್ರೆ ಒತ್ತುವಲ್ಲಿ ವಿಫಲವಾಯಿತು.
ಹ್ಯೂಯೆನ್‌ತ್ಸಾಂಗನ ಭಾರತ
ಚೀನೀ ಯಾತ್ರಿಕ ಹ್ಯೂಯೆನ್‌ತ್ಸಾಂಗನ ಭಾರತ ಪ್ರವಾಸದ ಕಾರಣದಿಂದಾಗಿ ಹರ್ಷನ ಆಳ್ವಿಕೆ ಹೆಚ್ಚು ಮಹತ್ವವನ್ನು ಪಡೆದಿದೆ. ಆತನು ಭಾರತಕ್ಕೆ ಬರುವ ಸಲುವಾಗಿ ಸಿಯಾಂ ಅನ್ನು ಕ್ರಿ.ಶ. ೬೨೫ರಲ್ಲಿ ಬಿಟ್ಟು, ಭಾರತದಲ್ಲಿ ವ್ಯಾಪಕವಾಗಿ ಸಂಚರಿಸಿ, ಕ್ರಿ.ಶ. ೬೪೬ ರಲ್ಲಿ ಚೀನಾಕ್ಕೆ ಹಿಂತಿರುಗಿದನು. ಬುದ್ಧನ ಜನ್ಮ ಭೂಮಿಯಲ್ಲಿ ಬೌದ್ಧಧರ್ಮವನ್ನು ಅಧ್ಯಯನ ಮಾಡುವುದು ಆತನ ಉದ್ದೇಶವಾಗಿತ್ತು. ಆತನ ಮಹತ್ವದ ಕೃತಿ “ಸಿ-ಯೂ-ಕಿ” ಸಮಕಾಲೀನ ಭಾರತದ ರಾಜಕೀಯ, ಸಾಮಾಜಿಕ, ಆರ್ಥಿಕ, ಧಾರ್ಮಿಕ ಮತ್ತು ಸಾಂಸ್ಕೃತಿಕ ಇತಿಹಾಸದ ಮೇಲೆ ಬೆಳಕು ಚೆಲ್ಲುತ್ತದೆ. ಸಮಾಜದಲ್ಲಿ ನಾಲ್ಕು ವರ್ಣಗಳಿದ್ದು ಬ್ರಾಹ್ಮಣರು ಮತ್ತು ಕ್ಷತ್ರಿಯರು ಪ್ರಮುಖ ಸ್ಥಾನ ಪಡೆದಿದ್ದರು. ಬ್ರಾಹ್ಮಣರು ಶುದ್ಧ ಜೀವನ ನಡೆಸುತ್ತಿದ್ದು ಎಲ್ಲರ ಮೆಚ್ಚುಗೆಗೆ ಪಾತ್ರರಾಗಿದ್ದುದರಿಂದ ಭಾರತವನ್ನು ಬ್ರಾಹ್ಮಣ ದೇಶವೆಂದು ಕರೆಯುವುದು ಜನಪ್ರಿಯವಾಗಿತ್ತು. ಶೂದ್ರರನ್ನು ಕೃಷಿಕರೆಂದು ಕರೆದಿರುವುದು ಮಹತ್ವದ ಅಂಶವಾಗಿದೆ. ಅಸ್ಪೃಶ್ಯರು ನಗರದ ಹೊರಗೆ ವಾಸಿಸುತ್ತಿದ್ದು ನಗರಕ್ಕೆ ನುಸುಳಿದಾಗ ಎಡಪಾರ್ಶ್ವದಲ್ಲಿ ಎತ್ತರ ಧ್ವನಿಯಲ್ಲಿ ಸಾರುತ್ತಾ ಬರಬೇಕಾಗಿತ್ತು. ವಿಧವೆಯರನ್ನು ಅತ್ಯಂತ ಜಿಗುಪ್ಸೆಯಿಂದ ಕಾಣೂತ್ತಿದ್ದರು. ಬಾಲ್ಯವಿವಾಹ ಪದ್ಧತಿ ಜಾರಿಯಲ್ಲಿರಲಿಲ್ಲ. ಆರ್ಥಿಕ ಸ್ಥಿತಿ ಉತ್ತಮವಾಗಿತ್ತು. ತೆರಿಗೆ ಪದ್ಧತಿಯು ಭಾರವಾಗಿರಲಿಲ್ಲ. ಧಾರ್ಮಿಕ ಪ್ರಸ್ಥಿತಿಯನ್ನು ವಿವರಿಸುವಾಗ ಸ್ವಾಭಾವಿಕವಾಗಿ ಹೆಚ್ಚಿನ ವಿವರಣೆಯನ್ನು ಬೌದ್ಧಧರ್ಮಕ್ಕೆ ಮೀಸಲಿಟ್ಟಿದ್ದಾನೆ. ಬೌದ್ಧರು ೧೮ ಪಂಥಗಳಾಗಿ ಒಡೆದು ಹೋಗಿದ್ದು ಹಿಂದಿನ ಬೌದ್ಧ ಕ್ಷೇತ್ರಗಳು ಅವನತಿಯ ಸ್ಥಿತೆಗೆ ಬಂದಿದ್ದವು. ನಲಂದವಿಶ್ವವಿದ್ಯಾಲಯ ಪ್ರಸಿದ್ಧ ಬೌದ್ಧ ಕೇಂದ್ರವಾಗಿದ್ದು ೧೦,೦೦೦ ಬೌದ್ಧ ಭಿಕ್ಷುಗಳು ಅಲ್ಲಿ ವಿದ್ಯಾಭ್ಯಾಸ ಮಾಡುತ್ತಿದ್ದರು. ಇತರ ಧರ್ಮಗಳ ದೊರೆಗಳೂ ಬೌದ್ಧಧರ್ಮದ ಬಗ್ಗೆ ಸಹಿಷ್ಣುತೆ ತೋರುತ್ತಿದ್ದರಲ್ಲದೆ ಅದರ ಯೋಗಕ್ಷೇಮದ ಬಗ್ಗೆ ಕರುಣೆ ತೋರುತ್ತಿದ್ದರು. ಸಿ-ಯೂ-ಕಿಯು ಯಥಾರ್ಥವಾದ ವಿಷಯಗಳ ಭಂಡಾರವಾಗಿದ್ದು ಪುರಾತತ್ವ ಅಧ್ಯಯನದ ಪ್ರತಿಯೊಬ್ಬ ವಿದ್ಯಾರ್ಥಿಗೂ ಅವಶ್ಯವಾಗಿದೆ ಎಂದು ವಿ.ಎ. ಸ್ಮಿತ್ ಹೇಳಿದ್ದಾನೆ.
ಆರನೆಯ ಶತಮಾನದಿಂದ ಎಂಟನೆಯ ಶತಮಾನದವರೆಗೆ ಪರ್ಯಾಯ ದ್ವೀಪದ ರಾಜಕೀಯ ಇತಿಹಾಸ ವಾತಾಪಿ ಅಥವಾ ಬಾದಾಮಿಯ ಚಾಳುಕ್ಯರು ಮತ್ತು ಕಂಚಿಯ ಪಲ್ಲವರ ಮೇಲೆ ಕೇಂದ್ರೀಕೃತವಾಗಿತ್ತು. ಜಯಸಿಂಹನಿಂದ ಆರಂಭಗೊಂಡ ಚಾಲಿಕ್ಯ ವಂಶ ರಣರಂಗದ ಮಗನದ ಒಂದನೆಯ ಪುಲಿಕೇಶಿಯ ಕಾಲದಲ್ಲಿ ಸ್ವತಂತ್ರ ರಾಜ್ಯವಾಗಿ ಮಾರ್ಪಾಡಾಯಿತು. ಸತ್ಯಾಶ್ರಯ ರಣವಿಕ್ರಮ, ಪೃಥ್ವೀವಲ್ಲಭ ಮತ್ತು ಶ್ರೀವಲ್ಲಭ ಬಿರುದುಗಳನ್ನು ಧರಿಸಿದವನಲ್ಲಿ ಆತ ಮೊದಲಿಗ. ಬಾದಾಮಿ ನಗರದಲ್ಲಿ ಕೋಟೆಯನ್ನು ನಿರ್ಮಿಸಿ, ರಕ್ಷಕ ಸೈನ್ಯವನ್ನಿಟ್ಟು ತನ್ನ ಸ್ವಾತಂತ್ರ್ಯದ ನೆನಪಿಗಾಗಿ ಅಶ್ವಮೇಧ ಯಜ್ಞಗಳನ್ನು ಮಾಡಿದನು. ಆತನ ಮಗ ಒಂದನೆಯ ಕೀರ್ತಿವರ್ಮನು ಉತ್ತರ ಕೊಂಕಣ, ಕೆನರಾ, ಬಳ್ಳಾರಿ ಹಾಗೂ ಕರ್ನೂಲ್‌ ಜಿಲ್ಲೆಗಳನ್ನು ವಶಪಡಿಸಿಕೊಂಡು ತನ್ನ ರಾಜ್ಯವನ್ನು ವಿಸ್ತರಿಸಿದನು. ಬಾದಾಮಿಯಲ್ಲಿ ವೈಭವಯುಕ್ತ ದೇವಾಲಯಗಳನ್ನು ನಿರ್ಮಿಸಿದರು. ಕೀರ್ತಿವರ್ಮನು ಮರಣ ಹೊಂದಿದಾಗ ಆತನ ಮಗ ಇಮ್ಮಡಿ ಪುಲಿಕೇಶಿ ಇನ್ನೂ ಚಿಕ್ಕವನಿದ್ದುದರಿಂದ ಕೀರ್ತಿವರ್ಮನ ಸಹೋದರ ಮಂಗಳೇಶ ಆಡಳಿತ ಸೂತ್ರವನ್ನು ಹಿಡಿದನು. ಮಂಗಳೇಶನು ರತ್ನಗಿರಿ ಜಿಲ್ಲೆಯನ್ನು ವಶಪಡಿಸಿಕೊಂಡನಲ್ಲದೆ ಉತ್ತರ ದಖನ್ನಿನ ಕಳಚೂರಿಗಳನ್ನು ಅಡಗಿಸಿದನು. ಮಹತ್ವಾಕಾಂಕ್ಷಿಯಾದ ಮಂಗಳೇಶನು ತನ್ನ ಉತ್ತರಾಧಿಕಾರಿಯಾಗಿ ಮಗನನ್ನು ತರಲು ಸಂಚು ನಡೆಸುತ್ತಿದ್ದಾಗ ಪುಲಕೇಶಿಯು ಆತನನ್ನು ಕೊಂದು ಸಿಂಹಾಸನಕ್ಕೆ ಬಂದನು. ಇಮ್ಮಡಿ ಪುಲಿಕೇಶಿಯು ನಿಸ್ಸಂದೇಹವಾಗಿ ಈ ವಂಶದ ಪ್ರಸಿದ್ಧ ದೊರೆ ಮತ್ತು ಭಾರತದ ಶ್ರೇಷ್ಠ ದೊರೆಗಳ ಜೊತೆಯಲ್ಲಿ ಹೆಸರಿಸಲು ಅರ್ಹನಾಗಿದ್ದಾನೆ. ಆಡಳಿತ ಸೂತ್ರವನ್ನು ಕಸಿದುಕೊಂಡ ತರುಣದಲ್ಲಿಯೇ ಆಂತರಿಕ ವಿರೋಧಿಗಳನ್ನು ಮೌನಗೊಳಿಸಿದನು. ನಂತರ ಅತ್ಯಂತ ವೇಗದ ದಂಡಯಾತ್ರೆಯಿಂದ ಬನವಾಸಿಯ ಕದಂಬರು, ತಲಕಾಡಿನ ಗಂಗರು, ಉತ್ತರಕೊಂಕಣದ ಮೌರ್ಯರು, ದಕ್ಷಿಣ ಪ್ರದೇಶಗಳನ್ನು ಧ್ವಂಸ ಮಾಡಿ ಆ ಪ್ರದೇಶಕ್ಕೆ ತನ್ನ ಸಹೋದರ ಜಯಸಿಂಹನನ್ನು ಪ್ರಾಂತಾಧಿಕಾರಿಯಾಗಿ ನೇಮಿಸಿದನು. ಹರ್ಷನಿಗೂ ಸಹ ಈ ಅದೃಷ್ಟವೇ ಕಾದಿತ್ತು. ಮತ್ತೊಂದು ಭೀಕರ ದಂಡೆಯಾತ್ರೆಯಲ್ಲಿ ಮಹಾಕೋಸಲ ಮತ್ತು ಕಳಿಂಗದ ದೊರೆಗಳು ಸೋಲಲ್ಪಟ್ಟು ಪಿಷ್ಟಪುರದ ಕೋಟೆ ಚಾಳುಕ್ಯರ ವಶವಾಯಿತು.
ಪುಲಕೇಶಿಯ ಕಾಲದಲ್ಲಿ ಪಲ್ಲವ ಮತ್ತು ಚಾಲುಕ್ಯರ ನಡುವೆ ವಂಶಪಾರಂಪರ್ಯ ಘರ್ಷಣೆ ಪ್ರಾರಂಭವಾಯಿತು. ಕೃಷ್ಣಾ ತುಂಗಭದ್ರಾ ನಡುಬಯಲಿನ ಮೇಲಿನ ಅಧಿಪತ್ಯ ಈ ಘರ್ಷಣೆಗೆ ಮುಖ್ಯ ಕಾರಣ. ಪಲ್ಲವ ರಾಜ ಒಂದನೆಯ ಮಹೇಂದ್ರವರ್ಮನನ್ನು ಸೋಲಿಸಿ ಆತನಿಂದ ಆಂಧ್ರ ಪ್ರದೇಶ ಒಂದು ಭಾಗವನ್ನು ಪಡೆದುಕೊಂಡನು. ಈ ಪ್ರದೇಶಕ್ಕೆ ತನ್ನ ಮತ್ತೊಬ್ಬ ಸೋದರ ಕುಬ್ಜ ವಿಷ್ಣುವರ್ಧನನ್ನು ಪ್ರಾಂತಾಧಿಕಾರಿಯಾಗಿ ನೇಮಿಸಿದನು. ಈತನು ಮುಂದೆ ವೆಂಗಿ ಚಾಳುಕ್ಯ ರಾಜ್ಯ ಸಂತತಿಯನ್ನು ಸ್ಥಾಪಿಸಿದನು. ಆದರೆ ಪಲ್ಲವರ ಮೇಲೆ  ಈ ಯುದ್ಧ ನಿರ್ಣಾಯಕವಾಗಿರಲಿಲ್ಲವೆಂದು ತೋರುತ್ತದೆ. ಆತನು  ಕೈಗೊಂಡ ಎರಡನೆಯ ದಂಡಯಾತ್ರೆಯು ವಿಫಲವಾಯಿತು. ಪಲ್ಲದ ರಾಜ ನರಸಿಂಹವರ್ಮ ಪರಿಯಾಲ, ಮಣಿಮಂಗಳ ಮತ್ತು ಸುರಮಾರ ಕದನಗಳಲ್ಲಿ ಪುಲಿಕೇಶಿಯನ್ನು ಸೋಲಿಸಿ ೬೪೨ರಲ್ಲಿ ವಾತಾಪಿಯನ್ನು ವಶಪಡಿಸಿಕೊಂಡು ವಾತಾಪಿಕೊಂಡ ಎಂಬ ಬಿರುದನ್ನು ಧರಿಸಿದನು. ಈ ಕದನಗಳೊಂದರಲ್ಲಿ ಪುಲಿಕೇಶಿಯು ಮರಣ ಹೊಂದಿದನೆಂದು ತೋರುತ್ತದೆ.
ಪುಲಿಕೇಶಿಯ ಮರಣಾನಂತರ ಸುಮಾರು ಹದಿಮೂರು ವರ್ಷಗಳವರೆಗೆ ಚಾಲುಕ್ಯ ರಾಜ್ಯದಲ್ಲಿ ಅಂಧಕಾರ ತಾಂಡವಾಡುತ್ತಿತ್ತು. ನಂತರ ಒಂದನೆಯ ವಿಕ್ರಮಾದಿತ್ಯ (೬೫೫-೬೮೦) ಪಲ್ಲವ ಪರಮೇಶ್ವರವರ್ಮನನ್ನು ತಾತ್ಕಾಲಿಕವಾಗಿ ಚಾಲುಕ್ಯ ಹಿರಿಮೆಯನ್ನು ಸ್ಥಾಪಿಸಿದರು. ಚೋಳರು, ಚೇರರು ಮತ್ತು ಪಾಂಡ್ಯರು ಆತನ ಪ್ರಭುತ್ವವನ್ನು ಅನುಭವಿಸಿದ್ದರು. ಆತನ ಉತ್ತರಾಧಿಕಾರಿ ಒಂದನೆಯ ವಿನಯಾದಿತ್ಯ (೬೮೦-೭೪೩) ಪಲ್ಲವರು, ಚೇರರು, ಚೋಳರು, ಪಾಂಡ್ಯರು ಆತನ ಪ್ರಭುತ್ವವನ್ನು ಅನುಭವಿಸಿದ್ದರು. ಆತನ ಉತ್ತರಾಧಿಕಾರಿ ಒಂದನೆಯ ವಿನಯಾದಿತ್ಯ (೬೮೦-೬೯೦) ಪಲ್ಲವರು, ಚೇರರು, ಚೋಳರು, ಪಾಂಡ್ಯರು ಮತ್ತು ಮಾಳವದವರೊಡನೆ ಹೋರಾಡಿ (೬೯೬-೭೩೩) ಆಳ್ವಿಕೆಯ ನಂತರ ಇಮ್ಮಡಿ ವಿಕ್ರಮಾದಿತ್ಯ (೭೩೩-೭೪೨) ಪಟ್ಟಕ್ಕೆ ಬಂದನು. ಆತನು ಪಲ್ಲವ ರಾಜ ನಂದಿವರ್ಮನ್‌ ಪಲ್ಲವ ಮಲ್ಲನನ್ನು ಸಂಪೂರ್ಣವಾಗಿ ಸೋಲಿಸಿ, ಕಂಚಿಯನ್ನು ಆಕ್ರಮಿಸಿಕೊಂಡು ಪುಲಿಕೇಶಿಯ ಸೋಲಿನ ಸೇಡನ್ನು ತೀರಿಸಿಕೊಂಡನು. ಆದರೆ ಕಂಚಿಯನ್ನು ನಾಶಮಾಡದೆ ತಾನು ವಶಪಡಿಸಿಕೊಂಡು ಐಶ್ವರ್ಯವನ್ನು ಅಲ್ಲಿನ ದೇವಾಲಯಗಳಿಗೆ ದಾನ ಮಾಡಿ ತನ್ನ ಶಾಸನವೊಂದನ್ನು ಸ್ಥಾಪಿಸಿ ರಾಜಧಾನಿಗೆ ಮರಳಿದನು. ಇದರೊಂದಿಗೆ ಚಾಲುಕ್ಯರ ವಿಜಯವು ಪೂರ್ಣಗೊಂಡಿತು. ದಖನ್ನಿಗೆ ನುಗ್ಗಿದ್ದ ಅರಬ್ಬರನ್ನು ಹಿಮ್ಮೆಟ್ಟಿಸಿದನು. ಈ ವಂಶದ ಕೊನೆಯ ದೊರೆ ಇಮ್ಮಡಿ ಕೀರ್ತಿವರ್ಮನ್‌(೭೪೬-೭೫೭). ರಾಷ್ಟ್ರಕೂಟ ದೊರೆ ಒಂದನೆಯ ದಂತಿಮರ್ವನು ೭೫೩ ರಲ್ಲಿ ಆತನನ್ನು ಸೋಲಿಸಿದನು. ಆದರೆ ಬಾದಾಮಿ ಚಾಲುಕ್ಯರನ್ನು ಭಾರತದ ರಾಜಕೀಯ ಭೂಪಟದಿಂದ ಅಳಿಸಿದ ಕೀರ್ತಿ ಒಂದನೆಯ ಕೃಷ್ಣನಿಗೆ ಸಲ್ಲುತ್ತದೆ.
ಚಾಲುಕ್ಯರ ಸರ್ಕಾರವು ಸಾಂಕುಶ ರಾಜಪ್ರಭುತ್ವವಾಗಿತ್ತು. ರಾಜಪ್ರತಿನಿಧಿತ್ವದ ವ್ಯವಸ್ಥೆಯೂ ಜಾರಿಯಲ್ಲಿತ್ತು. ಆಡಳಿತದ ಅನುಕೂಲಕ್ಕಾಗಿ ರಾಜ್ಯವನ್ನು ದೇಶ, ಮಂಡಲ ಮತ್ತು ವಿಷಯಗಳಾಗಿ ವಿಂಗಡಿಸಲಾಗಿತ್ತು. ಗ್ರಾಮವು ಆಡಳಿತದ ಕೊನೆಯ ಘಟಕವಾಗಿತ್ತು. ಪ್ರಾಂತ್ಯಗಳನ್ನು ಸಂಖ್ಯಾಪ್ರತ್ಯಯದೊಂದಿಗೆ, ಅಂದರೆ ಬನವಾಸಿ ೧೨,೦೦೦ ಪುಲಿಗೆರೆ ೩೦೦ ಮುಂತಾಗಿ ಗುರುತಿಸಲಾಗುತ್ತಿತ್ತು. ರಾಜನ ರಕ್ತ ಸಂಬಂಧಿಗಳನ್ನು ಸಾಮಾನ್ಯವಾಗಿ ಪ್ರಾಂತಾಧಿಕಾರಿಗಳಾಗಿ ನೇಮಿಸುತ್ತಿದ್ದರು. ಸಮಾಜದಲ್ಲಿ ನಾಲ್ಕು ವರ್ಣಗಳಲ್ಲದೆ ಉದ್ಯೋಗದ ಆಧಾರದ ಮೇಲೆ ಹುಟ್ಟಿಕೊಂಡ ಇತರ ಜಾತಿಗಳಿದ್ದವು. ಮಹಿಳೆಯರಿಗೆ ಸಮಾಜದಲ್ಲಿ ವಿಶೇಷ ಗೌರವವಿತ್ತು. ರಾಣಿಯರು ಮತ್ತು ರಾಜವಂಶದ ಮಹಿಳೆಯರು ಆಡಳಿತದಲ್ಲಿ ಪಾಲ್ಗೊಳ್ಳುತ್ತಿದ್ದರು. ಗಣಿಕೆಯರು ಸಮಾಜದಲ್ಲಿ ವಿಶೇಷ ಸ್ಥಾನಮಾನಗಳನ್ನು ಪಡೆದಿದ್ದರು. ಕೃಷಿಯು ರಾಜ್ಯಾದಾಯದ ಬೆನ್ನಲುಬಾಗಿತ್ತು. ಜಮೀನನ್ನು ಫಲವತ್ತಿನ ಆಧಾರದ ಮೇಲೆ ಕಪ್ಪು ಮಣ್ಣಿನ  ಭೂಮಿ, ಕೆಂಪು ಮಣ್ಣಿನ ಭೂಮಿ, ತೋಟದ ಭೂಮಿ ಮತ್ತು ಬಂಜರು ಭೂಮಿ ಎಂದು ವರ್ಗೀಕರಿಸಲಾಗಿತ್ತು. ಕೈಗಾರಿಕೆಗಳು ಸಾಮುದಾಯಿಕವಾಗಿ ವ್ಯವಸ್ಥಾಪಿಸಲ್ಪಟ್ಟಿದ್ದವು. ಐಯ್ಯಪೊಳೆ ೫೦೦ ಮತ್ತು ವೀರಬಣಂಜುಗಳು ವ್ಯಾಪಾರದಲ್ಲಿ ತೊಡಗಿದ್ದರು.
ಶೈವ ಮತ್ತು ವೈಷ್ಣವ ಧರ್ಮಗಳ ಜೊತೆಗೆ ಬೌದ್ಧ ಮತ್ತು ಜೈನ ಧರ್ಮಗಳು ಆಚರಣೆಯಲ್ಲಿದ್ದವು. ಹ್ಯೂಯೆನ್‌ತ್ಸಾಂಗನ ಹೇಳಿಕೆಯಂತೆ ಅಲ್ಲಿ ೧೦,೦೦೦ ಭಿಕ್ಷುಗಳನ್ನೊಳಗೊಂಡ ಸುಮಾರು ೧೦೦ ಸಂಘಾರಾಮಗಳಿದ್ದು  ಅವರು ಮಹಾಯಾನ ಮತ್ತು ಹೀನಯಾನ ತತ್ವಗಳನ್ನು ಅಧ್ಯಯನ ಮಾಡುತ್ತಿದ್ದರು. ಗಣ್ಯರು ಮತ್ತು ಕೆಲವು ಉನ್ನತ ಅಧಿಕಾರಿಗಳು ಜೈನ ಧರ್ಮದ ಅನುಯಾಯಿಗಳಾಗಿದ್ದರು. ಸರ್ವಧರ್ಮ ಸಹಿಷ್ಣುತೆ ಚಾಲುಕ್ಯ ದೊರೆಗಳೆಲ್ಲರಲ್ಲೂ ಇತ್ತು.
ಭಾರತದಲ್ಲಿ ಬ್ರಾಹ್ಮಣ ಧರ್ಮದ ಗುಹಾಂತರ ದೇವಾಲಯಗಳ ಬೆಳವಣಿಗೆಯನ್ನು ಆರಂಭಿಸಿದವರಲ್ಲಿ ಚಾಲುಕ್ಯರೇ ಮೊದಲಿಗರು. ಈ ಗುಹಾಂತರ ದೇವಾಲಯಗಳು ಬಾದಾಮಿಯಲ್ಲಿ ನಾಲ್ಕು ಹಾಗೂ ಐಹೊಳೆಯಲ್ಲಿ ಎರಡು ಇವೆ. ಬಾದಾಮಿಯಲ್ಲಿ ಎರಡು ವೈಷ್ಣವ, ಒಂದು ಶೈವ ಮತ್ತು ಒಂದು ಜೈನ ಪಂಥಗಳಿಗೆ ಸೇರಿದ್ದರೆ, ಐಹೊಳೆಯಲ್ಲಿ ಒಂದು ಶೈವ, ಮತ್ತೊಂದು ಜೈನ ಪಂಥಕ್ಕೆ ಸೇರಿವೆ. ಐಹೊಳೆಯು ಭಾರತೀಯ ದೇವಾಲಯ ವಾಸ್ತುಶಿಲ್ಪದ ಮತ್ತೊಂದು ಜೈನ ಪಂಥಕ್ಕೆ ಸೇರಿವೆ. ಐಹೊಳೆಯು ಭಾರತೀಯ ದೇವಾಲಯ ವಾಸ್ತುಶಿಲ್ಪದ ತೊಟ್ಟಿಲೆನಿಸಿದೆ. ಇಲ್ಲಿ ೭೦ಕ್ಕೂ ಮೀರಿದ ಸಣ್ಣಪುಟ್ಟ ದೇವಾಲಯಗಳು ದೊರೆತಿವೆ. ದೇವಾಲಯದ ಹೆಚ್ಚಿನ ಬೆಳವಣಿಗೆಯನ್ನು ಪಟ್ಟದಕಲ್ಲಿನ ಪಾಪನಾಥ ಮತ್ತು ವಿರೂಪಾಕ್ಷ ದೇವಾಲಯಗಳಲ್ಲಿ ಕಾಣಬಹುದು. ವರ್ಣಚಿತ್ರ ಕಲೆಯಲ್ಲಿ ಅಜಂತಾದ ಒಂದನೆಯ ಗುಹೆ ಚಾಲುಕ್ಯರ ಕಾಲದ್ದಾಗಿದೆ. ಇಲ್ಲಿಯ ಚಿತ್ರದಲ್ಲಿ ‘ಬುದ್ಧನ ಪ್ರಲೋಭನ’ ಮತ್ತು  ‘ಪರ್ಷಿಯಾದ ರಾಯಭಾರಿ’ ಮುಖ್ಯ ದೃಶ್ಯಗಳಾಗಿವೆ. ಬಾದಾಮಿಯ ಎರಡನೆಯ ಮತ್ತು ಮೂರನೆಯ ಗುಹೆಗಳಲ್ಲಿ ಅಲ್ಪಸ್ವಲ್ಪ ಚಿತ್ರಗಳಿವೆ.
೪
ಕ್ರಿ.ಶ.೫೭೫ರಲ್ಲಿ ಸಿಂಹಾಸನಕ್ಕೆ ಬಂದ ಸಿಂಹವಿಷ್ಣುವಿನೊಂದಿಗೆ ಪಲ್ಲವರ ಒಂದು ಹೊಸ ಯುಗ ಪ್ರಾರಂಭವಾಗುತ್ತದೆ. ಆತನು ಶ್ರೀಲಂಕಾ, ಚೋಳ, ಚೇರ ಮತ್ತು ಪಾಂಡ್ಯ ರಾಜರನ್ನು ಸೋಲಿಸಿ ತನ್ನ ರಾಜ್ಯವನ್ನು ವಿಸ್ತರಿಸಿದನು. ಕಿರಾತರ್ಜುನೀಯರ ಕರ್ತೃ ಭಾರವಿ ಆತನ ಆಸ್ಥಾನದಲ್ಲಿದ್ದನು. ಒಂದನೆಯ ಮಹೇಂದ್ರವರ್ಮನ್‌ಆತನ ಉತ್ತರಾಧಿಕಾರಿ. ಪುಲಿಕೇಶಿಯಿಂದ ಪರಾಜಯಗೊಂಡ ಆತನು ಬ್ರಹ್ಮ, ವಿಷ್ಣು, ಈಶ್ವರನಿಗೆ ದೇವಾಲಯಗಳನ್ನು ನಿರ್ಮಿಸಿದನಲ್ಲದೆ ತಿರುಚನಾಪಳ್ಳಿ, ಚೆಂಗಲ್ ಪೇಟ್ ಮತ್ತು ಉತ್ತರ ಹಾಗೂ ದಕ್ಷಿಣ ಆರ್ಕಾಟ್‌ ಜಿಲ್ಲೆಗಳಲ್ಲಿ ಗುಹಾಂತರ ದೇವಾಲಯಗಳನ್ನು ನಿರ್ಮಿಸಿದನು. ಆತನ ಮಗ ಒಂದನೆಯ ನರಸಿಂಹವರ್ಮನ್‌ಮಾಮಲ್ಲಿ ಶ್ರೀಲಂಕಾಕ್ಕೆ ನೌಜಾ ಸೈನ್ಯವನ್ನು ಕಳುಹಿಸಿ, ಅಲ್ಲಿನ ರಾಜನನ್ನು ಪದಚ್ಯುತಿಗೊಳಿಸಿ ತನ್ನ ಮಿತ್ರ ಮಣಿವರ್ಮನನ್ನು ಸಿಂಹಾಸನದಲ್ಲಿ ಕುಳ್ಳಿರಿಸಿದನು. ಇವನು ಪುಲಿಕೇಶಿಯನ್ನು ಸೋಲಿಸಿ ಚಾಲುಕ್ಯರ ಇರುವಿಗೆ ಸಂಚಕಾರ ತಂದನು. ಮಹಾಬಲಿಪುರದ ಈಗಿನ ಖ್ಯಾತಿಗೆ ಬಹುಮಟ್ಟಿಗೆ ಕಾರಣನಾಗಿದ್ದಾನೆ. ಹ್ಯೂಯೆನ್‌ತ್ಸಾಂಗನು ಪಲ್ಲವ ರಾಜ್ಯಕ್ಕೆ ಭೇಟಿ ಇತ್ತರೂ ಆತನ ನಂತರ ಇಮ್ಮಡಿ ಮಹೇಂದ್ರವರ್ಮನ್‌ ಒಂದನೆಯ ಪರಮೇಶ್ವರವರ್ಮನ್‌ ಅನುಕ್ರಮವಾಗಿ ಮತ್ತು ಇಮ್ಮಡಿ ನರಸಿಂಹವರ್ಮನ್‌ ರಾಜಸಿಂಹ ಅನುಕ್ರಮವಾಗಿ ಆಳಿದರು. ರಾಜಸಿಂಹನು ಚೀನಾಕ್ಕೆ ರಾಯಭಾರವನ್ನು ಕಳುಹಿಸಿದನಲ್ಲದೆ ಪ್ರಸಿದ್ಧ ಸಂಸ್ಕೃತ ಕವಿ ದಂಡನ್‌ಗೆ ಪ್ರೋತ್ಸಾಹ ನೀಡಿದರು. ಕಂಚಿಯಲ್ಲಿ ಕೈಲಾಸನಾಥ ದೇವಾಲಯವನ್ನು ನಿರ್ಮಿಸಿದನು. ಇಮ್ಮಡಿ ಪರಮೇಶ್ವರವರ್ಮನ್ ನಂತರ ಇಮ್ಮಡಿ ನಂದಿವರ್ಮನ್‌ಪಲ್ಲಮಮಲ್ಲ(೭೩೦-೮೦೦) ಚಾಳುಕ್ಯ ದೊರೆ ಇಮ್ಮಡಿ ವಿಕ್ರಮಾದಿತ್ಯನಿಂದ ಸೋಲನ್ನನುಭವಿಸಿದರೂ ಪೂರ್ವ ಚಾಲುಕ್ಯ ಹಾಗೂ ಗಂಗರಾಜರು ಕೆಲವು ಪ್ರದೇಶಗಳನ್ನು ಜಯಿಸಿ ತನ್ನ ರಾಜ್ಯ ಶಿಥಿಲವಾಗುವಂತೆ ನೋಡಿಕೊಂಡನು. ವಿಷ್ಣುಭಕ್ತನಾದ ಆತನು ಕಂಚಿಯಲ್ಲಿ ವೈಕುಂಠ ಪೆರುಮಾಳ್ ದೇವಾಲಯವನ್ನು ನಿರ್ಮಿಸಿದನು. ನಂದಿವರ್ಮನ ಮರಣಾನಂತರ ಪಲ್ಲವರ ಸುಯೋಗ ಕ್ಷೀಣಿಸಲಾರಂಭಿಸಿತು. ದಂತಿವರ್ಮನು ಪಾಂಡ್ಯರು ಮತ್ತು ರಾಷ್ಟ್ರಕೂಟರನ್ನು ಎದುರಿಸಲಾಗದೆ ಹೋದನು. ಮುಮ್ಮಡಿ ನಂದಿವರ್ಮನು ಅವನತಿಯನ್ನು ಸ್ವಲ್ಪಕಾಲ ತಡೆಹಿಡಿದನು. ಈ ವಂಶದ ಕೊನೆಯ ದೊರೆ ಅಪರಾಜಿತ ಪಲ್ಲವ ಚೋಳರ ತಿರುವಿನಿಂದ ಶ್ರೀಪುರಂಬಿಯ ಕದನದಲ್ಲಿ ತನ್ನ ಸಾಮಾಂತರಾದ ಮುತ್ತರಿಯಾರರನ್ನು  ಸೋಲಿಸಿದನು. ಈ ಯಶಸ್ಸು ಅಲ್ಪಕಾಲದ್ದಾಗಿತ್ತು. ಕ್ರಿ.ಶ. ೮೯೧ರಲ್ಲಿ ಆದಿತ್ಯ ಚೋಳನು ಅಪರಾಜಿತ ಪಲ್ಲವನನ್ನು ಸೋಲಿಸಿ ಚೋಳರ ಪ್ರಭುತ್ವವನ್ನು ಸ್ಥಾಪಿಸಿದನು.
ಸಾಂಸ್ಕೃತಿಕ ಕ್ಷೇತ್ರದಲ್ಲಿ ಪಲ್ಲವರ ಕೊಡುಗೆ ಅಪಾರವಾದುದು. ನಾಯನಾರ್ ಮತ್ತು ಆಳ್ವಾರ್ ಚಳವಳಿಗಳು ಜನಪ್ರಿಯ ಹೊಂದಿದ್ದು ಪಲ್ಲವರ ಕಾಲದಲ್ಲಿ, ಹ್ಯೂಯೆನ್‌ತ್ಸಾಂಗನ ಹೇಳಿಕೆಯಂತೆ ಕಂಚಿಯಲ್ಲಿ ನೂರಕ್ಕೂ ಮೀರಿ ಸಂಘಾರಾಮಗಳು ಮತ್ತು ೮೦ ಜೈನ ದೇವಾಲಯಗಳಿದ್ದವು. ಕಂಚಿ ಘಟಕವು ಭಾರತದ ಪ್ರಸಿದ್ಧ ವಿದ್ಯಾಕೇಂದ್ರವಾಗಿದ್ದಿತು. ನಲಂದಾ ವಿಶ್ವವಿದ್ಯಾಲಯದಲ್ಲಿದ್ದ ಧರ್ಮಪಾಲನು ಕಂಚಿಯವನು.
ಪಲ್ಲವ ದೊರೆಗಳು ಭಾರವಿ ಮತ್ತು ದಂಡಿನ್‌ಗೆ ಪ್ರೋತ್ಸಾಹವಿತ್ತರು. ಒಂದನೆಯ ಮಹೇಂದ್ರವರ್ಮನ್‌ಸಂಸ್ಕೃತದಲ್ಲಿ ಮತ್ತುವಿಲಾಸಪ್ರಹಸನ ಮತ್ತು ಭಗವದಜ್ಜುಕ ಕೃತಿಗಳನ್ನು ರಚಿಸಿದನು. ಕೆ.ಎಂ. ಪಣೀಕ್ಕರ್ ತಿಳಿಸಿರುವಂತೆ ದಕ್ಷಿಣ ಭಾರತದ ಆರ್ಯೀಕರಣವು ಪಲ್ಲವರ ಕಾಲದಲ್ಲಿ ಪೂರ್ಣಗೊಂಡಿತು. ದ್ರಾವಿಡ ಶೈಲಿಯಲ್ಲಿ ದೇವಾಲಯಗಳ ನಿರ್ಮಾಣವನ್ನು ಪ್ರಾರಂಭಿಸಿದವರು ಪಲ್ಲವರು. ಅವರು ಮಹಾಬಲಿಪುರಂನಲ್ಲಿ ಕೊರೆದು ನಿರ್ಮಿಸಿರುವ ರಥಗಳು ಮತ್ತು ಪಂಟಪಗಳು ಮುಖ್ಯವಾಗಿವೆ. ಇಲ್ಲಿ ಗಂಗಾವತರಣವನ್ನು ಚಿತ್ರಿಸಿರುವ ಉಬ್ಬು ಚಿತ್ರಗಳಿಗೆ ಹಾಗೂ ಸಿತ್ತಣ್ಣವಾಸಲ್ ಗುಹೆಗಳಲ್ಲಿ ಕಂಡುಬರುವ ವರ್ಣಚಿತ್ರಗಳಿಗೆ, ವಾಸ್ತುಶಿಲ್ಪ ಮತ್ತು  ಕಲೆಗೆ ಅವರು ನೀಡುತ್ತಿದ್ದ ಪ್ರೋತ್ಸಾಹಕ್ಕೆ ಸಾಕ್ಷಿಗಳಾಗಿವೆ.
೫
ಸಾಮ್ರಾಜ್ಯ ಐಕ್ಯತೆಯ ದೃಷ್ಟಿಯಿಂದ ಹರ್ಷನ ಮರಣಾನಂತರ ಉತ್ತರ ಭಾರತದ ಚಿತ್ರಣವು ಅಸ್ಪಷ್ಟವಾಗುತ್ತದೆ. ಕ್ರಿ.ಶ.೨೦೦ರಲ್ಲಿ ಕನೌಜ್ ಯಶೋವರ್ಮನ ವಶವಾಯಿತು. ಆತನು ಶಶಾಂಕ ಮತ್ತು ಮಾಳವದ ಯಶೋಧರ್ಮನಂತೆ ಉಲ್ಕಾಪಾತದಂತೆ ಮೇಲೆದ್ದು ತಣ್ಣಗಾದನು. ವಾಕ್ಪತಿಯ “ಗೌಡವಾಹೊದ” ಪ್ರಕಾರ ಆತನು ಮಗಧ ರಾಜನನ್ನು ಸೋಲಿಸಿ ಗೌಡದೇಶವನ್ನು ವಶಪಡಿಸಿಕೊಂಡನು. ನಂತರ ದಕ್ಷಿಣಕ್ಕೆ ತಿರುಗಿ ಪಾರಸಿಕ (ಅರಬ್ಬರನ್ನು) ರನ್ನು ಸೋಲಿಸಿ ೩೩೦ ರಲ್ಲಿ ಚೀನಾಕ್ಕೆ ರಾಯಭಾರಿಯನ್ನು ಕಳುಹಿಸಿದನು. ಕಾಶ್ಮೀರದ ದೊರೆ ಲಲಿತಾದಿತ್ಯನೊಡನೆ ಸಂಬಂಧ ಬೆಳೆಸಿ ಅರಬ್ಬರು ಮತ್ತು ಟಿಬೆಟ್ಟಿನ ಭಯವನ್ನು ನಿವಾರಿಸಿದನು. ಗೌಡವಾಹೋದ ಕರ್ತೃ ಮತ್ತು ಮಹಾವೀರಚರಿತ, ಉತ್ತರರಾಮಚರಿತ ಮತ್ತು ಮಾಲತಿ ಮಾಧವದ ಕರ್ತೃ ಭವಭೂತಿ ಆತನ ಆಸ್ಥಾನದಲ್ಲಿದ್ದರು.
ಯಶೋವರ್ಮನ ನಂತರದ ಕನೌಜ್‌ನ ಇತಿಹಾಸ ಸ್ಪಷ್ಟವಾಗಿಲ್ಲ. ಕಾಶ್ಮೀರದ ದೊರೆಗಳಾದ ಮುಕ್ತಪೀಡ ಲಲಿತಾದಿತ್ಯ ಮತ್ತು ಜಯಪೀಡ ಕನೌಜ್ ದೊರೆಗಳನ್ನು ಸೋಲಿಸಿ ತಮ್ಮ ಪ್ರಭುತ್ವವನ್ನು ಸ್ಥಾಪಿಸಿದರು. ಮುಕ್ತಪೀಡನು ಮಗಧ, ಬಂಗಾಳ ತಾ ಕಾಮರೂಪ ಮತ್ತು ಒರಿಸ್ಸಾ ದೇಶಗಳನ್ನು ಗೆದ್ದುಕೊಂಡು ದಖನ್‌ಒಳಹೊಕ್ಕು ಸಂಧ್ನ ಅರಬ್ಬರನ್ನು ಸೋಲಿಸಿದನೆಂದು ರಾಜತರಂಗಿಣಿ ತಿಳಿಸುತ್ತದೆ. ಆತನು ಮಾರ್ತಾಂಡ ದೇವಾಲಯವನ್ನು ನಿರ್ಮಿಸಿದನು. ಮುಕ್ತಪೀಡನ ಮೊಮ್ಮಗ, ಜಯಪೀಡ ವಿನಯಾದಿತ್ಯ(೭೭೯-೮೧೦) ಕನೌಜ್‌ದ ರಾಜ ಇಂದ್ರಾಯುಧನನ್ನು ಸೋಲಿಸಿದನಲ್ಲದೆ ನೇಪಾಳ ಮತ್ತು ಉತ್ತರ ಬಂಗಾಳದ ಮೇಲೆ ದಂಡಯಾತ್ರೆಗಳನ್ನು ಕಳುಹಿಸಿದನೆಂದು ಕಲ್ಹಣ ತಿಳಿಸಿದ್ದಾನೆ. ಒಂಬತ್ತನೆಯ ಶತಮಾನದ ಮಧ್ಯಭಾಗದಲ್ಲಿ ಕಾರ್ಕೋಟಕ ರಾಜ ಸಂತತಿಯನ್ನು ಸ್ಥಳಾಂತರಿಸಿ ಉತ್ಪಲವಂಶದವರು ೧೩೩೯ ರವರೆಗೆ ಕಾಶ್ಮೀರದ ಪ್ರಭುತ್ವವನ್ನು ನಿರ್ವಹಿಸಿದರು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೯. ಗುಪ್ತರಿಂದ ಮೊಗಲರವರೆಗೆ (ಅಕ್ಬರ್) – ಕೆಲವು ಟಿಪ್ಪಣಿಗಳು (೨)
೬
ಭಾರತದ ನಾಸಿಕದಂತಿದ್ದ ಸಿಂಧ್‌ನಲ್ಲಿ ರಾಜಕೀಯ ಪರಿಸ್ಥಿತಿ ಸಮರ್ಪಕವಾಗಿರಲಿಲ್ಲ. ಕ್ರಿ.ಶ. ೪೮೫ರಿಂದ ೬೨೨ರವರೆಗೆ ಸಿಂಧ್ ದೇಶವನ್ನು ಆಳುತ್ತಿದ್ದ ರೈ ಸಂತತಿಯನ್ನು ಕೊನೆಯ ದೊರೆ ಎರಡನೆಯ ರೈ ಸಾಹಸಿಯನ್ನು ಆತನ ಮಂತ್ರಿ ಚಾಚ್ ಪದಚ್ಯುತಗೊಳಿಸಿ, ಆತನ ವಿಧವೆಯನ್ನು ವಿವಾಹವಾಗಿ, ಸಿಂಹಾಸನವನ್ನು ಆಕ್ರಮಿಸಿದನು. “ಚಾಚ್ ನಾಮದ” ಪ್ರಕಾರ ಚಾಚನು (೬೨೨-೬೬೨) ಸಿಂಧ್ ಮೇಲೆ ತನ್ನ  ಪ್ರಭುತ್ವವನ್ನು ಸ್ಥಾಪಿಸಿದ ನಂತರ ಪಂಜಾಬಿನ ಕೆಲವು ಭಾಗಗಳು ಮತ್ತು ಬೆಲೂಚಿಸ್ತಾನ ಇವುಗಳನ್ನು ಗೆದ್ದುಕೊಂಡು ಅಲೋರ್‌ನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ನಂತರ ಆತನ ಸಹೋದರ ಚಂದರ್ ಸುಮಾರು ಏಳು ವರ್ಷಗಳವರೆಗೆ ಆಳಿದನು. ಆತನ ಮರಣಾನಂತರ ಚಾಚನ ಇಬ್ಬರು ಮಕ್ಕಳು ರಾಜ್ಯವನ್ನು ಇಬ್ಭಾಗ ಮಾಡಿಕೊಂಡು ಅಲೋರ್ ಮತ್ತು ಬ್ರಾಹ್ಮಣಾಬಾದ್‌ನಿಂದ ಆಳಲು ಪ್ರಾರಂಭಿಸಿದರು. ಅವರಲ್ಲಿ ಕಿರಿಯವನಾದ ದಹಾರ್ ಕ್ರಿ.ಶ.೭೦೦ರ ಸುಮಾರಿಗೆ ಎರಡು ಭಾಗಗಳನ್ನು ಒಂದುಗೂಡಿಸಿ ಆಳಲು ಪ್ರಾರಂಭಿಸಿದನು. ಆತನ ಆಳ್ವಿಕೆ ಅರಬ್ಬರ ದಾಳಿಯ ವಿಪತ್ತನ್ನು ಎದುರಿಸಬೇಕಾಯಿತು.
ಕ್ರಿ.ಶ. ೬೩೪ರಿಂದಲೇ ಸಿಂಧ್ ಆಕ್ರಮಿಸಲು ಅರಬ್ಬರು, ಅಯಶಸ್ವಿ ಪ್ರಯತ್ನಗಳನ್ನು ಮಾಡಿದ್ದರು. ೬೮೫ರಲ್ಲಿ ಮಕ್ರಾನ್ ವಶಪಡಿಸಿಕೊಂಡ ಅವರು ಮಹಮದ್‌ಬಿನ್‌ ಕಾಸಿಂನ ನಾಯಕತ್ವದಲ್ಲಿ ಪ್ರತೀಕಾರ ರೂಪದ ದಂಡಯಾತ್ರೆಯನ್ನು ಕಳುಹಿಸಿದರು. ದೇಬಲ್ ೭೧೨ರಲ್ಲಿ ವಶಪಡಿಸಿಕೊಂಡ ಕಾಸಿಂ ರವಾರ್‌ಕದನದಲ್ಲಿ ದಹಾರನನ್ನು ಕೊಂದು, ಬ್ರಾಹ್ಮಣಾಬಾದ್ ಮತ್ತು ಮುಲ್ತಾನ್‌ಗಳನ್ನು ೭೧೨ರಲ್ಲಿ ವಶಪಡಿಸಿಕೊಂಡರು. ಕನೌಜ್‌ನ ಮೇಲೆ ಆಕ್ರಮಣ ಮಾಡಬೇಕೆಂದು ಆಲೋಚಿಸುತ್ತಿದ್ದಾಗ ಕಾಸಿಂನನ್ನು ಖಲೀಫರ ಅನುಜ್ಞೆಯ ಮೇರೆಗೆ ೭೧೫ರಲ್ಲಿ ಕೊಲ್ಲಲಾಯಿತು.
ಸಿಂಧ್‌ನಲ್ಲಿದ್ದ ಖಲೀಫನ ಪ್ರಾಂತಾಧಾರಿಗಳು ಕಾಸಿಂನ ಕಾರ್ಯಾಚರಣೆಯನ್ನು ಮುಂದುವರಿಸಲಿಲ್ಲ. ಗೂರ್ಜರ ಪ್ರತೀಹಾರರು ಮತ್ತು ರಾಷ್ಟ್ರಕೂಟರ ವಿರೋಧವೂ ಇದಕ್ಕೆ ಕಾರಣವಾಗಿತ್ತು. ಹತ್ತನೆಯ ಶತಮಾನದಲ್ಲಿ ಸಿಂಧ್ ಅನ್ನು ಮುಲ್ತಾನ್ ಅಥವಾ ಮೇಲಿನ ಸಿಂಧ್ ಮತ್ತು ಮನ್‌ಸುರ ಅಥವಾ ಕೆಳಗಿನ ಸಿಂಧ್ ಎಂದು ಎರಡು ಭಾಗಗಳಾಗಿ ವಿಭಜಿಸಿಲಾಯಿತು. ಮಹಮ್ಮದ್‌ಘಜನಿಯು ೧೦೦೫ರಲ್ಲಿ ಮುಲ್ತಾನ್ ಮತ್ತು ೧೦೨೫ರಲ್ಲಿ ಮನ್‌ಸುರವನ್ನು ವಶಪಡಿಸಿಕೊಂಡನು.ಆತನ ಮರಣಾನಂತರ ಮುಲ್ತಾನ್ ಟರ್ಕರ ಸಾಮ್ರಾಜ್ಯಕ್ಕೆ ಸೇರಿಸಲ್ಪಟ್ಟಿತು. ಮನ್‌ಸುರದಲ್ಲಿ ಸುಮಾರು ಕ್ರಿ.ಶ.೧೦೩೦ರಲ್ಲಿ ರಜಪೂತ ರಾಜ ಸಂತತಿಯನ್ನು ಸ್ಥಾಪಿಸಿದರು.
ಅರಬ್ಬರ ಗೆಲವು “ಪರಿಣಾಮಗಳರಹಿತ ಒಂದು ವಿಜಯ” ಎಂದು ಪರಿಗಣಿಸಲಾಗಿದೆ. ಮೊದಲಿಗೆ ಅವರ ದಾಳಿಯು ಜೀವ, ಆಸ್ತಿಪಾಸ್ತಿ ಮತ್ತು ಲೋಕೋಪಯೋಗಿ ಸ್ಮಾರಕಗಳಿಗೆ ಹಾನಿಕಾರಕವಾಗಿತ್ತು. ಅವರದು ಕೇವಲ ವಿದೇಶಿ ರಾಜ್ಯವಾಗಿದ್ದುದರಿಂದ ಅರಬ್ಬರ ಆಸಕ್ತಿ ರಾಜಕೀಯ ಹಾಗೂ ಸೈನಿಕ ವ್ಯವಹಾರಗಳಲ್ಲಿ ಕೇಂದ್ರೀಕೃತವಾಗಿತ್ತು. ಪಂಚಾಯತ್ ವ್ಯವಸ್ಥೆ ಮತ್ತು ಧಾರ್ಮಿಕ ಕ್ಷೇತ್ರದಲ್ಲಿ ಮಧ್ಯ ಪ್ರವೇಶಿಸಲಿಲ್ಲ. ದೇವಾಲಯಗಳಲ್ಲಿ ಪೂಜೆ ಹಾಗೂ ನಾಶಹೊಂದಿದ ದೇವಾಲಯಗಳನ್ನು ಪುನರ್‌ನಿರ್ಮಿಸಲು ಉತ್ತೇಜನ ನೀಡಿದರು. ಭಾರತೀಯ ಮಹಿಳೆಯರನ್ನು ಮದುವೆಯಾಗಿ, ಭಾರತೀಯ ಕಟ್ಟಳೆಗಳನ್ನು ಮತ್ತು ಉಡಿಗೆ ತೊಡಿಗೆಗಳನ್ನು ಸ್ವೀಕರಿಸಿ, ಭಾರತೀಯ ಮುಸಲ್ಮಾನರು ಎಂಬ ಒಂದು ಹೋಸ ಸಮುದಾಯದ ಉದಯಕ್ಕೆ ಕಾರಣರಾದರು. ಅವರು ವ್ಯಾಪಾರಕ್ಕೆ ನೀಡಿದ ಪ್ರೋತ್ಸಾಹದಿಂದ ಮುಲ್ತಾನ್‌ಮತ್ತು ಸಮುದ್ರ ಬಂದರುಗಳು ಚೀನಾ, ಶ್ರೀಲಂಕಾ ಮತ್ತು ಪಶ್ಚಿಮ ಏಷಿಯಾದ ವ್ಯಾಪಾರದ ಕೇಂದ್ರಗಳಾದವು. ಈ ಸಂಬಂಧ ಭಾರತೀಯ ಚಿಂತನೆ ಹಾಗೂ ವಿಜ್ಞಾನದ ಯುರೋಪನ್ನು ತಲುಪಲು ಅನುಕೂಲವಾಯಿತು. ಚರಕಸಂಹಿತ ಮತ್ತು ಹಿತೋಪದೇಶಗಳನ್ನು ಅರಬ್ ಭಾಷೆಗೆ ಅನುವಾದಿಸಲಾಯಿತು. ಒಬ್ಬ ಅರಬ್ ಖಗೋಳಶಾಸ್ತ್ರಜ್ಞನು ಹತ್ತು ವರ್ಷಗಳವರೆಗೆ ವಾರಣಾಸಿಯಲ್ಲಿ ಭಾರತೀಯ ವಿಜ್ಞಾನದಲ್ಲಿ ಅಧ್ಯಯನ ಮಾಡಿದುದಕ್ಕೆ ದಾಖಲೆ ಇದೆ. ಎಂಟನೆಯ ಶತಮಾನದಲ್ಲಿ ಅನೇಕ ಭಾರತೀಯ ವಿದ್ವಾಂಸರು ಬಾಗ್ದಾದ್‌ಗೆ ತೆರಳಿ ಖಲೀಫರ ಪೋಷಣೆಗೆ ಪಾತ್ರರಾಗಿದ್ದರು. ಮಂಕ ಮತ್ತು ಸಲೇಹ್ ಎಂಬ ಇಬ್ಬರು ಭಾರತೀಯರು ಹರುಣ್‌ಅಲ್‌ರಶೀದ್‌ಖಲೀಫ್‌(೭೮೬-೮೦೯)ನ ಆಸ್ಥಾನದ ವೈದ್ಯರಾಗಿದ್ದರು. ಹೀಗೆ ಅರಬ್ಬರ ನೆಲವು ಸಾಂಸ್ಕೃತಿಕ ಪ್ರಸರಣಕ್ಕೆ ಅನುಕೂಲವಾಗಿತ್ತು.
೭
ಹರ್ಷಯುಗದ ನಂತರ ಹಾಗೂ ಮುಸಲ್ಮಾನರ ದಾಳಿಗಳಿಗೆ ಮುಂಚಿನ ಈ ಮಧ್ಯಕಾಲವನ್ನು ರಜಪೂತರ ಯುಗವೆಂದು ಕರೆಯಲಾಗಿದೆ. ಅವರ ಮೂಲದ ಬಗ್ಗೆ ಒಮ್ಮತವಿಲ್ಲ. ಉತ್ತರ ಭಾರತದ ರಾಜಕೀಯದಲ್ಲಿ ತಮ್ಮ ಪ್ರಭುತ್ವವನ್ನು ಸ್ಥಾಪಿಸಿ ಅನೇಕ ಸಂಸ್ಥಾನಗಳನ್ನು ಆಳುತ್ತಿದ್ದರು. ಆಡಳಿತ ವ್ಯವಸ್ಥೆಯ ಅಗ್ರಸ್ಥಾನದಲ್ಲಿ ರಾಜನಿದ್ದನು. ಸಾಮಂತರು ಅಥವಾ ಜಾಗೀರ್‌ದಾರರು ಆತನ ಕೆಳಗಿನ ಸ್ಥಾನವನ್ನು ಅಲಂಕರಿಸಿದ್ದು ತುರ್ತುಪರಿಸ್ಥಿತಿಯಲ್ಲಿ ರಾಜನಿಗೆ ಸೈನಿಕ ನೆರವು ನೀಡುತ್ತಿದ್ದರು. ಇದು ಊಳಿಗಮಾನ್ಯ ಪದ್ಧತಿಯನ್ನು ಬಲಗೊಳಿಸಿತು. ರಾಜರುನಿಯತ ಅಧಿಕಾರ ವರ್ಗವನ್ನು ಹೊಂದಿದ್ದರು. ಬ್ರಾಹ್ಮಣ ವರ್ಗಕ್ಕೆ ಸೇರಿದ ಈ ಅಧಿಕಾರಿಗಳನ್ನು ಕಾಯಸ್ಥರೆಂದು ಕರೆಯುತ್ತಿದ್ದರು. ಗ್ರಾಮೀಣ ಜೀವನದಲ್ಲಿ ಪಂಚಾಯತ್ ಪ್ರಮುಖ ಪಾತ್ರವನ್ನು ವಹಿಸಿದ್ದಿತು.
ರಜಪೂತರ ಸಮಾಜದಲ್ಲಿ ಬ್ರಾಹ್ಮಣರು ಪ್ರಮುಖ ಸ್ಥಾನವನ್ನು ಹೊಂದಿದ್ದು ಮರಣ ಶಿಕ್ಷೆಯಿಂದ ಹೊರತಾಗಿದ್ದರು. ಭಟ್ ಮತ್ತು ಚರಣ್‌ಆಸ್ಥಾನದ ಹಾಡುಕವಿಗಳಾಗಿದ್ದರು. ರಜಪೂತ ಮಹಿಳೆಯರು ರಜಪೂತರ ಉನ್ನತ ಸಂಸ್ಕೃತಿಯನ್ನು ಆಧಾರಸ್ತಂಭಗಳಾಗಿದ್ದರು. ಅವರು ಮಾನ ರಕ್ಷಣೆಗಾಗಿ ಜೊಹಾರ್ ಮತ್ತು ವಿಧವತ್ವವನ್ನು ತಪ್ಪಿಸಿಕೊಳ್ಳಲು ಸತಿಪದ್ಧತಿಯನ್ನು ಅನುಸರಿಸುತ್ತಿದ್ದರೆಂದು ಹೇಳಲಾಗಿದೆ. ಈಗ ರಾಜಸ್ಥಾನದಲ್ಲಿ ಕಂಡುಬರುವ ಸತಿಸತ್ತ ಕಲ್ಲುಗಳು ಇದಕ್ಕೆ ಸಾಕ್ಷಿಯಾಗಿವೆ. ಹೆಣ್ಣು ಶಿಶುವಿಗೆ ಬಗ್ಗೆ ಹೇಸಿಗೆಯಿಂದ ಇರುತ್ತಿದ್ದರಲ್ಲದೆ, ಅವುಗಳು ಹುಟ್ಟಿದಾಕ್ಷಣ ಕೊಲ್ಲುತ್ತಿದ್ದರು. ಬಹುಪತ್ನಿತ್ವ ಸಾಮಾನ್ಯವಾಗಿತ್ತು.
ವಿಭಿನ್ನ ರಜಪೂತ ರಾಜಸಂತಿಗಳು ಉತ್ತರ ಭಾರತವನ್ನು ಆಳುತ್ತಿದ್ದರು. ಅವರುಗಳೆಂದರೆ ಗೂರ್ಜರಪ್ರತೀಹಾರರು, ಗಹದ್‌ವಾಲರು, ಚೌಹಾನರು, ಬಂದೇಲ್ ಖಂಡದ ಚಂದೇಲರು, ಚೇದಿಯ ಕಳಚೂರಿಯಗಳು ಮತ್ತು ಮಾಳವದ ಪಾರಮಾರರು.
ಪ್ರತೀಹಾರ ವಂಶದ ಮೂಲ ಪುರುಷ ಹರಿಚಂದ್ರ, ಒಂದನೆಯ ನಾಗಭಟ ಅವಂತಿಯಲ್ಲಿ ೭೨೫ರಲ್ಲಿ ಹೊಸರಾಜ್ಯವೊಂದನ್ನು ರಚಿಸಿದನು. ಆತನು ಅರಬ್ಬರನ್ನು ಹಿಮ್ಮೆಟ್ಟಿಸಿದನಲ್ಲದೆ ಮಾಳವ, ರಜಪುಣಾಣ ಮತ್ತು ಗುಜರಾತ್ ವಶಪಡಿಸಿಕೊಂಡನು. ನಾಗಭಟನ ನಂತರದ ರಾಜ ದೇವರಾಜನನ್ನು ರಾಷ್ಟ್ರಕೂಟ ದಂತಿದುರ್ಗಸೋಲಿಸಿ ಆವಂತಿಯನ್ನು ಗೆದ್ದುಕೊಂಡನಿ. ಇದು ಈ ರಾಜ್ಯಗಳ ಮಧ್ಯೆ ವಂಶಪರಂಪರಾಗತ ಹೋರಾಟಕ್ಕೆ ನಾಂದಿಯಾಯಿತು. ದೇವರಾಜನ ಮಗ ವತ್ಸರಾಜ (೭೭೫-೮೦೦)ಕನೌಜ್ ಗೆದ್ದುಕೊಂಡುದು ಈ ಹೋರಾಟದ ಕೇಂದ್ರವಾಯಿತು. ಆತನು ಬಂಗಾಳದ ರಾಜ ಧರ್ಮಪಾಲನನ್ನು ಸೋಲಿಸಿದನು. ಆದರೆ ರಾಷ್ಟ್ರಕೂಟ ಧ್ರುವ ವತ್ಸರಾಜನನ್ನು  ಸೋಲಿಸಿ ರಜಪುಣಾಟಕ್ಕೆ ಅಟ್ಟಿದನು. ಧರ್ಮಪಾಲನ ಪ್ರವೇಶದೊಂದಿಗೆ ಈ ಹೋರಾಟ ತ್ರಿವಿಭಕ್ತ ಹೋರಾಟವಾಗಿ ಮಾರ್ಪಾಡಾಯಿತು..
ಇಮ್ಮಡಿ ನಾಗಭಟ (೮೦೦-೮೨೫) ಕಳಿಂಗ, ವಿದರ್ಭ, ಸಿಂಧೂ ಮತ್ತು ಆಂಧ್ರ ರಾಜ್ಯಗಳೊಡನೆ ಸಂಬಂಧ ಬೆಳೆಸಿ, ಪಾಲ ದೊರೆ ಧರ್ಮಪಾಲನನ್ನು ಸೋಲಿಸಿ ತನ್ನ ಮರೆತನದ ಗೌರವವನ್ನು ಪುನರ್ ಸ್ಥಾಪಿಸಿ, ಕನೌಜನ್ನು ಸ್ವಾಧೀನಪಡಿಸಿಕೊಂಡು ತಮ್ಮ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಈ ವೈಭವವು ಅಲ್ಪಕಾಲದ್ದಾಗಿತ್ತು. ರಾಷ್ಟ್ರಕೂಟ ಮುಮ್ಮಡಿ ಗೋವಿಂದನು ಆತನನ್ನು ಸೋಲಿಸಿ ಆತನ ಮುಂದುವರಿಕೆಗೆ ಕಡಿವಾಣ ಹಾಕಿದನು. ನಾಗಭಟನ ಮೊಮ್ಮಗ ಮಿಹಿರಭೋಜ (೮೩೬-೮೮೫) ಪ್ರತೀಹಾರರ ಪ್ರಸಿದ್ಧ ದೊರೆ. ತನ್ನ ರಾಜ್ಯವನ್ನು ಮಗಧದ ಸನಿಹಕ್ಕೆ ವಿಸ್ತರಿಸಿದನಲ್ಲ ಕರ್ನೂಲ್‌ ಜಿಲ್ಲೆ ಮತ್ತು ಸೌರಾಷ್ಟ್ರನನ್ನು ಒಳಹೊಕ್ಕನು. ಪಾಲರಾಜ ನಾರಾಯಣಪಾನನ್ನು ಸೋಲಿಸಿ ತ್ರಿವಿಭಕ್ತ ಹೋರಾಟದಲ್ಲಿ ಮೇಲುಗೈ ಸ್ಥಾಪಿಸಿದನು. ೮೫೦ರಲ್ಲಿ ಭಾರತಕ್ಕೆ ಭೇಟಿ ನೀಡಿದ್ದ ಅರಬ್ ಪ್ರವಾಸಿ ಮಿಹಿರಭೋಜನ ಆಡಳಿತವನ್ನು ಪ್ರಶಂಸಿಸಿದ್ದಾನೆ. ಒಂದನೆಯ ಮಹೇಂದ್ರವರ್ಮಮ ಆಳ್ವಿಕೆಯಲ್ಲಿ (೮೩೬-೮೮೫) ಪ್ರತೀಹಾರರ ಪ್ರಭುತ್ವವು ತನ್ನ ಶಿಖರವನ್ನು ತಲುಪಿತು. ನಾರಾಯಣಪಾಲನಿಂದ ಬಂಗಾಳವನ್ನು ಪಡೆದುಕೊಂಡು ಮಗಧವನ್ನು ತನ್ನ ರಾಜ್ಯದಲ್ಲಿ ಲೀನಗೊಳಿಸಿದನು. ಆಸ್ಥಾನ ಕವಿ ರಾಜಶೇಖರನು ಬಾಲ ರಾಮಾಯಣ, ಬಾಲಭಾರತ, ಕರ್ಪೂರ ಮಂಜರಿ, ಅವಂತಿ ಸುಂದರಿಕಥೆ ಕೃತಿಗಳನ್ನು ರಚಿಸಿದನು. ಮಹೇಂದ್ರಕಾಲನ ನಂತರ ಇಮ್ಮಡಿ ಭೋಜ ಮತ್ತು ಮಹೀಪಾಲ (೯೧೨-೯೪೪) ಅನುಕ್ರಮವಾಗಿ ಆಳಿದರು. ರಾಷ್ಟ್ರಕೂಟ ಮುಮ್ಮಡಿ ಕೃಷ್ಣನು ಮಹೀಪಾಲನನ್ನು ಕನೌಜ್‌ನಿಂದ ಹೊರಹಾಕಿದನು. ಇದರೊಂದಿಗೆ ಪ್ರತೀಹಾರರ ಅವನತಿ ಪ್ರಾರಂಭವಾಯಿತು. ಆತನ ಪುತ್ರರಾದ ಇಮ್ಮಡಿ ಮಹೇಂದ್ರಪಾಲ, ದೇವಪಾಲ ಮತ್ತು ವಿನಯಪಾಲ ದೌರ್ಬಲ್ಯದ ಲಾಭಪಡೆದು ಬಂದೇಲಖಂಡದ ಚಂದೇಲರು, ಕಳಚೂರಿಗಳೂ, ಗುಜರಾತಿನ ಚಾಲುಕ್ಯರು, ಪಾರಮಾರರು, ಚೌಹಾನರು ಭಾರತೀಯ ರಾಜಕೀಯ ಕ್ಷೇತ್ರದಲ್ಲಿ ತಮ್ಮ ಪ್ರಭಾವ ಬೀರಲಾರಂಭಿಸಿದರು.
ಪ್ರತೀಹಾರರು ರಾಜ್ಯದಲ್ಲಿ ಸುಖ ಶಾಂತಿ ನೆಲೆಸಲು ನೆರೆವಾಗಿದ್ದರು. ಸಾಹಿತ್ಯವನ್ನು ಪ್ರೋತ್ಸಾಹಿಸಿದರು. ಅವರ ಆಸ್ಥಾನದಲ್ಲಿ ರಾಜಶೇಖರನಲ್ಲದೆ ಚಂದ್‌ಕಾನಿಷ್ಕ ಮಾರ್ಕಂಡೇಯ ಪುರಾಣ ಮತ್ತು ನೈಶಕಾಂಡದ ಕರ್ತೃ ಸೋಮೇಶ್ವರನಿದ್ದನು.
ಪ್ರತೀಹಾರರ ಅವನತಿಯ ನಂತರ ರಾಷ್ಟ್ರಕೂಟರ ಪುಟ್ಟ ನಾಯಕರು ಸುಮಾರು ಐವತ್ತು ವರ್ಷಗಳವರೆಗೆ ತಮ್ಮ ವಶದಲ್ಲಿಟ್ಟುಕೊಂಡಿದ್ದರು. ಮುಸಲ್ಮಾನರು ಗಂಗಾ ದೊಅಬ್‌ಮೇಲೆ ದಾಳಿಯನ್ನು ಪ್ರಾರಂಭಿಸಿದರು. ಈ ಪ್ರದೇಶವನ್ನು ರಕ್ಷಿಸಲು ಚಂದ್ರದೇವ ಗಹದವಾಲ ಎಂಬ ಸಾಹಸಿ ಮುಂದಾದನು. ಆತನು ೧೦೮೫ರಲ್ಲಿ ಕನೌಜ್ ವಶಪಡಿಸಿಕೊಂಡು ತನ್ನ ಹೆಸರಿನಲ್ಲಿ ಒಂದು ರಾಜ ಸಂತತಿಯನ್ನು ಪ್ರಾರಂಭಿಸಿದನು. ರಾಷ್ಟ್ರಕೂಟರು ಮತ್ತು ಕಳಚೂರಿಗಳ ವೆಚ್ಚದಿಂದ ಪೂರ್ವದಲ್ಲಿ ವಿಸ್ತರಿಸಿದನು. ಆದರೆ ಮಗಧ ರಾಜನಿಂದ ಪರಾಭವಗೊಂಡನು. ವಾರಣಾಸಿಯನ್ನು ಎರಡನೆಯ ರಾಜಧಾನಿಯನ್ನಾಗಿ ಮಾಡಿಕೊಂಡಿದ್ದುದರಿಂದ  ಚಂದ್ರದೇವನನ್ನು ಕಾಶಿಯ ರಾಜನೆಂದು ಕರೆಯಲಾಗಿದೆ. ಆತನು ೧೧೦೦ವರೆಗೆ ಆಳಿದನು. ಆತನು ಉತ್ತರಾಧಿಕಾರಿ ಮದನಚಂದ್ರನನ್ನು ಎರಡನೆಯ ಮಸೂದ್ ಸೋಲಿಸಿ ಬಂಧಿಸಿದನು. ಯುವರಾಜ ಗೋವಿಂದಚಂದ್ರನು ಮುಸಲ್ಮಾನರನ್ನು ಸೋಲಿಸಿ ತನ್ನ ತಂದೆಯನ್ನು ಬಂಧನದಿಂದ ಬಿಡಿಸಿದನು. ಗೋವಿಂದಚಂದ್ರನು ಈ ವಂಶದ ಪ್ರಸಿದ್ಧ ದೊರೆ. ಪಾಲರು ಮತ್ತು ಸೇನರೊಂದಿಗೆ ಹೋರಾಡಿ ಗಹದವಾಲರ ಪ್ರಭುತ್ವವನ್ನು ಮಧ್ಯ ದೇಶದಲ್ಲಿ ಸ್ಥಾಪಿಸಿದನು. ಗೋವಿಂದ ಚಂದ್ರನು ೧೧೫೪ರಲ್ಲಿ ಮರಣಹೊಂದಿದ ಮೇಲೆ ಆತನ ಮಗ ವಿಜಯಚಂದ್ರನು ಖುಸ್ರಾವ್ ಮಾಲಿಕ್‌ನ ದಂಡಯಾತ್ರೆಯನ್ನು ಹಿಮ್ಮೆಟ್ಟಿಸಿದನು. ಆತನ ಉತ್ತರಾಧಿಕಾರಿ ಜಯಚಂದ್ರ (೧೧೭೦-೧೧೯೩) ಗಯಾ ಜಿಲ್ಲೆಯವರೆಗೆ ರಾಜ್ಯವನ್ನು ವಿಸ್ತರಿಸಿದನು. ಮಹಮದ್‌ ಘೋರಿಯು ಆತನನ್ನು ಕೊಂದು, ಆತನ ಮಗ ಹರಶ್ಚಂದ್ರನನ್ನು ತನ್ನ ಸಾಮಂತನಾಗಿ ಸಿಂಹಾಸನದ ಮೇಲೆ  ಕೂರಿಸಿದನು. ಇಲ್‌ಕೂರ್‌ಮಿಶ್‌ಆತನನ್ನು ಸೋಲಿಸಿ ಕನೌಜ್‌ ಅನ್ನು ತನ್ನ ರಾಜ್ಯದಲ್ಲಿ ವಿಲೀನಗೊಳಿಸಿದನು.
ಆರಂಭದ ಮಧ್ಯಕಾಲೀನ ಭಾರತ ಇತಿಹಾಸದಲ್ಲಿ ಪ್ರಮುಖ ಪಾತ್ರವನ್ನು ವಹಿಸಿದ್ದರು. ಶಾಕಾಂಬರಿ ಪ್ರದೇಶದಲ್ಲಿ ಚೌಹಾನರು ತಮ್ಮ ಆಡಳಿತವನ್ನು ಹನ್ನೊಂದನೆಯ ಶತಮಾನದಲ್ಲಿ ಪ್ರಾರಂಭಿಸಿದರು. ಹನ್ನೆರಡೆಯ ಶತಮಾನದ ಆದಿಭಾಗದಲ್ಲಿ ಪಾರಮಾರರನ್ನು ಸೋಲಿಸಿ ಉಜೈನಿಯನ್ನು ವಶಪಡಿಸಿಕೊಂಡರು. ಈ ಕೀರ್ತಿ ಅಜಯರಾಜನಿಗೆ ಸಲ್ಲುತ್ತದೆ. ಆತನು ಅಜಯಮೇರು ಅಥವಾ ಅಜ್ಮೀರ್ ನಗರವನ್ನು ನಿರ್ಮಿಸಿದನು. ಚೌಹಾನರ ರಾಜ್ಯವನ್ನು ಸಾಮ್ರಾಜ್ಯವಾಗಿ ಮಾರ್ಪಡಿಸಿದವನು ನಾಲ್ಕನೆಯ ವಿಗ್ರಹರಾಜ(೧೧೫೩-೧೧೬೩). ಆತನ ಸಾಮ್ರಾಜ್ಯವು ಸಿವಾಲಿಕ್ ಬೆಟ್ಟಗಳಿಂದ ಉದಯಪುರದವರೆಗೆ  ವಿಸ್ತರಿಸಿತ್ತು. ಮೂರನೆಯ ಪೃಥ್ವಿರಾಜನು ೧೧೭೮ರಲ್ಲಿ ಸಿಂಹಾಸನವೇರಿದನು. ಆತನ ಆಳ್ವಿಕೆಯು ಚೌಹಾನರ ಇತಿಹಾಸದಲ್ಲಿ ಹೊಸ ಯುಗವನ್ನು ಆರಂಭಿಸಿತು. ಘೋರಿಯು ಗುಜರಾತಿಗೆ ಮುತ್ತಿಗೆ ಹಾಕಿದಾಗ ಪೃಥ್ವಿರಾಜನು ತಟಸ್ಥನಾಗಿದ್ದನು. ಚಾಲುಕ್ಯರು ಘೋರಿಯನ್ನು ಸೋಸಿಸಿದರು. ರೇವಾರಿ  ಜಿಲ್ಲೆ ಹಾಗೂ ಚಂದೇಲರ ರಾಜ್ಯದ ಒಂದು ಭಾಗವನ್ನು ಗೆದ್ದುಕೊಂಡು ಗುಜರಾತ್ ಚಾಲುಕ್ಯರ ಮೇಲೆ ದಂಡೆತ್ತಿ ಹೋದನು. ಮೊದಲನೆಯ ಟರೈ (೧೧೯೦-೯೧) ಯುದ್ಧದಲ್ಲಿ ಘೋರಿಯನ್ನು ಸೋಲಿಸಿದನು. ಆದರೆ ಅದೇ ಸ್ಥಳದಲ್ಲಿ ೧೧೮೨ರಲ್ಲಿ ನಡೆದ ಕದನದಲ್ಲಿ  ಸೋತು ಕೊಲ್ಲಲ್ಲಟ್ಟನು. ಘೋರಿಯು ಪೃಥ್ವಿರಾಜನ ಮಗನನ್ನು ಅಜ್ಮೀರದಲ್ಲಿ ತನ್ನ ಸಾಮಂತನಾಗಿ ನೇಮಿಸಿದನು. ಪೃಥ್ವಿರಾಜನ ಸಹೋದರ ಹರಿರಾಜನು ಅಜ್ಮೀರದ ಸಿಂಹಾಸನವನ್ನು ಆಕ್ರಮಿಸಿಕೊಂಡು ಘೋರಿಯ ಆಳ್ವಿಕೆಯ ವಿರುದ್ಧ ಅತಿಕ್ರಮಣ ನೀತಿಯನ್ನು ಅನುಸರಿಸಿದನು. ಕುತುಬುದ್ದೀನನು ಆತನನ್ನು ಸೋಲಿಸಿ ಅಜ್ಮೀರನ್ನು ವಶಪಡಿಸಿಕೊಂಡನು. ನಂತರ ಚೌಹಾನರು ರಾಂತಂಬೂರಿನಲ್ಲಿ ವಿಶ್ರಮಿಸಿದರು. ೧೩೦೧ ರಲ್ಲಿ ಅಲ್ಲಾವುದ್ದೀನ್ ಖಿಲ್ಜಿಯು ಚೌಹಾನರ ಅಂತಿಮ ಕುರುಹುಗಳನ್ನು ನಿರ್ನಾಮ ಮಾಡಿದನು.
ಚಂದೇಲರ ಬುಡಕಟ್ಟಿಗೆ ಸೇರಿದ ಯಶೋವರ್ಮನ್‌ ಕಲಂಜಾರ್‌ ವಶಪಡಿಸಿಕೊಂಡು, ಸ್ವತಂತ್ರ ರಾಜ್ಯವನ್ನು ಸ್ಥಾಪಿಸಿ, ಮಹೊಬವನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಈ ಸಂತತಿಯ ಮುಖ್ಯ ದೊರೆಗಳೆಂದರೆ ಧಂಗ ಮತ್ತು ಕೀರ್ತಿವರ್ಮನ್‌, ಕೀರ್ತಿವರ್ಮನು ಕಳಚೂರಿ ರಾಜ ಕರ್ಣನನ್ನು ಸೋಲಿಸಿದನು. ಕಿರಾತ್ ಸಾಗರದ ನಿರ್ಮಾತೃ ಆತನೇ. ಆ ವಂಶದ ಕೊನೆಯ ರಾಜ ಪೆರಮಾರ್ದಿಯನ್ನು ಮುಮ್ಮಡಿ ಪೃಥ್ವಿರಾಜ ಸೋಲಿಸಿ ಆ ಸಂತತಿಯನ್ನು ಕೊನೆಗೊಳಿಸಿದರು. ಚಂದೇಲರ ಪ್ರಖ್ಯಾತಿಯನ್ನು ಖಜುರಾಹೊ ದೇವಾಲಯಗಳು ಕೊಂಡಾಡುತ್ತವೆ.
ದಕ್ಷಿಣ ನರ್ಮದೆಯಿಂದ ಉತ್ತರ ಗೋದಾವರಿಯ ಪ್ರದೇಶವನ್ನೊಳಗೊಂಡ ಚೇದಿರಾಜ್ಯವನ್ನು ಕಳಚೂರಿಗಳು ಆಳುತ್ತಿದ್ದರು. ಜಬ್ಬಲ್‌ಪುರದ ಹತ್ತಿರದ ತ್ರಿಪುರಿ ಅವರ  ರಾಜಧಾನಿ. ಲಕ್ಷ್ಮಣರಾಜ ಚೇದಿ ರಾಜ್ಯದ ಸ್ಥಾಪಕ. ಕರ್ಣನನ್ನು ಚಂದೇಲ ಕೀರ್ತಿವರ್ಮನ್‌ ಸೋಲಿಸಿದ ನಂತರ ಆ ವಂಶದ ಪತನ ಪ್ರಾರಂಭವಾಯಿತು. ಅದರ ಅವಶೇಷಗಳ ಮೇಲೆ ಗಣಪತಿಗಳು, ಯಾದವರು ಮತ್ತು ಬಘ್ಹೇಲರು ತಮ್ಮ ಸ್ವತಂತ್ರರಾಜ್ಯವನ್ನು ನಿರ್ಮಿಸಿದರು.
ಪಾರಮಾರರ ರಾಜ್ಯವನ್ನು ಉಪೇಂದ್ರ ಅಥವಾ ಕೃಷ್ಣರಾಜ ಸ್ಥಾಪಿಸಿದರು. ಭೋಜರಾಜ (೧೦೧೮-೧೦೬೦) ಈ ವಂಶದ ಪ್ರಸಿದ್ಧ ದೊರೆ. ಧಾರ ಆತನ ರಾಜಧಾನಿ. ಸ್ವತಃ ವಿದ್ವಾಂಸನಾಗಿದ್ದ ಆತನು ವಿದ್ಯಾಭ್ಯಾಸಕ್ಕೆ ಹೆಚ್ಚಿನ ಪ್ರೋತ್ಸಾಹವಿತ್ತನು. ಧಾರದಲ್ಲಿ ಪ್ರಸಿದ್ಧ ಸಂಸ್ಕೃತ ವಿದ್ಯಾಕೇಂದ್ರವನ್ನು ಸ್ಥಾಪಿಸಿದನು. ಪ್ರಸಿದ್ಧ ಭೋಜಪುರ ಸರೋವರವನ್ನು  ನಿರ್ಮಿಸಿದನು. ಗುಜರಾತ್ ಮತ್ತು ಚೇದಿ ರಾಜರ ವಿರುದ್ಧ ಯುದ್ಧದಲ್ಲಿ ಭೋಜನು ಮಡಿದನು. ಆತನ ನಂತರ ಪಾರಮಾರರು ಸ್ಥಳೀಯ ಪ್ರಭುಗಳಾಗಿ  ಹದಿಮೂರನೆಯ ಶತಮಾನದ ಆರಂಭದವರೆಗೆ ಅಸ್ತಿತ್ವದಲ್ಲಿದ್ದರು.
೮
ಎಂಟನೆಯ ಶತಮಾನದ ಪೂರ್ವಾರ್ಧದಲ್ಲಿ ಕನೌಜ್‌ದ ಯಶೋವರ್ಮನ್‌, ಕಾಶ್ಮೀರದ ಸಾಮ್ರಾಜ್ಯಶಾಹಿಗಳಾದ ಮುಕ್ತಪೀಡ, ಜಯಪೀಡ ಮತ್ತು ಇತನ ದಂಡಯಾತ್ರೆಗಳ ಫಲವಾಗಿ ಬಂಗಾಳದಲ್ಲಿ ಅರಾಜಕತ್ವ ತಾಂಡವವಾಡುತ್ತಿತ್ತು. ಜನಜೀವನ ತಲ್ಲಣಗೊಂಡಿತ್ತು. ಈ ಪರಿಸ್ಥಿತಿಯಿಂದ ಹೊರಬರಲು ಬಂಗಾಲದ ನಾಯಕರು ತಮ್ಮ ಮಹತ್ವಾಕಾಂಕ್ಷೆಗಳನ್ನು ಬದಿಗೊತ್ತಿ ಗೋಪಾಲನನ್ನು ರಾಜನನ್ನಾಗಿ ಚುನಾಯಿಸಿದರು. ಆತನೇ ಪಾಲವಂಶದ ಸ್ಥಾಪಕ. ರಾಜವಂಶಕ್ಕೆ ಸೇರದವನಾಗಿದ್ದರೂ ರಾಜ್ಯದಲ್ಲಿ ಶಾಂತಿ ಸ್ಥಾಪಿಸುವಲ್ಲಿ ಯಶಸ್ವಿಯಾದನು. ಗೋಪಲನ ಮಗ ಹಾಗೂ ಉತ್ತರಾಧಿಕಾರಿ ಧರ್ಮಪಾಲನು ಮಗಧ, ವಾರಣಾಸಿ ಮತ್ತು ಪ್ರಯಾಗ ಇವುಗಳನ್ನು ವಶಪಡಿಸಿಕೊಂಡು ರಾಜ್ಯವನ್ನು ವಿಸ್ತರಿಸಿದನು. ಇಮ್ಮಡಿ ನಾಗಭಟನಿಂದ ಹೀನಾಯವಾಗಿ ಸೋಲಿಸಲ್ಪಟ್ಟಿದ್ದರಿಂದ ಈ ವಿಸ್ತರಣಾ ನೀತಿಗೆ ತಡೆಯುಂಟಾಯಿತು. ಧರ್ಮಪಾಲನು ಪರಮಸಾಗತ (ಪ್ರಸಿದ್ಧ ಬೌದ್ಧ) ಎಂಬ ಬಿರುದನ್ನು ಧರಿಸಿದ್ದಲ್ಲದೆ ಗಂಗಾನದಿಯ ದಕ್ಷಿಣ ದಂಡೆಯಲ್ಲಿ  ವಿಕ್ರಮಶೀಲ ವಿಶ್ವವಿದ್ಯಾಲಯವನ್ನು ಸ್ಥಾಪಿಸಿದನು. ಆತನ ಮಗ ದೇವಪಾಲನು (೮೧೫-೮೫೪) ಶಾಸನಗಳಲ್ಲಿ  ಸಾಮ್ರಾಜ್ಯಶಾಹಿಯಾಗಿ ಪ್ರತಿನಿಧಿಸಲ್ಪಟ್ಟಿದ್ದಾನೆ. ಮುಮ್ಮಡಿ ಗೋವಿಂದ ಹಾಗೂ ಇಮ್ಮಡಿ ನಾಗಭಟನ ಮರಾಣನಂತರದ ತಾತ್ಕಾಲಿಕ ಪರಿಸ್ಥಿತಿಯ ಲಾಭ ಪಡೆಯಲು ಉದ್ಯುಕ್ತನಾದನು. ಆದರೆ ಮಿಹಿರಭೋಜನ ಪಟ್ಟಾಭಿಷೇಕದೊಂದಿಗೆ ಪಾಲಕರು ತಮ್ಮ ರಾಜಕೀಯ ಆಕಾಂಕ್ಷೆಗಳನ್ನು ಕೈಬಿಡಬೇಕಾಯಿತು. ಶೈಲೇಂದ್ರ ಮಹಾರಾಜ ನಲಂದದಲ್ಲಿ ಕಟ್ಟಿಸಿದ ವಿಹಾರದ ನಿರ್ವಹಣೆಗಾಗಿ ದೇವಪಾಲನು ಐದು ಗ್ರಾಮಗಳನ್ನು ದತ್ತಿಯಾಗಿ ನೀಡಿದನು. ೮೫೪ರಲ್ಲಿ ಪಟ್ಟಕ್ಕೆ ಬಂದ ಒಂದನೆಯ ವಿಗ್ರಹಪಾಲನು ತನ್ನ ಮಗ ನಾರಾಯಣಪಾಲನ(೮೫೩-೯೧೧) ಸಲುವಾಗಿ ಸಿಂಹಾಸನವನ್ನು ತ್ಯಜಿಸಿದನು. ಪ್ರತೀಹಾರ ಮಹೇಂದ್ರಪಾಲನ ಆಳ್ವಿಕೆಯಲ್ಲಿ ಪಾಲರು ಬಿಹಾರ ಮತ್ತು ಉತ್ತರ ಬಂಗಾಳದಲ್ಲಿ ಕೆಲವು ಭಾಗಗಳನ್ನು ಕಳೆದುಕೊಂಡು ಮಿಹಿರ ಭೋಜನ ಹಾಗೂ ಆತನ ಮಗನ ಆಳ್ವಿಕೆಯಲ್ಲಿ ಕಳೆಗುಂದಿ ಮರೆಯಾದರು.
ಪಾಲರು ಸಂಸ್ಕೃತ ಕರ್ತೃ ಪ್ರೋತ್ಸಾಹ ನೀಡಿದರು. ರಾಮಚರಿತ ಕರ್ತೃ ಸಂಧ್ಯಾಕರನಂದಿ ಮತ್ತು ಚಕ್ರದುತ್ತದ ಕರ್ತೃ ಚಕ್ರಪಾಣಿ ಅವರ ಆಸ್ಥಾನದಲ್ಲಿದ್ದರು. ಭಾವದೇವ ಭಟ್ಟ ಮತ್ತು ಜೀಮೂತವಾಹನ ಅವರ ಆಸ್ಥಾನದಲ್ಲಿದ್ದರು. ವಾಸ್ತುಶಿಲ್ಪಕ್ಕೆ ಪಾಲರ ಕೊಡುಗೆಯನ್ನು ಉದ್ದಂಡಪುರ ಮತ್ತು ಸೋಮಪುರದಲ್ಲಿ ಕಾಣಬಹುದು. ಪಾಲರ ವರ್ಣಚಿತ್ರಕಲೆಯು ವಜ್ರಯಾನ ಮತ್ತು ತಾಂತ್ರಿಕ ಸೇವ ಸಮೂಹವನ್ನು ಕೂಡಿದ್ದಾಗಿದೆ. ಪಾಲರು ಬೌದ್ಧ ಧರ್ಮದ ಪೋಷಕರಾಗಿದ್ದ ವಜ್ರಯಾನ ಮತ್ತು ತಾಂತ್ರಿಕ ಬೌದ್ಧಧರ್ಮಪಂಥದ ಅನುಯಾಯಿಗಳಾಗಿದ್ದರು.
ಬಂಗಾಳದಲ್ಲಿ ಹೆಸರು ಗಳಿಸಿದ ಮತ್ತೊಂದು ರಾಜಸಂತತಿ ಸೇನರದು. ಸೇನರು ಕರ್ನಾಟಕದ ಮೂಲದವರು. ಈ ಸಂತತಿಯ ಸ್ಥಾಪಕ ಸಾಮಂತಸೇನ(೧೦೫೦-೧೦೭೫). ಆತನು ರಾಧಾ ಪ್ರದೇಶದ ನಾಯಕನಾಗಿದ್ದನು. ಆತನ ಮಗ ಹೇಮಂತ ಸೇನನು(೧೦೭೫-೧೦೯೩) ಸ್ವತಂತ್ರ ರಾಜ್ಯವನ್ನು ನಿರ್ಮಿಸಿ “ಮಹಾರಾಜಾದಿರಾಜ” ಎಂಬ ಬಿರುದನ್ನು ಧರಿಸಿದನು. ವಿಜಯಸೇನನು (೧೦೯೩-೧೧೫೯) ಬಂಗಾಳ ವರ್ಮನನ್ನು ಸ್ಥಳಾಂತರಗೊಳಿಸಿ ಪೂರ್ವ, ಪಶ್ಚಿಮ ಮತ್ತು ಉತ್ತರ ಬಂಗಾಳವನ್ನು ತನ್ನ  ರಾಜ್ಯಕ್ಕೆ ಸೇರಿಸಿ “ಪರಮಮಹೇಶ್ವರ” ಮತ್ತು ” ಅರಿವೃಷಭ ಶಂಕರ” ಎಂಬ ಬಿರುದುಗಳನ್ನು ಧರಿಸಿದನು. ಒಂದು ಶಿವ ದೇವಾಲಯ ಸರೋವರ ಮತ್ತು ವಿಜಯಪುರವನ್ನು ನಿರ್ಮಿಸಿದನು. ಬಲ್ಲಾಳಸೇನನು(೧೧೫೯-೧೧೮೫) ತಂದೆಯಿಂದ ಪಡೆದ ರಾಜ್ಯವನ್ನು ಸಂರಕ್ಷಿಸಿದನು. ಬಲ್ಲಾಳಸೇನನ ಮಗ ಲಕ್ಷ್ಣಸೇನನು (೧೧೮೫-೧೨೦೬) ಕಳಿಂಗ, ಅಸ್ಸಾಂ, ಬನಾರಸ್‌ಮತ್ತು ಅಲಹಾಬಾದ್‌ಪ್ರದೇಶಗಳ ಮೇಲೆ ದುರಾಕ್ರಮಣ ಮಾಡಿದಂತೆ ತೋರುತ್ತದೆ. ತನ್ನ ಆಸ್ಥಾನದಲ್ಲಿ “ಐದು ರತ್ನ” ಗಳಿಗೆ ಪ್ರೋತ್ಸಾಹ ನೀಡಿದ್ದರು. ಅವರೆಂದರೆ ಉಮಾಪತಿ, ಜಯದೇವ (ಗೀತಾ ಗೋವಿಂದದ ಕರ್ತೃ) ಧೋಯಿ (ಪವನದೂತ)ಹಲಾಯುಧ( ಬ್ರಾಹ್ಮಣ ಸರ್ವಸ್ವ) ಮತ್ತು ಶ್ರೀಧರದಾಸ ( ಸದ್ಯುಕ್ತಿರ್ಣಾಮೃತ) ಅದ್ಭುತ ಸಾಗರವನ್ನು ಪೂರ್ಣಗೊಳಿಸಿದನು. ೧೧೯೯ರಲ್ಲಿ ಮಹಮದ್ ಬಿನ್ ಭಕ್ತಾಯಾರ್ ನಾದಿಯ(ಬಂಗಾಳ) ವನ್ನು ವಶಪಡಿಸಿಕೊಂಡು ಧ್ವಂಸ ಮಾಡಿ ಲಕ್ನೋವನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಲಕ್ಷ್ಮಣಸೇನನ ಉತ್ತರಾಧಿಕಾರಿಗಳು ಪೂರ್ವಬಂಗಾಳವನ್ನು ೧೨೩೦ ಅಥವಾ ೧೨೮೦ರವರೆಗೆ ಆಳಿದರು.
೯
ಈ ಅವಧಿಯ ಪರ್ಯಾಯ ದ್ವೀಪದ ಇತಿಹಾ ರಾಜಕೀಯ ದೃಢತೆ ಮತ್ತು ಸಂಸ್ಕೃತಿಯ ಹಿರಿಮೆಯಿಂದ ಕೂಡಿದ್ದಿತು. ಕ್ರಿ.ಶ ೭೦೦ ರಿಂದ ೧೦೦೦ ರವರೆಗಿನ ಕಾಲಾವಧಿ ಕರ್ನಾಟಕದ ಮಹಿಮಾನ್ವಿತ ಕಾಲವಾಗಿದೆ. ಈ ಅವಧಿಯಲ್ಲಿ ಮಾನ್ಯಖೇಟರ ರಾಷ್ಟ್ರಕೂಟರು ಪ್ರಬಲವಾಗಿ ರಾಜಕೀಯರಂಗವನ್ನು ಪ್ರವೇಶಿಸಿದರು. ರಾಷ್ಟ್ರಕೂಟ ವಂಶದ ಸ್ಥಾಪಕ ದಂತಿದುರ್ಗ ಅವರಿಗೆ ಪೂರ್ಣ ಸ್ವಾತಂತ್ರ‍್ಯ ಗಳಿಸಿಕೊಟ್ಟ ಕೀರ್ತಿ ಆತನ ಚಿಕ್ಕಪ್ಪ ಒಂದನೆಯ ಕೃಷ್ಣನಿಗೆ(೭೫೬-೭೭೫) ಸಲ್ಲುತ್ತದೆ. ಆತನು ಚಾಲುಕ್ಯ ಇಮ್ಮಡಿ ಕೀರ್ತಿವರ್ಮನನ್ನು ಸೋಲಿಸಿ, ಚಾಲುಕ್ಯರನ್ನು ನಾಶಗೊಳಿಸಿದನು.ನಂತರ ಗಂಗರು, ವೆಂಗಿಯ ಚಾಲುಕ್ಯರನ್ನು ಸೋಲಿಸಿದನಲ್ಲದೆ ಕೊಂಕಣವನ್ನು  ಗೆದ್ದುಕೊಂಡನು. ಎಲ್ಲೋರದಲ್ಲಿ ಕೈಲಾಸ ದೇವಾಲಯವನ್ನು ಬಂಡೆಯಲ್ಲಿ ಕಡಿದು ನಿರ್ಮಿಸಿದನು. ಆತನ ಮಗ ಇಮ್ಮಡಿ ಗೋವಿಂದ ಭೋಗ ಜೀವಿಯಾಗಿದ್ದುದರಿಂದ ಗೋವಿಂದನ ಸಹೋದರ ಧ್ರುವ (೭೮೦-೭೯೩) ಸಿಂಹಾಸನವನ್ನು ಕಸಿದುಕೊಂಡನು.
ಧೃವನು ಭಾರತದ ಸಮರ್ಥ ರಾಜರಲ್ಲಿ ಒಬ್ಬನಾಗಿದ್ದನು. ಗಂಗರು, ಪಲ್ಲವರು ಮತ್ತು ವೆಂಗಿಯ ದೊರೆಗಳನ್ನು ಸೋಲಿಸಿ, ಉತ್ತರ ಭಾರತದ ಮೇಲೆ ದಂಡೆತ್ತಿ ಹೋಗಿ ವತ್ಸರಾಜ ಧರ್ಮಪಾಲನನ್ನು ಗಂಗಾ-ಯಮುನಾ  ನಡುವಿನ ಪ್ರದೇಶವನ್ನು ಭೇದಿಸಿಕೊಂಡು ಹೊಕ್ಕು ಉತ್ತರ ಭಾರತದ ಆಧಿಪತ್ಯವನ್ನು ಬಯಸಿದ್ದ ಪ್ರತಿಸ್ಪರ್ಧಿಗಳನ್ನು ಸೋಲಿಸಿದ್ದು ಇದೇ  ಮೊದಲು ಮಾತ್ರವಲ್ಲ. ೩೯೩ ರಲ್ಲಿ ಧೃವ ಸಾಯುವ ವೇಳೆಗೆ ಇಡೀ ಭಾರತದಲ್ಲಿ ರಾಷ್ಟ್ರಕೂಟರನ್ನು ಎದುರಿಸುವವರು ಯಾರೂ ಇರಲಿಲ್ಲವೆಂದು ಅಲ್ಟೇಕರರು ಅಭಿಪ್ರಾಯ  ವ್ಯಕ್ತಪಡಿಸಿದ್ದಾರೆ. ಆತನ ಮಗ ಮುಮ್ಮಡಿ ಗೋವಿಂದ ಪ್ರತೀಹಾರ ನಾಗಭಟ್ಟ, ಚಕ್ರಾಯುಧ ಮತ್ತು ಪಾಲರಾಜ ಧರ್ಮಪಾಲರನ್ನು ಸೋಲಿಸಿದನು. ದಕ್ಷಿಣಕ್ಕೆ ಹಿಂತಿರುಗಿ ಪಲ್ಲವ, ಪಾಂಡ್ಯ, ಕೇರಳ ಮತ್ತು ಗಂಗರ ಒಕ್ಕೂಟವನ್ನು ತಂಗಭದ್ರದ ಹತ್ತಿರ ಸಂಪೂರ್ಣವಾಗಿ ನಿಗ್ರಹಿಸಿ ಇಡೀ ಭಾರತದ ಏಕಮಾತ್ರ ವಿಜಯೀ ಸಾಮ್ರಾಟನಾದನು. ಶ್ರೀಲಂಕಾದ ರಾಜನೂ ಸಹ ರಾಷ್ಟ್ರಕೂಟ ಸಾಮಂತನಾದನು.
ಗೋವಿಂದನ ಉತ್ತರಾಧಿಕಾರಿ ಅಮೋಘವರ್ಷನು ಪಾಂಡ್ಯರು ಮತ್ತು ವೆಂಗಿಯ ಚಾಲುಕ್ಯರ ದಂಗೆಯನ್ನು ಅಡಗಿಸಿ ಸುಮಾರು ೫೦ ವರ್ಷಗಳವರೆಗೆ ರಾಜ್ಯದಲ್ಲಿ ಶಾಂತಿಯನ್ನು ಸ್ಥಾಪಿಸಿದನು. ಈ ಕಾಲದಲ್ಲಿ ರಾಷ್ಟ್ರಕೂಟ ಸಾಮ್ರಾಜ್ಯಕ್ಕೆ ಭೇಟಿಯಿತ್ತ ಅರಬ್ ಪ್ರವಾಸಿಗ ಸುಲೈಮಾನ್ ಅಮೋಘವರ್ಷನ ಮಗ ಇಮ್ಮಡಿ ಕೃಷ್ಣ ದಕ್ಷನಾಗಿರಲಿಲ್ಲ. ಆದರೆ ಆತನ ಮೊಮ್ಮಗ  ಮುಮ್ಮಡಿ ಇಂದ್ರ ೯೧೬ರಲ್ಲಿ ಉತ್ತರ ಭಾರತದ ಮೇಲೆ ದಂಡೆತ್ತಿ ಹೋಗಿ ಪ್ರತೀಹಾರ ಮಹಿಪಾಲನನ್ನು ಸೋಲಿಸಿ ಕನೌಜ್ ವಶಪಡಿಸಿಕೊಂಡನು.ವೆಂಗಿಯ ಚಾಳುಕ್ಯರು ಅವನಿಗೆ ಅಧೀನರಾದರು.
ಈ ವಂಶದ ಕೊನೆಯ ಪ್ರಸಿದ್ಧ ದೊರೆ ಮುಮ್ಮಡಿ ಕೃಷ್ಣ (೯೩೯-೯೬೬). ಆತನು ಗಂಗ ವಂಶದ ಬೂತುಗನ ಜೊತೆಗೂಡಿ ೯೪೯ರಲ್ಲಿ ತಕ್ಕೊಲಂ ಕದನದಲ್ಲಿ ಚೋಳರನ್ನು ಸೋಲಿಸಿದನು. ಚೋಳ ಸೈನ್ಯದ ನಾಯಕತ್ವ ವಹಿಸಿದ್ದ ಒಂದನೆಯ ಪರಾಂತಕನ ಮಗ ರಾಜಾದಿತ್ಯ ಮಡಿದನು. ತನ್ನ ದಿಗ್ವಿಜಯವನ್ನು ಮುಂದುವರಿಸಿ ಚೇರ ಮತ್ತು ಪಾಂಡ್ಯರನ್ನು ಸೋಲಿಸಿ, ರಾಮೇಶ್ವರದವರೆಗೂ ಹೋಗಿ ಅಲ್ಲಿ ವಿಜಯಸ್ತಂಭವನ್ನು ನೆಟ್ಟನು. ಈ ವಂಶದ ಕೊನೆಯ ದೊರೆ ನಾಲ್ಮಡಿ ಇಂದ್ರನನ್ನು ಚಾಲುಕ್ಯ ತೈಲಪನು ಸೋಲಿಸಿ ಮತ್ತೊಮ್ಮೆ ಚಾಲುಕ್ಯ ಪ್ರಭುತ್ವವನ್ನು ಸ್ಥಾಪಿಸಿದನು.
ರಾಷ್ಟ್ರಕೂಟರ ಆಡಳಿತ ವ್ಯವಸ್ಥೆ ಚಾಲುಕ್ಯರ ವ್ಯವಸ್ಥೆಯನ್ನು ಹೋಲುತ್ತಿತ್ತು. ಬ್ರಾಹ್ಮಣ, ಕ್ಷತ್ರಿಯ ಮತ್ತು ವೈಶ್ಯರು ತಮ್ಮ ಕೆಳವರ್ಗದ ಉದ್ಯೋಗಗಳನ್ನು ಸ್ವೀಕರಿಸುವ ಅವಕಾಶವನ್ನು ಧರ್ಮಶಾಸ್ತ್ರಗಳು ಕಲ್ಪಿಸಿಕೊಟ್ಟ ಕಾರಣದಿಂದ ವರ್ಗಗಗಳಲ್ಲಿ ಮೇಲು ಮತ್ತು ಕೀಳು ಎಂಬ ಭಾವನೆಗಳು ಬೆಳೆದವು. ಆ ವರ್ಗಗಳಿಗೆ ಮೀಸಲಾದ ಉದ್ಯೋಗಗಳಿಗೆ ಬದಲಾಗಿ ಬೇರೆ ಉದ್ಯೋಗಗಳನ್ನು ಸ್ವೀಕರಿಸಿದವರನ್ನು ಕೀಳಾಗಿ ಕಾಣಲಾಗುತ್ತಿತ್ತು. ಶೂದ್ರರ ಸ್ಥಾನಮಾನಗಳು ಹೆಚ್ಚಿದವು. ಸ್ಮಾರ್ತ ಆಚರಣೆಗಳನ್ನು ಮಾಡಲು ಅವಕಾಶವಿತ್ತು. ಅಸ್ಪೃಶ್ಯರನ್ನು ಸಮಾಜ ಜೀವನದಿಂದ ಹೊರಗಿಡಲಾಗಿತ್ತು. ಈ ಯುಗದ ಮುಖ್ಯ ಬದಲಾವಣೆ ಎಂದರೆ ಸ್ತ್ರೀಯರು ತಮ್ಮ ಪತಿಯ ಆಸ್ತಿಯಲ್ಲಿ ಪಾಲು ಪಡೆಯಲು ಅವಕಾಶವಾದುದು. ಕೃಷಿ ಆರ್ಥಿಕ ವ್ಯವಸ್ಥೆಯ ಬೆನ್ನೆಲುಬಾಗಿತ್ತು. ಗಣಿಗಳು ಮತ್ತು ಕೈಗಾರಿಕೆಗಳು ಅಭಿವೃದ್ಧಿ ಹೊಂದಿದ್ದವು. ಬಳ್ಳಾರಿ, ಬಿಜಾಪುರ, ಕಡಪ, ಧಾರವಾಡ ಮತ್ತಿತರ ಪ್ರದೇಶಗಳಲ್ಲಿ ತಾಮ್ರದ ಗಣಿಗಳು ಇದ್ದವೆಂದು ಉಲ್ಲೇಕಗಳಿವೆ. ವಿದೇಶೀಯ ಬೇಡಿಕೆಯನ್ನು ತಣಿಸುವಷ್ಟು ತೃಪ್ತಿಕರ ದರ್ಜೆಯ ಬಟ್ಟೆಗಳು ತಯಾರಾಗುತ್ತಿದ್ದವು. ಭಾರತದ ಸಮುದ್ರ ವ್ಯಾಪಾರಕ್ಕೆ ಅರಬ್ಬರು ಮಧ್ಯವರ್ತಿಗಳಾಗಿದ್ದರು. ರಾಷ್ಟ್ರಕೂಟರು ಹಿಂದು, ಜೈನ ಮತ್ತು ಬೌದ್ಧ ಧರ್ಮಗಳಿಗೆ ಪ್ರೋತ್ಸಾಹ ನೀಡಿದ್ದರು. ಅಮೋಘವರ್ಷನು ಜೈನ ಧರ್ಮದ ಪೋಷಕನಾಗಿದ್ದು ಕೊನೆಗೆ ಜೈನಧರ್ಮದ ಸನ್ಯಾಸಿಯಾದನು. ಎರಡನೆಯ ಕೃಷ್ಣನ ಗುರು ಗುಣಭದ್ರನು ಸುಪ್ರಸಿದ್ಧ ಜೈನ ವಿದ್ವಾಂಸ. ಆದರೆ ಬಹುಪಾಲು ರಾಜರು ಶೈವ ಮತಾವಲಂಬಿಗಳಾಗಿದ್ದರು.
ರಾಷ್ಟ್ರಕೂಟರು ಸಾಹಿತ್ಯ ಪೋಷಕರೂ ಹೌದು. ಕನ್ನಡದ ಪ್ರಪ್ರಧಮ ಕೃತಿ ಕವಿರಾಜಮಾರ್ಗ ರಚಿತವಾದದ್ದು ಈ ಕಾಲದಲ್ಲಿ. ಹರಿಸೇನನು ಹರಿವಂಶ ಮತ್ತು ಆದಿಪುರಾಣಗಳನ್ನೂ ಮತ್ತು ಜಿನಸೇನನು ಪಾರ್ಶ್ವಾಭ್ಯುದಯ ಮತ್ತು ಶ್ರೀವಿಜಯ ಕವೀಶ್ವರ ಕೃತಿಗಳನ್ನು ರಚಿಸಿದರು. ಅಮೋಘವರ್ಷನು ಸಂಸ್ಕೃತದಲ್ಲಿ ಪ್ರಶ್ನೋತ್ತರ ರತ್ನಾವಳಿಯನ್ನು ರಚಿಸಿದನು. ಪೊನ್ನನು ಶಾಂತಿನಾಥ ಪುರಾಣ ಮತ್ತು ಭುವನೈಕ ರಾಮಾಭ್ಯುದಯನ್ನು ಬರೆದನು.
ಕಲೆ, ವಾಸ್ತುಶಿಲ್ಪ ಮತ್ತು ಮೂರ್ತಿಶಿಲ್ಪಗಳ ಪ್ರಪಂಚಕ್ಕೆ ರಾಷ್ಟ್ರಕೂಟರ ಕೊಡುಗೆ ಅಸಾಮಾನ್ಯವಾಗಿದೆ. ಎಲ್ಲೋರದಲ್ಲಿ ೩೪ ಗುಹಾಂತರ ದೇವಾಲಯಗಳು ರಚಿಸಲ್ಪಟ್ಟಿದ್ದು, ಕೈಲಾಸ ದೇವಾಲಯ ಅವುಗಳಲ್ಲಿ ಪ್ರಮುಖವಾಗಿದೆ.  ಇದು ಭಾರತದಲ್ಲಿ ಒಂದು ಅದ್ಭುತವಾದ ವಾಸ್ತುಶಿಲ್ಪದ ವಿಚಿತ್ರ ವರ್ತನೆಯಾಗಿದೆ. ಮಾತ್ರವಲ್ಲ, ಬಂಡೆಯಲ್ಲಿ ಕಡೆದು ನಿರ್ಮಿಸಿದ ದೇವಾಲಯಗಳಲ್ಲಿ ಇದು ವಿಶಾಲವಾದುದೂ ಮತ್ತು ಬೆರಗುಂಟು ಮಾಡುವಂತಹದೂ ಆಗಿದೆ. ಇಂತಹ ವಸ್ತು ಯಾವ ದೇಶದ್ದೇ ಆದರೂ ಅಭಿಮಾನ ಪಡಬೇಕಾದದ್ದು ಮತ್ತು ಯಾರು ನಿರ್ಮಿಸಿದರೂ ಅವರು ಸ್ತೋತ್ರಾರ್ಹರೇ ಎಂದು ವಿ.ಎ.ಸ್ಮಿತ್ ಅಭಿಪ್ರಾಯಪಟ್ಟಿದ್ದಾರೆ. ಎಲಿಫಂಟಾದ ಮುಖ್ಯ ದೇವಾಲಯ ಶಿಲ್ಪ ಸೌಂದರ್ಯದಲ್ಲಿ ಅತಿ ಶ್ರೇಷ್ಠಚಾಗಿದೆ. ನಟರಾಜ, ಸದಾಶಿವ, ಅರ್ಧನಾರೀಶ್ವರ ಮತ್ತು ತ್ರಿಮೂರ್ತಿ ಅಥವಾ ಮಹೇಶಮೂರ್ತಿ ಮೂರ್ತಿಗಳೂ ಅತ್ಯಾಲಂಕಾರದ್ದಾಗಿದೆ. ಕೆಲವು ದೇವಾಲಯಗಳಲ್ಲಿ ಮೊದಲಿಗೆ ವರ್ಣಚಿತ್ರಗಳಿದ್ದು  ಈಗ ಅವು  ನಶಿಸಿಹೋಗಿವೆ.
೧೦
ಚಾಲುಕ್ಯ ಸಾಮ್ರಾಜ್ಯದ ಪುನರುತ್ಥಾನಕ್ಕೆ ಇಮ್ಮಡಿ ತೈಲ ಅಥವಾ ತೈಲಪ ಕಾರಣ. ಆತನು ಮಾನ್ಯಖೇಟವನ್ನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಗುಜರಾತ್ ಪ್ರದೇಶವನ್ನು ಹೊರತುಪಡಿಸಿ ಮಿಕ್ಕ ರಾಷ್ಟ್ರಕೂಟ ಸಾಮ್ರಾಜ್ಯ ತೈಲಪನ ವಶವಾಯಿತು. ಈತನ ಆಳ್ವಿಕೆಯಲ್ಲಿ ಕರ್ನಾಟಕ-ತಮಿಳು ಪ್ರದೇಶಗಳ ಹೋರಾಟ ಮರುಕಳಿಸಿತು. ತೈಲನು ಚೋಳ ಒಂದನೆಯ ರಾಜರಾಜನನ್ನು ಸೋಲಿಸಿದನೆಂದು ಹೇಳಲಾಗಿದೆ. ಈ ಹೋರಾಟ ಸತ್ಯಾಶ್ರಯ ಇರಿವ ಬೆಡಂಗನ ಆಳ್ವಿಕೆಯಲ್ಲಿ ಮುಂದುವರಿಯಿತು. ಒಂದನೆಯ ರಾಜರಾಜ ಗಂಗವಾಡಿ ಮತ್ತು  ನೊಳಂಬವಾಡಿಗಳನ್ನು ತನ್ನ ಅಧೀನತೆಗೆ ಒಳಪಡಿಸಿಕೊಂಡು ವೆಂಗಿಯ ಚಾಲುಕ್ಯರನ್ನು ತನ್ನ ಪ್ರಭಾವಕ್ಕೆ ಒಳಪಡಿಸಿಕೊಂಡು ಇದಕ್ಕೆ ಕಾರಣವಾಗಿತ್ತು. ವೆಂಗಿಯ ಮೇಲೆ ತನ್ನ ಹತೋಟಿಯನ್ನು ಸ್ಥಾಪಿಸುವ ಸತ್ಯಾಶ್ರಯನ ಪ್ರಯತ್ನ ಚೋಳ ಯುವರಾಜ ಒಂದನೆಯ ರಾಜೇಂದ್ರನ ಸೈನಿಕ ಕಾರ್ಯಾಚರಣೆಗೆ ನಾಂದಿಯಾಯಿತು. ಸತ್ಯಾಶ್ರಯನು ವೆಂಗಿಯನ್ನು ಬಿಟ್ಟುಕೊಟ್ಟು ಚೋಳಸೈನ್ಯ ತನ್ನ ರಾಜ್ಯಕ್ಕೆ ನುಸುಳದಂತೆ ತಡೆಗಟ್ಟಿದನು. ಐದನೆಯ ವಿಕ್ರಮಾದಿತ್ಯ ಮತ್ತು ಅಯ್ಯಣನು ಅನುಕ್ರಮವಾಗಿ ಆಳಿದ ನಂತರ ಇಮ್ಮಡಿ ಜಯಸಿಂಹ ಆಡಳಿತವನ್ನು ವಹಿಸಿಕೊಂಡನು. ಆತನು ಲಾಟ ಮತ್ತು ಕೊಂಕಣ ರಾಜ್ಯಗಳನ್ನು ಗೆದ್ದುಕೊಂಡು ರಾಜ್ಯವನ್ನು ವಿಸ್ತರಿಸಿದನು. ವೆಂಗಿಯ ಸಿಂಹಾಸನಕ್ಕೆ ಉಂಟಾದ ಸ್ಪರ್ಧೆಯಲ್ಲಿ ವಿಜಯಾದಿತ್ಯನ ಪರ ವಹಿಸಿದನು. ಚೋಳರು ರಾಜರಾಜನ ಪರ ನಿಂತರು. ಈ ಹೋರಾಟದಲ್ಲಿ ಜಯಸಿಂಹನನ್ನು ಚೋಳ ರಾಜೇಂದ್ರನನ್ನು ಪರಾಜಿತಗೊಳಿಸಿದನು. ಈ ಯುದ್ಧದ ನಂತರ ಸುಮಾರು ಇಪ್ಪತ್ತು ವರ್ಷಗಳವರೆಗೆ ಈ ವಲಯದಲ್ಲಿ ಶಾಂತಿ ನೆಲೆಸಿತ್ತು. ಜಯಸಿಂಹನ ಮಗ ಸೋಮೇಶ್ವರ ಅಹವಮಲ್ಲ ಮತ್ತು ತ್ರೈಲೋಕ್ಯಮಲ್ಲ ಚಾಲುಕ್ಯರ ರಾಜಧಾನಿಯನ್ನು ಕಲ್ಯಾಣಕ್ಕೆ ವರ್ಗಾಯಿಸಿದನು. ಇಪ್ಪತ್ತು ವರ್ಷಗಳ ನಂತರ ವೆಂಗಿಯ ರಾಜಕೀಯದಲ್ಲಿ ಚಾಲುಕ್ಯರ ಹಸ್ತಕ್ಷೇಪ ಈ ಯುದ್ಧಕ್ಕೆ ಕಾರಣವಾಯಿತು. ರಾಜೇಂದ್ರನ ಇಳಿವಯಸ್ಸಿನಲ್ಲಿ ಪ್ರಾರಂಭವಾದ ಈ ಹೋರಾಟ ಮುಂದುವರಿದು ಕೊಪ್ಪಂನಲ್ಲಿ ನಡೆದ ಕದನದಲ್ಲಿ (೧೦೫೩-೫೪) ರಾಜೇಂದ್ರನ ಉತ್ತರಾಧಿಕಾರಿ ರಾಜಾಧಿರಾಜನು ಮಡಿದನು.  ಎರಡನೆಯ ರಾಜೇಂದ್ರ ಚೋಳನು ಯುದ್ಧವನ್ನು ಮುಂದುವರಿಸಿ ಯಶಸ್ವಿಯಾಗಿ ಕೊಲ್ಲಾಪುರದಲ್ಲಿ ವಿಜಯಸ್ತಂಭವನ್ನು  ನೆಟ್ಟನು. ಈ ಸೋಲಿನ ಸೇಡಿಗಾಗಿ ಸೋಮೇಶ್ವರನು ಮತ್ತೊಮ್ಮೆ ಹೋರಾಡಿ ಕೂಡಲಸಂಗಮದಲ್ಲಿ ಪರಾಜಿತಗೊಂಡನು. ೧೦೬೮ರಲ್ಲಿ ಸೋಮೇಶ್ವರನು ಕುರುವತ್ತಿಯಲ್ಲಿ ತುಂಗಭದ್ರೆಯಲ್ಲಿ ಮುಳುಗಿ ಸಾವನ್ನಪ್ಪಿದನು.
ಇಮ್ಮಡಿ ಸೋಮೇಶ್ವರ ಚೋಳ ವೀರರಾಜೇಂದ್ರನೊಡನೆ ಸೆಣಸಬೇಕಾಯಿತು. ಆದರೆ ವೀರರಾಜೇಂದ್ರನು ತನ್ನ ಮಗಳನ್ನು ಸೋಮೇಶ್ವರನ ಸಹೋದರ ಆರನೆಯ ವಿಕ್ರಮಾದಿತ್ಯನಿಗೆ ವಿವಾಹ ಮಾಡಿದ್ದರಿಂದ ಈ ಭೀಕರಯುದ್ಧ ನಿಂತುಹೋಯಿತು. ಕೆ.ಎ.ನೀಲಕಂಠ ಶಾಸ್ತ್ರಿ ಅವರ ಅಭಿಪ್ರಾಯದಂತೆ ಚೋಲ-ಚಾಲುಕ್ಯರ ದೀರ್ಘಾವಧಿಯ ದ್ವೇಷ ಈ ವಿವಾಹದಲ್ಲಿ ಕೊನೆಗೊಂಡಿತು. ವೀರರಾಜೇಂದ್ರನ ಮರಣಾನಂತರ ವಿಕ್ರಮಾದಿತ್ಯ ಚೋಳ ಸಿಂಹಾಸನವನ್ನು ಅಧಿರಾಜೇಂದ್ರನಿಗೆ ದೊರಕಿಸಿಕೊಡಲು ಸಹಾಯ ಮಾಡಿದನು. ಆದರೆ ತಕ್ಷಣವೇ ದಂಗೆ ನಡೆದು ಚೋಳ ರಾಜನು ಅಸು ನೀಗಿದನು.  ನಂತರ ವೆಂಗಿಯ ದೊರೆ ರಾಜೇಂದ್ರ ಎರಡು ಸಾಮ್ರಾಜ್ಯಗಳನ್ನು ಒಂದುಗೂಡಿಸಿ ಒಂದನೆಯ ಕುಲೋತ್ತುಂಗ ಎಂಬ ಹೆಸರಿನಲ್ಲಿ ಚೋಳ ಸಿಂಹಾಸನವನ್ನೇರಿದನು.
ಈ ಮಧ್ಯೆ ವಿಕ್ರಮಾದಿತ್ಯನು ಚಾಲುಕ್ಯರ ಸಾಮಂತರನ್ನು ಒಲಿಸಿಕೊಂಡು ತನ್ನ ಸಹೋದರನಿಂದ ಸಿಂಹಾಸನವನ್ನು ವಶಪಡಿಸಿಕೊಳ್ಳಲು ಪ್ರಯತ್ನಿಸಿದನು. ಸೋಮೇಶ್ವರ ಕುಲೋತ್ತುಂಗನೊಂದಿಗೆ ಒಪ್ಪಂದ ಮಾಡಿಕೊಂಡು ಆ ಜಂಟಿ ಸೈನ್ಯವು ನಂಗಲಿಯಲ್ಲಿ ವಿಕ್ರಮಾದಿತ್ಯನನ್ನು ಸೋಲಿಸಿತು. ಆದರೆ ವಿಕ್ರಮಾದಿತ್ಯನು ೧೦೭೬ರಲ್ಲಿ ಸೋಮೇಶ್ವರನನ್ನು ಬಂಧಿಸಿ ತಾನೆ ದೊರೆಯೆಂದು ಘೋಷಿಸಿಕೊಂಡನು.
ಆರನೆಯ ವಿಕ್ರಮಾದಿತ್ಯನು (೧೦೩೬-೧೧೨೬) ಚಾಲುಕ್ಯವಂಶದ ಶ್ರೇಷ್ಠದೊರೆ. ಪಟ್ಟಕ್ಕೆ ಬಂದ ನೆನಪಿಗಾಗಿ ೧೦೭೬ರಲ್ಲಿ ‘ಚಾಲುಕ್ಯ – ವಿಕ್ರಮ ಶಕೆ’ ಎಂಬ ಹೊಸ ಶಕೆಯನ್ನು ಸ್ಥಾಪಿಸಿದನು. ಇದು ಶಕವರ್ಷದ ಬಳಕೆಯನ್ನು ತಡೆದದ್ದಲ್ಲದೆ ತನ್ನ ಉತ್ತರಾಧಿಕಾರಿಗಳನೇಕರಿಗೆ ಹೊಸ ಶಕೆಗಳನ್ನು ಸ್ಥಾಪಿಸುವುದಕ್ಕೆ ಮಾದರಿಯಾಯಿತು. ಈ ಶಕೆಯು ಆತನ ನಂತರ ಸುಮಾರು ಅರ್ಧಶತಮಾನದವರೆಗೆ ಬಳಕೆಯಲ್ಲಿದ್ದಿತು. ವಿಕ್ರಮಾದಿತ್ಯನು ೧೦೮೫ರಲ್ಲಿ ಚೋಳರ ಮೇಲೆ ದಾಳಿ ಮಾಡಿ ಕಂಚಿಯನ್ನು ವಶಪಡಿಸಿಕೊಂಡನು. ೧೦೯೩ರಲ್ಲಿ ವೆಂಗಿಯನ್ನು ಸುಟ್ಟು  ಆಂಧ್ರಪ್ರದೇಶವನ್ನು ಚೋಳರಿಂದ ಕಸಿದುಕೊಂಡನು. ಆಳ್ವಿಕೆಯ ಕಡೆಯ ದಿನಗಳಲ್ಲಿ ಸಾಮಂತರಾದ ಹೊಯ್ಸಳ ವಿಷ್ಣುವರ್ಧನನನ್ನು ಸೋಲಿಸಿ, ಉಚ್ಚಂಗಿಯ ಪಾಂಡ್ಯರಾಜ, ಗೋವೆಯ ಕದಂಬ ಜಯಕೇಶಿ, ಶಿಲಾಹಾರರು ಮತ್ತು ಸೇವುಣರನ್ನು ದಂಡಿಸಿದನೆಂದು ತಿಳಿಯುತ್ತದೆ. ಪರಮಾನ ರಾಜಕೀಯದಲ್ಲೂ ಹಸ್ತಕ್ಷೇಪ ಮಾಡಿ ಜಗದ್ದೇವನನ್ನು ಸಿಂಹಾಸನಕ್ಕೆ  ತಂದನು. ಸ್ವಲ್ಪಕಾಲದ ನಂತರ ಜಗದ್ದೇವನು ಸಿಂಹಾಸನವನ್ನು ತ್ಯಜಿಸಿ ಕಲ್ಯಾಣದಲ್ಲಿಯೇ ಉಳಿದು ವಿಕ್ರಮಾದಿತ್ಯನ ಯುದ್ಧಗಳಲ್ಲಿ ನೆರವಾದನು. ವಿಕ್ರಮಾದಿತ್ಯನು ಸಾಹಿತ್ಯ ಪೋಷಕನೂ ಹೌದು. ವಿಕ್ರಮಾಂಕದೇವಚರಿತ ಕರ್ತೃ ಬಿಲ್ಹಣ ಮತ್ತು ಯಾಜ್ಞವಲ್ಕ್ಯಸ್ಮೃತಿಗೆ ಮಿತಾಕ್ಷರ ಎಂಬ ವ್ಯಾಖ್ಯಾನವನ್ನು ರಚಿಸಿದ ವಿಜ್ಞಾನೇಶ್ವರ ಆತನ ಆಸ್ಥಾನದಲ್ಲಿದ್ದರು. ಆತನು ವಿಕ್ರಮಪುರವೆಂಬ ನಗರವನ್ನು ಸ್ಥಾಪಿಸಿ ಅಲ್ಲಿ ದೇವಾಲಯವೊಂದನ್ನು ನಿರ್ಮಿಸಿದನು. ವಿಕ್ರಮಾದಿತ್ಯನ ನಂತರ ಚಾಲುಕ್ಯ ಸಾಮ್ರಾಜ್ಯ ಅವನತಿಯ ಹಾದಿಯನ್ನು ಹಿಡಿಯಿತು. ಆತನ ಮಗ ಮುಮ್ಮಡಿ ಸೋಮೇಶ್ವರ ಆಂಧ್ರ ದೇಶವನ್ನು ಚೋಳರಿಗೆ ಒಪ್ಪಿಸಿದನು. ಸ್ವತಃ ಕವಿಯಾದ ಸೋಮೇಶ್ವರ ಅಭಿಲಷಿತಾರ್ಥ ಚಿಂತಾಮಣಿ ಅಥವಾ ಮಾನಸೋಲ್ಲಾಸ ಎಂಬ ಕೃತಿಯನ್ನು ರಚಿಸಿದನು. ಆತನ ನಂತರ ಜಗದೇಕಮಲ್ಲ ಮತ್ತು ನಾಲ್ಮಡಿ ಸೋಮೇಶ್ವರ ಅನುಕ್ರಮವಾಗಿ ಆಳಿದರು. ಸೋಮೇಶ್ವರರ ಆಳ್ವಿಕೆಯಲ್ಲಿ ಸೇವುಣರು ಉತ್ತರ ಕರ್ನಾಟಕ ಮತ್ತು ಹೊಯ್ಸಳರು ದಕ್ಷಿಣ ಕರ್ನಾಟಕವನ್ನು ಆಕ್ರಮಿಸಿಕೊಳ್ಳುವುದರೊಂದಿಗೆ  ಚಾಲುಕ್ಯ ಸಾಮ್ರಾಜ್ಯ ಕೊನೆಗೊಂಡಿತು.
ಚಾಲುಕ್ಯರ ಆಡಳಿತ ವ್ಯವಸ್ಥೆ ಕೇಂದ್ರಿಕೃತವಾಗಿರಲಿಲ್ಲ. ಸಾಮಂತರು ಅಧಿಕಾರ ಸ್ವಾತಂತ್ರವನ್ನು ಹೊಂದಿದ್ದರು. ಆಡಳಿತದ ನಿರ್ವಹಣೆಗಾಗಿ ಠಾಣೆವರ್ಗಡೆ, ಬಾಣಸವರ್ಗಡೆ,  ಅಂತಃಪುರಾಧ್ಯ, ಕಡತವರ್ಗಡೆ ಮುಂತಾದ ವಿಭಾಗಗಳಿದ್ದವು. ರಾಷ್ಟ್ರ, ವಿಷಯ, ನಾಡು ಮತ್ತು ಠಾಣೆಗಳು ಸಾಮ್ರಾಜ್ಯದ ವಿಭಾಗಗಳಾಗಿದ್ದವು. ನಾಡಿನ ಅಧಿಕಾರಿಯನ್ನು ನಾಡರಸಮ ನಾಡಪ್ರಭು ಎಂದು ಕರೆಯುತ್ತಿದ್ದರು. ಠಾಣೆ(ಢಾನ)ಯು ಆರ್ಥಿಕ ಘಟಕವಾಗಿತ್ತು.
ವರ್ಣವ್ಯವಸ್ಥೆಯಲ್ಲಿ ಕಾಲಕ್ಕನುಗುಣವಾಗಿ ಬದಲಾವಣೆ ಕಂಡುಬರುತ್ತಿತ್ತು. ಆತ್ಮ ತ್ಯಾಗ, ಸ್ವಾಮಿಭಕ್ತಿಯ ಸಾಮಾಜಿಕ ಜೀವನದ ಪ್ರಮುಖ ಲಕ್ಷಣವಾಗಿತ್ತು. ಜೈನರ ಸಲ್ಲೇಖನ  ಮತ್ತು ಶೂಲಬ್ರಹ್ಮ ವ್ರತಗಳು ರೂಢಿಯಲ್ಲಿದ್ದವು. ಸತಿಪದ್ಧತಿ ಜನಪ್ರಿಯವಾಗಿರಲಿಲ್ಲ. ಸ್ತ್ರೀಯರು, ಮುಖ್ಯವಾಗೊ ರಾಣಿವಾಸದವರು ಆಡಳಿತದಲ್ಲಿ ಭಾಗವಹಿಸುತ್ತಿದ್ದರಲ್ಲದೆ ದತ್ತಿದಾನಗಳನ್ನು ಕೊಡುತ್ತಿದ್ದರು.
ಕೃಷಿ, ಗೃಹಕೈಗಾರಿಕೆಗಳು ಮತ್ತು ವ್ಯಾಪಾರ ಅಭಿವೃದ್ಧಿ ಪಡೆದಿದ್ದವು. ವ್ಯಾಪಾರ ಮತ್ತು ಕೈಗಾರಿಕೆಗಳು ತಮ್ಮ ಹಿತರಕ್ಷಣೆಗಾಗಿ ಸಂಘಗಳನ್ನು ಮಾಡಿಕೊಂಡಿದ್ದವು. ಪ್ರತಿಯೊಂದು ಸಂಘವೂ ತಮ್ಮದೇ ಆದ ಲಾಂಛನ ಮತ್ತು ಸೈನ್ಯವನ್ನು ಹೊಂದಿದ್ದವು. ವ್ಯಾಪಾರ ಸಂಘಗಳಲ್ಲಿ ಅಯ್ಯಾವೊಳೆಯ ೫೦೦ ಸಂಘ ಮತ್ತು ಮುಮ್ಮಡಿಯದಂಡರು ಎಂಬುವನ್ನು ಹೆಸರಿಸಬಹುದು.
ಎಲ್ಲ ಪ್ರಮುಖ ಧರ್ಮಗಳೂ ಪ್ರಚಾರದಲ್ಲಿದ್ದವು. ಜೈನ ಧರ್ಮ ತನ್ನ ಪ್ರಸಿದ್ಧಿಯನ್ನು ಉಳಿಸಿಕೊಂಡಿತ್ತು. ಸುಪ್ರಸಿದ್ಧ ಜೈನ ಭಕ್ತೆ ಅತ್ತಿಮಬ್ಬೆ ದಾನ ಚಿಂತಾಮಣಿ ಎಂದು ಪ್ರಸಿದ್ಧಿ ಪಡೆದಿದ್ದಳು. ಬಳ್ಳಿಗಾವೆ ಮತ್ತು ದಂಬಲ್ ಮಹಾಯಾನ ಬೌದ್ಧರ ಕೇಂದ್ರಗಳಾಗಿದ್ದವು.
ಕನ್ನಡ ಸಾಹಿತ್ಯದ ಹೆಚ್ಚು ಪರಿಚಿತವಾಯಿತು. ರನ್ನನು ಗದಾಯುದ್ಧ ಅಥವಾ ಸಾಹಸಭೀಮ ವಿಜಯ ಹಾಗೂ ಅಜಿತನಾಥ ಪುರಾಣವನ್ನು ರಚಿಸಿದನು. ಮೊದಲನೆಯ ನಾಗವರ್ಮ ಕರ್ನಾಟಕ ಕಾದಂಬರಿ ಮತ್ತು ಛಂದೋಂಬುಧಿ,ಕನ್ನಮ್ಮಯ್ಯ ಮಾಲತಿಮಾಧವ, ಚಾವುಂಡರಾಯ ಲೋಕೋಪಕಾರ, ಚಂದ್ರರಾಜ ಮದನತಿಲಕ, ಶ್ರೀಧರಾಚಾರ್ಯ ಜಾತಕ ತಿಲಕ, ಕೀರ್ತಿವರ್ಮ ಗೋವಿಧ್ಯ, ದುರ್ಗಸಿಂಹ ಪಂಚತಂತ್ರ, ಶಾಂತಿನಾಥ ಸುಕುಮಾರ ಚರಿತೆ, ನಾಗವರ್ಮಾಚಾರ್ಯ ಚಂದ್ರಚೂಡಾಮಣಿ ಮತ್ತು ನಯಸೇನ ಧರ್ಮಾಮೃತ ಕೃತಿಗಳನ್ನು ಕನ್ನಡದಲ್ಲಿ ರಚಿಸಿದರು. ಎರಡನೆಯ ನಾಗವರ್ಮನು ಕಾವ್ಯಾಲೋಕನ, ಭಾಷಾಭೂಷಣ ಮತ್ತು ಅಭಿಧಾನವಸ್ತು ಕೋಸ  ಹಾಗೂ ಬ್ರಹ್ಮಶಿವನು ಸಮಯ ಪರೀಕ್ಷೆಯನ್ನು ರಚಿಸಿದರು. ವಿದ್ಯಾಪತಿ ಬಿಲ್ಹಣ, ವಿಜ್ಞಾನೇಶ್ವರ, ಮೂರನೆಯ ಸೋಮೇಶ್ವರ ಪ್ರಮುಖ ಸಂಸ್ಕೃತ ಕವಿಗಳು ಧನಂಜಯನ ನಾಮಮಾಲೆ ಹಾಗೂ ಜಯಕೀರ್ತಿ ಛಂದೋನುಶಾಸನ ಈ ಕಾಲದಲ್ಲಿ ರಚಿಸಿದವುಗಳಾಗಿವೆ.
ಕಲೆಗೂ ಚಾಲುಕ್ಯರು ಹೆಚ್ಚಿನ ಪ್ರೋತ್ಸಾಹ ನೀಡಿದ್ದರಲ್ಲದೆ ಅವರ ಶೈಲಿಯು ಚಾಲುಕ್ಯ ಶೈಲಿ ಎಂದು ಹೆಸರು ಪಡೆದಿದೆ. ಆ ಕಾಲದ ಮುಖ್ಯ ದೇವಾಲಯಗಳಲ್ಲಿ ಕುಕ್ಕನೂರಿನ ನವಲಿಂಗ ಮತ್ತು ಕಲ್ಲೇಶ್ವರ, ಲಕ್ಕುಂಡಿಯ ಜೈನ ದೇವಾಳಯ ಮತ್ತು ಕಾಶಿ ವಿಶ್ವೇಶ್ವರ, ಕುರುವತ್ತಿಯ ಮಲ್ಲಿಕಾರ್ಜುನ ದೇವಾಲಯ ಮತ್ತು ಇಟ್ಟಿಗೆಯ ಮಹಾದೇವ ದೇವಾಲಯಗಳನ್ನು ಹೆಸರಿಸಬಹುದು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೯. ಗುಪ್ತರಿಂದ ಮೊಗಲರವರೆಗೆ (ಅಕ್ಬರ್) – ಕೆಲವು ಟಿಪ್ಪಣಿಗಳು (೩)
೧೧
ಕಳಚೂರಿಗಳು ಚಾಲುಕ್ಯರ ಸಾಮಂತರಾಜರಾಗಿದ್ದರು, ಶಿಲಾಹಾರ ವಿಜಯಾದಿತ್ಯ ಮತ್ತು ಬನವಾಸಿಯ ನಾಯಕ ರೇಚನ ಸಹಾಯದಿಂದ ಚಾಲುಕ್ಯ ಸಿಂಹಾಸನವನ್ನು ವಶಪಡಿಸಿಕೊಂಡ ಬಿಜ್ಜಳನೂ ೧೧೬೨ ರಲ್ಲಿ ಸ್ವತಂತ್ರವಾಗಿ ಆಳಲು ಪ್ರಾರಂಭಿಸಿದನು. ಆನತು ಚೋಳರು, ಚೇರರು, ಆಂಧ್ರರು, ಕಳಂಗರು, ಗಂಗರು ಮತ್ತು ಚೇದಿಯ ಕಳಚೂರಿಗಳನ್ನು ಸೋಲಿಸಿದನಲ್ಲದೆ ನೇಪಾಳ, ಲಾಟ ಮತ್ತು ಗುರ್ಜರರ ಮೇಲೆ ಸಫಲ ದಾಳಿ ಮಾಡಿದನೆಂದು ಹೇಳಲಾಗಿದೆ. ವೀರಶೈವ ಮತಸ್ಥಾಪಕ ಬಸವಣ್ಣನವರ ಅನುಯಾಯಿಗಳ ದಂಗೆಯಲ್ಲಿ ಬಿಜ್ಜಳು ೧೧೬೮ರಲ್ಲಿ ಕೊಲ್ಲಲ್ಪಟ್ಟನು.
ಬಿಜ್ಜಳನು ನಂತರ ಆತನ ನಾಲ್ಕು ಮಕ್ಕಳು, ಸೋಮೇಶ್ವರ ಅಥವಾ ಸೋಯಿದೇವ, ಸಂಕಮ, ಅಹಮಮಲ್ಲ ಮತ್ತು ಸಿಂಘಣ ಅನುಕ್ರಮವಾಗಿ ಆಳಿದರು. ಆತನ ನಂತರ ಕಳಚೂರಿಗಳ ಬಗ್ಗೆ ಮಾಹಿತಿಗಳು ಕಡಿಮೆ. ಈ ವಂಶದವರು ಆಳ್ವಿಕೆ ನಡೆಸಿದ್ದು ಸುಮಾರು ೨೬ ವರ್ಷಗಳಾದರೂ ಮಧ್ಯಕಾಲೀನ ಕರ್ನಾಟಕದ ಇತಿಹಾಸದಲ್ಲಿ ವಿಶೇಷ ಸ್ಥಾನವನ್ನು ಪಡೆದಿದ್ದಾರೆ.
೧೨
ಕಳಚೂರಿನ ಆಳ್ವಿಕೆ ಕಾಲವು ವೀರಶೈವ ಮತದ ಸ್ಥಾಪನೆ ಮತ್ತು ಅಭಿವೃದ್ಧಿಗೆ ಹೆಸರಾಗಿದೆ. ಬಾಗೇವಾಡಿಯ ಶೈವ ಬ್ರಾಹ್ಮಣ ಮತದ ಸ್ಥಾಪನೆ ಮತ್ತು ಅಭಿವೃದ್ಧಿಗೆ ಹೆಸರಾಗಿದೆ. ಬಾಗೇವಾಡಿಯ ಶೈವ ಬ್ರಾಹ್ಮಣ ಮಾದರಸ ಮತ್ತು ಮಾದಲಾಂಬಿಕೆಗೆ ಜನಿಸಿದ ಬಸವಣ್ಣನವರು ಬಿಜ್ಜಳಳ ಮಂತ್ರಿ, ಮುಖ್ಯಮಂತ್ರಿ, ಸೇನಾಧಿಪತಿ ಮತ್ತು ಕೋಶಾಧ್ಯಕ್ಷನಾಗಿ ಪ್ರಮಾಣಿಕತೆಯಿಂದ  ಕಾರ್ಯನಿರ್ವಹಿಸಿದ್ದರು. ರಾಜ್ಯದ ಆದಾಯವನ್ನು ಹೆಚ್ಚಿಸಿದ್ದರು, ಶಿವಭಕ್ತರಾಗಿ ಅವರು ಭಾರತದ ವಿಭಿನ್ನ ಪ್ರದೇಶಗಳ ಶಿವಭಕ್ತರಿಗೆ ಪೂಜ್ಯರಾಗಿದ್ದರು. ಸಮಾಜದಲ್ಲಿ ಬೇರೂರಿದ್ದ ಅನಿಷ್ಟಗಳ ವಿರುದ್ಧದ ಅವರ ಬೋಧನೆಗಳು ಸಂಪ್ರದಾಯಸ್ಥರನ್ನು ಕೆರಳಿಸಿತು. ದೊರೆಗೆ ಅವರು ದೂರು ನೀಡಲು ಪ್ರಾರಂಭಿಸಿದರು. ದೊರೆ ಬಿಜ್ಜಳನ ಅಸಮಾಧಾನವನ್ನು ಅರಿತ ಬಸವಣ್ಣವನರು ತಮ್ಮ ಹುದ್ದೆಗೆ ರಾಜೀನಾಮೆ ಇತ್ತು, ಕೂಡಲಸಂಗಮಕ್ಕೆ ಬಂದು ಅಲ್ಲಿ ೧೧೬೭ರಲ್ಲಿ ಶಿವೈಕ್ಯವಾದರು.
ವೀರಶೈವ ಧರ್ಮವು ಏಕದೇವನ ಅಸ್ತಿತ್ವವನ್ನು ಪ್ರತಿಪಾದಿಸುತ್ತದೆ. ಶಕ್ತಿಯ ಒಡಗೂಡಿದ ಶಿವನೇ ಈ ಒಬ್ಬ ದೇವ. ಈ ದೇವನಿಂದ ಲಿಂಗ ಅಥವಾ ಇಷ್ಟದೇವತಾ(ಶಿವ) ಮತ್ತು ಅಂಗ ಅಥವಾ ಜೀವಾತ್ಮ ಎಂದು ಎರಡು ಭಾಗಗಳಾಗಿವೆ. ಮುಂದಿನ ವಿಕಸನದಲ್ಲಿ ತಲಾ ಮೂರು ಭಾಗಗಳನ್ನು ಹೊಂದಿರುತ್ತವೆ. ಹೀಗೆ ಒಟ್ಟು ಷಟ್‌ಸ್ಥಲ ಅಥವಾ ಆರು ಭಾಗಗಳಾಗುತ್ತವೆ. ಸ್ಥಲ ಎಂಬ ಪದವು ಸ್ಥರತೆಯನ್ನು ಸೂಚಿಸುತ್ತದೆ. ಲಿಂಗದಲ್ಲಿ ಐಕ್ಯವಾಗುವುದೇ ಅಂಗದ ಅಂತಿಮ ಗುರಿ.ಪ್ರತಿಯೊಂದು ಜೀವವೂ ತನ್ನದೇ ಆದ ವೈಶಿಷ್ಟ್ಯವನ್ನು ಹೊಂದಿರುತ್ತವೆ. ಅದು ಒಂದು ಅಣುವಿನ ಗಾತ್ರದಲ್ಲಿರುವುದರಿಂದ, ಲಿಂಗದ ಒಂದು ಅಂಗವಾಗುತ್ತದೆ. ಈ ಅನನ್ಯತೆಯನ್ನು ಭಕ್ತಿಯಿಂದ ಪಡೆಯಬಹುದು. ಈ ಸಾಧನೆಗೆ ಎಂಟು ನಿಯಮಗಳಿವೆ (ಅಷ್ಟಾವರ್ಣ). ಗುರುವಿಗೆ ವಿಧೇಯತೆ ತೋರುವುದು, ಲಿಂಗ ಪೂಜೆ, ಜಂಗಮರಿಗೆ ಗೌರವ ತೋರುವುದು, ವಿಭೂತಿ ಹಚ್ಚಿಕೊಳ್ಳುವುದು, ರುದ್ರಾಕ್ಷವನ್ನು ಧರಿಸುವುದು, ಪಾದೋದಕವನ್ನು ತೆಗೆದುಕೊಳ್ಳುವುದು, ಪ್ರಸಾದವನ್ನು ಸ್ವೀಕರಿಸುವುದು ಮತ್ತು ಪಂಚಾಕ್ಷರ (ಓಂ ನಮಃ ಶಿವಾಯ)ವನ್ನು ಜಪಿಸುವುದು- ಇವೇ ಅಷ್ಟಾವರ್ಣಗಳು. ಅದನ್ನು ದೀಕ್ಷೆ ಪಡೆಯುವ ವೇಳೆಯಲ್ಲಿ ಉಪದೇಶಿಸಲಾಗುತ್ತದೆ. ಬಸವಣ್ಣನವರು ಭಕ್ತಿಮಾರ್ಗವೂ ಪ್ರತಿಪಾದಿಸಿದರು. ಜಾತಿ ಪದ್ಧತಿಯನ್ನು ಕಟುವಾಗಿ ವಿರೋಧಿಸಿದರು. ಮೇಲು ಜಾತಿ, ಕೀಳುಜಾತಿ, ಹೊಲೆಯ, ಮಾದಿಗ ಎಂಬ ಪ್ರಚಲಿತ ಸಮಾಜದ ವರ್ಗೀಕರಣಗಳನ್ನು ಅವರು ಒಪ್ಪಲಿಲ್ಲ. ಮೂರ್ತಿಪೂಜೆ, ತೀರ್ಥಯಾತ್ರೆಗಳು, ತೀರ್ಥಸ್ನಾನ, ಶಾಸ್ತ್ರಾದಿ ವಿಧಿಗಳು ಮುಂತಾದ ಮೂಢನಂಬಿಕೆಗಳನ್ನು ಅಲ್ಲಗಳೆದರು. ಭಕ್ತಿಯ ಮುಕ್ತಿಗಿಂತ ಮಿಗಿಲಾದುದೆಂದು ಹೇಳಿದರು. ಭಕ್ತಿಯೇ ಮುಕ್ತಿಯಿದ್ದಂತೆ ಎಂದು ವಿವರಿಸಿದರು. ದೇಹವನ್ನು ದಂಡಿಸುವುದರಲ್ಲಾಗಲೀ ಆಡಂಬರದ ಪೂಜೆಯಲ್ಲಾಗಲೀ ಅವರಿಗೆ ನಂಬಿಕೆಯಿರಲಿಲ್ಲ. ಶ್ರದ್ಧೆ ಮತ್ತು ನಿರ್ಮಲ ಹೃದಯದಿಂದ ಶಿವನ ಸಾನಿಧ್ಯವನ್ನು ಪಡೆಯಲು ಸಾಧ್ಯವಾಗುತ್ತದೆಂದು ಸಾರಿದರು. ಇಂದ್ರಿಯ ನಿಗ್ರಹಣಕ್ಕೆ ಮಹತ್ವ ನೀಡಿದರು. ಪುರುಷ ಸ್ತ್ರೀಯಲ್ಲಿ ಸಮಾನತೆ ಇರಬೇಕೆಂದು ಬಯಸಿದರು. ಕಾಯಕಕ್ಕೆ ಹೆಚ್ಚಿನ ಮಹತ್ವ ನೀಡಿ ‘ಕಾಯಕವೇ ಕೈಲಾಸ’ ಎಂದು ಸಾರಿದರು.
೧೩
ಸಂಗಮ್ ಯುಗದ ಉತ್ತರಾರ್ಧದ ಚೋಳದ ಇತಿಹಾಸ ಅಸ್ಪಷ್ಟವಾಗಿದೆ. ಸಮಕಾಲೀನ ಸಾಮ್ರಾಜ್ಯಗಳ ಸಾಮಂತರಾಗಿ ಅಸ್ತಿತ್ವದಲ್ಲಿದ್ದರು. ಒಂಬತ್ತನೆಯ ಶತಮಾನದಲ್ಲಿ ವಿಜಯಾಲಯ (೮೫೦-೮೭೧) ಮುಕ್ತರೈಯಾರರಿಂದ ತಂಜಾವೂರನ್ನು ವಶಪಡಿಸಿಕೊಂಡು, ತನ್ನ ರಾಜಧಾನಿಯನ್ನು ಅಲ್ಲಿಗೆ ವರ್ಗಾಯಿಸಿ, ತಂಜಾವೂರು ಚೋಳ ಸಂತತಿಗೆ ಬುನಾದಿ ಹಾಕಿದನು. ವಿಜಯಾಲಯನ ಈ ಸಾಹಸ ಪಲ್ಲವ-ಪಾಂಡ್ಯರ ಹೋರಾಟವನ್ನು ಪ್ರಚೋದಿಸಿತು. ವಿಜಯಾಲಯನ ಮಗ ಆದಿತ್ಯ ಪಲ್ಲವರ ಪರವಾಗಿ ಪಾಂಡ್ಯರನ್ನು ೮೮೦ರಲ್ಲಿ ಶ್ರೀಪುರಂಬಿಯಂನಲ್ಲಿ ನಡೆದ ಕದನದಲ್ಲಿ ಸೋಲಿಸಿ ನಂತರ ಪಲ್ಲವರಾಜ ಅಪರಾಜಿತನನ್ನು ಸೋಲಿಸಿ, ಕಂಚಿ ಪ್ರದೇಶವನ್ನು ವಶಪಡಿಸಿಕೊಂಡು ಚೋಳರ ಸ್ವತಂತ್ರರಾಜ್ಯವನ್ನು ಸ್ಥಾಪಿಸಿದನು. ಆದರೆ ಈ ಎಳತಾದ ಸಾಮ್ರಾಜ್ಯ ಒಂದನೆಯ ಪರಾಂತಕನ ಆಳ್ವಿಕೆಯಲ್ಲಿ ಕಕ್ಕೋಲಂ ಪರಾಜಯದಿಂದ  ತಲ್ಲಣಿಸುತ್ತಾ ಸುಮಾರು ಮುವ್ವತ್ತು ವರ್ಷಗಳಿಗೂ ಮೀರಿ ಗೊಂದಲದಲ್ಲಿ ಸಿಲುಕಿತ್ತು. ಈ ಗೊಂದಲವನ್ನು ನಿವಾರಿಸಿ ಚೋಳರ ಪ್ರತಿಷ್ಠೆಯನ್ನು ಸ್ಥಾಫಿಸಿದ ಕೀರ್ತಿ ಒಂದನೆಯ ರಾಜರಾಜನಿಗೆ (೯೮೫-೧೦೧೪) ಸಲ್ಲುತ್ತದೆ.
ರಾಜರಾಜನು ಪಾಂಡ್ಯ, ಕೊಡಗು, ಗಂಗವಾಡಿ ಮೊದಲಾದ ಪ್ರದೇಶಗಳನ್ನು ಗೆದ್ದುಕೊಂಡು ತುಂಗಭದ್ರೆಯನ್ನು ರಾಜ್ಯದ ಉತ್ತರ ಗಡಿಯನ್ನಾಗಿಸಿದನು. ದಕ್ಷಿಣದಲ್ಲಿ ಚೇರರು ಮತ್ತು ಶ್ರೀಲಂಕದ ದೊರೆಗಳನ್ನು ಸೋಲಿಸಿ ಮಾಲ್ಡೀವ್ ದ್ವೀಪಗಳನ್ನು ವಶಪಡಿಸಿಕೊಂಡನು. ಆಧುನಿಕ ಆಡಳಿತದಲ್ಲಿ ಕಂಡುಬರುವ  ಕಾರ್ಯದರ್ಶಿಗಳಿಗೆ ಸಮಾನವಾದ ಅಧಿಕಾರವರ್ಗದವರನ್ನು ನೇಮಿಸಿ ಸುವ್ಯಸ್ಥಿತವಾದ ಆಡಳಿತವನ್ನು ರೂಪಿಸಿದನು. ಭೂಕಂದಾಯದ ನಿರ್ಧಾರಕ್ಕಾಗಿ ಜಮೀನಿನ ಕ್ರಮವಾದ ಮೋಜಣಿಗೆ ವ್ಯವಸ್ಥೆ ಮಾಡಿದನು. ಶಕ್ತಿಯುತವಾದ ಸೈನ್ಯ ಹಾಗೂ ನೌಕಾದಳವನ್ನು ನಿರ್ಮಿಸಿದನು. ಶಾಸನಗಳಿಗೆ ಐತಿಹಾಸಿಕ ಪೀಠಿಕೆಗಳನ್ನು ಸೇರಿಸುವ ಕ್ರಮವನ್ನು  ಜಾರಿಗೆ ತಂದನು. ಸುಮಾತ್ರದ ಶೈಲೇಂದ್ರ ದೊರೆ ನಾಗಪಟ್ಟಣದಲ್ಲಿ ಬೌದ್ಧ ವಿಹಾರ ನಿರ್ಮಿಸಲು ನೆರವಾದನು. ಶಿವಭಕ್ತನಾದ ಆತನು “ಶಿವಪಾರಶೇಖರ” ಎಂಬ ಬಿರುದನ್ನು ಧರಿಸಿದ್ದನಲ್ಲದೆ ತಂಜಾವೂರಿನಲ್ಲಿ ಪ್ರಸಿದ್ಧ ರಾಜರಾಜೇಶ್ವರ ( ಈಗಿನ ಬೃಹದೇಶ್ವರ) ದೇವಾಲಯವನ್ನು ನಿರ್ಮಿಸಿದನು. ಇದು ೧೦೧೦ರಲ್ಲಿ ಪೂರ್ಣಗೊಂಡಿತು.
ತಂದೆಗೆ ತಕ್ಕವನಾದ ಮಗ ಒಂದನೆಯ ರಾಜೇಂದ್ರ, ಉತ್ತರ ಭಾರತದ ಮೇಲೆ ದಂಡೆತ್ತಿ ಹೋಗಿ ಉತ್ತರ ಬಂಗಾಳದ ದೊರೆ ಗೋವಿಂದಚಂದ್ರ, ಪಶ್ಚಿಮ ಬಂಗಾಳದ ಒಂದನೆಯ ಮಹೀಪಾಲ ಮತ್ತು ದಕ್ಷಿಣ ಬಂಗಾಳ ರಾಣಾಸುರರನ್ನು ಸೋಲಿಸಿ, ಗಂಗಾನದಿಯನ್ನು ಎರಡು ಸಲ ದಾಟಿ, ಗಂಗಾಕಣಿವೆಯ ವಿಜಯದ ನೆನಪಿಗಾಗಿ “ಗಂಗೈಕೊಂಡಚೋಳ” ಎಂಬ ಬಿರುದನ್ನು ಧರಿಸಿದನಲ್ಲದೆ  “ಗಂಗೈಕೊಂಡಚೋಳಪುರಂ” ಎಂಬ ಹೊಸ ರಾಜಧಾನಿಯನ್ನು ಸ್ಥಾಪಿಸಿ, ಶಿವದೇವಾಲಯವನ್ನು ಕಟ್ಟಿಸಿದನು. ಆತನ ಪ್ರಸಿದ್ಧ ಸಾಹಸವೆಂದರೆ, ೧೦೨೫ರ ಕಡಾರಂ ಮತ್ತು ಶ್ರೀವಿಜಯದ ಮೇಲಿನ ನೌಕಾ ದಂಡಯಾತ್ರೆ. ಬಂಗಾಳ ಕೊಲ್ಲಿಯನ್ನು ದಾಟಿ ಸುಮಾತ್ರ ಮತ್ತು ಮಲಯದ ಮೇಲೆ ವಿಜಯ ಸಾಧಿಸಿ, ಮಣಿಗ್ರಾಮಗಳು ಎಂಬ ವ್ಯಾಪಾರಿ ಸಂಘವನ್ನು ಸ್ಥಾಪಿಸಿದನು. ದಕ್ಷಿಣಭಾರತ ಮತ್ತು ಶ್ರೀಲಂಕಗಳಲ್ಲಿ ಚೋಳರ ಆಧಿಪತ್ಯವನ್ನು ಬಲಗೊಳಿಸಿದನು.
ರಾಜೇಂದ್ರನ ನಂತರ ಆತನ ಮೂರು ಮಕ್ಕಳು, ಒಂದನೆಯ ರಾಜಾಧಿರಾಜ, ಎರಡನೆಯ ರಾಜೇಂದ್ರ ಮತ್ತು ಒಂದನೆಯ ವೀರರಾಜೇಂದ್ರ ಅನುಕ್ರಮವಾಗಿ ಆಳಿದರು. ವೀರರಾಜೇಂದ್ರನ ಮಗ ಅಧಿರಾಜೇಂದ್ರನ ಅಸ್ವಾಭಾವಿಕ ಮರಣದಿಂದಾಗಿ ಉತ್ತರಾಧಿಕಾರಿಗಳು ಇಲ್ಲದಿದ್ದಾಗ ವೆಂಗಿಯ ರಾಜ ರಾಜೇಂದ್ರನು ಒಂದನೆಯ ಕುಲೋತ್ತುಂಗ ಎಂಬ ಹೆಸರನ್ನು ಧರಿಸಿ, ಎರಡು ರಾಜ್ಯಗಳನ್ನು ಒಂದುಗೂಡಿಸಿ ಚೋಳ ಸಿಂಹಾಸನವನ್ನು ಏರಿದನು. ಆತನು ಚೋಲ ರಾಜ್ಯಕ್ಕೆ ಹೊಸ ಜೀವನವನ್ನು ಕೊಟ್ಟನಲ್ಲದೆ, ಕಳಿಂಗದ ಮೇಲೆ ದಿಗ್ವಿಜಯ ಸಾಧಿಸಿ, ತನ್ನ ಪ್ರಜೆಗಳಿಗೆ ಸುಮಾರು ಒಂದು ಶತಮಾನದ ನೆಮ್ಮದಿ ಹಾಗೂ ಉತ್ತಮ ಸರ್ಕಾರವನ್ನು ನೆಲೆಸಿದನು.
ಒಂದನೆಯ ಕುಲೋತ್ತುಂಗನ ನಂತರ ವಿಕ್ರಮ ಚೋಳ, ಇಮ್ಮಡಿ ಕುಲೋತ್ತುಂಗ, ಇಮ್ಮಡಿ ರಾಜಾರಾಜ ಮತ್ತು ಇಮ್ಮಡಿ ರಾಜಾಧಿರಾಜ ಅನುಕ್ರಮವಾಗಿ ಆಳಿದರು. ಪಾಂಡ್ಯ ರಾಜ್ಯದಲ್ಲಿ ಉಂಟಾದ ದಾಯಾದಿ ಕಲಹ ಇಮ್ಮಡಿ ರಾಜಾಧಿರಾಜನ ಕಾಲದಲ್ಲಿ ಕೊನೆಗೊಂಡಿತು. ರಾಜಾಧಿರಾಜನ ನಂತರ ಚೋಳರ ಕೊನೆಯ ಪ್ರಮುಖ ದೊರ ಮುಮ್ಮಡಿ ಕುಲೋತ್ತುಂಗ (೧೧೭೮-೧೨೧೬) ಸಿಂಹಾಸನಕ್ಕೆ ಬಂದನು. ಈ ವೇಳೆಗೆ ಪಾಂಡ್ಯನು ಪ್ರಾಬಲ್ಯಕ್ಕೆ ಬಂದು ತಮ್ಮ ಸಾಮ್ರಾಜ್ಯವನ್ನು ಸ್ಥಾಪಿಸಿದ್ದರು. ಪಾಂಡ್ಯ ದೊರೆ ಜಟಾಜರ್ಮನ್ ಕುಲಶೇಖರನ ವಿರುದ್ಧ ಯಶಸ್ಸು ಗಳಿಸಿದರೂ ಮಾರವರ್ಮನ್‌ಸುಂದರಪಾಂಡ್ಯನ್‌ಕೈಲಿ ಸೋತು ಸಿಂಹಾಸನದ ರಕ್ಷಣೆಗಾಗಿ ಹೊಯ್ಸಳರ ನೆರವನ್ನು ಪಡೆಯಬೇಕಾಯಿತು. ಆತನ ಉತ್ತರಾಧಿಕಾರಿ ಮುಮ್ಮಡಿ ರಾಜರಾಜನ (೧೨೧೬-೧೨೪೬) ಆಳ್ವಿಕೆಯಲ್ಲಿ ಪಾಂಡ್ಯರು ಚೋಳರನ್ನು ಧ್ವಂಸಗೊಳಿಸಲು ಪ್ರಾರಂಭಿಸಿದ ಪ್ರಯತ್ನ ಮುಮ್ಮಡಿ ರಾಜೇಂದ್ರನ (೧೨೪೬-೧೨೭೯) ಆಳ್ವಿಕೆಯಲ್ಲಿ ಪೂರ್ಣಗೊಂಡು ತಮಿಳುನಾಡಿನ ಅಧಿಪತಿಗಳಾದರು.
ಚೋಳರು  ಸಮರ್ಥವಾದ ಆಡಳಿತವನ್ನು ವ್ಯವಸ್ಥೆಗೊಳಿಸಿದ್ದರು. ಕೇಂದ್ರಾಡಳಿತವನ್ನು ರಾಜನ ನೇತೃತ್ವದಲ್ಲಿ ವ್ಯವಸ್ಥಿತವಾದ ಅಧಿಕಾರ ವರ್ಗ ನಿರ್ವಹಿಸುತ್ತಿತ್ತು. ಸುಸಜ್ಜಿತವಾದ ಸೈನ್ಯ ಮತ್ತು ನೌಕಾದಳವನ್ನು ರೂಪಿಸಿದ್ದರು. ಗ್ರಾಮಸಭೆಗಳು ಸ್ವಾಯತ್ತವಾಗಿದ್ದು ಚುನಾಯಿತ ಸದಸ್ಯರೂ ಕೇಂದ್ರ ಸರ್ಕಾರದ ಮಧ್ಯ ಪ್ರವೇಶವಿಲ್ಲದೆ, ಗ್ರಾಮಾಡಳಿತವನ್ನು ನಿರ್ವಹಿಸುತ್ತಿದ್ದರು. ಒಂದನೆಯ ಪರಾಂತಕನ ಉತ್ತರಮೇರೂರು ಶಾಸನಗಳು ಈ ಕರ್ತವ್ಯಗಳನ್ನು ಕುರಿತಾದ ವಿವರಣಗಳನ್ನೊಳಗೊಂಡಿವೆ. ಫಲವತ್ತತೆಯ ಆಧಾರದ ಮೇಲೆ ಜಮೀನನ್ನು ವಿಭಜಿಸಿ, ಕಂದಾಯವನ್ನು ನಿಗದಿಪಡಿಸಿ ನಗದು ಅಥವಾ ವಸ್ತುರೂಪದಲ್ಲಿ ವಸೂಲಿಸುತ್ತಿದ್ದರು. ನ್ಯಾಯಾಡಳಿತವು  ದಯಾಪರತೆಯಿಂದ  ಕೂಡಿದ್ದಿತ್ತು.
ಸಮಾಜದಲ್ಲಿ ಕಂಡುಬರುತ್ತಿದ್ದ ವೈಶಿಷ್ಟ್ಯವೆಂದರೆ ವಲಂಗೈ (ಬಲಗೈ) ಮತ್ತಿ ಇಡಂಗೈ (ಎಡಗೈ) ನಡುವಣ ಹೋರಾಟ. ಈ ಜಾತಿಗಳು ಕೈಗಾರಿಕ ವರ್ಗಗಳ ಭಾಗಗಳಾಗಿದ್ದವು. ಸ್ತ್ರೀಯರ ಸ್ಥಾನಮಾನದಲ್ಲಿ ಹೆಚ್ಚಿನ ಬದಲಾವಣೆ ಕಂಡುಬರುವುದಿಲ್ಲ. ವಿದೇಶಿವ್ಯಾಪಾರ ಸಂಘಗಳ ನಿಯಂತ್ರಣದಲ್ಲಿತ್ತು. ಹಿಂದೂ ಹಾಗೂ ಜೈನ, ಬೌದ್ಧ ಧರ್ಮಗಳೂ ಪ್ರಚಲಿತದಲ್ಲಿದ್ದವು. ಏನ್ನಾಯಿರಂ, ತಿಭುವನಿ, ತಿರುಮುಕ್ಕೂಡಲ್ ಮತ್ತು ತಿರುವದುತುರೈ ಪ್ರಸಿದ್ಧ ವಿದ್ಯಾಕೇಂದ್ರಗಳನ್ನು ಹೊಂದಿದ್ದವು. ದೇವಾಲಯಗಳು ಧಾರ್ಮಿಕ ಶಿಕ್ಷಣದ ಕೇಂದ್ರಗಳಾಗಿದ್ದವು. ತಮಿಳು ಸಾಹಿತ್ಯ ತನ್ನ ರಜತ ಯುಗವನ್ನು ಚೋಳರ ಕಾಲದಲ್ಲಿ ಕಂಡಿತು. ಆ ಯುಗದ ಪ್ರಮುಖ ಕೃತಿಗಳೆಂದರೆ ತಿರುತ್ತಕ್ಕದೇವರ ಶಿವಕಸಿಂದಾಮಣಿ, ಕಂಬನ್‌ನ ರಾಮಾಯಣ, ಸೆಕ್ಕಿಲಾರ್‌ನ ಪೆರಿಯಪುರಾಣಂ ಅಥವಾ ತಿರುತ್ತೊಂಡಾರ್ ಪುರಾಣಂ. ತಂಜಾವೂರು ಮತ್ತು ಗಂಗೈಕೊಂಡ ಚೋಳಪುರಂನ ಶಿವದೇವಾಲಯಗಳೂ ದ್ರಾವಿಡ ಶೈಲಿಯ ವಿಕಸನದ ಉದಾಹರಣೆಗಳಾಗಿವೆ. ಬೃಹದೇಶ್ವರ ದೇವಾಲಯದ ವಿಮಾನ ವೈಭವಯುತವಾಗಿದೆ. ಕುಶಲಕರ್ಮಿಗಳು ಲೋಹವನ್ನು ಎರಕ ಹುಯ್ಯುವುದರಲ್ಲಿ ಉನ್ನತ  ಪರಿಣತಿ ಪಡೆದಿದ್ದರೆಂಬುದಕ್ಕೆ ವಿಶ್ವವಿಖ್ಯಾತ ನಟರಾಜ ಪ್ರಸಿದ್ಧವಾಗಿದೆ.
೧೪
ರಾಷ್ಟ್ರಕೂಟರು ಮತ್ತು ಚಾಲುಕ್ಯರಿಗೆ ಸಾಮಂತರಾಗಿದ್ದ ದೇವಗಿರಿಯ ಸೇವುಣರು (ಯಾದವರು) ಸುಮಾರು ಹನ್ನೆರಡನೆಯ ಶತಮಾನದ ಅಂತ್ಯದ ವೇಳೆಗೆ ಪ್ರವರ್ಧಮಾನಕ್ಕೆ ಬಂದರು. ದೃಡಪ್ರಹಾರನು ಈ ಮನೆತನದ ಮೂಲ ಪುರಷ. ಆತನ ಮಗ ಸೇವುಣಚಂದ್ರನು ತನ್ನ ವಂಶದ ಸ್ಥಾನಮಾನಗಳನ್ನು ಹೆಚ್ಚಿಸಿ ಮಹಾಮಂಡಲೇಶ್ವರ ಸ್ಥಾನಕ್ಕೆ ಏರಿಸಿದನು. ಐದನೆಯ ಭಿಲ್ಲಮನ ಕಾಲದಲ್ಲಿ ಸೇವುಣರು ಸ್ವತಂತ್ರರಾದರು. ತನ್ನ ದಿಗ್ವಿಜಯದಲ್ಲಿ ಕಲ್ಯಾಣ,  ಕಿಸುಕಾಡುನಾಡು, ತರ್ದವಾಡಿ, ಬೆಳ್ವಲ ಮೊದಲಾದ ಪ್ರದೇಶಗಳನ್ನು ಗೆದ್ದುಕೊಂಡನು. ಉತ್ತರದಲ್ಲಿ ಪಾರಮಾರರು, ಗುಜರಾತಿನ ಚಾಲುಕ್ಯರು ಮತ್ತು ಚೌಹಾನರನ್ನು ಸೋಲಿಸಿದನು.  ಹೊಯ್ಸಳ ವೀರಬಲ್ಲಾಳನಿಂದ ಸೊರಟೂರು ಕದನಲ್ಲಿ ಪರಾಜಯಗೊಂಡು ನಂತರ ತೀರಿಕೊಂಡನು. ಆತನು ದೇವಗಿರಿಯನ್ನು ನಿರ್ಮಾಣ ಮಾಡಿ ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನೆಂದು ಹೇಮಾದ್ರಿ ಹೇಳಿದ್ದಾನೆ. ಆತನ ಮಗ ಜೈಕುಗಿಗೆ ಹೊಯ್ಸಳರನ್ನು ದಂಡಿಸಲಾಗದಿದ್ದರೂ ಕಾಕತೀಯರ ವಿರುದ್ಧ ಯಶಸ್ಸು ಗಳಿಸಿದನು.
ಸಿಂಘಣನು ಈ ವಂಶದ ಮಹತ್ವಪೂರ್ಣ ವ್ಯಕ್ತಿ. ೧೨೧೧ ರಲ್ಲಿ ವೀರಬಲ್ಲಾಳನ ಮೇಲೆ ಯುದ್ಧ ಘೋಷಿಸಿ ಬೆಳ್ಳಿಗ್ರಾಮ ಒಂದಳಿಕೆ ಮತ್ತು ಉದ್ದರೆ ಕದನಗಳಲ್ಲಿ ಸೋಲಿಸಿದನಲ್ಲದೆ ತನ್ನ ವಿಜಯಿ ಸೈನ್ಯವನ್ನು ಕಾವೇರಿಯವರೆಗೂ ನುಗ್ಗಿಸಿದನು. ಕಾಕತೀಯರ ಮೇಲೆ ಜಯ ಗಳಿಸಲು ಆತನಿಗೆ ಸಾಧ್ಯವಾಗಲಿಲ್ಲ ಮತ್ತು ಉತ್ತರ ಭಾರತದ ದಿಗ್ವಿಜಯ ಹೆಚ್ಚು ಫಲಕಾರಿಯಾಗಿರಲಿಲ್ಲ.
ಸಿಂಘಣನ ಮೊಮ್ಮಗ ಕೃಷ್ಣ ತಾತನಿಂದ ಪಡೆದ ಸಾಮ್ರಜ್ಯಕ್ಕೆ ಕೆಲವು ಪ್ರದೇಶಗಳನ್ನು ಸೇರಿಸಿ ವಿಸ್ತರಿಸಿದನು. ಆತನ ಸಹೋದರ ಮಹಾದೇವ ಕೊಂಕಣದ ಶಿಲಾಹಾರರನ್ನು ಸೋಲಸಿ “ಕೊಂಕಣ ಚಕ್ರವರ್ತಿ” ಎಂಬ ಬಿರುದನ್ನು ಧರಿಸಿದನು. ಮಹಾದೇವನ ಮರಣಾನಂತರ ಅವನ ಮಗ ಅಮ್ಮಣ ಹಾಗೂ ಕೃಷ್ಣನ ಮಗ ರಾಮಚಂದ್ರನಿಗೂ ಯುದ್ಧ ಪ್ರಾರಂಭವಾಯಿತು. ರಾಮಚಂದ್ರನು ಅಮ್ಮಣನನ್ನು ಕೊಂದು ಸಿಂಹಾಸನವನ್ನೇರಿದನು.
ರಾಮಚಂದ್ರನ ಆಳ್ವಿಕೆಯಲ್ಲಿ ಕಾರಾದ ಆಡಳಿತಾಧಿಕಾರಿ ಅಲ್ಲಾವುದ್ದೀನ್ ಖಿಲ್ಜಿಯು ೧೨೩೪ರಲ್ಲಿ ದೇವಗಿರಿಯನ್ನು ಮುತ್ತಿ ಸೂರೆ ಹೊಡೆದನು. ರಾಮಚಂದ್ರನ ಮಗ ಸಂಕರದೇವನು ಯುದ್ಧವನ್ನು ಮುಂದುವರಿಸಿ ಸೋತು, ಹೆಚ್ಚಿನ ಕಪ್ಪ ಕಾಣಿಕೆಗಳನ್ನು ಖಿಲ್ಜಿಗೆ ಒಪ್ಪಿಸುವುದು ಅನಿವಾರ್ಯವಾಯಿತು. ಈ  ಸೋಲಿನ ಲಾಭ ಪಡೆದ ಕಾಕತೀಯ ಪ್ರತಾಪರುದ್ರ ಮತ್ತು ಮುಮ್ಮಡಿ ಬಲ್ಲಾಳ ಸೇವುಣರ ಪ್ರದೇಶಗಳನ್ನು ಆಕ್ರಮಿಸತೊಡಗಿದರು. ೧೩೦೭ರಲ್ಲಿ ಕಾಫರನು ಸಂಕರನ್ನು ಸೋಲಿಸಿ, ಲೂಟಿಯೊಡನೆ ಹಿಂತಿರುಗಿದನು. ೧೩೧೦ ರಲ್ಲಿ ರಾಮಚಂದ್ರನ ಮರಣಾನಂತರ ಮತ್ತೊಮ್ಮೆ ದಾಳಿ ಸಂಕರನನ್ನು ಸೋಲಿಸಿ ಸೇವುಣ ರಾಜ್ಯವನ್ನು ದೆಹಲಿ ಸುಲ್ತಾನರ ಆಳ್ವಿಕೆಗೆ ಒಳಪಡಿಸಿದನು.
ಅಲ್ಲಾವುದ್ದೀನನ ಮರಣಾನಂತರದ ಸಂದಿಗ್ಧ ಪರಿಸ್ಥಿತಿಯಲ್ಲಿ ರಾಘವನ ನೆರವಿನಿಂದ ರಾಮಚಂದ್ರನ ಅಳಿಯ ಹರಪಾಲದೇವನು ದೇವಗಿರಿಯ ಕೋಟೆಯನ್ನು ವಶಪಡಿಸಿಕೊಂಡು ಸ್ವಾತಂತ್ರ್ಯವನ್ನು ಸ್ಥಾಪಿಸಿದನು. ಇದು ಮೂರು ವರ್ಷಗಳು ಮಾತ್ರ ನಡೆಯಿತು. ಮುಬಾರಕ್ ಸುಲ್ತಾನನ ಆಪ್ತ ಸೇವಕ ಖುಸ್ರಾಮ್ ಆತನನ್ನು ಸೋಲಿಸಿ, ಹೊಸ ಆಡಳಿತ ವ್ಯವಸ್ಥೆಯನ್ನು ಸ್ಥಾಪಿಸಿ, ಮಲ್ಲಿಕ್ ಯಾಕ್ ಲಿಖಿಯನ್ನು ಪ್ರಾಂತಾಧಿಕಾರಿಯಾಗಿ ನೇಮಿಸಿದನು. ಹೀಗೆ ೧೩೧೮ರಲ್ಲಿ ಸೇವುಣರ ವೈಭವವು ಕೊನೆಗೊಂಡಿತು.
ಸೇವುಣರ ಆಡಳಿತ ಪದ್ಧತಿ ಸಮರ್ಥವಾಗಿತ್ತು. ಜಾತಿ ಪದ್ಧತಿಯಲ್ಲಿ ರೂಪಾಂತರವೇನೂ ಇರಲಿಲ್ಲ. ಜಾತೀಯತೆ ಯಾವ ಹುದ್ದೆಗಳಿಗೂ ಅಡ್ಡ ಬರುತ್ತಿರಲಿಲ್ಲ. ಸ್ತ್ರೀಯರ ಸ್ಥಾನಮಾನದಲ್ಲಿ ಯಾವ ಔನ್ಯತ್ಯವೂ ಇರಲಿಲ್ಲ. ಧರ್ಮಶಾಸ್ತ್ರದ ಬ್ರಾಹ್ಮಣ ವಿಧವೆಯರು ಪತ್ನಿಯಾಗಲು ಅವಕಾಶವಿರಲಿಲ್ಲ. ಆಸ್ತಿಯಲ್ಲಿ ಅಧಿಕಾರವಿರುತ್ತಿತ್ತು. ದೇವಗಿರಿಯು ಐಶ್ವರ್ಯ ಮತ್ತು ಸಂಮೃದ್ಧಿಗೆ ಹೆಸರಾಗಿತ್ತು. ವಸ್ತು ವಿನಿಮಯ ಪದ್ಧತಿಯು ಅಲ್ಪ ಪ್ರಮಾಣದ ವ್ಯವಹಾರವಾಗಿತ್ತು. ವ್ಯಾಪಾರ  ಮತ್ತು ಕೈಗಾರಿಕೆಗಳು ಸಂಘಗಳಿಂದ ವ್ಯವಸ್ಥಾಪಿಸಲಾಗುತ್ತಿದ್ದಿತು. ನೂತನ ವೈಷ್ಣವ ಪಂಥಗಳು ಈ ಕಾಲದಲ್ಲಿ ಅಭಿವೃದ್ಧಿಯನ್ನು ಪಡೆದವು. ಪಂಡರಾಪುರದ ವಿಠ್ಠಲ ಅಥವಾ ವಿಠೋಬ ಪಾಂಡುರಂಬ ಭಕ್ತಿ ಪಂಥದ ಕೇಂದ್ರವಾಗಿತ್ತು. ಸಾಹಿತ್ಯಕ್ಕೆ ಸೇವುಣರ ಕೊಡುಗೆ ಜ್ಯೋತಿಷ್ಯ ಗ್ರಂಥಗಳು. ಲಕ್ಷ್ಮೀಧರ, ಚಂಗಲದೇವ ಮತ್ತು ಅನಂತದೇವ ಆಸ್ಥಾನದ ಜ್ಯೋತಿಷ್ಯರು. ಶಾರ್ಙ್ಞದೇವನು ಸಂಗೀತ ರತ್ನಾಕರ ಎಂಬ ಸಂಗೀತ ಗ್ರಂಥವನ್ನು ರಚಿಸಿದನು. ಕನ್ನಡ ಕವಿ ಕಮಲಭವನು ಶಾಂತೇಶ್ವರ ಪುರಾಣವನ್ನು ರಚಿಸಿದನು. ಬಿಲ್ಹಣ ಪಂಡಿತ ಸೂಕ್ತಿ ಮುಕ್ತಾವಳಿ ಎಂಬ ಗ್ರಂಥವನ್ನು ರಚಿಸಿದನು. ಹೇಮಾದ್ರಿಯು ಆ ಕಾಲದ ಪ್ರಮುಖ ಗ್ರಂಥಕರ್ತ. ಚತುವರ್ಗ ಚಿಂತಾಮಣಿ, ಕಾಲ ನಿರ್ಣಯ, ತಿಥಿ ನಿರ್ಣಯ, ಪರ್ಜನ್ಯ ಪ್ರಯೋಗ, ತ್ರಿಸ್ಥಲವಿಧಿ, ಆಯುರ್ವೇದ ರಸಾಯನ, ದಾನ ವಾಕ್ಯಾವಲಿ, ಅರ್ಧಕಾಂಡ ಮತ್ತು ಹರಿಲೀಲ ಆತನ ಕೃತಿಗಳು. ಹೀಗೆ ಅನವರತ ಹೋರಾಟಗಳ ನಡುವೆಯೂ ಸೇವುಣರು ಸಾಂಸ್ಕೃತಿಯ ಪ್ರಗತಿಯನ್ನು  ಕಡೆಗಣಿಸಲಿಲ್ಲ.
೧೫
ಕರ್ನಾಟಕದ ಮತ್ತೊಂದು ಪ್ರಸಿದ್ಧ ರಾಜಮನೆತನದ ಹೊಯ್ಸಳರದು. ಶಾಸನಗಳ ಪ್ರಕಾರ ಈ ವಂಶದ ಮೂಲ ಪುರುಷ ಸಳ. ಈಗಿನ ಮೂಡಗೆರೆ ತಾಲ್ಲೂಕಿನ ಸೊಸೆವೂರು ಅಥವಾ ಶಶಕಪುರ ಅವರ ರಾಜಧಾನಿಯಾಗಿತ್ತು. ಕಲ್ಯಾಣದ ಚಾಲುಕ್ಯರ ಸಾಮಂತರಾಗಿ ವಿನಯಾದಿತ್ಯನ ಕಾಲದಲ್ಲಿ ಅಭಿವೃದ್ಧಿ ಹೊಂದಿದರು. ಆತನ ಮೊಮ್ಮಗ ವಿಷ್ಣುವರ್ಧನನ ಆಳ್ವಿಕೆಯಲ್ಲಿ (೧೧೦೬-೧೧೫೨) ಹೆಚ್ಚು ಪ್ರಖ್ಯಾತರಾದರು. ೧೧೧೩ರಲ್ಲಿ ಗಂಗವಾಡಿಯನ್ನು ವಶಪಡಿಸಿಕೊಂಡು ಕರ್ನಾಟಕವನ್ನು ಚೋಳರ ಆಧಪತ್ಯದಿಂದ ಮುಕ್ತಿಗೊಳಿಸಿದನು. ಸಂಪನ್ಮೂಲಗಳಿಗೆ ಹೆಸರಾದ ಪಶ್ಚಿಮ ತೀರ ಪ್ರದೇಶಗಳನ್ನು  ವಶಪಡಿಸಿಕೊಂಡು ಬಂಕಾಪುರದಲ್ಲಿ ಬೀಡುಬಿಟ್ಟನು. ಹೊಯ್ಸಳರ ಸಾರ್ವಭೌಮತ್ವವನ್ನು ಸ್ಥಾಪಿಸುವ ಯತ್ನ ಫಲಕಾರಿಯಾಗಲಿಲ್ಲ. ಹಾಸನ ಜಿಲ್ಲೆಯ ಕನ್ನೇಗಾ ಕದನದಲ್ಲಿ ಹಿನ್ನೆಡೆ ಪಡೆದು ವಿಕ್ರಮಾದಿತ್ಯ ಕೈಬಿಡಲಿಲ್ಲ. ನಾಮಮಾತ್ರವಾಗಿದ್ದ  ಚಾಲುಕ್ಯ ಸಾಮಂತತನವು ಆತನನ್ನು ಚುಚ್ಚಿತ್ತಿತ್ತು. ಮುಮ್ಮಡಿ ಸೋಮೇಶ್ವರನ ಕಾಲದಲ್ಲಿ  ದಂಗೆಯೆದ್ದು ೧೧೩೭ರಲ್ಲಿ ಹಾನಗಲ್ಲನ್ನು ವಶಪಡಿಸಿಕೊಂಡನು. ಇಮ್ಮಡಿ ಜಗದೇಕಮಲ್ಲನ  ಆಳ್ವಿಕೆಯಲ್ಲಿ ಗಂಗವಾಡಿ, ನೊಳಂಬವಾಡಿ, ಬನವಾಸಿ, ಹಾನಗಲ್ಲು, ಹೆದ್ದೊರೆಯವರೆಗೆ ಹುಲಿಗೆರೆಯನ್ನು ವಶಪಡಿಸಿಕೊಂಡು ತನ್ನ ನೆಲೆವೀಡಾದ ಬಂಕಾಪುರದಿಂದ ಆಳುತ್ತಿದ್ದನು. ಈ ವಿಜಯಗಳ ಸ್ಮರಣೆಗಾಗಿ  ವಿಷ್ಣುವರ್ಧನನು ತಲಕಾಡು, ಬೇಲೂರು, ಮೇಲುಕೋಟೆ, ಗದಗ ಮತ್ತು ಬಂಕಾಪುರದಲ್ಲಿ ವಿಜಯನಾರಾಯಣ ದೇವಾಲಯಗಳನ್ನು ಕಟ್ಟಿಸಿದನು. ವಿಶಿಷ್ಟಾದ್ವೈತದ ಪ್ರತಿಪಾದಕ ರಾಮಾನುಜಾಚಾರ್ಯರಿಗೆ ಆಶ್ರಯವಿತ್ತು, ಶ್ರೀ ವೈಷ್ಣವಧರ್ಮ ಕರ್ನಾಟಕದಲ್ಲಿ ಜನಪ್ರಿಯವಾಗಲು ಕಾರಣನಾದನು. ಈ ಕಾಲದಲ್ಲಿ ಜೈನ ವಿದ್ವಾಂಸರ ರಾಜೇಂದ್ರನು ಕ್ಷೇತ್ರಗಣಿತ ಮತ್ತು ಲೀಲಾವತಿ ಎಂಬ ಗಣಿತಶಾಸ್ತ್ರದ ಬಗ್ಗೆ ಗ್ರಂಥಗಳನ್ನು ರಚಿಸಿದನು.
ಆತನ ಮಗ ವಿಜಯನರಸಿಂಹನ (೧೧೫೨-೧೧೭೩) ದುರ್ಬಲತೆಯಿಂದಾಗಿ ಸೇವುಣರು ಮತ್ತೆ ಮೈಸೂರಿನ ಉತ್ತರ ಭಾಗಗಳನ್ನು ಆಕ್ರಮಿಸಿದರು. ಆತನ ಆಸ್ಥಾನದ ಕವಿ ಕೆರೆಯಪದ್ಮರಸ ಕನ್ನಡದಲ್ಲಿ ದೀಕ್ಷಾಬೋಧೆ ಮತ್ತು ಸಂಸ್ಕೃತದಲ್ಲಿ ಸುನಂದ ಚರಿತ್ರೆಯನ್ನು ರಚಿಸಿದನು. ಜನ್ನನ  ತಂದೆ ಸುಮನೋಬಾಣ ಮತ್ತು ಕನ್ನಡ ಕವಿ ಹರಿಹರ ಆತನ ಆಸ್ಥಾನದಲ್ಲಿದ್ದರು. “ದಕ್ಷಿಣದ ಚಕ್ರವರ್ತಿ” ಎಂಬ ಬಿರುದಾಂಕಿತ ಇಮ್ಮಡಿ ಬಲ್ಲಾಳ ಈ ವಂಶದ ಶ್ರೇಷ್ಠ ದೊರೆ. ಉಚ್ಚಂಗಿಯ ದುರ್ಗಮ್ಮ ಕೋಟೆಯನ್ನು ವಶಪಡಿಸಿಕೊಂಡು “ಶನಿವಾರಸಿದ್ಧಿ” ಮತ್ತು “ಗಿರಿದುರ್ಗಮಲ್ಲ” ಎಂಬ ಬಿರುದುಗಳನ್ನು ಧರಿಸಿದನು. ವಿಕ್ರಮಚೋಳ ಮತ್ತು ಇಮ್ಮಡಿ ಕುಲೋತ್ತುಂಗನನ್ನು ಸೋಲಿಸಿ ಕರ್ನಾಟಕದಿಂದ ಚೋಳರ ಆಳ್ವಿಕೆಯನ್ನು ನಿರ್ಮೂಲ ಮಾಡಿದನು. ಬನವಾಸಿ ಮತ್ತು ನೊಳಂಬವಾಡಿಯನ್ನು ವಶಪಡಿಸಿಕೊಂಡು ಸರಟೂರಿನಲ್ಲಿ ಸೇವುಣ ರಾಜನನ್ನು ಸೋಲಿಸಿ ಕಲ್ಯಾಣವನ್ನು ಸ್ವಾಧೀನಪಡಿಸಿಕೊಂಡನು. ಲೊಕ್ಕಿಗುಂಡಿ ಅಥವಾ ಲಕ್ಕುಂಡಿ ಬಲ್ಲಾಳನ  ಎರಡನೆಯ ರಾಜಧಾನಿಯಾಯಿತು. ಇಮ್ಮಡಿ ಚೋಳರಾಜನಿಗೆ ಸಿಂಹಾಸನವನ್ನು ದೊರಕಿಸಿಕೊಟ್ಟು ಚೋಳರಾಜ್ಯ ಪ್ರತಿಷ್ಠಾಪನಾಚಾರ್ಯ ಎಂಬ ಬಿರುದನ್ನು ಧರಿಸಿದನು. ಬಲ್ಲಾಳನ ಕೊನೆಯ ದಿನಗಳಲ್ಲಿ ಸೇವುಣರಾಜ ತುಂಗಭದ್ರೆಯ ಉತ್ತರ ಪ್ರದೇಶವನ್ನು ಗೆದ್ದುಕೊಂಡನು. ಬಲ್ಲಾಳನು ಸಾಹಿತ್ಯ ಪೋಷಕನಾಗಿದ್ದನು. ಜನ್ನನು ಯಶೋಧರ ಚರಿತೆ, ರುದ್ರಭಟ್ಟನು ಜಗನ್ನಾಥ ವಿಜಯ, ನೇಮಿನಾಥನು ಲೀಲಾವತಿ ಪ್ರಬಂಧಂ, ನೇಮಿನಾಥ ಪುರಾಣ (ಅರ್ಥನೇಮಿ) ರಚಿಸಿದರು.
ಬಲ್ಲಾಳನ ಮಗ ಇಮ್ಮಡಿ ನರಸಿಂಹ ಸೇವುಣರಾಜ ಮಹಾದೇವನನ್ನು ಸೋಲಿಸಿ, ಚೋಳರಾಜನ ನೆರವಿಗೆ ಧಾವಿಸಿ, ಶಂಭುನಾರಾಯನನ್ನು ಸೋಲಿಸಿ, ಚೋಳ ಆಡಳಿತವನ್ನು ಪುನಃ ವ್ಯವಸ್ಥಾಪಿಸಿದನು. ಕಾವೇರಿಯ ಉತ್ತರ ದಂಡೆಯ ಮೇಲೆ ಕಣ್ಣಾನೂರು ಎಂಬಲ್ಲಿ ಹೊಯ್ಸಳರ ರಾಜಧಾನಿಯನ್ನು ಸ್ಥಾಪಿಸಿ ದಕ್ಷಿಣ ಭಾರತವನ್ನು ನಿಯಂತ್ರಿಸಲು ಪ್ರಾರಂಭಿಸಿದನು. ಆತನು ಮಾರವರ್ಮಪಾಂಡ್ಯನು ಕಪ್ಪ ಕೊಡುವಂತೆ ಮಾಡಿದನೆಂದು ಗದ್ಯಕರ್ಣಾಮೃತವು ತಿಳಿಸುತ್ತದೆ.
ನರಸಿಂಹ ಮಗ ಸೋಮೇಶ್ವರ ರಾಜ್ಯವನ್ನು ಇಬ್ಭಾಗ ಮಾಡಿ ಕರ್ನಾಟಕದ ಜಿಲ್ಲೆಗಳನ್ನು ತನ್ನ ಮಗ ಮುಮ್ಮಡಿ ನರಸಿಂಹನಿಗೂ, ತಮಿಳು ಪ್ರದೇಶಗಳನ್ನು ಮತ್ತೊಬ್ಬ ಮಗ ರಾಮನಾಥನಿಗೂ ಹಂಚಿದನು. ನರಸಿಂಹನ ಮರಣಾನಂತರ ಪಟ್ಟಕ್ಕೆ ಬಂದ ಮುಮ್ಮಡಿ  ಬಲ್ಲಾಳನು ಎರಡು ಭಾಗಗಳನ್ನು ಒಟ್ಟಾಗಿಸಿದನು. ಸೇವುಣರಿಂದದ ಬನವಾಸಿ, ಸಂತಲಿಗೆ ಮತ್ತು ಕೋಗಲಿಗಳನ್ನು ಗೆದ್ದುಕೊಂಡನು. ದಕ್ಷಿಣದತ್ತ ತಿರುಗಿ ಪಾಂಡ್ಯದ ದಾಯಾದಿ ಕಲಹದಲ್ಲಿ ಮಧ್ಯ ಪ್ರವೇಶಿಸಿ ಕೊಂಡೈಮಂಡಲದ ಬಹುಪಾಲು ಪ್ರದೇಶಗಳನ್ನು, ಕಂಚಿಯೂ ಸೇರಿದಂತೆ, ತನ್ನದಾಗಿಸಿಕೊಂಡನು. ೧೩೧೦ರವರೆಗೆ ದಕ್ಷಿಣ ಭಾರತದಲ್ಲಿ ತನ್ನ ಸ್ಥಾನವನ್ನು ಉನ್ನತವಾಗಿಸಿಕೊಂಡಿದ್ದನು. ಬಲ್ಲಾಳನು ರಾಜಧಾನಿಯಲ್ಲಿಲ್ಲದಾಗ ೧೩೧೦ ರಲ್ಲಿ ಮಲ್ಲಿಕಾಫರನು ನಿರಾಯಾಸವಾಗಿ ದೋರಸಮುದ್ರನನ್ನು ವಶಪಡಿಸಿಕೊಂಡನು. ಕಾಫನರು ತಮಿಳುನಾಡಿನ ವಿರುದ್ಧ ದಂಡಯಾತ್ರೆಯನ್ನು ಮುಂದುವರಿಸಿದಾಗ ಬಲ್ಲಾಳನು ದ್ವಾರಸಮದ್ರವನ್ನು ಪುನಃ ಸ್ವಾಧೀನಪಡಿಸಿಕೊಂಡನಲ್ಲದೆ ತನ್ನ ಮಗ ವಿಜಯ ವಿರೂಪಾಕ್ಷನ ಹೆಸರಿನಲ್ಲಿ ಹಂಪಿಯ ಹತ್ತಿರ ಹೊಸ ರಾಜಧಾನಿ ವಿಜಯ ವಿರೂಪಾಕ್ಷಪುರವನ್ನು ಸ್ಥಾಪಿಸಿದನು. ಈ ರಾಜಧಾನಿಯು ನಂತರ ವಿಜಯನಗರವಾಯಿತು.
ತೊಗಲಕ್ ಸಂಸ್ಕೃತಿ ಅವನತಿ ವೇಳೆಗೆ ಮಧುರೆಯ ಸುಲ್ತಾನರಿಂದ ಆಳಲ್ಪಡುತ್ತಿತ್ತು.  ಈ ಸುಲ್ತಾನನು ಬಲಯುತವಾದ ರಕ್ಷಣಾಪಡೆಯೊಂದನ್ನು ಕಣ್ಣಾನೂರಿನಲ್ಲಿ ಸ್ಥಾಪಿಸಿದನು. ಈ ಪಡೆಯನ್ನು ಓಡಿಸಲು ಹೋರಾಟ ಪ್ರಾರಂಭಿಸಿ ಇನ್ನೇನು ಗೆಲುವು ದೊರೆಯಿತೆನ್ನುವಷ್ಟರಲ್ಲಿ ಬಲ್ಲಾಳನು ೧೩೪೨ರಲ್ಲಿ ಮಡಿದನು. ಆತನ ಸಾವಿನೊಂದಿಗೆ ಹೊಯ್ಸಳರ ವೈಭವಯುತ ಯುಗ ಅಂತ್ಯಗೊಂಡು ಮರೆಯಾಯಿತು.
ಆಡಳಿತ ಕ್ಷೇತ್ರದಲ್ಲಿ ಹೊಯ್ಸಳರ ವಿಶೇಷವೆಂದರೆ ಪಂಚಪ್ರಧಾನಿಗಳ ಮಂತ್ರಿ ಮಂಡಲದ ರಚನೆ. ಸಮಾಜದ ವರ್ಣ ಪದ್ಧತಿಯ ಅನುಸರಣೆ ಕಠಿಣವಾಗಿರಲಿಲ್ಲ. ದಂಡನಾಯಕರಾಗಿ  ಬ್ರಾಹ್ಮಣರು  ಮತ್ತು ವೈಶ್ಯರು ಆರಿಸಲ್ಪಟ್ಟಿದ್ದರು. ಕೆಳಜಾತಿಯವರು ತಮ್ಮ ಸ್ಥಾನಮಾನಗಳನ್ನು ಹೆಚ್ಚಿಸಿಕೊಳ್ಳಲು ಪ್ರಯತ್ನಿಸುತ್ತಿದ್ದರು. ವ್ಯಾಪಾರಿಗಳು, ಕಲ್ಲುಕುಟಿಗರು, ಕಂಚುಗಾರರು, ಅಕ್ಕಸಾಲಿಗರು, ಬಡಗಿಗಳು ಸಮಾಜದಲ್ಲಿ ಪ್ರಮುಖ ಸ್ಥಾನವನ್ನು ಗಳಿಸಿದ್ದರು. ತಮ್ಮ  ಸೇನಾಧಿಪತಿಗಳ ಮತ್ತು ದೊರೆಗಳ ಬಗ್ಗೆ ಸ್ವಾಮಿನಿಷ್ಠೆ ವ್ಯಕ್ತಪಡಿಸುವ ಗರುಡ ಪದ್ಧತಿ ಸಮಾಜದ ವಿಶೇಷತೆಯಾಗಿತ್ತು. ಸ್ತ್ರೀಯರು, ಮುಖ್ಯವಾಗಿ ರಾಣಿಯರು, ಆಡಳಿತ ಶ್ಲಾಘ್ಯವಾದ ಕಾರ್ಯ,  ಸಾಹಿತ್ಯ ಮತ್ತು ಕಲಾಕ್ಷೇತ್ರಗಳಲ್ಲಿ ಪ್ರಮುಖ ಪಾತ್ರವನ್ನು ವಹಿಸಿದ್ದರು.  ಕನ್ನಡ ಮತ್ತು ಸಂಸ್ಕೃತ ಸಾಹಿತ್ಯ ದೊರೆಗಳ ಪೋಷಣೆಗೆ ಪಾತ್ರವಾಗಿದ್ದವು. ಜೈನಧರ್ಮವು ಪ್ರಬಲವಾಗಿದ್ದಿತು. ರಾಣಿ ಶಾಂತಲ ಜಾಗೂ ಪ್ರಸಿದ್ಧ ದಂಡನಾಯಕರು ಜೈನರಾಗಿದ್ದರು. ಪ್ರತ್ಯಭಿಜ್ಞೆ, ಪಾಶುಪತಿ ಮತ್ತು ಕಾಲಮುಖ ಶೈವಪಂಗಡಗಳು ಪ್ರಚಲಿತದಲ್ಲಿದ್ದವು. ರಾಮಾನುಜಾಚಾರ್ಯರು ೨೦ ವರ್ಷಗಳು ಕರ್ನಾಟಕದಲ್ಲಿ ತಂಗಿದ್ದುದು ಆ ಧರ್ಮದ ಜನಪ್ರಿಯತೆಗೆ ಕಾರಣವಾಯಿತು.
ಚಾಲುಕ್ಯ ವಾಸ್ತುಶಿಲ್ಪದ ಹೊಯ್ಸಳರ ಕಾಲದಲ್ಲಿ ಕೆಲವು ವೈಶಿಷ್ಟ್ಯಗಳನ್ನು ಪಡೆದು ಹೊಯ್ಸಳ ಶೈಲಿ ರೂಪಗೊಂಡಿತು. ಹೊಯ್ಸಳ ದೇವಾಲಯಗಳು ನಕ್ಷತ್ರಾಕಾರದಲ್ಲಿದ್ದು ಅವುಗಳನ್ನು ಏಕಕೂಟ, ದ್ವಿಕೂಟ, ತ್ರಿಕೂಟ, ಚತುಷ್ಕೂಟ ಮತ್ತು ಪಂಚಕೂಟಗಳೆಂದು ಗರ್ಭಗುಡಿಯ ಆಧಾರದ ಮೇಲೆ ವಿಭಜಿಸಲ್ಪಡುತ್ತವೆ. ಜಗತಿಯ ಮೇಲೆ ಪ್ರದಕ್ಷಿಣ ಪಥವಿರುವುದು ಈ ಶೈಲಿಯ ಒಂದು ವಿಶೇಷ. ಶಿಲ್ಪಕಲೆ, ಕುಶಲತೆ, ಸಂವೃದ್ಧಿ, ಗಹನವಾದ ಅಲಂಕಾರ ಮತ್ತು ಆಭರಣಗಳ ಭೂಷಣಕ್ಕೆ ಹೆಸರಾಗಿವೆ. ಶಿಲಾಬಾಲಿಕೆಗಳು ವಿಭಿನ್ನ ನೃತ್ಯದ ಭಂಗಿಗಳಲ್ಲಿದ್ದು, ಶಿಲ್ಪಗಳ ಜಟಿಲ ಮತ್ತು ನೈಪುಣ್ಯದ ಶಿಲ್ಪಕೌಶಲ್ಯಕ್ಕೆ ಸಾಕ್ಷಿಗಳಾಗಿವೆ. ಬೇಲೂರಿನ ಚನ್ನಕೇಶವ, ಹಳೇಬೀಡಿನ ಹೊಯ್ಸಳೇಶ್ವರ, ಸೋಮನಾಥಪುರದ ಕೇಶವ ದೇವಾಲಯಗಳು ಹೊಯ್ಸಳ ಪ್ರಸಿದ್ಧ ನಿರ್ಮಾನಗಳಾಗಿವೆ.
೧೬
ವಾರಂಗಲ್‌ನ ಕಾಕತೀಯರ ಐತಿಹಾಸಿಕ ವ್ಯಕ್ತಿ ಬೇಟ ಕಲ್ಯಾಣದ ಆರನೆಯ ವಿಕ್ರಮಾದಿತ್ಯದ ಸಾಮಂತನಾಗಿದ್ದನು. ಇಮ್ಮಡಿ ಪ್ರೊಲನು ಕೃಷ್ಣ ಗೋದಾವರಿ ನಡುವಣ ಪ್ರದೇಶವನ್ನು ವಶಪಡಿಸಿಕೊಂಡು ತನ್ನ ರಾಜ್ಯವನ್ನು ನಿರ್ಮಿಸಿ ಅನುವುಕೊಂಡವನ್ನು ರಾಜದಾನಿಯನ್ನಾಗಿ ಮಾಡಿಕೊಂಡನು. ಒಂದನೆಯ ಪ್ರತಾಪರುದ್ರ (೧೧೬೧-೧೧೮೫) ವಾರಂಗಲ್ ನಗರವನ್ನು ನಿರ್ಮಿಸಿ ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಪ್ರತಾಪ ರುದ್ರನಿಗೆ ಮಕ್ಕಳಿಲ್ಲದ್ದರಿಂದ ಆತನ ಸಹೋದರ ಮಹಾದೇವ ಸಿಂಹಾಸನಕ್ಕೆ ಬಂದನು.  ಆತನು ಸೇವುಣರಾಜ ಜೈತುಗಿಯಿಂದ ಪರಾಭವಗೊಂಡನು.
ಮಹಾದೇವನ ಮಗ ಗಣಪತೆ (೧೧೯೯-೧೨೬೧) ಈ ವಂಶದ ಶ್ರೇಷ್ಠ ದೊರೆ. ಆತನು ತನ್ನ ೬೨ ವರ್ಷಗಳ ದೀರ್ಘ ಆಳ್ವಿಕೆಯಲ್ಲಿ ಉತ್ತಮ ಆಡಳಿತಗಾರ ಎಂಬ ಗೌರವಕ್ಕೆ ಪಾತ್ರನಾಗಿದ್ದನು. ವೆಲನಾಂತಿ ಚೋಡರ ಫಲವತ್ತಾದ ಪ್ರದೇಶಗಳನ್ನು ವಶಪಡಿಸಿಕೊಂಡು ನೆಲ್ಲೂರಿನ ತೆಲುಗು-ಚೋಡರನ್ನು ತನ್ನ ಅಧಿಪತ್ಯಕ್ಕೆ ಒಳಪಡಿಸಿದನು. ನಂತರ ಮುಮ್ಮಡಿ ಕುಲೋತ್ತುಂಗ ಮತ್ತು ಕಳಿಂಗದ ಮುಮ್ಮಡಿ ಅವಂಗ ಭೀಮನೊಂದಿಗೆ ಹೋರಾಡಿದನು.  ತೆಲುಗು-ಚೋಡರ ಪರವಾಗಿ ಜಟಾವರ್ಮನ್ ಸುಂದರ ಪಾಂಡ್ಯನೊಂದಿಗೆ ಹೋರಾಡಿ ಚೋಡ ತಿಕ್ಕನನ್ನು ನೆಲ್ಲೂರಿನ ಸಿಂಹಾಸನದಲ್ಲಿ ಸ್ಥಿರವಾಗಿ ನೆಲೆಸಿದನು. ಕಾಡವ ನಾಯಕ ಕೊಪ್ಪೆರುಂಜಿಂಗ ಗಣಪತಿಯ ಆಧಿಪತ್ಯಕ್ಕೆ ಸಮ್ಮತಿಸಿದನು.
ಗಣಪತಿಯು ತನ್ನ ಪುತ್ರಿ ರುದ್ರಾಂಬಾಳನ್ನು ತನ್ನ ಉತ್ತರಾಧಿಕಾರಿಯಾಗಿ ಘೋಷಿಸಿ, ಆಕೆಯನ್ನು ರುದ್ರದೇವ ಮಹಾರಾಜ ಎಂದು  ಕರೆಯಲಾರಂಭಿಸಿ, ತನ್ನ ಆಡಳಿತದಲ್ಲಿ ಭಾಗಿಯಾಗಿಸಿಕೊಂಡಿದ್ದನು. ಆಳ್ವಿಕೆಯ ದಿನಗಳಲ್ಲಿ ಕಂಡುಬರುತ್ತಿದ್ದ ತೊಂದರೆಗಳನ್ನು ಹತ್ತಿಕ್ಕಿದಳು. ಸೇವುಣ ಮಹಾದೇವನ ದಾಳಿಯನ್ನು ಹಿಮ್ಮೆಟ್ಟಿಸಿದಳು. ಆದರೆ ಸೇವುಣರು ತಮ್ಮ ಹೋರಾಟವನ್ನು ಮುಂದುವರಿಸಿದರು. ೧೨೮೦ರಲ್ಲಿ ತನ್ನ ಮೊಮ್ಮಗ  ಇಮ್ಮಡಿ ಪ್ರತಾಪರುದ್ರನನ್ನು ಯುವರಾಜನಾಗಿ ನೇಮಿಸಿಕೊಂಡು. ಆತನು ಹೊಯ್ಸಳರು ಮತ್ತು ಸೇವುಣರ ಬೆಂಬಲ ಪಡೆದ ಅಂಬದೇವನ ದಂಗೆಯನ್ನು  ೧೨೯೧ರಲ್ಲಿ ಅಡಗಿಸಿದನು. ರುದ್ರಾಂಬಾಳ ನಂತರ ಸಿಂಹಾಸನಕ್ಕೆ ಬಂದ ಇಮ್ಮಡಿ ಪ್ರತಾಪರುದ್ರ ( ೧೨೯೫-೧೩೨೬) ಕುಂತಲದ ದಂಡಯಾತ್ರೆಯನ್ನು ಪ್ರಾರಂಭಿಸಿ ಸೇವುಣರ ನಾಣ್ಯಗಳನ್ನು ಹೊರಹಾಕಿ  ಆದೋನಿ ಮತ್ತು ರಾಯಚೂರು ಕೋಟೆಗಳನ್ನು ವಶಪಡಿಸಿಕೊಂಡು, ಆ ಪ್ರದೇಶವನ್ನು ಮತ್ತೆ ಆಳ್ವಿಕೆಗೆ ಒಳಪಡಿಸಿದನು. ಹದಿಮೂರನೆಯ ಶತಮಾನದ ಆದಿಭಾಗದಲ್ಲಿ ಅಲ್ಲಾವುದ್ಧಿನನ ಯುದ್ಧ ಚಟುವಟಿಕೆಗಳು ದಖನ್‌ನಲ್ಲಿ ಅಪಾಯದ ಭೀತಿಯನ್ನು ಸೃಷ್ಟಿಸಿತು. ಪ್ರತಾಪರುದ್ರನು ದಕ್ಷಿಣದಲ್ಲಿ ದಂಡಯಾತ್ರೆಯ ಯೋಜನೆಯನ್ನು ಮುಂದೂಡಿ ತನ್ನ ರಾಜ್ಯವನ್ನು ಈ ಹೊಸ ಅಪಾಯದಿಂದ ರಕ್ಷಿಸಲು ಕಾರ್ಯತತ್ಪರನಾದನು. ೧೩೦೯-೧೩೧೦ರಲ್ಲಿ ಕಾಫರ್ ವಾರಂಗಲ್ ಮೇಲೆ ಅತಿಕ್ರಮಣ ಮಾಡಿದಾಗ ತನ್ನ ಭಂಡಾರವನ್ನು ಆತನಿಗೊಪ್ಪಿಸಿ ಶಾಂತಿಯನ್ನು ಖರೀದಿಸಿದನು. ಮುಸಲ್ಮಾನರ ಸೈನ್ಯ ತೆರವು ಮಾಡಿದ ಮೇಲೆ ತನ್ನ ದಕ್ಷಿಣದ ದಂಡಯಾತ್ರೆಯನ್ನು ಪ್ರಾರಂಭಿಸಿ ತಿರುಚಿನಾಪಲ್ಲಿಯವರೆಗೆ ಎಲ್ಲ ದೇಶಗಳನ್ನು ಆಕ್ರಮಿಸಿಕೊಂಡನು. ಆದರೆ ಈ ವಿಶಾಲವಾದ ಸಾಮ್ರಾಜ್ಯವನ್ನು ಬಹುಕಾಲದ ವರೆಗೆ ಅನುಭವಿಸುವ ಅದೃಷ್ಟವನ್ನು ಆತನು ಪಡೆದಿರಲಿಲ್ಲ. ೧೩೨೨ರಲ್ಲಿ ಮಹಮದ್ ಬಿನ್ ತೊಗಲಕ್ ವಾರಂಗಲ್ ಆಕ್ರಮಿಸಿ ಪ್ರತಾಪರುದ್ರನನ್ನು ಸೆರೆಹಿಡಿದನು. ಆನಂತರದ ಪ್ರತಾಪರುದ್ರ ಮತ್ತು ಆತನ ಉತ್ತರಾಧಿಕಾರಿಗಳ ರಾಜಕೀಯ ಚಟುವಟಿಕೆಗಳ ಕುರಿತಾಗಿ ಏನೂ ತಿಳಿಯದು. ಪ್ರತಾಪರುದ್ರನ ಆಸ್ಥಾನಕವಿ ವಿದ್ಯಾನಾಥನು ಪ್ರತಾಪರುದ್ರ-ಯಶೋಭೂಷಣವನ್ನು ರಚಿಸಿದನು. ಕಾಕತೀಯರು ಸಂಸ್ಕೃತ ಹಾಗೂ ತೆಲುಗು ಸಾಹಿತ್ಯವನ್ನು ಪೋಷಿಸಿದರು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೯. ಗುಪ್ತರಿಂದ ಮೊಗಲರವರೆಗೆ (ಅಕ್ಬರ್) – ಕೆಲವು ಟಿಪ್ಪಣಿಗಳು (೪)
೧೭
ಉತ್ತರ ಭಾರತದಲ್ಲಿ ಮಹಮದ್ ಘೋರಿಯ ಮರಣಾನಂತರ ಕುತುಬಿದ್ದೀನ್ ಸ್ವತಂತ್ರವಾಗಿ ಮೆಮಲುಕ್ ಸಂತತಿಯನ್ನು ಸ್ಥಾಪಿಸಿ ದೆಹಲಿ ಸುಲ್ತಾನರ ಆಳ್ವಿಕೆಯನ್ನು ಪ್ರಾರಂಭಿಸಿದನು. ದೆಹಲಿ ಮತ್ತು ಲಾಹೋರಿನಲ್ಲಿ ತನ್ನ ಸ್ಥಾನವನ್ನು ಬಲಪಡಿಸಿಕೊಂಡು, ಕುಲೀನರನ್ನು ತನ್ನ ಅಧೀನಕ್ಕೊಳಪಡಿಸಿ, ತನ್ನ ಸ್ವಾತಂತ್ರ್ಯವನ್ನು ರಕ್ಷಿಸುವಲ್ಲಿ ಕಾರ್ಯತತ್ಪರನಾಗಿದ್ದನು. ಆತನು ಕೇವಲ ನಾಲ್ಕು ವರ್ಷಗಳವರೆಗೆ ಮಾತ್ರ ಆಳಿದ್ದರಿಂದ ಆಡಳಿತ ವ್ಯವಸ್ಥೆಯ ಕಡೆಗೆ ಗಮನ ಹರಿಸಲಾಗಲಿಲ್ಲ. ಕುತುಬುದ್ದೀನ್ ಅಜ್ಮೀರದಲ್ಲಿ ಧಾಯ್ ದಿನ್ ಕಾ ಜೋನ್  ಪಾರ ಮತ್ತು ದೆಹಲಿಯಲ್ಲಿ ಕುವತ್ -ಉಲ್-ಇಸ್ಲಾಂ ಮಸೀದಿಗಳನ್ನು ನಿರ್ಮಿಸಿ ಕುತುಬ್ ಮಿನಾರ್ ಕಟ್ಟಡಗಳನ್ನು ಪ್ರಾರಂಭಿಸಿದನು.
ಕುತುಬುದ್ದೀನ್  ೧೨೦೬ರಲ್ಲಿ ಮರಣಹೊಂದಿದ ಮೇಲೆ ಆರಂಶಾನ ಎಂಟು ತಿಂಗಳ ಆಳ್ವಿಕೆಯ ನಂತರ ಇಲ್‌ತೂಲ್ತುಮಿಶ್‌ (೧೨೧೧-೧೨೩೬) ಸರ್ಕಾರದ ಸೂತ್ರವನ್ನು  ವಹಿಸಿಕೊಂಡನು. ಆತನನ್ನು ದೆಹಲಿ ಸುಲ್ತಾನ ರಾಜ್ಯದ ನಿಜವಾದ ಸ್ಥಾಪಕನೆಂದು ಪರಿಗಣಿಸಲಾಗಿದೆ. ರಾಜ್ಯಕ್ಕೆ ಒಂದು ರಾಜಧಾನಿ, ಸಾರ್ವಭೌಮ್ಯರಾಜ್ಯ, ರಾಜಸತ್ತೆಯ  ಸರ್ಕಾರ, ತುಕಾನ್‌ಇ-ಚಹಲ್‌ಗನಿ ಅಥವಾ ಚಲಿಸ ಎಂಬ ಅಧಿಕಾರ ವರ್ಗ ಅಥವಾ ಕುಲೀನರ ವರ್ಗವನ್ನು  ಸ್ಥಾಪಿಸಿದನು. ಆತನು ಚಲಾವಣೆಗೆ ತಂದ ಬೆಳ್ಳಿಯ ಟಂಕ ಮತ್ತು ತಾಮ್ರದ ಜಿಟಿಲ್ ಸುಲ್ತಾನ ವಂಶದ ಮೂಲನಾಣ್ಯಗಳಾಗಿ ಉಳಿದವು. ‘ಸುಲ್ತಾನ್‌’ ಎಂಬ ಅಧಿಕಾರನಾಮವನ್ನು ಧರಿಸಿದವರಲ್ಲಿ ಆತ ಮೊದಲಿಗ. ಮಂಗೋಲರ ದಾಳಿಯಿಂದ ರಾಜ್ಯವನ್ನು ರಕ್ಷಿಸಿ, ವಿಸ್ತರಣಾನೀತಿಯನ್ನು ಅನುಸರಿಸಿ ಬಂಗಾಳ ಮತ್ತು ರಜಪೂತ ರಾಜರನ್ನು ಸೋಲಿಸಿದನು. ಕುತುಬ್ ಮಿನಾರ್ ಪೂರ್ಣಗೊಳಿಸಿದನು.
ಇಲ್‌ತೂಲ್ತುಮಿಶ್‌ ನಂತರ ರೆಜಿಯ ಸುಲ್ತಾನ ಸೇರಿದಂತೆ ನಾಲ್ವರು ಆಳಿದ ಮೇಲೆ ನಾಸಿರ್‌ ಉದ್ದೀನ್‌ ಮಹಮದ್‌ ಷಾ ಸಿಂಹಾಸನಕ್ಕೆ ಬಂದನು.  ಆತನ ಆಳ್ವಿಕೆಯಲ್ಲಿ ಕುಲೀನವರ್ಗದಲ್ಲಿ ಒಬ್ಬನಾದ ಬಲ್ಪನ್ ತನ್ನ ಮಗಳನ್ನು ಆತನಿಗೆ ಕೊಟ್ಟು ವಿಹಾಹ ಮಾಡಿ, ಸುಲ್ತಾನನ ಪ್ರತಿನಿಧಿಯಾಗಿ ನೇಮಕಗೊಂಡು ಆಡಳಿತ ಸೂತ್ರವನ್ನು ತನ್ನ ಕೈಗೆ ತೆಗೆದುಕೊಂಡನು. ನಾಸಿರುದ್ದೀನನ ಮರಣಾನಂತರ ಬಲ್ಬನ್ ಆಳ್ವಿಕೆಯಲ್ಲಿ ಪ್ರಧಾನ ಪಾತ್ರವನ್ನು ವಹಿಸುತ್ತಿದ್ದ ಕುಲೀನವರ್ಗವನ್ನು ನಿರ್ನಾಮ ಮಾಡಿ ಸಿಂಹಾಸನವನ್ನು ಆಕ್ರಮಿಸಿಕೊಂಡನು.
ಗಯಾಸುದ್ದೀನ್ ಬಲ್ಬನ್ (೧೨೬೫-೧೨೮೭) ರಾಜ್ಯದ ವಿಸ್ತರಣೆಗಿಂತ ಸಂಘಟನೆಗೆ ಪ್ರಾಮುಖ್ಯತೆ ನೀಡಿದನು. ಮಂಗೋಲರ ದಾಳಿಯನ್ನು ತಡೆಗಟ್ಟಲು ಸರಹದ್ದುಗಳಲ್ಲಿ ರಾಜ್ಯಗಳನ್ನು ನಿರ್ಮಿಸಿದನು. ಸೈನ್ಯವನ್ನು ಸಜ್ಜುಗೊಳಿಸಿ, ಗುಪ್ತಚಾರ ದಳವನ್ನು ಅಭಿವೃದ್ಧಿಗೊಳಿಸಿದನು. ರಾಜನು ಭೂಲೋಕದಲ್ಲಿನ ದೇವರ ಪ್ರತಿನಿಧಿ ಎಂಬ ಸಿದ್ದಾಂತವನ್ನು ಜನಪ್ರಿಯಗೊಳಿಸುವ ಯತ್ನವನ್ನು ಮಾಡಿದನಲ್ಲದೆ ಸುಲ್ತಾನನು ಅಲ್ಲಾನಿಗೆ ಮಾತ್ರ ಜವಾಬ್ದಾರನೆಂದು ಘೋಷಿಸಿದನು. ರಾಜ್ಯದಲ್ಲಿನ ದಂಗೆಗಳನ್ನು ಹತ್ತಿಕ್ಕಿ, ಬಂಗಾಳವನ್ನು ಗೆದ್ದುಕೊಂಡು, ತನ್ನ ಮಗ ಬುಘ್ರಾಖಾನನನ್ನು ಪ್ರಾಂತಾಧಿಕಾರಿಯಾಗಿ ನೇಮಿಸಿದನು. ಮಂಗೋಲರ ದಾಳಿಯಲ್ಲಿ ಮರಣ ಹೊಂದಿದ ಹಿರಿಯ ಮಗನ ದುಃಖವನ್ನು  ಭರಿಸಲಾಗದೆ ಸತ್ತುಹೋದನು.
ಬಲ್ಬನ್ ನಂತರ ಭುಗಿಲೆದ್ದ ರಾಜಕೀಯ ಕ್ಷೋಭೆಯ ಲಾಭಪಡೆದು ಜಲಾಲುದ್ದೀನ್ ಖಿಲ್ಜಿ ಮನೆತನದ ಆಳ್ವಿಕೆಯನ್ನು ಸ್ಥಾಪಿಸಿದನು. ಇದು ಕೇವಲ ರಾಜಮನೆತನದ ಬದಲಾಣೆಯಾಗಿರದೆ ಅದು ಖಿಲ್ಜಿಯವರ ಕ್ರಾಂತಿಯೆಂದು ಕೆಲವರು ಅಭಿಪ್ರಾಯ ಪಟ್ಟಿದ್ದಾರೆ. ಏಕೆಂದರೆ ಈ ಸಂತತಿಯವರು ಜನಾಂಗೀಯ ನಿರಂಕುಶ ಪ್ರಭುತ್ವವನ್ನು ಕೊನೆಗಾಣಿಸಿ ಶ್ರೇಷ್ಠ ಮಟ್ಟದ ಸಾಮ್ರಾಜ್ಯಶಾಹಿತ್ವವನ್ನು ಆರಂಭಿಸಿದರು. ಈ ವಂಶದ ಪ್ರಖ್ಯಾತ ಸುಲ್ತಾನ ಅಲ್ಲಾವುದ್ಧೀನ್ ಖಿಲ್ಜಿ (೧೨೬೯-೧೩೧೬). ಅಲ್ಲಾವುದ್ದೀನ್ ತನ್ನ ಚಿಕ್ಕಪ್ಪ ಹಾಗೂ ಮಾವನಾದ ಜಲಾಲುದ್ದೀನನನ್ನು ಮೋಸದಿಂದ ಕೊಂದು ಸಿಂಹಾಸನವನ್ನು ಆಕ್ರಮಿಸಿದನು. ಆತನು  ಸಾಮ್ರಾಜ್ಯದ ರಕ್ಷಣೆ, ವಿಸ್ತರಣೆ ಮತ್ತು ಸಂಘಟನೆಯಲ್ಲಿ ನಂಬಿದ್ದನು. ಕಾರ ಮತ್ತು ಮಣಿಕ್‌ಪುರದ ಪ್ರಾಂತಾಧಿಕಾರಿಯಾಗಿದ್ದಾಗಲೇ ದೇವಗಿರಿಯ ಮೇಲೆ ದಂಡೆತ್ತಿ ಹೋಗಿ ಸೂರೆ ಮಾಡಿದ್ದನು. ಸುಲ್ತಾನನಾದ ಮೇಲೆ ಗುಜರಾತ್‌, ಜೈಸಲ್‌ಮೇರ್, ರಾಣತಂಬೂರು, ಬಂಗಾಳ, ಚಿತ್ತೂರು, ಮಾಳ್ವ, ಸಿವಾನ ಮತ್ತು ಜಲೂರ್ ರಾಜ್ಯಗಳನ್ನು ವಶಪಡಿಸಿಕೊಂಡನು. ಆತನ ಸೇನಾಪತಿ ಮಲ್ಲಿಕಾಫರ್ ೧೩೦೭ ಮತ್ತು ೧೩೧೭ರಲ್ಲಿ ದಖನ್‌ದಂಡಯಾತ್ರೆ ಕೈಗೊಂಡು ದೇವಗಿರಿ, ತೆಲಾಂಗಣ, ದ್ವಾರಸಮುದ್ರ ಮತ್ತು ಪಾಂಡ್ಯ ರಾಜರುಗಳನ್ನು ಸೋಲಿಸಿದನು. ಈ ವಿಜಯಗಳಿಂದ ಆತನ ಸಾಮ್ರಾಜ್ಯವು ವಿಶಾಲಗೊಂಡಿತು.
ರಾಜ್ಯದಲ್ಲಿನ ಸಣ್ಣಪುಟ್ಟ ದಂಗೆಗಳಿಗೆ ಕುಲೀನರೇ ಕಾರಣರೆಂದು ಅರಿತ ಅಲ್ಲಾವುದ್ದೀನ್ ಅವರು ಅನುಭೋಗಿಸುತ್ತಿದ್ದ ಇನಾಮುಗಳನ್ನು ವಾಪಸ್ಸು ಪಡೆದನು. ಮಂಗೋಲರ ದಾಳಿಯನ್ನು  ಹತ್ತಿಕ್ಕುವ ಸಲುವಾಗಿ ದೊಡ್ಡ ಸೈನ್ಯವನ್ನು ಕಟ್ಟಿದನು. ಸೈನಿಕರಿಗೆ ಅವಶ್ಯಕವಾದ ವಸ್ತುಗಳು ಸುಲಭ ಬೆಲೆಯಲ್ಲಿ ದೊರಕುವಂತೆ ಮಾಡಲು ಮಾರುಕಟ್ಟೆ ನಿಯಂತ್ರಣವನ್ನು ಜಾರಿಗೆ ತಂದನು. ಇವು ಆರ್ಥಕ ನೀತಿಯಿಂದ ಪ್ರೇರಿತವಾಗಿರಲಿಲ್ಲ. ಈ ನಿಯಂತ್ರಣ ದೆಹಲಿಗೆ ಮಾತ್ರ ಸೀಮಿತವಾಗಿತ್ತು. ಅಮೀರ್ ಖುಸ್ರು ಮತ್ತು ಅಮೀರ್ ಹಸನ್ ಆತನ ಆಸ್ಥಾನದಲ್ಲಿದ್ದರು. ದೆಹಲಿಯಲ್ಲಿ ಅಲೈ ದರ್ವಾಜವನ್ನು ಕಟ್ಟಿಸಿದನು. ಅಲ್ಲಾವುದ್ದೀನನ ಮರಣಾನಂತರ ಖಿಲ್ಜಿವಂಶ ಕೇವಲ ನಾಲ್ಕು ವರ್ಷಗಳು ಅಸ್ತಿತ್ವದಲ್ಲಿತ್ತು. ಘಿಯಾಸುದ್ದೀನನು ಅವರ ಆಳ್ವಿಕೆಯನ್ನು ಅಂತ್ಯಗೊಳಿಸಿ ತೊಘಲಕ್‌ವಂಶವನ್ನು ಸ್ಥಾಪಿಸಿದನು.
ಘಿಯಾಸುದ್ದೀನನು ಜಾಗೀರುಗಳನ್ನು ಕುಲೀನರಿಗೆ ಮರಳಿಸಿ ಅವರ ಒಲವನ್ನು ಸಂಪಾದಿಸಿದನು. ರಾಜ್ಯದ ಆರ್ಥಿಕಸ್ಥಿತಿಯನ್ನು ಅಭಿವೃದ್ಧಿಪಡಿಸಲು ಕೃಷಿಯನ್ನು ಪ್ರೋತ್ಸಾಹಿಸಿ, ರೈತರ ರಕ್ಷಣೆಯತ್ತ ಗಮನ ಹರಿಸಿದನು. ರಸ್ತೆಗಳನ್ನು ರಿಪೇರಿ ಮಾಡಿ ಸಂಪರ್ಕ ಸಾಧನವನ್ನು ವ್ಯವಸ್ಥಿತಗೊಳಿಸದನಲ್ಲದೆ ಸೇತುವೆಗಳು ಮತ್ತು ಕಾಲುವೆಗಳನ್ನು ನಿರ್ಮಿಸಿದನು. ಅಂಚೆ ವ್ಯವಸ್ಥೆಯನ್ನು ಉತ್ತಮಗೊಳಿಸಿದನು. ಆಂತರಿಕ ದಂಗೆಗಳನ್ನು ಅಡಗಿಸಿ, ದೇವಗಿರಿ ಮತ್ತು ಕಾಕತೀಯರನ್ನು ಸೋಲಿಸಿ, ದೇವಗಿರಿ ಹಾಗೂ ತೆಲಂಗಾಣವನ್ನು ತನ್ನ ರಾಜ್ಯಕ್ಕೆ ಸೇರಿಸಿಕೊಂಡನು. ಓರಂಗಲ್ ಸುಲ್ತಾನಪುರ ಎಂಬ ಹೆಸರನ್ನು ಪಡೆಯಿತು. ಘಿಯಾಸುದ್ದೀನನನ್ನು ಕೊಂದು ಮಹಮದ್‌ ಬಿನ್‌ ತೊಘಲಕ್‌ ಸಿಂಹಾಸನವನ್ನೇರಿದನು. ಮಧ್ಯಕಾಲೀನ ಭಾರತದ ಇತಿಹಾಸದಲ್ಲಿ ಆತನು ಆಕರ್ಷಕ ವ್ಯಕ್ತಿಯಾಗಿದ್ದಾನೆ. ಧಾರ್ಮಿಕ ವ್ಯವಹಾರಗಳಲ್ಲಿ ಧಾರಾಳವಾಗಿ ವರ್ತಿಸುತ್ತಿದ್ದನು. ದೂರ ದೇಶಗಳಾದ ಚೀನಾ, ಇರಾನ್‌ ಮತ್ತು ಈಜಿಪ್ಟ್‌ನೊಂದಿಗೆ ರಾಯಭಾರಿ ವರ್ಗದ ಸಂಬಂಧಗಳನ್ನು ಬೆಳೆಸಿದನು. ವರ್ಗ ಮತ್ತು ಜನಾಂಗ ವ್ಯತ್ಯಾಸಗಳನ್ನು ಕಡೆಗಣಿಸಿ ಅರ್ಹತೆಯ ಆಧಾರದ ಮೇಲೆ ಅಧಿಕಾರಿಗಳನ್ನು ನಿಷ್ಕೃಷ್ಟವಾಗಿ ನೇಮಕ ಮಾಡುತ್ತಿದ್ದನು. ರಾಜಧಾನಿಯನ್ನು ದೆಹಲಿಯಿಂದ ದೌಲತಾಬಾದ್‌ಗೆ ವರ್ಗಾಯಿಸಿದುದು, ವ್ಯವಸಾಯ ಇಲಾಖೆಯ ಸ್ಥಾಪನೆ, ಸಾಂಕೇತಿಕ ನಾಣ್ಯ ಚಲಾಚಣೆ ಮೊದಲಾದ ಸುಧಾರಣೆಗಳು ಯಶಸ್ವಿಯಾಗಿ ಕಾರ್ಯಗತವಾಗಲಿಲ್ಲ. ಆದರೆ ಅವನು ದಕ್ಷಿಣ ಭಾರತದ ಬಹುಭಾಗವನ್ನು ಗೆದ್ದುಕೊಂಡು ತನ್ನ ರಾಜ್ಯಕ್ಕೆ ಸೇರಿಸಿಕೊಂಡನು. ನಾಗರಕೋಟ್‌ನ ವಿರುದ್ಧದ ಯುದ್ಧಗಳಲ್ಲಿಯೂ ಯಶಸ್ವಿಯಾದನು. ಆದರೆ ಅವನ ಕರಜಾಲ್ ದಂಡೆಯಾತ್ರೆ ಹಾಗೂ ಖುರಸಾನ್ ಮತ್ತು ಇರಾಕನ್ನು ಆಕ್ರಮಿಸುವ ಯೋಜನೆಗಳು ವಿಫಲಗೊಂಡವು.
ಮುಂದಿನ ಸುಲ್ತಾನ ಫಿರೊಜ್ ಷಾ (೧೩೫೧-೧೩೮೮) ರಾಜ್ಯವನ್ನು ರಕ್ಷಿಸುವ, ಪ್ರಜೆಗಳ ದೃಢವಿಶ್ವಾಸವನ್ನು ಗಳಿಸುವ ಹಾಗೂ ಹಣಕಾಸಿನ ಪರಿಸ್ಥಿತಿಯನ್ನು ಸುಧಾರಿಸುವತ್ತ ತನ್ನ ಗಮನವನ್ನು ಹರಿಸಿದನು. ಖರಾಜ್, ಖಾಮ್ಸ್‌, ಜಸಿಯ ಮತ್ತು ಜಕತ್ ತೆರಿಗೆಗಳನ್ನು ಹೊರತುಪಡಿಸಿ ಇತರ ತೆರಿಗೆಗಳನ್ನು ವಜಾ ಮಾಡಿದನು. ನೀರಾವರಿ ಸೌಕರ್ಯಕ್ಕಾಗಿ ಐದು ಕಾಲುವೆಗಳನ್ನು ನಿರ್ಮಿಸಿದನು. ಫೆರಿಸ್ತಾನ ಪ್ರಕಾರ ಫಿರೋಜ್ ೫೦ ಅಣೆಕಟ್ಟುಗಳು, ೪೦ ಮಸೀದಿಗಳು, ೩೦ ಕಾಲೇಜುಗಳು, ೨೦ ಅರಮನೆಗಳು, ೧೦೦ ಅನ್ನಛತ್ರಗಳು, ೨೦೦ ನಗರಗಳು, ೩೦ ಜಲಾಶಯಗಳು, ೧೦೦  ಆಸ್ಪತ್ರೆಗಳು, ೫ ಸಮಾಧಿ ಭವನಗಳು, ೧೦೦ ಸಾರ್ವಜನಿಕ ಸ್ನಾನಗೃಹಗಳು, ೧೦ ಏಕಶಿಲಾಸ್ತಂಭಗಳು, ೧೦ ಸಾರ್ವಜನಿಕ ಭಾವಿಗಳು ಮತ್ತು ೧೫೦ ಸೇತುವೆಗಳನ್ನು ಕಟ್ಟಿಸಿದನು. ಖಿಜಿರಾಬಾದ ಮತ್ತು ಮೀರತ್‌ನಿಂದ ಅಶೋಕನ ಸ್ತಂಭಗಳನ್ನು ದೆಹಲಿಗೆ ತರಿಸಿ ಸ್ಥಾಪಿಸಿದನು. ಸಾರ್ವಜನಿಕ ಉಪಯೋಗಕ್ಕಾಗಿ ಹಲವಾರು ಕಾರ್ಯಗಳನ್ನು ಕೈಗೊಂಡನು. ಆದರೆ ಬಂಗಾಳ, ಜಾರ್ಜ್‌ನಗರ(ಒರಿಸ್ಸಾ) ನಾಗರಕೋಟ್ ಮತ್ತು ಸಿಂಧ್ ದಂಡಯಾತ್ರೆಗಳಲ್ಲಿ ಯಶಸ್ಸು ಗಳಿಸಲು ವಿಫಲನಾದನು.
ಫಿರೋಜ್‌ಷಾನ ಉತ್ತರಾಧಿಕಾರಿಗಳು ಅಸಮರ್ಥರಾಗಿದ್ದರು. ೧೩೯೮-೧೩೯೯ರಲ್ಲಿ ತೈಮೂರನು ದಂಡೆತ್ತಿ ಬಂದು ದೆಹಲಿಯನ್ನು ನಾಶಗೊಳಿಸಿದನು. ಕ್ರೂರಿಯಾದ ಆತನು ಅಸಂಖ್ಯಾತ ಜನರನ್ನು ಕೊಂದನಲ್ಲದೆ ಕಣ್ಣೆದುರಿಗೆ ಸಿಕ್ಕಿದ ಎಲ್ಲವನ್ನೂ ಧ್ವಂಸ ಮಾಡಿದನು. ವಾಪಾಸ್ಸಾಗುವ ಮುನ್ನ ಮುಲ್ತಾನ್, ಲಾಹೋರ್ ಮತ್ತು ದಿಪಾಲ್‌ಪುರಕ್ಕೆ ಪ್ರಾಂತಾಧಿಕಾರಿಯಾಗಿ ಖಿಜರ್ ಖಾನನನ್ನು ನೇಮಿಸಿದನು. ಆತನು ೧೪೧೪ರಲ್ಲಿ ಸಯ್ಯಿದ್ ವಂಶದ ಆಳ್ವಿಕೆಯಲ್ಲಿ ಪ್ರಾರಂಭಿಸಿದನು.
ಸೈಯ್ಯಿದ್ ಸಂತತಿಯ ಸುಲ್ತಾನರು ೧೪೧೪ರಿಂದ ೧೪೫೧ರವರೆಗೆ ಆಳಿದರು. ಅವರ ಅಸಮರ್ಪಕ ಆಳ್ವಿಕೆಯು ಮುಲ್ತಾವಿನ ಪ್ರಾಂತಾಧಿಕಾರಿ ಬಹುಲೂಲ್ ಲೂದಿಗೆ ಆಮಂತ್ರಣ ಕೊಟ್ಟಂತಾಯಿತು. ಆತನು ವಜೀರ್ ಹಮೀದ್ ಖಾನನ ನೆರವಿನಿಂದ ದೆಹಲಿ ಸಿಂಹಾಸನವನ್ನು ಆಕ್ರಮಿಸಿದನು.
ಲೂದಿ ಸಂತತಿಯು (೧೪೫೧-೧೫೨೬) ದೆಹಲಿ ಸುಲ್ತಾನ ರಾಜಸಂತತಿಯಲ್ಲಿ ಕೊನೆಯದು. ಬಹಲೂಲ್ ಲೂದಿಯ ಉತ್ತರಾಧಿಕಾರಿ ಸಿಕಂದರ್ ಷಾ ಲೂದಿ (೧೪೮೯-೧೫೧೩) ತನ್ನ ಸಾಮ್ರಾಜ್ಯವನ್ನು ವಿಸ್ತರಿಸಿ, ಸುಲ್ತಾನನ ಗೌರವವನ್ನು ಪುನರ್‌ಸ್ಥಾಪಿಸಿ ಲೂದಿ ಸುಲ್ತಾನರಲ್ಲಿ ಶ್ರೇಷ್ಠನೆಂದು ಪರಿಗಣಿಸಲ್ಪಟ್ಟಿದ್ದಾನೆ. ದೋಲ್‌ಪುರ, ಮಂದ್ರಯಿಲಂ, ಉತ್‌ಗೀರ್, ನಾರ‍್ವಾಡ, ನಾಗೂರು, ಬಿಹಾರಗಳನ್ನು ಗೆದ್ದುಕೊಂಡನು. ಗ್ವಾಲಿಯರ್ ರಾಜನನ್ನು ಸೋಲಿಸಿದರೂ ಆ ಪ್ರದೇಶವನ್ನು ತನ್ನ ರಾಜ್ಯಕ್ಕೆ ಸೇರಿಸಿಕೊಳ್ಳಲಾಗಲಿಲ್ಲ. ಆತನು ಸಮರ್ಥ ಆಡಳತಗಾರನಾಗಿದ್ದನು. ಸಿಕಂದರ್ ಲೂದಿಯ ಮರಣಾನಂತರ ಆತನ ಹಿರಿಯ ಮಗ ಇಬ್ರಾಹಿಂ ಲೂದಿ (೧೫೧೩-೧೫೨೬)ಸುಲ್ತಾನನಾದನು. ಆತನು ಗ್ವಾಲಿಯರ್ ರಾಜ ವಿಕ್ರಮಾಜಿತ್‌ನನ್ನು ಸೋಲಿಸಿ, ಆ ರಾಜ್ಯವನ್ನು ತನ್ನ ರಾಜ್ಯದಲ್ಲಿ ವಿಲೀನಗೊಳಿಸಿದನು. ಆದರೆ ಮೇವಾಡದ ರಾಣ ಸಂಗ್ರಾಮ ಸಂಗ್‌ನ ವಿರುದ್ಧದ ಯುದ್ಧದಲ್ಲಿ ವಿಫಲನಾದನು. ಇಬ್ರಾಹಿಂ ಸಂಶಯದ ಹಾಗೂ ಅಹಂಕಾರದ ವ್ಯಕ್ತಿಯಾಗಿದ್ದು ಅಫ್ಘಾನ್ ಕುಲೀನರಿಂದ ದ್ವೇಷಿಸಲ್ಪಡುತ್ತಿದ್ದನು. ಗುಜರಾತಿನ ಪ್ರಾಂತಾಧಿಕಾರಿ ಅಲಂಖಾನ್‌ಲೂದಿ ಮತ್ತು ಪಂಜಾಬಿನ ಪ್ರಾಂತಾಧಿಕಾರಿ ದೌಲತ್‌ಖಾನ್‌ಬಾಬರ್‌ಗೆ ಆಮಂತ್ರಣ ನೀಡಿದರು. ಬಾಬರನು ೧೫೨೬ರಲ್ಲಿ ಪಾಣಿಪಟ್‌ಕದನದಲ್ಲಿ ಇಬ್ರಾಂಹಿಂನನ್ನು ಸೋಲಿಸಿ ಮೊಗಲ್ ಸಾಮ್ರಾಜ್ಯಕ್ಕೆ ಅಡಿಪಾಯ ಹಾಕಿದನು. ಇದರೊಂದಿಗೆ ದೆಹಲಿ ಸುಲ್ತಾನರ ಆಳ್ವಿಕೆ ಕೊನೆಗೊಂಡಿತು.
ದೆಹಲಿ ಸುಲ್ತಾನರು “ದೇವಪ್ರಭುತ್ವವನ್ನು” ಸ್ಥಾಪಿಸಿದರು. ಸುಲ್ತಾನನಿಗೆ ಖಲೀಪರ ಮನ್ನಣೆ ಅಗತ್ಯವಾಗಿತ್ತು. ಅಲ್ಲಾವುದ್ದೀನ್ ಖಿಲ್ಜಿ ಮತ್ತು ಮುಬಾರಕ್ ಷಾ ಹೊರತಾಗಿ ಇತರ ಸುಲ್ತಾನರು ಹೊಗರಿನ ಪ್ರಭುತ್ವಕ್ಕೆ ಸಮ್ಮತಿಸಿದ್ದರು. ಸುಲ್ತಾನರು ನಿರಂಕುಶ ಪ್ರಭುಗಳಾಗಿದ್ದು ಎಲ್ಲ ಅಧಿಕಾರಿಗಳೂ ಅವರಲ್ಲಿ ಕೇಂದ್ರೀಕೃತವಾಗಿತ್ತು. ಅವನ ತೀರ್ಪೇನ್ಯಾಯವಾಗಿತ್ತು. ಅವರು ಹೇಳಿದ್ದೇ ಸರಿಯೆಂಬ ಭಾವನೆಯಿತ್ತು. ವಜೀರ್ ಮೊದಲಾದ ಅಧಿಕಾರಿಗಳು ಅವರ ಆಜ್ಞೆಗಳನ್ನು  ಪಾಲಿಸಬೇಕಿದ್ದಿತೇ ವಿನಃ ಸಲಹೆ ನೀಡುವುದಕ್ಕಲ್ಲ. ಈ ಕಾರಣದಿಂದ ಸುಲ್ತಾನರ ಆಡಳಿತವು ಏಕವ್ಯಕ್ತಿಯ ಆಡಳಿತವಾಗಿತ್ತು.
ಅವನ ಆಳ್ವಿಕೆಯಲ್ಲಿ ಹಿಂದೂ ಸಮಾಜದಲ್ಲಿ ಬಾಲ್ಯ ವಿವಾಹ, ಸತಿಪದ್ಧತಿ ಮೊದಲಾದ ಅನಿಷ್ಟಗಳು ನೆಲೆಗೊಂಡವು. ಬಹುಪತ್ನಿತ್ವ, ಪರ್ದಾಪದ್ಧತಿ ಮುಸಲ್ಮಾನ ಮಹಿಳೆಯರ ಸ್ಥಾನಮಾನಗಳ ಹಿನ್ನಡೆಗೆ ಕಾರಣವಾಗಿದ್ದವು. ಈ ಕಾರಣದಿಂದಾಗಿ ಮಹಿಳೆಯರ ವಿದ್ಯಾಭ್ಯಾಸ ಕುಂಠಿತಗೊಂಡಿತು. ಸುಲ್ತಾನರ ಆಳ್ವಿಕೆ ಖುರಾನಿಗೆ ಬದ್ಧವಾಗಿದ್ದು, ಕೃಷಿ ಮತ್ತು ಕೈಗಾರಿಕೆಗಳಿಗೆ ರಾಜ್ಯದ ಪ್ರೋತ್ಸಾಹದ ಬಗ್ಗೆ ಉಲ್ಲೇಕದ ಕೊರತೆಯಿಂದ, ಆರ್ಥಿಕ ಅಭಿವೃದ್ಧಿ ಕುಂಠಿತಗೊಂಡಿತು. ಕುಶಲಕರ್ಮಿಗಳ ಉಪಕರಣಗಳಲ್ಲಾಗಲೀ ಕಾರ್ಯವಿಧಾನದಲ್ಲಿಯೇ ಆಗಲಿ ಸುಧಾರಣೆ ಕಂಡುಬರುವುದಿಲ್ಲ. ಆದರೆ ಅವರ ಕೌಶಲ್ಯ ವಂಶಪಾರಂಪರ್ಯವಾಗಿದ್ದು ಉತ್ಪನ್ನಗಳು ಉತ್ಕೃಷ್ಟವಾಗಿದ್ದು, ವಿದೇಶಗಳಲ್ಲಿ ಹೆಚ್ಚಿನ ಬೇಡಿಕೆಯಿತ್ತು.
ಕೋಮುಗಳ ನಡುವಣ ಕಂದರವನ್ನು ಮುಚ್ಚಲು ಸೂಫಿ ಮತ್ತು ಭಕ್ತಿ ಸಂತರು ಶ್ರಮಿಸಿದರು. ರಮಾನಂದ, ಚೈತನ್ಯ, ಶಂಕರದೇವ ಮೊದಲಾದ ಭಕ್ತಿಸಂತರು ಹಿಂದೂ ಸಮಾಜದಲ್ಲಿ ನೆಲೆಗೊಂಡಿದ್ದ ಪಿಡುಗುಗಳನ್ನು ನಿವಾರಿಸಲು ಪ್ರಯತ್ನಿಸಿದರೆ ಕಬೀರ್ ಮತ್ತು ಗುರುನಾನಕ್ ಹಾಗೂ ಸೂಫಿಸಂತರು ಈ ಎರಡು ಕೋಮುಗಳ ನಡುವೆ ಸೌಹಾರ್ದತೆಯನ್ನುಂಟುಮಾಡಲು ಶ್ರಮಿಸಿದರು. ಕಬೀರರು ಇತರೆ ಸಂತರಂತೆ, ದೇವರು ಒಬ್ಬನೇ, ಹಿಂದೂಗಳು ದೇವನನ್ನು ಈಶ್ವರ ಎಂದು ಕರೆದರೆ ಮುಸಲ್ಮಾನರು ಅಲ್ಲಾ ಎಂದು ಕರೆಯುತ್ತಾರೆ ಎಂದು ಸಾರಿದರು. ಭಕ್ತಿ ಚಳವಳಿಗೆ, ಜನಸಾಮಾನ್ಯರ ಭಾಷೆಯಲ್ಲಿ ಸಾಹಿತ್ಯ ರಚನೆಗೆ ಉತ್ತೇಜನವಿತ್ತರು.
೧೮
ದಕ್ಷಿಣಾಪಥದಲ್ಲಿ ೧೩೩೬ರಲ್ಲಿ ಸ್ಥಾಪಿತವಾದ ವಿಜಯನಗರ ಸಾಮ್ರಾಜ್ಯವು ಇತಿಹಾಸದ ಮಹತ್ವಪೂರ್ಣ ಘಟನೆಯಾಗಿದೆ. ಈ ಸಾಮ್ರಾಜ್ಯವನ್ನು ಸಂಗಮ, ಸಾಳುವ, ತುಳುವ ಮತ್ತು ಅರವೀಡು ಮನೆತನದವರು ಅನುಕ್ರಮವಾಗಿ ಆಳಿದರು. ಸಂಗಮರ ಒಂದನೆಯ ಹರಿಹರ ದೂರದೃಷ್ಟಿಯುಳ್ಳವನಾಗಿದ್ದು ತನ್ನ ತಮ್ಮ ಬುಕ್ಕನನ್ನು ಆಡಳಿತದಲ್ಲಿ ಸೇರಿಸಿಕೊಂಡಿದ್ದನು. ಆತನ ಮರಣಾನಂತರ ಬುಕ್ಕನು ಮಗ ಕಂಪಣ ಮಧುರೆಯ ಸುಲ್ತಾನನನ್ನು ಸೋಲಿಸಿದನು. ಈ ವಿಜಯವೇ ರಾಣಿ ಗಂಗಾದೇವಿಯ ಮಧುರಾವಿಜಯದ ವಸ್ತು ವಿಷಯವಾಗಿದೆ, ಬುಕ್ಕನು ಬಹಮನಿ ಸುಲ್ತಾನರಿಂದ ಪರಾಜಯಗೊಂಡನು. ಬುಕ್ಕನ ಮಗ ಇಮ್ಮಡಿ ಹರಿಹರ ಮಹಾರಾಜಾಧಿರಾಜ ಮತ್ತು ರಾಜ ಪರಮೇಶ್ವರ ಎಂಬ ಸಾರ್ವಭೌಮರ ಬಿರುದುಗಳನ್ನು ಧರಿಸಿದವರಲ್ಲಿ  ಮೊದಲಿಗ. ಆತನು ಕೃಷ್ಣಾನದಿಯಿಂದ ದಕ್ಷಿಣದ ಪ್ರದೇಶಗಳಿಗೆ ತನ್ನ ರಾಜ್ಯವನ್ನು ವಿಸ್ತರಿಸಿದನು. ಬಹುಮನಿಯ ಸುಲ್ತಾನನಿಂದ ಸೋತ ಹರಿಹರ ಸಾಮ್ರಾಜ್ಯದ ಗಡಿ ರಕ್ಷಣೆಗಾಗಿ ಭಾರಿ ದಂಡ ತೆರಬೇಕಾಯಿತು. ಹರಿಹರನ ಮರಣದ ನಂತರ ಸಿಂಹಾಸನಕ್ಕಾಗಿ ಆತನ ಮಕ್ಕಳಲ್ಲಿ ಹೋರಾಟ ಪ್ರಾರಂಭವಾಯಿತು. ಕೊನೆಯಲ್ಲಿ ಒಂದನೆಯ ದೇವರಾಯ ೧೪೦೬ರಲ್ಲಿ ಸಿಂಹಾಸನವನ್ನೇರಿದನು. ದೇವರಾಯನೂ ಸಹ ಬಹಮನಿ ಸುಲ್ತಾನರ ವಿರುದ್ಧ ಯಶಸ್ಸು ಗಳಿಸಲಿಲ್ಲ. ಮಾತ್ರವಲ್ಲ, ಕೊಂಡವೀಡಿನ ರೆಡ್ಡಿಗಳು ಉದಯಗಿರಿ ಪ್ರಾಂತವನ್ನು ವಶಪಡಿಸಿಕೊಂಡರು. ರಾಜಮಹೇಂದ್ರಿಯ ಒಂದು ಭಾಗವನ್ನು ವಶಪಡಿಸಿಕೊಳ್ಳುವಲ್ಲಿ ಸಫಲನಾದನು. ದೇವರಾಯನ ಆಡಳಿತದ ಕೊನೆಯ ದಿನಗಳಲ್ಲಿ (ಸುಮಾರು ೧೪೨೦) ಇಟಲಿಯ ಪ್ರವಾಸಿ ನಿಕೋಲೊ ಕಾಂಟಿ ವಿಜಯನಗರಕ್ಕೆ ಭೇಟಿಯಿತ್ತಿದ್ದನು.
ಇಮ್ಮಡಿ ದೇವರಾಯನು ೧೪೨೬ರಲ್ಲಿ ಆಡಳಿತವನ್ನು ವಹಿಸಿಕೊಂಡನು. ಆತನ ಆಳ್ವಿಕೆಯು ವಿಜಯನಗರದ ಮಹತ್ವಪೂರ್ಣವಾದ ಕಾಲ. ಆಡಳಿತವನ್ನು ಕ್ರಮಗೊಳಿಸಿದನು. ತನ್ನ ಸೈನ್ಯದಲ್ಲಿ ಮುಸಲ್ಮಾನರನ್ನು ಸೇರಿಸಿಕೊಂಡನು. ಕೊಂಡವೀಡು ಮತ್ತು ಕೇರಳವನ್ನು ಗೆದ್ದುಕೊಂಡನು.  ಆದರೆ ಬಹುಮನಿ ಸುಲ್ತಾನನಿಂದ ಪರಾಜಯಗೊಂಡನು. ಆತನು ಸಾಹಿತ್ಯ ಮತ್ತು ಕಲೆಯ ಪಕ್ಷಪಾತಿಯಾಗಿದ್ದನು. ಆತನು ಸಂಗಮ ವಂಶದ ಶ್ರೇಷ್ಠ ಸಾಮ್ರಾಟ.
ದೇವರಾಯನ ಮರಣಾನಂತರ ವಿಜಯನಗರದ ಹಿರಿಮೆ ಕುಂದುತ್ತಾ ಹೋಯಿತು. ಆಡಳಿತ ವ್ಯವಸ್ಥೆ ಹದಗೆಟ್ಟಿತು. ಸಾಳುವ ನರಸಿಂಹ ೧೪೩೩ರಲ್ಲಿ ಸಿಂಹಾಸನವನ್ನು ಆಕ್ರಮಿಸಿದನು. ವಿಜಯನಗರದ ಇತಿಹಾಸದಲ್ಲಿ ಇದು ಮೊದಲನೆಯ ದುರಾಕ್ರಮಣ ಎಂದು ಪ್ರಸಿದ್ಧಿ ಪಡೆದಿದೆ. ಸಾಳುವರ ಆಳ್ವಿಕೆಯ ಕೇವಲ ೨೦ ವರ್ಷಗಳಿಗೆ ಸೀಮಿತವಾಗಿತ್ತು. ೧೪೯೫ರಲ್ಲಿ ತುಳುವ ನರಸನಾಯಕ ಸಿಂಹಾಸನವನ್ನು ಅತಿಕ್ರಮಿಸಿದನು. ಇದು ‘ದ್ವಿತೀಯ ದುರಾಕ್ರಮಣ’ ಎಂದು  ಹೆಸರಾಗಿದೆ.
ತುಳುವ ವಂಶದ ಹಾಗೂ ವಿಜಯನಗರದ ಅತಿ ಶ್ರೇಷ್ಠ ಸಾಮ್ರಾಟ ಕೃಷ್ಣದೇವರಾಯ (೧೫೦೯-೧೫೨೯). ಬಹಮನಿ ರಾಜ್ಯವನ್ನು ಪುನರುಜ್ಜೀವನಗೊಳಿಸಿ ‘ಯವನರಾಜ್ಯಸ್ಥಾಪನಾಚಾರ್ಯ’ ಎಂಬ ಬಿರುದನ್ನು ಧರಿಸಿದನು. ಆಂತರಿಕ ದಂಗೆಗಳನ್ನು ಅಡಗಿಸಿ, ರೆಡ್ಡಿ ಪಾಳೆಯಗಾರರನ್ನು ಸೋಲಿಸಿ, ತೆಲಂಗಾಣವನ್ನು ವಶಪಡಿಸಿಕೊಂಡು, ಕಳಿಂಗರಾಜ ಪ್ರತಾಪರುದ್ರನನ್ನು ಸೋಲಿಸಿ ಆತನ ಮಗಳನ್ನು ವಿವಾಹವಾದನು. ರಾಯನು ಮತ್ತೊಂದು ದಿಗ್ವಿಜಯ ಕೈಗೊಂಡು ಗೋಲ್ಕೊಂಡ ಮತ್ತು ಬಿಜಾಪುರಗಳನ್ನು ಸೂರೆ ಮಾಡಿದನು. ಆದಿಲ್ ಷಾನೊಂದಿಗೆ  ಯುದ್ಧಕ್ಕೆ ಸಿದ್ಧತೆಗಳನ್ನು ಮಾಡಿಕೊಳ್ಳುತ್ತಿದ್ದಾಗ ರೋಗಗ್ರಸ್ತನಾಗಿ ಮಡಿದನು. ಸಮರ್ಥ ಆಡಳಿತಗಾರ ಮತ್ತು ದಕ್ಷ ಆಡಳತಗಾರನಾಗಿದ್ದ ರಾಯನು ಸಾಹಿತ್ಯದ ಪೋಷಕನಾಗಿ ‘ಅಭಿನವ ಭೋಜ’ ಎಂಬ ಬಿರುದಿಗೆ ಪಾತ್ರನಾಗಿದ್ದನು. ಸ್ವತಃ ಸಂಸ್ಕೃತ ಮತ್ತು ತೆಲುಗು ಭಾಷೆಯಲ್ಲಿ ಕವಿಯಾಗಿದ್ದ ರಾಯನು ಅನುಕ್ರಮವಾಗಿ ಜಾಂಬವತಿ ಕಲ್ಯಾಣ ಮತ್ತು ಆಮುಕ್ರಮಾಲ್ಯದವನ್ನು ರಚಿಸಿದನು. ತಿಮ್ಮಣನನ್ನು ಕುಮಾರವ್ಯಾಸನ ಭಾರತವನ್ನು ಪೂರ್ಣವಾಗಿಸಲು ಕೇಳಿಕೊಂಡಿದ್ದನು. ತೆಲುಗು ಸಾಹಿತ್ಯದಲ್ಲಿ ಅಷ್ಟದಿಗ್ಗಜಗಳೆಂದು ಪ್ರಖ್ಯಾತರಾದ ಕವಿಗಳು ಆತನ ಆಸ್ಥಾನವನ್ನು ಅಲಂಕರಿಸಿದ್ದರು. ದೇವಾಲಯಗಳನ್ನು ಜೀರ್ಣೋದ್ಧಾರ ಮಾಡಿ ರಾಯಗೋಪುರಗಳೆಂದು ಹೆಸರಾದ ಗೋಪುರಗಳನ್ನು ನಿರ್ಮಿಸಿದನು.
ಕೃಷ್ಣದೇವರಾಯನ ಮರಣಾನಂತರ ಆತನ ಅಳಿಯ ಅರವೀಡು ರಾಮರಾಯ ರಾಜ್ಯದ ವ್ಯವಹಾರದಲ್ಲಿ ಕೈಹಾಕಲಾರಂಭಿಸಿದನು. ಅಚ್ಯುತರಾಯ ಇದಕ್ಕೆ ಅವಕಾಶ ಕೊಡಲಿಲ್ಲ. ಆತನ ಮರಣಾನಂತರ ಸದಾಶಿವನ ಆಳ್ವಿಕೆಯಲ್ಲಿ ಸದಾಶಿವನನ್ನು ಸೆರೆಯಲ್ಲಿಟ್ಟು ರಾಮರಾಯನು ಆಡಳಿತವನ್ನು ವಶಪಡಿಸಿಕೊಂಡನು. ವಿಜಯನಗರವನ್ನು ಅತ್ಯುನ್ನತ ಸ್ಥಾನಕ್ಕೇರಿಸುವ ಹಂಬಲದಿಂದ ಮುಸಲ್ಮಾನ ಸುಲ್ತಾನರಲ್ಲಿ ವೈಮನಸ್ಯ ಉಂಟುಮಾಡುವ ಪ್ರಯತ್ನ ೧೫೬೫ರ ರಕ್ಕಸತಂಗಡಿ ಕದನಕ್ಕೆ ಕಾರಣವಾಯಿತು. ರಾಮರಾಯ ಸೋತು ಕೊಲ್ಲಲ್ಪಟ್ಟನು. ವಿಜಯನಗರದ ಇತಿಹಾಸದಲ್ಲಿ ಇದು ಅತ್ಯಂತ ನಿಕೃಷ್ಟವಾದ ಸೋಲಾಗಿತ್ತು. ಅಳಿದುಳಿದ ಸಾಮ್ರಾಜ್ಯವನ್ನು ಅರವೀಡು ಸಂತತಿಯವರು ಆಳಲು ಪ್ರಾರಂಭಿಸಿದರು.
ಮೊದಲನೆಯ ವೆಂಕಟ (೧೫೮೬-೧೬೧೪) ಈ  ವಂಶದ ಪ್ರಬಲ ದೊರೆ. ತನ್ನ ಸೈನಿಕ ಕಾರ್ಯಾಚರಣೆಗಳಿಂದ ಅಳಿದುಳಿದ ವಿಜಯನಗರ ಸಾಮ್ರಾಜ್ಯಕ್ಕೆ ಒಂದು ರೂಪ ಕೊಟ್ಟನು. ಮೊಗಲ್ ಸಾಮ್ರಾಟ ಅಕ್ಬರ್‌ವೆಂಕಟನ ಆಸ್ಥಾನಕ್ಕೆ ೧೬೦೦ ಮತ್ತು ೧೬೦೪ರಲ್ಲಿ ರಾಯಭಾರಿಗಳನ್ನು ಕಳುಹಿಸಿಕೊಟ್ಟನು.  ಆತನು ಸಾಹಿತ್ಯ ಪೋಷಕನೂ ಆಗಿದ್ದನು. ಈ ಸಂತತಿಯ ದೊರೆ ಮೂರನೆಯ ಶ್ರೀರಂಗ ಕೆಳದಿಯ ಶಿವಪ್ಪನಾಯಕನ  ಬೆಂಬಲ ಪಡೆಯಬೇಕಾಯಿತು. ವಿಜಯನಗರವು ಹೀಗೆ ತನ್ನ ಅಸ್ತಿತ್ವದ ಕೊನೆಯನ್ನು ಕಾಣಬೇಕಾಯಿತು.
ವಿಜಯನಗರ ಆಡಳಿತದಲ್ಲಿ ಕಂಡಬರುವ ವಿಶೇಷವೆಂದರೆ ನಾಯಕರ ಪದ್ಧತಿಯ ಸ್ಥಾಪನೆ. ನಾಯಕರು ಸೈನಿಕ ಸಾಮಂತರಾಗಿದ್ದು “ಅಮರಂ” ಅನ್ನು ಪಡೆದಿದ್ದರು. ಸಾಮ್ರಾಟನಿಂದ ಪಡೆದ ಈ ಅಮರಂ ಅನ್ನು ನಾಯಕರು ವಿಭಿನ್ನ ರೀತಿಯ ಸ್ವತಂತ್ರದಲ್ಲಿ ಆಳುತ್ತಿದ್ದರು. ನಾಯಕರ ಪದ್ಧತಿಯು ಮಧ್ಯಕಾಲೀನ ಯುರೋಪಿನ ಊಳಿಗಮಾನ್ಯ ಪದ್ಧತಿಯನ್ನು ಹೋಲುತ್ತಿತ್ತು. ವಿಜಯನಗರ ಸಮಾಜದಲ್ಲಿ ಕಂಡುಬರುವ ಒಂದು ಗಮನಾರ್ಹವಾದ ವಿಷಯವೆಂದರೆ ವಿಭಿನ್ನ ಜನಾಂಗಗಳಲ್ಲಿ ಸ್ವಾಭಿಮಾನ ಮತ್ತು ಸ್ವಕೀಯತೆಗಳ  ಭಾವನೆಗಳ ಹೆಚ್ಚಳ. ಪ್ರತಿ ಜನಾಂಗವೂ ಉನ್ನತವರ್ಗದವರು ಹೊಂದಿದ್ದ ವಿಶೇಷಾಧಿಕಾರಿಗಳಿಗಾಗಿ ಮತ್ತು ಗೌರವಕ್ಕಾಗಿ ತಗಾದೆ ಮಾಡಲಾರಂಭಿಸಿದವು. ವಿಪ್ರವಿನೋದಿಗಳು ಎಂಬ ಸಾಮಾಜಿಕ ಪಂಗಡ ಬೆಳೆದು ಬಂದುದು ಈ ಕಾಲದಲ್ಲೇ. ವೀರಪಾಂಚಾಲರು,ಕೈಕ್ಕೋಲರು, ತೊಟ್ಟಿಯರು ಮತ್ತು ಕಂಬತ್ತರು ಕೆಲವು ಸಾಮಾಜಿಕ ವಿಶೇಷಾಧಿಕಾರಿಗಳಿಗೆ ಒತ್ತಾಯ ಮಾಡುತ್ತಿದ್ದರು. ಕವಿಗಳು ಮತ್ತು ನೀತಿಶಾಸ್ತ್ರಜ್ಞರು ಸಾಮಾಜಿಕ ದೋಷಗಳನ್ನು ನಿರ್ಮೂಲ ಮಾಡಲು ಪ್ರಯತ್ನಿಸಿದರು. ಇಂತಹವರಲ್ಲಿ ಸರ್ವಜ್ಞ, ಕನಕದಾಸ, ಕಪಿಲಾರ್, ವೇಮನ ಪ್ರಮುಖರು. ಜಾತಿಪದ್ಧತಿ ಮತ್ತು ಅಸ್ಪೃಶ್ಯತೆಯ ನಿವಾರಣೆಗೆ ಚಳವಳಿಯನ್ನು ಪ್ರಾರಂಭಿಸಿದರು. ಗೌಡರು ಮತ್ತು ನಾಯಕರು ಸತಿ ಪದ್ಧತಿಯನ್ನು ಪಾಲಿಸುತ್ತಿದ್ದರು. ಆದರೆ ಅದು ಐಚ್ಛಿಕವಾಗಿತ್ತು.
ಸರ್ಕಾರವು ನೀರಾವರಿ ಅನುಕೂಲತೆಗಳನ್ನು ಒದಗಿಸಿ ಕೃಷಿಯ ಬಗ್ಗೆ ಹೆಚ್ಚು ಗಮನ ಹರಿಸಿತ್ತು. ನಗರದಲ್ಲಿ ಆರ್ಥಿಕ ಜೀವನವು ಚೈತನ್ಯಪೂರ್ಣವಾಗಿತ್ತು. ಪ್ರಾಚೀನ ಕೈಗಾರಿಕೆಗಳು ಸಮರ್ಥವಾಗಿ ಕಾರ್ಯ ನಿರ್ವಹಿಸುತ್ತಿದ್ದವು. ವಜ್ರದ ಗಣಿಗಳು ಲಾಭದಾಯಕವಾಗಿದ್ದವು. ಆರ್ಥಿಕ ವ್ಯವಸ್ಥೆಯಲ್ಲಿ ದೇವಾಲಯಗಳ ಪ್ರಮುಖ ಪಾತ್ರ ವಹಿಸಿದ್ದವು. ಪಶ್ಚಿಮ ತೀರವು ವಿದೇಶಿ ವ್ಯಾಪಾರ ಕೇಂದ್ರವಾಗಿತ್ತು. ಕಲ್ಲಿಕೋಟೆ ಪ್ರಮುಖ ಬಂದರುಗಳಲ್ಲಿ ಒಂದಾಗಿತ್ತು. ದಕ್ಷಿಣ  ಆಫ್ರಿಕ, ಅಭಿಸೀನಿಯ, ಅರೇಬಿಯ ದೇಶಗಳ ವರ್ತಕರು ಈ ಬಂದರಿಗೆ ವಿದೇಶಿ ವಸ್ತುಗಳನ್ನು ತರುತ್ತಿದ್ದರು. ಪೆಗು ಮತ್ತು ಮಲಕ್ಕಾದ ಎಷ್ಟೋ ವ್ಯಾಪಾರಿ ಹಡಗುಗಳು ಕಲ್ಲಿಕೋಟೆಯಲ್ಲಿ ತಂಗುತ್ತಿದ್ದವು. ಇಲ್ಲಿಯವರೆಗೆ ಭಾರತದ ಸಮುದ್ರ ವ್ಯಾಪಾರ ಮುಸಲ್ಮಾನ ವ್ಯಾಪಾರಿಗಳಿಗೆ ಮೀಸಲಾಗಿತ್ತು. ಇಲ್ಲಿಂದ ಮುಂದೆ ಅದು ಪೋರ್ಚುಗೀಸರ ಕೈವಶವಾಯಿತು.
ಈ ಸಾಮ್ರಾಜ್ಯ ವಿಭಿನ್ನ ಧರ್ಮಗಳ ಬಗ್ಗೆ ಸಹನೆ ಮತ್ತು ಸಹನುಭೂತಿಗಳನ್ನು ತೋರುತ್ತಿತ್ತು. ಧಾರ್ಮಿಕ ಹಿಂಸೆಗಳು ನಡೆಯುತ್ತಿರಲಿಲ್ಲ. ಜನಸಾಮಾನ್ಯರಿಗೆ ಸಂಸ್ಕೃತದಲ್ಲಿರುವ ವೇದಗಳು ಮತ್ತು ಪುರಾಣಗಳು ಅರ್ಥವಾಗುವುದಿಲ್ಲವಾದ ಕಾರಣ ದೇಶ ಭಾಷೆಗಳಲ್ಲಿ ಬೋಧಿಸಬೇಕೆಂದು ವಿದ್ಯಾರಣ್ಯರ ಆಣತಿಯ ಮೇರೆಗೆ ಸಂಸ್ಕೃತ, ಕನ್ನಡ, ತೆಲುಗು ಮತ್ತು ತಮಿಳು ಭಾಷೆಗಳ ಸಾಹಿತ್ಯವು ರಾಜಪೋಷಣೆ ಪಡೆದು ವಿಪುಲವಾಗಿ ರಚಿಸಲ್ಪಟ್ಟವು. ಸಾಹಿತ್ಯದ ದೃಷ್ಟಿಯಿಂದ ಈ ಯುಗವನ್ನು ಅಗಸ್ಟಸ್‌ ಮತ್ತು ಎಲಿಜಬೆತ್‌ ಯುಗಗಳಿಗೆ ಕೆಲವು  ವಿದ್ವಾಂಸರು ಹೋಲಿಸಿದ್ದುಂಟು. ಕಲೆ ಮತ್ತು ವಾಸ್ತುಶಿಲ್ಪ ಕ್ಷೇತ್ರದಲ್ಲಿ ಈ ಸಾಮ್ರಾಜ್ಯವು ನೂತನ ಸುಧಾರಣೆಗಳನ್ನೇನೂ ರೂಪಿಸಲಿಲ್ಲ. ಅಮ್ಮನಗುಡಿ, ಕಂಬಗಳನ್ನುಳ್ಳ ಹಜಾರಗಳು, ಕಲ್ಯಾಣ ಮಂಟಪಗಳು ಈ ಸಾಮ್ರಾಜ್ಯದ ಕಾಲದಲ್ಲಿ ನಿರ್ಮಿತವಾದವು. ಪರ್ಸಿಬ್ರೌನ್ ಅಭಿಪ್ರಾಯ ಪಟ್ಟಿರುವಂತೆ, “ಸ್ತಂಭಗಳನ್ನುಳ್ಳ, ಅಂಸಂಖ್ಯಾತ ಮಂಟಪಗಳೂ, ಸಮಸ್ಯಾತ್ಮಕವೆನಿಸುವ ಶಿಲ್ಪ ನಿರ್ಮಾಣ, ಐಶ್ವರ್ಯ ಮತ್ತು ಚಿತ್ರನಾಟಕವೆನಿಸುವ ಕೆತ್ತನೆಗಳೂ ಈ ಶೈಲಿಯ ಪ್ರಮುಖ ಲಕ್ಷಣಗಳಾಗಿವೆ.” ಹಂಪಿಯಲ್ಲಿರುವ ವಿರೂಪಾಕ್ಷ, ವಿಠ್ಠಲ, ಹಜಾರರಾಮ ದೇವಾಲಯವು ವಿಜಯನಗರದ ಉತ್ತರಾರ್ಧ ಕಾಲದ ವರ್ಣಚಿತ್ರಗಳನ್ನು ಹೊಂದಿದೆ. ಹಂಪಿಯ ವಿರೂಪಾಕ್ಷ  ದೇವಾಲಯದ ಮೇಲ್ಛಾವಣಿಯಲ್ಲಿ ದಶಾವತಾರ ಮತ್ತು ಗಿರಿಜಾ ಕಲ್ಯಾಣ ಇವುಗಳಿಗೆ ಸಂಬಂಧಿಸಿದ ದೃಶ್ಯಗಳನ್ನು ಚಿತ್ರಿಸಲಾಗಿದೆ.
೧೯
೧೩೪೯ರಲ್ಲಿ ಸ್ಥಾಪಿತವಾದ ಬಹಮನಿ ರಾಜ್ಯ ದಕ್ಷಿಣಾಪಥವನ್ನು ಸುಮಾರು ೧೮೦ ವರ್ಷಗಳವರೆಗೆ ಆಳಿತು. ಪರ್ಷಿಯಾದ ರಾಜ ಬಹಮನ್‌ ಸಂತತಿಯವನೆಂದು ಕರೆದು ಕೊಳ್ಳುತ್ತಿದ್ದ ಹಸನ್‌ಗಂಗು ಈ ಸಾಮ್ರಾಜ್ಯದ ಸ್ಥಾಪಕ. ಆತನು ಅಬ್ದುಲ್‌ ಮುಜಫರ್‌ ಅಲ್ಲಾವುದ್ದೀನ್ ಬಹಮನ್ ಷಾ ಎಂಬ ಹೆಸರನ್ನು ಧರಿಸಿ ದೌಲತಾಬಾದ್‌ನಲ್ಲಿ ಸಿಂಹಾಸನವನ್ನೇರಿದನು. ಸ್ವಲ್ಪ ಕಾಲದಲ್ಲಿಯೇ ಆತನು ಗುಲ್ಬರ್ಗಾವನ್ನು ಆರಿಸಿ ಅದಕ್ಕೆ ಅಹ್‌ಶನಾಬಾದ್‌ಎಂದು ಹೆಸರಿಟ್ಟು ಅವನು ತನ್ನ ರಾಜಧಾನಿಯನ್ನಾಗಿ ಮಾಡಿಕೊಂಡನು. ಈ ವಂಶದ ಸುಲ್ತಾನರು ವಿಜಯನಗರದೊಂದಿಗೆ ಅವಿರತವಾಗಿ ಹೋರಾಡುತ್ತಿದ್ದರು.
ಈ ವಂಶದ ಐದನೇ ಸುಲ್ತಗಾನ ಎರಡನೆಯ ಮಹಮದ್‌ ತನ್ನ ಪ್ರಜೆಗಳಿಂದ ಅರಿಸ್ಟಾಟಲ್‌ ಎಂಬ ಉಪನಾಮವನ್ನು ಹೊಂದಿದ್ದು ಹಲವಾರು ಮಸೀದಿಗಳು ಮತ್ತು ಅನಾಥರಿಗೆ ಉಚಿತ ಶಾಲೆಗಳು ಹಾಗೂ ಆಶ್ರಮಗಳನ್ನು ಕಟ್ಟಿಸಿದನೆಂದು ಹೇಳಲಾಗಿದೆ. ೧೪೨೫ರಲ್ಲಿ ತನ್ನ ರಾಜಧಾನಿಯನ್ನು ಗುಲ್ಬರ್ಗದಿಂದ ಬೀದರ್‌ಗೆ ವರ್ಗಾಯಿಸಿದನು.
ನಿಜಾಮ್‌ಷಾ ಹಾಗೂ ಆತನ ಸಹೋದರ ಮೂರನೆಯ ಮಹಮದ್‌ಷಾ ಅವರ ಆಡಳಿತ ಕಾಲದಲ್ಲಿ ಬಹಮನಿ ಆಸ್ಥಾನದಲ್ಲಿ ಸಮರ್ಥವಾಗಿದ್ದ ಮಹಮದ್‌ ಗವಾನ್‌ ಸಿಂಹಾಸನದ ಬೆಂಗಾವಲಾಗಿದ್ದನು. ಸೈನ್ಯವನ್ನು ವ್ಯವಸ್ಥಿತಗೊಳಿಸಿದನು ಮತ್ತು ಸುಲ್ತಾನನ ಗೌರವವನ್ನು ಹೆಚ್ಚಿಸಿದನು. ರಾಜ್ಯದ ಯೋಗಕ್ಷೇಮಕ್ಕೆ ಶ್ರಮಿಸುತ್ತಿದ್ದ ಗವಾನ್ ನೀರಾವರಿ ಸೌಕರ್ಯಗಳನ್ನು ಕಲ್ಪಿಸಿ ಕೃಷಿಗೆ ಉತ್ತೇಜನವಿತ್ತನು. ರಾಜ್ಯವನ್ನು ವಿಸ್ತರಿಸಿದನಲ್ಲದೆ ಕಲೆ, ಸಾಹಿತ್ಯ ಮತ್ತು ವಿದ್ಯಾಭ್ಯಾಸಕ್ಕೆ ಪ್ರೋತ್ಸಾಹವಿತ್ತನು. ಸಾಕ್ಷರತೆಯನ್ನು ವೃದ್ಧಿಗೊಳಿಸಲು ಹಲವಾರು ಶಾಲೆಗಳು ಮತ್ತು ಕಾಲೇಜುಗಳನ್ನು ಸ್ಥಾಪಿಸಿದನು. ಇವುಗಳಲ್ಲಿ ‘ಮಹಮದ್ ಗವಾನನ ಮದ್ರಸ’ ಎಂದು ಕರೆಯಲ್ಪಡುವ ಮದ್ರಸವು ಅತಿ ಪ್ರಸಿದ್ಧವಾಗಿದೆ. ಗವಾನನು ದಿವಾನ್‌ಇ-ಅಷಾರ್ ಮತ್ತು ರೌಜರ್-ಉರ್-ಇನ್‌ಷಾ ಎಂಬ ಗ್ರಂಥಗಳನ್ನು ರಚಿಸಿದನೆಂದು ಫೆರಿಸ್ಟಾ ಹೇಳಿದ್ದಾನೆ. ಅನುಯಾಯಿಗಳ ಪಿತೂರಿಗಳಿಗೆ ತುತ್ತಾದ ಆತನನ್ನು ಸುಲ್ತಾನ್ ಮಹಮದ್‌ಷಾ ಶಿರಚ್ಛೇದನ ಮಾಡಿಸಿದನು. ಇದು ಬಹಮನಿ ರಾಜ್ಯದ ನಾಶವನ್ನು ತ್ವರಿತಪಡಿಸಿತು. ಈ ರಾಜ್ಯದ ಕೊನೆಯ ಸುಲ್ತಾನ ಕಾಲಿಮುಲ್ಲಾ ಷಾ ತನ್ನ ರಾಜ್ಯದ ಘನತೆ ಮತ್ತು ಗೌರವವನ್ನು ಸ್ಥಾಪಿಸಲು ಗುಟ್ಟಾಗಿ ಬಾಬರನ ಸಹಾಯವನ್ನು ಅಪೇಕ್ಷಿಸಿದನು. ಆದರೆ ಬಾಬರನಿಂದ ನೆರವು ದೊರೆಯಲಿಲ್ಲ. ಆತನು ಸುಮಾರು ೧೫೩೮ರಲ್ಲಿ ಮುಡಿದ ಮೇಲೆ ಬಹಮನಿ ರಾಜ್ಯವು ಕೊನೆಗೊಂಡಿತು. ಶೀಘ್ರದಲ್ಲಿಯೇ ಬಿಜಾಪುರದಲ್ಲಿ ಆದಿಲ್‌ಷಾಹಿ, ಗೋಲ್ಕೊಂಡದಲ್ಲಿ ಕುತುಬ್‌ಷಾಹಿ, ಅಹಮದ್‌ ನಗರದಲ್ಲಿ ನಿಜಾಮ್‌ಷಾಹಿ, ಬೀದರ‍್ನಲ್ಲಿ ಬರಿದ್‌ಷಾಹಿ ಮತ್ತು ಬೀರಾರ‍್ನಲ್ಲಿ ಬರಿಹ್‌ಷಾಹಿ ಎಂಬ ಐದು ಸ್ವತಂತ್ರವಾದ ರಾಜ್ಯಗಳು ಬಹಮನಿ ರಾಜ್ಯದ ಅವಶೇಷದಿಂದ ಜನಿಸಿದವು.
ಆಡಳಿತದಲ್ಲಿ ಸುಲ್ತಾನನು ಕೇಂದ್ರ ಬಿಂದುವಾಗಿದ್ದನು. ವಕೀಲ್-ಉಸ್-ಸುಲ್ತನೆತ್ (ಮುಖ್ಯಮಂತ್ರ), ಅಮೀರ್-ಇ-ಜುಮ್ಲ (ಅರ್ಥ ಸಚಿವ),  ವಜೀರಂ ಇ ಅಶ್ರಫ್ (ವಿದೇಶಾಂಗ ಸಚಿವ), ವಜೀರ್-ಇ-ಕುಲ್ ಮತ್ತು ಪೇಶ್ವೆ ಅವರು ಸುಲ್ತಾನನಿಗೆ ನೆರವಾಗುತ್ತಿದ್ದರು.  ಕೊನೆಯ ಇಬ್ಬರು ಸಚಿವರ ಕರ್ತವ್ಯಗಳು ಸರಿಯಾಗಿ ತಿಳಿಯದಾಗಿದೆ. ಸದರ್-ಇ-ಜಿಹಾನ್ ನ್ಯಾಯಾಡಳಿತ ಜೊತೆಗೆ ಧಾರ್ಮಿಕ ವಿಚಾರಗಳು ಮತ್ತು ದತ್ತಿಗಳ ಮೇಲ್ವಿಚಾರಣೆಯನ್ನು ನೋಡಿಕೊಳ್ಳುತ್ತಿದ್ದನು. ಆಡಳಿತದ ಅನುಕೂಲತೆಗಾಗಿ ರಾಜ್ಯವನ್ನು ತರಪ್ (ಪ್ರಾಂತ್ಯ), ಸರ್ಕಾರ, ಮತ್ತು ಪರಗಣಗಳಾಗಿ  ವಿಭಜಿಸಲಾಗಿತ್ತು. ಗ್ರಾಮವು ಆಡಳಿತದ ಅಂತಿಮ ಘಟಕವಾಗಿತ್ತು.
ಅವಿಭಕ್ತ ಕುಟುಂಬವು ಸಮಾಜದ ವೈಶಿಷ್ಟ್ಯವಾಗಿತ್ತು.ಬಹುಪತ್ನಿತ್ವ ಹಾಗೂ ಬಾಲ್ಯವಿವಾಹಗಳು ಸಮಾಜಕ್ಕೆ ಪರಿಚಿತವಾಗಿದ್ದವು. ಕೃಷಿ, ವಿದ್ಯಾಭ್ಯಾಸ, ಸಾಹಿತ್ಯ ಮತ್ತು ಕಲೆಗೆ ಸುಲ್ತಾನರು ಪ್ರೋತ್ಸಾಹ ನೀಡಿದ್ದರು. ಗುಲ್ಬರ್ಗ ಮತ್ತು ಬೀದರ‍್ಗಳನ್ನು ಸುಲ್ತಾನರು ಅರಮನೆಗಳು, ಕೋಟೆಗಳು ಮತ್ತು ಮಸೀದಿಗಳಿಂದ ಅಲಂಕರಿಸಿದ್ದರು. ಈ ರಾಜಸಂತತಿಯ ಪ್ರಸಿದ್ಧವಾದ ಕಟ್ಟಡಗಳಲ್ಲಿ ಗುಲ್ಬರ್ಗ ಕೋಟೆಯಲ್ಲಿರುವ ಜಾಮಾಮಸೀದಿ, ಫಿರೋಜಬಾದ್‌ನ ಅರಮನೆ ಮತ್ತು ಕೋಟೆ, ಫಿರೋಜ್‌ಷಾನ ಗೋರಿ, ಮತ್ತು ಗುಲ್ಬರ್ಗದಲ್ಲಿರುವ ‘ಗೀಸುದರ’ ಇವುಗಳನ್ನು ಹೆಸರಿಸಬಹುದಾಗಿದೆ. ಬೀದರ್ ನಗರವನ್ನು “ಹಿಂದೂಸ್ಥಾನದಲ್ಲೆಲ್ಲಾ ಮುಸಲ್ಮಾನರ ಪ್ರಮುಖವಾದ ನಗರ” ಎಂದು ನಿಕಿಟಿನ್ ವರ್ಣಿಸಿರುವುದು ಆ ನಗರದ ಸೌಂದರ್ಯ ಮತ್ತು ಶ್ರೀಮಂತಿಕೆಗೆ ಸಾಕ್ಷಿಯಾಗಿದೆ.ಕಲಾಕಾರರ ಹೆಚ್ಚಿನ ಆಸಕ್ತಿ ಕಟ್ಟಡಗಳ ಅಲಂಕಾರದಲ್ಲಿ ಕೇಂದ್ರೀಕೃತವಾಗಿತ್ತು.
೨೦
ಪಾಣಿಪಟ್ಟ ಕದನದ ನಂತರ ಬಾಬರನು ಹಲವಾರು ತೊಂದರೆಗಳನ್ನು ಎದುರಿಸಬೇಕಾಯಿತು. ಈ ಕದನದಿಂದ ಪಲಾಯನ ಮಾಡಿದ ಇಬ್ರಾಹಿಂ ಲೂದಿಯ ಸಹೋದರ ಇತರ ಆಫ್ಘನ್ ಕಲೀನರ ಜೊತೆಗೂಡಿ ಬಾಬರನ ವಿರುದ್ಧ ಹೋರಾಡಬಹುದೆಂಬುದು ಒಂದು ಕಡೆಯಾದರೆ ಬಾಬರನ ಜೊತೆಯಲ್ಲಿ ಬಂದಿದ್ದ ಕುಲೀನರು ಭಾರತದಲ್ಲಿನ ಸೆಕೆಯನ್ನು ತಡಯಲಾರದೆ ವಾಪಾಸ್ಸಾಗಲು ಅಪೇಕ್ಷಿಸುತ್ತಿದ್ದರು. ಬಾಬರನು ಭಾರತದಲ್ಲಿಯೇ ನಿಲ್ಲಲು ತೀರ್ಮಾನಿಸಿದಾಗ ಕುಲೀನರು ಹಾಗೂ ಸೈನಿಕರು ಮೌನರಾದರು.೧೫೨೭ರಲ್ಲಿ ನಡೆದ ಕಣ್ವ ಕದನದಲ್ಲಿ ಬಾಬರನು ಮೇವಾರದ ರಾಣಸಂಗನನ್ನು ಸೋಲಿಸಿದನು.
ಇದರೊಂದಿಗೆ ದೆಹಲಿಯನ್ನು ಗೆದ್ದುಕೊಳ್ಳುವ ರಜಪೂತರ ಕನಸು ನನಸಾಗಲಿಲ್ಲ. ಚಂದೇರಿ (೧೫೨೮)ಮತ್ತು ಘಘರ ಕದನದಲ್ಲಿ (೧೫೨೯) ಇಬ್ರಾಹಿಂನ ಸಹೋದರ ಮಹಮದ್‌ ಲೂದಿಯನ್ನು ಸೋಲಿಸಿ ದೆಹಲಿಯನ್ನು ವಶಪಡಿಸಿಕೊಂಡನು. ಇದು ಬಾಬರನ ಕೊನೆಯ ಯುದ್ಧವಾಗಿತ್ತು. ಇದರೊಂದಿಗೆ ಭಾರತದಲ್ಲಿ ಮೊಗಲ್‌ಸಾಮ್ರಜ್ಯವನ್ನು ಸ್ಥಾಪಿಸುವಲ್ಲಿ ಆತನು ಯಶಸ್ವಿಯಾದನು. ಉತ್ತರ ಭಾರತದಲ್ಲಿ ಮೊಗಲ್ ಸಾಮ್ರಾಜ್ಯವನ್ನು ಸ್ಥಾಪಿಸುವಲ್ಲಿ ಆತನು ಯಶಸ್ವಿಯಾದನು. ಉತ್ತರ ಭಾರತದಲ್ಲಿ ಆತನನ್ನು ವಿರೋಧಿಸುವವರು ಯಾರೂ ಇರಲಿಲ್ಲ. ತನ್ನ ಮಗ ಹುಮಾಯೂನನನ್ನು ಉತ್ತರಾಧಿಕಾರಿಯಾಗಿ ನೇಮಿಸಿ ಬಾಬರನು ೧೫೩೦ರಲ್ಲಿ ಮರಣ ಹೊಂದಿದನು. ಆತನು ವಿದ್ವಾಂಸ ರಾಜನಾಗಿದ್ದು ತುರ್ಕಿ ಭಾಷೆಯಲ್ಲಿ ತುಜುಕ್-ಇ-ಬಾಬರು ಅಥವಾ ಬಾಬರ್ ನಾಮ ಎಂಬ ಜೀವನ ಚರಿತ್ರೆಯನ್ನು ರಚಿಸಿದನು.
ಹುಮಾಯೂನ್ (೧೫೩೦-೧೫೫೬). ಸಿಂಹಾಸನವನ್ನೇರಿದ ತರುಣದಲ್ಲಿಯೇ ಯುದ್ಧದಲ್ಲಿ ನಿರತನಾಬೇಕಾಯಿತು. ಕಲಿಂಜರ್ ಆಕ್ರಮಣ (೧೫೩೧) ನಿರರ್ಥಕವಾಯಿತು. ೧೫೩೨ರಲ್ಲಿ ಚೂನಾರ್ ಆಕ್ರಮಣದಲ್ಲಿ ಶೇರ್‌ಖಾನನನ್ನು ತನ್ನ ಪ್ರಭುತ್ವವನ್ನು ಒಪ್ಪಿಕೊಳ್ಳುವಂತೆ ಮಾಡುವಲ್ಲಿ ಯಶಸ್ವಿಯಾದನು. ೧೫೩೪ರಲ್ಲಿ ದಿನ್ ಪನ್ಹ ಎಂಬ ಹೊಸ ನಗರವನ್ನು ದೆಹಲಿಯಲ್ಲಿ ನಿರ್ಮಿಸಿದನು. ೧೫೩೫-೩೬ರಲ್ಲಿ ಪಕ್ಷವಾದ ಫಲದಂತಿದ್ದ ಮಾಳ್ವ ಮತ್ತು ಗುಜರಾತ್ ಹುಮಾಯೂನನ ಕೈವಶವಾದವು. ಆದರೆ ಶೇರ್‌ಖಾನ್‌ನೊಡನೆ ದೀರ್ಘಕಾಲದ (೧೫೩೩-೧೫೪೦) ಹೋರಾಟದಲ್ಲಿ ಹುಮಾಯೂನನು ಬಿಲ್‌ಗ್ರಾಂ ಅಥವಾ ಕನೌಜ್ ಕದನದಲ್ಲಿ ಸೋತು (೧೫೪೦), ಯುದ್ಧದಿಂದ ಪಲಾಯನ ಮಾಡಿ,ಕೊನೆಯಲ್ಲಿ ಪರ್ಷಿಯಾದ ಷಾನ ಆಶ್ರಯವನ್ನು ಪಡೆದನು. ಶೇರ್‌ಖಾನನು ದೆಹಲಿ ಮತ್ತು ಆಗ್ರವನ್ನು ವಶಪಡಿಸಿಕೊಳ್ಳುವುದರೊಂದಿಗೆ ದೆಹಲಿಯ ಸಿಂಹಾಸನ ಮತ್ತೊಮ್ಮೆ ಮೊಗಲರಿಂದ ಆಫ್ಘನರಿಗೆ ಹಸ್ತಾಂತರವಾಯಿತು.
ಶೇರ್ ಷಾ (೧೫೪೦-೧೫೪೫) ದೆಹಲಿಯಲ್ಲಿ ಆಫ್ಘನರ ಎರಡನೆಯ ಸಾಮ್ರಾಜ್ಯವನ್ನು ಸ್ಥಾಪಿಸಿದನು. ಈ ಸಾಮ್ರಾಜ್ಯವನ್ನು ವಿಸ್ತರಿಸುವುದು ಮತ್ತು ಸಂಘಟಿಸುವುದು ಆತನ ಆದ್ಯಕರ್ತವ್ಯವಾಗಿತ್ತು. ಭಾರತಕ್ಕೆ ಮೊಗಲರು ನುಸಳದಂತೆ ಮಾಡಲು ಬಲೂಚಿಸ್ತಾನದ ಗಖ್ಖರರ ಪ್ರದೇಶವನ್ನು ಲೂಟಿ ಮಾಡಿ ಜೀಲಂನಲ್ಲಿ ಸೈನಿಕ ರಾಜ್ಯವನ್ನು ಸ್ಥಾಪಿಸಿದನು. ೧೫೫೧ರಲ್ಲಿ ಬಂಗಾಳದ ದಂಗೆಯನ್ನು ಅಡಗಿಸಿದನು. ನಂತರ ಮಾಳ್ವ (೧೫೪೨), ರೈಸಿನ್ ಕೋಟೆ (೧೫೪೩), ಮುಲ್ತಾನ್ (೧೫೪೩) ಶೇರ್ ಷಾನ ವಶವಾದವು. ಕಲಿಂಜರ್ ಕೋಟೆಯ ಮುತ್ತಿಗೆಯಲ್ಲಿ(೧೫೪೫) ಆಕಸ್ಮಿಕವಾದ ಗುಂಡಿನ ಸ್ಫೋಟದಿಂದ ಷೇರ್ ಷಾ ಮರಣಹೊಂದಿದನು.
ಶೇರ್ ಷಾ ಸಮರ್ಥ ಆಡಳಿತಗಾರನಾಗಿದ್ದನು. ಸಾಮ್ರಾಜ್ಯವನ್ನು ಇಕ್ತ, ಸರ್ಕಾರ್, ಪರಗಣ ಮತ್ತು ಗ್ರಾಮಗಳಾಗಿ ವಿಭಜಿಸಿ ದಕ್ಷ ಅಧಿಕಾರಿಗಗಳನ್ನು ನೇಮಿಸಿದನು. ಸರ್ಕಾರ ಮತ್ತು ಪರಗಣಗಳ ಅಧಿಕಾರಿಗಳನ್ನು ೨ ಅಥವಾ ೩ ವರ್ಷಗಳಿಗೆ ಒಮ್ಮೆ ವರ್ಗಾವಣೆ ಮಾಡುವ ವ್ಯವಸ್ಥೆಯನ್ನು ಜಾರಿಗೆ ತಂದನು. ಭೂಕಂದಾಯವನ್ನು ನಿಗದಿಗೊಳಿಸುವ ಸಲುವಾಗಿ ಜಮೀನನ್ನು ಅಳತೆಮಾಡಿ, ಅದನ್ನು ಉತ್ತಮ, ಮಧ್ಯಮ ಮತ್ತು ಕನಿಷ್ಠ ಎಂದು ಮೂರು ಭಾಗಗಳಾಗಿ ವಿಂಗಡಿಸಿ, ಪ್ರತಿ ವಿಭಾಗದ ಸರಾಸರಿ ಉತ್ಪನ್ನವನ್ನು ನಿರ್ಧರಿಸಿ, ಈ ಮೂತು ಭಾಗಗಳ ಸರಾಸರಿಯನ್ನು ಒಂದುಗೂಡಿಸಿ ಅದರ ೧/೨ ಭಾಗವನ್ನು ಕಂದಾಯವನ್ನಾಗಿ ನಿರ್ಧರಿಸಿದನು. ರೈತರಿಗೆ ಹಕ್ಕುಪತ್ರ(ಪಟ್ಟಾ)ವನ್ನು ಕೊಟ್ಟು ಅವರಿಂದ ಸಮ್ಮತಿಯನ್ನು (ಕಬೂಲಿಯತ್) ಪಡೆದುಕೊಂಡನು. ಆದರೆ ಈ ವ್ಯವಸ್ಥೆ ದೋಷಮುಕ್ತ ವಾಗಿರಲಿಲ್ಲ. ಗುಪ್ತಾಚಾರ ವ್ಯವಸ್ಥೆಯನ್ನು ಕ್ರಮಪಡಿಸಿದನು. ಪೋಲಿಸ್ ವ್ಯವಸ್ಥೆಯನ್ನು ಸುಧಾರಿಸಿದನು. ಹಳೆಯ ನಾಣ್ಯಗಳನ್ನು ಚಲಾವಣೆಯನ್ನು ನಿಲ್ಲಿಸಿ ಚಿನ್ನ, ಬೆಳ್ಳಿ ಮತ್ತು ತಾಮ್ರಗಳಲ್ಲಿ ಮಾಡಿದ ಹೊಸ ನಾಣ್ಯಗಳನ್ನು ಚಲಾವಣೆಗೆ ತಂದನು. ಈ ನಾಣ್ಯಗಳಲ್ಲಿ ಮುಖ್ಯವಾದುದು ಬೆಳ್ಳಿಯ ರೂಪಾಯಿ. ಈ ರೂಪಾಯಿ ಬ್ರಿಟಿಷರ ಕಾಲದಲ್ಲಿಯೂ ನಾಣ್ಯ ವ್ಯವಸ್ಥೆಯ ಮೂಲವಾಗಿದ್ದು ಇಂದಿಗೂ ಚಲಾವಣೆಯಲ್ಲಿರುವುದನ್ನು  ಸ್ಮರಿಸಬಹುದು. ಈ ಕಾರಣಕ್ಕಾಗಿ ಶೇರ್ ಷಾನನ್ನು “ಆಧುನಿಕ ರೂಪಾಯಿಯ ಜನಕನೆಂದು” ಪರಿಗಣಿಸಲಾಗಿದೆ. ಆತನ ಹಲವಾರು ಸುಧಾರಣೆಗಳು ಅಕ್ಬರನಿಗೆ ಮಾರ್ಗದರ್ಶಿಗಳಾದವು.
ಶೇರ್ ಷಾ ನಂತರ ಎರಡನೆಯ ಆಫ್ಘನ್ ಸಾಮ್ರಾಜ್ಯ ಬಹಳ ಕಾಲ ಉಳಿಯಲಿಲ್ಲ. ೧೫೫೫ರಲ್ಲಿ ಹುಮಾಯೂನ್ ಸಿಕಂದರ್ ಷಾನನ್ನು ಸೋಲಿಸಿ ದೆಹಲಿಯನ್ನು ವಶಪಡಿಸಿಕೊಂಡನು. ನಂತರ ಆಗ್ರ, ಸಂಭಾಲ್  ಮತ್ತು ಸನಿಹದ ಪ್ರದೇಶಗಳೂ ಮೊಗಲರ ಕೈವಶವಾದವು. ಆದರೆ ಹುಮಾಯೂನ್ ತನ್ನ ಈ ವಿಜಯವನ್ನು ಬಹುಕಾಲ ಸವಿಯುವ ಸುಯೋಗವನ್ನು  ಪಡೆದುಕೊಂಡು ಬಂದಿರಲಿಲ್ಲ. ೧೫೫೬ರಲ್ಲಿ ಗ್ರಂಥಾಲಯದ ಮೆಟ್ಟಿಲುಗಳನ್ನು ಇಳಿದು  ಬರುತ್ತಿರುವಾಗ ಬಿದ್ದು ಮರಣ ಹೊಂದಿದನು. ಆದರೆ ಸಾಯುವ ಮುನ್ನ ತನ್ನ ಮಗ ಅಕ್ಬರನನ್ನು ಉತ್ತರಾಧಿಕಾರಿಯಾಗಿ ನೇಮಿಸಿದ್ದನು.
ಅಕ್ಬರ್ (೧೫೫೬-೧೬೦೫) ಮೊಗಲ್ ವಂಶದ ಶ್ರೇಷ್ಠ ದೊರೆ. ಮಧ್ಯಕಾಲೀನ ಭಾರತದ ದೊರೆಗಳಲ್ಲಿ ಅಕ್ಬರನನ್ನು ಮಾತ್ರ ಮಹಾಶಯನೆಂದು ಪರಿಗಣಿಸಲಾಗಿದೆ. ೧೫೪೨ರಲ್ಲಿ ಅಮರಕೋಟೆಯಲ್ಲಿ ಜನಿಸಿದ ಅಕ್ಬರ್ ೧೪ ವರ್ಷಗಳು ಪೂರ್ಣವಾಗುವ ಮುನ್ನ ಸಾಮ್ರಾಟನಾದನು. ೧೫೫೬ರಿಂದ ೧೫೬೦ ರವರೆಗೆ ಬೈರಾಮ ಖಾನನ ಪೋಷಣೆಯಲ್ಲಿ ಬೆಳೆದ ಅಕ್ಬರ್ ಎರಡನೆಯ ಪಾಣಿಪಟ್ ಕದನದಲ್ಲಿ ಆದಿಲ್ ಷಾನ ಸೇನಾಧಿಕಾರಿಯನ್ನು ಸೋಲಿಸಿ ತನ್ನ ದಕ್ಷತೆಯನ್ನು ಪ್ರದರ್ಶಿಸಿದನು. ಈ ಕದನದ ನಂತರ ಮೇಮರ್, ಅಜ್ಮೀರ್, ಸಂಬಾಲ್, ಲಕ್ನೋ, ಗ್ವಾಲಿಯರ್  ಮತ್ತು ಜಾನ್‌ಪುರ ಸುಲಭವಾಗಿ ಮೊಗಲರ ಕೈವಶವಾದವು. ಈ ಮಧ್ಯೆ ಬೈರಾಮ ಖಾನನು ಆಸ್ಥಾನದ ಅವಕೃಪೆಗೆ ಪಾತ್ರವಾಗಿ ಕೊಲ್ಲಲ್ಪಟ್ಟನು. ಈಗ ಸ್ವತಂತ್ರವಾಗಿ ಸಾಮ್ರಾಜ್ಯದ ವಿಸ್ತರಣಾ ನೀತಿಯನ್ನು ಕೈಕೊಂಡನು. ಮಾಳ್ವ, ಚೂನಾರ್, ಗೊಂಡವನ, ಜಯಪೂರ್, ಮೆರ್‌‌‌ಟ, ಮೇವಾರ್, ರಾಣತಂಬೂರ್, ಕಲಿಂಜರ್, ಮಾಶ್‌ಮಾಡ್‌, ಗುಜರಾತ್, ಬಿಹಾರ, ಬಂಗಾಳ, ಕಾಬೂಲ್, ಕಾಶ್ಮೀರ, ಸಿಂಧ್, ಒರಿಸ್ಸಾ, ಬಲೂಚಿಸ್ತಾನ,ಕಾಂದಹಾರ್, ಖಾನ್‌ದೇಶ್ ಮತ್ತು ಅಹಮದ್ ನಗರ ರಾಜ್ಯಗಳನ್ನು ಜಯಿಸಿದನು. ಈ ವಿಜಯಗಳಿಂದ ಅಕ್ಬರನ ಸಾಮ್ರಾಜ್ಯವನ್ನು ಪಶ್ಚಿಮದಲ್ಲಿ ಕಾಂದಹಾರ್ ಮತ್ತು ಕಾಬೂಲಿನಿಂದ ಪೂರ್ವ ಪಶ್ಚಿಮ ಬಂಗಾಳದವರೆಗೆ ಉತ್ತರದಲ್ಲಿ ಕಾಶ್ಮೀರದಿಂದ ದಕ್ಷಿಣದಲ್ಲಿ ಬೀರಾರ್ ಮತ್ತು ಅಹಮದ್ ನಗರದವರೆಗೆ ವಿಸ್ತರಿಸಿತ್ತು.
ಅಕ್ಬರನು ಸಮರ್ಥ ಆಡಳಿತಗಾರನಾಗಿದ್ದನು. ಭಾರತದಿಂದ ಹೊರಗಿನ ಅಧಿಪತ್ಯಕ್ಕೆ ಒಳಗಾಗದೆ ಸ್ವತಂತ್ರವಾಗಿ ಆಳಿದ ಮುಸಲ್ಮಾನ್ ದೊರೆಗಳಲ್ಲಿ ಮೊಗಲರು ಮೊದಲಿಗರು. ಪ್ರಾಂತಗಳು ಸುಬಾಗಳೆಂದು ಕರೆಯಲು ಪ್ರಾರಂಭವಾದುದು ಅಕ್ಬರ ಕಾಲದಿಂದ. ತನ್ನ ವಿಸ್ತಾರವಾದ ರಾಜ್ಯದ ರಕ್ಷಣೆಗೆ ದೊಡ್ಡ ಸೈನ್ಯದ ಅವಶ್ಯಕತೆಯನ್ನು ಆತನು ಮನಗಂಡನು. ಸೈನಿಕರ ನೇಮಕ, ತರಬೇತಿ, ಶಿಸ್ತು ಕಾಪಾಡುವುದು, ಆಯುಧಗಳ ಜಮಾವಣೆ ಮುಂತಾದ ಕೆಲಸಗಳನ್ನು ತೃಪ್ತಿಕರವಾಗಿ ಹಾಗೂ ನೇರವಾಗಿ ನಿರ್ವಹಿಸುವುದು ಕೇಂದ್ರ ಸರ್ಕಾರಕ್ಕೆ ಕಷ್ಟವೆಂದು ತಿಳಿದ ಅಕ್ಬರ್ ಪರ್ಷಿಯಾದಲ್ಲಿ  ಆಚರಣೆಯಲ್ಲಿದ್ದ ಮನ್‌ಸಬ್ದಾರಿ ಪದ್ಧತಿಯನ್ನು ಜಾರಿಗೆ ತಂದನು. ವಿವಿಧ ಇಲಾಖೆಗಳನ್ನು ಸ್ಥಾಪಿಸಿ ಆಡಳಿತವನ್ನು  ಸುಗಮಗೊಳಿಸಿದನು. ಕಂದಾಯ ಪದ್ಧತಿಯಲ್ಲಿ ಲೋಪಗಳನ್ನು ಸರಿಪಡಿಸಲು ಜಮೀನನ್ನು ಪೊಲಾಜ್, ಪರೌತಿ, ಚಚಾರ್ ಮತ್ತು ಬಂಜಾರ್ ಎಂದು ನಾಲ್ಕು ಭಾಗಗಳಾಗಿ ವಿಭಾಗಿಸಿ ಪ್ರತಿ ವಿಭಾಗದ ಸರಾಸರಿ ಉತ್ಪನ್ನದ ಮೇಲೆ ೧/೨ ಭಾಗವನ್ನು ರಾಜ್ಯದ ಕಂದಾಯವಾಗಿ ನಿರ್ಧರಿಸಿದನು. ಕಂದಾಯವನ್ನು ನಗದು ರೂಪದಲ್ಲಿ ಪಡೆಯಲು ನಿರ್ಧರಿಸಿದ್ದರಿಂದ ರೈತರಿಗೆ ಅನಾನುಕೂಲವಾಗುವಂತೆ ನೋಡಿಕೊಳ್ಳಲು ರಾಜ್ಯದಲ್ಲಿ ಮಾರುಕಟ್ಟೆಯಲ್ಲಿ ಹತ್ತು ವರ್ಷಗಳ ಬೆಲೆ ಸರಾಸರಿಯ ಮೇಲೆ ಧಾನ್ಯವನ್ನು ಹಣಕ್ಕೆ ಪರಿವರ್ತಿಸಿ ನಿರ್ಧರಿಸಲಾಯಿತು. ಇದನ್ನು ದಹ್ ಸಲಾ ಅಥವಾ ಜಬ್ತಿ ವ್ಯವಸ್ಥೆ ಎಂದು ಕರೆಯಲಾಗಿದೆ. ಈ ವ್ಯವಸ್ಥೆಯನ್ನು ತೋದರಮಲ್ ರೂಪಿಸಿದ್ದರಿಂದ ತೋದರ್‌ಮಲ್ ಬಂದೂಮಸ್ತು ಎಂದು ಕರೆಯಲಾಗಿದೆ.
ಆಳುವವರು ಅಲ್ಪಸಂಖ್ಯಾತರು ಮತ್ತು ಆಳ್ವಿಕೆಗೆ ಒಳಪಟ್ಟವರು ಬಹುಸಂಖ್ಯಾತರು ಎಂಬ ಅಂಶವನ್ನು ಗುರುತಿಸಿದವರಲ್ಲಿ ಅಕ್ಬರ್ ಮೊದಲಿಗ. ಮೊಗಲ್ ಸಾಮ್ರಾಜ್ಯವು ದೀರ್ಘಕಾಲ ಉಳಿಯಬೇಕಾದರೆ ಹಿಂದೂಗಳ ಸಹಕಾರ ಅಗತ್ಯವೆಂಬುದನ್ನು ಆತ ಮನಗಂಡನು. ಹಿಂದೂ ಮತ್ತು ಮುಸಲ್ಮಾನರ ನಡುವೆ ತಾರತಮ್ಯವನ್ನು ಹೋಗಲಾಡಿಸಲು ಹಿಂದುಗಳ  ಮೇಲೆ ಹೇರಿದ್ದ ಜಿಸಿಯ ಮತ್ತು ಯಾತಾರ್ಫಿ ತೆರಿಗೆಗಳನ್ನು ವಜಾ ಮಾಡಿದನು. ರಜಪೂತರ ರಾಜ್ಯಗಳನ್ನು ಜಯಿಸಿದರು ಅವರೊಂದಿಗೆ ಹೀನಾಯಕರವಾಗಿ ನಡೆದುಕೊಳ್ಳಲಿಲ್ಲ. ಅವರೊಂದಿಗೆ ವಿವಾಹ ಸಂಬಂಧವನ್ನು ಬೆಳೆಸಿದನಲ್ಲದೆ ಅವರಿಗೆ ಆಡಳಿತದಲ್ಲಿ ಪ್ರಮುಖ ಹುದ್ದೆಗಳನ್ನು ನೀಡಿ, ಸೇನಾಧಿಪತಿಯೂ ಸೇರಿದಂತೆ, ತನ್ನ ಸಾಮ್ರಾಜ್ಯದ ಆಧಾರಸ್ತಂಭಗಳನ್ನಾಗಿ ಮಾಡಿಕೊಂಡನು. ಹಿಂದೂ ಮತ್ತು ಮುಸಲ್ಮಾನರ ನಡುವಣ ವೈಷಮ್ಯಕ್ಕೆ ಧರ್ಮವೇ ಪ್ರಮುಖ ಕಾರಣವೆಂದು ಅರಿತ ಅಕ್ಬರ್ ವಿವಿಧ ಕೋಮುಗಳು ಅನುಸರಿಸಲು ಸಾಧ್ಯವಾಗುವಂತಹ ಹೊಸ ಧರ್ಮ ದಿನ್-ಇ-ಇಲಾಹಿಯನ್ನು (೧೫೮೨) ರೂಪಿಸಿದನು. ಆತನ ಈ ಮನೋಭಾವ ‘ರಾಷ್ಟ್ರೀಯ ರಾಜ’ ಎಂಬ ಮೆಚ್ಚುಗೆಯನ್ನು ಗಳಿಸಿಕೊಟ್ಟಿದೆ. ಅಕ್ಬರ್ ಈ ಹೊಸಧರ್ಮವನ್ನು ಬಲತ್ಕಾರವಾಗಿ ತನ್ನ ಪ್ರಜೆಗಳ ಮೇಲೆ ಹೇರಲು ಪ್ರಯತ್ನಿಸಲಿಲ್ಲ. ಅದು ಜನಪ್ರಿಯವಾಗದೆ ಅಕ್ಬರನೊಂದಿಗೆ ಅವಸಾನಗೊಂಡಿತು.
ವಿದ್ಯಾಭ್ಯಾಸ, ಸಾಹಿತ್ಯ ಮತ್ತು ಕಲೆಗೆ ಅಕ್ಬರ್ ಪ್ರೋತ್ಸಾಹ ನೀಡಿದನು. ಮದ್ರಸ ಮತ್ತು ಮೆಕ್ತಬ್‌ಗಳಲ್ಲದೆ ಪಾಠಶಾಲೆಗಳು ಮತ್ತು ವಿದ್ಯಾಪೀಠಗಳಿಗೆ ಪ್ರೋತ್ಸಾಹ ನೀಡಿ ಗಣಿತಶಾಸ್ತ್ರ ಭೂಗೋಳಶಾಸ್ತ್ರ, ಗೃಹವಿಜ್ಞಾನ, ಇತಿಹಾಸ, ರಾಜ್ಯಶಾಸ್ತ್ರ, ಕಘೋಳಶಾಸ್ತ್ರ ಮೊದಲಾದ ಎಲ್ಲ ವಿಷಗಳ ಅಧ್ಯಯನಕ್ಕೆ ವ್ಯವಸ್ಥೆ ಮಾಡಿದನು. ವಿದ್ಯಾರ್ಥಿಯು ಸ್ವತಃ ಪ್ರತಿಯೊಂದನ್ನೂ ಅರ್ಥ ಮಾಡಿಕೊಳ್ಳುವುದನ್ನು ಉಪಾಧ್ಯಾಯರ ಸ್ವಲ್ಪ ನೆರವಿನಿಂದ ಕಲಿತುಕೊಳ್ಳುವಂತೆ ತಯಾರು ಮಾಡಬೇಕೆಂಬುದು ಆತನ ಅಪೇಕ್ಷೆಯಾಗಿತ್ತು. ಆದರೆ ಈ ವಿಚಾರದಲ್ಲಿ ಅಕ್ಬರ್ ಎಷ್ಟು ಯಶಸ್ವಿಯಾದನೆಂಬುದು ತಿಳಿಯದಾಗಿದೆ. ಆತನ ಆಸ್ಥಾನದಲ್ಲಿ ಅಬ್ದುಲ್ ಫಸಲ್ ಪರ್ಷಿಯನ್ ಭಾಷೆಯಲ್ಲಿ ಅಕ್ಬರನಾಮ ಮತ್ತು ಐನ್ ಇ ಅಕ್ಬರಿಯನ್ನು, ಬದೌನಿಯ ಮುಂತಕಾಬ್-ಉಲ್-ತವಾರಿಕ್ ಎಂಬ ಕೃತಿಗಳನ್ನು ರಚಿಸಿದರು. ಆತನ ಅಪೇಕ್ಷೆಯ ಮೇರೆಗೆ ಮಹಾಭಾರತ, ರಾಮಾಯಣ, ಅಥರ್ವವೇದ, ಲೀಲಾವತಿ, ರಾಜತರಂಗಿಣಿ, ಕಾಳಿಯ ದಮನ್, ನಳದಮಯಂತಿ, ಹರಿವಂಶ ಗ್ರಂಥಗಳು ಸಂಸ್ಕೃತದಿಂದ ಪರ್ಷಿಯನ್ ಭಾಷೆಗೆ ಭಾಷಾಂತರಿಸಲ್ಪಟ್ಟವು.
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೧೦. ರೈತ ಸಂಘಟನೆ ಮತ್ತು ಭಾರತದ ಎಡಪಂಥೀಯ ರಾಜಕಾರಣ (೧೯೨೫-೪೭)* (೧)
೧೯೪೨-೪೭ರ ಮಧ್ಯೆ ನಮ್ಮ ಸ್ವಾಂತತ್ರ್ಯ ಸಂಗ್ರಾಮವು ಕಂಡ ಕುತೂಹಲಕಾರಿ ಸಂಗತಿಯೆಂದರೆ ಇಲ್ಲಿನ ರೈತ ಸಂಘಟನೆಗಳು. ಇವುಗಳಲ್ಲಿ ಕೆಲವಕ್ಕೆ ಮಾತ್ರ ಮೊದಲು ರಾಜಕೀಯ ಸ್ವರೂಪವಿದ್ದರೂ ಸ್ವಾತಂತ್ರ್ಯಾನಂತರದಲ್ಲಿ ಅವುಗಳೆಲ್ಲ ಪ್ರಮುಖ ರಾಜಕೀಯ ಪಕ್ಷಗಳೊಡನೆ ಸೇರಿ ಅವುಗಳ ಉಪವಿಭಾಗಗಳಂತಾದವು. ಇಂತಹ ಕೆಲವು ಸಂಘಟನೆಗಳು ತಮ್ಮ ತಾತ್ವಿಕ ನಿಲುವನ್ನು ಸಾಮಾನ್ಯವಾಗಿ ಉದಾರವಾದೀ ರಾಷ್ಟ್ರೀಯ ಕಾಂಗ್ರೆಸಿನಿಂದ ಅಥವಾ ಅಹಿಂಸಾತ್ಮಕ ಪ್ರತಿಭಟನೆಯ ಗಾಂಧೀ ನೀತಿಯಿಂದ ಪಡೆದುಕೊಂಡಿದ್ದವು. ಇತರ ಕೆಲವು ರೈತ ಸಂಘಟನೆಗಳು ಭಾರತದಲ್ಲಿ ಆಗ ತಾನೆ ಬೆಳೆಯುತ್ತಿದ್ದ ಎಡಪಕ್ಷಗಳ ಹಿನ್ನೆಲೆಯಿಂದ ಬಂದವುಗಳಾದುದರಿಂದ ತಮ್ಮ ಸಿದ್ಧಾಂತ ಹಾಗೂ ಕಾರ್ಯಕ್ರಮಗಳಿಗೆ ಸಹಜವಾಗಿಯೇ ಮಾರ್ಕ್ಸ್‌ ಸಮಾಜವಾದದ ಕಡೆಗೆ ಅಥವಾ ನಿರ್ದಿಷ್ಟವಾದ ಬೋಲ್ಷೆವಿಕ್‌ ಮಾದರಿಗಳ ಕಡೆಗೆ ನೋಡುತ್ತಿದ್ದವು. ೧೯೨೦ರ ದಶಕದ ಸಮಾಜವಾದದ ಕಡೆಗೆ ಅಥವಾ ನಿರ್ದಿಷ್ಟವಾಗಿ ಬೋಲ್ಷೆವಿಕ್ ಮಾದರಿಗಳ ಕಡೆಗೆ ನೋಡುತ್ತಿದ್ದವು. ೧೯೨೦ರ ದಶಕದ ಮಧ್ಯಭಾಗದಿಂದ ೧೯೫೦ರ ತನಕ ಮೊದಲ ಗುಂಪು ಕೇವಲ ಅಸ್ತಿತ್ವದಲ್ಲಿತ್ತಷ್ಟೇ ವಿನಾ ಮಾರ್ಕ್ಸ್‌ವಾದಿ ಒಲವಿನ ಎರಡನೆಯ ಗುಂಪೇ ಹೆಚ್ಚು ಕ್ರಿಯಾಶೀಲವಾಗಿತ್ತು. ಇಂಡಿಯಾದ ಕಮ್ಯುನಿಸ್ಟ್ ಅಥವಾ ಸಮಾಜವಾದೀ ಚಳವಳಿಗಳ ಕುರಿತಾಗಿ ಬಂದ ಅನೇಕ ರಾಜಕೀಯ ಚಾರಿತ್ರಿಕ ಅಧ್ಯಯನಗಳು ಕೂಡ ಈ ರೈತ ಸಂಘಟನೆಗಳ ಬಗ್ಗೆ ಅಷ್ಟೇನೂ ಬರೆದಿರಲಿಲ್ಲ. ೧೯೨೦ರ ದಶಕದಲ್ಲಿ ರೈತ ಕಾರ್ಮಿಕ ಪಕ್ಷಗಳೂ, ೧೯೩೦-೧೯೪೦ರ ದಶಕದಲ್ಲಿ ವಿವಿಧ ರೀತಿಯ ಕಿಸಾನ್ ಸಭಾಗಳೂ ಭಾರತದಾದ್ಯಂತ ಸಂಘಟಿಸಲ್ಪಟ್ಟಿದ್ದವು. ಇವುಗಳಿಗಿರುವ ರೈತ ಸಂಘಟನೆಯ ಗುಣಲಕ್ಷಣಗಳು, ಅವುಗಳು ರೈತರನ್ನು ಸಂಘಟಿಸುವಲ್ಲಿ ವಹಿಸಿದ ಪಾತ್ರ ಮತ್ತು ರೈತ ಚಳುವಳಿಗಳಿಗೆ ಅವು ಕೊಟ್ಟ ಕೊಡುಗೆಗಳು. ಇವುಗಳನ್ನು ಸಮಾಜ ಶಾಸ್ತ್ರೀಯವಾಗಿ ನೋಡುವ ಅಗತ್ಯವಿದೆ. ಈ ಸಂಘಟನೆಗಳ ರಚನೆ, ಬೆಳವಣಿಗೆ ಮತ್ತು ಪತನಗಳ ವಿವರಗಳಯ, ನಾಯಕತ್ವ, ವರ್ಗಲಕ್ಷಣಗಳು, ಸಂಘಟನೆಯ ಸ್ವರೂಪ, ಕಾರ್ಯಕ್ರಮಗಳ ರೀತಿ ಮತ್ತು ಸಿದ್ಧಾಂತಗಳ ವಿಶ್ಲೇಷಣೆ ಇವುಗಳೇ ಈ ಅಧ್ಯಾಯದ ಮುಖ್ಯ ವಸ್ತುವೆನ್ನಬಹುದು.
ಭಾರತೀಯ ಕಮ್ಯುನಿಸ್ಟ್ ಚಳವಳಿಯ ಆರಂಭ
ಭಾರತೀಯ ಕಮ್ಯುನಿಸ್ಟ್ ಪಕ್ಷದ (ಸಿ.ಪಿ.ಪಿ) ಉಗಮವನ್ನು ನಿರ್ದಿಷ್ಟವಾದ ದಿನಾಂಕಕ್ಕೆ ನಿಗದಿಗೊಳಿಸುವುದು ಚರ್ಚಾಸ್ಪದವಾಗಬಹುದಾದರೂ ಭಾರತೀಯ ಕಮ್ಯುನಿಸ್ಟ್ ಚಳುವಳಿಯ ಮೂಲವನ್ನು ಕಮ್ಯುನಿಸ್ಟ್‌ ಇಂಟರ್‌ನ್ಯಾಶನಲ್‌ನ ಎರಡನೆ ಅಧಿವೇಶನದಲ್ಲಿ (ಮಾಸ್ಕೋ, ಜುಲೈ-ಆಗಸ್ಟ್ ೧೯೨೦) ಸ್ಪಷ್ಟವಾಗಿಯೇ ಗುರುತಿಸಬಹುದು. ಆಗಿನ ಮಾರ್ಕ್ಸಿಸ್ಟ್‌ ಮುಖಂಡರೂ, ಮುಂದೆ ಸಿ.ಪಿ.ಪಿ.ಯ ಸ್ಥಾಪಕ ಸದಸ್ಯರೂ ಆದ ಎಂ.ಎನ್.ರಾತ್. ಅವರು ಕಾರ್ಮಿಕ ಹಾಗೂ ರೈತರ ಮೂಲಕ ಸಾಧ್ಯವಾಗಬಹುದಾದ ಭಾರತದ ಕ್ರಾಂತಿಯು ರಷ್ಯಾದ ಮಾದರಿಯಲ್ಲೇ ಇರುತ್ತದೆ ಎಂಬುದನ್ನು ಮನದಟ್ಟು ಮಾಡಿಕೊಂಡಿದ್ದರು. ಈ ಉದ್ದೇಶಕ್ಕಾಗಿಯೇ ಅವರು ಕಮಿಂಟರ್ನ್‌ನ ವಿಶೇಷ ಸಹಾಯಕ್ಕಾಗಿ ವಾದಿಸಿದ್ದರು. ಏಕೆಂದರೆ ‘ಇದು ಮಾತ್ರ ವರ್ಗ ಸಂಘರ್ಷಕ್ಕಾಗಿ ಜನ ಸಂಘಟನೆಯನ್ನು ಮಾಡಲು ಮತ್ತು ಬ್ರಿಟಿಷ್‌ ಸಾಮ್ರಾಜ್ಯಷಾಹಿಯನ್ನೂ ಯುರೋಪಿನ ಬಂಡವಾಳಷಾಹಿಯನ್ನೂ ಕೊನೆಗಾಣಿಸಿ ಭಾರತೀಯ ಕ್ರಾಂತಿಗೆ ದೊಡ್ಡ ಕೊಡುಗೆಯನ್ನು ಕೊಡಲು ಸಾಧ್ಯ’ ಎಂದು ಅವರು ತಿಳಿದಿದ್ದರು.
[1]
ಭಾರತೀಯ ಕಮ್ಯುನಿಸ್ಟ್‌ರು ಮತ್ತು ಬೂರ್ಜ್ವಾ ರಾಷ್ಟ್ರೀಯ ಚಳವಳಿಯ ಜೊತೆಗಾರಿಕೆ, ವಸಾಹತುಗಳ ಬಗ್ಗೆ ಲೆನಿನರ ಸಿದ್ಧಾಂತ ಹಾಗೂ ಭಾರತದ ಕ್ರಾಂತಿಪೂರ್ವ ಸಿದ್ಧತೆಗಳಲ್ಲಿ ತಂತ್ರಗಾರಿಕೆಗೆ ಕೊಡಬೇಕಾದ ಆದ್ಯತೆಯನ್ನು ಕುರಿತಂತೆ ಅವರ ಧೋರಣೆಗಳ ಬಗ್ಗೆ ರಾಯ್‌ಗಿದ್ದ ಭಿನ್ನಾಭಿಪ್ರಾಯಗಳು ಸಾಕಷ್ಟು ಪ್ರಚಲಿತವಿದ್ದ ಕಾರಣ ಇಲ್ಲಿ ಅವನ್ನು ಚರ್ಚಿಸುವುದಿಲ್ಲ.[2] ಭಾರತದ ಕಾರ್ಮಿಕ ವರ್ಗ ದುರ್ಬಲವಾಗಿದ್ದರೂ ಅಸಂತುಷ್ಟ ರೈತರ ವಿಶಾಲ ಜನಸಮೂಹವನ್ನು ಬಳಸಿ ಒಂದು ಕ್ರಾಂತಿಕಾತಿ ಪಕ್ಷವನ್ನು ರಚಿಸಬಹುದೆಂದು[3] ರಾಯ್ ಸಾಕಷ್ಟು ಚೆನ್ನಾಗಿಯೇ ತಿಳಿದಿದ್ದರು. ಹೀಗೆ ಕಾರ್ಮಿಕರು ಮತ್ತು ರೈತರ ಜೊತೆಗಾರಿಕೆಯ ಲೆನಿನ್‌ ಧೋರಣೆಯು ವಸಾಹತುಶಾಹಿ ಹಾಗೂ ಭಾರತದ ಕ್ರಾಂತಿಗಳನ್ನು ಕುರಿತ ರಾಯ್ ಸಿದ್ಧಾಂತಕ್ಕೆ ಮೂಲವಾಯಿತು. ತೀವ್ರ ನಿರ್ಲಕ್ಷ್ಯಕ್ಕೊಳಗಾದ ರೈತರ ಪ್ರಶ್ನೆಗಳು, ಜಮೀನುದಾರರಲ್ಲಿದ್ದ ನೂರಾರು ಎಕರೆ ವಿಸ್ತಾರವಾದ ಎಸ್ಟೇಟುಗಳು, ರೈತರಲ್ಲಿದ್ದ ತೀವ್ರವಾದ ಭೂಮಿಯ ಬಯಕೆ ಮತ್ತು ಭಾರತದ ಹಳ್ಳಿಗಳಲ್ಲಿದ್ದ ಎದೆಗುಂದಿಸುವ ಬಡತನ ಇವುಗಳೆಲ್ಲ ರಾಯ್ ನಿಲುವನ್ನು ಮತ್ತಷ್ಟುಗಟ್ಟಿಗೊಳಿಸಿದವು. ಲೆನಿನ್ ಸಿದ್ಧಾಂತವನ್ನು ಕಮಿಂಟರ್ನ್‌ ಒಪ್ಪುವ ಜೊತೆಗೇ ‘ಕಾರ್ಮಿಕರನ್ನೂ ರೈತರನ್ನೂ ಒಗ್ಗೂಡಿಸುವ ಮೂಲಕ ಅವರಲ್ಲಿ ಸಮಾಜವಾದವನ್ನು ಹರಡುವ, ಒಟ್ಟಾರೆಯಾಗಿ ಪೂರ್ವ ದೇಶಗಳನ್ನು ಬೋಲ್ಷೇವಿಕರನ್ನಾಗಿಸುವ ಕಾರ್ಯಕ್ರಮಗಳನ್ನು ಸಂಘಟಿಸಲೂ’ ಅನುಮೋದಿಸಿತು.[4]
ಮೊದಲ ನಾಲ್ಕು ವರ್ಷಗಳಲ್ಲಿ (೧೯೨೦-೨೪) ಸಿ.ಪಿ.ಪಿ. ದೇಶದ ವಿವಿಧೆಡೆಗಳಲ್ಲಿ ಸಾಕಷ್ಟು ಕೆಲಸ ಮಾಡಿತಾದರೂ ಅದರಲ್ಲಿ ಪರಸ್ಪರ ಹೊಂದಾಣಿಕೆಯಿರಲಿಲ್ಲ. ೧೯೨೫ರವರೆಗೂ ಸಿ.ಪಿ.ಪಿ.ಯ ಕೇಂದ್ರ ಸಮಿತಿಯೇ ರಚನೆಯಾಗಿರಲಿಲ್ಲ.[5] ಕಮಿಂಟರ್ನ್‌ನ ನಿರ್ದೇಶನದಂತೆ ರಾಯ್ ಹಾಗೂ ಇತರ ಕಮ್ಯುನಿಸ್ಟರು ಕಾಂಗ್ರೆಸನ್ನು ಸಂಪೂರ್ಣವಾಗಿ ಬಳಸಿಕೊಂಡು ತಮ್ಮ ತತ್ವಪ್ರಣಾಲಿಯ ಪ್ರಸಾರವನ್ನು ಕೈಗೊಂಡರು. ೧೯೨೨ರ ಸುಮಾರಿಗೆ ಅಸಹಕಾರ ಆಂದೋಲನವನ್ನು ಗಾಂಧೀಜಿ ಹಿಂದೆಗೆದುಕೊಂಡಾ ಸಿ.ಆರ್.ದಾಸ್ ರ ಮುಖಂಡತ್ವದ ಒಂದು ವರ್ಗ ಗಂಧೀಜಿಗೊಂದು ಪ್ರತಿನಾಯಕತ್ವದ ಅಗತ್ಯವನ್ನು ಮನಗಂಡಿತು. ಈ ಸಂದರ್ಭದಲ್ಲಿ ರಾಯ್‌, ದಾಸ್ ಮೊದಲಾದ ಕೆಲವು ಕಾಂಗ್ರೆಸ್‌ವಕ್ತಾರರನ್ನು ಬಳಸಿಕೊಂಡು ಕಾಂಗ್ರೆಸ್‌ನ ಚಿಂತನೆ ಹಾಗೂ ಆರ್ಥಿಕ ಕಾರ್ಯಕ್ರಮಗಳ ಮೇಲೆ ತಮ್ಮ ಪ್ರಭಾವವನ್ನು ಬೀರಲು ಪ್ರಯತ್ನಿಸಿದರು. ೧೯೨೨ರ ಗಯಾ ಕಾಂಗ್ರೆಸ್ ಅಧಿವೇಶನದಲ್ಲಿ, ಸಿ.ಪಿ.ಪಿಯ ಆಧಾರದ ಸ್ತಂಭಗಳಾದ ಎಸ್.ಎ.ಡಾಂಗೆ ಮತ್ತು ಎಸ್. ಚೆಟ್ಟಿಯಾರ್ ತಮ್ಮನ್ನು ಕಮ್ಯುನಿಸ್ಟರೆಂದು ಘೋಷಿಸಿಕೊಂಡರಲ್ಲದೆ ಧೈರ್ಯವಾಗಿ ಪ್ರಗತಿಶೀಲ ಆರ್ಥಿಕ ಸುಧಾರಣೆಯ ರಾಯ್ ಸಿದ್ಧಾಂತವನ್ನು ಮಂಡಿಸಿದರು.[6] ಆದರೆ ಅಧಿವೇಶನವು ಸ್ಪಷ್ಟವಾಗಿ ಇದನ್ನು ತಿರಸ್ಕರಿಸಿತು. ಕಮ್ಯುನಿಸ್ಟರು ಮತ್ತು ಅವರನ್ನು ಬೆಂಬಲಿಸಿದ ದಾಸ್‌ಬಳಗದ ಸ್ಪಷ್ಟ ಸೋಲಿನಲ್ಲಿ ಇದು ಪರ್ಯವಸಾನವಾಯಿತು ಕಾಂಗ್ರೆಸ್‌ ಮತ್ತೊಮ್ಮೆ ಗಾಂಧೀಜಿಯ ನಾಯಕತ್ವದಲ್ಲಿ ಹಾಗೂ ಅವರ ಅಸಹಕಾರ ಸಿದ್ಧಾಂತದಲ್ಲಿ ತನ್ನ ನಿಷ್ಠೆಯನ್ನು ಸಾರಿತು. ಕಾಂಗ್ರೆಸಿನ ಸ್ವರೂಪ ಮತ್ತು ನಾಯಕತ್ವವನ್ನು ಬಲ್ಲವರಿಗೆ ಇದೇನೂ ಆಶ್ಚರ್ಯಕವಾಗಿರಲಿಲ್ಲ. ಈ ಹಂತದಲ್ಲಿ ತನ್ನ ವಸ್ತುನಿಷ್ಟ ಆರ್ಥಿಕ ಕಾರ್ಯಕ್ರಮಗಳಿಗೆ ಈ ಸೋಲು ಅನಿವಾರ್ಯವೆಂಬುದು ರಾಯ್‌ಗೂ ತಿಳಿದಿತ್ತು. ಹೀಗೆ ಕಾಂಗ್ರೆಸನ್ನು ತನ್ನ ತೆಕ್ಕೆಗೆ ತೆಗೆದುಕೊಳ್ಳುವ ಕಮ್ಯುನಿಷ್ಟರ ಮೊದಲ ಪ್ರಯತ್ನ ನಿಷ್ಫಲವಾಯಿತು.[7]
ರೈತ –ಕಾರ್ಮಿಕ ಪಕ್ಷದ ಬೆಳವಣಿಗೆ ಮತ್ತು ಪತನ
ನಾಲ್ಕು ಮಂದಿ ಸಿ.ಪಿ.ಪಿ. ಮುಖಂಡರು ಸರಕಾರವನ್ನು ಬುಡಮೇಲು ಮಾಡುವ ಒಳಸಂಚಿನ ಆಪಾದನೆಗೆ ಈಡಾದ ಕಾನ್ಪುರ ಪಿತೂರಿ ಮೊಕದ್ದಮೆಯ (೧೯೨೩-೨೪)ಬಳಿಕ ಭಾರತೀಯ ಕಮ್ಯುನಿಸ್ಟರು ತಮ್ಮ ಚಟುವಟಿಕೆಗಳನ್ನು ರಹಸ್ಯವಾಗಿಡಬೇಕಾದ ಅಗತ್ಯವನ್ನು ಅರಿತರು. ಇದರಿಂದ ವಿದೇಶೀ ಮುಖಂಡರು ದೇಶೀಯ ನಾಯಕರು ಹಾಗೂ ಸ್ಥಳೀಯ ಕಾರ್ಯಕರ್ತರ ಸಂಪರ್ಕ ಸಾಧ್ಯತೆಗಳು ಇನ್ನಷ್ಟು ಅಪಾಯಕಾರಿಯೆನಿಸಿದವು.[8] ಆದುದರಿಂದ ರಾಯ್ ತನ್ನ ಸ್ನೇಹಿತರಿಗೆ ಕಾರ್ಮಿಕರ ಮತ್ತು ರೈತರ ಪಕ್ಷ (ಡಬ್ಲ್ಯು.ಪಿ.ಪಿ) ಹಾಗೂ ಕಮ್ಯುನಿಸ್ಟ್ ಪಕ್ಷ ಎಂಬ ಎರಡು ಸಂಘಟನೆಗಳನ್ನು ಮಾಡಿಕೊಳ್ಳುವಂತೆ ಸೂಚಿಸಿದರು. ಎರಡನೆಯದು ನಿಷೇಧಿಸಲ್ಪಟ್ಟಿದ್ದರಿಂದ ಅದರ ವೇಷಾಂತರಗೊಂಡ ರೂಪದಲ್ಲಿ ಮೊದಲನೆಯದು ಕೆಲಸ ಮಾಡತೊಡಗಿತು. ಹೀಗೆ ಮೊತ್ತ ಮೊದಲ ಎಡಪಂಥೀಯ ರೈತ ಸಂಘಟನೆಯು ರೈತರ ಸ್ವತಂತ್ರ ಸಂಘಟನೆಯಾಗದೆ ಡಬ್ಲ್ಯು.ಪಿ.ಪಿ.ಯ ಹಿರಿಯ ಸದಸ್ಯರಾದ ಕಾರ್ಮಿಕರ ಹಿಂಬಾಲಕನಾಗಿ ಜನ್ಮ ತಾಳಿತು ಎನ್ನಬಹುದು.
ಸಿ.ಪಿ.ಐ. ಕಾರ್ಯಕರ್ತರು ಬಹಿರಂಗವಾಗಿ ಎಲ್ಲೂ ತಾವು ಡಬ್ಲ್ಯು.ಪಿ.ಪಿ.ಯನ್ನು ರೂಪಿಸಿದವರೆಂದು ತೋರಿಸಿಕೊಳ್ಳದಿದ್ದುದರಿಂದ ಸಮಾನ ಮನಸ್ಕ ಕಾಂಗ್ರೆಸ್‌ ಗೆಳೆಯರ ವಿಶ್ವಾಸವನ್ನು ಪಡೆದುಕೊಳ್ಳುವಲ್ಲಿ ಯಶಸ್ವಿಯಾದರು. ಹೀಗಾಗೆ ಡಬ್ಲ್ಯು.ಪಿ.ಪಿ. ಮುಂಬಯಿ, ಬಂಗಾಳ, ಉತ್ತರ ಪ್ರದೇಶ ಮತ್ತು ಪಂಜಾಬ ಪ್ರಾಂತಗಳಲ್ಲಿ ಸಾಕಷ್ಟು ಕೆಲಸ ಮಾಡಿತು.[9] ಡಬ್ಲ್ಯು.ಪಿ.ಪಿ. ಕೇವಲ ಒಂದು ರಕ್ಷಣಾ ಕವಚವೆಂದು ತಿಳಿದಿದ್ದರೂ ಕ್ರಾಂತಿಕಾರಿ ಹೋರಾಟದ ಮುಂಚೂಣಿಯಲ್ಲಿ ಕೇವಲ ಕಾರ್ಮಿಕರು ಮಾತ್ರ ಇರಲು ಸಾಧ್ಯ ಎಂಬ ಮಾರ್ಕ್ಸ್‌ ಲೆನಿನ್‌ ಸಿದ್ಧಾಂತಕ್ಕೆ ಕಮ್ಯುನಿಸ್ಟರು ಗಟ್ಟಿಯಾಗಿಯೇ ಅಂಟಿಕೊಂಡಿದ್ದರು. ಇದರಿಂದ ಡಬ್ಲ್ಯು.ಪಿ.ಪಿ.ಯ ಚೌಕಟ್ಟಿನೊಳಗೇ ಕಮ್ಯುನಿಸ್ಟರು ಒಂದು ಮುಂಚೂಣಿದಳವನ್ನು ಕಟ್ಟಲು ಯತ್ನಿಸುತ್ತಿದ್ದರು. ಹೀಗಾಗಿ ಅವರು ತಮ್ಮ ಹೆಚ್ಚಿನ ಶ್ರಮ ಹಾಗೂ ಸಮಯವನ್ನು ನಗರದ ಕೈಗಾರಿಕೆಗಳ ಕಾರ್ಮಿಕರನ್ನು ಒಗ್ಗೂಡಿಸಿ ಟ್ರೇಡ್‌ ಯೂನಿಯನ್ ಕಟ್ಟಲು ಶ್ರಮಿಸಿದರೇ ವಿನಾ ಗ್ರಾಮೀಣ ರೈತರ ಸಂಘಟನೆಗೆ ಏನೇನೂ ಪ್ರಯತ್ನಿಸಲಿಲ್ಲ.
೧೯೨೦ರ ದಶಕದಾದ್ಯಂತ ಕಮ್ಯುನಿಸ್ಟರ ಚಟುವಟಿಕೆಗಳ ಕಾರ್ಯಕ್ಷೇತ್ರಗಳೆಲ್ಲ ಪ್ರಮುಖ ಕೈಗಾರಿಕಾ ಕೇಂದ್ರಗಳಾದ ಮುಂಬಯಿ, ಕಲ್ಕತ್ತ ಹಾಗೂ ಕಾನ್ಪುರಗಳೇ ಆಗಿದ್ದವು. ೧೯೨೯ರ ಮೀರತ್‌ಪಿತೂರಿಯ ಬಂಧನಗಳ ವೇಳೆಗಾಗಲೇ ಡಬ್ಲ್ಯು.ಪಿ.ಪಿ. (ಸಿ.ಪಿ.ಐ) ಕಾರ್ಮಿಕ ವರ್ಗದಲ್ಲಿ ಅದರಲ್ಲೂ ಮುಂಬಯಿಯಲ್ಲಿ ತನ್ನ ಪ್ರಭಾವವನ್ನು ಸಾಕಷ್ಟು ಬೆಳೆಸಿಕೊಂಡಿತ್ತು. ಬಾಂಬೆ ಲೆಜಿಸ್ಲೇಟಿವ್ ಕೌನ್ಸಿಲ್‌ ಮೂಲಕ ಪಬ್ಲಿಕ್‌ಗೆ ಸೇಫ್ಟಿ ಬಿಲ್ಲನ್ನು ಸರಕಾರ ತಂದು ೩೧ ಮಂದಿ ಸಿ.ಪಿ,ಐ. ಮುಖಂಡರನ್ನು ಬಂಧಿಸಿದಾಗ ಇದನ್ನು ಪ್ರತಿಭಟಿಸಿ ಮುಂಬಯಿ ಕಾರ್ಮಿಕರು ಒಂದು ಸಾರ್ವತ್ರಿಕ ಮುಷ್ಕರವನ್ನು ಸಂಘಟಿಸಲು ಸಿದ್ಧರಾಗುತ್ತಿದ್ದರು.[10] ಇದರರ್ಥ ಡಬ್ಲ್ಯು.ಪಿ.ಪಿ.ಯ ಟ್ರೇಡ್ ಯೂನಿಯನ್ ಚಟುವಟಿಕೆಗಳು ಕೇವಲ ಮುಂಬಯಿಗೆ ಸೀಮಿತವಾಗಿತ್ತೆಂಬುದಲ್ಲ. ೧೯೨೪ ಮತ್ತು ೧೯೨೯ರ ನಡುವೆ ನಡೆದ ಮುಷ್ಕರಗಳು, ಇದರಲ್ಲಿ ಭಾಗವಹಿಸಿದ್ದ ಕಾರ್ಮಿಕರ ಸಂಖ್ಯೆ, ಕೈಗರಿಕೆಗಳಿಗೆ ಇದರಿಂದುಂಟಾದ ಕೆಲಸದ ದಿನಗಳ ನಷ್ಟ ಇವುಗಳು ನೂರು ಶೇಕಡಾದಷ್ಟು ಹೆಚ್ಚಾದುದನ್ನು ಗಮನಿಸಿದರೆ ಡಬ್ಲ್ಯು.ಪಿ.ಪಿ.ಯ ಕಾರ್ಯಕ್ಷೇತ್ರದಲ್ಲಾದ ವಿಸ್ತಾರವನ್ನು ಅರಿತುಕೊಳ್ಳಬಹುದು.[11] ಆದರೆ ರೈತರ ಪಾಲುಗಾರಿಕೆ ಇದೇ ಪ್ರಮಾಣದಲ್ಲಿ ಬೆಳೆಯಲಿಲ್ಲ ಎನ್ನುವುದೂ ಅಷ್ಟೇ ಸತ್ಯ.
ರೈತರ ಸಂಘಟನೆಗೆ ಗಂಭೀರವಾದ ಪ್ರಯತ್ನ ನಡೆಯಲಿಲ್ಲವೆಮದರೆ ಸಿ.ಪಿ.ಐಗೆ ಈ ಕುರಿತು ಕಾಳಜಿ ಅಥವಾ ಸಾಮರ್ಥ್ಯ ಇರಲಿಲ್ಲವೆಂದರ್ಥವಲ್ಲ. ಡಬ್ಲ್ಯು.ಪಿ.ಪಿ.ಯ ಕಾರ್ಮಿಕ ಸಂಘಟನೆ ಆಸಕ್ತಿಯ ಹೊರತಾಗಿಯೂ ಕೆಲವು ರೈತ ಸಮಸ್ಯೆಗಳು ಅದರ ಗಮನವನ್ನು ಸೆಳೆದಿದ್ದವು. ತನ್ನ ವಾರ್ಷಿಕ ಅಧಿವೇಶನಗಳಲ್ಲಿ ಮತ್ತು ಕಾಂಗ್ರೆಸಿನ ಸಭೆಗಳಲ್ಲಿ ಇದು ಅನೇಕ ಕರಪತ್ರಗಳನ್ನೂ, ಪ್ರಣಾಳಿಕೆಗಳನ್ನೂ ಹೊರತಂದಿತು. ಇಂತಹವುಗಳಲ್ಲಿ ‘ಊಳುವವನಿಗೇ ಭೂಮಿ’[12]ಯನ್ನೂ ಸೇರಿದಂತೆ ಅನೇಕ ತೀವ್ರತರವಾದ  ವ್ಯವಸಾಯಿ ಸುಧಾರಣೆಗಳ ಪ್ರಸ್ತಾಪವಿತ್ತು. ಮುಂದೆ ಇದು ಇನ್ನೂ ವಿಸ್ತಾರವಾಗಿ, ಸ್ಪಷ್ಟವಾಗಿ ಆ ಪಕ್ಷ ದಿನನಿತ್ಯದ ಘೋಷಣೆಗಳೆಂಬಂತೆ ಕೇಳಿಬಂದವು. ಆದರೆ ಘೋಷಣೆಗಳ ಅಬ್ಬರ ಕಾರ್ಯದಲ್ಲಿ ಮೂಡಿಬರದೇ ಇದ್ದುದರಿಂದ ಡಬ್ಲ್ಯು.ಪಿ.ಪಿ.ಗೆ ರೈತರ ಪ್ರತಿಕ್ರಿಯೆ ಅಷ್ಟೇನೂ ತೀವ್ರತರವಾಗಿರಲಿಲ್ಲ. ಏನಿದ್ದರೂ ಕಮ್ಯುನಿಸ್ಟ್‌ ಚಳುವಳಿಯ ಮೊದಲ ದಶಕದಲ್ಲಿ ರೈತ ಪರವಾದ ಈ ಘೋಷಣೆಗಳು ಒಂದು ಆವರಣೆಯೆಂಬಂತೆ ನಡೆದುಕೊಂಡು ಬಂದವು.
ರೈತರನ್ನು ಬಹು ಸಂಖ್ಯೆಯಲ್ಲಿ ಒಳಗೊಳ್ಳುವಲ್ಲಿ ಡಬ್ಲ್ಯು.ಪಿ.ಪಿ.ಯ ಕಾಯ್ಯಕ್ರಮಗಳು ಸೋಲಲು ಒಂದು ಕಾರಣ ಆರ್ಥಿಕ ಮುಗ್ಗಟ್ಟು ಮತ್ತು ಕಾರ್ಯಕತ್ತರ ಕೊರತೆಯಾದರೆ ಚಳುವಳಿಯನ್ನು ಹತ್ತಿಕ್ಕಲು ಸರಕಾರ ಕೈಗೊಂಡ ತೀವ್ರತರ ದಮನ ನೀತಿಯು ಇನ್ನೊಂದು ಕಾರಣವಾಯಿತು. ಮೊದಮೊದಲು ಈ ಹಿನ್ನಡೆಯ ಹೊರತಾಗಿಯೂ ಡಬ್ಲ್ಯು.ಪಿ.ಪಿ. ತನಗೆ ಸಕ್ಕಿದ ಅವಕಾಶಗಳನ್ನೆಲ್ಲಾ ನಗರದ ಕೈಗಾರಿಕಾ ಕಾರ್ಮಿಕರನ್ನು ಸಂಘಟಿಸಲು ಬಳಸಿಕೊಂಡಿತೇ ವಿನಾ ರೈತರನ್ನಲ್ಲ ಎನ್ನುವುದನ್ನು ಗಮನಿಸಬೇಕು. ೧೯೨೮ ಮಾರ್ಚ್‌ನಲ್ಲಿ ಕಲ್ಕತ್ತಾದ ಭಟ್‌ಪಾರದಲ್ಲಿ ಜರಗಿದ ಅಖಿಲ ಭಾರತ ಡಬ್ಲ್ಯು.ಪಿ.ಪಿ.ಯ ಮಹಾಸಭೆಯಲ್ಲಿ ಬಂಗಾಳದ ೪೪ ಕಾರ್ಮಿಕ ಸಂಘಟನೆಗಳ (ಬೂಟ್‌ಕಾರ್ಮಿಕರ ಸಂಘ, ಹತ್ತಿಗಿರಣಿ ಕಾರ್ಮಿಕರ ಸಂಘ, ಮೀನುಗಾರರ ಸಂಘ) ಪ್ರತಿನಿಧಿಗಳೂ ಸೇರಿದಂತೆ ಸುಮಾರು ೧೦೦೦ ಮಂದಿ ಭಾಗವಹಿಸಿದ್ದರು. ಮೈಮೆನ್‌ಸಿಂಗ್, ಢಾಕಾ ಮೊದಲಾದ ಜಿಲ್ಲೆಗಳಿಂದ ತಲಾ ಹತ್ತು ಮಂದಿ ರೈತರು ವೈಯಕ್ತಿಕ ನೆಲೆಯಲ್ಲಿ ಭಾಗವಹಿಸಿದ್ದರೂ, ಯಾವುದೇ ರೈತ ಸಂಘಟನೆಯಾಗಲಿ, ಕಿಸಾನ್ ಸಭಾಗಳಾಗಲಿ ತಮ್ಮ ಪ್ರತಿನಿಧಿಗಳನ್ನು ಇದಕ್ಕೆ ಕಳುಹಿಸಿರಲಿಲ್ಲ.[13]
ಡಬ್ಲ್ಯು.ಪಿ.ಪಿ.ಗೆ ತನ್ನ ಕಣ್ಣ ಮುಂದಿದ್ದ ಮಾದರಿ ರಷ್ಯಾದ ಕ್ರಾಂತಿಯಾಗಿತ್ತು. ೧೯೨೫-೨೬ರ ಮಧ್ಯೆ ಅದು ಹೊರತಂದ ಪ್ರಚಾರ ಸಾಹಿತ್ಯದಲ್ಲಿ ರಷ್ಯಾದ ಕಾರ್ಮಿಕ ರೈತರ ಸರ್ಕಾರದ ಸಾಧನೆಗಳ ನೇರ ಶ್ಲಾಘನೆಯಿತ್ತು. ಅದು ತನ್ನ ಕಾರ್ಯಕರ್ತರಿಗೆ ಏರ್ಪಡಿಸುತ್ತಿದ್ದ ತರಬೇತಿ ಶಿಬಿರಗಳಲ್ಲಿ ರಷ್ಯಾದ ಬೋಲ್ಷೆವಿಕರ ನಮೂನೆಯ ಕ್ರಾಂತಿಕಾರಿ ಪಕ್ಷವನ್ನು ಕಟ್ಟುವಂತೆ ಹೇಳುತ್ತಿತ್ತು.[14] ಒಟ್ಟಿನಲ್ಲಿ ಡಬ್ಲ್ಯು.ಪಿ.ಪಿ.ಯ ಮುಖಂಡರು ಸಿದ್ಧಾಂತ ಮತ್ತು ಕಾರ್ಯತಂತ್ರಗಳೆರಡರಲ್ಲೂ ರಷ್ಯಾದ ಕಮ್ಯುನಿಸ್ಟರನ್ನೇ ಅವಲಂಬಿಸಿದ್ದರು. ಡಬ್ಲ್ಯು.ಪಿ.ಪಿ.ನಾಯಕರು ಭಾರತೀಯ ಕಾರ್ಮಿಕರ ಸಂಘಟನಾ ಸಮಸ್ಯೆಯನ್ನು ಕಮಿಂಟರ್ನ್‌ನ ಕಣ್ಣುಗಳಿಂದಲೇ ನೋಡುತ್ತಿದ್ದರು. ಹೀಗೆ ಕಾರ್ಮಿಕ ಸರಕಾರದ ಸಿದ್ಧಾಂತ ಹಾಗೂ ಕಾರ್ಯಚರಣೆಗಳು ಡಬ್ಲ್ಯು.ಪಿ.ಪಿ.ಕಾರ್ಯಕರ್ತರ ನಂಬಿಕೆ ಹಾಗೂ ಗೌರವಗಳಿಗೆ ಪಾತ್ರವಾದವು. ಈ ಹಿನ್ನಲೆಯಲ್ಲಿ ನೋಡಿದಾಗ ಕ್ರಾಂತಿಕಾರಿ ಚಳವಳಿಯಲ್ಲಿ ರೈತರು ಕೇವಲ ಪೂರಕ ಪಾತ್ರವನ್ನಷ್ಟೇ ವಹಿಸಿದ್ದಂತೆ ತೋರುತ್ತದೆ.[15]
ಈ ಕೆಳಗಿನವುಗಳು ಪಕ್ಷ ಕಾರ್ಯಕರ್ತರ ಮುಂದಿದ್ದ ನಿಜವಾದ ಸವಾಲುಗಳಾಗಿದ್ದವು:
ವಿಶಾಲ ಜನಸಮುದಾಯದ ರೂಪದಲ್ಲಿದ್ದ ರೈತ ಸಂಘಟನೆಯೊಳಗೆ ಸೇರಿಕೊಳ್ಳುವುದು, ರೈತರ ಸಮಸ್ಯೆಗಳನ್ನು ದುಡಿಯುವ ವರ್ಗದವರಿಗೆ ತಲುಪಿಸುವುದು, ರೈತ ಚಳವಳಿಯ ಮಹತ್ವವನ್ನು ಅವರಿಗೆ ತಿಳಿಯಪಡಿಸುವುದು ಮತ್ತು ರೈತರಿಗೆ ಚಳವಳಿಯ ಕಾರ್ಯವಿಧಾನಗಳನ್ನು, ಪ್ರಚಾರದ ರೀತಿಗಳನ್ನು ಹಾಗೂ ಸಂಘಟನಾ ಕ್ರಮಗಳನ್ನು ತಿಳಿಸುವುದು.[16]
ರೈತರ ಕುರಿತ ಈ ರಾಷ್ಟ್ರೀಯ ಧೋರಣೆ ರೈತರ ಸಮಸ್ಯೆಗಳನ್ನು ಎಡಪಕ್ಷಗಳು ಕೇವಲ ತಾಂತ್ರಿಕ ಕಾರಣಕ್ಕಾಗಿ ಮಾತ್ರ ತೆಗೆದುಕೊಂಡಿದ್ದವು ಎಂಬುದನ್ನು ಸೂಚಿಸುತ್ತದೆ.[17] ಜೊತೆಗೆ ಸಿ.ಪಿ.ಐ. ಹಾಗೂ ಕಾನೂನಿನ ದೃಷ್ಟಿಯಲ್ಲಿ ಅದರ ಮುಖವಾಡವಾಗಿರುವ ಡಬ್ಲ್ಯು.ಪಿ.ಪಿ.ಗಳು ೧೯೨೯ರವರೆಗೂ ರೈತ ಸಂಘಟನೆಯಲ್ಲಿ ಖಾಯೆ ಅಷ್ಟಾಗಿ ಆಸಕ್ತಿ ತಳೆಯಲಿಲ್ಲ ಎನ್ನುವುದರ ಕುರಿತೂ ಕೆಲವು ಸುಳಿವುಗಳನ್ನು ಇದು ಕೊಡುತ್ತದೆ. ಸಂಘಟನೆಯ ಅನುಕೂಲಕ್ಕಾಗಿ ಮುಂಬಯಿ, ಪಂಜಾಬ ಮತ್ತು ಬಂಗಾಳಳಲ್ಲಿ ಪ್ರತ್ಯೇಕ ಡಬ್ಲ್ಯು.ಪಿ.ಪಿ.ಗಳಿದ್ದವು. ೧೯೨೮ರಲ್ಲಿ ಅಖಿಲ ಭಾರತೀಯ ಡಬ್ಲ್ಯು.ಪಿ.ಪಿ.ಯ ರಚನೆಯಾಗುವವರೆಗೂ ಅವುಗಳಲ್ಲಿ ಏಕಸೂತ್ರತೆಯೆಂಬುದು ಇರಲೇ ಇಲ್ಲ. ಸ್ವತಂತ್ರವಾಗಿ ಕಾರ್ಯನಿರ್ವಹಿಸುತ್ತಿರುವ ಇವುಗಳಲ್ಲಿ ಮುಂಬಯಿ ಮತ್ತು ಬಂಗಾಳದ ಘಟಕಗಳು ರಾಜಕೀಯವಾಗಿ ತುಂಬಾ ಪ್ರಬಲವಾಗಿದ್ದವು. ಆದರೆ ಇವಾವುದರಲ್ಲೂ ದುಡಿಯುವ ಮಂದಿಯ ಪಾಲುಗಾರಿಕೆ ಹೇಳಿಕೊಳ್ಳುವಷ್ಟೇನೂ ಇರಲಿಲ್ಲ. ಪಂಜಾಬ ಮತ್ತು ಬಂಗಾಳದ ಘಟಕಗಳಲ್ಲಿ ಕೆಲವು ಸಕ್ರಿಯ ರೈತ ಸದಸ್ಯರಿದ್ದರು. ಮುಂಬಯಿ ಘಟಕದ ಕೆಲವೇ ಕೆಲವರಿಗೆ ಕಾರ್ಮಿಕ ಸಂಘಟನೆಗಳ ಮೂಲಕ ಕೆಲವು ರೈತ ವರ್ಗದ ಸಂಪರ್ಕವಿದ್ದರೂ ಹೆಚ್ಚಿನ ಸದಸ್ಯರು ಪೆಟಿಬೂರ್ಜ್ವಾಗಳಾಗಿದ್ದರು.[18]
ಸಿ.ಪಿ.ಐ. ಮತ್ತು ಡಬ್ಲ್ಯು.ಪಿ.ಪಿ.ಯ ನಾಯಕರು ಮೂಲತಃ  ನಗರದ ಮಧ್ಯಮವರ್ಗದ ಹಿನ್ನಲೆಯಿಂದ ಬಂದವರಾಗಿದ್ದರು. ಮೀರತ್ ಪ್ರಕರಣದ ಮೂವತ್ತಮೂರು ಮಂದಿ ಅಪರಾಧಿಗಳ ಪಟ್ಟಿಯನ್ನು ಉದಾಹರಣೆಗಾಗಿ ತೆಗೆದುಕೊಂಡರೆ ಎಡಪಂಥೀಯ ನಾಯಕರ ಮಧ್ಯಮವರ್ಗದ ಹಿನ್ನಲೆ ಸ್ಪಷ್ಟವಾಗುತ್ತದೆ.[19] ಪಿ.ಸ್ಟ್ರಾಟ್, ಬೆನ್‌ಬ್ರಾಡ್ಲಿ, ಎಲ್, ಹಚಿನ್ ಸನ್ ಎಂಬ ಮೂವರು ಬ್ರಿಟಿಷರನ್ನು ಹೊರತುಪಡಿಸಿದರೆ ಉತ್ತರ ಪ್ರದೇಶದಲ್ಲಿ ಕೆಲವರು ಹಾಗೂ ಭಾರತೀಯ ಕಮ್ಯುನಿಸ್ಟರೆಲ್ಲ ಮುಂಬಯಿ, ಪಂಜಾಬ್, ಬಂಗಾಳದವರೇ ಆಗಿದ್ದರು. ಇವರಲ್ಲಿ ಹೆಚ್ಚಿನವರು ಕಾರ್ಮಿಕ ಸಂಘಟನೆಗಳ ಸಂಪರ್ಕ ಹೊಂದಿದವರಾಗಿದ್ದು ಕ್ರಾಂತಿಯ ಚಟುವಟಿಕೆಯಲ್ಲಿ ರೈತರಿಗಿಂತ ಕಾರ್ಮಿಕ ವರ್ಗವೇ ಹೆಚ್ಚು ಶಕ್ತಿಶಾಲಿಯೆಂಬ ತತ್ವವನ್ನು ಒಪ್ಪಿದವರು. ಹೀಗಾಗಿಯೇ ಸಿ.ಪಿ.ಐ. ಡಬ್ಲ್ಯು.ಪಿ.ಪಿ.ಯ ಹೆಸರಾಂತ ನಾಯಕರ್ಯಾರೂ ರೈತವರ್ಗದವರಲ್ಲ. ಹೇಗಿದ್ದರೂ ಡಬ್ಲ್ಯು.ಪಿ.ಪಿ.ಗೆ ನಾಯಕರ ಪೆಟಿ ಬರ್ಜ್ವಾ ಹಿನ್ನಲೆಗಿಂತ ನಿಜವಾದ ಶ್ರಮಿಕ ವರ್ಗದಿಂದ ಅತಿ ಕಡಿಮೆ ಸಂಖ್ಯೆಯ ಸದಸ್ಯರು ಸೇರುತ್ತಿದ್ದುದೇ ಆತಂಕಕ್ಕೆ ಕಾರಣವಾಗಿತ್ತು.[20]
ಮೀರತ್‌ ತೀರ್ಪು ಭಾರತೀಯ ಕಮ್ಯುನಿಸ್ಟ್ ಚಳವಳಿಯ ಒಂದು ಮುಖ್ಯ ತಿರುವು ಎನ್ನಬಹುದು. ಈ ತೀರ್ಪಿನ ಮುಖಾಂತರ ಸರಕಾರ ಕಮ್ಯುನಿಸ್ಟ್ ಚಳವಳಿಯ ಮೇಲೆ ಸುಲಭವಾಗಿ ನಿಯಂತ್ರಣ ಸಾಧಿಸಿತು. ಕಮ್ಯುನಿಸ್ಟ್ ಚಳವಳಿಯು ಭವಿಷ್ಯದಲ್ಲಿ ಅನುಸರಿಸಬೇಕಾಗಿ ತಂತ್ರಗಾರಿಕೆಯ ಮರುಚಿಂತನೆ ಮಾಡುವಂತೆ ಮೀರತ್ ತೀರ್ಪು ಪ್ರೇರೇಪಿಸಿತು. ಇದಕ್ಕಿಂತ ಮೊದಲೇ ಕಮಿಂಟರ್ನ್‌ನ ಒಂದು ಭಾಗ ಲೆನಿನ್‌ಹೇಳಿದ ಸಾಮರಸ್ಯದ ದಾರಿಯನ್ನು ಪ್ರಶ್ನಿಸಿತು. ಒಂದು ಕಡೆ ಡಬ್ಲ್ಯು.ಪಿ.ಪಿ. ಕಾಂಗ್ರೆಸಿನ ಮತ್ತೊಂದು ಮುಖವೋ ಎಂಬಂತೆ ವರ್ತಿಸುತ್ತಿದ್ದು ಕ್ರಾಂತಿಕಾರಿ ಸಂಘಟನೆಯಾಗಿ ರೂಪುಗೊಳ್ಳುವಲ್ಲಿ ಸೋತಿತ್ತು. ಇನ್ನೊಂದು ಕಡೆ ಇಂಡಿಯಾದಲ್ಲಿದ್ದ ಸಾಮ್ರಾಜ್ಯಶಾಹಿ ಸರಕಾರ ಕೇವಲ ಗರ್ಜನೆಗೆ ಬೆದರುವಂಥದ್ದಲ್ಲ ಎನ್ನುವುದನ್ನು ತೋರಿಸಿಕೊಟ್ಟಿತ್ತು. ೧೯೨೮ ಜುಲೈ-ಆಗಸ್ಟ್‌ನಲ್ಲಿ ಮಾಸ್ಕೋದಲ್ಲಿ ಜರುಗಿದ ಕಮಿಂಟರ್ನ್‌ನ ೬ನೆಯ ಜಾಗತಿಕ ಸಮ್ಮೇಳನದಲ್ಲಿ ಭಾರತದ ಡಬ್ಲ್ಯು.ಪಿ.ಪಿ.ಯ ಭವಿಷ್ಯದ ಸ್ಥಾನಮಾನಗಳನ್ನು ಕುರಿತಂತೆ ರಷ್ಯಾ ಮತ್ತು ಇಂಗ್ಲೆಂಡಿನ ಕಮ್ಯುನಿಸ್ಟ್‌ಪಕ್ಷಗಳ ಮಧ್ಯೆ ಸ್ಪಷ್ಟ ಒಡಕುಂಟಾಯಿತು. ಅಲ್ಲಿ ರಷ್ಯಾ ಡಬ್ಲ್ಯು.ಪಿ.ಪಿ.ಯ ನಿಷೇಧವನ್ನು ಬಯಸಿದರೆ ಇಂಗ್ಲೆಂಡ್‌ಅದರ ಮುಂದುವರಿಕೆಯನ್ನು ಒತ್ತಾಯಿಸಿತು.[21] ಈ ಭಿನ್ನಾಭಿಪ್ರಾಯವು ಎರಡು ವಿಷಯಗಳ ಮೇಲೆ ಬೆಳಕು ಚೆಲ್ಲುತ್ತದೆ. ಒಂದು, ಕಮಿಂಟರ್ನ್‌ನ ಒಳಗೇ ಎರಡು ಗುಂಪುಗಳು ಏರ್ಪಟ್ಟು ಭಾರತದ ಕಮ್ಯುನಿಸ್ಟ್‌ ಪಕ್ಷದ ಮೇಲೆ ತಮ್ಮ ತಮ್ಮ ಹಿಡಿತವನ್ನು ಸಾಧಿಸುವುದಕ್ಕಾಗಿ ಸ್ಪರ್ಧಿಸುತ್ತಿದ್ದವು. ಎರಡು, ಡಬ್ಲ್ಯು.ಪಿ.ಪಿ. ಒಳಗಿಂದೊಳಗೆ ಕಾಂಗ್ರೆಸಿನ ಮೇಲೆ ತನ್ನ ಪ್ರಭಾವ ಬೀರಲು ಮತ್ತು ಒಂದು ಕ್ರಾಂತಿಕಾರಿ ಪಕ್ಷವಾಗಿ ಬೆಳೆಯಲು ಸೋತಿತ್ತು.
ತಾತ್ವಿಕವಾಗಿ ಡಬ್ಲ್ಯು.ಪಿ.ಪಿ. ಮಾರ್ಕ್ಸ್‌ವಾದ-ಲೆನಿನ್ ವಾದಗಳನ್ನು ಅವಲಂಬಿಸಿತ್ತಾದರೂ ತಾತ್ವಿಕತೆಯನ್ನು ಕೇಳಿಕೆ ಮತ್ತು ಕಾರ್ಯತಂತ್ರಗಳ ರೂಪಕ್ಕೆ ಪರಿವರ್ತಿಸುವಾಗ ಭಾರತೀಯ ಪರಿಸ್ಥಿತಿಯನ್ನು ಗಮನಿಸಿರಲಿಲ್ಲ. ಇದರಿಂದಾಗಿಯೇ ತನ್ನ ಗುರಿಯ ಸ್ಪಷ್ಟ ಕಲ್ಪನೆಯಾಗಲಿ, ಸುಸಂಬದ್ಧತೆಯಾಗಲು ಅದಕ್ಕಿರಲೇ ಇಲ್ಲ. ಹೀಗಾಗಿ ಯಾರೇ ಇಬ್ಬರು ನಾಯಕರು ಅಥವಾ ಎರಡು ಘಟಕಗಳು ತಮ್ಮ ಗುರಿಯನ್ನು ಆದ್ಯತೆಯನ್ನು ಏಕರೂಪದಲ್ಲಿ ಹೇಳಲಿಲ್ಲ ಮಾತ್ರವಲ್ಲದೆ ಅನೇಕ ಸಲ ಪರಸ್ಪರ ವಿರುದ್ಧವಾಗಿಯೇ ಹೇಳುತ್ತಿದ್ದರು. ಪಕ್ಷದ ಕೇಳಿಕೆಗಳು ಅನೇಕ ಬಾರಿ ಅದರ ಸಂವಿಧಾನಕ್ಕೆ ಅನುಗುಣವಾಗಿರಲೂ ಇಲ್ಲ. ಇದನ್ನು ಸ್ಪಷ್ಟೀಕರಿಸಲು ಕೆಲವು ಉದಾಹರಣೆಗಳನ್ನು ನೋಡಬಹುದು. ‘ರೈತ’ ಎನ್ನುವ ಶಬ್ದವನ್ನು ಡಬ್ಲ್ಯು.ಪಿ.ಪಿ. ಮೊದಲು ಹೀಗೆ ನಿರ್ವಚನ ಮಾಡಿತ್ತು: ರೈತರೆಂದರೆ ತನ್ನ ಭೂಮಿಯಲ್ಲಿ ತಾನೆ ಕೆಲಸ ಮಾಡುವ ಮತ್ತು ೩೦ ಎಕರೆಗಿಂತ ಹೆಚ್ಚು ಭೂಮಿಯನ್ನು ಹೊಂದಿರದವರು. ಕೃಷಿ ಕಾರ್ಮಿಕರು, ಗ್ರಾಮೀಣ ಕುಶಲಕರ್ಮಿಗಳು ಹಾಗೂ ಮೀನುಗಾರರನ್ನು ಸೇರಿಸಿಯೇ ರೈತರನ್ನು ಸಂಘಟಿಸಬೇಕು.[22]
ಈ ನಿರ್ವಚನವನ್ನು ಗಮನಿಸಿದರೆ ಶ್ರೇಣೀಕೃತ ಗ್ರಾಮೀಣ ವ್ಯವಸ್ಥೆ ಕೆಳಹಂತಗಳಲ್ಲಿದ್ದ ಎಲ್ಲರನ್ನೂ ಡಬ್ಲ್ಯು.ಪಿ.ಪಿ. ತನ್ನ ‘ರೈತ’ ಕಲ್ಪನೆಯನ್ನು ಸೇರಿಸಿಕೊಂಡಂತೆ ತೋರುತ್ತದೆ. ಅದೇ ಕಾಲಕ್ಕೆ ಶ್ರೀಮಂತ ರೈತರನ್ನೂ ವಾಣಿಜ್ಯ ಬೆಳೆಗಾರರನ್ನೂ ಅದು ತನ್ನ ಕಕ್ಷೆಯಿಂದ ಹೊರಗಿಟ್ಟಿರುವುದು ಸ್ಪಷ್ಟವಾಗುತ್ತದೆ. ಇದರಿಂದ ಡಬ್ಲ್ಯು.ಪಿ.ಪಿ. ಬಯಸಿದ್ದ ಮಿಶ್ರವರ್ಗ ವ್ಯವಸ್ಥೆಯಲ್ಲಿ ಸ್ವಂತ ಜಮೀನುಳ್ಳವರು, ಗೇಣಿದಾರರು, ಸಣ್ಣ ಪ್ರಮಾಣದ ಭೂಮಿ ಹೊಂದಿರುವವರು, ಬಡರೈತರು ಮತ್ತು ಕೃಷಿ ಕಾರ್ಮಿಕರೆಲ್ಲರೂ ಒಳಗೊಂಡಿದ್ದರು. ಪರಿಣಾಮವಾಗಿ ಅದಕ್ಕೆ ತನ್ನ ಪಕ್ಷವನ್ನೂ ವರ್ಗಹಿತವನ್ನೂ ಜತೆಜತೆಯಲ್ಲಿ ಕೊಂಡೊಯ್ಯಲಾಗಲಿಲ್ಲ. ೧೯೨೮ರ ಬಾರ್ಡೋಲಿ ಸತ್ಯಾಗ್ರಹವನ್ನು ಅದು ಎದುರಿಸಿದ ರೀತಿಯಲ್ಲಿ ಗಮನಿಸಿದರೆ ಅದು ಸ್ಪಷ್ಟವಾಗುತ್ತದೆ. ಇಲ್ಲಿ ಡಬ್ಲ್ಯು.ಪಿ.ಪಿ.ಗೆ ತನ್ನ ನೀತಿಯ ಸಂದಿಗ್ಧತೆಯನ್ನು ಹೋಗಲಾಡಿಸಿಕೊಳ್ಳಲು ಆಗಲಿಲ್ಲ. ಗಾಂಧೀಜಿಯ ಬಾರ್ಡೋಲಿ ಚಳವಳಿಯು ಆಗ ಸಕ್ರಿಯವಾಗಿತ್ತು. ಆದರೆ ಇದರಲ್ಲಿ ಭಾಗವಹಿಸಿದ್ದ ರೈತರಲ್ಲಿ ಹೆಚ್ಚಿನವರು ಶ್ರೀಮಂತ ಪಟಿದಾರರೇ ಆಗಿದ್ದರು.[23]ಈ ಸಂದರ್ಭದಲ್ಲಿ ಡಬ್ಲ್ಯು.ಪಿ.ಪಿ. ಚಳವಳಿಗೆ ಬೆಂಬಲ ಸೂಚಿಸಿ ಕೊಟ್ಟ ಹೇಳಿಕೆಯು ಅತ್ಯಂತ ಸಂಕ್ಷಿಪ್ತವೂ ಅಸ್ಪಷ್ಟವೂ ಆಗಿದ್ದು ಮನಸ್ಸಿಲ್ಲದ ಮನಸ್ಸಿನಿಂದ ಕೊಟ್ಟಂತಿತ್ತು. ಒಮ್ಮೆಯಂತೂ ಅದರ ನಾಯಕರಲ್ಲೊಬ್ಬರಾದ ಆರ್.ಎಸ್. ನಿಂಬ್ಕರ್ ಅವರು ಬಾರ್ಡೋಲಿ ಚಳವಳಿಯನ್ನು ಟೀಕಿಸುವುದಕ್ಕೂ ಹಿಂಜರಿಯಲಿಲ್ಲ. ಅವರು “ಬಾರ್ಡೋಲಿ ಸತ್ಯಾಗ್ರಹದ ಸಂಘಟಕರಿಗೆ ಕಾರ್ಮಿಕ ಹಾಗೂ ರೈತರ ಬಗ್ಗೆ ಯಾವುದೇ ಅನುಕಂಪವಿಲ್ಲದುದರಿಂದ ಅದು ಭೂಮಾಲೀಕರ ಶೋಷಣೆಯ ವಿರುದ್ಧ ಸೊಲ್ಲೆತ್ತದೆ ಕೇವಲ ಸಾಮ್ರಾಜ್ಯಶಾಹಿಯ ವಿರುದ್ಧ ಮಾತ್ರವಾಗಿದೆ.” ಎಂದು ಟೀಕಿಸಿದರು.[24]
ಆದರೆ ಇಂಗ್ಲೆಂಡಿನ ಕಮ್ಯುನಿಸ್ಟ್ ಪಕ್ಷದ ನಾಯಕರೂ ಇಂಡಿಯಾದ ಎಡಪಕ್ಷಗಳ ಹಿತೈಷಿಯೂ ಆಗಿದ್ದ ಕ್ಲೆಮೆನ್ಸ್‌ದತ್ ಇವರು ಬಾರ್ಡೋಲಿ ಸತ್ಯಾಗ್ರಹದ ಬಗೆಗಿನ ಡಬ್ಲ್ಯು.ಪಿ.ಪಿ.ಯ ನಿರಾಸಕ್ತಿಯನ್ನು ಆಕ್ಷೇಪಿಸಿದರು.
ಬಾರ್ಡೋಲಿ ಸತ್ಯಾಗ್ರಹಕ್ಕೆ ನಮ್ಮ ಸಕ್ರಿಯ ಬೆಂಬಲ ಘೋಷಿಸಬೇಕು. ಡಬ್ಲ್ಯು.ಪಿ.ಪಿ. ತನ್ನ ಮೌನದಿಂದ ಹೊರಬರಬೇಕು… ರೈತರು ಶ್ರೀಮಂತರಾಗಿರಲಿ ಬಡವರಾಗಿರಲಿ ಕೆಲವು ಹಂತದ ಕಷ್ಟಗಳು ಅವರಿಬ್ಬರಿಗೂ ಸಮಾನವಾಗಿದೆ. ಡಬ್ಲ್ಯು.ಪಿ.ಪಿ. ಅದರ ನಾಯಕತ್ವವನ್ನು ವಹಿಸಿಕೊಳ್ಳಬೇಕು
ಎಂದು ಅವರು ಬರೆದರು.



* ಪ್ರಸ್ತುತ ಲೇಖನವು ಧನಾಗರೆಯವರು ಪ್ರಕಟಿಸಿದ ಪೆಸೆಂಟ್ ಮೂವ್‌ಮೆಂಟ್ಸ್ ಇನ್ ಇಂಡಿಯಾ (ಆಕ್ಸ್‌ಫರ್ಡ್‌ಯೂನಿವರ್ಸಿಟಿ ಪ್ರೆಸ್ ೧೯೮೩) ಎನ್ನುವ ಕೃತಿಯಲ್ಲಿ ಪ್ರಕಟವಾದ ಅಧ್ಯಾಯವೊಂದರ ಅನುವಾದವಾಗಿದೆ. ಮಂಗಳೂರಿನ ಮಂಗಳಗಂಗೋತ್ರಿಯಿಂದ ೧೯೯೪ರಲ್ಲಿ ಪ್ರಕಟವಾದ ಅರಿವು ಬರಹ ಎನ್ನುವ ನಿಯತಕಾಲಿಕೆಯಲ್ಲಿ (೭ನೆಯ ಸಂಚಿಕೆ) ಈ ಅನುವಾದ ಲೇಖನ ಪ್ರಕಟವಾಗಿತ್ತು. ಈ ಲೇಖನವನ್ನು ಯಥಾಸ್ಥಿತಿಯಲ್ಲಿ ಬಳಸಿಕೊಳ್ಳಲು ಅನುಮತಿ ನೀಡಿದ ಅರಿವು ಬರಹದ ಗೆಳೆಯರಿಗೆ ನಾನು ಆಭಾರಿಯಾಗಿದ್ದೇನೆ. ಸಂ.

 ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೨. ಶಿವಾಜಿ ಮತ್ತು ಮರಾಠರು: ಕೆಲವು ಟಿಪ್ಪಣಿಗಳು
ಮೊಗಲ್ ಸಾಮ್ರಾಜ್ಯದ ಕೊನೆಯ ಅರಸರು ಕೇವಲ ಹೆಸರಿಗೆ ಮಾತ್ರ ಚಕ್ರವರ್ತಿಗಳಾಗಿದ್ದರು. ೧೮ನೆಯ ಶತಮಾನದ ಮಧ್ಯಭಾಗದಲ್ಲಿ ಮರಾಠ ನಾಯಕರು ಬಲಶಾಲಿಗಳಾಗಿ ಹೊರಹೊಮ್ಮಿ ಸಾರ್ವಭೌಮತೆಗಾಗಿ ಬ್ರಿಟಿಷರಿಗೆ ಪ್ರಬಲ ಸ್ಪರ್ಧೆಯನ್ನು ಕೊಟ್ಟಿದ್ದುದು ಇತಿಹಾಸ.
ಇಂದಿನ ಭಾರತ ಗಣರಾಜ್ಯದಲ್ಲಿ ಕಂಡಬರುವ ಮುಂಬಯಿ, ಕೊಂಕಣ, ಖಾಂದೇಶ್, ಬೀರಾರ್, ಮಧ್ಯಪ್ರದೇಶದ ಕೆಲವು ಭಾಗ, ಹೈದರಾಬಾದಿನ ೧/೩ ಭಾಗ ಹಿಂದೆ ಮರಾಠವಾಡ್ ಎಂದು ಕರೆಯಲ್ಪಡುತ್ತಿತ್ತು. ಇಲ್ಲಿ ವಾಸಿಸುವ ಜನರು ಆಡುವ ಭಾಷೆ ಮರಾಠಿಯಾಗಿತ್ತು.
ಮರಾಠ ಸಾಮ್ರಾಜ್ಯದ ಸ್ಥಾಪನೆಯ ಯಶಸ್ಸು (ಶ್ರೇಯಸ್ಸು) ಒಬ್ಬ ವ್ಯಕ್ತಿಗೆ ಸಲ್ಲತಕ್ಕದಲ್ಲ. ಬದಲಾಗಿ ಇಡೀ ಸಮುದಾಯಕ್ಕೆ ಸಲ್ಲಬೇಕಾಗಿದೆ. ಇವರ ಒಗ್ಗಟ್ಟಿನ ಹಿಂದೆ ಅವರು ಆಡುವ ಭಾಷೆ, ಸಾಹಿತ್ಯ, ಮರಾಠ ಮಾತೃಭೂಮಿಯ ಕಲ್ಪನೆ ಪ್ರೇರಕವಾದ ಅಂಶವಾಗಿದೆ. ಮರಾಠರು ತಮ್ಮಲ್ಲಿ ಮರಾಠ ರಾಷ್ಟ್ರೀಯತೆಯನ್ನು ಬೆಳೆಸಿಕೊಳ್ಳುವ ಸಂದರ್ಭದಲ್ಲಿ ಇಸ್ಲಾಂ ಸಮುದಾಯಕ್ಕೆ ಸೇರಿದ ಆಳುವ ಮನೆತನದವರು  ಭಾರತದ ಬಹುತೇಕ  ಪ್ರದೇಶಗಳಲ್ಲಿ ಆಡಳಿತ ನಡೆಸುತ್ತಿದ್ದರು. ಈ ಹಿನ್ನೆಲೆಯಲ್ಲಿ ಉದಯಗೊಂಡ ಮರಾಠ ಸಾಮ್ರಾಜ್ಯವು ಮೊಗಲರು ಮತ್ತಿತರರ ದಾಳಿಯ ವಿರುದ್ಧ ಹೋರಾಡಿ ಅವರಿಗೆ ಸರಿಸಮವಾಗಿ ತಲೆ ಎತ್ತಿ ನಿಂತು ಶಿವಾಜಿಯ ನಾಯಕತ್ವದಲ್ಲಿ ಒಂದು ಪ್ರಬಲ ಶಕ್ತಿಯಾಗಿ ಬೆಳೆಯಿತು. ಮೊಗಲರನ್ನು ಎದುರಿಸಿ ತದನಂತರ ತಮ್ಮ ಸಾಮ್ರಾಜ್ಯದ ಛಾಪನ್ನು ಉತ್ತರ ಭಾರತದವರೆಗೂ ವಿಸ್ತರಿಸಿ, ಪ್ರಬಲಶಕ್ತಿಯಾಗಿ ಮೆರೆದ ಮರಾಠನಾಡು ಭಾರತದ ಇತಿಹಾಸದಲ್ಲಿ ಒಂದು ಬಹುಮುಖ್ಯವಾದ ಅಧ್ಯಾಯವಾಗಿದೆ.
ಮರಾಠ ಸಾಮ್ರಾಜ್ಯದ ಉದಯ ಕೇವಲ ಒಂದು ಆಕಸ್ಮಿಕ ಘಟನೆಯಾಗಿರದೆ ಭೌಗೋಳಿಕ ಅಂಶಗಳು, ಸಂತ ಜನರ ಬೋಧನೆ, ರಾಜಕೀಯ ಎಂದರೆ ತಪ್ಪಾಗಲಾರದು. ಅನೇಕ ಪ್ರೇರಕ ಅಂಶಗಳು ಮರಾಠರು ರಾಜಕೀಯ ಶಕ್ತಿಯಾಗಿ ಹೊರಹೊಮ್ಮಿ ಬರಲು ಕಾರಣವಾಗಿದೆ. ಪ್ರಾಕೃತಿಕವಾಗಿ ಮರಾಠ ರಾಜ್ಯ ಉತ್ತರದಿಂದ ದಕ್ಷಿಣಕ್ಕೆ ಪಶ್ಚಿಮಘಟ್ಟಗಳಿಂದಲೂ, ಪೂರ್ವದಿಂದ ಪಶ್ಚಿಮದತ್ತ ವಿಂದ್ಯಾ ಮತ್ತು ಸಾತ್ಪುರ ಘಟ್ಟಗಳಿಂದ ಆವೃತವಾಗಿದೆ. ಇವೆರಡರ ಹೊರತಾಗಿ ಸಣ್ಣಪುಟ್ಟ ಪರ್ವತ ಶ್ರೇಣಿಗಳು ಹವಾಗುಣ ಮತ್ತು ಜನರ ಸ್ವಾಭಾವಿಕ ಜೀವನದ ಮೇಲೆ ತನ್ನ ಪರಿಣಾಮವನ್ನು ಬೀರಿದೆ ಮತ್ತು ಜನರನ್ನು ಕಷ್ಟ ಕಾರ್ಪಣ್ಯಗಳಿಗೆ ಒಡ್ಡಿ ಶ್ರಮಜೀವಿಗಳನ್ನಾಗಿ ಪರಿವರ್ತಿಸಿ ಯಾವ ಕಷ್ಟ ಬಂದರೂ ಧೈರ್ಯವಾಗಿ ಎದುರಿಸುವ ಎದೆಗಾರಿಕೆಯನ್ನು ಸೃಷ್ಟಿಸಿದೆ ಎಂಬ ಮಾತು ಇಂದಿಗೂ ಸಕಾಲಿಕವಾಗಿದೆ.
ಮೈದಾನದ ನೆಲಭಾಗವನ್ನು ಹೊಂದಿರುವ ಕಾರಣ ಮರಾಠರು ತಮ್ಮ ಕೋಟೆ ಕೊತ್ತಲಗಳನ್ನು ಪರ್ವತದ ತುದಿಯಲ್ಲಿ ಕಟ್ಟಬೇಕಾದ ಪ್ರಮೇಯ ಬಂದರೂ ಅದು ಅವರಿಗೆ ವರದಾನವಾಗಿ ಪರಿಣಮಿಸಿದೆ. ಕೋಟೆಗಳಲ್ಲಿ ಅತ್ಯಂತ ಅಭೇದ್ಯವಾದ ಮತ್ತು ಉಚ್ಚಸ್ಥಾಯಿಯ ಕೋಟೆಯೆಂದರೆ ಪರ್ವತದುರ್ಗ. ಮರಾಠರು ಇಂತಹ ಪರ್ವತ ದುರ್ಗಗಳನ್ನು ಹೊಂದಿರುವ ಕಾರಣ ಮೊಗಲರ ದಾಳಿಯನ್ನು ಸಮರ್ಥ ರೀತಿಯಲ್ಲಿ ಎದುರಿಸಿ ಸದೆಬಡಿಯಲು ಸಾಧ್ಯವಾಯಿತು. ತಪ್ಪಲು ಪ್ರದೇಶ ಮರಾಠರಿಗೆ ಎಲ್ಲ ರೀತಿಯ ರಕ್ಷಣೆಯನ್ನು ಕೊಟ್ಟಿದೆ. ಈ ಕಾರಣದಿಂದಲೇ ಪರಕೀಯ ವೈರಿಗಳಿಗೆ ಮರಾಠರನ್ನು ಎದುರಿಸುವುದು ಕಷ್ಟಸಾಧ್ಯದ ಕೆಲಸವಾಗಿತ್ತು. ಒಂದು ವೇಳೆ ಪ್ರಯತ್ನಿಸಿದರೂ ನಿರರ್ಥಕವಾಗಿತ್ತು. ಕಾರಣ ಹೊರಗಿನವರ ಆಹಾರ ಸಾಮಗ್ರಿಗಳನ್ನು, ಯುದ್ದಕ್ಕೆ ಬೇಕಾದ ಸಲಕರಣೆಗಳನ್ನು ಸಕಾಲಕ್ಕೆ ತಲುಪಿಸುವುದು, ತಮ್ಮ  ಸೈನ್ಯವನ್ನು ತಮಗೆ ಗೊತ್ತಿರದ ಪ್ರದೇಶದಲ್ಲಿ ಮುನ್ನಡೆಸುವುದು ಅಸಾಧ್ಯವಾಗಿತ್ತು. ಪ್ರಸ್ಥಭೂಮಿಯಲ್ಲೇ ಹುಟ್ಟಿ ಬೆಳೆದ ಮರಾಠರು ಈ ಎಲ್ಲ ಪ್ರಾಕೃತ ಅಂಶಗಳಿಗೆ ಒಗ್ಗಿ ಹೋಗಿರುವ ಕಾರಣದಿಂದಾಗಿ “ಗೆರಿಲ್ಲಾ ವಿಧಾನವನ್ನು” ಬಳಸಿ ವೈರಿಗಳನ್ನು ಸದೆಬಡಿಯಲು ಸಾಧ್ಯವಾಯಿತು. ಭಾರತದ ಮಧ್ಯಭಾಗದಲ್ಲಿ ತಮ್ಮ ಸಾಮ್ರಾಜ್ಯವನ್ನು ಸಮವಾಗಿ ಹುಟ್ಟುಹಾಕಲು ಮರಾಠರಿಗೆ ಹೆಚ್ಚು ತೊಂದರೆಯಾಗಲಿಲ್ಲ. ಇನ್ನೂ ಮುಖ್ಯವಾಗಿ ತಿಳಿಯಬೇಕಾದ ಅಂಶವೆಂದರೆ ಮರಾಠರು ಯಾವ ರೀತಿಯಲ್ಲಿಯೂ ಆರ್ಥಿಕ ಅಸಮಾನತೆಯಿಂದ ಶೋಷಣೆಗೆ ಒಳಗಾದವರಲ್ಲ. ಎಲ್ಲ ಸಮಾಜದಲ್ಲಿ ಕಂಡುಬರುವ  ಶ್ರೀಮಂತ ಬಡತನ ಸಂಬಂಧ, ಬಡವರ ಶೋಷಣೆ ಇಲ್ಲಿ ಕಂಡುಬರುವುದಿಲ್ಲ. ಮರಾಠರು ಕರ್ಮ ಜೀವಿಗಳಾಗಿದ್ದುದರಿಂದ ಶ್ರೀಮಂತಿಕೆಯನ್ನು ಅನುಭವಿಸಿದವರಾಗಿರಲಿಲ್ಲ. ಇದರಿಂದಾಗಿ ಅವರು ತಮ್ಮಲ್ಲಿ ಆರ್ಥಿಕ ಸಮಾನತೆಯನ್ನು  ಕಂಡುಕೊಳ್ಳಲು ಸಾಧ್ಯವಾಯಿತು. ಈ ಸಮಾಜದಲ್ಲಿ ಶ್ರೀಮಂತ-ಬಡತನ ವರ್ಗೀಕರಣ ಕಂಡುಬರುವುದಿಲ್ಲ. ಈ ಎಲ್ಲ ಅಂಶಗಳಿಂದಾಗಿ ಮರಾಠರು ತಮ್ಮಲ್ಲಿ ಒಗ್ಗಟ್ಟು ಮತ್ತು ಆತ್ಮಾಭಿಮಾನವನ್ನು ಬೆಳೆಸಿಕೊಳ್ಳಲು ಸಾಧ್ಯವಾಯಿತು. ಪರಿಶ್ರಮಿಗಳಾಗಿದ್ದು ಮೋಜು-ವಿಲಾಸದ ಜೀವನವನ್ನು ತಮ್ಮದಾಗಿಸಿಕೊಂಡಿರಲಿಲ್ಲ.
ಸಂತರುಗಳ ಧಾರ್ಮಿಕ ಬೋಧನೆಗಳ ಪರಿಣಾಮದಿಂದ ೧೫ನೆಯ ಮತ್ತು ೧೬ನೆಯ ಶತಮಾನದಲ್ಲಿ ಮರಾಠರು ತಮ್ಮಲ್ಲಿ ಸಾಮಾಜಿಕ ಮತ್ತು ಧಾರ್ಮಿಕ ಜಾಗೃತಿಯನ್ನು ಬೆಳೆಸಿಕೊಂಡರು. ಸಂತರುಗಳಾದ ಸಮರ್ಥ ರಾಮದಾಸ, ತುಕಾರಾಮ, ವಾಮನ ಪಂಡಿತ, ಏಕನಾಥರವರು ಕೇವಲ ಸಾಮಾಜಿಕ ಮತ್ತು ಧಾರ್ಮಿಕ ಜಾಗೃತಿಯನ್ನು ಮೂಡಿಸಿದರಲ್ಲದೆ ಸಾಮಾಜಿಕ ಸಮಾನತೆಯನ್ನೂ ಜನರಲ್ಲಿ ತುಂಬಿದರು. ಅವರು ತಮ್ಮ ಬೋಧನೆಗಳಲ್ಲಿ ಜಾತಿಪದ್ಧತಿ, ಬ್ರಾಹ್ಮಣರ  ಶ್ರೇಷ್ಠತೆ, ಸಾಮಾಜಿಕ ನ್ಯೂನ್ಯತೆಗಳ ವಿರುದ್ಧ ಜನರಲ್ಲಿ ತಿಳಿವಳಿಕೆ ತುಂಬಿಸಿ, ಒಗ್ಗಟ್ಟು ಸಾಮಾಜಿಕ ಸಾಮರಸ್ಯವನ್ನು ತುಂಬಿಸುವುದರಲ್ಲಿ ಸಫಲರಾದರು.
ಮಹಾರಾಷ್ಟ್ರ ಪ್ರಾಂತ್ಯವು ಅನೇಕ ಸಂಸ್ಕೃತಿಗಳನ್ನು ಪ್ರತಿಬಿಂಬಿಸುವ ಜನಸಂಖ್ಯೆಯನ್ನು ಹೊಂದಿರುವ ರಾಜ್ಯವಾಗಿತ್ತು. ಅಲ್ಲಿನ ಜನಸಂಖ್ಯೆಯನ್ನು ಗಣನೆಗೆ ತೆಗೆದುಕೊಂಡಾಗ ಆರ್ಯ ಮೂಲದವರು ಹಾಗು ಬುಡಕಟ್ಟು ಜನಾಂಗಕ್ಕೆ ಸೇರಿದ ಬಿಲ್, ಕೋಲಿ ಮತ್ತು ರಾನೋಜಿಗಳು ಸರಿಸಮವಾಗಿ ಪ್ರತಿನಿಧಿಸಿಕೊಂಡಿದ್ದು ಕಂಡುಬರುತ್ತದೆ. ಪ್ರಾಯಶಃ ಈ ಕಾರಣದಿಂದಾಗಿಯೇ ಮಹಾರಾಷ್ಟ್ರಕ್ಕೆ ಸೇರಿದ ಈ ಜನರು ತಮ್ಮಲ್ಲಿ ಐಕ್ಯಮತ್ಯವನ್ನು ಮತ್ತು ಸಾಮಾಜಿಕ ಸಮತೂಕ ಸ್ಥಿತಿಯನ್ನು ಕಾಪಾಡಿಕೊಂಡು ಬರಲು ಸಾಧ್ಯವಾಯಿತು. ಪ್ರಾಂತ್ಯಗಳು ಪಂಚಾಯತ್ ರಾಜ್ಯವ್ಯವಸ್ಥೆ ಮತ್ತು ಪ್ರಾಂತೀಯ ಸ್ವಾಯತ್ತೆ ಇರುವ ಸರಕಾರಗಳನ್ನು ಹೊಂದಿತ್ತು. ಯಾವುದೇ ಮಧ್ಯವರ್ತಿಗಳನ್ನು ಹೊಂದಿರದ, ನೇರವಾಗಿ ಸರಕಾರಕ್ಕೆ ತೆರಿಗೆಯನ್ನು ಸಂದಾಯ ಮಾಡುವ, ರೈತವಾಗಿ ಮಾದರಿಯನ್ನು ಹೋಲುವ ಕಂದಾಯ ವ್ಯವಸ್ಥೆ ಜಾರಿಯಲ್ಲಿತ್ತು.
ಸುಮಾರು ೧೫ ಮತ್ತು ೧೭ನೆಯ ಶತಮಾನದ ದಕ್ಷಿಣ ಭಾರತದಲ್ಲಿ ಹಿಂದುಗಳು ಮತ್ತು ಮುಸ್ಲಿಮರು ಸರಿಸಮಾನವಾಗಿ ಅಧಿಕಾರ ಸೂತ್ರವನ್ನು ಹೊಂದಿದ್ದರು. ಈ ರೀತಿಯಾಗಿ ಅಧಿಕಾರವು ಸರಿಸಮನಾಗಿ ಹಂಚಿಕೊಂಡಿದ್ದ ಕಾರಣದಿಂದಾಗಿ ಮರಾಠರು ತಮ್ಮ ಅಧಿಕಾರವನ್ನು ಸ್ಥಾಪನೆ ಮಾಡಲು ಸಾಧ್ಯವಾಯಿತು. ಉತ್ತರ ಭಾರದಲ್ಲಿ  ರಾಜಸ್ಥಾನವನ್ನು ಸ್ಥಾಪನೆ ಮಾಡಲು ಸಾಧ್ಯವಾಯಿತು. ಗ್ರಾಂಡ್ ಢಪ್ ಹೇಳುವಂತೆ “ಶಿವಾಜಿಯು ಅಧಿಕಾರಕ್ಕೆ ಬರುವ ಮೊದಲೇ ೮ ಮರಾಠ ಕುಟುಂಬಗಳು ಅತ್ಯಂತ ಪ್ರಭಾವಶಾಲಿಯಾಗಿದ್ದು ದಕ್ಷಿಣ ಭಾರತದ ರಾಜಕೀಯದಲ್ಲಿ ತನ್ನ ಛಾಪನ್ನು ಬೀರಿತ್ತು” ಎಂದು ತಿಳಿದು ಬರುತ್ತದೆ. ಶಿವಾಜಿಯ ತಂದೆಯಾದ ಷಹಾಜಿ ಬೋಂಸ್ಲೆ ಕೂಡಾ ಈ ೮ ಮರಾಠ ಕುಟುಂಬಗಳಲ್ಲಿ ಒಂದಾದ ಭೋಂಸ್ಲೆ ಮನೆತನಕ್ಕೆ ಸೇರಿದ ವ್ಯಕ್ತಿಯಾಗಿದ್ದು, ಅಹಮದ್ ನಗರದಲ್ಲಿ ತನ್ನ ಸೇವೆಯನ್ನು ಆರಂಭಿಸಿ ನಂತರ ಬಿಜಾಪುರ ಸುಲ್ತಾನನ ಸೇವೆಗೆ ಸೇರಿ ಅಲ್ಲಿ ಕೂಡಾ ನವಾಬನ ವಿಶ್ವಾಸಕ್ಕೆ ಪಾತ್ರನಾಗಿದ್ದ. ದೆಹಲಿಯ ಚಕ್ರವರ್ತಿಯಾದ ಔರಂಗಜೇಬನ ಅಸಾಮರ್ಥ್ಯದಿಂದಾಗಿ ದಖ್ಖನಿನ ಆಡಳಿತ ಅವನೆ ಕೈ ತಪ್ಪಿಹೋಯಿತು. ಅದನ್ನು ಮರುಸ್ಥಾಪಿಸಲು ಪ್ರಯತ್ನಿಸಿದಾಗ ರೋಷಗೊಂಡ ಮರಾಠರು ತಮ್ಮ ಉಳಿವಿಗಾಗಿ ಒಟ್ಟು ಸೇರಿ ಮೊಗಲರ ವಿರುದ್ಧ ಸಮರವನ್ನು ಹೂಡುವ ಅನಿವಾರ್ಯತೆ ಉಂಟಾಯಿತು. ಬಹಮನಿ ಸುಲ್ತಾನರು ಮತ್ತು ಅವರ ನಂತರ ಅಹಮ್ಮದ್ ನಗರ ಮತ್ತು ಬಿಜಾಪುರದ ಸುಲ್ತಾನರುಗಳು ಮರಾಠ ಪ್ರಾಂತ್ಯದಲ್ಲಿ ಆಡಳಿತ ಮಾಡಿದ್ದರೆ ಅದು ಕೇವಲ ಪಶ್ಚಿಮ ಮಹಾರಾಷ್ಟ್ರ ಮತ್ತು ಕೊಂಕಣ ಪ್ರಾಂತ್ಯಕ್ಕೆ ಮಾತ್ರ ಸೀಮಿತವಾಗಿತ್ತು.
ಮರಾಠರು ದಖ್ಖನ್ನಿನ ಸುಲ್ತಾನರ ಕೈಕೆಳಗೆ ಉನ್ನತ ಸ್ಥಾನಮಾನಗಳನ್ನು ಅಲಂಕರಿಸಿದ್ದರು. ಅನೇಕರು ಸೈನಿಕರಾಗಿ, ಇನ್ನು ಕೆಲವರು ಜಾಗೀರುದಾರರಾಗಿ ಮತ್ತು ಹಲವರು ಆಡಳಿತದ ಇತರ ವಿಭಾಗಗಳಲ್ಲಿ ಪ್ರಮುಖ ಸ್ಥಾನ-ಮಾನಗಳನ್ನು ಹೊಂದಿದ್ದು ಆಡಳಿತ ಮತ್ತು ಸೈನಿಕ ಕಾರ್ಯಾಚರಣ, ಯುದ್ಧ ತಂತ್ರಗಳನ್ನು ಅರಿಯಲು ಬಹಳ ಸಹಕಾರಿಯಾಗಿತ್ತು. ಅವಕಾಶಗಳ ಸದುಪಯೋಗವನ್ನು ಮಾಡಿಕೊಂಡ ಕಾರಣದಿಂದಾಗಿ  ಉನ್ನತ ಸ್ಥಾನಮಾನಗಳೊಂದಿಗೆ ವಿಪುಲ ಸಂಪತ್ತನ್ನು ಗಳಿಸಲು ಸಾಧ್ಯವಾಯಿತು. ವಿದೇಶಿಯರ ದಾಳಿಯ ಭಯ ಜಾಸ್ತಿಯಾದಾಗ ದಖ್ಖನಿಯ ಮುಸ್ಲಿಮ್ ಸುಲ್ತಾನರು ತಮ್ಮ ರಕ್ಷಣೆಗೋಸ್ಕರ ಮರಾಠರ ಮೇಲೆ ಅವಲಂಬಿಸಬೇಕಾಯಿತು. ೧೭ನೆಯ ಶತಮಾನದಲ್ಲಿ ದಖ್ಖನಿನ ಪ್ರಾಂತ್ಯಗಳಲ್ಲಿ ಮರಾಠರು ಮಿಲಿಟಿ ಮತ್ತು ಪೌರ ಆಡಳಿತದಲ್ಲಿ ಪ್ರಭಾವಶಾಲಿಗಳಾಗಿದ್ದ  ಕಾರಣ ಕಂದಾಯ ಆಡಳಿತವನ್ನು ಕೂಡಾ ಅವರಿಗೇ ವಹಿಸುವಂತಾಯ್ತು. ಕಂದಾಯ ವ್ಯವಸ್ಥೆಯನ್ನು ತಮ್ಮ ಕೈಗೆ ತೆಗೆದುಕೊಂಡ ಮರಾಠರು ಪರ್ಶಿಯನ್ ಮತ್ತು ಉರ್ದು ಭಾಷೆಯ ಬದಲಾಗಿ ಪ್ರಾಂತೀಯ  ಭಾಷೆಗಳಲ್ಲಿ ದಾಖಲೆ ಪತ್ರಗಳನ್ನು ಸಂರಕ್ಷಣೆ ಮಾಡುವುದರ ಮೂಲಕ ವಿದೇಶಿ ಪ್ರಭಾವ ಕಡಿಮೆಯಾಗಿ ಮರಾಠರ ದೇಶಿಯ ಪ್ರಭಾವ ದ್ವಿಗುಣಗೊಂಡಿತು.
ಮಹಾದೇವ ಗೋವಿಂದ ರಾನಡೆ ಹೇಳುವ ಹಾಗೆ “ಧರ್ಮ ಮತ್ತು ರಾಜಕೀಯದ ಪ್ರಭಾವ ಬಹಳವಾಗಿ ಬೇರೂರಿತ್ತು. ಇದರಿಂದಾಗಿ ಶಿವಾಜಿಯ ಧರ್ಮಗುರು ರಾಮದಾಸರು ಆತನ ಮಗನಾದ ಸಾಂಬಾಜಿಯಲ್ಲಿ ಮಹಾರಾಷ್ಟ್ರ ಧರ್ಮವನ್ನು ಪ್ರಚಾರ ಮಾಡುವಂತೆ ಪ್ರೇರೆಪಿಸಿದ್ದನ್ನು ನಾವು ನೆನಪಿಸಿಕೊಳ್ಳಬೇಕು.” ರಾಮದಾಸರು ಹೇಳುವ ‘ಮಹಾರಾಷ್ಟ್ರ ಧರ್ಮ’ ಕೇವಲ ಸಂಕುಚಿತ ಅರ್ಥವುಳ್ಳ ಧರ್ಮವಾಗಿರದೆ ಜಾತಿ-ಮತ-ಪಂಥಗಳಿಂದ ಹೊರತುಪಡಿಸಿದ, ಹೆಂಗಸರ ಸ್ಥಾನಮಾನದ ಪರಿಕಲ್ಪನೆಯನ್ನು  ಕಂಡ, ಭಕ್ತಿಮಾರ್ಗವನ್ನು ಅನುಸರಿಸುವ, ಬಹುದೇವರ ಆರಾಧನೆಯನ್ನು ಖಂಡಿಸುವ ಧರ್ಮವಾಗಿದೆ. ಪ್ರಾಯಶಃ ಎಲ್ಲ ಭಕ್ತಿಪಂಥದ ನಾಯಕರುಗಳು ಇದನ್ನು ಪ್ರಚಾರ ಮಾಡಿದ್ದಾರೆ. ಮಾದರಿ ರಾಜ್ಯದ ಕಲ್ಪನೆ, ಅಧರ್ಮದ ವಿರುದ್ಧ ಹೋರಾಡುವ ಮತ್ತು ಧರ್ಮವನ್ನು ಕಾಪಾಡುವ ಪ್ರಜ್ಞೆಯನ್ನು ಜನರಲ್ಲಿ  ಮೂಡಿಸಿದ್ದಲ್ಲದೆ ಹೊಸ ರಾಷ್ಟ್ರೀಯ ಪ್ರೇಮವನ್ನು ಮರಾಠರಲ್ಲಿ ಮೂಡಿಸಿತು. ಇದು ದಖ್ಖನಿನ ಸುಲ್ತಾನರು ಮೊಗಲರ ವಿರುದ್ಧ ಹೋರಾಡುವ ಯುದ್ಧಕ್ಕೆ ಮರಾಠರು ಕೊಡುವ ರಾಜಕೀಯ ಮತ್ತು ಆಡಳಿತಾತ್ಮಕ ಬೆಂಬಲರ ಧಾರ್ಮಿಕ ಹಿನ್ನೆಲೆಯಾಗಿದೆ. ಇದು ಮರಾಠ ಜನರಿಗೆ ಮೊಗಲರ ವಿರುದ್ಧ ಹೂಡುವ ಸಮರ, ಜಾತಿಪದ್ಧತಿಯ ವಿರೋಧ ಮತ್ತು ಬ್ರಾಹ್ಮಣ ಪ್ರಭಾವವನ್ನು ತಡೆಗಟ್ಟುವ ಸಾಮಾಜಿಕ ಅಡಿಪಾಯವನ್ನು ಹಾಕಿ ಕೊಟ್ಟಿತು.
ಸುಮಾರು ೧೭ನೆಯ ಶತಮಾನದಲ್ಲಿ ಮೊಗಲ್ ಸಾಮ್ರಾಜ್ಯದ ಪ್ರಭಾವದಿಂದಾಗಿ ದಖ್ಖನ್ನಿನ ರಾಜ್ಯಗಳಾದ ಖಾಂದೇಶ, ಅಹಮ್ಮದ್ ನಗರಗಳು ತಮ್ಮ ಅಸ್ತಿತ್ವವನ್ನು ಕಳೆದುಕೊಂಡವು. ಮೊಗಲರು ದಖ್ಖನಿನಲ್ಲಿ ತಮ್ಮ ಆಡಳಿತವನ್ನು ನೋಡಿಕೊಳ್ಳಲು ಆಡಳಿತದ ಅಧಿಕಾರಿಗಳನ್ನು ನೇಮಕ ಮಾಡಿದರು. ಇಲ್ಲಿಯವರೆಗೆ ದಖ್ಖನ್ನಿನ ಸುಲ್ತಾನರುಗಳಡಿಯಲ್ಲಿ ವಿಶೇಷ ಸ್ಥಾನಮಾನಗಳನ್ನು ಅಲಂಕರಿಸಿದ್ದ ಮರಾಠರಲ್ಲಿ ಇದು ಆತಂಕವನ್ನು ತುಂಬುವ ವಿಷಯವಾಗಿತ್ತು. ಉತ್ತರ ಭಾರತದಲ್ಲಿ ಪ್ರಬಲರಾಗಿದ್ದ ಮೊಗಲರು ಆಡಳಿತಾರೂಢರಾದಲ್ಲಿ ತಮ್ಮ ಸ್ಥಾನಮಾನಗಳು ಕೈ ತಪ್ಪಬಹುದೆಂದು ಮರಾಠ ನಾಯಕರು ತಿಳಿದರು. ಇದರಿಂದಾಗಿ ಸ್ವತಂತ್ರ ಮರಾಠ ರಾಜ್ಯವನ್ನು ಸ್ಥಾಪಿಸುವ ನಿರ್ಧಾರವನ್ನು ತೆಗೆದುಕೊಳ್ಳುವ ಅನಿವಾರ್ಯತೆ ಉಂಟಾಯಿತು. ಹರಿದು ಹಂಚಿ ಹೋದ ಮರಾಠ ನಾಯಕರನ್ನು ಒಟ್ಟು ಸೇರಿಸಿ ಒಂದೇ ಧ್ಯೇಯಕ್ಕಾಗಿ ಹೋರಾಡುವ ಜವಾಬ್ದಾರಿಯನ್ನು ಹೊತ್ತು ಯಶಸ್ವಿಯಾದ ಮರಾಠ ನಾಯಕರಲ್ಲಿ ಛತ್ರಪತಿ ಶಿವಾಜಿ ಮಹಾರಾಜ ಪ್ರಮುಖನಾಗಿದ್ದಾನೆ.
ಶಿವಾಜಿಯ ರಾಜಕೀಯ ಯಾತ್ರೆ ೧೬೪೬ರಲ್ಲಿ ಬಿಜಾಪುರದ ಸುಲ್ತಾನರ ಅಧೀನದಲ್ಲಿದ್ದ ತೋರಣಕೋಟೆಯನ್ನು ವಶಪಡಿಸಿಕೊಳ್ಳುವುದರ ಮೂಲಕ ಪ್ರಾರಂಭವಾಯಿತು. ನಂತರ ಚಾಕನ್‌ಕೋಟೆಯನ್ನು ಅವರಿಂದ ಕಸಿದುಕೊಂಡನು. ಕೊಂಡಾನಕೋಟೆಯು ಕೂಡ ಶಿವಾಜಿಯ ಕೈವಶವಾಯಿತು. ೧೬೪೮ರಲ್ಲಿ ಶಿವಾಜಿಯು ಮೊಗಲ್ ರಾಜಕುಮಾರ ಮತ್ತು ದಖ್ಖನಿನ ರಾಜ್ಯಪಾಲನಾದ ಮುರಾದನೊಂದಿಗೆ ಸಂಧಾನ ನಡೆಸಿ, ತನ್ನ ತಂದೆಯಾದ ಷಹಾಜಿ ಭೋಂಸ್ಲೆಯನ್ನು ಬಿಜಾಪುರದ ಸುಲ್ತಾನನ ವಶದಿಂದ ಬಿಡಿಸಲು, ಚಕ್ರವರ್ತಿ ಷಹಜಾನನ ಮಧ್ಯಸ್ಥಿಕೆಯನ್ನು ಅಪೇಕ್ಷಿಸಿದನಾದರೂ ಷಹಜಾನನು ಅದಕ್ಕೆ ಸಮ್ಮತಿಸಲಿಲ್ಲ. ಇದರಿಂದಾಗಿ ತನ್ನ ತಂದೆಯ ಬಿಡುಗಡೆಗೋಸ್ಕರ ಕೆಲವು ವರ್ಷ ತನ್ನ ಮಿಲಿಟರಿ ಕಾರ್ಯಚಾರಣೆಯನ್ನು ನಿಲ್ಲಿಸಿಬೇಕಾಗಿ ಬಂದಿತು. ೧೬೫೦ರಲ್ಲಿ ಜವಲಿ ಪ್ರಾಂತ್ಯವನ್ನು ಕುತಂತ್ರದ ಮೂಲಕ ಮತ್ತು ಚಂದ್ರಕಾಂತ ಮೋರೆಯನ್ನು ಕೊಲ್ಲಿಸಿ ವಶಪಡಿಸಿಕೊಂಡನು. ಚಂದ್ರಕಾಂತ ಮೋರೆಯು ಈ ಪ್ರಾಂತ್ಯವನ್ನು ಬಿಜಾಪುರದ ಸುಲ್ತಾನನಿಂದ ಪಡೆದುಕೊಂಡಿದ್ದನು. ರಾಜಕೀಯ ಮತ್ತು ಮಿಲಿಟರಿ ಕಾರಣಗಳಿಗೋಸ್ಕರ ಮೋರೆಯು ಅಧಿಕಾರವನ್ನು ಅಂತ್ಯಗೊಳಿಸುವ ದೃಷ್ಟಿಯಿಂದ ಶಿವಾಜಿಯು ಈ ರೀತಿಯಾಗಿ ವರ್ತಿಸಿದನು. ನಂತರದ ಕೆಲವು ತಿಂಗಳುಗಳಲ್ಲಿ ಪ್ರತಾಪಘಡ ಕೋಟೆಯನ್ನು ಕಟ್ಟಿಸಿ ರಾಯಘಡದ ಪರ್ವತ ದುರ್ಗವನ್ನು ಕೂಡಾ ತನ್ನ ವಶಕ್ಕೆ ತೆಗೆದುಕೊಂಡನು.
೧೬೫೬ರಲ್ಲಿ ಮಹಮ್ಮದ್ ಆದಿಲ್‌ಷಾನ ಮರಾಣನಂತರ ಶಿವಾಜಿಯು ೧೬೫೭ರಲ್ಲಿ ಮೊಗಲರೊಂದಿಗೆ ಸಂಧಿಯನ್ನು ಮಾಡಿಕೊಂಡು ಬಿಜಾಪುರ ಮರಾಠ ನಡುವಿನ ಸಂಬಂಧಕ್ಕೆ ಹೊಸ ತಿರುವನ್ನು ಕೊಟ್ಟನು. ನಂತರ ಶಿವಾಜಿಯು ಪಶ್ಚಿಮಘಟ್ಟವನ್ನು ದಾಟಿ ಕೊಂಕಣ ಪ್ರದೇಶವನ್ನು ಕೂಡಾ ಆಕ್ರಮಿಸಿದನು. ಅನಂತರ ತನ್ನ ಗಮನವನ್ನು  ಬಿಜಾಪುರದ ಪ್ರಮುಖ ಗಣ್ಯನಾದ ಮುಲ್ಲಾ ಅಹಮ್ಮದನು ಹೊಂದಿರುವ ಶ್ರೀಮಂತ ನಗರವಾದ ಕಲ್ಯಾಣ ಮತ್ತು ಭೀವಂಡಿಯನ್ನು ವಶಕ್ಕೆ ತೆಗೆದುಕೊಂಡು ಅದನ್ನು ನೌಕಾ ದಳ ಮತ್ತು ಬಂದರು ಪಟ್ಟಣವಾಗಿ ಪರಿವರ್ತಿಸಿದನು. ಜಿಂಜೀರ ಪ್ರಾಂತ್ಯದ ಅಭಿಸೀನಿಯರು ಅನುಭವಿಸುತ್ತಿದ್ದ ಕೊಲಿಬ ಪ್ರಾಂತ್ಯವನ್ನು ಕೂಡಾ ತನ್ನ ವಶಕ್ಕೆ ತೆಗೆದುಕೊಂಡನು, ನಂತರ ಪೋರ್ಚುಗೀಸ್ ಪ್ರಾಂತ್ಯವಾದ ದಾಮನ್‌ನನ್ನು ಲೂಟಿ ಮಾಡಿ ಅಸೈ ಬಂದರನ್ನು ಕೂಡಾ ವಶಪಡಿಸಿಕೊಂಡನು. ಪೋರ್ಚುಗೀಸರ ಶಿವಾಜಿಯೊಂದಿಗೆ ಸಂಧಿಯನ್ನು ಮಾಡಿಕೊಂಡು ವರ್ಷಂಪ್ರತಿ ಕಪ್ಪ ಕಾಣಿಕೆಯನ್ನು ಕೊಡುವ ಭರವಸೆಯನ್ನು ಕೊಟ್ಟರು. ಈ ರೀತಿಯಾಗಿ ೧೬೫೯ರ ಹೊತ್ತಿಗೆ ಶಿವಾಜಿಯು ಅತ್ಯಂತ ಪ್ರಬಲವಾದ ನಾಯಕನಾಗಿ ಹೊರಹೊಮ್ಮಿ ಬಿಜಾಪುರದ ಸುಲ್ತಾನನಾದ ಆಲಿ ಆದಿಲ್ ಷಾ II(೧೬೫೭-೮೦) ತಲೆನೋವಾದನು.
ಮೊಗಲರಿಂದ ತಾತ್ಕಾಲಿಕವಾಗಿ ಸ್ವಾತಂತ್ರವನ್ನು ಪಡೆದ ಆಲಿ ಆದಿಲ್ ಷಾ II ಶಿವಾಜಿಯನ್ನು ಕೊಲ್ಲಲು ಅಫಝಲ್‌ಖಾನನನ್ನು ನಿಯೋಜಿಸಿದನು. ಆದರೆ ೧೦,೦೦೦ ಸಮರ ಯೋಧರನ್ನು ಹೊಂದಿದ್ ಅಫಝಲ್‌ಖಾನನು ಶಿವಾಜಿಯ ಉತ್ಕೃಷ್ಟ ಮಟ್ಟದ ಸೈನ್ಯದ ವಿರುದ್ಧ ಹೋರಾಡವು ಎದೆಗಾರಿಕೆಯನ್ನು ಹೊಂದಿರಲಿಲ್ಲ. ಅದಲ್ಲದೆ ಬಿಜಾಪುರದ ಕುಲೀನರು ಗುಡ್ಡಗಾಡು ಪ್ರದೇಶದಲ್‌ಇ ಹೋರಾಡುವ ತರಬೇತಿಯನ್ನು ಹೊಂದಿರುವ ಕಾರಣದಿಂದಾಗಿ ನೇರ ಯುದ್ಧಕ್ಕೆ ಹಿಂದೇಟು ಹಾಕುತ್ತಿದ್ದರು. ಮೊಗಲರೊಡನೆ ಹೋರಾಡಿ ತನ್ನ ಎಲ್ಲ ಬಂಡವಾಳವನ್ನು ಕಳೆದುಕೊಂಡಿದ್ದುದೂ ಈ ರೀತಿಯ ಹಿಂಜರಿಕೆಗೆ ಇನ್ನೊಂದು ಕಾರಣವಾಗಿತ್ತು. ಈ ಎಲ್ಲ ವಿಷಯಗಳನ್ನು ಗಮನದಲ್ಲಿಟ್ಟುಕೊಂಡು ಮಿತ್ರತ್ವದ ಸೋಗನ್ನು ಹೂಡಿ ಶಿವಾಜಿಯನ್ನು ಮೋಸದಿಂದ ಕೊಲ್ಲುವ ತಂತ್ರವನ್ನು ಅಫಝಲ್ ಖಾನನು ಹೂಡಿದನು. ಈ ತಂತ್ರದ ಮೇರೆಗೆ ಪತ್ರದ ಮುಖೇನ ಶಿವಾಜಿಯನ್ನು ಕ್ಷಮಿಸುವ ಮತ್ತು ಮಿತ್ರತ್ವವನ್ನು ಬೆಳೆಸುವ ಅಪೇಕ್ಷೆಯನ್ನು ವ್ಯಕ್ತಪಡಿಸಿದನು. ಗುಪ್ತಚಾರರ ಮೂಲಕ ಅಫಝಲ್ ಖಾನನ ಹಿಂದಿನ ಚರಿತ್ರೆಯನ್ನು ತಿಳಿದ ಶಿವಾಜಿ, ತನ್ನ ಭದ್ರತೆಗೋಸ್ಕರ ಎಲ್ಲ ಮುನ್ನೆಚ್ಚರಿಕೆಯನ್ನು ತೆಗೆದುಕೊಂಡು ಅಫಝಲ್‌ಖಾನನ ಕುತಂತ್ರ ಫಲಕಾರಿಯಾಗದಂತೆ ನೋಡಿಕೊಂಡು ವ್ಯಾಘ್ರನಖದ ಮೂಲಕ ಅವರ ಹೊಟ್ಟೆಯನ್ನು ಸೀಳಿ ಕೊಂದನು. ಆನಂತರ ಶಿವಾಜಿ ಕೊಲ್ಲಾಪುರ, ಪನ್‌ಹಾಲ್ ಕೋಟೆ, ರತ್ನಗಿರಿ ಮತ್ತು ರಜಾಪೂರ ಪ್ರಾಂತ್ಯಗಳನ್ನು ಕೂಡಾ ತನ್ನ ಅಧೀನಕ್ಕೆ ತೆಗೆದುಕೊಂಡನು.
೧೬೫೮-೧೬೫೯ರಲ್ಲಿ ದೆಹಲಿಯಲ್ಲಿ ಷಹಜಾನನ ಪದಚ್ಯುತಿಯ ನಂತರ ಸಿಂಹಾಸನಕ್ಕಾಗಿ ಔರಂಗಜೇಬ ಮತ್ತು ಅವರ ಸಹೋದರರಲ್ಲಿ ಜಗಳ ಪ್ರಾರಂಭವಾಗಿತ್ತು. ಹಾಗಾಗಿ ಔರಂಗಜೇಬನು ತನ್ನ ಗಮನವನ್ನು ದೆಹಲಿಗೆ ಕೇಂದ್ರಿಕರಿಸಿದನು. ಈ ಸಂದರ್ಭದಲ್ಲಿ ತನ್ನ ಸಹೋದರ ಮಾವನಾದ ಶಹಿಸ್ತಾಖಾನನನ್ನು ದಖ್ಖನಿನ ರಾಜ್ಯಪಾಲನಾಗಿ ನೇಮಿಸಿ ಶಿವಾಜಿಯನ್ನು ಸೋಲಿಸುವ ಪ್ರಯತ್ನವನ್ನು ಮುಂದುವರಿಸಿದನು. ಶಹಿಸ್ತಾಖಾನನು ಶಿವಾಜಿಯ ವಿರುದ್ಧ ಹೂಡುವ ಈ ಯುದ್ಧದಲ್ಲಿ ಬಿಜಾಪುರದ ಸಹಾಯವನ್ನು ಪಡೆಯುವುದರಲ್ಲಿ ಸಫಲನಾದನು. ೧೬೬೦ರ ಹೊತ್ತಿಗೆ ಬಿಜಾಪುರದ ಸಹಾಯದಿಂದ ಶಹಿಸ್ತಾಖಾನನು ಪೂನಾ ಪ್ರಾಂತ್ಯವನ್ನು ಆಕ್ರಮಿಸಿ ಚಾಕನ್‌ಕೋಟೆಯನ್ನು ಕೂಡಾ ವಶಪಡಿಸಿಕೊಂಡನು. ಪನ್‌ಹಾಲ್ ಕೂಡಾ ಶಿವಾಜಿಯ ಕೈ ತಪ್ಪಿ ಹೋಯಿತು. ೧೬೬೧-೧೬೬೩ರ ನಡುವೆ ಶಿವಾಜಿ ರತ್ನಗಿರಿ ಪ್ರಾಂತ್ಯವನ್ನು ವಶಪಡಿಸಿಕೊಂಡರೂ ಉತ್ತರ ಕೊಂಕಣ ಪ್ರಾಂತ್ಯದಲ್ಲಿ ಮೊಗಲರು ತಮ್ಮ ಕಪಿಮುಷ್ಟಿಯನ್ನು ಹೊಂದಿದ್ದರು. ೧೬೬೩ರಲ್ಲಿ ಶಿವಾಜಿಯು ಪೂನಾದ ಮೇಲೆ ದಾಳಿ ಮಾಡಿ ಶಹಿಸ್ತಾಖಾನನ ಮಗನನ್ನು ಕೊಂದನು. ಈ ಕಾಳಗದಲ್ಲಿ ಶಹಿಸ್ತಾಖಾನನು ತನ್ನ ಕೈ ಬೆರಳುಗಳನ್ನು ಕಳೆದುಕೊಂಡನು. ಈ ಘಟನೆಯ ನಂತರ ಔರಂಗಜೇಬನು ದಖ್ಖನಿಗೆ ಹೊಸ ರಾಜ್ಯಪಾಲನನ್ನು ನೇಮಿಸಿ ಶಹಿಸ್ತಾಖಾನನನ್ನು ಬಂಗಾಳ ಪ್ರಾಂತ್ಯಕ್ಕೆ ವರ್ಗಾಯಿಸಿದನು. ರಾಜಕುಮಾರ ಮೌಸಮ್ಮನು ೧೬೬೪ರಲ್ಲಿ ಹೊಸ ರಾಜ್ಯಪಾಲನಾಗಿ  ನಿಯುಕ್ತಿಗೊಳಿಸಲ್ಪಟ್ಟನು.
೧೬೬೪ರಲ್ಲಿ ಶ್ರೀಮಂತ ವ್ಯಾಪಾರಿ ಪಟ್ಟಣ ಮತ್ತು ಅರಬೀಸ್ತಾನದ ಪವಿತ್ರ ಪ್ರದೇಶಗಳಿಗೆ ಹೋಗುವ ಮುಖ್ಯ ದ್ವಾರವೆಂದೇ ಕರೆಯಲ್ಪಡುವ ಸೂರತ್ ಪ್ರಾಂತ್ಯದ ಮೇಲೆ ದಾಳಿ ಮಾಡಿ ಒಂದು ಕೋಟಿಗೂ ಹೆಚ್ಚು ಹಣವನ್ನು ಲೂಡಿ ಮಾಡಿದನು. ಇದೇ ವರ್ಷದಲ್ಲಿ ಕೊಂಡಾಣ ಪ್ರಾಂತ್ಯವನ್ನು ಮೊಗಲರ ದಾಳಿಯಿಂದ ರಕ್ಷಿಸಿ ಅಹಮ್ಮದ್ ನಗರವನ್ನು ಕೊಳ್ಳೆ ಹೊಡೆದನು.
ಶಿವಾಜಿಯನ್ನು ಸದೆಬಡಿಯುವ ಪ್ರಯತ್ನದ ಇನ್ನೊಂದು ಘಟ್ಟದಲ್ಲಿ ಔರಂಜೇಬನು ಅಂಬರ್‌ನ ರಾಜನಾದ ಜೈಸಿಂಗನನ್ನು (೧೬೬೫) ನೇಮಿಸಿದನು. ಜೈಸಿಂಗನು ಶಿವಾಜಿಯ ಸಾಮರ್ಥ್ಯವನ್ನು ಅಲ್ಲಗಳೆಯದೆ ಜಾಗರೂಕತೆಯಿಂದ ಕಾರ್ಯತತ್ಪರನಾದನು. ಶಿವಾಜಿಯೊಂದಿಗೆ ನೇರ ಯುದ್ಧವನ್ನು ಹೂಡುವ ಮೊದಲು ಬಿಜಾಪುರದ ಸುಲ್ತಾನನೊಂದಿಗೆ ಸಂಧಿಯನ್ನೂ, ಪೋರ್ಚುಗೀಸರ ಸಹಾಯದ ಅಪೇಕ್ಷೆಯಿಂದ ಅವರೊಂದಿಗೆ ಒಪ್ಪಂದವನ್ನು ಮಾಡಿಕೊಳ್ಳಲು ಮುಂದಾದರು. ಹಾಗೆಯೇ ಕರ್ನಾಟಕದ ಜಮೀನ್ದಾರರೊಂದಿಗೆ ಕಲ್ಯಾಣದ ಉತ್ತರದಲ್ಲಿರುವ ಕೋಲಿ ಪ್ರಾಂತ್ಯದ ಮುಖ್ಯಸ್ಥರೊಂದಿಗೆ ಸ್ನೇಹ ಸಂಬಂಧಗಳನ್ನು ಬೆಳೆಸಿ ಶಿವಾಜಿಯ ವಿರುದ್ಧ ನಡೆಯುವ ಯುದ್ಧದಲ್ಲಿ ಸಹಾಯವನ್ನು ಮಾಡುವ ಭರವಸೆಯನ್ನು ಪಡೆದನು.
ಜೈಸಿಂಗನು ಪ್ರಥಮ ದಾಳಿ ಪುರಂದರ ಕೋಟೆಯ ಮೇಲೆ ನಡೆಯಿತು. ಅನೇಕ ತಿಂಗಳು ನಡೆದ ಯುದ್ಧದಲ್ಲಿ ಶಿವಾಜಿಯ ಒಪ್ಪಂದಕ್ಕೆ ಬರಬೇಕಾದ ಪರಿಸ್ಥಿತಿ ಬಂದೊದಗಿತು. ಪುರಂದರ ಕೋಟೆ ಒಪ್ಪಂದದ (೧೬೬೫) ಪ್ರಕಾರ ಶಿವಾಜಿಯು ತನ್ನ ಅಧೀನದಲ್ಲಿದ್ದ ೨೩ ಕೋಟೆಗಳನ್ನು ಮೊಗಲರಿಗೆ ಒಪ್ಪಿಸುವ ಒಪ್ಪಂದವನ್ನು ಮಾಡಿಕೊಂಡನು. ಒಂದು ವೇಳೆ ಶಿವಾಜಿಯು ಮೊಗಲ್ ಸಾರ್ವಭೌಮತೆಯನ್ನು ಒಪ್ಪಿಕೊಳ್ಳುವುದಾದರೆ ಮತ್ತು ಚಕ್ರವರ್ತಿಗೆ ತನ್ನ ಸೇವೆಯನ್ನು ಕೊಡುವುದಾದರೆ, ೨೩ ಕೋಟೆಗಳಲ್ಲಿ ರಾಯಘಡವನ್ನು ಸೇರಿಸಿ ೧೨  ಕೋಟೆಗಳನ್ನು  ವಾಪಸ್ಸು ಕೊಡುವ  ಮತ್ತು ಶಿವಾಜಿಯ ಬದಲಾಗಿ ಆತನ ಮಗನು ಮೊಗಲ್ ದರ್ಬಾರದಲ್ಲಿ  ಪ್ರತಿನಿಧಿಸುವ ಭರವಸೆಯನ್ನು ಜೈಸಿಂಗನು ಮುಂದಿಟ್ಟನು. ಹಾಗೆ ಒಂದು ವೇಳೆ ಮೊಗಲರು ಬಿಜಾಪುರದ ಮೇಲೆ ದಾಳಿ ಮಾಡುವುದಾದಲ್ಲಿ ಶಿವಾಜಿಯು ತನ್ನ ಸ್ವಂತ ಸೈನ್ಯದ ಸಹಾಯದಿಂದ ಬಿಜಾಪುರದ ಮೇಲೆ ದಾಳಿ ಮಾಡಬೇಕೆನ್ನುವ ಷರತ್ತುಗಳನ್ನು ಹೊಂದಿದ ಒಪ್ಪಂದಕ್ಕೆ ಶಿವಾಜಿಯು ತನ್ನ ಒಪ್ಪಿಗೆಯನ್ನು ಕೊಡಬೇಕಾಯಿತು. ಆದರೆ ಬಿಜಾಪುರದ ಕೋಟೆಯ ಮೇಲೆ ನಡೆಯುವ ದಾಳಿ ಸುಲಭದ್ದಾಗಿರಲಿಲ್ಲ. ಜೈಸಿಂಗನು ಪಶ್ಚಿಮ ಬಿಜಾಪುರದ ದಾಳಿಯ ನೇತೃತ್ವದಲ್ಲಿ ಶಿವಾಜಿಗೆ ವಹಿಸಿ ತಾನು ಪರಿಂದಾ ಪ್ರಾಂತ್ಯದ ಕಡೆ ಪ್ರಯಾಣ ಬೆಳೆಸಿದನು. ಆದರೆ ಶಿವಾಜಿಯು ಪನ್‌ಹಾಲ್‌(೧೬೬೬) ಪ್ರಾಂತ್ಯವನ್ನು ಪಡೆಯುವುದರಲ್ಲಿ ವಿಫಲನಾದನು. ಇದಕ್ಕೆ ಸೇನಾಧಿಕಾರಿ (ಸರ್-ಇ-ಲಕ್ಷರ್) ನೇತಾಜಿ ಪಾಲೇಕರನು ತನ್ನ ಸೈನ್ಯದೊಂದಿಗೆ ಸಕಾಲಕ್ಕೆ ಬರದಿದ್ದುದು ಮುಖ್ಯ ಕಾರಣವಾಗಿತ್ತು. ನೇತಾಜಿ ಪಾಲೇಕರನು ಮೊದಲು ಬಿಜಾಪುರದ ಸುಲ್ತಾನನಿಂದ ಲಂಚ ಪಡೆದು ಮೊಗಲರ ವಿರುದ್ಧ ಹೋರಾಡಿದನಾದರೂ, ನಂತರ ಜೈಸಿಂಗನಿಂದ ಮನ್‌ಸಬ್ದಾರಿ ಮತ್ತು ಜಾಗೀರನ್ನು ಪಡೆಯುವ ಭರವಸೆಯೊಂದಿಗೆ ಮೊಗಲ್ ಪಕ್ಷಕ್ಕೆ ಸೇರಿದನು. ಈ ಘಟನೆಯ ನಂತರ ಶಿವಾಜಿ ಮೊಗಲರೊಂದಿಗಿನ ಒಡಂಬಡಿಕೆಯನ್ನು ಮುರಿದು  ಹಾಕಬಹುದೆಂಬ ವಿಷಯವನ್ನು ಗಮನದಲ್ಲಿಟ್ಟುಕೊಂಡು, ಶಿವಾಜಿಯನ್ನು ದಖ್ಖನಿನಿಂದ ಮೊಗಲ್ ಚಕ್ರವರ್ತಿಜಯೊಂದಿಗೆ ನೇರ ಮಾತುಕತೆಯನ್ನು ನಡೆಸಿಕೊಡುವೆನೆಂಬ ಭರವಸೆಯೊಂದಿಗೆ ಆಗ್ರಾಕ್ಕೆ ಕಳುಹಿಸಿಕೊಡುವುದರಲ್ಲಿ ಕಾರ್ಯತತ್ಪರನಾದನು.
೧೬೬೬ರಲ್ಲಿ ಶಿವಾಜಿಯು ತನ್ನ ಮಗನಾದ ಸಾಂಬಾಜಿ ಮತ್ತು ಇತರ ೫ ಜನ ಉನ್ನತ ಅಧಿಕಾರಿಗಳು ಹಾಗೂ ಸಣ್ಣ ಪಹರೆಯೊಂದಿಗೆ ಆಗ್ರಾಕ್ಕೆ ಪ್ರಯಾಣ ಬೆಳೆಸಿದನು. ಆದರೆ ಮೊಗಲ್ ಚಕ್ರವರ್ತಿ ಔರಂಗಜೇಬನ ನಿರ್ಲಕ್ಷ್ಯವನ್ನು ಕಂಡ ಶಿವಾಜಿ ಇದನ್ನು ಕಟುವಾಗಿ ವಿರೋಧಿಸಿ ಮಾರನೇದಿನ ತಾನು ಖುದ್ದಾಗಿ ದರ್ಬಾರಕ್ಕೆ ಹೋಗುವ ಬದಲಾಗಿ ತನ್ನ ಮಗನಾದ ಸಾಂಬೂಜಿಯನ್ನು ಕಳುಹಿಸಿಕೊಟ್ಟನು. ಜೈಸಿಂಗನ ವಿರೋಧಿ ಬಣಕ್ಕೆ ಸೇರಿದ ಮತ್ತು ಶಿವಾಜಿಯ ಕೈಯಲ್ಲಿ ಅಪಜಯವನ್ನು ಕಂಡುಕೊಂಡ ಮೊಗಲ್ ಕುಲೀನರು ಚಕ್ರವರ್ತಿಯೊಂದಿಗೆ ಮಾತುಕತೆ ನಡೆಸಿ ಶಿವಾಜಿಯನ್ನು ಕೊಲ್ಲುವ ಸಂಚನ್ನು ಹೂಡಿದರು. ಆದರೆ ಶಿವಾಜಿಯ ಜೀವ ರಕ್ಷಣೆಯ ಜವಾಬ್ದಾರಿ ಹೊತ್ತ ರಾಮಾಸಿಂಗನ ವಿರೋಧದಿಂದ ಈ ಪ್ರಯತ್ನ ಸಫಲವಾಗಲಿಲ್ಲ. ನಂತರ ಔರಂಗಜೇಬನು ಶಿವಾಜಿಯನ್ನು ಆಫ್ಘಾನಿಸ್ತಾನದ ಯುಸೂಫ್‌ಜೈ ಮತ್ತು ಅಫ್ರಿದಿ ದಂಗೆಕೋರರ ವಿರುದ್ಧ ಹೋರಾಡುವ ಸೈನ್ಯದ ನೇತೃತ್ವವನ್ನು ಕೊಟ್ಟು, ತನ್ನ ಸಹಚರ ಮೂಲಕ ಕೊಲ್ಲುವ ಯೋಜನೆ ಹೂಡಿದವನಾದರೂ ಅದು ಕೂಡಾ ಫಲಕಾರಿಯಾಗಲಿಲ್ಲ. ತದನಂತರ ಚಕ್ರವರ್ತಿಯು ಶಿವಾಜಿಯನ್ನು ಬಂಧಿಸಿ ಕಾರಾಗೃಹದಲ್ಲಿರಿಸಿದನು. ಆದರೆ ಶಿವಾಜಿಯು ತನ್ನ ಚಾಕಚಕ್ಯತೆಯನ್ನು ಅಸೌಖ್ಯ ಗೊಂಡವನಂತೆ ನಟಿಸಿ ತನ್ನ ರೋಗಶಮನಗೊಳ್ಳಲು ಬ್ರಾಹ್ಮಣರ ಆರ್ಶೀವಾದ ಪಡೆಯುವ ನಿಟ್ಟಿನಲ್ಲಿ ಮಿಠಾಯಿ ಬುಟ್ಟಿಗಳನ್ನು ಕಳುಹಿಸಿಕೊಡಲು ಪ್ರಾರಂಭಿಸಿ, ಒಂದು ದಿನ ತಾನು ತನ್ನ ಮಗನ ಜೊತೆ ಮಿಠಾಯಿ ಬುಟ್ಟಿಯಲ್ಲಿ ಅವಿತುಕೊಂಡು ಸುರಕ್ಷಿತವಾಗಿ ರಾಯಘಡ ತಲುಪಿದಾಗ ಆತನ ವೇಷವನ್ನು  ಕಂಡ ಜೀಜಾಬಾಯಿ ಕೂಡಾ ಆತನನ್ನು ಗುರುತು ಹಿಡಿಯುವಲ್ಲಿ ವಿಫಲವಾದಳು.
ಪರ್ಶಿಯನ್ ದಾಳಿಯ ಭಯ ಮತ್ತು ಪೇಶಾವರದಲ್ಲಿ ಯೂಸೂಫ್‌ಜೈಗಳ ಬೆಳವಣಿಗೆ ಔರಂಗಜೇಬನನ್ನು ಕಂಗೆಡಿಸಿ ತನ್ನ ಎಲ್ಲ ಗಮನವನ್ನು ಉತ್ತರ ಪಶ್ಚಿಮ ಪ್ರಾಂತ್ಯಗಳತ್ತ ಕೇಂದ್ರೀಕರಿಸುವಂತೆ ಮಾಡಿತು. ಈ ಸಮಯದಲ್ಲಿ ಶಿವಾಜಿಯು ತನ್ನ ಆಡಳಿತವನ್ನು ಬಲಪಡಿಸುವ ನಿಟ್ಟಿನಲ್ಲಿ ಶಾಂತಿಯನ್ನು ಬಯಸಿದ್ದ. ಹಾಗಾಗಿ ಮೊಗಲ್ ಸಾಮ್ರಾಜ್ಯದ ದಖ್ಖನಿನ ರಾಜ್ಯಪಾಲನಾದ ಮೌಸಮನೊಂದಿಗೆ ರಾಜಿ ಮಾಡಿಕೊಂಡ ಪರಿಣಾಮವಾಗಿ ೧೬೬೭-೧೬೬೯ರ ನಡುವೆ ಯಾವ ರೀತಿಯ ಘರ್ಷಣೆ ಸಂಭವಿಸಲಿಲ್ಲ. ಚಕ್ರವರ್ತಿಯಾದ ಔರಂಗಜೇಬನು ಶಿವಾಜಿಯನ್ನು ‘ರಾಜಾ’ ಎಂದು ಕರೆಯಲು ಸಮ್ಮತಿಸಿದನು. ಪ್ರಾಯಶಃ ಇದರಿಂದಾಗಿ ಇಂಗ್ಲಿಷ್ ಕಂಪನಿಯ ೧೬೬೮-೧೬೬೯ರ ದಾಖಲೆಗಳಲ್ಲಿ ಶಿವಾಜಿಯನ್ನು “ಔರಂಗಜೇಬನು ಹೇಳಿದ ಕೆಲಸವನ್ನು ಮಾಡುವ ಮತ್ತು ಅವನ ಆಜ್ಞೆಯನ್ನು ಪಾಲಿಸುವ ಸಾಮಂತ” ಎಂದು ತಪ್ಪಾಗಿ ಗ್ರಹಿಸಲಾಗಿದೆ ಎನ್ನುವ ಅಭಿಪ್ರಾಯವೂ ಇದೆ.
ಆದರೆ ಈ ಶಾಂತಿ ಒಪ್ಪಂದ ದೀರ್ಘಕಾಲ ಬಾಳಲಿಲ್ಲ. ಶಿವಾಜಿಯು ತಾನು ಕಳೆದುಕೊಂಡ ಕೋಟೆ ಕೊತ್ತಲಗಳನ್ನು ಮರು ವಶಪಡಿಸಿಕೊಳ್ಳುವ ದೃಢನಿರ್ಧಾರವನ್ನು ತೆಗೆದುಕೊಂಡಿದ್ದ.  ಔರಂಗಜೇಬನು ಮೌಸಮನು ಶಿವಾಜಿಯೊಂದಿಗೆ ಸೇರಿ ತನ್ನ ದಾರಿಗೆ ಮುಳ್ಳಾಗಬಹುದೆಂಬ ಭಯದಿಂದ ಕಂಗೆಟ್ಟನು.
ತನ್ನ ಆರ್ಥಿಕ ಮುಗ್ಗಟ್ಟಿನಿಂದಾಗಿ ಔರಂಗಜೇಬನು ದಖ್ಖನಿನ ಹೆಚ್ಚುವರಿ ಸೈನಿಕರನ್ನು ಕೆಲಸದಿಂದ ತೆಗೆದಾಗ ಶಿವಾಜಿಯು ಆ ಸೈನಿಕರನ್ನು ತನ್ನ ಸೇವೆಗೆ ಒಳಪಡಿಸಿ, ನಂತರ ೧೬೭೦ರಲ್ಲಿ ಮೊಗಲ್ ಪ್ರಾಂತ್ಯಗಳ ಮೇಲೆ ದಾಳಿ ನಡೆಸಿ ಕೊಳ್ಳೆ   ಹೊಡೆದು ತಾನು ಕಳೆದುಕೊಂಡ ಪುರಂದರ, ಕೊಂಡಾನ, ಮಹೊಲಿ  ಕೋಟೆಗಳನ್ನು ಮರು ವಶಪಡಿಸಿಕೊಂಡನು. ಸೂರತ್ ಕೋಟೆಯ ಮೇಲೆ ದಾಳಿ ನಡೆಸಿ ಧಾರಾಳ ಸಂಪತ್ತನ್ನು ತನ್ನ ಖಜಾನೆಗೆ ತುಂಬಿಸಿಕೊಂಡನು. ೧೬೭೨ರಲ್ಲಿ ಖಾಂದೇಶ ಮತ್ತು ಬೇರಾರ್ ಪ್ರಾಂತ್ಯದಲ್ಲಿ ಮೊಗಲರ ಕೈಯಲ್ಲಿ ಸೋತ ಶಿವಾಜಿ ನಂತರ ಹುಟ್ಟುರಾದ ಶಿವನೇರಿ ಕೋಟೆಯನ್ನು ಕೂಡಾ ಪಡೆಯುವುದರಲ್ಲಿ ವಿಫಲನಾದನು. ೧೬೭೪ರಲ್ಲಿ ಬಿಜಾಪುರದ ಅಸಹಾಯಕತೆಯನ್ನು ಉಪಯೋಗಿಸಿ ಪನ್‌ಹಾಲ,  ಪರೇಲಿ, ಸತಾರ ಪ್ರಾಂತ್ಯಗಳನ್ನು ಗೆದ್ದುಕೊಂಡು ಜೂನ್ ೬, ೧೬೭೪ರಲ್ಲಿ ಶಿವಾಜಿಯು “ಛತ್ರಪತಿ” ಎಂಬ ಬಿರುದನ್ನು ಪಡೆದುಕೊಂಡು, ರಾಯಘಡ ಕೋಟೆಯಲ್ಲಿ ಪಟ್ಟಾಭಿಷಿಕ್ತನಾಗಿ  ಮರಾಠ ಸಾಮ್ರಾಜ್ಯದ ಪ್ರಥಮ ಚಕ್ರವರ್ತಿ ಎಂಬ ಹೆಗ್ಗಳಿಕೆಗೆ ಪಾತ್ರನಾಗಿದ್ದಾನೆ.
೧೬೭೪ರಲ್ಲಿ ಛತ್ರಪತಿಯೆಂದು ಪಟ್ಟಾಭಿಷಿಕ್ತನಾದರೂ ಬಿಜಾಪುರ ಮತ್ತು ಗೋಲ್ಕೊಂಡಾ ಸುಲ್ತಾನರ ರೀತಿಯಲ್ಲಿ ಸಾರ್ವಭೌಮನಾಗಿ ಸಮಾನತೆಯನ್ನು ಪ್ರತಿಪಾದಿಸಲು ಸಾಧ್ಯವಾಗಲಿಲ್ಲ. ಆದಿಲ್ ಷಾಹಿ ಸರಕಾರದ ದೃಷ್ಟಿಯಲ್ಲಿ ಶಿವಾಜಿಯು ಒಬ್ಬ ಸಾಮಂತ ಜಾಗೀರುದಾರನ ದಂಗೆಕೋರರ ಮಗ ಎಂದು ಹೇಳಲಾಗಿದೆ. ತನ್ನ ಪ್ರಜೆಗಳ ಸಮ್ಮುಖದಲ್ಲೇ ತಾನು ಸ್ವತಂತ್ರ ರಾಜ ಎಂಬುದನ್ನು ಪ್ರತಿಪಾದಿಸಲು ಆತನು  ವಿಫಲನಾಗಿದ್ದಾನೆ. ಇದಕ್ಕೆ ಅನೇಕ ಕಾರಣಗಳು ಉಂಟು. ಒಂದನೆಯದಾಗಿ ಹೇಳುವುದಾದರೆ ಹೆಚ್ಚಿನ ಮರಾಠ ಮನೆತನಗಳು ಭೋಂಸ್ಲೆಗಳ ವಿರೋಧಿಗಳಾಗಿದ್ದರು. ಭೋಂಸ್ಲೆಗಳನ್ನು ಕಂಡರೆ ಅಸೂಯೆ ಪಡುತ್ತಿದ್ದರು. ಶಿವಾಜಿಯು ಕೂಡಾ ಭೋಂಸ್ಲೆ ಮನೆತನಕ್ಕೆ ಸೇರಿದ್ದ  ಕಾರಣದಿಂದಾಗಿ ಈ ರೀತಿಯ ವಿಷಮ ಪರಿಸ್ಥಿತಿಯನ್ನು ಎದುರಿಸಬೇಕಾಗಿ ಬಂತು. ಹಾಗಾಗಿ ಅಂತಹ ಮರಾಠರು ಶಿವಾಜಿಯ  ಬದಲಾಗಿ ಬಿಜಾಪುರದ ಅಥವಾ ಮೊಗಲ್ ಚಕ್ರವರ್ತಿಗಳನ್ನು ತಮ್ಮ ಒಡೆಯರುಗಳು ಎಂದು ಭಾವಿಸಿ ತಾವಿ ಅವರ ಪ್ರಜೆಗಳೆಂದು ಹೇಳಿಕೊಳ್ಳುತ್ತಿದ್ದರು.
ಶಿವಾಜಿಯು ಅತ್ಯಂತ ವಿಸ್ತಾರವಾದ ಸಾಮ್ರಾಜ್ಯದ ಅಧಿಪತಿಯಾಗಿದ್ದನು. ಅವನ ಆಸ್ಥಾನದಲ್ಲಿ ಹಿಂದುಗಳು ಉನ್ನತ ಸ್ಥಾನಮಾನಗಳನ್ನು ಅಲಂಕರಿಸಿದ್ದರು. ಉರ್ದು ಮತ್ತು ಪರ್ಶಿಯನ್ ಭಾಷೆಯ ಬದಲಾಗಿ ಮರಾಠಿ ಭಾಷೆಯನ್ನು ಆಡಳಿತ ಭಾಷೆಯನ್ನಾಗಿ ಪರಿವರ್ತಿಸಿದ ಖ್ಯಾತಿ ಅವನದ್ದಾಗಿದೆ. ಸಂಸ್ಕೃತ ಭಾಷೆಯ ಪಾರಿಭಾಷಿಕ ಪದಗಳನ್ನು ಆಡಳಿತದಲ್ಲಿ ಅಳವಡಿಸಿಕೊಳ್ಳಲಾಯಿತು. ಆಡಳಿತದ ಅನುಕೂಲಕ್ಕೋಸ್ಕರ ‘ರಾಜ್ಯ ವ್ಯವಹಾರ ಕೋಶ’ ಎಂಬ ಆಡಳಿತ ಪದಗಳನ್ನೊಳಗೊಂಡ ಹೊತ್ತಿಗೆಯನ್ನು ರಾಜನಾಥ ಪಂಡಿತ ಹನುಮಂತೆಯ ನೇತೃತ್ವದಲ್ಲಿ ಹೊರತರಲಾಯಿತು.
ದಾದಾಜಿ ಕೊಂಡದೇವನ ಕಾಲದಲ್ಲಿ ಜಾಗೀರಿನ ಆಡಳಿತವನ್ನು ನೋಡಿಕೊಳ್ಳಲು ೪  ಜನ ಅಧಿಕಾರಿಗಳಿದ್ದರು. ಅವರೆಂದರೆ ಪೇಶ್ವೆ ಅಥವಾ ಮುಖ್ಯಪ್ರಧಾನ, ಮಜುಮ್‌ದಾರ್ ಅಥವಾ ಅಮಾತ್ಯ, ದಬೀರ್ ಅಥವಾ ಸುಮಂತ ಮತ್ತು ಸಬ್‌ನಿಸ್(ಅಥವಾ ಲೆಕ್ಕಪತ್ರ ಮೇಲ್ವಿಚಾರಕ). ಆದರೆ ೧೬೭೪ರಲ್ಲಿ ಪಟ್ಟಾಭಿಷಿಕ್ತಗೊಂಡ ನಂತರ ೮ ಜನ ಮಂತ್ರಿಗಳನ್ನೊಳಗೊಂಡ ಅಷ್ಟಪ್ರಧಾನರನ್ನೊಳಗೊಂಡ ಜವಾಬ್ದಾರಿಯುತ ಮಂತ್ರಿಮಂಡಲದ ರಚನೆ ಮಾಡಿದ. ಶಿವಾಜಿಯು ಅಷ್ಟಪ್ರಧಾನರುಗಳು ಯಾರೆಂದರೆ ೧. ಪೇಶ್ವೆ ಅಥವಾ ಪ್ರಧಾನಮಂತ್ರಿ ಅಥವಾ ಆಡಳೀತದ ಮೇಲ್ವಿಚಾರಕ, ೨. ಅಮಾತ್ಯ ಅಥವಾ ಹಣಕಾಸು ಮಂತ್ತಿ ೩. ಮಂತ್ರಿ ಅಥವಾ ರಾಜನ ದೈನಂದಿನ ಕೆಲಸಗಳ ಮತ್ತು ಕಾರ್ಯ ಕಲಾಪಗಳ ದಾಖಲೆಯ ಜವಾಬ್ದಾರಿ ಹೊತ್ತ ವ್ಯಕ್ತಿ. ೪. ಸುಮಂತ ಅಥವಾ ವಿದೇಶಾಂಗ ವ್ಯವಹಾರ ನೋಡಿಕೊಳ್ಳುವವ, ಸಚಿವ ಅಥವಾ ರಾಜನ ಪತ್ರವ್ಯವಹಾರಗಳ ಮೇಲ್ವಿಚಾರಕ, ೬. ಪಂಡಿತರಾವ್ ಅಥವಾ ರಾಜಪರೋಹಿತ, ೭. ಸೇನಾಪತಿ ಅಥವಾ ಪ್ರಧಾನ ದಂಡನಾಯಕ ೭. ಸೇನಾಪತಿ ಅಥವಾ ಪ್ರಧಾನ ದಂಡನಾಯಕ ೮. ನ್ಯಾಯಾಧೀಶ.
ಅಷ್ಟಪ್ರಧಾನರುಗಳ ವೈಶಿಷ್ಟ್ಯವೆಂದರೆ ಇವರಿಗೆ ಆಧುನಿಕ ಕ್ಯಾಬಿನೆಟ್ ಸರಕಾರದ ರೀತಿಯಲ್ಲಿ ಸಾಮುದಾಯಿಕ ಜವಾಬ್ದಾರಿಗಳಿಲ್ಲ. ಅದೇ ರೀತಿ ತಮ್ಮ ಖಾತೆಯಲ್ಲೇ ಸ್ವತಂತ್ರವಾಗಿ ವ್ಯವಹರಿಸುವ ಹಕ್ಕಿರಲಿಲ್ಲ. ಇವರನ್ನು ಮಂತ್ರಿಗಳೆಂದು ಹೇಳುವುದರ ಬದಲಾಗಿ ರಾಜನ  ಆಡಳಿತದಲ್ಲಿ ಸಹಕರಿಸಲು ನಿಯೋಜಿಸಲ್ಪಟ್ಟ ಕಾರ್ಯದರ್ಶಿಗಳೆಂದು ಹೇಳಿದರೆ ಉತ್ತಮ. ಅಮಾತ್ಯ ಮತ್ತು ಪಂಡಿತ್‌ರಾವ್ ರಾಜನ ಹಸ್ತಕ್ಷೇಪದಿಂದ ಮುಕ್ತರಾಗಿದ್ದರು. ಪ್ರಾಯಶಃ ಶಿವಾಜಿಯ ನಿರಕ್ಷರತೆ ಮತ್ತು ತಾನು ಕೆಳಜಾತಿಯಲ್ಲಿ ಹುಟ್ಟಿದನೆಂಬ ಭಾವನೆಯೇ ಕಾರಣವಾಗಿರಬಹುದು. ಸೇನಾಪತಿಯನ್ನು ಮತ್ತು ಮಂತ್ರಿಯನ್ನು ಹೊರತುಪಡಿಸಿದರೆ ಉಳಿದ ಎಲ್ಲ ಪ್ರಧಾನರು ಬ್ರಾಹ್ಮಣರಾಗಿದ್ದರು. ಆದರೆ ಈ ಪ್ರಧಾನರ ಕೆಲಸ ವಂಶಪಾರಂಪರ‍್ಯವಾಗಿರಲಿಲ್ಲ.
ಶಿವಾಜಿಯ ಕಂದಾಯ ವ್ಯವಸ್ಥೆ ಅಹಮ್ಮದ ನಗರದ ಪ್ರಧಾನ ಮಂತ್ರಿಯಾಗಿದ್ದ ಮಾಲಿಕ್ ಅಂಬರನ ಕಂದಾಯ ವ್ಯವಸ್ಥೆಯನ್ನು ಹೋಲುತ್ತಿತ್ತು. ಪ್ರಾರಂಭದಲ್ಲಿ ಒಟ್ಟು ಉತ್ಪನ್ನದ ೩೩%ವನ್ನು ಕಂದಾಯವಾಗಿ ೪೦ಕ್ಕೆ ಏರಿಸಲಾಯಿತು. ಸಾಧ್ಯವಾದಷ್ಟು ಮಟ್ಟಿಗೆ ವಂಶಪಾರಂಪರ್ಯ ಕಂದಾಯ ಅಧಿಕಾರಿಗಳಾದ ಪಟೇಲ, ಕುಲಕರ್ಣಿ, ದೇಶಮುಖ ಮತ್ತು ದೇಶಪಾಂಡೆಯವರ ಪ್ರಾಬಲ್ಯವನ್ನು ಮುರಿಯಲು ಪ್ರಯತ್ನಿಸಿದನು. ಈ ಅಧಿಕಾರಿಗಳು  ತಮ್ಮದೇ ಆದ ಸೈನ್ಯವನ್ನು ಇಟ್ಟುಕೊಂಡು ಜನರನ್ನು ಶೋಷಿಸುತ್ತಿದ್ದರು. ಶಿವಾಜಿಯು ಅವರನ್ನು ತನ್ನ ಹದ್ದುಬಸ್ತಿನಲ್ಲಿ ಇಡಲು ಎಲ್ಲ ರೀತಿಯ ಕ್ರಮಗಳನ್ನು ತೆಗೆದುಕೊಂಡನು. ಇವನ ಕಂದಾಯ ವ್ಯವಸ್ಥೆಯಲ್ಲಿ ಸರಕಾರ ಮತ್ತು ರೈತರ ನಡುವೆ ನೇರ ವ್ಯವಹಾರ ಇತ್ತು. ಆದರೂ ಅಧಿಕಾರಿಗಳ ಲಂಚಕೋರತನವನ್ನು ಸಂಪೂರ್ಣವಾಗಿ ಹತ್ತಿಕ್ಕಲು ಶಿವಾಜಿಗೆ ಸಾಧ್ಯವಾಗಲಿಲ್ಲ. ಸಂಬಳಕ್ಕೆ ಬದಲಾಗಿ ಬರುವ ಕಂದಾಯದಲ್ಲಿ ಒಂದು ಪಾಲನ್ನು ಅನುಭವಿಸುತ್ತಿದ್ದ ಕಂದಾಯ ಅಧಿಕಾರಿಗಳಾದ ಸಾರ್‌ಇ-ನೌಬತ್, ಮಜುಮ್‌ದಾರ್ ಕಾರಕೂನಗಳಿಗೆ ಆ ಪ್ರದೇಶದ  ಮೇಲೆ ಆಡಳಿತ ನಡೆಸುವ ಅಧಿಕಾರವನ್ನು ಕೊಟ್ಟಿರಲಿಲ್ಲ. ಹಾಗೆಯೇ ಮಿಲಿಟರಿ ಸೇವೆಯಲ್ಲಿ ತಮ್ಮನ್ನು ತೊಡಗಿಸಿಕೊಂಡ ಅಧಿಕಾರಿಗಳಿಗೆ ಇಡೀ ಹಳ್ಳಿಯ ಮೇಲಿನ ಮಾಲೀಕತ್ವವನ್ನು ದಯಪಾಲಿಸಲಿಲ್ಲ.
ಶಿವಾಜಿಯ ಕಾಲದಲ್ಲಿ ಹುಟ್ಟಿಕೊಂಡ ಇನ್ನೊಂದು ತೆರಿಗೆಯೆಂದರೆ ಚೌತ್ ಮತ್ತು ಸರದೇಶ್‌ಮುಖಿ. ಮಹಾರಾಷ್ಟ್ರವು ಗುಡ್ಡಗಾಡು ಪ್ರಾಂತ್ಯಗಳನ್ನು ಹೊಂದಿದ್ದ ಕಾರಣ ಹೆಚ್ಚು ಭೂಕಂದಾಯ ಸಂಗ್ರಹವಾಗುತ್ತಿರಲಿಲ್ಲ. ಇದಕ್ಕಾಗಿ ತನ್ನ ಅಧೀನ ಪ್ರಾಂತ್ಯಗಳ ಪ್ರೋತ್ಸಾಹವಿತ್ತು. ಸಾಧು ಸಂತರನ್ನು ಗೌರವ ಭಾವನೆಯಿಂದ  ನೋಡಿಕೊಳ್ಳಲಾಗುತ್ತಿತ್ತು. ತಾನು ಹಿಂದೂ ಧರ್ಮವನ್ನು ಪ್ರತಿಪಾದಿಸಿದರೂ ಕೂಡಾ ಶಿವಾಜಿಯ ಧರ್ಮಾಂಧತೆಯಿಂದ  ಕೂಪದಿಂದ ತನ್ನನ್ನು ಪ್ರತ್ಯೇಕಿಸಿಕೊಂಡಿದ್ದ. ಪರಧರ್ಮೀಯರನ್ನು ಗೌರವಿಸಿ ಅವರ ವಿಶ್ವಾಸ ಗಳಿಸುವಲ್ಲಿ ಸಫಲನಾಗಿದ್ದ. ಮುಸ್ಲಿಮ್ ಸಂತನಾದ ಕೆಳಸಿಯ ಬಾಬಾ ಯಾಕೂತ್‌ನನ್ನು ಗೌರವಾದರಗಳಿಂದ ನೋಡಿಕೊಳ್ಳುತ್ತಿದ್ದ. ರಾಯಘಡದ ಅರಮನೆಯ ಎದುರಲ್ಲೇ ಒಂದು ಮಸೀದಿಯನ್ನು ಕಟ್ಟಿಸಿ ತನ್ನಲ್ಲಿರುವ ಸಹಿಷ್ಣುತೆಯನ್ನು ಪ್ರಕಟಗೊಳಿಸಿದ್ದಾನೆ. ಅನೇಕ ಮುಸ್ಲಿಮರು ಉನ್ನತ ರಾಜಕೀಯ ಮತ್ತು ಮಿಲಿಟರಿ ಹುದ್ದೆಗಳನ್ನು ಅಲಂಕರಿಸಿದ್ದರು. ಸೂರತ್‌ನ ಮೇಲೆ ದಾಳಿ ಮಾಡಿದಾಗ ಕ್ರೈಸ್ತಪಾದ್ರಿಗಳಿಗೆ ಯಾವ ರೀತಿಯಲ್ಲೂ ತೊಂದರೆಯಾಗದಂತೆ ನೋಡಿಕೊಂಡಿದ್ದನು. ಒಬ್ಬ ವ್ಯಕ್ತಿಯಲ್ಲಿರುವ ಪ್ರತಿಭೆಯನ್ನು ಗುರುತಿಸುವ ವ್ಯಕ್ತಿಯಾಗಿದ್ದು ಒಳ್ಳೆಯ ವ್ಯಕ್ತಿಗಳನ್ನೇ ಅಧಿಕಾರಿಗಳಾಗಿ, ಸೇನಾಪತಿಯಾಗಿ, ರಾಜತಾಂತ್ರಿಕರಾಗಿ, ಆಡಳಿತಗಾರರಾಗಿ ನೇಮಿಸುತ್ತಿದ್ದನು. ಈ ರೀತಿಯಾಗಿ ಮರಾಠ ಆದರ್ಶವನ್ನು ಮರಾಠ ಜನರ ಬೆಂಬಲದಿಂದ ಎತ್ತಿ ಹಿಡಿದ ಖ್ಯಾತಿ ಶಿವಾಜಿಗೆ ಸಲ್ಲತಕ್ಕದ್ದು. ರಾಜಾ ರಣಜಿತ್‌ಸಿಂಗನ ಹಾಗೆ ತಾನೂ ಯಾವ ವಿದೇಶಿಯರ ಸಹಾಯವಿಲ್ಲದೆ ಆಡಳಿತ ಮಾಡಿದ ವ್ಯಕ್ತಿಯಾಗಿದ್ದಾನೆ. ಒಬ್ಬ ಸಣ್ಣ ಜಾಗೀರುದಾರನಾಗಿ ಪ್ರಾರಂಭಿಸಿದ ಶಿವಾಜಿಯು ನಂತರ ಬಿಜಾಪುರ ಮತ್ತು ಮೊಗಲ್ ಚಕ್ರವರ್ತಿಗಳ ವಿರೋಧದ ಹೊರತಾಗಿಯೂ ತನ್ನ ಸಾಮ್ರಾಜ್ಯವನ್ನು ಸೃಷ್ಟಿ ಮಾಡಿದ ರೀತಿ ಗಮನಾರ್ಹವಾಗಿದೆ. ಅವನು ಯಾವತ್ತೂ ಧೈರ್ಯಗೆಡದೆ ವ್ಯಕ್ತಿಯಾಗಿದ್ದು ಆದರ್ಶ ರಾಜನೀತಿ ನಿಪುಣನಾಗಿ, ಸೂಕ್ತವಾದ ವ್ಯಕ್ತಿಗಳನ್ನೇ ತನ್ನ ವಿಶ್ವಾಸಕ್ಕೆ ತೆಗೆದುಕೊಂಡು, ಅವರ ಸಂಪೂರ್ಣ ಸಹಕಾರದೊಂದಿಗೆ ಛತ್ರಿಪತಿಯಾಗಿ ಮೆರೆದದ್ದು ಇತಿಹಾಸ. ಅವರ ಆದರ್ಶಗಳು ಅವನೊಂದಿಗೆ ಅಂತ್ಯಗೊಳ್ಳದೆ ನಂತರದ ಮರಾಠ ನಾಯಕರಿಗೆ ಸ್ಫೂರ್ತಿ ದಾಯಕವಾಗಿತ್ತು. ಇದು ೧೮ನೆಯ ಶತಮಾನದಲ್ಲಿ ಮರಾಠದಿಂದ ಅತ್ಯಂತ ಬೃಹತ್ ಮತ್ತು ಸದೃಢ ಸಾಮ್ರಾಜ್ಯವನ್ನು ಕಟ್ಟಲು ಪ್ರೇರಣೆ ನೀಡಿತು.
ಸಾಮ್ರಾಜ್ಯಶಾಹಿ ಚರಿತ್ರೆಕಾರ ವಿ.ಡ.ಸ್ಮಿತ್ ಶಿವಾಜಿಯನ್ನು “ಒಬ್ಬ ದರೋಡೆಕೋಡ ಮತ್ತು ಅವನ ರಾಜ್ಯ ದರೋಡೆ ರಾಜ್ಯ” ಎಂದು ಹೇಳಿದರೆ, ರಾಷ್ಟ್ರೀಯವಾದಿ ಚರಿತ್ರೆಕಾರ ಜಾದುನಾಥ್ ಸರ್ಕಾರ್ ಹೇಳುವಂತೆ ಮಧ್ಯಕಾಲೀನ ಯುಗದಲ್ಲಿ “ಅದೊಂದು ಆದರ್ಶವಾಗಿತ್ತು” ಎಂದಿದ್ದಾರೆ. ಮಜುಮ್‌ದಾರರು ಹೇಳುವಂತೆ ಶಿವಾಜಿಯ ಆಡಳಿತ ಮಧ್ಯಕಾಲೀನ ರಾಜರುಗಳ ಆಡಳಿತ ವ್ಯವಸ್ಥೆಗಿಂತ ತೀರ ವಿಭಿನ್ನವಾಗಿತ್ತು.  ಜಿ.ಎಸ್.ಸರ‍್ದೇಸಾಯಿ ಹೇಳುವ ಹಾಗೆ ಶಿವಾಜಿಯು ಅವನ ಕಾಲದ ಮತ್ತು ಆಧುನಿಕ ಕಾಲದ ಇತಿಹಾಸದಲ್ಲಿ ಅತ್ಯಂತ ಪರಿಣಾಮಕಾರಿ ವ್ಯಕ್ತಿ. ಒಬ್ಬಂಟಿಗನಾಗಿ ತನ್ನ ಹೋರಾಟವನ್ನು ಪ್ರಾರಂಭಿಸಿ ನಂತರ ಇತರರ ಸಹಾದಿಂದ ಸೈನ್ಯವನ್ನು ಕಟ್ಟಿ, ಮರಾಠ ಜನರಿಗಾಗಿ ಸ್ವತಂತ್ರ ರಾಜ್ಯವನ್ನು ಸ್ಥಾಪಿಸಿ ರಾಜ್ಯ ಕಟ್ಟುವ ಒಬ್ಬ ನಾಯಕನಾಗಿ ಮರೆದಿದ್ದಾನೆ. ಜಾದುನಾಥ್ ಸರ್ಕಾರ್ ಶಿವಾಜಿಯು “ಹಿಂದೂ ಜನಾಂಗ ಕಂಡುಕೊಂಡ ಕಡೆಯ ಪ್ರಭಾವಶಾಲಿ ಪ್ರವರ್ತಕ ಮತ್ತು ರಾಷ್ಟ್ರ ನಿರ್ಮಾತ” ಎಂದು ಬಣ್ಣಿಸಿದ್ದಾರೆ.
ಶಿವಾಜಿಯ ನಂತರ ಅಧಿಕಾರಕ್ಕೆ ಬಂದ ಸಾಂಬಾಜಿಯು ಪರಾಕ್ರಮಿಯಾಗಿದ್ದರೂ ಅಸಭ್ಯ ಮತ್ತು ಕ್ರೂರಿಯಾಗಿದ್ದ. ರಾಜಕೀಯ ದೂರದೃಷ್ಟಿಯ ಕೊರೆಯಿಂದಾಗಿ ಮರಾಠ ಸಾಮ್ರಾಜ್ಯವನ್ನು ಬಲಪಡಿಸುವ ಯತ್ನದಲ್ಲಿ ವಿಫಲನಾದನು. ಅವನ ನಂತರ ಮರಾಠರು ಮೊಗಲ್ ಸಾಮ್ರಾಜ್ಯದ ಸಾರ್ವಭೌಮತೆಯನ್ನು ಧಿಕ್ಕರಿಸಿ ನಂತರ ರಾಜಾರಾಮನ ನೇತೃತ್ವದಲ್ಲಿ ಒಗ್ಗಟ್ಟಿನಿಂದ ಸ್ವಾತಂತ್ರ್ಯವನ್ನು ಪಡೆಯುವ ಪ್ರಯತ್ನವನ್ನು ಮಾಡಿದರು. ರಾಜಾರಾಮನು ಪ್ರತಿಯೊಬ್ಬ ಮರಾಠ ನಾಯಕನಿಗೂ ಚೌತ್ ಮತ್ತು ಸರ್ದೇಶ್‌ಮುಖಿಗಳನ್ನು ವಿಧಿಸುತ್ತಿದ್ದನು. ರಾಣಡೆಯವರು ಹೇಳುವ ಪ್ರಕಾರ ” ಅದು ಮೂರನೆಯ ರಾಷ್ಟ್ರದ ದಾಳಿಯ ವಿರುದ್ಧ ಕೊಡುವ ರಕ್ಷಣೆಗೆ ಪ್ರತಿಯಾಗಿ ನೀಡಬೇಕಾದ ಒಂದು ವಿಧದ ತೆರಿಗೆಯಾಗಿತ್ತು.” ಜಾದುನಾಥ್ ಸರ್ಕಾರರ ಪ್ರಕಾರ ಚೌತ್ “ದರೋಡೆಯಿಂದ ತಮ್ಮನ್ನು ರಕ್ಷಿಸಿಕೊಳ್ಳಲು ಸಂದಾಯ ಮಾಡುವ ಹಣ” ಎಂದು ಹೇಳಿದರೆ, ಸೇನರ ಪ್ರಕಾರ “ಸಾಮಂತರಿಂದ ಮತ್ತು ವಿರೋಧಿಗಳಿಂದ ಸೇನಾನಾಯಕನು ವಸೂಲಿ ಮಾಡುವ ಕಾಣಿಕೆ” ಎಂದಿದ್ದಾರೆ. ಚೌತ್ ಒಟ್ಟು ಆದಾಯದ ೧/೪ ಭಾಗವಾಗಿದ್ದರೆ, ಸರ್ದೇಶ್‌ಮುಖಿ ೧೦% ರಷ್ಟು ಹೆಚ್ಚಿನ ತೆರಿಗೆಯಾಗಿತ್ತು.
ಶಿವಾಜಿಯ ರಾಜ್ಯ ಒಂದು ಮಿಲಿಟರಿ ರಾಜ್ಯವಾಗಿದ್ದು  ಯಾವಾಗಲೂ ಯುದ್ಧದಲ್ಲಿ ನಿರತವಾಗಿತ್ತು. ರಾಜನೇ ಸ್ವತಃ ಸೇನಾನಾಯಕನಾಗಿದ್ದು ಪ್ರತಿಯೊಂದು ವಿಷಯದಲ್ಲಿ ತಾನೇ ಆಸಕ್ತಿ ವಹಿಸುತ್ತಿದ್ದನು. ಇವನ ಕೈ ಕೆಳಗೆ ಇರುವ ಸೇನಾಪತಿ ಸೈನ್ಯಾಡಳಿತವನ್ನು ನೋಡಿಕೊಳ್ಳುತ್ತಿದ್ದ. ವೈರಿಗಳನ್ನು ಧೈರ‍್ಯಗೆಡಿಸಿ ಹಿಮ್ಮೆಟ್ಟಿಸುವುದೇ ಅವನ ಮುಖ್ಯ ಉದ್ದೇಶವಾಗಿತ್ತು. ಇದಕ್ಕಾಗಿ ಅನೇಕ ಕೋಟೆ ಕೊತ್ತಲಗಳನ್ನು ಕಟ್ಟಿಸಿದನು. ಶಿವಾಜಿಯು ತಾನು ಸಾಯುವ ಹೊತ್ತಿಗೆ ರಾಜ್ಯದಲ್ಲಿ ೨೪೦ ಕೋಟೆಗಳನ್ನು ಹೊಂದಿದ. ಪ್ರತಿಯೊಂದು ಕೋಟೆಯು ಮೂರು ಜನ ಅಧಿಕಾರಿಗಳ ಕೈಯಲ್ಲಿತ್ತು. ಹವಾಲ್ದಾರರು ಮುಖ್ಯ ಅಧಿಕಾರಿಯಾಗಿದ್ದು ಕೋಟೆಯ ಬೀಗವನ್ನು ತನ್ನಲ್ಲಿರಿಸಿಕೊಳ್ಳುತ್ತಿದ್ದ. ಸಬ್‌ನೀಸ್ (ಲೆಕ್ಕಪತ್ರ ಮೇಲ್ವಿಚಾರಕ) ಮತ್ತು ಸರ್-ಇ-ನೌಬರ್ (ಪಹರೆ) ಇತರೇ ಅಧಿಕಾರಿಗಳಾಗಿದ್ದರು. ಕಾಲಾಳು ಸೈನ್ಯದ ಸೈನಿಕರನ್ನು ಸ್ವತಹ ಪರೀಕ್ಷಿಸಿ ಆಯ್ಕೆ ಮಾಡಿಕೊಳ್ಳುತ್ತಿದ್ದನು. ನಾಯಕ್, ಹವಲ್ದಾರ್, ಜಮಾಲ್ದಾರ್, ಹಜಾರಿ, ಸರ್-ಇ-ನೌಬತ್ ಇತರ ಅಧಿಕಾರಿಗಳಾಗಿದ್ದರು. ಸಭಾಸದ್ ಬಖರ್‌ನ ಪ್ರಕಾರ ಶಿವಾಜಿಯ ಬಳಿ ೧ ಲಕ್ಷ ಕಾಲಾಳು, ೩೦೦೦ ಅಶ್ವಪಡೆ, ೩೦೦ ಒಂಡೆದಳ, ೧೨೬೦ ಗಜದಳಗಳನ್ನು ಹೊಂದಿದ್ದ. ಅಶ್ವದಳದಲ್ಲಿ ೨ ವಿಭಾಗಗಳಿದ್ದವು. ಬಾಗೀರ್, ಸರ್ಕಾರದಿಂದಲೇ ಪೋಷಿಸಲ್ಪಡುವ ಅಶ್ವದಳದ ಅಧಿಕಾರಿಯಾಗಿದ್ದರೆ, ಸಿಲ್ಲಾದಾರ್, ತಾನೇ ಸ್ವತಃ ಕುದುರೆಗಳನ್ನು ಹೊಂದಿ ಅದರ ಪೋಷಣೆಗೆ ಬೇಕಾದ ನೆರವನ್ನು ಸರ್ಕಾರದಿಂದ ಪಡೆಯುವ ಅಶ್ವಪಡೆಗೆ ಅಧಿಕಾರಿಯಾಗಿದ್ದಾನೆ.
ಶಿವಾಜಿಯ ನೌಕಾಪಡೆ ಹಡಗುಗಳನ್ನು ಮತ್ತು ಯುದ್ಧ ನೌಕೆಗಳನ್ನು ಹೊಂದಿತ್ತು. ಇದರ ಸಹಾಯದಿಂದಲೇ ಆತನು ಸಿದ್ಧಿಗಳೆಂಬ ಕಡಲುಗಳ್ಳರನ್ನು ಹತ್ತಿಕ್ಕಿದನು ಎಂಬ ಅಭಿಪ್ರಾಯವಿದೆ. ಶಿವಾಜಿಯ ನೌಕಾಬಲದ ಸಾಮರ್ಥ್ಯವು ೧೬೦ ಯುದ್ಧ ನೌಕೆಗಳನ್ನು  ಮೀರಿರಲಿಲ್ಲ. ಅದು ಇಂಗ್ಲೀಷರ ನೌಕಾಪಡೆಗಿಂತ ಕೆಳಮಟ್ಟದ್ದಾಗಿತ್ತು. ಸೈನಿಕರಿಗೆ ಜಹಗೀರಿನ ಬದಲಾಗಿ ವೇತನ ನೀಡಲಾಗುತ್ತಿತ್ತು. ಬೆಟ್ಟಗುಡ್ಡಗಳಲ್ಲಿ ಅವಿತು ಯುದ್ಧ ಮಾಡುವ “ಗೆರಿಲ್ಲಾ ಯುದ್ಧ” ತಂತ್ರವು ಮರಾಠ ಸೈನ್ಯದ ವಿಶಿಷ್ಟ ತಂತ್ರವಾಗಿತ್ತು.
ಮುಸ್ಲಿಮ್ ವಿದ್ವಾಂಸ ಖಾಪಿಖಾನನ ಪ್ರಕಾರ ಯುದ್ಧದಲ್ಲಿ ಸೆರೆಸಿಕ್ಕ ಹಿಂದೂ ಅಥವಾ ಮುಸ್ಲಿಮ್ ಹೆಂಗಸರನ್ನು ತನ್ನ  ನಿಗಾದಲ್ಲಿರಿಸಿ ಅವರಿಗೆ ಯಾವ ರೀತಿಯ ತೊಂದರೆಯಾಗದಂತೆ ನೋಡಿಕೊಂಡು, ಆತ ಅವರ ಹತ್ತಿರದ ಸಂಬಂಧಿಗಳಿಂದ ಬಿಡುಗಡೆಯಾಗಿ ಕಪ್ಪಕಾಣಿಕೆಗಳನ್ನು ಪಡೆಯುತ್ತಿದ್ದ. ಶಿವಾಜಿಯು ಆ ಕಾಲದ ನೈತಿಕತೆಯನ್ನು ಎತ್ತಿ ಹಿಡಿದ ವ್ಯಕ್ತಿತ್ವದ ಪ್ರತೀಕವಾಗಿದ್ದ. ಅವನು ಪವಿತ್ರ ಖುರಾನನ್ನು ಗೌರವಿಸುತ್ತಿದ್ದನು. ದಂಡಯಾತ್ರೆಯ ಕಾಲದಲ್ಲಿ ಸ್ತ್ರೀಯರನ್ನು ಕರೆತರುವುದು ಅವನ ಕಾಲದಲ್ಲಿ ನಿಷಿದ್ಧವಾಗಿತ್ತು.
ಶಿವಾಜಿಯು ಬ್ರಾಹ್ಮಣರನ್ನು ಗೌರವಿಸುತ್ತಿದ್ದನು ಮತ್ತು ಅವನ ಕಾಲದಲ್ಲಿ ವೈದಿಕ ಧರ್ಮದ ಅಧ್ಯಯನಕ್ಕೆ ಪ್ರೋತ್ಸಾಹ ನೀಡಿದನು. ಸೈನ್ಯವನ್ನು ಸಂಘಟಿಸುವ ಮತ್ತು ಮೊಗಲ್ ಪ್ರಾಂತ್ಯಗಳ ಮೇಲೆ ದಾಳಿ ಮಾಡುವ ಅಧಿಕಾರವನ್ನು ಮತ್ತು ಜಯಿಸಿದ ಪ್ರಾಂತ್ಯಗಳನ್ನು ಆಯಾ ನಾಯಕನಿಗೆ ಜಹಗೀರಿನ ರೀತಿಯಲ್ಲಿ ಕೊಡುವ ವ್ಯವಸ್ಥೆಯನ್ನು ಜಾರಿಗೆ ತಂದನು. ರಾಜಾರಾಮನ ಸಾವಿನ ನಂತರ ( ೧೭೦೦) ಅವನ ಮಡದಿಯಾದ ತಾರಾಬಾಯಿ ಮರಾಠರ ಸಮರವನ್ನು ಮುಂದುವರಿಸಿದಳು. ಮರಾಠರ ನಡುವಿನ ಅಂತಃಕಲಹ ಕೊನೆಗೆ ಸಾಹುವನ್ನು ಅಧಿಕಾರಕ್ಕೆ ತಂದಿತು. ಮರಾಠ ಸೇನಾಪತಿಯಾದ ದಾನಾಜಿ ಜಾದವ್ ಮತ್ತು ಬಾಲಾಜಿ ವಿಶ್ವನಾಥನು ಸಾಹುನಿಗೆ ಬೆಂಬಲವನ್ನು ನೀಡಿದರು.
ಒಳ್ಳೆಯ ಆಡಳಿತಗಾರ, ಒಳ್ಳೆಯ ಯೋದನಾಗಿದ್ದ ಸಾಹು ಸಾಮರ್ಥ್ಯವಿರುವ ವ್ಯಕ್ತಿಗಳನ್ನೇ ತನ್ನ ವಿಶ್ವಾಸಕ್ಕೆ ತೆಗೆದುಕೊಂಡು ಅವರಿಂದ ನಿಸ್ವಾರ್ಥ ಸೇವೆಯನ್ನು ಮತ್ತು ವಿಧೇಯತೆಯನ್ನು ಪಡೆಯುವ ಯತ್ನವನ್ನು ಮಾಡಿದನು. ಈ ಯತ್ನದ ಮೊದಲ ಹೆಜ್ಜೆಯಾಗಿ ಪೇಶ್ವೆಯ ಅಧಿಕಾರವನ್ನು ಹೆಚ್ಚಿಸಿ ಅವನನ್ನು ನೇರವಾಗಿ ರಾಜನಿಗೆ ಜವಾಬ್ದಾರರನ್ನಾಗಿ ಮಾಡಿದನು. ಇದರಿಂದಾಗಿ ಪೇಶ್ವೆಗಳು ಇಡೀ ಭಾರತ ದೇಶದಲ್ಲೇ ಮರಾಠ ಸಾಮ್ರಾಜ್ಯವನ್ನು ಅತ್ಯಂತ ಬಲಿಷ್ಠ ಮತ್ತು ಸದೃಢ ಸಾಮ್ರಾಜ್ಯವನ್ನಾಗಿ ಪರಿವರ್ತಿಸಲು ಸಾಧ್ಯವಾಯಿತು.
ಬಾಲಾಜಿ ವಿಶ್ವನಾಥನು ಸಾಹುವಿನ ಪ್ರಥಮ ಪೇಶ್ವೆಯಾಗಿದ್ದು ಮರಾಠರ ಅಧಿಕಾರ ವ್ಯಾಪ್ತಿಯನ್ನು ಇಡೀ ಮಹಾರಾಷ್ಟ್ರಕ್ಕೆ ವಿಸ್ತರಿಸಿ ಮರಾಠ ಸಾಮ್ರಾಜ್ಯ ಉನ್ನತಿಗೆ ಕಾರಣಕರ್ತನಾಗಿದ್ದಾನೆ. ಸಾಹುವಿನ ೨ನೆಯ ಪೇಶ್ವೆಯಾಗಿ ಅಧಿಕಾರವನ್ನು ಸ್ವೀಕರಿಸಿದ ಬಾಲಾಜಿ ಬಾಜಿರಾವ್ ಒಬ್ಬ ಒಳ್ಳೆಯ ಯೋಧನಾಗಿದ್ದು ಮರಾಠರ ಖ್ಯಾತಿಯನ್ನು ಉತ್ತುಂಗಕ್ಕೇರಿಸಿದನು. ಬಾಲಾಜಿ ಬಾಜೀರಾಮನು ಬಾಲಾಜಿ ವಿಶ್ವನಾಥನ ಮಾರ್ಗದಲ್ಲೇ ಮುಂದುವರಿದು ಉತ್ತರ ಭಾರತದಲ್ಲಿ, ಅದರಲ್ಲೂ ಮೊಗಲರ ಮೇಲೆ ತನ್ನ ಪ್ರಭಾವವನ್ನು ಬೀರಿದನು.
ಸಾಹುವಿನ ಮರಣಾನಂತರ (೧೭೪೯) ಅಧಿಕಾರಕ್ಕೆ ಬಂದ ೨ನೆಯ ರಾಜಾರಾಮನು ೧೭೫೦ರಲ್ಲಿ ಸಂಗೋಲ ಒಪ್ಪಂದವನ್ನು ಮಾಡಿಕೊಂಡು, ಅದರ ಮೂಲಕ ರಾಜ್ಯದ ಎಲ್ಲಾ ಅಧಿಕಾರಗಳನ್ನು ಪೇಶ್ವೆಗೆ ಹಸ್ತಾಂತರಿಸಿ ತಾನು ಒಬ್ಬ ಪಿಂಚಣಿದಾರನ ರೀತಿಯಲ್ಲಿ ಸತಾರ ಪ್ರಾಂತ್ಯದಲ್ಲಿ ಇರುವ ಬಯಕೆಯನ್ನು ವ್ಯಕ್ತಪಡಿಸಿದನು. ಇದು ಮರಾಠ ಇತಿಹಾಸದಲ್ಲಿ ನಡೆದ ಅತ್ಯಂತ ನಿರ್ಣಾಯಕ ಬದಲಾವಣೆಯಾಗಿದೆ. ಈ ಅಧಿಕಾರ  ಹಸ್ತಾಂತರದ ಘಟನೆಯ ನಂತರ ಪೇಶ್ವೇಗಳೆ ಎಲ್ಲ ಅಧಿಕಾರಗಳನ್ನು ತಮ್ಮಲ್ಲಿ ಕೇಂದ್ರೀಕರಿಸಿಕೊಂಡು ಮರಾಠ ಸಾಮ್ರಾಜ್ಯದ ನಿಜವಾದ ಅಧಿಕಾರಿಗಳಾದರು.
ಪೇಶ್ವೆ ಬಾಲಾಜಿ ಬಾಜಿರಾಮನು ಮೊಗಲ್ ಸಾಮ್ರಾಜ್ಯದ ಚಕ್ರವರ್ತಿಗಳ ಅಳಿವು ಉಳಿವಿನ ಕಾಳದಲ್ಲಿ  ನಿರ್ಣಾಯಕ ಪಾತ್ರ ವಹಿಸಿ ಮೊಗಲರು ಮರಾಠರನ್ನು ಅವಲಂಬಿಸುವಂತೆ  ಮಾಡಿದನು. ಅಂದಿನಿಂದ ಮರಾಠರಿಗೆ ಕೇವಲ ಮರಾಠ ಸಾಮ್ರಾಜ್ಯದ ರಕ್ಷಣೆಯನ್ನು ಮಾಡುವುದರೊಂದಿಗೆ ಪರಕೀಯ ವೈರಿಗಳ ದಾಳಿಯಿಂದ ರಕ್ಷಿಸುವ ಜವಾಬ್ದಾರಿಯನ್ನು ಹೊರಬೇಕಾಗಿ ಬಂತು. ಮರಾಠರು ತಮ್ಮ ಅಧಿಕಾರವನ್ನು ಉತ್ತರ ಭಾರತಕ್ಕೆ ವಿಸ್ತರಿಸಿದ್ದರಿಂದಾಗಿ ಮತ್ತು ಇಡೀ ದೇಶದ ರಕ್ಷಣೆಯ ಭಾರವನ್ನು ಹೊತ್ತ ಕಾರಣದಿಂದಾಗಿ ಅಹಮ್ಮದ್ ಷಾ ಅಬ್ದಾಲಿಯೊಂದಿಗೆ ಯುದ್ಧ ಅನಿವಾರ್ಯವಾಯಿತು. ಪಾಣಿಪತ್ ಬಯಲಿನಲ್ಲಿ ಮೂರನೇ ಬಾರಿಗೆ ನಡೆದ ಯುದ್ಧದಲ್ಲಿ ಮರಾಠರು ತಮ್ಮ ಅಸ್ತಿತ್ವವನ್ನು ಕಳೆದುಕೊಳ್ಳಬೇಕಾಯಿತು.
ಜಿ.ಎಸ್. ಸರ್ದೇಸಾಯಿ ಹೇಳುವಂತೆ ಸಾಹು ಛತ್ರಪತಿಯಾಗಿ ಅಧಿಕಾರ ಸ್ವೀಕರಿಸಿದ್ದು ಮರಾಠ ಇತಿಹಾಸದಲ್ಲಿ ಅತ್ಯಂತ ಮಹತ್ವವುಳ್ಳದ್ದಾಗಿದೆ. ಈ ಪರಿಸ್ಥಿತಿಯಲ್ಲಿ ಒಬ್ಬ ದೂರದೃಷ್ಟಿಯನ್ನು ಹೊಂದಿದ ಉದಾರಿಯಾದ, ವ್ಯಕ್ತಿಗಳ ಹಿತರಕ್ಷಣೆ ಮಾಡುವ ಮತ್ತು ಅಧಿಕಾರಿಗಳ ಮೇಲೆ, ಮಂತ್ರಿಗಳ ಮೇಲೆ ಅಧಿಕಾರ ಚಲಾಯಿಸುವ ಸಾಮರ್ಥ್ಯವುಳ್ಳ ನಾಯಕನ ಅನಿವಾರ್ಯತೆ ಇತ್ತು. ಈ ರಾಜಕೀಯ ಅವಕಾಶವನ್ನು ಸಾಹು ಅಲ್ಲದೆ ಇನ್ನು ಬೇರೆ ಯಾರಾದರೂ ತೆಗೆದುಕೊಂಡಿದ್ದ ಪಕ್ಷದಲ್ಲಿ ಮರಾಠ ಇತಿಹಾಸದ ನಕ್ಷೆ  ಬದಲಾಗುತ್ತಿತ್ತೋ ಏನೋ? ಸಾಹುವಿನ ರಾಜಕೀಯ ಚಾಕಚಕ್ಯತೆಯಿಂದಾಗಿಯೇ ಎರಡು ವಿರೋಧಿ ಮರಾಠ ಸಂತತಿಗಳು ಪರಸ್ಪರ ಒಪ್ಪಂದ ಮಾಡಿಕೊಳ್ಳುವಂತಾಯಿತಲ್ಲದೆ  ಮೊಗಲರೊಂದಿಗಿನ ಸಂಬಂಧಗಳು ಇನ್ನೂ ಬಹಳಷ್ಟು ಸುಧಾರಿಸಿತು. ಈ ರೀತಿಯಾಗಿ ಸಾಹು ಮರಾಠ ಸಾಮ್ರಾಜ್ಯದ ಉನ್ನತಿಗೆ ಕಾರಣನಾಗಿದ್ದಾನೆ. ಅದೇ ರೀತಿ ಪೇಶ್ವೆಗಳಿಗೆ ಹೆಚ್ಚಿನ ಅಧಿಕಾರವನ್ನು ಕೊಟ್ಟನು. ಪರಿಣಾಮವಾಗಿ ಅವರಲ್ಲಿ ಅಧಿಕಾರ ದಾಹ ತುಂಬಿ ಮರಾಠ ಸಾಮ್ರಾಜ್ಯದ ಅವನತಿಗೆ ಸಾಹುವು ಕಾರಣನಾಗಿದ್ದಾನೆ ಎಂಬ ಅಭಿಪ್ರಾಯವಿದೆ. ಎಲ್ಲ ಪೇಶ್ವೆಗಳೂ ಸಾಹುವನ್ನು ಗೌರವ ದೃಷ್ಟಿಯಿಂದ ನೋಡಿಕೊಳ್ಳುತ್ತಿದ್ದರು. ಆದರೆ ಈ ರೀತಿಯ ಗೌರವಾದರಗಳು ನಂತರದ ಛತ್ರಪತಿಗಳಿಗೆ ಸಿಗದೆ ಹೋಯಿತು. ಪೇಶ್ವೆಗಳ ಆಡಳಿತ ಇತರ ಮರಾಠ ನಾಯಕರುಗಳಲ್ಲಿ ಮಹತ್ವಾಕಾಂಕ್ಷೆಗಳನ್ನು ಮೂಡಿಸಲು ಕಾರಣವಾಯಿತು. ಇದರಿಂದಾಗಿ ಮರಾಠರು ತಮ್ಮ  ಒಗ್ಗಟ್ಟನ್ನು ಕಳೆದುಕೊಳ್ಳಬೇಕಾಗಿ ಬಂದಿತು. ಇದು ಮರಾಠ ಒಕ್ಕೂಟದಲ್ಲಿ ಬಿರುಕು ಉಂಟಾಗಲು ಕಾರಣವಾಯಿತು. ಈ ಎಲ್ಲ ಕಾರಣಗಳಿಂದಾಗಿ ಮರಾಠ ಒಕ್ಕೂಟವು ಒಂದು ಬಲಹೀನ ಮತ್ತು ಸ್ವತಂತ್ರ ನಾಯಕರನ್ನೊಳಗೊಂಡ ಒಕ್ಕೂಟವಾಯಿತೇ ವಿನಃ ವೈರಿಗಳನ್ನು ಸಮರ್ಥ ರೀತಿಯಲ್ಲಿ ಅಡಗಿಸುವ ಸಾಮರ್ಥ್ಯವನ್ನು ಕಂಡುಕೊಳ್ಳದೇ ಹೋಯಿತು.

ಚರಿತ್ರೆ ಬರವಣಿಗೆ ಕ್ರಮಗಳು ಮತ್ತು ಸಂಶೋಧನಾ ವಿಧಾನ: ೧೩. ಊಳಿಗಮಾನ್ಯವಾದ: ಚರಿತ್ರೆ ಮತ್ತು ಸಿದ್ಧಾಂತ
ಚರಿತ್ರೆಯು ನಡೆದು ಹೋದ ಘಟನೆ ವಿದ್ಯಮಾನಗಳ ನೇರ ನಿರೂಪಣೆಯಾಗಿ ಉಳಿದರೆ ದೀರ್ಘಕಾಲ ಅಭ್ಯಾಸಿಗಳಲ್ಲಿ ತನ್ನ ಕುರಿತ ಆಕರ್ಷಣೆಯನ್ನು ಉಳಿಸಿಕೊಳ್ಳುವುದು ಅಸಂಭವ. ಘಟನೆ, ವಿದ್ಯಮಾನ, ಸಂಗತಿಗಳನ್ನು ಒಂದು ವಿಸ್ತೃತ, ಸೈದ್ಧಾಂತಿಕ ಅಥವಾ ತಾರ್ಕಿಕ ಪರಿಕಲ್ಪನೆಯ ಚೌಕಟ್ಟಿನಲ್ಲಿಟ್ಟು ಗ್ರಹಿಸುವ, ವಿಶ್ಲೇಷಿಸುವ ಪ್ರಯತ್ನಗಳು ಹೆಚ್ಚು ಅರ್ಥಪೂರ್ಣ ಫಲಿತಾಂಶಗಳನ್ನು ನೀಡಿವೆ. ಜಗತ್ತಿನ ವಿವಿಧ ಸಮಾಜಗಳ ಒಂದು ಹಂತದ ಚರಿತ್ರೆಯನ್ನು ಊಳಿಗಮಾನ್ಯವಾದದ ಪರಿಕಲ್ಪನೆಯಲ್ಲಿ ಅಭ್ಯಸಿಸುವ ಪ್ರಯತ್ನಗಳಿಗೆ ಸುದೀರ್ಘವಾದ ಹಿನ್ನೆಲೆಯಿದೆ.
‘ಊಳಿಗಮಾನ್ಯವಾದ’ದ ವ್ಯಾಖ್ಯಾನ ಸರಳವಾಗಿಲ್ಲ. ಊಳಿಗಮಾನ್ಯ ವ್ಯವಸ್ಥೆಗಳ ಅಧ್ಯಯನದಲ್ಲಿ ನಿರತರಾದ ವಿದ್ವಾಂಸರು ನೀಡಿರುವ ವಿಭಿನ್ನ ರೀತಿಯ ವ್ಯಾಖ್ಯಾನಗಳು ಊಳಿಗಮಾನ್ಯದ ಕುರಿತಾಗಿವೆ ಎನ್ನುವುದೊಂದು ಕ್ಲೀಷೆಯಾಗಿದೆ. ಫ್ಯೂಡಲ್ ಅಥವಾ ‘ಫ್ಯೂಡಲಿಸಂ’ ಶಬ್ದ ಮೂಲವನ್ನು ಸುಮಾರು ಕ್ರಿ.ಶ. ೯ನೆಯ ಶತಮಾನದ ಕೊನೆಗಾಲದ ಬರ್ಗಂಡಿಯ ದಾಖಲೆಗಳಲ್ಲಿ ಬರುವ ಫೋಸ್ (Foes) ಎಂಬ ಶಬ್ದಕ್ಕೆ ಕೊಂಡೊಯ್ಯಲಾಗಿದೆ. ಆದರೂ ಪ್ರಾಚೀನ ವ್ಯವಸ್ಥೆಯಿಂದ ಆರ್ಜಿತವಾದ ಅಸಂಬದ್ಧ ಮತ್ತು ಅಪ್ರಸ್ತುತ ರೂಢಿಗಳ ವ್ಯವಸ್ಥೆ ಎಂಬರ್ಥದಲ್ಲಿ ಅದು ಜ್ಞಾನೋದಯ ಮತ್ತು ಫ್ರೆಂಚ್ ಕ್ರಾಂತಿಗಳ ಕಾಲದಲ್ಲಿ ಸರ್ವೆಸಾಮಾನ್ಯವಾಗಿ ಬಳಕೆಗೆ ಬಂದಿತು. ಅದೇ ಕಾಲದಿಂದ ಫ್ಯೂಡಲ್ ಅಥವಾ ಫ್ಯೂಡಲಿಸಂ ಎನ್ನುವ ಶಬ್ದವು ಅರ್ಥ ಮತ್ತು ಬಳಕೆಗೆ ಸಂಬಂಧಿಸಿ ಎರಡು ಬಗೆಯಾಗಿ ಕವಲೊಡೆಯಿತು. ಯುರೋಪಿನ ಇತಿಹಾಸ ಕಥನದಲ್ಲಿ ಈ ದ್ವಿವಿಧ ಬಳಕೆ ಈಗಲೂ ಜಾರಿಯಲ್ಲಿದೆ. ಕೆಲವು ಇತಿಹಾಸಜ್ಞರು ಊಳಿಗ ಮಾನ್ಯವಾದವನ್ನು ಉನ್ನತ ಸೇನಾಪದವಿಯನ್ನು (knights) ಹೊಂದಿದ ಗಣ್ಯವರ್ಗದ ಬೆಂಬಲ ಹಾಗೂ ಸೇವೆಗೆ ಸಂಬಂಧಿಸಿದ ಸಂಸ್ಥೆ, ಹಾಗೂ ಆಡಳಿತಾತ್ಮಕ ವಿಕೇಂದ್ರೀಕರಣವನ್ನು ಪ್ರಧಾನ ಲಕ್ಷಣವಾಗಿ ಉಳ್ಳ ಕಾನೂನು, ಸರಕಾರ ಮತ್ತು ಸೈನ್ಯ ಸಂರಚನೆಗಳ ಒಂದು ವ್ಯವಸ್ಥೆ ಎಂಬರ್ಥದಲ್ಲಿ ವ್ಯಾಖ್ಯಾನಿಸಿದ್ದಾರೆ.
ಭಾರತೀಯ ಇತಿಹಾಸಕಾರರಲ್ಲಿ ಕೆಲವರು ಈ ದೃಷ್ಟಿಕೋನದಿಂದ ಪ್ರಭಾವಿತರಾಗಿ ಒಮ್ಮೊಮ್ಮೆ ಸಾರ್ವಭೌಮಾಧಿಕಾರದ ವಿಘಟನೆಯ ಸಂದರ್ಭಗಳನ್ನು ವಿವರಿಸಲು ಫ್ಯೂಡಲ್ ಎಂಬ ಶಬ್ದವನ್ನು ಬಳಸಿದ್ದಾರೆ. ಹೆಚ್.ಸಿ. ರಾಯ್‌ಚೌಧರಿ, ಎ.ಎಸ್. ಅಳ್ಟೇಕರ್‌, ಡಿ.ಸಿ. ಸರ್ಕಾರ್, ಟಿ.ವಿ. ಮಹಾಲಿಂಗಂ ಮೊದಲಾದವರನ್ನು ಇದಕ್ಕೆ ಉದಾಹರಣೆಯಾಗಿ ಹೆಸರಿಸಬಹುದು. ಹಾಗೇ ಲಲ್ಲಾಂಜಿ ಗೋಪಾಲ್ ಅವರು ಊಳಿಗಮಾನ್ಯ ವ್ಯವಸ್ಥೆಯನ್ನು ಭಾರತದಲ್ಲಿ ಕ್ರಿಸ್ತಶಕ ಮೊದಲ ಸಹಸ್ರಮಾನದ ದ್ವಿತೀಯಾರ್ಧದಲ್ಲಿ ತಲೆದೋರಿದ ಸಾಮಂತ ವ್ಯವಸ್ಥೆಗೆ ಸಮೀಕರಿಸುತ್ತಾರೆ. ವಿಕೇಂದ್ರಿತ ರಾಜ್ಯವ್ಯವಸ್ಥೆಯೊಂದರ ಇರುವಿಕೆಯನ್ನು ಈ ವಿದ್ವಾಂಸರು ಊಳಿಗಮಾನ್ಯ ವ್ಯವಸ್ಥೆಯ ಅಗತ್ಯ ಆಧಾರವೆಂದು ಪರಿಭಾವಿಸಿದಂತೆ ತೋರುತ್ತದೆ. ವಿಶೇಷ ಪರಿಕಲ್ಪನಾತ್ಮಕ ಆಳ ಇವುಗಳಲ್ಲಿ ಕಂಡುಬರುವುದಿಲ್ಲ.
ಊಳಿಗಮಾನ್ಯ ವ್ಯವಸ್ಥೆಯ ಕುರಿತ ಸೂತ್ರೀಕರಣಕ್ಕೆ ಸಂಬಂಧಿಸಿದಂತೆ ಭಾರತದ ಮಾರ್ಕ್ಸ್‌‌ವಾದಿ ಇತಿಹಾಸಜ್ಞರು ಬಂಡವಾಳಶಾಹಿಪೂರ್ವ ಸಾಮಾಜಿಕ, ಆರ್ಥಿಕ ರಚನೆಗಳ ಕುರಿತ ಮಾರ್ಕ್ಸ್‌‌ನ ಪ್ರಮೇಯದಿಂದ ಪ್ರೇರಿತರಾದವರು. ಆ ಪ್ರಮೇಯವನ್ನು ಈ ಸಂದರ್ಭದಲ್ಲಿ ಸ್ವಲ್ಪ ವಿವರವಾಗಿ ನೋಡುವುದು ಅಗತ್ಯವಿದೆ. ಏಕೆಂದರೆ ೧೯ನೆಯ ಶತಮಾನದ ಮಧ್ಯಭಾಗ ಮೊದಲ್ಗೊಂಡು ಆರ್ಥಿಕ ವ್ಯವಸ್ಥೆಯ ರಾಜಕೀಯ ರಚನೆಗಳು, ಸಾಮಾಜಿಕ ಸಂರಚನೆಗಳು, ಕಲೆ, ಸಂಸ್ಕೃತಿ, ಸಾಹಿತ್ಯ, ಧರ್ಮ, ದರ್ಶನಗಳಂತೆ ಇತಿಹಾಸ ಅಧ್ಯಯನವೂ ಮಾರ್ಕ್ಸ್‌‌ವಾದದ ಪ್ರಭಾವಕ್ಕೆ ಒಳಗಾಗಿದೆ. ಭಾರತೀಯ ಇತಿಹಾಸ ಅಧ್ಯಯನ ಕ್ಷೇತ್ರವೂ ಈ ಪ್ರಭಾವಕ್ಕೆ ಹೊರತಾಗಿಲ್ಲ. ಮಾರ್ಕ್ಸ್ ಮತ್ತು ಏಂಗಲ್ಸ್ ಅವರ ಪ್ರಕಾರ ತಾವು ಪ್ರತಿಪಾದಿಸುತ್ತಿದ್ದ ವೈಜ್ಞಾನಿಕ ಸಮಾಜವಾದ ಅಥವಾ ಕಮ್ಯೂನಿಸಂ ಎಂಬುದು ಆಧುನಿಕ ಔದ್ಯಮಿಕ ಶ್ರಮಿಕವರ್ಗ ಮತ್ತು ಬಂಡವಾಳಶಾಹಿ ವರ್ಗಗಳೆಂಬ ಎರಡು ಪರಸ್ಪರ ವಿರುದ್ಧವಾದ ವರ್ಗಗಳ ಸಂಘರ್ಷದ ಅನಿವಾರ್ಯ ಪರಿಣಾಮವಾಗಿ ಅಸ್ತಿತ್ವಕ್ಕೆ ಬರುವಂಥದು. ಅವರ ಗ್ರಹಿಕೆಯಲ್ಲಿ ಈ ಶೋಷಿತ ಶ್ರಮಿಕವರ್ಗ ಹಾಗೂ ಶೋಷಕ ಬೂರ್ಜ್ವಾ ವರ್ಗಗಳು ಚಾರಿತ್ರಿಕವಾಗಿ ಬೆಳೆದುಕೊಂಡು ಬಂದಂಥವು. ಇವೆರಡು ವರ್ಗಗಳು ಹಾಗೂ ಅವುಗಳ ನಡುವಿನ ವೈರುಧ್ಯಗಳ ಉಗಮ ಹಾಗೂ ರೂಪಾಂತರಗಳನ್ನು ಚಾರಿತ್ರಿಕ, ಆರ್ಥಿಕ ಹಂತಗಳಲ್ಲಿ ಪರೀಕ್ಷಿಸುವತ್ತ ಮಾರ್ಕ್ಸ್‌ವಾದದ ವಿಶೇಷ ಗಮನ ನೀಡಿತು. ಚಾರಿತ್ರಿಕ ಭೌತವಾದವೆಂಬ ಒಂದು ಇತಿಹಾಸ ತತ್ವವನ್ನು ಪ್ರತಿಪಾದಿಸಿದ ಮಾರ್ಕ್ಸ್ ಮತ್ತು ಏಂಗಲ್ಸ್ ಇತಿಹಾಸದ ಭೌತಿಕ ನೆಲೆಯ ನಿರೂಪಣೆಯ ಮುಖಾಂತರ ಸಾಮಾಜಿಕ ಬೆಳವಣಿಗೆಯ ಸ್ವರೂಪವನ್ನು ಗ್ರಹಿಸಿದರು. ಸಾಮಾಜಿಕ ವ್ಯವಸ್ಥೆಯಲ್ಲಿ ಒಂದು ಬೆಳವಣಿಗೆಯ ಕ್ರಮವಿರುವುದನ್ನು ಕಂಡುಕೊಂಡರು. ಸಮಾಜದ ಪ್ರತಿಯೊಂದು ಹಂತದ ಸ್ವರೂಪವು ಒಂದು ನಿಶ್ಚಿತ ರೂಪಕ್ಕೆ ಅಧೀನವಾಗಿತ್ತು ಹಾಗೂ ಸಾಮಾಜಿಕ ವ್ಯವಸ್ಥೆಯ ಪ್ರತಿಹಂತವೂ ಆ ಮೊದಲಿನ ಹಂತದಿಂದ ಉಗಮಿಸಿತ್ತು ಎಂಬ ತಮ್ಮ ಗ್ರಹಿಕೆಯ ಹಿನ್ನೆಲೆಯಲ್ಲಿ ಮಾರ್ಕ್ಸ್‌ವಾದದ ಪ್ರವರ್ತಕರು ಬಂಡವಾಳಶಾಹಿ ಪೂರ್ವದ ಇತಿಹಾಸದ ಗತಿಯ ಕುರಿತು ಎರಡು ಸೂತ್ರಗಳನ್ನು ಮುಂದಿಟ್ಟರು. ಇದರಲ್ಲಿ ಮೊದಲನೆಯದು ೧೮೪೫ ರಿಂದ ೧೮೪೮ ರವರೆಗಿನ ಮಾರ್ಕ್ಸ್‌ನ ಬರವಣಿಗೆಗಳಲ್ಲಿ (ಪ್ರಮುಖವಾಗಿ ಜರ್ಮನ್ ಐಡಿಯಾಲಜಿ, ಕಮ್ಯುನಿಸಟ್ ಮ್ಯಾನಿಫೆಸ್ಟೊ) ಕಂಡುಬರುವುದು. ಈ ಕ್ರಮಗಳಲ್ಲಿ ಕಂಡುಬರುವ ಹಾಗೆ ಮಾನವ ಸಮಾಜದ ಬೆಳವಣಿಗೆಯ ಅನುಕ್ರಮ ಹಂತಗಳು ಅದರಲ್ಲಿ ಹೀಗಿವೆ:
೧. ಆದಿ ಪುರಾತನ ಸಾಮ್ಯ ಸಮಾಜ (Primitive Communism)
೨. ಪ್ರಾಚೀನ ಸಮಾಜ (Ancient Society)
೩. ಊಳಿಗಮಾನ್ಯ ಸಮಾಜ (Feudal Society)
೪. ಆಧುನಿಕ ಬಂಡವಾಳಶಾಹಿ (Modern Burgeoisie)
ಮಾರ್ಕ್ಸ್‌‌ನ ನಂತರದ ಬರವಣಿಗೆಗಳಲ್ಲಿ ಬರುವ ಇನ್ನೊಂದು ಸೂತ್ರದ ಪ್ರಕಾರ ಆ ಹಂತಗಳು ಹೀಗಿವೆ:
೧. ಏಷಿಯಾಟಿಕ್ ಉತ್ಪಾದನಾ ವಿಧಾನ
೨. ಪ್ರಾಚೀನ ವಿಧಾನ
೩. ಊಳಿಗಮಾನ್ಯ ವಿಧಾನ
೪. ಆಧುನಿಕ ಬಂಡವಾಳಶಾಹಿ ಉತ್ಪಾದನಾ ವಿಧಾನ
ಇವೆರಡನ್ನೂ ಗಮನಿಸಿದಾಗ ಒಂದು ಹಂತದವರೆಗೆ ಮಾರ್ಕ್ಸ್‌‌ನು ಏಷ್ಯನ್ ಉತ್ಪಾದನಾ ವಿಧಾನವನ್ನು ಆದಿ ಪುರಾತನ ಸಾಮ್ಯ ಸಮಾಜವೆಂಬುದಾಗಿ ಪರಿಕಲ್ಪಿಸಿಕೊಂಡನೆಂದು ಗೊತ್ತಾಗುತ್ತದೆ. ವರ್ಗಪೂರ್ವ ಆದಿಮ ಸಾಮ್ಯಸಮಾಜವನ್ನು ಏಷ್ಯದಲ್ಲಿ ವಿಶಿಷ್ಟವೆಂಬುದಾಗಿ ಮಾರ್ಕ್ಸ್ ಗಮನಿಸಿದ್ದೇಕೆ ಎಂಬ ಪ್ರಶ್ನೆಗೆ ಆದಿಪುರಾತನ ‘ಸಮಸಮಾಜ’ ಮೂಲತಃ ಏಷ್ಯದ್ದಾಗಿದ್ದರೂ ಏಷ್ಯಕ್ಕಷ್ಟೇ ಸೀಮಿತವಾಗಿರಲಿಲ್ಲವೆಂಬುದು ಮಾರ್ಕ್ಸ್‌ನ ನಂಬಿಕೆಯಾಗಿತ್ತು ಎಂದು ಉತ್ತರಿಸಲಾಗಿದೆ. ಆದರೆ ಭಾರತದ ಮಾರ್ಕ್ಸ್‌ವಾದಿಗಳು ಏಷ್ಯನ್ ಉತ್ಪಾದನಾ ವಿಧಾನ (Asiatic Mode of Production-AMP)ದ ಪರಿಕಲ್ಪನೆಯನ್ನು ನಿರಾಕರಿಸಿದರು. ಅದಕ್ಕೆ ಮುಖ್ಯ ಕಾರಣ ಮಾರ್ಕ್ಸ್‌ನ ಏಷ್ಯನ್ ಉತ್ಪಾದನಾ ವಿಧಾನದ ಪ್ರಮೇಯದಲ್ಲಿರುವ ಪೌರಾತ್ಯ ನಿರಂಕುಶ ಪ್ರಭುತ್ವದ (Oriental Despotism) ಕುರಿತ ಗ್ರಹಿಕೆ. ಏಷ್ಯವು ಪ್ರಬಲ, ನಿರಂಕುಶ ದೊರೆಗಳ ಆಳ್ವಿಕೆಗೊಳಪಟ್ಟದ್ದು ಎನ್ನುವ ವಿಚಾರದ ಬೇರುಗಳು ಪ್ರಾಚೀನ ಗ್ರೀಕ್ ನಾಗರಿಕತೆಯಷ್ಟು ಹಿಂದಕ್ಕೆ ಹೋಗುತ್ತದೆ. ಏಷ್ಯದ ಈ ಪ್ರಬಲ ನಿರಂಕುಶ ಸಾಮ್ರಾಜ್ಯಗಳು ತಮ್ಮ ಅಂದರೆ ಗ್ರೀಕರ ಸ್ವಾತಂತ್ರ‍್ಯಕ್ಕೂ, ಹಾಗೂ ಅಂಥ ಪ್ರಭುತ್ವಗಳಡಿ ಇರುವ ಪ್ರಜೆಗಳ ಗುಲಾಮಗಿರಿ ಸ್ಥಿತಿಗತಿಗಳು ತಮ್ಮ ಸೀಮಿತ ಪ್ರಭುತ್ವ ಹಾಗೂ ಮುಕ್ತ ಪ್ರಜೆಯಂಥ ಆದರ್ಶಗಳಿಗೂ ಗಂಡಾಂತರಕಾರಿ ಎಂದು ಗ್ರೀಕರು ಭಾವಿಸಿದ್ದರು. ಈಸ್ಕೈಲಸ್, ಹೆರೊಡಟಸ್, ಅರಿಸ್ಟಾಟಲ್ ಮೊದಲಾದವರ ಚಿಂತನೆಯಲ್ಲಿದ್ದ ಈ ಗ್ರಹಿಕೆಗಳು ಹತ್ತೊಂಬತ್ತನೆ ಶತಮಾನದ ಲೇಖಕರನ್ನು, ದಾರ್ಶನಿಕರನ್ನು ಪ್ರಭಾವಿಸಿದಂತೆ ಮಾರ್ಕ್ಸ್‌ನನ್ನೂ ಪ್ರಭಾವಿಸಿದ್ದವು. ಆ ಹಂತದಲ್ಲಿ ಮಾರ್ಕ್ಸ್‌ನಿಗೆ ಭಾರತೀಯ ಚರಿತ್ರೆಯ ಕುರಿತು ಲಭ್ಯವಿದ್ದ ಆಧಾರ ಸಾಮಗ್ರಿಯೂ ಸೀಮಿತವಾಗಿತ್ತು.
ಭಾರತಕ್ಕೆ ಸಂಬಂಧಿಸಿದಂತೆ ನಿರಂಕುಶ ಪ್ರಭುತ್ವಗಳ ಉಗಮಕ್ಕೆ ಕೊಡಲಾದ ಕಾರಣವೆಂದರೆ ಬ್ರಿಟಿಷ್‌ಪೂರ್ವ ಭಾರತದಲ್ಲಿ ಕೃಷಿಭೂಮಿಯಲ್ಲಿ ಖಾಸಗಿ ಸ್ವಾಮ್ಯವೆಂಬುದು ಇರಲಿಲ್ಲವೆನ್ನುವುದು. ಮಾರ್ಕ್ಸ್ ರೂಪಿಸಿದ ಏಷಿಯನ್ ಉತ್ಪಾದನಾ ವಿಧಾನದ ಸೂತ್ರೀಕರಣದಲ್ಲಿ ಈ ಗ್ರಹಿಕೆ ಇದೆ. ಆ ಸೂತ್ರೀಕರಣವನ್ನು ಸಂಗ್ರವಾಗಿ ಹೇಳಬೇಕೆಂದರೆ, ಭಾರತೀಯ ಕೃಷಿಯಲ್ಲಿ ಕೃತ್ರಿಮ ನೀರಾವರಿಯ ಪಾತ್ರ ಗುರುತರವಾದುದಾಗಿತ್ತು. ಭಾರತೀಯ ಕೃಷಿಗೆ ಅಗತ್ಯವಿರುವ ಅಗಾಧ ಪ್ರಮಾಣದ ನೀರಾವರಿಯ ಹೊಣೆಯನ್ನು ರಾಜ್ಯ ಮಾತ್ರ ಹೊರಬಲ್ಲುದಾಗಿತ್ತು. ರಾಜ್ಯವು ಬೃಹತ್ ಸಾರ್ವಜನಿಕ ಕಾಮಗಾರಿಗಳ, ಅದರಲ್ಲೂ ಮುಖ್ಯವಾಗಿ ನೀರಾವರಿಯ ಮೇಲೆ ನಿಯಂತ್ರಣ ಹೊಂದಿದ್ದುದು ಗ್ರಾಮೀಣ ಜನ ಸಮುದಾಯಗಳನ್ನು ಸುಲಭವಾಗಿ ರಾಜ್ಯಕ್ಕೆ ಅಧೀನವಾಗಿಸಿತು.
ಎಲ್ಲ ಭೂಮಿಯ ಒಡೆತನ ರಾಜ್ಯದ್ದಾಗಿದ್ದರಿಂದ ಖಾಸಗಿ ಭೂಹಿಡುವಳಿಗಳು ಇರಲಿಲ್ಲ. ಒಂದೊಂದೂ ಪ್ರತ್ಯೇಕ ಹಾಗೂ ಸ್ವಯಂಪೂರ್ಣವಾದ ಘಟಕಗಳಾಗಿದ್ದ ಹಲವಾರು ಗ್ರಾಮ ಸಮಾಜಗಳಿದ್ದು, ಅವುಗಳಲ್ಲಿ ಕೃಷಿ ಮತ್ತು ಕೈಗಾರಿಕೆಗಳ ನಡುವಿದ್ದ ಹೊಂದಾಣಿಕೆ ಅವುಗಳ ಸಹಜ ಅರ್ಥವ್ಯವಸ್ಥೆಯ ನಿರಂತರತೆಯ ನೆಲೆಯಾಗಿತ್ತು. ಅಂದರೆ ಪ್ರತಿಯೊಂದು ಗ್ರಾಮವೂ ತನ್ನ ಕೃಷಿ ಅಗತ್ಯಗಳನ್ನು ತಾನೇ ಪೂರೈಸಿಕೊಂಡು ಅಗತ್ಯವಿರುವ ಇತರ ವಸ್ತುಗಳನ್ನು ತಾನೇ ಉತ್ಪಾದಿಸಿಕೊಳ್ಳುತ್ತಿತ್ತು. ಅರ್ಥವ್ಯವಸ್ಥೆಯು ಪ್ರಧಾನವಾಗಿ ಗ್ರಾಮೀಣವಾಗಿದ್ದು ಎಲ್ಲೋ ಅಲ್ಲೊಂದು ಇಲ್ಲೊಂದು ಪಟ್ಟಣಗಳು ಇದ್ದರೂ ಅವು ವಾಣಿಜ್ಯ ಕೇಂದ್ರವೆಂಬುದಕ್ಕಿಂತ ಸೈನ್ಯ ಬಿಡಾರವಾಗಿ ಕೆಲಸ ನಿರ್ವಹಿಸಿದ್ದೇ ಹೆಚ್ಚು. ಇಡೀ ಸನ್ನಿವೇಶವು ಕಾಣಿಕೆ ಅಥವ ಕರಗಳ ರೂಪದಲ್ಲಿ ಕೃಷಿ ಮಿಗಿತಾಯ (surplus) ವಸೂಲು ಮಾಡುತ್ತಿದ್ದ ಸರ್ವಾಧಿಕಾರಿ ರಾಜ್ಯದ ಪ್ರಭಾವದಲ್ಲಿತ್ತು.
ಈಗಾಗಲೇ ಚರ್ಚಿಸಿದಂತೆ ಭಾರತೀಯ ಮಾರ್ಕ್ಸ್‌ವಾದಿಗಳು ಏಷ್ಯನ್ ಉತ್ಪಾದನಾ ವಿಧಾನದ ಕುರಿತ ಮಾರ್ಕ್ಸ್‌ನ ಪ್ರಮೇಯದ ಕುರಿತು ಉತ್ಸಾಹ ತೋರಲಿಲ್ಲ. ಅದಕ್ಕೆ ಕಾರಣವೆಂದರೆ ಮಾರ್ಕ್ಸ್‌ಆಗಲಿ ಏಷ್ಯನ್ ಉತ್ಪಾದನಾ ಕ್ರಮದ ಕುರಿತು ವಿವರವಾದ ಅಧ್ಯಯನವನ್ನೇನೂ ಮಾಡಲಿಲ್ಲ. ಯುರೋಪಿನ ಇತಿಹಾಸದ ಗತಿ ತಾರ್ಕಿಕತೆಯನ್ನು ಅರ್ಥೈಸುವುದು ಅವರ ಪ್ರಮುಖ ಕಾಳಜಿಯಾಗಿದ್ದು ಏಷ್ಯನ್ ಉತ್ಪಾದನಾ ವಿಧಾನವು ಎಲ್ಲೋ ಅವರ ಚಿಂತನೆಯ ಪರಿಧಿಯಲ್ಲಿ ಇತ್ತಷ್ಟೆ. ಅದಕ್ಕಿಂತ ಮುಖ್ಯವಾಗಿ ಈ ಏಷ್ಯನ್ ಉತ್ಪಾದನಾ ವಿಧಾನದ ಪರಿಕಲ್ಪನೆಯು ಮೂಲಭೂತವಾಗಿ ದೋಷಪೂರ್ಣವಾಗಿದ್ದು ಅದು ಪ್ರಯೋಗಸಿದ್ಧತೆಯ ನಿಕಷವನ್ನು ಭರಿಸದೆಂದು ಮತ್ತು ಸೈದ್ಧಾಂತಿಕವಾಗಿ ಸಮರ್ಥಿಸಿಕೊಳ್ಳಲಾಗದಂಥದೆಂದು ಭಾವಿಸಿ ಭಾರತದ ಮಾರ್ಕ್ಸ್‌ವಾದಿಗಳು ಅದನ್ನು ನಿರಾಕರಿಸಿದರು. ಹಾಗೆಯೇ ಆಧುನಿಕಪೂರ್ವ ಸಾಮಾಜಿಕ, ಆರ್ಥಿಕ ರಚನೆಗಳ ಕುರಿತ ಸೂತ್ರೀಕರಣದಲ್ಲಿರುವ ಎರಡನೆ ಹಂತವಾದ ಪ್ರಾಚೀನ ಸಮಾಜಕ್ಕೆ ಸಂಬಂಧಿಸಿದ ಮಾರ್ಕ್ಸ್‌ನ ಪ್ರಮೇಯವನ್ನು ಅವಿಮರ್ಶಾತ್ಮಕವಾಗಿ ಅನ್ವಯಿಸಿ ಮಾಡಿದ ಭಾರತೀಯ ಹಾಗೂ ಯುರೋಪಿನ ಸನ್ನಿವೇಶಗಳ ಹೋಲಿಕೆಯ ಸಮೀಕರಣವನ್ನು ಭಾರತೀಯ ಮಾರ್ಕ್ಸ್‌ವಾದಿ ಇತಿಹಾಸಜ್ಞರು ನಿರಾಕರಿಸಿದ್ದಾರೆ. ಉದಾಹರಣೆಗೆ ಎಸ್.ಎ. ಡಾಂಗೆಯವರು ವೈದಿಕ ಪಠ್ಯಗಳಿಂದ ಜಾಣತನದಿಂದಾಯ್ದ ಸಾಮಗ್ರಿಯನ್ನು ಆಧರಿಸಿ ಉತ್ತರವೇದ ಕಾಲದಲ್ಲಿ “ಗುಲಾಮ ಸಮಾಜದ ಉಗಮವನ್ನು” ಪ್ರತಿಪಾದಿಸಲು ನೋಡಿದ್ದು ಭಾರತೀಯ ಮಾರ್ಕ್ಸ್‌ವಾದಿ ಇತಿಹಾಸಜಞರ ಒಲವನ್ನು ಗಳಿಸುವಲ್ಲಿ ವಿಫಲವಾಯಿತು. ಚಾರಿತ್ರಿಕ ಬೆಳವಣಿಗೆಗಳ ಗತಿ ಭಿನ್ನವಾಗಿರುವ ಭಾರತೀಯ ಚರಿತ್ರೆಯ ಪುನಾರಚನೆಯಲ್ಲಿ ಯುರೋಪಿನ ಹೋಲಿಕೆಗಳು ಎಲ್ಲ ಸಂದರ್ಭಗಳಲ್ಲೂ ಉಪಯುಕ್ತವಾಗಿರಲಿಲ್ಲವೆಂದು ಬಹುತೇಕ ಭಾರತೀಯ ಮಾರ್ಕ್ಸ್‌‌ವಾದಿ ಇತಿಹಾಸಜ್ಞರ ಅಭಿಪ್ರಾಯ. ಗ್ರೀಕ್ ಮತ್ತು ರೋಮನ್ ಸಮಾಜಗಳಂತೆ ಪ್ರಾಚೀನ ಭಾರತ ಸಮಾಜವನ್ನು ವ್ಯಾಪಕ ಪ್ರಮಾಣದ ಗುಲಾಮಗಿರಿಯನ್ನಾಧರಿಸಿದ ಸಮಾಜವೆಂದು ಗುರುತಿಸಲು ಭಾರತದ ಮಾರ್ಕ್ಸ್‌ವಾದಿ ಇತಿಹಾಸಜ್ಞರು ನಿರಾಕರಿಸಿದರು. ಪ್ರಾಚೀನ ಭಾರತದಲ್ಲಿ ಗುಲಾಮಗಿರಿಯನ್ನು ಆಧರಿಸಿದ ಉತ್ಪಾದನಾ ವಿಧಾನವೊಂದು (Slave Mode of Production) ಇತ್ತೆಂಬುದನ್ನು ಕೋಸಾಂಬಿಯವರು ಸಂಪೂರ್ಣವಾಗಿ ತಿರಸ್ಕರಿಸುತ್ತಾರೆ. ಪ್ರಾಚೀನ ಭಾರತೀಯ ಸಮಾಜವನ್ನು ಯುರೋಪಿನ ಅಭಿವೃದ್ಧಿ ಹೊಂದಿದ ಗುಲಾಮ ಸಾಮಾಜಿಕ ರಚನೆಯೊಂದಿಗೆ ಸಮೀಕರಿಸಲು ಭಾರತೀಯ ಮಾರ್ಕ್ಸ್‌ವಾದಿ ಇತಿಹಾಸಜ್ಞರಲ್ಲಿ ಸಾಮಾನ್ಯವಾಗಿ ಇದ್ದ ನಿರುತ್ಸಾಹವನ್ನು ಆರಂಭಿಕ ಮಧ್ಯಕಾಲೀನ ಭಾರತದ ಅಧ್ಯಯನದ ಸಂದರ್ಭದಲ್ಲಿ ನಾವು ಕಾಣುವುದಿಲ್ಲ. ಭಾರತೀಯ ಮತ್ತು ಐರೋಪ್ಯ ಬೆಳವಣಿಗೆಗಳಲ್ಲಿ ಸಮಾನವೆಂದು ತೋರುವಂಥ, ಊಳಿಗಮಾನ್ಯವೆಂದು ಅವರು ಗುರುತಿಸುವ ಆರಂಭಿಕ ಭಾರತೀಯ ಸನ್ನಿವೇಶದ ಅವರ ವಿಶ್ಲೇಷಣೆಯಲ್ಲಿ ಇದು ವ್ಯಕ್ತವಾಗುತ್ತದೆ.
ಊಳಿಗಮಾನ್ಯವೆಂಬುದು ಒಂದು ಆಳ್ವಿಕೆಯ ವ್ಯವಸ್ಥೆ ಎಂಬ ಅಂಶದ ಮೇಲೆ ಈಗಾಗಲೇ ಚರ್ಚಿಸಿದಂತೆ ಸಾಂಪ್ರದಾಯಿಕ ಕಲ್ಪನೆಗೆ ವಿರುದ್ಧವಾಗಿ ಮಾರ್ಕ್ಸ್‌ವಾದಿ ಇತಿಹಾಸಜ್ಞರ ಬಣವು ಊಳಿಗಮಾನ್ಯ ವ್ಯವಸ್ಥೆಯೆಂಬ ಒಟ್ಟು ಸಂಗತಿಯನ್ನು ಉತ್ಪಾದನಾ ಕ್ರಮವೊಂದಕ್ಕೆ ಸಮೀಕರಿಸುತ್ತದೆ. ಈ ಉತ್ಪಾದನಾಕ್ರಮದ ಆಧಾರವೆಂದರೆ ಭೂ ಮಾಲೀಕರ, ಭೂಸ್ವಾಮ್ಯವುಳ್ಳ ಮಧ್ಯವರ್ತಿಗಳ ಒಂದು ವರ್ಗ; ಮುಖ್ಯವಾಗಿ, ಈ ವರ್ಗದ ಒಡೆತನದಲ್ಲಿರುವ ಭೂಮಿಯ ಜೊತೆ ನಿರ್ದಿಷ್ಟ ಸಂಬಂಧ ಹೊಂದಿದ ಉತ್ಪಾದಕ ರೈತಪಿಗಳ ಮತ್ತೊಂದು ಪ್ರಧಾನ ವರ್ಗ ಮತ್ತು ಇವೆರಡನ್ನೊಳಗೊಂಡ ಪ್ರಧಾನವಾಗಿ ಸ್ವಯಂಪೂರ್ಣ ಸ್ವಾವಲಂಬಿಯಾದ, ಮಾರುಕಟ್ಟೆ ವ್ಯವಸ್ಥೆಗೆ ಅವಕಾಶವಿಲ್ಲದ, ಕೃಷಿ ಅರ್ಥವ್ಯವಸ್ಥೆ. ಈ ಚೌಕಟ್ಟಿನಲ್ಲಿ ಊಳಿಗಮಾನ್ಯವನ್ನು ವ್ಯಾಖ್ಯಾನಿಸಿಕೊಳ್ಳುವ ಅಧ್ಯಯನಗಳು ಜೀತಪದ್ಧತಿ (serfdom) ಮತ್ತು ರೈತಾಪಿಗಳ ಸ್ವಾತಂತ್ರ‍್ಯದ ಮೇಲೆ ವಿಧಿಸಲ್ಪಟ್ಟ ಇತರ ನಿರ್ಬಂಧಗಳತ್ತ ಹೆಚ್ಚಿನ ಗಮನವನ್ನು ಕೇಂದ್ರೀಕರಿಸುತ್ತವೆ.
ಆರಂಭಿಕ ಭಾರತದಲ್ಲಿ ಊಳಿಗಮಾನ್ಯ ವ್ಯವಸ್ಥೆಯ ಬೆಳವಣಿಗೆಯನ್ನು ಸ್ಪಷ್ಟವಾಗಿ ಉಲ್ಲೇಖಿಸಿದ ಮೊದಲ ಭಾರತೀಯ ಮಾರ್ಕ್ಸ್‌ವಾದಿ ಇತಿಹಾಸಜ್ಞ ಬಿ.ಎನ್.ದತ್ತಾ ಎಂದು ಗುರುತಿಸಲಾಗಿದ್ದರೂ, ಡಿ.ಡಿ. ಕೊಸಾಂಬಿಯವರ ‘ಆನ್ ಇಂಟ್ರಡಕ್ಷನ್ ಟು ದಿ ಸ್ಟಡಿ ಆಫ್ ಇಂಡಿಯನ್ ಹಿಸ್ಟರಿ’ ಕೃತಿಯ ಪ್ರಕಟಣೆಯೊಂದಿಗೆ (೧೯೫೬) ಊಳಿಗಮಾನ್ಯವಾದದ ಚರ್ಚೆ ಹೆಚ್ಚಿನ ಪ್ರಸ್ತುತತೆಯನ್ನು ಪಡೆದುಕೊಂಡಿತು. ಕೊಸಾಂಬಿಯವರ ಪ್ರಕಾರ ಕ್ರಿಸ್ತಶಕೆಯ ಆರಂಭದ ಶತಮಾನಗಳಲ್ಲಿ ದೊರೆಗಳು ಅಧೀನ ನಾಯಕರಿಗೆ ಕಂದಾಯಾಕರಣೆ ಮಾಡುವ ಹಾಗೂ ಆಡಳಿತಾತ್ಮಕವಾದ ತಮ್ಮ ಹಕ್ಕುಗಳನ್ನು ವರ್ಗಾಯಿಸತೊಡಗಿದರು. ಅಂದಿನಿಂದ ಅಂಥ ಅಧೀನ ನಾಯಕರು ರೈತಾಪಿಗಳೊಂದಿಗೆ ನೇರ ಸಂಪರ್ಕಕ್ಕೆ ಬರುವಂತಾಗಿ ಸರಳ ಆವೃತ ಕೃಷಿಕ ಅರ್ಥ ವ್ಯವಸ್ಥೆಯಲ್ಲಿ (Closed peasant economy) ಒಂದು ಕದಲಿಕೆ ಉಂಟಾಯಿತು. ಈ ಪ್ರಕ್ರಿಯೆಯನ್ನು ಕೊಸಂಬಿಯವರು ‘ಮೇಲ್‌ಸ್ತರದ ಊಳಿಗಮಾನ್ಯ ವ್ಯವಸ್ಥೆ’ (ಫ್ಯೂಡಲಿಸಂ ಫ್ರಂ ಅಬೋವ್) ಎಂದು ಕರೆದಿದ್ದಾರೆ. ಅವರ ಪ್ರಕಾರ ಮೇಲ್‌ಸ್ತರದ ಊಳಿಗಮಾನ್ಯ ಪದ್ಧತಿ ಎಂದರೆ ಓರ್ವ ಸಾಮ್ರಾಟ ಅಥವಾ ಪ್ರಬಲ ದೊರೆಯು ಅಧೀನರು ತನಗೆ ಕಪ್ಪ ಕಾಣಿಕೆಗಳನ್ನು ಸಲ್ಲಿಸುವಂತೆ ವಿಧಿಸುವ, ಮತ್ತು ಹಾಗೆ ಅವರು ತನಗೆ ಸಲ್ಲಿಸಬೇಕಾದ್ದನ್ನು ಸಲ್ಲಿಸುವ ತನಕ ತಮ್ಮ ಪ್ರದೇಶಗಳಲ್ಲಿ ತಾವು ಹಕ್ಕುಬದ್ಧವಾಗಿ ತಮಗೇನಿಷ್ಟವೋ ಅದನ್ನು ಅನುಸರಿಸುತ್ತ ಆಳ್ವಿಕೆ ಮಾಡಿಕೊಂಡಿರಲು ಅವಕಾಶ ಮಾಡಿಕೊಡುವ ಸ್ಥಿತಿ. ಈ ಅಧೀನ ಅರಸರು ಬುಡಕಟ್ಟು ನಾಯಕರೂ ಆಗಿರಬಹುದು. ತಮ್ಮ ಪ್ರದೇಶವನ್ನು ಭೂಮಾಲೀಕತ್ವ ಹೊಂದಿದ ಒಂದು ಮಧ್ಯವರ್ತಿ ವರ್ಗದ ಅಗತ್ಯವಿಲ್ಲದೆ ನೇರ ಆಡಳಿತದಿಂದ ಆಳಿರಬಹುದು. ಗುಪ್ತರ ಮತ್ತು ಹರ್ಷನ ಆಳ್ವಿಕೆಯ ಅವಧಿಯನ್ನು ಮೇಲ್‌ಸ್ತರದ ಊಳಿಗಮಾನ್ಯ ವ್ಯವಸ್ಥೆ ತನ್ನ ಬೆಳವಣಿಗೆಯ ವಿಕಸಿತ ಹಂತವನ್ನು ತಲುಪಿದ ಅವಧಿ ಎಂದು ಕೊಸಾಂಬಿಯವರು ಪ್ರತಿಪಾದಿಸುತ್ತಾರೆ. ಈ ಬೆಳವಣಿಗೆಯ ಮುಂದಿ ಹಂತವೆಂದರೆ ‘ಕೆಳಸ್ತರದ ಊಳಿಗಮಾನ್ಯ ವ್ಯವಸ್ಥೆ’ (ಫ್ಯೂಡಸಲಿಂ ಫ್ರಂ ಬಿಲೊ). ಈ ಹಂತದಲ್ಲಿ ರಾಜ್ಯ ಮತ್ತು ರೈತಾಪಿವರ್ಗಗಳ ನಡುವೆ ಭೂಮಾಲೀಕರ ವರ್ಗವೊಂದು ಗ್ರಾಮೀಣ ಪ್ರದೇಶದಲ್ಲಿ ಬೆಳೆಯುತ್ತದೆ. ಸ್ಥಳೀಯ ಸಮುದಾಯಗಳ ಮೇಲೆ ಸಶಸ್ತ್ರ ನಿಯಂತ್ರಣವನ್ನು ಹೊಂದುವ ಈ ವರ್ಗ ಸೈನ್ಯ ಸೇವೆ ಸಲ್ಲಿಸಲು ಬದ್ಧವಾಗಿದ್ದರಿಂದ ಇನ್ನಾವುದೇ ವರ್ಗದ ಮಧ್ಯಪ್ರವೇಶವಿಲ್ಲದೆ ರಾಜ್ಯಶಕ್ತಿಯ ಜೊತೆ ನೇರ ಸಂಬಂಧ ಹೊಂದುತ್ತದೆ.
ಭಾರತೀಯ ಊಳಿಗಮಾನ್ಯವಾದದ ಕುರಿತ ಗ್ರಹಿಕೆಗಳು ಹೆಚ್ಚಿನ ವ್ಯಾಪಕತೆ ಮತ್ತು ಸ್ಪಷ್ಟತೆಯನ್ನು ಪಡೆದುಕೊಂಡದ್ದು ೧೯೬೫ ರಲ್ಲಿ ಆರ್.ಎಸ್.ಶರ್ಮ ಅವರು ತಮ್ಮ ‘ಇಂಡಿಯನ್‌ಫ್ಯೂಡಲಿಸಂ’ ಎನ್ನುವ ಕೃತಿಯನ್ನು ಪ್ರಕಟಿಸುವುದರೊಂದಿಗೆ. ಉತ್ತರ ಭಾರತಕ್ಕೆ ಸೀಮಿತಗೊಂಡಂತೆ ಸುಮಾರು ಕ್ರಿಸ್ತಶಕ ೩೦೦ ರಿಂದ ೧೨೦೦ ರವರೆಗಿನ ಒಂಬತ್ತು ಶತಮಾನಗಳ ಕಾಲಾವಧಿಯ ಊಳಿಗಮಾನ್ಯ ವ್ಯವಸ್ಥೆಯ ರಾಜಕೀಯ ಮತ್ತು ಆರ್ಥಿಕ ಆಯಾಮಗಳ ಮೇಲೆ ತನ್ನ ಗಮನವನ್ನು ಈ ಕೃತಿಯು ಕೇಂದ್ರೀಕರಿಸಿತು. ಈ ಕೃತಿಯು ಸಾಮಾಜಿಕ ಮತ್ತು ಸಾಂಸ್ಕೃತಿಕ ಬದುಕಿನ ಮೇಲೆ ಊಳಿಗಮಾನ್ಯ ವ್ಯವಸ್ಥೆಯ ಪ್ರಭಾವವನ್ನು ಪರಿಗಣಿಸಿಲ್ಲದಿರುವುದು ಕಂಡುಬರುತ್ತದೆ.
ಕೊಸಾಂಬಿಯವರು ಎರಡು ಹಂತಗಳಲ್ಲಿ ರೂಪಿಸಿದ ಊಳಿಗಮಾನ್ಯ ಪದ್ಧತಿಯ ಬೆಳವಣಿಗೆಯ ಪ್ರಮೇಯವನ್ನು ಆರ್.ಎಸ್.ಶರ್ಮ ಅವರು ಬೆಳೆಸದೇ ಬೇರೊಂದು ನಿಟ್ಟಿನಿಂದ ಭಾರತೀಯ ಊಳಿಗಮಾನ್ಯವಾದವನ್ನು ಗ್ರಹಿಸಿ ಅಭ್ಯಸಿಸಿದ್ದಾರೆ. ೧೯೬೫ ರಲ್ಲಿ ಅವರ ಕೃತಿಯು ಪ್ರಕಟವಾದಂದಿನಿಂದ ಭಾರತೀಯ ಊಳಿಗಮಾನ್ಯವಾದದ ಕುರಿತಾದ ತೀಕ್ಷ್ಣವಾದ ಚರ್ಚೆಯು ಆರಂಭವಾಯಿತು. ಈ ಚರ್ಚೆಯ ಮೊನಚು ಈಗ ಸ್ವಲ್ಪ ಕಡಿಮೆಯಾಗಿದೆಯಾದರೂ, ಇಪ್ಪತ್ತನೇ ಶತಮಾನದ ಕೊನೆಯ ದಶಕಗಳಲ್ಲಿ ಮತ್ತೊಮ್ಮೆ ಸಾಕಷ್ಟು ಸಂಚಲನವನ್ನು ಮೂಡಿಸಿದೆ.
ಆರ್.ಎಸ್. ಶರ್ಮಾ ಅವರು ಯುರೋಪಿನ ಊಳಿಗಮಾನ್ಯ ವ್ಯವಸ್ಥೆಯ ಲಕ್ಷಣಗಳನ್ನು ಸ್ಥೂಲವಾಗಿ ಈ ಕೆಳಕಂಡಂತೆ ಗುರುತಿಸಿಕೊಳ್ಳುತ್ತಾರೆ:
೧. ಇಡೀ ಆಡಳಿತಾತ್ಮಕ ರಚನೆಯು ಭೂಮಿಯನ್ನಾಧರಿಸಿರುವಲ್ಲಿ ಊಳಿಗಮಾನ್ಯ ವ್ಯವಸ್ಥೆಯ ರಾಜಕೀಯ ಸಾರವು ಅಡಗಿತ್ತು.
೨. ರಾಜ್ಯ ಮತ್ತು ವಾಸ್ತವ ಉಳುಮೆಗಾರರ ನಡುವೆ ಇದ್ದ ಭೂಸ್ವಾಮ್ಯವುಳ್ಳ ಮಧ್ಯವರ್ತಿಗಳ (landed intermediatories) ಜಮೀನುಗಳಿಗೆ ಜೀತಗಾರರಿದ್ದರು. ರಾಜ್ಯ ಮತ್ತು ವಾಸ್ತವ ಉಳುಮೆಗಾರರಿಗೆ ಬಾಡಿಗೆಯನ್ನೂ, ಶ್ರಮವನ್ನೂ ಸಂದಾಯ ಮಾಡುತ್ತ ಬದುಕುವ ರೈತರ ಜೀತಗಾರಿಕೆಯಲ್ಲಿ ಆ ವ್ಯವಸ್ಥೆಯ ಆರ್ಥಿಕ ಸಾರವು ಅಡಗಿತ್ತು.
೩. ಉತ್ಪಾದಿತ ವಸ್ತುಗಳು ಮಾರುಕಟ್ಟೆಗಾಗಿರದೇ ಪ್ರಮುಖವಾಗಿ ರೈತಾಪಿಗಳ ಮತ್ತು ಅವರ ಧಣಿಗಳ ಸ್ಥಳೀಯ ಬಳಕೆಗಾಗಿ ಉತ್ಪಾದಿಸಲ್ಪಡುತ್ತಿದ್ದ ಸ್ವಯಂಪೂರ್ಣ ಸ್ವಾವಲಂಬಿ ಆರ್ಥಿಕತೆಯನ್ನು ಯುರೋಪಿನ ಊಳಿಗಮಾನ್ಯ ವ್ಯವಸ್ಥೆ ಆಧರಿಸಿತ್ತು.
ಹೀಗೆ ಗುರುತಿಸಿಕೊಂಡ ಊಳಿಗಮಾನ್ಯ ವ್ಯವಸ್ಥೆಯ ಸ್ಥೂಲ ಲಕ್ಷಣಗಳ ಹಿನ್ನೆಲೆಯಲ್ಲಿ ಆರ್.ಎಸ್.ಶರ್ಮ ಅವರು ಭಾರತದಲ್ಲಿ ಊಳಿಗಮಾನ್ಯ ವ್ಯವಸ್ಥೆಯ ಹುಟ್ಟು ಮತ್ತು ಬೆಳವಣಿಗೆಯನ್ನು ಚರ್ಚಿಸಿದ್ದಾರೆ.
ಶರ್ಮ ಅವರ ಪ್ರಕಾರ ಮೌರ್ಯ ಕಾಲಾನಂತರ, ವಿಶೇಷವಾಗಿ ಗುಪ್ತರ ಆಳ್ವಿಕೆಯ ಕಾಲದಿಂದ ಕಂಡುಬಂದ ಕೆಲವು ರಾಜಕೀಯ ಮತ್ತು ಆಡಳಿತಾತ್ಮಕ ಬೆಳವಣಿಗೆಗಳು ರಾಜ್ಯಯಂತ್ರವನ್ನು ಊಳಿಗಮಾನ್ಯ ವ್ಯವಸ್ಥೆಯತ್ತ ಕೊಂಡೊಯ್ದವು. ಇವುಗಳಲ್ಲಿ ಅತ್ಯಂತ ಎದ್ದುಕಾಣುವ ಬೆಳವಣಿಗೆ ಎಂದರೆ ಬ್ರಾಹ್ಮಣರಿಗೆ, ದೇವಾಲಯಗಳಿಗೆ, ವಿಹಾರಗಳಿಗೆ ಭೂಮಿಯನ್ನು ದಾನವಾಗಿ ಕೊಡುವ ಪದ್ಧತಿ. ರಾಜ್ಯಾದಾಯದ ಎಲ್ಲ ಮೂಲಗಳ ಪರಭಾರೆ ಮತ್ತು ಎಲ್ಲ ಕಾನೂನುಪಾಲನೆ ಸಂಬಂಧಿ ಹಾಗೂ ಆಡಳಿತಾತ್ಮಕವಾದ ಹಕ್ಕುಗಳ ಶರಣಾಗತಿ ಇವುಗಳನ್ನು ಇಂಥ ದಾನಗಳ ಮುಖ್ಯ ಲಕ್ಷಣವೆಂಬುದಾಗಿ ಶರ್ಮ ಅವರು ಗುರುತಿಸುತ್ತಾರೆ. ಅಂದರೆ ರಾಜ್ಯಪ್ರಭುತ್ವವು ತನ್ನ ಸ್ವೀಕರಸುವ ಕಂದಾಯ ಮೊದಲಾದ ಆದಾಯಗಳನ್ನು, ಬಿಟ್ಟಿ ದುಡಿಮೆಯ ಆಚರಣೆ, ಹುಲ್ಲುಗಾವಲು, ಭೂಮ್ಯಾಂತರ್ಗತ ಸಂಪತ್ತು, ಗಣಿಗಳು, ಹೂತಿಟ್ಟ ನಿಧಿ ಮುಂತಾದವುಗಳ ಉಪಭೋಗದ ಹಕ್ಕನ್ನು ದಾನ ಪಡೆದವರಿಗೆ ನೀಡಿತು. ಕೃಷಿಕರು ಮತ್ತು ಕುಶಲಕರ್ಮಿ ವರ್ಗಗಳು ತಾವು ಸಾಂಪ್ರದಾಯಿಕವಾಗಿ ರಾಜ್ಯಕ್ಕೆ ಕೊಡುತ್ತಿದ್ದ ತೆರಿಗೆಗಳನ್ನು ಇನ್ನು ಮುಂದೆ ದಾನವನ್ನು ಪಡೆದವರಿಗೆ ಸಲ್ಲಿಸಬೇಕು. ಅಷ್ಟೇ ಅಲ್ಲ, ಅವರಿಗೆ ವಿಧೇಯರಾಗಿರಬೇಕು ಎಂದು ಸ್ಪಷ್ಟ ನಿರ್ದೇಶನವನ್ನು ಆಳರಸರು ನೀಡಿದರು. ಅಂದರೆ ದಾನ ಕೊಡುವಾಗ ತನ್ನ ಆದಾಯಗಳನ್ನಷ್ಟೇ ಅಲ್ಲ, ದಾನವಾಗಿ ಕೊಡಲ್ಪಟ್ಟ ಗ್ರಾಮವಾಸಿಗಳ ಮೇಲಿನ ತನ್ನ ಆಳ್ವಿಕೆಯ ಹಕ್ಕನ್ನು ರಾಜ್ಯವು ದಾನವಾಗಿ ಪಡೆದವರಿಗೆ ಬಿಟ್ಟುಕೊಟ್ಟಿತು. ಕ್ರಿ.ಶ. ೫ನೆಯ ಶತಮಾನದಿಂದ ಭಾರತದ ವಿವಿಧೆಡೆ ಇಂಥ ರಾಜ್ಯ ವಿಶಿಷ್ಟ ಹಕ್ಕು ಬಾಧ್ಯತೆಗಳನ್ನು ದಾನವನ್ನು ಪಡೆದವರಿಗೆ ವರ್ಗಾಯಿಸುವ ಪ್ರವೃತ್ತಿಗಳು ಬಲವಾದವು.
ಮೊದಲ ಹಂತ ಹಂತವಾಗಿ ಪುರೋಹಿತವರ್ಗಕ್ಕೆ ಕೊಡಮಾಡಲ್ಪಟ್ಟ ಇಂಥ ವಿನಾಯ್ತಿಗಳು, ಹಕ್ಕುಗಳು, ಅಧಿಕಾರಗಳು ನಂತರದ ಅವಧಿಯಲ್ಲಿ ಯೋಧವರ್ಗಕ್ಕೂ ಕೊಡಲ್ಪಟ್ಟವು. ಗ್ರಾಮಾಂತರದಲ್ಲಿ ಊಳಿಗಮಾನ್ಯ ಸ್ವತ್ತು (Feudal Property) ಬೆಳವಣಿಗೆ ಹೊಂದಿ ಕ್ರಮೇಣ ಭೂಮಿಯ ಮೇಲಿನ ಸಾಮುದಾಯಿಕ ಒಡೆತನವೂ ಕಡೆಗಣಿಸಲ್ಪಟ್ಟಿತೆಂಬುದಕ್ಕೆ ಗೋಮಾಳ, ಕಾಡು, ಜಲಾಗಾರಗಳೇ ಮೊದಲಾದವುಗಳನ್ನು ವರ್ಗಾಯಿಸುವ ನಂತರದ ಅವಧಿಯ ದಾನ ಶಾಸನಗಳನ್ನು ಶರ್ಮ ಅವರು ಉದಾಹರಿಸುತ್ತಾರೆ. ವಾಣಿಜ್ಯ ಸಂಬಂಧಗಳ ಗೈರುಹಾಜರಿ, ಸ್ಥಳೀಯ ಮತ್ತು ಸ್ವಾವಲಂಬಿ ಅರ್ಥವ್ಯವಸ್ಥೆ, ಹಾಗೂ ನಗರ ಜೀವನದ ಅವನತಿ ಮತ್ತು ನಾಣ್ಯಗಳ ಚಲಾವಣೆಯಲ್ಲಿ ಇಳಿಕೆಗಳೊಂದಿಗೆ ಧಾರ್ಮಿಕ ಮತ್ತು ಧಾರ್ಮಿಕೇತರ (ಸೇವೆಗಳಿಗೆ ಸಂಬಂಧಿಸಿದ) ಭೂಮಿದಾನಗಳು ಹೆಚ್ಚಾಗುತ್ತ ಹೋದವು ಎಂಬುದು ಶರ್ಮ ಅವರ ನಿಲುವು. ಭಾರತೀಯ ಊಳಿಗಮಾನ್ಯ ಪದ್ಧತಿಯ ಮೂಲಲಕ್ಷಣ ಯುರೋಪಿನ ಊಳಿಗಮಾನ್ಯ ಪದ್ಧತಿಯಲ್ಲಿದ್ದಂತೆಯೇ ಭೂಮಾಲೀಕ ಮಧ್ಯಮವರ್ಗದ ಉದಯದಲ್ಲಿತ್ತು. ರೈತಾಪಿಗಳ ಚಲನೆ ಹಾಗೂ ಸ್ವಾತಂತ್ರ‍್ಯದ ಮೇಲಿನ ನಿರ್ಬಂಧಗಳು, ಬಿಟ್ಟಿ ದುಡಿಮೆಗೈಯಲು ಬದ್ಧವಾಗಿರುವಂತೆ ಹೆಚ್ಚಿನ ಆಗ್ರಹಗಳು, ಏರುತ್ತಿದ್ದ ತೆರಿಗೆಭಾರ ಮತ್ತು ಕೆಳಹಂತದಲ್ಲಿ ಊಳಿಗ ಪದ್ಧತಿ ಪುನರುತ್ಪಾದನೆಗೊಳ್ಳುವಿಕೆ (Subinfeudation) ಇವೆಲ್ಲ ಅಂತಿಮವಾಗಿ ರೈತಾಪಿ ವರ್ಗದ ಜೀತಗಾರಿಕೆಯಾಗಿ ಪರ‍್ಯವಸಾನವಾಯಿತು ಎನ್ನುತ್ತಾರೆ ಶರ್ಮ ಅವರು.
ಆರ್.ಎಸ್.ಶರ್ಮ ಅವರ ಭಾರತೀಯ ಊಳಿಗಮಾನ್ಯವಾದದ ಪ್ರಮೇಯವು ವಿವಿಧ ಬಗೆಯ ಟೀಕೆ, ವಿಮರ್ಶೆ, ಚಿಂತನ ಮಂಥನಗಳಿಗೆ ಗುರಿಯಾಗಿದೆ.
ಶರ್ಮ ಅವರ ಭಾರತೀಯ ಊಳಿಗಮಾನ್ಯವಾದದ ಕುರಿತ ಪ್ರತಿಪಾದನೆಗಳ ಬಹುಮುಖ್ಯ ಗ್ರಹೀತವೆಂದರೆ ಕ್ರಿ.ಶ. ಒಂದನೇ ಸಹಸ್ರಮಾನದ ಮಧ್ಯದ ವೇಳೆಗೆ ಭಾರತದ ಸರಕು ಉತ್ಪಾದನೆ ಹಾಗೂ ವಿದೇಶಿ ವ್ಯಾಪಾರದಲ್ಲಿ ಅವನತಿ ಉಂಟಾಯಿತು. ಇದರ ಪರಿಣಾಮವಾಗಿ ಬೆಳೆದ ಸ್ವಾವಲಂಬಿ ಸ್ವಯಂಪೂರ್ಣ ಅರ್ಥವ್ಯವಸ್ಥೆಯಲ್ಲಿ ಲೋಹದ ನಾಣ್ಯಗಳು ಕಡಿಮೆಯಾಗುತ್ತ ಹೋಗಿ ಪುರೋಹಿತ ವರ್ಗಗಳಿಗೆ ಅಥವಾ ಆಡಳಿತಾಧಿಕಾರಿ ವರ್ಗಕ್ಕೆ ಮಾಡಬೇಕಾದ ಎಲ್ಲ ಸಂದಾಯಗಳನ್ನು ಭೂಮಿ ಅಥವಾ ಭೂಮಿಯಿಂದ ಬರುವ ಆದಾಯವನ್ನು ದಾನವಾಗಿ ಕೊಡುವ ಮೂಲಕ ಮಾಡಬೇಕಾಯಿತು ಎಂಬುದು.
ಡಿ.ಸಿ. ಸರ್ಕಾರ್ ಅವರು ಗುಪ್ತರ ಆಳ್ವಿಕೆಯ ಕಾಲಾನಂತರದಲ್ಲಿ ವ್ಯಾಪಾರ ವಾಣಿಜ್ಯ ಅವನತಿ ಹೊಂದತೆಂಬ ಪ್ರಮೇಯವನ್ನು ಒಪ್ಪುವುದಿಲ್ಲ. ಈ ಅವಧಿಯಲ್ಲಿ ನಾಣ್ಯಗಳ ವಿರಳ ಬಳಕೆಯ ಕುರಿತ ಅಂಶವನ್ನು ಒಪ್ಪಿಕೊಂಡರೂ ವ್ಯಾಪಾರ ವಹಿವಾಟುಗಳಲ್ಲಿ ಹಣದ ಸಂಕೇತವಾಗಿ ಕವಡೆಗಳ ಬಳಕೆಯಾಗುತ್ತಿತ್ತೆಂದು ಸರ್ಕಾರ್ ವಾದಿಸುತ್ತಾರೆ. ಹಾಗೇ ಬಿ.ಡಿ. ಚಟ್ಟೋಪಾಧ್ಯಾಯ ಅವರು ಏಳನೇ ಶತಮಾನದ ಮಧ್ಯಭಾಗದಿಂದ ಹದಿಮೂರನೇ ಶತಮಾನದವರೆಗೆ ಬಂಗಾಲದಲ್ಲಿ ಸಾಪೇಕ್ಷವಾಗಿ ನಾಣ್ಯಗಳ ಕೊರತೆಯನ್ನು ಮಾನ್ಯ ಮಾಡಿದರೂ, ಸರ್ಕಾರ್ ಅವರನ್ನು ಅನುಸರಿಸಿ ಅವರೂ ಚರಿತ್ರೆಯುದ್ದಕ್ಕೂ ಆ ಪ್ರದೇಶದಲ್ಲಿ ಕವಡೆಗಳು ಹಣಕಾಸು ವ್ಯವಸ್ಥೆಯ ಪ್ರಧಾನಾಂಶವಾಗಿದ್ದವೆನ್ನುತ್ತಾರೆ.
ನಾಣ್ಯಗಳ ಸಾಪೇಕ್ಷ ಕೊರತೆಯ ಅನಿಸಿಕೆಯು ಆ ಕುರಿತ ಅಂಕಿ ಸಂಖ್ಯಾತ್ಮಕ ಅಧ್ಯಯನಗಳ ಗೈರುಹಾಜರಿಯಲ್ಲಿ ಮೇಲ್ನೋಟದ ಅನಿಸಿಕೆ ಆಗಿರಬಹುದು ಎನ್ನುತ್ತಾರೆ ಡಿ.ಎನ್.ಝಾ. ಅದಕ್ಕಿಂತ ಮುಖ್ಯವಾಗಿ ಭಾರತದಲ್ಲಿ ಊಳಿಗಮಾನ್ಯ ವ್ಯವಸ್ಥೆ ಎಂಬ ಸಂಗತಿಯ ಉಗಮವನ್ನು ಕೊಸಾಂಬಿ ಮತ್ತು ಶರ್ಮ ಅವರು ವಿದೇಶಿ ವ್ಯಾಪಾರದ ಅವನತಿ ಮತ್ತು ತತ್ಪರಿಣಾಮದ ಸ್ಥಳೀಯ ಸ್ವಯಂಪೂರ್ಣ ಅರ್ಥವ್ಯವಸ್ಥೆಯ ಬೆಳವಣಿಗೆಯ ಹಿನ್ನೆಲೆಯಲ್ಲಿ ನೋಡುವುದಕ್ಕೂ ಯುರೋಪಿನ ಊಳಿಗಮಾನ್ಯ ವ್ಯವಸ್ಥೆಯನ್ನು ಬೆಲ್ಜಿಯಂ ಇತಿಹಾಸಜ್ಞ ಹೆನ್ರಿ ಪಿರೆನ್ನೆ ಕೂಡ ಅದೇ ಪರಿಪ್ರೇಕ್ಷ್ಯದಲ್ಲಿ ನೋಡಿದ್ದಕ್ಕೂ ಎದ್ದು ಕಾಣುವ ಸಾಮ್ಯವಿರುವುದನ್ನು ಡಿ.ಎನ್. ಝಾ ಪ್ರಸ್ತಾಪಿಸುತ್ತಾರೆ.
ಸಾಪೇಕ್ಷವಾಗಿ ಸರಕು ಉತ್ಪಾದನೆ ಮತ್ತು ವ್ಯಾಪಾರದಲ್ಲಿ ಇಳಿಕೆ ಮತ್ತು ಅದರ ಪರಿಣಾಮವಾಗಿ ಸ್ವಯಂಪೂರ್ಣ ಆರ್ಥಿಕತೆಯ ಬೆಳವಣಿಗೆಳು ಪುರಾವೆಗಳಿಂದ ಸಿದ್ಧವಾಗಿವೆಯಾದರೂ ಕಳೆದ ಕೆಲ ವರ್ಷಗಳಲ್ಲಿ ಊಳಿಗಮಾನ್ಯ ಬೆಳವಣಿಗೆಗಳನ್ನು ಕೇವಲ ವಿದೇಶಿ ವ್ಯಾಪಾರದ ಪರಿಪ್ರೇಕ್ಷ್ಯದಲ್ಲಿ ವಿವರಿಸುವಲ್ಲಿನ ಸೈದ್ಧಾಂತಿಕ ಮಿತಿಗಳು ಮನದಟ್ಟಾಗುತ್ತಿವೆ. ವಿದೇಶಿ ವ್ಯಾಪಾರದ ಅವನತಿ ಬಹಳ ಮಟ್ಟಿಗೆ ಭಾರತೀಯ ಸನ್ನಿವೇಶಕ್ಕೆ ಹೊರತಾದ ಕಾರಣಗಳನ್ನವಲಂಬಿಸಿತ್ತು. ಅಂದರೆ ಭಾರತೀಯ ಸಂದರ್ಭಕ್ಕೆ ನೇರವಾಗಿ ಸಂಬಂಧ ಪಟ್ಟಿರದ ಅಂಶಗಳಲ್ಲಿ ಊಳಿಗಮಾನ್ಯ ಬೆಳವಣಿಗೆಯ ಕಾರಣಗಳನ್ನು ಗುರುತಿಸುವ ಚಿಂತನೆ ಅಕ್ಷೇಪಾರ್ಹವೆನ್ನಿಸಿದೆ.
ಈ ಕಾರಣಕ್ಕಾಗಿ ಭಾರತೀಯ ಊಳಿಗಮಾನ್ಯವಾದದ ಸಮರ್ಥಕರಲ್ಲಿ ಕೆಲವರು ಅದರ ಬೆಳವಣಿಗೆಯ ಕಾರಣಗಳನ್ನು ಭಾರತದ ಆಂತರಿಕ ಸಾಮಾಜಿಕ ವೈರುಧ್ಯಗಳಲ್ಲಿ ಶೋಧಿಸಲೆತ್ನಿಸಿದರು. ಬಿ.ಎನ್.ಎಸ್.ಯಾದವ ಅವರು ತಮ್ಮದೊಂದು ಲೇಖನದಲ್ಲಿ ಪ್ರತಿಪಾದಿಸಿದ ವಿಷಯವೊಂದರ ಜಾಡನ್ನು ಮುಂದುವರೆಸಿ ಡಿ.ಎನ್.ಝಾ ಅವರು ಕಲಿಯುಗದ ಕಲ್ಪನೆಯನ್ನು ಅದು ತಥಾಗಥಿತವಾಗಿ ತೀವ್ರತರ ವರ್ಗ ವೈರುಧ್ಯಗಳ ಅವಧಿ ಎಂಬುದಾಗಿ ವಿಸ್ತರಿಸಿದರು. ಈ ಹೊಸ ಮಾರ್ಕ್ಸ್‌‌ವಾದಿ ನಿರೂಪಣೆಯ ಪ್ರಕಾರ ಊಳಿಗಮಾನ್ಯ ವ್ಯವಸ್ಥೆಯ ಉದಯಕ್ಕೆ ಕಾರಣವಾದದ್ದು ವರ್ಗ ಹೋರಾಟಗಳ ಈ ವೈರುಧ್ಯವೇ. ಕಾಲಾಂತರದಲ್ಲಿ ಸುಮಾರು ಕ್ರಿ.ಶ. ೧೦೦೦ದ ವೇಳೆಗೆ ಅಂಥದೇ ಸಾಮಾಜಿಕ ಬಿಕ್ಕಟ್ಟು ಮತ್ತು ವ್ಯಾಪಾರದ ಪುನರುತ್ಥಾನ ಕಾರಣವಾಗಿ ಭಾರತದಲ್ಲಿ ಊಳಿಗಮಾನ್ಯ ವ್ಯವಸ್ಥೆ ದುರ್ಬಲಗೊಂಡಿತು. ಅದೇ ಕಾಲಕ್ಕೆ ಝಾ ಅವರು ಹೇಳುವುದು ಭೂದಾನ ಆಧರಿಸಿದ ಅರ್ಥವ್ಯವಸ್ಥೆಯು ಮೊದಲಾಗಿ ಕಾಣಿಸಿಕೊಳ್ಳುವುದು ಬ್ರಾಹ್ಮಣ ವ್ಯವಸ್ಥೆ ದೃಢವಾಗಿ ಬೇರೂರಿದ ಪ್ರದೇಶಗಳಲ್ಲಿ ಅಲ್ಲ. ವಾಸ್ತವವಾಗಿ, ಅದು ಕಾಣಿಸಿಕೊಂಡಿದ್ದು ಆ ಪ್ರದೇಶಗಳ ಅಂಚಿನ ಭಾಗಗಳಲ್ಲಿ(ಪೆರಫರಿ). ಹೀಗೆ ಹೇಳುವ ಮೂಲಕ ಝಾ ಭಾರತೀಯ ಊಳಿಗಮಾನ್ಯವಾದದ ಒಂದು ಮೂಖ್ಯಭೂಮಿಕೆಯನ್ನೇ ಪ್ರಶ್ನಿಸುತ್ತಾರೆ.
ಮೊದಲ ಸಹಸ್ರಮಾನದ ಮಧ್ಯಭಾಗದಿಂದ ಭಾರತದಲ್ಲುಂಟಾದ ಸಾಮಾಜಿಕ ಬದಲಾವಣೆಗಳನ್ನು ವಿವರಿಸಲು ಭಾರತೀಯ ಮಾರ್ಕ್ಸ್‌‌ವಾದಿ ಇತಿಹಾಸ ಲೇಖನವು ಯುರೋಪಿನ ಊಳಿಗಮಾನ್ಯ ವ್ಯವಸ್ಥೆಯ ಮಾದರಿಯನ್ನು ಬಳಸಿಕೊಂಡಿದೆಯೆಂಬುದು ಸ್ಪಷ್ಟ. ಉದಾಹರಣೆಗೆ ಶರ್ಮ ಅವರ ಪ್ರಮೇಯದ ಒಂದು ಮುಖ್ಯಗ್ರಹೀತ ಜೀತಗಾರಿಕೆಯ (Serfdom) ಕುರಿತಾದ ಪ್ರಶ್ನೆಗಳು. ಕ್ರಿ.ಶ. ೬ನೆಯ ಶತಮಾನದಿಂದ ಗ್ರಾಮಗಳನ್ನು ಆ ಗ್ರಾಮಗಳಲ್ಲಿ ನೆಲೆಸಿದ್ದ ಎಲ್ಲ ಕೃಷಿಕರ ಸಮೇತ ದಾನ ಪಡೆದವರಿಗೆ ವರ್ಗಾಯಿಸುವ ಪರಿಪಾಟ ಆರಂಭವಾಯಿತೆಂದು ಗುರುತಿಸುವ ಶರ್ಮ ಅವರು ತಾವು ಉತ್ತಿ ಬಿತ್ತಿ ಮಾಡುವ ಜಮೀನುಗಳಿಗೆ, ಗ್ರಾಮಗಳಿಗೆ ಅಂಟಿಕೊಂಡಿರುವಂತೆ ರೈತಾಪಿಗಳು ನಿರ್ದೇಶಿತರಾದ ಪರಿಣಾಮವಾಗಿ ಕ್ರಿ.ಶ. ಎಂಟನೇ ಶತಮಾಣದ ಹೊತ್ತಿಗೆ ಜೀತಗಾರಿಕೆ ಎಂಬುದು ಸರ್ವೆ ಸಾಮಾನ್ಯವಾಯಿತೆನ್ನುತ್ತಾರೆ.
ಆದರೆ ಭಾರತೀಯ ಬೆಳವಣಿಗೆಗಳಿಂದ ಯುರೋಪಿಯನ್ ಬೆಳವಣಿಗೆಗಳನ್ನು ಊಳಿಗ ಹಿಡುವಳಿ ಪದ್ಧತಿ (Manorial System) ಭಿನ್ನವಾಗಿರಿಸುತ್ತದೆಂಬುದು ಈಗ ಹೆಚ್ಚಾಗಿ ಸಮ್ಮತವಾಗಿದೆ. ಊಳಿಗಮಾನ್ಯವನ್ನು ಪಡೆದಾತನ (ಸೆನೂರಿ ಅಥವಾ seignurie) ಹಿಡುವಳಿಯು (Manor) ಯುರೋಪಿನಲ್ಲಿ ಸಾಮಾನ್ಯವಾಗಿ ಡಿಮೆನ್(demesne) ಮತ್ತು ಮಾನ್ಸ್ (Manse) ಎಂಬೆರಡು ಭಾಗಗಳಲ್ಲಿ ವಿಭಜಿತವಾಗಿತ್ತು. ಈ ಡಿಮೆನ್ ಮತ್ತು ಮಾನ್ಸ್ ಪ್ರತ್ಯೇಕವಾಗಿದ್ದರೂ ಆಂತರಿಕವಾಗಿ ನಿಕಟವಾಗಿ ಪರಸ್ಪರ ಅವಲಂಬನೆಯ ಬಂಧಗಳಿಂದಾಗಿ ಒಂದರೊಡನೊಂದು ಸಂಬಂಧಗೊಂಡಿದ್ದವು. ವಾಸದ ಮನೆಗಳು, ಕೃಷಿ ಬಳಕೆ ಕಟ್ಟಡಗಳು, ತೋಟ ಪಟ್ಟಿಗಳು, ಉದ್ಯಾನ ಅಥವಾ ವನಗಳು, ಹೊಲಗಳು, ಗೋಮಾಳಗಳೆಲ್ಲ ಸೇರಿದಂತೆ ಒಂದು ವಿಶಾಲವಾದ ಕೃಷಿ ಭೂಮಿಯು ಧಣಿಯ ಅಥವಾ ಆತನ ಪ್ರತಿನಿಧಿಗಳ ನೇರ ನಿರ್ದೇಶನದಡಿ ಉಳುಮೆಗೊಳಪಟ್ಟಿತ್ತು. ಮಾನ್ಸ್‌ಗಳು ಸಣ್ಣ ಅಥವಾ ಮಧ್ಯಮ ಪ್ರಮಾಣದ ಹಿಡುವಳಿಗಳಾಗಿದ್ದು ಅವುಗಳನ್ನು ಧಣಿಯ ಗೇಣಿದಾರ ರೈತರು ಊಳೂತ್ತಿದ್ದರು. ಮಾಮೂಲಾಗಿ ಧಣಿಗೆ ಪಾಲು ಕೊಡಬೇಕಿದ್ದ ಮತ್ತು ಸೇವೆಗಳನ್ನು ಸಲ್ಲಿಸಬೇಕಿದ್ದ ಆ ರೈತಾಪಿಗಳು ಡಿಮೆನ್‌ಗಳ ಉಳುಮೆಗೂ ನೆರವಾಗುತ್ತಿದ್ದರು. ಮಾನ್ಸ್‌ಗಳು ಮೂಲತಃ ಊಳಿಗಮಾನ್ಯ ಪಡೆದ ಧಣಿಯ ಕಂದಾಯ ಘಟಕಗಳಾಗಿದ್ದು ಹಲವು ಗೇಣಿದಾರ ರೈತಾಪಿ ಕುಟುಂಬಗಳು ಅಲ್ಲಿರುತ್ತಿದ್ದವು. ಆ ರೈತಾಪಿಗಳು ಧಣಿಗಾಗಿ ಅಪೇಕ್ಷಿತ ಮೊತ್ತದ ಹಣ ಹಾಗೂ ಅಪೇಕ್ಷಿತ ಪ್ರಮಾಣದ ದವಸ ಧಾನ್ಯಗಳನ್ನು ಉತ್ಪಾದಿಸುತ್ತ ನಿಗದಿಪಡಿಸಿದಷ್ಟು ಕೋಳಿ ಹಾಗೂ ಮೊಟ್ಟೆಗಳನ್ನು ಪೂರೈಸುತ್ತ ತಮಗೆ ನಿಗದಿಯಾದ ಸಂಖ್ಯೆಯ ಕೆಲಸದ ದಿನಗಳಲ್ಲಿ ಧಣಿಯ ಡಿಮೆನ್ ಭೂಮಿಯಲ್ಲಿ ಕೆಲಸ ಮಾಡುತ್ತಿರುತ್ತಿದ್ದರು. ಮಾನ್ಸ್‌ಗಳ ಅಸ್ತಿತ್ವ ಡಿಮೆನ್‌ನ ಅಸ್ತಿತ್ವವನ್ನಾಧರಿಸಿತ್ತು. ಮಧ್ಯಕಾಲೀನ ಯುರೋಪಿನ ಕೃಷಿ ಉತ್ಪಾದನೆಯ ಆರಂಭಿಕ ಹಂತದಲ್ಲಿ ಈ ಸಣ್ಣ ಮತ್ತು ಮಧ್ಯಮ ಹಿಡುವಳಿಗಳಿಗೂ ದೊಡ್ಡ ಹಿಡುವಳಿ ಜಮೀನುಗಳಿಗೂ ಮಧ್ಯೆ ಇದ್ದ ಸಂಬಂಧ ಆಧಾರಪ್ರಾಯವಾಗಿತ್ತಲ್ಲದೆ ಮಿಗಿತಾಯ ವಸೂಲಿ ವಿಧಾನದ (Mechanism of Surplus Extraction) ಅತಿ ಮುಖ್ಯ ಲಕ್ಷಣವಾಗಿತ್ತು. ಈ ಸನ್ನಿವೇಶದಲ್ಲಿ ಎಲ್ಲ ಕೃಷಿ ಉತ್ಪಾದನೆಯಲ್ಲಿ ಮೂಲಭೂತ ಪ್ರಮುಖ್ಯತೆ ಜೀತಪದ್ಧತಿಯಾಗಿತ್ತು.
ಭಾರತದಲ್ಲಿ ಗುಪ್ತರ ನಂತರ ಆರ್ಥಿಕ ಸನ್ನಿವೇಶವನ್ನು ಯುರೋಪಿನ ಸನ್ನಿವೇಶದೊಂದಿಗೆ ಹೋಲಿಸಿದಾಗ ಇಲ್ಲಿ ದಾಣ ಕೊಡಲ್ಪಟ್ಟ ಗ್ರಾಮವನ್ನಾಗಲಿ, ಭೂಮಿಯನ್ನಾಗಲಿ ಯುರೋಪಿನ ಮೆನೊರ್‌ಗಳ ಜೊತೆ ಸಮೀಕರಿಸಲಾಗುವುದಿಲ್ಲ. ಇಲ್ಲಿ ದಾನ ಕೊಡಲ್ಪಟ್ಟ ಭೂಮಿಗಳು ಜೀತದ ಒಕ್ಕಲುಗಳಿಂದ ಕೂಡಿದ ಸಣ್ಣ ಮತ್ತು ಮಧ್ಯಮ ಹಿಡುವಳಿಗಳಾಗಿ ವಿಭಾಗಿಸಲ್ಪಟ್ಟದ್ದು ಕಾಣುವುದಿಲ್ಲ. ಜೀತದ ಒಕ್ಕಲುಗಳ ಬದಲು ಸ್ವತಃ ರೈತ ಕುಟುಂಬಗಳ ಉತ್ಪಾದನೆಯ ಮತ್ತು ಊಳಿಗಾಧಿಪತಿಯ ಕಂದಾಯ ಘಟಕಗಳಾಗಿ ಧಣಿಯ ಜೊತೆ ಪರಸ್ಪರಾವಲಂಬನೆಯ ನಿಕಟ ಆರ್ಥಿಕ ಸಂಬಂಧಗಳನ್ನು ಬೆಳೆಸಿಕೊಂಡದ್ದು ಕಂಡುಬರುತ್ತದೆ. ಈ ಹಿನ್ನೆಲೆಯಲ್ಲಿ ಮಧ್ಯಕಾಲೀನ ಯುರೋಪಿನಲ್ಲಿನ ಉತ್ಪಾದನಾ ಪ್ರಕ್ರಿಯೆಗಳು ಆರಂಭಿಕ ಭಾರತೀಕ ಪ್ರಕ್ರಿಯೆಗಳಿಂದ ಭಿನ್ನವಾಗಿದ್ದವೆಂದು ಸಕಾರಣವಾಗಿಯೇ ವಾದಿಸಲಾಗಿದೆ.
ಭಾರತೀಯ ಊಳಿಗಮಾನ್ಯ ವಾದವನ್ನು ವಿಮರ್ಶಿಸಿದ ಇನ್ನೊಬ್ಬ ಪ್ರಮುಖರಾದ ಹರ್ಬನ್ಸ್ ಮುಖಿಯಾ ಅವರು ಊಳಿಗಮಾನ್ಯವೆಂಬ ಒಂದು ವ್ಯವಸ್ಥೆ ಇತ್ತೆನ್ನುವ ಬಗೆಗೆ ಸಂದೇಹ ವ್ಯಕ್ತಪಡಿಸುತ್ತಾರೆ.
ಯುರೋಪಿನ ಊಳಿಗಮಾನ್ಯ ವ್ಯವಸ್ಥೆಯ ವಿವಿಧ ಗ್ರಹಿಕೆಗಳನ್ನು ಕೂಲಂಕಷವಾಗಿ ವಿಶ್ಲೇಷಿಸುವ ಮುಖಿಯಾ ಅವರು ಯುರೋಪಿನ ಊಳೀಗಮಾನ್ಯ ವ್ಯವಸ್ಥೆ ಉದಿಸಿದ್ದು ಸಮಾಜದ ಬುನಾದಿಯ ಮಟ್ಟದಲ್ಲಿ ಉಂಟಾದ ಬದಲಾವಣೆಗಳಿಂದಾದರೆ, ಭಾರತೀಯ ಊಳಿಗಮಾನ್ಯ ವ್ಯವಸ್ಥೆಯ ಉಗಮವನ್ನು ಅದರ ಪ್ರತಿಪಾದಕರು ಪ್ರಾಥಮಿಕವಾಗಿ ಭೂಮಿಯನ್ನು ದಾನವಾಗಿ ಕೊಡುವ ರಾಜ್ಯಪ್ರಭುತ್ವದ ಕ್ರಿಯೆಗೆ ತಳಕು ಹಾಕುತ್ತಾರೆಂಬುದನ್ನು ಎತ್ತಿ ತೋರಿಸುತ್ತ “ಊಳಿಗಮಾನ್ಯ ವ್ಯವಸ್ಥೆಯಂಥ ಸಂಕೀರ್ಣ ಸಾಮಾಜಿಕ ರಚನೆಗಳು ಆಡಳಿತಾತ್ಮಕ ಅಥವಾ ಕಾನೂನಾತ್ಮಕ ವಿಧಿ ವಿಧನಗಳ ಮೂಲಕ ಸ್ಥಾಪಿತವಾಗಬಲ್ಲವು ಎಂಬುದು ಚಚಾರ್ಹ” ಎನ್ನುತ್ತಾರೆ. ಮುಖಿಯಾ ಅವರ ಪ್ರಕಾರ ಒತ್ತಾಯದ ದುಡಿಮೆ (forced labour) ಎಂಬುದು ಭಾರತದಲ್ಲಿ ಪ್ರಮುಖವಾಗಿ ಉತ್ಪಾದನಾ ಪ್ರಕ್ರಿಯೆಯ ಭಾಗವಾಗಿರುವುದಕ್ಕಿಂತ ಹೆಚ್ಚಾಗಿ ಆಳುವ ವರ್ಗಗಳ ರಾಜಕೀಯ ಮತ್ತು ಆಡಳಿತಾತ್ಮಕ ಅಧಿಕಾರದ ಅನುಷಂಗಿಕ ಅಭಿವ್ಯಕ್ತಿಯಾಗಿತ್ತು. ಈ ಹಿನ್ನೆಲೆಯಲ್ಲಿ ಜೀತಗಾರಿಕೆಯು ಮಧ್ಯಕಾಲೀನ ಭಾರತದ ಒಂದು ಪ್ರಬಲ ಲಕ್ಷಣವಾಗಿತ್ತೆಂಬುದರ ಕುರಿತಾಗಿ ಮುಖಿಯಾ ಸಂದೇಹ ವ್ಯಕ್ತಪಡಿಸುತ್ತಾರೆ. ಅವರ ವಾದವೆಂದರೆ ಭಾರತದ ಫಲವತ್ತಾದ ಭೂಮಿಯು ಭಾರತೀಯ ಕೃಷಿಕನಿಗೆ ಯುರೋಪಿನ ಕೃಷಿಕನಿಗಿಂತ ಕಡಿಮೆ ಮಟ್ಟದ ಸಂಪನ್ಮೂಲಗಳನ್ನಾಧರಿಸಿ ಜೀವಿಸಲು ಕೃಷಿಕನಿಗೆ ಯುರೋಪಿನ ಕೃಷಿಕನಿಗಿಂತ ಕಡಿಮೆ ಮಟ್ಟದ ಸಂಪನ್ಮೂಲಗಳನ್ನಾಧರಿಸಿ ಜೀವಿಸಲು ಅವಕಾಶವಿತ್ತಿತ್ತು. ಭಾಗಶಃ ಈ ಅಂಶ ಕಾರಣವಾಗಿ ಭಾರತದ ಚರಿತ್ರೆಯ ಲಕ್ಷಣವಾಗಿದ್ದುದು (ಕಾನೂನುರೀತ್ಯಾ ಅಲ್ಲದಿದ್ದರೂ ಆರ್ಥಿಕ ಅರ್ಥದಲ್ಲಿ) ಮುಕ್ತ ರೈತಾಪಿವರ್ಗ, ಅವರ ಪ್ರಕಾರ ಮಧ್ಯಕಾಲೀನ ಭಾರತದ ಕೃಷಿ ವ್ಯವಸ್ಥೆಯ ಇತಿಹಾಸದ ಈ ಲಕ್ಷಣಗಳು, ಅಂದರೆ ಭೂಮಿಯ ಹೆಚ್ಚಿನ ಫಲವತ್ತತೆ, ಜೀವನ ನಿರ್ವಹಣೆಯ ಕನಿಷ್ಟ ಮಟ್ಟ ಹಾಗೂ ಸ್ವತಂತ್ರ ರೈತಾಪಿ ಇವು ಭಾರತದ ಸಾಮಾಜಿಕ ಆರ್ಥಿಕ ಇತಿಹಾಸದಲ್ಲಿನ ಸ್ಥಿರತೆಯನ್ನು ಸಾಮಾನ್ಯವಾಗಿ ಸ್ಥಿರವಾಗಿದ್ದ ಸನ್ನಿವೇಶದಲ್ಲಿ ರಾಜ್ಯವು ಕೃಷಿಕರಿಂದ ಮಿಗಿತಾಯವನ್ನು ವಸೂಲಿ ಮಾಡಲು ಸಾಧ್ಯವಾದ ಸಮತೋಲನವನ್ನು ವಿವರಿಸುತ್ತವೆ.
ಮುಖಿಯಾ ಅವರು ಮಾಡಿದ ಭಾರತೀಯ ಊಳಿಗಮಾನ್ಯವಾದದ ನಿರಚನವನ್ನು (deconstruction) ಬರ್ಟನ್ ಸ್ಟೈನ್ ಸ್ವಾಗತಿಸುತ್ತಾರೆ. ಅದಕ್ಕೆ ಕಾರಣ ದಕ್ಷಿಣ ಭಾರತದ ಸಾಮಾಜಿಕ ಆರ್ಥಿಕ ರಚನೆಗಳಿಗೆ ಭಾರತೀಯ ಊಳಿಗಮಾನ್ಯವಾದ ಸರಿಹೊಂದುವುದಿಲ್ಲ ಎಂಬುದು. ಆದರೆ ಮುಖಿಯಾ ಮುಕ್ತ ರೈತಾಪಿ ವರ್ಗವೆಂದು ಯಾವುದನ್ನು ತಾವು ಗುರುತಿಸುತ್ತಾರೋ ಅದಕ್ಕೆ ಸೈದ್ಧಾಂತಿಕವಾಗಿ ಮತ್ತು ಪ್ರಯೋಗಸಿದ್ಧವಾಗಿ ಪೂರಕವಾದ ರಾಜ್ಯ ವ್ಯವಸ್ಥೆ ಎಂಥದ್ದೆಂಬುದನ್ನು ವ್ಯಾಖ್ಯಾನಿಸಿಲ್ಲವೆಂದು ಸ್ಟೈನ್ ಆಕ್ಷೇಪಿಸುತ್ತಾರೆ. ಮುಖಿಯಾ ಅವರ ಹಲವು ವಾದಗಳನ್ನು ಸ್ಟೈನ್ ಅವರು ನಿರಾಕರಿಸುತ್ತಾರೆ. ಉದಾಹರಣೆಗೆ ಸ್ಟೈನ್ ಅವರ ಅಭಿಪ್ರಾಯದಲ್ಲಿ ಸಾಪೇಕ್ಷವಾಗಿ ಕೃಷಿ ಚರಿತ್ರೆಯು ಸ್ಥಿರವಾಗಿದ್ದುದಕ್ಕೆ ಭೂಮಿಯ ಫಲವತ್ತತೆಯಾಗಲಿ, ಜೀವನ ನಿರ್ವಹಣೆಯ ಮಟ್ಟದ ಕನಿಷ್ಠತೆಯಾಗಲಿ ಕಾರಣವಾಗಿರಲಿಲ್ಲ. ಬದಲಿಗೆ ಗಮನಾರ್ಹ ಸಾಮಾಜಿಕ ವ್ಯತ್ಯಾಸಗಳನ್ನುಳ್ಳ ಆದರೆ ಕನಿಷ್ಟವೇನೂ ಅಲ್ಲದ ಜೀವನಮಟ್ಟ ಹೊಂದಿದ ಜನರ ನಡುವೆ ಚಾರಿತ್ರಿಕವಾಗಿ ರೂಪುಗೊಂಡ ಮತ್ತು ಸ್ಥಳೀಕೃತವಾದ ಸಹಕಾರದ ವಿನ್ಯಾಸಗಳು ಕಾರಣವಾಗಿದ್ದವು.
೧೯೮೫ರಲ್ಲಿ ಬೈರೆಸ್ ಮತ್ತು ಹರ್ಬನ್ಸ್ ಮುಖಿಯಾ ಸಂಪಾದಕತ್ವದಲ್ಲಿ ಐರೋಪ್ಯೇತರ ಸಮಾಜಗಳಲ್ಲಿ ಉಳಿಗಮಾನ್ಯ ವ್ಯವಸ್ಥೆಯ ಕುರಿತಾಗಿಯೇ ಇದ್ದ ಒಂದು ವಿಶೇಷ ಸಂಚಿಕೆ ಜರ್ನಲ್ ಆಫ್ ಪೆಸೆಂಟ್ ಸ್ಟಡೀಸ್‌ನಲ್ಲಿ ಪ್ರಕಟವಾಯಿತು. ಇದರಲ್ಲಿ ತಮ್ಮ ಪ್ರಮೇಯದ ಟೀಕೆ, ವಿಮರ್ಶೆಗಳಿಗೆ ಉತ್ತರ ರೂಪವಾಗಿ ಶರ್ಮ ಅವರು ಬರೆದ “ಹೌ ಫ್ಯೂಡಲ್ ವಾಸ್ ಇಂಡಿಯನ್ ಫ್ಯೂಡಲಿಸಂ” ಎಂಬ ಬರಹವೂ ಇದೆ. ಅದರಲ್ಲಿ ಭಾರತೀಯ ಊಳಿಗಮಾಣ್ಯ ವಾದದ ಪರಿಕಲ್ಪನೆಯನ್ನು ಕೆಲವು ವಿವರಗಳಿಗೆ ಸಂಬಂಧಿಸಿ ಶರ್ಮ ಅವರು ಬದಲಿಸಿದರಾದರೂ ಅದು ಪ್ರಾಥಮಿಕವಾಗಿ ಭಾರತೀಯ ಊಳಿಗಮಾನ್ಯವಾದ ಕೃತಿಯಲ್ಲಿ ವಿವರಿಸಲ್ಪಟ್ಟ ಶರ್ಮಾ ಅವರ ಗ್ರಹಿಕೆಗಳನ್ನೇ ಆಧರಿಸಿದೆ. ಸಾಂಪ್ರದಾಯಿಕ ಮಾರ್ಕ್ಸ್‌‌ವಾದಿ ಚೌಕಟ್ಟಿನಲ್ಲಿ ಶರ್ಮ ಅವರು ತಮ್ಮ ಪ್ರಮೇಯವನ್ನು ವಾಚ್ಯವಾಗಿಯೂ ಉತ್ಸಾಹದಿಂದಲೂ ಸಮರ್ಥಿಸಿಕೊಳ್ಳುವುದನ್ನು ನೋಡಿದರೆ ಶರ್ಮಾ ಅವರ ಆ ಬರಹ ಭಾರತೀಯ ಊಳಿಗಮಾನ್ಯವಾದದ ಕುರಿತು ಚಾಲ್ತಿಯಲ್ಲಿರುವ ಪರಿಕಲ್ಪನೆಯ ಅಂತಿಮ ವಿಸ್ತೃತ ನಿರೂಪಣೆ ಎನ್ನಬಹುದು.
ಭಾರತೀಯ ಊಳಿಗಮಾನ್ಯದ ಕುರಿತ ತಮ್ಮ ಸೂತ್ರೀಕರಣದ ಕುರಿತಾಗಿ ಬಂದ ಬಹುಪಾಲು ಟೀಕೆಗಳು ಊಳಿಗಮಾನ್ಯ ವ್ಯವಸ್ಥೆಯ ಪಶ್ಚಿಮ ಯುರೋಪಿನ ಮಾದರಿಯ ಜೊತೆಗಿನ ಹೋಲಿಕೆಯಿಂದ ಉದ್ಯುಕ್ತವಾದವು ಎಂಬುದು ಶರ್ಮ ಅವರ ಅಸಮಾಧಾನ. ಊಳಿಗಮಾಣ್ಯ ರಚನೆ ಎಂಬುದು ವಿವಿಧ ದೇಶ, ಸಮಾಜಗಳಲ್ಲಿ ವಿವಿಧ ರೂಪಗಳಲ್ಲಿ ಅಸ್ತಿತ್ವದಲ್ಲಿದ್ದ ವ್ಯಾಪಕವಾಗಿ ಹರಡಿಹೋಗಿದ್ದ ವ್ಯವಸ್ಥೆ ಎಂಬುದನ್ನು ತಮ್ಮ ಪ್ರಮೇಯದ ಕುರಿತ ಟೀಕೆಗಳು ಗಮನಿಸಿಲ್ಲವೆನ್ನುತ್ತಾರೆ ಶರ್ಮ ಅವರು. ೧೯೮೦ರಲ್ಲಿ ಪ್ರಕಟವಾದ ಶರ್ಮ ಅವರು ತಮ್ಮ ಕೃತಿಯ ಎರಡನೆಯ ಆವೃತ್ತಿಯಲ್ಲಿಯೂ ತಮ್ಮ ಮೊದಲಿನ ವಾಸರಣಿಯನ್ನೇ ಉಳಿಸಿಕೊಂಡಿರುವುದು ಕಂಡು ಬರುತ್ತದೆ. ಭೂಮಾಲೀಕ ವರ್ಗದ ಉಗಮ ಮತ್ತು ರೈತಾಪಿ ವರ್ಗದ ಪರಾಧಿನತೆಯಂತಹ ಮೂಲಭೂತ ಅಂಶಗಳನ್ನು ಇನ್ನಷ್ಟು ಸ್ಪಷ್ಟಗೊಳಿಸುವ ಪ್ರಯತ್ನದ ಹೊರತಾಗಿ ಇನ್ಯಾವ ಮೂಲಭೂತ ಮಾರ್ಪಾಡುಗಳೂ ಅದರಲ್ಲಿಲ್ಲ.
ಭಾರತೀಯ ಊಳಿಗಮಾನ್ಯವಾದವನ್ನು ಸಾರಾಸಗಟಾಗಿ ನಿರಾಕರಿಸಿದ ಉದಾಹರಣೆಗಳೂ ಇವೆ. ಮುಖ್ಯವಾಗಿ ಡಿ.ಸಿ. ಸರ್ಕಾರ್ ಅವರು ಊಳಿಗಮಾನ್ಯವಾದವೆಂಬುದು ಆರಂಭಿಕ ಭಾರತೀಯ ಸಂದರ್ಭದಲ್ಲಿ ಅಪಪ್ರಯೋಗವೆನ್ನುತ್ತಾರೆ. ಊಳಿಗಮಾನ್ಯವಾದದ ಪರಿಕಲ್ಪನೆಯ ಆನ್ವಯಿಕತೆಯ ವಿರುದ್ಧ ಅವರ ಮುಖ್ಯವಾದವೆಂದರೆ ಭೂಮಿದಾನಳಲ್ಲಿ ಸೇವಾ ಹಿಡುವಳಿಗಳ (Service Tenures) ಕುರಿತ ಸಾಕ್ಷ್ಯ ಅತ್ಯಂತ ವಿರಳವಾಗಿದ್ದು ಬಹುಪಾಲು ಭೂಮಿದಾನಗಳು ಬ್ರಾಹ್ಮಣರಿಗೂ ಧಾರ್ಮಿಕ ಸಂಸ್ಥೆಗಳಿಗೂ ಕೊಡಲ್ಪಟ್ಟಂಥವು. ಇವುಗಳಲ್ಲಿ ಬಹುಪಾಲು ದಾನಗಳು ದಾನಿಗಳಿಂದ ದಾನವನ್ನು ಪಡೆದವರು ಯಾವುದೇ ಬದ್ಧತೆಗಳನ್ನು ಹೊಂದಿರಬೇಕಾದ ನಿಯಮಗಳನ್ನು ನಿರೂಪಿಸಿಲ್ಲ. ಸ್ಪಷ್ಟವಾಗಿ ಊಳಿಗಮಾನ್ಯ ಬಗೆಯ ಸೇವೆಗಳನ್ನು ಸಲ್ಲಿಸಲು ಪುರೋಹಿತವರ್ಗ ಸೂಕ್ತವಾಗಿರಲಿಲ್ಲ. ಈ ಹಿನ್ನೆಲೆಯಲ್ಲಿ ಡಿ.ಸಿ. ಸರ್ಕಾರ್ ಹೇಳುವುದು ಜಮೀನುದಾರಿ ವ್ಯವಸ್ಥೆಯನ್ನು ಊಳಿಗಮಾನ್ಯ ವ್ಯವಸ್ಥೆ (Fedualism) ಎಂದು ತಪ್ಪಾಗಿ ಗ್ರಹಿಸಲಾಗಿದೆ ಎಂದು.
ಭಾರತೀಯ ಊಳಿಗಮಾನ್ಯವಾದದ ಕುರಿತು ರಚನಾತ್ಮಕ ವಿಮರ್ಶೆಗಳ ಮತ್ತೊಂದು ಸರಣಿ ಬಿ.ಡಿ. ಚಟ್ಟೋಪಾಧ್ಯಾಯ ಅವರಿಂದ ಬಂದಿದೆ. ಭಾರತೀಯ ಊಳಿಗಮಾನ್ಯವಾದದ ಪ್ರತಿಪಾದನೆಯಲ್ಲಿ ಮೊದಲ ಬಾರಿಗೆ ಊಳಿಗಮಾನ್ಯ ರಾಜ್ಯವ್ಯವಸ್ಥೆ ತನ್ನಷ್ಟಕ್ಕೆ ತಾನೇ ಒಂದು ಇರುವಿಕೆಯಾಗಿರದೇ ಭಾರತದ ಸಾಮಾಜಿಕ ಮತ್ತು ಆರ್ಥಿಕ ವ್ಯವಸ್ಥೆಯಲ್ಲಿ ರಾಚನಿಕ ಬದಲಾವಣೆಯನ್ನು ಪ್ರತಿನಿಧಿಸುವ ಒಂದು ಹಂತವೆಂದು ವಾದಿಸಲ್ಪಟ್ಟದ್ದು ಚಟ್ಟೋಪಾಧ್ಯಯ ಅವರ ಮಟ್ಟಿಗೆ ಮುಖ್ಯ. ಒಂದೆಡೆ ರಾಜ್ಯ ಮತ್ತು ಇನ್ನೊಂದೆಡೆ ರೈತಾಪಿ ಎಂಬ ಸರಳ ವಿಭಜನೆಯ ಬದಲಾಗಿ ಸಮಾಜದ ಶ್ರೇಣೀಕೃತ ರಚನೆಯ ಉಗಮವನ್ನು ಕೊಸಾಂಬಿ ಹಾಗೂ ಶರ್ಮ ಅವರು ಪ್ರತಿಪಾದಿಸಿದರು. ಅವರ ಪ್ರಕಾರ ಮಧ್ಯವರ್ತಿಗಳ ವಿವಿಧ ಸ್ತರಗಳನ್ನೊಳಗೊಂಡ ಈ ಶ್ರೇಣೀಕೃತ ರಚನೆಯ ಪರಿಕಲ್ಪನೆಯಿಂದಲೇ ರಾಜ್ಯದ ಶೋಷಕ ಹಾಗೂ ಬಲಪ್ರಯೋಗ ಸಂಬಂಧಿ ಕಾರ್ಯತಂತ್ರವನ್ನು ಊಳಿಗಮಾನ್ಯವಾದವು ವಿವರಿಸಲೆತ್ನಿಸಿದ್ದು ಕೂಡ ಗಮನಾರ್ಹವೇ.
ಆದರೆ ಅದೇ ಕಾಲಕ್ಕೆ ಇತಿಹಾಸ ಪರಂಪರೆಯ ಗತಪ್ರವೃತ್ತಿಗಳಲ್ಲಿನ ಗ್ರಹಿಕೆಗಳ ಮುಂದುವರಿಕೆಯನ್ನು ಭಾರತೀಯ ಊಳಿಗಮಾನ್ಯವಾದದಲ್ಲಿ ಕಾಣಬಹುದು. ರಾಜ್ಯವ್ಯವಸ್ಥೆಯಲ್ಲಿಯ ಬದಲಾವಣೆಗಳು ಹಾಗೂ ಊಳಿಗಮಾನ್ಯ ಪ್ರವೃತ್ತಿಗಳ ನಡುವೆ ಒಂದು ಸಂವಾದಿ ಸಂಬಂಧವನ್ನು ಕಾಣುವ ಗ್ರಹಿಕೆಗಳು ನಮ್ಮ ಇತಿಹಾಸ ಕಥನದಲ್ಲಿದ್ದೇ ಇವೆ. ಊಳಿಗಮಾನ್ಯವಾದವು ಇತಿಹಾಸ ಕಥನದ ಹೊಸ ಉಪಕ್ರಮವಾಗಿರದೇ ರಾಜಕೀಯ ಸ್ತರಕ್ಕೆ ಸೀಮಿತವಾಗಿ ರಾಜಕೀಯ ವಿಘಟನೆಯ ಸಮಾನಾರ್ಥಕವಾಗಿ ಬಳಕೆಗೊಳ್ಳುತ್ತಲೇ ಬಂದಿವೆ. ರಾಜಕೀಯ ದಿಗಂತದಲ್ಲಿ ಏಕತ್ರಿಕತ ಸಾಮ್ರಾಜ್ಯವೆಂಬುದು ಕಂಡುಬಾರದ ಯಾವುದೇ ಅವಧಿಗೆ ಅನ್ವಯಿಸಿ ‘ಫ್ಯೂಡಲ್’ ಶಬ್ದವನ್ನು ಭಾರತದ ಇತಿಹಾಸ ಕಥನದಲ್ಲಿ ಬಳಸಲಾಗಿದೆ. ಊಳಿಗಮಾನ್ಯ ರಾಜ್ಯಾಡಳಿತ ರಾಜಕೀಯ ವಿಚ್ಛಿದ್ರೀಕರಣ-ಕೇಂದ್ರೀಕೃತ ರಾಜ್ಯದ ವಿಘಟನೆ ಇದು ಸಾಮಾನ್ಯವಾಗಿ ಬಳಕೆಯಾಗಿರುವ ಸಮೀಕರಣ. ಉದಾಹರಣೆಗೆ ಭಾರತೀಯ ಊಳಿಗಮಾನ್ಯವಾದದ ಪ್ರಕಾರ ಮೌರ‍್ಯ ರಾಜ್ಯ ವ್ಯವಸ್ಥ೩ಎ ಪ್ರತಿನಿಧಿಸುತ್ತಿದ್ದ ಕೇಂದ್ರೀಕೃತ ಅಧಿಕಾರಶಾಹಿ ವ್ಯವಸ್ಥೆ ಕ್ರಮೇಣ ಮುರಿದು ಬಿದ್ದು ಅದರಿಂದ ಊಳಿಗಮಾನ್ಯ ರಾಜ್ಯವ್ಯವಸ್ಥೆ ಉದಿಸಿತು. ಬಹುಶಃ ಮೌರ‍್ಯರ ಕಾಲದಲ್ಲಿ ಸೇವೆಗಳಿಗೆ ಪ್ರತಿಯಾಗಿ ಧನರೂಪದ ಸಂಭಾವನೆ ಕೊಡುವ ಪದ್ಧತಿಯಿಂದಾಗಿ ಭೂ ಜಹಗೀರು ಕೊಡುವ ವ್ಯವಸ್ಥೆ ಇರಲಿಲ್ಲ. ಆದರೆ ಮೌರ‍್ಯ ಕಾಲಾನಂತರ ವಿಶೇಷವಾಗಿ ಗುಪ್ತರ ಕಾಲದಲ್ಲಿ ಮತ್ತು ಗುಪ್ತರ ನಂತರದ ಅವಧಿಯಲ್ಲಿ ಭೂ ಕೊಡುಗೆ ಪ್ರವೃತ್ತಿ ವ್ಯಾಪಕವಾಗಿ ಬೆಳೆಯಿತು. ಆಡಳಿತಾತ್ಮಕ ಹಕ್ಕುಗಳನ್ನು ರಾಜ್ಯವು ದಾನ ಪಡೆದವರಿಗೆ ಪರಭಾರೆ ಮಾಡಿದ ಪರಿಣಾಮ ರಾಜ್ಯಾಧಿಕಾರ ಶಿಥಿಲಗೊಂಡು ಸಾರ್ವಭೌಮಾಧಿಕಾರದ ವಿಘಟನೆಗೆ ಕಾರಣವಾಯಿತು. ಅಂದರೆ ಶರ್ಮ ಪ್ರಣೀತ ಊಳಿಗಮಾನ್ಯವಾದದಲ್ಲಿ ಆಡಳಿತಾತ್ಮಕ ಕ್ರಮಗಳೆಂದೇ ಬಿಂಬಿಸಲಾಗಿದೆ. ಇದರರ್ಥ ಊಳಿಗಮಾನ್ಯ ರಾಜಕೀಯ ವ್ಯವಸ್ಥೆ ಏಕೆ ಹುಟ್ಟಿಕೊಳ್ಳುತ್ತದೆಂದರೆ ಊಳಿಗಮಾನ್ಯ ಪೂರ್ವದ ರಾಜಕೀಯ ವ್ಯವಸ್ಥೆಯು ತನ್ನದೇ ಅಧಕಾರ ವಿಘಟನೆಯ ಮೇಲೆ ಸುಖಾಸೀನವಾಗಿರಲು ನಿರ್ಧರಿಸುತ್ತದೆ! ಚಟ್ಟೋಪಾಧ್ಯಾಯ ಅವರ ಪ್ರಕಾರ ಇದೊಂದು ವಿಲಕ್ಷಣ ನಿಲುವು; ಒಂದು ರಾಚನಿಕ ಮಹತ್ವದ ಬಿಕ್ಕಟ್ಟಿನ ಇರುವಿಕೆಯ ಹೊರತು ಅರ್ಥವಾಗದಂಥದು.
ಸಾಮಂತ ವ್ಯವಸ್ಥೆ ಪ್ರಾರಂಭಿಕ ಮಧ್ಯಕಾಲೀನ ರಾಜಕೀಯ ಪದ್ಧತಿಯ ಮುಖ್ಯ ಲಕ್ಷಣವಾಗಿತ್ತೆಂಬುದು ನಿಜ. ಕ್ರಮೇಣ ಸಾಮಂತರು ರಾಜ್ಯ ವ್ಯವಸ್ಥೆಯು ಒಟ್ಟು ರಚನೆಯಲ್ಲಿ ಅಂತರ್ಗತಗೊಂಡು ರಾಜಕೀಯ ರಚನೆಯಲ್ಲಿ ಉಳಿದೆಲ್ಲ ಸಂಬಂಧಗಳಿಗಿಂತ ಅಧಿಪತಿ ಅಧೀನ ಸಂಬಂಧ ಪ್ರಬಲವಾಯಿತು ಎಂಬುದೂ ನಿಜ. ಆದರೆ ಊಳಿಗಮಾನ್ಯ ರಚನೆ ಎಂದು ಕರೆಯಲಾಗುವ ಒಟ್ಟು ರಾಜಕೀಯ ವಿನ್ಯಾಸವನ್ನು ಭಾರತೀಯ ಊಳಿಗಮಾನ್ಯವಾದದ ಪ್ರತಿಪಾದನೆಗಳು ತಕ್ಕ ಪ್ರಮಾಣದಲ್ಲಿ ವಿವರಿಸುತ್ತವೆಯೆ ಎನ್ನುವುದು ಚಟ್ಟೋಪಾಧ್ಯಾಯರ ಸಂದೇಹ. ಅವರ ಪ್ರಕಾರ ಆ ವಿವರಣೆ ನಿರ್ದಿಷ್ಟ ರಾಜಸತ್ತೆಗಳ ರಚನೆಗಷ್ಟೇ ಅಲ್ಲ, ಯಾವುದೇ ಅವಧಿಯಲ್ಲಿ ಉಪಖಂಡದಲ್ಲಿದ್ದ ರಾಜಕೀಯ ಭೂಗೋಲಕ್ಕೂ ಪ್ರಸ್ತುತವಾಗಿರಬೇಕು. ಸಾರ್ವಭೌಮ ರಾಜ್ಯವಾಗಿರು ಒಂದು ಕೇಂದ್ರ ಮತ್ತು ಹಲವು ವಿಧದ ಇತರ ರಾಜ್ಯ ವ್ಯವಸ್ಥೆಗಳ ನಡುವಿನ ಸಂಬಂಧವನ್ನು ಪ್ರತಿನಿಧಿಸುವ ಮೌರ‍್ಯ ರಾಜ್ಯದ ಪತನದಿಂದಾಗಿ ರಾಜ್ಯ ರಾಜಕೀಯ ವ್ಯವಸ್ಥೆ (State Polity) ಅಸ್ತಿತ್ವದಲ್ಲಿದ್ದ ಪ್ರದೇಶಗಳಲ್ಲಾಗಲಿ ಅಥವಾ ಮೌರ‍್ಯ ಸಾಮ್ರಾಜ್ಯ ತನ್ನೊಳಗೆ ಅಡಕಗೊಳಿಸುತ್ತ ಬಂದಿದ್ದ ರಾಜ್ಯಪೂರ್ವ ರಾಜಕೀಯ ವ್ಯವಸ್ಥೆಯ (Pre-State Polity) ಪ್ರದೇಶಗಳಲ್ಲಾಗಲಿ ರಾಜಕೀಯ ಆರ್ಥಿಕ ಬಿಕ್ಕಟ್ಟು ಉಂಟಾಗಲಿಲ್ಲ. ವಾಸ್ತವವಾಗಿ ಮೌರ‍್ಯರ ಪ್ರಾದೇಶಿಕ ವಿಸ್ತರಣೆ ಹಾಗೂ ನಂತರದ ಅವಧಿಯ ಅಂಥದೇ ವಿಸ್ತರಣೆಗಳು ರಾಜ್ಯಪೂರ್ವ ರಾಜಕೀಯ ವ್ಯವಸ್ಥೆಯ ಪ್ರದೇಶಗಳಲ್ಲಿ ಸ್ಥಳೀಯ ರಾಜ್ಯಗಳ ಉಗಮದ ಒಂದು ಹೊಸ ಉಬ್ಬರವನ್ನೇ ಸೃಷ್ಟಿಸಿದವು. ಚಟ್ಟೋಪಾಧ್ಯಾಯರ ಪ್ರಕಾರ ಈ ವಿದ್ಯಮಾನವನ್ನು ಕೇಂದ್ರೀಕೃತ ಆಡಳಿತವೊಂದು ವಿಕೇಂದ್ರೀಕರಣ ಹೊಂದಿದ ಪ್ರಕ್ರಿಯೆ ಎಂದು ತಪ್ಪಾಗಿ ಗ್ರಹಿಸಬೇಕಿಲ್ಲ. ಗುಪ್ತರ ಕಾಲಾವಧಿಯಿಂದ ವಿಶೇಷವಾಗಿ ಬೆಳೆದುಬಂದ ಅಧಿಪತಿ ಅಧಿನ ಸಂಬಂಧಗಳನ್ನಾಧರಿಸಿದ ಸಾಮಂತ ವ್ಯವಸ್ಥೆಯನ್ನು ಭಾರತೀಯ ಊಳಿಗಮಾನ್ಯವಾದ ಮಾದರಿಯು ನೋಡಿದಂತೆ ವಿಕೇಂದ್ರೀಕೃತ ರಾಜ್ಯಾಡಳಿತ ಕ್ರಮದ ಸೂಚನೆಯಾಗಿ ನೋಡುವ ಪರಿಕಲ್ಪನೆಗೆ ಪರ್ಯಾಯವಾಗಿ ಚಟ್ಟೋಪಾಧ್ಯಾಯರು ಅದನ್ನು ರಾಜಕೀಯ ಅನುಕುಲದ (Political Integration) ಪರಿಪ್ರೇಕ್ಷ್ಯದಲ್ಲಿ ನೋಡುತ್ತಾರೆ.
ಸಮತಲವಾಗಿ ವಿಸ್ತಾರಗೊಳ್ಳುತ್ತಿದ್ದ, ಸ್ಥಳೀಯತೆ ಮೀರಿ ಬೆಳೆದ, ರಾಜ್ಯ ವ್ಯವಸ್ಥೆಗಳು ವಿವಿಧ ಸ್ಥಳೀಯ ನೆಲೆಗಳಲ್ಲಿ ಆಳುವ ವಂಶಗಳು ಪ್ರತಿನಧಿಸುತ್ತಿದ್ದ ರಾಜ್ಯಾಡಳಿತ ವ್ಯವಸ್ಥೆಗಳೊಂದಿಗೆ ಸಂಬಂಧವನ್ನು ಏರ್ಪಡಿಸಿಕೊಳ್ಳಬೇಕಿತ್ತು. ಏಕೆಂದರೆ ರಾಜ್ಯಾಡಳಿತ ವ್ಯವಸ್ಥೆಗಳ ರಚನೆ ಸದಾಕಾಲ ಪೂರ್ವಸ್ಥಿತ ಅಧಿಕಾರ ಕೇಂದ್ರಗಳ ಉಚ್ಛಾಟೆನಯನ್ನು ಆಧರಿಸಿರಲಿಲ್ಲ. ಅಸ್ತಿತ್ವದಲ್ಲಿರುವ ಅಧಿಕಾರ ಕೇಂದ್ರಗಳನ್ನು ಒಳಗೊಳ್ಳುವುದು ರಚನೆಯ ನಿರ್ಮಾಣದಲ್ಲಿ ಪ್ರಮುಖ ವಿಧಾನವಾಗಿತ್ತು. ಹಲವಾರು ಕ್ರಮಗಳಿಂದ ಕ್ರೋಢೀಕೃತ ಸಂಪನ್ಮೂಲಗಳ ಪುನರ್ವಿತರಣೆ, ಪದವಿ ಶ್ರೇಣೀಕರಣ ವ್ಯವಸ್ಥೆ ಇತ್ಯಾದಿ ಇದನ್ನು ಸಾಧಿಸಲಾಗುತ್ತಿತ್ತು.
ಒಟ್ಟಿನಲ್ಲಿ ಭಾರತೀಯ ಊಳಿಗಮಾನ್ಯವಾದವು ಭಾರತದ ಎಲ್ಲ ರಾಜಕೀಯ ಪ್ರದೇಶಗಳಿಗೆ ಅನ್ವಯಿಸಬಹುದಾದ ಸಮಗ್ರ ಮಾದರಿಯಾಗಿ ಸ್ವೀಕೃತವಾಗಿಲ್ಲ. ಭೂ ಕೊಡುಗೆಗಳ ಕುರಿತಾಗಿ ಶಾಸನಗಳಲ್ಲಿರುವ ಪುರಾವೆಗಳ ಕುರಿತು ಭಾರತೀಯ ಊಳಿಗಮಾನ್ಯ ವಾದದ ಪ್ರತಿಪಾದಕರು ಹೊಂದಿದ ವಾದವು ಒಂದೇ ಜಾಡಿನಲ್ಲಿ ಸಾಗುವುದು ಅದರ ವಿಮರ್ಶಕರ ಟೀಕೆಗಳಿಗೆ ಕಾರಣವಾಗಿದೆ. ರಾಜಕೀಯ ಪ್ರಕ್ರಿಯೆಗಳಿಗೆ ಸಮಾನಾಂತರವಾಗಿ ನಡೆಯುತ್ತಿದ್ದ ಸಾಮಾಜಿಕ, ಆರ್ಥಿಕ ಪ್ರಕ್ರಿಯೆಗಳ ಒಟ್ಟು ಸಂಕೀರ್ಣ ಗ್ರಹಿಕೆ ಭಾರತೀಯ ಊಳಿಗಮಾನ್ಯವಾದ ಪ್ರಮೇಯದಲ್ಲಿ ಕಾಣದು. ಭಾಗಶಃ ಭಾರತೀಯ ಊಳಿಗಮಾನ್ಯವಾದದ ಪ್ರತಿಪಾದನೆಯ ಸಮಸ್ಯೆಗಳು ಆ ಕುರಿತು ತಿಳಿಯಪಡಿಸುವ ಆಕರಗಳ ಸ್ವರೂಪದಲ್ಲೇ ಇವೆ. ಅತ್ಯಂತ ಮಹತ್ವಪೂರ್ಣವಾದ ಅಂಶಗಳ ಕುರಿತಾಗಿಯೇ ದಾನಶಾಸನಗಳಲ್ಲಿ ದಾಖಲಾಗಿರುವ ವಿವರಗಳು ಅಸಂಪೂರ್ಣವಾಗಿಯೋ, ಅಸ್ಪಷ್ಟವಾಗಿಯೋ ಇರುವುದನ್ನು ಶರ್ಮ ಅವರು ಹಲವು ಸಂದರ್ಭಗಳಲ್ಲಿ ಪ್ರಸ್ತಾಪಿಸುತ್ತಾರೆ. ಉದಾಹರಣೆಗೆ ಊಳಿಗಮಾನ್ಯ ಭೂಹಿಡುವಳಿದಾರರು ತೆರಿಗೆಯ ಪ್ರಮಾಣವನ್ನು ಹೆಚ್ಚಿಸುವ ಅಥವಾ ಹೊಸ ತೆರಿಗೆಗಳನ್ನು ವಿಧಿಸುವ ಸ್ವಾತಂತ್ರ‍್ಯವನ್ನು ಹೊಂದಿದ್ದರೆ ಎಂಬುದು ಸ್ಪಷ್ಟವಿಲ್ಲವೆಂಬುದನ್ನು ಶರ್ಮ ಅವರು ಪ್ರಸ್ತಾಪಿಸುತ್ತಾರೆ. ಹಾಗೆಯೇ ಸಾಮಾನ್ಯವಾಗಿ ತಮ್ಮ ಅಧಿಪತಿ ರಾಜನಿಗೆ ಸೈನ್ಯಸೇವೆ ಒದಗಿಸುವುದು ಅಧೀನ ಅರಸರ ಮತ್ತು ಸಾಮಂತರ ಮುಖ್ಯ ಕರ್ತವ್ಯವಾಗಿತ್ತು ಎಂದು ಹೇಳುತ್ತಲೇ, ಸಾಮಂತರು ಗ್ರಾಮಗಳ ಆದಾಯದ ಕೊಡುಗೆಯನ್ನು ಪಡೆದ ಕಾರಣಕ್ಕಾಗಿ ಅಂಥ ಕರ್ತವ್ಯಗಳಿಗೆ ಬದ್ಧರಾಗಿದ್ದರೆ ಎಂಬುದು ಸ್ಪಷ್ಟವಿಲ್ಲ ಎಂದೂ ಶರ್ಮ ಅವರು ಹೇಳುತ್ತಾರೆ.
ಒಟ್ಟಿನಲ್ಲಿ ಊಳಿಗಮಾನ್ಯ ವ್ಯವಸ್ಥೆಯ ಉಗಕ್ಕೆ ಪೂರಕವಾದ ಸನ್ನಿವೇಶಗಳನ್ನು ನಿರ್ಮಿಸಿದ ಆರ್ಥಿಕ ಬೆಳವಣಿಗೆಗಳನ್ನು ನಿರ್ಧರಿಸುವುದು ಕಷ್ಟಕರ. ಇದಕ್ಕೆ ಸಂಬಂಧಿಸಿದಂತೆ ಕೆಲವು ವಿಷಯಗಳು ಅಸ್ಪಷ್ಟವಾಗಿವೆ. ಉದಾಹರನೆಗೆ,
೧. ನಾವು ಪರಿಗಣಿಸಬೇಕಾದುದು ಬ್ರಾಹ್ಮಣರಿಗಾಗಲಿ, ದೇವಾಲಯಗಳಿಗಾಗಲಿ ಕೊಡುಗೆಯಾಗಿ ಕೊಡಲ್ಪಟ್ಟ ಭೂಮಿಯು ಬೇಸಾಯಕ್ಕೊಳಪಟ್ಟ ಭೂಮಿಯಾಗಿತ್ತೋ, ಬೇಸಾಯಕ್ಕೊಳಪಡದ ಭೂಮಿಯಾಗಿತ್ತೋ ಎಂಬುದು.
೨. ಹೀಗೆ ಕೊಡಲ್ಪಟ್ಟ ವಾದಗಳ ಫಲಾನುಭವಿಗಳು ಅಥವಾ ಇತರ ಭೂಮಾಲೀಕರು ತಮ್ಮ ಮಣ್ಣಿನ ವಾಸ್ತವ ಉಳುಮೆಗಾರರಾಗಿದ್ದರೋ ಅಥವಾ ತಮ್ಮ ಜಮೀನುಗಳನ್ನು ಇತರ ರೈತಾಪಿಗಳಿಂದ ಉಳುಮೆ ಮಾಡಿಸಿಕೊಳ್ಳುತ್ತಿದ್ದರೋ ಎಂಬುದು.
ಸಮಸ್ಯೆಯೆಂದರೆ ಇಂತಹ ಮೂಲಭೂತವಾದ ವಿಷಯಗಳ ಕುರಿತಾಗಿಯೇ ಶಾಸನೋಕ್ತ ವಿವರಗಳು ಸಂದಿಗ್ಧವಾಗಿಯೋ, ಸಂಕ್ಷಿಪ್ತವಾಗಿಯೋ ಇರುವುದು. ಅಲ್ಲದೇ ಭಾರತದ ಬೇರೆ ಬೇರೆ ರಾಜಕೀಯ ಪ್ರಾದೇಶಿಕ ಘಟಕಗಳಲ್ಲಿ ತಲಸ್ಪರ್ಶಿಯಾಗಿ ಗ್ರಾಮೀಣ ಸಾಮಾಜಿಕ ಆರ್ಥಿಕ ರಚನೆಯನ್ನು ಅಧ್ಯಯನಕ್ಕೊಳಪಡಿಸುವ ಪ್ರಯತ್ನಗಳು ಅಷ್ಟಾಗಿ ಆಗಿಲ್ಲದಿರುವುದು ಕೂಡ ಭಾರತೀಯ ಊಳಿಗಮಾನ್ಯವಾದದ ಪ್ರಮೇಯವನ್ನು ಪ್ರಯೋಗಸಿದ್ಧವಾಗಿ ಸ್ಥಾಪಿಸುವಲ್ಲಿ ಅಡೆತಡೆಯಾಗಿದೆ.
ಭಾರತೀಯ ಊಳಿಗಮಾನ್ಯವಾದದ ಮಿತಿಗಳೇನೇ ಇದ್ದರೂ, ಸ್ವತಃ ಚಟ್ಟೋಪಾಧ್ಯಾಯರೇ ಗುರುತಿಸಿರುವಂತೆ ಭಾರತದ ಸಾಮಾಜಿಕ, ಆರ್ಥಿಕ ವ್ಯವಸ್ಥೆಯಲ್ಲಿ ರಾಚನಿಕ ಬದಲಾವಣೆಗಳನ್ನು ಪ್ರತಿನಿಧಿಸುವ ಒಂದು ಬೆಳವಣಿಗೆ ಎಂದು ಊಳಿಗಮಾನ್ಯವಾದವನ್ನು ಮೊದಲ ಬಾರಿಗೆ ವ್ಯಾಖ್ಯಾನಿಸಿದವರು ಡಿ.ಡಿ. ಕೋಸಾಂಬಿ ಮತ್ತು ಪ್ರಮುಖವಾಗಿ ಆರ್.ಎಸ್.ಶರ್ಮ ಅವರು. ಭಾರತೀಯ ಊಳಿಗಮಾನ್ಯವಾದದ ಕುರಿತ ವಾದವಿವಾದ, ಚಿಂತನ ಮಂಥನಗಳಲ್ಲಿ ಇತಿಹಾಸದ ವಿವರಗಳನ್ನು ಗ್ರಹಿಸುವಲ್ಲಿ ಇತಿಹಾಸಕಾರನ ತಾತ್ವಿಕ, ಸೈದ್ಧಾಂತಿಕ ಪರಿಪ್ರೇಕ್ಷ್ಯ ಮುಖ್ಯವಾಗುತ್ತ ಹೋದುದು, ಹೊಸ ಹೊಸ ಆಯಾಮಗಳು ತೆರೆದುಕೊಂಡದ್ದು ಭಾರತೀಯ ಇತಿಹಾಸ ಕಥನದಲ್ಲಿ ಲಕ್ಷಿಸತಕ್ಕ ಸಂಗತಿಗಳೇ.
ಪರಮಾರ್ಶನ ಗ್ರಂಥಗಳು
೧. ಕೋಸಾಂಬಿ ಡಿ.ಡಿ., ೧೯೭೫, ಆನ್ ಇಂಟ್ರಡಕ್ಷನ್ ಟು ದಿ ಸ್ಟಡಿ ಆಫ್ ಇಂಡಿಯನ್ ಹಿಸ್ಟರಿ, ಎರಡನೇ ಪರಿಷ್ಕೃತ ಆವೃತ್ತಿ, ಬಾಂಬೆ : ಪಾಪ್ಯುಲರ್ ಪ್ರಕಾಶನ.
೨. ಚಟ್ಟೋಪಾಧ್ಯಾಯ, ಬಿ.ಡಿ., ೧೯೯೪. ದಿ ಮೇಕಿಂಗ್ ಆಫ್ ದಿ ಅರ್ಲಿ ಮಿಡಿವಲ್ ಇಂಡಿಯಾ, ನ್ಯೂ ಡೆಲ್ಲಿ: ಆಕ್ಸ್‌ಫರ್ಡ್ ಯುನಿವರ್ಸಿಟಿ ಪ್ರೆಸ್.
೩. ಝಾ. ಡಿ.ಎನ್., ೧೯೭೯. ಅರ್ಲಿ ಇಂಡಿಯನ್ ಫ್ಯೂಡಲಿಸಂ ಏ ಹಿಸ್ಟಾರಿಯೋಗ್ರಫಿಕಲ್ ಕ್ರಿಟಿಕ್, ಪ್ರೆಸಿಡೆನ್ಸಿಯಲ್ ಅಡ್ರೆಸ್, ಏನ್ಸಿಯಂಟ್ ಇಂಡಿಯಾ ಸೆಕ್ಷನ್, XL ಸೆಶನ್ ಆಫ್ ಇಂಡಿಯನ್ ಹಿಸ್ಟರಿ ಕಾಂಗ್ರೆಸ್, ವಾಲ್ಟೇರ್.
೪. ಮಾರ್ಕ್‌ಬ್ಲೊಕ್, ೧೯೭೮. ಫ್ಯೂಡಲ್ ಸೊಸೈಟಿ (ಎರಡು ಸಂಪುಟಗಳು), ಲಂಡನ್: ರೂಟ್ಲೆಜ್ ಆಂಡ್ ಕೆಗಾನ್‌ಪಾಲ್.
೫. ಮುಖಿಯಾ ಹರ್ಬನ್ಸ್, ೧೯೭೯. “ವಾಜ್ ದೇರ್‌ಫ್ಯೂಡಲಿಸಂ” ಇನ್ ಇಂಡಿಯನ್ ಹಿಸ್ಟಾರಿಕಲ್ ಪ್ರೆಸಿಡೆನ್ಸಿಯಲ್ ಅಡ್ರೆಸ್, ಮಿಡಿವಲ್ ಇಂಡಿಯಾ ಸೆಕ್ಷನ್, ಟೆನ್ತ್ ಸೆಶನ್ ಆಫ್ ಇಂಡಿಯನ್ ಹಿಸ್ಟರಿ ಕಾಂಗ್ರೆಸ್, ವಾಲ್ಟೇರ್.
೬. ರಾಜಾರಾಮ ಹೆಗಡೆ, ಅಶೋಕ ಶೆಟ್ಟರ್, ೨೦೦೦. “ರಾಜ್ಯ ಸಂಸ್ಕೃತಿಯ ನಿರ್ಮಾಣ ಸಾಂಸ್ಕೃತಿಕ ಮತ್ತು ರಾಜಕೀಯ ಆಯಾಮಗಳು,” ಮಲೆಕರ್ನಾಟಕ ಅರಸು ಮನೆತನಗಳು, ಪ್ರಸಾರಾಂಗ ಕನ್ನಡ ವಿಶ್ವವಿದ್ಯಾಲಯ, ಹಂಪಿ.
೭. ಶರ್ಮ. ಆರ್.ಎಸ್., ೧೯೮೦. ಇಂಡಿಯನ್ ಫ್ಯೂಡಲಿಸಂ, ದ್ವಿತೀಯ ಆವೃತ್ತಿ, ಡೆಲ್ಲಿ: ಮ್ಯಾಕ್‌ಮಿಲ್ಲನ್ ಕಂಪನಿ ಆಫ್ ಇಂಡಿಯಾ ಲಿಮಿಟೆಡ್.
೮. ಸರ್ಕಾರ್‌. ಡಿ.ಸಿ., ೧೯೭೪. ಪೊಲಿಟಿಕಲ್ ಆಂಡ್ ಅಡ್ಮಿನಿಸ್ಟ್ರೇಟಿವ್ ಸಿಸ್ಟಂ ಇನ್ ಏನ್ಶಿಯಂಟ್ ಆಂಡ್ ಮಿಡಿವಲ್ ಇಂಡಿಯಾ, ನ್ಯೂಡೆಲ್ಲಿ.
* * *
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೩. ಯೂರೋಪ್ ಸಾಮ್ರಾಜ್ಯಶಾಹಿ ಯುಗ (೧)
ಪ್ರಾಚೀನ ಕಾಲದಿಂದಲೂ ಭಾರತದ ಬಂದರುಗಳು ಸಾಂಬಾರು ಪದಾರ್ಥಗಳು, ಮೆಣಸು, ಶುಂಠಿ ಇತ್ಯಾದಿ ವಸ್ತುಗಳಿಗೆ ಪ್ರಸಿದ್ಧವಾಗಿದ್ದವು. ಈ ವಸ್ತುಗಳನ್ನುಯುರೋಪಿನ ಗ್ರೀಕ್ ಮತ್ತು ರೋಮನ್ ಸಾಮ್ರಾಜ್ಯಗಳಿಗೆ ರಫ್ತು ಮಾಡಲಾಗುತ್ತಿತ್ತು. ಮಧ್ಯಕಾಲದಲ್ಲಿ ಯುರೋಪ್, ಭಾರತ ಮತ್ತು ದಕ್ಷಿಣಪೂರ್ವ ಏಷ್ಯಾದ ನಡುವಿನ ವ್ಯಾಪಾರ ವ್ಯವಹಾರಗಳು, ಪರ್ಶಿಯನ್ ಕೊಲ್ಲಿ, ಕೆಂಪು ಸಮುದ್ರ ಮತ್ತು ಏಷ್ಯಾದ ನಾರ್ತ್‌‌ವೆಸ್ಟ್ ಫ್ರಾಂಟಿಯರ್‌ನ ಕಣಿವೆಗಳು. ಹೀಗೆ ಬೇರೆ ಬೇರೆ ಮಾರ್ಗಗಳ ಮೂಲಕ ನಡೆಯುತ್ತಿದ್ದವು. ಏಷ್ಯಾದ ವ್ಯಾಪಾರವು ಅರಬ್ ವ್ಯಾಪಾರಿಗಳಿಂದ ನಡೆಯುತ್ತಿದ್ದರೆ, ಮೆಡಿಟರೇನಿಯನ್ ಹಾಗೂ ಯೂರೋಪಿನ ವ್ಯಾಪಾರವು ಇಟಾಲಿಯನ್ನರ ಏಕಸ್ವಾಮ್ಯಕ್ಕೆ ಒಳಪಟ್ಟಿತ್ತು.
ಯೂರೋಪಿನ ಜನರಿಂದ ಪೂರ್ವದೇಶಗಳ ಸಾಂಬಾರ ಪದಾರ್ಥಗಳಿಗೆ ಯಥೇಚ್ಛ ಬೇಡಿಕೆ ಇದ್ದುದರಿಂದ ಕ್ರಿ.ಶ.೧೫೦೦ರ ಹೊತ್ತಿಗೆ ಈ ವ್ಯಾಪಾರವು ಅತ್ಯಂತ ಲಾಭದಾಯಕವಾಗಿತ್ತು. ಇಟಲಿಯು ತನ್ನ ಸಂಪದ್ಭರಿತ ನಗರಗಳಾದ ವೆನಿಸ್, ಜಿನಿವಾ, ಮಿಲಾನ್, ಫ್ಲಾರೆನ್ಸ್ ಇತ್ಯಾದಿಗಳ ಮೂಲಕ ಭಾರತದ ಸಾಂಬಾರ ಪದಾರ್ಥಗಳನ್ನು ವಿತರಣೆ ಮಾಡುವ ಕೇಂದ್ರವಾಯಿತು. ಪಶ್ಚಿಮ ಯೂರೋಪಿನ ದೇಶಗಳು ಇಟಲಿಯ ಏಕಸ್ವಾಮ್ಯವನ್ನು ಇಲ್ಲವಾಗಿಸಿ ಅಟ್ಲಾಂಟಿಕ್ ಕರಾವಳಿಯ ಮೂಲಕ ಒಂದು ಪರ್ಯಾಯ ವ್ಯಾಪಾರ ಮಾರ್ಗವನ್ನು ಹುಡುಕುವ ಯತ್ನದಲ್ಲಿದ್ದವು.
ಕ್ರಿ.ಶ.೧೫ನೆಯ ಶತಮಾನದ ಉತ್ತರಾರ್ಧದಲ್ಲಿ ಬಲಿಷ್ಠವಾದ ಸಾಮ್ರಾಜ್ಯಗಳು, ಕೇಂದ್ರೀಕೃತ ರಾಜ್ಯಗಳು (ನೇಷನ್ ಸ್ಟೇಟ್ಸ್) ಉದಯವಾಗಿದ್ದರಿಂದ, ಯುರೋಪಿನ ಆರ್ಥಿಕ ಏಕಸ್ವಾಮ್ಯಕ್ಕೆ ಧಕ್ಕೆ ಬಂತು. ಸ್ಟೇನ್, ಪೋರ್ಚುಗಲ್ ದೇಶಗಳು ಹಾಗೂ ಇತರ ರಾಜ್ಯಗಳು ಹೊಸ ಭೂ ಪ್ರದೇಶಗಳನ್ನು ಆವಿಷ್ಕರಿಸುವ ನಾವಿಕರ ಸಾಹಸಕ್ಕೆ ಪ್ರೋತ್ಸಾಹ ನೀಡಿದವು. ಸಮುದ್ರಯಾನ ಕೈಗೊಂಡ ನಾವಿಕರು ಹೊಸ ವೈಜ್ಞಾನಿಕ ಬೆಳವಣಿಗೆಗಳಾದ ದಿಕ್ಸೂಚಿ, ಸಮುದ್ರ ಮಟ್ಟದಿಂದ ಎತ್ತರವನ್ನು ಕಂಡುಹಿಡಿಯುವ ಆಸ್ಟ್ರೋಲೇಬ್, ಗನ್‌ಪೌಡರ್, ಭೂಪಟ ಬರೆಯುವ ಕಲೆ (Cartography) ಇತ್ಯಾದಿಗಳ ಸಹಾಯವನ್ನು ಪಡೆದುಕೊಂಡರು. ಇದರ ಜೊತೆಗೆ ಪೂರ್ವದೇಶಗಳ ಸಂಪತ್ತಿನ ಬಗ್ಗೆ ಮಾರ್ಕೋಪೋಲೋ ಮತ್ತು ಕಾಸ್ಮೋಸ್ ಎಂಬ ಈಜಿಪ್ಟಿನ ವ್ಯಾಪಾರಿ ಮುಂತಾದವರು ಹೇಳುತ್ತಿದ್ದ ಕತೆಗಳು, ಧರ್ಮಪ್ರಚಾರಕ್ಕಾಗಿ ಉತ್ಸಾಹಿತರಾಗಿದ್ದ ಮಿಶನರಿಗಳು – ಇವುಗಳೂ ಸಹ ಸಮುದ್ರಯಾನಕ್ಕೆ ಸ್ಫೂರ್ತಿ ನೀಡಿದವು.
ಇನ್ನೂ ಕೆಲವು ವಿದ್ವಾಂಸರ ಪ್ರಕಾರ ೧೪೫೩ರಲ್ಲಿ ಟರ್ಕಿಯ ರಾಜ ಎರಡನೆಯ ಮಹಮ್ಮದ್‌ನು ಕಾನ್‌ಸ್ಟಾಂಟಿನೋಪಲ್ ಅನ್ನು ವಶಪಡಿಸಿಕೊಂಡಿದ್ದರಿಂದ ಪೌರ್ವಾತ್ಯ ಹಾಗೂ ಪಾಶ್ಚಿಮಾತ್ಯ ರಾಷ್ಟ್ರಗಳ ಮಧ್ಯೆ ಇದ್ದ ಪ್ರಾಚೀನ ವ್ಯಾಪಾರ ಮಾರ್ಗವು ಇಲ್ಲದಂತಾಯಿತು. ಇದರಿಂದ ಯೂರೋಪಿನ ವರ್ತಕರು ಪರ್ಯಾಯ ಮಾರ್ಗದ ಅನ್ವೇಷಣೆಯಲ್ಲಿದ್ದರು. ಆದರೆ ಈ ವಾದವನ್ನು ಬಹಳಷ್ಟು ವಿದ್ವಾಂಸರು ಒಪ್ಪುವುದಿಲ್ಲ ಎಂಬ ಅಭಿಪ್ರಾಯವಿದೆ.
ಭಾರತದಲ್ಲಿ ಪೋರ್ಚುಗೀಸರು
ಅಟ್ಲಾಂಟಿಕ್ ಸಾಗರದ ಮೂಲಕ ಪೂರ್ವದೇಶಗಳಿಗೆ ಬರುವ ಮೊದಲ ಪ್ರಯತ್ನ ಮಾಡಿದ್ದು ಪೋರ್ಚುಗಲ್ ಹಾಗೂ ಸ್ಪೇನ್‌ಗಳು. ೧೪೯೪ರಲ್ಲಿ ಸ್ಪೇನ್‌ನ ಕೊಲಂಬಸ್ ಇಂಡಿಯದ ಕಡೆ ಹೊರಟು ತಲುಪಿದ್ದು ಅಮೇರಿಕಾಕ್ಕೆ. ೧೪೮೬ರಲ್ಲಿ ಬಾರ್ತ್‌ಲೋಮಿಯೋ ಡಯಾಸ್ ತನ್ನ ಯಾನವನ್ನು ಆರಂಭಿಸಿದರೂ ಆಫ್ರಿಕಾದ ತೀರವನ್ನು ದಾಟಿ ಮುಂದೆ  ಹೋಗಲಿಲ್ಲ. ೧೪೯೮ರ ಫೆಬ್ರವರಿ ೨೪ರಂದು ಯಾನ ಆರಂಭಿಸಿದ ವಾಸ್ಕೋಡಿಗಾಮ ತನ್ನ ಎರಡು ಹಡಗುಗಳೊಂದಿಗೆ ಗುಡ್‌ಹೋಪ್ ಭೂಶಿರದ ಮೂಲಕ ಕಲ್ಲಿಕೋಟೆಯನ್ನು ತಲುಪಿದ. ಕಲ್ಲಿಕೋಟೆಯ ಅರಬ್ ವರ್ತಕರ ವಿರೋಧದ ನಡುವೆಯೂ, ತನ್ನ ಸಮುದ್ರಯಾನಕ್ಕೆ ಖರ್ಚಾದ ಹಣದ ೬೦ಪಟ್ಟು ಹೆಚ್ಚು ಮೌಲ್ಯದ  ಭಾರೀ ಸರಕಿನೊಂದಿಗೆ ಹಿಂತಿರುಗಿದ. ಹೀಗೆ ಒಂದು ಶತಮಾನದವರೆಗೆ ಪೋರ್ಚುಗೀಸರು ಪೂರ್ವ ದೇಶಗಳ ವ್ಯಾಪಾರದ ಮೇಲೆ ತಮ್ಮ ಏಕೈಕ ಹಿಡಿತವನ್ನು ಸಾಧಿಸಿದ್ದರು.
ಕಲ್ಲಿಕೋಟೆಯಲ್ಲಿ ಪೋರ್ಚುಗೀಸರು ಕ್ರಿ.ಶ.೧೫೦೦ರಲ್ಲಿ ಮೊದಲ ಕಾರ್ಖಾನೆಯನ್ನು ಸ್ಥಾಪಿಸಿದರು. ಹಾಗೆಯೇ ಭಾರತದ ಪಶ್ಚಿಮ ಕರಾವಳಿಯ ಪ್ರದೇಶಗಳಾದ ಕೊಚ್ಚಿನ್,  ಕಣ್ಣಾನೂರು, ಕ್ವಿಲಾನ್, ಮಂಗಳೂರು, ಹೊನ್ನಾವರ, ಭಟ್ಕಳ, ಗೋವಾ, ಡಿಯು, ಬಸ್ಸಿನ್, ಸೂರತ್ ಮತ್ತು ಡಾಮನ್‌ಗಳಲ್ಲೂ ಸಹ ಕಾರ್ಖಾನೆಗಳನ್ನು ಆರಂಭಿಸಿದರು. ನಂತರ ಮೊಗಲರ ಅನುಮತಿ  ಪಡೆದು ಪೂರ್ವ  ಕರಾವಳಿಯ ಚಿತ್ತಗಾಂಗ್, ಸತ್‌ಗಾಂವ್ ಮತ್ತು ಹೂಗ್ಲಿಗಳಲ್ಲೂ  ಕಾರ್ಖಾನೆಗಳನ್ನು ಸ್ಥಾಪಿಸಿದರು.
ಪೋರ್ಚುಗೀಸರು ಮೆಣಸು, ಶುಂಠಿ, ದಾಲ್ಚಿನ್ನಿ, ಏಲಕ್ಕಿ, ಶ್ರೀಗಂಧ, ಮಸ್ಲಿನ್ ಪದಾರ್ಥಗಳಲ್ಲಿದೆ. ಆನೆ ಮುಂತಾದ ಪ್ರಾಣಿಗಳನ್ನು ಆಮದು ಮಾಡಕೊಳ್ಳುತ್ತಿದ್ದರು. ಇವಕ್ಕೆ ಪ್ರತಿಯಾಗಿ ಕೊಡಲು ಅವರಲ್ಲಿ ಏನೂ ಇಲ್ಲದ್ದರಿಂದ ಚಿನ್ನ -ಬೆಳ್ಳಿಯ ಗಟ್ಟಿಗಳನ್ನು ವ್ಯಾಪಾರಕ್ಕಾಗಿ ತರುತ್ತಿದ್ದರು.
ಮೊದಲಿನಿಂದಲೂ ಪೋರ್ಚುಗೀಸರ ಭಾರತದ ವ್ಯಾಪಾರದ ಮೇಲೆ ತಮ್ಮ ಏಕಸ್ವಾಮ್ಯವನ್ನು ಸಾಧಿಸಲು ಪ್ರಯತ್ನಿಸಿದರು. ಬೇರೆ ವ್ಯಾಪಾರಿಗಳು ಇಲ್ಲಿಗೆ ವ್ಯಾಪಾರಕ್ಕೆ ಬರದಂತೆ ತಡೆಯಲು ಭಾರತದ ರಾಜರನ್ನು ಅವರು ಒತ್ತಾಯಿಸಿದರು. ಕಲ್ಲಿಕೋಟೆಯ ಜಾಮೋರಿನ್‌ನಂಥ ರಾಜರು ಇಂಥ ಒತ್ತಾಯಗಳಿಗೆ ಮಣಿಯಲಿಲ್ಲ. ಆಗ ಅರೇಬಿಯನ್ ಸಮುದ್ರ ಹಾಗೂ ಭಾರತದ ಸಮುದ್ರದ ಮೇಲೆ ಸಾಗುವ ಎಲ್ಲ ವ್ಯಾಪಾರ ನೌಕೆಗಳ ಮೇಲೆ ಯುದ್ಧ ಸಾರಿದರು. ಹಡಗುಗಳ ಮೇಲೆ ಆಕ್ರಮಣವಾಗದಂತೆ ನೋಡಿಕೊಳ್ಳಬೇಕಾದರೆ ಪೋರ್ಚುಗಲ್ ಅಧಿಕಾರಿಗಳಿಂದ ಪಡೆದ “ಕರ್ತಾಜ್” ಅಥವಾ ಪಾಸುಗಳನ್ನು ಪಡೆಯಬೇಕಿತ್ತು. ಇಂಥ ಪಾಸುಗಳನ್ನು ಪಡೆಯುವಾಗ ಭಾರತದ ವರ್ತಕರು ಮುಖ್ಯ ಸಾಂಬಾರು ಪದಾರ್ಥಗಳಾದ ಮೆಣಸು, ಶುಂಠಿ ಇತ್ಯಾದಿಗಳನ್ನು ಹಡಗಿನಲ್ಲಿ  ಸಾಗಿಸುವಂತಿರಲಿಲ್ಲ. ಅಕ್ಬರನಂಥ ಚಕ್ರವರ್ತಿಗಳು, ಬಿಜಾಪುರದ ಆದಿಲ್‌ಶಾಹಿಗಳು ಮತ್ತು ಕಲ್ಲಿಕೋಟೆಯ ಜಾಮೊರಿನ್ -ಎಲ್ಲರೂ ಸಹ ಈ ಪಾಸುಗಳನ್ನು ಕೊಂಡಿದ್ದರು. ಹೀಗೆ ಪೋರ್ಚುಗೀಸರು ಆಯಕಟ್ಟಿನ ಜಾಗಗಳಲ್ಲಿ ಕೋಟೆಗಳನ್ನು ಕಟ್ಟುವ ಮೂಲಕ, ಪಾಸುಗಳನ್ನು ಮಾರುವ ಮೂಲಕ ಹಾಗೂ ಶತ್ರು ನೌಕೆಗಳ ಮೇಲೆ ಆಕ್ರಮಣ ಮಾಡುವ ಮೂಲಕ ಏಷ್ಯಾದಲ್ಲಿ ತಮ್ಮ ಏಕಸ್ವಾಮ್ಯವನ್ನು ಸ್ಥಾಪಿಸಿದರು.
ಆದರೆ ಪೋರ್ಚುಗೀಸರಿಗೆ ಬಹಳ ಕಾಲದವರೆಗೆ ಈ ಏಕಸ್ವಾಮ್ಯವನ್ನು ಉಳಿಸಿಕೊಳ್ಳಲು ಸಾಧ್ಯವಾಗಲಿಲ್ಲ. ಪೋರ್ಚುಗಲ್‌ನ ವರ್ತಕರಿಗೆ ಭೂಮಾಲೀಕ ಶ್ರೀಮಂತ ವರ್ಗಕ್ಕಿಂತ ಹೆಚ್ಚಿನ ಘನತೆ ಮತ್ತು ಅಧಿಕಾರಿಗಳು ಇರಲಿಲ್ಲ. ಮೇಲಾಗಿ ಅವರು ಧಾರ್ಮಿಕ ಅಸಹಿಷ್ಣುತೆಯ ನೀತಿಯನ್ನು ಅನುಸರಿಸಿದ್ದಲ್ಲದೆ, ಬಲವಂತವಾದ ಮತಾಂತರಗಳಲ್ಲಿ ತೊಡಗಿದ್ದರು. ೧೬ನೆಯ ಶತಮಾನದ ಕೊನೆಯ ಭಾಗದಲ್ಲಿ ಇಂಗ್ಲೆಂಡ್, ಹಾಲೆಂಡ್ ಮತ್ತು ಫ್ರಾನ್ಸ್‌ಗಳು ಸ್ಪೇನ್ ಹಾಗೂ ಪೋರ್ಚುಗಲ್‌ನ ವಿಶ್ವವ್ಯಾಪಾರದ ಏಕಸ್ವಾಮ್ಯದ ವಿರುದ್ಧ ಭೀಕರ ಯುದ್ಧ ಆರಂಭಿಸಿದವು. ೧೫೮೦ರ ವೇಳೆಗೆ ಪೋರ್ಚುಗಲ್ ಸ್ಪೇನ್‌ನ ಅಧೀನದಲ್ಲಿತ್ತು. ೧೫೮೮ರಲ್ಲಿ ಇಂಗ್ಲೀಷರು ಸ್ಪೇನಿನ ನೌಕಾಪಡೆ ಆರ್ಮಡಾವನ್ನು ಸೋಲಿಸಿ, ಸ್ಪೇನಿನ ನೌಕಾಸ್ವಾಮ್ಯವನ್ನು ಸಂಪೂರ್ಣವಾಗಿ ಇಲ್ಲವಾಗಿಸಿದರು. ಇದರಿಂದ ಇಂಗ್ಲಿಷ್ ಹಾಗೂ ಡಚ್ ವರ್ತಕರು ಗುಡ್‌ಹೋಪ್ ಭೂಶಿರದ ಮಾರ್ಗವಾಗಿ ಪೌರ್ವಾತ್ಯ ದೇಶಗಳೊಂದಿಗೆ ವ್ಯಾಪಾರ ಆರಂಭಿಸಲು ಸಾಧ್ಯವಾಯಿತು.
೧೬ ಹಾಗೂ ೧೭ ನೆಯ ಶತಮಾನಗಳಲ್ಲಿ ಆದ ವ್ಯಾಪಾರಕ್ರಾಂತಿಯು ಯೂರೋಪಿನ ಮಾರುಕಟ್ಟೆಯನ್ನು ಭಾರೀ ಪ್ರಮಾಣದಲ್ಲಿ ವಿಸ್ತರಿಸಿದ್ದಲ್ಲದೆ ಹಣ ಆಧಾರಿತ ಆರ್ಥಿಕತೆಯನ್ನು ಜಾರಿಗೆ ತಂದಿತು. ೧೫ನೆಯ ಶತಮಾನದವರೆಗೆ ವರ್ತಕರು ಒಬ್ಬೊಬ್ಬನೇ ವ್ಯಾಪಾರ  ನಡೆಸುತ್ತಿದ್ದರು. ಆದರೆ ದೊಡ್ಡ ವ್ಯಾಪಾರ ವಹಿವಾಟು ನಡೆಸಲು ಬಹಳ ಬಂಡವಾಳ ಬೇಕಾಗಿದ್ದರಿಂದ, ರೆಗ್ಯುಲೇಟೆಡ್ ಕಂಪನಿಗಳು, ಜಾಯಿಂಟ್ ಸ್ಟಾಕ್ ಕಂಪನಿಗಳು ನಂತರ ಚಾರ್ಟರ್ಡ್‌ಕಂಪನಿಗಳು ಆರಂಭವಾದವು. ಇವುಗಳನ್ನು ಸರ್ಕಾರವೇ ಅಧಿಕೃತವಾಗಿ ಆರಂಭಿಸಬೇಕಿತ್ತು. ಪೂರ್ವದೇಶಗಳ ವ್ಯಾಪಾರವನ್ನು ತಮ್ಮ ವಶದಲ್ಲಿಟ್ಟುಕೊಳ್ಳಲು ಹಲವಾರು ಕಂಪನಿಗಳನ್ನು ಆರಂಭಿಸಲಾಯಿತು. ಅವುಗಳೆಂದರೆ, ದಿ ಇಂಗ್ಲಿಷ್ ಈಸ್ಟ್ ಇಂಡಿಯಾ ಕಂಪನಿ (೧೬೦೦), ದಿ ಡಚ್ ಈಸ್ಟ್ ಇಂಡಿಯಾ ಕಂಪನಿ (೧೬೧೨) ಮತ್ತು ದಿ ಫ್ರೆಂಚ್ ಈಸ್ಟ್ ಇಂಡಿಯಾ ಕಂಪನಿ (೧೬೬೪).
೧೭ನೆಯ ಶತಮಾನದಲ್ಲಿ ಯೂರೋಪ್ “ಮರ್ಕಂಟೈಲಿಸಂ” ಎಂಬ ವ್ಯಾಪಾರ ತತ್ವದ ಆಧಾರದ ಮೇಲೆ ವ್ಯಾಪಾರ ನಡೆಸುತ್ತಿತ್ತು. ಇದರ ಪ್ರಕಾರ ಚಿನ್ನ-ಬೆಳ್ಳಿಯ ಗಟ್ಟಿಗಳನ್ನು ದೇಶದ ಆರ್ಥಿಕ ಶಕ್ತಿಯ ದ್ಯೋತಕವಾಗಿ ಪರಿಗಣಿಸಲಾಗುತ್ತಿತ್ತು. ಈ ಲೋಹಗಳನ್ನು ಸಂಗ್ರಹಿಸಲು ಸರ್ಕಾರ ರಫ್ತನ್ನು ಹೆಚ್ಚಿಸಿ ಆಮದನ್ನು ಕಡಿತಗೊಳಿಸಬೇಕಿತ್ತು. ಜೊತೆಗೆ ವಸಾಹತುಗಳನ್ನು ತಮ್ಮ ರಫ್ತು ಉತ್ಪನ್ನಗಳಿಗೆ ಮಾರುಕಟ್ಟೆಯಾಗಿಸಿ, ಅಲ್ಲಿಂದಲೂ ಸಾಧ್ಯವಾದಷ್ಟು ಅಮೂಲ್ಯ ಲೋಹಗಳನ್ನು ಆಮದು, ಮಾಡಿಕೊಳ್ಳುವ ಹವಣಿಕೆ ಯೂರೋಪಿನದಾಗಿತ್ತು. ವ್ಯಾಪಾರ ವಹಿವಾಟಿನ ಪ್ರತಿಸ್ಪರ್ಧಿಗಳನ್ನು ಸೋಲಿಸಲು ಹಾಗೂ ತನ್ನ ವಸಾಹತುಗಳನ್ನು ರಕ್ಷಿಸಲು ಅದು ಯುದ್ದಕ್ಕೂ ಸಿದ್ಧವಾಗಿತ್ತು.
ವ್ಯಾಪಾರ ತತ್ವದ ವಿಚಾರಗಳು ೧೬೦೦ ಮತ್ತು ೧೭೦೦ರ ಅವಧಿಯಲ್ಲಿ ಬಹಳಷ್ಟು ಪ್ರಭಾವಶಾಲಿಯಾಗಿದ್ದವು. ಕ್ರಮೇಣ ಚಿನ್ನ-ಬೆಳ್ಳಿಗಳು ದೇಶವನ್ನು ಶ್ರೀಮಂತವಾಗಿಸಲಾರವೆಂಬ ಸತ್ಯ ಅರಿವಿಗೆ ಬಂತು. ಉದಾಹರಣೆಗೆ ಸ್ಟೇನ್‌ನಲ್ಲಿ ಇಂಥ ಲೋಹಗಳನ್ನು ಅಮೆರಿಕದ ವಸಾಹತುಗಳಿಂದ ಸಂಗ್ರಹಿಸಿದ್ದರೂ ಅವು ಬಹಳ ಕಾಲ ಉಳಿಯಲಿಲ್ಲ. ಇವುಗಳಿಂದ ಸ್ಟೇನಿನ ಜನ ಇಂಗ್ಲೆಂಡ್, ಹಾಲೆಂಡ್‌ಗಳಲ್ಲಿ ಉತ್ಪಾದನೆಯನ್ನು ಹೆಚ್ಚಿಸಲು ಸಹಾಯಕಾರಿಯಾಗಿದ್ದ ವ್ಯವಸಾಯದ ಹಾಗೂ ಕೈಗಾರಿಕೆಯ ಸಾಧನಗಳನ್ನು ಕೊಂಡರು. ಯೂರೋಪ್‌ನಲ್ಲಿ ಎಲ್ಲ ವಸ್ತುಗಳ ಬೆಲೆ ಏರಿತು. ಬೆಲೆ ಏರಿಕೆ, ಆರ್ಥಿಕ ಸ್ಥಿತಿಯ ಸ್ಥಗಿತತೆ, ಧಾರ್ಮಿಕ ಯುದ್ಧಗಳು, ಜನಸಂಖ್ಯೆಯ ಇಳಿಕೆ ಇತ್ಯಾದಿ ಕಾರಣಗಳಿಂದ ಪೋರ್ಚುಗಲ್, ಸ್ಟೇನ್, ಇಟಲಿ ಹಾಗೂ ಯೂರೋಪಿನ ಬಹುಭಾಗಗಳು ೧೭ನೆಯ ಶತಮಾನದ ಆದಿಭಾಗದಲ್ಲಿ ಒಂದು ಬಗೆಯ ಸಂಕಷ್ಟಕ್ಕೆ ಒಳಗಾದವು. ಆದರೆ ಈ ಸಂಕಷ್ಟವು ಯೂರೋಪಿನ ಎಲ್ಲ ಕಡೆ ವ್ಯಾಪಿಸಲಿಲ್ಲ. ಡಚ್ಚರು ಹಾಗೂ ಇಂಗ್ಲಿಷರು ಈ ಸಂಕಷ್ಟದ ಸ್ಥಿತಿಯನ್ನು ಮೀರಿ ಆರ್ಥಿಕ ಸ್ಥಿತಿಯನ್ನು  ಸುಧಾರಿಸಿದರು. ಫ್ರಾನ್ಸ್ ಸಹ ತನ್ನ ವ್ಯಾಪಾರ ತತ್ವದ ಸಹಾಯದಿಂದ ಈ ಸ್ಥಿತಿಯನ್ನು ಸಮರ್ಥವಾಗಿ ಎದುರಿಸಿತು. ಕ್ರಿ.ಶ.೧೭೦೦ರ ವೇಳೆಗೆ ಹಾಲೆಂಡ್, ಫ್ರಾನ್ಸ್ ಮತ್ತು ಇಂಗ್ಲೆಂಡ್‌ಗಳು ಯುರೋಪಿನ ಪ್ರಮುಖ ಶಕ್ತಿಗಳಾಗಿದ್ದವು. ಆದರೆ ೧೮ನೆಯ ಶತಮಾನದಲ್ಲಿ  ಇವೆಲ್ಲವೂ ಪರಸ್ಪರ ವಿರೋಧೀ ವಸಾಹತುಶಕ್ತಿಗಳಾಗಿ ಬೆಳೆದವು. ಬ್ರಿಟನ್ ತನ್ನ ಕೈಗಾರಕಾಕ್ರಾಂತಿಯ ಬಲದಿಂದ ೧೮ನೆಯ ಶತಮಾನದಲ್ಲಿ ಅತ್ಯಂತ ಬಲಿಷ್ಠ ರಾಷ್ಟ್ರವಾಗಿ ಉದಯವಾಯಿತು.
ಭಾರತದಲ್ಲಿ ಡಚ್ಚರು
ತಮ್ಮ ವ್ಯಾಪಾರವನ್ನು ಅಭಿವೃದ್ಧಿಗೊಳಿಸುವ ಸಲುವಾಗಿ ೧೬೦೨ರಲ್ಲಿ ಡಚ್ಚರು ಡಚ್ ಈಸ್ಟ್‌ಇಂಡಿಯಾ ಕಂಪನಿಯನ್ನು ಸ್ಥಾಪಿಸಿದರು. ಅವರು ತಮ್ಮ ಮೊದಲ ಕಾರ್ಖಾನೆಗಳನ್ನು ಕ್ರಿ.ಶ. ೧೬೦೬ರಲ್ಲಿ ಮಚಲಿಪಟ್ನಂ ಹಾಗೂ ಉತ್ತರ ಕೋರಮಂಡಲ್‌ನ ಪೇಟಪುಲಿಯಲ್ಲಿ ಸ್ಥಾಪಿಸಿದರು. ಆಗ ಡಚ್ಚರು ಮುಖ್ಯಗುರಿ ಭಾರತವಾಗಿರದೆ, ಹೆಚ್ಚು ಸಾಂಬಾರ ಪದಾರ್ಥಗಳು ದೊರೆಯುತ್ತಿದ್ದ ಇಂಡೋನೇಷ್ಯಾದ ದ್ವೀಪಗಳಾದ ಜಾವಾ, ಸುಮಾತ್ರಾಗಳಾಗಿದ್ದವು. ಆದರೆ ಕ್ರಮೇಣ  ಭಾರತದ ಬಟ್ಟೆಗಳ ಗುಣಮಟ್ಟ ಇಂಡೋನೇಷ್ಯಾಕ್ಕಿಂತ ಒಳ್ಳೆಯದು ಎಂದು ಅರಿವಾದಾಗ, ಅವರು ಪುಲಿಕಾಟ್, ಕ್ಯಾಂಬೆ, ಸೂರತ್, ಆಗ್ರಾ, ಹರಿಹರಪುರ, ಪಾಟ್ನಾ, ಉದಯ್‌ಗಂಜ್, ಚಿನ್ಸುರಾ, ಖಾಸಿಂಬಜಾರ್, ಬರಂಗೋರೆ, ಬಾಲಸೋರ್ ಮತ್ತು ನಾಗಪಟ್ಟಣಂಗಳಲ್ಲಿ ಕಾರ್ಖಾನೆಗಳನ್ನು ಆರಂಭಿಸಿದರು. ೧೬೫೮ರಲ್ಲಿ ಸಿಲೋನ್ ಅನ್ನೂ ಸಹ ಅವರು ಪೋರ್ಚುಗೀಸರಿಂದ ವಶಪಡಿಸಿಕೊಂಡರು.
ಹತ್ತಿಯ ಜೊತೆಗೆ ಇಂಡಿಗೋ(ನೀಲಿ), ಪೆಟ್ಲುಪ್ಪು, ಅಫೀಮು, ಕಚ್ಚಾರೇಷ್ಮೆ ಇತ್ಯಾದಿ ವಸ್ತುಗಳ ಸಹಾಯದಿಂದ ಡಚ್ಚರು ಪೋರ್ಚುಗೀಸರ ಹಿಡಿತದಲ್ಲಿದ್ದ ಏಷ್ಯಾದ ವ್ಯಾಪಾರವನ್ನು ತಮ್ಮ ಕೈವಶಮಾಡಿಕೊಂಡರು. ವ್ಯಾಪಾರದ ಸಮಯದಲ್ಲಿ ಗೋವವನ್ನು ಮುಚ್ಚಿದ್ದಲ್ಲದೆ, ೧೬೪೧ರಲ್ಲಿ ಮಲಕ್ಕಾವನ್ನು, ೧೬೫೫-೫೬ರಲ್ಲಿ ಕೊಲಂಬೋವನ್ನು ಹಾಗೂ ೧೬೫೯-೬೩ರಲ್ಲಿ ಕೊಚ್ಚಿನ್‌ಅನ್ನು ವಶಪಡಿಸಿಕೊಂಡರು. ಇದರಿಂದ ಡಚ್ಚರು, ಪೋರ್ಚುಗೀಸರನ್ನು ಏಷ್ಯಾದಿಂದ ಸಂಪೂರ್ಣವಾಗಿ ನಿರ್ಮೂಲನ ಮಾಡಿದಂತಾಯಿತು. ಇಷ್ಟಲ್ಲದೆ ಇಂಗ್ಲಿಷರನ್ನೂ ಸಹ ಡಚ್ಚರು ದಕ್ಷಿಣ ಪೂರ್ವ ಏಷ್ಯಾದಿಂದ ಹೊರಗಟ್ಟಿದರು. ಡಚ್ಚರು ಹಾಗೂ ಇಂಗ್ಲಿಷರ ನಡುವಿನ ಕಾದಾಟಗಳು ೧೬೫೩-೫೪ರ ನಂತರ ಹೆಚ್ಚಾದವು. ಒಮ್ಮೆ ಸೂರತ್‌ನ ಬಳಿ ಡಚ್ಚರ ಹಡಗುಗಳು ಬಂದಿದ್ದರಿಂದ ಇಂಗ್ಲಿಷರು ತಮ್ಮ ವ್ಯಾಪಾರವನ್ನು ರದ್ದುಗೊಳಿಸಬೇಕಾಯಿತು. ೧೬೭೨-೭೪ರಲ್ಲಿ ಡಚ್ಚರು ಮತ್ತೆ ಸೂರತ್ ಹಾಗೂ ಬಾಂಬೆಗಳಲ್ಲಿ ಇಂಗ್ಲಿಷ್ ವಸಾಹತುಗಳನ್ನು ಸ್ಥಾಪಿಸಿದಂತೆ ತಡೆದರು. ಇದಕ್ಕೆ ಪ್ರತಿಯಾಗಿ ಇಂಗ್ಲಿಷರು ಪೋರ್ಚುಗೀಸರೊಂದಿಗೆ ಸೇರಿ ೧೭೫೯ರಲ್ಲಿ ಡಚ್ಚರನ್ನು ಸೋಲಿಸಿದ್ದರಿಂದ, ಡಚ್ಚರ ಪ್ರಾಬಲ್ಯ ಕಡಿಮೆಯಾಯಿತು. ಕೊನೆಗೆ ಡಚ್ಚರು ೧೭೯೫ರಲ್ಲಿ ತಮ್ಮ ಕೊನೆಯ ನೆಲೆಯನ್ನು ಕಳೆದುಕೊಂಡರು.
ಇಂಗ್ಲಿಷ್ ಈಸ್ಟ್ ಇಂಡಿಯಾ ಕಂಪನಿ
ಇಂಗ್ಲೆಂಡಿನ ರಾಣಿ ೧೬೦೦ರ ಡಿಸೆಂಬರ್ ೩೧ರಂದು ರಾಯಲ್ ಚಾರ್ಟರ್ (ರಾಜ ಶಾಸನ) ಅನ್ನು ಹೊರಡಿಸಿದ್ದರ ಪರಿಣಾಮವಾಗಿ ಇಂಗ್ಲಿಷ್ ಈಸ್ಟ್ ಇಂಡಿಯಾ ಕಂಪನಿ ಆರಂಭವಾಯಿತು. ಅದು ೧೬೦೮ರಲ್ಲಿ ತನ್ನ ಮೊದಲ ಕಾರ್ಖಾನೆಯನ್ನು ಆರಂಭಿಸಿದ್ದು ಸೂರತ್‌ನಲ್ಲಿ. ಕಂಪನಿಯು ಕ್ಯಾಪ್ಟನ್ ಹಾಕಿನ್ಸ್‌ನನ್ನು ಚಕ್ರವರ್ತಿ ಜಹಾಂಗೀರನ ಆಸ್ಥಾನಕ್ಕೆ ಕೆಲವುವ ಸಹಾಯಗಳನ್ನು ಪಡೆಯಲು ಕಳುಹಿಸಿತು. ಮೊದಲು ಅವರನ್ನು ಸ್ನೇಹದಿಂದ ಬರಮಾಡಿಕೊಳ್ಳಲಾಯಿತಾದರೂ, ಪೊರ್ಚುಗೀಸರ ಸಂಚಿನಿಂದ ಕೊನೆಗೆ ಆಗ್ರಾದಿಂದ ಅವನನ್ನು ಹೊರಗಟ್ಟಿದರು. ಇದರಿಂದ ಇಂಗ್ಲಿಷರು ಮೊಗಲರಿಂದ ಸಹಾಯ ಪಡೆಯಬೇಕಾದರೆ ಪೋರ್ಚುಗೀಸರೊಂದಿಗಿನ ಬಾಂಧವ್ಯ ಅಗತ್ಯವಾದದ್ದು ಎಂಬ ಸತ್ಯವನ್ನು ಅರಿತುಕೊಂಡಿದ್ದರು. ೧೬೧೧ರಲ್ಲಿ ಸೂರತ್‌ನ ಬಳಿ ಪೋರ್ಚುಗೀಸರ ನೌಕಾಪಡೆಯು ಸೋಲನ್ನನುಭವಿಸಿದ್ದರಿಂದ, ಜಹಾಂಗೀರನು ಇಂಗ್ಲಿಷರಿಗೆ ೧೬೧೩ರಲ್ಲಿ ಸೂರತ್‌ನ ಬಳಿ ಒಂದು ಶಾಶ್ವತ ಕಾರ್ಖಾನೆಯನ್ನು ಸ್ಥಾಪಿಸಲು ಅನುಮತಿ ನೀಡಿದ.  ಅವರು ಆಗ್ರಾ, ಅಹಮದಾಬಾದ್, ಭರೂಚ್ ಮತ್ತು ಮಚಲೀಪಟ್ಟಣಂಗಳಲ್ಲಿ ಸಹ ಕಾರ್ಖಾನೆಗಳನ್ನು ಸ್ಥಾಪಿಸಿದ್ದರು.
೧೬೧೫ರಲ್ಲಿ ಸರ್ ಥಾಮಸ್‌ರೋ ಎಂಬ ರಾಯಭಾರಿ ಮೊಗಲರ ಆಸ್ಥಾನಕ್ಕೆ ಭೇಟಿ ನೀಡಿ, ಮೊಗಲ್ ಸಾಮ್ರಾಜ್ಯದ ಎಲ್ಲ ಕಡೆ ಕಾರ್ಖಾನೆಗಳನ್ನು ಆರಂಭಿಸಲು ಹಾಗೂ ವ್ಯಾಪಾರ ನಡೆಸಲು ಅನುವಾಗುವಂತೆ ಫರ್ಮಾನನ್ನು ಪಡೆಯಲು ಯಶಸ್ವಿಯಾದ. ಇಂಗ್ಲಿಷರ ಈ ಯಶಸ್ಸನ್ನು ಕಂಡು ಪೋರ್ಚುಗೀಸರಿಗೆ ಸಿಟ್ಟು ಬಂದಿತು. ೧೬೨೦ ರಲ್ಲಿ ನಡೆದ ಯುದ್ಧದಲ್ಲಿ ಪೋರ್ಚುಗೀಸರ ನೌಕಾಪಡೆಯನ್ನು ಸೋಲಿಸುವುದರೊಂದಿಗೆ ಇಂಗ್ಲಿಷರ ಪ್ರಾಬಲ್ಯಕ್ಕೆ ಸಮರ್ಥನೆ ಸಿಕ್ಕಿದಂತಾಯಿತು. ೧೬೩೩ರಲ್ಲಿ ಮೊಗಲರು ಪೋರ್ಚುಗೀಸರ ರಾಜಕೂಮಾರಿಯ ಮದುವೆಯ ಸಂದರ್ಭದಲ್ಲಿ ವರದಕ್ಷಿಣೆಯ ರೂಪವಾಗಿ ಅವರು ಬಾಂಬೆ ದ್ವೀಪವನ್ನು ಎರಡನೇ ಚಾರ್ಲ್ಸ್‌‌ಗೆ ನೀಡಿದರು. ಕೊನೆಗೆ ಪೋರ್ಚುಗೀಸರು ಗೋವಾ, ಡಿಯು ಮತ್ತು ಡಾಮನ್‌ಗಳ ಹೊರತಾಗಿ ಭಾರತದ ಎಲ್ಲ ನೆಲೆಗಳನ್ನು ಕಳೆದುಕೊಂಡರು. ೧೬೩೯ರಲ್ಲಿ ಅವರು ಸ್ಥಳೀಯ ರಾಜನಿಂದ ಮದ್ರಾಸ್‌ಅನ್ನು ಗುತ್ತಿಗೆಗೆ ಪಡೆದನು. ಆ ರಾಜನು ಇಂಗ್ಲಿಷರಿಗೆ ಈ ಸ್ಥಳದಲ್ಲಿ ಕೋಟೆಯನ್ನು ಭದ್ರಪಡಿಸುವ, ಆಡಳಿತ ನಡೆಸುವ ಹಾಗೂ ನಾಣ್ಯಗಳನ್ನು ತಯಾರಿಸುವ ಅನುಮತಿ ನೀಡಿದ. ಇದಕ್ಕೆ ಪ್ರತಿಯಾಗಿ ಅವರು ಬಂದರಿನಲ್ಲಿ ಸಂಗ್ರಹವಾದ ತೆರಿಗೆಯಲ್ಲಿ ಅರ್ಧವನ್ನು ರಾಜನಿಗೆ ನೀಡಬೇಕಾಗಿತ್ತು. ಇಂಗ್ಲಿಷರು ಅಲ್ಲಿ ಸೇಂಟ್‌ಜಾರ್ಜ್‌ಎಂಬ ಕೋಟೆಯನ್ನು ಕಟ್ಟಿದರು.
ಪೂರ್ವ ಭಾರತದಲ್ಲಿ ಅವರು ಒರಿಸ್ಸಾದ ಬಾಲಸೋರ್ (೧೬೩೩) ಹಾಗೂ ಬಂಗಾಳದ ಹೂಗ್ಲಿಗಳಲ್ಲಿ (೧೬೫೧) ಕಾರ್ಖಾನೆಗಳನ್ನು ಆರಂಭಿಸಿದರು. ಶೀಘ್ರದಲ್ಲಿಯೇ ಅವರು ಒರಿಸ್ಸಾದ ಪಟ್ನಾ ಮತ್ತು ಡಕ್ಕಾ ಹಾಗೂ ಬಂಗಾಳದ ಖಾಸಿಂಬಜಾರ್‌ಗಳಲ್ಲಿ ಸಹ ಕಾರ್ಖಾನೆಗಳನ್ನು ಆರಂಭಿಸಿದರು. ಔರಂಗಜೇಬನ ಅವಧಿಯಲ್ಲಿ ಮೊಗಲರು ಹಾಗೂ ಕಂಪನಿಯ ಸಂಬಂಧಗಳಲ್ಲಿ  ಕೆಲವು ಬದಲಾವಣೆಗಳಾಗುತ್ತದ್ದವು. ಈ ವೇಳೆಗೆ ಇಂಗ್ಲಿಷರು ಮದ್ರಾಸ್ ಹಾಗೂ ಬಾಂಬೆಯ ವಸಾಹತುಗಳ ದೆಸೆಯಿಂದ ಹೆಚ್ಚು ಪ್ರಾಬಲ್ಯಗಳಿಸಿದ್ದರು. ಔರಂಗಜೇಬನು ಮರಾಠರ ವಿರುದ್ಧದ ಆಂದೋಲನದಲ್ಲಿ ಸಕ್ರಿಯವಾಗಿದ್ದ. ಆದ್ದರಿಂದ ಬ್ರಿಟಿಷರು ಬರೀ ಬೇಡಿಕೆಗಳನ್ನು ಸಲ್ಲಿಸುವ ತಮ್ಮ ನಿಲುವುಗಳನ್ನು ಬದಲಾಯಿಸಿಕೊಳ್ಳಬೇಕಾಯಿತು. ತಮ್ಮ ಬಲದ ಸಹಾಯದಿಂದ ಅವರು ಬೆಲೆಗಳನ್ನು ನಿಯಂತ್ರಿಸುವುದಲ್ಲದೆ,  ವ್ಯಾಪಾರದಲ್ಲಿ ಯಾವುದೇ ತೊಂದರೆಗಳಿಲ್ಲದೆ ತೊಡಗಿಸಿಕೊಳ್ಳಬಹುದಾಗಿತ್ತು. ಅವರು ಭಾರತದಲ್ಲಿ ತಮ್ಮ ವ್ಯಾಪಾರಕ್ಕೆ ಮೊಗಲರಿಂದಲೂ ಯಾವ ತಡೆ ಉಂಟಾಗದ, ಭಾರತದ ವಸ್ತುಗಳನ್ನು ಅಗ್ಗದ ಬೆಲೆಯಲ್ಲಿ ಕೊಂಡು ಹೆಚ್ಚಿನ ಬೆಲೆಗೆ ಮಾರುವಂಥ, ತಮ್ಮ ವಿರುದ್ಧ ಇದ್ದ ಬೇರೆ ಯೂರೋಪಿನ ವರ್ತಕರನ್ನು  ಬದಿಗೊತ್ತುವಂಥ ಮತ್ತು ತಮ್ಮ ವ್ಯಾಪಾರಕ್ಕೆ ಭಾರತದ ಯಾವುದೇ ನೀತಿನಿಯಮಗಳು ಅಡ್ಡಿ ಬರದಂಥ ಒಂದು ಬಲಿಷ್ಠ ರಾಜಕೀಯ ಶಕ್ತಿಯನ್ನು ಕಟ್ಟುವ ಕನಸನ್ನು ಕಾಣತೊಡಗಿದರು. ಈ ರಾಜಕೀಯ ಶಕ್ತಿಯಿಂದ ಅವರು ಭಾರತದ ಆದಾಯದ ಮೂಲಗಳನ್ನು ತಮ್ಮ ನಿಯಂತ್ರಣಕ್ಕೆ ತರಬಹುದಾಗಿತ್ತು. ೧೬೮೬ರಲ್ಲಿ  ಮೊಗಲರ ವಿರುದ್ಧ ಇಂಗ್ಲಿಷರು ಯುದ್ಧ ಸಾರಿದರು. ಇಂಗ್ಲಿಷರಿಗೆ ಮೊಗಲರ ನಿಜವಾದ ಪ್ರಾಬಲ್ಯದ ಅರಿವು ಇರಲಿಲ್ಲವಾದ್ದರಿಂದ ಅವರು ಬಂಗಾಳದಲ್ಲಿನ ತಮ್ಮ ಎಲ್ಲ ನೆಲೆಗಳನ್ನು ಕಳೆದುಕೊಳ್ಳಬೇಕಾಯಿತು. ಸೂರತ್, ಮಚಲಿಪಟ್ಟಣಂ ಹಾಗೂ ವಿಶಾಖಪಟ್ಟಣಂಗಳಲ್ಲಿನ ಅವರ ಕಾರ್ಖಾನೆಗಳನ್ನು ಮುಟ್ಟುಗೋಲು ಹಾಕಿಕೊಂಡಿದ್ದೇ ಅಲ್ಲದೆ, ಬಾಂಬೆಯ ಕೋಟೆಯನ್ನು ಸಹ ವಶಕ್ಕೆ ತೆಗೆದುಕೊಳ್ಳಲಾಯಿತು. ಮೊಗಲರ ಶಕ್ತಿಯ ಮುಂದೆ ತಮ್ಮ ಆಟ ನಡೆಯದಿದ್ದಾಗ ಅವರು ತಮ್ಮ ಹಳೆಯ ನೀತಿಯಾದ “ಬೇಡಿಕೆ ಹಾಗೂ ರಾಜನೀತಿ”ಗೆ (Petition and Diplomacy) ಮೊರೆ ಹೋದರು. ಇದರಂತೆ ಅವರು ಭಾರತದ ರಾಜರನ್ನು ತಮ್ಮ ವ್ಯಾಪಾರಕ್ಕೆ ರಕ್ಷಣೆ ನೀಡಬೇಕೆಂದು ಕೋರಿದರು. ಮೊಗಲರು ವಿದೇಶಿ ವ್ಯಾಪಾರದಿಂದ ಬರುವ ಲಾಭವನ್ನು ಮನಸ್ಸಿನಲ್ಲಿಟ್ಟುಕೊಂಡು ಇಂಗ್ಲಿಷರನ್ನು ಕ್ಷಮಿಸಿದರು. ಔರಂಗಜೇಬನು ೧,೫೦,೦೦೦ ರೂಪಾಯಿಗಳನ್ನು ಪರಿಹಾರಕ್ಕಾಗಿ ನೀಡುವಂತೆ ಶರತ್ತು ಹಾಕಿ ಅವರಿಗೆ ವ್ಯಾಪಾರಕ್ಕೆ ಅನುಮತಿ ನೀಡಿದ. ೧೬೯೧ರಲ್ಲಿ ಇಂಗ್ಲಿಷ್ ಕಂಪನಿಯು ವರ್ಷಕ್ಕೆ ೩೦೦೦ ರೂ.ಗಳನ್ನು ನೀಡಿ ಬಂಗಾಳದಲ್ಲಿ ತೆರಿಗೆಯಿಂದ ವಿನಾಯಿತಿ ಪಡೆಯಿತು. ೧೬೯೮ರಲ್ಲಿ ಕಂಪನಿಯು ಸುತನೌತಿ, ಕಲಿಕಾಟ ಮತ್ತು ಗೋವಿಂದಪುರ ಹಳ್ಳಿಗಳ ಜಮೀನ್ದಾರಿಯನ್ನು ಪಡೆದು ಅಲ್ಲಿ ಪೋರ್ಟ್‌‌ವಿಲಿಯಂ ಅನ್ನು ಕಟ್ಟಿಸಿತು. ಆದರೆ ೧೮ನೆಯ ಶತಮಾನದ ಮೊದಲ ಭಾಗದಲ್ಲಿ ಬಂಗಾಳವು ಮುರ್ಷಿದ್ ಅಲಿಖಾನ್ ಮತ್ತು ಅಲಿವರ್ದಿಖಾನ್‌ರಂಥ ಬಲಿಷ್ಠ ನವಾಬರ ಕೈಯಲ್ಲಿತ್ತು. ಅವರಿಗೆ ಇಂಗ್ಲಿಷ್ ವ್ಯಾಪಾರಿಗಳ ಮೇಲೆ ಬಹಳ ನಿಯಂತ್ರಣವಿತ್ತು. ಆದರೆ ಈ ನವಾಬರ ನಿರ್ಗಮನದ ನಂತರ ತಕ್ಷಣ ಕಂಪನಿಯು ಸಂಚು ಹೂಡಿ ನವಾಬರನ್ನು ಸೋಲಿಸುವಲ್ಲಿ ಸಫಲವಾಯಿತು.
ಈಸ್ಟ್ ಇಂಡಿಯಾ ಕಂಪನಿಯು, ಒಬ್ಬ ಗವರ್ನರ್, ಒಬ್ಬ ಡೆಪ್ಯೂಟಿ ಗವರ್ನರ್ ಹಾಗೂ ವರ್ತಕರಿಂದ ಚುನಾಯಿಸಲ್ಪಟ್ಟ ೨೪ ಸದಸ್ಯರನ್ನೊಳಗೊಂಡ ಸಮಿತಿಯನ್ನು ಒಳಗೊಂಡಿತ್ತು. ಈ ಸಮಿತಿಯು ಮುಂದೆ “ಕೋರ್ಟ್‌ಆಫ್ ಡೈರೆಕ್ಟರ್ಸ” ಎಂದು ಹೆಸರಾಗಿ, ಅವರ ಸದಸ್ಯರನ್ನು ಡೈರೆಕ್ಟರ್ ಎಂಬ ಹೆಸರಿನಿಂದ ಕರೆಯಲಾಗುತ್ತಿತ್ತು.
ಕಂಪನಿಯು ಪೂರ್ವದೇಶಗಳೊಂದಿಗಿನ ವ್ಯಾಪಾರದ ವಿಷಯದಲ್ಲಿ ಏಖಸ್ವಾಮ್ಯದ  ನೀತಿಯನ್ನು ಅನುಸರಿಸಿತು. ಈ ಏಕಸ್ವಾಮ್ಯಕ್ಕೆ ವಿರೋಧವಿದ್ದರೂ ಕಂಪನಿ ತನ್ನ ವಿಶೇಷ ಅಧಿಕಾರಗಳನ್ನು ಲಂಚದ ಆಮಿಷದ ಮೂಲಕ ಹಾಗೂ ಸರ್ಕಾರಕ್ಕೆ ಸಾಲ ನೀಡುವುದರ ಮೂಲಕ ಉಳಿಸಿಕೊಂಡಿತು. ೧೬೯೪ರಲ್ಲಿ ಪಾರ್ಲಿಮೆಂಟ್ ಒಂದು ನಿರ್ಣಯವನ್ನು ಅಂಗೀಕರಿಸಿ,  ಇಂಗ್ಲೆಂಡಿನ ಎಲ್ಲ ಪ್ರಜೆಗಳಿಗೂ ಪೂರ್ವದೇಶಗಳಲ್ಲಿ ವ್ಯಾಪಾರ ಮಾಡುವ ಅವಕಾಶ ಮಾಡಿಕೊಟ್ಟಿತು. ಆದರೆ “ಓಲ್ಡ್ ಕಂಪನಿ” ತನ್ನ ವಿಶೇಷ ಅಧಿಕಾರಗಳನ್ನು ಬಿಡಲು ಸಿದ್ಧವಿರಲಿಲ್ಲ. ಕೊನೆಗೆ, ಸಾಕಷ್ಟು ವಾದ-ವಿವಾದಗಳ ನಂತರ ೧೭೦೮ರಲ್ಲಿ ಎರಡೂ ಕಂಪನಿಗಳು ಸೇರಿ ವ್ಯಾಪಾರ ನಿರ್ಧರಿಸಿದವು. ಈ ಹೊಸ ಕಂಪನಿಯನ್ನು “ದಿ ಲಿಮಿಟೆಡ್ ಕಂಪನಿ ಆಫ್ ಮರ್ಚಂಟ್ಸ್ ಆಫ್ ಇಂಗ್ಲೆಂಡ್ ಟ್ರೇಡಿಂಗ್ ಟು ದಿ ಈಸ್ಟ್ ಇಂಡೀಸ್” ಎಂದು ಕರೆಯಲಾಯಿತು.
ಔರಂಗಜೇಬನ ಮರಣದ ನಂತರ ಭಾರತದಲ್ಲಿ ಮೊಗಲರ ಶಕ್ತಿ ಕುಂದಿತು. ಎಲ್ಲ ಕಡೆ ಸಣ್ಣಪುಟ್ಟ ರಾಜ್ಯಗಳು ತಲೆಯೆತ್ತಿದವು. ಇವು ಬ್ರಿಟಿಷರೊಂದಿಗೆ ಸ್ನೇಹದಿಂದ ಇರಲಿಲ್ಲವಾದರೂ ಅದಕ್ಕೆ ವಿದೇಶಿ ಆಕ್ರಮಣವನ್ನು ತಡೆಗಟ್ಟುವ ಸಾಮರ್ಥ್ಯವೂ ಇರಲಿಲ್ಲ. ಅವೆಲ್ಲವೂ ಸಹ ಉತ್ತರಾಧಿಕಾರದ ಪ್ರಶ್ನೆಯನ್ನಿಟ್ಟುಕೊಂಡು ಯುದ್ಧದಲ್ಲಿ ತೊಡಗಿದ್ದವು. ಇಂಥ ಸಂದರ್ಭವನ್ನು ಬಳಸಿಕೊಂಡು ಯುರೋಪಿಯನ್ ಶಕ್ತಿಗಳು ತಮ್ಮ ರಾಜಕೀಯ ವರ್ಚಸ್ಸನ್ನು ಹೆಚ್ಚಿಸಿಕೊಂಡು, ದಕ್ಷಿಣ ಭಾರತದ ಕೆಲವು ರಾಜ್ಯಗಳ ಮೇಲೆ ತಮ್ಮ ಹಿಡಿತ ಸ್ಥಾಪಿಸಿದರು. ಆದರೆ ತಮ್ಮ ವ್ಯಾಪಾರ ಹಾಗೂ ರಾಜಕೀಯ ಶಕ್ತಿಯನ್ನು  ಬೆಳೆಸಿಕೊಳ್ಳುವುದರಲ್ಲಿ ಇಂಗ್ಲಿಷರೊಬ್ಬರೇ ಮುಖ್ಯ ಪಾತ್ರ ವಹಿಸಲಿಲ್ಲ. ಅವರಿಗೆ ಫ್ರೆಂಚರಂಥ ಪ್ರಬಲ ಎದುರಾಳಿಯನ್ನು ಎದುರಿಸಬೇಕಿತ್ತು. ಅವರ ವಿರುದ್ಧ ಇಂಗ್ಲಿಷರು ೧೭೪೪ ರಿಂದ ೧೭೬೩ರವರೆಗೆ, ಸಂಪತ್ತು ಹಾಗೂ ಭೂಭಾಗಗಳನ್ನು ತಮ್ಮ ಹತೋಟಿಗೆ ತರಲು, ಸುಮಾರು ೨೦ ವರ್ಷಗಳ ಕಾಲ ಭೀಕರ ಯುದ್ಧ ನಡೆಸಬೇಕಾಯಿತು.
ಭಾರತದಲ್ಲಿ  ಫ್ರೆಂಚರು
ಫ್ರೆಂಚರು ೧೬೬೪ರಲ್ಲಿ ಬೇರೆಲ್ಲ ಯೂರೋಪಿಯನ್ ದೇಶಗಳಿಗಿಂತ ತಡವಾಗಿ “ದಿ ಫ್ರೆಂಚ್ ಈಸ್ಟ್ ಇಂಡಿಯಾ ಕಂಪನಿ”ಯನ್ನು ಸ್ಥಾಪಿಸಿದರು. ೧೬೬೮ರಲ್ಲಿ ಅವರು ಸೂರತ್‌ನಲ್ಲಿ ತಮ್ಮ ಪ್ರಥಮ ಕಾರ್ಖಾನೆಯನ್ನು ಸ್ಥಾಪಿಸಿದರು. ೧೬೭೩ರಲ್ಲಿ ಅವರಿಗೆ ಪೂರ್ವ ಕರಾವಳಿಯಲ್ಲಿ ಕಾಣಿಕೆಯಾಗಿ ಪಾಂಡಿಚೇರಿಯನ್ನು ಕೊಡಲಾಯಿತು. ಬಂಗಾಳದ ರಾಜ ಅವರಿಗೆ  ೧೬೭೪ರಲ್ಲಿ ಕಲ್ಕತ್ತಾದ ಬಳಿ ಒಂದು ಜಾಗವನ್ನು ಕೊಟ್ಟ. ಅಲ್ಲಿ ಅವನು ಚಂದ್ರನಾಗೋರ್ ಎಂಬ ಪಟ್ಟಣವನ್ನು ಸ್ಥಾಪಿಸಿದರು.
ಫ್ರೆಂಚ್ ಈಸ್ಟ್ ಇಂಡಿಯಾ ಕಂಪನಿಯು ಅನುದಾನಗಳಿಗೆ, ಸಬ್ಸಿಡಿಗಳಿಗೆ ಹಾಗೂ ಸಾಲಗಳಿಗೆ ಹೀಗೆ ಎಲ್ಲ ವಿಧದಲ್ಲೂ ಫ್ರೆಂಚ್ ಸರ್ಕಾರದ ಮೇಲೆ ಅವಲಂಬಿತವಾಗಿತ್ತು. ಆದರೆ ಫ್ರೆಂಚ್ ಸರ್ಕಾರವೇನೂ ಸಮರ್ಥವಾಗಿರಲಿಲ್ಲ. ಅದು ನಿರಂಕುಶವಾಗಿದ್ದುದಲ್ಲದೆ ಭ್ರಷ್ಟವೂ ಆಗಿದ್ದರಿಂದ ಫ್ರೆಂಚ್ ಈಸ್ಟ್ ಇಂಡಿಯಾ ಕಂಪನಿಯ ಆಡಳಿತವು ಶಿಥಿಲಗೊಂಡಿತು. ಮೇಲಾಗಿ ಅದಕ್ಕೆ ಮೊದಲಿನಿಂದ ಕೊನೆಯವರೆಗೆ ಆರ್ಥಿಕ ಕೊರತೆಯ ಸಮಸ್ಯೆ ಕಾಡಿತು.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೩. ಯೂರೋಪ್ ಸಾಮ್ರಾಜ್ಯಶಾಹಿ ಯುಗ (೨)
ಭಾರತದಲ್ಲಿ ಫ್ರೆಂಚರು ಮತ್ತು ಇಂಗ್ಲಿಷರ ಪೈಪೋಟಿ
ಔರಂಗಜೇಬನ ಮರಣದ ನಂತರ, ಅಧಿಕಾರದ ವಿಕೇಂದ್ರೀಕರಣವಾಗಿ, ಹಲವಾರು ಸಣ್ಣಪುಟ್ಟ ರಾಜ್ಯಗಳು ತಲೆಯೆತ್ತಿದ್ದವು. ಆಗ ಇಂಗ್ಲಿಷರು ಹಾಗೂ ಫ್ರೆಂಚರು ತಮ್ಮ ರಾಜಕೀಯ  ಹಾಗೂ ಭೌಗೋಳಿಕ ಪ್ರಾಬಲ್ಯವನ್ನು ಹೆಚ್ಚಿಸಿಕೊಳ್ಳುವ ಕನಸು ಕಾಣುತ್ತಿದ್ದರು. ಫ್ರೆಂಚರು ಮತ್ತು ಇಂಗ್ಲಿಷರು ಯುರೋಪ್ ಹಾಗೂ ಉತ್ತರ ಅಮೆರಿಕಾದ ವಸಾಹತುಗಳಲ್ಲಿ ಪರಸ್ಪರ ವಿರೋಧಿಗಳಾಗಿದ್ದರು. ಇವರು ಭಾರತದ ರಾಜಕಾರಣದಲ್ಲಿ ಮಧ್ಯ ಪ್ರವೇಶಿಸಿದ್ದರಿಂದ ಕರ್ನಾಟಕ ಯುದ್ಧಗಳ ಸಂದರ್ಭದಲ್ಲಿ ಫ್ರೆಂಚರು ಇಂಗ್ಲಿಷರು ಪರಸ್ಪರ ಎದುರಾಳಿಗಳಾದರು. ಇದರಿಂದ ಭಾರತದಲ್ಲಿ ಫ್ರೆಂಚರು ನಾಶವಾದರು.
೧೭೪೦ರಲ್ಲಿ ಆಸ್ಟ್ರಿಯಾದ ಉತ್ತರಾಧಿಪತ್ಯದ ಬಗ್ಗೆ ನಡೆದ ಯುದ್ಧದಲ್ಲಿ ಬ್ರಿಟಿಷರು ಹಾಗೂ ಫ್ರೆಂಚರು ಎದುರಾಳಿಗಳಾಗಿದ್ದರು. ಭಾರತದ ದಕ್ಷಿಣಪೂರ್ವ ಕರಾವಳಿಯಲ್ಲಿ ಫ್ರೆಂಚರ ಹಡಗುಗಳನ್ನು ವಶಕ್ಕೆ ತೆಗೆದುಕೊಂಡು ಇಂಗ್ಲಿಷರೇ ಯುದ್ಧ ಆರಂಭಿಸಿದರು. ಫ್ರೆಂಚರು ಮದ್ರಾಸ್‌ನ ಕೋಟೆಯ ಮೇಲೆ ದಾಳಿ ಮಾಡಿ ಅದನ್ನು ವಶಪಡಿಸಿಕೊಂಡರು. ಹೀಗೆ ಮೊದಲ  ಕರ್ನಾಟಕದ ಯುದ್ಧ ಆರಂಭವಾಯಿತು. ಬ್ರಿಟಿಷರು ಕರ್ನಾಟಕದ ನವಾಬನ ಆಡಳಿತಕ್ಕೊಳಪಟ್ಟಿದ್ದ ಮದ್ರಾಸನ್ನು ಫ್ರೆಂಚರಿಂದ ರಕ್ಷಿಸಬೇಕೆಂದು ಮನವಿ ಮಾಡಿದರು. ಇದಕ್ಕೆ  ಒಪ್ಪಿದ ನವಾಬನು, ತನ್ನ ನೆಲದ ಮೇಲೆ ಎರಡು ವಿದೇಶಿ ವ್ಯಾಪಾರಿ ಕಂಪನಿಗಳು ಯುದ್ಧ  ಮಾಡದಿರಲೆಂಬ ಉದ್ದೇಶದಿಂದ, ೧೦,೦೦೦ ಸೈನ್ಯವನ್ನು ಕಳುಹಿಸಿದ.  ಆದರೆ ನವಾಬನ ಸೈನ್ಯ ಅಡ್ಯಾರ್ ನದಿಯ ಬಳಿ ಸೋಲನ್ನನುಭವಿಸಿತು. ಈ ಯುದ್ಧದಿಂದ ಉತ್ತಮ ಯುದ್ಧಾಸ್ತ್ರಗಳು ಹಾಗೂ ಒಗ್ಗಟ್ಟನ್ನು ಹೊಂದಿದ್ದ ವಿದೇಶಿ ಸೈನ್ಯಗಳ ನಿಜವಾದ ಬಲ ಗೊತ್ತಾಯಿತು. ೧೭೪೮ರಲ್ಲಿ ಇಂಗ್ಲೆಂಡ್ ಹಾಗೂ ಫ್ರಾನ್ಸ್‌ನ ಯುದ್ಧ ಕೊನೆಗೊಂಡು, ಶಾಂತಿಸಂಧಾನದ ಒಪ್ಪಂದದ ಮೇರೆಗೆ ಇಂಗ್ಲಿಷರಿಗೆ ಮದ್ರಾಸನ್ನು ಹಿಂದಿರುಗಿಸಲಾಯಿತು.
ಯುದ್ಧ ಮುಗಿದ ನಂತರವೂ ಫ್ರೆಂಚರು ಹಾಗೂ ಇಂಗ್ಲಿಷರ ನಡುವಿನ ಹಗೆತನ ಮುಂದುವರಿಯಿತು. ಆಗ ಪಾಂಡಿಚೇರಿಯ ಫ್ರೆಂಚ್ ಗೌರ್ನರ್ ಜನರಲ್ ಆದ ಡೂಪ್ಲೆ ಕರ್ನಾಟಕದ ನವಾಬನಿಂದ ಆಗಷ್ಟೆ ನಡೆದ ಯುದ್ಧದಲ್ಲಿ ಕೆಲವು ಪಾಠಗಳನ್ನು ಕಲಿತಿದ್ದ. ಅವನು ಫ್ರೆಂಚ್ ಸೈನ್ಯದ ಮೂಲಕ ಭಾರತದ ರಾಜರ ಜಗಳಗಳಲ್ಲಿ ಹಸ್ತಕ್ಷೇಪ ಮಾಡಿಸಿ, ಒಬ್ಬರನ್ನು ಇನ್ನೊಬ್ಬರ ವಿರುದ್ಧ ಬೆಂಬಲಿಸಿ, ಕೊನೆಗೆ ಗೆದ್ದ ರಾಜನಿಂದ ಹಣ, ವ್ಯಾಪಾರ ಹಾಗೂ ಭೂಭಾಗಗಳು ಹೀಗೆ ಎಲ್ಲ ರೀತಿಯಿಂದಲೂ ಲಾಭ ಪಡೆಯುವ ತಂತ್ರ ಬಳಸಿದ.
೧೭೪೦ರಲ್ಲಿ ಮರಾಠರು ಕರ್ನಾಟಕವನ್ನು ವಶಪಡಿಸಿಕೊಂಡು, ನವಾಬ್ ದೋಸ್ತ್ ಆಲಿಯನ್ನು ಕೊಂದು ಅವನ ಅಳಿಯ ಚಂದಾ ಸಾಹೇಬ್‌ನನ್ನು ಸೆರೆಹಿಡಿದರು. ಈ ಸಂದರ್ಭದಲ್ಲಿ ಹೈದರಾಬಾದಿನ ನಿಜಾಮನು ಅನ್ವರ್ ಉದ್ದೀನ್ ಖಾನ್‌ನನ್ನು ಕರ್ನಾಟಕದ ನವಾಬನನ್ನಾಗಿ ನೇಮಿಸಿದ. ೧೭೪೮ರಲ್ಲಿ ಚಂದಾಸಾಹೇಬ್ ಬಿಡುಗಡೆ ಹೊಂದಿ ತಾನೇ ನವಾಬನಾಗಬೇಕೆಂದು ಸವಾಲು ಹಾಕಿದ. ಅತ್ತ ಹೈದರಾಬಾದಿನ ನವಾಬನೂ ಸಹ ಮರಣಹೊಂದಿ ಹೈದರಾಬಾದಿನಲ್ಲಿ ನವಾಬನ ಮಗ ನಾಸಿರ್ ಹಾಗೂ ಮೊಮ್ಮಗ ಮುಜಫ್ಫರ್‌ನ  ಗುಂಪು ಚಂದಾಸಾಹೇಬ್‌ನೊಂದಿಗೆ ಸೇರಿ ಹೈದರಾಬಾದ ಹಾಗೂ ಕರ್ನಾಟಕದ ಪ್ರದೇಶಗಳನ್ನು ವಶಪಡಿಸಿಕೊಳ್ಳಲು ಯುದ್ಧ ನಡೆಸಿತು.
ಡೂಪ್ಲೆ ಈ ಅವಕಾಶವನ್ನು ಬಳಸಿಕೊಂಡು ಚಂದಾಸಾಹೇಬ ಹಾಗೂ ಮುಜಫ್ಫರ್ ಗುಂಪಿನೊಂದಿಗೆ ರಹಸ್ಯ ಒಪ್ಪಂದ ಮಾಡಿಕೊಂಡ. ೧೭೪೯ರಲ್ಲಿ ಮೂವರು ಸೇರಿ ವೆಲ್ಲೂರಿನ ಬಳಿಯ ಅಂಬಾರ್‌ನಲ್ಲಿ ಅನ್ವರ್ ಉದ್ದೀನ್‌ನನ್ನು ಸೋಲಿಸಿ, ಕೊಂದರು. ಚಂದಾಸಾಹೇಬ್ ಕರ್ನಾಟಕದ ನವಾಬನಾದ. ಅತ್ತ ಹೈದರಾಬಾದಿನಲ್ಲಿಯೂ ಫ್ರೆಂಚರ ತಂತ್ರದಿಂದ, ನಾಸಿರನ ಗುಂಪು ಕೊಲ್ಲಲ್ಪಟ್ಟು, ಮುಜಫ್ಫರ್ ನಿಜಾಮನಾದ. ಹೊಸ ನಿಜಾಮನು ಫ್ರೆಂಚ್ ಕಂಪನಿಗೆ ಹಣದೊಂದಿಗೆ, ಪಾಂಡಿಚೇರಿಯ ಬಳಿ ಕೆಲವು ಪ್ರದೇಶಗಳನ್ನು ಹಾಗೂ ಮಚಲಿಪಟ್ಟಣಂಅನ್ನು ಕಾಣಿಕೆಯಾಗಿ ನೀಡಿದ. ಡೂಪ್ಲೆಯು, ಹೈದರಾಬಾದಿನ ವ್ಯವಹಾರಗಳ ಮೇಲೆ ನಿಗಾ ಇಡವು ಉದ್ದೇಶದಿಂದ, ತನ್ನ ಅತ್ಯಂತ ದಕ್ಷ ಅಧಿಕಾರಿ ಬಸ್ಸಿಯನ್ನು ನೇಮಿಸಿದ. ಆದರೆ ಮುಜಫ್ಫರ್ ಆಕಸ್ಮಿಕವಾಗಿ ಮರಣ ಹೊಂದಿದ. ಈ ಸಂದರ್ಭವನ್ನು ಬಳಸಿಕೊಂಡು ಬಸ್ಸಿ ಸಲಾಬತ್‌ನ ಗುಂಪಿಗೆ ರಾಜ್ಯ ಪಡೆಯುವಂತೆ ಪ್ರಚೋದಿಸಿದ. ಇದಕ್ಕೆ ಪ್ರತಿಫಲವಾಗಿ ಫ್ರೆಂಚರಿಗೆ ಮುಸ್ತಫಾನಗೆ, ಎಲ್ಲೋರ, ರಾಜಮಹೇಂದ್ರಿ ಹಾಗೂ ಚಿಕಾಕೋಲ್ ಜಿಲ್ಲೆಗಳು ಕಾಣಿಕೆಯಾಗಿ ದೊರೆತವು.
ಹೀಗೆ ಫ್ರೆಂಚರು ತಮ್ಮ ಯಶಸ್ಸಿನ ತುತ್ತತುದಿಯಲ್ಲಿದ್ದಾಗ ಇಂಗ್ಲಿಷರೇನು ಮೂಕ ಪ್ರೇಕ್ಷಕರಾಗಿರಲಿಲ್ಲ. ಫ್ರೆಂಚರನ್ನು  ಮಟ್ಟ ಹಾಕಲು ಅವರು ನಾಸಿರ್‌ನ ಗುಂಪಿನೊಂದಿಗೆ ಹಾಗೂ ಮಹಮ್ಮದ್ ಆಲಿಯೊಂದಿಗೆ ಸಂಚು ನಡೆಸುತ್ತಲೇ ಇದ್ದರು. ಆಗ ರಾಬರ್ಟ್‌ಕ್ಲೈವ್ ಕರ್ನಾಟಕದ ರಾಜಧಾನಿಯಾದ ಅರ್ಕಾಟನ್ನು ವಶಪಡಿಸಿಕೊಳ್ಳುವ ಯೋಜನೆ ಹಾಕಿದ.  ಇದರ ಪರಿಣಾಮವಾಗಿ ಇಂಗ್ಲಿಷರ ಸೈನ್ಯ ನವಾಬ ಹಾಗೂ ಫ್ರೆಂಚರನ್ನು ಸೋಲಿಸಿತು. ಚಂದಾಸಾಹೇಬ್‌ರ ತಲೆಯನ್ನು ಕತ್ತರಿಸಲಾಯಿತು. ಇದರಿಂದ ಇಂಗ್ಲಿಷರ ಸಾಮರ್ಥ್ಯ  ಬಹಳ ಬೇಗ ವೃದ್ಧಿಯಾದಂತಾಗಿ, ಫ್ರೆಂಚರ ಶಕ್ತಿ ಕುಂದಿತು. ಡೂಪ್ಲೆಯು ಕೈಬಿಟ್ಟು ಹೋದ ಪ್ರದೇಶಗಳನ್ನು ಮತ್ತೆ ವಶಪಡಿಸಿಕೊಳ್ಳುವ ಪ್ರಯತ್ನ ಮಾಡಿದನಾದರೂ, ಇದಕ್ಕೆ ಫ್ರೆಂಚ್ ಸರ್ಕಾರವು ಯುದ್ಧದಲ್ಲಿ ಆದ ಆರ್ಥಿಕ ನಷ್ಟದಿಂದ ಕಂಗೆಟ್ಟು ೧೭೫೪ರಲ್ಲಿ ಬ್ರಿಟಿಷರೊಂದಿಗೆ ಶಾಂತಿ ಒಪ್ಪಂದ ಮಾಡಿಕೊಂಡಿತು. ಹಾಗೆಯೇ ಡೂಪ್ಲೆಯನ್ನು ಭಾರತದಿಂದ ಹಿಂದಕ್ಕೆ ಕರೆಸಲಾಯಿತು.
೧೭೫೬ರಲ್ಲಿ ಇಂಗ್ಲಿಷರು ಹಾಗೂ ಫ್ರೆಂಚರು ನಡುವೆ ಯೂರೋಪ್‌ನಲ್ಲಿ ಏಳು ವರ್ಷಗಳ ಕಾಲ ನಡೆದ ಯುದ್ಧ ಆರಂಭವಾಯಿತು. ಆಗ ಇಂಗ್ಲಿಷರು ಬಂಗಾಳದ ಮೇಲೆ ಹಿಡಿತ ಸಾಧಿಸಲು ಪ್ರಯತ್ನಿಸಿದರು. ಆದರೆ ಫ್ರೆಂಚ್ ಸರ್ಕಾರವು ಇಂಗ್ಲಿಷರನ್ನು ಭಾರತದಿಂದ ಓಡಿಸುವ ಉದ್ಧೇಶದಿಂದ, ಕೌಂಟ್ ಡಿ ಲ್ಯಾಲೆಯ ನೇತೃತ್ವದಲ್ಲಿ ಒಂದು ಬಲಿಷ್ಠ ಸೈನ್ಯವನ್ನು ಕಳುಹಿಸಿತು. ಆದರೆ ಫ್ರೆಂಚ್ ಸೈನ್ಯಕ್ಕೆ ಕರ್ನಾಟಕದಲ್ಲಿ ಜಯ ಸಿಗಲಿಲ್ಲ. ಇಂಗ್ಲಿಷರು ರಾಜಮನೇಂದ್ರಿ ಹಾಗೂ ಮಚಲಿಪಟ್ಟಣಂಗಳಂಥ ಫ್ರೆಂಚರ ಪ್ರದೇಶಗಳನ್ನು ವಶಪಡಿಸಿಕೊಂಡು ೧೭೫೯ರಲ್ಲಿ ನಿಜಾಮ್ ಸಲಾಬತ್‌ನೊಂದಿಗೆ ಹೈದರಾಬಾದ್‌ನಲ್ಲಿ ಒಂದು ಒಪ್ಪಂದ ಮಾಡಿಕೊಂಡರು. ಇಷ್ಟೇ ಅಲ್ಲದೇ, ಫ್ರೆಂಚರ ಬದಲಾಗಿ ಇಂಗ್ಲಿಷರು ನಿಜಾಮರ ರಕ್ಷಕರಾದರು. ಐತಿಹಾಸಿಕ ಘಟನೆಯಾದ ಮೂರನೇ ಕರ್ನಾಟಕ ಯುದ್ಧವು ೨೨ ಜನವರಿ ೧೭೬೦ರಲ್ಲಿ ವಾಂಡಿವಾಷ್‌ನಲ್ಲಿ ನಡೆಯಿತು. ಜನರಲ್ ಐರ‍್ಕೂಟೆಯ ಸೈನ್ಯವು ಲ್ಯಾಲಿಯ ಫ್ರೆಂಚ್ ಸೈನ್ಯವನ್ನು ಮಣ್ಣು ಮುಕ್ಕಿಸಿತು. ಫ್ರೆಂಚರ ಯಾರ ಪ್ರದೇಶಗಳೂ ಅವರಿಗೆ ದಕ್ಕಲಿಲ್ಲ. ೧೭೬೦ರ ಮೇನಲ್ಲಿ ಪಾಂಡಿಚೇರಿಯ ಮೇಲೆ ಆಕ್ರಮಣವದಾಗ ಫ್ರೆಂಚರು ಯಾವುದೇ ಷರತ್ತುಗಳಿಲ್ಲದ ಬ್ರಿಟಿಷರಿಗೆ ಸಂಪೂರ್ಣ ಶರಣಾಗತರಾದರು. ಲ್ಯಾಲಿಯನ್ನು ಸೆರೆಹಿಡಿದು, ಏಳು ವರ್ಷಗಳ ನಂತರ ಫ್ರಾನ್ಸ್‌ಗೆ ಹಿಂತಿರುಗಲು ಅವಕಾಶ ನೀಡಲಾಯಿತು. ೧೭೬೩ರಲ್ಲಿ ಪ್ಯಾರಿಸ್ ಒಪ್ಪಂದದೊಂದಿಗೆ ಯುದ್ಧ ಕೊನೆಗೊಂಡಿತು. ಈ ಒಪ್ಪಂದದ ನಂತರ ಫ್ರೆಂಚರ ಕಾರ್ಖಾನೆಗಳು ವ್ಯಾಪಾರದ ಕೇಂದ್ರಗಳಾಗಿ ಮಾತ್ರ ಮುಂದುವರಿದವು. ಅವು ಬಲಗೊಳ್ಳಲು ಯಾವ ಅವಕಾಶವೂ ಇರಲಿಲ್ಲ. ಫ್ರೆಂಚ್ ಈಸ್ಟ್ ಇಂಡಿಯಾ ಕಂಪನಿಯ ಅಧ್ಯಾಯವು  ೧೭೬೯ರಲ್ಲಿ ಕೊನೆಗೊಂಡಿತು. ನಂತರ ಫ್ರೆಂಚ್ ಕಾರ್ಖಾನೆಗಳು ಖಾಸಗಿ ವ್ಯಾಪಾರಿಗಳ ಲಾಭಕ್ಕಾಗಿ ಕಾರ್ಯ ನಿರ್ವಹಿಸಿದವು ಮತ್ತು ಅವರು ಸಂಪೂರ್ಣವಾಗಿ ಇಂಗ್ಲಿಷರ ಅಧೀನವಾಗಿದ್ದರು. ಫ್ರೆಂಚರು ಭಾರತದಲ್ಲಿ ಸ್ಥಾಪಿಸಬೇಕೆಂದಿದ್ದ ಸಾಮ್ರಾಜ್ಯದ ಕನಸು ಚೂರಾಗಿತ್ತು.
ಭಾರತಕ್ಕೆ ಹಲವಾರು ಯೂರೋಪಿಯನ್ನರು ಬಂದು ತಮ್ಮ ಕಾರ್ಖಾನೆಗಳನ್ನು ಆರಂಭಿಸಿದರೂ ಎಲ್ಲರಿಗೂ ಯಶಸ್ಸು ಸಿಕ್ಕಲಿಲ್ಲ. ಡೇನಿಯನ್ನರು ೧೬೧೬ರಲ್ಲಿ ಭಾರತಕ್ಕೆ ವ್ಯಾಪಾರಿಗಳಾಗಿ  ಬಂದರು. ಅವರು ತಂಜಾವೂರಿನ ನಾಯಕನಿಂದ ಟ್ರಾಂವಕ್ಯೂರ್ ಬಂದರನ್ನು ೧೬೨೦ರಲ್ಲಿ ವಶಪಡಿಸಿಕೊಂಡರು. ಅವರು ತಮ್ಮ ಕಾರ್ಖಾನೆಗಳನ್ನು ಮಚಲೀಪಟ್ಟಣಂ, ಪೋರ್ಟ್‌‌ನೋವೋ ಹಾಗೂ ಶ್ರೀರಾಂಪುರಗಳಲ್ಲಿ ಸ್ಥಾಪಿಸಿದರೂ, ಹೆಚ್ಚು ಯಶಸ್ಸು ಪಡೆಯಲಿಲ್ಲ. ೧೮೪೫ರಲ್ಲಿ ಅವರು ತಮ್ಮ ಕಾರ್ಖಾನೆಗಳನ್ನು ಬ್ರಿಟಿಷರಿಗೆ ಮಾರಿ ಭಾರತದಿಂದ ನಿರ್ಗಮಿಸಿದರು.
ಸ್ವೀಡಿಷ್ ಈಸ್ಟ್ ಇಂಡಿಯಾ ಕಂಪನಿಯು ೧೭೩೧ರಲ್ಲಿ ಅಸ್ತಿತ್ವಕ್ಕೆ ಬಂದು. ಅವರಿಗೆ ಭಾರತಕ್ಕಿಂತ ಚೀನಾದ ಜೊತೆ ವ್ಯಾಪಾರದಲ್ಲಿ ಆಸಕ್ತಿ ಇತ್ತು. ಹಾಗೆಯೇ ಫ್ಲಾಂಡರ್ಸ್ ವ್ಯಾಪಾರಿಗಳು ಓಸ್ಟೆಂಡ್ ಕಂಪನಿಯನ್ನು ೧೭೨೨ರಲ್ಲಿ ಸ್ಥಾಪಿಸಿದರು. ಅವರು ಚಟುವಟಿಕೆಗಳು ಭಾರತಕ್ಕಷ್ಟೆ ಸೀಮಿತವಾಗಿದ್ದವು.
ಬ್ರಿಟಿಷರ  ಭಾರತ ಆಕ್ರಮಣ
೧೭೧೭ರಲ್ಲಿ ಈಸ್ಟ್ ಇಂಡಿಯಾ ಕಂಪನಿಯು ತನ್ನ ವಸ್ತುಗಳನ್ನು ಯಾವುದೇ ತೆರಿಗೆಗಳಿಲ್ಲದೆ ಆಮದು ಹಾಗೂ ರಫ್ತು ಮಾಡಲು ಹಾಗೂ ಈ ವಸ್ತುಗಳನ್ನು ರವಾನೆ ಮಾಡಲು ಪಾಸುಗಳು ಅಥವಾ ದಸ್ತಕ್‌ಗಳನ್ನು ನೀಡಲು ಅನುವಾಗುವಂತೆ ಮೊಗಲ್ ಚಕ್ರವರ್ತಿಯಿಂದ ಒಂದು ರಾಜಫರ್ಮಾನನ್ನು ಪಡೆದಿತ್ತು. ಆದರೆ ಬಂಗಾಳದ ನವಾಬರು ಇಂಥ ಫರ್ಮಾನುಗಳಿಂದ ಅಸಂತೃಪ್ತರಾಗಿದ್ದರು. ಯಾಕೆಂದರೆ ಅವರಿಗೆ ಈಸ್ಟ್ ಇಂಡಿಯಾ ಕಂಪನಿಯಿಂದ ಯಾವ ಆದಾಯವೂ ಸಿಗುತ್ತಿರಲಿಲ್ಲ. ಕಂಪನಿಯು ವಸ್ತುಗಳನ್ನು ರವಾನೆ ಮಾಡಲು ನೀಡುತ್ತಿದ್ದ ದಸ್ತಕ್‌ಗಳನ್ನು ಕಂಪನಿಯ ನೌಕರರು ದುರುಪಯೋಗಪಡಿಸಿಕೊಳ್ಳುತ್ತಿದ್ದರು. ಮುರ್ಷಿದ್ ಅಲಿಖಾನ್‌ನಿಂದ ಹಿಡಿದು ಅಲಿವರ್ದಿಖಾನ್‌ವರೆಗೆ ಬಂಗಾಳದ ಎಲ್ಲ ನವಾಬರು ಬಂದ ಆದಾಯವನ್ನು ಬಂಗಾಳಕ್ಕೆ ನೀಡುವಂತೆ ಬ್ರಿಟಿಷರಿಗೆ ಒತ್ತಾಯಿಸಿದರು. ಹೀಗೆ ಬ್ರಿಟಿಷರ ವ್ಯಾಪಾರದ ಆಸಕ್ತಿಗಳು ಹಾಗೂ ಸ್ಥಳೀಯ ಬಂಗಾಳ ಸರ್ಕಾರದ ನಡುವಿನ ತಿಕ್ಕಾಟ ೧೮ನೆಯ ಶತಮಾನದ ವೇಳೆಗೆ ಆರಂಭವಾಗಿತ್ತು.
೧೭೫೬ರಲ್ಲಿ ಅಲಿವರ್ದಿಖಾನ್‌ನ ನಂತರ ಸಿರಾಜುದ್ದೌಲ ಬಂಗಾಳದ ನವಾಬನಾದ ನಂತರ ಬ್ರಿಟಿಷರು ನವಾಬರ ಸಂಬಂಧ ಮತ್ತಷ್ಟು ಹದಗೆಟ್ಟಿತು. ಸಿರಾಜುದ್ದೌಲನು, ಮುರ್ಷಿದ್ ಅಲಿಖಾನನ ಸಮಯದಲ್ಲಿದ್ದಂತೆ ಈಗಲೂ ಸಹ ಬ್ರಿಟಿಷರು ತನ್ನ ಜೊತೆಗೆ ವ್ಯಾಪಾರ ವ್ಯವಹಾರ ನಡೆಸಬೇಕೆಂದು ಒತ್ತಾಯಿಸಿದ. ಆದರೆ ಫ್ರೆಂಚರ ಮೇಲಿನ ವಿಜಯದ  ನಂತರ ಬಹಳ ಶಕ್ತಿಶಾಲಿಗಳಾಗಿದ್ದ ಬ್ರಿಟಿಷರು ಇದಕ್ಕೆ ಒಪ್ಪಲಿಲ್ಲ. ಇದರ ಜೊತೆಗೆ ಅವರು ತಮ್ಮ ವಶದಲ್ಲಿದ್ದ ಕಲ್ಕತ್ತಾಕ್ಕೆ ಬರುವ ಭಾರತೀಯ ವಸ್ತುಗಳ ಮೇಲೆ ಅಧಿಕ ಸುಂಕ ವಿಧಿಸುತ್ತಿದ್ದರು. ಹಾಗೆಯೇ ಅವರು ನವಾಬನ ಅನುಮತಿ ಪಡೆಯದೆ ಕಲ್ಕತ್ತಾದ ಕೋಟೆಯನ್ನು ಭದ್ರಪಡಿಸಲು ಆರಂಭಿಸಿದ್ದರು. ಇವೆಲ್ಲಕ್ಕಿಂತ ಹೆಚ್ಚಾಗಿ ಅವರು ನವಾಬನ ವೈರಿ ಕೃಷ್ಣಾದಾಸನಿಗೆ ಆಶ್ರಯ ನೀಡಿದ್ದರು. ಇದರಿಂದ ಕೆರಳಿದ ಸಿರೌಜುದ್ಧೌಲ ಕಲ್ಕತ್ತಾದ ಇಂಗ್ಲಿಷರ ಕೋಟೆಯ ಮೇಲೆ ದಾಳಿ ಮಾಡಿ, ಇಂಗ್ಲಿಷರೊಂದಿಗೆ ನೇರವಾಗಿ ಕಾದಾಟಕ್ಕಿಳಿದ. ಆದರೆ ಸಿರಾಜುದ್ಧೌಲನ ಆಸ್ಥಾನದಲ್ಲೇ ಅವನ ವೈರಿಗಳಿದ್ದರು. ಅವನು ರಾಜನಾಗಿ ಅಧಿಕಾರ ವಹಿಸಿಕೊಂಡಿದ್ದು ಅವನ ಚಿಕ್ಕಮ್ಮ ಗಸ್ನಿಬೇಗಂಗೆ ಇಷ್ಟವಿರಲಿಲ್ಲ. ಇದರೊಂದಿಗೆ ಮೀರ್‌ಜಾಫರ್ ಬೇರೆಯವರೊಂದಿಗೆ ಸೇರಿ ನವಾಬನ ವಿರುದ್ಧ ಸಂಚು ಹೂಡಿದ. ಇಂಗ್ಲಿಷರು ಹಾಗೂ ನವಾಬರು ೧೭೫೭ರ ಜೂನ್ ೨೩ರಂದು ಮುಖಾಮುಖಿ ಯಾದಾಗ ನವಾಬನಿಗೆ ಸೋಲಾಯಿತು. ಅವನನ್ನು ಬಂಧಿಸಿ, ಮೀರ್‌ಜಾಫರ್‌ನ ಮಗ ಮೀರಾನ್ ಕೊಲೆ ಮಾಡಿದ. ಬ್ರಿಟಿಷ್ ಸೈನ್ಯದ ನೇತೃತ್ವ ವಹಿಸಿದ್ದ ರಾಬರ್ಟ್‌ಕ್ಲೈವ್ ಮೀರ್‌ಜಾಫರ್‌ನನ್ನು ಬಂಗಾಳದ ಸಿಂಹಾಸನದ ಮೇಲೆ ಕೂರಿಸಿದ. ಮೀರ್‌ಜಾಫರ್ ಇದಕ್ಕೆ ಪ್ರತಿಯಾಗಿ ಕಲ್ಕತ್ತಾದ ಬಳಿ ೨೪ಪರಗಣಗಳ ಜಮೀನ್ದಾರಿಯ ಜೊತೆಗೆ, ೧,೭೭,೦೦,೦೦೦ ರೂ.ಗಳನ್ನು ಕಾಣಿಕೆಯಾಗಿ ನೀಡಿದ.
ಆದರೆ ಅಧಿಕಾರಕ್ಕೆ ಬಂದ ನಂತರ ಮೀರ್‌ಜಾಫರ್ ಆರ್ಥಿಕ ಸಂಕಷ್ಟಗಳ ಜೊತೆಗೆ, ಆಸ್ಥಾನದ ಸದಸ್ಯರ ವಿರೋಧ ಹಾಗೂ ಬಂಗಾಳವನ್ನು ವಶಪಡಿಸಿಕೊಳ್ಳುವ ಮೊಗಲ್ ಚಕ್ರವರ್ತಿಯ ಬೆದರಿಕೆಯನ್ನು ಎದುರಿಸಬೇಕಾಯಿತು. ಆದರೆ ಮುಖ್ಯ ತೊಂದರೆ ಬಂದದ್ದು, ಯಾವಾಗಲೂ ಏರುತ್ತಲೇ ಹೋದ ಇಂಗ್ಲಿಷರ ಬೇಡಿಕೆಗಳಿಂದಲೇ . ಕಂಪನಿಯ ಅಧಿಕಾರಿಗಳು, ನವಾಬ ತಮ್ಮ ಬೇಡಿಕೆಗಳನ್ನು ಈಡೇರಿಸದೇ ಇದ್ದಾಗ, ಅವನನ್ನು ಟೀಕಿಸಲು ಆರಂಭಿಸಿದರು. ಅವರು ತಮಗೆ ಬರ್ದ್‌‌ವಾನ್, ಮಿಡ್ನಾಪುರ್ ಹಾಗೂ ಚಿತ್ತಗಾಂಗ್ ಜಿಲ್ಲೆಗಳ ಜಮೀನ್ದಾರಿಯನ್ನು ಹಾಗೂ ಅಪಾರಹಣವನ್ನು ನೀಡಿದ ನವಾಬನ ಅಳಿಯ ಮೀರ್‌ಖಾಸಿಂಗಾಗಿ ಅಧಿಕಾರ ತ್ಯಾಗ ಮಾಡಲು ಒತ್ತಾಯಿಸಿದರು. ಆದರೆ ಈ ಮೀರ್‌ಖಾಸಿಂ ಇಂಗ್ಲಿಷರ ಆಕಾಂಕ್ಷೆಗಳಿಗೆ ವಿರುದ್ಧವಾಗಿ  ಬೆಳೆದು ಬಂಗಾಳದಲ್ಲಿ ಅವರ ಅಸ್ತಿತ್ವಕ್ಕೆ ಕಂಟಕಪ್ರಾಯನಾದ. ಇದರ ಜೊತೆಗೆ ಬ್ರಿಟಿಷರು ವಿರೋಧದ ನಡುವೆಯೂ ಒಂದು ಶಕ್ತಿಶಾಲಿ ಸೇನೆಯನ್ನು ಕಟ್ಟುವುದರ ಜೊತೆಗೆ ದಸ್ತಕ್‌ಗಳನ್ನು ದುರುಪಯೋಗಪಡಿಸಿಕೊಂಡ. ಖಾಸಗಿ ಇಂಗ್ಲಿಷ್ ವ್ಯಾಪಾರಿಗಳ ವಿರುದ್ಧ ಬಲಪ್ರಯೋಗ ಮಾಡಿದ. ಇದರ ಪರಿಣಾಮವಾಗಿ ಬ್ರಿಟಿಷರು ನವಾಬನನ್ನು ಸಿಂಹಾಸನದಿಂದ ಕೆಳಗಿಳಿಸಲು ಸಂಚು ನಡೆಸಿದರು. ಇದರ ನಡುವೆ ಮೀರ್‌ಖಾಸಿಂ ಔಧ್‌ನ ನವಾಬ ಶುಜಾಉದ್ದೌಲ ಹಾಗೂ ಮೊಗಲ್ ಚಕ್ರವರ್ತಿ ಮೂರನೆಯ ಷಾ ಅಲಂನ ಜೊತೆ ಒಪ್ಪಂದ ಮಾಡಿಕೊಂಡ. ಎರಡೂ ಸೇನೆಗಳು ೧೭೬೪ ರಲ್ಲಿ ಬಕ್ಸರ್ ಬಳಿ ಯುದ್ಧ ನಡೆಸಿದವು. ಇದರ ನಡುವೆ ಮೀರ್‌ಖಾಸಿಂ ಔಧ್‌ನ ನವಾಬ ಶುಜಾಉದ್ದೌಲ ಹಾಗೂ ಮೊಗಲ್ ಚಕ್ರವರ್ತಿ ಮೂರನೆಯ ಷಾ ಅಲಂನ ಜೊತೆ ಒಪ್ಪಂದ ಮಾಡಿಕೊಂಡ. ಎರಡೂ ಸೇನೆಗಳು ೧೭೬೪ರಲ್ಲಿ  ಬಕ್ಸರ್ ಬಳಿ ಯುದ್ಧ ನಡೆಸಿದವು. ಬ್ರಿಟಿಷರು ಮೀರ್‌ಖಾಸಿಂನನ್ನು ಯುದ್ಧದಲ್ಲಿ ಸೋಲಿಸಿದರು. ಈ ಯುದ್ಧವು ಭಾರತದ ಎರಡು ಪ್ರಮುಖ ಶಕ್ತಿಗಳ ವಿರುದ್ಧ ಬ್ರಿಟಿಷರ ಯುದ್ಧಾಸ್ತ್ರಗಳ ನಿಜವಾದ ಶಕ್ತಿಯನ್ನು ತೋರಿಸಿಕೊಟ್ಟ ಕಾರಣದಿಂದ, ಇದು ಭಾರತದ ಇತಿಹಾಸದಲ್ಲಿ ಪ್ರಮುಖ ಘಟನೆಯಾಗಿದೆ. ಈ ಯುದ್ಧವು ಬ್ರಿಟಿಷರು ನಿಸ್ಸಂಶಯವಾಗಿ ಬಂಗಾಳ, ಬಿಹಾರ ಹಾಗೂ ಒರಿಸ್ಸಾದ ಅಧಿಪತಿಗಳು ಎಂಬುದನ್ನು ಎತ್ತಿತೋರಿಸಿದ್ದಲ್ಲದೆ, ಅವಧವನ್ನು ಬ್ರಿಟಿಷರ ಅಧೀನಕ್ಕೆ ಒಳಪಡಿಸಿತು. ಬ್ರಿಟಿಷರು ಮತ್ತೆ ಮೀರ್‌ಜಾಫರನ್ನು ಬಂಗಾಳದ ನವಾಬನ್ನಾಗಿಸಿದರು. ಆದರೆ ಅವನು ಶೀಘ್ರದಲ್ಲಿಯೇ ಮರಣ ಹೊಂದಿದ್ದರಿಂದ, ಅವನ ಅಪ್ರಾಪ್ತ ವಯಸ್ಸಿನ ಮಗ ನಿಜಾಮುದ್ದೌಲನನ್ನು ನವಾಬನನ್ನಾಗಿ ನೇಮಿಸಲಾಯಿತು. ಅವರು ನವಾಬನೊಂದಿಗೆ ಒಪ್ಪಂದ ಮಾಡಿಕೊಂಡರು. ಈ ಒಪ್ಪಂದದ ಪ್ರಕಾರ ನವಾಬನು ತನ್ನ ಬಹುಪಾಲು ಸೈನ್ಯವನ್ನು ವಿಸರ್ಜಿಸಿ ಬಂಗಾಳದ ಆಡಳಿತವನ್ನು ಕಂಪನಿಯ ಮೂಲಕ ನೇಮಕಗೊಂಡ ಸುಬೇದಾರನ ಮೂಲಕ ನಿರ್ವಹಿಸಬೇಕಿತ್ತು ಮತ್ತು ಈ ಸುಬೇದಾರನನ್ನು ಕಂಪನಿಯ ಸಮ್ಮತಿಯಿಲ್ಲದೆ ತೆಗೆದುಹಾಕುವಂತಿರಲಿಲ್ಲ. ಹೀಗೆ ಕಂಪನಿಯು ಬಂಗಾಳದ ಆಡಳಿತದ ಮೇಲೆ ಸಂಪೂರ್ಣ ಹತೋಟಿಯನ್ನು ಪಡೆದುಕೊಂಡಿತು.
ಈ ಮಧ್ಯೆ ಕಂಪನಿಯ ಗೌವರ್ನರ್ ಆದ ರಾಬರ್ಟ್‌ಕ್ಲೈವನು ೧೭೬೫ರಲ್ಲಿ ಮೊಗಲ್ ಚಕ್ರವರ್ತಿ ಷಾ ಆಲಂನನ್ನು ಭೇಟಿ ಮಾಡಿ ಅವನಿಂದ ಈಸ್ಟ್ ಇಂಡಿಯಾ ಕಂಪನಿಗೆ ಬಂಗಾಳ, ಬಿಹಾರ ಮತ್ತು ಒರಿಸ್ಸಾಗಳ ದಿವಾನಿಯನ್ನು ಪಡೆದ. ದಿವಾನಿಯ ಹಕ್ಕು ಬ್ರಿಟಿಷರಿಗೆ ಬಂಗಾಳದ ಆದಾಯ, ಕಾನೂನು ಸುವ್ಯವಸ್ಥೆ ಇತ್ಯಾದಿ ಎಲ್ಲ  ವಿಷಯಗಳ ನಿಯಂತ್ರಣಕ್ಕೆ  ದಾರಿ ಮಾಡಿಕೊಟ್ಟಿತು. ರಕ್ಷಣಾವ್ಯವಸ್ಥೆ ಮಾತ್ರ ಬಂಗಾಳದ ನವಾಬನ ಕೈಯಲ್ಲಿತ್ತು. ಆದರೆ ಬಕ್ಸರ್‌ಕದನದ ನಂತರ ನವಾಬನು ಸಂಪೂರ್ಣವಾಗಿ ತನ್ನ ಸೈನ್ಯ ಶಕ್ತಿಯನ್ನು ಕಳೆದುಕೊಂಡಿದ್ದ. ಹೀಗಾಗಿ ಬಂಗಾಳದ ರಾಜಕೀಯ ಅಧಿಕಾರವೂ ನವಾಬನಿಂದ ಈಸ್ಟ್ ಇಂಡಿಯಾ ಕಂಪನಿಯು ಕೈ ಸೇರಿತು.
ಆಂಗ್ಲೋ–ಮೈಸೂರು ಹಾಗೂ ಆಂಗ್ಲೋ–ಮರಾಠ ಯುದ್ಧಗಳೂ
ಮೊಗಲ್ ಸಾಮ್ರಾಜ್ಯದ ಪತನದ ನಂತರ ೧೮ನೆಯ ಶತಮಾನದಲ್ಲಿ ಮೈಸೂರು ಹಾಗೂ  ಮರಾಠರಂಥ ಸಣ್ಣ ಸಣ್ಣ ಪ್ರಾದೇಶಿಕ ಶಕ್ತಿಗಳು ಅಸ್ತಿತ್ವಕ್ಕೆ ಬಂದವು. ಇದೇ ಸಂದರ್ಭದಲ್ಲಿ ಯುರೋಪಿನ ವಸಾಹತುಶಾಹಿ ಶಕ್ತಿಗಳು  ಭಾರತೀಯ ಉಪಖಂಡದಲ್ಲಿ ಪ್ರವೇಶಿಸಿದವು. ಇದರಿಂದಾಗಿ, ಸ್ಥಳೀಯ ರಾಜಕೀಯ ಶಕ್ತಿಗಳು ಹಾಗೂ ವಸಾಹತುಶಾಹಿ ಶಕ್ತಿಗಳ ನಡುವೆ ರಾಜಕೀಯ ಪ್ರಾಬಲ್ಯಕ್ಕೆ ಕಾದಾಟ ಆರಂಭವಾಯಿತು. ಈ ಎರಡು ಶಕ್ತಿಗಳ ಸೆಣೆಸಾಟದ ನಡುವೆ ಭಾರತದ ರಾಜರುಗಳಲ್ಲಿಯೇ ರಾಜಕೀಯ ಪರಮಾಧಿಕಾರಕ್ಕಾಗಿ ಹೋರಾಟ ಆರಂಭವಾಗಿತ್ತು. ಮೈಸೂರಿನ ನಿಜವಾದ ರಾಜ ನಾನೇ ಎಂದು ಘೋಷಿಸಿ ಸೈನ್ಯಾಧಿಕಾರಿಯೊಬ್ಬ ಮರಾಠರಿಗೆ, ಕರ್ನಾಟಕದ ನವಾಬನಿಗೆ ಹಾಗೂ ಹೈದರಾಬಾದಿನ ನಿಜಾಮನಿಗೆ ಸವಾಲಾಗಿ ಪರಿಣಮಿಸಿದ. ಮರಾಠರು ಹಾಗೂ ನಿಜಾಮ ಇಬ್ಬರೂ ಸೇರಿ,ಬ್ರಿಟಿಷರ ಸಹಯೋಗದೊಂದಿಗೆ ಮೈಸೂರಿನ ವಿರುದ್ಧ ಹೋರಾಟ ನಡೆಸಿದರು. ಆದರೆ ನಿಜಾಮನಿಗೆ ದಕ್ಷಿಣದಲ್ಲಿ ಮರಾಠರು ಬೆಳೆಯುತ್ತಿದ್ದ ಪ್ರಾಬಲ್ಯದ ಬಗ್ಗೆ ಒಳಗೇ ಆತಂಕ ವಿದ್ದುದರಿಂದ ಅವನು ಮರಾಠರ ವಿರುದ್ಧ  ಬ್ರಿಟಿಷರ ಜೊತೆ ಕೈಜೋಡಿಸಿದ. ಈ  ರೀತಿಯ ಪರಸ್ಪರ ಹಗೆತನ ಸ್ಥಳೀಯ ರಾಜರ ನಡುವೆ ಇದ್ದುದರಿಂದ, ಬ್ರಿಟಿಷರಿಗೆ ಅವರ ಆಂತರಿಕ ವ್ಯವಹಾರಗಳಲ್ಲಿ ಮಧ್ಯ ಪ್ರವೇಶಿಸಲು ಅನುಕೂಲವಾಯಿತು.
ಬ್ರಿಟಿಷರು, ಮೈಸೂರು ಹಾಗೂ ಮರಾಠ ರಾಜ್ಯಗಳ ನಡುವೆ ಮಧ್ಯಪ್ರವೇಶಿದ್ದು ಮೂಲತಃ ವ್ಯಾಪಾರದ ಕಾರಣಗಳಿಗಾಗಿಯೇ. ಹೈದರ್ ಹಾಗೂ ಟಿಪ್ಪುಸುಲ್ತಾನ್ ಇಬ್ಬರೂ ಮಲಬಾರ್ ತೀರದ ವ್ಯಾಪಾರವನ್ನು ತಮ್ಮ ಹತೋಟಿಯಲ್ಲಿಟ್ಟುಕೊಂಡಿದ್ದರು. ಅವರು ಮದ್ರಾಸಿನಲ್ಲಿ ಬ್ರಿಟಿಷರ ವ್ಯಾಪಾರಿ ಉದ್ದೇಶಗಳಿಗೆ ಆತಂಕಕಾರಿಯಾಗಿದ್ದರು. ಮರಾಠರು ಪಶ್ಚಿಮ ಕರಾವಳಿಯ ವ್ಯಾಪಾರವನ್ನು, ಅದರಲ್ಲೂ ಆಗ ತಾನೇ ಬೆಳೆಯುತ್ತಿದ್ದ ಹತ್ತಿ ಉದ್ಯಮವನ್ನು, ತಮ್ಮ ನಿಯಂತ್ರಣದಲ್ಲಿಟ್ಟುಕೊಂಡಿದ್ದರಿಂದ, ಬ್ರಿಟಿಷರು ಇಂಥ ಲಾಭದಾಯಕ ಉದ್ಯಮವು ಮರಾಠರಿಗತೆ ದಕ್ಕದಂತೆ ಮಾಡಬೇಕೆಂದು ಯೋಚಿಸಿದರು.
ಬ್ರಿಟಿಷರು ಮೈಸೂರು ರಾಜ್ಯದ ವಿರುದ್ಧ ನಾಲ್ಕು ಯುದ್ಧ ನಡೆಸಿದರು. ಈ ಯುದ್ಧಗಳಲ್ಲಿ ಮರಾಠರು, ಕರ್ನಾಟಕದ ನವಾಬ ಹಾಗೂ ಹೈದರಾಬಾದಿನ ನಿಜಾಮ ಎಲ್ಲರೂ ಕಾಲಕಾಲಕ್ಕೆ ಬ್ರಿಟಿಷರೊಂದಿಗೆ ಸೇರಿ ಮೈಸೂರಿನ ಪ್ರಾಬಲ್ಯವನ್ನು ಅಡಗಿಸಲು ಯತ್ನ ನಡೆಸಿದರು. ಈ ಎಲ್ಲ  ರಾಜ್ಯಗಳೂ  ಆಗ ತಾನೇ ತಮ್ಮ ಪ್ರದೇಶಗಳನ್ನು ವಿಸ್ತರಿಸುತ್ತಿದ್ದುದರಿಂದ ಮೈಸೂರು ಪ್ರವರ್ಧಮಾನಕ್ಕೆ ಬರುತ್ತಿದ್ದುದನ್ನು ಕಂಡು ಆತಂಕಕ್ಕೊಳಗಾಗಿದ್ದರು.
೧೭೬೬ರಲ್ಲಿ ಬ್ರಿಟಿಷರು ಮರಾಠರು ಹಾಗೂ ಹೈದರಾಬಾನ ನಿಜಾಮನೊಂದಿಗೆ ಸೇರಿ ಮೈಸೂರಿನ ಮೇಲೆ ಆಕ್ರಮಣ ನಡೆಸಿದರು. ಆದರೆ ಹೈದರಾಲಿಯು ಚಾಣಾಕ್ಷತೆಯಿಂದ ಮರಾಠರು ಹಾಗೂ ನಿಜಾಮನನ್ನು ತನ್ನ ಕಡೆ ಸೆಳೆದುಕೊಳ್ಳುವುದರಲ್ಲಿ ಸಫಲನಾದ. ಹೈದರಾಲಿಯು ಇವರೆಲ್ಲರ ಸಹಯೋಗದಿಂದ ಬ್ರಿಟಿಷರ ವಿರುದ್ಧ ಸಮರ ಸಾರಿ ಮದ್ರಾಸ್‌ವರೆಗೆ ತಲುಪಿದೆ. ಮತ್ತು ೧೭೬೯ರಲ್ಲಿ ಮದ್ರಾಸ್ ಕೌನ್ಸಿಲ್‌ನ್ನು ಶಾಂತಿ ಒಪ್ಪಂದಕ್ಕೆ ಸಹಿ ಮಾಡುವಂತೆ ಒತ್ತಾಯಿಸಿದ. ಎರಡೂ ಬಣಗಳು ಆಕ್ರಮಣ ನಿಲ್ಲಿಸಿ, ಮೂರನೇ ಶಕ್ತಿಯಿಂದ ಆಕ್ರಮಣವಾದಾಗ ಪರಸ್ಪರ ಸಹಾಯ ಮಾಡಲು ಒಪ್ಪಿದರು. ಆದರೆ ೧೭೭೧ರಲ್ಲಿ ಹೈದರಾಲಿಯ ಮೇಲೆ ಮರಾಠರು ದಾಳಿ ನಡೆಸಿದಾಗ ಬ್ರಿಟಿಷರು ಅವನ ಸಹಾಯಕ್ಕೆ ಬರಲಿಲ್ಲ. ಇದರಿಂದ ಹೈದರಾಲಿ ಬ್ರಿಟಿಷರ ಬಗೆಗಿನ ನಂಬಿಕೆಯನ್ನು ಕಳೆದುಕೊಂಡ.
ಬ್ರಿಟಿಷರು, ಫ್ರೆಂಚ್ ವಸಾಹತು ಆಗಿದ್ದರೂ ಹೈದರನ ನಿಯಂತ್ರಣಕ್ಕೊಳಪಟ್ಟಿದ್ದ, ಮಾಹೆಯನ್ನು ವಶಪಡಿಸಿಕೊಂಡರು. ಇದು ಎರಡನೆಯ ಮೈಸೂರು ಮಹಾಯುದ್ಧಕ್ಕೆ ಕಾರಣವಾಯಿತು. ಬ್ರಿಟಿಷರು ಮರಾಠರು ಹಾಗೂ ನಿಜಾಮನನ್ನು ತಮ್ಮ ಕಡೆಗೆ ಸೇರಿಸಿಕೊಂಡರು. ೧೮೯೧ರ ಜುಲೈನಲ್ಲಿ ಬ್ರಿಟಿಷ್ ಸೇನೆಯು ಐರ್‌ಕೂಟೆಯ ನೇತೃತ್ವದಲ್ಲಿ ಪೋರ್ಟ್‌‌ನೋವೋ ಬಳಿ ಹೈದರನನ್ನು ಸೋಲಿಸಿತು. ೧೭೮೨ರ ಡಿಸೆಂಬರ್‌ನಲ್ಲಿ ಹೈದರಾಳಿಯ ಮರಣದ ನಂತರ ಯುದ್ಧವು ಟಿಪ್ಪುಸುಲ್ತಾನನ ನಾಯಕತ್ವದಲ್ಲಿ ಮುಂದುವರಿಯಿತು. ಯಾವ  ಬಣಕ್ಕೂ ಇನ್ನೊಂದನ್ನು ಸೋಲಿಸಲು ಸಾಧ್ಯವಾಗದೇ ಇದ್ದುದರಿಂದ ಮಾರ್ಚ್‌೧೭೮೪ರಲ್ಲಿ ಇಬ್ಬರೂ ಮಂಗಳೂರಿನಲ್ಲಿ ಶಾಂತಿ ಒಪ್ಪಂದಕ್ಕೆ ಸಹಿ ಹಾಕಿದರು.
ಆದರೆ ೧೭೮೪ರ ಒಪ್ಪಂದದಿಂದ ಟಿಪ್ಪು ಹಾಗೂ ಬ್ರಿಟಿಷರ ನಡುವಿನ ಕಾದಾಟವನ್ನುಜ ನಿಲ್ಲಿಸಲು ಸಾಧ್ಯವಾಗಲಿಲ್ಲ. ಬದಲಾಗಿ ಅದು ಈ ಕಾದಾಟವನ್ನು ಮುಂದಕ್ಕೆ ಹಾಕಿತ್ತು. ಬ್ರಿಟಿಷರು ಟಿಪ್ಪುವನ್ನು ದಕ್ಷಿಣದ ಪ್ರಬಲ ವೈರಿ ಎಂದು ಪರಿಗಣಿಸಿದರು. ಟಿಪ್ಪುವು ಬ್ರಿಟಿಷರ ಸಹವರ್ತಿಯಾದ ಟ್ರಾವಂಕೂರ್‌ನ ರಾಜ್ಯದ ಮೇಲೆ ದಾಳಿ ನಡೆಸಿದಾಗ ಯುದ್ಧ ಅನಿವಾರ್ಯವಾಯಿತು. ೧೭೯೦ರಲ್ಲಿ ಆರಂಭವಾದ ಈ ಯುದ್ಧವು ಎರಡು ವರ್ಷಗಳವರೆಗೆ ನಡೆಯಿತು. ಮೂರನೇ ಮೈಸೂರು ಯುದ್ಧದಲ್ಲಿ ಟಿಪ್ಪುವು ತೀವ್ರ ಸೋಲು ಅನುಭವಿಸಿ, ಶಾಂತಿಗಾಗಿ ಮುಂದೆ ಬಂದ. ೧೭೯೨ರಲ್ಲಿ ಶ್ರೀರಂಗಪಟ್ಟಣದ ಒಪ್ಪಂದವು ಜಾರಿಗೆ ಬಂದು, ಟಿಪ್ಪು ತನ್ನ ಅರ್ಧ ರಾಜ್ಯವನ್ನು ಕೊಡುವುದರ ಜೊತೆಗೆ ೩೩೦ ಲಕ್ಷ ರೂಪಾಯಿಗಳನ್ನು ನಷ್ಟ ಪರಿಹಾರವಾಗಿ ನೀಡಬೇಕಾಯಿತು.
ಲಾರ್ಡ್‌ ವೆಲ್ಲೆಸ್ಲಿಯು ತನ್ನ ಸಹಾಯಕ ಸೈನ್ಯ ಪದ್ಧತಿಯ ಅಡಿಯಲ್ಲಿ ಮೈಸೂರನ್ನು ತರಲು ಯೋಚಿಸಿದ. ಆದರೆ ಟಿಪ್ಪುಗೆ ತನ್ನ ಅಧಿಕಾರವನ್ನು ಬ್ರಿಟಿಷರಿಗೆ ಒಪ್ಪಿಸಲು ಇಷ್ಟವಿರಲಿಲ್ಲ. ಆದ್ದರಿಂದ ಗೌವರ್ನರ್ ಜನರಲ್‌ನು ಸೈನ್ಯವನ್ನು ಕಳುಹಿಸಿದ. ೧೭೯೯ರಲ್ಲಿ ಟಿಪ್ಪು ಯುದ್ಧದಲ್ಲಿ ಸಾವನ್ನಪ್ಪಿದ. ಶ್ರೀರಂಗಪಟ್ಟಣವನ್ನು ಕೊಳ್ಳೆ ಹೊಡೆಯಲಾಯಿತು. ಟಿಪ್ಪುವಿನ ಅರ್ಧ ರಾಜ್ಯವನ್ನು ಬ್ರಿಟಿಷರು ಹಾಗೂ ನಿಜಾಮರಿಬ್ಬರೂ ಹಂಚಿಕೊಂಡರು. ಒಡೆಯರ್ ವಂಶದವರಿಗೆ ಮೈಸೂರು ಪುನಃ ಸಿಕ್ಕಿದಂತಾಗಿದೆ, ಮೈಸೂರು ಬ್ರಿಟಿಷರ ಮೇಲೆ ಅವಲಂಬಿತವಾಯಿತು.
ಮರಾಠಾ ರಾಜ್ಯದಲ್ಲಿ ಪೇಶ್ವೆ ನಾರಾಯಣರಾವ್‌ನ ಮರಣದ ನಂತರ ಉತ್ತರಾಧಿಕಾರಿ ಯಾರಾಗಬೇಕೆಂಬ ವಿಷಯಗಳಲ್ಲಿ ಜಗಳ ಉಂಟಾಗಿತ್ತು. ರಘುನಾಥರಾವ್ ಪೇಶ್ವೆಯಾಗಲು ಬಯಸಿದ್ದನ್ನು ನಾನಾಫಡ್ನವೀಸ್ ವಿರೋಧಿಸಿದ.  ಅವನು ಬದಲಾಗಿ ಬಾಲಕ ಎರಡನೆಯ ಪೇಶ್ವೆ ಮಾಧವರಾವ್‌ನನ್ನು ಬೆಂಬಲಿಸಿದ. ರಘುನಾಥರಾವ್ ಬ್ರಿಟಿಷರ ಸಹಾಯ ಕೇಳಿದಾಗ, ಬ್ರಿಟಿಷರು ಈ ಸಂದರ್ಭವನ್ನು ತಮ್ಮ ಲಾಭಕ್ಕೆ ಬಳಸಿಕೊಳ್ಳಲು ಯೋಚಿಸಿದರು. ಇದರಿಂದ ಅವರು ೧೭೭೫ರಿಂದ ೧೭೮೨ರವರೆಗೆ ಮರಾಠರೊಂದಿಗೆ ಒಂದು ದೀರ್ಘ ಯುದ್ಧದಲ್ಲಿ ತೊಡಗುವಂತಾಯಿತು. ಪ್ರಾರಂಭದಲ್ಲಿ ಮರಾಠರು ಬ್ರಿಟಿಷರನ್ನು ಸೋಲಿಸಿದರು. ಗೊರ್ಡಾನ್ ನೇತೃತ್ವದಲ್ಲಿ ಬ್ರಿಟಿಷ್ ಸೈನ್ಯವು ಮಧ್ಯಭಾರತದ ಕಡೆಗೆ ಚಲಿಸಿ, ಹಲವಾರು ವಿಜಯಗಳ ನಂತರ ಅಹಮದಾಬಾದ್‌ಅನ್ನು ವಶಪಡಿಸಿಕೊಂಡಿತು. ಮರಾಠರ ಒಕ್ಕೂಟದ ಕಷ್ಟಗಳನ್ನು ಅರಿತಿದ್ದ ಮಹದಾಜಿ ಸಿಂಧಿಯಾ ಬ್ರಿಟಿಷರೊಂದಿಗಿನ ಯುದ್ಧವನ್ನು ಮುಂದುವರೆಸಲು ಒಪ್ಪಲಿಲ್ಲ. ಇದರಿಂದಾಗಿ ೧೭೮೨ರಲ್ಲಿ ಸಾಲ್‌ಬಾಯಿ ಒಪ್ಪಂದವು ಅಸ್ತಿತ್ವಕ್ಕೆ ಬಂತು. ಮಾಧವರಾವ್ ನಾರಾಯಣನನ್ನು ಸೂಕ್ತ ಪೇಶ್ವೆ ಎಂದು ಆ ಸ್ಥಾನಕ್ಕೆ ನೇಮಿಸಲಾಯಿತು.
ನಾನಾಫಡ್ನವೀಸ್ ಹಾಗೂ ಇನ್ನು ಕೆಲವು ಪ್ರಮುಖ ಮರಾಠಾ ನಾಯಕರ ಮರಣದ ನಂತರ ಮರಾಠಾ ನಾಯಕರ  ನಡುವೆಯೇ ಯುದ್ದಗಳಾಗಿ, ಐದು ರಾಜ್ಯಗಳ ಒಕ್ಕೂಟಕ್ಕೆ ನೆಲೆಯಿಲ್ಲದಂತಾಯಿತು. ಆಗ ಯಶವಂತರಾವ್ ಹೋಳ್ಕರ್ ಒಂದು ಕಡೆ ಹಾಗೂ ದೌಲತ್‌ರಾವ್ ಸಿಂಧಿಯಾ ಮತ್ತು ಎರಡನೇ ಪೇಶ್ವೆ ಬಾಜಿರಾವ್ ಇನ್ನೊಂದು ಕಡೆ ಭೀಕರ ಕದನಕ್ಕೆ ಸಿದ್ಧರಾದರು. ೧೮೦೨ರಲ್ಲಿ ಹೋಳ್ಕರ್, ಸಿಂಧಿಯಾ ಹಾಗೂ ಪೇಶ್ವೆಯ ಸೈನ್ಯವನ್ನು  ಸೋಲಿಸಿದ. ಪೇಶ್ವೆ ಬ್ರಿಟಿಷರ ಬಳಿಸಹಾಯ ಯಾಚಿಸಿದಾಗ, ಲಾರ್ಡ್‌‌ವೆಲ್ಲೆಸ್ಲಿಗೆ ಮರಾಠರ ಆಂತರಿಕ ವ್ಯವಹಾರದಲ್ಲಿ ಪ್ರವೇಶಿಸಲು ಸದವಕಾಶ ದೊರೆಯಿತು. ಹೀಗೆ ಎರಡನೇ ಮರಠಾ ಯುದ್ಧವು ೧೮೦೩ರಲ್ಲಿ ಆರಂಭವಾಯಿತು. ಪೇಶ್ವೆ ಎರಡನೇ ಬಾಜಿರಾವ್ ಸಹಾಯಕ ಸೈನ್ಯ ಪದ್ಧತಿಗೆ ಒಪ್ಪಿ, ೧೮೦೨ರಲ್ಲಿ ಬಸ್ಸಿನ್ ಒಪ್ಪಂದಕ್ಕೆ ಸಹಿ ಹಾಕಿದ. ಬ್ರಿಟಿಷರು ಭೋಂಸ್ಲೆ ಹಾಗೂ ಸಿಂಧಿಯಾರ ಸೈನ್ಯವನ್ನು ಸೋಲಿಸಿದರು. ಲಾರ್ಡ್‌ವೆಲ್ಲೆಸ್ಲಿಯನ್ನು ಹಿಂದಕ್ಕೆ ಕರೆಸಿಕೊಂಡಿದ್ದರಿಂದ ಆ ಪ್ರದೇಶದಲ್ಲಿ ತಾತ್ಕಾಲಿಕವಾಗಿ ಶಾಂತಿ ನೆಲೆಸಿತು.
ಮರಾಠರು ತಮ್ಮ ಘನತೆ ಹಾಗೂ ಸ್ವಾತಂತ್ರ್ಯವನ್ನು ಮರಳಿ ಪಡೆಯಲು ಬಹಳ ಸಾಹಸ ನಡೆಸಿದರು. ಪೇಶ್ವೆಯು ಪೂನಾದ ಬ್ರಿಟಿಷ್ ರೆಸಿಡೆನ್ಸಿಯ ಮೇಲೆ ದಾಳಿ ನಡೆಸಿದ. ನಾಗಪುರದ ಅಪ್ಪಾ ಸಾಹೇಬ್ ಸಹ ಅಲ್ಲಿನ ಬ್ರಿಟಿಷ್ ರೆಸಿಡೆನ್ಸಿಯ ಮಳೆ ದಾಳಿ ನಡೆಸಿದ. ಮಧವರಾವ್ ಹೋಳ್ಕರ್ ಯುದ್ಧಕ್ಕೆ ಸಿದ್ಧತೆ ನಡೆಸಿದ. ಮೂರನೇ ಆಂಗ್ಲೋ-ಮರಾಠ ಯುದ್ಧವೆಂದು ಹೆಸರಾದ ಈ ಯುದ್ಧವು ೧೮೧೭ರಿಂದ ೧೮೧೯ರವರೆಗೆ ನಡೆಯಿತು.
ಲಾರ್ಡ್‌ ಹೇಸ್ಟಿಂಗ್ಸ್‌ನು ಬ್ರಿಟಿಷರ ಚಕ್ರವರ್ತಿ ಪದವನ್ನು ಒಪ್ಪಿಕೊಳ್ಳುವಂತೆ ಸಿಂಧಿಯಾನನ್ನು ಒತ್ತಾಯಿಸಿ, ಪೇಶ್ವೆ, ಭೋಂಸ್ಲೆ ಹಾಗೂ ಹೋಳ್ಕರ್‌ರವರ ಸೈನ್ಯಗಳನ್ನು ಸೋಲಿಸಿದ. ಪೇಶ್ವೆಯನ್ನು ಸಿಂಹಾಸನದಿಂದ ಕೆಳಗಿಳಿಸಿ, ನಿವೃತ್ತಿ ವೇತನ ನೀಡಲಾಯಿತು. ಅವನ ಪ್ರದೇಶಗಳನ್ನು ಬಾಂಬೆ ಪ್ರೆಸಿಡೆನ್ಸಿಗೆ ಸೇರಿಸಿಕೊಳ್ಳಲಾಯಿತು. ಹೋಳ್ಕರ್ ಹಾಗೂ ಭೋಂಸ್ಲೆ ಸಹಾಯಕ ಸೈನ್ಯಪದ್ಧತಿಗೆ ಸಮ್ಮತಿ ಸೂಚಿಸಿದರು. ಮರಾಠರ ಪ್ರತಿಷ್ಠೆಗೆ ಧಕ್ಕೆಯಾಗದಿರಲೆಂದು, ಪೇಶ್ವೆಯ ಆಡಳಿತ ವ್ಯಾಪ್ತಿಯ ಹೊರಗೆ ಸತಾರಾ ಎಂಬ ಸಣ್ಣ ರಾಜ್ಯವನ್ನು ಛತ್ರಪತಿ ಶಿವಾಜಿಯ ವಂಶಸ್ಥರಿಗೆ ನೀಡಲಾಯಿತು. ಅದು ಸಂಪೂರ್ಣವಾಗಿ ಬ್ರಿಟಿಷರ ಮೇಲೆ ಅವಲಂಬಿತವಾದ ರಾಜ್ಯವಾಗಿತ್ತು. ಇತರ  ಭಾರತೀಯ ರಾಜರಂತ, ಮರಾಠಾ ನಾಯಕರೂ ಸಹ ಆಗಿನಿಂದ ಬ್ರಿಟಿಷರ ಕೃಪಾಶ್ರಯದಲ್ಲಿ ಬದುಕಬೇಕಾಯಿತು.
ಲಾರ್ಡ್‌ ವೆಲ್ಲೆಸ್ಲಿಯು ಸಹಾಯಕ ಸೈನ್ಯ ಪದ್ಧತಿಯನ್ನು ಬ್ರಿಟಿಷರ ಅಧಿಪತ್ಯ ಹೆಚ್ಚು ವಿಸ್ತಾರವಾಗಲೆಂಬ ಉದ್ದೇಶದಿಂದ ಭಾರತದಲ್ಲಿ ಆರಂಭಿಸಿದ. ಈ ಪದ್ಧತಿಯಂತೆ ಇದಕ್ಕೆ ಒಪ್ಪುವ ಭಾರತದ ರಾಜ್ಯವು ತನ್ನ ಪ್ರದೇಶದೊಳಗೆ ಶಾಶ್ವತವಾಗಿ ಬ್ರಿಟಿಷ್ ಸೇನೆಗೆ ಇರಲು ಅವಕಾಶ ನೀಡಬೇಕಿತ್ತು ಹಾಗೂ ಅದರ ವೆಚ್ಚವನ್ನು ಭರಿಸಬೇಕಿತ್ತು. ನಿಜವಾದ ಅರ್ಥದಲ್ಲಿ ಈ ಪದ್ಧತಿಗೆ ಸಹಿ ಹಾಕಿದವರು ತಮ್ಮ ಸ್ವಾತಂತ್ರ್ಯವನ್ನೇ ಕಳೆದುಕೊಳ್ಳವಂತಾಗುತ್ತಿತ್ತು. ಅದಕ್ಕೆ ಸ್ವರಕ್ಷಣೆ, ರಾಜತಾಂತ್ರಿಕ ಸಂಬಂಧಗಳು, ನೆರೆಹೊರೆಯವರೊಂದಿಗೆ ವಿವಾದಗಳನ್ನು ಬಗೆಹರಿಸಿಕೊಳ್ಳುವ ಇತ್ಯಾದಿ ಯಾವ ಹಕ್ಕುಗಳೂ ಇಲ್ಲದಂತಾಗುತ್ತಿದ್ದವು. ಬ್ರಿಟಿಷರು ದೈನಂದಿನ ವ್ಯವಹಾರಗಳಲ್ಲಿ, ಆಸ್ಥಾನದ ಕಾರ್ಯಕಲಾಪಗಳಲ್ಲಿ ಮೂಗು ತೂರಿಸುತ್ತಿದ್ದರು. ಜೊತೆಗೆ ಭಾರತೀಯ ರಾಜರಿಗೆ ರಾಜಕೀಯ ವಿಷಯಗಳನ್ನು ಬಗೆಹರಿಸುವ ಸ್ವಾತಂತ್ರ್ಯವೇ ಕಳೆದು ಹೋಯಿತು. ಸಹಾಯಕ ಸೈನ್ಯಕ್ಕೆ ಆಗುತ್ತಿದ್ದ ವೆಚ್ಚವನ್ನು ಭಾರತದ ರಾಜರುಗಳಿಗೆ ಭರಿಸಲು ಸಾಧ್ಯವೇ ಇರಲಿಲ್ಲ. ವಾಸ್ತವವಾಗಿ ಬ್ರಿಟಿಷರು ತಮ್ಮ ದೊಡ್ಡ ಸೈನ್ಯವನ್ನು ಭಾರತದ ವೆಚ್ಚದಲ್ಲಿ ನಿರ್ವಹಿಸುವ ಸಂಚು ಇದಾಗಿತ್ತು.
೧೭೯೮ರಲ್ಲಿ ಲಾರ್ಡ್‌ವೆಲ್ಲೆಸ್ಲಿಯು ಹೈದರಾಬಾದಿನ ನಿಜಾಮನೊಂದಿಗೆ ಮೊದಲ ಸಹಾಯಕ ಸೈನ್ಯಪದ್ದತಿಯ ಒಪ್ಪಂದವನ್ನು ಮಾಡಿಕೊಂಡ ನಿಜಾಮನು ಫ್ರೆಂಚರಿಂದ ತರಬೇತಿ ಪಡೆದ ಸೈನ್ಯವನ್ನು ರದ್ದುಪಡಿಸಿ, ಆರು ಬೆಟಾಲಿಯನ್‌ಗಳ ಸಹಾಯಕ ಸೈನ್ಯವನ್ನು ತನ್ನ ಖರ್ಚಿನಲ್ಲಿ ನೋಡಿಕೊಳ್ಳಬೇಕಿತ್ತು. ಇದಕ್ಕೆ ಪ್ರತಿಯಾಗಿ ಬ್ರಿಟಿಷರು ಅವನ ರಾಜ್ಯವನ್ನು  ಮರಾಠರ ಆಕ್ರಮಣದಿಂದ ರಕ್ಷಿಸುವ  ಭರವಸೆ ನೀಡಿದರು. ಔಧ್‌ನ ನವಾಬನನ್ನು ೧೮೦೧ರಲ್ಲಿ ಒಪ್ಪಂದಕ್ಕೆ ಸಹಿ ಹಾಕುವಂತೆ ಒತ್ತಾಯಿಸಲಾಯಿತು. ಅವನು ತನ್ನ ಅರ್ಧರಾಜ್ಯವನ್ನು ಬ್ರಿಟಿಷರಿಗೆ ಒಪ್ಪಿಸಿದ. ಬ್ರಿಟಿಷರು ಇಷ್ಟಕ್ಕೇ ತೃಪ್ತರಾಗಲಿಲ್ಲ. ಕೊನೆಗೆ ಲಾರ್ಡ್‌ಡಾಲ್ ಹೌಸಿಯು ಉಳಿದ ಪ್ರಾಂತ್ಯವನ್ನು ಬ್ರಿಟಿಷರಿಗೆ ಸೇರಿಸಿಕೊಂಡ. ಇದಕ್ಕೆ ಅವರು ನವಾಬ್‌ವಾಜಿದ್ ಅಲಿಷಾಹನು ರಾಜ್ಯವನ್ನು ಸರಿಯಾಗಿ ನಿರ್ವಹಿಸದೆ, ಸುಧಾರಣೆಗಳನ್ನು ತರಲು ತಿರಸ್ಕರಿಸಿದ್ದರಿಂದ ಹೀಗೆ ಮಾಡಬೇಕಾಯಿತೆಂದು ಕಾರಣ ನೀಡಿದರು.
ಯೂರೋಪಿನಲ್ಲಿದ್ದ ಆಂಗ್ಲೋ-ರಷ್ಯನ್ ಹಗೆತನದ ಕಾರಣದಿಂದ ಬ್ರಿಟಿಷರು ಸಿಂಧ್ ಅನ್ನು ತಮ್ಮ ವಶಕ್ಕೆ ತೆಗೆದುಕೊಳ್ಳಲು ಯೋಚಿಸಿದರು. ಆಫ್ಘನಿಸ್ತಾನ ಹಾಗೂ ಪರ್ಶಿಯಾದಲ್ಲಿ ತಮ್ಮ ಪ್ರಭಾವವನ್ನು ಹೆಚ್ಚಿಸಿಕೊಂಡು ಅದರ ಮೂಲಕ ರಷ್ಯನ್ನಯರು ಭಾರತದ ಮೇಲೆ ಆಕ್ರಮಣ ಮಾಡುವುದನ್ನು ತಡೆಯಲು, ಬ್ರಿಟಿಷರು ಸಿಂಧ್ ಅನ್ನು ೧೮೩೯ರಲ್ಲಿ  ಸಹಾಯಕ ಸೈನ್ಯಪದ್ಧತಿಯ ಒಪ್ಪಂದದಡಿ ತಂದರು. ೧೮೪೩ರಲ್ಲಿ ಅದನ್ನು ತಮ್ಮ ಸ್ವಾಧೀನಕ್ಕೆ ತಂದುಕೊಂಡರು.
೧೮೩೯ರಲ್ಲಿ ರಣಜಿತ್‌ಸಿಂಗ್‌ನ ಮರಣದ ನಂತರ ಪಂಜಾಬ್‌ನಲ್ಲಿ ರಾಜಕೀಯ ಅಸ್ಥಿರತೆ ಉಂಟಾಗಿತ್ತು. ೧೮೦೯ರಲ್ಲಿ ಬ್ರಿಟಿಷರು ಹಾಗೂ ರಣಜಿತ್‌ಸಿಂಗ್‌ರ ನಡುವೆ ಸ್ನೇಹದ ಒಪ್ಪಂದವಾಗಿದ್ದರೂ, ಬ್ರಿಟಿಷರು ಪಂಜಾಬನ್ನು ತಮ್ಮ ಸ್ವಾಧೀನಕ್ಕೆ ತಂದುಕೊಳ್ಳುವ ಪ್ರಯತ್ನ ನಡೆಸಿದರು. ೧೮೪೫ರಲ್ಲಿ ಯುದ್ದ ಆರಂಭವಾಯಿತು. ಪಂಜಾಬ್ ಸೈನ್ಯವು ತುಂಬಾ ಧೈರ್ಯದಿಂದ ಹೋರಾಡಿದರೂ, ಕೆಲವು ನಾಯಕರ ಒಳಸಂಚಿನಿಂದ ೧೮೪೬ರಲ್ಲಿ ಅದು ಸೋಲೊಪ್ಪಬೇಕಾಯಿತು. ಕೊನೆಗೆ ಲಾರ್ಡ್‌ಡಾಲ್‌ಹೌಸಿಯು ಪಂಜಾಬನ್ನು ಬ್ರಿಟಿಷ್ ಸಾಮ್ರಾಜ್ಯದ ವಶಕ್ಕೆ ತೆಗೆದುಕೊಂಡ.
ಲಾರ್ಡ್‌‌ಡಾಲ್‌ಹೌಸಿಯು ಭಾರತದ ಪ್ರದೇಶಗಳನ್ನು ಸ್ವಾಧೀನಪಡಿಸಿಕೊಳ್ಳುವುದನ್ನು ಮುಂದುವರೆಸಿದ. ಇದರೊಂದಿಗೆ ಅವನು ಹೊಸ ನೀತಿಯೊಂದನ್ನು ಜಾರಿಗೆ ತಂದ. ಈ ನೀತಿಯ ಪ್ರಕಾರ ಬ್ರಿಟಿಷರ ರಕ್ಷಣೆಯಲ್ಲಿರುವ ರಾಜ್ಯದ ರಾಜನೊಬ್ಬ ಸ್ವಾಭಾವಿಕ ಉತ್ತರಾಧಿಕಾರಿಯಿಲ್ಲದೆ ಮರಣ ಹೊಂದಿದರೆ, ಆ ರಾಜ್ಯವು ಪರಂಪರೆಯಂತೆ ದತ್ತು ಪುತ್ರನಿಗೆ ಸೇರುವಂತಿರಲಿಲ್ಲ. ಈ ನೀತಿಯನ್ನು ಬಳಸಿಕೊಂಡು ಡಾಲ್ ಹೌಸಿಯು ೧೮೪೮ರಲ್ಲಿ ಸತಾರಾವನ್ನು ಹಾಗೂ ೧೮೫೪ರಲ್ಲಿ ಝಾನ್ಸಿ ಹಾಗೂ ನಾಗಪುರಗಳನ್ನು ವಶಪಡಿಸಿಕೊಂಡ. ಅವನು ಇಲ್ಲಿಯ ಮಾಡಿ ಅರಸರಿಗೆ ಬಿರುದುಗಳನ್ನು ನೀಡುವುದು, ಅವರಿಗೆ ವಿಶ್ರಾಂತಿ ವೇತನ ಇತ್ಯಾದಿಗಳನ್ನು ನೀಡುವುದನ್ನು ವಿರೋಧಿಸಿದ. ಹೀಗೆ ಕರ್ನಾಟಕದ ನವಾಬರು, ಸೂರತ್ ಹಾಗೂ ತಂಜಾವೂರಿನ ರಾಜರ ಬಿರುದುಗಳು ಇಲ್ಲವಾದವು. ಇದೇ ಕಾರಣಕ್ಕಾಗಿ ಪೇಶ್ವೆ ಎರಡನೇ ಬಾಜಿರಾವ್‌ನ ಮರಣದ ನಂತರ ಅವನ ದತ್ತುಪುತ್ರನಿಗೆ ವಿಶ್ರಾಂತಿ ವೇತನ ನೀಡಿಲು ತಿರಸ್ಕರಿಸಿದ.
೧೮೫೭ರ ವೇಳೆಗೆ ಇಡೀ ಭಾರತ ಉಪಖಂಡವು ಬ್ರಿಟಿಷರ ಅಂಕುಶದಲ್ಲಿತ್ತು. ಕೆಲವು ಪ್ರದೇಶಗಳನ್ನು ಬ್ರಿಟಿಷರೇ ನೇರವಾಗಿ ಆಳಿದರೆ, ಉಳಿದ ಪ್ರದೇಶಗಳು ಬ್ರಿಟಿಷರ ಹಿಡಿತದಲ್ಲಿದ್ದ ಭಾರತೀಯ ರಾಜರ ಮೂಲಕ ಆಳಲ್ಪಡುತ್ತಿದ್ದವು. ಈ ರಾಜ್ಯಗಳಿಗೆ ತಮ್ಮದೇ  ಆದ ಸೈನ್ಯವೂ ಇರಲಿಲ್ಲ ಮತ್ತು ಸ್ವತಂತ್ರವಾಗಿ ರಾಜತಾಂತ್ರಿಕ ಸಂಬಂಧಗಳನ್ನು ಬೆಳೆಸುವ ಅವಕಾಶವೂ ಇರಲಿಲ್ಲ.
ಪರಾಮರ್ಶನಗ್ರಂಥಗಳು
೧. ಎರಿಕದ ಸ್ಟ್ರೋಕ್ಸ್, ೧೯೭೮. ಪೆಸೆಂಟ್ ಆಂಡ್ ದಿ ರಾಜ್, ಕೇಂಬ್ರಿಡ್ಜ್: ಕೇಂಬ್ರಿಡ್ಜ್ ಯೂನಿವರ್ಸಿಟಿ ಪ್ರೆಸ್.
೨. ರಣಜಿತ್ ಗುಹಾ, ೧೯೭೯. ಎಲಿಮಂಟರಿ ಆಸ್‌ಪೆಕ್ಟ್ ಆಫ್ ಪೆಸೆಂಟ್ ಇನ್ಸರ್ಜೆನ್ಸಿ ಇನ್ ಕಲೋನಿಯಲ್ ಇಂಡಿಯಾ, ಡೆಲ್ಲಿ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೪. ಯುರೋಪಿಯನ್ನರ ಸಾಮ್ರಾಜ್ಯಶಾಹಿ ಆಳ್ವಿಕೆಗೆ ಪ್ರಾರಂಭಿಕ ಪ್ರತಿಕ್ರಿಯೆ
ಭಾರತದಲ್ಲಿ ಬ್ರಿಟಿಷ್ ಅಧಿಕಾರ ಸ್ಥಾಪನೆಯು ಭಾರತದ ಆರ್ಥಿಕ ಸ್ಥಿತಿ ಮತ್ತು ಸಮಾಜಗಳರೆಡರಲ್ಲೂ ನೆಲೆಯೂರಿದ್ದ ಜನರ ಅತೃಪ್ತ, ಅಸಮಾಧಾನ ಹಾಗೂ ಪ್ರತಿಭಟನೆಗೆ ಗುರಿಯಾಗಿತ್ತು. ಹೀಗಾಗಿ ೧೮೫೭ರ ದಂಗೆಯನ್ನು ಇದ್ದಕ್ಕಿದ್ದಂತೆ ಸಂಭವಿಸಿದ  ಘಟನೆಯೆಂದು  ಪರಿಗಣಿಸಲಾಗುವುದಿಲ್ಲ. ಇದು ಶತಮಾನದಷ್ಟು ದೀರ್ಘಾವಧಿಯಿಂದ ಬ್ರಿಟಿಷ್ ಆಳ್ವಿಕೆಯ ವಿರುದ್ಧದ ತೀವ್ರ ಪ್ರತಿಭಟನೆಯ ಪರಿಮಾವಧಿ ಅಭಿವ್ಯಕ್ತಿಯಾಗಿತ್ತು.
ಬ್ರಿಟಿಷರು ಆರ್ಥಿಕ, ಆಡಳಿತ ಹಾಗೂ ಭೂಕಂದಾಯ ಪದ್ಧತಿಗಳಲ್ಲಿ ಜಾರಿಗೊಳಿಸಿದ ಬದಲಾವಣೆಗಳು ಕೃಷಿಪ್ರಧಾನ ಸಮಾಜವನ್ನು ಅಸ್ತವ್ಯಸ್ತಗೊಳಿಸಿದವು. ಬ್ರಿಟಿಷರ ವಿರುದ್ದ ಭೂಕಂದಾಯ ರೂಪದಲ್ಲಿ ಅಧಿಕ ಮೊತ್ತವನ್ನು ವಸೂಲಿ ಮಾಡಿದರು. ಆಳುವವರು ತಮ್ಮ ಹಕ್ಕುಗಳನ್ನು ಕಸಿದುಕೊಂಡಿದ್ದರಿಂದ ಅಥವಾ ಮಿತಿಮೀರಿದ ಭೂಕಂದಾಯ  ಕೋರಿದುದನ್ನು ಸಲ್ಲಿಸಲು ಸಾಧ್ಯವಾಗದಿದ್ದರಿಂದ ಅಥವಾ ಮಿತಿಮೀರಿದ ಭೂಕಂದಾಯ ಕೋರಿದುದನ್ನು ಸಲ್ಲಿಸಲು ಸಾಧ್ಯವಾಗದಿದ್ದರಿಂದ ತಮ್ಮ ಭೂಒಡೆತನದ ಹಕ್ಕುಗಳನ್ನು ಒತ್ತಾಯಕ್ಕೆ ಮಣಿದು ಮಾರಾಟ ಮಾಡಿದ್ದರಿಂದ ಅನೇಕ ಜಮೀನ್ದಾರರು ಹಾಗೂ ಪಾಳೇಗಾರರು ತಮ್ಮ ಭೂಮಿಗಳ ಒಡೆತನ ಹಾಗೂ ಅದರ ಬಗ್ಗೆ ಪೂಜ್ಯತೆಯನ್ನು ಕಳೆದುಕೊಂಡರು. ವಸಾಹತು ಪದ್ಧತಿಯಿಂದ ಹೊಸದೊಂದು ಜನವರ್ಗ ಎಂದರೆ ಲೇವಾದೇವಿಗರರಿಂದ ಪಡೆದ ಸಾಲಗಳನ್ನು ಮರುಪಾವತಿ ಮಾಡಲಾಗದೆ ತಮ್ಮ ಜಮೀನುಗಳನ್ನು ಕಳೆದುಕೊಂಡರು. ಹೊಸದಾಗಿ ಸ್ಥಾಪನೆಯಾದ ನ್ಯಾಯಾಲಯಗಳೂ ಕೂಡ ಬಡರೈತರಿಗೆ ನ್ಯಾಯ ದೊರಕಿಸಲಾರದೆ ಹೋದವು. ಪೊಲೀಸು, ನ್ಯಾಯಾಂಗ ಮತ್ತು ಸಾಮಾನ್ಯ ಆಡಳಿತದ ಕೆಳವರ್ಗಗಳಲ್ಲಿ  ಭ್ರಷ್ಟಾಚಾರ ತಾಂಡವಾಡ ತೊಡಗಿದ್ದರಿಂದ ಸಾಮಾನ್ಯ ಜನತೆಗೆ ಬಲವಾದ ಪೆಟ್ಟು ಬಿದ್ದಿತು.
ವಸಾಹತುಶಾಹಿ ಪದ್ಧತಿಯ ಮತ್ತೊಂದು ಪ್ರಮುಖ ಅಂಶವೆಂದರೆ ಬಲವಂತವಾಗಿ ಕೃಷಿಯನ್ನು ವಾಣಿಜ್ಯೀಕರಣಗೊಳಿಸಿದ್ದು.  ಇದರಿಂದ ಅಭಾವ ಕಾಲದಲ್ಲಿ ಕೂಡ ಆಹಾರ ಧಾನ್ಯಗಳಿಗೆ ಬದಲಾಗಿ ಇಂಡಿಗೊ(ನೀಲಿ) ಮತ್ತು ಹತ್ತಿಯಂತಹ ವ್ಯಾಪಾರಿ ಬೆಳೆಗಳನ್ನು ಬೆಳೆಯಲು ಒತ್ತಾಯ ಹೇರಿದ್ದು ರೈತಾಪಿ ಜನರಿಗೆ ಅಪಾಯಕಾರಿಯಾಗಿ ಪರಿಣಮಿಸಿತು. ಇನ್ನು ಕುಶಲಕರ್ಮಿಗಳ ಪಾಲಿಗಂತೂ ವಸಾಹತುಶಾಹಿಯು ವಿನಾಶವನ್ನುಂಟು ಮಾಡಿತು. ಭಾರತದಲ್ಲಿದ್ದ ಏಕಮುಖ ಮುಕ್ತ ಮಾರಾಟದಿಂದಾಗಿ, ವಿದೇಶಿ ಸರಕುಗಳು ಭಾರತದ ಮಾರುಕಟ್ಟೆಯನ್ನು ಆಕ್ರಮಣ ಮಾಡಲು ಸಾಧ್ಯವಾಯಿತು. ಭಾರತೀಯ ಕುಶಲಕರ್ಮಿಗಳು ಉತ್ಪಾದಿಸಿದುದಕ್ಕಿಂತಲೂ ಕಾರ್ಖಾನೆಯಲ್ಲಿ ತಯಾರಿಸಲಾದ ವಸ್ತುಗಳ ಅಗ್ಗವೂ, ಉತ್ತಮವೂ ಆಗಿರುತ್ತಿತ್ತು. ಇದರಿಂದ ಸಾಂಪ್ರಾದಾಯಿಕ ಭಾರತೀಯ ಕೈಗಾರಿಕೆಗಳೂ ಮರೆಯಾಗುವಂತಾಯಿತು. ಜೊತೆಗೆ ಹೆಚ್ಚು ಪ್ರಮಾಣದಲ್ಲಿ ಕುಶಲಕರ್ಮಿಗಳು ಕೃಷಿರಂಗದತ್ತ ಧಾವಿಸಿದ್ದರಿಂದಾಗಿ ಜಮೀನಿನ ಮೇಲೂ ಒತ್ತಡ ಹೆಚ್ಚಲಾರಂಭವಾಯಿತು.
ವಿದ್ಯಾವಂತ ಹಾಗೂ ಪುರೋಹಿತ ವರ್ಗದವರೂ ಕೂಡ ವಿದೇಶಿ ಆಳ್ವಿಕೆಯ ವಿರುದ್ಧ ಪ್ರತಿಭಟನೆ ವ್ಯಕ್ತಪಡಿಸಲು ಪ್ರಯತ್ನಿಸುತ್ತಿದ್ದರು. ಇದಕ್ಕೆ ಮುಂಚೆ ಅವರಿಗೆ ಸ್ಥಳೀಯ ಅರಸರು ಆಶ್ರಯದಾತರಾಗಿರುತ್ತಿದ್ದರು. ಆದರೀಗ ಬ್ರಿಟಿಷರ ಅಧಿಕಾರದಡಿ ಅವರಿಗೆ ಯಾವುದೇ ಬಗೆಯ ಆಶ್ರಯವಾಗಲಿ ದೊರಕದ್ದರಿಂದ ಅವರಿಗೆ ಅತೀವ ಅಸಮಾಧಾನವಾಗಿತ್ತು.
ಜನತಾ ಚಳಚಳಿಗಳು ಮೂರು ದೊಡ್ಡ ರೂಪಗಳಲ್ಲಿ ಎಂದರೆ ನಾಗರಿಕರ ದಂಗೆ, ಗುಡ್ಡಗಾಡು ಕಿರುಕುಳಗಳು ಮತ್ತು ರೈತರ ಚಳವಳಿಯಾಗಿ ಪ್ರಕಟಗೊಂಡವು.
೧೮೫೭ರವರೆಗಿನ ಜನತಾ ಚಳವಳಿ
ಭಾರತದಲ್ಲಿ ಬ್ರಿಟಿಷ್ ಆಡಳಿತ ನೆಲೆಗೊಂಡ ಸಮಯದಿಂದಲೇ ನಾಗರಿಕ ದಂಗೆಗಳೂ ಪ್ರಾರಂಭವಾಗಿದ್ದವು. ೧೭೬೩ರಿಂದ ೧೮೫೬ರವರೆಗಿನ ಅವಧಿಯಲ್ಲಿ ನೂರಾರು ಸಣ್ಣಪುಟ್ಟ ದಂಗೆಗಳಾದವಲ್ಲದೆ ನಲವತ್ತು ಪ್ರಮುಖ ದಂಗೆಗಳಾಗಿದ್ದವು. ಬಂಗಾಲದ ಸ್ಥಳಾಂತರ ಹೊಂದಿದ ರೈತರು ಹಾಗೂ ಸೈನ್ಯದಿಂದ ಉಚ್ಛಾಟನೆಗೊಂಡ ಸೈನಿಕರ ಮತೀಯ ಸನ್ಯಾಸಿಗಳ ನಾಯಕತ್ವದಲ್ಲಿ ೧೭೬೩ರವರೆಗೆ ಹಾಗೂ ಅನಂತರ ಮತ್ತೆ ೧೭೯೫ ರಿಂದ ೧೮೧೬ರವರೆಗಿನ ಅವಧಿಗಳಲ್ಲಿ ಬಂಗಾಳದ ಐದು ಜಿಲ್ಲೆಗಳಲ್ಲಿ ಮತ್ತು ಬಿಹಾರದಲ್ಲಿ  ನಡೆದಿದ್ದವು.
ದಕ್ಷಿಣ ಭಾರತದಲ್ಲಿ ೧೭೯೪ರಲ್ಲಿ ವಿಜಯನಗರದ ರಾಜರು, ೧೭೯೦ರಲ್ಲಿ ತಮಿಳುನಾಡಿನ ಪಾಳೇಗಾರರುಮತ್ತು ೧೮೧೩-೧೪ರಲ್ಲಿ ಪರ್ಲೆಕಾಮೆಡಿಗಳು ತಿರುಗಿ ಬಿದ್ದಿದ್ದರು. ೧೮೦೫ರಲ್ಲಿ ತಿರುವಾಂಕೂರಿನ ದಿವಾನ ಮೇಲುತಂಬಿ ಧೀರೋದಾತ್ತವಾಗಿ ಕ್ರಾಂತಿ ನಡೆಸಲು ವ್ಯವಸ್ಥೆ ಮಾಡಿದ್ದನು. ೧೮೩೦-೩೧ರಲ್ಲಿ ಮೈಸೂರಿನ ರೈತರು ದಂಗೆಯೆದ್ದಿದ್ದರು. ೧೮೪೦ರಿಂದ ೧೮೪೭ರ ನಡುವಣ ಅವಧಿಯಲ್ಲಿ ವಿಶಾಖಪಟ್ಟಣಂ, ಗಜಾಂ ಮತ್ತು ಕರ್ನೂಲುಗಳಲ್ಲಿ ಅನೇಕ ದಂಗೆಗಳು ನಡೆದಿದ್ದವು.
೧೮೧೬ ರಿಂದ ೧೮೩೨ರವರೆಗಿನ ಅವಧಿಯಲ್ಲಿ ಸೌರಾಷ್ಟ್ರದ ಮುಖ್ಯಸ್ಥರು ಬ್ರಿಟಿಷರ ವಿರುದ್ಧ ತಿರುಗಿಬಿದ್ದನು. ೧೮೧೮ರಿಂದ ೧೮೩೧ ರವರೆಗಿನ ಅವಧಿಯಲ್ಲಿ ಭಿಲ್ಲರ ಪ್ರತಿಭಟನೆಗಳನ್ನು ಸಂಘಟಿಸಲಾಗಿತ್ತು. ಹಾಗೆಯೇ ಕಿತ್ತೂರಿನ ಕ್ರಾಂತಿ, ಸತಾರ ಕ್ರಾಂತಿ ಮತ್ತು ಗಡ್ಕಾರಿಯವರ ದಂಗೆಗಳೂ ನಡೆದವು.
ಉತ್ತರ ಭಾರತದಲ್ಲಿ ೧೮೨೪ರಿಂದ ೧೮೫೨ರವರೆಗಿನ ಅವಧಿಯಲ್ಲಿ ಪಶ್ಚಿಮ ಉತ್ತರ ಪ್ರದೇಶ, ಹರಿಯಾಣ, ಭಿಲಾಸಪುರ, ಅಲೀಘರ್, ಜಬಲ್‌ಪುರ್, ಖಾಂದೇಶ್‌ಗಳಲ್ಲಿ ದಂಗೆಗಳು ನಡೆದವು.
ಅಸಂಖ್ಯ ಗುಡ್ಡಗಾಡು ದಂಗೆಗಳ ಪೈಕಿ, ಸಂತಾಲರ ದಂಗೆ ದೊಡ್ಡ ಪ್ರಮಾಣದಲ್ಲಿತ್ತು. ಅವರು ಭೀರ್‌ಭೂಮ್, ಸಿಂಘಭೂಮ್, ಹಜಾರಿಬಾಗ್, ಭಾಗಲ್‌ಪುರ ಮತ್ತು ಮೊಂಗ್ಯಾಲ್‌ ಪ್ರದೇಶಗಳಲ್ಲಿ ವಾಸಮಾಡುತ್ತಿದ್ದರು. ದಬ್ಬಾಳಿಕೆಯ ಸ್ವರೂಪದ ಆಡಳಿತದ ಪರಿಣಾಮವಾಗಿ ಇಂಥ ತಿಕ್ಕಾಟಗಳುಂಟಾಗುತ್ತಿದ್ದವು. ಲೇವಾದೇವಿಗಾರರು, ಜಮೀನ್ದಾರರು ಹಾಗೂ ಪೋಲೀಸರು ಅವರನ್ನು ಸಂಪೂರ್ಣ ಶೋಷಣೆ ಮಾಡುತ್ತಿದ್ದರು. ಅಷ್ಟೇ ಅಲ್ಲ, ಬಲತ್ಕಾರದಿಂದ ಕೆಲಸ ಮಾಡಿಸಿಕೊಳ್ಳುತ್ತಿದ್ದ ಬಗ್ಗೆ ಕೂಡ ನಮಗೆ ಅನೇಕ ಉಲ್ಲೇಖಗಳು ದೊರೆತಿವೆ.
ಸುಮಾರು ೬೦,೦೦೦ ಸಂತಾಲರು ಜಮೀನ್ದಾರರನ್ನು, ಅವರ ಮನೆಗಳನ್ನು, ಪೊಲೀಸ್ ಠಾಣೆ, ರೈಲ್ವೆ ನಿರ್ಮಾಣದ ನಿವೇಶನ ಹಾಗೂ ಅಂಚೆ ಸಾಗಣೆ ವಾಹನಗಳಿಗೆ ಮುತ್ತಿಗೆ ಹಾಕಿದ್ದರು. ತಮ್ಮೆಲ್ಲ ಕಾರ್ಯಗಳಿಗೂ ದೇವರ ಆಶೀರ್ವಾದವಿದೆಯೆಂಬುದಾಗಿ ಸಂತಾಲರು ನಂಬಿದ್ದರು. ಪ್ರಮುಖ ದಂಗೆಕೋಡ ನಾಯಕರಾಗಿದ್ದ ಸಿಧೋ ಮತ್ತು ಕಾನ್ಹು ಶಸ್ತ್ರಗಳನ್ನು ಹಿಡಿದು ಸ್ವಾತಂತ್ರ್ಯಕ್ಕಾಗಿ ಹೋರಾಡಬೇಕೆಂದು ತಮಗೆ ದೇವರೇ ತಿಳಿಸಿರುವುದಾಗಿ ಹೇಳಿಕೊಳ್ಳುತ್ತಿದ್ದರು.
ಈ ಆಂದೋಲನ ಸುಮಾರು ಆರು ತಿಂಗಳ ಕಾಲ ಸತತವಾಗಿ ಮುಂದುವರಿಯಿತು. ಸಂತಾಲರು ಪೂರ್ವ ಸೂಚನೆ ನೀಡಿ ಹಲವಾರು ಗ್ರಾಮಗಳಿಗೆ ಮುತ್ತಿಗೆ ಹಾಕುತ್ತಿದ್ದರು. ಸರ್ಕಾರಕ್ಕೆ ದಂಗೆಯ ದೊಡ್ಡ ಪ್ರಮಾಣದ ಬಗ್ಗೆ ಅರಿವಾದೊಡನೆಯೇ ದಂಗೆಕೊಕೀರರ ವಿರುದ್ಧ ದೊಡ್ಡ ಮಿಲಿಟರಿ ಕಾರ್ಯಾಚರಣೆಯನ್ನೇ ನಡೆಸಿ ನಿರ್ದಯವಾಗಿ ದಂಗೆಕೋರರನ್ನು ಸದೆಬಡಿಯಿತು. ೧೫,೦೦೦ ಕ್ಕೂ ಹೆಚ್ಚು ಸಂತಾಲರು ಕೊಲೆಯಾದರಲ್ಲದೆ ಅವರ ನಾಯಕರನ್ನು ದಸ್ತಗಿರಿ ಮಾಡಲಾಯಿತು.
ಅದೇ ರೀತಿ, ೧೮೨೦-೧೮೩೭ರ ಅವಧಿಯಲ್ಲಿ ಚೋಟಾ ನಾಗಪುರದ ಕೋಲ್ಸರು ದಂಗೆಯೆದ್ದರು. ಆದರೆ ಬ್ರಿಟಿಷರು ಅವರನ್ನು ಕೂಡಲೇ ಹತ್ತಿಕ್ಕಿದರು.
೧೮೫೭ರ ಕ್ರಾಂತಿ
೧೮೫೭ರಲ್ಲಿ ಭಾರತದ ಉತ್ತರ ಹಾಗೂ ಮಧ್ಯಪ್ರದೇಶದಲ್ಲಿ ಅಪೂರ್ವವಾದ ಜನತಾ ಕ್ರಾಂತಿಯುಂಟಾಗಿ ಬಹುಮಟ್ಟಿಗೆ ಬ್ರಿಟಿಷ್ ಆಡಳಿತವನ್ನೇ ಅಳಿಸಿ ಹಾಕುವ ಯತ್ನ ಮಾಡಿತು. ಅದು ಕೇವಲ ಸಿಪಾಯಿದಂಗೆಯಂತೆ ಆರಂಭವಾಯಿತಾದರೂ ಬಹುಬೇಗನೆ ವ್ಯಾಪಕವಾಗಿ ಇತರ ಪ್ರದೇಶಗಳಿಗೆ ಹಾಗೂ ಜನರಲ್ಲಿ ಹಬ್ಬಿತು. ಲಕ್ಷಾಂತರ ಮಂದಿ ರೈತರು, ಕುಶಲಕರ್ಮಿಗಳು ಹಾಗೂ ಯೋಧರು ಒಂದು ವರ್ಷಕ್ಕೂ ಹೆಚ್ಚು ಕಾಲ ವೀರಾವೇಶದಿಂದ ಹೋರಾಡಿದರು.
ಬ್ರಿಟಿಷರು ದೇಶವನ್ನು ಆರ್ಥಿಕವಾಗಿ ಸಂಪೂರ್ಣ ಶೋಷಣೆ ಮಾಡಿದ್ದು ಹಾಗೂ ಅದರ ಸಾಂಪ್ರದಾಯಿಕ ಆರ್ಥಿಕ ವ್ಯವಸ್ಥೆಯನ್ನು ಸಂಪೂರ್ಣವಾಗಿ ನಾಶಪಡಿಸಿದ್ದು ೧೮೫೭ರ ಕ್ರಾಂತಿಗೆ ಪ್ರಮುಖ ಕಾರಣವಾಯಿತು. ಬ್ರಿಟಿಷ್ ಭೂಕಂದಾಯ ನೀತಿ, ಕಾನೂನು ಮತ್ತು ಆಡಳಿತ ವ್ಯವಸ್ಥೆಯು ಜನರ ಜೀವನದ ಮೇಲೆ ಅಗಾಧ ಪರಿಣಾಮವುಂಟು ಮಾಡಿದ್ದವು. ಆಡಳಿತದ ಕೆಳಮಟ್ಟದಲ್ಲಿ ಬೆಳೆದಿದ್ದ ಭ್ರಷ್ಟಾಚಾರದಿಂದಾಗಿ ಸಾಮಾನ್ಯ ಜನರಿಗೆ ದೊಡ್ಡ ಹೊಡೆತ ಬಿದ್ದಿತ್ತು. ಕ್ಲಿಷ್ಟಕರವಾಗಿದ್ದ ನ್ಯಾಯಿಕ ಪದ್ಧತಿಯಿಂದಾಗಿ ಶ್ರೀಮಂತರು ಬಡವರನ್ನು ತುಳಿಯಲು ಸಹಾಯಕವಾಗಿತ್ತು.
ಬ್ರಿಟಿಷ್ ಜನರ ಆಳ್ವಿಕೆಯು ವಿದೇಶೀಯವಾದದ್ದರಿಂದ, ಬ್ರಿಟಿಷರು ಮತ್ತು ಭಾರತೀಯರ ನಡುಚೆ ಯಾವುದೇ ಸಾಮಾಜಿಕ ಸಂಬಂಧ ಅಥವಾ ಸಂಪರ್ಕವುಂಟಾಗಲಿಲ್ಲ. ಅವರು ತಾವು ಉತ್ತಮ ವರ್ಣದವರೆಂಬ ಭಾವನೆಯಿಂದ ಭಾರತೀಯರ ಜೊತೆ ಹೀನಾಯವಾಗಿ ಹಾಗೂ ಒರಟಾಗಿ ವರ್ತಿಸುತ್ತಿದ್ದರು.
೧೮೫೬ರಲ್ಲಿ ಲಾರ್ಡ್‌ಡಾಲ್‌ಹೌಸಿಯು ಅವಧವನ್ನು ಸ್ವಾಧೀನ ಪಡಿಸಿಕೊಂಡದ್ದು ವ್ಯಾಪಕ ಜನವಿರೋಧಕ್ಕೆ ಕಾರಣವಾಯಿತು. ಇದರಿಂದ ಬಹಳಷ್ಟು ಸಂಖ್ಯೆಯಲ್ಲಿ ಅವಧದಿಂದಲೇ ಬಂದಿದ್ದ ಸೈನಿಕರಿಗೆ ಇದು ತುಂಬ ಸಿಟ್ಟು ತರಿಸಿತು. ಎಲ್ಲಕ್ಕಿಂತ ಹೆಚ್ಚಾಗಿ, ಅವಧವನ್ನು ಬ್ರಿಟಿಷ್ ಆಳ್ವಿಕೆಗೆ ತೆಗೆದುಕೊಂಡರೂ ಕೂಡ ಜನರ ಜೀವನ ಸ್ಥಿತಿಯಲ್ಲಿ ಯಾವ ಬಗೆಯ ಸುಧಾರಣೆಯೂ ಉಂಟಾಗಲಿಲ್ಲ. ಬದಲಾಗಿ ಶ್ರೀ ಸಾಮಾನ್ಯರು ಹೆಚ್ಚು ಭೂಕಂದಾಯ ಹಾಗೂ ಹೆಚ್ಚಿನ ತೆರಿಗೆ ಸಂದಾಯ ಮಾಡುವಂತಾಯಿತು.
ಡಾಲ್‌ಹೌಸಿಯು ಇತರ ರಾಜ್ಯಗಳ ಜೊತೆಗೆ ಅವಧವನ್ನೂ ಸ್ವಾಧೀನಪಡಿಸಿಕೊಂಡದ್ದು ಸ್ಥಳೀಯ ರಾಜ್ಯಗಳಲ್ಲಿನ ರಾಜರಲ್ಲಿ ಭೀತಿಯುಂಟು ಮಾಡಿತು. ಈ ಸ್ವಾಧೀನಪಡಿಸಿಕೊಳ್ಳುವ ಕಾರ್ಯನೀತಿಯಿಂದಾಗಿ ನೇರವಾಗಿ ನಾನಾ ಸಾಹೇಬ್, ಝಾನ್ಸಿರಾಣಿ ಹಾಗೂ ಬಹದ್ದೂರ್ ಷಾ ಅವರು ಬ್ರಿಟಿಷರ ಬದ್ಧ ದ್ವೇಷಿಗಳಾಗುವಂತಾಯಿತು. ಡಾಲ್‌ಹೌಸಿಯು ರಾಣಿ ಲಕ್ಷ್ಮೀಬಾಯಿಯ ದತ್ತುಪುತ್ರನು ಸಿಂಹಾಸನವನ್ನೇರುವುದಕ್ಕೆ ಸಮ್ಮತಿ ನೀಡಲು ನಿರಾಕರಿಸಿದ್ದಷ್ಟೇ ಅಲ್ಲ, ದತ್ತುಪುತ್ರರಿಗೆ ಹಕ್ಕಿಲ್ಲವೆಂಬ ತತ್ತ್ವವನ್ನು ಅನುಸರಿಸಿ ಝಾನ್ಸಿಯನ್ನು ಸ್ವಾಧೀನಪಡಿಸಿಕೊಂಡನು. ಎರಡನೆಯ ಬಾಜೀರಾಯನ ದತ್ತುಪತ್ರನಾದ ನಾನಾಸಾಹೇಬನಿಗೆ ಬ್ರಿಟಿಷರಿಂದ ರಾಜಧನ/ನಿವೃತ್ತಿ ವೇತನವನ್ನೂ ಪಡೆಯಲಾಗಲಿಲ್ಲ.
ಕ್ರಿಶ್ಚಿಯನ್ ಧರ್ಮ ಪ್ರಚಾರಕರ ಚಟುವಟಿಕೆಗಳೂ ಕೂಡ ಜನರಲ್ಲಿ ಸಾಕಷ್ಟು ಅನುಮಾನ ಹಾಗೂ ವಿರೋಧವನ್ನುಂಟು ಮಾಡಿದವು. ಈ ಧರ್ಮಪ್ರಚಾರಕರು ಜನರ ಧರ್ಮ ಪರಿವರ್ತನೆ ಮಾಡಲು ಯತ್ನಿಸಿದರಲ್ಲದೆ  ಹಿಂದುತ್ವ ಮತ್ತು ಇಸ್ಲಾಂ ಧರ್ಮಗಳ ಬಗ್ಗೆ ನಿಂದಾತ್ಮಕವಾಗಿ ಮತ್ತು ಅಸಹ್ಯಕರವಾಗುವ ಸಾರ್ವಜನಿಕ ಭಾಷಣಗಳನ್ನು ಮಾಡುತ್ತಿದ್ದರು. ಎಲ್ಲಕ್ಕಿಂತ ಹೆಚ್ಚಾಗಿ  ಸರ್ಕಾರವು ಅದರ ವೆಚ್ಚದಲ್ಲಿ ಮಿಷನರಿಗಳನ್ನು ಸೈನ್ಯದಲ್ಲಿ ನೇಮಿಸಿತು.
ಸಂಪ್ರದಾಯಸ್ಥರಾದ ಹಿಂದು ಮತ್ತು ಮುಸ್ಲಿಮರು ಇಂಥ ಸಾಮಾಜಿಕ ಶಾಸನದ ಮೂಲಕ ಬ್ರಿಟಿಷರು ತಮ್ಮ ಧರ್ಮ ಹಾಗೂ ಸಂಸ್ಕೃತಿಯನ್ನು ನಾಶ ಮಾಡಲು ಯತ್ನಿಸುತ್ತಿದ್ದಾರೆಂದು ಭಯಗೊಂಡರು. ಸತಿ ಪದ್ಧತಿಯ ರದ್ದು, ವಿಧವಾ ವಿವಾಹ ಮತ್ತು ಬಾಲಕಿಯರಿಗೆ ಪಾಶ್ಚಿಮಾತ್ಯ ಶಿಕ್ಷಣಾರಂಭ ಇವೆಲ್ಲವೂ ಕೂಡ ಅವರಿಗೆ ಆಯುಕ್ತವಾದ ಮಧ್ಯಪ್ರವೇಶಕ್ಕೆ ನಿದರ್ಶನಗಳಾದವು.
ಬ್ರಿಟಿಷ್ ಸೈನ್ಯದಲ್ಲಿ ಸಿಪಾಯಿಗಳಿಗೆ ತಮ್ಮ ಒಡೆಯರ ವಿರುದ್ಧ ಅಸಂಖ್ಯ ದೂರುಗಳಿದ್ದವು. ಬ್ರಿಟಿಷ್ ಅಧಿಕಾರಿಗಳು ಅವರನ್ನು ಅಸಡ್ಡೆಯಿಂದ ಕಾಣುತ್ತಿದ್ದರು. ಸಿಪಾಯಿಗಳಿಗೆ ಕೆಳದರ್ಜೆಯ ಸ್ಥಾನವನ್ನು ಕೊಡಲಾಗುತ್ತಿತ್ತು. ಅವರಿಗೆ ಅತ್ಯಂತ ಕಡಿಮೆ ಸಂಬಳ ನೀಡಲಾಗುತ್ತಿತ್ತಲ್ಲದೆ ಬಡ್ತಿಯ ಅವಕಾಶಗಳಿರಲಿಲ್ಲ. ಮಿಲಿಟರಿ ಅಧಿಕಾರವು ಸಿಪಾಯಿಗಳು ತಮ್ಮ ಜಾತಿ ಸೂಚಕ ಗುರುತುಗಳನ್ನು ಧರಿಸಲು, ಗಡ್ಡ ಬೆಳೆಸಲು ಹಾಗೂ ಪೇಟಾವನ್ನು ತೊಡದಂತೆ ನಿರ್ಬಂಧಿಸಿದ್ದರು. ೧೮೫೬ರಲ್ಲಿ ಒಂದು ಕಾನೂನನ್ನು ಜಾರಿಗೊಳಿಸಿ ಪ್ರತಿಯೊಬ್ಬ ಹೊಸದಾಗಿ ನೇಮಕವಾದ ಸಿಪಾಯಿಯು ಅಗತ್ಯವಾದರೆ ಕಡಲಾಚೆ ಹೋಗಿಯೂ ಕರ್ತವ್ಯಪಾಲನೆ ಮಾಡಬೇಕೆಂದು ನಿರ್ದೇಶಿಸಲಾಯಿತು. ಹಿಂದೂ ಧರ್ಮದಲ್ಲಿ ಸಮುದ್ರ ಪ್ರಯಾಣ ಮಾಡಿದರೆ ಜಾತಿ ಭ್ರಷ್ಟರಾಗುವುದರಿಂದ ಅದನ್ನು ನಿಷೇಧಿಸಲಾಗಿದ್ದು ಹೊಸ ಕಾನೂನಿನಿಂದಾಗಿ ಸಿಪಾಯಿಗಳ ಮನಸ್ಸಿಗೆ ತುಂಬ ನೋವುಂಟಾಯಿತು.
ಬಂದೂಕಿನ ತೋಟಕ್ಕೆ ಕೊಬ್ಬು ಸವರಿದ ಪ್ರಸಂಗವು ಸಿಪಾಯಿಗಳ ಕ್ರೋಧಕ್ಕೆ ಕಿಡಿ ತಗುಲಿಸಿದಂತಾಯಿತು. ಹೊಸದಾಗಿ ಬಂದ ಎನ್‌ಫೀಲ್ಡ್ ತೋಟಾಗಳಿಗೆ ಕೊಬ್ಬು ಸವರಿದ್ದ ಕಾಗದವನ್ನಂಟಿಸಿದ್ದು ನಳಿಗೆಯನ್ನು ಬಂದೂಕಿನೊಳಗೆ ಜೋಡಿಸುವುದಕ್ಕೆ ಮುನ್ನ ಕಾಗದದ ತುದಿಯನ್ನು ಹಲ್ಲಿನಿಂದ ಕಚ್ಚಿ ತೆಗೆಯಬೇಕಾಗುತ್ತಿತ್ತು. ಕೆಲವು ಸಂದರ್ಭಗಳಲ್ಲಿ ದನದ ಹಾಗೂ ಹಂದಿಯ ಕೊಬ್ಬನ್ನು ಇದಕ್ಕೆ ಬಳಸಲಾಗುತ್ತಿತ್ತು. ಇದರಿಂದ ಸಿಪಾಯಿಗಳ ಭಾವನೆಗಳಿಗೆ ಘಾಸಿಯುಂಟಾಗಿ ಅವರಲ್ಲಿ ಬಹುಮಂದಿ ಸರ್ಕಾರವು ಉದ್ದೇಶಪೂರ್ವಕವಾಗಿಯೇ ತಮ್ಮ ಧರ್ಮನಾಶ ಮಾಡುವ ಸಲುವಾಗ ಇಂಥ ಪ್ರಯತ್ನ ನಡೆದಿದೆಯೆಂದು ಭಾವಿಸಿದರು. ಹೀಗಾಗಿ, ಸಿಪಾಯಿಗಳು ಹೊಸ ಎನ್‌ಫೀಲ್ಡ್ ಬಂದೂಕುಗಳನ್ನು ಮುಟ್ಟಲೂ ಕೂಡ ನಿರಾಕರಿಸಿದರು. ಈ ರೀತಿ ಕ್ರಾಂತಿ ಮೊದಲಿಟ್ಟಿತು.
ದಂಗೆಯು ೧೮೫೭ರಲ್ಲಿ ಮೇ ೧೦ರಂದು ಮೀರತ್‌ನಲ್ಲಿ ಪ್ರಾರಂಭವಾಯಿತು. ೩ನೆಯ ರಾಷ್ಟ್ರೀಯ ಅಶ್ವದಳದವರು ಕೊಬ್ಬು ಸವರಿದ ತೋಟಾಗಳನ್ನು ಮುಟ್ಟಲೂ ಕೂಡ ನಿರಾಕರಿಸಿದರು. ಮೇ ೯ರಂದು ಅವರಲ್ಲಿ ೮೫ಜನರನ್ನು ವಜಾ ಮಾಡಿ ೧೦ ವರ್ಷಗಳ ಕಾರಾವಾಸ ಶಿಕ್ಷೆ ವಿಧಿಸಲಾಯಿತು. ಇದರಿಂದ ಮೀರತ್‌ನಲ್ಲಿಯೇ ಇದ್ದ ಭಾರತೀಯ ಸೈನಿಕರು  ಸಾಮಾನ್ಯ ಸಭೆ ನಡೆಸಲು ಪ್ರಚೋದನೆ ದೊರೆತಂತಾಯಿತು. ಅದರ ಮರುದಿನ ಎಂದರೆ ಮೇ ೧೦ರಂದು ಅವರು ತಮ್ಮ ಸಂಗಾತಿಗಳನ್ನು ಜೈಲಿನಿಂದ ಬಿಡುಗಡೆ ಮಾಡಿ, ತಮ್ಮ ಅಧಿಕಾರಿಗಳ ಹತ್ಯೆ ಮಾಡಿ ದಿಲ್ಲಿಯ ಕಡೆ ನಡೆದರು. ರಾಜ್‌ಘಾಟ್‌ಬಾಗಿಲಿನ ಮೂಲಕ ಕೆಂಪು ಕೋಟೆಯನ್ನು ಪ್ರವೇಶಿಸಿದ ಸೈನಿಕರು ಅಧಿಕಾರ ಕಳೆದುಕೊಂಡಿದ್ದ ವೃದ್ಧ ಬಹಾದ್ದೂರ್‌ಷಾನು ಭಾರತದ ಎಲ್ಲ ಆಡಳಿತ ಮುಖ್ಯಸ್ಥರು ಮತ್ತು ರಾಜರಿಗೆ ಪತ್ರ ಬರೆದು ಭಾರತದ ಎಲ್ಲ ರಾಜ್ಯಗಳೂ ಒಂದುಗೂಡಿ ಬ್ರಿಟಿಷ್ ಆಡಳಿತದ ವಿರುದ್ಧ ಹೋರಾಡಿ ಅಧಿಕಾರ ಸ್ಥಾಪನೆ ಮಾಡಬೇಕೆಂದು ಕೋರಿದನು. ಹೋರಾಟ ಪ್ರಾರಂಭವಾಗುವುದಕ್ಕೆ ಮೊದಲೇ ಮೀರತ್‌ನಲ್ಲಿ ೩೪ನೆಯ ಸ್ಥಳೀಯ ಅಶ್ವದಳದ ತರುಣ ಸಿಪಾಯಿಯಾದ ಮಂಗಲ್‌ಪಾಂಡೆಯು ತನ್ನ ರೆಜಿಮೆಂಟಿನ ಸಾರ್ಜೆಂಟ್ ಮೇಜರ್ ಮೇಲೆ ಗುಂಡು ಹಾರಿಸಿದನು. ಅವನನ್ನು ಹಿಡಿದು ಗಲ್ಲಿಗೇರಿಸಲಾಯಿತು.
ದೆಹಲಿಯನ್ನು ವಶಪಡಿಸಿಕೊಂಡ ಒಂದೇ ತಿಂಗಳಲ್ಲಿ ದಂಗೆಯು ದೇಶದ ಬೇರೆ ಬೇರೆ ಭಾಗಗಳಾದ ಕಾನ್‌ಪುರ, ಲಕ್ನೋ, ಬನಾರಸ್, ಅಲಹಾಬಾದ್, ಬರೈಲಿ, ಜಗದೇಶಪುರ ಮತ್ತು ಝಾನ್ಸಿಗಳಿಗೂ ಹಬ್ಬಿತು.
ಕಾನ್‌ಪುರದಲ್ಲಿ ಕೊನೆಯ ಪೇಶ್ವೆಯಾದ ಎರಡನೆಯ ಬಾಜೀರಾಯನ ದತ್ತುಪುತ್ರನಾದ ನಾನಾಸಾಹೇಬನು ದಂಗೆಯ ನಾಯಕತ್ವ ವಹಿಸಿದ್ದನು. ಅವನು ಇಂಗ್ಲಿಷರನ್ನು ಕಾನ್‌ಪುರದಿಂದ ಹೊರಗೋಡಿಸಿ ತಾನೇ ಪೇಶ್ವೆಯೆಂದು ಘೋಷಿಸಿಕೊಂಡನು. ಅವನ ಸೇನಾಧಿಪತಿಯಾಗಿದ್ದ ತಾಂತ್ಯಾಟೋಪಿಯೇ ಬ್ರಿಟಿಷರ ವಿರುದ್ಧದ ದಂಗೆಯ ನಾಯಕತ್ವ ವಹಿಸಿಕೊಂಡಿದ್ದನು.
ಲಕ್ನೋದಲ್ಲಿ ಔಷಧ ಬೇಗಂಳು ದಂಗೆಯ ನೇತೃತ್ವವಹಿಸಿಕೊಂಡು ಅವರ ಕಿರಿಯ ಪುತ್ರ ಬೀರ್‌ಜಿಸ್ ಕಾದಲ್‌ನನ್ನು ಅವಧದ ನವಾಬನೆಂದು ಘೋಷಿಸಿಕೊಂಡಳು. ಲಕ್ನೋದ ಸಿಪಾಯಿಗಳು, ಅವಧದ ಜಮೀನ್ದಾರರು, ರೈತರು ನೆರವು ಪಡೆದಿದ್ದ ಬೇಗಂಳು ಬ್ರಿಟಿಷರನ್ನು ಮುತ್ತಿಗೆ ಹಾಕಲು ಯೋಜಿಸಿದ್ದಳು. ಝಾನ್ಸಿಯಲ್ಲಿ ರಾಣಿ ಲಕ್ಷ್ಮೀಬಾಯಿಯು ಬ್ರಿಟಿಷರ ವಿರುದ್ಧದ ದಂಗೆಯ ನಾಯಕತ್ವ ವಹಿಸಿದ್ದಳು. ಅವಳು ತಾತ್ಯಾಟೋಪಿಯ ಬ್ರಿಟಿಷರ ವಿರುದ್ಧದ ದಂಗೆಯ ನಾಯಕತ್ವ ವಹಿಸಿದ್ದಳು. ಅವಳು ತಾತ್ಯಾಟೋಪಿಯ ನೆರವಿನಿಂದ ಗ್ವಾಲಿಯರನ್ನು ಸ್ವಾಧೀನಪಡಿಸಿಕೊಂಡಳು. ಬಿಹಾರದಲ್ಲಿ ಫೈಜಿಯಾಬಾದಿನ ಮೌಲ್ವಿ ಅಹಮದುಲ್ಲಾನು ದಂಗೆಯನ್ನು ವ್ಯವಸ್ಥೆ ಮಾಡಿದ್ದನು.
ಉತ್ತರ ಮತ್ತು ಮಧ್ಯಭಾರತದ ಎಲ್ಲ ಭಾಗಗಳಲ್ಲೂ ಸಿಪಾಯಿ ದಂಗೆಯ ನಾಗರಿಕರು ಪಾಲ್ಗೊಂಡ ಜನತಾ ಕ್ರಾಂತಿಗಳಿಗೆ ಎಡೆಮಾಡಿತು. ಆದಾಗ್ಯೂ ಕೆಲವು ಸ್ಥಳಗಳಲ್ಲಿ ಸಿಪಾಯಿಗಳಿಗಿಂತಲೂ ಮೊದಲೇ ಜನರು ಪ್ರತಿಭಟಿಸಿದ್ದರು. ರೈತರು ಮತ್ತು ಕಾರ್ಮಿಕರು ಅತಿ ಹೆಚ್ಚಿನ ಸಂಖ್ಯೆಯಲ್ಲಿ ಭಾಗವಹಿಸಿದ್ದರಿಂದ ದಂಗೆಗೆ ನಿಜವಾದ ಬಲ ಹಾಗೂ ಜನತಾ ಕ್ರಾಂತಿಯ ಸ್ವರೂಪವನ್ನು ತಂದುಕೊಟ್ಟಿತು. ಉತ್ತರ ಪ್ರದೇಶ ಮತ್ತು ಬಿಹಾರಗಳಲ್ಲಿ ರೈತರು  ಜಮೀನ್ದಾರರಿಗೆ ಮುತ್ತಿಗೆ ಹಾಕುವ ಮೂಲಕ ತಮ್ಮ ನೋವನ್ನು ಮುಕ್ತವಾಗಿ ವ್ಯಕ್ತಪಡಿಸಿದರು.
೧೮೫೭ರ ಕ್ರಾಂತಿಯು ಇಡೀ ದೇಶವನ್ನು ವ್ಯಾಪಿಸಲು ಸಾಧ್ಯವಾಗಲಿಲ್ಲ. ಕ್ರಾಂತಿಕಾರಿಗಳಿಗೆ ಜನರ ಸಹಾನೂಭೂತಿ ದೊರೆಯಿತು. ಆದರೆ ಬಹುಪಾಲು ಭಾರತೀಯ ರಾಜರು, ಬುದ್ಧಿವಂತ ವರ್ಗ, ಶ್ರೀಮಂತ ಜಮೀನ್ದಾರರು ಹಾಗೂ ವ್ಯಾಪಾರಿಗಳು ಬ್ರಿಟಿಷರ ವಿರುದ್ಧದ ಹೋರಾಟದಲ್ಲಿ ಸೇರಲು ನಿರಾಕರಿಸಿದರು. ಪ್ರತಿಯಾಗಿ, ಕ್ರಾಂತಿಯನ್ನು ಹತ್ತಿಕ್ಕಲು ಅವರೆಲ್ಲ ಇಂಗ್ಲಿಷರಿಗೆ ಸಕ್ರಿಯ ನೆರವು ನೀಡಿದರು. ಎಲ್ಲಕ್ಕಿಂತ ಹೆಚ್ಚಾಗಿ ಕ್ರಾಂತಿಕಾರಿಗಳಿಗೆ ರಾಜಕೀಯ ಭವಿಷ್ಯದ ಬಗ್ಗೆಯಾಗಲಿ, ಭವಿಷ್ಯದ ನಿರ್ದಿಷ್ಟ ದೃಷ್ಟಿಕೋನವಾಗಲಿ ಇರಲಿಲ್ಲ. ಹೀಗಾಗಿ, ಚಳವಳಿಯಲ್ಲಿ ಭಿನ್ನ ಭಿನ್ನ ಉದ್ದೇಶಗಳಿರುವ ವ್ಯಕ್ತಿಗಳು ಬ್ರಿಟಿಷ್ ಆಡಳಿತದ ಬಗೆಗಿನ ದ್ವೇಷವಿರುವ ಏಕೈಕ ಕಾರಣದಿಂದ ಒಂದುಗೂಡಿದ್ದರೂ ಪ್ರತಿಯೊಬ್ಬರೂ ಅವರದೇ ಆದ ನೋವುಗಳನ್ನೂ, ಸ್ವತಂತ್ರ ಭಾರತದ ರಾಜಕೀಯದ ಬಗ್ಗೆ ವಿವಿಧ ಬಗೆಯ ಪರಿಕಲ್ಪನೆಗಳನ್ನೂ ಹೊಂದಿದವರಾಗಿದ್ದರು.
ಕ್ರಾಂತಿಕಾರಿಗಳು ಹೋರಾಟವನ್ನು ಒಂದು ವರ್ಷಕ್ಕೂ ಹೆಚ್ಚು ಕಾಲ ನಡೆಸಿದರು. ಆದರೂ, ಅಂತಿಮವಾಗಿ ಬ್ರಿಟಿಷ್ ಸಾರ್ವಭೌಮತ್ವವೇ ಮೇಲುಗೈ ಸಾಧಿಸಿತು. ಅವರು ದಿಲ್ಲಿಯನ್ನು ಮತ್ತೆ ಹತೋಟಿಗೆ ತೆಗೆದುಕೊಂಡರು. ಬಹಾದ್ದೂರ್ ಷಾ ಸೆರೆಯಾದ. ದಿಲ್ಲಿಯ ಪತನದೊಂದಿಗೆ ಕ್ರಾಂತಿಯ ಕೇಂದ್ರ ಬಿಂದುವೇ ಮಾಯವಾದಂತಾಯಿತು. ಒಬ್ಬರ ನಂತರ ಮತ್ತೊಬ್ಬರಂತೆ ಕ್ರಾಂತಿಯ ನಾಯಕರು ಕುಸಿದರು. ಕಾನ್‌ಪುರದಲ್ಲಿ ನಾನಾ ಸಾಹೇಬನನ್ನು ಸೋಲಿಸಲಾಯಿತು. ತಾಂತ್ಯಾಟೋಪಿಯು ಮಧ್ಯಭಾರತದ ಕಾಡುಗಳಿಗೆ ಪಲಾಯನ ಮಾಡಿ ಅಲ್ಲಿಂದಲೇ ಗೆರಿಲ್ಲಾ ಯುದ್ಧಗಳನ್ನು ಮುಂದುವರಿಸಿದನು. ಆದರೆ ಅವನ ಆತ್ಮೀಯ ಗೆಳೆಯನೇ ದ್ರೋಹ ಮಾಡಿದ್ದರಿಂದ ಹತ್ಯೆಯಾಗಬೇಕಾಯಿತು. ಜಾನ್ಸಿರಾಣಿಯು ರಣರಂಗದಲ್ಲಿ ಮೃತ್ಯುವನ್ನಪ್ಪಿದಳು. ಹೀಗೆ ಬ್ರಿಟಿಷರು ಕ್ರಾಂತಿಯನ್ನು ಎಗ್ಗಿಲ್ಲದೇ ಬಗ್ಗು ಬಡಿದು ಭಾರತದಲ್ಲಿ ತಮ್ಮ ಅಧಿಕಾರವನ್ನು ಪುನಃ ಸ್ಥಾಪಿಸಿದರು.
ಕ್ರಾಂತಿಯಲ್ಲಿ ಜನತೆಯ ಒಟ್ಟು ಎಷ್ಟು ಭಾಗ ಪಾಲ್ಗೊಂಡಿದ್ದರೆಂಬ ಬಗ್ಗೆ ಇತಿಹಾಸಕಾರರಲ್ಲಿ ಅಭಿಪ್ರಾಯಭೇದವಿದೆ. ಸಮಕಾಲೀನ ಬ್ರಿಟಿಷ್ ಲೇಖಕರು ಹಾಗೂ ಅಂದಿನ ಘಟನೆಗಳ ಬಗ್ಗೆ ಅಧ್ಯಯನ ನಡೆಸಿದ ಬ್ರಿಟಿಷ್ ಲೇಖಕರು ಈ ಕ್ರಾಂತಿಯನ್ನು ಸಿಪಾಯಿದಂಗೆ ಎಂದು ಕರೆದರು. ಅವರ ಪ್ರಕಾರ ಸಿಪಾಯಿಗಳಿಗೆ ಬ್ರಿಟಿಷರ ವಿರುದ್ಧ ಹಲವಾರು ದೂರುಗಳಿದ್ದವು. ಸರ್ ಜಾನ್‌ಲಾರೆನ್ಸ್‌ರವರು ಬಂದೂಕಿನ ತೋಟಾಗಳ ಘಟನೆಯಿಂದಾಗಿಯೇ ಸಿಪಾಯಿ ದಂಗೆ ಉಂಟಾಯಿತೆಂದು ಅಭಿಪ್ರಾಯಪಟ್ಟಿದ್ದಾರೆ. ಭಾರತದಲ್ಲಿ ಬ್ರಿಟಿಷರ ಆಳ್ವಿಕೆಯನ್ನು ಸಮರ್ಥಿಸಲು ಬ್ರಿಟಿಷ್ ಲೇಖಕರು ಪ್ರಯತ್ನಿಸಿದ್ದಾರೆ. ಆದ್ದರಿಂದಲೇ ಅವರು ಭಾರತಿಯರಿಗೆ ಬ್ರಿಟಿಷರ ವಿರುದ್ಧವಾಗಿ ಯಾವುದೇ ದೂರುಗಳೂ ಇರಲಿಲ್ಲವೆಂದು ವಾದಿಸಿದರು. ಅದಕ್ಕೇ ಅವರು ನಾನಾ ಸಾಹೇಬ, ರಾಣಿ ಲಕ್ಷ್ಮೀಬಾಯಿ ಹಾಗೂ ಇತರರನ್ನು ‘ಅನುಕೂಲ ಸಿಂಧು’ ಗಳೆಂದು ಹಣೆ ಚೀಟಿ ಅಂಟಿಸಿದ್ದಾರೆ. ಅವರು ಕಳೆದುಕೊಂಡಿದ್ದ ತಮ್ಮ ಸ್ಥಾನಮಾನವನ್ನು ಹಿಂಪಡೆಯಲು ಅಂಥದೊಂದು ಅವಕಾಶವನ್ನು ಹುಡುಕುತ್ತಿದ್ದರಿ. ಉದಾಹರಣೆಗೆ, ನಾನಾ ಸಾಹೇಬನ ದೇಶಭಕ್ತಿಯ ಬೆಲೆ ಕೇವಲ ೮೦,೦೦೦ ರೂಪಾಯಿಗಳಾಗಿತ್ತು (ಬ್ರಿಟಿಷರು ಅವನಿಗೆ ನೀಡುತ್ತಿದ್ದ ವಿಶ್ರಾಂತಿ ವೇತನವನ್ನು ರದ್ದುಗೊಳಿಸಿದ್ದರು). ಸರ್ಜಾನ್‌ಸೀಲೆಯ ಅಭಿಪ್ರಾಯದಂತೆ ಅದು “ಯಾವುದೇ ರಾಷ್ಟ್ರೀಯ ನಾಯಕತ್ವವಾಗಲಿ ಜನತೆಯ ಬೆಂಬಲವಾಗಲಿ ಇಲ್ಲದ ಸಂಪೂರ್ಣ ದೇಶಭಕ್ತಿರಹಿತ, ಸ್ವಾರ್ಥ ಸಿಪಾಯಿ ದಂಗೆಯಾಗಿತ್ತು. ಭಾರತೀಯರಿಗೆ ಶಿಸ್ತನ್ನು ಕಲಿಸಲು ಬ್ರಿಟಿಷ್ ಸರಕಾರ ಯತ್ನಿಸಿದಾಗ ಪಾಶವೀ ಶಕ್ತಿಗಳು ಅದನ್ನು ಧಿಕ್ಕರಿಸಿ ೧೮೫೭ರ ಕ್ರಾಂತಿಯನ್ನು ಅಭಿವ್ಯಕ್ತಿಸಿದವು ಎಂದು ಟಿ.ಆರ್.ಹೋಮ್ಸ್‌ನಂಥ ಸಾಮ್ರಾಜ್ಯವಾದಿ ಲೇಖಕರು ಅಭಿಪ್ರಾಯಪಟ್ಟಿದ್ದಾರೆ. ಪರ್ಸಿವಲ್ ಸ್ಪಿಯರ್‌ನಂತಹ ಆಧುನಿಕ ಇತಿಹಾಸಕಾರರು ತಮ್ಮ ಅಭಿಪ್ರಾಯವನ್ನು ಮಾರ್ಪಪಡಿಸಿಕೊಂಡು ಆಧುನಿಕತೆ ವಿರುದ್ಧ ಸಾಂಪ್ರದಾಯಿಕ ಹೋರಾಟ ಎಂದು ಹೇಳಿದರು.
ಬ್ರಿಟಿಷ್ ಲೇಖಕರು ಈ ಕ್ರಾಂತಿಯ ಮಹಮದೀಯ ಒಳಸಂಚಿನ ಪರಿಣಾಮವೆಂದು ವಿವರಿಸಿದರು. ಬ್ರಿಟಿಷರು ಭಾರತದಲ್ಲಿ ಮೊಗಲರ ಆಡಳಿತವನ್ನು ಕೊನೆಗಾಣಿಸಿದರು. ಆದ್ದರಿಂದ, ಭಾರತದಲ್ಲಿ ಮುಸ್ಲಿಮರು ತಮ್ಮ ಆಳ್ವಿಕೆಯನ್ನು ಮತ್ತೆ ಸ್ಥಾಪಿಸಬಯಸಿದರು. ಆದರೆ, ಮುಸ್ಲಿಮರು ಅಲ್ಪಸಂಖ್ಯಾತರಾಗಿದ್ದರಿಂದ ಅವರು ಬ್ರಿಟಿಷರ ವಿರುದ್ಧವಾಗಿ ಹಿಂದೂಗಳ ಬೆಂಬಲವನ್ನೂ ಕೂಡ ಪಡೆದರು. ದಿಲ್ಲಿಯಲ್ಲಿ ಕ್ರಾಂತಿಯು ಆರಂಭವಾದಾಗ ಅವರು ಕೊನೆಯ ಮೊಗಲ್ ದೊರೆಯಾದ ಎರಡನೇ ಬಹದ್ದೂರ್‌ಷಾನನ್ನು ದಿಲ್ಲಿಯ ಸಿಂಹಾಸನದ ಮೇಲೆ ಕೂರಿಸಿದರು ಎಂಬುದಾಗಿ ವಾದಿಸುತ್ತಾರೆ.
ಬ್ರಿಟಿಷ್ ಲೇಖಕರ ಅಭಿಪ್ರಾಯಕ್ಕೆ ತದ್ವಿರುದ್ಧವಾಗಿ ವಿ.ಡಿ.ಸಾವರ್ಕರ್‌ರಂಥ ರಾಷ್ಟ್ರೀಯವಾದಿ ಲೇಖಕರು ಕ್ರಾಂತಿಯನ್ನು “ಸ್ವಾತಂತ್ರ್ಯದ ಮೊದಲನೇ ಸಮರ” ಎಂದು ಕರೆದರು. ಈ ಯುದ್ಧದ ಪ್ರಮುಖ ಧ್ಯೇಯವೇ ಬ್ರಿಟಿಷರನ್ನು ಹೊರಗಟ್ಟುವುದೇ ಆಗಿತ್ತು. ಒಂದು ವೇಳೆ ಈ ಕ್ರಾಂತಿಯು ತೋಟಾಗಳಿಂದಾಗಿ ನಡೆದಿದ್ದಲ್ಲಿ, ಇಂಗ್ಲಿಷ್ ಗೌವರ್ನರ್ ಜನರಲ್‌ನು ಅವುಗಳನ್ನು ಇನ್ನು ಮುಂದೆ ಬಳಸಬಾರದೆಂಬುದಾಗಿ ಘೋಷಣೆಯನ್ನು ಹೊರಡಿಸಿದ್ದಲ್ಲಿ ಅದು ಕೂಡಲೇ ಸ್ಥಗಿತಗೊಳ್ಳುತ್ತಿತ್ತು. ಅವನು ಅವರು ಸ್ವಹಸ್ತದಿಂದಲೇ ತೋಟಾಗಳನ್ನು ತಯಾರಿಸಲು ಅನುಮತಿ ನೀಡಿದ್ದರು. ಇಲ್ಲಿ ಕೇವಲ ಸಿಪಾಯಿಗಳು ಮಾತ್ರವಲ್ಲ, ಸಾವಿರಾರು ಜನ ಶಾಂತಿಪ್ರಿಯ ನಾಗರಿಕರು, ಸೈನಿಕರೊಂದಿಗೆ ಪ್ರತ್ಯಕ್ಷವಾಗಿ ಅಥವಾ ಪರೋಕ್ಷವಾಗಿ ಸಂಪರ್ಕ ಹೊಂದಿರದಿದ್ದ, ರಾಜ ಮಹಾರಾಜರುಗಳೂ ಸಹ ಎಚ್ಚೆತ್ತುಕೊಂಡಿದ್ದರು ಎಂದು ವಾದಿಸುತ್ತಾರೆ. ಹೀಗೆ ೧೮೫೭ರ ಕ್ರಾಂತಿಯ ಶ್ರೇಷ್ಠವಾದ ಹಾಗೂ ಪವಿತ್ರ ಯುದ್ಧವಾಗಿತ್ತು. ಅವರು ಬ್ರಿಟಿಷ್ ಲೇಖಕರ ಕೃತಿಗಳಿಗೆ ಪಂಥವೊಡ್ಡಿ, ಬ್ರಿಟಿಷ್ ಅಧಿಕಾರಿಗಳಿಗೆ ಬದಲಾಗಿ,  ೧೮೫೭ರ ಕ್ರಾಂತಿಯ ವೀರರ ಬದಲಿ ಪಟ್ಟಿಯನ್ನು ನೀಡಿದರು.
ಎಸ್.ಬಿ.ಚೌಧರಿಯವರು ಈ ಆಂದೋಲನವನ್ನು ‘ಸಿವಿಲ್ ಮತ್ತು ಮಿಲಿಟರಿ ಕ್ರಾಂತಿಕಾರಿಗಳ ಐಕ್ಯಮತ್ಯ’ವೆಂದು ಹೆಸರಿಸಿದರು. ಎಲ್ಲೆಲ್ಲಿ ಮಿಲಿಟರಿ ದಂಗೆಗಳು ನಡೆದವೋ ಅಲ್ಲೆಲ್ಲ ಕೂಡಲೇ ನಾಗರಿಕ ಬಂಡಾಯಗಳೂ ನಡೆಯುತ್ತಿದ್ದವು. ಆದರೆ ಕೆಲವು ಸ್ಥಳಗಳಲ್ಲಿ ಸಿಪಾಯಿ ದಂಗೆಗಿಂತ ಮೊದಲು ನಾಗರಿಕ ಬಂಡಾಯವೇ ನಡೆದಿರುತ್ತಿ‌ತ್ತು. ಇಲ್ಲಿ ಅವರು ನಾಯಕರು ಹಾಗು ಆದರ್ಶವಾದದ ಬಗ್ಗೆ ಏನೂ ಹೇಳುವುದಿಲ್ಲ. ಜನೆತೆಯೇ ನಿಜವಾದ ನಾಯಕರಾಗಿದ್ದರು.
ಆರ್.ಸಿ. ಮಜುಮ್‌ದಾರ್‌೧೮೫೭ರ ಬಂಡಾಯವನ್ನು ಸಾಕಷ್ಟು ಕುತೂಹಲಕರವಾಗಿ ವರ್ಣಿಸುತ್ತಾರೆ. ಕ್ರಾಂತಿಯ ನಾಯಕರು ಅದರಲ್ಲೂ ಮುಖ್ಯವಾಗಿ ನಾನಾಸಾಹೇಬ ಮತ್ತು ಝಾನ್ಸಿರಾಣಿ ದೇಶಭಕ್ತಿಯ ಭಾವನೆಯಿಂದ ಹೋರಾಡಿದ್ದರೆಂಬ ಬಗ್ಗೆ ಯಾವುದೇ ಪುರಾವೆಯೂ ಕಾಣುವುದಿಲ್ಲ. ಅವರು ವೈಯಕ್ತಿಕ ನೋವು ಹಾಗೂ ಸ್ವಂತ ಹಿತಾಸಕ್ತಿಯಿಂದಾಗಿಯೇ ಕ್ರಾಂತಿಯಲ್ಲಿ ಪಾಲ್ಗೊಂಡಿದ್ದರು ಎಂದು ತಿಳಿಯಬಹುದು. ೧೮೫೭ರ ರಾಷ್ಟ್ರೀಯತಾ ಪ್ರಜ್ಞೆಯು ಇರಲಿಲ್ಲವೆಂದು ಅವರು ದೃಢವಾಗಿ ಪ್ರತಿಪಾದಿಸುತ್ತಾರೆ. ೧೯ನೆಯ ಶತಮಾನದ ಅಂತ್ಯದಲ್ಲಿ ಹಾಗು ೨೦ನೆಯ ಶತಮಾನದ ಆರಂಭದಲ್ಲಿ ರಾಷ್ಟ್ರೀಯತೆಯ ಭಾವನೆ ಸ್ಫುರಿಸಿತೆಂದು ಅವರು ಹೇಳುತ್ತಾರೆ. ಆದ್ದರಿಂದ  “ಅದು ಭಾರತದ ಸ್ವಾತಂತ್ರ್ಯದ ಮೊಲನೆಯ ಯುದ್ಧವಾಗಲಿ ಅಥವಾ ಅದು ಭಾರತದ ಸ್ವಾತಂತ್ರ್ಯ ಸಮರವಾಗಲಿ ಆಗಿರಲಿಲ್ಲ”ವೆಂದು ವಾದಿಸುತ್ತಾರೆ.
ಎಸ್.ಬಿ.ಸೇನ್ ಅವರು ಆ ಕ್ರಾಂತಿಯನ್ನು ಪ್ರಾರಂಭಿಸುವ ಮುನ್ನ ಯಾವುದೇ ಜಾಗರೂಕತೆಯ ಯೋಜನೆ ಮಾಡಲಾಗಿತ್ತೆಂಬುದನ್ನು ಅಲ್ಲಗೆಳೆಯುತ್ತಾರೆ. ಕ್ರಾಂತಿಯ ಮುಂಚಿನ ಅಥವಾ ಅನಂತರ ಯಾವುದೇ ಸುಸಂಘಟಿತ ಸಂಚು ಇದ್ದಿತೆಂಬುದನ್ನು ಸೂಚಿಸುವ ಯಾವುದೇ ಕಾಗದದ ಚೂರು ಕೂಡ ಲಭ್ಯವಿಲ್ಲವೆಂಬುದನ್ನು ಅದು ಎಲ್ಲ ಸ್ಥಳಗಳಲ್ಲೂ ಕೇವಲ ಸೈನಿಕರಿಗೆ ಮಾತ್ರವೇ ಸೀಮಿತವಾಗಿರಲಿಲ್ಲ. ಸೈನಿಕರು ಒಟ್ಟಾಗಿ ಕ್ರಾಂತಿಗೆ ಧುಮುಕಲಿಲ್ಲ. ಗಣನೀಯ ಸಂಖ್ಯೆಯ ಸೈನಿಕರು ಸರ್ಕಾರದ ಪರವಾಗಿಯೇ ಸಕ್ರಿಯವಾಗಿ ಹೋರಾಡಿದರು. ೧೮೫೭ರ ಯುದ್ಧದಲ್ಲಿ ಯಾವುದೇ ನೈತಿಕ ವಿವಾದಾಂಶಗಳೂ ಇರಲಿಲ್ಲ. ಆದಾಗ್ಯೂ, ಆಳುವವರ ಅಥವಾ ಆಳಿಸಿಕೊಂಡವರ ನಡುವೆ ಇತಿಹಾಸ, ಜಾತಿ, ಭಾಷೆ ಹಾಗೂ ಧರ್ಮದ ಯಾವುದೇ ಸಮಾನ ಅಂಶಗಳಿರದಿದ್ದುದರಿಂದ ದಂಗೆಯು ಅನಿವಾರ್ಯವೇ ಆಗಿತ್ತು.
ಎರಿಕ್‌ಸ್ಟೋಕ್ಸ್‌ರವರು ಉತ್ತರ ಪ್ರದೇಶದಲ್ಲಿ ನಡೆದ ಬಂಡಾಯದ ಬಗ್ಗೆ ಪ್ರಾಯೋಗಿಕ ಅಧ್ಯಯನ ಮಾಡಿದ್ದಾರೆ. ಸಾಮ್ರಾಜ್ಯಶಾಹಿಗಳು ಗ್ರಾಮೀಣ ಮುಗ್ಧ ಜನತೆಯ ಹಿತಾಸಕ್ತಿಯ ಶೋಷಣೆ ಮಾಡಿದ್ದರಿಂದ ರೈತರು ಮತ್ತು ಕಾರ್ಮಿಕರು ಅವರನ್ನು ‘ಕುರಿಗಳಂತೆ’ ಹಿಂಬಾಲಿಸಿದರು ಎಂದು ಹೇಳುತ್ತಾರೆ.
ಜನತಾ ಪ್ರತಿಭಟನೆಯ ಸಾಮ್ರಾಜ್ಯಶಾಹಿಯ ವಿರುದ್ಧ ಹಾಗೂ ಆ ಒಂದು ನಿರ್ದಿಷ್ಟ ಸನ್ನಿವೇಶದಲ್ಲಿ ಜಾರಿಯಲ್ಲಿದ್ದ ಜಮೀನ್ದಾರಿ ಪದ್ಧತಿಯ ದ್ವಿಶಕ್ತಿಗಳ ಸಂಯೋಗವನ್ನು ಪ್ರತಿಬಿಂಬಿಸಿತ್ತು. ವಿದೇಶ ಆಳ್ವಿಕೆಯ ಸಂಕೇತಗಳಾದ ಪೊಲೀಸ್‌ಠಾಣೆ, ರೈಲ್ವೇ ಹಳಿ ಹಾಗೂ  ಟೆಲಿಗ್ರಾಫ್ ತಂತಿಗಳನ್ನು ನಾಶಪಡಿಸಲಾಗಿತ್ತು. ೧೮೫೭ರ ಬಂಡಾಯದೊಂದಿಗೆ ಬೆರೆತ ಜನತಾ ಆಂದೋಲನದ ಬಗ್ಗೆ ನಮಗೆ ಹೊಸ ತೆರಿಗೆ ಪದ್ಧತಿಗೆ ಸಹಜವಾಗಿಯೇ ಮೂಡಿದ ವಿರೋಧವನ್ನು ದಾಖಲೆಗಳು ಹಾಗೂ ಲೆಕ್ಕದ ಪುಸ್ತಕಗಳನ್ನು ನಾಶಪಡಿಸುವ ಮೂಲಕ ವ್ಯಕ್ತವಾಗಿರುವ ಬಗ್ಗೆ ನಮಗೆ ಸಾಕ್ಷಿ ಸಿಗುತ್ತವೆ. ವಿದೇಶೀಯರೇ ಅವರ ಸೇಡಿನ ಮೊದಲ ಗುರಿಯಾಗಿದ್ದರು. ಆದಾಗ್ಯೂ, ಅವರ ನಂತರ ಲೇವಾದೇವಿಗಾರರು, ಹರಾಜು ಮೂಲಕ ಭೂಮಿಯನ್ನು ಖರೀದಿಸಿದವರು, ಬ್ಯಾಂಕರುಗಳು ಹಾಗೂ ಕೆಲವು ಪ್ರದೇಶಗಳಲ್ಲಿ ವರ್ತಕರಂತಹ ಭಾರತೀಯ ಬ್ರಿಟಿಷ್ ಬೆಂಬಲಿಗರ ಮೇಲೆ ಕೂಡ ದಾಳಿ ನಡೆದಿತ್ತು.
೧೮೫೭ರ ನಂತರದ ಜನತಾ ಆಂದೋಲನಗಳು
೧೮೫೭ರ  ದಂಗೆಯನ್ನು ಹತ್ತಿಕ್ಕಿದ ತರುವಾಯವೂ ಕೂಡ ಜನತಾ ಪ್ರತಿರೋಧವು ಕೊನೆಗೊಳ್ಳಲಿಲ್ಲ. ಭಾರತದಾದ್ಯಂತ ರೈತರು ಹಾಗು ಗುಡ್ಡಗಾಡು ಜನರು ಸಂಘಟಿಸುತ್ತಿದ್ದ ಹಲವಾರು ಚಳವಳಿಗಳು ನಡೆದೇ ಇದ್ದವು. ವಸಾಹತುಶಾಹಿಯ ಆರ್ಥಿಕ ಕಾರ್ಯ ನೀತಿ, ಹೊಸ ಭೂ ಕಂದಾಯ ಪದ್ಧತಿ, ವಸಾಹತುಶಾಹಿಯ ಆಡಳಿತ ಹಾಗೂ ನ್ಯಾಯಿಕ ಪದ್ದತಿಗಳಿಂದ ಹಾಗೂ ಕರಕುಶಲ ಕೈಗಾರಿಕೆಗಳನ್ನು ಸಂಪೂರ್ಣ ನಾಶಗೊಳಿಸಿದ್ದರ ಪರಿಣಾಮವಾಗಿ ಭೂಮಿಯ ಹಂಚಿಕೆಗಾಗಿ ಜನರ ನೂಕುನುಗ್ಗಾಟವಾಗಿ, ರೈತರು ಹಾಗೂ ಗ್ರಾಮೀನ ಜನರು ಸಂಪೂರ್ಣವಾಗಿ ನೆಲಕ್ಕೆ ಕುಸಿದರು. ಈ ಶೋಷಣೆಯನ್ನು ಸಹಿಸಿಕೊಳ್ಳಲಾರದ ಜನ ಪ್ರತಿಭಟಿಸಿದರು ಇಲ್ಲವೇ ತಮ್ಮ ಮೇಲಿನ ಶೋಷಣೆ ಮಾಡುತ್ತಿದ್ದವರನ್ನು, ಅವರು ದೇಶೀಯರೇ ಆಗಿರಲಿ ಅಥವಾ ಬ್ರಿಟಿಷರೇ ಆಗಿರಲಿ, ಎಲ್ಲರಿಗೂ ಮುತ್ತಿಗೆ ಹಾಕಿದರು.
ನೀಲಿ(ಇಂಡಿಗೊ) ಗಲಭೆಗಳು: ರೈತ ಚಳವಳಿಗಳ ಅತ್ಯಂತ ಉಗ್ರ ಹಾಗೂ ವ್ಯಾಪಕವಾದ ಚಳವಳಿ ೧೮೫೯-೬೦ರಲ್ಲಿ ನಡೆದ ನೀಲಿ ಗಲಭೆಯಾಗಿತ್ತು. ಈಸ್ಟ್ ಇಂಡಿಯಾ ಕಂಪನಿಯು ೧೭೭೦ರಷ್ಟು ಹಿಂದೆಯೇ ನೀಲಿ ಬೆಳೆಯ ಪ್ಲಾಂಟೇಷನ್ನು ಸ್ಥಾಪಿಸಿತ್ತು. ಬಹುಪಾಲು ಯುರೋಪಿಯನ್ನರೇ ಇದ್ದ ನೀಲಿ ಪ್ಲಾಂಟರುಗಳು ನಷ್ಟದಲ್ಲಿದ್ದರೂ ನೀಲಿ ಬೆಳೆಯನ್ನೇ ಸಾಗುವಳಿ ಮಾಡಲು ಗೇಣಿದಾರರನ್ನು ಒತ್ತಾಯ ಪಡಿಸುತ್ತಿದ್ದರು. ಜೀವನಾಧಾರವಾದ ಆಹಾರ ಧಾನ್ಯಗಳನ್ನು ಬೆಳೆಯಲು ಆಸ್ಪದವಿಲ್ಲದಿದ್ದ ರೈತರಲ್ಲಿ ಇದು ಬಹಳಷ್ಟು ಅಸಮಾಧಾನವುಂಟಾಗಲು ಕಾರಣವಾಯಿತು. ಇನ್ನು ಸಾಗಣೆ ಕಾಲದಲ್ಲಿ ಅವರಿಗೆ ಸಲ್ಲಬೇಕಾಗಿದ್ದ ಕಡಿಮೆ ಬೆಲೆಯನ್ನೂ ಕೊಡದೆ ಮೋಸ ಮಾಡಲಾಗುತ್ತಿತ್ತು. ಈ ಮುಂಗಡ ಹಣ ಪಡೆಯಲು ಅವರನ್ನು ಬಲಾತ್ಕರಿಸಲಾಗುತ್ತಿತ್ತು. ಈ ಮುಂಗಡ ಸಂದಾಯವನ್ನು ಪ್ಲಾಂಟರುಗಳು ರೈತರನ್ನು ನೀಲಿಯನ್ನೇ ಬೆಳೆಯುವಂತೆ ಒತ್ತಾಯಪಡಿಸಲು ಬಳಸಿಕೊಳ್ಳುತ್ತಿದ್ದರು.
೧೮೫೯ರ ವೇಳೆಗೆ ಸಾವಿರಾರು ಜನ ರೈತರು ತಮ್ಮ ಕಾರ್ಮಿಕರ ಸಂಘಟನೆಗಳನ್ನು ನೀಲಿ ಪ್ಲಾಂಟೇಷನ್‌ಗಳಿದ್ದ ಎಲ್ಲ ಜಿಲ್ಲೆಗಳಲ್ಲೂ ವ್ಯಾಪಕವಾಗಿ ನಡೆಸಿ ಪ್ಲಾಂಟರುಗಳ ಬಲಾತ್ಕಾರವನ್ನು ಹಾಗೂ ಅವರ ಸಶಸ್ತ್ರದಳಗಳನ್ನೂ ಎದುರಿಸಿದರು. ಇದರ ಪ್ರಾರಂಭವಾದದ್ದು ನೈದಾ ಜಿಲ್ಲೆಯ ಗೋವಿಂದಪುರ ಗ್ರಾಮದ ಗಲಭೆಗಳಲ್ಲಿ. ಅಲ್ಲಿಯ ರೈತರು ನೀಲಿಯನ್ನು ಬೆಳೆಯಲಿಲ್ಲ. ಪ್ಲಾಂಟರನು ಅವರ ಗ್ರಾಮವನ್ನು ಮುತ್ತಲು ಸಶಸ್ತ್ರದಳವನ್ನು ಕಳುಹಿಸಿದಾಗ ರೈತರು ಲಾಠಿ ಮತ್ತು ಈಟಿಗಳನ್ನು ಹಿಡಿದ ಮತ್ತೊಂದು ಪಡೆಯನ್ನು ಸಂಘಟಿಸಿಕೊಂಡು ಹೋರಾಡಿದರು. ಅದು ಕ್ಷಿಪ್ರದಲ್ಲೇ ಎಲ್ಲೆಡೆಗೂ ಹರಡಿತು. ರೈತರು ಇಂಡಿಗೊವನ್ನು ಬೆಳೆಯಲು ನಿರಾಕರಿಸಿದರು. ಒಂದಾದ ನಂತರ ಒಂದರಂತೆ ಅವರು ಇಂಡಿಗೋ ಕಾರ್ಖಾನೆಗಳಿಗೆ ಮುತ್ತಿಗೆ ಹಾಕಿದರು.
‘ಬೆಂಗಾಲ’ಯಂಥ ಆ ಕಾಲದ ವೃತ್ತಪತ್ರಿಕೆಗಳಲ್ಲಿ ಈ ಆಂದೋಲನಕ್ಕೆ ಸಾಕಷ್ಟು ಪ್ರಚಾರ ದೊರೆತು ಚಳವಳಿಯು ಯಶಸ್ವಿಯಾದ ಬಗೆಯನ್ನೂ ವರದಿ ಮಾಡಲಾಗಿತ್ತು. ದೀನಬಂಧು ಮಿತ್ರ ಅವರು ಬಂಗಾಲಿಯಲ್ಲಿ ನೀಲಿ ದರ್ಪಣ ಎಂಬ ನಾಟಕವನ್ನು ಬರೆದಿದ್ದು ಅದರಲ್ಲಿ ರೈತರ ಬವಣೆಯನ್ನು ಎತ್ತಿ ಹಿಡಿಯಲಾಗಿತ್ತು.
ಈ ಬಂಡಾಯಕ್ಕೆ ಸರ್ಕಾರದ ಪ್ರತಿಕ್ರಿಯೆ ಕೇವಲ ನಿಯಂತ್ರಣಾತ್ಮಕವಾಗಿದ್ದಿತೇ ವಿನಃ ಆ ಇತರ ನಾಗರಿಕ ದಂಗೆ ಅಥವಾ ಗುಡ್ಡಗಾಡು ಜನರ ಗಲಭೆಗಳಲ್ಲಿದ್ದಂತೆ ಕಠೋರವಾಗಿರಲಿಲ್ಲ. ಅದು ೧೮೬೦ರಲ್ಲಿ ಅಧಿಕೃತ ವಿಚಾರಣೆ ನಡೆಸಿ ಅಧಿಸೂಚನೆಯನ್ನು ಹೊರಡಿಸುವ ಮೂಲಕ ರೈತರನ್ನು ಇಂಡಿಗೊ ಬೆಳೆಯಲು ಒತ್ತಾಯಪಡಿಸಲು ಸಾಧ್ಯವಿಲ್ಲ ಹಾಗೂ ಎಲ್ಲ ವಿವಾದಗಳನ್ನು ನ್ಯಾಯ ರೀತಿಯಿಂದ ಇತ್ಯರ್ಥ ಮಾಡಲಾಗುವುದೆಂದು ಖಚಿತಪಡಿಸಿತು. ಅಷ್ಟೇ ಅಲ್ಲ, ಈ ಚಳವಳಿಯಿಂದಾಗಿ ಕೆಳ ಬಂಗಾಲದಲ್ಲಿದ್ದ ಪ್ಲಾಂಟೇಷನ್ ಪದ್ಧತಿಯನ್ನೇ ಬಗ್ಗುಬಡಿದು ಪ್ಲಾಂಟರುಗಳೆಲ್ಲ ಬಲವಂತವಾಗಿ ಬಿಹಾರಕ್ಕೆ ವಲಸೆ ಹೋಗುವಂತಾಯಿತು.
ಮಾಪಿಳ್ಳ ದಂಗೆ : ೧೮೫೦-೧೯೦೦ ರ ಅವಧಿಯಲ್ಲಿ ಮಲಬಾರ್ ಪ್ರಾಂತ್ಯದಲ್ಲಿ ಹಲವಾರು ಮಾಪಿಳ್ಳ ದಂಗೆಗಳು ಒಂದರ ನಂತರ ಒಂದರಂತೆ ನಡೆದುದನ್ನು ನಾವು ಕಾಣುತ್ತೇವೆ. ಪೊಲೀಸ್ ನ್ಯಾಯಾಲಯ ಮತ್ತು ರೆವಿನ್ಯೂ ಅಧಿಕಾರಿಗಳ ಬೆಂಬಲ ಪಡೆದ ಜೆನ್ಮಿ ಭೂಮಾಲೀಕರು ಮಾಪಿಳ್ಳ ರೈತರನ್ನು ತಮ್ಮ ವಜ್ರಮುಷ್ಠಿಯಲ್ಲಿ ಹಿಡಿದಿಟ್ಟು ಕೊಂಡಿದ್ದರು. ರೈತರು ಭೂಮಾಲೀಕರು ಹಿಂದೂಗಳು ಹಾಗೂ ರೈತರು ಮುಸ್ಲಿಮರಾಗಿದ್ದುದರಿಂದ  ಈ ಬಡವ ಬಲ್ಲಿದರ ನಡುವಣ ಸಂಘರ್ಷಕ್ಕೆ ಇಂಗ್ಲಿಷ್ ಸರ್ಕಾರವು ಮತೀಯ ವೈಷಮ್ಯದ ಬಣ್ಣವನ್ನು ಹಚ್ಚಿತು. ಭೂಮಾಲೀಕರು ರೈತರ ಒಗ್ಗಟ್ಟನ್ನು ಮುರಿಯಲು ಬಂಡುಕೋರರ ದೇಹಗಳನ್ನು ಸುಟ್ಟು ಹಾಕಿದರು. ಆದರೆ ರೈತರು ಇಂಥ ಕೃತ್ಯಗಳಿಗೆ ತಕ್ಕ ಪ್ರತೀಕಾರ ಮಾಡದೆ ಇರಲಿಲ್ಲ. ೧೮೭೫ರಲ್ಲಿ  ಮಾಪಿಳ್ಳೆ ರೈತನೊಬ್ಬ ಮದರಾಸ್ ಸರ್ಕಾರಕ್ಕೆ ಸಲ್ಲಿಸಿದ ಅರ್ಜಿಯನ್ನು ವಿಚಾರಣೆಗೆ ಸ್ವೀಕರಿಸಲಾಯಿತು. ಆದಾಗ್ಯೂ ೧೮೮೨ ಮತ್ತು ೧೮೮೫ರ ಅವಧಿಯಲ್ಲಿ ಮತ್ತೊಮ್ಮೆ ಬಂಡಾಯಗಳು ಕಾಣಿಸಿಕೊಂಡಿದ್ದಲ್ಲದೆ ರೈತರು ಭೂಮಾಲೀಕರ ಸ್ವತ್ತುಗಳನ್ನು ಲೂಟಿ ಮಾಡಿ ಅವರ ಮನೆಗಳನ್ನೂ ಸುಟ್ಟು ಹಾಕಿದರು. ಅದರ ಜೊತೆಗೆ ಹಿಂದೂ ದೇವಾಲಯಗಳನ್ನು ಹಾಳುಗೆಡವಿದರು. ೧೮೮೬ರ ವೇಳೆಗೆ ಮಾಪಿಳ್ಳ ರೈತರ ಹೋರಾಟವು ಉಗ್ರಮತೀಯ ವೈಷಮ್ಯದ ಸ್ವರೂಪವನ್ನು ಪಡೆದುಕೊಂಡಿತ್ತು.
ಪೂನಾ ಮತ್ತು ಅಹಮದ್ ನಗರಗಳಲ್ಲಿ ದಂಗೆ
ಮಹಾರಾಷ್ಟ್ರ ರಾಜ್ಯದ ಪೂನಾ ಮತ್ತು ಅಹಮದ್ ನಗರಗಳಲ್ಲಿ ಕೂಡ ೧೮೭೫ರಲ್ಲಿ ರೈತ ದಂಗೆಗಳು ಕಾಣಿಸಿಕೊಂಡಿದ್ದವು. ೧೮೬೭ರಲ್ಲಿ ಹತ್ತಿ ರಫ್ತಿನಲ್ಲಿ ಕುಸಿತ ಹಾಗೂ ಹತ್ತಿ ಬೆಲೆಗಳಲ್ಲಿ ಇಳಿಮುಖವಾಗಿದ್ದಾಗ ಸರ್ಕಾರವು ಶೇ.೫೦ರಷ್ಟು ಭೂಕಂದಾಯವನ್ನು ಏರಿಸಿತು. ಇಂಥ ಪರಿಸ್ಥಿತಿಯಲ್ಲಿ ರೈತನು ಸಹಜವಾಗಿಯೇ ಲೇವಾದೇವಿಗಾರನ ಹತ್ತಿರ ಹೋಗಬೇಕಾಗುತ್ತಿತ್ತು ಹಾಗು ಲೇವಾದೇವಿಗಾರನಿಗೆ ರೈತನ ಭೂಮಿಯನ್ನು ನುಂಗಿಹಾಕಲು ಇದು ಸದವಕಾಶ ಕಲ್ಪಿಸಿತು. ಇದರಿಂದ ರೈತರು ಹಾಗೂ ಬಹುಮಟ್ಟಿಗೆ ಹೊರಗಿನವರು ಮಾರವಾಡಿ ಅಥವಾ ಗುಜರಾತಿಗಳೇ ಇದ್ದ ಲೇವಾದೇವಿಗಾರರಲ್ಲಿ ಒಂದು ಬಗೆಯ ಕಳವಳ ಹೆಚ್ಚಲಾರಂಭಿಸಿತು. ಪ್ರಾರಂಭದಲ್ಲಿ ರೈತರು ಮತ್ತು ಇಡೀ ಗ್ರಾಮಸೇವಕರು ಲೇವಾದೇವಿಗಾರರಿಗೆ ಬಹಿಷ್ಕಾರ ಹಾಕಿದರು. ಇದು ಮೊದಲು ಸಿರೂರು ತಾಲೂಕಿನ ಕರ್ದಾ ಗ್ರಾಮದಲ್ಲಿ ಪ್ರಾರಂಭವಾಗಿ ಅನಂತರ ಪೂನಾ, ಅಹಮದ್‌ನಗರ, ಶೋಲಾಪುರ ಮತ್ತು ಸಪಾರಾ ಜಿಲ್ಲೆಗಳ ಗ್ರಾಮಗಳಿಗೂ ಹರಡಿತು. ಈ ಸಾಮಾಜಿಕ ಬಹಿಷ್ಕಾರವು ಪರಿಣಾಮ ಬೀರದ್ದರಿಂದ, ರೈತರು ನೇರವಾಗಿಯೇ ಲೇವಾದೇವಿಗಾರರನ್ನು ಮುತ್ತಿಗೆ ಹಾಕಲು ಅವರ ಮನೆ, ಅಂಗಡಿಗಳಿಗೆ ಮುತ್ತಿಗೆ ಹಾಕಿ ಋಣಪತ್ರ ಹಾಗೂ ಸಾಲದ ಪತ್ರಗಳನ್ನು ಸುಟ್ಟು ಹಾಕಿದರು. ಕೆಲವೇ ದಿನಗಳಲ್ಲಿ ಈ ಉಪಟಳಗಳು ಪೂನಾ ಮತ್ತು ಅಹಮದ್ ನಗರಗಳ ಇತರ ಹಳ್ಳಿಗಳಿಗೂ ಹಬ್ಬಿತು. ಸರ್ಕಾರವು ಕೂಡಲೇ ಕ್ರಮ  ತೆಗೆದುಕೊಂಡು ಕ್ಷಿಪ್ರದಲ್ಲಿಯೇ  ಈ ಚಳವಳಿಯನ್ನು ಹತ್ತಿಕ್ಕುವಲ್ಲಿ ಯಶಸ್ವಿಯಾಯಿತು. ಅಲ್ಲಿನ್ನೂ ವಸಾಹತುಶಾಹಿ ವಿರೋಧದ ಜಾಗೃತಿಯುಂಟಾಗಿರದುದ್ದದರಿಂದ  ೧೮೭೯ರ ಡೆಕ್ಕನ್ ಕೃಷಿಕರ ಪರಿಹಾರ ಅಧಿನಿಯಮದ ಮೂಲಕ ರೈತರಿಗೆ ಲೇವಾದೇವಿಗಾರರ ವಿರುದ್ಧ ರಕ್ಷಣೆ ನೀಡಿತು.
ಪಾಟ್ನಾ ಬಂಡಾಯ: ಪೂರ್ವ ಬಂಗಾಲದಲ್ಲಿ ೧೮೭೩ ಮತ್ತು ೧೮೮೫ರ ನಡುವಿನ ಅವಧಿಯಲ್ಲಿ ರೈತ ದಂಗೆ ನಡೆದಿತ್ತು. ಪಾಟ್ನಾದ ರೈತರು ಗೇಣಿ ಏರಿಕೆಗೆ ಆಕ್ಷೇಪವೆತ್ತಲಿಲ್ಲ. ಆದರೆ, ಒಕ್ಕಲು ತಮ್ಮ ಅಧಿಭೋಗ ಹಕ್ಕುಗಳನ್ನು ಸ್ವಾಧೀನಪಡಿಸಿಕೊಳ್ಳುವುದನ್ನು ಜಮೀನ್ದಾರರು ತಪ್ಪಿಸಿದಾಗ ಅವರು ಪ್ರತಿಭಟಿಸಿದರು. ಭೂಮಿಯ ಅಧಿಭೋಗದಾರ ಒಕ್ಕಲುಗಳನ್ನು ಮನಸೋಯಿಚ್ಛೆಯಾಗಿ ಬಲಾತ್ಕಾರವಾಗಿ ಲಿಖಿತ ಒಪ್ಪಂದಗಳ ಮೂಲಕ ಗೇಣಿದಾರರನ್ನಾಗಿ ಪರಿವರ್ತಿಸಲಾಗುತ್ತಿತ್ತು. ಅಲ್ಲದೆ ತ್ರಿಪುರಾದಂಥ ಅನೇಕ ಸ್ಥಳಗಳಲ್ಲಿ ಅಕ್ರಮ ಬಾಕಿಗಳನ್ನು ತೋರಿಸುವ ಸಮಸ್ಯೆ ಕೂಡ ಎ‌ದ್ದಿತ್ತು. ೧೮೭೩ರಲ್ಲಿ ಪಾಟ್ನಾ ರೈತರು ‘ರೈತ ಸಂಘ’ ವೊಂದನ್ನು ರಚಿಸಿಕೊಂಡರು. ಇದು ಅಲ್ಪ ಕಾಲದಲ್ಲೇ ಇಡೀ ಜಿಲ್ಲೆಯಲ್ಲಿ ವ್ಯಾಪಿಸಿತು. ಈ ಸಂಘವು ಗೇಣಿ ಮುಷ್ಕರವನ್ನು ಹಮ್ಮಿಕೊಂಡು ಜಮೀನ್ದಾರರನ್ನು ನ್ಯಾಯಾಲಯಗಳಲ್ಲಿ  ಪ್ರಶ್ನಿಸಿತು. ಅಲ್ಲಿ ಹಿಂಸೆ ಅತಿ ಕಡಿಮೆಯಿತ್ತು. ಅಲ್ಲದೆ ರೈತರು ಆಡಳಿತ ವರ್ಗವನ್ನು ವಿರೋಧಿಸಲಿಲ್ಲ. ಹೀಗಾಗಿ ವಸಾಹತು ಸರ್ಕಾರವು ರೈತರ ಬಗ್ಗೆ ಸಹಾನುಭೂತಿಯುತವಾಗಿತ್ತು. ೧೮೮೫ರಲ್ಲಿ ಅದು ಬಂಗಾಲ ಗೇಣಿದಾರಿಕೆ ಅಧಿನಿಯಮವನ್ನು ಜಾರಿಗೊಳಿಸಿತು.
ಕೋಯಾಬಂಡಾಯ: ೧೮೭೯-೧೮೮೦ರಲ್ಲಿ ಈಗಿನ ಆಂಧ್ರದ ಗೋದಾವರಿ ನದಿಯ ಪೂರ್ವ ಭಾಗದಲ್ಲಿ ಹಾಗೂ ಒರಿಸ್ಸಾದಲ್ಲಿನ ಕೋರಾಪುತ್ ಪ್ರದೇಶದ ಮಲ್ಕ್‌ನ ಗಿರಿ ಭಾಗಗಳಲ್ಲಿ ಕೋಯಾ ಬಂಡಾಯವೆದ್ದಿತ್ತು. ಕೋಯಾ ಮುಖಂಡವಾದ ತಮ್ಮ ದೊರೆ ಎಂಬುವನು ಈ ಚಳವಳಿಯ ನಾಯಕತ್ವ ವಹಿಸಿದ್ದನು. ಈ ಚಳವಳಿಯಲ್ಲಿ ತ್ರಿಬಾಲರು ಎದುರಿಸಬೇಕಾಗಿದ್ದ ಅರಣ್ಯಗಳ ಮೇಲಿನ ಸುಂಕದ ಹಕ್ಕುಗಳ ರದ್ದಿಯಾತಿ, ಸಾಲ ಹಾಗೂ ಭೂ ವರ್ಗಾವಣೆ ಮೂಲಕ ಕೋಯಾಗಳ ಜೀವನವನ್ನೇ ನಿಯಂತ್ರಸುತ್ತಿದ್ದ ಲೇವಾದೇವಿದಾರರ ಸುಲಿಗೆ ಪ್ರವೃತ್ತಿಗಳಂಥ ಸಮಸ್ಯೆಗಳನ್ನು ಎತ್ತಿಹಿಡಿಯಲಾಗಿತ್ತು. ಆದರೆ ಪೋಲೀಸರು ತೊಮ್ಮ ದೊರೆಯನ್ನು ಗುಂಡಿಕ್ಕಿ ಕೊಂದದ್ದರಿಂದ  ಚಳವಳಿಯೂ ತಣ್ಣಗಾಯಿತು.
ಬೀರ್ ಸಾ ಮುಂಡಾ ಕ್ರಾಂತಿ: ಬೀರ್ ಸಾಮುಂಡಾ ಎಂಬುವನ ಮುಂದಾಳತ್ವದಲ್ಲಿ ಮುಂಡಾ ಗುಡ್ಡಗಾಡು ಜನರ ದಂಗೆಯು ೧೮೮೮-೧೯೦೦ ರಲ್ಲಿ ನಡೆಯಿತು. ಈ ಚಳವಳಿಯು ದಕ್ಷಿಣ ಬಿಹಾರದ ಚೋಟಾನಾಗಪುರ್ ಪ್ರದೇಶದಲ್ಲಿ ಸುಮಾರು ೪೦೦ ಚ.ಮೈಲಿಗಳವರೆಗೂ ವ್ಯಾಪಿಸಿತ್ತು. ಸುಂಕದ ಹಕ್ಕುಗಳ  ರದ್ದಿಯಾಗಿ, ಬಲತ್ಕಾರದ ಕೆಲಸ, ವಸಾಹತು ಕಾನೂನುಗಳೇ ಮುಂತಾದುವು ಆ ಜನರ ಸಾಮಾನ್ಯ ಬದುಕಿನ ಮೇಲೆ ಪರಿಣಾಮ ಬೀರಿದ್ದವು. ಈ ಗುಡ್ಡಗಾಡು ಜನರು ಆರಂಭದ ಹಂತದಲ್ಲಿ ಕ್ರಿಶ್ಚಿಯನ್ ಧರ್ಮವನ್ನು ಒಪ್ಪಿಕೊಂಡಿದ್ದರಲ್ಲದೆ ಜರ್ಮನ್ ಪಾದ್ರಿಗಳು ಜಮೀನ್ದಾರರ ಭ್ರಷ್ಟಾಚಾರಗಳನ್ನು ಪಡೆದು ಎಲ್ಲವನ್ನೂ ಸರಿಪಡಿಸುವರೆಂದು ಅವರು ನಂಬಿದ್ದರು. ಆದರೆ ಶೀಘ್ರವಾಗಿ ಅವರು ತಮ್ಮ ಆಸೆಯನ್ನು ಕಳೆದುಕೊಂಡರು. ಈ ಸಂದರ್ಭದಲ್ಲಿ ಬೀರ್ ಸಾ ಮುಂಡಾ ಎಂಬುವವನು ಮುಂಡಾ ಜನರ ಮುಂದಾಳ್ತನ ವಹಿಸಿಕೊಂಡನು. ಅವನು ಹಳ್ಳಿಯಿಂದ ಹಳ್ಳಿಗೆ ಅಲೆದು ರಾಲಿಗಳನ್ನು ನಡೆಸುತ್ತ ಮತೀಯ ಮತ್ತು ರಾಜಕೀಯ ಆಧಾರದಿಂದ ತನ್ನ ಅನುಯಾಯಿಗಳ ಸಂಖ್ಯೆಯನ್ನು ಹೆಚ್ಚಿಸುತ್ತಿದ್ದನು. ೧೮೯೯ರಲ್ಲಿ  ಅಲ್ಲಿ ಮುಂಡಾ ಆಡಳಿತವನ್ನು ಸ್ಥಾಪಿಸಲೋಸುಗ ಕ್ರಾಂತಿಯನ್ನು ಮಾಡಿಸಿದನಲ್ಲದೆ ದಿಕೂದಾರರು ಮತ್ತು ಜಾಗೀರುದಾರರು, ರಾಜರು ಮತ್ತು ಕ್ರಿಶ್ಚಿಯನ್ನರನ್ನು ಕೊಲ್ಲಲು ಜನರನ್ನು ಹುರಿದುಂಬಿಸಿದನು. ಕತ್ತಿ, ಈಟಿ, ಯುದ್ಧಗೊಡಲಿ ಹಾಗೂ ಬಿಲ್ಲು ಬಾಣಗಳನ್ನು ಹಿಡಿದ ೬೦೦೦ ಜನರ ಪಡೆಯನ್ನು ಹೊಂದಿದ್ದನು. ಆದರೂ ಅವನು ಬಂಧಿತನಾಗಿ ಸೆರೆಮನೆಯಲ್ಲಿ ಮೃತನಾದನಲ್ಲದೆ ದಂಗೆಯೂ ಅಲ್ಲಿಗೆ ಕೊನೆಗೊಂಡಿತು.
ವಸಾಹತುಶಾಹಿಯ ಕಾರ್ಯನೀತಿಗಳು ರೈತರು, ಗುಡ್ಡಗಾಡು ಜನರು ಹಾಗೂ ಕಾರ್ಮಿಕರ ಮೇಲೆ ವ್ಯತಿರಿಕ್ತ ಪರಿಣಾಮವನ್ನು ಉಂಟುಮಾಡಿತು. ಅವರನ್ನು ವಸಾಹತುಶಾಹಿ ಸರ್ಕಾರ, ಭೂಮಾಲೀಕರು ಮತ್ತು ಹಣ ಸಾಲ ಕೊಡುವವರು ಇವರೆಲ್ಲ ಶೋಷಣೆ ಮಾಡುತ್ತಿದ್ದರು. ಶೋಷಿತ ಜನರು ದಂಗೆಯೇಳುವ ಮೂಲಕ ತಮ್ಮ ಪ್ರತಿಭಟನೆಯನ್ನು ವ್ಯಕ್ತಪಡಿಸುತ್ತಿದ್ದರು. ಆದರೆ ವಸಾಹತುಶಾಹಿ ಸರ್ಕಾರವು ಈ ದಂಗೆಗಳನ್ನು ಡಕಾಯಿತಿ, ಗಲಭೆ, ದಂಗೆ ಇತ್ಯಾದಿ ಗಳೆಂದು ವರ್ಣಿಸುತ್ತಿದ್ದರು. ಈ ಬಂಡಾಯಗಳು ಬೇರೆ ಬೇರೆ ಸಮಯಗಳಲ್ಲಿ ಬೇರೆ ಬೇರೆ ಪ್ರದೇಶಗಳಲ್ಲಿ ತಲೆದೋರುತ್ತಿದ್ದವು. ಆದರೆ ಇವುಗಳಲ್ಲಿ ಹೆಚ್ಚಿನ ಸಂಖ್ಯೆಯವು ಶೋಷಣೆ ಮಾಡುವವರು ಹಾಗೂ ಶೋಷಣೆಗೊಳಗಾದವರ ನಡುವೆ ಉಂಟಾಗುತಿತ್ತು. ಈ ದಂಗೆಗಳೇನೋ ವಿಫಲವಾಗಿರಬಹುದು. ಆದರೆ ಅವು ಬ್ರಿಟಿಷ್ ವಿರೋಧಿ ಭಾವನೆಯನ್ನು ಹುಟ್ಟು ಹಾಕಿದವು ಮಾತ್ರವಲ್ಲ ರಾಷ್ಟ್ರೀಯ ಮಟ್ಟದಲ್ಲಿ ಜನಸಮೂಹಗಳು ಪ್ರತಿಭಟನೆ ವ್ಯಕ್ತಪಡಿಸಲು ವೇದಿಕೆಯನ್ನು ನಿರ್ಮಿಸಿದವು.

೩. ಬಿಪನ್ ಚಂದ್ರ ಮತ್ತು ಇತರರು, ೧೯೮೯. ಇಂಡಿಯನ್ ಸ್ಟ್ರಗಲ್ ಫಾರ್ ಇಂಡಿಪೆಂಡನ್ಸ್, ೧೮೫೭-೧೯೪೭, ಡೆಲ್ಲಿ.
೪. ರಣಜಿತ್ ಗುಹಾ, ೧೯೭೯. ಎಲಿಮೆಂಟರಿ ಆಸ್‌ಪೆಕ್ಟ್ ಆಫ್ ಪೆಸೆಂಟ್ ಇನ್ಸರ್ಜೆನ್ಸಿ ಇನ್ ಕಲೋನಿಯಲ್ ಇಂಡಿಯಾ, ಡೆಲ್ಲಿ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೫. ೧೮೫೭ರ ಹೋರಾಟ: ಒಂದು ಚರ್ಚೆ
ಆಧುನಿಕ ಭಾರತದ ಇತಿಹಾಸದಲ್ಲಿ ೧೮೫೭ರ ದಂಗೆಯು ಪ್ರಮುಖ ಪಾತ್ರ ವಹಿಸಿದೆ. ಯಾಕೆಂದರೆ ಈ ಘಟನೆಗೆ ಸಂಬಂಧಿಸಿದಂತೆ ದೊರೆಯುವಷ್ಟು ಅಧ್ಯಯನ ಸಾಹಿತ್ಯವು ಬೇರಾವುದೇ ಘಟನಾ ಸಂಬಂಧಿ ದೊರೆಯುವುದಿಲ್ಲ. ಅಷ್ಟು ಮಾತ್ರವಲ್ಲದೆ, ಈ ದಂಗೆಯು ಭಾರತದ ಸ್ವಾತಂತ್ರ ಚಳವಳಿಗೆ ಪೀಠಿಕೆ ಹಾಗೂ ಪ್ರೇರಣೆ ಘಟನೆ. ವಿದ್ವಾಂಸರು, ಇತಿಹಾಸಕಾರರು ಈ ಘಟನೆಗೆ ಸಂಬಂಧಿಸಿದಂತೆ ವಿಭಿನ್ನ ಹಾಗೂ ವಿವಿಧ ಅಭಿಪ್ರಾಯಗಳನ್ನು ಹೊಂದಿದ್ದಾರೆ. ಸಾಮ್ರಾಜ್ಯಶಾಹಿ ಚಿಂತನೆಯಲ್ಲಿ ಈ ಘಟನೆಯನ್ನು ಬರೇ ‘ಸಿಪಾಯಿ ದಂಗೆ’ ಎಂಬುದಾಗಿ ಚಿತ್ರಿಸಲಾಗಿದೆ. ಅವರ ದೃಷ್ಟಿಯಲ್ಲಿ ಇದೆಲ್ಲ ಅತೃಪ್ತ, ಸ್ವಾರ್ಥಿ ಸಿಪಾಯಿಗಳ ಕಾರುಬಾರು. ಸೈನ್ಯದಲ್ಲಿ ಹಂದಿ ಹಾಗೂ ದನದ ಕೊಬ್ಬು ಸವರಿದ ಮದ್ದುಗುಂಡುಗಳು ಹೊಸದಾಗಿ ಸೇರ್ಪಡೆ ಅವರನ್ನು ತುರ್ತಾಗಿ ದಂಗೆಯೇಳುವಂತೆ ಮಾಡಿತು ಹಾಗೂ ಹಿಂದೂ ಮುಸ್ಲಿಮ್ ಸೈನಿಕರ ಧಾರ್ಮಿಕ ಭಾವನೆಗಳಿಗೆ ಧಕ್ಕೆಯಾದದ್ದೇ ಮೂಲ ಕಾರಣವಾಯಿತು ಎಂಬ ತರ್ಕವನ್ನು ಇವರು ಮಂಡಿಸುತ್ತಾರೆ. ಈ ಎಲ್ಲ ಘಟನಾವಳಿಗಳಲ್ಲಿ  ನಾನಾಸಾಹೇಬ, ಲಕ್ಷ್ಮೀಬಾಯಿಯಂತವರು ನಿಜವಾದ ನಾಯಕರಲ್ಲ ಬದಲು ‘ಅವಕಾಶವಾದಿ’ಗಳಾಗಿ ತೋರುತ್ತಾರೆ. ಕೆಲವು ಬ್ರಿಟಿಷ್ ಬರಹಗಾರರಿಗಂತೂ ಇದು ಮಹಮ್ಮದೀಯರ ಪಿತೂರಿಯೆಂದು  ಕಂಡಿದೆ. ಇನ್ನೂ ಕೆಲವರು ಇದನ್ನು ನಾಗರಿಕತೆಯ ವಿರುದ್ಧ ಅನಾಗರಿಕರ ದಾಳಿ ಎಂಬಂತೆ  ಚಿತ್ರಿಸಿದ್ದಾರೆ. ಆದರೆ ಬ್ರಿಟಿಷ್ ಬರಹಗಾರರಲ್ಲಿ ಕೆಲವರು ಈ ದಂಗೆಯನ್ನು ಹೊಗಳಿದವರೂ ಇದ್ದಾರೆ.
ಕಾರ್ಲ್‌‌ಮಾರ್ಕ್ಸ್‌‌ನಂತಹ ಚಿಂತಕರಿಗೆ ಇದೊಂದು ವಸಾಹತುಶಾಹಿ ಶೋಷಣೆಯ ವಿರುದ್ಧ ಭಾರತೀಯರು ಸಿಟ್ಟಿನಿಂದ ಸಿಡಿದೆದ್ದ ಘಟನೆಯಾಗಿದೆ. ಈ ದಂಗೆಯಲ್ಲಿ ಹಿಂದೂ ಹಾಗೂ ಮುಸ್ಲಿಮರು ತೋರಿಸಿದ ಒಗ್ಗಟ್ಟು ಮಾರ್ಕ್ಸ್ ಹಾಗೂ ಏಂಗೆಲ್ಸ್‌ರ ಪ್ರಶಂಸೆಗೆ ಪಾತ್ರವಾಗಿದೆ. ಅವರ ಪ್ರಕಾರ ‘ಬೂರ್ಜ್ವ’ ವರ್ಗದ ಕಪಟತನ ಹಾಗೂ ಅಂತರ್ಜಾತ ಅನಾಗರಿಕತೆ ಈ ದಂಗೆಯಿಂದಾಗಿ ಬಯಲುಗೊಂಡಿದೆ. ಆದರೆ ಭಾರತೀಯ ಮಾರ್ಕ್ಸಿಸ್ಟರ ವಾದಗಳು ಈ  ನೆಲೆಗಿಂತ ಭಿನ್ನವಾಗಿದ್ದವು. ಎಮ್.ಎನ್.ರಾಯ್ ಅವರು ಈ ದಂಗೆಯ ವಿಫಲತೆಯನ್ನು ಊಳಿಗಮಾನ್ಯ ಪದ್ಧತಿಯ ಕೊನೆಯ ಕುರುಹುಗಳ ನಿರ್ಮೂಲನವೆಂದು ಬಣ್ಣಿಸಿದ್ದಾರೆ. ಅವರ ಪ್ರಕಾರ, ಶಕ್ತಿಗುಂದಿರ ಊಳಿಗಮಾನ್ಯ ಪದ್ಧತಿಯ ಹಾಗೂ ಹೊಸತಾಗಿ ಸ್ಥಾಪಿತವಾದ ವಾಣಿಜ್ಯೀಕೃತ ಬಂಡವಾಳಶಾಹಿಯ ನಡುವೆ ರಾಜಕೀಯ ಪ್ರಾಬಲ್ಯವನ್ನು ಸ್ಥಾಪಿಸಲು ನಡೆದ ಘರ್ಷಣೆಯಾಗಿದೆ. ಆರ್.ಪಿ.ದತ್ತರು ೧೮೫೭ರ ದಂಗೆಯನ್ನು ಒಂದು ಬೃಹತ್ ರೈತರ ದಂಗೆಯೆಂದು ಒಪ್ಪಿದರೂ, ಈ ದಂಗೆಯ ಮುಖಂಡತ್ವವನ್ನು ವಹಿಸಿದವರು ನಶಿಸುತ್ತಿರುವ ಊಳಿಗಮಾನ್ಯಪದ್ಧತಿಯ ಶಕ್ತಿಗಳು ಎಂದು ಹೇಳುತ್ತಾರೆ. ಈ ಶಕ್ತಿಗಳು ತಮ್ಮ ಹಿಂದಿನ ಕಾಲದ ಹಕ್ಕುಬಾದ್ಯತೆಗಳನ್ನು ಪಡೆಯುವತ್ತ ಹೆಚ್ಚಿನ ಮುತುವರ್ಜಿವಹಿಸಿದವು ಎಂದು ವಾದಿಸುತ್ತಾರೆ.
ರಾಷ್ಟ್ರೀಯವಾದಿ ಇತಿಹಾಸಕಾರರು ಬ್ರಿಟಿಷರ ನಿಲುವಿನ ತದ್ವಿರುದ್ಧ ನಿಲುವನ್ನು ತಳೆಯುತ್ತಾರೆ. ವಿ.ಡಿ ಸಾವರ್ಕರ್ ೧೯೦೯ರಲ್ಲಿ ಇದನ್ನು ‘ಭಾರತದ ಪ್ರಥಮ ಸ್ವಾತಂತ್ರ ಸಮರ’ ಎಂದೇ ವಾದಿಸುತ್ತಾರೆ. ಅವರ ಪ್ರಕಾರ ಇದು ಸ್ವಧರ್ಮ ಹಾಗೂ ಸ್ವರಾಜ್ಯಕ್ಕಾಗಿ ಭಾರತೀಯರು ಮಾಡಿದ ಮಹಾ ಬಲಿದಾನವಾಗಿದೆ. ಈ ಸಮರವು ಕೇವಲ ಮದ್ದು ಗುಂಡುಗಳಿಗೆ ಸೀಮಿತವಾದುದಲ್ಲ. ಹಾಗಾಗಿದ್ದರೆ ಅದು ಬ್ರಿಟಿಷರು ಮದ್ದು ಗುಂಡುಗಳನ್ನು ವಾಪಸ್ ಪಡೆದ ಕೂಡಲೇ ನಿಲ್ಲಬೇಕಿತ್ತು. ಆದರೆ ಹಾಗಾಗಲಿಲ್ಲ. ಈ ವಾದವವು ನಾನಾ ಸಾಹೇಬ, ಖಾನ್ ಬಹುದೂರ ಖಾನ್, ಝಾನ್ಸಿಯ ರಾಣಿಯವರ ಪಾತ್ರವನ್ನು ವಿವರಿಸಲು ಶಕ್ತವಾಗಲಾರದು. ಇದು ಭಾರತೀಯ ಧರ್ಮದ ಮೇಲೆ ವಿದೇಶಿ ಧರ್ಮೀಯರು ನಡೆಸಿದ ದಬ್ಬಾಳಿಕೆಗೆ ಭಾರತೀಯರು ತೆಗೆದುಕೊಂಡ ಪ್ರತಿಕಾರವಾಗಿದೆ ಎಂಬುದು ಇವರ ವಾದ. ಸ್ವಾತಂತ್ರ್ಯ ನಂತರದ ಇತಿಹಾಸಕಾರರು ಇದನ್ನು ಪ್ರಥಮ ಸ್ವಾತಂತ್ರ ಸಮರವೆಂಬುದನ್ನು ಒಪ್ಪಲು ಸಿದ್ಧರಿಲ್ಲವಾದರೂ ಅವರ ಬರವಣಿಗೆಗಳು ಶಿಷ್ಟರಾಷ್ಟ್ರೀಯವಾದಿ ಚಿಂತನೆಯನ್ನೇ ಹೆಚ್ಚಾಗಿ ಮುಂದುವರಿಸುತ್ತಾ ಅದರ ಸಂಕೀರ್ಣತೆಗೆ ಹೆಚ್ಚಿನ ಮಹತ್ವ ನೀಡಿವೆ. ಆರ್.ಸಿ.ಮಜುಂದಾರ್, ಎಸ್.ಬಿ.ಚೌಧುರಿ ಹಾಗೂ ಎಸ್.ಎನ್.ಸೇನ್‌ರವರು ಈ ಗುಂಪಿನಲ್ಲಿ ಗುರುತಿಸಿಕೊಳ್ಳುತ್ತಾರೆ. ಅವರ ಬರವಣಿಗೆಗಳು ೧೮೫೭ರ ದಂಗೆಯ ರಾಷ್ಟ್ರೀಯತೆಯ ಕುರುಹುಗಳು ಶೋಧದಲ್ಲಿ ತೊಡಗಿವೆ. ಎಸ್.ಎನ್.ಸೇನರ ಕೃತಿ ಭಾರತೀಯ ರಾಷ್ಟ್ರೀಯತೆಯ ಆಚರಣೆಯ ಉದ್ದೇಶ ಹೊಂದಿತ್ತೆಂದು ಹೇಳಿದರೆ ತಪ್ಪಾಗಲಾರದು. ಯಾಕೆಂದರೆ ಇದು ೧೯೫೭ರಲ್ಲಿ ರಚಿತವಾದ ಸರಕಾರಿ ಕೃಪಾಪೋಷಿತ ಕೃತಿ.
೧೮೫೭ರ ಘಟನೆಯನ್ನು ವಿವರಿಸುವ ಈ ಪ್ರಕಾರದ ವಾದಗಳು ಈ ದಂಗೆಯನ್ನು ಬರೇ ಸೈನಿಕ ಚರಿತ್ರೆಗೆ ಸೀಮಿತಗೊಳಿಸುತ್ತವೆ. ಜನಸಾಮಾನ್ಯರ ದಂಗೆಗೆ ಬ್ರಿಟಿಷ್ ಕಂದಾಯ ಪದ್ಧತಿ ಹಾಗೂ ಆರ್ಥಿಕ ನೀತಿಯು ಯಾವ ವಿಧದಲ್ಲಿ ಕಾರಣೀಭೂತವಾಯಿತು ಎಂಬುದರ ಬಗೆಗೆ ಯಾವುದೇ ಮಾಹಿತಿಯನ್ನು ಒದಗಿಸುವುದಿಲ್ಲ. ಈ ದಿಶೆಯಲ್ಲಿ ಎರಿಕ್ ಸ್ಟೋಕ್ಸ್‌ನ  ಕೃತಿಯು ಹೆಚ್ಚಿನ ಉಪಕಾರಿಯಾಗಿದೆ. ಇಲ್ಲಿ ಸೈನ್ಯದ ಒಳಗೂ ಹೊರಗೂ ಇರುವ ರೈತರ ಪಾತ್ರದ ಬಗ್ಗೆ ಬಹಳಷ್ಟು ವಿಶ್ಲೇಷಣೆ ಮಾಡಲಾಗಿದೆ. ಕೃಷಿಕ ಸಮಾಜದ ಹಿನ್ನೆಲೆ ಹಾಗೂ ಗ್ರಾಮೀಣ ಮೂಲವನ್ನು ಆಳವಾಗಿ ಹುಡುಕುತ್ತ, ೧೮೫೭ರ ದಂಗೆಯು ಬ್ರಿಟಿಷರ ವಿರುದ್ಧ ನಡೆದ ರೈತ ದಂಗೆಯೆಂದೇ ಆತ ವಾದಿಸುತ್ತಾನೆ. ಆತನಿಗೆ ಈ ಘಟನೆಯು ಸಿಪಾಯಿ ದಂಗೆಯೋ ಅಥವಾ ನಾಗರಿಕ ಬಂಡಾಯವೋ ಎಂಬ ಐತಿಹಾಸಿಕ ಪ್ರಶ್ನೆ ಮುಖ್ಯವಾಗಿರಲಿಲ್ಲ. ಆದರೆ ಸಿಪಾಯಿ ದಂಗೆಯು ನಾಗರಿಕ ಬಂಡಾಯವಾಗಿ ಪರಿವರ್ತಿತವಾದ ಪ್ರಕ್ರಿಯೆಯೇ ಬಹುಮುಖ್ಯ ವಿಷಯವಾಗಿದೆ. ಸ್ಟೋಕ್ಸ್‌ನ ಪ್ರಕಾರ, ಗ್ರಾಮೀಣ ಪ್ರದೇಶಗಳಲ್ಲಿ ‘ಕಳಕೊಂಡವರು’ – ಮೇಲ್ವರ್ಗದ ರೈತರು, ಜಮೀನುದಾರರು ಈ ಪ್ರಕ್ರಿಯೆಯನ್ನು ಪೂರ್ತಿಗೊಳಿಸುತ್ತಾರೆ. ಈ ಕುರಿತಂತೆ ಆತ ‘ಜಾಟ್’ ಮತ್ತು ‘ಗುಜಾರ್’ ಸಮುದಾಯದ ಪ್ರದೇಶಗಳಲ್ಲಿ ಜಿಲ್ಲಾವಾರು ಸೂಕ್ಷ್ಮ ಅಧ್ಯಯನ ನಡೆಸಿದ್ದಾನೆ. ಆತನು ಹೇಳುವಂತೆ, ಎಲ್ಲಿ ಲೇವಾದೇವಿಗಾರರು ರೈತರ ಭೂಮಿಯನ್ನು ಆಕ್ರಮಿಸಿದ್ದಾರೋ ಅಲ್ಲೆಲ್ಲ ಈ ಬಂಡಾಯದ ಪ್ರಭಾವವು ಕನಿಷ್ಠವಾಗಿದೆ. ಲೇವಾದೇವಿಗಾರರ ಪ್ರಭಾವ ಕನಿಷ್ಠ ಇದ್ದಲ್ಲಿ ಬಂಡಾಯವು ಗರಿಷ್ಠವಾಗಿದೆ. ಲೇವಾದೇವಿಗಾರರ ಪ್ರಭಾವ ಕನಿಷ್ಠ  ಇರುವಲ್ಲೆಲ್ಲ ಜಾತಿ ಪರಂಪರೆ ಹಾಗೂ ವಾಂಶಿಕ ಪಂಗಡಗಳ ನಡುವಿನ ಸಂಬಂಧಗಳು ಬಲಿಷ್ಟವಾಗಿವೆ. ಇವರು ಅನುಭವಿಸಿರುವ ಭೂಮಿಯ ಶುಷ್ಕ ಭೂಮಿಯಾಗಿದ್ದು, ಭೂಕಂದಾಯವು ಇತರ ನೀರಾವರಿ ಕೃಷಿ ಭೂಮಿಗೆ ಹೋಲಿಸಿದರೆ  ಅತಿಯಾಗಿರುವುದು ಈ ಜನರ ಪ್ರಬಲ ವಿರೋಧಕ್ಕೆ ಕಾರಣವಾಗಿದೆ. ಹಾಗಾಗಿ ೧೮೫೭ರ ದಂಗೆಯಲ್ಲಿ  ಇವರೆಲ್ಲರೂ ಬ್ರಿಟಿಷರಿಗೆ ಪ್ರಬಲ ವಿರೋಧವನ್ನು ಒಡ್ಡಿದ್ದರು. ಈ ಚಳವಳಿಯಲ್ಲಿ ಲೇವಾದೇವಿಗಾರರ ಪಾತ್ರವು ಬಹಳ ಕನಿಷ್ಟವಾಗಿದೆ. ಒಟ್ಟಿನಲ್ಲಿ ಅಂದು ಈ ದಂಗೆಯು ಬ್ರಿಟಿಷರು ನಾಶಮಾಡಿದ ಪಾರಂಪಾರಿಕ ಸ್ಥಾನಮಾನಗಳನ್ನು ಮರುಸ್ಥಾಪನೆ ಮಾಡುವ ದಿಕ್ಕಿನಲ್ಲಿ ಪ್ರಮುಖ ಪಾತ್ರ ವಹಿಸುತ್ತದೆ. ಇಂತಹ ಚಳವಳಿಗಳಲ್ಲಿ ಯಾವುದೇ ಸೈದ್ಧಾಂತಿಕ ನಿಲುವು ಅಡಕವಾಗಿಲ್ಲ, ಬದಲಾಗಿ ಇವೆಲ್ಲವು ಬ್ರಿಟಿಷರ ವಿರುದ್ಧ ಪಡೆದ ‘ಪ್ರಾಥಮಿಕ ಪ್ರತಿಭಟನೆ’ ಗಳು (Primary Resistance) ಎಂಬುದು ಸ್ಟೋಕ್ಸ್‌ನ ಅಭಿಪ್ರಾಯ.
ದಂಗೆಕೋರರ ಕಲ್ಪನೆ, ಮನೋಭಾವನೆ ಹಾಗೂ ಸಂಘಟನೆಯನ್ನು ಗಮನಿಸುವುದಕ್ಕೋಸ್ಕರ, ಸ್ಟೋಕ್ಸ್, ಅತಿಯಾದ  ದಂಗೆಯ ‘ಕೃಷಿಕಮೂಲ’ (Agrarian Roots) ಗಳಲ್ಲಿ ತೊಡಗಿಸಿಕೊಂಡಿದ್ದಾನೆ ಎಂಬುದು ಬಹುತೇಕ ಇತಿಹಾಸಕಾರರ ಅಭಿಪ್ರಾಯ. ೧೮೫೭ರ ದಂಗೆಗೊಂದು ಮನೋರಥವಿದೆ, ಒಂದು ದಿಶೆಯಿದೆ, ಒಂದು ಕೇಂದ್ರವಿದೆ ಎಂಬುದನ್ನು ಇತರ ಇತಿಹಾಸಕಾರರು ಕೂಡ ವಾದಿಸಿದ್ದಾರೆ. ರುದ್ರಾಂಗ್ಷು ಮುಖರ್ಜಿಯನ್ನು ಈ ದಂಗೆಯು ಯಾವ ತೆರನಾಗಿ ಲೋಕಪ್ರಿಯ ಆಯಾಮ ಪಡೆಯಿತು ಎಂದು ವಾದಿಸಿದ್ದಾರೆ. ಅವರ ಪ್ರಕಾರ ಅವಧ್‌ನಲ್ಲಿ ೩/೪ ಜನರು ಈ ದಂಗೆಯಲ್ಲಿ ಪಾಲುಗೊಂಡಿದ್ದಾರೆ. ಬ್ರಿಟಿಷರ ಅತಿಯಾದ ಭೂಕಂದಾಯ ಹಾಗೂ ಅದಕ್ಕೆ ಸಂಬಂಧಿಸಿದ ಇತರ ಕಾನೂನುಗಳು ರೈತರನ್ನು ಹಾಗೂ ತಾಲೂಕುದಾರರನ್ನು ಬ್ರಿಟಿಷರ ವಿರುದ್ಧ ಒಗ್ಗೂಡಲು ಪ್ರೇರೆಪಿಸಿತು ಎಂಬುದು ಅವರ ಅಭಿಪ್ರಾಯ. ಗ್ರಾಮೀಣ ಪ್ರದೇಶಗಳಲ್ಲಿ ಈ ದಂಗೆಯು ಮೇಲ್‌ಸ್ತರದ (Elitist) ಜನರಿಗೆ ಸೀಮಿತವಾಗಿತ್ತು ಎಂಬ ಸ್ಟೋಕ್ಸ್‌ನ ವಾದವನ್ನು ರುದ್ರಾಂಗ್ಷು ಮುಖರ್ಜಿಯು ಒಪ್ಪುವುದಿಲ್ಲ. ಯಾಕೆಂದರೆ ಕೆಲವೆಡೆ ರಾಜ್ಯದ ರೈತರು ತಾಲೂಕುದಾರರ ಸಹಾಯವಿಲ್ಲದೆಯೇ ಸ್ವತಂತ್ರವಾಗಿ ಕಾರ್ಯಾಚರಿಸುವುದನ್ನು ಅವರು ಕಂಡುಕೊಂಡಿದ್ದಾರೆ. ಆದರೆ ಅವರೇ ಹೇಳುವಂತೆ ಇದು ಹೊಸತೊಂದು ಸಾಮಾಜಿಕ ವ್ಯವಸ್ಥೆಯನ್ನು ಹುಟ್ಟುಹಾಕಲು ನಡೆದ ಚಳವಳಿಯಲ್ಲ, ಬದಲಿಗೆ, ಬ್ರಿಟಿಷರ ಮಾರ್ಪಡಿಸಿದ ಹಳೆ ಪದ್ಧತಿಯನ್ನು ಮರುಸ್ಥಾಪಿಸಲು ಮಾಡಿದ ಒಂದು ಪ್ರಯತ್ನವಾಗಿದೆ. ಫರಂಗಿ ಆಡಳಿತವನ್ನು ತಾತ್ಕಾಲಿಕ ಮಟ್ಟಿಗಾದರೂ ಅಳಿಸಿ ಹಾಕಲೆತ್ನಿಸಿದ ಚಳವಳಿಯಿದು. ಅವಧ್‌ನಲ್ಲಿ ಬ್ರಿಟಿಷರ ಹೊಸ ಕಂದಾಯ ಬೇಡಿಕೆ, ತಾಲೂಕದಾರರ ವಜಾ,  ನವಾಬ ವಜಿದ್‌ಆಲಿಯ ವಜಾ ಹಾಗೂ ಇದರೊಂದಿಗೆ ಧಾರ್ಮಿಕ ಹಾಗೂ ಜಾತಿ ಸಂಬಂಧಿ ಭೀತಿ ರೈತರನ್ನು ಬ್ರಿಟಷರ ವಿರುದ್ಧ ದಂಗೆಯೇಳುವಂತೆ ಮಾಡಿತು ಎಂಬುದು ರುದ್ರಾಂಕ್ಷು ಮುಖರ್ಜಿಯ ವಾದ.
ಸಬಾಲ್ಟರ್ನ್‌ ಇತಿಹಾಸಕಾರರಾದ ತಪತಿ ರಾಯ್ ಅವರು, ಈ ದಂಗೆಯ ಗ್ರಾಮೀಣ ಪ್ರದೇಶಗಳಲ್ಲಿ ರೈತರು ಹಾಗೂ ಜಮೀನ್ದಾರರ ಒಗ್ಗೂಡುವಿಕೆ (Symbiosis)ಯಿಂದ ನಡೆದ ಚಳವಳಿಯೆಂದು ಒಪ್ಪಲು ಸಿದ್ಧರಿಲ್ಲ. ಯಾಕೆಂದರೆ ಸಿಪಾಯಿಗಳು ಮತ್ತು ರಾಜರು ದಂಗೆಯನ್ನು ಅರ್ಧದಲ್ಲಿ ಬಿಟ್ಟುಬಿಟ್ಟರೂ ರೈತವರ್ಗವು ಅದನ್ನು ಮುಂದುವರಿಸಿತು ಎಂಬುದು ಆಕೆಯ ವಾದ. ಆಕೆಯ ಅಭಿಪ್ರಾಯದಂತೆ ಜನಸಾಮಾನ್ಯರ ಚಳವಳಿಗಳು ಸ್ವಾಯತ್ತತೆಯಿಂದ (Autonomous) ಕೂಡಿದ್ದವು. ಇಂತಹ ಚಳವಳಿಗಳಲ್ಲಿ ಮುಖಂಡತ್ವ, ಹಿಂಬಾಲಿಸುವಿಕೆಗಳೆಲ್ಲವು ಕಂಡುಬರುವುದಿಲ್ಲ. ಇಲ್ಲಿ ಗ್ರಾಮೀಣ ವಿರೋಧವು ಎಲ್ಲರ ಭಾಗವಹಿಸುವಿಕೆಯಿಂದ ವ್ಯಕ್ತವಾಗುತ್ತದೆ. ಈ ದಂಗೆಯಲ್ಲಿ ಠಕೂರ್, ಸಿಪಾಯಿ, ರಾಜರು ಹಾಗೂ ಜನಸಾಮಾನ್ಯರು ಬೇರೆ ಬೇರೆ ಉದ್ದೇಶಗಳಿಗಾಗಿ ಅಥವಾ ಆಕಾಂಕ್ಷೆಗಳಿಗಾಗಿ ಭಾಗವಹಿಸಿದರು. ಅವರೆಂದೂ ಒಗ್ಗೂಡಿ ಕೆಲಸ ಮಾಡಲಿಲ್ಲ. ಆದರೆ ಆ ವೈಯಕ್ತಿಕ ಉದ್ದೇಶಗಳು ಆ ಕಾಲದ ರಾಜಕೀಯ ಸನ್ನಿವೇಶದಲ್ಲಿ ವಿಲೀನವಾದವು ಹಾಗೂ ಅವರೆಲ್ಲರ ಪ್ರತಿಭಟನೆಗಳು ಪೂರ್ಣ ಚಳವಳಿಗೆ ರೂಪುಕೊಟ್ಟಿತು.
ರಜತ್‌ಕಾಂತ್‌ ರಾಯ್ ಅವರು ಜನರ ಧಾರ್ಮಿಕ ಭಾವನೆಗಳು ಎಷ್ಟರಮಟ್ಟಿಗೆ ಈ ದಂಗೆಗೆ ಕಾರಣೀಭೂತವಾದವು ಎಂಬುದರ ಬಗ್ಗೆ ವಿಶ್ಲೇಷಿಸಿದ್ದಾರೆ. ಅವರ ಪ್ರಕಾರ ಈ ಚಳವಳಿಗೆ ಧರ್ಮವು ಸೈದ್ಧಾಂತಿಕ ನೆಲೆಯನ್ನು ಒದಗಿಸಿದೆ. ಆದರೂ ಇದು ಧಾರ್ಮಿಕ ಯುದ್ಧವಾಗಿರಲಿಲ್ಲ. ಹಿಂದೂ-ಮುಸ್ಲಿಮರ ಒಗ್ಗೂಡುವಿಕೆ ಕ್ರೈಸ್ತ ಧರ್ಮದ ತತ್ವವನ್ನು ವಿರೋಧಿಸಲಿಕ್ಕಲ್ಲ, ಬದಲಿಗೆ ಆಳುವವರ ಧರ್ಮವು ಕ್ರೈಸ್ತಧರ್ಮವಾದುದೇ, ಅದನ್ನು ವಿರೋಧಿಸಲು ಪ್ರಮುಖ ಕಾರಣ. ಇಲ್ಲಿ ವಿರೋಧದ ಪ್ರಮುಖ ಗುರಿ ಆಡಳಿತ ವರ್ಗವೇ ವಿನಹ ಧರ್ಮವಲ್ಲ. ಒಂದು ವೇಳೆ ಈ ಸನ್ನಿವೇಶವನ್ನು ಮತಾಂಧತೆಯೆಂದು ಗುರುತಿಸುವುದಾದರೆ ಆ ಸಂದರ್ಭದಲ್ಲಿ ಹಿಂದೂ -ಮುಸ್ಲಿಮ್ ಏಕತೆ ಕೂಡ ಅಸಾಧ್ಯವಾಗಬಹುದಿತ್ತು. ಧಾರ್ಮಿಕ ಕಾರಣಗಳಿಗೋಸ್ಕರ ದಂಗೆಕೋರರೊಳಗೆ ಮತಭೇದವೆದ್ದ ವಿವರಗಳು ಬಹಳ ಕಡಿಮೆ. ದೆಹಲಿಯಲ್ಲಿ ನಡೆದ ಘರ್ಷಣೆಯು ಬಡ ಮುಸ್ಲೀಮ್ ಸಿಪಾಯಿ ಮತ್ತು ಶ್ರೀಮಂತ ಹಿಂದೂ ವ್ಯಾಪಾರಸ್ಥರಿಗೆ ಸೀಮಿತವಾಗಿತ್ತು. ಇದು ಬೇರೆ ಕಡೆ ಹರಡಲಿಲ್ಲ.
ಪ್ರತಿಯೊಂದು ಪೀಳಿಗೆಯು ಇತಿಹಾಸವನ್ನು ತನ್ನದೇ ರೀತಿಯಲ್ಲಿ ಪರಿಶೀಲಿಸುತ್ತದೆ. ಈ ಪ್ರಶ್ನಿಸುವಿಕೆಯು ಪ್ರಸಕ್ತ ಸಮಯದ ಕಾಳಜಿಯಿಂದ ಕೂಡಿರುತ್ತದೆ. ಆದುದರಿಂದಲೇ ೧೮೫೭ರ ದಂಗೆಯಲ್ಲಿ ಆದಿವಾಸಿಗಳ ಪಾತ್ರ, ಅವರು ನಡೆಸಿದ ಚಳವಳಿಯ ಸ್ವರೂಪವು ಇಂದಿನ ಅವಶ್ಯಕತೆಗಳಲ್ಲಿ ಒಂದಾಗಿದೆ. ಸ್ತ್ರೀವಾದಿ ಚಳವಳಿಗಳು ಇಂದಿನ ಯುಗದಲ್ಲಿ ಪ್ರಾತಿನಿಧ್ಯ ಪಡೆಯುತ್ತಿರುವಾಗ ಇತಿಹಾಸ ಕೂಡ ಈ ನಿಟ್ಟಿನಲ್ಲಿ ಸಾಗಬೇಕಾಗಿದೆ. ಹಾಗಾಗಿ ಇಂದು ೧೮೫೭ರ ದಂಗೆಯಲ್ಲಿ ಪಾತ್ರವಹಿಸಿದ ರಾಣಿ ಲಕ್ಷ್ಮಿಬಾಯಿಯಂತಹ ನಾಯಿಕಿಯರ ಪಾತ್ರ ಮಾತ್ರವಲ್ಲದೆ ಈ ಚಳವಳಿಯಲ್ಲಿ ನೇರವಾಗಿ ಭಾಗವಹಿಸದಿದ್ದರೂ ಪರೋಕ್ಷವಾಗಿ ಅದರ ಬಿಸಿ ತಟ್ಟಿರುವ ಭಾರತೀಯ ಹಾಗೂ ವಿದೇಶಿ ಮಹಿಳೆಯರ  ಬಗೆಗಿನ ಅಧ್ಯಯನಗಳು ಇಂದು ಮಹತ್ವ ಪಡೆಯಬೇಕಾಗಿದೆ. ದಂಗೆಯ ಸಮಯದಲ್ಲಿ ಈ “ಮೇಮ್ ಸಾಹೇಬರು” ಮನೆಯಲ್ಲಿ ಎಷ್ಟು ಕಷ್ಟ ಬಂದರೂ ತಮ್ಮ ಪತಿಯಂದಿರನ್ನು ಯುದ್ಧಭೂಮಿಗೆ ಕಳುಹಿಸಲು ನಿರಾಕರಿಸಲಿಲ್ಲ. ತಮ್ಮ ಕುಟುಂಬದವರು ಸಂಬಂಧಿಕರು ಈ ದಂಗೆಯಿಂದಾಗಿ ಹತರಾದಾಗ ಅತೀವ ಧೈರ್ಯ ಗಡಸುತನ ಹಾಗೂ ತಾಳ್ಮೆಯನ್ನು ಪ್ರದರ್ಶಿಸಿದವರು. ಆದರೆ, ಈ ದಂಗೆಯ ಬಗೆಗಿನ ಅಳುಕು, ಭಯ, ಹಾಗೂ ಆತಂಕ ಅವರನ್ನು ಸದಾ ಕಾಡುತ್ತಿದ್ದುದನ್ನು ನಿರಾಕರಿಸುವಂತಿಲ್ಲ. ಈ ದಂಗೆಯಿಂದಾಗಿ ಭಾರತದಲ್ಲಿ ವಸಾಹತುಶಾಹಿ ಆಡಳಿತದ ಕೊನೆ ಹತ್ತಿರ ಬಂತೇನೋ ಎಂಬ  ಆತಂಕವನ್ನೂ ಅವರು ವ್ಯಕ್ತಪಡಿಸಿದ್ದುಂಟು. ಕೊಬ್ಬು ಸವರಿದ ಮದ್ದು ಗುಂಡುಗಳು ಭಾರತೀಯರ ಧಾರ್ಮಿಕ ಭಾವನೆಗಳನ್ನು ಕೆರಳಿಸಲು ಹೇಗೆ ಕಾರಣವಾಯಿತೋ ಅದೇ ಪ್ರಕಾರ ಉನ್ನತ ಹುದ್ದೆಯಲ್ಲಿರುವ ಬ್ರಿಟಿಷ್ ಅಧಿಕಾರಗಳು ತಮ್ಮ ಸಂಕುಚಿತ ದೃಷ್ಟಿಕೋನದಿಂದ ಹಾಗೂ ಅಸಾಮರ್ಥ್ಯದಿಂದಾಗಿ ಈ ದಂಗೆಯನ್ನು ಸಮರ್ಪಕ ರೀತಿಯಲ್ಲಿ ನಿಭಾಯಿಸುವಲ್ಲಿ ವಿಫಲರಾದರು ಎಂಬ ಅಭಿಪ್ರಾಯವನ್ನು ಇವರು ವ್ಯಕ್ತಪಡಿಸುತ್ತಾರೆ. ಈ ದಂಗೆಯ ತೀವ್ರತೆಯನ್ನು ಕಂಡು ತಾವು ವಿಶ್ವಾಸವಿಟ್ಟಿರುವ ತಮ್ಮ ಪತಿಯಂದಿರ ನಿರ್ಣಯಗಳನ್ನೇ ಅವರು ಪ್ರಶ್ನಿಸಿದ್ದಾರೆ. ಆದರೆ ಅಂತಿಮವಾಗಿ ಇಷ್ಟೆಲ್ಲ ಹಿಂಸೆ ನಡೆಸಿದ, ತಮ್ಮ ಕುಟುಂಬಸ್ಥರ ಹತ್ಯೆಗೆ ಕಾರಣರಾದ ಸಿಪಾಯಿಗಳ ವಿರುದ್ಧ ಪ್ರತೀಕಾರವನ್ನು ತೆಗೆದುಕೊಳ್ಳಲೇಬೇಕೆಂಬುದನ್ನೂ ವಾದಿಸುತ್ತಾರೆ.
೧೮೫೭ರ ದಂಗೆಯು ಬ್ರಿಟಿಷ್ ವಸಾಹತುಶಾಹಿ ವಿರುದ್ಧ ನಡೆದ ಮೊದಲ ಹೋರಾಟವಾಗಿದೆ ಹಾಗೂ ಬ್ರಿಟಿಷರು ಭಾರತದಲ್ಲಿ ಎದುರಿಸಿದ ಮೊದಲ ಶಸ್ತ್ರಾಸ್ತ್ರ ಹೋರಾಟ ಇದಾಗಿದೆ. ಉತ್ತರ ಭಾರತದಲ್ಲಿ ಈ ದಂಗೆಯು ಬ್ರಿಟಿಷ್ ವಸಾಹತುಶಾಹಿಯ ಅಡಿಪಾಯವನ್ನೇ ಅಲುಗಾಡಿಸುವಷ್ಟು ತೀಕ್ಷ್ಣತೆಯನ್ನು ಹೊಂದಿತ್ತು. ಮಾತ್ರವಲ್ಲದೇ ಇದರ ಕಂಪನದ ತೀವ್ರತೆಯು ದೇಶದ ಇತರ ಭಾಗಗಳಿಗೂ ಹರಡಿತ್ತು. ಕೇರಳದ ತಲ್ಲಿಚೇರಿಯ ಬೀದಿಗಳಲ್ಲಿ ಮುಸ್ಲಿಮ್ ಧಾರ್ಮಿಕ ಮುಖಂಡರುಗಳು ಯುರೋಪಿಯನ್ನರನ್ನು ಈ ದೇಶದಿಂದ ಹೊರಗಟ್ಟು ಕರೆ ಕೊಟ್ಟು ಮಾಡಿದ ಭಾಷಣಗಳು, ದಕ್ಷಿಣ ಕೇರಳದ ಎರ್ನಾಡ್ ತಾಲೂಕಿನ ಮಸೀದಿಯ ಮಲ್ಲಾನೊಬ್ಬನು ಮಾಪಿಳ್ಳೆ ಶೌರ್ಯಗೀತೆಗಳಿಂದ ಜನರನ್ನು ಬ್ರಿಟಿಷರ ವಿರುದ್ಧ ಹುರಿದುಂಬಿಸಲು ಮಾಡಿದ ಪ್ರಯತ್ನಗಳು, ಭಾರತದೆಲ್ಲೆಡೆ ಈ ದಂಗೆಯ ಅರಿವಿಕೆಯ ಬಗ್ಗೆ ಮಾಹಿತಿಯನ್ನು ಒದಗಿಸುತ್ತವೆ.
ಪರಾನರ್ಶನಗ್ರಂಥಗಳು
೧. ಎರಿಕ್ ಸ್ಟೋಕ್ಸ್, ೧೯೭೮. ದಿ ಪೆಸಂಟ್ ಆಂಡ್ ದಿ ರಾಜ್, ಸ್ಟಡೀಸ್ ಇನ್ ಅಗ್ರೇರಿಯನ್ ಸೊಸೈಟಿ ಆಂಡ್ ದಿ ಪೆಸೆಂಟ್ ರಿವಲೇಶನ್ ಇನ್ ಕಲೋನಿಯಲ್ ಇಂಡಿಯಾ ಕೇಂಬ್ರಿಡ್ಜ್: ಕೇಂಬ್ರಿಡ್ಜ್ ಯೂನಿವರ್ಸಿಟಿ ಪ್ರೆಸ್.
೨.ಕಾಯೆ ಜೆ.ಕೆ. ೧೮೬೭. ಹಿಸ್ಟರಿ ಆಫ್ ದಿ ಸಿಪಾಯ್ ವಾರ್ ಇನ್ ಇಂಡಿಯಾ, ೩ನೇ ವಾಲ್ಯೂಂ ಲಂಡನ್.
೩.ಜಾನ್ಸ್ ಎರ್ನೆಸ್ಟ್, ೧೮೫೭. ದಿ ರಿವೋಲ್ಟ್ ಆಫ್ ಹಿಂದೂಸ್ತಾನ್, ಲಂಡನ್: ಆರ್ ನ್ಯೂ ವರ್ಲ್ಡ್‌.
೪. ತಪತಿರಾಯ್, ೧೯೯೪. ದಿ ಪಾಲಿಟಿಕ್ಸ್ ಆಫ್ ಎ ಪಾಪ್ಯೂಲರ್ ಅಪ್ರೈಸಿಂಗ್, ಬುದೆಲ್‌ಖಂಡ ಇನ್ ೧೮೫೭, ನವದೆಹಲಿ
೫. ರುದ್ರಾಂಗ್ಶು ಮುಖರ್ಜಿ, ೧೮೫೭. ಅವಧ್ ಇನ್ ರಿವೋಲ್ಟ್‌, ನ್ಯೂಡೆಲ್ಲಿ.
೬. ಸಾವರಕರ್ ವಿ.ಡಿ., ೧೯೦೯, ದಿ ಇಂಡಿಯನ್ ವಾರ್ ಆಫ್ ಇಂಡಿಪೆಂಡೆನ್ಸ್ ಆಫ್ ೧೮೫೭, ಲಂಡನ್.
೭. ಸೇನ್ ಎಸ್.ಎನ್., ೧೯೫೭. ಎಯ್ಟೀನ್ ಫಿಫ್ಟಿ ಸೆವೆನ್, ನವದೆಹಲಿ.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೬. ೧೮೫೭ ರ ಸಂಘರ್ಷ ಮತ್ತು ನಂತರದ ರಾಜಕೀಯ ಬೆಳವಣಿಗೆಗಳು
೧೮೫೭ರ ಘಟನೆಗಳ ಸ್ವರೂಪದ ಬಗ್ಗೆ ಇತಿಹಾಸಕಾರರಲ್ಲಿ ಒಮ್ಮತದ ಅಭಿಪ್ರಾಯವಿಲ್ಲ. ಈ ಘಟನೆಯ ವಾಸ್ತವಿಕತೆಯನ್ನು ಅರಿಯುವ ಸಲುವಾಗಿ ಅದರಲ್ಲಿ ಭಾಗವಹಿಸಿದ್ದ ನಾಯಕರು ಎಂಥಹವರು, ಅವರ ದುಗುಡ ದುಮ್ಮಾನಗಳಾವುವು ಮತ್ತು ಅದರ ವ್ಯಾಪ್ತಿ ಎಷ್ಟರ ಮಟ್ಟಿನದು ಎಂಬುದನ್ನು ನಾವು ಪರಿಗಣಿಸಬೇಕು. ಈ ಚಳವಳಿಯನ್ನು ದಮನ ಮಾಡಲಾಯಿತಾದರೂ, ಅದು ೧೮೫೭ರ ತರುವಾಯ ಅನೇಕ ಬದಲಾವಣೆಗಳಿಗೆ ಕಾರಣ ವಾಯಿತು. ೧೮೫೭ರ ಘಟನೆ ಭಾರತೀಯರು ಮತ್ತು ಬ್ರಿಟಿಷರ ನಡುವಣ ಸಂಬಂಧವನ್ನು ಹದಗೆಡಿಸಿತು. ಹೀಗಾಗಿ ಬ್ರಿಟಿಷ್ ಆಳ್ವಿಕೆಯ ಬಗ್ಗೆ ಭಾರತೀಯರ ಮನಸ್ಸನ್ನು ಗೆಲ್ಲಲು ಏನನ್ನಾದರೂ ಮಾಡಬೇಕೆಂದು ಬ್ರಿಟಿಷರು ಆಲೋಚಿಸಿದರು. ಪ್ರಗತಿ ವಿರೋಧಿಯಾದ ಮತ್ತು ಪಟ್ಟಭದ್ರ ಹಿತಾಸಕ್ತಿಗಳಿಗೆ ರಕ್ಷಣೆ ಒದಗಿಸಲಾರಂಭಿಸಿದರು. ಒಡೆದು ಆಳುವ ನೀತಿಗೆ ವ್ಯಾಪಕವಾಗಿ ಪ್ರೋತ್ಸಾಹ ನೀಡಲಾಯಿತು ಮತ್ತು ಸಿವಿಲ್ ಹಾಗೂ ಸೈನಿಕ  ಇಲಾಖೆಗಳ ಉತ್ತಮ ವೇತನವುಳ್ಳ ಸ್ಥಾನಗಳನ್ನು ಯುರೋಪಿಯನ್ನರು ನಿಯಂತ್ರಿಸುತ್ತಿದ್ದರು.
೧೮೫೭ರ ಚಳವಳಿಯ ಬಗ್ಗೆ ಬ್ರಿಟಿಷರ ಪ್ರತಕ್ರಿಯೆ ಏನು ಎಂಬುದನ್ನು ಇಲ್ಲಿ ಚರ್ಚಿಸುವುದು ಅವಶ್ಯಕ. ಏಕೆಂದರೆ ಶೋಷಣೆಯ ನೀತಿಯ ಕಾರಣದಿಂದಾಗಿ ಸಿಪಾಯಿ ದಂಗೆ ಸ್ಫೋಟಿಸಿತೆಂದು ಬ್ರಿಟಿಷರು ಭಾವಿಸಿದರು. ಹೀಗಾಗಿ ಆಡಳಿತ ಯಂತ್ರದಲ್ಲಿ ಬದಲಾವಣೆಗಳನ್ನು ತರಲು ನಿರ್ಧರಿಸಿದರು. ೧೮೫೮ರ ಭಾರತ ಸರ್ಕಾರದ ಅಧಿನಿಯಮವನ್ನು ಜಾರಿ ಮಾಡಿ,  ಭಾರತದ ಆಡಳಿತ ನಿಯಂತ್ರಣವನ್ನು ಈಸ್ಟ್ ಇಂಡಿಯಾ ಕಂಪನಿಯಿಂದ ಬ್ರಿಟನ್ನಿನ ರಾಣಿಗೆ ಹಸ್ತಾಂತರಿಸಲಾಯಿತು. ಆದರೂ ಭಾರತದಲ್ಲಿ ಅದೇ ಗವರ್ನರ್ ಜನರಲ್‌ರ ಮತ್ತು ಅದೇ ಸಿವಿಲ್ ಮತ್ತು ಮಿಲಿಟರಿ ಆಡಳಿತ ಪದ್ಧತಿ ಮುಂದುವರೆಯಿತು. ೧೮೫೮ರ ಅಧಿನಿಯಮದಲ್ಲಿ ಬ್ರಿಟನ್‌ನಲ್ಲಿ ಭಾರತಕ್ಕೆ ಒಬ್ಬ ಸೆಕ್ರೆಟರಿ ಆಫ್ ಸ್ಟೇಟ್‌ನನ್ನು ನೇಮಕ ಮಾಡುವ ಅವಕಾಶ ಕಲ್ಪಿಸಲಾಯಿತು. ಅವನಿಗೆ ನೆರವಾಗಿ ೧೫ ಜನರಿರುವ ಪರಿಷತ್ತು ರಚಿತವಾಗಲು ಅವಕಾಶ ಕಲ್ಪಿಸಲಾಯಿತು. ಹೊಸ ಕಾರ್ಯನೀತಿಯನ್ನೇನೂ ಪ್ರಾರಂಭಿಸಲಿಲ್ಲ. ರಾಣಿಯು ಕಂಪನಿಯ ಕಾರ್ಯನೀತಿಗಳೇ ಮುಂದುವರಿಯುವುದಾಗಿ ಘೋಷಿಸಿದಳು. ಹೀಗೆ ೧೮೫೮ರ ಅಧಿನಿಯಮವು ಭಾರತದ ಆಡಳಿತ ವ್ಯವಹಾರದ ಜವಾಬ್ದಾರಿಯು ನೇರವಾಗಿ ರಾಣಿಯ ಹೆಗಲಿಗೆ ಬಿತ್ತು. ರಾಣಿಯು ಉದ್ಘೋಷಣೆಯ ಮೂಲಕ ದೇಶೀಯ ರಾಜರ ಹಕ್ಕುಗಳು,  ಘನತೆ ಮತ್ತು ಗೌರವಗಳನ್ನು ಕಾಪಾಡುವುದಾಗಿ ಸಹ ಭರವಸೆ ನೀಡಲಾಯಿತು. ಗಂಭೀರ ಅಪರಾಧಗಳನ್ನೆಸಗಿದವರನ್ನು  ಬಿಟ್ಟು ಉಳಿದವರಿಗೆ ಸಾರ್ವತ್ರಿಕ ಕ್ಷಮಾದಾನ ನೀಡಲಾಯಿತು. ಭಾರತೀಯರನ್ನೂ ಆಡಳಿತ ಸೇವೆಗೆ ನೇಮಕ ಮಾಡಿಕೊಳ್ಳುವುದಾಗಿ ಸಹ ಭರವಸೆ ನೀಡಲಾಯಿತು. ಸೈನ್ಯಾಡಳಿತದಲ್ಲಿ ಪ್ರಮುಖ ಬದಲಾವಣೆಗಳನ್ನು ತರಲಾಯಿತು. ಭಾರತೀಯ ಸೈನಿಕರ ಸಂಖ್ಯೆಯನ್ನು ಕಡಿಮೆ ಮಾಡಿ, ಸಿವಿಲ್ ಮತ್ತು ಮಿಲಿಟರಿ ಇಲಾಖೆಗಳ ಎಲ್ಲ ಪ್ರಮುಖ ಹುದ್ದೆಗಳನ್ನು ಯುರೋಪಿಯನ್ನರಿಗೆ ಮೀಸಲಿಡಲಾಯಿತು. ಭಾರತೀಯರನ್ನು ಆಡಳಿತ ವ್ಯವಸ್ಥೆಯಿಂದಲೇ ಹೊರಗಿಟ್ಟಿದ್ದೇ ೧೮೫೭ರ ಸಿಪಾಯಿ ದಂಗೆಗೆ ಒಂದು ಪ್ರಮುಖ ಕಾರಣವಾಯಿತೆಂದು ಬ್ರಿಟಿಷರು ಆಲೋಚಿಸಿ, ಭಾರತೀಯರಿಗೆ ಪ್ರಜಾ ಪ್ರತಿನಿಧಿ ಸಂಸ್ಥೆಗಳಲ್ಲಿ ಪ್ರಾತಿನಿಧ್ಯ ಕಲ್ಪಿಸುವ  ಸಲುವಾಗಿ ೧೮೬೧ರ ಇಂಡಿಯನ್ ಕೌನ್ಸಿಲ್ಸ್ ಅಧಿನಿಯಮವನ್ನು ಜಾರಿಗೊಳಿಸಲಾಯಿತು. ಅವರು ಭಾರತೀಯರನ್ನು ಪ್ರಾಣಿಗಳಂತೆ ಕಂಡು ಅಪಮಾನಿಸುತ್ತಿದ್ದರು. ಬಿಳಿಯರು ಕರಿಯರನ್ನು ತಿದ್ದಬೇಕೆಂಬ ವಿಚಾರ ಹಾಗೂ   ಭಾರತೀಯರನ್ನು ನಾಗರಿಕರಾಗಿಸಬೇಕಾದ ಹೊಣೆ ಇಂಗ್ಲೆಂಡಿಗಿದೆ ಎಂಬ ವಿಚಾರಕ್ಕೆ ಈ ನಡತೆ ಅನುಗುಣವಾಗಿತ್ತು. ಹೀಗೆ ಭಾರತದ ಆಡಳಿತದಲ್ಲಿ ಒಂದು ವಿಧದ ಪುನರ್ವ್ಯವಸ್ಥೆಯನ್ನು ಮಾಡಲಾಯಿತು ಮತ್ತು ಬ್ರಿಟನ್ನಿನ ರಾಣಿಯು ಅದರ ನೇರ ಹೊಣೆಯನ್ನು ವಹಿಸಿಕೊಂಡಳು.
ಈ ದಂಗೆಯು ಹಳೆಯ ಸಾಮಾಜಿಕ ಶಕ್ತಿಗಳ ಅಂತ್ಯಕ್ಕೆ ಕಾರಣವಾಗಿ, ವಿದ್ಯಾವಂತ ವಿವೇಚನಾಪೂರ್ಣ ವರ್ಗ ಮತ್ತು ಮಧ್ಯಮ ತರಗತಿಯ ವ್ಯಾಪಾರಿ ವರ್ಗಗಳೆಂಬ ಹೊಸ ಸಾಮಾಜಿಕ ಶಕ್ತಿಗಳು ಉದಯವಾದವು. ಈ ವರ್ಗಗಳ ಜನರೇ ಮುಂದೆ ಸಂಘಟಿತ ರಾಷ್ಟ್ರೀಯ ಚಳವಳಿಯ ಅಗ್ರನಾಯಕರೆನಿಸಿದರು. ೧೮೫೭ರಿಂದ ೧೮೭೦ರವರೆಗಿನ ಅವಧಿಯಲ್ಲಿ ಎರಡು ಬ್ರಿಟಿಷ್ ವಿರೋಧಿ ಚಳವಳಿಗಳು ನಡೆದವು. ಅವುಗಳೆಂದರೆ ವಹಾಭಿ ಮತ್ತು ಮರಾಠಾ ಚಳವಳಿಗಳು.
೧೮೫೮ರ ಹೊಸ ಕಾನೂನಿನ ಪ್ರಕಾರ ಲಾರ್ಡ್‌ಕ್ಯಾನಿಂಗ್ (೧೮೫೬-೬೨) ಬ್ರಿಟಿಷ್ ಅಧಿಪತ್ಯದ ಅಧೀನದಲ್ಲಿ ಮೊದಲ ವೈಸರಾಯಿ ಆದ. ಕಾನೂನು ಮತ್ತು ಶಾಂತಿ ಪಾಲನೆ ಅವನ ಮುಖ್ಯ ಕೆಲಸವಾಗಿತ್ತು. ೧೮೫೭ರ ಘಟನೆಯು ಭಾರತೀಯರ ಮತ್ತು ಇಂಗ್ಲಿಷರ ನಡುವಣ ಸಂಬಂಧವನ್ನು ಹದಗೆಡಿಸಿತು. ಎರಡೂ ಕಡೆಗಳಲ್ಲಿ ಕಹಿ ಮತ್ತು ದ್ವೇಷ ಮನೋಭಾವ ಮೂಡಿತ್ತು. ಪರಿಸ್ಥಿತಿಯನ್ನು ತಿಳಿಗೊಳಿಸಲು ಅವನು ಸಾಂತ್ವನದ ಕಾರ್ಯನೀತಿ ಅನುಸರಿಸಿದನು ಹಾಗೂ ತನ್ನ ಕಾಲ ಮತ್ತು ಶಕ್ತಿಯನ್ನು ವಿನಿಯೋಗಿಸಿ ಆಡಳಿತದಲ್ಲಿ ಸುಧಾರಣೆಗಳನ್ನು ತರಲು ಶ್ರಮಿಸಿದನು. ಭಾರತೀಯರನ್ನು ಗೌರವದಿಂದ ನಡೆಸಿಕೊಳ್ಳಲಾಗುವುದೆಂದು ಮತ್ತು ಭಾರತೀಯರ ಆಂತರಿಕ ವಿಚಾರಗಳಲ್ಲಿ ಬ್ರಿಟನ್ ಹಸ್ತಕ್ಷೇಪ ಮಾಡುವುದಿಲ್ಲವೆಂಬ ಭರವಸೆ ನೀಡಲಾಯಿತು. ಈ ದಿಸೆಯಲ್ಲಿ ಕೆಲವೊಂದು ಸುಧಾರಣೆಗಳನ್ನು ತರಲಾಯಿತು. ರೈತರ ಅಭಿವೃದ್ಧಿಗಾಗಿ ೧೮೫೯ ಬಂಗಾಳ ಗೇಣಿ ಅಧಿನಿಯಮವನ್ನು ಜಾರಿಗೊಳಿಸಲಾಯಿತು. ಗೇಣಿದಾರನು ೧೨ ವರ್ಷಗಳ ಕಾಲ ನಿರಂತರ ಉಳುಮೆ ಮಾಡಿಕೊಂಡಿದ್ದ ಜಮೀನಿನಿಂದ ಅವನನ್ನು ಹೊರದೂಡಲಾಗದೆಂದು ಅದರಲ್ಲಿ ಸ್ಪಷ್ಟವಾಗಿ ಹೇಳಲಾಗಿತ್ತು.
ಶಿಕ್ಷಣ ಕ್ಷೇತ್ರದಲ್ಲಿ ಸುಧಾರಣೆಗಳನ್ನು ತರುವ ಸಲುವಾಗಿ ಸಲುವಾಗಿ ಶಿಕ್ಷಣ ಇಲಾಖೆಯನ್ನು ರಚಿಸಲಾಯಿತು. ಕಲ್ಕತ್ತಾ, ಮುಂಬಯಿ ಮತ್ತು ಮದರಾಸು ಪ್ರಾಂತ್ಯಗಳಲ್ಲಿ ವಿಶ್ವವಿದ್ಯಾಲಯಗಳನ್ನು ಸ್ಥಾಪಿಸಲಾಯಿತು. ಒಂದು ಬಗೆಯ ತಾಂತ್ರಿಕ ಶಿಕ್ಷಣವನ್ನು ಪ್ರಾರಂಭಿಸಲು ಕ್ರಮಕೈಗೊಳ್ಳಲಾಯಿತು.
ನ್ಯಾಯಾಂಗ ಕ್ಷೇತ್ರದಲ್ಲಿ ಕೆಲವು ಸುಧಾರಣೆಗಳನ್ನು ತರಲಾಯಿತು. ಕಲ್ಕತ್ತಾ, ಮುಂಬಯಿ ಮತ್ತು ಮದರಾಸುಗಳಲ್ಲಿ ಉಚ್ಚ ನ್ಯಾಯಾಲಯಗಳನ್ನು ಸ್ಥಾಪಿಸಲಾಯಿತು. ಬ್ರಿಟನ್ನಿನ ರಾಣಿ ನ್ಯಾಯಾಧೀಶರನ್ನು ನೇಮಕ ಮಾಡಲಾರಂಭಿಸಿದಳು. ಕಾನೂನು ಮತ್ತು ಶಾಂತಿಪಾಲನೆ ಮಾಡುವ ದೃಷ್ಟಿಯಿಂದ ಇನ್ಸ್‌ಪೆಕ್ಟರ್ ಜನರಲ್ಲಿನ ಅಧೀನದಲ್ಲಿ ಪೊಲೀಸ್ ಇಲಾಖೆಯನ್ನು ಸ್ಥಾಪಿಸಲಾಯಿತು.
ಬ್ರಿಟಿಷರು ಕೈಗೊಂಡ ಇನ್ನೊಂದು ಮುಖ್ಯ ಕ್ರಮವೆಂದರೆ ಭಾರತೀಯರಿಗೆ  ವಿಧಾನ ಮಂಡಲಗಳಲ್ಲಿ ಪ್ರಾತಿನಿಧ್ಯವನ್ನು ನೀಡುವ ಸಲುವಾಗಿ ೧೮೬೧ರ ಇಂಡಿಯನ್ ಕೌನ್ಸಿಲ್ಸ್‌ಅಧಿನಿಯಮವನ್ನು ಜಾರಿಗೆ ತಂದದ್ದು. ಈ ಅಧಿನಿಯಮದ ಮೇರೆಗೆ ವೈಸರಾಯನ ಲೆಜಿಸ್ಲೇಟಿವ್ ಕೌನ್ಸಿಲನ್ನು ವಿಸ್ತರಿಸಿ ಮುಂಬಯಿ,  ಬಂಗಾಳ ಮತ್ತು ಮದರಾಸುಗಳಲ್ಲಿ ವಿಧಾನ ಮಂಡಲಗಳನ್ನು ಸ್ಥಾಪಿಸಲಾಯಿತು. ಹೀಗೆ ಕ್ಯಾನಿಂಗ್‌ನ ಕಾಲಾವಧಿಯಲ್ಲಿ ಬ್ರಿಟಿಷರು ಶಾಂತಿ ಹಾಗೂ ಹಸ್ತಕ್ಷೇಪರಹಿತ ಕಾರ್ಯನೀತಿಯನ್ನೇ ಅನುಸರಿಸಿದರು.
ಲಾರ್ಡ್‌ಕ್ಯಾನಿಂಗ್‌ನ ತರುವಾಯ ಸರ್ ಜಾನ್ ಲಾರೆನ್ಸ್ (೧೮೬೪-೬೮)ವೈಸರಾಯ್ ಆದ. ಇವನ ಅಧಿಕಾರವಧಿಯಲ್ಲಿ ನಿಸ್ಸಾ ಪ್ರಾಂತ್ಯದಲ್ಲಿ ತೀವ್ರ ಬರಗಾಲ ಉಂಟಾಗಿತ್ತು. ಆಫ್ಘಾನಿಸ್ತಾನದಲ್ಲಿ ಉತ್ತರಾಧಿಕಾರಕ್ಕಾಗಿ ಹೋರಾಟ ನಡೆಯುತ್ತಿದ್ದಾಗಲೂ ಬ್ರಿಟಿಷರು ಅಲ್ಲಿನ ಆಂತರಿಕ ವ್ಯವಹಾರಗಳಲ್ಲಿ ಸಹ ಹಸ್ತಕ್ಷೇಪ ನಡೆಸಲಿಲ್ಲ. ಇದನ್ನು ಒಂದು “ತೀವ್ರ ನಿಷ್ಕ್ರಿಯ” ಕಾರ್ಯನೀತಿಯೆಂದು ಟೀಕಿಸಲಾಯಿತು.
ಸರ್ ಜಾನ್ ಲಾರೆನ್ಸ್‌ನ ತರುವಾಯ ಲಾರ್ಡ್‌‌ಮೇಯೋ (೧೮೬೯-೭೨)ವೈಸರಾಯ್ ಆದ. ಇವನ ಕಾಲದಲ್ಲಿ ಬ್ರಿಟಿಷರು, ಆಫ್ಘಾನಿಸ್ತಾನದ ಸಂಭಂದದಲ್ಲಿ ಸರ್ ಜಾನ್ ಲಾರೆನ್ಸನು ಅನುಸರಿಸಿದಂಥ ಹಸ್ತಕ್ಷೇಪರಹಿತ ಕಾರ್ಯನೀತಿಯನ್ನು ಮುಂದುವರೆಸಿದರು. ಇವನು ಭಾರತೀಯ ರಾಜರು ಮತ್ತು ನವಾಬರ ಮಕ್ಕಳ ಶಿಕ್ಷಣದಲ್ಲಿ ಕೆಲವು ಸುಧಾರಣೆಗಳನ್ನು ಜಾರಿಗೊಳಿಸಿದನು. ಅಜ್ಮೀರ್‌ನಲ್ಲಿ ಮೇಯೋ ಕಾಲೇಜನ್ನು ಪ್ರಾರಂಭಿಸಲಾಯಿತು.
ಮೇಯೋನ ನಿಧನದ ನಂತರ ನಾರ್ತ್‌ಬ್ರೂಕ್ (೧೮೭೨-೭೬) ವೈಸರಾಯನಾದ. ೧೮೭೬ರಲ್ಲಿ ಲಾರ್ಡ್‌‌ಲಿಟ್ಟನ್ ವೈಸರಾಯನಾಗಿ ಭಾರತಕ್ಕೆ ಬಂದ. ಅವನು ಡಿಸ್ರೇಲಿಯ ಕನ್‌ಸರ್ವೇಟೀವ್ ಸರ್ಕಾರದಿಂದ ನಾಮನಿರ್ದೇಶಿತನಾದವನು. ಬ್ರಿಟಿಷ್ ಸರ್ಕಾರದ ಹಿತಾಸಕ್ತಿಯನ್ನು ಕಾಪಾಡಲು ಲಿಟ್ಟನ್ ಮುಕ್ತ ವ್ಯಾಪಾರ ನೀತಿಯನ್ನು ಅನುಸರಿಸಿದನು.  ಭಾರತದ ಕೈಗಾರಿಕೆಗಳ ಬ್ರಿಟಿಷ್ ಕೈಗಾರಿಕೆಗಳೊಂದಿಗೆ ಸ್ಪರ್ಧಿಸುವುದನ್ನು ತಡೆಗಟ್ಟುವ ಸಲುವಾಗಿ ಆಮದು ಸುಂಕ ವಿಧಿಸುವುದನ್ನು ರದ್ದುಪಡಿಸಿದನು. ಹೀಗೆ ಭಾರತೀಯ ಹಿತಾಸಕ್ತಿಗಳನ್ನು ಬಲಿಕೊಟ್ಟು ಆಂಗ್ಲ ರಾಜಕಾರಣದ ಅವಶ್ಯಕತೆಗಳಿಗೆ ಅನುಕೂಲ ಮಾಡಿಕೊಟ್ಟನು. ಅವನು ಪ್ರಾಂತಗಳಿಗೆ ಹಣಕಾಸು ಪ್ರಾಪ್ತಿಯ ಕಾರ್ಯನೀತಿಯನ್ನು ಮುಂದುವರೆಸಿದನು ಮತ್ತು ಪ್ರಾದೇಶಿಕ ಸರ್ಕಾರಗಳಿಗೆ ವೆಚ್ಚ ನಿಯಂತ್ರಣ ಅಧಿಕಾರವನ್ನು ನೀಡಿದನು.
೧೮೭೬-೭೮ರಲ್ಲಿ ಮದರಾಸು, ಮುಂಬಯಿ, ಮೈಸೂರು, ಹೈದರಾಬಾದ ಮತ್ತು ಪಶ್ಚಿಮ ಭಾರತದ ಕೆಲವು ಭಾಗಗಳಲ್ಲಿ ತೀವ್ರತವಾದ ಕ್ಷಾಮ ತಲೆದೋರಿತು. ಇದಕ್ಕೆ ಪರಿಹಾರ ಸೂಚಿಸಲು ೧೮೭೮ರಲ್ಲಿ ಒಂದು ಕ್ಷಾಮ ಆಯೋಗವನ್ನು ನೇಮಕ ಮಾಡಲಾಯಿತು. ಆ ಆಯೋಗವು ಬರಗಾಲ ನಿಧಿಯನ್ನು ಸ್ಥಾಪಿಸಲು ಒತ್ತಾಯಿಸಿತು ಮತ್ತು ರೇಲ್ವೆ ಹಾಗೂ ನೀರಾವರಿ ಸೌಲಭ್ಯಗಳನ್ನು ನಿರ್ಮಿಸಲು ಸಹ ಶಿಫಾರಸ್ಸು ಮಾಡಿತು. ೧೮೭೬ರಲ್ಲಿ ಬ್ರಿಟಿಷ್ ಸರ್ಕಾರವು ರಾಜ ಬಿರುದುಗಳ ಅಧಿನಿಯಮವನ್ನು ಜಾರಿಗೊಳಿಸಿತು. ಆ ಮೂಲಕ ಬ್ರಿಟನ್ನಿನ ರಾಣಿಗೆ ಕೈಸರ್-ಎ-ಹಿಂದ್ ಎಂಬ ಬಿರುದನ್ನು ನೀಡಲಾಯಿತು. ಕ್ಷಾಮದಿಂದಾಗಿ ಮಿಲಿಯಗಟ್ಟಲೆ ಜನರು ಹಸಿವು ನೀರಡಿಕೆಗಳಿಂದ ಸಾಯುತ್ತಿದ್ದಾಗ ಆ ಬಗ್ಗೆ ಭಾರತದ ಜನತೆಗೆ ತಿಳಿಸಲು ೧ನೆಯ ಜನವರಿ ೧೮೭೭ರಲ್ಲಿ  ಒಂದು ವೈಭವಯುತವಾದ ದರ್ಬಾರ್ ನಡೆಸಲಾಯಿತು. ಇದು  ಭಾರತದ ಜನರನ್ನು ಬ್ರಿಟಿಷ್ ಸಾಮ್ರಾಜ್ಯದ “ನಾಗರಿಕನ್ನಾಗಿ” ಮಾಡಿತು ಮತ್ತು ಅದು ಬ್ರಿಟಿಷ್ ಸಾಮ್ರಾಜ್ಯಗಳಲ್ಲಿ ಸೂಕ್ತ ಸ್ಥಾನವನ್ನು ಪಡೆಯುತ್ತೇವೆಂಬ ಭಾವನೆಗೆ ಸಹ ನಾಂದಿ ಹಾಡಿತು.
ಲಿಟ್ಟನ್ನನು ಕೈಗೊಂಡ ಇನ್ನೊಂದು ಜನವಿರೋಧಿ ಕ್ರಮವೆಂದರೆ ೧೮೭೮ರ ಭಾರತೀಯ  ಭಾಷಾ ಪತ್ರಿಕೆಗಳ ಅಧಿನಿಯಮವನ್ನು ಜಾರಿಗೆ ತಂದುದು. ಭಾರತೀಯ ಭಾಷೆಗಳಲ್ಲಿ ಮುದ್ರಿಸಲಾದ ಪತ್ರಿಕೆಗಳ ಸೆನ್ಸಾರ್ ಮಾಡಲು ಮತ್ತು ಬ್ರಿಟಿಷರ ವಿರುದ್ಧ ಅಸಮಾಧಾನ ಭಾವನೆಗಳನ್ನು ಕೆರಳಿಸುವ ಸಂಭವವಿರುವ ಯಾವುದೇ ಬರಹಗಳನ್ನು ಪ್ರಕಟಿಸಿದ್ದಕ್ಕಾಗಿ ಆ ಭಾರತೀಯ ವೃತ್ತ ಪತ್ರಿಕೆಯನ್ನು ಸ್ವಾಧೀನಪಡಿಸಿಕೊಳ್ಳಲು ಮ್ಯಾಜಿಸ್ಟ್ರೇಟ್‌ರೊಬ್ಬರಿಗೆ ಅಧಿಕಾರ ನೀಡಲಾಗಿತ್ತು. ಭಾರತದಲ್ಲಿ ಬ್ರಿಟಿಷರ ಕಾರ್ಯನೀತಿಯನ್ನು ಟೀಕಿಸುವುದನ್ನು ನಿಲ್ಲಿಸುವ ದೃಷ್ಟಿಯಿಂದ ಈ ಕ್ರಮ ಕೈಗೊಳ್ಳಲಾಗಿತ್ತು. ಭಾರತೀಯ ವೃತ್ತ ಪತ್ರಿಕೆಗಳು ಸಾಮಾನ್ಯವಾಗಿ ಬ್ರಿಟಿಷರ ನೀತಿಯನ್ನು ಟೀಕಿಸುತ್ತಿದ್ದವು. ಭಾರತೀಯರು ಈ ಶಾಸನವನ್ನು ಬಾಯಿಗೆ ಬಟ್ಟೆ ತುರುಕುವ ಶಾಸನವೆಂದು ವರ್ಣಿಸಿ ಇದನ್ನು ತೀವ್ರವಾಗಿ ವಿರೋಧಿಸಿದರು.
ಲಿಟ್ಟನ್ನನು ಕೈಗೊಂಡ ಇನ್ನೊಂದು ದಮನಕಾರಿ ಕ್ರಮವೆಂದರೆ ೧೮೭೮ರ ಭಾರತ ಶಸ್ತ್ರಾಸ್ತ್ರಗಳ ಅಧಿನಿಯಮವನ್ನು ಜಾರಿಗೆ ತಂದುದು. ಈ ಶಾಸನದ ಪ್ರಕಾರ ಲೈಸೆನ್ಸಿಲ್ಲದೆ ಬಂದೂಕು ಮುಂತಾದ ಆಯುಧಗಳನ್ನು ಇಟ್ಟುಕೊಳ್ಳುವುದು, ಒಯ್ಯುವುದು ಒಂದು ಕ್ರಿಮಿನಲ್ ಅಪರಾಧ. ಈ ಶಾಸನದ ಉಲ್ಲಂಘನೆಗಾಗಿ ೩ ವರ್ಷಗಳ ಕಾರಾಗೃಹ ಶಿಕ್ಷೆ ಅಥವಾ ಜುಲ್ಮಾನೆ ಅಥವಾ ಅವೆರಡನ್ನೂ ವಿಧಿಸಲಾಗುತಿತ್ತು. ಆಯುಧಗಳನ್ನು  ಬಚ್ಚಿಟ್ಟರೆ ೭ ವರ್ಷಗಳ ಕಾರಾಗೃಹ ಶಿಕ್ಷೆ ಅಥವಾ ಜುಲ್ಮಾನೆ ವಿಧಿಸಲಾಗುತ್ತಿತ್ತು. ಆದರೆ ಇದರ ಕೆಟ್ಟ ಅಂಶವೆಂದರೆ ಜನಾಂಗ ವಿಭೇದ ನೀತಿ. ಯುರೋಪಿಯನ್ನರು ಮತ್ತು ಆಂಗ್ಲೋ ಇಂಡಿಯನ್ನರಿಗೆ ಈ ಶಾಸನದಿಂದ ವಿನಾಯಿತಿ, ನೀಡಲಾಗಿತ್ತು.
೧೮೫೩ ಮತ್ತು ೧೮೫೫ರ ಚಾರ್ಟರ್ ಅಧಿನಿಯಮವನ್ನು ವರ್ಣಭೇದವಿಲ್ಲದೆ ವ್ಯಕ್ತಿಯ ಅರ್ಹತೆಯ ಆಧಾರದ ಮೇಲೆ ಉದ್ಯೋಗಕ್ಕೆ ಆಯ್ಕೆ ಮಾಡಿಕೊಳ್ಳುವುದಾಗಿ ಮತ್ತು ಉನ್ನತ ಹುದ್ದೆಗಳ ನೇಮಕಾತಿಗಳಿಗೆ ಸ್ಪರ್ಧಾತ್ಮಕ ಪರೀಕ್ಷೆಗಳನ್ನು ನಡೆಸುವುದಾಗಿ ಘೋಷಿಸಲಾಗಿದ್ದರೂ, ಕೆಲವೇ ಕೆಲವು ಭಾರತೀಯರಿಗೆ ಸಿವಿಲ್ ಸೇವೆಗೆ ಪ್ರವೇಶಿಸಲು ಅವಕಾಶ ನೀಡಲಾಯಿತು. ಆದುದರಿಂದ ಲಿಟ್ಟನ್ನನು ೧೮೭೯ರ ಶಾಸನಬದ್ಧ ಸಿವಿಲ್ ಸೇವಾ ಕಾಯ್ದೆಯನ್ನು ಜಾರಿಗೊಳಿಸಿದನು. ಇದರ ಪ್ರಕಾರ ಭಾರತ ಸರ್ಕಾರವು ಶಾಸನಬದ್ಧ ಸಿವಿಲ್ ಸೇವೆಗೆ ಕೆಲವು ಉತ್ತಮ ಕುಟುಂಬಗಳಿಂದ ಭಾರತೀಯರನ್ನು, ಪ್ರಾಂತೀಯ ಸರ್ಕಾರಗಳ ಶಿಫಾರಸಿನ ಮೇಲೆ ಮತ್ತು ಭಾರತ ವ್ಯವಹಾರ ಕಾರ್ಯದರ್ಶಿಗಳ ಸ್ಥಿರೀಕರಣಕ್ಕೆ ಒಳಪಟ್ಟು ಭಾರತ ಸರ್ಕಾರವು ನೇಮಕ ಮಾಡಿಕೊಳ್ಳಬಹುದಾಗಿತ್ತು ಮತ್ತು ಅಂಥ ನೇಮಕಾತಿಗಳು ಒಂದು ವರ್ಷದಲ್ಲಿ ಸೇವೆಗೆ ನೇಮಕ ಮಾಡಿಕೊಳ್ಳಲಾದ ಒಟ್ಟು ಹುದ್ದೆಗಳ ಆರನೇ ಒಂದು ಭಾಗವನ್ನು ಮೀರುವಂತಿರಲಿಲ್ಲ. ಆದರೆ ಅದು ಒಡಂಬಡಿಕೆಯ ಸೇವೆಗಳಿಗೆ ಸಮನಾದ ಸ್ಥಾನಮಾನ ಮತ್ತು ಸಂಬಳವನ್ನು ಹೊಂದಿರಲಿಲ್ಲ. ಈ ಶಾಸನಬದ್ಧ ಸೇವೆಗಳು ಭಾರತದ ಜನಮನ್ನಣೆಗಳಿಸದೆ ೮ ವರ್ಷಗಳ ತರುವಾಯ ಅದನ್ನು ರದ್ದುಪಡಿಸಲಾಯಿತು. ಭಾರತೀಯರು ಪರೀಕ್ಷೆಗೆ ಕುಳಿತುಕೊಳ್ಳುವುದನ್ನು ಪ್ರೋತ್ಸಾಹಿಸದಿರುವ ಸಲುವಾಗಿ ಗರಿಷ್ಠ ವಯೋಮಿತಿಯನ್ನು ೨೧ ವರ್ಷದಿಂದ ೧೯ ವರ್ಷಕ್ಕೆ ಇಳಿಸಲಾಯಿತು  ಮತ್ತು ಪರೀಕ್ಷೆಯನ್ನು ಲಂಡನ್ನಿನಲ್ಲಿ ನಡೆಸಲಾಗುತ್ತಿತ್ತು.
ಹೀಗೆ  ಲಿಟ್ಟನ್ ಭಾರತದಲ್ಲಿ ಪ್ರಗತಿ ವಿರೋಧಿ ನೀತಿಯನ್ನು ಅನುಸರಿಸಿದನು. ಅದು ಭಾರತೀಯರ ಮನಸ್ಸಿನಲ್ಲಿ ವಿರೋಧದ ಭಾವನೆಗಳನ್ನು, ಕಹಿ ಮನೋಭಾವವನ್ನು ಮೂಡಿಸಿತು. ಅವನ ಕಾರ್ಯನೀತಿಯು ಭಾರದಲ್ಲಿ ಆಳುವ ಮತ್ತು ಆಳಿಸಿಕೊಳ್ಳುವ ವರ್ಗಗಳ ನಡುವಣ ಸಂಬಂಧವನ್ನು ಹಾಳುಮಾಡಿತು. ಆದಾಗ್ಯೂ ಲಿಟ್ಟನ್ ಬ್ರಿಟಿಷ್ ವಿರುದ್ಧ ರೂಪುಗೊಳ್ಳುತ್ತಿದ್ದ ಚಳುವಳಿ ಬಲಗೊಳ್ಳುವಂತೆ ಮಾಡಲು ಒಂದು ರೀತಿಯಲ್ಲಿ ಪರೋಕ್ಷವಾಗಿ ಕಾರಣನಾಗಿದ್ದ.
ಲಿಟ್ಟನ್ನನ ನಿರ್ಗಮನದ ತರುವಾಯ ಲಾರ್ಡ್‌ರಿಪ್ಪನ್ (೧೮೮೧-೮೪) ವೈಸರಾಯ್ ಆದ. ರಿಪ್ಪನ್ನನು ವೈಸರಾಯ್ ಆಗಿ ಭಾರತಕ್ಕೆ ಬಂದಾಗ ಯೂರೋಪ್‌ನಲ್ಲಿ ಲಿಬರಲ್ ಪಕ್ಷ ಅಧಿಕಾರದಲ್ಲಿತ್ತು. ರಿಪ್ಪನ್ ಉದಾರವಾದಿ ಹಾಗೂ ಜನತಂತ್ರವಾದಿಯಾಗಿದ್ದ. ಆದ್ದರಿಂದ ಅವನು ಭಾರತದ  ಆಡಳಿತದಲ್ಲಿ ಉದಾರೀಕರಣವನ್ನು ತರುವ ಕ್ರಮಗಳನ್ನು ಕೈಗೊಂಡನು. ಹೀಗಾಗಿ ಅವನು ಲಾರ್ಡ್‌ಲಿಟ್ಟನ್ನನ ಕೆಲವು ಜನವಿರೋಧಿ ಕ್ರಮಗಳನ್ನು ರದ್ದುಗೊಳಿಸುವ ಮೂಲಕ, ಭಾರತೀಯರ ಮನಸ್ಸಿಗೆ ಆದ ಗಾಯವನ್ನು ಮಾಯಿಸಲು  ಪ್ರಯತ್ನಿಸಿದ. ಲಾರ್ಡ್‌‌ಲಿಟ್ಟನ್ನನು ಜಾರಿಗೊಳಿಸಿದ್ದ ಭಾರತೀಯ ಭಾಷಾ ವೃತ್ತಪತ್ರಿಕೆಗಳ ಅಧಿನಿಯಮವನ್ನು ರದ್ದುಗೊಳಿಸಿದ ಮತ್ತು ಭಾರತೀಯ ವೃತ್ತಪತ್ರಿಕೆಗಳಿಗೆ ಉಳಿದ ದೇಶಗಳ ವೃತ್ತಪತ್ರಿಕೆಗಳಿರುವಷ್ಟೇ ಸಮಾನವಾದ ಸ್ವಾತಂತ್ರ್ಯವನ್ನು ನೀಡಿದನು.
ಭಾರತದಲ್ಲಿನ ಕಾರ್ಖಾನೆಗಳನ್ನು ನಿಯಂತ್ರಿಸಲು ಮತ್ತು ಕಾರ್ಮಿಕರ ಸ್ಥಿತಿಗತಿಗಳನ್ನು ಸುಧಾರಿಸಲು ೧೮೮೧ರಲ್ಲಿ ಪ್ರಥಮ ಕಾರ್ಖಾನೆ ಅಧಿನಿಯಮವನ್ನು ಜಾರಿಗೆ ತರಲಾಯಿತು. ಮೇಯೋ ಪ್ರಾರಂಭಿಸಿದ ಆರ್ಥಿಕ ವಿಕೇಂದ್ರೀಕರಣ ನೀತಿಯನ್ನು ರಿಪ್ಪನ್‌ಮುಂದುವರೆಸಿದ ಮತ್ತು ಪ್ರಾಂತಗಳಿಗೆ ಹೆಚ್ಚಿನ ಹಣಕಾಸಿನ ಜವಾಬ್ದಾರಿಯನ್ನು ವಹಿಸಿದನು.
ಆದರೆ ರಿಪ್ಪನ್ನನು ಮಾಡಿದ ಮಹತ್ವದ ಕಾರ್ಯವೆಂದರೆ ಸ್ವಯಂ ಆಡಳಿತದ ನಿರ್ಣಯ ಕೈಗೊಂಡುದು. ಭಾರತದ ಜನರಿಗೆ ಒಂದು ಜನಪ್ರಿಯ ಮತ್ತು ರಾಜಕೀಯ ಶಿಕ್ಷಣ ನೀಡುವುದು ಆತನ ಮುಖ್ಯ ಉದ್ದೇಶವಾಗಿತ್ತು. ಗ್ರಾಮೀಣ ಪ್ರದೇಶಗಳಲ್ಲಿ ತಾಲೂಕುಗಳನ್ನು ರಚಿಸಲಾಯಿತು ಮತ್ತು ಪಟ್ಟಣಗಳಲ್ಲಿ ಸ್ಥಳೀಯ ಮಂಡಲಿಗಳನ್ನು ರಚಿಸುವ ಸಲುವಾಗಿ ಪುರಸಭಾ ಸಮಿತಿಗಳನ್ನು ಮತ್ತು ನಗರ ಸಂಸ್ಥೆಗಳನ್ನು ಸ್ಥಾಪಿಸಲಾಯಿತು.
ರಿಪ್ಪನ್ ಭೂಕಂದಾಯದ ಬಗ್ಗೆ ಒಂದು ಠರಾವನ್ನು ಅಂಗೀಕರಿಸಿದ ಮತ್ತು ರೈತಾಪಿ ವರ್ಗದಲ್ಲಿ ಭರವಸೆಯ ಮತ್ತು ಭುಕಂದಾಯವನ್ನು ಹೆಚ್ಚಿಸುವುದಿಲ್ಲವೆಂಬ ಭದ್ರತೆಯ ಭಾವನೆಯನ್ನು ಮೂಡಿಸುವ ದೃಷ್ಟಿಯಿಂದ ಭೂಕಂದಾಯದ ಕಾಯಂ ಇತ್ಯರ್ಥವನ್ನು  ಮಾರ್ಪಾಟುಗೊಳಿಸಿದ. ಇದನ್ನು ಜಮೀನ್ದಾರರು ವಿರೋಧಿಸಿದರು.
೧೮೫೪ರ ಲಂಡನ್ ಡಿಸ್‌ಪ್ಯಾಚ್‌ನ ತರುವಾಯ ಶಿಕ್ಷಣಕ್ಷೇತ್ರದಲ್ಲಿ ಆಗಿರುವ ಪ್ರಗತಿಯನ್ನು ಪರಶೀಲಿಸಲು ಮತ್ತು ಅದರಲ್ಲಿ ನಿರೂಪಿಸಲಾಗಿರುವ ಕಾರ್ಯನೀತಿಯ ಮುಂದಿನ ಅನುಷ್ಠಾನ ಕ್ರಮಗಳನ್ನು ಸೂಚಿಸಲು ಸರ್ ವಿಲಿಯಂ ಹಂಟ್ಸ್‌ನ ಅಧ್ಯಕ್ಷತೆಯಲ್ಲಿ,  ೧೮೮೨ರಲ್ಲಿ ಒಂದು ಶಿಕ್ಷಣ ಆಯೋಗವನ್ನು ನೇಮಕ ಮಾಡಲಾಯಿತು. ಆ ಆಯೋಗವು ಪ್ರಾಥಮಿಕ ಶಿಕ್ಷಣವನ್ನು ಸರ್ಕಾರದ ಮೇಲ್ವಿಚಾರಣೆಯ ಅಡಿಯಲ್ಲಿ ಪುರಸಭೆಗಳು ಮತ್ತು ಜಿಲ್ಲಾ ಮಂಡಲಿಗಳಿಗೆ ವಹಿಸಿಕೊಡಬಹುದೆಂದು, ಪ್ರೌಢಶಾಲೆಗಳಿಗೆ ಸಂಬಂಧಿಸಿದಂತೆ ಸರ್ಕಾರವು ನೇರ ಆಡಳಿತ ನಡೆಸುವುದರಿಂದ ಹಿಂದೆ ಸರಿಯಬೇಕು ಮತ್ತು ಸಹಾಯಾನುದಾನ ನೀಡುವ ವ್ಯವಸ್ಥೆಯನ್ನು ಮುಂದುವರೆಸಬೇಕೆಂದು ಶಿಫಾರಸು ಮಾಡಿತು.
ಭಾರತದಲ್ಲಿ ರಿಪ್ಪನ್ನನಿಗೆ ಕೆಟ್ಟ ಹೆಸರು ಬರುವಂತೆ ಮಾಡಿದ ಮುಖ್ಯ ಪ್ರಸಂಗವೆಂದರೆ ಇಲ್‌ಬರ್ಟ್‌ಮಸೂದೆ ವಿವಾದ. ವೈಸರಾಯನ ಕಾರ್ಯನಿರ್ವಾಹಕ ಪರಿಷತ್ತಿನಲ್ಲಿ ಕಾನೂನು ಸದಸ್ಯನಾಗಿದ್ದ ಸರ್ ಸಿ.ಪಿ.ಇಲ್‌ಬರ್ಟ್‌‌ನು ವರ್ಣಭೇದ ನೀತಿಯಿಂದ ಕೂಡಿದ ನ್ಯಾಯಿಕ ಅನರ್ಹತೆಯನ್ನು ತೊಡೆದುಹಾಕಲು ಪ್ರಯತ್ನಿಸಿದ.  ಭಾರತೀಯ ನ್ಯಾಯಾಧೀಶರಿಗೆ ಕ್ರಿಮಿನಲ್ ಮೊಕದ್ದಮೆಯಲ್ಲಿ ಸಿಲುಕಿರುವ ಬ್ರಿಟಿಷ್ ಪ್ರಜೆಗಳ ವಿಚಾರಣೆ ನಡೆಸುವ ಹಕ್ಕನ್ನು ನೀಡಿತು. ಆದರೆ ಈ ಕ್ರಮವನ್ನು ಬ್ರಿಟಿಷ್ ಸಮುದಾಯ ಉಗ್ರವಾಗಿ ವಿರೋಧಿಸಿತು.  ಈ ವಿರೋಧದಿಂದಾಗಿ ರಿಪ್ಪನ್ನನು ಈ ಮಸೂದೆಯನ್ನು ಮಾರ್ಪಡಿಸಬೇಕಾಯಿತು. ಮಾರ್ಪಾಟುಗೊಂಡ ಮಸುದೆಯ ಪ್ರಕಾರ ಯೂರೋಪಿಯನ್ ಆಂಗ್ಲ ಪ್ರಜೆಯನ್ನು ಜಿಲ್ಲಾ ಮ್ಯಾಜಿಸ್ಟ್ರೇಟರ ಮುಂದೆ ವಿಚಾರಣೆಗಾಗಿ ಕರೆತಂದಾಗ, ಅವನು ಕನಿಷ್ಠ ೭ ಜನ ಯುರೋಪಿಯನ್ನರು ಹನ್ನೆರಡು ಜನ ಜ್ಯೂರಿಗಳ ಮೂಲಕ ವಿಚಾರಣೆ ನಡೆಸಬೇಕೆಂದು ಕೇಳುವ ಹಕ್ಕು ಹೊಂದಿರುತ್ತಿದ್ದ. ಇಲ್‌ಬರ್ಟ್ ಮಸೂದೆ ವಿವಾದವೂ ಬ್ರಿಟಿಷರು ಯಾವ ತ್ಯಾಗವನ್ನೂ ಮಾಡಲು ಸಿದ್ಧರಿಲ್ಲ ಎಂಬುದನ್ನು ಮತ್ತೊಮ್ಮೆ ತೋರಿಸಿಕೊಟ್ಟಿತು. ೧೮೫೭ರ ಹೋರಾಟದ ಮೂಲಕ ಪ್ರಾರಂಭವಾದ ಭಾರತೀಯರ ಮತ್ತು ಆಂಗ್ಲರ ನಡುವಣ ಜನಾಂಗೀಯ ಕಹಿ ಮನೋಭಾವವನ್ನು ಮುಂದುವರಿಸಿತು.
ರಿಪ್ಪನ್ನನು ಕೈಗೊಂಡ ಇನ್ನೊಂದು ಮುಖ್ಯ ಕ್ರಮವೆಂದರೆ ಮೈಸೂರು ರಾಜ್ಯದ ಪುನರ್‌ವರ್ಗಾವಣೆ. ದುರಾಡಳಿತದ ಕಾರಣದ ಮೇಲೆ ಲಾರ್ಡ್‌‌ವಿಲಿಯಂ ಬೆಂಟಿಂಕನು ಪದಚ್ಯುತಗೊಳಿಸಿದ್ದ ಮೈಸೂರಿನ ಹಿಂದೂ ರಾಜನನ್ನು ರಿಪ್ಪನ್ ಸಿಂಹಾಸನದಲ್ಲಿ ಪುನರ್ ಸ್ಥಾಪಿಸಿದ. ಹೀಗೆ ತಾನು ಕೈಗೊಂಡ ಕಾರ್ಯನೀತಿ ಮತ್ತು ಕ್ರಮಗಳಿಂದಾಗಿ ರಿಪ್ಪನ್ ಜನಪ್ರಿಯನಾದ. ರಿಪ್ಪನ್ ಸಜ್ಜನ ಮತ್ತು ಸದ್ಗುಣಿಯೆಂದು  ಮನ್ನಣೆ ಗಳಿಸಿದ. ಆದರೆ ಇದು ಬ್ರಿಟಿಷರ ಕಣ್ಣನ್ನು ಕೆಂಪಗಾಗುವಂತೆ ಮಾಡಿತು. ಆಂಗ್ಲರು ಅವನನ್ನು ವೈಸರಾಯ್ ಹುದ್ದೆಯಿಂದ ಕೆಳಗಿಳಿಸಲು ಪ್ರಯತ್ನಿಸಿದರು.
ಹೀಗೆ ಆಂಗ್ಲರು ೧೮೫೭ರ ದಂಗೆಯ ತರುವಾಯದಲ್ಲಿ ಸಾಮ್ರಾಜ್ಯ ವಿಸ್ತರಣೆಯ ನೀತಿಯಿಂದ ದೂರ ಸರಿದುದನ್ನು ಮೇಲ್ಕಂಡ ಘಟನೆಗಳು ಸ್ಪಷ್ಟವಾಗಿ ತೋರಿಸುತ್ತವೆ. ಆಂತರಿಕ ವ್ಯವಹಾರಗಳಿಗೆ ಅತಿಯಾದ ಹಸ್ತಕ್ಷೇಪ ಮಾಡುವುದು ಬ್ರಿಟಿಷರ ಹಿತಾಸಕ್ತಿಗೇ ಮಾರಕವೆಂದು ಭಾವಿಸತೊಡಗಿದರು. ಭಾರತೀಯರ ಬೆಂಬಲ ಅವರಿಗೂ ಅಗತ್ಯವಾಗಿತ್ತು. ಹೀಗಾಗಿ ಹಂತಹಂತವಾಗಿ ಸುಧಾರಣೆಗಳನ್ನು ಜಾರಿಗೆ ತಂದು ಆಡಳಿತ ವ್ಯವಸ್ಥೆಯಲ್ಲಿ ಭಾರತೀಯರನ್ನು ಸೇರಿಸಿಕೊಳ್ಳಲು  ಪ್ರಯತ್ನಿಸಿದರು. ಭಾರತೀಯ ರೈತರನ್ನು ವಸಾಹತುಶಾಹಿಗಳು ಶೋಷಿಸಿದ ಬಗ್ಗೆ ಮತ್ತು ವಿವಿಧ ರೈತ ಚಳವಳಿಗಳು ಹಾಗೂ ಅವರು ಬಂಡಾಯ ನಡೆಸಿದ ಬಗ್ಗೆ ಇಲ್ಲಿ ಚರ್ಚಿಸುವುದು ಅಗತ್ಯ. ಈ ಚಳವಳಿಗಳು ಮತ್ತು ಬಂಡಾಯಗಳು ಬಹುಮಟ್ಟಿಗೆ ವಸಾಹತುಶಾಹಿಯ ಆರ್ಥಿಕ ನೀತಿಗಳು, ಹೊಸ ಭೂಕಂದಾಯ ಪದ್ಧತಿ, ವಸಾಹತುಶಾಹಿ ಆಡಳಿತ ಪದ್ಧತಿ ಮತ್ತು ನ್ಯಾಯಾಂಗ ಪದ್ಧತಿ ಇವುಗಳಿಂದಾಗಿ ಆಸ್ಫೋಟಿಸಿದವು. ಕರಕುಶಲ ಕಲೆಗಳ ವಿನಾಶದಿಂದಾಗಿ ಜನ ಬೇಸಾಯ ಕ್ಷೇತ್ರಕ್ಕೆ ಲಗ್ಗೆ ಇಡತೊಡಗಿದರು. ಇದರಿಂದ ಕೃಷಿ ಕ್ಷೇತ್ರ ದುರ್ಬಲವಾಯಿತು. ಜಮೀನ್ದಾರಿ ಪ್ರದೇಶಗಳಲ್ಲಿ ಜಮೀನ್ದಾರರು ಕಾನೂನು ವಿರುದ್ಧವಾಗಿ ಬಾಕಿ ವಸೂಲಿ ಮಾಡುವ ಮೂಲಕ ರೈತರನ್ನು ಶೋಷಿಸಿದರು. ರೈತವಾರಿ ಪದ್ಧತಿಯಲ್ಲಿ ಸರ್ಕಾರವೇ ಅತ್ಯಧಿಕ ಕಂದಾಯವನ್ನು ವಸೂಲು ಮಾಡುತ್ತಿತ್ತು. ಇದರಿಂದಾಗಿ ರೈತರು ಲೇವಾದೇವೆದಾರರಿಂದ ಹಣ ಸಾಲ ತೆಗೆದುಕೊಳ್ಳವುದು ಅನಿವಾರ್ಯವಾಗುತ್ತಿತ್ತು. ರೈತರು ಕ್ರಮೇಣ ಬಡತನದ ಕೂಪದಲ್ಲಿ ಬಿದ್ದು ನರಳುವಂತಾಯಿತು. ಸಾಮೂಹಿಕ ಪ್ರತಿಭಟನೆ ಸಾಧ್ಯವಿಲ್ಲವೆಂದು ಮನವರಿಕೆಯಾದಾಗ ರೈತರು ಅದನ್ನು ಒಂಟಿಯಾಗಿ ಅಥವಾ ಸಣ್ಣ ಗುಂಪುಗಳಲ್ಲಿ ಪ್ರತಿಭಟಿಸಿದರು. ಅನೇಕ ಜನ ಕಳ್ಳತನ, ಲೂಟಿ, ದರೋಡೆ ಮುಂತಾದ ಕೃತ್ಯಗಳಲ್ಲಿ ತೊಡಗಿದರು.
ರೈತ ಚಳವಳಿಯ ಅಂಗವಾಗಿ ಅತ್ಯಂತ ಉಗ್ರಸ್ವರೂಪ ತಾಳಿದ ಮತ್ತು ವ್ಯಾಪಕವಾಗಿ ಹಬ್ಬಿದ ಚಳವಳಿಯೆಂದರೆ ೧೮೫೯-೬೦ರ ನೀಲಿ ಬೆಳೆ ಬೆಳೆಯುವಂತೆ ಗೇಣಿದಾರರನ್ನು ಒತ್ತಾಯಿಸುತ್ತಿದ್ದರು. ಪ್ರಾರಂಭದಿಂದಲೂ ನೀಲಿಬೆಳೆಯನ್ನು ಅತ್ಯಂತ ದಬ್ಬಾಳಿಕೆ-ಕ್ರೌರ್ಯಗಳ ಮೂಲಕ ಬೆಳೆಸಲಾಗುತ್ತಿತ್ತು. ನೀಲಿಯನ್ನು ಫಲವತ್ತಾದ ಭೂಮಿಯಲ್ಲಿ ಬೆಳೆದು, ಬ್ರಿಟಿಷ್ ಪ್ಲಾಂಟರುಗಳು ನಿಗದಿಪಡಿಸಿದ ಬೆಲೆಗೆ ಅವರಿಗೆ ಮಾರಾಟ ಮಾಡುವಂತೆ ರೈತರನ್ನು ಒತ್ತಾಯಿಸಲಾಗುತ್ತಿತ್ತು. ಅವರು ನಿಗದಿ ಪಡಿಸುವ ಬೆಲೆಯು ಮಾರುಕಟ್ಟೆ ಬೆಲೆಗಿಂತ ತುಂಬಾ ಕಡಿಮೆ ಇರುತ್ತಿತ್ತು. ಪ್ಲಾಂಟರುಗಳು ರೈತರನ್ನು  ಅಪಹರಿಸಿ ಗೋದಾಮುಗಳಲ್ಲಿ ಅಕ್ರಮವಾಗಿ ಬಂಧನದಲ್ಲಿಟ್ಟು,ಚಾಟಿ ಏಟು ಕೊಟ್ಟು ಹೆದರಿಸಿ ಬೆದರಿಸಿ ದೌಜನ್ಯವೆಸಗುವ ಮೂಲಕ ನೀಲಿ ಬೆಳೆ ತೆಗೆಯುತ್ತಿದ್ದರು.
ಬಂಗಾಳದ ನೀಲಿ ಬೆಳೆಗಾರರಲ್ಲಿ ೧೮೫೯ರಲ್ಲಿ ಅಸಮಾಧಾನದ ಹೊಗೆಯಾಡಲು ಪ್ರಾರಂಭವಾಯಿತು. ಕಲರೋವಾದ ಡೆಪ್ಯೂಟಿ ಮ್ಯಾಜಿಸ್ಟ್ರೇಟರು ಒಂದು ಘೋಷಣೆಯನ್ನು ಹೊರಡಿಸಿದರು. ಅದರಲ್ಲಿ ನೀಲಿ ಬೆಳೆಗಾರರು ತಮ್ಮ ಜಮೀನುಗಳನ್ನು ತಮ್ಮ ವಶದಲ್ಲಿಯೇ ಇಟ್ಟುಕೊಳ್ಳಬೇಕೆಂದು ಮತ್ತು ತಮಗೆ ಇಷ್ಟಬಂದ ಬೆಳೆ ತೆಗೆಯಬಹುದೆಂದು ಘೋಷಿಸಿದರು. ಬೆಳೆಯನ್ನು ಕಿತ್ತೊಗೆಯಲು ಕಾಲ ಪಕ್ವವಾಗಿದೆಯೆಂದು ಆಲೋಚಿಸಿದರು. ಪ್ರಾರಂಭದಲ್ಲಿ ಅವರು ಶಾಂತಿ ಮಾರ್ಗದ ಮೂಲಕ ಪ್ರತಿಭಟಿಸಿದರು. ಅದು ವಿಫಲವಾದಾಗ ಬಲಪ್ರಯೋಗ ಅನಿವಾರ್ಯವಾಯಿತು. ಪ್ರಾರಂಭಿಕ ಪ್ರತಿಭಟನೆಯು ಗೋವಿಂದಪುರ ಗ್ರಾಮದಲ್ಲಿ ದಿಗಂಬರ ಬಿಶ್ವಾಸ್ ಮತ್ತು ಬಿಷ್ಣು ಬಿಶ್ವಾಸರ ನಾಯಕತ್ವದಲ್ಲಿ ಪ್ರಾರಂಭವಾಯಿತು. ಅವರು ನೀಲಿ ಬೆಳೆ ಬೆಳೆಯುವುದನ್ನು ನಿಲ್ಲಿಸಿದರು. ಈ ಚಳವಳಿಯು ಇತರ ಸ್ಥಳಗಳಿಗೂ ಶೀಘ್ರವಾಗಿ ಹರಡಿತು. ಬ್ರಿಟಿಷ್ ಪ್ಲಾಂಟರುಗಳ ಮೇಲೆ ಪ್ರತಿ ಹಲ್ಲೆ ನಡೆಸಿದರು.
ಈ ಸಂದರ್ಭದಲ್ಲಿ ಪ್ಲಾಂಟರುಗಳು ಮತ್ತೊಂದು ತಂತ್ರವನ್ನು ಅನುಸರಿಸಿದರು. ಗೇಣಿದಾರರನ್ನು ಒಕ್ಕಲೆಬ್ಬಿಸುವುದಾಗಿ ಮತ್ತು ಗೇಣಿ ಬಾಡಿಗೆ ಹೆಚ್ಚಿಸುವುದಾಗಿ ಬೆದರಿಕೆ ಹಾಕಿದರು. ರೈತರು ಹೆಚ್ಚಿನ ಗೇಣಿ ಬಾಡಿಗೆ ನೀಡಲು ಹಾಗೂ ಗೇಣಿ ಜಮೀನನ್ನು ಬಿಟ್ಟುಕೊಡಲು ನಿರಾಕರಿಸಿದರು. ರೈತರು ತಮ್ಮ ಹಕ್ಕುಗಳಿಗಾಗಿ ಒತ್ತಾಯಿಸಲು  ಕಾನೂನು ನೆರವು ಪಡೆಯುವುದನ್ನು ಸಹ ಕಲಿತರು. ತಮ್ಮ ಮೇಲೆ ನ್ಯಾಯಾಲಯಗಳಲ್ಲಿ ಹೂಡಲಾದ ಮೊಕದ್ದಮೆಗಳ ವಿರುದ್ಧ ಎಲ್ಲರೂ ಒಗ್ಗೂಡಿ, ನಿಧಿ ಸಂಗ್ರಹಿಸಿ ಒಟ್ಟಾಗಿ ಹೋರಾಟ ನಡೆಸಿದರು. ಅಂತಿಮವಾಗಿ ಪ್ಲಾಂಟರುಗಳು ರೈತರ ವಿರೋಧವನ್ನು ಎದುರಿಸಲಾಗದೆ ತಮ್ಮ ಕಾರ್ಖಾನೆಗಳನ್ನು ಮುಚ್ಚಲು ಪ್ರಾರಂಭಿಸಿದರು. ೧೮೬೦ರ ಕೊನೆಯ ಹೊತ್ತಿಗೆ ಬಂಗಾಳದಲ್ಲಿ ನೀಲಿ ಬೆಳೆಯ ಬೇಸಾಯ ನಿಂತು ಹೋಯಿತು. ರೈತರ ಈ ಯಶಸ್ಸಿಗೆ ಮುಖ್ಯ ಕಾರಣವೆಂದರೆ ಒಂದು  ಅದ್ಭುತ ಪ್ರಾರಂಭ ಹಾಗೂ ಹಿಂದೂ ಮತ್ತು ಮುಸ್ಲಿಮ್ ರೈತರ ನಡುವೆ ಇದ್ದ ಸಹಕಾರ ಸಂಘಟನೆ ಐಕ್ಯಮತ.
ನೀಲಿ ಬಂಡಾಯದ ಒಂದು ವಿಶೇಷವೆಂದರೆ ಬಂಗಾಳದ ಬುದ್ಧಿಜೀವಿಗಳು ವಹಿಸಿದ ಪಾತ್ರ. ಅವರು ಪತ್ರಿಕಾ ಆಂದೋಲನವನ್ನು ನಡೆಸಿದರು, ಸಭೆಗಳನ್ನು ಸಂಘಟಿಸಿದರು,ಕಾನೂನು ಹೋರಾಟದಲ್ಲಿ ಅವರಿಗೆ ಸಹಾಯ ಮಾಡಿದರು. ಅಂಥ ಬುದ್ಧಿಜೀವಿಗಳಲ್ಲಿ ಪ್ರಮುಖರಾದ ಹರೀಶ್‌ಚಂದ್ರ ಮುಖರ್ಜಿಯವರ “ಹಿಂದೂ ದೇಶಭಕ್ತ” ಮತ್ತು ದೀನಬಂಧು ಮಿತ್ರ ಅವರ ನಾಟಕವಾದ “ನೀಲ ದರ್ಪಣ” ಇವು ರೈತರ ಕಷ್ಟ ಕಾರ್ಪಣ್ಯಗಳನ್ನು ಎತ್ತಿತೋರಿಸಿದವು. ಈ  ನೀಲಿ ಬಂಡಾಯವು ರಾಷ್ಟ್ರದ ಚಳವಳಿಯ ಮೇಲೂ ತನ್ನ  ಪ್ರಭಾವವನ್ನು ಬೀರಿತು. ಈ ಬಂಡಾಯದ ಬಗ್ಗೆ ಸರ್ಕಾರದ ಪ್ರತಿಕ್ರಿಯೆ ನಿಷ್ಠುರವಾದುದಾಗಿರಲಿಲ್ಲ. ಅದು ನೀಲಿ ಬೆಳೆಗಾರರ ಸಮಸ್ಯೆಗಳನ್ನು ಅಧ್ಯಯನ ಮಾಡಲು ಒಂದು ಆಯೋಗವನ್ನು ನೇಮಕ ಮಾಡಿತು. ಆಯೋಗವು ಆ ಪದ್ಧತಿಯ ದಬ್ಬಾಳಿಕೆ, ದೌರ್ಜನ್ಯಗಳು ಮತ್ತು ಭ್ರಷ್ಟಾಚಾರವನ್ನು ಬಹಿರಂಗಪಡಿಸಿತು. ತತ್ಪರಿಣಾಮವಾಗಿ ಸರ್ಕಾರವು ೧೮೬೦ರಲ್ಲಿ ಒಂದು ಅಧಿಸೂಚನೆಯನ್ನು ಹೊರಡಿಸಿ, ರೈತರು ನೀಲಿ ಬೆಳೆ ಬೆಳೆಯುವಂತೆ ಒತ್ತಾಯಿಸಬಾರದೆಂದು ಮತ್ತು ಎಲ್ಲ ವಿವಾದಗಳನ್ನು ಕಾನೂನು ಮೂಲಕ ಇತ್ಯರ್ಥಗೊಳಿಸಿಕೊಳ್ಳಬೇಕೆಂದು ನಿರ್ದೇಶಿಸಿತು.
೧೮೭೦ರಲ್ಲಿ ಬಂಗಾಳದಲ್ಲಿ ಜಮೀನ್ದಾರರು ಗೇಣಿ ಬಾಡಿಗೆಯನ್ನು ಹೆಚ್ಚಿಸಿದ ಕಾರಣ ಮತ್ತು ರೈತರು ಭೂಮಿಯ ಅಧಿಭೋಗದ ಹಕ್ಕು ಪಡೆಯುವುದಕ್ಕೆ  ತಡೆಯೊಡ್ಡಿದ ಕಾರಣ ರೈತ ಚಳವಳಿ ನಡೆಯಿತು. ರೈತರು ಈ ಕ್ರಮಗಳನ್ನು ವಿರೋಧಿಸಿದರು. ೧೮೭೩ರ ಮೇ ತಿಂಗಳಲ್ಲಿ ಜಮೀನ್ದಾರರ ಬೇಡಿಕೆಗಳನ್ನು ವಿರೋಧಿಸುವ ಸಲುವಾಗಿ ಪಬ್ನ ಜಿಲ್ಲೆಯ ಯೂಸೂಫ್ ಷಾಹಿ ಪರಗಣದಲ್ಲಿ ಒಂದು ರೈತ ದಳವನ್ನು ರಚಿಸಲಾಯಿತು. ಈ ದಳವು ರೈತರ ಸಾಮೂಹಿಕ ಸಭೆಗಳನ್ನು, ಗೇಣಿ ಕುರಿತ ಮುಷ್ಕರಗಳನ್ನು ಸಂಘಟಿಸಿತು ಮತ್ತು ಜಮೀನ್ದಾರರ ಕ್ರಮಗಳನ್ನು ನ್ಯಾಯಾಲಯದಲ್ಲಿ ಪ್ರಶ್ನಿಸಿತು. ಸರ್ಕಾರವು ಜಮೀನ್ದಾರರ ರಕ್ಷಣೆಗೆ ನಿಂತಿತು. ಆದರೆ ಆ ತರುವಾಯ ಸರ್ಕಾರವು ಗೇಣಿದಾರರಿಗೆ ರಕ್ಷಣೆ ನೀಡುವ ಶಾಸನ ರಚಿಸುವುದಾಗಿ ಭರವಸೆ ನೀಡಿ, ೧೮೮೫ರಲ್ಲಿ ಬಂಗಾಳ ಗೇಣಿದಾರಿಕೆ ಅಧಿನಿಯಮವನ್ನು ಜಾರಿಗೊಳಿಸಿತು. ರೈತರು ಈ ಸಂದರ್ಭದಲ್ಲಿ ಕಾನೂನು ನೆರವನ್ನು ಪಡೆಯುತ್ತಿದ್ದುದರಿಂದ ಮತ್ತು ಆಂಗ್ಲ ವಿರೋಧಿ ಘೋಷಣೆ ಕೂಗದಿದ್ದುದರಿಂದ ಬ್ರಿಟಿಷರು ಚಳವಳಿಯನ್ನು ಹತ್ತಿಕ್ಕಲು ಬಲ ಪ್ರಯೋಗ ಮಾಡಲಿಲ್ಲ. ರೈತರ ಹೋರಾಟ ಜಮೀನ್ದಾರರ ವಿರುದ್ಧವಾದದ್ದೇ ಹೊರತು ಬ್ರಿಟಿಷರ ವಿರುದ್ಧವಲ್ಲ. ಆ ಹೋರಾಟದಲ್ಲಿ ಹಿಂದೂ ಮುಸ್ಲಿಮರಲ್ಲಿ ಐಕ್ಯತೆ ಇತ್ತು. ಬುದ್ಧಿಜೀವಿಗಳು ರೈತ ಹೋರಾಟವನ್ನು ಬೆಂಬಲಿಸಿದರು. ರೈತರು ಹಕ್ಕುಗಳಿಗಾಗಿ ನಡೆಸಿದ ಆಂದೋಲನಕ್ಕೆ ಪ್ರೋತ್ಸಾಹ ನೀಡಿದ ಪ್ರಮುಖ ಬುದ್ಧಿಜೀವಿಗಳೆಂದರೆ ಬಂಕಿಮಚಂದ್ರ ಚಟರ್ಜಿ, ಆರ್.ಸಿ.ದತ್ತ, ಸುರೇಂದ್ರನಾಥ ಬ್ಯಾನರ್ಜಿ ಮುಂತಾದವರು.
೧೮೭೫ರಲ್ಲಿ ಪೂನಾದಲ್ಲಿ ಮತ್ತು ಮಹಾರಾಷ್ಟ್ರ ಜಿಲ್ಲೆಯ ಅಹಮದ್ ನಗರದಲ್ಲಿ ಪ್ರಮುಖ ರೈತ ಚಳವಳಿ ನಡೆಯಿತು. ಈ ಸ್ಥಳಗಳಲ್ಲಿ ರೈತವಾರಿ  ಪದ್ಧತಿ ಜಾರಿಯಲ್ಲಿತ್ತು. ಆದರೆ ಲೇವಾದೇವಿದಾರರ ಮುಷ್ಟಿಯಲ್ಲಿ ಸಿಕ್ಕಿಕೊಳ್ಳದೆ ಕಂದಾಯವನ್ನು ಸಂದಾಯ ಮಾಡುವುದು ರೈತರಿಗೆ ಕಷ್ಟವೆನಿಸುತ್ತಿತ್ತು. ಇದರಿಂದಾಗಿ  ರೈತರು ಮತ್ತು ಲೇವಾದೇವಿದಾರರ ನಡುವೆ  ಘರ್ಷಣೆಗಳಾಗುತ್ತಿದ್ದವು. ಇದೇ ಸಂದರ್ಭದಲ್ಲಿ ಇತರ ಮೂರು ಬೆಳವಣಿಗೆಗಳು ಸಂಭವಿಸಿದವು. ಅಮೆರಿಕಾದಲ್ಲಿ ತಲೆದೋರಿದ ಅಂತರ್ಯುದ್ದದಿಂದಾಗಿ ಹತ್ತಿ ರಫ್ತು  ಪ್ರಮಾಣ ಇಳಿಮುಖವಾಗಿ ಬೆಲೆ ಕುಗ್ಗಿತು. ೧೮೬೭ರಲ್ಲಿ ಸರ್ಕಾರವು ಭೂಕಂದಾಯವನ್ನು ಶೇ.೫೦ರಷ್ಟು ಹೆಚ್ಚಿಸಿತು. ಇದರ ಬೆನ್ನ ಹಿಂದೆಯೇ ಮಳೆ ಬೆಳೆ ಉತ್ತಮವಾಗಿ ಆಗದೆ ರೈತರು ಕಂಗಾಲಾದರು. ಹೀಗೆ ರೈತರು ಭೂಕಂದಾಯ ಕಾಣಲು ಲೇವಾದೇವಿದಾರರ ಮೊರೆ ಹೋಗಬೇಕಾಯಿತು.
೧೮೭೪ರಲ್ಲಿ ಕರ್ಧಾ ಗ್ರಾಮದಲ್ಲಿ ಪ್ರತಿಭಟನಾ ಚಳವಳಿ ಪ್ರಾರಂಭವಾಯಿತು. ರೈತರು ಲೇವಾದೇವಿದಾರರನ್ನು ಹೊರಗಿನವರೆಂದು ಸಂಪೂರ್ಣ ಸಾಮಾಜಿಕ ಬಹಿಷ್ಕಾರ ಹಾಕಿ,ಶಾಂತ ರೀತಿಯಲ್ಲಿ ತಮ್ಮ ಬೇಡಿಕೆಯನ್ನು ಒಪ್ಪಿಕೊಳ್ಳುವಂತೆ ಒತ್ತಾಯಿಸಿದರು. ಈ ಚಳವಳಿಯು ಪೂನಾ, ಅಹಮದ್ ನಗರ, ಶೋಲಾಪುರ ಮತ್ತು ಸತಾರಾಗಳಿಗೂ ಹಬ್ಬಿತು. ಶಾಂತ ರೀತಿಯ ಚಳವಳಿ ಫಲಕಾರಿಯಗದಿದ್ದಾಗ ರೈತರು ಹಿಂಸೆಯ ಹಾದಿ ಹಿಡಿದು, ಲೇವಾದೇವಿದಾರರ ಮನೆಗಳ ಮೇಲೆ ದಾಳಿ ಮಾಡಿ ಸಾಲದ ಬಾಂಡುಗಳು, ವಿತ್ತ ಪತ್ರಗಳನ್ನು ಸುಟ್ಟು ಹಾಕಿದರು. ಆದರೆ ಆಂಗ್ಲರು ಚಳವಳಿಯನ್ನು ದಮನ ಮಾಡಿದರು ಹಾಗೂ ಬೇಸಾಯಗಾರರನ್ನು ಲೇವಾದೇವಿದಾರರಿಂದ ರಕ್ಷಿಸಲು, ೧೮೭೯ರ ದಕ್ಷಿಣ ಪ್ರಾಂತ್ಯಗಳ ಬೇಸಾಯಗಾರರ ಪರಿಹಾರ ಅಧಿನಿಯಮವನ್ನು ಜಾರಿಗೊಳಿಸಿದರು. ಆ ಸಂದರ್ಭದಲ್ಲಿ ಮೊತ್ತೊಮ್ಮೆ ಆಧುನಿಕ ರಾಷ್ಟ್ರೀಯ ಬುದ್ಧಿಜೀವಿಗಳು ರೈತರನ್ನು ಬೆಂಬಲಿಸಿದರು.
ರೈತ ಚಳವಳಿ ದೇಶದ ಇನ್ನಿತರ ಭಾಗಗಳಲ್ಲಿಯೂ ನಡೆಯಿತು. ಮಲಬಾರಿನಲ್ಲಿ ಮಾಪಿಳ್ಳರು ಸಿಡಿದೆದ್ದರು. ಬಾಬಾ ರಾಮ್‌ಸಿಂಗರ ನೇತೃತ್ವದಲ್ಲಿ ಪಂಜಾಬ್‌ನಲ್ಲಿ ಕುಬಾಬಂಡಾಯ ನಡೆಯಿತು. ಹೆಚ್ಚಿನ ಭೂ ಕಂದಾಯ ವಿಧಿಸಿದ ಕಾರಣ ೧೮೯೩-೯೪ರಲ್ಲಿ ಅಸ್ಸಾಂನಲ್ಲಿ ರೈತರ ಅನೇಕ ದೊಂಬಿಗಳಿಗೆ ಎಡೆಮಾಡಿಕೊಟ್ಟಿತು.
೧೮೫೭ರ ತರುವಾಯ ರೈತ ಚಳವಳಿಗಳಲ್ಲಿ ಆಳರಸರು, ಪ್ರಧಾನರು, ಜಮೀನ್ದಾರರು ಸಕ್ರಿಯವಾಗಿ ಭಾಗವಹಿಸದಿದ್ದುದು ಒಂದು ವಿಶೇಷ. ರೈತರು ತಮ್ಮಹಕ್ಕುಗಳಿಗಾಗಿ  ಖುದ್ದಾಗಿ ಹೋರಾಟ ಮಾಡಿದರು. ವಸಾಹತುಶಾಹಿ ಅವರ ಹೋರಾಟದ ಗುರಿಯಾಗಿರಲಿಲ್ಲ. ಅವರು ತಮ್ಮ ಸ್ವಂತ ಹಕ್ಕುಗಳಿಗಾಗಿ ಹೋರಾಟ ನಡೆಸಿದರು. ಹೋರಾಟ ಒಂದು ನಿರ್ದಿಷ್ಟ ಪ್ರದೇಶಕ್ಕೆ ಸೀಮಿತವಾಗಿರುತ್ತಿತ್ತು. ದೌರ್ಜನ್ಯ ಮತ್ತು ಶೋಷಣೆಗಳ ಕಾರಣಕ್ಕಾಗಿ ರೈತ ಚಳವಳಿ ನಡೆಯಿತು.  ರೈತರು ಗೇಣಿ ಬಾಡಿಗೆಯ ಹೆಚ್ಚಳ, ಗೇಣಿ ಜಮೀನಿಂದ ಹೊರ ಹಾಕುವಿಕೆ  ಮುಂತಾದ ಕಾರಣಗಳಿಗಾಗಿ ಹೋರಾಟ ನಡೆಸಿದರೇ ಹೊರತು ಭೂಮಾಲೀಕತ್ವಕ್ಕಾಗಿ ಹೋರಾಡಲಿಲ್ಲ.
ರೈತ ಚಳವಳಿಯ ಮುಖ್ಯ ದೌರ್ಬಲ್ಯವೆಂದರೆ ರೈತರು ವಸಾಹತುಶಾಹಿ ವ್ಯವಸ್ಥೆ ಮತ್ತು  ಅದರ ಪರಿಣಾಮಗಳನ್ನು ಅರಿತುಕೊಳ್ಳುವಲ್ಲಿ ವಿಫಲರಾದುದು. ಅಖಂಡ ಭಾರತದ ವಿಶಾಲ ನೆಲೆಯ ಮೇಲೆ ಜನರನ್ನು ಸಂಘಟಿಸುವ ಹೊಸ ರಾಜಕೀಯ ಮತ್ತು ಸಾಮಾಜಿಕ ಪರಿಕಲ್ಪನೆ ಅವರಿಗಿರಲಿಲ್ಲ. ಹೀಗಾಗಿ ಸಹಜವಾಗಿಯೇ ಬ್ರಿಟಿಷರು ರೈತರಿಗೆ ಕೆಲವು ರಿಯಾಯಿತಿಗಳನ್ನು ನೀಡುವ ಮೂಲಕ ಅಂಥ ಚಳವಳಿಯನ್ನು ದಮನ ಮಾಡಲು ಸಾಧ್ಯವಾಯಿತು.
೧೮೫೪ರ ವುಡ್ಸ್ ಡಿಸ್‌ಪ್ಯಾಚ್ ಭಾರತದಲ್ಲಿ ಆಂಗ್ಲ ಶಿಕ್ಷಣ ನೀತಿಯ ಚೌಕಟ್ಟನ್ನು ರೂಪಿಸಿತು. ಅದರ ಉದ್ದೇಶಗಳೆಂದರೆ ಪಾಶ್ಚಾತ್ಯ ಸಂಸ್ಕೃತಿಯನ್ನು ಪಸರಿಸುವುದು, ಸರ್ಕಾರಿ ಆಡಳಿತಕ್ಕಾಗಿ ಸೂಕ್ತ ತರಬೇತಿ ಹೊಂದಿದ ನೌಕರರನ್ನು ಸಜ್ಜುಗೊಳಿಸುವುದು. ಅದಕ್ಕಾಗಿ  ಅವರು ಆಂಗ್ಲ ಭಾಷೆಯನ್ನು ಶಿಕ್ಷಣ ಮಾಧ್ಯಮವನ್ನಾಗಿಸಿದರು.  ಪ್ರೌಢಶಿಕ್ಷಣವನ್ನು ಇಂಗ್ಲಿಷ್ ಭಾಷೆಯ ಮೂಲಕ ನೀಡಬೇಕು ಮತ್ತು ಆ ತರುವಾಯದಲ್ಲಿ ಶಿಕ್ಷಣವನ್ನು ನೀಡಲು ಆಧುನಿಕ ಭಾರತೀಯ ಭಾಷೆಯನ್ನು ಅಭಿವೃದ್ಧಿಪಡಿಸಬೇಕೆಂದು ನಿರೂಪಿಸಿದ್ದರು. ಹೀಗೆ ೧೮೫೪ರಲ್ಲಿ ವುಡ್ಸ್‌ಡಿಸ್‌ಪ್ಯಾಚ್‌ಭಾರತದಲ್ಲಿ ಆಧುನಿಕ ಶಿಕ್ಷಣಕ್ಕೆ ಅಡಿಪಾಯ ಹಾಕಿತು.
೧೮೮೦ರ ತರುವಾಯ ಶಿಕ್ಷಣ ಕ್ಷೇತ್ರದಲಲ್ಲಿ ತೀವ್ರತರ ಬದಲಾವಣೆಗಳಾದವು. ಬದಲಾವಣೆಗಳಿಗೆ ಮುಖ್ಯವಾಗಿ ಮಿಷನರಿಗಳು, ಶಿಕ್ಷಣ ಇಲಾಖೆ ಮತ್ತು ಸರ್ಕಾರ ಪ್ರಗತಿಪರ ಮನೋಭಾವದ ಭಾರತೀಯರು ಕಾರಣರಾದರು. ಡೆಕ್ಕನ್ ಎಜುಕೇಷನ್ ಸೊಸೈಟಿಯ ಸ್ಥಾಪನೆ ಈ ದಿಶೆಯಲ್ಲಿ ಪ್ರಮುಖ ಪಾತ್ರ ವಹಿಸಿತು. ಇದರ ಸಂಸ್ಥಾಪಕರು ಭಾರತದ ಸಾಮಾಜಿಕ, ರಾಜಕೀಯ ಮತ್ತು ಸಾಂಸ್ಕೃತಿಕ ಪ್ರಗತಿಯಲ್ಲಿ ಆಧುನಿಕ ಶಿಕ್ಷಣದ ಮಹತ್ವವೇನೆಂಬುದನ್ನು ಅರಿತವರಾಗಿದ್ದರು.
ಹೀಗೆ ದೇಶಿಯ ಶಾಲಾ ವ್ಯವಸ್ಥೆ ರಾಜ್ಯದ ಹಣಕಾಸು ನೆರವಿನ ಕೊರತೆಯಿಂದಾಗಿ ತೀವ್ರವಾಗಿ ಕುಸಿಯಿತು ಮತ್ತು ಆಧುನಿಕ ಶಾಲೆಗಳಲ್ಲಿ ಶಿಕ್ಷಣ ಪಡೆದ ವಿದ್ಯಾರ್ಥಿಗಳು ಸರ್ಕಾರಿ ಹುದ್ದೆ ಪಡೆಯಲು ಅರ್ಹರೆನಿಸಿದರು.
ಪರಾಮರ್ಶನಗ್ರಂಥಗಳು

೪. ಸಾವರಕರ್ ವಿ.ಡಿ., ೧೯೦೯, ದಿ ಇಂಡಿಯನ್ ವಾರ್ ಆಫ್ ಇಂಡಿಪೆಂಡೆನ್ಸ್ ಆಫ್ ೧೮೫೭, ಲಂಡನ್.
ಭಾರತ ಉಪಖಂಡದ ಆಧುನಿಕಪೂರ್ವ ಚರಿತ್ರೆ ವಿವಿಧ ಆಯಾಮಗಳು: ೧೭. ಭಾರತದ ಮೇಲೆ ಪಾಶ್ಚಾತ್ಯ ಸಂಸ್ಕೃತಿಯ ಪ್ರಭಾವ ಕೆಲವು ಟಿಪ್ಪಣಿಗಳು (೧೮೦೦-೧೯೦೦) (೧)
ಭಾರತದಲ್ಲಿ ಬ್ರಿಟಿಷರ ಆಳ್ವಿಕೆಯ ಅತಿ ಮುಖ್ಯ ಪರಿಣಾಮವೆಂದರೆ ಭಾರತೀಯ ಜನರ ಬೌದ್ಧಿಕ ವಿಕಾಸವು ಸಂಪೂರ್ಣವಾಗಿ ಹೊಸ ಜಾಡಿನಲ್ಲಿ ಸಾಗತೊಡಗಿದ್ದು. ಇದರಿಂದಾಗಿ ಮುಂದೆ ಭಾರತೀಯರ ರಾಜಕೀಯ, ಸಾಮಾಜಿಕ, ಧಾರ್ಮಿಕ ಹಾಗೂ ಆರ್ಥಿಕ ದೃಷ್ಟಿಕೋನದಲ್ಲಿ ಅನೇಕ ಪರಿವರ್ತನೆಗಳಾದವು. ಹತ್ತೊಂಬತ್ತನೇ ಶತಮಾನದ ವೇಳೆಗೆ ಭಾರತದಲ್ಲಿ ಮಧ್ಯಯುಗವು ಅಂತ್ಯವಾಗಿ ಆಧುನಿಕ ಯುಗವು ಪ್ರಾರಂಭಗೊಂಡಿತು.
ಇಂಗ್ಲಿಷ್ ಶಿಕ್ಷಣದಿಂದಾಗಿ ಭಾರತೀಯರ ಮೇಲೆ ಪಾಶ್ಚಾತ್ಯ ಸಂಸ್ಕೃತಿಯ ಪ್ರಭಾವ ಆಗತೊಡಗಿತು. ಇಂಗ್ಲಿಷ್ ಶಿಕ್ಷಣವು ಭಾರತ ಮತ್ತು ಪಾಶ್ಚಾತ್ಯ ಜಗತ್ತಿನ ನಡುವೆ ಇದ್ದ ಬೇಲಿಯನ್ನು ಕಿತ್ತೊಗೆಯಿತು. ಮುಸ್ಲಿಮ್ ವಿದ್ವಾಂಸ ಅಲ್‌ಬೆರೂನಿಯು ಸುಮಾರು ಕ್ರಿ.ಶ ೧೦೦೦ರಲ್ಲಿಯೇ ಬರೆದಿರುವಂತೆ, ಹಿಂದುಗಳು ಬಾಹ್ಯ ಜಗತ್ತಿನಿಂದ ದೂರ ನಿಂತಿದ್ದರು ಮತ್ತು ಅವರಿಗೆ ಪಶ್ಚಿಮದ ಕಲೆ-ವಿಜ್ಞಾನಗಲ ಪರಿಚಯವಿರಲಿಲ್ಲ. ಹಿಂದುಗಳಲ್ಲಿದ್ದ ಈ ನ್ಯೂನ್ಯತೆಯು ಎಂಟುನೂರು ವರ್ಷಗಳ ತನಕ ಹಾಗಯೇ ಇತ್ತು. ಆದರೆ ಹತ್ತೊಂಬತ್ತನೇ ಶತಮಾನದ ಆರಂಭದಲ್ಲಿ ಅವರಲ್ಲಿ ಬಹುದೊಡ್ಡ ಪರಿವರ್ತನೆಯಾಯಿತೆನ್ನುವ ಅಭಿಪ್ರಾಯವಿದೆ. ಇಂಗ್ಲಿಷ್ ಶಿಕ್ಷಣದ ಫಲವಾಗಿ ಪಾಶ್ಚಾತ್ಯ ದೃಷ್ಟಿಕೋನ, ವಿಚಾರಗಳು ನಮ್ಮ ಜನರಲ್ಲಿ ನಿರಾತಂಕವಾಗಿ ಹರಿದು ಬರತೊಡಗಿದವು. ಬಂಗಾಲದಲ್ಲಿ ಶಿಕ್ಷಿತ ಹಿಂದುಗಳಲ್ಲಿ ಹಿಂದಿನ ಸಾವಿರ ವರ್ಷಗಳಲ್ಲಿ ಆಗದಿದ್ದ ಬೌದ್ಧಿಕ ಪರಿವರ್ತನೆಗಳು ಕೇವಲ ಐವತ್ತು ವರ್ಷಗಳ ಇಂಗ್ಲಿಷ್ ಶಿಕ್ಷಣದಿಂದ ಆದುವು. ಪಾಶ್ಚಾತ್ಯ ವಿಚಾರಗಳು ಅತ್ಯಂತ ಸೂಕ್ತ ಕಾಲದಲ್ಲಿ ಭಾರತೀಯರಿಗೆ ಲಭಿಸಿದ್ದೇ ಹೀಗಾಗಲು ಮುಖ್ಯ ಕಾರಣ. ಯುರೋಪಿನಲ್ಲಿ ಆಗ “ವಿಚಾರ ಯುಗದ” ಕಾಲವಾಗಿತ್ತು. ಐರೋಪ್ಯ ವಿಚಾರಧಾರೆಯು ವಿಚಾರವಾದ ಮತ್ತು ವ್ಯಕ್ತಿವಾದದ ಪ್ರಭಾವಕ್ಕೆ ಒಳಪಟ್ಟಿತ್ತು. ಅದರ  ಪರಿಣಾಮವಾಗಿ ಸಾಮಾಜಿಕ ನ್ಯಾಯ ಮತ್ತು ರಾಜಕೀಯ ಹಕ್ಕುಗಳು ಕುರಿತು ಹೊಸ ಕಲ್ಪನೆಗಳು ಹುಟ್ಟಿಕೊಂಡವು. ಅಲ್ಲದೆ, ಮತವನ್ನು (ರಿಲಿಜನ್) ವಿಮರ್ಶಾತ್ಮಕ ದೃಷ್ಟಿಯಿಂದ ಅವಲೋಕಿಸುವ ಪರಿಪಾಠ ಆರಂಭವಾಯಿತು.
ಬಂಗಾಳದಲ್ಲಿ ಇಂಗ್ಲಿಷ್ ಶಿಕ್ಷಣವು ಮೊತ್ತ ಮೊದಲು ಧಾರ್ಮಿಕ ಮತ್ತು ಸಾಮಾಜಿಕ ವಿಚಾರಗಳ ಮೇಲೆ ಪ್ರಭಾವ ಬೀರತೊಡಗಿತು. ಅದರೊಂದಿಗೆ ಶೀಘ್ರದಲ್ಲಿಯೇ ಈ ಪ್ರಭಾವ ಜನರ ರಾಜಕೀಯ ಪ್ರಜ್ಞೆಯು ಮೇಲೂ ಗಾಢವಾಗಿ ಬೀರತೊಡಗಿತು. ಬ್ರಹ್ಮ ಸಮಾಜದ ಹುಟ್ಟು ಈ ಪ್ರಭಾವದ ಫಲವಾಗಿದ್ದು. ಅದು ರಾಜಕೀಯ ಸ್ವಾತಂತ್ರ್ಯದ ಕುರಿತು ಹೊಸ ಹೊಸ ಕಲ್ಪನೆ, ವಿಚಾರಣಗಳನ್ನು ಜನರ ಮುಂದಿಟ್ಟಿತು.
ಇಂಗ್ಲಿಷ್ ಶಿಕ್ಷಣದ ಪ್ರಮುಖ ಪರಿಣಾಮವೆಂದರೆ, ಭಾರತೀಯರು ತಮ್ಮ ಧರ್ಮ ಹಾಗೂ ಸಮಾಜ ವ್ಯವಸ್ಥೆಯನ್ನು ವೈಚಾರಿಕವಾಗಿ ವಿಮರ್ಶಿಸುವ ಬೌದ್ಧಿಕ ಪ್ರವೃತ್ತಿಯನ್ನು ಬೆಳೆಸಿಕೊಂಡಿದ್ದು. ರಾಜಾರಾಮ ಮೋಹನರಾಯ್ ಅವರ ವ್ಯಕ್ತಿತ್ವವು ಇದಕ್ಕೆ ಉಜ್ವಲ ಉದಾಹರಣೆ.
ಹತ್ತೊಂಬತ್ತನೇ ಶತಮಾನದ ಭಾರತೀಯರ ಜನಜೀವನದ ಪ್ರಗತಿಯನ್ನು ಸೂಕ್ಷ್ಮವಾಗಿ ವಿಶ್ಲೇಷಿಸಿದಾಗ, ಆಂಗ್ಲ ವಿಚಾರಧಾರೆಯ ಪ್ರಭಾವ ಜನಜೀವನದ ಎಲ್ಲ ಕ್ಷೇತ್ರಗಳ ಮೇಲೆ ಆಗಿರುವುದನ್ನು ಕಾಣಬಹುದು. ಹೊಸ ಧಾರ್ಮಿಕ ಪಂಥಗಳ ಉದಯದೊಂದಿಗೆ ಹಿಂದೂ ಧರ್ಮದ ಆಚಾರ, ಸಂಪ್ರದಾಯಗಳಲ್ಲಿ ಮಹತ್ವದ ಕೆಲವು ಪರಿವರ್ತನೆಗಳೂ ಆದವು. ಸಮಾಜದಲ್ಲಿರುವ ಸಾಂಪ್ರದಾಯಿಕ ದೋಷಗಳನ್ನು ಕಿತ್ತು ಹಾಕಬೇಕು ಹಾಗೂ ಆಧುನಿಕ ಸುಧಾರಣೆಗಳಾಗಬೇಕೆಂಬ ಆಂತರಿಕ ಒತ್ತಡ  ಹಿಂದೂ ಸಮಾಜದಲ್ಲಿ ಬಲವಾಗ ತೊಡಗಿತು. ಶಿಕ್ಷಣ ಕ್ರಮ ಮತ್ತು ಜೀವನದ ಆದರ್ಶಗಳಲ್ಲಿಯೂ ಕ್ರಾಂತಿಕಾರಿ ಬದಲಾವಣೆಗಳಾದವು. ಅಂತೆಯೇ ಸಾಹಿತ್ಯ ಕ್ಷೇತ್ರದಲ್ಲಿಯೂ ಅಷ್ಟೇ ಕ್ರಾಂತಿಕಾರಿಯಾದ ಬದಲಾವಣೆ ತಲೆದೋರಿತು. ಪತ್ರಿಕೆಗಳ ಹುಟ್ಟು ಹಾಗೂ ಬೆಳವಣಿಗೆ ಸಮಾಜದ ಮೇಲೆ ಅಭೂತಪೂರ್ವವಾದ ಪರಿಣಾಮ ಬೀರಿತು. ಮುದ್ರಣ ಕಲೆಯಿಂದಾಗಿ ಶಿಕ್ಷಣ ಪ್ರಸಾರದಲ್ಲಿ ಅದ್ಭುತ ಬದಲಾವಣೆಯಾಯಿತು. ಇವೆಲ್ಲ ಅಂಶಗಳ ಒಟ್ಟು ಪರಿಣಾಮವಾಗಿ ಭಾರತೀಯರಲ್ಲಿ ಹಿಂದೆ ಇಲ್ಲದಿದ್ದ ದೇಶಭಕ್ತಿ ಮತ್ತು ರಾಷ್ಟ್ರೀಯತೆ  ಪ್ರಜ್ಞೆ ಬಲವಾಗಿ ಬೆಳೆಯಿತು. ಭಾರತವು ಹತ್ತೊಂಬತ್ತನೇ ಶತಮಾನದಲ್ಲಿ “ಮಧ್ಯಯುಗದ” ಸೀಮಾರೇಖೆಯನ್ನು ದಾಟಿ ಆಧುನಿಕ ಯುಗಕ್ಕೆ ಕಾಲಿರಿಸಿತು.
ರಾಜಾರಾಮ ಮೋಹನರಾಯ್ ಮತ್ತು ಬ್ರಹ್ಮಸಮಾಜ
ಬ್ರಹ್ಮಸಮಾಜದ ಸ್ಥಾಪಕನಾದ ರಾಜಾರಾಮ ಮೋಹನರಾಯ್ (೧೭೭೨-೧೮೩೩) ಅವರೇ ಭಾರತದಲ್ಲಿ ನವಯುಗದ ಪ್ರವರ್ತಕರು.
ರಾಮಮೋಹನ್‌ರಾಯ್ ತಾವು ಪ್ರತ್ಯೇಕ ಪಂಥವೊಂದರ ಸ್ಥಾಪಕನಂತೆ ಎಂದೂ ನಡೆದುಕೊಳ್ಳಲಿಲ್ಲ. ಅವರ ಜನ್ಮ ಕಲ್ಕತ್ತದ ಸಮೀಪದ ಒಂದು ಹಳ್ಳಿಯ ಬ್ರಾಹ್ಮಣ ಕುಟುಂಬವೊಂದರಲ್ಲಾಯಿತು. ಅವರು ಪಟ್ನಾದಲ್ಲಿ ಪಾರ್ಸಿ ಮತ್ತು ಅರಬ್ಬಿ ಭಾಷೆಗಳನ್ನೂ ವಾರಣಾಸಿಯಲ್ಲಿ ಸಂಸ್ಕೃತವನ್ನೂ ಕಲಿತರು. ಸೂಫೀ ಮತ್ತು ಮುಸ್ಲಿಮ್ ಮತೀಯ ವಿಚಾರಧಾರೆಯ ಗಾಢ ಪರಿಚಯ ಅವರಿಗಾಯಿತು. ಇದರ ಫಲವಾಗಿ ಪ್ರಾಯಶಃ ವಿಗ್ರಹರಾಧನೆಯ ಮೌಲ್ಯದ ಕುರಿತು ಅವರ ಮನಸ್ಸಿನಲ್ಲಿ ಸಂಶಯದ ಅಲೆಗಳು ಏಳತೊಡಗಿದವು ಎನ್ನುವುದು.
ಧಾರ್ಮಿಕ ಸುಧಾರಣೆ
೧೮೧೫ರಲ್ಲಿ ರಾಜಾರಾಮ ಮೋಹನ್‌ರಾಯ್‌ಅವರು ಕಲ್ಕತ್ತದಲ್ಲಿ “ಆತ್ಮೀಯ ಸಭಾ” ಎಂಬ ಸಂಸ್ಥೆಯನ್ನು ಸ್ಥಾಪಿಸಿದರು. ಪ್ರತಿವಾರವೂ ಸಭೆ ನಡೆಸಿ ಧರ್ಮಶಾಸ್ತ್ರಗಳಲ್ಲಿರುವ ಏಕದೇವೋಪಾಸನೆಯನ್ನು ಪ್ರತಿವಾದಿಸಿದರು. ಅವರು “ದೇವರು ಒಬ್ಬನೇ” ಎಂಬ ತತ್ವವನ್ನು ಎತ್ತಿಹಿಡಿದರು.
ವೇದಾಂತದ ಏಕದೇವ ತತ್ವವನ್ನು ಆಸಕ್ತರಿಗೆ ಕಲಿಸುವ ಉದ್ದೇಶದಿಂದ ೧೮೨೫ರಲ್ಲಿ ವೇದಾಂತ ಕಾಲೇಜನ್ನು ಸ್ಥಾಪಿಸಿದರು. ಎಲ್ಲ ಪಂಥಗಳಿಗೂ ಅತೀತವಾದ ಏಕದೇವನನ್ನು ಯಾವುದೇ ಪಂಥದ ಚೌಕಟ್ಟಿಲ್ಲದೆ ಅರ್ಚಿಸುವ ಅವಕಾಶವೊದಗಿಸಲು ೧೮೨೮ರಲ್ಲಿ “ಬ್ರಹ್ಮ ಸಮಾಜ”ವನ್ನು ಸ್ಥಾಪಿಸಿದರು. ವೇದಗಳ ಪಠಣ, ಉಪನಿಷತ್ತುಗಳ ವಾಚನ ಹಾಗೂ ಬಂಗಾಳಿ ಭಾಷೆಗೆ ಅವುಗಳ ಅನುವಾದ ಕಾರ್ಯ ನಡೆಯಿತು. ಹಿಂದೂ ಧರ್ಮದ ಬಗ್ಗೆ ತಾವು ಮಾಡಿದ ವ್ಯಾಖ್ಯಾನಗಳಿಗೆ ಪ್ರಾಚೀನ ಶಾಸ್ತ್ರಗ್ರಂಥಗಳನ್ನೇ ಆಧಾರವಾಗಿಟ್ಟುಕೊಂಡರು.
ಸಾಮಾಜಿಕ ಸುಧಾರಣೆಗಳು
ರಾಮಮೋಹನರಿಗೆ ಜಾತಿಪದ್ಧತಿಯ ದೋಷಗಳ ಬಗ್ಗೆ ಅರಿವಿತ್ತು. ಹಿಂದೂ ಸ್ತ್ರೀಯರ ಬಾಳನ್ನು ದುರ್ಭರವಾಗಿ ಮಾಡಿದ್ದ ಅನೇಕ ಅನಿಷ್ಟ ಪದ್ಧತಿಗಳನ್ನು ನಿರ್ಮೂಲನ ಮಾಡಲು ಅವರು ಸಕ್ರಿಯ ಆಸಕ್ತಿ ವಹಿಸಿದರು. ಸತಿ ಪದ್ಧತಿಯ ವಿಷಯದಲ್ಲಿ ಜನಾಭಿಪ್ರಾಯವನ್ನು ಜಾಗೃತಗೊಳಿಸಿದರು. ಇದರ ಪರಿಣಾಮವಾಗಿ ರಾಮಮೋಹನರು ಸಂಪ್ರದಾಯವಾದಿ ಹಿಂದುಗಳ ವಿರೋಧವನ್ನು ಕಟ್ಟಿಕೊಳ್ಳಬೇಕಾಯಿತು. ಆದರೆ ಈ ಪದ್ಧತಿಯನ್ನು ಶಾಸನದ ಮೂಲಕ ರದ್ದುಪಡಿಸಲು ಯತ್ನಿಸುವುದು ಒಳಿತಲ್ಲವೆಂದು ಅವರು ಬ್ರಿಟಿಷ್ ಗವರ್ನರ್ ಜನರಲ್ ವಿಲಿಯಂ ಬೆಂಟಿಂಕ್ ಅವರಿಗೆ ಸಲಹೆಯಿತ್ತರು. ಈ ಕಾರ್ಯವನ್ನು ಜನರ ಮನವೊಲಿಸಿ, ಎಚ್ಚರಿಕೆಯಿಂದ, ಯೋಜನಾಬದ್ಧವಾಗಿ ಆಡಳಿತ ಕ್ರಮಗಳ ಮೂಲಕ ಸಾಧಿಸಬೇಕು ಎಂಬುದು ಅವರ ಅಭಿಪ್ರಾಯವಾಗಿತ್ತು.
ಸ್ತ್ರೀಯರಿಗೆ ಉತ್ತರಾಧಿಕಾರ ಮತ್ತು ಆಸ್ತಿಯ ಹಕ್ಕನ್ನು ನೀಡುವ ಮೂಲಕ ಅವರ ಸಾಮಾಜಿಕ ಸ್ಥಾನಮಾನ ಸುಧಾರಣೆಯಾಗಬಹುದು ಎಂದು ರಾಮಮೋಹನರು ವಾದಿಸಿದರು.
ರಾಜಕೀಯ ವಿಚಾರಧಾರೆ
ರಾಮಮೋಹನ ರಾಯ್ ಆಧುನಿಕ ಭಾರತದ ಪ್ರಥಮ ರಾಜಕೀಯ ಚಿಂತಕರೆಂದರೆ ಅತಶಯೋಕ್ತಿಯಾಗದು. ರಾಜಕೀಯ ವಿವಾದಗಳ ನಿರ್ಣಯದಲ್ಲಿ  ಅವರು ಅತ್ಯಂತ ವಿಶಾಲ ಮನೋಭಾವವುಳ್ಳವರಾಗಿದ್ದರು. ಸಾಂವಿಧಾನಿಕ ಪ್ರಭುತ್ವವನ್ನು ಅವರು ಮೆಚ್ಚುತ್ತಿದ್ದರು.
ಭಾರತೀಯರಿಗೆ ಕ್ರಿಮಿನಲ್ ಮತ್ತು ಸಿವಿಲ್ ಕಾನೂನುಗಳ ಸಂಹಿತೆಯನ್ನು ಸಿದ್ಧಪಡಿಸಬೇಕೆಂದು ರಾಜಾರಾಮಮೋಹನರು ಪ್ರತಿವಾದಿಸಿದರು. ಭಾರತೀಯರಿಗೆ ಮೇಲ್ದರ್ಜೆಯ ಅಧಿಕಾರ ಕೊಡಬೇಕೆಂದು, ಭೂಕಂದಾಯವನ್ನು ಕಡಿಮೆ ಮಾಡಬೇಕೆಂದು, ರೈತರಿಗೆ ವಿಶೇಷ ಹಕ್ಕುಗಳಿರಬೇಕೆಂದು ಅವರು ಒತ್ತಾಯಪಡಿಸಿದರು.
ರಾಮಮೋಹನರು ಪತ್ರಿಕೋದ್ಯಮದ ಆದ್ಯ ಪ್ರವರ್ತಕರಲ್ಲೊಬ್ಬರಾಗಿದ್ದರು. ಅವರು ಬಂಗಾಲಿ, ಪಾರ್ಷಿ ಮತ್ತು ಹಿಂದಿ ಭಾಷೆಗಳಲ್ಲಿ ನಿಯತಕಾಲಿಕಗಳನ್ನು ಪ್ರಕಟಿಸಿ ಜನರಲ್ಲಿ ವೈಜ್ಞಾನಿಕ, ಸಾಹಿತ್ಯಕ ಮತ್ತು ರಾಜಕೀಯ ಜ್ಞಾನವನ್ನು ಹರಡಲು ಯತ್ನಿಸಿದರು. ಈ ಎಲ್ಲ ಕಾರಣಗಳಿಂದಾಗಿ ರಾಮಮೋಹನರನ್ನು “ಆಧುನಿಕ ಭಾರತದ ಪಿತೃ ಮತ್ತು ಗುರು” ಎಂದು ಕರೆಯುತ್ತಿದ್ದುದುಂಟು.
ಆರ್ಯಸಮಾಜ–ಸ್ವಾಮಿ ದಯಾನಂದ ಸರಸ್ವತಿ
ಇನ್ನೊಂದು ಪ್ರಮುಖ ಧಾರ್ಮಿಕ ಚಳವಳಿಯೆಂದರೆ ಆರ್ಯ ಸಮಾಜ. ಅದನ್ನು ಸ್ಥಾಪಿಸಿದವರು ಸ್ವಾಮಿ ದಯಾನಂದ ಸರಸ್ವತಿಯವರು (೧೮೨೪-೧೮೮೩).
ದಯಾನಂದರ ಬಾಲ್ಯದ ಹೆಸರು ಮೂಲಶಂಕರ. ೧೮೨೪ರಲ್ಲಿ ಗುಜರಾತಿನ ಕರ್ಮಠ ಬ್ರಾಹ್ಮಣ ಕುಟುಂಬವೊಂದರಲ್ಲಿ ಅವರು ಜನಿಸಿದರು. ಅವರ ಬಾಲ್ಯಕ್ಕೆ ಸಂಬಂಧಿಸಿದಂತೆ ಐತಹ್ಯವೊಂದು ಜನಜನಿತವಾಗಿದೆ. ಅದರ ಪ್ರಕಾರ ಅವರು ಹದಿನಾಲ್ಕು ವರ್ಷದವರಿದ್ದಾಗ, ಶಿವರಾತ್ರಿಯಂದು, ಅವರ ತಂದೆ ಮಗನನ್ನು ದೇವಾಲಯಕ್ಕೆ ಕರೆದುಕೊಂಡು ಹೋದರು. ರಾತ್ರಿ ಶಿವಾರ್ಚನೆ ಮಾಡುವುದು ಮತ್ತು ಜಾಗರಣೆ ಮಾಡುವುದು ಅವರ ಉದ್ದೇಶವಾಗಿತ್ತು. ಮಧ್ಯರಾತ್ರಿಯ ಬಳಿಕ ದಯಾನಂದರ ತಂದೆ ಮತ್ತು ದೇವಾಲಯದ ಅರ್ಚಕ ಇಬ್ಬರೂ ನಿದ್ದೆ ಹೋದರು. ಆದರೆ ಹುಡುಗ ಎಚ್ಚರವಾಗಿಯೇ ಇದ್ದ. ಇದ್ದಕ್ಕಿದ್ದಂತೆ ಒಂದು ಇಲಿ ಶಿವಲಿಂಗದ ಮೇಲೆ ಹರಿದಾಡಿ ಅದರೆದುರು ಇಟ್ಟಿದ್ದ ನೈವೇದ್ಯವನ್ನು ತಿಂದಿತು. ಇದನ್ನು ನೋಡಿದ ಹುಡುಗನ ಮನಸ್ಸಿನಲ್ಲಿ ನಾನಾ ರೀತಿಯ ಆಲೋಚನೆಗಳ ಅಲೆಗಳು ಎದ್ದವು. ದೇವರಿಗೆ ಕೇವಲ ಒಂದು ಇಲಿಯ ತುಂಟಾಟದ ವಿರುದ್ಧ ತನ್ನನ್ನು ರಕ್ಷಿಸಿಕೊಳ್ಳಲು ಸಾಧ್ಯವಾಗದಿದ್ದರೆ ಆತ ಸರ್ವಶಕ್ತನಾದ ಶಿವನಾಗಿರಲು ಸಾಧ್ಯವೇ ಇಲ್ಲ ಮತ್ತು ಶಿವಲಿಂಗವು ಕೇವಲ ಒಂದು ನಿರ್ಜೀವ ಜಡವಸ್ತು ಎಂದು ಯೋಚಿಸಿದ. ಈ ಪ್ರಕರಣವು ಹುಡುಗನ ಜೀವನದ ದಿಕ್ಕನ್ನೇ ಬದಲಾಯಿಸಿತೆಂದು ಮೇಲ್ಕಂಡ ಐತಿಹ್ಯವು ತಿಳಿಸುತ್ತದೆ. ಆತ ಪರಂಪರಾಗತ ಧಾರ್ಮಿಕ ಆಚರಣೆಯಲ್ಲಿ ವಿಶ್ವಾಸವನ್ನು ಕಳೆದುಕೊಂಡು ಸ್ವತಂತ್ರವಾಗಿ ಯೋಚಿಸತೊಡಗಿದ.
ಐದು ವರ್ಷಗಳ ಬಳಿಕ ಮೂಲಶಂಕರನನ್ನು ಬಹಳವಾಗಿ ಪ್ರೀತಿಸುತ್ತಿದ್ದ ಅವನ ಮಾವ ಮೃತರಾದರು. ಸಾವನ್ನು ಗೆಲ್ಲುವುದು ಹೇಗೆ ಎಂದು ಮೂಲಶಂಕರ ತನ್ನ ಸ್ನೇಹಿತರನ್ನೂ ಅನೇಕ ವಿದ್ವಾಂಸರನ್ನೂ ಬುದ್ಧನಂತೆ ಪ್ರಶ್ನಿಸಿದ. ಆತ ಮೊದಲು ಬ್ರಹ್ಮಚಾರಿಯಾಗಿದ್ದ. ಅನಂತರ ಕೆಲವೇ ವರ್ಷಗಳಲ್ಲಿ ವಿಧ್ಯುಕ್ತವಾಗಿ ಸಂನ್ಯಾಸ ದೀಕ್ಷೆಯನ್ನು ಪಡೆದು ಸ್ವಾಮಿ ದಯಾನಂದ ಸರಸ್ವತಿ ಎಂಬ ಹೆಸರನ್ನು ಧರಿಸಿದ.
೧೮೪೫ರಿಂದ ೧೮೬೦ರವರೆಗೆ ದಯಾನಂದರು ಸಮಗ್ರ ಭಾರತ ಸಂಚಾರ ಮಾಡಿದರು. ಎಡೆಬಿಡದೆ ಯೋಗಾಭ್ಯಾಸ ಮಾಡಿದರು. ಸತ್ಯ ಪ್ರಚಾರಕ್ಕೆ ಜೀವನವನ್ನು ಮೀಸಲಾಗಿಡುವಂತೆ ಮತ್ತು ಕರ್ಮಠ ಹಿಂದೂಧರ್ಮ ಅಥವಾ ಪೌರಾಣಿಕ ನಂಬಿಕೆಯ ಬಗ್ಗೆ ಅವರ ಗುಣ ಸ್ವಾಮಿ ವಿರಜಾನಂದರು ದಯಾನಂದರಿಗೆ ಕರೆ ನೀಡಿದರು.
ಇದಾಗಿ ಎರಡು ವರ್ಷಗಳವರೆಗೆ ದಯಾನಂದರು ಅಲ್ಲಲ್ಲಿ ಸಾರ್ವಜನಿಕ ಸಭೆಗಳಲ್ಲಿ ಭಾಷಣ ಮೂಡಿ ತಮ್ಮ ವಿಚಾರಗಳನ್ನು ಮಂಡಿಸಿದರು. ಬಹಿರಂಗ ಚರ್ಚೆಯ ಫಲವಾಗಿ ಅವರು ಪ್ರಖ್ಯಾತ ವ್ಯಕ್ತಿಯಾಗಿ ಹೊಸ ಧಾರ್ಮಿಕ ವಿಚಾರಗಳ ಭೋಧಕರೆಂಬ ಮಾನ್ಯತೆಯನ್ನು ಪಡೆದರು.
ಆರ್ಯ ಸಮಾಜವು ಗೋಭಕ್ತಿಯನ್ನು ವಿಶೇಷವಾಗಿ ಪ್ರತಿಪಾದಿಸುತ್ತದೆ. ಅದು ಬಹುದೇವೋಪಾಸನೆಯನ್ನು ಮಾತ್ರವಲ್ಲದೆ ಕ್ರೈಸ್ತಮತ ಮತ್ತು ಇಸ್ಲಾಂಮತ ಹೇಳುವಂತಹ ಏಕದೇವೋಪಾಸನೆಯನ್ನೂ ಖಂಡಿಸುತ್ತದೆ. ದಯಾನಂದರಿಗೆ ಇಂಗ್ಲಿಷ್ ಗೊತ್ತಿರಲಿಲ್ಲ. ಹಿಂದಿ ಭಾಷೆಯಲ್ಲಿಯೇ ಅವರು ತಮ್ಮ ಬೋಧನೆಯನ್ನು ಮಾಡಿದರು.
ದಯಾನಂದರು ತಮ್ಮ ಕೊನೆಯ ಎಂಟು ವರ್ಷಗಳನ್ನು ವೇದ ಸಂದೇಶದ ಪ್ರಚಾರಕ್ಕಾಗಿಯೂ ತಮ್ಮ ಬೋಧನೆಗಳನ್ನೊಳಗೊಂಡ ಗ್ರಂಥಗಳ ಬರವಣಿಗೆಗಾಗಿಯೂ, ಭಾರತದಾದ್ಯಂತ ಆರ್ಯ ಸಮಾಜದ ಸಂಘಟನೆಗಾಗಿಯೂ ಕಳೆದರು. ಅವರು ಮದ್ರಾಸನ್ನುಳಿದು ಭಾರತದ ಎಲ್ಲ ಭಾಗಗಳಲ್ಲಿ ಪ್ರವಾಸ ಮಾಡಿದರು. ವೇದಗಳನ್ನು ಭಾಷಾಂಥರಿಸಿದರು. “ಸತ್ಯಾರ್ಥ ಪ್ರಕಾಶ”, “ವೇದಭಾಷ್ಯಾ ಭೂಮಿಕಾ” ಮತ್ತು “ವೇದ ಭಾಷ್ಯಾ” ಎಂಬ ಮೂರು ಮುಖ್ಯವಾದ ಕೃತಿಗಳನ್ನು ರಚಿಸಿದರು.
ಆರ್ಯ ಸಮಾಜ
“ಯಾವ ರಾಷ್ಟ್ರಕ್ಕೆ ತನ್ನ ಪೂರ್ವಜನ ಬಗ್ಗೆ, ಪೂರ್ವಜರ ಧರ್ಮದ ಹಾಗೂ ಪೂರ್ವಜರ ಇತಿಹಾಸದ ಬಗ್ಗೆ ಅಭಿಮಾನವಿಲ್ಲವೋ, ಆ ರಾಷ್ಟ್ರ ಆತ್ಮಾಭಿಮಾನದಿಂದ ತಲೆ ಎತ್ತಿ ನಿಲ್ಲಲಾರದು” ಎಂಬ ಸತ್ಯವನ್ನು ದಯಾನಂದರು ಕಂಡುಕೊಂಡರು. “ವೇದಗಳನ್ನು ಹಿಡಿದು ನಿಮ್ಮ ಪೂರ್ವಜರು ಜಗತ್ತಿಗೆ ಗುರುಗಳಾಗಿ ವಿರಾಜಿಸಿದರು. ನೀವೂ ಅದೇ ರೀತಿ ವೇದಗಳನ್ನು ಹಿಡಿದು ನಡೆಯಿರಿ. ನೀವೂ ಮತ್ತೆ ಜಗದ್ಗುರುಗಳಾದೀರಿ” ಎಂದು ಗುಡುಗಿದರು. ಆರ್ಯ ಸಮಾಜವು ಕೆಲವು ಮೂಲ ಸಿದ್ದಾಂತಗಳನ್ನೂ ನಿಯಮಗಳನ್ನೂ ವಿಧಿಸಿತು. ಅವುಗಳಲ್ಲಿ  ಮೂರು ಹೀಗಿವೆ:
೧. ವೇದಗಳು ಸ್ವತಂತ್ರ, ಪರಿಪೂರ್ಣ ಹಾಗೂ ಅಧಿಕೃತವಾದವುಗಳು.
೨. ಪ್ರತಿಯೊಬ್ಬನೂ ತನ್ನ ಗಳಿಕೆಯ ಹಣದ ಮೂರನೇ ಒಂದು ಭಾಗವನ್ನು ಸಮಾಜದ ನಿಧಿಗೆ ಕೊಡಬೇಕು.
೩. ವೇದಗಳನ್ನೂ ಪ್ರಾಚೀನ ಆರ್ಯಗ್ರಂಥಗಳನ್ನೂ ಆರ್ಯವಿದ್ಯಾಲಯಗಳಲ್ಲಿ ಕಲಿಯಬೇಕು ಮತ್ತು ಕಲಿಸಬೇಕು.
ವೈದಿಕ ಸಂಸ್ಕಾರ ಮತ್ತು ಪದ್ಧತಿಯನ್ನು ಪುನಶ್ಚೇತನಗೊಳಿಸುವುದರಿಂದ ಮಾತ್ರ ಹಿಂದೂ ಸಮಾಜದ ಸುಧಾರಣೆ ಸಾಧ್ಯವೆಂದು ದಯಾನಂದರು ನಂಬಿದ್ದರು. ಅವರು ಜಾತಿಪದ್ಧತಿಯನ್ನು ಅಲ್ಲಗಳೆದರು. ಮಾತ್ರವಲ್ಲದೆ ಕೇವಲ ಹುಟ್ಟಿನಿಂದಾಗಿ ಬ್ರಾಹ್ಮಣರು ಶ್ರೇಷ್ಠರು ಎಂಬುದನ್ನು ಒಪ್ಪಲಿಲ್ಲ. ವೇದಗಳನ್ನು ಮತ್ತು ಹಿಂದೂ ಗ್ರಂಥಗಳನ್ನು ಅಧ್ಯಯನ ಮಾಡಲು ಪ್ರತಿಯೊಬ್ಬನಿಗೂ ಅಧಿಕಾರ ಉಂಟೆಂದು ಘೋಷಿಸಿದರು. ವಿವಿಧ ದೇವ ದೇವತೆಗಳ ಪೂಜೆಯನ್ನು ಖಂಡಿಸಿದರು. ಪರಮ ಸತ್ಯವಾದ ಪರಮಾತ್ಮನನ್ನು ಮಾತ್ರ ಪೂಜಿಸಬೇಕೆಂದು ಬೋಧಿಸಿದರು. ಅಂತರ್ಜಾತೀಯ ವಿವಾಹಗಳಿಗೆ ಪ್ರೋತ್ಸಾಹ ನೀಡಿದರು ಮತ್ತು ಬಾಲ್ಯ ವಿವಾಹವನ್ನು ಖಂಡಿಸಿದರು.
ಹಿಂದೂಧರ್ಮ ಮತ್ತು ಸಮಾಜದ ರಕ್ಷಣೆಯ ಆರ್ಯ ಸಮಾಜದ ಅತ್ಯಂತ ದೊಡ್ಡಕೊಡುಗೆ ಶುದ್ಧಿ. ಶುದ್ಧಿಯೆಂದರೆ ಸ್ವಯಂಬುದ್ಧಿಯಿಂದ ಅಥವಾ ಬಲಾತ್ಕಾರಕ್ಕೆ ಮಣಿದು ಮುಸ್ಲಿಮ್ ಅಥವಾ ಕ್ರೈಸ್ತರಾಗಿ ಮತಾಂತರಗೊಂಡು ಪುನಃ  ಹಿಂದೂಗಳಾಗ ಬಯಸುವವರನ್ನು ಮಾತೃಧರ್ಮಕ್ಕೆ ಸೇರಿಸಿಕೊಳ್ಳುವ ವಿಧಿ-ಶುದ್ಧಿಗೆ ಆರ್ಯ ಸಮಾಜವು ಬಹಳ ಮಹತ್ವ ನೀಡಿತು.
ಆರ್ಯ ಸಮಾಜವು ಇನ್ನೂ ಎರಡು ವಿಶಿಷ್ಟ ಕಾರ್ಯಗಳನ್ನು ಕೈಗೊಂಡಿತು. ಅವು ಯಾವುವೆಂದರೆ ಕ್ಷಾಮ ಪರಿಹಾರದಂತಹ ಸಮಾಜ ಸೇವಾ ಕಾರ್ಯಗಳು ಮತ್ತು ಇಂಗ್ಲಿಷ್ ಶಿಕ್ಷಣದ ಪ್ರಸಾರ. ಲಾಹೋರಿನಲ್ಲಿ ಆರ್ಯ ಸಮಾಜವು ನಡೆಸುತ್ತಿದ್ದ “ದಯಾನಂದ ಆಂಗ್ಲೋ-ವೇದಿಕ್ ಸ್ಕೂಲ್” ಅನೇಕ ಶಿಕ್ಷಣ ಸಂಸ್ಥೆಗಳಿಗೆ ಮಾದರಿಯಾಯಿತು.
ಆಧುನಿಕ ಹಿಂದುವಿನಲ್ಲಿ ಹೊಸ ರಾಷ್ಟ್ರೀಯ ಪ್ರಜ್ಞೆಯನ್ನು ಬೆಳೆಸುವಲ್ಲಿ ದಯಾನಂದ ಸರಸ್ವತಿಯವರ ಕೊಡುಗೆ ಅಮೋಘವಾದುದು. ಆ ಕಾಲದಲ್ಲಿ ದಯಾನಂದರು ಅನೇಕ ಸಾಮಾಜಿಕ ದೌರ್ಬಲ್ಯಗಳನ್ನು ಕಿತ್ತುಹಾಕುವ ಪ್ರಯತ್ನ ಮಾಡಿದ್ದಲ್ಲದೆ ವೇದೋಕ್ತ ಆಧಾರವುಳ್ಳ ಒಂದು ವ್ಯವಸ್ಥೆಯನ್ನು ಸ್ಥಾಪಿಸುವ ಪ್ರಯತ್ನ ಮಾಡಿದರು. ಭಾರತೀಯರು ಪರಿಶುದ್ಧ ಧರ್ಮ ಅಥವಾ ಆದರ್ಶ ಸಮಾಜದ ವ್ಯವಸ್ಥೆಗಾಗಿ ಯೂರೋಪಿನ ಕಡೆ ನೋಡುವ ಅಗತ್ಯವಿಲ್ಲವೆಂದು ಅವರು ವಾದಿಸಿದರು.
ರಾಮಕೃಷ್ಣ ಮಿಷನ್: ಸ್ವಾಮಿ ವಿವೇಕಾನಂದ
ಶ್ರೀ ರಾಮಕೃಷ್ಣ (೧೮೩೬–೧೮೮೬): ಭಾರತೀಯ ಪುನರುತ್ಥಾನಕ್ಕೆ ಕಾರಣರಾದ ಇಬ್ಬರು ಮಹಾಪುರುಷರೆಂದರೆ ಶ್ರೀ ರಾಮಕೃಷ್ಣ ಪರಮಹಂಸ ಮತ್ತು ಶಿಷ್ಯೋತ್ತಮ ಸ್ವಾಮಿ ವಿವೇಕಾನಂದರು. ಬಹಳ ಚಿಕ್ಕವರಿದ್ದಾಗಲೇ ಶ್ರೀ ರಾಮಕೃಷ್ಣರ ಮನಸ್ಸು ದಿವ್ಯೋನ್ಮಾನದ ಸ್ಥಿತಿ ತಲುಪಿ ಎಲ್ಲರಿಗೂ ಆಶ್ಚರ್ಯವನ್ನುಂಟುಮಾಡುತ್ತಿತ್ತು. ಒಂದು ಕೈಯಲ್ಲಿ ಹಣವನ್ನೂ ಇನ್ನೊಂದು ಕೈಯಲ್ಲಿ ಮಣ್ಣಹೆಂಟೆಯನ್ನೂ ಹಿಡಿದುಕೊಂಡು “ಹಣವೆಂದರೆ ಮಣ್ಣು, ಮಣ್ಣೆಂದರೆ ಹಣ” ಎಂದು ಹೇಳುತ್ತಿದ್ದರು. ಕೊನೆಗೆ ಜನರು ಅವರನ್ನು ಹುಚ್ಚರೆಂದೇ ಬಗೆದರು. ಅವರ ಮಡದಿ ಶಾರದಾಮಣಿ ಗಂಡನಿಗೆ ತಕ್ಕ ಹೆಂಡತಿಯಾಗಿದ್ದಳು. ತನಗೇನೂ ಬೇಕಾಗಿಲ್ಲ. ಆದರೆ ದೇವರನ್ನು ಸಾಕ್ಷಾತ್ಕರಿಸುವುದು ಹೇಗೆಂಬುದನ್ನು ತನಗೆ ಕಲಿಸಬೇಕು ಎಂದು ಗಂಡನಲ್ಲಿ ಪ್ರಾರ್ಥಿಸಿಕೊಂಡಳು. ಶ್ರೀ ರಾಮಕೃಷ್ಣರು ಹನ್ನೆರಡೂ ವರ್ಷಗಳ ಕಾಲ ಬೇರೆ ಬೇರೆ ಧಾರ್ಮಿಕ ಸಾಧನೆಗಳಲ್ಲದೆ ಇಸ್ಲಾಂ, ಕ್ರೈಸ್ತ, ಸೂಫಿ ಇತ್ಯಾದಿ ಮಾರ್ಗಗಳನ್ನು ಅವರು ಪ್ರಯೋಗಿಸಿದರು. ಕೊನೆಗೆ ಅವರಿಗೆ :ಆತ್ಮಜ್ಞಾನ” ಪ್ರಾಪ್ತವಾಯಿತು.
ಪರಮಜ್ಞಾನವನ್ನು ಅಥವಾ ಪರಮಸತ್ಯವನ್ನು ಸರಳವಾದ ಮಾತುಗಳಲ್ಲಿ ಮತ್ತು ಕಥೆಗಳ ಉದಾಹರಣೆಗಳ ರೂಪದಲ್ಲಿ ತಿಳಿಯಪಡಿಸಿದ್ದು ಶ್ರೀ ರಾಮಕೃಷ್ಣರ ಬೋಧನೆಗಳ ಅಪೂರ್ವ ವೈಶಿಷ್ಟ್ಯ. ಭಗವಂತರ ಸಾಕ್ಷಾತ್ಕಾರವೇ ಮಾನವನ ಪರಮಧ್ಯೇಯ ಎಂಬುದು ಅವರ ಎಲ್ಲ ಪ್ರವಚನಗಳಲ್ಲಿ ಪ್ರಕಟವಾದ ವಿಷಯ. ಎಲ್ಲ ಮತಗಳೂ ಸಾಮರಸ್ಯವನ್ನೇ ಪ್ರತಿಪಾದಿಸುತ್ತವೆ. ದೇವನೊಬ್ಬ ನಾಮ ಹಲವು.
ಮುಂದೆ ಖ್ಯಾತನಾಮರಾದ ಅನೇಕ ವ್ಯಕ್ತಿಗಳು ಶ್ರೀ ರಾಮಕೃಷ್ಣ ಪರಮಹಂಸ ದರ್ಶನ ಮಾಡಿದರು. ಬ್ರಹ್ಮ ಸಮಾಜದ ಪ್ರಖ್ಯಾತ ನಾಯಕ ಕೇಶವಚಂದ್ರ ಸೇನರೂ ಶ್ರೀ ರಾಮಕೃಷ್ಣರನ್ನು ಭೇಟಿ ಮಾಡಿ ಅವರ ಅಭಿಮಾನಿಯಾದರು. ನರೇಂದ್ರನಾಥ ದತ್ತ ಎಂಬ ಪದವೀಧರ ತರುಣ ಆಗಾಗ ಅವರ ಭೇಟಿಗೆ ಬರುತ್ತಿದ್ದ. ಮುಂದೆ ಈ ನರೇಂದ್ರನಾಥನೇ ಸ್ವಾಮಿ ವಿವೇಕಾನಂದರೆಂದು ಖ್ಯಾತನಾದನು. ಶ್ರೀ ರಾಮಕೃಷ್ಣರು ತಾವು ಸಮಾಧಿಯಾಗುವುದಕ್ಕಿಂತ ಸ್ವಲ್ಪವೇ ಮೊದಲು ತಮ್ಮ ಎಲ್ಲ ಆಧ್ಯಾತ್ಮಿಕ ಶಕ್ತಿಗಳನ್ನು ವಿವೇಕಾನಂದರಿಗೆ ಧಾರೆ ಎರೆದರು.
ಸ್ವಾಮಿ ವಿವೇಕಾನಂದ: ಸ್ವಾಮಿ ವಿವೇಕಾನಂದರು  (೧೮೯೩-೧೯೦೨) ತಮ್ಮ ಗುರುವಿನ ಸಂದೇಶವನ್ನು ಭಾರತಾದ್ಯಂತ ಮಾತ್ರವಲ್ಲದೆ ಯೂರೋಪ್ ಮತ್ತು ಅಮೇರಿಕದಲ್ಲಿಯೂ ಹರಡಿದರು. ಇವರು ಶಾಲೆ ಮತ್ತು ಕಾಲೇಜುಗಳಲ್ಲಿ ಇಂಗ್ಲಿಷ್ ಶಿಕ್ಷಣ ಪಡೆದಿದ್ದರು.
ದೇಶದ ಉತ್ತರ, ಪಶ್ಚಿಮ ಹಾಗೂ ದಕ್ಷಿಣ ಭಾಗದಲ್ಲಿ ಯಾತ್ರೆ ಮಾಡಿದ ಇವರು ಭಾರತದ ನಿಜವಾದ ಪರಿಸ್ಥಿತಿಯನ್ನು ಅರಿತುಕೊಂಡರು. ಪ್ರಾಚೀನ ಕಾಲದಲ್ಲಿ ಜಗತ್ತಿನಲ್ಲೇ ಅತ್ಯಂತ ವೈಭವಸಂಪನ್ನವಾಗಿದ್ದು ಐಹಿಕ, ಆಯುಷ್ಮಿಕ ಎರಡು ದೃಷ್ಟಿಗಳಿಂದಲೂ ಗುರುಸ್ಥಾನದಲ್ಲಿದ್ದ ಭಾರತವ್‌ಉ ಪತನಗೊಂಡು, ನಿಸ್ತೇಜನವಾಗಿರುವುದನ್ನು  ನೋಡಿ ಅವರಿಗೆ ಅತೀವ ಮರುಕವುಂಟಾಯಿತು. ಭಾರತದ ಬದುಕಿನ ಜೀವನಾಡಿಯೆಂದರೆ ಧರ್ಮ. ಅದು  ಪೂರ್ಣವಾಗಿ ಅಳಿಯದೆ ಉಳಿದಿದ್ದುದೊಂದೇ ಅವರಿಗೆ ಸಮಾಧಾನದ ಅಂಶವಾಗಿತ್ತು. ಈ ಪರಿಸ್ಥಿತಿಯನ್ನು ಹೇಗೆ ಜಯಿಸಲಿ ಎಂಬ ಪ್ರಶ್ನೆ ಅಂದಿನಿಂದ ಕೊನೆಯವರೆಗೂ ವಿವೇಕಾನಂದರನ್ನು ಕಾಡುತ್ತಲೇ ಇತ್ತು.
ಕೊಲಂಬಸ್‌ನ ಅಮೆರಿಕಾ ಅನ್ವೇಷಣೆಯ ೪೦೦ನೆಯ ವರ್ಧಂತಿಯ ಸಂದರ್ಭದಲ್ಲಿ ಅಮೇರಿಕಾದ ಶಿಕಾಗೋ ನಗರದಲ್ಲಿ ವಿಶ್ವಧರ್ಮ ಸಮ್ಮೇಳನವು ನಡೆಯಲಿದೆಯೆಂಬುದು ವಿವೇಕಾನಂದರಿಗೆ ತಿಳಿಯಿತು. ಕೈಯಲ್ಲಿ ಕಾಸಿಲ್ಲದಿದ್ದರೂ ಹೇಗೋ ಏಕಾಂಗಿಯಾಗಿ ಸಂಪೂರ್ಣ ಅಪರಿಚಿತವಾದ ನಾಡಿಗೆ ತಲುಪಿಯೇ ಬಿಟ್ಟರು. ೧೮೯೩ರಲ್ಲಿ ಸಮಾವೇಶಗೊಂಡ ಜಾಗತಿಕ ಧರ್ಮಸಮ್ಮೇಳನಕ್ಕೆ ಹಿಂಧೂಧರ್ಮದ ಪ್ರತಿನಿಧಿಯಾಗಿ ಪ್ರವೇಶಗಳಿಸಿಕೊಂಡ ಅವರ ಸಾಧನೆ ಒಂದು ರಮ್ಯವಾದ ಕಥೆ. ವಿವೇಕಾನಂದರು ಅಲ್ಲಲಿ ಮಾಡಿದ ಭಾಷಣ “ಶಿಕಾಗೋ ಉಪನ್ಯಾಸ” ಎಂದು ಇತಿಹಾಸ ಪ್ರಸಿದ್ಧವಾಗಿದೆ. ಅವರಿಗೆ ಅಪರಿಚಿತರಾಗಿ, ಅನಾಮಧೇಯರಾಗಿ, ಸಾಮಾನ್ಯ ವ್ಯಕ್ತಿಯಂತೆ ತಿರುಗಾಡುತ್ತಿದ್ದ ವಿವೇಕಾನಂದರು ಒಮ್ಮಗೇ ಜಗದ್ವಿಖ್ಯಾತ ಪುರುಷರಾದರು. ಜಗತ್ತಿನ ಎದುರು ಭಾರತದ ಮತ್ತು ಹಿಂದೂಧರ್ಮದ ಗೌರವ ಮುಗಿಲೆತ್ತರಕ್ಕೇರಿತು.
ವಿವೇಕಾನಂದರ ಕಾರ್ಯ ಮತ್ತು ಕೊಡುಗೆ
ಪಶ್ಚಿಮದಲ್ಲಿ ಹಿಂದೂಧರ್ಮದ ಕೀರ್ತಿ ಪತಾಕೆಯನ್ನು ಹಾರಿಸಿದ  ಬಳಿಕ ೧೮೯೭ರಲ್ಲಿ ಸ್ವಾಮಿ ವಿವೇಕಾನಂದರು ಭಾರತಕ್ಕೆ ಮರಳಿ ಬಂದರು. ಕನ್ಯಾಕುಮಾರಿಯಿಂದ ಹಿಮಾಲಯದ ವರೆಗೆ ಭಾರತದ ಎಲ್ಲೆಡೆಗೂ ಅವರಿಗೆ ಅತ್ಯಂತ ಗೌರವ, ಸ್ವಾಗತ ದೊರಕಿತು. ತಾವು ಭಾರತದ ಜನರಿಗಾಗಿ ಮಾಡಬೇಕಾದ ಕಾರ್ಯಗಳೇನೆಂದು ಅವರಿಗೆ ಅರಿವಾಗತೊಡಗಿತು. ಜನಸಾಮಾನ್ಯರ ದಾರಿದ್ಯ್ರ ಮತ್ತು ಅಜ್ಞಾನವನ್ನು ತೊಲಗಿಸಬೇಕು; ಪಾಶ್ಚಾತ್ಯ ಸಮಾಜದಲ್ಲಿ ಕಂಡುಬರುವ ಸಮಾನತೆ, ಸ್ವಾತಂತ್ರ್ಯ, ಕಾಯಕ ಮತ್ತು ಕೆ‌ಚ್ಚು ಈ ಭಾವನೆಗಳನ್ನು ಭಾರತೀಯರಲ್ಲಿ ಪ್ರಚೋದಿಸಿ ದೇಶವನ್ನು ಶಕ್ತಿಶಾಲಿಯಾಗಿ ಮಾಡಬೇಕು – ಇವೇ ತಾವು ಮಾಡಬೇಕಾದ ಅನಿವಾರ್ಯ ಕೆಲಸಗಳು ಎಂದು ನಿರ್ಧರಿಸಿದರು. ಆದರೆ ಇವನ್ನು ಮಾಡುವಾಗ ಹಿಂದುಗಳ ಆಧ್ಯಾತ್ಮಿಕ ಹಾಗೂ ಸಾಂಸ್ಕೃತಿಕ ಪರಂಪರೆಗೆ ಹಾನಿಯಾಗದಂತೆ ಎಚ್ಚರ ವಹಿಸಬೇಕು. ಮಹಿಳೆಯರ ಮತ್ತು ಜನಸಾಮಾನ್ಯರ ಸ್ಥಾನಮಾನವನ್ನು ಹೆಚ್ಚಿಸಬೇಕು. ಈವರೆಗೆ ಸ್ತ್ರೀ ಮತ್ತು ಜನಸಾಮಾನ್ಯರನ್ನು ದಮನ ಮಾಡಿದ್ದೇ ಭಾರತದ ಅಧಃಪತನಕ್ಕೆ ಕಾರಣವೆಂದು ಅವರು ಎಚ್ಚರಿಕೆ ನೀಡಿದರು.
ವಿವೇಕಾನಂದರು ಮತ್ತಿತರ ಸನ್ಯಾಸಿಗಳು  ಶ್ರೀ ರಾಮಕೃಷ್ಣ ಮಠವನ್ನು ಸ್ಥಾಪಿಸಿದರು. ಪ್ರಾರಂಭದಲ್ಲಿ ಅದು ಕಲ್ಕತ್ತದ ಬಾಡಿಗೆ ಮನೆಯೊಂದರಲ್ಲಿತ್ತು. ೧೮೯೯ರಲ್ಲಿ ಅದನ್ನು ಬೇಲೂರಿಗೆ ಸ್ಥಳಾಂತರಿಸಲಾಯಿತು. ಮಠದ ಸನ್ಯಾಸಿಗಳಿಗೆ ಕಟ್ಟುನಿಟ್ಟಿನ ಆಚಾರಗಳನ್ನು ವಿಧಿಸಲಾಯಿತು. ಇಂಗ್ಲಿಷಿನಲ್ಲಿ “ಪ್ರಭುದ್ಧ ಭಾರತ” ಮತ್ತು ಬಂಗಾಳಿಯಲ್ಲಿ  “ಉದ್ಭೋದನಾ” ಎಂಬ ಎರಡು ಮಾಸ ಪತ್ರಿಕೆಗಳನ್ನು ಪ್ರಾರಂಭಿಸಲಾಯಿತು. ವಿವೇಕಾನಂದರು ದೇಶಾದ್ಯಂತ ವಿಸ್ತೃತವಾದ ಪ್ರವಾಸ ಮಾಡಿ ಉಪನ್ಯಾಸಗಳನ್ನು ಮಾಡಿದರು.
ಸನ್ಯಾಸ ಜೀವನಕ್ಕೆ ಸಮಾಜ ಸೇವೆಯ ಹೊಸ ಆಯಾಮಗಳನ್ನು ನೀಡಿದವರು ಸ್ವಾಮಿ ವಿವೇಕಾನಂದರು. “ದರಿದ್ರರು, ಅಜ್ಞಾನಿಗಳು, ಅನಕ್ಷರಸ್ಥರು, ರೋಗಿಗಳು- ಇವರೇ ನಿಮ್ಮ ದೇವರಾಗಲಿ. ಇವರ ಸೇವೆ ಮಾಡುವುದೇ ಸರ್ವಶ್ರೇಷ್ಠ ಧರ್ಮವೆಂದು ತಿಳಿಯಿರಿ” ಎಂದು ಸ್ವಾಮೀಜಿ ಕರೆ ನೀಡಿದರು. “ನೀವು ನಿಮ್ಮ ಸ್ವಧರ್ಮ ಪಾಲಿಸಿರಿ, ಇದೇ ಸತ್ಯ. ಎಲ್ಲ ಸತ್ಯಗಳ ಸತ್ಯ ಇದು. ನನ್ನ ಪ್ರಿಯ ಧರ್ಮಬಾಂಧವರೇ, ಇದೇ ನಿಮಗೆ ನನ್ನ ಉಪದೇಶ. ಇತರರಿಗೆ ಕೇಡು ಬಗೆಯಬೇಡಿ, ಇತರರ  ತಲೆಯ ಮೇಲೆ ಕಾಲು ಇಡಬೇಡಿ, ನಿಮ್ಮ ಕೈಲಾದಷ್ಟು ಇತರರಿಗೆ ಹಿತವನ್ನೇ ಮಾಡಿರಿ, ಸಾಧ್ಯವಾದಷ್ಟು ಒಳ್ಳೆಯ ಕೆಲಸಗಳಲ್ಲಿ ತೊಡಗಿರಿ. ಶಕ್ತಿಯೇ ಜೀವನ, ದುರ್ಬಲತೆಯೇ ಮರಣ. ಶಕ್ತಿಯೇ ಪರಮಾನಂದ, ಅನಂತ ಜೀವನ, ಅಮೃತತ್ವ, ನಿರ್ದಿಷ್ಟವಾದ ಶಕ್ತಿದಾಯಕ ಉತ್ತೇಜನಕಾರಿ ಮಹದಾಲೋಚನೆಗಳು ಬಾಲ್ಯದಿಂದಲೂ ನಿಮ್ಮ ಮೆದುಳನ್ನು ಪ್ರವೇಶಿಸಲಿ” ಎಂದು ವಿವೇಕಾನಂದರು ಉಪದೇಶಿಸಿದರು.
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೧. ಭಾರತದ ರಾಷ್ಟ್ರೀಯತೆಯ ವಿವಿಧ ಆಯಾಮಗಳು
ಭಾರತದ ರಾಷ್ಟ್ರೀಯತೆಯ ಬಗ್ಗೆ ಎರಡು ಮಜಲುಗಳಲ್ಲಿ ಚರ್ಚೆ ನಡೆದಿದೆ. ಸಾಮಾನ್ಯವಾಗಿ ಭಾಷಣಗಳಲ್ಲಿ ಜನಪ್ರಿಯ ಅಥವಾ ಜನಗಳನ್ನು ಮುಟ್ಟುವ ಬರವಣಿಗೆಗಳಲ್ಲಿ ಇದನ್ನು ಭಾವುಕತೆಯ ನೆಲೆಯಲ್ಲಿ, ಒತ್ತಡದಲ್ಲಿ ರೂಪಿಸಿದ್ದೇ ಹೆಚ್ಚು. ನಮ್ಮ ರಾಷ್ಟ್ರೀಯತೆ ಅಮೋಘವಾದದ್ದು; ಅದು ಅನಾದಿ, ಅದು ಚಿರಂಜೀವಿ; ಕೆಲವೊಮ್ಮೆ ಅದು ತೂಕಡಿಸಿ, ನಿದ್ರೆ ಹೋದದ್ದು ದಿಟವಾದರೂ, ಕಾಲ ಕಾಲಕ್ಕೆ ಅದು ಎಚ್ಚತ್ತು, ದೇಶದ ಆಕ್ರಮಣಕಾರರನ್ನು ನಿಗ್ರಹಿಸಿ, ನಮ್ಮ ಘನತೆ, ಸ್ವಂತಿಕೆಗಳನ್ನು ಅದು ಉಳಿಸಿಕೊಂಡಿದೆ, ಇನ್ನು ಮುಂದೆಯೂ ಉಳಿಸಲಿದೆ ಎಂಬ ಅಭಿಮಾನದ ಹೆಮ್ಮೆಯ ಮಾತುಗಳು ನಮ್ಮಲ್ಲಿ ಆಗಾಗ ಕೇಳಿ ಬರುತ್ತವೆ. ಇದು ರಾಷ್ಟ್ರೀಯತೆಯ ಬಗ್ಗೆ ತಿಳಿಸುವ ಸತ್ಯ ಎನ್ನುವುದಕ್ಕಿಂತ ಅದು ಪ್ರಕಟಗೊಳ್ಳುವ ಒಂದು ಸಾಮಾನ್ಯ ವರಸೆ ಎನ್ನುವುದು ಸೂಕ್ತ. ರಾಷ್ಟ್ರೀಯತೆಯು ಒಂದು ಭಾವನಾತ್ಮಕ ಅಭಿವ್ಯಕ್ತಿಯಾದುದರಿಂದ ಅದು ಅನೇಕ ಆಹ್ಲಾದಕರವಾದ ಚಿತ್ರಣಗಳನ್ನು ಸೃಷ್ಟಿಸಿ ಕಲೆಹಾಕುತ್ತದೆ. ಅವುಗಳ ಸತ್ಯ ನಿಷ್ಠತೆಯನ್ನು ಸ್ಥಾಪಿಸುವುದಕ್ಕಿಂತ, ಅವುಗಳ ಪ್ರಭಾವವನ್ನು ಗ್ರಹಿಸುವುದು ಹೆಚ್ಚು ಸೂಕ್ತ.
ಭಾವುಕತೆಯ ಮಜಲಿನಲ್ಲಿ ರಾಷ್ಟ್ರೀಯತೆಯ ಗುಂಗನ್ನು ಅನುಭವಿಸಿ, ಅಲ್ಲಿಂದ ಸಕಾಲಕ್ಕೆ ಹೊರಬಂದು ವಿಷಯವನ್ನು ಐತಿಹಾಸಿಕ ನೆಲೆಯಲ್ಲಿ ಪರಿಭಾವಿಸಿದಾಗ ಪರಿಭಾವಿಸಿದಾಗ ನಮಗದರ ಬೇರೆ ಬೇರೆ ಸ್ವರೂಪಗಳು ಲಬ್ಧವಾಗುತ್ತವೆ. ‘ರಾಷ್ಟ್ರೀಯತೆ’ಯ ಕಲ್ಪನೆಯು ಆಧುನಿಕತೆಯ ಸಂದರ್ಭದಲ್ಲಿ ಪ್ರಕಟವಾದದ್ದು. ಯುರೋಪಿನಲ್ಲಿ ಹದಿನೆಂಟನೇ ಶತಮಾನದ ಕೊನೆಯ ಭಾಗ ಹಾಗೂ ಹತ್ತೊಂಬತ್ತನೇ ಶತಮಾನಗಳಲ್ಲಿ ಪ್ರಕಟಗೊಂಡು, ಕ್ರಿಯಾಶೀಲವಾಗಿ ಅನೇಕ ರಾಷ್ಟ್ರೀಯತೆಗಳನ್ನು ಸೃಷ್ಟಿಸಿ, ಏಕೀಕರಣಗಳನ್ನು ಸಾಧಿಸಿ, ಯುದ್ಧ, ಕಲಹಗಳನ್ನು ಹುಟ್ಟು ಹಾಕಿ, ಅವುಗಳನ್ನು ಮೀರಿ ಅಥವಾ ಉಪಯೋಗಿಸಿ ಬೆಳೆದದ್ದು. ಫ್ರಾನ್ಸಿನ ಮಹಾಕ್ರಾಂತಿ ಹಾಗೂ ಅದರ ಆದರ್ಶ, ಪರಿಣಾಮಗಳು ಯೂರೋಪಿನಲ್ಲಿ ರಾಷ್ಟ್ರೀಯತೆಯನ್ನು ಬೆಳೆಸಿ, ಸೈದ್ಧಾಂತಿಕ ಹಾಗೂ ದೃಷ್ಟಾಂತದ ನೆಲೆಯಲ್ಲಿ ರಫ್ತು ಮಾಡಿತು. ಅಮೆರಿಕದ ಸ್ವಾತಂತ್ರ್ಯ ಯುದ್ಧ ಹಾಗೂ ಅದರ ಪ್ರಜಾತಂತ್ರದ ಆದರ್ಶಗಳೂ ಇದರೊಂದಿಗೆ ಬೆರೆತು ಪ್ರಚಾರ ಪಡೆಯಿತು.
ವಿಪರ್ಯಾಸವೆಂದರೆ, ಇವು ನಡೆದದ್ದು ವಸಾಹತುಶಾಹಿ ಬೆಳವಣಿಗೆಯ ಸಂದರ್ಭದಲ್ಲಿ. ರಾಷ್ಟ್ರೀಯತೆಯ ಹಿರಿಮೆಯನ್ನು ಪ್ರತಿಪಾದಿಸಿ ಸ್ಥಾಪಿಸಿದ ಯುರೋಪಿನ ಈ ರಾಷ್ಟ್ರಗಳು ಜಾಗತಿಕ ಸ್ತರದಲ್ಲಿ ವಸಾಹತುಶಾಹಿ ಶಕ್ತಿಗಳಾಗಿ ಪರಿಣಮಿಸಿ ವಿಜೃಂಭಿಸಿದ್ದು ತಿಳಿದದ್ದೇ. ಭಾರತವು ಕೊನೆಗೂ ಬ್ರಿಟಿಷ್ ‌ಸಾಮ್ರಾಜ್ಯಶಾಹಿಯ ಹೊರೆಯನ್ನು ಹೊತ್ತು ನಡೆಯಬೇಕಾದ ಸಂದರ್ಭಗಳು ಇತಿಹಾಸದ ಪುಟಗಳನ್ನು ಸಾಕಷ್ಟು ಆಕ್ರಮಿಸಿಕೊಂಡಿವೆ. ಭಾರತದ ರಾಷ್ಟ್ರೀಯತೆಯ ಹುಟ್ಟು ಬೆಳವಣಿಗೆಗಳು ಈ ಘಟ್ಟಕ್ಕೆ ಸೇರಿದ್ದು. ಬ್ರಿಟಿಷರ ಸಾಮ್ರಾಜ್ಯ ವಿಸ್ತರಣೆಯಾದಂತೆ, ಅದು ದೇಶದಲ್ಲಿ ಬೇರೂರಲು ಹವಣಿಸಿದಂತೆ, ಭಾರತದ ಬೇರೆ ಬೇರೆ ವರ್ಗಗಳು ವಿಭಿನ್ನ ರೀತಿಯಲ್ಲಿ ಅದಕ್ಕೆ ಪ್ರತಿಕ್ರಿಯಿಸಿದವು. ವಸಾಹತುಶಾಹಿ ಪ್ರಕ್ರಿಯೆ ಎಲ್ಲರ ಮೇಲೂ ಒಂದೇ ಪರಿಣಾಮ ಬೀರಲಿಲ್ಲ. ಬ್ರಿಟಿಷರ ವಿಸ್ತರಣಾ ಧೋರಣೆ, ಆಡಳಿತ ನೀತಿಗಳು ಕಾಲಕಾಲಕ್ಕೆ ಬದಲಾಗುತ್ತಿದ್ದುದರಿಂದ ಅವುಗಳ ಹೊರೆ, ಪ್ರಭಾವಗಳು ಒಂದೇ ರೀತಿಯದ್ದಾಗಿರಲಿಲ್ಲ. ಅವುಗಳು ಸೃಷ್ಟಿಸಿದ ಪ್ರಕ್ರಿಯೆಗಳೂ ಒಂದಾಗಿರಲಿಲ್ಲ. ಭಾರತದ ರಾಷ್ಟ್ರೀಯತೆಯನ್ನು ಗ್ರಹಿಸುವ ಸಂದರ್ಭದಲ್ಲಿ ಈ ಸಂಕೀರ್ಣತೆಯನ್ನು ಪರಿಗಣಿಸುವುದು ಅವಶ್ಯ.
ಭಾರತದಲ್ಲಿ ಬ್ರಿಟಿಷರ ಸಾಮ್ರಾಜ್ಯ ವಿಸ್ತರಣಾ ಪರ್ವತದಲ್ಲಿ ಸಹಯೋಗ ನಿಗ್ರಹಗಳೆರಡನ್ನೂ ನಾವು ಕಾಣುತ್ತೇವೆ. ವ್ಯಾಪಾರಿಗಳು ಸಾಮ್ರಾಜ್ಯದೊಡೆಯರಾದದ್ದು ಕೇವಲ ಸೈನ್ಯ ಬಲದಿಂದಲ್ಲ. ಅದನ್ನು ಎರವಲು ನೀಡಿದ, ಉಪಯೋಗಿಸಿದ ಚತುರತೆಯಿಂದ, ಕುಟಿಲತೆಯಿಂದ; ಮಿತ್ರ-ಶತ್ರುಗಳನ್ನು ಬೇಕಾದಾಗ, ಬೇಕಾದಲ್ಲಿ ಹುಟ್ಟು ಹಾಕಿ, ಉಪಯೋಗಿಸಿ ಮುಟ್ಟುಹಾಕುವ ಚಾಕಚಕ್ಯತೆಯಿಂದ. ಇದೆಲ್ಲಾ ನಡೆದದ್ದು ಮೊಗಲ್‌ ಸಾಮ್ರಾಜ್ಯ ಒಡೆದು ಪರಿಣಮಿಸಿದ ದೊಡ್ಡ ಸಣ್ಣ ತುಂಡರಸರು ರಾಜಕೀಯ ಪ್ರಭಾವವನ್ನು ಕಸಿದುಕೊಳ್ಳುವ, ಊಳಿಗಮಾನ್ಯ ಶಕ್ತಿಗಳು ಏಳಿಗೆ ಹೊಂದುತ್ತಿರುವ ಕಾಲಘಟ್ಟದಲ್ಲಿ. ಬ್ರಿಟಿಷರು ವ್ಯಾಪಾರಿ ಬಂಡವಾಳಶಾಹಿಯನ್ನು ಪ್ರತಿನಿಧಿಸಿ ಬಂದಿದ್ದರೂ, ರಾಜಪ್ರಭುತ್ವಗಳ ಮುಸ್ಸಂಜೆ ದಿನಗಳಲ್ಲಿ ಬ್ರಿಟಿಷ್ ‌ಸಾಮ್ರಾಜ್ಯ ಸ್ಥಾಪನೆಯನ್ನು ವಿರೋಧಿಸಿದ ಸಂದರ್ಭಗಳು ಭಾರತದ ಇತಿಹಾಸದಲ್ಲಿ ಕಡಿಮೆಯೇನಿಲ್ಲ. ಸಿರಾಜುದ್ದೌಲರಿಂದ ಮೊದಲಾಗಿ, ಹೈದರ್‌, ಟಿಪ್ಪೂ ಸಹಿತ ಅನೇಕರು ಬ್ರಿಟಿಷರ ವಿರುದ್ಧ ಹೋರಾಡಿದ್ದಾರೆ. ಇದರ ಬಗ್ಗೆ ಭಾರತೀಯರು ಹೆಮ್ಮೆ ಪಡಬಹುದಾದರೂ ಇದನ್ನು ಪರಿಪಕ್ವ ರಾಷ್ಟ್ರೀಯತೆ ಎಂದು ಪರಿಗಣಿಸುವುದು ತುಸು ಕಷ್ಟ. ಬ್ರಿಟಿಷರ ಬಗ್ಗೆ ಅವರಿಗಿದ್ದ ರೋಷ, ಬ್ರಿಟಿಷರನ್ನು ಹೊರದಬ್ಬಿದ ನಂತರ ಭಾರತವು ಏನಾಗಬೇಕು ಎಂಬ ಕಲ್ಪನೆ ಅವರಿಗೆ ಇರಲಿಲ್ಲ. ಆಗಿನ ರಾಜಕೀಯ ಸ್ಥಿತಿಯಲ್ಲಿ ಆ ಕಲ್ಪನೆ ಅವರಿಗೆ ಇರುವುದು ಅಸಾಧ್ಯ ಎಂಬ ಮಾತನ್ನೂ ನಾವು ಒಪ್ಪಬೇಕಾಗುತ್ತದೆ. ೧೮೫೭ರ ಮಹಾದಂಗೆಯ ಸ್ಥಿತಿಯೂ ಬಹುತೇಕ ಇದೆ. ಬ್ರಿಟಿಷರನ್ನು ಹೊಡೆದೋಡಿಸಬೇಕು ಎಂಬ ನಿರ್ಧಾರ ಸಿಪಾಯಿಗಳಲ್ಲಿ, ಬ್ರಿಟಿಷರಿಂದ ಘಾಸಿಗೊಂಡ ಅನೇಕ ರಾಜರು, ಜಮೀನ್ದಾರರು, ಮೌಲ್ವಿಗಳು ಇವರೆಲ್ಲರಲ್ಲಿತ್ತು. ಧರ್ಮರಕ್ಷಣೆಯ ಕಹಳೆಯನ್ನು ಹಿಂದೂಗಳೂ ಮುಸ್ಲಿಮರೂ ಮೊಳಗಿಸಿದ್ದರು. ಆದರೆ ಬ್ರಿಟಿಷರನ್ನು ಸಮುದ್ರಕ್ಕೆಸೆಯಲು ಸಾಧ್ಯವಾದಲ್ಲಿ ದೇಶವು ಯಾವ ಪರ್ಯಾಯ ವ್ಯವಸ್ಥೆಯನ್ನು ಒಪ್ಪಬೇಕು ಎಂಬುದರ ಬಗ್ಗೆ ಯಾರೂ ಹೆಚ್ಚಿನ ವಿಚಾರ ಮಾಡಿರಲಿಲ್ಲ. ಮೊಗಲ್‌ ಸಾಮ್ರಾಜ್ಯದ ಮುಗ್ಧ ಪಳಿಯುಳಿಕೆಯಾಗಿದ್ದ ದೆಹಲಿ ಅಥವಾ ಅಲ್ಲಿಯ ಸಾಮ್ರಾಟನೆಂಬ ಬಿರುದನ್ನು ಹೊತ್ತು ಬಸವಳಿದಿದ್ದ ಬಹದೂರ್‌ ಷಾ ೧೮೫೭ ರ ಮಹಾದಂಗೆಗೆ ಒಂದು ಸೈದ್ಧಾಂತಿಕ ನೆಲೆಯನ್ನು ನೀಡಿದವು ಎಂಬ ಮಾತಿದೆ. ಮೊಗಲ್‌ ಸಾಮ್ರಾಜ್ಯದ ಐತಿಹಾಸಿಕ ಮಹತ್ವ ಅದರ ಆ ಇಳಿಗಾಲದಲ್ಲೂ ಜನರ ಮನಸ್ಸಿನಲ್ಲಿ ಬೇರೂರಿತ್ತು. ಸ್ವಂತ ಶಕ್ತಿ, ಸೈನ್ಯ ಇಲ್ಲದಿದ್ದರೂ, ವೃದ್ಧ ಬಹದೂರ್‌ ಷಾನನ್ನು ಸಾಂಕೇತಿಕವಾಗಿ ಭಾರತದ ಸಾಮ್ರಾಟನೆಂದು ಸಿಪಾಯಿಗಳು ಘೋಷಿಸಿದ್ದು ಸಂದರ್ಭಕ್ಕೊಂದು ಐತಿಹಾಸಿಕ ಹೊಳಹನ್ನು ನೀಡಿದ್ದು ಹೌದಾದರೂ, ಮುಂದೆ ಮೊಗಲ್‌ ಸಾಮ್ರಾಜ್ಯವನ್ನು ಮರುಸ್ಥಾಪನೆ ಮಾಡಲಾಗುವುದೆಂದೂ, ಅದು ದೇಶವನ್ನು ಮುನ್ನಡೆಸುತ್ತದೆಂದೂ ಯಾರೂ ಗಂಭೀರವಾಗಿ ಚಿಂತಿಸಲಿಲ್ಲ. ಮೊಗಲ್‌ ಸಾಮ್ರಾಜ್ಯವು ಅಗಲೇ ಅಸ್ತಂಗತವಾಗಿತ್ತು. ೧೮೫೭ ರ ಕಾಲಕ್ಕೆ ದೆಹಲಿಯಲ್ಲಿ ಉಳಿದದ್ದು ಅದರ ಕ್ಷೀಣಹೊಳಪುಗಳು ಮಾತ್ರ. ಅದಕ್ಕೆ ಕಾಯಕಲ್ಪ ನೀಡುವುದು ಸಲ್ಲದ ವಿಕ್ರಮವಾಗಿತ್ತು. ಈ ಕಾರಣದಿಂದಲೇ ೧೮೫೭ರ ಮಹಾದಂಗೆಯನ್ನು ಪೂರ್ಣ ಪ್ರಮಾಣದಲ್ಲಿ ಭಾರತ ರಾಷ್ಟ್ರೀಯ ಹೋರಾಟದೊಳಗೆ ಪ್ರಥಮ ಸ್ವಾತಂತ್ರ್ಯ ಸಂಗ್ರಾಮ ಎಂದು ಪರಿಗಣಿಸುವುದು ಭಾವುಕತೆಯ ಚೌಕಟ್ಟಿನೊಳಗೆ ಮಾತ್ರ ಸಾಧ್ಯ. ಆಗ ಭಾರತದ ರಾಷ್ಟ್ರೀಯತೆಯು ಆಧುನಿಕ ಘಟ್ಟವನ್ನು ತಲುಪಿರಲಿಲ್ಲ. ಊಳಿಗಮಾನ್ಯ ಸಂದರ್ಭದಲ್ಲಿ ರಾಷ್ಟ್ರೀಯತೆಯನ್ನು ಆರೋಪಿಸಬಹುದೇ ಹೊರತು ಗುರುತಿಸಲು ಕಷ್ಟ. ಅಥವಾ ಅದನ್ನು ಸಾಂಪ್ರದಾಯಿಕ ಸಮಾಜವು ಪರಕೀಯರನ್ನು ನಿರಾಕರಿಸುವ ಕ್ರಮ ಎಂದು ಗ್ರಹಿಸಬಹುದು. ಹೊರಗಿನವರ ಸಂಪರ್ಕ, ದಾಳಿಯನ್ನು ಅನುಭವಿಸಿದ ಎಲ್ಲ ಸಮಾಜಗಳೂ ಬೇರೆ ಬೇರೆ ನಿಟ್ಟಿನಲ್ಲಿ ಇಂತಹ ಪ್ರತಿಕ್ರಿಯೆಯನ್ನು ತೋರಿವೆ.
೧೮೫೭ರ ಮಹಾದಂಗೆಯನ್ನು ತಮ್ಮ ಶಕ್ತಿಯುಕ್ತಿಗಳಿಂದ ದಮನ ಮಾಡಿದ ಬ್ರಿಟಿಷರು ಭಾರತವನ್ನು ಪುನಃ ತಮ್ಮ ಸಂಪೂರ್ಣ ಆಧಿಪತ್ಯಕ್ಕೆ ಒಳಪಡಿಸಿಕೊಂಡರು. ಈಸ್ಟ್‌ ಇಂಡಿಯಾ ಕಂಪೆನಿಯ ಸಾಂಕೇತಿಕ ಆಳ್ವಿಕೆಯನ್ನು ಕೊನೆಗೊಳಿಸಿ ತಮ್ಮ ದೇಶದ ನೇರ ಅಂದರೆ, ಮಹಾರಾಣಿ, ಪಾರ್ಲಿಮೆಂಟಿನ ಒಡೆತನವನ್ನು ಸ್ಥಾಪಿಸಿಕೊಂಡರು. ಇದು ಬ್ರಿಟಿಷ್ ‌ವಸಾಹತುಶಾಹಿಯ ಒಂದು ನೂತನ ಪರ್ವ. ಹಾಗೆಯೇ ಭಾರತದ ರಾಷ್ಟ್ರೀಯತೆಯ ಅಭಿವ್ಯಕ್ತಿಯಲ್ಲೂ ಇದು ಹೊಸ ಮಜಲನ್ನು ಸೃಷ್ಟಿಸಿತು. ಮಹಾದಂಗೆಯನ್ನು ದಮನಿಸಿದ ಕ್ರಮ ಬ್ರಿಟಿಷರ ಶಕ್ತಿ, ಕ್ರೌರ್ಯಗಳನ್ನು ಹೇರಳವಾಗಿ ಪ್ರಕಟಿಸಿತು. ಇದರ ನಂತರ ಇದ್ದ ತುಂಡು ರಾಜತ್ವಗಳು ನಿಷ್ಕ್ರೀಯವಾಗಿ ಬ್ರಿಟಿಷರ ವಿರುದ್ಧ ಸವಾಲೊಡ್ಡುವ ಶಕ್ತಿಯನ್ನು ಕಳಕೊಂಡಿದ್ದೇ ಅಲ್ಲ, ಬ್ರಿಟಿಷ್ ‌ಸಾಮ್ರಾಜ್ಯದ ಕುಲೀನ ಅಡಿಯಾಳುಗಳಾಗಿ ಪರಿವರ್ತನೆಗೊಂಡರು. ಹತ್ತೊಂಬತ್ತನೆಯ ಶತಮಾನದ ಉತ್ತರಾರ್ಧದಿಂದ ಮೊದಲಾಗಿ ಭಾರತವು ಸ್ವಾತಂತ್ರ್ಯ ಪಡೆಯುವ ತನಕ ನಮ್ಮ ರಾಷ್ಟ್ರೀಯ ಶಕ್ತಿಯು ಯುದ್ಧಗಳಲ್ಲಿ ಪ್ರಕಟಗೊಳ್ಳಲಿಲ್ಲ. ಅಲ್ಲೊಮ್ಮೆ ಇಲ್ಲೊಮ್ಮೆ ಜನತೆಯ ಆಕ್ರೋಶಗಳು ಹಿಂಸಾರೂಪವನ್ನು ಪಡೆದರೂ ವಸಾಹತುಶಾಹಿಯ ವಿರುದ್ಧ ಭರತದ ಕ್ಷಾತ್ರ ತೇಜಸ್ಸು ಎದುರಾದದ್ದು ಬಹುತೇಕವಾಗಿ ವೈಯಕ್ತಿಕ ನೆಲೆಯಲ್ಲಿ. ಹಲವು ಕ್ರಾಂತಿಕಾರಿಗಳು ಉದಾತ್ತ ಹಿಂಸಾವಾದವನ್ನು ಪ್ರತಿಪಾದಿಸಿ, ಹುತಾತ್ಮತೆಯನ್ನು ಹಂಬಲಿಸಿ, ಗಳಿಸಿಕೊಂಡ ಗಾಥೆಗಳಲ್ಲಿ.
ಮಹಾದಂಗೆಯು ದಮನಗೊಂಡ ನಂತರ ಭಾರತದಲ್ಲಿ ಪ್ರವರ್ಧಮಾನಕ್ಕೆ ಬಂದ ವರ್ಗ ಇಂಗ್ಲಿಷ್‌ ವಿದ್ಯಾಭ್ಯಾಸವನ್ನು ಸಾಮಾನ್ಯವಾಗಿ ಅಂಗೀಕರಿಸಿ, ಪಾಶ್ಚಾತ್ಯ ರಾಜಕೀಯ, ಆರ್ಥಿಕ ಪ್ರಗತಿ ಸಂಹಿತೆಗಳನ್ನು ಒಪ್ಪಿಕೊಂಡ ಮಧ್ಯಮವರ್ಗ. ಇದು ಬ್ರಿಟಿಷರ ಆಡಳಿತ ನೀತಿಯ ಉಪೋತ್ಪನ್ನ. ವಸಾಹತುಗಳನ್ನು ಗೆದ್ದು ಹತೋಟಿಯಲ್ಲಿ ತರುವ ಕೆಲಸ ಯುದ್ಧ ತಂತ್ರದಿಂದ ಮಾತ್ರ ಅಸಾಧ್ಯ, ಗೆದ್ದುಕೊಂಡವರ ಸಹಯೋಗವನ್ನು ಗಳಿಸಿ ಉಪಯೋಗಿಸುವ ತಂತ್ರವೂ ಅವಶ್ಯ ಎಂಬುದನ್ನು ಸಾಮ್ರಾಜ್ಯಶಾಹಿ ಶಕ್ತಿಗಳು ಮನಗಂಡಿದ್ದವು. ಹೀಗೆ ಪಡೆದ ಸಹಯೋಗಿ ಸಮುದಾಯಗಳಲ್ಲಿ ಇಂಗ್ಲಿಷ್‌ ವಿದ್ಯಾಭ್ಯಾಸದಲ್ಲಿ ತೋಯ್ದು ಪುನೀತರಾದ ಮಧ್ಯಮ ವರ್ಗ ಪ್ರೆಸಿಡೆನ್ಸಿ ಮಹಾನಗರಗಳಾದ ಕಲ್ಕತ್ತಾ, ಮುಂಬಯಿ, ಮದ್ರಾಸುಗಳಲ್ಲಿ ಏಳಿಗೆಯನ್ನು ಕಂಡುಕೊಂಡಿತು. ತಮ್ಮ ಹಾಗೂ ದೇಶದ ಪ್ರಗತಿ ಪಾಶ್ಚಾತ್ಯ ಮೂಲ ಸೈದ್ಧಾಂತಿಕತೆ ಹಾಗೂ ನಿರ್ದೇಶನದಲ್ಲಿ ನಡೆಯಬೇಕೆಂಬ ಇಚ್ಛೆ, ಹಂಬಲಗಳನ್ನಿಟ್ಟುಕೊಂಡ ಈ ವರ್ಗ ಬ್ರಿಟಿಷ್ ‌ಆಳ್ವಿಕೆಯೊಡನೆ ಸೂಕ್ತವಾದ, ಮುಕ್ತವಾದ ಸಂವಾದ ನಡೆಸಲು ಶಕ್ತ ಎಂಬ ನಂಬಿಕೆಯನ್ನು ಇಟ್ಟುಕೊಂಡಿತು. ೧೮೫೮ರಲ್ಲಿ ರಾಣಿ ವಿಕ್ಟೋರಿಯಾ ನೀಡಿದ ಆಶ್ವಾಸನೆಯಂತೆ ಮುಂದೆ ಭಾರತದಲ್ಲಿ ಆಕೆಯ ಆಡಳಿತ ಭಾರತೀಯರ ಆಶೋತ್ತರಗಳನ್ನು ಗೌರವಿಸಿಯೇ ನಡೆಯುವಂಥಾದ್ದು. ಅದಕ್ಕೆ ಧನಾತ್ಮಕವಾಗಿ ಸ್ಪಂದಿಸುವ ಜನ ಭಾರತದಲ್ಲಿ ಅವಶ್ಯವೂ ಆಗಿತ್ತು. ಬಣ್ಣದಲ್ಲಿ ಅಲ್ಲದಿದ್ದರೂ ಧೋರಣೆ, ಮನೋಭಾವಗಳಲ್ಲಿ ಬ್ರಿಟಿಷ್ ‌ಆಳರಸರನ್ನು ಅನುಕರಿಸುವ, ಅನುಸರಿಸುವ ಈ ವರ್ಗ ಲಾರ್ಡ್‌ ಮೆಕಾಲೆಯ ಆಶಯವನ್ನು ಪೂರೈಸುವ ವಾಗ್ದಾನ ಮಾಡುವಂತಿತ್ತು. ಬ್ರಿಟಿಷರು ಇಂಗ್ಲಿಷ್‌ ವಿದ್ಯಾಭ್ಯಾಸವನ್ನು ಪ್ರೋತ್ಸಾಹಿಸಿ ವಿಸ್ತರಿಸಿದಂತೆ ಈ ಹೊಸ ಗಣ್ಯ ವರ್ಗ ತಮ್ಮ ಇರವು, ಪ್ರಾಮುಖ್ಯತೆಗಳನ್ನು ಘೋಷಿಸತೊಡಗಿತು. ಅದನ್ನು ಪ್ರತಿಪಾದಿಸುವ ತಮ್ಮ ವಿವಿಧ ಆಕಾಂಕ್ಷೆಗಳನ್ನು ರಾಷ್ಟ್ರೀಯ ಆಕಾಂಕ್ಷೆಗಳನ್ನಾಗಿ ಪ್ರಕಟಪಡಿಸಿತು. ಇದು ಆಧುನಿಕ ರಾಷ್ಟ್ರೀಯತೆಯ ಒಂದು ಮುಖ್ಯ ಅಭಿವ್ಯಕ್ತಿ. ಇಂಗ್ಲಿಷ್‌ ವಿದ್ಯಾಭ್ಯಾಸ ಹಾಗೂ ಪಾಶ್ಚಾತ್ಯ ಜ್ಞಾನಕ್ಕೆ ತೆರೆದುಕೊಂಡ ಈ ಅಢ್ಯ ಸಂಕುಲ ಅರಸಿ ಬಂದ ಜನ ಪ್ರತಿನಿಧಿಗಳಲ್ಲದಿದ್ದರೂ ಜನಮಾನಸದ ಆಶಯ, ದುಮ್ಮಾನಗಳನ್ನು ಸರಕಾರದ ಅರೆಕಿವುಡು ಕಿವಿಗಳಿಗೆ ಮುಟ್ಟಿಸಬಲ್ಲ ಅಧಿಕೃತ ವರ್ಗ ಎಂಬ ನಂಬಿಕೆಯನ್ನು ಗಾಢವಾಗಿ ತಳೆದಿತ್ತು.
ಆಧುನಿಕತೆಯನ್ನು ಆಲಂಗಿಸಿದ ವಿದ್ಯಾವಂತ ಗಣ್ಯವರ್ಗ ದೇಶದ ಸನ್ನಿವೇಶಗಳಿಗೆ ಬೇರೆ ಬೇರೆ ರೀತಿಯಲ್ಲಿ ಸ್ಪಂದಿಸಿತು. ಬ್ರಿಟಿಷ್ ‌ಸಾಮ್ರಾಜ್ಯವಾದಿಗಳು ಹಾಗೂ ಯುರೋಪಿನ ಮಿಶನರಿಗಳು ಭಾರತದ ಸಾಮಾಜಿಕ ಹಾಗೂ ಧಾರ್ಮಿಕ ವ್ಯವಸ್ಥೆಗಳ ಬಗ್ಗೆ ಮಾಡಿದ ಕಟುಟೀಕೆಗಳು ಎರಡು ಬಗೆಯ ಪ್ರತಿಕ್ರಿಯೆಗಳನ್ನು ಹುಟ್ಟುಹಾಕಿದವು; ಮೊದಲನೆಯದಾಗಿ, ಈ ಟೀಕೆಗಳನ್ನು ಬಹುತೇಕವಾಗಿ ಒಪ್ಪಿಕೊಂಡು ಭಾರತವನ್ನು ಸುಧಾರಣಾ ಮಾರ್ಗದಲ್ಲಿ ಕೊಂಡೊಯ್ಯುವುದು, ಹತ್ತೊಂಬತ್ತನೇ ಶತಮಾನದ ಸಾಮಾಜಿಕ ಹಾಗೂ ಧಾರ್ಮಿಕ ಸುಧಾರಣಾ ಚಳವಳಿಗಳು, ರಾಜಾರಾಮ ಮೋಹನರಾಯ್‌, ಕೇಶಬ್‌ ಚಂದ್ರ ಸೇನ್‌, ಈಶ್ವರಚಂದ್ರ ವಿದ್ಯಾಸಾಗರ ಮೊದಲಾದವರು ಈ ನಿಟ್ಟಿನಲ್ಲಿ ಬದಲಾಗುವ ಭಾರತವನ್ನು ಪರಿಭಾವಿಸಿದರು. ಭಾರತಕ್ಕೆ ಸುಧಾರಣೆ ಅಗತ್ಯ, ಅದು ಪಾಶ್ಚಾತ್ಯರ ಪ್ರಗತಿ ಮಾರ್ಗದಲ್ಲಿ ನಡೆಯಬೇಕೆಂಬ ಧೋರಣೆಯನ್ನು ಹೊಂದಿದ್ದರು. ಹಾಗೆಂದು ಅವರದು ಅಂಧಾನುಕರಣೆಯಲ್ಲ. ಆದರೆ ಯುರೋಪಿನ ವಿವೇಚನಾ ತರಂಗಗಳು ಅವರಿಗೆ ಪ್ರವೃತ್ತಿಯನ್ನು ನೀಡಿದವು. ಇದಕ್ಕೆ ವಿರೋಧವಾಗಿ ನಮ್ಮಲ್ಲಿ ಕೆಲವು ಸಂಪ್ರದಾಯವಾದಿಗಳು ಸವಾಲನ್ನೊಡ್ಡಿದರು. ಪರಕೀಯರಿಂದ ನಾವು ಕಲಿಯಬೇಕಾದ್ದೇನಿಲ್ಲ; ನಮ್ಮ ಶಾಸ್ತ್ರ ಪುರಾಣಗಳಲ್ಲಿರುವುದೆಲ್ಲ ಅಮೂಲ್ಯ, ಪ್ರಶ್ನಾತೀತ; ಸಮಾಜ, ಧರ್ಮಗಳು ಬದಲಾಗುವುದೆಂದರೆ ಅವನತಿಗೀಡಾಗುವುದು, ಶಿಥಿಲಗೊಳ್ಳುವುದು, ಅದನ್ನು ವಿರೋಧಿಸುವುದು ದೇಶ, ಧರ್ಮ ಪ್ರೇಮಿಗಳ ಪ್ರಥಮ ಕರ್ತವ್ಯ ಎಂದು ಪ್ರತಿಪಾದಿಸಿದರು. ಈ ಎರಡು ಪರಸ್ಪರ ವಿರೋಧ ದೃಷ್ಟಿಕೋನಗಳು ತೀವ್ರ ಚರ್ಚೆಯನ್ನು ಸೃಷ್ಟಿಸಿದ್ದು ರಾಷ್ಟ್ರೀಯತೆಯ ಒಂದು ಅಭಿವ್ಯಕ್ತಿ.
ಇದರ ಇನ್ನೊಂದು ಆಯಾಮ ಭಾರತೀಯರು ತಮ್ಮ ಇತಿಹಾಸದ ಹಿರಿಮೆಯನ್ನು ಅರಿತು, ತಮ್ಮ ಶ್ರೇಷ್ಠತೆ, ಶಕ್ತಿಯನ್ನು ತಿಳಿದು ತಮ್ಮ ಬಗ್ಗೆ ಅಭಿಮಾನ ಹೊಂದಲು ತೊಡಗಿದ್ದು. ವಿಲಿಯಂ ಜೋನ್ಸ್‌, ಕೋಲ್‌ಬ್ರೂಕ್‌, ವಿಲ್ಕಿನ್ಸ್‌, ಹೇಮನ್‌ ವಿಲ್ಸನ್, ಹಾಲ್‌ಹೆಡ್‌, ಮ್ಯಾಕ್ಸ್‌ಮುಲ್ಲರ್‌ರಂಥ ಪೌರಸ್ತ್ಯವಾದಿ ಪಂಡಿತರ ಸಂಶೊಧನೆ ಹಾಗೂ ಅವರು ನೀಡಿದ ಉದಾರ ಯೋಗ್ಯತಾ ಪತ್ರಗಳಿಂದ ಪ್ರೇರಣೆ ಪಡೆದು, ಇತಿಹಾಸದಲ್ಲಿ ತಮ್ಮ ಸುವರ್ಣ ಯುಗಗಳನ್ನು ಗುರುತಿಸಿ, ಅಷ್ಟೇನೂ ಹೆಮ್ಮೆ ಪಡಲು ಕಾರಣಗಳೇನೂ ಇಲ್ಲದ ವರ್ತಮಾನ ದಿನಗಳಿಗೆ ಪರಿಹಾರವನ್ನು ಗಳಿಸುವ ಕೆಲಸ ಬಹಳಷ್ಟು ನಡೆಯಿತು. ರಾಷ್ಟ್ರಾಭಿಮಾನವನ್ನು ಸರಬರಾಜು ಮಾಡುವ ಕಾರ್ಯವನ್ನು ಅಭಿಮಾನದಲ್ಲಿ ಸೃಷ್ಟಿಸಿದ ಇತಿಹಾಸವು ಮಾಡಿತು. ವಸಾಹತುಶಾಹಿ ಇತಿಹಾಸವನ್ನು ವಿನೀತರಾಗಿ ತಿರಸ್ಕರಿಸುವ ಸೌಖ್ಯವನ್ನು ಅದು ಕಂಡುಕೊಂಡಿತು. ಇದು ಭಾರತೀಯರಲ್ಲಿ ಒಂದು ರಾಷ್ಟ್ರೀಯತೆಯ ಗುಂಗನ್ನು ಸೃಷ್ಟಿಸಿತು. ತಮ್ಮ ಬಗ್ಗೆ ಶತಮಾನಗಳ ಪಾರಂತಂತ್ರ್ಯವು ಹೇರಿದ ಕೀಳರಿಮೆಯನ್ನು ಕಳೆಯುವುದರಲ್ಲಿ ಸಹಾಯವಾಯಿತು.
ಆದರೆ ರಾಜಕೀಯ ನೆಲೆಯಲ್ಲಿ ಭಾರತದ ಆಧುನಿಕ ರಾಷ್ಟ್ರೀಯತೆಯು ತೀವ್ರವಾಗಿ ಪ್ರಕಟಗೊಂಡದ್ದು ಅದು ಬ್ರಿಟಿಷ್ ‌ವಸಾಹತು ಶಾಹಿಯನ್ನು ತೀಕ್ಷ್ಣ ವಿಮರ್ಶೆಗೆ ಒಳಪಡಿಸಲು ಶಕ್ತವಾದಾಗ. ಹತ್ತೊಂಬತ್ತನೇ ಶತಮಾನದ ಉತ್ತರಾರ್ಧದಲ್ಲಿ ಹುಟ್ಟಿಕೊಂಡ ರಾಜಕೀಯ ಸಂಘ ಸಂಸ್ಥೆಗಳು ವಸಾಹತುಶಾಹಿ ವ್ಯವಸ್ಥೆಯೊಡನೆ ಅನೇಕ ನೆಲೆಗಳಲ್ಲಿ ಸಂವಾದ, ಸಂಧಾನಗಳನ್ನು ನಡೆಸಿದವು. ಬ್ರಿಟಿಷ್ ‌ಆಳ್ವಿಕೆಯನ್ನು, ಅದರ ಔದಾರ್ಯವನ್ನು ಮೂಲತಃ ಒಪ್ಪಿ ಅದರಿಂದ ಆದಷ್ಟು ರಿಯಾಯಿತಿಗಳನ್ನು ಭಾರತೀಯರಿಗೆ ಅದರಲ್ಲೂ ವಿದ್ಯಾವಂತರಿಗೆ ಉದ್ಯೋಗಾವಕಾಶ, ಮರ್ಯಾದೆಯನ್ನು ಗಿಟ್ಟಿಸುವಲ್ಲಿ ಪ್ರಯತ್ನಿಸಿದವು. ಇದನ್ನು ಬರೇ ಸ್ವಪ್ರಯೋಜನಾಶಕ್ತಿ ಎನ್ನುವುದು ಸಂಪೂರ್ಣ ಸತ್ಯವಲ್ಲ. ಈ ಸಂಘ ಸಂಸ್ಥೆಗಳ ಧುರೀಣರು ಬಹುತೇಕ ಬ್ರಿಟಿಷರ ರಾಜಕೀಯ ವ್ಯವಸ್ಥೆ, ಸಿದ್ಧಾಂತಗಳನ್ನು ಹಾಗೂ ಅವರ ಪ್ರಗತಿ ಸಂಹಿತೆಯನ್ನು ಒಪ್ಪಿಕೊಂಡಿದ್ದರು. ಬ್ರಿಟನ್‌ ಸಾಧಿಸಿದ ಪಾರ್ಲಿಮೆಂಟಿನ ಹಿರಿಮೆ, ವ್ಯಕ್ತಿ ಸ್ವಾತಂತ್ರ್ಯದ ಅರಿವು ಹಾಗೂ ಮಾನ್ಯತೆ, ಪ್ರಜಾತಂತ್ರದ ಸ್ಥಾಪನೆ, ವಾಕ್‌ ಸ್ವಾತಂತ್ರ್ಯದ ನಿರೂಪಣೆಗಳು ಭಾರತದ ಹಿರಿಯ ರಾಷ್ಟ್ರೀಯ ನಾಯಕರ ಮನ ಸೆಳೆದಿದ್ದವು. ಜಾನ್‌ಲಾಕ್‌, ಎಡ್ಡ್‌ಬರ್ಕ್‌ ಅವರ ಆಲೋಚನೆಗಳನ್ನು ರೂಪಿಸಿದ್ದವು. ಮುಂದೆ ಭಾರತವು ಯಾವ ದೆಸೆಯಲ್ಲಿ ಮುಂದುವರಿಯಬೇಕೆಂಬ ಪ್ರಶ್ನೆಗೆ ಬಹುಪಾಲು ಉತ್ತರವನ್ನು ನೀಡಿದ್ದವು. ಹಾಗೆಯೇ ಬ್ರಿಟನ್‌ನ್ನು ಶಕ್ತಿಶಾಲಿ ರಾಷ್ಟ್ರವನ್ನಾಗಿ ರೂಪಿಸಿದ ಬಂಡವಾಳಶಾಹಿ ವ್ಯವಸ್ಥೆ, ಔದ್ಯೋಗಿಕರಣಗಳು ಭಾರತವನ್ನೂ ಅನುಗ್ರಹಿಸಲು ಎಂಬ ನಿಲುವು ಇವರದ್ದಾಗಿತ್ತು.
ಆದರೆ ಈ ಶ್ಲಾಘನೆ, ಒಪ್ಪಿಗೆಗಳು ಪ್ರಶ್ನಾತೀತವಾಗಿರಲಿಲ್ಲ. ಬ್ರಿಟನ್‌ ತನ್ನ ದೇಶದಲ್ಲಿ ಏನೇನೆಲ್ಲ ಸಾಧಿಸಿತೋ ಅವುಗಳನ್ನು ತನ್ನ ವಸಾಹತುಗಳಲ್ಲಿ ಮನಃಪೂರ್ವಕವಾಗಿ ಹಂಚಿಕೊಳ್ಳಲು ಹಿಂಜರಿಯಿತು. ಬದಲಾಗಿ ಇಲ್ಲಿ ಆರ್ಥಿಕ ಶೋಷಣೆಯನ್ನು ಸಂಸ್ಥೀಕರಿಸಿತು. ಇಲ್ಲಿನ ಗುಡಿ ಕೈಗಾರಿಕೆಗಳನ್ನು ಅಳಿಸಿ, ಹೊಸ ಕೈಗಾರಿಕೆಗಳನ್ನು ಸ್ಥಾಪಿಸದೆ, ಸ್ಥಳೀಯರಿಗೆ ಅನುವಾಗುವಂತೆ ಬಂಡವಾಳವನ್ನು ಹೂಡದೆ, ಕೃಷಿ ವ್ಯವಸ್ಥೆಯನ್ನು ಕೃಶವಾಗಿಸಿ, ಇಲ್ಲಿನ ಸಂಪತ್ತನ್ನು ಹೀರಿ ತಮ್ಮ ಏಳಿಗೆಯನ್ನು ಸಾಧಿಸುವ ವಿಧಾನಗಳು ಭಾರತದ ಹಿತಕ್ಕೆ ಮಾರಕ ಎಂಬ ಸತ್ಯವನ್ನು ಈ ರಾಷ್ಟ್ರೀಯ ನಾಯಕರು ಹೊರಗಳೆದರು. ಬ್ರಿಟಿಷ್ ‌ಸಾಮ್ರಾಜ್ಯವು ಭಾರತದಲ್ಲಿ ಐಕ್ಯತೆಯನ್ನು ಸ್ಥಾಪಿಸಿ, ಶಾಂತಿಯನ್ನು ಸ್ಥಿರಗೊಳಿಸಿ ಇಲ್ಲಿನ ಸರ್ವಾಂಗೀಣ ಪ್ರಗತಿ, ಏಳಿಗೆಗೆ ಕಾರಣವಾಗಿದೆ ಎಂಬ ವಾದವನ್ನು ತಿರಸ್ಕರಿಸಿ, ಬ್ರಿಟನ್‌ ಭಾರತದಲ್ಲಿ ವಸಾಹತುಶಾಹಿ ಧೋರಣೆಯನ್ನು ಪ್ರಕಟಿಸಿತು; ಅದರಲ್ಲಿ ಸ್ವಹಿತವನ್ನು ಭಾರತದ ಹಿತವನ್ನು ಕಡೆಗಣಿಸಲಾಯಿತು ಎಂಬ ಸತ್ಯವನ್ನು ನಿರೂಪಿಸಿದರು. ವಂದನೀಯ ಬ್ರಿಟನ್‌ ಭಾರತದಲ್ಲಿ ನಿಂದನೀಯ ಕ್ರಮಗಳನ್ನು ಕೈಗೊಂಡಿತು; ಆದುದರಿಂದ ವಸಾಹತುಶಾಹಿ ಒಲವುಗಳು ಭಾರತದ ಹಿತಾಸಕ್ತಿಯನ್ನು ರಕ್ಷಿಸಲು ಅಸಾಧ್ಯ ಎಂಬ ವಾದವನ್ನು ಮಂಡಿಸಿದರು. ದಾದಾಬಾಯಿ ನವರೋಜಿ, ರೋಮೇಶ್ಚಂದ್ರ ದತ್‌, ಎಂ. ಜಿ. ರಾನಡೆ, ಜಿ. ವಿ. ಜೋಶಿ, ಸುಬ್ರಹ್ಮಣ್ಯ ಅಯ್ಯರ್‌ ಮೊದಲಾದ ರಾಷ್ಟ್ರೀಯವಾದಿಗಳು ಬ್ರಿಟಿಷ್ ‌ಆಳ್ವಿಕೆ ಹಾಗೂ ವಸಾಹತುಶಾಹಿಯ ವಸ್ತ್ರಾಪಹರಣಗೈದು ನಗ್ನವಾಗಿಸಿದರು. ಇಂತಹ ಸೈದ್ಧಾಂತಿಕ ತೀಕ್ಷ್ಣತೆ ಹಾಗೂ ಸ್ಥೈರ್ಯವನ್ನು ತೋರಿದ ಈ ರಾಷ್ಟ್ರೀಯವಾದಿಗಳಿಗೆ “ಮಂದಗಾಮಿ”ಗಳೆಂಬ ಬಿರುದು ಒಪ್ಪುವುದಿಲ್ಲ ಎಂಬ ಬಿಪಿನ್‌ ಚಂದ್ರ ಅವರ ಮಾತು ದಿಟ. ಕಾಂಗ್ರೆಸ್ಸಿನ ಮೊದಲನೆಯ ದಶಕಗಳಲ್ಲಿ ಅದರ ನಾಯಕರು ವಂದನೆ, ಪ್ರಾರ್ಥನೆ, ವಿನಂತಿಗಳನ್ನಷ್ಟೇ ಮಾಡದೆ, ಬ್ರಿಟಿಷ್ ‌ಆಳ್ವಿಕೆಯ ನೈತಿಕ ಬಲವನ್ನು ನಯವಾಗಿ ಕಸಿದುಕೊಂಡರು. ಬ್ರಿಟಿಷ್ ‌ಆಳ್ವಿಕೆ ಭಾರತಕ್ಕೆ ಏಕೆ ಬೇಡ ಎಂಬ ವಾದವನ್ನು ವಿಸ್ತಾರವಾಗಿ, ನಿಸ್ಸಂಕೋಚವಾಗಿ ಮಾಡಿದರು. ಭಾರತದ ರಾಷ್ಟ್ರೀಯತೆಯು ಸೈದ್ಧಾಂತಿಕ ನೆಲೆಯು ಈ ಕಾಲಘಟ್ಟದಲ್ಲಿ ಸಂಪೂರ್ಣತೆ ಪಡೆಯಿತು ಎನ್ನಬಹುದು.
‘ಮಂದಗಾಮಿ’ಗಳು ತೋರಿದ ಸೈದ್ಧಾಂತಿಕ ತೀಕ್ಷ್ಣತೆಯನ್ನು ಗುರುತಿಸಿದ ನಂತರ ನಮ್ಮ ರಾಷ್ಟ್ರೀಯತೆಯ ನವೀನ ಪ್ರಕಟಣೆ ಅದರ ಕಾರ್ಯಾಚರಣೆಯಲ್ಲಿ. ಜನಮಂದಿಗಳ ಭಾಗವಹಿಸುವಿಕೆಯ ಬಗ್ಗೆ ಸಂಶಯ ತಾಳಿದ ಈ ಧುರೀಣರು ಬಹುತೇಕ ಅನುಯಾಯಿಗಳಲ್ಲದ, ಒಲ್ಲದ ನಾಯಕರು. ಇವರ ಭಾಷಣ, ಪ್ರಾರ್ಥನೆಗಳು ಶೀಘ್ರ ಫಲಕಾರಿಯಾಗದ ಕಾರಣ ಇವರ ನಾಯಕತ್ವದ ಬಗ್ಗೆ ತಿರಸ್ಕಾರ ಬೆಳೆದು ‘ತೀವ್ರವಾದಿ’ಗಳ ಜನಪ್ರಿಯತೆಗೆ ಕಾರಣವಾಯಿತು. ಲಾರ್ಡ್‌ ಕರ್ಜನ್‌ನ ವಂಗಭಂಗ ನೀತಿಯೂ ಇದಕ್ಕೆ ಪೂರಕವಾಯಿತು. ರಾಷ್ಟ್ರೀಯತೆಯನ್ನು ತೀವ್ರವಾಗಿ ಕಡೆಗಣಿಸಿ ನಡೆಸಿದ ಈ ಕಾರ್ಯವು ದೇಶದಲ್ಲಿ ಬ್ರಿಟಿಷ್ ‌ವಿರೋಧಿ ಭಾವನೆಗಳನ್ನು ಕೆರಳಿಸಿ ಆಕ್ರೋಶದತ್ತ ದೂಡಿತು. ಸಾಮ್ರಾಜ್ಯಶಾಹಿಯು ಭಾರತೀಯತೆಯನ್ನು ತುಚ್ಛಿಕರಿಸಿದ್ದು, ಬಂಗಾಳವನ್ನು ಆಡಳಿತ ಹಿತದ ನೆವದಲ್ಲಿ ಒಡೆದದ್ದು, ಅಲ್ಲಿನ ಜನಮತವನ್ನು ತಿರಸ್ಕರಿಸಿದ್ದು ಇವೆಲ್ಲ ಮಂದಗಾಮಿಗಳು ಬ್ರಿಟಿಷರ ಬಗ್ಗೆ ಪ್ರಕಟಪಡಿಸಿದ ಕೆಲವು ಸದ್ಭಾವನೆಗಳನ್ನು ಹುಸಿಯಾಗಿಸಿದ್ದಷ್ಟೇ ಅಲ್ಲ, ಅವರನ್ನು ಟೀಕಿಸುತ್ತಿದ್ದ ತೀವ್ರಗಾಮಿಗಳ ತರ್ಕ, ಸಿದ್ಧಾಂತಗಳನ್ನು ಪುಷ್ಟೀಕರಿಸಿದವು. ಬಾಲಗಂಗಾಧರ ತಿಲಕ್‌, ಲಾಲಾ ಲಜಪತರಾಯ್‌, ಬಿಪಿನ್‌ ಚಂದ್ರಪಾಲ್‌ ಮೊದಲಾದವರು ರಾಷ್ಟ್ರೀಯ ರಂಗದಲ್ಲಿ ಪ್ರಬಲರಾದರು. ವಂಗಭಂಗ ಚಳವಳಿಯಲ್ಲಿ ಪ್ರಕಟವಾದ ಸ್ವದೇಶಿ ಹಾಗೂ ಪಾಶ್ಚಾತ್ಯ ವಸ್ತುಗಳ ನಿರಾಕರಣೆಯ ಅಭಿಯಾನವೂ ವಸಾಹತುಶಾಹಿಯನ್ನು ಮುಖಾಮುಖಿಯಾಗಿ, ಜನಪ್ರಿಯ ನೆಲೆಯಲ್ಲಿ ನಡೆಯಿತು. ಸಾರ್ವಜನಿಕ ಸಹಯೋಗವು ರಾಷ್ಟ್ರೀಯತೆಯ ಶಿಷ್ಟ ಅಭಿವ್ಯಕ್ತಿಗೆ ಮಾರಕ ಎಂಬ ಮಂದಗಾಮಿಗಳ ಧೋರಣೆಯನ್ನು ವಂಗಭಂಗ ಚಳವಳಿಯು ತಿರಸ್ಕರಿಸಿತು. ಭಾರತದ ರಾಷ್ಟ್ರೀಯತೆಯು ಬೊಗಳುವುದಷ್ಟೇ ಅಲ್ಲ, ಕಚ್ಚಲೂ ಶಕ್ತ; ಅದು ಕೆಲವರದ್ದೇ ಭಾಷಣಗಳ, ಲೇಖನಿಗಳ ಶಕ್ತಿಯಲ್ಲ. ಅದು ಜನಪ್ರಿಯ ಅಭಿವ್ಯಕ್ತಿಯೂ ಕೂಡ ಎಂಬುದನ್ನು ತೋರಿಸಿಕೊಟ್ಟಿತು. ಇದು ಕಾಂಗ್ರೆಸಿನಲ್ಲಿ ಒಡಕನ್ನು ಸೃಷ್ಟಿಸಿದ್ದು ಸೂರತ್‌ನಲ್ಲಿ ಸ್ಪಷ್ಟವಾಯಿತು.
ಈ ಬೆಳವಣಿಗೆ, ಬದಲಾವಣೆಗಳ ಇನ್ನೊಂದು ಆಯಾಮ ಭಾರತದಲ್ಲಿ ಬೆಳೆದ ಕ್ರಾಂತಿವಾದ, ವಸಾಹತುಶಾಹಿಯು ದುಷ್ಟಶಕ್ತಿ. ಅದನ್ನು ನಯಮಾತುಗಳಿಂದ ಹೊಡೆದೋಡಿಸಲು ಅಸಾಧ್ಯ. ಅದಕ್ಕೆ ಉದಾತ್ತವಾದ ಹಿಂಸಾಚರಣೆಯನ್ನು ಒಪ್ಪಿಕೊಂಡ ಕ್ರಾಂತಿಯ ಅವಶ್ಯ; ರಕ್ತ ತರ್ಪಣ ಅನಿವಾರ್ಯ, ಹುತಾತ್ಮರು ಅಗತ್ಯ ಎಂಬ ವಿಚಾರಗಳನ್ನು ಕ್ರಾಂತಿಕಾರಿಗಳು ಪ್ರತಿಪಾದಿಸಿದರು. ಇಟಲಿಯ ಕ್ರಾಂತಿಕಾರಿ ಮಜಿನಿ ಮೊದಲಾದವರಿಂದ ಪ್ರಭಾವಿತರಾದ ಇವರು ಕೆಲವೊಮ್ಮೆ ಧಾರ್ಮಿಕ ಪ್ರತೀಕಗಳನ್ನು ಮುಂದಿಟ್ಟು, ೧೮೫೭ರ ಉದಾತ್ತ ಹಿಂಸಾಚರಣೆಯನ್ನು ಪ್ರೇರಣೆಯಾಗಿಸಿಕೊಂಡು ವಸಾಹತುಶಾಹಿ ಶಕ್ತಿಯನ್ನು ದೇಶ-ವಿದೇಶಗಳಲ್ಲಿ ನಿಗ್ರಹಿಸುವ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡರು. ಭೂಗತ ಸಂಘಟನೆಗಳ ಮೂಲಕ ಸಾಂಕೇತಿಕವಾಗಿ ಜನ ವಿರೋಧಿ ಅಧಿಕಾರಿಗಳ ಹತ್ಯೆಗೈದು, ಪ್ರಭುತ್ವದ ವಿರುದ್ಧ ಗೆರಿಲ್ಲಾ ಯುದ್ಧವನ್ನು ಸಾರಿ, ಹಲವೊಮ್ಮೆ ಆತ್ಮಾರ್ಪಣೆಗೈದು, ಅದರ ಮೂಲಕ ದೇಶಪ್ರೇಮವನ್ನು ಉದ್ದೀಪನಗೊಳಿಸುವುದು ಕ್ರಾಂತಿಕಾರಿಗಳ ಕಾರ್ಯ ವೈಖರಿಯಾಗಿತ್ತು. ಇದು ದೇಶದ ತರುಣ ಪೀಳಿಗೆಯನ್ನು ರಾಷ್ಟ್ರ ಪ್ರೇಮ ಹಾಗೂ ರಾಷ್ಟ್ರಕ್ಕೋಸ್ಕರ ಪರಮಾತ್ಯಾಗವನ್ನು ಮಾಡುವತ್ತ ಕೊಂಡೊಯ್ದಿತು. ಇದರಲ್ಲಿ ವೈಯಕ್ತಿಕ ವಿಜಯಕ್ಕಿಂತ ಆದರ್ಶಗಳ ವಿಜಯವೇ ಮುಖ್ಯ ಎಂಬ ವಿಚಾರವನ್ನು ಪ್ರತಿಪಾದಿಸಲಾಯಿತು. ರಾಷ್ಟ್ರೀಯ ಚಳವಳಿಯಲ್ಲಿ ಈ ಆದರ್ಶವಾದ ಕೆಲವೊಮ್ಮೆ ಅನಾವಶ್ಯಕ ಮಾನವ ಸಂಪನ್ಮೂಲಗಳ ವ್ಯರ್ಥ ವೆಚ್ಚಗಳಿಗೆ ಕಾರಣವಾಯಿತು ಎಂಬ ಟೀಕಾತ್ಮಕ ಮಾತುಗಳು ಕೇಳಿಬಂದರೂ, ಇದು ರಾಷ್ಟ್ರೀಯತೆಯ ಭಾವನಾತ್ಮಕ ಪ್ರಕಟಣೆಯ ಉದಾತ್ತ ಸ್ವರೂಪ, ಇದು ರಾಷ್ಟ್ರ ಪ್ರೇಮವನ್ನು ಜಾಗೃತಗೊಳಿಸುವಲ್ಲಿ ಮಹತ್ತರ ಪಾತ್ರ ವಹಿಸಿತು ಎಂಬುದು ನಿರ್ವಿವಾದ.
ರಾಷ್ಟ್ರೀಯ ಚಳವಳಿಯ ಸಾರಥ್ಯವನ್ನು ಗಾಂಧೀಜಿಯವರು ವಹಿಸಿಕೊಂಡದ್ದು ಅದರ ಗತಿಯನ್ನು ಸಂಪೂರ್ಣ ಬದಲಾಯಿಸಿತು ಎನ್ನುವ ಮಾತು ಬಹುಪಾಲು ಸತ್ಯ. ವಸಾಹತುಶಾಹಿಯನ್ನು ನಿಗ್ರಹಿಸಲು ಸೈದ್ಧಾಂತಿಕವಾಗಿ ಹೊಸತನ್ನೆಲ್ಲವನ್ನು ಹೇಳಿಲ್ಲ. ಆದರೆ ಅದರ ಕಾರ್ಯ ವೈಖರಿಗಳಲ್ಲಿ ಬಹಳಷ್ಟು ಬದಲಾವಣೆಗಳು ಬಂದಿತು. ಬ್ರಿಟಿಷ್ ‌ಆಳ್ವಿಕೆಯನ್ನು ನೈತಿಕ ನೆಲೆಯಲ್ಲಿ ಖಂಡಿಸಬೇಕು ಎಂಬ ವಿಚಾರ ‘ಮಂದವಾದಿ’ಗಳೂ ಮನಗಂಡಿದ್ದರು. ಆದರೆ ಇದಕ್ಕೆ ಸಾಮೂಹಿಕ ನೆಲೆಯಲ್ಲಿ ಸಹಯೋಗ, ಸಹಭಾಗಿತ್ವ ಅವಶ್ಯ; ರಾಷ್ಟ್ರೀಯ ಚಳವಳಿಯು ಜನಪರ ಚಳವಳಿಯಾದರಷ್ಟೇ ಸಾಲದು, ಅದು ಜನರ ಸಕ್ರಿಯ ಚಳವಳಿಯಾಗಬೇಕು ಎಂಬ ನಿಲುವು ಗಾಂಧೀಜಿಯವರದ್ದು. ಸಾಮೂಹಿಕ ಚಳವಳಿಯು ಅಶಿಸ್ತಿನ ಆಕರವಾಗಬಹುದು. ಅದನ್ನು ಧೀಮಂತ ಧುರೀಣತ್ವವು ನಿಯಂತ್ರಣದಲ್ಲಿಡಲು ಸೋಲಬಹುದು ಎಂಬ ‘ಮಂದಗಾಮಿ’ಗಳ ಆತಂಕವನ್ನು ನಿವಾರಿಸಲೆನ್ನುವಂತೆ ಗಾಂಧೀಜಿಯವರು ತಮ್ಮ ಸಾಮೂಹಿಕ ಚಳವಳಿಗಳನ್ನು ‘ಅಹಿಂಸೆ’, ‘ಸತ್ಯಾಗ್ರಹ’ಗಳ ಚೌಕಟ್ಟಿನಲ್ಲಿ ಪ್ರತಿಪಾದಿಸಿದ್ದು, ಇದು ರಾಷ್ಟ್ರೀಯತೆಯ ಪ್ರಕಟಣೆಗೆ ಒಂದು ನೈತಿಕ ಬಲವನ್ನಷ್ಟೇ ಅಲ್ಲ, ಸಾಮ್ರಾಜ್ಯಶಾಹಿ ಶಕ್ತಿಗೆ ಒಂದು ನೈತಿಕ ಬಲದಲ್ಲಿ ಗೆಲ್ಲಲು ಸಾಧ್ಯ ಎಂಬ ನಂಬಿಕೆ, ಧೈರ್ಯಗಳು ಇದರಲ್ಲಿ ಪ್ರಕಟವಾಗುತ್ತದೆ. ಬ್ರಿಟಿಷ್ ‌ಸಾಮ್ರಾಜ್ಯಶಾಹಿಯು ಭಾರತದ ಹಿತಕ್ಕೆ ಕುತ್ತಾಗಿ ಪರಿಣಮಿಸಿದ್ದು ಸತ್ಯ; ಆದರೆ ಬ್ರಿಟಿಷರು ತಮ್ಮ ದೇಶದಲ್ಲಿ ಬೆಳೆಸಿದ ಪ್ರಜಾಪ್ರಭುತ್ವದ ಸಂಪ್ರದಾಯ, ವ್ಯಕ್ತಿ ಸ್ವಾತಂತ್ರ್ಯ ಅಭಿವ್ಯಕ್ತಿ ಸ್ವಾತಂತ್ರ್ಯಗಳು ಭಾರತಕ್ಕೆ ಅನುಕರಣೀಯ; ಇಂತಹ ರಾಷ್ಟ್ರದೊಡನೆ ನೈತಿಕ ಬುನಾದಿಯಲ್ಲಿ ವ್ಯವಹಾರ ಸಾಧ್ಯ ಎಂಬ ಭಾವನೆ ಗಾಂಧೀಜಿಯವರ ಸತ್ಯಾಗ್ರಹ ಚಳವಳಿಯ ಹಿಂದಿತ್ತು. ಇದು ಕಾಂಗ್ರೆಸ್‌ ಈವರೆಗೆ ನಡೆದ ದಾರಿಯಿಂದ ಭಿನ್ನವಾಗಿರಲಿಲ್ಲ. ನಮ್ಮ ರಾಷ್ಟ್ರೀಯತೆಯ ಅಭಿವ್ಯಕ್ತಿ ದೇಶದ ಸಮಗ್ರ ಜಾಗೃತಿಯನ್ನು ಪ್ರತಿಬಿಂಬಿಸತಕ್ಕದ್ದು ಎಂಬುದು ಗಾಂಧೀ ತತ್ವದ ತಿರುಳು. ಈ ಜಾಗೃತಿಯು ನಮ್ಮ ಸಾಮಾಜಿಕ, ಆರ್ಥಿಕ, ಧಾರ್ಮಿಕ ರಂಗಗಳನ್ನು ಒಳಗೊಂಡಿರಬೇಕು; ಇದು ಪ್ರತಿ ವ್ಯಕ್ತಿಯ ಆಂತರಿಕ ವಿಕಸನ, ಮನಸ್ಥೈರ್ಯ ಹಾಗೂ ಆತ್ಮಶಕ್ತಿಯನ್ನು ಬೆಳೆಸಿ ಪ್ರಕಟಿಸಬೇಕು; ದೇಶದ ಎಲ್ಲ ಜನರನ್ನು ಒಟ್ಟುಗೂಡಿಸಿ, ಅವರ ಶಕ್ತಿಯನ್ನು ವೈಯಕ್ತಿಕ ಹಾಗೂ ರಾಷ್ಟ್ರೀಯ ನೆಲೆಯಲ್ಲಿ ಚಾಲನೆಗೊಳಿಸಬೇಕು ಎಂಬುದು ಗಾಂಧೀಜಿಯವರ ತತ್ವ ಹಾಗೂ ತಂತ್ರ. ಸೈದ್ಧಾಂತಿಕ ನೆಲೆಯಲ್ಲಿ ಈ ರಾಷ್ಟ್ರೀಯವಾದ ಒಂದು ಪರಿಷ್ಕಾರವಾದರೆ ಕಾರ್ಯಕ್ರಮದ ಸ್ತರದಲ್ಲಿ ಇದು ಆವಿಷ್ಕಾರ. ಈ ಕಾರಣದಿಂದಲೇ ಭಾರತದ ರಾಷ್ಟ್ರೀಯ ಚಳವಳಿಗೆ ಒಂದು ಹೊಸತನ. ನೈತಿಕ ಸ್ಥೈರ್ಯ ದೊರಕಿದ್ದು.
ರಾಷ್ಟ್ರೀಯ ಚಳವಳಿಯ ಮುಖ್ಯವಾಹಿನಿಯಲ್ಲಿ ಗಾಂಧೀಜಿಯವರ ಪ್ರಭಾವವು ಹೆಚ್ಚಾಗಿತ್ತು ಎಂಬುದು ಅವರ ಜನಪ್ರಿಯತೆಯ ನಿದರ್ಶನ. ಅವರ ಕಾರ್ಯಕ್ರಮ ಸಿದ್ಧಾಂತಗಳನ್ನು ಸಂಪೂರ್ಣವಾಗಿ ಒಪ್ಪದವರೂ ಅವರ ಜನಪ್ರಿಯತೆಯನ್ನು ಅಲ್ಲಗಳೆಯಲು ಅಶಕ್ತರಾಗಿದ್ದರು. ಆದರೂ ಈ ಕಾಲಘಟ್ಟದಲ್ಲಿ ಗಾಂಧೀ ಮಾರ್ಗವನ್ನು ಬಿಟ್ಟು ತಮ್ಮದೇ ಆದ ವೈಖರಿಯಲ್ಲಿ ರಾಷ್ಟ್ರೀಯತೆಯನ್ನು ಪ್ರಕಟಪಡಿಸಿದವರು ಅನೇಕರು. ಸುಭಾಷ್‌ಚಂದ್ರ ಬೋಸರು ಜರ್ಮನಿ ಜಪಾನ್‌ಗಳ ಸಹಕಾರದಿಂದ ಬ್ರಿಟಿಷ್ ‌ಅಧಿಪತ್ಯವನ್ನು ಕೊನೆಗೊಳಿಸಲು ರಾಷ್ಟ್ರೀಯ ಸೈನ್ಯವನ್ನು ಕಟ್ಟಿ ಮಲಯಾ, ಬರ್ಮಾ ಮಾರ್ಗದಲ್ಲಿ ಮುನ್ನುಗ್ಗಿ ಸಿಂಹನಾದ ಮಾಡಿದ್ದು ಒಂದು ಪ್ರಮುಖ ಘಟನೆ. ಎರಡನೆಯ ಮಹಾಯುದ್ಧದ ಸಂದರ್ಭದಲ್ಲಿ ಬ್ರಿಟಿಷ್ ‌ಸಾಮ್ರಾಜ್ಯವನ್ನು ನಿಗ್ರಹಿಸಲು ಈ ಉದಾತ್ತ ವೀರಾವೇಶ ಎಷ್ಟರ ಮಟ್ಟಿಗೆ ಶಕ್ತವಾಗಿತ್ತು ಎಂಬುದು ಮುಜುಗರದ ಪ್ರಶ್ನೆ. ಕ್ರಾಂತಿಕಾರಿಗಳ ವಿಚಾರ ವೈಖರಿಗಳಂತೆ ಇದು ವಿಜಯದ ವಾಸ್ತವ ಕಲ್ಪನೆಯ ಮೇಲೆ ಕಟ್ಟಿದ ಕಾರ್ಯಕ್ರಮವಲ್ಲ. ತಮ್ಮ ವೀರಾವೇಶದ ಪ್ರಕಟಣೆಯು ರಾಷ್ಟ್ರಪ್ರೇಮವನ್ನು ಬೆಳಗಿಸಲು ಸಾಧ್ಯ. ಅದರಿಂದ ಜನಸಾಮಾನ್ಯರು ಸಾಮ್ರಾಜ್ಯಶಾಹಿ ಶಕ್ತಿಯನ್ನು ಧಿಕ್ಕರಿಸಲು ಸಾಧ್ಯ ಎಂಬ ಭಾವನೆ ಸುಭಾಷ್‌ಚಂದ್ರ ಬೋಸರದ್ದು. ಇದು ಮುಂದೆ ಐ.ಎನ್.ಎ. ಧುರೀಣರನ್ನು ಕೆಂಪುಕೋಟೆಯಲ್ಲಿ ವಿಚಾರಣೆಗೊಳಪಡಿಸುವಾಗ ಭಾರತವಿಡೀ ಸಿಡಿದೆದ್ದ ವ್ಯಗ್ರ ಅನುಕಂಪದಲ್ಲಿ ಪ್ರಕಟಗೊಂಡಿತು. ಇದೇ ಭಾವನೆ ದೇಶದ ನೌಕಾನೆಲೆಗಳಲ್ಲಿ ಭುಗಿಲೆದ್ದ ದಂಗೆಗಳಲ್ಲಿ ವ್ಯಕ್ತವಾಯಿತು.
ಅಂದರೆ, ಭಾರತದ ರಾಷ್ಟ್ರೀಯತೆ ಅಥವಾ ಅದರ ವಿವಿಧ ಅಭಿವ್ಯಕ್ತಿಗಳು ಸಂಪೂರ್ಣವಾಗಿ ಗಾಂಧೀತತ್ವಗಳ ಮೇಲೆ ಹೊಂದಿರಲಿಲ್ಲ. ಕೆಲವೊಮ್ಮೆ ಸೈದ್ಧಾಂತಿಕ ನೆಲೆಯಲ್ಲಿ ಹಿಂಸಾಮಾರ್ಗವನ್ನು ಅಂಗೀಕರಿಸಲಾಗಿತ್ತು. ಇದಕ್ಕೆ ಭಗವದ್ಗೀತೆಯಲ್ಲಿ ಪ್ರೇರಣೆಯನ್ನು ಪಡೆಯಲಾಗಿತ್ತು. ಇತಿಹಾಸದಲ್ಲಿ ಆದರ್ಶಗಳನ್ನು ಹುಡುಕಲಾಗಿತ್ತು. ಇನ್ನು ಕೆಲವೊಮ್ಮೆ ಸಂದರ್ಭಗಳ ಒತ್ತಡಗಳಿಂದ ಅಹಿಂಸಾ ಮಾರ್ಗವನ್ನು ನಿರಾಕರಿಸಲಾಗಿತ್ತು. ರೈತದಂಗೆಗಳು, ಗುಡ್ಡಗಾಡಿನ ಜನತೆಯು ಪ್ರಭುತ್ವದ ವಿರೋಧವಾಗಿ ತೋರಿದ ಆಕ್ರೋಶ, ಆಗಾಗ ಹೊರಹೊಮ್ಮಿದ ಕಾರ್ಮಿಕ ವರ್ಗದ ಅಶಾಂತಿ, ಇವು ಸಂದರ್ಭಕ್ಕನುಗುಣವಾಗಿ ಹಿಂಸೆಯತ್ತ ವಾಲಿದ್ದು ಸರ್ವೇಸಾಮಾನ್ಯ. ಆದರೆ ಬ್ರಿಟಿಷರೊಡನೆ ನೇರ ವ್ಯವಹಾರ ನಡೆಸಿದ ರಾಷ್ಟ್ರೀಯ ಶಕ್ತಿಗಳು ಹಾಗೂ ಘಟಕಗಳು ಸೈದ್ಧಾಂತಿಕವಾಗಿ ಅಥವಾ ತಮ್ಮ ಕಾರ್ಯಕ್ರಮದ ಅಂಗವಾಗಿ ಹಿಂಸಾಮಾರ್ಗವನ್ನು ಪ್ರಕಟಿಸಲಿಲ್ಲ. ಇದು ಪ್ರಭುತ್ವದೊಡನೆ ನಡಸಿದ ವ್ಯವಹಾರ, ಚರ್ಚೆ, ಸಂಧಾನಗಳ ಒಟ್ಟು ಅಭಿವ್ಯಕ್ತಿಗೆ ಪೂರಕವಾಗಿತ್ತು. ಹಿಂಸೆಯನ್ನು ಸೈದ್ಧಾಂತಿಕವಾಗಿ ಅಂಗೀಕರಿಸಿದಾಗ ಪ್ರಭುತ್ವದೊಡನೆ ಸಂವಾದ ಅಸಾಧ್ಯವಾಗುತ್ತದೆ. ಇದು ಕಾಂಗ್ರೆಸ್‌ ಕೇಂದ್ರಿತ ರಾಷ್ಟ್ರೀಯ ಚಳವಳಿಯ ಶಕ್ತಿ ಅಥವಾ ಮಿತಿ ಎಂದು ಹೇಳಲಾಗಿದೆ.
ಭಾರತದ ರಾಷ್ಟ್ರೀಯತೆಯ ಹಾಗೂ ಸ್ವಾತಂತ್ರ್ಯ ಚಳವಳಿಗಳನ್ನು ಕೇವಲ ಕಾಂಗ್ರೆಸ್‌ ಅಥವಾ ಮುಸ್ಲಿಮ್‌ ಲೀಗ್‌ಗಳಂಥ ಸಂಸ್ಥಗಳ ಅಥವಾ ರಾಷ್ಟ್ರೀಯ ಗಣ್ಯ ಸಂಕುಲದ ವಿಚಾರ ಪರಾಕ್ರಮಗಳ ಸಂಹಿತೆಗಳ ಚೌಕಟ್ಟಿನಲ್ಲಿ ಸಾಮಾನ್ಯವಾಗಿ ನೋಡಲಾಗಿದೆ. ಇದನ್ನು ಒಂದು ಬೃಹತ್‌ ಕಥೆಯ ಮಾದರಿಯಲ್ಲಿ ಹೆಣೆಯಲಾಗಿದೆ. ಭಾರತದ ಸ್ವಾತಂತ್ರ್ಯಪೂರ್ವ ಘಟ್ಟದಲ್ಲಿ ಇದನ್ನು ಬಹುತೇಕವಾಗಿ ಬ್ರಿಟಿಷ್ ‌ಇತಿಹಾಸಕಾರರು ತಮ್ಮ ದೃಷ್ಟಿಕೋನದಲ್ಲಿ ನೋಡಿ, ಇಲ್ಲಿನ ರಾಷ್ಟ್ರೀಯತೆಯ ಅಪ್ರಬುದ್ಧತೆಯನ್ನು ಹೆಚ್ಚಾಗಿ ಪ್ರತಿಪಾದಿಸಿದರು. ರಾಷ್ಟ್ರೀಯತೆಯು ಭಾರತೀಯರು ಪಾಶ್ಚಾತ್ಯರಿಂದ ಕಲಿತ ಪಾಠ; ಬ್ರಿಟಿಷ್ ‌ಆಡಳಿತ ಹಾಗೂ ಅದು ಇಲ್ಲಿ ನೀಡಿದ ಪ್ರಗತಿಯ ದೇಣಿಗೆಯ ಫಲ ಎಂಬ ನಿಲುವನ್ನು ಪ್ರಕಟಿಸಿದರು. ಭಾರತೀಯರು ಈ ವಿಚಾರದಲ್ಲಿ ಬ್ರಿಟಿಷರ ವಿದ್ಯಾರ್ಥಿಗಳೇ ಎಂಬ ವಿಚಾರ ವಸಾಹತುಶಾಹಿಯ ಹಿರಿಮೆ ಹಾಗೂ ಪ್ರಗತಿಶೀಲತೆಯನ್ನು ಸಾರುವ ಸಾಧನವಾಯಿತು. ಭಾರತೀಯರ ರಾಷ್ಟ್ರೀಯ ಪ್ರತಿಕ್ರಿಯೆಯು ಇದಕ್ಕೆ ವ್ಯಕ್ತವಾದದ್ದು ಬೇರೆ ಬೇರೆ ವಿಧದಲ್ಲಿ. ಸ್ವಾತಂತ್ರ್ಯ ಚಳವಳಿಯ ಬಗ್ಗೆ ನೇರವಾಗಿ ರಾಷ್ಟ್ರೀಯ ಇತಿಹಾಸಕಾರರು ಬರೆದದ್ದು ೧೯೪೭ರ ನಂತರವೇ. ಅಪೂರ್ಣ ಕಥೆಯನ್ನು ಬರೆಯಲು ಇರುವ ಮುಜುಗರ ಅಥವಾ ಬರೆಯುವ ಸಂದರ್ಭದಲ್ಲಿ ವಸಾಹತುಶಾಹಿಯ ವಿರೋಧವನ್ನು ಕಟ್ಟಿಕೊಳ್ಳುವ ಸಾಧ್ಯತೆ ಅಥವಾ ಅನಿವಾರ್ಯತೆ, ಇವುಗಳಿಂದಾಗಿ ಭಾರತದ ವೃತ್ತಿಪರ ಇತಿಹಾಸಕಾರರು ಅದರ ಗೋಜಿಗೆ ಹೋಗಲೇ ಇಲ್ಲ. ಆದರೆ ಪರೋಕ್ಷವಾಗಿ, ಸಾಕಷ್ಟು ತೀಕ್ಷ್ಣವಾಗಿ ಸ್ವಾತಂತ್ರ್ಯ ಚಳವಳಿಯಲ್ಲಿ ಪಾಲ್ಗೊಳ್ಳುವ ತಂತ್ರವನ್ನು ಅಳವಡಿಸಿಕೊಂಡರು. ಹಿಂದೆ, ಅಂದರೆ ಪ್ರಾಚೀನ ಅಥವಾ ಮಧ್ಯಕಾಲೀನ ಭಾರತದಲ್ಲಿ ವಿದೇಶ ಆಕ್ರಮಣಕಾರರನ್ನು ವಿರೋಧಿಸಿದ ಪರಾಕ್ರಮಿಗಳನ್ನು ಚಂದ್ರಗುಪ್ತ ಮೌರ್ಯ, ಪೃಥ್ವಿರಾಜ, ರಾಣಾ ಪ್ರತಾಪ, ಶಿವಾಜಿ ಮೊದಲಾದವರನ್ನು ಸ್ವಾತಂತ್ರ್ಯ ಹೋರಾಟಗಾರರು ಎಂದು ವಿವರಿಸಿದರು. ಅಂದು ವಿದೇಶೀಯರನ್ನು ನಿಗ್ರಹಿಸುವ ಶಕ್ತಿ ನಮ್ಮಲ್ಲಿದೆ ಎಂದಾಗ, ಪಾಶ್ಚಾತ್ಯರನ್ನು ವಿರೋಧಿಸುವ ಶಕ್ತಿ ಹಾಗ ಮನಃಸ್ಥೈರ್ಯ ಇಂದೂ ಇದೆ ಎಂಬ ಧ್ವನಿಯನ್ನು ಪ್ರಕಟಿಸಿದರು. ಹಾಗೆಯೇ, ನಮ್ಮ ಇತಿಹಾಸ ಪುಟಗಳಲ್ಲಿ ಮೆರೆದ ಅನೇಕ ಅಂಶಗಳನ್ನು ವಸಾಹತುಶಾಹಿಯ ವಿರುದ್ಧ ನಯರೂಪದಲ್ಲಿ ಮುಂದಿಟ್ಟರು. ಉದಾಹರಣೆಗಾಗಿ, ಕೆ. ಪಿ. ಜಯಸ್ವಾಲ್‌, ರಾಧಾಕುಮುದ ಮುಖರ್ಜಿ, ನೀಲಕಂಠ ಶಾಸ್ತ್ರಿ ಮೊದಲಾದವರು ವಿವರಿಸಿದ ಭಾರತದ ಪ್ರಜಾಪ್ರಭುತ್ವದ, ಗ್ರಾಮಾಡಳಿತದ ಪರಂಪರೆ ಅಥವಾ ಮುಖರ್ಜಿಯವರು ಚಿತ್ರಿಸಿದ ಪ್ರಾಚೀನ ಭಾರತದ ವಿದ್ಯಾಲಯ-ವಿಶ್ವವಿದ್ಯಾಲಯಗಳು ಅಥವಾ ಹಿಂದೆ ಭಾರತೀಯರು ಸ್ಥಾಪಿಸಿದ ಸಾಂಸ್ಕೃತಿಕ ವಸಾಹತುಗಳು ಅಥವಾ ಪ್ರಾಚೀನ ಭಾರತದಲ್ಲಿ ಬೆಳೆದು ಬಂದ ವಿಜ್ಞಾನ ಇತ್ಯಾದಿಗಳು ಬ್ರಿಟಿಷರು ಭರತದಲ್ಲಿ ಪ್ರಗತಿಯ ಏಕಮೇವ ಹರಿಕಾರರು ಎಂಬ ಮಾತನ್ನು ಪ್ರಶ್ನಿಸಿದುವು. ಭಾರತೀಯರು ಹಿಂದೆ ಸಾಧಿಸಿದ ವಿಕ್ರಮಗಳು ಅವರಲ್ಲಿ ಇಂದೂ ಇರುವ ಯೋಗ್ಯತೆ ಎಂಬುದನ್ನು ಸ್ಥಾಪಿಸಿದವು. ಭಾರತದ ಸ್ವಾತಂತ್ರ್ಯಾ ನಂತರ ಇತಿಹಾಸ ರಚನೆಯಲ್ಲಿ ರಾಷ್ಟ್ರೀಯತೆಯ ಪ್ರಕಟಣೆಯು ಮುಕ್ತ ರೀತಿಯಲ್ಲಿ ನಡೆಯಿತು. ಸಾಮ್ರಾಜ್ಯಶಾಹಿಯ ವಕ್ತಾರರು ಹಿಂದೆ ಸರಿದು, ಸ್ವಾತಂತ್ರ್ಯ ಚಳವಳಿಯ ವೀರಯೋಧರು ಇತಿಹಾಸ ಸಂಪುಟಗಳಲ್ಲಿ ವಿಜೃಂಭಿಸಿದರು.
ಭಾರತೀಯ ರಾಷ್ಟ್ರೀಯತೆಯನ್ನು ವಿಭಿನ್ನ ರೀತಿಯಲ್ಲಿ ಅರ್ಥೈಸಿ ವಿವರಿಸಿದವರು ಮಾರ್ಕ್ಸಿಸ್ಟರು. ಎಂ. ಎನ್. ರಾಯ್‌ ಅವರು ಇಲ್ಲಿನ ರಾಷ್ಟ್ರೀಯತೆಯನ್ನು ಬೂರ್ಜ್ವಾ ಪ್ರಕ್ರಿಯೆ ಎಂದು ವಿವರಿಸಿದರು. ಭಾರತವು ಊಳಿಗಮಾನ್ಯ ಪದ್ಧತಿಯಿಂದ ಬಹುತೇಕ ಹೊರಬಂದು ಬಂಡವಾಳಶಾಹಿ ಪ್ರಪಂಚಕ್ಕೆ ಕಾಲಿಟ್ಟು, ಅಲ್ಲಿ ಪ್ರವರ್ಧಮಾನಕ್ಕೆ ಬಂದ ಹೊಸವರ್ಗದ ಆಶೋತ್ತರಗಳನ್ನು ಪ್ರಕಟಿಸಿದ್ದೇ ರಾಷ್ಟ್ರೀಯತೆಯ ನೆಲೆ ಎಂಬ ವಾದ ಅವರದು. ರಜನಿ ಪಾಮ್‌ದತ್‌, ಎ. ಆರ್‌. ದೇಸಾಯಿ ಮೊದಲಾದವರೂ ಈ ಚೌಕಟ್ಟಿನಲ್ಲಿ ಭಾರತದ ರಾಷ್ಟ್ರೀಯ ಚಳವಳಿಯನ್ನು ವಿವರಿಸಿದರು. ಇದನ್ನು ಚಳವಳಿಯ ಇತಿಮಿತಿ ಎಂದು ವಾದಿಸಿ, ಬಂಡವಾಳ ಶಾಹಿಯ ಆಧಿಪತ್ಯ ಇತರ ಸಾಮಾನ್ಯ ವರ್ಗಗಳನ್ನು ರಾಷ್ಟ್ರೀಯತೆಯ ಪ್ರಕಟಣೆಯಿಂದ ದೂರವಿರಿಸಿತು, ಅವುಗಳು ಪೂರ್ಣ ಪ್ರಮಾಣದಲ್ಲಿ ಬೆಳೆಯಲು ಎಡೆಗೊಡಲಿಲ್ಲ ಎಂಬ ಟೀಕೆಯನ್ನು ಮಾಡಿದರು. ಭಾರತದ ರಾಷ್ಟ್ರೀಯತೆಯ ಧುರೀಣರು ಬಂಡವಾಳಶಾಹಿಗೆ ಒತ್ತೆಯಾಳಾಗಿದ್ದರು ಎಂಬ ಟೀಕೆ, ರಾಷ್ಟ್ರೀಯ ಚಳವಳಿಯನ್ನು ವರ್ಗ ಸಂಘರ್ಷದ ದೃಷ್ಟಿಕೋನದಲ್ಲಿ ನೋಡುವ ಪ್ರವೃತ್ತಿಯಿಂದ ಬಂದದ್ದು. ಈ ದೃಷ್ಟಿಕೋನ ಐತಿಹಾಸಿಕವಾಗಿ ಎಷ್ಟು ಸತ್ಯ. ವಿಶ್ಲೇಷಣಾ ಸಾಧನವಾಗಿ ಎಷ್ಟು ನಂಬಲಾರ್ಹ ಅಥವಾ ಭಾರತದ ಸನ್ನಿವೇಶದಲ್ಲಿ ಎಷ್ಟು ಪ್ರಸ್ತುತ ಎಂಬ ಚರ್ಚೆ ಮಾರ್ಕ್ಸಿಸ್ಟರೊಳಗೆ ಅಥವಾ ಅವರ ವಿರೋಧಿಗಳೊಳಗೆ ನಡೆದೇ ಇದೆ. ಆದರೆ ಮಾರ್ಕ್ಸಿಸ್ಟ್‌ ಸೈದ್ಧಾಂತಿಕ ನೆಲೆಯೊಳಗೂ ಈ ವಿಚಾರವನ್ನು ನಿಷ್ಠುರವಾಗಿ ವಿಶ್ಲೇಷಿಸಲಾಗಿದೆ. ಬಿಪಿನ್‌ಚಂದ್ರ ಅವರು ಭಾರತದ ರಾಷ್ಟ್ರೀಯತೆಯನ್ನು ಬಂಡವಾಳಶಾಹಿಯ ಯಜಮಾನ್ಯದಲ್ಲಿ ನಡೆಯಿತಾದರೂ, ರಾಷ್ಟ್ರೀಯ ನಾಯಕರು ವರ್ಗ ನೆಲೆಯಲ್ಲಿ ಸಂಕುಚಿತ ಭಾವನೆಗಳನ್ನಿಟ್ಟುಕೊಳ್ಳದೆ, ರಾಷ್ಟ್ರದ ಸಮಗ್ರ ಸಂವೇದನೆಯನ್ನು ತೋರುವ ಪ್ರಯತ್ನ ಮಾಡಿದರು, ರಾಷ್ಟ್ರಹಿತದ ವಕ್ತಾರರಾದರು ಎಂಬ ಅಭಿಪ್ರಾಯವನ್ನು ಮಂಡಿಸಿದ್ದಾರೆ. ಅಂದರೆ, ರಾಷ್ಟ್ರೀಯತೆಯ ವರ್ಗ ವಿಶ್ಲೇಷಣೆಯು ವರ್ಗಹಿತದ ಅನ್ವೇಷಣೆಯಾಗಬಾರದು; ರಾಷ್ಟ್ರ ಚಳವಳಿಯ ಸನ್ನಿವೇಶದಲ್ಲಿ ಇದು ರಾಷ್ಟ್ರಹಿತವನ್ನು ಪ್ರತಿನಿಧೀಕರಿಸಿತು ಎಂಬುದು ಬಿಪಿನ್‌ ಚಂದ್ರರ ಅಭಿಮತ. ‘ವರ್ಗ ಯಜಮಾನ್ಯ’ದ ವಿಚಾರಗಳನ್ನು ಭಾರತದ ರಾಷ್ಟ್ರೀಯತೆಗೆ ಅಳವಡಿಸುವಲ್ಲಿ ಇವರು ಆಂಟೋನಿಯೋ ಗ್ರಾಂಸಿ ಅವರ ಸೈದ್ಧಾಂತಿಕ ಲಹರಿಗಳಿಂದ ಪ್ರಭಾವಿತರಾಗಿದ್ದಾರೆ.
೧೯೬೦ರ ದಶಕದಲ್ಲಿ ಪ್ರಪಂಚ ಶೀತಲ ಯುದ್ಧದ ಗುಂಗಿನಲ್ಲಿದ್ದ ಸಂದರ್ಭದಲ್ಲಿ ಪಾಶ್ಚಾತ್ಯ ದೇಶಗಳಲ್ಲಿ. ಮಾರ್ಕ್ಸಿಸ್ಟ್‌ ವಿಚಾರಧಾರೆಯನ್ನು ವಿರೋಧಿಸುವುದು ಧರ್ಮ ಯುದ್ಧಕ್ಕೆ ಸಮನಾಗಿತ್ತು. ಅದರ ಪ್ರಭಾವದಿಂದ ಅನೇಕ ಇತಿಹಾಸಕಾರರು ಈ ಸೈನ್ಯಕ್ಕೆ ಸೇರ್ಪಡೆಗೊಂಡರು. ಭಾರತದ ಇತಿಹಾಸ ರಚನೆಯ ಸಂಬಂಧ ಹುಟ್ಟಿದ ಪಂಥ ‘ಕ್ಯಾನ್‌ಬೆರಾ ಪಂಗಡ’ ಎಂಬ ಅನಧೀಕೃತ ಹೆಸರಿನಲ್ಲಿ ಸ್ವಲ್ಪ ಕಾಲ ವಿಜೃಂಭಿಸಿತು. ಮಾಕ್ಸ್‌ವಾದವು ಹಮ್ಮಿಕೊಂಡ ವರ್ಗ ವಿಚಾರ, ವಿಶ್ಲೇಷಣೆಗಳು ಯುರೋಪ್‌ ಜನ್ಯ; ಅದು ಭಾರತಕ್ಕೆ ಹೊಂದಿಕೊಳ್ಳುವುದಿಲ್ಲ; ಭಾರತದ ಇತಿಹಾಸವನ್ನು ಭಾರತದ ಸ್ವಂತ ಸಾಮಾಜಿಕ ಅಥವಾ ರಾಜಕೀಯ ವಸ್ತುಸ್ಥಿತಿ, ವೈಖರಿಗಳ ಮೂಲಕ ಅರ್ಥೈಸಬೇಕು ಎಂಬುದು ಅವರ ವಾದ. ಆ ಪ್ರಕಾರ ಭಾರತದ ಜಾತಿ ಪದ್ಧತಿ ಹಾಗೂ ಅದರ ಕಾರ್ಯಾಚರಣೆಯ ದೃಷ್ಟಿಯಿಂದ ಇಲ್ಲಿನ ರಾಷ್ಟ್ರೀಯತೆಯನ್ನು ವಿಶ್ಲೇಷಿಸಿದರು. ಅನಿಲ್‌ಸೀಲ್, ಬ್ರೂಮ್‌ಫೀಲ್ಡ್‌, ಕ್ರಿಸ್ಟೀನ್‌ ಡಾಬಿನ್‌, ಯುಜೀನ್‌ ಇರ್ಶಿಕ್‌, ಡಿ.ಎ.ಲೋ. ಮುಂತಾದವರು ಭಾರತದ ರಾಷ್ಟ್ರೀಯತೆಯನ್ನು ಸಮಗ್ರ ದೃಷ್ಟಿಯಲ್ಲಿ ನೋಡದೆ, ಬಂಗಾಲ, ಮುಂಬಯಿ ಹಾಗೂ ಮದ್ರಾಸು ಪ್ರೆಸಿಡೆನ್ಸಿಯಲ್ಲಿ ಉಚ್ಚ ಜಾತಿವರ್ಗಗಳು ಏಳಿಗೆ ಹೊಂದಿ, ಬ್ರಿಟಿಷರೊಡನೆ ರಾಜಕೀಯ ಪ್ರಭಾವವನ್ನು ಹಂಚಿಕೊಳ್ಳಲು ನಡೆಸಿದ ಸನ್ನಾಹ, ಪೈಪೋಟಿಗಳ ಅಭಿವ್ಯಕ್ತಿ ಎಂದು ವ್ಯಾಖ್ಯಾನಿಸಿದರು. ಈ ಚೌಕಟ್ಟಿನಲ್ಲಿ ಪ್ರೆಸಿಡೆನ್ಸಿ ಸ್ತರದ ಭಾರತದ ರಾಷ್ಟ್ರೀಯತೆಯನ್ನು ವಿವರಿಸಿ ಪ್ರಭಾವಿ ಪುಸ್ತಕಗಳನ್ನು ಬರೆದರು. ಮಾರ್ಕ್ಸಿಸ್ಟರನ್ನು ನಿಗ್ರಹಿಸುವ ನೆವದಲ್ಲಿ ಭಾರತದ ರಾಷ್ಟ್ರೀಯತೆಯನ್ನು ಪ್ರೆಸಿಡೆನ್ಸಿಗಳಲ್ಲಿ ಶಿಷ್ಟ ಜಾತಿಗಳ ಆಕಾಂಕ್ಷೆಗಳಿಗೆ ಸೀಮಿತಗೊಳಿಸಿದರು.
ಈ ಜಾಡಿನ ಹೊಸ ಆವೃತ್ತಿಯಾಗಿ ಎಪ್ಪತ್ತರ ದಶಕದಲ್ಲಿ ಹುಟ್ಟಿಕೊಂಡದ್ದು ‘ಕೇಂಬ್ರಿಜ್‌ ಪಂಥ’. ರಾಷ್ಟ್ರೀಯತೆಯನ್ನು ಅಧಿಕಾರಗ್ರಹಣಕ್ಕಾಗಿ ನಡೆಯುವ ಸ್ಪರ್ಧೆ ಎಂಬ ನೆಲೆಯಲ್ಲಿ ವಿವರಿಸಿದರು. ಅಧಿಕಾರ ಮೋಹ, ದಾಹಗಳು ನಮ್ಮಲ್ಲಿ ತಳವೂರಿದ ಜಾಯಮಾನ; ‘ರಾಜಕೀಯದಲ್ಲಿ ಕಂಗೊಳಿಉವ ಸೈದ್ಧಾಂತಿಕತೆಗಳು ಅಧಿಕಾರ ಮೋಹವನ್ನು ಮರೆಮಾಚಲು ಇರುವ ರಮ್ಯ ಮುಖವಾಡಗಳು’ ಎಂಬ ಲೂಯಿಸ್‌ ನೇಮಿಯರ್‌ನ ವಾದವನ್ನು ಅನುಮೋದಿಸುವ ಕೇಂಬ್ರಿಜ್‌ ಪಂಥದ ಇತಿಹಾಸಕಾರರು, ಅದಿಕಾರಕ್ಕಾಗಿ ನಡೆಯುವ ಪೈಪೋಟಿ ಸ್ಥಳೀಯ ಸ್ತರದಲ್ಲಿ ಮೊದಲಾಗಿ ರಾಜ್ಯ, ರಾಷ್ಟ್ರಮಟ್ಟಗಳಿಗೆ ಆರೋಪಹಣಗೊಳ್ಳುವ ಪ್ರಕ್ರಿಯೆಯನ್ನು ರಾಷ್ಟ್ರೀಯತೆಯ ವಿವಿಧ ಪ್ರಕಟಣೆಗಳೊಂದಿಗೆ ಸಮೀಕರಿಸಿದರು. ಅನಿಲ್‌ಸೀಲ್‌, ಡೇವಿಡ್‌ ವಾಷ್‌ಬ್ರೂಕ್‌, ಕ್ರಿಸ್ಟೋಫರ್‌ ಬೇಕರ್‌, ಜೂಡಿತ್‌ ಬ್ರೌನ್‌ ಮೊದಲಾದ ಇತಿಹಾಸಕಾರರು ಈ ಚೌಕಟ್ಟಿನಲ್ಲಿ ಭಾರತದ ರಾಷ್ಟ್ರೀಯತೆಯನ್ನು ವಿಶ್ಲೇಷಿಸಿದರು. ಭಾರತಕ್ಕೊಂದು ಸಮಗ್ರ ರಾಷ್ಟ್ರೀಯತೆಯನ್ನು ಪರಿಗಣಿಸದೆ, ಸ್ಥಳೀಯ ಅಥವಾ ಪ್ರಾದೇಶಿಕ ನೆಲೆಯಲ್ಲಿ ಅದನ್ನು ಗುರುತಿಸಿ, ಅದರ ಪ್ರಕಟಣೆಗಳು ಅಧಿಕಾರ ಪ್ರೇರಿತ ಸ್ವಪ್ರಯೋಜನಾಸಕ್ತಿಯನ್ನು ಪ್ರತಿಬಿಂಬಿಸುತ್ತದೆ ಎಂಬ ವಾದ ರಾಷ್ಟ್ರೀಯತೆಯ ಭವ್ಯತೆಯನ್ನು ಮೊಟಕುಗೊಳಿಸುವ ಕಾರ್ಯವನ್ನು ಮಾಡುತ್ತದೆ; ಅದರ ಆದರ್ಶಗಳನ್ನು ತಿರಸ್ಕರಿಸುತ್ತದೆ. ರಾಷ್ಟ್ರೀಯ ಚಳವಳಿಯ ಸಂದರ್ಭದಲ್ಲಿ ಅಧಿಕಾರ ಮೋಹವನ್ನೆಲ್ಲಿ ಕಾಣೋಣ ಎಂಬ ಸಂಶಯವನ್ನು ಈ ಇತಿಹಾಸಕಾರರು ವಿಶ್ಲೇಷಿಸುವಲ್ಲಿ ಇವರು ಪ್ರಯತ್ನಿಸಿದ್ದಾರೆ.
ಎಂಬತ್ತರ ದಶಕದಲ್ಲಿ ರಾಷ್ಟ್ರೀಯತೆಯನ್ನು ಟೀಕಾತ್ಮಕವಾಗಿ ವಿವರಿಸಿದ ಇನ್ನೊಂದು ಪಂಗಡ ‘ಸಬಾಲ್ಟರ್ನ್‌ ಇತಿಹಾಸಕಾರ’ರದ್ದು. ಆಗಲೇ ಪ್ರಚಲಿತವಾಗಿದ್ದ ಕೆಳಸ್ತರದ ಇತಿಹಾಸ ರಚನೆಯ ಗೀಳು ಇತಿಹಾಸದ ವ್ಯಾಪ್ತಿಯನ್ನು ವೃದ್ಧಿಸಿತ್ತು. ಪ್ರಭಾವಶಾಲಿಗಳೇ ಇತಿಹಾಸ ಪುಟಗಳಲ್ಲಿ ಬಿಡಾರ ಹೂಡುವ ಅಧಿಕಾರ ಹೊಂದಿದ್ದಾರೆ ಎಂಬ ವಿಚಾರವನ್ನು ನಿರಾಕರಿಸಿ, ಸಾಮಾನ್ಯ ಜನ ವರ್ಗಗಳ ಇತಿಹಾಸವನ್ನು ರಚಿಸುವ ಕಾಯಕ ಪ್ರಜಾಪ್ರಭುತ್ವದ ವಿಜಯದ ದ್ಯೋತಕ ಎಂದು ತಿಳಿಯಬಹುದು. ‘ಸಬಾಲ್ಟರ್ನ್‌’ ಪಂಗಡವನ್ನು ರೂಪಿಸಿ ಅದರ ಸಾರಥ್ಯವನ್ನು ನಡೆಸಿದ ರಣಜಿತ್‌ ಗುಹಾ ಅವರು ಭಾರತೀಯ ರಾಷ್ಟ್ರೀಯತೆಯ ಕಥನವನ್ನು ಪ್ರಭಾವಿ ವರ್ಗದ ಸರ್ವಸ್ವಾಮ್ಯತೆಯಿಂದ ಬಿಡಿಸಿ ಸಾಮಾನ್ಯವರ್ಗದ ಸೃಷ್ಟಿಯಾಗಿ ಪರಿಭಾವಿಸುವ ಪಣ ತೊಟ್ಟರು. ಈ ತನಕ ರಾಷ್ಟ್ರೀಯ ಚಳವಳಿಯ ಬಹುತೇಕ ಧುರೀಣ ನೆಲೆಯಲ್ಲೇ ನಡೆದು, ಇತರರು ಈ ಜಾಣರನ್ನು ಮುಗ್ಧರಾಗಿ ಅಥವಾ ಮೋಹಿತರಾಗಿ ಹಿಂಬಾಲಿಸಿದರು ಎಂದು ಉದ್ಧರಿಸಲಾಗಿದೆ. ಆದರೆ, ಅನೇಕ ಬಾರಿ ಸಾಮಾನ್ಯ ಜನ ತಮ್ಮ ಸ್ವಂತ ನೆಲೆಯಲ್ಲೇ ರಾಷ್ಟ್ರೀಯತೆಯ ಸಮಗ್ರ ಚಿತ್ರಣ ದೊರಕಲು ಸಾಧ್ಯ ಎಂಬುದು ಸಬಾಲ್ಟರ್ನ್‌ ಇತಿಹಾಸಕಾರರ ಅಭಿಪ್ರಾಯ. ಇದರಿಂದ ಭಾರತದ ರಾಷ್ಟ್ರೀಯತೆಯು ಕೆಲವು ವಕ್ತಾರರ ರಾಷ್ಟ್ರೀಯತೆಯಾಗಿ ಉಳಿಯದೇ ನಿಜವಾದ ಸಮಗ್ರತೆಯನ್ನು ಪಡೆಯುತ್ತದೆ ಎಂದರ್ಥ. ಆದರೆ ಈ ವಾದವು ರಾಷ್ಟ್ರೀಯತೆಯ ಸಮಗ್ರ ಚಿತ್ರಣವನ್ನು ಛಿದ್ರಗೊಳಿಸುತ್ತದೆ ಎಂಬ ಟೀಕೆಯೂ ಕೇಳಿ ಬಂತು. ಸಾಮಾನ್ಯ ಜನರ ಇತಿಹಾಸವನ್ನು ಸಮಗ್ರ ಇತಿಹಾಸವಾಗಿ ಹೊಸೆಯುವ ಸವಾಲು ಇದ್ದೇ ಇದೆ. ಇದು ಸಮರ್ಪಕವಾಗಿ ನಡೆದಿಲ್ಲ ಎಂಬ ಮಾತ್ರಕ್ಕೆ ಅದು ತಿರಸ್ಕಾರ ಯೋಗ್ಯವಲ್ಲ ಎಂಬ ಪ್ರತಿವಾದವೂ ಇದೆ. ಚರ್ಚೆ ನಡೆದೇ ಇದೆ.
ಭಾರತದ ರಾಷ್ಟ್ರೀಯತೆ ಹಾಗೂ ಚಳವಳಿಗಳು ಬೇರೆ ಬೇರೆ ವಿಧವಾಗಿ ವ್ಯಕ್ತಗೊಂಡಿದೆ. ಇದು ವಸಾಹತುಶಾಹಿಯ ವಿವಿಧ ಅವತಾರ ಹಾಗೂ ಅದು ವಿವಿಧ ವರ್ಗಗಳನ್ನು ತಲುಪಿದ ಕ್ರಮಗಳ ಮೇಲೆ ಹೊಂದಿಕೊಂಡಿದೆ. ಆ ಕಾರಣದಿಂದಲೇ ಅದರ ಬಗ್ಗೆ ಪ್ರತಿಕ್ರಿಯೆಗಳೂ ಬೇರೆ ಬೇರೆಯಾಗಿ ಪರಿಣಮಿಸಿದವು. ಆದರೆ ಇತಿಹಾಸ ರಚನೆಯಲ್ಲಿ ಕೆಲವು ಯಜಮಾನ್ಯಗಳು ಮೆರೆಯುತ್ತವೆ. ಇದರಿಂದಾಗಿ ಕೆಲವು ಚಿತ್ರಣಗಳಿಗೆ ಪ್ರಾಶಸ್ತ್ಯ ದೊರೆಯುತ್ತದೆ. ಇದು ಇತಿಹಾಸದ ಪ್ರಮುಖವಾಹಿನಿಯಾಗಿ ಪರಿಣಮಿಸುತ್ತದೆ. ಇತಿಹಾಸ ಪಠ್ಯಪುಸ್ತಕಗಳಲ್ಲಿ ರಾರಾಜಿಸುತ್ತದೆ. ಜನತೆಯ ಸಾಮಾನ್ಯ ಅನುಮೋದನೆಯನ್ನು ಗಳಿಸುತ್ತದೆ. ಆದರೆ ಬದಲಾಗುವ ರಾಜಕೀಯ, ಸಾಮಾಜಿಕ ವ್ಯವಸ್ಥೆಗಳು ಇತಿಹಾಸದ ಸತ್ಯ ಅಥವಾ ಅದರ ಅಭಿವ್ಯಕ್ತಿಗಳ ಬಗ್ಗೆ ಹೊಸ ಪ್ರಶ್ನೆಗಳನ್ನೆತ್ತುತ್ತವೆ. ಇದರಿಂದಾಗಿ ಇತಿಹಾಸದ ಪುನಾರಚನೆಯಾಗುತ್ತದೆ. ಇದು ನಿರಂತರವಾಗಿ ನಡೆಯುವ ಪ್ರಕ್ರಿಯೆ. ರಾಷ್ಟ್ರೀಯತೆಯ ಕುರಿತು ನಡೆಯುವ ಎಲ್ಲ ಚರ್ಚೆಗಳೂ ಈ ಅರ್ಥದಲ್ಲಿ ಮುಗಿಯದ ಎಂದು ಹೇಳಬಹುದಾಗಿದೆ.
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೨. ಭಾರತೀಯ ರಾಷ್ಟ್ರೀಯ ಕಾಂಗ್ರೆಸ್ ಸ್ಥಾಪನೆ ಮಿಥ್ಯ ಮತ್ತು ತಥ್ಯ: ಪರಾಮರ್ಶನ ಗ್ರಂಥಗಳು
೧. ಪಣಿಕ್ಕರ್ ಕೆ. ಎನ್., ೨೦೦೭. ಕಲೋನಿಯಲಿಸಂ, ಕಲ್ಚರ್ ಆಂಡ್‌ ರೆಸಿಸ್ಟೆನ್ಸ್, ನವದೆಹಲಿ: ಆಕ್ಸ್‌ಫರ್ಡ್‌ ಯೂನಿವರ್ಸಿಟಿ ಪ್ರೆಸ್‌.
೨. ಬಿಪಿನ್‌ ಚಂದ್ರ ಮತ್ತು ಇತರರು, ೧೯೮೮. ಇಂಡಿಯಾಸ್‌ ಸ್ಟ್ರಗಲ್‌ ಫಾರ್‌ ಇಂಡಿಪೆಂಡೆನ್ಸ್‌, ನವದೆಹಲಿ: ಪೆಂಗ್ವಿನ್‌ ಬುಕ್ಸ್‌.
೩. ಸುಮಿತ್‌ ಸರ್ಕಾರ್‌, ೧೯೮೩. ಮಾಡರ್ನ್‌ ಇಂಡಿಯಾ, ೧೮೮೫–೧೯೪೭, ಮದ್ರಾಸ್‌: ಮ್ಯಾಕ್‌ಮಿಲನ್‌. 
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೪. ಕಾಂಗ್ರೆಸ್, ಕೋಮು ರಾಜಕೀಯ ಮತ್ತು ಕ್ರಾಂತಿಕಾರಿಗಳು : ರಾಷ್ಟ್ರೀಯ ಹೋರಾಟದ ವಿವಿಧ ನೆಲೆಗಳು (೧೮೮೫-೧೯೧೭) (೧)
೧೮೮೫ರಲ್ಲಿ ಕಾಂಗ್ರೆಸ್‌ನ ಸ್ಥಾಪನೆಯಾದ ನಂತರ ಬ್ರಿಟಿಷರು ಒಂದಲ್ಲ ಒಂದು ರೀತಿಯಲ್ಲಿ ಕಾಂಗ್ರೆಸ್‌ನ ಮೇಲೆ ಹರಿಹಾಯಲಿಕ್ಕೆ ಆರಂಭಿಸಿದ್ದರು. ವೈಸರಾಯ್‌ ಆಗಿದ್ದ ಡಫರಿನ್ನನು, ಕಾಂಗ್ರೆಸ್‌ ಕೇವಲ ಟೀಕೆಗಳನ್ನು ಮಾತ್ರ ಮಾಡುತ್ತಿದೆ ಹಾಗೂ ಈಡೇರಿಸಲಿಕ್ಕಾಗದ ಬೇಡಿಕೆಗಳನ್ನು ಮುಂದಿಟ್ಟಿದೆ ಎಂದು ಹೇಳತೊಡಗಿದನು. ಈ ಹಿನ್ನೆಲೆಯಲ್ಲಿ ಡಫರಿನ್ನನು ರಾಜಕೀಯ ಅಂಶಗಳಿಗಿಂತ ಸಾಮಾಜಿಕ ಅಂಶಗಳಿಗೆ ಹೆಚ್ಚು ಮಹತ್ವ ಕೊಡಲು ಕಾಂಗ್ರೆಸ್ಸಿಗೆ ಕರೆ ನೀಡಿದನು. ಆದರೆ ಕಾಂಗ್ರೆಸ್ಸಿನವರು ಇವನ ಕರೆಯನ್ನು ತಿರಸ್ಕರಿಸಿದರು. ಪರಿಸ್ಥಿತಿ ಹೀಗಿದ್ದರೂ ಬ್ರಿಟಿಷ್ ‌ಸರಕಾರವು ಕಾಂಗ್ರೆಸ್ಸಿಗರ ಮೇಲೆ ಸಾರ್ವಜನಿಕವಾಗಿ ದಬ್ಬಾಳಿಕೆ ಮಾಡಲಿಲ್ಲ ಎಂದು ಇತಿಹಾಸಕಾರ ಬಿಪಿನ್‌ಚಂದ್ರ ಬರೆಯುತ್ತಾರೆ. ಏಕೆಂದರೆ ಕಾಂಗ್ರೆಸ್ಸಿನಲ್ಲಿರುವ ಕೆಲವು ಬೆರಳೆಣಿಕೆಯ ಬುದ್ದಿವಂತರು ರಾಷ್ಟ್ರೀಯ ಚಳವಳಿಗೆ ಸಂಬಂಧಿಸಿದ ಅಕಾಡೆಮಿಕ್‌ ಚರ್ಚೆಗಳಲ್ಲಿ ಮುಳುಗಿರುತ್ತಾರೆಂದು ಬ್ರಿಟಿಷ್ ಆಳರಸರು ನಂಬಿದ್ದರು. ಆದರೆ ಬ್ರಿಟಿಷರ ನಂಬಿಕೆ ಹುಸಿಯಾಯಿತು. ಕಾಂಗ್ರೆಸ್‌ ಕಾರ್ಯಕರ್ತರು ದೇಶಿ ಭಾಷೆಗಳಲ್ಲಿ ಪತ್ರಿಕೆಗಳನ್ನು ತಂದು, ಅದರ ಮೂಲಕ ರಾಜಕೀಯ ಸಮಸ್ಯೆಗಳನ್ನು ಚರ್ಚಿಸಲಿಕ್ಕೆ ಆರಂಭಿಸಿದರು. ಹಾಗೆಯೇ ಸಾವಿರಾರು ಕರಪತ್ರಗಳನ್ನು ಅವರು ಜನರಿಗೆ ಮುಟ್ಟಿಸುವ ಕೆಲಸವನ್ನೂ ಮಾಡಲಾರಂಭಿಸಿದರು. (ಡ್ರೈನ್‌) ಸೋರಿಕೆ ಸಿದ್ಧಾಂತವನ್ನು ಜನರಿಗೆ ಮನಮುಟ್ಟುವಂತೆ ಹೇಳಲು ಆರಂಭಿಸಿದ ಕಾಂಗ್ರೆಸ್ಸಿಗರನ್ನು ಬ್ರಿಟಿಷರು “ದೇಶದ್ರೋಹಿ”ಗಳೆಂದು ಕರೆದರು. ರಾಷ್ಟ್ರೀಯ ಚಳವಳಿಯಲ್ಲಿ ತಮ್ಮನ್ನು ತೊಡಗಿಸಿಕೊಂಡ ಕಾರ್ಯಕರ್ತರ ಮೇಲೆ ಬ್ರಿಟಿಷರು ಆಪಾದನೆಗಳನ್ನು ಮಾಡಲಾರಂಭಿಸಿದರು. ಅವರನ್ನು “ಅವಿಧೇಯ ಬಾಬುಗಳು” (ಬೆಂಗಾಲಿಗಳನ್ನು ಬಾಬು ಎಂದು ಕರೆಯುವುದು ರೂಢಿಯಾಗಿತ್ತು), “ದೇಶದ್ರೋಹಿ ಬ್ರಾಹ್ಮಣರು”, “ಹಿಂಸೆಯನ್ನು ಪ್ರಚೋದಿಸುವ ಖಳನಾಯಕರು”-ಎಂಬಿತ್ಯಾದಿ ಭಾಷೆಗಳಿಂದ ಬ್ರಿಟಿಷರು ಕಾಂಗ್ರೆಸ್ಸಿಗರನ್ನು ಜರೆದರು. ಕಾಂಗ್ರೆಸ್ಸನ್ನು “ದೇಶದ್ರೋಹಿಗಳನ್ನು ತಯಾರಿಸುವ ಕಾರ್ಖಾನೆ” ಎಂದು ಕರೆದ ಬ್ರಿಟಿಷರು “ವೃತ್ತಿಯಲ್ಲಿ ಅಸಮಾಧಾನಗೊಂಡ ಕೆಲವು ವಕೀಲರು ಹಾಗೂ ಬ್ರಿಟಿಷರ ಕಛೇರಿಯಲ್ಲಿ ಕೆಲಸ ಸಿಗದ ಕೆಲವು ನಿರುದ್ಯೋಗಿಗಳೇ ಕಾಂಗ್ರೆಸ್ಸಿಗರು” ಎಂದರು. ೧೮೮೭ರಲ್ಲಿ ಡಫರಿನ್ನನು ಸಾರ್ವಜನಿಕವಾಗಿ ಕಾಂಗ್ರೆಸ್ಸನ್ನು ಹೀಯಾಳಿಸುತ್ತಾ “ಕೇವಲ ಕೆಲವು ಬೆರಳೆಣಿಕೆಯ ಜನರನ್ನು ಮಾತ್ರ” ಕಾಗ್ರೆಸ್‌ ಪ್ರತಿನಿಧಿಸುತ್ತದೆ ಎಂದನು. ಕೆಲವು ಬ್ರಿಟಿಷರಂತೂ ಕಾಂಗ್ರೆಸ್ ರಷ್ಯಾದಿಂದ ಬಂಗಾರವನ್ನು ಪಡೆದಿದೆ ಎಂದು ಆಪಾದಿಸಿದ್ದನ್ನು ಬಿಪಿನ್‌ಚಂದ್ರ ದಾಖಲಿಸಿದ್ದಾರೆ.
ಕಾಂಗ್ರೆಸ್‌ ಪಕ್ಷವು ದಿನದಿಂದ ದಿನಕ್ಕೆ ಬಲಿಷ್ಠಗೊಳ್ಳುತ್ತಿರುವ ಸಂದರ್ಭದಲ್ಲಿ ಬ್ರಿಟಿಷರು ತಮ್ಮ “ಒಡೆದು ಆಳುವ ನೀತಿ” ಯನ್ನು ಅನುಷ್ಠಾನಕ್ಕೆ ತಂದರು. ಬ್ರಿಟಿಷ್ ‌ಸಾಮ್ರಾಜ್ಯದ ಬುನಾದಿಯೇ ಅಲ್ಲಾಡುತ್ತಿರುವುದನ್ನು ಗಮನಿಸಿದ ಬ್ರಿಟಿಷ್ ‌ಆಳರಸರು ಸೈಯ್ಯದ್‌ ಅಹಮದ್‌ಖಾನ್, ರಾಜಾಶಿವಪ್ರಸಾದ್‌ ಮುಂತಾದ ಬ್ರಿಟಿಷ್ ‌ಪರ ವ್ಯಕ್ತಿಗಳ ಮೂಲಕ ಕಾಂಗ್ರೆಸ್‌ನ ವಿರುದ್ಧ ಪ್ರತಿ ಚಳವಳಿ ಹೂಡಲು ಸಫಲರಾದರು. ಹಿಂದೂ ಮತ್ತು ಮುಸ್ಲಿಮರ ಮಧ್ಯೆ ಕೂಡ ಇವರು ಒಡಕನ್ನು ತಂದರು. ೧೮೫೭ರ ಘಟನೆಯ ನಂತರ ಮುಸ್ಲಿಮರ ಉನ್ನತ ವರ್ಗಗಳ ಜನರನ್ನು ಸದೆಬಡಿದು ಹಿಂದೂಗಳ ಮಧ್ಯಮ-ಉನ್ನತ ವರ್ಗಗಳ ಜನರಿಗೆ ಅನೇಕ ಸವಲತ್ತುಗಳನ್ನು ನೀಡಿದರು. ೧೮೭೦ರ ನಂತರ ಮಧ್ಯಮವರ್ಗದ ಮುಸ್ಲಿಮರನ್ನು ರಾಷ್ಟ್ರೀಯ ಚಳವಳಿಯ ವಿರುದ್ಧ ಬ್ರಿಟಿಷರು ಎತ್ತಿಕಟ್ಟಿದರು. ಹಿಂದಿ ಮತ್ತು ಉರ್ದು ಭಾಷೆಗಳಿಗೆ ಸಂಬಂಧಿಸಿದ ವಿವಾದಗಳಿಂದ ಹಿಂದೂ ಮತ್ತು ಮುಸ್ಲಿಮರ ನಡುವೆ ಭೇದ ಹುಟ್ಟಿಸಲು ಕಾರಣರಾದರು. ಸಾಂಪ್ರದಾಯಿಕ ಹಿಂದೂಗಳಿಂದ ಆರಂಭವಾದ ಗೋಸಂರಕ್ಷಣಾ ಚಳವಳಿಯನ್ನೂ ಬ್ರಿಟಿಷರು ದುರುಪಯೋಗಪಡಿಸಿಕೊಂಡರು. ಹಿಂದು ಮುಸ್ಲಿಮರ ನಡುವೆ ಬೇಧ ತರಲು ಮಾತ್ರ ಈ ರೀತಿಯ “ಒಡೆದು ಆಳುವ ನೀತಿ” ಮಿತಿಗೊಳ್ಳಲಿಲ್ಲ. ಬದಲಿಗೆ ಸಾಂಪ್ರದಾಯಿಕ ಊಳಿಗಮಾನ್ಯ ವರ್ಗ ಹಾಗೂ ಪ್ರವರ್ಧಮಾನಕ್ಕೆ ಬರುತ್ತಿದ್ದ ಆಧುನಿಕ ಬುದ್ಧಿಜೀವಿಗಳ ನಡುವೆ, ಪ್ರಾಂತ್ಯ-ಪ್ರಾಂತ್ಯಗಳ ನಡುವೆ, ಜಾತಿ-ಜಾತಿಗಳ ನಡುವೆ, ಗುಂಪು-ಗುಂಪುಗಳ ನಡುವೆ “ಒಡೆದು ಆಳುವ ನೀತಿಯನ್ನು” ಪ್ರಯೋಗಿಸಲಾಯಿತು.
ಕಾಂಗ್ರೆಸ್‌ ಮಂದಗಾಮಿಗಳು
ಕಾಂಗ್ರೆಸ್‌ ಹುಟ್ಟಿದ ನಂತರದ ಮೊದಲ ಇಪ್ಪತ್ತು ವರ್ಷಗಳನ್ನು ಸಾಂಪ್ರದಾಯಿಕವಾಗಿ “ಮಂದಗಾಮಿ ಯುಗ” ಎಂದು ಕರೆಯುವುದು ರೂಢಿಯಲ್ಲಿದೆ. ಪ್ರತಿವರ್ಷ ಕಾಂಗ್ರೆಸ್‌ನ ಮಹಾಧಿವೇಶನ ಮುರು ದಿನಗಳ ಕಾಲ ಭಾರತದ ವಿವಿಧ ಪ್ರದೇಶಗಳಲ್ಲಿ ನಡೆಯುತ್ತಿದ್ದವು. ಅಧ್ಯಕ್ಷೀಯ ಭಾಷಣವನ್ನೊಳಗೊಂಡಂತೆ ಅನೇಕ ಭಾಷಣಗಳು ಹೆಚ್ಚು ಕಡಿಮೆ ಇಂಗ್ಲಿಷ್‌ನಲ್ಲೇ ಇರುತ್ತಿದ್ದವು. ಇಂಗ್ಲಿಷ್‌ ಭಾಷೆ ಕಲಿತವರೇ ಆ ಕಾಲದಲ್ಲಿ ಕಾಂಗ್ರೆಸ್ಸಿನಲ್ಲಿದ್ದರು. ಗೋಖಲೆಯವರ ಪ್ರಕಾರ ‘ವಿದ್ಯಾವಂತರು ಸಹಜವಾಗಿಯೇ ಜನರ ನಾಯಕರಾಗಿರುತ್ತಾರೆ.’ ಸ್ಥಳೀಯ ಸಂಸ್ಥೆಗಳಿಗೆ ಹೆಚ್ಚೆಚ್ಚು ಅಧಿಕಾರ ಬೇಕು. ಆ ಸಂಸ್ಥೆಗಳಿಗೆ ಚುನಾಯಿತ ಪ್ರತಿನಿಧಿಗಳಿರಬೇಕು, ಹಾಗೆಯೇ ವಿಶ್ವವಿದ್ಯಾಲಯ, ಚೇಂಬರ್‌ ಆಫ್ ಕಾಮರ್ಸ್‌ಗಳಲ್ಲಿ ಚುನಾಯಿತ ಪ್ರತಿನಿಧಿಗಳಿರಬೇಕು ಎನ್ನುವ ರೀತಿಯ ಬೇಡಿಕೆಗಳನ್ನು ೧೯೦೫ರವರೆಗೆ ಕಾಂಗ್ರೆಸ್‌ ಮಾಡುತ್ತಿತ್ತು. ೧೯೦೫ರಲ್ಲಿ ಸ್ವ-ಸರಕಾರ ಅಥವಾ ಪ್ರಜಾಪ್ರಭುತ್ವದ ಬೇಡಿಕೆಯನ್ನು ಕಾಂಗ್ರೆಸ್‌ ಸರಕಾರದ ಮುಂದಿರಿಸಿತು. ‘ಸ್ವ-ಸರಕಾರ ಅಥವಾ ಸ್ವಾತಂತ್ರ್ಯವು ಯಾವ ರೀತಿಯಲ್ಲಿ ಯುನೈಟೆಡ್‌ ಕಿಂಗ್‌ಡಂ ಅಥವಾ ಅದರ ವಸಾಹತುಗಳಲ್ಲಿದೆಯೋ ಅದೇ ರೀತಿ’ ಸ್ವರಾಜ್ಯವನ್ನು ಭಾರತವೂ ನಿರೀಕ್ಷಿಸುತ್ತದೆ ಎಂದು ೧೯೦೬ರಲ್ಲಿ ದಾದಾಭಾಯಿ ನವರೋಜಿಯವರು ಉಲ್ಲೇಖಿಸಿರುವುದು ಗಮನಾರ್ಹ.
ಇಂಗ್ಲೆಂಡಿನಲ್ಲಿ ಆ ಕಾಲದಲ್ಲಿ ಐ.ಸಿ.ಎಸ್‌. ಪರೀಕ್ಷೆಗಳು ನಡೆಯುತ್ತಿದ್ದರಿಂದ ಭಾರತೀಯ ಅನೇಕರಿಗೆ ಅಲ್ಲಿಗೆ ಹೋಗಲಿಕ್ಕಾಗುತ್ತಿರಲಿಲ್ಲ. ಆದ ಕಾರಣ ಐ.ಸಿ.ಎಸ್‌. ಪರೀಕ್ಷೆಗಳು ಭಾರತದಲ್ಲೂ ಆಗಬೇಕೆಂದು ಈ ಮಂದಗಾಮಿ ರಾಜಕಾರಣಿಗಳು ಬೇಡಿಕೆ ಮುಂದಿಟ್ಟರು. ಅಧಿಕಾರಶಾಹಿಯನ್ನು ಭಾರತೀಕರಣ ಮಾಡಬೇಕೆಂದ ಕಾಂಗ್ರೆಸ್‌ ಆ ಮೂಲಕ ‘ಜನಾಂಗೀಯವಾದ’ದ ವಿರುದ್ಧ ಚಟುವಟಿಕೆಗಳನ್ನು ಆರಂಭಿಸಿತು. ಆಡಳಿತಾಂಗದಿಂದ ನ್ಯಾಯಾಂಗವನ್ನು ಪ್ರತ್ಯೇಕಿಸಬೇಕು, ಶಸ್ತ್ರಾಸ್ತ್ರ ಕಾಯ್ದೆಗೆ ತಿದ್ದುಪಡಿ, ಭಾರತೀಯರಿಗೆ ಉನ್ನತ ಸೈನ್ಯಾಧಿಕಾರಿಗಳ ಹುದ್ದೆಯಲ್ಲಿ ನೇಮಕಾತಿ, ಸ್ವಯಂ ಸೇವಕದಳಕ್ಕೆ ಭಾರತೀಯರ ಸಂಖ್ಯೆಯನ್ನು ಹೆಚ್ಚು ಮಾಡಲೂ ಕಾಂಗ್ರೆಸ್‌ ಒತ್ತಾಯಿಸಿತು. ಭಾರತದ ಸಂಪತ್ತು ಯಾವ್ಯಾವ ರೀತಿಯಲ್ಲಿ ಸೋರಿ ಹೋಗುತ್ತದೆ ಎನ್ನುವುದನ್ನು ಕೂಲಂಕಷವಾಗಿ, ಅಂಕಿ-ಅಂಶಗಳ ಮೂಲಕ ಹೇಳುವೆ. “ಡ್ರೈನ್‌ಥಿಯರಿ” (ಸಂಪತ್ತಿನ ಸೋರುವಿಕೆ ಸಿದ್ಧಾಂತ)ವನ್ನು ಖ್ಯಾತಿಗೊಳಿಸಿ ಬ್ರಿಟಿಷರು ಆತ್ಮಾವಲೋಕನ ಮಾಡುವಂಥ ವಾತಾವರಣವನ್ನು ಸೃಷ್ಟಿಸಿದರು. ಹೆಚ್ಚುತ್ತಿದ್ದ ಮಿಲಿಟರಿ ವೆಚ್ಚವನ್ನು ಕಡಿಮೆ ಮಾಡಲು, ಭಾರತೀಯ ಉದ್ದಿಮೆಗಳನ್ನು ಅಭಿವೃದ್ಧಿಪಡಿಸಲು, ತಾಂತ್ರಿಕ ಶಿಕ್ಷಣವನ್ನು ಕೊಡಲು, ಬಡತನ ಮತ್ತು ಬರಗಳ ಆ ಬಗ್ಗೆ ಅಧ್ಯಯನ ಮಾಡಲು ಕಾಂಗ್ರೆಸ್‌ ಬ್ರಿಟಿಷ್ ‌ಸರಕಾರವನ್ನು ತನ್ನ ನಿರ್ಣಯಗಳ ಮೂಲಕ ಒತ್ತಾಯಿಸಿತು. ವಿದೇಶಗಳಲ್ಲಿ ನರಳುತ್ತಿದ್ದ ಭಾರತೀಯ ಕೂಲಿಗಳ ಬಗ್ಗೆ, ಉಪ್ಪಿನ ಮೇಲಿನ ಕರದ ವಿರುದ್ಧ ಹಾಗೂ ಅರಣ್ಯ ಆಡಳಿತದಿಂದ ಕಿರುಕುಳಕ್ಕೊಳಗಾದ ರೈತರ ಪರವಾದ ನಿಲುವುಗಳನ್ನು ಬ್ರಿಟಿಷರಿಗೆ ಕಾಂಗ್ರೆಸ್‌ ಮನದಟ್ಟು ಮಾಡಲು ಪ್ರಯತ್ನಿಸಿತು.
ಮಂದಗಾಮಿ ರಾಜಕಾರಣದ ಮೇಲಿರುವ ಟೀಕೆಗಳೂ ಗಮನಾರ್ಹವಾದದ್ದೇ. ಮಂದಗಾಮಿಗಳು ಎಂದೂ ಬ್ರಿಟಿಷ್ ‌ಸರಕಾರದ ಕಾರ್ಯವೈಖರಿಗಳ ಬಗ್ಗೆ, ಕೆಲಸ ಮಾಡುವ ವಿಧಗಳ ಬಗ್ಗೆ ಟೀಕೆ ಮಾಡಲಿಲ್ಲ ಎಂದು ಕಾಂಗ್ರೆಸ್‌ ನೊಳಗೆ ಇದ್ದ ಅದರ ವಿರುದ್ಧ ಬಣವಾದ “ತೀವ್ರವಾದಿಗಳ” (ಎಕ್ಸ್‌ಟ್ರಿಮಿಸ್ಟ್ಸ್‌) ಟೀಕೆಯಾಗಿತ್ತು. ದಾದಾಭಾಯಿ ನವರೋಜಿ ಅವರ ಶಬ್ದದಲ್ಲೇ ಹೇಳಬೇಕಾದರೆ ಇದು “ಅನ್‌ ಬ್ರಿಟಿಷ್ ‌ರೂಲ್‌” ಆಗಿತ್ತು. ಅಂದರೆ, ಬ್ರಿಟಿಷ್ ‌ಆಡಳಿತ ಎಂದರೆ ಆದರ್ಶವಾದುದು. ಆದರೆ ಭಾರತದಲ್ಲಿ ಬ್ರಿಟಿಷರು ಆಳುತ್ತಿದ್ದರೂ ಅದು ‘ಅನ್‌ಬ್ರಿಟಿಷ್ ‌’ ಆಗಿತ್ತು ಎನ್ನುವುದೇ ಆಗಿದೆ. ಆದ್ದರಿಂದ ತೀವ್ರಗಾಮಿ ಕಾಂಗ್ರೆಸ್ಸಿಗರು ಇವರನ್ನು “ಬೇಡುವ” ರಾಜಕಾರಣ (ಪಾಲಿಟಿಕ್ಸ್‌ಆಫ್‌ಮೆಂಡಿಕೆನ್ಸ್‌) ಮಾಡುವವರು ಎಂದದ್ದನ್ನು ಗಮನಿಸಬೇಕು. ರಾಷ್ಟ್ರೀಯ ಹೋರಾಟ ಎನ್ನುವುದು ಈ ಮಂದಗಾಮಿಗಳಿಗೆ “ಪಾರ್ಟ್ ಟೈಂ’’ ಕೆಲಸವಾಗಿತ್ತು; ವರ್ಷದಲ್ಲಿ ಮುರು ದಿನಗಳ “ತಮಾಶೆ” ಮಾಡುವುದಕ್ಕೇ ಮೀಸಲಾಗಿತ್ತು ಹಾಗೂ ಕಾಂಗ್ರೆಸ್‌ ಕೆಲವೇ ಕೆಲವು ಆಸಕ್ತರಲ್ಲಿ ಕೇಂದ್ರೀಕೃತವಾಗಿತ್ತು ಎಂದು ತೀವ್ರಗಾಮಿಗಳು ಟೀಕೆ ಮಾಡಿರುವುದು ತಿಳಿದುಬರುತ್ತದೆ. ಮಂದಗಾಮಿಗಳಲ್ಲಿ ಹೆಚ್ಚಿನವರು ಇಂಗ್ಲಿಷ್‌ ವಿದ್ಯಾಭ್ಯಾಸ ಪಡೆದವರು ಮಾತ್ರವಲ್ಲದೆ ವೈಯಕ್ತಿಕ ಜೀವನದಲ್ಲಿ ಇಂಗ್ಲಿಷ್‌ ಐಷಾರಾಮಗಳನ್ನು ಮೈಗೂಡಿಸಿಕೊಂಡವರಾಗಿದ್ದರು. “ಫಿರೋಜ್ ಮೆಹ್ತಾ ತನ್ನ ಪ್ರತ್ಯೇಕ ರೈಲು ಬೋಗಿಯಲ್ಲಿ ಪ್ರಯಾನಿಸುತ್ತಿದ್ದರು. ೧೮೮೬ರಲ್ಲಿ ರಾನಡೆಯವರು ಶಿಮ್ಲಾಗೆ ಭೇಟಿ ನೀಡಿದಾಗ ಅವರೊಂದಿಗೆ ೨೫ ಜನ ಸೇವಕರಿದ್ದರು” ಎಂದು ಚರಿತ್ರೆಕಾರ ಸುಮಿತ್‌ಸರ್ಕಾರ್‌ ಬರೆಯುತ್ತಾರೆ. ಸಹಜವಾಗಿಯೇ ಕೆಳಸ್ತರದಲ್ಲಿದ್ದ ಭಾರತೀಯರಿಗೆ ಮಂದಗಾಮಿ ರಾಜಕಾರಣಿಗಳು ಅಪಥ್ಯವಾಗಿದ್ದರು. ಮುಂಬೈಯ ಕೆಲವು ಉದ್ದಿಮೆದಾರರು, ಅಲಹಾಬಾದಿನ ಟೆಂಡನ್‌ಥರದ ವಾಣಿಜ್ಯೋದ್ಯಮಿಗಳು, ಭೂಮಾಲೀಕರು, ಭೂಹಿಡುವಳಿದಾರರು, ವಕೀಲರು ಮುಂತಾದವರ ಸಾರ್ವಭೌಮತ್ವವು ಕಾಂಗ್ರೆಸ್‌ನಲ್ಲಿ ಮಂದಗಾಮಿ ರಾಜಕಾರಣ ರೂಪದಲ್ಲಿದ್ದವು. ಇವರು ಎಂದಿಗೂ ಕ್ರಾಂತಿಕಾರಕ ಸುಧಾರಣೆಗಳನ್ನಾಗಲಿ ಅಥವಾ ಜನಪರವಾದ ಹೋರಾಟಗಳನ್ನಾಗಲಿ ಬೆಂಬಲಿಸದಿರುವುದನ್ನು ನೋಡಬಹುದು. ಅಪ್ರತಿಮ ಸೈನ್ಯ ಶಕ್ತಿ ಪಡೆದಿರುವ ಸಾಮ್ರಾಜ್ಯಶಾಹಿ ಸರಕಾರದ ವಿರುದ್ಧ ಧ್ವನಿ ಎತ್ತುವ ಅಥವಾ ಕ್ರಾಂತಿಕಾರಕವಾಗಿ ಜನರನ್ನು ಸಂಘಟಿಸುವಷ್ಟು ಶಕ್ತಿಯನ್ನು ಆರಂಭದಲ್ಲಿ ಕಾಂಗ್ರೆಸ್‌ ಹೊಂದಿರಲಿಲ್ಲ. ಆದ ಕಾರಣ ಶಾಂತಿಯಿಂದ ಹಾಗೂ ಸೌಹಾರ್ದತೆಯಿಂದ ಆರಂಭದ ಕಾಂಗ್ರೆಸ್ಸಿಗರು ಅರ್ಥಾತ್‌ ಮಂದಗಾಮಿ ರಾಜಕಾರಣಿಗಳು ಚಟುವಟಿಕೆ ಮಾಡುತ್ತಿದ್ದದ್ದು ಸಹಜವಾಗಿದೆ ಎಂದು ಇತಿಹಾಸಕಾರ ಬಿ. ಆರ್‌. ನಂದಾ ಅವರು ಹೇಳಿರುವುದು ಈ ಸಂದರ್ಭದಲ್ಲಿ ಪ್ರಸ್ತುತವಾಗಿದೆ.
ಕಾಂಗ್ರೆಸ್‌ ತೀವ್ರವಾದಿಗಳು
ಕಾಂಗ್ರೆಸ್‌ ಮಂದಗಾಮಿ ರಾಜಕಾರಣವನ್ನು ತೀವ್ರವಾಗಿ ಟೀಕೆ ಮಾಡುತ್ತಾ ತೀವ್ರವಾದಿ ನಿಲುಗಳನ್ನು ತಮ್ಮ ತಾತ್ವಿಕ ನೆಲೆಯನ್ನಾಗಿ ಮಾಡಿಕೊಂಡ ಕಾಂಗ್ರೆಸ್‌ನ ಇನ್ನೊಂದು ಬಣವನ್ನು ಕಾಂಗ್ರೆಸ್‌ನ ತೀವ್ರವಾದಿಗಳೆಂದು ಗುರುತಿಸಲಾಗುತ್ತದೆ. “ವಂದೇ ಮಾತರಂ” ರಚಿಸಿದ ಬಂಕಿಮಚಂದ್ರ ಚಟರ್ಜಿ. ರಾಜನಾರಾಯಣ ಬೋಸ್ ಅವರು ಬಂಗಾಳದಲ್ಲಿಯೂ, ವಿಷ್ಣುಶಾಸ್ತ್ರಿ ಚಿಂಪ್ಲುಂಕರ್ ಅವರು ಮಹಾರಾಷ್ಟ್ರದಲ್ಲಿ ಈ ಬಗೆಯ ರಾಜಕಾರಣಕ್ಕೆ ಅಡಿಪಾಯ ಹಾಕಿದರು. ಬಲಿಷ್ಠ ಭಾರತದ ನಿರ್ಮಾಣಕ್ಕೆ ಕರೆ ನೀಡಿದ ಸ್ವಾಮಿ ವಿವೇಕಾನಂದರ ಆದರ್ಶಗಳು ದೈತ್ಯ ಚೀನಾವನ್ನ ಸೋಲಿಸಿದ ಜಪಾನಿನ ಪರಾಕ್ರಮದ ಮಾದರಿಗಳು ಒಂದು ಬಗೆಯ ಕ್ರಾಂತಿಕಾರಕ ಚಿಂತನೆಗಳನ್ನು ಹುಟ್ಟುಹಾಕಲು ತೀವ್ರವಾದಿಗಳಿಗೆ ಸಾಧ್ಯವಾಯಿತು. ಮಂದಗಾಮಿಗಳ ರೀತಿ ಇವರು ಇಂಗ್ಲಿಷ್ ವ್ಯಾಮೋಹಿಗಳಲ್ಲ. ಭಾರತೀಯ ಭಾಷೆಗಳಲ್ಲಿ ಸಾಮಾನ್ಯರೊಂದಿಗೆ ಮಾತನಾಡಿದರು. ಭಾರತೀಯ ಭಾಷೆಗಳಲ್ಲಿ ಪತ್ರಿಕೆಗಳನ್ನು ಮಾಡಿ ಜನಸಾಮಾನ್ಯರನ್ನು ಸಂಘಟಿಸುವ ಪ್ರಯತ್ನವನ್ನು ಇವರು ಮಾಡಿದರು. ೧೮೮೫ರಲ್ಲಿ ೨೯೯,೦೦೦ದಷ್ಟಿದ್ದ ಸ್ಥಳೀಯ ಭಾಷಿಕ ಪತ್ರಿಕೆಗಳ ಸಂಖ್ಯೆ ೧೯೦೫ರ ವೇಳೆಗೆ ೮೧೭,೦೦೦ಕ್ಕೆ ಏರಿರುವುದನ್ನು ನಾವು ಗಮನಿಸಬಹುದು. ಕಲ್ಕತ್ತಾದ ಬಂಗಾಬಾಸಿ, ಪೂನಾದ ಕೇಸರಿ ಮತ್ತು ಕಾಲ್ ಎನ್ನುವ ಭಾರತೀಯ ಪತ್ರಿಕೆಗಳನ್ನು ಈ ಸಂದರ್ಭದಲ್ಲಿ ಉದಾಹರಣೆಯನ್ನಾಗಿ ಕೊಡಬಹುದು. ಅರ್ಜಿಗಳನ್ನು ಗುಜರಾಯಿಸಿಕೊಂಡು ಬ್ರಿಟಿಷರ ಕೃಪಾಕಟಾಕ್ಷಕ್ಕೆ ಎದರು ನೋಡುವ ಮಂದಗಾಮಿಗಳು“ಬೇಡುವ ರಾಜಕೀಯ”ವನ್ನು ಕಟುವಾಗಿ ಆಕ್ರಮಣ ಮಾಡಿದ ತೀವ್ರವಾದಿ ಕಾಂಗ್ರೆಸ್ಸಿಗರು ಸ್ವಂತ ಶಕ್ತಿಯ ಮೇಲೆ ನಿಲ್ಲುವ ಕಾರ್ಯ ಕ್ರಮಗಳನ್ನು ಹಾಕಿಕೊಂಡರು. ರಚನಾತ್ಮಕ ಕಾರ್ಯಕ್ರಮಗಳು,ಸ್ವದೇಶಿ ಉದ್ದಿಮೆಗಳನ್ನು ಆರಂಭಿಸುವ ಕಾರ್ಯಕ್ರಮಗಳು ಖ್ಯಾತವಾಗ ತೊಡಗಿದವು. ದೇಸಿ ಭಾಷೆಗಳನ್ನು ಉಪಯೋಗಿಸುವುದು, ಪ್ರಸಿದ್ಧವಾದ ಸಾಂಪ್ರದಾಯಿಕ ಆಚರಣೆಗಳನ್ನು ಆಚರಿಸುವುದು, ಮೇಳ ಅಥವಾ ಜಾತ್ರೆಗಳನ್ನು ಸಂಘಟಿಸುವುದು ತೀವ್ರಗಾಮಿ ರಾಜಕಾರಣದ ಭಾಗವಾಗಿತ್ತು. ಆ ಕಾಲದಲ್ಲಿ ಹಿಂದೂ ಪುನರುತ್ಥಾನವಾದ ಸ್ಥಾನ ಪಡೆದುಕೊಂಡದ್ದು ಈ ಹಿನ್ನಲೆಯಲ್ಲಿಯೇ.
೧೮೯೩-೯೪ರಲ್ಲಿ “ನ್ಯೂ ಲ್ಯಾಂಪ್ ಫಾರ್ ಓಲ್ಡ್” ಎನ್ನುವ ಪುಸ್ತಕದಲ್ಲಿ ಅರವಿಂದ ಘೋಷ್ರವರು ಇಂಗ್ಲಿಷ್ ಮಾದರಿಯ ಸಂವಿದಾನದ ಮಾರ್ಗಗಳ ಬಗ್ಗೆ ಅಪಾರವಾದ ಗೌರವವಿಟ್ಟು ಮಂದಗಾಮಿಗಳ ಕಾರ್ಯವೈಖರಿಯನ್ನು ಟೀಕಿಸುತ್ತಾ, ಫ್ರೆಂಚ್ ಮಾದರಿಯ “ಭಯಾನಕವಾದ ”ಗಣರಾಜ್ಯ ವ್ಯವಸ್ಥೆಯೇ ಮೇಲು ಎನ್ನುವರು. ಅನೇಕ ರಹಸ್ಯ ಸಂಘಗಳನ್ನು ಈ ಕಾರಣಕ್ಕಾಗಿಯೇ ತೀವ್ರಗಾಮಿಗಳು ಹುಟ್ಟು ಹಾಕಿದರು
ಬಂಗಾಳದಲ್ಲಿ ೧೮೯೭ ರ ಕಾಂಗ್ರೆಸ್ ಮಹಾಧಿವೇಶನದಲ್ಲಿ ಪಾಲ್ಗೊಂಡಿದ್ದ ಅಶ್ವಿನಿಕುಮಾರ್ ದತ್ತಾ ಮಹಾಧಿವೇಶನವನ್ನು “ಮೂರು ದಿನಗಳ ತಮಾಶೆ”ಎಂದು ಲೇವಡಿ ಮಾಡಿದರು. ಇವರು ೧೯೦೫ರಲ್ಲಿ ನಡೆದ ಸ್ವದೇಶಿ ಚಳವಳಿಯಲ್ಲಿ ಜನಸಾಮಾನ್ಯರೂ ಭಾಗವಹಿಸುವಂತೆ ಮಾಡಲು ಕಾರಣಕರ್ತರಾಗಿದ್ದರು. ೧೯೦೫ರ ವೇಳೆಯಲ್ಲಿ ರವೀಂದ್ರನಾಥ ಠಾಗೋರ್ ಅವರು ಕೂಡ ತೀವ್ರವಾದಿ ಚಳವಳಿಯ ಮುಖಂಡತ್ವವನ್ನು ವಹಿಸಿದರು. ಯೂರೋಪಿನ ಕ್ರಾಂತಿಕಾರಕ ಸಂಘಟನೆಗಳಿಂದ ಅದರಲ್ಲೂ ಐರಿಷ್ ಹೋರಾಟದಿಂದ ಪ್ರಭಾವಗೊಂಡಿದ್ದ ಸ್ವಾಮಿ ವಿವೇಕಾನಂದರ ಶಿಷ್ಯೆ ನಿವೇದಿತಾ (ಮಾರ್ಗರೆಟ್ ನೊಬೆಲ್) ಕೂಡ ಕಾಂಗ್ರೆಸ್ಸಿನ ತೀವ್ರಗಾಮಿ ವಿಚಾರಗಲಿಗೆ ಹೊಸ ರೂಪರೇಷ ನೀಡಿದರು ಈ ಹಿನ್ನೆಲೆಯಲ್ಲೇ ೧೮೯೩ರಲ್ಲಿ ಪ್ರಫುಲ್ಲ ಚಂದ್ರರಾಯ್ ಅವರು “ಬೆಂಗಾಲ್ ಕೆಮಿಕಲ್ಸ್” ಸತೀಶ್ ಮುಖರ್ಜಿಯವರು “ಡಾನ್ ಸೊಸೈಟಿ”ಯನ್ನು, ರವೀಂದ್ರನಾಥ ಠಾಗೋರ್ ಅವರು “ಶಾಂತಿನಿಕೇತನ”ವನ್ನು ಆರಂಭಿಸಿದರು.
ಪಂಜಾಬ್ ನ್ಯಾಶನಲ್ ಬ್ಯಾಂಕನ್ನು ಸ್ಥಾಪಿಸಿದ ಹರಿಕಿಷನ್ಲಾಲ್ ಮತ್ತು ಆರ್ಯ ಸಮಾಜಿಗಳು ೧೯೮೦ರ ಲಜಪತ್ ರಾಯ್ ಅವರು ೧೯೦೧ರಲ್ಲಿ ಪ್ರಕಟವಾದ ಕಾಯಸ್ಥ ಸಮಾಚಾರದಲ್ಲಿ ಮೂರು ದಿನಗಳ ಕಾಂಗ್ರೆಸ್ ಜಾತ್ರೆಗೆ ಶ್ರಮ ವ್ಯಯಿಸುವ ಬದಲು ತಾಂತ್ರಿಕ ಶಿಕ್ಷಣ ಹಾಗೂ ಸ್ವಾವಲಂಬಿ ಉದ್ದಿಮೆಗಳನ್ನು ತಯಾರು ಮಾಡುವಂತೆ ಜನರನ್ನು ಪ್ರೇರೇಪಿಸಬೇಕು ಎಂದು ಬರೆದಿರುವರು. ಕಾಂಗ್ರೆಸ್ ಸಾರ್ವಜನಿಕವಾಗಿ ಹಾಗೂ ಧೈರ್ಯವಾಗಿ ಕೇವಲ ಹಿಂದುಗಳನ್ನು ಮಾತ್ರ ಅವಲಂಬಿಸಬೇಕು ಎಂದು ಲಜಪತರಾಯ್ ಕರೆ ಕೊಟ್ಟರು. ತೀವ್ರಗಾಮಿ ವಿಚಾರಧಾರೆಯ ಕೆಲವು ಮಿತಿಗಳಲ್ಲಿ ಇದು ಒಂದು ಸುಮಿತ್ ಸರ್ಕಾರ್ ಬರೆಯುತ್ತಾರೆ. ತೀವ್ರಗಾಮಿ ರಾಜಕಾರಣದ ಮುಂಚೂಣಿಯಲ್ಲಿದ್ದವರು ಬಾಲಗಂಗಾಧರ ತಿಲಕ್ ಅವರು ಜನಸಾಮಾನ್ಯರನ್ನು ರಾಜ್ಯರಾಜಕಾರಣದಲ್ಲಿ ತೊಡಗಿಸುವಲ್ಲಿ ಧಾರ್ಮಿಕ ಆಚರಣೆಗಳು ಉಪಯೋಗವಾಗುತ್ತವೆ ಎಂಬುದನ್ನು ಲೋಕಮಾನ್ಯ ತಿಲಕರು ತೋರಿಸಿಕೊಟ್ಟರು. ೧೮೯೪ರ ನಂತರ ಅವರು ಖ್ಯಾತಿಗೊಳಿಸಿದ ‘‘ಗಣೇಶ ಹಬ್ಬ” ಹಾಗೂ ೧೮೯೬ರ ನಂತರ ಖ್ಯಾತಿಗೊಳಿಸಿದ “ಶಿವಾಜಿ ಉತ್ಸವ”ಗಳು ಇದಕ್ಕೆ ಮುಖ್ಯ ಉದಾಹರಣೆಯಾಗಿದೆ ೧೮೯೬-೯೭ರಲ್ಲಿ ಕಂದಾಯಗಲನ್ನು ಬಹಿಷ್ಕರಿಸುವುದರ ಮೂಲಕ ಅವರು ಬ್ರಿಟಿಷರಿಗೆ ನೇರ ನೇರ ಸವಾಲನ್ನು ಒಡ್ಡಿದರು. ವಿದೇಶಿ ಉತ್ಪಾದನೆಗಳನ್ನು ಬಹಿಷ್ಕರಿಸಲು ತಿಲಕರು ಕರೆ ನೀಡುತ್ತಾ ಅದರ ಬದಲಿಗೆ ಸ್ವದೇಶಿ ವಸ್ತುಗಲನ್ನು ಕೊಂಡುಕೊಳ್ಳಲು ಜನರಿಗೆ ಕರೆ ನೀಡಿದರು. ಸರಕಾರದ ವಿರುದ್ಧ ದ್ವೇಷ ಹಾಗೂ ಅಸಮಾಧಾನಗಳು ಉದ್ಭವವಾಗಲು ಕಾರಣಕರ್ತರೆಂದು ಬ್ರಿಟಿಷರು ತಿಲಕರನ್ನು ೧೮೯೭ರಲ್ಲಿ ಬಂಧಿಸಿದರು. ಕ್ಷಮೆ ಕೇಳಲು ನಿರಾಕರಿಸಿದ ಹಿನ್ನೆಲೆಯಲ್ಲಿ ಅವರಿಗೆ ೧೮ ತಿಂಗಳ ಕಠಿಣ ಸಜೆಯನ್ನು ಬ್ರಿಟಿಷರ ವಿಧಿಸಿದರು. ಈ ಕಾರಣದಿಂದ ಅವರು ನವರಾಷ್ಟ್ರೀಯತೆಯ ಜೀವಂತ ಪ್ರತೀಕವಾದರು.
ಲಾರ್ಡ್ ಕರ್ಜನ್ ಮತ್ತು ಬಂಗಾಳದ ವಿಭಜನೆ
ಆಡಳಿತಾತ್ಮಕ ಸುಧಾರಣೆಗಳು
ಲಾರ್ಡ್‌ಕರ್ಜನ್ ಅಧಿಕಾರ ವಹಿಸಿಕೊ೦ಡ ಮೇಲೆ ತನ್ನ ಆಡಳಿತಾತ್ಮಕ ಸುಧಾರಣೆಗಳಿಂದಾಗಿ ಬಹಳಷ್ಟು ಪ್ರಶಂಸೆಗೊಳಗಾದ. ಬಂಗಾಳದ ವಿಭಜನೆಗೆ ಸಂಬಂದಿಸಿದ ಆತನ ನಿಲುವು ಮಾತ್ರ ತೀವ್ರವಾದ ರೀತಿಯಲ್ಲಿ ರಾಷ್ಟ್ರೀಯವಾದಿಗಳಿಂದ ಅದರಲ್ಲೂ ಕಾಂಗ್ರೆಸ್ ಕಾರ್ಯಕರ್ತರಿಂದ ಟೀಕೆಗೊಳಗಾಯಿತು ಹಾಗೂ ಪ್ರತಿಭಟನೆಗೊಳಗಾಯಿತು. ಇವನು ಅಧಿಕಾರ ವಹಿಸಿಕೊಳ್ಳುವ ಹೊತ್ತಿಗೆ ೧೮೯೯-೧೯೯೦೦ರ ಭೀಕರ ಬರಗಾಲದ ಪರಿಣಾಮಗಳು ಕಡಿಮೆಯಾಗಿತ್ತು. ಈ ಹಿನ್ನೆಲೆಯಲ್ಲಿ ಕರ್ಜನ್ ಬರಗಾಲ ಪೀಡಿತ ಪ್ರೆದೇಶಗಳ ರೈತರಿಗೆ ತೆರಿಗೆ ವಿನಾಯಿತಿ ನೀಡಿದನು. ಉಪ್ಪಿನ ಮೇಲಿನ ಕರವನ್ನು ಕಡಿತಗೊಳಿಸಿದನು. ೧೯೦೩-೦೪ರ ವೇಳೆಗೆ ಆದಾಯ ಮಿತಿಯನ್ನು ೫೦೦ ರೂಪಾಯಿಗಳಿಂದ ೧೦೦೦ ರೂಪಾಯಿಗಳಿಗೆ ಏರಿಸಿದನು. ರೈಲು ಹಳಿ ನಿರ್ಮಾಣದ ಬೃಹತ್ ಯೋಜನೆಯನ್ನು ಇವನು ಕಾರ್ಯರೂಪಕ್ಕೆ ತಂದನು ಯಾವ ವೈಸರಾಯ್ ಕೂಡ ಇಲ್ಲಿಯವರೆಗೆ ಮಾಡದ ರೀತಿಯಲ್ಲಿ ೬೧೦೦ ಮೈಲುಗಳ ರೈಲು ಹಳಿ ನಿರ್ಮಾಣ ಮಾಡಿಸಿದನು. ೧೯೦೧-೦೩ರ ವೇಳೆಯಲ್ಲಿ ನೀರಾವರಿ ಸುಧಾರಣೆಗಾಗಿ ನೀರಾವರಿ ಆಯೋಗವನ್ನು ರಚಿಸಿದನು. ಆರ್ಥಿಕ ಪದ್ಧತಿಗಳನ್ನು ಸುಧಾರಿಸಲು ಕರ್ಜನ್ ೧೯೦೫ರಲ್ಲಿ ವಾಣಿಜ್ಯ ಮತ್ತು ಉದ್ದಿಮೆ ಇಲಾಖೆಯನ್ನು ತೆರೆದನು. ಲೇವಾದೇವಿಗಳ ಹಿಡಿತದಿಂದ ರೈತರನ್ನು ಮುಕ್ತಗೊಳಿಸಲು ೧೯೦೧ರಲ್ಲಿ ಈತನು ಒಂಜಾಬ್ “ಭೂ ಪರಭಾರೆ ಕಾಯಿದೆ”ಯನ್ನು ಜಾರಿಗೆ ತಂದನು. ಈ ಕಾಯಿದೆ ಪ್ರಕಾರ ರೈತನ ಭೂಮಿಯನ್ನು ನಗರಗಳ ಲೇವಾದೇವಿಗಳು ಕೊಳ್ಳಲಿಕ್ಕೆ ಸಾಧ್ಯವಾಗುತ್ತಿರಲಿಲ್ಲ. ೧೯೦೪ರಲ್ಲಿ ರೈತರಿಗೆ ಸಾಲ ಸೌಲಭ್ಯಗಳನ್ನು ಕೊಡಲು ರೈತರ ಸಹಕಾರ ಸಂಸ್ಥೆಗಳನ್ನು ತೆರೆಯುವಂತೆ ನಿರ್ದೇಶನ ನೀಡಿದರು. ಪಂಜಾಬಿನ ರೈತ ವರ್ಗದಲ್ಲಿ ಹೆಚ್ಚಿನವರು ಮುಸ್ಲಿಮರು ಮತ್ತು ಸಿಖ್ಖರಿದ್ದರು. ಲೇವಾದೇವಿ ಗಾರರಲ್ಲಿ ಹೆಚ್ಚಿನವರು ಹಿಂದುಗಳಿದ್ದ ಕಾರಣ ಆ ಕಾಲದ ಮುಂಚೂಣಿಯಲ್ಲಿದ್ದ ರಾಷ್ಟೀಯ ವಾದಿಗಳಿಗೆ (ಹಿಂದೂಗಳು) ಈ ಕಾಯಿದೆ ಮುಜುಗರವನ್ನು ತಂದಿತು. ವಿಪರ್ಯಾಸವೆಂದರೆ ನಗರಗಳ ಲೇವಾದೇವಿಗಾರರ ಬದಲು ಹಳ್ಳಿಗಳ ಶ್ರೀಮಂತ ರೈತರೇ ಲೇವಾದೇವಿಗಾರರ ಸ್ಥಾನವನ್ನು ತುಂಬಿದ್ದು. ಈ ಕಾರಣದಿಂದ ಒಂದು ಒಳ್ಳೆಯ ಉದ್ದೇಶದಿಂದ ಜಾರಿಗೆ ತಂದ ಸಹಕಾರ ಸಂಸ್ಥೆಯಂಥ ವ್ಯವಸ್ಥೆಯಲ್ಲಿ ಈ ಶ್ರೀಮಂತ ರೈತರೇ ಅಧಿಕಾರವನ್ನು ಅನುಭವಿಸಿದರು.
ಭಾರತದ ಮೂಲೆಮೂಲೆಗಳಲ್ಲಿ ಪ್ರಾಚೀನ ಸ್ಮಾರಕಗಳು ಹಾಳಾಗುತ್ತಿರುವುದನ್ನು ಗಮನಿಸಿದ ಕರ್ಜನ್‌ಅವುಗಳ ರಕ್ಷಣೆಗಾಗಿ “ಪ್ರಾಚೀನ ಸ್ಮಾರಕಗಳ ಕಾಯಿದೆ”ಯನ್ನು ಜಾರಿಗೆ ತಂದನು. ಜನರು ಭೀಕರ ಬಡತನದಿಂದ ನರಳುತ್ತಿದ್ದರೂ ಎರಡು ಮಿಲಿಯನ್‌ ರೂಪಾಯಿಗಳ ವೆಚ್ಚದಲ್ಲಿ ಇಂಗ್ಲೆಂಡಿನ ರಾಜ ಎಂಟನೇ ಎಡ್ವರ್ಡ್‌ ಬರುವ ವೇಳೆಯಲ್ಲಿ ದರ್ಬಾರಿಗಾಗಿ ವಿಕ್ಟೋರಿಯಾ ಮೆಮೊರಿಯಲ್‌ಭವನವನ್ನು ಕಟ್ಟಿ ಎಲ್ಲರಿಂದ ಪ್ರಮುಖವಾಗಿ ರಾಷ್ಟ್ರೀಯವಾದಿಗಳಿಂದ ಟೀಕೆಗೊಳಗಾದನು. ರಂಗೂನಿನಲ್ಲಿ (೧೮೯೯) ಬಿಳಿಯ ಸೈನಿಕರು ಭಾರತೀಯ ಹೆಣ್ಣೊಬ್ಬಳ ಮೇಲೆ ಮಾಡಿದ ಸಾಮೂಹಿಕ ಅತ್ಯಾಚಾರವನ್ನು ಗಂಭೀರವಾಗಿ ತೆಗೆದುಕೊಂಡ ಕರ್ಜನ್‌ ತಪ್ಪಿತಸ್ಥರಿಗೆ ಶಿಕ್ಷೆ ನೀಡುವಲ್ಲಿ ಸಫಲನಾದನು. ೧೯೦೨ರಲ್ಲಿ ಸಿಯಾಲ್‌ ಕೋಲ್‌ನಲ್ಲಿ ಬಿಳಿಯ ಸೈನಿಕರು ಭಾರತೀಯ ಅಡಿಗೆಯವನೊಬ್ಬನನ್ನು ಕಗ್ಗೊಲೆ ಮಾಡಿದಾಗಲೂ ಅವರಿಗೆ ಶಿಕ್ಷೆಯಾಗುವಂತೆ ಕರ್ಜನ್‌ನು ನೋಡಿಕೊಂಡನು. ೧೯೦೪ರಲ್ಲಿ ಆಸ್ಸಾಂನ ಟೀ ಎಸ್ಟೇಟ್‌ನ ಬಿಳಿಯ ಮ್ಯಾನೇಜರ್‌ ಒಬ್ಬ ಕೂಲಿಯನ್ನು ಕೊಂದದ್ದಕ್ಕಾಗಿ ಮ್ಯಾನೇಜರ್‌ನನ್ನು ಶಿಕ್ಷಿಸುವಲ್ಲಿ ಕರ್ಜನ್‌ ಮುಖ್ಯ ಪಾತ್ರವಹಿಸಿದ್ದನ್ನು ಆ ಕಾಲದ ಆಂಗ್ಲೋ-ಇಂಡಿಯನ್ನರು ಸ್ವಾಗತಿಸಲಿಲ್ಲ. ಆದರೆ ವರ್ಣಭೇದದ ಕುರಿತು ಕರ್ಜನ್‌ಗೆ ಇದ್ದ ನಿಲುವುಗಳು ಈ ಸಂದರ್ಭದಲ್ಲಿ ಸ್ವಾಗತಾರ್ಹವಾದುದು ಎಂಬುದನ್ನು ಗಮನಿಸಬೇಕು.
ಬಂಗಾಳದ ವಿಭಜನೆ
ಈಗಾಗಲೇ ವಿವರಿಸಿದಂತೆ ಬ್ರಿಟಿಷರ ಒಡೆದು ಆಳುವ ನೀತಿಗೆ ಸ್ಪಷ್ಟವಾದ ಉದಾಹರಣೆ ಎಂದರೆ ಬಂಗಾಳದ ವಿಭಜನೆಯನ್ನು ೧೯೦೫ರಲ್ಲಿ ವಿಧ್ಯುಕ್ತವಾಗಿ ಲಾರ್ಡ್‌ಕರ್ಜನ್‌ ಘೋಷಿಸಿರುವುದು. ಹಲವಾರು ರೀತಿಯ ಆಡಳಿತಾತ್ಮಕ ಸುಧಾರಣೆಗಳನ್ನು ವೈಸರಾಯ್‌ ಕರ್ಜನ್‌ ಮಾಡಿದ್ದರೂ ಅವನ ಸಾಮ್ರಾಜ್ಯಶಾಹಿ ಅಹಂ ಏನೂ ಕಡಿಮೆ ಇರಲಿಲ್ಲ. ಸ್ಥಳೀಯ ಸ್ವಾಯತ್ತತೆ ಸರಕಾರ, ವಿಶ್ವವಿದ್ಯಾನಿಲಯಗಳ ಸ್ವಾಯತ್ತತೆ ಹಾಗೂ ಪತ್ರಿಕೆಗಳ ಸ್ವಾತಂತ್ರ್ಯದ ಬಗ್ಗೆ ಈತನಿಗೆ ಕಿಂಚಿತ್ತೂ ಗೌರವವಿರಲಿಲ್ಲ. ಕಲ್ಕತ್ತಾ ಕಾರ್ಪೋರೇಷನ್‌ನಲ್ಲಿ ಚುನಾಯಿತ ಸದಸ್ಯರ ಸಂಖ್ಯೆಯನ್ನು ಕಡಿಮೆ ಮಾಡಿ ಅದನ್ನು ಸರಕಾರದ ಕಪಿಮುಷ್ಟಿಯಲ್ಲಿಡಲು ಕರ್ಜನ್‌ ಸಫಲನಾದನು. ವಿಶ್ವವಿದ್ಯಾನಿಲಯಗಳಲ್ಲಿನ “ದ್ವಿತೀಯ ದರ್ಜೆ” ಕಾಲೇಜುಗಳನ್ನು ಮತ್ತು ಕಾನೂನು ಕಾಲೇಜುಗಳನ್ನು ಮುಚ್ಚಲು ಆದೇಶ ನೀಡಿದನು. ಅಲ್ಲಿನ ಸೆನೆಟ್‌ ಸದಸ್ಯರ ಸಂಖ್ಯೆಯನ್ನು ಇಳಿಸಿ ವಿಶ್ವವಿದ್ಯಾಲಯದ ಸ್ವಾಯತ್ತತೆಗೆ ಅಪಚಾರ ಮಾಡಿದನು.
೧೯೦೩ರ ಡಿಸೆಂಬರ್‌ನಲ್ಲೇ ಬಂಗಾಳವ ವಿಭಜನೆ ಮಾಡುವ ಸುದ್ದಿಗಳಿದ್ದವು. ಇದನ್ನು ಪ್ರತಿಭಟಿಸಿ ಪೂರ್ವ ಬಂಗಾಳವೊಂದರಲ್ಲೇ ೫೦೦ಕ್ಕೂ ಹೆಚ್ಚು ಪ್ರತಿಭಟನಾ ಸಭೆಗಳಾದವು. ಪ್ರಮುಖವಾಗಿ ಢಾಕ್ಕಾ, ಚಿತ್ತಗಾಂಗ್‌, ಮೈಮೆನ್‌ಸಿಂಗ್‌ಗಳಲ್ಲಿ ಪ್ರತಿಭಟನೆಗಳು ತೀವ್ರವಾಗಿ ವ್ಯಕ್ತವಾದವು. ಸುಮಾರು ೫೦,೦೦೦ ಕರಪತ್ರಗಳನ್ನು ಈ ಸಂದರ್ಭದಲ್ಲಿ ಹಂಚಲಾಯಿತು. ಮಾರ್ಚ್ ೧೯೦೪ ರಿಂದ ೧೯೦೫ರ ಜನವರಿಯವರೆಗೆ ೬೯ ಮನವಿಗಳನ್ನು ಢಾಕ್ಕಾವೊಂದರಲ್ಲೇ ಬ್ರಿಟಿಷ್ ‌ಆಳರಸರಿಗೆ ನೀಡಲಾಯಿತು. ಕೆಲವು ಮನವಿಗಳಲ್ಲಿ ೭೦,೦೦೦ಕ್ಕೂ ಹೆಚ್ಚು ಸಹಿಗಳಿದ್ದವು. ಮಂದಗಾಮಿ ಅಭಿವ್ಯಕ್ತಿಗಳಾದ ಮನವಿ ಅರ್ಪಣೆ, ಭಾಷಣ, ಸಾರ್ವಜನಿಕ ಸಭೆ ಹಾಗೂ ಪತ್ರಿಕಾ ಪ್ರಚಾರಗಳ ಅಬ್ಬರವಿದ್ದರೂ ಬ್ರಿಟಿಷರು ತಮ್ಮ ನಿರ್ಧಾರವನ್ನು ಬದಲಿಸಲಿಲ್ಲ ಎಂದು ಬಿಪನ್‌ಚಂದ್ರ ಬರೆದಿದ್ದಾರೆ.
ರಾಷ್ಟ್ರೀಯ ಹೋರಾಟದ ಮುಖ್ಯ ಸ್ಥಳವಾದ ಬಂಗಾಳವನ್ನು ಒಡೆದರೆ ಕಾಂಗ್ರೆಸ್‌ ಹೋಳಾಗುತ್ತದೆ ಹಾಗೂ ಆ ಮೂಲಕ ರಾಷ್ಟ್ರೀಯ ಹೋರಾಟದ ಪರಿಣಾಮಗಳು ಗೌಣವಾಗುತ್ತದೆ ಎಂದು ಬ್ರಿಟಿಷರು ನಂಬಿದ್ದರು. ಬಂಗಾಳ ಪ್ರಾಂತ್ಯವು ಬಹಳ ದೊಡ್ಡ ಪ್ರದೇಶವಾಗಿದ್ದರಿಂದ, ಅದರ ಆಡಳಿತವನ್ನು ನಿರ್ವಹಿಸುವುದು ಕಷ್ಟ ಎನ್ನುವ ಕಾರಣದಿಂದಾಗಿ “ಆಡಳಿತಾತ್ಮಕ ಸುಧಾರಣೆ”ಯ ಭಾಗವಾಗಿ ಬಂಗಾಳದ ವಿಭಜನೆ ಮಾಡಬೇಕಾಯಿತು ಎಂದು ಬ್ರಿಟಿಷರು ಹೇಳುತ್ತಿದ್ದರೂ, ಅದು ಸತ್ಯವಾಗಿರಲಿಲ್ಲ. ಭಾರತದ ಗೃಹಕಾರ‍್ಯದರ್ಶಿಯಾಗಿದ್ದ ರಿಸ್ಲೆಯು ೧೯೦೪ರ ಡಿಸೆಂಬರ್‌ ೬ ರಂದು ಬರೆದ ಟಿಪ್ಪಣಿಯಲ್ಲಿ ಏಕೀಕೃತಗೊಂಡು ಒಂದಾದ ಬಂಗಾಳಕ್ಕೆ ಶಕ್ತಿ ಹೆಚ್ಚು ಮತ್ತು ವಿಭಜನೆಗೊಳ್ಳಬಹುದಾದ ಬಂಗಾಳದಿಂದ ಬ್ರಿಟಿಷರಿಗೆ ಲಾಭ ಜಾಸ್ತಿ ಎಂದು ಬರೆಯುತ್ತಾನೆ. “ಈ ರೀತಿ ನಮ್ಮ ವಿರೋಧಿಗಳನ್ನು ಒಡೆಯುವ ಮೂಲಕ ನಮ್ಮ ಆಡಳಿತವನ್ನು ವಿರೋಧಿಸುತ್ತಿರುವವರ ಬಲಹೀನ ಮಾಡಬಹುದು” ಎಂದು ಅವನು ಸೂಚಿಸಿರುವನು. ಉದ್ದೇಶಪೂರ್ವಕವಾಗಿಯೇ ಹಿಂದೂ-ಮುಸ್ಲಿಮರನ್ನು ಒಡೆಯುವ ತಂತ್ರವನ್ನಾಗಿ ಬ್ರಿಟಿಷರು ಬಂಗಾಳದ ವಿಭಜನೆಯನ್ನು ಮಾಡಿದರು ಎನ್ನುವ ರಾಷ್ಟ್ರೀಯ ವಾದಿಗಳ ವಾದಕ್ಕೆ ೧೯೦೪ರ ಫೆಬ್ರವರಿಯಲ್ಲಿ ಢಾಕ್ಕಾದ ಸಭೆಯೊಂದರಲ್ಲಿ ಕರ್ಜನ್‌ ಮಾಡಿದ ಭಾಷಣವೇ ಸಾಕ್ಷಿಯಾಗಿದೆ. “ಮುಸ್ಲಿಮರನ್ನು ಸಂತುಷ್ಟಿಗೊಳಿಸಲು” ಕರ್ಜನ್‌ನು ಢಾಕ್ಕಾವು “ಹೊಸ ಮುಸ್ಲಿಮ ವರ್ಗ”ದ ನೂತನ ರಾಜಧಾನಿಯಾಗಿರುವುದು ಎಂದು ಘೋಷಿಸಿದನು. ಆ ಹೊತ್ತಿಗೆ ಪೂರ್ವ ಬಂಗಾಳದಲ್ಲಿ ೧೮ ಮಿಲಿಯನ್‌ ಮುಸ್ಲಿಮರು ಹಾಗೂ ೧೨ ಮಿಲಿಯನ್‌ ಹಿಂದುಗಳಿದ್ದರು ಎಂಬುದನ್ನು ನಾವು ಗಮನಿಸಬೇಕು. ಈ ಹಿನ್ನೆಲೆಯಲ್ಲಿ ಗತಕಾಲದ ಮುಸಲ್ಮಾನ ವೈಸರಾಯಿಗಳು ಮತ್ತು ರಾಜರ ಕಾಲದಲ್ಲಿದ್ದ “ಮುಸ್ಲಿಮ್‌ ಏಕತೆ”ಯನ್ನು ಕಾಪಾಡಲು ಸಾಧ್ಯವಾಗುತ್ತದೆ ಎಂದು ಕರ್ಜನ್‌ ಭಾಷಣ ಮಾಡಿದನು. ಪಶ್ಚಿಮ ಬಂಗಾಳದಲ್ಲಿ ಹೆಚ್ಚಿದ್ದ ಹಿಂದೂಗಳನ್ನು ಮತ್ತು ಪೂರ್ವ ಬಂಗಾಳದಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿದ್ದ ಮುಸ್ಲಿಮರನ್ನು ವಿಭಜಿಸುವುದೇ ಬಂಗಾಳದ ವಿಭಜನೆಯ ಉದ್ದೇಶವಾಗಿತ್ತು ಎಂಬುದು ಇಲ್ಲಿ ಸ್ಪಷ್ಟವಾಗಿದೆ. ಭಾಷಿಕ ರಾಜಕೀಯವೂ ಇಲ್ಲಿ ಸ್ಪಷ್ಟವಾಗಿದೆ. ಬಂಗಾಳಿಗಳನ್ನು ಬಂಗಾಳದಲ್ಲೇ ಅಲ್ಪಸಂಖ್ಯಾತರನ್ನಾಗಿ ಮಾಡಿದ ಹುನ್ನಾರವನ್ನು ಕೂಡ ಇಲ್ಲಿ ನಾವು ನೋಡಬಹುದು. ಪಶ್ಚಿಮ ಬಂಗಾಳದಲ್ಲಿ ೧೭ ಮಿಲಿಯನ್‌ ಬಂಗಾಳಿಗಳಿದ್ದರೆ ೩೭ ಮಿಲಿಯನ್‌ ಜನರು ಒರಿಯ ಮತ್ತು ಹಿಂದಿ ಭಾಷೆಗಳನ್ನಾಡುವವರಿದ್ದರು.
ಬಂಗಾಳದ ವಿಭಜನೆಗೆ ವಿರೋಧ ಮತ್ತು ಸ್ವದೇಶಿ ಚಳವಳಿ
ಬಂಗಾಳದ ವಿಭಜನೆಯನ್ನು ವಿರೋಧಿಸುತ್ತಲೇ ಹುಟ್ಟಿಕೊಂಡ ಚಳವಳಿಯೇ ಸ್ವದೇಶಿ ಚಳವಳಿ. ಮಹಿಳೆಯರು, ವಿದ್ಯಾರ್ಥಿಗಳು, ನಗರ, ಪಟ್ಟಣ, ಹಳ್ಳಿಗಳಲ್ಲಿನ ಜನರು ಭಾರತದ ಚರಿತ್ರೆಯಲ್ಲೇ ಮೊದಲ ಬಾರಿಗೆ ದೇಶದ ರಾಜಕೀಯದಲ್ಲಿ ನೇರವಾಗಿ ಧುಮುಕಿ, ಭಾರತದ ಸ್ವಾತಂತ್ರ್ಯ ಹೋರಾಟಕ್ಕೆ ಒಂದು ಹೊಸ ಆಯಾಮವನ್ನು ಕೊಟ್ಟ ಉದಾಹರಣೆಗಳನ್ನು ನಾವು ಈ ಸಂದರ್ಭದಲ್ಲಿ ನೋಡಬಹುದು. ಬಂಗಾಳದ ವಿಭಜನೆಯನ್ನು ಪ್ರತಿಭಟಿಸುವಲ್ಲಿ ಮಂದಗಾಮಿ ರಾಜಕಾರಣದ ಭಾಗವಾದ ಮನವಿ ಅರ್ಪಣೆ, ಭಾಷಣ… ಇತ್ಯಾದಿಗಳು ಬ್ರಿಟಿಷರ ದೃಢ ನಿರ್ಧಾರವನ್ನು ಅಲುಗಾಡಿಸಲಿಲ್ಲ. ಈ ಹಿನ್ನೆಲೆಯಲ್ಲಿ ತೀವ್ರಗಾಮಿಗಳ ಹೋರಾಟದ ಮಾದರಿಗಳು ಆದರ್ಶವಾದವು. ಬ್ರಿಟಿಷರು ತಯಾರಿಸಿದ ವಸ್ತುಗಳನ್ನು ಬಹಿಷ್ಕರಿಸುವ ಮೂಲಕ ಪ್ರತಿಭಟನೆಗಳು ವ್ಯಕ್ತವಾದವು. ಬದಲಿಗೆ ಸ್ವದೇಶಿ ವಸ್ತುಗಳನ್ನು ಬಳಸಲು ಸರ್ವವ್ಯಾಪಿ ಕರೆಯನ್ನು ನೀಡಲಾಯಿತು. ರವೀಂದ್ರನಾಥ ಠಾಗೋರ್‌ ಮತ್ತು ರಾಮೇಂದ್ರ ಸುಂದರ್‌ ತ್ರಿವೇದಿಯವರು ಭಾರತೀಯ ಭ್ರಾತೃತ್ವದ ಸಂಕೇತವಾಗಿ “ರಾಖೀ ಬಂಧನ”ವನ್ನು ಖ್ಯಾತಿಗೊಳಿಸಿದರು. ಸ್ವಂತ ಶಕ್ತಿಯ ಮೇಲೆ ನಿಲ್ಲುವ ನಿರ್ಧಾರವನ್ನೇ ಸ್ವದೇಶಿ ಎಂದು ಕರೆದ ತೀವ್ರವಾದಿಗಳು ಬ್ರಿಟಿಷರಿಂದ ದಾಸ್ಯಮುಕ್ತರಾಗಲು ಭಾರತೀಯ ಉದ್ದಿಮೆಗಳನ್ನು, ರಾಷ್ಟ್ರೀಯ ಶಾಲೆಗಳನ್ನು ತೆರೆಯಬೇಕೆಂದರು. ಗ್ರಾಮೀಣ ವಿಕಾಸಕ್ಕೆ ಹೆಚ್ಚು ಒತ್ತನ್ನು ಕೊಡಬೇಕೆಂದು ಕರೆ ನೀಡಿದರು. ೧೯೦೫ರ ಆಗಸ್ಟ್‌೭ ರಂದು ಬಂಗಾಳದ ವಿಭಜನೆಯನ್ನು ಅಧಿಕೃತವಾಗಿ ವಿರೋಧಿಸಿದ ಮೇಲೆ ತೀವ್ರವಾದಿಗಳು ಮಾಡಿದ ಕಾರ್ಯಕ್ರಮಗಳ ಮಾದರಿಗಳನ್ನು ಮುಂದೆ ಚರ್ಚಿಸಲಾಗಿದೆ.
ಮಂದಗಾಮಿ ನಾಯಕರಾದ ಸುರೇಂದ್ರನಾಥ ಬ್ಯಾನರ್ಜಿಯವರು ಆರಂಭದಲ್ಲಿ ಚಳವಳಿಯ ನಾಯಕತ್ವ ವಹಿಸಿದರೂ, ನಾಯಕತ್ವವು ನಂತರದ ದಿನಗಳಲ್ಲಿ ತೀವ್ರಗಾಮಿ ನಾಯಕರಾದ ಬಿಪಿನ್‌ ಚಂದ್ರಪಾಲ್‌, ಅಶ್ವಿನಿಕುಮಾರ್‌ ದತ್ತ ಮತ್ತು ಅರವಿಂದ ಘೋಷ್‌ ಇವರಿಗೆ ಬಂದಿತು. ಇದು ಮುಖ್ಯವಾಗಿ ನಗರಕೇಂದ್ರಿತ ಚಳವಳಿಯಾದರೂ ಹಳ್ಳಿಹಳ್ಳಿಗಳ ಮೇಲೆ ಬಹಳ ಪ್ರಭಾವ ಬೀರಿತು. ಈ ಕಾರಣದಿಂದಲೇ ಅಕ್ಟೋಬರ್‌೧೬ ರ ದಿನವನ್ನು “ಸಂತಾಪ ದಿನ”ವನ್ನಾಗಿ ಆಚರಿಸಲಾಯಿತು. ಎಲ್ಲೆಲ್ಲೂ ಹರತಾಳ ಆರಂಭವಾದವು. ಜನರು ಉಪವಾಸ ಕುಳಿತರು. ಗಂಗಾನದಿಯಲ್ಲಿ ಸ್ನಾನ ಮಾಡಲು ಬರಿಗಾಲಲ್ಲಿ ನಡೆದು ಚಳವಳಿಗಾರರು “ವಂದೇ ಮಾತರಂ” ಘೋಷಣೆಯನ್ನು ಕೂಗಿದರು. ದೇಶಭಕ್ತಿ ಗೀತೆಗಳನ್ನು ಹಾಡಿದರು. ಬಂಗಾಳ ಭ್ರಾತೃತ್ವದ ಸಂಕೇತವಾಗಿ ಹಿಂದೂಗಳು ಮತ್ತು ಮುಸ್ಲಿಮರು ಪರಸ್ಪರ ರಾಖಿಯನ್ನು ಕಟ್ಟಿದರು.
ಸ್ವದೇಶಿ ಚಳವಳಿಯ ಭಾಗವಾದ “ಬಹಿಷ್ಕಾರ”ದಂತ ಮಾದರಿಗಳನ್ನು ಈಗಾಗಲೇ ಅಮೆರಿಕಾದವರು, ಐರಿಷ್ ಜನರು ಹಾಗೂ ಚೀನಿಯರು ತಮ್ಮ ಹೋರಾಟಗಳಲ್ಲಿ ಬಳಸಿಕೊಂಡಿದ್ದರು. ೧೮೭೦ ರ ವೇಳೆಯಲ್ಲಿ ಬಂಗಾಳದ ಬೋಲೋನಾಥ ಚಂದ್ರ ಅವರು ಬ್ರಿಟಿಷರ ಮೇಲೆ ಆರ್ಥಿಕ ಒತ್ತಡವನ್ನು ಹೇರಲು ವಿದೇಶಿ ವಸ್ತುಗಳ ಬಹಿಷ್ಕಾರ ಹಾಕಿದ್ದರು. ೧೮೬೯ರ ವೇಳೆಯಲ್ಲಿ ತಿಲಕರೂ ಈ ತಂತ್ರವನ್ನು ಬಳಸಿದ್ದರು. ೧೯೦೫ರಲ್ಲಿ ಬಹಳ ವ್ಯಾಪಕವಾಗಿ ಜನರು ಬಹಿಷ್ಕಾರವನ್ನು ಹಾಕಿದರು.
ಸ್ವದೇಶಿ ಹೋರಾಟದ ಸಂದೇಶಗಳು ಹಾಗೂ ವಿದೇಶಿ ವಸ್ತುಗಳ ಬಹಿಷ್ಕಾರದಂತ ಚಟುವಟಿಕೆಗಳು ಭಾರತದಾದ್ಯಂತ ಹರಡಿದವು. ಭಾರತದ ವಿವಿದೆಡೆಯಲ್ಲಿ ಅದರಲ್ಲೂ ಪೂನಾ ಮತ್ತು ಮುಂಬೈಗಳಲ್ಲಿ ಹೋರಾಟವನ್ನು ತಿಲಕರು ಸಂಘಟಿಸಿದರು. ಅಜಿತ್‌ಸಿಂಗ್‌ ಮತ್ತು ಲಾಲಾಲಜಪತ್‌ರಾಯ್‌ ಇವರು ಉತ್ತರ ಭಾರತದಲ್ಲಿ ಅದರಲ್ಲೂ ಪಂಜಾಬ್‌ ಪ್ರಾಂತ್ಯದಲ್ಲೂ, ಸೈಯ್ಯದ್‌ ಹೈದರ್‌ ರಾಜಾ ಅವರು ದೆಹಲಿ, ರಾವಲ್ಪಿಂಡಿ, ಕಾಂಗ್ರಾ, ಜಮ್ಮು, ಮುಲ್ತಾನ್‌ ಮತ್ತು ಹರಿದ್ವಾರಗಳಲ್ಲಿ ಸ್ವದೇಶಿ ಹೋರಾಟವನ್ನು ಸಂಘಟಿಸಿದರು. ಚಿದಂಬರಂ ಪಿಳ್ಳೈ ಅವರು ಮದ್ರಾಸ್‌ ಪ್ರಾಂತ್ಯದಲ್ಲಿ ಈ ಹೋರಾಟವನ್ನು ಸಂಘಟಿಸಲು ಪ್ರಯತ್ನಿಸಿದರು. ೧೯೦೫ರ ಬನಾರಸ್‌ ಅಧಿವೇಶನದಲ್ಲಿ ಅಖಿಲ ಭಾರತ ಕಾಂಗ್ರೆಸ್‌ನ ಅಧ್ಯಕ್ಷತೆ ವಹಿಸಿದ್ದ ಗೋಪಾಲಕೃಷ್ಣ ಗೋಖಲೆಯವರು ಸ್ವದೇಶಿ ಹೋರಾಟವನ್ನು ಬೆಂಬಲಿಸಿದರು. ತಿಲಕ್‌, ಬಿಪಿನ್‌ಚಂದ್ರಪಾಲ್‌, ಲಜತಪ್‌ರಾಯ್‌ ಮತ್ತು ಅರವಿಂದ ಘೋಷ್‌ ಇವರು ಸ್ವದೇಶಿ ಹೋರಾಟವನ್ನೊಂದು ರಾಷ್ಟ್ರೀಯ ಆಂದೋಲನವನ್ನಾಗಿ ಮಾಡಬೇಕಂದು ಬೀದಿಗಿಳಿದಿದ್ದರು. ಈ ಇಡೀ ಹೋರಾಟದ ಮುಖ್ಯ ಉದ್ದೇಶವೇನೆಂದರೆ ತೀರಾ ಸಣ್ಣತನದ, ಬಾಲಿಶವಾದ ಹಾಗೂ ಸಂಕುಚಿತವಾದ ರಾಜಕೀಯ ಲಾಭಗಳಿಗಾಗಿ ಮಾಡಿದ ವಿಭಜನೆಯನ್ನು ರದ್ದು ಮಾಡುವುದೇ ಆಗಿತ್ತು.
* * *
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೫. ರಾಷ್ಟ್ರೀಯ ಹೋರಾಟ ಮತ್ತು ಗಾಂಧಿಯುಗ: ಪರಾಮರ್ಶನ ಗ್ರಂಥಗಳು
೧. ಬಿಪನ್‌ ಚಂದ್ರ, ಅಮಲೇಶ್‌ ತ್ರಿಪಾಠಿ, ಬರುಂದೆ, ೧೯೮೫. ಫ್ರೀಡಂ ಸ್ಟ್ರಗಲ್‌, ನವದೆಹಲಿ.
೨. ಬಿಪನ್‌ ಚಂದ್ರ, ಮೃದುಲಾ ಮುಖರ್ಜಿ, ಆದಿತ್ಯ ಮುಖರ್ಜಿ, ಸುಚೇತನ ಮಹಾರಾಜನ್ ಕೆ. ಎನ್‌. ಪಣಿಕ್ಕರ್‌, ೧೯೮೭. ಇಂಡಿಯಾಸ್ ಸ್ಟ್ರಗಲ್‌ ಫಾರ್‌ ಇಂಡಿಪೆಂಡೆನ್ಸ್‌ ೧೮೫೭–೧೯೪೮, ನವದೆಹಲಿ.
೩. ಸುಮಿತ್‌ ಸರ್ಕಾರ್‌, ೧೯೯೫ (೧೯೮೩). ಮಾಡರ್ನ್‌ ಇಂಡಿಯಾ, ನವದೆಹಲಿ.
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೫. ರಾಷ್ಟ್ರೀಯ ಹೋರಾಟ ಮತ್ತು ಗಾಂಧಿಯುಗ (೧)
ಭಾರತದ ಸ್ವಾತಂತ್ರ್ಯ ಚಳವಳಿಯ ಇತಿಹಾಸದಲ್ಲಿ ೧೯೧೭ರಿಂದ ೧೯೪೭ರ ಕಾಲವನ್ನು ‘ಗಾಂಧೀಯುಗ’ವೆಂದು ಕರೆಯುವುದು ರೂಢಿಯಲ್ಲಿದ. ರಾಷ್ಟ್ರೀಯ ಚಳವಳಿಯ ೧೯೧೯ರಲ್ಲಿ ಮೂರನೆಯ ಹಾಗೂ ಅಂತಿಮ ಘಟ್ಟವನ್ನು, ತಲುಪಿ ಮುಂದೆ ಭಾರತ ಸರ್ವತಂತ್ರ ಸ್ವತಂತ್ರ ದೇಶವಾಗುವವರೆಗೂ ನಡೆದ ಘಟನಾವಳಿಗಳಲ್ಲಿ ಗಾಂಧಿ. ಮುಖ್ಯ ಭೂಮಿಕೆಯನ್ನು ನಿರ್ವಹಿಸಿದರು. ರಾಷ್ಟ್ರೀಯ ಹೋರಾಟಕ್ಕೆ ಗಾಂಧಿ ನೀಡಿದ ಜನಾಂದೋಲನ ಸ್ಪರ್ಶ, ಹೊಸ ಹೊಳವು, ಅನುಸರಿಸಿದ ಮಾರ್ಗ ಹಾಗೂ ತಂತ್, ಅವರ ರಚನಾತ್ಮಕ ಸಾಮಾಜಿ-ಆರ್ಥಿಕ ಕಾರ್ಯಕ್ರಮ ಎಲ್ಲವೂ ವಿಶಿಷ್ಟವಾದವು. ಆದುದರಿಂದ ಗಾಂಧಿ ಯುಗಪ್ರವರ್ತಕರೆನಿಸಿದರು: ಮಹಾತ್ಮರೆನಿಸಿದರು.
ಮೋಹನದಾಸ ಕರಮಚಂದ ಗಾಂಧಿ ೧೯೧೫ ದಕ್ಷಿಣ ಆಪ್ರಿಕಾದಿಂದ ಭಾರತಕ್ಕೆ ಹಿಂದಿರುಗಿದರು. ದಕ್ಷಿಣ ಆಪ್ರಿಕಾದಲ್ಲಿ ಸರ್ಕಾರದ ವರ್ಣಭೇದ ಹಾಗೂ ಜನಾಂಗೀಯ ಪಕ್ಷಪಾತ ಧೋರಣೆಯ ವಿರುದ್ಧ ಹೋರಾಡಿದರು. ಅದಕ್ಕಾಗಿ ಅವರು ಆಯ್ದುಕೊಂಡ ಮಾರ್ಗ ಅಹಿಂಸಾತ್ಮಕ ಅಸಹಕಾರ ಚಳವಳಿ. ಸತ್ಯಾಗ್ರಹ ಒಂದು ಸಕ್ರೀಯ ಸಕಾರಾತ್ಮಕ ಹೋರಾಟ. ಸತ್ಯ ಮತ್ತು ಅಹಿಂಸೆಯ ಮೂಲಭೂತ ತತ್ವಗಳನ್ನಾದರಿಸಿದ ಪ್ರೇಮಶಕ್ತಿ, ಆತ್ಮಶಕ್ತಿ, ಸಾತ್ವಿಕ ಅಸ್ತ್ರ, ಬಲಿಷ್ಠ ಸಾಧನ, ಎದುರಾಳಿಯ ಹೃದಯ ಪರಿರ್ವನೆ ಮಾಡುವ ತಂತ್ರ.
ಬ್ರಿಟಿಷರ ವಿರುದ್ಧ ರಾಷ್ಟ್ರೀಯ ಹೋರಾಟದಲ್ಲಿ ನೇರವಾಗಿ ಧುಮುಕುವ ಮೊದಲು ಗೋಪಾಲಕೃಷ್ಣ ಗೋಖಲೆಯ ಸಲಹೆಯಂತೆ ಭಾರತೀಯರ ಹೃದಯಾಂತರಾಳವನ್ನು ಅರಿಯಲು ದೇಶದ ನಾನಾಭಾಗಗಳಲ್ಲಿ ಸಂಚರಿಸಿದರು. ಇದರಿಂದ ಅವರಿಗೆ ಬಾರತದ ಅಂತಃಶಕ್ತಿಯ ಪರಿಚಯವಾಯಿತು. ಅಹಮ್ಮದಾಬಾದಿನಲ್ಲಿ ಸಾಬರಮತಿ ದಂಡೆಯ ಮೇಲೆ ಸತ್ಯಾಗ್ರಹ ಆಶ್ರಮವನ್ನು ತೆರೆದರು. ಇದೊಂದು ಸಂಘಟನೆಯ ಕೇಂದ್ರವಾಗಿತ್ತು.
ಗಾಂಧಿಯವರಿಗೆ ದಕ್ಷಿಣ ಆಪ್ರಿಕಾದಲ್ಲಿ ನಡೆಸಿದ ಅಹಿಂಸಾತ್ಮಕ ಹೋರಾಟವನ್ನು ಭಾರತದಲ್ಲಿ ಪ್ರಥಮ ಬಾರಿಗೆ ಬ್ರಿಟಿಷರ ವಿರುದ್ಧ ಪ್ರಯೋಗಿಸಲು ಚಂಪಾರಣ ಸತ್ಯಾಗ್ರಹ ಒಂದು ಅವಕಾಶವಾಯಿತು. ಅಲ್ಲಿಂದ ಅವರ ರಾಜಕೀಯ ಚಟುವಟಿಕೆ ಪ್ರಾರಂಭವಾಗಿ ಕ್ರಮೇಣ ವಿಸ್ತೃತಗೊಳ್ಳುತ್ತಾ ಬಂದಿತು. ಬಿಹಾರದ ಚಂಪಾರಣದಲ್ಲಿ ಬ್ರಿಟಿಷ್ ಪ್ಲಾಂಟರುಗಳು ಅಲ್ಲಿನ ರೈತರನ್ನು ತೀವ್ರ ಶೋಷನೆಗೊಳಮಾಡಿದ್ದರು. ರೈತರು ಕಡ್ಡಾಯವಾಗಿ ಬೆಳೆಯಲೇಬೇಕಾಗಿದ್ದ ಇಂಡಿಗೋವನ್ನು(ನೀಲಿ) ಅತಿ ಕಡಿಮೆ ಬೆಲೆಗೆ ಮಾರಲು ನಿರಾಕರಿಸಿದ ಕೃಷಿಕರ ಮೇಲೆ ದಬ್ಬಾಳಿಕೆ ನಡೆಸಿದರು. ಸಮಸ್ಯೆ ಗಂಭೀರ ಸ್ವರೂಪದ್ದಾಗಿತ್ತು. ಸ್ಥಳೀಯರ ಕರೆಯಂತೆ ಸಮಸ್ಯೆಯನ್ನು ಅಧ್ಯಯನ ಮಾಡಲು ಚಂಪಾರಣಕ್ಕೆತೆರಳಿ ಬಡರೈತರ ಹಕ್ಕುಗಳ ರಕ್ಷಣೆಗಾಗಿ, ಪ್ಲಾಂಟರುಗಳ ಶೋಷಣೆಯ ವಿರುದ್ಧ ಸರ್ಕಾರಕ್ಕೆ ಮನವಿ ಸಲ್ಲಿಸಿದರು. ರೈತರನ್ನು ಹಿರಿದುಂಬಿಸಿ, ಧೈರ್ಯ ತುಂಬಿ ಅವರೊಡನೆ ಬೆರೆತು ಚಂಪಾರಣದ ಕೇಂದ್ರ ಮೋತಿಹಾರಿನಿಂದ ಗಾಂಧಿ ಕಾರ್ಯಾರಂಭ ಮಾಡಿದರು. ಸಹಸ್ರಾರು ಸಂಖ್ಯೆಯಲ್ಲಿ ಹೊರಬಂದ ರೈತರಿಂದಾಗಿ ಚಳವಳಿ ಹೋರಾಟದ ರೂಪಪಡೆದು ವ್ಯಾಪಕವಾಗಿತ್ತು. ಪರಿಸ್ಥಿತಿ ಕೈಮೀರಿ ಹೋಗುವುದನ್ನರಿತ ಸರ್ಕಾರ ಸಮಸ್ಯೆಯನ್ನು ಬಗೆಹರಿಸಲು ಗಾಂಧಿಯರನ್ನೊಳಗೊಂಡ ಒಂದು ಸಮಿತಿಯನ್ನು ರಚಿಸಿತು. ಅದರ ಶಿಫಾರಸಿನಂತೆ ರೈತರಿಂದ ಅನ್ಯಾಯವಾಗಿ ವಸೂಲು ಮಾಡಿದ್ದ ಹಣವನ್ನು ಪ್ಲಾಂಟರುಗಳು ಹಿಂತಿರುಗಿಸಬೇಕಾಯಿತು. ನೀಲಿಯನ್ನು ಕಡ್ಡಾಯವಾಗಿ ಬೆಳೆಯಲೇಬೇಕೆಂಬ ನಿಯಮವನ್ನು ತೆಗೆದುಹಾಕಿತು ರೈತರಿಗೆ ನ್ಯಾಯ ದೊರಕಿಸಿಕೊಟ್ಟಂತಾಯಿತು. ಇದು ಭಾರತದಲ್ಲಿ ಗಾಂಧಿಯವರ ಸತ್ಯಾಗ್ರಹಕ್ಕೆ ದೊರೆತ ಪ್ರಥಮ ವಿಜಯ. ನಂತರಗಾಂಧಿ ಅಹ್ಮದಾಬಾದ್ ಗಿರಣಿ ಕಾರ್ಮಿಕರು ಹೆಚ್ಚಿನ ವೇತನಕ್ಕಾಗಿ ನಡೆಸುತ್ತಿದ್ದ ಹೋರಾಟದ ನೇತೃತ್ವವನ್ನು ವಹಿಸಿದರು. ಎರಡು ವಾರಗಳಾದರು ಮುಷ್ಕರ ಪರಿಣಾಮಕಾರಿಯಾಗಲಿಲ್ಲ. ಆಮರಣಾಂತ ಉಪವಾಸ ಸತ್ಯಾಗ್ರಹ ಪ್ರಾರಂಭಿಸಿದರು. ಇಪ್ಪತ್ತೊಂದು ದಿನಗಳ ಸತತ ಮುಷ್ಕರವು ಗಿರಣಿ ಮಲೀಕರು, ಕಾರ್ಮಿಕರ ನಡುವಣ ಒಪ್ಪಂದದಿಂದ ಬಗೆಹರಿಯಿತು. ತರುವಾಯ ಗಾಂಧಿ ಖೇಡಾದ ರೈತರ ಹೋರಾಟದಲ್ಲಿ ಧುಮುಕಿದರು. ಕ್ಷಾಮದ ದವಡೆಯಲ್ಲಿ ಸಿಕ್ಕಿ ನಲುಗುತ್ತಿದ್ದ ಖೇಡಾದ ರೈತರಿಂದ ಬಲಾತ್ಕಾರವಾಗಿ ಕಂದಾಯ ವಸೂಲು ಮಾಡಲಾಗುತ್ತಿತ್ತು. ರೈತರು ಕಂದಾಯ ವಸೂಲಿಯನ್ನು ಮನ್ನಾ ಮಾಡಬೇಕೆಂದು ಕೇಳಿಕೊಂಡರೂ ಪ್ರಯೋಜನವಾಗಲಿಲ್ಲ. ಪರಿಸ್ಥಿತಿಯನ್ನು ಅರ್ಥಮಾಡಿಕೊಳ್ಳಲು ಗಾಂಧಿ ಸ್ವತಃ ಹಳ್ಳಿಗಳಿಗೆ ಭೇಟಿ ಕೊಟ್ಟು ಸರ್ಕಾರವು ಒಂದು ಸಮಿತಿಯನ್ನು ನೇಮಕ ಮಾಡುವಂತೆ ಕೇಳಿಕೊಂಡರು. ಜಾಗೃತಿ ರೈತರು ಗಾಂಧಿ ನೇತೃತ್ವದಲ್ಲಿ ಚಳವಳಿ ಮಾರ್ಗ ಹಿಡಿದು ಕಂದಾಯ ಕೊಡಲು ನಿರಾಕರಿಸಿದರು. ಬಲಾತ್ಕಾರ, ಹಿಂಸೆಯ ನಡುವೆಯೂ ಸತ್ಯಾಗ್ರಹ ಮುಂದುವರೆಯಿತು. ನಾಲ್ಕು ತಿಂಗಳ ಹೋರಾಟದ ನಂತರ ಚಳವಳಿಯ ತೀವ್ರತೆಯನ್ನರಿತ ಸರ್ಕಾರ ರೈತರಿಗೆ ಅನುಕೂಲಕರವಾದ ಸೂತ್ರಗಳನ್ನೊಳಗೊಂಡ ರಾಜಿ ನಿರ್ಣಯವನ್ನು ಪ್ರಕಟಿಸಿತು. ಅನೇಕ ಸ್ಥಳೀಯ ನಾಯಕರ ಮೇಲೆ ಈ ಚಳವಳಿ ಗಾಢವಾದ ಪ್ರಭಾವ ಬೀರಿತು. ವಲ್ಲಭಬಾಯಿ ಪಟೇಲರು ಗಾಂಧಿಯವರ ಅನುಯಾಯಿಗಳಾದರು. ಮೇಲಿನ ಮೂರು ಪ್ರಕರಣಗಳಿಂದ ಭಾರತದಲ್ಲಿ ಬ್ರಿಟಿಷರ ವಿರುದ್ಧ ಗಾಂಧಿಯವರ ಸತ್ಯಾಗ್ರಹ ಹೋರಾಟದ ಕುಡಿ ಒಡೆಯುವಂತಾಯಿತು.
ಗಾಂಧಿ ಅವರಿಗೆ ಈವರೆಗೂ ಬ್ರಿಟಿಷರ ನ್ಯಾಯಪರ ಧೋರಣೆಯಲ್ಲಿ ವಿಶ್ವಾಸವಿತ್ತು. ಗೋಖಲೆಯವರಿಂದ ಪ್ರಭಾವಿತರಾಗಿದ್ದು ಮಂದಗಾಮಿ ಧೋರಣೆಯಿಂದ ಭಾರತದ ರಾಜಕೀಯ ಸಮಸ್ಯೆಗಳನ್ನು ಪರಿಹರಿಸಬಹುದೆಂದು ತಿಳಿದಿದ್ದರು. ಆದರೆ ೧೯೧೯ರ ರೌಲತ್‌ ಮಸೂದೆ ಅವರ ನಂಬಿಕೆಯನ್ನು ಅಲುಗಾಡಿಸಿತು. ಅವರ ಹೃದಯಕ್ಕೆ ಘಾಷಿಯಾಯಿತು. ಗಾಂಧಿ ಅವರು ಹೋರಾಟಕ್ಕೆ ಅಣಿಯಾದರು. ರೌಲತ್‌ ಶಾಸನದಿಂದ ಕಾರ್ಯಾಂಗಕ್ಕೆ ದೊರಕಿದ ನಿರಂಕುಶ ಅಧಿಕಾರವನ್ನು ಕ್ರಾಂತಿಕಾರಿ ರಾಜಕೀಯ ಚಟುವಟಿಕೆಗಳನ್ನು ಹತ್ತಿಕ್ಕಲು ಬಳಸಬಹುದಾಗಿತ್ತು. ಕರಾಳ ಸ್ವರೂಪದ ರೌಲತ್‌ ಶಾಸನದ ವಿಧಿಗಳು ಅಪಾಯಕಾರಿಯಾಗಿದ್ದವು. ಎಲ್ಲ ಕಡೆಯಿಂದ ಕಟು ಟೀಕೆಗಳು ಬಂದರೂ ಸರ್ಕಾರ ಮಣಿಯಲಿಲ್ಲ. ಗಾಂಧಿಯವರು ಸತ್ಯಾಗ್ರಹ ಸಮಿತಿಗಳನ್ನು ರಚಿಸಿ ಹೋರಾಟಕ್ಕಿಳಿದರು. ದೇಶಾದ್ಯಂತ ಚಳವಳಿ ನಡೆಸಲು, ಒಂದು ದಿನ ಹರತಾಳ ಆಚರಿಸಲು ಕರೆ ಕೊಟ್ಟರು. ಮೆರವಣಿಗೆ, ಪ್ರದರ್ಶನಗಳು ನಡೆದವು. ಪೊಲೀಸರು ಚಳವಳಿಗಾರರ ಮೇಲೆ ಗುಂಡು ಹಾರಿಸಿದರು. ದೆಹಲಿ, ಮುಂಬೈಗಳಲ್ಲಿ ಬಿಡುಗಡೆ ಮಾಡಿದರು. ಕೆಲವು ಕಡೆ ಹಿಂಸಾಚಾರವಾಗಿ ಪರಿಸ್ಥಿತಿ ಗಂಭೀರವಾಯಿತು. ನಾಡಿಯಾಕ್ಕೆ ತೆರಳಿ ಅಲ್ಲಿನ ಪರಿಸ್ಥಿತಿಯನ್ನು ನೋಡಿ ಸತ್ಯಾಗ್ರಹಕ್ಕೆ ಜನ ಪಕ್ವರಾಗಿಲ್ಲವೆಂದು ಹಿಂಸೆಯ ವಿರುದ್ಧ ಅಹಿಂಸಾತ್ಮಕ ಹೋರಾಟಕ್ಕೆ, ತ್ಯಾಗ ಬಲಿದಾನಕ್ಕೆ ಜನರನ್ನು ಇನ್ನೂ ಸಿದ್ಧಗೊಳಿಸಬೇಕಾಗಿದೆ ಎಂದು ತಿಳಿದು, ಏಪ್ರಿಲ್‌ ೧೮ ರಂದು ಸವಿನಯ ಕಾನೂನು ಭಂಗ ಚಳವಳಿಯನ್ನು ಹಿಮದಕ್ಕೆ ಪಡೆದರು. ಇದರಿಂದ ಅನೇಕರಿಗೆ ನಿರಾಶೆಯಾಯಿತು. ಕೂಡಲೇ ಮುಂಬೈಯಲ್ಲಿ ಸ್ವಯಂ ಸೇವಕರನ್ನೊಳಗೊಂಡ ಸತ್ಯಾಗ್ರಹ ಸಭಾವನ್ನು ರಚಿಸಿದರು. ಸ್ವಯಂ ಸೇವಕರಲ್ಲಿ ಹೆಚ್ಚಿನ ಉತ್ಸಾಹ ಕಂಡುಬರಲಿಲ್ಲ. ೧೯೧೯ರ ರೌಲತ್‌ಶಾಸನದ ವಿರುದ್ಧದ ಚಳವಳಿ ತನ್ನ ಮೂಲ ಉದ್ದೇಶವನ್ನು ಸಾಧಿಸಲಾರದೇ ಹೋಯಿತು.
ಈ ನಡುವೆ ಪಂಜಾಬಿನ ಅಮೃತಸರ ನಗರದಲ್ಲಿ ಜಲಿಯನ್‌ ವಾಲಾಬಾಗ್‌ ಎಂಬಲ್ಲಿ ಭೀಕರವಾದ ಘಟನೆ ಸಂಭವಿಸಿತು. ರೌಲತ್‌ ಶಾಸನದ ವಿರುದ್ಧ ಪಂಜಾಬಿನಲ್ಲಿ ಚಳವಳಿ ವ್ಯಾಪಕವಾಗಿ ಹರಡಿತು. ಅಲ್ಲಿನ ಲೆಫ್ಟಿನಂಟ್‌ ಗವರ್ನರ್‌ ಪ್ರಾಂತ್ಯಾದ್ಯಂತ ದಮನಕಾರಿ ನೀತಿಯಿಂದ ಜನರನ್ನು ಮಾನಸಿಕ ಚಿತ್ರಹಿಂಸೆಗೆ ಗುರಿ ಮಾಡಿದ್ದನು. ಪಂಜಾಬಿನ ಪ್ರತಿನಿಧಿಗಳು ತಾವೊಂದು ಅಗ್ನಿಪರ್ವತದ ಮೇಲಿದ್ದೇವೆಂದು ಅದು ಎಂದಾದರೂ ಸಿಡಿಯಬಹುದೆಂದು ತಿಳಿಸಿದರು. ಏಪ್ರಿಲ್‌ನಲ್ಲಿ ಚಳವಳಿ ಭುಗಿಲೆದ್ದಿತು. ಲಾಹೋರ್‌, ಗುಜನಾವಾಲ್‌, ಕಸೂರೆ ಮೊದಲಾದ ಕಡೆ ಪೊಲೀಸರು ಅತಿರೇಕದಿಂದ ವರ್ತಿಸಿದ್ದರು. ಪರಿಸ್ಥಿತಿಯನ್ನು ನಿಭಾಯಿಸಲು ಜನರಲ್‌ ಡಯರ್‌ನನ್ನು ಅಮೃತಸರಕ್ಕೆ ಕರೆಸಲಾಯಿತು. ಸರ್ಕಾರದ ಧಮನಕಾರಿ ನೀತಿ, ದಬ್ಬಾಳಿಕೆ ವಿರುದ್ಧ ಜನರು ಹಿಂಸೆಗೆ ಇಳಿದರು. ಡಯರ್‌ ಉಸಿರು ಕಟ್ಟಿದ ವಾತಾವರಣವನ್ನು ನಿರ್ಮಾಣ ಮಾಡಿ, ಮಾರ್ಷಲ್‌ ಲಾ ಹೇಳಿದಂತೆ ವರ್ತಿಸಿದನು. ಏಪ್ರಿಲ್‌ ೧೨ ವೈಶಾಖ ದಿನ ಹತ್ತು ಸಾವಿರಕ್ಕೂ ಹೆಚ್ಚು ಜನ ಜಲಿಯನ್‌ ವಾಲಾಬಾಗ್‌ಎಂಬಲ್ಲಿ ಸಭೆ ಸೇರಿದರು. ಇದ್ದಕ್ಕಿದ್ದಂತೆ ಸೈನಿಕರೊಡನೆ ಬಂದೆರಗಿದ ಡಯರ್‌ ಜನರ ಮೇಲೆ ಯಾವ ಮುನ್ಸೂಚನೆಯೂ ಇಲ್ಲದೆ ಹತ್ತು ನಿಮಿಷಗಳ ಕಾಲ ಸತತವಾಗಿ ಸಾವಿರದ ಆರುನೂರ ಐವತ್ತು ಸುತ್ತು ಗುಂಡು ಹಾರಿಸಿ ೩೭೯ ಜನರ ಸಾವಿಗೆ ಕಾರಣನಾದರು. ಇದರಿಂದ ಸಹಸ್ರಾರು ಜನರು ಗಾಯಗೊಂಡರು. ಸುತ್ತಲೂ ಎತ್ತರದ ಗೋಡೆಗಳಿಂದ ಆವೃತ್ತವಾಗಿದ್ದು, ಜನರಿಗೆ ಕಿರಿಯ ಬಾಗಿಲಿನಿಂದ ತಪ್ಪಿಸಿಕೊಳ್ಳಲು ಸಾಧ್ಯವಾಗಲಿಲ್ಲ. ವಿಚಾರಣೆ ಸಮಯದಲ್ಲಿ ಡಯರ್‌ ತನ್ನ ಕಾರ್ಯವನ್ನು ಸಮರ್ಥಿಸಿಕೊಂಡನು. ಬ್ರಿಟಿಷ್ ‌ಜನರಿಂದ ಡಯರ್‌ಗೆ ಬೆಂಬಲ ವ್ಯಕ್ತವಾಯಿತು. ಈ ದುರಂತ ಇತಿಹಾಸದ ಒಂದು ಕಪ್ಪು ಚುಕ್ಕೆ. ಜಲಿಯನ್‌ ವಾಲಾಬಾಗ್‌ ದುರಂತದ ವಿಚಾರಣೆಗಾಗಿ ನೇಮಿಸಲ್ಪಟ್ಟ ಹಂಟರ್‌ ಆಯೋಗದ ವರದಿ ಭಾರತೀಯರ ಮನಸ್ಸನ್ನು ಖೇದಗೊಳಿಸಿತು. ಪಂಜಾಬಿನಲ್ಲಿ ಮತ್ತಷ್ಟು ಗಲಭೆ ಹಿಂಸಾಚಾರಗಳಾದವು. ಮಾರ್ಷಲ್‌ ಲಾ ಅನ್ನು ಜಾರಿಗೊಳಸಲಾಯಿತು. ಈ ದುರಂತದಿಂದ ಬ್ರಿಟಿಷರು ಹಾಗೂ ಭಾರತೀಯರ ನಡುವೆ ದೊಡ್ಡ ಕಂದರ ನಿರ್ಮಾಣವಾಗಿ, ಈವರೆಗೆ ವಿಶ್ವಾಸಲವಿಟ್ಟವರಲ್ಲೂ ಕೂಡ ಅವರಲ್ಲಿ ನಂಬಿಕೆ ಸಡಿಲವಾಯಿತು. ಆಳುವವರ ಮತ್ತು ಪ್ರಜೆಗಳ ನಡುವೆ ವಿಶ್ವಾಸ ಸಂಬಂಧ ಕಸಿದು ಬಿದ್ದು ಮುಂದಿನ ದಿನಗಳಲ್ಲಿ ರಾಷ್ಟ್ರೀಯ ಚಳವಳಿಯ ಸ್ವರೂಪ ಬದಲಾಯಿತು. ೧೯೧೯ರಲ್ಲಿ ಮೋತಿಲಾಲ್ ನೆಹರೂ ಅವರ ಅಧ್ಯಕ್ಷತೆಯಲ್ಲಿ ಅಮೃತಸರದ ಕಾಂಗ್ರೆಸ್‌ ಅಧಿವೇಶನದಲ್ಲಿ ಗಾಂಧಿ ತಮ್ಮ ಮುಂದಿನ ಹೋರಾಟದ ಮಾರ್ಗವನ್ನು ಸೂಚಿಸುತ್ತ, ಬ್ರಿಟಿಷ್ ‌ಸರ್ಕಾರವನ್ನು ಸೈತಾನನ ಸರ್ಕಾರವೆಂದು, ಸೈತಾನನ ರಾಜ್ಯದೊಂದಿಗೆ ಸಹಕರಿಸುವುದು ಪಾಪಕಾರ್ಯವೆಂದು ತಿಳಿಸಿದರು. ಇದೇ ಸಮಯಕ್ಕೆ ರಾಷ್ಟ್ರೀಯ ಚಳವಳಿಯ ಕಾವನ್ನು ಆರಿಸಲು ಮಾಂಟೆಗೂ ಚೇಮ್ಸ್‌ಫೋರ್ಡ್‌ ಸುಧಾರಣೆಗಳನ್ನು ಬ್ರಿಟಿಷ್ ‌ಸರ್ಕಾರ ಪ್ರಕಟಿಸಿತ್ತು. ಆದರೆ ಕಾಂಗ್ರೆಸ್‌ ಅದನ್ನು ಒಪ್ಪಿಕೊಳ್ಳಲಿಲ್ಲ. ಸುಧಾರಣೆಗಳು ಭಾರತೀಯರಿಗೆ ಸಮಾಧಾನ ತರಲಿಲ್ಲ. ಈ ಮಧ್ಯೆ ಗಾಂಧಿ ಕಾಂಗ್ರೆಸ್‌ನಲ್ಲಿ ಸಕ್ರೀಯವಾಗಿ ಪಾಲ್ಗೊಳ್ಳುವ ಸಮಯದಲ್ಲಿ ಕೆಲವು ಅನುಕೂಲಕರ ಬದಲಾವಣೆಗಳಾಗಿದ್ದವು. ಮುಸ್ಲಿಮ್‌ ಲೀಗ್‌ನ ನಾಯಕರು, ಆನಿಬೆಸೆಂಟ್‌, ಸೂರತ್‌ ಅಧಿವೇಶನದಲ್ಲಿ ಹೊರ ಹೋಗಿದ್ದ ತೀವ್ರಗಾಮಿಗಳು, ತಿಲಕರು ಕಾಂಗ್ರೆಸ್ಸಿಗೆ ಮರಳಿ ಬಂದರು. ಲಕ್ನೋ ಒಪ್ಪಂದದಿಂದ ಕಾಂಗ್ರೆಸ್‌ ಒಂದಾಯಿತು. ೧೯೧೮ರಲ್ಲಿ ಜನಪ್ರಿಯ ನಾಯಕರಾಗಿದ್ದ ತಿಲಕ್‌ ವಕೀಲ ಕಾರ್ಯನಿಮಿತ್ತ ಇಂಗ್ಲೆಂಡಿಗೆ ಹೋಗಬೇಕಾಯಿತು. ಕಾಂಗ್ರೆಸ್‌ನಲ್ಲಿ ನಾಯಕತ್ವದ ಅವಕಾಶ ಉಂಟಾಯಿತು. ಮುಂದೆ ನಡೆದ ಘಟನಾವಳಿಗಳಿಂದಾಗಿ ಕ್ರಮೇಣ ಅದು ಗಾಂಧೀಜಿಯವರ ಪಾಲಿಗೆ ಬಂದಿತ್ತು. ಗಾಂಧಿ ಕಾಂಗ್ರೆಸ್‌ ಪಕ್ಷವನ್ನು ಕೇವಲ ಅದೊಂದು ಬುದ್ಧಿಜೀವಿಗಳ, ಮೇಲುವರ್ಗದವರ ಸಂಸ್ಥೆಯಾಗದೇ ಜನತೆಯ ಸಂಸ್ಥೆಯಾಗುವಂತೆ ಪರಿವರ್ತಿಸಿದರು. ಹಳ್ಳಿಹಳ್ಳಿಗೂ ಕಾಂಗ್ರೆಸ್‌ ತನ್ನ ಚಟುವಟಿಕೆಗಳನ್ನು ವಿಸ್ತರಿಸಿತು. ಅಹಿಂಸಾತ್ಮಕ ಅಸಹಕಾರ ಚಳವಳಿಯ ಮಾರ್ಗವನ್ನು ಅನೀತಿಯುತ ಸರ್ಕಾರದ ವಿರುದ್ಧ ಬಳಸಬೇಕಾದ ಅಸ್ತ್ರವೆಂದು ಗಾಂಧಿ ಈಗಾಗಲೇ ಕರೆ ಕೊಟ್ಟಿದ್ದರು. ೧೯೨೦ರ ನಾಗಪುರ ಅಧಿವೇಶನದಲ್ಲಿ ಗಾಂಧಿ ಸೂಚಿಸಿದ ಹೊಸ ಸಂವಿಧಾನವು ಕಾಂಗ್ರೆಸ್‌ ಒಂದು ಪ್ರಜಾಸತ್ತಾತ್ಮಕ ಮುಕ್ತ ವ್ಯವಸ್ಥಿತ ರಾಜಕೀಯ ಪಕ್ಷವಾಗಿ ಬೆಳೆಯಲು ಅನುಕೂಲವಾಯಿತು.
ಮೊದಲನೆಯ ಪ್ರಪಂಚ ಯುದ್ಧದ ಸಮಯದಲ್ಲಿ ಬ್ರಿಟಿಷರು ಭಾರತೀಯರ ಸಹಕಾರವನ್ನು ಬಯಸಿದ್ದರು. ಅಲ್ಲದೇ ಮುಸ್ಲಿಮರ ಬೆಂಬಲಗಳಿಸಲು ಖಿಲಾಫತ್‌ಗೆ ಧಕ್ಕೆ ತಗಲದಂತೆ ಟರ್ಕರಿಗೆ ಅನುಕೂಲಕರವಾದ ಒಪ್ಪಂದ ಮಾಡಿಕೊಡುವ ಭರವಸೆ ಕೊಟ್ಟಿದ್ದರು ಆದರೆ ೧೯೨೦ರ ಒಂಪದ ಟರ್ಕಿಗೆ ಪ್ರತಿಕೂಲವಾಗಿತ್ತು. ಟರ್ಕಿ ಸಾಮ್ರಾಜ್ಯವನ್ನು ಛಿದ್ರಗೊಳಿಸುವ ಹುನ್ನಾರದಿಂದ ಮುಸ್ಲಿಮರು ಬ್ರಿಟಿಷರನ್ನು ವಿಶ್ವಾಸಘಾತಕರೆಂದು ತಿಳಿದು, ಅವರ ವಿರುದ್ಧ ಸೇಡಿನ ಮನೋಭಾವವನ್ನು ತಾಳಿದರು. ಅಲಿ ಸಹೋದರರು ಖಿಲಾಫತ್ ಪಕ್ಷವನ್ನು ರಚಿಸಿಕೊಂಡು ಟರ್ಕಿಸಾಮ್ರಾಜ್ಯ ಮತ್ತು ಖಲೀಫನ ಪಾವಿತ್ರ್ಯ ಸಂರಕ್ಷಣೆಗೆ ಪಣತೊಟ್ಟರು. ತಮ್ಮ ಗುರಿ ಸಾಧನೆಗೆ ಕಾಂಗ್ರೆಸ್ ಮತ್ತು ಹಿಂದೂಗಳ ಸಹಕಾರದ ಅಗತ್ಯವನ್ನು ಕಂಡರು ಬ್ರಿಟಿಷರ ವಿರುದ್ಧ ಹೋರಾಡಲು ಹಿಂದೂ ಮುಸ್ಲಿಮರನ್ನು ಒಂದುಗೂಡಿಸಲು ಇದೊಂದು ಉತ್ತಮ ಅವಕಾಶವಾಯಿತು. ಅನೇಕ ರಾಷ್ಟ್ರೀಯ ನಾಯಕರು ಖಿಲಾಫತ್ ಚಳವಳಿಯ ಪರವಾಗಿ ನಿಂತರು. ಖಿಲಾಫತ್ ಸಮಿತಿ ಮತ್ತು ಕಾಂಗ್ರೆಸ್ ಅಸಹಕಾರ ಚಳವಳಿಯ ಉದ್ದೇಶಗಳನ್ನು ಸ್ಪಷ್ಟಪಡಿಸಿ,ನಾಲ್ಕೂ ಹಂತಗಳಲ್ಲಿ ಚಳವಳಿಯನ್ನು ಕೈಗೊಳ್ಳಬೇಕೆಂದು ಕೇಳಿಕೊಂಡಿತು ಮತ್ತು ಕಾಂಗ್ರೆಸ್ ಏಳು ಅಂಶಗಳ ಕಾರ್ಯಕ್ರಮಗಳನ್ನು ರೂಪಿಸಿತು. ಅದರಂತೆ ಗಾಂಧಿ ೧೯೨೦ರಲ್ಲಿ ಅಸಹಕಾರ ಚಳವಳಿಯಕರೆ ಇತ್ತರು. ಆಗಸ್ಟ್ ೧. ೧೯೨೦ ರಂದು ತಿಲಕರು ನಿಧನರಾದ ದಿನವೇ ಅಧಿಕೃತವಾಗಿ ಖಿಲಾಫತ್ ಚಳವಳಿ ಪ್ರಾರಂಭವಾಯಿತು. ಈ ಚಳವಳಿ ಹಿಂದೂ ಮುಸ್ಲಿಮರು ಒಂದು ಗೂಡಿ ನಡೆಸಿದ ಪ್ರಮ ರಾಷ್ಟ್ರವ್ಯಾಪೀ ಅಸಹಕಾರ ಆಂದೋಲನವಾಗಿತ್ತು. ಯುವಕರು, ವಿದ್ಯಾರ್ಥಿಗಳು, ಸ್ತ್ರೀಯರು, ನ್ಯಾಯವಾದಿಗಳು ಚಳವಳಿಯಲ್ಲಿ ಧುಮುಕಿದರು. ಅನೇಕರು ತಮ್ಮ ಬಿರುದು ಬಾವಲಿಗಳನ್ನು ಹಿಂದಿರುಗಿಸಿದರು. ನ್ಯಾಯಾಲಯ, ಶಾಲಾ ಕಾಲೇಜು, ಕಛೇರಿಗಳನ್ನು ಬಿಟ್ಟು ಹೊರಬಂದರು. ವಿದೇಶಿ ವಸ್ತುಗಳನ್ನು ಬಹಿಷ್ಕರಿಸಿದರು ಸುಟ್ಟರು. ಸ್ವದೆಶಿ ಚಳವಳಿ ಉಗ್ರ ಸ್ವರೂಪವನ್ನು ತಾಳಿತು. ರಾಜನಿಷ್ಠೆಯನ್ನು ಬಲಪಡಿಸಲು ಪ್ರಿನ್ಸ್‌ ಆಫ್‌ ವೇಲ್ಸ್‌ನನ್ನು ಭಾರತಕ್ಕೆ ೧೯೨೧ರಲ್ಲಿ ಕಳುಹಿಸಿದಾಗ ಜನರು ಅವರ ವಿರುದ್ಧ ಹರತಾಳವನ್ನು ಆಚರಿಸಿದರು. ಮದ್ಯದಂಗಡಿಗಳ ಮುದೆ ಪಿಕೆಟಿಂಗ್ ನಡೆಸಿ ಮದ್ಯಪಾನ ನಿಷೇಧಕ್ಕೆ ಒತ್ತಾಯ ತಂದರು. ಸಿ.ಆರ್. ದಾಸ್‌, ವಲ್ಲಭಬಾಯಿ ಪಟೇಲ್‌, ರಾಜಗೋಪಾಲಚಾರಿ, ಮೋತಿಲಾಲ್‌ ನೆಹರೂ, ಸುಭಾಷ್‌ಚಂದ್ರ ಬೋಸ್‌ ಮೊದಲಾದವರು ಉತ್ಸಾಹದಿಂದ ಅನುಯಾಯಿಗಳೊಂದಿಗೆ ಚಳವಳಿಯಲ್ಲಿ ಪಾಲ್ಗೊಂಡರು. ಸರ್ಕಾರಿ ಶಾಲಾ ಕಾಲೇಜುಗಳಿಂದ ಹೊರಬಂದ ವಿದ್ಯಾರ್ಥಿಗಳು, ಶಿಕ್ಷಕರು, ರಾಷ್ಟ್ರೀಯ ಶಾಲೆಗಳನ್ನು ಸೇರಿದರು. ಅಲಿಘರ್‌, ಬನಾರಸ್‌, ಗುಜರಾತ್‌ಗಳಲ್ಲಿ ರಾಷ್ಟ್ರೀಯ ಶಾಲೆಗಳನ್ನು ಸೇರಿದರು. ಅಲಿಘರ್‌, ಬನಾರಸ್‌, ಗುಜರಾತ್‌ಗಳಲ್ಲಿ ರಾಷ್ಟ್ರೀಯ ಶಿಕ್ಷಣ ಕೇಂದ್ರಗಳು ಸ್ಥಾಪನೆಗಳಾದವು. ಚಳವಳಿ ಮತ್ತಷ್ಟು ತೀವ್ರ ಹೊಂದುವ ಲಕ್ಷಣಗಳನ್ನು ಕಂಡ ಸರ್ಕಾರ ಖಿಲಾಫತ್‌ ನಾಯಕರನ್ನು, ಅಲಿ ಸಹೋದರರನ್ನು, ಕಾಂಗ್ರೆಸ್‌ ಮುಂದಾಳುಗಳನ್ನು, ಸಿ. ಆರ್‌. ದಾಸ್‌, ಲಾಲಾ ಲಜಪತ್‌ರಾಯ, ಜವಹರಲಾಲ್‌ ನೆಹರೂ ಮೊದಲಾದವರನ್ನು ಬಂಧಿಸಿತು. ಈ ಹೊತ್ತಿಗೆ ಚಳವಳಿ ಹಿಂಸಾರೂಪಕ್ಕೆ ತಿರುಗಿತು. ಅರಾಜಕತೆಯ ವಾತಾವರಣ ನಿರ್ಮಾಣವಾಯಿತು. ಚಳವಳಿಗಾರರು ಇತರರ ಮೇಲೆ ಅನೇಕ ರೀತಿಯ ಒತ್ತಡ ತಂದರು, ಚಳವಳಿ ಸೇರುವಂತೆ ಬಲಪ್ರಯೋಗ ಮಾಡಿದರು. ಸರ್ಕಾರ ದಮನಕಾರಿ ಅಸ್ತ್ರವನ್ನು ಕೈಗೊಂಡು ಚಳವಳಿಯನ್ನು ನಿಗ್ರಹಿಸಲು ತೊಡಗಿತ್ತು. ಸೆರೆಮನೆಗಳು ಕೈದಿಗಳಿಂದ ತುಂಬಿದವು. ಚಳವಳಿದಾರರು ಹಿಂಸಾಚಾರಕ್ಕೆ ಇಳಿದಿರುವುದನ್ನು ಆನಿಬೆಸೆಂಟ್‌ರಂಥ ನಾಯಕರು ವಿರೋಧಿಸಿದರು. ಅವರು ಗಾಂಧಿ ರಾಜ್ಯದಲ್ಲಿ ಅವರ ಅನುಯಾಯಿಗಳ ಅನುಚಿತ ವರ್ತನೆಯನ್ನು ಖಂಡಿಸಿದರು. ಈ ಖಿಲಾಫತ್‌ ಚಳವಳಿಯ ಕಾಲದಲ್ಲಿ ಕೇರಳದಲ್ಲಿ ೧೯೨೧ರಲ್ಲಿ ನಡೆದ ಮಾಪಿಳ್ಳೆ ದಂಗೆ ಭೀಕರವಾಗಿತ್ತು. ಅಲಿ ಸಹೋದರರಿಂದ ಉದ್ರೇಕಗೊಂಡ ಮಾಪಿಳ್ಳೆಗಳು ಹಿಂದು ಲೇವಾದೇವಿಗಾರರನ್ನು, ಜಮೀನ್ದಾರರನ್ನು ಕೊಂದರು. ಇದನ್ನು ಹಿಂದೂ ಮುಸ್ಲಿಮ್‌ ಕೋಮುಗಲಭೆಯಾಗಿ ನೋಡಿದ ಚರಿತ್ರೆಕಾರರು ಬಹಳಷ್ಟು ಒಂದೇ ವರ್ಷದಲ್ಲಿ ಇಸ್ಲಾಂ ರಾಜ್ಯ ಸ್ಥಾಪನೆಯಾಗುವುದೆಂದು ಕಲ್ಪಿಸಿಕೊಂಡು ದಂಗೆಕೋರರು ಖಿಲಾಫತ್‌ ರಾಜ್ಯವನ್ನು ಘೋಷಿಸಿದರು. ಸರ್ಕಾರ ದಂಗೆಯನ್ನು ಅಡಗಿಸಲು ಉಗ್ರಕ್ರಮ ಕೈಗೊಂಡಿತ್ತು. ಪ್ರತಿಭಟನಾಕಾರರ ಬಗ್ಗೆ ಕಾಂಗ್ರೆಸ್‌ ಮೆದುವಾಗಿ ನಡೆದುಕೊಂಡಿತ್ತು. ಖಿಲಾಫತ್‌ ನಾಯಕರು ಮಾಪಿಳ್ಳೆಗಳನ್ನು ಶೂರರೆಂದು ಬಣ್ಣಿಸಿ ಅವರನ್ನು ಹುತಾತ್ಮರ ಸ್ಥಾನಕ್ಕೇರಿಸಿದರು. ಹಿಂದೂ ಜಮೀನ್ದಾರರು ತಮ್ಮ ಊಳಿಗದವರೆಂದು ದಲಿತ ಮತ್ತು ಮುಸ್ಲಿಮ್‌ ಸಮುದಾಯದ ಗೇಣಿದಾರರನ್ನು ಸದಾ ಶೋಷಿಸಿದ ಘಟನೆಗಳನ್ನು ಈ ನಾಯಕರು ಕಟುಟೀಕೆ ಮಾಡಿದರು.
ಖಿಲಾಫತ್‌ ಚಳವಳಿಯ ಸ್ವರೂಪವೇ ಬೇರೆ ತರಹದ್ದು. ಅಸ್ಸಾಂ, ಉತ್ತರ ಪ್ರದೇಶ, ಆಂಧ್ರಪ್ರದೇಶ, ಪಂಜಾಬ್‌ ಮೊದಲಾದ ಕಡೆ ರೈತರು, ಗೇಣಿದಾರರು, ಕಾರ್ಮಿಕರು ತಮ್ಮ ಹಕ್ಕುಗಳಿಗಾಗಿ ಹೋರಾಟ ಮಾಡಿದರು. ವೈಸರಾಯ್‌ ಯಾವುದೇ ಅನುಕೂಲಕರ ಕ್ರಮ ಕೈಗೊಳ್ಳದೇ ಇರುವಾಗ ಗಾಂಧಿ ಕಾನೂನುಭಂಗ ಚಳವಳಿಯನ್ನು ಮತ್ತಷ್ಟು ತೀವ್ರಗೊಳಿಸುವುದಾಗಿ ಬರ್ದೋಲಿಯಿಂದ ತಿಳಿಸಿದರು. ಇಂತಹ ಕಾವೇರಿದ ಸಂದರ್ಭದಲ್ಲಿ ಉತ್ತರ ಪ್ರದೇಶದ ಗೋರಖ್‌ಪುರದ ಚೌರಿಚೌರ ಎಂಬ ಹಳ್ಳಿಯಲ್ಲಿ, ಕಾಂಗ್ರೆಸ್‌ ಖಿಲಾಫತ್‌ ಕಾರ್ಯಕರ್ತರು ಮೂರು ಸಾವಿರ ಹಳ್ಳಿಗಳನ್ನು ಸಂಘಟಿಸಿ ಚಳವಳಿಗೆ ನುಗ್ಗಿದರು. ಪೊಲೀಸರು ಮೆರವಣಿಗೆಗಾರರ ಮೇಲೆ ಹಲ್ಲೆ ಮಾಡಿದರು, ಗುಂಡು ಹಾರಿಸಿದರು. ರೊಚ್ಚಿಗೆದ್ದ ಚಳವಳಿಗಾರರು ಹತ್ತಿರದ ಪೊಲೀಸ್‌ಠಾಣೆಗೆ ಬೆಂಕಿಯಿಟ್ಟರು. ಈ ಘಟನೆಯಲ್ಲಿ ಇಪ್ಪತ್ತೆರಡು ಪೊಲೀಸರು ಜೀವಂತ ಬೆಂದರು. ಈ ಹಿಂಸಾಚಾರದ ಘಟನೆಯಿಂದ ಖಿನ್ನರಾದ ಗಾಂಧಿ ಫೆಬ್ರವರಿ ೨೨, ೧೯೨೨ರಂದು ಕಾಯಿದೆ ಭಂಗ ಚಳವಳಿಯನ್ನು ಹಿಂತೆಗೆದುಕೊಳ್ಳುವ ಬರ್ದೋಲಿ ಹೇಳಿಕೆಯನ್ನಿತ್ತರು. ಹಿಂಸೆಯಿಂದ ಯಾವ ಸಾಧನೆಯನ್ನೂ ಮಾಡಿದಂತಾಗುವುದಿಲ್ಲವೆಂದರು. ರೀತಿ ಹಠಾತ್ತನೆ ಕೈಗೊಂಡ ಗಾಂಧಿಯವರ ನಿರ್ಧಾರದಿಂದ ಅನೇಕ ನಾಯಕರಿಗೆ ದಿಗ್ಭ್ರಮೆಯಾಯಿತು. ಉದ್ದೇಶ ಸಾಧನೆಯಾಗುವುದಕ್ಕೆ ಮುಂಚೆಯೇ ಚಳವಳಿಯನ್ನು ಹಿಂದಕ್ಕೆ ತೆಗೆದುಕೊಂಡಿದ್ದುದರಿಂದ ಜೈಲಿನಲ್ಲಿದ್ದ ಜವಾಹರಲಾಲ್‌ ನೆಹರು, ಸಿ. ಆರ್‌. ದಾಸ್. ಮೊದಲಾದ ಅನೇಕ ನಾಯಕರು ನಿರಾಶೆಗೊಂಡರು. ಅವರಿಗೆ ಕತ್ತಲೆ ಕವಿದಂತಾಯಿತು. ಖಿಲಾಫತ್‌ ನಾಯಕರಿಗೆ ಇದು ವಿಶ್ವಾಸಘಾತಕವಾಗಿ ಕಂಡಿತು. ಇಂತಹ ಸಮಯದಲ್ಲಿ ಗಾಂಧಿ ಬಂಧನಕ್ಕೊಳಗಾದರು. ಅವರಿಗೆ ಆರು ವರ್ಷಗಳ ಸೆರೆಯನ್ನು ವಿಧಿಸಲಾಯಿತು. ಇಡೀ ಚಳವಳಿ ಗಾಂಧಿಯನ್ನು ಕೇಂದ್ರಬಿಂದುವನ್ನಾಗಿ ಹೊಂದಿದ್ದು ತಾತ್ಕಾಲಿಕವಾಗಿ ಚಳವಳಿ ಅನೇಕ ಕಡೆ ತಾತ್ಕಾಲಿಕವಾಗಿ ಚಳವಳಿ ಸ್ಥಗಿತಗೊಂಡಿತು.
೧೯೧೯-೨೨ರ ಖಿಲಾಫತ್‌ ಅಸಹಕಾರ ಚಳವಳಿ ಅನೇಕ ಕಡೆ ಸೋತಿತು. ಚಳವಳಿಯ ಧ್ಯೇಯ ಸಾಧನೆಯಾಗಲಿಲ್ಲ. ಒಂದೇ ವರ್ಷದಲ್ಲಿ ಸ್ವರಾಜ್ಯ ಗಳಿಸುವುದು ಅಸಾಧ್ಯದ ಮಾತಾಯಿತು. ಖಿಲಾಫತ್‌ ಚಳವಳಿಯ ನಂತರ ಅಲಿ ಸಹೋದರರು ಗಾಂಧಿಯ ವಿರೋಧಿಗಳಾದರು. ಜಿನ್ನಾ ಕಾಂಗ್ರೆಸ್‌ ನಿಂದ ದೂರ ಉಳಿದರು. ಹಿಂದೂ ಮುಸ್ಲಿಮರ ನಡುವೆ ಕಂದರ ಹೆಚ್ಚಿಸಲು ಕೋಮುವಾದಿಗಳು ಈ ಅವಕಾಶವನ್ನು ಬಳಸಿಕೊಂಡರು. ಅನೇಕ ಕಡೆಗಳಲ್ಲಿ ಕೋಮುಗಲಭೆಗಳಾಗಿ ಕೋಮು ರಾಜಕೀಯ ಬೆಳೆಯುತ್ತಾ ಬಂದಿತು. ಹೀಗಾಗಿ ೧೯೨೧ರಲ್ಲಿ ಉಂಟಾದ ಹಿಂದೂ–ಮುಸ್ಲಿಮ್‌ ಒಗ್ಗಟ್ಟು ತಾತ್ಕಾಲಿಕವಾದುದೆಂದು ತಿಳಿಯಿತು. ೧೯೨೪ರಲ್ಲಿ ವಾಯುವ್ಯ ಪ್ರಾಂತದ ಕೋಹಟ್‌ನಲ್ಲಿ ನಡೆದ ಕೋಮುಗಲಭೆ ಗಂಭೀರ ಸ್ವರೂಪದ್ದಾಗಿತ್ತು. ಕೋಹಟ್‌ ಮತ್ತು ಗುಲ್ಬರ್ಗಾದ ದುರಂತಗಳು ಗಾಂಧಿಯ ಮನಸ್ಸನ್ನು ಕಲಕಿದವು. ೧೯೨೬ರ ಮೋಹರಂ ದಿನ ದೆಹಲಿ, ಅಲಹಾಬಾದ್‌ ಮತ್ತು ಕಲ್ಕತ್ತಾದಲ್ಲಿ ಗಲಭೆಗಳಾದವು. ದಿನೇ ದಿನೇ ಹೆಚ್ಚುತ್ತಿರುವ ಕೋಮುಗಲಭೆ ಸಣ್ಣ ಪಟ್ಟಣ ಮತ್ತು ಗ್ರಾಮಗಳ ಕಡೆಗೂ ಹರಡುತ್ತಿದ್ದು ಕೋಮು ವಾತಾವರಣವನ್ನು ಕಲುಷಿತಗೊಳಿಸಿದವು. ಮೂಲಭೂತ ಹಿಂದೂ ಹಾಗೂ ಮುಸ್ಲಿಮರು ಇದರ ದುರುಪಯೋಗ ಮಾಡಿಕೊಂಡು ಎರಡೂ ಸಮುದಾಯಗಳ ನಡುವೆ ಭೀತಿಯನ್ನುಂಟು ಮಾಡಿದರು. ಹೀಗೆ ಖಿಲಾಫತ್‌ ಅಸಹಕಾರ ಚಳವಳಿ ಪೂರ್ಣ ಯಶಸ್ಸನ್ನು ಕಾಣಲಿಲ್ಲ. ಆದರೂ ಕೆಲವು ಒಳ್ಳೆಯ ಫಲಿತಾಂಶವನ್ನು ನೀಡಿತು. ಭಾರತೀಯರು ಮೊದಲ ಬಾರಿಗೆ ರಾಷ್ಟ್ರಾದ್ಯಂತ ಬೃಹತ್‌ ಸಂಖ್ಯೆಯಲ್ಲಿ ಚಳವಳಿಯಲ್ಲಿ ಭಾಗವಹಿಸಿದುದರಿಂದ ಚಳವಳಿ ಅಖಿಲ ಭಾರತ ಸ್ವರೂಪ ಬಂದಿತು. ಕಾಂಗ್ರೆಸ್‌ ಒಂದು ಕ್ರಾಂತಿಕಾರಿ ಸಂಘಟನೆಯಾಗಿ ಬೆಳೆಯಿತು. ಅದರ ಪ್ರಭಾವ ಮೂಲೆ ಮೂಲೆಗಳಲ್ಲೂ ಪ್ರಸರಿಸಿ ದೇಶದ ನಾನಾ ಭಾಗದ ಹಳ್ಳಿ, ನಗರ, ಪಟ್ಟಣಗಳಲ್ಲಿ ಅದರ ಶಾಖೆಗಳು ಕಾರ್ಯಪ್ರವೃತ್ತವಾದವು.
ಈ ಹೊತ್ತಿಗಾಗಲೇ ಬ್ರಿಟಿಷ್ ‌ಸರ್ಕಾರ ಮೌಂಟ್‌ ಫರ್ಡ್‌ ಸುಧಾರಣೆಗಳನ್ನು ಜಾರಿಗೊಳಿಸುವ ದಿಕ್ಕಿನಲ್ಲಿ ಸಾಗಿತ್ತು. ಅದಕ್ಕೆ ಸಂಬಂಧಿಸಿದಂತೆ ಕೌನ್ಸಿಲ್‌ ಪ್ರವೇಶದ ಬಗ್ಗೆ ಕಾಂಗ್ರೆಸ್ಸಿನಲ್ಲಿ ಭಿನ್ನಾಭಿಪ್ರಾಯಗಳುಂಟಾದವು. ಸಿ. ಆರ್. ದಾಸ್‌ ಮತ್ತು ಮೋತಿಲಾಲ್‌ ನೆಹರು ಕೌನ್ಸಿಲ್‌ ಪ್ರವೇಶಿಸಲು ತೀರ್ಮಾನಿಸಿ ೧೯೨೨ರಲ್ಲಿ ತಮ್ಮದೇ ಆದ ಸ್ವರಾಜ್ಯ ಪಕ್ಷವನ್ನು ಸ್ಥಾಪಿಸಿದರು. ಶಾಸಕಾಂಗದ ಒಳ ಸೇರಿ ಸ್ವಾಯತ್ತ ಪಡೆದ ಸರ್ಕಾರವನ್ನು ರಚಿಸುವ ಉದ್ದೇಶವನ್ನು ಹೊಂದಿತ್ತು. ಅದು ಸಾಧ್ಯವಾಗದಿದ್ದಲ್ಲಿ ಸಂವಿಧಾನವನ್ನು ಭಗ್ನಗೊಳಿಸುವುದಾಗಿ ತಿಳಿಸಿತು. ಸ್ವರಾಜ್ಯ ಪಕ್ಷ ಚುನಾವಣೆಗಳಲ್ಲಿ ಕೇಂದ್ರ ಮತ್ತು ಪ್ರಾಂತ ಮಟ್ಟದಲ್ಲಿ ಅತಿ ಹೆಚ್ಚಿನ ಮತ ಗಳಿಸಿ ಶಾಸಕಾಂಗ ಪ್ರವೇಶಿಸಿತು ಮತ್ತು ಜಿನ್ನಾರವರ ಬಂಬಲ ಪಡೆದು ಸರ್ಕಾರಕ್ಕೆ ವಿರೋಧವನ್ನು ಒಡ್ಡುತ್ತಾ ಬಂದಿತು. ಆದರೆ ಜನಹಿತ ರಚನಾತ್ಮಕ ಕಾರ್ಯಕ್ರಮ ಹಾಗೂ ರಾಷ್ಟ್ರದ ಬೆಳವಣಿಗೆಗೆ ಅವಶ್ಯಕವಾದ ಕಾನೂನಿಗೆ ಅಡ್ಡಿಯನ್ನುಂಟು ಮಾಡಲಿಲ್ಲ. ೧೯೨೪ರಲ್ಲಿ ಅನಾರೋಗ್ಯದ ನಿಮಿತ್ತ ಗಾಂಧಿ ಜೈಲಿನಿಂದ ಬಿಡುಗಡೆ ಹೊಂದಿ ಕಾಂಗ್ರೆಸ್‌ ಮತ್ತು ಸ್ವರಾಜ್ಯ ಪಕ್ಷದ ಭಿನ್ನಾಭಿಪ್ರಾಯಗಳನ್ನು ತಿಳಿಗೊಳಿಸಿದರು. ಸ್ವರಾಜ್ಯಗಳು ಶಾಸಕಾಂಗದ ಒಳಗಿದ್ದು ಸರ್ಕಾರದ ವಿರುದ್ಧ ಕೆಲಸ ಮಾಡುವುದರ ಔಚಿತ್ಯವನ್ನು ಒಪ್ಪಿಕೊಂಡರು. ಬೆಳಗಾವಿ ಅಧಿವೇಶನದಲ್ಲಿ ಸ್ವರಾಜ್ಯ ಪಕ್ಷದ ಔಚಿತ್ಯ ಕಡಿಮೆಯಾಗಿ ಕೊನೆಗೆ ಅದು ಕಾಂಗ್ರೆಸ್ಸಿನಲ್ಲಿ ಸೇರಿಹೋಯಿತು. ಸ್ವರಾಜ್ಯವಾದಿಗಳು ತಮ್ಮ ಗುರಿ ಸಾಧನೆಯಲ್ಲಿ ವಿಫಲರಾದರೂ ಸಾಮಾಜಿಕ ಸುಧಾರಣ ಕಾರ್ಯಕ್ರಮಗಳನ್ನು ತರುವಲ್ಲಿ ನೆರವಾದರು. ಶಾಸಕಾಂಗಗಳಲ್ಲಿ ಜನಪರ ಚರ್ಚೆ ನಡೆಯಿತು. ಶಾಸಕಾಂಗಗಳು ರಾಷ್ಟ್ರೀಯ ಸಭೆಗಳಂತೆ ಕೆಲಸ ಮಾಡಿದವು. ಪ್ರಜೆಗಳಲ್ಲಿ ರಾಷ್ಟ್ರಪ್ರಜ್ಞೆ ಮೂಡುವಂತೆ ಮಾಡಿದುದಲ್ಲದೇ, ಶಾಸಕಾಂಗದಲ್ಲಿ ಕೆಲಸ ಮಾಡುವ ಕಾರ್ಯಾನುಭವ ಪಡೆದರು.
ಗಾಂಧಿ ನೇತೃತ್ವದಲ್ಲಿ ಕಾಂಗ್ರೆಸ್‌ ಕೇವಲ ರಾಜಕೀಯ ಚಟುವಟಿಕೆಗಳಿಗೆ ಮಾತ್ರ ಸೀಮಿತವಾಗದೆ, ಭಾರತೀಯ ಸಮಾಜದಲ್ಲಿ ಸಾಮಾಜಿಕ ಸುಧಾರಣೆ ಹಾಗೂ ಆರ್ಥಿಕ ಬದಲಾವಣೆಯನ್ನು ತರುವ ಉದ್ದೇಶದಿಂದ ಹಲವಾರು ರಚನಾತ್ಮಕ ಕಾರ್ಯಕ್ರಮಗಳನ್ನು ಹಾಕಿಕೊಂಡಿತು. ಗಾಂಧಿ ಬಿಡುವಿನ ವೇಳೆಯಲ್ಲಿ ತಮ್ಮ ಅನುಯಾಯಿಗಳಿಗೆ, ಕಾರ್ಯಕರ್ತರಿಗೆ ರಚನಾತ್ಮಕ ಕಾರ್ಯಗಳಲ್ಲಿ ತೊಡಗಿಸಿಕೊಳ್ಳುವಂತೆ ಪ್ರೇರೇಪಿಸಿದರು. ಹಳ್ಳಿಗಳಿಗೆ ಹೋಗುವಂತೆ ಹೇಳಿದರು. ಭಾರತದ ಜೀವಾಳ ಹಳ್ಳಿ ಮತ್ತು ಗ್ರಾಮ. ಭಾರತವೇ ನಿಜವಾದ ಭಾರತವೆಂದು ತಿಳಿಸಿದರು. ಸಮಾಜದ ಸೇವಕರು ಹಳ್ಳಿಗರೊಂದಿಗೆ ಬೆರೆಯುವಂತೆ ಮಾಡಿದರು. ಸಾಮಾಜಿಕ ಅನಿಷ್ಟಗಳನ್ನು ಪರಂಪರಾಗತ ಪಿಡುಗುಗಳನ್ನು ತೊಡೆದು ಹಾಕುವಂತೆ ಕೇಳಿಕೊಂಡರು. ಹಿಂದೂ ಮುಸ್ಲಿಂ ಸೌಹಾರ್ದತೆ, ಗ್ರಾಮ ಸ್ವರಾಜ್ಯ, ಸ್ವದೇಶಿ ಚಳವಳಿ, ಖಾದಿ, ಅಸ್ಪೃಶ್ಯತಾ ನಿವಾರಣೆ, ಪಾನ ನಿರೋಧ, ರಾಷ್ಟ್ರೀಯ ಶಿಕ್ಷಣ ಮೊದಲಾದವುಗಳು ಮುಖ್ಯವಾದ ಕಾರ್ಯಕ್ರಮಗಳಾಗಿದ್ದವು. ಖಾದಿ ವಸಾಹತುಶಾಹಿ ಅರ್ಥವ್ಯವಸ್ಥೆಗೆ ಪ್ರತ್ಯುತ್ತರವೆಂದು, ಅದು ಅಹಿಂಸೆಯ ಬಂಧು ಎಂದು ನಿಡಿದರು. ಅದಕ್ಕೆ ಪಾವಿತ್ರ್ಯ, ಗೌರವ, ಮನ್ನಣೆ ದೊರೆಯಿತು. ಜನರ ಮನಃಪರಿವರ್ತನೆಯಿಂದ ಸಮಾಜದ ಶಾಪವಾದ ಅಸ್ಪೃಶ್ಯತೆಯನ್ನು ತೊಲಗಿಸಬಹುದೆಂದು ಸ್ಪಷ್ಟಪಡಿಸಿದರು. ಅಸ್ಪೃಶ್ಯರನ್ನು ಹರಿಜನರೆಂದು, ದೇವರ ಮಕ್ಕಳೆಂದು ಕರೆದು, ‘ಹರಿಜನ’ ಎಂಬ ಪತ್ರಿಕೆಯನ್ನು ಹೊರಡಿಸಿ ಅದರಲ್ಲಿ ತಮ್ಮ ವಿಚಾರಗಳನ್ನು ಬಿತ್ತರಿಸಿದರು. ಸ್ವಯಂ ಗಾಂಧಿ ತಮ್ಮ ಅನುಯಾಯಿಗಳೊಂದಿಗೆ ಭಂಗಿ ಕಾಲೋನಿಗಳಲ್ಲಿ ಸೇವೆ ಮಾಡಿದರು. ಹರಿಜನರಲ್ಲಿ, ಆತ್ಮವಿಶ್ವಾಸ ಮೂಡಿಸಲು ಪ್ರಯತ್ನಿಸಿದರು. ಸವರ್ಣೀಯರು ಹರಿಜನರೊಂದಿಗೆ ಬೆರೆಯುವ ಕೆಲಸ ಮಾಡಿದರು. ಇದರಂತೆ ಮದ್ಯಪಾನ ನಿಷೇಧವನ್ನು ಕಾರ್ಯರೂಪಗೊಳಿಸಲು ಹೆಂಡದಂಗಡಿಗಳ ಮುಂದೆ ಪಿಕೆಟಿಂಗ್‌ ನಡೆಯಿತು. ಸಾಮಾಜಿಕ ಪರಿವರ್ತನೆಗೆ ಪಾನ ವಿರೋಧ ಅವಶ್ಯಕವೆಂದು ತಿಳಿಯ ಹೇಳಿದರು. ರಾಷ್ಟ್ರೀಯ ಶಿಕ್ಷಣಕ್ಕಾಗಿ ಖಾಸಗಿ ಒಡೆತನದಲ್ಲಿ ಶಿಕ್ಷಣ ಸಂಸ್ಥೆಗಳು ಗಾಂಧಿಯ ವಿಚಾರಧಾರೆಗನುಗುಣವಾಗಿ ಹುಟ್ಟಿಕೊಂಡವು. ಹಿಂದಿ ಪ್ರಚಾರ ಮಾಡಿದರು. ದೈಹಿಕ ಶ್ರಮಕ್ಕೆ ಮಹತ್ವ ನೀಡಿದರು. ದುಡಿಮೆಯ ಬೆಲೆ ತಿಳಿಸಿದರು. ಮೂಲಭೂತ ಶಿಕ್ಷಣ ಮತ್ತು ಕರಕುಶಲ ತಂತ್ರಕ್ಕೆ ಶಿಕ್ಷಣದಲ್ಲಿ ಮಹತ್ವ ನೀಡಬೇಕೆಂದು ವಿಚಾರ ಮಾಡಿದರು. ಅಹಿಂಸಾತ್ಮಕ ಹಾಗೂ ಸ್ವಯಂ ಪ್ರೇರಣೆಯಿಂದ ಅಪರಿಗ್ರಹ ತತ್ವದಂತೆ ಭೂಸುಧಾರಣೆಯನ್ನು ಜಾರಿಗೊಳಿಸಬೇಕೆಂದು, ರೈತರ ಬವಣೆ ನೀಗಬೇಕೆಂದು ಬಯಸಿದರು. ಸಹಸ್ರಾರು ಸ್ವಯಂ ಸೇವಕರು ಗಾಂಧಿಯವರ ಈ ತತ್ವಗಳನ್ನು ಸಾಕಾರಗೊಳಿಸಲು ಉತ್ಸಾಹದಿಂದ ದುಡಿದರು. ಗಾಂಧಿ ಸ್ವಯಂ ಸೇವಕರನ್ನು ಸಂಘಟಿಸಿದರು. ಗಾಂಧಿಯ ಕಲ್ಪನೆಯಾದ ಸ್ವರಾಜ್ಯ ಸಂದೇಶ ಹಳ್ಳಿಗಳಿಗೆ ಮುಟ್ಟಿತು. ಇದರಿಂದ ಭಾರತದ ಗ್ರಾಮ ಪ್ರಪಂಚ ರಾಷ್ಟ್ರೀಯ ಹೋರಾಟದಲ್ಲಿ ಲೀನವಾಯಿತು. ಗಾಂಧಿ ಕಾಂಗ್ರೆಸ್‌ ರಾಜಕೀಯದಿಂದ ದೂರವಾಗಿ ರಚನಾತ್ಮಕ ಕಾರ್ಯಕ್ರಮಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡರು. ಕೆಳವರ್ಗದವರು, ಆದಿವಾಸಿಗಳು, ರೈತರು, ಕೂಲಿಕಾರರು ರಾಷ್ಟ್ರೀಯ ವಾಹಿನಿಯಲ್ಲಿ ಬೆರೆತರು. ಕಾಯಿದೆ ಭಂಗ ಅಸಹಕಾರ ಚಳವಳಿಯಲ್ಲಿ ಈ ವರ್ಗಗಳ ಪಾತ್ರ ಮಹತ್ತರವಾಗಿತ್ತು.
ಬ್ರಿಟಿಷರ ವಿರುದ್ಧ ಗಾಂಧಿ ನಡೆಸಿದ ಅಹಿಂಸಾತ್ಮಕ ಹೋರಾಟದಂತೆ ಭಾರತ ಸ್ವಾತಂತ್ರ್ಯ ಸಂಗ್ರಾಮದ ಇತಿಹಾಸದಲ್ಲಿ ಶಸ್ತ್ರಾಸ್ತ್ರ ದಂಗೆಯಿಂದ ತಾಯ್ನಾಡನ್ನು ವಿದೇಶಿ ಸಂಕೋಲೆಯಿಂದ ಮುಕ್ತಗೊಳಿಸಬೇಕೆಂಬ ತೀಕ್ಷ್ಣಕರವಾದ ಕ್ರಾಂತಿಕಾರಿ ಹೋರಾಟವು ಒಂದು ರೋಮಾಂಚಕ ಅಧ್ಯಾಯವಾಗಿದೆ. ಕ್ರಾಂತಿಕಾರರು ರಹಸ್ಯ ಸಂಘಟನೆಗಳನ್ನು ಕಟ್ಟಿಕೊಂಡು ಗುಪ್ತವಾಗಿ ಬ್ರಿಟಿಷರ ವಿರುದ್ಧ ಹೋರಾಟ ಮಾಡಿದರು. ಹೊರದೇಶಗಳಲ್ಲಿ ತಮ್ಮ ಕೇಂದ್ರಗಳನ್ನು ಸ್ಥಾಪಿಸಿಕೊಂಡು ಕಾರ್ಯಾಚರಣೆ ನಡೆಸಿದರು. ಇವರಲ್ಲಿ ವಾಸುದೇವ ಬಲವಂತ ಫಡಕೆ, ಶ್ಯಾಮಜಿ ಕೃಷ್ಣವರ್ಮ, ವಿ. ಡಿ. ಸಾವರ್ಕರ್‌ ಮೊದಲಾದವರನ್ನು ಹೆಸರಿಸಬಹುದು. ಬಂಗಾಳದಲ್ಲಿ ಅನುಶೀಲನ ಸಮಿತಿಯ ನಾಯಕ ಬರೀಂದ್ರಕುಮಾರ ಘೋಷ್‌ ಮತ್ತು ಅವರ ಸಹೋದರ ಅರವಿಂದ ಘೋಷ್‌, ಪ್ರಫುಲ್ಲ ಚಾಕಿ, ಖುದಿರಾಂ ಬೋಸ್‌, ರಾಸ್‌ಬಿಹಾರಿ ಬೋಸ್‌ ಇವರುಗಳು ಉಲ್ಲೇಖಾರ್ಹರು. ಸರ್ದಾರ ಅಜಿತ್‌ಸಿಂಗ್‌ ಕಟ್ಟಿದ ಭಾರತ ಮಾತ ಸಂಘ, ಜ್ಯೋತಿಂದ್ರನಾಥರ ಸಂಜೀವಿನಿ ಸಭಾ ಪ್ರಸಿದ್ಧವಾದದ್ದು. ಅಲ್ಲದೆ ಭಗತ್‌ಸಿಂಗ್‌, ಚಂದ್ರಶೇಖರ್‌ ಆಜಾದ್‌, ರಾಜಗುರು ರಾಮ್‌ಪ್ರಸಾದ್‌ ಬಿಸ್ಮಿಲ್ಲಾ ಮೊದಲಾದ ಯುವ ಕ್ರಾಂತಿಕಾರರು ಹಿಂದೂಸ್ಥಾನ ರಿಪಬ್ಲಿಕ್‌ ಅಸೋಷಿಯೇಷನ್‌ ಎಂಬ ಕ್ರಾಂತಿ ಸಂಘಟನೆಯನ್ನು ಸ್ಥಾಪಿಸಿದರು. ಈ ಗುಂಪಿನ ಕಾಕೋರಿ ರೈಲು ಡಕಾಯತಿ ಪ್ರಕರಣ ಹೆಸರುವಾಸಿಯಾಗಿದೆ. ಇದಲ್ಲದೆ, ಭಗತ್‌ಸಿಂಗ್‌ ಮತ್ತು ರಾಜಗುರು ೧೯೨೮ರಲ್ಲಿ ಲಾಲಾ ಲಜಪತರಾಯರನ್ನು ಲಾಠಿಯಿಂದ ಹೊಡೆದ ಸ್ಯಾಂಡರ್ಸ್‌ನನ್ನು ಗುಂಡಿಟ್ಟು ಕೊಂದರು. ಈ ಪ್ರಕರಣದಲ್ಲಿ ರಾಜಗುರು, ಭಗತ್‌ಸಿಂಗ್‌ ಮತ್ತು ಸುಖದೇವ ಮರಣ ದಂಡನೆಗೊಳಗಾದರು. ಚಂದ್ರಶೇಖರ ಆಜಾದ್‌ ಅನೇಕ ಪಿತೂರಿಗಳನ್ನು ನಡೆಸಿದರು. ೧೯೩೧ರಲ್ಲಿ ತಮ್ಮನ್ನು ಬಂಧಿಸುವ ಸಮಯದಲ್ಲಿ ಪೊಲೀಸರೊಡನೆ ಹೋರಾಡುತ್ತಾ ಆತ್ಮಾಹುತಿ ಮಾಡಿಕೊಂಡರು. ಕ್ರಾಂತಿಕಾರರ ಮತ್ತೊಂದು ರೋಚಕ ಪ್ರಸಂಗವೆಂದರೆ ಸೂರ್ಯಸೇನ ನೇತೃತ್ವದಲ್ಲಿ ನಡೆದ ಚಿತ್ತಗಾಂಗ್‌ ಶಸ್ತ್ರಾಗಾರ ದಾಳಿ. ೧೯೩೦ರಲ್ಲಿ ಅರವತ್ತನಾಲ್ಕು ಜನ ಕ್ರಾಂತಿಕಾರರ ಗುಂಪು ಶಸ್ತ್ರಾಗಾರದ ಮೇಲೆ ದಾಳಿ ಮಾಡಿತು. ಗುಡ್ಡಗಳಲ್ಲಿ ಅಡಗಿಕೊಂಡಿದ್ದು ಕಾರ್ಯಾಚರಣೆಗೆ ನಡೆದರು. ೧೯೩೪ರಲ್ಲಿ ಸೂರ್ಯಸೇನರನ್ನು ಗಲ್ಲಿಗೇರಿಸಲಾಯಿತು. ಇವರ ಇತರ ಅನುಯಾಯಿಗಳಿಗೆ ಸೆರೆಯಾಯಿತು. ಕ್ರಾಂತಿಕಾರಿ ಚಟುವಟಿಕೆಗಳಲ್ಲಿ ಭಾಗವಹಿಸಿದ್ದ ಸ್ತ್ರೀಯರಲ್ಲಿ ಕಲ್ಪನಾ ದತ್‌, ಶಾಂತಿ ಘೋಷ್‌, ಸುನೀತಿ ಚೌಧರಿ ಮೊದಲಾದವರಿದ್ದರು. ಬೀನಾದಾಸ್‌ ಗವರ್ನರ್‌ನನ್ನು ಕೊಲ್ಲಲು ಪ್ರಯತ್ನಿಸಿದರು. ಈ ಎಲ್ಲ ಕ್ರಾಂತಿಕಾರರು ಬ್ರಿಟಿಷ್ ‌ಅಧಿಕಾರಿಗಳಿಗೆ ಸಿಂಹಸ್ವಪ್ನವಾಗಿದ್ದರು. ಪ್ರದ್ಯುತ್‌ಕುಮಾರ್‌ ಭಟ್ಟಾಚಾರ್ಯ, ಪ್ರೊಬನ್ಸು ಪಾಲ್‌ ಎಂಬುವವರು ಜಿಲ್ಲಾ ನ್ಯಾಯಾಧೀಶರನ್ನೇ ಗುಂಡಿಕ್ಕಿ ಕೊಂದರು. ಹೀಗೆ ಸರ್ಕಾರಿ ಅಧಿಕಾರಿಗಳಲ್ಲಿ ಭೀತಿಯನ್ನುಂಟು ಮಾಡಿ ಅವರಲ್ಲಿ ನೈತಿಕ ಸ್ಥೈರ್ಯ ಕುಸಿಯುವಂತೆ ಮಾಡಿ, ಆಡಳಿತ ಯಂತ್ರವನ್ನು ನಿಸ್ತೇಜಗೊಳಿಸಿ ದೇಶವನ್ನು ವಿದೇಶಿಯರಿಂದ ಮುಕ್ತಗೊಳಿಸುವ ವಿಚಾರ ಅವರದಾಗಿತ್ತು. ಕೆಲವು ಕ್ರಾಂತಿಕಾರರು ಯುರೋಪ್‌, ಅಮೆರಿಕ, ಮಧ್ಯ ಏಷ್ಯಾ, ಆಗ್ನೇಯ ಏಷ್ಯಾಗಳಲ್ಲಿ ತಮ್ಮ ತಮ್ಮ ಕೇಂದ್ರಗಳನ್ನು ಸ್ಥಾಪಿಸಿ ಕಾರ್ಯಾಚರಣೆ ನಡೆಸುತ್ತಿದ್ದರು. ಶ್ಯಾಮಜಿ ಕೃಷ್ಣವರ್ಮ, ವಿ. ಡಿ. ಸಾವರ್ಕರ್‌, ಹರದಯಾಳ್‌, ಮೇಡಂ ಕಾಮಾ, ಅಜಿತಸಿಂಗ್‌ ಮೊದಲಾದವರು ಇವರಲ್ಲಿ ಪ್ರಮುಖರು. ಅಮೆರಿಕದ ಸ್ಯಾನ್‌ಫ್ರಾನ್ಸಿಸ್ಕೋನಲ್ಲಿ ಗದ್ದರ್‌ಎಂಬ ಬಂಡಾಯ ಪಕ್ಷ ಭಾರತೀಯರಲ್ಲಿ ಕ್ರಾಂತಿಕಾರಿ ವಿಚಾರಗಳನ್ನು ಹರಡಲು ಪ್ರಯತ್ನಿಸಿತು. ಜಲಿಯನ್‌ವಾಲಾಬಾಗ್‌ ದುರಂತದ ರೂವಾರಿ ಗವರ್ನರ್‌ ಜನರಲ್‌ ಡಯರ್‌ನನ್ನು ೧೯೪೦ರಲ್ಲಿ ಉಧಾಮಸಿಂಗ್‌ ಕೊಲೆ ಮಾಡಿದನು. ಮದನ್‌ಲಾಲ್ ಧಿಂಗ್ರ ಲಂಡನ್‌ನ ಸಮಾವೇಶದಲ್ಲಿ ಕರ್ಜನ ವೈಲಿಯನ್ನು ಕೊಂದನು. ಈ ಕ್ರಾಂತಿಕಾರರ ಚಟುವಟಿಕೆಗಳು ರೋಮಾಂಚನಕಾರಿಯಾಗಿದ್ದವು. ಆದರೆ ಇದರಿಂದ ಭಾರತಕ್ಕೆ ಬ್ರಿಟಿಷರಿಂದ ಸ್ವಾತಂತ್ರ್ಯ ದೊರಕಿಸಿಕೊಡುವುದು ಸಾಧ್ಯವಾಗಲಿಲ್ಲ. ಬೃಹತ್‌ ಪ್ರಮಾಣದಲ್ಲಿ ಕಾರ್ಯಾಚರಣೆ ನಡೆಸುವ ಜನ ಬೆಂಬಲ, ಕಾರ್ಯಚಾತುರ್ಯ, ತಂತ್ರಗಾರಿಕೆ ಇಲ್ಲದಿದ್ದುದು ಅವರಿಗೆ ಯಶಸ್ಸನ್ನು ದೊರಕಿಸಿಕೊಡಲು ಸಾಧ್ಯವಾಗದಾಯಿತು. ಆದರೂ ಅವರ ಉತ್ಕಟ ದೇಶಾಭಿಮಾನ, ತ್ಯಾಗ ಬಲಿದಾನಗಳು ಸ್ಮರಣೀಯವಾಗಿವೆ.
೧೯೨೮ರ ಹೊತ್ತಿಗೆ ರಾಜಕೀಯ ಚಟುವಟಿಕೆಗಳು ನಿಧಾನವಾಗಿ ತಮ್ಮ ಕಾವನ್ನು ಕಳೆದುಕೊಳ್ಳುತ್ತಿರುವ ಸಮಯದಲ್ಲಿ ದೇಶದಲ್ಲಿ ಸಂವಿಧಾನಾತ್ಮಕ ಕಾರ್ಯಪ್ರಗತಿಯ ಸಮೀಕ್ಷೆಯನ್ನು ನಡಸಿ, ವರದಿಯನ್ನು ತಯಾರಿಸಲು ಬ್ರಿಟನ್ ಸೈಮನ್‌ ಆಯೋಗವನ್ನು ಕಳುಹಿಸಿಕೊಟ್ಟಿತು. ಕಾಂಗ್ರೆಸ್ಸಿನ ಒಡಕಿನ ಹಿಂದೂ ಮುಸ್ಲಿಮರ ವೈಷಮ್ಯದ ಲಾಭ ಪಡೆದು, ಮಂದಗಾಮಿಗಳ ಬೆಂಬಲದಿಂದ ರಾಷ್ಟ್ರೀಯ ಹೋರಾಟದ ಬಲವನ್ನು ಕುಗ್ಗಿಸಲು ಹವಣಿಸಿತು. ಆದರೆ ಆಯೋಗದಲ್ಲಿ ಒಬ್ಬ ಭಾರತೀಯ ಪ್ರತಿನಿಧಿಯೂ ಇಲ್ಲದಿದ್ದುದು ಖೇದದ ಸಂಗತಿಯಾಗಿತ್ತು. ಆದುದರಿಂದ ಕಾಂಗ್ರೆಸ್‌ ಸೈಮನ್‌ ಆಯೋಗವನ್ನು ಬಹಿಷ್ಕರಿಸಿತು. ಅದು ಸರ್ಕಾರದ ಸವಾಲನ್ನು ಸ್ವೀಕರಿಸಿ ೧೯೨೮ರ ಸರ್ವಪಕ್ಷ ಸಮ್ಮೇಳನದಲ್ಲಿ ಸಂವಿಧಾನ ರಚಿಸಲು ಮೋತಿಲಾಲ್ ನೆಹರೂ ಅವರ ಅಧ್ಯಕ್ಷತೆಯಲ್ಲಿ ಸಮಿತಿಯನ್ನು ರಚಿಸಿತು. ಸಮಿತಿ ಸರ್ವಮಾನ್ಯವಾಗುವಂತಹ ನೆಹರೂ ವರದಿಯನ್ನು ತಯಾರಿಸಿತು. ಭಾರತಕ್ಕೆ ಜವಾಬ್ದಾರಿ ಹಾಗೂ ಸ್ವಯಂ ಆಡಳಿತ ತತ್ವಗಳ ಆಧಾರದ ಮೇಲೆ ಸರ್ಕಾರ ರಚನೆಯಾಗಬೇಕೆಂದು ಸಲಹೆ ಮಾಡಿತು. ಈ ನಡುವೆ ಸೈಮನ್‌ಭಾರತಕ್ಕೆ ಬಂದಾಗ ಪ್ರತಿಭಟನೆಯ ಪ್ರದರ್ಶನಗಳು ನಡೆದು, ಸೈಮನ್‌ ಹಿಂದಕ್ಕೆ ಹೋಗು ಎಂಬ ಕೂಗು ಕೇಳಿಸಿತು. ನಂತರ ವೈಸರಾಯ್‌ ಲಾರ್ಡ್‌ ಇರ್ವಿನ್‌ನ ಆಶ್ವಾಸನೆಗಳು ಕಾಂಗ್ರೆಸ್ಸಿಗರಿಗೆ ಸಮಾಧಾನ ತಂದುಕೊಡಲಿಲ್ಲ. ೧೯೨೯ರಲ್ಲಿ ಲಾಹೋರ್‌ನಲ್ಲಿ ಜವಹರಲಾಲ್‌ ನೆಹರೂ ಅಧ್ಯಕ್ಷತೆಯಲ್ಲಿ ಕಾಂಗ್ರೆಸ್‌ ಅಧಿವೇಶನ ನಡೆದು, ಅದರಲ್ಲಿ ಸಂಪೂರ್ಣ ಸ್ವರಾಜ್ಯವೇ ತಮ್ಮ ಗುರಿಯೆಂದು ಕಾಂಗ್ರೆಸ್‌ ಘೋಷಿಸಿತು. ಜನವರಿ ೨೬, ೧೯೩೦ ರಲ್ಲಿ ದೇಶಾದ್ಯಂತ ಸ್ವಾತಂತ್ರ್ಯದಿನ ವನ್ನು ಆಚರಿಸಲಾಯಿತು. ಇದೊಂದು ಅಪೂರ್ವ ದಿನವಾಯಿತು. ಆದರೆ ಮುಸ್ಲಿಮ್ ಲೀಗ್‌ಜಿನ್ನಾರವರ ನೇತೃತ್ವದಲ್ಲಿ ಪ್ರತ್ಯೇಕವಾಗಿ ಸಭೆ ಸೇರಿ ತಮ್ಮ ಹದಿನಾಲ್ಕು ಅಂಶಗಳ ಬೇಡಿಕೆಯನ್ನು ಮುಂದಿಟ್ಟಿತು. ಈ ಬೇಡಿಕೆ ಮುಂದೆ ದೇಶ ವಿಭಜನೆಗೂ, ಪಾಕಿಸ್ತಾನದ ಉದಯಕ್ಕೂ, ಮುಸ್ಲಿಮರ ಪ್ರತ್ಯೇಕವಾದಕ್ಕೂ ಬಹಳ ಮಟ್ಟಿಗೆ ಕಾರಣವಾದವು.
ಗಾಂಧಿ ಪುನಃ ಸಕ್ರಿಯ ರಾಜಕೀಯಕ್ಕಿಳಿದರು. ಸಾಮೂಹಿಕ ಅನುನಯ ಕಾನೂನುಭಂಗ ಚಳವಳಿಗೆ ಕರೆ ಇತ್ತರು. ಕಾಂಗ್ರೆಸ್‌ ಸಮಿತಿ, ಸಬರಮತಿ ಆಶ್ರಮದಲ್ಲಿ ಸಭೆ ಸೇರಿ ಗಾಂಧಿಯವರಿಗೆ ಕಾನೂಭಂಗ ಚಳವಳಿಯ ಪೂರ್ಣ ಜವಾಬ್ದಾರಿಯನ್ನು ಕೊಟ್ಟಿತು. ಗಾಂಧಿ ಕಾನೂನುಭಂಗ ಚಳವಳಿಯನ್ನು, ಉಪ್ಪಿನ ಸತ್ಯಾಗ್ರಹವನ್ನು ಕೈಗೊಳ್ಳುವ ಮೂಲಕ ಪ್ರಾರಂಭಿಸಿದರು. ಇದಕ್ಕೂ ಮುನ್ನ ವೈಸರಾಯರಿಗೆ ಹನ್ನೊಂದು ಬೇಡಿಕೆಗಳನ್ನು ಸಲ್ಲಿಸಿದ್ದರು. ೧೯೩೦ರ ಮಾರ್ಚ್‌೧೨ ರಂದು ಸುಪ್ರಸಿದ್ಧ ದಂಡಯಾತ್ರೆ ಪ್ರಾರಂಭವಾಯಿತು. ಎಪ್ಪತ್ತೆಂಟು ಆಶ್ರಮವಾಸಿಗಳೊಂದಿಗೆ ಸಬರಮತಿಯಿಂದ ೨೪೦ ಕಿಲೋಮೀಟರ್‌ ದೂರದ ದಂಡಿ ಸಮುದ್ರತೀರದ ಕಡೆಗೆ ಕಾಲ್ನಡಿಗೆಯಲ್ಲಿ ಪ್ರಯಾಣ ಬೆಳೆಸಿದರು. ಇದೊಂದು ಮಹಾನ್‌ ಯಾತ್ರೆಯಾಗಿ ಪರಿಣಮಿಸಿತು. ದೇಶಾದ್ಯಂತ ವಿದ್ಯುತ್‌ ಸಂಚಾರವಾದಂತಾಯಿತು. ಏಪ್ರಿಲ್‌ ೫ ರಂದು ದಂಡಿಯನ್ನು ತಲುಪಿ ಸಾಂಕೇತಿಕವಾಗಿ ಸರಕಾರದ ಕಾನೂನಿಗೆ ವಿರುದ್ಧವಾಗಿ ಉಪ್ಪನ್ನು ತಯಾರಿಸಿದರು. ಉಪ್ಪನ್ನು ಕೈಗೆತ್ತಿಕೊಂಡು ದೇಶ ಬಾಂಧವರೆಲ್ಲರಿಗೂ ಚಳವಳಿ ಕೈಗೊಳ್ಳುವಂತೆ ಕರೆ ನೀಡಿದರು. ಕಾನೂನುಭಂಗ ಚಳವಳಿ ಬಹುವ್ಯಾಪಕವಾಗಿ ಉಗ್ರರೂಪದಲ್ಲಿ ನಡೆಯಿತು. ಕಾಂಗ್ರೆಸ್‌ ನಾಯಕರು, ಸ್ತ್ರೀ ಪುರುಷರು ಉತ್ಸಾಹದಿಂದ ರಾಷ್ಟ್ರೀಯ ಚಳವಳಿಯಲ್ಲಿ ಭಾಗವಹಿಸಿದರು. ಗಾಂಧಿ ತಮ್ಮ ಯಂಗ್‌ ಇಂಡಿಯಾದಲ್ಲಿ ಸ್ತ್ರೀಯರು ಚಳವಳಿಯಲ್ಲಿ ಭಾಗವಹಿಸುವಂತೆ ಪ್ರೇರೇಪಿಸಿದರು. ವಿಜಯಲಕ್ಷ್ಮಿ ಪಂಡಿತ್‌, ಸ್ವರೂಪರಾಣಿ, ಕಮಲಾ ನೆಹರೂ ಮೊದಲಾದವರು ಬಂಧನಕ್ಕೊಳಗಾದರು. ಪಂಡಿತ ನೆಹರೂ, ವಲ್ಲಭಬಾಯಿ ಪಟೇಲ್‌, ರಾಜಗೋಪಾಲಚಾರಿ, ಮನದಮೋಹನ ಮಾಳವೀಯ, ಬಾಬುರಾಜೇಂದ್ರ ಪ್ರಸಾದ್‌ ಮುಂತಾದ ಸಹಸ್ರಾರು ಕಾರ್ಯಕರ್ತರನ್ನು ಸೆರೆಮನೆಗೆ ಕಳುಹಿಸಲಾಯಿತು. ಮುಂಬೈಯಲ್ಲಿ ಗಾಂಧಿಯವರನ್ನು ಬಂಧಿಸಲಾಯಿತು. ಸರೋಜಿನಿ ನಾಯ್ಡು ಸತ್ಯಾಗ್ರಹಗಳೊಂದಿಗೆ ಚಳವಳಿಯ ಮುಂದಾಳುಗಳಾಗಿ ಪೊಲೀಸರ ದೌರ್ಜನ್ಯಕ್ಕೊಳಗಾದರು. ಸಹಸ್ರಾರು ಜನರು ಅಹಿಂಸಾತ್ಮಕವಾಗಿ ಹೋರಾಡುತ್ತಾ ಮುನ್ನುಗ್ಗಿದರು. ಸರ್ಕಾರ ದಮನಕಾರಿ ನೀತಿಯನ್ನು ಅನುಸರಿಸಿತು. ಪತ್ರಿಕೆಗಳ ಮೇಲೆ ನಿರ್ಬಂಧ ಹೇರಲಾಯಿತು. ನಾಗರಿಕ ಹಕ್ಕುಗಳನ್ನು ಕಸಿಯಲಾಯಿತು. ಕಾಂಗ್ರೆಸ್ಸನ್ನು ಕಾನೂನುಬಾಹಿರ ಸಂಸ್ಥೆ ಎಂದು ಹೇಳಲಾಯಿತು. ಕಾನೂನುಭಂಗ ಚಳವಳಿ ದೇಶದ ನಾನಾ ಭಾಗಗಳಲ್ಲಿ ವಿವಿಧ ರೀತಿಯಲ್ಲಿ ನಡೆಯಿತು. ಸಾರಾಯಿ ಅಂಗಡಿಗಳ ಮುಂದೆ ಪಿಕೆಟಿಂಗ್‌ ಮಾಡಿದರು, ತೆರಿಗೆ ಕೊಡಲು ನಿರಾಕರಿಸಿದರು. ಕರ್ನಾಟಕದ ಅಂಕೋಲ, ಸಿದ್ಧಾಪುರಗಳಲ್ಲಿ ಅನೇಕ ಕುಟುಂಬಗಳು ಚಳವಳಿಯಲ್ಲಿ ಭಾಗವಹಿಸಿದುದರಿಂದ ತಮ್ಮ ಜಮೀನುಗಳನ್ನು ಕಳೆದುಕೊಂಡರು. ಅರಣ್ಯ ಶಾಸನವನ್ನು ಉಲ್ಲಂಘಿಸಿದರು. ಕಾರ್ಮಿಕರು, ಮಿಲ್‌ಗಳ ಒಡೆಯರು ಚಳವಳಿಯಲ್ಲಿ ಸೇರಿದರು. ಇದೇ ಸಮಯದಲ್ಲಿ ದೂರದ ಅಪ್ಘಾನಿಸ್ತಾನದಲ್ಲಿ ಖಾನ್‌ ಅಬ್ದುಲ್‌ ಗಫಾರ್‌ಖಾನ್‌ ಕೆಂಪುದಳವನ್ನು ಕಟ್ಟಿ ಪಠಾಣರನ್ನು ಸತ್ಯಾಗ್ರಹದಲ್ಲಿ ಸೇರಿಸಿದರು. ಪಂಜಾಬಿನಲ್ಲಿ ಸಿಖ್‌ ಸಮುದಾಯದ ಅಕಾಲಿಗಳು ಸೈನಿಕರಲ್ಲಿ ಕ್ರಾಂತಿಕಾರಕ ಮನೋಭಾವವನ್ನು ಬಿತ್ತಿದರು. ಬಂಗಾಳದ ರೈತರು ಕಂದಾಯ ಅಧಿಕಾರಿಗಳ ಮುಂದೆ ಪ್ರತಿಭಟಿಸಿದರು. ವಿದ್ಯಾರ್ಥಿಗಳು ಶಾಲಾ ಕಾಲೇಜಿನಿಂದ ಹೊರಬಂದರು. ವಿದೇಶಿ ಬಟ್ಟೆ, ಸಿಗರೇಟ್‌ಗಳ ಆಮದು ಕುಸಿಯಿತು. ಸರ್ಕಾರದ ಆದಾಯವೂ ಕಡಿಮೆಯಾಯಿತು. ಬಲ್ಡಾನಾದ ರೈತರು ದಂಗೆ ಎದ್ದಾಗ ಸೇನೆಯನ್ನು ಕರೆಸಬೇಕಾಯಿತು. ಆದರೆ ಮುಸ್ಲಿಮ್‌ಲೀಗ್‌ ಕಾನೂನುಭಂಗ ಚಳವಳಿಯಲ್ಲಿ ಭಾಗವಹಿಸಲಿಲ್ಲ. ಮುಸ್ಲಿಮರು ಚಳವಳಿಯಿಂದ ಹೆಚ್ಚಾಗಿ ದೂರ ಉಳಿದರು. ಅಲ್ಲದೆ ಮೊದಲನೇ ದುಂಡು ಮಿನ ಪರಿಷತ್ತಿನಲ್ಲಿ ಮುಸ್ಲಿಮ್‌ಲೀಗ್‌ ಭಾಗವಹಿಸಿತ್ತು.
ಭಾರತ ಉಪಖಂಡದ ಆಧುನಿಕ ಚರಿತ್ರೆ – ವಿವಿಧ ಆಯಾಮಗಳು: ೫. ರಾಷ್ಟ್ರೀಯ ಹೋರಾಟ ಮತ್ತು ಗಾಂಧಿಯುಗ (೨)
ಸವಿನಯ ಕಾನೂನುಭಂಗ ಚಳವಳಿ, ಮುಷ್ಕರ, ಬಹಿಷ್ಕಾರ, ಹಿಂಸೆ ಇವುಗಳಿಂದ ಸರ್ಕಾರಕ್ಕೆ ಹಾಗೂ ಬ್ರಿಟಿಷ್ ‌ಸಮುದಾಯಕ್ಕೆ ನಷ್ಟವುಂಟಾದುದಲ್ಲದೆ ರಾಷ್ಟ್ರೀಯ ಚಳವಳಿಯನ್ನು ಬಲಾತ್ಕಾರದಿಂದ ಹತ್ತಿಕ್ಕಲು ಸಾಧ್ಯವಿಲ್ಲವೆಂದೂ, ಗಾಂಧಿ ಮತ್ತು ಕಾಂಗ್ರೆಸ್ಸನ್ನು ಹೊರಗಿಟ್ಟು ಯಾವ ಸಮಾಲೋಚನೆಯೂ ಪೂರ್ಣಗೊಳ್ಳುವುದಿಲ್ಲವೆಂದು ತಿಳಿದು ಸರ್ಕಾರ ಗಾಂಧಿಯೊಡನೆ ಸಂಧಾನ ಕ್ರಮಗಳನ್ನು ಪ್ರಾರಂಭಿಸಿತು. ೧೯೩೧ರಲ್ಲಿ ಗಾಂಧಿ ಮತ್ತು ಇರ್ವಿನ್‌ ಒಪ್ಪಂದವಾಯಿತು. ಅದರಂತೆ ಗಾಂಧಿ ಚಳವಳಿಯನ್ನು ಲಂಡನ್ನಿಗೆ ತೆರಳಿದರು. ಇದಕ್ಕೆ ಹಲವು ನಾಯಕರಿಂದ ಮಿಶ್ರಪ್ರತಿಕ್ರಿಯೆ ವ್ಯಕ್ತವಾಯಿತು. ಈಗಾಗಲೇ ಒಂದನೇ ದುಂಡು ಮೇಜಿನ ಪರಿಷತ್ತಿನ ಸಮಾಲೋಚನೆ ಕಾಂಗ್ರೆಸ್ಸಿನ ಬಹಿಷ್ಕಾರದಿಂದ ಅಪೂರ್ಣವಾಗಿತ್ತು. ಅಲ್ಲದೇ ಮಹಮದ್‌ ಅಲಿ ಜಿನ್ನಾ ಮತ್ತು ಬಿ. ಆರ್‌. ಅಂಬೇಡ್ಕರ್‌ ಅವರ ಪ್ರತ್ಯೇಕ ಪ್ರಾತಿನಿಧ್ಯ ಹಾಗೂ ಮತ ಕ್ಷೇತ್ರಗಳ ಬೇಡಿಕೆಗಳಿಂದ ಯಾವುದೇ ತೀರ್ಮಾನಕ್ಕೆ ಬರಲು ಸಾಧ್ಯವಾಗಿರಲಿಲ್ಲ. ಎರಡನೇ ದುಂಡು ಮೇಜಿನ ಪರಿಷತ್ತು ೧೯೩೧ರ ಸೆಪ್ಟೆಂಬರ್‌ನಲ್ಲಿ ಸೇರಿದಾಗ ಗಾಂಧಿ ಅವರು ಕಾಂಗ್ರೆಸ್ಸಿನ ಏಕೈಕ ಪ್ರತಿನಿಧಿಯಾಗಿ ಹೋದರು. ಮುಖ್ಯವಾಗಿ ಕೋಮು ಸಮಸ್ಯೆ ಮತ್ತು ನಿಮ್ನವರ್ಗದ ಪ್ರಾತಿನಿಧ್ಯದ ಬಗ್ಗೆ ತೀವ್ರ ಭಿನ್ನಾಭಿಪ್ರಾಯವುಂಟಾಯಿತು. ಗಾಂಧಿಯವರ ಕಾಂಗ್ರೆಸ್‌ ಸಂಪೂರ್ಣ ಭಾರತವನ್ನು, ಎಲ್ಲ ವರ್ಗದವರನ್ನು ಪ್ರತಿನಿಧಿಸುತ್ತದೆ ಎಂಬ ಮಾತನ್ನು ಅಂಬೇಡ್ಕರ್‌ ಒಪ್ಪದೇ ನಿಮ್ನವರ್ಗಗಳಿಗೆ ಪ್ರತ್ಯೇಕ ಚುನಾವಣಾ ಕ್ಷೇತ್ರ ಬೇಕೆಂದು ವಾದಿಸಿದರು. ಈ ವಾದಕ್ಕೆ ಸಿಖ್ಖರ ವಿನಾ ಉಳಿದ ಎಲ್ಲ ಅಲ್ಪಸಂಖ್ಯಾತರ ಬೆಂಬಲ ದೊರೆಯಿತು. ಮುಸ್ಲಿಮರು, ಸಿಖ್ಖರು ಕಾಂಗ್ರೆಸ್ಸಿನ ಸಂಯುಕ್ತ ರಚನಾ ವ್ಯವಸ್ಥೆಯಲ್ಲಿ ಪಾಲ್ಗೊಳ್ಳುವುದಿಲ್ಲವೆಂದು ತಿಳಿಸಿದರು. ಅಂಬೇಡ್ಕರರು ಗಾಂಧಿ ಹಾಗೂ ಕಾಂಗ್ರೆಸ್ಸಿನಿಂದ ನ್ಯಾಯ ದೊರಕುವುದಿಲ್ಲವೆಂದು, ನಿಮ್ನವರ್ಗಗಳಿಗೆ ಪ್ರತ್ಯೇಕ ಚುನಾವಣಾ ಕ್ಷೇತ್ರ ಬೇಕೆಂದು ವಾದಿಸಿ ಬ್ರಿಟಿಷ್ ‌ಸರ್ಕಾರ ಈ ಬಗ್ಗೆ ಮರುಚಿಂತನೆ ಮಾಡುವಂತೆ ಮಾಡಿದರು. ಮುಸ್ಲಿಮ್‌ಲೀಗ್‌ ಕೂಡ ತನ್ನ ಬೇಡಿಕೆಯನ್ನು ಕೈಬಿಡಲಿಲ್ಲ. ಇದರಿಂದ ಗಾಂಧಿಯವರ ವಿಚಾರಕ್ಕೆ ಪುಷ್ಟಿ ದೊರಕದೆ ನಿರಾಶರಾಗಿ ಬರಿಗೈಯಲ್ಲಿ ಹಿಂತಿರುಗಿದರು. ದುಂಡು ಮೇಜಿನ ಪರಿಷತ್ತು ವಿಫಲವಾಯಿತು. ನಂತರ ಬ್ರಿಟಿಷ್ ‌ಪ್ರಧಾನಿ ಆಗಸ್ಟ್‌ ೧೯೩೨ರಲ್ಲಿ ತನ್ನ ತೀರ್ಪನ್ನು ನೀಡಿದರು. ಅಲ್ಪಸಂಖ್ಯಾತರ ಬೇಡಿಕೆಗಳನ್ನು ಈಡೇರಿಸುವ, ನಿಮ್ನವರ್ಗಗಳಿಗೆ ಪ್ರತ್ಯೇಕ ಪ್ರಾತಿನಿಧ್ಯ ಕೊಡುವ ಈ ತೀರ್ಪನ್ನು ಮತೀಯ ತೀರ್ಪೆಂದು ಕರೆಯಲಾಗಿದೆ. ಭಾರತದ ಸಮಾಜವನ್ನು, ದೇಶವನ್ನು ಛಿದ್ರಗೊಳಿಸುವ ಈ ತೀರ್ಪನ್ನು ಕಟುವಾಗಿ ಟೀಕಿಸಿ ಗಾಂಧಿ ಅದರ ವಿರುದ್ಧ ಸೆಪ್ಟೆಂಬರ್‌ ೨೦ ರಂದು ಆತ್ಮಶುದ್ಧಿಗಾಗಿ ಆಮರಾಂತ ಉಪವಾಸ ವ್ರತ ಕೈಗೊಳ್ಳುವುದಾಗಿ ಘೋಷಿಸಿದರು. ಗಾಂಧಿಯ ಈ ನಿರ್ಧಾರವನ್ನು ಸರ್ಕಾರ ವಿರೋಧಿಸಿತು. ತನ್ನ ನಿಲುವನ್ನು ಸಮರ್ಥಿಸಿಕೊಂಡಿತು. ಗಾಂಧಿಯವರ ಉಪವಾಸವನ್ನು ಅಂಬೇಡ್ಕರ್ ಒಂದು ತೋರಿಕೆಯ ರಾಜಕೀಯ ನಾಟಕವೆಂದು ಹೇಳಿದರು. ಅನೇಕ ಗಣ್ಯರು, ಕಾಂಗ್ರೆಸ್‌ ನಾಯಕರು ಸಭೆ ಸೇರಿ ಗಾಂಧಿಯವರ ನಿರ್ಣಯ ಬದಲಿಸುವಂತೆ ಕೇಳಿಕೊಂಡರು. ನಿಮ್ನವರ್ಗದ ನಾಯಕ ಎಂ. ಸಿ. ರಾಜ ಪ್ರತ್ಯೇಕತಾ ಪ್ರಾತಿನಿಧ್ಯವನ್ನು ಖಂಡಿಸಿದರು. ಉಪವಾಸ ಸತ್ಯಾಗ್ರಹವನ್ನು ಆರಂಭಿಸಿ ಗಾಂಧಿ ನಿಶ್ಯಕ್ತರಾದರು. ಅಂಬೇಡ್ಕರ್‌ ದಲಿತರ ರಾಜಕೀಯ ಹಕ್ಕು ಸ್ಥಾನಮಾನಗಳ ಬಗ್ಗೆ ಗಾಂಧಿಯವರ ಸ್ಪಷ್ಟ ನಿಲುವೇನೆಂಬುದನ್ನು ತಿಳಿಯ ಬಯಸಿದರು. ಸವರ್ಣೀಯರು, ಗಾಂಧಿಯ ಮಾತಿನಂತೆ ಅಸ್ಪೃಶ್ಯತೆಯನ್ನು ಸಂಪೂರ್ಣವಾಗಿ ನಿರ್ನಾಮ ಮಾಡುವ ಕಾರ್ಯಕ್ರಮವನ್ನು ಹಾಕಿಕೊಳ್ಳುವುದಾಗಿ ಹೇಳಿಕೊಂಡರು. ಅಂಬೇಡ್ಕರ್‌ರ ಮನವೊಲಿಸಲು ಪ್ರಯತ್ನಿಸಿದರು, ಅವರ ಮೇಲೆ ಒತ್ತಡ ತಂದರು. ಅಂಬೇಡ್ಕರರು ಶತಮಾನಗಳಿಂದ ಶೋಷಣೆ, ಅವಮಾನಕ್ಕೊಳಗಾದ ತಮ್ಮ ಅಸ್ಪೃಶ್ಯ ಜನಾಂಗದ ಹಿತವನ್ನು ಬಲಿಕೊಡಲಾರೆನೆಂದು ಸ್ಪಷ್ಟವಾಗಿ ತಿಳಿಸಿದರು. ಆದರೆ ಪರಿಸ್ಥಿತಿ ವಿಷಮಿಸುತ್ತಿರುವ ಸಮಯದಲ್ಲಿ ಅರೆ ಮನಸ್ಸಿನಿಂದ ಗಾಂಧಿಯನ್ನು ಭೇಟಿ ಮಾಡಲು ಯರವಾಡ ಸೆರೆಮನೆಗೆ ಹೋದರು. ಅಲ್ಲಿ ಗಾಂಧಿ ಹಾಗೂ ಇತರ ನಾಯಕರು ಮುಂದಿಟ್ಟ ಸಂಯುಕ್ತ ಮತದಾನ ಪದ್ಧತಿಯ ಪ್ರಕಾರ ದಲಿತರ ಮೀಸಲು ಕ್ಷೇತ್ರ ವ್ಯವಸ್ಥೆಗೆ ಒಪ್ಪಿಕೊಂಡರು. ಶಾಸನ ಸಭೆಗಳಲ್ಲಿ ದಲಿತರಿಗೆ ಪ್ರಾತಿನಿಧ್ಯ ಕೊಡುವ ಸಲುವಾಗಿ ಇಂತಿಷ್ಟು ಸ್ಥಾನಗಳನ್ನು ಮೀಸಲಿಡಬೇಕೆಂದು, ಈ ಮೀಸಲು ವ್ಯವಸ್ಥೆ ಹತ್ತು ವರ್ಷಗಳ ಕಾಲ ಇರಬೇಕೆಂದು ತೀರ್ಮಾನವಾಯಿತು. ಸೆಪ್ಟೆಂಬರ್‌ ೨೪ ರಂದು ಪೂನಾ ಒಪ್ಪಂದವಾಗಿ ಗಾಂಧಿ ಉಪವಾಸ ಸತ್ಯಾಗ್ರಹವನ್ನು ನಿಲ್ಲಿಸಿದರು. ಆದರೆ ವೈಸರಾಯ್‌ ಜೊತೆಗೆ ಶಾಂತಿ ಸಂಧಾನದ ಮಾತುಕತೆಗಳು ವಿಫಲವಾಗಿ ಪುನಃ ಗಾಂಧಿ ವೈಯಕ್ತಿಕ ಸತ್ಯಾಗ್ರಹವನ್ನು ಪ್ರಾರಂಭಿಸುವುದಾಗಿ ಹೇಳಿದರು. ಸರ್ಕಾರ ಅವರನ್ನು ಬಂಧಿಸಿತು. ದೇಶಾದ್ಯಂತ ಜನರು ವೈಯಕ್ತಿಕ ಕಾನೂನುಭಂಗ ಚಳವಳಿಯನ್ನು ನಡೆಸಿದರು. ೧೯೩೩ರಲ್ಲಿ ಗಾಂಧಿಯವರು ಬಿಡುಗಡೆ ಹೊಂದಿರು. ಚಳವಳಿಯಲ್ಲಿ ಜನರ ಉತ್ಸಾಹ ಕಡಿಮೆಯಾಗಿತ್ತು. ೧೯೩೪ರಲ್ಲಿ ಗಾಂಧಿ ಕಾನೂನುಭಂಗ ಚಳವಳಿಗಳನ್ನು ನಿಲ್ಲಿಸಿದರು. ಬಿಡುವಿನ ನಡುವೆ ಗಾಂಧಿ ಅಸ್ಪೃಶ್ಯತಾ ನಿರ್ಮೂಲನ ಆಂದೋಲನವನ್ನು ರಾಷ್ಟ್ರಾದ್ಯಂತ ಬೃಹತ್‌ ಪ್ರಮಾಣದಲ್ಲಿ ಪ್ರಾರಂಭಿಸಿ ಪಿಡುಗನ್ನು ತೊಡೆದು ಹಾಕಲು ರಚನಾತ್ಮಕ ಕಾರ್ಯಕ್ರಮಗಳನ್ನು ಹಾಕಿಕೊಂಡರು. ಅಸ್ಪೃಶ್ಯತಾ ನಿವಾರಣಾ ಸಪ್ತಾಹವನ್ನು ಎಲ್ಲೆಡೆ ಆಚರಿಸಲಾಯಿತು. ಗಾಂಧಿ ಹರಿಜನ ಸೇವಕ ಸಂಘವನ್ನು ಸ್ಥಾಪಿಸಿದರು. ಜನರಲ್ಲಿ ಸಾಮಾಜಿಕ ಅನಿಷ್ಟದ ವಿರುದ್ಧ ಜಾಗೃತಿ ಮೂಡಿಸಲು ಪ್ರಯತ್ನಿಸಿದರು. ‘ಹರಿಜನ’ ಪತ್ರಿಕೆಯಲ್ಲಿ ತಮ್ಮ ವಿಚಾರಗಳನ್ನು ಜನರಿಗೆ ಮುಟ್ಟುವಂತೆ ಮಾಡಿದರು. ಭಂಗಿ ಕಾಲೋನಿಗಳಲ್ಲಿ ತಾವೇ ಸ್ವತಃ ಕೆಲಸ ಮಾಡಿದರು. ಹರಿಜನರೊಂದಿಗೆ ಬೆರೆತರು. ಕಾಂಗ್ರೆಸ್‌ ಕಾರ್ಯಕರ್ತರು ದೇಶದ ಅನೇಕ ಕಡೆ ಅಸ್ಪೃಶ್ಯರೊಂದಿಗೆ ಸವರ್ಣೀಯರು ಬೆರೆಯುವಂತೆ, ದೇವಸ್ಥಾನದ ಬಾಗಿಲುಗಳು ಅವರಿಗೆ ತೆರೆಯುವಂತೆ, ಕೆರೆಬಾವಿಗಳಲ್ಲಿ ನೀರು ಕೊಡುವಂತೆ ಜನರ ಮನಸ್ಸನ್ನು ಒಲಿಸಿದರು.
ಮೂರನೇ ದುಂಡುಮೇಜಿನ ಪರಿಷತ್ತಿನ ನಂತರ ಬ್ರಿಟಿಷ್ ‌ಸರ್ಕಾರ ೧೯೩೫ರ ಭಾರತ ಸರ್ಕಾರ ಶಾಸನವನ್ನು ಹೊರಡಿಸಿತು. ಭಾರತ ಒಕ್ಕೂಟ ರಚನೆ ಮತ್ತು ಪ್ರಾಂತೀಯ ಸ್ವಾಯತ್ತತೆ ಈ ಶಾಸನದ ಮುಖ್ಯ ಅಂಶಗಳು. ಈ ಶಾಸನದ ಕಟು ಟೀಕೆಗೆ ಒಳಗಾಯಿತು. ಆದರೂ ಕಾಂಗ್ರೆಸ್ಸಿಗರು ಸಂಸದೀಯ ಚಟುವಟಿಕೆಗಳಲ್ಲಿ ಆಸಕ್ತಿಯನ್ನು ತೋರಿದರು. ೧೯೩೭ರ ಚುನಾವಣೆಯಲ್ಲಿ ಭಾಗವಹಿಸಿ ಹಿಂದು ಬಹುಸಂಖ್ಯಾತ ಪ್ರಾತಗಳಲ್ಲಿ ಬಹುಮತ ಗಳಿಸಿದರು. ಆ ಪ್ರಾಂತಗಳಲ್ಲಿ ಕಾಂಗ್ರೆಸ್ಸಿಗೆ ಸರ್ಕಾರ ರಚಿಸಲು ಸಾಧ್ಯವಾಯಿತು. ಚುನಾವಣಾ ಕಾಲದಲ್ಲಿ ದೇಸಾದ್ಯಂತ ಹಳ್ಳಿಹಳ್ಳಿಗೂ ಕಾಂಗ್ರೆಸ್‌ ತನ್ನ ಸಂದೇಶ ಹಾಗೂ ರಾಷ್ಟ್ರೀಯ ಭಾವನೆಯನ್ನು ಪ್ರಸಾರ ಮಾಡಿತು. ಜವಾಹರಲಾಲ್‌ ನೆಹರೂ ಚುನಾವಣೆ ಪ್ರಚಾರ ಕಾರ್ಯದಲ್ಲಿ ಪ್ರಮುಖಪಾತ್ರ ನಿರ್ವಹಿಸಿದರು. ಕೆಲವು ಪ್ರಾಂತಗಳಲ್ಲಿ ಕಾಂಗ್ರೆಸ್‌ ಅತಿದೊಡ್ಡ ಪಕ್ಷವಾಗಿ ಹೊರಹೊಮ್ಮಿತು. ಆದರೆ ಮುಸ್ಲಿಮ್‌ಲೀಗ್‌ ಹೆಚ್ಚಿನ ಸ್ಥಾನವನ್ನು ಗಳಿಸಲಿಲ್ಲ. ಏಳು ಪ್ರಾಂತಗಳಲ್ಲಿ ಕಾಂಗ್ರೆಸ್‌ ಅಧಿಕಾರಕ್ಕೆ ಬಂದಿತು. ಮುಸ್ಲಿಮ್‌ಲೀಗ್‌ ಕಾಂಗ್ರೆಸ್‌ ನೊಡನೆ ಸೇರಿ ಸಮ್ಮಿಶ್ರ ಸರಕಾರವನ್ನು ರಚಿಸುವ ಸಲಹೆಯನ್ನು ಕಾಂಗ್ರೆಸ್ಸಿಗರು ತಿರಸ್ಕರಿಸಿದರು. ಯು.ಪಿ.ಯಲ್ಲಿ ಗೋವಿಂದವಲ್ಲಭ ಪಂತ್‌ ಪ್ರಾಂತೀಯ ಪ್ರಧಾನಿಯಾದರು. ಕಾಂಗ್ರೆಸ್ಸಿಗೆ ಮುಂದಿನ ರಾಷ್ಟ್ರೀಯ ಹೋರಾಟಕ್ಕೆ ಜನತೆಯನ್ನು ಸಜ್ಜುಗೊಳಿಸಲು ಇದು ಉತ್ತಮ ಅವಕಾಶವಾಗಿ ಕಂಡಿತು. ಕಾಂಗ್ರೆಸ್‌ ಮಂತ್ರಿಮಂಡಳ ಅನೇಕ ಜನಪರ ಕಲ್ಯಾಣ ಕಾರ್ಯಕ್ರಮ ಹಾಗೂ ಸಾಮಾಜಿಕ ಸುಧಾರಣೆಯನ್ನು ಕೈಗೊಂಡು ಜನಪ್ರಿಯವಾಯಿತು. ವಿಶೇಷ ಸಾಧನೆಗಳನ್ನು ಮಾಡಿತು. ಈ ಕಾಲದಲ್ಲಿ ಕಾಂಗ್ರೆಸ್‌ ಸದಸ್ಯರ ಸಂಖ್ಯೆ ಐವತ್ತು ಲಕ್ಷಕ್ಕೇರಿತು. ತನ್ನ ಪ್ರತಿಷ್ಠೆ ಮತ್ತು ಒಗ್ಗಟ್ಟಿನಿಂದಾಗಿ ಕಾಂಗ್ರೆಸ್‌ ಒಂದು ಬೃಹತ್‌ ರಾಷ್ಟ್ರೀಯ ಸಂಸ್ಥೆಯಾಗಿ ಬೆಳೆಯಿತು.
ಆದರೆ ೧೯೩೯ರಲ್ಲಿ ಪ್ರಪಂಚದ ಯುದ್ಧ ಬಂದೆರಗಿತು. ಬ್ರಿಟಿಷ್ ‌ಸರ್ಕಾರ ಭಾರತವನ್ನು ಯುದ್ಧಕ್ಕೆ ತಳ್ಳಿತು. ಜನಪ್ರತಿನಿಧಿಗಳೊಂದಿಗೆ ಸಮಾಲೋಚಿಸದೆ ಕೈಗೊಂಡ ಈ ಅನುಚಿತ ತೀರ್ಮಾನದಿಂದ ಸಿಟ್ಟಿಗೆದ್ದ ಕಾಂಗ್ರೆಸ್ಸಿಗರು ಮಂತ್ರಿಮಂಡಲದಿಂದ ಹೊರಬಂದು ರಾಜೀನಾಮೆ ನೀಡಿದರು. ಆದರೆ ಜಿನ್ನಾ ಮತ್ತು ಮುಸ್ಲಿಮ್‌ಲೀಗ್‌ ಸದಸ್ಯರು ಇದಕ್ಕೆ ವಿರುದ್ಧವಾಗಿ ತಾವು ಪ್ರತ್ಯೇಕವಾಗಿ ಉಳಿದು ಬ್ರಿಟಿಷರೊಂದಿಗೆ ಸಹಕರಿಸುವುದಾಗಿ ಹೇಳಿದರು. ಈ ನಡುವೆ ಕಾಂಗ್ರೆಸ್‌ನಲ್ಲಿ ಪುನಃ ಬಿಕ್ಕಟ್ಟು ತಲೆದೋರಿತು. ೧೯೩೮ರ ಹರಿಪುರ ಅಧಿವೇಶನದಲ್ಲಿ ಸುಭಾಷ್‌ಚಂದ್ರ ಬೋಸ್‌ ಕಾಂಗ್ರೆಸ್‌ನ ಅಧ್ಯಕ್ಷರಾಗಿ ಆಯ್ಕೆಯಾದರು. ಗಾಂಧಿ ಮತ್ತು ಬೋಸರ ನಡುವೆ ಭಿನ್ನಾಭಿಪ್ರಾಯಗಳಿದ್ದವು. ಮುಂದಿನ ತ್ರಿಪುರ ಅಧಿವೇಶನದಲ್ಲಿ ಗಾಂಧಿ ಪಟ್ಟಾಭಿ ಸೀತಾರಾಮಯ್ಯನವರನ್ನು ಬೆಂಬಲಿಸಿದರು. ಅವರೇ ತಮ್ಮ ಅಭ್ಯರ್ಥಿ ಎದರು. ಆದರೂ ಬೋಸ್‌ ಅವರೇ ಗೆದ್ದರು. ಗಾಂಧಿ ಅವರ ಅಭ್ಯರ್ಥಿ ಸೋತರು. ಇದು ತಮ್ಮ ಸೋಲೆಂದು ಗಾಂಧಿ ಭಾವಿಸಿದರು. ಇದರಿಂದಾಗಿ ವರ್ಕಿಂಗ್‌ ಕಮಿಟಿಯಲ್ಲಿ ಸುಭಾಷರು ಕೆಲಸ ಮಾಡಲು ಸಾಧ್ಯವಾಗಲಾಗದೇ ಹೋಯಿತು. ಸಮಿತಿಯ ಸದಸ್ಯರಲ್ಲಿ ಅನೇಕರು ರಾಜೀನಾಮೆ ಇತ್ತರು. ಗಾಂಧಿ ಈ ಹಿಂದೆಯೇ ಕಾಂಗ್ರೆಸ್‌ ಸದಸ್ಯತ್ವಕ್ಕೆ ರಾಜೀನಾಮೆ ಕೊಟ್ಟಿದ್ದರು. ಆದರೂ ತಮಗೆ ಸರಿ ಎನಿಸಿದ ಅಭ್ಯರ್ಥಿಯೇ ಅಧ್ಯಕ್ಷರಾಗುವಂತೆ ಪ್ರಭಾವ ಬೀರುತ್ತಿದ್ದರು. ಗಾಂಧಿ ಮತ್ತು ಸುಭಾಷರ ನಡುವಣ ಸಂಧಾನ ವಿಫಲವಾಗಿ ಬೋಸರು ಬೇಸರದಿಂದ ಅಧ್ಯಕ್ಷ ಪದವಿಗೆ ರಾಜೀನಾಮೆ ನೀಡಿದರು. ಬೋಸರನ್ನು ಸದಸ್ಯತ್ವದಿಂದ ತೆಗೆದುಹಾಕಿ ಅವರು ಕಾರ್ಯಕಾರಿ ಸಮಿತಿಯಲ್ಲಿ ಸೇರದಂತೆ ಅನರ್ಹರನ್ನಾಗಿ ಮಾಡಲಾಯಿತು. ಧೃತಿಗೆಡದ ಸುಭಾಷ್‌ತಮ್ಮದೇ ಆದ ಫಾರ್ವರ್ಡ್‌ಬ್ಲಾಕ್‌ ಎಂಬ ಪಕ್ಷವನ್ನು ಕಟ್ಟಿದರು. ಬ್ರಿಟಿಷ್ ‌ಸರ್ಕಾರದ ವಿರುದ್ಧ ಬಹಿರಂಗವಾಗಿ ಹೋರಾಡುವುದಾಗಿ ಅವರು ತಿಳಿಸಿದರು.
ಸ್ವಾತಂತ್ರ್ಯ ಸಂಗ್ರಾಮ ಕಾಲದಲ್ಲಿ ಭಾರತದಲ್ಲಿ ಸಮಾಜವಾದಿಗಳ ಮತ್ತು ಕಮ್ಯುನಿಷ್ಟರ ಬೆಳವಣಿಗೆ ಹಾಗೂ ರಾಷ್ಟ್ರೀಯ ಹೋರಾಟದಲ್ಲಿ ಅವರು ನಿರ್ವಹಿಸಿದ ಪಾತ್ರವನ್ನೂ ಅವಲೋಕಿಸಬೇಕಾಗುತ್ತದೆ. ಸಮಾಜವಾದಿ ಸಿದ್ಧಾಂತ ಭಾರತದ ಬುದ್ಧಿಜೀವಿಗಳಿಗೆ ಆಕರ್ಷಣೀಯವಾಗಿತ್ತು. ಅದರಲ್ಲೂ ೧೯೧೭ರ ರಷ್ಯಾ ಕ್ರಾಂತಿಯ ನಂತರ ಅದರ ಪ್ರಭಾವ ಗಾಢವಾಯಿತು. ಕಮ್ಯುನಿಸಂ ಅನೇಕರನ್ನು ಸೆಳೆಯಿತು. ಭಾರತದಲ್ಲಿ ಕಮ್ಯುನಿಸ್ಟ್‌ ತತ್ವಗಳನ್ನು ಹರಡಲು ಪ್ರಯತ್ನಿಸಿದರು. ಇಂಗ್ಲೆಂಡಿನ ಕಮ್ಯುನಿಷ್ಟ್‌ ಕಾರ್ಯಕರ್ತರು ಭಾರತದ ಕಾರ್ಮಿಕ ಸಂಘಟನೆಯಲ್ಲಿ ಆಸಕ್ತಿ ತೋರಿದರು. ಲಾಲಾ ಲಜಪತರಾಯ್‌, ಜವಹರಲಾಲ್‌ ನೆಹರು, ಜಯಪ್ರಕಾಶ ನಾರಾಯಣ, ನರೇಂದ್ರ ದೇವ, ಅಚ್ಯುತ ಪಟವರ್ಧನ್‌ ಮೊದಲಾದ ಕಾಂಗ್ರೆಸ್‌ ನಾಯಕರು ಸಮಾಜವಾದದಲ್ಲಿ ನಂಬಿಕೆಯುಳ್ಳವರಾಗಿದ್ದರು. ಭಾರತದಲ್ಲಿ ಕಮ್ಯುನಿಸ್ಟ್‌ಪಕ್ಷ ಸ್ಥಾಪನೆಯಾಗಿ ಅದು ಬಂಗಾಳದಲ್ಲಿ ಹೆಚ್ಚು ಪ್ರಭಾವಶಾಲಿಯಾಯಿತು. ಕಮ್ಯುನಿಸ್ಟರು ಕಾರ್ಮಿಕರ ಟ್ರೇಡ್‌ ಯೂನಿಯನ್‌ಗಳನ್ನು ವ್ಯವಸ್ಥೆಗೊಳಿಸಿದರು. ಕಲ್ಕತ್ತಾ ಅದರ ಕೇಂದ್ರವಾಯಿತು. ಬ್ರಿಟಿಷ್ ‌ಸಾಮ್ರಾಜ್ಯಶಾಹಿಗಳ ವಿರುದ್ಧ ತಮ್ಮ ಕಾರ್ಯಾಚರಣೆಯನ್ನು ತೀವ್ರಗೊಳಿಸಿದರು, ಪಿತೂರಿ ನಡೆಸಿದರು. ಅದರಲ್ಲಿ ಕಾನ್ಪುರ ಪಿತೂರಿ ಮೊಕದ್ದಮೆ ಹೆಸರುವಾಸಿಯಾದದ್ದು. ಬ್ರಿಟಿಷರಿಗೆ ಕಮ್ಯುನಿಸ್ಟರಿಂದ ಅಪಾಯವಿದೆ ಎಂದು ತಿಳಿಯಿತು. ೧೯೨೯ರಲ್ಲಿ ಕಮ್ಯುನಿಸ್ಟರು ಮೀರತ್‌ ಪಿತೂರಿ ನಡೆಸಿದರು. ಇದರಲ್ಲಿ ಐವತ್ತೇಳು ಆಪಾದಿತರಿಗೆ ಶಿಕ್ಷೆಯಾಯಿತು. ಬಂಗಾಳ, ಮುಂಬೈ, ಪಂಜಾಬ್‌ಗಳಲ್ಲಿ ಕಾರ್ಮಿಕರ ಚಳವಳಿ ಪ್ರಭಾವಶಾಲಿಯಾಗಿ ಹರಡಿತು. ಆದರೆ ಅದರ ನಾಯಕರ ಬಂಧನದಿಂದ ಸ್ವಲ್ಪ ಕಾಲ ಕಮ್ಯುನಿಸ್ಟ್‌ ಚಟುವಟಿಕೆಯಾಗಿ ಹರಡಿತು. ಆದರೆ ಅದರ ನಾಯಕರ ಬಂಧನದಿಂದ ಸ್ವಲ್ಪ ಕಾಲ ಕಮ್ಯುನಿಸ್ಟ್‌ ಚಟುವಟಿಕೆ ಸ್ಥಗಿತಗೊಂಡಿತು. ಪುನಃ ಕಾರ್ಮಿಕ ಚಳವಳಿ ವ್ಯಾಪಕವಾಯಿತು ಅವರ ಸಂಘಟನೆ ಪ್ರಬಲವಾಯಿತು. ಮುಷ್ಕರ, ಪ್ರದರ್ಶನ, ಪ್ರತಿಭಟನೆಗಳು ನಡೆದವು. ಆದರೆ ಸರ್ಕಾರ ಕಮ್ಯುನಿಸ್ಟ್‌ಪಕ್ಷ ಮತ್ತು ಅದರ ಅಂಗಸಂಸ್ಥೆಗಳನ್ನು ಬಹಿಷ್ಕರಿಸಿತು. ಕಮ್ಯುನಿಸ್ಟ್‌ ನಾಯಕರ ವಿಚಾರಣೆ ನಡೆಯುವಾಗ ಅವರಿಗೆ ಸಹಾನುಭೂತಿ, ಜನಬೆಂಬಲ ವ್ಯಕ್ತವಾಯಿತು. ಜವಹರಲಾಲ್‌ ನೆಹರು, ಅನ್ಸಾರಿ ಮೊದಲಾದವರು ವಿಚಾರಣಾ ಸಮಯದಲ್ಲಿ ಅವರಿಗೆ ಬೆಂಬಲ ನೀಡಿದರು. ಗಾಂಧಿ ಅವರನ್ನು ಜೈಲಿನಿಂದ ಭೇಟಿ ಮಾಡಿದರು. ಇದರಿಂದ ಸಂಗ್ರಾಮವನ್ನು ಹೀಗಳೆದು, ಜನವಿರೋಧಿ ಎಂದು ಬಣ್ಣಿಸಿದರು. ಕಮ್ಯುನಿಸ್ಟ್‌ ಮಾದರಿಯ ಸಶಸ್ತ್ರ ಕ್ರಾಂತಿಯಿಂದ ಮಾತ್ರ ಸಾಮ್ರಾಜ್ಯಶಾಹಿ ಮತ್ತು ಬಂಡವಾಳ ಶಾಹಿಯಿಂದ ಬಿಡುಗಡೆ ಹೊಂದಲು ಸಾಧ್ಯವೆಂದು ಸಮರ್ಥಿಸಿದರು. ಈ ನಡುವೆ ತೀವ್ರ ಎಡಪಂಥವಾದಿಗಳಿಗೂ, ಸಿ.ಪಿ.ಐ. ನಡುವೆ ಭಿನ್ನಾಭಿಪ್ರಾಯಗಳುಂಟಾದುದರಿಂದ ಕಮ್ಯುನಿಸ್ಟರ ಏಳಿಗೆ ಕುಂಠಿತವಾಯಿತು. ಜವಾಹರಲಾಲ್‌ ನೆಹರು, ನರೇಂದ್ರದೇವ, ಅಚ್ಯುತ ಪಟವರ್ಧನ್‌ ಮೊದಲಾದ ಕಾಂಗ್ರೆಸ್‌ ನಾಯಕರು ಸಮಾಜವಾದದಲ್ಲಿ ನಂಬಿಕೆಯುಳ್ಳವರಾಗಿದ್ದರು. ಅಲ್ಲದೆ ಕೆಲವು ಕಾಂಗ್ರೆಸ್‌ ನಾಯಕರು ಸಮಾಜವಾದಿ ತತ್ವಗಳಿಂದ ಪ್ರೇರಿತರಾಗಿ ೧೯೩೪ರಲ್ಲಿ ಕಾಂಗ್ರೆಸ್‌ ಸೋಷಿಯಲಿಸ್ಟ್‌ ಪಕ್ಷವನ್ನು ಸ್ಥಾಪಿಸಿದರು. ಆದರೆ ಕಾಂಗ್ರೆಸ್ಸಿನಿಂದ ಪ್ರತ್ಯೇಕಗೊಳ್ಳದೆ ಭಾರತದಲ್ಲಿ ಆರ್ಥಿಕ ಬದಲಾವಣೆಯನ್ನು ಮಾಡುವ ಮಾರ್ಗವನ್ನು ಕಂಡರು. ಇವರಲ್ಲಿ ಜಯಪ್ರಕಾಶ ನಾರಾಯಣ್‌, ರಾಮಮನೋಹರ ಲೋಹಿಯಾ, ಎಸ್‌. ಎಂ. ಜೋಶಿ, ಕಮಲಾದೇವಿ ಚಟ್ಟೋಪಾಧ್ಯಾಯ ಮೊದಲಾದವರು ಪ್ರಮುಖರು. ೧೯೩೬ರ ಅಧಿವೇಶನದಲ್ಲಿ ಕಾಂಗ್ರೆಸ್‌ ಸೋಷಿಯಲಿಸ್ಟ್‌ಪಕ್ಷ ಹದಿನೈದು ಅಂಶಗಳ ಕಾರ್ಯಕ್ರಮಗಳನ್ನು ಪ್ರಕಟಿಸಿತು. ಆದರೆ ಗಾಂಧಿಯವರ ವಿಚಾರ ಮಾರ್ಗ ಭಿನ್ನವಾಗಿತ್ತು. ಅವರಿಗೆ ವರ್ಗ ಸಂಘರ್ಷವಾದದಲ್ಲಿ ನಂಬಿಕೆ ಇರಲಿಲ್ಲ. ಅವರು ಅದನ್ನು ವಿರೋಧಿಸಿದರು. ಇದರಿಂದ ಗಾಂಧಿ ನೆಹರೂರವರ ನಡುವೆ ಭಿನ್ನಾಭಿಪ್ರಾಯಗಳು ಉಂಟಾದವು. ಸುಭಾಸ್‌ಚಂದ್ರ ಬೋಸರು ನೆಹರು ಪರ ವಾಲಿದರು. ಆದರೆ ನೆಹರೂಗೆ ಗಾಂಧಿಯವರ ವಿರೋಧವಾಗಲಿ, ಗಾಂಧಿ ಕಾಂಗ್ರೆಸ್‌ ನಿಂದ ಹೊರಗುಳಿಯುವುದಾಗಲಿ ಬೇಕಿರಲಿಲ್ಲ. ಆದುದರಿಂದ ಗಾಂಧಿಯೊಡನೆ ರಾಜಿ ಮಾಡಿಕೊಂಡರು. ಇದರಿಂದ ಕಾಂಗ್ರೆಸ್‌ ಸೋಷಿಯಲಿಸ್ಟ್‌ ಪಕ್ಷ ಅಲ್ಪಸಂಖ್ಯಾತವಾಗಿಯೇ ಉಳಿಯಿತು. ಎರಡನೇ ಪ್ರಪಂಚ ಯುದ್ಧದಲ್ಲಿ ಬ್ರಿಟಿಷ್ ‌ಸರ್ಕಾರವನ್ನು ವಿರೋಧಿಸಿ ಕಾಂಗ್ರೆಸ್‌ ಪಕ್ಷ ಹಾಗೂ ಗಾಂಧಿ ವಿಚಾರವಾದಕ್ಕೆ ಹತ್ತಿರವಾದರು. ಇಂಡಿಯಾ ಚಳವಳಿಯಲ್ಲಿ ಭಾಗಿಗಳಾದರು. ಇದರಲ್ಲಿ ಜಯಪ್ರಕಾಶ ನಾರಾಯಣರ ಪಾತ್ರ ಮಹತ್ತರವಾಗಿತ್ತು. ಈ ನಡುವೆ ೧೯೩೫ರಲ್ಲಿ ಕಮ್ಯುನಿಸ್ಟ್‌ ನಿಷೇಧಿತವಾದುದರಿಂದ ಅದರ ಅನೇಕ ಕಾರ್ಯಕರ್ತರು ಕಾಂಗ್ರೆಸ್‌ ಸೋಷಿಯಲಿಸ್ಟ್‌ ಪಕ್ಷ ಸೇರಿದರು. ಆದರೆ ಕ್ರಮೇಣ ಅವರ ಕಾರ್ಯವೈಖರಿ, ಕಿರುಕುಳಗಳನ್ನು ಸಹಿಸಲಾರದೆ ಅವರನ್ನು ಕಾಂಗ್ರೆಸ್‌ ಸೋಷಿಯಲಿಸ್ಟ್‌ ಪಕ್ಷ ಹೊರಹಾಕಿತು. ಎರಡನೇ ಮಹಾಯುದ್ಧದ ಕಾಲದಲ್ಲಿ ಭಾರತದ ಕಮ್ಯುನಿಸ್ಟರು ಗೊಂದಲಕ್ಕೀಡಾದರು. ತಮ್ಮ ನಾಯಕ ರಾಷ್ಟ್ರ ನಿಲುವನ್ನು ಬದಲಿಸಿದಂತೆ ಅವರು ಕೂಡ ಮೊದಲು ಬ್ರಿಟಿಷ್ ‌ಸಾಮ್ರಾಜ್ಯಶಾಹಿಗಳ ವಿರುದ್ಧ ಯುದ್ಧ ಸಾರಿ, ನಂತರ ತಮ್ಮ ವಿಚಾರವನ್ನು ಬದಲಿಸಿದರು.
೧೯೩೯ರಲ್ಲಿ ಎರಡನೇ ಮಹಾಯುದ್ಧ ಪ್ರಾರಂಭವಾಗಿ ಕಾಂಗ್ರೆಸ್‌ ಮಂತ್ರಿಮಂಡಲದಿಂದ ಹೊರಬಂದುದರಿಂದ ಸಂವಿಧಾನಾತ್ಮಕ ಬಿಕ್ಕಟ್ಟು ಉಂಟಾಯಿತು. ಬ್ರಿಟನ್‌ಗೆ ಯುದ್ಧಕಾಲದಲ್ಲಿ ಭಾರತೀಯರ ಸಹಕಾರ ಬೇಕಾಗಿದ್ದಲ್ಲಿ ಅದು ಭಾರತದ ಬಗ್ಗೆ ಅದರ ಧೋರಣೆಗಳನ್ನು ಸ್ಪಷ್ಟಪಡಿಸುವಂತೆ ಕಾಂಗ್ರೆಸ್‌ ಕೇಳಿಕೊಂಡಿತು. ೧೯೪೦ರಲ್ಲಿ ವೈಸರಾಯ್‌ ಲಿನ್‌ ಲಿತ್‌ಗೋ ತಮ್ಮ ಪ್ರಸ್ತಾವನೆಯನ್ನು ಮುಂದಿಟ್ಟರು. ಆದರೆ ಅವರ ಆಗಸ್ಟ್‌ ಪ್ರಸ್ತಾವನೆ ರಾಜಕೀಯ ಧುರೀಣರ, ಕಾಂಗ್ರೆಸ್‌ ಮತ್ತು ಮುಸ್ಲಿಮ್‌ಲೀಗ್‌ನ್ನು ತೃಪ್ತಿಗೊಳಿಸಲಿಲ್ಲ. ಅಲ್ಲದೆ ಪ್ರಧಾನಿ ಚರ್ಚಿಲ್‌ ಅಟ್ಲಾಂಟಿಕ್‌ ಒಡಂಬಡಿಕೆ ಭಾರತಕ್ಕೆ ಅನ್ವಯವಾಗುವುದಿಲ್ಲವೆಂದರು ಮತ್ತು ತಾನು ಬ್ರಿಟಿಷ್ ‌ಸಾಮ್ರಾಜ್ಯದ ಸೂರ್ಯನು ಅಸ್ತಂಗತವಾಗಲು ಬಿಡಲಾರೆ ಎಂದರು. ಈ ವೇಳೆಗೆ ಜಪಾನ್‌ ಯುದ್ಧದಲ್ಲಿ ಆಗ್ನೇಯ ಏಷ್ಯಾದಲ್ಲಿ ಮುನ್ನುಗ್ಗಿತ್ತಿದ್ದುದು ಆತಂಕಕಾರಿಯಾಗಿತ್ತು. ೧೯೪೦ರಲ್ಲಿ ಗಾಂಧಿ ಬ್ರಿಟನ್‌ನ ವಿರುದ್ಧ ವೈಯಕ್ತಿಕ ಸತ್ಯಾಗ್ರಹದ ಕರೆ ಕೊಟ್ಟಿದ್ದರು. ಕಾಯಿದೆ ಭಂಗ ಚಳವಳಿ ಉಗ್ರರೂಪವನ್ನು ತಾಳಿತ್ತು. ಭಾರತೀಯರನ್ನು ತೃಪ್ತಿಪಡಿಸಲು ಬ್ರಿಟಿಷ್ ‌ಸರ್ಕಾರ ಸ್ಟ್ರಾಪರ್ಡ್‌ ಕ್ರಿಪ್ಸರನ್ನು ಸಂಧಾನಕ್ಕಾಗಿ ಕಳುಹಿಸಿಕೊಟ್ಟಿತು. ಕ್ರಿಪ್ಸ್‌ ಯುದ್ಧಾನಂತರದ ತನ್ನ ಸರ್ಕಾರದ ಯೋಜನೆಗಳನ್ನು ಮುಂದಿಟ್ಟನು. ಭಾರತಕ್ಕೆ ಡೊಮೀನಿಯನ್‌ ಸ್ಥಾನ ಕೊಡುವುದಾಗಿಯೂ ಅದಕ್ಕಾಗಿ ಸಂವಿಧಾನ ರಚಿಸಲು ಸಭೆ ಕರೆಯುವುದಾಗಿಯೂ, ಹೊಸ ಸಂವಿಧಾನದಲ್ಲಿ ಭಾರತ ಒಕ್ಕೂಟದಲ್ಲಿ ಸೇರುವ ಅಥವಾ ಬಿಡುವ ಸ್ವಾತಂತ್ರ್ಯವನ್ನು ಆಯಾ ರಾಜ್ಯಗಳಿಗೆ ಬಿಡುವುದಾಗಿಯೂ ತಿಳಿಸಿದನು. ಈ ಯೋಜನೆಗೆ ಕಾಂಗ್ರೆಸ್‌ ತನ್ನ ಅಸಮ್ಮತಿಯನ್ನು ಸೂಚಿಸಿ ತಿರಸ್ಕರಿಸಿತು. ಕ್ರಿಪ್ಸ್‌ ಶಿಫಾರಸ್ಸುಗಳನ್ನು ಬೇರೆ ಮಾರ್ಗವಿಲ್ಲದೆ, ಸರ್ಕಾರ ಹಿಂದಕ್ಕೆ ತೆಗೆದುಕೊಳ್ಳಬೇಕಾಯಿತು.
ಇಂತಹ ವಿಷಮ ಪರಿಸ್ಥಿತಿಯಲ್ಲಿ ಕಾಂಗ್ರೆಸ್ ತನ್ನ ಕೊನೆಯ ಹೋರಾಟವಾಗಿ ಚಲೇಜಾವ್ ಅಥವಾ ಕ್ವಿಟ್ ಇಂಡಿಯಾ (ಬ್ರೀಟಿಷರೇ ಭಾರತವನ್ನು ಬಿಟ್ಟು ತೊಲಗಿ)ಚಳವಳಿಯ ಕರೆಕೊಟ್ಟಿತು. ಗಾಂಧಿ ಕ್ವಿಟ್ ಇಂಡಿಯಾ ಹೋರಾಟದ ನಾಯಕತ್ವ ವಹಿಸಿದರು. ವೈಸರಾಯನೊಡನೆ ಗಾಂಧಿಯ ಸಂಧಾನ ವಿಫಲವಾಯಿತು. ಗಾಂಧಿ ಬ್ರಿಟಿಷರು ಕೂಡಲೇ ತಮ್ಮ ಆಳ್ವಿಕೆಯನ್ನು ಮುಂದಿಟ್ಟರು. ಆಗಸ್ಟ್ ೮. ೧೯೪೨ರಂದು ಕ್ವಿಟ್‌ ಇಂಡಿಯಾ ಚಳವಳಿ ಪ್ರಾರಂಭವಾಯಿತು. ಗಾಂಧಿ ತಮ್ಮ ದೇಶಬಾಂಧವರಿಗೆ ಇದು ಅಂತಿಮ ಹೋರಾಟವೆಂದು ಬಣ್ಣಿಸಿ “ಮಾಡು ಇಲ್ಲವೆ ಮಡಿ” ಎಂಬ ಘೋಷಣೆ ಕೋಟ್ಟರು. ದೇಶಾದ್ಯಂತ ವಿದ್ಯುತ್ ಸಂಚಾರವಾಯಿತು. ಆದರೆ ಮುಂಜಾನೆ ಪ್ರಮುಖ ಕಾಗ್ರೇಸ್ ನಾಯಕರು,ಗಾಂಧಿ, ನೆಹರು, ರಾಜೇಂದ್ರ ಪ್ರಸಾದ, ಅಜಾದ, ಸರ್ದಾರ್ ಪಟೇಲ ಕೃಪಾಲಿನಿ, ಮೊದಲಾದ ನಾಯಕರೂ ಸಹಸ್ರಾರು ಕಾರ್ಯಕರ್ತರೂ ಬಂದನಕ್ಕೊಳಗಾದರು. ಕಸ್ತೂರಿ ಬಾ ಗಾಂಧಿಯವರನ್ನು ಈ ಸಂದರ್ಭದಲ್ಲಿ ಬಂಧಿಸಲಾಯಿತು. ಕಾಂಗ್ರೆಸ್ ಕಛೇರಿಗಳಿಗೆ ಬೀಗ ಮುದ್ರೆ ಹಾಕಲಾಯಿತು. ಪತ್ರಿಕೆಗಳ ಮೇಲೆ ನಿರ್ಬಂಧ ಹೇರಲಾಯಿತು. ಚಳವಳಿಗೆ ಸರಿಯಾದ ಮಾರ್ಗ ತೋರುವ. ಸಂಘಟಿಸುವ ನಾಯಕರು ಇಲ್ಲದಂತಾಯಿತು. ಕ್ರಮೇಣ ಚಳವಳಿ ಹಿಂಸಾಚಾರಕ್ಕೆ ತಿರುಗಿತು. ಅಂಚೆ, ತಂತಿ ರೈಲ್ವೇ, ಪೋಲಿಸ್ ಸರ್ಕಾರಿ ಕಛೇರಿಗಳನ್ನು ಮುಚ್ಚಲಾಯಿತು. ಕ್ರೂರ ರೀತಿಯಲ್ಲಿ ಸರ್ಕಾರ ಚಳವಳಿಯನ್ನು ದಮನ ಮಡಲು ಪ್ರಯತ್ನಿಸಿತು. ಅರವತ್ತು ಸಾವಿರಕ್ಕೂಹೆಚ್ಚು ಜನ ಬಂಧನಕ್ಕೊಳಗಾದರು. ಇಡಿ ದೇಶವೇ ಚಳವಳಿಯ ಬೇಗುದಿಗೆ ಒಳಗಾಯಿತು. ಸಂಘಟನಾ ಸಾಮಥ್ಯ ನಯಕತ್ವವಿಲ್ಲದೆ ಚಳವಳಿ ದಿಕ್ಕು ತಪ್ಪಿ ವಿಫಲವಾಯಿತು ಜಯಪ್ರಕಾಶ ನಾರಾಯಣ ನವೆಂಬರ್ ನಲ್ಲಿ ಚಳವಳಿಯನ್ನು ಪುನಃ ಸಂಘಟಿಸಲು ಪ್ರಯತ್ನಿಸಿದರು. ಅಲ್ಲದೆ ಚಲೇಜಾವ್ ಚಳವಳಿಯಲ್ಲಿ ಶ್ರೀಮಂತರು, ಜಮೀನ್ದಾರರು, ಉದ್ಯೋಗಪತಿಗಳು, ದೊಡ್ಡ ವ್ಯಾಪಾರಿಗಳು ಭಾಗವಹಿಸಲಿಲ್ಲ ಮತ್ತು ಚಳವಳಿಯನ್ನು ಪ್ರೋತ್ಸಾಹಿಸಲಿಲ್ಲ ರಾಜಕುಮಾರರು ದೂರ ಉಳಿದರು.
ಮುಸ್ಲಿಮ್ ಲೀಗ್ ತಮ್ಮ ಜನಾಂಗಕ್ಕೆ ಹಿಂದೂಗಳ ಚಳವಳಿಯಿಂದ ದೂರವಿರಲು ಕರೆ ನೀಡಿತು. ಅದರ ಧೋರಣೆ ಕಾಂಗ್ರೆಸ್‌ನ ವಿರುದ್ಧವಾಯಿತು. ಜಿನ್ನ ತನ್ನ ಬಾಂಧವರಿಗೆ ಚಳವಳಿಯಲ್ಲಿ ಭಾಗವಹಿಸಬಾರದೆಂದು ಹೇಳಿದರು. ಹಿಂದೂಗಳ ಕಾಂಗ್ರೆಸ್ಸಿನಲ್ಲಿ ತನಗೆ ನಂಬಿಕೆ ಇಲ್ಲವೆಂದು, ತಲೆ ಎಣಿಸುವ ಪ್ರಜಾಪ್ರಭುತ್ವ ಅಧಾರಿತ ಸರ್ಕಾರದಿಂದ ತಮಗೆ ನ್ಯಾಯ ದೊರಕಿರುವುದಿಲ್ಲ; ಹಿಂದೂಗಳು ಮುಸ್ಲಿಮರು ಎರಡು ಪ್ರತ್ಯೇಕ ರಾಷ್ಟ್ರೀಯರೆಂದೂ, ಅವರೆಂದೂ ಒಂದಾಗಲು ಸಾಧ್ಯವಿಲ್ಲವೆಂದು ಹೇಳಿದರು. ೧೯೪೦ರ ಲಾಹೋರ್ ಅಧಿವೇಶನದಲ್ಲಿ ಮುಸ್ಲಿಮ್ ಲೀಗ್ ತಮಗೆ ಪ್ರತ್ಯೇಕ ರಾಷ್ಟ್ರಬೇಕೆಂದು ಕೇಳಿತು. ಜಿನ್ನಾ ಅವರು ಪಂಜಾಬ್, ವಾಯವ್ಯ ಸರಹದ್ದು. ಪ್ರಾಂತ್ಯ, ಕಾಶ್ಮೀರ, ಬಲೂಚಿಸ್ತಾನಗಳನ್ನೊಳಗೊಂಡ ಸ್ವತಂತ್ರ ಪವಿತ್ರ ಪಾಕಿಸ್ತಾನ ರಾಷ್ಟ್ರ ಬೇಕೆಂದು ಬೇಡಿಕೆಯನ್ನು ಸ್ಪಷ್ಟಪಡಿಸಿದರು. ಇದೇ ವಿಚಾರವನ್ನು ದುಂಡು ಮೇಜಿನ ಪರಿಷತ್ತಿನಲ್ಲಿಟ್ಟಾಗ ಅದು ಅದೊಂದು ಕುಹಕ ವಿದ್ಯಾರ್ಥಿ ಯೋಜನೆ ಎಂದು ತಳ್ಳಿಹಾಕಲಾಯಿತ್ತು. ಮಹಮ್ಮದ್ ಇಕ್ಬಾಲ್ ನೀಡಿದ ಸಡಿಲ ಸಂಯುಕ್ತ ರಾಷ್ಟ್ರ ಕಲ್ಪನೆಯನ್ನು ಒಪ್ಪಿಕೊಂಡಿರಲಿಲ್ಲ. ಆದರೆ ಲಾಹೋರಿನಲ್ಲಿ ಜಿನ್ನಾ ಪಾಕಿಸ್ತಾನ ರಾಷ್ಟ್ರದ ಕಲ್ಪನೆಯನ್ನಿಟ್ಟು ೧೯೪೦ರಲ್ಲಿ ಅಪಾರ ಬೆಂಬಲ ಗಳಿಸಿದರು. ಈ ವೇಳೆಗೆ ಮುಸ್ಲಿಮ್ ಲೀಗ್ ಕೂಡ ಸಾಕಷ್ಟು ಪ್ರಬಲ ಹಾಗೂ ಪ್ರಭಾವಶಾಲಿಯಾಗಿ ಬೆಳೆದಿತ್ತು. ಕಾಂಗ್ರೆಸ್ ಲೀಗಿನ ಸಂಬಂಧ ಈ ವಿಚಾರದಲ್ಲಿ ಒಡೆದು ಹೋಯಿತು. ಗಾಂಧಿ ಅವರು ಜಿನ್ನಾರಿಗೆ ಅನಗತ್ಯ ಪ್ರಾಮುಖ್ಯತೆ ನೀಡಿದರು. ಕ್ವಿಟ್ ಇಂಡಿಯಾ ವಿರುದ್ಧವಾಗಿ, ಮುಸ್ಲಿಮ್ ಲೀಗ್ “ಡಿವೈಡ್ ಅಂಡ್ ಕ್ವಿಟ್ ”ಅಥವಾ‘ ದೇಶವಿಭಜಿಸಿ ಹೊರಡಿ’ಎಂಬ ಪ್ರತಿಘೋಷಣೆಯನ್ನು ಹೊರಡಿಸಿತು. ೧೯೪೪ರ ಮೇ ತಿಂಗಳಿನಲ್ಲಿ ಗಾಂಧಿ ಸೆರೆಮನೆಯಿಂದ ಬಿಡುಗಡೆಯಾದರು. ೧೯೪೪ರ ಮೇ ತಿಂಗಳಿನಲ್ಲಿ ಚಳುವಳಿಯನ್ನು ಹಿಂದಕ್ಕೆ ಪಡೆಯಲಾಯಿತು. ಬ್ರಿಟಿಷ್ ಸರ್ಕಾರ ಸಂಧಾನದ ಬಾಗಿಲನ್ನು ತೆರೆಯಿತು.
ಕಾಂಗ್ರೆಸ್ ಹಾಗೂ ಗಾಂಧಿಗಿಂತ ಭಿನ್ನವಾದ ವಿಧಾನದ ಮೂಲಕ ಅಂದರೆ ಸಶಸ್ತ್ರ ದಂಗೆಯ ಮೂಲಕ ಬ್ರಿಟಿಷರನ್ನು ಭಾರತದಿಂದ ಬಿಡುಗಡೆ ಮಾಡಿ ಸ್ವಾತಂತ್ರ್ಯವನ್ನು ಗಳಿಸಬೇಕೆಂದು, ಅದಕ್ಕಾಗಿ ಎರಡನೆ ಮಹಾಯುದ್ಧದ ಸಮಯ ಉತ್ತಮವಕಾಶವೆಂದು, ಬ್ರಿಟಿಷ ವಿರೋದಿಗಳಾದ ಜರ್ಮನಿ ಹಾಗೂ ಜಪಾನ್‌ನ ಸಹಕಾರ ನೆರವನ್ನು ಪಡಯಬೇಕೆಂದು ಕಾರ್ಯೋನ್ಮುಖರಾದವರು ಸುಭಾಷಚಂದ್ರ ಬೋಸ್. ಬ್ರಿಟಿಷ್ ಸರ್ಕಾರ ಅವರನ್ನು ೧೯೪೦ರಲ್ಲಿ ಬಂಧಿಸಿತು. ಆದರೆ ಅವರು ಗೃಹಬಂಧನದಲ್ಲಿದ್ದಾಗ ತಪ್ಪಿಸಿಕೊಂಡು ಭಾರತದ ಗಡಿದಾಟಿ ೧೯೪೧ರಲ್ಲಿ ಬರ್ಲಿನನ್ನು ತಲುಪಿದರು. ಬ್ರಿಟಿಷರ ವಿರುದ್ಧ ಹೋರಾಡಲು ಹಿಟ್ಲರನ ಬೆಂಬಲ ಕೋರಿದರು. ರೋಂ ಮತ್ತು ಪ್ಯಾರಿಸ್‌ನಲ್ಲಿ ಸ್ವತಂತ್ರ ಭಾರತದ ಯೋದರ ಪಡೆಯನ್ನು ಸಂಘಟಿಸಿ. ಬ್ರಿಟಿಷ್ ಆಡಳಿತವನ್ನು ಕಿತ್ತೊಗೆಯಲು ಹೋರಾಟಕ್ಕೆ ಇಳಿಯುವಂತೆ, ಸರ್ಕಾರದ ವಿರುದ್ಧ ದಂಗೆ ಏಳುವಂತೆ ಕರೆಕೊಟ್ಟರು. ಪೂರ್ವದಲ್ಲಿ ಜಪಾನ್ ದೇಶದ ನೆರವು ಪಡೆದು ಸಶಸ್ತ್ರ ದಾಳಿಯ ಮೂಲಕ ಬ್ರಿಟಿಷ್ ಮೇಲೆ ದಾಳಿ ಮಾಡಲು ಭಾರತವನ್ನು ಮುಕ್ತಿಗೊಳಿಸಲು, ಸ್ವಾತಂತ್ರ್ಯ ಪಡೆಯಲು ಯೋಜನೆಗಳನ್ನು ಸಿದ್ದಪಡಿಸಿದರು. ೧೯೪೨ ರಲ್ಲಿ ಕ್ರಾಂತಿಕಾರಿ ರಾಸ್ ಬಿಹಾರಿ ಬೋಸ್‌ರ ಟೋಕಿಯೋ ಸಮಾವೇಶದಲ್ಲಿ ಪಾಲ್ಗೊಂಡರು ಆಗ್ನೇಯ ಏಷ್ಯಾದ ದೇಶಗಳಿಂದ ಅನೇಕ ಪ್ರತಿನಿಧಿಗಳು ಭಾಗವಹಿಸಿದ್ದರು. ರಾಸ್ ಬಿಹಾರಿ ಸುಭಾಸರನ್ನು ಆಜ್ಞೆಯ ಏಷ್ಯಾಕ್ಕೆ ಆಹ್ವಾನಿಸಿದರು. ಕಾಪ್ಟನ್ ಮೋಹನ್ ಸಿಂಗ್ ನೆರವಿನಿಂದ ಭಾರತದ ರಾಷ್ಟ್ರೀಯ ಪಡೆ ‘ಆಜಾದ್ ಹಿಂದ್ ಫೌಜ್’ಅನ್ನು ಸ್ಥಾಪಿಸಲಾಯಿತು. ಸಹಸ್ರಾರು ಭಾರತೀಯ ಕೈದಿಗಳು ಐಎನ್‌ಎ ಸೇರಿದರು. ಸುಭಾಷ್ ೧೯೪೨ರಲ್ಲಿ ಜಪಾನಿನ ಟೋಜೋರರನ್ನು ಬೇಟಿ ಮಾಡಿ ಅವರ ಸಹಾಯ. ಭರವಸೆಯನ್ನು ಪಡೆದರು. ಇಂಡಿಯನ್ ಇಂಡಿಪೆಂಡೆನ್ಸ್ ಲೀಗಿನ ಅಧ್ಯಕ್ಷರಾದರು. ಬ್ರಿಟಿಷರನ್ನು ಭಾರತದಿಂದ ಹೊರಹಾಕಲು ಪೂರ್ವದ ಗಡಿಯಿಂದ ದಾಳಿ ಮಾಡಲಾಗುವುದೆಂದು ಟೋಕಿಯೋದಿಂದ ಸಾರಿದರು. ದೆಹಲಿ ಚಲೋ ಘೋಷಣೆಯೊಂದಿಗೆ ನೇತಾಜಿ ಸುಭಾಷ್ ಪಡೆ ಭಾರತದತ್ತ ನುಗ್ಗಿತ್ತು. ಅನೇಕ ಕಡೆ ಐಎನ್‌ಎ ಕೇಂದ್ರಗಳು ಸ್ಥಾಪನೆಯಾದವು. ಸ್ತ್ರೀಯರು ಯೋಧರಾಗಿ ಬ್ರಿಟಿಷರ ವಿರುದ್ಧ ಹೋರಾಡಿದರು. ಸುಭಾಷ್ ಹಂಗಾಮಿ ಭಾರತ ಸರ್ಕಾರವನ್ನು ರಚಿಸಿದರು. ಅಂಡಮಾನ್-ನಿಕೋಬಾರ್ ದ್ವೀಪಗಳು ಬಿಡುಗಡೆ ಹೊಂದಿದವು. ಸುಭಾಷರ ಪಡೆ ಬರ್ಮಾದ ಗಡಿಯನ್ನು ತಲುಪಿ ಭಾರತದ ಭೂಭಾಗವನ್ನು ತಲುಪಿತು. ಆದರೆ ಬ್ರಿಟಿಷ್ ಮತ್ತು ಅದರ ಮಿತ್ರರಾಷ್ಟ್ರ ಪಡೆಗಳು ಸತತವಾಗಿ ದಾಳಿಮಾಡಿ ಜಪಾನೀಯರನ್ನು ಹಿಮ್ಮೆಟ್ಟಸಿದವು. ಆಜಾದ್ ಹಿಂದ್ ನ ಸೈನಿಕರು ಮಾತ್ರ ವೀರಾವೇಶದಿಂದ ಹೋರಾಡಿದರು. ೧೯೪೫ರ ಆಗಸ್ಟ್‌ನಲ್ಲಿ ಸುಭಾಷ್ ಚಂದ್ರಬೋಸ್ ಅವರು ವಿಮಾನದಲ್ಲಿ ಪ್ರಯಾಣಿಸುತ್ತಿದ್ದ ಸಂದರ್ಭದಲ್ಲಿ ನಿಗೂಢವಾಗಿ ಕಣ್ಮರೆಯಾದರು. ಅವರು ವಿಮಾನ ಅಪಘಾತದಲ್ಲಿ ಅಸುನೀಗಿದರೆಂದು ತಿಳಿಯಲಾಗಿದೆ.
೧೯೪೪ರಮೇ ತಿಂಗಳಿನಲ್ಲಿ ಸೆರೆಮನೆಯಿಂದ ಬಿಡುಗಡೆಯಾದ ಗಾಂಧಿ ಅಂದು ದೇಶವನ್ನು ಕಾಡುತ್ತಿದ್ದ ಕೋಮುವಿವಾದವನ್ನು ಬಗೆಹರಿಸಲು ಜಿನ್ನಾರೊಡನೆ ಮಾತುಕತೆ ಪ್ರಾರಂಭಿಸಿದರು. ಆದರೆ ಜಿನ್ನಾ ಅವರು ಗಾಂಧಿಯವರು ನೀಡಿದ ಸೂತ್ರಗಳನ್ನು ಒಪ್ಪಲಿಲ್ಲ. ಮಾತುಕತೆ ವಿಫಲವಾಯಿತು. ವೈಸರಾಯ್ ಲಾರ್ಡ್ ವೆವಲ್ ತಮ್ಮ ಯೋಜನೆಯನ್ನು ತಿಳಿಸಿದರು. ಅದರಂತೆ ವೈಸರಾಯ್ ಕೌನ್ಸಿಲನ್ನು ಪುನರಚಿಸಿ ಹಿಂದೂ ಮುಸ್ಲಿಮರಿಗೆ ಸಮಾನ ಪ್ರಾತಿನಿಧ್ಯವನ್ನು ಕೊಡುವುದಾಗಿ ತಿಳಿಸಿದರು. ಸಿಮ್ಲಾದಲ್ಲಿ ಸಮ್ಮೇಳನವನ್ನು ಕರೆಯಲಾಯಿತು. ಈ ಸಮ್ಮೇಳನದಲ್ಲಿ ಕಾಂಗ್ರೆಸ್‌ ಇಡೀ ರಾಷ್ಟ್ರವನ್ನು ಪ್ರತಿನಿಧಿಸುತ್ತದೆ. ಕೇವಲ ಹಿಂದೂಗಳ ಪ್ರತಿನಿಧಿಯಲ್ಲ ಎಂಬ ಮಾತನ್ನು ಜಿನ್ನಾ ಖಂಡಿಸಿದರು. ಮುಸ್ಲಿಮ್‌ಲೀಗ್‌ ಎಲ್ಲ ಮುಸ್ಲಿಮರನ್ನು ಪ್ರತಿನಿಧಿಸುತ್ತದೆ ಎಂಬ ಮಾತನ್ನು ಜಿನ್ನಾ ಕಾಂಗ್ರೆಸ್‌ ಒಪ್ಪಲಿಲ್ಲ. ಹೀಗಾಗಿ ಸಿಮ್ಲಾ ಸಮ್ಮೇಳನ ಮುರಿದುಬಿತ್ತು. ಯುದ್ಧ ಮುಗಿದು ಬ್ರಿಟನ್‌ನಲ್ಲಿ ಲೇಬರ್‌ ಪಕ್ಷ ಅಧಿಕಾರಕ್ಕೆ ಬಂದಿತು. ಹೊಸ ಸರ್ಕಾರ ಭಾರತದಲ್ಲಿ ರಾಜಕೀಯ ಬಿಕ್ಕಟ್ಟನ್ನು ಬೇಗನೆ ಕೊನೆಗಾಣಿಸಲು ಕ್ರಮ ಕಯಗೊಂಡಿತು. ೧೯೪೬ರಲ್ಲಿ ಚುನಾವಣೆಗಳಾದವು. ಸಾಮಾನ್ಯ ಕ್ಷೇತ್ರಗಳಲ್ಲಿ ಕಾಂಗ್ರೆಸ್ಸಿಗೆ ಅತ್ಯಧಿಕ ಮತ ಬಂದಿತು. ಮುಸ್ಲಿಮ್‌ ಲೀಗ್‌ ಮುಸ್ಲಿಮ್‌ ಕ್ಷೇತ್ರಗಳಲ್ಲಿ ಭಾರಿ ಜಯಗಳಿಸಿತು. ಬ್ರಿಟಿಷ್ ‌ಪ್ರಧಾನಿ ಭಾರತಕ್ಕೆ ಸ್ವಯಮಾಧಿಕಾರವನ್ನು ಕೊಡುವ ಬಗ್ಗೆ ರಾಜಕೀಯ ಇತ್ಯರ್ಥ ಕೈಗೊಳ್ಳಲು ಸಹಾಯಕವಾಗುವಂತೆ ಮೂವರು ಕ್ಯಾಬಿನೆಟ್‌ ಸದಸ್ಯರನ್ನು ಭಾರತಕ್ಕೆ ಕಳುಹಿಸಿಕೊಟ್ಟರು. ಭಾರತೀಯರು ಒಪ್ಪಿದರೆ ಸಂಪೂರ್ಣ ಸ್ವರಾಜ್ಯವನ್ನು ಕೊಡುವುದಾಗಿ ಹೇಳಲಾಯಿತು. ೧೯೪೬ರ ಮಾರ್ಚ್‌ನಲ್ಲಿ ಬಂದ ಕ್ಯಾಬಿನೆಟ್‌ ಆಯೋಗ ಕಾಂಗ್ರೆಸ್‌, ಮುಸ್ಲಿಮ್‌ ಲೀಗ್‌ ಮತ್ತು ಇತರ ಅನೇಕ ರಾಜಕೀಯ ಮುಖಂಡರೊಡನೆ ಸಮಾಲೋಚಿಸಿತು. ಕಾಂಗ್ರೆಸ್‌ ಮತ್ತು ಮುಸ್ಲಿಮ್‌ ಲೀಗ್ ನಡುವೆ ಒಮ್ಮತಾಭಿಪ್ರಾಯ ಮೂಡಿಸಲು ಸಾಧ್ಯವಾಗಲಿಲ್ಲ. ಆಯೋಗ ತನ್ನ ಶಿಫಾರಸ್ಸುಗಳನ್ನು ಮುಂದಿಟ್ಟಿತು. ಭಾರತಕ್ಕೆ ಫೆಡರಲ್‌ ಮಾದರಿಯ ಸರ್ಕಾರವನ್ನು ಸೂಚಿಸಿತು. ದೇಶಕ್ಕೆ ಸಂವಿಧಾನವನ್ನು ರಚಿಸಲು ಸಂವಿಧಾನ ರಚನಾ ಸಭೆಯನ್ನು ಕರೆಯುವುದಾಗಿ ತಿಳಿಸಿತು. ಮಧ್ಯಂತರ ರಾಷ್ಟ್ರೀಯ ಸರ್ಕಾರವನ್ನು ಸ್ಥಾಪಿಸಲು ಶಿಫಾರಸ್ಸು ಮಾಡಿತು. ಎಲ್ಲ ರಾಜಕೀಯ ಪಕ್ಷಗಳು ಬಹುಮಟ್ಟಿಗೆ ಆಯೋಗದ ಶಿಫಾರಸ್ಸುಗಳನ್ನು ಒಪ್ಪಿಕೊಂಡವು. ಆದರೆ ಮಧ್ಯಂತರ ಸರ್ಕಾರ ರಚಿಸುವ ವಿಚಾರದಲ್ಲಿ ಕಾಂಗ್ರೆಸ್‌ ಮತ್ತು ಲೀಗ್ ನಡುವೆ ಬಿಕ್ಕಟ್ಟು ತಲೆದೋರಿತು. ಮುಂಬೈ ಅಧಿವೇಶನದಲ್ಲಿ ಮುಸ್ಲಿಮ್‌ ಲೀಗ್‌ ಕ್ಯಾಬಿನೆಟ್‌ ಆಯೋಗದ ತೀರ್ಪಿಗೆ ಕೊಟ್ಟ ತನ್ನ ಒಪ್ಪಿಗೆಯನ್ನು ಹಿಂದಕ್ಕೆ ಪಡೆಯಿತು. ಪ್ರತ್ಯೇಕ ಮುಸ್ಲಿಮ್‌ ರಾಷ್ಟ್ರ ಸಾಧನೆಗಾಗಿ ೧೯೫೬ರ ಆಗಸ್ಟ್‌೧೬ ರಂದು ನೇರ ಕ್ರಮವನ್ನು ಘೋಷಿಸಿತು. ದೇಶದ ಅನೇಕ ಭಾಗಗಳಲ್ಲಿ ಮುಸ್ಲಿಮ್‌ ಹಿಂದೂಗಳ ನಡುವಿನ ಕೋಮು ಜ್ವಾಲೆಯ ಹಿಂಸಾಚಾರ ಭುಗಿಲೆದ್ದಿತು. ಕಲ್ಕತ್ತಾದಲ್ಲಿ ನಡೆದ ಗಲಭೆ ಭೀಕರವಾಗಿತ್ತು. ಇತರ ಪ್ರದೇಶಗಳಿಗೂ ವ್ಯಾಪಿಸಿ ಸಹಸ್ರಾರು ಹಿಂದೂಗಳು ಮುಸ್ಲಿಮರು ಬಲಿಯಾದರು. ಈ ಸಮಯದಲ್ಲಿ ನೆಹರೂ ಮತ್ತು ಜಿನ್ನಾ ಹಂಗಾಮಿ ಸರ್ಕಾರದ ಬಗ್ಗೆ ವೈಸರಾಯ್‌ರೊಡನೆ ಚರ್ಚೆಯಲ್ಲಿ ನಿರತರಾಗಿದ್ದರು. ಮಧ್ಯಂತರ ಸರ್ಕಾರದ ಕಾರ್ಯದಲ್ಲಿ ಲೀಗ್‌ಅಡಚಣೆಗಳನ್ನು ತಂದೊಡ್ಡಿತು. ಡಿಸೆಂಬರ್‌೧೯೪೬ರ ರಾಜೇಂದ್ರ ಪ್ರಸಾದ್‌ ಅಧ್ಯಕ್ಷತೆಯಲ್ಲಿ ಸೇರಿದ ಸಂವಿಧಾನ ಸಭೆಯಲ್ಲಿ ಮುಸ್ಲಿಮ್‌ ಲೀಗ್‌ ಭಾಗವಹಿಸಲಿಲ್ಲ. ದೇಶದಲ್ಲಿ ಗಂಭೀರ ವಾತಾವರಣ ನಿರ್ಮಾಣವಾಯಿತು. ಮುಸ್ಲಿಮ್‌ ಲೀಗ್‌ ಮತ್ತು ಕಾಂಗ್ರೆಸ್‌ನಡುವೆ ಹೊಂದಾಣಿಕೆ ಸಾಧ್ಯವಿಲ್ಲವೆಂಬ ಪರಿಸ್ಥಿತಿ ತೀರ್ಮಾಣವಾಯಿತು. ಹಿಂದೂ ಮುಸ್ಲಿಮರ ಸಂಬಂಧ ತೀರ ಹದಗೆಟ್ಟಿತು. ಇಂತ ಆತಂಕಕಾರಿ ಸಮಯದಲ್ಲಿ ಬ್ರಿಟಿಷ್ ‌ಸರ್ಕಾರ ಶೀಘ್ರವಾಗಿ ಅಧಿಕಾರವನ್ನು ಹಸ್ತಾಂತರಗೊಳಿಸುವುದಾಗಿ ತಿಳಿಸಿತು. ಲಾರ್ಡ್‌ಮೌಂಟ್‌ ಬ್ಯಾಟನ್‌ ವೈಸರಾಯಯಾಗಿ ಬಂದರು. ೧೯೪೭ರ ಮಾರ್ಚ್‌ನಲ್ಲಿ ವೈಸರಾಯ್‌ ಭಾರತೀಯರಿಗೆ ಅಧಿಕಾರ ಹಸ್ತಾಂತರಗೊಳಿಸುವ ವಿಧಿವಿಧಾನಗಳನ್ನು ಸೂಚಿಸಿದರು. ರಾಜಕೀಯ ನಾಯಕರೊಂದಿಗೆ ಸಮಾಲೋಚನೆ ನಡೆಸಿ ಭಾರತವನ್ನು ವಿಭಜಿಸುವ ಸೂಚನೆಯನ್ನು ಬ್ರಿಟಿಷ್ ‌ಸರ್ಕಾರ ಘೋಷಿಸಿತು. ಜೂನ್‌ ಮೂರರ ಮೌಂಟ್‌ಬ್ಯಾಟನ್‌ ಯೋಜನೆ ಪ್ರಕಾರ ಭಾರತವನ್ನು ಹಿಂದೂ ಬಹುಸಂಖ್ಯಾತ ಮತ್ತು ಮುಸ್ಲಿಮ್‌ ಬಹುಸಂಖ್ಯಾತ ಪ್ರದೇಶಗಳನ್ನೊಳಗೊಂಡಂತೆ ಎರಡು ಪ್ರತ್ಯೇಕ ಸ್ವತಂತ್ರ ರಾಷ್ಟ್ರಗಳನ್ನಾಗಿ ಮಾಡುವ ನಿರ್ಧಾರವನ್ನು ಕೈಗೊಳ್ಳಲಾಯಿತು. ದೇಶದ ವಿಭಜನೆ ಅನಿವಾರ್ಯ, ಇದನ್ನು ತಪ್ಪಿಸಲು ಅಸಾಧ್ಯವೆನ್ನುವ ಮಟ್ಟಕ್ಕೆ ಪರಿಸ್ಥಿತಿ ಕೈಮೀರಿ ಹೋಗಿತ್ತು. ರಾಜಕೀಯ ನಾಯಕರು ಹತಾಶರಾಗಿ ವಿಭಜನೆಗೆ ಒಪ್ಪಿಕೊಳ್ಳಲೇ ಬೇಕಾಯಿತು. ೧೯೪೭ರ ಜುಲೈನಲ್ಲಿ ಭಾರತ ಸ್ವಂತಂತ್ರ್ಯ ಮಸೂದೆ ಕಾಯಿದೆ ರೂಪ ಪಡೆದು ೧೯೪೭ ಆಗಸ್ಟ್‌೧೫ ರಂದು ಭಾರತ ಮತ್ತು ಪಾಕಿಸ್ತಾನ ಎಂಬ ಎರಡು ಪ್ರತ್ಯೇಕ ಸ್ವತಂತ್ರ ರಾಷ್ಟ್ರಗಳು ಅಸ್ತಿತ್ವಕ್ಕೆ ಬಂದವು.
ರಾಡ್‌ಕ್ಲಿಪ್‌ ಆಯೋಗ ಈ ಎರಡು ದೇಶಗಳ ಗಡಿಗಳನ್ನು ಗುರುತಿಸಿತು. ಪಂಜಾಬ್‌ ಮತ್ತು ಬಂಗಾಳಗಳಲ್ಲಿ ಭೀಕರ ಸ್ವರೂಪದ ಸಮಸ್ಯೆಗಳು ಉದ್ಭವಿಸಿದವು. ಕೋಮು ಗಲಭೆ, ಹಿಂಸಾಚಾರ, ಹತ್ಯಾಕಾಂಡ ನಡೆದವು. ನಿರಾಶ್ರಿತರ ಸಮಸ್ಯೆ ಎದುರಾಯಿತು. ಸ್ವಾತಂತ್ರ್ಯ ಹೋರಾಟದ ಫಲವನ್ನು ಸಂತೋಷದಿಂದ ಅನುಭವಿಸಲು ಸಾಧ್ಯವಾಗದೇ ದೇಶದ ಪ್ರಜೆಗಳಲ್ಲಿ ದುಃಖ, ಭಯ, ಆತಂಕ, ಹತಾಶ ಭಾವನೆ ತುಂಬಿಹೋದವು. ಬ್ರಿಟಿಷರು ಭಾರತವನ್ನು ಬಿಟ್ಟು ಹೋದರು, ಭಾರತ ಸ್ವತಂತ್ರ ದೇಶವಾಯಿತು ಎಂಬುದೇ ಸಮಾಧಾನಕರ ಅಂಶವಾಯಿತು. ನೂರಾರು ವರ್ಷಗಳ ವಸಾಹತುಶಾಹಿ ಆಡಳಿತ, ದಾಸ್ಯ ಶೃಂಖಲೆ ಕೊನೆಯಾಗಿ ದೆಹಲಿಯ ಕೆಂಪು ಕೋಟೆಯ ಮೇಲೆ ತ್ರಿವರ್ಣಧ್ವಜ ಹಾರಾಡಿತು. ದೇಶದಲ್ಲಿ ನಡೆಯುತ್ತಿದ್ದ ಕೋಮುಗಲಭೆ ದೇಶ ವಿಭಜನೆಯಿಂದ ಜಿನ್ನಾರಾಗಿದ್ದ ಗಾಂಧಿ ಸ್ವಾತಂತ್ರ್ಯೋತ್ಸವದಲ್ಲಿ ಭಾಗಿಗಳಾಗದೆ ಕಲ್ಕತ್ತಾದಲ್ಲಿ ಕೋಮು ಗಲಭೆಗಳಲ್ಲಿ ಸಂತ್ರಸ್ತರಾಗಿದ್ದವರನ್ನು ಸಂತೈಸುವ ಕಾರ್ಯದಲ್ಲಿದ್ದರು. ಉಪವಾಸವನ್ನಾಚರಿಸಿದರು. ದೇಶದ ಭವಿಷ್ಯವನ್ನು ನಿರ್ಧರಿಸುವ ಪ್ರಮುಖ ರಾಜಕೀಯ ನಿರ್ಧಾರ ಕೈಗೊಳ್ಳುವಲ್ಲಿ ಗಾಂಧಿಯವರ ಪ್ರಭಾವ ಕಡಿಮೆಯಾಯಿತು. ದೇಶಬಾಂಧವರಿಗೆ ತಾವು ಕೊಡುವ ಯಾವ ಸಂದೇಶವೂ ಇಲ್ಲವೆಂದರು. ಈ ನಡುವೆ ಸ್ವಾತಂತ್ರ್ಯ ಪ್ರಕಟಣೆ ಹೊರಬಂದ ತರುವಾಯ ಹಿಂದಿನ ಬ್ರಿಟಿಷ್ ‌ಸರ್ಕಾರದ ಅಧೀನಕ್ಕೆ ಒಳಪಟ್ಟಿದ್ದ ಕೆಲವು ದೇಶೀಯ ರಾಜ್ಯಗಳು ತಾವು ಭಾರತದ ಸಂಯುಕ್ತ ರಾಜ್ಯವ್ಯವಸ್ಥೆಯಿಂದ ಹೊರಬಂದು ಸ್ವತಂತ್ರವಾಗಬಹಿಸಿದ್ದವು. ಮುಸ್ಲಿಮ್‌ ಲೀಗ್‌ ಈ ರಾಜ್ಯಗಳಿಗೆ ಬೆಂಬಲ ಸೂಚಿಸಿತು. ಹೈದ್ರಾಬಾದ್‌, ಜುನಾಗಡ್‌, ಕಾಶ್ಮೀರ, ತಿರುವಾಂಕೂರು, ಭೂಪಾಲ ಮುಂತಾದ ರಾಜ್ಯಗಳ ರಾಜಕುಮಾರರು, ನವಾಬರು ಸ್ವತಂತ್ರರಾಗಿ ಇತರ ರಾಜ್ಯಗಳೊಂದಿಗೆ ಹಾಗೂ ಮತ್ತೊಂದು ಸಾರ್ವಭೌಮ ರಾಷ್ಟ್ರದೊಂದಿಗೆ ಒಪ್ಪಂದಕ್ಕೆ ಬರುವ ಇಚ್ಛೆಯನ್ನು ವ್ಯಕ್ತಪಡಿಸಿದವು. ಇಂತಹ ವಿಚಾರವನ್ನು ಕಾಂಗ್ರೆಸ್‌ ನಾಯಕರು, ಗಾಂಧಿ, ನೆಹರೂ ಮತ್ತು ಇತರ ರಾಜಕೀಯ ಧುರೀಣರು ವಿರೋಧಿಸಿದರು. ದೇಶೀಯ ಸಂಸ್ಥಾನಗಳ ಇಲಾಖೆಯನ್ನು ವಹಿಸಿಕೊಂಡಿದ್ದ ಸರ್ದಾರ್‌ ವಲ್ಲಭಬಾಯಿ ಪಟೇಲ್‌ ಎಲ್ಲ ರಾಜ್ಯಗಳೂ ಸಂಯುಕ್ತ ವ್ಯವಸ್ಥೆಯಲ್ಲಿ ಸೇರಿಕೊಳ್ಳಬೇಕೆಂದು ವಿನಂತಿಸಿಕೊಂಡರು. ಆದರೆ ಭಾರತ ಒಕ್ಕೂಟಕ್ಕೆ ಸೇರದ, ಸ್ವತಂತ್ರವಾಗಿರಲು ಬಯಸಿದ ಸಂಸ್ಥಾನಗಳ ವಿರುದ್ಧ ಪೊಲೀಸ್‌ ಕಾರ್ಯಾಚರಣೆ ನಡೆಸಿ ಅಥವಾ ಸೈನ್ಯವನ್ನು ನುಗ್ಗಿಸಿ ಅವು ತಲೆಬಾಗುವಂತೆ ಮಾಡಿದರು. ಕೆಲವು ರಾಜ್ಯಗಳಲ್ಲಿ ಪ್ರಜೆಗಳೇ ದಂಗೆ ಎದ್ದರು. ಉಕ್ಕಿನ ಮನುಷ್ಯ ಎಂದು ಪ್ರಸಿದ್ಧರಾದ ಸರ್ದಾರ ಪಟೇಲರ ಮುತ್ಸದ್ದಿತನ ಹಾಗೂ ಕ್ಷಿಪ್ರ ಕಾರ್ಯಾಚರಣೆಗಳಿಂದ ಭಾರತದ ಒಕ್ಕೂಟದ ಕಲ್ಪನೆ ಸಾಕಾರವಾಯಿತು. ಆದರೆ ಕಾಶ್ಮೀರದ ಸಮಸ್ಯೆಯನ್ನು ಪೂರ್ಣವಾಗಿ ಬಗೆಹರಿಸಲಾಗಲಿಲ್ಲ. ಕಾಶ್ಮೀರದ ಮೂರನೇ ಒಂದು ಭಾಗವನ್ನು ಪಾಕಿಸ್ತಾನ ಆಕ್ರಮಿಸಿಕೊಂಡಿತು. ಉಳಿದ ಕಾಶ್ಮೀರ ಹಾಗೂ ಜಮ್ಮು ಭಾಗಗಳು ಭಾರತ ಒಕ್ಕೂಟದ ಭಾಗವಾದವು. ಕಾಶ್ಮೀರ ಸಮಸ್ಯೆಯ ಪೂರ್ಣ ಇತ್ಯರ್ಥಕ್ಕೆ ವಿಶ್ವಸಂಸ್ಥೆಯ ಮುಂದೆ ಕೊಂಡೊಯ್ಯಲಾಯಿತು.
ಭಾರತದ ಸ್ವಾತಂತ್ರ್ಯ ಸಂಗ್ರಾಮದ ಶಿಲ್ಪಿ ಗಾಂಧಿ ಕೋಮು ಗಲಭೆಯಿಂದ ನೊಂದಿರುವ ಜನರ ಸೇವೆಯಲ್ಲಿ ತೊಡಗಿದ್ದರು. ಪಾಕಿಸ್ತಾನದಿಂದ ನಿರಾಶ್ರಿತರ ಮಹಾಪ್ರವಾಹ ಹರಿದು ಬಂದಿತು. ದೆಹಲಿಯಲ್ಲಿ ಅವರ ಮರು ವಸತಿಗಾಗಿ ಮತ್ತು ಕೋಮು ಸಾಮರಸ್ಯಕ್ಕಾಗಿ ಪ್ರಯತ್ನಿಸುತ್ತಿದ್ದರು. ಕಾಂಗ್ರೆಸ್‌ ನಾಯಕರು ರಾಜಕೀಯ ಚಟುವಟಿಕೆಗಳಲ್ಲಿ, ಹೊಸ ಸರ್ಕಾರದ ವ್ಯವಸ್ಥೆಯಲ್ಲಿ ನಿರತರಾಗಿರುವ ಸಂದರ್ಭದಲ್ಲಿ ಗಾಂಧಿ ಎಲ್ಲ ರಾಜಕೀಯ ಚಟುವಟಿಕೆಗಳಿಂದ ದೂರ ಉಳಿದರು. ಅವರ ಜೀವಿತದ ಕನಸು, ಧ್ಯೇಯವಾಗಿದ್ದ ಹಿಂದೂ-ಮುಸ್ಲಿಮ್‌ ಸಾಮರಸ್ಯ, ಏಕತೆ ಸಾಧ್ಯವಾಗದೇ ಹೋಗಿತ್ತು. ಭಗ್ನಹೃದಯಿಗಳಾದರು. ಕೋಮು ಗಲಭೆಗಳು ನಿಲ್ಲುವ ಸೂಚನೆ ಕಂಡುಬರಲಿಲ್ಲ. ದೆಹಲಿ, ಕಲ್ಕತ್ತಾದಲ್ಲೂ ಪುನಃ ಗಲಾಟೆಗಳಾದವು. ೧೯೪೮ರ ಜನವರಿ ೧೩ ರಂದು ಕೋಮುಶಾಂತಿಗಾಗಿ ಉಪವಾಸ ಆರಂಭಿಸಿದರು. ಗಾಂಧಿಯವರ ಇಚ್ಛೆಯಂತೆ ಹಿಂದೂ-ಮುಸ್ಲಿಮರು ಶಾಂತಿ ಕಾಪಾಡುವುದಾಗಿ ಪ್ರತಿಜ್ಞೆ ಮಾಡಿದರು. ಜನರು ತಮ್ಮಲ್ಲಿದ್ದ ಆಯುಧಗಳನ್ನು ತಂದೊಪ್ಪಿಸಿದರು. ಬಂಗಾಳದಲ್ಲಿ ಕೋಮುಜ್ವಾಲೆಯ ಬಿಸಿ ತಗ್ಗುವಂತೆ ಮಾಡುವುದರಲ್ಲಿ ಸಫಲರಾದರು. ಆದರೆ ಕೆಲವು ಹಿಂದೂ ಹಾಗೂ ಸಿಖ್‌ಜನರಿಗೆ ಗಾಂಧಿ ಮುಸ್ಲಿಮರ ಹಾಗೂ ಪಾಕಿಸ್ತಾನದ ಪರವಹಿಸುತ್ತಾರೆಂಬ ವಿಚಾರವಿತ್ತು ಗಾಂಧಿಯ ನಿವಾಸದ ಮುಂದೆ ಅವರ ವಿರುದ್ಧ ಕೂಗೆಬ್ಬಿಸಿದರು. ಜನವರಿ ೨೦, ೧೯೪೮ ರಂದು ದೆಹಲಿಯ ಗಾಂಧಿ ಪ್ರಾರ್ಥನಾ ಸಭೆಯಲ್ಲಿ ಬಾಂಬೆ ಸಿಡಿಯಿತು. ಅವರ ಕೊಲೆಗಾಗಿ ಸಂಚು ನಡೆಯಿತು. ೧೯೪೮ರ ಜನವರಿ ೩೦ ರಂದು ಸಂಜೆ ಪ್ರಾರ್ಥನಾ ಸಭೆಗೆ ನಡೆದು ಹೋಗುತ್ತಿದ್ದಾಗ ನಾಥುರಾಮ್‌ ಗೋಡ್ಸೆ ಎಂಬ ಹಿಂದೂವಾದಿಯು ಗಾಂಧಿಯ ಎದೆಗೆ ಮೂರು ಬಾರಿ ಗುಂಡುಹಾರಿಸಿ ಕೊಲೆ ಮಾಡಿದನು. ಅದರೊಂದಿಗೆ ಗಾಂಧಿಯವರ ಅಂತ್ಯವಾಯಿತು.
ಮಹಾತ್ಮಾಗಾಂಧಿ ೧೯೧೯ರಿಂದ ೧೯೪೭ರವರೆಗೆ ಬ್ರಿಟಿಷರ ವಿರುದ್ಧ ವಿಭಿನ್ನ ರೀತಿಯಲ್ಲಿ ಹೋರಾಡಿ ಭಾರತಕ್ಕೆ ಸ್ವಾತಂತ್ರ್ಯವನ್ನು ತಂದುಕೊಟ್ಟರು. ಭಾರತದ ದೇಶದಲ್ಲಿ ಶತಮಾನದಿಂದ ಆಚರಣೆಯಲ್ಲಿದ್ದ ಸಾಮಾಜಿಕ ಅನಿಷ್ಟಗಳ ವಿರುದ್ಧ ಜನಜಾಗೃತಿಯನ್ನು ತಂದರು. ಆರ್ಥಿಕ ಸಾಮಾಜಿಕ ಸುಧಾರಣೆಗೆ ರಚನಾತ್ಮಕ ಕಾರ್ಯಕ್ರಮ ಕೈಗೊಂಡರು. ಗ್ರಾಮ ಸ್ವರಾಜ್ಯದ ಕನಸು ಕಂಡರು. ನಿಜವಾದ ಭಾರತ, ಗ್ರಾಮ ಭಾರತವೆಂದು ಸಾರಿದರು. ಆಧುನಿಕ ಕೈಗಾರೀಕರಣದಿಂದಾಗುವ ದುಷ್ಪರಿಣಾಮದ ವಿರುದ್ಧ ಧ್ವನಿ ಎತ್ತಿದರು. ಗುಡಿ ಕೈಗಾರಿಕೆ, ಕರಕುಶಲ ಕಸಬುಗಳನ್ನು ಪ್ರೋತ್ಸಾಹಿಸಬೇಕೆಂದರು. ಬೃಹತ್‌ ಉದ್ದಿಮೆ, ಬಂಡವಾಳಶಾಹಿ ಸಂಪತ್ತಿನ ಕೇಂದ್ರೀಕರಣದಿಂದ ಉಂಟಾಗುವ ಸಾಮಾಜಿಕ ಅಸಮತೋಲನದ ಬಗ್ಗೆ ಚಿಂತಿಸುವಂತೆ ಮಾಡಿದರು. ಬದಲಾವಣೆ ಎಂಬುದು ಅಹಿಂಸಾತ್ಮಕ ಪ್ರಕ್ರಿಯೆ ಮೂಲಕ, ಜನರ ಪುನಃ ಪರಿವರ್ತನೆ, ಸ್ವ ಇಚ್ಛೆಯಿಂದ ಆಗಬೇಕೆಂದರು. ಮಾನವನ ಮೂಲಭೂತ ಸದ್ಗುಣ ಸದಾಚಾರದಲ್ಲಿ ನಂಬಿಕೆ ಇಟ್ಟಿದ್ದರು. ಅವರ ರಾಮರಾಜ್ಯ ಕಲ್ಪನೆ ವಿಶಿಷ್ಟವಾದುದಾಗಿತ್ತು. ‘ಗಾಂಧಿವಾದಿ’ ಎಂಬುದು ಅವರು ಕೊಟ್ಟ ವಿಚಾರಯೋಗ್ಯ ಕೊಡುಗೆ ದಕ್ಷಿಣ ಆಫ್ರಿಕಾದಲ್ಲಿ ಪ್ರಯೋಗಕ್ಕೊಳಗಾದ, ಬಹುಪಾಲು ಯಶಸ್ಸು ಗಳಿಸಿದ ಗಾಂಧಿಯ ಸಿದ್ಧಾಂತ, ತಂತ್ರಗಳು, ಅವರ ‘ಸತ್ಯಶೋಧ ಪ್ರಯೋಗ’ ಭಾರತದಲ್ಲೂ ಬೃಹತ್‌ ಪ್ರಮಾಣದಲ್ಲಿ ತನ್ನದೇ ಆದ ಇತಿಮಿತಿಯೊಳಗೆ ಗಾಂಧಿಯುಗದಲ್ಲಿ ಬ್ರಿಟೀಷರ ವಿರುದ್ಧ ಅಹಿಂಸಾತ್ಮಕ ಹೋರಾಟದಲ್ಲಿ, ರಚನಾತ್ಮಕ ಕಾರ್ಯಕ್ರಮದಲ್ಲಿ ಸಾಮಾಜಿಕ, ಆರ್ಥಿಕ ಸುಧಾರಣೆಯಲ್ಲಿ ಆಚರಣೆಗೊಳಗಾಗಿ ವಿಶ್ವದ ಗಮನ ಸೆಳೆಯಿತು. ಇಪ್ಪತ್ತನೇ ಶತಮಾನದಿಂದ ಮೂಲಧರ್ಮದ ಇತಿಹಾಸದ ಅಪೂರ್ವ ಪುಟಗಳಲ್ಲಿ ಸೇರಿತು

